
          کلیسیاؤں میں آمد کے موقع پر مسیح کے کلمات I (جون 1992 تا اکتوبر 1992)

            تجھے سچائی کے لیے جینا چاہیے کیونکہ تُو خدا پر ایمان رکھتا ہے
          

          	
            سات گرج دار آوازیں – نبوت کر رہی ہیں کہ بادشاہی کی خُوشخبری پوری کائنات میں پھیل جائے گی
          

          	
            مجسم خدا اور خدا کے زیر استعمال لوگوں کے درمیان بنیادی فرق
          

          	
            تاریکی کے اثر سے بچ جا، اور تُو خدا کی جانب سے حاصل کیا جائےگا
          

          	
            ایمان میں، حقیقت پر توجہ لازماً مرکوز کرنی چاہیے – مذہبی رسومات میں مشغول رہنا ایمان نہیں ہے
          

          	
            خدا کا آج کا کام جاننے والے ہی خدا کی خدمت کر سکتے ہیں

            جن لوگوں کے مزاج تبدیل ہوئے ہیں، وہ وہی ہیں جو خدا کے کلام کی حقیقت میں داخل ہوگئے ہیں
          

          	
            خدا کے حضور اپنا دل بے صدا کرنے پر
          

          	
            کمال حاصل کرنے کے لیے خدا کی مرضی دھیان میں رکھیں
          

          	
            خدا ان لوگوں کو کامل کرتا ہے جو اس کی رضا کے متلاشی ہوتے ہیں
          

          	
            جو خدا کی سچے دل سے اطاعت کرتے ہیں، خدا یقیناً انھیں اپنا بنالے گا
          

          	
            بادشاہی کا دور کلام کا دور ہے
          

          	
            سب کچھ خدا کے کلام سے حاصل ہوتا ہے
          

          	
            جنھیں کامل بنایا جانا ہے، انھیں لازماً تطہیر سے گزرنا ہوگا
          

          	
            صرف تکلیف دہ آزمائشوں کا سامنا کرنے سے ہی تم خدا کی دلکشی کو جان سکتے ہو
          

          	
            صرف خدا سے محبت کرنا ہی خدا پر سچا ایمان رکھنا ہے
          

          	
            "ہزار سالہ بادشاہی کا آغاز ہو چکا ہے" کی بابت مختصر گفتگو
          

          	
            خدا کو جاننے والے ہی خدا کی گواہی دے سکتے ہیں
          

          	
            پطرس نے یسوع کو کیسے جانا

            بائبل کے متعلق (1)

            عمل (2)
          

          	
            خدا کی تجسیم کا راز (1)
          

          	
            خدا کی تجسیم کا راز (2)
          

          	
            خدا کی تجسیم کا راز (3)
          

          	
            خدا کی تجسیم کا راز (4)
          

          	
            خدا کا دو مرتبہ مجسم ہونا، تجسیم کی اہمیت کی تکمیل کرتا ہے
          

          	
            کیا تثلیث کا وجود ہے؟
          

          	
            فتح کے کام کی اندرونی حقیقت (1)
          

          	
            فتح کے کام کی اندرونی حقیقت (2)
          

          	
            فتح کے کام کی اندرونی حقیقت (3)
          

          	
            فتح کے کام کی اندرونی حقیقت (4)
          

          	
            استعداد بڑھانا خدا کی طرف سے نجات حاصل کرنے کے لیے ہے
          

          	
            موآب کی اولاد کو بچانے کی اہمیت
          

          	
            تمھیں کام سمجھنا ہوگا – الجھن میں نہ پڑو!
          

        

        

        	
          کلیسیاؤں میں آمد کے موقع پر مسیح کے کلمات III (جولائی 1993 تا مارچ 1994)
        
          	
            تجھے اپنے مستقبل کے مشن میں کیسے حاضر ہونا چاہیے؟
          

          	
            انسان کا جوہر اور شناخت
          

          	
            انسان کی موروثی شناخت اور اس کی قدر: وہ واقعی کس طرح ہیں؟
          

          	
            جو لوگ سیکھتے نہیں اور جاہل رہتے ہیں، کیا وہ چوپائے نہیں ہیں؟
          

          	
            چین کے چُنیدہ لوگ اسرائیل کے کسی قبیلے کی نمائندگی کے قابل نہیں ہیں
          

          	
            برکتوں کے بارے تمہارا فہم کیا ہے؟
          

          	
            خدا کے بارے میں تیرا ادراک کیا ہے؟
          

          	
            حقیقی شخص بننے کا کیا مطلب ہے
          

          	
            تُوایمان کے بارے میں کیا جانتا ہے؟
          

          	
            جب گرتے پتے اپنی جڑوں میں لوٹ آئیں گے تو تجھے اپنی کی ہوئی تمام برائیوں پر افسوس ہوگا
          

          	
            کوئی بھی جو جسم والا ہےغضب کے دن سے نہیں بچ سکتا
          

          	
            نجات دہندہ پہلے ہی "سفید بادل" پر واپس آ چکا ہے
          

          	
            انجیل پھیلانے کا کام بھی انسان کو بچانے کا کام ہے
          

          	
            تم سب بہت ذلیل کردار کے ہو!
          

          	
            شریعت کے دور میں کام
          

          	
            خلاصی کے دور کے کام کے پیچھے اصل کہانی
          

          	
            جوانوں اور بوڑھوں کے لیے کلام
          

          	
            تجھے علم ہونا چاہیے کہ پوری نوع انسانی نے کیسے آج کے دن تک کی ترقی کی ہے
          

          	
            القاب اور شناخت سے متعلق
          

          	
            صرف کامل بنائے گئے ہی ایک بامعنی زندگی بسر کر سکتے ہیں
          

          	
            تمھیں حیثیت کی برکتیں ایک طرف رکھنی چاہییں اور انسان کی نجات کے لیے خدا کی مرضی سمجھنی چاہیے
          

          	
            خدا کو اپنے تصورات میں محدود کرنے والا انسان خدا کے الہام کو کیسے موصول کر سکتا ہے؟
          

          	
            صرف وہی لوگ جو خدا اور اس کے کام کو جانتے ہیں خدا کو مطمئن کر سکتے ہیں
          

          	
            مجسم خدا کی ذمہ داری اور انسان کے فرض کے درمیان فرق
          

          	
            خدا تمام مخلوق کا خداوند ہے
          

          	
            تیرہ خطوط کے متعلق تمہاری کیا رائے ہے؟
          

          	
            کامیابی یا ناکامی کا انحصار اس راستے پر ہے جس پر انسان چلتا ہے
          

          	
            خدا کا کام اور انسان کا کام
          

          	
            خدا کے کام کے تین مراحل کو جاننا خدا کو جاننے کا راستہ ہے
          

          	
            بدعنوان بنی نوع انسان کو مجسم خدا کی نجات کی زیادہ ضرورت ہے
          

          	
            خدا کے مسکن بنائے گئے جسم کا جوہر
          

          	
            خدا کا کام اور انسان کا عمل
          

          	
            مسیح کا جوہر آسمانی باپ کی مرضی کی اطاعت ہے
          

          	
            انسان کی معمول کی زندگی بحال کرنا اور اسے ایک شاندار منزل تک لے جانا
          

          	
            خدا اور انسان ایک ساتھ حالت سکون میں داخل ہوں گے
          

        

        

        	
          کلیسیاؤں میں آمد کے موقع پر مسیح کے کلمات IV (1994 تا 23 مارچ 2010)
        
          	
            جب تک تُو یسوع کا روحانی جسم دیکھے گا، خدا دوبارہ زمین و آسمان بنا چکا ہو گا
          

          	
            مسیح کے ساتھ مطابقت نہ رکھنے والے لوگ یقیناً خدا کے مخالف ہیں
          

          	
            بہت سے لوگوں کو بلایا جاتا ہے، لیکن چند ہی کو منتخب کیا جاتا ہے
          

          	
            تجھے مسیح کے ساتھ مطابقت کا راستہ تلاش کرنا چاہیے
          

          	
            کیا توخدا پر سچا ایمان رکھتا ہے؟
          

          	
            مسیح عدالت کا کام سچائی کے ساتھ کرتا ہے
          

          	
            کیا تجھے معلوم ہے؟ خدا نے انسانوں میں عظیم چیز کی ہے
          

          	
            صرف آخری ایام کا مسیح ہی انسان کو ابدی زندگی کا راستہ دے سکتا ہے
          

          	
            اپنی منزل کے لیے کافی بہتر اعمال تیار کرو
          

          	
            تو کس کا وفادار ہے؟
          

          	
            منزل کی بابت
          

          	
            تین نصیحتیں
          

          	
            خطائیں انسان کو جہنم میں لے جائیں گی
          

          	
            خدا کا مزاج سمجھنا بہت اہم ہے
          

          	
            زمین پر خدا کو کیسے جانا جائے
          

          	
            ایک نہایت سنگین مسئلہ: دھوکا دہی (1)
          

          	
            ایک نہایت سنگین مسئلہ: دھوکا دہی (2)
          

          	
            تمھیں اپنے اعمال پر غور کرنا چاہیے
          

          	
            انسان کی زندگی کا ماخذ خدا ہے
          

          	
            قادر مطلق کی آہ و زاری
          

          	
            دس انتظامی احکام جن پر بادشاہی کے زمانے میں خُدا کے منتخب شدہ لوگوں نے لازمی عمل کرنا ہے
          

          	
            ضمیمہ 1: خدا کے ظہور نے ایک نئے دور کا آغاز کیا ہے
          

          	
            ضمیمہ 2: خدا تمام نوع انسانی کی تقدیر پر اختیار رکھتا ہے
          

          	
            ضمیمہ 3: انسان صرف خدا کے انتظام ہی سے بچایا جا سکتا ہے

دیباچہ

اگرچہ بہت سے لوگ خدا پر ایمان رکھتے ہیں، لیکن بہت کم لوگ یہ سمجھتے ہیں کہ خدا پر ایمان کا کیا مطلب ہے، اور خدا کی رضا کے مطابق ہونے کے لیے انہیں کیا کرنا چاہیے۔ اس کی وجہ یہ ہے کہ اگرچہ لوگ لفظ "خدا" اور "خدا کا کام" جیسے جملوں سے واقف ہیں لیکن وہ خدا کو نہیں جانتے، اور وہ اس کے کام سے تو اس سے بھی کم واقف ہیں۔ کوئی تعجب کی بات نہیں ہے کہ وہ تمام لوگ جو خدا کی معرفت نہیں رکھتے، وہ اُس پر ڈھلمل ایمان رکھتے ہیں۔ لوگ خدا پر ایمان کو سنجیدگی سے نہیں لیتے، اور یہ مکمل طور پر اس لیے ہے کہ خدا پر ایمان رکھنا ان کے لیے بہت ہی غیر مانوس اور بہت ہی اجنبی سا ہے۔ یوں وہ خدا کے تقاضوں پر پورے نہیں اتر پاتے۔ بہ الفاظ دیگر، اگر لوگ خدا کو نہیں جانتے، اور اس کے کام سے ناواقف ہیں، تو وہ خدا کے استعمال کے لیے موزوں نہیں ہیں، چہ جائیکہ اس کی رضا کو مطمئن کرنے کے قابل ہوں۔ "خدا پر ایمان" کا مطلب یہ یقین کرنا ہے کہ خدائے واحد موجود ہے۔ خدا پر ایمان لانے کے حوالے سے یہ آسان ترین تصور ہے۔ مزید یہ کہ، یہ ایمان رکھنا کہ خدائے واحد موجود ہے، خدا پر حقیقی معنوں میں یقین کرنے جیسا نہیں ہے؛ بلکہ یہ مضبوط مذہبی فروعی معنوں کے ساتھ ایک قسم کا سادہ سا عقیدہ ہے۔ خدا پر حقیقی ایمان کا مطلب درج ذیل ہے: اس عقیدے کی بنیاد پر کہ خدا ہر چیز کا حاکم ہے، انسان اس کے کلام اور اس کے کام کا تجربہ کرتا ہے، اپنا بدعنوان مزاج پاک صاف کرتا ہے، خدا کی رضا پوری کرتا ہے، اور خدا کی معرفت حاصل کرتا ہے۔ صرف اس طرح کے سفر کو "خدا پر ایمان" کہا جا سکتا ہے۔ پھر بھی لوگ اکثر خدا پر ایمان کو ایک سادہ اور بے معنی سا معاملہ سمجھتے ہیں۔ جو لوگ اس طرح خدا پر ایمان رکھتے ہیں وہ خدا پر ایمان لانے کا مطلب کھو چکے ہیں، اور اگرچہ وہ آخری وقت تک ایمان پر رہیں گے لیکن وہ کبھی بھی خدا کی رضا حاصل نہیں کر سکتے، کیونکہ وہ غلط راستے پر چلتے ہیں۔ آج بھی کچھ ایسے لوگ موجود ہیں جو لفظی معنوں اور کھوکھلے عقیدے کے مطابق خدا کو مانتے ہیں۔ وہ نہیں جانتے کہ وہ خدا پر ایمان کے جوہر سے محروم ہیں، اور وہ خدا کی خوشنودی حاصل نہیں کر سکتے۔ پھر بھی وہ خدا سے سلامتی کی نعمتوں اور وافر فضل کی دعا کرتے ہیں۔ آؤ ہم ٹھہر کر، اپنے دلوں کو پُرسکون کریں، اور اپنے آپ سے پوچھیں: کیا خدا پر ایمان رکھنا واقعی اس سرزمین پر سب سے آسان کام ہے؟ کیا یہ ہو سکتا ہے کہ خدا پر ایمان لانے کا مطلب خدا کی طرف سے بہت زیادہ فضل حاصل کرنے کے علاوہ کچھ نہ ہو؟ وہ لوگ جو خدا کو جانے بغیر اس پر ایمان رکھتے ہیں یا وہ لوگ جو خدا پر ایمان رکھتے ہیں اور پھر بھی اس کی مخالفت کرتے ہیں، کیا وہ واقعی خدا کی رضا پوری کرنے کے اہل ہیں؟

خدا اور انسان کے بارے میں مساوی شرائط پر بات نہیں کی جا سکتی۔ اس کا جوہر اور اس کا کام انسان کے لیے انتہائی ناقابل فہم اور ناقابل ادراک ہے۔ اگر خدا اپنا کام ذاتی طور پر نہ کرے اور انسانوں کی دنیا میں اپنا کلام بیان نہ کرے تو انسان کبھی بھی خدا کی مرضی نہیں سمجھ سکے گا۔ اور اسی طرح، وہ لوگ بھی، جنھوں نے اپنی پوری زندگی خدا کے لیے وقف کر دی ہے، وہ اس کی رضا حاصل نہیں کر سکیں گے۔ اگر خدا کام کرنے کے لیے تیار نہیں ہے، تو انسان خواہ کتنا ہی اچھا کیوں نہ کرے، یہ بے کار ہوگا، کیونکہ خدا کے خیالات ہمیشہ انسان کے خیالات سے بلند ہوں گے، اور خدا کی حکمت انسان کی سمجھ سے پرے ہے۔ اور اسی لیے میں کہتا ہوں کہ جو لوگ خدا اور اس کا کام "مکمل طور پر سمجھنے" کا دعویٰ کرتے ہیں وہ احمقوں کا ٹولا ہیں؛ وہ سب پرلے درجے کے مغرور اور نادان لوگ ہیں۔ انسان کے لیے مناسب نہیں ہے کہ وہ خدا کے کام کی تشریح کرے؛ مزید برآں، انسان خدا کے کام کی تشریح نہیں کر سکتا۔ خدا کی نظر میں انسان چیونٹی کی مانند غیر اہم ہے؛ لہٰذا انسان خدا کا کام کیسے سمجھ سکتا ہے؟ جو لوگ جوش میں آ کر یہ کہتے ہیں کہ "خدا اِس طرح یا اُس طرح کام نہیں کرتا ہے،" یا "خدا ایسا ہے یا ویسا ہے" – تو کیا وہ متکبرانہ انداز میں نہیں بول رہے ہیں؟ ہمیں یہ معلوم ہونا چاہیے کہ شیطان انسان کو، جو گوشت پوست کا ہے، بدعنوان کر چکا ہے۔ بنی نوع انسان کی فطرت ہی خدا کی مخالفت کرنا ہے۔ نوع انسانی خدا کے برابر نہیں ہو سکتی، خدا کے کام میں مشورہ دینے کی امید رکھنا تو بہت دور کی بات ہے۔ جہاں تک یہ سوال ہے کہ خدا کیسے انسان کی راہنمائی کرتا ہے تو یہ بذات خود خدا کا کام ہے۔ مناسب ترین بات یہ ہے کہ انسان اِس یا اُس کا موقف تسلیم کیے بغیر اطاعت کرے، کیونکہ انسان محض خاک ہے۔ چونکہ ہمارا ارادہ خدا کی جستجو ہے، اس لیے ہمیں اپنے تصورات خدا کے تفکر کے لیے اس کے کام پر نہیں تھوپنے چاہییں، اور ہمیں خدا کے کام کی قصداً مخالفت کے لیے اپنا بدعنوان مزاج تو بالکل بھی بروئے کار نہیں لانا چاہیے۔ کیا یہ ہمیں مسیح مخالف نہیں بنا دے گا؟ ایسے لوگ خدا پر کیسے ایمان رکھ سکتے ہیں؟ چونکہ ہم ایمان رکھتے ہیں کہ خدائے واحد موجود ہے، اور چونکہ ہم اسے راضی کرنا اور اسے دیکھنا چاہتے ہیں، تو ہمیں سچ کا راستہ تلاش کرنا چاہیے، اور خدا کے ساتھ ہم آہنگی کی راہ تلاش کرنی چاہیے۔ ہمیں اُس کی مخالفت میں گردن اکڑا کر کھڑا نہیں ہونا چاہیے۔ ایسی حرکتوں سے ممکنہ طور پر کون سا اچھا نتیجہ برآمد ہو سکتا ہے؟

آج خدا نے نیا کام کیا ہے۔ ہو سکتا ہے کہ تُو یہ الفاظ قبول نہ کر سکے، اور یہ تجھے عجیب لگ سکتے ہیں، لیکن میں تجھے نصیحت کروں گا کہ اپنی فطرت عیاں نہ کر، صرف وہ لوگ سچائی حاصل کر سکتے ہیں جو واقعی خدا کے سامنے راست بازی کے بھوکے اور پیاسے ہیں، اور صرف ان ہی لوگوں کو خدا کی طرف سے آگہی اور راہنمائی حاصل ہو سکتی ہے جو واقعتاً دین دار ہیں۔ سکون سے سچ تلاش کرنے سے نتائج حاصل ہوتے ہیں، لڑائی جھگڑے سے نہیں۔ جب میں کہتا ہوں کہ "آج، خدا نے نیا کام کیا ہے،" تو میرا اشارہ خدا کے جسم میں واپس لوٹنے کی طرف ہے۔ شاید یہ الفاظ تیرے لیے بے معنی ہوں؛ شاید تُو انھیں حقیر سمجھے؛ یا شاید وہ تیرے لیے بہت زیادہ بامعنی ہوں۔ جو بھی معاملہ ہو، میں امید کرتا ہوں کہ وہ تمام لوگ جو حقیقی معنوں میں خدا کے ظہور کی خواہش رکھتے ہیں، اس حقیقت کا سامنا کریں گے اور اس کے بارے میں کسی نتیجے پر پہنچنے کی بجائے اس کی محتاط انداز میں جانچ پڑتال کریں گے؛ ایک عقل مند آدمی کو یہی کرنا چاہیے۔

ایسی چیز کی چھان بین کرنا مشکل نہیں ہے لیکن اس کے لیے ہم میں سے ہر ایک کو یہ ایک سچائی جاننے کی ضرورت ہے: وہ جو مجسم خدا ہے اس کے پاس خدا کا جوہر ہو گا، اور وہ جو مجسم خدا ہے وہ خدا کے اظہار کا مالک ہو گا۔ چونکہ خُدا جِسم بن گیا ہے تو وہ اُس کام کو سامنے لائے گا جو وہ کرنا چاہتا ہے اور چونکہ خدا جِسم ہے، اِس لیے وہ اِس بات کا اظہار کرے گا کہ وہ کیا ہے اور اِنسان تک سچائی لانے کا اہل ہو گا، اُس کو زندگی بخشے گا اور اُس کے لیے راستے کی نشاندہی کرے گا۔ وہ جسم جس میں خدا کا جوہر نہیں ہے وہ یقینی طور پر مجسم خدا نہیں ہے؛ اس میں کوئی شک نہیں ہے۔ اگر انسان یہ دریافت کرنے کا ارادہ رکھتا ہے کہ آیا یہ مجسم خدا کا جسم ہے، تو اسے اس کی تصدیق اس مزاج سے کرنی چاہیے جس کا خدا اظہار کرتا ہے اور ان کلمات سے جو وہ ادا کرتا ہے۔ کہنے کا مطلب یہ ہے کہ اس بات کی تصدیق کرنے کے لیے کہ آیا یہ مجسم خدا کا جسم ہے یا نہیں، اور یہ سچا راستہ ہے یا نہیں، اس کے جوہر کی بنیاد پر امتیاز کرنا ہو گا۔ لہٰذا، آیا یہ مجسم خدا کا جسم ہے یا نہیں، یہ تعین کرنے کی کلید اس کی ظاہری شکل و صورت کی بجائے اس کے جوہر (اس کے کام، اس کے بیانات، اس کے مزاج، اور بہت سے دوسرے پہلو) میں ہے۔ اگر انسان صرف اس کی ظاہری شکل کا جائزہ لے اور نتیجتاً اس کا جوہر نظر انداز کر دے تو اس سے معلوم ہوتا ہے کہ انسان نادان اور جاہل ہے۔ ظاہری شکل جوہر کا تعین نہیں کر سکتی۔ مزید یہ، کہ خدا کا کام کبھی بھی انسان کے تصورات کے مطابق نہیں ہو سکتا۔ کیا یسوع کی ظاہری شکل انسان کے تصورات کے خلاف نہیں تھی؟ کیا اس کا حلیہ اور اس کا لباس اس کی حقیقی شناخت کے بارے میں کوئی سراغ فراہم کرنے سے قاصر نہیں تھا؟ کیا ابتدائی فریسیوں نے یسوع کی بالکل اسی طرح مخالفت نہیں کی کیونکہ وہ محض اس کی ظاہری شکل دیکھتے تھے، اور اس کے منہ کے الفاظ کو دل پر نہیں لیتے تھے؟ یہ میری امید ہے کہ سب بھائی اور بہن جو خدا کے ظہور کی تلاش میں ہیں، تاریخ کا المیہ نہیں دہرائیں گے۔ تمہیں جدید دور کا فریسی نہیں بننا ہے اور خدا کو دوبارہ صلیب پر مصلوب نہیں کرنا ہے۔ تمہیں دھیان سے غور کرنا چاہیے کہ خدا کی واپسی کا استقبال کیسے کیا جائے، اور اس بابت تمہارا ذہن صاف ہونا چاہیے کہ سچائی کے سامنے سر تسلیم خم کرنے والا کیسے بننا ہے۔ یہ ہر اس شخص کی ذمہ داری ہے جو یسوع کے بادل پر سوار ہو کر واپس آنے کا انتظار کر رہا ہے۔ ہمیں اپنی روحانی آنکھوں کو رگڑنا چاہیے تاکہ وہ اور صاف ہو جائیں، اور مبالغہ آمیز تخیل آفرینی والے الفاظ میں نہیں ڈوبنا چاہیے۔ ہمیں خدا کے عملی کام کے بارے میں سوچنا چاہیے، اور خدا کے عملی پہلو پر ایک نظر ڈالنی چاہیے۔ اپنے آپ کو جاگتی آنکھوں کے خوابوں میں قابو سے باہر یا گم ہو جانے سے بچو، ہمیشہ اُس دن کی آرزو کرو جب خُداوند یسوع، بادل پرسوار ہو کر، اچانک تمہارے درمیان نازل ہوگا اور تمھیں لے جائے گا جنھوں نے اُسے کبھی جانا اور دیکھا نہیں اور جنھیں یہ نہیں معلوم کہ اس کی مرضی کیسے پوری کی جائے۔ بہتر ہے کہ زیادہ عملی معاملات پر سوچا جائے!

ممکن ہے تُو نے یہ کتاب تحقیق کے مقصد یا قبول کرنے کی نیت سے کھولی ہو۔ جو بھی تیرا رویہ ہو، مجھے امید ہے کہ تُو اسے آخر تک پڑھے گا، اور اسے آسانی سے ایک طرف نہیں رکھے گا۔ شاید، یہ کلام پڑھنے کے بعد، تیرا رویہ بدل جائے گا، لیکن یہ تیری لگن اور تیری فہم و فراست کی حد پر منحصر ہے۔ البتہ ایک چیز ہے جو تجھے معلوم ہونی چاہیے: خدا کے کلام کو انسان کے کلام کے طور پر نہیں بنایا جا سکتا، اور انسان کے کلام کو خدا کا کلام بنانا تو اور بھی بہت دور کی بات ہے۔ خدا کی طرف سے استعمال کیا گیا انسان مجسم خدا نہیں ہے، اور مجسم خدا، خدا کی طرف سے استعمال کیا گیا انسان نہیں ہے۔ یہاں ایک لازمی فرق ہے۔ شاید، یہ الفاظ پڑھنے کے بعد، تُو انھیں خدا کا کلام تسلیم نہیں کرتا، بلکہ اسے محض انسان کو حاصل ہونے والی آگہی مانتا ہے۔ اگر یہ بات ہے تو پھر، جہالت نے تجھے اندھا کر دیا ہے۔ خدا کا کلام اور انسان کو حاصل شدہ آگہی دونوں یکساں کیسے ہو سکتے ہیں؟ مجسم خدا کے الفاظ ایک نئے دور کا در کھولتے ہیں، تمام بنی نوع انسان کی راہنمائی کرتے ہیں، اسرار منکشف کرتے ہیں، اور انسان کو وہ سمت دکھاتے ہیں جس سمت میں اسے نئے دور میں چلنا ہے۔ انسان کو حاصل کردہ آگہی عمل یا علم کے لیے محض سادہ ہدایات ہیں۔ یہ تمام بنی نوع انسان کے ایک نئے دور میں داخل ہونے کی راہنمائی نہیں کر سکتی یا بذات خود خدا کے اسرار منکشف نہیں کر سکتی۔ سب کچھ کہنے اور کرنے کے بعد، خدا، خدا ہے، اور انسان، انسان ہے۔ خدا کے پاس خدا کا جوہر ہے، اور انسان کے پاس انسان کا جوہر ہے۔ اگر انسان خدا کی طرف سے کہے گئے الفاظ کو روح القدس کی طرف سے سادہ آگہی کے طور پر دیکھتا ہے، اور انبیا اور رسولوں کے الفاظ کو خود خدا کی طرف سے کہے گئے الفاظ کے طور پر لیتا ہے، تو یہ انسان کی غلطی ہو گی۔ جو بھی معاملہ ہو، تجھے صحیح اور غلط دونوں کی کبھی ملانا نہیں ہے، یا اعلیٰ کو ادنیٰ نہیں بنانا ہے، اور اتھلے کو گہرا سمجھنے کی غلطی نہیں کرنی ہے؛ جو بھی صورت حال ہو، تجھے کبھی بھی قصداً اس کی تردید نہیں کرنی چاہیے جسے تُو سچ سمجھتا ہے۔ ہر وہ شخص جو خدا کے وجود پر یقین رکھتا ہے اسے صحیح نقطہ نظر سے مسائل کا جائزہ لینا چاہیے، اور خدا کا نیا کام اور اس کا نیا کلام اس کی مخلوق کے تناظر میں قبول کرنا چاہیے؛ بصورت دیگر، خدا اسے نکال باہر کرے گا۔

یہوواہ کے کام کے بعد، یسوع انسانوں کے درمیان اپنا کام کرنے کے لیے مجسم ہو گیا۔ اس کا کام کوئی الگ سے نہیں کیا گیا تھا، بلکہ اس کی بنیاد یہوواہ کے کام پر رکھی گئی تھی۔ یہ ایک نئے دور کے لیے کام تھا جو خُدا نے قانون کے دور کو ختم کرنے کے بعد کیا۔ ٹھیک اسی طرح، یسوع کا کام ختم ہونے کے بعد، خدا اپنے اگلے دور کے کام پر مامور ہو گیا، کیونکہ خدا کا سارا انتظام ہمیشہ سے آگے بڑھ رہا ہے۔ جب پرانا دور گزر جائے گا تو اس کی جگہ ایک نیا دور آئے گا، اور پرانا کام مکمل ہونے کے بعد، خدا کا انتظام جاری رکھنے کے لیے ایک نیا کام ہوگا۔ یہ تجسیم خدا کی دوسری تجسیم ہے، جو یسوع کے کام کی پیروی کرتی ہے۔ بے شک، یہ تجسیم آزادانہ طور پر نہیں ہوتی؛ یہ شریعت کے دور اور فضل کے دور بعد کام کا تیسرا مرحلہ ہے۔ جب بھی خُدا کام کے ایک نئے مرحلے کا آغاز کرتا ہے، تو ہمیشہ ایک نئی شروعات اور ہمیشہ ایک نیا دور لازمی ہوتا ہے۔ اسی طرح خدا کے مزاج، اس کے کام کرنے کے انداز، اس کے کام کے مقام اور اس کے نام میں بھی متعلقہ تبدیلیاں ہوتی ہیں۔ پس یہ کوئی تعجب کی بات نہیں کہ نئے دور میں انسان کے لیے خدا کا کام قبول کرنا مشکل ہے۔ لیکن اس سے قطع نظر کہ انسان کیسے خدا کی مخالفت کر رہا ہے، خدا ہمیشہ سے اپنا کام کر رہا ہے، اور ہمیشہ سے آگے بڑھنے میں پوری نوع انسانی کی راہنمائی کر رہا ہے۔ جب یسوع بنی نوع انسان کی دنیا میں آیا تو وہ فضل کے دور میں داخل ہوا اور اس نے شریعت کے دور کا خاتمہ کیا۔ آخری ایام کے دوران، خدا ایک بار پھر مجسم ہو گیا، اور اس مجسم ہونے کے ساتھ اس نے فضل کے دور کو ختم کیا اور بادشاہی کے دور کا آغاز کیا۔ وہ تمام لوگ جو خدا کا دوسری بار مجسم ہونا قبول کرنے کے قابل ہیں وہ بادشاہی کے دور میں لے جائے جائیں گے، اور مزید برآں وہ ذاتی طور پر خدا کی راہنمائی قبول کرنے کے قابل ہو جائیں گے۔ اگرچہ یسوع نے انسانوں کے درمیان بہت زیادہ کام کیا، مگراس نے صرف تمام بنی نوع انسان کی خلاصی مکمل کی اور انسان کے گناہ کا کفارہ بن گیا۔ اس نے انسان کو اس کے بدعنوان مزاج سے مکمل طور پر چھٹکارا نہیں دلایا۔ انسان کو شیطان کے اثر سے مکمل طور پر بچانے کے لیے نہ صرف یسوع کو گناہ کا کفارہ بننے اور انسان کے گناہوں کا بوجھ اٹھانے کی ضرورت تھی بلکہ اس کے لیے یہ بھی ضروری تھا کہ خدا انسان کو اس کے شیطانی بدعنوان مزاج سے مکمل طور پر چھٹکارا دلانے کے لیے اس سے بھی بڑا کام کرے۔ اور اس طرح، اب جب کہ انسان کو اس کے گناہوں سے معافی مل گئی ہے تو خدا انسان کو نئے دورمیں لے جانے کے لیے جسم میں واپس آیا ہے اور اس نے سزا اور عدالت کا کام شروع کر دیا ہے۔ اس کام نے انسان کو ایک بلند تر عالم میں پہنچا دیا ہے۔ وہ تمام لوگ جو اس کے تسلط کے تابع ہوں گے وہ اعلیٰ سچائی سے لطف اندوز ہوں گے اور عظیم نعمتیں حاصل کریں گے۔ ان کو واقعی روشنی میں رہنا چاہیے، اور سچائی، راستہ اور زندگی حاصل کرنی چاہیے۔

اگر لوگ فضل کے دور میں پھنسے رہیں گے تو خدا کا جبلی مزاج جاننا تو درکنار، وہ کبھی بھی اپنے بدعنوان مزاج سے چھٹکارا نہیں پا سکیں گے۔ اگر لوگ ہمیشہ فضل کی فروانی کے درمیان رہتے ہیں، لیکن ان کے پاس زندگی کا وہ طریقہ نہیں ہے جو انہیں خدا کو جاننے یا اس کو راضی کرنے میں معاون ہو، تو وہ خدا پر اپنے یقین میں کبھی بھی اسے حقیقی معنوں میں حاصل نہیں کر پائیں گے۔ اس قسم کا عقیدہ واقعتاً قابل رحم ہے۔ جب تُو اس کتاب کا مطالعہ مکمل کر لے گا، جب تُو بادشاہی کے دور میں مجسم خدا کے کام کے ہر مرحلے کا تجربہ کر لے گا، تو تُو محسوس کرے گا کہ تیری برسوں کی خواہشیں بالآخر پوری ہو گئی ہیں۔ تُو محسوس کرے گا کہ اب حقیقی معنوں میں تُو نے خدا کو روبرو دیکھا ہے؛ صرف اب تُو نے اس کا چہرہ دیکھا ہے، اس کی ذاتی باتیں سنی ہیں، اس کے کام کی حکمت کی تعریف کی ہے، اور واقعی محسوس کیا ہے کہ وہ کتنا حقیقی اور قادر مطلق ہے۔ تُو محسوس کرے گا کہ تُو نے بہت سی ایسی چیزیں حاصل کی ہیں جو ماضی میں لوگوں نے کبھی نہیں دیکھی تھیں اور نہ ہی ان کے پاس تھیں۔ اس وقت، تجھے واضح طور پر معلوم ہو جائے گا کہ خدا پر ایمان لانا کیا ہے، اور خدا کی مرضی کے مطابق ہونا کیا ہے۔ بلاشبہ، اگر تُو ماضی کے نظریات سے چمٹا رہے گا، اور خدا کے دوسری مرتبہ مجسم ہونے کی حقیقت کو رد یا اس سے انکار کرے گا، تو تُو خالی ہاتھ رہے گا، کچھ حاصل نہیں کر پائے گا، اور بالآخر تجھے خدا کی مخالفت کرنے کا مجرم قرار دے دیا جائے گا۔ جو لوگ سچائی ماننے اور خدا کے کام کے آگے سر تسلیم خم کرنے کے اہل ہیں انہیں دوسرے مجسم خدا – قادر مطلق، کے نام کے تحت طلب کیا جائے گا۔ وہ خدا کی ذاتی راہنمائی قبول کرنے، زیادہ اور بلندتر سچائیاں نیز حقیقی زندگی حاصل کرنے کے اہل ہوں گے۔ یہ لوگ ایسے رُویا کا مشاہدہ کریں گے جسے ماضی کے لوگوں نے پہلے کبھی نہیں دیکھا تھا: "مَیں نے اُس آواز دینے والے کو دیکھنے کے لیے مُنہ پھیرا جِس نے مُجھ سے کہا تھا اور پِھر کر سونے کے سات چراغ دان دیکھے۔ اور اُن چراغ دانوں کے بیچ میں آدمؔ زاد سا ایک شخص دیکھا جو پاؤں تک کا جامہ پہنے اور سونے کا سِینہ بند سِینہ پر باندھے ہُوئے تھا۔ اُس کا سر اور بال سفید اُون بلکہ برف کی مانِند سفید تھے اور اُس کی آنکھیں آگ کے شُعلہ کی مانِند تِھیں۔ اور اُس کے پاؤں اُس خالِص پِیتل کے سے تھے جو بھٹّی میں تپایا گیا ہو اور اُس کی آواز زور کے پانی کی سی تھی۔ اور اُس کے دہنے ہاتھ میں سات سِتارے تھے اور اُس کے مُنہ میں سے ایک دو دھاری تیز تلوار نِکلتی تھی اور اُس کا چِہرہ اَیسا چمکتا تھا جَیسے تیزی کے وقت آفتاب" (مُکاشفہ 1: 12-16)۔ یہ رُویا خدا کے مکمل مزاج کا اظہار ہے، اور اس کے مکمل مزاج کا اظہار خدا کی موجودہ تجسیم میں اس کے کام کا اظہار بھی ہے۔ سزا ؤں اور عدالت کے دھاروں میں، ابنِ آدم خدا کے جبلی مزاج کا اظہار بیانات کے ذریعے کرتا ہے، اور ان تمام لوگوں کو جو اس کی سزا اور عدالت قبول کرتے ہیں، ابن آدم کا حقیقی چہرہ دیکھنے کی اجازت دیتا ہے، جو کہ یوحنا کی طرف سے دیکھے گئے ابن آدم کے چہرے کی ایماندارانہ تصویرکشی ہے۔ (یقیناً، یہ سب اُن لوگوں کے لیے غیر مرئی ہوگا جو بادشاہی کے دور میں خدا کا کام قبول نہیں کریں گے۔) خدا کے حقیقی چہرے کو انسانی زبان میں مکمل طور سے بیان نہیں کیا جا سکتا، اور اسی لیے خدا انسان کو اپنا حقیقی چہرہ دکھانے کے لیے وہ ذرائع استعمال کرتا ہے جن کے ذریعے وہ اپنے جبلی مزاج کا اظہار کرتا ہے۔ کہنے کا مطلب یہ ہے کہ وہ تمام لوگ جنھوں نے ابن آدم کے جبلی مزاج کی تعریف کی ہے، انھوں نے ابن آدم کا حقیقی چہرہ دیکھا ہے کیونکہ خدا بہت عظیم ہے اور انسانی زبان اسے مکمل طور پر بیان کرنے سے قاصر ہے۔ ایک بار جب انسان بادشاہی کے دور میں خدا کے کام کے ہر ایک مرحلے کا تجربہ کر لے گا، تب وہ یوحنا کے الفاظ کے حقیقی معنی جان پائے گا جب اس نے چراغ دانوں کے درمیان ابن آدم کے بارے میں کہا تھا: "اُس کا سر اور بال سفید اُون بلکہ برف کی مانِند سفید تھے اور اُس کی آنکھیں آگ کے شُعلہ کی مانِند تِھیں۔ اور اُس کے پاؤں اُس خالِص پِیتل کے سے تھے جو بھٹّی میں تپایا گیا ہو اور اُس کی آواز زور کے پانی کی سی تھی۔ اور اُس کے دہنے ہاتھ میں سات سِتارے تھے اور اُس کے مُنہ میں سے ایک دو دھاری تیز تلوار نِکلتی تھی اور اُس کا چِہرہ اَیسا چمکتا تھا جَیسے تیزی کے وقت آفتاب۔" اس وقت، تجھے ہر قسم کے شک و شبہ سے بالاتر ہو کر معلوم ہو جائے گا کہ یہ عام جسم جس نے اتنا کچھ کہا ہے، بلاشبہ دوسرا مجسم خدا ہے۔ مزید برآں، تجھے صحیح معنوں میں احساس ہو گا کہ تُو کتنا فیض یافتہ ہے، اور تو خود کو سب سے زیادہ خوش قسمت محسوس کرے گا۔ کیا تُو یہ نعمت قبول کرنے کے لیے تیار نہیں ہے؟

کتاب کا پہلا حصہ "شروع میں یسوع کے کلمات" ہے۔ یہ الفاظ فضل کے دور کے اختتام سے بادشاہی کے دور کے آغاز تک منتقلی کی نمائندگی کرتے ہیں، اور یہ کلیسیاؤں میں ابن آدم کی بابت روح القدس کی عوامی شہادت ہیں۔ وہ مکاشفہ کے ان الفاظ کی تکمیل بھی ہیں: "جِس کے کان ہوں وہ سُنے کہ رُوح کلِیسیاؤں سے کیا فرماتی ہے۔" یہ الفاظ بادشاہی کے دور میں خدا کے شروع کردہ کام کے ابتدائی مرحلے کی نمائندگی کرتے ہیں۔ اِس کتاب کا دوسرا حصہ اُن الفاظ پر مشتمل ہے جو ابنِ آدم نے خود کو باضابطہ منکشف کرنے کے بعد کہے تھے۔ اس میں کئی قسم کے کلمات اور الفاظ شامل ہیں، جیسے کہ نبوت، اسرار کا انکشاف، اور طرز حیات، اس حصے کا مواد کافی بھرپور ہے – بادشاہی کے مستقبل کے بارے میں پیشین گوئیاں، خدا کے انتظامی منصوبے کے اسرار و رموز کے انکشافات، انسانی فطرت کا تجزیہ، نصیحتیں اور تنبیہات، سخت عدالت، دلی تسلی کے الفاظ، زندگی کی بحث، داخلے پر مذاکرہ، وغیرہ۔ مختصر یہ کہ جو کچھ خدا کے پاس ہے اور جو کچھ وہ ہے، نیز خدا کا مزاج، یہ سب اس کے کام اور اس کے الفاظ میں ظاہر ہوتے ہیں۔ بلاشبہ، موجودہ تجسیم میں خدا کا کام بنیادی طور پر سزا اور عدالت کے ذریعے اپنے مزاج کا اظہار کرنا ہے۔ بنا بریں، وہ انسان کے سامنے مزید سچائی لاتا ہے اور عمل کے مزید طریقوں کی جانب اس کی توجہ مبذول کرواتا ہے، اس طرح انسان کو تسخیر کرنے اور اسے اس کے بدعنوان مزاج سے بچانے کے اپنے مقصد کو حاصل کرتا ہے۔ بادشاہی کے دور میں خدا کے کام کے پیچھے یہی چیز کارفرما ہے۔ کیا تُو نئے دور میں داخل ہونا چاہتا ہے کیا تُو اپنے بدعنوان مزاج سے نجات پانا چاہتا ہے؟ کیا تُو اعلیٰ سچائی حاصل کرنا چاہتا ہے؟ کیا تُو ابن آدم کا حقیقی چہرہ دیکھنا چاہتا ہے؟ کیا تُو یہ زندگی کسی شمار میں لانا چاہتا ہے؟ کیا تُو خدا کی طرف سے کامل بننا چاہتا ہے؟ پھر تُو یسوع کی واپسی کا خیر مقدم کیسے کرے گا؟


پہلا حصہ

مسیح کے شروع کے بیانات

کلیسیاؤں کے لیے روح القدس کا کلام

(11 فروری 1991 تا 20 نومبر 1991)


تعارف

11 فروری، 1991 کو، خُدا نے اپنا پہلا کلام کلیسا میں کہا، اور اس کلام کا اُس وقت روح القدس کے دھارے میں رہنے والے ہر ایک شخص پر غیر معمولی اثر ہوا۔ اس کلام میں ذکر ہوا کہ ”خدا کا مسکن ظاہر ہو چکا ہے“ اور یہ کہ ”کائنات کا سربراہ، آخری ایام کا مسیح – وہ درخشندہ سورج ہے“۔ اس گہری اہمیت رکھنے والے کلام کے ساتھ، تمام لوگوں کو ایک نئی دنیا میں لایا گیا۔ ان تمام لوگوں نے جنہوں نے اس کلام کو پڑھا، نئے کام کی ایک اطلاع محسوس کی، وہ عظیم کام جو خدا شروع کرنے والا تھا۔ یہ خوبصورت، خوش آئند اور جامع کلام تھا جو تمام انسانیت کو خدا کے نئے کام میں اور ایک نئے دور میں لایا، اور جس نے اس تجسیم میں خدا کے کام کی بنیاد رکھی اور اس کا اہتمام کیا۔ کوئی کہہ سکتا ہے کہ اس وقت خدا کا کلام وہ ہے جو ادوار کو ملاتا ہے، کہ یہ فضل کے دور کے آغاز کے بعد پہلا موقع ہے کہ خدا نے نسل انسانی سے کھلے عام بات کی ہے، کہ یہ پہلی بار ہے کہ اس نے دو ہزار سال تک پوشیدہ رہنے کے بعد بات کی ہے اور مزید یہ کہ یہ ایک تمہید ہے، ایک فیصلہ کن نقطہ آغاز ہے، اس کام کے لیے جو خدا بادشاہی کے دور میں شروع کرنے والا ہے۔

پہلی بار جب خُدا نے کلام کیا، تو اُس نے تیسرے شخص کے نقطہ نظر سے تعریف کی شکل میں ایسا کیا، ایسی زبان میں جو ایک ہی وقت میں باوقار اور سادہ تھی، نیز زندگی کی فراہمی تھی جو فوراً اور آسانی سے سمجھ میں آ گئی۔ اس کے ساتھ، اس نے لوگوں کے اس چھوٹے سے گروہ کو لے لیا، جو صرف یہ جانتے تھے کہ خداوند یسوع کی واپسی کا بے تابی سے انتظار کرتے ہوئے کس طرح اس کے فضل سے لطف اندوز ہونا ہے، اور انھیں خاموشی سے خدا کے انتظامی منصوبے میں کام کے ایک اور مرحلے میں لے آیا۔ ان حالات میں، انسانیت نہیں جانتی تھی، اور اس کا تصور کرنے کی ہمت تو اور بھی کم رکھتی تھی کہ خدا آخر کار کس قسم کا کام کرنے والا ہے، یا آگے کی راہ پر کیا ہونے والا ہے۔ اس کے بعد، خدا نے انسانوں کو قدم بہ قدم نئے زمانے میں لانے کے لیے مزید کلام کہنا جاری رکھا۔ حیرت انگیز طور پر خدا کا ہر قول مواد کے لحاظ سے مختلف ہے اور اس کے علاوہ تعریف کی مختلف شکلوں اور اظہار کے مختلف طریقوں کا استعمال کرتا ہے۔ یہ کلمات، لہجے میں یکساں لیکن مواد میں متنوع، ہمیشہ خدا کی احتیاط اور فکر کے جذبات سے بھرپور ہوتے ہیں، اور تقریباً ہر ایک میں مختلف مواد کے ساتھ زندگی کی فراہمی نیز خدا کی طرف سے انسان کے لیے یاد دہانی، نصیحت اور تسلی کے الفاظ ہوتے ہیں۔ ان کلمات میں اس طرح کے اقتباسات بار بار آتے ہیں: ”واحد سچا خدا مجسم ہو گیا ہے، اور وہ کائنات کا سربراہ ہے، جو ہر شے کو حکم دیتا ہے“؛ ”فاتح بادشاہ اپنے عظیم الشان تخت پر بیٹھا ہے“؛ ”وہ کائنات اپنے ہاتھ میں رکھتا ہے“؛ علی هذا القیاس۔ ان اقتباسات میں ایک پیغام دیا گیا ہے، یا کوئی یہ کہہ سکتا ہے کہ یہ اقتباسات نسل انسانی کو پیغام پہنچاتے ہیں: خدا پہلے ہی انسانی دنیا میں آ چکا ہے، خدا اس سے بھی بڑا کام شروع کرنے والا ہے، خدا کی بادشاہی لوگوں کے ایک خاص گروہ کے درمیان نازل ہو چکی ہے، اور خدا جلال حاصل کر چکا ہے اور اپنے دشمنوں کے ہجوم کو شکست دے چکا ہے۔ خدا کا ہر ایک قول ہر ایک انسان کے دل کو اپنی گرفت میں لے لیتا ہے۔ تمام انسانیت بے صبری سے خدا کا انتظار کرتی ہے کہ وہ اور بھی نیا کلام کہے، کیونکہ خدا جب بھی بولتا ہے، وہ انسان کے دل کو اس کی جڑوں تک ہلا دیتا ہے، اور اس سے بھی بڑھ کر یہ کہ وہ انسان کی ہر حرکت اور ہر جذبے کو سنبھالتا اور برقرار رکھتا ہے، تاکہ انسانیت خدا کے کلام پر بھروسا کرنا اور اس سے بھی بڑھ کر، تعریف کرنا شروع کر دے۔۔۔۔ اس طرح، انجانے میں، بہت سے لوگ بنیادی طور پر انجیل کو بھول چکے تھے، اور پرانے انداز کے وعظوں اور روحانی لوگوں کی تحریروں کا اس سے بھی کم اعتراف کیا، کیونکہ وہ ماضی کی تحریروں میں خدا کے اس کلام کی کوئی بنیاد تلاش کرنے سے قاصر تھے، اور نہ ہی یہ کلمات کہنے میں خدا کے مقصد کو تلاش کرنے کے قابل تھے۔ ایسا ہونے کی وجہ سے، انسانیت کے لیے یہ تسلیم کرنا کتنا زیادہ ضروری تھا کہ یہ کلمات خدا کی آواز ہیں جو وقت کے آغاز سے لے کر دیکھے یا سنے نہیں گئے ہے، کہ یہ کسی بھی ایسے شخص کی پہنچ سے باہر ہیں جو خدا پر ایمان رکھتا ہے، اور یہ کہ وہ ماضی کے ادوار میں کسی بھی روحانی شخص کی طرف سے کہے گئے یا خدا کے ماضی کے کلمات سے سبقت لے گئے ہیں۔ ان کلمات میں سے ہر ایک سے تحریک حاصل کرتے ہوئے، انسانیت انجانے میں روح القدس کے کام کی مخصوص فضا میں، نئے دور کی پہلی صفوں میں زندگی میں داخل ہو گئی۔ خدا کے کلام سے تحریک حاصل کرتے ہوئے امید سے بھری ہوئی انسانیت نے خدا کے کلام سے ذاتی طور پر راہنمائی حاصل کرنے کی مٹھاس کا ذائقہ چکھا۔ مجھے یقین ہے کہ یہ مختصر وقت ایسا وقت ہے جسے ہر انسان ماضی کے متعلق سوچتے ہوئے ہمیشہ یاد رکھے گا، جب کہ درحقیقت اس دور میں انسانیت نے جس سے لطف اٹھایا وہ روح القدس کے کام کی مخصوص فضا سے زیادہ نہیں تھا، یا کوئی اسے گولی کے اوپر لپٹی ہوئی چینی کا میٹھا ذائقہ کہہ سکتا ہے۔ اس کی وجہ یہ ہے کہ اس وقت سے اب تک، خدا کے کلام کی راہنمائی میں، روح القدس کے کام کی مخصوص فضا میں، انسانیت کو انجانے میں خدا کے کلام کے ایک اور مرحلے میں لے جایا گیا، جو بادشاہی کے دور میں خدا کا کام اور کلمات کا پہلا مرحلہ تھا – خدمت کرنے والوں کی آزمائش۔

خدمت کرنے والوں کی آزمائش سے پہلے کہا جانے والا کلام زیادہ تر ہدایات، نصیحت، اعتراض اور نظم و ضبط کی شکل میں تھا اور بعض جگہوں پر ان لوگوں کے لیے جنہوں نے انسانیت کو خدا کے قریب لے جانے کو آسان بنانے کے لیے خدا کی پیروی کی یا اس لیے کہ انسانیت خدا کے ساتھ اپنے تعلق کو قریبی سمجھے، انہوں نے فضل کے دور میں استعمال کیے گئے خطاب کی پرانی شکل – ”میرے بیٹوں“ کا استعمال کیا۔ اس طرح، خدا نے بنی نوع انسان کی خود پسندی، تکبر اور دیگر بدعنوان مزاجوں کے بارے میں جو بھی فیصلہ دیا، انسان ”خدا باپ“ کے کلمات کی مخالفت کیے بغیر اپنی ”بیٹے“ کی شناخت کے ساتھ اس سے نمٹنے اور اسے قبول کرنے کے قابل تھا، اس پر مستزاد ہ کہ وہ وعدہ جو ”خدا باپ“ نے اپنے ”بیٹوں“ سے کیا تھا اس کے بارے میں کبھی بھی شک نہیں تھا۔ اس مدت کے دوران، تمام انسانیت نے ایک شیر خوار بچے کی طرح مصیبت سے آزاد وجود کا لطف اٹھایا، اور اس سے خُدا کا مقصد حاصل ہو گیا، جو کہ جب وہ ”بلوغت“ میں داخل ہوں گے، تو وہ اُن پر فیصلہ صادر کرنا شروع کر دے گا۔ اس نے نسلِ انسانی کو جانچنے کے اس کام کی بھی بنیاد رکھی جس کا خُدا باضابطہ طور پر بادشاہی کے دور میں آغاز کرتا ہے۔ کیونکہ اس تجسیم میں خدا کا کام بنیادی طور پر پوری نسل انسانی کا فیصلہ کرنا اور اسے فتح کرنا ہے، اس لیے جیسے ہی انسان نے اپنے پاؤں زمین پر مضبوطی سے جمائے، خدا فوراً اپنے کام کی حالت میں داخل ہو گیا – وہ کام جس میں وہ انسان کی عدالت اور تادیب کرتا ہے۔ ظاہری طور پر، خدمت کرنے والوں کی آزمائش سے پہلے کے تمام کلمات عبوری دور سے گزرنے کے لیے کہے گئے تھے اور ان کا اصل مقصد اس کے سوا کچھ اور تھا جو نظر آتا تھا۔ خُدا کا بے تاب ارادہ یہ تھا کہ وہ جلد از جلد بادشاہی کے دور میں اپنے کام کا باقاعدہ آغاز کرنے کے قابل ہو سکے۔ وہ کسی بھی طرح سے یہ نہیں چاہتا تھا کہ انسان کو چینی میں لپٹی ہوئی گولیاں کھلا کر آگے بڑھنے کے لیے ترغیب دے؛ بلکہ وہ اپنی عدالت کی کرسی کے سامنے ہر انسان کے حقیقی چہرے کو دیکھنے کے لیے بے تاب تھا، اور اس سے بھی زیادہ بے تابی سے وہ اس حقیقی رویے کو دیکھنا چاہتا تھا جو تمام انسانیت اس کے فضل سے محروم ہونے کے بعد اس کے ساتھ رکھے گی۔ وہ صرف نتائج دیکھنا چاہتا تھا، عمل نہیں۔ لیکن اس وقت ایسا کوئی نہیں تھا جو خدا کے بے تاب ارادے کو سمجھتا، کیونکہ انسانی دل کو صرف اپنی منزل اور مستقبل کے امکانات کی فکر تھی۔ حیرت کی بات یہ ہے کہ خدا کے فیصلے کا رخ بار بار پوری نسل انسانی کی طرف تھا۔ جب انسانیت نے، خدا کی راہنمائی میں، انسانوں کی معمول کی زندگی گزارنا شروع کی تو تب خدا کا بنی نوع انسان کے ساتھ رویہ بدل گیا۔

1991 ایک غیر معمولی سال تھا؛ آؤ ہم اس سال کو ایک ”سنہری سال“ کہیں۔ خدا نے بادشاہی کے دور کے نئے کام کا آغاز کیا اور پوری نسل انسانی کو اپنے کلام کا مخاطب بنایا۔ اسی وقت، انسانیت نے بے مثال گرمجوشی کا لطف اٹھایا اور، اس سے بھی بڑھ کر، اس درد کا تجربہ کیا جو انسان کے بارے میں خدا کے بے مثال فیصلے کے بعد ہوتا ہے۔ نسلِ انسانی نے اس مٹھاس کا ذائقہ چکھا جو اس وقت تک نامعلوم تھی اور جسے محسوس نہیں کیا گیا تھا، اور اس فیصلے اور ترک کرنے کو بھی جو اس وقت تک نامعلوم تھا، گویا اس نے خدا کو حاصل کر لیا، اور پھر گویا اس نے خدا کو کھو دیا۔ تصرف میں ہونے کی مصیبت اور محروم ہونے کی مصیبت – ان احساسات کو صرف وہی جانتے ہیں جنہوں نے ذاتی طور پر ان کا تجربہ کیا ہے؛ وہ ایسی چیزیں ہیں جن کو بیان کرنے کی انسان کے پاس نہ صلاحیت ہے اور نہ ہی ذرائع۔ اس قسم کے زخم خدا نے ہر انسان کو غیر محسوس تجربے اور اثاثے کے طور پر عطا کیے ہیں۔ اس سال میں خدا کے کلمات کے مواد کی درجہ بندی دراصل دو بڑے حصوں میں ہوتی ہے: پہلا وہ ہے جب خدا انسانوں کی دنیا میں نازل ہوا تاکہ انسانیت کو اپنے تخت کے سامنے مہمانوں کے طور پر آنے کی دعوت دے؛ دوسرا وہ ہے جب انسانیت سے پیٹ بھر کر کھانے اور پینے کے بعد خدا کی طرف سے خدمت گزاروں کے طور پر کام لیا گیا۔ بلاشبہ، یہ کہنے کی ضرورت نہیں ہے کہ پہلا حصہ انسانیت کی سب سے پیاری اور پرخلوص خواہش ہے، اور سب سے بڑھ کر اس لیے کہ انسان طویل عرصے سے خُدا کی ہر چیز سے لطف اندوز ہونے کو اُس پر اپنے ایمان کا مقصد بنانے کے عادی ہیں۔ یہی وجہ ہے کہ جیسے ہی خدا نے اپنے کلمات کہنا شروع کیے، تمام انسانیت بادشاہی میں داخل ہونے کے لیے تیار ہو گئی اور انتظار کرنے لگی کہ خدا انھیں مختلف انعامات سے نوازے۔ ان حالات میں لوگوں نے اپنے مزاجوں کو بدل کر، خُدا کو مطمئن کرنے کی کوشش کرنے، خُدا کی مرضی پر غور کرنے، وغیرہ کے ذریعے مناسب قیمت بالکل ادا نہیں کی۔ سرسری نظر سے دیکھا جائے تو جب انسانوں نے اپنے آپ کو خدا کے لیے خرچ کیا اور کام کیا تو وہ مسلسل سرگرم طور پر کام کرتے نظر آئے، جبکہ حقیقت میں اس وقت کے دوران وہ اپنے دلوں کے خفیہ خانوں میں حساب لگا رہے تھے کہ اگلا قدم انہیں برکتیں حاصل کرنے کے لیے اٹھانا چاہیے یا بادشاہوں کے طور پر حکومت کرنے کے لیے۔ کوئی کہہ سکتا ہے کہ جس وقت انسان کا دل خدا سے لطف اندوز ہو رہا تھا، اسی وقت وہ خدا کے لیے حساب کتاب بھی کر رہا تھا۔ اس حالت میں انسانیت خدا کی شدید نفرت اور حقارت سے ملتی ہے؛ خُدا کا مزاج اس بات کو برداشت نہیں کرتا کہ کوئی انسان اُسے دھوکا دے یا اُسے استعمال کرے۔ بلکہ خدا کی حکمت کسی بھی انسان کے لیے ناقابلِ رسائی ہے۔ یہ ان تمام مصائب کو برداشت کرنے کے دوران تھا کہ اس نے اپنے کلمات کا پہلا حصہ کہا۔ اس وقت خدا نے کتنی تکالیف برداشت کیں اور اس نے کتنی احتیاط اور فکر کی، کوئی بھی انسان اس کا تصور کرنے سے قاصر ہے۔ ان کلمات کے پہلے حصے کا مقصد ان تمام مختلف قسم کی بدصورتیوں کو بے نقاب کرنا ہے جو انسان حیثیت اور فائدے کا سامنا کرتے وقت ظاہر کرتا ہے اور انسان کی حرص اور حقارت کو بے نقاب کرنا ہے۔ بات کرتے ہوئے، خدا اگرچہ اپنے الفاظ کو ایک محبت کرنے والی ماں کے مخلصانہ اور سنجیدہ لہجے میں ڈھالتا ہے لیکن اس کے دل میں غضب دوپہر کے سورج کی طرح جلتا ہے، گویا اس کا رخ اس کے دشمنوں کے خلاف ہے۔ خدا کسی بھی حالات میں ایسے لوگوں کے گروہ سے بات کرنے کے لیے آمادہ نہیں ہے جو نسل انسانی کی عام مثال سے محروم ہیں، لہذا، وہ جب بھی بولتا ہے، وہ اپنے دل میں غضب کو دبا رہا ہوتا ہے اور اسی وقت وہ خود کو اپنے کلمات کے اظہار پر مجبور کرتا ہے۔ مزید یہ کہ وہ ایک ایسی انسانی نسل سے بات کر رہا ہے جو عام انسانیت سے عاری، عقل سے محروم، حد سے زیادہ بدعنوان ہے، لالچ جس کی دوسری فطرت کے طور پر جڑ پکڑے ہوئے ہے، اور تلخ انجام تک نافرمان اور خدا کے خلاف باغی ہے۔ انسان کی نسل جن گہرائیوں تک گر چکی ہے، انسان کی نسل سے خدا کی نفرت اور بیزاری کی حد کا اندازہ بآسانی کیا جا سکتا ہے؛ نسل انسانی کے لیے جس چیز کا تصور کرنا مشکل ہے وہ یہ ہے کہ انھوں نے خدا کو جو تکلیف پہنچائی ہے – اسے الفاظ میں بیان کرنا ناممکن ہے۔ لیکن یہ بالکل اس پس منظر کے خلاف تھا – جہاں کوئی بھی یہ دریافت کرنے کے قابل نہیں تھا کہ خدا کے دل نے کس طرح تکلیف اٹھائی، اور اس کے علاوہ، کسی نے بھی دریافت نہیں کیا کہ نسل انسانی کتنی غیر معقول اور ناقابلِ اصلاح تھی – کہ ہر ایک شخص نے، بغیر کسی شرم و حیا کے یا اخلاقی تقاضوں کا لحاظ کیے بغیر اس بات کو اپنا حق سمجھا کہ خدا کے بیٹوں کی حیثیت سے ان کا حق ہے کہ وہ تمام انعامات حاصل کریں جو اس نے انسان کے لیے تیار کیے تھے۔ یہاں تک کہ ایک دوسرے کے ساتھ مقابلہ کرنے تک، کوئی بھی پیچھے نہیں رہنا چاہتا اور سب کو ہارنے کا شدید خوف ہے۔ اب تک تمہیں معلوم ہو جانا چاہیے کہ اس وقت کے لوگ خدا کی نظر میں کس قسم کے مقام پر فائز تھے۔ اس طرح کی دوڑ خدا کے انعامات کو کیسے حاصل کر سکتی ہے؟ لیکن جو کچھ انسان کو خدا کی طرف سے ملتا ہے وہ ہر وقت سب سے قیمتی خزانہ ہوتا ہے اور اس کے برعکس جو خدا انسان سے حاصل کرتا ہے وہ سب سے شدید درد ہوتا ہے۔ جب سے خدا اور انسان کے درمیان تعلق کی ابتدا ہوئی ہے، انسان کو ہمیشہ خدا کی طرف سے یہی ملا ہے، اور یہ وہی ہے جو اس نے بدلے میں خدا کو ہمیشہ دیا ہے۔

خدا جس قدر اضطراب سے جلا، جب اس نے انسانوں کی اس دوڑ کو دیکھا، جو بالکل بنیاد تک بدعنوان ہے، تو اس کے پاس اس کے سوا کوئی چارہ نہیں تھا کہ وہ اسے آگ کی جھیل میں پھینک دے تاکہ اس کی اصلاح ہو سکے۔ یہ خدا کے کلمات کا دوسرا حصہ ہے، جس میں خدا نے بنی نوع انسان کو اپنے خدمت گزاروں کے طور پر استعمال کیا۔ اس حصے میں، انسان کی بدعنوان فطرت کو بے نقاب کرنے کے لیے ”خدا کے فرد“ کی حیثیت کو چارے کے طور پر استعمال کرتے ہوئے اور اسی دوران انسانیت کو انتخاب کرنے دینے کے لیے خدمت کرنے والوں، خدا کے بندوں، اور خدا کے بیٹوں کو مختلف زمروں[ا] میں آگے بڑھاتے ہوئے، طریقہ اور طوالت دونوں کے لحاظ سے خدا نرم سے سخت، اور چند سے بہت سوں کی طرف گیا۔ بالکل یقیناً، جیسا کہ خدا نے پیشین گوئی کی تھی، کسی نے بھی خدا کی خدمت کرنے والا بننے کا انتخاب نہیں کیا، اور اس کی بجائے سب نے خدا کا فرد بننے کی کوشش کی۔ اگرچہ اس عرصے کے دوران، خدا نے جس شدت سے بات کی، وہ ایسی چیز تھی جس کی انسانوں نے کبھی توقع نہیں کی تھی، اور جس کے بارے میں کبھی سننے کا امکان تو اور بھی بہت کم تھا، بہر حال، حیثیت کے بارے میں حد سے زیادہ فکرمند ہونے کی وجہ سے اور اس سے بڑھ کر، برکات حاصل کرنے میں انتہائی جوش و خروش کے ساتھ مشغول ہونے کی وجہ سے، ان کے پاس خدا کے لہجے اور اس کے بولنے کے طریقے کے بارے میں کوئی تصور قائم کرنے کا وقت نہیں تھا، بلکہ اس کی بجائے ان کے ذہنوں میں ہمیشہ اس بات کی فکر رہی کہ ان کی اپنی حیثیت کیا ہو گی اور مستقبل میں کیا ہو سکتا ہے۔ اس طرح، انسانیت کو، بےخبری میں، خدا کے کلمات کے ذریعے اس ”بھول بھلیوں“ میں لایا گیا جو اس نے ان کے لیے بچھا رکھی تھی۔ چاروناچار، مستقبل اور اپنی تقدیر کے لالچ میں آ کر، انسان اپنے آپ کو خدا کا فرد بننے کے لیے ناکافی طور پر جانتے تھے، اور پھر بھی اس کے خدمت گزاروں کے طور پر کام کرنے کے لیے ہچکچاہٹ کا شکار تھے۔ ان متضاد ذہنیتوں کے درمیان فیصلہ نہ کرنے کی کیفیت میں، انہوں نے لاشعوری طور پر ایک بے مثال عدالت اور تادیب کو قبول کیا جو خدا نے انسانیت کو دی تھی۔ فطری طور پر، عدالت اور تزکیے کی یہ شکل ایسی چیز تھی جسے انسانیت کسی صورت قبول کرنے کو تیار نہیں تھی۔ بہر حال، صرف خدا ہی کے پاس حکمت ہے، اور صرف اسی کے پاس یہ قدرت ہے کہ وہ انسانوں کی اس بدعنوان نسل سے بالکل عاجزانہ تابعداری کا مظاہرہ کروائے، تاکہ وہ اپنی مرضی سے یا مرضی کے بغیر، آخر میں مطیع ہوں۔ انسانیت کے پاس انتخاب کرنے کے لیے کوئی متبادل نہیں تھا۔ حتمی اختیار صرف خدا ہی کا ہے اور صرف خدا ہی اس طرح کا طریقہ استعمال کرنے پر قادر ہے کہ وہ انسان کو سچائی اور زندگی عطا کرے اور اسے سمت دکھائے۔ یہ طریقہ انسان پر خدا کے کام کی ناگزیریت ہے، اور یہ بھی شک و تنازع سے بالاتر، انسان کی ناگزیر ضرورت ہے۔ خدا اس حقیقت کو انسانیت تک پہنچانے کے لیے اس طرح بولتا اور کام کرتا ہے: انسانیت کو بچانے کے لیے، خدا اپنی محبت اور رحم کی وجہ سے اور اپنے نظم و نسق کی خاطر ایسا کرتا ہے؛ خدا کی نجات حاصل کرنے میں، نسل انسانی ایسا کرتی ہے کیونکہ وہ اس مقام تک گر چکی ہے جہاں خدا ذاتی طور پر بات کیے بغیر نہیں رہ سکتا۔ جب انسان کو خدا کی نجات ملتی ہے تو یہ عظیم ترین فضل ہوتا ہے، اور یہ ایک خاص احسان بھی ہے؛ کہنے کا مطلب یہ ہے کہ اگر خدا اپنے کلمات کو ذاتی طور پر نہ کہتا تو ناپید ہونا نسل انسانی کا مقدر ہوتا۔ جس وقت وہ نسل انسانی سے نفرت کرتا ہے تو اسی وقت خدا پھر بھی انسان کی نجات کے لیے کوئی بھی قیمت ادا کرنے کے لیے تیار اور آمادہ ہوتا ہے۔ دریں اثنا، جب انسان خدا کے لیے اپنی محبت کی بار بار بات کرتا ہے اور یہ کہ کس طرح وہ سب کچھ خدا کے لیے وقف کرتا ہے، تو وہ خدا کے خلاف بغاوت کر رہا ہوتا ہے اور خدا سے ہر قسم کے فضل کا زبردستی مطالبہ کر رہا ہوتا ہے، جبکہ خدا کو تکلیف تک بھی دے رہا ہوتا ہے اور اس کے دل کو ناقابل بیان تکلیف پہنچا رہا ہوتا ہے۔ یہ خدا اور انسان کے درمیان بے غرض ہونے اور خود غرض ہونے کا شدید تضاد ہے!

کام کرنے اور بولنے میں، خدا کسی خاص طریقے کی پیروی کرنے پر مجبور نہیں ہوتا ہے، بلکہ نتائج کے حصول کو اپنا مقصد بناتا ہے۔ اس وجہ سے، اپنے کلمات کے اس حصے میں، خُدا نے کوشش کی ہے کہ اپنی شناخت کو واضح طور پر ظاہر نہ کرے، بلکہ صرف چند اصطلاحات کو ظاہر کرے جیسے ”آخری ایام کا مسیح“، ”کائنات کا سربراہ“، وغیرہ۔ یہ کسی بھی طرح سے مسیح کی ذمہ داری یا خدا کے بارے میں انسانیت کے علم کو متاثر نہیں کرتا ہے، خاص طور پر چونکہ اُن ابتدائی دنوں میں انسانیت ”مسیح“ اور ”تجسیم“ کے تصورات سے مکمل طور پر ناواقف تھی، اس لیے خدا کو اپنے کلمات کے اظہار کے لیے خود کو عاجزی کے ساتھ ”خصوصی فعل“ والا ایک شخص بنانے کی ضرورت تھی۔ یہ خدا کی تکلیف دہ دیکھ بھال اور سوچ تھی، کیونکہ اس وقت کے لوگ خطاب کی اس شکل کو ہی قبول کر سکتے تھے۔ خُدا خطاب کرنے کی جو بھی شکل استعمال کرتا ہے، اُس کے کام کے نتائج متاثر نہیں ہوتے، کیونکہ جو کچھ بھی وہ کرتا ہے اُس میں خُدا کا مقصد انسان کو بدلنے کے قابل بنانا، انسان کو خُدا کی نجات حاصل کرنے کے قابل بنانا ہے۔ اس سے کوئی فرق نہیں پڑتا ہے کہ وہ کچھ بھی کرے، خدا انسان کی ضروریات کو ہمیشہ ذہن میں رکھتا ہے۔ خدا کے کام کرنے اور بولنے کے پیچھے یہی نیت ہوتی ہے۔ اگرچہ خدا انسانیت کے تمام پہلوؤں پر غور کرنے میں پوری طرح سے توجہ دیتا ہے، اور جو کچھ بھی کرتا ہے اس میں کامل حکمت والا ہے، میں یہ کہہ سکتا ہوں: اگر خدا خود اپنے لیے گواہی نہ دیتا، تو تخلیق شدہ انسانوں کی نسل میں سے ایک بھی ایسا نہ ہوتا جو خود خدا کو پہچاننے یا خود خدا کی گواہی دینے کے لیے کھڑے ہونے کے قابل ہوتا۔ اگر خُدا اپنے کام میں ”یک خاص فعل کے ساتھ ایک شخص“ کو خطاب کی شکل کے طور پر استعمال کرتا رہتا، تو ایک بھی انسان ایسا نہ ہوتا جو خدا کو خدا مان سکتا – یہ انسانیت کا دکھ ہے۔ کہنے کا مطلب یہ ہے کہ تخلیق شدہ انسانوں کی نسل میں کوئی بھی ایسا نہیں ہے جو خدا کو پہچان سکے، اور خدا سے محبت کرنے والے، خدا کی پرواہ کرنے والے اور خدا کا قرب حاصل کرنے والے کسی کے ہونے کا امکان تو اور کم ہے۔ انسان کا ایمان صرف اور صرف برکتیں حاصل کرنے کے لیے ہے۔ ایک خاص فعل کے ساتھ ایک شخص کے طور پر خدا کی شناخت نے ہر ایک انسان کو ایک اشارہ دیا ہے: انسانیت کو خدا کو تخلیق شدہ انسانوں کی نسل میں سے ایک کے طور پر لینا آسان لگتا ہے؛ سب سے بڑا درد اور ذلت جو انسانیت کی طرف سے خدا کو ملتی ہے وہ عین یہ ہے کہ جب وہ کھلم کھلا ظاہر ہوتا ہے یا کام کرتا ہے، تو تب بھی خدا انسان کی طرف سے رد کر دیا جاتا ہے اور حتیٰ کہ اس کی طرف سے بھلا بھی دیا جاتا ہے۔ خدا نسل انسانی کو بچانے کے لیے سب سے بڑی ذلت برداشت کرتا ہے؛ سب کچھ دینے میں، اس کا مقصد انسانیت کو بچانا، انسانیت کی طرف سے تسلیم کر لیا جانا ہے۔ اس سب کے لیے خدا نے جو قیمت ادا کی ہے وہ ایسی چیز ہے کہ ہر ایک ضمیر رکھنے والے کو اس کی قدر کرنے کے قابل ہونا چاہیے۔ نسل انسانی نے خدا کے کلمات اور کام کو حاصل کیا ہے، اور خدا کی نجات حاصل کی ہے۔ اس وقت، کسی کو یہ پوچھنے کا خیال نہیں آیا: وہ کیا ہے جو خدا نے انسانوں سے حاصل کیا ہے؟ خدا کے ہر قول سے انسانیت نے سچائی حاصل کی ہے، تبدیل ہونے میں کامیابی حاصل کی ہے، زندگی میں سمت تلاش کی ہے؛ لیکن جو کچھ خدا نے حاصل کیا ہے وہ ان الفاظ سے زیادہ نہیں ہے جو انسانیت خدا کے لیے اپنے مقروض ہونے اور تعریف کی چند مدہم سرگوشیوں کے لیے استعمال کرتی ہے۔ یقیناً یہ وہ اجر نہیں ہے جو خدا انسان سے مانگتا ہے؟

اگرچہ اب خدا کے بہت سے کلمات بیان ہو چکے ہیں، لیکن لوگوں کی بڑی اکثریت خدا کے بارے میں اپنے علم اور فہم میں اب بھی اسی مرحلے پر رکی ہوئی ہے جس کی نمائندگی آغاز میں خدا کے کلام سے ہوئی، جہاں سے وہ آگے نہیں بڑھی ہے – یہ واقعی ایک تکلیف دہ موضوع ہے۔ ”شروع میں مسیح کے کلمات“ کا یہ حصہ انسانی دل کو کھولنے کے لیے محض ایک چابی ہے؛ یہاں توقف کرنا خدا کے ارادے کو پورا کرنے سے بہت پیچھے رہ جانا ہے۔ اپنے کلمات کے اس حصے کو بیان کرنے میں خدا کا مقصد صرف یہ ہے کہ انسانیت کو فضل کے دور سے بادشاہی کے دور میں لے آئے؛ وہ کسی بھی طرح سے یہ نہیں چاہتا کہ انسانیت اس کے کلمات کے اس حصے پر ٹھہری رہے یا حتیٰ کہ اس کے کلمات کے اس حصے کو راہنمائی کے طور پر لے، ورنہ مستقبل میں خدا کے کلمات نہ تو ضروری ہوں گے اور نہ ہی بامعنی۔ اگر کوئی ایسا ہو جو ابھی تک اس میں داخل ہونے سے قاصر ہو جس سے خدا نے اپنے کلمات کے اس حصے میں حاصل کرنے کا مطالبہ کیا ہے، تو اس شخص کا داخلہ نامعلوم ہی رہتا ہے۔ خدا کے کلمات کا یہ حصہ اس سب سے بنیادی تقاضوں پر مشتمل ہے جو خدا بادشاہی کے دور میں انسان سے کرتا ہے، اور یہ واحد راستہ ہے جس سے بنی نوع انسان صحیح راستے پر داخل ہو گا۔ اگر تو ایسا شخص ہے جو کچھ بھی نہیں سمجھتا تو پھر تیرے لیے اس حصے کے الفاظ پڑھ کر شروع کرنا بہترین تھا!

حاشیہ:

ا۔ اصل متن میں جزو جملہ ”مختلف زمروں“ شامل نہیں ہے۔


باب 1

صہیون میں مدح آ چکی ہے اور خدا کا مسکن ظاہر ہو چکا ہے۔ شان دار مقدس نام، جس کی ستائش تمام لوگ کرتے ہیں، ہر طرف پھیلا ہوا ہے۔ آہ، قادرِ مطلق خدا! کائنات کا سربراہ، آخری ایام کا مسیح – وہ درخشندہ سورج ہے جو کوہِ صہیون پر طلوع ہوا ہے، جس کا جلال اور عظمت تمام کائنات پر چھائی ہے ۔۔۔

قادرِ مطلق خدا! ہم خوشی سے تجھے پکارتے ہیں؛ ہم ناچتے اور گاتے ہیں۔ تُو واقعی ہمارا نجات دہندہ، کائنات کا عظیم بادشاہ ہے! تُو نے غالب آنے والوں کی ایک جماعت بنائی ہے اور خدا کا انتظامی منصوبہ پورا کیا ہے۔ تمام لوگ اس پہاڑ کی طرف بہہ جائیں گے۔ تمام لوگ تخت کے آگے گھٹنے ٹیکیں گے! تُو واحد اور اکیلا سچا خُدا ہے اور تُو جلال اور احترام کا مستحق ہے۔ تمام جلال، حمد، اور اختیار اسی تخت سے ہے! زندگی کا چشمہ تخت سے نکلتا ہے، اور خدا کے بندوں کی کثیر تعداد کو پانی پلاتا ہے اور کھانا کھلاتا ہے۔ زندگی ہر دن کے ساتھ بدلتی ہے؛ نئی روشنی اور مکاشفے ہماری پیروی کرتے ہیں، خدا کے بارے میں مسلسل نئی بصیرتیں فراہم کرتے ہیں۔ تجربات کے درمیان، ہم خدا کے بارے میں مکمل ایقان تک پہنچ جاتے ہیں۔ اس کے الفاظ مستقل طور پر ظاہر ہوتے ہیں، ان لوگوں کے اندر ظاہر ہوتے ہیں جو صحیح ہیں۔ ہم واقعی بہت خوش نصیب ہیں! ہر روز خُدا کے روبرو ہونا، ہر چیز میں خُدا سے رابطہ رکھنا، اور ہر شے پر خُدا کو حاکمیت دینا۔ ہم احتیاط سے خُدا کے کلام پر غور کرتے ہیں، ہمارے راضی برضا دلوں کو خُدا میں سکون ملتا ہے، اور یوں ہم خُدا کے سامنے آتے ہیں، جہاں ہمیں اُس کا نور ملتا ہے۔ ہر روز ہم اپنی زندگیوں، اعمال، الفاظ، خیالات، اور تصورات میں، خدا کے کلام کے اندر رہتے ہیں، ہر وقت امتیاز کرنے کے قابل ہوتے ہیں۔ خدا کا کلام سوئی میں سے دھاگے کو راستہ دکھاتا ہے۔ غیر متوقع طور پر ہمارے اندر چھپی چیزیں یکے بعد دیگرے سامنے آتی ہیں۔ خدا کے ساتھ رفاقت میں کوئی تاخیر نہیں ہوتی۔ ہمارے خیالات اور تصورات خدا کی طرف سے اجاگر کیے گئے ہیں۔ ہر لمحے ہم مسیح کی کرسی کے سامنے جی رہے ہیں جہاں ہم فیصلے سے گزرتے ہیں۔ ہمارے جسم کے اندر ہر جگہ شیطان کا قبضہ ہے۔ آج، خُدا کی حاکمیت کو بحال کرنے کے لیے، اُس کا ہیکل صاف کرنا ضروری ہے۔ مکمل طور پر خدا کے قبضے میں رہنے کے لیے، ہمیں زندگی اور موت کی کشمکش میں مشغول ہونا چاہیے۔ صرف اس صورت میں جب ہم اپنا پرانا نفس مصلوب کر دیں، مسیح کی حیات نو اعلیٰ ترین حکومت کر سکتی ہے۔

اب روح القدس ہماری بازیابی کی جنگ کے لیے ہماری ہر جگہ نگرانی کرتی ہے! جب تک ہم اپنی نفی کرنے اور خدا کے ساتھ تعاون کرنے کے لیے تیار ہیں، خدا یقیناً ہمیں ہر وقت اندر سے روشن اور پاک کرے گا، اور جس چیز پر شیطان نے قبضہ کر رکھا ہے اسے دوبارہ حاصل کرے گا، تاکہ ہم جس قدر جلد ممکن ہو سکے خدا کی طرف سے کامل کیے جاسکیں۔ وقت ضائع نہ کریں – ہر لمحہ خدا کے کلام کے اندر زندگی گزاریں، مقدسین کے ساتھ استوار ہوں، بادشاہی میں لائے جانے والے بنیں، اور خدا کے ساتھ جلال میں داخل ہوں۔


باب 2

فلاڈیلفیا کی کلیسیا تشکیل پا چکی ہے، جو مکمل طور پر خدا کے فضل و کرم کی وجہ سے ہے۔ خدا کے لیے محبت ان بے شمار مقدسین کے دلوں میں پیدا ہوتی ہے جن کا روحانی سفر متزلزل نہیں ہوتا۔ وہ اپنے اس عقیدے پر مضبوطی سے قائم ہیں کہ واحد سچا خدا مجسم ہو گیا ہے، اور یہ کہ وہ کائنات کا سربراہ ہے، جو ہر شے کو حکم دیتا ہے: اس کی تصدیق روح القدس سے ہوتی ہے، یہ ایسے ہی ناقابل انتقال ہے جیسے پہاڑ! اور یہ کبھی نہیں بدلے گا!

اے قادرِ مطلق خدا! تُو نے ہماری روحانی آنکھیں کھول دی ہیں، اندھوں کو دیکھنے، لنگڑوں کو چلنے اور کوڑھیوں کو شفا حاصل کرنے کے قابل کیا ہے۔ یہ تُو ہی ہے جس نے آسمان کی کھڑکی کھولی ہے، ہمیں عالم ِروحانی کا اسرار سمجھنے کی اجازت دی ہے۔ تیرے مقدس کلمات سے سرشار ہونا اور اپنی اس انسانیت سے بچایا جانا جسے شیطان نے بدعنوان کر دیا ہے – یہ تیرا ناقابلِ تخمینہ عظیم کام اور تیری بے شمار عظیم رحمت ہے۔ ہم تیرے گواہ ہیں!

تو ایک طویل عرصے تک عاجزی اور خاموشی سے روپوش رہا۔ تو موت سے دوبارہ جی اٹھنے، تصلیب کے مصائب، انسانی زندگی کی خوشیوں اور غموں سے، اور افتاد و عقوبت سے گزر چکا ہے۔ تو نے انسانی دنیا کے درد کا تجربہ کیا اور چکھا ہے، اور تجھے دَور نے چھوڑ دیا ہے۔ مجسم خدا بذات خود خدا ہے۔ خدا کی مرضی کی خاطر، تُو نے ہمیں گوبر کا ٹیلا بننے سے بچایا، اپنے داہنے ہاتھ سے پکڑا، اور آزادانہ طور پر اپنا فضل عطا فرمایا۔ کوئی تکلیف خاطر میں لائے بغیر، تُو نے اپنی زندگی ہم میں ڈال دی ہے؛ تُو نے اپنے خون، پسینے اور آنسوؤں سے جو قیمت ادا کی ہے وہ مقدسین پر واضح ہے۔ ہم تیری شدید محنت کا نتیجہ ہیں؛[ا] ہم وہ قیمت ہیں جو تُو نے ادا کی ہے۔

اے قادرمطلق خدا! یہ تیری شفقت و رحمت، تیری صداقت و عظمت، تیرے تقدس اور عاجزی کی وجہ سے ہے کہ تمام قومیں تیرے حضور سجدہ ریز ہوں گی اور ابد تک تیری عبادت کریں گی۔

آج تُونے تمام کلیسیاؤں – چرچ آف فلاڈیلفیا – کو مکمل کر دیا ہے اور اس طرح اپنا 6،000 سالہ انتظامی منصوبہ پورا کیا ہے۔ مقدسین عاجزی کے ساتھ اپنے آپ کوتیرے سامنے پیش کر سکتے ہیں، روح سے منسلک اور محبت کے ساتھ پیروی کرتے ہوئے، چشمے کے منبع سے جڑے ہوئے ہیں۔ زندگی کا آبِ حیات بغیر کسی وقفے کے بہتا ہے، کلیسیا میں موجود تمام کیچڑ کو اور گندے پانی کو بہا کر صاف کر دیتا ہے، ایک بار پھر تیرے معبد کو پاک کرتا ہے۔ ہم عملی حقیقی خدا کو جان چکے ہیں، اس کے کلام کے مطابق چلے ہیں، اپنے افعال اور فرائض کو پہچانا ہے، اور کلیسیا کی خاطر اپنی توسیع کے لیے جو بھی بن پڑا ہے حتی الامکان کیا ہے۔ تیرے سامنے ہمیشہ خاموش رہتے ہوئے، بالکل پہلے کی طرح ہمیں روح القدس کے کام پر بہر صورت توجہ دینی چاہیے، کہیں ایسا نہ ہو کہ ہم تیری مرضی میں رکاوٹ بن جائیں۔ مقدسین کے درمیان باہمی محبت ہے، اور بعض کی طاقت دوسروں کی ناکامیوں کی تلافی کرے گی۔ وہ ہر وقت روح کے مطابق چلنے کے اہل ہیں، روح القدس سے روشن اور منور ہیں۔ وہ حقیقت کو سمجھنے کے فوراً بعد عمل میں لاتے ہیں۔ وہ نئی روشنی کے ساتھ چلتے ہیں، اور خدا کے نقش قدم کی پیروی کرتے ہیں۔

فعال طور پر خدا کے ساتھ تعاون کرتے ہیں؛ اسے قابو کرنے دیتے ہیں اس کے ساتھ چلتے ہیں۔ ہمارے اپنے تمام خیالات، تصورات، آراء اور لادینی الجھنیں دھوئیں کی طرح ہوا میں تحلیل ہو جاتی ہیں۔ ہم خدا کو اپنی روحوں میں اعلیٰ حکمرانی کرنے دیتے ہیں، اس کے ساتھ چلتے ہیں اور اس طرح دنیا پر قابو پاتے ہوئے برتری حاصل کرتے ہیں، اور ہماری روحیں آزاد پرواز کرتی ہیں اور رہائی حاصل کرتی ہیں: یہ نتیجہ ہوتا ہے جب قادرِ مطلق خدا بادشاہ بنتا ہے۔ اپنی مدح و ثنا پیش کرتے ہوئے، اپنی نئی مناجاتیں پیش کرتے ہوئے ہم کیسے نہ ناچیں اور گائیں؟

خدا کی حمد بیان کرنے کے واقعی بہت سے طریقے ہیں: اس کا نام پکارنا، اس کے قریب جانا، اس کے بارے میں سوچنا، دعا پڑھنا، رفاقت میں مشغول ہونا، غور و فکر کرنا، دعا اور حمدیہ گیت۔ اس قسم کی مدح و ثنا میں لذت بھی ہے اور مرہم بھی؛ تعریف میں طاقت ہے اور اس میں ذمہ داری بھی ہے۔ تعریف میں ایمان ہے، اور نئی بصیرت بھی ہے۔

فعال طور پر خدا کے ساتھ تعاون کرو، خدمت میں ہم آہنگی پیدا کرو اور ایک ہو جاو، قادرِ مطلق خدا کے ارادے پورے کرو، ایک مقدس روحانی جسم بننے میں جلدی کرو، شیطان کو روندو، اور شیطان کی تقدیر انجام تک پہنچاؤ۔ چرچ آف فلاڈیلفیا کو خُدا کی موجودگی میں رونق بخشی گئی ہے اور اُس کے جلال میں ظاہر کیا گیا ہے۔

حاشیہ:

ا۔ اصل متن میں "کا نتیجہ ہیں" کا جملہ نہیں ہے۔


باب 3

فاتح بادشاہ اپنے عظیم الشان تخت پر بیٹھا ہے۔ اُس نے خلاصی کا کام سرانجام دے دیا ہے اور جلال کے ظہور میں اپنے تمام لوگوں کی راہنمائی کی ہے۔ وہ کائنات اپنے ہاتھ میں رکھتا ہے اور اپنی الوہی حکمت اور طاقت سے اس نے صہیون بنایا اور استوار کیا ہے۔ وہ اپنے جاہ و جلال کے ساتھ خطا کار دنیا کی عدالت کرتا ہے؛ اُس نے تمام قوموں اور تمام اُمتوں، بحر و بر اور اُن میں موجود تمام جانداروں کے ساتھ ساتھ اُن لوگوں کی بھی عدالت کی ہے جو بدکاری کی شراب میں مدہوش ہیں۔ خدا یقیناً ان کی عدالت کرے گا اور وہ یقیناً ان سے ناراض ہو گا اور ان پر خدا کا جاہ و جلال ظاہر ہوگا جس کی عدالت فوری اور بلا تاخیر ہوتی ہے۔ اس کے غضب کی آگ یقیناً ان کے گھناؤنے جرائم جلا کر خاکستر کر دے گی اور کسی بھی وقت ان پر آفت نازل ہو گی؛ انھیں بھاگنے کا کوئی راستہ معلوم نہیں ہوگا اور نہ ہی ان کے پاس چھپنے کی کوئی جگہ ہوگی، وہ روئیں گے اور دانت پیسیں گے، اور وہ خود اپنے اوپر تباہی لائیں گے۔

خدا کے پیارے، فاتح بیٹے ضرورصہیون میں رہیں گے، وہاں سے کبھی رخصت نہیں ہوں گے۔ لاتعداد لوگ اس کی آواز غور سے سنیں گے، وہ لوگ اس کے افعال پر احتیاط سے توجہ دیں گے، اور ان کی تعریفی صدائیں کبھی بند نہیں ہوں گی۔ ایک سچا خدا ظاہر ہو چکا ہے! ہم اس کے بارے میں دل سے پُر یقین ہوں گے اور قریب سے اس کی پیروی کریں گے۔ ہم اپنی پوری طاقت کے ساتھ آگے بڑھیں گے اور مزید ہچکچاہٹ محسوس نہیں کریں گے۔ دنیا کا اختتام ہمارے سامنے آشکار ہو رہا ہے؛ کلیسیا کی ایک مناسب زندگی نیز لوگ، معاملات، اور ہمارے گرد و پیش کی اشیا اب بھی ہماری تربیت میں تیزی لا رہی ہیں۔ آؤ ہم اپنے دلوں کو، جو دنیا سے بہت محبت کرتے ہیں، واپس لینے میں جلدی کریں! آؤ ہم اپنی بصارت واپس لینے کے لیے جلدی کریں جو بہت دھندلی ہے! آؤ ہم اپنے قدموں پر کھڑے رہیں، تاکہ ہم حدوں سے تجاوز نہ کریں۔ آؤ ہم اپنا منہ بند کریں تاکہ ہم خدا کے کلام پر چل سکیں، اور اپنے فائدے اور نقصان کا مزید مقابلہ نہ کریں۔ آہ، اسے چھوڑ دو – لادین دنیا اور دولت سے تمہارا حریصانہ لگاؤ! آہ، اپنے آپ کو اس سے آزاد کرو – شوہروں اور بیٹیوں اور بیٹوں سے تمہارا اٹوٹ لگاؤ! آہ، ان سے منہ موڑ لو – تمہارے موقف اور تعصبات! آہ، جاگو؛ وقت کم ہے! اوپر دیکھو، اوپر دیکھو، روح کے اندر سے، اور خدا کو معاملات سنبھالنے دو۔ کچھ بھی ہو، لوط کی ایک اور بیوی نہ بنو۔ ایک طرف پھینک دیا جانا کس قدر قابلِ رحم ہے! واقعی کتنا قابلِ رحم! آہ، جاگو!


باب 4

لمحہ بہ لمحہ، ہم دیکھتے اور انتظار کرتے رہیں گے، پُر سکون روح اور خالص دل کے ساتھ جستجو کرتے رہیں گے۔ جو بھی ہمارے ساتھ واقع ہو، ہمیں لازماً بنا سوچے سمجھے رفاقت میں مشغول نہیں ہونا چاہیے۔ ہمیں صرف خدا کے سامنے خاموش رہنے اور اس کے ساتھ مستقل رفاقت میں رہنے کی ضرورت ہے، اور پھر اس کے ارادے ہم پر یقیناً ظاہر کیئے جائیں گے۔ روح کے اندر، لازم ہے کہ ہم ہر وقت تمیز کرنے کے لیے مستعد رہیں، اور ہمارے پاس ایسی روح ہونی چاہیے جو مشتاق اور غیر متزلزل ہو۔ ہمیں خدا کے حضور آب حیات سے نکالنا چاہئے، وہ پانی جو ہماری پیاسی روح کو پروان چڑھاتا اور سیراب کرتا ہے۔ ہمیں کسی بھی وقت خود کو اپنے شیطانی مزاج سے جو خود راستباز، متکبر، مغرور اور خود مطمئن ہے، پاک صاف کرنے کے لیے تیار رہنا چاہیے۔ ہمیں لازماً خُدا کے کلام کو قبول کرنے کے لیے اپنے دلوں کو کھولنا چاہیے، اور اُس کے کلام کی بنیاد پر عمل کرنا چاہیے۔ ہمیں لازماً اُس کے کلام کا تجربہ اور یقین ہونا چاہیے اور اُس کے کلام کی تفہیم حاصل کرنا چاہیے، اس کے کلام کو اپنی زندگی بننے دینا چاہئے۔ یہ ندائے آسمانی ہے! صرف جب ہم خُدا کے کلام کے مطابق زندگی بسر کرتے ہیں تبھی ہم فتح یاب ہو سکتے ہیں!

اب ہمارے تصورات از حد گراں ہیں، اور ہم چرب زبانی سے بولتے ہیں اور عجلت سے کام کرتے ہیں، روح کے مطابق عمل کرنے سے قاصر ہیں۔ آج ویسا نہیں ہے جیسا کہ ماضی میں ہوا کرتا تھا۔ روح القدس کا کام تیز رفتاری سے آگے بڑھ رہا ہے۔ ہمیں لازماً خدا کے کلام؛ ہر خیال اور سوچ، ہر حرکت اور ردعمل کا مفصل تجربہ کرنا چاہیے، ہمیں لازماً اپنے دلوں میں واضح طور پر تمیز کرنے کا اہل ہونا چاہیے۔ جو کچھ بھی ہم کسی کے سامنے یا اس کی  پیٹھ پیچھے کرتے ہیں وہ کرسی مسیح کی عدالت سے نہیں بچ سکتا۔ روح القدس گہرے تجربے کے دائرے میں ہماری رہنمائی کرنے کے عمل میں مصروف ہے، جہاں ہم قادر مطلق کے بارے میں یقین کے مزید قریب آجائیں گے۔

کائنات کے خدا نے ہماری روحانی آنکھیں کھول دی ہیں، اور روح کے اسرار ہم پر مسلسل آشکار ہو رہے ہیں۔ خالص دل سے جستجو کرو! قیمت ادا کرنے کے لیے تیار رہو! اتحاد کے ساتھ آگے بڑھو، اپنی نفی کرنے کے لیے تیار رہو، مزید لالچ نہ کرو، روح القدس کی پیروی کرو اور خدا کے کلام سے لطف اندوز ہو، اور تب مکمل جدید آفاقی آدمی ظاہر ہوگا۔ وہ لمحہ قریب ہے، جب شیطان اپنے انجام کو پہنچے گا، خُدا کی مرضی پوری ہوگی، دنیا کی تمام قومیں مسیح کی بادشاہی بن جائیں گی، اور مسیح زمین پر، ہمیشہ ہمیشہ کے لیے بطور بادشاہ حکومت کرے گا!


باب 5

پہاڑ اور دریا بدلتے رہتے ہیں، پانی اپنے راستے پر رواں دواں رہتا ہے، اور انسان کی زندگی زمین و آسمان کی طرح دوام نہیں رکھتی۔ صرف قادرِ مطلق خُدا ہی ابدی اور دوبارہ زندہ ہونے والی زندگی رکھتا ہے، جو نسل در نسل، دائم جاری رہتی ہے! تمام اشیا اور تمام واقعات اس کے ہاتھ میں ہیں اور شیطان اس کے قدموں کے نیچے ہے۔

آج، یہ خدا کے پیشگی تعین شدہ انتخاب سے ہے کہ وہ ہمیں شیطان کی گرفت سے رہائی دلاتا ہے۔ وہ واقعی ہمارا خلاصی دہندہ ہے۔ مسیح کی ابدی، دوبارہ زندہ ہونے والی زندگی واقعی ہمارے اندر ساخت کی گئی ہے، جو ہمیں خدا کی زندگی سے جڑنے کے لیے مقدر کرتی ہے، تاکہ ہم واقعی اس کے روبرو ہو سکیں، اسے کھا سکیں، اسے پی سکیں، اور اس سے لطف اندوز ہو سکیں۔ یہ وہ بے لوث نذرانہ ہے جو خدا نے اپنے خونِ دل کی قیمت پر دیا ہے۔

موسم آتے ہیں اور جاتے ہیں، آندھی اور پالے سے گزرتے ہیں، زندگی کی اتنی بہت سی تکلیفوں، ظلم وستم اور مصائب، دنیا کی طرف سے بےشمار مرتبہ مسترد کیا جانا اور بہتان طرازی، حکومت کے بہت سے جھوٹے الزامات درپیش ہوتے ہیں، پھر بھی نہ خدا کا ایمان اور نہ ہی اس کاعزم ذرا بھی کم ہوتا ہے۔ پورے دِل سے خُدا کی مرضی، اور خُدا کے انتظام اور منصوبے کے لیے وقف کر کے، تاکہ وہ پورے ہو سکیں، وہ اپنی زندگی ایک طرف رکھ دیتا ہے۔ اپنے لوگوں کے ہجوم کے لیے، وہ کوئی تکلیف اٹھانے سے گریز نہیں کرتا، احتیاط سے انہیں کھانا کھلاتا اور پانی پلاتا ہے۔ اس بات سے کوئی فرق نہیں پڑتا ہے کہ ہم کتنے نادان ہیں، یا ہم کتنے ٹیڑھے لوگ ہیں، ہمیں صرف اس کے سامنے سر تسلیم خم کرنا چاہیے، اور مسیح کی دوبارہ زندہ ہونے والی زندگی ہماری پرانی فطرت بدل دے گی۔۔۔۔ ان تمام پہلوٹھے بیٹوں کے لیے، وہ کھانا اور آرام چھوڑ کر ان تھک محنت کرتا ہے۔ کتنے دن اور کتنی راتوں سے، کتنی شدید گرمی اور منجمد کر دینے والی سردی میں، وہ صہیون کو دل جمعی سے دیکھتا ہے۔

دنیا، گھر، کام اور سب کچھ، بالکل چھوڑ دیا، خوشی سے، اپنی مرضی سے، اور دنیاوی لذتوں سے اس کا کوئی تعلق نہیں رہا۔۔۔۔ اُس کے منہ سے نکلنے والے الفاظ ہم پر اثر انداز ہوتے ہیں، جو ہمارے دل کے نہاں خانوں میں روپوش اشیا بےنقاب کرتے ہیں۔ ہم کیونکر قائل نہیں ہو سکتے؟ اُس کے منہ سے نکلنے والا ہر جملہ ہم پر کسی بھی وقت صادق آ سکتا ہے۔ ہم جو کچھ بھی کرتے ہیں، اُس کی موجودگی میں یا اُس سے پوشیدہ، ایسی کوئی چیز نہیں جسے وہ نہیں جانتا، کچھ بھی ایسا نہیں جسے وہ نہیں سمجھتا۔ ہمارے اپنے منصوبوں اور انتظامات کے باوجود یقیناً سب کچھ اُس کے سامنے منکشف ہوگا۔

اُس کے سامنے دو زانو ہونا، اپنی روح کے اندر خوشی محسوس کرنا، آرام اور سکون سے، ہمیشہ اور زیادہ خالی اور حقیقی معنوں میں خُدا کا مقروض محسوس کرنا: یہ حیرت انگیز ناقابلِ تصور اور ناقابلِ حصول ہے۔ روح القدس یہ ثابت کرنے کے لیے کافی ہے کہ قادرِ مطلق خُدا ہی ایک سچا خُدا ہے! یہ ناقابل تردید ثبوت ہے! ہم اس گروہ کے لوگ ناقابل بیان طور پر نعمت یافتہ لوگ ہیں! اگر خُدا کا فضل اور رحم شامل نہ ہوتا، تو ہم شیطان کی پیروی کرتے ہوئے صرف جہنم میں ہی جا سکتے تھے۔ صرف قادرِ مطلق خُدا ہی ہمیں بچا سکتا ہے!

آہ! قادر مطلق خدا، عملی خدا! یہ تُو ہے جس نے ہماری روحانی آنکھیں کھول دی ہیں، ہمیں روحانی دنیا کے اسرار دیکھنے کی اجازت دی ہے۔ بادشاہی کے امکانات لامحدود ہیں۔ ہمیں انتظار کرتے وقت چوکس رہنا چاہیے۔ وہ دن زیادہ دور نہیں ہو سکتا۔

جنگ کے شعلے رقص کناں ہیں، ہوا میں توپوں کا دھواں بھرا ہے، موسم گرم ہو گیا ہے، موسم میں تبدیلی ہو رہی ہے، طاعون پھیلے گا، اور لوگ صرف مریں گے، بچنے کی کوئی امید نہیں ہو گی۔

آہ! قادر مطلق خدا، عملی خدا! تُو ہمارا ناقابل تسخیر قلعہ ہے۔ تُو ہماری پناہ گاہ ہے۔ ہم تیرے پروں کے نیچے سمٹے ہوئے ہیں، اور آفت ہم تک نہیں پہنچ سکتی۔ یہ تیری خدائی حفاظت اور نگہداشت ہے۔

ہم سب گانے میں اپنی آواز بلند کرتے ہیں؛ ہم مدح میں گاتے ہیں، اور ہماری مدح و ثنا کی آواز پورے صہیون میں گونجتی ہے۔ قادرِ مطلق خدا، عملی خدا نے ہمارے لیے وہ عظیم الشان منزل تیار کر رکھی ہے۔ ہوشیار رہو – اوہ، نگران رہو! ابھی تک، بہت زیادہ تاخیر نہیں ہوئی ہے۔


  باب 6


  قادرِ مطلق خُدا، جو ہر چیز کا سربراہ ہے، اپنے تخت سے اپنی شاہی طاقت کو استعمال کرتا ہے۔ وہ کائنات اور تمام چیزوں پر حکمرانی کرتا ہے اور وہ اِس سر زمین پر ہماری راہنمائی کرتا ہے۔ ہمیں ہر لمحے اس کے قریب ہونا چاہیے، اور خاموشی سے اس کے سامنے آنا چاہیے، کبھی ایک لمحے کے لیے بھی نہیں چوکنا چاہیے، اوران اسباق کے ہمراہ جو ہر وقت ہمیں سیکھنے چاہئیں۔ گرد و نواح کے ماحول سے لے کر انسانوں، معاملات اور چیزوں تک سب کچھ اس کے تخت کی اجازت سے موجود ہے۔ کسی بھی وجہ سے اپنے دل میں شکایات پیدا نہ ہونے دیں ورنہ خدا آپ کو اپنا فضل عطا نہیں کرے گا۔ جب بیماری آتی ہے تو یہ خدا کی محبت ہے اور یقیناً اس کے مہربان ارادے اس میں لنگر انداز ہوتے ہیں۔ اگرچہ آپ کا جسم تھوڑی سی اذیت سے دوچار ہوسکتا ہے، پھر بھی شیطان کی طرف سے کسی خیال کی حوصلہ افزائی نہ کریں۔ بیماری کے دوران خدا کا وصف بیان کریں اور اپنی توصیف کے دوران خدا سے لطف اندوز ہوں۔ بیماری میں دل نہ ہاریں، بار بار تلاش کرتے رہیں اور ہمت نہ ہاریں، خدا آپ کو اپنے نورسے منور کرے گا۔ ایوب کا ایمان کیسا تھا؟ قادر مطلق خدا ایک طاقتور طبیب ہے! بیماری میں رہنا بیمار ہونا ہے، لیکن روح میں رہنا صحت مند ہونا ہے۔ پس جب تک تمہاری ایک بھی سانس باقی ہے، خدا تم کو مرنے نہیں دے گا۔


  ہمارے اندر یسوع مسیح کی موت کے بعد کی زندگی ہے۔ بلاشبہ، ہمارے اندر خدا کی موجودگی پر ایمان کی کمی ہے: کاش خدا ہمارے اندر سچا ایمان ڈالتا۔ خدا کا کلام واقعی شیریں ہے! خدا کا کلام طاقتور دوا ہے! یہ خبیثوں اور شیطانوں کو شرمندہ کرتا ہے! خدا کے کلام کو سمجھنا ہمیں سہارا دیتا ہے۔ اُس کا کلام ہمارے دلوں کو بچانے کے لیے تیزی سے کام کرتا ہے! یہ دل سے تمام اندیشوں کو زائل کرتا ہے اور ہر چیز کو پر سکون رکھتا ہے۔ ایمان ایک تختے والے پل کی مانند ہے: جو لوگ ذلت کے ساتھ زندگی سے لپٹ کر رہ جاتے ہیں ان کے لیے اسے عبور کرنے میں دقت ہوگی، لیکن جو اپنے آپ کو قربان کرنے کے لیے تیار ہوتے ہیں، وہ مستحکم قدم سےاور بے فکر ہو کر گزر سکتے ہیں۔ اگر انسان ڈر اور خوف سے پر خیالات اپنے اندر لنگرانداز کرتا ہے، تو اس کی وجہ یہ ہے کہ شیطان نے انھیں بے وقوف بنایا ہے، اس ڈر سے کہ ہم ایمان کے پل کو عبور کر کے خدا میں داخل ہو جائیں گے۔ شیطان ہر طرح سے اپنے خیالات ہم تک پہنچانے کی کوشش کر رہا ہے۔ ہمیں ہر لمحہ خدا سے دعا کرنی چاہئے کہ وہ ہمیں اپنے نور سے منور کرے، ہر لمحہ خدا پر بھروسہ کرنا چاہیے کہ وہ ہمارے اندر سے شیطان کے زہر کو نکال دے، ہر لمحہ اپنی روح کے اندر یہ مشق کرنی چاہیے کہ خدا کے قریب کیسے جائیں اور خدا کو ہمارے پورے وجود پر غلبہ حاصل ہو۔


باب 7

ہمارے اردگرد کے ماحول کا ابھرنا روح میں ہماری پسپائی میں عجلت لاتا ہے۔ سخت دل کے ساتھ عمل نہ کر، یہ نظر انداز کرتے ہوئے آیا کہ روح القدس پریشان ہے یا نہیں، اور ہوشیار بننے کی کوش نہ کر۔ آسودہ خاطر اور مطمئن بالذات نہ بن یا تُو اپنی مشکلات بہت زیادہ نہ بڑھا۔ کرنے والا واحد کام یہ ہے کہ روح اور سچائی کے ساتھ خدا کی عبادت کرو۔ تُوخدا کے کلام کو پیچھے چھوڑ سکتا ہے، نہ ہی انھیں نظر انداز کرسکتا ہے؛ ان کے ساتھ احتیاط سے نمٹنا چاہیے، اپنی دعا کے الفاظ دہرا اور ان الفاظ کے اندر زندگی کو سمجھ اپنے آپ کو ان کو ہضم کرنے کا وقت دیے بغیر ان کو جلدی جلدی پیٹ میں ڈال کر فضول کام نہ کر۔ کیا تُو جو بھی کرتا ہے اس کے لیے خدا کے کلام پر بھروسا رکھتا ہے؟ بچوں کی طرح شیخی سے بات نہ کر اورپھر جب کوئی مسئلہ پیدا ہو تو سب کچھ گڈ مڈ نہ کر۔ تجھے لازماً دن کے ہر گھنٹے اپنی روح کا استعمال کرنا چاہیے؛ ایک لمحے کے لیے بھی ڈھیلا نہیں پڑنا چاہیے۔ تیری بصیرت والی روح ہونی چاہیے۔ قطع نظر کہ تُو کس شخص، واقعہ یا چیز کا سامنا کرے، اگرتُو خدا کے سامنے آئے، تو تیرے پاس پیروی کرنے کا راستہ ہو۔ تُو ہر روز ضرور خدا کے الفاظ کھا اور پی، غفلت کے بغیر ان کے معنی تلاش کر، اور زیادہ کوشش کر، چیزوں کو حتمی تفصیل تک لے جا، اپنے آپ کو مکمل سچائی کے ساتھ لیس کر، تاکہ خدا کی منشا غلط سمجھنے سے بچ سکے۔ تُو اپنے تجربہ کے دائرہ اختیار کو وسعت دے اور خدا کے کلام کا تجربہ کرنے پر توجہ مرکوز کر۔ تجربے کے ذریعے، تُو خدا کے بارے میں زیادہ یقین کر سکے گا؛ تجربے کے بغیر، اس کے بارے میں یقین کا دعویٰ کرنا صرف کھوکھلے الفاظ کا مجموعہ ہے۔ ہمارا ذہن لازماً واضح ہونا چاہیے! جاگو! مزید سستی نہ کرو؛ اگر تُوترقی کے لیے کوشش کیے بغیر چیزوں کے ساتھ لاپرواہی کا معاملہ کرتا ہے، تو پھر تُوحقیقت میں اندھا ہے۔ تجھے لازماً روح القدس کے کام پر توجہ مرکوز کرنی چاہیے، احتیاط کے ساتھ روح القدس کی آواز سن، خدا کے کلام کے لیے اپنے کان کھلے رکھ، جو وقت بچ گیا ہے اس کی قدر کر، اور قیمت چکا، چاہے کچھ بھی ہو۔ جب تیرے پاس سٹیل ہو، تُو جہاں بہتر ہو اسے استعمال کر – مضبوط تلوار بنانے کے لیے؛ جو اہم ہے اس پر اچھی گرفت کر، اور خدا کے کلام کو عملی جامہ پہنانے کے لیے توجہ مرکوز کر۔ اگر تُو نے خدا کے کلام کو چھوڑ دیا، تو قطع نظرکہ باہر سے تُو نے کتنا اچھا کام کیا، اس کا کوئی فائدہ نہیں ہو گا۔ محض زبانی جمع خرچ خدا کو نا قابل قبول ہے؛ تبدیلی لازماً تیرے رویے، مزاج، عقیدے، جرآت اور بصیرت کے ذریعے آنی چاہیے۔

وقت قریب ہے! حتیٰ کہ اس دنیا کی بہترین چیزوں کو بھی ایک طرف پھینک دینا چاہیے۔ مشکلات کی کتنی بھی بھرمار یا خطرات ہمیں ڈرا نہیں سکتے، نہ ہی ہم مغلوب ہو سکتے ہیں خواہ آسمان ہی کیوں نہ گر جائے۔ اس قسم کے مصمم ارادے کے بغیر تیرے لیے اہمیت کا حامل بننا بہت مشکل ہوگا۔ جو لوگ کمزور دل ہیں اور زندگی سے بزدلی کے ساتھ چمٹے ہوئے ہیں خدا کے سامنے کھڑے ہونے کے قابل نہیں ہیں۔

قادر مطلق خدا، ایک عملی خدا ہے۔ قطع نظر، کہ ہم کتنے غافل ہوں، وہ پھر بھی ہم پر ترس کھائے گا، یقیناً اس کے ہاتھ ہمیں بچائیں گے، اور وہ پھر بھی ہمیں کامل بنائے گا۔ جب تک ہمارے پاس ایسے دل ہیں جوواقعی خدا کو چاہتے ہیں، جب تک ہم توجہ سے اس کی پیروی کرتے ہیں اور مایوس نہیں ہوتے، اور جب تک ہم عجلت کے احساس کے ساتھ جستجو کرتے ہیں، وہ یقیناً ہمارے ساتھ نا انصافی نہیں کرے گا؛ وہ ہماری کمی ضرور پوری کرے گا، اور ہمیں مطمئن کرے گا۔ یہ سب قادر مطلق خدا کی مہربانی ہے۔

اگر ایک شخص پیٹو اور سست ہے، اور ہمیشہ اپنے پیٹ کو بھرنے کے لیے زندگی گزارتا ہے، اور ہر شے سے لاتعلق ہے، تو اس کے لیے نقصان سے بچنا مشکل ہو گا۔ قادر مطلق خدا تمام چیزوں اور واقعات پر غالب ہے! جب تک ہم ہر وقت اپنے دلوں میں اس کی طرف دیکھتے ہیں اور اس کے ساتھ روح میں داخل ہوتے اور رفاقت کرتے ہیں، وہ ہمیں ان تمام چیزوں کو دکھائے گا جس کے ہم متلاشی ہیں، اور یقیناً اس کی منشا ہم پر منکشف ہو گی۔ پھر ہمارے دل خوش اور پر سکون ہوں گے، کامل وضاحت کے ساتھ مضبوط ہوں گے۔ اس کے کلام کے مطابق عمل کرنے کا اہل ہونا بہت ضروری ہے۔ صرف اس کی منشا سمجھنے کا اہل ہونا اور اس کے الفاظ پر منحصر زندگی گزارنا سچا تجربہ شمار ہوتا ہے۔

اگر ہم صرف خدا کے کلام کو سمجھیں تبھی خدا کے کلام کی سچائی ہمارے اندر داخل ہو سکے گی اور ہماری زندگی بن سکے گی۔ کسی عملی تجربے کے بغیر، تُو خدا کے کلام کی حقیقت میں کیسے داخل ہو سکتا ہے؟ اگر تو خدا کے کلام کو بطور اپنی زندگی وصول نہیں کرسکتا، تو پھر تیرا مزاج تبدیل ہونے کے قابل نہیں ہوگا۔

روح القدس کا کام تیزی کے ساتھ آگے بڑھ رہا ہے! اگر تُو توجہ سے پیروی نہیں کرتا اور تربیت حاصل نہیں کرتا، تو پھر تیرے لیے روح القدس کی رفتار کے ساتھ، جیسے کہ وہ آگے بڑھ رہا ہے، چلنا مشکل ہو گا۔ جلدی کر اور انقلابی تبدیلی لا، اس سے پہلے کہ تُو شیطان کے پائوں تلے روندا جائے اور آگ اور گندھک کی جھیل میں داخل ہو جائے، جہاں سے کوئی راہِ فرار نہیں ہے۔ اب جا، اور جتنی کر سکتا ہے، جستجو کر، تاکہ تجھے ایک طرف نہ پھینک دیا جائے۔


  باب 8


  جب سے بادشاہی کے بادشاہ قادرِ مطلق خدا کا وجود مشاہدے میں آیا ہے، تب سے خدا کی مدیریت کا دائرہ پوری کائنات میں مکمل طور پر آشکار ہو چکا ہے۔ نہ صرف چین میں خدا کے ظہور کی گواہی دی گئی ہے، بلکہ قادرِ مطلق خدا کے نام کی گواہی تمام قوموں اور تمام ملکوں میں دی گئی ہے۔ وہ سب اس مقدس نام کو پکار رہے ہیں، ہر ممکن طریقے سے خدا کے ساتھ رفاقت حاصل کرنے کی کوشش کر رہے ہیں، قادرِ مطلق خدا کی مرضی پر عمل کر رہے ہیں اور باہمی تعاون کے ساتھ کلیسیا میں اُس کی خدمت کر رہے ہیں۔ یہ روح القدس کے کام کرنے کا حیرت انگیز طریقہ ہے۔


  ان مختلف قوموں کی زبانیں ایک دوسرے سے بالکل مختلف ہیں لیکن ان کی روح ایک ہی ہے۔ یہی وہ روح ہے جو پوری کائنات میں کلیسیاؤں کو آپس میں جوڑتی ہے اور یہ ہر گز خدا سے مختلف نہیں ہے، دونوں میں کوئی معمولی فرق بھی نہیں ہے۔ یہ ایک ایسی بات ہے جس میں شک کی کوئی گنجائش نہیں ہے۔ روح القدس اب انہیں پکارتی ہے، اور اس کی آواز اُنہیں بیدار کرتی ہے۔ یہ خدا کے رحم کی آواز ہے۔ وہ سب قادرِ مطلق خدا کے مقدس نام کو پکار رہے ہیں! وہ اُس کی تعریف بھی کرتے ہیں اور حمد کے گیت بھی گاتے ہیں۔ کوئی بھی چیز انہیں روح القدس کے کاموں سے منحرف نہیں کر سکتی؛ یہ لوگ صحیح راستے پر آگے بڑھنے کے لیے کسی بھی حد تک جا سکتے ہیں، وہ پیچھے نہیں ہٹتے – ایک سے بڑھ کر ایک تعجب انگیز مثالیں ہیں۔ لوگوں کو اس قسم کے نمونے کا تصور کرنا مشکل اور اس پر قیاس آرائی کرنا ناممکن لگتا ہے۔


  قادرِ مطلق خدا کائنات میں زندگی کا بادشاہ ہے! وہ اپنے جلال والے تخت پر بیٹھا ہے اور دنیا کی عدالت کرتا ہے، سب پر غلبہ رکھتا ہے اور تمام قوموں پر حکومت کرتا ہے؛ تمام لوگ اُس کے سامنے اپنے گھٹنے ٹیکتے ہیں، اُس سے دعا کرتے ہیں، اُس کے قریب آتے ہیں اور اُس کے ساتھ بات چیت کرتے ہیں۔ اس بات سے کوئی فرق نہیں پڑتا کہ تم کتنے عرصے سے خدا کو مانتے ہو، یا تمہاری نمو کتنی ہے یا تمہاری عمر کتنی زیادہ ہے، اگر تم اپنے دلوں میں خدا کے خلاف جاتے ہو تو ضرور تمہارے بارے انصاف کیا جائے گا اور تم پر لازم ہوگا کہ درد بھری آواز میں اُس سے معافی مانگتے ہوئے اُس کے حضور سجدہ ریز ہو جاؤ؛ بے شک یہ تمہارے اپنے اعمال کا پھل ہے۔ یہ رونے کی آواز اُنہیں آگ اور گندھک کی جھیل میں عذاب دیے جانے کی وجہ سے نکلتی ہے اور یہ چیخ و پُکار خدا کی لوہے کی چھڑی سے ملنے والی سزا کا نتیجہ ہے؛ یہ مسیح کی کرسی کے سامنے ہونے والا انصاف ہے۔


  کچھ لوگ ڈرتے ہیں، کچھ لوگوں کا ضمیر اُنہیں ملامت کرتا ہے، کچھ چوکنّا رہتے ہیں، کچھ بڑی توجہ کے ساتھ باتیں دھیان سے سنتے ہیں، کچھ توبہ کر کے نئے سرے سے اپنی زندگیوں کا آغاز کرتے ہیں، اُنہیں بہت زیادہ پچھتاوا ہوتا ہے، کچھ اپنے درد کی وجہ سے پھوٹ پھوٹ کر روتے ہیں، کچھ اپنی ہر چیز سے دست بردار ہو جاتے ہیں اور بڑی جدّو جہد سے تلاش کرتے ہیں، کچھ لوگ اپنے اعمال کا جائزہ لیتے ہیں اور مزید وحشیانہ کام کرنے کی ہمت نہیں کرتے، کچھ خدا کے قریب ہونے کے لیے فوری طور پر کوشش کرتے ہیں، کچھ اپنے ضمیر کا جائزہ لیتے ہوئے خود سے پوچھتے ہیں کہ آخر کیوں ان کی زندگیاں ترقی نہیں کر سکتیں۔ کچھ لوگ الجھن میں پڑے رہتے ہیں، کچھ چابی حاصل کرکے اپنے پیروں کی بیڑیاں اتار پھینکتے ہیں اور ہمت کے ساتھ آگے بڑھتے ہیں، وہ اپنی زندگیاں گزارنے میں زیادہ وقت ضائع نہیں کرتے۔ کچھ لوگ ابھی تک ہچکچاتے ہیں اور نظاروں کے تعلق سے ابہام میں پڑے ہوئے ہیں – جو بوجھ وہ اپنے دلوں میں برداشت کرتے اور اٹھاتے ہیں وہ واقعی بہت بھاری ہے۔


  اگر تمہارا ذہن صاف نہیں ہے تو پھر روح القدس کی وجہ سے تمہارے اندر کوئی اثر نہیں پڑے گا۔ وہ تمام چیزیں جو تیری توجہ کا مرکز ہیں، جس انداز میں تو چلتا ہےاور جن کی تیراا دل شدّت سے خواہش کرتا ہے، وہ تیرےنظریات اور تیرے زعم پارسائی سے بھری ہوئی ہیں! میں بے صبری کے مارے جل رہا ہوں – میں کتنی شدت سے چاہتا ہوں کہ کاش میں تم سب کو فی الفور کامل بنا سکتا تاکہ تم سب جلد از جلد میرے کام آنے کے قابل بنائے جاؤ اور میرا یہ بھاری بوجھ ہلکا ہو جائے لیکن تمہیں اس حالت میں دیکھ کر، میں نے محسوس کیا ہے کہ یہ فوری نتائج حاصل کرنے کے لیے ناکافی ہے۔ میرے ہاتھ میں اتنا ہی ہے کہ میں صبر کے ساتھ انتظار کروں، تھوڑا تھوڑا کام کروں اور رفتہ رفتہ تمہاری مدد اور راہنمائی کروں لیکن، تمہارے لیے ضروری ہے کہ اپنے ذہن کوصاف رکھو! کونسی چیز چھوڑی جائے، کونسی تیرا خزانہ ہے، تیری مہلک کمزوریاں کیا ہیں، تیری رکاوٹیں کیا ہیں؟ اپنے نفس کو مدّنظر رکھتے ہوئے ان سوالات پر مزید غور کرو اور میرے ساتھ رفاقت کرو۔ میں چاہتا ہوں کہ تمہارے دل خاموشی سے میرے ساتھ وابسطہ رہیں؛ مجھے تمہاری زبانی عبادت کی ضرورت نہیں ہے۔ تم میں سے جو لوگ سچے دل سے مجھے تلاش کرتے ہیں، میں تم سب پر اپنا وجود ظاہر کروں گا۔ میری رفتار تیز ہوتی جاتی ہے؛ لہٰذا جب تک تیرادل مجھ سے امید لگائے رکھتا ہے اور تو ہر وقت میری پیروی کرتا ہے تو پھر کسی بھی وقت میری مرضی تجھے بذریعہ الہام دی جا سکتی ہے اور تجھ پر ظاہر کی جا سکتی ہے۔ جو لوگ سنجیدگی کے ساتھ انتظار کرتے ہیں وہ غذا حاصل کریں گے اور وہ ترقی کے راستے پر گامزن ہو جائیں گے لیکن جو لوگ بے فکری میں پڑے رہتے ہیں اُن کے لیے میری منشاء کو سمجھنا مشکل ہوگا اور اُن کے سامنے ترقی کا کوئی راستہ نہیں ہوگا۔


  میں چاہتا ہوں کہ تم سب جلدی ترقی کرو اور میرے ساتھ تعاون کرو اور ہر وقت میرے قریب رہو نہ کہ صرف ایک دن اور ایک رات کے لیے۔ میرا ہاتھ ہمیشہ تمہیں آگے بڑھنے کے لیے کھینچے گا اور تمہاری حوصلہ افزائی کرتا رہے گا، تمہیں دھکیلے گا، قائل کرے گا اور تم سے ترقی کرنے کی اپیل کرتا رہے گا! تم ابھی میرے ارادے سے ناواقف ہو۔ تمہارے اپنے نظریات کی رکاوٹیں اور دنیاوی الجھنوں کی رکاوٹیں بہت ہی سخت ناگوار ہیں اور تمہارے لیے میری حقیقی قربت حاصل کرنا ممکن نہیں ہے۔ بات دراصل یہ ہے کہ تم میرے پاس تبھی آتے ہو جب تمہیں کوئی مسئلہ درپیش ہوتا ہے لیکن جب تمہیں کوئی مسئلہ نہیں ہوتا ہے تو تمہارے دل منتشر ہو جاتے ہیں۔ تمہارے دل ایک مفت بازار کی مانند ہو گئے ہیں اور یہ شیطانی میلانات سے بھرے ہوئے ہیں؛ اُن پر دنیاوی چیزوں کا غلبہ ہے اور تم اس سے بے خبر ہو کہ میری رفاقت حاصل کرنے کا کیا طریقہ ہے۔ آخر میں کیونکر تمہارے لیے پریشان نہ رہوں؟ لیکن محض پریشان ہونے سے کام نہیں چلے گا۔ ہمارے پاس زیادہ وقت نہیں ہے اور کام بہت مشکل ہے۔ میرے قدم آگے کی جانب بڑھتے چلے جا رہے ہیں؛ تمہارے پاس جو کچھ بھی ہے اُسے مضبوطی سے تھامے رکھو، ہر آن میرے ساتھ وابسطہ رہو اور میرے ساتھ گہری رفاقت اختیار کرو۔ پھر، میرا ارادہ تجھ پر کسی بھی وقت ظاہر ہو گا۔ جب تم میر ی منشاء کو سمجھو گے تو تم ترقی کے راستے پر گامزن ہو جاؤ گے۔ اب تمہیں ہچکچانے کی ضرورت نہیں ہے۔ میرے ساتھ سچی رفاقت اختیار کرو اور دھوکہ دہی کا سہارا نہ لو یا زیادہ چالاک بننے کی کوشش نہ کرو کیونکہ ایسا کرنے پر تم صرف خود کو ہی دھوکہ دے رہے ہوگے اور تمہیں کسی بھی وقت مسیح کی کرسی کے سامنے پیش کیا جائے گا۔ خالص سونا آگ میں جلائے جانے سے نہیں ڈرتا – یہی سچائی ہے! کوئی شکوہ نہ کرو اور مایوس نہ ہو یا کمزور نہ بنو۔ اپنی روح کے اندر براہ راست میرے ساتھ مزید رفاقت کرو، صبر کے ساتھ انتظار کرو اور میں اپنے وقت پر خود کو تیرےلیے ضرور ظاہر کروں گا۔ تجھےبالیقین احتیاط کرنی چاہیے اور تجھ پر کی گئی میری کوشش کو ضائع نہیں ہونے دیناچاہیے؛ ایک لمحہ بھی ضائع نہ کرو۔ جب تیرا دل مستقل طور پر میرے ساتھ رفاقت اختیار کرے گا، جب تیرادل مسلسل میرے لیے دھڑکے گا تو کوئی بھی انسان، کوئی واقعہ، کوئی چیز، کوئی خاوند، بیٹا یا بیٹی تیرے دل میں میرے ساتھ تیری رفاقت کو اثر انداز نہیں کر پائے گی۔ جب تیرا دل ہر آن روح القدس کی قید میں رہتا ہے اور جب تو ہر لمحہ میرے ساتھ رفاقت اختیار کرتا ہے تو پھر میرا ارادہ ضرور تجھ پر ظاہر کیا جائے گا۔ جب تو اپنے اردگرد کے ماحول یا کسی بھی شخص، واقعہ یا چیز سے قطع نظر اس طرح مسلسل میرے قریب آ رہا ہوتا ہے تو تو کسی بھی قسم کی الجھن میں نہیں پڑے گا اور تو ترقی کے راستے پر گامزن ہو جائے گا۔


  اگر توعام طور پر کسی بھی معاملے کو نظر انداز نہیں کرتا، خواہ وہ معاملہ کتنا ہی بڑا یا چھوٹا کیوں نہ ہو، اگرتیرا ہر خیال اور ترکیب پاک ہے اور اگر تیری روح پُر سکون ہے تو جب بھی تجھے کوئی مسئلہ درپیش ہوگا تو میرے الفاظ ایک روشن آئینے کی طرح فوراً تجھے اندرونی طور پر متاثر کریں گے تاکہ تو ان میں اپنے وجود کو دیکھ سکے اور پھر تو ترقی کے راستے پر گامزن ہو جائےگے۔ اسے بیماری کے مطابق دوا دینا کہتے ہیں! اور یہ حالت ضرور ٹھیک ہو جائے گی – خدا کی قدرت مطلق ایسی ہے۔ میں ضرور اُن تمام لوگوں کو روشن اور منوّر کروں گا جو راستبازی کے بھوکے اور پیاسے ہیں اور جو اخلاص کے ساتھ تلاش کرتے ہیں۔ میں تم سب پر روحانی دنیا کے راز ظاہر کروں گا اور آگے کا راستہ دکھاؤں گا تا تم جتنی جلدی ہو سکے اپنے پرانے بدعنوان مزاج کو ترک کرو، تاکہ تم زندگی میں سنجیدگی حاصل کر سکو اور تاکہ تم میرے استعمال کے قابل بنو اور تاکہ بشارت کا کام جلد ہی بغیر کسی رکاوٹ کے آگے بڑھ سکے۔ صرف تبھی میرا ارادہ پورا ہوگا اور صرف تبھی خدا کا چھ ہزار سالہ مدیریت کا منصوبہ کم سے کم وقت میں پورا ہو پائے گا۔ خدا بادشاہی حاصل کرے گا اور نیچے زمین پر اترے گا اور ہم مل کر جلال میں داخل ہوں گے!


باب 9

میں تجھے یاد دلانا چاہتا ہوں کہ میرے کلام کے بارے میں تھوڑا سابھی ابہام یا لاپرواہی قابل قبول نہیں ہے؛ تجھے اس پر غور کرنا چاہیے اوراطاعت کرنی چاہیے نیز میری مرضی کے مطابق عمل کرنا چاہیے۔ تجھے ہمیشہ چوکنا رہنا چاہیےاورکبھی بھی مغرور یا خود راستبازی والا رویہ اختیار نہیں کرنا چاہیے؛ تجھےاپنے اندر سے اُس پرانے، فطری مزاج کو دورکرنے کے لیے ہر وقت مجھ پربھروسہ رکھنا چاہیےجوتیرے اندر رچ بس گیا ہے۔ تجھے ہمیشہ میرے سامنے اپنی معمول کی حالت پر قائم رہنے کے قابل بننا چاہیے اور ایک مستحکم مزاج کا مالک بننا چاہیے۔ تیری سوچ سنجیدہ اور صاف ستھری ہونی چاہیے اور تُو کسی بھی شخص، واقعہ، یا چیز کے زیر قابو اور زیرِ اثر نہیں ہونا چاہیے۔ تجھے ہمیشہ میری موجودگی میں خاموشی اختیار کرنے کے قابل ہونا چاہیے اور میرے ساتھ مسلسل قربت اور رفاقت اختیار کرنی چاہیے۔ تجھے طاقت اور ہمت کا مظاہرہ کرنا چاہیے اور میرے حق میں اپنی گواہی پر ثابت قائم رہنا چاہیے؛ اٹھ کھڑا ہو اور میرے حق میں آواز بلند کر اور اس سے نہ ڈر کہ دوسرے لوگ کیا کہیں گے۔ بس میری مرضی پوری کر اور کسی کو خود پر قابو نہ ہونے دے۔ جو کچھ بھی میں تجھ پر ظاہر کرتا ہوں اس پر میری مرضی کے مطابق عمل کیا جانا چاہیے اور اس میں تاخیر نہیں کرنی چاہیے۔ تُو اندر ہی اندر کیسا محسوس کرتا ہے؟ تُو غیر آرام دہ محسوس کر رہا ہے نا؟ تُو سمجھ جائے گا۔ تجھے میرے بوجھ کو مدّنظر رکھتے ہوئے میرے حق میں کھڑے ہونے اور بولنے سے کونسی چیز روکتی ہے؟ تُو معمولی سازشوں میں ملوث ہونے پر اصرار کرتا ہے لیکن مجھے سب کچھ صاف نظر آتا ہے۔ میں ہی تیری مدد کرنے والا اور تیری ڈھال ہوں اور تمام معاملات میرے ہاتھ میں ہیں۔ تو پھر تُو کس چیز سے ڈرتا ہے؟ کیا تُو ضرورت سے زیادہ جذباتی نہیں ہو رہا؟ تجھے جتنی جلدی ہو سکے اپنے جذبات کو الگ کرکے ایک طرف رکھ دینا چاہیے؛ میں جذبات میں آکر کوئی کام نہیں کرتا بلکہ اس کے بجائے راستبازی سے کام لیتا ہوں۔ اگر تیرے والدین کوئی ایسا کام کرتے ہیں جس سے کلیسیا کو کوئی فائدہ نہیں ہوتا، تو وہ بھی بچ نہیں سکتے۔ میری مرضی تجھ پر ظاہر ہو چکی ہے اور اب تُو ان کو نظر انداز نہیں کر سکتا۔ بلکہ تجھے اپنی تمام تر توجہ ان پر مرکوز کرنی چاہیے اور پورے دل و جان کے ساتھ پیروی کرنے کے لیے دیگر تمام چیزوں کو ایک طرف رکھ دینا چاہیے۔ میں ہمیشہ تجھے اپنے ہاتھوں میں رکھوں گا۔ ہمیشہ ڈرپوک مبت بن اور اپنے شوہر یا بیوی کے قابو میں نہ رہ؛ تجھے میری مرضی کو پورا ہونے کی اجازت دینی چاہیے۔

ایمان لا! ایمان لا! میں تیرا قادر مطلق ہوں۔ ہو سکتا ہے کہ تجھے اس تعلق سے کچھ سمجھ ہو لیکن تجھے پھر بھی کافی محتاط رہنا چاہیے۔ کلیسیا، میری مرضی اور میری مدیریت کی خاطر تجھے پوری طرح سے مخلص رہنا چاہیے اور اگر تُو ایسا کرے گا تو تجھے تمام اسرار اور نتائج واضح طور پر دکھائے جائیں گے۔ مزید کوئی تاخیر نہیں ہوگی؛ دن اب ختم ہونے والے ہیں۔ تجھے کیا کرنا چاہیے؟ کیسے تجھے اپنی زندگی میں بڑا بننے اور بالغ ہونے کی کوشش کرنی چاہیے؟ تُو جلد از جلد خود کو میرے لیے کس طرح مفید بنا سکتا ہے؟ تُو میری مرضی کو پورا کرنے میں کیسے کردار ادا کر سکتا ہے؟ ان سوالات کے لیے بہت زیادہ غور و فکر اور گہری رفاقت کی ضرورت ہوتی ہے۔ مجھ پر بھروسہ رکھ، مجھ پر ایمان لا، لاپرواہی سے ہرگز کام نہ لے اور میری ہدایت کے مطابق کام کرنے کے قابل بن۔ تجھے سچائی سے اچھی طرح لیس ہونا چاہیے اور تجھے اس میں سے کثرت سے کھانا اور پینا چاہیے۔ کسی بھی سچائی کو واضح طور پر سمجھنے سے پہلے اسے عمل میں لانا چاہیے۔

کیا تجھے اب ایسا لگتا ہے کہ تیرے پاس کافی وقت نہیں ہے؟ کیا تجھے بھی یہ محسوس ہوتا ہے کہ تُو پہلے کی نسبت اندر سے اب بدل چکا ہے اور یہ کہ اب تیرا بوجھ بہت بھاری لگتا ہے؟ میرے ارادے آپ پر ہیں۔ آپ کو (سروں) کی سربراہی کرنی چاہئے، ان سے الگ نہیں ہونا چاہئے، اور ہمیشہ مجھ سے جڑے رہیں۔ میرے قریب رہو، میرے ساتھ بات چیت کرو، میرے دل کا خیال رکھو اور دوسروں کے ساتھ تعاون کرتے ہوئے میری خدمت کرنے کے قابل بنو تاکہ میری مرضی ہمیشہ تم پر ظاہر ہوتی رہے۔ ہر وقت پوری توجہ دے! پوری توجہ! تھوڑی سی بھی سستی نہ کر؛ یہی تیرا فرض ہے اور میرا کام اسی پر مشتمل ہے۔

اب تک تو تجھے تھوڑی سی سمجھ آگئی ہوگی اور تجھے یہ انتہائی شاندار لگتا ہوگا۔ ہو سکتا ہے کہ ماضی میں تجھے اس تعلق سے شکوک و شبہات رہے ہوں اور تجھے یہ لگتا ہو کہ یہ انسانی تصورات، نظریات اور خیالات سے بالکل مختلف ہے لکین اب تجھے بنیادی طور پر اس کی سمجھ آگئی ہے۔ یہ میرا حیرت انگیز کام ہے اور یہ خدا کا بھی حیرت انگیز کام ہے؛ جب تُو ان کاموں کو ملاحظہ کرے تو تجھے پوری طرح سے بیدا رہنا چاہیے اور انتظار کرنا چاہیے۔ وقت میرے ہاتھ میں ہے؛ اسے ضائع مت کر اور کبھی بھی ایک لمحے کے لیے بھی سستتی سے کام نہ لے؛ وقت ضائع کرنے سے میرے کام میں تاخیر ہوتی ہے اور اس سے تیرے حق میں میری مرضی کے پورا ہونے میں رکاوٹ پیدا ہوتی ہے۔ تجھے کثرت سے غور و فکر کرنا چاہیے میرے ساتھ رفاقت اختیار کرنی چاہیے۔ تجھے اپنے تمام تر اعمال، حرکات و سکنات، خیالات، آراء – اپنے تمام اہل خانہ، اپنے شوہر، اپنے بیٹوں اور اپنی بیٹیوں کو بھی میرے حضور لانا چاہیے۔ اپنے اعمال کے معاملے میں نفس پر بھروسہ نہ کر ورنہ میں غضبناک ہو جاؤں گا اور پھر تیرا بڑا بھاری نقصان ہوگا۔

اپنے قدموں کو ہر وقت روکے رکھ اور مسلسل میرے کلام کے مطابق چل۔ تجھے میری حکمت سے حصہ لینا چاہیے۔ اگر تجھے کوئی بھی مشکل پیش آتی ہے تو میرے پاس آ اور میں تیری رہنمائی کروں گا۔ کوئی مصیبت کھڑی نہ کر اور نہ ہی کسی قسم کی افراتفری کا باعث بن۔ اگر تیری زندگی کو کوئی بھی فائدہ نہیں پہنچ رہا تو اس کی وجہ یہ ہے کہ تیرے پاس علم کی کمی ہے اور تُو اچھے اور برے الفاظ کے درمیان فرق نہیں کر سکتا۔ تجھے اُس وقت تک اس کا احساس نہیں ہوگا جب تک تجھے کوئی نقصان نہیں پہنچ جاتا یا تیری بری حالت نہیں ہو جاتی اور تُو روح القدس کی موجودگی سے محروم نہیں ہو جاتا لیکن تب تک بہت دیر ہو چکی ہوگی۔ اب زیادہ وقت نہیں بچا ہے، لہٰذا تجھے زندگی کی دوڑ میں ذرا بھی پیچھے نہیں رہنا چاہیے؛ تجھے بڑی احتیاط کے ساتھ میرے نقش قدم پر چلنا چاہیے۔ جب بھی کوئی مشکل پیش آئے تو میرے قریب رہ کر اور براہ راست میرے ساتھ رفاقت اختیار کرکے زیادہ سے زیادہ غور و فکر میں مشغول رہ۔ اگر تُو اس راستے کو اختیار کر سکتا ہے تو اس سے آگے تیرا داخلہ آسان ہو جائے گا۔

میرے کلام میں اکیلے تجھے ہی مخاطب نہیں کیا گیا ہے بلکہ کلیسا میں ہر کوئی مختلف پہلوؤں سے محروم ہے۔ تمہیں زیادہ سے زیادہ میرے ساتھ رفاقت اختیار کرنی چاہیے، اپنی روحانی عقیدت کے دوران آزادانہ طور پر کھانے اور پینے کے قابل بننا چاہیے اور کلیدی سچائیوں کو سمجھنے اور انہیں فوری طور پر عملی جامہ پہنانے کے قابل ہونا چاہیے۔ تمہیں میرے کلام کی حقیقت کا احساس ہونا چاہیے: اس کی بنیاد اور اصولوں کو سمجھو اور اپنی گرفت کو کمزور نہ ہونے دو۔ ہمیشہ غور و فکر کرتے رہو اور ہمیشہ میرے ساتھ رفاقت اختیار کرو، بالآخر تدریجاً تم پر جملہ معاملات ظاہر ہونے لگیں گے۔ ایسا نہیں ہونا چاہیے کہ تُو بس تھوڑی دیر کے لیے خدا کے قریب آئے اور پھر اُس کے حضور اپنے دل کے خاموش ہونے کا انتظار کیے بغیر ہی تیرے ساتھ کوئی اور معاملہ پیش آنے پر پریشان ہو جائے۔ تُو ہمیشہ ہی جملہ معاملات کو لے کر کافی الجھن میں اور غیر واضح رہتا ہے اور میرا چہرہ دیکھنے سے قاصر رہتا ہے؛ اس طرح سے کہ تُو میرے دل کے بارے میں واضح سمجھ حاصل نہیں کر سکتا – اور اگر تجھے اس کی تھوڑی سی سمجھ بھی آجائے، تب بھی تُو غیر یقینی صورتحال اور شک میں پڑا رہتا ہے۔ جب تیرا دل مکمل طور پر میرے قبضے میں ہو جائے گا اور تیرا ذہن کسی بھی دنیاوی معاملے کی وجہ سے پریشان نہیں ہوگا اور تُو ایک صاف اور پرسکون ذہن کے ساتھ انتظار کرنے کے قابل ہوگا تو صرف تبھی میں اپنی مرضی کے مطابق ایک ایک کرکے تجھ پر اسرار کا انکشاف کروں گا۔ تمہیں میری قربت کے اس راستے کو سمجھنا چاہیے۔ چاہے تجھے کوئی بھی مارے یا برا بھلا کہے یا چاہے لوگ تجھے کتنی ہی اچھی چیزیں دینے کے لیے پیش کریں، اگر وہ تجھے خدا کے قریب ہونے سے روکتی ہیں تو یہ سب چیزیں ناقابل قبول ہیں۔ اپنے دل کو میری گرفت میں رہنے دے اور کبھی بھی میرا ساتھ نہ چھوڑ۔ اس قسم کی قربت اور رفاقت کے ہوتے ہوئے تُو اپنے والدین، شوہر، بچوں اور دیگر خاندانی رشتوں نیز تمام دنیاوی الجھنوں سے بے نیاز ہو جائے گا۔ تجھے اپنے دل میں ایک ناقابل بیان مٹھاس سے لطف اٹھانے کا موقعہ ملے گا اور تجھے ایک خوشبودار اور مزیدار ذائقہ حاصل ہوگا؛ اس کے علاوہ تیری حالت ایسی ہو جائے گی کہ تُو واقعی مجھے خود سے جدا نہیں کر سکے گا۔ اگر تم اسی طرزِ عمل کو جاری رکھو گے تو جلد ہی تم سمجھ جاؤ گے کہ میرے دل میں کیا ہے۔ تم ترقی کے راستے پر گامزن ہوتے ہوئے اپنے راستے سے کبھی نہیں بھٹکو گے کیونکہ میں ہی تمہارا راستہ ہوں اور ہر ایک چیز کا وجود میری وجہ سے ہے۔ تم کس قدر بالغوں والی زندگی گزار رہے ہو، جب تم دنیا پرستی سے کنارہ کشی اختیار کرنے کے قابل بنو گے، جب تم اپنے جذبات کو ایک طرف رکھنے کے قابل ہو جاؤ گے، جب تم اپنے شوہر اور بچوں کو چھوڑ سکو گے، جب تم بالغوں والی زندگی گزارو گے۔۔۔ یہ سب چیزیں میرے مقرر کردہ وقت کے مطابق ہوں گی۔ فکر مند ہونے کی کوئی ضرورت نہیں ہے۔

تمہیں مثبت دروازے سے داخل ہونا چاہیے۔ اگر تم سستی کا مظاہرہ کرتے ہوئے انتظار کر رہے ہو تو تب بھی تمہارا رویہ منفی ہے۔ تمہیں میرے ساتھ تعاون کرنے میں فعال ہونا چاہیے؛ محنتی بننا چاہیے اور کبھی بھی سستی نہیں کرنی چاہیے۔ ہمیشہ میرے ساتھ رفاقت اختیار کرو اور میرے ساتھ اور بھی زیادہ گہری قربت حاصل کرو۔ اگر تمہیں کوئی بات سمجھ نہیں آتی ہے تو، فوری نتائج حاصل کرنے کے لیے بے صبری نہ کرو۔ ایسا نہیں ہے کہ میں تجھے نہیں بتاؤں گا؛ بلکہ بات یہ ہے کہ میں دیکھنا چاہتا ہوں کہ جب تُو میری موجودگی میں ہوتا ہے تو کیا تُو مجھ پر انحصار کرتا ہے اور کیا تُو مجھ پر اپنے اس انحصار کر لے کر پُر اعتماد ہے۔ تجھے ہمیشہ میرے قریب رہنا چاہیے اور تمام معاملات میرے ہاتھ میں رکھنے چاہیے۔ بے مقصد واپس نہ جا۔ جب تُو کچھ عرصے کے لیے لاشعوری طور پر میرے قریب رہے گا تو میری مرضی تجھ پر ظاہر کی جائیں گی۔ اگر تُو انہیں سمجھنے میں کامیاب ہو گیا تو سمجھنا کہ تُو واقعی میرے آمنے سامنے آگیا ہے اور تجھے حقیقیت میں میرا چہرہ مل گیا ہے۔ پھر تجھے سب کچھ واضح دکھائی دینے لگے گا اور تُو اندر سے کافی ثابت قدم رہے گا اور تیرے پاس انحصار کرنے کے لیے کوئی چیز ہوگی۔ پھر اس کے بعد تیرے پاس طاقت بھی ہوگی نیز اعتماد بھی ہوگا اور تیرے سامنے آگے کا راستہ ہوگا۔ تجھے ہر چیز آسانی سے حاصل ہو جائے گی۔


باب 10

تجھے چیزوں سے خوفزدہ نہیں ہونا چاہیے اور یہ کہ؛ تجھے خواہ کتنی ہی مشکلات اور خطرات کا سامنا کیوں نہ ہو، تو میرے سامنے، بغیر کسی رکاوٹ کے، ثابت قدم رہنے کی صلاحیت رکھتا ہے، تاکہ بنا روک ٹوک میری مرضی پوری ہو سکے۔ یہ تیرا فرض ہے؛ بصورت دیگر میں تجھ پر اپنا غضب نازل کروں گا اور اپنے ہاتھ سے میں۔۔۔۔ اس کے بعد تو لامتناہی ذہنی اذیت برداشت کرے گا۔ تجھے بہر صورت سب کچھ برداشت کرنا چاہیے؛ میرے لیے، تجھے اپنے پاس موجود ہر شے سے دستبردار ہونے کے لیے تیار رہنا چاہیے اور میری اطاعت کے لیے ہر ممکن کوشش کرنا چاہیے اور اپنا سب کچھ خرچ کرنے کے لیے تیار رہنا چاہیے۔ یہی وہ وقت ہے کہ اب مجھے تیری آزمائش کرنیچاہیے: کیا تو مجھے اپنی وفاداری پیش کرے گا؟ کیا تو وفاداری کے ساتھ سفر کے اختتام تک میری پیروی کر سکتا ہے؟ مت ڈر! میرے سہارے کے ساتھ، بھلا کون کبھی بھی اس راستے میں رکاوٹ ڈال سکتا ہے؟ یاد رکھنا! بھولنا نہیں! جو کچھ ہوتا ہے وہ میری اچھی نیت سے ہوتا ہے اور سب کچھ میری نگرانی میں ہے۔ کیا تو اپنے قول و فعل میں میری بات پر عمل کر سکتا ہے؟ جب تجھ پر آگ کی آزمائش آئے گی تو کیا تو گھٹنے ٹیک کر پکارے گا؟ یا آگے بڑھنے سے قاصر تو خوف سے دبک جائے گا؟

تمھارے اندر میری ہمت ہونی چاہیے اور جب بات ان رشتہ داروں کا سامنا کرنے کی ہو جو ایمان نہیں رکھتے تو تمھارے پاس اصول بھی ہونے چاہییں۔ تاہم میری خاطر، تجھ کو بھی کسی تاریک قوت کی تعمیل نہیں کرنی چاہیے۔ راہ کامل پر چلنے کے لیے میری حکمت پر بھروسہ کر۔ شیطان کی کسی سازش کو کامیاب نہ ہونے دے۔ اپنے دل کو میرے سامنے رکھنے میں اپنی تمام تر کوششیں لگا دے، مجھے تجھ کو تسکین دینی چاہیے اور تجھ کو سکون اور خوشی دینی چاہیے۔ دوسرے لوگوں کے سامنے ایک مخصوص انداز اختیار کرنے کی کوشش نہ کر؛ کیا مجھے مطمئن کرنا زیادہ قدر اور وزن نہیں رکھتا ہے؟ مجھے مطمئن کرنے میں، کیا تو ابدی اور زندگی بھر کے سکون اور خوشی سے مزید سرشار نہیں ہو جائے گا؟ تیری موجودہ اذیت اس بات کی نشاندہی کرتی ہے کہ تیری مستقبل کی نعمتیں اور برکتیں بہت عظیم ہوں گی؛ انھیں بیان نہیں کیا جاسکتا۔ تجھے ان نعمتوں کی عظمت کا علم نہیں جو تجھے حاصل ہوں گی؛ تو اس کے بارے میں تصور ہی نہیں کر سکتا۔ آج یہ حقیقت بن گئی ہے؛ بہت ہی حقیقی! یہ بہت دور نہیں ہے – کیا تو اسے دیکھ سکتا ہے؟ اس کا ہر آخری حصہ میرے اندر ہے۔ آگے کا راستہ کتنا روشن ہے! اپنے آنسو پونچھ اور مزید درد یا غم محسوس نہ کر۔ تمام چیزیں میرے ہاتھ سے ترتیب دی گئی ہیں اور میرا مقصد یہ ہے کہ جلد ہی تجھے غلبہ پانے والوں میں شامل کروں اور تجھے اپنے ہمراہ اپنی شان و شوکت میں لاؤں۔ جو کچھ تیرے ساتھ ہوتا ہے، اسی مناسبت سے تجھے شکر گذار اور تعریف سے سرشار ہونا چاہیے جو میرے لیے گہرے اطمینان کا باعث ہے۔

مسیح کی برگزیدہ زندگی پہلے ہی ظاہر ہو چکی ہے؛ تیرے لیے ڈرنے کی کوئی بات نہیں ہے۔ شیطان ہمارے پیروں کے نیچے ہیں اور ان کا وقت اب زیادہ نہیں چلے گا۔ بیدار ہو جا! عیاشی کی دنیا چھوڑ دے؛ خود کو موت کے پاتال سے نکال! کچھ بھی ہو جائے، میرے لیے وفادار رہ اور بہادری سے آگے بڑھ۔ میں تیری طاقت کی چٹان ہوں، لہذا مجھ پر بھروسہ کر!


باب 11

کیا میں تمھارا خدا ہوں؟ کیا میں تیرا بادشاہ ہوں؟ کیا تو نے واقعی مجھے اپنے اندر بطور بادشاہ حکومت کرنے کی اجازت دی ہے؟ تمھیںتجھے اپنے نفس کا بغور جائزہ لینا چاہئے: کیا تو نے نئی روشنی کے آنے پر تحقیق نہیں کی اور اسے مسترد نہیں کیا، یہاں تک کہ تم اس حد تک چلے گئے کہ اس کی اتباع کئے بنا رک گئے؟ اس کے لیے، تمھیں عدالت سے گزرنا ہو گا اور اپنی ہلاکت میں گرنا ہوگا؛ تمھارے ساتھ عدالت کی جائے گی اور لوہے کی سلاخ سے کوڑے مارے جائیں گے، اور تم روح القدس کا کام محسوس نہیں کرو گے۔ تم، اس سے بہت پہلے، روؤ گے اور اپنے گھٹنوں کو عبادت میں جھکاؤ گے۔ بلند آواز میں گریہ وزاری کروگےت۔ میں نے ہمیشہ تمھیں بتایا اور میں نے ہمیشہ تم سے بات کی؛ میں نے کبھی بھی تم سے اپنے کلام پوشیدہ نہیں رکھے۔ دوبارہ سوچو: میں کب تمھیں کچھ بتانے میں ناکام رہا ہوں؟ اس کے باوجود، کچھ لوگ ایسے ہیں جو غلط طریقے سے کام کرنے پر بضد رہتے ہیں۔ وہ شکوک و شبہات کے دھند میں گم ہیں جو سورج کو دھندلا دیتا ہے، اور وہ کبھی روشنی نہیں دیکھ پاتے۔ کیا یہ اس لیے نہیں ہے کہ ان کا ”خود“ کا احساس بہت مضبوط ہے اور ان کے اپنے تصورات بہت بڑے ہیں؟ تم کو کب سے میرا خیال رہنے لگا؟ کب سے تمھارے دل میں میرے لیے جگہ ہونے لگی؟ جب تم ناکام ہو جاتے ہو، جب تم خود کو نا اہل پاتے ہو، اور جب تمھارے پاس کوئی اختیار نہیں رہ جاتا تب ہی تم مجھ سے دعائیں مانگتے ہو۔ ٹھیک ہے: تو تم اب اپنے بل پر کام کیوں نہیں کرتے؟ تم انسان! یہ تیری ذات قدیم ہے جس نے تمجھے برباد کر دیا ہے!

کچھ لوگ راستہ نہیں پا سکتے، اور وہ نئی روشنی کا ساتھ برقرار نہیں رکھ سکتے۔ وہ صرف ان چیزوں کے بارے میں رفاقت رکھتے ہیں جو وہ پہلے دیکھ چکے ہیں؛ ان کے لیے اس میں کوئی نئی بات نہیں۔ ایسا کیوں ہے؟ تم اپنے اندر جیتے ہو اور تم نے مجھ پر اپنا دروازہ بند کر رکھا ہے۔ یہ دیکھ کر کہ روح القدس کے کام کے طریقے بدل رہے ہیں، اپنے دل میں، تم غلط ہونے کے بارے میں ہمیشہ محتاط رہتے ہو۔ خدا کے لیے تیری تعظیم کہاں ہے؟ کیا تو نے اسے خدا کی موجودگی کی خاموشی میں تلاش کیا ہے؟ تو صرف تعجب کرتا ہے، ”کیا روح القدس واقعی اس طرح کام کرتا ہے؟“ جو کچھ لوگوں نے دیکھا ہے وہ روح القدس کا کام ہے، پھر بھی ان کے پاس اس کے بارے میں کہنے کے لیے کچھ نہ کچھ ہے؛ دوسرے لوگ تسلیم کرتے ہیں کہ یہ خدا کا کلام ہے، لیکن وہ اسے قبول نہیں کرتے۔ ان میں سے ہر ایک کے اندر مختلف تصورات جنم لیتے ہیں، اور وہ روح القدس کے کام کو نہیں سمجھتے۔ وہ غافل اور لاپروا ہیں، اور قیمت ادا کرنے اور میری موجودگی میں سنجیدہ ہونے کو تیار نہیں ہیں۔ روح القدس نے انہیں بصیرت عطا کی ہے، لیکن میرے سامنے اپنے دل کی بات کہنے یا معلوم کرنے نہیں آئیں گے۔ اس کے بجائے، وہ اپنی خواہشات کی پیروی کریں گے، جو دل چاہے گا کریں گے۔ یہ کس قسم کا ارادہ ہے؟


باب 12

اگر تمھارا مزاج غیر مستحکم ہے، یا باد و باران کے مانند اِدھر اُدھر ہوتا ہے، اور اگر تم مسلسل اپنی پوری قوت کے ساتھ آگے بڑھنے سے قاصر ہو، تو میری لاٹھی کبھی تم سے دور نہیں ہوگی۔ جب تیرے ساتھ معاملہ کیا جائے گا، ماحول جتنا زیادہ معاندانہ ہوگا اور جتنا زیادہ تم پر ظلم ہو گا، تمھاری خدا سے محبت اتنی ہی زیادہ ہوگی، اور تم دنیا سے چمٹے رہنا چھوڑ دو گے۔ تمھارے پاس آگے بڑھنے کا متبادل راستہ نہیں ہوگا، تم میرے پاس آؤ گے اور اپنی طاقت اور اعتماد دوبارہ حاصل کرو گے۔ تاہم، قدرے سازگار ماحول میں، تم پراگندہ ہو جاؤگے۔ تمھیں لازماً اثبات کی طرف سے داخل ہونا چاہیے؛ فعال رہو اور مجہول نہ رہو۔ تمھیں ہر حال میں کسی سے یا کسی بھی شے سے غیرمتزلزل رہنا چاہیے، اور تمھیں کسی کی باتوں سے متاثر نہیں ہونا چاہیے۔ تمھارا مزاج لازماً مستحکم ہونا چاہیے؛ اس سے قطع نظر کہ لوگ کیا کہتے ہیں، جسے تو سچ مانتا ہےو فوری طور پر اس پر عمل کرو۔ اس سے قطع نظر کہ تمہارا سامنا کس سے ہو سکتا ہے، ہمیشہ کام پر تمھارےاندرمیرے کلمات ہونا ضروری ہیں اوپر ہے کہ میرے کلمات ہمیشہ تمھارے اندر رہیں اور کام کریں، تمھیں میرے لیے اپنی گواہی میں ثابت قدم رہنے اور میرے بوجھ پر غور کرنے کے لازماً قابل ہونا چاہیے۔ تمھیں اپنے خیالات کے بغیر، آنکھیں بند کر کے دوسروں سے اتفاق نہیں کرنا چاہئے، بلکہ اس کے بجائے، تمھارے اندر لازماً ان باتوں کے خلاف کھڑے ہونے اور اعتراض کرنے کی ہمت ہونی چاہیے جو سچائی کے مطابق نہیں ہیں۔ اگر تو واضح طور پر جانتا ہے کہ کچھ غلط ہے، لیکن اسے بے نقاب کرنے کی ہمت نہیں رکھتا ہے، تو تو سچائی پر عمل پیرا شخص نہیں ہے۔ تو کچھ کہنا چاہتا ہے، لیکن اسے کہنے کی ہمت نہیں کر پاتے، لہٰذا تو ٹامک ٹوئیاں مارنے لگتا ہے اور پھر موضوع بدل دیتا ہے؛ تمھارے اندر شیطان جاگزیں ہے جو تمھیں پکڑے ہوئے ہے، جس کی وجہ سے تم بغیر کسی تاثیر کے بولتے ہو اور آخر تک ثابت قدم نہیں رہ پاتے۔ اب بھی تیرے دل میں خوف ہے، اور کیا یہ اس لیے نہیں ہے کہ تیرا دل اب بھی شیطان کے خیالات سے بھرا ہواہے؟

غالب کیا ہے؟ مسیح کے اچھے سپاہیوں کو بہادر ہونا ضروری ہے اور روحانی طور پر مضبوط ہونے کے لیے مجھ پر بھروسہ کرنا چاہیے۔ انھیں جنگجو بننے کے لیے لڑنا ضروری ہے اور شیطان سے موت تک لڑنا ہوگا۔ تمھیں لازماً ہمیشہ بیدار رہنا چاہیے، اور اسی لیے میں تجھ سے کہتا ہوں کہ ہر لمحہ فعال طور پر میرے ساتھ تعاون کرو اور میرے قریب آنا سیکھو۔ اگر، کسی بھی وقت اور کسی بھی صورت حال میں، تم میرے سامنے خاموش رہنے، میرا خطاب سننے اور میرے قول و فعل پر توجہ مرکوز کرنے کے قابل ہو، تو تم بہکاوے میں نہیں آؤگے اور اپنی زمین نہیں کھوؤ گے۔ میرے اندر سے تمھیں جو کچھ بھی موصول ہوتا ہے اس پر عمل کیا جا سکتا ہے۔ میرا ہر ایک لفظ تیری حالت پر مرکوز ہے، اور وہ تیرے دل میں چھید کرتے ہوئے پیوست ہوتا ہے۔ خواہ تم ان کا زبانی انکار کر سکتے ہو، لیکن تم اپنے دل میں ان کا انکار نہیں کر سکتے۔ مزید برآں، اگر تم میرے کلام کا تجزیہ کرو گے تو تمھارے ساتھ عدالت کی جائے گی۔ یعنی میرے الفاظ سچائی، زندگی اور راستہ ہیں؛ وہ ایک تیز، دو دھاری تلوار ہیں، اور وہ شیطان کو شکست دے سکتے ہیں۔ جو لوگ میرے کلام کو سمجھتے ہیں اور ان پر عمل کرنے کا راستہ رکھتے ہیں وہ بابرکت ہیں، اور جو ان پر عمل نہیں کرتے ان کی بلا شبہ عدالت کی جائے گی؛ یہ بڑی عملی بات ہے۔ آج کل، ان لوگوں کا دائرہ وسیع ہو گیا ہے جن کی میں عدالت کرتا ہوں: میرے سامنے صرف ان لوگوں کے ساتھ ہی عدالت نہیں کی جائے گی جو مجھے جانتے ہیں، بلکہ ان لوگوں کے ساتھ بھی مکمل عدالت کی جائے گی ا جو مجھ پر ایمان نہیں رکھتے اور جو روح القدس کے کام میں مزاحمت اور رکاوٹ ڈالنے کی حتیٰ المقدور کوشش کرتے ہیں۔ میرے سامنے جو لوگ میرے نقش قدم پر چل رہے ہیں وہ دیکھیں گے کہ خدا بھڑکتی ہوئی آگ ہے۔ خدا جاہ و جلال ہے! وہ اپنی ے عدالت پر عمل کر رہا ہے، اور انھیں موت کی سزا سنا رہا ہے۔ کلیسیا کے وہ لوگ جو روح القدس کے کام کی پیروی کرنے پر توجہ نہیں دیتے، جو اس کے کام میں مداخلت کرتے ہیں، جو دکھاوا کرتے ہیں، جو غلط ارادے اور مقاصد رکھتے ہیں، جو خدا کے کلام کے کھانے پینے کی کوشش نہیں کرتے، جو خیرہ سر اور مشکوک ہیں، جو روح القدس کے کام کی چھان بین کرتے ہیں – ان کے لیے عدالت کے الفاظ کسی بھی وقت آئیں گے۔ لوگوں کے تمام اعمال ظاہر کِئے جائیں گے۔ روح القدس لوگوں کے باطنی دلوں کو تلاش کرتا ہے، اس لیے نادانی کا مظاہرہ نہ کرو؛ ہوشیار اور محتاط رہو۔ خود سے بنا سوچے سمجھے کام نہ کرو۔ اگر تمھارے اعمال میرے کلام کے مطابق نہیں ہیں تو تمھارے ساتھ عدالت کی جائے گی۔ تقلید کرنا، بظاہر صحیح نظر آنا، یا حقیقی معنوں میں نہ سمجھنا، یہ کام نہیں آئے گا؛ تمھیں لازماً میرے سامنے آنا چاہیے اور مجھ سے اکثر ہم کلام ہونا چاہیے۔

تو میرے اندر سے جو کچھ بھی لے گا وہ تمھیں عمل کرنے کا راستہ دے گا۔ قوتیں بھی تمھارے ہمراہ ہوں گی اور میری موجودگی بھی، نیز ہمیشہ میرے کلام پر چلو گے؛ تو تمام دنیاوی چیزوں سے ماورا ہو جائے گا اور احیائے نو کی طاقت سے لیس ہو گا۔ اگر تیرے قول و فعل اور رویے میں میرا کلام اور میری موجودگی شامل نہیں ہوگی، اور اگر تم مجھ سے دوری اختیار کرتے ہو اور خود میں، ذہن کے تصورات، اعتقادات اور اصولوں میں رہتے ہو، تو یہ اس بات کا ثبوت ہے کہ تو نے اپنا ذہن گناہوں پر لگا رکھا ہے۔ بہ الفاظ دیگر، تم اپنی ذات قدیم پر قائم ہو، دوسروں کو اپنے نفس کو نقصان پہنچانے یا اپنی روح کو معمولی سا بھی ضرر پہنچانے کی اجازت نہیں دیتے۔ جو لوگ ایسا کرتے ہیں وہ انتہائی کمزور استعداد کے حامل ہوتے ہیں اور بالکل فضول ہوتے ہیں اور وہ نہ خدا کے فضل کو دیکھ سکتے اور نہ ہی اس کی نعمتوں کو پہچان سکتے ہیں۔ اگر تم حیلہ جوئی کا اپنا یہ رویہ برقرار رکھو گے تو کب مجھے اپنے اندر کام کرنے دو گے؟ میری بات ختم ہونے کے بعد، تو نے سنا ہے لیکن کچھ محفوظ نہیں رکھا، اور جب بھی تمھارے مسائل کی فی الواقع نشاندہی کی جاتی ہے تو تم خاص طور پر کمزور ہو جاتے ہو۔ یہ کون سی حیثیت ہے؟ اگر تمھیں ہمیشہ منائے جانے کی ضرورت ہے تو میں تمھیں کامل کب کروں گا؟ اگر تو ٹکروں اور کھرچنوں سے خائف ہے، تو تمھیں دوسروں کو متنبہ کرنے کے لیے بھاگ نکلنا چاہیے، ”میں کسی کو اپنے ساتھ سودا نہیں کرنے دوں گا؛ میں اپنے فطری، پرانے مزاج سے خود ہی چھٹکارا پا سکتا ہوں۔“ اس طرح، کوئی بھی جھ پر تنقید نہیں کرے گا اور نہ ہی تجھے چھوئے گا، اور کسی کی پروا کئے بغیر، تو جس پر چاہے ایمان لانے کو آزاد ہوگا۔ کیا تو اس طرح میرے نقش قدم پر چل سکتا ہے؟ تیرا یہ دعویٰ کرنا کہ تجھے یقین ہے کہ میں تیرا خدا ہوں اور تیرا خدا وند ہوں خالی الفاظ کے سوا کچھ نہیں۔ اگر تو واقعی شک و شبہ کے بغیر تھا تو یہ چیزیں کوئی مسئلہ نہیں ہوتیں اور تو ایمان رکھتا کہ یہ خدا کی محبت اور برکات ہیں جو تم پر نازل ہوئی ہیں۔ جب میں بولتا ہوں، تو یہ میرے بیٹوں کے لیے ہوتا ہے، اور میرے کلام کا شکریہ اور تعریف کرنا لازم ہے۔


باب 13

فی الحال جو تمہاری موجودہ حالت ہے اس میں تم حد سے زیادہ اپنے تصورات پر عمل پیرا ہو اور تمہارے اندر انتہائی سنگین مذہبی رکاوٹیں موجود ہیں۔ تم روح کے مطابق کام کرنے سے قاصر ہو، تم روح القدس کے کاموں کو نہیں سمجھ سکتے اور تم نئی روشنی کو مسترد کرتے ہو۔ تجھے دن کا سورج نظر نہیں آتا کیونکہ تُو اندھا ہے ہیں، تُو لوگوں کو نہیں جانتا، تُو اپنے ”والدین“ سے الگ نہیں ہو سکتا، تیرے اندر روحانی شعور کی کمی ہے، تُو روح القدس کے کام کو نہیں پہچانتا اور تجھے اندازہ بھی نہیں ہے کہ میرے کلام کو کھانے اور پینے کا طریقہ کیا ہے۔ یہ ایک بہت بڑا مسئلہ ہے کہ تجھے خود میرے کلام کو کھانا اور پینا نہیں آتا۔ روح القدس کا کام دن بہ دن حیران کن رفتار سے آگے بڑھ رہا ہے؛ ہر روز نئی روشنی ہوتی ہے اور ہر روز نئی اور تازہ چیزیں بھی رونما ہوتی ہیں۔ تاہم، تجھے اس کی سمجھ نہیں ہے۔ بلکہ اس کے بجائے تُو تحقیق کرنا پسند کرتا ہے ہیں، تُو ساری چیزوں کو اپنی ذاتی ترجیحات کے عینک سے دیکھتا ہے اور ان پر غور و فکر نہیں کرتا اور تُو حیرانی سے باتیں سنتا ہے۔ تُو مستقل مزاجی سے روح سے دعا نہیں کرتا، نہ ہی تُو مجھ سے امید رکھتا ہے اور نہ ہی میری باتوں پر غور کرتا ہے۔ پس تیرے پاس حروف، قواعد اور عقائد کے علاوہ اور کچھ بھی نہیں ہے۔ تجھے واضح طور پر معلوم ہونا چاہیے کہ میرے کلام کو کھانے اور پینے کا طریقہ کیا ہے اور تجھے زیادہ سے زیادہ میرا کلام میرے حضور لانا چاہیے۔

آج کل لوگ اپنی پرواہ کرنا نہیں چھوڑ سکتے؛ وہ ہمیشہ یہی سوچتے ہیں کہ وہ بالکل صحیح ہیں۔ وہ اپنی چھوٹی سی دنیا میں پھنسے رہتے ہیں اور وہ صحیح قسم کے انسان نہیں ہیں۔ اُن ارادے اور مقاصد صحیح نہیں ہیں اور اگر وہ ان باتوں پر قائم رہے تو یقیناً ان کے ساتھ انصاف کیا جائے گا اور سنگین صورتوں میں، انہیں نکال دیا جائے گا۔ تجھے میرے ساتھ مسلسل رفاقت برقرار رکھنے کے لیے پہلے سے زیادہ کوشش کرنی چاہیے اور اپنی مرضی سے کسی کے بھی ساتھ رفاقت اختیار نہیں کرنی چاہیے۔ تجھے ان لوگوں کی مکمل سمجھ ہونی چاہیے جن کے ساتھ تُو رفاقت اختیار کرتا ہے اور تجھے زندگی میں صرف روحانی معاملات میں ہی رفاقت اختیار کرنی چاہیے؛ صرف تبھی تُو دوسروں کو زندگی فراہم کرنے والا بن سکتا ہے اور ان کی جملہ کمیاں پوری کر سکتا ہے۔ تجھے اُن سے لیکچر دینے والے لہجے میں بات نہیں کرنی چاہیے؛ یہ بنیادی طور پر غلط رویہ ہے۔ اپنی رفاقت میں تجھے روحانی معاملات کی سمجھ ہونی چاہیے، تیرے پاس حکمت ہونی چاہیے اور تُو یہ سمجھنے کے قابل ہونا چاہئے کہ لوگوں کے دلوں میں کیا ہے۔ اگر تُو دوسروں کی خدمت کرنا چاہتا ہے تو تجھے صحیح قسم کا انسان بننا چاہیے اور تیرے پاس جو کچھ بھی ہے اس کے ساتھ تجھے رفاقت اختیار کرنی چاہیے۔

تیرے لیے اب سب سے زیادہ اہم چیز یہ ہے کہ تُو میرے ساتھ رفاقت اختیار کرنے کے قابل بنے، میرے ساتھ قریب سے بات چیت کرے، خود کھائے اور پیئے اور خدا کے قریب ہو جائے۔ تجھے روحانی معاملات کو جلد از جلد سمجھنا چاہیے اور تجھے اپنے آس پاس کے ماحول کو اور تیرے گردونواح جو بھی انتظامات کیے گئے ہیں، انہیں واضح طور پر سمجھنے کے قابل بننا چاہیے۔ کیا تُو یہ سمجھنے کے قابل ہے کہ میں کیا ہوں؟ یہ امر نہایت ہی ضروری ہے کہ تُو اپنی کمی کی بنیاد پر کھائے اور پیئے اور میرے کلام کے مطابق زندگی بسر کرے! میرے ہاتھوں کو پہچان اور شکایت نہ کر۔ اگر تُو شکایت کرے گا اور ان سے آزاد ہونے کی کوشش کرے گا تو تُو خدا کا فضل حاصل کرنے کا موقع کھو سکتا ہے۔ شروعات کرنے کے لیے میرے قریب آ: تجھ میں کس چیز کی کمی ہے اور تجھے میرے قریب کیسے آنا چاہیے اور میرے دل کو کیسے سمجھنا چاہیے؟ لوگوں کے لیے میرے قریب آنا ایک مشکل کام ہوتا ہے کیونکہ وہ اپنی ذات کو نہیں چھوڑ سکتے۔ ان کے مزاج ہمیشہ غیر مستحکم ہوتے ہیں، اہنے رویّے مسلسل تبدیل کرتے رہتے ہیں اور جیسے ہی ان لوگوں کو مٹھاس کا تھوڑا سا بھی ذائقہ ملتا ہے یہ لوگ مغرور اور خود مطمئن بن جاتے ہیں۔ کچھ لوگ ابھی بیدار نہیں ہوئے ہیں؛ تیری باتیں کس حد تک تیری شخصیت کو ظاہر کرتی ہیں؟ ان میں سے کتنی باتیں اپنے بچاؤ کے لیے ہیں اور کتنی دوسروں کی نقل اتارنے کے لیے ہیں اور ان میں سے کتنی باتیں قوانین کی پیروی کرتی ہیں؟ جس وجہ سے آپ روح القدس کے کام کو نہیں سمجھ سکتے یا سمجھ نہیں سکتے وہ یہ ہے کہ آپ نہیں جانتے کہ میرے قریب کیسے جانا ہے۔ ظاہری طور پر تو ایسا لگتا ہے کہ تُو ہمیشہ چیزوں پر غور کرتا رہتا ہے، اپنے خود کے اور اپنے دماغ کے تصورات پر منحصر رہتا ہے؛ لیکن تُو خفیہ طور پر اپنی تحقیق کرتا ہے اور معمولی سکیموں میں مشغول رہتا ہے اور تُو انہیں باہر ظاہر نہیں کر سکتا۔ اس سے یہ ظاہر ہوتا ہے کہ تُو روح القدس کے کام کو صحیح معنوں میں نہیں سمجھتا۔ اگر تجھے کسی چیز کے بارے میں پختہ علم ہے کہ وہ خدا کی طرف سے نہیں ہے تو پھر تُو اس کے خلاف کھڑے ہونے اور اسے رد کرنے سے کیوں ڈرتا ہے؟ کتنے لوگ میرے لیے کھڑے ہوسکتے ہیں اور میرے حق میں بول سکتے ہیں؟ تیرے اندر ایک چھوٹے لڑکے کے برابر بھی کردار کی طاقت نہیں ہے بلکہ اس کا ایک چھوٹا سا حصہ بھی نہیں ہے۔

اس وقت جو بھی انتظامات کیے گئے ہیں ان کا مقصد تمہاری تربیت کرنا ہے تاکہ تم اپنی زندگی میں ترقی کرسکو نیز تمہاری روح کو تیز اور چالاک بنانا ہے اور تمہاری روحانی آنکھوں کو کھولنا ہے تاکہ تم پہچان سکو کہ کونسی چیزیں خدا کی طرف سے آتی ہیں۔ جو چیزیں خدا کی طرف سے آتی ہیں وہ تجھے اپنی صلاحیت اور بوجھ کے ساتھ خدمت کرنے اور روح کے معاملے میں ثابت قدم رہنے کے قابل بناتی ہیں۔ جو بھی چیزیں میری جانب سے نہیں آتیں وہ خالی ہیں؛ وہ تمہیں کچھ نہیں دیتیں، وہ تمہاری روح میں ایک خلل پیدا کرتی ہیں اور ان کی وجہ سے تم اپنے ایمان سے ہاتھ دھو بیٹھتے ہو اور یہ تمہیں اپنے ذہن میں الجھا کر میرے اور تمہارے درمیان فاصلہ کھڑا کر دیتی ہیں۔ اگر تم روح کے مطابق زندگی گزارو گے تو تم اب اس سیکولر دنیا میں ہر چیز پر سبقت لے جا سکتے ہو لیکن اپنے ذہن میں رہنا شیطان کے قبضے میں ہونے کے مترادف ہے؛ اس کا کوئی اختتام نہیں۔ یہ اب انتہائی آسان ہو گیا ہے: اپنے دل سے مجھے تلاش کرو اور تمہاری روح فوراً مضبوط ہونے لگ جائے گی۔ تیرے پاس چلنے کے لیے ایک راستہ ہوگا اور میں ہر قدم پر تیری رہنمائی کروں گا۔ میرا کلام ہر وقت اور ہر جگہ تجھ پر نازل کیا جائے گا۔ اس سے کوئی فرق نہیں پڑتا کہ کہاں یا کب، یا کتنا ہی منفی ماحول ہو، میں تجھے واضح طور پر دکھاؤں گا اور اگر تُو مجھے اپنے دل سے تلاش کرے گا تو میرا دل تجھ پر ظاہر کیا جائے گا؛ اس طرح، تُو اپنے راستے پر آگے نکل جائے گا اور کبھی اپنا راستہ نہیں بھولے گا۔ کچھ لوگ اپنے راستے کو ظاہری طور پر محسوس کرنے کی کوشش کرتے ہیں، لیکن اندر سے کبھی ایسا نہیں کرتے۔ وہ اکثر روح القدس کے کام کو نہیں سمجھنے سے قاصر ہوتے ہیں۔ جب وہ دوسروں کے ساتھ رفاقت اختیار کرتے ہیں تو بس وہ مزید الجھن میں پڑ جاتے ہیں اور ان کے پاس پیروی کرنے کے لیے کوئی راستہ نہیں ہوتا اور وہ نہیں جانتے کہ انہیں کیا کرنا ہے۔ یہ لوگ نہیں جانتے کہ ان کو کیا بیماری ہے؛ بے شک ان کے پاس بہت سی دنیاوی چیزیں ہوں اور وہ اندر سے بھرپور طریقے سے امیر ہوں، لیکن کیا اس کا کوئی فائدہ ہے؟ کیا تیرے پاس واقعی پیروی کرنے کے لائق کوئی راستہ ہے؟ کیا تیرے اندر کوئی روشنی یا آگہی ہے؟ کیا تیرے پاس کوئی نئی بصیرتیں ہیں؟ کیا تُو نے ترقی کی ہے یا تُو پیچھے ہٹ گیا ہے؟ کیا تُو نئی روشنی کے مطابق بن سکتا ہے؟ تیرے اندر بالکل بھی تابعداری نہیں ہے؛ جس تابعداری کی تُو اکثر بات کرتا ہے وہ باتوں کے علاوہ کچھ نہیں۔ کیا تُو نے ایک فرمانبرداری والی زندگی گزاری ہے؟

لوگوں کی خود راستبازی، خوش فہمی، خود اطمینانی اور تکبر کی وجہ سے پیدا ہونے والی رکاوٹ کتنی بڑی ہے؟ کس کا قصور ہوتا ہے جب تُو حقیقت کو نہیں سمجھتا؟ تجھے بڑے غور کے ساتھ اپنا جائزہ لینا چاہیے کہ آیا تُو ایک صحیح انسان ہے یا نہیں۔ کیا تیرے ذہن میں جو مقاصد اور ارادے ہیں وہ میرے مطابق ہیں؟ کیا تیرے تمام اقوال و افعال میری موجودگی میں کہے اور کیے جاتے ہیں؟ میں تیرے تمام خیالات اور آراء کا جائزہ لیتا ہوں۔ کیا تُو خود کو مجرم محسوس نہیں کرتا؟ تُو دوسروں کو دھوکہ دینے کے لیے ایک نقلی روپ اپناتا ہے اور بڑے سکون کے ساتھ اپنے تئیں خود راستبازی کا گمان کرتا ہے؛ تُو یہ سب کچھ خود کو بچانے کے لیے کرتا ہے۔ تُو یہ سب کچھ اپنی برائی کو چھپانے کے لیے کرتا ہے اور تُو اس برائی کو دوسروں میں پھیلانے کے طریقے بھی سوچتا ہے۔ تیرے دل میں کیسی خیانت بستی ہے! اپنی تمام باتوں پر غور کر۔ کیا یہ سب کچھ تیرے اپنے فائدے کے لیے نہیں تھا کہ تُو نے اس ڈر سے کہ تیری روح کو نقصان پہنچے گا، شیطان کو چھپایا اور پھر زبردستی اپنے بھائیوں اور بہنوں کا کھانا پینا چھینا؟ تُو اپنے بارے میں کیا کہنا چاہے گا؟ کیا تجھے یہ لگتا ہے کہ تُو اگلی بار اس کھانے پینے کا ازالہ کر سکے گا جو اس بار شیطان نے تجھ سے چھین لیا ہے؟ بس اب تجھے واضح طور پر پتہ چل گیا ہوگا کہ کیا تُو اس کی تلافی کر سکتا ہے؟ یہ جتنا وقت ضائع ہوا ہے کیا اس کی تلافی ہو سکتی ہے؟ تمہیں یہ جاننے کے لیے بڑی توجہ کے ساتھ اپنا جائزہ لینا چاہیے کہ پچھلی چند میٹنگز میں کیوں کچھ بھی کھایا اور پیا نہیں گیا اور یہ مصیبت کس نے پیدا کی۔ جب تک اس کی وجہ واضح نہیں ہو جاتی تمہیں ایک ایک کرکے رفاقت اختیار کرنی چاہیے۔ اگر ایسا شخص بہت زیادہ مجبور نہ ہو تو پھر تمہارے بھائی بہن اس کی وجہ نہیں سمجھ پائیں گے اور ایسا دوبارہ ہوگا۔ تمہاری روحانی آنکھیں بند ہیں؛ تم میں سے بہت سارے لوگ اندھے ہیں! نیز جو دیکھ سکتے ہیں وہ اس سے لاپرواہ ہیں۔ وہ اس کے حق میں نہ کھڑے ہوتے ہیں اور نہ ہی بولتے ہیں اور وہ بھی اندھے ہیں۔ جو دیکھتے ہیں لیکن بولتے نہیں وہ گونگے ہیں۔ یہاں بہت سے لوگ معذور ہیں۔

کچھ لوگ یہ نہیں سمجھتے کہ حقیقت کیا ہے، زندگی کیا ہے اور صحیح راستہ کیا ہے اور وہ روح کو نہیں سمجھتے۔ وہ میری بات کو محض فارمولا سمجھتے ہیں۔ یہ انتہائی سخت بات ہے۔ وہ نہیں سمجھتے کہ حقیقی شکرگزاری اور تعریف کیا ہوتی ہے۔ کچھ لوگ اہم اور بنیادی باتوں کو سمجھنے سے قاصر ہوتے ہیں اور اس کے بجائے وہ صرف ثانوی باتیں ہی سمجھتے ہیں۔ خدا کے انتظامات میں خلل ڈالنے کا کیا مطلب ہے؟ کلیسا کی تعمیر کو منہدم کرنے کا کیا مطلب ہے؟ روح القدس کے کام میں رکاوٹ پیدا کرنے سے کیا مراد ہے؟ شیطان کا اندھا مقلد ہونے سے کیا مراد ہے؟ ان حقیقتوں کو واضح طور پر سمجھنا چاہیے، انہیں صرف مبہم طور پر نہیں دیکھنا چاہیے۔ اس بار کچھ بھی نہ کھانے اور پینے کی کیا وجہ بنی؟ کچھ لوگوں کو لگتا ہے کہ انہیں آج بلند آواز سے خدا کی تعریف کرنی چاہئے، لیکن آکر وہ اس کی تعریف کیسے کریں؟ کیا انہیں گیت گا کر اور ناچ کر ایسا کرنا چاہیے؟ کیا دوسرے طریقوں کو تعریف نہیں مانا جاتا؟ کچھ لوگ اس تصور کے ساتھ ان میٹنگز میں آتے ہیں کہ خوشی والے حمدیہ گیت خدا کی تعریف کرنے کا طریقہ ہیں۔ لوگ اس قسم کے تصورات رکھتے ہیں اور وہ روح القدس کے کام پر توجہ نہیں دیتے؛ جس کا حتمی نتیجہ یہ نکلتا ہے کہ ان کے راستے میں رکاوٹیں حائل ہوتی رہتی ہیں۔ اس میٹنگ میں نہ تو کچھ کھایا گیا اور نہ ہی پیا گیا؛ تم سب یہ دعویٰ کرتے ہو کہ تم خدا کے بوجھ کی پرواہ کرتے ہو اور تم کلیسیا کے حق میں گواہی کا دفاع کروگے، لیکن تم میں سے کس نے واقعی خدا کے بوجھ کی کچھ پرواہ کی ہے؟ خود سے پوچھ: کیا تُو ایک ایسے شخص کے زمرے میں آتا ہے جس نے اس کے بوجھ کی پرواہ کی ہو؟ کیا تُو اس کے لیے راستبازی پر عمل کر سکتا ہے؟ کیا تُو میری خاطر کھڑے ہو کر میرے حق میں بات کر سکتا ہے؟ کیا تُو ثابت قدمی سے سچائی کو عملی جامہ پہنا سکتا ہے؟ کیا تُو شیطان کے تمام کاموں کے خلاف لڑنے کی ہمت کر سکتا ہے؟ کیا تُو اپنے جذبات کو ایک طرف رکھ سکے گا اور میری سچائی کی خاطر شیطان کو بے نقاب کر سکے گا؟ کیا تُو اپنی ذات میں میری مرضی کو پورا ہونے کی اجازت دے سکتا ہے؟ کیا تُو نے سب سے زیادہ اہم لمحات میں اپنے دل کی پیشکش کی ہے؟ کیا تُو ایک ایسا شخص ہے جو میری مرضی پوری کرتا ہے؟ خود سے یہ تمام سوالات پوچھ اور کثرت سے ان کے بارے میں سوچ۔ تیرے اندر شیطان کے تحائف موجود ہیں اور اس کے لیے تُو ہی ذمہ دار ہے – کیونکہ تُو لوگوں کو نہیں سمجھتا اور تُو شیطان کے زہر کو پہچاننے میں ناکام رہتا ہے؛ تُو خود کو موت کی طرف دھکیل رہا ہے۔ شیطان نے تجھے اچھی طرح سے بیوقوف بنایا ہوا ہے، یہاں تک کہ تُو مکمل طور پر حیرت میں پڑ گیا ہے؛ تُو بدکاری کی شراب کے نشے میں مدہوش ہے اور ایک مضبوط نقطہ نظر پر قائم رہے بغیر بس آگے پیچھے جھومتا رہتا ہے اور تیرے پاس چلنے کے لیے کوئی راستہ نہیں ہے۔ تُو نہ تو صحیح سے کھاتا ہے اور نہ پیتا ہے، تُو وحشیانہ لڑائیوں اور جھگڑوں میں مشغول ہوتا ہے، تجھے صحیح اور غلط کے درمیان تمیز کرنا نہیں آتا اور جو بھی قیادت کر رہا ہو تُو اُس کی پیروی کرنے لگ جاتا ہے۔ کیا تجھ میں کوئی حقیقت بھی ہے؟ کچھ لوگ اپنا دفاع کرتے ہیں اور یہاں تک کہ دھوکہ دہی پر اُتر آتے ہیں۔ وہ دوسروں کے ساتھ رفاقت اختیار کرتے ہیں، لیکن اس کا کوئی معنی خیز انجام نہیں نکلتا۔ کیا یہ میری وجہ سے ہے کہ یہ لوگ اپنے ارادے، مقاصد، محرکات اور ذرائع حاصل کرتے ہیں؟ کیا تجھے لگتا ہے کہ تُو اپنے بھائیوں اور بہنوں کی اس معاملے میں تلافی کر سکتا ہے کہ ان کا کھانا پینا چھین لیا گیا؟ چند لوگوں کو تلاش کر اور ان کے ساتھ رفاقت اختیار کرکے اُن سے پوچھ کہ وہ اپنے متعلق جواب دیں کہ کیا انہیں کچھ دیا گیا ہے؟ یا ان کے پیٹ گندے پانی اور کوڑے سے بھرے جا رہے ہیں اور ان کے پاس چلنے کے لیے کوئی راستہ نہیں ہے؟ کیا اس کی وجہ سے کلیسا منہدم نہیں ہوگا؟ بھائیوں اور بہنوں کا آپسی پیار کہاں ہے؟ تُو خفیہ طور پر تحقیق کرتا ہے کہ کون صحیح ہے اور کون غلط، لیکن تُو کلیسیا کی خاطر بوجھ کیوں نہیں اٹھاتا؟ عام طور پر تُو بڑی بڑی باتیں کرنے میں ماہر ہے لیکن جب حقیقت میں کچھ ہوتا ہے تو تجھے اس کے بارے میں کوئی پختہ علم نہیں ہوتا ہے۔ کچھ لوگ سمجھتے بھی ہیں لیکن بس خاموشی سے بڑبڑاتے رہتے ہیں، جبکہ کچھ لوگ وہ سب کہہ دیتے ہیں جو انہیں سمجھ آتی ہے لیکن کوئی اور شخص ایک لفظ بھی نہیں کہتا۔ وہ نہیں جانتے کہ خدا کی طرف سے کیا آتا ہے اور شیطان کا کام کیا ہے۔ زندگی کے بارے میں تمہارے اندرونی احساسات کہاں ہیں؟ تم نہ تو روح القدس کے کاموں کو سمجھتے ہو اور نہ ہی تم اسے پہچانتے ہو اور تمہیں نئی چیزوں کو قبول کرنے میں کافی مشکل پیش آتی ہے۔ تم صرف انہی مذہبی اور سیکولر چیزوں کو قبول کرتے ہو جو لوگوں کے تصورات کے موافق ہوں۔ نتیجتاً تم بے مقصد لڑتے رہتے ہو۔ کتنے لوگ ہیں جو روح القدس کے کام کو سمجھ سکتے ہیں؟ کتنے لوگوں نے واقعی کلیسا کے لیے بوجھ اٹھایا ہے؟ کیا تجھے اس کی سمجھ ہے؟ حمد کے گیت گانا بھی خدا کی تعریف کرنے کا ایک طریقہ ہے، لیکن تُو خدا کی تعریف کرنے کی حقیقت کو واضح طور پر نہیں سمجھتا۔ اس کے علاوہ، تُو انتہائی سخت انداز میں اس کی تعریف کرتا ہے۔ کیا یہ تیرا تصور نہیں ہے؟ تُو ہمیشہ مضبوطی سے اپنے تصوارت سے چمٹے رہتا ہے اور تُو ان کاموں پر توجہ مرکوز کرنے سے قاصر ہے جو روح القدس آج کرنے جا رہا ہے، تجھے یہ بھی محسوس نہیں ہوتا کہ تیرے بھائی اور بہنیں کیا محسوس کر رہے ہیں نیز تُو خاموشی سے خدا کی مرضی کو تلاش کرنے سے بھی قاصر ہے۔ تُو آنکھیں بند کرکے کام کرتا ہے؛ بے شک تُو گانا اچھا گا سکتا ہو لیکن اس کا نتیجہ پوری طرح سے خراب ہی نکلتا ہے۔ کیا اسے واقعی کھانا اور پینا سمجھا جا سکتا ہے؟ کیا تجھے پتہ چل رہا ہے کہ درحقیقت رکاوٹیں کون پیدا کر رہا ہے؟ تُو پوری طرح سے روح کے مطابق نہیں رہتا؛ بلکہ تُو مختلف اقسام کے تصورات میں گھرا رہتا ہے۔ آخر اسے کلیسا کے لیے بوجھ اٹھانا کیسے کہہ سکتے ہیں؟ تمہیں یہ دیکھنا چاہیے کہ روح القدس کا کام اب اور بھی تیزی سے آگے بڑھ رہا ہے۔ اگر تم نے اپنے تصورات کو مضبوطی سے تھاما ہوا ہے تو کیا تم اس وجہ سے اندھے نہیں ہو اور روح القدس کے کام کی مخالفت نہیں کر رہے؟ کیا یہ ایک مکھی کے دیواروں سے ٹکرانے اور ادھر اُدھر بھنبھنانے کے مترادف نہیں ہے؟ اگر تم اس طریقے پر قائم رہے تو تمہیں باہر پھینک نکال دیا جائے گا۔

جو لوگ آفات سے پہلے مکمل کیے جاتے ہیں وہ خدا کے تابعدار ہوتے ہیں۔ وہ مسیح پر منحصر ہو کر زندگی گزارتے ہیں، وہ اس کے حق میں گواہی دیتے ہیں اور وہ اس کی تسبیح کرتے ہیں۔ وہ مسیح کے فاتح لڑکے اور اچھے سپاہی ہیں۔ اب یہ انتہائی ضروری ہو گیا ہے کہ تُو خود کو پرسکون بنائے، خُدا کے قریب آئے اور اُس کے ساتھ رفاقت اختیار کرے۔ اگر تُو خدا کے قریب آنے سے قاصر ہے تو تیرے لیے شیطان کی گرفت میں آنے کا خطرہ ہے۔ اگر تُو میرے قریب آ سکتا ہے اور میرے ساتھ رفاقت اختیار کر سکتا ہے، تو تمام سچائیاں تجھ پر آشکار ہو جائیں گی اور تیرے پاس زندگی گزارنے اور عمل کرنے کے لیے ایک معیار ہوگا۔ کیونکہ تُو میرے قریب ہوگا، میرا کلام تیرا ساتھ کبھی نہیں چھوڑے گا اور نہ ہی تُو زندگی بھر کبھی میرے کلام سے بھٹکے گا؛ شیطان کے پاس تیرا فائدہ اٹھانے کا کوئی راستہ نہیں ہوگا بلکہ اس کے بجائے وہ شرمندہ ہوگا اور شکست کھا کر بھاگ جائے گا۔ تیرے اندر جس چیز کی کمی ہے اگر تُو اس کی تلاش باہر کرے گا تو تجھے بعض اوقات اس میں سے کچھ مل بھی سکتا ہے لیکن تجھے جو کچھ بھی ملے گا اس میں سے زیادہ تر حصہ قواعد ہوں گے اور ایسی چیزیں ہوں گی جن کی تجھے ضرورت نہیں ہے۔ تجھے اپنی ذات کو چھوڑ دینا چاہیے، میرے کلام سے زیادہ سے زیادہ کھانا اور پینا چاہیے اور ان پر غور کرنے کا طریقہ پتہ ہونا چاہیے۔ اگر تجھے کوئی بات سمجھ نہیں آتی تو میرے قریب آ اور کثرت سے میرے ساتھ رفاقت اختیار کر؛ اس طرح، تجھے جو باتیں سمجھ آئیں گی وہ حقیقی اور سچی ہوں گی۔ شروعات کرنے کے لیے تجھے میرے قریب ہونا چاہیے۔ یہ اہم چیز ہے! بصورت دیگر، تجھے پتہ نہیں چلے گا کہ کیسے کھانا اور پینا ہے۔ تُو خود سے کھانے اور پینے سے قاصر ہے؛ واقعی تیری حیثیت بہت چھوٹی ہے۔

ابھی واقعی وقت بہت کم رہ گیا ہے۔ روح القدس ہمیں خدا کے کلام کی جانب لے جانے کے لیے بہت سے مختلف طریقے استعمال کرتا ہے۔ تجھے تمام سچائیوں سے لیس ہونا چاہیے، تجھے مقدس بننا چاہیے اور حقیقی طور پر میرے قریب ہونا چاہیے اور میرے ساتھ تعلق قائم کرنا چاہیے اور تجھے اپنے لیے کچھ منتخب کرنے کی اجازت دینے کی بالکل بھی گنجائش نہیں ہوگی۔ روح القدس جذبات کے بغیر کام کرتا ہے اور اس بات کی کوئی پراہ نہیں کرتا کہ تُو کس قسم کا انسان ہے۔ اگر تُو تلاش کرنے اور پیروی کرنے کے لیے تیار ہے – اور تُو کوئی بہانے نہیں مارے گا اور اپنے نفع و نقصان پر بحث نہیں کرے گا – بلکہ راستبازی کی بھوک اور پیاس کے ساتھ تلاش کرتا ہے، تو میں ضرور تجھے آگاہ کروں گا۔ چاہے تُو کتنا ہی بے وقوف اور جاہل کیوں نہ ہو، میں ان باتوں پر توجہ نہیں دیتا۔ میں یہ دیکھنا چاہتا ہوں کہ تُو مثبت پہلو اختیار کرتے ہوئے کتنی محنت کرتا ہے۔ اگر تُو اب بھی اپنی ذات کے تصورات پر مضبوطی سے قائم رہے گا اور بس اپنی چھوٹی سی دنیا میں ہی چکر لگاتا رہے گا تو پھر مجھے لگتا ہے کہ تُو خطرے میں ہے۔۔۔۔ بے خودی کسے کہتے ہیں؟ چھوڑے جانے سے کیا مراد ہے؟ آج تجھے خدا کے حضور کیسے رہنا چاہیے؟ تجھے میرے ساتھ فعال طور پر تعاون کیسے کرنا چاہیے؟ اپنے خود کے تصورات کو ترک کردے، اندر سے اپنا جائزہ لے، اپنا نقاب اتار پھینک، اپنے اصلی رنگ صاف طور پر دیکھ، اپنی ذات سے نفرت کر، ایک ایسا دل رکھ جو بھوکا اور پیاسا ہو کر راستبازی کی تلاش کرے، اس حقیقت کو تسلیم کر کہ تیری ذات حقیقی طور پرکچھ بھی نہیں ہے، خود کو ترک کرنے کے لیے تیار رہ، اپنے کام کرنے کے تمام طریقوں کو چھوڑنے کے قابل بن، میرے حضور خود کو خاموش رکھ، زیادہ سے زیادہ عبادت کر، سنجیدگی سے میری طرف جھک، مجھ سے امید رکھ اور کبھی بھی میرے قریب آنا اور مجھ سے بات چیت کرنا بند نہ کر – یہ سب کرنے پر ہی تجھے کلید مل سکتی ہے۔ لوگ اکثر اپنے اندر ہی اندر رہتے ہیں اور اس لیے خدا کے حضور نہیں ہوتے۔

روح القدس کا موجودہ کام واقعی لوگوں کے لیے تصور کرنا مشکل ہے اور سب کچھ حقیقت پر مبنی ہے؛ اس کے بارے میں بے فکر رہنا واقعی نقصاندہ ہے۔ اگر تیرا دل اور ذہن غلط جگہ پر ہیں تو تیرے پاس آگے بڑھنے کے لیے کوئی راستہ نہیں ہوگا۔ شروع سے آخر تک تجھے ہر وقت چوکنا رہنا چاہیے اور غافل ہونے سے بچنے کے لیے چوکس رہنا یقینی بنانا چاہیے۔ مبارک ہیں وہ لوگ جو مسلسل چوکس رہتے ہیں اور انتظار کرتے رہتے ہیں اور جو میرے حضور خاموش رہتے ہیں! مبارک ہیں وہ لوگ جو ہر وقت اپنے دلوں میں مجھ سے امید لگائے رکھتے ہیں، جو میری آواز کو بڑے غور سے سنتے ہیں، جو میری کارروائیوں پر توجہ دیتے ہیں اور جو میرے کلام کو عملی جامہ پہناتے ہیں! اب واقعی مزید تاخیر قابل قبول نہیں ہو سکتی؛ ہر قسم کی آفتیں بڑی تیزی سے پھیلنے والی ہیں اور سیلاب کی طرح تمہیں بہلا لے جانے کے لیے اپنا خوفناک، خونی منہ کھولنے والی ہیں۔ میرے بیٹو! وقت آ گیا ہے! اب مزید غور و فکر کرنے کی گنجائش نہیں ہے۔ صرف ایک ہی بچنے کا راستہ ہے جس کے ذریعہ تم میری حفاظت کے تحت آ سکتے ہو اور وہ یہ ہے کہ تم پھر سے میرے پاس آ جاؤ۔ تمہارے پاس مرد بچے کے کردار کی طاقت ہونی چاہیے؛ کمزور مت بنو اور مایوس نہ ہو۔ تمہیں میرے قدموں سے قدم ملا کر چلنا چاہیے، نئی روشنی کا انکار نہیں کرنا چاہیے اور تمہیں اطاعت کرتے ہوئے بالکل ویسے ہی میرے کلام سے صحیح طور پر کھانا اور پینا چاہیے جیسے میں تمہیں بتاؤں۔ کیا اب بھی بلا سوچے سمجھے لڑائی کرنے یا ایک دوسرے کے ساتھ جھگڑا کرنے کا وقت بچا ہے؟ اگر تم اپنا پیٹ بھر کر نہیں کھاتے اور سچائی سے پوری طرح لیس نہیں ہوتے تو کیا تم جنگ کر سکتے ہو؟ اگر تم مذہب پر قابو پانا چاہتے ہو تو تمہیں سچائی سے پوری طرح لیس ہونا ہوگا۔ میرے کلام سے زیادہ سے زیادہ کھاؤ اور پیو اور ان پر مزید غور کرو۔ تمہیں میرے کلام سے آزادانہ طور پر کھانا اور پینا چاہیے اور شروعات کرنے کے لیے خدا کے قریب ہونا چاہیے۔ اسے اپنے لیے ایک تنبيہہ سمجھو! تجھے اس پر غور کرنا چاہیے! جو لوگ ہوشیار ہیں انہیں فوری طور پر سچائی کو دیکھ لینا چاہیے! ہر اُس چیز کو چھوڑ دے جس سے تُو خود کو الگ کرنے کے لیے تیار نہیں ہے۔ میں تجھے ایک بار پھر کہتا ہوں کہ ایسی چیزیں واقعی تیری زندگی کے لیے بہت ہی نقصان دہ ہیں اور ان کا کوئی فائدہ نہیں ہے! مجھے امید ہے کہ تُو اپنی جملہ کارروائیوں میں مجھ پر بھروسہ کر سکتا ہے؛ ورنہ تیرے لیے آگے ایک ہی راستہ ہے اور وہ موت کا راستہ ہے – پھر کیا تُو زندگی کی راہ تلاش کرنے کے لیے وہاں جائے گا؟ اپنے اس دل کو باہر نکال پھینک جو خود کو بیرونی چیزوں میں مصروف رکھنا پسند کرتا ہے! اپنے اس دل کو باہر نکال پھینک جو دوسروں کی نافرمانی کرتا ہے! اگر تیری زندگی بالغ نہیں ہوسکتی اور اگر تجھے چھوڑ دیا جاتا ہے، تو پھر کیا تُو اس شخص کی مانند نہیں ہوگا جس نے خود کو ہی پھنسا لیا ہو؟ روح القدس کا موجودہ کام وہ نہیں ہے جس کا تُو تصور کرتا ہے۔ اگر تُو اپنے تصورات کو ترک کرنے سے قاصر رہا تو پھر تجھے بڑا نقصان اٹھانا پڑے گا۔ اگر جملہ کام انسان کے تصورات کے مطابق ہوتے تو کیا تیری پرانی فطرت اور تصورات دنیا کے سامنے آ سکیں گے؟ کیا تُو خود کو جان سکے گا؟ شاید تُو اب بھی یہی سوچتا ہے کہ تُو تصورات سے آزاد ہے لیکن اس بار تیرے مختلف بدصورت پہلو واضح طور پر سامنے آئیں گے۔ بڑی سنجیدگی کے ساتھ خود سے پوچھ:

کیا تُو وہ ہے جو میرے حضور سر تسلیم خم کرتا ہے؟

کیا تُو اپنے نفس کو ترک کرنے اور میری پیروی کرنے کے لیے راضی اور تیار ہے؟

کیا تُو وہ ہے جو ایک خالص دل کے ساتھ میرے چہرے کو تلاش کرتا ہے؟

کیا تُو جانتا ہے کہ میرے قریب کیسے ہونا ہے اور مجھ سے بات چیت کیسے کرنی ہے؟

کیا تُو میرے سامنے خود کو خاموش کر سکتا ہے اور میری مرضی جاننے کی کوشش کر سکتا ہے؟

کیا تُو میری جانب سے ظاہر کیے جانے والے الفاظ کو عملی جامہ پہناتا ہے؟

کیا تُو میرے سامنے اپنی حسب معمول حالت قائم رکھ سکتا ہے؟

کیا تُو شیطان کی مکارانہ چالوں سے باخبر رہ سکتا ہے؟ کیا تیرے اندر انہیں منظرِ عام پر لانے کی ہمت ہے؟

تُو خدا کے بوجھ کی پرواہ کیسے کرتا ہے؟

کیا تُو وہ ہے جو خدا کے بوجھ کی پرواہ کرتا ہے؟

تُو روح القدس کے کام کو کیسے سمجھتا ہے؟

تُو خدا کے خاندان کے اندر ہم آہنگی کے ساتھ کیسے خدمت کرتا ہے؟

تُو میرے حق میں مضبوط گواہی کیسے دیتا ہے؟

تُو سچائی کے لیے اچھی لڑائی کیسے لڑتا ہے؟

تجھے آپ کو ان سچائیوں پر اچھی طرح غور کرنے کے لیے وقت نکالنا چاہیے۔ حقائق اس بات کو ثابت کرنے کے لیے کافی ہیں کہ وہ دن اب بہت ہی زیادہ قریب ہے۔ اس سے پہلے کہ آفات آئیں تمہیں کامل بنا دیا جانا چاہیے – یہ ایک اہم معاملہ ہے، ایک فوری نوعیت کا معاملہ ہے جسے حل کیا جانا چاہیے! میں تمہیں کامل بنانا چاہتا ہوں لیکن میں دیکھتا ہوں کہ تم واقعی بہت ہی زیادہ بے لگام ہو۔ تمہارے اندر ہمت ہے لیکن پھر بھی تم اس کا بہترین استعمال نہیں کرتے اور تم نے اہم ترین باتوں کو نہیں سمجھا، بلکہ اس کے بجائے تم نے جو کچھ بھی سمجھا ہے وہ محض معمولی معاملات ہیں۔ ان چیزوں پر غور کرنے کا کیا فائدہ؟ کیا یہ وقت کا ضیاع نہیں؟ میں اس طرح تمہارے ساتھ رحمدلی کا سلوک کرتا ہوں لیکن تم اس پر تشکر کا اظہار کرنے میں ناکام رہتے ہو؛ تم صرف ایک دوسرے سے لڑتے رہتے ہو – تو کیا میری تمام جانفشاں کوششیں ضائع نہیں ہوئیں؟ اگر تم نے یہی طریق جاری رکھا تو تمہیں منانے کے لیے بالکل بھی وقت نہیں نکالوں گا! میں تمہیں بتاتا ہوں کہ جب تک تم سچائی کو نہیں پہچان جاتے، روح القدس کا کام تمہاری ذات سے واپس لے لیا جائے گا! تمہیں کھانے کے لیے مزید نہیں دیا جائے گا اور تم اپنی مرضی کے مطابق اس پر یقین رکھ سکتے ہو۔ میں نے مکمل طور پر اپنی باتیں بیان کر دی ہیں؛ اب یہ تم پر منحصر ہے کہ تم انہیں سنتے ہو یا نہیں۔ جب وہ وقت آئے گا کہ تم الجھن میں پڑے ہوگے، تمہارے پاس آگے بڑھنے کا کوئی راستہ نہیں ہوگا اور تم حقیقی روشنی کو دیکھنے سے محروم ہوگے، تو کیا تم مجھے الزام دو گے؟ ایسی جہالت! اگر تم اپنے نفس کے ساتھ اتنی مضبوطی سے چمٹے رہتے ہو، اگر تم اسے ترک کرنے سے انکار کرتے ہو تو اس کا نتیجہ کیا نکلے گا؟ کیا تمہارا کام محض ایک فضول کارروائی نہیں ہوگا؟ آفات نازل ہونے کے وقت الگ کر دیا جانا کس قدر افسوسناک بات ہے!

یہ کلیسیا کی تعمیر کا ایک اہم مرحلہ ہے۔ اگر تم میرے ساتھ فعال طور پر تعاون کرنے اور پورے دل و جان سے خود کو میرے حضور پیش کرنے سے قاصر ہو اور اگر تم سب کچھ نہیں چھوڑ سکتے تو تم ضرور نقصان اٹھاؤ گے۔ کیا تم اب بھی کوئی اور ارادے رکھ سکتے ہو؟ میں نے تمہارے ساتھ اس طرح نرمی کا مظاہرہ کیا ہے کہ تمہارے توبہ کرنے اور نئے سرے سے آغاز کرنے کا انتظار کیا ہے۔ تاہم، اب وقت واقعی مجھے مزید اس کی اجازت نہیں دیتا ہے اور مجھے پوری صورتحال کو دیکھنا ہوگا۔ خدا کے انتظامی منصوبے کی خاطر سب کچھ آگے بڑھ رہا ہے اور میرے قدم دن بہ دن، گھنٹہ بہ گھنٹہ اور لمحہ بہ لمحہ آگے بڑھتے جا رہے ہیں – جو اس کے ساتھ نہیں چل سکتے انہیں چھوڑ دیا جائے گا۔ ہر روز ایک نئی روشنی ظاہر ہوتی ہے؛ ہر روز نئے اعمال کئے جاتے ہیں۔ ہر روز نئی چیزیں پیدا ہوتی ہیں اور جو لوگ روشنی کو دیکھنے سے قاصر ہیں وہ اندھے ہیں! جو لوگ پیروی نہیں کریں گے اُنہیں نکال دیا جائے گا۔۔۔۔

خدا کا ظہور پہلے ہی تمام کلیسیاؤں میں ہو چکا ہے۔ یہ روح ہے جو بولتی ہے؛ وہ بھڑکتی ہوئی آگ ہے، شان و شوکت والا ہے، اور عدالت کرنے والا ہے۔ وہ ابن آدم ہے، جس کا لباس اس کے پیروں تک لٹکا ہوا ہے، اور سینے کے گرد سنہری پٹی بندھی ہوئی ہے۔ اس کا سر اور بال اون کی طرح سفید ہیں، اور اس کی آنکھیں شعلوں کی مانند ہیں؛ اس کے پاؤں خالص پیتل جیسے ہیں، گویا انھیں بھٹی میں ڈھالا گیا ہو، اور اس کی آواز بہت سے پانیوں کی آواز جیسی ہے۔ اس کے داہنے ہاتھ میں سات ستارے ہیں اور اس کے منہ میں ایک تیز دودھاری تلوار ہے، اور اس کا چہرہ جلتے ہوئے سورج کی مانند شدت سے چمکتا ہے!

ابن آدم کی گواہی دی گئی ہے، اور خدا خود برسر عام ظاہر ہوا ہے۔ جلتے ہوئے سورج کی آنکھوں کو چکاچوند کرنے والی روشنی کی طرح، خدا کا جلال سامنے آیا ہے! اس کا شاندار چہرہ چمکیلی روشنی سے دمکتا ہے؛ کس کی آنکھیں اس کے ساتھ مزاحمت کی ہمت رکھتی ہیں؟ مزاحمت موت کی طرف لے جاتی ہے! جو کچھ بھی تم اپنے دل میں سوچتے ہو، جو بھی لفظ تم بولتے ہو، یا جو کچھ بھی تم کرتے ہو اس کے لیے ذرہ برابر بھی رحم کا اظہار نہیں کیا جاتا۔ تمہیں سب سمجھ آ جائے گا اور تم دیکھو گے کہ تم نے کیا حاصل کیا ہے – یہ میری عدالت کے سوا کچھ بھی نہیں! کیا میں اس کا پابند ہو سکتا ہوں کہ جب تم میرے کلام کو کھانے اور پینے کی کوشش کرنے کی بجائے اس میں من مانی مداخلت کرو اور میری تعمیر کو تباہ کرو؟ میں ایسے شخص کے ساتھ نرمی سے پیش نہیں آؤں گا! اگر تمہارا رویہ واقعی مزید زوال پزیر ہوتا ہے، تو تم شعلوں میں بھسم ہو جاؤ گے! قادرِ مطلق خُدا ایک ایسے روحانی جسم میں ظاہر ہوتا ہے، جس میں سر سے پاؤں تک جوڑنے کے لیے ذرہ برابر بھی گوشت یا خون نہ ہو۔ وہ کائناتی دنیا سے ماورا، تیسرے آسمان پر عظیم الشان تخت پر بیٹھا، ہر چیز کا نظم و نسق دیکھ رہا ہے۔ کائنات اور تمام چیزیں میرے ہاتھوں میں ہیں۔ میں جو بولوں گا، وہی ہو گا۔ اگر میں حکم دوں گا، تو اس کی تعمیل ہو گی۔ شیطان میرے قدموں کے نیچے ہے؛ یہ ایک اتھاہ گڑھے میں ہے! جب میری آواز نکلے گی، آسمان و زمین ختم جائیں گے اور وہ فنا ہو جائیں گے! تمام چیزوں کی تجدید کی جائے گی، یہ ایک ناقابل تغیر سچائی ہے جو کہ بالکل درست ہے۔ میں نے دنیا کے ساتھ ساتھ تمام برائیوں پر بھی قابو پا لیا ہے۔ میں یہاں بیٹھ کر تم سے بات کر رہا ہوں، اور جن کے کان ہیں انھیں یہ سننا چاہیے، اور جو زندہ ہیں انھیں یہ تسلیم کرنا چاہیے۔

دن ختم ہوجائیں گے؛ اس دنیا کی تمام چیزیں فنا ہو جائیں گی، اور تمام چیزیں نئے سرے سے پیدا ہوں گی۔ یہ یاد رکھنا! مت بھولنا! اس میں کوئی ابہام نہیں ہو سکتا ہے! آسمان اور زمین ختم ہو جائیں گے، لیکن میرے الفاظ اٹل رہیں گے! میں تمہیں ایک بار پھر نصیحت کرتا ہوں: بے وجہ مت بھاگو! جاگو! توبہ کرو، اور نجات قریب ہے!ً میں پہلے ہی تمہارے درمیان ظاہر ہو چکا ہوں اور میری آواز بلند ہو چکی ہے۔ میری آواز تمہارے سامنے بلند ہوئی ہے؛ ہر روز یہ تمہارے سامنے آتی ہے، آمنے سامنے، اور ہر روز یہ تازہ اور نئی ہوتی ہے۔ تُو مجھے دیکھتا ہے اور میں تجھے دیکھتا ہوں؛ میں تجھ سے مسلسل کلام کرتا ہوں، اور میں تیری نظروں کے سامنے ہوں۔ اس کے باوجود تُو مجھے جھٹلاتا ہے اور مجھے نہیں جانتا۔ میری بھیڑیں میری آواز سن سکتی ہیں، پھر بھی تم ہچکچاتے ہو! تم ہچکچاتے ہو! تمہارے دل پر چربی چھا گئی ہے، شیطان نے تمہاری آنکھیں اندھی کر دی ہیں، اور تم میرا جلیل القدر چہرہ نہیں دیکھ سکتے – تم کتنے قابل رحم ہو! کتنی افسوسناک بات ہے!

میرے تخت کے سامنے سات روحیں زمین کے کونے کونے میں بھیجی گئی ہیں اور میں اپنے قاصدوں کو کلیسیاؤں سے بات کرنے کے لیے بھیجوں گا۔ میں راستباز اور وفادار ہوں؛ میں وہ خدا ہوں جو انسان کے دل کے گہرے حصوں کو پرکھتا ہے۔ روح القدس کلیسیاؤں سے بات کرتی ہے، اور یہ میرا کلام ہے جو میرے بیٹے کے اندر سے نکلتا ہے؛ ان تمام لوگوں کو جن کے کان ہیں یہ سننا چاہیے! وہ جو زندہ ہیں انھیں قبول کرنا چاہیے! بس انہیں کھاؤ اور پیو، اور شک مت کرو۔ جو لوگ میرے کلام کو قبول کرتے ہیں اور اس پر توجہ دیتے ہیں انہیں بڑی نعمتیں ملیں گی! وہ تمام لوگ جو دل سے میرا چہرہ تلاش کرتے ہیں یقیناً نئی روشنی، نیا علم اور نئی بصیرت حاصل کریں گے؛ سب تازہ اور نیا ہوگا۔ میرا کلام تجھ پر کسی بھی وقت ظاہر ہو گا، اور وہ تیری روح کی آنکھیں کھول دے گا تاکہ تُو روحانی دنیا کے تمام اسرار دیکھ سکے اور دیکھ سکے کہ بادشاہی انسان کے درمیان ہے۔ پناہ میں داخل ہو جا، اور تجھ پر تمام فضل اور نعمتیں نازل ہوں گی؛ قحط اور طاعون تجھے چھو نہیں سکیں گے، اور بھیڑیے، سانپ، شیر اور چیتے تجھے نقصان نہیں پہنچا سکیں گے۔ تُو میرے ساتھ جائے گا، میرے ساتھ چلے گا، اور میرے ساتھ عظمت میں داخل ہوگا!

قادر مطلق خدا! اس کا عظیم الشان جسم کھلے عام ظاہر ہوتا ہے، مقدس روحانی جسم وجود میں آتا ہے، اور وہ خود مکمل خدا ہے! دنیا اور جسم دونوں بدل گئے ہیں، اور پہاڑ پر اس کی تبدیلی خدا کی ذات ہے۔ وہ اپنے سر پر سنہرا تاج پہنتا ہے، اس کا لباس خالص سفید ہے، اس کے سینے کے گرد ایک سنہری پٹی ہے، اور دنیا اور تمام چیزیں اس کے پاؤں رکھنے کی چَوکی ہیں۔ اس کی آنکھیں شعلوں جیسی ہیں، وہ اپنے منہ میں تیز دودھاری تلوار رکھتا ہے، اور اس کے دائیں ہاتھ میں سات ستارے ہیں۔ بادشاہی کا راستہ بے حد روشن ہے، اور اس کا جلال بلند ہوتا اور چمکتا ہے؛ پہاڑ خوش ہیں اور پانی ہنستا ہے، اور سورج، چاند، اور ستارے سب اپنی منظم ترتیب میں گردش کرتے ہیں، اس منفرد، سچے خدا کا خیرمقدم کرتے ہیں جس کی فاتحانہ واپسی اس کے چھ ہزار سالہ انتظامی منصوبے کی تکمیل کا اعلان کرتی ہے۔ سب اچھلتے کودتے ہیں اور خوشی سے رقص کرتے ہیں! خوشی مناؤ! قادرِ مطلق خُدا اپنے پرشکوہ تخت پر بیٹھتا ہے! گاؤ! قادرِ مطلق کا فاتح پروقار عَلم، با وقار، پرشکوہ کوہ صہیون پر بلند ہوا ہے! تمام قومیں خوش ہو رہی ہیں، تمام لوگ گا رہے ہیں، کوہ صہیون خوشی سے ہنس رہا ہے، اور خدا کی عظمت بلند ہوئی! میں نے کبھی خواب میں بھی نہیں سوچا تھا کہ میں خدا کا چہرہ دیکھوں گا، پھر بھی آج میں نے اسے دیکھ لیا ہے۔ ہر روز اُس کے روبرو، میں اپنا دل کھولتا ہوں۔ وہ کثرت سے کھانا پینا مہیا کرتا ہے۔ زندگی، الفاظ، اعمال، افکار، خیالات – اس کی عظیم الشان روشنی ان سب کو روشن کرتی ہے۔ وہ راستے کے ہر قدم پر راہنمائی کرتا ہے، اور کسی بھی باغی دل پر اس کا فوری فیصلہ اترتا ہے۔

کھانا، ساتھ مل کر رہنا، اور خُدا کے ساتھ اکٹھے جینا، اُس کے ساتھ رہنا، ساتھ چلنا، ساتھ میں لطف اندوز ہونا، ساتھ میں عظمت اور برکتیں حاصل کرنا، اُس کے ساتھ بادشاہی میں شریک ہونا، اور سلطنت میں ساتھ موجود رہنا – واہ، کتنی خوشی کی بات ہے! واہ، یہ کتنا پیارا ہے! ہم ہر روز اُس کے روبرو ہوتے ہیں، ہر روز اُس کے ساتھ بات کرتے ہیں اور مسلسل بات کرتے ہیں، اور ہمیں ہر روز نئی آگہی اور نئی بصیرتیں عطا کی جاتی ہیں۔ ہماری روحانی آنکھیں کھل جاتی ہیں، اور ہم ہر چیز دیکھتے ہیں؛ روح کے تمام راز ہم پر منکشف ہوتے ہیں۔ مقدس زندگی واقعی فکر سے آزاد ہے؛ تیز دوڑو اور رکو نہیں، اور مسلسل آگے بڑھو – اس کے آگے مزید حیرت انگیز زندگی ہے۔ محض میٹھے ذائقے سے مطمئن نہ ہو جاؤ؛ خدا میں سمانے کی کوشش جاری رکھو۔ وہ تمام چیزوں پر قادر اور فضل والا ہے اور اس کے پاس وہ تمام چیزیں ہیں جو ہمارے پاس نہیں ہیں۔ فعال طور پر تعاون کرو اور اُس میں داخل ہو جاؤ، اور پھر کچھ بھی پہلے جیسا نہیں رہے گا۔ ہماری زندگی ماورائی ہو گی، اور کوئی بھی شخص، موضوع یا شے، ہمیں پریشان کرنے کے قابل نہیں ہو گی۔

ماورائیت! ماورائیت! حقیقی ماورائیت! خدا کی ماورائی زندگی اپنے اندر ہے، اور تمام چیزیں واقعی پر سکون ہو گئی ہیں! ہم دنیا اور دنیاوی چیزوں سے ماورا ہیں، شوہر یا بچوں سے کوئی لگاؤ محسوس نہیں کرتے۔ ہم بیماری اور ماحول کے کنٹرول سے ماورا ہیں۔ شیطان میں ہمیں پریشان کرنے کی ہمت نہیں ہے۔ ہم تمام تر آفات سے مکمل طور پر ماورا ہیں۔ یہ خدا کو بادشاہت لینے کی اجازت دے رہا ہے! ہم شیطان کو پیروں تلے روندتے ہیں، کلیسیا کے لیے گواہی دیتے ہیں، اور شیطان کے کے مکروہ چہرے کو اچھی طرح سے بے نقاب کرتے ہیں۔ کلیسیا کی تعمیر مسیح میں ہے، اور شاندار جسم وجود میں آیا ہے – یہ یسوع مسیح کے خیرمقدم کے لیے آسمان پر بلند ہو کر جینا ہے!

ابن آدم کی گواہی کے بعد، قادرِ مطلق خدا نے خود کو راستبازی کے سورج کے طور پر سرِ عام ہم پر ظاہر کیا۔ اسی کو پہاڑ پر تجلی کہتے ہیں! یہ تجلی اب تیزی سے ایک حقیقی بنتی جا رہی ہے، ایک حقیقت سے بڑھ کر۔ ہم نے دیکھا ہے کہ روح القدس کیسے کام کرتا ہے اور خدا خود انسانی جسم سے ظہور پزیر ہوا ہے۔ اُس پر نہ تو انسان کا کوئی قابو ہے، نہ خلا کا اور نہ ہی جغرافیہ کا؛ وہ زمین اور سمندر کی حدود سے بالاتر ہے؛ وہ پوری کائنات پر اور زمین کے کناروں تک محیط ہے اور تمام قومیں اور تمام لوگ خاموشی سے اس کی آواز سن رہے ہیں۔ جیسے ہی ہم اپنی روحانی آنکھیں کھولتے ہیں، ہم دیکھتے ہیں کہ خدا کا کلام اس کے جلالی جسم سے ظہور پزیر ہوا ہے؛ یہ خود خدا ہے جو انسانی جسم سے نکل رہا ہے۔ وہ خود حقیقی اور مکمل خدا ہے۔ وہ ہم سے سرعام بات کرتا ہے، وہ ہمارے آمنے سامنے رہتا ہے، وہ ہمیں نصیحت کرتا ہے، وہ ہم پر رحم کرتا ہے، وہ ہمارا انتظار کرتا ہے، وہ ہمیں تسلی دیتا ہے، وہ ہماری تربیت کرتا ہے اور وہ ہماری عدالت کرتا ہے۔ وہ ہمارا ہاتھ پکڑ کر ہماری رہنمائی کرتا ہے اور اُس کے دل میں ہمارے لیے جو فکر ہے وہ اُس میں ایک شعلے کی مانند جلتی ہے؛ بے تاب دل کے ساتھ وہ ہمیں بیدار ہونے اور اس میں داخل ہونے کی ترغیب دیتا ہے۔ اس کی ماورائے ادراک زندگی ہم سب کے اندر گوندھ دی گئی ہے اور جو لوگ اس میں داخل ہوں گے وہ ماورائیت حاصل کریں گے اور دنیا اور تمام شریروں پر غالب آئیں گے اور اُس کے ساتھ مل کر بادشاہوں کے طور پر حکومت کریں گے۔ قادرِ مطلق خدا، خدا کا روحانی جسم ہے۔ اگر وہ اس کا حکم دے تو ایسا ہی ہو گا۔ اگر وہ اسے کہے گا تو ایسا ہی ہوگا اور اگر وہ اسے حکم دے گا تو ایسا ہی ہوگا۔ وہ واحد سچا خدا ہے! شیطان اس کے قدموں کے نیچے ہے، وہ اتھاہ گڑھے میں پڑا ہوا ہے۔ یہ کائنات اور اس میں موجود تمام چیزیں اس کے ہاتھ میں ہیں؛ وقت آ گیا ہے اور ہر چیز اب معدوم ہو جائے گی اور نئے سرے سے پیدا ہوگی۔

کلیسا زیر تعمیر ہے، اور شیطان اسے منہدم کرنے کی حتیٰ المقدور کوشش کر رہا ہے۔ یہ میری تعمیر کو ہر ممکن طریقے سے گرانا چاہتا ہے؛ اس وجہ سے، لازم ہے کہ کلیسا کو جلدی سے پاک صاف کیا جائے۔ بدی کی ہلکی سی بھی گاد باقی نہیں رہنی چاہیے؛ کلیسا کو اس طرح پاک صاف کیا جانا چاہیے کہ یہ بالکل بے عیب ہو جائے اور ماضی کی طرح ہی پاکیزہ رہے۔ تمہیں بیدار اور ہر وقت منتظر رہنا چاہیے اور میرے سامنے زیادہ دعا کرنی چاہیے۔ تمہیں شیطان کے مختلف حیلوں بہانوں اور مکارانہ چالوں کو پہچاننا چاہیے، روحوں کو پہچانو، لوگوں کو جانو اور ہر قسم کے لوگوں، واقعات اور چیزوں میں تمیز کرنے کے قابل بنو؛ تمہیں میرے الفاظ میں سے زیادہ سے زیادہ کھانا اور پینا چاہیے اور سب سے اہم بات یہ ہے کہ تمہیں از خود ان میں سے کھانے اور پینے کے قابل ہونا چاہیے۔ اپنے آپ کو تمام سچائیوں سے آراستہ کرو اور میرے سامنے آؤ تاکہ میں تمھاری روحانی آنکھیں کھول دوں اور تمھیں ان تمام رازوں کو سمجھنے کی اجازت دوں جو روح کے اندر مضمر ہیں ۔۔۔ جب کلیسا اپنے تعمیراتی مرحلے میں داخل ہوتا ہے، تو مقدسین جنگ کی طرف پیش قدمی کرتے ہیں۔ شیطان کی مختلف ہیبتناک صفات تمہارے سامنے رکھی گئی ہیں: کیا تم رکتے اور پیچھے کی طرف پلٹتے ہو، یا تم کھڑے ہوتے ہو اور مجھ پر بھروسہ کرتے ہوئے آگے بڑھنا جاری رکھتے ہو؟ شیطان کی بدعنوان اور بدصورت صفات کو اچھی طرح سے بے نقاب کرتے ہو، کسی جذبے کا لحاظ نہیں کرتے، اور کوئی رحم نہیں کھاتے! شیطان سے مرتے دم تک لڑتے ہو! میں تمہارا سہارا ہوں، اور تمہارے اندر لازماً نر بچے کی روح ہونی چاہیے! شیطان اپنی حتمی موت کے شدید کرب میں حملہ کر رہا ہے، لیکن وہ پھر بھی میری عدالت سے بچ نہیں پائے گا۔ شیطان میرے قدموں کے نیچے ہے اور وہ تمہارے پیروں تلے بھی روندا جا رہا ہے – یہ حقیقت ہے!

وہ مذہب میں خلل ڈالنے والے تمام، اور وہ لوگ جو کلیسا کی تعمیر کو درہم برہم کرتے ہیں، ان کے ساتھ ذرا بھی رواداری نہیں دکھائی جا سکتی اور ان کے ساتھ فوری انصاف کیا جائے گا؛ شیطان کو بے نقاب کیا جائے گا، اسے روند دیا جائے گا، مکمل طور پر تباہ کر دیا جائے گا، اور اس کے پاس روپوش ہونے کے لیے کوئی جگہ نہیں ہو گی۔ ہر طرح کے شیاطین اور ارواح یقیناً میرے سامنے اپنی اصلی شکلیں ظاہر کریں گے، اور میں ان سب کو اتھاہ گڑھے میں پھینک دوں گا جہاں سے وہ کبھی آزاد نہیں ہوں گے؛ وہ سب ہمارے پیروں کے نیچے ہوں گے۔ اگر تم سچائی کے لیے اچھی لڑائی لڑنا چاہتے ہو تو پہلا کام یہ کرو کہ شیطان کو کام کرنے کا موقع نہ دو – اس مقصد کے لیے تمہیں یک سو ذہن والا ہونے اور ہم آہنگی کے ساتھ خدمت کرنے کے قابل ہونے، تمہیں اپنے تمام تصورات، آراء، خیالات، اور کام کرنے کے طریقوں کو ترک کرنے کی ضرورت ہو گی، میرے اندر اپنے دل کو پرسکون رکھنا ہو گا، روح القدس کی آواز پر توجہ مرکوز کرنی ہو گی، روح القدس کے کام پر دھیان دینا ہو گا، اور خدا کے کلام کا تفصیل سے مشاہدہ کرنا ہو گا۔ تمہارا صرف ایک ہی مقصد ہونا چاہیے، اور وہ یہ کہ میری مرضی پوری کروہواس کے علاوہ تمہارا کوئی اور مقصد نہیں ہونا چاہیے۔ تمہیں پورے دلجمعی سے میری طرف دیکھنا چاہیے، میرے اعمال اور میرے کام کرنے کے طریقے کو قریب سے دیکھنا چاہیے، اور بالکل بھی غافل نہیں ہونا چاہیے۔ لازم ہے کہ تمہاری روح تیز ہو، تمہاری آنکھیں کھلی ہوں۔ عموماً، جب بات ان لوگوں کی ہوتی ہے جن کے ارادے اور مقاصد درست نہیں ہوتے ہیں، نیز ساتھ ہی ساتھ جب بات ان لوگوں کی ہوتی ہے جو دوسروں کی نظروں میں آنا پسند کرتے ہیں، جو کام کرنے کے شوقین ہوتے ہیں، جو رکاوٹیں پیدا کرنے کا رجحان رکھتے ہیں، جو مذہبی عقیدے کو اچھالنے میں ماہر ہوتے ہیں، جو شیطان کے پیادے ہوتے ہیں، اور اسی طرح کے – جب یہ لوگ کھڑے ہو جاتے ہیں، تو وہ کلیسیا کے لیے مشکلات بن جاتے ہیں، اور اس کی وجہ سے ان کے بھائیوں اور بہنوں کا خدا کے کلام کا کھانا پینا رائگاں چلا جاتا ہے۔ جب تمہارا ایسے لوگوں سے واسطہ پڑے جو دکھاوا کرتے ہیں تو ان پر فوراً پابندی لگا دو۔ اگر بار بار کی نصیحت کے باوجود وہ نہ بدلیں تو وہ نقصان اٹھانے والوں میں سے ہوں گے۔ اگر وہ لوگ جو ہٹ دھرمی کا مظاہرہ کرتے ہوئے اپنے طریقوں پر قائم رہتے ہیں، اپنا دفاع کرنے کی کوشش کرتے ہیں اور اپنے گناہوں پر پردہ ڈالنے کی کوشش کرتے ہیں، تو کلیسا کو چاہیے کہ انہیں فوراً تعلق کاٹ کر الگ کر دے اور ان کی ریشہ دوانی کے لیے کوئی گنجائش نہ چھوڑے۔ تھوڑا سا بچانے کی کوشش میں بہت کچھ مت گنواو؛ اپنی نظر بڑے منظر پر رکھو۔

تمہاری روحانی آنکھیں اب کھل جانی چاہییں، اور کلیسا میں کئی قسموں کے لوگوں کو پہچاننے کے قابل ہو جانی چاہییں:

کس قسم کے لوگ روحانی معاملات کو سمجھتے اور روح کو جانتے ہیں؟

کس قسم کے لوگ روحانی معاملات کو نہیں سمجھتے؟

کس قسم کے لوگوں میں بد روح ہوتی ہے؟

کس قسم کے لوگوں کے اندر شیطان کا کام ہوتا ہے؟

کس قسم کے لوگوں میں رخنے ڈالنے کا رجحان ہوتا ہے؟

کس قسم کے لوگوں کے اندر روح القدس کا کام ہوتا ہے؟

کس قسم کے لوگ خُدا کی ذمہ داری کے بوجھ کا لحاظ رکھتے ہیں؟

کس قسم کے لوگ میری مرضی پوری کر سکتے ہیں؟

میرے وفادار گواہ کون ہیں؟

جان لیں کہ آج کا اعلیٰ ترین تصور وہ روشن خیالی ہے جو روح القدس کلیساؤں میں لاتا ہے۔ اِن امور کے بارے میں الجھن گرفتہ نہ ہو؛ بلکہ، ان کو اچھی طرح سے جاننے کے لیے وقت نکالو یہ تمہاری زندگی کی ترقی کے لیے انتہائی اہم ہے! اگر تم ان باتوں کو نہیں سمجھتے جو بالکل تمہاری آنکھوں کے سامنے ہیں، تو تم آگے کا راستہ نہیں چل پاؤ گے؛ تم بہکاوے میں آنے اور اسیر ہونے کے خطرے سے مسلسل دوچار رہو گے اور ممکن ہے کہ تم ہڑپ کر لیے جاؤ۔ اب کرنے کی اہم چیزیں یہ ہیں کہ اپنے دل میں میرے قریب ہونے کے قابل بننے پر توجہ مرکوز کرو اور مجھ سے زیادہ کلام کرو۔ جس چیز کی تیرے اندر کمی ہے یا جس چیز کی تجھے تلاش ہے وہ میری قربت اور مجھ سے ہم کلام ہونے سے پوری ہو جائے گی۔ تیری زندگی کو یقینی طور پر فراہمی کی جائے گی، اور تمہیں نئی بصیرت ملے گی۔ میں یہ کبھی نہیں دیکھتا کہ تو ماضی میں کتنا جاہل تھا اور نہ ہی میں اپنے ذہن میں تمہاری ماضی کی غلطیوں کو دیر تک بسائے رکھتا ہوں۔ میں یہ دیکھتا ہوں کہ تو مجھ سے کیسی محبت کرتا ہے: کیا تم مجھ سے کسی بھی اور شے کی محبت سے زیادہ محبت کر سکتے ہو؟ میں یہ جاننے کے لیے دیکھ رہا ہوں کہ آیا تو واپس پلٹ سکتا ہے اور اپنی جہالت دور کرنے کے لیے مجھ پر بھروسہ کر سکتا ہے۔ کچھ لوگ میری مخالفت کرتے، کھلم کھلا میری حکم عدولی کرتے، اور دوسروں کی جانچ کرتے ہیں؛ وہ میرے الفاظ نہیں جانتے، کجا یہ کہ وہ میرے چہرے کو تلاش کر لیں۔ میرے سامنے وہ تمام لوگ جو اخلاص سے مجھے تلاش کرتے ہیں، جن کے دل راستبازی کے بھوکے اور پیاسے ہیں – میں تجھے آگہی دوں گا، تجھ پر منکشف ہوں گا، تجھے اجازت دوں گا کہ مجھے اپنی آنکھوں سے دیکھے اور ذاتی طور پر میری مرضی کو سمجھے؛ میرا دل ضرور تجھ پر منکشف ہو گا، تاکہ تو سمجھ سکے۔ تجھ پر لازم ہے کہ اس پر عمل کرو جس کی میں تیرے اندر اپنے کلام کے مطابق آگہی عطا کرتا ہوں؛ بصورت دیگر، تمہاری عدالت کی جائے گی۔ میری مرضی پر عمل کرو، اور تم اپنا راستہ نہیں کھوؤ گے۔

ان تمام لوگوں کے لیے جو میرے کلام میں داخل ہونے کی کوشش کرتے ہیں، ان پر فضل اور برکتیں دگنی ہو جائیں گی، وہ ہر روز نئی روشن خیالی اور بصیرت حاصل کریں گے، اور وہ روزانہ کی بنیاد پر میرے الفاظ کے کھانے پینے میں تازگی محسوس کریں گے۔ وہ اسے اپنے منہوں سے چکھیں گے: یہ کتنا شیریں ہے! ۔۔۔ تمہیں محتاط رہنا چاہیے، اور جب تمہیں کچھ بصیرت اور شیرینی کا ذائقہ حاصل ہو جائے تو تمہیں مطمئن نہیں ہو جانا چاہیے؛ کلید یہ ہے کہ آگے کی تلاش جاری رکھو! کچھ لوگ یہ سوچتے ہیں کہ روح القدس کا کام واقعی حیرت انگیز اور حقیقی ہے – یہ دراصل قادرِ مطلق خُدا کی ذات ہے جو کھلے عام ظاہر ہو رہی ہے، اور عظیم تر نشانیاں اور عجائب آگے منتظر ہیں۔ محتاط رہو اور ہمہ وقت بیدار رہو، اپنی نگاہیں ماخذ پر مرتکز رکھو، میرے سامنے خاموش رہو، توجہ دو اور غور سے سنو اور میرے کلام پر یقین رکھو۔ اس میں کوئی ابہام نہیں ہو سکتا؛ اگر تمہیں بالکل بھی شک ہے تو مجھے ڈر ہے کہ تمہیں پھاٹک کے باہر ہی پھینک دیا جائے گا۔ تصورات واضح رکھو، ٹھوس زمین پر کھڑے ہو، زندگی کے اس دھارے کی پیروی کرو، اور جہاں کہیں بھی یہ بہ کر جائے اس کی قریب سے پیروی کرو؛ تمہیں کسی بھی انسانی تذبذب کو بالکل بھی اپنے دل میں نہیں لگانا چاہیے۔ بس کھاؤ، پیو، اور حمد بیان کرو؛ خالص دل کے ساتھ تلاش کرو، اور کبھی بھی دستبردار نہ ہو جاؤ۔ جو کچھ تمہاری سمجھ میں نہیں آتا اسے اکثر میرے سامنے لاؤ، اور اس بات کو یقینی بناؤ کہ کسی قسم کے شکوک و شبہات میں مبتلا نہ ہو، تاکہ تم بڑے نقصانات سے بچ سکو۔ جاری رکھو! جاری رکھو! قریب رہو! خود کو اپنی رکاوٹوں سے آزاد کرو، اور آوارہ منش نہ بنو۔ آگے بڑھو اور صدق دل سے لگے رہو، اور واپس نہ پلٹو۔ اپنے دل کو ہمہ وقت پیش کرو اور ایک لمحہ بھی ضائع نہ کرو۔ روح القدس کے پاس مسلسل نئے کام ہوتے ہیں، وہ روز نئے کام کرتا ہے اور ہر روز نئی روشن خیالیاں بھی رکھتا ہے؛ پہاڑ پر تبدیلیٔ ہیٔت کا عمل، خدا کا مقدس روحانی جسم ظاہر ہوچکا ہے! راستبازی کا سورج روشنی دیتا اور چمکتا ہے۔ تمام اقوام اور تمام لوگ تیرا رفیعُ الشان حلیہ دیکھ چکے ہیں۔ میرا نور ان تمام لوگوں پر چمکے گا جو میرے روبرو آئیں گے۔ میرے الفاظ روشنی ہیں، جو تمہاری آگے کی طرف رہنمائی کر رہے ہیں۔ جب تم چلو گے تو اچانک بائیں یا دائیں نہیں مڑو گے، بلکہ میرے نور کے ہالے میں چلو گے، اور تمہاری دوڑ بے ثمر محنت نہیں ثابت ہو گی۔ تمہیں روح القدس کے کام کو واضح طور پر دیکھنا چاہیے؛ میری مرضی اس کے اندر موجود ہے۔ تمام اسرار پوشیدہ ہیں، لیکن وہ بتدریج تجھ پر منکشف ہوں گے۔ میرے الفاظ ہمہ وقت اپنے ذہن میں رکھو، اور میرے ساتھ زیادہ ہم کلام ہونے کے لیے میرے سامنے آؤ۔ روح القدس کا کام آگے بڑھتا ہے۔ میرے نقش قدم پر چلو؛ عظیم عجائبات آگے ہیں، اور یہ تجھ پر ایک ایک کر کے ظاہر کیے جائیں گے۔ صرف دیکھ بھال کرنے، انتظار کرنے اور بیدار رہنے والے ہی انہیں دیکھیں گے۔ اس بات کو یقینی بناؤ کہ تم سست نہ پڑ جاؤ۔ خدا کا انتظامی منصوبہ اپنے آخری مرحلے کے قریب پہنچ رہا ہے؛ کلیسا کی تعمیر کامیاب ہو گی، فاتحین کی تعداد پہلے ہی مقرر ہو چکی ہے، نر بچہ فاتح بنایا جائے گا، اور وہ میرے ساتھ بادشاہی میں داخل ہوں گے، میرے ساتھ بادشاہی سنبھالیں گے، لوہے کے ڈنڈے سے تمام قوموں پر حکومت کریں گے، اور ایک ساتھ جاہ و جلال میں ہوں گے!


باب 18

کلیسا کی تعمیر واقعی کوئی آسان کام نہیں ہے! میں نے اس کی تعمیر میں اپنا پورا دل لگا دیا، ہے اور شیطان اسے منہدم کرنے کے لیے اپنی ہر ممکن کوشش کرے گا۔ اگر تم چاہتے ہو کہ تمہیں تعمیر کیا جائے تو تمہیں ایک ایسا انسان بننا چاہیے جس کی کوئی بصیرت ہو؛ تمہاری زندگی کا انحصار مجھ پر ہونا چاہیے، تمہیں مسیح کے لیے گواہ بننا چاہیے، اُسے بلند مقام دینا چاہیے اور میرا وفادار رہنا چاہیے۔ تمہیں بہانے پیش نہیں کرنے چاہئیں؛ بلکہ غیر مشروط طور پر میری اطاعت کرنی چاہیے۔ تمہیں ہر آزمائش برداشت کرنی چاہیے اور میری طرف سے جو بھی آتا ہے، اسے قبول کرنا چاہیے۔ تمہیں روح القدس کی پیروی کرنی چاہیے چاہے وہ جیسے بھی تمہاری رہنمائی کرے۔ تمہاری روح پرجوش ہونی چاہیے اور تمہارے اندر مختلف چیزوں میں تمیز کرنے کی صلاحیت ہونی چاہیے۔ تمہیں لوگوں کو سمجھنا چاہیے اور ان کی اندھی تقلید نہیں کرنی چاہیے؛ تمہیں اپنی روحانی آنکھیں روشن رکھنی چاہئیں اور ہر معاملے کا مفصل علم رکھنا چاہیے۔ جو لوگ میرے جیسی سوچ رکھتے ہیں انھیں میرا گواہ رہنا چاہیے اور شیطان کے خلاف فیصلہ کن جنگ لڑنی چاہیے۔ تمہیں اس کے لیے تیار بھی ہونا چاہیے اور جنگ میں حصہ بھی لینا چاہیے۔ میں تمہارے ساتھ ہوں؛ میں تمہاری حمایت کرتا ہوں اور میں تمہارے لیے پناہ گاہ ہوں۔

سب سے پہلے تمہیں خود کو پاک کرنا چاہیے، ایک تبدیل شدہ شخص بننا چاہیے اور ایک مستحکم مزاج کا حامل بننا چاہیے۔ تمہیں اپنی زندگی میں مجھ پر بھروسا کرنا چاہیے خواہ تمہارا ماحول اچھا ہو یا برا؛ چاہے تم گھر پر ہو یا کسی اور ماحول میں، تمہیں کسی اور شخص کی وجہ سے یا کسی واقعے یا مسئلے کی وجہ سے نہیں لڑکھڑانا چاہیے۔ مزید برآں، تمہیں ثابت قدم رہنا چاہیے اور ہمیشہ کی طرح، مسیح کی زندگی گزارنی چاہیے اور خُدا کا مظہر بننا چاہیے۔ تمہیں اپنا کام انجام دینا چاہیے اور معمول کے مطابق اپنے فرائض پورے کرنے چاہئیں؛ یہ صرف ایک بار نہیں کیا جاسکتا، بلکہ اسے طویل عرصے تک برقرار رکھنا چاہیے۔ تمہیں میرے دل کو اپنا دل سمجھنا چاہیے، میرے ارادے تمہارے خیالات بننے چاہئیں، تمہیں پوری صورت حال مدنظر رکھنی چاہیے، تمہیں اپنی ذات مسیح کا مظہر بننے دینی چاہیے اور تمہیں دوسروں کے ساتھ مل کر خدمت کرنی چاہیے۔ تمہیں روح القدس کے کاموں میں قدم سے قدم ملا کر چلنا چاہیے اور خود کو اس کی نجات کے طریقے میں ڈال دینا چاہیے۔ تمہیں خود کو خالی کر دینا چاہیے اور ایک معصوم اور کھرا انسان بننا چاہیے۔ تمہیں اپنے بھائیوں اور بہنوں کے ساتھ معمول کے مطابق رفاقت اختیار کرنی چاہیے اور مشغول ہونا چاہیے، ایک دوسرے سے محبت کرنی چاہیے، اپنی کمزوریوں کو متوازن کرنے کے لیے ان کی طاقتوں کا استعمال کرنا چاہیے اور کلیسا کے اندر ی اپنی تعمیر کی کوشش کرنی چاہیے۔ صرف تب ہی تمہیں صحیح معنوں میں بادشاہی سے حصہ ملے گا۔


无内容






  باب 20


  روح القدس کا کام تیزی سے آگے بڑھ رہا ہے، اور تمہیں بالکل نئے عالم سے متعارف کرا رہا ہے، کہنے کا مطلب یہ ہے کہ بادشاہی میں زندگی کی حقیقت تمہارے سامنے ظاہر ہو گئی ہے۔ روح القدس کی طرف سے بولے گئے الفاظ نے براہ راست تمہارے دل کی گہرائی آشکار کردی ہے، اور ایک کے بعد ایک تصویر تمہارے سامنے نمودار ہو رہی ہے۔ وہ تمام لوگ جو راستبازی کی بھوک اور پیاس رکھتے ہیں، اور جو سر تسلیم خم کرنے کو آمادہ ہیں، وہ ضرور صہیون میں رہ کر نئے یروشلم میں قیام کریں گے۔ وہ یقینی طور پر جلال اور عزت حاصل کریں گے اور میرے ساتھ رہتے ہوئےخوبصورت نعمتوں سےلطف اندوز ہوں گے۔ روحانی دنیا کے کچھ اسرار و رموز ہیں جو تم نے ابھی تک نہیں دیکھیے ہیں، کیونکہ تمہاری روحانی آنکھیں کھلی ہوئی نہیں ہیں۔ تمام چیزیں بالکل شاندار ہیں، معجزات اور عجائبات، اور وہ چیزیں جن کے بارے میں لوگوں نے کبھی تصور بھی نہیں کیا تھا، بتدریج ہو جائیں گی۔ قادرِمطلق خدا اپنے عظیم ترین معجزات دکھائے گا تاکہ پوری کائنات اور زمین کا ہر خطہ اور تمام قومیں و تمام لوگ انہیں اپنی آنکھوں سے دیکھ سکیں، اور یہ بھی دیکھ سکیں کہ میری عظمت، راست بازی اور مطلق قدرت کہاں ہے۔ وقت قریب تر آ رہا ہے! یہ ایک انتہائی نازک لمحہ ہے: کیا تم پیچھے ہٹ جاؤگے یا آخر تک ثابت قدم رہو گے، کبھی پسپا نہیں ہو گے؟ کسی شخص، واقعے یاچیز کی طرف مت دیکھو۔ دنیا کی طرف، اپنے شوہروں، اپنے بچوں، یا زندگی کے بارے میں اپنی بدگمانیوں کی طرف مت دیکھو۔ بس میری محبت اور رحمت دیکھو، اور دیکھو کہ میں نے تم لوگوں کے لیے کیا قیمت ادا کی ہے اور یہ کہ میں کیا ہوں۔ یہ سب چیزیں تمہارا حوصلہ بڑھانے کے لیے کافی ہوں گی۔


  تمہارے پاس وقت بہت کم ہے اور میری رضا بہت عجلت میں حاصل کرنی ہوگی۔ میں ان لوگوں کو ترک نہیں کروں گا جو میرے نام پر ہیں۔ میں تم سب کو عظمت کے معیار تک پہنچاؤں گا. تاہم، اب اس پر نظر ڈالتے ہوئے، یہ ایک اہم لمحہ ہے۔ چنانچہ وہ تمام لوگ جو اگلا قدم اٹھانے سے قاصر ہیں وہ تمام زندگی ماتم کریں گے اور ندامت میں مبتلا رہیں گے، حالانکہ اس قسم کے جذبات کے لیے پہلے ہی بہت دیر ہو چکی ہوگی۔ ابھی، تمہارا مرتبہ ایک عملی امتحان میں ڈالا جا رہا ہے تاکہ یہ دیکھا جا سکے کہ آیا کلیسیا کی تعمیرکی جا سکتی ہے اور آیا تم ایک دوسرے کی فرمانبرداری کر سکتے ہو یا نہیں۔ اس نقطہ نظر سے دیکھا جائے تو، تمہاری فرمانبرداری درحقیقت ایسی ہے جس میں تم پسند ناپسند کی بنیاد پر انتخاب کرتے ہو؛ اگرچہ تم ممکن ہے ایک شخص کی فرمانبرداری کے قابل تو ہو لیکن پھر بھی کسی اور کی فرمانبرداری تمھیں دشوار لگتی ہے. جب تم انسانی تصورات پر بھروسا کرتے ہو تو بے شک تمھارے فرمانبردار ہونے کا کوئی راستہ نہیں ہے۔ تاہم خدا کے خیالات ہمیشہ انسانوں کےخیالات سے آگے نکل جاتے ہیں۔ حضرت مسیح نے موت تک اطاعت کی اور صلیب پر جان دی۔ اس نے کسی شرائط یا وجوہات کے بارے میں کچھ نہیں کہا؛ جب تک اس کے باپ کی مرضی تھی، اسں نے خوشی سے اطاعت کی۔ جبکہ تیری اطاعت کی موجودہ سطح بہت محدود ہے. میں تمہیں یہ کہتا ہوں کہ اطاعت گزاری صرف بندوں کی اطاعت نہیں۔ بلکہ، اس کا مطلب روح القدس کے کام کی اطاعت، اور خود خدا کی اطاعت ہے۔ میرا کلام تمھاری اندر سے تجدید اور تبدیلی کررہا ہے۔ اگر وہ نہ کررہا ہوتا تو کون کس کی اطاعت کرتا؟ تم سب دوسروں لوگوں کے نافرمان ہو۔ تمہیں یہ جاننے کے لیے وقت نکالنا چاہیے کہ اطاعت کیا ہے اور تم اطاعت گزار زندگی کیسے گزار سکتے ہو۔ تمہیں مزید میرے روبرو آنا چاہیے، اور اس معاملے کی رفاقت کرنی چاہیے، اور آہستہ آہستہ تم اسے سمجھ جاؤ گے، اس طرح تم اپنے اندر موجود تصورات اور پسندیدگی کو ترک کر سکو گے۔ اس طرح میں جن چیزوں کو بروئے کار لاتا ہوں، ان چیزوں کو تمہارے لیے اچھی طرح سمجھنا ہنوز مشکل ہے۔ یہ اس سے متعلق نہیں ہے کہ لوگ کن طریقوں سے اچھے یا قابل ہیں۔ حتیٰ کہ میں خدا کی مطلق قدرت ظاہر کرنے کے لیے سب سے کم علم اور سب سے حقیر شخص کا بھی استعمال کرتا ہوں، جب کہ عین اسی وقت میں کچھ لوگوں کے تصورات، آراء اور انتخابات تبدیل کررہا ہوتا ہوں۔ خدا کے اعمال اتنے حیرت انگیز ہیں؛ کہ ان کا ادراک انسانی دماغ کی استطاعت سے بالا تر ہے۔


  اگر تُو واقعی ایسا شخص بننا چاہتا ہے جو میرے لیے گواہی دےتو تجھے سچائی کو خالصتاً قبول کرنا چاہیے، نہ کہ غلطی سے۔ تجھے میرے کلام پر عمل پر زیادہ توجہ دینی چاہیے، اور اپنی زندگی تیزی سے پختہ کرنے کی جستجو کرنی چاہیے۔ قدر سے محروم چیزیں تلاش نہ کر۔ وہ تیری زندگی کی ترقی کے لیے فائدہ مند نہیں ہیں۔ جب تیری زندگی پختہ ہو جائے تبھی تیری تعمیر ممکن ہے؛ تبھی تجھے بادشاہی میں لایا جا سکتا ہے اور یہ ناقابلِ تردید ہے۔ میں اب بھی تجھ سے مزید کچھ بات کرنا چاہتا ہوں؛ میں نے تجھے بہت کچھ دیا ہے، لیکن تُو حقیقت میں کتنا سمجھتا ہے؟ میں جو کچھ کہتا ہوں اس میں کتنا کچھ تیری زندگی کی حقیقت بن گیا ہے؟ میں جو کچھ کہتا ہوں تُو ان میں سے کتنے پرعمل کرتا ہے؟ بانس کی ٹوکری کے ساتھ پانی نکالنے کی کوشش مت کر ؛ تجھے آخر میں کچھ حاصل نہیں ہوگا، صرف خالی پن۔ دوسروں نے بہت آسانی سے حقیقی فوائد حاصل کیے ہیں۔ تیرا اپنے بارے میں کیا خیال ہے؟ کیا تُو شیطان کو شکست دے سکتا ہے، اگر تُوغیر مسلح ہو اور تیرے پاس ہتھیار بھی نہ ہوں؟ تجھے اپنی زندگی میں لازماً میرے کلام پر زیادہ انحصار کرنا چاہیے، کیونکہ وہ ذاتی دفاع کے لیے بہترین ہتھیار ہے۔ تجھے دھیان رکھنا چاہیے: میرے کلام کو اپنا مال مت سمجھ۔ اگر تُو اسے نہیں سمجھتا، اگر تُو ان کی جستجو نہیں کرتا، اور اگر تُو ان کا پتہ لگانے کی کوشش نہیں کرتا یا ان کے بارے میں مجھ سے بات نہیں کرتا، بلکہ اس کے بجائے خود اطمینانی اور خود قناعتی کا حامل ہے، تو تجھے نقصان اٹھانا پڑے گا۔ ابھی تجھے اس سے سبق حاصل کرنا چاہیے، اور تجھے خود کو ایک طرف رکھنا چاہیے اور اپنی کوتاہیوں کے ازالے کے لیے دوسروں سے قوت حاصل کرنی چاہیے؛ نہ کہ بس اپنی من مانی کرے۔ وقت کسی انسان کا انتظار نہیں کرتا۔ تمہارے بھائیوں اور بہنوں کی زندگیاں روز بروز بڑھ رہی ہے۔ وہ سب تبدیلی کا سامنا کر رہے ہیں اور روزانہ کی بنیاد پر ان کی تجدید ہو رہی ہیں۔ تیرے بھائی بہنوں کی طاقت بڑھ رہی ہے، اور یہ بہت بڑی بات ہے! تیز رفتاری سے اختتامی لکیر کی طرف دوڑ لگا؛ کوئی بھی کسی کا معاون نہیں ہو گا۔ میرے ساتھ تعاون کرنے کے لیے بس اپنی ذاتی کوشش کر۔ جن کے پاس بصیرتیں ہے، جن کے پاس آگے بڑھنے کا راستہ ہے، جو مایوس نہیں ہوتے، اور جو ہمیشہ آگے دیکھتے ہیں، بلاشبہ ان کی فتح یقینی ہے۔ یہ ایک اہم لمحہ ہے۔ یہ بات یقینی بناکہ تُو مایوس نہ ہو یا ہمت نہ ہارے۔ تجھے پیچھے نہیں ہٹنا بلکہ ہر چیز میں آگے دیکھنا ہے – تجھے سب کچھ قربان کر دینا چاہیے، تمام الجھنوں سے پیچھا چھڑالینا چاہیے، اور اپنی پوری طاقت کے ساتھ آگے بڑھنا چاہیے۔ جب تک تیرے اندر ایک سانس بھی باقی ہے، تجھے آخری دم تک ثابت قدم رہنا چاہیے۔ یہ واحد راستہ ہے جس سے تُو قابل تعریف بن جائے گا۔


باب 21

روح القدس کا کام اب تم کو ایک نئے آسمان اور نئی زمین میں لے آیا ہے۔ ہر چیز کی تجدید ہو رہی ہے، سب کچھ میرے ہاتھوں میں ہے، سب کچھ نئے سرے سے شروع ہو رہا ہے! اپنے تصورات کے ساتھ، لوگ اسے سمجھنے سے قاصر ہیں، اور یہ ان کے لیے کوئی معنی نہیں رکھتا، لیکن یہ میں ہی ہوں جو کام کر رہا ہے، اور اس کے اندر میری حکمت ہے۔ لہٰذا تم پر واجب ہے کہ تم صرف اپنے تمام افکار و خیالات سے دستبردار ہونے اور خدا کے کلام کو اطاعت و فرمانبرداری کے ساتھ کھانے اور پینے کی فکر کرو؛ جو کچھ بھی ہو تمہیں شبہ نہیں ہونا چاہیے۔ چونکہ میں اس طرح کام کر رہا ہوں، اس لیے میں ایک مقدس ذمہ داری ادا کروں گا۔ فی الواقع، لوگوں کو ایک معین طریقے پر ہونے کی ضرورت نہیں ہے۔ بلکہ، یہ خدا ہے جو معجزاتی کام کر رہا ہے، اپنی قدرت کاملہ کو ظاہر کر رہا ہے۔ لوگ اس وقت تک شیخی نہیں بھگار سکتے جب تک کہ وہ خدا پر فخر نہ کریں۔ بصورت دیگر تم کو نقصان اٹھانا پڑے گا۔ خُدا محتاجوں کو خاک سے اُٹھاتا ہے؛ واجب ہے کہ عاجز کو بلند مقام پر فائز کیا جائے۔ میں عالمگیر کلیسیا پر حکومت کرنے، تمام قوموں اور تمام لوگوں پر حکومت کرنے کے لیے اپنی حکمت کو اس کی تمام شکلوں میں استعمال کروں گا، تاکہ وہ سب میرے اندر ہوں، اور تاکہ تم سب کلیسیا میں میرے تابع ہوں۔ جنہوں نے پہلے میری اطاعت نہیں کی اب ان پر واجب ہےکہ وہ میرے فرمانبردار ہوں، ایک دوسرے کے تابع رہیں، ایک دوسرے کو تسلیم کریں؛ تمہاری زندگیوں کو آپس میں جڑی ہونا چاہیے، اور تم کو، اپنی کمزوریوں کو دور کرنے کے لیے ایک دوسرے کے مضبوط نکات پر توجہ مرکوز کرتے، اور ہم آہنگی کے ساتھ خدمت کرتے ہوئے لازماً ایک دوسرے سے پیار کرنا چاہیے۔ اس طرح کلیسیا تعمیر ہو جائے گی، اور شیطان کو فائدہ اٹھانے کا کوئی موقع نہیں ملے گا۔ صرف اسی صورت میرا انتظامی منصوبہ ناکام نہیں ہو گا۔ میں تم کو یہاں ایک اور یاد دہانی کراتا ہوں۔ اپنے اندر غلط فہمیاں پیدا نہ ہونے دو کیونکہ فلاں اور فلاں ایک معین طریقے پر گامزن ہیں، یا فلاں اور فلاں طریقے سے انہوں نے کام کیا، کیوں کہ اس کا نتیجہ یہ نکلے گا کہ تم روحانی طور پر تنزلی کا شکار ہو جاؤگے۔ جیسا کہ میں دیکھتا ہوں، یہ مناسب نہیں ہے، اور یہ ایک فضول شے ہے۔ کیا تو جس پر یقین رکھتا ہے وہ خدا نہیں ہے؟ یہ کوئی شخص نہیں ہے۔ افعال ایک جیسے نہیں ہیں۔ یہاں ایک جسم ہے۔ ہر ایک اپنا فرض ادا کرتا ہے، ہر ایک اپنی جگہ پر ہے اور اپنی بھرپور کوشش کر رہا ہے – ہر چنگاری کے لیے ایک روشنی کا چمکارا ہے – اور زندگی میں پختگی کی تلاش کر رہا ہے۔ اس طرح میں مطمئن ہو جاؤں گا۔

تم کو صرف میرے سامنے پرامن رہنے کی فکر کرنی چاہیے۔ میرے ساتھ باہمی رابطے میں رہو، جہاں سمجھ میں نہ آئے وہاں مزید جستجو کرو، دعائیں مانگو، اور میرے وقت کا انتظار کرو۔ روح سے سب کچھ واضح طور پر دیکھو۔ لاپرواہی سے کام نہ لو، تاکہ خود کو گمراہ ہونے سے باز رکھ سکو۔ صرف اس طرح تیرا میرے الفاظ کا کھانا اور پینا واقعتاً ثمرآور ثابت ہو گا۔ اکثر میرے الفاظ کھاؤ اور پیو، جو کچھ میں نے کہا ہے اس پر غور کرو، میرے الفاظ پر عمل کرنے پر توجہ دو، اور میرے کلام کی حقیقت کے مطابق جیو؛ یہ کلیدی مسئلہ ہے۔ کلیسیا کی تعمیر کا عمل زندگی کی نشو و نما کا بھی عمل ہے۔ اگر تمہاری زندگی کی نشو و نما بند ہو جائے تو تم قائم نہیں ہو سکتے۔ فطرت پر، جسم پر، جوش پر، خدمات پر، قابلیت پر بھروسہ کرنا؛ تم خواہ کتنے ہی اچھے کیوں نہ ہو، اگر تم ان چیزوں پر بھروسہ کرتے ہو تو تمہاری تعمیر نہیں ہو سکے گی۔ تمہیں زندگی کے الفاظ کے اندر رہنا چاہیے، تمہیں روح القدس کی طرف سے عطا کردہ روشن خیالی اور روشنی کے اندر رہنا چاہیے، اپنی اصل صورت حال کو جاننا چاہیے، اور ایک تبدیل شدہ شخص ہونا چاہیے۔ تمہارے پاس روح میں وہی بصیرت ہونی چاہیے، نئی روشن خیالی ہونی چاہیے، اور نئی روشنی کے ساتھ ساتھ چلنے کے قابل ہونا چاہیے۔ تم کو مسلسل میرے قریب آنے اور مجھ سے رابطہ رکھنے کے قابل ہونا چاہیے، روزمرہ کی زندگی میں اپنے اعمال کو میرے کلام پر مبنی بنانے کے قابل ہونا چاہیے، میرے الفاظ کی بنیاد پر ہر قسم کے لوگوں، واقعات اور چیزوں کو صحیح طریقے سے سنبھالنے کے قابل ہونا چاہیے، اور تمہارا معیار میرے الفاظ ہونے چاہیےچاہییں اور اپنی زندگی کی تمام سرگرمیوں میں میرے مزاج کو زندہ رکھنا چاہیے۔

اگر تم میری مرضی جاننا اور اس کی فکر کرنا چاہتے ہو تو تم کو میرے کلام پر توجہ دینی چاہیے۔ جلد بازی سے کام نہ کرو۔ وہ سب جو مجھے منظور نہیں ہے اس کا انجام برا ہو گا۔ برکت صرف اسی میں آتی ہے جس کی میں نے تعریف کی ہو۔ میں بولوں گا تو ہو جائے گا۔ اگر میں حکم دوں تو یہ ثابت قدم رہے گا۔ مجھے مشتعل کرنے سے بچنے کے لیے، تم کو بالکل ایسا کام نہیں کرنا چاہیے جس کی میں نے اجازت نہیں دی ہے۔ اگر تم ایسا کرو گے، تو تجھے افسوس کرنے کا موقعہ نہیں ملے گا!


无内容






باب 23

ان تمام بھائیوں اور بہنوں کے نام جنہوں نے میری آواز سنی ہے: تم نے میری سخت عدالت کی آواز سنی ہے اور تم نے انتہائی تکلیف برداشت کی ہے۔ تاہم تمہیں یہ معلوم ہونا چاہیے کہ میری سخت آواز کے پیچھے میرے ارادے پوشیدہ ہیں! میں تمہاری تربیت کرتا ہوں تاکہ تمہیں بچایا جا سکے۔ تمہیں معلوم ہونا چاہیے کہ میں اپنے پیارے بیٹوں کے لیے یقیناً تمہاری تربیت کروں گا اور تمہیں جلد ہی مکمل کر دوں گا۔ میرا دل بہت مشتاق ہے لیکن تم میرے دل کو نہیں سمجھتے اور میرے کلام کے مطابق عمل نہیں کرتے۔ آج میرا کلام تم تک آتا ہے، تمہیں واقعتاً یہ تسلیم کرنے پر مجبور کرتا ہے کہ خدا ایک پیار کرنے والا خدا ہے اور تم سب کو خدا کی مخلصانہ محبت کا تجربہ کرنے کے لائق بناتا ہے۔ تاہم، ایسے لوگوں کی بھی ایک قلیل تعداد ہے جو دکھاوا کر رہے ہیں۔ جب وہ دوسرے لوگوں کا دکھ دیکھتے ہیں تو ان کی نقل کرتے ہیں، اپنی آنکھوں کو بھی آنسوؤں سے لبریز کر لیتے ہیں۔ پھر کچھ ایسے بھی ہیں جو – ظاہری طور پر – خدا کے مقروض لگتے ہیں اور وہ پشیمان نظر آتے ہیں، لیکن اپنے اندر، وہ خدا کو واقعتاً نہیں سمجھتے، اور نہ ہی وہ اس کے بارے میں یقین رکھتے ہیں۔ بلکہ، وہ صرف دکھاوا کرتے ہیں۔ میں ایسے لوگوں سے سب سے زیادہ نفرت کرتا ہوں! جلد یا بدیر یہ لوگ میرے شہر سے الگ کر دیئے جائیں گے۔ میرا ارادہ یہ ہے: میں ان لوگوں کو چاہتا ہوں جو مجھے پوری شدت سے چاہتے ہیں، اور صرف وہی جو سچے دل سے میری اتباع کرتے ہیں مجھے خوش کر سکتے ہیں۔ یہ وہ لوگ ہیں جن کو میں ضرور اپنے ہاتھوں سے سہارا دوں گا، اور میں اس بات کو یقینی بناؤں گا کہ ان پر کوئی آفت نہ آئے۔ جو لوگ واقعی خدا کو چاہتے ہیں وہ خدا کے دل کا لحاظ رکھنے اور میری مرضی کے مطابق عمل کرنے کے لیے تیار ہوں گے۔ لہذا، تمہیں جلد ہی حقیقت میں داخل ہونا اور میرے کلام کو اپنی زندگی کے طور پر قبول کرنا چاہئے – یہ میرا عظیم ترین بوجھ ہے۔ اگر کلیسائیں اور درویش سب حقیقت میں داخل ہو جائیں اور سب میرے ساتھ براہِ راست رفاقت کر سکیں، میرے روبرو ہوں اور سچائی اور راستبازی پر عمل کر سکیں، تب ہی وہ میرے پیارے بیٹے بنیں گے، جن سے میں خوش ہوں گا۔ ان لوگوں کو میں اپنی تمام عظیم نعمتیں عطا کروں گا۔


باب 24

وقت اور بھی قریب آ گیا ہے۔ جاگو! سارے درویشو! میں تم سے کلام کروں گا، اور سب سننے والے بیدار ہو جائیں گے۔ میں وہ خدا ہوں جس پر تم نے ان کئی برسوں میں ایمان رکھا ہے۔ آج میں جسم بن گیا ہوں اور تمہاری آنکھوں کے سامنے آ گیا ہوں، اس طرح یہ آشکار کرتے ہوئے کہ کون مجھے حقیقتاً چاہتا ہے، کون میرے لیے کوئی بھی قیمت ادا کرنے کو تیار ہے، کون میرے کلام کو حقیقتاً سنتا ہے، اور کون سچائی کو عملی جامہ پہنانے کے لیے تیار ہے۔ کیونکہ میں قادر مطلق خدا ہوں – میں انسان کے اندھیرے میں نہاں تمام راز دیکھ سکتا ہوں، میں جانتا ہوں کہ کون مجھے سچ مچ چاہتا ہے، اور میں جانتا ہوں کہ کون میری مخالفت کرتا ہے۔ میں سب چیزوں کا مشاہدہ کرتا ہوں۔

اب، جلد از جلد، میں ایسے لوگوں کا ایک گروہ بنانا چاہتا ہوں جو میرے دل کے مطابق ہوں، ایسے لوگوں کا ایک گروہ جو میرے بوجھ کا لحاظ رکھنے کے روادار ہوں۔ تاہم، میں اپنے کلیسا کو صاف اور پاک کرنے سے باز نہیں رہ سکتا؛ کلیسا میرا دل ہے۔ میں ان تمام برے لوگوں سے نفرت کرتا ہوں جو تمہیں میرا کلام کھانے اور پینے سے روکتے ہیں۔ اس کی وجہ یہ ہے کہ کچھ اور لوگ ہیں جو واقعی مجھے نہیں چاہتے۔ یہ لوگ مکر و فریب سے بھرے پڑے ہیں، وہ صدق دل سے میرے قریب نہیں ہوتے؛ وہ برے لوگ ہیں، اور یہ وہ لوگ ہیں جو میری مرضی کو پورا کرنے میں رکاوٹ ڈالتے ہیں؛ یہ وہ لوگ نہیں ہیں جو سچ کو عملی جامہ پہناتے ہیں۔ یہ لوگ اپنی خود راستبازی اور تکبر سے بھرے ہوتے ہیں، یہ وحشی بوالہوس لوگ ہیں، یہ منکسرالمزاج ہونا پسند کرتے ہیں، اور ان کے کہے ہوئے الفاظ گرچہ سننے میں اچھے لگتے ہیں، لیکن در پردہ وہ سچائی پر عمل نہیں کرتے۔ یہ تمام بد فطرت لوگ الگ، اور نابود کردیئے جائیں گے؛ وہ تباہی کے بیچ مردہ دل ہو جائیں گے۔ یہ الفاظ تم کو یاد دلانے اور متنبہ کرنے کے لیے ہیں کہ اپنے قدموں کو اس راستے پر رکھیں جو میرے دل کے مطابق ہے۔ ہمیشہ اپنی روح کی طرف لوٹو، کیونکہ میں ان لوگوں سے محبت کرتا ہوں جو مجھے اپنے پورے دل سے پیار کرتے ہیں۔ چونکہ تم میرے قریب آتے ہو، میں تمہاری حفاظت کروں گا اور تم کو ان بد فطرت لوگوں سے دور رکھوں گا؛ میں تمہیں اپنے گھر میں ثابت قدم رکھوں گا اور آخر تک تمہاری حفاظت کروں گا۔


باب 25

قادر مطلق خدا، ابدی باپ، سلامتی کا شہزادہ، ہمارا خدا بادشاہ ہے! قادرِ مطلق خُدا جبل زیتون پر اپنے پاؤں رکھتا ہے۔ یہ کتنا خوشنما ہے! سنو! ہم نگہبان اپنی آواز بلند کرتے ہیں؛ ہم اپنی آوازیں ملا کر ایک ساتھ گاتے ہیں، کیونکہ خدا صِیُّون کو لوٹ آیا ہے۔ ہم اپنی آنکھوں سے یروشلم کی ویرانی دیکھتے ہیں۔ خوشی سے پکارو، مل کر نغمہ سرائی کرو۔ کیونکہ خدا ہمارے پاس تسکین لے کر آیا ہے اور یروشلم کو چھٹکاہ دلایا ہے۔ خدا نے اپنا مقدس بازو تمام قوموں کی آنکھوں کے سامنے ننگا کر دیا ہے، خدا کی حقیقی ہستی ظاہر ہو گئی ہے! زمین کے تمام کناروں نے ہمارے خدا کی نجات دیکھ لی ہے۔

اے قادرِ مطلق خدا! تیرے اسرار کو منکشف کرنے کے لیے تیرے تخت سے سات روحیں ہر کلیسا میں بھیجی گئی ہیں۔ اپنے پر جلال تخت پر بیٹھ کر تو نے اپنی سلطنت کا انتظام کیا اور اسے عدل و راستبازی کے ساتھ مضبوط اور مستحکم کیا اور تمام اقوام کو اپنے سامنے مسخر کر دیا ہے۔ اے قادرِ مطلق خدا! تو نے بادشاہوں کے کمربند ڈھیلے کر دیے ہیں، تونے شہر کے پھاٹک اپنے سامنے، کبھی نہ بند ہونے کے لیے، پورے کھول دیے ہیں۔ کیونکہ تیرا نور آگیا ہے اور تیرا جلال طلوع ہو رہا ہے اور اپنی تابانی سے منور کر رہا ہے۔ تاریکی زمین پر چھائی ہوئی ہے اور لوگوں پر گھنا اندھیرا چھایا ہوا ہے۔ اے خدایا! تاہم، تو ہم پر ظاہر ہو گیا ہے اور ہم پر اپنا نور منور کیا ہے، اور تیرا جلال ہم پر نظر آئے گا؛ تمام قومیں تیرے نور کی طرف آئیں گی اور بادشاہ تیری درخشانی کی طرف آئیں گے۔ تو اپنی آنکھیں اٹھا اور چاروں طرف دیکھ: تیرے بیٹے تیرے سامنے جمع ہیں، اور وہ دور سے آئے ہیں؛ تمہاری بیٹیاں بازوؤں میں اٹھائی ہوئی ہیں۔ اے قادرِ مطلق خدا! تمہاری عظیم محبت نے ہمیں اپنی گرفت میں لے لیا ہے؛ یہ تو ہی ہے جو ہمیں اپنی بادشاہی کے راستے پر آگے لے جاتا ہے، اور یہ تیرے مقدس کلمات ہیں جو ہمیں سرشار کئے ہوئے ہیں۔

اے قادرِ مطلق خدا! ہم شکر ادا کرتے ہیں اور تیری حمد بیان کرتے ہیں! آئیے ہم تیری طرف دیکھیں، تیری گواہی دیں، تجھے سربلند کریں، اور تیرے لیے ایسے دل کے ساتھ گائیں جو مخلص، پرسکون اور غیر منقسم ہو۔ ہم اپنے پاس بس ایک ہی دماغ رکھ کر آپس میں مل جل کر تعمیر ہوں، تو ہمیں جلد ہی ان لوگوں میں سے ایک بنا دے جو تیرے دل کے مطابق ہیں، تاکہ ہم تیرے استعمال میں آ سکیں۔ کاش تیری مرضی روئے زمین پر بغیر کسی رکاوٹ کے پوری کی جاسکتی!


باب 26

میرے بیٹو، میری باتوں پر دھیان دو، خاموشی سے میری آواز سنو، میں تجھے الہام عطا کروں گا۔ میرے اندر خاموش رہو، کیونکہ میں تیرا خدا ہوں، تمہارا واحد نجات دہندہ۔ تمھیں ہر وقت اپنے دلوں کو پرسکون رکھنا چاہیے اور میرے اندر رہنا چاہیے؛ میں تیری چٹان ہوں، تمہارا پُشتَہ ہوں۔ دماغ میں کچھ اور مت رکھو، سوائے اپنے صدق دل سے مجھ پر بھروسہ کرنے کے اور میں یقیناً تم پر ظاہر ہوں گا – میں تمھارا خدا ہوں! ہائے، وہ شک کرنے والے! وہ یقیناً ثابت قدم نہیں رہ سکتے اور انھیں کچھ حاصل نہیں ہوگا۔ تم کو معلوم ہونا چاہیے کہ یہ کون سا وقت ہے، یہ کتنا حساس لمحہ ہے! کتنا حساس ہے یہ! خود کو ایسے کاموں میں مصروف نہ رکھ جن سے کچھ ملنے والا نہیں ہے؛ جلدی سے میرے قریب آ، میرے ساتھ رفاقت کر اور میں تم پر تمام اسرار منکشف کروں گا۔

تجھ پر لازم ہے کہ تو روح القدس کی جانب سے ہدایت کے ہر لفظ کو غور سے سنے اور ہر ایک کو دل میں لے جا۔ تونے بہت بار میری باتیں سنیں اور پھر تو انھیں بھول گیا۔ اے لا پروا لوگو! تم نے بہت ساری نعمتیں کھو دیں! اب تمھیں غور سے سننا چاہیے اور میرے الفاظ پر توجہ دینی چاہیے، میرے ساتھ زیادہ سے زیادہ رفاقت کرو اور زیادہ سے زیادہ قریب آؤ۔ تو جن چیزوں کو نہیں سمجھتا ہے میں اس میں تیری رہنمائی کروں گا اور میں تمھیں آگے بڑھاؤں گا۔ دوسروں کے ساتھ زیادہ رفاقت کرنے پر کوئی دھیان نہ دے۔ اب بہت سے ایسے ہیں جو نامے اور نظریات کی منادی کرتے ہیں اور بہت کم ایسے ہیں جو واقعتاً میری حقیقت کے مالک ہیں۔ ان کی رفاقت انسان کو الجھن میں مبتلا نیز بے حس کر دیتی ہے اور وہ جان نہیں پاتے کہ آگے کیسے بڑھنا ہے۔ انھیں سننے کے بعد، کوئی شخص صرف نامے اور نظریات کے بارے میں تھوڑا کچھ سمجھ سکتا ہے۔ تجھے اپنے قدم پر نظر رکھنی چاہیے اور اپنے دل کو ہر وقت میرے سامنے زندہ رکھنا چاہیے؛ تجھ کو مجھ سے مکالمہ کرنا چاہیے اور میرے قریب آنا چاہیے اور میں تجھ کو وہ چیزیں دیکھنے دوں گا جو تو نہیں سمجھتا۔ اپنی گفتگو میں احتیاط برت، ہر وقت اپنے دل کا نظر رکھ اور جس راستے پر میں چل رہا ہوں اس پر چل۔

اب زیادہ وقت نہیں لگے گا؛ ابھی تھوڑا وقت باقی ہے۔ میرے علاوہ ہر شے سے دستبردار ہونے میں جلدی کرو اور میری پیروی کرو! میں تمھارے ساتھ برا سلوک نہیں کروں گا۔ تم لوگوں نے بہت بار میرے اعمال کو غلط سمجھا، پھر بھی کیا تو جانتا ہے کہ میں تم لوگوں سے کتنا پیار کرتا ہوں؟ آہ، تم میرے دل کو نہیں سمجھتے۔ اس سے کوئی فرق نہیں پڑتا کہ تم نے کیسے شک کیا، اس سے کوئی فرق نہیں پڑتا کہ تم میرے کتنے مقروض ہو، میں اسے یاد نہیں کروں گا اور باوجود اس کے، میں نے تم کو منتخب کیا کہ تم آگے بڑھو اور میری مرضی کے مطابق کام کرو۔

آج انتظار کا وقت نہیں ہے۔ آج سے، اگر تمھارا کوئی خفیہ مقصد ہے تو میرا فیصلہ تم پر آن پڑے گا۔ اگر تو مجھے ایک لمحے کے لیے بھی چھوڑ دے گا تو تو لوط کی بیوی بن جائے گا۔ اب روح القدس کا کام تیز ہو ا چاہتا ہے اور جو لوگ نئی روشنی کا ساتھ نہیں دے سکتے وہ خطرے میں ہیں۔ جو لوگ بیدار نہیں رہیں گے انھیں چھوڑ دیا جائے گا۔ تجھے اپنی حفاظت خود کرنی چاہیے۔ تو جانتا ہے کہ تیرے اطراف کے ماحول میں موجود تمام اشیا میری اجازت سے ہیں، یہ سب میری منصوبہ بندی کا نتیجہ ہے۔ صاف صاف دیکھ اور میرے دل کو اس ماحول میں مطمئن کر جو میں نےتجھے عطا کیا ہے۔ ڈرو مت! میزبانوں کا قادر مطلق خدا یقیناً تیرے ساتھ ہو گا؛ وہ تمھاری پشت پر ہے اور وہ تمھاری ڈھال ہے۔ آج، لوگوں میں بہت زیادہ تصورات پائے جاتے ہیں، جو مجھے مجبور کرتے ہیں کہ میں اپنی مرضی کا اظہار ان لوگوں کے ذریعے کروں جنھیں دوسرے لوگ حقارت کی نگاہ سے دیکھتے ہیں، یہ ان لوگوں کے لیے شرم کی بات ہے جو خود پسند، خود ستائی کرنے والے، متکبر، بوالہوس اور اعلیٰ مقام والے ہیں۔ جب تک تم خلوص دل سے میرا بار اٹھاؤ گے، میں تمھارے لیے ہر شے حاضر کروں گا۔ بس میری اتباع کرو!


باب 27

وہ واحد سچا خدا جو پوری کائنات اور تمام چیزوں پر حکمرانی کرتا ہے – قادرِ مطلق خُدا، آخری ایام کا مسیح! یہ روح القدس کی گواہی ہے جو کہ ایک ناقابل تردید ثبوت ہے! روح القدس ہر جگہ گواہی دینے کے لیے کام کر رہا ہے تاکہ کوئی بھی شخص شک میں نہ رہے۔ فاتح بادشاہ، قادر مطلق خدا! وہ دنیا پر غالب آ گیا ہے، وہ گناہ پر غالب آ گیا ہے اور اس نے اپنی خلاصی مکمل کر لی ہے! اُس نے ہمیں بچایا ہے، یعنی لوگوں کے اس گروہ کو جسے شیطان نے خراب کیا تھا اور ہمیں اُس کی مرضی پوری کرنے کے لیے تکمیل بخشی ہے۔ وہ پوری زمین پر بادشاہی قدرت رکھتا ہے، اُس نے اس زمین پر دوبارہ قبضہ کیا اور شیطان کا تعاقب کر کے اسے نیچے اتھاہ گڑھے تک لے گیا ہے۔ وہ دنیا کی عدالت کر رہا ہے اور اس کے ہاتھوں سے کوئی نہیں بچ سکتا۔ وہ بادشاہ کے طور پر حکومت کرتا ہے۔

ساری زمین خوشی کے مارے چیخ رہی ہے! یہ اُس فاتح بادشاہ کی ستائش کر رہی ہے – قادرِ مطلق خُدا کی! ہمیشہ ہمیشہ کے لیے! تُو عزت اور تعریف کے لائق ہے۔ تمام اختیارات اور جلال کائنات کے عظیم بادشاہ کے لیے ہیں!

وقت بہت کم ہے۔ قادرِ مطلق خدا کے نقش قدم پر چلو اور آگے بڑھتے رہو۔ کسی بھی غلطی سے محتاط رہو، اس کے بوجھ کا لحاظ کرو، اپنی ذہنیت کو اُس کے موافق بناؤ اور اس کے انتظامی منصوبے کے لیے خود کو خرچ کرو۔ تمہیں اپنا مال اپنے پاس روک کر نہیں رکھنا چاہیے۔ لہٰذا بہت ہی کم وقت باقی ہے۔ انہیں خرچ کر دو! انہیں روک نہ رکھو! انہیں خرچ کر دو! انہیں روک نہ رکھو!


باب 28

جب تُو دیکھے کہ وقت تیزی کے ساتھ ختم ہو رہا ہے اور روح القدس کا کام تیزی سے آگے بڑھ رہا ہے، جس کی وجہ سے تُو اتنی عظیم نعمتیں حاصل کر رہا ہے اور تجھے کائنات کا بادشاہ، قادرِ مطلق خدا مل رہا ہے جو چمکتا ہوا سورج اور بادشاہی کا بادشاہ ہے تو جان لے کہ – یہ سب میرا فضل اور رحمت ہے۔ اس سے بڑھ کر اور کیا چیز ہے جو تجھے میری محبت سے دور کر سکتی ہے؟ بڑی احتیاط سے اس پر غور کرو، بھاگنے کی کوشش نہ کرو، ہر لمحہ میرے سامنے خاموشی سے انتظار کرو اور ہمیشہ باہر آوارہ گردی نہ کرو۔ تیرا دل میرے دل سے ہر آن وابستہ رہنا چاہیے اور خواہ کچھ بھی ہو جائے، اندھا دھند کام نہ کر اور نہ ہی من مانی سے کام لے۔ تمہیں میری مرضی کو مدّنظر رکھنا چاہیے، جو کچھ میں چاہتا ہوں وہ کرنا چاہیے اور جو چیزیں میں نہیں چاہتا انہیں ترک کرنے کا عزم کرنا چاہیے۔ تجھے اپنے جذبات میں آ کر کام نہیں کرنا چاہیے، بلکہ اس کی بجائے میری طرح راست بازی سے کام لینا چاہیے اور یہاں تک کہ اپنے والدین کے لیے بھی جذبات نہیں رکھنے چاہییں۔ تجھے ان تمام چیزوں کو ترک کر دینا چاہیے جو سچائی کے مطابق نہیں ہیں اور تجھے مجھ سے محبت کرنے والے ایک خالص دل کے ساتھ خود کو پیش کرنا چاہیے اور خود کو میرے لیے خرچ کرنا چاہیے۔ کسی بھی شخص، واقعہ، یا چیز کے اثر و رسوخ میں آکر اسے خود پر قابو نہ پانے دو؛ سوائے اس کے کہ جو میری مرضی کے مطابق ہو، پھر ایسا ہونے پر بس میرے کلام کے مطابق اس پر عمل کرو۔ خوف نہ کر کیونکہ میرے ہاتھ تیری مدد کرتے ہیں اور میں تجھے تمام بدکرداروں سے دور رکھوں گا۔ تجھے اپنے دل کی حفاظت کرنی چاہیے اور ہر وقت میرے اندر رہنا چاہیے کیونکہ تیری زندگی اس بات پر منحصر ہے کہ تُو اسے میرے مطابق گزارے؛ اگر تُو مجھے چھوڑے گا تو تُو اسی وقت برباد ہو جائے گا۔

تجھے معلوم ہونا چاہیے کہ یہ آخری ایام چل رہے ہیں۔ شیطان ایک گرجتے ہوئے شیر کی طرح لوگوں کو ہڑپ کرنے کے لیے دبے پاؤں باہر گھوم رہا ہے۔ اب ہر طرح کی مہلک وبائیں پھوٹ رہی ہیں اور ہر قسم کی شیطانی ارواح کثرت سے موجود ہیں۔ صرف میں ہی سچا خدا ہوں؛ صرف میں ہی تیری پناہ گاہ ہوں۔ اب تیرے پاس میری خفیہ جگہ میں چھپنے کے سوا کوئی اور راستہ نہیں ہے، صرف میرے اندر ہی اور وہاں تجھ پر کوئی آفتیں نہیں آئیں گی اور کوئی بھی مصیبت تیرے خیمے کے قریب نہیں آئے گی۔ تجھے زیادہ مرتبہ میرے قریب آنا چاہیے اور اس خفیہ جگہ میں میری رفاقت اختیار کرنی چاہیے؛ دوسروں کے ساتھ بے پرواہی سے رفاقت اختیار نہ کرو۔ تجھے لازماً میرے کلام کے مطلب کو سمجھنا چاہیے – میں یہ نہیں کہہ رہا کہ تجھے رفاقت اختیار کرنے کی اجازت نہیں ہے، بلکہ یہ کہ تجھے ابھی تک بصیرت حاصل نہیں ہوئی ہے۔ آج کل کے دور میں شیطانی ارواح کی کارروائیاں اپنے عروج پر ہیں۔ وہ تجھے رفاقت دینے کے لیے ہر قسم کے لوگوں کا استعمال کرتی ہیں۔ ان کی باتیں نہایت میٹھی لگتی ہیں لیکن ان میں زہر بھرا ہوتا ہے۔ وہ چینی میں لپٹی ہوئی گولیاں ہوتی ہیں اور اس سے پہلے کہ تجھے ان کا پتہ چلے، وہ تیرے اندر اپنا زہر ڈال دیں گی۔ تجھے معلوم ہونا چاہیے کہ آج کل زیادہ تر لوگ غیر مستحکم ہیں، گویا کہ وہ شراب کے نشے میں ہیں۔ جب تُو اپنی مشکلات کے بارے میں دوسروں کے ساتھ رفاقت اختیار کرتا ہے تو وہ جو کچھ بھی تجھے بتاتے ہیں وہ صرف اصول اور نظریات ہی ہوتے ہیں اور اُن سے رفاقت رکھنا میرے ساتھ براہ راست رفاقت اختیار کرنے کی نسبت بالکل بھی فائدہ مند نہیں ہوتا۔ میرے حضور آؤ اور اپنے دل میں موجود تمام پرانی باتیں بول دو؛ اپنا دل میرے لیے کھول دو اور میرا دل ضرور تجھ پر ظاہر ہو گا۔ تیرا دل میرے سامنے ہمیشہ مستعد ہونا چاہیے۔ سست مت بنو بلکہ اکثر بار میرے قریب آؤ – صرف اسی طریق پر تیری زندگی جلدی سے جلدی ترقی کر سکتی ہے۔ تجھے لازماً میرے اندر زندگی گزارنی چاہیے تو پھر میں بھی تیرے اندر رہوں گا اور تیرے اندر میں بادشاہ ہوں گا، ہر معاملے میں تیری رہنمائی کروں گا اور تجھے بھی اس بادشاہی سے حصہ ملے گا۔

صرف اس وجہ سے خود کو کم مت سمجھ کہ تُو ابھی جوان ہے۔ تمہیں خود کو میرے حضور پیش کرنا چاہیے۔ میں یہ نہیں دیکھتا کہ لوگ سطحی طور پر کیسے نظر آتے ہیں اور نہ ہی یہ کہ ان کی عمر کتنی ہے۔ میں صرف یہ دیکھتا ہوں کہ کیا وہ مجھ سے خلوص دل کے ساتھ محبت کرتے ہیں اور کیا وہ میرے بتائے ہوئے طریقے پر چلتے ہیں اور باقی تمام چیزوں کو نظرانداز کرتے ہوئے سچائی پر عمل کرتے ہیں یا نہیں۔ اس بات کی فکر نہ کرو کہ آنے والا کل کیسا ہوگا اور نہ ہی یہ کہمستقبل کیسا ہو گا۔ جب تک تُو اپنی روز مرّہ کی زندگی گزارنے کے لیے مجھ پر بھروسہ کرتا رہے گا تب تک میں بھی ضرور تیری رہنمائی کروں گا۔ اس خیال میں مت پڑے رہو کہ ”میری زندگی بہت ہی چھوٹی ہے اور مجھے کچھ سمجھ نہیں آتی،“ یہ شیطان کی طرف سے بھیجا گیا خیال ہے۔ تجھے ہمہ وقت میرے قریب آنے کے لیے بس اپنے دل کا استعمال کرنا ہے اور اس راہ کے آخر تک میرے نقش قدم پر چلنا ہے۔ جب تُو میری ملامت اور تنبیہ کے الفاظ سنے تو فوری طور پر بیدار ہو جا اور دوڑ کر آگے بڑھ؛ بغیر کسی وقفے کے میرے قریب آ، ریوڑ کے ساتھ ساتھ چلتا رہ اور اپنی نظریں آگے رکھ۔ میری موجودگی میں تجھے اپنے پورے دل و جان سے اپنے خدا سے پیار کرنا چاہیے۔ خدمت کے اس راستے پر میری باتوں پر کثرت سے غور کرو۔ سچائی پر عمل کرتے ہوئے کمزور دل مت بنو – مضبوط دل رکھو، ایک نر بچے کی طرح عزم مصمم اور پکا ارادہ رکھو؛ ایک نہایت مضبوط دل کے مالک بنو۔ اگر تُو مجھ سے محبت کرنا چاہتا ہے تو تجھے ہر اس کام کو پورا کرکے مجھے مطمئن کرنا ہوگا جس کی مجھے تجھ سے امید ہے۔ اگر تُو میری پیروی کرنا چاہتا ہے تو تجھے اپنے پاس موجود ہر چیز کو لازماً چھوڑنا ہوگا، ہر وہ چیز جس سے تُو محبت کرتا ہے؛ تجھے لازماً ایک سادہ ذہن کے ساتھ عاجزی سے اپنا سر میرے حضور تسلیم خم کرنا چاہیے۔ اِدھر اُدھر کھوج مت لگاتے پھرو یا بے ترتیبانہ مت سوچو بلکہ روح القدس کے کام کے پہلو بہ پہلو رہو۔

یہاں، میں تجھے ایک مشورہ دیتا ہوں: میں نے تیرے اندر جن چیزیں کی آگہی دی ہے انہیں مضبوطی سے پکڑنا یقینی بناؤ اور ان پر عمل کرنا یقینی بناؤ!


باب 29

کیا تُو جانتا ہے کہ زیادہ وقت نہیں بچا ہے؟ لہٰذا، اس مختصر مدت میں تجھے لازماً مجھ پر بھروسہ کرنا چاہیے اور تجھے اُن تمام چیزوں کو خود سے دور رکھنا چاہیے جو میرے مزاج سے مطابقت نہیں رکھتیں: یعنی جہالت، رد عمل دینے میں سستی، غیر واضح خیالات، نرم دلی، کمزور ارداہ، بے ہودگی، مخبوط الحواسی جذبات، الجھن اور بصیرت کی کمی۔ انہیں جتنی جلدی ہو سکے خود سے لازماً دور کر دینا چاہیے۔ میں قادر مطلق خدا ہوں! جب تک تُو میرے ساتھ تعاون کرنے کے لیے تیار ہے، میں تیری تمام پریشانیوں کا علاج کر سکتا ہوں۔ میں وہ خدا ہوں جو لوگوں کے دلوں کی گہرائیوں میں دیکھتا ہے؛ مجھے تیری ہر بیماری کا پتہ ہے اور میں جانتا ہوں کہ تیرے عیب کہاں بستے ہیں۔ یہ وہ چیزیں ہیں جو تجھے زندگی میں ترقی کرنے سے روکتی ہیں اور انہیں لازماً جلد ہی دور کر دینا چاہیے۔ ورنہ تیرے حق میں میری مرضی پوری نہیں ہو سکتی۔ مجھ پر بھروسہ رکھ اپنی ہر چیز کو دور کرنے کے لیے جسے میں روشن کرتا ہوں، ہمیشہ میرے مطابق زندگی گزارو، میرے قریب رہو اور اپنے سارے کام میری مشابہت اختیار کرتے ہوئے کرو اور اسی کے مطابق رویہ اختیار کرو۔ تجھے جو بھی بات سمجھ نہیں آتی ہے اس کے ضمن میں زیادہ سے زیادہ میری رفاقت اختیار کر تو میں تیری رہنمائی کروں گا تاکہ تُو آگے بڑھ سکے۔ اگر تمہیں کسی چیز کا پختہ علم نہیں ہے تو عجلت سے کام نہ لو بلکہ میرے وقت کا انتظار کرو۔ اپنے اندر ایک مستحکم مزاج قائم کرو اور اپنے جذبات کو گرم اور سرد نہ ہونے دو؛ تمہارے پاس ایک ایسا دل ہونا چاہیے جو ہمیشہ میرا احترام کرتا ہو۔ تم جو کچھ بھی میرے سامنے کرو اور میری پیٹھ پیچھے کرو وہ ہمیشہ میری مرضی کے مطابق ہونا چاہیے۔ میری وجہ سے کسی کے ساتھ نرمی نہ اپناؤ، خواہ وہ تمہارا شوہر ہو یا تمہارے خاندان؛ یہ ناقابل قبول ہے، چاہے وہ کتنے ہی اچھے کیوں نہ ہوں۔ تمہیں لازماً سچائی کی بنیاد پر کارروائی کرنی چاہیے۔ اگر تُو مجھ سے محبت کرتا ہے تو میں تجھے عظیم نعمتوں سے نوازوں گا۔ میں کسی مزاحمت کرنے والوں کو برداشت نہیں کروں گا۔ ان لوگوں سے محبت کرو جن سے میں محبت کرتا ہوں اور ان سے نفرت کرو جن سے میں نفرت کرتا ہوں۔ کسی بھی آدمی، واقعہ یا چیز پر توجہ نہ دو۔ اپنی روح کی آنکھوں سے دیکھو اور واضح طور پر ملاحظہ کرو کہ میں کن لوگوں کو استعمال کرتا ہوں؛ روحانی لوگوں کے ساتھ زیادہ کثرت سے رابطہ قائم کرو۔ جاہل مت بنو – تمہیں لازماً فرق کرنا چاہیے۔ گندم ہمیشہ گندم ہی رہے گی اور گھاس کبھی بھی گندم نہیں بنے گا – تمہیں مختلف اقسام کے لوگوں کو پہچاننا چاہیے۔ تجھے خاص طور پر اپنی بول چال میں لازماً محتاط رہنا چاہئے اور میری مرضی کے راستے پر اپنے قدم رکھنے چاہییں۔ اس سب کلام پر بڑی احتياط کے ساتھ غور کرو۔ تمہیں فوری طور پر اپنی سرکشی کو دور کر دینا چاہیے اور میرے استعمال کے لیے موزوں بننا چاہیے، تاکہ تم میرے دل کو مطمئن کر سکو۔


باب 30

بیدار ہو جاؤ بھائیو! بیدار ہو جاؤ بہنو! میرا دن بلا تاخیر آئے گا؛ وقت زندگی ہے اور وقت کو واپس حاصل کرنا زندگی بچانے کے مترادف ہے! ابھی وقت کوئی زیادہ دور ہے! اگر تم کسی کالج کے داخلے کے امتحانات میں ناکام ہو جاتے ہو، تو تم مزید پڑھائی کرکے جتنی بار چاہو اسے دوبارہ دے سکتے ہو۔ تاہم میرا دن مزید کوئی تاخیر برداشت نہیں کرے گا۔ یاد رکھو! یاد رکھو! میں اس اچھے کلام کے ساتھ تم سے تقاضا کرتا ہوں۔ عین تمہاری آنکھوں کے سامنے دنیا کا خاتمہ نظر آ رہا ہے اور عظیم آفات بڑی تیزی سے قریب آ رہی ہیں۔ کون سی چیز زیادہ اہم ہے: تمہاری زندگی یا تمہاری نیند، تمہارا کھانا اور پینا اور لباس؟ تمہارے لیے ان باتوں پر غور کرنے کا وقت آ گیا ہے۔ اب مزید شک نہ کرو اور حقیقت سے نہ شرماؤ!

تم کتنے قابل رحم ہو! کتنے غریب ہو! کتنے اندھے ہو! نوع انسانی کتنا ظالم ہے! واقعی تم میرے کلام پر کان نہیں دھرتے ہو – کیا میں تم سے بیکار میں بات کر رہا ہوں؟ تم ابھی تک اتنے غافل ہو – کیوں؟ ایسا کیوں ہے؟ کیا تمہیں واقعی کبھی ایسا خیال نہیں آیا؟ میں یہ ساری باتیں کس کے لیے کہتا ہوں؟ مجھ پر یقین رکھو! میں تمہارا نجات دہندہ ہوں! میں تمہارا قادر مطلق ہوں! نگرانی کرو! نگرانی کرو! کھویا ہوا وقت دوبارہ کبھی واپس نہیں آئے گا – یہ یاد رکھنا! دنیا میں ایسی کوئی دوا نہیں ہے جو ندامت کا علاج کرے! تو میں تم سے کیسے بات کروں؟ کیا میرا کلام اس لائق نہیں ہے کہ تم اس پر سنجیدگی کے ساتھ اور بار بار غور کرو؟ تم میرے کلام کے بارے میں اتنے لاپرواہ ہو اور اپنی زندگی کے ساتھ اتنے غیر ذمہ دار ہو؛ میں یہ کیسے برداشت کر سکتا ہوں؟ میں یہ کیسے کر سکتا ہوں؟

آخر اتنا زیادہ عرصہ گزرنے کے بعد بھی ابھی تک تم میں ایک مناسب کلیسائی زندگی پیدا کیوں نہیں ہوئی ہے؟ اس کی وجہ یہ ہے کہ تمہارے اندر ایمان کی کمی ہے؛ تم قیمت چکانے، خود کو پیش کرنے اور میرے سامنے خود کو خرچ کرنے کے لیے آمادہ نہیں ہو۔ بیدار ہو جاؤ میرے بیٹو! مجھ پر یقین رکھو میرے بیٹو! اے میرے پیارو، تمہیں میرے دل کی بات کی پرواہ کیوں نہیں ہے؟


باب 31

میں ان سب سے پیار کرتا ہوں جو مجھے سچے دل سے چاہتے ہیں۔ اگر تم مجھ سے محبت کرنے پر توجہ دو گے تو میں یقیناً تمہیں بہت زیادہ برکت دوں گا۔ کیا تم میرے ارادوں کو سمجھتے ہو؟ میرے گھر میں لوگوں کے مابین زیادہ حیثیت اور کم حیثیت کے اعتبار سے کوئی امتیاز نہیں ہوتا۔ ہر کوئی میرا بیٹا ہے اور میں تمہارا باپ ہوں، تمہارا خدا ہوں۔ میں اعلیٰ اور منفرد ہوں۔ میں کائنات اور تمام چیزوں کو قابو میں رکھتا ہوں!

تجھے میرے گھر میں ”عاجزی اور گمنامی کے ساتھ میری خدمت“ کرنی چاہیے۔ یہ جملہ تیرا نصب العین ہونا چاہیے۔ تمہیں چاہیے کہ درخت کا پتا نہ بنو بلکہ درخت کی جڑ بنو اور زندگی کی گہرائی تک جڑ پکڑو۔ زندگی کے کسی مستند تجربے میں داخل ہو جاؤ، میرے کلام کے مطابق زندگی بسر کرو، ہر معاملے میں مجھے زیادہ سے زیادہ تلاش کرو اور میرے قریب آؤ اور میرے ساتھ رفاقت اختیار کرو۔ کسی بھی بیرونی چیز پر توجہ نہ دو اور کسی بھی شخص، واقعہ، یا چیز کو خود پر قابو نہ پانے دو، بلکہ اس بارے میں کہ میں کیا ہوں صرف روحانی لوگوں کے ساتھ رفاقت اختیار کرو۔ میرے ارادے سمجھو، اپنے اندر میری زندگی سرایت کرنے دو اور میرے کلام کے مطابق زندگی بتاؤاور میرے تقاضوں کو پورا کرو۔

اپنی ساری طاقت ان معاملات میں جھونک دے جن کے لیے میں نے تجھے ذمہ دار بنایا ہے؛ میرے دل کو مطمئن کرنے کے لیے تو ہر ممکن کوشش کر۔ میں تیری طاقت ہوں اور میں ہی تیری خوشی ہوں۔۔۔۔ میں تیرا سب کچھ ہوں۔ بس میری پیروی کر۔ میں تیرے دل میں موجود حقیقی خواہشات جانتا ہوں اور یہ بھی کہ تُو صدق دل سے خود کو میرے لیے خرچ کرتے ہو، لیکن تجھے معلوم ہونا چاہیے کہ میرے گھر میں مجھ سے وفاداری کا مظاہرہ کیسے کرنا ہے اور آخر تک میری پیروی کیسے کرنی ہے۔

کلیسا میرا دل ہے اور میں اپنے کلیسا کی تعمیر کے لیے بے چینی سے تڑپ رہا ہوں۔ تجھے کم سے کم خدشات کے ساتھ اپنا وجود پیش کرکے خود کو میرے لیے خرچ کرنا چاہیے اور میرے ارادوں کا لحاظ کرناچاہیے تاکہ میرا دل مطمئن ہو جائے۔


باب 32

روشنی کیا ہے؟ دراصل ماضی میں تم نے روح القدس کے کام کی تبدیلیٔ ہیئت کو روشنی سمجھا تھا۔ سچی روشنی ہر وقت موجود ہوتی ہے: یعنی میرے پاس آنے اور میرے ساتھ رفاقت اختیار کرنے کے ذریعے خدا کی حقیقت حاصل کرنا۔ خدا کے کلام کی بصیرت حاصل کرنا اور خدا کے کلام میں پنہاں اس کی مرضی کو سمجھنا – یعنی خدا کے کلام کو کھاتے اور پیتے ہوئے اس کے کلام میں موجود روح کو محسوس کرنا اور اپنے اندر خدا کے الفاظ حاصل کرنا؛ تم تجربے کے ذریعے اس کی حقیقت کو سمجھتے ہو اور خدا کے ساتھ بات چیت کرتے ہوئے اُس کی روشنی حاصل کرتے ہو؛ یہ سب کچھ روشنی ہی تو ہے۔ تمہیں غور و فکر اور تدبر کرتے ہوئے کسی بھی لمحے آگہی عطا ہو سکتی ہے اور تم خدا کے الفاظ میں نئی بصیرت حاصل کر سکتے ہو۔ اگر تُو خدا کے کلام کو سمجھے اور تُو نئی روشنی محسوس کرے تو کیا پھر تیری خدمت میں طاقت نہیں ہو گی؟ تم خدمت کرتے وقت بہت زیادہ فکر کرتے ہو! اس کی وجہ یہ ہے کہ تم نے حقیقت کو نہیں چھوا ہے اور تمہارے پاس صحیح تجربہ یا بصیرت نہیں ہے۔ اگر تجھ میں سچی بصیرت ہوتی تو کیا تجھے خدمت کرنے کا طریقہ نہیں پتہ ہوتا؟ جب کچھ چیزیں تجھ پر آن پڑیں تو تجھے بڑی مستقل مزاجی کے ساتھ ان کا تجربہ کرنا چاہیے۔ اگر تُو ایک آسان اور آرام دہ ماحول میں بھی خدا کے چہرے کی روشنی میں رہ سکتا ہے تو پھر تُو ہر روز خدا کا چہرہ دیکھے گا۔ اگر تُو نے خدا کا چہرہ دیکھا اور خدا سے بات چیت کی تو کیا تجھے روشنی نہیں ملی ہو گی؟ تم حقیقت میں داخل نہیں ہوتے اور ہمیشہ تلاش میں باہر ہی بھٹکتے رہتے ہو؛ نتیجے کے طور پر، تمہیں کچھ بھی نہیں ملتا اور زندگی میں تمہاری ترقی مؤخر ہو جاتی ہے۔

باہر توجہ نہ دو؛ بلکہ اس کے بجائے بس اپنے اندر سے خدا کے قریب ہو جاؤ، اُس کے ساتھ کافی گہرائی میں بات چیت کرو اور خدا کی مرضی کو سمجھو؛ تو کیا پھر تمہیں اپنی خدمت میں ایک راستہ نہیں ملے گا؟ تمہیں مستقل مزاجی سے توجہ دینے اور اطاعت کرنے کی ضرورت ہے۔ اگر تم ہر کام بس میرے کلام کے مطابق کرو گے اور ان راستوں پر چلو گے جن کی میں نے نشاندہی کی ہے تو کیا تمہارے پاس کوئی راستہ نہیں ہو گا؟ اگر تجھے حقیقت میں داخل ہونے کا راستہ مل جاتا ہے تو پھر تیرے پاس خدا کی خدمت کا راستہ بھی ہوتا ہے۔ بس اتنی آسان بات ہے! خدا کی حاضری میں زیادہ آؤ، دہ خدا کے کلام پر زیادہ غور کرو تو تمہیں وہ سب مل جائے گا جس کی تم میں کمی ہے۔ تمہیں نئی بصیرت، نئی آگہی بھی ملے گی اور تمہارے پاس روشنی ہو گی۔


باب 33

میری بادشاہی کو دیانتدار لوگوں کی ضرورت ہے، جو منافق یا دھوکے باز نہیں ہیں۔ کیا مخلص اور دیانتدار لوگ دنیا میں غیر مقبول نہیں ہیں؟ میں بالکل اس کے برعکس ہوں۔ دیانتدار لوگوں کا میرے پاس آنا قابل قبول ہے؛ میں اس قسم کے شخص سے خوش ہوتا ہوں اور مجھے اس قسم کے شخص کی ضرورت بھی ہے۔ یہ دقت کے ساتھ میری راستبازی ہے۔ کچھ لوگ ناواقف ہوتے ہیں؛ وہ روح القدس کے کام کو محسوس نہیں کر سکتے اور وہ میرے ارداے کو نہیں سمجھ سکتے۔ وہ اس ماحول کو صاف صاف نہیں دیکھ سکتے جس میں ان کا خاندان اور ان کا گرد و پیش زیست کرتا ہے اور وہ بنا سوچے سمجھے کام کرتے ہیں اور فضل حاصل کرنے کے بہت سے مواقع کھو دیتے ہیں۔ وقتاً فوقتاً، وہ اپنے اعمال پر پشیماں ہوتے ہیں اور جب انھیں کوئی مسئلہ درپیش ہوتا ہے تو وہ دوبارہ اسے صاف صاف نہیں دیکھ پاتے۔ بعض اوقات وہ فتح حاصل کرنے کے لیے خُدا پر انحصار کرنے کے اہل ہوتے ہیں لیکن جب وہ بعد میں اسی قسم کے معاملے کا سامنا کرتے ہیں تو وہی پرانی بیماری واپس لوٹ آتی ہے اور وہ میرے ارادے کو سمجھ نہیں پاتے لیکن میں ان چیزوں کو نہیں دیکھتا اور میں تمھارے تجاوز کو یاد نہیں کرتا۔ بلکہ اس کے بدلے، میں تم کو اس ہر جائی دنیا سے بچانا چاہتا ہوں اور تمھیں اپنی زندگیوں کی تجدید کا موقع دیتا ہوں۔ میں نے بار بار تمھیں معاف کیا ہے۔ تاہم، اب یہ اہم ترین مرحلہ ہے۔ تم اب مزید الجھن میں نہیں رہ سکتے اور اس طرح دھکیلے جانے کے انداز سے آگے نہیں بڑھ سکتے۔ تم منزل پر کب پہنچ پاؤ گے؟ تم کو رکے بغیر خط تکمیل کی طرف بھاگنے کے لیے اپنی پوری کوشش کرنی ہوگی۔ اس انتہائی نازک وقت میں سستی نہ کرو، بہادری سے آگے بڑھو، تمھارے سامنے ایک شاندار دعوت ہے۔ جلدی سے اپنے عروسی لباس اور راست بازی کی خلعت کو زیب تن کرو اور مسیح کی شادی کے عشائیے میں شریک ہو جاؤ؛ ہمیشہ کے لیے خاندانی مسرت کا لطف اٹھاؤ! اب تم پہلے کی طرح اداس، مغموم اور سرد آہ بھرتے ہوئے نہیں پھرو گے۔ اس وقت کی ہر شے دھوئیں کی طرح غائب ہو چکی ہو گی اور صرف مسیح کی حیات نو ہی تیرے اندر طاقت رکھے گی۔ تیرے اندر، ایک معبد ہوگا جو طہارت اور صفائی کے ذریعے پاک کیا گیا ہوگا اور تجھے جو حیات نو ملی ہے وہ ہمیشہ ہمیشہ کے لیے تیرے اندر آباد رہے گی۔


باب 34

قادرِ مطلق خدا سب سے زیادہ طاقتور، سب کچھ حاصل کرنے والا اور کامل سچا خدا ہے! وہ نہ صرف سات ستاروں پر قدرت رکھتا ہے، اسے سات روحوں سے نوازا گیا ہے، اس کی سات آنکھیں ہیں، وہ سات مہروں کو کھولتا ہے اور طومار کو کھولتا ہے بلکہ اس سے بھی بڑھ کر، وہ سات آفتوں اور سات پیالوں کا نظم و نسق چلاتا ہے اور سات گرجوں کو نازل کرتا ہے۔ بہت پہلے ماضی میں بھی اس نے سات صور پھونکے تھے! جن چیزوں کو اُس نے پیدا کیا اور کامل بنایا ہے اُنہیں اُس کی حمد کرنی چاہیے، اُس کے جلال کا اعتراف کرنا چاہیے اور اس کے تخت کی تسبیح کرنی چاہیے۔ اے قادر مطلق خدا! سب کچھ تُو ہی ہے۔ تُو نے ہر کام کو پایۂ تکمیل تک پہنچایا ہے اور تیرے دم سے ہی ہر چیز کامل، روشن، آزاد، نجات یافتہ، مضبوط اور طاقتور ہے! اب کوئی بھی چیز ڈھکی چھپی یا پوشیدہ نہیں رہی؛ تیرے ذریعے تمام اسرار کھل چکے ہیں۔ اس کے علاوہ، تُو نے بڑی تعداد میں اپنے دشمنوں کے معاملے میں انصاف کیا ہے، تُو اپنے جاہ و جلال کو ظاہر کرتا ہے، تُو اپنی بھڑکتی ہوئی آگ کو آشکار کرتا ہے، تُو اپنے غضب کی نمائش کرتا ہے اور اس سے بھی بڑھ کر، تُو اپنے بے مثال، لازوال، پوری طرح سے لامحدود جلال کا مظاہرہ کرتا ہے! تمام قوموں کو اس سچے خدا کی تسبیح کرتے ہوئے پوری آزادی کے ساتھ خوشی منانے اور گانے کے لیے بیدار ہونا چاہیے جو قادر مطلق، مکمل طور پر حقیقی، ہمہ جہت، تمام افضال اور جاہ و جلا کا مالک اور ازل سے ابد تک ہے۔ اس کے تخت کی مسلسل تسبیح کرنی چاہیے، اُس کے مقدس نام کی تعریف اور تمجید کی جانی چاہیے۔ یہ میرے – خدا – کی ابدی مرضی ہے اور یہ ایک لامحدود نعمت ہے جو وہ ہم پر نازل کرتا اور ہمیں عطا کرتا ہے! ہم میں سے کون اس کا وارث نہیں ہے؟ خدا کی نعمتوں کا وارث بننے کے لیے، ہمیں اس کے مقدس نام کی تسبیح کرنی چاہیے اور اپنی عبادات میں اس کے تخت کو شامل کرنا چاہیے۔ وہ تمام لوگ جو اس کے حضور دوسرے مقاصد اور دیگر نیتوں کے ساتھ جاتے ہیں، وہ اس کی بھڑکتی ہوئی آگ کی گرمی سے پگھل جائیں گے۔ آج وہ دن ہے جب اس کے دشمنوں کے معاملے میں انصاف کیا جائے گا اور آج ہی کے دن وہ سب ہلاک کر دیے جائیں گے۔ اس کے علاوہ، یہی وہ دن ہے جب مَیں، یعنی قادر مطلق خدا، دنیا پر ظاہر کیا جاؤں گا اور جس دن مجھے جاہ و جلال اور عزت حاصل ہوگی۔ اے تمام لوگو! اُس قادرِ مطلق خدا کی تسبیح اور استقبال کرنے کے لیے فوری طور پر اٹھو جو ازل سے ابد تک ہم پر شفقت بھری مہربانیاں کرتا ہے، ہمیں نجات عطا کرتا ہے اور ہمیں نعمتوں سے نوازتا ہے، اپنے بیٹوں کو کامل بناتا ہے اور کامیابی سے اپنی بادشاہی حاصل کرتا ہے! یہ خدا کے حیرت انگیز کام ہیں! یہ خدا کی ابدی تقدیر اور اس کا انتظام ہے – کہ وہ خود ہمیں بچانے کے لیے آیا ہے، ہمیں کامل بنانے کے لیے اور ہمیں اپنے جلال سے حصہ دلانے کے لیے آیا ہے۔

وہ تمام لوگ جو کھڑے نہیں ہوتے اور گواہی نہیں دیتے، وہ اندھوں کے پیشوا اور جہالت کے بادشاہ ہیں۔ وہ ہمیشہ کے لیے جاہل، دائمی احمق اور ہمیشہ کے لیے مردہ بن جائیں گے اور اندھے ہی رہیں گے۔ یہی وجہ ہے کہ ہماری روحوں کو بیدار ہونا چاہیے! تمام لوگوں کو بیدار ہونا چاہیے! اُس جاہ و جلال والے بادشاہ، رحم کرنے والے باپ، نجات دینے والے بیٹے اور سخی سات روحوں کے لیے خوشیاں مناؤ، اُن کی لامتناہی تعریف اور تسبیح کرو، وہ قادرِ مطلق خُدا جو عظیم الشان آگ پر قدرت رکھتا ہے اور راستبازی کے ساتھ انصاف کرتا ہے اور مکمل طور پر کافی، فضل کرنے والا، قادرِ مطلق اور کامل ہے۔ اُس کے تخت کی ہمیشہ تسبیح کی جائے گی! تمام لوگوں کو دیکھنا چاہیے کہ یہ خدا کی حکمت ہے؛ یہ نجات کی جانب اُس کا شاندار راستہ اور اس کی جلالی مرضی کا کارنامہ ہے۔ اگر ہم اٹھ کھڑے نہ ہوئے اور ہم نے گواہی نہ دی، تو ایک بار جب یہ وقت گزر جائے گا تو یہ پھر واپس نہیں آئے گا۔ آیا ہم نعمتیں حاصل کریں گے یا بدقسمتی، اس بات کا فیصلہ ہمارے سفر کے اس موجودہ مرحلے کے دوران کیا جارہا ہے، اس کی بنیاد پر کہ ہم کیا کرتے ہیں، کیا سوچتے ہیں اور اس وقت ہم کیسی زندگی گزار رہے ہیں۔ تمہیں کیا کرنا چاہیے؟ ہمیشہ خدا کے حق میں گواہی دو اور اس کی تسبیح کرو؛ آخری ایام کے مسیح، قادرِ مطلق خدا کی تسبیح کرو – جو – ابدی، منفرد اور سچا خدا ہے!

آئندہ سے تمہیں واضح طور پر سمجھ آ جانی چاہیے کہ وہ تمام لوگ جو خدا کے حق میں گواہی نہیں دیتے – جو اس منفرد اور سچے خدا کے حق میں گواہی نہیں دیتے، نیز وہ لوگ جو اس کے بارے میں شکوک و شبہات میں مبتلا ہیں – وہ سب بیمار اور مردہ ہیں اور خدا کی نافرمانی کرنے والے ہیں! خدا کا کلام زمانہ قدیم سے ثابت ہو چکا ہے: جو لوگ میرے ساتھ جمع نہیں ہوں گے وہ بکھر جائیں گے اور جو لوگ میرے ساتھ نہیں وہ میرے خلاف ہیں؛ یہ ایک اٹل سچائی ہے جو پتھر پر تراشی ہوئی ہے! جو لوگ خدا کے حق میں گواہی نہیں دیتے وہ شیطان کے اندھے مقلد ہیں۔ ایسے لوگوں کا مقصد خدا کے بچوں کو پریشان کرنا اور انہیں دھوکہ دینا اور اس کی مدیریت میں خلل ڈالنا ہوتا ہے؛ انہیں تلوار کے گھاٹ اتارنا چاہیے! جو لوگ جو ان کے ساتھ حسن سلوک کا مظاہرہ کرتے ہیں وہ سب اپنی تباہی چاہتے ہیں۔ تمہیں خدا کی روح کی باتوں کو سننا اور ان پر ایمان لانا چاہیے، خدا کی روح کے راستے پر چلنا چاہیے اور خدا کی روح کے الفاظ پر عمل کرتے ہوئے زندگی گزارنی چاہیے۔ اس کے علاوہ، تمہیں ابد تک قادرِ مطلق خدا کے تخت کی تسبیح کرنی چاہیے!

قادرِ مطلق خدا سات روحوں کا خدا ہے! اور وہ سات آنکھوں اور سات ستاروں والا بھی ہے؛ وہی سات مہروں کو کھولتا ہے اور سارا طومار اُسی کی جناب سے ظاہر کیا جاتا ہے! اُسی نے ساتوں صور میں پھونکا ہے اور ساتوں پیالے اور ساتوں آفتیں اُسی کی قبضۂ قدرت میں ہیں، جنہیں وہ اپنی مرضی سے دنیا میں وارد کرتا ہے۔ وہ سات گرجیں جنہیں ہمیشہ سے مہربند کیا گیا تھا! انہیں ظاہر کرنے کا وقت آگیا ہے! وہ ذات جو ان سات گرجوں کو ہماری آنکھوں کے سامنے لائے گی، ہماری آنکھوں کے سامنے پہلے ہی ظاہر ہو چکی ہے!

اے قادرِ مطلق خدا! تیرے ذریعہ ہر کوئی نجات یافتہ اور آزاد ہے؛ کوئی بھی مشکلات نہیں ہیں اور سب کام آرام سے ہو رہے ہیں! کوئی بھی چیز تیرے کام میں رکاوٹ ڈالنے یا اسے روکنے کی ہمت نہیں رکھتی اور ہر کوئی تیرے حضور سر تسلیم خم کرتا ہے۔ جو بھی تیرے سامنے نہیں جھکتا وہ ضرور مرے گا!

قادرِ مطلق خدا، سات آنکھوں والا خدا! ہر چیز بالکل واضح ہے، ہر چیز روشن اور بے نقاب ہے اور سب کچھ ظاہر اور آشکار ہے۔ اس کے طفیل ہر چیز بالکل واضح ہے اور نہ صرف خدا خود ایسا ہے بلکہ اس کے بیٹے بھی ایسے ہی ہیں۔ اس کے اور اس کے بیٹوں کے سامنے کچھ بھی شخص، کوئی بھی چیز اور کوئی بھی معاملہ چھپایا نہیں جا سکتا!

قادرِ مطلق خدا کے ساتوں ستارے روشن ہیں! کلیسیا کو اُس نے کامل بنا دیا ہے؛ وہ اپنے کلیسیا کے قاصدوں کو مستحکم بناتا ہے اور پورا کلیسیا اس کی فراہمی کے تحت آتا ہے۔ وہ ساتوں مہروں کو کھولتا ہے اور وہ خود اپنے انتظامی منصوبے اور اپنی مرضی کو پایۂ تکمیل تک پہنچاتا ہے۔ طومار سے مراد اس کے انتظامی منصوبے کی پُراسرار روحانی زبان ہے اور اسے اُس نے ہی کھولا اور ظاہر کیا ہے!

تمام انسانوں کو اُس کے سات گونجدار صور کو سننا چاہیے۔ اس کے ذریعہ ہی ہر چیز کا علم حاصل ہوتا ہے اور پھر کچھ بھی مخفی نہیں رہتا اور کوئی غم نہیں رہتا۔ سب کچھ آشکار ہو جاتا ہے اور ہر کوئی فتح حاصل کرتا ہے!

قادرِ مطلق خدا کے سات صور کھلے ہوئے، جلال والے اور فتح یافتہ صور ہیں! نیز یہ وہی صور ہیں جو اُس کے دشمنوں کے ساتھ انصاف کرتے ہیں! اُس کی فتح کے بیچ اس کا قرن بجایا جا رہا ہے! وہ پوری کائنات پر حکمرانی کرتا ہے!

اُس نے آفات کے سات پیالے تیار کیے ہیں جن کا نشانہ اُس کے دشمن بنیں گے اور ان آفات کو بڑی تیزی اور شدت سے چھوڑا جائے گا اور وہ دشمن اُس کی بھڑکتی آگ کے شعلوں میں بھسم ہو جائیں گے۔ قادرِ مطلق خُدا اپنے اختیار کی طاقت کو ظاہر کرتا ہے اور اُس کے دشمن سب ہلاک ہو جاتے ہیں۔ حتمی سات گرجوں کو اب قادرِ مطلق خُدا کے سامنے سر بمہر نہیں کیا جائے گا بلکہ وہ سب ظاہر کر دی گئی ہیں! وہ سب ظاہر کر دی گئی ہیں! وہ سات گرجوں کے ذریعہ اپنے دشمنوں کو موت کے گھاٹ اتارتا ہے، زمین کو استحکام بخشتا ہے اور اسے اپنی خدمت پر مامور کرتا ہے جس کے بعد پھر اسے کبھی تباہ نہیں کیا جائے گا!

راستباز قادر مطلق خدا! ہم ہمیشہ تیری تعریف میں لگے رہتے ہیں! تُو لامتناہی تعریفوں اور ابدی ستائش اور تسبیح کے لائق ہے! تیری سات گرجیں صرف تیرے انصاف کے لیے ہی استعمال نہیں کی جائیں گی بلکہ ان کا زیادہ استعمال تمام چیزوں کو کامل بنانے کی غرض سے تیرے جلال اور اختیار کے لیے ہوگا!

تمام انسان تیرے تخت کے حضور آخری ایام کے مسیح، قادرِ مطلق خدا کی حمد اور تعریف کرتے ہوئے جشن مناتے ہیں! ان کی آوازیں آسمانی گرج کی طرح پوری کائنات کو ہلا دیتی ہیں! اس دنیا میں موجود ہر چیز اس کی وجہ سے موجود ہے اور اسی کی وجہ سے قوع پریز ہوئی ہے۔ کس میں ہمت ہے کہ وہ تمام جاہ و جلال، عزت، اختیار، حکمت، تقدس، فتح، اور انکشافات مکمل طور پر اُس کی ذات کی طرف منسوب نہ کرے؟ یہ اُس کی مرضی کی انجام دہی ہے اور یہ اس کی مدیریت کی تعمیر کی آخری تکمیل ہے!

خدا کے تخت سے سات گرجیں گرجتی ہیں، کائنات کو ہلا کر رکھ دیتی ہیں، آسمان اور زمین کو الٹ دیتی ہیں اور پورے آسمان میں گونجتی ہیں! اس کی آواز کانوں میں سوراخ کرتی ہے اور لوگ اس سے بچ نہیں سکتے اور نہ اس سے چھپ سکتے ہیں۔ گرج کے ساتھ ہی زوردار بجلی چمکتی ہے اور ایک لمحے میں، آسمان اور زمین بدل جاتے ہیں اور لوگ موت کے دہانے پر پہنچ جاتے ہیں۔ پھر، بجلی کی رفتار سے، پوری کائنات آسمان سے برسنے والی شدید طوفانی بارش میں لپیٹ دی جاتی ہے! یہ موسلادھار بارش زمین کے سب سے دُور دراز کناروں میں بھی کوئی ایک داغ نہیں چھوڑتی اور سر سے پاؤں تک سب کچھ بہا لے جاتی ہے؛ اس سے کوئی چیز پوشیدہ نہیں رہ سکتی اور نہ ہی کوئی شخص اس سے دُور ہوسکتا ہے۔ آسمانی بجلی کی چمک کی مانند گرجنے کی آواز سرد روشنی کے ساتھ چمکتی ہے اور لوگ خوف سے کانپنے لگتے ہیں! دو دھاری تیز تلوار باغی صفت لوگووں پر وار کرتی ہے اور دشمن کو تباہی کا سامنا کرنا پڑتا ہے اور اُسے چھپنے کے لیے کوئی جگہ نہیں ملتی؛ وہ اس تيز رفتار آندھی اور بارش کی تباہی میں چکرا جاتے ہیںاور انہیں ایسا دھکّا لگتا ہے کہ گرتے پڑتے ہوئے وہ ایک ہی دم میں بہتے پانی میں جا گرتے ہیں اور اس میں بہہ جاتے ہیں۔ ہر طرف صرف موت ہی موت ہے اور ان کے لیے زندہ رہنے کا کوئی راستہ نہیں ہے۔ ان سات گرجوں کو میں ہی بھیجتا ہوں اور یہ میری مرضی کا اظہار کرتی ہیں جو یہ ہے کہ اہل مصر کے بڑے بیٹوں کو موت کے گھاٹ اتارا جائے، بدکاروں کو سزا دی جائے اور میرے کلیساؤں کو پاک کیا جائے تاکہ تمام انسانوں کا ایک دوسرے سے محبت بھرا تعلق پیدا ہو، وہ ایک دوسرے کے حق میں کام کریں اور میرے ساتھ یک دل ہو جائیں اور تاکہ کائنات میں موجود تمام کلیساؤں کو متحد بنایا جا سکے۔ یہی میرا مقصد ہے۔

یعنی گرج کی آواز اور اس کے نتیجے میں نکلنے والی رونے کی آوازیں۔ کچھ لوگ اپنی نیند سے بیدار ہو جاتے ہیں اور سخت دہشت زدہ ہو جاتے ہیں، وہ اپنی روح کی گہرائیوں میں تلاش کرتے ہیں اور تخت کے آگے پیچھے بھاگتے ہیں۔ وہ اپنی مُتشدّد چالوں اور اشتعال انگیز حرکتوں سے باز آ جاتے ہیں؛ ایسے لوگوں کے بیدار ہونے کے لیے ابھی زیادہ دیر نہیں ہوئی ہے۔ میں اپنے تخت سے دیکھتا ہوں۔ میں انسانوں کے دلوں کی گہرائیوں میں دیکھتا ہوں۔ میں اُن لوگوں کو بچاتا ہوں جو مجھے پوری شدت اور خلوصِ دل کے ساتھ چاہتے ہیں اور مجھے ان پر ترس آتا ہے۔ میں ان لوگوں کو ابد الآباد تک بچاؤں گا جو اپنے دلوں میں باقی سب سے زیادہ مجھ سے محبت کرتے ہیں، جو میری مرضی کو سمجھتے ہیں اور منزل مقصود تک میری پیروی کرتے ہیں۔ میرا ہاتھ ان کو حفاظت سے پکڑے گا، تاکہ وہ اس منظر کا سامنا نہ کریں اور انہیں کوئی نقصان نہ پہنچے۔ کچھ لوگ ایسے ہیں کہ جب وہ چمکتی ہوئی بجلی کا یہ نظارہ دیکھتے ہیں تو ان کے دلوں میں ناقابل بیان حد تک غم پیدا ہوتا ہے اور وہ انتہائی پشیمان ہوتے ہیں۔ اگر وہ اسی طرح برتاؤ کرتے رہیں گے تو ان کے لیے بہت دیر ہو چکی ہے۔ اوہ، سب کچھ اور ہر چیز! یہ سب ہو جائے گا۔ یہ بھی میری نجات کے ذرائع میں سے ایک ذریعہ ہے۔ میں اُن لوگوں کو بچاتا ہوں جو مجھ سے محبت رکھتے ہیں اور شریروں کو سزا دیتا ہوں، میں اپنی بادشاہی کو زمین پر مستحکم کرتا ہوں اور اسے قائم رکھتا ہوں اور میں اس پوری کائنات اور زمین کے کناروں میں موجود تمام قوموں اور تمام لوگوں کے علم میں لاتا ہوں کہ میں جاہ و جلال والا ہوں، میں بھڑکتی ہوئی آگ ہوں اور میں وہ خدا ہوں جو ہر آدمی کے باطن کو تلاش کرتا ہے۔ آج کے بعد آئندہ سے اس عظیم الشان تختِ ابیض کا انصاف عوام الناس اور تمام لوگوں کے سامنے کھل کر سامنے آئے گا، یہ اعلان کیا جاتا ہے کہ انصاف کا سلسلہ شروع ہو گیا ہے! اس بات میں کوئی شک نہیں ہے کہ وہ تمام لوگ جن کی باتیں دل سے نہیں نکلتیں، جو شک کرتے ہیں اور یقین نہیں رکھتے، وہ وقت ضائع کرنے والے لوگ جو میری خواہشات تو سمجھتے ہیں لیکن ان پر عمل کرنے کو تیار نہیں ہیں – ان سب کے معاملے میں انصاف کیا جانا چاہیے۔ تمہیں احتیاط برتتے ہوئے اپنے ارادوں اور مقاصد کی جانچ کرتی رہنی چاہیے اور اپنی مناسب جگہ کا لحاظ رکھنا چاہیے؛ میرے کلام پر جانفشانی کے ساتھ عمل کرنا چاہیے، اپنی زندگی کے تجربے کی قدر کرنی چاہیے اور محض سطحی جوش و خروش سے کام نہیں لینا چاہیے بلکہ تمہیں چاہیے کہ اپنی زندگی بڑی، بالغوں والی، مستحکم اور تجربہ کار بناؤ – صرف تبھی تم میرے دل کی پیروی کرو گے۔

شیطان کے اندھے مقلدین کو اور اُن بد روحوں کوٹھکرا دو میری بنائی ہوئی چیزوں میں خلل ڈالتی ہیں اور انہیں تباہ کرتی ہیں اور جو اپنے فائدے کے لیے لوگوان کا استحصال کرنے کا کوئی موقعہ اپنے ہاتھ سے جانے نہیں دیتیں۔ انہیں سختی سے محدود رکھ جانا چاہیے اور روکا جانا چاہیے؛ ان سے صرف ایک تیز تلوار سے ہی نمٹا جا سکتا ہے۔ مستقبل میں کسی بھی قسم کی پریشانیوں سے بچنے کے لیے، ان میں سے بدترین کو فوری طور پر جڑ سے اکھاڑ پھینکنا چاہیے۔ اور اس طرح کلیسا کامل، تمام خرابیوں سے پاکہو جائے گا اور یہ صحت مند، حیات اور توانائی سے بھرپور ہو جائے گا۔ چمکتی ہوئی بجلی کے بعد، بجلی کی کڑک گرجتی ہے۔ تمہیں بالکل بھی غافل نہیں ہونا چاہیے اور ہار نہیں ماننی چاہیے بلکہ اپنا مقصد حاصل کرنے کے لیے پوری کوشش کرنی چاہیے اور تم ضرور دیکھو گے کہ میرا ہاتھ کون سے کمالات دکھاتا ہے، فائدہ حاصل کرنے سے میری کیا مراد ہے، چھوڑنے سے میری کیا مراد ہے، کامل بنانے سے میری کیا مراد ہے، جڑ سے اکھاڑ پھینکنے سے میری کیا مراد ہے، موت کے گھاٹ اتارنے سے میری کیا مراد ہے – یہ سب حقیقتیں تمہاری آنکھوں کے سامنے کھل جائیں گی اور تم واضح طور پر میرے قادرِ مطلق ہونے کا نظارہ دیکھو گے۔

میرے تخت سے لے کر اس کائنات تک اور زمین کے کناروں تک، سات گرجیں گونجتی ہیں۔ لوگوں کی ایک بڑی تعداد کو بچا لیا جائے گا اور وہ میرے تخت کے حضور سر تسلیم خم کریں گے۔ زندگی کی اس روشنی کی پیروی کرتے ہوئے، لوگ زندہ رہنے کا کوئی راستہ تلاش کرتے ہیں اور ان کے پاس میری پناہ میں آنے، میری عبادت کرنے کے لیے جھکنے اور اپنے منہ سے قادر مطلق سچے خدا کا نام پکارنے اور اس سے اپنی دعائیں مانگنے کے علاوہ کوئی چارہ نہیں ہے۔ لیکن جو لوگ میری مخالفت کریں گے، جو اپنے دلوں کو سخت کرتے ہیں، یہ گرج ان کے کانوں میں گونجتی ہے اور بلا شبہ وہ فنا ہو جائیں گے۔ بس یہی وہ نتیجہ ہے جس کا انہیں انتظار ہے۔ میرے پیارے بیٹے جو فاتح ہیں وہ صیون میں رہیں گے اور تمام لوگ دیکھ لیں گے کہ وہ کیا حاصل کریں گے اور بے پناہ جلال تمہارے سامنے ظاہر ہوگا۔ یقینا یہ ایک عظیم نعمت ہے اور یہ ایک ایسی مٹھاس ہے جس کو الفاظ میں بیان کرنا مشکل ہے۔

ان سات گرجوں کی گونج ان لوگوں کی نجات ہے جو مجھ سے محبت کرتے ہیں اور جو مجھے سچے دل سے چاہتے ہیں۔ جو لوگ میرے ہیں اور جن کا مقدر میں نے پہلے سے طے کر دیا ہے اور انہیں چن لیا ہے، وہ سب میرے نام کے تحت آنے کے قابل ہیں۔ وہ میری آواز سن سکتے ہیں، جو کہ خدا کی آواز ہے جو انہیں بلا رہا ہے۔ زمین کے کناروں پر رہنے والے لوگ دیکھ لیں گے کہ میں راستبازہوں، میں وفادار ہوں، میں مہربان ہوں، میں ہمدرد ہوں، میں عظیم ہوں، میں بھڑکتی ہوئی آگ ہوں اور بالآخر، میں بے رحم انصاف ہوں۔

پوری دنیا دیکھ لے گی کہ میں ہی حقیقی اور کامل خدا ہوں۔ تمام انسان مکمل طور پر قائل ہو چکے ہیں اور اب کوئی بھی دوبارہ میری مخالفت کرنے کی ہمت نہیں کرتا ہے اور نہ ہی مجھے جج کرنے یا مجھ پر الزام لگانے کی ہمت کرتا۔ اگر ایسا نہیں ہوگا تو اُن پر فوراً لعنت نازل ہوگی اور سخت آفات آئیں گی۔ وہ صرف رو سکتے ہیں اور دانت پیس سکتے ہیں کیونکہ وہ اپنی تباہی خود لے کر آئے ہیں۔

تمام لوگوں کو پتہ چل جانا چاہیے، پوی کائنات میں اور زمین کے کناروں تک، ہر گھر میں اور تمام لوگوں کو پتہ چل جانا چاہیے کہ: قادرِ مطلق خدا ہی واحد سچا خدا ہے۔ تمام لوگ یکے بعد دیگرے اپنے گھٹنوں کے بل گر جائیں گے اور میری عبادت کریں گے اور یہاں تک کہ وہ بچے بھی جنہوں نے ابھی بولنا سیکھا ہے وہ بھی ”قادرِ مطلق خدا“ کہہ اٹھیں گے! وہ حکام جو برسرِ اقتدار ہیں، وہ بھی اپنی آنکھوں سے سچے خدا کو اپنے سامنے ظاہر ہوتے ہوئے دیکھیں گے اور وہ بھی خدا کے حضور سجدہ ریز ہو جائیں گے اور رحم اور بخشش کی بھیک مانگیں گے، لیکن تب تک بہت دیر ہو چکی ہوگی کیونکہ ان کی وفات کا وقت آ گیا ہوگا۔ انہیں بس ختم ہی کیا جا سکتا ہے یا ناقابل تصور کھائی میں ڈالے جانے کی سزا دی جا سکتی ہے۔ میں ایک پورے دَور کو ختم کروں گا اور اپنی بادشاہی کو مزید مضبوط کروں گا۔ تمام قومیں اور لوگ ابد تک میرے سامنے سر تسلیم خم کریں گے!


باب 36

وہ قادرِ مطلق سچا خدا، تخت نشین بادشاہ، پوری کائنات پر حکمرانی کرتا ہے، تمام قوموں اور تمام لوگوں کے معاملات دیکھتا ہے اور آسمان کے نیچے ہر چیز خدا کے جلال سے چمکتی ہے۔ کائنات میں رہنے والی اور زمین کے کناروں تک پھیلی ہوئی تمام جاندار چیزیں دیکھ لیں گی۔ پہاڑوں، دریاؤں، جھیلوں، زمینوں، سمندروں اور تمام جانداروں نے سچے خدا کے چہرے کی روشنی میں اپنے پردے اٹھا دیے ہیں اور وہ اس طرح زندہ کیے گیے ہیں جیسے وہ کسی خواب سے بیدار ہوئے ہوں، جیسے جو مٹی کو پھاڑ کر اُگنے والی کونپل ہوں!

آہ! وہ واحد سچا خدا دنیا کے سامنے ظاہر ہوتا ہے۔ کون ہے جو اس کی مخالفت کرنے کی ہمت کرتا ہے؟ ہر کوئی اس کے خوف سے کانپتا ہے۔ ہر کوئی مکمل طور پر اُس کی ذات کا قائل ہے اور ہر کوئی بار بار اس سے معافی طلب کرتا ہے۔ تمام لوگ اس کے سامنے گھٹنوں کے بل گر جاتے ہیں اور تمام منہ اس کی عبادت کرتے ہیں! یہ براعظم اور سمندر، پہاڑ، دریا – گویا کہ تمام چیزیں لامتناہی طور پر اس کی تعریف کرتی رہتی ہیں! موسم بہار اپنی گرم ہوا کے ساتھ آتا ہے اور اپنے ساتھ موسم بہار کی دلکش بارش لاتا ہے۔ تمام انسانوں کی طرح ندیوں کا بہاﺅ بھی احسان مندی کے آنسو بہاتے ہوئے اور اپنے نفس کی ملامت کرتے ہوئے غم اور خوشی کے ساتھ بہتا ہے۔ دریا، جھیلیں، پانی کی جھاگ اور لہریں سبھی گا رہی ہیں اور سچے خدا کے مقدس نام کی مدح کر رہی ہیں! اس مدح سرائی کی آواز انتہائی واضح طور پر سنائی دے رہی ہے! تمام پرانی چیزیں جنہیں شیطان نے کبھی خراب کر دیا تھا – ان میں سے ہر ایک کی تجدید کی جائے گی اور انہیں تبدیل کیا جائے گا ان میں سے ہر ایک چیز بالکل نئی دنیا میں داخل ہوں گی ۔۔۔

یہ مقدس صور ہے اور اس میں آواز پھونک دی گئی ہے! اسے سنو۔ یہ آواز جو کہ اتنی میٹھی ہے، خدا کے تخت کے کلمات ہیں جو دنیا کی ہر قوم اور تمام افراد کے سامنے یہ اعلان کر رہے ہیں کہ وقت آ گیا ہے، کہ اختتام آ گیا ہے۔ میرا انتظامی منصوبہ مکمل ہو چکا ہے۔ میری بادشاہی زمین پر کھلے عام ظاہر ہو گئی ہے۔ دنیا کی تمام بادشاہتیں میری یعنی خدا کی بادشاہی بن گئی ہیں۔ میرے سات صور میرے تخت سے بجیں گے اور بہت ساری حیرت انگیز چیزیں ہوں گی! زمین کے کناروں پر رہنے والے تمام لوگ ہر سمت سے ایک برفانی طوفان کے زور سے اور آسمانی گرج کی طاقت سے اکٹھے ہو جائیں گے، کچھ سمندروں پر سفر کریں گے، کچھ ہوائی جہازوں پر اڑیں گے، کچھ ہر شکل و صورت کی گاڑیوں میں سفر کریں گے اور کچھ گھوڑوں پر سوار ہوں گے۔ قریب سے دیکھو۔ غور سے سنو۔ یہ ہر قسم کے رنگ والے گھوڑوں کے سوار، اعلیٰ حوصلہ، طاقت ور اور شاندار موت سے بے نیاز ہوتے ہیں گویا کہ وہ میدان جنگ پر لڑ رہے ہوں۔ گھوڑوں کی ہنہناہٹ اور سچے خدا کے لیے چیختے ہوئے لوگوں کے شور کے درمیان، کتنے ہی مردوں، عورتوں اور بچوں کو ایک لمحے میں ان کے کھروں سے روندا جائے گا۔ کچھ مر جائیں گے، کچھ اپنی آخری سانسیں لے رہے ہوں گے، کچھ کو ایسا کچلا جائے گا کہ ان کی دیکھ بھال کرنے والا کوئی نہیں ہوگا اور وہ مجنونانہ طور پر درد میں کراہتے ہوئے چیخ رہے ہوں گے۔ اے باغی صفت لوگو! کیا یہ تمہارا آخری انجام نہیں ہے؟

میں اپنے لوگوں کو خوشی سے دیکھتا ہوں، جو میری آواز سنتے ہیں اور ہر قوم اور ملک سے جمع ہوتے ہیں۔ تمام لوگ میری حمد کرتے ہیں اور ہمیشہ سچے خدا کا ذکر خیر کرتے ہوئے سرور کے ساتھ لامتناہی طور پر چھلانگیں مارتے ہیں! وہ دنیا کے سامنے گواہی دیتے ہیں، اور سچے خدا کے حق میں ان کی گواہی کی آواز پانی کے زور سے گرجنے کی آواز کی طرح ہوتی ہے۔ تمام لوگ میری بادشاہی میں ہجوم لگائیں گے۔

میرے سات صور پھونکے جائیں گے اور سونے والوں کو جگائیں گے! فوری طور پر اٹھو، ابھی زیادہ دیر نہیں ہوئی ہے۔ اپنی زندگی پر نظر مارو! اپنی آنکھیں کھولو اور دیکھو کہ ابھی کیا وقت ہوا ہے۔ تمہیں کس چیز کی تلاش کرنی ہے؟ تمہیں کس کے بارے میں سوچنا ہے؟ اور وہ کونسی چیزیں ہیں جن سے تمہیں چمٹے رہنا ہے؟ کیا تُو نے کبھی میری زندگی کو حاصل کرنے اور ان سب چیزوں کو حاصل کرنے کے درمیان فرق پر غور نہیں کیا ہے جس سے تُو محبت کرتا ہے اور چمٹا رہتا ہے؟ اب مزید ضد نہ کرو نہ ہی کھیل کود میں مشغول رہو۔ اس موقع کو ہاتھ سے نہ جانے دو۔ یہ وقت پھر واپس نہیں آئے گا! فوراً کھڑے ہو جاؤ، اپنی روح کو مشقت کرنے کی مشق کراؤ، شیطان کی ہر سازش اور چال کو دیکھنے اور اسے ناکام بنانے کے لیے مختلف اوزار استعمال کرو اور شیطان پر فتح حاصل کرو تاکہ تمہاری زندگی کا تجربہ مزید گہرا ہو سکے اور تم میرے مزاج کے مطابق زندگی گزار سکو تاکہ تمہاری زندگی پختہ اور تجربہ کاربن جائے اور تم ہمیشہ میرے نقش قدم پر چلتے رہو۔ بیباک اندز میں نہ کہ کمزوروں کی مانند، ہمیشہ قدم بہ قدم آگے بڑھتے ہوئے، براہ راست منزل مقصود تک!

جب سات صور دوبارہ پھونکے جائیں گے تو یہ انصاف کے لیے پکار ہوگی، باغی صفت لوگوں کے معاملے میں انصاف، تمام قوموں اور تمام لوگوں کے معاملے میں انصاف اور ہر قوم خدا کے سامنے سر تسلیم خم کرے گی۔ خدا کا جلالی چہرہ یقیناً تمام قوموں اور تمام لوگوں کے سامنے ظاہر ہوگا۔ ہر کسی کوخدا پر پوری طرح یقین ہو جائے گا اور ہر کوئی لامتناہی طور پر سچے خُدا کو پکارے گا۔ اُس دن قادرِ مطلق خُدااور بھی زیادہ جلال والا ہو گا اورمیں اور میرے بیٹے اس جلال میں شریک ہوں گے اور بادشاہی میں شریک ہوں گےاور ہم تمام قوموں اور تمام لوگوں کا انصاف کریں گے، برے لوگوں کو سزا دیں گےاور اُن لوگوں کی حفاظت کریں گے اور ان پر رحم کریں گے جو میرے ہیں اور اس طرح ہم سلطنت کو مضبوط اور مستحکم بنائیں گے۔ سات صور کی آواز کے ذریعے کثیر تعداد میں لوگ بچائے جائیں گے جو گھٹنے ٹیکنے اور مسلسل حمد کے ساتھ میری عبادت کرنے کے لیے میرے پاس واپس آئیں گے!

جب سات صور ایک مرتبہ پھر پھونکے جائیں گے تو یہ اس زمانے کا آخری وقت ہوگا، یہ خبيث شیطان پر فتح حاصل کرنے کا اعلان کرنے والا بلند آواز بِگُل ہوگا، یہ وہ آداب ہوگا جو زمین پر بادشاہی میں کھلے عام زندگی گزارنے کے آغاز کا اعلان کرتا ہوگا! یہ آواز جو کہ تخت کے گرد گونجتی ہوگی، کیسی بلند آواز ہوگی، یہ بلند آواز بِگُل آسمان و زمین کو ہلا دے گا جو کہ میرے انتظامی منصوبے کی فتح کی علامت ہے، جو شیطان کے معاملے میں انصاف ہے؛ یہ اس پرانی دنیا کو اتھاہ گڑھے میں واپس جانے کے لیے مکمل طور پر موت کی سزا سنائے گا! یہ بلند آواز بِگُل اس بات کی نشاندہی کرتا ہے کہ فضل کا دروازہ بند ہونے والا ہے، یہ کہ بادشاہی کی زندگی اب زمین پر شروع ہونے والی ہے، جو کہ صحیح اور مناسب زندگی ہے۔ خدا ان لوگوں کو بچاتا ہے جو اس سے محبت رکھتے ہیں۔ جب وہ اُس کی بادشاہی میں واپس آجائیں گے تو زمین پر رہنے والے لوگوں کو قحط اور وبا کا سامنا کرنا پڑے گا اور خدا کے سات پیالے اور سات آفتیں یکے بعد دیگرے صادر ہوں گی۔ آسمان اور زمین ٹل سکتے ہیں لیکن میری باتیں ہرگز نہیں ٹلیں گی!


باب 37

یقیناً تمہارے اندر واقعی میرے وجودگی پر ایمان کی کمی ہے اور تم کوئی بھی کام کرنے کے لیے اکثر خود پر انحصار کرتے ہو۔ "تم میرے بغیر کچھ بھی نہیں کر سکتے!" پھر بھی تم بدعنوان لوگ ہمیشہ میرے کلام کو ایک کان سے سُنتے ہو اور دوسرے کان سے باہر نکال دیتے ہو۔ آج کل کی زندگی کلام کی زندگی ہے؛ کلام کے بغیر نہ تو کوئی زندگی ہے اور نہ ہی کوئی تجربہ، اور اس کا ذکر کرنے کی کوئی ضرورت نہیں ہے کہ اس کے بغیر کوئی ایمان نہیں ہے۔ ایمان کلام میں ہوتا ہے؛ صرف اپنے آپ کو خدا کے کلام میں زیادہ سے زیادہ ڈھال کر ہی تم سب کچھ حاصل کر سکتے ہو۔ اس بات کی فکر نہ کرو کہ تم بڑے نہیں ہوگے: زندگی بڑھتی جاتی ہے، اور لیکن لوگوں کی پریشانیوں سے نہیں۔

تم ہمیشہ بے چین رہنے کی طرف مائل رہتے ہو اور تم میری ہدایات کو نہیں سنتے۔ تم ہمیشہ میری رفتار سے تجاوز کرنا چاہتے ہو۔ یہ کیا ہے؟ یہ انسانی خواہش ہے۔ تمہیں اُن چیزوں کے درمیان واضح طور پر فرق کرنا چاہئے جو خدا کی طرف سے ہوتی ہیں اور جو تمہاری اپنی طرف سے ہوتی ہیں۔ میری حضور موجودگی میں جوش و خروش کی کبھی بھی تعریف نہیں کی جائے گی۔ میں چاہتا ہوں کہ تم مسلسل غیر متغیر وفاداری کے ساتھ، آخری دم تک میری پیروی کرنے کے قابل بنو۔ تمھیں لگتا ہے کہ اس طرح کا کرنا خدا کے لیے تمھارے کی نشاندہی کرتا ہے۔ اے اندھے لوگو! تم میری طلب کے لیے میرے پاس بار بار کیوں نہیں آتے، بلکہ اس کے بجائے تم اپنے طور پر ہی الجھے رہتے ہو؟ تمھیں لازماً واضح طور پر دیکھنا چاہئے! جو اب کام کر رہا ہے وہ یقیناً کوئی انسان نہیں ہے بلکہ وہ سب کا حاکم ہے، واحد سچا خُدا ہے —قادرِ مطلق! تمھیں لازماً غافل نہیں رہنا چاہیے، بلکہ تمھارے پاس جو کچھ بھی ہے اسے مسلسل تھامے رہو کیونکہ میرا دن قریب ہے۔ کیا تم واقعی ایسے وقت میں بھی بیدار نہیں ہو گے؟ کیا تم نے ابھی تک واضح طور پر نہیں دیکھا ہے؟ تم اب بھی دنیا کے ہمراہی ہو؛ تم اس سے الگ نہیں ہو سکتے۔ آخر کیوں؟ کیا تم واقعی مجھ سے محبت کرتے ہو؟ کیا تم اپنے دلوں کو کھول کر رکھ سکتے ہو تاکہ میں انہیں دیکھوں؟ کیا تم اپنا سارا وجود مجھے پیش کر سکتے ہو؟

میرے کلام پر مزید غور کرو اور ہمیشہ انہیں واضح طور پر سمجھو۔ تذبذب میں نہ پڑو یا تنگ دل نہ ہو۔ میری موجودگی میں زیادہ سے زیادہ وقت گزارو، میرے پاکیزہ کلام کو زیادہ سے زیادہ حاصل کرو اور میرے ارادوں کو غلط نہ سمجھو۔ تم مجھ سے اور کیا سننا چاہتے ہو؟ لوگوں کے دل سخت ہو چکے ہیں؛ لوگ تصورات سے بہت زیادہ لدے ہوئے ہیں۔ وہ ہمیشہ یہ سوچتے ہیں کہ صرف زندہ رہنا ہی کافی ہے اور وہ ہمیشہ اپنی زندگیوں کا مذاق بناتے ہیں۔ نادان بچو! کافی دیر ہو چکی ہے؛ یہ تفریح طلب کرنے کا وقت نہیں ہے۔ تمھیں اپنی آنکھیں کھولنی چاہئیں اور دیکھنا چاہئے کہ کونسا وقت ہے۔ سورج افق کو عبور کر کے زمین کو روشن کرنے والا ہے۔ اپنی آنکھیں کھولو اور دیکھو؛ لاپرواہ مت ہو۔

یہ ایک نہایت ہی اہم معاملہ ہے، پھر بھی تم اسے ایسے معمولی سمجھتے ہو اور اس پر ایسا ردّعمل ظاہر کرتے ہو! میں فکر مند ہوں، لیکن بہت کم ہی ایسے لوگ ہیں جو میرے دل کا خیال رکھتے ہیں، جو میری اچھی نصیحتیں سن سکتے ہیں اور میری صلاح سن سکتے ہیں! یہ مقصد حاصل کرنا نہایت ہی مشکل ہے، لیکن تم میں سے بہت کم ایسے ہیں جو میری خاطر یہ بوجھ بانٹ سکتے ہیں۔ تم نے ابھی بھی ایسا رویہ اختیار کیا ہوا ہے۔ اگرچہ، ماضی کے مقابلے میں، تم نے کچھ ترقی ضرور کی ہے لیکن تم ہمیشہ کے لیے اس مرحلے پر نہیں رہ سکتے! میرے قدم بڑی تیزی کے ساتھ آگے بڑھ رہے ہیں، پھر بھی تمہاری رفتار جوں کی توں ہی ہے۔ تم آج کی روشنی اور میرے ساتھ قدم سے قدم ملا کر کیسے چل سکتے ہو؟ اب مزید ہچکچانے کی ضرورت نہیں ہے۔ میں نے تمھیں بار بار تاکید کی ہے: میرے دن کے آنے میں اب مزید تاخیر نہیں ہوگی!

حقیقت میں آج کی روشنی کا تعلق آج سے ہے، اُس کا گزشتہ کل کی روشنی کے ساتھ موازنہ نہیں کیا جا سکتا اور نہ ہی اس کا آنے والے کل کی روشنی کے ساتھ موازنہ کیا جا سکتا ہے۔ ہر گزرتے دن کے ساتھ نئے انکشافات اور نئی روشنی مضبوط تر اور روشن تر ہوتی جارہی ہے۔ اب مزید حیران نہ رہو؛ اب مزید بیوقوف نہ بنو؛ پرانے طریقوں سے اب مزید چمٹے نہ رہو؛ اور نہ ہی اب مزید تاخیر کرو یا میرا وقت ضائع نہ کرو۔

ہوشیار رہو! ہوشیار رہو! میرے حضور اور زیادہ دعا کرو اور میرے پاس مزید وقت گزارو اور یقیناً تمھیں سب کچھ حاصل ہوگا! یقین رکھو کہ ایسا کرنے سے، تمھیں یقیناً سب کچھ مل جائے گا!


باب 38

حقیقت یہ نہیں ہے کہ تیرا ایمان اچھا یا خالص ہے، بلکہ دراصل میرا کام نہایت ہی شاندار ہے! سب کچھ میری رحمت کے طفیل ہے! تمھارے اندر خود غرضی یا تکبر کا ذرہ بھر بھی خراب بد عنوان مزاج نہیں ہونا چاہیے، ورنہ میرا تم پر گا۔ تمھیں اس بات کو واضح طور پر سمجھ لینا چاہیے کہ خواہ انسان گرتے ہیں یا ثابت قدم رہتے ہیں، یہ اُن ہاتھوں میں کی وجہ نہیں بلکہ یہ میری وجہ سے ہے۔ آج، اگر تم اس اقدام کو واضح طور پر نہیں سمجھے تو، تم یقیناً بادشاہی میں داخل ہونے میں ناکام ہو جاؤ گے! تمھیں یہ بات ضرور سمجھنی چاہیئے کہ آج جو کچھ بھی کیا جا رہا ہے وہ محض خدا کا حیرت انگیز کام ہے اور اس کا انسان سے کوئی تعلق نہیں ہے۔ انسان کے اعمال کس لئے شمار ہوتے ہیں؟ جب وہ خود غرض، مغرور اور متکبر نہیں ہوتے ہیں، تب وہ خدا کی مدیریت میں خلل ڈال رہے ہوتے ہیں اور اس کے منصوبوں کو تباہ کر رہے ہوتے ہیں۔ اےبد عنوان! تجھے لازماً آج مجھ پر بھروسہ کرنے کے لئے آنا چاہیئےہی ہوگا؛ اگر تُو نے ایسا نہیں کیا تو میں آج تجھے بتا رہا ہوں کہ تُو کبھی بھی کچھ حاصل نہیں کرے گا! سب کچھ بیکار ہو جائے گا اور تمھارے سارے اقدامات رائیگاں جائیں گے!

ٹال مٹول نہ کرو یا نہ ہچکچاؤ؛ آج اُن میں سے ہر ایک پر میرا حیرت انگیز کام کیا جائے گا جو مجھ سے محبت کرتا ہے۔ مجھے ایسے لوگوں کا کوئی فائدہ نہیں ہے جو عاجزی اختیار نہیں کرتے ہیں اور آج میں صرف ان لوگوں کو استعمال کروں گا جو پوری طرح سے عاجزی اختیار کرتے ہیں۔ تم میں سے صرف ان لوگوں پر ہی مکمل طور پر میرا ظہور ہوگا جو مجھ سے سچے دل کے ساتھ محبت کرتے ہیں، جنہیں دوسرے لوگ حقارت کی نگاہ سے دیکھتے ہیں اور جو خود کو مکمل طور پر میرے حضور ظاہر کر سکتے ہیں۔ میں تجھے اپنے اردے ی مرضی کو سمجھنے کی توفیق دوں گا اور تُو ہر وقت میرے حضور ہوگا اور میری برکتیں حاصل کرتا رہے گا۔ میں ان لوگوں کے ساتھ بالکل بھی برا سلوک نہیں کروں گا جو آج میرے لیے خود کو خرچ کرتے ہیں، آج خود کو میرے لیے پیش کرتے ہیں اور آج میرے لیے بوجھ اٹھاتے ہیں — اس طرح میری راستبازی بھی ظاہر ہوگی۔ میرے بارے میں شکایت نہ کرو؛ تمھارے لیے میرا فضل ہی کافی ہے۔ تجھے بھی چاہئے کہ تُو بھی آ اور اسے حاصل کر تاکہ تُو بے مثال مٹھاس چکھ سکے۔ اس سے نہ صرف تیرے تمھارے دل میں میرے لیے محبت پیدا ہوگی بلکہ یہ تیری اس محبت کو مزید گہرا بھی کرے گا۔

میرا کام مرحلہ وار ہوتا ہے اور بالکل لاپرواہ یا گڑبڑ نہیں ہے۔ میری پیروی کرنے کے لیے، تمھیں بھی اس طرح سے کام کرنے پڑیں گے۔ میرا برتاؤ دیکھو اور مجھ سے سیکھو؛ اس طرح سے، اگر تم میرے نقش قدم پر چلو گے تو پھر تمھیں بادشاہی کے ظہور میں لایا جائے گا۔ یک آواز ہو کر خوشی سے نعرہ لگاؤ! میرے بیٹو! خدا کا کام تم پر پورا ہوگا، ہاں لوگوں کے اس گروہ پر پورا ہوگا۔ کیا تم خود کو مبارک نہیں سمجھتے؟

اس کا ادراک حاصل کرنا واقعی مشکل ہے! میں آج تمھیں یہاں اس وجہ سے لایا ہوں تاکہ تم میرے حیرت انگیز کام دیکھ سکو!


باب 39

اپنی آنکھیں کھولو اور دیکھو اور تم ہر جگہ میری عظیم طاقتکو دیکھ سکتے ہو! ہر چیز کو دیکھ کر تمہارا مجھ پر ایمان پختہ ہوگا۔ یہ کائنات اور یہ آسمان میری عظیم طاقت کو پھیلا رہے ہیں۔ موسم کی تپش، موسمیاتی تبدیلیوں، لوگوں میں جسمانی معذوری پیدا ہونے، سماجی حرکات کے بے ترتیب ہونے اور لوگوں کے دلوں میں دھوکہ دہی کے بارے میں جو باتیں میں نے بتائی تھیں وہ آخر سچ ثابت ہوئی ہیں۔ سورج سفید پڑ جاتا ہے اور چاند سرخ ہو جاتا ہے؛ یہ سب توازن سے باہر ہے۔ کیا تم واقعی اب بھی ان چیزوں کو نہیں دیکھتے؟

خدا کی عظیم طاقت یہاں ظاہر ہوتی ہے۔ اس بات میں کوئی شک و شبہ نہیں ہے کہ وہی ایک سچا خدا ہے – قادرِ مطلق – لوگ جس کے حصول کے لئے کئی سالوں سے پیچھے لگے رہے! کون ہے جو محض اپنے کلام کے ساتھ چیزوں کو معرض وجود میں لا سکتا ہے؟ صرف ہمارا قادر مطلق خدا۔ جیسے ہی وہ کچھ بولتا ہے، سچائی ظاہر ہو جاتی ہے۔ ا تم کیسے نہیں ر کہہ سکتے کہ وہی سچا خدا ہے؟

میں جانتا ہوں کہ اندر ہی اندر تم سب میرے ساتھ تعاون کرنے کے لیے تیار ہو اور مجھے یقین ہے کہ میرے چنے ہوئے لوگ، میرے پیارے بھائیوں اور بہنوں کی، سب کی یہی خواہش ہے، لیکن بس وہ اس پر عمل کرنے یا حقیقت میں اسے اپنانے سے قاصر ہیں اور وہ حقائق کا سامنا کرتے وقت مطمئن اور پرسکون نہیں رہ سکتے۔ تم کبھی بھی خدا کے ارادوں کا لحاظ نہیں کرتے اور تم اپنے ذاتی مفادات کو اولین ترجیح دیتے ہو اور تم انتظار کیے بغیر اپنے طور پر عمل کرتے ہو۔ میں تمھیں کہتا ہوں کہ یہ طریقہ کار کبھی بھی میرے ارادوں کو پورا نہیں کرے گا! بچے! بس تُو اپنا دل پوری طرح سے میرے سپرد کر دے۔ واضح رہے! مجھے تیری دولت نہیں چاہئے، نہ ہی تیری جائیدایں اور نہ ہی میں یہ چاہتا ہوں کہ تُو جوش، چالاکی یا تنگ نظری کے ساتھ میرے حضور خدمت کرنے کے لیے آؤ۔ خاموش فطرت بن رہ اور اپنا پاک دل رہ، جب مشکلات پیش آئیں تو انتظار کر اور تلاش کر اور میں تجھے جواب دوں گا۔ شک میں مبتلا نہ ہو! تم میرے کلام کو سچا کیوں نہیں مانتے؟ تم میرے کلام پر ایمان کیوں نہیں لا سکتے؟ تم انتہائی حد تک ضدی ہو اور یہاں تک کہ ایسے وقت میں بھی تم تا حال ایسے ہی ہو؛ تم بہت بڑے جاہل ہو، اور بالکل بھی روشن خیال نہیں ہو! آخر تمھیں کتنی زیادہ اہم سچائی یاد ہے؟ کیا تم نے واقعی اس کا تجربہ کیا ہے؟ جب بھی تمھیں پریشانیوں کا سامنا کرنا پڑتا ہے تو تم الجھ جاتے ہو اور لاپرواہی اور عجلت سے کام لیتے ہو! آج اہم بات یہ ہے کہ تم زیادہ سے زیادہ میرے ہو جاؤ اور میرے ساتھ رفاقت اختیار کرو، ٹھیک اسی طرح جیسے تمہارا دل اکثرسوالات پر غور کرتا ہے۔ کیا تمھیں سمجھ آئی؟ یہی کُنجی ہے! تاخیر کے ساتھ عمل کرنا واقعی ایک مسئلہ ہے۔ جلدی کرو اور تاخیر نہ کرو! جو لوگ میرے کلام کو سنتے ہیں اور بلا تاخیر کیے فوراً اُن پر عمل کرتے ہیں وہ بہت برکت پائیں گے! میں تمھیں دوگنا عطا کروں گا! فکر نہ کرو! ایک سیکنڈ کی تاخیر کیے بنا جیسا میں کہتا ہوں ویسا کرو! تمہارے انسانی تصورات اکثر ایسے ہی ہوتے ہیں اور تم چیزوں کو ٹالنے کا شکار ہوتے ہو، ہمیشہ جو کام آج کرنا ہوتا ہے اسے کل تک موخر کروگے۔ تم اتنے سست اور بد سلیقہ ہو۔ الفاظ اسے بیان نہیں کر سکتے! میں مبالغہ آرائی نہیں کر رہا ہوں – یہ ایک حقیقت ہے۔ اگر تجھے اس پر یقین نہیں ہے تو احتیاط سے اپنا جائزہ لے اور اپنی حالت پر جانچ پڑتال کر، تو تجھے پتہ چل جائے گا کہ فی الحقیقت ایسا ہی ہے!

تم اتنے کم عقل کیوں ہو؟ تم اتنے بے حس کیوں ہو؟ اتنی ساری یاد دہانیوں کے باوجود تم نہیں بیدار ہوئے اور یہ بات میرے لیے کافی پریشان کُن ہے۔ واقعی میرے دل میں اپنے بیٹوں کو اس طرح دیکھنے کی ہمت نہیں ہے۔ میرا دل یہ کیسے برداشت کر سکتا ہے؟ آہ! مجھے تمہیں اپنے ہاتھوں سے سکھانا ہوگا۔ میری رفتار تیز ہوتی جارہی ہے۔ میرے بیٹو! فوری طور پر اٹھو اور میرے ساتھ تعاون کرو۔ اب کون خلوص دل کے ساتھ خود کو میرے لیے خرچ کرتا ہے؟ کون ہے جو بغیر کسی شکایت کے خود کو پوری طرح وقف کر سکتا ہے؟ تم ہمیشہ ہی اتنے بے حس اور کم عقل ہوتے ہو! کتنے لوگ ہیں جو میرے جذبات کا خیال رکھنے کے قابل ہیں اور کون واقعی میرے کلام کی روح کو سمجھ سکتا ہے؟ یہ دیکھ کر کہ تمھاری ہر حرکت میرے دل کو مطمئن نہیں کر سکتی، میں صرف شدت کے ساتھ انتظار اور امید ہی کر سکتا ہوں، میں اور کیا کہہ سکتا ہوں؟ میرے بیٹو! آج تمھارا باپ جو کچھ بھی کرتا ہے وہ اپنے بیٹوں کے لیے ہی ہے۔ میرے بیٹے میرے دل کو کبھی بھی کیوں نہیں سمجھ سکتے اور میرے بیٹے مجھے یعنی تمھارے باپ کو ہمیشہ پریشان کیوں کرتے ہیں؟ میرے بیٹے کب بڑے ہوں گے، کب مجھے پریشان کرنا بند کریں گے اور وہ کب ایسے بنیں گے کہ مجھے اُن کی فکر کرنے کی ضرورت نہیں ہوگی؟ میرے بیٹے کب ایک آزاد زندگی گزار سکیں گے، اپنے لیے کھڑے ہو سکیں گے اور اپنے باپ کے کندھوں سے بوجھ ہلکا کر سکیں گے؟ میں بس خاموشی سے اپنے بیٹوں کے لیے آنسو بہاتا ہوں اور میں نے اپنے بیٹوں کو اور اپنے پیاروں کو بچانے کے لیے اپنا سب کچھ خدا کے انتظامی منصوبے کی تکمیل میں لگا دیا۔ میرے پاس اور کوئی چارہ نہیں ہے۔

میرے تمام وعدے پورے ہو چکے ہیں اور تمھاری آنکھوں کے سامنے ظاہر ہیں۔ تم میرے دل کا پاس کیوں نہیں رکھ سکتے؟ ا کیوں؟ ا کیوں؟ ااب تک، کیا تُو نے کبھی گنتی کی ہے کہ تُو نے کتنے ایسے کام کیے ہیں جن سے میرا دل مطمئن ہوا ہے اور تُو نے کتنی ایسی چیزیں کی جن کی وجہ سے کلیسیا ن ترقی ہوئی اور اسے کھلایا گیا؟ احتیاط سے اس پر غور کرو؛ لاپرواہ نہ بنو۔ سچائی کا ایک نکتہ بھی ہاتھ سے جانے نہ دو۔ تم صرف ظاہری شکل پر توجہ دو اور جوہر کو نظر انداز کرتے چلے جاؤ۔ تمہیں ہر وقت لازماً یہ جانچتے رہنا چاہیے کہ آیا تمھارے ہر قول اور فعل اور تمھاری ہر حرکت کو مسیح کی نشست سے پہلے عدالت سے گزر چکی ہے اور کیا تم نے خود کو تبدیل کرکے ایک نئے شخص کی شبیہ اختیار کی ہے – نقل کے طور پر نہیں بلکہ زندگی کے اظہار کے ساتھ اندر کی گہرائیوں سے نکل رہے ہیں۔ اپنی زندگی میں تاخیر نہ کرو، تاکہ تم نقصان اٹھانے سے بچ جاؤ۔ جلدی کرو اور اس صورتحال کا تدارک کرو، میرے دل کو مطمئن کرو اور طرز عمل کے اصولوں کو ہمیشہ اپنے ذہن میں رکھو: راستبازی اور دیانت داری سے سارے کام کرو اور میرے دل کو مطمئن کرو۔ لاپرواہی نہ کرو۔ کیا تم یاد رکھ سکتے ہو؟

  کلیسیا میں پیدا ہونے والے مسائل کے تعلق سے اپنے اندر اتنی بڑی بدگمانیاں پیدا نہ ہونے دو۔ کلیسیا کی تعمیر کے دوران غلطیاں ناگزیر ہیں، لیکن جب تمہیں مسائل کا سامنا کرنا پڑے تو گھبراؤ نہیں؛ بلکہ پُرسکون رہو اور اپنے ہوش و حواس بجا رکھو۔ کیا میں نے تمہیں پہلے ہی نہیں بتا دیا تھا؟ میرے پاس بار بار آ اور دعا کر تو میں ضرور تجھے صاف طور پر اپنی مرضی دکھاؤں گا۔ کلیسیا میرا دل ہے اور یہی میرا حتمی مقصد ہے، تو آخر میں کیونکر اس سے پیار نہ کروں؟ مت ڈرو – جب کلیسیا میں ایسی چیزیں ہوتی ہیں تو وہ میری اجازت سے ہی ہوتی ہیں۔ کھڑے ہو جاؤ اور میری طرف سے بولو۔ اس بات پر یقین رکھو کہ تمام چیزیں اور معاملات میری تخت سے اجازت ملنے کے بعد ہی رونما ہوتے ہیں اور ان میں میری مرضی شامل ہوتی ہے۔ اگر تم لاپرواہی کے ساتھ رفاقت اختیار کرو گے تو تمہیں کئی مسائل کا سامنا کرنا پڑے گا۔ کیا تُو نے کبھی اس کے نتائج کے بارے میں سوچا ہے؟ یہ ایسی چیز ہے جس سے شیطان فائدہ اٹھائے گا۔ میرے پاس بار بار آؤ۔ چلو میں تجھے صاف صاف بتاتا ہوں: اگر تُو نے میرے پاس آئے بغیر ہی کوئی کام کرنے کا ارادہ کر لیا ہے تو یہ سوچنا بھی مت کہ تُو اس کام کو مکمل کر سکے گا۔ تم نے ہی مجھے اس کے لئے مجبور کیا ہے۔


  ہمت نہ ہار، کمزور مت بن، اور پھر میں تیرے لئے تمام چیزیں واضح کر دوں گا۔ بادشاہی کا راستہ اتنا بھی ہموار نہیں ہے؛ کوئی بھی کام اتنا آسان نہیں ہے! تم چاہتے ہو کہ برکات تمہیں آسانی کے ساتھ مل جائیں، یہی چاہتے ہو نہ؟ آج ہر کسی کو سخت آزمائشوں کا سامنا کرنا پڑے گا۔ ایسی آزمائشوں کے بغیر مجھ سے محبت کرنے والا تمہارا یہ دل مضبوط نہیں بنے گا اور تمہیں مجھ سے سچی محبت نہیں ہو گی۔ اگرچہ یہ آزمائشیں محض معمولی حالات پر مشتمل ہیں، تاہم ہر ایک کو ان میں سے گزرنا ہوگا؛ فرق صرف اتنا ہے کہ ان آزمائشوں کی مشکلات ہر شخص کے لحاظ سے مختلف ہوں گی۔ یہ آزمائشیں میری جانب سے نعمت ہیں اور تم میں سے کتنے لوگ بار بار میرے پاس آتے ہیں اور گڑگڑاتے ہوئے میری نعمتوں کی بھیک مانگتے ہیں؟ بیوقوف بچو! تم ہمیشہ یہی سوچتے ہو کہ محض چند مبارک کلمات (خوشخبریاں) ہی میری نعمت ہوتی ہیں، تاہم تم یہ نہیں سمجھتے کہ تلخی بھی میری نعمتوں میں سے ایک ہے۔ جو میری تلخی میں شریک ہیں وہ یقیناً میری مٹھاس میں بھی شریک ہوں گے۔ یہ میرا وعدہ ہے اور تم پر میری نعمت ہے۔ بلا ہچکچاہٹ کھاؤ اور پیو اور میرے کلام سے لطف اٹھاؤ۔ جب اندھیرا ختم ہو جاتا ہے تو روشنی جمع ہوتی ہے۔ صبح صادق سے پہلے رات سب سے زیادہ تاریک ہوتی ہے اور اس کے بعد آسمان رفتہ رفتہ روشن ہوتا ہے اور پھر سورج طلوع ہوتا ہے۔ مت ڈرو اور نہ ہی بزدل بنو۔ آج میں اپنے بیٹوں کی مدد کر رہا ہوں اور اُن کے لئے اپنی طاقت کا استعمال کر رہا ہوں۔


  جب کلیسیا کے کاموں کی بات آتی ہے تو ہمیشہ اپنی ذمہ داری سے نہ بھاگا کرو۔ اگر تم ایمانداری کے ساتھ اپنے معاملات میرے پاس لاؤ گے تو تمہیں کوئی راستہ ضرور مل جائے گا۔ جب اس طرح کا کوئی معمولی سا مسئلہ پیش آتا ہے تو کیا تم کسی نقصان کے اندیشے سے ڈر جاتے ہو اور گھبرا جاتے ہو کہ کیا کرنا چاہئے؟ میں نے متعدد مرتبہ تمہیں کہا ہے کہ "بار بار میرے قریب آؤ!" کیا تم نے ایمانداری کے ساتھ اُن باتوں پر عمل کیا ہے جو میں تمہیں کرنے کو کہتا ہوں؟ تم نے کتنی مرتبہ میرے کلام پر غور کیا ہے؟ اگر تم نے ایسا نہیں کیا ہے تو تمہیں ان باتوں کا واضح ادراک حاصل نہیں ہوگا۔ کیا یہ تمہارے اعمال کا نتیجہ نہیں ہے؟ تم دوسروں پر الزام لگاتے ہو لیکن اس کے بجائے تم خود سے بیزار کیوں نہیں ہوتے؟ تم اپنے معاملات بگاڑ دیتے ہو اور پھر اس کے بعد تم لاپرواہی اور دکھاوے کا مظاہرہ کرتے ہو؛ تمہیں لازماً میرے کلام پر توجہ دینی چاہیے۔


  فرمانبردار اور مطیع لوگوں کو بڑی برکتیں حاصل ہوں گی۔ کلیسیا میں ثابت قدمی کے ساتھ میرے حق میں گواہی دو، سچائی کو قائم کرو؛ صحیح بات صحیح ہے اور غلط بات غلط ہے۔ سیاہ اور سفید کے درمیان مت الجھؤ۔ تم شیطان کے ساتھ جنگ کرو گے اور تمہیں اسے مکمل طور پر مغلوب کرنا ہوگا تاکہ وہ دوبارہ کبھی سر نہ اٹھا سکے۔ تمہیں میرے حق میں گواہی کی حفاظت کے لئے اپنا سب کچھ جھونک دینا چاہئے۔ مت بھولنا کہ یہی تمہارے سارے اعمال کا مقصد ہونا چاہئے۔ لیکن فی الحال تم میں ایمان کی اور مختلف چیزوں کے درمیان فرق کرنے کی صلاحیت کی کمی نظر آتی ہے اور تم ہمیشہ ہی میرے کلام اور میری مرضی کو سمجھنے سے قاصر رہتے ہو۔ بہر حال، فکر نہ کرو؛ ہر چیز میری مرضی کے مطابق ہوتی ہے اور بے چینی کے نتیجے میں صرف پریشانی ہی پیدا ہوتی ہے۔ میرے سامنے زیادہ وقت گزارو اور اچھے کھانوں اور لباس کو زیادہ اہمیت نہ دو جو تمہارے مادّی جسم کے لئے ہیں۔ بار بار میری مرضی کو جاننے کے لئے کوشش کرو اور میں تجھے واضح طور پر دکھاؤں گا کہ میری مرضی کیا ہے۔ رفتہ رفتہ تُو ہر ایک چیز میں میری مرضی پائے گا تاکہ ہر انسان کے لیے بغیر کسی رکاوٹ کے میرے پاس راستہ ہو جائے۔ اس کے نتیجے میں میرا دل مطمئن ہو جائے گا اور تمہیں ہمیشہ ہمیشہ کے لئے میری برکتیں ملتی رہیں گی!

قادرِ مطلق خدا کے کام عظیم ہیں! کتنے حیرت انگیز ہیں! کتنے شاندار ہیں! سات نرسنگے پھونکے جاتے ہیں، سات گرجیں نکلتی ہیں اور سات پیالے اُنڈیل دیے جاتے ہیں – یہ واقعات عنقریب کھل کر سامنے آئیں گے اور اس میں کوئی شک نہیں ہو سکتا۔ خدا کی محبت روزانہ ہمیں ملتی ہے۔ صرف قادرِ مطلق خدا ہی ہمیں بچا سکتا ہے؛ ہم پر مصیبت نازل ہوتی ہے یا رحمت، یہ مکمل طور پر اُس کی مرضی پر منحصر ہے اور اس فیصلے میں ہم انسانوں کا کوئی عمل دخل نہیں ہے۔ وہ لوگ جو خود کو اپنی پوری دل جمعی کے ساتھ خدا کے حضور پیش کرتے ہیں وہ ضرور بے شمار نعمتیں حاصل کریں گے، جبکہ وہ لوگ جو صرف اپنی زندگیاں بچانے کی کوشش میں لگے رہتے ہیں وہ اپنی زندگیوں سے ہاتھ دھو بیٹھیں گے؛ تمام چیزیں اور تمام معاملات قادرِ مطلق خدا کے ہاتھ میں ہیں۔ اب اپنے قدم نہ روکو۔ زمین اور آسمان پر زبردست تبدیلی آنے والی ہے جس سے چھپنے کے لئے انسان کے پاس کوئی طریقہ نہیں ہے۔ اس کے پاس دردناک تکلیف میں رونے کے علاوہ اور کوئی چارہ کار نہیں ہوگا۔ اُس کام کی پیروی کرو جو روح القدس آج کر رہا ہے۔ تمہیں اپنے اندر اس مرحلے کے بارے میں واضح ہونا چاہیے جہاں تک اس کا کام پیش رفت کر چکا ہے، دوسروں کی تمہیں یاد دہانی کرانے کی ضرورت پڑنے کے بغیر۔ جتنی بار ہو سکے قادرِ مطلق خدا کے حضور واپس حاضر ہو جاؤ۔ ہر چیز اُسی سے مانگو۔ وہ ضرور تجھے اندر سے آگاہی دے گا اور وہ فیصلہ کن لمحات میں تیری حفاظت کرے گا۔ ڈرو نہیں! وہ پہلے سے ہی تیرے پورے وجود کا مالک ہے۔ اُس کی حفاظت اور اُس کی دیکھ بھال کے ہوتے ہوئے تجھے آخر کس چیز کا خوف ہے؟ آج خدا کی مرضی کا نتیجہ قریب ہے، اور جو خوفزدہ ہے وہ ہار جائے گا۔ جو میں تجھے بتا رہا ہوں وہ ہی سچ ہے۔ اپنی روحانی آنکھیں کھولو: آسمان ایک لمحے میں بدل سکتا ہے، لیکن تمہیں آخر کس چیز کا خوف ہے؟ اس کے ہاتھ کے ایک اشارے سے زمین اور آسمان فوری طور پر نیست و نابود ہو سکتے ہیں۔ تو پھر پریشان ہونے سے انسان کو کیا مل سکتا ہے؟ کیا سب کچھ خدا کے ہاتھ میں نہیں ہے؟ اگر وہ آسمان اور زمین کو بدلنے کا حکم دے تو وہ بدل جائیں گے۔ اگر وہ ہماری تکمیل کرنا چاہتا ہے تو ضرور ہماری تکمیل کی جائے گی۔ انسان کو پریشان ہونے کی ضرورت نہیں ہے بلکہ اُسے سکون سے آگے بڑھنا چاہیے۔ تاہم اس کے باوجود تمہیں جتنا ہو سکے اتنا ہوشیار اور محتاط رہنا چاہیے۔ آسمان ایک لمحے میں بدل سکتا ہے! انسان اپنی جسمانی آنکھیں خواہ جتنی بھی کھول لے، وہ کچھ زیادہ نہیں دیکھ سکے گا۔ تم ہوشیار رہو۔ خدا کی مرضی پوری ہو گئی ہے، اُس کا منصوبہ مکمل ہو چکا ہے، اُس کی تدبیر رنگ لائی ہے اور اُس کے تمام بیٹے اُس کی تخت پر بیٹھ گئے ہیں۔ وہ قادرِ مطلق خدا کے ساتھ تمام قوموں اور تمام لوگوں کی عدالت کرنے کے لئے اکٹھے ہوتے ہیں۔ جو لوگ کلیسیا کو اذیت دیتے رہے ہیں اور خدا کے بیٹوں کو نقصان پہنچاتے رہے ہیں اُنہیں سخت سزا دی جائے گی: ایسا ضرور ہو گا! جو لوگ خلوص دل کے ساتھ اپنے آپ کو خدا کے سپرد کر دیتے ہیں، وہ جو ہر چیز پر قابض ہے، خدا ضرور اُن سے ابد تک محبت کرے گا اور اُس کی محبت میں کبھی کوئی تبدیلی نہیں آئے گی! 

کیا میں نے تمہیں یاد نہیں دلایا ہے؟ ڈرنے کی کوئی ضرورت نہیں ہے؛ تم بس میری بات نہیں سنتے، تم اتنے بے فکر انسان ہو! آخر وہ دن کب آئے گا جب تم میرے دل کو سمجھو گے؟ ہر روز ایک نئی آگہی ہوتی ہے اور ہر روز ایک نئی روشنی ہوتی ہے۔ تم نے اسے کتنی بار اپنے لیے محسوس کیا ہے؟ کیا میں نے خود تمہیں نہیں بتایا تھا؟ تم ابھی تک سست بنے ہوئے ہو، ایسے کیڑوں کی مانند جو صرف تبھی حرکت کرتے ہیں جب انہیں چھیڑا جاتا ہے اور تم میرے ساتھ تعاون کرنے میں پہل کرنے اور میرے بوجھ کی پرواہ کرنے سے قاصر ہو۔ میں تم سب کی پُرجوش اور پیاری مسکراہٹیں دیکھنا چاہتا ہوں، اپنے بیٹوں کے فعال اور جاندار انداز کو دیکھنا چاہتا ہوںلیکنمیں نہیں پاتا۔ اس کے برعکس، تم ذہنی طور پر کمزور – بیوقوف اور احمق ہو۔ تمہیں جستجو کرنے میں پہل کرنی چاہیے۔ دلیری سے جستجو کرو! فقط اپنے دلوں کو کھولو اور مجھے اپنے اندر رہنے دو۔ ہوشیار اور چوکنے رہو! کلیسیا میں کچھ لوگ دوسرے لوگوں کو دھوکہ دیتے ہیں اور تمہیں ہمیشہ اس کلام کو بہت زیادہ اہمیت دینی چاہیے، ایسا نہ ہو کہ تمہاری زندگیاں متاثر ہو جائیں یا انہیں کوئی سخت نقصان پہنچے۔ ببے فکر رہو – جب تک تیرے اندر میرے لیے کھڑے ہونے اور میرے حق میں بولنے کی ہمت ہے، میں یہ سارا بوجھ خود اٹھا لوں گا اور میں تجھے قوی کروں گا! جب تک تُو میرے دل کو مطمئن رکھے گا، میں بھی ہمیشہ تجھے اپنی مسکراہٹ اور اپنی مرضی دکھاؤں گا۔ جب تک تیری کمر مضبوط ہے اور تُو ایک مرد بچے کے مزاج کے ساتھ زندگی گزارتا ہے، میں تیری مدد کروں گا اور تجھے ایک اہم مقام عطا کروں گا۔ جب تم میرے حضور آؤ تو بس میرے قریب آجانا۔ اگر تم میں بولنے کی ہمت نہیں ہو رہی تو ڈرو مت۔ جب تک تیرے پاس ایک جستجو کرنے والا دل ہے، میں تجھے اپنے کلام سے نوازتا رہوں گا۔ مجھے ایسے کلام کی ضرورت نہیں ہے جو خوشگوار لگے اور نہ ہی مجھے تیری چاپلوسی کی ضرورت ہے؛ یہی وہ چیزیں ہیں جن سے میں سب سے زیادہ نفرت کرتا ہوں۔ اسی قسم کے لوگوں پر تو مجھے سب سے زیادہ غصہ آتا ہے۔ وہ میری آنکھوں میں تنکے کی مانند کھٹکتے ہیں یا میرے جسم میں کانٹے کی مانند چبتے ہیں جسے نکالنا ضروری ہوتا ہے۔ ورنہ میرے بیٹے میری خاطر اپنی طاقت کو بروئے کار نہیں لا سکتے اور ان پر سخت دباؤ ڈالا جائے گا۔ آخر میں کیوں آیا ہوں؟ میں اپنے بیٹوں کی حمایت کرنے اور ان کی حوصلہ افزائی کرنے کے لیے آیا ہوں، تاکہ ان کے ظلم و ستم، غنڈہ گردی، سرد دلی اور بدسلوکی کو برداشت کرنے کے دن ہمیشہ کے لیے ختم ہو جائیں!

بے خوف بنو۔ میں ہمیشہ تیرے ساتھ چلوں گا، تیرے ساتھ رہوں گا، تیرے ساتھ بات کروں گا اور تیرے ساتھ سارے کام کروں گا۔ خوفزدہ نہ ہو۔ بلا جھجھک بات کرو۔ تم ہمیشہ ہی جذباتی، ڈرپوک اور خوفزدہ ہوتے ہو۔ جو لوگ جن کاکلیسیا کی تشکیل میں کوئی فائدہ نہیں ہے انہیں ہٹا دینا چاہیے۔ اس میں کلیسیا کے ایسے لوگ بھی شامل ہیں جن کے حالات اچھے نہیں ہیں اور جو میرے کلام کے مطابق عمل نہیں کر سکتے تمہاری بے ایمان ماں اور باپ کا تذکرہ کرنے کی ضرورت نہیں۔ مجھے یہ چیزیں نہیں چاہییں۔ انہیں مٹا دیا جانا چاہیے اور ان میں سے ایک بھی باقی نہیں رہنا چاہیے۔ بس اپنے ہاتھوں اور پیروں کے ان بندھنوں سے آزاد ہو جا۔ جب تک تُو اپنی ارادوں کی جانچ کرتا رہے گا اوران کانفع اور نقصان، نہ ہی شہرت اور دولت، نہ ذاتی تعلقات سے کوئی سروکار ہوگا تو میں تیرے ساتھ رہوں گا، تجھے تمام باتیں بتاتا رہوں گا اور تیری ہر وقت واضح رہنمائی کرتا رہوں گا۔

افسوس، میرے بیٹو! مجھے کیا کہنا چاہیے؟ اگرچہ میں یہ ساری باتیں کہتا ہوں لیکن پھر بھی تم میرے دل کا پاس نہیں رکھتے اور اس کے باوجودتم بہت ہی زیادہ ڈرپوک ہو۔ تمہیں کس بات کا ڈر ہے؟ تم ابھی تک قوانین اور قواعد کے پابند کیوں ہو؟ میں نے تمہیں رہائی دلائی ہے لیکن پھر بھی تم آزاد نہیں ہو۔ آخر ایسا کیوں ہے؟ مجھ سے زیادہ تبادلہ خیال کرو اور میں تجھے بتاؤں۔ میرا امتحان نہ لو۔ میرا وجود حقیقی ہے۔ میں کوئی دکھاوا نہیں کرتا؛ سب کچھ حقیقیت پر مبنی ہے! جو بھی میں کہتا ہوں وہ سچ ہے۔ میں کبھی بھی اپنی باتوں سے پیچھے نہیں ہٹتا۔

میں راستباز ہوں، میں قابل اعتماد ہوں اور میں وہ خدا ہوں جو انسان کے باطن کی جانچ کرتا ہے! میں فوری طور پر بے نقاب کر دوں گا کہ کون سچا ہے اور کون جھوٹا ہے۔ گھبراؤ مت؛ تمام چیزیں میرے وقت کے مطابق ہی کام کرتی ہیں۔ کون مجھے سچے دل سے چاہتا ہے اور کون نہیں - میں تمہیں ایک ایک کرکے بتاؤں گا۔ تم بس کھانے، پینے اور میرے حضور پیش ہونے پر میرے اور بھی زیادہ قریب آنے کی پرواہ کرو اور باقی میں اپنا کام خود کر لوں گا۔ فوری نتائج حاصل کرنے کے لیے زیادہ پریشان نہ ہو؛ میرا کام ایسی چیزنہیں ہے جسے ایک ہی وقت میں پورا کیا جا سکے۔ اس کے اندر ہی میرے اقدامات اور میری حکمت ہے اور اسی وجہ سے میری حکمت ظاہر ہو سکتی ہے۔ میں تمہیں یہ دیکھنے دوں گا کہ میرے ہاتھوں سے کونسے کام ہو رہے ہیں - برائی کی سزا دینا اور نیکی کا انعام دینا۔ میں یقینی طور پر کسی پر نوازش نہیں کرتا۔ تُو جو مجھ سے سچے دل سے محبت کرتا ہے، میں تجھ سے سچے دل سے محبت کروں گا اور جہاں تک اُن لوگوں کی بات ہے جو مجھ سے سچے دل سے محبت نہیں کرتے ہیں، میرا غضب ہمیشہ ان کے ساتھ ہوگا تاکہ وہ ابد تک یاد رکھیں کہ میں ہی سچا خدا ہوں، وہ خدا جو انسان کے باطن کی جانچ کرتا ہے۔ دوسروں کے سامنے ایک طرح سے اور ان کی پیٹھ کے پیچھے دوسری طرح سے پیش نہ آؤ؛ تُو جو کچھ بھی کرتا ہے میں سب کچھ صاف دیکھتا ہوں اور اگرچہ تُو دوسروں کو بیوقوف بنا سکتا ہے لیکن تُو مجھے بے وقوف نہیں بنا سکتا۔ میں یہ سب صاف طور پر دیکھتا ہوں۔ تیرے لیے کچھ بھی چھپانا ممکن نہیں ہے؛ ہر چیز میرے ہی ہاتھ میں ہے۔ اپنے فائدہ کے لیے ان معمولی حساب کتاب کو کرنے کی وجہ سے خود کو زیادہ ہوشیار مت سمجھو۔ میں تجھے بتا تا ہوں: انسان چاہے کتنے ہی منصوبے بنا لے، چاہے وہ ہزاروں میں ہوں یا لاکھوں میں، آخر میں وہ میرے ہاتھوں سے نہیں بچ سکتے۔ کسی ایک انسان کی کیا بات ہے، تمام چیزوں کو اور تمام اشیاء کو میرے ہاتھ ہی قابوکرتے ہیں! مجھ سے بچنے یا چھپنے کی کوشش نہ کرو، چاپلوسی کرنے یا حقیقت کو چھپانے کی کوشش نہ کرو۔ کیا ایسا ممکن ہے کہ تم ابھی تک یہ دیکھنے سے محروم ہو کہ کیا میرا جلالی چہرہ، میرا غضب اور میرا فیصلہ کھلے عام ظاہر ہو چکا ہے؟ جو بھی مجھے سچے دل سے نہیں چاہتا، میں فوراً اور بغیر رحم کے ان کا فیصلہ کروں گا۔ میرا ترس اب ختم ہو گیا ہے؛ بالکل بھی نہ بچا۔ اب مزید منافق مت بنو اور اپنے جنگلی اور لاپرواہ رویّوں کو چھوڑ دو۔

میرے بیٹے، اپنا خیال رکھ؛ میری موجودگی میں زیادہ سے زیادہ وقت گزار میں خود تیری ذمہ داری اٹھاؤں گا۔ ڈرو مت، میری تیز دو دھاری تلوار سامنے لے آؤ اور - میری مرضی کے مطابق - شیطان کے ساتھ اس کے تلخ انجام تک جنگ کرو۔ میں تیری حفاظت کروں گا؛ بالکل بھی فکر نہ کر۔ تمام چھپی ہوئی باتیں کھول دی جائیں گی اور سامنے آ جائیں گی۔ میں وہ سورج ہوں جو بے رحمی سے اندھیروں کو روشن کرتے ہوئے چار سُو روشنی دیتا ہے۔ میرا فیصلہ مکمل طور پر نازل ہو چکا ہے؛ کلیسیا ایک جنگ کا میدان ہے۔ تم سب کو اس آخری فیصلہ کن جنگ کے لیے خود کو تیار کر لینا چاہیے اپنا سارا وجود اس کے لیے وقف کر دینا چاہیے؛ میں یقیناً تیری حفاظت کروں گا تاکہ تُو میرے لیے اچھی، فاتحانہ طور پر جنگ لڑے۔

محتاط رہو - آج کل لوگ دل سے انتہائی دھوکے باز اور غیر متوقع بن چکے ہیں اور ان کے پاس دوسروں کا اعتماد جیتنے کا کوئی راستہ نہیں۔ صرف میں ہی پوری طرح سے تمہارے لیے ہوں۔ مجھ میں کوئی دھوکہ نہیں ہے؛ بس میری جانب جھکو! اس حتمی اور فیصلہ کن معرکے میں یقیناً میرے بیٹے ہی فتح یاب ہوں گے اور اس کے سبب شیطان کو جان کے لالے پڑیں گے۔ خوف نہ کرو! میں تیری قوت ہوں اور میں مکمل طور پر تیرا ہوں۔ ان چیزوں کے بارے میں زیادہ مت سوچو، تم اتنے سارے خیالات پر توجہ نہیں دے سکتے۔ میں پہلے بھی کہہ چکا ہوں کہ میں اب مزید تمہیں راستے پر نہیں لاؤں گا، کیونکہ اب بہت ہی کم وقت رہ گیا ہے۔ میرے پاس اب اتنا وقت نہیں ہے کہ میں تمہیں کان سے پکڑوں اور ہر موڑ پر خبردار کرتا رہوں - یہ ممکن نہیں ہے! تم بس اس جنگ کے لیے اپنی تیاری مکمل کرو۔ میں تیری پوری طرح سے ذمہ داری لیتا ہوں؛ تمام چیزیں میرے ہی ہاتھ میں ہیں۔ یہ آخری سانس تک لڑی جانے والی جنگ ہے اور دونوں میں سے کسی ایک طرف کا تباہ ہونا یقینی ہے۔ لیکن تمہیں یہ بات واضح ہو جانی چاہیےکہ: میں ہمیشہ کے لیے فاتح اور ناقابل شکست ہوں اور شیطان ضرور تباہ ہوگا۔ یہی میرا طریقہ، میرا کام، میری مرضی اور میرا منصوبہ ہے!

یہ طے ہو گیا ہے! سب طے ہو گیا ہے! ہمت نہ ہار یا خوفزدہ نہ ہو۔ میں تیرے ساتھ اور تُو میرے ساتھ، ہمیشہ کے لیے ابد تک بادشاہی کریں گے! ایک بار بولے جانے کے بعد میرا کلام کبھی نہیں بدے گا اور بہت جلد ہی واقعات تمہارے سامنے رونما ہونے لگیں گے۔ ہوشیار رہو! تمہیں ہر سطر پر اچھی طرح سے غور کرنا چاہیے؛ میرے کلام کے بارے میں اب مزید مبہم نہ ہونا۔ تمہیں اس بارے میں واضح ہونا چاہیے! تمہیں یہ بات یاد رکھنی چاہیے کہ - جتنا زیادہ ہو سکے اُتنا وقت میری موجودگی میں صَرف کرو!


باب 45

تم کھلے عام اپنے بھائیوں اور بہنوں کی جانچ کرتے ہو جیسے یہ کوئی بڑی بات نہیں ہے۔ حقیقتاً تم اچھائی اور برائی میں فرق نہیں جانتے؛ تمہیں شرم بھی نہیں آتی! کیا یہ رویہ انتہائی گستاخانہ اور من مانا نہیں ہے؟ تم میں سے ہر ایک شخص پریشان ہے اور اُس کا دل بوجھل ہے؛ تم نے اتنا زیادہ بوجھ اٹھایا ہوا ہے اور تیرے اندر میرے لیے کوئی جگہ نہیں ہے۔ اندھے لوگو! تمہاری بے رحمی انتہاء کو پہنچ چکی ہے - آخر یہ کب ختم ہوگا؟

میں بار بار اپنے دل سے تمہیں نصیحت کرتا ہوں اور میرے پاس جو کچھ بھی ہے مَیں تمہیں دیتا ہوں لیکن تم اتنے خسیس اور ذرا سی بھی انسانیت سے عاری ہو؛ اس کو سمجھنا واقعی مشکل ہے۔ آخر تم کیوں اپنے ہی تصورات کے ساتھ چمٹے رہتے ہو؟ آخر تم کیوں اپنے اندر میرے لیے تھوڑی سی بھی جگہ نہیں بنا سکتے؟ آخر میں تمہیں کیونکر نقصان پہنچا سکتا ہوں؟ تمہیں اس طرح کا رویہ جاری نہیں رکھنا چاہیے - میرا دن اب زیادہ دور نہیں ہے۔ لاپرواہی سے بات نہ کرو، عجلت سے کام نہ لو یا لڑائی جھگڑے کرکے پریشانی کا باعث نہ بنو؛ آخر اس سے تمہیں زندگی میں کیا فائدہ ہوگا؟ میں تمہیں سچ سچ کہتا ہوں کہ اگر میرا دن آنے پر ایک بھی شخص نہیں بچتا تو تب بھی میں اپنے منصوبے کے مطابق ہی معاملات کو سنبھالوں گا۔ تمہیں معلوم ہونا چاہیے کہ میں قادرِ مطلق خدا ہوں! کوئی بھی چیز، کوئی بھی انسان اور کوئی بھی معاملہ میرے قدموں کو آگے بڑھنے سے روکنے کی جرات نہیں کر سکتا۔ تمہیں یہ گمان نہ رہے کہ میرے پاس تمہارے بغیر اپنی مرضی پوری کرنے کا کوئی طریقہ نہیں ہے۔ میں تجھے یقین دہانی کراتا ہوں کہ اگر تُو اپنی زندگی کو اس طرح سے منفی انداز میں گزارے گا تو اس کے نتیجے میں تُو صرف اپنی زندگی ہی برباد کرے گا اور اس سے مجھے کوئی فرق نہیں پڑے گا۔

روح القدس کا کام ایک خاص مرحلے تک پہنچ چکا ہے اور گواہی بھی اپنے عروج پر پہنچ چکی ہے۔ یہ ایک صریح سچائی ہے۔ جلدی کرو، اپنی چندھیائی ہوئی آنکھیں کھولو؛ خود میں میری محنت کو رائیگاں نہ جانے دو اور اپنے آپ کو مزید مصروف نہ کرو۔ تم میرے سامنے تو بڑی خوشی کے ساتھ نیک اعمال بجا لاتے ہو لیکن جب میں موجود نہیں ہوتا ہوں تو کیا تب تمہارے اعمال اور رویہ ایسے ہوتا ہے کہ وہ میرے حضور پیش کیا جاسکے تاکہ میں انہیں دیکھوں؟ تم اچھائی اور برائی میں فرق نہیں جانتے! تم میری بات نہیں سنتے، تم میرے سامنے ایک کام کرتے ہو اور میری پیٹھ پیچھے کوئی اور کام۔ تم ابھی تک یہ نہیں جان سکے کہ میں وہ خدا ہوں جو انسان کے دل کی گہرائیوں میں دیکھتا ہے۔ تم انتہائی درجے کے جاہل ہو!

بعد میں آگے چل کر تمہیں ٹال مٹول نہیں کرنا چاہیے اور دغا بازی اور عیاری سے کام نہیں لینا چاہیے ورنہ اس کے نتائج ناقابل تصور ہوں گے! تم سب ابھی تک یہ بھی نہیں سمجھے کہ دغا بازی اور دھوکہ بازی کیا ہے۔ وہ تمام اعمال اور رویے دغا بازی اور عیاری کے زمرے میں آتے ہیں جو تمہارے نزدیک مجھے دکھانے کے لائق نہیں ہیں نیز جن کو تم کھل کر عوام کے سامنے نہیں لا سکتے۔ اب تو تمہیں یہ سمجھ آ جانا چاہیے! اگر تم مستقبل میں دغا بازی اور عیاری میں ملوث ہوگے تو اب نہ سمجھنے کا دکھاوا نہ کرنا - اگر تم ایسا کرو گے تو تم جان بوجھ کر غلط کر رہے ہوگے اور تم دو گنا قصوروار ہوگے۔ آخر میں اس کا انجام یہ ہوگا کہ تم آگ میں جلائے جاؤ گے یا اس سے بھی بدتر اور تم خود کو برباد کردو گے۔ تمہیں اس بات کو سمجھنا چاہیے! تم لوگ آج جس چیز کا سامنا کر رہے ہو وہ دراصل محبت کی تادیب ہے اور یہ یقینی طور پر کوئی بے رحم فیصلہ نہیں ہے۔ اگر تم اس حقیقت کو دیکھنے سے قاصر ہو تو پھر تم بھی انتہائی قابل رحم ہو اور تمہارے ٹھیک ہونے کی کوئی امید نہیں ہے۔ اگر تم محبت کی تادیب کو قبول کرنے کو تیار نہیں ہو تو پھر تم پر جو آٹے گا وہ فقط بے رحم فیصلہ ہی ہے۔ جب ایسا ہوگا تو پھر شکایت نہ کرنا کہ میں نے تمہیں پہلے بتایا نہیں تھا۔ حقیقت یہ ہے کہ میں نے اپنی ذمہ داریوں سے پہلو تہی نہیں کی بلکہ تم نے میری باتوں کو نہیں سنا اور ان پر عمل نہیں کیا۔ میں تمہیں یہ ابھی سے بتا رہا ہوں تاکہ بعد میں لوگ مجھ پر الزام نہ لگائیں۔

جو شخص سچے دل سے خود کو میرے لیے خرچ کرتا ہے اور میرے لیے پیش کرتا ہے، میں یقیناً آخری دم تک تیری حفاظت کروں گا؛ میرا ہاتھ ضرور تجھے پکڑے رکھے گا تاکہ تُو ہمیشہ ہی امن میں رہے اور ہمیشہ خوش رہے اور تاکہ ہر روز تجھے میرا نور اور میری وحی ملتی رہے۔ میں یقیناً تجھ پر اپنی دوگنی برکات نازل کروں گا، تاکہ جو کچھ بھی میرے پاس ہے وہ تجھے بھی حاصل ہو۔ جو تجھے دیا گیا ہے وہ تیری زندگی ہے اور کوئی بھی اسے تجھ سے واپس نہیں لے سکتا۔ خود پر مصیبت وارد نہ کرو اور افسردگی کا شکار مت بنو؛ میرے پاس تمہارے لیے بس سکون اور خوشی ہے۔ میں سچے دل سے تجھ سے محبت کرتا ہوں، بچے، تُو جو سچے دل سے میری بات مانتا ہے اور میری اطاعت کرتا ہے۔ جن سے میں سب سے زیادہ نفرت کرتا ہوں وہ منافق لوگ ہیں؛ میں یقیناً ان کا وجود تک مٹا دوں گا۔ میں اپنے گھر سے دنیا کا ہر نشان مٹا کر رکھ دوں گا اور میں اُن تمام چیزوں کو ختم کر دوں گا جو مجھے برداشت نہیں ہیں۔

اپنے دل میں مَیں اچھی طرح سے جانتا ہوں کہ کون مجھے سچے دل سے چاہتا ہے اور کون نہیں۔ چاہے وہ موثر طور پر اپنا بھیس بدل سکتے ہوں اور ایک نئے کردار میں ڈھل سکتے ہوں اور حتی کہ یہ بھی کہا جا سکتا ہو کہ وہ دنیا کے بہترین اداکار ہیں میں وہ سب واضح طور پر دیکھتا ہوں جسے وہ اپنے دلوں میں چھپاتے ہیں۔ یہ مت خیال کرو کہ مجھے نہیں پتہ کہ تمہارے دل میں کیا ہے؛ حقیقت یہ ہے کہ مجھ سے زیادہ صاف طور پر سمجھنے والا اور کوئی نہیں ہے۔ میں جانتا ہوں کہ تیرے دل میں کیا ہے؛ تم اپنے نفس کو خدا کی خاطر پیش کرنے اور خدا کے لیے خرچ کرنے پر راضی ہو تاہم تم فقط دوسروں کو خوش کرنے کے لیے میٹھی باتیں کرنے کی خواہش نہیں رکھتے۔ صاف طور پر دیکھو! آج کی بادشاہی انسان کی طاقت سے نہیں بنے گی بلکہ یہ مکمل طور پر میری وسیع حکمت اور سخت محنت والی کوششوں سے کامیابی کے ساتھ تعمیر کی جائے گی۔ جس شخص کے پاس حکمت ہوگی اور جس کے دل میں میری ذات موجود ہوگی، بس اُسی شخص کا اس بادشاہی کی تعمیر میں حصہ ہوگا۔ اب مزید پریشان ہونے کی ضرورت نہیں ہے، تُو ہمیشہ اپنے آپ کو شدید پریشان کرتا ہے اور میری وحی یا تیرے اندر میری منشاء کی روشنی کا لحاظ نہیں رکھتا۔ اب مزید ایسا نہ کرنا۔ چاہے جو بھی معاملہ ہو، میرے ساتھ اس کے بارے میں زیادہ سے زیادہ رفاقت کر، تاکہ تُو اپنے اعمال کے نتیجے میں ہونے والی تکالیف سے بچ سکے۔

شاید سطحی طور پر ایسا لگتا ہو کہ جیسے میں نے سب سے لاتعلقی اختیار کی ہوئی ہے لیکن کیا تُو جانتا ہے کہ میں اندر سے کیا سوچتا ہوں؟ میں ہمیشہ ہی عاجز لوگوں کو اٹھا رہا ہوں اور ہمیشہ ہی اُن لوگوں کو نیچا دکھاتا ہوں جو خود پسند اور خود کو اہمیت دینے والے ہوتے ہیں۔ جو لوگ میری مرضی کو نہیں سمجھتے، وہ بہت نقصان اٹھائیں گے۔ تمہیں پتہ ہونا چاہیے کہ مَیں ایسا ہی ہوں اور میرا مزاج ایسا ہی ہے – کوئی بھی اسے تبدیل نہیں کر سکتا اور کوئی بھی اسے پوری طرح سے نہیں سمجھ سکتا۔ تُو صرف میری وحی کے ذریعے ہی اسے سمجھ سکتا ہے، ورنہ تُو بھی اسے پوری طرح سے نہیں سمجھ سکتا؛ مغرور مت بن۔ اگرچہ کچھ لوگ ایسے بھی ہیں جو اچھی اچھی باتیں کرتے ہیں لیکن ان کے دل کبھی بھی میرے ساتھ وفادار نہیں ہوتے اور ہمیشہ خفیہ طور پر میری تردیدکرتے ہیں؛ میں اس قسم کے شخص کا فیصلہ کروں گا۔

صرف دوسروں سے باتیں سمجھنے پر توجہ نہ کرو، تمہیں میرے مزاج اور میرے اطوار پر غور کرنا چاہیے۔ صرف یہی وہ طریقہ ہے جس سے تم آہستہ آہستہ میری مرضی کو سمجھو گے اور پھر تمہارے اعمال میری مرضی کے مطابق ہوں گے اور تم کوئی غلطی نہیں کرو گے۔ مت رو اور غمگین نہ ہو؛ جو کچھ بھی تم کرتے ہو اور جو تمہارا رویہ ہے اور جو بھی تم سوچتے ہو، وہ مجھے صاف طور پر نظر آ رہا ہے اور میں تمہاری مخلصانہ خواہشات اور توقعات کو جانتا ہوں؛ میں تجھے استعمال کروں گا۔ یہ وقت نہایت ہی اہم ہے؛ تیرا امتحان لینے کا وقت آ گیا ہے۔ کیا تُو نے ابھی تک یہ نہیں دیکھا؟ کیا تُو نے ابھی تک اس بات کو نہیں سمجھا؟ کہ میں نے تیرے ساتھ ایسا رویہ کیوں اختیار کیا ہوا ہے؟ کیا تُو جانتا ہے؟ میں نے یہ باتیں تجھ پر ظاہر کی ہیں لیکن تیرے اندر بصیرت کی کافی کمی ہے لیکن مت رکنا، اپنے داخلے کی کوشش کوجاری رکھ اور نتیجتاً میں تجھے بصیرت عطا کرتا رہوں گا۔ کیا تُو نے محسوس کیا ہے کہ تُو جتنا زیادہ میری اطاعت کرتا ہے اور میرے بارے میں غور کرتا ہے، اتنا ہی زیادہ تُو اندر سے روشن ہوتا ہے اور تجھ میں اتنی ہی زیادہ وحی نازل ہوتی ہے؟ کیا تم جانتے ہو کہ جتنا زیادہ تم میری اطاعت کرو گے اور میرے بارے میں غور کرو گے، اتنا ہی تمہیں میرے بارے میں علم ہوگا اور تم اتنا ہی زیادہ تجربہ حاصل کرو گے؟ ہمیشہ اپنے تصورات کی سے سختی سے جڑے رہنے میں جلدی نہ کیا کرو کیونکہ ایسا کرنے سے میرے زندگی بخش پانی کا بہاؤ رُک جائے گا اور میری منشاء کو پورا کرنے میں رکاوٹ پیدا ہو جائے گی۔ تمہیں معلوم ہونا چاہیے کہ کسی ایک شخص کو مکمل طور پر حاصل کرنا کوئی آسان کام نہیں ہے۔ پیچیدہ خیالات میں الجھ کر نہ رہ جانا۔ بس میری باتوں پر عمل کرو اور زیادہ مت سوچو!

  راستبازی کا قادرِ مطلق خدا – قادرِ مطلق! تجھ سے کوئی بھی بات پوشیدہ نہیں ہے۔ ازل سے لے کر ابد تک ہر وہ راز جس سے انسان کبھی پردہ نہیں اٹھا سکا، وہ صرف تجھ پر ہی کھلا ہوا ہے اور تیرے علم میں مکمل طور پر واضح ہے۔ اب ہمیں مزید تلاش کرنے اور ٹٹولنے کی ضرورت نہیں کیونکہ آج تیری ذات واضح رنگ میں ہم پر ظاہر ہے، تُو وہ راز ہے جو اب کھل چکا ہے، تُو خود بھی باعمل خدا ہے؛ کیونکہ آج تُو ہمارے روبرو آ گیا ہے، اور اب جبکہ ہم تیری ذات کو دیکھتے ہیں تو گویا ہم روحانی دنیا کے ہر اسرار کو دیکھتے ہیں۔ واقعی یہ ایک ایسی چیز ہے جو کوئی سوچ بھی نہیں سکتا تھا! تُو ہمارے درمیان ہے بلکہ ہمارے اندر بھی ہے، ہمارے بہت قریب ہے؛ یہ ایک نا قابلِ تشریح بات ہے! اندر کا یہ راز بے مثال ہے!


  قادرِ مطلق خدا نے اپنا انتظامی منصوبہ مکمل کر لیا ہے۔ وہ اس کائنات کا فاتح بادشاہ ہے۔ تمام چیزیں اور تمام معاملات اسی کے ہاتھ میں ہیں۔ تمام لوگ قادرِ مطلق سچے خُدا کے نام کو پکارتے ہوئے اُس کی عبادت میں گھٹنوں کے بل ہو جاتے ہیں – اُس کے منہ سے نکلنے والے کلام سے ہی سارے کام ہوتے ہیں۔ تم اس قدر سست کیوں ہو اور اُس کے ساتھ کام کرنے، اُس کی قربت میں اُس کے ساتھ شامل ہونے اور اس کے ساتھ جلال میں جانے سے اتنے قاصر کیوں ہو؟ کیا اس کی یہ وجہ ہو سکتی ہے کہ تم تکلیف اٹھانے کے خواہش مند ہو؟ نکالے جانے کے خواہش مند ہو؟ کیا تمہیں لگتا ہے کہ میں نہیں جانتا کہ کون صدق دل سے میرے لیے وقف ہے اور کس نے صدق دل سے اپنے آپ کو میرے لیے خرچ کیا ہے؟ جہالت! بیوقوف! تم میرے ارادوں کو نہیں سمجھ سکتے اور اب بھی تم میرے بوجھ پر غور نہیں کر سکتے، جس کی وجہ سے مجھے ہمیشہ تمہارے بارے میں فکر لاحق رہتی ہے اور تمھارے لئے محنت کرنی پڑتی ہے۔ گا؟


  مجھے ہر چیز میں زندہ رکھنا اور ہر چیز میں میری گواہی دینا – کیا ایسا کرنا محض اپنا منہ کھولنے اور چند الفاظ کو ایک ساتھ جوڑ نے کی بات ہے؟ تمہیں اچھے اور برے کے درمیان فرق ہی نہیں معلوم! تم جو کچھ بھی کرتے ہو وہ میرے بغیر ہی کرتے ہو اور ابھی تک تمہاری روزمرہ کی زندگی میں میری موجودگی بہت کم ہے۔ میں جانتا ہوں کہ تم خدا پر ایمان لانے کو کوئی سنجیدہ معاملہ نہیں سمجھتے، اس لیے یہ وہ پھل ہیں جو آپ برداشت کرتے ہیں! تم ابھی تک بیدار نہیں ہوئے اور اگر تم ایسا ہی کرتے رہو گے تو تم میرا نام رسوا کرو گے۔


  خود سے پوچھ، جب تُو بولتا ہے تو کیا مَیں تیرے ساتھ ہوتا ہوں؟ جب تُو کھاتا ہے یا کپڑے پہنتا ہے، کیا میرا وعدہ تیرے مدّنظر ہوتا ہے؟ حقیقت میں تم بہت بے فکر ہو! جب بھی تیرے مسائیل پر براہ راست توجہ نہیں دی جاتی تو پھر تُو اپنا اصلی رنگ دکھا دیتا ہے اور تم میں سے کوئی بھی فرمانبردار نہیں ہے۔ اگر ایسا نہ ہوتا، تو تم خود کو ایک عظیم شخص سمجھتے اور یہ گمان کرتے کہ تم اپنے اندر بہت سی چیزوں کے مالک ہو۔ کیا تم نہیں جانتے کہ تمہارے اندر، شیطان کی بدصورت شکل ہے، جو تم میں بھری پڑی ہے؟ ان سب چیزوں کو باہر نکال پھینکنے کے لیے میرے ساتھ کام کرو۔ مجھے ایسے ہی رہنے دو اور مجھے اپنے اندر مکمل طور پر محیط ہونے دو؛ صرف تبھی تم مجھے اپنے اندر زندہ رکھ سکتے ہو، میری زیادہ حقیقت کے ساتھ گواہی دے ہو اور زیادہ لوگ میرے تخت کے سامنے سر تسلیم خم کرنے کی وجہ بنو۔ تمہیں پتہ ہونا چاہیے کہ تمہارے کندھوں پر کتنا بھاری بوجھ ہے: مسیح کو سربلند کرنا، مسیح کو ظاہر کرنا، مسیح کی گواہی دینا، تاکہ ان گنت لوگ نجات حاصل کریں، تاکہ میری بادشاہی مستحکم اور غیر متزلزل رہے۔ میں ان سب باتوں کی نشاندہی اس وجہ سے کر رہا ہوں تاکہ کہیں تم آج کے کام کی اہمیت کو سمجھے بغیر محض الجھن میں نہ پڑو۔


  جب مصیبتوں کا سامنا کرنا پڑے تو بے بس نہ ہو جاؤ، ایک گرم کڑاہی میں اِدھر اُدھر دائرے میں دوڑتی ہوئی چونٹیوں کی طرح: تمہارا مزاج بھی ایسا ہی ہے۔ بظاہر، تو تم بالغ نظر آتے ہو لیکن تمہاری اندرونی زندگی ایک بچے کی مانند ہے؛ تم بس اتنا جانتے ہو کہ کس طرح مصیبتیں پیدا کرنی ہیں اور کیسے میرے بوجھ میں اضافہ کرنا ہے۔ اگر کوئی ایسی بات ہے جس کے بارے میں مجھے کم سے کم فکر لاحق ہوتی ہے تو تم پریشانی پیدا کر دیتے ہو۔ کیا ایسا نہیں ہے؟ خود راستباز مت بنو۔ جو کچھ بھی میں کہتا ہوں وہ سچائی ہے۔ ہمیشہ یہ مت خیال کرو کہ میں تمہیں مسلسل لیکچر دیتا رہتا ہوں، گویا میں محض فصیح و بلیغ الفاظ استعمال کر رہا تھا لیکن درحقیقت یہ تمہاری اصل حالت ہے۔

  مجھے فکر لاحق ہے لیکن تم میں سے کتنے ہیں جو میرے ساتھ یک ذہن اور یک خیال ہو سکتے ہیں؟ تم میرے کلام پر بالکل بھی دھیان نہیں دیتے ہو اور اسے مکمل طور پر نظر انداز کر دیتے ہو اور اس پر اپنی توجہ مرکوز کرنے میں ناکام رہتے ہو بلکہ صرف اپنی سطحی چیزوں پر توجہ مرکوز کرتے ہو۔ کیا تم میری محنت بھری دیکھ بھال اور کوشش کو فضول سمجھتے ہو؛ کیا تمہارا ضمیر ملامت نہیں کرتا؟ تم جاہل اور عقل سے عاری ہو؛ تم سب بیوقوف ہو اور مجھے بالکل بھی مطمئن نہیں کر سکتے۔ میں پوری طرح سے تمہارے لیے ہوں – تم میرے لیے کتنے ہو سکتے ہو؟ تم نے میرے ارادے کو غلط سمجھا ہے اور درحقیقت مَیں تمہارے اندھے پن اور چیزوں کی حقیقت کو سمجھنے میں تمہاری نااہلی کی وجہ سے ہی ہمیشہ تمہارے بارے میں فکر مند رہتا ہوں اور تم پر اپنا وقت خرچ کرتا ہوں۔ اب، تم اپنا کتنا وقت میرے لیے خرچ کر سکتے ہو اور میرے لیے وقف کر سکتے ہو؟ تمہیں زیادہ سے زیادہ خود سے یہ سوالات پوچھنے چاہیئں۔


  میرا ارادہ صرف تمہارے بارے میں ہے – کیا تم واقعی اس بات کو سمجھتے ہو؟ اگر تم نے واقعی یہ بات سمجھی ہوتی تو تم بہت پہلے میرے ارادے کو سمجھ چکے ہوتے اور میرے بوجھ کا خیال کرتے۔ اب دوبارہ لاپرواہی نہ کرنا ورنہ تمہارے اندر روح القدس کام نہیں کرے گی جس کے نتیجے میں تمہاری روح فنا ہو جائے گی اور پاتال میں گرا دی جائے گی۔ کیا تجھے اس سے خوف نہیں آتا؟ مجھے تمہیں دوبارہ یاد دلانے کی ضرورت نہیں ہے۔ تمہیں اپنے ضمیر میں تلاش کرنا چاہئے اور خود سے پوچھنا چاہئے کہ: کیا درحقیقت مجھے تم سب پر بہت افسوس ہوتا ہے یا یہ کہ تم میرے بہت زیادہ قرضدار ہو؟ صحیح اور غلط کے درمیان مت الجھو؛ عقل کو ہاتھ سے جانے نہ دو! یہ اقتدار اور منافع کے لیے لڑنے یا سازشوں میں مصروف ہونے کا وقت نہیں ہے۔ بلکہ تمہیں ان چیزوں کو فوری طور پر ایک طرف پھینک دینا چاہیے جو کہ زندگی کے لیے بہت ہی زیادہ نقصان دہ ہیں اور حقیقت کی دنیا میں داخل ہونے کی کوشش کرنی چاہئے۔ تم بہت ہی زیادہ لاپرواہ ہو! تم نہ ہی میرے دل کو سمجھ سکتے ہو اور نہ ہی میرے ارادے کو۔ بہت سی ایسی باتیں ہیں جنہیں کہنے کی مجھے ضرورت نہیں پڑنی چاہیے تھی، لیکن تم ایسے الجھے ہوئے لوگ ہو جو سمجھ نہیں پاتے اس لیے مجھے ان باتوں کو بار بار کہنا پڑا ہے لیکن اس کے باوجود، تم نے ابھی تک میرا دل مطمئن نہیں کیا ہے۔


  اگر تمہیں ایک ایک کرکے دیکھا جائے تو تم میں سے کتنے لوگ واقعی میرے دل کا خیال رکھ سکتے ہو؟

  ہم آہنگی میں خدمت کرنے کے لیے، انسان کو صحیح طریقے سے، پوری توانائی کے ساتھ اور واضح طور پر ہم آہنگی کرنا ضروری ہے۔ اس کے علاوہ، انسان میں قوت حیات، جوش و خروش اور اعتماد سے پبھرپور ہونا ضروری ہے تاکہ دوسرے، جب وہ دیکھیں، فراہم کیا جائے اور وہ معمور ہو جائیں گےے۔ میری خدمت کرنے کے لیے، تجھے میری مرضی کے مطابق خدمت کرنی ہوگی، نہ صرف میرے دل کے موافق بلکہ اس کے علاوہ میرے ارادوں کو بھی پورا کرنا ہوگا، تاکہ مَیں تیری ذات میں ملنے والی میری اس کامیابی پر مطمئن ہو جاؤں۔ اپنی زندگی کو میرے کلام سے بھر دے، اپنی تقریر کو میری طاقت سے بھر دے- میں تجھ سے بس یہی درخواست کرتا ہوں۔ کیا اپنی خواہشات کی پیروی کرنے سے میری مشابہت ظاہر ہوتی ہے؟ کیا اس سے میرا دل مطمئن ہو جائے گا؟ کیا تُو وہ ہے جس نے میرے ارادوں کا سچے خلوص دل سے مشاہدہ کیا ہے؟ کیا تُو وہ ہے جس نے واقعی میرے دل کو سمجھنے کی کوشش کی ہے؟ کیا تُو نے واقعی خود آپ کو میرے سامنے پیش کیا ہے؟ کیا تُو نے واقعی خود کو میرے لیے خرچ کیا ہے؟ کیا تُو نے میرے الفاظ پر غور کیا ہے؟


  انسان کو چاہئے کہ وہ ہر پہلو میں لازماً حکمت کا استعمال کرے اور میرے کامل راستے پر چلنے کے لیے حکمت کا استعمال کرے۔ جو لوگ میرے کلام پر عمل کرتے ہیں وہ سب سے زیادہ عقلمند ہیں اور جو لوگ میرے کلام کے مطابق عمل کرتے ہیں وہ سب سے زیادہ فرمانبردار ہیں۔ میں جو بھی کہوں تجھے وہ کرنا ہوگا اور تجھے میرے ساتھ بحث کرنے یا مجھ سے استدلال کرنے کی ضرورت نہیں ہے۔ میں جو کچھ بھی کہتا ہوں وہ تجھے مدّنظر رکھ کر ہی کہتا ہوں (چاہے میں سختی کرتا ہوں یا نرمی)۔ اگر تُو فرمانبردار بننے پر توجہ مرکوز کرے گا تو یہ ٹھیک رہے گا اور یہی سچی حکمت کا (اور خدا کی عدالت تجھ پر نازل ہونے سے روکنے کا) راستہ ہے۔ آج، میرے گھر میں، میرے سامنے شریف بن کر میری پیٹھ پیچھے دوسری باتیں نہ کرو۔ میں چاہتا ہوں کہ تُو با عمل بنے؛ تجھے میٹھی زبان استعمال کرنے کی ضرورت نہیں ہے۔ جو لوگ با عمل ہیں ان کے لیے سب کچھ ہے۔ جو لوگ نہیں ہیں ان کے لیے کچھ بھی نہیں ہے۔ یہاں تک کہ ان کے جسم بھی ان کے ساتھ عدم وجود کی طرف لوٹ آئیں گے کیونکہ عملیت کے بغیر، صرف خالی پن ہی ہے؛ اس کی کوئی دوسری وضاحت نہیں ہے۔


  مَیں چاہتا ہوں کہ تم خدا پر اپنے ایمان میں پُرخلوص رہو اور اس بارے میں بالکل بھی خیال نہ کرو کہ تم کیا حاصل کر سکتے ہو یا کھو سکتے ہو، نہ ہی تمھارے پاس جو کچھ ہے؛ تمہیں کوشش کرنی چاہئے کہ تمہارے قدم صرف سچے راستے پر ہی رہیں اور کسی کے زیر اثر یا کسی کے قابو میں نہ ہوں۔ اسی کو کلیسیا کا ایک ستون ہونا، بادشاہی پر غالب آنا کہتے ہیں؛ اس کے اُلٹ دوسری صورت کا مطلب ہوگا کہ تُم میرے سامنے جینے کے لائق نہیں ہو۔


  مختلف حالات میں، میرے قریب ہونے کا طریقہ بھی مختلف ہوتا ہے۔ کچھ لوگ میرے سامنے پیارے الفاظ کہنا اور عقیدت سے کام کرنا پسند کرتے ہیں۔ تاہم، پسِ پردہ وہ مکمل طور پر بد نظمی میں ہیں اور میرا کلام ان میں کافی غیر حاضر ہے سے محروم ہوتے ہیں۔ وہ نہایت مکروہ اور پریشان کرنے والے ہوتے ہیں؛ اس بات کا تو سوال ہی پیدا نہیں ہوتا کہ وہ کسی کی اصلاح کر سکتے ہیں یا کسی کو فراہم کر سکتے ہیں۔ تم میرے دل کا خیال رکھنے کے قابل نہیں ہو صرف اس وجہ سے کہ تم میرے ساتھ زیادہ قربت یا رفاقت نہیں رکھ سکتے؛ تم مجھے اپنے لئے مسلسل پریشان کرتے ہو اور تمھارے لئے مسلسل محنت کرتا رہتا ہوں۔

تمام کلیسیاؤں اور مقدسین کو اپنے ماضی کے بارے میں سوچتے رہنا چاہیے نیز اپنے مستقبل کو بھی مدّنظر رکھنا چاہیے: آپ کے ماضی کے اعمال میں سے کتنے معیار پر پورا اترتے ہیں اور ان میں سے کتنے ایسے ہیں جن کا بادشاہی کی تعمیر میں حصہ تھا؟ خود کو ہوشیار مت سمجھو! تمہیں اپنی خامیاں صاف طور پر نظر آنی چاہییں اور تجھے اپنی حالت کو سمجھنا چاہیے۔ میں جانتا ہوں کہ تم میں سے کوئی بھی اس سلسلے میں تھوڑی سی بھی کوشش کرنے یا اپنا وقت خرچ کرنے کے لیے تیار نہیں ہے، لہٰذا تم کسی بھی کامیابی کو حاصل کرنے کے قابل نہیں ہو۔ تم اپنا سارا وقت کھانے، پینے اور عیش کرنے میں گزار دیتے ہو۔ اگر تم میں سے کچھ لوگ کہیں اکٹھے ہوتے ہیں تو وہ فضول کھیل تماشوں میں لگ جاتے ہیں اور وہ اپنی زندگی میں روحانی معاملات پر رفاقت یا ایک دوسرے کو زندگی عطا کرنے پر کوئی توجہ نہیں دیتے۔ میں بات کرتے ہوئے تمہارے ہنسی اور مذاق کو دیکھنا برداشت نہیں کر سکتا لیکن پھر بھی تم اتنے بے ہوده ہو۔ میں نے کئی بار کہا ہے لیکن تم میری باتوں کو سمجھتے ہی نہیں ہو – کیا یہ بات بالکل واضح نہیں ہے کہ یہ چیز تمہارے آنکھوں کے سامنے ہے؟ میں پہلے بھی ایسی باتیں کہہ چکا ہوں لیکن پھر بھی تمہیں تاحال یقین نہیں آرہا ہے اور تم میری باتوں کو تسلیم نہیں کر رہے اور تم سوچ رہے ہو کہ میں تمہیں غلط سمجھ رہا ہوں، تم سوچ رہے ہو کہ میں جو کچھ بھی کہہ رہا ہوں وہ حقیقت نہیں ہے۔ یا کیا یہ بھی ہو سکتا ہے کہ ایسی کوئی بات نہیں ہے؟

اگر تُو میرے ساتھ لاپرواہی کا مظاہرہ کرے گا تو میں بھی تجھے نظر انداز کر دوں گا۔ تُو پھر سے سرسری پن کرنے کی ہمت کرکے دکھا! تُو پھر سے بے فکری اور لاپرواہی کرنے کی ہمت کرکے دکھا! میرا کلام ایک تراشنے والے چاقو کی مانند ہے؛ جو بھی چیز میری مرضی کے مطابق نہیں ہوگی وہ اس چاقو سے کاٹ دی جائے گی اور تجھے اپنی عزت نفس کی زیادہ پرواہ کرنے کی ضرورت نہیں ہے۔ میں تجھے اس لیے تراشتا ہوں تاکہ تُو میری مرضی کے مطابق شکل اختیار کرے۔ میرے دل کو غلط مت سمجھو؛ تم صرف اسی صورت میں قابل قبول شمار کیے جاؤ گے اگر تم حتی الوسع میرا لحاظ رکھو گے۔ اگر تُو میرا ذرا بھی لحاظ رکھے گا تو میں حقارت کے ساتھ تجھ سے اپنا منہ نہیں موڑوں گا۔ میری مرضی کو ہمیشہ بے دردی سے نظر انداز نہ کر بلکہ اسے اپنے معاملے میں اپنے اوپر نافذ ہونے کی اجازت دے۔

بڑی تعداد میں مقدس لوگ مختلف عہدوں پر فائز ہیں، اس لیے یقیناً تم سب کے سپرد مختلف کام ہیں۔ لیکن تمہیں خود کو میرے لیے مخلصانہ طور پر خرچ کرنے کی غرض سے اپنی استطاعت کے مطابق حتی الوسع کوشش کرنی چاہیے؛ تمہارا فرض ہے کہ اپنی طرف سے پوری کوشش کرو۔ تمہیں اس معاملے میں وفادار رہنا چاہیے اور یہ سب بخوشی کرنا چاہیے۔ تمہیں حقیقت میں دو دلی کا شکار نہیں ہونا چاہیے! ورنہ پھر میں تمہارے معاملے میں ایسا فیصلہ کروں گا کہ جسے تمہارا جسم اور تمہاری روح برداشت نہیں کر سکیں گے اور تمہارا انجام رونا اور دانت پیسنا ہوگا۔

اے! قادرِ مطلق خدا! آمین! تیرے ذریعے ہر چیز رہائی پاتی ہے، ہر چیز آزاد ہوتی ہے، تیرے لیے ہر چیز دستیاب اور ظاہر ہوتی ہے اور روشن ہوتی ہے اور تجھ سے کچھ بھی چھپا ہوا یا پوشیدہ نہیں ہے۔ تُو مجسم قادرِ مطلق خدا ہے۔ تیری حکومت ایک بادشاہ کی مانند ہے۔ تُو مکمل طور پر ظاہر ہو چکا ہے - اب تُو کوئی راز نہیں ہے بلکہ تُو ہمیشہ کے لیے مکمل طور پر ظاہر ہو چکا ہے! میں واقعی پوری طرح سے ظاہر ہو چکا ہوں، میں کھلے عام لوگوں کے سامنے آ چکا ہوں اور میں راستبازی کے سورج کے طور پر ظاہر ہوا ہوں کیونکہ آج کا دور وہ دور نہیں ہے جس میں صبح کا ستارہ ظاہر ہوتا ہے اور نہ ہی اب یہ مزید چھپانے کا وقت ہے۔ میرا کام بجلی کے چمکنے کی مانند ہے جو اس کی ایک گرج کی طرح فوری طور پر مکمل ہو جاتا ہے۔ میرا کام اس موجودہ مرحلے تک پہنچ چکا ہے اور اب جو بھی سستی سے کام لیتا ہے یا بیکار بیٹھتا ہے اُسے بڑے بے رحم فیصلے کا سامنا ہوگا۔ خاص طور پر تجھے اس بات کی واضح سمجھ ہونی چاہیے کہ میں جاہ و جلال والا اور فیصلہ کرنے والا ہوں اور یہ کہ میں اب ویسا ہمدرد اور پیار کرنے والا نہیں ہوں جیسا کہ تم تصور کرتے ہو۔ اگر تو اب بھی اس نکتے پر واضح نہیں تو تجھ کو جو ملے گا وہ فیصلہ ہے، کیونکہ تو خود اس چیز کا مزہ چکھے گا جس کا تو نے اعتراف نہیں کیا ہے۔ بصورت دیگر، تجھ کو شک ہوتا رہے گا اور تو اپنے عقیدے پر ثابت قدم رہنے کی ہمت نہ کر۔

جہاں تک اس کام کی بات ہے جو میں نے تمہارے سپرد کیا ہے، کیا تم اسے عقیدت کے ساتھ پورا کر سکتے ہو؟ میں کہتا ہوں کہ ہر عہد وپیمان کے لیے حکمت کی ضرورت ہوتی ہے، اس کے باوجود تم نے کوئی بھی کام کرتے وقت میری نصیحتوں کو ملحوظ رکھا ہے اور مسلسل ان پر غور کیا ہے؟ یہاں تک کہ اگر تمہیں میر ی نصیحت کے ایک لفظ کی بھی سمجھ آئی ہے اور تم اسے سننے کے بعد اسے ٹھیک سمجھتے ہو تو تم بعد میں اسے نظر انداز کر دیتے ہو۔ جب تم اسے سنتے ہو تو تم اسے اپنی اصل حالت سے وابسطہ کر لیتے ہو اور خود کو حقیر سمجھنے لگتے ہو - لیکن پھر بعد میں، تم اسے ایک معمولی بات سمجھتے ہو۔ آج سوال یہ ہے کہ آیا تیری زندگی آگے بڑھ سکتی ہے یا نہیں؛ سوال یہ نہیں ہے کہ تُو بیرونی طور پر کیسے آراستہ ہے۔ تم میں سے کسی کے پاس بھی کوئی حل نہیں ہے اور تم اپنا تعین ہونے پر راضی نہیں ہو۔ ایک تو تم قیمت نہیں چکانا چاہتے اور نہ ہی تم اس عارضی دنیاوی لذت سے دستبردار ہونا چاہتے ہو لیکن پھر بھی تمہیں آسمانی نعمتوں سے محروم ہونے کا ڈر لگا ہوا ہے۔ تم کس قسم کے انسان ہو؟ تم بیوقوف ہو! تمہیں نالاں نہیں ہونا چاہیے؛ کیا میں نے تمہیں جو کچھ بھی کہا ہے وہ حقیقت پر مبنی نہیں ہے؟ کیا اس میں محض اُس بات کی نشاندہی نہیں کی گئی ہے جو تیرے ذہن میں بھی آ چکی ہے؟ تمہارے اندر انسانیت ہی نہیں ہے! تمہارے اندر تو ایک عام آدمی والی خصوصیات بھی نہیں ہیں۔ مزید برآں، اگرچہ حقیقت یہی ہے لیکن پھر بھی تم ابھی تک خود کو مفلس نہیں دیکھتے ہو۔ تم سارا دن آرام اور لاپرواہی میں گزار دیتے ہو اور بڑے مطمئن رہتے ہو! تمہیں اس بات کا علم ہی نہیں ہے کہ تمہارے اندر کتنی زیادہ خامیاں ہیں یا یہ کہ تم میں کیا کمی ہے۔ تم کتنے بیوقوف ہو!

کیا تم نہیں دیکھتے کہ میرا کام پہلے ہی اس مرحلے تک پہنچ چکا ہے؟ میری ساری مرضی تم میں ہے۔ تم اس بات کو کب سمجھو گے اور کب اس پر کچھ غور و فکر کرو گے؟ تم بہت سست ہو! تم قیمت چکانے کو تیار نہیں ہو، سخت محنت کرنے کو تیار نہیں ہو، وقت دینےکو تیار نہیں ہو اور کوشش کرنے کو تیار نہیں ہو۔ میں تجھے ایک بات بتاتا ہوں! تمہیں مشکلات کا سامنا کرنے سے جتنا زیادہ ڈر لگے گا، تم اپنی زندگی میں اُتنے ہی کم فائدے حاصل کرو گے مزید برآں، تمہیں اپنی زندگی کے سفر میں اتنی ہی زیادہ رکاوٹوں کا سامنا کرنا پڑے گا اور تمہاری زندگی میں ترقی کا امکان اتنا ہی کم ہوگا۔ چلو میں تمہیں ایک بار پھر یاد دلاتا ہوں (میں دوبارہ نہیں کہوں گا)! میں ہر اُس شخص سے لاتعلقی کا اظہار کروں گا اور اُسے چھوڑ دوں گا جو اپنی جان کی ذمہ داری آپ نہیں لیتا ہے۔ میں پہلے ہی اسے نافذ کرنا شروع کر چکا ہوں؛ کیا تُو نے اس چیز کو صاف طور پر نہیں دیکھا؟ یہ کوئی کاروباری لین دین نہیں ہے اور نہ ہی یہ تجارت ہے؛ یہ زندگی ہے۔ کیا یہ واضح ہے؟

میں راستبازی کے سورج کے طور پر ابھروں گا اور تم اور مَیں ایک ساتھ مل کر ہمیشہ کے لیے عظمت اور اچھی نعمتیں آپس میں بانٹیں گے! یہ ایک ناقابل تردید حقیقت ہے جس کی تم میں پہلے سے ہی تصدیق ہونا شروع ہو چکی ہے۔ یہ اس وجہ سے ہے کہ جو کچھ بھی میں نے تمہارے ساتھ وعدہ کیا ہے، مَیں ضرور اسے تمہارے لیے پورا کروں گا؛ میں جو کچھ بھی کہتا ہوں وہ حقیقت پر مبنی ہے اور وہ کبھی بھی باطل ثابت نہیں ہوگا۔ یہ اچھی نعمتیں تم پر نازل ہوتی ہیں اور کوئی بھی دوسرا انسان ان کا دعویٰ نہیں کر سکتا؛ یہ تمہاری اُن خدمات کا پھل ہیں جو ایک معاہدے کے تحت میرے ساتھ ہم آہنگی کے ساتھ کی گئی ہیں۔ اپنے مذہبی تصورات کو پرے پھینک دو؛ میرے کلام کی صداقت پر یقین رکھو اور شک نہ کرو! میں تمہارےساتھ کوئی مذاق نہیں کر رہا؛ میں جو کہتا ہوں وہ اس میں سنجیدہ ہوتا ہوں۔ جن لوگوں پر میں اپنی رحمتیں نازل کرتا ہوں وہ اسے ضرور حاصل کر لیتے ہیں، جبکہ جن لوگوں پر میں اپنی رحمتیں نازل نہیں کرتا انہیں کچھ نہیں ملتا۔ اس کا فیصلہ میں خود کرتا ہوں۔ دنیاوی مقدد بس غیر مربوط ہے! میری نظر میں یہ گوبر کے سوا کچھ بھی نہیں ہے، ایک پیسہ کے برابر بھی نہیں ہے۔ اس لیے تمہیں ان دنیاوی لذتوں کو حد سے زیادہ اہمیت نہیں دینی چاہیے۔ کیا میرے ساتھ آسمانی نعمتوں سے لطف اندوز ہونا زیادہ اہم اور فائدہ مند نہیں ہے؟

اس سے پہلے تک تو سچائی ظاہر ہی نہیں ہوئی تھی اور میں کھلے عام ظاہر نہیں ہوا تھا؛ تب تم نے مجھ پر شک کیا تھا اور مجھ پر یقین نہ کرنے کی ہمت کی تھی تاہم، اب تمام چیزیں ظاہر ہو چکی ہیں اور میں راستبازی کے سورج کے طور پر ابھرا ہوں – پس اگر تم اب بھی شک میں پڑے ہوئے ہو تو اس بارے پر تم کیا کہو گے؟ جب زمین پر اندھیرا چھایا ہوا تھا، تب تو تمہاری یہ کوتاہی قابل معافی بھی تھی کہ تم روشنی نہیں دیکھ سکے، لیکن اب جب کہ سورج نے تمام تاریک کونوں کو روشن کر دیا ہے، چھپی ہوئی باتیں اب مزید چھپی ہوئی نہیں ہیں اور پوشیدہ چیزیں اب پوشیدہ نہیں ہیں – اگر تم اب بھی شک میں پڑے ہوئے ہو تو میں تمہیں اتنی آسانی سے معاف نہیں کروں گا! اب وقت آگیا ہے کہ میرے بارے میں مکمل یقین کیا جائے، اپنے آپ کو میرے لیے وقف کرنے اور میرے لیے خرچ کرنے کے لیے تیار ہونے کا وقت آگیا ہے۔ جو ذرا سی بھی میری مخالفت کرے گا اُسے زیادہ سوچے سمجھے یا ایک لمحہ کی بھی تاخیر کے بغیر فوری طور پر انصاف کی آگ گھیر لے گی – کیونکہ اب اُس بے رحمانہ فیصلہ کا وقت آگیا ہے اور جن کے دماغ اور دل درست نہیں ہوں گے، فیصلہ جلد کیا جائے گا۔ جیسا کہ کہا جاتا ہے ”میرا کام بجلی کے چمکنے کی مانند ہے،“ اس کے صحیح معنی یہی ہیں۔

اس میں تیزی سے پیشرفت ہو رہی ہے؛ یہ لوگوں کو حیران کر سکتا ہے، لوگوں کو خوفزدہ کر سکتا ہے، اس میں مزید تاخیر نہیں کی جا سکتی اور اسے روکا نہیں جا سکتا۔ میرا کام جتنا زیادہ کیا جاتا ہے یہ اُتنی ہی تیزی سے آگے بڑھتا ہے؛ جو شخص بھی چوکنا اور تیار نہیں ہے اُس کے لیے ہمیشہ ہی الگ کرکے پھینک دییے جانے کا خطرہ لاحق ہوتا ہے۔ اب تم مزید بہکانے والے جذبات کا شکار نہیں بن سکتے۔ میرا کام اب مکمل طور پر شروع ہو چکا ہے اور غیر قوموں اور تمام کائنات میں پھیل رہا ہے۔ فیصلے کی آگ بے درد اور بے رحم ہے جس میں کسی کے لیے رحم اور پیار نہیں ہے۔ وہ لوگ جو خدا کے وفادار ہیں، لیکن وہ پھر بھی غلط خیالات اور آراء رکھتے ہیں یا معمولی سی بھی مخالفت کرتے ہیں، ان کا بھی فیصلہ کیا جائے گا؛ اس بات میں کوئی شک نہیں ہے۔ جس شخص پر بھی میرا نور اُترے گا وہ اُس کی روشنی کے تحت اپنی زندگی گزارے گا اور وہ روشنی میں کام کرے گا اور وہ اس سفر کے آخر تک میری خدمت کرے گا۔ جو لوگ روشنی میں نہیں رہتے وہ اندھیرے میں اپنی زندگیاں گزار رہے ہیں۔ میں اُن کے اپنے جرم کے حوالے سے رویوں کے مطابق اُن جانچ کرنے کے بعد اُن کے معاملے میں فیصلہ کروں گا۔

میرا دن آ گیا ہے۔ ” میرا دن،“ جس کا ذکر میں نے ماضی میں بھی کیا تھا، اب تمہاری آنکھوں کے سامنے آگیا ہے، کیونکہ تم میرے ساتھ آسمان سے اترے ہو۔ میں تیرے ساتھ اور تُو میرے ساتھ؛ ہم فضا میں ایک دوسرے سے ملے اور ہم دونوں کا اس جلال میں حصہ ہے۔ بے شک میرا دن مکمل طور پر آ گیا ہے!


باب 53

میں ابتدا ہوں اور میں ہی انتہاء ہوں۔ میں دوبارہ زندہ ہونے والا اور مکمل واحد سچا خدا ہوں۔ میں تمھارے سامنے اپنی باتیں رکھ رہا ہوں اور تمہیں میری باتوں پر پختہ طور پر یقین کرنا چاہیے۔ آسمان اور زمین ٹل سکتے ہیں لیکن جو کچھ بھی مَیں کہتا ہوں اس کا ایک حرف یا ایک شوشَہ بھی نہیں ٹلے گا۔ یہ بات یاد رکھنا! اسے یاد کر لو! ایک بار جو میں کوئی بات کہہ دیتا ہوں تو پھر میں اس کا ایک لفظ بھی واپس نہیں لیتا اور ہر لفظ حرف بہ حرف پورا ہوگا۔ اب وقت آ گیا ہے، اور تمہیں فوری طور پر حقیقت میں داخل ہو جانا چاہیے۔ اب زیادہ وقت نہیں ہے۔ میں اپنے بیٹوں کی راہنمائی کرکے انہیں عظیم الشان بادشاہی میں لے جاؤں گا اور تم نے جسے حاصل کرنے کی کوششیں کی ہیں اور جس کی تم خواہش رکھتے ہو، تم اسے حاصل کرو گے۔ میرے بیٹو! جلدی سے اٹھو اور میری پیروی کرو! اب تمہارے پاس زیادہ وقت نہیں ہے کہ تم اب بھی بیٹھ کر اس پر غور کرتے رہو۔ کھویا ہوا وقت کبھی واپس نہیں آئے گا؛ اندھیرے کے بعد روشنی ہے اور انتہائی خوشی کے لمحات اب تمہاری نظروں کے سامنے ہیں۔ کیا تمہیں سمجھ آئی؟ اپنی آنکھیں کھولو! جلدی سے اٹھو! تمہیں اب آپس میں بات چیت کرنے کے دوران فضول گپ شپ میں مشغول ہونے یا کوئی ایسی بات کہنے کی اجازت نہیں ہے جس کا کلیسیا کی تعمیر کے لیے کوئی فائدہ نہ ہو۔ سب سے زیادہ اہم بات یہ ہے کہ تُو اپنے بھائیوں اور بہنوں کو اپنے عملی تجربات یا سرگذشت سنائے اور انہیں بتائے کہ تجھے خدا کے حضور کیسے روشن کیا گیا ہے اور خود کو پہچانو۔ جو بھی ان چیزوں کو فراہم کرنے کے قابل ہوگا وہ نمو پائے گا! آج کل، تم میں سے کچھ لوگ ابھی تک خوف نہیں رکھتے اور اس سے کوئی فرق نہیں پڑتا ہے کہ میں کیا کہتا ہوں یا میں کتنا پریشان ہوں، تو بے خوف رہتا ہے؛ تیرا پرانا نفس خود کو ذرا بھی چھونے نہیں دیتا۔ تو پھر ٹھیک ہے، ایسا ہی چلنے دو! بس انتظار کرو اور دیکھو کہ کون برباد ہوتا ہے! تمہیں ہر وقت دنیا حاصل کرنے کی فکر لاحق ہوتی ہے، بس دولت کی آرزو رکھتے ہو، اور اپنے بیٹوں، بیٹیوں اور شوہر سے کافی زیادہ لگاؤ محسوس کرتی ہو۔ خیر، تُو اپنے اس لگاؤ کو جاری رکھ سکتی ہے! ایسا نہیں ہے کہ میرے کلام میں تمہیں مخاطب نہیں کیا گیا ہے اور تم اپنی مرضی کے مطابق جو چاہے کر سکتی ہو! مستقبل قریب میں، تم سب کچھ سمجھ جاؤ گی لیکن تب تک بہت دیر ہو چکی ہوگی۔ اب تو بس فیصلہ ہی تمہارا منتظر ہے۔


باب 54

میں اچھی طرح سے ہر کلیسیا کی صورتحال سے واقف ہوں۔ یہ مت سمجھو کہ میں یہ باتیں نہیں سمجھتا یا مجھے اس ضمن میں واضح طور پر علم نہیں ہے۔ جہاں تک کلیسیا کے مختلف لوگوں کا تعلق ہے، مجھے ان کے ضمن میں اس سے بھی زیادہ واضح سمجھ اور علم ہے۔ اب میری یہ مرضی ہے کہ فوری طور پر تجھے تربیت دی جائے، تاکہ تُو جلدی سے بالغ ہو سکے؛ تاکہ وہ دن جلد آئے جب تُو میرے کام آ سکتا ہو اور تاکہ تمہارے اعمال پوری طرح سے میری حکمت سے معمور ہوں تاکہ تم جہاں کہیں بھی ہو، خدا کو ظاہر کر سکو۔ ایسا ہونے پر، میرا حقیقی مقصد پورا ہو جائے گا۔ میرے بیٹو! تمہیں میری مرضی کی پرواہ کرنی چاہیے۔ سکھانے کے دوران میں مجھے اپنا ہاتھ پکڑنے پر مجبور نہ کرو۔ تمہیں میری مرضی کو سمجھنا اور جملہ معاملات کی تہہ تک پہنچنا سیکھنا چاہیے۔ یہ تمہیں ہر پیش آنے والے معاملے کو چٹکی بجانے کی طرح آسانی سے حل کرنے کے قابل بنائے گی۔ ہو سکتا ہے کہ تم اپنی تربیت کے دوران اسے پہلی بار میں نہ سیکھ سکو – لیکن دوسری بار اور تیسری بار اور اسی طرح بار بار کوشش کرنے کے بعد، تم بالآخر میری مرضی کو سمجھنے کے قابل ہو جاؤ گے۔

تمہارے الفاظ میں ہمیشہ ایک ناقابل تسخیر خصوصیت ہوتی ہے۔ تمہیں لگتا ہے کہ یہ حکمت ہے، کیا نہیں لگتا؟ کبھی کبھی تمہارے الفاظ نافرمانی پر مبنی ہوتے ہیں اور کبھی کبھی تم مذاحیہ انداز میں بات کرتے ہو اور کبھی کبھی، تم انسانی تصورات اور حسد کے عنصر کے ساتھ بات کرتے ہو۔۔۔۔ خلاصہ کلام یہ ہے کہ تم ثابت قدمی کے بغیر ہی بات کرتے ہو اور تمہیں پتہ ہی نہیں ہوتا کہ دوسروں کو زندگی کیسے فراہم کرنی ہے یا ان کے حالات کو کیسے سمجھنا ہے، بلکہ تم سستی سے بات چیت کرتے ہو۔ تمہاری سوچ بالکل بھی واضح نہیں ہے اور تمہیں اس بات کا اندازہ تک نہیں ہے کہ حکمت کیا ہے اور فریب کیا ہے۔ تم کتنے الجھے ہوئے ہو! تم دھوکہ بازی اور عیاری کو حکمت سمجھتے ہو؛ کیا یہ میری رسوائی کا موجب نہیں ہے؟ کیا یہ میری ذات کی توہین نہیں ہے؟ کیا اس کی وجہ سے مجھ پر جھوٹا الزام نہیں لگتا؟ تو آخر تم کون سا مقصد حاصل کرنا چاہتے ہو؟ کیا تم نے اس بارے میں کبھی غور کیا ہے؟ کیا تم نے اس معاملے میں کچھ کرنے کی کوئی کوشش کی ہے؟ میں تجھے بتاتا ہوں کہ میری مرضی ہی وہ سمت اور مقصد ہے جس کی تمہیں تلاش ہے۔ اگر ایسا نہ ہوتا تو سب کچھ بیکار ہوتا۔ جن لوگوں کو میری مرضی کا علم نہیں ہے وہ لوگ وہ ہیں جو تلاش کرنا نہیں جانتے اور اُنھیں ترک کر دیا جائے گا نیز وہ باہر نکال دیے جائیں گے! یہ بات واضح ہے کہ میری مرضی کو سمجھنا ہی وہ پہلا سبق ہے جو تم کو سیکھنا چاہیے۔ یہ سب سے زیادہ ضروری کام ہے اور اس میں کوئی تاخیر نہیں ہونی چاہئے! اس بات کا انتظار نہ کرو کہ میں تمہاری ایک ایک کرکے مذمت کروں! تم اپنا سارا وقت کُند ذہن بن کر بے حسی کی ایک دھندلی حالت میں گزارتے ہو۔ یہ کتنی مضحکہ خیز بات ہے! تمہاری یہ الجھی ہوئی ذہنیت انتہائی حیرت انگیز ہے؛ تمہیں میری مرضی کی کوئی پرواہ نہیں ہے! خود سے پوچھو: تم نے مختلف اعمال بجا لاتے وقت کتنی بار میری مرضی کو سمجھا ہے؟ اب وقت آگیا ہے کہ تم خود کو تیار کرو! یہ ناممکن ہے کہ میں ایک ایک کرکے الگ سے تم سے نمٹوں! تمہیں اعمال بجا لاتے ہوئے تجربہ حاصل کرنا اور بصیرت اور حکمت حاصل کرنا سیکھنا چاہئے۔ تمہارے منہ سے نکلی ہوئی باتیں تو بہتر اور اچھی ہوتی ہیں لیکن حقیقت کیا ہے؟ جب تم حقیقت کا سامنا کرتے ہو تو تم اس ضمن میں کچھ بھی کرنے سے قاصر ہوتے ہو۔ تمہاری باتیں کبھی بھی حقیقت سے میل نہیں کھاتی ہیں۔ واقعی، جو بھی تم کر رہے ہو میں اسے نہیں دیکھ سکتا؛ جب میں دیکھتا ہوں تو مجھے بہت دکھ ہوتا ہے۔ یہ بات یاد رکھنا! مستقبل میں، میری مرضی کو سمجھنا سیکھو!


باب 55

نام نہاد عمومی انسانیت اتنی بھی مافوق الفطرت نہیں جیسا کہ عموماً لوگ تصور کرتے ہیں۔ بلکہ، یہ تمام انسانی رشتوں، واقعات اور اشیاء سے اور کسی شخص کے ماحول سے پیدا ہونے والے ظلم و ستم سے بالاتر ہو سکتی ہے۔ یہ تمہیں میرے قریب لا سکتی ہے اور کسی بھی جگہ یا حالات میں مجھ سے بات چیت کرنے کے قابل بنا سکتی ہے۔ تم انسان ہمیشہ ہی میرے ارادوں کی غلط تشریح کرتے ہو۔ جب میں کہتا ہوں کہ تمہیں ایک عام انسانیت والی زندگی گزارنی چاہیے، توتم ضبط نفس کا مظاہرہ کرنے لگتے ہو اور اپنے نفس کو قابو میں بھی رکھتے ہو لیکن تم احتیاط سے اپنی روح کے اندر تلاش کرنے پر کوئی توجہ نہیں دیتے۔ تم صرف اپنی ظاہری شکل و صورت پر توجہ دیتے ہو اور اُن انکشافات اور افکار کو نظر انداز کرتے ہے جو میں تیرے اندر ر پیدا کرتا ہوں۔ تم کتنے لاپرواہ ہو! بہت لاپرواہ! کیا اس کی یہ وجہ ہو سکتی ہے کہ جو کام میں نے تمہارے سپرد کیا ہے، تم اسے پورا کرنا کوئی بہت بڑا کارنامہ سمجھتے ہو؟ تم بہت بے وقوف ہو! تم اپنی گہری جڑیں قائم کرنے پر توجہ نہیں دے رہے ہو! ”درخت کا پتا نہ بنو، بلکہ درخت کی جڑ بنو“ کیا یہ واقعی تیرا نصب العین ہے؟ غافل! لاپرواہ! جیسے ہی تمہیں لگتا ہے کہ تم نے کوئی معمولی فوائد حاصل کیے ہیں، تم مطمئن ہو جاتے ہو۔ تم میری مرضی کی کتنی کم پرواہ کرتے ہو! آئندہ سے، پوری توجہ دو، سست نہ بنو اور منفی رویہ اختیار نہ کرو! جب تُو میری خدمت کرے تو پہلے سے زیادہ میرے قریب ہوجا اور میرے ساتھ کثرت سے بات چیت کر: یہی تیرے لیے واحد راستہ ہے۔ میں جانتا ہوں کہ تُو پہلے سے ہی اپنے نفس کو جھٹلا چکا ہے، تُو اپنی خامیوں سے بھی واقف ہے اور تجھے اپنی کمزوریوں کا بھی بخوبی علم ہے۔ تاہم یہ بھی سچ ہے کہ محض جاننا ہی کافی نہیں ہے۔ تمہیں میرے ساتھ تعاون کرنے کی ضرورت ہے اور جیسے ہی تم میری مرضی جان لو تو فوری طور پر اس پر عمل درآمد کرو۔ یہ میرے بوجھ کے تئیں اپنی فکرمندی ظاہر کرنے نیز سر تسلیم خم کرنے کا بہترین طریقہ ہے۔

چاہے تُو میرے ساتھ کیسا ہی سلوک کرے، میں تیرے اور تمام مقدسوں کے ذریعے اپنی مرضی پوری کرنا چاہتا ہوں اور میں چاہتا ہوں کہ اسے پوری زمین پر بغیر کسی رکاوٹ کے پورا کیا جائے۔ اس بات سے پوری طرح آگاہ رہو! اس کا تعلق میرے انتظامی احکامات سے ہے! کیا تجھے ذرا سا بھی خوف نہیں ہے؟ کیا تم اپنے اعمال اور رویے کو مدّنظر رکھ کر خوف سے کانپ نہیں رہے؟ تمام مقدسوں میں سے شاید ہی کوئی ایسا ہو جو میری مرضی کو سمجھ سکے۔ کیا تُو نہیں چاہتا کہ تجھے ایک ایسے شخص کے طور پر جانا جائے جو واقعی میری مرضی کی پرواہ کرتا ہے؟ کیا تجھے کوئی خبر ہے؟ فی الحال فوری طور پر تو میری مرضی ایسے لوگوں کے گروہ کو تلاش کرنا ہے جو پوری طرح سے میری مرضی کی پرواہ کرنے کے اہل ہوں۔ کیا تُو ان میں سے ایک نہیں بننا چاہتا؟ کیا تُو میری خاطر خود کو خرچ نہیں کرنا چاہتا اور اپنے آپ کو میرے لیے پیش نہیں کرنا چاہتا؟ تم چھوٹی سے چھوٹی قیمت بھی ادا کرنے یا تھوڑی سی بھی کوشش کرنے کے لیے تیار نہیں ہو! اگر ایسا ہی چلتا رہا تو میں نے جو تم پر سخت محنت کی ہے وہ ساری ضائع ہو جائے گی۔ اب جب کہ میں نے تیرے لیے اس بات کی واضح بھی کر دیا ہے، کیا تُو ابھی بھی اس مسئلے کی سنگینی کو نہیں سمجھ رہا؟

”جو لوگ سچے دل سے خود کو میرے لیے خرچ کرتے ہیں، میں یقیناً تجھے بہت برکت دوں گا۔“ دیکھ! میں نے تجھے کئی بار یہ بات بتائی ہے لیکن پھر بھی تجھے اپنے خاندانی حالات اور بیرونی ماحول کے حوالے سے اتنے زیادہ شکوک و شبہات اور خوف لاحق ہیں۔ تجھے سچ میں نہیں پتہ کہ تیرے لیے کیا اچھا ہے! میں صرف ایماندار، سادہ اور کھلے دل والے لوگوں کو ہی استعمال کرتا ہوں۔ تُو خوش تھا اور چاہتا تھا کہ میں تجھے استعمال کروں – لیکن تُو پھر بھی اتنا پریشان کیوں ہے؟ کیا اس کی یہ وجہ ہو سکتی ہے کہ میری باتوں کا تجھ پر ذرا سا بھی اثر نہیں ہوا؟ میں نے تجھے کہا ہے کہ میں تیرا استعمال کر رہا ہوں لیکن پھر بھی تُو اس پر ثابت قدمی سے پر اعتماد ہونے سے قاصر ہے۔ تُو ہمیشہ ہی شک میں رہتا ہے اور ڈرتا رہتا ہے کہ میں تجھے چھوڑ دوں گا۔ تیرے تصورات بہت ہی زیادہ گہرے پیوست ہیں! جب میں کہتا ہوں کہ میں تیرا استعمال کر رہا ہوں تو اس کا یہ مطلب ہوتا ہے کہ میں تیرا استعمال کر رہا ہوں۔ تُو ہمیشہ اتنا شک کیوں کرتا ہے؟ کیا میں نے بالکل واضح طور پر بات نہیں کہی ہے؟ میں نے جو کچھ بھی کہا ہے وہ حرف بہ حرف سچ ہے؛ ایک قول بھی جھوٹا نہیں ہے۔ میرے بیٹے! مجھ پر بھروسہ رکھ۔ تُو میرے معاملے میں اخلاص اختیار کر اور میں یقیناً تیرے ساتھ مخلص رہوں گا!


باب 56

میں نے برائی کرنے والوں اور طاقت کا استعمال کرنے والوں نیز خدا کے بیٹوں کو ستانے والوں کو سزا دینے کے لیے کارروائی شروع کر دی ہے۔ اب سے، میرے انتظامی احکامات کا شکنجہ ہمیشہ ان لوگوں پر رہے گا جو اپنے دلوں میں میری مخالفت کرتے ہیں۔ یہ بات جان لو! یہ میرے انصاف کی شروعات ہے اور کسی پر کوئی رحم نہیں کیا جائے گا اور نہ ہی کسی کو بخشا جائے گا کیونکہ میں وہ جذبات سے عاری خدا ہوں جو راستبازی پر عمل کرتا ہے اور تم سب کے لیے اچھا ہوگا کہ تم یہ بات جان لو۔

ایسا نہیں ہے کہ میں برائی کرنے والے لوگوں کو سزا دینا چاہتا ہوں؛ بلکہ یہ ان کے اپنے ہی برے کاموں کا بدلہ ہے۔ میں کسی کو سزا دینے میں جلدی نہیں کرتا اور نہ ہی میں کسی کے ساتھ ناانصافی کرتا ہوں – میں سب کے حق میں راستباز ہوں۔ میں یقیناً اپنے بیٹوں سے محبت کرتا ہوں اور میں یقیناً ان برے لوگوں سے نفرت کرتا ہوں جو میری مخالفت کرتے ہیں؛ میرے اعمال کے پیچھے یہی اصول ہے۔ تم میں سے ہر ایک کو میرے انتظامی احکامات کی کچھ سمجھ ہونی چاہیے؛ کیونکہ اگر تمہیں اس کی سمجھ نہیں ہوگی تو تم میں ذرہ برابر بھی خوف نہیں ہوگا اور تم میرے سامنے لاپرواہی کا مظاہرہ کرو گے۔ تمہیں تو یہ بھی معلوم نہیں ہوگا کہ میں کیا حاصل کرنا چاہتا ہوں، کونسے کام انجام دینا چاہتا ہوں، کیا فائدہ اٹھانا چاہتا ہوں یا میری بادشاہی میں کس قسم کے شخص کی ضرورت ہے۔

میرے انتظامی احکامات یہ ہیں:

1۔ چاہے تم کوئی بھی ہو، اگر تم اپنے دل ہی دل میں میری مخالفت کرتے ہو تو تمہارا انصاف کیا جائے گا۔

2۔ جن لوگوں کو میں نے منتخب کیا ہے اگر وہ کچھ بھی غلط سوچیں گے تو ان پر فوری تادیبی کارروائی کی جائے گی۔

3۔ جو لوگ مجھ پر یقین نہیں رکھتے ہیں میں علیحدہ کر دوں گا۔ میں انہیں آخری حد تک بولنے اور لاپرواہی کا مظاہرہ کرنے کی چھوٹ دوں گا اور پھر میں انہیں سختی کے ساتھ سزا دوں گا اور انہیں علیحدہ کر دوں گا۔

4۔ جو لوگ مجھ پر یقین رکھتے ہیں میں ان کی دیکھ بھال کروں گا اور ان کی حفاظت کروں گا۔ میں انہیں ہر وقت ہی نجات کے ذریعہ زندگی فراہم کرتا رہوں گا۔ ان لوگوں کو میری محبت ملے گی اور وہ یقیناً نہیں گریں گے یا وہ یقینا اپنا راستہ نہیں بھولیں گے۔ ان کے اندر جو بھی کمزوری ہے وہ عارضی ہوگی اور میں یقیناً ان کی کمزوریوں کو یاد نہیں رکھوں گا۔

5۔ وہ لوگ جو بظاہر تو یقین رکھتے ہیں لیکن حقیقت میں ایسا نہیں ہے – یعنی جو یہ تو یقین رکھتے ہیں کہ خدا ہے لیکن وہ مسیح کی جستجو نہیں کرتے، ساتھ ہی ساتھ وہ مزاحمت بھی نہیں کرتے ہیں – وہ سب سے زیادہ قابل رحم قسم کے لوگ ہیں اور میری کارروائیوں کے نتیجے میں وہ واضح طور پر دیکھ لیں گے۔ میں اپنی کاررائیوں کے ذریعے ایسے لوگوں کو بچا کر انہیں واپس لے آؤں گا۔

6۔ پہلوٹھے بیٹے، یعنی وہ جو سب سے پہلے میرا نام قبول کرتے ہیں، برکت پائیں گے! میں یقیناً تمہیں اپنی بہترین نعمتوں سے نوازوں گا جس کے نتیجے میں تم اپنے دل کی گہرائیوں سے ان کا لطف اٹھاؤ گے اور کوئی بھی اس میں رکاوٹ ڈالنے کی ہمت نہیں کرے گا۔ یہ سب تمہارے لیے مکمل طور پر تیار ہے، کیونکہ یہ میرے انتظامی احکامات ہیں۔

تمہیں اس قابل ہونا چاہیے کہ تم ہر لحاظ سے میرے ہاتھوں کی جملہ کارروائیوں کو اور میرے دل کے تمام خیالات کو دیکھ سکو۔ کیا یہ سب کچھ تمہارے لیے نہیں ہے؟ تم میں سے کون میرے لیے ہے؟ کیا تم نے اپنے دلوں میں آںے والے خیالات یا اپنے ہونٹوں سے نکلنے والے الفاظ کا جائزہ لیا ہے؟ کیا تم نے ان چیزوں کے بارے میں ایک محتاط رویہ اختیار کیا ہے؟ ناسمجھو! بد چلنو! تم روح القدس کی پابندیوں کو قبول نہیں کرتے! میں بار بار تجھ میں اپنی آواز پیدا کر رہا ہوں، پھر بھی اس کا کوئی رد عمل سامنے نہیں آیا۔ اب مزید کند ذہن نہ بنو! میری مرضی کو سمجھنا تیرا فرض ہے؛ اس کے علاوہ، یہی وہ راستہ ہے جس میں تجھے داخل ہونا چاہیے۔ تُو گھبرایا ہوہے، تجھ میں بصیرت کی بھی کمی ہے اور تُو صاف طور نہیں دیکھتا کہ میں تیرے ذریعے کیا حاصل کرنا چاہتا ہوں یا تجھ سے کیا فوائد اٹھانا چاہتا ہوں! میری مرضی کو سمجھنے کے لیے، تجھے میرے قریب ہونے اور مجھ سے زیادہ سے زیادہ بات کرنے سے آغاز کرنا چاہیے۔ تم ہمیشہ ہی کہتے ہو کہ تم میری مرضی کو سمجھنے سے قاصر ہو۔ اگر پہلے ہی تم اپنی فضول چیزوں سے بھرے ہوئے ہو تو میں تم پر کیسے کام کر سکتا ہوں؟ تم پہل نہیں کرتے اور میرے حضور پیش نہیں ہوتے ہو بلکہ صرف بے سود انتظار ہی کرتے رہتے ہو۔ میں تو یہاں تک کہتا ہوں کہ تُو ایک کیڑے کی مانند ہے، تاہم تُو اس بات کو غلط سمجھتا ہے اور اسے قبول کرنے سے انکار کرتا ہے۔ اس بار تمہیں اٹھنا چاہئے اور میرے ساتھ تعاون کرنا چاہئے! کاہل نہ بنو! اس سے تم زندگی میں پیچھے رہ جائے گو۔ چست رہنے سے تیرا ہی فائدہ ہے، دوسروں کا نہیں۔ کیا تم نے ابھی تک اس بات کو نہیں جانا اور نہیں سمجھا؟ میری مرضی تجھ میں مسلسل ظاہر ہو رہی ہے۔ کیا تُو نے اس کا ادراک حاصل نہیں کیا ہے؟ تم نے اس پر کبھی توجہ کیوں نہیں دی؟ تم کیوں میری مرضی کو کبھی سمجھ نہیں پائے؟ کیا واقعی میری مرضی کو سمجھنے سے تجھے کوئی فائدہ نہیں ہوگا؟

میں چاہتا ہوں کہ تُو ہر لحاظ سے میری مرضی کا خیال رکھے تاکہ مجھے تیرے ذریعے آگے بڑھنے کے لیے ایک راستہ ملے اور رہنے کے لیے ایک گھر ملے۔ میرے راستے میں مزید رکاوٹ مت ڈالو – یہ انتہائی سنگ دلی ہے! تمہیں میری باتوں کی بالکل بھی سمجھ نہیں ہے اور تم ان کا کوئی بھی جواب نہیں دیتے ہو۔ دیکھو کتنا وقت ہو گیا ہے؛ اب مزید انتظار نہیں ہو سکتا! اگر تم توجہ سے میرے نقش قدم پر نہیں چلو گے توبہت دیر ہو جائے گی، اور اسے نجات دینے کا کوئی راستہ باقی نہیں بچے گا۔


باب 57

کیا تُو نے اپنے خیالات اور میں سے ہر ایک اور اپنے ہر عمل کا جائزہ لیا ہے؟ کیا تجھے واضح اندازہ ہے کہ ان میں سے کون سے میری مرضی کے مطابق ہیں اور کون سے نہیں ہیں؟ تُو یہ سمجھنے سے بالکل عاجز ہے! تُو میرے سامنے کیوں نہیں آیا؟ کیا اس وجہ سے کیونکہ میں تجھے نہیں بتاؤں گا یا اس کی کوئی اور وجہ ہے؟ تجھے یہ معلوم ہونا چاہیے! یہ بات جان لے کہ جو لوگ بالکل غافل ہیں وہ میری مرضی نہیں سمجھ سکتے اور نہ ہی کوئی عظیم روشنی یا وحی حاصل کر سکتے ہیں۔

کیا تُو نے اس کی وجوہات دریافت کی ہیں کہ آخر کیوں کلیسیا تقویت پانے سے قاصر ہے اور اسے پُر خلوص رفاقت کے فقدان کا سامنا ہے؟ کیا تُو واقف ہے کہ اس کا سبب بننے والے کتنے عوامل کارفرما کا تعلق تیرے ساتھ ہے؟ میں نے تجھے زندگی فراہم کرنے اور میری آواز کو آگے پہنچانے کی ہدایت کی تھی۔ کیا تُو نے یہ کام کرلیے ہیں؟ کیا تُو اپنے بہن بھائیوں کی زندگی میں ترقی میں اس تاخیر کی ذمہ داری قبول کر سکتا ہے؟ جب تجھے مسائل کا سامنا کرنا پڑتا ہے تو تُو پرسکون رہنے اور خود پر قابو رکھنے کے بجائے پریشان ہو جاتا ہے ہو۔ تُو واقعی جاہل ہے! میری آواز مقدسین تک پہنچائی جانی چاہیے۔ روح القدس کا کام پوشیدہ نہ کر اور اپنے ٹال مٹول کی وجہ سے میرے لیے تاخیر کا موجب نہ بن؛ ان سب سے کسی کو فائدہ نہیں ہوگا۔ میں چاہتا ہوں کہ تُو خود آپ کو مکمل طور پر میرے لیے وقف کر دے، جسمانی طور پر بھی اور ذہنی لحاظ سے بھی، تاکہ تیرا ہر خیال اور ہر نظریہ صرف میرے لیے ہو، تاکہ تُومیرے خیالات اور خدشات میں شریک ہو اور تاکہ تُو جو کچھ بھی کرے وہ آج کی بادشاہی اور میرے انتظام کے لیے ہو نہ کہ اپنے لیے۔ صرف تبھی میرا دل راضی ہوگا۔

میرا کیا ہوا کوئی کام بھی بغیر ثبوت کے نہیں ہے۔ تُو نے میری تقلید کیوں نہیں کی؟ تُو جو بھی کرتا ہے و تُو نے اس کا ثبوت کیوں نہیں مانگا؟ تُوم مجھ سے اور کیا سننا چاہتا ہے؟ میں نے تیرا ہاتھ پکڑ کر تجھے سکھایا لیکن پھر بھی تُو سیکھ نہیں پایا۔ تُو بہت بیوقوف ہے! کیا تُو سب کچھ دوبارہ شروع کرنا چاہتا ہے؟ بد دل نہ ہو۔ تجھے ایک مرتبہ پھر خود کو سنبھالنا ہوگا اور مقدسین کی مشترکہ امیدیں اور خواہشات پوری کرنے کے لیے خود کو مکمل طور پر وقف کرنا ہوگا۔ یہ کلام یاد رکھ: ”جو لوگ سچے دل سے خود کو میرے لیے خرچ کرتے ہیں، میں یقیناً تجھے بہت برکت دوں گا“۔

تُو جو کچھ بھی کرتا ہے اسے منظم انداز میں کیا کرو نہ کہ بے ترتیبی سے۔ کیا تُو واقعی اس بات کا دعویٰ کرنے کی ہمت رکھتا ہے کہ تُو مقدسین کی حالت سے مکمل طور پر واقف ہے؟ اس سے ظاہر ہوتا ہے کہ تجھ میں عقل کی کمی ہے اور یہ کہ تُو نے یہ معاملہ بالکل بھی سنجیدگی سے نہیں لیا ہے اور تُو نے اس کے لیے بالکل بھی وقت نہیں نکالا ہے۔ اگر تُو واقعی اپنا سارا وقت اس پر صرف کرتا تو تُو دیکھتا کہ تیری اندرونی حالت کیسی ہوگئی ہے۔ تُو داخلی کوششوں کی جستجو نہیں کرتے؛ تُو میری مرضی کے لیے ذرا بھی غور و فکر کا مظاہرہ کیے بغیر خارجی وجوہات کی تلاش میں لگا رہتا ہے۔ اس بات نے مجھے کافی تکلیف دی ہے! اپنا یہ طرزِ عمل جاری نہ رکھ! کیا اس کی یہ وجہ ہو سکتی ہے کہ تُو میری دی ہوئی برکتیں قبول نہیں کرتا ہے؟

اے خدا! تیرا بچہ تیرا قرض دار ہے۔ میں نے تیرا کام سنجیدگی سے نہیں لیا ہے اور نہ ہی تیری مرضی کے لیے غور و فکر کا مظاہرہ کیا اور نہ ہی میں تیری نصیحتوں کا وفادار رہا ہوں۔ تیرا بچہ یہ سب بدلنا چاہتا ہے۔ میری دعا ہے کہ تُو مجھے اکیلا نہ چھوڑے اور تُو میرے ذریعے اپنے کام کی تکمیل جاری رکھے۔ اے خدا! اپنے بچے کو تنہا نہ چھوڑ! بلکہ مہربانی کرکے ہر لمحہ میرا ساتھ دے۔ اے خدا! تیرا بچہ جانتا ہے کہ تُو مجھ سے پیار کرتا ہے لیکن پھر بھی میں تیری مرضی سمجھنے سے قاصر ہوں؛ میں نہیں جانتا کہ تیرے بوجھ پر کیسے غور و فکر کروں یا جو کام تُو نے میرے سپرد کیے ہیں اُنہیں پورا کیسے کروں۔ تاہم مجھے زیادہ نہیں پتہ کہ کلیسیا کی دیکھ بھال کیسے کرنی ہے۔ تُو بخوبی جانتا ہے کہ میں اس وجہ سے شدید مایوس اور پریشان ہوں۔ اے خدا! براہ مہربانی ہر وقت میری رہنمائی کر۔ اب جاکر مجھے محسوس ہو رہا ہے کہ میں کتنی چیزوں سے محروم ہوں – مجھ میں بہت زیادہ کمی ہے! میں بیان نہیں کرسکتا کہ کتنی کمی ہے۔ اپنے قادرِ مطلق ہاتھ سے اپنے بچے پر فضل فرما، ہر آن میرا ساتھ دے اور مجھے مکمل طور پر تیرے حضور سجدہ ریز ہونے کی توفیق دے، میں اب مزید اپنی مرضی نہ کروں اور نہ ہی اپنے خیالات یا نظریات کی پیروی کروں۔ اے خدا! تُو جانتا ہے کہ تیرا بچہ ہر کام پوری طرح سے تیری خاطر اور آج کی بادشاہی کی خاطر کرنا چاہتا ہے۔ میں اس لمحے جو بھی سوچ رہا ہوں اور جو کچھ بھی کر رہا ہوں تُو اُس سے بخوبی واقف ہے۔ اے خدا! تُو مجھے خود تلاش کر۔ میری بس یہی التجا ہے کہ تُو میرے ساتھ چلے اور میری زندگی میں ہر آن میرے ساتھ رہے تاکہ میں جو بھی کام کروں تیری طاقت میرے ساتھ رہے۔


باب 58

میری مرضی سمجھنے کے نتیجے میں تُو میرے بوجھ پر غور و فکر کرنے کے قابل بن جائے گا اور تُو روشنی اور وحی حاصل کر سکے گا اور رہائی اور آزادی پا سکے گا۔ جب ایسا ہوگا تو میں راضی ہو جاؤں گا اور میری مرضی تیرے حق میں پوری ہوگی اور تمام مقدسین روحانی افادہ حاصل کریں گے نیز زمین پر میری بادشاہی مزید مضبوط اور مستحکم ہو جائے گی۔ لہٰذا اب سب سے زیادہ اہم چیز میری مرضی سمجھنا ہے؛ یہی وہ راستہ ہے جس پر تمہیں چلنا چاہیے اور اس کے علاوہ یہی وہ فرض ہے جو ہر شخص کو ادا کرنا چاہیے۔

میرا کلام ایک اچھی دوا ہے جو ہر طرح کی بیماریوں کا علاج کرتا ہے۔ جب تک تُو میرے حضور آتا رہے گا، میں تجھے شفا دوں گا اور تجھے میری مطلق قدرت، میرے حیرت انگیز افعال، میری راست بازی اور میرا جلال دیکھنے کی اجازت دوں گا۔ اس کے علاوہ، میں تمہیں تمہاری اپنی بدعنوانی اور کمزوریوں کی ایک جھلک دکھاتا رہوں گا۔ میں تیرے اندر کی ہر حالت پوری طرح سے سمجھتا ہوں؛ تُو ہمیشہ اپنے دل ہی دل میں کام کرتا ہے اور تُو باہر لوگوں کے لیے ظاہر نہیں کرتا ہے۔ تُو جو کچھ بھی کرتا ہے، اس کی ہر ایک چیز مجھ پر واضح تر ہے۔ تاہم، تجھے پتا ہونا چاہیے کہ میں کن چیزوں کو سراہتا ہوں اور کن چیزوں کو نہیں؛ تجھے ان کے درمیان واضح فرق کرنا چاہیے اور اس معاملے میں لاپروائی والا رویہ اختیار نہیں کرنا چاہیے۔

جب تم یہ کہتے ہو کہ ”ہمیں خدا کے بوجھ ا پر دھیان دینا چاہیے“ تو تم صرف صرف زبانی جمع خرچ کر رہے ہوتے ہو۔ تاہم جب تمہارا سامنا حقائق سے ہوتا ہے تو یہ اچھی طرح جاننے کے باوجود کہ خدا کا بوجھ کیا ہے، تم اس پر بالکل بھی دھیان نہیں دیتے ہو۔ تم واقعی بہت منتشر دماغ اور بے وقوف ہو اور مزید یہ کہ تم حد درجے کے جاہل ہو۔ اس بات سے واضح ہو جاتا ہے کہ انسانوں سے نمٹنا کتنا مشکل کام ہے؛ وہ صرف چکنی چپڑی باتیں کرنا ہی جانتے ہیں جیسے، ”میں واقعی خدا کی مرضی سمجھنے سے قاصر ہوں، لیکن اگر میں اُس کی مرضی سمجھنے میں کامیاب ہو گیا تو پھر میں ضرور اسے مدنظر رکھتے ہوئے کام کروں گا“۔ کیا یہ تمہاری اصل حالت نہیں ہے؟ اگرچہ تم خدا کی مرضی سے واقف ہو اور تم جانتے ہو کہ تمہاری بیماری کی اصل وجہ کیا ہے، تاہم اصل مسئلہ یہ ہے کہ تم اس پر عمل کرنے کے لیے بالکل بھی تیار نہیں ہو؛ یہ تمہارے ساتھ سب سے بڑی مشکل ہے۔ اگر تم نے اسے فوری طور پر حل نہیں کیا تو یہ تمہاری زندگی کی سب سے بڑی رکاوٹ بن جائے گی۔


باب 59

تجھے جو ماحول بھی درپیش ہو، میری مرضی کی مزید جستجو کر، اور تُو یقیناً میری رضا پالے گا۔ جب تک تُو میری تعظیم کی جستجو کرنے اور اسے برقرار رکھنے کے لیے تیار رہے گا، میں تجھے وہ سب عطا کروں گا جس کی تیرے پاس کمی ہے۔ کلیسیا اب ایک رسمی تربیت میں داخل ہورہا ہے اور سب کچھ بالکل ٹھیک راہ پر ہے۔ حالات اب ویسے نہیں ہیں جب یہ مستقبل کے واقعات کی ایک پیشگی جھلک تھے؛ اب تمہیں مزید الجھن زدہ ں یا کم فہم نہیں بننا چاہیے۔ میں یہ کیوں چاہتا ہوں کہ تم ہر چیز کی حقیقت تک پہنچو؟ کیا تُو نے واقعی اس کا تجربہ کیا ہے؟ کیا تم واقعی اپنے تئیں میری توقعات پوری کرکے مجھے مطمئن کر سکتے ہو، بالکل ویسے ہی جیسے میں تمہیں مطمئن کرتا ہوں؟ دھوکے باز مت بنو! میں بس تمہیں بار بار برداشت کرتا رہتا ہوں لیکن پھر بھی تم بار بار اچھے اور برے کے درمیان فرق بتانے اور اپنی ستائش کا مظاہرہ کرنے میں ناکام رہتے ہو!

میری راستبازی، میرا جاہ و جلال، میری عدالت اور میری محبت – یہ سب چیزیں جو میرے پاس ہیں، وہ چیزیں جو میں ہوں – کیا تُو نے واقعی ان کا مزہ چکھا ہے؟ تم واقعی بہت ہی زیادہ غافل ہو اور تم میری مرضی نہ سمجھنے پر اصرار کرتے ہو۔ میں تمہیں بار بار بتا چکا ہوں کہ تمہیں خود میری جانب سے تیار کردہ ضیافتوں کا مزہ چکھنا چاہیے، لیکن پھر بھی تم بار بار انھیں تہ و بالا کر دیتے ہو اور ایک اچھے اور برے ماحول میں فرق کرنے سے قاصر ہو۔ ان میں سے کس ماحول کو تم نے خود بنایا ہے؟ کس کا انتظام میرے ہاتھوں نے کیا ہے؟ اپنا دفاع کرنا بند کرو! مجھے ہر بات بالکل واضح طور پر نظر آتی ہے اور حقیقت یہ ہے کہ تُو جستجو ہی نہیں کرتا۔ میں اور کیا کہہ سکتا ہوں؟

میں ہمیشہ ان تمام لوگوں کو تسلی دوں گا جو میری مرضی سمجھتے ہیں اور میں انھیں تکلیف یا نقصان نہیں ہونے دوں گا۔ اب جو بات سب سے زیادہ اہم ہے وہ میری مرضی کے مطابق کارروائی کرنے کے قابل بننا ہے۔ جو لوگ ایسا کریں گے وہ یقیناً میری جناب سے برکتیں حاصل کریں گے اور میری حفاظت میں آ جائیں گے۔ کون ہے جو خود کو حقیقت میں اور پوری طرح سے میرے لیے خرچ کر سکتا ہے اور میری خاطر اپنا سب کچھ دے سکتا ہے؟ تم سب نیم دل لوگ ہو؛ تمہارے خیالات بس اپنے گھر، باہر کی دنیا، کھانے اور لباس کے بارے میں سوچیں چکراتی رہتی ہیں۔ باوجود اس حقیقت کے کہ تُو یہاں میرے حضور موجود ہے، میرے لیے مختلف کام کر رہا ہے، تاہم اندر ہی اندر توُ اب بھی گھر میں موجود اپنی بیوی، بچوں اور والدین کے بارے میں سوچ رہا ہے۔ کیا یہ ساری چیزیں تیری ملکیت ہیں؟ تُو انھیں میرے سپرد کیوں نہیں کر دیتا؟ کیا تُو مجھ پر کافی ایمان نہیں رکھتا ہے؟ یا پھر تجھے ڈر ہے کہ میں تیرے لیے نامناسب انتظامات کردوں گا؟ تُو ہمیشہ اپنی جسمانی خاندان کے بارے میں فکر مند کیوں رہتا ہے؟ تُو ہمیشہ اپنے پیاروں کے لیے کڑھتا رہتا ہے! کیا تیرے دل میں میرے لیے کوئی خاص جگہ ہے؟ تُو اب بھی مجھے اپنی ذات پر غلبہ حاصل کرنے اور تیرے پورے وجود پر قابض ہو جانے کی اجازت دینے کے بارے میں بات کرتا ہے – یہ سب گمراہ کن جھوٹ ہیں! تم میں سے کتنے لوگ دل و جان سے کلیسیا کے لیے وقف ہیں؟ اور تم میں سے ایسے کون ہیں جو اپنی ذات کے بارے میں نہیں سوچتے بلکہ آج کی بادشاہی کی خاطر کام کرتے ہیں؟ اس بارے میں بہت احتیاط سے سوچو۔

تم نے مجھے اس حد تک مجبور کر دیا ہے کہ اب تمہیں مارنے اور آگے دھکیلنے کے لیے صرف اپنے ہاتھوں کا ہی استعمال کرسکتا ہوں؛ میں اب تمہیں پیار سے نہیں سمجھاؤں گا۔ اس کی وجہ یہ ہے کہ میں دانا خدا ہوں اور میں مختلف لوگوں کے ساتھ مختلف طریقوں سے سلوک کرتا ہوں، اس کے مطابق کہ تم میرے ساتھ کتنے وفادار ہو۔ میں قادرِ مطلق خدا ہوں، کون ہے جو میرے قدموں کو آگے بڑھنے سے روکنے کی ہمت کرے گا؟ ا اب سے، وہ تمام لوگ جو مجھ سے بے وفائی کا سلوک کرنے کی ہمت کریں گے وہ یقیناً میرے انتظامی احکامات کی زد میں آئیں گے گا تاکہ وہ میری مطلق قدرت جان سکیں۔ مجھے بڑی تعداد میں لوگ نہیں چاہئیں بلکہ مجھے عمدہ لوگ چاہئیں۔ میں ہر اُس شخص کو ترک کروں گا اور سزا دوں گا جو بے وفا، بے ایمان ہے اور بددیانتی اور فریب میں ملوث ہے۔ اب یہ سوچنا چھوڑ دو کہ میں رحم کرنے والا ہوں یا یہ کہ میں محبت کرنے والا اور مہربان ہوں؛ ایسے خیالات محض نفس پروری ہیں۔ میں جانتا ہوں کہ میں جتنا زیادہ تیرا مذاق اڑاتا ہوں، تُو اتنا ہی زیادہ منفی اور سست بنتا چلا جاتا ہے اور تُو اپنی ذات چھوڑنے کے لیے اتنا ہی زیادہ غیر آمادہ ہوتا ہے۔ جب لوگوں سے نمٹنا اس حد تک مشکل ہو، تو میں بس ان کی مسلسل حوصلہ افزائی ہی کر سکتا ہوں اور انھیں زبردستی اپنے ساتھ چلا سکتا ہوں۔ یہ بات جان لو! اب سے میں عدالت کرنے والا خدا ہوں؛ اب میں وہ رحم کرنے والا، مہربان اور محبت کرنے والا خدا نہیں رہا جو لوگ مجھے تصور کرتے ہیں!

زندگی کا بڑھنا کوئی آسان کام نہیں ہے؛ اس کے لیے ایک مستقل عمل کی ضرورت ہوتی ہے، ی مزید یہ بکہ تم میں اس کی قیمت ادا کرنے کی استطاعت آئے گی اور یہ کہ تم ایک دل ہو کر میرے ساتھ تعاون کرو اور نتیجتاً میں تمہاری مدح سرائی کروں گا۔ آسمان اور زمین اور تمام چیزیں میرے بولے گئے کلام سے ہی قائم اور مکمل کیے گئے ہیں اور میرے ساتھ، کچھ بھی حاصل کیا جا سکتا ہے۔ میری تو بس یہی خواہش ہے کہ تم جلدی سے بڑے ہو جاؤ، میرے کندھوں سے بوجھ اتار لو، اسے اپنے کندھوں پر رکھ لواور میری طرف سے میری محنت کرو؛ صرف تبھی مجھے اطمینان ملے گا۔ کون سا بیٹا اپنے باپ کا بوجھ اٹھانے سے انکار کرے گا؟ کون سا باپ اپنے بیٹے کے لیے دن رات محنت نہیں کرے گا؟ لیکن اس کے باوجود، تمہیں میری مرضی کی بالکل بھی سمجھ نہیں ہے اور تم میرے بوجھ سے بے پروا ہو؛ میرے کلام کا تم پر کوئی اثر نہیں ہوتا اور تم میری باتوں پر عمل نہیں کرتے۔ تم ہمیشہ اپنی مرضی کے مالک بنتے ہو؛ تم کتنے خود غرض ہو! تم صرف اپنے بارے میں ہی سوچتے ہو!

 کیا تُو واقعی میری مرضی سمجھتا ہے، یا تُو نہ سمجھنے کا دکھاوا کررہا ہے؟ ُو ہمیشہ اس طرح کا اوباش رویہ کیوں اختیار کرتا ہے و؟ کیا تیرا ضمیر مانتا ہے کہ تُو میرے ساتھ صحیح سلوک کر رہا ہے و؟ بیماری کی وجہ معلوم کرنے کے بعد تُو علاج کرنے کے لیے مجھ سے رابطہ کیوں نہیں کراتا؟ میں تجھے کہوں گا کہ: آج کے بعد سے، تم مزید کسی جسمانی بیماری میں مبتلا نہیں ہوگے۔ اگر کبھی تمہیں اپنے جسم کا کوئی حصہ بیمار محسوس ہوتا ہے تو اس کی کوئی بیرونی وجہ تلاش کرنے میں خود کو مصروف نہ کرو بلکہ میرے حضور آؤ اور میرا ارادہ جاننے کی جستجو کرو۔ کیا تمہیں یہ بات یاد رہے گی؟ یہ میرا وعدہ ہے: آج کے بعد سے تم اپنے اس مادّی جسم سے مکمل طور پر دور چلے جاؤ گے اور روحانی دنیا میں داخل ہو جاؤ گے؛ یعنی اب تمہارے جسم کو بیماریوں کا بوجھ اٹھانا نہیں پڑے گا۔ کیا تم اس سے خوش ہو؟ کیا تمہیں خوشی محسوس ہو رہی ہے؟ یہ میرا وعدہ ہے۔ اس کے علاوہ، یہ وہی ہے جس کی تم نے طویل عرصے سے امید کی ہے۔ آج تم بابرکت لوگوں کے حق میں یہ بات پوری ہوئی۔ یہ کتنی شاندار اور ناقابلِ ادراک بات ہے! 

میرا کام دن رات آگے بڑھتا جا رہا ہے؛ لمحہ بہ لمحہ، یہ کبھی نہیں رکتا۔ کیونکہ میری فوری خواہش یہ ہے کہ میں تجھے اپنے دل کے مطابق بناؤں اور یہ کہ میرا دل جلد ہی تمہاری جانب سے پ تسلّی پالے گا۔ میرے بیٹو! اب وقت آگیا ہے کہ تم میری نیک نعمتوں میں شریک بنو! ماضی میں تم نے میرے نام کی خاطر تکالیف اٹھائی ہیں لیکن اب تمہاری آزمائش کے دن ختم ہو گئے ہیں۔ اگر کوئی میرے بیٹوں کے سر کے ایک بال کو بھی نقصان پہنچانے کی جرات کرے گا تو میں انھیں آسانی سے معاف نہیں کروں گا اور نہ ہی وہ دوبارہ اٹھ سکیں گے۔ یہ میرا انتظامی حکم ہے اور جو بھی اس کی خلاف ورزی کرتا ہے وہ خود کو خطرے میں ڈالتا ہے۔ میرے بیٹو! تب تک جشن مناؤ جب تک تمہارے دل مطمئن نہ ہو جائیں! گاؤ اور خوشی سے پکارو! اب تمہیں مزید ڈرایا دھمکایا نہیں جائے گا اور نہ ہی جبر کیا جائے گا نیز تمہیں مزید ظلم و ستم کا نشانہ نہیں بنایا جائے گا۔ تمہیں مجھ پر ایمان لانے کی وجہ سے مزید خوفزدہ ہونے کی ضرورت نہیں ہے؛ تمہیں کھلے عام اپنے عقیدے کا اعلان کرنا چاہیے۔ میرا مقدس نام اتنی بلند آواز سے پکارو کہ پوری کائنات اور زمین کے کنارے دہل جائیں۔ یہاں تک کہ یہ لوگ دیکھ لیں کہ جنھیں وہ حقارت کی نگاہ سے دیکھتے تھے، جنھیں وہ ظلم و ستم اور تشدد کا نشانہ بناتے تھے، آج ان پر حاوی ہیں اور ان پر حکومت کرتے ہیں، ان پر حکمرانی کرتے ہیں اور سب سے بڑھ کر یہ کہ ان کی عدالت کرتے ہیں۔ 

تم بس داخل ہونے کی فکر کرو، اور میں تمہیں اس سے بھی بہتر نعمتیں عطا کروں گا جو تمہارا انتظار کر رہی ہیں کہ تم ان سے لطف اٹھاؤ نیز تم لاجواب مٹھاس، لامحدود اسرار اور اتھاہ گہرائی کا بہتر مزہ اٹھا سکو گے!

جب تُو اپنی حالت سے واقف ہو تو تب ہی تُو میری مرضی پوری کر سکتا ہے و۔ دراصل، میری مرضی سمجھنا زیادہ مشکل نہیں ہے؛ بات بس اتنی سی ہے کہ ماضی میں تُو نے کبھی میری مرضی کے مطابق کوشش نہیں کی۔ مجھے لوگوں کے تصورات یا خیالات نہیں چاہئیں، کُجا تیرا مال و دولت یا جائیدادیں۔ مجھے جو چاہیے وہ تیرا دل ہے۔ کیا تجھے سمجھ آئی؟ یہی میری مرضی ہے؛ مزید برآں، یہی وہ چیز ہے جسے میں حاصل کرنا چاہتا ہوں۔ لوگ ہمیشہ میرے بارے میں رائے قائم کرنے کے لیے اپنے تصورات کا استعمال کرتے ہیں اور اپنے معیار کے مطابق میری حیثیت کا اندازہ لگاتے ہیں۔ نسلِ انسانی کے ساتھ نمٹنے میں یہی تو سب سے کٹھن چیز ہے، اور جس سے مجھے سب سے زیادہ نفرت اور کراہت ہے۔ کیا تمہیں اب سمجھ آئی؟ اس کی وجہ یہ ہے کہ یہ سب سے زیادہ ظاہر شیطانی مزاج ہے۔ مزید یہ کہ تمہاری حیثیت اتنی گری ہوئی ہے کہ تم اکثر شیطان کی مکارانہ سازشوں کا شکار بن جاتے ہو۔ تم انھیں سمجھنے سے پوری طرح قاصر ہو! میں نے تمہیں کئی بار کہا ہے کہ ہر وقت اور ہر حوالے سے ہوشیار رہو تاکہ کہیں تم شیطان کے فریب میں نہ آجاؤ۔ اس کے باوجود، تم نہیں سنتے بلکہ بڑی بے فکری سے میری باتیں نظر انداز کر دیتے ہو۔ جس کا نتیجہ یہ نکلتا ہے کہ تمہیں اپنی زندگی میں نقصان اٹھانا پڑتا ہے اور پھر پچھتاووں کے لیے بہت دیر ہو جاتی ہے۔ کیا تیرے لیے یہ بہتر نہیں ہوگا کہ تُو اپنے مستقبل کی جستجو کے لیے اسے بطور سبق لے؟ میں تجھے بتا رہا ہوں! منفیت کا شکار ہونا ہونا تمہاری زندگی میں انتہائی شدید نقصانات لائے گا۔ یہ جاننے کے بعد بھی کیا تمہارے جاگنے کا وقت نہیں آیا؟

لوگ فوری نتائج حاصل کرنے کے لیے بے صبر ہوتے ہیں اور وہ صرف وہی دیکھتے ہیں جو ان کے سامنے ہوتا ہے۔ جب میں یہ کہتا ہوں کہ میں نے بر سرِ اقتدار افراد کو سزا دینا شروع کر دیا ہے تو تم اور بھی زیادہ بے چین ہو جاتے ہو اور پوچھتے ہو ک: ”وہ لوگ ابھی تک اقتدار میں کیوں ہیں؟ کیا اس کا یہ مطلب نہیں ہے کہ خدا کا کلام بے معنی ہے؟“ انسانی تصورات بہت گہرائی تک پیوست ہوتے ہیں! تم میری باتوں کا حقیقی مطلب نہیں سمجھتے۔ جن لوگوں کو میں سزا دیتا ہوں وہ برے لوگ ہوتے ہیں، وہ میری نافرمانی کرتے ہیں اور جو مجھے نہیں جانتے اور میں ان لوگوں کو نظر انداز کر دیتا ہوں جو سچائی کی جستجو کیے بغیر محض مجھ پر ایمان رکھتے ہیں۔ تم واقعی جاہل ہو! تم نے میری باتیں ذرا بھی نہیں سمجھیں! اس کے باوجود بھی تم اپنی پیٹھ تھپتھپاتے ہو اور یہ خیال کرتے ہو کہ تم بالغ ہو چکے ہو اور تم چیزیں سمجھتے ہو اور یہ کہ تم میری مرضی سمجھ سکتے ہو۔ میں اکثر کہتا ہوں کہ اس دنیا کی تمام چیزیں اور نظام مسیح کی خدمت کرتے ہیں لیکن کیا تُو حقیقت میں یہ کلام سمجھتا ہے؟ کیا تجھے واقعی معلوم ہے کہ اس کا کیا مطلب ہے؟ میں پہلے بھی کہہ چکا ہوں کہ میں کسی کو سزا دینے میں جلد بازی نہیں کرتا۔ اس کائنات کی دنیا کا ہر ایک شخص میرے مناسب انتظامات کی پیروی کرتا ہے۔ جس میں وہ لوگ شامل ہیں جو میری سزا کے اہداف ہوتے ہیں اور وہ جو مسیح کی خدمت کرتے ہیں (جنھیں میں نہیں بچاؤں گا) اور وہ جنھیں میں نے منتخب کیا ہے اور وہ جنھیں میں نے منتخب تو کیا ہے لیکن جنھیں بعد میں نکال دیا جائے گا – یہ تمام لوگ میرے ہاتھ میں ہیں اور اس میں تُو بھی شامل ہے جو کہ منتخب شدہ لوگوں میں سے ایک ہے جنھیں میں اور بھی زیادہ سمجھتا ہوں۔ اس مرحلے اور اگلے مرحلے کے دوران میں جو کچھ بھی کرتا ہوں وہ میرے دانشمندانہ انتظامات کے موافق ہوتا ہے۔ تجھے میرے لیے پہلے سے کوئی انتظامات کرنے کی کوئی ضرورت نہیں ہے؛ بس انتظار کر اور لطف اٹھا! تُو اس کا حق دار ہے۔ میں اس پر غلبہ رکھتا ہوں جو میرا ہے اور میں ان لوگوں کو آسانی سے بچ نکلنے نہیں دوں گا جو شکایت کرنے کی ہمت کرتے ہیں یا میرے بارے میں کوئی دوسری آرا رکھتے ہیں۔ آج کل میں اکثر اُن انتظامی احکامات کے پروگرام کے چلتے غصے سے بھڑک اٹھتا ہوں جنھیں میں نے اس مرحلے تک پہنچانے کا انتظام کیا ہے۔ یہ مت فرض کرو کہ میرے کوئی جذبات نہیں ہیں۔ اس کی وجہ یہ ہے، جیسا کہ میں پہلے کہہ چکا ہوں کہ کوئی بھی چیز، شخص یا واقعہ میرے قدموں کو آگے بڑھنے سے روکنے کی جرات نہیں کرتا۔ جو میں کہتا ہوں وہ میں کرتا ہوں اور میں ایسا ہی ہوں؛ مزید یہ کہ یہ میرے مزاج کا سب سے واضح اظہار ہے۔ میں تمام لوگوں کے ساتھ یکساں سلوک کرتا ہوں، کیونکہ تم سب میرے بیٹے ہو اور میں تم میں سے ہر ایک سے پیار کرتا ہوں۔ کون سا باپ اپنے بیٹے کی زندگی کی ذمہ داری نہیں لیتا؟ کون سا باپ اپنے بیٹے کے مستقبل کے لیے دن رات محنت نہیں کرتا؟ تم میں سے کون یہ تسلیم کرتا ہے؟ کون میرے دل کا تفکر دکھا سکتا ہے؟ تم اپنی نفسانی لذتوں کے لیے مسلسل منصوبے بناتے ہو اور مختلف انتظامات کرتے ہو اور تمہیں میرے دل کا بالکل احساس نہیں ہے۔ مجھے فکر لگی رہتی ہے کہ کہیں میرا دل تمہاری خاطر پارہ پارہ نہ ہو جائے لیکن تم مسلسل نفسانی لذتوں، کھانے پینے، سونے اور کپڑوں کے پیچھے تڑپتے رہتے ہو۔ کیا تم میں ذرا سا بھی ضمیر نہیں ہے؟ اگر ایسا ہے تو تم محض انسانی لباس میں درندے ہو۔ میری باتیں غیر مناسب نہیں ہیں اور تمہیں یہ کلام برداشت کرنے کے قابل ا ٓہونا چاہیے۔ یہ تمہیں بچانے کا بہترین طریقہ ہے اور اس سے بھی زیادہ اہم بات یہ ہے کہ اسی میں میری حکمت مضمر ہے: شیطان کی سب سے اہم کمزوری پر حملہ کرو، اسے شکست فاش دو اور اسے مکمل طور پر تباہ کر دو۔ جب تک تُو توبہ کرتا رہے گا اور اس بات کو یقینی بناتا رہے گا کہ تُو اپنی پرانی فطرت ختم کرنے اور ایک نئے شخص کی صورت میں زندگی گزارنے کے لیے مجھ پر انحصار کرتا ہے، میں پوری طرح راضی رہوں گا کیونکہ ایک عام انسانیت والی زندگی گزارنے اور میرے نام کی گواہی دینے کا یہی مطلب ہے۔ مجھے اس سے زیادہ اور کوئی چیز خوش نہیں دیتی۔

تجھے ہمیشہ میرے قریب رہنا چاہیے۔ یہ بات ظاہر ہے کہ میری رفتار روز بروز تیز ہوتی جا رہی ہے۔ اگر تجھ میں ایک لمحے کے لیے بھی روحانی رفاقت کی کمی ہوئی تو میری عدالت فوری طور پر تجھ پر نازل ہوگی ا۔ اس نکتے پر تُو نے گہرا ادراک حاصل کر لیا ہے۔ میں اس لیے تجھے تنبیہ نہیں کرتا کہ مجھے تجھ سے محبت نہیں ہے؛ بلکہ میں محبت کی وجہ سے ہی تیری تربیت کرتا ہوں۔ ورنہ تُو ترقی نہیں کرے گا اور اگر روح القدس کی پابندیاں نہ ہوں تو تُو ہمیشہ عیاش ہی رہے گا۔ اس سے بھی میری حکمت کا مظاہرہ ہوتا ہے۔


باب 62

میری مرضی سمجھنا صرف اس مقصد سے نہیں ہونا چاہیے کہ تجھے اس کا علم ہو، بلکہ اس لیے کہ تُو میرے ارادوں کے مطابق عمل کرسکے۔ لوگ میرے دل کو سمجھتے ہی نہیں ہیں۔ جب میں کسی سمت کے متعلق کہتا ہوں کہ مشرق ہے، تو وہ تعجب آمیز سوچ بچار میں پڑ جاتے ہیں: ”کیا یہ سمت واقعی مشرق ہے؟ شاید نہیں ہے۔ میں محض ایمان لانے کی وجہ سے بھروسا نہیں کر سکتا؛ مجھے خود دیکھنا ہوگا۔“ اب دیکھ لو، تم لوگوں کو سنبھالنا اس حد تک مشکل ہے؛ تمہیں پتہ ہی نہیں کہ حقیقی تابعداری کیا چیز ہوتی ہے۔ جب تمہیں میری مرضی پتہ چل جائے تو بس اس پر عمل کرنے کی فکر کرو – سوچو مت! تُو ہمیشہ میری باتیں شک کے ساتھ لیتا ہے اور ایک مضحکہ خیز انداز میں انھیں قبول کرتا ہے۔ اس سے حقیقی بصیرت کیسے حاصل ہو سکتی ہے؟ تم کبھی بھی میرے کلام میں داخل نہیں ہوئے۔ جیسا کہ میں نے پہلے بھی کہا ہے، مجھے بہترین لوگ چاہئیں نہ کہ زیادہ لوگ۔ جو شخص میرے کلام میں داخل ہونے پر توجہ نہیں دیتا وہ مسیح کا ایک اچھا سپاہی بننے کا مستحق نہیں ہے؛ بلکہ اس کے بجائے وہ شیطان کے چیلوں کے طور پر کام کرتے ہیں اور میرے کام میں رکاوٹ پیدا کرتے ہیں۔ اسے کوئی معمولی بات نہ سمجھو۔ جو بھی میرے کام میں رکاوٹ پیدا کرتا ہے وہ میرے انتظامی احکامات کی خلاف ورزی کرتا ہے اور یہ بات یقینی ہے کہ میں ایسے لوگوں کی سختی کے ساتھ تربیت کروں گا۔ اس کا یہ مطلب ہے کہ آئندہ سے اگر تُو مجھ سے ایک لمحے کے لیے بھی منہ موڑے گا تو میری عدالت تجھ پر نازل ہوگی۔ اگر تجھے میرے کلام پر بھروسا نہیں ہے تو پھر خود ہی دیکھ لے کہ میرے چہرے کی روشنی میں جینا کیسا ہوتا ہے اور مجھے چھوڑنے پر کیا حال ہوتا ہے۔

اگر تُو روح کے مطابق زندگی نہیں گزارتا تو مجھے پروا نہیں ہے۔ میرا کام اس موجودہ مرحلے تک آگے بڑھ چکا ہے، تو اب تُو کیا کر سکتا ہے؟ پریشان مت ہو کیونکہ میں جو کچھ بھی کرتا ہوں اس کے مراحل ہوتے ہیں اور میں اپنا کام خود ہی کروں گا۔ جیسے ہی میں کوئی کام کرتا ہوں، سب مکمل طور پر قائل ہو جاتے ہیں اور اگر وہ قائل نہ ہوتے تو میں انھیں دوگنی شدت کے ساتھ سزا دوں گا، جو میرے انتظامی احکامات کومزید چھُوتی ہے۔ یہ دیکھا جاسکتا ہے کہ میرے انتظامی احکامات پہلے ہی مشتہر اور نافذ ہونا شروع ہو چکے ہیں اور اب یہ مزید ڈھکے چھپے نہیں رہے۔ تمہیں یہ واضح طور پر دیکھ لینا چاہیے! اب ہر چیز میرے انتظامی احکامات کو چھُوتی ہے اور جو شخص بھی ان کی خلاف ورزی کرے گا اسے نقصان اٹھانا پڑے گا۔ یہ کوئی چھوٹی بات نہیں ہے۔ کیا تم واقعی اس کی کچھ بصیرت رکھتے ہو؟ کیا تم یہ واضح طور پر دیکھتے ہو؟ میں اپنی رفاقت کا آغاز کروں گا: تمام قوموں اور دنیا کے تمام لوگوں کا بندوبست میرے ہاتھوں میں ہے اور خواہ اُن کا مذہب کوئی بھی ہو، انھیں میرے تخت کی جانب واپس آنا ہوگا۔ بلاشبہ، جب لوگوں کی عدالت کی جائے گی تو ان میں سے بعض کو اتھاہ گڑھے میں ڈال دیا جائے گا (بربادی کے اہداف جو پوری طرح جلا دیے جائیں گے اور مزید باقی نہیں رہیں گے)، جہاں بعض عدالت کیے جانے کے بعد میرا نام قبول کریں گے اور میری بادشاہی کے لوگ بن جائیں گے (جس سے وہ صرف ایک ہزار سال تک لطف اندوز ہوں گے)۔ تاہم، تم ابد تک میرے ساتھ بادشاہی پر فائز رہو گے اور چونکہ تم نے ماضی میں میرے لیے دکھ اٹھائے تھے، لہٰذا میں تمہارے دکھوں کو اپنی بے انتہا برکتوں سے بدل دوں گا۔ جو میرے لوگ ہیں وہ بس بخوشی مسیح کی خدمت کرنا جاری رکھیں گے۔ یہاں جس لطف اندوزی کا ذکر کیا گیا ہے اس سے مراد محض چیزوں سے لطف اندوز ہونا نہیں ہے بلکہ یہ بھی ہے کہ ان لوگوں کو آفات کا شکار ہونے سے محفوظ رکھا جائے گا۔ یہ تم سے میرے مطالبات اب اتنے سخت ہونے، اور اب میرے انتظامی احکام پر چھُونے کا اندرونی مطلب ہے۔ اس کی وجہ یہ ہے کہ اگر تم نے میری تربیت قبول نہ کی تو میرے پاس تمہیں وہ دینے کا کوئی دوسرا راستہ نہیں رہے گا جو تمہیں وراثت میں ملنا مقصود ہے۔ اس کے باوجود، تم اب بھی مصائب سے ڈرتے ہو اور تمہیں خوف ہے کہ کہیں تمہاری روحیں زخمی ہو جائیں گی، تم ہمیشہ جسم کے بارے میں ہی سوچ رہے ہو اور مسلسل اپنے لیے انتظامات اور منصوبے بنارہے ہو۔ کیا میرے انتظامات تمہارے لیے غیر موزوں ہیں؟ تو پھر تُو نے اپنے لیے خود انتظامات کرنا کیوں جاری رکھتے ہو؟ تُو مجھے بدنام کرتا ہے! کیا ایسا نہیں ہے؟ میں تیرے لیے کوئی بندوبست کرتا ہوں لیکن پھر تُو اسے یکسر مسترد کر دیتا ہے اور اپنے خود کے پلان بنانے لگتا ہے۔

ہو سکتا ہے تم خوش بیان ہو، لیکن حقیقت میں تم میری مرضی پر بالکل بھی عمل نہیں کرتے۔ میری بات سنو! میں یقیناً یہ نہیں کہوں گا کہ تم میں سے کوئی ایسا ہے جو میری مرضی کے بارے میں سچے دل سے غور کرنے صلاحیت ے رکھتا ہو۔ اگرچہ تیرے اعمال میری مرضی کے مطابق ہوں، میں یقیناً تیری تعریف نہیں کروں گا۔ یہ میری نجات کا طریقہ ہے۔ اس کے باوجود، تم اب بھی کبھی کبھار بڑے مطمئن رہتے ہو اور خود کو حیرت انگیز سمجھتے ہو جبکہ باقی سب کو حقارت کی نگاہ سے دیکھتے ہو۔ یہ انسان کے بدعنوان مزاج کا ایک پہلو ہے۔ تم سب یہ نکتہ مانتے ہو کہ میں جو بات کر رہا ہوں وہ ایک سطحی بات ہے۔ تمہیں صحیح معنوں میں اپنے اندر تبدیلی پیدا کرنے کے قابل ہونے کے لیے میرے قریب آنا ہوگا۔ میری رفاقت اختیار کر، اور میں تجھ پر اپنا فضل نازل کروں گا۔ کچھ لوگ بس بیکار بیٹھے رہنا اور دوسروں کی بوئی ہوئی فصل کاٹنا چاہتے ہیں، انھیں لگتا ہے کہ وہ بس اپنے بازو پھیلائیں گے اور انھیں کوئی لباس پہنا دے گا اور اگر اپنا منہ کھولیں گے تو کوئی انھیں کھانا کھلا دے گا، یہاں تک کہ وہ انتظار کرتے ہیں کہ دوسرے اُن کاکھانا چبا ئیں گے اور اُن کے منہ میں ڈالیں گے تو پھر وہ اسے نگلیں گے۔ ایسے لوگ سب سے بڑے بے وقوف ہوتے ہیں اور وہ دوسروں کا چبایا ہوا کھانا پسند کرتے ہیں۔ یہ انسان کے سُست ترین پہلو کا بھی اظہار ہے۔ میرا یہ کلام سننے کے بعد اب تمہیں اسے مزید نظر انداز نہیں کرنا چاہیے۔ اگر تمہیں صحیح کام کرنا ہے تو اپنی توجہ دوگنی کرنی ہوگی، اور تبھی تم میری مرضی پوری کرو گے۔ یہ تابعداری اور اطاعت کی بہترین قسم ہے۔


باب 63

تجھے اپنی حالت کو سمجھنا چاہیے اور اس کے علاوہ، تجھے اُس راستے کے بارے میں واضح طور پر پتہ ہونا چاہیے جس پر تجھے چلنا ہے؛ اب مزید انتظار نہ کر کہ میں تجھے خبردار کروں گا اور اشارہ کرکے تجھے چیزیں دکھاؤں گا۔ میں وہ خدا ہوں جس کی نظر انسان کے باطن پر ہے اور میں تیرے ہر خیال اور رائے کو جانتا ہوں۔ اس کے علاوہ یہ کہ میں تیری کارروائیوں اور رویے کو بھی سمجھتا ہوں – لیکن کیا یہ سب میرے وعدے کے مطابق ہیں؟ کیا ان سب میں میری مرضی شامل ہے؟ کیا تُو نے واقعی پہلے کبھی اسے پانے کی تلاش کی ہے؟ کیا تُو نے واقعی اس پر اپنا وقت صَرف کیا ہے؟ کیا تم نے واقعی کوئی کوشش کی ہے؟ میں تجھ پر کوئی تنقید نہیں کر رہا؛ بس تم نے اس پہلو کو نظر انداز کر دیا ہے! تم ہمیشہ بری طرح سے الجھے ہوئے رہتے ہو اور تمہیں کچھ بھی واضح نظر نہیں آتا۔ کیا تُو جانتا ہے کہ اس کی کیا وجہ ہے؟ اس کی وجہ یہ ہے کہ تمہارے خیالات مبہم ہیں اور تمہارے تصورات اتنے مضبوط ہیں کہ یہ تبدیل نہیں ہو سکتے؛ اس کے علاوہ، تمہیں میری مرضی کی کوئی پرواہ نہیں ہے۔ کچھ لوگ کہیں گے کہ ”تُو یہ دعویٰ کیسے کر سکتا ہے کہ ہم تیری مرضی کی بالکل بھی پرواہ نہیں کرتے ہیں؟ ہم مسلسل تیری مرضی کو سمجھنے کی کوشش کر رہے ہیں، لیکن ہم اس میں کبھی کامیاب ہی نہیں ہوتے – تو ہمیں کیا کرنا چاہیے؟ کیا تُو واقعی ایسا کہہ سکتا ہے کہ ہم کوئی کوشش نہیں کرتے؟“ میں تجھ سے یہ پوچھتا ہوں: کیا تُو یہ دعویٰ کرنے کی ہمت کرے گا کہ تُو واقعی میرا وفادار ہے؟ اور کس میں یہ کہنے کی ہمت ہے کہ وہ کامل وفاداری کے ساتھ خود کو میرے لیے پیش کرتا ہے؟ مجھے ڈر ہے کہ تم میں سے کوئی بھی ایسا نہیں کہہ سکتا کیونکہ ویسے تو مجھے یہ بتانے کی ضرورت نہیں کہ تم میں سے ہر ایک کی اپنی مرضی، اپنی پسند اور اس سے بھی بڑھ کر اپنے ارادے ہیں۔ دھوکے باز مت بنو! مجھے بہت پہلے سے تمہارے تمام باطنی خیالات سمجھ آ چکے ہیں۔ کیا مجھے اب بھی اس کی وضاحت کرنی پڑے گی؟ تجھے ہر پہلو (تیرے خیالات اور آراء، جو کچھ بھی تُو کہتا ہے، ہر لفظ، اور ہر ارادہ اور تیری ہر حرکت کے پیچھے کارفرما محرک) سے مزید جائزہ لینا چاہیے؛ اس طرح تُو ہر پہلو میں جھانک سکے گا۔ اس کے علاوہ، تم خود کو کامل سچائی سے آراستہ کر سکو گے۔

اگر میں نے تمہیں ایسی باتیں نہ بتائی ہوتیں تو تم ابھی تک الجھن میں پڑے رہتے اور سارا دن جسمانی لذتوں کی لالچ میں ڈوبے رہتے اور میری مرضی کی پرواہ کرنے کی بالکل بھی خواہش نہ کرتے۔ میں تمہیں بچانے کے لیے مسلسل اپنے محبت بھرے ہاتھ کا استعمال کر رہا ہوں۔ کیا تمہیں یہ پتہ ہے؟ کیا تمہیں اس بات کا احساس ہے؟ میں سچے دل سے تجھے پیار کرتا ہوں۔ کیا تجھ میں یہ کہنے کی ہمت ہے کہ تُو مجھ سے سچے دل سے محبت کرتا ہے؟ خود سے بار بار یہ سوال پوچھ: کیا تُو واقعی اس قابل ہے کہ تُو میرے سامنے آکر اپنا ہر عمل میرے حضور پیش کرسکے تاکہ میں ان کا جائزه لوں؟ کیا تم حقیقت میں مجھے اپنے ہر عمل کا جائزہ لینے دے سکتے ہو؟ میں کہتا ہوں کہ تُو عیاش ہے، اور خود اپنا دفاع کرنے کے لیے سامنے آتا ہے۔ میرا انصاف تم پر نازل ہوتا ہے؛ اب تمہیں سچائی کو دیکھنے کے لیے بیدار ہو جانا چاہیے! میں جو کچھ بھی تجھے بتاتا ہوں وہ سچ ہے؛ میرے الفاظ تیرے اندر کی اصل حالت کی نشاندہی کرتے ہیں۔ اے بنی نوع انسان! تم سے نمٹنا بہت زیادہ مشکل ہیں۔ جب میں تیری اصل حالت کی طرف اشارہ کرتا ہوں تو پھر تم صرف تبھی آپ میری باتوں کو دل و جان سے قبول کرتے ہو۔ اگر میں نے ایسا نہیں کیا تو تم ہمیشہ کے لیے اپنے فرسودہ خیالات پر مضبوطی سے قائم رہو گے اور یہ سوچتے ہوئے اپنے سوچنے کے طریقوں سے چمٹے رہو گے کہ زمین پر تم سے زیادہ ذہین کوئی نہیں ہے۔ کیا تم ایسا کرکے نیکی کا ڈھونگ نہیں کر رہے؟ کیا تم اس طرح خود کو مطمئن نہیں کر رہے نیز خوش فہمی کا شکار نہیں بن رہے اور تکبر اور مغرور سے کام نہیں لے رہے؟ اب تک تو تمہیں یہ بات پتہ چل جانی چاہیے تھی! تمہیں خود کو ہوشیار یا غیر معمولی نہیں سمجھنا چاہیے؛ بلکہ، تمہیں اپنی خامیوں اور کمزوریوں سے مسلسل آگاہ رہنا چاہیے۔ اس طرح، تمہارا مجھ سے محبت کرنے کا عزم کم نہیں ہوگا بلکہ اس کے بجائے مضبوط سے مضبوط تر ہوتا چلا جائے گا اور تمہاری اپنی حالت بہتر ہوتی رہے گی۔ زیادہ اہم بات یہ ہے کہ تمہاری زندگی دن بہ دن مزید ترقی کرے گی۔

جب تم میری مرضی کو سمجھو گے، تو تم خود کو بھی پہچانوگے اور اس طرح مجھے بہتر طور پرجاننے لگو گے اور میرے وجود پر اپنے ایمان میں مزید ترقی کروگے۔ فی الحال اگر کوئی شخص میرے بارے میں نوّے فیصد تک یقین حاصل نہیں کر سکتا بلکہ اس کے بجائے ایک منٹ آگے اور اگلے منٹ پیچھے قدم بڑھاتا ہے اور اپنے رویّے تبدیل کرتا رہتا ہے تو میں کہتا ہوں کہ یہی وہ شخص ہے جو یقیناً دور کر دیا جائے گا۔ باقی کا دس یقین فیصد مکمل طور پر میری آگہی اور روشنی پر منحصر ہے اور ان کی مدد سے لوگ میرے بارے میں سو فیصد تک یقین حاصل کر سکتے ہیں۔ ابھی – یعنی آج – کتنے لوگ یہ حیثیت حاصل کر سکتے ہیں؟ میں مسلسل اپنی مرضی تجھ پر ظاہر کر رہا ہوں اور زندگی کے احساسات مسلسل تیرے اندر سرایت کر رہے ہیں۔ تو پھر کیوں تُو روح کے مطابق کام نہیں کرتا؟ کیا تُو غلطیاں کرنے سے ڈرتا ہے؟ اگر ایسا ہے تو تُو تربیت پر بالکل بھی توجہ کیوں نہیں دیتا؟ میں تجھے بتاتا ہوں کہ لوگ بس ایک یا دو بار کوشش کرنے سے میری مرضی نہیں سمجھ سکتے؛ اس کے لیےاُنہیں ایک طریقہ کار سے گزرنا ہوگا۔ میں نے کئی بار اس بات کی طرف اشارہ کیا ہے، تو پھر تُو اس پر عمل کیوں نہیں کرتا؟ کیا تجھے نہیں لگتا کہ تُو نافرمان بن رہا ہے؟ تُو ہر کام بس ایک سیکنڈ میں ختم کرنا چاہتا ہے اور تُو کبھی بھی کوئی کوشش کرنے یا کسی بھی چیز پر کوئی وقت صَرف کرنے کو تیار نہیں ہوتا۔ تُو کتنا زیادہ بیوقوف ہے اور اس کے علاوہ یہ کہ تُو کتنا بڑا جاہل ہے!

کیا تمہیں اس بات کا علم نہیں ہے کہ میں ہمیشہ الفاظ کو تراشے بغیر ہی ان چیزوں کے بارے میں بات کر رہا ہوتا ہوں؟ تم ابھی تک نکمّا، بے حس، اور کم عقل کیوں ہو؟ تمہیں پہلے سے بڑھ کر اپنا جائزہ لیتے رہنا چاہیے اور اگر کبھی بھی کوئی ایسی بات ہوتی ہے جو تمہیں سمجھ نہیں آتی تو تمہیں زیادہ سے زیادہ میرے حضور حاضر ہونا چاہیے۔ میں تجھے بتاتا ہوں کہ: میرے اس طرح یا اُس طرح سے بولنے کا مقصد مجھ تک تمہاری رہنمائی کرنی ہے۔ تمہیں اتنے عرصے بعد بھی اس بات کا احساس کیوں نہیں ہوا ہے؟ کیا اس کی وجہ یہ ہے کہ میرے الفاظ نے تمہیں مکمل طور پر پریشان کر دیا ہے؟ یا اس کی وجہ یہ ہے کہ تم نے میرے ہر ایک لفظ کو سنجیدگی سے نہیں لیا؟ جب تم انہیں پڑھتے ہو تو تمہیں اپنے بارے میں اچھی خاصی معلومات حاصل ہوتی ہیں اور تم عجیب باتیں کرنا شروع کر دیتے ہو جیسے تم میرے مقروض ہو اور میری مرضی کو سمجھنے سے قاصر ہو۔ تاہم، اس کے بعد کیا ہوتا ہے؟ پھر تُو ایسا ہو جاتا ہے جیسے گویا تیرا ان چیزوں سے کوئی تعلق ہی نہیں ہے اور یوں لگتا ہے کہ جیسے تُو خدا کو ماننے والا شخص ہی نہیں ہے۔ کیاتم بس تیزی سے معلومات اکٹھا نہیں کرتے جار ہے اور خود کو اسے ہضم کرنے کا وقت ہی نہیں دے رہے؟ جب تم میری باتوں سے لطف اندوز ہوتے ہو تو یوں لگتا ہے جیسے تمہیں گھوڑے کی پیٹھ پر سرپٹ دوڑتے ہوئے پھولوں کی بس ایک مختصر سی جھلک ہی دیکھنے کو ملتی ہے؛ تم کبھی بھی میری باتوں سے یہ سمجھنے کی کوشش ہی نہیں کرتے کہ میری مرضی کیا ہے۔ لوگ ایسے ہی ہوتے ہیں: وہ ہمیشہ عاجز دکھائی دینا پسند کرتے ہیں۔ اس قسم کے لوگ سب سے زیادہ قابل نفرت ہوتے ہیں۔ جب وہ دوسروں کے ساتھ رفاقت اختیار کرنے کے لیے اکٹھے ہوتے ہیں تو وہ ہمیشہ دوسرے لوگوں کے سامنے خود کے بارے میں اپنا علم بانٹنا پسند کرتے ہیں تاکہ انہیں یہ لگے کہ وہ ان لوگوں میں شامل ہیں جو میرے بوجھ کی پرواہ کرتے ہیں – جبکہ حقیقت میں وہ بیوقوفوں میں سب سے زیادہ احمق ہیں۔ (وہ میرے بارے میں اپنے حقیقی ادراک یا علم میں اپنے بھائیوں اور بہنوں کے ساتھ رفاقت اختیار نہیں کرتے؛ بلکہ اس کے بجائے، وہ بس خود کی نمائش کرتے ہیں اور دوسرے لوگوں کے سامنے دکھاوا کرتے ہیں؛ میں ایسے لوگوں سے سب سے زیادہ نفرت کرتا ہوں، کیونکہ وہ مجھے بدنام کرتے ہیں اور میری تذلیل کا باعث بنتے ہیں)۔

میں بار بار تمہارے وجود میں اپنے عظیم ترین معجزات ظاہر کرتا رہتا ہوں۔ کیا تم انہیں دیکھنے سے قاصر ہو؟ حقیقت میں تو وہی لوگ زندگی گزار رہے ہیں جو مجھ سے مخلصانہ محبت کرتے ہیں۔ کیا تم نے اس حقیقت کا مشاہدہ نہیں کیا؟ کیا یہ تمہارے لیے میری ذات کو جاننے کا بہترین ثبوت نہیں ہے؟ کیا یہ میرے لیے ایک بہترین گواہی نہیں ہے؟ اور پھر بھی تم اس حقیق کو نہیں پہچانتے۔ مجھے بتاؤ: کون ہے جو اس بے ترتیب زمین پر حقیقی رنگ میں زندگی گزار سکتا ہے جسے شیطان نے انتہائی گندا، غلیظ اور فاسد بنایا ہوا ہے؟ کیا تمام انسان بدعنوان اور خالی نہیں ہیں؟ بہر حال، میری باتیں اپنے عروج پر پہنچ چکی ہیں؛ میری باتوں سے زیادہ آسانی سے اور کسی بات کو نہیں سمجھا جا سکتا۔ یہاں تک کہ ایک سراسر بیوقوف انسان بھی میری باتوں کو پڑھ سکتا ہے اور انہیں سمجھ سکتا ہے – تو کیا یہ بات واضح نہیں ہے کہ تمنےانہیں سمجھنے کے لیے کافی کوشش نہیں کی ہے؟


باب 64

تمہیں میری باتوں کو تنگ نظر اور گمراہ کن نہیں سمجھنا چاہیے بلکہ تمہیں انہیں ہر پہلو سے سمجھنا چاہیے اور انہیں زیادہ سے زیادہ سمجھنے کی کوشش کرنی چاہیے اور ان پر بار بار غور کرنا چاہیے – صرف ایک دن یا ایک رات کے لیے نہیں۔ جبکہ تم اس بات سے بے خبر ہو کہ میری مرضی کیا ہے یا میں نے کن پہلوؤں کے لیے جانفشاں کوششیں کی ہیں تو پھر کیونکر تم میری مرضی کی پرواہ کر سکتے ہو؟ دیکھ لو! تم لوگ ایسے ہی ہو – تمہارے اندر کسی معمالے کی تفصیل تک پہنچنے کی صلاحیت نہیں ہے اور صرف تقلید کرنا ہی جانتے ہو۔ اسے روحانیت کیسے کہا جا سکتا ہے؟ یہ تو محض انسان کا جوش ہے؛ یہ ایسی چیز ہے جس کی میں ہرگز ستائش نہیں کرتا اور بلکہ اس سے میں نفرت کرتا ہوں۔ میں تجھے حکتم دیتا ہوں کہ: جن چیزوں سے میں نفرت کرتا ہوں ان کو ختم کر دیا جانا چاہیے، انہیں آفات میں ڈال دینا چاہیے اور میری سزا اور انصاف کے تابع ہونا چاہیے۔ ورنہ لوگوں کو پتہ ہی ںہیں چلے گا کہ ڈرنے کا کیا مطلب ہوتا ہے اور وہ عیاش بن جائیں گے، ہمیشہ مجھے انسانی نظروں سے ہی دیکھا کریں گے – وہ کتنے بے وقوف ہیں! خود کو شیطان کے خیالات سے نجات دلانے کا بہترین طریقہ یہ ہے کہ میرے قریب آؤ اور مجھ سے بات چیت کرو۔ میں چاہتا ہوں کہ تم سب اس اصول کے مطابق عمل کرو تاکہ تم اپنے معاملے میں اںصاف کیے جانے اور اپنی زندگی میں نقصان اٹھانے سے بچ سکو۔

انسانوں سے نمٹنا بہت زیادہ مشکل ہے کیونکہ وہ ہمیشہ بیرونی لوگوں، واقعات اور چیزوں کے ساتھ ساتھ اپنے خود کے اپنے تصورات کے کنٹرول میں رہتے ہیں۔ اس کے نتیجے میں وہ میرے حق میں اچھی گواہی دینے سے قاصر ہیں اور میرے ساتھ احسن رنگ میں تعاون کرنے کی اہلیت نہیں رکھتے۔ میں مسلسل تمہاری مدد کر رہا ہوں اور تمہیں پال رہا ہوں، لیکن پھر بھی تم میرے ساتھ تعاون کرنے کی پوری کوشش کرنے کی طاقت نہیں رکھتے۔ یہ سب چیزیں اس بات کو ظاہر کرنے کے لیے کافی ہیں کہ تمہیں میرے بارے میں کتنی کم سمجھ ہے۔ جب وقت آئے گا – جب تجھے میرے بارے میں کوئی بھی شک نہیں رہے گا – تب تجھے سچے راستے پر چلنے سے کوئی بھی چیز نہیں روک سکے گی اور تجھ پر کسی انسانی تصورات کا غلبہ نہیں ہوگا۔ میں یہ کیوں کہہ رہا ہوں؟ کیا تُو واقعی میری باتوں کا مطلب سمجھتا ہے؟ کیا جب میں ایسی باتوں کی وضاحت کرتا ہوں صرف تبھی تمہیں ان کی تھوڑی سی سمجھ آتی ہے۔ لوگ ذہنی طور پر اتنے زیادہ بیوقوف اور کمزور ہوتے ہیں۔ جب سوئی ہڈی میں چبھتی ہے تو صرف تبھی وہ ہلکا سا درد محسوس کرنے لگتے ہیں۔ اس سے مراد یہ ہے کہ جب میرے الفاظ تیری بیماری کی اصل وجہ بیان کرتے ہیں تو صرف تبھی تُو مکمل طور پر قائل ہوتا ہے۔ بہر حال، تم ابھی تک بعض اوقات میری باتوں پر عمل کرنے یا اپنی ذات کو جاننے کے لیے تیار نہیں ہو۔ تم ابھی تک اس بات کو کیوں نہیں سمجھ رہے کہ انسانوں سے نمٹنا کتنا مشکل ہے؟ کیا اس کی وجہ یہ ہے کہ میرے الفاظ اتنے واضح یا صاف نہیں ہیں؟ میں تم سے بس یہی چاہتا ہوں کہ تم سنجیدگی اور خلوصِ دل کے ساتھ میرے ساتھ تعاون کرو؛ چاہے تُو کوئی میٹھی لگنے والی باتیں کرے یا نہ کرے، جب تک تُو میرے ساتھ تعاون کرنے کو تیار ہے اور تُو سچے دل سے میری عبادت کر سکتا ہے، تُو میری حفاظت کے تحت رہے گا۔ اگرچہ اس قسم کا شخص بہت بڑا جاہل ہے لیکن پھر بھی میں انہیں آگاہ کروں گا تاکہ وہ اپنی جہالت کو دور کریں۔ یہ اس وجہ سے ہے کہ میرے کام یقیناً لازمی طور پر میرے کلام کے مطابق ہوتے ہیں؛ میں وہ قادر مطلق خدا ہوں جو کبھی ایسا وعدہ نہیں کرتا جو وہ پورا نہیں کر سکتا۔

میں فوری طور پر کلیساؤں اور تمام پہلوٹھے بیٹوں پر اپنی مرضی ظاہر کروں گا اور پھر کبھی کوئی چیز مخفی نہیں رکھی جائے گی کیونکہ وہ دن آ گیا ہے جس میں سب کچھ ظاہر ہوگا۔ اس سے مراد یہ ہے کہ آئندہ سے لفظ ”پوشیدہ“ دوبارہ استعمال نہیں کیا جائے گا اور بہت کم ہی ایسی چیزیں بچیں گی جو مخفی ہوں گی۔ تمام پوشیدہ افراد، واقعات اور چیزوں کو یقیناً ایک ایک کرکے بے نقاب کیا جائے گا۔ میں وہ حکیم خدا ہوں جو مکمل اختیار رکھتا ہے۔ تمام واقعات، تمام چیزیں اور ہر ایک شخص میرے ہاتھوں کی گرفت میں ہے۔ میں ان کو بے نقاب کرنے کے لیے اپنے کچھ اقدامات کرتا ہوں اور میں ان سب کو منظم انداز میں ایک ایک کرکے بے نقاب کروں گا۔ جہاں تک اُس شخص کا تعلق ہے جو میری چاپلوسی کرنے کی ہمت کرتا ہے یا مجھ سے کچھ چھپانے کی کوشش کرتا ہے، میں اس بات کو یقینی بناؤں گا کہ وہ دوبارہ کبھی نہ اٹھ پائے۔ میں اس انداز میں کارروائی کروں گا کہ یہ سب کچھ تمہارے دیکھنے کے لیے واضح عیاں ہوگا۔ ذرا واضح طور پر دیکھو! میں نے جو جانفشاں کوششیں کی ہیں وہ رائیگاں نہیں جائیں گی بلکہ ان کو پھل ضرور لگے گا۔ جو شخص اس پر دھیان نہیں دے گا یا اطاعت نہیں کرے گا اُسے فوراً میرے انصاف کا سامنا کرنا پڑے گا۔ کون ہے جو اب بھی میرے خلاف جانے کی ہمیت کرتا ہے؟ تم سب کو میری اطاعت کرنی چاہیے۔ میں تجھے ایک بات بتاتا ہوں: میں جو کچھ بھی کہتا ہوں اور کرتا ہوں اور آج میرے پاس جو بھی فعل، خیال، سوچ اور ڈیزائن ہیں، وہ سب بالکل درست ہیں؛ ان کے ہوتے ہوئے انسان کے لیے مزید غور و فکر کرنے کی کوئی گنجائش نہیں رہتی۔ میں تمہیں بار بار ایسا کیوں کہتا ہوں کہ تمہیں بس اس کی پیروی کرنی ہے اور یہ کہ تمہیں اس کے بارے میں مزید کچھ بھی سوچنے کی ضرورت نہیں ہے؟ یہ اسی وجہ سے ہے۔ کیا تم اب بھی چاہیے ہو کہ میں اس کی مزید وجاحت کروں؟

تمہارے تصورات کا تم پر غلبہ ہے لیکن پھر بھی تم ابھی تک یہ نہیں مانتے کہ اس کی اصل وجہ یہ ہے کہ تم نے خود اس کے لیے کافی کوشش نہیں کی ہے۔ بلکہ اس کے بجائے تُو مختلف بہانے تلاش کرنے کے لیے میری طرف دیکھتا ہے اور کہتا ہے کہ میں نے تجھے آگاہ نہیں کیا۔ یہ کس قسم کی بات ہے؟ تم خود تو کوئی بھی ذمہ داری نہیں لیتے اور ہر وقت بس مجھ سے شکایت کرتے رہتے ہو۔ میں تجھے خبردار کر رہا ہوں! اگر تُو نے یہی طرزِ عمل جاری رکھا یعنی تُو آگے بھی کوئی قیمت ادا کرنے کے لیے تیار نہ ہوا، تو پھر تجھے باہر نکال پھینکا جائے گا! میں تمہیں ڈرانے کے لیے سارا دن بڑی بڑی باتیں نہیں کرتا۔ یہ ایک حقیقت ہے: میں جو کہتا ہوں وہ کرتا ہوں۔ جیسے ہی کوئی الفاظ میرے منہ سے نکلتے ہیں، وہ فوراً پورے ہونے لگتے ہیں۔ پہلے تو میرے منہ سے نکلے ہوئے الفاظ رفتہ رفتہ پورے ہوا کرتے تھے لیکن اب حالات بدل چکے ہیں اور اب میری باتیں رفتہ رفتہ پوری نہیں ہوا کریں گی۔ اگر میں صاف الفاظ میں کہوں تو اب میں مزید تاخیر یا نرمی نہیں کرتا بلکہ میں تمہاری حوصلہ افزائی کرتا ہوں اور تمہیں زبردستی آگے بڑھاتا ہوں۔ اگر میں اس سے بھی زیادہ واضح طور پر کہوں تو جو لوگ اس کے مطابق چل سکتے ہیں وہ تو چلتے چلے جائیں گے جبکہ وہ لوگ جو اس کے مطابق نہیں چل سکتے اور جو آگے نہیں بڑھ سکتے انہیں باہر نکال دیا جائے گا۔ میں نے ہر ممکن طریقے سے تمہارے ساتھ تحمل سے بات کرنے کی کوشش کی لیکن تم نے میری ایک نہ سنی۔ اب جبکہ میرا کام اس مرحلے تک پہنچ چکا ہے، تو اب تم کیا کرو گے؟ کیا تم واقعی اب بھی اپنی مرضی چلانا جاری رکھو گے؟ ایسے لوگوں کو کامل نہیں بنایا جا سکتا بلکہ میں یقیناً انہیں باہر نکال پھینکوں گا!


باب 65

میرے الفاظ ہمیشہ تمہاری ضررپذیریوں پر اثر انداز ہوتے ہیں، یعنی وہ تمہاری مہلک کمزوریوں کی نشاندہی کرتے ہیں؛ بصورت دیگر تم اب بھی سستی کر رہے ہوتے اور تمہیں اس بات کا کوئی اندازہ نہیں ہوتا کہ بالکل ابھی کیا وقت ہے۔ یہ جان لو! میں تمہیں بچانے کے لیے محبت کا راستہ استعمال کرتا ہوں۔ اس بات سے کوئی فرق نہیں پڑتا ہے کہ تم کیسے کام کرتے ہو، میں ان چیزوں کو یقیناً مکمل کروں گا جو میں نے منظور کی ہیں، اور کسی بھی قسم کی کوئی غلطی نہیں کروں گا۔ کیا میں، راستباز قادر مطلق خدا، ممکنہ طور پر غلطی کر سکتا ہوں؟ کیا یہ انسانی تصور نہیں ہے؟ مجھے بتاؤ: میں جو کچھ بھی کرتا ہوں اور کہتا ہوں کیا وہ تمہاری خاطر نہیں ہے؟ کچھ لوگ عاجزی کے ساتھ کہیں گے، "اے خدا! ہر وہ چیز جو تو کرتا ہے ہمارے لیے ہے، لیکن ہم یہ نہیں جانتے ہیں کہ تیرے ساتھ مل کر کیسے کام کریں۔ ایسی جہالت! تم اس حد تک بھی کہہ جاتے ہو کہ تمہیں علم ہی نہیں ہے کہ میرے ساتھ تعاون کیسے کرنا ہے! یہ سب شرمناک جھوٹ ہیں! یہ دیکھتے ہوئے کہ تم نے ایسی باتیں کی ہیں، تم کیوں درحقیقت، بار بار جسم کے لیے سوچتے ہو؟ تمہارے الفاظ اچھے لگتے ہیں، لیکن تم آسان اور خوشگوار انداز میں عمل نہیں کرتے ہو۔ تمہیں اس کو لازمی سمجھنا چاہیے: آج میں تم سے زیادہ مطالبہ نہیں کرتا ہوں، اور نہ ہی میرے تقاضے تمہاری سمجھ سے باہر ہیں؛ بلکہ، وہ انسانوں کے لیے قابلِ حصول ہیں۔ کم از کم میں تمارے متعلق خوش فہمی میں مبتلا نہیں ہوں۔ کیا میں انسان کی صلاحیتوں سے باخبر نہیں ہوں؟ مجھے اس کی بالکل واضح سمجھ بوجھ ہے۔

میرا کلام مسلسل آگہی عطا کرتا ہے، پھر بھی تمہارے دل بہت سخت ہیں، اور تم اپنی روحوں کے اندر میری مرضی کو سمجھنے سے قاصر ہو! مجھے بتاؤ: میں نے تمہیں کتنی مرتبہ یاد دلایا ہے کہ کھانے، لباس یا اپنی ظاہری شکل و صورت پر توجہ نہ دو اور اس کی بجائے اپنی اندرونی زندگیوں پر توجہ مرکوز کرو؟ تم سرے سے سنتے ہی نہیں ہو۔ میں بول بول کر تنگ آ گیا ہوں۔ کیا تم اتنے بے حس ہو گئے ہو؟ کیا تم بالکل غافل ہو؟ کیا یہ ہو سکتا ہے کہ میرا کلام بے کار کہا گیا ہو؟ کیا میں نے کچھ غلط کہا ہے؟ میرے بیٹو! میرے سنجیدہ ارادوں کا خیال رکھنا! ایک بار جب تمہاری زندگی باشعور ہو جائے تو پھر مزید پریشان ہونے کی ضرورت نہیں ہو گی، اور سب کچھ فراہم کر دیا جائے گا۔ ابھی ان چیزوں پر توجہ دینے کی کوئی اہمیت نہیں ہے۔ میری بادشاہی مکمل طور پر قائم ہو گئی ہے، اور یہ دنیا میں سرِ عام نازل ہوئی ہے؛ یہ مزید اس بات کا مظہر ہے کہ میری عدالت مکمل طور پر پہنچ چکی ہے۔ کیا تم نے اس کا عملی تجربہ کیا ہے؟ مجھے تمہاری عدالت کرنے سے نفرت ہے، لیکن تم میری مرضی کا کسی بھی قسم کا کوئی خیال نہیں کرتے ہو۔ یہ میری خواہش ہے کہ تمہیں بے رحم عدالت کی بجائے میری محبت کی دیکھ بھال اور تحفظ مسلسل عطا کیا جائے۔ کیا یہ ہو سکتا ہے کہ تم فیصلہ کروانے کے لیے تیار ہو؟ اگر نہیں تو پھر بار بار میرے قریب کیوں نہیں آتے، مجھ سے رفاقت کیوں نہیں کرتے میرے ساتھ اشتراک کیوں نہیں کرتے؟ تم میرے ساتھ بہت سردمہری کا سلوک کرتے ہو، لیکن جب شیطان تمہیں خیالات دیتا ہے تو یہ سوچ کر کہ وہ تمہاری اپنی مرضی کے مطابق ہے تمہیں بہت زیادہ خوشی محسوس ہوتی ہے – لیکن تم جو کچھ کرتے ہو وہ میری خاطر نہیں ہوتا ہے۔ کیا تم ہمیشہ میرے ساتھ اتنا ظالمانہ سلوک کرنا چاہتے ہو؟

ایسا نہیں ہے کہ میں تجھے دینا نہیں چاہتا ہوں بلکہ ایسا ہے کہ تم اس کی قیمت ادا کرنے کو تیار نہیں ہو۔ اسی وجہ سے تم کچھ بھی حاصل کیے بغیر بالکل خالی ہاتھ ہو۔ کیا تم یہ نہیں دیکھتے ہو کہ روح القدس کا کام کتنی تیزی سے آگے بڑھ رہا ہے؟ کیا تم یہ نہیں دیکھتے ہو کہ میرا دل بے چینی سے جل رہا ہے؟ میں تم سے کہتا ہوں کہ میرے ساتھ تعاون کرو، لیکن تم آمادہ ہی نہیں ہوتے ہو۔ یکے بعد دیگرے ہر طرح کی آفات آئیں گی؛ تمام قومیں اور جگہیں تباہی کا سامنا کریں گی: ہر جگہ پر طاعون، قحط، سیلاب، خشک سالی اور زلزلے ہیں۔ یہ آفات صرف ایک یا دو جگہوں پر نہیں آ رہی ہیں اور نہ ہی یہ ایک یا دو دن میں ختم ہوں گی؛ بلکہ اس کی بجائے وہ وسیع تر اور زیادہ وسیع تر علاقے میں پھیلیں گی، اور زیادہ سے زیادہ شدید ہو جائیں گی۔ اس وقت کے دوران کیڑوں کے تمام طاعون یکے بعد دیگرے پھیلیں گے، اور آدم خوری کا رجحان ہر جگہ ہو گا۔ تمام قوموں اور لوگوں پر یہ میرا فیصلہ ہے۔ میرے بیٹو! تمہیں آفات کی تکلیف یا سختیوں کا سامنا بالکل نہیں کرنا چاہیے۔ میری خواہش ہے کہ تم جلد ہی بالغ ہو جاؤ اور جلد از جلد اس بوجھ کو اٹھا لو جو میرے کندھوں پر رکھا ہے۔ تم میری مرضی کیوں نہیں سمجھتے ہو؟ آگے کا کام زیادہ سے زیادہ سخت ہوتا جائے گا۔ کیا تم اتنے ہی سخت دل ہو کہ مجھے بہت زیادہ کام کے دوران سخت محنت کرنے کے لیے تنہا چھوڑ دو؟ میں اس بات کو مزید صاف طور پر کہوں گا: وہ لوگ جن کی زندگیاں باشعور ہو جاتی ہیں وہ پناہ میں داخل ہو جائیں گے، اور وہ تکلیف یا سختیوں کا سامنا نہیں کریں گے؛ وہ لوگ جن کی زندگیاں باشعور نہیں ہوتی ہیں انھیں ضرور تکلیف اور نقصان کا سامنا کرنا پڑتا ہے۔ میرا کلام بہت واضح ہے، کیا ایسا نہیں ہے؟

میرا نام تمام سمتوں میں اور سب جگہوں پر ضرور پھیلنا چاہیے، تاکہ ہر کوئی میرے مقدس نام کو جان سکے اور مجھے جان سکے۔ امریکہ، جاپان، کینیڈا، سنگاپور، سوویت یونین، مکاؤ، ہانگ کانگ اور دیگر ممالک میں زندگی کے تمام شعبوں سے تعلق رکھنے والے لوگ سچے راستے کی تلاش میں فوری طور پر چین میں جمع ہوں گے۔ ان کے سامنے میرے نام کی گواہی پہلے ہی دی جا چکی ہے؛ جو کچھ باقی ہے وہ یہ ہے کہ تم جلد از جلد باشعور ہو جاؤ، تاکہ تم ان کی نگہبانی اور راہنمائی کر سکو۔ اسی لیے میں کہتا ہوں کہ ابھی اور بھی کام کرنا باقی ہے۔ آفات کے نتیجے میں میرا نام بڑے پیمانے پر گردش کرے گا، اور اگر تم محتاط نہ ہوئے تو تم اپنے جائز حصے سے محروم ہوجاؤ گے۔ کیا تم خوفزدہ نہیں ہو؟ میرا نام تمام مذاہب، زندگی کے تمام شعبوں، تمام اقوام اور تمام فرقوں تک پھیلا ہوا ہے۔ یہ میرا کام ہے جو ایک منظم طریقے سے، قریبی رابطے میں ہو رہا ہے؛ یہ سب میرے دانشمندانہ انتظام کی وجہ سے ہوتا ہے۔ میں صرف یہ چاہتا ہوں کہ تم ہر قدم کے ساتھ میرے نقشِ قدم کی درست پیروی کرتے ہوئے آگے بڑھنے کے قابل بنو۔

میرا کام اس مرحلے تک جاری رہا ہے اور یہ سارا کام میرے ہاتھوں کے دانشمندانہ انتظامات کے تحت ہوا ہے اور یہ سب کچھ میری ایک بڑی کامیابی تھی۔ آخر نوع انسانی میں سے کون ہے جو ایسا کام کر سکتا ہے؟ کیا اس کے بر عکس یہ ایسا نہیں ہے کہ لوگ میرے انتظامی معاملات میں خلل ڈالتے ہیں؟ بہر حال، تجھے معلوم ہونا چاہیے کہ کوئی بھی میری جگہ میرا کام نہیں کر سکتا کجا یہ کہ کوئی اس میں رکاوٹ پیدا کر سکے، کیونکہ کوئی ایک بھی ایسا شخص نہیں ہے جو وہ کام کر سکے جو میں کرتا ہوں اور وہ باتیں بتا سکے جو میں بتاتا ہوں۔ اگرچہ یہی حقیقت ہے لیکن پھر بھی لوگ مجھے نہیں جانتے، میں جو کہ حکیم، قادر مطلق خدا ہوں! باہر سے تو تم کھلم کھلا میری مخالفت کرنے کی ہمت نہیں کرو گے لیکن پھر بھی تم اپنے دلوں اور دماغوں میں خود کو میرے خلاف کھڑا کرتے ہو۔ بیوقوفو! کیا تم نہیں جانتے کہ میں وہ خدا ہوں جو انسان کے باطنی دل کو دیکھتا ہے؟ کیا تُو نہیں جانتا کہ میں تیرے ہر قول و فعل پر نظر رکھتا ہوں؟ میں تجھے کہتا ہوں کہ: میرے لبوں سے دوبارہ کبھی بھی نرم الفاظ نہیں نکلیں گے۔ بالکہ اس کے بجائے، میرے تمام الفاظ سخت عدالت والے ہوں گے اور میں دیکھوں گا کہ آیا تُو ان کو برداشت کر سکتا ہے یا نہیں۔ آئندہ سے وہ لوگ جن کے دل میرے قریب نہیں ہیں – یعنی جن کے دل میں میرے لیے سچی محبت نہیں ہے – وہی ہیں جو میری کھلم کھلا مخالفت کرتے ہیں۔

آج روح القدس کا کام ایک ایسے مقام پر آ گیا ہے جہاں پر کوئی بھی گزشتہ طریقہ کار استعمال نہیں کیا جائے گا؛ بلکہ اس کے بجائے، ایک نیا طریقہ کار لاگو کیا جا رہا ہے۔ جو لوگ میرے ساتھ مثبت رنگ میں اور فعال طور پر تعاون نہیں کرتے وہ پاتال میں جا گریں گے جو کہ موت کی ایک کھائی ہے (اور یہ لوگ ہمیشہ کے لیے تباہی کا شکار ہو جائیں گے)۔ نیا طریقہ کار اس طرح سے ہے: اگر تمہارا دل و دماغ ٹھیک نہیں ہے تو فوراً ہی میری عدالت تم پر نازل ہو گی۔ اس میں دنیاوی زندگی، دولت، اپنے اہل خانہ، خاوند، بیوی، بچوں، والدین، کھانے اور پینے، کپڑوں اور ایسی تمام چیزیں سے چمٹے رہنا شامل ہے جو روحانی دنیا کا حصہ نہیں ہیں۔ مقدسین کی آگہی کافی واضح طور پر ظاہر ہو جائے گی؛ یعنی زندگی کے احساسات پہلے سے کہیں زیادہ واضح ہو جائیں گے اور مسلسل حرکت میں رہیں گے۔ اگر کوئی معمولی سی رکاوٹ کا بھی سبب بنے گا تو وہ زندگی کی دوڑ میں بہت پیچھے رہ جائے گا اور ایک تباہ کن گراوٹ کا شکار ہو جائے گا۔ جو لوگ مجھ سے لاتعلق ہیں، جو مجھے عقیدت کے ساتھ تلاش نہیں کرتے، میں انہیں مکمل طور پر ترک کر دوں گا اور بغیر کسی استثنا کے ان سب کو نظر انداز کر دوں گا۔ وہ اگلے ایک ہزار سال تک آفات میں مبتلا رہیں گے۔ البتہ جو لوگ بڑی مستعدی کے ساتھ مجھے تلاش کرتے ہیں – یعنی جو ہمیشہ رکاوٹیں ڈالتے رہتے ہیں – میں ان کی جہالت کو دور کردوں گا اور انہیں اپنا وفادار بناؤں گا۔ مزید برآں، انہیں حکمت اور ذہانت حاصل ہو گی اور پھر اس طرح وہ پہلے سے بڑھ کر ایمان کے ساتھ میری تلاش کریں گے۔ میں اپنے تمام پہلوٹھے بیٹوں پر اپنی دوگنی نعمتیں نازل کرتا ہوں اور میری محبت ہمہ وقت تمہیں ملتی ہے۔ میں ہمیشہ تمہاری دیکھ بھال اور حفاظت کرتا ہوں اور میں تمہیں شیطان کے جال میں پھنسنے نہیں دوں گا۔ میں نے تمام لوگوں کے بیچ اپنے کام کا آغاز کر دیا ہے؛ یعنی، میں نے کام کا ایک اور منصوبہ شامل کر لیا ہے۔ یہ وہ لوگ ہیں جو اگلے ایک ہزار سال تک مسیح کی خدمت کریں گے اور بڑی تعداد میں لوگ میری بادشاہی میں جمع ہوں گے۔

میرے بیٹو، تمہیں لازماً اپنی تربیت میں مزید شدت پیدا کرنی چاہیے۔ ابھی بہت سا کام پڑا ہے جو تمہارا انتظار کر رہا ہے، جسے تم نے لازمی اپنے ذمہ لینا اور پورا کرنا ہے۔ میں بس یہ چاہتا ہوں کہ تم جلدی کرو اور پختہ کار بنو، تاکہ تم اس کام کو پورا کر سکو جو میں نے تمہارے سپرد کیا ہے۔ یہ تمہاری مقدس ذمہ داری ہے اور یہ ایک ایسا فرض ہے جسے تمہیں یعنی میرے پہلوٹھے بیٹوں کو ضرور پورا کرنا چاہیے۔ میں تب تک تمہاری حفاظت کروں گا جب تک کہ تم اس راستے کے آخر تک نہیں پہنچ جاتے اور میں تمہیں تحفظ فراہم کروں گا تاکہ تم ہمیشہ میرے پہلو بہ پہلو بے تحاشہ خوشیاں مناتے رہو! تم میں سے ہر ایک کو اس حقیقت کا پتہ ہونا چاہیے کہ میں نے تمہیں کامل بنانے کے لیے بہت سی قربانیوں اور بہت سارے ماحول کا اہتمام کیا ہے۔ تم یہ تو جانتے ہو کہ یہ سب میری نعمتیں ہیں، جانتے ہو نہ؟ تم سب میرے پیارے بیٹے ہو۔ جب تک تم خلوص دل کے ساتھ مجھ سے محبت کرتے رہو گے میں تم میں سے کسی ایک کو بھی نہیں چھوڑوں گا – حالانکہ یہ اس بات پر منحصر ہے کہ آیا تم میرے ساتھ ہم آہنگی کے ساتھ تعاون کرتے ہو یا نہیں۔

میرے بیٹے کھلے عام اور تمام لوگوں کے سامنے باہر نکلتے ہیں۔ میں یقینی طور پر ہر اس شخص کو سخت سزا دوں گا جو کھلے عام ان کی مزاحمت کرنے کی ہمت کرے گا۔ آج وہ تمام لوگ جو کھڑے ہو سکتے اور کلیسا کی گلہ بانی کر سکتے ہیں میرے پہلوٹھے بیٹے ہونے کا درجہ پا چکے ہیں اور اب میرے ساتھ جلال میں شامل ہیں – جو کچھ میرا ہے وہ تمہارا بھی ہے – میں ان تمام لوگوں پر کثرت سے فضل کرتا ہوں جو دل و جان سے خود کو میرے سپرد کرتے ہیں، تاکہ تُو دوسرے مردوں کی نسبت زیادہ طاقتور بن جائے۔ اے میرے پہلوٹھے بیٹو، میری مرضی پوری طرح سے تمہارے حق میں ہے اور میری بس یہی خواہش ہے کہ تم جلد از جلد پختہ کار بن جاؤ اور اُس کام کو پورا کرو جو میں نے تمہارے سپرد کیا ہے۔ یہ بات جان لو! جو کام میں نے تمہارے سپرد کیا ہے وہ میرے انتظامی منصوبے کا حتمی منصوبہ ہے۔ میں تم سے بس یہی امید کرتا ہوں کہ تم اپنے پورے دل، دماغ اور طاقت کے ساتھ اپنا مکمل وجود مجھے پیش کرنے اور ان سب کو میرے لیے خرچ کرنے کے قابل ہو گے۔ وقت واقعی کسی آدمی کا انتظار نہیں کرتا اور کوئی بھی شخص، واقعہ یا چیز میرے کام میں رکاوٹ پیدا نہیں کر سکتی۔ یہ بات جان لو! میرا کام ہر قدم پر بغیر کسی رکاوٹ کے آسانی سے آگے بڑھتا چلا جاتا ہے۔

میرے قدم پوری کائنات پر اور زمین کے کناروں پر پڑ رہے ہیں، میری آنکھیں مسلسل ہر ایک شخص کا جائزہ لے رہی ہیں اور اس کے علاوہ، میں نے پوری کائنات پر نظر رکھی ہوئی ہے۔ میرا کلام دراصل کائنات کے ہر کونے میں کام کر رہا ہے۔ جو بھی میری خدمت کرنے سے انکار کرنے کی جرأت کرتا ہے، جو بھی مجھ سے بے وفائی کرنے کی جرأت کرتا ہے، جو بھی میرے نام پر انصاف کرنے کی جرأت کرتا ہے اور جو بھی میرے بیٹوں کو گالی دینے اور اُن پر تہمت لگانے کی جرأت کرتا ہے – جو لوگ واقعی یہ سب کرنے کی استعداد رکھتے ہیں، اُن کے خلاف سختی سے عدالت کی جائے گی۔ میری عدالت مجموعی طور پر نازل ہو گی، جس کا مطلب یہ ہے کہ اب عدالت کا دور ہے اور اگر تم بغور مشاہدہ کرو گے تو تم دیکھو گے کہ میری عدالت کائنات کی اس پوری دنیا پر محیط ہے۔ بے شک میرا گھر بھی اس سے مستثنیٰ نہیں ہوگا؛ اُن تمام لوگوں کی عدالت کی جائے گی جن کے خیالات، الفاظ یا اعمال میری مرضی کے مطابق نہیں ہیں۔ اس بات کو سمجھو! میری عدالت محض لوگوں یا چیزوں کے ایک گروہ کے لیے نہیں ہے بلکہ پوری کائنات پر محیط ہے۔ کیا تمہیں اس حقیقت کا احساس ہوا ہے؟ اگر اندر گہرائی میں تُو میرے بارے میں متضاد خیالات رکھتا ہے تو پھر تیرے ساتھ فوراً اندرونی طور پر عدالت کی جائے گی۔

میری عدالت ہر شکل اور حالت میں آتی ہے۔ یہ بات جان لو! میں اس کائنات کا منفرد اور دانشمند خدا ہوں! کوئی بھی کام میری طاقت سے ماوراء نہیں ہے۔ میری عدالت کے تمام فیصلے تم پر آشکار ہو چکے ہیں: اگر تُو میرے بارے میں متضاد خیالات رکھتا ہے تو میں تنبیہ کے طور پر تجھے آگاہ کروں گا۔ اگر تُو میری بات نہیں مانے گا تو میں تجھے فوراً چھوڑ دوں گا (یہاں میں اپنے نام پر شک کرنے کی بات نہیں کر رہا ہوں بلکہ میں اُن ظاہری رویوں کی طرف اشارہ کر رہا ہوں جن کا تعلق جسمانی لذتوں سے ہے)۔ اگر میرے بارے میں تمہارے خیالات گستاخانہ ہیں، اگر تم مجھ سے شکایت کرتے ہو، اگر تم بار بار شیطان کے خیالات کو قبول کرتے ہو اور اگر تم زندگی کے جذبات کی پیروی نہیں کرتے تو پھر تیری روح اندھیرے میں رہے گی اور تیرا جسم تکلیف برداشت کرے گا۔ تمہیں لازماً میرے اور قریب ہونا چاہیے۔ تم ممکنہ طور پر محض ایک یا دو دنوں میں اپنی معمول کی حالت کو بحال نہیں کر سکتے اور تمہاری زندگی ظاہری طور پر بہت زیادہ پیچھے رہ جائے گی۔ جہاں تک اُن لوگوں کا تعلق ہے جو غیر اخلاقی باتیں کرتے ہیں، میں تمہارے منہ اور زبانوں کی تربیت کروں گا اور تمہاری زبانوں کو احتساب کے تابع لاؤں گا۔ جو لوگ بے لگام ہو کر غیر اخلاقی حرکتیں کرتے ہیں، تو میں تمہیں زبانی طور پر خبردار کروں گا اور میں ان لوگوں کو سخت سزا دوں گا جو میری بات پر کان نہیں دھرتے۔ جو لوگ کھلم کھلا میرے بارے میں تنقید کرتے اور میری مخالفت کرتے ہیں یعنی وہ لوگ جو قول و فعل میں نافرمانی کا مظاہرہ کرتے ہیں، میں انہیں مکمل طور پر نکال باہر کروں گا اور چھوڑ دوں گا، جس کے نتیجے میں وہ تباہ ہو جائیں گے اور اعلیٰ ترین نعمتوں سے محروم ہو جائیں گے؛ یہ وہ لوگ ہیں جو منتخب ہونے کے بعد نکالے جائیں گے۔ جو لوگ کم علم ہیں یعنی وہ لوگ جن کے تصورات واضح نہیں ہیں، میں پھر بھی ان کو آگہی عطا کروں گا اور انہیں بچاؤں گا؛ تاہم جو لوگ سچائی کو سمجھتے ہیں لیکن پھر بھی اس پر عمل نہیں کرتے، چاہے وہ لا علم ہیں یا نہیں ہیں، ان کا انتظام مذکورہ بالا قواعد کے مطابق کیا جائے گا۔ جہاں تک اُن لوگوں کا تعلق ہے جو شروع سے ہی غلط ارادے رکھتے تھے، میں انہیں ہمیشہ کے لیے حقیقت کو سمجھنے سے قاصر بنا دوں گا اور آخر کار اُنہیں ایک ایک کر کے تدریجاً نکال دیا جائے گا۔ اُن میں سے ایک بھی باقی نہیں رہے گا، اگرچہ وہ فی الحال میرے انتظامات کے تحت باقی ہیں (کیونکہ میں کوئی بھی کام جلد بازی میں نہیں کرتا، بلکہ منظم انداز میں کرتا ہوں)۔

میری عدالت مکمل طور پر ظاہر ہو چکی ہے؛ یہ مختلف لوگوں کے متعلق ہے جن میں سے سب کو لازماً اپنے مناسب مقامات میں رہنا چاہیے۔ میں لوگوں کی اُن قوانین کے مطابق عدالت اور انتظام کروں گا جن کو انہوں نے توڑا ہو گا۔ جہاں تک ان لوگوں کا تعلق ہے جو اس نام میں شامل نہیں ہیں اور آخری ایام کے مسیح کو قبول نہیں کرتے، اُن پر صرف ایک قاعدہ لاگو ہوتا ہے: جو کوئی بھی میری مخالفت کرتا ہے میں فوراً اُس کی روح، جان اور جسم نکال لوں گا اور اُنہیں پاتال میں پھینک دوں گا؛ جو کوئی میری مخالفت نہیں کرتا، تو میں دوسری مرتبہ تمہاری عدالت کرنے سے پہلے، تمہارے پختہ کار ہونے کا انتظار کروں گا۔ میرا کلام مکمل تفصیل کے ساتھ ہر چیز کی وضاحت کرتا ہے اور کچھ بھی پوشیدہ نہیں ہے۔ مجھے امید ہے کہ تم انہیں ہمہ وقت ذہن میں رکھنے کے قابل بنو گے!


باب 68

میری بات ہر ملک، جگہ، قوم اور فرقے پر لاگو ہو رہی ہے اور یہ ہر کونے میں کسی بھی مقررہ وقت پر پوری ہو رہی ہے۔ جو آفات ہر جگہ رونما ہو رہی ہیں وہ انسانوں کے درمیان لڑی جانے والی جنگیں نہیں ہیں اور نہ ہی وہ ہتھیاروں سے لڑی جانے والی لڑائیاں ہیں۔ اس کے بعد مزید کوئی جنگیں نہیں ہوں گی۔ سب کچھ میری گرفت میں ہے۔ ہر کسی کو میرے انصاف کا سامنا کرنا پڑے گا اور ہر کوئی ان آفات میں نڈھال پڑ جائے گا۔ جو لوگ میری مخالفت کرتے ہیں نیز جو میرے ساتھ تعاون کرنے کے لیے کوئی پہل نہیں کرتے، انہیں مختلف قسم کے آفات کی تکالیف اٹھانے دو؛ انہیں رونے دو اور ہمیشہ کے لیے اپنے دانت پیستے رہنے دو اور ابد الآباد تک اندھیرے میں پڑے رہنے دو۔ اُن کا بچنا نا ممکن ہے۔ میں اپنا کام دیانت داری اور چستی سے کرتا ہوں اور اگر تُو میری مخالفت کرے گا تو میں اس بات کی بالکل بھی پرواہ نہیں کروں گا کہ تُو ماضی میں میرے ساتھ کتنا وفادار رہا ہے؛ میرا انصاف کا ہاتھ – ایک سیکنڈ کی بھی تاخیر کے بغیر – فی الفور اور بغیر کسی رحم کے تجھ پر قہر نازل کرے گا۔ میں شروع سے کہتا آیا ہوں کہ میں وہ خدا ہوں جو اپنی بات پر قائم رہتا ہے۔ جو بھی لفظ میرے منہ سے نکلتا ہے وہ ضرور پورا ہوگا اور میں تمہیں ان سب کے پورا ہونے کا نظارہ دکھاؤں گا۔ ہر چیز کو حقیقت کا جامہ پہنانا اسی کو تو کہتے ہیں۔

یقیناً یہ عظیم آفات میرے بیٹوں، میرے پیاروں پر نازل نہیں ہوں گی؛ میں ہر لمحہ اور ہر سیکنڈ اپنے بیٹوں کی دیکھ بھال کروں گا۔ یقیناً تمہیں ایسا درد اور تکلیف برداشت نہیں کرنا پڑے گا۔ بلکہ اس کا مقصد میرے بیٹوں کو کامل بنانا اور ان کی ذات میں میرا کلام پورا کرنا ہے۔ نتیجتاً تم میرے قادر مطلق ہونے کی پہچان کر سکتے ہو، اپنی زندگی میں مزید ترقی کر سکتے ہو، میرا بوجھ اٹھانے کے لیے جلد ہی کندھا دے سکتے ہو اور میرے انتظامی منصوبے کی تکمیل کے اپنے پورے نفس کو وقف کر سکتے ہو۔ تمہیں اس کی وجہ سے خوشی اور مسرت سے شادمان ہونا چاہیے۔ میں اپنا سب کچھ تمہارے سپرد کر دوں گا اور تمہیں کنٹرول کرنے کی اجازت دوں گا؛ میں یہ معاملہ تمہارے ہاتھ میں رکھ دوں گا۔ اگر یہ بات سچ ہے کہ ایک بیٹا اپنے باپ کی تمام جائیداد کا وارث ہوتا ہے تو اے میرے پہلوٹھے بیٹو، یہ بات تمہارے حق میں کس قدر سچی ثابت ہوگی؟ آپ واقعی مبارک ہو۔ عظیم آفات سے دوچار ہونے کی بجائے تم لازوال نعمتوں سے لطف اندوز ہو گے۔ کیا عظیم شان ہے! کیا عظیم شان ہے!

اپنی رفتار تیز کرو اور ہر جگہ اور ہر وقت میرے نقش قدم پر چلو؛ پیچھے نہ رہو۔ اپنے دل کو میرے دل کی پیروی میں لگا دو اور اپنے دماغ کو میرے دماغ کی پیروی میں لگا دو۔ میرے ساتھ تعاون کرو اور اپنے دل و دماغ کو میرے مطابق بناؤ۔ میرے ساتھ کھاؤ، میرے ساتھ رہو اور میرے ساتھ مزے کرو۔ حیرت انگیز نعمتیں تمہاری منتظر ہیں کہ تم انہیں حاصل کرو اور ان سے لطف اٹھاؤ۔ میرے اندر ایسی بے مثال کثرت موجود ہے۔ اس کا ایک تھوڑا سا بھی حصہ کسی اور کے لیے تیار نہیں کیا گیا ہے؛ میں یہ سب کچھ پوری طرح سے اپنے بیٹوں کے لیے کرتا ہوں۔

اس وقت میرے ذہن میں جو بھی بات ہے وہ ضرور پوری ہو کر رہے گی۔ جب تک میں تمہارے ساتھ اپنی بات مکمل کر چکا ہوں گا، یہ معاملاتپہلے ہی مکمل ہو چکے ہوں گے۔ یہ کام واقعی اتنی تیزی سے آگے بڑھ رہا ہے اور یہ ہر لمحہ بدلتا جا رہا ہے۔ اگر تمہاری توجہ ایک لمحے کے لیے بھی بھٹکے گی تو ایک ”مرکَز گُریز“ (سینٹری فیوگل) رجحان رونما ہوگا اور تمہیں بہت دور پھینک دیا جائے گا اور تم اس چشمہ سے محروم ہو جاؤ گے۔ اگر تم سنجیدگی سے تلاش نہیں کرو گے تو تم میری جانفشاں کوششوں کو ضائع کر دو گے۔ مستقبل میں مختلف قوموں کے لوگ کسی بھی وقت جمع کر دیے جائیں گے: کیا تمہاری موجودہ حالت ایسی ہے کہ تم ان کی قیادت کر سکو؟ میں اپنے حکم کو پورا کرنے کے لیے تمہیں اس مختصر سے عرصے میں اچھے سپاہی بننے کی تربیت دوں گا۔ میں چاہتا ہوں کہ تم ہر لحاظ سے میرے نام کی تسبیح کرو اور میرے حق میں شاندار گواہیاں دو۔ جن لوگوں کو وہ حقیر سمجھتے تھے انہیں آج ان کے اوپر کھڑے ہونے دو کہ وہ ان کی قیادت کریں اور ان پر حکومت کریں۔ کیا تم میری مرضی کو سمجھتے ہو؟ کیا تمہیں میری جانفشاں کوششوں کا احساس بھی ہے؟ میں یہ سب تمہارے لیے کرتا ہوں۔ یہ صرف اس بات پر منحصر ہے کہ آیا تم میری نعمتوں سے لطف اندوز ہونے کے قابل ہو یا نہیں۔

میں، وہ خدا جو انسانیت کے دماغ اور دل کو تلاش کرتا ہے، زمین کے کناروں تک سفر کرتا ہوں۔ کون ہے جو میری خدمت سے انکار کرنے کی ہمت کرے گا؟ تمام قوموں کے درمیان کشیدگی اپنے عروج پر ہے اور وہ سخت جدوجہد کر رہی ہیں؛ تاہم، آخر میں، وہ میری گرفت سے نہیں بچ پائیں گے۔ میں یقیناً انہیں آسانی سے نہیں جانے دوں گا۔ میں ان کے اعمال، زمینی حیثیتوں اور دنیاوی لذتوں کے مطابق ایک ایک کرکے ان کے ساتھ انصاف کروں گا۔ میں کسی کو بھی نہیں بخشوں گا۔ میرا غضب نازل ہونا شروع ہو گیا ہے اور یہ پوری طرح سے ان پر برسے گا۔ ان میں سے سارے وعدے ایک ایک کر کے ان کے حق میں پورے ہوں گے اور یہ ان کے اپنے اعمال کی وجہ سے ہی ان پر آیا ہوگا۔ وہ لوگ جو مجھے جاننے میں ناکام رہے ہیں یا جو ماضی میں مجھے حقیر سمجھتے تھے اب میرے انصاف کا سامنا کریں گے۔ جہاں تک اُن لوگوں کا تعلق ہے جنہوں نے میرے بیٹوں کو ستایا ہے، میں انہیں خاص طور پر ان کے ماضی کے قول و فعل کے مطابق سزا دوں گا۔ یہاں تک کہ میں بچوں کو بھی نہیں بخشوں گا؛ یہ سب لوگ شیطان کے زمرے میں آتے ہیں۔ اگرچہ وہ صرف باتوں تک محدود رہیں اور حقیقت میں کچھ نہ کریں، لیکن اگر وہ اندر ہی اندر میرے بیٹوں سے نفرت کریں گے تو میں ان میں سے کسی ایک کو بھی نہیں چھوڑوں گا۔ میں ان سب کو دکھا دوں گا کہ آج کے دور میں ہم – یعنی لوگوں کا یہ گروہ – برسر اقتدار ہے اور ہمارے پاس طاقت ہے؛ یقیناً اُن کے پاس نہیں ہے۔ اس وجہ سے یہ اور بھی زیادہ ضروری ہو جاتا ہے کہ تم اپنی پوری طاقت میرے لیے وقف کر دو اور پوری سنجیدگی سے خود کو میرے لیے خرچ کرو، تاکہ تم ہر جگہ، ہر کونے میں، ہر مذہب اور فرقے کے ماننے والوں کے مابین میں میرے نام کی تسبیح کرو اور اس کے لیے گواہی دو اور اسے پوری کائنات میں اور زمین کے کناروں تک پھیلا دو!

باب 74

خوش قسمت ہیں وہ لوگ جو میرے الفاظ پڑھ چکے ہیں اور یہ یقین رکھتے ہیں کہ وہ پورے ہوں گے۔ میں تیرے ساتھ ہر گز برا سلوک نہیں کروں گا؛ میرے پاس ہر وہ چیز ہوگی جو تیرے خیال میں تجھ میں پوری ہونی چاہیے۔ یہ میری رحمت ہے جو تجھ پر وارد ہو رہی ہے۔ میرے الفاظ ہر شخص میں پوشیدہ رازوں پر کاری ضرب لگاتے ہیں؛ ہر ایک کے مہلک زخم ہوتے ہیں اور میں ایک اچھا طبیب ہوں جو انھیں مندمل کرتا ہے: بس حضور آ۔ میں نے یہ کیوں کہا کہ مستقبل میں نہ کوئی غم ہوگا اور نہ آنسو؟ اس کی وجہ یہ ہے کہ میری ذات میں سب کچھ مکمل ہوتا ہے لیکن انسانوں میں سب چیزیں فاسد، خالی اور انسانوں کے لیے عیارانہ ہیں۔ میری موجودگی میں یقیناً تجھے تمام چیزیں حاصل ہوں گی اور تو یقینی طور پر ان تمام نعمتوں کو دیکھ سکے گا اور ان سے لطف اندوز ہو سکے گا جن کا تم نے کبھی تصور بھی نہیں کیا تھا۔ جو لوگ میرے حضور نہیں آتے وہ یقیناً سرکش لوگ ہیں اور یہ بالکل وہی لوگ ہیں جو میری مخالفت کرتے ہیں۔ میں یقینی طور پر انھیں یونہی ایسے نہیں جانے دوں گا؛ میں ایسے لوگوں کو سخت تادیب کروں گا۔ یہ یاد رکھنا! لوگ جتنا زیادہ میرے سامنے آئیں گے، اتنا ہی زیادہ فائدہ حاصل کریں گے – حالانکہ یہ صرف فضل ہوگا۔ بعد میں، وہ اور بھی عظیم تر برکتیں حاصل کریں گے۔

دنیا کی تخلیق کے وقت سے، میں نے لوگوں کے اس گروہ – یعنی آج کے تم لوگوں کو مقرر کرنا اور منتخب کرنا شروع کر دیا تھا۔ تمھارا مزاج، استعداد، ظاہری شکل اور نمو، تمھارا خاندان جس میں تم پیدا ہوئے، تیری ملازمت اور تیری شادی – تو کلی طور پر، یہاں تک کہ تیرے بالوں کا رنگ تیری جلد اور تیری پیدائش کا وقت – سب میرے ہاتھوں نے ترتیب دیا تھا۔ میں نے اپنے ہاتھوں سے ان چیزوں کا بھی اہتمام کیا جو تو کرتا ہے اور وہ لوگ جن سے تو ہر روز ملتا ہے، اس حقیقت کی طرف اشارہ نہیں کرنا چاہیے کہ آج تجھ کو اپنے حضور میں لانا درحقیقت میری ہی ترتیب سے ہوا تھا۔ اپنے آپ کو انتشار میں نہ ڈالو؛ سکون سے آگے بڑھو۔ آج میں تجھ کو جس چیز سے لطف اندوز ہونے کی اجازت دیتا ہوں وہ تیرا حصہ ہے جس کا تو مستحق ہے اور میں نے اسے دنیا کی تخلیق کے بعد سے ہی مقرر کر دیا ہے۔ تمام انسان انتہا پر ہیں: وہ یا تو حد سے زیادہ منہ زور ہیں یا بالکل بے شرم۔ وہ میرے منصوبے اور انتظامات کے مطابق چیزوں کو کرنے سے قاصر ہیں۔ اب مزید یہ نہ کر۔ مجھ میں، سب بندش سے آزاد ہوں گے؛ اپنے آپ کو مت باندھو کیونکہ اس سے تمھاری زندگی کے لیے نقصان ہوگا۔ اسے یاد رکھو!

یقین رکھو کہ سب کچھ میرے ہاتھوں میں ہے۔ ماضی میں جو تمھارے لیے پُر اسرار سمجھا جاتا تھا وہ سب طشت از بام ہوکر آج سامنے آ گیا ہے؛ وہ اب مخفی نہیں ہیں (کیونکہ میں نے کہا ہے کہ مستقبل میں، کچھ بھی پوشیدہ نہیں رہنا چاہییے)۔ لوگ اکثر بے صبرے ہوتے ہیں۔ وہ اتنے بے چین ہوتے ہیں کہ چیزوں کو مکمل نہیں کر پاتے اور میرے دل میں کیا ہے اس پر غور نہیں کرتے۔ میں تمھیں تربیت دے رہا ہوں تاکہ تم میرا بوجھ بانٹ سکو اور میرے گھرانے کی مدیریت کر سکو۔ میں چاہتا ہوں کہ تو جلدی سے بڑا ہو جا تاکہ تم اپنے چھوٹے بھائیوں کی رہنمائی کر سکو تاکہ ہم باپ اور بیٹے جلد دوبارہ ایک ہو سکیں، دوبارہ کبھی الگ نہ ہونے کے لیے۔ اس سے میرے ارادے پورے ہو جائیں گے۔ اسرار پہلے ہی تمام لوگوں پر آشکار ہو چکے ہیں اور کچھ بھی پوشیدہ نہیں ہے: میں – خود مکمل خدا، جو عام انسانیت اور مکمل الوہیت دونوں کا مالک ہے – آج، بالکل تمھاری آنکھوں کے سامنے منکشف ہو چکا ہوں۔ میرا پورا وجود (لباس، ظاہری شکل وصورت، اور جسمانی شکل) خدا بذات خود کا کامل اظہار ہے؛ یہ خدا کی شخصیت کا مجسم ہونا ہے جس کا تصور دنیا کی تخلیق کے بعد سے انسانوں نے کیا ہے لیکن جسے کوئی نہیں دیکھ سکا ہے۔ میرے اعمال کا میرے الفاظ جتنا اچھا ہونے کی وجہ یہ ہے کہ میری عام انسانیت اور مکمل الوہیت ایک دوسرے کی تکمیل کرتی ہیں۔ مزید یہ کہ تمام لوگ یہ دیکھنے کے قابل ہوتے ہیں کہ ایک عام آدمی کے پاس درحقیقت اتنی زبردست طاقت ہے۔ تم میں سے جو واقعی مجھ پر ایمان رکھتے ہیں وہ ایسا اس لیے کرتے ہیں کیونکہ میں نے تم سب کو ایک سچا دل دیا ہے تاکہ تم مجھ سے محبت کر سکو۔ جب میں تیرے ساتھ معاملہ کرتا ہوں تو میں تجھ پر روشنی ڈالتا ہوں اور تجھ کو بصیرت دیتا ہوں اور اسی کے ذریعے میں تجھے یہ اجازت دیتا ہوں کہ تم مجھے جان سکے۔ نتیجے کے طور پر، اس بات سے قطع نظر کہ میں تمھارے ساتھ کس طرح کا برتاؤ کرتا ہوں، تم بھاگو گے نہیں۔ اس کے بجائے، تم میرے بارے میں زیادہ سے زیادہ قطعی ہو جاوگے۔ تیرا کمزور ہونا بھی میرے انتظام کا ایک حصہ ہے اور یہ تم کو یہ دیکھنے کے قابل کرتا ہے کہ اگر تم مجھے چھوڑ دو گے تو مر جاو گے اور مرجھا جاؤ گے۔ اس سے تم یہ سیکھ سکتے ہو کہ میں تیری زندگی ہوں۔ جیسا کہ تم کمزور ہونے کے بعد مضبوط ہوتے ہو، تو یہ دیکھنے کے قابل ہو جائے گا کہ کمزور یا مضبوط ہونا تیرے اختیار میں نہیں ہے۔ یہ مکمل طور پر مجھ پر منحصر ہے۔

تمام اسرار مکمل طور پر عیاں ہو چکے ہیں۔ تمھاری مستقبل کی سرگرمیوں میں، میں ہر کام کے ساتھ تم کو اپنی ہدایات دوں گا۔ میں مبہم نہیں رہوں گا؛ میں بالکل واضح رہوں گا اور یہاں تک کہ تم سے براہ راست ہم کلام ہوں گا؛ ایسا اس لیے ہے تاکہ تم کو اپنے طور پر چیزوں پر غور کرنے کی ضرورت نہ رہے، کہیں ایسا نہ ہو کہ تم میری مدیریت میں مخل نہ ہو جاؤ۔ یہی وجہ ہے کہ میں بار بار اس بات پر زور دیتا رہتا ہوں کہ اب سے مزید کچھ نہیں چھپایا جائے گا۔

جیسے ہی میرے الفاظ ادا ہوں گے، ذرہ برابر انحراف کے بغیر، سب کچھ پورا ہو جائے گا۔ اب سے، تمام مخفی اسرار مبہم نہیں ہوں گے یا انھیں چھپایا نہیں جائے گا اور انھیں تم پر ظاہر کیا جائے گا – میرے پیارے بیٹو۔ میں تجھے اپنے اندر اس سے بھی بڑی نشانیاں اور عجائبات اور اس سے بھی بڑے اسرار دکھاؤں گا۔ یہ چیزیں یقیناً تم کو حیران کر دیں گی اور تم کو میرے، قادرِ مطلق خُدا، کے بارے میں بہتر شعور عطا کریں گی اور تم کو اس میں موجود میری حکمت کی قدر کرنے کے قابل بنائیں گی۔ آج تم سچے واحد خدا کے روبرو ہو جسے انسان نے تخلیق کے بعد سے کبھی نہیں دیکھا اور میرے بارے میں کچھ خاص نہیں ہے۔ میں تمھارے ساتھ کھاتا، رہتا، بولتا اور ہنستا ہوں اور میں ہمیشہ تمھارے اندر رہتا ہوں، ساتھ ہی ساتھ تمھارے اندر گھوم رہا ہوں۔ ان لوگوں کے لیے جو ایمان نہیں لاتے یا جن کے اپنےتکلیف دہ تصورات ہیں، یہ راہ میں حائل ایک دشواری ہے۔ یہ میری حکمت ہے۔ میں کچھ لوگوں کو ان چیزوں کے بارے میں بھی انکشاف کروں گا جو میری عام انسانیت نہیں جانتیلیکن اس کا مطلب یہ نہیں ہے کہ میں خود خدا نہیں ہوں۔ اس کے برعکس یہ نکتہ یہ ثابت کرنے کے لیے کافی ہے کہ میں ہی قادر مطلق خدا ہوں۔ جو لوگ یقین رکھتے ہیں ان کے لیے اس نکتے کا فیصلہ کن اثر ہے اور صرف اس نکتے کی وجہ سے وہ مجھ پر سو فیصد یقین رکھتے ہیں۔ ضرورت سے زیادہ پریشان نہ ہو؛ میں تجھ پر ایک ایک کرکے چیزیں ظاہر کروں گا۔

تمھارے لیے، میں کھلا ہوں اور مخفی نہیں ہوں لیکن، بے ایمان لوگوں کے لیے – وہ لوگ جو بدعہد ہیں، جن کو شیطان نے ایک حد تک بد عنوان بنا دیا ہے – میں پوشیدہ رہوں گا۔ تاہم، پہلے جو میں نے خود کو تمام لوگوں کے سامنے منکشف کرنے کی بات کی ہے تو در اصل میرا اشارہ اپنی راستبازی، فیصلے اور جاہ و جلال کی طرف تھا، تاکہ وہ نتیجے سے جان لیں کہ میں کائنات اور تمام چیزوں کا مسئول ہوں۔ شجاعت سے کام لو! بس اپنے سر کو بلند رکھو! خوفزہ مت ہو: میں – تمہارا باپ – تمھاری مدد کے لیے حاضر ہوں اور تمھیں کچھ جھیلنا نہیں پڑے گا۔ جب تک تم مجھ سے کثرت سے دعائیں مانگتے رہو گے اور التجا کرو گے میں تم کو پورا ایمان عطا کروں گا۔ اقتدار میں رہنے والے ظاہرا بدمزاج لگ سکتے ہیں لیکن خوفزدہ نہ ہو، اس کی وجہ یہ ہے کہ تمھارا ایمان کم ہے۔ جب تک تمھارا ایمان بڑھتا رہے گا، کچھ بھی مشکل نہیں ہوگا۔ خوشی مناؤ! اچھلو! اطمینان قلب تک! سب کچھ تیرے قدموں کے نیچے اور میری گرفت میں ہے۔ کیا کامیابی یا تباہی کا فیصلہ میرے ایک لفظ سے نہیں ہوتا؟

جن کو اب میں استعمال کر رہا ہوں ان سب کو ایک ایک کر کے میں بہت پہلے منظور کر چکا ہوں۔ یعنی وہ لوگ جو پہلوٹھے بیٹوں کے گروہ میں ہیں وہ پہلے ہی سے متعین ہو چکے ہیں اور جب سے میں نے دنیا تخلیق کی ہے تب سے وہ متعین ہیں۔ اس کو کوئی نہیں بدل سکتا اور سب کو میرے حکم کے تابع ہونا ہے۔ کوئی انسان ایسا نہیں کر سکتا؛ یہ سب میرے انتظامات ہیں۔ میرے ساتھ، سب کچھ مستحکم اور محفوظ ہوگا؛ میرے ساتھ، سب کچھ مناسب اور موزوں طریقے سے کیا جائے گا، معمولی کوشش کے بغیر۔ میں بولتا ہوں اور یہ ثابت شدہ ہے؛ میں بولتا ہوں اور ہو جاتا ہے۔ اب جب کہ بین الاقوامی صورتحال ہنگامہ خیز ہے، تم نے اپنی تربیت شروع کرنے کے لیے جلدی کیوں نہیں کی؟ تم کب تک انتظار کرو گے؟ کیا تم اس دن تک انتظار کرو گے جب غیر تم سے ملنے کے لیے سیلاب کی مانند چین میں آئیں گے؟ ہوسکتا ہے کہ تم پہلے تھوڑا سا سست رہے ہو لیکن تم خود کو شامل کرنا جاری نہیں رکھ سکتے! میرے بیٹو! میرے محتاط ارادوں کا خیال رکھو! جو میرے زیادہ قریب ہوتے ہیں وہ بیشتر سب کچھ حاصل کر لیں گے۔ کیا تم مجھ پر شبہہ کرتے ہو؟

میرے کام کی رفتار بجلی کی چمک ہے لیکن یقیناً رعد کی گرجنے والی آواز نہیں ہے۔ کیا تم ان الفاظ کا صحیح مطلب سمجھتے ہو؟ تمھیں لازماً میرے ساتھ بہتر ارتباط کے لائق نیز میرے ارادوں کا قدردان ہونا۔ تم برکات حاصل کرنا چاہتے ہو لیکن مصیبت سے بھی ڈرتے ہو؛ کیا یہ تمھارا تضاد نہیں ہے؟ مجھے خود کو کچھ بتانے دے! اگر آج کوئی برکات حاصل کرنا چاہتا ہے لیکن اس نتیجے کے لیے مطلوبہ قربانیاں نہیں دیتا ہے تو اسے صرف سزا اور میرا فیصلہ ملے گا۔ تاہم، جو لوگ تمام قربانیاں دیتے ہیں وہ ہر چیز میں آشتی کا تجربہ کریں گے اور ان کے پاس ہر چیز کی فراوانی ہوگی اور جو کچھ وہ حاصل کریں گے وہ میری برکتیں ہوں گی۔ آج جس چیز کی فوری ضرورت ہے وہ تمھارا ایمان ہے اور تمھیں اس کی قیمت ادا کرنی ہے۔ میرے ارادوں کی غلط تشریح نہ کرو۔ سب کچھ رونما ہوگا اور تم اسے خود اپنی آنکھوں سے دیکھو گے اور ذاتی طور پر اس کا تجربہ کرو گے۔ میرے پاس، کوئی غلط لفظ یا جھوٹ نہیں ہے؛ میں جو کچھ بھی کہتا ہوں وہ مکمل طور پر سچ ہے اور حکمت سے عاری نہیں ہے۔ آدھا یقین اور آدھا شک نہ کرو۔ یہ میں ہی ہوں جو تم میں ہر چیز کو مکمل انجام دیتا ہے اور یہ میں ہی ہوں جو جانچ کرتا ہے اور برائی کرنے والوں کی شناخت کرتا ہے۔ میں تم سے پیار کرتا ہوں اور میں تم کو کامل بناتا ہوں تاہم، میں ان کی نظر میں بالکل برعکس ہوں: نفرت اور تباہی، بغیر کسی مہلت کے اور کوئی نشان چھوڑے بغیر۔ میں جو کچھ بھی کہتا اور کرتا ہوں اس میں میری فراوانی جبلی ہوتی ہے۔ کیا تم نے ان کا تھوڑا تھوڑا کرکے جائزہ لیا ہے؟ کچھ الفاظ میں نے کئی بار کہے ہیں تو تم میرا مطلب کیوں نہیں سمجھتے؟ میرے الفاظ پڑھنے کے بعد، کیا سب کچھ ویسا ہی ہوگا جیسا کہ ہونا چاہیے؟ کیا اس کے بعد، پھر سب کچھ مکمل ہو جاتا ہے؟ تم میرے دل کا قدردان ہونے کا کوئی ارادہ نہیں رکھتے۔ میں کیوں کہتا ہوں کہ میں مکمل طور پر با اختیار، تمام حکمت والا، ایک سچا خدا ہوں جو لوگوں کے دلوں کی گہرائیوں میں دیکھتا ہے؟ کیا تم اب بھی ان الفاظ کا مطلب نہیں سمجھتے؟ کیا تو نے ہر وہ لفظ یاد کر لیا ہے جس پر میں نے زور دیا ہے؟ کیا وہ حقیقت میں تیرے کام کرنے کے اصول بن گئے ہیں؟

میں ہر چیز سے اوپر ہوں، پوری کائنات کا مشاہدہ کر رہا ہوں۔ مجھے تمام اقوام اور لوگوں کے لیے اپنی عظیم طاقت اور اپنی تمام حکمت کا مظاہرہ کرنا چاہیے۔ ابھی اس وقت لطف اندوز ہونے کے لیے جو کچھ تم کر سکتے ہو بس اب نہ کرو۔ جب دنیا کی تمام قومیں متحد ہو جائیں گی تو تمھارا کیا نہیں ہوگا؟ بہر حال، میں اب تمھارے یہاں کمی نہیں ہونے دوں گا اور نہ ہی تم کو تکلیف میں رہنے دوں گا۔ یقین رکھو کہ میں قادر مطلق خدا ہوں! ہر شے مکمل ہو جائے گی اور بہتر سے بہتر ہو جائے گی! میرے پہلوٹھے بیٹو! تم پر تمام نعمتیں نازل ہوں گی! تم عنقریب ان سے لامتناہی طور پر لطف اندوز ہوگے، لامتناہی رسد کے ساتھ، بھرپور اور وافر مقدار میں اور تکمیل سے پر!


باب 76

میری تمام باتیں میری مرضی کا اظہار ہیں۔ میرے بوجھ کا کون خیال کر سکتا ہے؟ میری نیت کو کون سمجھ سکتا ہے؟ کیا تم نے ہر اس سوال پر غور کیا ہے جو میں نے تمہارے سامنے اٹھائے ہیں۔ ایسی لا پرواہی! تم نے میرے منصوبوں میں خلل ڈالنے کی ہمت کیسے کی؟تم حد سے باہر نکل گئے ہو!اگر بد روحوں کا ایسا کام جاری رہتا ہے، میں انہیں فوراً اتھاہ گڑھے میں موت کے گھاٹ اتار دونگا! میں لمبے عرصے سے واضح طور پر بد روحوں کے کئی اعمال دیکھ رہا ہوں۔ اور وہ لوگ جو بد روحوں کے ہاتھوں استعمال ہو رہے ہیں (جو بدنیت ہیں، جو جسم اور مال کی ہوس کرتے ہیں، جو خود کی تعریفیں کرتے ہیں، جو چرچ کے کام میں خلل ڈالتے ہیں، وغیرہ) ان میں سے ہر ایک کو میں نے بغور دیکھ لیا ہے۔ یہ مت سمجھ لینا کہ ایک بار بد روحوں کو نکال باہر کر دیا جائے گا تو سب کچھ ختم ہوجائے گا۔ میں تجھے بتا دوں! اب سے میں ان لوگوں میں سے ایک کے بعد ایک کو نمٹا دوں گا، انہیں کبھی استعمال نہیں کیا جائے گا! یعنی کہ، کوئی بھی انسان جسے بد روحوں نے خراب کیا ہو، وہ میرے استعمال میں نہیں آئے گا، اور باہر نکال دیا جائے گا! یہ مت سوچنا کہ میرے جذبات نہیں ہیں! جان لو! میں مقدس خدا ہوں، اور میں ایک غلیظ معبد میں نہیں رہوں گا! میں صرف ایماندار اور عقل مند لوگوں کو استعمال کرتا ہوں جو مکمل طور پر مجھ سے وفادار ہیں اور میرے بوجھ کو دھیان میں رکھ سکتے ہیں۔ ایسا اس لئے ہے کہ ایسے لوگوں کی تقدیر کا میری طرف سے پہلے ہی تعین کر دیا گیا تھا، اور بالکل کوئی بھی بد روحیں ان پر کام نہیں کر رہی ہیں۔ میں ایک چیز صاف صاف بتا دوں: اب سے وہ سب جو روح القدس کے کام کے بغیر ہیں ان کے پاس بد روحوں کا کام ہے۔ میں دوبارہ بتادوں: مجھے ایک بھی ایسا انسان نہیں چاہیے جس پر بد روحیں کام کر رہی ہوں۔ ان سب کو، ان کے مجسم وجود کہ ساتھ، نیچے پاتال میں نکال دیا جائے گا!

ماضی میں میرے تم سے تقاضے تھوڑے مبہم تھے، اور جب بھی جسم کی بات آئی تو تم بدکار رہے ہو۔ آج کے بعد سے میں تمہیں اس طرح چلنے کی اجازت نہیں دوں گا۔ اگر تیرے قول اور فعل میں ہر طرح سے میں ظاہر نہیں ہوتا، یا وہ اگر ذرا سا بھی میری پسند سے مختلف ہوئے، تو میں بالکل بھی تجھے نہیں چھوڑوں گا۔ ورنہ تم لوگ ہمیشہ ہنسی مذاق کرتے رہو گے، قہقہے لگاتے رہو گے، بغیر کسی تحمل کے۔ جب تو کچھ غلط کرتا ہے، تو کیا تو محسوس نہیں کرتا کہ میں نے تجھے چھوڑ دیا ہے؟ کیونکہ تو جانتا ہے، کہ تو اب تک بدکار کیوں ہے؟ کیا تو میرے عدالت کرنے والے ہاتھ کا انتظار کر رہا ہے؟ آج سے، میں اسے فوری طور پر سزا دوں گا جو ایک لمحے کے لئے بھی میرے ارادے کے مطابق نہیں چلے گا۔ اگر تم لوگ اکٹھے بیٹھ کر گپ شپ لگاتے رہو گے تو میں تجھے چھوڑ دوں گا۔ مت بولو اگر تو روحانیت فراہم نہیں کرتے۔ یہ میں تمہیں روکنے کے لیے نہیں کہ رہا لیکن اس سے مراد ہے کہ میرا کام چونکہ اب جہاں پہنچ گیا ہے، میں اپنے منصوبے کے مطابق اسے جاری رکھوں گا۔ اگر تم لوگ ساتھ بیٹھ کر زندگی کی روحانی چیزوں کے بارے میں بات کرتے ہو، تو میں لازمی تمہارے ساتھ رہوں گا۔ میں تم میں سے کسی کے ساتھ بھی غیر منصفانہ سلوک نہیں کروں گا۔ اگر تو اپنا منہ کھولے گا، میں تجھے مناسب الفاظ سے نواز دوں گا۔ تمہیں میرے کلام کے ذریعے میرے دل کو سراہنے کی ضرورت ہے۔ میں تمہیں یہ نہیں بول رہا کہ گونگا ہونے کا دکھاوا کرو، نہ ہی یہ کہہ رہا ہوں کہہ لغو باتوں میں مشغول رہو۔

میں یہ کیوں کہتا رہتا ہوں کہ زیادہ وقت نہیں بچا، اور یہ کہ میرے دن میں تاخیر نہیں ہونی چاہیے۔ کیا تم نے اس بارے میں احتیاط سے غور کیا ہے؟ کیا تم واقعی میرے کلام کا مطلب سمجھتے ہو؟ وہ یہ کہ میں اس وقت سے کام کر رہا ہوں جب سے میں نے بولنا شروع کیا۔ تم میں سے ہر ایک میرے کام کا مقصد رہا ہے۔ کوئی شخص خاص طور پر نہیں؛ اور اس کے علاوہ کوئی اور بھی نہیں۔ تمہیں صرف نعمتوں سے لطف اندوز نہ ہونے کی فکر ہے، لیکن تم اپنی زندگیوں پر غور نہیں کرتے؟ کتنے بیوقوف ہو تم! کتنے قابل رحم ہو تم! تمہیں میرے بوجھ کا بالکل بھی خیال نہیں!

میری تمام تر ان تھک کاوشیں اور جو قیمت میں نے ادا کی ہے وہ تمہارے لئے تھی۔ اگر تمہیں میرے بوجھ کی پرواہ نہیں، تو پھر تم لوگ میری امیدوں پر پورے نہیں اترے ہو۔ ساری اقوام تمہاری حکومت کا انتظار کر رہی ہیں اور تمام لوگ منتظر ہیں کہ تم ان پر حکمرانی کرو۔ میں نے سب کچھ تمہارے حوالے کر دیا ہے۔ اب، وہ سب جو اقتدار میں تھے، دستبردار ہونا شروع ہو گئے ہیں اور ٹوٹ چکے ہیں، اور وہ بس میرے فیصلے کے اپنے اوپر آ پڑنے کا انتظار کر رہے ہیں۔ واضح طور پر دیکھو! دنیا اب بکھر رہی ہے، جبکہ میری سلطنت کامیابی سے کھڑی ہو چکی ہے۔ میرے بیٹے ظاہر ہو چکے ہیں اور میرے پہلوٹی کے بیٹے بادشاہوں کی طرح میرے ساتھ مختلف قوموں اور لوگوں پر حکمرانی کر رہے ہیں۔ یہ نہیں سوچنا کہ یہ کوئی مبہم چیز ہے؛ یہ صاف سچائی ہے۔ کیا یہ نہیں ہے؟ جیسے ہی تم مجھ سے دعا اور فریاد کرو گے، میں اسی وقت کاروائی شروع کردوں گا اور سزا دوں گا انہیں جو تم پر ظلم ڈھاتے ہیں اور نمٹ لوں گا ان سے جو تمہیں پریشان کرتے ہیں، انہیں تباہ کر دوں گا جن سے تم نفرت کرتے ہو، اور ان لوگوں، واقعات اور چیزوں کا انتظام کروں گا جو تمہیں نفع پہنچاتی ہیں۔ میں نے یہ کئی مرتبہ کہا ہے: میں کسی ایسے کو نجات نہیں دلواوں گا جو مسیح کی خدمت کرتا ہے (یعنی کہ، کوئی بھی جو میرے بیٹے کی خدمت کرتا ہے)۔ میرے بیٹے کی خدمت کرنے کا یہ مطلب نہیں کہ وہ لوگ اچھے ہیں؛ یہ کلی طور پر میری عظیم قوت اور حیرت انگیز اعمال کا نتیجہ ہے۔ انسان کو اتنی زیادہ اہمیت مت دو۔ یقینی طور پر ایسے لوگوں کے پاس روح القدس کا کام نہیں ہے اور وہ روحانی چیزوں کو بالکل نہیں سمجھتے۔ جب میں انہیں فارغ کردوں گا تو وہ استعمال کے قابل نہیں رہیں گے۔ یہ یاد رکھو! یہ میری طرف سے تمہیں تصدیق ہے۔ بے ڈھنگے طریقے سے نہیں سمجھو، سمجھے؟

لوگوں کی تعداد کم سے کم تر ہے لیکن اراکین ہمیشہ سے اور بھی شائستہ ہیں۔ یہ میرا کام ہے، میرا انتظامی منصوبہ ہے، اور مزید یہ میری حکمت اور قدرت کاملہ ہے۔ یہ میری عمومی انسانیت اور کامل الوہیت کی ہم آہنگی ہے۔ کیا تم اسے واضح طور پر دیکھ رہے ہو؟ کیا تمہیں اس نکتے کی حقیقی سمجھ ہے؟ میں ایک ایک کر کے، اپنی الوہیت سے، ہر اس بات کو پورا کروں گا جو میں نے اپنی عمومی انسانیت میں کہی تھی۔ اسی لئے میں یہ دہراتا رہتا ہوں کہ جو میں کہتا ہوں وہ بغیر کسی ابہام کے پورا ہو گا؛ بلکہ وہ سب بالکل صاف اور واضح ہو گا۔ ہر چیز جو میں کہتا ہوں وہ ہوکر رہے گی، اور یقینی طور پر لاپرواہی سے نہیں۔ میں خالی الفاظ نہیں بولتا اور میں غلطیاں نہیں کرتا۔ جو کوئی مجھے پرکھنے کی ہمت کرے گا، اس کا فیصلہ ہو گا، اور وہ ضرور میرے ہاتھ کی گرفت سے بچ کر نہیں نکل پائے گا۔ جیسے ہی میرے الفاظ ادا ہوتے ہیں، کون ہے جو مزاحمت کی ہمت کرے گا؟ کون مجھے بہلانے پھسلانے کی ہمت کرسکتا ہے یا مجھ سے کوئی بھی چیز چھپا سکتا ہے؟ میں پہلے ہی کہہ چکا ہوں: میں ایک سمجھدار خدا ہوں۔ میں اپنی عمومی انسانیت کو استعمال کرتا ہوں تمام لوگوں اور شیطانی رویوں کو ظاہر کرنے کے لئے، بدنیت لوگوں کو بےنقاب کرنے کے لئے، وہ جو لوگوں کے سامنے الگ برتاؤ رکھتے ہیں اور پیٹھ پیچھے کچھ اور، وہ جو میرے سامنے مزاحمت کرتے ہیں، وہ جو مجھ سے بےوفا ہیں، وہ جو پیسوں کی ہوس کرتے ہیں، وہ جنہیں میرے بوجھ کا احساس نہیں، وہ جو اپنے بھائیوں اور بہنوں سے دھوکے بازی اور ہیر پھیر میں مصروف ہیں، وہ جو چرب زبانی سے لوگوں کو خوش کرتے ہیں، اور وہ جو دل اور دماغ سے متفقہ طور پر اپنے بھائیوں اور بہنوں سے ہم آہنگی پیدا نہیں کر سکتے۔ اس طرح، بہت سے لوگ میری عمومی انسانیت کی وجہ سے خفیہ طور پر میر مزاحمت کرتے ہیں اور دھوکے بازی اور ہیر پھیر میں ملوث ہو جاتے ہیں، یہ گمان کر کے کہ میری عمومی انسانیت کو علم نہیں۔ اور بہت سے لوگ میری عمومی انسانیت کو خاص توجہ دیتے ہیں، مجھے کھانے پینے کی اچھی چیزیں دے کر، خادموں کی طرح میری خدمت کر کے، ان کے دلوں میں جو کچھ ہے وہ کہہ کر، تمام عرصے میری پیٹھ پیچھے بالکل مختلف برتاؤ رکھتے ہیں۔ اندھے انسان! تو کتنا کم جانتا ہے مجھے – وہ خدا جو انسان کے دل کی گہرائیوں میں دیکھتا ہے۔ تو پھر بھی مجھے اب بھی نہیں جانتا؛ تو پھر بھی سوچتا ہے کہ میں واقف نہیں ہوں اس سے جو تو کر رہا ہے۔ دوبارہ سوچو: کتنے لوگوں نے میری عمومی انسانیت کی وجہ سے اپنے آپ کو برباد کر لیا ہے؟ جاگ اٹھو! مجھے مزید دھوکہ نہیں دو۔ تجھ پر لازم ہے کہ اپنے تمام اعمال اور طرز عمل، اپنے ہر قول و فعل کو میرے سامنے رکھے، اور میری جانچ کو قبول کرے۔


无内容






无内容






无内容






无内容






无内容






无内容






无内容






无内容






无内容






无内容






无内容






باب 88

میری رفتار کس حد تک سریع ہوچکی ہے، لوگ اس کا تصور ہی نہیں کر سکتے ہیں یہ ایک ایسا عجوبہ رونما ہوا ہے جو انسان کے لیے ناقابلِ ادراک ہے۔ میری رفتار دنیا تخلیق کیے جانے کے وقت سے جاری ہے، اور میرا کام کبھی رکا نہیں ہے۔ ساری کائناتی دنیا ہر روز بدلتی ہے، اور لوگوں میں بھی، مسلسل تبدیلی آ رہی ہے۔ یہ سب میرے کام کا حصہ ہے، سب میرے منصوبہ کا حصہ ہے، اور ان سب سے بڑھ کر، ان کا تعلق میرے نظم و نسق سے ہے، اور کوئی انسان ان چیزوں کو جانتا اور سمجھتا نہیں ہے۔ صرف تب جب میں تمہیں بتاتا ہوں، صرف تب جب میں تم سے رو برو بات کرتا ہوں، تو اس وقت ہی تم اس کا معمولی سا حصہ جان سکتے ہو؛ بصورت دیگر کوئی بھی شخص میرے انتظامی منصوبہ کے خاکے کا بالکل بھی اندازہ نہیں لگا سکتا ہے۔ یہ میری عظیم قوت ہے، اور مزید برآں، یہ میرے حیرت انگیز کام ہیں۔ یہ وہ چیزیں ہیں جنھیں کوئی تبدیل نہیں کر سکتا۔ لہٰذا، میں آج جو کہتا ہوں، وہ ہو کر رہتا ہے، اور یہ تبدیل ہو ہی نہیں سکتا۔ انسانی تصورات میں میرے بارے میں معمولی سا بھی علم نہیں ہے – یہ سب بے ہودہ بکواس کے علاوہ کچھ بھی نہیں ہیں! یہ مت سوچو کہ تمہارے پاس کافی کچھ ہے اور یا یہ کہ تم مطمئن ہو! میں تجھے یہ کہتا ہوں: ابھی تجھے طویل فاصلہ طے کرنا ہے! تمہیں میرے مکمل انتظامی منصوبے کا بہت چھوٹا حصہ معلوم ہے، اس لیے جو میں کہتا ہوں وہ تمہیں سننا چاہیے اور جو تم سے کرنے کو کہتا ہوں وہ کرنا چاہیے۔ ہر عمل میری خواہش کے مطابق کرو، اور تمہیں میری نعمتیں ضرور حاصل ہوں گی؛ جو بھی ایمان رکھتا ہے وہ حاصل کرسکتا ہے، جبکہ جو ایمان نہیں رکھتا، اس کے پاس وہ "کچھ بھی نہیں" ہوگا جسے اس نے پورا ہوتے ہوئے تصور کیا تھا۔ یہ میری راست بازی ہے، اور اس سے بھی زیادہ، یہ میری عظمت، میرا غضب اور میری سزا ہے۔ میں کسی کو ایک فکر یا عمل سے بھی بچ نکلنے نہیں ہونے دوں گا۔

میرا کلام سن کر، زیادہ تر لوگ خوف زدہ ہوتے ہیں اور کانپ جاتے ہیں، ان کے چہرے پر فکرآمیز خفگی کی لکیریں ابھر آتی ہیں۔ کیا میں نے واقعی تیرے ساتھ زیادتی کی ہے؟ کیا ایسا ہو سکتا ہے کہ تُو عظیم سرخ اژدہے کی اولاد نہ ہو؟ تُو اچھے ہونے کا دکھاوا بھی کرتا ہے! تُو میرا پہلوٹھا بیٹا ہونے کا دکھاوا بھی کرتا ہے! کیا تجھے لگتا ہے کہ میں اندھا ہوں؟ کیا تجھے لگتا ہے کہ میں لوگوں کے درمیان فرق نہیں کر سکتا؟ میں خدا ہوں جو لوگوں کے باطن کی گہرائیوں کی تلاشی لیتا ہے: میں اپنے بچوں کو یہی کہتا ہوں، اور عظیم سرخ اژدہے کی اولادو، میں تمہیں بھی یہی کہتا ہوں۔ میں ذرہ برابر بھی غلطی کیے بغیر، ہر چیز صاف دیکھتا ہوں۔ میں اس سے انجان کیسے رہ سکتا ہوں جو میں کرتا ہوں؟ میں جو کرتا ہوں اس کے حوالے سے میرا ذہن بالکل صاف ہے! میں یہ کیوں کہتا ہوں کہ میں خود وہ خدا ہوں، جس نے یہ کائنات اور تمام چیزیں تخلیق کی ہیں؟ میں یہ کیوں کہتا ہوں کہ میں وہ خدا ہوں جو لوگوں کے باطن کی گہرائیوں کی جانچ کرتا ہے؟ میں ہر شخص کی صورت حال بخوبی جانتا ہوں۔ کیا تمہیں لگتا ہے کہ مجھے معلوم نہیں ہے کہ مجھے کیا کرنا یا کیا کہنا ہے؟ تمھارا اس سے کچھ لینا دینا نہیں ہے۔ خبردار، کہیں میرے ہاتھ سے ہلاک نہ ہو جانا؛ اس طرح سے تمھیں نقصان بھگتنا پڑے گا۔ میرے انتظامی احکام بے رحم ہیں۔ کیا تم سمجھتے ہو؟ درج بالا تمام میرے انتظامی احکام کے حصے ہیں۔ کیونکہ اس سے پہلے تم نہیں سمجھتے تھے، لیکن اب جس دن سے میں نے تمہیں یہ بتائے ہیں، اگر اس کے بعد تم نے کوئی اور خلاف ورزی کی تو اس کی سزا ہو گی۔

اب میں تمہارے لیے اپنے انتظامی احکام کا اعلان کرتا ہوں (جو اپنےاعلان کیے جانے کے دن سے موثر ہیں، اور جو مختلف لوگوں کے لیے مختلف سزائیں تفویض کرتے ہیں):

میں اپنے وعدے وفا کرتا ہوں، اور ہر چیز میرے ہاتھ میں ہے: جو بھی شک کرے گا وہ یقیناً ہلاک ہو گا۔ اس میں غور و فکر کی کوئی گنجائش نہیں ہے؛ وہ فوراً ختم ہو جائیں گے، اس طرح میرے دل کو نفرت سے چھٹکارا مل جائے گا۔ (اب سے تصدیق ہو گئی ہے کہ جو بھی ہلاک ہوا وہ ضرور میری بادشاہی کا رکن نہیں ہو گا، بلکہ لازمی شیطان کی اولاد ہو گا۔)

پہلوٹھے بیٹوں کے طور پر، تمہیں اپنے مقام پر قائم رہنا چاہیے اور اپنی ذمہ داری بخوبی نبھانی چاہیے، اور ٹوہ لینے والا نہیں ہونا چاہیے۔ تمہیں خود کو میرے انتظامی منصوبے کے لیے پیش کرنا چاہیے، اور تم جہاں بھی جاؤ، تمہیں میرے نام کی اچھی گواہی دینی چاہیے اور میرے نام کی عظمت بیان کرنی چاہیے۔ شرم ناک حرکتیں نہ کرو؛ میرے تمام بیٹوں اور میرے لوگوں کے لیے مثال بنو۔ ایک لمحہ کے لیے بھی بدکار نہ بنو: تمہیں ہر ایک کے سامنے پہلوٹھے بیٹوں کی شناخت کے ساتھ آنا چاہیے، نہ کہ غلامانہ انداز میں؛ بلکہ، تمہیں سر اونچا رکھ کر آگے بڑھنا چاہیے۔ میں تم سے اپنے نام کی عظمت بیان کرنے کے لیے کہتا ہوں، اپنے نام کو بدنام کرنے کے لیے نہیں۔ جو میرے پہلوٹھے بیٹے ہیں ان میں سے ہر ایک کا انفرادی کام ہے، اور وہ ہر کام نہیں کر سکتے۔ میں نے یہ ذمہ داری تمہیں سونپی ہے، اور یہ جی چُرانے کے لیے نہیں ہے۔ میری طرف سے سونپی گئی ذمہ داری پوری کرنے کے لیے، تمہیں پوری طرح خود کو وقف کرنا چاہیے، پورے جی جان سے۔

آج کے بعد سے، پوری کائنات میں، میرے تمام بیٹوں اور میرے تمام لوگوں کی نگہبانی کا فریضہ میرے پہلوٹھے بیٹوں کو سونپا جائے گا، اور جو یہ ذمہ داری پوری کرنے کے لیے جی جان سے خود کو وقف نہیں کر سکتا، میں اسے سزا دوں گا۔ یہ میری راستبازی ہے۔ میں اپنے پہلوٹھے بیٹوں کو بھی نہ تو بخشوں گا اور نہ ان کے ساتھ کوئی رعایت کروں گا۔

اگر میرے بیٹوں یا میرے لوگوں میں کوئی ایسا ہے جو میرے پہلوٹھے بیٹوں کا مذاق اڑاتا ہے یا ان کی اہانت کرتا ہے، تو میں انھیں سخت سزا دوں گا، کیونکہ میرے پہلوٹھے بیٹے میری نمائندگی کرتے ہیں؛ کوئی شخص ان کے ساتھ جو کرتا ہے، وہی میرے ساتھ بھی کرتا ہے۔ یہ میرے انتظامی احکام میں سب سے سنگین ہے۔ میں اپنے پہلوٹھے بیٹوں کو اجازت دوں گا کہ وہ اپنی خواہشات کے مطابق میرے بیٹوں اور میرے لوگوں میں سے کسی کے خلاف، جو اس حکم کی خلاف ورزی کرتے ہیں میری راستبازی کا نفاذ کریں۔

میں آہستہ آہستہ ہر اس شخص کو ترک کر دوں گا جو مجھے بے پروائی سے دیکھتا ہے اور صرف میری غذا، لباس اور نیند پر توجہ دیتا ہے، جسے صرف میرے ظاہری معاملات کی پروا ہے اور میرے بوجھ کا کوئی خیال نہیں رکھتا، اور اپنے کام صحیح طریقے سے انجام دینے پر توجہ نہیں دیتا۔ یہ اشارہ ان سب کے لیے ہے جو سماعت رکھتے ہیں۔ 

جو کوئی میری خدمت سے فارغ ہو جائے وہ فرمانبرداری کے ساتھ بغیر کسی ہنگامے کے پیچھے ہٹ جائے۔ ہوشیار رہو، ورنہ میں تمہیں سزا دوں گا۔ (یہ اضافی حکم ہے۔)

میرے پہلوٹھے بیٹے اب سے لوہے کی سلاخیں اٹھائیں گے اور تمام قوموں اور لوگوں پر حکومت کرنے، تمام قوموں اور لوگوں کے درمیان سفر کرنے، اورتمام قوموں اور لوگوں کے درمیان میری عدالت، راستبازی اور جلال نافذ کرنے کے لیے میرا اختیار نافذ کرنا شروع کریں گے۔ میرے بیٹے اور میرے لوگ مجھ سے ڈریں گے، میری تعریف کریں گے، مجھے خوش کریں گے، بغیر رکے میری عظمت بیان کریں گے، کیونکہ میرا انتظامی منصوبہ پورا ہو گیا ہے اور میرے پہلوٹھے بیٹے میرے ساتھ حکومت کر سکتے ہیں۔

یہ میرے انتظامی احکام کا ایک حصہ ہے؛ اس کے بعد، کام آگے بڑھنے پر میں تمھیں ان کے بارے میں بتاؤں گا۔ درج بالا انتظامی احکام میں، تم وہ رفتار دیکھو گے جس پر میں کام کرتا ہوں، اور یہ بھی دیکھو گے کہ میرا کام کس مرحلہ تک پہنچا ہے۔ یہ ایک تصدیق ہو گی۔

میں شیطان کی عدالت پہلے ہی کرچکا ہوں۔ چونکہ میری مرضی میں کسی کا دخل نہیں ہے اور چونکہ میرے پہلوٹھے بیٹوں نے میرے ساتھ عظمت حاصل کی ہے، اس لیے میں پہلے ہی دنیا اور شیطان کی تمام چیزوں پر اپنی راستبازی اور عظمت کا استعمال کر چکا ہوں۔ میں شیطان کی طرف انگلی بھی نہیں اٹھاتا ہوں اور نہ ہی اس کی طرف توجہ دیتا ہوں (کیونکہ وہ مجھ سے بات کرنے کا بھی مستحق نہیں ہے)۔ میں بس وہ کرتا رہتا ہوں جو میں کرنا چاہتا ہوں۔ میرا کام آسانی سے آگے بڑھتا ہے، مرحلہ در مرحلہ، اور روئے زمین پر میری مرضی میں کسی کا دخل نہیں ہے۔ اس امر نے شیطان کو ایک درجے تک شرمندہ کر دیا ہے، اور وہ مکمل طور پر تباہ ہو گیا ہے، لیکن اس امر نے بذات خود میری مرضی پوری نہیں کی۔ میں اپنے پہلوٹھے بیٹوں کو بھی اجازت دیتا ہوں کہ وہ میرے انتظامی احکام پر عمل کریں۔ ایک طرف میں شیطان کو وہی دکھاتا ہوں جو اس کے لیے میرا غضب ہے؛ دوسری طرف، میں اسے اپنی عظمت دکھاتا ہوں (دیکھو کہ میرے پہلوٹھے بیٹے شیطان کی رسوائی کے سب سے بلند آہنگ گواہ ہیں)۔ میں اسے ذاتی طور پر سزا نہیں دیتا ہوں؛ بلکہ، میں اپنے پہلوٹھے بیٹوں کو اپنی راستبازی اور عظمت کو عمل میں لانے کا موقع دیتا ہوں۔ کیونکہ شیطان میرے بیٹوں کو گالیاں دیتا تھا، میرے بیٹوں کو ایذا دیتا تھا، اور میرے بیٹوں پر ظلم کرتا تھا، آج اس کی خدمت ختم ہونے کے بعد، میں اپنے بالغ پہلوٹھے بیٹوں کو اس کی سرکوبی کی اجازت دوں گا۔ شیطان زوال کے خلاف عاجز رہا ہے۔ دنیا کی تمام قوموں کا مفلوج ہونا بہترین گواہی ہے؛ لوگ لڑ رہے ہیں اور جنگ میں ملوث ممالک شیطان کی بادشاہی مسمار ہونے کا واضح مظہر ہیں۔ میں نے ماضی میں کوئی علامات اور عجائبات نہیں دکھائے تاکہ شیطان کو رسوا کیا جائے اور قدم قدم پر میرے نام کی عظمت بیان کی جائے۔ جب شیطان مکمل طور پر ختم ہو جاتا ہے، تو میں اپنی طاقت دکھانا شروع کر دیتا ہوں: میں جو کہتا ہوں وہ ہوتا ہے، اور وہ مافوق الفطرت چیزیں جسے انسانی تصور قبول نہیں کرتا، پوری ہو جائیں گی (ان سے مراد جلد ہی آنے والی نعمتیں ہیں)۔ کیونکہ میں خود عملی خدا ہوں اور میرے لیے کوئی اصول نہیں ہے، اور چونکہ میں اپنے انتظامی منصوبے میں تبدیلیوں کے مطابق بات کرتا ہوں، اس لیے جو کچھ میں نے ماضی میں کہا ہے، ضروری نہیں کہ موجودہ وقت میں اس کا نفاذ ہو۔ اپنے تصورات سے چمٹے مت رہو! میں ایسا خدا نہیں ہوں جو قوانین کا پابند ہے؛ میرے ساتھ، ہر چیز آزاد، ماورائی، اور مکمل طور پر جاری ہے۔ جو کل کہا گیا ہے شاید وہ آج دقیانوسی ہو گیا ہے، یا شاید اسے آج ایک طرف کر دیا گیا ہے (تاہم، میرے انتظامی احکام، اپنے جاری ہونے کے وقت سے، کبھی تبدیل نہیں ہوں گے)۔ یہ میرے انتظامی منصوبے کے مراحل ہیں۔ ضابطوں سے چمٹے مت رہو۔ ہر روز نئی روشنی کا ظہور ہوتا ہے اور نئے انکشافات ہوتے ہیں، اور یہی میرا منصوبہ ہے۔ ہر روز میری روشنی کا ظہور تیرےاندر ہو گا اور میری آواز اس کائناتی دنیا میں جاری کی جائے گی۔ کیا تُو سمجھتا ہے؟ یہ تیرا فرض ہے، وہ ذمہ داری ہے جو میں نے تجھے سونپی ہے۔ تجھے یہ ایک لمحے کے لیے بھی نظرانداز نہیں کرنا چاہیے۔ میں اپنے منظور شدہ لوگوں کو آخر تک استعمال کروں گا، اور یہ کبھی تبدیل نہیں ہوں گے۔ چونکہ میں قادر مطلق خدا ہوں، تو مجھے علم ہے کہ کس قسم کا فرد کیا کام کرے گا، اور یہ بھی کہ کس قسم کا فرد کیا کرنے کی اہلیت رکھتا ہے۔ یہ میری قدرت کاملہ ہے۔

باب 92

ہر شخص میری قدرت کاملہ اور میرے کلام اور میری کاررائیوں میں میری حکمت کا مشاہدہ سکتا ہے۔ میں جہاں بھی جاتا ہوں، میرا کام وہاں موجود ہوتا ہے۔ میرے قدم نہ صرف چین میں پڑ رہے ہیں بلکہ سب سے اہم بات یہ ہے کہ وہ دنیا کی تمام اقوام میں موجود ہیں۔ حالانکہ اس نام کو سب سے پہلے حاصل کرنے والی صرف سات ہی اقوام ہیں جن کے بارے میں سابقہ وقت ذکر ہو چکا ہے، چونکہ یہ مستقبل قریب میں میرے کام کی ترتیب ہے؛ تمہیں اس بات کی بہتر وضاحت مل جائے گی اور تم اسے اچھی طرح سے سمجھ جاؤ گے۔ اگر میں تمہیں یہ بات ابھی بتا دوں تو مجھے خدشہ ہے کہ اس کے نتیجے میں اکثر لوگ گر جائیں گے کیونکہ میں نے پہلے بھی کہا ہے کہ میں تمہاری حیثیت کے مطابق ہی تم سے بات کرتا اور تم تک اپنی آواز پہنچاتا ہوں اور میں جو کچھ بھی کرتا ہوں اس میں میری لامتناہی حکمت شامل ہوتی ہے جسے کوئی بھی نہیں سمجھ سکتا اور اسے بتانے کا واحد طریقہ یہ ہے کہ میں تمہیں قسطوں میں بتاؤں۔ یہ بات جان لو! تم میری نظروں میں ہمیشہ بچے ہی رہو گے؛ تمہارے ہر قدم پر تمہیں لازماً میری رہنمائی اور میری ہدایات کی ضرورت پڑے گی۔ اے لوگو – تم صرف میری رہنمائی کے سہارے ہی اپنی زندگی گزار سکتے ہو؛ اس کے بغیر کوئی بھی زندہ نہیں رہ سکتا۔ ساری کائنات میرے ہاتھوں میں ہے، پھر بھی تُو مجھے ادھر اُدھر سرگرم نہیں دیکھے گا۔ بالکہ اس کے برعکس میں پرسکون اور خوش رہتا ہوں۔ لوگ میری قدرت کاملہ کے بارے میں نہیں جانتے اور میرے ضمن میں فکر مند ہوتے ہیں – تم اپنے آپ کو کتنا کم جانتے ہو! تم پھر بھی میرے سامنے اپنی تعریف کرتے ہوئے اپنی ادنیٰ و معمولی باتوں پر فخر کرتے ہو! مجھے بہت پہلے سے پتہ چل گیا تھا کہ ایسا ہو گا۔ اور تم میرے سامنے چالوں میں مشغول ہوتے ہو، اے حقیر بدبختو! فوری طور پر میرے گھر سے نکل جاؤ! مجھے تمہارے جیسی گھٹیا چیزیں نہیں چاہییں۔ تمہارے جیسے لوگوں سے تو اچھا ہے کہ میری بادشاہی میں کوئی بھی نہ ہو – اے حقیر بدبختو! کیا تُو جانتا ہے کہ میں نے اس حقیقت کے باوجود پہلے ہی تجھ پر کام کرنا چھوڑ دیا ہے کہ تُو اب بھی معمول کے مطابق کھا رہا اور کپڑے پہن رہا ہے؟ لیکن کیا تُو جانتا تھا کہ تُو شیطان کے لیے جی رہا ہے اور تُو شیطان کی خدمت کر رہا ہے؟ لیکن پھر بھی تم میرے سامنے کھڑے ہونے کی ہمت کرتے ہو! تم واقعی بہت بے شرم ہو!

ماضی میں، مَیں اکثر کہا کرتا تھا کہ ”عظیم آفات جلد ہی آنے والی ہیں؛ عظیم آفات پہلے ہی میرے ہاتھوں سے نکل چکی ہیں“۔ ان ”عظیم آفات“ سے کیا مراد ہے اور ان کے ”نکل چکنے“ کی وضاحت کیسے کی جانی چاہیے؟ تمہیں لگتا ہے کہ ان عظیم آفات سے مراد وہ ناگزیر آفات ہیں جو انسان کی روح، جان اور جسم کو نقصان پہنچاتی ہیں اور تمہیں لگتا ہے کہ میں جن ”زلزلے، قحط اور طاعون“ کے بارے میں بات کرتا ہوں وہی یہ عظیم آفات ہیں۔ لیکن تم یہ نہیں جانتے کہ تم نے میرے کلام کی غلط تشریح کی ہے۔ اور تمہیں لگتا ہے کہ اس ”نکل چکنے“ کا مطلب یہ ہے کہ یہ عظیم آفات شروع ہو چکی ہیں – یہ تو ہنسنے والی بات ہے! تم تم نے واقعی ان باتوں کے متعلق یہی سمجھا ہے اور تمہاری وضاحتیں سننے کے بعد میں واقعی غصے میں آ گیا ہوں۔ وہ راز جسے لوگ ظاہر کرنے سے قاصر رہے ہیں (جو سب سے زیادہ خفیہ راز ہے) یہ راز وہی ہے جس کی مختلف ادوار میں سب سے زیادہ غلط تشریح کی جاتی رہی ہے اور یہ ایک ایسا راز ہے جس کا کسی کو کوئی ذاتی تجربہ نہیں ہے (کیونکہ اسے صرف آخری زمانے میں برداشت کرنے کے لیے لایا جانا ہے اور صرف آخری دور میں ہی انسان اسے دیکھ سکے گا، حالانکہ وہ اسے پہچان نہیں پائیں گے) کیونکہ میں نے اسے اتنی مضبوطی کے ساتھ بند کیا ہوا ہے کہ انسان اسے بالکل بھی نہیں کھول سکتا (یہاں تک کہ اس کا ایک چھوٹے سے چھوٹا حصہ دیکھنے کے لیے بھی)۔ اب جب کہ میرا کام اس مرحلے تک پہنچ چکا ہے اسلئے میں تمہیں اپنے کام کی ضروریات کے پیش نظر اس سے آگاہ کر رہا ہوں؛ ورنہ لوگوں کے پاس اس کو سمجھنے کا کوئی اور راستہ نہیں ہوگا۔ اب میں اپنی رفاقت سے نوازنا شروع کر رہا ہوں؛ ہر کسی کو توجہ کرنی چاہیے کیونکہ جو کوئی بھی محتاط نہیں رہے گا، بشمول میرے پہلوٹھی کے بیٹوں کے، اُسے میری عدالت کا سامنا کرنا پڑے گا اور انتہائی سنگین معاملات کی صورت میں وہ میرے ہاتھ سے مارے جائیں گے (یعنی ان کی روح، جان اور جسم لے لیا جائے گا)۔ میری بادشاہی کے ہر ایک انتظامی احکامات کے ضمن میں ان عظیم آفات کی بات کی جاتی ہے اور میرا ہر ایک انتظامی حکم ان عظیم آفات کا ایک حصہ ہے۔ (میرے انتظامی احکامات کو ابھی مکمل طور پر تم پر ظاہر نہیں کیا گیا ہے لیکن تمہیں فکر کرنے یا اس کی وجہ سے پریشان ہونے کی کوئی ضرورت نہیں ہے؛ کچھ ایسی باتیں ہیں جنہیں وقت سے پہلے جلدی جاننے کے نتیجے میں تمہیں کوئی خاص فائدہ نہیں ہو گا۔ یہ بات یاد رکھنا! میں ایک عقلمند خدا ہوں)۔ تو، دوسرا حصہ کیا ہے؟ عظیم آفات کے دو حصے ہوتے ہیں: میرے انتظامی احکامات اور میرا غضب۔ جب عظیم آفات رونما ہوں گی تو وہ وہی وقت ہوگا جب میں غصے میں بھڑکنا شروع ہو جاؤں گا اور اپنے انتظامی احکامات کو نافذ کروں گا۔ یہاں میں اپنے پہلوٹھے بیٹوں سے کہتا ہوں: تمہیں لازماً اس کی وجہ سے تنزل کا شکار نہیں ہونا چاہیے۔ کیا تُو اس بات کو بھول گیا ہے کہ تمام چیزیں اور تمام معاملات میں نے ہی مقدر میں پہلے سے طے کر رکھے ہیں؟ میرے بیٹے، خوف نہ کرو! میں ضرور تیری حفاظت کروں گا؛ تم ہمیشہ میرے ساتھ احسن نعمتوں کا لطف اٹھاؤ گے اور ابد تک میرے ساتھ رہو گے۔ کیونکہ تُو میرا پیارا ہے اور میں تجھے نہیں چھوڑوں گا۔ میں کوئی بیوقوفی والا کام نہیں کرتا، تاہم اگر میں کسی ایسی چیز کو برباد کر دوں جسے بڑی مشکل سے تکمیل تک پہنچایا گیا ہو، تو کیا میں اپنے ہی پیر پر کلہاڑی نہیں مار رہا ہوں گا؟ میں جانتا ہوں کہ تُو اپنے دل ہی دل میں کیا سوچتا ہے۔ کیا تمہیں یہ یاد ہے؟ تم مجھ سے اور کیا سننا چاہتے ہو؟ میں عظیم آفات کے بارے میں مزید بات کروں گا۔ جب بڑی آفات آئیں گی تو یہ سب سے زیادہ خوفناک وقت ہو گا اور وہ انسان کی بدصورتی کو انتہائی درجے تک ظاہر کرنے کا موجب بنیں گی۔ میرے چہرے کی روشنی سے ہر طرح کی شیطانی شکلیں بے نقاب ہو جائیں گی اور اُن کے پاس چھپنے کی اور سر ڈھانکنے کی کوئی جگہ نہیں ہوگی؛ وہ مکمل طور پر بے نقاب کر دیے جائیں گے۔ ان عظیم آفات کا اثر یہ ہوگا کہ وہ تمام لوگ جنہیں میں نے نہیں چنا ہے یا جن کا مقدر میں نے پہلے سے طے نہیں کیا ہے، وہ سب میرے سامنے گھٹنے ٹیکیں گے اور رو رو کر اور دانت پیس کر معافی مانگیں گے۔ یہ شیطان کے معاملے میں میری عدالت ہے، میری غضبناک عدالت۔ میں فی الحال اس کام میں مصروف ہوں اور شاید کچھ ایسے بھی لوگ ہیں جو یہ دکھاوا کرنا چاہتے ہیں کہ اُن کے اندر قابلیت ہے اور جھوٹ بول کر کامیاب ہونا چاہتے ہیں؛ وہ لوگ جتنا زیادہ ایسا کریں گے شیطان اتنا ہی ان پر کام کرے گا، یہاں تک کہ ایک وقت ایسا آئے گا کہ ان کی اصل شکلیں ظاہر ہو جائیں گی۔

مجھے اپنا کام مکمل کرنے کی کوئی جلدی نہیں ہے اور میں ہر ایک شخص کی خود ترتیب کرتا ہوں (اُن کی یہ بات مضحکہ خیزہے، کہ وہ یہ ثابت کرنے میں لگے ہوئے ہیں کہ وہ بڑے سرخ اژدہے کی اولاد میں سے ہیں اور میں ان پر کوئی توجہ نہیں دیتا لہٰذا ”تربیت کرنے“ کی اصطلاح استعمال کرنا کوئی زیادتی نہیں ہے) اور میں اپنا ہر کام خود کرتا ہوں۔ ہر چیز کی کامیابی کا مدار مجھ پر ہے اور یہ ایک محفوظ اور مستحکم کامیابی ہے؛ میں جو کچھ بھی کرتا ہوں اُس کا انتظام پہلے سے ہی مرحلہ وار کیا گیا ہے۔ ایک وقت میں میں تمہیں تھوڑا تھوڑا کرکے اپنی مرضی اور اپنے بوجھ کے بارے میں بتاتا ہوں۔ آج کے بعد سے میرا کلام تمام اقوام اور تمام لوگوں پر ظاہر ہونے لگے گا۔ کیونکہ میرے پہلوٹھے بیٹے پہلے ہی تکمیل پا چکے ہیں (میرا کلام میرے بیٹوں اور میرے لوگوں پر مرکوز ہے)، میرے کام کرنے کا طریقہ دوبارہ تبدیل ہونا شروع ہو گیا ہے۔ کیا تم یہ صاف طور پر دیکھ پا رہے ہو؟ کیا تم نے پچھلے کچھ دنوں سے میرے کلام کے لہجے پر غور کیا ہے؟ میں اپنے پہلوٹھے بیٹوں کے لیے ہر قدم پر آسانیاں پیدا کرتا ہوں (کیونکہ میرے پہلوٹھے بیٹے پہلے ہی تکمیل پا چکے ہیں) لیکن اب سے میں اپنے ہاتھ میں ایک چاقو رکھوں گا (”چاقو“ سے مراد ہے ”انتہائی سختی والا کلام“)۔ اگر میں کسی شخص کو ایک لمحے کے لیے بھی ناپسند کرتا ہوں (اس سے مراد وہ لوگ ہیں جن کا مقدر پہلے سے طے شدہ نہیں ہے یا جنہیں منتخب نہیں کیا گیا اور اس لیے اس میں کوئی تضاد نہیں ہے) تو پھر مجھے اس سے کوئی فرق نہیں پڑتا کہ وہ میری خدمت کرتے ہیں یا وہ کچھ اور چیز ہیں؛ میں انہیں فوری طور پر ریزہ ریزہ کر دوں گا۔ میں قادر مطلق خدا ہوں اور میں تمام لوگوں کو اپنی خدمت پر مامور کر سکتا ہوں۔ میں ایسے لوگوں سے علیحدگی اختیار کرنے میں بالکل بھی نہیں ہچکچاتا؛ اگر میں کہوں کہ میں ان کو نہیں رکھنا چاہتا، تو میں انہیں بالکل نہیں رکھنا چاہتا۔ اب چونکہ یہ وقت آ گیا ہے لہٰذا جیسے ہی کوئی شخص مجھے ناراض کرے گا، میں اسے بغیر کسی تحقیق کے، فوری طور پر نکال دوں گا کیونکہ میں وہ خدا ہوں جو کہ اپنے کلام کی طرح پکا ہے۔ جن لوگوں کو میں نے اپنی خدمت کی سعادت بخشنے کا موقع دیا ہے – اس بات سے کوئی فرق نہیں پڑتا ہے کہ تُو کتنا اچھا ہے یا تُو نے میری نافرمانی کرتے ہوئے کوئی کام کیا ہے، اگر تُو مجھے ناراض کرے گا تو میں تجھے لات مار کر باہر نکال دوں گا۔ مجھے مستقبل میں کسی پریشانی کا کوئی خوف نہیں ہے۔ میرے پاس اپنے انتظامی احکامات موجود ہیں، میں اپنے کلام کے جیسا پکا ہوں اور میرا کلام پورا کیا جائے گا۔ کیا میں شیطان کو باقی رہنے دوں گا؟ اے لوگو میری بات سنو! تمہیں ڈرنے کی کوئی ضرورت نہیں ہے؛ جب بھی میں تجھے باہر نکلنے کو کہوں تو تجھے ضرور باہر نکلنا چاہیے۔ میرے سامنے بہانے مت بنا؛ میرے پاس تجھے کہنے کے لیے کوئی الفاظ نہیں ہیں! کیونکہ میں نے کافی صبر کر لیا ہے اور میرے انتظامی احکامات کو نافذ کرنے کا وقت آگیا ہے اور اب تمہارا آخری دن بھی آ گیا ہے۔ ہزاروں سالوں سے تم عیاشی کرتے چلے آئے ہو اور ہمیشہ بڑی سرکشی کے ساتھ اور اپنی ضد کے مطابق کام کرتے رہے ہو، لیکن میں نے ہمیشہ برداشت سے کام لیا (کیونکہ میں بہت عالی ظرف ہوں اور ایک حد تک تجھے بدعنوانی کرنے کی اجازت دیتا ہوں)۔ لیکن اب میری نرمی ختم ہونے کے آخری دن آگئے ہیں اور تم پر قابو پانے اور تمہیں آگ اور گندھک کی جھیل میں ڈالنے کا وقت آ گیا ہے۔ جلدی کرو اور راستے سے ہٹ جاؤ۔ میں باضابطہ طور پر اپنی عدالت کو نافذ کرنا شروع کر رہا ہوں اور میں اپنے غضب کو نازل کرنا شروع کر رہا ہوں۔

تمام قوموں میں اور دنیا کے تمام مقامات پر زلزلے، قحط، طاعون اور ہر طرح کی آفات کثرت سے آتی رہتی ہیں۔ جیسے جیسے میں دنیا کی تمام قوموں اور تمام جگہوں پر اپنا عظیم کام انجام دوں گا، یہ آفات اتنی زیادہ شدت کے ساتھ رونما ہوں گی کہ جس کی مثال دنیا کی تخلیق کے بعد سے کسی بھی زمانے میں نہیں پائی گئی ہے۔ یہ تمام بنی نوع انسان کے لیے میری عدالت کا آغاز ہے لیکن میرے بیٹے آرام سے بیٹھ سکتے ہیں؛ تم پر کوئی آفت نہیں آئے گی اور میں تمہاری حفاظت کروں گا۔ (اس کا یہ مطلب ہے کہ اس کے بعد تم بدن میں زندہ تو رہو گے لیکن یہ تمہارا جسم نہیں ہو گا اس لیے تمہیں کسی بھی آفت سے کوئی تکلیف نہیں پہنچے گی)۔ میرے ساتھ مل کر، تم بس بادشاہوں کی مانند حکومت کرو گے اور تمام قوموں اور تمام لوگوں کے مابین عدالت کرو گے، تا ابد میرے ساتھ اس کائنات میں اور زمین کے ہر کنارے میں بہترین نعمتوں سے لطف اندوز ہو گے۔ یہ تمام باتیں پوری ہوں گی اور جلد ہی تمہاری آنکھوں کے سامنے پوری ہو جائیں گی۔ میں ایک گھنٹہ اور ایک دن کی بھی تاخیر نہیں کرتا؛ میں اپنے کام انتہائی تیزی سے کرتا ہوں۔ پریشان یا فکر مند ہونے کی کوئی ضرورت نہیں ہے؛ میں تجھے جو برکت دیتا ہوں وہ ایک ایسی چیز ہے جو تجھ سے کوئی نہیں چھین سکتا – یہ میرا انتظامی حکم ہے۔ میرے کاموں کی وجہ سے تمام لوگ میرے فرمانبردار ہو جائیں گے؛ وہ بلا روک ٹوک خوشی منائیں گے اور اس سے بھی بڑھ کر وہ بے انتہا طور پر سرور سے اچھلیں گے۔

باب 103

ایک گرج دار آواز نکلتی ہے، جو پوری کائنات ہلا کر رکھ دیتی ہے۔ یہ اتنی کان پھاڑ دینے والی ہے کہ لوگ بروقت اس کے راستے سے نہیں ہٹ پاتے۔ کچھ مارے جاتے ہیں، کچھ تباہ ہو جاتے ہیں اور کچھ کو جانچا جاتا ہے۔ یہ واقعی ایک ایسا تماشا ہے، کہ اس جیسا پہلے کسی نے کبھی نہیں دیکھا۔ غور سے سنو: رونے کی آواز کے ساتھ بادل کی گھن گرج ہے، اور یہ آواز پاتال سے آتی ہے؛ یہ جہنم سے آتی ہے۔ یہ ان بغاوت کے فرزندوں کی دردناک آواز ہے جن کی عدالت میں نے کی ہے۔ جنہوں نے میری بات نہیں سنی اور جنہوں نے میرے کلام پر عمل نہیں کیا، ان کی سختی سے عدالت کی گئی ہے اور انھیں میرے غضب کی لعنت ملی ہے۔ میری آواز عدالت اور غضب ہے۔ میں کسی کے ساتھ نرمی سے پیش نہیں آتا اور کسی پر رحم نہیں کرتا، کیونکہ میں بذات خود راست باز خدا ہوں اور میں غضب کا حامل ہوں؛ میں جلانے، پاک کرنے اور تباہی کا حامل ہوں۔ میرے اندر کوئی چیز پوشیدہ یا جذباتی نہیں ہے، لیکن اس کے برعکس ہر چیز کھلی، راست باز اور غیر جانبدار ہے۔ کیونکہ میرے پہلوٹھے بیٹے تخت پر پہلے ہی میرے ساتھ ہیں، تمام قوموں اور تمام لوگوں پر حکومت کر رہے ہیں، وہ چیزیں اور لوگ جو ناانصاف اور ناراستباز ہیں، اب ان کی عدالت شروع ہونے والی ہے۔ میں ایک ایک کر کے ان کی تفتیش کروں گا، کچھ بھی نہیں چھوڑوں گا اور انھیں مکمل طور پر بے نقاب کر دوں گا۔ کیونکہ میری عدالت پوری طرح ظاہر ہو چکی ہے اور پوری طرح کھل گئی ہے اور میں نے کچھ بھی پیچھے روک کے نہیں رکھا ہے؛ میں ہر اس چیز کو باہر پھینک دوں گا جو میری مرضی کے مطابق نہیں ہے اور اسے ہمیشہ کے لیے اتھاہ گڑھے میں ہلاک ہونے دوں گا۔ وہاں میں اسے ہمیشہ کے لیے جلنے دوں گا۔ یہی میری راستبازی ہے اور یہی میرا کھرا پن ہے۔ کوئی بھی اسے تبدیل نہیں کر سکتا، اور سب کچھ لازماً میرے حکم کے تحت ہونا چاہیے۔

زیادہ تر لوگ میرے کلمات نظر انداز کرتے ہیں، یہ سوچ کر کہ الفاظ صرف الفاظ ہیں اور حقائق، حقائق ہیں۔ وہ اندھے ہیں! کیا وہ نہیں جانتے کہ میں خود وفا شعار خدا ہوں؟ میرا کلام اور اعمال بیک وقت واقع ہوتے ہیں۔ کیا یہ واقعی ایسا نہیں ہے؟ لوگ میرا کلام سرے سے سمجھتے ہی نہیں، اور صرف آگہی یافتہ لوگ ہی صحیح معنوں میں سمجھ سکتے ہیں۔ یہ ایک حقیقت ہے۔ جیسے ہی لوگ میرا کلام دیکھتے ہیں، وہ خوف کے مارے ہوش وحواس کھو بیٹھتے ہیں اور چھپنے کے لیے ادھر ادھر بھاگتے ہیں۔ جب میں عدالت کرتا ہوں تو معاملہ اور بھی زیادہ ایسے ہو جاتا ہے۔ جب میں نے سب چیزیں پیدا کیں، جب میں دنیا تباہ کرتا ہوں، اور جب پہلوٹھے بیٹوں کی تکمیل کرتا ہوں – یہ سب چیزیں میرے منہ سے نکلے ایک لفظ سے انجام پا جاتی ہیں۔ اس کی وجہ یہ ہے کہ میرا کلام خود اختیار رکھتا ہے؛ اور یہی میری عدالت ہے۔ یہ کہا جا سکتا ہے کہ میری ذات ہی عدالت اور عظمت ہے۔ یہ ایک ناقابل تغیر حقیقت ہے۔ یہ میرے انتظامی احکامات کا ایک پہلو ہے؛ یہ صرف ایک طریقہ ہے جس سے میں لوگوں کی عدالت کرتا ہوں۔ میری نظر میں ہر چیز – بشمول تمام لوگ، تمام معاملات اور تمام چیزیں – میرے ہاتھ میں ہیں اور میری عدالت کے تحت ہیں۔ کوئی بھی فرد اور کوئی بھی چیز غیر مہذبانہ یا خود سری والا رویہ رکھنے کی جرات نہیں کرتی اور سب کچھ لازماً میرے کہے ہوئے کلام کے مطابق انجام دیا جانا چاہیے۔ انسانی تصورات کے اندر سے، ہر کوئی اس شخص کے الفاظ پر یقین رکھتا ہے، جو میں ہوں۔ جب میری روح آواز دیتی ہے تو ہر کوئی شک میں پڑ جاتا ہے۔ لوگوں کو میری مطلق قدرت کا ذرا سا بھی علم نہیں ہے اور حتیٰ کہ وہ میرے خلاف الزام تراشی بھی کرتے ہیں۔ اب میں تجھے بتاتا ہوں کہ جو کوئی میرے کلام پر شک کرتا ہے اور جو میرے کلام کو حقیر سمجھتا ہے، یہ وہی لوگ ہیں جو ہلاک ہو جائیں گے وہ ہی جہنم کے دائمی بیٹے ہیں۔ اس سے دیکھا جا سکتا ہے کہ بہت کم ایسے لوگ ہیں جو پہلوٹھے بیٹے ہیں، کیونکہ میں اسی طرح کام کرتا ہوں۔ جیسا کہ میں پہلے بھی کہہ چکا ہوں کہ میں انگلی ہلائے بغیر سب کچھ پورا کر دیتا ہوں؛ میں صرف اپنا کلام استعمال کرتا ہوں۔ تو پھر یہ وہ جگہ ہے جہاں میری مطلق قدرت قائم ہے۔ اپنے کلام میں، میں جو کچھ کہتا ہوں اس کا ماخذ اور مقصد کوئی نہیں ڈھونڈھ سکتا۔ لوگ یہ حاصل نہیں کر سکتے اور وہ میری راہنمائی پر عمل کرتے ہوئے ہی کام کر سکتے ہیں اور میری راستبازی کے مطابق، میری مرضی کے مطابق ہر کام کر سکتے ہیں جس کی وجہ سے میرے خاندان کو ہمیشہ زندہ رہنے کے لیے اور ہمیشہ مستحکم اور ثابت قدم رہنے کے لیے راستبازی اور امن حاصل ہوتا ہے۔

میری عدالت ہر ایک کے پاس آتی ہے، میرے انتظامی احکامات سب کا احاطہ کرتے ہیں اور میرا کلام اور میری شخصیت سب پر آشکار ہوتے ہیں۔ یہ میری روح کے عظیم کام کا وقت ہے (اس وقت جو لوگ نعمتوں سے نوازے جائیں گے اور جو بدقسمتی کا شکار ہوں گے، وہ ایک دوسرے سے ممتاز ہو جاتے ہیں)۔ میرا کلام جاری ہوتے ہی میں نے ان لوگوں کو ممتاز کر دیا ہے جو نعمتیں حاصل کریں گے اور ان لوگوں کو بھی جو بدقسمتی کا شکار ہوں گے۔ یہ سب بالکل واضح ہے، اور میں یہ سب ایک نظر میں دیکھ سکتا ہوں. (میں اپنی انسانیت کے حوالے سے یہ کہہ رہا ہوں؛ لہذا یہ الفاظ میری طرف سے مقرر کردہ تقدیر اور انتخاب کے منافی نہیں ہیں۔) میں پہاڑوں اور دریاؤں اور تمام چیزوں کے درمیان، کائنات بھر کی تمام جگہوں میں گھومتا ہوں، ہر جگہ کا مشاہدہ کرتا ہوں اور اسے پاک کرتا ہوں تاکہ ان سب ناپاک مقامات اور بے راہ روی والی زمینوں کا وجود ختم ہو جائے اور میرے کلام کے نتیجے میں سب جل کر راکھ ہو جائیں۔ میرے لیے، سب کچھ آسان ہے. اگر ابھی وہ وقت ہوتا کہ جب میں نے دنیا کی تباہی کا پہلے سے تعین کر لیا تھا تو میں صرف ایک لفظ بول کر اسے ہڑپ کر سکتا تھا۔ تاہم ابھی وہ وقت نہیں ہے۔ یہ کام کرنے سے پہلے سب کچھ لازمی طور پر تیار ہونا چاہیے تاکہ میرا منصوبہ خراب نہ ہو اور میرے نظم و نسق میں خلل نہ پڑے۔ میں یہ کام معقول طور پر کرنا جانتا ہوں: میرے پاس میری اپنی حکمت ہے اور میرے اپنے انتظامات ہیں۔ لوگوں کو ایک انگلی بھی بالکل نہیں ہلانی چاہیے؛ خبردار، کہیں میرے ہاتھ سے ہلاک نہ ہو جاؤ۔ یہ پہلے ہی میرے انتظامی احکامات چھُو چکا ہے۔ اس سے میرے انتظامی احکامات کی سختی اور ان کے پیچھے اصولوں کو بھی دیکھا جا سکتا ہے جن کے دو پہلو ہیں: ایک طرف میں ان سب کو ہلاک کرتا ہوں جو میری مرضی کے مطابق نہیں ہیں اور جو میرے انتظامی احکامات کی خلاف ورزی کرتے ہیں۔ دوسری طرف، میں اپنے غضب میں ان سب پر لعنت کرتا ہوں جو میرے انتظامی احکامات کی خلاف ورزی کرتے ہیں۔ یہ دونوں پہلو ناگزیر اور میرے انتظامی احکامات کے پیچھے عمل درآمد کروانے کے اصول ہیں۔ ہر کسی کے ساتھ ان دونوں اصولوں کے مطابق، جذبات کے بغیر برتاؤ کیا جاتا ہے، اس سے قطع نظر کہ کوئی شخص کتنا وفادار ہوسکتا ہے۔ یہ میری راستبازی، عظمت اور میرا غضب ظاہر کرنے کے لیے کافی ہے جو تمام زمینی چیزوں، تمام دنیاوی چیزوں اور ان تمام چیزوں کو جلا کر راکھ کر دے گا جو میری مرضی کے مطابق نہیں ہیں۔ میرے کلام میں یہ وہ اسرار ہیں جو پوشیدہ رہتے ہیں اور میرے کلام میں ایسے اسرار بھی ہیں جو کہ ظاہر ہو چکے ہیں۔ اس طرح انسانی تصورات کے مطابق اور انسانی ذہن میں میرا کلام ہمیشہ کے لیے ناقابل فہم ہے اور میرا دل ہمیشہ ناقابلِ ادراک ہے۔ یعنی مجھے انسانوں کو ان کے تصورات اور سوچ سے لازماً نکالنا چاہیے۔ یہ میرے انتظامی منصوبے کی سب سے اہم شے ہے۔ اپنے پہلوٹھے بیٹوں کو حاصل کرنے اور ان کاموں کو پورا کرنے کے لیے جو میں کرنا چاہتا ہوں، مجھے ضرور اس طرح کرنا چاہیے۔

دنیا کی آفات روز بروز بڑھتی جاتی ہیں اور میرے گھر میں تباہ کن آفات مزید طاقتور ہوتی جاتی ہیں۔ لوگوں کے پاس واقعی چھپنے کے لیے کوئی جگہ نہیں ہے، اپنے آپ کو پوشیدہ رکھنے کے لیے کوئی جگہ نہیں ہے۔ کیونکہ اس وقت نقل مکانی ہو رہی ہے، لوگ نہیں جانتے کہ وہ اپنا اگلا قدم کہاں رکھیں گے۔ یہ صرف میری عدالت کے بعد ہی واضح ہو پائے گا۔ یاد رکھنا! یہ میرے کام کے اقدامات ہیں اور یہ وہ طریقہ ہے جس سے میں کام کرتا ہوں۔ میں اپنے سب پہلوٹھے بیٹوں کو ایک ایک کر کے تسلی دوں گا اور ایک وقت میں انھیں ایک درجہ بلند کروں گا؛ جہاں تک خدمت گاروں کا تعلق ہے، تو میں ایک ایک کر کے ان سب کو نکال دوں گا اور چھوڑ دوں گا۔ یہ میرے انتظامی منصوبے کا ایک حصہ ہے۔ تمام خدمت گاروں کے بے نقاب ہونے کے بعد میرے پہلوٹھے بیٹے بھی ظاہر ہو جائیں گے۔ (میرے لیے، یہ انتہائی آسان ہے. جب وہ میری باتیں سنیں گے تو وہ سب خدمت گار آہستہ آہستہ میرے کلام کی عدالت اور دھمکی کے سامنے سے پیچھے ہٹ جائیں گے اور صرف میرے پہلوٹھے بیٹے ہی باقی رہیں گے۔ یہ کوئی رضاکارانہ چیز نہیں ہے اور نہ ہی یہ کوئی ایسی چیز ہے جسے انسانی مرضی تبدیل کر سکتی ہے؛ بلکہ یہ میری روح ہے جو ذاتی طور پر کام کر رہی ہے۔) یہ کہیں دور کا کوئی واقعہ نہیں ہے اور تمہیں کسی حد تک میرے کام اور میرے کلام کے اس مرحلے کے اندر سے اس کا ادراک کرنے کے قابل ہونا چاہیے۔ میں اتنا کچھ کیوں کہوں گا اور ساتھ ہی میرے کلام کی ناقابل پیشین گوئی نوعیت لوگوں کے لیے ناقابل فہم ہے۔ میں اپنے پہلوٹھے بیٹوں سے تسلی، رحم اور محبت کے لہجے میں بات کرتا ہوں (کیونکہ میں ہمیشہ ان لوگوں کو آگہی سے نوازتا ہوں، اور میں انھیں نہیں چھوڑوں گا، کیونکہ میں نے ان کی تقدیر کا پہلے سے فیصلہ کر رکھا ہے)، جبکہ میں اپنے پہلوٹھے بیٹوں کے علاوہ دیگر لوگوں کے ساتھ سخت عدالت، دھمکیوں اور ڈراوے کے ساتھ پیش آتا ہوں، جس سے وہ اس حد تک مسلسل خوفزدہ ہوتے ہیں کہ ان کے اعصاب ہمیشہ کام کرتے رہتے ہیں۔ ایک بار جب صورتحال ایک خاص حد تک بہتر ہو جائے گی تو وہ اس حالت سے چھٹکارا پا جائیں گے (جب میں دنیا کو تباہ کروں گا تو یہ لوگ اتھاہ گڑھے میں ہوں گے)، پھر بھی وہ میری عدالت کی گرفت سے کبھی نہیں بچ پائیں گے اور نہ ہی اس صورت حال سے آزاد ہوں گے۔ پس یہ ان کی عدالت ہے، اور یہ ان کی سزا ہے۔ جس دن اجنبی لوگ آئیں گے، تو میں ان لوگوں کو ایک ایک کر کے ظاہر کروں گا۔ یہ میرے کام کے اقدامات ہیں۔ کیا اب تم میرے پہلے کہے گئے اس کلام کے پس منظر میں نیت سمجھتے ہو؟ میری رائے میں کوئی ادھورا کام بھی ایک ایسی چیز ہے جو کہ پوری ہو چکی ہے، لیکن ضروری نہیں کہ جو چیز پوری ہوئی ہے وہ حاصل بھی کر لی گئی ہو۔ اس کی وجہ یہ ہے کہ میرے پاس میری حکمت اور کام کرنے کا اپنا طریقہ ہے، جو انسانوں کے لیے قطعی ناقابلِ فہم ہے۔ ایک بار جب میں نے اس مرحلے کے ساتھ نتائج حاصل کر لیے (جب میں نے ان تمام برے لوگوں کو ظاہر کر دیا جو میری مزاحمت کرتے ہیں) تو میں اگلا مرحلہ شروع کروں گا، کیونکہ میری مرضی بلا روک ٹوک ہے اور کوئی بھی میرے انتظامی منصوبے میں مانع ہونے کی جرات نہیں کرتا، اور کوئی چیز بھی رکاوٹیں ڈالنے کی جرات نہیں کرتی – ان سب کو وہ راستہ صاف کرنا ہوگا! عظیم سرخ اژدہے کے بچو، میری بات سنو! میں اپنے پہلوٹھے بیٹوں کو حاصل کرنے کے لیے، تمھارے باپ کو ذلیل کرنے کے لیے (ان الفاظ کا ہدف عظیم سرخ اژدہے کی اولاد ہے)، اپنے پہلوٹھے بیٹوں کی معاونت کرنے کے لیے اور اپنے پہلوٹھے بیٹوں کے ساتھ ہونے والی زیادتیوں کی تلافی کرنے کے لیے، صہیون سے آیا ہوں اور دنیا میں جسم بنا ہوں۔ پس تم دوبارہ وحشی نہ بنو؛ میں اپنے پہلوٹھے بیٹوں کو تم سے نمٹنے کا موقع دوں گا۔ ماضی میں میرے بیٹوں کے ساتھ غنڈہ گردی اور ظلم کیا جاتا تھا۔ اور چونکہ باپ اپنے بیٹوں کے لیے طاقت بروئے کار لاتا ہے، اس لیے میرے بیٹے میرے پیار بھرے دامن میں لوٹ آئیں گے اور اب ان کے ساتھ غنڈہ گردی نہیں کی جائے گی اور ان پر ظلم نہیں کیا جائے گا۔ میں ناراستباز نہیں ہوں؛ اور اس سے میری راست بازی کا پتہ چلتا ہے اور یہ واقعی "ان لوگوں سے محبت کرنا ہے جن سے میں محبت کرتا ہوں اور جن سے میں نفرت کرتا ہوں ان سے نفرت کرنا ہے"۔ اگر تم کہتے ہو کہ میں ناراست باز ہوں تو تمھیں جلدی سے باہر نکل جانا چاہیے۔ میرے گھر میں بے شرم اور مفت خورے نہ بنو۔ تجھے جلدی سے اپنے گھر واپس جانا چاہیے تاکہ مجھے اب تیری صورت دیکھنی نہ پڑے۔ اتھاہ گڑھا تمھاری منزل ہے اور یہی وہ جگہ ہے جہاں تم پڑے رہو گے۔ اگر تم میرے گھر میں ہو تو تمھارے لیے کوئی جگہ نہیں ہو گی کیونکہ تم بوجھ اٹھانے والے جانور ہو؛ تم وہ اوزار ہو جو میں استعمال کرتا ہوں۔ جب میرے پاس تمھارا کوئی استعمال نہیں ہو گا تو تمھیں جلا کر راکھ کرنے کے لیے میں آگ میں ڈال دوں گا۔ یہ میرا انتظامی حکم ہے؛ مجھے یہ کام ضرور اسی طرح کرنا چاہیے اور صرف اسی سے پتہ چلتا ہے کہ میں کس طرح کام کرتا ہوں اور یہ میری راست بازی اور عظمت آشکار کرتا ہے۔ اس سے بھی اہم بات یہ ہے کہ صرف اسی طرح میرے پہلوٹھے بیٹوں کو میرے ساتھ اقتدار میں راج کرنے کی اجازت دی جائے گی۔


无内容






无内容






无内容






无内容






باب 108

میرے اندر، سب آرام پا سکتے ہیں اور سب آزادی حاصل کر سکتے ہیں۔ جو لوگ مجھ سے باہر ہیں چونکہ میری روح ان کے ساتھ نہیں ہے اس لیے نہ تو وہ آزادی حاصل کر سکتے ہیں اور نہ ہی خوشی۔ ایسے لوگوں کو بے روح مُردے کہا جاتا ہے، جب کہ میں اپنے اندر رہنے والوں کو "روح کے حامل جاندار" کہتا ہوں۔ وہ میرے ہیں، اور وہ میرے تخت کے پاس واپس آنے کے پابند ہیں۔ جو لوگ خدمت کرتے ہیں اور جو شیطان سے تعلق رکھتے ہیں وہ بے روح مردے ہیں، اور ان سب کو ختم کر دیا جانا چاہیے اور انھیں نیست و نابود کر دیا جانا چاہیے۔ یہ میرے انتظامی منصوبے کا ایک راز ہے، اور میرے انتظامی منصوبے کا ایک حصہ ہے جس کا ادراک نوع انسانی نہیں کر سکتی؛ تاہم، اسی وقت، میں نے اسے سب کے لیے عام کر دیا ہے۔ وہ لوگ جو مجھ سے تعلق نہیں رکھتے وہ میرے خلاف ہیں؛ جو لوگ مجھ سے تعلق رکھتے ہیں وہی ہیں جومجھ سے ہم آہنگ ہیں۔ یہ بالکل ناقابلِ تردید ہے، اور شیطان کے بارے میں میرے فیصلے کے پس منظر میں یہی اصول ہے۔ یہ اصول سب کو معلوم ہونا چاہیے تاکہ وہ میری راستبازی اور عدالت کو دیکھ سکیں۔ شیطان کی طرف سے آنے والے ہر شخص کے ساتھ انصاف کیا جائے گا، اسے جلایا جائے گا اور راکھ میں تبدیل کر دیا جائے گا۔ یہ بھی میرا غضب ہے اور اس سے میرا مزاج مزید ظاہر ہوتا ہے۔ اب سے، میرے مزاج کا کھلم کھلا اعلان کیا جائے گا؛ یہ بتدریج سب لوگوں اور تمام اقوام، سب مذاہب، تمام فرقوں اور ہر شعبہ زندگی سے تعلق رکھنے والے افراد پر ظاہر ہو جائے گا۔ کچھ بھی نہیں چھپایا جائے گا؛ سب کچھ ظاہر ہو جائے گا۔ چونکہ میرا مزاج اور میرے اعمال کے پیچھے اصول بنی نوع انسان کے لیے سب سے زیادہ پوشیدہ اسرار ہیں اس لیے مجھے یہ لازمی طور پر کرنا چاہیے (تاکہ پہلوٹھے بیٹے میرے انتظامی احکام کی خلاف ورزی نہ کریں، اور اس لیے بھی کہ میں سب لوگوں اور تمام قوموں کے فیصلے کرنے کے لیے اپنے ظاہر کردہ مزاج کو استعمال کر سکوں)۔ یہ میرا انتظامی منصوبہ ہے، اور یہ میرے کام کے مراحل ہیں۔ کوئی بھی اسے آسانی سے تبدیل نہیں کرے گا۔ میں پہلے ہی اپنی انسانیت کے اندر اپنی الوہیت کے مکمل مزاج کے مطابق زندگی بسر کر چکا ہوں، لہذا میں کسی کو اپنی انسانیت کے جذبات کو مجروح کرنے کی اجازت نہیں دیتا۔ (میں جس انداز میں بھی زندگی بسر کرتا ہوں وہ الوہی مزاج ہے؛ یہی وجہ ہے کہ میں پہلے کہہ چکا ہوں کہ میں ہی خود خدا ہوں جو معمول کی انسانیت سے ماورا ہو گیا ہے)۔ میں یقینی طور پر کسی بھی ایسے شخص کو معاف نہیں کروں گا جو مجھے ناراض کرے گا، اور میں اسے ہمیشہ کے لیے فنا ہونے دوں گا! یاد رکھو! یہ وہ ہے جو میں طے کر چکا ہوں؛ دوسرے لفظوں میں، یہ میرے انتظامی احکام کا ایک ناگزیر حصہ ہے۔ ہر ایک کو یہ دیکھنا چاہیے: میں جو شخص ہوں وہ خدا ہے، اور اس کے علاوہ، خود خدا ہے۔ یہ اب تک واضح ہو جانا چاہیے! میں لاپرواہی سے کچھ بھی نہیں کہتا ہوں۔ جب تک تم مکمل طور پرسمجھ نہیں لیتے، میں بولتا ہوں اور ہر چیز کی واضح طور پر نشاندہی کرتا ہوں۔

صورتحال انتہائی کشیدہ ہے؛ نہ صرف میرے گھر میں، بلکہ اس سے بھی بڑھ کر، میرے گھر کے باہر بھی، اسی لیے میں چاہتا ہوں کہ تم میرے نام کی گواہی دو، میرے مطابق زندگی بسر کرو، اور تمام پہلوؤں میں میری گواہی دو۔ کیونکہ یہ آخری اوقات ہیں، اب ہر چیز تیار ہے اور ہر چیز اپنی اصلی شکل کو برقرار رکھتی ہے، اور اس میں سے کوئی بھی کبھی تبدیل نہیں ہو گا۔ جن کو باہر نکال دینا جانا چاہیے انھیں باہر نکال دیا جائے گا، اور جن کو رکھا جانا چاہیے انھیں رکھا جائے گا۔ زبردستی پکڑنے یا دور دھکیلنے کی کوشش نہ کرو؛ میرے انتظام میں خلل ڈالنے یا میرے منصوبے کو تباہ کرنے کی کوشش نہ کرو۔ انسانی نقطہ نظر سے، میں ہمیشہ بنی نوع انسان کے ساتھ محبت اور ہمدردی رکھتا ہوں، لیکن میرے نقطہ نظر سے، کیونکہ میں خود عملی خدا ہوں اس لیے میرا مزاج میرے کام کے مراحل کے مطابق مختلف ہوتا ہے؛ میں خود منفرد خدا ہوں! میں ناقابل تغیر اور ہمیشہ تبدیل ہونے والا دونوں ہوں۔ یہ ایسی چیز ہے جس کا ادراک کوئی نہیں کر سکتا ہے۔ جب میں تمہیں اس کے بارے میں بتاؤں گا اور تمہیں اس کی وضاحت کروں گا تو تب ہی تمہیں اس کی واضح سمجھ بوجھ حاصل ہو گی اور تم اسے سمجھنے کے قابل ہو گے۔ اپنے بیٹوں کے لیے، میں محبت کرنے والا، ہمدرد، راستباز، اور تربیت کرنے والا ہوں، لیکن عدالت نہیں کرتا ہوں (اور اس سے میرا مطلب ہے کہ میں پہلوٹھے بیٹوں کو تباہ نہیں کرتا)۔ اپنے بیٹوں کے علاوہ دوسرے لوگوں کے لیے، میں ادوار کے بدلنے کے لحاظ سے کسی بھی وقت تبدیل ہو جاتا ہوں: میں محبت کرنے والا، ہمدرد، راستباز، عظیم الشان، عدالت کرنے والا، غضب کرنے والا، لعنت کرنے والا، جلانے والا، اور آخر میں، ان کے جسموں کو تباہ کرنے والا ہوں۔ جو تباہ ہو جائیں گے وہ اپنی روحوں اور غیر مادی وجود سمیت فنا ہو جائیں گے۔ تاہم، جو لوگ خدمت انجام دیتے ہیں، ان کے لیے صرف ان کی روحیں اور غیر مادی وجود برقرار رکھے جائیں گے (اور اس بات کی تفصیلات کے بارے میں کہ میں اس پر کیسے عمل کرتا ہوں، میں تمہیں بعد میں بتاؤں گا، تاکہ تم سمجھ سکو)۔ تاہم، انہیں کبھی آزادی نہیں ملے گی اور نہ ہی کبھی رہا کیا جائے گا، کیونکہ وہ میرے لوگوں کے نیچے ہیں، اور میرے لوگوں کے قابو میں ہیں۔ میری خدمت گاروں سے اس قدر نفرت کرنے کی وجہ یہ ہے کہ وہ سب عظیم سرخ اژدہے کی اولاد ہیں اور وہ جو خدمت گار نہیں ہیں وہ بھی عظیم سرخ اژدہے کی اولاد ہیں۔ دوسرے الفاظ میں، وہ سب لوگ جو پہلوٹھے بیٹے نہیں ہیں عظیم سرخ اژدہے کی اولاد ہیں۔ جب میں کہتا ہوں کہ وہ لوگ جو دائمی عذاب میں ہیں میری لازوال تعریف کرتے ہیں تو میرا مطلب ہے کہ وہ ہمیشہ میری خدمت کریں گے۔ یہ پتھر پر لکیر ہے۔ وہ لوگ ہمیشہ غلام، مویشی اور گھوڑے رہیں گے۔ چونکہ وہ عظیم سرخ اژدہے کی اولاد ہیں اور میرے مزاج کے حامل نہیں ہیں، اس لیے میں انہیں کسی بھی وقت ذبح کر سکتا ہوں اور ان پر اپنی مرضی کے مطابق حکمرانی کر سکتا ہوں۔ اس کے علاوہ چونکہ وہ عظیم سرخ اژدہے کی اولاد ہیں، اس لیے وہ اسی کے مزاج کے حامل ہیں؛ یعنی وہ حیوانوں کے مزاج کے مالک ہیں۔ یہ بالکل سچ ہے، اور ہمیشہ کے لیے ناقابلِ تبدیل ہے! اس کی وجہ یہ ہے کہ یہ سب میری طرف سے پہلے سے مقرر کردہ تھا۔ کوئی بھی اسے تبدیل نہیں کر سکتا ہے (میرا مطلب ہے، میں کسی کو بھی اس اصول کے خلاف کام کرنے کی اجازت نہیں دوں گا)؛ اگر تو نے کوشش کی تو میں تجھے مار گراؤں گا!

یہ دیکھنے کے لیے کہ میرا انتظامی منصوبہ اور میرا کام کس مرحلے تک پہنچا ہے تمہیں ان اسرار کو دیکھنا چاہیے جن کا میں نے انکشاف کیا ہے۔ دیکھو کہ میں اپنے ہاتھوں سے کیا کرتا ہوں، اور دیکھو کہ کن لوگوں پر میرا فیصلہ اور میرا غضب نازل ہوتا ہے۔ یہ میری راستبازی ہے۔ میں نے جن اسرار کا انکشاف کیا ہے، میں اس کے مطابق اپنے کام کو ترتیب دیتا ہوں اور اپنے منصوبے کا انتظام کرتا ہوں۔ کوئی بھی اسے تبدیل نہیں کر سکتا؛ یہ لازمی طور پرمیری خواہش کے مطابق مرحلہ وار ہونا چاہیے۔ اسرار وہ راستہ ہے جس پر میرا کام چلتا ہے، اور وہ نشانیاں ہیں جو میرے انتظامی منصوبے کے مرحلوں کی نشاندہی کرتی ہیں۔ کوئی بھی میرے اسرار میں کچھ اضافہ یا کمی نہیں کرے گا، کیونکہ اگر اسرار غلط ہیں تو راستہ غلط ہے۔ میں تم پر اپنے یہ اسرار کیوں ظاہر کر رہا ہوں؟ اس کی کیا وجہ ہے؟ تم میں سے کون واضح طور پر یہ بتا سکتا ہے؟ اس کے علاوہ، میں کہہ چکا ہوں کہ اسرار راستہ ہے، تو اس راستے سے کیا مراد ہے؟ یہ وہ عمل ہے جس سے گزر کر تم گوشت سے جسم بنتے ہو، اور یہ ایک اہم مرحلہ ہے۔ جب میں اپنے اسرار کو ظاہر کرتا ہوں تو اس کے بعد، لوگوں کے تصورات آہستہ آہستہ ختم ہو جاتے ہیں اور ان کے خیالات آہستہ آہستہ کمزور ہو جاتے ہیں۔ یہ روحانی دنیا میں داخل ہونے کا عمل ہے۔ اسی لیے میں کہتا ہوں کہ میرا کام مرحلوں میں ہوتا ہے، اور یہ مبہم نہیں ہوتا ہے؛ یہ حقیقت ہے، اور یہی میرا کام کرنے کا طریقہ ہے۔ کوئی بھی اسے تبدیل نہیں کر سکتا، اور نہ ہی کوئی اور اسے حاصل کر سکتا ہے، کیونکہ میں ہی خود منفرد خدا ہوں! میں اپنا کام ذاتی طور پر خود مکمل کرتا ہوں۔ پوری کائنات کی دنیا صرف تنہا میرے قابو میں ہے، اور تنہا میرے ذریعے ہی ترتیب دی جاتی ہے۔ کس میں ہمت ہے کہ میری بات نہ سنے؟ ("میں اکیلا،" سے میرا مطلب خود خدا ہے، کیونکہ میں جو شخص ہوں وہ خود خدا ہے – اس لیے اپنے تصورات پر اتنی مضبوطی سے قائم نہ رہو)۔ میرے خلاف جانے کی ہمت کون رکھتا ہے؟ اسے سخت سزا دی جائے گی! تم عظیم سرخ اژدہے کا نتیجہ دیکھ چکے ہو! یہ اس کا انجام ہے، لیکن یہ ناگزیر بھی ہے۔ یہ کام لازمی طور پر خود مجھے ہی کرنا چاہیے تاکہ عظیم سرخ اژدہا شرمندہ ہو جائے۔ یہ دوبارہ کبھی نہیں اٹھ سکتا، اور یہ ہمیشہ کے لیے تباہ ہو جائے گا! اب میں اسرار بے نقاب کرنے لگا ہوں۔ (یاد رکھو! زیادہ تر اسرار وہ چیزیں ہیں جن کے متعلق تم اکثر بات کرتے ہو لیکن جنھیں کوئی سمجھتا نہیں ہے)۔ میں کہہ چکا ہوں کہ وہ تمام چیزیں جن کو لوگ نامکمل سمجھتے ہیں وہ میری نظروں میں پہلے سے مکمل ہو چکی ہیں اور وہ چیزیں جن کو میں صرف آغاز کے طور پر دیکھ رہا ہوں وہ لوگوں کو مکمل نظر آتی ہیں۔ کیا یہ تضاد ہے؟ ایسا نہیں ہے۔ لوگ اس طرح سوچتے ہیں کیونکہ ان کے اپنے تصورات اور خیالات ہوتے ہیں۔ جن چیزوں کا میں منصوبہ بناتا ہوں وہ میرے کلام سے مکمل ہوتی ہیں (جب میں ایسا کہتا ہوں تو وہ قائم ہو جاتی ہیں، اور جب میں ایسا کہتا ہوں تو وہ مکمل ہو جاتی ہیں)۔ تاہم مجھے ایسا نہیں لگتا ہے کہ جو باتیں میں نے کہی ہیں وہ پوری ہو چکی ہیں۔ اس کی وجہ یہ ہے کہ میں جو چیزیں کرتا ہوں ان پر وقت کی ایک حد ہوتی ہے۔ اس طرح، میں ان چیزوں کو نامکمل سمجھتا ہوں، حالانکہ لوگوں کی جسمانی نظروں میں (ان کے وقت کے تصور میں اختلاف کی وجہ سے) یہ چیزیں پہلے ہی مکمل ہو چکی ہیں۔ آج کل اکثر لوگ اسرار عیاں کرنے کی وجہ سے مجھ پر شک کرتے ہیں۔ حقیقت کے آغاز کی وجہ سے، اور چونکہ میرے ارادے لوگوں کے تصورات کے مطابق نہیں ہیں، اس لیے وہ میرے خلاف مزاحمت کرتے ہیں اور میرا انکار کرتے ہیں۔ یہ شیطان ہے جو اپنی ہی سازشوں میں پھنسا ہوا ہے۔ (وہ برکتیں حاصل کرنا چاہتے ہیں، لیکن انہیں یہ امید نہیں تھی کہ خدا ان کے اپنے تصورات سے اس حد تک بے آہنگ ہو گا، اس لیے وہ پیچھے ہٹ جاتے ہیں)۔ یہ بھی میرے کام کا ایک اثر ہے۔ تمام لوگوں کو میری تعریف کرنی چاہیے، میری حوصلہ افزائی کرنی چاہیے، اور مجھے جاہ وجلال دینا چاہیے۔ سب کچھ مکمل طور پر میرے ہاتھ میں ہے، اور سب کچھ مکمل طور پر میرے فیصلے کے اندر ہے۔ جب تمام لوگ میرے پہاڑ کی طرف بہہ جائیں گے، اور جب پہلوٹھے بیٹے فتح یاب ہو کر واپس آئیں گے، تو وہ میرے انتظامی منصوبے کا آخری نقطہ ہو گا۔ یہ میرے چھ ہزار سالہ انتظامی منصوبے کی تکمیل کا لمحہ ہوگا۔ سب کچھ میری طرف سے ذاتی طور پر ترتیب دیا گیا ہے؛ یہ بات میں پہلے بھی کئی بار کہہ چکا ہوں۔ چونکہ تم ابھی بھی اپنے تصورات کے اندر رہتے ہو، اس لیے مجھے بار بار اس پر ضرور زور دینا چاہیے تاکہ تم یہاں کوئی ایسی غلطی نہ کرو جس سے میرے منصوبے میں خلل پڑے۔ لوگ میری مدد نہیں کر سکتے، اور نہ ہی وہ میرے انتظام میں حصہ لے سکتے ہیں، کیونکہ تم فی الحال گوشت اور خون کے ہو (اگرچہ تمہارا تعلق مجھ سے ہے لیک پھر بھی تم ابھی تک جسم میں رہتے ہو)۔ اسی وجہ سے میں کہتا ہوں کہ جو گوشت اور خون کے ہیں وہ میری میراث نہیں پا سکتے۔ تمہیں روحانی دائرے میں داخل کرنے کی یہ بھی ایک اہم وجہ ہے۔

دنیا میں زلزلے تباہی کا آغاز ہوتے ہیں۔ سب سے پہلے، میں دنیا – یعنی زمین – کو بدلتا ہوں، اور اس کے بعد وبائیں اور قحط آتے ہیں۔ یہ میرا منصوبہ ہے، اور یہ میرے اقدامات ہیں، اور میں اپنے انتظامی منصوبے کو مکمل کرنے کے لیے اپنی خدمت کروانے کے لیے ہر چیز کو متحرک کروں گا۔ اس طرح میری براہ راست مداخلت کے بغیر بھی پوری کائنات کی دنیا تباہ ہو جائے گی۔ جب میں پہلی بار جسم بنا اور میخوں سے صلیب پر جڑا گیا، تو زمین خوفناک انداز میں کانپی تھی، اور جب آخری وقت آئے گا تو تب بھی ایسا ہی ہو گا۔ جس وقت میں جسم سے روحانی دنیا میں داخل ہوں گا تو اسی لمحے زلزلے شروع ہوں گے۔ اس طرح، پہلوٹھے بیٹے بالکل بھی تباہی کی وجہ سے تکلیف کا شکار نہیں ہوں گے، جب کہ وہ جو پہلوٹھے بیٹے نہیں ہیں وہ آفات کے درمیان تکلیف اٹھانے کے لیے رہ جائیں گے۔ لہٰذا، انسانی نقطہ نظر سے، ہر کوئی پہلوٹھا بیٹا بننے کے لیے آمادہ ہے. لوگوں کی پیش آگاہی کے مطابق، یہ برکتوں سے لطف اندوز ہونے کے لیے نہیں ہے، بلکہ آفت کی مصیبت سے بچنے کے لیے ہے۔ یہ عظیم سرخ اژدہے کی چال ہے۔ تاہم، میں اسے کبھی بھاگنے نہیں ہونے دوں گا؛ تاکہ وہ میری سخت سزا میں مبتلا ہو اور پھر کھڑا ہو کر میری خدمت کرے (اس سے مراد میرے بیٹوں اور میرے لوگوں کو کامل بنانا ہے)، تاکہ اسے ہمیشہ کے لیے اس کی اپنی ہی چالوں سے دھوکا دیا جائے، وہ ہمیشہ کے لیے میرے فیصلے کو قبول کرے، اور ہمیشہ کے لیے میری طرف سے جلایا جائے۔ خدمت گاروں سے اپنی تعریف کروانے کا حقیقی مطلب یہ ہے (یعنی اپنی عظیم طاقت کو ظاہر کرنے کے لیے ان کا استعمال کرنا)۔ میں عظیم سرخ اژدہے کو اپنی بادشاہی میں چپکے سے نہیں داخل ہونے دوں گا، اور نہ ہی میں اسے اپنی تعریف کرنے کا حق دوں گا! (کیونکہ یہ اس قابل نہیں ہے؛ یہ کبھی بھی اس قابل نہیں ہو گا!) میں صرف عظیم سرخ اژدہے سے ہمیشہ کے لیے اپنی خدمت کرواؤں گا! میں اس سے ضرور اپنے سامنے سجدہ کرواؤں گا۔ (جو لوگ تباہ ہو جاتے ہیں دائمی عذاب میں رہنے والوں سے بہتر ہوتے ہیں؛ تباہی دائمی عذاب کی ایک عارضی شکل ہے، جب کہ وہ لوگ جو دائمی عذاب میں ہیں وہ ہمیشہ کے لیے سخت عذاب میں مبتلا ہوتے ہیں۔ اسی لیے میں لفظ "سجدہ" استعمال کرتا ہوں۔ کیونکہ یہ لوگ میرے گھر میں چپکے سے داخل ہوتے ہیں اور میرے فضل سے بہت لطف اندوز ہوتے ہیں اور میرے بارے میں کچھ علم رکھتے ہیں، اس لیے میں سخت سزاؤں کا استعمال کرتا ہوں، جہاں تک میرے گھر سے باہر رہنے والوں کا تعلق ہے تو تم یہ کہہ سکتے ہو کہ لاعلم رہنے والوں کو تکلیف نہیں ہوگی(۔ لوگ اپنے تصورات میں یہ سمجھتے ہیں کہ تباہ ہونے والے لوگ دائمی عذاب میں مبتلا ہونے والوں سے بدتر ہیں، لیکن اس کے برعکس، بعد میں ذکر کیے جانے والوں کو ہمیشہ کے لیے سخت سزا ملنی ہے، اور وہ جو تباہ ہو جائیں گے وہ ہمیشہ کے لیے عدم الوجود ہو جائیں گے۔

  دوسرا حصہ
 پوری کائنات کے لیے خدا کا کلام 

(20 فروری 1992 تا 01 جون 1992)


تعارف

”پوری کائنات کے لیے خدا کا کلام“ ان کلمات کا دوسرا حصہ ہے جن کا اظہار مسیح نے خود خدا کی شناخت میں کیا ہے۔ وہ 20 فروری 1992 سے یکم جون 1992 تک کے عرصے کا احاطہ کرتے ہیں اور کل سینتالیس ابواب پر مشتمل ہیں۔ ان کلمات میں خُدا کے کلام کا انداز، مواد، اور نقطہ نظر ”مسیح کے شروع کے بیانات“ کے بالکل برعکس ہے۔ ”مسیح کے شروع کے بیانات“ لوگوں کے بیرونی رویوں اور ان کی سادہ روحانی زندگیوں کو بے نقاب کرتے ہیں اور ان کی راہنمائی کرتے ہیں۔ بالآخر، یہ ”خدمت کرنے والوں کی آزمائش“ کے ساتھ ختم ہوتا ہے۔ ”پوری کائنات کے لیے خدا کا کلام“، تاہم، خدمت کرنے والوں کے طور پر لوگوں کی شناخت کے اختتام اور خُدا کے بندوں کے طور پر ان کی زندگی کے آغاز کے ساتھ کھلتا ہے۔ یہ خدا کے کام کے دوسرے عروج کی طرف لوگوں کی راہنمائی کرتا ہے، جس کے دوران وہ آگ کی جھیل کی آزمائش، موت کی آزمائش، اور خدا سے محبت کرنے کے وقت سے گزرتے ہیں۔ یہ متعدد مرحلے خدا کے سامنے انسان کی بدصورتی نیز انسان کے حقیقی چہرے کو بھی پوری طرح بے نقاب کرتے ہیں۔ آخر کار، خُدا ایک ایسے باب کے ساتھ ختم کرتا ہے جس میں وہ انسان سے الگ ہو جاتا ہے، اس طرح لوگوں کے پہلے گروہ پر خُدا کی فتح کی اس تجسیم کے تمام مراحل کو ختم کرتا ہے۔

”پوری کائنات کے لیے خدا کا کلام“ میں، خُدا اپنے کلام کو روح کے نقطہ نظر سے بیان کرتا ہے۔ وہ جس انداز میں بولتا ہے وہ انداز تخلیق شدہ انسانیت کے لیے ناقابلِ حصول ہے۔ مزید یہ کہ اس کے کلام کا ذخیرہ الفاظ اور اسلوب خوبصورت اور متاثر کن ہیں اور انسانی ادب کی کوئی شکل ان کی جگہ نہیں لے سکتی۔ وہ کلام جس کے ساتھ وہ انسان کو بے نقاب کرتا ہے بالکل درست ہے، وہ کسی بھی فلسفے کی رُو سے ناقابل تردید ہے، اور وہ تمام لوگوں کو مطیع بنا دیتا ہے۔ ایک تیز تلوار کی طرح، وہ کلام جس سے خدا انسان کی عدالت کرتا ہے، سیدھا لوگوں کی روحوں کو گہرائیوں تک کاٹ دیتا ہے، اتنی گہرائی تک کاٹتا ہے کہ انہیں چھپنے کی جگہ نہیں ملتی۔ وہ کلام جن سے وہ لوگوں کو تسلی دیتا ہے ان میں رحم اور شفقت ہوتی ہے، وہ ایک پیار کرنے والی ماں کی آغوش کی طرح گرم ہوتے ہیں، اور ان کی وجہ سے لوگ ایسا محفوظ محسوس کرتے ہیں جیسا کہ پہلے کبھی محسوس نہیں کیا۔ ان کلمات کی واحد سب سے بڑی خصوصیت یہ ہے کہ، اس مرحلے کے دوران، خدا یہوواہ یا یسوع مسیح، اور نہ ہی آخری ایام کے مسیح کی شناخت کا استعمال کرتے ہوئے بات کرتا ہے۔ اس کی بجائے، اپنی جبلی شناخت – خالق – کا استعمال کرتے ہوئے وہ ان تمام لوگوں سے بات کرتا اور ان کو سکھاتا ہے جو اس کی پیروی کرتے ہیں اور ان تمام لوگوں سے جنہوں نے ابھی اس کی پیروی کرنی ہے۔ یہ کہنا مناسب ہے کہ دنیا کی تخلیق کے بعد یہ پہلا موقع ہے جب خدا نے تمام انسانیت کو مخاطب کیا ہے۔ اس سے پہلے خدا نے بنی نوع انسان سے اتنی تفصیل سے اور اتنے منظم طریقے سے بات نہیں کی۔ یقیناً، یہ بھی پہلی بار ہے کہ اس نے تمام بنی نوع انسان سے اتنی زیادہ، اور اتنے لمبے عرصے تک بات کی ہے۔ یہ بالکل بے مثال ہے۔ مزید یہ کہ خدا کی طرف سے انسانیت کے درمیان ظاہر کیے جانے والے پہلے متن سے یہ کلمات جن میں وہ لوگوں کو بے نقاب کرتا ہے، ان کی راہنمائی کرتا ہے، ان کی عدالت کرتا ہے، اور ان سے دل کی بات کرتا ہے اور اسی طرح، کیا یہ وہ پہلے کلمات ہیں جن میں خدا لوگوں کو اپنے نقش قدم، وہ جگہ جہاں وہ ہے، خدا کا مزاج، خدا کے پاس کیا ہے اور وہ خود کیا ہے، خدا کے خیالات، اور انسانیت کے لیے اس کی فکر کو جاننے کا موقع دیتا ہے؟ یہ کہا جا سکتا ہے کہ یہ پہلے کلمات ہیں جو خدا نے تخلیق کے بعد سے تیسرے آسمان سے انسانیت سے کہے ہیں، اور پہلی بار ہے جب خدا نے کلام کے درمیان اپنے دل کی آواز انسانیت کے سامنے بیان کرنے کے لیے اپنی جبلی شناخت کا استعمال کیا ہے۔

یہ کلمات گہرے اور ناقابل ادراک ہیں؛ انہیں سمجھنا آسان نہیں ہے، اور نہ ہی خدا کے کلام کے ماخذ اور مقاصد کو سمجھنا ممکن ہے۔ اس طرح، مسیح نے ہر باب کے بعد ایک وضاحت کا اضافہ کیا ہے، ایسی زبان کا استعمال کرتے ہوئے جو کلمات کے بڑے حصے کو واضح کرنے کے لیے انسان کے لیے سمجھنا آسان ہے۔ یہ، خود کلمات کے ساتھ مل کر، ہر ایک کے لیے خدا کے کلام کو سمجھنا اور جاننا آسان بنا دیتا ہے۔ ہم نے ان الفاظ کو ”پوری کائنات کے لیے خدا کا کلام“ کا ضمیمہ بنایا ہے۔ ان میں، مسیح ایسے الفاظ کا استعمال کرتے ہوئے وضاحتیں فراہم کرتا ہے جو سمجھنے میں سب سے آسان ہیں۔ ان دونوں کا امتزاج انسانیت میں الوہیت اور خدا کا مکمل میل ہے۔ اگرچہ خدا ضمیمے میں تیسرے شخص کے تناظر میں بات کرتا ہے، لیکن کوئی بھی اس بات سے انکار نہیں کر سکتا کہ یہ کلام خدا کی طرف سے ذاتی طور پر کہا گیا تھا، کیونکہ کوئی بھی انسان خدا کے کلام کو واضح طور پر بیان نہیں کر سکتا؛ صرف خدا ہی اپنے کلام کے ماخذ اور مقاصد کی وضاحت کر سکتا ہے۔ اس طرح، اگرچہ خدا بہت سے ذرائع سے بات کرتا ہے، اس کے کام کے مقاصد کبھی نہیں بدلتے اور نہ ہی اس کے منصوبے کے اہداف کبھی بدلتے ہیں۔

اگرچہ ”پوری کائنات کے لیے خدا کا کلام“ ایک ایسے باب کے ساتھ ختم ہوتا ہے جس میں خدا انسان سے علیحدہ ہوتا ہے، لیکن درحقیقت، یہ تب ہوتا ہے جب خدا کا انسانوں کے درمیان فتح اور نجات کا کام، اور لوگوں کو کامل بنانے کے اس کے کام کی باضابطہ نقاب کشائی کی جاتی ہے۔ لہٰذا، یہ ہمارے لیے زیادہ مناسب ہے کہ ہم ”پوری کائنات کے لیے خدا کا کلام“ کو آخری ایام کے خُدا کے کام کی پیشین گوئی سمجھیں۔ کیونکہ اس مقام کے بعد ہی مجسم ابنِ آدم نے باضابطہ طور پر مسیح کی شناخت کا استعمال کرتے ہوئے کام کرنا اور بولنا، کلیسیاؤں کے درمیان چلنا اور زندگی فراہم کرنا، اور اپنے تمام لوگوں کو پانی پلانا اور گلہ بانی کرنا شروع کیا جس نے ”کلیسیاؤں میں آمد کے موقع پر مسیح کے کلمات“ میں بہت سے الفاظ کو جنم دیا۔


باب 1

کیا وہ لوگ جنہوں نے میرا کلام دیکھا ہے وہ واقعی اسے قبول کرتے ہیں؟ کیا تم واقعی مجھے جانتے ہو؟ کیا تم نے واقعی اطاعت کرنا سیکھ لیا ہے؟ کیا تم خلوص کے ساتھ خود کو میرے لیے خرچ کرتے ہو؟ کیا تم نے واقعی عظیم سرخ اژدہے کے سامنے میرے لیے مضبوط اور اٹل گواہی دی ہے؟ کیا تمہاری عقیدت واقعی عظیم سرخ اژدہے کو شرمندہ کرتی ہے؟ صرف اپنے کلام کی آزمائش کے ذریعے ہی میں کلیسیا کو پاک کرنے اور ان کو منتخب کرنے کا اپنا مقصد حاصل کر سکتا ہوں جو مجھ سے مخلصانہ محبت کرتے ہیں۔ اگر میں اس طرح کام نہ کرتا تو کیا کوئی مجھے جاننے کے قابل ہوتا؟ کون میری عظمت، میرے غضب اور میری حکمت کو میرے کلام سے جان سکتا؟ اپنا کام شروع کرنے کے بعد، میں اسے ضرور مکمل کروں گا، لیکن پھر بھی یہ میں ہی ہوں جو انسانوں کے دلوں میں ان کی گہرائیوں تک پہنچتا ہوں۔ سچ کہوں تو انسانوں میں سے کوئی بھی ایسا نہیں ہے جو مجھے پوری طرح جانتا ہو، اس لیے میں تمام انسانوں کی راہنمائی کے لیے، ان سب کو ایک نئے دور میں لے جانے کے لیے کلام کا استعمال کرتا ہوں۔ میں آخر میں اپنے تمام کاموں کو پورا کرنے کے لیے کلام کا استعمال کروں گا، جس کی وجہ سے وہ تمام لوگ جو مجھ سے سچے دل سے محبت کرتے ہیں، میری بادشاہی کے تابع ہو کر، میرے تخت کے سامنے زندگی گزارنے کے لیے واپس آئیں گے۔ اب صورتحال وہ نہیں ہے جو پہلے تھی، اور میرا کام ایک نئے نقطہ آغاز میں داخل ہو گیا ہے۔ ایسا ہونے کی وجہ سے، ایک نیا طریقہ ہو گا: وہ تمام لوگ جو میرے کلام کو دیکھتے ہیں اور اسے اپنی زندگی کے طور پر قبول کرتے ہیں وہ میری بادشاہی کے بندے ہیں، اور میری بادشاہی میں ہونے کی وجہ سے وہ میری بادشاہی کے بندے ہیں۔ کیونکہ وہ میرے کلام کی راہنمائی قبول کرتے ہیں، اگرچہ انہیں میرے بندے کہا جاتا ہے، یہ لقب کسی بھی طرح میرے ”بیٹے“ کہلانے کے لیے ثانوی نہیں ہے۔ خدا کے بندے بنائے جانے کے بعد، پھر سب کو میری بادشاہی میں انتہائی عقیدت کے ساتھ خدمت کرنی چاہیے اور میری بادشاہی میں اپنے فرائض کو پورا کرنا چاہیے۔ جو بھی میرے انتظامی احکام کے خلاف جرم کرے گا اسے میری سزا ضرور ملے گی۔ یہ میرا سب کو مشورہ ہے۔

اب ایک نیا نقطہ نظر داخل کیا گیا ہے، اور ماضی کا دوبارہ ذکر کرنے کی ضرورت نہیں ہے۔ تاہم، جیسا کہ میں نے پہلے کہا ہے: میں جو کہتا ہوں اس پر قائم رہتا ہوں، اور جس چیز کے ساتھ میں کھڑا ہوتا ہوں اسے ہمیشہ تکمیل تک پہنچاتا ہوں، اور کوئی بھی اسے تبدیل نہیں کر سکتا – یہ مطلق ہے۔ چاہے یہ وہ کلام ہو جو میں نے ماضی میں کہا ہے یا وہ کلام جو میں مستقبل میں کہوں گا، میں اس سب کو ایک ایک کر کے سچ کروں گا، اور تمام انسانیت کو اس کو سچ ہوتے ہوئے دیکھنے کا موقع دوں گا۔ میرے کلام اور کام کے پیچھے یہ اصول ہے۔ چونکہ کلیسیا کی تعمیر پہلے ہی حاصل ہو چکی ہے، اب یہ کلیسیا کی تعمیر کا دور نہیں ہے، بلکہ وہ دور ہے جس میں بادشاہی کامیابی سے تعمیر ہوئی ہے۔ تاہم، جیسا کہ تم ابھی تک زمین پر ہو، زمین پر انسانوں کے اجتماعات ”کلیسیا“ کے نام سے مشہور رہیں گے۔ بہر حال، کلیسیا کا مادّہ ویسا نہیں ہے جیسا کہ یہ کبھی تھا – یہ ایک کلیسیا ہے جسے کامیابی سے بنایا گیا ہے۔ اس لیے میں کہتا ہوں کہ میری بادشاہی زمین پر نازل ہو چکی ہے۔ کوئی بھی میرے کلام کی جڑ کو نہیں سمجھ سکتا اور نہ ہی وہ اس کے کہنے میں میرے مقصد کو جان سکتا ہے۔ آج میں جس طریقے سے بات کر رہا ہوں، اس سے تم ایک الوہی وجود کے ظہور کا تجربہ کرو گے۔ کچھ لوگ اونچی آواز میں اور تلخ انداز میں رو سکتے ہیں؛ کچھ لوگ خوف محسوس کر سکتے ہیں کہ میرا بات کرنے کا طریقہ یہی ہے۔ کچھ لوگ جب میری ہر حرکت کو دیکھتے ہیں تو وہ اپنے قدامت پسندانہ خیالات سے چمٹے رہ سکتے ہیں؛ کچھ لوگوں کو اپنی شکایات کا اظہار کرنے یا اس وقت میری مخالفت کرنے پر افسوس ہو سکتا ہے؛ کچھ لوگ خفیہ طور پر خوش ہو سکتے ہیں کہ، میرے نام سے کبھی نہ ہٹتے ہوئے وہ دوبارہ زندہ ہو گئے ہیں۔ کچھ لوگ ایسے بھی ہو سکتے ہیں جنہیں بہت پہلے میری باتوں سے ”اذیت“ ہوتی تھی یہاں تک کہ وہ آدھے مردہ ہو چکے تھے، مایوس ہو چکے تھے اور حوصلہ ہار بیٹھے تھے، اب اس کلام پر توجہ دینے کی ہمت نہیں رکھتے جو میں کہتا ہوں، حالانکہ میں نے اپنا انداز بیان بدل لیا ہے؛ یا دوسرے جنہوں نے ایک خاص مقام تک عقیدت کے ساتھ میری خدمت کی ہے، کبھی شکایت نہیں کی، کبھی شک نہیں کیا، آج خوش قسمت ہیں کہ وہ رہائی حاصل کر سکیں اور اپنے دلوں میں میرے لیے ایسا تشکر محسوس کریں جو الفاظ میں ادا نہیں ہو سکتا۔ مندرجہ بالا تمام حالات کا اطلاق، مختلف درجات میں، ہر انسان پر ہوتا ہے۔ لیکن جیسا کہ ماضی ماضی ہے، اور حال پہلے ہی سے موجود ہے، اس لیے اب کل کی پرانی یادوں کی حسرت میں مزید مبتلا ہونے یا مستقبل کے لیے سوچنے کی ضرورت نہیں ہے۔ انسان ہونے کے ناطے، جو بھی حقیقت کے خلاف جاتا ہے اور میری راہنمائی کے مطابق کام نہیں کرتا ہے، اس کا انجام اچھا نہیں ہو گا، بلکہ وہ صرف اپنے اوپر مصیبت ہی لے کر آئے گا۔ کائنات میں جو ہر چیز ہوتی ہے اس میں سے کوئی بھی چیز ایسی نہیں ہے جس میں میرا فیصلہ حتمی نہ ہو۔ کیا کوئی ایسی چیز ہے جو میرے ہاتھ میں نہیں ہے؟ جو کچھ میں کہتا ہوں وہ ہوتا ہے، اور انسانوں میں سے کون میرا خیال بدل سکتا ہے؟ کیا یہ وہ عہد ہو سکتا ہے جو میں نے زمین پر باندھا تھا؟ کوئی چیز میرے منصوبے کے آگے بڑھنے میں رکاوٹ نہیں بن سکتی؛ میں اپنے کام کے ساتھ ساتھ اپنے انتظام کے منصوبے میں ہمیشہ موجود رہتا ہوں۔ انسانوں میں سے کون مداخلت کرنے کے لیے دخل دے سکتا ہے؟ کیا یہ میں نہیں ہوں جس نے ذاتی طور پر یہ انتظامات کیے ہیں؟ آج اس دنیا میں داخل ہونا میرے منصوبے یا جس کا میں نے پہلے سے اندازہ لگایا ہے اس سے باہر نہیں نکلتا؛ یہ سب میری طرف سے بہت پہلے طے کر دیا گیا تھا۔ تم میں سے کون میرے منصوبے کے اس مرحلے کا ادراک کر سکتا ہے؟ میرے لوگ یقینی طور پر میری آواز کو سنیں گے، اور ان میں سے ہر ایک جو سچے دل سے مجھ سے محبت کرتا ہے یقینی طور پر میرے تخت کے سامنے واپس آئے گا۔

نئے نقطہ نظر میں داخل ہونے کے ساتھ، میرے کام میں نئے مرحلے ہوں گے۔ جیسا کہ یہ بادشاہی میں ہے، میں کاموں کو براہ راست الوہیت کے ذریعے کروں گا، راستے میں ہر قدم پر راہنمائی کروں گا، باریک ترین تفصیل کے عین مطابق، انسانی ارادوں کی ملاوٹ سے بالکل پاک۔ اس کے بعد اصل مشق کے طریقوں کا خاکہ ہے: چونکہ یہ مشقت اور تزکیے کے ذریعے ہے کہ انہوں نے ”بندوں“ کا خطاب حاصل کیا ہے اور چونکہ وہ میری بادشاہی کے لوگ ہیں، مجھے ان کو ایسے سخت تقاضوں کا لازمی پابند کرنا ہو گا جن کا معیار میرے پچھلی نسلوں کام کے طریقوں سے زیادہ بلند ہے۔ یہ صرف الفاظ کی حقیقت ہی نہیں ہے؛ بلکہ زیادہ اہم بات یہ ہے کہ یہ مشق کرنے کی حقیقت ہے۔ انھیں سب سے پہلے حاصل کرنا ضروری ہے۔ تمام باتوں اور اعمال میں، انھیں بادشاہی کے لوگوں کے مطلوبہ معیارات پر پورا اترنا چاہیے، اور کسی بھی خلاف ورزی کرنے والوں کو فوری طور پر لازمی ہٹا دیا جانا چاہیے، ایسا نہ ہو کہ وہ میرے نام کو بدنام کرے۔ تاہم، وہ جاہل جو صاف طور پر دیکھ یا سمجھ نہیں سکتے، ایک استثنا ہیں۔ میری بادشاہی کی تعمیر میں، میرے کلام کے کھانے اور پینے، میری حکمت کو پہچاننے، اور میرے کام کے ذریعے تصدیق تلاش کرنے پر توجہ مرکوز کرو۔ اگر کوئی میرے کلام پر مشتمل کتابوں کے علاوہ دوسری کتابوں پر توجہ دیتا ہے تو یقینی طور پر مجھے ان کی خواہش نہیں ہے؛ ایسے لوگ بدکار ہیں جو میری مخالفت کرتے ہیں۔ ایک رسول کے طور پر، کسی کو گھر میں زیادہ دیر تک ہرگز نہیں رہنا چاہیے۔ اگر کوئی ایسا کرتا ہے، تو میں اسے مجبور نہیں کروں گا، لیکن اس شخص کو چھوڑ دوں گا اور مزید استعمال نہیں کروں گا۔ چونکہ رسول زیادہ دیر تک گھر میں نہیں ہوتے، وہ بصیرت حاصل کرنے کے لیے کلیسیا میں طویل عرصہ گزارتے ہیں۔ رسولوں کو کلیسیاؤں کے ہر دو اجتماعات میں سے کم از کم ایک میں ضرور شرکت کرنی چاہیے۔ اسی طرح، ساتھی کارکنوں کے اجتماعات (بشمول تمام رسولوں کے اجتماعات، کلیسیا کے راہنماؤں کے تمام اجتماعات، اور واضح بصیرت کے حامل مقدسین کے تمام اجتماعات) کا انعقاد لازمی طور پر بار بار ہونا چاہیے۔ کم از کم تم میں سے کچھ کو ہر اجتماع میں ضرور حاضر ہونا چاہیے، اور رسولوں کو لازمی طور پر صرف کلیسیاؤں کی نگرانی پر توجہ مرکوز کرنی چاہیے۔ جو تقاضے پہلے مقدسین سے ہوتے تھے اب زیادہ گہرے ہو گئے ہیں۔ جن لوگوں نے میرے خود اپنے نام کی گواہی دینے سے پہلے جرم کیے تھے، ان کی مجھ سے عقیدت کی وجہ سے، میں پھر بھی ان کو آزمانے کے بعد استعمال کروں گا۔ تاہم، ان لوگوں کے لیے جنہوں نے میری گواہی کے بعد مزید جرم کیے ہیں لیکن پھر بھی توبہ کرنے اور نئے سرے سے آغاز کرنے کے لیے تکلیفیں اٹھانے کے لیے پرعزم ہیں، تو ایسے لوگوں کو صرف کلیسیا کے اندر ہی رہنا ہے۔ پھر بھی، وہ بےپروا اور عیاش نہیں ہو سکتے، بلکہ دوسروں کے مقابلے میں زیادہ پابند ہونا چاہیے۔ جہاں تک ان لوگوں کا تعلق ہے جو میرے بات کرنے کے بعد اپنی روش درست نہیں کرتے، میری روح انہیں فوراً چھوڑ دے گی، اور کلیسیا کو میرے فیصلے پر عمل درآمد کرنے اور انہیں نکال دینے کا حق حاصل ہو گا۔ یہ مطلق ہے، اور اس میں سوچنے کی کوئی گنجائش نہیں ہے۔ اگر کوئی آزمائش کے دوران گر جاتا ہے – یعنی اگر کوئی چلا جاتا ہے – تو کسی کو بھی اس شخص کی طرف توجہ نہیں کرنی چاہیے، تاکہ میری آزمائش کرنے اور شیطان کو کلیسیا میں پاگل ہو کر بھاگنے کا موقع دینے سے بچ سکیں۔ ایسے شخص کے بارے میں یہ میرا فیصلہ ہے۔ اگر کوئی شخص چھوڑ کر جانے والے کے ساتھ راستبازی کے بغیر اور جذبات سے کام کرے تو نہ صرف چھوڑ کر جانے والا اپنا مقام کھو دے گا بلکہ پہلے والے بھی میرے لوگوں میں سے باہر نکال دیے جائیں گے۔ رسولوں کا ایک اور کام خوشخبری پھیلانے پر توجہ دینا ہے۔ بلاشبہ، مقدسین بھی یہ کام کر سکتے ہیں، لیکن انہیں ایسا کرنے میں لازمی طور پر عقلمندی کا مظاہرہ کرنا چاہیے، اور مصیبت پیدا کرنے سے ضرور پرہیز کرنا چاہیے۔ اوپر بیان کیے گئے، عمل کرنے کے لیے موجودہ طریقے ہیں۔ نیز، ایک یاد دہانی کے طور پر، تمہیں اپنے خطبات کو مزید گہرا بنانے پر توجہ دینی چاہیے، تاکہ سب میرے کلام کی حقیقت میں داخل ہو جائیں۔ تمہیں میرے کلام کی قریب سے پیروی ضرور کرنی چاہیے، تاکہ تمام لوگ انہیں واضح طور پر اور ابہام کے بغیر سمجھ سکیں۔ یہ سب سے اہم ہے۔ میرے بندوں میں سے جو لوگ بے وفائی کرنے کے خیالات رکھتے ہیں انہیں باہر نکال دیا جانا چاہیے، اور انہیں میرے گھر میں زیادہ دیر تک رہنے کی اجازت ہرگز نہیں دینی چاہیے، ایسا نہ ہو کہ وہ میرے نام کو بدنام کریں۔

چونکہ تمہیں میرے بندے کہا جاتا ہے، اس لیے چیزیں پہلے جیسی نہیں رہیں؛ تمہیں میری روح کے کلمات پر توجہ دینی اور ان کی اطاعت کرنی چاہیے، اور میرے کام کی قریب سے پیروی کرنی چاہیے؛ تم میری روح اور میرے جسم کو الگ نہیں کر سکتے، کیونکہ ہم جبلی طور پر ایک ہیں، اور فطری طور پر غیرمنقسم ہیں۔ جو کوئی بھی روح اور شخص کو تقسیم کرے گا اور کسی شخص یا روح پر توجہ مرکوز کرے گا تو وہ نقصان اٹھائے گا، اور کسی متبادل کے بغیر صرف اپنے ہی کڑوے پیالے سے پینے کا اہل ہو گا۔ صرف وہی لوگ جو روح اور شخص کو ایک لازم و ملزوم کُل کے طور پر دیکھنے کے قابل ہیں، میرے بارے میں کافی علم رکھتے ہیں؛ ان کے اندر کی زندگی میں بتدریج تبدیلی آئے گی۔ اپنے کام کے اگلے مرحلے کو آسانی سے اور بغیر کسی رکاوٹ کے آگے بڑھانے کے لیے، میں اپنے گھر میں موجود تمام لوگوں کو جانچنے کے لیے کلام کے تزکیے کا استعمال کرتا ہوں، اور اپنی پیروی کرنے والوں کو جانچنے کے لیے کام کے طریقے استعمال کرتا ہوں۔ ان حالات میں، یہ کہا جا سکتا ہے کہ وہ سب امید کھو بیٹھے ہیں؛ لوگوں کے طور پر، ان میں سے کوئی بھی ایسا نہیں ہے جس کے حالات منفی اور غیر فعال نہ ہوں، گویا کہ پوری فضا ہی بدل گئی ہے۔ کچھ لوگ آسمان اور زمین کے خلاف احتجاج کرتے ہیں؛ کچھ، اپنی مایوسی میں، خود کو فولاد کرتے ہیں اور میرے کلام کے امتحان کو قبول کرتے ہیں؛ کچھ آسمان کی طرف دیکھتے ہیں اور گہری آہیں بھرتے ہیں، آنکھیں آنسوؤں سے بھری ہوتی ہیں، جیسے کسی نوزائیدہ بچے کی بے وقت موت پر بہت پریشان ہوں؛ کچھ لوگ تو یہ تک محسوس کرتے ہیں کہ اس طرح جینے میں شرمندگی ہے اور خدا سے دعا کرتے ہیں کہ وہ انہیں جلد دور لے جائے؛ کچھ لوگ سارا دن حواس باختہ ہو کر اس طرح گزارتے ہیں کہ جیسے وہ ابھی ابھی شدید بیمار ہو گئے ہوں اور انہیں ابھی ہوش میں آنا ہے؛ کچھ شکایت کرنے کے بعد خاموشی سے چلے جاتے ہیں؛ اور کچھ پھر بھی اپنی جگہ سے میری تعریف کرتے ہیں، حالانکہ وہ کچھ منفی ہی رہتے ہیں۔ آج، جب سب کچھ ظاہر ہو گیا ہے، مجھے ماضی کے بارے میں مزید بات کرنے کی ضرورت نہیں ہے؛ زیادہ اہم یہ ہے کہ تمہیں آج میں جو تقرری کی جگہ دے رہا ہوں، تمہیں اب بھی اس سے انتہائی وفاداری کے قابل ہونا چاہیے، اور تم جو کچھ کرتے ہو وہ میری منظوری کے مطابق ہو، اور تم جو کچھ کہتے ہو وہ میری آگہی اور روشنی کی پیداوار ہے، کہ تم جس پر عمل کرتے ہو وہ بالآخر میری شبیہ، اور مکمل طور پر میرا مظہر ہو۔

میرا کلام کسی بھی وقت یا جگہ پر جاری اور ظاہر ہوتا ہے، اور اس وجہ سے بھی، تمہیں یہ جاننا چاہیے کہ تم ہر وقت میرے سامنے ہو۔ کیونکہ آج، آخر کار، اس کے برعکس ہے جو پہلے آیا، اور تم اب مزید جو چاہو اسے پورا نہیں کر سکتے۔ اس کی بجائے، میرے کلام کی راہنمائی میں تمہیں اپنے جسم کو زیر کرنے کے قابل ہونا چاہیے؛ تمہیں میرے کلام کو اپنی بنیاد کے طور پر ضرور استعمال کرنا چاہیے، اور تم بے احتیاطی سے کام نہیں کر سکتے۔ کلیسیا کے لیے حقیقی مشق کے تمام راستے میرے کلام میں مل سکتے ہیں۔ جو لوگ میرے کلام پر عمل نہیں کرتے وہ میری روح کی براہ راست دلآزاری کرتے ہیں، اور میں انہیں تباہ کر دوں گا۔ چونکہ چیزیں آج کی طرح کے حالات میں آ گئی ہیں، اس لیے تمہیں اپنے ماضی کے اعمال اور کاموں پر زیادہ نالاں اور پشیمان ہونے کی ضرورت نہیں ہے۔ میری فیاضی سمندروں اور آسمان کی طرح لامحدود ہے – انسان کی صلاحیتیں اور میرے بارے میں علم، میرے لیے میرے اپنے ہاتھ کی پشت کی طرح شناسا کیسے نہیں ہو سکتا؟ انسانوں میں سے کون میرے ہاتھوں میں نہیں ہے؟ کیا تو یہ سمجھتا ہے کہ مجھے کچھ معلوم نہیں کہ تیری حیثیت کتنی بڑی ہے، کہ میں اس سے بالکل لاعلم ہوں؟ یہ ناممکن ہے! اس طرح، جب تمام لوگ انتہائی مایوس ہوتے ہیں، جب وہ مزید انتظار نہیں کر سکتے اور نئے سرے سے آغاز کرنا چاہتے ہیں، جب وہ مجھ سے پوچھنا چاہتے ہیں کہ کیا ہو رہا ہے، جب کچھ لوگ بدچلنی میں مبتلا ہو جاتے ہیں اور کچھ کو بغاوت کرنے کا خیال آتا ہے، جب کچھ ابھی تک وفاداری سے خدمت کر رہے ہوتے ہیں، تو میں عدالت کے دور کا دوسرا حصہ شروع کرتا ہوں: اپنے لوگوں کو پاک کرنا اور جانچنا۔ اس کا مطلب یہ بھی ہے کہ میں باضابطہ طور پر اپنے لوگوں کی تربیت کرنا شروع کر دیتا ہوں، جس سے تمہیں نہ صرف میرے لیے خوبصورت گواہی دینے، بلکہ اس سے بھی بڑھ کر، میرے بندوں کی نشست سے میرے لیے جنگ میں خوبصورت فتح حاصل کرنے کا موقع ملتا ہے۔

ہر وقت، میرے بندوں کو شیطان کی مکارانہ چالوں سے چوکنا رہنا چاہیے، میرے لیے میرے گھر کے دروازے کی حفاظت کرنی چاہیے؛ انہیں ایک دوسرے کو سہارا دینے اور ایک دوسرے کے لیے مہیا کرنے کے قابل ہونا چاہیے، تاکہ شیطان کے جال میں پھنسنے سے بچ سکیں، جس وقت پچھتاوے کے لیے بہت دیر ہو چکی ہو گی۔ میں تمہیں اتنی عجلت کے ساتھ کیوں تربیت دے رہا ہوں؟ میں تمہیں روحانی دنیا کے حقائق کیوں بتاتا ہوں؟ میں تمہیں بار بار کیوں یاد دہانی کراتا اور نصیحت کرتا ہوں؟ کیا تم نے کبھی اس پر غور کیا ہے؟ کیا تمہارے غور و فکر کرنے میں کبھی واضح ہونے کی کیفیت آئی ہے؟ لہٰذا، تمہیں نہ صرف ماضی کی بنیادوں پر تعمیر کر کے اپنے لیے تجربہ حاصل کرنے کے قابل ہونا چاہیے، بلکہ اس سے بھی بڑھ کر، آج کے کلام کی راہنمائی میں اپنے اندر موجود نجاستوں کو دور کرنے کے لیے، میرے ہر ایک لفظ کو اپنی روحوں کے اندر جڑیں پکڑنے اور کِھلنے، اور زیادہ اہم طور پر، زیادہ پھل پیدا کرنے کا موقع دینا چاہیے۔ اس کی وجہ یہ ہے کہ میں جس کا مطالبہ کرتا ہوں وہ چمکدار، سرسبز پھول نہیں ہے، بلکہ بے شمار پھل ہے، ایسا پھل جو اپنے پکے پن کو نہیں کھوتا ہے۔ کیا تم میرے کلام کا صحیح مطلب سمجھتے ہو؟ اگرچہ سبزہ زار کے پھول ستاروں کی طرح بے شمار ہوتے ہیں اور تعریف کرنے والے تمام ہجوم کو اپنی طرف کھینچ لیتے ہیں، لیکن ایک بار جب وہ مرجھا جاتے ہیں تو وہ شیطان کے مکر و فریب کی طرح بکھر جاتے ہیں اور کوئی ان میں دلچسپی نہیں لیتا۔ پھر بھی وہ تمام لوگ جنہیں ہوائیں پریشان کرتی ہیں اور جو سورج سے جھلس جاتے ہیں، جو میری گواہی دیتے ہیں، اگرچہ پھولوں سے خوبصورت نہیں، پھول مرجھانے کے بعد پھل لائیں گے، کیونکہ میں چاہتا ہوں کہ وہ ایسے ہی ہوں۔ جب میں یہ کلام کہتا ہوں تو تم کتنا سمجھتے ہو؟ ایک بار جب پھول مرجھا جائیں اور پھل پیدا ہو جائے، اور ایک بار جب یہ تمام پھل میرے لطف کے لیے مہیا ہو سکیں، تو میں زمین پر اپنے تمام کام ختم کر دوں گا، اور اپنی حکمت کی ٹھوس شکل سے لطف اندوز ہونا شروع کر دوں گا!

  باب 4


  میرے وہ تمام بندے جو میری خدمت کرتے ہیں، انھیں ماضی کے بارے میں سوچنا چاہئے: کیا تمہاری مجھ سے محبت غلاظت سے آلودہ تھی؟ کیا تمہاری مجھ سے وفاداری خالص تھی اور کیا تم دل و جان سے آمادہ تھے؟ کیا میرے متعلق تمہارا علم درست تھا؟ تمہارے دلوں میں میرے لیے کتنی جگہ تھی؟ کیا میں نے تمہارے دلوں کو مکمل طور پر بھر دیا تھا؟ میرے الفاظ نے تمہارے اندر کتنا کچھ کام کیا ہے؟ مجھے بےوقوف مت سمجھو! میرے لیے یہ چیزیں بالکل واضح ہیں! آج، جبکہ میں تمہیں اپنی نجات دینے کے لیے پکار رہا ہوں تو کیا تمہاری مجھ سے محبت میں کچھ اضافہ ہوا ہے؟ کیا تمہاری مجھ سے وفاداری کا کچھ حصہ پاک ہو گیا ہے؟ کیا میرے متعلق تمہارا علم گہرا ہو گیا ہے؟ کیا ماضی میں کی گئی تعریف و توصیف نے آج تمہارےے علم کی مضبوط بنیاد قائم کر دی ہے؟ تمہارا کتنا حصہ میری روح کے قبضے میں ہے؟ تمہارے باطن میں میری شبیہ کتنی جگہ رکھتی ہے؟ کیا میرے الفاظ تمارے دل پر اثر کرتے ہیں؟ کیا تم واقعی یہ محسوس کرتے ہو کہ تمہارےے پاس اپنی شرمندگی کو چھپانے کے لیے کوئی جگہ موجود نہیں ہے؟ کیا تم واقعی یہ یقین رکھتے ہو کہ تم میرے بندے بننے کے قابل نہیں ہو؟ اگر تم اوپر بیان کیے گئے سوالات سے مکمل طور پر غافل ہو، تو اس سے یہ ظاہر ہوتا ہے کہ تو پریشان کن صورتحال سے فائدہ اٹھا رہا ہے، اور تو صرف اس لیے موجود ہوتا ہے کہ تعداد بڑھا سکے، اور وہ وقت جو میں نے مقرر کر رکھا ہے، اس وقت تو یقیناً باہر نکال دیا جائے گا اور تجھے دوسری مرتبہ دھکے دے کر اتھاہ گڑھے میں پھینک دیا جائے گا۔ میرے یہ الفاظ خبردار کرنے کے لیے ہیں، اور جو کوئی بھی ان کو اہم نہیں سمجھے گا وہ میرے فیصلے کا سامنا کرے گا، اور وہ مقررہ وقت پر تباہی کا شکار ہو گا۔ کیا ایسا نہیں ہے؟ کیا اس کی وضاحت کرنے کے لیے مجھے اب بھی مثالیں دینے کی ضرورت ہے؟ کیا تمہارے لیے ایک نمونہ فراہم کرنے کے لیے مجھے مزید سادہ الفاظ میں بیان کرنا چاہیے؟ تخلیق کرنے کے وقت سے لے کر آج تک، بہت سے لوگ میری باتوں کی نافرمانی کر چکے ہیں اور اس طرح وہ میرے بحالی کے عمل سے الگ کر دیے گئے ہیں اور باہر نکالے جا چکے ہیں؛ آخرکار ان کے جسم ہلاک ہو گئے ہیں اور ان کی روحیں پاتال میں پھینک دی گئی ہیں اور وہ ابھی تک شدید عذاب میں مبتلا ہیں۔ بہت سے لوگوں نے میری باتوں کی پیروی کی ہے، لیکن وہ میری بصیرت اور روشنی کے مخالف ہو گئے ہیں، اور اس لیے میں نے انھیں دھتکا ر دیا ہے اور وہ شیطان کی حاکمیت میں آ کر ان لوگوں میں شامل ہو گئے ہیں جو میری مخالفت کرتے ہیں۔ (آج میری براہ راست مخالفت کرنے والے تمام لوگ میری باتوں کی صرف سرسری طور پر اطاعت کرتے ہیں اور میری باتوں کی اصل حقیقت کی نافرمانی کرتے ہیں)۔ بہت سے ایسے بھی ہیں جنھوں نے میرے کل کے کہے گئے الفاظ کو صرف سنا ہے، اور جنھوں نے ماضی کے "کباڑ" کو مضبوطی سے پکڑ رکھا ہے اور موجودہ دور کی "پیداوار" کو قیمتی نہیں سمجھا ہے۔ نہ صرف یہ لوگ شیطان کے قیدی بن چکے ہیں بلکہ یہ ابدی گنہگار بن گئے ہیں اور میرے دشمن بن چکے ہیں اور یہ براہ راست میری مخالفت کرتے ہیں۔ ایسے لوگ وہ ہوتے ہیں جن کا فیصلہ میں انتہائی غضب کی حالت میں کرتا ہوں، اور آج بھی وہ ابھی تک اندھے ہیں، وہ ابھی تک تاریک زمین دوز قید خانوں کے اندر ہیں (جس کا مطلب ہے کہ، ایسے لوگ گلی سڑی، مفلوج لاشیں ہیں جنھیں شیطان قابو کرتا ہے؛ ایسا اس لیے ہے کہ میں نے ان کی آنکھوں پہ پردہ ڈال دیا ہے، اور میں یہ کہتا ہوں کہ وہ اندھے ہیں)۔ یہ مناسب ہو گا کہ تمہارے حوالے کے لیے ایک مثال دی جائے، تاکہ تم اس سے سبق سیکھ سکو:


  پولس کا ذکر کرنے پر، تم اس کی تاریخ کے بارے میں سوچو گے، اور اس کے بارے میں کچھ ایسی کہانیوں کے متعلق سوچو گے جو غلط ہیں اور جن کا حقیقت سے کوئی تعلق نہیں ہے۔ اس کے والدین نے اسے چھوٹی عمر میں تعلیم دی تھی، اور اسے میری زندگی ملی تھی، اور میری ہی تقدیر کے نتیجے میں اس کے پاس وہ صلاحیت تھی جس کی مجھے ضرورت ہے۔ جب وہ 19 سال کا تھا تو اس نے زندگی کے بارے میں مختلف کتابیں پڑھیں؛ اس لیے مجھے اس کی تفصیل میں جانے کی ضرورت نہیں ہے کہ کس طرح اپنی صلاحیت اور میری بصیرت اور روشنی کی وجہ سے وہ روحانی معاملات کے بارے میں نہ صرف کچھ بصیرت کے ساتھ بات کر سکتا تھا بلکہ وہ میرے مقاصد کو بھی سمجھ سکتا تھا۔ بلاشبہ یہ اندرونی اور بیرونی عوامل کی آمیزش کو خارج نہیں کرتا ہے۔ اس کے باوجود، اس میں ایک نقص یہ تھا کہ، اپنی صلاحیتوں کی وجہ سے، وہ اکثر روانی سے سطحی باتیں کرتا تھا اور گھمنڈی تھا۔ اس کے نتیجے میں، اس کی نافرمانی کی وجہ سے، جس کا ایک حصہ فرشتوں کے سردار کی براہ راست نمائندگی کرتا تھا، اور جب میں پہلی مرتبہ گوشت پوست کا بنا تھا تو اس نے میری توہین کرنے کی ہر ممکن کوشش کی تھی۔ وہ ان لوگوں میں سے ایک تھا جنھیں میری باتوں کا علم نہیں ہوتا ہے اور اس کے دل میں میری حیثیت پہلے ہی ختم ہو چکی تھی۔ ایسے لوگ میری الوہیت کی براہ راست مخالفت کرتے ہیں، اور میری ضرب کا نشانہ بنتے ہیں، اور پھر سب سے آخر میں صرف سر جھکاتے ہیں اور اپنے گناہوں کا اعتراف کرلیتے ہیں۔ اس لیے، جب میں نے اس کی خاص قابلیت کو اچھی طرح استعمال کرنے کے بعد - جس کا مطلب یہ ہے کہ جب اس نے ایک مدت تک میرے لیے کام کر لیا تو اس کے بعد - وہ ایک مرتبہ پھر اپنے پرانے طریقوں پر عمل کرنے لگ گیا، اور اگرچہ اس نے میری باتوں کی براہ راست نافرمانی نہیں کی، لیکن پھر بھی اس نے میری باطنی راہنمائی کی اور میری دی ہوئی بصیرت کی نافرمانی کی، اور اس طرح اس نے ماضی میں جو کچھ بھی کیا تھا وہ سب بے کار رہا؛ دوسرے لفظوں میں، اس نے جس عظمت کے تاج کی بات کی تھی وہ کھوکھلے الفاظ بن کر رہ گیا، جو کہ اس کے اپنے تخیل کی پیداوار تھا، کیونکہ آج بھی وہ ابھی تک میری زنجیروں میں جکڑا ہوا میرے فیصلے کے ماتحت ہے۔


  اوپر دی گئی مثال سے یہ دیکھا جا سکتا ہے کہ جو کوئی بھی میری مخالفت کرتا ہے (نہ صرف میرے جسمانی وجود کی مخالفت کرتا ہے بلکہ اس سے بھی زیادہ اہم، میرے الفاظ اور میری روح کی مخالفت کرتا ہے - جس کا مطلب ہے کہ میری الوہیت کی مخالفت کرتا ہے)، وہ اپنے جسم میں میرا فیصلہ وصول کرتا ہے۔ جب میری روح تجھے چھوڑ جاتی ہے تو تو پستی میں گر جاتا ہے، اور براہ راست پاتال میں جا گرتا ہے۔ اور اگرچہ تیرا گوشت پوست کا جسم زمین پر ہوتا ہے لیکن تو ایسا ہو جاتا ہے جیسے کوئی شخص ذہنی مریض ہوتا ہے: تو اپنے ہونے کی وجہ کھو چکا ہوتا ہے، اور تجھے فوری طور پر ایسا محسوس ہوتا ہے کہ جیسے تو ایک لاش ہے، اور اس حد تک کہ تو مجھ سے بھیک مانگتا ہے کہ میں تیرے جسم کو فوراً ختم کر دوں۔ تم میں سے زیادہ تر لوگ جو روح کے زیرِاثر ہوتے ہیں وہ ان حالات کی بہت قدر کرتے ہیں، اور مجھے مزید تفصیل میں جانے کی ضرورت نہیں ہے۔ ماضی میں، جب میں نے عام انسانیت کی شکل میں کام کیا تھا، تو زیادہ تر لوگوں نے میرے غضب اور عظمت کے خلاف اپنی حیثیت کا اندازہ پہلے سے ہی لگا لیا تھا، اور وہ میری حکمت اور مزاج کو پہلے سے ہی جانتے تھے۔ آج، میں الوہیت کی حالت میں براہ راست بولتا ہوں اور عمل کرتا ہوں، اور ابھی بھی کچھ لوگ ایسے ہیں جو اپنی آنکھوں سے میرے غضب اور فیصلے کو دیکھیں گے؛ اس کے علاوہ، فیصلے کے دور کے دوسرے حصے کا اہم کام یہ ہے کہ میرے تمام بندوں کو میرے جسم کی حالت میں کیے گئے کاموں کا براہ راست علم ہو جائے اور تم سب میرے مزاج کو براہ راست دیکھ لو گے۔ پھر بھی چونکہ میں جسم میں ہوں، اس لیے مجھے تمہاری کمزوریوں کا خیال رہتا ہے۔ یہ میری امید ہے کہ تم اپنی ہمت، روح اور جسم کو کھلونوں کی طرح نہ سمجھو اور بغیر سوچے سمجھے انھیں شیطان کے لیے وقف نہ کرو۔ بہتر ہے کہ جو کچھ تمہارے پاس ہے اسے بہت قیمتی سمجھو اور اسے ایک کھیل کی طرح مت لو کیونکہ ایسی چیزوں کا تعلق تمہاری قسمت کے ساتھ ہوتا ہے۔ کیا تم واقعی میرے الفاظ کا حقیقی مطلب سمجھنے کے قابل ہو؟ کیا تم واقعی میرے حقیقی جذبات کا احساس کرنے کے قابل ہو؟


  کیا تم زمین پر میری نعمتوں کا لطف اٹھانے کے لیے تیار ہو، ایسی نعمتیں جو اہلِ جنت کو ملنے والی نعمتوں کی طرح ہیں؟ کیا تم میرے متعلق سمجھ بوجھ کو، میرے الفاظ سے لطف اندوز ہونے کو، اور میرے متعلق علم کو اپنی زندگی میں سب سے قابلِ قدر اور بامعنی چیزوں کے طور پر قیمتی سمجھ کر محفوظ رکھنے کے لیے تیار ہو؟ کیا تم اپنی توقعات کے بارے میں سوچے بغیر، مکمل طور پر میری اطاعت کرنے کے قابل ہو؟ کیا تم حقیقت میں اس قابل ہو کہ تم مجھے یہ اجازت دو کہ میں تمہیں موت کے گھاٹ اتار دوں اور میں تمہاری راہنمائی ایک بھیڑ کی طرح کروں؟ کیا تم میں سے کوئی بھی ایسا ہے جو ایسی چیزوں کو حاصل کرنے کے قابل ہو؟ کیا ایسا ہو سکتا ہے کہ وہ سب لوگ جنھیں میں نے قبول کر لیا ہے اور جو میرے وعدوں کو حاصل کرتے ہیں، یہ وہی ہوں جو میری نعمتیں حاصل کرتے ہیں؟ کیا تمہیں ان الفاظ سے کچھ سمجھ آیا ہے؟ اگر میں تمہیں آزمانا چاہوں تو کیا تم حقیقت میں اپنے آپ کو میرے رحم و کرم پر چھوڑ سکتے ہو، اور، ان آزمائشوں کے درمیان، میرے مقاصد کو تلاش کر سکتے ہو اور یہ جان سکتے ہو کہ میرے دل میں کیا ہے؟ میں نہیں چاہتا کہ تم متاثر کرنے والے بہت سے الفاظ بولنے کے قابل ہو جاؤ، یا بہت سی نہایت دلچسپ کہانیاں سناؤ؛ بلکہ میں یہ کہتا ہوں کہ تم میری خاطر اچھی گواہی دینے کے قابل بنو، اور یہ کہ تم مکمل اور گہرے طور پر حقیقت میں داخل ہو سکو۔ اگر میں براہ راست بات نہ کرتا تو کیا تم اپنے اردگرد کی ہر چیز کو چھوڑ سکتے تھے اور کیا تم خود کو میرے ذریعے استعمال ہونے دیتے؟ کیا یہ وہ حقیقت نہیں ہے جو میں چاہتا ہوں؟ کس میں میرے الفاظ کو سمجھنے کی صلاحیت ہے؟ اب بھی میں یہی کہتا ہوں کہ تم مزید بدگمانیوں میں مبتلا نہ ہو، اور تم اپنے داخلے کے لیے پیش قدمی کرو اور میرے الفاظ کی اصل حقیقت کو سمجھو۔ یہ چیز تمہیں میرے الفاظ کو غلط طور پر سمجھنے، اور میرے الفاظ کے معنی کے بارے میں غیر واضح ہونے، اور اس طرح میرے انتظامی احکامات کی خلاف ورزی کرنے سے روکے گی۔ مجھے امید ہے کہ تم میرے الفاظ میں اپنے لیے میرے مقاصد کو سمجھ جاؤ گے۔ اپنی توقعات کے بارے میں اور زیادہ نہ سوچو، اور عمل کرو جیسے کہ تم نے میرے سامنے یہ پختہ ارادہ کیا تھا کہ تمام چیزوں میں خدا کے نظم و ضبط کی اطاعت کرو گے۔ وہ تمام لوگ جو میرے گھر کے اندر کھڑے ہوئے ہیں، جتنا کچھ بھی وہ کر سکتے ہیں انھیں کرنا چاہیے؛ زمین پر میرے کام کے آخری حصے کے لیے تمہیں اپنی بہترین کوشش کرنی چاہیے۔ کیا تم سچے دل سے ایسی چیزوں پر عمل کرنے کے لیے تیار ہو؟

  باب 5


  میری روح کی آواز میرے پورے مزاج کا ایک اظہار ہے۔ کیا تم یہ سمجھتے ہو؟ اس نکتے کے متعلق غیر واضح ہونا براہ راست میری مزاحمت کرنے کے برابر ہوگا۔ کیا تم نے اس اہمیت کو واقعی سمجھا ہے جو اس نکتے میں موجود ہے؟ کیا تم واقعی یہ جانتے ہو کہ میں تم پر کتنی محنت کرتا ہوں، کتنی توانائی صرف کرتا ہوں؟ کیا تم میں واقعی ہمت ہے کہ تم نے جو کیا ہے اور تم نے میرے سامنے جس ردعمل کا اظہار کیا ہے، اسے بے نقاب کر سکو؟ اور تم میں اتنا حوصلہ ہے کہ تم اپنے آپ کو میرے منہ پر میرے بندے کہتے ہو - تمہیں شرم ہی نہیں آتی ہے، کوئی احساس ہونے کا امکان تو اور بھی کم ہے! جلد یا بدیر، تم جیسے لوگ میرے گھر سے باہر نکال دیے جائیں گے! یہ سمجھتے ہوئے کہ تم نے میرے لیے گواہی دی ہے، اپنی زیادہ عمر یا تجربے کے بل پر مجھے دھوکا مت دو! کیا یہ ہے وہ چیز جو انسانیت کرنے کی صلاحیت رکھتی ہے؟ اگر تیرے ارادوں اور تیرے مقاصد میں سے کچھ بھی باقی نہیں رہتا تو اس کا مطلب یہ ہوتا کہ ایک طویل عرصے سے تو نے ایک مختلف راہ پکڑی ہوئی ہے۔ کیا تو یہ سوچتا ہے کہ مجھے اس کا علم نہیں ہے کہ انسان کے دل میں کتنا کچھ سما سکتا ہے؟ اب سے، سب چیزوں میں، تجھے صحیح معنوں میں عمل کرنے کی ضرورت ہے؛ جس طرح تو ماضی میں محض فضول باتیں کرتا رہا ہے، اب اسے قبول نہیں کیا جائے گا۔ ماضی میں، تم میں سے اکثر میری چھت کے نیچے مفت خوری کرنے میں کامیاب رہے ہیں؛ یہ حقیقت ہے کہ اگر تم ثابت قدم رہنے کے قابل ہو تو اس کی وجہ میرے الفاظ کی تاثیر کی شدت ہے۔ کیا تجھے یہ لگتا ہے کہ میں بے ترتیب انداز میں اور بغیر مقصد کے بات کر رہا ہوں؟ ناممکن! میں آسمان پر رہتے ہوئے تمام چیزوں کو حقیر سمجھتا ہوں، اور میں آسمان پر رہتے ہوئے اپنی حاکمیت کو استعمال کرتا ہوں۔ اسی طریقے سے میں نے اپنی نجات کو زمین پر قائم کیا ہوا ہے۔ کبھی بھی کوئی ایسا لمحہ نہیں ہوتا ہے کہ جب میں اپنے خفیہ مقام سے، انسانوں کی ہر حرکت اور ہر وہ چیز جو وہ کہتے اور کرتے ہیں، کو نہ دیکھ رہا ہوں۔ انسان میرے لیے کھلی کتابوں کی طرح ہیں: میں ان سب کو دیکھتا ہوں اور جانتا ہوں۔ خفیہ مقام میرا ٹھکانہ ہے، اور گنبدِ افلاک میرا بستر ہے جس پر میں لیٹتا ہوں۔ شیطان کی طاقتیں مجھ تک نہیں پہنچ سکتی ہیں، کیونکہ میرا جلال، راستبازی اور انصاف چھلک رہا ہے۔ میرے لفظوں میں ایک ایسا راز ہے جسے بیان کرنا مشکل ہے۔ چونکہ تمہاری روح بدحواسی کا شکار ہو چکی ہے اس لیے جب میں بات کر رہا ہوتا ہوں، تو تم ان پرندوں کی طرح ہو جاتے ہو جو ابھی ابھی پانی میں چھوڑے گئے ہوں، اور الجھن میں ڈوبے ہوئے ہوں، یا ایسے بچے جو ابھی ابھی بہت زیادہ ڈرے ہوں، اور ایسا لگتا ہو کہ انھیں کچھ بھی سمجھ نہیں آ رہا ہے۔ میں یہ کیوں کہتا ہوں کہ خفیہ مقام میرا ٹھکانہ ہے؟ کیا تمہیں میرے ان الفاظ کے گہرے معنی کا علم ہے؟ انسانوں میں کون ہیں جو مجھے جاننے کی صلاحیت رکھتے ہیں؟ کون ہیں جو مجھے ایسے جاننے کی صلاحیت رکھتے ہیں جیسے وہ اپنے ماں باپ کو جانتے ہیں؟ اپنے ٹھکانے پر آرام کرتے ہوئے، میں نے غور سے مشاہدہ کیا ہے: زمین پر سب لوگ اپنی قسمت اور اپنے مستقبل کی خاطر بہت جلدی میں ہوتے ہیں، "دنیا بھر میں سفر کرتے ہیں" اور آگے پیچھے بھاگتے ہیں۔ پھر بھی کسی ایک میں بھی میری بادشاہت کو قائم کرنے کے لیے توانائی نہیں ہے، اتنی سی بھی نہیں جتنی سانس لینے کی کوشش میں صرف ہوتی ہے۔ میں نے انسانوں کو تخلیق کیا ہے، اور میں نے کئی بار انھیں سخت مصیبتوں سے بچایا ہے؛ پھر بھی، یہ سب انسان ناشکرے ہیں: ان میں سے کوئی ایک بھی میری نجات کے تمام واقعات کو شمار نہیں کر سکتا ہے۔ دنیا کی تخلیق سے لے کر آج تک بہت زیادہ سال - بہت زیادہ صدیاں - گزر چکی ہیں؛ میں نے بہت زیادہ مرتبہ بہت سے معجزے کیے ہیں اور اپنی حکمت کا مظاہرہ کیا ہے۔ اس کے باوجود، انسان اتنے پاگل اور بے حس ہیں جیسے کہ ذہنی مریض ہوتے ہیں، اور یہاں تک کہ بعض اوقات میرے معاملات پر توجہ دینے کی ذرہ برابر نیت کے بغیر، جنگل میں گھومنے والے وحشی درندوں کی طرح ہوتے ہیں۔ بہت مرتبہ، میں نے انسانوں کو موت کی سزا دی ہے اور انھوں موت کا سزاوار قرار دیا ہے، لیکن کوئی بھی میرے انتظامی منصوبے کو تبدیل نہیں کر سکتا۔ اور اس لیے، میرے زیرِ عمل، انسان ان پرانی چیزوں کو ظاہر کرتے رہتے ہیں جن سے وہ چمٹے ہوئے ہیں۔ اپنے کام کے مرحلوں کی وجہ سے، ایک مرتبہ پھر، میں نے، تم لوگوں کو بچایا ہے جو کہ ایک ایسے بڑے خاندان میں پیدا ہوئے تھے جو تنزلی کا شکار، اخلاقی لحاظ سے برا، غلیظ اور مکروہ ہے۔


  میرےمنصوبے کے مطابق کام ایک لمحے کے لیے رکے بغیر آگے بڑھتا رہتا ہے۔ بادشاہی کے دور میں آنے کے بعد، اور تم لوگوں کو اپنی بادشاہی میں اپنے بندوں کے طور پر لے جانے کے بعد، اب میں تم سے دیگر مطالبات کروں گا؛ اس کا مطلب یہ ہے کہ میں تمہارے سامنے اس آئین کا اعلان کرنا شروع کروں گا جس کے ساتھ میں اس دور پر حکومت کروں گا:


  چونکہ تم میرے بندے کہلاتے ہو، اس لیے تمہیں میرے نام کی عظمت کو بڑھانے کے قابل ہونا چاہیے۔ یعنی آزمائش کے دوران گواہی دینے کے قابل ہونا چاہیے۔ اگر کوئی مجھے ورغلانے اور مجھ سے سچائی چھپانے کی کوشش کرے گا، یا میری پیٹھ پیچھے بدنامی والے کام کرے گا، تو کسی استثناء کے بغیر، ایسے لوگوں کا پیچھا کر کے میرے گھر سے بھگا دیا جائے گا تاکہ وہ انتظار کریں کہ میں کب ان سے نمٹتا ہوں۔ وہ لوگ جنھوں نے ماضی میں مجھ سے بے وفائی کی ہے اور میری اطاعت نہیں کی ہے، اور جو آج پھر کھل کر میرے متعلق فیصلہ کرنے کے لیے کھڑے ہو گئے ہیں، انھیں بھی پیچھا کر کے میرے گھر سے بھگا دیا جائے گا۔ جو لوگ میرے بندے ہیں ان کو چاہیے کہ وہ مسلسل میری ذمہ داریوں کے بوجھ پر غور کریں اور میرے الفاظ کو جاننے کی کوشش بھی کریں۔ میں ایسے ہی لوگوں کو بصیرت عطا کروں گا، اور وہ یقیناً میری راہنمائی اور بصیرت کے تحت زندگی بسر کریں گے، اور انھیں کبھی سزا نہیں ملے گی۔ وہ لوگ جو میری ذمہ داریوں کے بوجھ پر غور کرنے میں ناکام رہتے ہیں، اور اپنے مستقبل کی منصوبہ بندی پر توجہ مرکوز کرتے ہیں - یعنی وہ لوگ جن کے اعمال کا مقصد میرے دل کو مطمئن کرنا نہیں ہوتا، بلکہ جو خیرات کی تلاش میں ہوتے ہیں - میں ان بھکاریوں جیسی مخلوق کو استعمال کرنے سے بالکل انکار کرتا ہوں۔ کیونکہ جب سے وہ پیدا ہوئے ہیں، انھیں یہ علم بالکل نہیں ہے کہ میری ذمہ داریوں کے بوجھ پر غور کرنے کا کیا مطلب ہے۔ یہ وہ لوگ ہیں جن میں معمول کی عقل کی کمی ہوتی ہے؛ ایسے لوگ دماغ کی "غذائیت کی کمی" کا شکار ہیں، اور انھوں کچھ "طاقت والی غذا" کے لیے گھر جانا پڑتا ہے۔ مجھے ایسے لوگوں کی کوئی ضرورت نہیں ہے۔ میرے بندوں میں سے، ہر ایک پر یہ لازم ہو گا کہ وہ مجھے جاننا ایک اخلاقی اور قانونی فرض سمجھے جو آخر تک نظر آئے، بالکل اسی طرح جیسے کھانا، پہننا اور سونا، یعنی ایسی چیز جسے کوئی ایک لمحے کے لیے بھی نہیں بھولتا، یہاں تک کہ آخر میں اس کے لیے مجھے پہچاننا ایسا ہو جائے گا جیسے وہ کھانا کھانے کے عمل سے مانوس ہے - یعنی یہ ایک ایسی چیز بن جائے گا جسے تم اپنے تجربہ کار ہونے کی وجہ سے نہایت آسانی سے کر لیتے ہو۔ جہاں تک میرے کہے گئے الفاظ کا تعلق ہے، ان میں سے ہر ایک لفظ کو انتہائی یقین کے ساتھ لینا چاہیے اور مکمل طور ذہن نشین کر لینا چاہیے؛ اور اس کام کو سرسری طور پر نہیں کیا جا سکتا یا اسے ادھورا نہیں چھوڑا جا سکتا۔ جو کوئی بھی میری باتوں پر توجہ نہیں دیتا ہے اسے براہ راست میری مخالفت کرنے والا سمجھا جائے گا؛ جو کوئی میرے الفاظ کو نہیں کھاتا ہے، یا ان کو جاننے کی کوشش نہیں کرتا، اسے میری طرف توجہ نہ کرنے والا سمجھا جائے گا، اور اسے براہ راست میرے گھر کے دروازے سے باہر نکال دیا جائے گا۔ اس کی وجہ یہ ہے کہ جیسے میں ماضی میں کہہ چکا ہوں کہ میں جو چاہتا ہوں وہ لوگوں کا تعداد میں زیادہ ہونا نہیں ہے بلکہ لوگوں کا افضل ہونا ہے۔ اگر سو لوگوں میں سے صرف ایک ہی مجھے میرے الفاظ کے ذریعے جان سکتا ہے، تو میں خوشی سے باقی سب کو رد کر کے اس ایک شخص کو بصیرت اور روشنی عطا کرنے پر توجہ دوں گا۔ اس سے تم دیکھ سکتے ہو کہ یہ لازمی طور پر درست نہیں ہے کہ صرف زیادہ تعداد ہی میرا اظہار کر سکتی ہے یا میرے تصورات کو عملی جامہ پہنا سکتی ہے۔ میں جو چاہتا ہوں وہ گندم کا سٹہ ہے (چاہے اس میں دانے زیادہ نہ ہوں) اور میں ایک زہریلا جنگلی پودا نہیں چاہتا (چاہے وہ دانوں سے بہت زیادہ بھرا ہوا ہی کیوں نہ ہو)۔ جہاں تک ان لوگوں کا تعلق ہے جو جستجو کرنے کی کوئی پرواہ نہیں کرتے ہیں اور اس کی بجائے سست روی اختیار کرتے ہیں، انھیں خود اپنی مرضی سے چلا جانا چاہیے؛ میں انھیں مزید نہیں دیکھنا چاہتا، ایسا نہ ہو کہ وہ میرے نام کے لیے بدنامی کا سبب بنتے رہیں۔ اس بارے میں کہ میں اپنے لوگوں سے کیا چاہتا ہوں، فی الحال میں انہی اصولوں پر رکوں گا، اور مزید پابندیاں لگانے سے پہلے انتظار کروں گا، مزید پابندیاں لگانے کا انحصار اس بات پر ہو گا کہ حالات کس انداز میں تبدیل ہوتے ہیں۔


  ماضی میں، لوگوں کی بڑی اکثریت کا یہ خیال تھا کہ میں خود حکمت کا خدا ہوں، کہ میں وہی خدا ہوں جو انسانوں کے دلوں کی گہرائیوں میں جھانک کر دیکھ لیتا تھا؛ تاہم، یہ صرف سطحی بات تھی۔ اگر انسان مجھے صحیح معنوں میں جانتے ہوتے تو وہ جلدبازی میں نتیجے تک پہنچنے کی گستاخی نہ کرتے، بلکہ ایسا کرنے کی بجائے وہ میرے الفاظ کے ذریعے مجھے جاننے کی کوشش جاری رکھتے۔ جب وہ اس مرحلے پر پہنچ جاتے جہاں وہ میرے اعمال کو حقیقی معنوں میں دیکھ لیتے تو صرف اس وقت ہی وہ مجھے عقلمند اور حیرت انگیز کہنے کے لائق ہوتے۔ میرے بارے میں تمہارا علم بہت ہی کم ہے۔ تمام ادوار میں بہت سے لوگوں نے بہت سالوں تک میری خدمت کی ہے اور میرے اعمال کا مشاہدہ کر کے صحیح معنوں میں میرے متعلق کچھ جان لیا ہے۔ اسی وجہ سے وہ ہمیشہ دل سے میری اطاعت قبول کرتے تھے، اور چونکہ میرے قدموں کے نشانات تلاش کرنا بہت مشکل کام ہے، وہ اس وجہ سے میری مخالفت کرنے کا ذرہ برابر ارادہ بھی رکھنے کی ہمت نہیں کرتے تھے۔ اگر ان لوگوں کو میری راہنمائی نہ ملی ہوتی تو وہ جلد بازی کرنے کی جرأت نہ کرتے۔ لہٰذا، کئی برسوں کے عملی تجربے میں سلامت رہ جانے کے بعد، انھوں نے آخرکار میرے متعلق علم کے ایک حصے کے بارے میں ایک عمومی رائے قائم کی، اور مجھے حکمت والا، حیرت انگیز اور مشیر کہا، اور یہ کہا کہ میرے الفاظ دو دھاری تلوار کی طرح ہیں، اور یہ کہ میرے اعمال عظیم، حیران کن اور حیرت انگیز ہیں۔ اور یہ کہ میں جلال میں ملبوس ہوں، اور یہ کہ میری حکمت آسمان سے بھی بلند ہے، اور دیگر بصیرتیں۔ تاہم، آج، میرے بارے میں تمہارا علم محض اس بنیاد پر ہے جو انھوں نے قائم کی ہے، اس لیے تم لوگوں کی بڑی اکثریت - طوطوں کی طرح - محض ان الفاظ کو دہراتی ہے جو انھوں نے کہے ہیں۔ چونکہ میں اس بات کو مدنظر رکھتا ہوں کہ مجھے جاننے کا تمہارا طریقہ کتنا سرسری ہے اور تمہاری "تعلیم" کتنی ناقص ہے، اس لیے میں نے تمہیں بہت زیادہ سزا سے بچا لیا ہے۔ اس کے باوجود، تمہاری بڑی اکثریت ابھی تک خود اپنے آپ کو نہیں جانتی ہے، یا یہ سمجھتی ہے کہ تمہارے اعمال میری مرضی سے بھی زیادہ بلند ہو چکے ہیں، اور اس وجہ سے تم میرے فیصلے سے بچ گئے ہو؛ یا یہ کہ جسم بننے کے بعد، مجھے انسانیت کے کاموں کی خبر نہیں رہی ہے، اور اس وجہ سے تم بھی سزا سے بچ گئے ہو؛ یا یہ کہ جس خدا پر تم ایمان رکھتے ہو وہ کائنات کی وسیع و عریض جگہوں پر موجود نہیں ہے، اور اس لیے تم نے خدا کو جاننے کے عمل کو ایک لازمی طور پر ادا کیے جانے والے فرض کے طور پر اپنے دلوں میں رکھنے کی بجائے، اس کی اہمیت کو کم کر کے اسے ایک ایسے معمول کے کام کے طور پر سمجھ لیا ہے، جو تم نے اپنے فارغ وقت میں کرنا ہے، اور خدا پر اپنے ایمان کو استعمال کرتے ہوئے اس وقت کو دھوکا دیتے ہو جو دوسری صورت میں نکمے پن میں گزارا جائے گا۔ اگر میں تمہاری قابلیت، عقل اور بصیرت کی کمی پر ترس نہ کھاؤں تو تم سب لوگ میری سزا میں مبتلا ہو کر فنا ہو جاؤ اور تمہارا وجود مٹ جائے۔ اس کے باوجود جب تک زمین پر میرا کام ختم نہیں ہوتا، میں بنی نوع انسان کے لیے مہربان رہوں گا۔ یہ وہ چیز ہے جس کا تم سب کو لازمی علم ہونا چاہیے، اور اچھے اور برے کو آپس میں ملانا چھوڑ دو۔

  باب 6


  روح کے معاملات کے بارے میں ذی فہم بنو، میرے کلام کی طرف متوجہ ہو، اور میری روح اور میرے وجود، میرے کلام اور میرے وجود کو ایک لازم و ملزوم کُل کے طور پر صحیح معنوں میں سمجھنے کے قابل بنو، تاکہ تمام لوگ میری موجودگی میں مجھے مطمئن کر سکیں۔ جو کچھ بھی موجود ہے میں سب میں داخل ہو چکا ہوں، میں کائنات کی وسعتوں کے پار دیکھ چکا ہوں، اور میں انسان کے درمیان مٹھاس اور کڑواہٹ کا مزہ چکھتے ہوئے تمام لوگوں کے درمیان چلا ہوں – پھر بھی انسان نے مجھے صحیح معنوں میں کبھی نہیں پہچانا، اس نے میرے سفروں کے دوران کبھی بھی مجھ پر کوئی دھیان نہیں دیا ہے۔ چونکہ میں خاموش تھا، اور میں نے کبھی مافوق الفطرت کام نہیں کیے، اسی لیے کسی نے بھی مجھے حقیقی معنوں میں نہیں دیکھا۔ آج کا دن ماضی سے مختلف ہے: میں وہ چیزیں کروں گا جو تخلیق کے وقت سے کبھی نہیں دیکھی گئی ہوں گی، میں ایسے الفاظ بولوں گا جو زمانوں میں کبھی نہیں سنے گئے ہوں گے، کیونکہ میں مطالبہ کرتا ہوں کہ تمام لوگ مجھے جسمانی طور پر پہچان لیں۔ یہ میرے نظم و نسق کے مراحل ہیں، لیکن انسان کو معمولی سا اندازہ بھی نہیں ہے۔ اگرچہ میں نے واضح انداز میں کہہ دیا ہے، پھر بھی لوگ الجھن کا شکار رہتے ہیں؛ ان کو سمجھانا مشکل ہوتا ہے۔ کیا یہ انسان کی پستی نہیں ہے؟ کیا یہ بالکل وہی نہیں ہے جس کی میں اصلاح کرنا چاہتا ہوں؟ برسوں سے، میں نے انسان میں کچھ نہیں کیا؛ برسوں سے، میرے مجسم جسم سے براہِ راست رابطے میں رہنے کے باوجود، کسی نے کبھی اس آواز کو نہیں سنا جو براہِ راست میری الوہیت سے جاری ہوئی۔ اس طرح لوگوں میں یقیناً میرے بارے میں علم کی کمی ہے، حالانکہ اس نے مجھ سے ان کی محبت کو زمانوں میں متاثر نہیں کیا ہے۔ تاہم، آج میں نے تم میں معجزاتی کام انجام دیا ہے، ایسا کام جو کہ ناقابلِ فہم اور بے حساب ہے، اور میں نے بہت سا کلام کہا ہے۔ اور اس کے باوجود، ایسے حالات میں، اب بھی بہت سے ایسے لوگ ہیں جو میری موجودگی میں براہِ راست میری مخالفت کرتے ہیں۔ اب میں تمہیں چند مثالیں دیتا ہوں۔


  میری مرضی کو سمجھنے اور زندگی کا احساس حاصل کرنے کی کوشش کرنے کے لیے تم روزانہ ایک مبہم خدا سے دعا مانگتے ہو۔ پھر بھی جب میرے کلام کا سامنا ہوتا ہے، تو تم اسے مختلف انداز سے دیکھتے ہو۔ تم میرے کلام اور روح کو ایک کُل کے طور پر سمجھتے ہو، پھر بھی میرے وجود کو ٹھوکر مار کر ایک طرف کر دیتے ہو، مجھے ایک ایسا شخص سمجھتے ہو جو بنیادی طور پر ایسا کلام کہنے سے قاصر ہے، کیونکہ وہ میری روح کے ذریعے ہدایت یافتہ ہے۔ ایسے حالات میں تمہارے علم کے متعلق کیا خیال ہے؟ تم ایک حد تک میرے الفاظ پر ایمان رکھتے ہو لیکن اس کے باوجود اس جسم کے بارے میں جو میں نے خود کو پہنایا ہے، تمہارے مختلف شدت کے تصورات ہیں۔ تم ہر روز اس کا مطالعہ کرتے ہو، اور کہتے ہو، "وہ چیزوں کو اس طریقے سے کیوں کرتا ہے؟ کیا وہ واقعی خدا کی طرف سے آتی ہیں؟ ناممکن! وہ مجھ سے زیادہ مختلف نہیں ہے – وہ بھی ایک عام، معمولی شخص ہے۔" اس طرح کے حالات کی وضاحت کیسے کی جا سکتی ہے؟


  تم میں سے کون مندرجہ بالا کیفیت کا حامل نہیں ہے؟ کس پر ایسی چیزوں کا غلبہ نہیں ہے؟ وہ ایسی چیزیں دکھائی دیتی ہیں جنہیں تو ذاتی جائیداد کے حصوں کی طرح اپنے پاس رکھتا ہے، ان کو کبھی بھی چھوڑنا نہیں چاہتا۔ تم موضوعی کوششوں کی جستجو اس سے بھی کم کرتے ہو؛ اس کی بجائے، تم انتظار کرتے ہو کہ میں خود یہ کروں۔ سچ کہا جائے تو کوئی ایک شخص بھی ایسا نہیں ہے جو میری جستجو کیے بغیر مجھے آسانی سے پہچان لے۔ یہ معمولی کلام نہیں ہے جو میں تمہیں سکھاتا ہوں۔ کیونکہ میں تیرے حوالے کے لیے ایک اور نقطہ نظر سے تجھے ایک اور مثال دے سکتا ہوں۔


  پطرس کے ذکر پر، لوگوں کے پاس اس کے متعلق کہنے کو اچھی باتوں کی کوئی انتہا نہیں ہے۔ وہ فوری طور پر ان تین مواقع کو یاد کرتے ہیں جب اس نے خدا کو ماننے سے انکار کر دیا تھا، کس طرح اس نے شیطان کی خدمت کر کے خدا کا امتحان لیا تھا، اور کس طرح وہ خدا کے لیے سر کے بل مصلوب ہوا تھا، وغیرہ۔ اب میں تمہیں یہ بتانے کے لیے توجہ مرکوز کرنے جا رہا ہوں کہ پطرس مجھے کیسے جانتا تھا اور اس کا آخری انجام کیا ہوا تھا۔ پطرس اچھی صلاحیت کا حامل تھا، لیکن اس کے حالات پولس جیسے نہیں تھے: اس کے والدین نے مجھے بہت ستایا تھا، وہ بدروحیں تھیں جن پر شیطان کا غلبہ تھا اور اس کے نتیجے میں، انہوں نے پطرس کو خدا کے متعلق کچھ تعلیم نہیں دی تھی۔ پطرس کم عمری میں ہی ہوشیار، باصلاحیت، اور اپنے والدین کا بہت لاڈلا تھا۔ اس کے باوجود وہ بالغ ہو کر ان کا دشمن بن گیا کیونکہ وہ میرے متعلق علم حاصل کرنے کی جستجو سے کبھی نہیں رکا، اور اس کے بعد اس نے انھیں چھوڑ دیا تھا۔ اس کی وجہ یہ تھی کہ سب سے بڑھ کر، اس کا ایمان تھا کہ آسمان اور زمین اور تمام چیزیں خدا کے ہاتھ میں ہیں اور تمام مثبت چیزیں خدا کی طرف سے آتی ہیں اور شیطان کی طرف سے عمل کیے بغیر براہ راست خدا کی طرف سے جاری کی جاتی ہیں۔ پطرس کے والدین کے تضاد نے اسے میری شفقت اور رحمت کے بارے میں زیادہ علم دیا، اس طرح اس کی مجھے تلاش کرنے کی خواہش بہت بڑھ گئی۔ اس نے صرف میرے کلام کو کھانے اور پینے پر ہی توجہ مرکوز نہیں کی، بلکہ اس کے علاوہ، میری مرضی کو سمجھنے پر بھی دھیان دیا، اور اپنے دل میں ہمیشہ چوکنا رہا۔ نتیجے کے طور پر، وہ ہمیشہ اپنی روح میں حساس رہا، اور اسی وجہ سے اس نے جو کچھ بھی کیا وہ میری اپنی مرضی کے مطابق تھا۔ ناکامی کے جال میں پھنس جانے سے بہت زیادہ خوفزدہ ہو کر اس نے آگے بڑھنے کے لیے ماضی میں لوگوں کی ناکامیوں پر مسلسل توجہ مرکوز رکھی۔ اور اس طرح اس نے بھی ان تمام لوگوں کے ایمان اور محبت کو جذب کرنے پر توجہ مرکوز کی جنہوں نے تمام زمانوں میں خدا سے محبت کی تھی۔ اس طرح – نہ صرف منفی پہلوؤں میں، بلکہ اس سے بھی زیادہ اہم بات، مثبت پہلوؤں میں – اس نے زیادہ تیزی سے ترقی کی، اس حد تک کہ اس کا علم میری موجودگی میں سب سے زیادہ ہو گیا۔ اس کے بعد، یہ تصور کرنا مشکل نہیں ہے کہ اس نے اپنا سب کچھ میرے ہاتھ میں کیسے دے دیا، کس طرح اس نے خوراک، لباس، سونے اور اپنی رہائش کی جگہ کے بارے میں فیصلے کرنے کے حوالے سے بھی ہتھیار ڈال دیے، اور اس کی بجائے ہر چیز میں مجھے راضی کرنے کی بنیاد پر میرے قیمتی اثاثوں سے لطف اندوز ہوا۔ میں نے اسے لاتعداد آزمائشوں میں مبتلا کیا – آزمائشیں، قدرتی طور پر، جن کی وجہ سے وہ ادھ موا ہو گیا تھا - لیکن ان سینکڑوں آزمائشوں کے درمیان، اس نے ایک مرتبہ بھی مجھ پر ایمان کو نہیں کھویا یا مجھ سے مایوس نہیں ہوا۔ حتیٰ کہ جب میں نے کہا کہ میں نے اسے چھوڑ دیا ہے، تب بھی اس نے ہمت نہیں ہاری تھی، اور عملی طور پر اور ماضی کے عمل کرنے کے اصولوں کے مطابق مجھ سے محبت کرنا جاری رکھا تھا۔ میں نے اسے بتایا تھا کہ اگر وہ مجھ سے محبت کرے گا تو بھی میں اس کی تعریف نہیں کروں گا، اور یہ کہ میں اسے بالآخر شیطان کے ہاتھ میں دے دوں گا۔ لیکن ایسی آزمائشوں کے درمیان، وہ آزمائشیں جو اس کے جسم پر نہیں آئی تھیں، بلکہ الفاظ کی تھیں، اس نے پھر بھی مجھ سے دعا مانگی اور کہا، "اے خدا! کیا آسمان اور زمین اور تمام چیزوں میں کوئی انسان، کوئی مخلوق یا کوئی ایسی چیز ہے جو تیرے ہاتھ میں نہیں ہے، اے قادرِ مطلق؟ جب تو مجھ پر رحم کرتا ہے تو میرا دل تیری رحمت سے بہت زیادہ خوش ہوتا ہے۔ جب تو میرا فیصلہ کرتا ہے، اگرچہ میں مستحق نہیں ہوں، مجھے تیرے اعمال کے ناقابلِ ادراک ہونے کا بہت زیادہ احساس ہوتا ہے، کیونکہ تو اختیار اور حکمت سے معمور ہے۔ اگرچہ میرا جسم تکلیف کا شکار ہے لیکن میری روح پُرسکون ہے۔ میں تیری حکمت اور اعمال کی تعریف کیسے نہ کروں؟ اگر تجھے جاننے کے بعد مجھے مرنا بھی پڑے تو میں خوشی اور مسرت سے ایسا کیوں نہیں کروں گا؟ اے قادر مطلق! کیا تو واقعی یہ چاہتا ہے کہ میں تجھے نہ دیکھوں؟ کیا میں واقعی تیرا فیصلہ حاصل کرنے کے قابل نہیں ہوں؟ کیا یہ ہو سکتا ہے کہ مجھ میں کوئی ایسی چیز ہے جسے تو دیکھنا نہیں چاہتا ہے؟" اس طرح کی آزمائشوں کے دوران، اگرچہ پطرس میری مرضی کو درست طریقے سے سمجھنے کے قابل نہیں تھا لیکن یہ واضح تھا کہ وہ میرے ذریعے استعمال ہونے پر فخر کرتا تھا اور اسے اعزاز سمجھتا تھا (حالانکہ اس نے میرا فیصلہ حاصل کیا تھا تاکہ انسانیت میرے جلال اور غضب کو دیکھ سکے)، اور یہ کہ وہ ان آزمائشوں سے پریشان نہیں تھا۔ مجھ سے اپنی وفاداری کی وجہ سے، اور خود پر میری برکت کی وجہ سے، وہ ہزاروں سالوں سے انسان کے لیے ایک مثال اور نمونہ رہا ہے۔ کیا یہ بالکل وہی نہیں ہے جس کی تمہیں تقلید کرنی چاہیے؟ بہت اچھی طرح غوروفکر کرو کہ میں نے پطرس کے بارے میں اتنی لمبی تفصیل کیوں بیان کی ہے؛ تمہارے عمل کرنے کے یہی اصول ہونے چاہییں۔


  اگرچہ مجھے چند لوگ ہی جانتے ہیں، لیکن میں انسان پر اپنا غضب نازل نہیں کرتا ہوں، کیونکہ لوگوں میں بہت زیادہ کمی ہے، اور ان کے لیے اس درجے کو حاصل کرنا مشکل ہے جس کا میں ان سے تقاضا کرتا ہوں۔ اس طرح میں آج تک ہزاروں سالوں سے انسان کے لیے تحمل سے کام لیتا رہا ہوں، پھر بھی مجھے امید ہے کہ میری برداشت کی وجہ سے تم اپنے لیے آسانی میں مبتلا نہیں ہو جاﺆ گے۔ تمہیں پطرس کے ذریعے، مجھے جاننا چاہیے اور میرے متعلق جستجو کرنی چاہیے؛ اس کے تمام کارناموں سے، تمہیں ایسی آگہی ملنی چاہیے جیسی پہلے کبھی نہیں ملی ہے، اور اس طرح ایسے حلقوں کو حاصل کرنا چاہیے جہاں انسان اس پہلے کبھی نہیں پہنچا ہے۔ کائنات اور آسمانی گنبد میں، آسمان اور زمین کی ہر چیز کے درمیان، زمین اور آسمان کی تمام چیزیں میرے کام کے آخری مرحلے میں اپنی ہر ممکن کوشش کرتی ہیں۔ یقیناً تم شیطانی قوتوں کے حکم کی تعمیل کرتے ہوئے تماشائی نہیں بننا چاہتے ہو؟ شیطان ہر وقت لوگوں کے دلوں میں میرے علم کو کھا جانے کے لیے موجود رہتا ہے، دانت پیستا ہے اور اپنی آخری موت کی جان کنی کی شدید تکلیف کے وقت اپنے پنجوں کو موڑتا ہے۔ کیا تم اس وقت اس کی مکارانہ چالوں کا شکار ہونا چاہتے ہو؟ جب میرا کام آخرکار مکمل ہوتا ہے تو کیا تم اس وقت اپنی زندگی برباد کرنا چاہتے ہو؟ کیا تم انتظار کر رہے ہو کہ میں ایک بار پھر اپنی برداشت کا مظاہرہ کروں؟ میرے بارے میں علم کی جستجو کرنا اہم ہے، لیکن طرزِعمل پر توجہ دینا ناگزیر ہے۔ میرا کلام تم پر براہ راست نازل ہوتا ہے، اور مجھے امید ہے کہ تم میری راہنمائی کی پیروی کرو گے، اور اپنے لیے اب مزید کوئی منصوبے اور عزائم نہیں رکھو گے۔

باب 7

تمام مغربی شاخوں کو میری آواز سننی چاہیے:

ماضی میں، کیا تم میرے ساتھ وفادار رہے ہو؟ کیا تم نے میرے مشورے کے بہترین الفاظ سُنے ہیں؟ کیا تمہاری امیدیں حقیقت پسندانہ ہیں اور مبہم اور غیر یقینی نہیں ہیں؟ انسانیت کی وفاداری، انسانیت کی محبت، انسانیت کا ایمان – ان میں سے کچھ بھی ایسا نہیں ہے جو میری طرف سے نہیں آتا، کچھ بھی نہیں مگر صرف وہ جو میں عطا کرتا ہوں۔ میرے لوگو، جب تم میرا کلام سنتے ہو تو کیا تم میری مرضی کو سمجھتے ہو؟ کیا تم میرا دل دیکھتے ہو؟ اس حقیقت کے باوجود کہ ماضی میں خدمت کرنے کی راہ پر چلتے ہوئے تمہیں اتار چڑھاؤ، پیش قدمیوں اور ناکامیوں کا سامنا کرنا پڑا اور ایسے مواقع تھے کہ تم گرنے اور مجھ سے بےوفائی کرنے کے خطرے میں تھے، مگر کیا تم جانتے ہو کہ میں ہر لمحے تمہیں مسلسل بچا رہا تھا؟ کہ میں ہر لمحے تمہیں بلانے اور بچانے کے لیے مسلسل صدا لگا رہا تھا۔ کئی بار، تم شیطان کے جال میں پھنس چکے ہو؛ کئی بار تم انسانیت کے پھندے میں پھنس چکے ہو؛ کئی بار تم اپنے آپ کو چھوڑنے میں ناکام رہے ہو اور ایک دوسرے کے ساتھ لامتناہی جھگڑوں میں پھنسے ہو۔ کئی بار تمہارے جسم میرے گھر میں پڑے رہے ہیں جب کہ تمہارے دل ڈھونڈنے سے بھی نہیں ملے۔ اس کے باوجود میں نے کئی بار تمہیں سہارا دے کر اٹھانے کے لیے اپنا بچانے والا ہاتھ آگے بڑھایا ہے اور کئی بار تمہارے درمیان رحمت کے دانے ڈالے ہیں۔ کئی بار تمہارے مصائب کو سہنے کے بعد کے منظر کو میں برداشت کرنے سے قاصر رہا ہوں۔ کئی بار۔۔۔۔ کیا تم یہ جانتے ہو؟

تاہم، آج، میرے حساب میں، تم نے بالآخر تمام مشکلات پر قابو پا لیا ہے، اور میں تمہارے ساتھ خوش ہوتا ہوں؛ یہ میری حکمت کی ٹھوس شکل ہے۔ بہر حال، یہ اچھی طرح یاد رکھو! کون گر چکا ہے، جب کہ تم خود مضبوط رہے؟ کمزوری کے لمحات کے بغیر کبھی کون مضبوط رہا ہے؟ انسانوں میں، کون کسی ایسی برکت سے لطف اندوز ہوا ہے جو میری طرف سے نہ آئی ہو؟ کس نے کسی ایسی مصیبت کا سامنا کیا ہے جو میری طرف سے نہ آئی ہو؟ کیا یہ ہو سکتا ہے کہ وہ سب جو مجھ سے محبت کرتے ہیں صرف برکت ہی حاصل کریں؟ کیا یہ ہو سکتا ہے کہ ایوب پر مصیبتیں اس لیے نازل ہوئیں کیونکہ وہ مجھ سے محبت کرنے میں ناکام رہا، اس کی بجائے اس نے میری مزاحمت کرنے کا انتخاب کیا؟ کیا یہ ہو سکتا ہے کہ پولس میری موجودگی میں وفاداری کے ساتھ میری خدمت کرنے میں اس لیے کامیاب ہو گیا کیونکہ وہ مجھ سے حقیقی طور پر محبت کرنے کے قابل تھا؟ اگرچہ تم میری گواہی کو مضبوطی سے تھام سکتے ہو، لیکن کیا تم میں سے کوئی ایسا ہو سکتا ہے جس کی گواہی خالص سونے کی طرح ملاوٹ سے پاک ہو؟ کیا انسان سچی وفاداری کے قابل ہیں؟ یہ کہ تمہاری گواہی سے مجھے لطف ملتا ہے تو یہ تمہاری ”وفاداری“ سے متصادم نہیں ہے، کیونکہ میں نے کبھی کسی سے زیادہ مطالبات نہیں کیے ہیں۔ میرے منصوبے کے پیچھے اصل ارادے کے مطابق، تم سب ”عیب دار سامان“ ہو گے – معیار کے مطابق نہیں۔ کیا یہ اس کی مثال نہیں ہے جو میں نے تمہیں ”رحم کے دانے ڈالنے“ کے بارے میں بتایا تھا؟ کیا تم جو دیکھتے ہو، میری نجات ہے؟

تم سب کو ماضی کے متعلق سوچنا چاہیے اور یاد کرنا چاہیے: میرے گھر واپس آنے کے بعد، کیا تم میں سے کسی نے مجھے اس طرح سے جانا ہے جس طرح پطرس نے جانا، اپنے فوائد یا نقصانات کا کوئی خیال کیے بغیر؟ تم نے انجیل کے سطحی حصوں کو اچھی طرح سے یاد کر لیا ہے، لیکن کیا تم نے اس کے جوہر کو دل میں اتارا ہے؟ اس طرح، تم اب بھی اپنے ”سرمائے“ کو تھامے ہوئے ہو، اپنے آپ کو صحیح معنوں میں چھوڑنے سے انکار کر رہے ہو۔ جب میں کوئی بات کرتا ہوں، جب میں تم سے روبرو بات کرتا ہوں، تو تم میں سے کس نے کبھی زندگی کے اس کلام کو جو میں کہتا ہوں، وصول کرنے کے لیے اپنی بند فہرست کو نیچے رکھا ہے؟ تمہیں میرے کلام کی کوئی پروا نہیں اور نہ ہی تم اس کی قدر کرتے ہو۔ بلکہ، اپنی حیثیت کو برقرار رکھنے کے لیے تم انھیں مشین گن کی طرح اپنے دشمنوں پر گولیاں چلانے کے لیے استعمال کرتے ہو؛ مجھے جاننے کے لیے تم میرے فیصلے کو قبول کرنے کی ذرا سی بھی کوشش نہیں کرتے۔ تم میں سے ہر ایک کسی دوسرے کی طرف ہتھیار تان لیتا ہے؛ تم سب ”بے غرض“ ہو اور تم ہر حالت میں ”دوسروں کی خاطر“ سوچتے ہو۔ کیا یہ بالکل وہی نہیں ہے جو تم کل کر رہے تھے؟ اور آج؟ تمہاری ”وفاداری“ میں کچھ نمبروں کا اضافہ ہوا ہے، اور تم سب کچھ زیادہ تجربہ کار اور کچھ زیادہ باشعور ہو؛ اس کی وجہ سے، تمہارا مجھ سے ”خوف“ کسی قدر بڑھ گیا ہے، اور کوئی بھی ”غیرسنجیدگی سے کام نہیں کرتا۔“ تم دائمی غیر فعالی کی اس حالت میں کیوں رہتے ہو؟ ایسا کیوں ہے کہ مثبت پہلو تم میں کہیں نہیں ملتے؟ اے میرے لوگو! ماضی بہت پہلے بیت چکا ہے؛ تمہیں مزید اس سے ہر گز چمٹے نہیں رہنا چاہیے۔ گزشتہ کل مضبوطی سے کھڑے رہنے کے بعد، آج تمہیں مجھے اپنی مخلص وفاداری دینی چاہیے؛ اس کے علاوہ، آئندہ کل تمہیں میرے لیے اچھی گواہی دینی چاہیے، اور تم مستقبل میں میری برکت کے وارث ہو گے۔ یہ ہے وہ جو تمہیں سمجھنا چاہیے۔

اگرچہ میں تمہارے سامنے موجود نہیں ہوں لیکن میری روح ضرور تم پر فضل کرے گی۔ مجھے امید ہے کہ تم میری برکتوں کو قیمتی سمجھو گے اور ان پر بھروسا کرتے ہوئے اپنے آپ کو جاننے کے قابل ہو گے۔ انھیں اپنا سرمایہ مت سمجھو؛ بلکہ، تم میں جو کمی ہے اسے پورا کرنے کے لیے تمہیں میرے کلام کا استعمال کرنا چاہیے، اور اس سے اپنے مثبت عناصر حاصل کرنے چاہییں۔ یہ وہ پیغام ہے جس کی میں تمہیں وصیت کرتا ہوں!

28 فروری 1992


  باب 8


  جب میرے الہامات اپنے نقطہ عروج پر پہنچ جائیں گے، اور جب میرا فیصلہ اختتام پذیر ہو گا، تو یہ وہ وقت ہو گا جب میرے تمام بندے ظاہر ہوں گے اور مکمل کر دیے جائیں گے۔ میں کائنات کی دنیا کے ہر کونے میں ہمیشہ ان لوگوں کی تلاش میں سفر کرتا ہوں جو میرے ارادے سے ہم آہنگ ہوں اور میرے استعمال کے لیے موزوں ہوں۔ کون کھڑا ہو کر میرے ساتھ تعاون کر سکتا ہے؟ انسانوں کی مجھ سے محبت بہت کم ہے، اور ان کا مجھ پر ایمان بھی افسوسناک حد تک کم ہے۔ اگر میں اپنے الفاظ کا زور لوگوں کی کمزوریوں کی طرف نہ کروں تو وہ شیخی بگھاریں گے اور مبالغہ آرائی کریں گے، وہ بڑے زعم اور رعب جمانے والے بڑے بول کے ساتھ نظریے ایسے پیش کریں گے، گویا وہ زمینی معاملات کے بارے میں ہر چیز کا علم رکھتے ہوں اور سب کچھ جانتے ہوں۔ ان میں سے جو ماضی میں میرے "وفادار" تھے، اور ان میں سے جو آج میرے سامنے "ثابت قدمی سے کھڑے" ہیں، اب بھی کون ہے جو میرے سامنے شیخی بگھارنے کی ہمت رکھتا ہے؟ کون ہے جو اپنی کامیابی کی توقعات پر خفیہ طور پر خوش نہیں ہے؟ جب میں نے لوگوں کو براہ راست بے نقاب نہیں کیا تھا، تو ان کے پاس چھپنے کے لیے کوئی جگہ نہیں تھی اور وہ شرمندگی کی اذیت میں مبتلا تھے۔ اگر میں مختلف انداز میں بات کرتا تو یہ اور کتنا اسی طرح چلتا؟ لوگوں کو مقروض ہونے کا احساس اور بھی زیادہ ہوتا، اور یہ یقین ہوتا کہ کوئی بھی چیز ان کا علاج نہیں کر سکتی ہے، اور سب اپنی بے عملی سے مضبوطی سے جکڑے ہوئے ہوتے۔ جب لوگ امید کھو دیتے ہیں، تو بادشاہی کی سلامی رسمی انداز میں گونجتی ہے، جیسا کہ لوگوں نے کہا ہے، "اس وقت جب سات گنا طاقتور روح کام کرنا شروع کر دیتی ہے۔" دوسرے لفظوں میں، یہ تب ہوتا ہے جب بادشاہی کی زندگی زمین پر باضابطہ طور پر شروع ہوتی ہے؛ یہ اس وقت ہوتا ہے جب میری الوہیت براہ راست کام کرنے کے لیے سامنے آتی ہے (کسی ذہنی "عمل" کے بغیر)۔ تمام لوگ مصروفیت کے عالم میں اس طرح دوڑتے ہیں جیسے وہ دوبارہ زندہ ہو گئے ہیں یا کسی خواب سے بیدار ہو گئے ہیں اور جاگنے پر خود کو ایسے حالات میں پا کر حیران رہ جاتے ہیں۔ ماضی میں، میں نے کلیسیا کی تعمیر کے بارے میں بہت کچھ کہا تھا؛ میں نے بہت سے راز فاش کیے تھے لیکن جب وہ کام اپنے عروج پر پہنچا تو اچانک ہی ختم ہو گیا۔ بادشاہی کی تعمیر، تاہم، مختلف ہے۔ جب روحانی دنیا میں جنگ اپنے آخری مرحلے میں پہنچتی ہے تو تب ہی میں زمین پر اپنا کام نئے سرے سے شروع کرتا ہوں۔ کہنے کا مطلب یہ ہے کہ جب تمام انسان پسپائی کی آخری حد پر ہوتے ہیں تو تب ہی میں باضابطہ طور پر اپنے نئے کام کو شروع کرتا ہوں اور بلند کرتا ہوں۔ بادشاہی کی تعمیر اور کلیسیا کی تعمیر میں فرق یہ ہے کہ کلیسیا کی تعمیر میں، میں نے ایک ایسی انسانیت کے ذریعے کام کیا جو الوہیت کے ماتحت تھی؛ میں نے انسانوں کے بدصورت وجودوں کو براہ راست ظاہر کرتے ہوئے اور ان کی حقیقت کو بے نقاب کرتے ہوئے ان کی پرانی فطرت کے ساتھ براہ راست نمٹا۔ جس کے نتیجے میں وہ اسی بنیاد پر اپنے آپ کو جان گئے اور اس طرح وہ اپنے دلوں میں اور اپنی باتوں میں قائل ہو گئے۔ بادشاہی کی تعمیر میں، میں اپنی الوہیت کے ذریعے براہ راست کام کرتا ہوں، اور سب لوگوں کو اجازت دیتا ہوں کہ وہ یہ جان سکیں کہ میرے پاس کیا ہے اور میں خود کیا ہوں، اور بالآخر میں انھیں یہ اجازت دیتا ہوں کہ وہ مجسم جسم کی حیثیت سے میرے بارے میں میرے الفاظ کے متعلق اپنے علم کی بنیاد پر میرے متعلق علم حاصل کریں۔ اس طرح مبہم خُدا کے لیے بنی نوع انسان کی تمام جستجو ختم ہو جاتی ہے، اور اس طرح وہ آسمان پر موجود خدا کے لیے اپنے دلوں میں جگہ رکھنا چھوڑ دیتے ہیں۔ یعنی، میں انسانیت کو بتاتا ہوں کہ جب میں مجسم جسم ہوتا ہوں تو کیا کام کرتا ہوں، اور اسی طرح زمین پر میرا وقت ختم ہو جائے گا۔


  بادشاہی کی تعمیر کا براہ راست ہدف روحانی دنیا ہے۔ یعنی، میرے تمام بندوں کے درمیان روحانی دنیا کی جنگ کی حالت کی براہ راست وضاحت کردی گئی ہے، اور یہ بات اس کو ظاہر کرنے کے لیے کافی ہے کہ نہ صرف کلیسیا کے اندر، بلکہ اس سے بھی بڑھ کر بادشاہی کے دور میں، ہر شخص مسلسل حالتِ جنگ میں ہے۔ ان کے طبعی جسم کے باوجود، روحانی دنیا براہ راست ظاہر ہوتی ہے، اور وہ روحانی دنیا کی زندگی کے ساتھ رابطے میں آتے ہیں۔ پس، جب تم وفادار ہونا شروع کرتے ہو، تو تمہیں لازمی طور پر میرے کام کے اگلے حصے کے لیے مناسب طریقے سے تیاری کرنی چاہیے۔ تمہیں اپنا دل مکمل طور پر دے دینا چاہیے؛ صرف تب ہی تم میرے دل کو مطمئن کر سکتے ہو۔ مجھے اس بات کی کوئی پرواہ نہیں ہے کہ کلیسیا میں اس سے پہلے کیا ہوا تھا۔ آج، یہ بادشاہی میں ہے۔ شیطان، تمام وقت دبے پاﺆں میرے منصوبے میں ہر قدم پر پیچھا کرتا رہا ہے، اور میری حکمت کو ناکام بنانے کے لیے، ہمیشہ میرے اصل منصوبے میں خلل ڈالنے کے طریقے اور ذرائع تلاش کرنے کی کوشش کرتا رہا ہے۔ اس کے باوجود کیا میں اس کے مکروفریب کے منصوبوں کے سامنے جھک سکتا ہوں؟ آسمان اور زمین کی ہر چیز میری خدمت کرتی ہے؛ کیا شیطان کے مکروفریب کے منصوبے کچھ مختلف ہو سکتے ہیں؟ یہ بالکل وہی مقام ہے جہاں میری حکمت قطع کرتی ہے۔ یہ عین وہی بات ہے جو میرے اعمال کے بارے میں حیرت انگیز ہے، اور یہ میرے پورے انتظامی منصوبے کے عمل کا اصول ہے۔ بادشاہی کی تعمیر کے زمانے میں، میں اب بھی شیطان کے مکروفریب کے منصوبوں سے گریز نہیں کرتا ہوں، بلکہ اس کام کو کرتا رہتا ہوں جو مجھے لازمی کرنا ہے۔ کائنات اور تمام چیزوں میں سے میں نے شیطان کے اعمال کو اپنی ناکامی کے طور پر منتخب کر لیا ہے۔ کیا یہ میری حکمت کا مظہر نہیں ہے؟ کیا یہ عین وہی نہیں ہے جو میرے کام کے بارے میں حیرت انگیز ہے؟ بادشاہی کے دور میں داخلے کے موقع پر، آسمان اور زمین کی تمام چیزیں مکمل طور پر تبدیل ہو جاتی ہیں، اور وہ جشن مناتی ہیں اور خوشی مناتی ہیں۔ کیا تم کوئی مختلف ہو؟ کس کے دل میں شہد کی مٹھاس نہیں ہے؟ کون خوشی سے پھولے نہیں سما رہا ہے؟ کون خوشی سے ناچتا نہیں ہے؟ کون تعریف و توصیف کے الفاظ نہیں بولتا ہے؟


  جو کچھ میں نے اوپر بیان کیا ہے اور جن کے بارے میں گفتگو کی ہے، کیا تم ان سب چیزوں کے اہداف اور اصلیت کو سمجھتے ہو یا نہیں؟ اگر میں یہ نہ پوچھتا، تو زیادہ تر لوگ یہ یقین کرتے کہ میں محض بے کار باتیں کر رہا ہوں، اور میرے الفاظ کے ماخذ کو سمجھنے سے قاصر ہوتے۔ اگر تم ان پر احتیاط سے غور کرو تو تمہیں ان کی اہمیت معلوم ہو جائے گی۔ ان کو غور سے پڑھنا تیرے لیے بہتر ہو گا: میرے کون سے الفاظ تیرے لیے فائدہ مند نہیں ہیں؟ کون سے الفاظ کا مقصد تجھے زندگی میں ترقی دینا نہیں ہے؟ کون سے الفاظ روحانی دنیا کی حقیقت کی بات نہیں کرتے ہیں؟ زیادہ تر لوگوں کا خیال ہے کہ میرے الفاظ بلا جواز ہیں، اور ان میں وضاحت اور تشریح کی کمی ہے۔ کیا میرے الفاظ واقعی اتنے ہی فرضی اور مبہم ہیں؟ کیا تم میرے الفاظ کی دل سے اطاعت کرتے ہو؟ کیا تم میری باتوں کو دل سے قبول کرتے ہو؟ کیا تم انھیں کھلونوں کی طرح نہیں سمجھتے ہو؟ کیا تم انھیں اپنی بدصورتی کو ڈھانپنے کے لیے لباس کے طور پر استعمال نہیں کرتے ہو؟ اس وسیع و عریض دنیا میں، میں نے ذاتی طور پر کس کی جانچ کی ہے؟ کس نے ذاتی طور پر میری روح کے الفاظ سنے ہیں؟ بہت سے لوگ اندھیرے میں ٹامک ٹوئیاں مارتے اور تلاش کرتے ہیں۔ بہت سے لوگ مصیبت کے دوران دعا کرتے ہیں؛ بہت سے، بھوکے اور سردی کے مارے، امید سے دیکھتے ہیں؛ اور بہت سے لوگوں کو شیطان نے جکڑا ہوا ہے؛ اب بھی بہت سے لوگ نہیں جانتے ہیں کہ کس سے مشورہ کرنا ہے، بہت سے لوگ اپنی خوشی کے دوران مجھے دھوکہ دیتے ہیں، بہت سے ناشکرے ہیں، اور بہت سے شیطان کے مکروفریب کے منصوبوں کے وفادار ہیں۔ تم میں سے کون ایوب ہے؟ پطرس کون ہے؟ میں نے بار بار ایوب کا ذکر کیوں کیا ہے؟ میں نے اتنی مرتبہ پطرس کا حوالہ کیوں دیا ہے؟ کیا کبھی تم نے معلوم کیا ہے کہ میری تم سے کیا امیدیں ہیں؟ تمہیں زیادہ وقت ایسی باتوں پر غور کرنے میں گزارنا چاہیے۔


  پطرس کئی سالوں تک میرا وفادار رہا، پھر بھی اس نے کبھی شکوہ کیا نہ کوئی شکایت کی؛ حتیٰ کہ ایوب بھی اس کے برابر نہیں تھا، اور تمام زمانوں میں، سب برگزیدہ لوگ پطرس سے بہت کمتر رہے ہیں۔ اس نے نہ صرف مجھے جاننے کی کوشش کی تھی بلکہ اس وقت بھی مجھے پہچانا تھا جب شیطان اپنے مکروفریب کے منصوبوں پر عمل کر رہا تھا۔ اسی وجہ سے پطرس نے کئی سالوں تک میری خدمت کی، ہمیشہ میری مرضی کے مطابق، اور اسی وجہ سے، شیطان نے کبھی اس کا استحصال نہیں کیا۔ پطرس نے ایوب کے ایمان سے سبق حاصل کیا تھا، پھر بھی اس نے ایوب کی خامیوں کو واضح طور پر پہچان لیا تھا۔ اگرچہ ایوب بڑا ایمان والا تھا، لیکن اس کے پاس روحانی دنیا کے معاملات کا علم کم تھا، اس لیے اس نے بہت سے ایسے الفاظ کہے تھے جو حقیقت کے مطابق نہیں تھے۔ اس سے ظاہر ہوتا ہے کہ ایوب کا علم کم تھا اور کامل ہونے کے قابل نہیں تھا۔ اسی لیے، پطرس نے ہمیشہ روح کو سمجھنے پر توجہ مرکوز کی، اور ہمیشہ روحانی دنیا کے محرکات کا مشاہدہ کرنے پر توجہ دی۔ نتیجے کے طور پر، وہ نہ صرف میری خواہشات کے بارے میں کچھ معلوم کرنے کے قابل ہو گیا تھا، بلکہ اسے شیطان کے مکروفریب کے منصوبوں کا بھی تھوڑا علم ہو گیا تھا۔ اس کی وجہ سے، میرے بارے میں اس کا علم تمام ادوار میں کسی سے بھی زیادہ ہو گیا تھا۔


  پطرس کے تجربے سے، یہ سمجھنا مشکل نہیں ہے کہ اگر انسان مجھے جاننا چاہتے ہیں، تو انھیں اپنی روحوں کے اندر احتیاط سے غور کرنے پر لازمی توجہ دینی چاہیے۔ میں یہ تقاضا نہیں کرتا ہوں کہ تو خارجی طور پر میرے لیے ایک خاص رقم "وقف" کر دے۔ اس کی اہمیت ثانوی ہے۔ اگر تو مجھے نہیں جانتا ہے، تو وہ تمام ایمان، محبت اور وفاداری جس کی تو بات کرتا ہے، سراب ہے۔ وہ کھوکھلی گفتگو ہے، اور تو یقینی طور پر ایسا شخص بن جائے گا جو میرے سامنے تو بہت شیخی بگھارتا ہے لیکن اپنے آپ کو نہیں جانتا۔ اس طرح، تو ایک مرتبہ پھر شیطان کے جال میں پھنس جائے گا اور اپنے آپ کو چھڑانے سے قاصر ہو گا۔ تو دائمی ہلاکت کا فرزند اور تباہی کا سامان بن جائے گا۔ تاہم، اگر تو میرے الفاظ کے لیے سرد مہر اور بے پرواہ ہے، تو تو بلاشبہ میری مخالفت کرتا ہے۔ یہ حقیقت ہے، اور بہتر ہو گا کہ تو روحانی دنیا کے دروازے سے ان بہت سی اور مختلف قسم کی روحوں کو دیکھے جنھیں میری طرف سے سزا دی گئی ہے۔ ان میں سے کون سی تھی، جس نے میرے الفاظ کا سامنا کیا تھا، اور جو غیر فعال، بے پرواہ اور مسترد کرنے والی نہیں تھی؟ ان میں سے کون سی میری باتوں کے متعلق شک نہیں کرتی تھی؟ ان میں سے کس نے میرے الفاظ میں عیب تلاش کرنے کی کوشش نہیں کی تھی؟ ان میں سے کس نے اپنے آپ کو "محفوظ" رکھنے کے لیے میرے الفاظ کو "دفاعی ہتھیاروں" کے طور پر استعمال نہیں کیا تھا؟ انھوں نے میرے الفاظ کے مواد کو مجھے جاننے کے لیے استعمال نہیں کیا تھا، بلکہ محض کھیلنے کے لیے کھلونوں کے طور پر استعمال کیا تھا۔ ایسا کر کے، کیا وہ براہ راست میری مزاحمت نہیں کر رہی تھیں؟ میرے الفاظ کون ہیں؟ میری روح کون ہے؟ میں تم سے ایسے سوالات کئی مرتبہ پوچھ چکا ہوں، پھر بھی کیا تم نے کبھی بھی ان کے بارے میں کوئی اعلیٰ اور واضح بصیرت حاصل کی ہے؟ کیا تم نے کبھی ان کا صحیح معنی میں عملی تجربہ کیا ہے؟ میں تمہیں ایک مرتبہ پھر یاد دلاتا ہوں: اگر تم میرے الفاظ کو نہیں جانتے ہو، نہ انھیں قبول کرتے ہو اور نہ ہی ان پر عمل کرتے ہو، تو پھر تم یقیناً میری سزا کا نشانہ بنو گے! تم یقیناً شیطان کا شکار ہو جاو گے!

باب 9

چونکہ تم میرے خاندان کے لوگوں میں سے ہو، اور چونکہ تم میری بادشاہی میں وفادار ہو، اس لیے تم جو سب کچھ کرتے ہو اس میں تمہیں میری ضروریات کے معیارات کی پابندی لازمی کرنی چاہیے۔ میں یہ نہیں مانگتا کہ تم ایک بہتے ہوئے بادل سے زیادہ کچھ نہ بنو، لیکن یہ کہ تم چمکتی ہوئی برف بنو، اور اس کے جوہر اور اس سے بھی بڑھ کر اس کی قدر کے حامل ہو جاؤ۔ کیونکہ میں مقدس سرزمین سے آیا ہوں، اس لیے میں کنول کی طرح نہیں ہوں، جس کا فقط نام ہوتا ہے اور کوئی جوہر نہیں ہوتا، کیونکہ یہ کیچڑ سے نکلتا ہے، مقدس سرزمین سے نہیں۔ جس وقت ایک نیا آسمان زمین پر نازل ہوتا ہے اور ایک نئی زمین آسمانوں پر پھیلتی ہے تو یہ عین وہ وقت بھی ہوتا ہے جب میں باقاعدہ طور پر انسانوں کے درمیان کام کر رہا ہوتا ہوں۔ بنی نوع انسان میں سے کون مجھے جانتا ہے؟ میری آمد کا لمحہ کس نے دیکھا ہے؟ کس نے دیکھا ہے کہ میرا فقط نام ہی نہیں ہے بلکہ میں جوہر کا بھی حامل ہوں؟ میں اپنے ہاتھ سے سفید بادلوں کو تیزی سے ہٹا دیتا ہوں اور آسمان کو قریب سے دیکھتا ہوں؛ خلا میں کچھ بھی ایسی چیز نہیں ہے جومیرے ہاتھ سے ترتیب نہیں دی گئی، اور اس کے نیچے، کوئی بھی میری زبردست مہم کی تکمیل کے لیے اپنی کوشش کا چھوٹا سا حصہ بھی نہیں ڈالتا ہے۔ میں زمین پر لوگوں سے زحمت طلب مطالبات نہیں کرتا، کیونکہ میں ہمیشہ سے عملی خدا رہا ہوں اور اس لیے کہ میں وہ قادر مطلق ہوں جس نے انسانوں کو پیدا کیا ہے اور انھیں اچھی طرح جانتا ہے۔ سب لوگ قادر مطلق کی نظروں کے سامنے ہیں۔ زمین کے دور دراز کونوں میں رہنے والے بھی میری روح کی جانچ پڑتال سے کیسے بچ سکتے ہیں؟ اگرچہ لوگ میری روح کو ”جانتے ہیں“، پھر بھی وہ میری روح کو ناراض کرتے ہیں۔ میرا کلام تمام لوگوں کے بدصورت چہروں نیز ان کے انتہائی اندرونی خیالات کو بھی عیاں کرتا ہے اور زمین کے تمام لوگ میری روشنی کی وجہ سے صاف نظر آتے ہیں اور میری جانچ پڑتال کے درمیان نیچے گر جاتے ہیں۔ تاہم، نیچے گرنے کے باوجود ان کے دل مجھ سے دور جانے کی ہمت نہیں کرتے۔ مخلوق میں سے کون میرے اعمال کے نتیجے میں مجھ سے محبت نہیں کرنے لگتا؟ میرے کلام کے نتیجے میں کون میرے لیے نہیں تڑپتا؟ کس میں میری محبت کے نتیجے میں وابستگی کے جذبات پیدا نہیں ہوتے؟ یہ صرف شیطان کی بدعنوانی کی وجہ سے ہے کہ انسان اس حالت تک پہنچنے کے قابل نہیں ہو سکے جس کی مجھے ضرورت ہے۔ یہاں تک کہ وہ ادنیٰ ترین معیار جن کی مجھے ضرورت ہے لوگوں میں بدگمانی پیدا کرتے ہیں، آج کے بارے میں کچھ کہنے کی ضرورت نہیں – یہ دور جس میں شیطان تمام پابندیاں توڑ دیتا ہے اور شدید ظالم ہے – یا وہ وقت جب انسان شیطان کی طرف سے اس قدر پامال ہوئے ہیں کہ ان کے جسم مکمل طور غلاظت سے لتھڑ گئے ہیں۔ انسانوں کی اخلاقی بےراہ روی کی وجہ سے میرے دل کا خیال رکھنے میں ناکامی کب میرے غمگین ہونے کا سبب نہیں بنی۔ کیا یہ ہو سکتا ہے کہ میں شیطان پر ترس کھاؤں؟ کیا یہ ہو سکتا ہے کہ میں اپنی محبت میں غلطی پر ہوں؟ جب لوگ میری نافرمانی کرتے ہیں تو میرا دل چپکے سے روتا ہے؛ جب وہ میری مخالفت کرتے ہیں تو میں انہیں سزا دیتا ہوں؛ جب وہ میری طرف سے بچائے جاتے ہیں اور مُردوں میں سے جی اُٹھتے ہیں، تو میں انتہائی احتیاط کے ساتھ ان کی پرورش کرتا ہوں؛ جب وہ میرے تابع ہو جاتے ہیں تو میرا دل پُرسکون رہتا ہے اور میں فوراً آسمان و زمین اور تمام چیزوں میں بڑی تبدیلیوں کو محسوس کر لیتا ہوں۔ جب انسان میری تعریف کرتے ہیں تو میں کیسے اس سے لطف اندوز نہیں ہو سکتا؟ جب وہ میرا مشاہدہ کرتے ہیں اور میں انھیں حاصل کر لیتا ہوں تو میں وقار کیسے حاصل نہیں کر سکتا؟ کیا یہ ہو سکتا ہے کہ انسان جس طرح کا بھی عمل اور برتاؤ کرتے ہیں، وہ میری طرف سے قابو اور فراہم نہیں کیا جاتا؟ جب میں ہدایت نہیں دیتا تو لوگ کاہل اور بے حس و حرکت ہو جاتے ہیں۔ مزید برآں، میری پیٹھ پیچھے، وہ ان ”قابل تعریف“ گندے معاملات میں ملوث ہوتے ہیں۔ کیا تیرا خیال ہے کہ جس جسم سے میں اپنے آپ کو ڈھانپتا ہوں وہ تیرے اعمال، تیرے طرز عمل اور تیرے الفاظ کے بارے میں کچھ نہیں جانتا ہے؟ میں نے کئی سالوں تک آندھی اور بارش کو برداشت کیا ہے، اور اسی طرح میں نے انسانی دنیا کی تلخیوں کا بھی تجربہ کیا ہے؛ تاہم، قریب سے غور کرنے پر، جسمانی انسانیت کو کسی بھی مقدار کی تکلیف مجھ سے امید رکھنے سے محروم نہیں کر سکتی، کسی بھی مٹھاس کا جسم کے انسانوں کو میرے بارے میں سرد، مایوس ہونے، یا مسترد کرنے کا سبب بننے کا امکان تو اور بھی بہت کم ہے۔ کیا واقعی ان کی مجھ سے محبت یا تکلیف کی کمی یا مٹھاس کی کمی تک ہی محدود ہے؟

آج، میں جسم میں رہتا ہوں، اور باضابطہ طور پر وہ کام کرنا شروع کر دیا ہے جو مجھے لازمی کرنا ہے۔ اگرچہ انسان میری روح کی آواز سے ڈرتے ہیں، لیکن وہ میری روح کے جوہر کے خلاف جاتے ہیں۔ مجھے یہ وضاحت کرنے کی ضرورت نہیں ہے کہ بنی نوع انسان کے لیے میرے کلام میں مجھے جسم کی حالت میں جاننا کتنا مشکل ہے۔ جیسا کہ میں پہلے کہہ چکا ہوں، میں اپنے تقاضوں میں سخت مطالبہ کرنے والا نہیں ہوں، اور تمہارے لیے یہ ضروری نہیں ہے کہ تم میرے بارے میں مکمل علم حاصل کرو (کیونکہ انسانوں میں کمی ہے؛ یہ ایک فطری حالت ہے، اور کوئی حاصل شدہ حالت اس کی کمی پوری نہیں کر سکتی)۔ تمہیں صرف وہ سب جاننے کی ضرورت ہے جو میرے ذریعے جسمانی شکل میں کیا اور کہا جاتا ہے۔ چونکہ میرے تقاضے بہت سخت نہیں ہیں، اس لیے میری امید یہ ہے کہ تم سب ان اعمال اور الفاظ کو جان سکو گے، اور حاصل سکو گے۔ تمہیں اس غلیظ دنیا میں خود کو اپنی نجاستوں سے دور کر لینا چاہیے، تمہیں اس پسماندہ ”شہنشاہوں کے خاندان“ میں ترقی کرنے کی کوشش ضرور کرنی چاہیے، اور تجھے اپنے آپ کو عمل میں آزادی کی کبھی اجازت نہیں دینی چاہیے۔ تجھے اپنے ساتھ ذرا سی نرمی بھی نہیں کرنی چاہیے۔ میں ایک دن میں جتنا بولتا ہوں تجھے اسے جاننے کے لیے بہت وقت اور کوشش صرف کرنی پڑے گی، اور میرے طرف سے بولے گئے ایک جملے کا تجربہ کرنے اور اس کا علم حاصل کرنے میں پوری زندگی لگ جائے گی۔ جو الفاظ میں بولتا ہوں وہ مبہم اور تجریدی نہیں ہیں؛ وہ کھوکھلی باتیں نہیں ہیں۔ بہت سے لوگ میرا کلام حاصل کرنے کی امید رکھتے ہیں، لیکن میں ان پر دھیان نہیں دیتا؛ بہت سے لوگ میری نعمتوں کے پیاسے ہیں، لیکن میں انہیں تھوڑا سا بھی نہیں دیتا؛ بہت سے لوگ میرا چہرہ دیکھنا چاہتے ہیں، پھر بھی میں نے اسے ہمیشہ چھپایا ہے؛ بہت سے لوگ میری آواز کو غور سے سنتے ہیں، لیکن میں آنکھیں بند کر لیتا ہوں اور اپنے سر کو پیچھے جھکا لیتا ہوں، ان کی ”تڑپ“ سے متاثر نہیں ہوتا ہوں؛ بہت سے لوگ میری آواز سے ڈرتے ہیں، لیکن میرے الفاظ ہمیشہ جارحانہ ہوتے ہیں؛ بہت سے لوگ میری شکل دیکھ کر دہشت زدہ ہو جاتے ہیں، لیکن میں جان بوجھ کر ایسا نظر آتا ہوں تاکہ انھیں مار کر نیچے گرا سکوں۔ انسانوں نے کبھی میرا چہرہ حقیقت میں نہیں دیکھا، اور نہ ہی کبھی انہوں نے میری آواز حقیقت میں سنی ہے؛ یہ اس وجہ سے ہے کہ وہ مجھے صحیح معنوں میں نہیں جانتے۔ اگرچہ وہ میری طرف سے مارے جائیں، اگرچہ وہ مجھے چھوڑ سکتے ہیں، اور اگرچہ وہ میرے ہاتھ سے سزا پا سکتے ہیں، مگر وہ پھر بھی نہیں جانتے کہ وہ جو کچھ بھی کرتے ہیں کیا وہ واقعی میری اپنی مرضی کے مطابق ہے یا نہیں، اور وہ ابھی تک اس سے ناواقف ہیں کہ آخر وہ کون ہے جس پر میں اپنے دل کو ظاہر کرتا ہوں۔ دنیا کی تخلیق سے لے کر آج تک کسی نے مجھے صحیح معنوں میں نہیں جانا ہے اور نہ ہی مجھے حقیقت میں دیکھا ہے، اور اگرچہ میں آج جسم بن گیا ہوں، پھر بھی تم مجھے نہیں جانتے ہو۔ کیا یہ حقیقت نہیں ہے؟ کیا تو نے کبھی میرے جسم میں میرے اعمال اور مزاج کا تھوڑا سا بھی کچھ دیکھا ہے؟

جنت میں وہ جگہ ہے جہاں میں کمر ٹکا کر بیٹھتا ہوں، اور جنت کے نیچے وہ جگہ ہے جہاں میں سکون پاتا ہوں۔ میرے پاس رہنے کی کوئی جگہ ہے، اور میرے پاس ایک وقت ہوتا ہے جب میں اپنی طاقتوں کو ظاہر کرتا ہوں۔ اگر میں زمین پر نہ ہوتا، اگر میں اپنے آپ کو جسم کے اندر نہ چھپاتا، اور اگر میں عاجز اور پوشیدہ نہ ہوتا، تو کیا آسمان اور زمین بہت پہلے ہی تبدیل نہ ہو چکے ہوتے؟ کیا تم، میرے لوگو، پہلے ہی میرے ذریعے استعمال نہ ہو چکے ہوتے؟ تاہم، میرے اعمال میں حکمت ہے، اور اگرچہ میں انسانوں کے فریب سے پوری طرح واقف ہوں، لیکن میں ان کی مثال کی پیروی نہیں کرتا، بلکہ اس کے بدلے میں انھیں کچھ دیتا ہوں۔ روحانی دنیا میں میری حکمت کبھی ختم نہ ہونے والی ہے، اور جسم میں میری حکمت لازوال ہے۔ کیا یہ عین وہ لمحہ نہیں ہے جس میں میرے اعمال واضح ہو جاتے ہیں؟ بادشاہی کے دور میں آج تک میں نے کئی بار انسانوں کو معاف اور درگزر کیا ہے۔ کیا میں اپنے وقت کو واقعی مزید مؤخرکر سکتا ہوں؟ اگرچہ میں کمزور انسانوں کے لیے کچھ زیادہ ہی رحم دل رہا ہوں، لیکن ایک بار جب میرا کام مکمل ہو جائے تو کیا میں پھر بھی پرانا کام کر کے اپنے آپ پر مصیبت لا سکتا ہوں؟ کیا میں جان بوجھ کر شیطان کو اجازت دوں گا کہ وہ مجھ پر الزام لگائے؟ مجھے ضرورت نہیں ہے کہ انسان میرے کلام کی حقیقت اور اس کے اصل معنی کو قبول کرنے کے علاوہ کچھ اور کریں۔ اگرچہ میرا کلام سادہ ہے، لیکن چونکہ تم بہت چھوٹے ہو اور بہت بے حس ہو چکے ہو اس لیے وہ جوہر میں پیچیدہ ہے۔ جب میں اپنے اسرار کو براہ راست ظاہر کرتا ہوں اور جسم میں اپنی مرضی کو واضح کرتا ہوں، تو تم محسوس نہیں کرتے؛ تم آوازوں کو سنتے ہو، لیکن ان کا مطلب نہیں سمجھتے۔ میں اداسی سے مغلوب ہوں۔ اگرچہ میں جسم میں ہوں لیکن میں جسم کی ذمہ داری کا کام کرنے سے قاصر ہوں۔

جسم میں میرے اعمال کو کس نے میرے کلام اور اعمال سے جانا ہے؟ جب میں اپنے اسرار کو تحریری طور پر ظاہر کرتا ہوں، یا انہیں اونچی آواز میں بیان کرتا ہوں، تو لوگ سب کے سب حیرت کے مارے گُم سُم ہو جاتے ہیں؛ وہ خاموشی سے اپنی آنکھیں بند کر لیتے ہیں۔ میں جو کہتا ہوں وہ انسانوں کے لیے ناقابل فہم کیوں ہے؟ میرا کلام ان کے لیے اتنا ناقابل ادراک کیوں ہے؟ وہ میرے اعمال دیکھنے کے لیے اتنے اندھے کیوں ہیں؟ کون ہے جو مجھے دیکھ سکے اور کبھی نہ بھول سکے؟ اُن میں سے کون ہے جو میری آواز کو سُن سکتا ہے اور اُسے نظرانداز نہیں کرتا؟ کون ہے جو میری مرضی کو سمجھ سکے اور میرے دل کو خوش کر سکے؟ میں لوگوں کے درمیان رہتا ہوں اور چلتا ہوں؛ میں ان کی زندگیوں کا تجربہ کرنے آیا ہوں – اور اگرچہ میں نے محسوس کیا کہ جب میں نے انہیں نوع انسانی کے لیے تخلیق کیا تو اس کے بعد سب کچھ اچھا تھا، لیکن میں انسانوں کے درمیان زندگی سے کوئی لطف نہیں اٹھاتا، اور ان کے درمیان کسی خوشی سے خوش نہیں ہوں۔ میں ان سے نفرت نہیں کرتا اور انھیں رد نہیں کرتا، لیکن میں ان کے لیے جذباتی بھی نہیں ہوں – کیونکہ انسان مجھے نہیں جانتے، اس لیے ان کے لیے اندھیرے میں میرا چہرہ دیکھنا مشکل ہوتا ہے؛ تمام شور و غل کے درمیان، انہیں میری آواز سننے میں دقت ہوتی ہے اور وہ یہ سمجھنے سے قاصر ہوتے ہیں کہ میں کیا کہہ رہا ہوں۔ چنانچہ، سطحی طور پر، تم جو کچھ کرتے ہو وہ میرے تابع ہے، لیکن اپنے دلوں میں تم اب بھی میری نافرمانی کرتے ہو۔ یہ کہا جا سکتا ہے کہ بنی نوع انسان کی پرانی فطرت کا مکمل حال یہی ہے۔ کون مستثنیٰ ہے؟ کون میرے عذاب کا ہدف نہیں ہے؟ تاہم، کون ہے جو میری برداشت کے تحت نہیں رہتا؟ اگر میرے غضب سے تمام نوع انسانی تباہ ہو جائے تو پھر میرے آسمانوں اور زمین کو تخلیق کرنے کی کیا اہمیت ہو گی؟ میں نے ایک بار بہت سے لوگوں کو خبردار کیا، بہت سے لوگوں کو نصیحت کی، اور بہت سے لوگوں کی کھلم کھلا عدالت کی – کیا یہ بنی نوع انسان کو براہ راست تباہ کرنے سے زیادہ بہتر نہیں ہے؟ میرا مقصد لوگوں کو موت کے گھاٹ اُتارنا نہیں ہے، بلکہ یہ ہے کہ میری عدالت کے درمیان میرے تمام اعمال کو جان لیں۔ جب تم اتھاہ گڑھے سے اوپر اٹھو گے – جس کا مطلب ہے، جب تم اپنے آپ کو میری عدالت سے آزاد کر لو گے – تو تمہاری ذاتی غوروفکر اور منصوبے سب ختم ہو جائیں گے، اور ہر کوئی مجھے مطمئن کرنے کی خواہش کرے گا۔ اس میں کیا میں اپنا مقصد حاصل نہیں کر چکا ہوں گا؟

  باب 10


  بادشاہی کا دور، بہر حال، ماضی کے زمانوں سے مختلف ہے۔ اسے اس سے کوئی سروکار نہیں ہے کہ انسانیت کیسے کام کرتی ہے؛ بلکہ میں اپنے کام کو انجام دینے کے لیے ذاتی طور پر زمین پر اترا ہوں، یہ ایسا کام ہے کہ انسان جس کا نہ تو تصور کر سکتے ہیں اور نہ ہی اسے پورا کر سکتے ہیں۔ جب سے دنیا تخلیق ہوئی ہے، اس کے بعد اتنے بہت سے سالوں تک، صرف کلیسیا کی تعمیر کا کام ہی ہوتا رہا ہے، لیکن کوئی بھی بادشاہی کی تعمیر کے بارے میں بات کبھی نہیں سنتا ہے۔ اس کے باوجود کہ میں اس کے متعلق خود اپنے منہ سے بات کرتا ہوں، پھر بھی کوئی ایسا ہے جو اس کی اصل حقیقت کو جانتا ہو؟ میں ایک بار انسانوں کی دنیا میں نازل ہوا تھا اور ان کے مصائب کا عملی تجربہ اور مشاہدہ کیا تھا، لیکن میں نے اپنی تجسیم کے مقصد کو پورا کیے بغیر ایسا کیا تھا۔ ایک بار جب بادشاہی کی تعمیر کا کام شروع ہوا، تو میرے مجسم جسم نے رسمی طور پر میری ذمہ داری کو انجام دینا شروع کر دیا؛ یعنی بادشاہی کے بادشاہ نے اپنی خود مختار طاقت کو باضابطہ طور پر سنبھال لیا ہے۔ اس سے یہ صاف ظاہر ہوتا ہے کہ انسانی دنیا میں بادشاہی کا نزول - محض ایک لفظی ظہور سے بہت ہٹ کر - اصل حقیقت میں سے ایک ہے؛ یہ "عمل کرنے کی حقیقت" کے معنی کا ایک پہلو ہے۔ انسانوں نے میرے اعمال میں سے کبھی ایک بھی نہیں دیکھا ہے اور نہ ہی کبھی میری باتوں میں سے ایک کو بھی سنا ہے۔ اگر وہ میرے اعمال دیکھ بھی چکے ہوتے تو وہ کیا دریافت کر لیتے؟ اور اگر انھوں نے میری بات سنی بھی ہوتی تو انھیں کیا سمجھ آتی؟ پوری دنیا میں، ہر کوئی میری رحمت اور شفقت کے اندر موجود ہوتا ہے، اور اسی طرح تمام انسانیت بھی میرے فیصلے کے تحت ہے، اور اسی طرح میری آزمائشوں کے تابع ہے۔ جب سب لوگ ایک حد تک بدعنوان ہو چکے تھے تو میں تب بھی ان کے لیے رحم کرنے والا اور محبت کرنے والا رہا ہوں؛ جب وہ سب میرے تخت کے سامنے اطاعت قبول کر چکے تھے تو میں نے تب بھی ان کو سزا دی ہے۔ تاہم، کیا کوئی ایسا انسان ہے جو میرے بھیجے گئے مصائب اور تزکیے کے درمیان میں نہ ہو؟ بہت سے لوگ روشنی کی تلاش میں اندھیرے میں ٹامک ٹوئیاں مار رہے ہیں، اور بہت سے لوگ اپنی آزمائشوں میں گھرے ہوئے سخت جدوجہد کر رہے ہیں۔ ایوب کے پاس ایمان تھا، لیکن کیا وہ اپنے باہر نکلنے کے لیے کوئی راستہ نہیں ڈھونڈ رہا تھا؟ اگرچہ میرے بندے آزمائشوں میں ثابت قدم رہ سکتے ہیں، لیکن کیا کوئی ہے جو بلند آواز سے کہے بغیر، اپنے اندر گہرائی میں ایمان بھی رکھتا ہو؟ بلکہ کیا ایسا نہیں ہے کہ لوگ اپنے عقائد کا اظہار تو کرتے ہیں مگر ان کے دلوں میں شکوک و شبہات ہوتے ہیں؟ کوئی بھی انسان ایسا نہیں ہے جو آزمائش میں ثابت قدم رہتا ہو یا جو آزمائے جاتے وقت سچے دل سے اطاعت کرتا ہو۔ اگر میں اس دنیا کو دیکھنے سے بچنے کے لیے اپنا چہرہ نہ ڈھانپتا تو تمام نسل انسانی میری جلتی ہوئی نظروں کے نیچے گر جاتی، کیونکہ میں انسانیت سے کوئی بھی تقاضا نہیں کرتا ہوں۔


  جب بادشاہی کی سلامی گونجتی ہے - جو کہ وہ وقت بھی ہوتا ہے جب گرج کی سات آوازیں گونجتی ہیں - یہ آواز آسمان اور زمین کو ہلا کر رکھ دیتی ہے، عرشِ اعلیٰ کو ہلا کر رکھ دیتی ہے اور ہر انسان کے دل کی تاریں ہلا دیتی ہے۔ بادشاہی کا ترانہ رسمی طور پر عظیم سرخ اژدہے کی سرزمین میں بلند ہوتا ہے، اور یہ ثابت کرتا ہے کہ میں نے اس قوم کو تباہ کر دیا ہے اور اپنی بادشاہی قائم کر لی ہے۔ اس سے بھی اہم بات یہ ہے کہ زمین پر میری بادشاہی قائم ہوتی ہے۔ اس لمحے، میں دنیا کی ہر ایک قوم کے پاس اپنے فرشتوں کو بھیجنا شروع کر دیتا ہوں تاکہ وہ میرے بیٹوں، میرے بندوں کی راہنمائی کریں؛ یہ میرے کام کے اگلے مرحلے کی ضروریات کو پورا کرنے کے لیے بھی ہے۔ تاہم، میں ذاتی طور پر اس جگہ پر آتا ہوں جہاں عظیم سرخ اژدہا کنڈلی مارے بیٹھا ہے، اور اس سے مقابلہ کرتا ہوں۔ ایک مرتبہ جب تمام انسانیت مجھے جسم کی حالت میں جان لے گی اور جسم کی حالت میں میرے اعمال کو دیکھنے کے قابل ہو جائے گی، تو عظیم سرخ اژدہے کی کھوہ راکھ میں بدل جائے گی اور کوئی نشان چھوڑے بغیر غائب ہو جائے گی۔ میری بادشاہی کے لوگوں کے طور پر، چونکہ تم عظیم سرخ اژدہے سے انتہائی نفرت کرتے ہو، اس لیے تمہیں اپنے اعمال سے میرے دل کو لازمی مطمئن کرنا چاہیے، اور اس طرح اژدہے کو شرمندہ کرنا چاہیے۔ کیا تم حقیقی طور پر یہ سمجھتے ہو کہ عظیم سرخ اژدہا نفرت انگیز ہے؟ کیا تم واقعی یہ محسوس کرتے ہو کہ یہ بادشاہی کے بادشاہ کا دشمن ہے؟ کیا تمہیں واقعی یہ یقین ہے کہ تم میرے لیے شاندار گواہی دے سکتے ہو؟ کیا تم واقعی پُراعتماد ہو کہ تم عظیم سرخ اژدہے کو شکست دے سکتے ہو؟ یہ ہے وہ جس کا میں تم سے تقاضا کرتا ہوں; میں جو چاہتا ہوں وہ صرف یہ ہے کہ تم اس مرحلے تک پہنچنے کے قابل ہو جاﺆ۔ کیا تمہیں یقین ہے کہ تم یہ حاصل کر سکتے ہو؟ انسان درحقیقت کیا کرنے کے قابل ہیں؟ کیا ایسا نہیں ہے کہ ان کی بجائے میں خود یہ کرتا ہوں؟ میں کیوں یہ کہتا ہوں کہ میں ذاتی طور پر اس مقام پر اترا ہوں جہاں جنگ کا آغاز ہوتا ہے؟ میں جو چاہتا ہوں وہ تمہارا ایمان ہے، تمہارے اعمال نہیں۔ تمام انسان میری باتوں کو ایمانداری سے قبول کرنے کے قابل نہیں ہیں اور اس کی بجائے ان سے آنکھیں چراتے ہیں۔ کیا اس سے تمہیں اپنے مقاصد حاصل کرنے میں مدد ملی ہے؟ کیا تم مجھے اس طریقے سے جان گئے ہو؟ ایمان داری کی بات ہے کہ زمین پر انسانوں میں سے کوئی ایک بھی اس قابل نہیں ہے کہ میرے چہرے کو براہ راست دیکھ سکے اور کوئی ایک بھی میرے الفاظ کے معنی کو خالص اور ملاوٹ کے بغیر حاصل کرنے کے قابل نہیں ہے۔ اس لیے میں نے زمین پر ایک بے مثال منصوبے کا آغاز کیا ہے تاکہ اپنے اہداف حاصل کر سکوں اور لوگوں کے دلوں میں اپنی حقیقی شبیہ قائم کر سکوں۔ اس طریقے سے میں اس زمانے کا خاتمہ کروں گا جس میں تصورات لوگوں پر حاوی آ جاتے ہیں۔


  آج، میں نہ صرف عظیم سرخ اژدھے کی قوم پر اتر رہا ہوں، بلکہ میں پوری کائنات کا سامنا کرنے کے لیے بھی رخ پھیر رہا ہوں، جس کی وجہ سے پورا عرشِ اعلیٰ لرز رہا ہے۔ کیا کہیں ایک جگہ بھی ایسی ہے جو میرے فیصلے کے تابع نہیں ہے؟ کیا ایک بھی جگہ ایسی ہے جو ان آفات میں مبتلا نہیں ہے جو میں اس پر بارش کی طرح برساتا ہوں؟ میں جہاں بھی جاتا ہوں، میں نے ہر طرح کے "تباہی کے بیج" بکھیر دیے ہیں۔ یہ میرے کام کرنے کے طریقوں میں سے ایک ہے، اور بلا شبہ انسانیت کے لیے یہ نجات کا ایک عمل ہے، اور جو میں ان کی جانب بڑھاتا ہوں وہ پھر بھی ایک قسم کی محبت ہی ہے۔ میں چاہتا ہوں کہ اور بھی زیادہ لوگوں کو اجازت دوں کہ وہ مجھے جان سکیں اور مجھے دیکھنے کے قابل ہو سکیں، اور اس طرح ایک ایسے خدا کا احترام کریں جسے وہ اتنے سالوں سے نہیں دیکھ سکے ہیں لیکن جو اس وقت حقیقی ہے۔ میں نے دنیا کو کس وجہ سے بنایا تھا؟ جب انسان بدعنوان ہو گئے تھے، تو میں نے انھیں مکمل طور پر ختم کیوں نہیں کیا تھا؟ کس وجہ سے پوری نسل انسانی تباہیوں میں گھری رہتی ہے؟ جسم کو اوڑھنے سے میرا مقصد کیا تھا؟ جب میں اپنا کام کر رہا ہوتا ہوں تو انسانیت نہ صرف کڑوے بلکہ میٹھے ذائقے کا سبق بھی سیکھتی ہے۔ دنیا کے تمام لوگوں میں سے کون ہے جومیرے فضل کے اندر نہیں رہتا ہے؟ اگر میں نے انسانوں کو مادی نعمتیں عطا نہ کی ہوتیں تو پھر دنیا میں کون ایسا ہوتا جو بہت زیادہ لطف اندوز ہوتا؟ کیا اس کا یہ مطلب ہو سکتا ہے کہ تمہیں اپنے بندوں کے طور پر جگہ لینے کی اجازت دینا ایک نعمت ہے؟ کیا تم میرے بندے، بلکہ میرے خدمت گار نہیں تھے، کیا تم میری نعمتوں میں موجود نہیں ہو گے؟ تم میں سے کوئی بھی میرے کلام کی اصلیت کو سمجھنے کے قابل نہیں ہے۔ انسانیت - ان القابات کی قدر کرنے سے بہت دور ہے جو میں نے انھیں عطا کیے ہیں، ان میں سے بہت سے لوگ، "خدمت گار" کے لقب کی وجہ سے، اپنے دلوں میں ناراضگی پالتے ہیں، اور بہت سے، "میرے بندوں" کے لقب کی وجہ سے اپنے دلوں میں میرے لیے محبت پیدا کرتے ہیں۔ کسی کو مجھے بے وقوف بنانے کی کوشش نہں کرنی چاہیے؛ میری آنکھیں سب کچھ دیکھ رہی ہیں! تم میں سے کون خوشی سے قبول کرتا ہے، تم میں سے کون مکمل اطاعت کرتا ہے؟ اگر بادشاہی کی سلامی نہ گونجے تو کیا تم واقعی آخر تک اطاعت کر سکو گے؟ انسان کیا کرنے اور سوچنے کے قابل ہیں، اور وہ کس حد تک جانے کے قابل ہیں - یہ سب چیزیں میں نے بہت پہلے ہی طے کر دی تھیں۔


  لوگوں کی اکثریت میری شدید خواہش کو میرے چہرے کی روشنی میں قبول کرتی ہے۔ میری حوصلہ افزائی سے متاثر ہو کر، لوگوں کی اکثریت، جستجو کرنے کے لیے اپنے آپ میں جوش و خروش پیدا کرتی ہے۔ جب شیطان کی قوتیں میرے بندوں پر حملہ آور ہوتی ہیں، تو میں ان کی حفاظت کرنے کے لیے موجود ہوتا ہوں۔ جب شیطان کی سازشیں ان کی زندگیوں میں تباہی مچا دیتی ہیں تو میں اسے شکست دے کر دور بھگا دیتا ہوں، اور جب وہ ایک مرتبہ چلا جاتا ہے تو پھر کبھی نہیں لوٹ کر آتا۔ زمین پر، ہر طرح کی بد روحیں آرام کرنے لیے ہمیشہ جگہ کی تاک میں رہتی ہیں، اور ان انسانی لاشوں کی مسلسل تلاش میں رہتی ہیں جنہیں کھایا جا سکتا ہے۔ میرے بندو! تمہیں لازمی میری دیکھ بھال اور تحفظ میں رہنا چاہیے۔ کبھی بدچلن نہ ہونا! کبھی بھی لاپرواہی سے پیش نہ آنا! تمہیں میرے گھر میں اپنی وفاداری پیش کرنی چاہیے، اور صرف وفاداری کے ساتھ ہی تم شیطان کی دھوکے بازی کے خلاف جوابی حملہ کر سکتے ہو۔ کسی بھی حالت میں تمہیں ایسا برتاؤ نہیں کرنا چاہیے جیسے ماضی میں کیا تھا، میرے سامنے ایک چیز کرنا اور میری پیٹھ کے پیچھے دوسری؛ اگر تم اس طرح کام کرتے ہو، تو تم پہلے ہی خلاصی حاصل کرنے سے باہر ہو چکے ہو۔ کیا میں اس طرح کے الفاظ کافی سے زیادہ نہیں کہہ چکا ہوں؟ ایسا خاص طور پر اس لیے ہے کہ انسانیت کی پرانی فطرت ناقابلِ اصلاح ہے اور یہ کہ مجھے لوگوں کو بار بار یاددہانی کروانا پڑتی ہے۔ اکتانا نہیں ہے! جو کچھ میں کہتا ہوں وہ تمہاری تقدیر کو یقینی بنانے کی خاطر ہے! ایک گندا اور غلیظ مقام بالکل وہی ہے جس کی شیطان کو ضرورت ہوتی ہے؛ تم جتنی زیادہ مایوس کن حالت میں ناقابلِ خلاصی ہو گے اور برائیوں سے روکے جانے کی بات ماننے سے انکار کرتے ہوئے تم جتنے زیادہ بدچلن ہو گے، اتنا زیادہ وہ ناپاک روحیں تم میں داخل ہونے کے کسی بھی موقع سے فائدہ اٹھائیں گی۔ اگر تم اس مقام تک پہنچ چکے ہو تو پھر تمہاری وفاداری بے کار گفتگو کے علاوہ کچھ نہیں ہوگی، اس کی کسی قسم کی کوئی حقیقت نہیں ہو گی، اور ناپاک روحیں تمہارے پختہ ارادے کو نگل جائیں گی اور اسے میرے کام میں خلل ڈالنے کے لیے نافرمانی اور شیطانی سازشوں میں بدل دیں گی۔ وہاں سے، تمہیں کسی بھی وقت میری طرف سے سزا مل سکتی ہے۔ اس صورتحال کی سنگینی کو کوئی نہیں سمجھتا ہے۔ سب لوگ جو کچھ سنتے ہیں اس پر دھیان نہیں دیتے ہیں، اور ذرا بھی محتاط نہیں ہوتے ہیں۔ مجھے یاد نہیں ہے کہ ماضی میں کیا کیا گیا تھا؛ کیا تم واقعی انتظار کر رہے ہو کہ میں ایک مرتبہ پھر "بھول کر" تمہارے ساتھ نرمی برتوں؟ اگرچہ انسانوں نے میری مخالفت کی ہے، لیکن میں اس بات کو ان کے خلاف استعمال نہیں کروں گا، کیونکہ ان کی حیثیت بہت ہی کمتر ہے، اسی وجہ سے میں نے ان سے ان کی حیثیت سے بہت زیادہ بلند مطالبات نہیں کیے ہیں۔ میں صرف یہ چاہتا ہوں کہ وہ بدچلن نہ ہوں، اور وہ روکے جانے کی بات کی اطاعت کریں۔ یقیناً اس شرط پر پورا اترنا تمہاری استطاعت سے باہر نہیں ہے، کہ ہے؟ زیادہ تر لوگ یہ انتظار کر رہے ہیں کہ میں اس سے بھی زیادہ اسرار ظاہر کروں تاکہ ان کی آنکھیں نظارے کا لطف لے سکیں۔ تاہم، اگر تو آسمان کے تمام اسرار کو سمجھ بھی گیا تو تو اس علم کے ساتھ کیا کر سکتا ہے؟ کیا یہ تیری مجھ سے محبت میں اضافہ کر دے گا؟ کیا یہ میرے لیے تیری محبت کو بیدار کر دے گا؟ میں انسانوں کو کمتر یا حقیر نہیں سمجھتا ہوں، اور نہ ہی میں ان کے بارے میں غیر سنجیدگی سے کوئی فیصلہ کرتا ہوں۔ اگر انسانوں کے اصل حالات یہ نہ ہوتے تو میں کبھی بھی اتنے سرسری انداز میں ایسے القابات سے ان کی تاجپوشی نہ کرتا۔ ماضی کے بارے میں سوچو: میں نے تم پر کتنی مرتبہ الزام تراشی کی ہے؟ میں نے کتنی بار تمہیں کمتر یا حقیر سمجھا ہے؟ میں نے کتنی بار تمہارے حقیقی حالات کی پرواہ کیے بغیر تمہیں دیکھا ہے؟ کتنی بار میری باتیں تمہیں خلوصِ دل سے جیتنے میں ناکام رہی ہیں؟ میں نے کتنی بار تمہارے اندر گہرے گونج دار ہمدردی کے جذبے کو ابھارے بغیر بات کی ہے؟ تم میں سے کس نے میرے کلام کو خوفزدہ ہوئے اور کانپے بغیر پڑھا ہے، اس بات سے سخت ڈرتے ہوئے کہ میں تمہیں ضرب لگا کر نیچے اتھاہ گڑھے میں پھینک دوں گا؟ کون میرے کلام کی مدد سے آزمائشوں کو برداشت نہیں کرتا ہے؟ میری باتوں کے اندر اختیار موجود ہے، لیکن یہ انسانوں پر سرسری انداز میں فیصلہ صادر کرنے کے لیے نہیں ہے؛ بلکہ، ان کے حقیقی حالات کو ذہن میں رکھتے ہوئے، میں ان پر مسلسل اپنے کلام کا فطری مفہوم ظاہر کرتا ہوں۔ حقیقت میں، کیا کوئی ہے جو میرے کلام میں میری قادر مطلق طاقت کو پہچاننے کے قابل ہو؟ کیا کوئی ہے جو اس خالص ترین سونے کو حاصل کر سکے جس سے میرا کلام بنا ہے؟ میں نے آخر کتنے الفاظ بولے ہیں؟ کیا کسی نے کبھی ان کو قیمتی سمجھا ہے؟

  بادشاہی کا ترانہ


  ہجوم مجھے خوش کرتا ہے، ہجوم میری حمد کرتا ہے؛ سارے منہ ایک سچے خدا کا نام لیتے ہیں، سب لوگ میرے اعمال دیکھنے کے لیے نظریں اٹھاتے ہیں۔ بادشاہی انسانوں کی دنیا پر نازل ہوتی ہے، میری شخصیت امیر اور سخی ہے۔ اس پر کون خوش نہیں ہوگا؟ کون خوشی سے رقص نہیں کرے گا؟ اے، صہیون! میرا جشن منانے کے لیے اپنا فاتحانہ علم اٹھا! میرے مقدس نام کو پھیلانے کے لیے اپنی فتح کا گیت گا! زمین کے کناروں تک تمام مخلوقات! اپنے آپ کو پاک کرنے میں جلدی کر تاکہ تجھے میرے لیے نذرانہ بنایا جا سکے! آسمانوں میں مجمع النجوم! میری زبردست طاقت دکھانے کے لیے آسمان میں اپنی جگہوں پر واپس لوٹ جاؤ! میں زمین پر موجود لوگوں کی آوازوں پر کان دھرتا ہوں، جو گیت میں میرے لیے اپنی لامحدود محبت اور عقیدت کا اظہار کرتے ہیں! اس دن، جب تمام مخلوقات زندگی کی طرف لوٹتی ہیں، میں انسانوں کی دنیا میں اترتا ہوں۔ اس وقت، بالکل اسی موڑ پر، سارے پھول پھوٹ پھوٹ کر کھل اٹھتے ہیں، تمام پرندے ایک آواز ہوکر گاتے ہیں، ہر شے خوشی سے دھڑکتی ہے! بادشاہی کی سلامی کی آواز میں، شیطان کی بادشاہی گر جاتی ہے، دوبارہ کبھی نہ اٹھنے کے لیے بادشاہی ترانے کی گھن گرج میں فنا ہو جاتی ہے!


  زمین پر کون ہے جو اٹھنے اور مزاحمت کرنے کی ہمت رکھتا ہے؟ جب میں زمین پر اترتا ہوں، میں آگ لاتا ہوں، غضب لاتا ہوں، تمام اقسام کی آفات لاتا ہوں۔ زمینی بادشاہتیں اب میری بادشاہی ہیں! اوپر آسمان میں، بادل الٹتے پلٹتے اور لہراتے ہیں، آسمان تلے جھیلیں اور ندیاں موجزن ہوتی ہیں اور خوشی سے ایک ہلچل مچانے والا راگ چھیڑتی ہیں۔آرام کرتے ہوئے جانور اپنی گپھاؤں سے نکلتے ہیں، اور تمام لوگ میرے ذریعہ اپنی نیند سے بیدار ہوتے ہیں۔ وہ دن آ ہی گیا ہے جس کا لوگوں کے ہجوم کو انتظار تھا! وہ مجھے سب سے خوبصورت گانے پیش کرتے ہیں!


  اس خوبصورت لمحے میں، اس فرحت انگیز وقت پر،


  اوپر آسمانوں اور نیچے زمین میں ہر جگہ حمد کی آوازیں گونجتی ہیں۔ اس پر کون پرجوش نہیں ہوگا؟


  کس کا دل ہلکا نہ ہو گا؟ یہ منظر دیکھ کر کون نہیں روئے گا؟


  یہ آسمان پرانا آسمان نہیں ہے، اب یہ بادشاہی کا آسمان ہے۔


  یہ اب وہ زمین نہیں جو پہلے تھی، اب یہ مقدس سرزمین ہے۔


  شدید بارش کے گزر جانے کے بعد، گندی پرانی دنیا مکمل طور پر نئے سرے سے بنی ہے۔


  پہاڑ بدل رہے ہیں ۔۔۔ دریا بدل رہے ہیں ۔۔۔


  لوگ بھی بدل رہے ہیں ۔۔۔ سب کچھ بدل رہا ہے۔۔۔۔


  آہ، اے خاموش پہاڑو! اٹھو اور میرے لیے رقص کرو!


  آہ، اے خاموش دریاؤ! جاؤ آزادی سے بہو!


  تم خواب دیکھنے والے انسانو! اٹھاؤ خود کو اور پیچھا کرو!


  میں آگیا ہوں ۔۔۔ میں بادشاہ ہوں۔۔۔۔


  تمام بنی نوع انسان اپنی آنکھوں سے میرا چہرہ دیکھے گی، اپنے کانوں سے میری آواز سنے گی۔


  بادشاہی کی زندگی اپنے لیے گزارے گی ۔۔۔۔


  کس قدر شیریں ۔۔۔ کس قدر خوبصورت۔۔۔۔


  ناقابل فراموش ۔۔۔ فراموش کرنا نا ممکن۔۔۔۔


  میرے غضب کی آگ میں، عظیم سرخ ڈریگن ہاتھ پاؤں مار رہا ہے؛


  میری عظیم الشان عدالت میں، شیاطین اپنی حقیقی شکلیں دکھاتے ہیں؛


  میرے سخت الفاظ پر، تمام لوگ گہری شرمندگی محسوس کرتے ہیں، اور ان کے پاس اپنے آپ کو چھپانے کے لیے کوئی جگہ نہیں ہوتی ہے۔


  وہ ماضی یاد کرتے ہیں، کس طرح انہوں نے میرا مذاق اڑایا اور تضحیک کی۔


  کوئی بھی ایسا وقت نہیں تھا جب انہوں نے اپنا دکھاوا نہ کیا ہو، کبھی کوئی بھی ایسا وقت نہیں تھا جب انہوں نے میری مخالفت نہ کی ہو۔


  آج، کون ہے جو نہیں روتا؟ کون ہے جسے پچھتاوا نہیں ہوتا؟


  پوری کائنات آہ و بکا سے بھری ہوئی ہے ۔۔۔


  خوشی کی آوازوں سے لبریز ۔۔۔ ہنسی کی آوازوں سے بھرپور۔۔۔۔


  لاجواب خوشی ۔۔۔ خوشی جس کا موازنہ نہیں کیا جاسکتا۔۔۔۔


  ایک ہلکی بارش کی ٹپ ٹپ ۔۔۔ ہوا میں ہلکورے کھاتے برف کے بھاری گالے۔۔۔۔


  لوگوں کے اندر غم اور خوشی باہم مل رہی ہے ۔۔۔ کچھ ہنس رہے ہیں ۔۔۔


  کچھ رو رہے ہیں ۔۔۔ اور کچھ خوشی کے نعرے لگا رہے ہیں۔۔۔۔


  گویا سب بھول گئے ہیں ۔۔۔ آیا یہ بارش اور بادلوں کے ساتھ وافر بہار ہے،


  کھلتے پھولوں والا موسم گرما ہے، بھرپور فصلوں والا موسم خزاں ہے،


  یا پالےاور برف جیسی ٹھٹھرادینےوالی سردی، کوئی نہیں جانتا۔۔۔۔


  آسمان میں بادل اڑ رہے ہیں، زمین پر سمندر برہم ہیں۔


  بیٹے بازو لہراتے ہیں ۔۔۔ لوگ رقص میں اپنے پاؤں ہلاتے ہیں۔۔۔۔


  فرشتے کام پر ہیں ۔۔۔ فرشتے گلہ بانی کر رہے ہیں۔۔۔۔


  زمین پر سب لوگ فعال ہیں، اور زمین کی تمام چیزوں میں اضافہ ہو رہا ہے۔


باب 11

بنی نوع انسان کے ہر فرد کو میری روح کی طرف سے جانچ پڑتال قبول کرنی چاہیے، اپنے ہر قول و فعل کا باریک بینی سے جائزہ لینا چاہیے، اور اس کے علاوہ، میرے حیرت انگیز کاموں کو دیکھنا چاہیے۔ تم زمین پر بادشاہی کی آمد کے وقت کیسا محسوس کرتے ہو؟ جب میرے بیٹے اور لوگوں کے ریلے میرے تخت کی طرف آتے ہیں تو میں رسمی طور پر عظیم سفید تخت کے سامنے عدالت کا آغاز کرتا ہوں۔ اس کا مطلب یہ ہے کہ جب میں زمین پر اپنا کام ذاتی طور پر شروع کرتا ہوں، اور جب عدالت کا دور اپنے اختتام کے قریب آتا ہے، تو میں اپنے کلام کو پوری کائنات تک پہنچانا شروع کر دیتا ہوں، اور اپنی روح کی آواز کو پوری کائنات کے لیے جاری کرتا ہوں۔ اپنے کلام کے ذریعے، میں آسمان اور زمین پر موجود تمام لوگوں اور چیزوں کو دھو کر صاف کر دوں گا، تاکہ زمین اب گندی اور عیاش نہ رہے بلکہ ایک مقدس بادشاہی ہو۔ میں سب چیزوں کی تجدید کروں گا، تاکہ وہ میرے استعمال کے لیے مہیا کی جائیں، تاکہ وہ مزید مٹی کی سانسیں برداشت نہ کریں، اور زمین کے ذائقے سے مزید داغدار نہ ہوں۔ زمین پر، انسان نے میرے کلام کے مقصد اور ماخذ کو تلاش کیا ہے، اور میرے اعمال کا مشاہدہ کیا ہے، لیکن ابھی تک کسی کو بھی میرے کلام کے ماخذ کا صحیح معنوں میں علم نہیں ہوا اور نہ ہی کبھی کسی نے میرے اعمال میں حیرت انگیزی کو صحیح معنوں میں دیکھا ہے۔ یہ صرف آج ہے، جب میں ذاتی طور پر انسان کے درمیان آتا ہوں اور اپنا کلام کہتا ہوں، کہ انسان کو میرے بارے میں تھوڑا سا علم ہوا ہے، وہ اپنے خیالات میں ”میں“ کی جگہ کو ہٹاتا ہے، اور اس کی بجائے اپنے شعور میں عملی خدا کے لیے جگہ پیدا کر لیتا ہے۔ انسان کے خیالات ہیں اور وہ تجسس سے بھرا ہوا ہے؛ کون خدا کو دیکھنا نہیں چاہے گا؟ کون خدا سے ملنے کی خواہش نہیں کرے گا؟ پھر بھی صرف ایک چیز جو انسان کے دل میں ایک خاص مقام رکھتی ہے وہ خدا ہے جسے انسان مبہم اور تجریدی محسوس کرتا ہے۔ اگر میں انھیں صاف صاف نہ بتاتا تو کس کو اس کا احساس ہوتا؟ کون صحیح معنوں میں یقین کے ساتھ اور شک کے ذرا سے اشارے کے بھی بغیر یہ مانتا کہ میں واقعی موجود ہوں؟ انسان کے دل میں موجود ”میں“ اور حقیقت کے ”میں“ میں بہت فرق ہے اور کوئی بھی ان کے درمیان موازنہ کرنے کی صلاحیت نہیں رکھتا۔ اگر میں جسم نہ بنتا تو انسان مجھے کبھی نہ پہچان سکتا اور اگر مجھے جان بھی لیتا تو کیا ایسا علم پھر بھی ایک تصور نہیں ہوتا؟ ہر روز میں لوگوں کے نہ رکنے والے بہاؤ کے درمیان چلتا ہوں، اور ہر روز میں ہر شخص کے اندر کام کرتا ہوں۔ جب انسان مجھے حقیقی معنوں میں دیکھے گا تو وہ مجھے میرے کلام میں جان سکے گا، اور ان ذرائع کو سمجھ لے گا جن سے میں بولتا ہوں نیز میرے ارادے بھی۔

جب بادشاہی رسمی طور پر زمین پر آتی ہے، تو کیا، سب چیزوں کے درمیان یہ خاموش نہیں ہوتی ہے؟ سب لوگوں میں کون ہے جو خوفزدہ نہیں ہے؟ میں پوری کائنات کی دنیا میں ہر جگہ چلتا ہوں، اور ہر چیز ذاتی طور پر میری طرف سے ترتیب دی گئی ہے۔ اس وقت کون نہیں جانتا کہ میرے اعمال حیرت انگیز ہیں۔ میرے ہاتھ سب چیزوں کو قائم رکھے ہوئے ہیں، لیکن میں بھی سب چیزوں سے بالاتر ہوں۔ آج، کیا میری تجسیم اور انسان کے درمیان میری ذاتی موجودگی میری عاجزی اور پوشیدگی کے صحیح معانی نہیں ہیں؟ ظاہری طور پر، بہت سے لوگ مجھے اچھا سمجھ کر تعریف کرتے ہیں اور خوبصورت کے طور پر میری توصیف کرتے ہیں، لیکن مجھے صحیح معنوں میں کون جانتا ہے؟ آج میں کیوں پوچھتا ہوں کہ تم مجھے جانتے ہو؟ کیا میرا مقصد عظیم سرخ اثدہے کو شرمندہ کرنا نہیں ہے؟ میں انسان کو مجبور نہیں کرنا چاہتا کہ وہ میری تعریف کرے بلکہ یہ چاہتا ہوں کہ وہ مجھے پہچانے جس کے ذریعے وہ مجھ سے محبت کرے اور اس طرح میری تعریف کرے۔ اس طرح کی تعریف اس کے نام کے لائق ہے، اور کھوکھلی بات نہیں ہے؛ صرف اس طرح کی تعریف میرے عرش تک پہنچ سکتی ہے اور بلند ہو کر آسمانوں میں جا سکتی ہے۔ کیونکہ شیطان نے انسان کو ترغیب دی ہے اور بدعنوان بنا دیا ہے، اس لیے کہ وہ تصورات اور سوچوں کے قبضے میں آ گیا ہے، اس لیے ذاتی طور پر تمام بنی نوع انسان کو فتح کرنے، انسان کے تمام تصورات کو بے نقاب کرنے، اور انسان کی سوچ کو ٹکڑے ٹکڑے کرنے کے لیے میں جسم بن گیا ہوں۔ نتیجے کے طور پر، انسان اب میرے سامنے معائنے کے لیے مزید پیش نہیں ہوتا، اور نہ ہی اپنے تصورات کو استعمال کرتے ہوئے میری خدمت کرتا ہے، اور اس طرح انسان کے تصورات میں سے ”میں“ بالکل ختم ہو جاتا ہے۔ جب بادشاہی آتی ہے تو جو چیز میں سب سے پہلے کرتا ہوں وہ کام کے اس مرحلے کا آغاز کرنا ہے، اور میں ایسا اپنے لوگوں کے درمیان کرتا ہوں۔ جیسا کہ میرے لوگ جو عظیم سرخ اژدہے کے ملک میں پیدا ہوئے ہیں، یقیناً تمہارے اندر عظیم سرخ اژدہے کا صرف تھوڑا سا زہر، یا ایک حصہ ہی موجود نہیں ہے۔ چنانچہ، میرے کام کا یہ مرحلہ بنیادی طور پر تم پر مرکوز ہے، اور چین میں میری تجسیم کی اہمیت کا یہ ایک پہلو ہے۔ زیادہ تر لوگ میرے کہے ہوئے کلام کے ایک ٹکڑے کو بھی سمجھنے سے قاصر ہوتے ہیں، اور جب وہ سمجھتے ہیں تو ان کی سمجھ دھندلی اور گڈمڈ ہوتی ہے۔ جس طریقے سے میں بات کرتا ہوں اس میں یہ ایک رخ بدلنے والا موڑ ہے۔ اگر تمام لوگ میرے کلام کو پڑھنے اور اس کے معنی سمجھنے کے قابل ہوتے، تو پھر انسانوں میں سے کون بچایا جا سکتا اور پاتال میں نیچے نہ پھینک دیا جاتا؟ جب انسان مجھے جانتا ہے اور میری اطاعت کرتا ہے تو یہی وہ وقت ہو گا جب میں آرام کروں گا، اور یہی وہ وقت ہو گا جب انسان میرے کلام کے معنی کو سمجھنے کے قابل ہو گا۔ آج، تمہاری حیثیت بہت چھوٹی ہے – یہ تقریباً قابل رحم حد تک چھوٹی ہے، یہاں تک کہ اوپر اٹھائے جانے کے لائق بھی نہیں ہے – میرے بارے میں تمہارے علم کے متعلق کچھ نہیں کہنا ہے۔

اگرچہ میں کہتا ہوں کہ فرشتے میرے بیٹوں اور لوگوں کی نگہبانی کے لیے بھیجے جانا شروع ہو گئے ہیں، لیکن کوئی بھی میرے کلام کا مطلب سمجھنے کا اہل نہیں ہے۔ جب میں ذاتی طور پر انسانوں کے درمیان آتا ہوں تو فرشتے اسی وقت نگہبانی کا کام شروع کر دیتے ہیں اور فرشتوں کی نگہبانی کے دوران تمام بیٹے اور لوگ نہ صرف آزمائشیں اور نگہبانی وصول کرتے ہیں بلکہ اپنی آنکھوں سے ہر قسم کے رویا کو وقوع پذیر ہوتے ہوئے دیکھنے کے قابل بھی ہوتے ہیں۔ چونکہ میں الوہیت میں براہ راست کام کرتا ہوں، اس لیے ہر چیز ایک نئی شروعات میں داخل ہوتی ہے، اور چونکہ یہ الوہیت براہ راست کام کرتی ہے، اس لیے یہ بنی نوع انسان کی وجہ سے ذرا بھی محدود نہیں ہوتی ہے، اور انسان کو ایسا لگتا ہے کہ یہ مافوق الفطرت حالات میں آزادانہ طور پر کام کرتی ہے۔ پھر بھی، میرے نزدیک، یہ مکمل طور پر معمول کی بات ہے (انسان کو یقین ہے کہ یہ مافوق الفطرت ہے کیونکہ اس نے کبھی براہ راست الوہیت کا سامنا نہیں کیا ہے)؛ یہ انسان کے کسی بھی تصورات کی حامل نہیں ہے، اور انسانی خیالات سے بے داغ ہے۔ لوگ یہ تب ہی دیکھیں گے جب وہ سب صحیح راستے پر داخل ہو جائیں گے؛ کیونکہ ابھی تو آغاز ہے، جب اس کے داخلے کی بات آتی ہے تو انسان میں بہت سی خامیاں ہیں، اور ناکامیوں اور دھندلاہٹ سے مشکل سے ہی بچا جا سکتا ہے۔ آج، جب سے میں نے تمہیں اس مقام تک پہنچایا ہے، میں نے مناسب انتظامات کیے ہیں، اور میرے اپنے مقاصد ہیں۔ اگر میں تمہیں ان کے بارے میں آج بتاؤں تو کیا تم واقعی ان کو جان سکو گے؟ میں انسان کے دماغ کے خیالات اور انسان کے دل کی خواہشات سے بخوبی واقف ہوں: کس نے کبھی اپنے لیے باہر نکلنے کا راستہ تلاش نہیں کیا؟ کس نے کبھی خود اپنے امکانات کے بارے میں نہیں سوچا؟ اس کے باوجود انسان ایک بھرپور اور شاندار عقل کا مالک ہے، کون یہ پیشین گوئی کر سکتا تھا کہ زمانوں کے بعد حال ایسا ہو گا جیسا کہ یہ ہے۔ کیا یہ واقعی تمہاری اپنی موضوعی کوششوں کا پھل ہے؟ کیا یہ تمہاری انتھک محنت کی ادائیگی ہے؟ کیا یہ وہ خوبصورت خاموش تمثیل ہے جس کا تصور تمہارے ذہن نے کیا ہے؟ اگر میں تمام بنی نوع انسان کی راہنمائی نہ کرتا تو کون خود کو میرے انتظامات سے الگ کر کے کوئی دوسرا راستہ تلاش کر سکتا ہے؟ کیا یہ انسان کے تصورات اور خواہشات ہیں جنہوں نے اسے آج تک پہنچایا ہے؟ بہت سے لوگ اپنی خواہشات پوری ہوئے بغیر ساری زندگی گزار دیتے ہیں۔ کیا یہ واقعی ان کی سوچ میں خرابی کی وجہ سے ہے؟ بہت سے لوگوں کی زندگیاں غیر متوقع خوشی اور اطمینان سے بھری ہوئی ہیں۔ کیا یہ واقعی اس لیے ہے کہ وہ بہت کم توقع کرتے ہیں؟ سب بنی نوع انسان میں سے کون ہے جس کی خدا کی نظر میں دیکھ بھال نہیں ہوتی ہے؟ کون ہے جو خدا کی طرف سے تقدیر مقدر کیے جانے کے درمیان نہیں رہتا؟ کیا انسان کی زندگی اور موت اس کی اپنی مرضی سے ہوتی ہے؟ کیا انسان خود اپنی قسمت پر قابو رکھتا ہے؟ بہت سے لوگ موت کو پکارتے ہیں، لیکن وہ ان سے بہت دور ہے؛ بہت سے لوگ ایسے بننا چاہتے ہیں جو زندگی میں مضبوط ہوں اور موت سے ڈرتے ہوں، پھر بھی ان سے ناواقف ہوں، ان کی موت کا دن قریب آ جاتا ہے، انھیں موت کی کھائی میں دھنسا دیتا ہے؛ بہت سے لوگ آسمان کی طرف دیکھتے ہیں اور گہری سانسیں لیتے ہیں؛ بہت سے لوگ بہت روتے ہیں، روتے ہوئے سسکیاں لیتے ہیں۔ بہت سے لوگ آزمائشوں کے درمیان گر جاتے ہیں؛ اور بہت سے لوگ ترغیبات کے قیدی بن جاتے ہیں۔ اگرچہ میں ذاتی طور پر ظاہر نہیں ہوتا کہ انسان کو مجھے واضح طور پر دیکھنے کا موقع مل سکے، بہت سے لوگ میرا چہرہ دیکھ کر ڈرتے ہیں، سخت خوفزدہ ہوتے ہیں کہ میں انہیں مار گراؤں گا، کہ میں انھیں گُل کر دوں گا۔ کیا انسان مجھے واقعی جانتا ہے یا وہ نہیں جانتا ہے؟ کوئی بھی یقین سے نہیں کہہ سکتا۔ کیا ایسا نہیں ہے؟ تم مجھ سے اور میری سزا، دونوں سے ڈرتے ہو، پھر بھی تم کھڑے ہو کر کھلم کھلا میری مخالفت کرتے ہو اور مجھ پر فیصلہ سناتے ہو۔ کیا ایسا نہیں ہے؟ اس شخص نے مجھے کبھی نہیں پہچانا ہے کیونکہ اس نے کبھی میرا چہرہ نہیں دیکھا اور نہ ہی میری آواز سنی ہے۔ چنانچہ اگرچہ میں انسان کے دل میں ہوں، پھر بھی کیا کوئی ایسا ہے میں جس کے دل میں دھندلا یا مبہم نہ ہوں؟ کیا کوئی ہے میں جس کے دل میں بالکل صاف ہوں؟ میں نہیں چاہتا کہ جو لوگ میرے بندے ہیں وہ بھی مجھے مبہم اور دھندلا دیکھیں اور اس طرح میں اس عظیم کام کا آغاز کروں۔

میں خاموشی سے انسانوں کے درمیان آتا ہوں، اور پھر دور چلا جاتا ہوں۔ کیا کبھی کسی نے مجھے دیکھا ہے؟ کیا سورج اپنے جلتے ہوئے شعلوں کی وجہ سے مجھے دیکھ سکتا ہے؟ کیا چاند اپنی چمکیلی شفافیت کی وجہ سے مجھے دیکھ سکتا ہے؟ کیا ستاروں کے جھرمٹ آسمان میں اپنی جگہ کی وجہ سے مجھے دیکھ سکتے ہیں؟ جب میں آتا ہوں تو انسان کو خبر نہیں ہوتی اور تمام چیزیں بے خبر رہتی ہیں اور جب میں چلا جاتا ہوں تو بھی انسان بے خبر رہتا ہے۔ کون میری گواہی دے سکتا ہے؟ کیا یہ زمین پر لوگوں کی تعریف ہو سکتی ہے؟ کیا یہ جنگل میں کھلنے والے سوسن کے پھول ہو سکتے ہیں؟ کیا یہ آسمان پر اڑتے پرندے ہیں؟ کیا یہ پہاڑوں میں دھاڑتے شیر ہیں؟ کوئی بھی مجھے پوری طرح سے نہیں دیکھ سکتا! کوئی بھی وہ کام نہیں کر سکتا جو میں کروں گا! اگر وہ یہ کام کر بھی لیتا تو اس کا کیا اثر ہوتا؟ ہر روز میں بہت سے لوگوں کے ہر عمل کا مشاہدہ کرتا ہوں، اور ہر روز میں بہت سے لوگوں کے دل و دماغ کو تلاش کرتا ہوں؛ کبھی بھی کوئی میرے فیصلے سے بچ نہیں پایا، اور کبھی کسی نے میرے فیصلے کی حقیقت سے خود کو دور نہیں کیا۔ میں آسمان کے اوپر کھڑا ہوں اور دور فاصلے پر دیکھتا ہوں: بے شمار لوگوں کو میں نے مار گرایا ہے، لیکن، اسی طرح بے شمار لوگ میری رحمت اور شفقت کے درمیان بھی رہتے ہیں۔ کیا تم بھی ایسے حالات میں نہیں رہتے ہو؟

  جب مشرق کی طرف سے آسمانی بجلی نمودار ہوتی ہے، جو کہ بالکل وہی لمحہ ہوتا ہے جب میں اپنا کلام کہنا شروع کرتا ہوں – جب آسمانی بجلی نمودار ہوتی ہے تو پوری کائنات روشن ہو جاتی ہے، اور تمام ستاروں میں ایک تبدیلی واقع ہوتی ہے۔ پوری نسل انسانی ایسے ہے جیسے نوعیت کے لحاظ سے مرتب کی گئی ہے۔ مشرق کی طرف سے روشنی کی اس شعاع کی چمک کے نیچے، تمام نوع انسانی اپنی اصلی شکل میں ظاہر ہو جاتی ہے، ان کی آنکھیں چندھیا جاتی ہیں اور انہیں سمجھ ہی نہیں آتی ہے کہ کیا کریں، اور اس بات کی سمجھ تو اور بھی کم آتی ہے کہ وہ اپنی بدصورت خصوصیات کو کیسے چھپائیں۔ وہ بھی ان جانوروں کی مانند ہیں جو میری روشنی سے بھاگ کر پہاڑی غاروں میں پناہ لے لیتے ہیں – لیکن ان میں سے ایک بھی میری روشنی کے اندر سے مٹ نہیں سکتا ہے۔ تمام انسان حیران ہیں، سب انتظار کر رہے ہیں، سب دیکھ رہے ہیں؛ میری روشنی کی آمد کے ساتھ، سب اس دن پر خوش ہوتے ہیں جس دن وہ پیدا ہوئے تھے، اور اسی طرح سب اس دن پر لعنت بھی بھیجتے ہیں جس دن وہ پیدا ہوئے تھے۔ متضاد جذبات کو واضح طور پر بیان کرنا ناممکن ہے۔ خود اپنی سخت سرزنش کرنے سے نکلنے والے آنسو دریا بنتے ہیں، اور بہت بڑی تیز لہروں میں بہہ جاتے ہیں، ایک پل میں نشان چھوڑے بغیر چلے جاتے ہیں۔ ایک مرتبہ پھر، تمام انسانیت سے جلد عمل کرنے کا تقاضا کرنے کے لیے میرا دن قریب آ جاتا ہے، ایک مرتبہ پھر نسل انسانی کو عمل کرنے پر ابھارتا ہے اور انسانیت کو ایک اور نیا آغاز دیتا ہے۔ میرا دل دھڑکتا ہے اور، میرے دل کی دھڑکن کے ترنم کے مطابق، پہاڑ خوشی سے اچھلتے ہیں، پانی خوشی سے ناچتا ہے، اور لہریں پتھریلی چٹانوں سے ٹکراتی ہیں۔ یہ بیان کرنا مشکل ہے کہ میرے دل میں کیا ہے۔ میں اپنی نظروں کے نیچے تمام ناپاک چیزوں کو جلا کر راکھ کر دینا چاہتا ہوں؛ میں نافرمانی کے تمام بیٹوں کو اپنی آنکھوں کے سامنے سے غائب کر دینا چاہتا ہوں، مزید کبھی بھی موجود نہ رہنے کے لیے۔ میں نے نہ صرف عظیم سرخ اژدہے کی رہائش گاہ میں ایک نئی شروعات کی ہے، بلکہ میں نے کائنات میں ایک نئے کام کا آغاز بھی کیا ہے۔ جلد ہی، زمین کی سلطنتیں میری بادشاہی بن جائیں گی؛ جلد ہی، میری بادشاہی کی وجہ سے زمین کی سلطنتیں ہمیشہ کے لیے ختم ہو جائیں گی، کیونکہ میں پہلے ہی فتح حاصل کر چکا ہوں، کیونکہ میں فاتح بن کر واپس آیا ہوں۔ عظیم سرخ اژدہے نے زمین پر میرے کام کو مٹانے کی امید میں، میرے منصوبے میں خلل ڈالنے کے لیے تمام قابل فہم ذرائع کو ختم کر دیا ہے، لیکن کیا میں اس کی عیارانہ چالوں سے مایوس ہو سکتا ہوں؟ کیا میں اس کی دھمکیوں سے خوفزدہ ہو کر اعتماد کھو سکتا ہوں؟ آسمان یا زمین پر کبھی کوئی ایک بھی ایسا وجود نہیں رہا ہے جسے میں نے اپنے ہاتھ کی ہتھیلی میں نہ رکھا ہو؛ عظیم سرخ اژدہے کے بارے میں تو یہ اور بھی زیادہ سچ ہے، یہ آلہ جو میرے لیے تضاد کو نمایاں کرنے کا کام کرتا ہے؟ کیا یہ بھی ایک ایسی چیز نہیں ہے جو میرے ہاتھوں استعمال کی جاتی ہے؟


  انسانی دنیا میں میری تجسیم کے دوران، بنی نوع انسان، آج تک انجانے میں میری راہنمائی میں آیا ہے اور انجانے میں مجھے پہچانا ہے۔ لیکن، جہاں تک اس بات کا تعلق ہے کہ جو راستہ آگے ہے، اس پر کیسے چلنا ہے، اس کا کسی کو بھی اندازہ نہیں ہے اور کسی کو بھی خبر نہیں ہے - اور کم ہی کسی کو یہ علم ہے کہ وہ راستہ اسے کس سمت میں لے کر جائے گا۔ صرف قادرِمطلق کے ان پر نظر رکھنے سے ہی کوئی اس راستے پر آخر تک چل سکے گا؛ صرف مشرق میں آسمانی بجلی کی راہنمائی سے ہی کوئی اس دہلیز کو پار کر سکے گا جو میری بادشاہی کی طرف لے کر جاتی ہے۔ انسانوں میں، کبھی کوئی ایسا نہیں ہوا ہے جس نے میرا چہرہ دیکھا ہو، جس نے مشرق میں آسمانی بجلی دیکھی ہو؛ اور کتنا زیادہ کم امکان ہے کہ کوئی ایسا ہو جس نے میرے تخت سے کلام سنا ہو؟ درحقیقت، زمانہ قدیم سے، ایک بھی انسان میری شخصیت کے ساتھ براہ راست رابطے میں نہیں آیا ہے؛ صرف آج، اب جب کہ میں دنیا میں آ چکا ہوں تو لوگوں کے پاس مجھے دیکھنے کا موقع ہے۔ لیکن اب بھی، لوگ مجھے نہیں جانتے ہیں، کہ جیسے وہ صرف میرا چہرہ دیکھتے ہیں اور صرف میری آواز سنتے ہیں لیکن میرا مطلب نہیں سمجھتے ہیں۔ تمام انسان ایسے ہی ہیں۔ میرے بندوں میں سے ایک ہونے کی وجہ سے، کیا تمہیں میرا چہرہ دیکھ کر بہت زیادہ فخر کا احساس نہیں ہوتا ہے؟ اور کیا تمہیں اس وجہ سے سخت شرم نہیں آتی ہے کہ تم مجھے نہیں جانتے ہو؟ میں انسانوں کے درمیان چلتا ہوں اور میں انسانوں کے درمیان رہتا ہوں، کیونکہ میں جسم بن چکا ہوں اور میں انسانی دنیا میں آ چکا ہوں۔ میرا مقصد انسانیت کو صرف اپنا جسم دیکھنے کے قابل بنانا نہیں ہے؛ زیادہ اہم بات یہ ہے کہ، یہ اس لیے ہے کہ انسانیت مجھے جاننے کے قابل ہو جائے۔ اس سے بڑھ کر، میں، اپنے مجسم جسم کے ذریعے، انسانیت کو اس کے گناہوں کا مجرم قرار دوں گا؛ میں، اپنے مجسم جسم کے ذریعے، عظیم سرخ اژدھے پر فتح حاصل کروں گا اور اس کی کھوہ کو ملیا میٹ کر دوں گا۔


  اگرچہ زمین کو آباد کرنے والے انسانوں کی تعداد ستاروں کی طرح بے شمار ہے لیکن میں ان سب کو اپنے ہاتھ کی ہتھیلی کی طرح صاف طور پر جانتا ہوں۔ اور، اگرچہ وہ انسان جو مجھ سے "محبت" کرتے ہیں وہ سمندر کی ریت کے ذروں کی طرح بے شمار ہیں، لیکن میں نے صرف چند ایک کو ہی منتخب کیا ہے: صرف ان کو جو چمکدار روشنی کا تعاقب کرتے ہیں، جو مجھ سے "محبت" کرنے والوں سے الگ ہیں۔ میں انسان کی صلاحیتوں کے متعلق مبالغہ نہیں کرتا ہوں اور نہ ہی اسے کمتر سمجھتا ہوں؛ بلکہ میں انسان سے اس کی فطری خصوصیات کے مطابق ہی تقاضا کرتا ہوں، اور اسی لیے مجھے اس قسم کے انسان کی ضرورت ہے جو خلوص کے ساتھ مجھے تلاش کرے، تاکہ میں لوگوں کو منتخب کرنے کا اپنا مقصد حاصل کر لوں۔ پہاڑوں میں بے شمار جنگلی درندے ہیں، لیکن میرے سامنے وہ سب بھیڑوں کی مانند سدھائے ہوئے ہیں؛ ناقابل فہم اسرار لہروں کے نیچے پڑے ہوئے ہیں، لیکن وہ اپنے آپ کو میرے سامنے ایسے واضح طور پر پیش کرتے ہیں جیسے زمین کے اوپر کی تمام چیزیں؛ اوپر آسمانوں میں ایسے عالم ہیں جن تک انسان کبھی نہیں پہنچ سکتا ہے، پھر بھی میں ان ناقابل رسائی عالمین میں آزادانہ طور پر گھومتا ہوں۔ انسان نے مجھے کبھی روشنی میں نہیں پہچانا ہے بلکہ مجھے صرف تاریکی کی دنیا میں ہی دیکھا ہے۔ کیا آج تم بالکل ایسی ہی حالت میں نہیں ہو؟ یہ عظیم سرخ اژدہے کے ہنگاموں کے عروج کے وقت تھا کہ میں نے اپنا کام کرنے کے لیے رسمی طور پر جسم کو اختیار کیا۔ جب عظیم سرخ اژدہے نے پہلی مرتبہ اپنی اصلی شکل کو ظاہر کیا تو میں نے اپنے نام کی گواہی دی تھی۔ جب میں بنی نوع انسان کی سڑکوں پر گھومتا تھا تو کوئی ایک وجود یا کوئی ایک شخص بھی چونک کر بیدار نہیں ہوا تھا، اور اسی طرح جب میں جسم بن کر انسانی دنیا میں آیا تو کسی کو اس کا علم نہیں تھا۔ لیکن جب، میں نے اپنے مجسم جسم میں، اپنا کام شروع کیا تو انسانیت بیدار ہوئی اور میری گرجدار آواز سے چونک کر اپنے خوابوں سے باہر آ گئی، اور اسی لمحے، انہوں نے میری راہنمائی میں اپنی زندگی کا آغاز کر دیا۔ اپنے بندوں میں، میں نے ایک بار پھر نئے کام کا آغاز کر دیا ہے۔ یہ کہنے کے بعد کہ زمین پر میرا کام مکمل نہیں ہوا ہے، یہ ظاہر کرنے کے لیے کافی ہے کہ میرے بندے جن کے بارے میں میں نے بات کی وہ نہیں ہیں جن کی مجھے اپنے دل میں ضرورت ہے، لیکن پھر بھی میں ان میں سے کچھ کو منتخب کرتا ہوں۔ اس سے یہ واضح ہوتا ہے کہ میں نہ صرف اپنے لوگوں کو مجسم خدا کو جاننے کے قابل بنا رہا ہوں بلکہ ان کو گناہوں سے پاک بھی کر رہا ہوں۔ میرے انتظامی احکامات کی سختی کی وجہ سے، لوگوں کی ایک بڑی اکثریت اب بھی میری طرف سے باہر نکالے جانے کے خطرے میں ہے۔ جب تک تم اپنے آپ سے نمٹنے کے لیے، خود اپنے جسم کو تابع کرنے کے لیے ہر ممکن کوشش نہیں کرو گے – اگر تم ایسا نہیں کرتے تو تم یقینی طور پر ایک ایسی چیز بن جاﺆ گے جس سے میں شدید نفرت کرتا ہوں اور جسے میں مسترد کرتا ہوں، تمہیں جہنم میں ڈال دیا جائے گا، بالکل اسی طرح جیسے پولس کو براہ راست میرے ہاتھوں سے سزا ملی، جس سے فرار ممکن نہیں تھا۔ کیا تم نے میرے کلام سے کچھ حاصل کیا ہے؟ پہلے کی طرح، یہ میرا ارادہ ہے کہ کلیسیا کو گناہوں سے پاک کروں، ان لوگوں کو پاک کرنا جاری رکھوں جن کی مجھے ضرورت ہے، کیونکہ میں خود خدا ہوں، جو سراسر مقدس اور بے عیب ہے۔ میں اپنے معبد کو قوس قزح کے رنگوں سے نہ صرف ست رنگا بناؤں گا، بلکہ اس کی ایسی بے داغ صفائی بھی کروں گا کہ یہ اندرونی اور بیرونی طور پر ایک جیسا صاف ہو گا۔ میری موجودگی میں، تم سب کو یہ سوچنا چاہیے کہ ماضی میں تم کیا کر چکے ہو، اور یہ فیصلہ کرنا چاہیے کہ کیا آج تم میرے دل کو مکمل طور پر راضی کرنے کا عزم کر سکتے ہو۔


  انسان محض مجھے ہی میرے جسم میں نہیں جانتا ہے؛ اس سے بھی بڑھ کر ایسا ہے کہ وہ خود اپنے نفس کو بھی سمجھنے میں ناکام رہا ہے جو کہ ایک جسمانی جسم میں رہتا ہے۔ اتنے سالوں سے انسان مجھے دھوکا دیتے رہے ہیں، باہر سے آئے ہوئے مہمان کی طرح سلوک کرتے رہے ہیں۔ کئی مرتبہ، انہوں نے میرے لیے "اپنے گھروں کے دروازے" بند کیے ہیں؛ کئی مرتبہ، انہوں نے میرے سامنے کھڑے ہو کر بھی مجھ پر کوئی توجہ نہیں دی ہے۔ کئی مرتبہ دوسرے انسانوں کے درمیان انہوں نے مجھے تسلیم کرنے سے انکار کیا ہے۔ کئی مرتبہ، انہوں نے شیطان کے سامنے میرا انکار کیا ہے؛ اور کئی مرتبہ، انہوں نے اپنے جھگڑالو مونہہ سے مجھ پر حملہ کیا ہے۔ پھر بھی میں انسان کی کمزوریوں کا حساب نہیں رکھتا ہوں اور نہ ہی اس کی نافرمانی کی وجہ سے دانت کے بدلے دانت کا مطالبہ کرتا ہوں۔ میں نے صرف یہ کیا ہے کہ اس کی لاعلاج بیماریوں کا علاج کرنے کے لیے اس کی بیماریوں پر دوا لگائی ہے، اس طرح اس کی صحت بحال کی ہے، تاکہ وہ مجھے پہچان سکے۔ کیا میں نے جو سب کچھ کیا ہے وہ انسانیت کی بقا کے لیے اور انسانیت کو زندگی کا ایک موقع دینے کے لیے نہیں ہے؟ میں کئی بار انسانوں کی دنیا میں آ چکا ہوں، لیکن چونکہ میں خود اپنی ذات میں دنیا میں آیا تھا، اس لیے انسانوں نے مجھ پر کوئی توجہ نہیں دی۔ اس کی بجائے، ہر ایک نے جیسے مناسب سمجھا ویسے عمل کیا اور اپنے لیے باہر نکلنے کاراستہ تلاش کیا۔ انہیں اس بات کا علم بہت کم ہے کہ آسمانوں کے نیچے ہر ایک سڑک میرے ہاتھوں سے آتی ہے! وہ بہت کم جانتے ہیں کہ آسمانوں کے نیچے ہر ایک چیز میرے حکم کے تابع ہے! تم میں سے کون اپنے دل میں ناراضی کے جذبات پالنے کی جرات رکھتا ہے؟ تم میں سے کس میں معمولی سی بھی ہمت ہے کہ وہ کسی فیصلے پر پہنچ سکے؟ میں صرف خاموشی سے انسانیت کے درمیان اپنا کام کیے جا رہا ہوں – اور بس۔ اگر میری تجسیم کے زمانے میں مجھے انسان کی کمزوری سے ہمدردی نہ ہوتی تو ساری انسانیت صرف اور صرف میری تجسیم کی وجہ سے انتہائی خوفزدہ ہو جاتی اور اس کے نتیجے میں پاتال میں گر جاتی۔ یہ صرف اس وجہ سے ہے کہ میں نے اپنے آپ کو عاجز بنایا ہے اور اپنے آپ کو چھپا لیا ہے کہ انسانیت تباہی سے بچ گئی ہے، میری سزا سے نجات پا گئی ہے، اور، اس طرح، آج تک پہنچ گئی ہے. اس بات کو ذہن میں رکھتے ہوئے کہ آج تک پہنچنا کتنا مشکل تھا، کیا تمہیں آنے والے کل کی زیادہ قدر نہیں کرنی چاہیے؟

باب 13

میرے کلام اور کلمات میں میرے بہت سے ارادے پوشیدہ ہیں، لیکن لوگ ان میں سے کسی کو نہیں جانتے اور نہ ہی سمجھتے ہیں؛ وہ باہر سے میرا کلام وصول کرتے رہتے ہیں اور باہر سے ان کی پیروی کرتے رہتے ہیں، اور وہ میرے دل کو نہیں سمجھ سکتے اور نہ ہی میرے کلام کے اندر سے میری مرضی کو جان سکتے ہیں۔ حالانکہ میں اپنا کلام واضح انداز میں کہتا ہوں لیکن کون ہے جو اس کو سمجھے؟ میں صہیون سے بنی نوع انسان میں آیا۔ چونکہ میں نے اپنے آپ کو عام نوع انسانی اور انسانی جلد کا لباس پہنایا ہوا ہے، اس لیے لوگ باہر سے محض میری شکل کو جانتے ہیں – لیکن وہ اس زندگی کو نہیں جانتے جو میرے اندر موجود ہے، نہ ہی وہ روح کے خدا کو پہچانتے ہیں، اور صرف جسم میں انسان کو جانتے ہیں۔ کیا حقیقی خدا خود تمہارے جاننے کی کوشش کرنے کے لائق نہیں ہو سکتا؟ کیا حقیقی خُدا بذاتِ خود تمہارے بغور معائنے کی کوشش کے قابل نہیں ہو سکتا؟ مجھے پوری نسل انسانی کی بدعنوانی سے نفرت ہے، لیکن مجھے ان کی کمزوری پر ترس آتا ہے۔ میں پوری نسل انسانی کی پرانی فطرت کے ساتھ بھی نمٹ رہا ہوں۔ چین میں میرے لوگوں میں سے ایک کے طور پر، کیا تم بھی نسل انسانی کا حصہ نہیں ہو؟ میرے تمام لوگوں میں، اور میرے تمام بیٹوں میں، یعنی ان میں سے جن کو میں نے پوری نسل انسانی میں سے منتخب کیا ہے، تم سب سے نچلے طبقے سے تعلق رکھتے ہو۔ اس وجہ سے، میں نے تم پر سب سے زیادہ توانائی خرچ کی ہے، سب سے بڑی کوشش کی ہے۔ کیا تم آج بھی اس بابرکت زندگی کی قدر نہیں کرتے جس سے تم لطف اندوز ہو رہے ہو؟ کیا تم اب بھی اپنے دلوں کو سخت کر رہے ہو کہ میرے خلاف بغاوت کرو اور اپنے ارادوں پر مضبوطی سے قائم رہو؟ اگر میرا مسلسل ترس اور محبت نہ ہوتی تو پوری نوع انسانی بہت پہلے شیطان کی اسیر ہو چکی ہوتی اور اس کے منہ میں ”لذیذ لقمے“ بن چکی ہوتی۔ آج تمام لوگوں کے درمیان وہ لوگ جو سچے دل سے میرے لیے اپنے آپ کو صرف کرتے ہیں اور مجھ سے سچی محبت کرتے ہیں، وہ آج بھی اتنے نایاب ہیں کہ ایک ہاتھ کی انگلیوں پر گنے جا سکتے ہیں۔ آج، کیا ”میرے بندے“ کا عنوان تمہاری ذاتی ملکیت ہو سکتا ہے؟ کیا تمہارا ضمیر بالکل برف کی طرح ٹھنڈا ہو گیا ہے؟ کیا تم واقعی ایسے بندے بننے کے لائق ہو جن کی مجھے ضرورت ہے؟ ماضی کے متعلق دوبارہ سوچو، اور آج کو دوبارہ دیکھو – تم میں سے کس نے میرے دل کو مطمئن کیا ہے؟ تم میں سے کس نے میرے ارادوں کے لیے حقیقی اشتیاق کا مظاہرہ کیا ہے؟ اگر میں نے تمہیں آمادہ نہ کیا ہوتا، تو تم اب بھی بیدار نہ ہوتے، بلکہ ایسے ہی رہتے جیسے کہ منجمد ہو، اور دوبارہ، سرما خوابی میں ہو۔

طوفانی لہروں کے درمیان، انسان میرا غضب دیکھتا ہے؛ اوپر نیچے حرکت کرتے گہرے بادلوں میں، انسان ہیبت زدہ اور دہشت زدہ ہے، اور وہ نہیں جانتا کہ کہاں بھاگنا ہے، گویا اس خوف میں ہے کہ گرج اور بارش اسے بہا لے جائے گی۔ پھر، چکردار طوفان کے گزر جانے کے بعد، جب وہ فطرت کے خوبصورت مناظر سے لطف اندوز ہوتا ہے تو اس کی جذباتی کیفیت پرسکون اور ہلکی ہو جاتی ہے۔ لیکن، ایسے لمحات میں، ان میں سے کس نے کبھی اس لامحدود محبت کا تجربہ کیا ہے جو بنی نوع انسان کے لیے رکھتا ہوں؟ ان کے دلوں میں صرف میری شکل ہے، لیکن میری روح کا جوہر نہیں ہے: کیا انسان کھلم کھلا میری مخالفت نہیں کر رہا ہے؟ جب طوفان اڑ چکا ہوتا ہے، تو تمام نوع انسانی کی گویا تجدید ہو جاتی ہے۔ گویا، سخت مصیبتوں کے ذریعے تزکیے کے بعد، انہوں نے روشنی اور زندگی دوبارہ حاصل کر لی ہے۔ کیا تم بھی، میری لگائی ہوئی ضربوں کو برداشت کرنے کے بعد، آج تک پہنچنے کے لیے خوش قسمت نہیں ہو؟ لیکن، جب آج چلا گیا اور کل آئے گا، تو کیا تم بارش کے بعد ہونے والی پاکیزگی کو برقرار رکھ سکو گے؟ کیا تم اس عقیدت کو برقرار رکھ سکو گے جو تمہارا تزکیہ ہونے کے بعد آئی ہے؟ کیا تم آج کی اطاعت کو برقرار رکھ سکو گے؟ کیا تمہاری عقیدت ثابت قدم اور غیر متغیر رہ سکتی ہے؟ کیا یہ ایک ایسا مطالبہ ہے جسے پورا کرنا انسان کی طاقت سے باہر ہے؟ میں ہر روز بنی نوع انسان کے درمیان رہتا ہوں، اور بنی نوع انسان کے ساتھ مل کر کام کرتا ہوں، ان کے درمیان ہوتا ہوں، پھر بھی کسی نے اس پر توجہ نہیں دی۔ اگر میری روح کی راہنمائی نہ ہوتی تو پوری نسل انسانی میں سے کون موجودہ دور میں اب تک موجود ہوتا؟ جب میں کہتا ہوں کہ میں انسانوں کی صحبت میں رہتا ہوں اور کام کرتا ہوں تو کیا میں مبالغہ آرائی کر رہا ہوتا ہوں؟ ماضی میں، میں نے کہا تھا کہ ”میں نے نوع انسانی کو تخلیق کیا، اور پوری نوع انسانی کی راہنمائی کی، اور پوری نوع انسانی کو حکم دیا“؛ کیا یہ حقیقت میں ایسا نہیں تھا؟ کیا یہ ممکن ہے کہ تمہارا ان چیزوں کا تجربہ ناکافی ہو؟ محض جملہ ”خدمت گار“ سمجھنے کے لیے تمہاری پوری زندگیاں صرف ہو جائیں گی۔ حقیقی تجربے کے بغیر، ایک بھی انسان مجھے کبھی نہیں جان سکے گا – وہ میرے کلام کے ذریعے مجھے کبھی بھی نہیں جان سکے گا۔ تاہم، آج میں ذاتی طور پر تمہارے درمیان آیا ہوں – کیا یہ تمہارے سمجھنے کے لیے زیادہ فائدہ مند نہیں ہو گا؟ کیا میری تجسیم تمہارے لیے نجات بھی نہیں ہے؟ اگر میں خود اپنی ذات میں بنی نوع انسان میں نزول نہ کرتا تو پوری نسل انسانی بہت پہلے ان تصورات سے بھری ہوئی ہوتی، جو کہ شیطان کی ملکیت بن جانا ہے، کیونکہ تو جس چیز پر یقین رکھتا ہے وہ محض شیطان کی شبیہہ ہے اور اس میں خود خدا کے ساتھ تعلق رکھنے والی کوئی چیز بھی نہیں ہے۔ کیا یہ میری نجات نہیں ہے؟

جب شیطان میرے سامنے آتا ہے تو میں اس کی وحشیانہ درندگی سے گھبرا کر پیچھے نہیں ہٹتا، اور نہ ہی میں اس کی گھناؤنی حرکت سے خوفزدہ ہوتا ہوں: میں اسے بالکل نظر انداز کر دیتا ہوں۔ جب شیطان مجھے ترغیب دیتا ہے تو میں اس کے مکر و فریب کو دیکھتا ہوں جس کی وجہ سے وہ ذلت و رسوائی میں ڈوب جاتا ہے۔ جب شیطان مجھ سے لڑتا ہے اور میرے چنے ہوئے لوگوں کو چھیننے کی کوشش کرتا ہے تو میں اپنے جسم میں اس سے جنگ کرتا ہوں۔ اور میں اپنے جسم کی حالت میں ہوتے ہوئے اپنے بندوں کو سنبھالتا ہوں اور نگہبانی کرتا ہوں تاکہ وہ آسانی سے نیچے نہ گر جائیں یا کھو نہ جائیں، اور میں راستے میں ہر قدم پر ان کی راہنمائی کرتا ہوں۔ اور جب شیطان شکست کھا کر پیچھے ہٹ جاتا ہے تو میں اپنے بندوں سے عزت حاصل کر چکا ہوں گا، اور میرے بندے میرے لیے خوبصورت اور گونجدار گواہی دیں گے۔ لہٰذا، میں اپنے انتظام کے منصوبے میں موازنوں کو لے کر انھیں ہمیشہ ہمیشہ کے لیے اتھاہ گڑھے میں پھینک دوں گا۔ یہ میرا منصوبہ ہے؛ یہ میرا کام ہے۔ تمہاری زندگیوں میں ایک ایسا دن بھی آ سکتا ہے جب تم ایسی صورت حال سے دوچار ہو گے: کیا تم اپنے آپ کو خوشی سے شیطان کا اسیر بننے کی اجازت دو گے یا کیا تم مجھے خود کو حاصل کرنے دو گے؟ یہ تمہاری اپنی قسمت ہے، اور تمہیں اس پر ضرور غور کرنا چاہیے۔

بادشاہی میں زندگی لوگوں اور خود خدا کی زندگی ہے۔ تمام نوع انسانی میری دیکھ بھال اور حفاظت میں ہے، اور سب عظیم سرخ اثدہے کے ساتھ موت تک لڑائی میں مصروف ہیں۔ اس آخری جنگ کو جیتنے کے لیے، عظیم سرخ اثدہے کو ختم کرنے کے لیے، تمام لوگوں کو چاہیے کہ وہ میری بادشاہی میں اپنے تمام وجود مجھے پیش کر دیں۔ یہاں جس ”بادشاہی“ کی بات کی گئی ہے اس سے مراد ایسی زندگی ہے جو الوہیت کی براہ راست حکمرانی کے تحت بسر کی جاتی ہے، جس میں میں اس تمام نوع انسانی کا نگہبان ہوں، جو میری تربیت کو براہ راست قبول کرتے ہیں، تاکہ ان کی زندگیاں، اگرچہ ابھی تک زمین پر ہیں، گویا جنت میں ہیں – تیسرے آسمان میں زندگی کا حقیقی احساس ہے۔ اگرچہ میں اپنے جسم میں ہوں مگر میں جسم کی حدود کی تکلیف نہیں اٹھاتا ہوں۔ میں کئی بار انسان کے درمیان اس کی دعائیں سننے کے لیے آیا ہوں، اور میں کئی بار، انسانوں کے درمیان چلتے ہوئے، ان کی تعریفوں سے لطف اندوز ہوا ہوں؛ اگرچہ انسانوں کو کبھی میرے وجود کا علم نہیں ہوا، مگر میں اب بھی اپنا کام اسی طرح کرتا ہوں۔ اپنی رہائش گاہ میں، جو وہ جگہ ہے جہاں میں چھپا ہوا ہوں – اس کے باوجود، اپنی رہائش گاہ میں، میں نے اپنے تمام دشمنوں کو شکست دی ہے؛ اپنی رہائش گاہ میں، میں نے زمین پر رہنے کا حقیقی تجربہ حاصل کیا ہے؛ اپنی قیام گاہ میں، میں انسان کے ہر قول و فعل کا مشاہدہ کر رہا ہوں، اور پوری نسل انسانی کی نگرانی اور راہنمائی کر رہا ہوں۔ اگر انسانیت میرے ارادوں کے لیے اشتیاق محسوس کر سکتی ہے، اس طرح میرے دل کو مطمئن کر سکتی ہے اور مجھے خوشی دے سکتی ہے، تو میں یقیناً تمام بنی نوع انسان کو برکت عطا کروں گا۔ کیا یہ وہ نہیں ہے جس کا میں نے بنی نوع انسان کے لیے ارادہ کیا ہے؟

جیسا کہ نوع انسانی غشی کی حالت میں پڑی ہے، صرف میری گرج کی گونج انھیں ان کے خوابوں سے بیدار کرتی ہے۔ اور جب وہ آنکھیں کھولتے ہیں تو ٹھنڈی چمک کی ان طاقتور لہروں سے ان کی بہت سی آنکھوں کو ایسی تکلیف پہنچتی ہے کہ وہ اپنی سمت کا احساس کھو بیٹھتے ہیں اور یہ نہیں جانتے کہ وہ کہاں سے آئے ہیں اور نہ ہی یہ کہ کہاں جارہے ہیں۔ زیادہ تر لوگوں سے لیزر نما شعاعیں ٹکراتی ہیں اور وہ طوفان کے تحت ایک ڈھیر کی صورت میں گر جاتے ہیں، ان کی لاشیں سیلاب کے تیز بہاؤ میں بہہ جاتی ہیں، کوئی سراغ باقی نہیں رہتا۔ روشنی میں، زندہ بچ جانے والے آخرکار میرے چہرے کو صاف طور پر دیکھنے کے قابل ہو جاتے ہیں، اور صرف تب ہی انھیں میری ظاہری شکل وصورت کا کچھ علم ہوتا ہے، اس طرح کہ وہ مجھے براہ راست چہرے کی طرف دیکھنے کی مزید جرأت نہیں کرتے، سخت خوفزدہ ہوتے ہیں کہ کہیں میں ان کے جسموں پر اپنی سزا اور لعنتیں نہ نازل کر دوں۔ بہت سے لوگ روتے ہیں اور بلک بلک کر روتے ہیں؛ بہت سے لوگ مایوسی میں گر جاتے ہیں؛ بہت سے لوگ اپنے خون سے دریا بنا دیتے ہیں۔ بہت سے لاشیں بن جاتے ہیں، بے مقصد اِس طرف اور اُس طرف بھٹکتے جاتے ہیں؛ بہت سے لوگ، روشنی میں خود اپنی جگہ تلاش کرتے ہوئے، اچانک دل کی شدید تکلیف محسوس کرتے ہیں اور طویل برسوں کی اپنی ناخوشی کے لیے آنسو بہاتے ہیں۔ بہت سے لوگ، روشنی سے مجبور ہو کر، اپنی ناپاکی کا اعتراف کرتے ہیں اور اپنی اصلاح کا عزم کرتے ہیں۔ بہت سے لوگ، اندھے ہونے کی وجہ سے، پہلے ہی جینے کی خوشی کھو چکے ہوتے ہیں اور اس کے نتیجے میں روشنی کو محسوس کرنے کا ارادہ نہیں رکھتے، اور یوں اپنے انجام کے انتظار میں جمود کا شکار رہتے ہیں۔ اور بہت سے لوگ زندگی کے بادبان لہرا رہے ہیں اور روشنی کی راہنمائی میں اپنے آنے والے کل کا بے تابی سے انتظار کر رہے ہیں۔ ۔۔۔ آج، انسانوں میں سے کون ہے جو اس حالت میں موجود نہیں ہے؟ میرے نور میں کون موجود نہیں ہے؟ اگر تو مضبوط بھی ہے، یا اگرچہ تو کمزور ہو سکتا ہے، تو تُو میرے نور کی آمد سے کیسے بچ سکتا ہے؟

تمام ادوار میں کوئی بھی انسان بادشاہی میں داخل نہیں ہوا اور اس طرح کسی نے بھی بادشاہی کے دور کا فضل حاصل نہیں کیا ہے اور نہ ہی بادشاہی کے بادشاہ کو دیکھا ہے۔ اس حقیقت کے باوجود کہ میری روح کی روشنی میں بہت سے لوگوں نے بادشاہی کے حسن و جمال کی پیشین گوئی کی ہے، مگر وہ صرف اس کا بیرونی رخ ہی جانتے ہیں، اس کا فطری مفہوم نہیں۔ آج، جیسا کہ بادشاہی زمین پر رسمی طور پر وجود میں آئی ہے، زیادہ تر بنی نوع انسان ابھی تک نہیں جانتے کہ اصل میں کیا حاصل کیا جانا ہے یا لوگوں کو بادشاہی کے دور میں آخر کار کس دنیا میں لایا جانا ہے۔ مجھے ڈر ہے کہ ہر کوئی اس بارے میں الجھن کی کیفیت میں ہے۔ چونکہ بادشاہی کے مکمل ادراک کا دن ابھی پوری طرح سے نہیں آیا ہے، اس لیے تمام انسان چکرائے ہوئے ہیں اور اسے واضح طور پر سمجھنے سے قاصر ہیں۔ الوہیت میں میرا کام رسمی طور پر بادشاہی کے دور سے شروع ہوتا ہے، اور بادشاہی کے دور کے اس رسمی آغاز کے ساتھ ہی میرا مزاج بنی نوع انسان کے سامنے خود کو بتدریج ظاہر کرنے لگ گیا ہے۔ لہذا، یہ عین اسی لمحے ہے کہ مقدس نرسنگا باضابطہ طور پر بجنا شروع ہوتا ہے، جو کہ سب کے لیے اعلان کرتا ہے۔ جب میں رسمی طور پر اپنا اقتدار سنبھالوں گا اور بادشاہ کے طور پر بادشاہی کروں گا، تو میرے تمام لوگ وقت کے ساتھ ساتھ، میری طرف سے مکمل بنا دیے جائیں گے۔ جب دنیا کی تمام قومیں درہم برہم ہو جائیں گی، تو یہ عین وہی وقت ہے جب میری بادشاہی قائم کی جائے گی اور تشکیل دی جائے گی، نیز جب میں بدل جاؤں گا اور پوری کائنات کا سامنا کرنے کے لیے رخ پھیروں گا۔ اس وقت، تمام لوگ میرا باعظمت چہرہ دیکھیں گے اور میرے حقیقی چہرے کا مشاہدہ کریں گے۔ دنیا کی تخلیق سے لے کر اب تک شیطان کے لوگوں کو بدعنوان بنانے سے لے کر اس حد تک جس تک وہ آج بدعنوان ہیں، یہ ان کی بدعنوانی کی وجہ سے ہے کہ میں، ان کے نقطہ نظر سے، زیادہ سے زیادہ پوشیدہ اور زیادہ ناقابل ادراک ہو گیا ہوں۔ نوع انسانی نے کبھی میرا حقیقی چہرہ نہیں دیکھا اور نہ ہی مجھ سے براہ راست بات چیت کی ہے۔ صرف افواہوں اور افسانوں میں انسانی تخیل میں ایک ”میں“ موجود رہا ہے۔ اس لیے میں اس انسانی تخیل کے ساتھ – یعنی انسانی تصورات کے ساتھ – لوگوں کے ذہنوں میں ”میں“ سے نمٹنے کے مطابق ہوں تاکہ میں ”میں“ کی اس حالت کو بدل سکوں جسے انہوں نے اتنے سالوں سے پالا ہے۔ یہ میرے کام کا اصول ہے۔ کسی ایک شخص کو بھی اس کا مکمل طور پر علم نہیں ہو سکا۔ اگرچہ انسانوں نے مجھے سجدہ کیا ہے اور میری عبادت کے لیے میرے سامنے آئے ہیں، لیکن میں ایسے انسانی اعمال سے لطف اندوز نہیں ہوتا، کیونکہ لوگ اپنے دلوں میں میری شبیہ نہیں رکھتے بلکہ میری شبیہ کے علاوہ کوئی اور شبیہ رکھتے ہیں۔ اس لیے، کیونکہ ان میں میرے مزاج کے فہم کی کمی ہے، اس لیے لوگ میرے اصلی چہرے کو بالکل نہیں پہچانتے۔ نتیجے کے طور پر، جب وہ یقین کرتے ہیں کہ انہوں نے میری مخالفت کی ہے یا میرے انتظامی احکام کی خلاف ورزی کی ہے، تب بھی میں نظر انداز کر دیتا ہوں۔ اور اس لیے، ان کی یادوں میں، میں یا تو وہ خدا ہوں جو لوگوں کو سزا دینے کی بجائے ان پر رحم کرتا ہے، یا وہ خود خدا ہوں جس کی باتوں کا مطلب وہ نہیں ہوتا جو وہ کہتا ہے۔ یہ سب انسانی سوچ سے پیدا ہونے والے تصورات ہیں، اور یہ حقائق کے مطابق نہیں ہیں۔

مییں فرض کی بجا آوری کے کیے مسلسل کائنات کے اوپر قائم مقامی کرتا ہوں، اور میں عاجزی کے ساتھ اپنے آپ کو اپنی رہائش گاہ میں چھپاتا ہوں، انسانی زندگی کا تجربہ کرتا ہوں اور بنی نوع انسان کے ہر عمل کا قریب سے مطالعہ کرتا ہوں۔ کسی نے کبھی اپنے آپ کو میرے سامنے خلوص سے پیش نہیں کیا ہے؛ کسی نے کبھی سچائی کی جستجو نہیں کی ہے۔ کسی نے کبھی میرے لیے محنت نہیں کی ہے اور نہ ہی میرے سامنے مستقل مزاجی کا مظاہرہ کیا اور پھر اپنے فرض پر قائم رہا۔ کسی نے کبھی مجھے خود اس میں رہنے کی اجازت نہیں دی، اور نہ ہی میری اس طرح قدر کی جیسی لوگ اپنی زندگیوں کی کرتے ہیں۔ عملی حقیقت میں، میری الوہیت جو کچھ ہے؛ کسی نے کبھی نہیں دیکھی ہے۔ کوئی بھی کبھی بھی خود عملی خدا کے ساتھ رابطے میں رہنے کے لیے آمادہ نہیں ہوا ہے۔ جب پانی تمام انسانوں کو نگل جاتا ہے تو میں انھیں ان ٹھہرے ہوئے پانیوں سے بچاتا ہوں اور انھیں نئے سرے سے جینے کا ایک موقع دیتا ہوں۔ جب لوگ جینے کے لیے اپنا اعتماد کھو بیھٹتے ہیں، تو میں انھیں موت کے دہانے سے اوپر کھینچ لیتا ہوں، انھیں آگے بڑھنے کی ہمت عطا کرتا ہوں تاکہ وہ مجھے اپنے وجود کی بنیاد کے طور پر استعمال کر سکیں۔ جب لوگ میری نافرمانی کرتے ہیں تو میں انھیں ان کی نافرمانی کے اندر سے اپنی پہچان کرواتا ہوں۔ نوع انسانی کی پرانی فطرت کی روشنی میں، اور میری رحمت کی روشنی میں، انسانوں کو موت کے گھاٹ اتارنے کی بجائے، میں انھیں موقع دیتا ہوں کہ وہ توبہ کریں اور ایک نیا آغاز کریں۔ جب وہ قحط کا شکار ہوتے ہیں، حالانکہ ان کے جسم میں ایک سانس ہی باقی رہتی ہے، تو پھر بھی میں انھیں موت کے منہ سے کھینچ لیتا ہوں، اور انھیں شیطان کی چالبازیوں کا شکار ہونے سے روکتا ہوں۔ کتنی ہی بار لوگوں نے میرا ہاتھ دیکھا ہے، کتنی ہی بار میری مہربان صورت اور مسکراتے ہوئے چہرے کو دیکھا ہے، اور کتنی ہی بار میری عظمت اور غضب کو دیکھا ہے۔ اگرچہ انسانوں نے مجھے کبھی نہیں جانا، مگر میں ان کی کمزوریوں سے فائدہ نہیں اٹھاتا کہ جان بوجھ کر اشتعال انگیزی کے مواقع کے طور پر استعمال کروں۔ نوع انسانی کی مشکلات کا عملی تجربہ کرنے کی وجہ میں انسانی کمزوری کے ساتھ ہمدردی کرنے کے قابل ہو گیا ہوں۔ یہ صرف لوگوں کی نافرمانی اور ناشکری کے جواب میں ہے کہ میں مختلف درجوں کی سزائیں دیتا ہوں۔

جب لوگ مصروف ہوتے ہیں تو میں اپنے آپ کو چھپا لیتا ہوں، اور ان کے فارغ وقت میں خود کو ظاہر کر دیتا ہوں۔ لوگ تصور کرتے ہیں کہ مجھے سب چیزوں کا علم ہے؛ وہ مجھے ایسا خود خدا مانتے ہیں جو تمام عرضداشتوں کو منظور کر لیتا ہے۔ لہذا، زیادہ لوگ، مجھے جاننے کی کسی خواہش کی وجہ سے نہیں بلکہ صرف خدا سے مدد حاصل کرنے کے لیے میرے سامنے آتے ہیں۔ جب بیماری کی شدید تکلیف میں ہوں تو لوگ فوراً میری مدد کے لیے التجا کرتے ہیں۔ مصیبت کے وقت، وہ اپنی تمام تر قوت کے ساتھ اپنی مشکلات مجھ سے بیان کرتے ہیں، اتنا ہی بہتر ہے کہ وہ اپنے دکھوں کو دور کر لیتے ہیں۔ تاہم، کوئی انسان اس قابل نہیں رہا کہ وہ راحت کی حالت میں بھی مجھ سے محبت کر سکے؛ امن اور خوشی کے وقت ایک بھی شخص نے رابطہ نہیں کیا کہ میں اس کی خوشی میں شریک ہو سکوں۔ جب ان کے چھوٹے خاندان خوش و خرم ہو گئے ہیں، تو لوگوں نے کافی عرصے سے مجھے ایک طرف پھینک دیا ہے یا مجھ پر دروازہ بند کر دیا ہے، مجھے اندر داخل ہونے سے منع کر دیا ہے تاکہ وہ اپنے خاندان کی مبارک خوشیوں سے لطف اندوز ہو سکیں۔ انسانی دماغ بہت تنگ ہے؛ میرے جیسے پیار کرنے والے، مہربان اور قابل رسائی خدا کو قبول کرنے کے لیے بھی بہت تنگ ہے۔ کئی مرتبہ مجھے انسانوں کی طرف سے ان کی ہنسی خوشی کے اوقات میں مسترد کر دیا گیا ہے؛ کئی مرتبہ انسانوں نے ٹھوکر کھاتے وقت مجھ سے ایک بیساکھی کی طرح سہارا لیا ہے؛ مجھے کئی بار ایسے لوگوں نے ڈاکٹر کا کردار ادا کرنے پر مجبور کیا ہے جو بیماری میں مبتلا تھے۔ انسان کتنے ظالم ہیں! وہ بالکل غیر معقول اور غیر اخلاقی ہیں۔ یہاں تک کہ وہ احساسات جن کے متعلق گمان کیا جاتا ہے کہ انسان اس سے لیس ہیں، وہ بھی ان میں محسوس نہیں کیے جا سکتے؛ وہ انسانییت کے کسی بھی نشان سے تقریباً مکمل طور پر محروم ہیں۔ ماضی پر غور کرو، اور اس کا موجودہ سے موازنہ کرو: کیا تمہارے اندر کوئی تبدیلیاں رونما ہو رہی ہیں؟ کیا تم نے اپنے ماضی کی کچھ چیزوں سے پیچھا چھڑا لیا ہے؟ یا کیا اس ماضی کو تبدیل کرنا ابھی باقی ہے؟

میں نے انسانوں کی دنیا کے اتار چڑھاؤ کا تجربہ کرتے ہوئے پہاڑی سلسلوں اور دریائی وادیوں میں ایک سرے سے دوسرے سرے تک سفر کیا ہے۔ میں ان میں گھوما ہوں، اور میں ان میں برسوں رہا ہوں، پھر بھی ایسا لگتا ہے کہ نوع انسانی کا مزاج بہت کم تبدیل ہوا ہے۔ اور گویا لوگوں کی پرانی فطرت ان میں جڑ پکڑ کر کونپلیں نکال چکی ہے۔ وہ اس پرانی فطرت کو کبھی نہیں بدل سکتے؛ وہ محض اس کی اصل بنیاد پر اسے کسی حد تک بہتر بنا لیتے ہیں۔ جیسا کہ لوگ کہتے ہیں، مادّہ تبدیل نہیں ہوا ہے، لیکن شکل بہت بدل گئی ہے۔ ایسا لگتا ہے کہ سبھی لوگ مجھے بے وقوف بنانے اور مجھے مرعوب کرنے کی کوشش کر رہے ہیں، تاکہ وہ یہ دھوکا دے سکیں اور میری تعریف جیت سکیں۔ میں انسانی چالبازیوں کی نہ تو تعریف کرتا ہوں اور نہ ہی ان پر توجہ دیتا ہوں۔ انتہائی غصے میں آنے کی بجائے میں دیکھ کر بھی نہ دیکھنے والا رویہ اپنا لیتا ہوں۔ میں نوع انسانی کو ایک مناسب حد تک چھوٹ دینے کا ارادہ رکھتا ہوں اور اس کے بعد اکٹھے تمام انسانوں کے ساتھ معاملہ کروں گا۔ جیسا کہ سب انسان بے وقعت اور بے کار ہیں جو خود سے محبت نہیں کرتے اور جو اپنے آپ کو بالکل بھی پسند نہیں کرتے، تو پھر، انھیں ایک مرتبہ پھر مجھ سے رحم اور محبت کی ضرورت کیوں پیش آئے گی؟ استثناء کے بغیر، انسان خود کو نہیں جانتے، اور نہ ہی وہ یہ جانتے ہیں کہ ان کی قیمت کتنی ہے۔ انھیں اپنا وزن کرنے کے لیے خود کو وزن کے پیمانے پر رکھنا چاہیے۔ انسان میری طرف کوئی توجہ نہیں دیتے، اس لیے میں بھی انہیں سنجیدگی سے نہیں لیتا۔ وہ میری طرف کوئی توجہ نہیں دیتے، اس لیے مجھے بھی ان پر زیادہ محنت کرنے کی ضرورت نہیں ہے۔ کیا یہ دونوں جہانوں میں بہترین نہیں ہے؟ اے میرے لوگو، کیا یہ تمہاری حالت کو بیان نہیں کرتا؟ تم میں سے کون ہے جس نے میرے سامنے عہد کیے اور بعد میں ان کو رد نہیں کیا؟ کس نے بار بار پختہ ارادہ کرنے کی بجائے میرے سامنے طویل مدتی عہد کیے؟ ہمیشہ، انسان آسانی کے وقتوں میں میرے سامنے عہد کرتے ہیں، اور پھر مصیبت کے وقت ان سب کو مسترد کر دیتے ہیں؛ پھر، بعد میں، وہ دوبارہ اپنے عزم کو واپس اٹھاتے ہیں اور میرے سامنے رکھ دیتے ہیں۔ کیا میں اتنا بےعزت ہوں کہ میں اس ردی کو سرسری انداز میں قبول کر لوں جسے نوع انسانی نے کچرے کے ڈھیر سے اٹھایا ہے؟ بہت کم انسان اپنے عزم پر ثابت قدم رہتے ہیں، چند ہی پارسا ہوتے ہیں، اور چند ہی میری خاطر قربان کرنے کے لیے ایسی چیزیں پیش کرتے ہیں جو ان کے لیے سب سے زیادہ قیمتی ہوتی ہیں۔ کیا تم سب ایک جیسے نہیں ہو؟ اگر تم بادشاہی میں میرے لوگوں کے اراکین کے طور پر اپنے فرائض کو نبھانے سے قاصر ہو، تو میں تم سے نفرت کروں گا اور مسترد کر دوں گا!

سب انسان ایسی مخلوقات ہیں جن میں خود شناسی کی کمی ہے، اور وہ خود کو جاننے سے قاصر ہیں۔ اس کے باوجود، وہ دوسرے ہر کسی کو اپنے ہاتھوں کی پشت کی طرح جانتے ہیں، گویا دوسروں نے جو کچھ بھی کیا ہے اور کہا ہے اس کا سب سے پہلے ان کے سامنے، ان کے ذریعے ”معائنہ“ کروایا گیا ہے، اور کرنے سے پہلے ان کی منظوری لی گئی ہے۔ نتیجے کے طور پر، یہ ایسے ہے گویا انہوں نے باقی سب کو ان کی نفسیاتی حالتوں تک بہت اچھی طرح سے سمجھ لیا ہے۔ انسان سب ایسے ہی ہوتے ہیں۔ اگرچہ وہ آج بادشاہی کے دور میں داخل ہو چکے ہیں لیکن ان کی فطرت ابھی بھی تبدیل نہیں ہوئی۔ میرے سامنے وہ اب بھی وہی کرتے ہیں جو میں کرتا ہوں، جبکہ میری پیٹھ پیچھے وہ اپنے منفرد ”کاروبار“ میں مشغول ہو جاتے ہیں۔ تاہم، بعد میں، جب وہ میرے سامنے آتے ہیں، تو وہ بالکل مختلف لوگوں کی طرح ہوتے ہیں، بظاہر مطمئن اور بے خوف، پرسکون چہروں اور ایک مستحکم نبض کے ساتھ۔ کیا یہ عین وہی چیز نہیں ہے جو انسانوں کو اس قدر قابل نفرت بناتی ہے؟ بہت سے لوگ دو بالکل مختلف چہرے پہنتے ہیں – ایک جب میرے سامنے ہوتے ہوئے، اور دوسرا جب میری پیٹھ کے پیچھے ہوتے ہیں۔ ان میں سے بہت سے میرے سامنے نوزائیدہ میمنوں کی طرح کام کرتے ہیں، لیکن جب میری پیٹھ کے پیچھے ہوتے ہیں تو وہ غضبناک شیروں میں بدل جاتے ہیں اور بعد میں پہاڑیوں پر خوشی سے اڑانیں بھرنے والے چھوٹے پرندوں کی طرح اداکاری کرتے ہیں۔ بہت سے لوگ میرے منہ پر مقصد اور عزم ظاہر کرتے ہیں۔ بہت سے لوگ پیاس اور آرزو کے ساتھ میرے کلام کی تلاش میں میرے سامنے آتے ہیں، لیکن جب میری پیٹھ پیچھے ہوتے ہیں، وہ ان سے اکتا جاتے ہیں اور ان سے ایسے دستبردار ہو جاتے ہیں جیسے کہ میرا کلام ایک بوجھ ہو۔ کئی مرتبہ، اپنے دشمن کے ذریعے انسانی نسل کو بدعنوان ہوتے دیکھ کر، میں نے انسانوں سے اپنی امیدیں وابستہ کرنا چھوڑ دیا ہے۔ کئی بار ان کو اپنے سامنے آتے دیکھ کر، آنسو بہاتے ہوئے معافی مانگتے ہوئے، اس کے باوجود میں نے ان کی عزت نفس سے محرومی اور ہٹ دھرم اصلاح ناپذیری کی وجہ سے، غصے میں ان کے اعمال پر آنکھیں بند کر لی ہیں، حالانکہ ان کے دل سچے اور ان کے ارادے مخلص ہیں۔ کئی بار، میں نے ایسے لوگوں کو دیکھا ہے جو میرے ساتھ تعاون کرنے کے لیے کافی پراعتماد ہوتے ہیں، جو، جب میرے سامنے ہوتے ہیں تو میری آغوش میں اس کی گرمائش کا مزہ چکھتے نظر آتے ہیں۔ اتنی زیادہ مرتبہ، اپنے چنے ہوئے لوگوں کی معصومیت، زندہ دلی اور پیار کے قابل ہونے کا مشاہدہ کرنے کے بعد، میں ان چیزوں کی وجہ سے بہت خوش کیسے نہیں ہو سکتا تھا؟ انسان نہیں جانتے کہ میرے ہاتھ میں، اپنی تقدیر میں لکھی برکتوں سے کیسے لطف اندوز ہوں، کیونکہ وہ نہیں سمجھتے کہ ”برکت“ اور ”مصیبت“ دونوں کا اصل مطلب کیا ہے۔ اسی وجہ سے انسان میری تلاش میں مخلص ہونے سے بہت دور ہیں۔ اگر آئندہ کل موجود نہ ہو تو میرے سامنے کھڑے ہونے والے تم لوگوں میں سے کون ایسا ہو گا جو گالوں کی شکل میں اڑنے والی برف کی طرح پاک اور سبز قیمتی پتھر کی طرح بے عیب ہو گا؟ کیا یہ ہو سکتا ہے کہ تمہاری مجھ سے محبت صرف ایک ایسی چیز ہو جو لذیذ کھانے، بہترین لباس، یا ایک پرکشش فوائد والے اعلیٰ عہدے کے ساتھ تبدیل کی جا سکتی ہے؟ کیا یہ اس محبت سے تبدیل کی جا سکتی ہے جو دوسرے تیرے لیے رکھتے ہیں؟ کیا حقیقت میں یہ ہو سکتا ہے کہ آزمائشوں سے گزرنا لوگوں کو مجھ سے اپنی محبت کو ترک کرنے کی تحریک دے گا؟ کیا تکالیف اور مصیبتوں کی وجہ سے وہ میرے انتظامات کے بارے میں شکایت کریں گے؟ کسی نے کبھی اس تیز تلوار کی صحیح معنوں میں قدر نہیں کی ہے جو میرے منہ میں موجود ہے: یہ جانے بغیر کہ اس میں کیا شامل ہے، وہ اس کے صرف سطحی معنی کو جانتے ہیں۔ اگر انسان صحیح معنوں میں میری تلوار کی تیزی دیکھ پاتے تو وہ تیزی سے چوہوں کی طرح اپنے بِلوں میں گھس جاتے۔ انسان اپنی بے حسی کی وجہ سے میرے کلام کے صحیح معنی کو نہیں سمجھتے، اور اسی لیے انھیں کوئی اندازہ نہیں ہوتا کہ میرے کلمات کتنے رعب داب والے ہیں یا وہ انسانی فطرت کا کتنا اظہار کرتے ہیں اور ان کلمات سے ان کی اپنی بدعنوانی کا کتنا اندازہ لگایا گیا ہے۔ اس وجہ سے، میں جو کچھ کہتا ہوں اس کے بارے میں ان کے نیم پختہ خیالات کے نتیجے میں، زیادہ تر لوگوں نے نیم گرم جوشی والا رویہ اختیار کر لیا ہے۔

بادشاہی کے اندر، نہ صرف میرے منہ سے کلمات جاری ہوتے ہیں، بلکہ میرے پاؤں تمام زمینوں میں ہر جگہ پورے ادب اور قاعدے کے ساتھ چلتے ہیں۔ اس طرح، میں نے تمام ناپاک اور گندی جگہوں پر فتح حاصل کر لی ہے، جس سے نہ صرف آسمان بدل رہا ہے، بلکہ زمین بھی تبدیلی کے عمل میں ہے، اور اس کے بعد تجدید کی گئی ہے۔ کائنات کے اندر، میرے جلال کی چمک میں ہر چیز نئی کی طرح چمکتی ہے، ایک ولولہ انگیز پہلو پیش کرتی ہے جو حواس کو مسرور کر دیتی ہے اور لوگوں کے حوصلے بلند کرتی ہے، گویا اب یہ آسمانوں سے پرے کسی آسمان میں موجود ہے، جیسا کہ انسانی تصور میں سوچا گیا ہے، شیطان کی چھیڑ چھاڑ سے محفوظ اور بیرونی دشمنوں کے حملوں سے پاک ہے۔ کائنات کے سب سے اونچے مقامات میں، بےشمار ستارے میرے حکم پر اپنی مقررہ جگہوں کو سنبھالتے ہیں، تاریکی کے اوقات میں اپنی کرنوں کو ستاروں سے بھرے خطوں میں پھیلاتے ہیں۔ کوئی ایک بھی نافرمانی کے خیالات پالنے کی ہمت نہیں کرتا ہے، اور اس طرح، میرے انتظامی احکام کے مادّہ کے مطابق، پوری کائنات اچھی طرح سے منظم اور کامل ترتیب میں ہے: کبھی کوئی خلل پیدا نہیں ہوا، اور نہ ہی کائنات کبھی تقسیم ہوئی ہے۔ میں ستاروں کے اوپر اڑتی چھلانگیں لگاتا ہوں، اور جب سورج اپنی شعاعیں تیزی سے بھیجتا ہے، تو میں ان کی گرمی کو جذب کر لیتا ہوں، اور اپنے ہاتھوں سے ہنس کے پروں جتنے بڑے برف کے ٹکڑوں کی بوچھاڑ بھیجتا ہوں۔ تاہم، جب میں اپنا ارادہ تبدیل کر لیتا ہوں تو وہ ساری برف پگھل کر دریا بن جاتی ہے، اور ایک ہی لمحے میں، آسمان کے نیچے ہر طرف بہار چھا جاتی ہے اور زمرد کی طرح سبز رنگ زمین کے سارے منظر کو بدل کر رکھ دیتا ہے۔ میں آسمان کے اوپر گھومتا ہوں، اور فوراً ہی، میری شکل کی وجہ سے گہری سیاہ تاریکی زمین کو ڈھانپ لیتی ہے: بغیر کسی انتباہ کے، ”رات“ آ گئی ہے، اور پوری دنیا میں اس قدر اندھیرا بڑھ گیا ہے کہ کوئی اپنے چہرے کے سامنے اپنا ہاتھ تک نہیں دیکھ سکتا۔ ایک بار جب روشنی بجھ جاتی ہے، تو انسان اس لمحے سے فائدہ اٹھاتے ہوئے باہمی تباہی، ایک دوسرے سے چھیننے اور لوٹنے کا دیوانہ وار آغاز کرتے ہیں۔ زمین کی قومیں پھر افراتفری والے عدم اتفاق کا شکار ہو جاتی ہیں اور ذہنی پراگندہ شورش کی حالت میں داخل ہو جاتی ہیں، یہاں تک کہ وہ تمام خلاصی حاصل کرنے کی حالت سے باہر ہو جاتی ہیں۔ لوگ مصائب کی شدید تکلیف میں جدوجہد کرتے ہیں، اپنے درد کے درمیان سسکیاں لیتے اور کراہتے ہیں، اور اپنی شدید اذیت میں قابل رحم انداز میں روتے ہیں، یہ تڑپتے ہیں کہ انسانی دنیا میں اچانک ایک بار پھر روشنی آ جائے اور اس طرح اندھیرے کے دنوں کا خاتمہ کر دے اور اس قوت حیات کو بحال کر دے جو کبھی موجود تھی۔ تاہم، میں نے طویل عرصہ ہوا اپنی آستین کی ایک جھٹک کے ساتھ نوع انسانی کو چھوڑ دیا ہے، پھر کبھی ان پر دنیا کی غلطیوں پر ترس نہیں کھاؤں گا: میں نے طویل عرصے سے پوری زمین کے لوگوں سے نفرت کی ہے اور انھیں مسترد کیا ہے، وہاں کے حالات پر اپنی آنکھیں بند کر رکھی ہیں، نوع انسانی کی ہر حرکت اور اشارے سے اپنا چہرہ پھیر لیا ہے، اور اس کی ناپختگی اور معصومیت سے لطف اندوز ہونا چھوڑ دیا ہے۔ میں نے دنیا کو نئے سرے سے بنانے کے ایک اور منصوبے کا آغاز کیا ہے، تاکہ اس نئی دنیا کو زیادہ جلد دوبارہ جنم ملے، دوبارہ کبھی نہ ڈوبے۔ بنی نوع انسان کے بیچ میں، بہت سی غیر ملکی ریاستیں میرا انتظار کر رہی ہیں کہ میں ان کو درست کروں، اتنی زیادہ غلطیاں موجود ہیں کہ مجھے ذاتی طور پر انھیں ہونے سے روکنا ہے، اتنی زیادہ دھول ہے جو مجھے صاف کرنی ہے، اور بہت سے راز ہیں جنہیں میں نے بےنقاب کرنا ہے۔ تمام نوع انسانی میرا انتظار کر رہی ہے، اور میرے آنے کی شدید آرزو کر رہی ہے۔

زمین پر، میں خود عملی خدا ہوں جو انسانوں کے دلوں میں رہتا ہے؛ آسمان میں، میں تمام تخلیق کا مالک ہوں۔ میں پہاڑوں پر چڑھ چکا ہوں اور دریاؤں میں سے پیدل گزرا ہوں، اور میں نوع انسانی کے درمیان اندر اور باہر گھوما ہوں۔ کس میں اتنی جرأت ہے کہ خود عملی خدا کی کھل کر مخالفت کرے؟ خدا کی خودمختاری سے کنارہ کشی کی جرأت کس میں ہے؟ کون یہ دعوی کرنے کی ہمت رکھتا ہے کہ میں، شک کے سائے سے باہر، جنت میں ہوں؟ مزید یہ کہ، کون یہ اعلان کرنے کی جرأت کرتا ہے کہ میں شک و شبہ سے بالاتر زمین پر ہوں؟ پوری نوع انسانی میں سے کوئی بھی ایسا نہیں ہے جو ان جگہوں کی مکمل تفصیل بیان کرنے کے قابل ہو جہاں میں رہتا ہوں۔ کیا یہ ہو سکتا ہے کہ جب میں آسمان پر ہوں تو میں خود مافوق الفطرت خدا ہوں، اور جب میں زمین پر ہوں تو میں خود عملی خدا ہوں؟ میں عملی خدا ہوں یا نہیں اس کا تعین یقیناً میرے تمام مخلوقات کے حاکم ہونے سے نہیں ہو سکتا یا اس حقیقت سے نہیں ہو سکتا کہ میں انسانی دنیا کے مصائب کا تجربہ کرتا ہوں، کیا ایسا ہو سکتا ہے؟ اگر ایسا معاملہ ہوتا تو کیا انسان ہر قسم کی امید سے باہر جاہل نہ ہوتے؟ میں آسمان پر ہوں لیکن میں زمین پر بھی ہوں؛ میں تخلیق کی بے شمار اشیاء کے اور عوام کے بھی درمیان ہوں۔ انسان مجھے روزانہ چھو سکتے ہیں؛ مزید یہ کہ وہ مجھے ہر روز دیکھ سکتے ہیں۔ جہاں تک نوع انسانی کا تعلق ہے، میں کبھی پوشیدہ اور کبھی ظاہر ہوتا ہوں۔ ایسا لگتا ہے کہ میں حقیقت میں موجود ہوں، پھر بھی ایسا لگتا ہے کہ میں موجود نہیں ہوں۔ مجھ میں ایسے اسرار ہیں جو نوع انسانی کے لیے ناقابلِ ادراک ہیں۔ یہ ایسے ہے گویا تمام انسان ایک خوردبین کے ذریعے مجھے دیکھ رہے ہیں تاکہ مجھ میں اور بھی اسرار دریافت کریں، یہ امید کرتے ہوئے کہ اس طرح ان کے دلوں میں موجود اس بےسکونی کا احساس دور ہو جائے گا۔ تاہم، یہاں تک کہ اگر وہ ایکس رے بھی استعمال کرے، تو بھی نوع انسانی میرے کسی بھی راز سے کیسے پردہ اٹھا سکتی ہے؟

عین اس لمحے جب میرے لوگ، میرے کام کے نتیجے میں، میرے ساتھ شان و شوکت حاصل کریں گے، عظیم سرخ اژدہے کی کھوہ کا پتہ لگایا جائے گا، تمام کیچڑ اور گندگی کو بہا کر صاف کر دیا جائے گا، اور تمام آلودہ پانی، جو ان گنت سالوں میں جمع ہے میری جلتی ہوئی آگ میں سوکھ جائے گا، مزید باقی نہیں رہے گا۔ اس کے بعد، عظیم سرخ اثدہا آگ اور گندھک کی جھیل میں فنا ہو جائے گا۔ کیا تم حقیقی طور پر میری محبت بھری دیکھ بھال کے تحت رہنے کے لیے تیار ہو تاکہ اثدہا تمہیں چھین نہ لے؟ کیا تم واقعی اس کے فریب کارانہ منصوبوں سے نفرت کرتے ہو؟ کون ہے جو میرے حق میں طاقتور گواہی دے سکے؟ میرے نام کی خاطر، میری روح کی خاطر، اور میرے پورے انتظامی منصوبے کی خاطر، کون اپنی پوری طاقت کا نذرانہ پیش کر سکتا ہے؟ آج جب بادشاہی انسانی دنیا میں ہے، یہ وہ وقت ہے جب میں ذاتی طور پر نوع انسانی کے درمیان آیا ہوں۔ اگر ایسا نہ ہوتا تو کیا کوئی ہے جو بغیر کسی خوف کے میری طرف سے میدان جنگ میں مہم جوئی کے لیے نکلتا؟ تاکہ بادشاہی شکل اختیار کر سکے، تاکہ میرا دل مطمئن ہو سکے، اور اس کے علاوہ، تاکہ میرا دن آ سکے، تاکہ وہ وقت آ سکے جب تخلیق کی بے شمار چیزیں دوبارہ پیدا ہوں اور بکثرت بڑھیں، تاکہ انسانوں کو ان کے مصائب کے سمندر سے نجات مل سکے، تاکہ آنے والا کل آ سکے، اور تاکہ یہ حیرت انگیز ہو سکے، اور پھلے پھولے اور ترقی کرے، اور اس کے علاوہ، تاکہ مستقبل کا لطف حاصل ہو سکے، تمام انسان اپنی پوری قوت سے کوشش کر رہے ہیں، میرے لیے خود کو قربان کرنے میں کوئی کسر بھی نہیں چھوڑتے۔ کیا یہ اس بات کی نشانی نہیں ہے کہ جیت پہلے ہی میری ہو چکی ہے؟ کیا یہ میرے منصوبے کی تکمیل کا نشان نہیں ہے؟

لوگ آخری ایام میں جتنا زیادہ موجود رہیں گے، اتنا ہی زیادہ وہ دنیا کے خالی پن کو محسوس کریں گے، اور ان کی زندگی گزارنے کی ہمت اتنی ہی کم ہو گی۔ اسی وجہ سے لاتعداد لوگ مایوسی کی حالت میں مر چکے ہیں، ان گنت دوسرے اپنی تلاش میں مایوس ہوئے ہیں، اور لاتعداد دوسرے لوگ اپنے آپ کو شیطان کے ہاتھوں استعمال ہونے کی اذیت میں مبتلا کرتے ہیں۔ میں نے بہت سے لوگوں کو بچایا ہے اور ان میں سے بہت سے لوگوں کو سہارا دیا ہے، اور اکثر، جب انسان روشنی کھو چکے ہیں، میں نے انھیں دوبارہ روشنی کی جگہ پر منتقل کیا ہے تاکہ وہ روشنی میں مجھے جان سکیں اور خوشی کے دوران مجھ سے لطف اندوز ہوں۔ میرے نور کے آنے کی وجہ سے، میری بادشاہی میں بسنے والے لوگوں کے دلوں میں محبت بڑھ جاتی ہے، کیونکہ میں ایسا خدا ہوں جس سے انسانوں نے محبت کرنی ہے – ایک ایسا خدا جس سے نوع انسانی والہانہ وابستگی سے لپٹی ہوئی ہے – اور وہ میری شکل کے ایک مستقل تاثر سے بھرے ہوئے ہیں۔ بہر حال، جب سب کچھ کہہ اور کر لیا گیا ہے، تو پھر بھی کوئی نہیں سمجھتا کہ یہ روح کا کام ہے یا جسم کا فعل ہے۔ لوگوں کو صرف اس ایک چیز کا تفصیل سے تجربہ کرنے میں پوری زندگی لگ جائے گی۔ انسانوں نے کبھی بھی اپنے دلوں کے انتہائی اندرونی گوشوں میں مجھ سے نفرت نہیں کی ہے؛ بلکہ، وہ اپنی روحوں کی گہرائیوں میں مجھ سے چمٹے ہوئے ہیں۔ میری حکمت ان کی تعریف میں اضافہ کرتی ہے، میں جو عجائبات دکھاتا ہوں وہ ان کی آنکھوں کے لیے ضیافت ہوتی ہے، اور میرا کلام ان کے ذہنوں کو چکرا دیتا ہے، پھر بھی وہ اس کی بہت قدر کرتے ہیں۔ میری حقیقت انسانوں کو الجھن میں ڈال دیتی ہے، مبہوت اور حیران کر دیتی ہے، اور پھر بھی وہ اسے قبول کرنے کو تیار ہوتے ہیں۔ کیا یہ انسانوں کی بالکل درست پیمائش نہیں ہے جیسے کہ وہ واقعی ہیں؟

باب 17

میرے کلمات کڑک کی طرح گونجتے ہیں، ہر سمت میں اور پوری زمین پر روشنی ڈالتے ہیں، اور گرج اور بجلی کے درمیان، نوع انسانی کو مار گرایا جاتا ہے۔ کوئی انسان گرج اور بجلی کے درمیان کبھی ثابت قدم نہیں رہا؛ زیادہ انسان میری روشنی کے آنے پر انتہائی دہشت زدہ ہو جاتے ہیں اور نہیں جانتے کہ کیا کریں۔ جب مشرق میں روشنی کی ہلکی سی جھلک ظاہر ہونا شروع ہوتی ہے، تو بہت سے لوگ، جو اس دھندلی روشنی سے متاثر ہوتے ہیں، اپنے توہمات سے فوراً بیدار ہو جاتے ہیں۔ ابھی تک کسی کو یہ احساس نہیں ہوا کہ وہ دن آ گیا ہے جب میرا نور زمین پر اترے گا۔ انسانوں کی اکثریت روشنی کی اچانک آمد سے سخت حیران ہے، اور کچھ متجسس پر کشش نظروں سے روشنی کی حرکات و سکنات اور اس کے پہنچنے کی سمت کا مشاہدہ کرتے ہیں، جب کہ کچھ روشنی کا سامنا کرتے ہوئے تیار کھڑے ہوتے ہیں تاکہ وہ اس کے ماخذ کو زیادہ واضح طور پر سمجھ سکیں۔ یہ جیسا بھی ہو، کیا کبھی کسی نے دریافت کیا ہے کہ آج کی روشنی کتنی قیمتی ہے؟ کیا کبھی کوئی آج کی روشنی کی ندرت کے لیے بیدار ہوا ہے؟ انسانوں کی اکثریت صرف حیرانی کا شکار ہے؛ روشنی کی وجہ سے ان کی آنکھوں میں زخم آئے ہیں اور وہ کیچڑ میں گر گئے ہیں۔ اس دھندلی روشنی کے تحت، کوئی کہہ سکتا ہے کہ بدنظمی نے زمین کو ڈھانپ لیا ہے، یہ ناقابلِ برداشت حد تک افسوسناک منظر ہے جس کا قریب سے جائزہ لیا جائے تو وہ ایک بے حد اداسی کے ساتھ حملہ آور ہوتا ہے۔ اس سے کوئی یہ سمجھتا ہے کہ جب روشنی سب سے زیادہ تیز ہو گی تو زمین کی حالت اس بات کے کم قابل ہو گی کہ نوع انسانی کو میرے سامنے کھڑا ہونے کا موقع دے سکے؛ نوع انسانی روشنی کی چمک میں ہوتی ہے؛ ایک بار پھر، تمام نوع انسانی روشنی کی نجات میں ہوتی ہے، لیکن یہ زخمی بھی کرتی ہے: کیا کوئی ہے جو روشنی کے مار دینے والے دھچکوں کے درمیان نہیں ہے؟ کوئی ہے جو روشنی کے جلانے سے بچ سکے؟ میں پوری کائنات میں چلا ہوں، اپنے ہاتھوں سے اپنی روح کے بیج پھیلائے ہیں، تاکہ میں زمین پر موجود تمام نوع انسانی کو اس معاملے پر حرکت میں لاؤں۔ آسمان کی بلند ترین اونچائی سے، میں نیچے پوری زمین پر نظر ڈالتا ہوں، زمین پر موجود مخلوقا ت کے بدہیئت اور عجیب مظاہر دیکھتا ہوں۔ ایسا لگتا ہے کہ سمندر کی سطح زلزلے کے جھٹکے سے دوچار ہو رہی ہے: سمندری پرندے مچھلی کو نگلنے کی خاطر تلاش کرنے کے لیے اِدھر اُدھر اڑتے ہیں۔ دریں اثنا، سمندر کی تہہ لاعلمی میں رہتی ہے، اور سطحی حالات اسے ہوش میں لانے سے قطعی طور پر قاصر ہوتے ہیں، کیونکہ سمندر کی تہہ تیسرے آسمان کی طرح پرسکون ہے: یہاں، جاندار چیزیں، بڑی اور چھوٹی، ہم آہنگی میں اکٹھی رہتی ہیں، کبھی ایک بار بھی ”منہ اور زبان کے تنازعات“ میں ملوث نہیں ہوئیں۔ بے شمار عجیب اور انوکھے مظاہر میں، نوع انسانی کے لیے مجھے خوش کرنا سب سے زیادہ مشکل ہے۔ میں نے انسان کو جو مقام دیا ہے وہ بہت بلند ہے اور اس طرح اس کی کامیابی حاصل کرنے کی امنگ بہت زیادہ ہے اور اس کی نظروں میں ہمیشہ کچھ نافرمانی رہتی ہے۔ انسان کے لیے میرے نظم و ضبط میں، اس کے بارے میں میری عدالت کے اندر، بہت کچھ ایسا ہے جس کے لیے سخت محنت کرنی ہے، بہت کچھ ایسا ہے جو فیض رساں ہے، لیکن ان چیزوں کے بارے میں، بنی نوع انسان کو ذرا سا بھی اندازہ نہیں ہے۔ میں نے کبھی کسی انسان کے ساتھ سختی والا سلوک نہیں کیا؛ میں نے صرف اس وقت مناسب اصلاح کی ہے جب بنی نوع انسان نافرمان تھا، اور صرف اس وقت مناسب مدد پیش کی جب وہ کمزور ہو۔ لیکن، جب نوع انسانی مجھ سے دور رہتی ہے اور مزید برآں شیطان کی فریبی سازشوں کو میرے خلاف بغاوت کرنے کے لیے استعمال کرتی ہے، تو میں فوراً ہی بنی نوع انسان کو ہلاک کر دوں گا، اور اس کے لیے میرے سامنے اپنی صلاحیتوں کا عظیم الشان مظاہرہ کرنے کا ایک اور موقع نہیں چھوڑوں گا، تاکہ وہ روئے زمین پر مزید پُرتصنع رعونت کا مظاہرہ کرنے، دوسروں کو دھمکانے کے قابل نہ رہے۔

میں زمین پر اپنے کام کو مکمل طور پر کھولتے ہوئے اپنا اختیار بروئے کار لاتا ہوں۔ جو کچھ میرے کام میں ہے وہ روئے زمین پر جھلکتا ہے؛ زمین پر بنی نوع انسان کبھی بھی آسمان میں میری حرکتوں کو سمجھنے کے قابل نہیں رہا، اور نہ ہی میری روح کے مداروں اور راستوں پر مکمل غور و فکر کر سکا ہے۔ انسانوں کی اکثریت روح کی جزویات کو سمجھنے سے قاصر صرف اس بات کو سمجھتی ہے جو روح سے باہر ہوتی ہے، اور روح کی اصل حالت کو نہیں سمجھ سکتی۔ نوع انسانی سے میں جو تقاضے کرتا ہوں وہ آسمان میں میری مبہم ذات یا زمین پر میری ناقابل اندازہ ذات سے جاری نہیں ہوتے؛ میں زمین پر انسان کی حیثیت کے مطابق مناسب مطالبات کرتا ہوں۔ میں نے کبھی کسی کو مشکلات میں نہیں ڈالا اور نہ ہی میں نے کبھی اپنی خوشی کی خاطر کسی سے اس کا ”خون نچوڑنے“ کو کہا ہے – کیا میرے مطالبات صرف ان حالات تک ہی محدود ہو سکتے ہیں؟ زمین پر موجود بے شمار مخلوقات میں سے کون ہے جو میرے منہ کے کلام کے مزاج کے تابع نہیں ہوتا؟ ان میں سے کون سی مخلوق ہے جو میرے سامنے آتی ہے اور میرے کلام اور میری جلتی ہوئی آگ سے پوری طرح جل نہیں جاتی؟ ان میں سے کون سی مخلوق ہے جو میرے سامنے فخریہ مسرت میں ”اکڑنے“ کی ہمت رکھتی ہے؟ ان میں سے کون سی مخلوق ہے جومیرے سامنے نہیں جھکتی؟ کیا میں وہ خدا ہوں جو مخلوق پر محض خاموشی مسلط کرتا ہے؟ تخلیق میں بے شمار چیزوں میں سے، میں ان چیزوں کا انتخاب کرتا ہوں جو میرے ارادے کو پورا کرتی ہیں؛ بنی نوع انسان کے بے شمار انسانوں میں سے، میں ان لوگوں کو چنتا ہوں جو میری مرضی کا خیال رکھتے ہیں۔ میں تمام ستاروں میں سے بہترین کا انتخاب کرتا ہوں، اس طرح اپنی بادشاہی میں روشنی کی ہلکی چمک کا اضافہ کرتا ہوں۔ میں زمین پر چلتا ہوں، ہر طرف اپنی خوشبو بکھیرتا ہوں، اور ہر جگہ میں اپنی شکل پیچھے چھوڑ جاتا ہوں۔ ہر جگہ میری آواز سے گونجتی ہے۔ ہر جگہ لوگ گزشتہ کل کے حسین مناظر پر ہی رکے ہوئے ہیں، کیونکہ پوری نوع انسانی ماضی کو یاد کر رہی ہے ۔۔۔

تمام نوع انسانی میرے چہرے کو دیکھنے کی شدید آرزو مند ہے، لیکن جب میں زمین پر ذاتی طور پر اترتا ہوں، تو وہ سب میری آمد کی مخالفت کرتے ہیں، اور روشنی کی آمد کو اس طرح روکتے ہیں جیسے میں آسمان میں انسان کا دشمن ہوں۔ انسان اپنی آنکھوں میں ایک دفاعی روشنی کے ساتھ میرا استقبال کرتا ہے، اور مسلسل چوکنا رہتا ہے، شدید خوف زدہ کہ شاید میرے پاس اس کے لیے کوئی اور منصوبے ہوں۔ چونکہ انسان مجھے ایک ناواقف دوست سمجھتے ہیں، اس لیے انھیں ایسا لگتا ہے جیسے میں ان کو اندھا دھند قتل کرنے کا ارادہ رکھتا ہوں۔ انسان کی نظر میں، میں ایک جان لیوا مخالف ہوں۔ آفت میں میری گرمائش کا مزہ چکھنے کے بعد، انسان پھر بھی میری محبت سے بے خبر رہتا ہے، اور اب بھی مجھے دور رکھنے اور میری مخالفت پر تلا ہوا ہے۔ اس کی حالت سے فائدہ اٹھا کر اس کے خلاف کارروائی کرنا تو دور کی بات ہے، میں انسان کو آغوش کی گرمائش میں لپیٹ لیتا ہوں، اس کا منہ مٹھاس سے بھر دیتا ہوں، اور ضروری خوراک اس کے معدے میں ڈال دیتا ہوں۔ لیکن، جب میرا غضبناک غصہ پہاڑوں اور دریاؤں کو ہلا کر رکھ دے گا، تو میں انسان کی بزدلی کی وجہ سے اسے یہ مختلف اقسام کی امداد عطا نہیں کروں گا۔ اس لمحے، میں شدید غصے میں آؤں گا، تمام جاندار چیزوں کو توبہ کرنے کا موقع دینے سے انکار کر دوں گا اور، انسان کے لیے اپنی تمام امیدیں ترک کر کے، میں ایسا انتقام لوں گا جس کا وہ بہت زیادہ مستحق ہے۔ اس وقت گرج اور بجلی چمکتی ہے اور گرجتی ہے، جیسے سمندر کی لہریں غصے سے اٹھتی ہیں، جیسے دسیوں ہزاروں پہاڑ ریزہ ریزہ ہو کر نیچے گر جاتے ہیں۔ اپنی سرکشی کی وجہ سے، انسان گرج اور بجلی سے گرایا جاتا ہے، اور دیگر مخلوقات گرج اور بجلی کے دھماکوں میں مٹ جاتی ہیں، اور پوری کائنات اچانک افراتفری میں پڑ جاتی ہے، اور تخلیق زندگی کی ابتدائی اصل سانس کو بحال کرنے سے قاصر ہوتی ہے۔ نوع انسانی کے بے شمار میزبان گرج کی گڑگڑاہٹ سے نہیں بچ سکتے؛ آسمانی بجلی کی چمک کے درمیان، انسان، ہجوم در ہجوم، پہاڑوں سے نیچے بہنے والے پانی کی طوفانی لہروں میں بہہ جانے کے لیے، تیز بہاؤ میں گر جاتے ہیں۔ اچانک، ”انسانوں“ کی دنیا انسان کی ”منزل“ کی جگہ پر جمع ہو جاتی ہے۔ لاشیں سمندر کی سطح پر بہتی ہیں۔ تمام نوع انسانی میرے غضب کی وجہ سے مجھ سے بہت دور چلی جاتی ہے، کیونکہ انسان نے میری روح کے جوہر کے خلاف گناہ کیا ہے، اور اس کی سرکشی نے مجھے برہم کر دیا ہے۔ لیکن، پانی سے خالی جگہوں پر، دوسرے لوگ اب بھی ہنسی اور گانے کے درمیان لطف اندوز ہوتے ہیں، یہ وہ وعدے ہیں جو میں نے انھیں عنایت کیے ہیں۔

جب تمام لوگ خاموش ہوتے ہیں تو میں ان کی آنکھوں کے سامنے روشنی کی چمک چھوڑتا ہوں۔ اس کے بعد، انسانوں کے ذہن صاف اور آنکھیں روشن ہو جاتی ہیں، وہ اب مزید خاموش رہنے کو تیار نہیں ہوتے؛ اس طرح ان کے دلوں میں روحانی احساس فوراً پیدا ہو جاتا ہے۔ جب ایسا ہوتا ہے تو تمام نوع انسانی دوبارہ زندہ ہو جاتی ہے۔ اپنی ان کہی شکایات کو ایک طرف رکھتے ہوئے، تمام انسان میرے سامنے آتے ہیں، میرے اعلان کردہ کلام کے ذریعے زندہ رہنے کا ایک اور موقع حاصل کرتے ہیں۔ اس کی وجہ یہ ہے کہ تمام انسان روئے زمین پر رہنا چاہتے ہیں۔ پھر بھی ان میں سے کس نے کبھی میری خاطر جینے کا ارادہ کیا ہے؟ ان میں سے کس نے کبھی اپنے اندر ایسی شاندار چیزیں ظاہر کی ہیں جنہیں وہ میرے لطف کے لیے پیش کرتا ہے؟ ان میں سے کس نے کبھی میری دلکش خوشبو کا پتہ لگایا ہے؟ تمام انسان کھردرے اور غیر مصفّا چیزیں ہیں: بیرونی طور پر وہ آنکھیں کو چندھیا دینے والے نظر آتے ہیں، لیکن ان کا جوہر مجھ سے خلوص سے محبت کرنا نہیں ہے، کیونکہ انسانی دل کی گہرائیوں میں، میرا کوئی عنصر کبھی تھا ہی نہیں۔ انسان میں بہت کمی ہے: اس کا مجھ سے موازنہ کرنا آسمان اور زمین کے درمیان جتنی بڑی خلیج کو ظاہر کرنا ہے۔ اس کے باوجود میں انسان کے کمزور اور ضررپذیر مقامات پر نہیں مارتا اور نہ ہی اس کی کوتاہیوں کی وجہ سے اس کی تضحیک کرتا ہوں۔ میرے ہاتھ زمین پر ہزاروں سالوں سے کام کر رہے ہیں، اور اس تمام وقت میں میری آنکھوں نے پوری نوع انسانی پر نظر رکھی ہے۔ اس کے باوجود میں نے کبھی سرسری انداز میں کسی ایک انسانی زندگی کو اس طرح سے کھیلنے کے لیے نہیں لیا کہ جیسے یہ کوئی کھلونا ہو۔ میں ان دردوں کا مشاہدہ کرتا ہوں جو انسان نے اٹھائے ہیں اور میں سمجھتا ہوں کہ اس نے کیا قیمت ادا کی ہے۔ جب وہ میرے سامنے کھڑا ہوتا ہے تو میں انسان کو سزا دینے کے لیے بےخبری میں نہیں پکڑتا اور نہ ہی میں اسے ناپسندیدہ چیزیں عطا کرنا چاہتا ہوں۔ اس کی بجائے، اس سب عرصے میں، میں نے صرف انسان کے لیے مہیا کیا ہے اور اسے دیا ہے۔ لہذا، تمام انسان جس سے لطف اندوز ہوتے ہیں وہ میرا فضل ہے، یہ سب وہ انعام ہے جو میرے ہاتھ سے آتا ہے۔ کیونکہ میں زمین پر ہوں، اس لیے انسان کو کبھی بھوک کی شدید تکلیف نہیں جھیلنی پڑی۔ بلکہ میں انسان کو اجازت دیتا ہوں کہ وہ میرے ہاتھوں سے وہ چیزیں حاصل کر لے جن سے وہ لطف اندوز ہو سکتا ہے، اور میں نوع انسانی کو اپنی برکتوں کے اندر رہنے کی اجازت دیتا ہوں۔ کیا تمام انسان میرے عذاب میں نہیں رہتے؟ جس طرح پہاڑوں کی گہرائیوں میں فراوانی ہے، اور پانی میں لطف اندوز ہونے کے لیے چیزوں کی بہتات ہے، کیا آج میرے کلام کے اندر رہنے والے لوگوں کے پاس اس سے بھی زیادہ، قدر کرنے اور چکھنے کے لیے خوراک نہیں ہے؟ میں زمین پر ہوں، اور نوع انسانی زمین پر میری نعمتوں سے لطف اندوز ہوتی ہے۔ جب میں زمین کو پیچھے چھوڑ دوں گا، جس وقت میرا کام بھی پایہ تکمیل کو پہنچ جائے گا، تو بنی نوع انسان اپنی کمزوری کی وجہ سے مزید میری مہربانی حاصل نہیں کرے گی۔

بجلی کی چمک میں ہر جانور اپنی اصلی شکل میں ظاہر ہو جاتا ہے۔ اسی طرح، میرے نور سے روشن ہو کر، انسان نے وہ تقدس دوبارہ حاصل کر لیا ہے جس کا وہ کبھی حامل تھا۔ اوہ، پرانے وقتوں کی بدعنوان دنیا! آخر کار، یہ غلیظ پانی میں گر گئی ہے اور سطح سے نیچے دھنس کر کیچڑ میں تحلیل ہو گئی ہے! اوہ، سب بنی نوع انسان، میرے اپنے تخلیق کردہ! آخرکار وہ روشنی میں دوبارہ زندہ ہو گئے ہیں، وجود کی بنیاد ڈھونڈ لی ہے، اور کیچڑ میں جدوجہد کرنا چھوڑ دیا ہے! اوہ، تخلیق کی بے شمار چیزیں جو میرے قابو میں ہیں! ان کی میرے کلام کے ذریعے کیسے تجدید نہیں ہو سکتی؟ وہ، روشنی میں، اپنے افعال کو کیسے انجام نہیں دے سکتیں؟ زمین موت کی طرح اب مزید ساکت اور خاموش نہیں ہے، جنت اب مزید ویران اور اداس نہیں ہے۔ آسمان اور زمین، اب کسی خلا سے الگ نہیں ہیں، اکائی کی صورت میں متحد ہیں، دوبارہ کبھی نہ جدا ہونے کے لیے۔ اس خوشی کے موقع پر، اس پُر مسرت لمحے میں، میری راستبازی اور میرا تقدس پوری کائنات میں پھیل چکا ہے، اور سب نوع انسانی ان کی مسلسل مدح سرائی کرتی ہے۔ آسمان کے شہر خوشی سے ہنس رہے ہیں، اور زمین کی بادشاہی خوشی سے رقص کر رہی ہے۔ اس وقت کون خوش نہیں ہو رہا ہے اور کون رو بھی نہیں رہا ہے؟ زمین اپنی ابتدائی حالت میں آسمان سے تعلق رکھتی ہے، اور آسمان زمین کے ساتھ متحد ہے۔ انسان آسمان اور زمین کو ملانے والی ڈور ہے، اور انسان کی حرمت کی وجہ سے، انسان کی تجدید کی وجہ سے، آسمان اب زمین سے پوشیدہ نہیں ہے، اور زمین اب آسمان کی طرف مزید خاموش نہیں ہے۔ بنی نوع انسان کے چہرے تسکین بھری مسکراہٹوں سے بھرے ہوئے ہیں اور ان کے دلوں میں ایک ایسی مٹھاس چھپی ہوئی ہے جس کی کوئی حد ہی نہیں ہے۔ انسان انسان سے جھگڑتا نہیں ہے اور نہ ہی انسان ایک دوسرے سے مارپیٹ کرتے ہیں۔ کیا کوئی ہے جو میری روشنی میں دوسروں کے ساتھ پُرامن طریقے سے نہیں رہتا ہے؟ کیا کوئی ہے جو میرے دن میں میرے نام کو بدنام کرے؟ سب لوگ اپنی تعظیم بھری نگاہوں کا رخ میری جانب کرتے ہیں، اور وہ اپنے دلوں میں چپکے سے مجھ سے فریاد کرتے ہیں۔ میں نے بنی نوع انسان کے ہر عمل کو تلاش کیا ہے: پاکیزہ ہونے والے انسانوں میں کوئی بھی ایسا نہیں ہے جو میرا نافرمان ہو، کوئی بھی ایسا نہیں ہے جو میرے متعلق فیصلہ کرے۔ تمام بنی نوع انسان میرے مزاج میں رنگ گئی ہے۔ سب لوگ مجھے جان رہے ہیں، میرے قریب آ رہے ہیں اور مجھ سے محبت کر رہے ہیں۔ میں انسان کی روح میں استقامت کے ساتھ موجود ہوں، انسان کی نظر میں بلند ترین مقام پر فائز ہوں، اور انسان کی رگوں کے اندر خون میں بہتا ہوں۔ انسان کے دل میں خوشی اور مسرت زمین کے اوپر ہر جگہ کو معمور کر دیتی ہے، ہوا تیز اور تازہ ہے، گھنی دھند اب زمین کو نہیں ڈھانپتی ہے، اور چمکدار سورج نظر کو خیرہ کرتا ہے۔

اب، میری بادشاہی کو دیکھو، جہاں میں سب کا بادشاہ ہوں، اور جہاں میں سب پر اختیار رکھتا ہوں۔ تخلیق کے آغاز سے لے کر آج کے دن تک، میرے بیٹوں نے، میری راہنمائی میں، زندگی کی بہت سی مشکلات، دنیا کی بہت سی ناانصافیوں، انسانی دنیا کے بہت سے نشیب و فراز کو برداشت کیا ہے، لیکن اب وہ میری روشنی میں رہتے ہیں۔ کل کی ناانصافیوں پر کون نہیں روتا؟ آج تک پہنچنے کے لیے برداشت کی جانے والی مشکلات پر کون آنسو نہیں بہاتا؟ اور پھر، کیا کوئی ہے جو اس موقع پر خود کو میرے لیے وقف نہیں کرتا؟ کیا کوئی ہے جو اس موقع کو اپنے دلوں میں پھیلنے والے جذبے کے اظہار کے طور پر نہیں لیتا؟ کیا کوئی ایسا ہے جو، اس وقت، اس بات کو بیان نہیں کرتا جس کا اس نے عملی تجربہ کیا ہے؟ اس وقت، سب انسان اپنے بہترین حصے کو میرے لیے وقف کر رہے ہیں۔ کتنے لوگ اپنی کل کی حماقتوں کی وجہ سے افسوس کی تکلیف میں مبتلا ہیں، کتنے ہی اپنے کل کے کاموں کی وجہ سے خود سے نفرت کرتے ہیں! سب انسانوں نے خود کو جان لیا ہے، ان سب نے شیطان کے کاموں اور میرے کمال کو دیکھ لیا ہے، اور اب ان کے دلوں میں میرے لیے جگہ ہے۔ اب میں انسانوں کے درمیان کراہت یا استرداد کا سامنا نہیں کروں گا، کیونکہ میرا عظیم کام پہلے ہی مکمل ہو چکا ہے، اور اس میں اب کوئی رکاوٹ نہیں ہے۔ آج میری بادشاہی کے بیٹوں میں کیا کوئی ہے جس نے اپنے خدشات کا خیال نہ کیا ہو؟ کیا کوئی ہے جو میرے کام کرنے کے طریقوں کے بارے میں زیادہ غور نہیں کرتا ہے؟ کیا کوئی ہے جس نے سچے دل سے اپنے آپ کو میری خاطر پیش کیا ہو؟ کیا تمہارے دلوں کے اندر کی نجاستیں کم ہو گئی ہیں؟ یا کیا وہ بڑھ گئی ہیں؟ اگر تمہارے دلوں میں ناپاک عناصر کم نہیں ہوئے اور نہ ہی وہ بڑھے ہیں تو میں تم جیسے لوگوں کو ضرور پھینک دوں گا۔ میں جو چاہتا ہوں وہ میری اپنی پسند کے مطابق مقدس لوگ ہیں، ناپاک شیاطین نہیں جو میرے خلاف بغاوت کرتے ہیں۔ اگرچہ بنی نوع انسان سے میرے مطالبات زیادہ نہیں ہیں، لیکن انسانوں کے دلوں کی اندرونی دنیا اتنی پیچیدہ ہے کہ نوع انسانی فوراً میری مرضی کے مطابق نہیں ہو سکتی اور نہ ہی میرے ارادوں کو فوری طور پر پورا کر سکتی ہے۔ انسانوں کی بڑی اکثریت فتح کا آخری ہار حاصل کرنے کی امید میں خفیہ طور پر کوشش کر رہی ہے۔ انسانوں کی بڑی اکثریت اپنی پوری قوت سے کوشش کر رہی ہے، ایک لمحے کے لیے بھی سست ہونے کی ہمت نہ کرتے ہوئے، وہ دوسری بار شیطان کے اسیر ہونے سے شدید خوفزدہ ہے۔ وہ میرے خلاف اب مزید شکایات کرنے کی ہمت نہیں کرتے، بلکہ مستقل طور پر میرے سامنے اپنی وفاداری ظاہر کرتے ہیں۔ میں نے بہت سے لوگوں کی طرف سے کہے گئے دل پر اثر کرنے والے الفاظ سنے ہیں، بہت سے لوگوں سے مصائب کے دوران ان کے تکلیف دہ تجربات کی تفصیل؛ میں نے بہت سے لوگ دیکھے ہیں جو شدید ترین مشکلات میں بھی مسلسل اپنی وفاداری مجھے پیش کرتے ہیں، اور میں نے بہت سے لوگ دیکھے ہیں، جب وہ مشکلات بھرے راستے پر چلتے ہوئے، باہر نکلنے کا راستہ تلاش کرتے ہیں۔ ان حالات میں انہوں نے کبھی بھی شکایت نہیں کی ہے؛ یہاں تک کہ جب روشنی تلاش کرنے سے قاصر، وہ کچھ مایوس ہو گئے تو بھی انہوں نے کبھی شکایت نہیں کی۔ لیکن میں نے بہت سے لوگوں کو اپنے دل کی گہرائیوں سے لعنتیں کرتے، آسمان کو کوستے اور زمین پر الزام لگاتے ہوئے بھی سنا ہے، اور میں نے یہ بھی دیکھا ہے کہ بہت سے لوگ اپنی اذیت کے دوران اپنے آپ کو مایوسی کی حالت میں چھوڑ دیتے ہیں اور خود کو گندگی اور غلاظت میں لتھڑنے کے لیے کوڑے کی طرح کوڑے دان میں پھینک دیتے ہیں۔ میں نے بہت سے لوگوں کو حیثیت کی تبدیلی کی وجہ سے ایک دوسرے سے جھگڑتے ہوئے سنا ہے، جس کی وجہ سے ان کے چہرے بدل جاتے ہیں، اور اس طرح ان کے اپنے ساتھی انسانوں کے ساتھ تعلقات اس طرح بدل جاتے ہیں کہ دوست دوستی چھوڑ کر دشمن بن جاتے ہیں اور اپنی زبانوں سے ایک دوسرے پر وار کرتے ہیں۔ لوگوں کی بڑی اکثریت میرے کلام کو مشین گن سے نکلی گولیوں کی طرح استعمال کرتی ہے، دوسروں پر بے خبری میں گولی چلاتی ہے، یہاں تک کہ انسانوں کی دنیا ہر طرف ایک پُر شور ہنگامے سے بھری ہوتی ہے جو پُرسکون خاموشی کو پارہ پارہ کر دیتی ہے۔ خوش قسمتی سے، یہ دن اب آ گیا ہے؛ ورنہ کون جانتا ہے کہ اس مشین گن کی گولیوں کی مسلسل بوچھاڑ میں کتنے لوگ ہلاک ہو چکے ہوتے۔

میرے کلام کے جاری ہونے کے بعد، اور سب نوع انسانی کے حالات کے مطابق، میری بادشاہی مرحلہ وار زمین پر اترتی ہے۔ انسان اب مزید پریشان کن خیالات نہیں رکھتا، یا اپنے آپ کو دوسرے لوگوں کے ساتھ "محوخیال" نہیں رکھتا، یا ان کی طرف سے "خیالات" نہیں لیتا۔ اور اس طرح، زمین پر متنازعہ جھگڑے اب نہیں رہے، اور، میرے کلام کے جاری ہونے کے بعد، جدید دور کے مختلف "ہتھیاروں" کو واپس لے لیا گیا ہے۔ انسان انسان کے ساتھ دوبارہ امن حاصل کر لیتا ہے، انسانی دل ایک مرتبہ پھر ہم آہنگی کے جذبے کو پھیلاتا کرتا ہے، اور اب کوئی بھی خفیہ حملے کے خلاف اپنا دفاع نہیں کر رہا ہے۔ تمام نوع انسانی معمول کی حالت میں واپس آچکی ہے اور ایک نئی زندگی کا آغاز کر چکی ہے۔ نئے ماحول میں رہتے ہوئے، لوگوں کی ایک اچھی خاصی تعداد اپنے اردگرد نظر ڈالتی ہے، اور ایسا محسوس کرتی ہے کہ جیسے وہ بالکل ایک نئی دنیا میں داخل ہو گئی ہے، اور اس کی وجہ سے، وہ اپنے آپ کو فوراً موجودہ ماحول کے مطابق تبدیل نہیں کر پا رہی ہے یا ایک دم صحیح راستے میں داخل نہیں ہو پا رہی ہے۔ اور اس طرح، جہاں تک بنی نوع انسان کا تعلق ہے، یہ "روح آمادہ ہے لیکن جسم کمزور ہے" والا معاملہ ہے۔ اگرچہ میں نے، انسان کی طرح، خود مصیبت کی تلخی کا مزہ نہیں چکھا ہے، لیکن پھر بھی انسان کی خامیوں کے بارے میں جو کچھ جاننے کی ضرورت ہے میں وہ سب کچھ جانتا ہوں۔ میں انسان کی ضرورتوں سے بخوبی واقف ہوں، اور اس کی کمزوریوں کے بارے میں مجھے مکمل طور پر سمجھ بوجھ ہے۔ اسی وجہ سے میں انسان کی کوتاہیوں پر اس کا مذاق نہیں اڑاتا ہوں۔ میں صرف اس کی برائی کے حساب سے، ایک مناسب انداز میں "تعلیم" کا انتظام کرتا ہوں تاکہ ہر ایک کو بہتر طور پر صحیح راستے پر جانے کے قابل بنایا جائے، تاکہ بنی نوع انسان آوارہ گھومنے والے یتیموں کی طرح نہ رہیں اور اس کی بجائے ایسے بچے بن جائیں جن کے پاس کوئی ایسی جگہ ہو جسے وہ گھر کہیں۔ بہرحال، میرے اعمال میرے اصولوں کے مطابق ہوتے ہیں۔ اگر انسان مجھ میں موجود برکتوں سے لطف اندوز ہونے کے لئے تیار نہیں ہیں، تو میں صرف اس چیز سے متفق ہو سکتا ہوں جس کی انھیں شدید خواہش ہے اور انہیں اتھاہ گڑھے میں بھیج سکتا ہوں۔ اس مقام پر اب مزید کسی کو بھی اپنے دل میں رنجشیں نہیں رکھنی چاہییں، بلکہ سب کو میرے کیے گئے انتظامات میں میری راستبازی دیکھنے کے قابل ہونا چاہیے۔ میں انسانوں کو مجھ سے محبت کرنے پر مجبور نہیں کرتا ہوں اور نہ ہی میں کسی کو مجھ سے محبت کرنے پر مارتا ہوں۔ مجھ میں مکمل آزادی، مکمل رہائی ہے۔ اگرچہ انسان کی تقدیر میرے ہاتھ میں ہے لیکن میں نے انسان کو ایک آزاد مرضی عطا کی ہے جو کہ میرے اختیار میں نہیں ہے۔ اس طریقے سے، انسان میرے انتظامی احکام کی وجہ سے "مصیبت" میں پڑنے کے طریقے ایجاد نہیں کرے گا، بلکہ میری فیاضی پر بھروسہ کرتے ہوئے، "رہائی" حاصل کرے گا۔ اور اس طرح، بہت سے لوگ روکے رہنے کی بجائے، اپنی آزادی کے اندر مجھ تک اپنی راہ نکالنے کی کوشش کرتے ہیں۔

میں نے بنی نوع انسان کے ساتھ ہمیشہ ایک غیرمتعصب انداز میں سلوک کیا ہے، انسانوں پر کبھی بھی ناقابل حل مسائل کا بوجھ نہیں ڈالا، کبھی کسی ایک شخص کو مشکل میں نہیں ڈالا۔ کیا ایسا نہیں ہے؟ اگرچہ بہت سے لوگ مجھ سے محبت نہیں کرتے ہیں لیکن اس قسم کے رویے سے ہرگز پریشان نہ ہوتے ہوئے میں نے انہیں آزادی دی ہے، انہیں اس حد تک آزادی دی ہے کہ وہ راستے سے ہٹ کر تلخی اور تکلیف کے سمندر میں آزادانہ طور پر تیریں۔ کیونکہ انسان بےعزتی کا حامل ہے؛ اگرچہ وہ اس برکت کو دیکھتا ہے جو میں اپنے اختیار میں رکھتا ہوں، اسے اس سے لطف اندوز ہونے میں کوئی دلچسپی نہیں ہے، بلکہ وہ شیطان کے ہاتھ سے لعنت اچک لیتا ہے، اور اس طرح وہ اپنے آپ کو ہلاکت میں ڈال لیتا ہے کہ شیطان اس کو "غذا" کے طور پر ہڑپ کر جائے۔ یقیناً کچھ ایسے بھی ہیں جنہوں نے میری روشنی کو اپنی آنکھوں سے دیکھا ہے، اور اس طرح، اگرچہ وہ موجودہ زمانے کی مبہم دھند میں رہ رہے ہیں، لیکن اس دھند کی وجہ سے انھوں نے روشنی پر یقین کو نہیں کھویا ہے، بلکہ اندھیرے میں ٹٹولنا اور اس دھند میں تلاش کرنا جاری رکھا ہے – اگرچہ رکاوٹوں سے بھرے ایک راستے پر ہی سہی۔ جب انسان میرے خلاف بغاوت کرتا ہے تو میں اس پر اپنا غضبناک غصہ نازل کرتا ہوں اور اس طرح انسان اپنی نافرمانی سے ہلاک ہو سکتا ہے۔ جب وہ میری اطاعت کرتا ہے تو میں اس سے پوشیدہ رہتا ہوں، اس طریقے سے اس کے دل کی گہرائیوں میں ایک پرجوش محبت پیدا کرتا ہوں، ایک ایسی محبت جو مجھے ورغلانے کے لیے نہیں، بلکہ مجھے لطف اندوز کرنے کی کوشش کرتی ہے۔ انسان کی میرے متعلق جستجو میں کئی مرتبہ، میں نے اپنی آنکھیں بند کی ہیں اور خاموش رہا ہوں تاکہ اس کے سچے ایمان کو ظاہر کیا جائے۔ لیکن جب میں نہیں بولتا ہوں تو انسان کا ایمان ایک لمحے میں بدل جاتا ہے، اور جو کچھ میں دیکھتا ہوں وہ اس کا "نقلی سامان" ہوتا ہے، کیونکہ انسان نے مجھ سے کبھی سچے دل سے محبت نہیں کی ہے۔ جب میں اپنے آپ کو ظاہر کرتا ہوں تو صرف اسی وقت ہی تمام انسان "ایمان" کا زبردست مظاہرہ کرتے ہیں۔ لیکن جب میں اپنی خفیہ جگہ میں پوشیدہ ہوتا ہوں، تو وہ نحیف اور دل کے کمزور ہو جاتے ہیں، گویا مجھے ناراض کرنے سے ڈرتے ہیں؛ یہاں تک کہ کچھ ایسے بھی ہیں جو میرا چہرہ دیکھنے سے قاصر رہتے ہوئے مجھے "گہرے عمل" کے تابع کر دیتے ہیں، اس طرح میرے وجود کی سچائی کی نفی کرتے ہیں۔ بہت سے لوگ اسی حالت میں رہتے ہیں؛ بہت سے لوگوں کی یہی ذہنیت ہے۔ اپنے اندر کی بدصورتی کو چھپانے کے لیے یہ تمام انسانوں کی ترجیح سے زیادہ نہیں ہے۔ اس کی وجہ سے وہ اپنی کوتاہیوں کی طرف توجہ دینے سے ہچکچاتے ہیں، اور صرف پیستے دانتوں اور پوشیدہ چہروں کے ساتھ میرے کلام کی سچائی کا اعتراف کرتے ہیں۔

میرے کلام کو اپنی بقا کی بنیاد کے طور پر لینا – یہ انسانیت کا فرض ہے۔ لوگوں کو میرے کلام کے ہر ایک حصے میں اپنا حصہ قائم کرنا چاہیے؛ ایسا نہ کرنا ان کی اپنی تباہی اور توہین کو دعوت دینا ہو گا۔ انسانیت مجھے نہیں جانتی، اور اس کی وجہ سے، بدلے میں اپنی جانیں میرے سامنے لانے کی بجائے، وہ اپنے ہاتھوں میں کچرا لے کر میرے سامنے سے قطاروں کی شکل میں گزرتے ہیں، اور اس طرح مجھے اطمینان دلانے کی کوشش کرتے ہیں۔ تاہم، چیزوں سے مطمئن ہونے کی بجائے، میں انسانیت سے مطالبات کرتا رہتا ہوں۔ میں لوگوں کے حصہ ڈالنے سے محبت کرتا ہوں، لیکن ان کے مطالبات سے نفرت کرتا ہوں۔ تمام انسانوں کے دل لالچ سے بھرے ہوئے ہیں؛ یہ ایسا ہی ہے جیسے انسان کے دل کو شیطان نے جکڑ لیا ہے، اور کوئی بھی آزاد نہیں ہو سکتا اور اپنے دل کو میرے سامنے پیش نہیں کر سکتا ہے۔ جب میں بولتا ہوں تو لوگ میری آواز کو پوری توجہ سے سنتے ہیں؛ جب میں خاموش ہو جاتا ہوں، تاہم، وہ پھر سے اپنی ”کاروائی“ شروع کر دیتے ہیں اور میرے کلام پر پوری طرح توجہ دینا چھوڑ دیتے ہیں، گویا میرا کلام ان کی ”کاروائیوں“ کے لیے محض ایک ضمیمہ ہے۔ میں نے انسانیت کے ساتھ کبھی سستی نہیں کی، پھر بھی میں نے انسانیت کے ساتھ صبر اور تحمل کا مظاہرہ کیا۔ اور اس طرح، میری نرمی کے نتیجے میں، تمام انسان اپنے متعلق مبالغہ کرتے ہیں اور خود شناسی اور خود عکاسی کرنے سے قاصر ہیں؛ وہ محض مجھے دھوکا دینے کے لیے میرے صبر کا فائدہ اٹھاتے ہیں۔ ان میں سے کسی ایک نے بھی سچے دل سے میری پروا نہیں کی، اور کسی ایک نے بھی مجھے اپنے دل کے قریب عزیز نہیں رکھا؛ صرف اس وقت جب ان کے پاس بے کار لمحات باقی رہ جاتے ہیں تو وہ مجھے اپنا سرسری احترام دیتے ہیں۔ جو کوشش میں نے انسانیت پر کی ہے وہ پہلے ہی ناقابلِ پیمائش ہے؛ مزید برآں، میں نے انسانوں پر بے مثال طریقوں سے کام کیا ہے، اور اس کے علاوہ، میں نے ان پر ایک اضافی بوجھ ڈالا ہے، تاکہ جو کچھ میرے پاس ہے اور جو میں ہوں، اس سے وہ کچھ علم حاصل کر سکیں اور کچھ تبدیلی سے گزر سکیں۔ میں لوگوں کو محض ”صارفین“ بننے کے لیے نہیں کہتا؛ میں ان سے یہ بھی کہتا ہوں کہ وہ ”مصنوعات پیدا کرنے والے“ بنیں جو شیطان کو شکست دیتے ہیں۔ اگرچہ میں انسانیت سے کچھ کرنے کا مطالبہ نہیں کر سکتا، اس کے باوجود، میرے پاس اپنے مطالبات کے معیارات ہیں، کیونکہ میں جو کچھ کرتا ہوں اس میں ایک مقصد ہوتا ہے، اور ساتھ ہی میرے اعمال کی بنیاد بھی ہوتی ہے: میں، جیسا کہ لوگ تصور کرتے ہیں، بے ترتیبی سے غیر سنجیدگی سے کام نہیں کرتا۔ نہ ہی میں نے آسمان و زمین اور تخلیق کی بے شمار چیزوں میں جس کو بھی چاہا وضع کیا۔ میرے کام میں، انسانوں کو کچھ دیکھنا چاہیے، اور کچھ حاصل کرنا چاہیے۔ وہ اپنی جوانی کے موسم بہار کو ضائع نہ کریں، یا اپنی زندگیوں کو ایسے لباس کی طرح نہ سمجھیں جس پر غبار کو بے احتیاطی سے اکھٹا ہونے دیا جائے؛ بلکہ انھیں اپنی سخت نگرانی کرنی چاہیے، میرے فضل سے اپنے لطف اندوز ہونے کے لیے فراہمی لینے سے، میری وجہ سے وہ شیطان کی طرف پلٹ نہیں سکتے، اور میری وجہ سے، وہ شیطان پر حملہ آور ہوتے ہیں۔ کیا میرے انسانیت سے مطالبات بہت سادہ نہیں ہیں؟

جب مشرق میں روشنی کی ہلکی سی جھلملاہٹ نظر آنا شروع ہوتی ہے تو کائنات کے تمام لوگ اس پر کچھ زیادہ توجہ دیتے ہیں۔ نیند میں مزید ڈوبے نہیں رہتے، انسان اس مشرقی روشنی کے منبع کا مشاہدہ کرنے کی مہم جوئی کے لیے آگے بڑھتے ہیں۔ ان کی محدود صلاحیت کی وجہ سے ابھی تک کوئی بھی اس جگہ کو نہیں دیکھ سکا جہاں سے روشنی پیدا ہوتی ہے۔ جب کائنات کے اندر کی تمام چیزیں پوری طرح روشن ہو جاتی ہیں تو انسان نیند اور خواب سے بیدار ہوتے ہیں، اور تب ہی انہیں یہ احساس ہوتا ہے کہ آہستہ آہستہ میرا دن ان پر آ چکا ہے۔ تمام انسانیت روشنی کے آنے کی وجہ سے جشن مناتی ہے، اور اس وجہ سے وہ اب مزید گہری نیند میں لیٹے ہوئے نہیں ہیں اور نہ ہی مبہوت ہیں۔ میری روشنی کی تابناکی میں، تمام انسانیت کا دماغ اور نظر صاف ہو جاتی ہے، اور اچانک زندگی کی خوشی سے بیدار ہو جاتی ہے۔ دھند کی لپیٹ میں، میں دنیا کو دیکھتا ہوں۔ تمام جانور آرام کر رہے ہیں؛ روشنی کی ہلکی سی جھلملاہٹ کی آمد سے ہر چیز ہوشیار ہو گئی ہے کہ ایک نئی زندگی قریب آ رہی ہے۔ اس وجہ سے، جانور بھی، سب اپنے بلوں سے خوراک کی تلاش میں رینگتے ہوئے نکل رہے ہیں۔ پودے یقیناً اس سے مستثنیٰ نہیں ہیں، اور روشنی کی چمک میں ان کے سبز پتے ایک چمکدار چمک کے ساتھ چمکتے ہوئے انتظار کر رہے ہیں کہ جب میں زمین پر ہوں تو میرے لیے اپنا کردار ادا کریں۔ تمام انسان روشنی کے آنے کی خواہش کرتے ہیں، لیکن پھر بھی وہ اس کے آنے سے ڈرتے ہیں، اس بات سے شدید فکر مند ہیں کہ ان کی اپنی بدصورتی اب مزید چھپ نہیں پائے گی۔ اس کی وجہ یہ ہے کہ انسان بالکل برہنہ ہیں، اور ان کے پاس اپنے آپ کو ڈھانپنے کے لیے کوئی چیز نہیں ہے۔ اس طرح، بہت سے لوگ روشنی کے آنے کے نتیجے میں بدحواسی کا شکار ہو گئے ہیں، اور اس کے ظاہر ہونے کی وجہ سے صدمے کی حالت میں ہیں۔ اس لیے بہت سے لوگ، روشنی کو دیکھ کر، بے حد پشیمانی سے بھر جاتے ہیں، اپنی ہی ناپاکی سے نفرت کرتے ہیں، پھر بھی، حقائق کو بدلنے کی طاقت سے محروم، میری طرف سے سزا سنانے کا انتظار کرنے کے سوا کچھ نہیں کر سکتے۔ بہت سے لوگ، جو اندھیرے میں مصائب سے پاک ہو جاتے ہیں، روشنی کو دیکھتے ہی اچانک اس کے گہرے معنی سے متاثر ہو جاتے ہیں، اور اس کے بعد روشنی کو اپنے سینوں کے قریب گلے لگا لیتے ہیں، اس کے دوبارہ کھو جانے سے بہت ڈرتے ہیں۔ بہت سے لوگ، روشنی کے اچانک نمودار ہونے کی وجہ مدار سے باہر نکل جانے کی بجائے، بس روزمرہ کے موجود کاموں میں لگ جاتے ہیں، کیونکہ وہ طویل عرصے سے اندھے ہو چکے ہیں اور اس لیے نہ صرف روشنی کی آمد کو نہیں دیکھتے بلکہ اس سے مطمئن بھی نہیں ہوتے ہیں۔ انسانوں کے دلوں میں، میں نہ بلند ہوں نہ پست۔ جہاں تک ان کا تعلق ہے تو میرے موجود ہونے یا نہ ہونے سے کوئی فرق نہیں پڑتا؛ گویا کہ اگر میں نہ ہوں تو لوگوں کی زندگیاں زیادہ تنہا نہیں ہوں گی اور اگر میں موجود ہوں تو ان کی زندگیاں مزید خوشگوار نہیں ہوں گی۔ کیونکہ انسان میری قدر نہیں کرتے، اس لیے جو لذتیں میں ان کو دے سکتا ہوں وہ کم ہیں۔ تاہم، جیسے ہی انسان مجھے صرف ایک اونس بھی زیادہ تعظیم دیتے ہیں تو میں بھی ان کے ساتھ اپنے رویے میں تبدیلی لاؤں گا۔ اس وجہ سے، جب انسان اس قانون کو سمجھیں گے تو صرف تب ہی وہ اتنے خوش قسمت ہوں گے کہ اپنے آپ کو میرے لیے وقف کر دیں اور وہ چیزیں مانگیں جو میں اپنے ہاتھ میں رکھتا ہوں۔ یقیناً ان کی مجھ سے محبت صرف ان کے مفادات کی پابند نہیں ہے؟ یقیناً ان کا مجھ پر ایمان صرف ان چیزوں کا پابند نہیں ہے جو میں دیتا ہوں؟ کیا یہ ہو سکتا ہے کہ جب تک وہ میری روشنی نہ دیکھ لیں، انسان اپنے ایمان کے ذریعے مجھ سے مخلصانہ محبت کرنے کے قابل نہیں ہیں؟ کیا واقعی ان کی طاقت اور جوش آج کے حالات تک ہی محدود نہیں ہے؟ کیا یہ ہو سکتا ہے کہ مجھ سے محبت کرنے کے لیے انسانیت کو ہمت کی ضرورت ہو؟

میرے وجود کے نتیجے میں تخلیق کی بے شمار اشیاء جہاں وہ رہائش پذیر ہوتی ہیں وہیں فرمانبرداری سے مطیع ہو جاتی ہیں اور میرے نظم و ضبط کی عدم موجودگی میں بے حیائی میں مشغول نہیں ہوتیں۔ اس لیے پہاڑ زمین پر قوموں کے درمیان سرحدیں بن جاتے ہیں، پانی مختلف سرزمین کے لوگوں کو الگ رکھنے میں رکاوٹ بن جاتا ہے، اور ہوا وہ بن جاتی ہے جو زمین کے اوپر کی جگہوں پر ایک شخص سے دوسرے شخص کی طرف بہتی ہے۔ صرف انسانیت ہی میری مرضی کے تقاضوں کو صحیح معنوں میں ماننے سے قاصر ہے؛ یہی وجہ ہے کہ میں کہتا ہوں کہ تمام مخلوقات میں سے صرف انسان ہی نافرمانوں کے زمرے میں آتے ہیں۔ انسانیت نے کبھی بھی خلوص سے میری اطاعت نہیں کی اور اسی وجہ سے میں نے ہمیشہ انسانوں کو سخت نظم و ضبط کے تحت رکھا ہے۔ اگر انسانیت کے درمیان، یہ ہو جائے کہ میرا جلال پوری کائنات میں پھیل جائے، تو میں یقیناً اپنے تمام جلال کو لے کر انسانوں کے سامنے ظاہر کروں گا۔ کیونکہ انسان اپنی آلودگی کی وجہ سے میرے جلال کو دیکھنے کے قابل نہیں ہیں، اسی لیے میں ہزاروں سالوں سے کبھی بھی کھلے عام نہیں آیا اور اس کی بجائے پوشیدہ ہی رہا؛ اس وجہ سے، میرا جلال ان کے سامنے کبھی ظاہر نہیں ہوا، اور وہ ہمیشہ گناہ کی اتھاہ گہرائیوں میں گرتے رہے ہیں۔ میں نے انسانوں کو ان کی ناراستبازی کے لیے معاف کر دیا ہے، لیکن وہ سب نہیں جانتے کہ اپنے آپ کو کیسے بچائیں، اور اس کی بجائے ہمیشہ خود کو گناہ کے لیے کھلا چھوڑ دیتے ہیں، اس سے انھیں نقصان پہنچتا ہے۔ کیا یہ انسانیت کی عزت نفس اور خود سے محبت کی کمی کو ظاہر نہیں کرتا؟ انسانیت کے درمیان، کیا کوئی خلوص سے محبت کر سکتا ہے؟ انسانیت کی عقیدت کا وزن کتنے اونس ہو سکتا ہے؟ کیا لوگوں کی نام نہاد صداقت میں ملاوٹ شدہ اشیاء نہیں ہیں؟ کیا ان کی عقیدت چوں چوں کا مربہ نہیں ہے؟ مجھے جس چیز کی ضرورت ہے وہ ان کی غیر منقسم محبت ہے۔ انسان مجھے نہیں جانتے، اور اگرچہ وہ مجھے جاننے کی کوشش کر سکتے ہیں لیکن وہ مجھے اپنا سچا اور مخلص دل نہیں دیں گے۔ انسانوں سے میں اس چیز کا مطالبہ نہیں کرتا جو وہ دینے کے لیے تیار نہیں ہیں۔ اگر وہ مجھے اپنی عقیدت پیش کرتے ہیں تو میں اسے کسی شائستہ اعتراض کے بغیر قبول کر لوں گا۔ اگر وہ مجھ پر بھروسا نہیں کرتے اور اپنا ایک ذرہ بھی مجھے پیش کرنے سے انکار کرتے ہیں، تو اس وجہ سے مزید پریشان ہونے کی بجائے، میں ان کو کسی اور طریقے سے ٹھکانے لگاؤں گا اور ان کے لیے مناسب منزل کا بندوبست کروں گا۔ آسمانوں میں گھومتے ہوئے گرج، انسانوں کو مارے گی؛ جب اونچے اونچے پہاڑ گریں گے تو انھیں دفن کر دیں گے؛ بھوک کے مارے جنگلی درندے ان کو کھا جائیں گے؛ اور سمندر، بڑھتے ہوئے، ان کے سروں کے اوپر بند ہو جائیں گے۔ جیسا کہ انسانیت برادر کُش تنازعات میں مصروف ہے، تمام انسان اپنے درمیان سے پیدا ہونے والی آفات میں اپنی تباہی تلاش کریں گے۔

بادشاہی انسانیت کے درمیان پھیل رہی ہے، یہ انسانیت کے بیچ میں تشکیل ہو رہی ہے، اور یہ انسانیت کے درمیان کھڑی ہو رہی ہے؛ کوئی طاقت نہیں ہے جو میری بادشاہی کو تباہ کر سکے۔ میرے بندوں میں سے جو آج کی بادشاہی میں ہیں، تم میں سے کون انسانوں میں انسان نہیں ہے؟ تم میں سے کون ہے جو انسانی حالت سے باہر ہے؟ جب لوگوں کے ہجوم کے سامنے میرے نئے نقطہ آغاز کا اعلان کیا جائے گا، تو انسانیت کیا ردِ عمل ظاہر کرے گی؟ تم نے اپنی آنکھوں سے انسانیت کی حالت دیکھی ہے؛ یقیناً تم اب بھی اس دنیا میں ہمیشہ قائم رہنے کی امید نہیں رکھتے؟ میں اب اپنے لوگوں کے درمیان چل رہا ہوں اور میں ان کے درمیان رہتا ہوں۔ آج، وہ جو مجھ سے سچی محبت رکھتے ہیں – ایسے لوگ خوش نصیب ہیں۔ خوش نصیب ہیں وہ جو میرے فرمانبردار ہیں وہ میری بادشاہی میں ضرور رہیں گے۔ خوش نصیب ہیں وہ جو مجھے جانتے ہیں، وہ یقیناً میری بادشاہی میں اقتدار سنبھالیں گے۔ خوش نصیب ہیں وہ لوگ جو میری تلاش کرتے ہیں، وہ یقیناً شیطان کے بندھنوں سے بچ جائیں گے اور میری نعمتوں سے لطف اندوز ہوں گے۔ خوش نصیب ہیں وہ لوگ جو اپنے آپ کو ترک کر سکتے ہیں، وہ یقیناً میری ملکیت میں داخل ہوں گے اور میری بادشاہی کے کثیر فضل کے وارث ہوں گے۔ جو میرے لیے دوڑتے پھرتے ہیں میں ان کو یاد رکھوں گا، جو میرے لیے خرچ کرتے ہیں میں خوشی سے گلے لگاؤں گا، اور جو مجھے نذرانہ پیش کرتے ہیں میں انھیں لطف دوں گا۔ جو میری باتوں سے لطف اندوز ہوتے ہیں میں ان کو برکت دوں گا؛ وہ یقیناً ایسے ستون ہوں گے جو میری بادشاہی میں افقی بانس کو تھامے ہوئے ہوں گے، یقیناً وہ میرے گھر میں بے مثال کثرت کے حامل ہوں گے، اور کوئی بھی ان کا موازنہ نہیں کر سکتا۔ کیا تم نے کبھی ان نعمتوں کو قبول کیا ہے جو تمہیں دی گئی ہیں؟ کیا تم نے کبھی ان وعدوں کی تلاش کی ہے جو تمہارے لیے کیے گئے تھے؟ تم یقیناً، میری روشنی کی راہنمائی میں، تاریکی کی قوتوں کی جان لیوا پکڑ کو توڑو گے۔ تم یقینی طور پر، اندھیرے کے درمیان، اپنی راہنمائی کرنے والی روشنی سے محروم نہیں ہو گے۔ تم یقیناً تمام مخلوق کے مالک ہو گے۔ تم یقیناً شیطان پر غالب آؤ گے۔ تم یقیناً، عظیم سرخ اژدھے کی بادشاہی کے زوال کے وقت، میری فتح کی گواہی دینے کے لیے بے شمار ہجوم کے درمیان کھڑے ہو گے۔ تم یقینی طور پر سینیم کی سرزمین میں ثابت قدم اور غیرمتزلزل رہو گے۔ تم جو تکالیف برداشت کرتے ہو، تم میری برکات کے وارث ہو گے، اور یقیناً میرا جلال پوری کائنات میں پھیلاؤ گے۔

باب 20

میرے خاندان کے قیمتی اثاثے ناقابلِ شمار اور ناقابلِ ادراک ہیں اور اس کے باوجود انسان ان سے لطف اندوز ہونے کے لیے کبھی میرے پاس نہیں آیا۔ انسان خود سے اکیلے لطف اندوز ہونے کے قابل نہیں ہے، اور نہ ہی اپنی کوششوں کے ذریعے اپنی حفاظت کرنے کے قابل ہے؛ اس کی بجائے، اس نے ہمیشہ دوسروں پر بھروسہ کیا ہے۔ ان تمام لوگوں میں سے جن کو میں دیکھتا ہوں، کسی نے بھی شعوری طور پر اور براہ راست مجھے کبھی تلاش نہیں کیا۔ وہ سب دوسروں کے کہنے پر اکثریت کی پیروی کرتے ہوئے میرے سامنے آتے ہیں، اور وہ اپنی زندگیوں کو سنوارنے کے لیے قیمت ادا کرنے یا وقت خرچ کرنے کو تیار نہیں ہوتے۔ لہٰذا، انسانوں میں، کسی نے بھی حقیقت میں کبھی زندگی بسر نہیں کی، اور تمام لوگ ایسی زندگیاں بسر کرتے ہیں جو بے معنی ہیں۔ انسان کے طویل عرصے سے قائم طریقوں اور رسم و رواج کی وجہ سے تمام انسانوں کے جسم زمینی مٹی کی مہک سے بھرے ہوئے ہیں۔ جس کے نتیجے میں انسان بے حس ہو گیا ہے، دنیا کی ویرانی کے احساس سے عاری ہو گیا ہے، اور وہ اس منجمد دنیا میں خود اپنے آپ سے لطف اندوز ہونے کے کام میں مصروف ہے۔ انسان کی زندگی میں معمولی سی گرم جوشی بھی نہیں ہے، اور وہ انسانیت یا روشنی کے کسی سراغ سے محروم ہے – پھر بھی وہ ہمیشہ نفس پرست رہا ہے، زندگی بھر اہمیت سے محروم رہا ہے جس میں وہ کچھ حاصل کیے بغیر بھاگ دوڑ کرتا ہے۔ پلک جھپکتے ہی موت کا دن قریب آ جاتا ہے اور انسان ایک تلخ موت مر جاتا ہے۔ اس دنیا میں، اس نے نہ کبھی کچھ حاصل کیا ہے اور نہ ہی کبھی کچھ پایا ہے – وہ جلدی میں یہاں آتا ہے، اور جلدی میں ہی چلا جاتا ہے۔ میری نظر میں ان میں سے کوئی بھی کبھی کچھ لے کر نہیں آیا، یا کچھ لے کر نہیں گیا، اور اس طرح انسان محسوس کرتا ہے کہ دنیا غیر منصفانہ ہے۔ اس کے باوجود کوئی بھی جلدی جانے کو تیار نہیں ہوتا ہے۔ وہ محض اس دن کا انتظار کر رہے ہیں جب آسمان سے میرا وعدہ اچانک انسانوں کے درمیان آ جائے گا، جس وقت وہ گمراہ ہو چکے ہوں گے تو ایک بار پھر ابدی زندگی کی راہ کو دیکھنے کی اجازت دے گا۔ اس طرح انسان میرے ہر عمل اور فعل کو بغور دیکھتا ہے کہ کیا واقعی میں نے اس سے اپنا وعدہ پورا کیا ہے۔ جب وہ مصائب میں گھرا ہوتا ہے، یا شدید تکلیف میں ہوتا ہے، یا آزمائشوں میں مبتلا ہوتا ہے اور گرنے والا ہوتا ہے، تو انسان اپنی پیدائش کے دن کو کوستا ہے تاکہ وہ جلد از جلد اپنی مشکلات سے بچ کر کسی اور مثالی جگہ پر چلا جائے۔ لیکن جب آزمائشیں گزر جاتی ہیں تو انسان خوشی سے معمور ہو جاتا ہے۔ وہ زمین پر اپنی پیدائش کا دن مناتا ہے اور کہتا ہے کہ میں اس کے یوم پیدائش پر برکت دوں؛ اس وقت انسان خود پر موت کے دوسری مرتبہ آ جانے کے شدید خوف کی وجہ سے ماضی کی قسموں کا ذکر نہیں کرتا۔ جب میرے ہاتھ دنیا کو اوپر اٹھاتے ہیں تو لوگ خوشی سے رقص کرتے ہیں، وہ مزید غمگین نہیں ہوتے اور وہ سب مجھ پر انحصار کرتے ہیں۔ جب میں اپنے ہاتھوں سے اپنا چہرہ ڈھانپ لیتا ہوں، اور لوگوں کو زمین کے نیچے دباتا ہوں، تو فوراً ان کے لیے سانس لینا مشکل ہو جاتا ہے اور وہ بمشکل زندہ رہنے کے قابل ہوتے ہیں۔ اس ڈر سے کہ میں اُن کو تباہ کر دوں گا، وہ مجھ سے فریاد کرتے ہیں، کیونکہ وہ سب اُس دن کو دیکھنا چاہتے ہیں جب میں جاہ وجلال حاصل کروں گا۔ انسان میرے دن کو اپنے وجود کا سرمایہ سمجھتا ہے، اور بنی نوع انسان کا آج تک زندہ رہنا صرف اسی لیے ہے کہ لوگ اس دن کی شدید آرزو رکھتے ہیں جب میرا جاہ و جلال نمودار گا۔ میرے منہ سے اعلان کردہ برکت یہ ہے کہ وہ لوگ جو آخری ایام میں پیدا ہوئے ہیں وہ بہت خوش قسمت ہیں کہ میرے تمام جاہ وجلال کو دیکھیں گے۔

تمام ادوار میں بہت سے لوگ اس دنیا سے مایوسی اور ہچکچاہٹ کے عالم میں رخصت ہوئے ہیں اور بہت سے اس میں امید اور یقین کے ساتھ آئے ہیں۔ میں نے بہت سے لوگوں کے آنے کا انتظام کیا ہے اور بہت سے لوگوں کو رخصت کیا ہے۔ میرے ہاتھوں سے بے شمار لوگ گزر چکے ہیں۔ بہت سی روحیں پاتال میں ڈالی گئی ہیں، بہت سے لوگ جسم کی حالت میں رہ چکے ہیں، اور بہت سے مر چکے ہیں اور زمین پر دوبارہ پیدا ہوئے ہیں۔ پھر بھی ان میں سے کسی کو آج کی بادشاہی کی نعمتوں سے لطف اندوز ہونے کا موقع نہیں ملا۔ میں نے انسان کو بہت کچھ دیا ہے، لیکن اس نے بہت کم حاصل کیا ہے، کیونکہ شیطان کی طاقتوں کے حملے نے اسے میرے تمام قیمتی اثاثوں سے لطف اندوز ہونے کے قابل نہیں چھوڑا ہے۔ اسے صرف ان کو دیکھنے کی سعادت ملی ہے، لیکن وہ ان سے پوری طرح لطف اندوز ہونے کے قابل کبھی نہیں رہا ہے۔ انسان نے اسمان کے قیمتی اثاثے حاصل کرنے کے لیے کبھی اپنے جسم میں موجود خزانے کو تلاش نہیں کیا ہے اور اسی لیے وہ ان نعمتوں سے محروم ہو گیا جو میں نے اسے عطا کی تھیں۔ کیا انسان کی روح ہی وہ صلاحیت نہیں ہے جو اسے میری روح کے ساتھ ملاتی ہے؟ انسان نے مجھے اپنی روح کے ساتھ کبھی بھی مشغول کیوں نہیں کیا ہے؟ وہ جسمانی طور پر میرے قریب کیوں آتا ہے، لیکن روح میں ایسا کرنے سے قاصر ہے؟ کیا گوشت پوست کا چہرہ میرا حقیقی چہرہ ہے؟ انسان میرے جوہر کو کیوں نہیں جانتا ہے؟ کیا واقعی انسان کی روح میں میرا کبھی کوئی سراغ نہیں رہا ہے؟ کیا میں انسان کی روح سے مکمل طور پر غائب ہو گیا ہوں؟ اگر انسان روحانی دنیا میں داخل نہیں ہوتا تو وہ میرے ارادوں کو کیسے سمجھ سکتا ہے؟ کیا انسان کی نظر میں کوئی ایسی چیز ہے جو روحانی دنیا میں براہ راست داخل ہو سکتی ہے؟ کئی بار میں نے انسان کو اپنی روح کے ساتھ پکارا ہے، پھر بھی انسان ایسے ظاہر کرتا ہے کہ جیسے اسے مجھ سے چبھن محسوس ہوئی ہے، وہ ایک فاصلے سے شدید خوف کے عالم میں میرے بارے میں یہ سمجھتا ہے کہ کہ میں اسے دوسری دنیا میں لے جاؤں گا۔ کئی بار میں نے انسان کی روح سے استفسار کیا ہے، لیکن وہ بالکل غافل رہتا ہے، وہ شدید خوفزدہ ہے کہ میں اس کے گھر میں گھس کر اس کا تمام سازوسامان چھین لینے کا موقع حاصل کر لوں گا۔ اس طرح، وہ مجھے باہر بند کر دیتا ہے، اور میرے سامنے ایک ٹھنڈے، مضبوطی سے بند دروازے کے سوا کچھ نہیں ہوتا۔ کئی بار ایسا ہوا ہے کہ انسان گرا ہے اور میں نے اسے بچایا ہے، پھر بھی جاگنے کے بعد وہ مجھے فوراً ہی چھوڑ دیتا ہے اور میری محبت سے متاثر ہوئے بغیر، میری طرف محتاط انداز سے دیکھتا ہے؛ میری وجہ سے انسان کے دل میں کبھی گرم جوشی نہیں آئی ہے۔ انسان ایک بے حس، سفاک جانور ہے۔ جب میں اس گلے لگاتا ہوں تو اگرچہ وہ گرم جوش ہوتا ہے لیکن اس کی وجہ سے وہ کبھی بھی دل کی گہرائیوں سے متاثر نہیں ہوا۔ انسان ایک پہاڑی وحشی جیسا ہے۔ اس نے کبھی بھی بنی نوع انسان کے لیے میری تمام تر نگہداشت کو بہت قیمتی نہیں سمجھا۔ وہ میرے پاس آنے کے لیے آمادہ نہیں ہے اور پہاڑوں کے درمیان رہنے کو ترجیح دیتا ہے جہاں وہ جنگلی درندوں کے خطرے کو برداشت کرتا ہے – لیکن پھر بھی وہ مجھ میں پناہ لینے کو تیار نہیں ہے۔ میں کسی انسان کو مجبور نہیں کرتا ہوں: میں صرف اپنا کام کرتا ہوں۔ ایک دن آئے گا جب انسان طاقتور سمندر کے درمیان سے تیر کر میری طرف آئے گا، تاکہ وہ زمین کے تمام قیمتی اثاثوں سے لطف اندوز ہو سکے اور سمندر کے نگل جانے کے خطرے کو پیچھے چھوڑ دے۔

جیسے جیسے میرے کلام کی تکمیل ہوتی ہے، زمین پر رفتہ رفتہ بادشاہی تشکیل پاتی ہے اور انسان رفتہ رفتہ معمول کی حالت پر آجاتا ہے، اور اس طرح میرے دل میں موجود بادشاہی زمین پر قائم ہو جاتی ہے۔ بادشاہی میں، خدا کے تمام لوگ عام انسان کی زندگی کو بحال کر لیتے ہیں. ٹھنڈا جاڑا چلا جاتا ہے، بہار کے شہروں کی دنیا اس کی جگہ لے لیتی ہے، جہاں سارا سال بہار رہتی ہے۔ اب لوگوں کو انسان کی اداس، دکھی دنیا کا مزید سامنا نہیں ہے، اور نہ ہی ان کو اب انسانی دنیا کی سخت سردی کو مزید برداشت کرنا پڑتا ہے۔ لوگ ایک دوسرے سے نہیں لڑتے، ملک ایک دوسرے کے خلاف جنگ نہیں کرتے، اب یہاں قتلِ عام اور قتل عام سے بہتا ہوا خون نہیں ہے؛ تمام زمینیں خوشیوں سے بھری ہوئی ہیں، اور ہر جگہ انسانوں کی گرم جوشی سے معمور ہے۔ میں پوری دنیا میں گھومتا ہوں، میں اپنے تخت کے اوپر سے لطف اندوز ہوتا ہوں، اور میں ستاروں کے درمیان رہتا ہوں۔ فرشتے میری خاطر نئے گیت اور نئے رقص پیش کرتے ہیں۔ ان کی نزاکت اب مزید ان کے چہروں پر آنسو بہانے کا سبب نہیں بنتی۔ اب میں اپنے سامنے فرشتوں کے رونے کی مزید آواز نہیں سنتا، اور اب کوئی مجھ سے تکالیف کی شکایت نہیں کرتا۔ آج، تم سب میرے سامنے رہتے ہو؛ کل، تم سب میری بادشاہی میں موجود ہو گے۔ کیا یہ سب سے بڑی برکت نہیں ہے جو میں انسان کو عطا کرتا ہوں؟ اس قیمت کی وجہ سے جو تم آج ادا کرتے ہو، تم مستقبل کی برکات کے وارث ہو گے اور میرے جاہ وجلال میں رہو گے۔ کیا تم اب بھی میری روح کے جوہر کے ساتھ مشغول نہیں ہونا چاہتے ہو؟ کیا تم اب بھی اپنے آپ کو مارنا چاہتے ہو؟ لوگ ان وعدوں کی جستجو کرنے کو تیار ہیں جو وہ دیکھ سکتے ہیں، اگرچہ وہ عارضی ہیں، لیکن کوئی بھی کل کے وعدوں کو ماننے کے لیے تیار نہیں ہے، اگرچہ وہ ابد تک باقی رہیں گے۔ جو چیزیں انسان کو نظر آتی ہیں وہ چیزیں ہیں جن کو میں فنا کر دوں گا اور جو چیزیں انسان کے لیے ناقابل ادراک ہیں وہ چیزیں ہیں جن کو میں پورا کروں گا۔ خدا اور انسان میں یہی فرق ہے۔

انسان نے حساب لگا لیا ہے کہ میرا دن کب آئے گا، لیکن کسی کو بھی صحیح تاریخ کا علم نہیں ہے، اور اس طرح انسان صرف حیرانی کے عالم ہی میں رہ سکتا ہے۔ چونکہ انسان کی خواہشات لامحدود آسمانوں میں گونجتی ہیں اور پھر غائب ہو جاتی ہیں، اس لیے انسان بار بار امید کھو بیٹھا ہے، اس طرح کہ وہ اپنے موجودہ حالات پر اتر آیا ہے۔ میری باتوں کا مقصد یہ نہیں ہے کہ انسان تاریخوں کی جستجو کرے اور نہ ہی اس کی مایوسی کے نتیجے میں اسے اس کی اپنی تباہی کی طرف لے جانا ہے۔ میں چاہتا ہوں کہ انسان میرے وعدے کو قبول کر لے، اور میں چاہتا ہوں کہ دنیا بھر کے لوگوں کو میرے وعدے کا ایک حصہ ملے۔ میں جو چاہتا ہوں وہ زندگی سے بھرپور زندہ مخلوقات ہیں، موت میں دھنسی ہوئی لاشیں نہیں۔ چونکہ میں بادشاہی کے میز سے ٹیک لگاتا ہوں، میں زمین پر موجود تمام لوگوں کو مجھ سے معائنہ کروانے کا حکم دوں گا۔ میں اپنے سامنے کسی ناپاک چیز کی موجودگی کی اجازت نہیں دیتا؛ میں اپنے کام میں کسی انسان کی مداخلت برداشت نہیں کرتا؛ وہ سب لوگ جو میرے کام میں مداخلت کرتے ہیں انھیں تاریک کوٹھڑیوں میں ڈال دیا جاتا ہے، اور ان کی رہائی کے بعد بھی وہ تباہی سے دوچار ہوتے ہیں اور زمین کے بھڑکتے شعلوں کو حاصل کرتے ہیں۔ جب میں اپنے مجسم جسم میں ہوتا ہوں تو جو کوئی بھی میرے جسم سے میرے کام کے متعلق بحث کرے گا میں اس سے نفرت کروں گا۔ کئی مرتبہ میں نے سب انسانوں کو یاد دلایا ہے کہ زمین پر میرا کوئی رشتہ دار نہیں ہے، اور جو کوئی بھی مجھے برابری کی نگاہ سے دیکھتا ہے، اور مجھے اپنی طرف کھینچتا ہے تاکہ وہ میرے ساتھ گزارے ہوئے وقتوں کی یاد تازہ کرے تو وہ تباہی کا شکار ہو گا۔ میں یہی حکم دیتا ہوں۔ میں ایسے معاملات میں انسان کے ساتھ ذرا بھی نرمی نہیں کرتا۔ وہ سب لوگ جو میرے کام میں مداخلت کرتے ہیں اور مجھے مشورہ دیتے ہیں انھیں میں سزا دیتا ہوں اور میں انہیں کبھی معاف نہیں کروں گا۔ اگر میں صاف انداز میں بات نہیں کروں گا، تو انسان کبھی اپنے حواس میں نہیں آئے گا، اور انجانے میں میری تادیب کا شکار ہو جائے گا – کیونکہ انسان مجھے میرے جسم میں نہیں جانتا ہے۔

انسان میرے نور کے درمیان نیچے گر جاتا ہے، اور میری نجات کی وجہ سے ثابت قدمی سے کھڑا رہتا ہے۔ جب میں پوری کائنات کے لیے نجات لاتا ہوں، تو انسان میری بحالی کے بہاؤ میں داخل ہونے کے راستے تلاش کرنے کی کوشش کرتا ہے، پھر بھی بہت سے ایسے ہیں جو بحالی کے اس تیز بہاؤ میں بغیر کسی سراغ کے دور بہہ جاتے ہیں؛ بہت سے ایسے ہیں جو طوفانی پانیوں میں گھر کر ڈوب جاتے ہیں؛ اور بہت سے ایسے بھی ہیں جو تیز بہاؤ کے درمیان ثابت قدمی سے کھڑے ہوتے ہیں، جنہوں نے کبھی اپنی سمت کا احساس نہیں کھویا، اور جو آج تک اس تیز بہاؤ کی پیروی کر رہے ہیں۔ میں انسان کے ساتھ قدم آگے بڑھاتا ہوں، پھر بھی، انسان نے مجھے کبھی نہیں جانا ہے؛ وہ صرف ان کپڑوں کو جانتا ہے جو میں باہر سے پہنتا ہوں، لیکن میرے اندر چھپی دولت سے لاعلم ہے۔ اگرچہ میں انسان کو فراہم کرتا ہوں اور اسے روزانہ دیتا ہوں، لیکن وہ حقیقی معنوں میں قبول کرنے سے قاصر ہے، میری طرف سے دی گئی تمام دولتیں حاصل کرنے سے قاصر ہے۔ انسان کی بدعنوانی کی کوئی چیز میرے علم سے نہیں بچتی؛ میرے نزدیک اس کی اندرونی دنیا پانی پر روشن چاند کی طرح صاف ہے۔ میں انسان کے ساتھ بےقاعدگی کا سلوک نہیں کرتا اور نہ ہی اس کے ساتھ سرسری انداز میں پیش آتا ہوں۔ یہ صرف ایسا ہے کہ انسان اپنے لیے ذمہ داری لینے سے قاصر ہے، اور اس طرح پوری نوع انسانی ہمیشہ سے بد چلن رہی ہے، اور آج بھی اپنے آپ کو اس اخلاقی بےراہ روی سے نکالنے سے قاصر ہے۔ بےچارہ، قابل رحم انسان! ایسا کیوں ہے کہ انسان مجھ سے محبت کرتا ہے، لیکن میری روح کے ارادوں کی پیروی کرنے سے قاصر ہے؟ کیا واقعی میں نے اپنے آپ کو بنی نوع انسان پر ظاہر نہیں کیا؟ کیا واقعی بنی نوع انسان نے میرا چہرہ نہیں دیکھا؟ کیا یہ ہو سکتا ہے کہ میں نے بنی نوع انسان پر بہت کم رحم کیا ہو؟ اے تمام نوع انسانی کے باغیو! انھیں لازماً میرے پیروں تلے کچلا جانا چاہیے۔ وہ میری تادیب کے درمیان مٹ جائیں گے، اور جس دن میری عظیم کاروائی مکمل ہو گی، انھیں ضرور نوع انسانی سے باہر نکال دیا جائے گا، تاکہ پوری نوع انسانی ان کے بدصورت چہرے کو جان لے۔ یہ حقیقت کہ انسان شاذ و نادر ہی میرا چہرہ دیکھتا ہے یا میری آواز سنتا ہے، اس وجہ سے ہے کہ ساری دنیا بہت کثیف ہے اور اس کا شور بہت زیادہ ہے اور اس طرح انسان میرا چہرہ تلاش کرنے اور میری مرضی کو سمجھنے کی کوشش کرنے میں بہت سست ہے۔ کیا یہ انسان کی بدعنوانی کا سبب نہیں ہے؟ کیا انسان اسی لیے محتاج نہیں ہے؟ پوری نوع انسانی ہمیشہ میری فراہمی میں شامل رہی ہے؛ اگر ایسا نہ ہوتا، اگر میں رحم نہ کرتا تو آج تک کون زندہ بچتا؟ مجھ میں بےحساب دولت ہے، لیکن پھر تمام تباہی بھی میرے ہاتھوں میں ہے – اور کون ہے جو اپنی مرضی سے تباہی سے بچ سکے؟ کیا انسان کی دعائیں یا اس کے دل کے اندر رونا اسے ایسا کرنے کی اجازت دیتا ہے؟ انسان نے کبھی بھی مجھ سے صحیح معنوں میں دعا نہیں کی، اور اسی طرح تمام بنی نوع انسان میں، کسی نے بھی اپنی پوری زندگی سچی روشنی میں نہیں گزاری؛ لوگ صرف اس روشنی میں رہتے ہیں جو ظاہری شکل کے اندر اور باہر وقفے وقفے سے چمکتی ہے۔ یہی وہ چیز ہے جو آج بنی نوع انسان کی کمی کا باعث بنی ہے۔

ہر کوئی بےتاب ہو رہا ہے، مجھ سے کچھ حاصل کرنے کے لیے میرے لیے ہر ممکن کوشش کرنے کو تیار ہے، اور اسی لیے، انسان کی نفسیات کے مطابق، میں اس سے اس کے اندر سچی محبت پیدا کرنے کے وعدے کرتا ہوں۔ کیا یہ واقعی انسان کی سچی محبت ہے جو اسے طاقت دیتی ہے؟ کیا یہ انسان کی مجھ سے وفاداری ہے جس نے آسمان میں میری روح کو متاثر کیا ہے؟ آسمان کبھی انسان کے اعمال سے ذرا سا بھی متاثر نہیں ہوا ہے اور اگر انسان کے ساتھ میرا سلوک اس کے ہر عمل پر مبنی ہوتا تو پوری نوع انسانی میرے عذاب میں رہتی۔ میں نے بہت سے لوگوں کو اپنے گالوں پر آنسو بہاتے دیکھا ہے، اور میں نے بہت سے لوگوں کو میری دولت کے بدلے اپنے دلوں کو پیش کرتے دیکھا ہے۔ اتنے ”تقویٰ“ کے باوجود، میں نے کبھی بھی انسان کو اس کی اچانک خواہشات کے نتیجے میں اپنا سب کچھ آزادانہ طور پر نہیں دیا، کیونکہ انسان کبھی بھی خوشی سے اپنے آپ کو میرے سامنے وقف کرنے پر آمادہ نہیں ہوا۔ میں نے سب لوگوں کے نقاب اتار کر ان نقابوں کو آگ کی جھیل میں پھینک دیا ہے اور اس کے نتیجے میں انسان کی فرضی وفاداری اور التجائیں میرے سامنے کبھی مضبوط نہیں رہیں۔ انسان آسمان پر ایک بادل کی مانند ہے: جب شور مچاتی ہوا چلتی ہے تو وہ اس کی طاقت سے ڈرتا ہے اور اس کے پیچھے تیزی سے تیرتا ہے، اس خوف سے کہ وہ اپنی نافرمانی کی وجہ سے مار گرایا جائے گا۔ کیا یہ انسان کا بدنما چہرہ نہیں ہے؟ کیا یہ انسان کی نام نہاد اطاعت نہیں ہے؟ کیا یہ انسان کا ”حقیقی احساس“ اور جعلی خیر خواہی نہیں ہے؟ بہت سے لوگ میرے منہ سے جاری ہونے والے تمام کلام سے قائل ہونے سے انکار کرتے ہیں، اور بہت سے لوگ میری تشخیص کو قبول نہیں کرتے، اس لیے ان کے قول و فعل ان کے باغی ارادوں کو ظاہر کرتے ہیں۔ کیا میں جو بات کرتا ہوں وہ انسان کی پرانی فطرت کے خلاف ہے؟ کیا میں نے انسان کو ”قوانین فطرت“ کے مطابق ایک موزوں تعریف نہیں دی؟ انسان خلوص سے میری اطاعت نہیں کرتا؛ اگر وہ واقعی مجھے ڈھونڈتا تو مجھے اتنا کچھ نہ کہنا پڑتا۔ انسان بےکار کوڑا کرکٹ ہے، اور اسے آگے بڑھانے کے لیے مجھے اپنی تادیب کو لازماً استعمال کرنا چاہیے؛ اگر میں نے ایسا نہیں کیا، تو کیسے – اگرچہ میں اس سے جو وعدے کرتا ہوں وہ اس کے لطف اندوز ہونے کے لیے کافی ہیں – کیا اس کا دل متاثر ہو سکتا ہے؟ انسان نے ہمیشہ کئی سالوں تک تکلیف دہ جدوجہد کے درمیان زندگی گزاری ہے؛ یہ کہا جا سکتا ہے کہ وہ ہمیشہ مایوسی میں رہا ہے۔ نتیجے کے طور پر، وہ مایوس ہو کر رہ گیا ہے، اور جسمانی اور ذہنی طور پر تھکا ہوا ہے، اور اس لیے وہ خوشی سے اس دولت کو قبول نہیں کرتا جو میں اسے دیتا ہوں۔ حتیٰ کہ آج بھی کوئی مجھ سے روح کی تمام مٹھاس کو قبول کرنے کے قابل نہیں ہے۔ لوگ صرف غریب ہی رہ سکتے ہیں، اور آخری دن کا انتظار کر سکتے ہیں۔

بہت سے لوگ مجھ سے سچی محبت کرنا چاہتے ہیں، لیکن چونکہ ان کے دل ان کے اپنے نہیں ہیں، اس لیے ان کا اپنے آپ پر کوئی اختیار نہیں ہے؛ بہت سے لوگ جب میری طرف سے دی گئی آزمائشوں کا تجربہ کرتے ہیں تو وہ مجھ سے سچی محبت کرتے ہیں، پھر بھی وہ یہ سمجھنے سے قاصر ہیں کہ میں واقعی موجود ہوں، اور وہ میرے حقیقی وجود کی وجہ سے نہیں بلکہ محض خالی پن میں مجھ سے محبت کرتے ہیں؛ بہت سے لوگ میرے سامنے اپنے دل رکھ دیتے ہیں اور پھر اپنے دلوں کی طرف توجہ نہیں کرتے اور اس طرح جب بھی شیطان کو موقع ملتا ہے تو وہ ان کے دل چھین لیتا ہے اور پھر وہ مجھے چھوڑ دیتے ہیں؛ جب میں اپنا کلام فراہم کرتا ہوں تو بہت سے لوگ مجھ سے حقیقی طور پر محبت کرتے ہیں، مگر اپنی روحوں میں میرے کلام کی قدر نہیں کرتے، اس کی بجائے وہ اسے عوامی املاک کی طرح استعمال کرتے ہیں اور جب بھی چاہتے ہیں اسے واپس وہیں پھینک دیتے ہیں جہاں سے وہ آیا ہے۔ انسان درد کے درمیان مجھے تلاش کرتا ہے، اور آزمائشوں کے درمیان وہ میری طرف دیکھتا ہے۔ سکون کے اوقات میں وہ مجھ سے لطف اندوز ہوتا ہے، جب خطرے میں ہوتا ہے تو وہ مجھ سے انکار کر دیتا ہے، جب وہ مصروف ہوتا ہے تو مجھے بھول جاتا ہے، اور جب وہ بےکار ہوتا ہے تو وہ میرے لیے سرسری طور پر عمل کرتا ہے – پھر بھی کسی نے اپنی پوری زندگی میں مجھ سے محبت نہیں کی۔ میں چاہتا ہوں کہ انسان میرے سامنے مخلص ہو: میں یہ مطالبہ نہیں کرتا کہ وہ مجھے کچھ دے، لیکن صرف یہ کہ تمام لوگ مجھے سنجیدگی سے لیں، کہ میرے ساتھ مکاری کرنے کی بجائے، وہ مجھے انسان کے اخلاص کو واپس لانے کا موقع دیں۔ میری آگہی، روشنی اور میری کوششوں کی قیمت سب لوگوں پر پھیلی ہوئی ہے، لیکن اسی طرح انسان کے ہر عمل کی اصل حقیقت بھی ان کی مجھ سے دھوکے بازی کی طرح سب لوگوں پر چھائی ہوئی ہے۔ یہ ایسے ہے گویا انسان کی دھوکے بازی کے اجزا رحم مادر سے ہی اس کے ساتھ موجود ہیں، گویا وہ پیدائش سے ہی مکر و فریب کی ان خاص صلاحیتوں کا حامل ہے۔ مزید برآں، اس نے کھیل کو کبھی ختم نہیں کیا ہے؛ کسی نے کبھی ان فریب کارانہ صلاحیتوں کا منبع تک نہیں دیکھا ہے۔ نتیجتاً انسان اس کا ادراک کیے بغیردھوکے میں زندگی گزارتا ہے، اور یہ ایسے ہے گویا وہ اپنے آپ کو معاف کر دیتا ہے، گویا مجھے جان بوجھ کر دھوکا دینے کی بجائے یہ خدا کا انتظام ہے۔ کیا انسان کے مجھے دھوکا دینے کا یہ عین ذریعہ نہیں ہے؟ کیا یہ اس کی مکارانہ چال نہیں ہے؟ میں کبھی بھی انسان کی خوشامدوں اور چالبازیوں سے نہیں چکرایا، کیونکہ میں نے اس کے مادّے کا بہت پہلے ہی پتہ لگا لیا تھا۔ کون جانتا ہے کہ اس کے خون میں کتنی نجاست ہے اور اس کے گودے میں شیطان کا زہر کتنا ہے؟ ہر گزرتے دن کے ساتھ انسان اس کا عادی ہوتا جاتا ہے، اس طرح کہ وہ شیطان کی طرف سے پہنچائے گئے نقصان کو محسوس نہیں کرتا، اور اس طرح اسے ”صحت مند زندگی کا فن“ تلاش کرنے میں کوئی دلچسپی نہیں ہوتی۔

جب انسان مجھ سے دور ہوتا ہے اور جب وہ مجھے آزماتا ہے تو میں بادلوں کے درمیان اپنے آپ کو اس سے چھپا لیتا ہوں۔ نتیجے کے طور پر، وہ میرا کوئی سراغ تلاش کرنے سے قاصر ہوتا ہے، اور صرف خبیثوں کے ہاتھ میں زندگی گزارتا ہے، وہ سب کچھ کرتا ہے جو وہ کہتے ہیں۔ جب انسان میرے قریب ہوتا ہے تو میں اس پر ظاہر ہوتا ہوں اور میں اس سے اپنا چہرہ نہیں چھپاتا اور اس وقت انسان میرا مہربان چہرہ دیکھتا ہے۔ وہ اچانک اپنے ہوش میں آ جاتا ہے، اور اگرچہ اسے اس کا احساس نہیں ہوتا لیکن اس کے اندر میرے لیے محبت پیدا ہو جاتی ہے۔ وہ اپنے دل میں اچانک ایک بے مثال مٹھاس محسوس کرتا ہے، اور سوچتا ہے کہ اسے کائنات میں میرے وجود کا کیسے علم نہیں ہو سکا تھا۔ اس طرح انسان کو میری محبت کا زیادہ احساس ہوتا ہے، اور اس کے علاوہ، میرے قیمتی ہونے کا بھی۔ نتیجے کے طور پر، اس کی یہ خواہش ہوتی ہے کہ وہ مجھے دوبارہ کبھی نہ چھوڑے، وہ مجھے اپنی بقا کی روشنی کے طور پر دیکھتا ہے، اور اس بات سے بہت خوف زدہ ہو کر کہ میں اسے چھوڑ دوں گا، وہ مجھے مضبوطی سے گلے لگا لیتا ہے۔ میں انسان کے جوش سے متاثر نہیں ہوں، لیکن اس کی محبت کی وجہ سے اس پر مہربان ہوں۔ اس وقت، انسان فوری طور پر میری آزمائشوں کے درمیان رہتا ہے۔ میرا چہرہ اس کے دل سے غائب ہو جاتا ہے، اور اسے فوراً محسوس ہو جاتا ہے کہ اس کی زندگی خالی ہے، اور اس کے خیالات فرارہونے کی طرف مڑ جاتے ہیں۔ اس وقت انسان کا دل بے نقاب ہوتا ہے۔ وہ میرے مزاج کی وجہ سے مجھے گلے نہیں لگاتا بلکہ مطالبہ کرتا ہے کہ میں اپنی محبت کی وجہ سے اس کی حفاظت کروں۔ پھر بھی جب میری محبت انسان کو ردعمل دیتی ہے تو وہ فوراً اپنا ارادہ تبدیل کر لیتا ہے؛ وہ میرے ساتھ اپنے عہد کو پھاڑ دیتا ہے اور میرے فیصلے سے دور ہو جاتا ہے، میرے مہربان چہرے کو دوبارہ کبھی دیکھنے کو تیار نہیں ہوتا، اور اس طرح وہ میرے بارے میں اپنا نظریہ بدل لیتا ہے، اور کہتا ہے کہ میں نے انسان کو کبھی نہیں بچایا۔ کیا سچی محبت میں رحم کے سوا کچھ اور شامل نہیں ہوتا؟ کیا انسان صرف اسی صورت میں مجھ سے محبت کرتا ہے کہ جب وہ میری چمکتی ہوئی روشنی کے نیچے رہتا ہے؟ وہ مڑ کر گزشتہ کل کو دیکھتا ہے لیکن رہتا آج میں ہے – کیا یہ انسان کی حالت نہیں ہے؟ کیا تم آنے والے کل میں بھی واقعی ایسے ہی رہو گے؟ جو میں چاہتا ہوں وہ یہ ہے کہ انسان کے پاس ایک ایسا دل ہو جو اپنی گہرائیوں میں میرے لیے تڑپتا ہو، ایسا نہیں جو مجھے سطحی باتوں سے مطمئن کرے۔

انسان روشنی کے درمیان رہتا ہے، لیکن وہ روشنی کے قیمتی ہونے سے بے خبر ہے۔ وہ روشنی کے جوہر اور روشنی کے منبع سے بےخبر ہے، اور اس کے علاوہ اس سے بھی بےخبر ہے کہ روشنی کا تعلق کس سے ہے۔ جب میں انسان کو روشنی عطا کرتا ہوں تو میں فوری طور انسان کے حالات کا جائزہ لے لیتا ہوں: روشنی کی وجہ سے تمام لوگ تبدیل ہو رہے ہیں اور بڑھ رہے ہیں، اور تاریکی کو چھوڑ چکے ہیں۔ میں کائنات کے ہر کونے کو دیکھتا ہوں، اور یہ دیکھتا ہوں کہ پہاڑ دھند میں لپٹے ہوئے ہیں، پانی سردی سے منجمد ہو چکے ہیں، اور یہ کہ روشنی کی آمد کی وجہ سے لوگ مشرق کی طرف دیکھتے ہیں، تاکہ وہ کچھ مزید قیمتی چیز دریافت کر سکیں – پھر بھی انسان دھند کے اندر ایک واضح سمت کو سمجھنے سے قاصر رہتا ہے۔ کیونکہ پوری دنیا دھند میں لپٹی ہوئی ہے، جب میں بادلوں کے درمیان سے دیکھتا ہوں تو کبھی بھی کوئی ایسا آدمی نہیں ہوتا جو میرے وجود کو پہچانتا ہو۔ انسان زمین پر کسی چیز کو تلاش کر رہا ہے؛ ایسا لگتا ہے کہ وہ رزق تلاش کر رہا ہے؛ ایسا لگتا ہے کہ وہ میری آمد کا انتظار کرنے کا ارادہ رکھتا ہے – لیکن اسے میرے دن کا علم نہیں ہے، اور وہ اکثر صرف مشرق میں روشنی کی چمک کو ہی دیکھ سکتا ہے۔ تمام لوگوں میں، میں ان لوگوں کو تلاش کرتا ہوں جو صحیح معنوں میں میری اپنی مرضی کے مطابق ہوں۔ میں تمام لوگوں کے درمیان چلتا ہوں، اور تمام لوگوں کے درمیان رہتا ہوں، لیکن زمین پر انسان محفوظ اور خیریت سے ہے، اور اس لیے کوئی بھی ایسا نہیں ہے جو صحیح معنوں میں میری اپنی مرضی کے مطابق ہو۔ لوگ یہ نہیں جانتے ہیں کہ میری مرضی کا خیال کیسے رکھنا ہے، وہ میرے اعمال کو نہیں دیکھ سکتے، اور وہ روشنی کے اندر حرکت نہیں کر سکتے اور روشنی سے منور نہیں ہو سکتے ہیں۔ اگرچہ انسان ہمیشہ میری باتوں کی بہت قدر کرتا ہے لیکن وہ شیطان کے مکرو فریب کی سازشوں کو دیکھنے سے قاصر ہے؛ چونکہ انسان کی حیثیت بہت چھوٹی ہے اس لیے وہ اپنی دلی خواہشات کے مطابق کام نہیں کر پاتا۔ انسان نے کبھی مجھ سے پُرخلوص محبت نہیں کی ہے۔ جب میں اسے سربلند کرتا ہوں تو وہ خود کو نااہل محسوس کرتا ہے، لیکن اس کی وجہ سے وہ مجھے مطمئن کرنے کی کوشش نہیں کرتا۔ وہ صرف اس "مرتبے" کو تھامے ہوئے ہے جو میں نے اس کے ہاتھ میں دیا ہوا ہے اور اس کی جانچ پڑتال کرتا ہے؛ میری دلکشی کا احساس کرنے کی بجائے وہ خود کو اپنے مرتبے سے بھرپور فائدہ اٹھانے میں مصروف رکھتا ہے۔ کیا یہ انسان میں کمی نہیں ہے؟ جب پہاڑ حرکت کرتے ہیں تو کیا وہ تیرے مرتبے کی خاطر راستہ بدل سکتے ہیں؟ جب پانی بہتے ہیں تو کیا وہ انسان کے مرتبے کے سامنے رک سکتے ہیں؟ کیا آسمان اور زمین انسان کے مرتبے سے واپس ہو سکتے ہیں؟ میں کبھی انسان کے لیے مہربان تھا، بار بار رہا ہوں – پھر بھی کوئی اس بات کو دل سے لگا کر نہیں رکھتا اور نہ ہی اس کی بہت زیادہ قدر کرتا ہے۔ انہوں نے اسے محض ایک کہانی کے طور پر سنا یا ایک ناول کی طرح اسے پڑھا ہے۔ کیا واقعی میرے الفاظ انسان کے دل کو نہیں چھوتے ہیں؟ کیا میری باتوں کا واقعی کوئی اثر نہیں ہوتا ہے؟ کیا یہ ہو سکتا ہے کہ کوئی بھی میرے وجود پر یقین نہ کرتا ہو؟ انسان خود اپنے آپ سے محبت نہیں کرتا ہے؛ اس کی بجائے، وہ مجھ پر حملہ کرنے کے لیے شیطان کے ساتھ متحد ہو جاتا ہے، اور شیطان کو ایک ایسے "اثاثہ" کے طور پر استعمال کرتا ہے جس کے ساتھ وہ میری خدمت کرتا ہے۔ میں شیطان کی مکرو فریب کی تمام سازشوں کو گہری نظر سے دیکھوں گا اور زمین کے لوگوں کو شیطان کے فریب کو قبول کرنے سے روک دوں گا تاکہ وہ اس کے وجود کی وجہ سے میری مخالفت نہ کریں۔

بادشاہی میں، میں بادشاہ ہوں – لیکن مجھے اس کا بادشاہ ماننے کی بجائے، انسان میرے ساتھ "آسمان سے نازل ہوئے نجات دہندہ" کے طور پر سلوک کرتا ہے۔ جس کے نتیجے میں، وہ یہ خواہش رکھتا ہے کہ میں اسے خیرات دوں اور وہ میرے علم کی جستجو نہیں کرتا ہے۔ اس طرح بہت سے لوگوں نے مجھ سے بھکاریوں کی طرح التجا کی ہے؛ بہت سے لوگوں نے میرے سامنے اپنی "بوریوں" کو کھول دیا ہے اور مجھ سے التجا کی ہے کہ انہیں زندہ رہنے کے لیے کھانا فراہم کروں؛ بہت سے لوگوں نے بھوکے بھیڑیوں کی طرح مجھ پر لالچی نظریں جما رکھی ہیں، ان کی خواہش ہے کہ وہ مجھے نگل کر اپنا پیٹ بھر لیں؛ بہت سے لوگوں نے اپنی خطاؤں کی وجہ سے خاموشی سے اپنے سر جھکا لیے ہیں اور شرمندگی محسوس کرتے ہیں، اور میری رحمت کے لیے دعا کر رہے ہیں، یا خوشی سے میری تادیب کو قبول کر رہے ہیں۔ جب میں اپنا کلام جاری کرتا ہوں تو انسان کی مختلف حماقتیں لغو دکھائی دیتی ہیں اور اس کی اصلی شکل روشنی میں آشکار ہوتی ہے؛ اور چمکتی ہوئی روشنی میں انسان خود کو معاف کرنے سے قاصر ہوتا ہے۔ اس طرح، وہ میرے سامنے جھکنے اور اپنے گناہوں کا اعتراف کرنے میں جلدی کرتا ہے۔ انسان کی "ایمانداری" کی وجہ سے، میں ایک بار پھر اسے اوپر نجات کے رتھ پر کھینچ لیتا ہوں، اور اس لیے وہ میرا ممنون ہوتا ہے، اور مجھ پر پیار بھری نظر ڈالتا ہے۔ پھر بھی وہ سچے دل سے مجھ میں پناہ لینے کو تیار نہیں ہوتا ہے، اور اس نے اپنا دل مکمل طور پر مجھے نہیں دیا ہے۔ وہ صرف میرے متعلق ڈینگیں مارتا ہے، لیکن وہ مجھ سے سچی محبت نہیں کرتا ہے، کیونکہ اس نے اپنے ذہن کو میری طرف نہیں موڑا ہے؛ اس کا جسم تو میرے سامنے ہے، لیکن اس کا دل میرے پیچھے ہے۔ چونکہ انسان میں اصولوں کی سمجھ بوجھ بہت کم ہے اور اسے میرے سامنے آنے میں کوئی دلچسپی نہیں ہے، اس لیے میں اسے مناسب مدد فراہم کرتا ہوں، تاکہ وہ اپنی ضدی جہالت کی کیفیت میں میری طرف رجوع کر سکے۔ یہ عین وہ رحمت ہے جو میں انسان کو دیتا ہوں، اور یہ وہ طریقہ ہے جس سے میں اسے بچانے کی کوشش کرتا ہوں۔

پوری کائنات میں لوگ میرے دن کی آمد کا جشن مناتے ہیں، اور فرشتے میرے تمام لوگوں کے درمیان چلتے ہیں۔ جب شیطان مصیبت کا باعث بنتا ہے تو فرشتے، آسمان میں اپنی خدمت کی وجہ سے، ہمیشہ میرے لوگوں کی مدد کرتے ہیں۔ وہ انسانی کمزوری کی وجہ سے شیطان سے دھوکا نہیں کھاتے بلکہ ظلمت کی طاقتوں کے حملے کی وجہ سے دھند میں انسان کی زندگی کا عملی تجربہ کرنے کی اور زیادہ کوشش کرتے ہیں۔ میرے تمام لوگ میرے نام کے نیچے سر تسلیم خم کرتے ہیں، اور کبھی بھی کوئی کھل کر میری مخالفت کرنے کے لیے کھڑا نہیں ہوتا ہے۔ فرشتوں کی محنت کی وجہ سے، انسان میرا نام قبول کرتا ہے، اور سب میرے کام کے دھارے میں ہیں۔ دنیا گر رہی ہے! بابل مفلوج ہے! اوہ، مذہبی دنیا! یہ زمین پر میرے اختیار کی وجہ سے کیسے تباہ نہیں ہو سکتی؟ اب بھی کون ہے جو میری نافرمانی اور مخالفت کرنے کی ہمت رکھتا ہے؟ کاتب؟ ہر مذہبی عہدیدار؟ زمین پر حکمران اور حکام؟ فرشتے؟ کون میرے جسم کے کامل ہونے اور مکمل ہونے کا جشن نہیں مناتا ہے؟ تمام لوگوں میں سے کون ہے جو مسلسل میری مدح سرائی کے گیت نہیں گاتا ہے، کون ہمیشہ خوش نہیں ہوتا ہے؟ میں عظیم سرخ اژدہے کی کھوہ کی سرزمین میں رہتا ہوں، پھر بھی اس کی وجہ سے میں خوف سے کانپتا یا بھاگتا نہیں ہوں، کیونکہ اس کے تمام لوگوں نے پہلے ہی اس سے نفرت کرنا شروع کر دی ہے۔ کسی چیز نے کبھی بھی اژدہے کے سامنے اژدہے کی خاطر اپنا "فرض" ادا نہیں کیا ہے؛ اس کی بجائے، تمام چیزیں اسی طرح کام کرتی ہیں جیسے وہ مناسب سمجھتی ہیں، اور ہر ایک اپنے طریقے سے چلتی ہے۔ زمین پر موجود ممالک کیسے فنا نہیں ہوسکتے؟ زمین پر ممالک کیسے گر نہیں سکتے؟ میرے لوگ کیسے خوش نہیں ہوسکتے؟ وہ خوشی سے کیسے نہیں گا سکتے۔ کیا یہ انسان کا کام ہے؟ کیا یہ انسان کے ہاتھوں کا کیا ہوا کام ہے؟ میں نے انسان کو اس کے وجود کی بنیاد دی، اور اسے مادی چیزیں فراہم کیں، پھر بھی وہ اپنے موجودہ حالات سے غیر مطمئن ہے اور میری بادشاہی میں داخل ہونے کو کہتا ہے۔ لیکن وہ اتنی آسانی سے میری بادشاہی میں کیسے داخل ہو سکتا ہے، کوئی قیمت ادا کیے بغیر، اپنی بے لوث وابستگی پیش کرنے پر آمادہ ہوئے بغیر؟ انسان سے کچھ مطالبہ کرنے کی بجائے، میں اس سے تقاضے کرتا ہوں، تاکہ زمین پر میری بادشاہی جاہ وجلال سے بھر جائے۔ میں نے موجودہ دور تک انسان کی راہنمائی کی ہے، وہ اس حالت میں موجود ہے، اور وہ میری روشنی کی راہنمائی میں رہتا ہے۔ اگر ایسا نہ ہوتا تو زمین پر رہنے والوں میں سے کون اپنے امکانات کو جانتا؟ کون میری مرضی کو سمجھتا؟ میں انسان سے تقاضوں میں اپنے سامان کی فراہمی کو شامل کرتا ہوں؛ کیا یہ فطرت کے قوانین کے مطابق نہیں ہے؟

کل، تم آندھی اور بارش کے درمیان رہتے تھے؛ آج، تم میری بادشاہی میں داخل ہو گئے ہو اور اس کے لوگ بن گئے ہو؛ اور کل، تم میری برکتوں سے لطف اندوز ہو گے۔ کس نے کبھی ایسی چیزوں کا تصور کیا ہے؟ تم اپنی زندگی میں کتنی مشکلات اور سختیوں کا سامنا کرو گے – کیا تم جانتے ہو؟ میں آندھی اور بارش کے درمیان آگے بڑھتا ہوں، اور سالہا سال انسان کے درمیان گزارے ہیں، اور صحیح وقت پر آج کے دن تک پہنچا ہوں۔ کیا یہ عین میرے انتظامی منصوبے کے مرحلے نہیں ہیں؟ کس نے کبھی میرے منصوبے میں اضافہ کیا ہے؟ کون میرے منصوبے کے مرحلوں سے ہٹ سکتا ہے؟ میں کروڑوں لوگوں کے دلوں میں رہتا ہوں، میں کروڑوں لوگوں کے درمیان بادشاہ ہوں، اور مجھے کروڑوں لوگوں نے مسترد کیا ہے اور مجھ پر بہتان لگایا ہے۔ انسان کے دل میں میری شبیہ درست نہیں ہے۔ انسان میرے کلام میں میرے جلالی چہرے کو محض دھندلا سا دیکھتا ہے، لیکن اپنے خیالات کی مداخلت کی وجہ سے وہ اپنے احساسات پر بھروسہ نہیں کرتا ہے؛ اس کے دل کے اندر صرف ایک مبہم سا میں موجود ہوں، لیکن زیادہ دیر تک نہیں رہتا ہوں۔ اور اس لیے، اس کی مجھ سے محبت بھی اسی طرح ہے: میرے سامنے اس کی محبت مناسب طور پر ظاہر ہوتی ہے، گویا ہر شخص اپنے مزاج کے مطابق مجھ سے محبت کرتا ہے، گویا اس کی محبت دھندلی چاندنی کے نیچے ہلکی سی ٹمٹما کر نظر سے غائب ہو جاتی ہے۔ آج صرف میری محبت کی وجہ سے ہی انسان باقی ہے اور اسے زندہ رہنے کی سعادت نصیب ہوئی ہے۔ اگر ایسا نہ ہوتا تو انسانوں میں سے کون ہے جو اپنے بہت کمزور جسم ہونے کی وجہ سے لیزر کے ذریعے کاٹا نہ جاتا؟ انسان ابھی تک اپنے آپ کو نہیں جانتا ہے۔ وہ میرے سامنے دکھاوا کرتا ہے، اور میری پیٹھ پیچھے ڈینگیں مارتا ہے، پھر بھی کوئی میرے سامنے میری مخالفت کرنے کی جرات نہیں کرتا۔ تاہم، انسان اس مخالفت کے معنی ہی نہیں جانتا ہے جس کی میں بات کرتا ہوں؛ اس کی بجائے، وہ مجھے بے وقوف بنانے کی کوشش جاری رکھتا ہے، اور اپنے آپ کو سربلند کرتا رہتا ہے – اس میں، کیا وہ کھل کر میری مخالفت نہیں کرتا؟ میں انسان کی کمزوری کو تو برداشت کر لیتا ہوں لیکن اس کی اپنی بنائی ہوئی مخالفت میں ذرا بھی نرمی نہیں کرتا۔ اگرچہ وہ اس کے مقصد کو جانتا ہے لیکن وہ اس مقصد کے مطابق عمل کرنے کو تیار نہیں ہے اور مجھے دھوکا دیتے ہوئے محض اپنی پسند کے مطابق کام کرتا ہے۔ میں اپنے کلام میں ہر وقت اپنے مزاج کو واضح کرتا ہوں، پھر بھی انسان شکست برداشت کرنے کے لیے تیار نہیں ہوتا – اور اس وقت وہ اپنے مزاج کو ظاہر کرتا ہے۔ میری عدالت کے دوران، انسان مکمل طور پر قائل ہو جائے گا، اور میری تادیب کے دوران، وہ آخر کار میری شبیہ کے مطابق زندگی بسر کرے گا اور زمین پر میرا مظہر بن جائے گا!

جب میری آواز گونجتی ہے، جب میری آنکھوں سے آگ نکلتی ہے، تو میں پوری زمین کو دیکھ رہا ہوتا ہوں اور میں پوری کائنات کا مشاہدہ کر رہا ہوتا ہوں۔ تمام انسانیت مجھ سے دعا کر رہی ہے، اپنی نظروں کو اوپر میری طرف موڑتے ہوئے، مجھ سے التجا کر رہی ہے کہ میں اپنا غصہ روک لوں، اور وہ مجھ سے مزید سرکشی نہ کرنے کی قسم کھا رہی ہے۔ لیکن اب یہ ماضی نہیں رہا؛ یہ اب ہے۔ کون میرے ارادے کو واپس کر سکتا ہے؟ یقیناً نہ تو انسانوں کے دلوں کی دعائیں اور نہ ہی ان کے منہ کے الفاظ؟ اب تک کون زندہ رہنے کے قابل ہو سکا ہے اگر یہ میری وجہ سے نہیں ہے؟ میرے منہ کے کلام کے ذریعے کے بغیر کون زندہ رہتا ہے؟ کون ہے جس کی نگرانی میری آنکھ نہیں کر رہی ہے؟ میں پوری زمین پر اپنا نیا کام انجام دیتا ہوں، اور کون اس سے کبھی بچ سکا ہے؟ کیا پہاڑ اپنی اونچائی کی وجہ سے اس سے بچ سکتے ہیں؟ کیا پانی اپنی بے کراں وسعت سے اسے روک سکتا ہے؟ اپنے منصوبے میں، میں نے کبھی بھی کسی چیز کو کم اہمیت کا نہیں سمجھا، اور اس لیے کبھی بھی کوئی شخص یا کوئی چیز ایسی نہیں رہی ہے جو میرے ہاتھوں کی گرفت سے بچ گئی ہو۔ آج، پوری انسانیت میں میرے مقدس نام کی مدح سرائی کی جاتی ہے، اور دوسری طرف، پوری انسانیت میں میرے خلاف صدائے احتجاج بلند ہوتی ہے، اور زمین پر میرے ہونے کی داستانیں پوری انسانیت میں پھیلی ہوئی ہیں۔ میں یہ برداشت نہیں کرتا کہ انسان میری عدالت کریں، اور نہ ہی میں یہ برداشت کرتا ہوں کہ وہ میرے جسم کو تقسیم کریں، اور مزید اس کا امکان تو اور بھی کم ہے کہ میں اپنے خلاف ان کی دشنام طرازیوں کو برداشت کر لوں۔ کیونکہ اس نے مجھے کبھی بھی صحیح معنوں میں نہیں جانا ہے اس لیے انسان نے ہمیشہ میری مزاحمت کی ہے اور مجھے دھوکا دیا ہے، اور میری روح کی قدر کرنے یا میرے الفاظ کو قیمتی سمجھنے میں ناکام رہا ہے۔ اس کے ہر کام اور عمل کے لیے، اور جو رویہ وہ میرے ساتھ رکھتا ہے اس کے لیے، میں انسان کو وہ "انعام" دیتا ہوں جس کا وہ حقدار ہے۔ اور اس طرح، تمام لوگ اپنے اجر کو نظر میں رکھتے ہوئے کام کرتے ہیں، اور کسی ایک نے بھی کبھی ایسا کوئی کام نہیں کیا ہے جس میں اس کی قربانی شامل ہو۔ انسان بے لوث طریقے سے وقف ہونے کے لیے آمادہ نہیں ہیں، بلکہ اس کی بجائے ان انعامات پر خوش ہوتے ہیں جو بغیر محنت کے حاصل ہو سکتے ہیں۔ اگرچہ پطرس نے اپنے آپ کو میرے لیے وقف کر دیا تھا لیکن یہ کل کے اجر کی خاطر نہیں تھا بلکہ آج کے علم کی خاطر تھا۔ انسانیت نے کبھی بھی حقیقی طور پر مجھ سے ابلاغ نہیں کیا ہے، بلکہ بار بار میرے ساتھ سطحی انداز میں پیش آئی ہے، اور اس کے نتیجے میں یہ سوچتی ہے کہ بغیر محنت کے میری تائید حاصل کر لے۔ میں نے انسان کے دل کی گہرائیوں میں جھانک کر دیکھا ہے، اور اس طرح میں نے اس کے باطنی پوشیدہ گوشوں میں ’’بہت سے خزانوں کی ایک کان‘‘ کا پتہ لگایا ہے، جو ایسی چیز ہے کہ خود انسان کو بھی ابھی تک اس کا علم نہیں ہے، لیکن میں نے نئے سرے سے دریافت کیا ہے۔ اور اس طرح، جب وہ "مادی ثبوت" دیکھ لیتے ہیں تو پھر انسان اپنے بناوٹی تقدس والی کسرِنفسی کو ختم کر دیتے ہیں اور ہتھیلیوں کو پھیلا کر اپنی ناپاک حالت کا اعتراف کرتے ہیں۔ انسانوں میں، اور بہت کچھ ہے جو نیا ہے اور میرا انتظار کر رہا ہے کہ اسے "باہر نکالوں" تاکہ پوری انسانیت اس سے لطف اندوز ہو۔ انسان کی نااہلی کی وجہ سے اپنے کام کو روکنا تو دور کی بات، میں اپنے اصل منصوبے کے مطابق اس کی تراش خراش کرتا ہوں۔ انسان ایک پھل دار درخت کی مانند ہے: تراش خراش کے بغیر، درخت پھل دینے میں ناکام رہے گا، اور آخر میں، جو کوئی دیکھتا ہے وہ صرف سوکھی ہوئی شاخیں اور گرے ہوئے پتے ہوتے ہیں، اور کوئی بھی پھل زمین پر گرا ہوا نہیں ہوتا ہے۔

جب میں اپنی بادشاہی کے "اندرونی ایوان" کو دن بہ دن سجاتا ہوں، تو کوئی بھی میرے کام میں خلل ڈالنے کے لیے میرے "کام کے کمرے" میں کبھی اچانک نہیں آیا۔ سب لوگ میرے ساتھ تعاون کرنے کے لیے اپنی پوری کوشش کر رہے ہیں، "برخاست کیے جانے" اور "اپنی حیثیت کھونے" سے شدید خوفزدہ ہیں اور اس طرح وہ اپنی زندگی کی بند گلی میں پہنچ جاتے ہیں، جہاں وہ اس "صحرا" میں بھی گر سکتے ہیں جس پر شیطان نے قبضہ کر رکھا ہے۔ انسان کے خوف کی وجہ سے، میں ہر روز اسے تسلی دیتا ہوں، ہر روز اسے محبت کرنے کی تحریک دیتا ہوں، اور اس کے علاوہ اس کی روزمرہ کی زندگی میں اسے ہدایت دیتا ہوں۔ یہ ایسے ہے گویا سب انسان بچے ہیں جو ابھی ابھی پیدا ہوئے ہیں؛ اگر انھیں دودھ نہ ملے تو وہ جلد ہی اس زمین سے چلے جائیں گے، اور پھر کبھی نظر نہیں آئیں گے۔ انسانیت کی دعاؤں کے درمیان، میں انسانوں کی دنیا میں آتا ہوں اور فوراً ہی، انسانیت روشنی کی دنیا میں رہنے لگتی ہے، جو اب کسی ایسے "کمرے" کے اندر بند نہیں ہے جہاں سے وہ آسمان کی طرف اپنی دعائیں بھیجتی ہے۔ جیسے ہی وہ مجھے دیکھتے ہیں، انسان اصرار کرتے ہوئے اپنے دلوں میں جمع کی ہوئی "شکایات" کے بارے میں دعویٰ کرتے ہیں، میرے سامنے منہ کھول کر التجا کرتے ہیں کہ ان میں کھانا ڈالا جائے۔ لیکن بعد میں، جب ان کا خوف ختم ہو جاتا ہے اور سکون بحال ہو جاتا ہے تو پھر وہ مجھ سے مزید کچھ نہیں مانگتے، بلکہ گہری نیند سو جاتے ہیں، ورنہ، میرے وجود سے انکار کرتے ہوئے، وہ اپنے کام کرنے کے لیے چلے جاتے ہیں۔ بنی نوع انسان کے "چھوڑنے" میں یہ واضح طور پر ظاہر ہوتا ہے کہ کیسے انسان "احساس" سے عاری ہو کر، میرے ساتھ اپنا "غیر جانبدارانہ انصاف" کرتا ہے۔ لہٰذا، انسان کو اس کے ناگوار انداز میں دیکھ کر، میں خاموشی سے چلا جاتا ہوں اور پھر اس کی پرخلوص درخواست پر آسانی سے نہیں اتروں گا۔ انسان کو علم ہوئے بغیر اس کی پریشانیاں روز بروز بڑھتی جاتی ہیں اور اسی طرح اپنی سخت محنت اور مشقت کے درمیان جب اسے اچانک میرے وجود کا علم ہوتا ہے تو وہ جواب کے طور پر "نہیں" کو ماننے سے انکار کر دیتا ہے اور میرے دامن کو پکڑ کر مجھے ایک مہمان کے طور پر اپنے گھر کے اندر لے جاتا ہے۔ لیکن، اگرچہ وہ میرے لطف اندوز ہونے کے لیے ایک شاندار کھانا پیش کر سکتا ہے، لیکن اس نے کبھی ایک مرتبہ بھی مجھے اپنا نہیں سمجھا ہے، اس کی بجائے مجھ سے تھوڑی بہت امداد حاصل کرنے کے لیے مجھ سے مہمان کی طرح سلوک کرتا ہے۔ اور اس طرح، اس وقت، میرے "دستخط" حاصل کرنے کی امید میں انسان بداخلاقی سے میرے سامنے اپنی افسوسناک حالت پیش کرتا ہے، اور اپنے کاروبار کے لیے قرض کے محتاج کی طرح، وہ اپنی پوری طاقت سے مجھ سے "بحث" کرتا ہے۔ اس کے ہر انداز اور حرکت میں مجھے انسان کے ارادے کی ایک ہلکی سی جھلک نظر آتی ہے: یہ ایسے ہے کہ گویا اس کی نظر میں، مجھے انسان کے چہرے کے تاثرات میں چھپے ہوئے مطلب کو پڑھنا، یا اس کے الفاظ کے پیچھے چھپے ہوئے معنی کو جاننا یا ایک شخص کے دل کی گہرائیوں میں دیکھنا نہیں آتا ہے۔ اور اس طرح انسان کوئی غلطی کیے یا بھولے بغیر مجھے اپنے ہر اس عملی تجربے کا ہمراز بناتا ہے جو اس نے کبھی کیا ہوتا ہے، اور اس کے بعد میرے سامنے اپنے مطالبات پیش کر دیتا ہے۔ میں انسان کے ہر کام اور عمل سے نفرت کرتا ہوں اور اسے حقیر سمجھتا ہوں۔ انسانوں میں کبھی کوئی ایک بھی ایسا نہیں ہوا جس نے کوئی ایسا کام کیا ہو جس سے میں محبت کروں، گویا انسان جان بوجھ کر میری دشمنی مول لے رہے ہیں، اور جان بوجھ کر میرے غضب کو دعوت دے رہے ہیں: وہ سب میرے سامنے آگے پیچھے پھرتے ہیں، میری آنکھوں کے سامنے اپنی مرضی کے مطابق لطف اندوز ہوتے ہیں۔ انسانوں میں کوئی ایک بھی ایسا نہیں ہے جو میری خاطر جیتا ہو، اور اس کے نتیجے میں، پوری نسل انسانی کے وجود کی نہ کوئی وقعت ہے اور نہ ہی کوئی معنی، جس کی وجہ سے انسانیت ایک خالی جگہ پر زندگی بسر کر رہی ہے۔ اس کے باوجود، انسانیت اب بھی بیدار ہونے سے انکار کرتی ہے، اور اپنے باطل پر قائم رہتے ہوئے، میرے خلاف بغاوت کرتی رہتی ہے۔

ان تمام آزمائشوں میں جن سے وہ گزرے ہیں، انسانوں نے کبھی ایک مرتبہ بھی مجھے خوش نہیں کیا ہے۔ ان کی ظالمانہ بدچلنی کی وجہ سے، بنی نوعِ انسان میرے نام کی گواہی دینے کا ارادہ نہیں رکھتے ہیں۔ بلکہ، وہ رزق کے لیے مجھ پر بھروسہ کرتے ہوئے "دوسرے راستے پر بھاگ" جاتے ہیں۔ انسان کا دل مکمل طور پر میری طرف نہیں مڑتا ہے، اور اس لیے شیطان اسے اس وقت تک برباد کرتا ہے جب تک کہ وہ زخموں کا ڈھیر نہ بن جائے اور اس کا جسم غلاظت سے نہ ڈھک جائے۔ لیکن انسان کو پھر بھی یہ احساس نہیں ہوتا کہ اس کا چہرہ کتنا مکروہ ہے: اس نے میری پیٹھ پیچھے ہمیشہ شیطان کی تعظیم کی ہے۔ اس وجہ سے، میں انسان کو غضب کے ساتھ اتھاہ گڑھے میں پھینک دیتا ہوں، اسے ایسا بنا دیتا ہوں کہ وہ کبھی بھی اپنے آپ کو آزاد نہ کروا سکے گا۔ اس کے باوجود، اپنے دردناک رونے کے درمیان، انسان اب بھی اپنے دماغ کی اصلاح کرنے سے انکار کرتا ہے اور تلخ انجام تک میری مخالفت کرنے کا ارادہ رکھتا ہے، اور اس طرح جان بوجھ کر میرے غضب کو بھڑکانے کی امید رکھتا ہے۔ جو اس نے کیا ہے اس کی وجہ سے، میں اس کے ساتھ گناہ گاروں والا سلوک کرتا ہوں اور اس کے ساتھ گرمجوشی سے گلے ملنے سے انکار کرتا ہوں۔ اوّل سے فرشتوں نے میری خدمت کی ہے اور تبدیل ہوئے اور رکے بغیر میری اطاعت کی ہے لیکن انسان نے ہمیشہ اس کے بالکل برعکس کیا ہے، گویا وہ مجھ سے نہیں بلکہ شیطان سے پیدا ہوا ہے۔ تمام فرشتے اپنی اپنی جگہوں پر مجھے اپنی انتہائی عقیدت دیتے ہیں۔ ان پر شیطانی قوتوں کا کوئی اثر نہیں ہوتا، اور وہ صرف اپنا فرض ادا کرتے ہیں۔ فرشتوں سے دودھ پینے اور پرورش پانے سے، میرے بیٹوں اور میرے لوگوں کی بڑی تعداد مضبوط اور صحت مند ہوتی ہے، ان میں سے کوئی بھی کمزور یا نحیف نہیں ہوتا ہے۔ یہ میرا کام، میرا معجزہ ہے۔ جیسا کہ توپ کے گولوں کی لگاتار باڑھ میری بادشاہی کے قائم ہونے کا افتتاح کرتی ہے، فرشتے، اس آواز کے ساتھ ایک توازن سے چلتے ہوئے میرے چبوترے کے سامنے آ کر مجھ سے معائنہ کرواتے ہیں، کیونکہ ان کے دل نجاست اور بتوں سے پاک ہیں، اور وہ مجھ سے معائنہ کرونے سے کتراتے نہیں ہیں۔

تیز آندھی کے شور سے آسمان ایک لمحے میں دباتے ہوئے نیچے آ جاتے ہیں، تمام بنی نوع انسان کا دم گُھٹنے لگتا ہے کہ اب وہ اس قابل نہیں رہے کہ وہ جس طرح چاہیں مجھے پکار سکیں۔ اس کا علم ہوئے بغیر، پوری انسانیت منہدم ہوگئی ہے۔ درخت ہوا میں آگے پیچھے جھولتے ہیں، وقتاً فوقتاً شاخوں کے ٹوٹنے کی آوازیں آتی ہیں، اور تمام سوکھے پتے دور اُڑ جاتے ہیں۔ زمین اچانک تاریک اور ویران محسوس ہوتی ہے، اور لوگ ایک دوسرے کو مضبوطی سے گلے لگاتے ہیں، وہ خزاں کے بعد آنے والی اس تباہی کے لیے تیار ہیں جو کسی بھی لمحے ان پر حملہ کر سکتی ہے۔ پہاڑیوں پر پرندے اِدھر اُدھر اڑتے ہیں، جیسے کسی سے روتے ہوئے اپنا دکھ بیان کر رہے ہوں۔ پہاڑی غاروں میں شیر دھاڑتے ہیں، لوگوں کو آواز سے خوفزدہ کرتے ہیں، ان کی ہڈیوں میں گودے کو جما کر ان کے رونگٹے کھڑے کر دیتے ہیں، اور یہ ایسے ہے کہ جیسے بنی نوع انسان کے خاتمے کی تنبیہ کا ایک پیشگی منحوس احساس ہو۔ وہ میری مرضی کے مطابق میرے سلوک کو تسلیم کرنے کا انتظار کرنے کے لیے تیار نہیں ہیں اور تمام لوگ آسمان میں خود مختار خداوند سے خاموشی سے دعا کرتے ہیں۔ لیکن ایک چھوٹی ندی میں بہتے ہوئے پانی کے شور سے تیز آندھی کو کیسے روکا جا سکتا ہے؟ انسانوں کی مناجات کی آواز سے اسے اچانک کیسے روکا جا سکتا ہے؟ بجلی کے کوندے کے دل کا غصہ انسان کی بزدلی کی خاطر کیسے روکا جا سکتا ہے؟ انسان ہوا میں آگے پیچھے جھولتا ہے؛ وہ خود کو بارش سے چھپانے کے لیے ادھر ادھر بھاگتا ہے؛ اور میرے غضب کے درمیان، انسان لرزتے اور کانپتے ہیں، شدید خوفزدہ ہیں کہ میں ان کے جسموں پر اپنا ہاتھ رکھ دوں گا، گویا میں اس بندوق کی نال کا دہانہ ہوں جو ہر وقت انسان کی چھاتی کو اپنے نشانے پر رکھے ہوئے ہے، اور پھر، گویا کہ وہ میرا دشمن ہے، اور پھر بھی وہ میرا دوست ہے۔ انسان نے اپنے لیے میرے حقیقی ارادوں کو کبھی دریافت نہیں کیا ہے، میرے حقیقی مقاصد کو کبھی نہیں سمجھا ہے، اور اس لیے، اس سے بے خبر، وہ میری خلاف ورزی کرتا ہے؛ اس سے بے خبر، وہ میری مخالفت کرتا ہے؛ اور پھر بھی، مبہم طور پر، اس نے میری محبت کو بھی دیکھا ہے۔ انسان کے لیے میرے غضب کے درمیان میرا چہرہ دیکھنا مشکل ہے۔ میں اپنے غصے کے کالے بادلوں میں چھپا ہوا ہوں، اور میں بجلی کے کوندوں کے درمیان، پوری کائنات کے اوپر کھڑا ہوں اور نیچے انسان پر اپنی رحمت نازل کرتا ہوں۔ چونکہ انسان مجھے نہیں جانتا، اس لیے میں اپنے ارادے کو سمجھنے میں ناکامی پر اس کی تادیب نہیں کرتا۔ انسانوں کی نظروں میں میں وقتاً فوقتاً اپنا غصہ نکالتا ہوں، میں وقتاً فوقتاً اپنی مسکراہٹ دکھاتا ہوں، لیکن جب وہ مجھے دیکھتا بھی ہے، تو بھی انسان نے کبھی میرا پورا مزاج صحیح معنوں میں نہیں دیکھا ہے اور اب تک وہ بگل کی سریلی آواز سننے سے قاصر ہے، کیونکہ وہ بہت بے حس اور بے دل ہو گیا ہے۔ یہ ایسے ہے گویا میری شبیہ انسان کی یادوں میں موجود ہے اور میری شکل اس کی سوچوں میں۔ تاہم، آج تک انسانیت کی ترقی کے ذریعے، ایک بھی شخص ایسا نہیں ہے جس نے مجھے حقیقی معنوں میں دیکھا ہو، کیونکہ انسان کا دماغ بہت کمزور ہے۔ انسان کے میرا "تفصیلی معائنہ" کرنے کے باوجود، چونکہ اس کی سائنس اتنی ناکافی طور پر ترقی یافتہ ہے، اس لیے اس کی سائنسی تحقیق کا ابھی تک کوئی نتیجہ نہیں نکلا ہے۔ اور اس طرح، "میری شبیہہ" کا موضوع ہمیشہ سے مکمل طور پر خالی رہا ہے، اور اسے بھرنے والا کوئی نہیں ہے، عالمی ریکارڈ توڑنے والا کوئی نہیں، یہاں تک کہ نوع انسانی کے لیے موجودہ دور میں اپنے قدم جمانے کی جگہ کو برقرار رکھنا بڑی بدنصیبی کے درمیان پہلے ہی ایک عظیم تسکین ہے۔

  خوشی مناؤ، اے تمام لوگو!


  میری روشنی میں، لوگ دوبارہ روشنی دیکھتے ہیں۔ میرے کلام میں، لوگوں کو وہ چیزیں ملتی ہیں جن سے وہ لطف اندوز ہوتے ہیں۔ میں مشرق سے آیا ہوں، میرا تعلق مشرق سے ہے۔ جب میرا جلال چمکتا ہے، تو تمام قومیں منور ہوجاتی ہیں، سب کچھ روشنی میں لایا جاتا ہے، ایک بھی چیز اندھیرے میں نہیں رہتی۔ بادشاہی میں، خدا کے بندے خدا کے ساتھ جو زندگی گزارتے ہیں وہ ایسی خوشی ہے جو حدِ پیمائش سے پرے ہے۔ پانی لوگوں کی مبارک زندگیوں پر خوشی سے رقص کرتا ہے، پہاڑ لوگوں کے ساتھ میری فراوانی سے لطف اندوز ہوتے ہیں۔ میری بادشاہی میں تمام انسان کوشش کر رہے ہیں، سخت محنت کر رہے ہیں، میری بادشاہی میں اپنی وفاداری ظاہر کر رہے ہیں۔ بادشاہی میں، بغاوت نہیں رہی، مزاحمت نہیں رہی؛ آسمان اور زمین ایک دوسرے پر منحصر ہیں، انسان اور میں گہرے جذبات میں قریب کھنچے چلے آتے ہیں، زندگی کی میٹھی خوشیوں کے ذریعے، ایک دوسرے کی طرف جھکتے ہوئے۔۔۔۔ اس وقت، مَیں رسمی طور پر جنت میں اپنی زندگی کا آغاز کرتا ہوں۔ شیطان کا خلل اب نہیں رہا اور لوگ مقام سکون میں داخل ہو گئے ہیں۔ پوری کائنات میں، میرے چنے ہوئے لوگ، جو کہ بے مثال فیض یاب لوگ ہیں، میری شان و شوکت کے سایے میں رہتے ہیں، لوگوں کے درمیان رہنے والے لوگوں کی طرح نہیں، بلکہ خدا کے ساتھ رہنے والے لوگوں کی طرح۔ تمام بنی نوع انسان شیطان کے فساد سے گزرے ہیں، اور زندگی کی کڑوی اور میٹھی چیزوں کو بھی تلچھٹ تک چکھا ہے۔ اب، میری روشنی میں رہتے ہوئے، کوئی کیسے خوشی نہیں منا سکتا؟ کوئی یہ خوبصورت لمحہ یونہی کیسے چھوڑ سکتا ہے اور اسے پھسل جانے دے سکتا ہے؟ اے لوگو! اپنے دلوں میں گیت گاؤ اور میرے لیے خوشی سے رقص کرو! اپنے مخلص دلوں کو اٹھاؤ اور انہیں میرے سامنے پیش کرو! اپنے ڈھول پیٹواور میرے لیے خوشی سے بجاؤ! میں اپنی خوشی تمام کائنات میں پھیلاتا ہوں! لوگوں پر میں اپنا پُرجلال چہرہ ظاہر کرتا ہوں! میں اونچی آواز میں پکاروں گا! میں کائنات عبور کروں گا! میں پہلے ہی لوگوں کے درمیان راج کر رہا ہوں! میں لوگوں کے ذریعے سرفراز ہوا ہوں! میں اوپر نیلے آسمان میں اڑ رہا ہوں اور لوگ میرے ساتھ چلتے ہیں۔ میں لوگوں کے درمیان چلتا ہوں اور میرے لوگ مجھے گھیر لیتے ہیں! لوگوں کے دل مسرور ہیں، ان کے گیت کائنات ہلاکر رکھ دیتے ہیں، عرش میں شگاف کر رہے ہیں! کائنات اب دھند میں لپٹی ہوئی نہیں ہے۔ اب کوئی کیچڑ نہیں ہے، گندا پانی جمع نہیں ہے۔ اے کائنات کے مقدس لوگو! میرے معائنے کے تحت تم اپنا اصلی چہرہ دکھاتے ہو۔ تم غلاظت میں لت پت انسان نہیں ہو، بلکہ يَشپ کی طرح خالص مقدسین ہو، تم سب میرے محبوب ہو، تم سب میری مسرت ہو! تمام چیزیں زندگی میں واپس آتی ہیں! مقدسین سب جنت میں میری خدمت کرنے کے لیے واپس آ گئے ہیں، گرم جوشی سے بغل گیر ہوکر، اب رونا ہے نہ، اور نہ مزید فکر مندہونا، خود کو میرے سامنے پیش کر رہے ہیں، میرے گھر واپس آ رہے ہیں، اور اپنے وطن میں وہ مجھ سے بلاتوقف محبت کریں گے! تمام ابدیت کبھی بدلنے والی نہیں! غم کہاں ہے! آنسو کہاں ہیں! جسم کہاں ہے! زمین مٹ جاتی ہے، لیکن آسمان ہمیشہ کے لیے ہیں۔ میں تمام لوگوں کے سامنے ظاہر ہوتا ہوں، اور تمام لوگ میری تعریف کرتے ہیں۔ یہ زندگی، یہ خوبصورتی، عہدِ عتیق سے عہدِ آخر تک، تبدیل نہیں ہوگی۔ یہ بادشاہی کی زندگی ہے۔


  باب 26


  میرے گھر میں کون رہتا ہے؟ کون میری خاطر کھڑا ہوا ہے؟ کس نے میری خاطر تکلیف اٹھائی ہے؟ کس نے مجھے اپنا قول دیا ہے؟ کس نے آج تک میری پیروی کی ہے اور ابھی تک لا تعلق نہیں ہوا ہے؟ تمام انسان سرد اور بے حس کیوں ہیں؟ بنی نوع انسان نے مجھے کیوں چھوڑ دیا ہے؟ انسانیت مجھ سے کیوں اکتا گئی ہے؟ انسانی دنیا میں گرم جوشی کیوں نہیں ہے؟ صہیون میں رہتے ہوئے میں نے اس گرم جوشی کا مزہ چکھا ہے جو آسمان میں ہے، اور صہیون میں رہتے ہوئے میں آسمان کی نعمتوں سے لطف اندوز ہوا ہوں۔ ایک بار پھر، میں نے بنی نوع انسان کے درمیان زندگی گزاری ہے، میں نے انسانی دنیا کی کڑواہٹ کا مزہ چکھا ہے، اور میں نے اپنی آنکھوں سے وہ تمام مختلف حالتیں دیکھی ہیں جو انسانوں کے درمیان موجود ہیں۔ غیر متوقع طور پر، انسان بدل گیا ہے جیسے کہ میں بدل گیا ہوں اور صرف اسی طرح وہ موجودہ دور میں پہنچا ہے۔ میں یہ تقاضا نہیں کرتا کہ آدمی میری خاطر کچھ کر سکے اور نہ ہی میں یہ تقاضا کرتا ہوں کہ وہ میرے لیے کوئی اضافہ کرے۔ میں صرف یہ چاہتا ہوں کہ وہ میرے منصوبے کے مطابق کام کرنے کے قابل ہو، اور میری نافرمانی نہ کرے یا میرے لیے شرمندگی کا نشان نہ بنے، بلکہ میرے لیے بلند آہنگ گواہی دے۔ انسانوں میں ایسے لوگ بھی رہے ہیں جنہوں نے میرے لیے احسن انداز میں گواہی دی ہے اور میرے نام کی عظمت کو بیان کیا ہے، لیکن انسان کے طور طریقے یا طرزِعمل ممکنہ طور پر میرے دل کو کیسے مطمئن کر سکتے ہیں؟ وہ ممکنہ طور پر میرے دل سے کیسے ہم آہنگ ہو سکتا ہے یا میری مرضی کو کیسے پورا کر سکتا ہے؟ زمین پر پہاڑوں اور پانیوں میں سے، اور زمین پر پھولوں، گھاس اور درختوں میں سے، سب میرے ہاتھ کے کام کو ظاہر کرتے ہیں، سب میرے نام کے لیے موجود ہیں۔ اس کے باوجود انسان میری طلب کا معیار کیوں حاصل نہیں کر سکتا؟ کیا اس کی وجہ اس کی بدحال پسماندگی ہو سکتی ہے؟ کیا اس کی وجہ میرے مقام کا اس سے بلند ہونا ہو سکتا ہے؟ کیا یہ ہو سکتا ہے کہ میں اس کے ساتھ بہت ظالم ہوں؟ انسان ہمیشہ میرے مطالبات سے ڈرتا کیوں ہے؟ آج، بادشاہی میں عوام الناس کے درمیان، ایسا کیوں ہے کہ تم میری صرف آواز سنتے ہو لیکن میرا چہرہ نہیں دیکھنا چاہتے؟ تم کیوں صرف میرے الفاظ کو میری روح سے مماثل کیے بغیر دیکھتے ہو؟ تم مجھے اس طرح سے آسمان اور زمین میں الگ الگ کیوں رکھتے ہو؟ کیا یہ ہو سکتا ہے کہ میں، جب زمین پر ہوں، تو ویسا نہ ہوں جیسا کہ میں آسمان پر ہوتا ہوں؟ کیا یہ ہو سکتا ہے کہ میں جب آسمان پر ہوں، تو نیچے زمین پر نہ آ سکوں؟ کیا یہ ہو سکتا ہے کہ جب میں زمین پر ہوں، تو میں آسمان پر اٹھائے جانے کے لائق نہ ہوں؟ یہ ایسا ہے گویا کہ میں جب زمین پر ہوں تو ایک ادنیٰ مخلوق ہوں، گویا جب میں آسمان پر ہوں، تو ایک اعلیٰ ہستی ہوں اور گویا آسمان اور زمین کے درمیان ایک ایسی خلیج ہے جسے پاٹا نہیں جا سکتا ہے۔ ابھی تک انسان کی دنیا میں ایسا لگتا ہے کہ وہ ان چیزوں کی اصلیت کے بارے میں کچھ نہیں جانتا ہے، لیکن ہمیشہ میرے مخالف رہا ہے، گویا میرا کلام صرف بے معنی آواز ہے۔ تمام بنی نوع انسان میرے کلام پر اپنی کوششیں صرف کرتے ہیں، خود سے میری ظاہری شکل کی تحقیقات کرتے ہیں، لیکن وہ سب ناکامی سے دوچار ہوتے ہیں، ان کی کوششوں کا کوئی نتیجہ نہیں نکلتا، اور اس کی بجائے وہ میرے کلام سے مغلوب ہوتے ہیں اور دوبارہ اٹھنے کی ہمت نہیں کرتے۔


  جب میں بنی نوع انسان کے ایمان کو آزماتا ہوں تو ایک بھی انسان سچی گواہی نہیں دیتا، کوئی بھی اس قابل نہیں ہوتا کہ وہ اپنا سب کچھ دے سکے؛ بلکہ انسان چھپتا رہتا ہے اور اپنے آپ کو کھولنے سے اس طرح انکار کرتا ہے جیسے کہ میں اس کے دل کو تاراج کرنے والا ہوں۔ یہاں تک کہ ایوب بھی اپنی آزمائش کے دوران صحیح معنوں میں ثابت قدم نہیں رہا، اور نہ ہی اس نے مصائب کے دوران مٹھاس پیدا کی۔ تمام لوگ موسم بہار کی گرمی میں سبز رنگ ہونے کا ہلکا سا اشارہ دیتے ہیں؛ وہ سردیوں کے یخ بستہ تند ہوا کے تھپیڑوں میں کبھی بھی سبز نہیں رہتے۔ اپنے دبلے پتلے اور نحیف قدوقامت کے ساتھ انسان میری مرضی کو پورا نہیں کر سکتا۔ پوری انسانیت میں، کوئی بھی ایسا نہیں ہے جو دوسروں کے لیے نمونہ بن سکے، کیونکہ تمام انسان بنیادی طور پر ایک جیسے ہیں اور ایک دوسرے سے مختلف نہیں ہیں، ان میں ایسا کم ہی ہے جو ان میں ایک کو دوسرے سے ممتاز کرے۔ اسی وجہ سے آج بھی انسان میرے کاموں کو پوری طرح جاننے سے قاصر ہیں۔ جب تمام بنی نوع انسان پر میرا عذاب نازل ہو گا تب ہی وہ اپنے آپ سے بے خبر ہو کر میرے کاموں سے واقف ہوں گے، اور میرے کچھ کیے بغیر یا کسی کو مجبور کیے بغیر، انسان مجھے پہچان لے گا، اور اس طرح میرے کاموں کی گواہی دے گا۔ یہ میرا منصوبہ ہے، یہ میرے کاموں کا پہلو ہے جو ظاہر ہوتا ہے، اور یہ وہی ہے جو انسان کو جاننا چاہیے۔ بادشاہی میں، تخلیق کی بے شمار چیزیں، دوبارہ زندہ ہونا اور اپنی زندگی کی قوت کو دوبارہ حاصل کرنا شروع کر دیتی ہیں۔ زمین کی حالت میں ہونے والی تبدیلیوں کی وجہ سے ایک زمین اور دوسری زمین کے درمیان کی سرحدیں بھی بدلنے لگتی ہیں۔ میں نے پیشین گوئی کی ہے کہ جب زمین زمین سے الگ ہو گی، اور زمین زمین سے مل جائے گی، یہ وہ وقت ہوگا جب میں تمام قوموں کو ٹکڑے ٹکڑے کر دوں گا۔ اس وقت، میں تمام تخلیق کی تجدید کروں گا اور پوری کائنات کو دوبارہ تقسیم کروں گا، اس طرح کائنات کو ترتیب دوں گا اور پرانی کو نئی میں تبدیل کر دوں گا۔ یہ میرا منصوبہ ہے اور یہ میرے کام ہیں—جب دنیا کی تمام قومیں اور سب لوگ میرے تخت کے سامنے لوٹ آئیں گے، تب میں آسمان کی تمام نعمتیں لے کر انسانی دنیا کو عطا کروں گا، یہاں تک کہ میری بدولت دنیا بے مثال نعمتوں سے بھر جائے گی۔ لیکن جب تک پرانی دنیا قائم رہے گی، میں اس کی قوموں پر اپنا غیض وغضب بھیجوں گا، اپنے انتظامی احکام کو پوری کائنات میں کھلم کھلا جاری کروں گا، اور جو کوئی بھی ان کی خلاف ورزی کرے گا اس پر عذاب نازل کروں گا:


  جب میں بولنے کے لیے اپنا چہرہ کائنات کی طرف موڑتا ہوں تو تمام بنی نوع انسان میری آواز سنتے ہیں، اور اس کے بعد وہ تمام کام دیکھتے ہیں جو میں نے پوری کائنات میں کیے ہیں۔ جو لوگ میری مرضی کے خلاف ہو جائیں گے یعنی جو انسانی اعمال سے میری مخالفت کریں گے وہ میرے عذاب کے مستحق ہوں گے۔ میں آسمانوں میں کثیر تعداد میں ستاروں کو لے کر ان کو نئے سرے سے بناؤں گا اور میری وجہ سے سورج اور چاند کی تجدید ہو جائے گی۔ آسمان اب ایسے نہیں رہیں گے جیسے پہلے تھے اور زمین پر بے شمار چیزوں کی تجدید ہو گی۔ میرے کلام سے سب مکمل ہو جائیں گے۔ کائنات کے اندر بہت سی قومیں نئے سرے سے تقسیم ہو جائیں گی اور میری بادشاہت سے تبدیل ہو جائیں گی، اس طرح کہ زمین پر موجود قومیں ہمیشہ کے لیے ختم ہو جائیں گی اور سب ایک ایسی مملکت بن جائیں گی جو میری عبادت کریں گی؛ زمین کی تمام قومیں تباہ ہو جائیں گی اور عدم الوجود ہو جائیں گی۔ کائنات کے اندر موجود انسانوں میں سے، شیطان سے تعلق رکھنے والے تمام افراد کو نیست و نابود کر دیا جائے گا، اور جو بھی شیطان کی پرستش کرتے ہیں انھیں میری جلتی ہوئی آگ ڈھانپ لے گی۔ یعنی سوائے ان کے جو اب دھارے کے اندر ہیں، سب راکھ ہو جائیں گے۔ جب میں بہت سے لوگوں کو سزا دوں گا، تو مذہبی دنیا کے لوگ، مختلف حدوں تک، میرے کاموں سے مغلوب ہو کر میری بادشاہت میں واپس آ جائیں گے، کیونکہ انھوں نے ایک سفید بادل پر سوار مقدس ہستی کی آمد کو دیکھا ہوگا۔ تمام لوگوں کو ان کی اپنی نوعیت کے مطابق الگ کیا جائے گا، اور ان کے اعمال کے مطابق سزا ملے گی۔ وہ سب جو میرے خلاف کھڑے ہوئے ہیں ہلاک ہو جائیں گے؛ جہاں تک ان لوگوں کا تعلق ہے جن کے زمین پر اعمال نے مجھے ملوث نہیں کیا ہے، وہ اپنے فرض کو اچھی طرح ادا کرنے کی وجہ سے، میرے بیٹوں اور میرے لوگوں کی حکومت میں زمین پر موجود رہیں گے۔ میں اپنے آپ کو بے شمار لوگوں اور بے شمار قوموں پر ظاہر کروں گا، اور میں خود اپنی آواز میں زمین پر اپنے عظیم کام کی تکمیل کا اعلان کروں گا تاکہ تمام انسان اپنی آنکھوں سے دیکھ لیں۔


  جیسے جیسے میری آواز شدت میں گہری ہوتی جاتی ہے، میں کائنات کی حالت کا بھی مشاہدہ کرتا ہوں۔ میرے کلام سے تخلیق کی بے شمار چیزیں نئی بنتی ہیں۔ زمین کی طرح آسمان بھی بدلتا ہے۔ انسانیت اپنی اصل شکل میں سامنے آتی ہے، اور آہستہ آہستہ، ہر فرد اپنی نوعیت کے مطابق الگ ہو جاتا ہے، اور غیر متوقع طور پر اپنے گھر والوں کی آغوش میں واپس جانے کی راہ پا لیتا ہے۔ یہ مجھے بہت خوش کرے گا۔ میں خلل سے آزاد ہوں اور غیر محسوس طور پر، میرا عظیم کام مکمل ہو گیا ہے، اور تخلیق کی تمام بے شمار چیزیں تبدیل ہو گئی ہیں۔ جب میں نے دنیا کو تخلیق کیا تو میں نے تمام چیزوں کو ان کی شکلوں کے ساتھ ملاتے ہوئے تمام چیزوں کو ان کی نوعیت کے مطابق بنایا۔ جیسے جیسے میرے انتظامی منصوبے کا اختتام قریب آرہا ہے، میں تخلیق کی سابقہ حالت کو بحال کروں گا؛ میں ہر چیز کو اس طرح بحال کروں گا جس طرح یہ اصل میں تھی، ہر چیز کو بہت زیادہ تبدیل کروں گا، تاکہ ہر چیز میرے منصوبے کی آغوش میں واپس آجائے۔ اس کا وقت آ گیا ہے! میرے منصوبے کا آخری مرحلہ مکمل ہونے والا ہے۔ آہ، ناپاک پرانی دنیا! تو ضرور میرے کلام کے سامنے سرنگوں ہو گی! تو یقیناً میرے منصوبے کی وجہ سے نیست و نابود ہو جائے گی! آہ، تخلیق کی بے شمار چیزو! تم سب کو میرے کلام میں نئی زندگی ملے گی—تمہیں تمہارا خود مختار خداوند ملے گا! آہ، پاک اور بے عیب نئی دنیا! تو یقیناً میرے جلال میں دوبارہ زندہ ہو گی! آہ، کوہ صہیون! مزید خاموش نہ رہ۔ میں فاتح بن کر واپس آیا ہوں! تخلیق کے درمیان سے، میں پوری زمین کا معائنہ کرتا ہوں۔ زمین پر، بنی نوع انسان نے ایک نئی زندگی شروع کی ہے اور نئی امید حاصل کی ہے۔ آہ، میرے لوگو! تم میری روشنی میں کیسے زندگی میں واپس نہیں آ سکتے؟ تم کیسے میری راہنمائی میں بہت زیادہ خوش نہیں ہو سکتے؟ زمینیں خوشی سے چیخ رہی ہیں، پانیوں میں سے خوش کن قہقہوں کی بہت زیادہ اونچی آوزیں آ رہی ہیں! آہ، دوبارہ زندہ ہونے والے اسرائیل! تو میری تقدیر پر فخر کیسے نہیں کر سکتا؟ کون رویا ہے؟ کس نے بَین کیا ہے؟ پرانا اسرائیل ختم ہو چکا ہے، اور آج کا اسرائیل اٹھ کھڑا ہوا ہے، دنیا میں کھڑا اور بہت بلند ہے، اور پوری انسانیت کے دلوں میں اس کی دلیل محکم ہو گئی ہے۔ آج کا اسرائیل یقینی طور پر میرے لوگوں کے ذریعے وجود کا منبع حاصل کرے گا! آہ، نفرت انگیز مصر! یقیناً تو اب بھی میرے خلاف نہیں کھڑا ہے؟ تو میری رحمت سے کیسے فائدہ اٹھا سکتا ہے اور میری سزا سے بچنے کی کوشش کیسے کر سکتا ہے؟ تو میری تادیب میں کیسے نہیں رہ سکتا؟ وہ سب جن سے میں محبت کرتا ہوں، یقیناً ہمیشہ کے لیے زندہ رہیں گے، اور وہ تمام لوگ جو میرے خلاف کھڑے ہیں یقیناً ان کو میں ہمیشہ کے لیے سزا دوں گا۔ کیونکہ مَیں سرکشی کو معاف نہ کرنے والا خُدا ہوں اور اُن سب کاموں کے لیے جو انسانوں نے کیے ہیں اُن کو آسانی سے نہیں چھوڑوں گا۔ میں پوری زمین پر نظر رکھوں گا اور مشرق میں راستبازی، عظمت، غضب اور تادیب کے ساتھ نمودار ہو کر انسانیت کے ان گنت جمِ غفیر پر اپنے آپ کو ظاہر کروں گا!

باب 27

انسانی طرز عمل نے کبھی بھی میرے دل کو نہیں چھوا اور نہ ہی یہ کبھی مجھے قابلِ قدر محسوس ہوا ہے۔ انسان کی نظر میں، میں ہمیشہ اس کے ساتھ سختی کرتا ہوں، اور ہمیشہ اس پر اپنی حاکمیت کا استعمال کرتا ہوں۔ انسان کے تمام اعمال میں، شاید ہی کوئی ایسی چیز ہو جو میری خاطر کی گئی ہو، شاید ہی کوئی ایسی چیز ہو جو میری آنکھوں کے سامنے ثابت قدم ہو۔ بالآخر، انسان کی ہر چیز ہلکی سی بھی آواز نکالے بغیر میرے سامنے گر جاتی ہے۔ پھر اس کے بعد ہی میں اپنے اعمال کو ظاہر کرتا ہوں، ہر کسی کو اس کی ناکامی کے ذریعے میں اپنی پہچان کرواتا ہوں۔ انسانی فطرت تبدیل نہیں ہوتی ہے۔ جو ان کے دلوں میں ہے وہ میری مرضی کے مطابق نہیں ہے – یہ وہ نہیں ہے جس کی مجھے ضرورت ہے۔ مجھے جس چیز سے سب سے زیادہ نفرت ہے وہ انسان کی ہٹ دھرمی اور اس کے جرم کی تکرار ہے، لیکن وہ کون سی طاقت ہے جو انسانیت کو اس بات پر اکساتی ہے کہ وہ مجھے جاننے میں ناکام رہے، مجھے ہمیشہ دور رکھے، اور کبھی بھی میرے سامنے میری مرضی کے مطابق کام نہ کرے بلکہ میری پیٹھ پیچھے میری مخالفت کرے؟ کیا یہ ان کی وفاداری ہے؟ کیا یہ ان کی مجھ سے محبت ہے؟ وہ توبہ کیوں نہیں کر سکتے اور دوبارہ پیدا کیوں نہیں ہو سکتے؟ لوگ کیچڑ سے پاک جگہ کی بجائے ہمیشہ دلدل میں رہنے کے لیے کیوں آمادہ ہیں؟ کیا یہ ہو سکتا ہے کہ میں نے ان کے ساتھ برا سلوک کیا ہو؟ کیا یہ ہو سکتا ہے کہ میں نے ان کی غلط سمت کی طرف راہنمائی ہو؟ کیا یہ ہو سکتا ہے کہ میں انہیں جہنم کی طرف لے جا رہا ہوں؟ ہر کوئی "جہنم" میں رہنے کے لیے تیار ہے۔ جب روشنی آتی ہے تو ان کی آنکھیں فوراً اندھی ہو جاتی ہیں کیونکہ ان میں جو کچھ بھی ہے وہ جہنم سے آتا ہے۔ پھر بھی لوگ اس سے ناواقف ہیں، اور صرف ان "جہنمی نعمتوں" سے لطف اندوز ہوتے ہیں۔ یہاں تک کہ وہ ان کو خزانوں کے طور پر اپنے سینوں سے لگا لیتے ہیں، خوفزدہ ہوتے ہیں کہ میں ان خزانوں کو چھین کر لوں گا، انہیں "ان کے وجود کی جڑ" کے بغیر چھوڑ دوں گا۔ لوگ مجھ سے ڈرتے ہیں، یہی وجہ ہے کہ جب میں زمین پر آتا ہوں، تو وہ مجھ سے دور رہتے ہیں، میرے قریب آنے سے نفرت کرتے ہیں، کیونکہ وہ "اپنے اوپر مصیبت لانے" کو تیار نہیں ہوتے ہیں، لیکن اس کی بجائے وہ اپنے خاندان میں ہم آہنگی برقرار رکھنا چاہتے ہیں تاکہ وہ "زمین پر خوشی" سے لطف اندوز ہو سکیں۔ لیکن میں انسانیت کو ایسا کرنے کی اجازت نہیں دے سکتا جیسا کہ وہ چاہتی ہے، کیونکہ انسان کے خاندان کو تباہ کرنا عین وہی ہے جو میں کرنے کے لیے یہاں آیا ہوں۔ جس لمحے میں پہنچا ہوں، ان کے گھروں سے سکون رخصت ہو گیا ہے۔ میں تمام قوموں کو مسمار کر کے ٹکڑے ٹکڑے کرنے کا ارادہ رکھتا ہوں، انسان کے خاندان کے بارے میں تو کچھ کہنے کی ضرورت ہی نہیں ہے۔ میری گرفت سے کون بچ سکتا ہے؟ کیا یہ ہو سکتا ہے کہ جن کو برکتیں ملتی ہیں وہ اپنے آمادہ نہ ہونے کی وجہ سے بچ جائیں؟ کیا کبھی ایسا ہو سکتا ہے کہ جو لوگ تادیب میں مبتلا ہوں وہ اپنے خوف کی وجہ سے میری ہمدردی حاصل کر لیں؟ میرے تمام کلام میں، لوگوں نے میری مرضی اور میرے اعمال کو دیکھا ہے، لیکن کون کبھی اپنے خیالات کی الجھن سے آزاد ہوسکتا ہے؟ میرے کلام کے اندر سے یا اس کے بغیر کون کبھی کوئی راستہ نکال سکتا ہے؟

انسان نے میری گرمجوشی کا تجربہ کیا ہے، انسان نے خلوصِ دل سے میری خدمت کی ہے، اور انسان نے خلوصِ دل سے میرے سامنے سر تسلیم خم کیا ہے، میری موجودگی میں میرے لیے سب کچھ کیا ہے۔ پھر بھی یہ آج کے لوگوں کے لیے ناقابلِ حصول ہے؛ وہ اپنی روح میں رونے کے سوا کچھ نہیں کرتے جیسے انہیں کسی بھوکے بھیڑیے نے چھین لیا ہو، اور وہ صرف بے بسی سے میری طرف دیکھ سکتے ہیں، اور مجھے مسلسل پکارتے ہیں۔ لیکن آخر میں، وہ اپنی ذلت آمیز مصیبت سے بچنے کے قابل نہیں ہیں۔ میں یاد کرتا ہوں کہ کس طرح ماضی میں لوگوں نے میری موجودگی میں وعدے کیے تھے، میری موجودگی میں آسمان اور زمین کی قسمیں کھاتے تھے کہ وہ میری مہربانی کا بدلہ اپنے پیار سے دیں گے۔ وہ میرے سامنے دکھ سے روئے، اور ان کے رونے کی آواز دل توڑ دینے والی تھی، برداشت کرنا مشکل تھا۔ ان کے عزم کی وجہ سے میں اکثر لوگوں کو امداد فراہم کرتا۔ لاتعداد بار، لوگ میرے سامنے میری اطاعت کے لیے پیش ہوئے ہیں، ان کا پیارا انداز بھولنا مشکل ہے۔ ان گنت بار، انہوں نے مجھ سے محبت کی ہے، اپنی وفاداری میں ثابت قدم رہے ہیں، ان کا خلوص قابل تعریف ہے۔ بے شمار مرتبہ، انہوں نے اپنی جانیں قربان کرنے کی حد تک مجھ سے محبت کی ہے، انہوں نے مجھے اپنی جانوں سے زیادہ پیار کیا ہے – اور ان کے خلوص کو دیکھ کر میں نے ان کی محبت کو قبول کیا ہے۔ لاتعداد بار، انہوں نے موت سے بے پروا ہو کر میری خاطر اپنے آپ کو میری موجودگی میں پیش کیا، اور میں نے ان کی پریشانی کو دور کیا اور ان کے چہروں کا بغور جائزہ لیا ہے۔ لاتعداد بار ایسا ہوا ہے کہ میں نے ان سے بہت عزیز قیمتی خزانے کی طرح پیار کیا ہے، اور بے شمار بار ایسا ہوا ہے کہ میں نے ان سے اپنے دشمن کے طور پر نفرت کی ہے۔ پھر بھی، جو کچھ میرے ذہن میں ہے وہ انسان کی سمجھ سے باہر ہے۔ جب لوگ غمگین ہوتے ہیں تو میں ان کو تسلی دینے آتا ہوں اور جب وہ کمزور ہوتے ہیں تو میں ان کی مدد کے لیے آتا ہوں۔ جب وہ کھو جاتے ہیں، میں انہیں ہدایت دیتا ہوں۔ جب وہ روتے ہیں تو میں ان کے آنسو پونچھ دیتا ہوں۔ لیکن جب میں غمگین ہوں تو کون مجھے اپنے خلوصِ دل سے تسلی دے سکتا ہے؟ جب میں بہت زیادہ پریشان ہوں تو میرے جذبات کا کون خیال رکھتا ہے؟ جب میں غمگین ہوں تو میرے دل کے زخموں کا کون مداوا کر سکتا ہے؟ جب مجھے کسی کی ضرورت ہو تو کون رضاکارانہ طور پر میرے ساتھ تعاون کرتا ہے؟ کیا یہ ہو سکتا ہے کہ میرے بارے میں لوگوں کا سابقہ رویہ اب ہمیشہ کے لیے ختم ہو چکا ہے، کبھی واپس نہ آنے کے لیے؟ ایسا کیوں ہے کہ انھیں اس میں سے کچھ بھی یاد نہیں رہتا ہے؟ یہ سب باتیں لوگ کیسے بھول گئے ہیں؟ کیا یہ سب کچھ انسانیت کے دشمن کی طرف سے اس کو کو بدعنوان بنانے کی وجہ سے نہیں ہے؟

جب فرشتے میری تعریف میں موسیقی بجاتے ہیں تو اس سے انسان کے لیے میری ہمدردی بڑھے بغیر نہیں رہتی۔ میرا دل فوری طور پر اداسی سے بھر جاتا ہے، اور مجھے خود کو ان دردناک جذبات سے نکالنا ناممکن ہوتا ہے۔ انسان سے الگ ہونے اور پھر دوبارہ ملنے کی خوشیوں اور غموں میں، ہم جذبات کا تبادلہ کرنے سے قاصر ہوتے ہیں۔ اوپر آسمان میں اور نیچے زمین پر الگ الگ، ایسے اوقات بہت کم ہوتے ہیں جب میں اور انسان ملاقات کر سکتے ہوں۔ سابقہ احساسات لیے پرانی یادوں سے کون آزاد ہو سکتا ہے؟ ماضی کی پُرلطف یادوں کو کون روک سکتا ہے؟ ماضی کے جذبات کے تسلسل کی امید کون نہیں کرے گا؟ میری واپسی کے لیے کون حسرت میں مبتلا نہیں ہو گا؟ انسان کے ساتھ میرے دوبارہ ملنے کی خواہش کون نہیں کرے گا؟ میرا دل بہت پریشان ہے، اور انسان کی روح بہت فکرمند ہے۔ اگرچہ ہم روح میں ایک جیسے ہیں، مگر ہم اکثر ساتھ نہیں رہ سکتے، اور ہم اکثر ایک دوسرے کو نہیں دیکھ سکتے۔ اس طرح تمام بنی نوع انسان کی زندگی غموں سے بھری ہوئی ہے اور قوتِ حیات سے محروم ہے، کیونکہ انسان ہمیشہ میرے لیے ترستا رہا ہے۔ گویا انسان آسمان سے گرائی گئی اشیاء ہیں؛ وہ زمین پر میرا نام پکارتے ہیں، زمین سے میری طرف نگاہیں اٹھاتے ہیں – لیکن وہ بھوکے بھیڑیے کے جبڑوں سے کیسے بچ سکتے ہیں؟ وہ اس کی دھمکیوں اور اس کی ترغیبات سے کیسے آزاد ہو سکتے ہیں؟ میرے منصوبے کے انتظامات کی فرمانبرداری کی وجہ سے انسان اپنے آپ کو کیسے قربان نہیں کر سکتا؟ جب وہ اونچی آواز میں التجا کرتے ہیں تو میں ان سے منہ پھیر لیتا ہوں، میں مزید دیکھنا برداشت نہیں کر سکتا؛ لیکن میں ان کی چیخیں کیسے نہیں سن سکتا؟ میں انسانی دنیا کی ناانصافیوں کو درست کروں گا۔ میں پوری دنیا میں اپنے ہاتھوں سے اپنا کام خود کروں گا، شیطان کو دوبارہ اپنے لوگوں کو نقصان پہنچانے سے روکوں گا، دشمنوں کو دوبارہ ان کی مرضی کرنے سے روکوں گا۔ میں زمین پر بادشاہ بنوں گا اور اپنا تخت وہاں منتقل کروں گا، اپنے تمام دشمنوں کو زمین پر گرا کر اپنے سامنے ان کے جرائم کا اعتراف کراؤں گا۔ میرے غم میں غصے کی آمیزش ہے، میں پوری کائنات کو روند ڈالوں گا، کسی کو نہیں چھوڑوں گا، اور اپنے دشمنوں کے دلوں میں دہشت پیدا کر دوں گا۔ میں پوری زمین کو تباہ وبرباد کر دوں گا، اور اپنے دشمنوں کو کھنڈرات میں گرا دوں گا، تاکہ وہ بنی نوع انسان کو مزید بدعنوان نہ بنائیں۔ میرا منصوبہ پہلے سے طے شدہ ہے، اور کوئی بھی، چاہے وہ کوئی بھی ہو، اسے اس کو بالکل تبدیل نہیں کرنا چاہیے۔ جب میں کائنات کے اوپر شاہانہ انداز میں گھوموں گا، تمام انسانیت کو نیا بنا دیا جائے گا، اور ہر چیز کو دوبارہ زندہ کیا جائے گا۔ انسان مزید نہیں روئے گا، مجھے مدد کے لیے مزید نہیں پکارے گا۔ تب میرا دل خوش ہو گا، اور لوگ خوشی مناتے ہوئے میری طرف لوٹیں گے۔ اوپر سے نیچے تک پوری کائنات خوشی سے جھوم اٹھے گی ۔۔۔

آج میں دنیا کی قوموں کے درمیان وہ کام کر رہا ہوں جسے میں پورا کرنے کے لیے نکلا ہوں۔ میں بنی نوع انسان کے درمیان گھومتا ہوں، اپنے منصوبے میں شامل تمام کام کرتا ہوں، اور تمام انسانیت میری مرضی کے مطابق متعدد اقوام کو توڑ رہی ہے۔ زمین پر رہنے والوں کی توجہ اپنی منزل کی طرف ہے، کیونکہ بے شک، دن قریب آ رہا ہے اور فرشتے اپنے نرسنگے بجا رہے ہیں۔ اس میں مزید تاخیر نہیں ہو گی، اور اس کے بعد تمام مخلوق خوشی سے ناچنے لگے گی۔ کون اپنی مرضی سے میرا دن بڑھا سکتا ہے؟ ایک زمینی مخلوق؟ یا آسمان کے ستارے؟ یا فرشتے؟ جب میں اسرائیل کے لوگوں کی نجات کا آغاز کرنے کے لیے بولتا ہوں، تو میرا دن تمام انسانیت پر دباؤ ڈالتا ہے۔ ہر انسان اسرائیل کی واپسی سے ڈرتا ہے۔ جب اسرائیل واپس آئے گا تو وہ میرے جاہ و جلال کا دن ہو گا، اور اسی طرح، یہ وہ دن بھی ہو گا جب سب کچھ بدل جائے گا اور سب کی تجدید ہو جائے گی۔ جیسے ہی راستباز عدالت پوری کائنات کے قریب آتی ہے، تمام انسان بزدل اور خوفزدہ ہو جاتے ہیں، کیونکہ انسانی دنیا میں، راستبازی موجود نہیں ہے۔ جب راستبازی کا سورج نمودار ہو گا، تو مشرق روشن ہو جائے گا، اور پھر یہ پوری کائنات کو منور کر دے گا، اور ہر ایک تک پہنچ جائے گا۔ اگر انسان واقعی میری راستبازی پر عمل کر سکتا ہے تو ڈرنے کی کیا بات ہے؟ میرے تمام لوگ میرے دن کی آمد کے منتظر ہیں، وہ سب میرے دن کے آنے کی شدید آرزو رکھتے ہیں۔ وہ میرا انتظار کرتے ہیں تاکہ میں تمام بنی نوع انسان پر عذاب لاؤں اور راستبازی کے سورج کے طور پر اپنے کردار میں انسانوں کی منزل کو ترتیب دوں۔ میری بادشاہی پوری کائنات کے اوپر تشکیل ہو رہی ہے، اور میرا تخت کروڑوں لوگوں کے دلوں میں راج کر رہا ہے۔ فرشتوں کی مدد سے، میری عظیم کامیابی جلد ہی پایہ تکمیل کو پہنچ جائے گی۔ میرے تمام بیٹے اور میرے لوگ بہت بے تابی سے میری واپسی کا انتظار کرتے ہیں، یہ خواہش کرتے ہیں کہ میں ان کے ساتھ دوبارہ ملوں، پھر کبھی الگ نہ ہونے کے لیے۔ میری بادشاہی کی کثیر آبادی میرے ان کے ساتھ اکٹھا ہونے کی وجہ سے خوشی مناتے ہوئے ایک دوسرے کی طرف کیوں نہیں دوڑ سکتی؟ کیا یہ ایک ایسا دوبارہ ملاپ ہو سکتا ہے جس کے لیے کوئی قیمت ادا کرنے کی ضرورت نہیں ہے؟ میں سب انسانوں کی نظروں میں معزز ہوں، سب کی باتوں میں میرا اعلان کیا جاتا ہے۔ جب میں واپس آؤں گا، اس کے علاوہ، میں تمام دشمنوں کو فتح کروں گا۔ وقت آ گیا ہے! میں اپنے کام کو حرکت میں لاؤں گا، میں انسانوں میں بادشاہ بن کر حکومت کروں گا! میں واپسی کے مقام پر ہوں! اور میں روانہ ہونے والا ہوں! یہ وہی ہے جس کی ہر کوئی امید کر رہا ہے، یہ وہی ہے جو وہ چاہتے ہیں۔ میں پوری انسانیت کو اپنے دن کی آمد کا نظارہ کرنے دوں گا، اور وہ سب میرے دن کی آمد کا خوشی سے استقبال کریں گے!

جب میں صہیون سے آیا تو سب چیزیں کو میرا انتظار تھا اور جب میں صہیون واپس آیا تو تمام انسانوں نے میرا استقبال کیا۔ جب میں آیا اور جب میں گیا تو میرے قدموں میں کبھی ایسی چیزیں رکاوٹ نہیں بنیں جو میری مخالف تھیں، اور اس وجہ سے میرا کام آسانی سے آگے بڑھتا گیا۔ آج، جب میں تمام مخلوقات کے درمیان آیا ہوں تو تمام چیزیں خاموشی کے ساتھ میرا استقبال کرتی ہیں، شدید خوف زدہ ہیں کہ میں ایک بار پھر چلا جاؤں گا اور اس طرح وہ اس چیز کو کھو دیں گی جس پر وہ سہارے کے لیے بھروسہ کرتی ہیں۔ تمام چیزیں میری ہدایت کی پیروی کرتی ہیں، اور سب اس سمت دیکھتی ہیں جدھر میرا ہاتھ اشارہ کرتا ہے۔ میرے منہ کے کلام نے بہت سی مخلوقات کو کامل بنایا اور بہت سے نافرمان بیٹوں کو سزا دی ہے۔ اس طرح، تمام انسان میرے کلام کو غور سے دیکھتے ہیں، اور میرے منہ سے نکلنے والے کلمات کو غور سے سنتے ہیں، اور اس اچھے موقع سے محروم ہونے سے بہت ڈرتے ہیں۔ یہی وجہ ہے کہ میں نے بات کرنا جاری رکھا ہے، تاکہ میرا کام زیادہ تیزی سے انجام پا سکے، اور تاکہ زمین پر خوش کن حالات جلد ظاہر ہوں اور زمین پر ویرانی کے مناظر کا ازالہ ہو۔ جب میں آسمانوں کی طرف دیکھتا ہوں تو یہی وہ وقت ہوتا ہے جب میں ایک بار پھر بنی نوع انسان کا سامنا کرنے کے لیے مڑتا ہوں؛ تمام زمینیں فوری طور پر زندگی سے بھر جاتی ہیں، دھول ہوا میں مزید نہیں لٹکتی، اور رُسوب زمین کو مزید نہیں ڈھانپتا۔ میری آنکھیں فوراً چمک اٹھتی ہیں، جس سے تمام ممالک کے لوگ میری طرف دیکھتے ہیں اور مجھ میں پناہ لیتے ہیں۔ آج کی دنیا کے لوگوں میں سے – بشمول وہ تمام لوگ جو میرے گھر میں موجود ہیں – کون واقعی مجھ میں پناہ لیتا ہے؟ میں نے جو قیمت ادا کی ہے اس کے بدلے کون اپنا دل دیتا ہے؟ میرے گھر میں سکون سے کون رہا ہے؟ کس نے کبھی خود کو میرے سامنے خلوص سے پیش کیا ہے؟ جب میں انسان سے تقاضے کرتا ہوں تو وہ فوراً اپنا ”چھوٹا گودام“ بند کر دیتا ہے۔ جب میں انسان کو دیتا ہوں تو وہ چپکے سے میری دولت لینے کے لیے اپنا منہ کھول دیتا ہے، اور اپنے دل میں وہ اکثر کانپتا ہے، اس بات سے شدید خوف زدہ ہوتا ہے کہ میں اس پر واپس وار کروں گا۔ اس طرح انسان کا منہ آدھا کھلا اور آدھا بند ہوتا ہے اور وہ میری عطا کردہ دولت سے صحیح معنوں میں لطف اندوز ہونے سے قاصر ہوتا ہے۔ میں آسانی سے انسان کو ملامت نہیں کرتا، پھر بھی وہ ہمیشہ میرا ہاتھ کھینچتا ہے اور مجھ سے خود پر رحم کرنے کی درخواست کرتا ہے؛ صرف جب انسان مجھ سے التجا کرتا ہے تو تب ہی میں ایک بار پھر اس پر ”رحم“ کرتا ہوں، اور میں اسے اپنے منہ سے سخت ترین کلام دیتا ہوں، جس سے وہ فوراً شرمندگی محسوس کرتا ہے، اور براہِ راست میرا ”رحم“ وصول کرنے سے قاصر ہونے کی وجہ سے دوسروں کو کہتا ہے کہ اس کی درخواست مجھ تک پہنچا دیں۔ جب وہ میرے سب کلام کو اچھی طرح سے سمجھ لیتا ہے، تو انسان کی حیثیت میری خواہشات کے مطابق ہو جاتی ہے، اور اس کی التجائیں ثمر آور ہوتی ہیں، اور بےکار یا ضائع نہیں ہوتیں؛ میں بنی نوع انسان کی ان درخواستوں کو برکت دیتا ہوں جو مخلص ہوتی ہیں، وہ جو کہ دکھاوا نہیں ہوتی ہیں۔

میں ساری عمر عمل کرتا اور بولتا رہا ہوں، لیکن انسان نے ایسے کلمات کبھی نہیں سنے جیسے میں آج بول رہا ہوں، اور نہ ہی اس نے میری عظمت اور عدالت کا مزہ چکھا ہے۔ اگرچہ ماضی کی دنیا میں کچھ لوگوں نے میرے بارے میں افسانے سنے ہیں، لیکن کسی نے بھی میری دولت کی حد کی صحیح معنوں میں دریافت نہیں کی۔ آج کل کے لوگ اگرچہ میرے منہ سے کلام سنتے ہیں، لیکن وہ اس بات سے بے خبر رہتے ہیں کہ میرے منہ میں کتنے اسرار ہیں، اور اس طرح میرے منہ کو فراوانی کا نشان سمجھتے ہیں۔ تمام لوگ میرے منہ سے کچھ حاصل کرنا چاہتے ہیں۔ چاہے یہ ریاست کے راز ہوں، یا آسمان کے اسرار، یا روحانی دنیا کی حرکیات، یا بنی نوع انسان کی منزل، تمام لوگ ایسی چیزیں حاصل کرنا چاہتے ہیں۔ اس طرح، اگر میں لوگوں کو اکٹھا کر کے انھیں ”کہانیاں“ سناؤں، تو وہ فوراً اپنے ”بیماری کے بستر“ سے اٹھ کر میرا طریقہ سنیں گے۔ انسان کے اندر بہت زیادہ کمی ہوتی ہے: اسے نہ صرف ”اضافی غذا“ کی ضرورت ہوتی ہے بلکہ اس سے بھی بڑھ کر اسے ”ذہنی سہارے“ اور ایک ”روحانی فراہمی“ کی ضرورت ہوتی ہے۔ تمام لوگوں میں یہی کمی ہے؛ یہی تمام انسانوں کی ”بیماری“ ہے۔ میں انسان کی بیماری کا علاج فراہم کرتا ہوں تاکہ بہتر اثرات حاصل ہو سکیں، تاکہ سب کی صحت بحال ہو سکے، اور تاکہ، میرے علاج کی بدولت، وہ معمول پر واپس جائیں۔ کیا تم واقعی عظیم سرخ اژدہے سے نفرت کرتے ہو؟ کیا تم واقعی، مخلصانہ طور پر اس سے نفرت کرتے ہو؟ میں نے تم سے اتنی مرتبہ کیوں پوچھا ہے؟ میں تم سے یہ سوال بار بار کیوں پوچھتا رہتا ہوں؟ تمہارے دلوں میں عظیم سرخ اژدہے کی کیا شبیہ ہے؟ کیا اسے واقعی ہٹا دیا گیا ہے؟ کیا تم واقعی اسے اپنا باپ نہیں سمجھتے ہو؟ تمام لوگوں کو میرے سوالات میں میری نیت کو سمجھ لینا چاہیے۔ یہ لوگوں کے غصے کو بھڑکانے کے لیے نہیں ہے، نہ ہی انسانوں کو بغاوت پر اکسانے کے لیے ہے، اور نہ ہی اس لیے ہے کہ انسان اپنی مرضی سے نکلنے کا راستہ تلاش کرسکے، بلکہ یہ اس لیے ہے کہ تمام لوگوں کو خود کو عظیم سرخ اژدہے کی غلامی سے آزاد کروا نے کا موقع ملے۔ پھر بھی کسی کو پریشان نہیں ہونا چاہیے۔ سب میرے کلام سے پورا ہو گا؛ کوئی انسان اس میں حصہ نہیں لے سکتا، اور کوئی انسان وہ کام نہیں کر سکتا جو میں کروں گا۔ میں تمام زمینوں کی ہوا صاف کر دوں گا اور زمین پر موجود شیطانوں کے تمام نشانات کو مٹا دوں گا۔ میں پہلے ہی شروع کر چکا ہوں، اور میں عظیم سرخ اژدہے کی رہائش گاہ میں تادیب کے اپنے کام کا پہلا مرحلہ شروع کروں گا۔ اس طرح یہ دیکھا جا سکتا ہے کہ میرا عذاب پوری کائنات پر نازل ہو چکا ہے، اور یہ کہ عظیم سرخ اژدہا اور تمام اقسام کی ناپاک روحیں میرے عذاب سے بچنے کے لیے بے بس ہوں گی، کیونکہ میں تمام زمینوں کو دیکھتا ہوں۔ جب زمین پر میرا کام مکمل ہو جائے گا، یعنی جب عدالت کا دور ختم ہو جائے گا، تو میں باضابطہ طور پر عظیم سرخ اژدہے کو سزا دوں گا۔ میرے لوگ یقیناً عظیم سرخ اژدہے کے لیے میری راستباز سزا کو دیکھیں گے، میری راستبازی کی وجہ سے یقیناً بہت تعریفیں کریں گے، اور یقیناً میری راستبازی کی وجہ سے ہمیشہ میرے مقدس نام کی مدح خوانی کریں گے۔ اس کے بعد تم رسمی طور پر اپنا فرض ادا کرو گے، اور رسمی طور پر تمام زمینوں میں، ہمیشہ ہمیشہ کے لیے میری تعریف کرو گے!

جب عدالت کا دور اپنے عروج کو پہنچ جائے گا، تو میں اپنے کام کو ختم کرنے میں جلدی نہیں کروں گا، بلکہ اس میں تادیب کے دور کا ثبوت شامل کروں گا اور اس ثبوت کو اپنے تمام لوگوں کو دیکھنے کی اجازت دوں گا؛ اس سے زیادہ پھل پیدا ہو گا۔ یہ ثبوت وہ ذرائع ہے جن کے ذریعے میں عظیم سرخ اژدہے کو سزا دیتا ہوں، اور میں اپنے لوگوں کو اپنی آنکھوں سے اسے دیکھنے دوں گا تاکہ وہ میرے مزاج کے بارے میں مزید جان سکیں۔ وہ وقت جب میرے لوگ مجھ سے لطف اندوز ہوتے ہیں وہ وقت ہوتا ہے جب عظیم سرخ اژدہے کو سزا دی جاتی ہے۔ عظیم سرخ اژدہے کے لوگوں کو اُٹھانا اور اس کے خلاف بغاوت کروانا میرا منصوبہ ہے، اور یہ وہ طریقہ ہے جس کے ذریعے میں اپنے لوگوں کو کامل بناتا ہوں، اور یہ میرے تمام لوگوں کے لیے زندگی میں بڑھنے کا ایک بہترین موقع ہے۔ جب روشن چاند طلوع ہوتا ہے تو پرسکون رات ایک دم بکھر جاتی ہے۔ اگرچہ چاند پھٹے حالوں میں ہے، مگر انسان عمدہ روحوں میں ہے، اور چاندنی میں خوبصورت منظر کو دیکھ کر سکون سے چاندنی میں بیٹھا ہے۔ انسان اپنے جذبات کو بیان نہیں کر سکتا؛ یہ ایسے ہے گویا وہ اپنے خیالات کو واپس ماضی کی طرف لوٹانا چاہتا ہے، گویا وہ آگے مستقبل کی طرف دیکھنا چاہتا ہے، گویا وہ حال سے لطف اندوز ہو رہا ہے۔ اس کے چہرے پر ایک مسکراہٹ نمودار ہوتی ہے، اور خوشگوار ہوا کے درمیان ایک فرحت بخش خوشبو پھیل جاتی ہے؛ جیسے ہی ہوا کا ہلکا جھونکا چلنا شروع ہوتا ہے، انسان کو اس کی بھرپور خوشبو کا پتہ چل جاتا ہے، اور وہ اس کے زیر اثر نشے میں دکھائی دیتا ہے، اپنے آپ کو بیدار کرنے سے قاصر ہوتا ہے۔ یہ عین وہی وقت ہے جب میں ذاتی طور پر انسانوں کے درمیان آیا ہوں، اور انسان کو بھرپور خوشبو کا بہت زیادہ احساس ہوتا ہے، اور اس طرح تمام انسان اس خوشبو کے درمیان رہتے ہیں۔ میں انسان کے ساتھ امن میں ہوں، انسان میرے ساتھ ہم آہنگی سے رہتا ہے، اب وہ اپنے رویے میں میرے بارے میں منحرف نہیں ہے، اب میں انسان کی کمیوں کی تراش خراش نہیں کرتا، انسان کے چہرے پر اب کوئی غمگین تاثر نظر نہیں آتا، اب موت پوری نوع انسانی کو مزید نہیں دھمکاتی۔ آج، میں انسان کے ساتھ مل کر تادیب کے دور میں اس کے ساتھ شانہ بشانہ آگے بڑھتا ہوں۔ میں اپنا کام کر رہا ہوں، جس کا مطلب یہ ہے کہ میں اپنی لاٹھی کو انسان کے درمیان مارتا ہوں اور وہ اسی پر پڑتی ہے جو انسان میں سرکش ہوتا ہے۔ انسان کی نظروں میں، لگتا ہے کہ میری لاٹھی میں خاص طاقتیں ہیں: یہ ان تمام لوگوں پر آتی ہے جو میرے دشمن ہوتے ہیں اور انھیں آسانی سے نہیں بخشتی؛ سب لوگوں میں جو میری مخالفت کرتے ہیں، ان میں لاٹھی اپنا فطری کام انجام دیتی ہے۔ جو لوگ میرے ہاتھوں میں ہیں وہ میرے ارادے کے مطابق اپنا فرض انجام دیتے ہیں اور انہوں نے کبھی میری خواہش کی خلاف ورزی نہیں کی اور نہ ہی اپنا مادّہ بدلا ہے۔ اس کے نتیجے میں، پانی شور مچائیں گے، پہاڑ گر جائیں گے، بڑے دریا بکھر جائیں گے، انسان ہمیشہ تبدیل ہونے پر مائل رہیں گے، سورج مدھم ہو جائے گا، چاند تاریک ہو جائے گا، انسان کے پاس سکون سے رہنے کے مزید دن نہیں ہوں گے، زمین پر سکون کے مزید اوقات نہیں رہیں گے، آسمان پھر کبھی پرسکون اور خاموش نہیں رہے گا، اور مزید برداشت نہیں کرے گا۔ تمام چیزوں کی تجدید کی جائے گی اور وہ اپنی اصل شکل بحال کر لیں گی۔ زمین کے تمام گھرانوں کو تباہ کر دیا جائے گا، اور زمین پر تمام قومیں ٹکڑے ٹکڑے ہو جائیں گی؛ میاں بیوی کے ملاپ کے دن گزر چکے ہوں گے، اب ماں اور بیٹا دوبارہ نہیں ملیں گے، پھر کبھی باپ بیٹی اکٹھے نہیں ہوں گے۔ جو کچھ زمین پر ہوا کرتا تھا میں اس سب کو توڑ دوں گا۔ میں لوگوں کو ان کے جذبات آزاد کرنے کا موقع نہیں دیتا، کیونکہ میں جذبات سے عاری ہوں، اور لوگوں کے جذبات سے انتہائی حد تک نفرت کرنے لگا ہوں۔ یہ لوگوں کے درمیان جذبات کی وجہ سے ہے کہ مجھے ایک طرف ڈال دیا گیا ہے، اور اس طرح میں ان کی نظروں میں ایک ”دوسرا“ بن گیا ہوں؛ یہ لوگوں کے درمیان جذبات کی وجہ سے ہے کہ مجھے بھلا دیا گیا ہے؛ یہ انسان کے جذبات کی وجہ سے ہے کہ وہ اپنے ”ضمیر“ کو اٹھانے کے موقع سے فائدہ اٹھاتا ہے؛ یہ انسان کے جذبات کی وجہ سے ہے کہ وہ ہمیشہ میری تادیب سے تنگ رہتا ہے؛ یہ انسان کے جذبات کی وجہ سے ہے وہ مجھے بےانصاف اور نادرست کہتا ہے اور کہتا ہے کہ میں چیزوں کو سنبھالنے میں انسان کے جذبات پر دھیان نہیں دیتا۔ کیا زمین پر میرا بھی کوئی رشتے دار ہے؟ میری طرح، کس نے کبھی خوراک یا نیند کے بارے میں سوچے بغیر اپنے پورے انتظامی منصوبے کی خاطر دن رات کام کیا ہے؟ انسان کا خدا سے موازنہ کیسے کیا جا سکتا ہے؟ انسان خدا کے ساتھ کیسے ہم آہنگ ہو سکتا ہے؟ خدا، جو تخلیق کرتا ہے، انسان کی طرح کا کیسے ہوسکتا ہے، جو کہ تخلیق کیا گیا ہے؟ میں زمین پر انسان کے ساتھ ہمیشہ کیسے رہ سکتا ہوں اور کام کر سکتا ہوں؟ میرے دل کی فکر کرنے کے قابل کون ہو سکتا ہے؟ کیا یہ انسان کی دعائیں ہیں؟ میں نے ایک بار انسان کے ساتھ شامل ہونے اور اس کے ساتھ چلنے پر اتفاق کیا تھا – اور ہاں، آج تک انسان میری دیکھ بھال اور حفاظت میں زندہ رہا ہے، لیکن کیا کبھی ایسا دن بھی آئے گا جب انسان خود کو میری دیکھ بھال سے الگ کر سکے گا؟ اگرچہ انسان نے اپنے آپ کو کبھی میرے دل کی فکر میں مبتلا نہیں کیا ہے، لیکن روشنی کے بغیر زمین میں کون رہ سکتا ہے؟ یہ صرف میری برکتوں کی وجہ سے ہے کہ انسان آج تک زندہ رہا ہے۔

  جس دن تمام چیزوں کو دوبارہ زندہ کیا گیا، میں انسان کے درمیان آیا، اور میں نے اس کے ساتھ بہت عمدہ دن اور راتیں گزاری ہیں۔ صرف اسی مقام پر انسان کو میرے قابلِ رسائی ہونے کا تھوڑا سا احساس ہوتا ہے، اور جیسے جیسے اس کا مجھ سے باہمی تعامل زیادہ کثرت سے ہوتا جاتا ہے، تو اسے جو میرے پاس ہے اور جو میں ہوں، میں سے کچھ نظر آتا ہے - جس کے نتیجے میں، اسے میرے بارے میں کچھ علم حاصل ہو جاتا ہے۔ تمام لوگوں کے درمیان، میں اپنا سر اٹھا کر دیکھتا ہوں، اور وہ سب مجھے دیکھتے ہیں۔ پھر بھی جب دنیا پر تباہی آتی ہے تووہ بہت جلد پریشان ہو جاتے ہیں، اور اُن کے دلوں سے میری شبیہ غائب ہو جاتی ہے؛ تباہی کے آنے سے سخت گھبراہٹ میں مبتلا ہو کر، وہ میری نصیحتوں پر توجہ نہیں دیتے ہیں۔ میں نے انسان کے درمیان کئی سال گزارے ہیں، پھر بھی وہ ہمیشہ بے خبر رہا ہے، اور مجھے کبھی نہیں پہچانا ہے۔ آج خود اپنے منہ سے میں اسے یہ کہتا ہوں اور میں تمام لوگوں کو اپنے سامنے لاتا ہوں تاکہ وہ مجھ سے کچھ وصول کر لیں، لیکن پھر بھی وہ مجھ سے دور رہتے ہیں اور اسی وجہ سے وہ مجھے نہیں جانتے۔ جس وقت میرے قدم کائنات کے پار اور زمین کے کناروں تک چلیں گے تو انسان اپنے آپ پر غور کرنا شروع کر دے گا اور سب لوگ میرے پاس آئیں گے اور میرے سامنے جھک جائیں گے اور میری عبادت کریں گے۔ یہ وہ دن ہو گا جس دن میں جاہ و جلال حاصل کر لوں گا، میرے واپس آنے کا دن، اور میرے رخصت ہونے کا دن بھی۔ اب، میں سب بنی نوع انسان کے درمیان اپنا کام شروع کر چکا ہوں، اپنے انتظامی منصوبے کے آخری مرحلے پر پوری کائنات میں باضابطہ طور پر کام کا آغاز کر چکا ہوں۔ اس لمحے کے بعد سے، کوئی بھی جو غیر محتاط ہے، وہ بے رحم سزا میں گر جانے کا پابند ہے، اور ایسا کسی بھی لمحے ہو سکتا ہے۔ اس کی وجہ یہ نہیں ہے کہ میرے پاس دل نہیں ہے؛ بلکہ، یہ میرے انتظامی منصوبے کا ایک مرحلہ ہے؛ سب کو لازمی میرے منصوبے کے مراحل کے مطابق آگے بڑھنا چاہیے، اور کوئی بھی انسان اسے تبدیل نہیں کر سکتا ہے۔ جب میں باضابطہ طور پر اپنے کام کا آغاز کرتا ہوں تو میرے حرکت کرتے ہی تمام لوگ حرکت میں آتے ہیں، اس حد تک کہ پوری کائنات میں لوگ میرے قدم سے قدم ملا کر اپنے آپ کو مصروف کر لیتے ہیں اور پوری کائنات میں "خوشی" منائی جاتی ہے، اور میری طرف سے انسان کو آگے بڑھنے کی ترغیب ملتی ہے۔ اس کے نتیجے میں، خودعظیم سرخ اژدہا میری طرف سے کوڑے کھانے کے بعد جنون اور حیرت کی حالت میں چلا گیا ہے، اور یہ میرے کام کے مقصد کو پورا کرتا ہے، اور، میری اطاعت پر آمادہ نہ ہونے کے باوجود، وہ اپنی خواہشات کی پیروی کرنے سے قاصر ہے، اور اس کے پاس میرے قابو میں آنے اور میری اطاعت کرنے کے سوا کوئی انتخاب نہیں رہا ہے۔ میرے تمام منصوبوں میں، عظیم سرخ اژدہا میری ضِد ہے، میرا دشمن ہے، اور میرا خادم بھی ہے؛ اس لیے، میں نے اس کے لیے اپنی "ضروریات" میں کبھی نرمی نہیں کی ہے۔ اسی لیے میری تجسیم کے کام کا آخری مرحلہ اس کے گھر میں مکمل ہوتا ہے۔ اس طرح، عظیم سرخ اژدہا میری خدمت موزوں طریقے سے کرنے کے زیادہ قابل ہے، جس کے ذریعے میں اس کو فتح کر کے اپنا منصوبہ مکمل کروں گا۔ جب میں کام کرتا ہوں تو تمام فرشتے میرے ساتھ مل کر فیصلہ کن جنگ شروع کرتے ہیں اور آخری مرحلے میں میری خواہشات کو پورا کرنے کا عزم کرتے ہیں، تاکہ زمین کے لوگ فرشتوں کی طرح میرے سامنے جھک جائیں، اور میری مخالفت کرنے کی خواہش نہ رکھیں، اور کوئی ایسا کام نہ کریں جو میرے خلاف سرکشی ہو۔ تمام کائنات میں میرے کام کی یہ حرکیات ہیں۔


  انسان کے درمیان میری آمد کا مقصد اور اہمیت تمام بنی نوع انسان کو بچانا، تمام بنی نوع انسان کو اپنے گھر میں واپس لانا اور آسمان کو زمین سے دوبارہ ملانا ہے تاکہ انسان "اشاروں" کو آسمان اور زمین کے درمیان آگے پہنچائے، کیونکہ انسان کا جبلی کام یہی ہے۔ جس وقت میں نے بنی نوع انسان کو تخلیق کیا تھا تو میں نے بنی نوع انسان کے لیے تمام چیزیں تیار کر رکھی تھیں اور بعد میں، میں نے اپنے تقاضوں کے مطابق انسان کو وہ قیمتی اثاثے حاصل کرنے دیے جو اسے میں نے ہی دیے تھے۔ اس لیے میں کہتا ہوں کہ یہ میری راہنمائی میں ہی ہے کہ تمام نوع انسانی آج تک پہنچی ہے۔ اور یہ سب میرا منصوبہ ہے۔ تمام بنی نوع انسان میں لاتعداد لوگ میری محبت کی حفاظت میں موجود ہیں اور لاتعداد لوگ میری نفرت کی سزا میں رہتے ہیں۔ اگرچہ سب لوگ مجھ سے دعا کرتے ہیں، پھر بھی وہ اپنے موجودہ حالات کو بدلنے سے قاصر ہوتے ہیں؛ ایک مرتبہ جب وہ ناامید ہو جاتے ہیں، تو وہ صرف فطرت کو اپنا راستہ لینے دے سکتے ہیں اور میری نافرمانی کرنا بند کر سکتے ہیں، کیونکہ بس یہی وہ سب کچھ ہے جو انسان کر سکتا ہے۔ جب انسان کی زندگی کی حالت کی بات ہوتی ہے تو انسان کو تو ابھی حقیقی زندگی تلاش کرنی ہے، اس نے ابھی تک دنیا کی ناانصافی، تباہ کاری اور ابتر حالات کو گہری نظر سے نہیں دیکھا ہے - اور اسی طرح، اگر تباہی نہ آتی، تو زیادہ تر لوگ اب بھی مادر فطرت کو گلے لگا لیتے، اور ابھی بھی "زندگی" کے ذائقوں میں پوری طرح مگن رہتے۔ کیا یہ دنیا کی حقیقت نہیں ہے؟ جو میں انسان سے کہتا ہوں کیا یہ نجات کی آواز نہیں ہے؟ بنی نوع انسان میں سے کبھی بھی کسی نے مجھ سے سچی محبت کیوں نہیں کی ہے؟ انسان مجھ سے صرف اس وقت محبت کیوں کرتا ہے جب وہ سزا اور آزمائشوں میں گھرا ہوتا ہے، لیکن جب میری حفاظت میں ہوتا ہے تو کوئی بھی مجھ سے محبت نہیں کرتا ہے؟ میں نے کئی مرتبہ بنی نوع انسان پر اپنی سزا نازل کی ہے۔ وہ اس پر ایک نظر ڈالتے ہیں لیکن پھر اسے نظر انداز کر دیتے ہیں، اور اس وقت وہ اس کا جائزہ نہیں لیتے اور اس پر غور و فکر نہیں کرتے، اور اسی لیے جو کچھ انسان کو ملتا ہے وہ بے رحم فیصلہ ہوتا ہے۔ یہ میرے کام کرنے کے طریقوں میں سے صرف ایک ہے، لیکن یہ اب بھی انسان کو بدلنے اور اس کو مجھ سے محبت کروانے کے لیے موزوں ہے۔


  میں بادشاہی میں حکومت کرتا ہوں، اور اس کے علاوہ، میں پوری کائنات پر حکومت کرتا ہوں؛ میں دونوں ہوں، بادشاہی کا بادشاہ بھی اور کائنات کا سربراہ بھی۔ اب سے، میں ان تمام لوگوں کو جمع کروں گا جو منتخب شدہ نہیں ہیں اور غیر قوموں میں اپنے کام کا آغاز کروں گا، اور میں پوری کائنات میں اپنے انتظامی احکام کا اعلان کروں گا، تاکہ میں اپنے کام کے اگلے مرحلے کا کامیابی کے ساتھ آغاز کر سکوں۔ میں غیر قوموں میں اپنا کام پھیلانے کے لیے سزا کا استعمال کروں گا، جس کا مطلب یہ ہے کہ میں ان تمام غیر قوموں کے خلاف طاقت استعمال کروں گا۔ قدرتی طور پر، یہ کام اسی وقت انجام دیا جائے گا جس وقت میرا کام منتخب شدہ لوگوں میں کیا جائے گا۔ جب میرے بندے زمین پر حکومت کریں گے اور اقتدار سنبھالیں گے، تو یہ وہ دن بھی ہوگا جب زمین پر تمام لوگوں کو فتح کر لیا گیا ہو گا، اور اس کے علاوہ، یہ وہ وقت ہوگا جب میں آرام کروں گا- اور صرف تب ہی میں ان تمام لوگوں کے سامنے ظاہر ہوں گا جو مفتوح ہو چکے ہوں گے۔ میں مقدس بادشاہی میں ظاہر ہوتا ہوں، اور اپنے آپ کو غلاظت کی سرزمین سے چھپا لیتا ہوں۔ وہ تمام لوگ جو فتح ہو چکے ہیں اور میرے سامنے فرمانبردار ہو گئے ہیں وہ اپنی آنکھوں سے میرا چہرہ دیکھ سکتے ہیں اور اپنے کانوں سے میری آواز سن سکتے ہیں۔ یہ ان لوگوں کے لیے برکت ہے جو آخری ایام میں پیدا ہوئے ہیں، یہ وہ نعمت ہے جو میں نے پہلے ہی مقرر کر دی تھی، اور کوئی بھی انسان اسے تبدیل نہیں کر سکتا۔ آج، میں مستقبل کے کام کی خاطر اس طریقے سے کام کرتا ہوں۔ میرا تمام کام آپس میں مربوط ہے، اس سب میں، ایک پکار اور جواب ہے: کوئی مرحلہ کبھی بھی اچانک نہیں رکا ہے، اور کبھی بھی کوئی مرحلہ کسی دوسرے سے آزادانہ طور پر انجام نہیں دیا گیا ہے۔ کیا یہ ایسا نہیں ہے؟ کیا ماضی کا کام آج کے کام کی بنیاد نہیں ہے؟ کیا ماضی کے الفاظ آج کے الفاظ کے پیش رو نہیں ہیں؟ کیا ماضی کے مرحلے آج کے مرحلوں کا نقطہ آغاز نہیں ہیں؟ جب میں رسمی طور پر طومار کھولتا ہوں، یعنی جب پوری کائنات میں لوگوں کو سزا دی جاتی ہے، جب پوری دنیا کے لوگ آزمائشوں میں مبتلا ہوتے ہیں، تو یہ میرے کام کا نقطہ عروج ہوتا ہے؛ تمام لوگ روشنی کے بغیر والی زمین میں رہتے ہیں، اور تمام لوگ ان خطرات کے درمیان رہتے ہیں جو انھیں اپنے ماحول سے لاحق ہیں، دوسرے لفظوں میں، یہ وہ زندگی ہے جس کا تجربہ تخلیق کے زمانے سے لے کر آج تک انسان نے کبھی بھی نہیں کیا، اور تمام ادوار میں کسی نے بھی اس قسم کی زندگی کا "لطف" نہیں اٹھایا، اور اسی لیے میں کہتا ہوں کہ میں نے وہ کام کیا ہے جو پہلے کبھی نہیں کیا گیا۔ معاملات کی اصل حالت یہی ہے اور یہی باطنی مفہوم ہے۔ کیونکہ میرا دن تمام بنی نوع انسان کے قریب آتا ہے، کیونکہ یہ دور نہیں لگتا ہے بلکہ انسان کی آنکھوں کے بالکل سامنے ہے، تو اس کے نتیجے میں کون خوفزدہ نہیں ہو سکتا؟ اور اس میں کون خوش نہیں ہو سکتا ہے؟ بابل کا غلیظ شہر آخرکار اپنے انجام کو پہنچ چکا ہے؛ انسان کی ایک بالکل نئی دنیا سے دوبارہ ملاقات ہوئی ہے، اور آسمان اور زمین تبدیل ہو گئے ہیں اور ان کی تجدید کر دی گئی ہے۔


  جب میں تمام قوموں اور تمام لوگوں کے سامنے ظاہر ہوتا ہوں تو آسمان پر سفید بادل منڈلاتے ہیں اور مجھے ڈھانپ لیتے ہیں۔ اسی طرح، زمین پر موجود پرندے بھی میرے لیے خوشی سے گیت گاتے اور رقص کرتے ہیں، زمین کے ماحول کو نمایاں کرتے ہیں، اور اس طرح زمین پر موجود تمام چیزوں میں جوش و خروش پیدا کرنے کا باعث بنتے ہیں، تاکہ وہ مزید "آہستہ آہستہ نیچے کی طرف نہ پھسلیں،" بلکہ اس کی بجائے وہ ایک حیات آفرینی کے ماحول میں زندگی گزاریں۔ جب میں بادلوں کے درمیان ہوتا ہوں تو انسان میرے چہرے اور آنکھوں کا دھندلا سا مشاہدہ کرتا ہے اور اس وقت وہ تھوڑا سا خوف محسوس کرتا ہے۔ ماضی میں، اس نے قصے کہانیوں میں میرے بارے میں لکھے تاریخی مندرجات کو سنا ہے، اور اس کے نتیجے میں وہ میرے متعلق صرف آدھا یقین کرتا ہے اور آدھا شک کرتا ہے۔ وہ یہ نہیں جانتا ہے کہ میں کہاں ہوں، یا میرا چہرہ کتنا بڑا ہے – کیا یہ سمندر جتنا چوڑا ہے، یا سبز چراگاہوں کی طرح لا محدود ہے؟ یہ باتیں کوئی بھی نہیں جانتا ہے۔ آج جب انسان بادلوں میں میرا چہرہ دیکھتا ہے تو صرف اس وقت انسان محسوس کرتا ہے کہ میرا قصے کہانیوں والا وجود حقیقت ہے، اور اس لیے وہ میری طرف کچھ زیادہ موزوں طریقے سے راغب ہو جاتا ہے، اور یہ صرف میرے اعمال کی وجہ سے ہوتا ہے کہ اس کی تعریف میرے لیے کچھ زیادہ ہو جاتی ہے۔ لیکن اب بھی انسان مجھے نہیں جانتا ہے، اور وہ بادلوں میں میرا صرف ایک حصہ ہی دیکھتا ہے۔ اس کے بعد، میں اپنے بازو پھیلا کر انسان کو دکھاتا ہوں۔ انسان حیران ہو جاتا ہے، اور میرے ہاتھ سے مارے جانے سے بہت خوفزدہ ہو کر وہ اپنے منہ پر طمانچے مارتا ہے، اور اس لیے وہ اپنی تعریف میں تھوڑے سے احترام کا اضافہ کر دیتا ہے۔ انسان میری ہر حرکت پر نگاہیں جمائے رکھتا ہے، اس بات سے شدید خوفزدہ ہوتا ہے کہ جب وہ توجہ نہیں دے رہا ہو گا تو میری طرف سے مارا جائے گا- پھر بھی میں انسان کی طرف سے دیکھے جانے کی وجہ سے پابند نہیں ہوں، اور میں اپنے اختیار میں جو کام ہے وہ کرتا رہتا ہوں۔ یہ صرف ان اعمال کی وجہ سے ہے جو میں کرتا کہ انسان مجھے کچھ ترجیح دیتا ہے، اور اس طرح آہستہ آہستہ میرے ساتھ شریک ہونے کے لیے میرے سامنے آتا ہے۔ جب میں مکمل طور پر انسان پر ظاہر ہو جاؤں گا تو انسان میرا چہرہ دیکھ لے گا اور اس کے بعد میں مزید اپنے آپ کو انسان سے نہیں چھپاؤں گا یا اس کے لیے غیر واضح نہیں رہوں گا۔ میں پوری کائنات میں، تمام لوگوں کے سامنے سرِ عام ظاہر ہوں گا، اور وہ تمام لوگ جو گوشت اور خون کے ہیں میرے تمام اعمال کو دیکھیں گے۔ وہ تمام لوگ جو روح کے ہیں یقیناً میرے گھر میں سکون سے رہیں گے، اور وہ یقیناً میرے ساتھ مل کر حیرت انگیز نعمتوں سے لطف اندوز ہوں گے۔ وہ سب جن کی میں پرواہ کرتا ہوں وہ یقیناً سزا سے بچ جائیں گے اور روح کی تکلیف اور جسمانی اذیت سے یقیناً بچ جائیں گے۔ میں تمام لوگوں کے سامنے سرِ عام ظاہر ہوں گا اور حکومت کروں گا اور طاقت استعمال کروں گا، تاکہ لاشوں کی بدبو کائنات میں مزید نہ پھیلے؛ اس کی بجائے، میری خوش گوار فرحت بخش خوشبو پوری دنیا میں پھیل جائے گی، کیونکہ میرا دن قریب آ رہا ہے، انسان بیدار ہو رہا ہے، زمین پر سب کچھ ترتیب میں ہے، اور اب زمین کی بقا کے دن نہیں رہے ہیں، کیونکہ میں آ گیا ہوں!

انسانوں میں، میں نے ایک بار انسان کی نافرمانی اور کمزوری کا خلاصہ کیا، اور اس طرح میں نے انسان کی کمزوری کو سمجھا اور اس کی نافرمانی کو جانا۔ انسان کے درمیان آنے سے پہلے ہی میں انسان کی خوشیوں اور غموں کو بہت پہلے ہی سمجھنے لگ گیا تھا – اور اسی وجہ سے میں وہ کام کر سکتا ہوں جو انسان نہیں کر سکتا، اور وہ کہہ سکتا ہوں جو انسان نہیں کہہ سکتا اور میں اتنی آسانی سے کر لیتا ہوں۔ کیا مجھ میں اور انسان میں یہ فرق نہیں ہے؟ اور کیا یہ واضح فرق نہیں ہے؟ کیا یہ ہو سکتا ہے کہ میرا کام خون اور گوشت پوست کے لوگوں سے حاصل ہو سکتا ہے؟ کیا یہ ہو سکتا ہے کہ میں تخلیق کردہ مخلوقات کی قسم کا ہوں؟ لوگوں نے مجھے ”تقریباً مساوی“ ہونے کا درجہ دے دیا ہے – اور کیا یہ اس لیے نہیں ہے کہ وہ مجھے جانتے نہیں ہیں؟ انسانوں کے درمیان بلند ہونے کی بجائے، مجھے خود کو لازمی طور پر عاجز کیوں بنانا چاہیے؟ انسان مجھے کیوں مسترد کرتا رہتا ہے، کیوں بنی نوع انسان میرے نام کا اعلان کرنے سے قاصر ہے؟ میرے دل میں بہت زیادہ غم ہے، مگر لوگ کیسے جان سکتے ہیں؟ وہ کیسے دیکھ سکتے ہیں؟ جس چیز کی مجھے تشویش ہے، اسے اپنی زندگیوں میں سب سے زیادہ اہمیت نہ دینے پر لوگ چکرا گئے اور الجھن میں پڑ گئے ہیں، جیسے کہ انہوں نے ابھی ابھی نیند کی گولی کھائی ہو؛ جب میں ان کو پکارتا ہوں تو وہ صرف خواب ہی دیکھتے رہتے ہیں اور اس طرح کسی کو کبھی میرے اعمال کی خبر نہیں ہوئی۔ آج، زیادہ تر لوگ اب بھی گہری نیند میں ہیں۔ صرف جب بادشاہی کے ترانے کی آواز آتی ہے تو تب ہی وہ اپنی نیند بھری آنکھیں کھولتے ہیں اور اپنے دلوں میں کچھ اداسی محسوس کرتے ہیں۔ جب میری لاٹھی بنی نوع انسان پر پڑتی ہے، تو تب بھی وہ بہت کم توجہ دیتے ہیں، گویا ان کی قسمت سمندر میں ریت کی طرح بے کار ہے۔ اگرچہ ان میں سے اکثر کو کچھ آگاہی ہے، لیکن وہ ابھی تک یہ نہیں جانتے کہ میرے قدم کہاں تک آچکے ہیں – کیونکہ لوگ میری مرضی کو سمجھنے کی پرواہ نہیں کرتے، اور اسی لیے وہ خود کو کبھی بھی شیطان کی غلامی سے آزاد کروانے کے قابل نہیں رہے۔ میں سب چیزوں سے بالاتر حرکت کرتا ہوں، اور سب چیزوں کے درمیان رہتا ہوں، اور اسی وقت، میں تمام لوگوں کے دلوں میں توجہ کا مرکز ہوتا ہوں۔ اس وجہ سے، لوگ مجھے مختلف کے طور پر دیکھتے ہیں، یہ مانتے ہیں کہ میں غیر معمولی ہوں، یا یہ کہ میں ناقابل ادراک ہوں – اور اس کے نتیجے میں، مجھ پر ان کا اعتماد روز بروز زیادہ مضبوط ہوتا جاتا ہے۔ ایک مرتبہ میں نے تیسرے آسمان پر ٹیک لگا کر کائنات کے تمام لوگوں اور چیزوں کا مشاہدہ کیا۔ جب میں سوتا ہوں تو لوگ خاموش ہو جاتے ہیں اور میرے آرام میں خلل ڈالنے سے بہت ڈرتے ہیں۔ جب میں جاگتا ہوں تو وہ فوراً پرجوش ہو جاتے ہیں، گویا وہ خاص طور پر مجھے خوش کرنے کا کام کر رہے ہیں۔ کیا زمین پر لوگوں کا میرے ساتھ یہ رویہ نہیں ہے؟ آج کے لوگوں میں کون ہے جو مجھے آسمان میں اور زمین پر ایک کے طور پر دیکھتا ہے؟ آسمان میں کون میری تعظیم نہیں کرتا؟ اور زمین پر کون مجھے حقیر نہیں سمجھتا؟ انسان کیوں ہمیشہ مجھے ٹکڑے ٹکرے کرتا ہے؟ انسان ہمیشہ میرے بارے میں دو مختلف رویے کیوں رکھتا ہے؟ کیا زمین پر مجسم خدا وہ خدا نہیں ہے جو آسمان میں سب پر حکمرانی کرتا ہے؟ کیا آسمان والا میں اب زمین پر نہیں ہوں؟ لوگ کیوں مجھے دیکھتے تو ہیں لیکن مجھے جانتے نہیں؟ آسمان اور زمین کے درمیان اتنا فاصلہ کیوں ہے؟ کیا یہ چیزیں انسان کے لیے زیادہ گہرائی سے جانچنے کے لائق نہیں ہیں؟

جب میں اپنا کام کرتا ہوں، اور اس وقت کے دوران جب میں کلمات کہتا ہوں، تو لوگ اس میں ہمیشہ ”ذائقہ“ شامل کرنا چاہتے ہیں، گویا ان کی سونگھنے کی حس میری نسبت زیادہ شدید ہے، گویا وہ مضبوط ذائقے کو ترجیح دیتے ہیں، اور گویا میں اس سے ناواقف ہوں کہ انسان کو کس چیز کی ضرورت ہے، اور اس طرح انسان کو میرے کام کو ”تقویت“ دینے کے لیے ”تکلیف“ اٹھانی چاہیے۔ میں جان بوجھ کر لوگوں کی مثبت کیفیت کو کم نہیں کرتا، لیکن ان سے کہتا ہوں کہ وہ مجھے جاننے کی بنیاد پر خود کو صاف کریں۔ چونکہ ان میں بہت زیادہ کمی ہے، اس لیے میں تجویز کرتا ہوں کہ وہ مزید کوشش کریں، اور اس طرح میرے دل کو مطمئن کرنے کے لیے اپنی کمی کی تلافی کریں۔ لوگ کبھی مجھے اپنے تصورات میں جانتے تو تھے، لیکن اس سے بالکل بے خبر تھے، اور یوں ان کی محبت ریت کو سونا سمجھتی تھی۔ جب میں نے انھیں یاددہانی کروائی تو انہوں نے صرف اس کا کچھ حصہ چھوڑ دیا، لیکن چھوڑے گئے حصے کو چاندی اور سونے کی چیزوں سے بدلنے کی بجائے، انہوں نے اس حصے سے لطف اندوز ہونا جاری رکھا جو ابھی تک ان کے ہاتھ میں ہے – اور اس کے نتیجے میں، وہ میرے سامنے ہمیشہ عاجز اور صابر رہتے ہیں؛ چونکہ ان کے خیالات بہت زیادہ ہیں اس لیے وہ میرے ساتھ ہم آہنگ ہونے کے قابل نہیں ہیں۔ اس طرح، میں نے فیصلہ کیا کہ انسان کے پاس جو کچھ ہے اور جو کچھ وہ خود ہے اسے چھین کر بہت دور پھینک دوں، تاکہ سب میرے ساتھ رہ سکیں اور مجھ سے مزید الگ نہ ہوں۔ یہ میرے کام کی وجہ سے ہے کہ آدمی میرے ارادے کو نہیں سمجھتا۔ کچھ کا خیال ہے کہ میں دوسری بار اپنا کام ختم کر کے انھیں جہنم میں ڈال دوں گا۔ کچھ کا خیال ہے کہ میں بولنے کا ایک نیا طریقہ اختیار کروں گا، اور ان میں سے زیادہ تر خوف سے کانپتے ہیں: وہ سخت خوفزدہ ہیں کہ میں اپنا کام ختم کردوں گا اور انھیں چھوڑ دوں گا اور ان کے لیے کہیں جانے کا کوئی راستہ نہیں چھوڑوں گا، اور شدید خوفزدہ ہیں کہ میں انھیں ایک مرتبہ پھر چھوڑ دوں گا۔ لوگ میرے نئے کام کا اندازہ لگانے کے لیے ہمیشہ پرانے تصورات استعمال کرتے ہیں۔ میں نے کہا کہ لوگوں نے اس طریقے کو کبھی نہیں سمجھا جس کے ذریعے میں کام کرتا ہوں – کیا وہ اس وقت اپنے بارے میں اچھی طرح بیان کر سکتے ہیں؟ کیا لوگوں کے پرانے خیالات میرے کام میں خلل ڈالنے والے ہتھیار نہیں ہیں؟ جب میں لوگوں سے بات کرتا ہوں تو وہ ہمیشہ میری نظروں سے گریز کرتے ہیں، اس بات سے سخت خوفزدہ ہوتے ہیں کہ میری نظریں ان پر جم جائیں گی۔ چنانچہ، وہ اپنا سر جھکا لیتے ہیں، گویا مجھ سے معائنہ کروانا قبول کر رہے ہیں – اور کیا یہ ان کے خیالات کی وجہ سے نہیں ہے؟ ایسا کیوں ہے کہ میں نے آج تک اپنے آپ کو عاجز بنائے رکھا ہے لیکن کسی نے کبھی غور نہیں کیا؟ کیا مجھے انسان کے لیے جھکنا لازمی ہے؟ میں آسمان سے زمین پر آیا، میں بلندی سے ایک خفیہ جگہ پر اترا، اور انسان کے درمیان آیا اور جو کچھ میرے پاس ہے اور جو کچھ میں خود ہوں، اس پر ظاہر کیا۔ میرا کلام مخلص اور سنجیدہ، صابر اور مہربان ہے – لیکن کس نے دیکھا ہے کہ میں کیا ہوں اور میرے پاس کیا ہے؟ کیا میں اب بھی انسان سے پوشیدہ ہوں؟ میرے لیے انسان سے ملنا اتنا مشکل کیوں ہوتا ہے؟ کیا اس کی وجہ یہ ہے کہ لوگ اپنے کام میں بہت زیادہ مصروف ہوتے ہیں؟ کیا اس کی وجہ یہ ہے کہ میں اپنی ذمہ داریوں میں کوتاہی کر رہا ہوں اور لوگ سب اپنی کامیابی کی جستجو کو بہت اہمیت دیتے ہیں؟

لوگوں کے ذہنوں میں، خدا خدا ہے، اور اس کے ساتھ آسانی سے مشغول نہیں ہوا جا سکتا، جبکہ انسان انسان ہے، اور اسے آسانی سے آوارہ منش نہیں بننا چاہیے – اس کے باوجود لوگوں کے اعمال اب بھی میرے سامنے نہیں لائے جا سکتے۔ کیا یہ ہو سکتا ہے کہ میری ضروریات بہت زیادہ ہوں؟ کیا یہ ہو سکتا ہے کہ انسان بہت کمزور ہو؟ لوگ ہمیشہ ان معیارات کو کیوں دیکھتے ہیں جن کی مجھے قطعاً ضرورت نہیں ہے؟ کیا وہ انسان کے لیے واقعی ناقابلِ حصول ہیں؟ میری ضروریات کا حساب لوگوں کے ”دستور“ کی بنیاد پر لگایا جاتا ہے اور اس طرح کبھی بھی انسان کی حیثیت سے تجاوز نہیں کیا – لیکن اس کے باوجود، لوگ میرے مطلوبہ معیارات کو حاصل کرنے سے قاصر رہتے ہیں۔ لاتعداد بار مجھے انسانوں میں چھوڑ دیا گیا ہے، ان گنت بار لوگوں نے مجھے طنزیہ نظروں سے دیکھا ہے، گویا میرا جسم کانٹوں سے ڈھکا ہوا ہے اور ان کے لیے نفرت انگیز ہے، اور اس طرح لوگ مجھ سے نفرت کرتے ہیں، اور یقین کرتے ہیں کہ میری کوئی اہمیت نہیں ہے۔ اس طرح انسان مجھے آگے پیچھے دھکے دیتا ہے۔ لاتعداد بار لوگ مجھے کم قیمت پر گھر لے آئے ہیں اور ان گنت بار انہوں نے مجھے مہنگے داموں فروخت کیا ہے اور یہی وجہ ہے کہ میں خود کو اس حالت میں پاتا ہوں جس میں، میں آج موجود ہوں۔ ایسا لگتا ہے جیسے لوگ ابھی تک میرے لیے سازشیں تیار کر رہے ہیں؛ ان میں سے اکثر اب بھی مجھے کروڑوں ڈالر کے منافع میں بیچنا چاہتے ہیں، کیونکہ انسان نے کبھی مجھے عزیز نہیں رکھا ہے۔ یہ ایسے ہے گویا میں لوگوں کے درمیان ایک مصالحت کار بن گیا ہوں، یا ایک جوہری ہتھیار جس سے وہ آپس میں لڑتے ہیں، یا ان کے درمیان کوئی معاہدہ ہوا ہے – اور اس کے نتیجے میں، میں، مجموعی طور پر، انسان کے دل میں مجموعی طور پر بالکل ہی بےاہمیت ہوں، میں ایک غیر ضروری گھریلو شے ہوں۔ پھر بھی میں اس کی وجہ سے انسان کی ملامت نہیں کرتا؛ میں انسان کو بچانے کے سوا کچھ نہیں کرتا، اور ہمیشہ انسان کے ساتھ ہمدردی کرتا رہا ہوں۔

لوگوں کا خیال ہے کہ جب میں لوگوں کو جہنم میں ڈالوں گا تو مجھے سکون ملے گا، گویا میں خاص طور پر جہنم کے ساتھ ایک سودا کر رہا ہوں، اور گویا میں کوئی ایسا شعبہ ہوں جو لوگوں کو بیچنے میں ماہر ہے، گویا میں لوگوں کو دھوکا دینے کا ماہر ہوں اور جب وہ میرے قابو میں آ جائیں گے تو میں انھیں زیادہ قیمت پر بیچ دوں گا۔ لوگوں کے منہ یہ نہیں کہتے، لیکن اپنے دلوں میں وہ اسی پر یقین رکھتے ہیں۔ اگرچہ وہ سب مجھ سے محبت کرتے ہیں، لیکن وہ چھپ کر ایسا کرتے ہیں۔ کیا میں نے ان کی اس تھوڑی سی محبت کی خاطر اتنی بڑی قیمت ادا کی ہے اور اتنا خرچ کیا ہے؟ لوگ دھوکے باز ہیں، اور میں ہمیشہ دھوکا کھانے والے کا کردار ادا کرتا ہوں۔ ایسا لگتا ہے جیسے میں بہت بے وقوف ہوں: ایک بار جب وہ یہ کمزور مقام دیکھ لیتے ہیں، تو وہ مجھے دھوکا دیتے رہتے ہیں۔ میرے منہ سے نکلے کلام کا مطلب یہ نہیں کہ لوگوں کو موت کے گھاٹ اتار دیا جائے یا ان پر بے ترتیب لیبل چسپاں کیے جائیں – یہ انسان کی حقیقت ہیں۔ شاید میرا کچھ کلام ”حد سے نکل جاتا ہے“، ایسی صورت میں، میں صرف لوگوں سے معافی کی ”التجا“ ہی کر سکتا ہوں؛ کیونکہ میں انسان کی زبان میں ”ماہر“ نہیں ہوں، اس لیے میں جو کچھ کہتا ہوں وہ لوگوں کے مطالبات کو پورا کرنے سے قاصر ہے۔ شاید میرا کچھ کلام لوگوں کے دلوں کو چھید دیتا ہے، اس لیے میں صرف ”التجا“ ہی کر سکتا ہوں کہ وہ برداشت کریں؛ کیونکہ میں انسان کی زندگی کے فلسفے میں ماہر نہیں ہوں اور میرے بولنے کے طریقے کے بارے میں کوئی خاص بات نہیں ہے، میرا بہت سا کلام لوگوں میں شرمندگی پیدا کر سکتا ہے۔ شاید میرا کچھ کلام لوگوں کی بیماری کی جڑ سے بات کرتا ہے اور ان کی بیماری کو ظاہر کرتا ہے، لہذا میں تجھے مشورہ دیتا ہوں کہ جو دوائیاں میں نے تیرے لیے تیار کی ہیں، ان میں سے کچھ لے، کیونکہ میرا تجھے تکلیف دینے کا کوئی ارادہ نہیں ہے اور اس دوائی کے کوئی ذیلی اثرات نہیں ہیں۔ شاید میرا کچھ کلام ”حقیقت پسندانہ“ نہیں لگتا، لیکن میں لوگوں سے ”التجا“ کرتا ہوں کہ وہ گھبرائیں نہیں – میں ہاتھ پاؤں کا ”پھرتیلا“ نہیں ہوں، اس لیے میرے کلام پر عمل کرنا ابھی باقی ہے۔ میں کہتا ہوں کہ لوگ مجھے ”برداشت“ کریں۔ کیا یہ کلام انسان کے لیے مددگار ہے؟ مجھے امید ہے کہ لوگ اس کلام سے کچھ حاصل کر سکتے ہیں، تاکہ میرا کلام ہمیشہ ہی رائیگاں نہ جائے!

9 اپریل 1992

  ضمیمہ:
”پوری کائنات کے لیے خدا کے کلام“ کے اسرار کی تشریحات


باب 1

جیسا کہ خدا نے کہا ہے، ”کوئی بھی میرے کلام کی جڑ نہیں سمجھ سکتا، اور نہ ہی کوئی اس کے کہنے میں میرے مقصد کو جانتا ہے“ اگر خدا کی روح کی راہنمائی نہ ہو، اور اگر اس کے کلمات کی آمد نہ ہو، تو تمام لوگ اس کے عذاب میں فنا ہو جائیں۔ خدا نے تمام لوگوں کو آدور میں اتنا وقت کیوں لیا؟ اور پانچ ماہ تک؟ یہ بالکل ہماری رفاقت کا بہت اہم نقطہ ہے نیز خدا کی حکمت میں ایک مرکزی نقطہ ہے۔ ہم مندرجہ ذیل مشورہ دے سکتے ہیں: اگر کلیسا کی تعمیر انسان کو آزمائش میں ڈالنے کے اس عرصے کے بغیر، اور خدا کی طرف سے بدعنوان نسل انسانی کو سختی سے ضرب لگائے، مارے، اور چرکا دیے بغیر، آج تک جاری رہتی، تو کیا نتیجہ نکلتا؟ لہٰذا اِن کئی مہینوں کے کام کے مطلوبہ اثر کی نشاندہی کرتے ہوئے خُدا براہِ راست پہلے ہی جملے میں سیدھے متعلقہ بات پر پہنچ جاتا ہے – واقعی وہ پہلی ہی چبھن میں خون نکالتا ہے! یہ کئی مہینوں کے اس عرصے میں خدا کے اعمال کی حکمت کو ظاہر کرنے کے لیے کافی ہے: انہوں نے ہر ایک کو آزمائش کے ذریعے سیکھنے کے قابل بنا دیا ہے کہ کس طرح اطاعت کی جائے اور کس طرح خلوص کے ساتھ اپنے آپ کو خرچ کیا جائے، نیز یہ کہ دردناک تزکیے کے ذریعے خدا کو پہچاننا کتنا بہتر ہے۔ لوگ جتنا زیادہ مایوسی کا تجربہ کرتے ہیں، وہ خود کو اتنا ہی بہتر جان لیتے ہیں۔ اور سچ کہوں تو، انھیں جتنا زیادہ تزکیے کا سامنا کرنا پڑتا ہے جو مصائب سے بھرا ہوتا ہے، اتنا ہی زیادہ وہ اپنی بدعنوانی کو جان لیتے ہیں، اس حد تک پہچان لیتے ہیں کہ وہ خدا کے خدمت گار ہونے کے لائق بھی نہیں ہیں اور یہ کہ خدمت کرنے کے لیے اس کی طرف سے بلند کیا جانا ہوتا ہے۔ اور اس طرح، یہ نتیجہ حاصل ہونے کے بعد، جب انسان اپنے ہر حصے کو استعمال کر لیتا ہے، تو بغیر کسی بات کو چھپائے خدا براہِ راست رحمت کی صدائیں لگاتا ہے۔ یہ آسانی سے دیکھا جا سکتا ہے کہ خدا کا کام کرنے کا طریقہ، ان چند مہینوں کے بعد، آج کو اپنے نقطہ آغاز کے طور پر لیتا ہے؛ اُس نے سب کو دیکھنے کے لیے یہ سادہ بنا دیا ہے۔ کیونکہ، ماضی میں، خدا نے اکثر کہا کہ ”خدا کے بندے کہلانے کا حق حاصل کرنا آسان نہیں ہے،“ اس نے یہ کلام ان لوگوں میں پیدا کیے ہیں جن کا حوالہ خدمت گار کے طور پر دیا جاتا ہے، جو یہ ظاہر کرنے کے لیے کافی ہے کہ خدا شک کے سائے تک کے بغیر قابل اعتماد ہے۔ جو کچھ خدا کہتا ہے وہ مختلف درجوں میں سچ ہو گا، اور یہ کسی بھی طرح سے خالی بات نہیں ہے۔

جب تمام لوگ انتشار کی حد تک رنج وغم سے بھرے ہوتے ہیں تو، خدا کی طرف سے اس طرح کا کلام تیر بہدف ہوتا ہے، ان سب کو ان کی ناامیدی کے درمیان دوبارہ زندہ کر دیتا ہے۔ انسانوں کے ذہنوں سے مزید کسی شک کو ختم کرنے کے لیے، خُدا نے درج ذیل کا اضافہ کیا: ”اگرچہ انہیں میرے بندے کہا جاتا ہے، یہ لقب کسی بھی طرح میرے ’بیٹے‘ کہلانے کے لیے ثانوی نہیں ہے۔“ یہ اس بات کو ظاہر کرنے کے لیے کافی ہے کہ صرف خدا ہی خود اپنے اختیار کی حفاظت کرنے کے قابل ہے، اور ایک بار جب لوگ اسے پڑھ لیں گے، تو وہ اور زیادہ پختہ یقین کر لیں گے کہ کام کرنے کے طریقے سے بہت ہٹ کر، یہ ایک حقیقت ہے۔ ایک قدم آگے بڑھتے ہوئے، تاکہ لوگوں کی بصیرت صاف رہ سکے، ہر ایک کی شناخت اس کے نئے انداز میں واضح کر دی گئی ہے۔ یہ خدا کی حکمت کو ظاہر کرنے کے لئے کافی ہے اور یہ لوگوں کو بہتر طور پر یہ جاننے کے قابل بناتا ہے کہ خدا انسانوں کے دلوں میں دیکھ سکتا ہے؛ انسان اپنے خیالات اور اعمال میں کٹھ پتلیوں کی طرح ہیں، خدا ڈوریاں ہلاتا ہے، اور یہ یقینی ہے اور اس پرسوال نہیں کیا جا سکتا۔

آغاز کی طرف واپس جاتے ہوئے، خُدا نے شروع سے جو کیا وہ براہِ راست اس بات کی نشاندہی کرنا تھا کہ اُس کے کام کا پہلا مرحلہ، ”کلیسیا کو پاک کرنا“ پہلے ہی ختم ہو چکا تھا۔ ” اب صورتحال وہ نہیں ہے جو پہلے تھی، اور میرا کام ایک نئے نقطہ آغاز میں داخل ہو گیا ہے۔“ اس بیان سے، کوئی دیکھ سکتا ہے کہ خُدا کا کام ایک نئے نقطہ آغاز میں داخل ہو گیا ہے، جس کے فوراً بعد، اُس نے ہمیں اپنے کام کے اگلے مرحلے کے نقشوں کی نشاندہی کی ہے – جب کلیسیا کی تعمیر مکمل ہو جائے گی تو بادشاہی کا دور شروع ہو جائے گا، ”کیونکہ اب یہ کلیسیا کی تعمیر کا دور نہیں ہے، بلکہ وہ دور ہے جس میں بادشاہی کامیابی سے تعمیر ہوئی ہے۔“ مزید برآں، اس نے کہا ہے کہ، جیسا کہ لوگ ابھی تک زمین پر ہیں، ان کے اجتماعات کو کلیسیا کہا جاتا رہے گا، اس طرح ایک غیر حقیقی ”بادشاہت“ کے ادراک سے گریز کیا جائے گا جیسا کہ سب نے تصور کیا ہے۔ اس کے بعد رویا کے مسئلے پر رفاقت آتی ہے۔

ایسا کیوں ہے، حالانکہ یہ اب بادشاہی کی تعمیر کا دور ہے اور کلیسیا کی تعمیر کا اختتام ہے، تمام اجتماعات کو اب بھی کلیسیا کہا جاتا ہے؟ ماضی میں کہا گیا ہے کہ کلیسیا بادشاہی کی پیش رو ہے اور کلیسیا کے بغیر بادشاہی کی بات نہیں ہو سکتی۔ بادشاہی کے دور کا آغاز جسمانی طور پر خدا کی ذمہ داری کا آغاز ہے، اور بادشاہی کے دور کا آغاز مجسم خدا سے ہوتا ہے۔ وہ جو کچھ لاتا ہے وہ بادشاہی کا دور ہے، نہ کہ بادشاہی کا باضابطہ نزول۔ یہ تصور کرنا مشکل نہیں ہے؛ خدا کے بندوں سے میرا مطلب بادشاہی کے دور کے لوگ ہیں، نہ کہ خود بادشاہی کے لوگ۔ اس لیے یہ کہنا مناسب ہو گا کہ زمین پر اجتماعات کو اب بھی کلیسیا کہا جانا چاہیے۔ ماضی میں، اس نے اپنی عام انسانیت کے اندر کام کیا جب کہ ابھی تک خود خدا کے طور پر گواہی نہیں دی گئی تھی، اور اس طرح بادشاہی کا دور اس وقت انسانوں کے درمیان شروع نہیں ہوا تھا؛ یعنی، جیسا کہ میں نے کہا، میری روح نے ابھی تک باضابطہ طور پر میرے مجسم جسم میں کام کرنا شروع نہیں کیا تھا۔ اب جب کہ خود خُدا کی گواہی دی جا چکی ہے، انسانوں کے درمیان بادشاہی کا احساس ہو گیا ہے۔ یہ اس بات کی علامت ہے کہ میں اپنی الوہیت کے اندر کام کا آغاز کروں گا، اور اس طرح وہ انسان جو میرے کہے ہوئے اس کلام اور ان اعمال کی قدر کر سکتے ہیں جو میں اپنی الوہیت میں کرتا ہوں، وہ بادشاہی کے دور میں میرے بندوں کے طور پر مشہور ہوں گے۔ یہ اس سے ہے کہ ”خدا کے بندے“ وجود میں آئے۔ اس مرحلے میں، یہ بنیادی طور پر میری الوہیت ہے جو عمل کرتی اور بولتی ہے۔ انسان میرے منصوبے میں بالکل مداخلت نہیں کر سکتا اور نہ ہی وہ خلل ڈال سکتا ہے۔ ایک بار جب خدا اپنے بولنے کے ایک خاص مرحلے پر پہنچ جاتا ہے، تو اس کا نام دیکھا جاتا ہے، اور اس مقام سے انسانیت پر اس کی آزمائش شروع ہو گی۔ یہ خدا کے کام میں حکمت کی چوٹی ہے۔ یہ ایک مضبوط بنیاد رکھتی ہے اور اگلے مرحلے کے آغاز نیز آخری مرحلے کے اختتام کے لیے جڑیں قائم کرتی ہے۔ یہ وہ چیز ہے جس کا، بحیثیت انسان، کوئی بھی ممکنہ طور پر اندازہ نہیں لگا سکتا تھا؛ یہ عدالت کے دور کے پہلے اور دوسرے حصوں کے ملنے کا مقام ہے۔ ان چند مہینوں کے بغیر جن میں میں نے انسان کا تزکیہ کیا، میری الوہیت کے کام کرنے کا کوئی طریقہ نہ ہوتا۔ ان کئی مہینوں کے تزکیے نے میرے کام کے اگلے مرحلے کا راستہ کھول دیا۔ ان چند مہینوں کے کام کا ختم ہونا اس بات کی علامت ہے کہ کام کا اگلا مرحلہ مزید گہرا ہونا ہے۔ اگر کوئی خدا کے کلام کو صحیح معنوں میں سمجھتا ہے، تو وہ یہ سمجھ سکتا ہے کہ وہ کئی مہینوں کی اس مدت کو اپنے کام کے اگلے مرحلے کا آغاز کرنے کے لیے استعمال کر رہا ہے، اور اس طرح اس کو اور بھی بہتر نتائج حاصل کرنے کے قابل بنا رہا ہے۔ چونکہ میری انسانیت کی رکاوٹ نے میرے کام کے اگلے مرحلے میں مزاحمت پیدا کر دی ہے، مگر ان چند مہینوں کے مصائب کے ذریعے تزکیے کی وجہ سے، اس لیے، دونوں فریقوں کی اصلاح ہوئی ہے اور کافی فائدہ حاصل ہوا ہے۔ صرف اب، اس کے نتیجے میں، انسان نے اس کا حوالہ دینے کے میرے طریقے کی قدر کرنا شروع کر دی ہے۔ لہٰذا، جب خُدا نے اپنے لکھنے والے قلم کو گھماتے ہوئے کہا کہ وہ اب انسانوں کو ”خدمت گار“ نہیں بلکہ ”خدا کے بندے“ کہے گا، تو وہ سب خوشی سے مغلوب ہو گئے۔ یہ انسان کی دکھتی رگ تھی۔ یہ خاص طور پر انسان کی اس اہم کمزوری کو پکڑنے کے لیے تھا جس کے متعلق خدا نے کہا جیسا کہ اس نے کہا۔

تمام لوگوں پر مزید فتح حاصل کرنے اور ان کا پُرخلوص یقین حاصل کرنے کے لیے اور اس حقیقت کی نشاندہی کرنے کے لیے کہ بعض لوگوں کی عقیدت نجاستوں سے آلودہ ہے، خدا نے انسان کی مختلف قسم کی تمام بدصورتیوں کی طرف توجہ دلانے کا اضافی قدم اٹھایا ہے۔ اور ایسا کرتے ہوئے اُس نے اپنا کلام پورا کیا: ”کتنے لوگ مجھ سے محبت کرنے میں مخلص ہیں؟ کون ہے جو اپنے مستقبل کا خیال رکھ کر کام نہیں کر رہا؟ کس نے اپنی آزمائشوں کے دوران کبھی شکایت نہیں کی؟“ اس طرح کے کلام سے، ہر کوئی اپنی نافرمانی، بے وفائی، اور مخلصانہ عقیدت کی کمی کو پہچان سکتا ہے، اور اس طرح یہ دیکھتا ہے کہ خدا کی رحمت اور شفقت ان تمام لوگوں کے پیچھے آتی ہے جو راستے کے ہر قدم پر اسے تلاش کرتے ہیں۔ مندرجہ ذیل کلام سے یہ دیکھا جا سکتا ہے: ”جب کچھ پیچھے ہٹنے کے قریب ہوتے ہیں، جب وہ سب جو مجھ سے میرے بولنے کے انداز کو بدلنے کی امید کر رہے ہوتے ہیں، امید کھو چکے ہوتے ہیں، اس وقت میں نجات کے لیے صدا لگاتا ہوں، اور ان سب کو اپنی بادشاہی میں اپنے تخت کے سامنے واپس لاتا ہوں جو مجھ سے سچے دل سے محبت کرتے ہیں۔“ یہاں، جملے ”وہ لوگ جو مجھ سے خلوص سے محبت کرتے ہیں،“ اور موثر سوال ”کتنے لوگ مجھ سے مخلص ہو کر محبت کرتے ہیں؟“ ایک دوسرے سے متضاد نہیں ہیں۔ وہ واضح کرتے ہیں کہ اس تناظر میں کیسے ”اخلاص“ میں نجاست ہوتی ہے۔ ایسا نہیں ہے کہ خدا کچھ نہیں جانتا؛ بلکہ، یہ عین اس وجہ سے ہے کہ خدا انسانوں کے دلوں کے انتہائی اندر تک دیکھ سکتا ہے کہ وہ ”اخلاص“ جیسے کلام استعمال کرتا ہے، جو کہ بدعنوان نسل انسانی کے لیے ایک طنز ہے، تاکہ ہر ایک کو خدا کے لیے اپنے مقروض ہونے کا احساس زیادہ گہرائی میں دلایا جائے اور وہ اپنے آپ کی مزید سختی سے ملامت کریں، نیز اس حقیقت کو تسلیم کریں کہ ان کے دلوں میں شکوے مکمل طور پر شیطان کی طرف سے آتے ہیں۔ ہر کوئی جب ”عقیدت“ جیسی اصطلاح کو دیکھتا ہے تو حیران ہوتا ہے، خفیہ طور پر سوچتا ہے: ”میں نے کئی بار آسمان اور زمین کے خلاف احتجاج کیا ہے، اور کئی بار چھوڑ کر جانا چاہا، لیکن چونکہ میں خدا کے انتظامی احکام سے ڈرتا تھا، اس لیے میں کسی بھی طرح سے معاملات کو ختم کرنے کے لیے نمٹوں گا اور ہجوم کے ساتھ چلوں گا اور یہ انتظار کرتے ہوئے کہ خدا میرے ساتھ معاملہ کرے، یہ سوچتے ہوئے کہ اگر حالات واقعی نا امید ہو گئے تو پھر بھی میرے پاس آہستہ آہستہ پیچھے ہٹنے کے لیے کافی وقت ہو گا۔ لیکن اب خدا ہمیں اپنے عقیدت مند لوگ کہہ رہا ہے۔ کیا واقعی خدا ایسا خدا ہو سکتا ہے جو انسانوں کے دلوں کے انتہائی اندر تک دیکھتا ہے؟“ یہ اس قسم کی غلط فہمی سے بچنے کے لیے تھا کہ خدا نے مختلف قسم کے لوگوں کی نفسیاتی حالتوں کی طرف بالکل آخر میں توجہ مبذول کروائی جس کی وجہ سے ہر ایک ایسی حالت سے منتقل ہو گیا جہاں وہ اندرونی طور پر تو شک کرتا ہے جبکہ ظاہری طور پر ایسی حالت میں خوشی کا اظہار کرتا ہے جس میں وہ دل سے، زبانی طور پر اور دیکھ کر قائل ہوتا ہے۔ اس طرح، خدا کے کلام کے بارے میں انسان کا تاثر گہرا ہوا ہے، جس کے قدرتی نتیجے کے طور پر انسان قدرے زیادہ خوفزدہ ہو گیا ہے، قدرے زیادہ تعظیم کرنے والا بن گیا ہے، اور اس کے علاوہ خدا کے بارے میں بہتر فہم حاصل کر چکا ہے۔ آخر میں، انسان کی پریشانیوں کو دور کرنے کے لیے، خدا نے کہا: ”لیکن جیسا کہ ماضی ماضی ہے، اور حال پہلے ہی سے موجود ہے، اس لیے اب کل کی پرانی یادوں کی حسرت میں مزید مبتلا ہونے یا مستقبل کے لیے سوچنے کی ضرورت نہیں ہے۔“ اس قسم کے کشیدہ، ہم آہنگ اور پھر بھی موثر انداز میں بات کرنے کا اور بھی زیادہ اثر ہوتا ہے، جس سے وہ تمام لوگوں کو جو اس کے کلام کو پڑھتے ہیں، وہ ماضی کی مایوسی کے درمیان سے ایک بار پھر روشنی دیکھتے ہیں، اس وقت تک وہ خدا کی حکمت اور اعمال دیکھ لیتے ہیں، ”خدا کے بندوں“ کا خطاب حاصل کر لیتے ہیں، اپنے دلوں میں موجود شکوک و شبہات کو ختم کر لیتے لیں، اور پھر اپنی نفسیاتی حالتوں کے بدلتے ہوئے نمونوں سے خود کو پہچان لیتے ہیں۔ ان حالات میں باری باری اتار چڑھاؤ آتا ہے، یہ رنج و غم، خوشی اور مسرت کو جنم دیتے ہیں۔ اس باب میں خدا نے لوگوں کا ایک خاکہ اس قدر جاندار اور ہر ایک تفصیل کے ساتھ بہت واضح طور پر پیش کیا ہے کہ وہ کمال کے مقام پر پہنچ گیا ہے۔ یہ واقعی ایک ایسی چیز ہے جسے انسان حاصل نہیں کر سکتا، ایسی چیز جو واقعی انسانی دل کی گہرائیوں میں موجود رازوں کو بے نقاب کرتی ہے۔ کیا یہ کوئی ایسی چیز ہو سکتی ہے جسے کرنے کی انسان میں صلاحیت ہو؟

اس کے فوراً بعد، اور اس سے بھی زیادہ اہمیت کا حامل، ذیل کا اقتباس ہے، جو براہ راست انسان پر خدا کے انتظامی حکم کو ظاہر کرتا ہے اور جو کہ سب سے اہم حصہ ہے: ”انسان ہونے کے ناطے، جو بھی حقیقت کے خلاف جاتا ہے اور میری راہنمائی کے مطابق کام نہیں کرتا ہے، اس کا انجام اچھا نہیں ہو گا، بلکہ وہ صرف اپنے اوپر مصیبت ہی لے کر آئے گا۔ کائنات میں جو ہر چیز ہوتی ہے اس میں سے کوئی بھی چیز ایسی نہیں ہے جس میں میرا فیصلہ حتمی نہ ہو۔“ کیا یہ خدا کا انتظامی حکم نہیں ہے؟ یہ ظاہر کرنے کے لیے کافی ہے کہ ان کی مثالیں بکثرت ہیں جو اس انتظامی حکم کی خلاف ورزی کرتے ہیں۔ مندرجہ بالا کی بنیاد پر، خدا ہر ایک کو اپنی تقدیر کے بارے میں سوچنے سے گریز کرنے کی تاکید کرتا ہے۔ اگر کوئی خدا کی مقرر کردہ ترتیب سے آزاد ہونے کی ہمت کرتا ہے تو اس کے نتائج تصور سے بڑھ کر سنگین ہوں گے۔ پھر یہ ان تمام لوگوں کو اس قابل بناتا ہے جنہوں نے اس کلام میں آگہی اور روشنی کا تجربہ کیا ہے کہ وہ خدا کے انتظامی فرمان کو بہتر طور پر سمجھیں، نیز اس بات کو سمجھیں کہ اس کی عظمت کو ناراض نہیں کیا جا سکتا ہے، اور اس طرح زیادہ تجربہ کار اور مستحکم، ایک دیودار کی طرح سرسبز ہو جاتے ہیں، ہوا اور کہر کا سامنا کرنے کی وجہ سے، سخت سردی کے خطرے کے خلاف ڈٹ کر کھڑے ہوتے ہیں، فطرت کی سرسبز پھلتی پھولتی قوت حیات میں اضافہ کرتے رہتے ہیں۔ زیادہ تر لوگ، اس اقتباس کا سامنا کرتے ہوئے، ایسے گھبرا جاتے ہیں جیسے وہ کسی بھول بھلیوں میں بھٹک گئے ہوں؛ اس کی وجہ یہ ہے کہ خدا کے کلام کا مواد نسبتاً تیزی سے بدل جاتا ہے، اور اس لیے دس میں سے نو لوگ جب اپنے بدعنوان مزاج سمجھنے کی کوشش کرتے ہیں تو ایک بھول بھلیوں میں داخل ہو جاتے ہیں۔ تاکہ مستقبل میں کام مزید آسانی سے ہو سکے، تاکہ تمام آدمیوں کے دلوں میں موجود شکوک و شبہات ختم ہو جائیں، اور تاکہ سب خدا کی وفاداری پر اپنے ایمان میں ایک قدم آگے بڑھ سکیں، وہ اس اقتباس کے آخر میں زور دیتا ہے: ”ان میں سے ہر ایک جو سچے دل سے مجھ سے محبت کرتا ہے یقینی طور پر میرے تخت کے سامنے واپس آئے گا۔“ اس طرح، جو لوگ اس کے کئی مہینوں کے کام سے گزر چکے ہیں، ان کے ذہن ایک لمحے میں، اپنے خدشات کے کچھ حصے سے نجات پا لیتے ہیں۔ اس سے بڑھ کر، ان کے دل جو کہ ہوا میں معلق ہو چکے تھے، واپس اس حالت کی طرف لوٹ آتے ہیں جیسے وہ پہلے تھے جیسے کہ کوئی بھاری پتھر زمین پر گرا ہو۔ اب انھیں اپنی قسمت کے بارے میں مزید سوچنے کی ضرورت نہیں ہے؛ مزید، وہ یقین رکھتے ہیں کہ خدا اب مزید خالی کلام نہیں بولے گا۔ کیونکہ انسان خود راستباز ہونے کا دعویٰ کرتے ہیں، کوئی ایک بھی ایسا نہیں ہے جو اس بات پر یقین نہ رکھتا ہو کہ وہ خدا کے لیے انتہائی عقیدت کا مظاہرہ کرتا ہے؛ یہی وجہ ہے کہ خُدا جان بوجھ کر ایک بہتر نتیجہ حاصل کرنے کے لیے – ”سچے دل“ پر زور دیتا ہے۔ یہ اس کے کام میں راہ ہموار کرنے اور اگلے مرحلے کی بنیاد رکھنے کے لیے ہے۔


باب 3

آج کا زمانہ فضل کا دور نہیں ہے اور نہ ہی رحمت کا دور ہے، بلکہ بادشاہی کا دور ہے جس میں خدا کے بندے ظاہر ہوتے ہیں، وہ دور جس میں خدا براہ راست الوہیت کے ذریعے کام کرتا ہے۔ پس، خدا کے کلام کے اس باب میں، خدا اپنے کلام کو قبول کرنے والے تمام لوگوں کی روحانی دنیا میں جانے کے لیے راہنمائی کرتا ہے۔ ابتدائی پیراگراف میں، وہ یہ تیاری پہلے سے کرتا ہے، اور اگر کسی کے پاس خدا کے کلام کا علم ہے، تو کوئی اپنا مقصد حاصل کرنے کے لیے نشانیوں کو استعمال کرے گا، اور براہِ راست سمجھ لے گا کہ خدا اپنے بندوں میں کیا حاصل کرنا چاہتا ہے۔ اس سے پہلے، لوگوں کو ”خدمت گار“ کا خطاب دیے جانے کے ذریعے جانچا جاتا تھا اور آج، ان کے آزمائشوں میں مبتلا ہونے کے بعد، ان کی تربیت کا باقاعدہ آغاز ہوتا ہے۔ اس کے علاوہ، لوگوں کو ماضی کے کلام کی بنیاد پر خدا کے کام کے بارے میں زیادہ سے زیادہ علم ضرور ہونا چاہیے، اور انہیں کلام اور شخص، اور روح اور شخص کو، ایک لازم و ملزوم کُل کے طور پر لازمی دیکھنا چاہیے – ایک دل، ایک عمل، اور ایک ماخذ کے طور پر۔ یہ تقاضا وہ اعلیٰ ترین تقاضا ہے جو خدا نے تخلیق کے بعد سے لے کر اب تک انسان سے کیا ہے۔ اس سے یہ دیکھا جا سکتا ہے کہ خدا اپنی کوششوں کا کچھ حصہ اپنے بندوں پر خرچ کرنا چاہتا ہے، کہ وہ ان میں کچھ نشانیاں اور عجائبات ظاہر کرنا چاہتا ہے، اور اس سے بھی اہم بات یہ ہے کہ وہ تمام لوگوں سے خدا کے مکمل کاموں اور کلام کی اطاعت کروانا چاہتا ہے۔ ایک لحاظ سے، خدا خود اپنی گواہی کو برقرار رکھتا ہے، اور دوسرے لحاظ سے، اس نے اپنے بندوں سے تقاضے کیے ہیں، اور براہ راست عوام کے لیے خدا کے انتظامی احکام جاری کیے ہیں: اس طرح، چونکہ تم میرے بندے کہلاتے ہو، چیزیں اب پہلے جیسی نہیں ہیں؛ تم میری روح کے کلام پر توجہ دو اور اس کی اطاعت کرو، اور میرے کام کی قریب سے پیروی کرو؛ تم میری روح اور میرے جسم کو الگ نہیں کر سکتے، کیونکہ ہم جبلی طور پر ایک ہیں، اور فطری طور پر غیرمنقسم ہیں۔ اس میں، لوگوں کو مجسم خدا کو نظر انداز کرنے سے روکنے کے لیے، ایک بار پھر ان الفاظ پر زور دیا گیا ہے ”کیونکہ ہم جبلی طور پر ایک ہیں، اور فطری طور پر غیرمنقسم ہیں“؛ کیونکہ اس طرح کی غفلت انسان کی ناکامی ہے، خدا کے انتظامی احکامات میں یہ ایک بار پھر درج ہے۔ اس کے بعد، خدا لوگوں کو خدا کے انتظامی احکام کی خلاف ورزی کے نتائج سے آگاہ کرتا ہے، بغیر کچھ چھپائے، یہ کہہ کر، ”وہ نقصان اٹھائیں گے، اور صرف اپنے ہی کڑوے پیالے سے پینے کے اہل ہوں گے۔“ چونکہ انسان کمزور ہے، اس لیے یہ کلام سن کر وہ اپنے دل میں خدا سے زیادہ محتاط ہوئے بغیر نہیں رہ سکتا، کیونکہ ”کڑوا پیالہ“ لوگوں کو کچھ دیر کے لیے سوچنے پر مجبور کرنے کے لیے کافی ہے۔ لوگوں کے پاس اس ”کڑوے پیالے“ کی، جس کے بارے میں خدا بات کرتا ہے، بہت سی تشریحات ہیں: کلام کے ذریعے جانچا جانا یا بادشاہی سے نکال دیا جانا، یا کچھ عرصے کے لیے الگ تھلگ کر دیا جانا، یا کسی کے جسم کا شیطان کے ذریعے بدعنوان بننا اور بری روحوں کے قبضے میں ہونا، یا خُدا کی روح کی جانب سے ترک کر دیا جانا، یا کسی کے جسم کو ختم کر کے ملک بدر کر کے پاتال میں بھیج دینا۔ یہ تشریحات وہ ہیں جو لوگوں کی سوچ سے حاصل کی جا سکتی ہیں، اور اس لیے اپنے تصور میں، لوگ ان سے آگے جانے سے قاصر ہیں۔ لیکن خدا کے خیالات انسان کے خیالات کے برعکس ہیں؛ کہنے کا مطلب یہ ہے کہ ”کڑوا پیالہ“ مندرجہ بالا چیزوں میں سے کسی کا بھی حوالہ نہیں دیتا ہے، بلکہ خدا کی طرف سے نمٹے جانے کے بعد لوگوں کے خدا کے بارے میں علم کی حد تک اشارہ کرتا ہے۔ اس کو مزید واضح کرنے کے لیے، جب کوئی من مانے طور پر خدا کی روح اور اس کے کلام کو الگ کرتا ہے، یا کلام اور شخص کو، یا روح اور اس جسم کو جس سے وہ اپنے آپ کو ملبوس کرتا ہے، الگ کرتا ہے، تو یہ شخص نہ صرف خدا کے کلام میں خدا کو جاننے سے قاصر ہے۔ بلکہ اس کے علاوہ، اگر وہ خدا کے بارے میں تھوڑا سا شک میں مبتلا ہو گا، تو وہ ہر موڑ پر اندھا ہو جائے گا۔ یہ ایسا نہیں ہے جیسا کہ لوگ تصور کرتے ہیں کہ وہ براہ راست منقطع ہو جاتے ہیں؛ بلکہ وہ رفتہ رفتہ خدا کی تادیب میں گرتے ہیں – یعنی یہ کہ وہ بڑی تباہیوں میں اترتے ہیں، اور کوئی بھی ان کے ساتھ ہم آہنگ نہیں ہو سکتا، گویا کہ ان پر بدروحوں نے قبضہ کر لیا ہے، اور گویا وہ ایک سر کے بغیر مکھی ہیں، وہ جہاں بھی جاتے ہیں چیزوں سے ٹکراتے ہیں۔ اس کے باوجود وہ اب بھی چھوڑ کر جانے سے قاصر ہیں۔ ان کے دلوں میں چیزیں ناقابل بیان حد تک سخت ہیں، گویا ان کے دلوں میں ناقابل بیان دکھ ہے – پھر بھی وہ اپنے منہ نہیں کھول سکتے، اور وہ سارا دن ایک سحرزدگی کے عالم میں گزارتے ہیں، خدا کو محسوس کرنے سے قاصر ہوتے ہیں۔ یہ ان حالات میں ہوتا ہے کہ خدا کے انتظامی احکام انہیں دھمکی دیتے ہیں، کہ وہ لطف اندوز نہ ہونے کے باوجود کلیسیا چھوڑنے کی ہمت نہیں کرتے – یہ وہی ہے جسے ”اندرونی اور بیرونی حملہ“ کہا جاتا ہے، اور لوگوں کے لیے برداشت کرنا بہت مشکل ہوتا ہے۔ یہاں جو کچھ کہا گیا ہے وہ لوگوں کے تصورات سے مختلف ہے – اور اس کی وجہ یہ ہے کہ ان حالات میں، وہ اب بھی خدا کو تلاش کرنا جانتے ہیں، اور یہ اس وقت ہوتا ہے جب خدا ان سے پیٹھ پھیر لیتا ہے، اور اس سے زیادہ اہم بات یہ ہے کہ، بالکل ایک ایمان نہ رکھنے والے کی طرح، وہ خدا کو محسوس کرنے سے بالکل قاصر ہوتے ہیں۔ خدا ایسے لوگوں کو براہ راست نہیں بچاتا؛ جب ان کا کڑوا پیالہ خالی ہو جاتا ہے، تو یہی وہ وقت ہوتا ہے جب ان کا آخری دن آ پہنچتا ہے۔ لیکن اس لمحے، وہ اب بھی خدا کی مرضی تلاش کرتے ہیں، بس تھوڑا زیادہ لطف اٹھانا چاہتے ہیں – لیکن یہ وقت ماضی سے مختلف ہے، جب تک کہ خاص حالات نہ ہوں۔

اس کے بعد، خُدا بھی سب کے لیے مثبت پہلوؤں کی وضاحت کرتا ہے، اور یوں وہ ایک بار پھر زندگی حاصل کرتے ہیں – کیونکہ ماضی میں خُدا نے کہا تھا کہ خدمت گاروں کی کوئی زندگی نہیں تھی، لیکن آج خُدا اچانک ”اندر کی زندگی“ کی بات کرتا ہے۔ صرف زندگی کی بات کرنے سے ہی لوگ جانتے ہیں کہ ان کے اندر خدا کی زندگی اب بھی ہو سکتی ہے۔ اس طرح، ان کی خدا سے محبت میں کئی گنا زیادہ اضافہ ہوتا ہے، اور وہ خدا کی محبت اور رحمت کا زیادہ علم حاصل کرتے ہیں۔ اس طرح اس کلام کو دیکھنے کے بعد تمام لوگ اپنی سابقہ غلطیوں پر توبہ کرتے ہیں اور چپکے سے ندامت کے آنسو بہاتے ہیں۔ زیادہ تر لوگ بھی خاموشی سے اپنا ذہن بناتے ہیں کہ انہیں خدا کو ضرور راضی کرنا چاہیے۔ بعض اوقات، خُدا کا کلام لوگوں کے دلوں کے انتہائی اندر تک چھید کر دیتا ہے، لوگوں کے لیے اُس کو قبول کرنا مشکل بنا دیتا ہے اور لوگوں کے لیے پُرسکون رہنا مشکل بنا دیتا ہے۔ بعض اوقات، خدا کا کلام مخلص اور سنجیدہ ہوتا ہے، اور لوگوں کے دلوں کو گرما دیتا ہے، اس طرح کہ جب لوگ اسے پڑھ لیتے ہیں تو یہ ایسا ہوتا ہے کہ جب ایک بھیڑ کا بچہ کئی سالوں کے کھو جانے کے بعد اپنی ماں کو دوبارہ دیکھتا ہے۔ ان کی آنکھوں میں آنسو بھر آتے ہیں، وہ جذبات سے مغلوب ہو جاتے ہیں، اور وہ اپنے آپ کو خدا کی آغوش میں ڈالنے کے لیے تڑپ رہے ہوتے ہیں، اذیت میں سسکیاں لیتے ہوئے، اس ناقابل بیان درد کو باہر نکال رہے ہوتے ہیں جو کئی سالوں تک ان کے دلوں میں رہا ہے، تاکہ وہ خدا کے ساتھ اپنی وفاداری کا اظہار کر سکیں۔ کئی مہینوں کے امتحان کی وجہ سے وہ قدرے حد سے زیادہ حساس ہو گئے ہیں، جیسے ان پر ابھی ابھی اعصابی حملہ ہوا ہو، جیسے کوئی معذور جو برسوں سے بستر پر پڑا ہوا ہو۔ انھیں خدا کے کلام پر اپنے ایمان پر قائم رہنے کے لیے، خُدا کئی بار مندرجہ ذیل کلام پر زور دیتا ہے: ”اپنے کام کے اگلے مرحلے کو آسانی سے اور بغیر کسی رکاوٹ کے آگے بڑھانے کے لیے، میں اپنے گھر میں موجود تمام لوگوں کو جانچنے کے لیے کلام کے تزکیے کا استعمال کرتا ہوں۔“ یہاں، خُدا کہتا ہے ”اپنے گھر کے تمام لوگوں کو جانچنے کے لیے“؛ ایک بغور مطالعہ ہمیں بتاتا ہے کہ جب لوگ خدمت گار کے طور پر کام کر رہے ہوتے ہیں، تب بھی وہ خدا کے گھر کے لوگ ہوتے ہیں۔ مزید برآں، یہ کلام ”خُدا کے بندوں“ کے لقب کی طرف خدا کی سچائی پر زور دیتا ہے، جس سے لوگوں کے دلوں کو کچھ سکون ملتا ہے۔ اور پھر کیوں خدا بار بار لوگوں میں بہت سے مظاہر کی طرف اشارہ کرتا ہے جب وہ خدا کا کلام پڑھ لیتے ہیں، یا جب لقب ”خدا کے بندے“ ابھی ظاہر ہونا باقی ہے؟ کیا یہ صرف یہ ظاہر کرنے کے لیے ہے کہ خدا وہی خدا ہے جو انسان کے دل کی گہرائی میں دیکھ لیتا ہے؟ یہ وجہ کا صرف ایک حصہ ہے – اور یہاں، یہ صرف ثانوی اہمیت کا حامل ہے۔ خدا ایسا اس لیے کرتا ہے تاکہ تمام لوگوں کو مکمل طور پر یقین ہو جائے، تاکہ ہر شخص، خدا کے کلام سے، اپنی اپنی خامیوں کو جان سکے اور زندگی کے حوالے سے اپنی سابقہ خامیوں کو جان سکے، اور اس سے بھی اہم بات یہ ہے کہ، کام کے اگلے مرحلے کی بنیاد رکھی جائے۔ لوگ صرف خدا کو جاننے کی کوشش کر سکتے ہیں اور اپنے آپ کو جاننے کی بنیاد پر خدا کی تقلید کی جستجو کر سکتے ہیں۔ اس کلام کی وجہ سے، لوگ منفی اور غیر فعال ہونے سے مثبت اور فعال حالت میں تبدیل ہو جاتے ہیں، اور یہ خدا کے کام کے دوسرے حصے کو جڑ پکڑنے کے قابل بناتا ہے۔ یہ کہا جا سکتا ہے کہ بنیاد کے طور پر کام کے اس مرحلے کے ساتھ، خدا کے کام کا دوسرا حصہ ایک سادہ معاملہ بن جاتا ہے، جس میں معمولی سی کوشش کی ضرورت ہوتی ہے۔ اس طرح، جب لوگ اپنے دلوں کے اندر سے اداسی کو نکال دیتے ہیں اور مثبت اور فعال ہو جاتے ہیں، تو خدا اپنے بندوں سے دوسرے تقاضے کرنے کے لیے اس موقع کو لیتا ہے: ”میرا کلام کسی بھی وقت یا جگہ پر جاری اور ظاہر ہوتا ہے، اور اس وجہ سے بھی، تمہیں یہ جاننا چاہیے کہ تم ہر وقت میرے سامنے ہو۔ کیونکہ آج، آخر کار، اس کے برعکس ہے جو پہلے آیا، اور تم اب مزید جو چاہو اسے پورا نہیں کر سکتے۔ اس کی بجائے، میرے کلام کی راہنمائی میں تمہیں اپنے جسم کو زیر کرنے کے قابل ہونا چاہیے؛ تمہیں میرے کلام کو اپنی بنیاد کے طور پر ضرور استعمال کرنا چاہیے، اور تم بے احتیاطی سے کام نہیں کر سکتے۔“ اس میں، خدا بنیادی طور پر ”میرا کلام“ پر زور دیتا ہے؛ ماضی میں بھی، اس نے کئی بار ”میرے کلام“ کا حوالہ دیا، اور اس طرح، ہر شخص اس پر کچھ توجہ دیے بغیر نہیں رہ سکتا۔ اس طرح خُدا کے کام کے اگلے مرحلے کے مرکز کی طرف اشارہ کیا گیا ہے: تمام لوگ اپنی توجہ خُدا کے کلام کی طرف مبذول کریں گے، اور ہو سکتا ہے کہ اُن کی کوئی دوسری محبت نہ ہو۔ سب کو خدا کے منہ سے کہے گئے کلام کی قدر کرنی چاہیے، اور انھیں غیرسنجیدگی سے نہیں لینا چاہیے؛ اس طرح کلیسیا میں پچھلے حالات ختم ہو جائیں گے، جب ایک شخص خدا کا کلام پڑھتا اور بہت سے لوگ آمین کہتے اور فرمانبردار ہو جاتے۔ اس وقت لوگ خدا کے کلام کو نہیں جانتے تھے، لیکن انھیں ایک ہتھیار کے طور پر لے لیا جس سے اپنا دفاع کیا۔ اس صورت حال کو پلٹنے کے لیے، زمین پر خدا انسان سے نئے، زیادہ بلند مطالبات کرتا ہے۔ خدا کے اعلیٰ معیارات اور سخت تقاضوں کو دیکھنے کے بعد لوگوں کو منفی اور غیر فعال ہونے سے روکنے کے لیے، خدا لوگوں کو کئی بار یہ کہہ کر حوصلہ دیتا ہے: ”چونکہ چیزیں آج کی طرح کے حالات میں آ گئی ہیں، اس لیے تمہیں اپنے ماضی کے اعمال اور کاموں پر زیادہ نالاں اور پشیمان ہونے کی ضرورت نہیں ہے۔ میری فیاضی سمندروں اور آسمان کی طرح لامحدود ہے – انسان کی صلاحیتیں اور میرے بارے میں علم، میرے لیے میرے اپنے ہاتھ کی پشت کی طرح شناسا کیسے نہیں ہو سکتا؟“ یہ پُر خلوص اور سنجیدہ کلام اچانک لوگوں کے ذہنوں کو کھول دیتا ہے، اور انھیں فوراً مایوسی سے خدا کی محبت، مثبت اور فعال ہونے کی طرف لے جاتا ہے، کیونکہ خدا لوگوں کے دلوں میں موجود کمزوریوں کو پکڑ کر بات کرتا ہے۔ اس سے لاعلم ہونے سے لوگ اپنے پچھلے اعمال کی وجہ سے ہمیشہ خدا کے سامنے شرمندہ ہوتے ہیں اور بار بار پشیمانی کا اظہار کرتے ہیں۔ اس طرح، خدا اس کلام کو خاص طور پر قدرتی انداز میں اور معمول کے مطابق ظاہر کرتا ہے، تاکہ لوگ محسوس نہ کریں کہ خدا کا کلام بےلچک اور بےلطف ہے، بلکہ سخت گیر اور نرم، اور بیّن اور زندہ کی طرح ہے۔

تخلیق سے لے کر آج تک، خدا نے خاموشی سے روحانی دنیا سے انسان کے لیے سب کچھ ترتیب دیا ہے، اور کبھی بھی روحانی دنیا کی حقیقت انسان کے سامنے بیان نہیں کی ہے۔ اس کے باوجود، آج، خدا اچانک اس جنگ کا ایک جائزہ پیش کرتا ہے جو اس کے اندر ہو رہی ہے، جس کی وجہ سے لوگ قدرتی طور پر اپنے سر کھجاتے ہیں، یہ ان کے اس احساس کو گہرا کرتا ہے کہ خدا گہرا اور ناقابلِ ادراک ہے، اور ان کے لیے خدا کے کلام کے ماخذ کو تلاش کرنا اور بھی مشکل بنا دیتا ہے۔ یہ کہا جا سکتا ہے کہ روحانی دنیا کی جنگ زدہ حالت تمام لوگوں کو روح میں لے آتی ہے۔ یہ مستقبل کے کام کا پہلا اہم حصہ ہے، اور یہ وہ اشارہ ہے جو لوگوں کو روحانی دنیا میں داخل ہونے کے قابل بناتا ہے۔ اس سے، یہ دیکھا جا سکتا ہے کہ خُدا کے کام کے اگلا مرحلے کا ہدف بنیادی طور پر روح ہے، جس کا بنیادی مقصد تمام لوگوں کو جسم کے اندر خُدا کی روح کے معجزاتی کاموں کے بارے میں زیادہ علم دینا ہے، اس طرح ان تمام لوگوں کو جو خدا کے وفادار ہیں، بےوقوفی اور شیطان کی فطرت کے بارے میں زیادہ علم دینا ہے۔ اگرچہ وہ روحانی دنیا میں پیدا نہیں ہوئے لیکن وہ ایسا محسوس کرتے ہیں جیسے کہ انہوں نے شیطان کو دیکھ رکھا ہے، اور ایک بار جب وہ یہ محسوس کرتے ہیں، تو خدا فوری طور پر بات کرنے کے دوسرے ذرائع کی طرف منتقل ہو جاتا ہے – اور ایک بار جب لوگوں کو یہ سوچنے کا طریقہ حاصل ہو جاتا ہے، تو خدا پوچھتا ہے: ”میں تمہیں اتنی عجلت کے ساتھ کیوں تربیت دے رہا ہوں؟ میں تمہیں روحانی دنیا کے حقائق کیوں بتاتا ہوں؟ میں تمہیں بار بار کیوں یاد دہانی کراتا اور نصیحت کرتا ہوں؟“ اور اسی طرح – سوالات کا ایک پورا سلسلہ جو لوگوں کے ذہنوں میں بہت سے سوالات کو جنم دیتا ہے: خدا اس لہجے میں کیوں بولتا ہے؟ وہ کیوں روحانی دنیا کے معاملات کے بارے میں بات کرتا ہے، اور کلیسیا کی تعمیر کے وقت لوگوں سے اپنے مطالبات کے بارے میں بات نہیں کرتا ہے؟ خدا اسرار کو ظاہر کر کے لوگوں کے تصورات پر ضرب کیوں نہیں لگاتا؟ بس تھوڑا زیادہ سوچنے سے، لوگ خدا کے کام کے مراحل کے بارے میں تھوڑا سا علم حاصل کرتے ہیں، اور اس طرح، جب وہ مستقبل میں ترغیبات کا سامنا کرتے ہیں، تو ان میں شیطان سے نفرت کا حقیقی احساس پیدا ہوتا ہے۔ اور یہاں تک کہ جب وہ مستقبل میں آزمائشوں کا سامنا کرتے ہیں، تووہ تب بھی خدا کو جاننے اور شیطان سے زیادہ گہری نفرت کرنے کے قابل ہوتے ہیں، اور اس طرح شیطان پر لعنت بھیجتے ہیں۔

آخر میں، خدا کی مرضی پوری طرح انسان پر ظاہر ہو جاتی ہے: ”میرے ہر ایک لفظ کو اپنی روحوں کے اندر جڑیں پکڑنے اور پھل لانے، اور زیادہ اہم طور پر، زیادہ پھل پیدا کرنے کا موقع دینا چاہیے۔ اس کی وجہ یہ ہے کہ میں جس کا مطالبہ کرتا ہوں وہ چمکدار، سرسبز پھول نہیں ہے، بلکہ بے شمار پھل ہے، ایسا پھل جو اپنے پکے پن کو نہیں کھوتا ہے۔“ خدا کے اپنے بندوں سے بار بار کے مطالبات میں سے، یہ ان سب میں سب سے زیادہ جامع ہے، یہ مرکزی نقطہ ہے، اور اسے ایک سیدھے انداز میں پیش کیا گیا ہے۔ میں عام انسانیت میں کام کرنے سے مکمل الوہیت میں کام کرنے کی طرف منتقل ہو گیا ہوں؛ اس طرح، ماضی میں، میرے صاف انداز میں کہے گئے کلام میں، مجھے مزید وضاحت کا اضافہ کرنے کی ضرورت نہیں تھی، اور زیادہ تر لوگ میرے کلام کے معنی کو سمجھنے کے قابل تھے۔ اس کا نتیجہ یہ نکلا کہ ماضی میں اس وقت جس چیز کی ضرورت تھی وہ صرف یہ تھی کہ لوگ میری باتوں کو جانیں اور حقیقت بیان کرنے کے اہل ہوں۔ تاہم، یہ مرحلہ بہت زیادہ مختلف ہے۔ میری الوہیت نے مکمل طور پر قبضہ کر لیا ہے، اور انسانیت کے لیے کوئی کردار ادا کرنے کی کوئی گنجائش نہیں چھوڑی ہے۔ پس اگر میرے بندوں میں سے جو لوگ میرے کلام کا صحیح مطلب سمجھنا چاہیں تو ان کے لیے بہت زیادہ مشکل ہے۔ صرف میرے کلام کے ذریعے ہی وہ آگہی اور روشنی حاصل کر سکتے ہیں، اور اگر یہ اس ذریعے سے نہیں ہے، تو پھر میرے کلام کے مقصد کو سمجھنے کے لیے کوئی بھی خیال محض خیالی پلاؤ ہے۔ جب تمام لوگوں کو میرے کلمات کو قبول کرنے کے بعد میرے بارے میں زیادہ علم ہوتا ہے تو یہ وہ وقت ہوتا ہے جب میرے لوگ میرے مطابق عمل کرتے ہیں، یہ وہ وقت ہوتا ہے جب جسم میں میرا کام مکمل ہوتا ہے، اور یہ وہ وقت ہوتا ہے جب میری الوہیت پوری طرح سے جسم میں عمل کرتی ہے۔ اس وقت، تمام لوگ مجھے جسمانی طور پر جانیں گے، اور صحیح معنوں میں یہ کہنے کے قابل ہوں گے کہ خدا جسم میں ظاہر ہوتا ہے، اور یہ پھل ہو گا۔ یہ مزید ثبوت ہے کہ خُدا کلیسیا کی تعمیر سے تھک گیا ہے – یعنی، ”اگرچہ سبزہ زار کے پھول ستاروں کی طرح بے شمار ہوتے ہیں اور تعریف کرنے والے تمام ہجوم کو اپنی طرف کھینچ لیتے ہیں، لیکن ایک بار جب وہ مرجھا جاتے ہیں تو وہ شیطان کے مکر و فریب کی طرح بکھر جاتے ہیں اور کوئی ان میں دلچسپی نہیں لیتا۔“ اگرچہ خدا نے کلیسیا کی تعمیر کے دوران ذاتی طور پر بھی کام کیا، کیونکہ وہ ایسا خدا ہے جو ہمیشہ نیا ہوتا ہے اور کبھی پرانا نہیں ہوتا، اس کے پاس ماضی کے معاملات کے لیے کوئی پرانی حسرتناک یادیں نہیں ہیں۔ لوگوں کو ماضی کے بارے میں سوچنے سے روکنے کے لیے، اُس نے ”شیطان کے مکر و فریب کی طرح بکھرے ہوئے“ الفاظ استعمال کیے جو ظاہر کرتے ہیں کہ خُدا نظریے کی پابندی نہیں کرتا۔ کچھ لوگ خُدا کی مرضی کی غلط تشریح کر سکتے ہیں، اور پوچھ سکتے ہیں: کیوں، چونکہ یہ کام خُدا نے خود کیا ہے، کیا اُس نے کہا کہ ”ایک بار جب پھول مرجھا جاتے ہیں تو کوئی ان میں دلچسپی نہیں لیتا“؟ یہ کلام لوگوں کو ایک الہام دیتے ہیں۔ سب سے اہم بات یہ ہے کہ وہ تمام لوگوں کو ایک نئے، اور درست، نقطہ آغاز کا موقع دیتے ہیں؛ صرف تب ہی وہ خدا کی مرضی کو پورا کر سکیں گے۔ بالآخر، خدا کے بندے خدا کی تعریف کرنے کے قابل ہوں گے جو کہ سچ ہے، زبردستی نہیں، اور جو ان کے دلوں سے نکلتی ہے۔ یہ وہی ہے جو خدا کے 6000 سالہ انتظامی منصوبے کے مرکز میں ہے۔ یعنی، یہ اس 6000 سالہ انتظامی منصوبے کی ٹھوس شکل ہے: تمام لوگوں کو خدا کی تجسیم کی اہمیت سے آگاہ کرنے کا موقع دینا – انھیں عملی طور پر خدا کے جسم بننے کو جاننے کا موقع دینا، جس کا مطلب یہ ہے کہ جسم میں خدا کے اعمال کو – تاکہ وہ مبہم خدا کا انکار کریں، اور اس خدا کو جانیں جو آج کا ہے اور گزشتہ کل کا بھی، اور اس سے بھی بڑھ کر آئندہ کل کا، جو ازل سے ابد تک واقعی اور حقیقت میں موجود رہا ہے۔ صرف تب ہی خدا سکون میں داخل ہو گا!


  باب 4


  منفی کیفیت سے مثبت کیفیت کی طرف منتقل ہونے کے بعد تمام لوگوں کو مغرور ہونے اور جذبات کی رو میں بہہ جانے سے روکنے کے لیے، خُدا کے کلام کے آخری باب میں، جب خُدا اپنے بندوں کے لیے اپنے اعلیٰ ترین تقاضوں کے بارے میں بات کر چکا ہے - جب خدا لوگوں کو اپنے انتظامی منصوبے کے اس مرحلے میں اپنی مرضی کے متعلق بتا چکا ہے - تو آخر میں خدا کی مرضی کو پورا کرنے کے لیے فیصلہ کرنے میں ان کی مدد کرنے کی خاطر، خدا انھیں اپنے الفاظ پر غوروفکر کرنے کا موقع دیتا ہے۔ جب لوگوں کے حالات مثبت ہوتے ہیں تو خدا ان سے فوری طور پر مسئلے کے دوسرے پہلو کے متعلق سوالات کرنا شروع کر دیتا ہے۔ وہ سلسلہ وار سوالات پوچھتا ہے جن کا سمجھنا لوگوں کے لیے مشکل ہوتا ہے: "کیا تمہاری مجھ سے محبت غلاظت سے داغدار تھی؟ کیا مجھ سے تمہاری وفاداری خالص تھی اور کیا تم دل سے آمادہ تھے؟ کیا میرے بارے میں تمہارا علم درست تھا؟ تمہارے دلوں میں میرے لیے کتنی جگہ رہی ہے؟" اور اسی طرح مزید۔ اس پیراگراف کے پہلے نصف حصے میں، دو ملامتوں کو چھوڑ کر، بقیہ حصہ مکمل طور پر سوالات پر مشتمل ہے۔ اور خاص طور پر ایک سوال - "کیا میرے کلام نے تمہارے دل پر اثر کیا ہے؟" - بہت مناسب ہے۔ یہ لوگوں کے دلوں کی گہرائیوں میں موجود سب سے زیادہ خفیہ چیزوں پر واقعی بہت زیادہ اثر کرتا ہے، جس کی وجہ سے وہ لاشعوری طور پر اپنے آپ سے یہ پوچھتے ہیں: "کیا میں خدا سے اپنی محبت میں صحیح معنوں میں وفادار ہوں؟" لوگ لاشعوری طور پر اپنے دلوں میں ماضی میں خدمت کرنے کے اپنے تجربات کو یاد کرتے ہیں: وہ خود کو معاف کرنے، خود کو راستباز سمجھنے، خود کو اہم سمجھنے، خود پر ضرورت سے زیادہ مطمئن ہونے، اپنی ذات میں مگن رہنے اور غرور سے مغلوب ہو چکے تھے۔ وہ ایک بڑی مچھلی کی طرح تھے جو جال میں پھنس چکی تھی - جال میں پھنسنے کے بعد، خود کو آزاد کروانا ان کے لیے آسان نہیں تھا۔ اس کے علاوہ، وہ اکثر بے لگام رہتے تھے، وہ اکثر خدا کی عام انسانیت کو دھوکہ دیتے تھے، اور جو کچھ بھی وہ کرتے تھے اس میں اپنے آپ کو سب سے زیادہ اہمیت دیتے تھے۔ "خدمت گار" کہلانے سے پہلے وہ ایک نوزائیدہ شیر کے بچے کی طرح تھے جو توانائی سے بھرا ہوا ہوتا ہے۔ اگرچہ انھوں نے اپنی توجہ زندگی پر کسی حد تک مرکوز رکھی تھی، لیکن بعض اوقات وہ محض کسی جذبے کے بغیر بے دلی سے کام کر رہے تھے۔ غلاموں کی طرح، ان کا خُدا کے ساتھ سلوک بغیر کسی جذبے کے بے دلی والا تھا۔ خدمت گار کے طور پر سامنے آنے کے دوران، ان میں مثبت خصوصیات نہیں تھیں، وہ پیچھے رہ گئے تھے، وہ غم سے بھر گئے تھے، انھوں نے خدا کے متعلق شکایت کی تھی، انھوں نے اداسی سے سر جھکا لیے تھے، وغیرہ۔ ان کی اپنی حیرت انگیز، دل پر اثر کرنے والی کہانیوں کا ہر مرحلہ ان کے ذہنوں میں اٹکا رہتا ہے۔ یہاں تک کہ ان کے لیے سونا بھی مشکل ہو جاتا ہے اور دن کا وقت بھی وہ گم صُم رہنے کی کیفیت میں گزارتے ہیں۔ ایسا لگتا ہے کہ وہ لوگ خدا کی طرف سے دوسری مرتبہ باہر نکالے گئے ہیں، وہ پاتال میں گرچکے ہیں، اور فرار ہونے کے قابل نہیں ہیں۔ اگرچہ خدا نے پہلے پیراگراف میں چند مشکل سوالات پوچھنے کے علاوہ کچھ نہیں کیا، لیکن غور سے پڑھنے پر وہ یہ ظاہر کرتے ہیں کہ یہ سوالات محض پوچھنے کی خاطرنہیں پوچھے گئے ہیں بلکہ خدا کا مقصد اس سے بڑھ کر ہے؛ ان سوالات کے اندر معنی کی ایک زیادہ گہری سطح موجود ہے، وہ سطح جس کی لازمی طور پر زیادہ تفصیل سے وضاحت کی جانی چاہیے۔


  خدا نے ایک مرتبہ یہ کیوں کہا تھا کہ آج، آخر، آج ہے، اور چونکہ کل گزر چکا ہے، اس لیے ماضی کی یادوں میں کھوئے رہنے کی کوئی ضرورت نہیں ہے، لیکن اس کے باوجود یہاں اپنے پہلے جملے میں، وہ لوگوں سے سوالات پوچھتا ہے، اور انھیں ماضی کے بارے میں سوچنے پر مجبور کرتا ہے؟ اس کے بارے میں غور کرو: خدا یہ کیوں کہتا ہے کہ لوگ ماضی کے متعلق پرانی یادوں کو یاد نہ کریں، لیکن ساتھ ہی وہ یہ بھی کہتا ہے کہ لوگ ماضی کے بارے میں سوچیں۔ کیا خدا کے الفاظ میں کوئی غلطی ہو سکتی ہے؟ کیا ان الفاظ کا منبع غلط ہو سکتا ہے؟ قدرتی طور پر، وہ لوگ جو خدا کے الفاظ پر توجہ نہیں دیتے ہیں وہ اتنے گہرے سوالات نہیں پوچھیں گے۔ لیکن فی الحال اس پر بات کرنے کی کوئی ضرورت نہیں ہے۔ سب سے پہلے، مجھے اوپر والے پہلے سوال کی وضاحت کرنے دو - "کیوں۔" یقیناً ہر کوئی یہ جانتا ہے کہ خدا نے کہا ہے کہ وہ کھوکھلے الفاظ نہیں بولتا ہے۔ اگر خدا کے منہ سے الفاظ نکلتے ہیں تو ان کا ایک مقصد اور اہمیت ہوتی ہے - یہ سوال دل پر اثر کرتا ہے۔ لوگوں کی سب سے بڑی ناکامی یہ ہے کہ وہ اپنے برے طریقوں کو تبدیل نہیں کر سکتے اور وہ اپنی پرانی فطرت کو قابو میں نہیں رکھ سکتے ہیں۔ خدا سب سے پہلے لوگوں کو ماضی کے بارے میں سوچنے کی طرف راہنمائی کرتا ہے، تاکہ وہ سب اپنے آپ کو زیادہ اچھی طرح اور حقیقت پسندانہ طور پر جان سکیں اور وہ اپنے بارے میں مزید گہرائی سے غور وفکر کرسکیں، اور یہ جان لیں کہ خدا کا ایک بھی لفظ کھوکھلا نہیں ہے۔ اور یہ بھی جان لیں کہ خدا کے تمام الفاظ مختلف لوگوں میں مختلف درجوں تک پورے ہوتے ہیں۔ ماضی میں، خدا نے لوگوں کے ساتھ جس انداز میں سلوک کیا تھا اس سے ان لوگوں کو خدا کے بارے میں تھوڑا سا علم ملا اور اس سلوک نے خدا کے لیے ان کے اخلاص کو کچھ زیادہ سچا بنا دیا ہے۔ لفظ "خدا" کا لوگوں اور ان کے دلوں کے صرف 0،1 فیصد حصے پر قبضہ ہے۔ اتنا حصہ حاصل کرنا یہ ظاہر کرتا ہے کہ خُدا نے بہت زیادہ مقدار میں نجات کا کام کیا ہے۔ یہ کہنا مناسب ہے کہ لوگوں کے اس گروہ میں خُدا نے اتنا کچھ اثر حاصل کرلیا ہے - ایک ایسے گروہ میں جس کا عظیم سرخ اژدہے نے استحصال کیا ہے اور جو شیطان کے زیرِ اثر ہے - کہ اب وہ اپنی مرضی کے مطابق عمل کرنے کی ہمت نہیں کرتے ہیں۔ ایسا اس وجہ سے ہے کہ جو لوگ شیطان کے زیرِ اثر ہیں ان کے دلوں پر سو فیصد قبضہ کرنا خدا کے لیے ممکن نہیں ہوتا ہے۔ خدا کے متعلق لوگوں کے علم میں اضافہ کرنے کے لیے، اگلے مرحلے میں، خدا ماضی کے خدمت گاروں کی حالت کا موازنہ آج کے خدا کے بندوں کی حالت سے کرتا ہے، اور اس طرح ایک واضح تضاد پیدا ہوتا ہے جس سے لوگ زیادہ شرمندگی محسوس کرتے ہیں۔ یہ بالکل وہی بات ہے جو خدا نے کہی تھی کہ "تمہاری شرمندگی کو چھپانے کے لیے کوئی جگہ موجود نہیں ہے۔"


  تو میں نے یہ کیوں کہا تھا کہ خدا محض پوچھنے کی خاطر سوال نہیں پوچھ رہا ہے؟ شروع سے آخر تک غور سے پڑھنے سے ظاہر ہوتا ہے کہ اگرچہ خدا کی طرف سے پوچھے گئے سوالات کی پوری طرح سے وضاحت نہیں کی گئی ہے، لیکن وہ سب خدا کے ساتھ لوگوں کی وفاداری اور خدا کے علم کی حد سے متعلق ہیں۔ دوسرے لفظوں میں وہ لوگوں کے حقیقی حالات سے متعلق ہیں، جو کہ قابل رحم ہیں، اور ان کے لیے کھل کر بیان کرنا مشکل ہے۔ اس سے یہ دیکھا جا سکتا ہے کہ لوگوں کی حیثیت بہت ہی کم ہے اوران کا خدا کے بارے میں علم انتہائی سطحی ہے، اور اس کے ساتھ ان کی وفاداری بھی داغدار اور غلیظ ہے۔ جیسا کہ خدا نے کہا ہے، تقریباً سب لوگ پریشان کن صورتحال سے فائدہ اٹھاتے ہیں اور صرف اس لیے وہاں موجود ہوتے ہیں کہ تعداد بڑھ سکے۔ جب خُدا کہتا ہے، "کیا تم واقعی یہ یقین رکھتے ہو کہ تم میرے بندے بننے کے قابل نہیں ہو؟" تو ان الفاظ کا صحیح مطلب یہ ہے کہ سب لوگوں میں سے کوئی بھی خدا کا بندہ ہونے کے قابل نہیں ہے۔ لیکن زیادہ بہتر اثر حاصل کرنے کے لیے، خدا سوالات پوچھنے کا طریقہ استعمال کرتا ہے۔ یہ طریقہ ماضی کی باتوں کے مقابلے میں بہت زیادہ کارآمد ہے، جس نے لوگوں کے دلوں کو چیرنے کی حد تک بے رحمی سے حملہ کیا، ان کو زخمی کیا اور انھیں مار کے رکھ دیا۔ فرض کرو کہ خدا نے براہِ راست کوئی اکتاہٹ پیدا کرنے والی اور بے مزا بات کہی ہے جیسے کہ "تم مجھ سے وفادار نہیں ہو، اور تمہاری وفاداری داغدار ہے، تمہارے دلوں میں میرے لیے بالکل جگہ نہیں ہے۔۔۔۔ میں تمہیں خود اپنے آپ سے چھپنے کے لیے کوئی جگہ نہیں چھوڑوں گا کیونکہ تم میں سے کوئی بھی میرا بندہ ہونے کے لیے کافی نہیں ہے۔" تم ان دونوں کا موازنہ کر سکتے ہو، اور اگرچہ ان دونوں کا مواد ایک جیسا ہے، لیکن ہر ایک کا لہجہ مختلف ہے۔ سوالات کا استعمال کرنا زیادہ مؤثر ہوتا ہے۔ اسی لیے عقلمند خُدا پہلے والا لہجہ استعمال کرتا ہے، جو اس کے بیان کرنے کی ہنرمندی کو ظاہر کرتا ہے۔ انسان کے لیے یہ چیز ناقابلِ حصول ہے، اور اس لیے یہ کوئی تعجب کی بات نہیں ہے کہ خدا نے کہا، "لوگ تو صرف برتن ہیں جنھیں میں استعمال کرتا ہوں۔ ان کے درمیان فرق صرف یہ ہے کہ کچھ حقیر ہیں اور کچھ قیمتی ہیں۔"


  جیسے جیسے لوگ پڑھتے جاتے ہیں، خُدا کے الفاظ بہت زیادہ ہوتے جاتے ہیں اور اتنی تیزی سے آتے ہیں کہ لوگوں کو سکون کا سانس لینے کا وقت بھی مشکل سے ملتا ہے۔ اور ایسا اس لیے ہے کہ خُدا انسان پر نرمی ہرگز نہیں کرتا ہے۔ جب لوگ انتہائی ندامت محسوس کرتے ہیں تو خدا انھیں ایک بار پھر خبردار کرتا ہے: "اگر تم اوپر بیان کیے گئے سوالات سے مکمل طور پر غافل ہو، تو اس سے یہ ظاہر ہوتا ہے کہ تو پریشان کن صوتحال سے فائدہ اٹھا رہا ہے، اور تو صرف اس لیے موجود ہوتا ہے کہ تعداد بڑھا سکے، اور وہ وقت جو میں نے مقرر کر رکھا ہے، اس وقت تو یقیناً باہر نکال دیا جائے گا اور تجھے دوسری مرتبہ دھکے دے کر اتھاہ گڑھے میں پھینک دیا جائے گا۔ میرے یہ الفاظ خبردار کرنے کے لیے ہیں، اور جو کوئی بھی ان کو اہم نہیں سمجھے گا وہ میرے فیصلے کا سامنا کرے گا، اور وہ مقررہ وقت پر تباہی کا شکار ہو گا۔" ایسے الفاظ پڑھتے ہوئے لوگ یہ سوچے بغیر نہیں رہ سکتے کہ کب انھیں اتھاہ گڑھے میں پھینک دیا جائے گا: ان لوگوں کو خدا کے انتظامی احکامات کے تحت تباہی کے خطرے کا سامنا ہے اور ان کا اپنا انجام ان کا انتظار کر رہا ہے، ایک طویل عرصے سے پریشان رہنے، ذہنی دباؤ کا شکار ہونے، بے چین ہونے، اپنے دل کے اندر کی اداسی کو کسی سے بھی بیان نہ کرنے کی کیفیت کے مقابلے میں، وہ یہ محسوس کرتے ہیں کہ اگر ان کے جسم کو پاکیزہ کر دیا جاتا تو یہ ان کے لیے بہتر ہوتا۔۔۔۔ جب ان کی سوچ اس مقام تک پہنچ جاتی ہے، تو وہ پریشان ہوئے بغیر نہیں رہ سکتے۔ یہ سوچ کر کہ ماضی میں وہ کیسے تھے، آج کیسے ہیں اور کل وہ کیسے ہوں گے، ان کے دلوں میں غم بڑھ جاتا ہے، وہ لاشعوری طور پر کانپنے لگ جاتے ہیں، اور اس طرح وہ خدا کے انتظامی احکامات سے اور زیادہ خوفزدہ ہو جاتے ہیں۔ جیسے ہی اُنھیں یہ محسوس ہوتا ہے کہ "خدا کے بندوں" کی اصطلاح محض بولنے کا ایک ذریعہ بھی ہو سکتی ہے تو ان کے دلوں میں موجود خوشی فوراً پریشانی میں تبدیل ہو جاتی ہے۔ خدا ان پر ضرب لگانے کے لیے ان کی مہلک کمزوری کو استعمال کر رہا ہے، اور اس مقام پر، وہ اپنے کام کا اگلا مرحلہ شروع کر رہا ہے، جس کی وجہ سے لوگوں کے اعصاب میں مسلسل ہیجان پیدا ہو رہا ہے، اور ان کا یہ احساس بڑھ رہا ہے کہ خدا کے اعمال ناقابلِ فہم ہیں، اور یہ کہ خدا ناقابل رسائی ہے، اور یہ کہ خدا مقدس اور پاک ہے، اور یہ کہ وہ خدا کے بندے بننے کے لائق نہیں ہیں۔ اس کے نتیجے میں، وہ اپنے آپ کو بہتر بنانے کی کوششوں کو بہت تیز کر دیتے ہیں اور وہ پیچھے رہ جانے کی ہمت نہیں کرتے۔


  اس کے بعد، لوگوں کو سبق سکھانے، اور انھیں اپنے آپ کو جاننے، خدا کا احترام کروانے، اور خدا سے ڈرانے کے لیے، خدا اپنے نئے منصوبے کا آغاز کرتا ہے: "تخلیق کرنے کے وقت سے لے کر آج تک، بہت سے لوگ میری باتوں کی نافرمانی کر چکے ہیں اور اس طرح وہ میرے بحالی کے عمل سے علیحدہ کر دیے گئے ہیں اور باہر نکالے جا چکے ہیں؛ آخرکار ان کے جسم ہلاک ہو گئے ہیں اور ان کی روحیں پاتال میں پھینک دی گئی ہیں اور وہ ابھی تک شدید عذاب میں مبتلا ہیں۔ بہت سے لوگوں نے میری باتوں کی پیروی کی ہے، لیکن وہ میری بصیرت اور روشنی کے مخالف ہو گئے ہیں ۔۔۔ اور کچھ۔۔۔۔" یہ حقیقی مثالیں ہیں۔ ان الفاظ میں، خُدا نہ صرف خُدا کے تمام بندوں کو تمام ادوار میں خُدا کے کاموں سے آگاہ کرنے کے لیے ایک حقیقی تنبیہ کرتا ہے، بلکہ جو کچھ روحانی دنیا میں ہو رہا ہے اُس کے ایک حصے کی ایک مبہم خاکہ کشی بھی کرتا ہے۔ اس سے لوگوں کو یہ علم ہو جاتا ہے کہ خدا سے ان کی نافرمانی کا کوئی بھی اچھا نتیجہ نہیں نکل سکتا۔ وہ ہمیشہ کے لیے شرمندگی کا نشان بن کر رہ جائیں گے، اور وہ مجسم شیطان، اور شیطان کی نقل بن کر رہ جائیں گے۔ خدا کے دل میں، مفہوم کے اس پہلو کی اہمیت ثانوی ہے، کیونکہ ان الفاظ نے لوگوں کو پہلے ہی لرزا کے رکھ دیا ہے اور انھیں سمجھ ہی نہیں آ رہی ہے کہ کیا کرنا چاہیے۔ اس کا مثبت پہلو یہ ہے کہ جب لوگ خوف سے کانپتے ہیں تو وہ روحانی دنیا کی کچھ تفصیلات بھی حاصل کر لیتے ہیں - لیکن صرف کچھ، اس لیے مجھے تھوڑی سی وضاحت لازمی پیش کرنی چاہیے۔ روحانی دنیا کے دروازے پر سے یہ دیکھا جا سکتا ہے کہ ہر قسم کی روحیں موجود ہیں۔ تاہم، کچھ پاتال میں ہیں، کچھ جہنم میں ہیں، کچھ آگ کی جھیل میں ہیں، اور کچھ اتھاہ گڑھے میں ہیں۔ یہاں پر شامل کرنے کے لیے میرے پاس کچھ ہے۔ سطحی طور پر بات کرتے ہوئے یہ کہا جا سکتا ہے کہ، یہ روحیں جگہ کے مطابق تقسیم کی جا سکتی ہیں؛ تاہم، خصوصی طور پر بات کرتے ہوئے کہہ سکتے ہیں کہ، کچھ روحوں کے ساتھ خدا کے عذاب کا براہ راست معاملہ ہوتا ہے، اور کچھ روحیں شیطان کی غلامی میں ہوتی ہیں، جن کو خدا استعمال کرتا ہے۔ زیادہ خصوصیت کے ساتھ، ان کے حالات کی شدت کے مطابق ان کی سزا مختلف ہوتی ہے۔ اس مقام پر، مجھے تھوڑی سی مزید وضاحت کرنے دو۔ کہ وہ، جن کو خدا اپنے ہاتھ سے براہ راست سزا دیتا ہے ان کی زمین پر کوئی روح نہیں ہے، جس کا مطلب یہ ہے کہ ان کے دوبارہ پیدا ہونے کا کوئی امکان نہیں ہے۔ شیطان کی حاکمیت میں روحیں - وہ دشمن جن کے بارے میں خدا بیان کرتا ہے جب وہ یہ کہتا ہے "میرے دشمن بن گئے ہیں" - ان کا تعلق زمینی معاملات سے ہے۔ زمین پر موجود جتنی بھی مختلف شیطانی روحیں ہیں وہ سب خدا کی دشمن اور شیطان کی خدمت گار ہیں اور ان کے وجود کی وجہ خدمت مہیا کرنا ہے، خدمت مہیا کرنا، تاکہ وہ خدا کے اعمال کو ناکام بنانے کے لیے استعمال ہو سکیں۔ اسی لیے خدا کہتا ہے، "نہ صرف یہ لوگ شیطان کے قیدی بن چکے ہیں بلکہ یہ ابدی گنہگار بن گئے ہیں اور میرے دشمن بن چکے ہیں اور یہ براہ راست میری مخالفت کرتے ہیں۔" اس کے بعد خدا لوگوں کو یہ بتاتا ہے کہ اس قسم کی روح کے لیے کس قسم کا انجام ہے: "ایسے لوگ وہ ہوتے ہیں جن کا فیصلہ میں انتہائی غضب کی حالت میں کرتا ہوں۔" خدا ان کی موجودہ حالت کو بھی واضح کرتا ہے: "اور آج بھی وہ ابھی تک اندھے ہیں، وہ ابھی تک تاریک زمین دوز قید خانوں کے اندر ہیں۔"


  لوگوں پر خدا کے الفاظ کی سچائی ظاہر کرنے کی خاطر، خدا ثبوت کے طور پر ایک حقیقی مثال کا استعمال کرتا ہے (پولس کا معاملہ جس کے بارے میں وہ بیان کرتا ہے) تاکہ اس کی تنبیہ لوگوں پر ایک گہرا اثر ڈالے۔ لوگوں کو پولس کے بارے میں بیان کی گئی باتوں کو ایک کہانی کے طور پر سمجھنے سے روکنے کے لیے، اور انھیں خود اپنے آپ کو تماشائی سمجھنے سے روکنے کے لیے- اور اس کے علاوہ، انھیں ہزاروں سال پہلے ہونے والی چیزوں پر ڈینگیں مارنے سے روکنے کے لیے، وہ چیزیں جو انھوں نے خدا سے سیکھی تھیں - خدا پولس کی پوری زندگی کے تجربات پر کوئی توجہ مرکوز نہیں کرتا ہے۔ اس کی بجائے، خدا پولس کے کام کے نتائج پر توجہ دیتا ہے اور اس بات پر توجہ دیتا ہے کہ اس کا کیا انجام ہوا، اور کس وجہ سے پولس نے خدا کی مخالفت کی، اور جس طریقے سے پولس کا اختتام ہوا وہ کیسا تھا۔ خدا جس چیز پر توجہ دیتا ہے وہ اس بات پر زور دینا ہے کہ اس نے آخر کار کس طرح پولس کی آرزومندانہ امیدوں کو رد کیا، اور روحانی دنیا میں کس طرح پولس کی حالت کو براہ راست بے نقاب کیا: "پولس کو براہ راست خدا کی طرف سے سزا دی گئی ہے۔" چونکہ لوگ بے حس ہیں اور خدا کے الفاظ میں سے کسی بھی چیز کو سمجھنے کی صلاحیت نہیں رکھتے ہیں، اس لیے خدا ایک وضاحت (کلام کا اگلا حصہ) شامل کرتا ہے، اور ایک مسئلے کے مختلف پہلو کے متعلق بات کرنا شروع کردیتا ہے: "جو کوئی بھی میری مخالفت کرتا ہے (نہ صرف میرے جسمانی وجود کی مخالفت کرتا ہے بلکہ اس سے بھی زیادہ اہم، میرے الفاظ اور میری روح کی مخالفت کرتا ہے- جس کا مطلب ہے کہ میری الوہیت کی مخالفت کرتا ہے)، وہ اپنے جسم میں میرا فیصلہ وصول کرتا ہے۔" اگرچہ، سطحی طور پر بات کرتے ہوئے، ان الفاظ کا اوپر والے الفاظ سے تعلق نہیں لگتا ہے اور ان دونوں کے درمیان کوئی باہم تعلق نظر نہیں آتا ہے، لیکن گھبراؤ مت: خدا کے اپنے اہداف ہیں؛ "اوپر دی گئی مثال" کے سادہ سے الفاظ یہ ثابت کرتے ہیں کہ دو غیر متعلق نظر آنے والے مسائل منظم انداز میں ملتے ہیں - یہ خدا کے الفاظ کی خوبی، ہوشیاری اور اعلیٰ صلاحیت ہے۔ اس طرح، لوگ پولس کے بیان سے بصیرت حاصل کرتے ہیں، اور اس طرح، پچھلی اور بعد والی عبارت میں تعلق ہونے کی وجہ سے، پولس کے دیے ہوئے اسباق کے ذریعے، وہ خدا کو جاننے کی اور بھی زیادہ کوشش کرتے ہیں، جو کہ بالکل وہی اثر ہے جو خدا ان الفاظ کو بولنے سے حاصل کرنا چاہتا تھا۔ اس کے بعد، خدا کچھ الفاظ بولتا ہے جو لوگوں کے زندگی میں داخلے کے لیے مدد اور بصیرت فراہم کرتے ہیں۔ مجھے اس کے متعلق بات کرنے کی ضرورت نہیں ہے؛ تو یہ محسوس کرے گا کہ ان چیزوں کو سمجھنا آسان ہے۔ تاہم، مجھے جس چیز کی لازمی وضاحت کرنی چاہیے وہ یہ ہے کہ جب خدا کہتا ہے، "جب میں نے عام انسانیت کی شکل میں کام کیا تھا، تو زیادہ تر لوگوں نے میرے غضب اور عظمت کے خلاف اپنی حیثیت کا اندازہ پہلے سے ہی لگا لیا تھا، اور وہ میری حکمت اور مزاج کو پہلے سے ہی جانتے تھے۔ آج، میں الوہیت کی حالت میں براہ راست بولتا ہوں اور عمل کرتا ہوں، اور ابھی بھی کچھ لوگ ایسے ہیں جو اپنی آنکھوں سے میرے غضب اور فیصلے کو دیکھیں گے؛ اس کے علاوہ، فیصلے کے دور کے دوسرے حصے کا اہم کام یہ ہے کہ میرے تمام بندوں کو میرے جسم کی حالت میں کیے گئے کاموں کا براہ راست علم ہو جائے اور تم سب میرے مزاج کو براہ راست دیکھ لو گے۔" یہ چند الفاظ خُدا کے عام انسانیت کی حالت میں کیے گئے کام کو ختم کرتے ہیں اور خدا کے فیصلے کے دور کے کام کے دوسرے حصے کا باضابطہ طور پر آغاز کرتے ہیں، اس کام کا جو الوہیت کی حالت میں کیا جاتا ہے، اور لوگوں کے ایک گروہ کے خاتمے کی پیشین گوئی کرتا ہے۔ اس مقام پر، یہ بات وضاحت کرنے کے قابل ہے کہ خدا نے لوگوں کو یہ نہیں بتایا ہے کہ یہ فیصلے کے دور کا دوسرا حصہ تھا کہ جب وہ خدا کے بندے بن گئے تھے۔ اس کی بجائے، لوگوں کو خدا کی مرضی اور ان اہداف کے بارے میں بتانے کے بعد جو خدا اس مدت میں حاصل کرنا چاہتا ہے، وہ صرف یہ وضاحت کرتا ہے کہ یہ فیصلے کے دور کا دوسرا حصہ ہے اور خدا کے زمین پر کام کا آخری مرحلہ ہے۔ یہ کہنے کی ضرورت نہیں ہے کہ اس میں بھی خدا کی حکمت ہے۔ جب لوگ ابھی ابھی اپنے بیماری کے بستر سے اُٹھے ہوں تو انھیں صرف اس بات کی فکر ہوتی ہے کہ وہ مریں گے یا نہیں، یا ان کے جسم سے ان کی بیماری کو نکال دیا جائے گا یا نہیں۔ وہ اس بات پر کوئی توجہ نہیں دیتے ہیں کہ آیا ان کا وزن بڑھ جائے گا، یا وہ صحیح لباس پہنیں گے۔ اسی طرح، صرف جب لوگوں کو یہ مکمل یقین ہو جاتا ہے کہ وہ خدا کے بندوں میں شامل ہو گئے ہیں تو تب خدا مرحلہ وار اپنے تقاضوں کے بارے میں بات کرتا ہے، اور لوگوں کو یہ بتاتا ہے کہ آج کا موجودہ دور کیا ہے۔ اس کی وجہ یہ ہے کہ اپنی صحت یابی کے چند دنوں کے بعد ہی لوگوں کے اندر اتنی توانائی ہوتی ہے کہ وہ خدا کے انتظام کے اقدامات پر توجہ مرکوز کرسکتے ہیں، اور اس لیے انھیں بتانے کا سب سے مناسب وقت یہی ہوتا ہے۔ جب لوگ سمجھ لیتے ہیں تو اس کے بعد ہی وہ تجزیہ کرنا شروع کرتے ہیں: چونکہ یہ فیصلے کے دور کا دوسرا حصہ ہے، اس لیے خدا کے تقاضے زیادہ سخت ہو گئے ہیں، اور میں خدا کے بندوں میں سے ایک بن گیا ہوں۔ اس طرح تجزیہ کرنا درست ہے، اور انسان تجزیہ کرنے کا یہ طریقہ حاصل کر سکتا ہے۔ اسی وجہ سے خدا بولنے کا یہ طریقہ استعمال کرتا ہے۔


  ایک مرتبہ جب لوگوں کو کچھ سمجھ آ جاتی ہے، تو خدا بولنے کے لیے ایک بار پھر روحانی دنیا میں داخل ہوتا ہے، اور اس طرح لوگ ایک مرتبہ پھر جال میں پھنس جاتے ہیں۔ سوالات کے اس سلسلے کے دوران، ہر کوئی اپنا سر کھجاتا ہے، الجھن میں ہوتا ہے، یہ نہیں جانتا ہے کہ خدا کی مرضی کیا ہے، یہ نہیں جانتا ہے کہ خدا کے کس سوال کا جواب دینا ہے، اور اس کے علاوہ، یہ بھی نہیں جانتا ہے کہ خدا کے سوالوں کے جواب دینے کے لیے کون سی زبان استعمال کرنی ہے۔ انسان سوچتا ہے کہ وہ ہنسے یا روئے۔ لوگوں کو یہ الفاظ ایسے لگتے ہیں کہ جیسے ان میں بہت گہرے اسرار ہیں - لیکن حقائق اس کے بالکل برعکس ہیں۔ میں یہاں تیرے لیے تھوڑی سی وضاحت بھی شامل کر دوں - اس سے تیرے دماغ کو سکون ملے گا، اور تو یہ محسوس کرے گا کہ یہ تو ایک آسان سی بات ہے اور اس کے بارے میں سوچنے کی کوئی ضرورت نہیں ہے۔ درحقیقت، اگرچہ الفاظ بہت ہیں، لیکن ان میں خدا کا صرف ایک ہی مقصد ہے: ان سوالات کے ذریعے لوگوں کی وفاداری کو حاصل کرنا۔ لیکن چونکہ براہ راست ایسا کہنا مناسب نہیں ہے، اس لیے خدا ایک مرتبہ پھر سوالات کا استعمال کرتا ہے۔ تاہم، وہ جس لہجے میں کرتا ہے، وہ خاص طور پر نرم ہے، اور شروع کے الفاظ سے بہت زیادہ مختلف ہے۔ اگرچہ خدا ان سے سوال پوچھ رہا ہے، لیکن اس قسم کے موازنے سے لوگوں کو ایک قسم کی راحت ملتی ہے۔ تو ہر سوال کو ایک ایک کرکے بھی پڑھ سکتا ہے؛ کیا ان چیزوں کا ماضی میں اکثر حوالہ نہیں دیا جاتا تھا؟ ان چند آسان سوالات میں، بھرپور مواد ہے۔ کچھ تو لوگوں کی ذہنیت کو بیان کرتے ہیں: "کیا تم زمین پر ایسی زندگی سے لطف اندوز ہونا چاہتے ہو جو اہلِ جنت کی طرح ہے؟" کچھ لوگوں کے "جنگجوؤں والے حلف" ہیں جو وہ خدا کے سامنے اٹھاتے ہیں: "کیا تم حقیقت میں اس قابل ہو کہ تم مجھے یہ اجازت دو کہ میں تمہیں موت کے گھاٹ اتار دوں اور میں تمہاری راہنمائی ایک بھیڑ کی طرح کروں؟" اور ان میں سے کچھ خدا کے انسان سے تقاضے ہیں: "اگر میں براہ راست بات نہ کرتا تو کیا تم اپنے اردگرد کی ہر چیز کو چھوڑ سکتے اور کیا تم خود کو میرے ذریعے استعمال ہونے دیتے؟ کیا یہ وہ حقیقت نہیں ہے جو میں چاہتا ہوں؟ ۔۔۔" ان میں خدا کی انسان کے لیے نصیحتیں اور یقین دہانیاں بھی شامل ہیں: "اب بھی میں یہی کہتا ہوں کہ تم مزید بدگمانیوں میں مبتلا نہ ہو، اور تم اپنے داخلے کے لیے پیش قدمی کرو اور میرے الفاظ کی بہت زیادہ گہرائیوں کو سمجھو۔ یہ چیز تمہیں میرے الفاظ کو غلط طور پر سمجھنے، اور میرے الفاظ کے معنی کے بارے میں غیر واضح ہونے، اور اس طرح میرے انتظامی احکامات کی خلاف ورزی کرنے سے روکے گی۔" آخر میں خدا انسان کے لیے اپنی امیدوں کے بارے میں بات کرتا ہے: "مجھے امید ہے کہ تم میرے الفاظ میں اپنے لیے میرے مقاصد کو سمجھ جاؤ گے۔ اپنی توقعات کے بارے میں اور زیادہ نہ سوچو، اور عمل کرو جیسے کہ تم نے میرے سامنے یہ پختہ ارادہ کیا تھا کہ تمام چیزوں میں خدا کے نظم و ضبط کی اطاعت کرو گے۔" آخری سوال کا بہت گہرا مطلب ہے۔ یہ سوچنے پر مجبور کر دینے والا ہے، یہ لوگوں کے دلوں کو بہت متاثر کرتا ہے اور اسے بھولنا مشکل ہے، یہ ان کے کانوں کے قریب گھنٹی کی طرح مسلسل بج رہا ہے۔۔۔


  وضاحت کے چند الفاظ جو اوپر بیان کیے گئے ہیں، یہ اس لیے ہیں کہ تو انھیں حوالے کے طور پر استعمال کر سکے۔


  باب 5


  خدا جب انسانوں سے ایسے مطالبات کرتا ہے جن کی وضاحت کرنا ان کے لیے مشکل ہوتا ہے، اور جب اس کے الفاظ براہ راست انسان کے دل میں اثر کرتے ہیں اور لوگ ان سے فائدہ اٹھانے کے لیے اپنے پرخلوص دلوں کو پیش کرتے ہیں، تو پھر خدا ان کو غور و فکر کرنے، پختہ ارادہ کرنے اور عمل کا راستہ تلاش کرنے کا موقع دیتا ہے۔ اس طریقے سے وہ تمام لوگ جو اُس کے بندے ہیں ایک بار پھر پورے عزم کے ساتھ مٹھیاں بھینچ کر اپنا سارا وجود خدا کے سامنے پیش کر دیں گے۔ شاید کچھ لوگ سخت محنت کرنے کے لیے خود کو متحرک کرنے کی تیاری کرتے وقت ایک منصوبہ اور روزانہ کا ایک لائحہ عمل تیار کر سکتے ہیں، اور اپنی تھوڑی سی طاقت خدا کے انتظامی منصوبے کے لیے وقف کر سکتے ہیں تاکہ اس کی عظمت بڑھے اور اسے جلد از جلد انجام تک پہنچایا جا سکے۔ جس وقت لوگ اس ذہنیت کو پال رہے ہوتے ہیں، اور اپنے ذہنوں میں ان چیزوں کو مضبوطی سے پکڑے ہوئے جب وہ اپنے معمول کے کام کاج کرتے ہیں، اور کام کرتے ہوئے جب وہ بات چیت کرتے ہیں، تو خدا پھر بولنا شروع کر دیتا ہے: "میری روح کی آواز میرے پورے مزاج کا ایک اظہار ہے۔ کیا تم سمجھتے ہو؟" انسان جتنے زیادہ پرعزم ہوتے ہیں، وہ اتنی ہی زیادہ شدت کے ساتھ خدا کی مرضی کو سمجھنے کی شدید آرزو کریں گے اور اتنی ہی زیادہ سنجیدگی کے ساتھ یہ خواہش کریں گے کہ خدا ان سے مطالبات کرے۔ خدا لوگوں کو وہ عطا کرے گا جو وہ چاہتے ہیں، اور اس موقع سے فائدہ اٹھاتے ہوئے وہ طویل عرصے سے تیار رکھے ہوئے اپنے کلام کو ان لوگوں کے وجود کے پوشیدہ گوشوں تک پہنچا دے گا۔ اگرچہ یہ الفاظ کچھ سخت یا اکھڑ لگ سکتے ہیں، لیکن انسانیت کے لیے وہ اتنے میٹھے ہیں کہ ان کا مقابلہ ہی نہیں کیا جا سکتا۔ اچانک، ان کے دل خوشی سے کھل اٹھتے ہیں، گویا وہ جنت میں ہیں یا انھیں کسی اور دنیا میں لے جایا گیا ہے - تخیل کی ایک اصلی جنت میں - جہاں بیرونی دنیا کے معاملات انسانیت پر مزید اثر انداز نہیں ہوتے ہیں۔ لوگ اپنے دلوں میں جس چیز کی خواہش کرتے ہیں جب وہ حاصل ہو جاتی ہے اور، مزید یہ کہ، جب وہ بہت جذبات اور جوش کے ساتھ کام پر جانے کے لیے تیار ہوتے ہیں، تواس امکان سے بچنے کے لیے کہ ماضی کی طرح لوگ اپنی عادت کے مطابق دل سے نہیں بولیں گے اور دل سے عمل نہیں کریں گے اور اس طرح صحیح طور پر جڑیں پکڑنے میں ناکام رہیں گے، خُدا تب بھی ان کی ذہنیت کے مطابق بات کرنے کے اپنے طریقے اختیار کر لیتا ہے اور، مختصرطور پر اور کسی جھجک کے بغیر، ان کے دلوں میں موجود شوق کی آگ اور مذہبی رسوم کی تردید کرتا ہے۔ جیسا کہ خدا کہہ چکا ہے، "کیا تم نے اس اہمیت کو واقعی سمجھا ہے جو اس نکتے میں موجود ہے؟" کسی چیز کے بارے میں پختہ ارادہ کرنے سے پہلے یا بعد میں، انسان خدا کو اس کے اعمال میں یا اس کے الفاظ میں جاننے کو بہت زیادہ اہمیت نہیں دیتے ہیں، بلکہ اس سوال پر غوروفکر کرتے رہتے ہیں، "خدا کے لیے میں کیا کر سکتا ہوں؟ یہی کلیدی مسئلہ ہے!" اسی لیے خدا کہتا ہے، "اور تم میں اتنا حوصلہ ہے کہ تم اپنے آپ کو میرے منہ پر میرے بندے کہتے ہو - تمہیں شرم ہی نہیں آتی ہے، کوئی احساس ہونے کا امکان تو اور بھی کم ہے!" خدا کے یہ الفاظ کہتے ہی، لوگوں کو فوراً ان الفاظ کا احساس ایسے ہو جاتا ہے جیسے انھیں بجلی کا جھٹکا لگا ہو، اور وہ دوسری بار خدا کے غضب کو بھڑکانے سے سخت خوفزدہ ہو کر اپنے ہاتھوں کو جلدی سے اپنے سینوں میں محفوظ کر لیتے ہیں۔ اس کے علاوہ خدا نے یہ بھی کہا ہے کہ "جلد یا بدیر، تم جیسے لوگ میرے گھر سے باہر نکال دیے جائیں گے! یہ سمجھتے ہوئے کہ تم نے میرے لیے گواہی دی ہے، اپنی زیادہ عمر یا تجربے کے بل پر مجھے دھوکا مت دو!" ایسے الفاظ سن کر لوگ اور بھی زیادہ ایسے خوفزدہ ہو جاتے ہیں کہ جیسے انھوں نے شیر کو دیکھ لیا ہو۔ اپنے دلوں کے اندر انھیں اچھی طرح علم ہے۔ وہ یہ نہیں چاہتے ہیں کہ شیر انھیں کھا جائے جبکہ دوسری طرف، انھیں اس سے بچنے کا طریقہ بھی نہیں آتا ہے۔ اسی لمحے، انسان کے دل کے اندر موجود منصوبہ بغیر کوئی نشان چھوڑے بالکل اور مکمل طور پر غائب ہو جاتا ہے۔ خدا کے الفاظ کے ذریعے، مجھے ایسے محسوس ہوتا ہے کہ جیسے میں انسانیت کی بے شرمی کے ہر ایک پہلو کو دیکھ سکتا ہوں: جھکے ہوئے سر اور کھسیانے انداز، جیسے کہ اگر ایک امیدوار کالج کے داخلے کے امتحان میں ناکام ہو جائے تو اس کے بلند و بالا تصورات، جیسے کہ سال 2،000 تک چین کے جدیدیت کے 4 منصوبوں کے ساتھ ساتھ، خوش باش خاندان، روشن مستقبل، وغیرہ وغیرہ، یہ سب کسی سائنس فکشن فلم میں ایک خیالی منظر نامہ تخلیق کرنے کی طرح محض کھوکھلی باتیں بن کر رہ جاتے ہیں۔ یہ فعال عناصر کے ساتھ غیر فعال عناصر کا تبادلہ کرنا ہے، تاکہ لوگ، اپنی غیر فعالی کی حالت میں، اس مقام پر کھڑے ہو جائیں جو خدا نے ان کے لیے تفویض کیا ہے۔ یہ حقیقت غیر معمولی طور پر اہم ہے کہ انسان اس لقب کو کھونے سے بہت زیادہ خوفزدہ ہیں؛ اسی وجہ سے، وہ اپنی پیاری زندگی کے لیے اپنے دفتر کے بلِّوں سے چمٹے رہتے ہیں، اور اس بات سے بہت ڈرتے ہیں کہ کوئی ان سے یہ چھیننے کی کوشش کر سکتا ہے۔ جب انسانیت کی ذہنی کیفیت ایسی ہو تو خدا اس بات کی فکر نہیں کرتا ہے کہ لوگ غیر فعال ہو جائیں گے، اس لیے وہ حالات کے مطابق اپنے فیصلے کے الفاظ کو تفتیش کے الفاظ میں بدل دیتا ہے۔ وہ لوگوں کو کام کے دوران نہ صرف آرام کرنے کا موقع فراہم کرتا ہے، بلکہ وہ انھیں ان خواہشات کو رکھنے کا بھی موقع فراہم کرتا ہے جو وہ پہلے رکھتے تھے اور انھیں مستقبل کے حوالے سے ترتیب دیتے تھے: کسی بھی نا مناسب چیز میں ترمیم کی جا سکتی ہے۔ اس کی وجہ یہ ہے کہ خُدا نے ابھی تک اپنا کام شروع نہیں کیا ہے - یہ بڑی بدقسمتی کے درمیان خوش قسمتی کی ایک بات ہے - اور اس کے علاوہ، ان کی مذمت بھی نہیں کرتی ہے۔ لہٰذا، مجھے اپنی ساری عقیدت خدا کے لیے وقف کرتے رہنے دو!


  اس کے بعد، تجھے اپنے ڈر کی وجہ سے، خدا کے الفاظ کو نظر انداز نہیں کرنا چاہیے۔ ایک نظر ڈال کر دیکھ کہ کیا خدا کے پاس کوئی نئے مطالبے ہیں؟ یقینی طور پر، تجھے اس طرح کا ایک مطالبہ ملے گا: "اب سے، سب چیزوں میں، تجھے صحیح معنوں میں عمل کرنے کی ضرورت ہے؛ جس طرح تو ماضی میں محض فضول باتیں کرتا رہا ہے، اب اسے قبول نہیں کیا جائے گا۔" یہاں پر اب بھی خدا کی حکمت ظاہر ہوتی ہے۔ خدا نے ہمیشہ اپنے لیے گواہی دینے والوں کی حفاظت کی ہے، اور جب ماضی کی باتوں کی حقیقت اپنے انجام کو پہنچ جاتی ہے، تو کوئی بھی "صحیح معنوں میں عمل کرنے" کے علم کو نہیں سمجھ سکتا ہے۔ یہ خدا کی باتوں کی سچائی کو ثابت کرنے کے لیے کافی ہے: "میں خود کام کرنے کی ذمہ داری لیتا ہوں۔" اس کا تعلق حقیقی معنی میں الوہیت کی حالت میں کام سے ہے، اور اس وجہ سے بھی کہ بنی نوع انسان، آغاز کے ایک نئے مقام پر پہنچنے کے بعد، ابھی بھی خدا کے الفاظ کے حقیقی معنی کو نہیں سمجھ سکتا ہے۔ اس کی وجہ یہ ہے کہ ماضی میں لوگوں کی بڑی اکثریت خدا کے کلام کی حقیقت پر اٹکی ہوئی تھی، جب کہ آج وہ ان الفاظ کے صرف سطحی پہلوؤں کو سمجھتے ہیں لیکن ان کی اصلی حقیقت کو نہیں جانتے اور انھیں صحیح معنوں میں عمل کرنے کا کوئی اندازہ ہی نہیں ہے۔ اس سے بھی زیادہ اہم یہ ہے کہ چونکہ آج، بادشاہت کی تعمیر کرتے ہوئے، کسی کو بھی مداخلت کرنے کی اجازت نہیں ہے، بلکہ مشینوں کی طرح خدا کے حکم کی صرف اطاعت کرنی ہے۔ اس کو اچھی طرح یاد رکھو! ہر مرتبہ جب خدا ماضی کی بات کو روکتا ہے، وہ آج کی اصل صورتحال کے بارے میں بات کرنا شروع کر دیتا ہے؛ یہ بولنے کی ایک ایسی شکل ہے جو پہلے آنے والی اور بعد میں آنے والی چیزوں کے درمیان بہت زیادہ تقابل پیدا کرتی ہے، اور اس وجہ سے اور بھی بہتر نتیجہ حاصل کرنے کے قابل ہے اور لوگوں کو، حال کو ماضی کے ساتھ پہلو بہ پہلو رکھنے کے قابل بناتی ہے، اور اس طرح دونوں کو آپس میں الجھانے سے بچاتی ہے۔ یہ خدا کی حکمت کا ایک پہلو ہے، اور اس کا مقصد کام کا بہتر نتیجہ حاصل کرنا ہے۔ اس کے بعد، خدا ایک بار پھر انسانیت کی بدصورتی کو ظاہر کرتا ہے، تاکہ انسانیت اس کے کلام کو ہر روز کھانا اور پینا بھول نہ جائے اور اس سے بھی اہم یہ ہے کہ وہ خود کو پہچانیں اور اسے ایک ایسے سبق کے طور پر لیں جس سے انھیں ہر روز لازمی سیکھنا چاہیے۔


  یہ الفاظ کہنے کے بعد خدا نے وہ اثرات حاصل کر لیے ہیں جو اس کا اصل مقصد تھا۔ اور اس طرح، اس بات پر مزید توجہ دیے بغیر کہ انسانیت کو اس کی سمجھ آئی ہے یا نہیں، وہ چند جملوں میں اس کا سرسری ذکر کرتے ہوئے آگے بڑھ جاتا ہے، کیونکہ شیطان کے کام کا انسانیت سے کوئی تعلق نہیں ہے - انسانیت کے پاس اس کا کوئی سراغ نہیں ہے۔ اب، روح کی دنیا کو پیچھے چھوڑتے ہوئے، مزید یہ دیکھو کہ خدا انسانیت سے اپنے مطالبات کس طرح کرتا ہے: "اپنے ٹھکانے پر آرام کرتے ہوئے، میں نے غور سے مشاہدہ کیا ہے: زمین پر سب لوگ اپنی قسمت اور اپنے مستقبل کی خاطر بہت جلدی میں ہوتے ہیں، 'دنیا بھر میں سفر کرتے ہیں' اور آگے پیچھے بھاگتے ہیں۔ پھر بھی کسی ایک میں بھی میری بادشاہت کو قائم کرنے کے لیے توانائی نہیں ہے، اتنی سی بھی نہیں جتنی سانس لینے کی کوشش میں صرف ہوتی ہے۔" انسانوں کے ساتھ ان دلچسپ باتوں کے تبادلے کے بعد، خدا اب بھی ان پر کوئی توجہ نہیں دیتا ہے، بلکہ روح کے نقطہ نظر سے بات کرنا جاری رکھتا ہے، اور ان الفاظ کے ذریعے، نسل انسانی کی زندگی کے عمومی حالات کو مکمل طور پر بے نقاب کردیتا ہے۔ ان الفاظ، "دنیا بھر میں سفر کرتے ہیں" اور "آگے پیچھے بھاگتے ہیں،" سے یہ صاف طور پر نظر آتا ہے کہ انسانی زندگی میں سکون اور اطمینان بالکل نہیں ہے۔ اگر یہ خدا کی قدرتِ کاملہ کی نجات نہ ہوتی، اور خاص طور پر ان لوگوں کے لیے جو چین کی زوال پذیر شاہی نسل کے بڑے خاندان میں پیدا ہوئے تھے، تو لوگ ساری زندگی بے کار رہنے کی طرف مائل ہوتے، اور ان کا دنیا میں آنے کی بجائے پاتال یا جہنم میں گرنا سے بہتر ہوتا۔ عظیم سرخ اژدہے کی حاکمیت میں رہنے کی وجہ سے، وہ خود اپنے آپ سے بے خبر رہے، انھوں نے خدا کو ناراض کیا، اور اس وجہ سے قدرتی طور پر اور نادانستہ طور پر خدا کے عذاب میں مبتلا ہو گئے۔ اس وجہ سے، خدا اپنے بچانے والے فضل کا موازنہ کرنے کے لیے، جن کو اس نے "بچایا ہے" اور جو "ناشکرے" ہیں، ان کو لیتا ہے اور انھیں ایک دوسرے کے مقابلے پر رکھتا ہے تاکہ انسان اپنے آپ کو زیادہ واضح طور پر جان سکیں۔ کیا اس سے ایک اور بھی زیادہ مؤثر نتیجہ نہیں نکلتا ہے؟ بلاشبہ، میرے بہت واضح طور پر یہ بیان کیے بغیر، لوگ، خدا کے بیانات کے مواد سے، ملامت کے عنصر کا، نجات اور درخواست کے عنصرکا ، اور اداسی کے معمولی سے اشارے کا اندازہ لگا سکتے ہیں۔ ان الفاظ کو پڑھتے ہوئے، لوگ لاشعوری طور پر پریشان ہونے لگتے ہیں، اور آنسو بہائے بغیر نہیں رہ سکتے۔۔۔۔ تاہم، خدا چند اداسی بھرے احساسات کی وجہ سے رکے گا نہیں، اور نہ ہی پوری نسل انسانی کی بدعنوانی کی وجہ سے، وہ اپنے بندوں کی تربیت کرنے اور ان سے مطالبات کرنے کا اپنا کام چھوڑے گا۔ اسی وجہ سے اس کے موضوعات فوراً آج کی طرح کے حالات کو مختصراً بیان کرتے ہیں اور اس کے علاوہ وہ انسانیت کے لیے اپنے انتظامی احکام کی عظمت کا اعلان کرتا ہے تاکہ اس کا منصوبہ آگے بڑھتا رہے۔ یہی وجہ ہے کہ اس پر پوری مناسب رفتار سے کاروائی کرتے ہوئے، اور جب لوہا گرم ہو تو اس پر چوٹ لگاتے ہوئے، خدا اس نازک صورتحال میں فی الحال ایک آئین جاری کرتا ہے - ایک ایسا آئین جسے خدا کی مرضی کو سمجھنے سے پہلے، انسانوں کو ہر شق پر احتیاط کے ساتھ توجہ دیتے ہوئے، لازمی پڑھنا چاہیے۔ فی الحال اس پر مزید بات کرنے کی ضرورت نہیں ہے؛ لوگوں کو لازمی طور پر زیادہ توجہ سے بس پڑھنا چاہیے۔


  آج، تم - یہاں موجود لوگوں کا یہ گروہ - صرف ایسے لوگ ہو جو خدا کے الفاظ کو حقیقی معنوں میں سمجھ سکتے ہو۔ اس کے باوجود آج کے لوگ خدا کو جاننے میں ماضی کے کسی ایک شخص سے بھی بہت پیچھے رہ گئے ہیں۔ اس سے یہ بات کافی حد تک واضح ہو جاتی ہے کہ شیطان نے ان کئی ہزار سالوں میں لوگوں پر کتنی کوشش کی ہے، اور ساتھ ہی اس نے انسانیت کو کس حد تک بد عنوان بنا دیا ہے - اس حد تک کہ خدا کے بہت سا کلام کہنے کے باوجود، انسانیت ابھی تک نہ تو اسے سمجھتی ہے اور نہ ہی اسے جانتی ہے۔ بلکہ اس کی بجائے وہ کھڑے ہونے اور سرِعام اس کی مخالفت کرنے کی ہمت کرتی ہے۔ اور اس طرح، خدا ماضی کے اور آج کے لوگوں کے مقابلے میں اکثر ماضی کے لوگوں حمایت کرتا ہے، اور آج کے احمق اور کند ذہن لوگوں کو سمجھانے کے لیے حقیقی حوالے دیتا ہے۔ چونکہ انسانوں کو خدا کے متعلق کوئی علم نہیں ہے، اور چونکہ خدا پر ان کا حقیقی ایمان کم ہے، خدا نے دیکھ لیا ہے کہ انسانیت میں قابلیت اور عقل کی کمی ہے۔ اس لیے اس نے بار بار لوگوں کے لیے تحمل کا مظاہرہ کیا ہے اور انھیں نجات دی ہے۔ روحانی دنیا میں ان خطوط پر ایک جنگ لڑی جاتی ہے: یہ شیطان کی ایک بے کار امید ہے کہ وہ انسانیت کو ایک خاص حد تک بدعنوان بنا دے گا، دنیا کو غلیظ اور برا بنا دے، اور اس طرح لوگوں کو دلدل میں گھسیٹ کر خدا کے منصوبے کو تباہ کر دے گا۔ تاہم، خُدا کا یہ منصوبہ نہیں ہے کہ پوری انسانیت کو ایسے لوگوں میں تبدیل کردے جو اُسے جانتے ہیں، بلکہ ایک حصے کا انتخاب کرنا ہے جو سب کی نمائندگی کرے، اور باقی سب کو ضائع شدہ پیداوار کے طور پر چھوڑ دینا ہے، جس طرح ناقص سامان کوڑے کے ڈھیر پر پھینک دیا جاتا ہے۔ اس طرح، اگرچہ شیطان کے نقطہ نظر سے چند افراد کو اپنے زیرِ اثر کرنا خدا کے منصوبے کو تباہ کرنے کا بہترین موقع ہو سکتا ہے، لیکن شیطان جیسا نادان خدا کے ارادے کو کیا جان سکتا ہے؟ اسی وجہ سے خدا نے بہت پہلے کہا تھا، "میں نے اس دنیا کو دیکھنے سے بچنے کے لیے اپنے چہرے کو ڈھانپ لیا ہے۔" ہمیں اس کے بارے میں تھوڑا سا علم ہے، اور خدا یہ مطالبہ نہیں کرتا ہے کہ انسان کچھ بھی کرنے کے قابل ہوں؛ بلکہ وہ یہ چاہتا ہے کہ وہ اس بات کو پہچانیں کہ وہ جو کچھ کرتا ہے وہ معجزاتی اور ناقابلِ فہم ہے، اور اپنے دلوں میں اس کا احترام کریں۔ اگر، جیسا کہ انسان تصور کرتے ہیں کہ خدا حالات کی پرواہ کیے بغیر ان کو سزا دیتا ہے، تو پھر پوری دنیا طویل عرصہ پہلے ہی فنا ہو چکی ہوتی۔ کیا یہ شیطان کے عین جال میں پھنسنے کے مترادف نہ ہوتا؟ اور اس طرح، خدا اپنے کلام کا استعمال محض اس لیے کرتا ہے کہ وہ بہتر نتائج حاصل کیے جائیں جو اس کے ذہن میں ہیں، لیکن حقائق کی آمد شاذ و نادر ہی ہوتی ہے۔ کیا یہ اس کے کلام کی ایک مثال نہیں ہے، "اگر میں تمہاری قابلیت، عقل اور بصیرت کی کمی پر ترس نہ کھاؤں تو تم سب لوگ میری سزا میں مبتلا ہو کر فنا ہو جاؤ اور تمہارا وجود مٹ جائے۔ اس کے باوجود جب تک زمین پر میرا کام ختم نہیں ہوتا، میں بنی نوع انسان کے لیے مہربان رہوں گا؟"


  باب 6

  لوگ جب خدا کے کلام کو پڑھتے ہیں تو حیران رہ جاتے ہیں، اور وہ سوچتے ہیں کہ خدا نے روحانی میدان میں ایک عظیم کام کیا ہے، جو انسان کرنے کا اہل نہیں ہے، اور یہ کہ وہ خود خدا ہی کو لازماً ذاتی طور پر پورا کرنا ہے۔ لہٰذا خدا ایک بار پھر بن نوع انسان کے لیے رواداری کے الفاظ کہتا ہے۔ وہ اپنے دلوں میں کشمکش کا شکار ہیں: "خدا رحمت اور شفقت کا خدا نہیں ہے، وہ ایک ایسا خدا ہے جو صرف انسان کو مارتا ہے۔ وہ ہمارے ساتھ رواداری کیوں برت رہا ہے؟ کیا یہ ہو سکتا ہے کہ خدا نے ایک بار پھر طریقہ کار بدل دیا ہے؟" جب یہ تصورات، یہ خیالات ان کے دلوں میں داخل ہو جاتے ہیں، تو وہ ان کے خلاف جدوجہد کرنے کی اپنی پوری کوشش کرتے ہیں۔ لیکن خدا کا کام کچھ عرصے تک جاری رہنے کے بعد، روح القدس کلیسیا میں عظیم کام کرتی ہے، اور ہر کوئی اپنا کام کرنا شروع کر دیتا ہے اور تمام لوگ خدا کے طریقے میں داخل ہو جاتے ہیں، کیونکہ خدا جو کچھ کہتا اور کرتا ہے اس میں کوئی بھی نقص نہیں دیکھ سکتا ہے۔ جہاں تک اس بات کا تعلق ہے کہ خدا کا عین اگلا مرحلہ کیا ہوگا تو کسی کو اس کا معمولی سا اندازہ بھی نہیں ہے۔ جیسا کہ خدا نے کہا ہے: "آسمان کے نیچے سب میں سے کون میرے قابو میں نہیں ہے؟ کون میری راہنمائی پر عمل نہیں کرتا ہے؟" میں تمہیں کچھ مشورہ دیتا ہوں، تاہم: ایسے معاملات میں جو تم پر واضح نہیں ہیں، تم میں سے کسی کو بھی ان کے بارے میں کچھ کہنا اور کرنا ضروری نہیں ہے۔ یہ میں تیرے جوش و خروش کو کم کرنے کے لیے نہیں کہتا ہوں، بلکہ اس لیے کہہ رہا ہوں کہ تو اپنے اعمال میں خدا کی راہنمائی پر عمل کر سکے۔ میرے "خامیوں" کا ذکر کرنے کی وجہ سے تجھے کسی صورت میں بھی ہمت نہیں ہارنی چاہیے اور نہ ہی شک میں مبتلا ہونا چاہیے؛ میرا مقصد خاص طور پر تجھے یہ یاد دلانا ہے کہ خدا کے کلام پر توجہ دے۔ لوگ ایک بار پھر حیران رہ جاتے ہیں جب وہ خدا کے الفاظ پڑھتے ہیں جو کہتے ہیں، "روح کے معاملات کے بارے میں ذی فہم بنو، میرے کلام کی طرف متوجہ ہو، اور میری روح اور میرے وجود، میرے کلام اور میرے وجود کو ایک لازم و ملزوم کُل کے طور پر صحیح معنوں میں سمجھنے کے قابل بنو، تاکہ تمام لوگ میری موجودگی میں مجھے مطمئن کر سکیں۔" کل، وہ تنبیہ کے الفاظ پڑھ رہے تھے، خدا کی رواداری کے بارے میں الفاظ پڑھ رہے تھے – لیکن آج، خدا اچانک روحانی معاملات کے بارے میں بات کر رہا ہے۔ ہو کیا رہا ہے؟ خدا جس طریقے سے بات کرتا ہے اسے کیوں بدلتا رہتا ہے؟ اس سب کو ایک لازم و ملزوم کُل کیوں سمجھا جائے؟ کیا ایسا ہو سکتا ہے کہ خدا کے الفاظ عملی نہ ہوں؟ خدا کے الفاظ کو غور سے پڑھنے کے بعد، یہ معلوم ہوتا ہے کہ جب خدا کا جسم اور اس کی روح الگ ہو جاتے ہیں، تو جسم جسمانی خصوصیات کے ساتھ ایک جسمانی جسم بن جاتا ہے – جسے لوگ زندہ لاش کہتے ہیں۔ مجسم جسم روح کی طرف سے آتا ہے: وہ روح کا مجسم ہے، کلام جسم بن جاتا ہے۔ دوسرے لفظوں میں، خدا خود جسم میں رہتا ہے۔ خدا کی روح کی اس کے وجود سے علیحدگی کی سنگینی ایسی ہی ہوتی ہے۔ نتیجے کے طور پر، اگرچہ وہ انسان کہلاتا ہے، لیکن وہ بنی نوع انسان میں سے نہیں ہے۔ وہ انسانی خصوصیات سے عاری ہے، وہ ایسی ہستی ہے جس سے خدا اپنے آپ کو لباس پہناتا ہے، وہ ہستی جسے خدا منظور کرتا ہے۔ خدا کا کلام خدا کی روح کو مجسم کرتا ہے، اور خدا کا کلام براہ راست جسم میں ظاہر ہوتا ہے - جو کہ مزید یہ ظاہر کرتا ہے کہ خدا جسم میں رہتا ہے اور وہ زیادہ عملی خدا ہے، اس طرح وہ خدا کے وجود کو ثابت کرتا ہے اور انسان کے خدا سے سرکشی کے دَور کو ختم کرتا ہے۔ لوگوں کو خدا کو جاننے کا راستہ بتانے کے بعد، خدا ایک بار پھر موضوع کو بدلتا ہے اور معاملے کے دوسرے رخ کی طرف رجوع کرتا ہے۔


  "جو کچھ بھی موجود ہے میں سب میں داخل ہو چکا ہوں، میں کائنات کی وسعتوں کے پار دیکھ چکا ہوں، اور میں انسان کے درمیان مٹھاس اور کڑواہٹ کا مزہ چکھتے ہوئے تمام لوگوں کے درمیان چلا ہوں۔" اگرچہ یہ الفاظ سادہ ہیں لیکن آسانی سے بنی نوع انسان کو سمجھ نہیں آتے ہیں۔ موضوع بدل چکا ہے، لیکن جوہر میں، یہ وہی رہتا ہے: یہ اب بھی لوگوں کو مجسم خدا کو جاننے کے قابل بناتا ہے۔ خدا کیوں کہتا ہے کہ اس نے انسان کے درمیان مٹھاس اور کڑواہٹ کا مزہ چکھ لیا ہے؟ وہ یہ کیوں کہتا ہے کہ وہ تمام لوگوں کے درمیان چلا ہے؟ خدا روح ہے، اور وہ مجسم وجود بھی ہے۔ روح، مجسم وجود کی حدود کی پابند نہیں ہے اور جو کچھ بھی موجود ہے سب میں داخل ہو سکتی ہے، روح کائنات کی وسعتوں کے پار دیکھ سکتی ہے اور یہ ظاہر کرتی ہے کہ خدا کی روح تمام کائنات کو بھر دیتی ہے، اور یہ کہ وہ زمین کا احاطہ کرتا ہے۔ زمین کے ایک قطب سے دوسرے قطب تک، اور یہ کہ کوئی چیز ایسی نہیں ہے جو خدا کے ہاتھ سے ترتیب نہیں دی جاتی اور کوئی جگہ ایسی نہیں ہے جہاں خدا کے قدموں کے نشانات نہیں ملتے۔ اگرچہ روح جسم بن چکی ہے اور انسان بن کر پیدا ہو چکی ہے مگر روح کا وجود تمام انسانی ضروریات کی نفی نہیں کرتا ہے؛ خدا کا وجود کھاتا ہے، خود کو لباس پہناتا ہے، سوتا ہے، اور معمول کے مطابق رہتا ہے، اور وہ وہی کرتا ہے جو لوگوں کو معمول کے مطابق کرنا چاہیے۔ پھر بھی چونکہ اس کا باطنی جوہر مختلف ہے، اس لیے وہ اس "انسان" جیسا نہیں ہے جس کے بارے میں کوئی بات کرتا ہے۔ اور اگرچہ وہ بنی نوع انسان کے درمیان تکلیف اٹھاتا ہے، لیکن وہ اس تکلیف کی وجہ سے روح کو نہیں چھوڑتا ہے۔ اگرچہ وہ برکت والا ہے، لیکن وہ ان برکتوں کی وجہ سے روح کو فراموش نہیں کرتا ہے۔ روح اور وجود خاموش رابطے کے ساتھ کام کرتے ہیں۔ روح اور وجود کو الگ الگ نہیں کیا جا سکتا ہے، اور نہ ہی کبھی ان کو الگ الگ کیا گیا ہے، کیونکہ وجود روح کا مجسم ہے، وہ روح سے آتا ہے، اس روح سے جس کی ایک شکل ہے۔ اسی وجہ سے جسم میں روح کے لیے ماورائی ہونا ممکن نہیں ہے؛ یعنی روح مافوق الفطرت چیزوں کی اہل نہیں ہے، جس کا مطلب یہ ہے کہ روح جسمانی جسم سے جدا نہیں ہو سکتی ہے۔ اگر وہ جسمانی جسم سے نکل جاتی ہے، تو مجسم خدا تمام معنی کھو دے گا۔ جب روح جسمانی جسم میں مکمل طور پر ظاہر ہو جائے تو اس وقت ہی انسان عملی خدا کو خود جان سکتا ہے، اور صرف تب ہی خدا کی مرضی حاصل ہو گی۔ جسمانی جسم اور روح کو انسان سے الگ الگ متعارف کروانے کے بعد ہی خدا انسان کے اندھے پن اور نافرمانی کی نشاندہی کرتا ہے: "پھر بھی انسان نے مجھے صحیح معنوں میں کبھی نہیں پہچانا، اس نے میرے سفروں کے دوران کبھی بھی مجھ پر کوئی دھیان نہیں دیا ہے۔" ایک طرف، تو خُدا یہ کہہ رہا ہے کہ وہ خفیہ طور پر جسمانی جسم میں چھپا رہتا ہے اور لوگوں کو دکھانے کے لیے کبھی کوئی مافوق الفطرت کام نہیں کرتا ہے۔ دوسری طرف، وہ یہ شکایت کرتا ہے کہ انسان اسے جانتا نہیں ہے۔ اس میں کوئی تضاد نہیں ہے۔ درحقیقت، تفصیلی نقطہ نظر سے، یہ سمجھنا مشکل نہیں ہے کہ خدا اپنے مقاصد کو ان دونوں اطراف سے حاصل کرتا ہے۔ اگر خُدا کو مافوق الفطرت نشانیاں اور عجائبات دکھانے ہوتے تو اُسے بڑا کام کرنے کی ضرورت نہیں تھی۔ اپنے منہ سے، وہ صرف لوگوں کو موت دینے کے لیے لعنت بھیجے گا، اور وہ فوراً ہی مر جائیں گے، اور اس طرح تمام لوگ قائل ہو جائیں گے – لیکن اس سے خدا کے جسم بننے کا مقصد حاصل نہیں ہوتا ہے۔ اگر خدا واقعی اسی طرح کام کرتا تو لوگ کبھی بھی شعوری طور پر اس کے وجود پر یقین نہیں کر سکتے۔ وہ سچے ایمان کے اہل نہیں ہوں گے، اور اس کے علاوہ، شیطان کو خدا سمجھنے کی غلطی کریں گے۔ زیادہ اہم بات یہ ہے کہ لوگ کبھی بھی خدا کے مزاج کو نہیں جان سکیں گے - اور کیا یہ خدا کے جسم میں ہونے کی اہمیت کا ایک پہلو نہیں ہے؟ اگر لوگ خدا کو جاننے سے قاصر ہوتے، تو وہ مبہم خدا، وہ مافوق الفطرت خدا، ہمیشہ کے لیے انسانوں کے درمیان حکومت کرتا۔ اور کیا اس میں لوگ اپنے تصورات کے زیرِ اثر نہیں رہتے؟ اسے مزید سادہ انداز میں بیان کرنے کے لئے، کیا یہ شیطان نہیں ہوتا، شیطان جو حاوی رہتا؟ "میں یہ کیوں کہتا ہوں کہ میں نے اقتدار واپس لے لیا ہے؟ میں کیوں یہ کہتا ہوں کہ مجسم ہونے کی اتنی زیادہ اہمیت ہے؟" جس لمحے خدا جسم بن جاتا ہے یہ وہ لمحہ ہوتا ہے جب وہ اقتدار واپس لے لیتا ہے، اور یہ وہ وقت بھی ہوتا ہے جب اس کی الوہیت براہ راست عمل کرنے کے لیے نمودار ہوتی ہے۔ سب لوگ آہستہ آہستہ عملی خدا کو جان لیتے ہیں، اور اس طرح اپنے دلوں سے شیطان کی جگہ کو مکمل طور پر خارج کر دیتے ہیں، اور خدا کو اپنے دلوں میں ایک گہرا مقام دیتے ہیں۔ ماضی میں، لوگوں نے خدا کو اپنے ذہنوں میں شیطان کی شبیہ میں دیکھا، ایک ایسے خدا کے طور پر جو غیر مرئی اور ذہنی طور پر ناقابلِ فہم تھا؛ اور پھر بھی وہ نہ صرف اس خدا کے موجود ہونے پر یقین رکھتے تھے، بلکہ اسے ہر طرح کی نشانیاں اور عجائبات دکھانے اور بہت سے اسرار کو ظاہر کرنے کے قابل سمجھتے تھے، جیسے کہ ان لوگوں کے بدصورت چہرے جو بدروحوں کے زیرِ اثر ہوتے ہیں۔ اس سے کافی حد تک یہ ثابت ہوتا ہے کہ لوگوں کے ذہنوں میں جو خدا ہے وہ خدا کی شبیہ نہیں ہے بلکہ خدا کے علاوہ کسی اور چیز کی شبیہ ہے۔ خدا کہہ چکا ہے کہ وہ لوگوں کے دلوں پر 0.1 فیصد قبضہ کرنا چاہتا ہے۔ یہ وہ اعلیٰ ترین معیار ہے جس کا وہ انسان سے تقاضا کرتا ہے۔ ان الفاظ کا جو سطحی مطلب ہے، اس کے علاوہ ان کا ایک عملی پہلو بھی ہے۔ اگر اس کی وضاحت اس طرح نہ کی جاتی تو لوگ سوچتے کہ ان کے بارے میں خدا کے تقاضے بہت کم ہیں، گویا کہ خدا کو ان کی بہت کم سمجھ ہے۔ کیا یہ انسان کی ذہنیت نہیں ہے؟


  اوپر بیان کی گئی اور نیچے دی گئی پطرس کی مثال کو ملانے سے، کسی کو معلوم ہوگا کہ پطرس واقعی خدا کو کسی اور سے بہتر جانتا تھا، کیونکہ وہ مبہم خدا کو ترک کرنے اور عملی خدا کے علم کی جستجو کرنے کے قابل تھا۔ اس بات کا خاص طور پر ذکر کیوں کیا جاتا ہے کہ اس کے والدین کیسی بدروحیں تھیں جنہوں نے خدا کی مخالفت کی تھی؟ اس سے ثابت ہوتا ہے کہ پطرس اپنے دل میں خدا کی جستجو نہیں کر رہا تھا۔ اس کے والدین مبہم خدا کی نمائندگی کرتے تھے؛ ان کا ذکر کرنے میں خدا کا یہ مطلب ہے۔ زیادہ تر لوگ اس حقیقت پر زیادہ توجہ نہیں دیتے ہیں۔ اس کی بجائے، وہ پطرس کی دعاؤں پر توجہ مرکوز کرتے ہیں۔ کچھ لوگ ہیں، جن کے ہونٹوں پر ہمیشہ اور جن کے ذہنوں میں مسلسل پطرس کی دعائیں رہتی ہیں، اس کے باوجود وہ کبھی بھی مبہم خدا کا موازنہ پطرس کے علم سے نہیں کرتے ہیں۔ پطرس اپنے والدین کے خلاف کیوں ہو گیا تھا اور اس نے خدا کا علم حاصل کرنے کی جستجو کیوں کی تھی؟ پطرس نے ناکام ہونے والے لوگوں کے سبق کے ساتھ خود کو آگے کیوں بڑھایا تھا؟ اس نے کیوں ان تمام لوگوں کے ایمان اور محبت کو جذب کیا جنہوں نے تمام زمانوں میں خدا سے محبت کی تھی؟ پطرس کو علم ہو گیا تھا کہ تمام مثبت چیزیں خدا کی طرف سے آتی ہیں اور شیطان کی طرف سے عمل کیے بغیر براہ راست خدا کی طرف سے جاری کی جاتی ہیں۔ اس سے ظاہر ہوتا ہے کہ جس خدا کو وہ جانتا تھا وہ عملی خدا تھا اور ایک مافوق الفطرت خدا نہیں تھا۔ یہ کیوں کہا جاتا ہے کہ پطرس نے ان تمام لوگوں کے ایمان اور محبت کو جذب کرنے پر توجہ مرکوز کی، جنہوں نے تمام زمانوں میں خدا سے محبت کی تھی؟ اس سے یہ دیکھا جا سکتا ہے کہ تمام زمانوں میں لوگوں کی ناکامی بنیادی طور پر اس لیے ہے کہ ان کے پاس صرف ایمان اور محبت تھی لیکن وہ عملی خدا کو جاننے سے قاصر تھے۔ جس کے نتیجے میں ان کا ایمان مبہم رہ گیا۔ خدا ایوب کے ایمان کا بہت مرتبہ ذکر کیوں کرتا ہے، یہ کہے بغیر کہ وہ خدا کو جانتا تھا، اور خدا یہ کیوں کہتا ہے کہ ایوب پطرس کے برابر نہیں تھا؟ ایوب کے الفاظ – "میں نے تیرے بارے میں کان سے سنا ہے: مگر اب میری آنکھ تجھے دیکھتی ہے" – اس سے یہ ظاہر ہوتا ہے کہ اس کے پاس صرف ایمان تھا اور علم نہیں تھا۔ یہ الفاظ "پطرس کے والدین کے تضاد نے اسے میری شفقت اور رحمت کے بارے میں زیادہ علم دیا" اکثر لوگوں کو بہت سے سوالات پر اکساتے ہیں: خدا کو جاننے کے لیے پطرس کو تضاد کی ضرورت کیوں تھی؟ وہ خدا کو براہِ راست جاننے سے کیوں قاصر تھا؟ یہ کیوں تھا کہ وہ صرف خدا کی رحمت اور شفقت کو ہی جانتا تھا، اور خدا نے کسی اور چیز کی بات نہیں کی؟ مبہم خدا کے غیرحقیقی ہونے کو پہچاننے کے بعد ہی عملی خدا کا علم حاصل کرنا ممکن ہے؛ ان الفاظ کا مقصد یہ ہے کہ لوگ اپنے دلوں میں موجود مبہم خدا کو باہر نکال دیں۔ اگر، تخلیق کے وقت سے لے کر آج تک، لوگوں نے خدا کے حقیقی چہرے کو ہمیشہ پہچانا ہوتا، تو وہ شیطان کے کاموں کو پہچاننے کے قابل نہ ہوتے، کیونکہ انسان کے اس عام قول کی وجہ سے – "کوئی شخص اس وقت تک ہموار زمین پر توجہ نہیں دیتا جب تک اس نے پہاڑ عبور نہ کیا ہو" – یہ الفاظ کہنے سے خدا کا نقطہ نظر ظاہر ہوتا ہے۔ کیونکہ وہ لوگوں کو اپنی دی گئی مثال کی صداقت کے بارے میں گہری سمجھ دینا چاہتا ہے، اس لیے خُدا جان بوجھ کر رحمت اور شفقت پر زور دیتا ہے، اور یہ ثابت کرتا ہے کہ پطرس جس دور میں رہتا تھا وہ فضل کا دور تھا۔ ایک اور نقطہ نظر سے، یہ شیطان کے گھناؤنے چہرے کو اور بھی زیادہ ظاہر کرتا ہے، جو انسان کو نقصان پہنچانے اور بدعنوان بنانے کے علاوہ کچھ نہیں کرتا اور خدا کی رحمت اور شفقت کو بالکل اس کے متضاد بناتا ہے۔


  خدا پطرس کی آزمائشوں کے اہم حصوں کو بھی بیان کرتا ہے اور ان کے حقیقی حالات کو بیان کرتا ہے اور لوگوں کو مزید یہ بتاتا ہے کہ خدا نہ صرف رحمت اور شفقت کا حامل ہے، بلکہ جلال اور غضب کا حامل بھی ہے، اور یہ کہ جو لوگ بھی امن میں رہتے ہیں وہ ضروری نہیں ہے کہ خدا کی برکتوں کے درمیان میں رہتے ہوں۔ لوگوں کو پطرس کی آزمائشوں کے بعد اس کے عملی تجربات کے بارے میں بتانا ایوب کے الفاظ کی صداقت کا اور بھی بڑا ثبوت ہے "کیا ہم خُدا کے ہاتھ سے سکھ پائیں اور دکھ نہ پائیں؟" اس طرح یہ ظاہر ہوتا ہے کہ خدا کے بارے میں پطرس کے علم نے واقعی بے مثال مقامات حاصل کر لیے تھے، ایسے مقامات جو ماضی کے زمانوں میں لوگوں نے کبھی حاصل نہیں کیے تھے، جو کہ ان تمام لوگوں کے ایمان اور محبت کو جذب کرنے کا پھل تھا، جنہوں نے تمام زمانوں میں خدا سے محبت کی تھی اور ماضی میں ناکام ہونے والے لوگوں کے اسباق کو استعمال کرتے ہوئے اس کی اپنی حوصلہ افزائی بھی تھی۔ اس وجہ سے، وہ تمام لوگ جو خدا کا حقیقی علم حاصل کرتے ہیں "پھل" کہلاتے ہیں اور پطرس بھی اس میں شامل ہے۔ پطرس کی خدا سے دعائیں، اس کی آزمائشوں کے دوران خدا کے بارے میں اس کے حقیقی علم کو ظاہر کرتی ہیں۔ تاہم، رکاوٹ یہ ہے کہ وہ خدا کی مرضی کو پوری طرح سے سمجھنے کے قابل نہیں تھا، یہی وجہ ہے کہ خدا نے پطرس کے خدا کے بارے میں علم کی بنیاد پر صرف "انسانی دل کے 0.1 فیصد پر قبضہ" کرنے کا کہا۔ یہاں تک کہ پطرس، وہ شخص جو خُدا کو سب سے بہتر جانتا تھا، خُدا کی مرضی کو درست طریقے سے سمجھنے سے قاصر تھا، اس سے یہ ظاہر ہوتا ہے کہ انسانوں کے پاس خُدا کو جاننے کی صلاحیت کم ہے، کیونکہ شیطان نے انھیں بہت بدعنوان بنا دیا ہے؛ اس سے سب لوگ انسان کی حقیقت کو جان سکتے ہیں۔ یہ دو لازمی شرائط – لوگوں میں خدا کو جاننے کی صلاحیت کی کمی اور ان میں شیطان کا بھرپور دخل – خدا کی عظیم طاقت کے لئے ایک ناکامی ہیں، کیونکہ خدا صرف کلام سے کام کرتا ہے، وہ کوئی دشوار کاروائی نہیں کرتا ہے، اور اس طرح وہ لوگوں کے دلوں میں ایک خاص مقام بنا لیتا ہے۔ لیکن خدا کی مرضی کو پورا کرنے کے لیے لوگوں کو صرف اس 0.1 فیصد کو حاصل کرنے کی ہی ضرورت کیوں ہے؟ خدا کی طرف سے اس کی وضاحت انسان میں اس صلاحیت کو پیدا نہ کرنے سے کی جا سکتی ہے۔ اگر اس صلاحیت کی عدم موجودگی میں، انسان خدا کے بارے میں سو فیصد علم تک پہنچ جاتا، تو پھرخدا کی ہر حرکت اس پر روز روشن کی طرح واضح ہو جاتی – اور انسان کی فطری فطرت کے پیش نظر، لوگ فوراً خدا کے خلاف بغاوت کر دیتے۔ وہ کھڑے ہو جاتے اور کھل کر اس کی مخالفت کرتے، شیطان اسی طرح سے گرا تھا۔ لہذا خدا لوگوں کو کبھی بھی کمتر نہیں سمجھتا ہے، اسی وجہ سے کہ وہ پہلے ہی ان کا تفصیلی معائنہ کر چکا ہے، اور ان کے بارے میں ہر چیز کو بالکل صاف شفاف انداز میں جانتا ہے، یہ بھی کہ ان کے خون میں کتنا پانی ہے۔ تو پھر، اس کے لیے انسانیت کی فطرت کتنی زیادہ واضح ہے؟ خدا کبھی غلطیاں نہیں کرتا ہے، اور وہ اپنے کلام کے الفاظ کا انتخاب انتہائی درستی کے ساتھ کرتا ہے۔ اس طرح پطرس کے خدا کی مرضی کے بارے میں صحیح شعور نہ رکھنے اور خدا کے بارے میں سب سے زیادہ علم رکھنے کے درمیان کوئی ٹکراﺆ نہیں ہے؛ مزید یہ کہ، دونوں مکمل طور پر غیر متعلقہ ہیں۔ خُدا نے پطرس کا ذکر اس لیے مثال کے طور پر نہیں کیا ہے کہ لوگ اس پر توجہ مرکوز کریں۔ ایوب جیسا شخص خدا کو جاننے کے قابل کیوں نہیں تھا، اور پھر بھی پطرس اس قابل تھا؟ خدا یہ کیوں کہے گا کہ انسان اس چیز کو حاصل کرنے پر قادر ہے اور پھر یہ بھی کہے کہ یہ اس کی عظیم قدرت کی وجہ سے ہے؟ کیا لوگ واقعی قدرتی طور پر اچھے ہیں؟ لوگوں کے لیے یہ جاننا آسان نہیں ہے؛ اگر میں اس کے متعلق بات نہ کرتا تو کسی کو اس کی اندرونی اہمیت کا احساس نہ ہوتا۔ ان الفاظ کا مقصد لوگوں کو بصیرت فراہم کرنا ہے، تاکہ وہ خدا کے ساتھ تعاون کرنے کے لیے ایمان حاصل کر سکیں۔ صرف اسی صورت میں خدا انسان کے تعاون سے کام کر سکتا ہے۔ روحانی میدان میں یہی حقیقی صورت حال ہے، اور یہ انسان کے لیے بالکل ناقابلِ فہم ہے۔ لوگوں کے دلوں میں سے شیطان کی جگہ ختم کرنا اور اس کی بجائے وہ جگہ خدا کو دینا ہے – شیطان کے حملے کو پسپا کرنے کا یہی مطلب ہے، اور صرف اسی صورت میں یہ کہا جا سکتا ہے کہ مسیح زمین پر اترا ہے، صرف اسی صورت میں یہ کہا جا سکتا ہے کہ زمین پر بادشاہتیں مسیح کی بادشاہی بن گئی ہیں۔


  اس مقام پر، پیٹر کے ہزاروں سالوں سے ایک نمونہ اور مثال رہنے کا ذکر محض اس لیے نہیں ہے کہ وہ ایک نمونہ اور مثال تھا؛ یہ الفاظ روحانی دنیا میں لڑی جانے والی جنگ کی عکاسی کرتے ہیں۔ شیطان اِس تمام عرصے میں انسان کو ہڑپ کرنے کی بے کار امید میں اُس کے اندر کام کر رہا ہے، تاکہ اس کے نتیجے میں خدا دنیا کو تباہ کر دے اور اپنے لیے گواہی دینے والوں کو کھو دے۔ اس کے باوجود خدا نے کہا ہے، "میں سب سے پہلے ایک نمونہ تخلیق کروں گا تاکہ میں انسانی دل میں سب سے کم حیثیت اختیار کر سکوں۔ اس مرحلے پر، انسانیت نہ تو مجھے خوش کرتی ہے اور نہ ہی مجھے مکمل طور پر جانتی ہے؛ پھر بھی، میری عظیم طاقت کی وجہ سے، انسان مکمل طور پر میری اطاعت کرنے کے اہل ہو جائیں گے اور میرے خلاف سرکشی کرنا چھوڑ دیں گے، اور میں اس مثال کو شیطان کو مغلوب کرنے کے لیے استعمال کروں گا۔ کہنے کا مطلب یہ ہے کہ شیطان انسانیت پر جو مسلط کرتا رہا ہے، ان تمام قوتوں کو دبانے کے لیے، میں انسانی دل کے اس 0.1 فیصد کو استعمال کروں گا جس پر میرا قبضہ ہے۔" لہذا، آج خدا پطرس کا ذکر ایک مثال کے طور پر کرتا ہے تاکہ وہ تمام بنی نوع انسان کی تقلید اور عمل کرنے کے لیے نمونے کے طور پر کام آ سکے۔ ابتدائی اقتباس کے ساتھ مل کر، یہ اس بات کی صداقت کو ظاہر کرتا ہے کہ خدا نے روحانی دنیا کی صورت حال کے بارے میں کیا کہا ہے: "آج کا دن ماضی سے مختلف ہے: میں وہ چیزیں کروں گا جو تخلیق کے وقت سے کبھی نہیں دیکھی گئی ہوں گی، میں ایسے الفاظ بولوں گا جو زمانوں میں کبھی نہیں سنے گئے ہوں گے، کیونکہ میں مطالبہ کرتا ہوں کہ تمام لوگ مجھے جسمانی طور پر پہچان لیں۔" اس سے یہ صاف ظاہر ہے کہ خدا نے آج اپنے کلام پر عمل کرنا شروع کر دیا ہے۔ لوگ صرف یہ دیکھ سکتے ہیں کہ بیرونی طور پر کیا ہو رہا ہے، وہ یہ نہیں دیکھ سکتے کہ روحانی دنیا میں اصل میں کیا ہو رہا ہے، اور اسی لیے خدا براہ راست یہ کہتا ہے، "یہ میرے نظم و نسق کے مراحل ہیں، لیکن انسان کو معمولی سا اندازہ بھی نہیں ہے۔ اگرچہ میں نے واضح انداز میں کہہ دیا ہے، پھر بھی لوگ الجھن کا شکار رہتے ہیں؛ ان کو سمجھانا مشکل ہوتا ہے۔ کیا یہ انسان کی پستی نہیں ہے؟" ان الفاظ کے اندر الفاظ ہیں: وہ یہ وضاحت کرتے ہیں کہ روحانی دنیا میں ایک جنگ جاری ہے، جیسا کہ اوپر بیان کیا گیا ہے۔


  پطرس کے قصے کی مختصر وضاحت کے بعد بھی خدا کی مرضی مکمل طور پر پوری نہیں ہوتی، اس لیے خدا پطرس کے معاملات کے بارے میں انسان سے درج ذیل تقاضا کرتا ہے: "کائنات اور آسمانی گنبد میں، آسمان اور زمین کی ہر چیز کے درمیان، زمین اور آسمان کی تمام چیزیں میرے کام کے آخری مرحلے میں اپنی ہر ممکن کوشش کرتی ہیں۔ یقیناً تم شیطانی قوتوں کے حکم کی تعمیل کرتے ہوئے تماشائی نہیں بننا چاہتے ہو؟" پطرس کے علم کے بارے میں پڑھنے کے بعد لوگ بہت زیادہ آگہی حاصل کرتے ہیں، اور اس سے بھی زیادہ موثر ہونے کے لیے، خدا لوگوں کو ان کی بدکاری، بے لگام ہونے، اور خدا کے بارے میں علم کی کمی کا نتیجہ دکھاتا ہے۔ مزید برآں، وہ انسانیت کو بتاتا ہے – ایک مرتبہ پھر، اور زیادہ درستی کے ساتھ – کہ روحانی دنیا میں برپا جنگ میں اصل میں کیا ہو رہا ہے۔ صرف اسی طرح لوگ شیطان کا شکار ہونے سے بچنے کے لیے زیادہ چوکس رہتے ہیں۔ مزید، اس سے یہ واضح ہوتا ہے کہ اگر لوگ اس مرتبہ گرتے ہیں، تو وہ خدا کی طرف سے اس مرتبہ کی طرح نہیں بچائے جائیں گے۔ ایک ساتھ مل کر، یہ تنبیہات خدا کے انسانیت کے بارے میں کلام کے تاثر کو زیادہ گہرا کرتی ہیں، یہ لوگوں کو خدا کی رحمت کو مزید قیمتی سمجھنے کے قابل بناتی ہیں، اور خدا کے تنبیہ کرنے کے کلام کی قدر کرتی ہیں، تاکہ خدا کا انسانیت کو بچانے کا مقصد حقیقی معنوں میں حاصل کیا جاسکے۔

  باب 8


  جب خُدا روح کے نقطہ نظر سے بات کرتا ہے، تو اُس کی مخاطب پوری انسانیت ہوتی ہے۔ جب خُدا انسان کے نقطہ نظر سے بات کرتا ہے، تو اُس کے مخاطب وہ تمام لوگ ہوتے ہیں جو اُس کی روح کی راہنمائی کی پیروی کرتے ہیں۔ جب خدا تیسرے شخص کی حیثیت سے بات کرتا ہے (جس کو لوگ مبصر کا نقطہ نظر کہتے ہیں) تو وہ براہ راست لوگوں کو اپنے الفاظ دکھاتا ہے، تاکہ وہ خدا کو ایک تبصرہ نگار کے طور پر دیکھیں، اور ان کو ایسا لگتا ہے کہ اس کے منہ سے لامحدود ایسی چیزیں نکلتی ہیں جن کا انسانوں کو علم نہیں ہوتا ہے اور جن کا ادراک وہ کر ہی نہیں سکتے ہیں۔ کیا یہی معاملہ نہیں ہے؟ جب خُدا رُوح کے نقطہ نظر سے بات کرتا ہے تو تمام انسانیت حیران رہ جاتی ہے۔ "انسانوں کی مجھ سے محبت بہت کم ہے، اور ان کا مجھ پر ایمان بھی افسوسناک حد تک کم ہے۔ اگر میں اپنے الفاظ کا زور لوگوں کی کمزوریوں کی طرف نہ کروں تو وہ شیخی بگھاریں گے اور مبالغہ آرائی کریں گے، وہ بڑے زعم اور رعب جمانے والے بڑے بول کے ساتھ نظریے ایسے پیش کریں گے، گویا وہ زمینی معاملات کے بارے میں ہر چیز کا علم رکھتے ہوں اور سب کچھ جانتے ہوں۔" یہ الفاظ نہ صرف انسانیت کو اور اس مقام کو جو خدا کا انسانوں کے دلوں میں ہے، کو ظاہر کرتے ہیں بلکہ تمام بنی نوع انسان کی زندگی کو بھی بے نقاب کر دیتے ہیں۔ ہر شخص کو یہ یقین ہے کہ وہ غیر معمولی ہے پھر بھی وہ یہ نہیں جانتا ہے کہ "خدا" جیسا کوئی لفظ بھی موجود ہے۔ لہذا، وہ بڑے زعم اور رعب جمانے والے بڑے بول کے ساتھ نظریے پیش کرنے کی ہمت کرتا ہے۔ تاہم، یہ "بڑے زعم اور رعب جمانے والے بڑے بول کے ساتھ نظریے پیش کرنا" اس انداز میں "بات کرنا" نہیں ہے جیسے لوگ اسے سمجھتے ہیں۔ بلکہ اس کا مطلب یہ ہے کہ شیطان نے انسانوں کو بدعنوان بنا دیا ہے۔ سب کچھ جو وہ کرتے ہیں، ہر کاروائی جو وہ کرتے ہیں خدا کے خلاف ہے اور براہ راست اس کی مخالفت کرتی ہے، اور ان کے اعمال کا اصل ماّدہ شیطان کی طرف سے آتا ہے اور خدا کے خلاف ہوتا ہے، اور اس کا مقصد خدا کی مرضی کے خلاف آزادی حاصل کرنا ہے۔ یہی وجہ ہے کہ خدا کہتا ہے کہ تمام انسان بڑے زعم اور رعب جمانے والے بڑے بول کے ساتھ نظریے پیش کرتے ہیں۔ خدا کیوں یہ کہتا ہے کہ اس کے الفاظ کا زور انسانی کمزوریوں پر ہے؟ اس کی وجہ یہ ہے کہ اگر خدا اپنے ارادے کے مطابق، لوگوں کے دلوں کی گہرائیوں میں چھپی ہوئی باتوں کو ظاہر نہیں کرتا ہے تو کوئی بھی اطاعت نہیں کرے گا؛ اس طریقے سے، لوگ اپنے آپ کو نہیں سمجھیں گے، اور وہ خدا کا احترام نہیں کریں گے۔ دوسرے لفظوں میں، اگر لوگوں کے ارادے بے نقاب نہیں ہوتے ہیں، تو پھر وہ کچھ بھی کرنے کی ہمت کریں گے - شاید آسمان پر یا خدا پر براہ راست لعنت بھی بھیجیں۔ یہ انسانیت کی کمزوریاں ہیں۔ چنانچہ خدا یوں کہتا ہے: "میں کائنات کی دنیا کے ہر کونے میں ہمیشہ ان لوگوں کی تلاش میں سفر کرتا ہوں جو میرے ارادے سے ہم آہنگ ہوں اور میرے استعمال کے لیے موزوں ہوں۔" بعد میں بادشاہی کی سلامی کے رسمی طور پر گونجنے کے بارے میں جو کہا گیا ہے، اس کے ساتھ مل کر یہ بیان، یہ واضح کرتا ہے کہ خدا کی روح زمین پر نئے کام میں مصروف ہے؛ اور صرف ایسا ہے کہ انسان اسے اپنی جسمانی آنکھوں سے نہیں دیکھ سکتے ہیں۔ چونکہ یہ کہا جاتا ہے کہ زمین پر روح نیا کام انجام دے رہی ہے، اس لیے پوری کائناتی دنیا میں بھی انتہائی اہم تبدیلیاں آتی ہیں: خدا کے بیٹے اور خدا کے بندے خدا کے مجسم ہونے کی گواہی کو قبول کرنا شروع کر دیتے ہیں، لیکن اس سے بھی بڑھ کر، ہر مذہب اور فرقہ، ہر شعبہ زندگی اور ہر مقام بھی اسے مختلف درجوں میں قبول کر لیتے ہیں۔ یہ روحانی دنیا میں کائناتی دنیا کی ایک عظیم تحریک ہے۔ یہ پوری مذہبی دنیا کو اس کی بنیادوں تک ہلا کر رکھ دیتی ہے، جو کہ جزوی طور پر وہ ہے جس کا حوالہ پہلے ذکر کیے گئے "زلزلہ" میں ملتا ہے۔ اس کے بعد، فرشتے رسمی طور پر اپنا کام شروع کرتے ہیں اور بنی اسرائیل اپنے گھر واپس لوٹتے ہیں، پھر کبھی نہ مارے مارے پھرنے کے لیے، اور ان میں شامل تمام لوگ نگہبانی کیے جانے کو قبول کر لیتے ہیں۔ اس کے برعکس، مصری میری نجات کے دائرہ کار سے الگ ہونا شروع کر دیتے ہیں۔ یعنی انھیں میری سزا ملتی ہے (لیکن اس کا ابھی رسمی طور پر آغاز نہیں ہوا ہے)۔ لہٰذا، جب دنیا بیک وقت ان کئی عظیم تبدیلیوں سے گزرتی ہے، تو یہ وقت وہ بھی ہوتا ہے جب بادشاہی کی سلامی رسمی طور پر گونجتی ہے، وہ وقت جس کے متعلق لوگوں نے کہا ہے "جب سات گنا طاقتور روح کام کرنا شروع کر دیتی ہے۔" ہر مرتبہ خُدا جب بحالی کا کام انجام دیتا ہے، تو اِن مراحل پر (یا اِن عبوری ادوار میں)، کوئی بھی روح القدس کے کام کو سمجھنے کے قابل نہیں ہوتا ہے۔ لہٰذا، خُدا کے الفاظ، "جب لوگ امید کھو دیتے ہیں،" حقیقت نظر آتے ہیں۔ مزید برآں، ان عبوری مرحلوں میں سے ہر ایک کے دوران، جب انسان امید کھو بیٹھتے ہیں، یا جب وہ محسوس کرتے ہیں کہ یہ غلط دھارا ہے، تو خدا نئے سرے سے آغاز کرتا ہے اور اپنے کام کا اگلا مرحلہ شروع کر دیتا ہے۔ تخلیق کے وقت سے لے کر اب تک، خدا نے اپنے کام کو بحال کر لیا ہے اور اپنے کام کے طریقوں کو اسی انداز سے تبدیل کر لیا ہے۔ اگرچہ زیادہ تر لوگ اس کام کے کسی نہ کسی پہلو کو مختلف درجوں پر سمجھ سکتے ہیں، لیکن پھر بھی آخر میں وہ پانی کے تیز ریلے میں بہہ جاتے ہیں، کیونکہ ان کی حیثیت بہت کم ہے۔ وہ خدا کے کام کے مرحلوں کو سمجھنے سے قاصر ہیں، اور اس وجہ سے انھیں باہر نکال دیا جاتا ہے۔ تاہم، خدا لوگوں کو اس طرح بھی پاک کرتا ہے، اور خدا کا انسانیت کے پرانے تصورات کے بارے میں یہی فیصلہ ہے۔ لوگوں کے پاس جتنی زیادہ بنیاد ہوتی ہے، خدا کے بارے میں ان کے مذہبی تصورات اتنے ہی زیادہ ہوتے ہیں، جنہیں ترک کرنا ان کے لیے مشکل ہوتا ہے؛ وہ ہمیشہ پرانی چیزوں سے چمٹے رہتے ہیں، اور ان کے لیے نئی روشنی کو قبول کرنا مشکل ہو جاتا ہے۔ دوسری طرف، اگر کوئی کھڑا ہوا ہے، تو اس کے پاس کھڑا ہونے کے لیے کوئی نہ کوئی بنیاد لازمی ہونی چاہیے، پھر بھی زیادہ تر لوگوں کو اپنے تصورات سے پیچھا چھڑانے میں مشکل پیش آتی ہے۔ یہ بات ان کے آج کے مجسم خدا کے بارے میں تصورات کے متعلق خاص طور پر سچ ہے، یہ وہ نقطہ ہے جو کہ صاف نظر آتا ہے۔


  آج کے الفاظ میں، خدا بصیرت کے متعلق بہت زیادہ بات کرتا ہے، اور اس کی وضاحت کرنے کی ضرورت نہیں ہے۔ بنیادی طور پر خُدا اس بارے میں بات کرتا ہے کہ کس طرح کلیسیا کی تشکیل بادشاہی کو تعمیر کرنے کی بنیاد قائم کرتی ہے۔ مزید خاص طور پر، جب کلیسیا تشکیل دی جا رہی تھی، تو اس کا بنیادی مقصد لوگوں کو دل اور لفظ دونوں میں قائل کرنا تھا، حالانکہ انھوں نے اپنی آنکھوں سے مجسم خدا کو نہیں پہچانا تھا۔ اگرچہ ان کے دلوں میں ایمان موجود تھا، لیکن وہ مجسم خدا کو نہیں جانتے تھے، کیونکہ اس مرحلے پر ایک شخص کے طور پر وہ ناقابلِ امتیاز تھا۔ بادشاہی کے دور میں، سب لوگوں کو اپنے دلوں، اپنی باتوں اور اپنی آنکھوں سے یقین کا اظہار کرنا چاہیے۔ یہ ظاہر کرنے کے لیے کافی ہے کہ سب کے لیے اپنے دل، باتوں اور آنکھوں میں یقین کا اظہار کرنے کے لیے، انھیں جسم کی حالت میں رہنے والے خُدا کو اپنی جسمانی آنکھوں سے پہچاننے کی اجازت دی جانی چاہیے - جبراً نہیں، اور نہ ہی محض سرسری اعتقاد کے ساتھ، بلکہ اس علم کے ساتھ۔ جو ان کے دلوں اور منہ سے یقین کی کیفیت میں نکلتا ہے۔ اس لیے تعمیر کے اس مرحلے پر لڑائی نہیں ہے اور نہ ہی قتل و غارت ہے۔ اس کی بجائے، لوگوں کو خدا کے الفاظ کے ذریعے بصیرت کی طرف لے جایا جائے گا، اور اس کے ذریعے وہ کوشش کر سکتے ہیں اور دریافت کر سکتے ہیں، تاکہ وہ لاشعوری طور پر مجسم خدا کو جان سکیں۔ اس لیے، کام کا یہ مرحلہ خدا کے لیے بہت آسان ہے، کیونکہ یہ مرحلہ فطرت کو اپنا راستہ اختیار کرنے دیتا ہے اور انسانیت کے خلاف نہیں ہے۔ یہ، آخر میں، قدرتی طور پر انسانوں کو خدا کے علم کی طرف لے جائے گا، لہذا فکر مند یا بے چین نہ ہو۔ جب خدا نے کہا تھا "میرے تمام بندوں کے درمیان روحانی دنیا کی جنگ کی حالت کی براہ راست وضاحت کردی گئی ہے،" تو خدا کا مطلب یہ تھا کہ جب لوگ صحیح راستے پر چلنے کا آغاز کرتے ہیں اور خُدا کو جاننا شروع کر دیتے ہیں، تو ہر شخص کو نہ صرف شیطان کی طرف سے اندرونی طور پر بہکایا جاتا ہے، بلکہ خود کلیسیا کے اندر بھی شیطان اسے ورغلا سکتا ہے۔ تاہم، یہ وہ راستہ ہے جسے سب کو لازمی اختیار کرنا چاہیے، اس لیے کسی کو بھی خبردار ہونے کی ضرورت نہیں ہے۔ شیطان کا بہکانا کئی شکلوں میں ہو سکتا ہے۔ کوئی شخص خدا کی باتوں کو نظرانداز یا ترک کر سکتا ہے، اور دوسرے لوگوں کی مثبت کیفیت کو کم کرنے کے لیے منفی باتیں کہہ سکتا ہے؛ تاہم، ایسا شخص عام طور پر دوسروں کو اپنی طرف نہیں جیت سکتا ہے۔ اس کو سمجھنا مشکل ہے۔ اس کی اہم وجہ یہ ہے کہ: ایسا شخص اب بھی اجتماعات میں شرکت کرنے کے لیے سرگرم ہو سکتا ہے، لیکن بصیرت کے بارے میں واضح نہیں ہے۔ اگر کلیسیا اس کی حفاظت نہیں کرتی ہے، تو پوری کلیسیا اس کی منفی کیفیت کی وجہ سے ڈگمگا کر خُدا کی ہدایات پر بے دلی سے عمل کر سکتی ہے، اور اس کے نتیجے میں خُدا کے الفاظ پر توجہ نہیں دے گی – اور اس کا مطلب سیدھا شیطان کے بہکاوے میں آنا ہے۔ ہو سکتا ہے کہ ایسا شخص خدا کے خلاف براہ راست بغاوت نہ کرے، لیکن چونکہ وہ خدا کے الفاظ کو نہیں سمجھ سکتا اور خدا کو نہیں جانتا ہے، اس لیے وہ اس حد تک جا سکتا ہے کہ وہ شکایت کرے اور دل کو ناراضگی سے بھر لے۔ ہو سکتا ہے وہ کہے کہ خدا نے اسے چھوڑ دیا ہے اور اس لیے وہ بصیرت اور روشنی حاصل کرنے سے قاصر ہے۔ وہ چھوڑنا چاہے گا، لیکن وہ قدرے خوفزدہ ہے، اور وہ یہ بھی کہہ سکتا ہے کہ خدا کا کام خدا کی طرف سے نہیں آتا بلکہ یہ بد روحوں کا کام ہے۔


  خدا پطرس کا ذکر اکثر کیوں کرتا ہے؟ اور وہ کیوں کہتا ہے کہ ایوب بھی اس کے برابر ہونے کے قریب تک نہیں تھا؟ ایسا کہنا نہ صرف لوگوں کو پطرس کے اعمال کی طرف توجہ دلانے کا باعث بنتا ہے، بلکہ ان سے ان کے دلوں میں موجود تمام مثالوں کو بھی مسترد کروانے کی وجہ بنتا ہے، جیسا کہ ایوب کی مثال بھی – جس کا ایمان سب سے زیادہ تھا – کام نہیں کرے گی۔ صرف اسی طریقے سے ایک بہتر نتیجہ حاصل کیا جا سکتا ہے، جس میں لوگ پطرس کی نقل کرنے کی کوشش میں ہر چیز کو مسترد کر سکتے ہیں، اور ایسا کرتے ہوئے، خدا کے بارے میں اپنے علم میں ایک قدم آگے بڑھ سکتے ہیں۔ خدا لوگوں کو عمل کرنے کے لیے وہ راستہ دکھاتا ہے جو پطرس نے خدا کو جاننے کے لیے اپنایا تھا، اور ایسا کرنے کا مقصد لوگوں کی راہنمائی کے لیے ایک حوالہ دینا ہے۔ پھر خدا ان طریقوں میں سے ایک کی پیشین گوئی کرتا ہے جس میں شیطان انسانوں کو آزمائے گا جب وہ کہتا ہے، "تاہم، اگر تو میرے الفاظ کے لیے سرد مہر اور بے پرواہ ہے، تو تو بلاشبہ میری مخالفت کرتا ہے۔ یہ حقیقت ہے۔" ان الفاظ میں، خُدا نے ان عیارانہ منصوبوں کی پیشین گوئی کی ہے جو شیطان استعمال کرنے کی کوشش کرے گا؛ ان کی حیثیت ایک انتباہ کی ہے۔ یہ ممکن نہیں ہے کہ ہر کوئی خدا کے کلام سے لاتعلق ہو سکتا ہے، پھر بھی کچھ لوگ اس بہکاوے کا شکار ہو جائیں گے۔ اس لیے آخر میں، خدا زور دے کر اس بات کو دہراتا ہے، "اگر تم میرے الفاظ کو نہیں جانتے ہو، نہ انھیں قبول کرتے ہو اور نہ ہی ان پر عمل کرتے ہو، تو پھر تم یقیناً میری سزا کا نشانہ بنو گے! تم یقیناً شیطان کا شکار ہو جاﺆ گے!" انسانیت کے لیے یہ خُدا کی نصیحت ہے - پھر بھی آخر میں، جیسا کہ خُدا نے پیشین گوئی کی ہے، لوگوں کا ایک حصہ لامحالہ شیطان کا شکار ہو جائے گا۔


باب 9

لوگوں کے تصور میں خدا خدا ہے اور انسان انسان ہیں۔ خدا انسانوں کی زبان نہیں بولتا اور نہ ہی وہ خدا کی زبان بول سکتے ہیں۔ خدا کے نزدیک، بنی نوع انسان کے جو اس سے مطالبات ہیں، انھیں پورا کرنا کیک کا ایک ٹکڑا کھانے کی طرح آسان ہے – ایک وقت میں ایک آسان ٹکڑا – جبکہ خدا کے بنی نوع انسان سے تقاضے انسانوں کے لیے ناقابل حصول اور ناقابل تصور ہیں۔ تاہم، سچائی اس کے بالکل برعکس ہے: خدا انسانوں کے صرف ”0.1 فیصد“ سے مطالبہ کرتا ہے۔ یہ نہ صرف لوگوں کے لیے حیران کن ہے، بلکہ وہ بہت زیادہ سٹپٹا جاتے ہیں، جیسے کہ وہ سب الجھن میں مبتلا ہیں۔ یہ صرف خدا کی روشنی اور فضل کی بدولت ہے کہ لوگوں کو خدا کی مرضی کے بارے میں تھوڑا سا علم حاصل ہو گیا ہے۔ تاہم، یکم مارچ کو، تمام لوگ ایک بار پھر سٹپٹا گئے اور اپنے سر کھجا رہے تھے؛ خُدا نے اپنے لوگوں سے کہا کہ وہ چمکتی ہوئی برف کی طرح ہو جائیں، بہتے ہوئے بادلوں کی طرح نہیں۔ تو، اس ”برف“ سے کیا مراد ہے؟ اور ”بہتے بادل“ کیا اشارہ کرتے ہیں؟ اس مقام پر، خُدا جان بوجھ کر اِن الفاظ کے گہرے معانی کے بارے میں کچھ بھی ظاہر نہیں کر رہا ہے۔ یہ لوگوں کو الجھن میں دھکیل دیتا ہے، اور یوں جب وہ علم کی جستجو کرتے ہیں تو اس سے ان کے ایمان میں اضافہ ہوتا ہے- کیونکہ یہ خدا کے لوگوں سے کیا گیا ایک مخصوص مطالبہ ہے، اور کچھ نہیں؛ اس لیے انجانے میں سب لوگ خود کو ان ناقابلِ ادراک الفاظ پر غوروفکر کرنے میں زیادہ وقت صرف کرتے ہوئے پاتے ہیں۔ اس کے نتیجے میں ان کے دماغوں میں مختلف خیالات پھوٹتے ہیں، ان کی آنکھوں کے سامنے برف کے بہتے ٹکڑے چمکتے ہیں اور آسمان پر بہتے بادل فوراً ان کے ذہنوں میں نمودار ہو جاتے ہیں۔ خُدا کیوں مطالبہ کرتا ہے کہ اُس کے لوگ برف کی طرح ہوں، اور بہتے ہوئے بادلوں کی طرح نہیں؟ یہاں حقیقی معانی کیا ہیں؟ یہ الفاظ خاص طور پر کس کی طرف اشارہ کرتے ہیں؟ ”برف“ نہ صرف فطرت کو خوبصورت بناتی ہے، بلکہ زرعی اراضی کے لیے بھی مفید ہوتی ہے؛ یہ بیکٹیریا کو مارنے کے لیے اچھی ہے۔ شدید برف باری کے بعد، تمام بیکٹیریا چمکتی ہوئی برف سے ڈھک جاتے ہیں، اور پورا علاقہ فوری طور پر زندگی سے بھر جاتا ہے۔ اسی طرح، خدا کے لوگوں کو نہ صرف مجسم خدا کو لازمی جاننا چاہیے، بلکہ مجسم خدا کی حقیقت پر خود کو نظم و ضبط میں بھی رکھنا چاہیے؛ ایسا کرنے سے وہ معمول کی نوع انسانی کی زندگی بسر کریں گے۔ اس طرح برف فطرت کو خوبصورت بناتی ہے؛ بالآخر، خدا کے لوگوں کا باشعور ہونا عظیم سرخ اژدہے کا خاتمہ کرے گا، زمین پر خدا کی بادشاہی قائم کرے گا، اور خدا کے مقدس نام کو پھیلائے گا اور اس کی شان بڑھائے گا تاکہ زمین پر پوری بادشاہی خدا کی راستبازی سے معمور ہو جائے، اس کی تابناکی سے چمکے، اور اس کی شان سے دمک اٹھے۔ ہر طرف سکون و اطمینان، خوشی اور تکمیل اور مسلسل تجدید حسن کے مناظر ہوں گے۔ مختلف طاعون جو اس وقت موجود ہیں – بدعنوان شیطانی مزاج جیسے کہ ناراست بازی، عیاری اور فریب کاری، بری خواہشات وغیرہ – سب کو ختم کر دیا جائے گا، اور اس طرح آسمان اور زمین دونوں کی تجدید ہو جائے گی۔ یہ ”زبردست برف باری کے بعد“ کے حقیقی معانی ہیں۔ جو بادلوں کی طرح بہتے ہیں وہ ان لوگوں کی طرح ہیں جو اس ہجوم کی پیروی کرتے ہیں جس کا خدا ذکر کرتا ہے؛ اگر شیطان کی طرف سے کوئی ترغیبات یا خدا کی طرف سے آزمائشیں آئیں تو وہ فوراً دور ہو جائیں گے، مزید باقی نہیں رہیں گے۔ حتیٰ کہ ان کا کوئی مادہ بھی بہت پہلے غائب ہونے کی وجہ سے زندہ نہیں رہے گا۔ اگر لوگ بہتے ہوئے بادلوں کی طرح ہیں، تو وہ نہ صرف خُدا کی شبیہ کے مطابق عمل کرنے کے قابل نہیں ہیں بلکہ اُس کے نام کو بھی شرمندہ کرتے ہیں، کیونکہ ایسے لوگوں کو کسی بھی وقت یا جگہ چھین لیے جانے کا خطرہ ہوتا ہے؛ یہ وہ خوراک ہیں جو شیطان کھاتا ہے اور جب شیطان ان کو اسیر کر لیتا ہے تو وہ خدا کو دھوکا دیتے ہیں اور شیطان کی خدمت کرتے ہیں۔ یہ واضح طور پر خدا کے نام پر شرمندگی لاتا ہے، اور یہ وہ ہے جس سے خدا سب سے زیادہ ناراض ہوتا ہے؛ ایسے لوگ خدا کے دشمن ہیں۔ چنانچہ، وہ عام لوگوں کے جوہر اور کسی عملی اہمیت، دونوں کے بغیر ہیں۔ یہی وجہ ہے کہ خدا اپنے بندوں سے ایسے تقاضے کرتا ہے۔ تاہم، ان الفاظ میں سے کچھ سمجھنے کے بعد، لوگوں کو علم نہیں ہوتا ہے کہ آگے کیا کرنا ہے، کیونکہ خدا کے الفاظ کا موضوع خود خدا کی طرف متوجہ ہو گیا ہے، جو انھیں ایک مشکل حالت میں ڈال دیتا ہے: ”کیونکہ میں مقدس سرزمین سے آیا ہوں، اس لیے میں کنول کی طرح نہیں ہوں، جس کا فقط نام ہوتا ہے اور کوئی جوہر نہیں ہوتا، کیونکہ یہ کیچڑ سے نکلتا ہے، مقدس سرزمین سے نہیں۔“ اپنے لوگوں کی ضروریات کے بارے میں بات کرنے کے بعد، خدا خود اپنی پیدائش کو کیوں بیان کرتا ہے؟ کیا یہ ہو سکتا ہے کہ دونوں کے درمیان کوئی تعلق ہو؟ بے شک، ان کے درمیان ایک موروثی تعلق ہے؛ اگر نہ ہوتا تو خدا لوگوں کو یہ نہ بتاتا۔ سبز پتوں کے درمیان، کنول ہلکی ہوا میں آگے پیچھے جھومتا ہے۔ یہ دیکھنے میں اچھا لگتا ہے، اور بہت پسند کیا جاتا ہے۔ لوگ اسے بہت زیادہ پسند کرتے ہیں اور کنول کے پھول کو توڑنے اور اسے قریب سے دیکھنے کے لیے پانی میں تیرنے کو بے قرار ہوتے ہیں۔ تاہم، خدا کہتا ہے کہ کنول کیچڑ سے آتا ہے، اور اس کا صرف ایک نام ہوتا ہے اور کوئی جوہر نہیں ہے؛ ایسا معلوم ہوتا ہے کہ خدا کنول کو کوئی اہمیت نہیں دیتا، اور اس کے الفاظ یہ ظاہر کرتے ہیں کہ وہ ان سے ایک خاص نفرت رکھتا ہے۔ تمام ادوار کے دوران، بہت سے لوگوں نے کنول کی بہت تعریف کی ہے کیونکہ وہ گندگی میں سے بے داغ نکلتے ہیں، اور یہاں تک کہ ایسا لگتا ہے کہ کنول اس حقیقت کی طرف اشارہ کرتا ہے کہ یہ موازنے سے باہر اور ناقابل بیان حد تک حیرت انگیز ہیں۔ تاہم، خُدا کی نظر میں کنول بیکار ہیں – خُدا اور انسانوں کے درمیان بالکل یہی فرق ہے۔ چنانچہ یہ دیکھا جا سکتا ہے کہ خدا اور انسانوں میں فرق اتنا ہی وسیع ہے جتنا کہ آسمان کے گنبد اور زمین کی بنیاد کے درمیان ہے۔ چونکہ کنول کیچڑ سے آتا ہے، اس لیے اس کے ضروری غذائی اجزاء بھی وہیں سے آتے ہیں۔ یہ صرف ایسا ہے کہ کنول اپنا بھیس بدلنے کے قابل ہے، اور اس طرح آنکھوں کے لیے ایک ضیافت فراہم کرتا ہے۔ بہت سے لوگ صرف کنول کی خوبصورت ظاہری شکل دیکھتے ہیں، لیکن یہ کوئی نہیں دیکھتا کہ اس کے اندر چھپی ہوئی زندگی گندی اور ناپاک ہے۔ چنانچہ، خدا کہتا ہے کہ اس کا صرف ایک نام ہے اور کوئی جوہر نہیں ہے – جو کہ بالکل درست اور سچ ہے۔ کیا یہ بالکل وہی نہیں ہے جیسے آج خدا کے لوگ ہیں؟ ان کا خُدا کے سامنے سر تسلیم خم کرنا اور اُن کا ایمان صرف سطحی ہے۔ خُدا کے سامنے، وہ اُسے خود اُن سے راضی کرنے کے لیے اِس کی چاپلوسی کرتے ہیں اور معائنے کے لیے خود کو اُس کے سامنے پیش کرتے ہیں؛ تاہم، اپنے اندر وہ بدعنوان، شیطانی مزاج سے بھرے ہوئے ہیں، اور ان کے پیٹ نجاست سے بھرے ہوئے ہیں۔ یہی وجہ ہے کہ خُدا انسانوں سے سوال کرتا ہے، یہ پوچھتا ہے کہ کیا خُدا کے لیے اُن کی وفاداری نجاست سے داغدار ہے یا یہ خالص اور پورے دِل سے ہے۔ جب وہ خدمت گار تھے تو بہت سے لوگوں نے زبانی تو خدا کی تعریف کی لیکن اپنے دلوں میں اس پر لعنت بھیجی۔ اپنے الفاظ کے ساتھ، انہوں نے خدا کی اطاعت کی، لیکن اپنے دلوں میں، انہوں نے اس کی نافرمانی کی۔ اُن کے منہ سے منفی باتیں نکلیں، اور اُنہوں نے اپنے دلوں میں خُدا کی مخالفت کو پالا۔ یہاں تک کہ وہ لوگ بھی تھے جن کے اعمال کو مربوط کیا گیا تھا: انہوں نے اپنے منہ سے فحش باتیں جاری کیں اور اپنے ہاتھوں سے اشارے کیے، بالکل بدچلن، اور عظیم سرخ اژدہے کی حقیقی شکل کا ایک واضح اور جاندار اظہار کیا۔ ایسے لوگ حقیقی طور پر عظیم سرخ اژدہے کی اولاد کہلانے کے لائق ہیں۔ تاہم، آج وہ وفادار خدمت گاروں کی جگہ پر کھڑے ہیں اور ایسے اداکاری کرتے ہیں جیسے وہ خدا کے وفادار لوگ ہیں – کتنے بے شرم ہیں! یہ کوئی تعجب کی بات نہیں ہے، اگرچہ؛ وہ کیچڑ سے آتے ہیں، اس لیے اپنے اصلی رنگ دکھائے بغیر نہیں رہتے۔ کیونکہ خُدا مقدس اور پاک، اور حقیقی اور اصلی ہے، اُس کا جسم روح سے آتا ہے۔ یہ قطعی اور ناقابل تردید ہے۔ نہ صرف خود خدا کے لیے گواہی دینے کے قابل ہونا، بلکہ خدا کی مرضی کو پورا کرنے کے لیے خود کو مکمل طور پر وقف کرنے کے قابل ہونا: یہ خدا کے جوہر کے ایک رخ کی نمائندگی کرتے ہیں۔ یہ کہ جسم روح سے ایک شبیہ کے ساتھ آتا ہے اس کا مطلب یہ ہے کہ وہ جسم جس کے ساتھ روح خود کو لباس پہناتی ہے انسانوں کے جسم سے بنیادی طور پر مختلف ہے اور یہ فرق بنیادی طور پر ان کی روح میں ہوتا ہے۔ ”ایک شبیہ کے ساتھ روح“ سے مراد یہ ہے کہ کس طرح، عام انسانیت سے ڈھانپے ہونے کے نتیجے میں، الوہیت اندرونی طور پر معمول کے مطابق کام کرنے کی اہل ہے۔ یہ ہرگز مافوق الفطرت نہیں ہے، اور انسانیت کی وجہ سے محدود نہیں ہے۔ ”روح کی شبیہ“ سے مراد مکمل الوہیت ہے، اور یہ انسانیت کی وجہ سے محدود نہیں ہے۔ اس طرح، مجسم جسم میں خدا کے موروثی مزاج اور حقیقی شبیہ کے مطابق مکمل طور پر عمل کیا جا سکتا ہے، جو نہ صرف معمول کے مطابق اور مستحکم ہے، بلکہ عظمت اور غضب کا حامل بھی ہے۔ پہلا مجسم جسم صرف اسی خدا کو پیش کر سکتا تھا جس کا لوگ تصور کر سکتے تھے؛ یعنی وہ صرف نشانیاں اور معجزے دکھانے اور پیشین گوئیاں کرنے پر قادر تھا۔ اس طرح، اس نے مکمل طور پر خدا کی حقیقت کے مطابق عمل نہیں کیا، اور اسی طرح روح کا مجسم بھی ایک شبیہ کے بغیر تھا؛ بلکہ وہ صرف الوہیت کا براہ راست ظہور تھا۔ مزید برآں، چونکہ وہ عام نوع انسانی سے بالاتر تھا، اس لیے وہ خود مکمل عملی خدا نہیں کہلاتا تھا، بلکہ اپنے متعلق اس کے پاس آسمان میں موجود مبہم خدا میں سے کچھ تھا؛ وہ لوگوں کے تصورات کا خدا تھا۔ دونوں مجسم اجسام کے درمیان یہ بنیادی فرق ہے۔

کائنات کے سب سے اونچے مقام سے، خدا بنی نوع انسان کی ہر حرکت اور جو لوگ کہتے اور کرتے ہیں، پر نظر رکھتا ہے۔ یہاں تک کہ وہ ان کے تمام باطنی خیالات کو بھی مکمل شفافیت کے ساتھ دیکھ لیتا ہے، انھیں کبھی نظر انداز نہیں کرتا؛ اس طرح، اس کا کلام ٹھیک لوگوں کے دلوں پر اثر کرتا ہے، ان کے ہر خیال پر ضرب لگاتا ہے، اور خدا کے الفاظ دانا اور غلطی کے بغیر ہیں۔ ”اگرچہ لوگ میری روح کو ’جانتے ہیں‘، پھر بھی وہ میری روح کو ناراض کرتے ہیں۔ میرا کلام تمام لوگوں کے بدصورت چہروں نیز ان کے انتہائی اندرونی خیالات کو بھی عیاں کرتا ہے اور زمین کے تمام لوگ میری جانچ پڑتال کے درمیان نیچے گر جاتے ہیں۔“ اس سے یہ ظاہر ہوتا ہے کہ اگرچہ خدا کے بنی نوع انسان سے تقاضے بہت زیادہ متقاضی نہیں ہیں، پھر بھی لوگ خدا کی روح کی جانچ کو برداشت کرنے سے قاصر ہیں۔ ”تاہم، نیچے گرنے کے باوجود ان کے دل مجھ سے دور جانے کی ہمت نہیں کرتے۔ مخلوق میں سے کون میرے اعمال کے نتیجے میں مجھ سے محبت نہیں کرنے لگتا؟“ یہ خدا کی مکمل حکمت اور قدرتِ کاملہ کی اور بھی زیادہ نشاندہی کرتا ہے، اور اس طرح وہ سب کچھ ظاہر کرتا ہے جو خدا کے لوگوں نے اس وقت سوچا تھا جب وہ خدمت گاروں کے عہدے پر تھے: ایک ”تجارت“ کے بعد جو ناکامی پر ختم ہوئی، ”لاکھوں“ یا ”دسیوں لاکھوں“ اپنے دماغوں میں کسی نتیجے پر نہیں پہنچے۔ تاہم، خُدا کے انتظامی احکام کی وجہ سے اور خُدا کی عظمت اور غضب کی وجہ سے – اگرچہ اُنہوں نے اپنے سر غم میں جھکائے تھے – مگر اُنہوں نے پھر بھی منفی ذہنیت کے ساتھ خُدا کی خدمت کی، اور ان کے ماضی کے تمام عمل صرف کھوکھلی باتیں بن گئیں اور بالکل بھلا دی گئیں۔ اس کی بجائے، اپنے آپ کو تفریح فراہم کرنے کے لیے، وقت گزاری یا آرام یا بہت کم کام کرنے کے لیے، انھوں نے اپنی مرضی سے وہ کام کیے جس سے وہ اور باقی سب خوش ہوئے۔ ۔۔۔ یہ عین وہی تھا جو انسانوں میں ہو رہا تھا۔ چنانچہ، خدا بنی نوع انسان کے لیے کھل کر بات کرتا ہے اور کہتا ہے: ”میرے کلام کے نتیجے میں کون میرے لیے نہیں تڑپتا؟ کس میں میری محبت کے نتیجے میں وابستگی کے جذبات پیدا نہیں ہوتے؟“ ایمان داری کی بات ہے، تمام انسان خدا کے کلام کو قبول کرنے کے لیے تیار ہیں، اور ان میں سے کوئی ایک بھی ایسا نہیں ہے جو خدا کے کلام کو پڑھنا پسند نہ کرتا ہو؛ یہ صرف ایسا ہے کہ وہ خدا کے کلام پر عمل کرنے سے قاصر ہے، کیونکہ ان کی فطرتیں ان کے لیے رکاوٹ ہیں۔ خُدا کے کلام کو پڑھنے کے بعد، بہت سے لوگ اُس سے الگ ہونے کو برداشت نہیں کر سکتے، اور اُن کے اندر خُدا کے لیے محبت بھرنے لگتی ہے۔ چنانچہ، خدا ایک بار پھر شیطان پر لعنت بھیجتا ہے، ایک بار پھر اس کے بدصورت چہرے کو بے نقاب کرتا ہے۔ ”یہ دور جس میں شیطان تمام پابندیاں توڑ دیتا ہے اور شدید ظالم ہے“ عین وہ دور بھی ہے جب خدا زمین پر اپنے باضابطہ عظیم کام کا آغاز کرتا ہے۔ اس کے بعد، وہ دنیا کو فنا کرنے کا کام شروع کرتا ہے۔ دوسرے لفظوں میں، شیطان جتنا زیادہ وحشت زدہ ہو کر بھاگے گا، خدا کا دن اتنا ہی جلد آئے گا۔ لہٰذا، جتنا زیادہ خدا شیطان کی بدچلنی کا ذکر کرتا ہے، اتنا ہی وہ دن قریب آتا ہے جس دن خدا دنیا کو فنا کر دے گا۔ یہ شیطان کے لیے خدا کا اعلان ہے۔

خدا بار بار کیوں کہتا ہے، ”۔۔۔ مزید برآں، میری پیٹھ پیچھے، وہ ان ’قابل تعریف‘ گندے معاملات میں ملوث ہوتے ہیں۔ کیا تیرا خیال ہے کہ جس جسم سے میں اپنے آپ کو ڈھانپتا ہوں وہ تیرے اعمال، تیرے طرز عمل اور تیرے الفاظ کے بارے میں کچھ نہیں جانتا ہے؟“ اس نے ایسا کلام صرف ایک دو بار نہیں کہا۔ ایسا کیوں ہے؟ ایک بار جب لوگوں کو خُدا کی طرف سے تسلی مل جاتی ہے، اور وہ نوع انسانی کے لیے خُدا کے دکھ سے آگاہ ہو جاتے ہیں، تو جب وہ آگے بڑھتے ہیں تو اُن کے لیے ماضی کو بھولنا آسان ہو جاتا ہے۔ اس کے باوجود، خدا انسانوں کے لیے ذرا بھی نرمی نہیں رکھتا: وہ ان کے خیالات کو نشانہ بناتا رہتا ہے۔ اس طرح، وہ لوگوں کو بار بار کہتا ہے کہ وہ اپنے آپ کو جانیں، اپنی بے حیائی سے باز رہیں، مزید اس طرح کے قابلِ تعریف گندے معاملات میں ملوث نہ ہوں، اور دوبارہ کبھی بھی جسمانی خدا کو دھوکا نہ دیں۔ اگرچہ لوگوں کی فطرتیں نہیں بدلتیں لیکن انھیں چند مرتبہ یاد دلانا فائدہ مند ہوتا ہے۔ اس کے بعد خدا ان کے دلوں کے اسرار کو ظاہر کرنے کے لیے انسانوں کے نقطہ نظر سے بات کرتا ہے: ”میں نے کئی سالوں تک آندھی اور بارش کو برداشت کیا ہے، اور اسی طرح میں نے انسانی دنیا کی تلخیوں کا بھی تجربہ کیا ہے؛ تاہم، قریب سے غور کرنے پر، جسمانی انسانیت کو کسی بھی مقدار کی تکلیف مجھ سے امید رکھنے سے محروم نہیں کر سکتی، کسی بھی مٹھاس کا جسم کے انسانوں کو میرے بارے میں سرد، مایوس ہونے، یا مسترد کرنے کا سبب بننے کا امکان تو اور بھی بہت کم ہے۔ کیا واقعی ان کی مجھ سے محبت یا تکلیف کی کمی یا مٹھاس کی کمی تک ہی محدود ہے؟“ ”سورج کے نیچے ہر چیز کھوکھلی ہے“ – یہ الفاظ واقعی باطنی معانی رکھتے ہیں۔ اس طرح، خُدا کہہ رہا ہے کہ کوئی بھی چیز انسانوں کو اُس سے ناامید نہیں کر سکتی یا اُس کی طرف سرد مہر نہیں ہو سکتی۔ اگر لوگ خدا سے محبت نہیں کرتے، تو وہ مر بھی سکتے ہیں۔ اگر وہ خدا سے محبت نہیں کرتے تو ان کی تکلیف بے کار ہے اور جس خوشی سے وہ لطف اندوز ہوتے ہیں وہ کھوکھلی ہوتی ہے اور ان کے گناہوں میں شامل کر دی جاتی ہے۔ کیونکہ ایک بھی شخص خدا سے محبت نہیں کرتا ہے، وہ کہتا ہے، ”کیا واقعی ان کی مجھ سے محبت یا تکلیف کی کمی یا مٹھاس کی کمی تک ہی محدود ہے؟“ بنی نوع انسان کی دنیا میں، کوئی بھی تکلیف یا مٹھاس کے بغیر کیسے رہ سکتا ہے؟ خدا بار بار کہتا ہے، ”کسی ایک انسان نے کبھی میرا چہرہ حقیقت میں نہیں دیکھا، اور نہ ہی کبھی انہوں نے میری آواز حقیقت میں سنی ہے؛ یہ اس وجہ سے ہے کہ وہ مجھے صحیح معنوں میں نہیں جانتے۔“ خدا کہتا ہے کہ انسان اسے صحیح معنوں میں نہیں جانتے، لیکن وہ انسانوں سے کیوں کہتا ہے کہ اسے جانیں؟ کیا یہ ایک تضاد نہیں ہے؟ خدا کے ہر کلام کا ایک خاص مقصد ہوتا ہے۔ چونکہ انسان بے حس ہو چکے ہیں، اس لیے خُدا اپنے کام کا 100% انسانوں کے ذریعے کرنے کے اصول استعمال کرتا ہے تاکہ بالآخر ان کے دلوں میں سے 0.1 فیصد پر قبضہ کر سکے۔ یہ وہ طریقہ ہے جس سے خدا کام کرتا ہے، اور خدا کو اپنے مقاصد حاصل کرنے کے لیے لازمی طور پر اسی طرح عمل کرنا چاہیے۔ خدا کے کلام میں یہ بھی عین حکمت ہے۔ کیا تم نے اسے سمجھ لیا ہے؟

خدا کہتا ہے، ”جب میں اپنے اسرار کو براہ راست ظاہر کرتا ہوں اور جسم میں اپنی مرضی کو واضح کرتا ہوں، تو تم محسوس نہیں کرتے؛ تم آوازوں کو سنتے ہو، لیکن ان کا مطلب نہیں سمجھتے۔ میں اداسی سے مغلوب ہوں۔ اگرچہ میں جسم میں ہوں لیکن میں جسم کی ذمہ داری کا کام کرنے سے قاصر ہوں۔“ ایک لحاظ سے، یہ کلام لوگوں سے، ان کی بے حسی کی وجہ سے، خدا کے ساتھ تعاون کرنے میں پہل کرواتا ہے؛ ایک اور لحاظ سے، خُدا اپنی الوہیت کا حقیقی چہرہ مجسم جسم میں ظاہر کرتا ہے۔ چونکہ انسان حیثیت میں بہت چھوٹے ہیں، اس لیے خدا کے جسم میں ہونے کے دوران الوہیت کا ظہور صرف اس کو قبول کرنے کی ان کی صلاحیت کے مطابق ہوتا ہے۔ کام کے اس مرحلے کے دوران، زیادہ تر لوگ اسے مکمل طور پر قبول کرنے سے قاصر رہتے ہیں، جس سے یہ ظاہر ہوتا ہے کہ وہ کتنے اثر قبول نہ کرنے والے ہیں۔ چنانچہ، اس کام کے دوران، الوہیت اپنے تمام اصل کام کو انجام نہیں دیتی ہے؛ یہ صرف اس کا ایک چھوٹا سا حصہ انجام دیتی ہے۔ اس سے ظاہر ہوتا ہے کہ مستقبل کے کام میں، الوہیت رفتہ رفتہ بنی نوع انسان کی بحالی کی حالت کے مطابق ظاہر ہو گی۔ تاہم، الوہیت آہستہ آہستہ نہیں بڑھتی ہے؛ بلکہ، یہ وہی ہے جو جوہر میں مجسم خدا کے پاس ہے، اور یہ انسانوں کی حیثیت کے برعکس ہے۔

خدا کی انسانوں کی تخلیق کا ایک مقصد اور معنی تھا، اسی لیے اس نے کہا، ”اگر میرے غضب سے تمام نوع انسانی تباہ ہو جائے تو پھر میرے آسمانوں اور زمین کو تخلیق کرنے کی کیا اہمیت ہو گی؟“ انسانوں کے بدعنوان ہونے کے بعد، خدا نے اپنے لطف کے لیے ان کا ایک حصہ حاصل کرنے کا منصوبہ بنایا؛ اس کا ارادہ یہ نہیں تھا کہ تمام انسانوں کو تباہ کر دیا جائے گا، اور نہ ہی یہ کہ وہ خدا کے انتظامی احکام کی معمولی سی خلاف ورزی پر مٹ جائیں گے۔ یہ خدا کی مرضی نہیں ہے؛ جیسا کہ خدا نے کہا، یہ بے معنی ہو گا۔ یہ خاص طور پر اس ”بے معنی“ ہونے کی وجہ سے ہے کہ خدا کی حکمت کو واضح کیا گیا ہے۔ کیا خدا کے مختلف ذرائع سے بولنے اور کام کرنے میں اس سے بھی زیادہ اہمیت نہیں ہے کہ وہ تمام لوگوں کو سزا دینے، عدالت کرنے اور ان پر ضرب لگانے کے لیے، آخر کار صرف ان لوگوں کو منتخب کرے جو اس سے سچا پیار کرتے ہیں؟ بالکل یہی وہ انداز ہے جس سے خدا کے اعمال ظاہر ہوتے ہیں، اور اس طرح انسانوں کی تخلیق اور بھی اہم ہو جاتی ہے۔ چنانچہ، یہ کہا جا سکتا ہے خدا کے کلام کی اکثریت صرف ان پر تیرتے ہوئے گزر جاتی ہے؛ یہ ایک مقصد حاصل کرنے کے لیے ہے، اور یہ اس کے کلام کے ایک حصے کی حقیقت ہے۔

  باب 10


  کلیسیا کی تعمیر کے وقت، خدا نے بادشاہی کی تعمیر کا ذکر مختصر طور پر کیا تھا۔ یہاں تک کہ جب خدا نے اس کی پرورش کی تو اس نے اس وقت کی رائج زبان میں ایسا کیا تھا۔ جب بادشاہی کا زمانہ آ چکا تھا، تو خدا نے کلیسیا کی تعمیر کے وقت کے بعض طریقوں اور خدشات کو ایک ہی وار میں ختم کر دیا، اور پھر ان کے بارے میں کبھی ایک لفظ تک نہیں کہا۔ یہ "خود خدا" کا عین بنیادی معنی ہے جو ہمیشہ نیا ہوتا ہے اور کبھی بھی پرانا نہیں ہوتا۔ اور اس کے ساتھ ماضی میں کی گئی چیزیں بھی ہو سکتی ہیں، جو کہ، آخر، ایک گزرے ہوئے زمانے کا حصہ ہیں، اس لیے خدا ایسے ماضی کے واقعات کے وقوع پذیر ہونے کی درجہ بندی مسیح سے پہلے کے زمانے میں کرتا ہے، جبکہ موجودہ دور مسیح کے بعد کا وقت کہلاتا ہے۔ اس سے یہ دیکھا جا سکتا ہے کہ سلطنت کی تعمیر کے لیے کلیسیا کو تعمیر کرنا ایک اولین شرط تھی؛ اس نے خُدا کے لیے بادشاہی میں اپنی مطلق العنان طاقت کو بروئے کار لانے کی بنیاد رکھی۔ کلیسا کی عمارت آج کی ایک تصویر ہے؛ زمین پر خدا کا کام بنیادی طور پر اس حصے پر مرکوز ہے جس کا تعلق بادشاہی کی تعمیر سے ہے۔ کلیسیا کی تعمیر ختم کرنے سے پہلے، اس نے تمام کیے جانے والے کام کی تیاری پہلے سے ہی کر رکھی تھی، اور جب مناسب وقت آیا، تو اس نے رسمی طور پر اپنا کام شروع کر دیا۔ یہی وجہ ہے کہ خُدا نے کہا تھا، بادشاہی کا دور، بہر حال، ماضی کے زمانوں سے مختلف ہے۔ اسے اس سے کوئی سروکار نہیں ہے کہ انسانیت کیسے کام کرتی ہے؛ بلکہ میں اپنے کام کو انجام دینے کے لیے ذاتی طور پر زمین پر اترا ہوں، یہ ایسا کام ہے کہ انسان جس کا نہ تو تصور کر سکتے ہیں اور نہ ہی اسے پورا کر سکتے ہیں۔" بے شک، یہ کام ذاتی طور پر خدا کی طرف سے انجام دیا جانا چاہیے- کوئی بھی انسان ایسے کام کے قابل نہیں ہے۔ وہ یہ کر ہی نہیں سکتا ہے۔ انسانوں کے درمیان اتنا بڑا کام خدا کے علاوہ کون کر سکتا ہے؟ اور کون ہے جو تمام بنی نوع انسان کو ادھ موا کر دینے کی حد تک "اذیت دینے" کے قابل ہے؟ کیا انسانوں کے لیے ایسے کام کا بندوبست کرنا ممکن ہے؟ ایسا کیوں ہے کہ وہ کہتا ہے، "میں اپنے کام کو انجام دینے کے لیے ذاتی طور پر زمین پر اترا ہوں؟" کیا خدا کی روح تمام وسعتِ مکانی سے واقعی غائب ہو سکتی تھی؟ یہ سطر، "میں اپنے کام کو انجام دینے کے لیے ذاتی طور پر زمین پر اترا ہوں،" دونوں کا حوالہ دیتی ہے، اس حقیقت کا، کہ خدا کی روح جسم کی حالت میں کام کرنے کے لیے تجسیم ہوئی ہے، اور اس حقیقت کا، کہ خدا کی روح بنی نوع انسان کے ذریعے واضح طور پر کام کر رہی ہے۔ ذاتی طور پر اپنے کام کو انجام دینے کے ذریعے، وہ بہت سے لوگوں کو اپنی عام آنکھوں سے خود خدا کو دیکھنے کی اجازت دیتا ہے؛ ان کے لیے یہ ضروری نہیں ہے کہ وہ اسے اپنی روحوں میں احتیاط کے ساتھ تلاش کریں۔ اس کے علاوہ، وہ تمام انسانوں کو اجازت دیتا ہے کہ اپنی آنکھوں سے روح کے کاموں کو دیکھیں، اور انھیں یہ دکھاتا ہے کہ انسان کے جسم اور خُدا کے جسم میں بنیادی نوعیت کا فرق ہے۔ خدا کی روح ایک ہی وقت میں، تمام وسعتِ مکانی اور کائناتی دنیا میں کام کر رہی ہے۔ خدا کے تمام لوگ جو بصیرت یافتہ ہیں، خدا کے نام کو قبول کر لینے کے بعد، یہ دیکھتے ہیں کہ خدا کی روح کیسے کام کرتی ہے اور اس طرح مجسم خدا سے اور بھی زیادہ مانوس ہو جاتے ہیں۔ اس طرح، صرف جب خدا کی الوہیت براہ راست کام کرتی ہے - یعنی صرف اس صورت میں جب خدا کی روح معمولی سی مداخلت کے بھی بغیر کام کرنے کے قابل ہو - تو کیا انسانیت خود عملی خدا سے مانوس ہو سکتی ہے۔ یہ بادشاہی کی تعمیر کی حقیقت ہے۔


  خدا کی کتنی مرتبہ جسم کی حالت میں تجسیم ہوئی ہے؟ کیا یہ کئی مرتبہ ہو سکتی ہے؟ ایسا کیوں ہے کہ خدا نے بار بار کہا ہے، "میں ایک بار انسانوں کی دنیا میں نازل ہوا تھا اور ان کے مصائب کا عملی تجربہ اور مشاہدہ کیا تھا، لیکن میں نے اپنی تجسیم کے مقصد کو پورا کیے بغیر ایسا کیا تھا؟" کیا ایسا ہے کہ خدا کی کئی مرتبہ تجسیم ہوئی ہو، لیکن انسانیت کو کبھی ایک مرتبہ بھی اس کا علم نہ ہوا ہو؟ اس بیان کا یہ مطلب نہیں ہے۔ پہلی بار جب خدا مجسم ہوا، تو دراصل اس کا مقصد یہ نہیں تھا کہ انسان اسے جانیں؛ بلکہ، اس نے اپنا کام کیا اور پھر کسی کو خود کو دیکھنے یا جاننے کا موقع دیے بغیر ہی غائب ہو گیا۔ اس نے لوگوں کو خود کو مکمل طور پر جاننے کی اجازت نہیں دی، اور نہ ہی وہ مکمل طور پر تجسیم کی اہمیت رکھتا تھا؛ اس طرح، یہ نہیں کہا جا سکتا ہے کہ وہ مکمل طور پر مجسم ہوا تھا۔ پہلی تجسیم میں، خدا نے اس کام کو انجام دینے کے لیے محض ایک جسمانی جسم کا استعمال کیا تھا جو فطری طور پر گناہوں سے پاک تھا؛ اس کام کے مکمل ہونے کے بعد اس کا مزید ذکر کرنے کی ضرورت نہیں تھی۔ جہاں تک اُن انسانوں کا تعلق ہے جن کو خُدا نے تمام ادوار میں استعمال کیا ہے، ایسی مثالیں "مجسم" کہلائے جانے سے بھی کمتر حیثیت کی حامل ہیں۔ آج صرف عملی خدا خود ہی، جو ایک عام انسانیت کی آڑ میں ہے اور جس کے پاس ایک اندرونی، مکمل الوہیت موجود ہے، اور جس کا مقصد انسانیت کو یہ اجازت دینا ہے کہ وہ اسے جان لے، مکمل طور پر ایک "مجسم" کہلا سکتا ہے۔ خدا کے اس دنیا میں پہلے دورے کا مقصد آج تجسیم کہلائے جانے کے مقصد کا ایک پہلو ہے-لیکن یہ دورہ کسی بھی طریقے سے اس پورے مفہوم پر مشتمل نہیں ہے جسے اب تجسیم کے نام سے جانا جاتا ہے۔ اسی لیے خدا نے کہا تھا، "اپنی تجسیم کے مقصد کو پورا کیے بغیر۔" انسانوں کے مصائب کا عملی تجربہ اور مشاہدہ کرنے کی جو بات خدا کے کلام میں کہی گئی ہے، وہ خدا کی روح اور دو تجسیموں کا حوالہ دیتی ہے۔ اسی وجہ سے خدا نے کہا، "ایک بار جب بادشاہی کی تعمیر کا کام شروع ہوا، تو میرے مجسم جسم نے رسمی طور پر میری ذمہ داری کو انجام دینا شروع کر دیا؛ یعنی بادشاہی کے بادشاہ نے اپنی خود مختار طاقت کو باضابطہ طور پر سنبھال لیا ہے۔" اگرچہ کلیسیا کی تعمیر خدا کے نام کی گواہی تھی، لیکن ابھی کام باضابطہ طور پر شروع نہیں ہوا تھا؛ صرف آج اس کام کو بادشاہی کی تعمیر کہا جا سکتا ہے۔ جو کچھ پہلے کیا گیا تھا وہ صرف ایک نمونہ تھا؛ یہ اصل چیز نہیں تھی۔ اگرچہ یہ کہا گیا کہ بادشاہی شروع ہو گئی تھی لیکن ابھی تک اس کے اندر کوئی کام نہیں ہو رہا تھا۔ صرف آج، جبکہ وہ کام خدا کی الوہیت کے اندر ہو رہا ہے اور جب خدا نے اپنے کام کا باضابطہ طور پر آغاز کر دیا ہے، تو انسانیت آخر کار بادشاہی میں داخل ہو گئی ہے۔ "انسانی دنیا میں بادشاہی کا نزول - محض ایک لفظی ظہور سے بہت ہٹ کر - اصل حقیقت میں سے ایک ہے؛ یہ "عمل کرنے کی حقیقت" کے معنی کا ایک پہلو ہے۔" یہ اقتباس مندرجہ بالا بیان کی ایک موزوں تشریح ہے۔ اس تفصیل کو فراہم کر کے، لوگوں کو مسلسل مصروفیت کی حالت میں چھوڑتے ہوئے، خدا بنی نوع انسان کے کردار کی عمومی حالت کی وضاحت کرتا ہے۔ "پوری دنیا میں، ہر کوئی میری رحمت اور شفقت کے اندر موجود ہوتا ہے، اور اسی طرح تمام انسانیت بھی میرے فیصلے کے تحت ہے، اور اسی طرح میری آزمائشوں کے تابع ہے۔" انسانی زندگی خدا کے ترتیب دیے گئے مخصوص اصولوں اور قواعد کے تابع ہوتی ہے، اور وہ حسب ذیل ہیں: ایسے وقت آئیں گے جب خوشی کے لمحات ہوں گے، مایوسی کے لمحات ہوں گے، اور اس کے علاوہ، مشکلات کے ذریعے تزکیے کے وقت بھی آئیں گے جنہیں لازمی برداشت کرنا ہوگا۔ اس طرح، کوئی بھی مکمل خوشی یا مکمل مصائب کی زندگی نہیں گزارے گا؛ ہر زندگی کے اپنے نشیب و فراز ہوں گے۔ تمام انسانیت میں، نہ صرف خُدا کی رحمت اور شفقت نمایاں ہے، بلکہ اُس کا فیصلہ اور اُس کا مکمل مزاج بھی نمایاں ہے۔ یہ کہا جا سکتا ہے کہ تمام انسان خدا کی آزمائشوں میں گھرے ہوئے ہیں، کیا یہ نہیں ہو سکتا ہے؟ اس وسیع و عریض دنیا میں، سب انسان اپنے لیے باہر نکلنے کا ایک راستہ تلاش کرنے میں مصروف ہیں۔ انھیں اس بات کا یقین نہیں ہے کہ وہ کیا کردار ادا کرتے ہیں، اور کچھ تو مقدر کی خاطر اپنی زندگیوں کو نقصان پہنچاتے ہیں یا ضائع کر دیتے ہیں۔ حتیٰ کہ ایوب بھی اس اصول سے مستثنیٰ نہیں تھا: اگرچہ اس نے بھی خدا کی آزمائشوں کو برداشت کیا تھا، پھر بھی، اس نے اپنے لیے باہر نکلنے کا راستہ تلاش کیا۔ خدا کی آزمائشوں میں کوئی بھی کبھی ثابت قدم نہیں رہ سکا ہے۔ انسانی حرص اور فطرت کی وجہ سے کوئی بھی اپنی موجودہ حالت سے مکمل طور پر مطمئن نہیں ہے، اور کوئی بھی آزمائشوں میں ثابت قدم نہیں رہتا ہے؛ ہر کوئی خدا کے فیصلے کے تحت ٹکڑے ٹکڑے ہو جاتا ہے۔ اگر خدا انسانیت کے ساتھ سنجیدہ ہوتا، اور اگر وہ اب بھی لوگوں کے لیے اس طرح کے بہت زیادہ یا سخت مطالبات کو برقرار رکھتا، تو پھر یہ ویسے ہی ہوتا جیسے کہ اس نے کہا ہے: "تمام نسل انسانی میری جلتی ہوئی نظروں کے نیچے گر جاتی۔"


  اس حقیقت کے باوجود کہ بادشاہت کی تعمیر کا باضابطہ طور پر آغاز ہو چکا ہے، بادشاہی کی سلامی ابھی تک رسمی طور پر گونجنا باقی ہے؛ اس وقت یہ صرف ایک پیشین گوئی ہے کہ کیا آنے والا ہے۔ جب تمام لوگوں کو مکمل بنا دیا جائے گا اور زمین کی تمام قومیں مسیح کی بادشاہی بن جائیں گی، تو یہ وہ وقت ہو گا جب گرج کی سات آوازیں گونجیں گی۔ موجودہ وقت اسی مرحلے کی طرف بڑھ رہا ہے؛ اس دن کی طرف پیش قدمی کرنے کی آزادی دے دی گئی ہے۔ یہ خدا کا منصوبہ ہے، اور مستقبل قریب میں یہ مکمل ہو جائے گا۔ تاہم، خدا پہلے ہی وہ سب کچھ پورا کر چکا ہے جو اس نے کہا ہے۔ پس، یہ واضح ہے کہ زمین کی قومیں ریت کے قلعوں کی طرح ہیں، اور جیسے جیسے اونچی لہر قریب آتی جا رہی ہے، وہ کانپ رہے ہیں: آخری دن جلد آنے والا ہے، اور عظیم سرخ اژدہا خدا کے کلام کے نیچے گر جائے گا۔ اس کے منصوبے کو کامیابی کے ساتھ انجام دینے کو یقینی بنانے کے لیے، آسمان کے فرشتے زمین پر اتر چکے ہیں اور خدا کو مطمئن کرنے کے لیے اپنی پوری کوشش کر رہے ہیں۔ دشمن کے خلاف جنگ کرنے کے لیے مجسم خدا خود میدان جنگ میں صف آرا ہوا ہے۔ جہاں کہیں بھی مجسم خدا ظاہر ہوتا ہے یہ وہ جگہ ہوتی ہے جہاں سے دشمن کو تباہ کیا جاتا ہے۔ چین سب سے پہلے فنا ہو گا؛ اسے خدا کے ہاتھ سے تباہ و برباد کر دیا جائے گا۔ خدا وہاں پر بالکل رحم نہیں کرے گا۔ عظیم سرخ اژدہے کے خاتمے کی طرف بڑھنے کا ثبوت لوگوں کی مسلسل پختگی میں دیکھا جا سکتا ہے؛ یہ نمایاں ہے اور ہر کسی کو واضح طور پر نظر آتی ہے۔ لوگوں کی پختگی دشمن کی موت کی نشانی ہے۔ یہ اس بات کی تھوڑی سی وضاحت ہے کہ "مقابلہ کرنے" کا کیا مطلب ہے۔ اس طرح، خدا نے متعدد مواقع پر لوگوں کو یاد دلایا ہے کہ وہ انسانوں کے دلوں میں تصورات کی حیثیت، جو کہ عظیم سرخ اژدھے کی بدصورتی ہیں، کو ختم کرنے کے لیے خدا کے لیے خوبصورت شہادتیں دیں۔ خدا اس طرح کی یاد دہانیاں لوگوں کے ایمان میں ولولہ پیدا کرنے کے لیے استعمال کرتا ہے اور ایسا کرنے سے اپنے کام میں کامیابیاں حاصل کرتا ہے۔ اسی لیے خدا نے کہا ہے، "انسان آخر اصل میں کیا کرنے کے قابل ہیں؟ کیا ایسا نہیں ہے کہ ان کی بجائے میں خود یہ کرتا ہوں؟" تمام انسان ایسے ہی ہیں؛ وہ نہ صرف نااہل ہیں بلکہ وہ آسانی سے حوصلہ ہار دیتے ہیں اور مایوس ہو جاتے ہیں۔ اس وجہ سے وہ خدا کو نہیں جان سکتے ہیں۔ خدا نہ صرف انسانیت کے ایمان کو دوبارہ زندہ کرتا ہے بلکہ وہ خفیہ طور پر اور مسلسل لوگوں کو طاقت سے معمور کر رہا ہے۔


  اس کے بعد، خدا نے پوری کائنات سے بات کرنا شروع کر دی۔ خدا نے نہ صرف چین میں اپنا نیا کام شروع کر دیا ہے بلکہ وہ پوری کائنات میں آج کا نیا کام کرنا شروع کر چکا ہے۔ کام کے اس مرحلے میں، کیونکہ خُدا اپنے تمام اعمال کو پوری دنیا میں ظاہر کرنا چاہتا ہے تاکہ وہ تمام انسان جنہوں نے اُس کے ساتھ غداری کی ہے دوبارہ اُس کے تخت کے سامنے اطاعت تسلیم کرنے کے لیے آئیں گے، اور خُدا کے فیصلے میں اس وقت بھی اُس کی رحمت اور شفقت شامل ہوگی۔ خدا دنیا بھر میں موجودہ واقعات کو مواقع کے طور پر استعمال کرتا ہے تاکہ انسانوں کو گھبراہٹ کا احساس دلایا جائے، اور وہ تیزی سے خدا کی تلاش کریں تاکہ وہ اس کے سامنے واپس آ سکیں۔ چنانچہ خدا کہتا ہے، "یہ میرے کام کرنے کے طریقوں میں سے ایک ہے، اور بلا شبہ انسانیت کے لیے یہ نجات کا ایک عمل ہے، اور جو میں ان کی جانب بڑھاتا ہوں وہ پھر بھی ایک قسم کی محبت ہی ہے۔" یہاں خدا انسانیت کی اصل فطرت کو ایک ایسی درستی کے ساتھ بے نقاب کرتا ہے جو بلیغ، بے مثال، اور آسان ہے۔ اس کی وجہ سے لوگ بہت ذلیل ہوتے ہوئے شرم سے منہ چھپا لیتے ہیں۔ جب بھی خدا بولتا ہے، وہ ہمیشہ کسی نہ کسی طرح انسانیت کی شرمناک کارکردگی کے کسی نہ کسی پہلو کی نشاندہی کرنے کا انتظام کر ہی لیتا ہے تاکہ اطمینان کے وقت لوگ اپنے آپ کو جاننا نہ بھولیں اور اپنے آپ کو جاننے کو ایک پرانا کام نہ سمجھیں۔ یہ انسانی فطرت کے مطابق ہے، کہ اگر خدا ایک لمحے کے لیے بھی ان کے عیبوں کی نشاندہی کرنا بند کر دے تو وہ بد چلن اور متکبر ہو جائیں گے۔ اسی وجہ سے خدا آج پھر یہ کہتا ہے، "انسانیت - ان القابات کی قدر کرنے سے بہت دور ہے جو میں نے انھیں عطا کیے ہیں، ان میں سے بہت سے لوگ، "خدمت گار" کے لقب کی وجہ سے، اپنے دلوں میں ناراضگی پالتے ہیں، اور بہت سے، "میرے بندوں" کے لقب کی وجہ سے اپنے دلوں میں میرے لیے محبت پیدا کرتے ہیں۔ کسی کو مجھے بے وقوف بنانے کی کوشش نہں کرنی چاہیے؛ میری آنکھیں سب کچھ دیکھ رہی ہیں! جیسے ہی انسان اس بیان کو پڑھتے ہیں، وہ فوراً بے چینی محسوس کرنے لگتے ہیں۔ وہ یہ محسوس کرتے ہیں کہ ان کے ماضی کے اعمال بہت زیادہ ناپختہ تھے - بالکل بے ایمانی کی قسم کے کام، جو خدا کو ناراض کر دیتے ہیں۔ انھوں نے حال ہی میں خدا کو مطمئن کرنا چاہا ہے، لیکن اب جب کہ وہ دل و جان سے آمادہ ہیں تو ان میں ایسا کرنے کی طاقت ہی نہیں ہے، اور وہ یہ نہیں جانتے ہیں کہ انھیں کیا کرنا چاہیے۔ نادانستگی میں، وہ نئے سرے سے ایک عزم کی ٹھان لیتے ہیں۔ اطمینان حاصل ہونے کے بعد جب کوئی ان الفاظ کو پڑھتا ہے تو ان کا یہ اثر ہوتا ہے۔


  ایک طرف تو خدا یہ کہتا ہے کہ شیطان انتہائی پاگل ہے، جبکہ دوسری طرف وہ اس بات کی طرف اشارہ کرتا ہے کہ زیادہ تر انسانوں کی پرانی فطرت تبدیل نہیں ہوئی ہے۔ اس سے یہ صاف ظاہر ہوتا ہے کہ شیطان کے اعمال انسانیت کے ذریعے ظاہر ہوتے ہیں۔ اس لیے خُدا اکثر انسانوں کو یہ یاد دلاتا ہے کہ وہ بدچلن نہ ہوں، ایسا نہ ہو کہ شیطان انھیں تباہ کر ڈالے۔ اس بات سے نہ صرف یہ پیشین گوئی ہوتی ہے کہ کچھ انسان بغاوت کریں گے؛ مزید برآں، یہ تمام لوگوں کو خبردار کرنے کے لیے ایک خطرے کی گھنٹی بھی ہوتی ہے کہ وہ ماضی کو جلدی سے ترک کر کے حال کی جستجو کریں۔ کوئی بھی یہ نہیں چاہتا ہے کہ اس پر بدروحوں کا قبضہ ہو جائے یا اس پر شیطانی روحیں غالب آ جائیں، اس لیے خُدا کے الفاظ، اس سے بھی بڑھ کر، ان کے لیے ایک تنبیہ اور ملامت ہیں۔ تاہم، جب زیادہ تر لوگ خدا کے ہر آخری کلام کو بہت زیادہ اہمیت دیتے ہوئے، مخالف انتہا کی طرف بڑھتے ہیں، تو موقع ملنے پر خدا کہتا ہے، "زیادہ تر لوگ یہ انتظار کر رہے ہیں کہ میں اس سے بھی زیادہ اسرار ظاہر کروں تاکہ ان کی آنکھیں نظارے کا لطف لے سکیں۔ تاہم، اگر تو آسمان کے تمام اسرار کو سمجھ بھی گیا تو اس علم کے ساتھ تو کیا کر سکتا ہے؟ کیا یہ تیری مجھ سے محبت میں اضافہ کر دے گا؟ کیا یہ میرے لیے تیری محبت کو بیدار کر دے گا؟" اس سے یہ ظاہر ہوتا ہے کہ انسان خدا کے کلام کو خدا کو جاننے اور خدا سے محبت کرنے کے لئے استعمال نہیں کرتے ہیں، بلکہ اپنے "چھوٹے گودام" کے ذخیرے کو بڑھانے کے لئے استعمال کرتے ہیں۔ اس طرح، خدا انسانیت کی انتہا پسندی کو بیان کرنے کے لیے "ان کی آنکھیں نظارے کا لطف لیتی ہیں" کا فقرہ استعمال کرتا ہے، جو اس بات کی عکاسی کرتا ہے کہ کس طرح خدا سے انسانوں کی محبت ابھی بھی مکمل طور پر خالص نہیں ہے۔ اگر خدا اسرار بے نقاب نہ کرتا تو انسان اس کے الفاظ کو زیادہ اہمیت نہ دیتے، بلکہ ان پر صرف سرسری نظر ہی ڈالتے، جیسے سرپٹ بھاگتے ہوئے گھوڑے پر سوار جاتے ہوئے پھولوں پر ہلکی سی نظر ڈال کر ان کی تعریف کرنا۔ وہ خدا کی باتوں پر صحیح معنوں میں دھیان دینے یا ان پر غور کرنے کے لیے وقت نہیں نکالیں گے۔ زیادہ تر لوگ واقعی اس کے کلام کو عزیز نہیں رکھتے ہیں۔ وہ اُس کے کلام کو کھانے اور پینے کے لیے بہت زیادہ کوشش نہیں کرتے ہیں؛ اس کی بجائے، وہ ان پر صرف سطحی انداز میں سرسری سی نظر ڈالتے ہیں۔ خدا گزشتہ زمانوں کے مقابلے میں اب مختلف انداز میں کیوں بات کرتا ہے؟ اُس کے تمام الفاظ اتنے ناقابلِ فہم کیوں ہیں؟ کچھ مثالیں ہیں، جیسے کہ لفظ "تاج" جو کہ اس فقرے میں کہا گیا ہے "میں کبھی بھی اتنے سرسری انداز میں ایسے القابات سے ان کی تاجپوشی نہ کرتا" اور "کیا کوئی ہے جو اس خالص ترین سونے کو حاصل کر سکے جس سے میرا کلام بنا ہے؟" میں "خالص ترین سونا،" اس کے پہلے ذکر کیے گئے "شیطان کی طرف سے کسی عمل سے گزرے بغیر،" میں "عمل،" اور اسی طرح کے دوسرے جملے۔ انسان سمجھتے نہیں ہیں کہ خدا کیوں اس طرح بات کرتا ہے؛ وہ اس کا ادراک ہی نہیں کر سکتے ہیں کہ وہ اس طرح کے ظریفانہ، مزاحیہ اور طیش دلانے والے انداز میں کیوں بولتا ہے۔ یہ انداز بالکل وہی ہیں جو خدا کے کلام کے مقصد کا مظہر ہیں۔ بالکل آغاز سے ہی، انسان ہمیشہ خدا کے کلام کا ادراک کرنے سے قاصر رہے ہیں، اور ایسے لگتا ہے کہ جیسے اس کی باتیں واقعی بہت زیادہ سنگین اور درشت ہیں۔ مزاح کے معمولی لہجے کو شامل کر کے - مختلف جگہوں پر چند چٹکلے شامل کر کے - وہ اپنے کلام سے ذہنی یا دلی کیفیت کو تسکین پہنچانے اور انسانوں کو کسی حد تک اپنے عضلات کو پُرسکون کرنے کی اجازت دیتا ہے۔ ایسا کرنے سے، وہ ایک اور بھی زیادہ بہتر اثر حاصل کرنے کے قابل ہوتا ہے، اور ہر انسان کو خدا کے کلام پر غوروفکر کرنے پر مجبور کرتا ہے۔

انسان کی ننگی آنکھ کو، اس مدت کے دوران خدا کے کلمات میں کوئی تبدیلی نظر نہیں آتی، جس کی وجہ یہ ہے کہ لوگ ان قوانین کو سمجھنے سے قاصر ہیں جن کے ذریعے خدا بات کرتا ہے، اور اس کے کلام کے سیاق و سباق کو نہیں سمجھتے۔ خدا کے کلام کو پڑھنے کے بعد لوگ یقین نہیں کرتے کہ اس کلام میں کوئی نئے اسرار ہیں؛ چنانچہ، وہ غیر معمولی طور پر تازہ زندگیاں گزارنے کے قابل نہیں ہیں، اور اس کی بجائے وہ ایسی زندگیاں گزارتے ہیں جو جامد اور بے جان ہوتی ہیں۔ لیکن خُدا کے کلام میں، ہم دیکھتے ہیں کہ معنی کی ایک زیادہ گہری سطح ہے، جو انسان کے لیے ناقابلِ فہم اور ناقابلِ رسائی، دونوں ہے۔ آج انسان کے خوش قسمت ہونے کے لیے خدا کے ایسے کلمات پڑھنا تمام نعمتوں سے بڑی نعمت ہے۔ اگر کوئی اس کلام کو نہ پڑھے تو انسان ہمیشہ مغرور، خود راستباز، اپنے آپ سے ناواقف اور اس سے بے خبر ہی رہے گا کہ اس میں کتنی ناکامیاں ہیں۔ خدا کے گہرے، ناقابلِ ادراک کلام کو پڑھنے کے بعد، لوگ خفیہ طور پر اس کی تعریف کرتے ہیں، اور ان کے دلوں میں، جھوٹ سے پاک سچا یقین ہوتا ہے؛ ان کے دل اصلی شے بن جاتے ہیں، نقلی سامان نہیں۔ یہ وہی ہے جو واقعی لوگوں کے دلوں میں ہوتا ہے۔ ہر ایک کے دل میں اپنی اپنی کہانی ہے۔ گویا وہ خود اپنے آپ سے کہہ رہے ہیں: ”زیادہ تر اس طرح کا کلام خدا نے خود کہا تھا – اگر خدا نہیں، تو پھر اور کون ایسا کلام کہہ سکتا ہے؟ میں اسے کیوں نہیں کہہ سکتا؟ میں ایسا کام کرنے سے کیوں قاصر ہوں؟ یہ ظاہر کرتا ہے کہ مجسم خدا جس کے بارے میں خدا کہتا ہے وہ حقیقت میں اصلی ہے، اور خود خدا ہے! میں مزید شک نہیں کروں گا۔ ورنہ یہ بھی ہو سکتا ہے کہ جب خدا کا ہاتھ پہنچے گا تو پچھتاوے کے لیے بہت دیر ہو چکی ہو گی! ۔۔۔“ اکثر لوگ اپنے دلوں میں یہی سوچتے ہیں۔ یہ کہنا مناسب ہے کہ جب سے خدا نے بولنا شروع کیا تب سے آج تک، تمام لوگ خدا کے کلام کی مدد کے بغیر دور گر چکے ہوتے۔ یہ کیوں کہا جاتا ہے کہ یہ سب کام خدا خود کرتا ہے، انسان نہیں؟ کلیسیا کی زندگی کو سہارا دینے کے لیے اگرخدا کلام استعمال نہ کرتا تو ہر کوئی کسی سراغ کے بغیر غائب ہو جاتا۔ کیا یہ خدا کی قدرت نہیں ہے؟ کیا یہ واقعی انسان کی فصاحت ہے؟ کیا یہ اکیلے انسان کی صلاحیتیں ہیں؟ بالکل نہیں! کسی کو یہ معلوم نہیں ہو گا کہ اس کی رگوں میں خون کی کون سی قسم دوڑتی ہے، وہ اس بات سے بے خبر ہوں گے کہ اس کے کتنے دل ہیں، کتنے دماغ ہیں، اور وہ سب سوچیں گے کہ وہ خدا کو جانتے ہیں۔ کیا وہ نہیں جانتے کہ ان کے علم میں اب بھی مخالفت موجود ہے؟ کوئی تعجب کی بات نہیں کہ خدا کہتا ہے، ”بنی نوع انسان کے ہر فرد کو میری روح کی طرف سے جانچ پڑتال قبول کرنی چاہیے، اپنے ہر قول و فعل کا باریک بینی سے جائزہ لینا چاہیے، اور اس کے علاوہ، میرے حیرت انگیز کاموں کو دیکھنا چاہیے۔“ اس سے یہ دیکھا جا سکتا ہے کہ خدا کا کلام بے مقصد اور بے بنیاد نہیں ہے۔ خدا نے کبھی بھی کسی انسان کے ساتھ ناانصافی کا سلوک نہیں کیا؛ یہاں تک کہ ایوب، اپنے پورے ایمان کے ساتھ، چھوڑا نہیں گیا تھا – اس کا بھی بغور معائنہ کیا گیا تھا، اور اس کی شرمندگی کو چھپانے کے لیے کوئی جگہ نہیں بچی تھی۔ اور اس کا مطلب ہے کہ آج کے لوگوں کے بارے میں کچھ نہیں کہنا۔ چنانچہ، خدا پھر فوراً پوچھتا ہے: ”تم زمین پر بادشاہی کی آمد کے وقت کیسا محسوس کرتے ہو؟“ خدا کے سوال میں اہمیت کم ہے، لیکن یہ لوگوں کو پریشان چھوڑ دیتا ہے: ”ہم کیا محسوس کرتے ہیں؟ ہمیں ابھی تک یہ علم نہیں ہے کہ بادشاہی کب آئے گی، تو ہم جذبات کی بات کیسے کر سکتے ہیں؟ مزید یہ کہ ہمارے پاس کوئی سراغ نہیں ہے۔ اگر مجھے کچھ محسوس کرنا پڑا، تو یہ ’حیران کن‘ ہوگا، اور کچھ نہیں“۔ درحقیقت یہ سوال خدا کے کلام کا مقصد نہیں ہے۔ سب سے بڑھ کر، یہ ایک جملہ – ”جب میرے بیٹے اور لوگوں کے ریلے میرے تخت کی طرف آتے ہیں تو میں رسمی طور پر عظیم سفید تخت کے سامنے عدالت کا آغاز کرتا ہوں“ – پوری روحانی دنیا کی ترقی کا خلاصہ کرتا ہے۔ کوئی نہیں جانتا کہ اس دوران خدا روحانی دنیا میں کیا کرنا چاہتا ہے اور خدا کے اس کلام کے کہنے کے بعد ہی لوگوں میں ہلکی سی بیداری آتی ہے۔ چونکہ خدا کے کام میں مختلف مراحل ہوتے ہیں، اس لیے پوری کائنات میں خدا کا کام بھی مختلف ہوتا ہے۔ اس وقت کے دوران، خدا بنیادی طور پر خدا کے بیٹوں اور لوگوں کو بچاتا ہے، جس کا مطلب یہ ہے کہ فرشتوں کی طرف سے نگہبانی کی جاتی ہے، خدا کے بیٹے اور لوگ اپنے ساتھ نمٹے جانے اور شکست کو قبول کرنا شروع کر دیتے ہیں، وہ باضابطہ طور پر اپنے خیالات اور تصورات کو دور کرنا اور اس دنیا کے کسی بھی سراغ کو الوداع کہنا شروع کر دیتے ہیں۔ دوسرے لفظوں میں، ”عظیم سفید تخت کے سامنے عدالت“ جس کے بارے میں خدا کی طرف سے کہا گیا ہے، باضابطہ طور پر شروع ہو جاتی ہے۔ کیونکہ یہ خُدا کی عدالت ہے، اس لیے خُدا کو اپنی بات ضرور کہنی چاہیے – اور اگرچہ مواد مختلف ہوتا ہے لیکن مقصد ہمیشہ ایک ہی ہوتا ہے۔ آج خدا جس لہجے میں بات کرتا ہے اس سے اندازہ لگاتے ہوئے ایسا لگتا ہے کہ اس کے کلام کا رخ لوگوں کے ایک مخصوص گروہ کی طرف ہے۔ درحقیقت، سب سے بڑھ کر، یہ الفاظ تمام بنی نوع انسان کی فطرت کو مخاطب کرتے ہیں۔ وہ براہ راست انسان کی ریڑھ کی ہڈی کو کاٹتے ہیں، وہ انسان کے جذبات کو نہیں بخشتے، اور وہ اس کے تمام مادّے کو ظاہر کرتے ہیں، کچھ بھی نہیں چھوڑتے، کسی چیز کو گزرنے نہیں دیتے۔ آج سے آغاز کرتے ہوئے، خُدا باضابطہ طور پر انسان کے حقیقی چہرے کو ظاہر کرتا ہے، اور اس طرح ”اپنی روح کی آواز کو پوری کائنات کے لیے جاری کرتا ہوں۔“ بالآخر جو اثرحاصل ہوتا ہے وہ یہ ہے: ”اپنے کلام کے ذریعے، میں آسمان اور زمین پر موجود تمام لوگوں اور چیزوں کو دھو کر صاف کر دوں گا، تاکہ زمین اب گندی اور عیاش نہ رہے بلکہ ایک مقدس بادشاہی ہو۔“ یہ الفاظ بادشاہی کے مستقبل کو پیش کرتے ہیں، جو کہ مکمل طور پر مسیح کی بادشاہی ہے، جیسا کہ خدا نے کہا، ”سب اچھا پھل ہے، سب محنتی کسان ہیں۔“ قدرتی طور پر، یہ پوری کائنات میں واقع ہو گا، اور یہ صرف چین تک محدود نہیں ہو گا۔

یہ تب ہی ہوتا ہے جب خدا بولنا اور عمل کرنا شروع کرتا ہے کہ لوگوں کو اپنے تصورات میں اس کے بارے میں تھوڑا سا علم ہوتا ہے۔ ابتدا میں، یہ علم صرف ان کے تصورات میں موجود ہوتا ہے، لیکن جیسے جیسے وقت گزرتا ہے تو لوگوں کے خیالات تیزی سے بے کار اور انسانی استعمال کے لیے غیرموزوں ہو جاتے ہیں؛ چنانچہ، وہ ان سب باتوں پر یقین کرنے لگتے ہیں جو خدا کہتا ہے، اس حد تک کہ وہ ”اپنے شعور میں عملی خدا کے لیے جگہ پیدا کر لیتا ہے۔“ یہ صرف ان کے شعور میں ہے کہ لوگ عملی خدا کے لیے ایک جگہ رکھتے ہیں۔ تاہم، حقیقت میں، وہ خدا کو نہیں جانتے، اور کھوکھلے الفاظ کے سوا کچھ نہیں بولتے۔ اس کے باوجود ماضی کے مقابلے میں، انہوں نے زبردست ترقی کی ہے، حالانکہ خود عملی خدا کی ذات سے اب بھی بہت مختلف ہے۔ خُدا ہمیشہ کیوں کہتا ہے، ”ہر روز میں لوگوں کے نہ رکنے والے بہاؤ کے درمیان چلتا ہوں، اور ہر روز میں ہر شخص کے اندر کام کرتا ہوں“؟ خدا ایسا کلام جتنا زیادہ کہتا ہے، اتنا ہی زیادہ لوگ اس کا موازنہ آج کے خود عملی خدا کے اعمال سے کر سکتے ہیں، اور اس طرح وہ عملی خدا کو حقیقت میں بہتر طور پر جان سکتے ہیں۔ چونکہ خدا کا کلام جسم کے نقطہ نظر سے کہا جاتا ہے اور بنی نوع انسان کی زبان کا استعمال کرتے ہوئے کہا جاتا ہے، اس لیے لوگ خدا کے کلام کو مادّی چیزوں کے مقابلے میں ناپ کر ان کی تعریف کرنے کے قابل ہوتے ہیں، اور اس طرح زیادہ اثر حاصل ہوتا ہے۔ اس کے علاوہ، خدا بار بار لوگوں کے دلوں میں ”میں“ اور حقیقت میں ”میں“ کی شبیہ کے بارے میں بات کرتا ہے، جو لوگوں کو اپنے دلوں میں خدا کی شبیہ کو ہٹانے کے لیے زیادہ آمادہ کرتا ہے، اور اس طرح عملی خدا کو جاننے اور اس کے ساتھ مشغول ہونے کے لیے تیار ہو جاتا ہے۔ یہ خدا کے کلام کی حکمت ہے۔ خدا جتنی زیادہ ایسی باتیں کہتا ہے، لوگوں کے خدا کے علم میں اتنا ہی زیادہ فائدہ ہوتا ہے، اور اس طرح خدا کہتا ہے: ”اگر میں جسم نہ بنتا تو انسان مجھے کبھی نہ پہچان سکتا اور اگر مجھے جان بھی لیتا تو کیا ایسا علم پھر بھی ایک تصور نہیں ہوتا؟“ بے شک، اگر لوگوں کو خود اپنے تصورات کے مطابق خدا کو جاننے کی ضرورت ہوتی تو یہ ان کے لیے آسان ہوتا؛ وہ آرام دہ اور خوش ہوں گے، اور اس طرح خدا ہمیشہ کے لیے مبہم رہے گا اور لوگوں کے دلوں میں عملی نہیں ہو گا، جو یہ ثابت کرے کہ شیطان، نہ کہ خدا، پوری کائنات پر تسلط رکھتا ہے؛ اس طرح، خدا کا کلام کہ ”میں نے اپنی طاقت واپس لے لی ہے“ ہمیشہ کے لیے کھوکھلا رہے گا۔

جب الوہیت براہ راست کام کرنا شروع کر دیتی ہے تو یہی وہ وقت ہوتا ہے جب بادشاہی باضابطہ طور پر انسان کی دنیا میں نازل ہوتی ہے۔ لیکن یہاں جو کہا گیا ہے وہ یہ ہے کہ بادشاہی انسان کے درمیان اترتی ہے، یہ نہیں کہ بادشاہی انسانوں کے درمیان تشکیل پاتی ہے – اور اس طرح جو آج کہا جاتا ہے وہ بادشاہی کی تعمیر ہے، نہ کہ یہ کیسے تشکیل ہوتی ہے۔ خُدا ہمیشہ کیوں کہتا ہے، ”سب چیزیں خاموش ہو جاتی ہیں“؟ کیا یہ ہو سکتا ہے کہ تمام چیزیں رک جائیں اور ساکت کھڑی ہو جائیں؟ کیا یہ ہو سکتا ہے کہ عظیم پہاڑ واقعی خاموش ہو جائیں؟ تو لوگوں کو اس کا احساس کیوں نہیں ہے؟ کیا یہ ہو سکتا ہے کہ خدا کا کلام غلط ہو؟ یا کیا خدا مبالغہ آرائی کر رہا ہو؟ کیونکہ جو کچھ بھی خدا کرتا ہے وہ ایک مخصوص ماحول میں انجام دیا جاتا ہے، کوئی بھی اس سے واقف نہیں ہے اور نہ ہی اسے اپنی آنکھوں سے پہچان سکتا ہے، اور جو کچھ لوگ کر سکتے ہیں وہ بس خدا کو بولتے ہوئے سننا ہے۔ خدا جس شان کے ساتھ کام کرتا ہے اس کی وجہ سے جب خدا آتا ہے تو یہ ایسے ہوتا ہے جیسے آسمان میں اور زمین پر زبردست تبدیلی آ گئی ہے؛ اور خدا کے نزدیک ایسا لگتا ہے کہ سب اس لمحے کو دیکھ رہے ہیں۔ آج حقائق سامنے آنا باقی ہیں۔ لوگوں نے خدا کے کلام کے لغوی معنی کے کچھ حصے سے محض تھوڑا سا سیکھا ہے۔ حقیقی مطلب اس وقت کا انتظار کر رہا ہے جب وہ اپنے آپ کو اپنے تصورات سے پاک کر لیں گے؛ صرف تب ہی وہ اس بات سے آگاہ ہوں گے کہ مجسم خدا آج زمین پر اور آسمان میں کیا کر رہا ہے۔ چین میں خدا کے لوگوں میں عظیم سرخ اژدہے کا صرف زہر ہی نہیں ہے۔ اسی لیے، عظیم سرخ اژدہے کی فطرت ان میں زیادہ کثرت سے، اور زیادہ واضح طور پر ظاہر ہوئی ہے۔ لیکن خدا اس کے بارے میں براہ راست بات نہیں کرتا، صرف عظیم سرخ اژدہے کے زہر کے بارے میں تھوڑا سا ذکر کرتا ہے۔ اس طرح وہ انسان کے زخموں کے نشانات کو براہ راست ظاہر نہیں کرتا جو کہ انسان کی ترقی کے لیے زیادہ فائدہ مند ہے۔ عظیم سرخ اژدہے کی اولاد دوسروں کے سامنے عظیم سرخ اژدہے کی اولاد کہلانا پسند نہیں کرتی۔ گویا ”عظیم سرخ اژدہے“ کے الفاظ ان کے لیے شرمندگی کا باعث بنتے ہیں؛ ان میں سے کوئی بھی ان الفاظ کے بارے میں بات کرنے کو تیار نہیں ہے، اور چنانچہ خدا صرف یہ کہتا ہے، ”میرے کام کا یہ مرحلہ بنیادی طور پر تم پر مرکوز ہے، اور چین میں میری تجسیم کی اہمیت کا یہ ایک پہلو ہے۔“ مزید واضح طور پر، خدا بنیادی طور پر عظیم سرخ اثدہے کی اولاد کے قدیم نمائندوں کو فتح کرنے آیا ہے، جو کہ چین میں مجسم خدا کی اہمیت ہے۔

”جب میں ذاتی طور پر انسانوں کے درمیان آتا ہوں تو فرشتے اسی وقت نگہبانی کا کام شروع کر دیتے ہیں“۔ درحقیقت، یہ لفظی طور پر نہیں سمجھا گیا ہے کہ خدا کی روح صرف اس وقت انسان کی دنیا میں آتی ہے جب فرشتے تمام لوگوں کے درمیان اپنا کام شروع کرتے ہیں۔ اس کی بجائے، کام کے یہ دو ٹکڑے – الوہیت کا کام اور فرشتوں کی نگہبانی – بیک وقت انجام پاتے ہیں۔ آگے، خُدا فرشتوں کی نگہبانی کے متعلق تھوڑی سی بات کرتا ہے۔ جب وہ کہتا ہے کہ ”تمام بیٹے اور لوگ نہ صرف آزمائشیں اور نگہبانی وصول کرتے ہیں بلکہ اپنی آنکھوں سے ہر قسم کے رویا کو وقوع پذیر ہوتے ہوئے دیکھنے کے قابل بھی ہوتے ہیں،“ زیادہ تر لوگ لفظ ”رویا“ کے بارے میں بہت زیادہ تصورات رکھتے ہیں۔ لوگوں کے تخیلات میں رویا سے مراد مافوق الفطرت واقعات ہیں۔ لیکن کام کا مواد خود عملی خدا کا علم رہتا ہے۔ رویا وہ ذرائع ہیں جن کے ذریعے فرشتے کام کرتے ہیں۔ وہ لوگوں کو احساسات یا خواب دے سکتے ہیں، جس سے وہ فرشتوں کے وجود کو پہچان سکتے ہیں۔ لیکن فرشتے انسان کے لیے غیر مرئی رہتے ہیں۔ وہ طریقہ جس کے ذریعے وہ بیٹوں اور خدا کے لوگوں کے درمیان کام کرتے ہیں انھیں براہ راست آگہی دینا اور روشن کرنا ہے، جس میں ان سے نمٹنا اور شکست دینا شامل ہے۔ شاذ و نادر ہی وہ وعظ دیتے ہیں۔ قدرتی طور پر، لوگوں کے درمیان ابلاغ اس سے مستثنیٰ ہے؛ چین سے باہر کے ممالک میں یہی ہو رہا ہے۔ تمام بنی نوع انسان کے حالاتِ زندگی کا انکشاف خُدا کے کلام کے اندر موجود ہے – فطرتاً، بنیادی طور پر اس کا رخ عظیم سرخ اژدہے کی اولاد کی طرف ہے۔ تمام بنی نوع انسان کی مختلف حالتوں میں سے، خدا ان لوگوں کو منتخب کرتا ہے جو نمونے کے طور پر خدمت کرنے کے لیے نمائندہ ہوتے ہیں۔ اس طرح، خدا کا کلام لوگوں کو ننگا کر دیتا ہے، اور انھیں شرم کا علم نہیں ہے، یا شاید ان کے پاس چمکتی ہوئی روشنی سے چھپنے کا وقت نہیں ہے، اور انھیں اپنے ہی کھیل میں مات ہو جاتی ہے۔ انسان کے بہت سے انداز ان شبیہوں کی کثرت ہیں، جن کی مصوری خدا نے زمانہ قدیم سے آج تک کی ہے، اور جن کی مصوری وہ آج سے کل تک کرے گا۔ وہ صرف انسان کی بدصورتی کی مصوری کرتا ہے: کچھ اندھیرے میں روتے ہیں، بظاہر اپنی آنکھوں سے بینائی کے چلے جانے پر غمگین ہیں، کچھ ہنستے ہیں، کچھ کو بڑی لہریں جھنجھوڑتی ہیں، کچھ اونچے نیچے پہاڑی راستوں پر چلتے ہیں، کچھ وسیع بیابان میں تلاش کرتے ہیں، خوف سے لرزتے ہیں، ایک پرندے کی طرح جو صرف کمان کی تانت کی آواز سے چونک جاتا ہے، پہاڑوں میں جنگلی جانوروں کے کھا جانے کا شدید خوف۔ خدا کے ہاتھ میں، یہ بہت سے بدصورت انداز متاثر کن، جاندار تمثیلیں بن جاتی ہیں، جن میں سے زیادہ تر اتنی بھیانک ہوتی ہیں کہ دیکھی نہیں جا سکتیں، یا شاید لوگوں کے رونگٹے کھڑے کر دینے کے لیے کافی ہوتی ہیں اور انھیں حیرت اور الجھن میں چھوڑ دیتی ہیں۔ خدا کی نظر میں، جو کچھ انسان میں ظاہر ہوتا ہے وہ بدصورتی کے سوا کچھ نہیں ہے، اور اگرچہ اس سے ہمدردی پیدا ہو سکتی ہے لیکن یہ پھر بھی بدصورتی ہی ہے۔ خدا سے انسان کے مختلف ہونے کا نکتہ یہ ہے کہ انسان کی کمزوری دوسروں کے ساتھ حسن سلوک کرنے کے رجحان میں موجود ہے۔ تاہم، خدا ہمیشہ انسان کے لیے ایک جیسا رہا ہے، جس کا مطلب ہے کہ اس نے ہمیشہ ایک ہی رویہ رکھا ہے۔ وہ ہمیشہ اتنا مہربان نہیں ہوتا جتنا لوگ تصور کرتے ہیں، ایک تجربہ کار ماں کی طرح جس کے بچے اس کے ذہن میں ہمیشہ سب سے پہلے ہوتے ہیں۔ حقیقت میں، اگر خدا عظیم سرخ اژدہے کو فتح کرنے کے طریقوں کی ایک صف کو استعمال نہیں کرنا چاہتا تو کوئی راستہ نہیں ہے کہ وہ اس طرح کی ذلت کے سامنے سرتسلیم خم کرے، خود کو انسان کی حدود کے تابع ہونے دے۔ خدا کے مزاج کے مطابق، جو کچھ لوگ کرتے اور کہتے ہیں وہ خدا کے غضب کو بھڑکاتا ہے، اور انہیں سزا ضرور ملنی چاہیے۔ خدا کی نظر میں، ان میں سے کوئی ایک بھی معیار کے مطابق نہیں ہے، اور وہ سب خدا کی طرف سے مار گرائے جانے والے ہیں۔ چین میں خدا کے کام کے اصولوں کی وجہ سے، اور اس کے علاوہ، عظیم سرخ اثدہے کی فطرت کی وجہ سے، جس میں یہ حقیقت شامل ہو گئی ہے کہ چین عظیم سرخ اژدہے کا ملک ہے اور وہ سرزمین ہے جس میں مجسم خدا رہتا ہے، خدا کو اپنے غصے کو لازمی نگلنا ہو گا اور عظیم سرخ اثدہے کی تمام اولاد کو فتح کرنا ہو گا؛ پھر بھی وہ عظیم سرخ اژدہے کی اولاد سے ہمیشہ نفرت کرے گا – یعنی، وہ ہمیشہ ان تمام چیزوں سے نفرت کرے گا جو عظیم سرخ اثدہے کی طرف سے آتی ہیں – اور یہ چیز کبھی نہیں تبدیل نہیں ہو گی۔

خدا کے کسی عمل سے آج تک کوئی آگاہ نہیں ہوا اور نہ ہی کسی چیز نے کبھی اس کے اعمال دیکھے ہیں۔ مثال کے طور پر، جب خُدا صہیون واپس آیا تو کون اس سے واقف تھا؟ چنانچہ، کلام جیسے ”میں خاموشی سے انسانوں کے درمیان آتا ہوں، اور پھر دور چلا جاتا ہوں۔ کیا کبھی کسی نے مجھے دیکھا ہے؟“ ظاہر کرتا ہے کہ بے شک انسان کے پاس روحانی دنیا کے واقعات کو قبول کرنے کی صلاحیتوں کی کمی ہے۔ ماضی میں، خُدا نے کہا تھا کہ جب وہ صہیون واپس آتا ہے، ”سورج دہکتا ہے، چاند چمکتا ہے۔“ کیونکہ لوگ اب بھی صہیون میں خُدا کی واپسی کے لیے مشغول ہیں – کیونکہ اُنہوں نے ابھی تک اُسے جانے دینا ہے – خُدا لوگوں کے تصورات کے مطابق ہونے کے لیے براہِ راست الفاظ ”سورج دہکتا ہے، چاند چمکتا ہے“ کہتا ہے۔ نتیجے کے طور پر، خدا کا کلام جب لوگوں کے تصورات پر ضرب لگاتا ہے، تو وہ دیکھتے ہیں کہ خدا کے اعمال بہت ہی حیرت انگیز ہیں، اور وہ دیکھتے ہیں کہ سب کے لیے اس کا کلام گہرا، ناقابلِ ادراک اور ناقابلِ فہم ہے؛ چنانچہ، وہ اس معاملے کو مکمل طور پر ایک طرف رکھ دیتے ہیں، اور اپنی روحوں میں تھوڑی سی شفافیت محسوس کرتے ہیں، گویا خدا پہلے ہی صہیون میں واپس آ چکا ہے، اور اس لیے لوگ اس معاملے پر کوئی زیادہ توجہ نہیں دیتے۔ اس کے بعد سے، وہ مکمل طور پر متفق ہو کر خُدا کے کلام کو قبول کر لیتے ہیں، اور مزید پریشان نہیں ہوتے کہ خُدا کی صہیون میں واپسی کے بعد تباہی آئے گی۔ صرف تب ہی لوگوں کے لیے خدا کے کلام کو قبول کرنا آسان ہوتا ہے، وہ اپنی پوری توجہ خدا کے کلام پر مرکوز کرتے ہوئے، انہیں کسی اور چیز پر غور کرنے کی خواہش نہیں ہوتی۔

  باب 12


  جب سب لوگ توجہ دیتے ہیں، جب تمام چیزوں کی تجدید ہو جاتی ہے اور نئے سرے سے آغاز ہو جاتا ہے، جب ہر شخص بغیر کسی خلش کے خدا کے سامنے سرتسلیم خم کر دیتا ہے اور خدا کے بوجھ کی بھاری ذمہ داری کو اپنے کندھے پر اٹھانے کے لئے تیار ہو جاتا ہے – تو یہ وہ وقت ہوتا ہے جب مشرقی آسمانی بجلی آگے بڑھتی ہے، مشرق سے لے کر مغرب تک سب کو روشن کر دیتی ہے، اور اس روشنی کی آمد سے پوری زمین خوفزدہ ہو جاتی ہے؛ اور، اس موقع پر، خدا ایک بار پھر ایک نئی زندگی کا آغاز کرتا ہے۔ کہنے کا مطلب یہ ہے کہ اس لمحے، خدا زمین پر نئے کام کا آغاز کرتا ہےاور پوری کائنات کے لوگوں کے سامنے یہ اعلان کرتا ہے کہ "جب مشرق سے آسمانی بجلی ظاہر ہوتی ہے، جو کہ عین وہی لمحہ ہوتا ہے جب میں اپنے الفاظ کہنا شروع کرتا ہوں- جب آسمانی بجلی ظاہر ہوتی ہے تو تمام کائنات روشن ہو جاتی ہے، اور تمام ستاروں میں تبدیلی واقع ہوتی ہے۔" تو، وہ وقت کب ہوتا ہے جب مشرق سے آسمانی بجلی آگے بڑھتی ہے؟ جب افلاک تاریک ہو جاتے ہیں اور زمین مدھم پڑ جاتی ہے تو یہ وہ وقت ہوتا ہے جب خدا دنیا سے اپنا چہرہ چھپا لیتا ہے، اور یہ وہی لمحہ ہوتا ہے جب آسمانوں کے نیچے سب کچھ ایک طاقتور طوفان کے نرغے میں آنے والا ہوتا ہے۔ اس وقت بھی، تمام لوگ گھبراہٹ کا شکار ہیں، گرج کی آواز سے خوفزدہ ہیں، آسمانی بجلی کے چمکنے سے ڈرتے ہیں، اور اس سے بھی زیادہ عظیم طوفان کی یلغار سے دہشت زدہ ہیں، اس حد تک کہ ان میں سے اکثر آنکھیں بند کر کے انتظار کر رہے ہیں کہ خدا اپنا غضب نازل کرے اور انہیں مار ڈالے۔ اور جیسے جیسے مختلف حالتیں آتی ہیں، مشرقی آسمانی بجلی فوری طور پر ظاہر ہو جاتی ہے۔ اس کا مطلب یہ ہے کہ دنیا کے مشرق میں، جب خود خدا کی گواہی شروع ہوتی ہے، اس وقت سے لے کر اس کے کام کا آغاز کرنے تک، اس کی الوہیت کے پوری زمین پر اپنے اختیار کو بروئے کار لانا شروع کرنے تک - یہ مشرقی آسمانی بجلی کی چمکتی ہوئی شعاع ہے، جو کبھی بھی پوری کائنات پرچمکی ہے۔ جب زمین کے ممالک مسیح کی بادشاہی بن جاتے ہیں تو یہ وہ وقت ہوتا ہے جب پوری کائنات روشن ہو جاتی ہے۔ اب مشرقی آسمانی بجلی کے ظاہر ہونے کا وقت ہے۔ مجسم خدا کام کا آغاز کرتا ہے، اور مزید برآں، وہ الوہیت کی حالت میں براہ راست بات کرتا ہے۔ یہ کہا جا سکتا ہے کہ جب خدا زمین پر بولنا شروع کرتا ہے تو تب وہ وقت ہوتا ہے جب مشرقی آسمانی بجلی ظاہر ہوتی ہے۔ زیادہ واضح طور پر، جب آبِ حیات تخت سے بہتا ہے – جب تخت سے کلام کا آغاز ہوتا ہے – یہ بالکل ٹھیک وہی وقت ہوتا ہے جب سات روحوں کے کلام کا باقاعدہ آغاز ہوتا ہے۔ اس وقت، مشرقی آسمانی بجلی ظاہر ہونا شروع ہو جاتی ہے، اور اس کے دورانیے کی وجہ سے، روشنی کا درجہ بھی مختلف ہوتا ہے، اور اس کی چمک کے دائرہ کار کی بھی ایک حد ہوتی ہے۔ پھر بھی خدا کے کام کی حرکت کے ساتھ، اس کے منصوبے میں تبدیلیوں کے ساتھ – خدا کے بیٹوں اور خدا کے بندوں پر کام میں تبدیلیوں کے ساتھ – آسمانی بجلی تیزی سے اپنا فطری کام انجام دیتی ہے، اس طرح کہ پوری کائنات منور ہو جاتی ہے، اور کوئی بھی گندگی یا غلاطت باقی نہیں رہتی ہے۔ یہ خدا کے 6،000 سالہ انتظامی منصوبے کی حتمی شکل ہے، اور بالکل یہی وہ پھل ہے جس سے خدا لطف اندوز ہوتا ہے۔ "ستارے" سے مراد آسمان کے ستارے نہیں ہیں، بلکہ ان سے مراد خدا کے تمام بیٹے اور لوگ ہیں جو اس کے لیے کام کرتے ہیں۔ کیونکہ وہ خُدا کی بادشاہی میں خُدا کی گواہی دیتے ہیں، اور اُس کی بادشاہی میں اُس کی نمائندگی کرتے ہیں، اور چوںکہ وہ مخلوق ہیں، اس لیے وہ "ستارے" کہلاتے ہیں۔ "تبدیل ہونا" سے مراد شناخت اور حیثیت میں تبدیلی ہے: لوگ، زمین کے لوگوں سے بادشاہی کے لوگوں میں تبدیل ہو جاتے ہیں، اور اس کے علاوہ، خدا ان کے ساتھ ہوتا ہے، اور ان کے اندر خدا کا جاہ وجلال ہوتا ہے۔ نتیجے کے طور پر، خدا کی بجائے وہ خود مختار طاقت کو بروئے کار لاتے ہیں، اور خدا کے کام کے ذریعے ان میں موجود زہر اور نجاست کو پاک کر دیا جاتا ہے، اور بالآخر انھیں خدا کی مرضی کے مطابق خدا کے استعمال کے قابل بنا دیا جاتا ہے – یہ ان الفاظ کے معنی کا ایک پہلو ہے۔ جب خدا کی طرف سے روشنی کی شعاع تمام زمین کو منور کر دے گی، تو آسمان اور زمین کی تمام چیزیں مختلف درجوں میں تبدیل ہو جائیں گی، اور آسمان میں ستارے بھی بدل جائیں گے، سورج اور چاند کی تجدید ہو جائے گی، اور زمین پر لوگوں کی تجدید بعد میں کی جائے گی – جو کہ آسمان اور زمین کے درمیان خدا کا کام ہے، اور یہ کوئی تعجب کی بات نہیں ہے۔


  جب خدا لوگوں کو بچاتا ہے – اس سے مراد وہ لوگ نہیں ہیں جن کا انتخاب فطری طور پر نہیں کیا جاتا ہے – ایسا صرف اس وقت ہوتا ہے جب خدا لوگوں کو گناہوں سے پاک کرتا ہے اور ان کا فیصلہ کرتا ہے، اور سب پھوٹ پھوٹ کر روتے ہیں، یا خدا کے کلام کی وجہ سے بیمار ہو کر اپنے بستروں پر گر جاتے ہیں، یا مارے جاتے ہیں اور موت کے جہنم میں گر جاتے ہیں۔ یہ صرف خدا کے کلام کی وجہ سے ہی ہوتا ہے کہ لوگ اپنے آپ کو جاننا شروع کر دیتے ہیں۔ اگر چیزیں اس طرح سے نہ ہوتیں تو ان کی آنکھیں میںڈک کی طرح ہوتیں – اوپر کی طرف دیکھتی ہوئی، کوئی بھی قائل نہ ہوتا، ان میں سے کوئی بھی اپنے آپ کو نہ جانتا، اور وہ اس بات سے بے خبر ہوتے کہ ان کی اہمیت کتنی ہے۔ شیطان نے لوگوں کو واقعی بہت حد تک بد عنوان بنا دیا ہے۔ یہ خاص طور پر خدا کی قدرت کاملہ کی وجہ سے ہے کہ انسان کے بدصورت چہرے کی اتنی واضح تصویر کشی کی گئی ہے، جس کی وجہ سے انسان اسے پڑھنے کے بعد اس کا اپنے حقیقی چہرے سے موازنہ کرنے لگتا ہے۔ سب لوگوں کو علم ہے کہ ایسا نظر آتا ہے کہ خدا بالکل واضح طور پر جانتا ہے کہ ان کے سروں میں دماغ کے خلیے کتنے ہیں، ان کے بدصورت چہروں یا اندرونی خیالات کے بارے میں اس کے علم کے متعلق تو کچھ کہنے کی ضرورت ہی نہیں ہے۔ ان الفاظ میں "پوری نسل انسانی اس طرح ہے گویا اس کو چھانٹ دیا گیا ہے۔ مشرق کی طرف سے روشنی کی اس شعاع کی چمک کے نیچے، تمام بنی نوع انسان کو ان کی اصلی شکل میں ظاہر کیا گیا ہے، ان کی آنکھیں چندھیا گئی ہیں، انھیں یقین نہیں ہے کہ کیا کرنا ہے،" یہ دیکھا جا سکتا ہے کہ ایک دن، جب خدا کا کام ختم ہو جائے گا تو خدا تمام انسانوں کا فیصلہ کرے گا اور کوئی بچ جانے کے قابل نہیں ہو گا؛ خدا کسی ایک کو بھی نظر انداز کیے بغیر تمام بنی نوع انسان سے ایک ایک کر کے نمٹے گا، اور صرف اسی طرح خدا کے دل کو اطمینان ملے گا۔ اور اسی لیے، خدا کہتا ہے، "وہ بھی ان جانوروں کی مانند ہیں جو میری روشنی سے بھاگ کر پہاڑی غاروں میں پناہ لے لیتے ہیں – لیکن ان میں سے ایک بھی میری روشنی کے اندر سے مٹ نہیں سکتا ہے۔" لوگ حقیر اور کمتر جانور ہیں۔ شیطان کے ہاتھ میں رہنا ایسے ہی ہے جیسے کہ انہوں نے پہاڑوں کی گہرائیوں میں قدیم جنگلوں میں پناہ لی ہوئی ہے – لیکن، کیونکہ کوئی بھی چیز خدا کے شعلوں میں بھسم ہونے سے نہیں بچ سکتی، چاہے وہ شیطان کی طاقتوں کے "تحفظ" میں ہی کیوں نہ ہو، خدا انھیں بھول کیسے سکتا ہے؟ جب لوگ خدا کے کلام کی آمد کو قبول کرتے ہیں، تو تمام لوگوں کی مختلف بد ہئیت صورتیں اور مکروہ حالتوں کی خدا کے قلم سے تصویر کشی ہوتی ہے۔ خدا اس انداز میں بات کرتا ہے جو انسان کی ضروریات اور ذہنیت کے مطابق ہوتا ہے۔ اس طرح، لوگوں کو، خدا نفسیات میں بہت تجربہ کار نظر آتا ہے۔ یہ ایسے ہی ہے کہ جیسے خدا ایک ماہر نفسیات ہے، اور ساتھ ہی خدا اندرونی ادویات کا ماہر بھی ہے – کوئی تعجب کی بات نہیں کہ اس کے پاس "پیچیدہ" انسان کے بارے میں ایسی سمجھ بوجھ ہے۔ جتنا زیادہ لوگ ایسا سوچتے ہیں، خدا کے قیمتی ہونے کا ان کا احساس اتنا ہی زیادہ بڑھتا ہے، اور اتنا ہی زیادہ وہ محسوس کرتے ہیں کہ خدا گہرا اور ناقابلِ فہم ہے۔ یہ ایسے ہے جیسے انسان اور خدا کے درمیان ایک ناقابل عبور آسمانی سرحد ہے، لیکن یہ ایسے بھی ہے کہ جیسے دونوں ایک دوسرے کو دریائے چو[ا] کے مخالف کناروں کی طرح سمجھتے ہیں، اور ان میں سے کوئی بھی ایک دوسرے کو دیکھنے کے علاوہ کچھ نہیں کر سکتا۔ کہنے کا مطلب یہ ہے کہ زمین پر لوگ صرف اپنی آنکھوں سے خدا کو دیکھتے ہیں؛ انہیں کبھی بھی اسے قریب سے جاننے کا موقع نہیں ملا ہے، اور ان کے پاس صرف اس کے ساتھ لگاؤ کا ایک احساس ہے۔ اُن کے دلوں میں ہمیشہ یہ احساس ہوتا ہے کہ خُدا پیارا ہے، لیکن چُونکہ خُدا اتنا "بے دل اور بے حس" ہے، کہ اُنہیں اپنے دلوں کا غم اُس کے سامنے کبھی بیان کرنے کا موقع ہی نہیں ملا۔ وہ اپنے شوہر کے سامنے ایک خوبصورت جوان بیوی کی طرح ہیں، جسے اپنے شوہر کی دیانت کی وجہ سے اپنے حقیقی جذبات کو بیان کرنے کا کبھی موقع نہیں ملا۔ لوگ خود کو گھٹیا سمجھنے والے حقیر ہیں، اور اسی لیے، ان کی نزاکت کی وجہ سے، ان میں عزت نفس کی کمی کی وجہ سے، میری انسان سے نفرت، لاشعوری طور پر، کچھ اور شدید ہو جاتی ہے، اور میرے دل میں غصہ پھوٹ پڑتا ہے۔ میرے ذہن میں ایسا محسوس ہوتا ہے جیسے مجھے کوئی جذباتی صدمہ پہنچا ہو۔ طویل عرصے سے میں انسان کی طرف سے مایوس ہو چکا ہوں، لیکن چونکہ "ایک مرتبہ پھر، میرا دن تمام انسانیت سے جلد عمل کرنے کا تقاضا کرنے کے لیے قریب آ جاتا ہے، ایک مرتبہ پھر نسل انسانی کو عمل کرنے پر ابھارتا ہے اور انسانیت کو ایک اور نیا آغاز دیتا ہے۔" میں ایک مرتبہ پھر ہمت باندھتا ہوں تاکہ پوری انسانیت کو فتح کروں اور عظیم سرخ اژدہے کو پکڑوں اور شکست دوں۔ خدا کا اصل ارادہ اس طرح تھا: چین میں عظیم سرخ اژدہے کے انڈوں اور بچوں کو فتح کرنے کے علاوہ کچھ نہیں کرنا؛ صرف یہی عظیم سرخ اژدہے کی شکست، عظیم سرخ اژدہے پر فتح سمجھی جا سکتی ہے۔ صرف یہی اس بات کو ثابت کرنے کے لیے کافی ہوگا کہ پوری زمین پر خدا بادشاہ کے طور پر حکومت کرتا ہے، یہ خدا کی عظیم مہم کی تکمیل کو ثابت کرنے کے لیے ہے کہ خدا نے زمین پر ایک نیا آغاز کیا ہے اور زمین پر جاہ و جلال حاصل کیا ہے۔ آخری، خوبصورت منظر کی وجہ سے، خدا اپنے دلی جذبات کا اظہار کیے بغیر نہیں رہ سکتا ہے: "میرا دل دھڑکتا ہے اور، میرے دل کی دھڑکن کے ترنم کے مطابق، پہاڑ خوشی سے اچھلتے ہیں، پانی خوشی سے ناچتا ہے، اور لہریں پتھریلی چٹانوں سے ٹکراتی ہیں۔ یہ بیان کرنا مشکل ہے کہ میرے دل میں کیا ہے۔" اس سے یہ دیکھا جا سکتا ہے کہ خدا نے جو منصوبہ بنایا تھا، وہ اسے پہلے ہی پورا کر چکا ہے؛ یہ خدا کی طرف سے پہلے سے متعین کر دیا گیا تھا، اور یہ بالکل وہی ہے جس کا خدا لوگوں کو عملی تجربہ کرنے اور جس کو دیکھنے دیتا ہے۔ بادشاہی کا امکان خوبصورت ہے؛ بادشاہی کا بادشاہ فاتح ہے، جس میں سر سے لے کر پاؤں تک کبھی بھی گوشت یا خون کا ایک نشان بھی نہیں رہا، اور جو مکمل طور پر الوہی عناصر پر مشتمل ہے۔ اس کا پورا جسم مقدس جاہ وجلال سے چمکتا ہے، اور انسانی خیالات سے بالکل بے داغ ہے؛ اس کا پورا جسم، اوپر سے نیچے تک، راستبازی اور جنت کی خوشبو سے لبریز ہے، اور ایک مسحور کن خوشبو پھیلا رہا ہے۔ گیتوں کے گیت والے محبوب کی طرح، وہ تمام برگزیدہ بندوں سے بھی زیادہ خوبصورت ہے، قدیم برگزیدہ بندوں سے بلند ہے؛ وہ تمام لوگوں کے لیے نمونہ ہے، اور انسان کے لیے بے نظیر ہے؛ لوگ اس قابل نہیں ہیں کہ اسے براہ راست دیکھ سکیں۔ کوئی بھی خدا کے پُر جلال چہرے، خدا کی ظاہری صورت یا خدا کی شبیہ کو حاصل نہیں کر سکتا ہے۔ نہ کوئی ان کا مقابلہ کر سکتا ہے اور نہ ہی کوئی اپنے منہ سے اس کی تعریف آسانی سے کر سکتا ہے۔


  خُدا کے کلام کی کوئی انتہا نہیں ہے – جیسے ایک چشمے سے بہتا ہوا پانی، جو کبھی خشک نہیں ہوتا ہے، اور اس طرح کوئی بھی خدا کے انتظامی منصوبے کے اسرار کو نہیں سمجھ سکتا ہے۔ پھر بھی خدا کے نزدیک ایسے اسرار لامتناہی ہیں۔ خدا نے کئی بار مختلف ذرائع اور زبان کا استعمال کرتے ہوئے، اپنی تجدید اور تمام کائنات کی مکمل تبدیلی کی بات کی ہے، ہر بار پہلے سے زیادہ گہرائی میں: "میں اپنی نظروں کے نیچے تمام ناپاک چیزوں کو جلا کر راکھ کر دینا چاہتا ہوں؛ میں نافرمانی کے تمام بیٹوں کو اپنی آنکھوں کے سامنے سے غائب کر دینا چاہتا ہوں، مزید کبھی بھی موجود نہ رہنے کے لیے۔" خدا ایسی باتیں بار بار کیوں کہتا ہے؟ کیا اسے یہ خوف نہیں ہے کہ لوگ ان سے اکتا جائیں گے؟ لوگ محض خدا کے کلام کے درمیان اندھوں کی طرح ٹٹولتے ہیں، اور اس طرح خدا کو جاننا چاہتے ہیں، لیکن وہ اپنے آپ کو جانچنا کبھی بھی یاد نہیں رکھتے۔ اس لیے خدا ان کو یاد دلانے کے لیے یہ طریقہ استعمال کرتا ہے، تاکہ وہ سب اپنے آپ کو پہچان لیں، تاکہ وہ انسان کی نافرمانی کو خود سے جان لیں، اور اس طرح خدا کے سامنے اپنی نافرمانی کو ختم کر دیں۔ یہ پڑھ کر کہ خُدا "چھانٹنا" چاہتا ہے، لوگ ذہنی طور پر ایک دم بے چین ہو جاتے ہیں، اور ایسا لگتا ہے کہ اُن کے پٹھوں نے بھی حرکت کرنا بند کر دی ہے۔ وہ اپنے آپ پر تنقید کرنے کے لیے فوراً خُدا کے سامنے واپس آتے ہیں، اور یوں خُدا کو پہچان لیتے ہیں۔ اس کے بعد – جب وہ اپنا ذہن بنا لیتے ہیں – خُدا اس موقعے کو اُنہیں عظیم سرخ اژدھے کا مادّہ دکھانے کے لیے استعمال کرتا ہے؛ اس طرح، لوگ روحانی دنیا سے براہ راست منسلک ہو جاتے ہیں، اور، ان کے پختہ ارادے نے جو کردار ادا کیا ہوتا ہے، ان کے دماغ بھی وہ کردار ادا کرنے لگتے ہیں، جو انسان اور خُدا کے درمیان جذباتی تعلق کو بڑھا دیتا ہے – جو خُدا کے جسم میں کام کے لیے زیادہ فائدہ مند ہوتا ہے۔ اس طرح، لوگ لاشعوری طور پر گزشتہ زمانوں پر نظر ڈالنے کا رجحان رکھتے ہیں: ماضی میں، برسوں تک لوگ ایک مبہم خدا پر یقین رکھتے تھے۔ برسوں تک، وہ اپنے دلوں میں کبھی آزاد نہیں ہوئے تھے، بہت زیادہ لطف اندوز ہونے کے قابل نہیں تھے، اور، اگرچہ وہ خدا پر ایمان رکھتے تھے مگران کی زندگیوں میں کوئی ترتیب نہیں تھی۔ یہ ایسے ہی لگتا تھا جیسے کہ ایمان لانے سے پہلے لگتا تھا – ان کی زندگیاں اب بھی خالی اور مایوس کن محسوس ہوتی تھیں، اور اس وقت ان کا عقیدہ ایک قسم کی الجھن کی کیفیت طرح لگتا تھا اور کفر کی حالت سے بہتر نہیں تھا۔ چونکہ انہوں نے خود آج کے عملی خدا کو دیکھا ہے، یہ ایسا ہے جیسے آسمان اور زمین کی تجدید ہو گئی ہے؛ ان کی زندگیاں تابناک ہو گئی ہیں، وہ مزید مایوس نہیں ہیں، اور، عملی خدا کی آمد کی وجہ سے، وہ خود کو اپنے دلوں میں استقامت اور اپنی روحوں میں سکون محسوس کرتے ہیں۔ اب وہ اپنے ہر کام میں ہوا کا تعاقب نہیں کرتے ہیں اور سایوں کو نہیں پکڑتے ہیں۔ اب ان کی جستجو بے مقصد نہیں ہے، اور نہ ہی وہ اب مزید بے مقصد حرکات کرتے ہیں۔ آج کی زندگی اور بھی زیادہ خوبصورت ہے، اور لوگ غیر متوقع طور پر بادشاہی میں داخل ہو گئے ہیں اور خدا کے بندے بن گئے ہیں، اور بعد میں…. لوگ اپنے دلوں میں اس کے بارے میں جتنا زیادہ سوچیں گے، مٹھاس اتنی ہی زیادہ بڑھے گی۔ وہ اس کے بارے میں جتنا زیادہ سوچتے ہیں، اتنے ہی زیادہ خوش ہوتے ہیں، اور انھیں خُدا سے محبت کرنے کی تحریک اتنی ہی زیادہ ملتی ہے۔ اس طرح، ان کو محسوس ہوئے بغیر، خدا اور انسان کے درمیان دوستی بڑھ جاتی ہے۔ لوگ خدا سے زیادہ محبت کرتے ہیں، اور خدا کو زیادہ جانتے ہیں، اور خدا کا انسان میں کام تیزی سے آسان ہو جاتا ہے، اور یہ لوگوں پر مزید زبردستی نہیں کرتا اور انھیں مزید مجبور نہیں کرتا ہے، بلکہ فطرت کے مطابق چلتا ہے، اور انسان خود اپنا، منفرد کام انجام دیتا ہے – صرف اسی طریقے سے لوگ آہستہ آہستہ خدا کو جاننے کے قابل ہوتے ہیں۔ خدا کی صرف یہی حکمت ہے – اس میں معمولی سی کوشش کی بھی ضرورت نہیں ہے، اور اسے انسان کی فطرت کے مطابق استعمال کیا جاتا ہے۔ پس، خدا کہتا ہے، "انسانی دنیا میں میری تجسیم کے دوران، بنی نوع انسان، آج تک انجانے میں میری راہنمائی میں آیا ہے اور انجانے میں مجھے پہچانا ہے۔ لیکن، جہاں تک اس بات کا تعلق ہے کہ جو راستہ آگے ہے، اس پر کیسے چلنا ہے، اس کا کسی کو بھی اندازہ نہیں ہے اور کسی کو بھی خبر نہیں ہے- اور کم ہی کسی کو یہ علم ہے کہ وہ راستہ اسے کس سمت میں لے کر جائے گا۔ صرف قادرِمطلق کے ان پر نظر رکھنے سے ہی کوئی اس راستے پر آخر تک چل سکے گا؛ صرف مشرق میں آسمانی بجلی کی راہنمائی سے ہی کوئی اس دہلیز کو پار کر سکے گا جو میری بادشاہی کی طرف لے کر جاتی ہے۔" کیا یہ بالکل اس کا خلاصہ نہیں ہے جو انسان کے دل میں ہے اور جسے میں نے اوپر بیان کیا ہے؟ یہاں خدا کے کلام کا راز پوشیدہ ہے۔ انسان اپنے دل میں جو کچھ سوچتا ہے خدا اپنے منہ سے بالکل وہی کہتا ہے اور جو وہ اپنے منہ سے کہتا ہے بالکل وہی ہوتا ہے جس کے لیے انسان شدید آرزو رکھتا ہے۔ یہ عین وہی ہے جہاں انسان کے دل کو بے نقاب کرنے میں خدا سب سے زیادہ ماہر ہے؛ اگر نہیں، تو سب کیسے خلوص کے ساتھ قائل ہو سکتے ہیں؟ کیا یہ وہی اثر نہیں ہے جو خدا عظیم سرخ اژدہے کو فتح کر کے حاصل کرنا چاہتا ہے؟


  درحقیقت، بہت سے الفاظ ایسے ہیں جن کے سطحی معانی کی طرف اشارہ کرنا خدا کی نیت نہیں ہے۔ اپنے بہت سے الفاظ میں، خُدا کی نیت جان بوجھ کر محض لوگوں کے خیالات کو بدلنا اور ان کی توجہ کو ہٹانا ہے۔ خدا ان الفاظ کو کوئی اہمیت نہیں دیتا ہے اور اس طرح بہت سے الفاظ تشریح کے لائق نہیں ہیں۔ جب انسان خدا کے کلام سے اس حد تک مغلوب ہو جاتا ہے جس حد تک وہ آج تک رہا ہے، تو لوگوں کی طاقت ایک خاص مقام پر پہنچ جاتی ہے، اس لیے خدا بعد میں تنبیہ کے مزید الفاظ کہتا ہے - وہ آئین جو وہ خدا کے بندوں کے لیے جاری کرتا ہے: "اگرچہ زمین کو آباد کرنے والے انسانوں کی تعداد ستاروں کی طرح بے شمار ہے لیکن میں ان سب کو اپنے ہاتھ کی ہتھیلی کی طرح صاف طور پر جانتا ہوں۔ اور، اگرچہ وہ انسان جو مجھ سے 'محبت' کرتے ہیں وہ سمندر کی ریت کے ذروں کی طرح بے شمار ہیں، لیکن میں نے صرف چند ایک کو ہی منتخب کیا ہے: صرف ان کو جو چمکدار روشنی کا تعاقب کرتے ہیں، جو مجھ سے 'محبت' کرنے والوں سے الگ ہیں۔" درحقیقت، بہت سے ایسے ہیں جو کہتے ہیں کہ وہ خدا سے محبت کرتے ہیں، لیکن بہت کم ہیں جو اپنے دلوں میں اس سے محبت کرتے ہیں۔ ایسا لگتا ہے کہ بند آنکھوں سے بھی اس کو واضح طور پر سمجھا جاسکتا ہے۔ خدا پر ایمان رکھنے والوں کی پوری دنیا ہی دراصل ایسی ہے۔ اس میں، ہم دیکھتے ہیں کہ خُدا نے اب "لوگوں کو چھانٹنے" کے کام کی طرف رخ کر لیا ہے، جس سے یہ ظاہر ہوتا ہے کہ خُدا کیا چاہتا ہے، اور خُدا جس سے مطمئن ہوتا ہے وہ آج کی کلیسیا نہیں ہے، بلکہ چھانٹی ہونے کے بعد کی بادشاہی ہے۔ اس وقت، وہ تمام "خطرناک سامان" کو مزید تنبیہ کرتا ہے: جب تک خدا عمل نہیں کرتا ہے، جیسے ہی خدا عمل کرنا شروع کرتا ہے، ان لوگوں کو بادشاہی سے مٹا دیا جائے گا۔ خُدا کبھی بھی کاموں کو سرسری انداز میں نہیں کرتا۔ وہ ہمیشہ اس اصول کے مطابق کام کرتا ہے کہ "ایک، ایک ہوتا ہے، اور دو، دو ہوتے ہیں،" اور اگر ایسے لوگ ہیں جن پر وہ نظر نہیں ڈالنا چاہتا ہے، تو وہ انھیں مستقبل میں پریشانی پیدا کرنے سے روکنے کے لیے مٹانے کی ہر ممکن کوشش کرتا ہے۔ اس کو "کچرے کو باہر نکالنا اور اچھی طرح صفائی کرنا" کہتے ہیں۔ عین اس لمحے جب خدا انسان کے لیے انتظامی احکامات کا اعلان کرتا ہے اور جب وہ اپنے معجزاتی اعمال اور اپنے اندر موجود تمام چیزوں کو پیش کرتا ہے، اور اس طرح وہ بعد میں کہتا ہے: "پہاڑوں میں بے شمار جنگلی درندے ہیں، لیکن میرے سامنے وہ سب بھیڑوں کی مانند سدھائے ہوئے ہیں؛ ناقابل فہم اسرار لہروں کے نیچے پڑے ہوئے ہیں، لیکن وہ اپنے آپ کو میرے سامنے ایسے واضح طور پر پیش کرتے ہیں جیسے زمین کے اوپر کی تمام چیزیں؛ اوپر آسمانوں میں ایسے عالم ہیں جن تک انسان کبھی نہیں پہنچ سکتا ہے، پھر بھی میں ان ناقابل رسائی عالمین میں آزادانہ طور پر گھومتا ہوں۔" خدا کا مطلب یہ ہے: اگرچہ انسان کا دل سب چیزوں سے زیادہ حیلہ باز ہے، اور لوگوں کے تصورات کے جہنم کی طرح لامتناہی طور پر پراسرار نظر آتا ہے، خدا انسان کی اصل حالتوں کو اپنے ہاتھ کی پشت کی طرح جانتا ہے۔ تمام چیزوں میں، انسان ایک وحشی درندے سے بھی زیادہ وحشی اور سفاک جانور ہے، پھر بھی خدا نے انسان کو اس حد تک فتح کر لیا ہے کہ کوئی بھی کھڑا ہونے اور مزاحمت کرنے کی ہمت نہیں رکھتا ہے۔ درحقیقت، جیسا کہ خدا کا ارادہ ہے، لوگ اپنے دلوں میں جو سوچتے ہیں وہ تمام چیزوں سے زیادہ پیچیدہ ہے؛ یہ ناقابل فہم ہے، اس کے باوجود خدا کو انسان کے دل کی کوئی پرواہ نہیں ہے۔ وہ اسے اپنی آنکھوں کے سامنے محض ایک چھوٹے سے کیڑے کی حیثیت دیتا ہے۔ اپنے منہ کے ایک لفظ سے، وہ اسے فتح کر لیتا ہے؛ وہ جس وقت بھی چاہتا ہے، اسے مار ڈالتا ہے؛ اپنے ہاتھ کی ہلکی سی حرکت سے، وہ اسے سزا دیتا ہے؛ اپنی مرضی سے، وہ اسے ملامت کرتا ہے۔


  آج، تمام لوگ اندھیرے میں موجود ہیں، لیکن، خدا کی آمد کی وجہ سے، وہ خدا کو دیکھ کر روشنی کے جوہر کو آخرکار جان گئے ہیں. پوری دنیا میں ایسا ہے جیسے زمین پر ایک بڑا سیاہ برتن اُلٹا کر دیا گیا ہو، اور کوئی بھی سانس نہیں لے سکتا ہو؛ وہ سب صورتحال کو واپس پلٹانا چاہتے ہیں، اس کے باوجود کسی نے بھی برتن کو نہیں اٹھایا ہے۔ صرف مجسم خدا کی وجہ سے لوگوں کی آنکھیں اچانک کھل گئی ہیں، اور انہوں نے عملی خدا کو دیکھ لیا ہے۔ اسی لیے خدا ان سے سوالیہ لہجے میں پوچھتا ہے: "انسان نے مجھے کبھی روشنی میں نہیں پہچانا ہے بلکہ مجھے صرف تاریکی کی دنیا میں ہی دیکھا ہے۔ کیا آج تم بالکل ایسی ہی حالت میں نہیں ہو؟ یہ عظیم سرخ اژدہے کے ہنگاموں کے عروج کے وقت تھا کہ میں نے اپنا کام کرنے کے لیے رسمی طور پر جسم کو اختیار کیا۔" خدا روحانی دنیا کے حقیقی حالات کو نہیں چھپاتا اور نہ ہی وہ انسان کے دل کی اصلی حالت کو چھپاتا ہے اور اس طرح وہ لوگوں کو بار بار یاد دلاتا ہے: "میں نہ صرف اپنے لوگوں کو مجسم خدا کو جاننے کے قابل بنا رہا ہوں بلکہ ان کو گناہوں سے پاک بھی کر رہا ہوں۔ میرے انتظامی احکامات کی سختی کی وجہ سے، لوگوں کی ایک بڑی اکثریت اب بھی میری طرف سے باہر نکالے جانے کے خطرے میں ہے۔ جب تک تم اپنے آپ سے نمٹنے کے لیے، خود اپنے جسم کو تابع کرنے کے لیے ہر ممکن کوشش نہیں کرو گے - اگر تم ایسا نہیں کرتے تو تم یقینی طور پر ایک ایسی چیز بن جاﺆ گے جس سے میں شدید نفرت کرتا ہوں اور جسے میں مسترد کرتا ہوں، تمہیں جہنم میں ڈال دیا جائے گا، بالکل اسی طرح جیسے پولس کو براہ راست میرے ہاتھوں سے سزا ملی، جس سے فرار ممکن نہیں تھا۔" جب خدا اور بہت کچھ کہتا ہے، تو صرف تب ہی لوگ اپنے قدموں کی زیادہ حفاظت کرتے ہیں اور خدا کے انتظامی احکام سے زیادہ خوفزدہ ہوتے ہیں؛ صرف اس وقت ہی خدا کے اختیار کو استعمال کیا جا سکتا ہے اور اس کے جلال کو واضح کیا جاسکتا ہے۔ یہاں، ایک مرتبہ پھر پولس کا ذکر کیا گیا ہے، تاکہ لوگ خدا کی مرضی کو سمجھ سکیں: انہیں لازماً ایسے لوگ نہیں بننا چاہیے جنہیں خدا کی طرف سے سزا دی گئی ہے، بلکہ ایسے لوگ بننا چاہیے جو خدا کی مرضی کو ذہن میں رکھتے ہیں۔ صرف اس وجہ سے ہی لوگ، اپنے خوف کی حالت میں، خدا کو راضی کرنے کے لیے اس کے سامنے اپنے ماضی کے عزم کی ناکامی پر نظر ڈال سکتے ہیں، اس سے انھیں اور بھی زیادہ پچھتاوے کا احساس ہو گا اور عملی خدا کے بارے میں زیادہ علم حاصل ہو گا۔ صرف اسی صورت میں وہ خدا کے کلام کے بارے میں کوئی شک نہیں کر سکتے۔


  "انسان محض مجھے ہی میرے جسم میں نہیں جانتا ہے؛ اس سے بھی بڑھ کر ایسا ہے کہ وہ خود اپنے نفس کو بھی سمجھنے میں ناکام رہا ہے جو کہ ایک جسمانی جسم میں رہتا ہے۔ اتنے سالوں سے انسان مجھے دھوکا دیتے رہے ہیں، باہر سے آئے ہوئے مہمان کی طرح سلوک کرتے رہے ہیں۔ کئی مرتبہ ۔۔۔۔" یہ "کئی مرتبہ" خدا کے خلاف انسان کی مخالفت کی حقیقتوں کو درج کرتے ہیں اور لوگوں کو سزا کی اصلی مثالیں دکھاتے ہیں؛ یہ گناہ کا ثبوت ہے، اور اسے کوئی بھی دوبارہ رد نہیں کر سکتا ہے۔ سب لوگ خدا کو روزمرہ کی چیز کی طرح استعمال کرتے ہیں، جیسے کہ وہ کوئی گھریلو ضرورت کی چیز ہے جسے وہ اپنی مرضی کے مطابق استعمال کرسکتے ہیں۔ کوئی بھی خدا کو عزیز نہیں رکھتا ہے؛ کسی نے خدا کے حسن یا اس کے پُرجلال چہرے کو جاننے کی کوشش ہی نہیں کی، اور کسی کے خدا کے سامنے سر تسلیم خم کرنے کا ارادہ تو اور بھی بہت دور کی بات ہے۔ اور نہ ہی کبھی کسی نے خدا کو اپنے دل میں کسی محبوب چیز کی حیثیت سے دیکھا ہے۔ جب انہیں اس کی ضرورت ہوتی ہے تو وہ سب اسے گھسیٹ کر باہر لے آتے ہیں، اور جب ضرورت نہیں ہوتی ہے تو اسے ایک طرف پھینک دیتے ہیں اور اسے نظر انداز کرتے ہیں۔ گویا خدا انسان کے لیے ایک کٹھ پتلی ہے جسے انسان اپنی مرضی کے مطابق استعمال کر سکتا ہے اور جس طرح چاہے یا جس طرح خواہش کرے اس سے مطالبات کر سکتا ہے۔ لیکن خدا کہتا ہے، "اگر میری تجسیم کے زمانے میں مجھے انسان کی کمزوری سے ہمدردی نہ ہوتی تو ساری انسانیت صرف اور صرف میری تجسیم کی وجہ سے انتہائی خوفزدہ ہو جاتی اور اس کے نتیجے میں پاتال میں گر جاتی،" جو یہ ظاہر کرتا ہے کہ مجسم خدا کی اہمیت کتنی زیادہ ہے۔ وہ تمام بنی نوع انسان کو روحانی عالم سے تباہ و برباد کرنے کی بجائے جسم بن کر بنی نوع انسان کو فتح کرنے آیا ہے۔ اس طرح، جب کلام جسم بن گیا تو کسی کو بھی علم نہیں تھا۔ اگر خدا کو انسان کی کمزوری کی کوئی پرواہ نہ ہوتی، تو جب وہ جسم بنا تھا اگر اس وقت آسمان اور زمین الٹ جاتے تو تمام انسان فنا ہو جاتے۔ کیونکہ یہ لوگوں کی فطرت میں ہے کہ وہ نئے کو پسند کرتے ہیں اور پرانے سے نفرت کرتے ہیں، اور جب حالات ٹھیک چل رہے ہوتے ہیں تو وہ اکثر برے وقت کو بھول جاتے ہیں، اور ان میں سے کسی کو بھی یہ علم نہیں ہے کہ وہ کتنا بابرکت ہے، خدا انہیں بار بار یاد دلاتا ہے کہ انہیں اس بات کی بہت قدر کرنی چاہیے کہ آج کو کتنی مشکل سے جیتا گیا ہے؛ کل کی خاطر، انہیں آج کی قدر لازماً اور بھی زیادہ کرنی چاہیے، اور ایک جانور کی طرح، مالک کو پہچانے بغیر اونچی جگہ پر بالکل نہیں چڑھنا چاہیے، اور ان نعمتوں سے بے خبر نہیں ہونا چاہیے جن میں وہ رہتے ہیں۔ اس طریقے سے، لوگ مہذب ہو جاتے ہیں، مزیدشیخیاں نہیں بگھارتے یا تکبر نہیں کرتے، اور انہیں معلوم ہو جاتا ہے کہ ایسا معاملہ نہیں ہے کہ انسان کی فطرت اچھی ہے، بلکہ ایسا ہے کہ انسان کو خدا کی رحمت مل گئی ہے؛ وہ سب سزا سے ڈرتے ہیں، اور اس لیے مزید کچھ کرنے کی ہمت نہیں کرتے۔


  زیریں حاشیہ:


  ا۔ "دریائے چو" سے مراد علامتی طور پر مخالف طاقتوں کے درمیان سرحد ہے۔


باب 13

خُدا عظیم سرخ اژدہے کی تمام اولادوں سے نفرت کرتا ہے، اور خود عظیم سرخ اژدہے سے تو وہ اور بھی زیادہ نفرت کرتا ہے: یہ خُدا کے دل میں غضب کا ماخذ ہے۔ ایسا لگتا ہے کہ خدا عظیم سرخ اژدہے سے تعلق رکھنے والی تمام چیزوں کو آگ اور گندھک کی جھیل میں ڈالنا چاہتا ہے تاکہ انھیں جلا دیا جائے۔ یہاں تک کہ ایسے مواقع بھی آتے ہیں جب ایسا لگتا ہے کہ خُدا ذاتی طور پر عظیم سرخ اژدہے کو مٹانے کے لیے اپنا ہاتھ بڑھانا چاہتا ہے – صرف یہی اس کے دل میں موجود نفرت کو مٹا سکتا ہے۔ عظیم سرخ اژدہے کے گھر میں ہر ایک فرد انسانیت کے بغیر ایک حیوان ہے، اور یہی وجہ ہے کہ خدا نے اپنے غصے کو سختی سے دبایا اور یہ کہا: ”میرے تمام لوگوں میں، اور میرے تمام بیٹوں میں، یعنی ان میں سے جن کو میں نے پوری نسل انسانی میں سے منتخب کیا ہے، تم سب سے نچلے طبقے سے تعلق رکھتے ہو۔“ خُدا نے عظیم سرخ اژدہے کے ساتھ اس کے اپنے ملک میں فیصلہ کن جنگ شروع کر دی ہے، اور جب اُس کا منصوبہ پورا ہو جائے گا تو وہ اُسے تباہ کر دے گا، اور اُسے انسانوں کو بدعنوان بنانے یا اُن کی روحوں کو تباہ کرنے کی مزید اجازت نہیں دے گا۔ ہر روز، خُدا اپنے سوئے ہوئے لوگوں کو پکارتا ہے کہ وہ اُنھیں بچائے، پھر بھی وہ سب چکرانے کی حالت میں ہیں، گویا اُنہوں نے نیند کی گولیاں کھا رکھی ہیں۔ اگر خدا ان کو ایک لمحے کے لیے بھی جگانا بند کر دے تو وہ بالکل غافل ہو کر گہری نیند کی حالت میں لوٹ جائیں گے۔ ایسا لگتا ہے کہ اس کے تمام لوگ دو تہائی مفلوج ہیں۔ انھیں اپنی ضرورتوں یا اپنی کمیوں کا پتہ نہیں ہے اور حتیٰ کہ نہ ہی اس بات کا کہ انھیں کیا پہننا چاہیے یا کیا کھانا چاہیے۔ یہ ظاہر کرنے کے لے کافی ہے کہ عظیم سرخ اثدہے نے لوگوں کو بدعنوان بنانے کے لیے بہت زیادہ کوششیں کی ہیں۔ اس کی بدصورتی چین کے ہر علاقے میں پھیلی ہوئی ہے اور اس نے لوگوں کو اس قدر پریشان کر رکھا ہے کہ وہ اس زوال پذیر، بے ہودہ ملک میں مزید رہنے کو تیار نہیں ہیں۔ جس چیز سے خُدا کو سب سے زیادہ نفرت ہے وہ عظیم سرخ اثدہے کا مادّہ ہے، یہی وجہ ہے کہ وہ، اپنے غضب میں، ہر روز لوگوں کو یاددہانیاں کرواتا ہے، اور وہ ہر روز اس کی غضب ناک نظروں کے نیچے رہتے ہیں۔ اس کے باوجود، زیادہ تر لوگ اب بھی خدا کو تلاش کرنا نہیں جانتے؛ اس کی بجائے، وہ وہاں بیٹھے، دیکھ رہے ہیں، ہاتھ سے کھلائے جانے کا انتظار کر رہے ہیں۔ یہاں تک کہ اگر وہ بھوک سے مر رہے ہوں، تب بھی وہ اپنی خوراک تلاش کرنے کے لیے تیار نہیں ہوں گے۔ انسان کا ضمیر بہت پہلے شیطان کی طرف سے بدعنوان بنا دیا گیا تھا اور یہ جوہر میں بدل کر بے مروت ہو گیا ہے۔ یہ کوئی تعجب کی بات نہیں ہے کہ خدا نے کہا، ”اگر میں نے تمہیں آمادہ نہ کیا ہوتا، تو تم اب بھی بیدار نہ ہوتے، بلکہ ایسے ہی رہتے جیسے کہ منجمد ہو، اور دوبارہ، سرما خوابی میں ہو۔“ یہ ایسے ہی ہے جیسے لوگ جانوروں کو سرما خوابی کروا رہے ہوں، موسم سرما کو کھانے یا پینے کی ضرورت کے بغیر گزار رہے ہوں؛ خدا کے لوگوں کی موجودہ حالت بالکل یہی ہے۔ صرف اسی وجہ سے، خدا صرف اس بات کا مطالبہ کرتا ہے کہ لوگ خود مجسم خدا کو روشنی میں جان لیں؛ وہ یہ مطالبہ نہیں کرتا ہے کہ لوگ بہت زیادہ بدل جائیں، اور نہ ہی یہ کہ ان کی زندگی میں بہت ترقی ہو۔ یہ گندے، غلیظ عظیم سرخ اثدہے کو شکست دینے کے لیے کافی ہو گا، اور اس طرح خدا کی عظیم قدرت کو مزید ظاہر کرے گا۔

جب لوگ خدا کا کلام پڑھتے ہیں، تو وہ صرف اس کے لغوی معنی کو سمجھتے ہیں، اور اس کی روحانی اہمیت کو سمجھنے سے قاصر ہوتے ہیں۔ محض کلام، ”طوفانی لہروں“ نے ہر ہیرو اور چیمپیئن کو حیران کر دیا ہے۔ جب خُدا کا غضب ظاہر ہوتا ہے، تو کیا اُس کا کلام، افعال، اور مزاج طوفانی لہریں نہیں ہیں؟ جب خدا تمام بنی نوع انسان کی عدالت کرتا ہے تو کیا یہ اس کے غضب کا اظہار نہیں ہے؟ کیا یہ وہ وقت نہیں ہے جب وہ طوفانی لہریں موثر ہوتی ہیں؟ ان کی بدعنوانی کی وجہ سے، انسانوں میں سے کون ہے جو ایسی طوفانی لہروں کے درمیان نہیں رہتا؟ دوسرے کلام میں، کون خدا کے غضب کے درمیان نہیں رہتا؟ جب خدا بنی نوع انسان پر تباہی نازل کرنا چاہتا ہے، تو کیا یہ وہ نہیں ہے جب لوگ ”اوپر نیچے حرکت کرتے گہرے بادلوں“ کو دیکھتے ہیں؟ کون سا شخص آفت سے نہیں بھاگتا؟ خدا کا غضب موسلادھار بارش کی طرح برستا ہے اور لوگوں کو تیز آندھی کی طرح اڑا دیتا ہے۔ تمام لوگ خدا کے کلام سے ایسے پاک ہوتے ہیں جیسے چکردار برفانی طوفان کا سامنا کیا ہو۔ انسانوں کے لیے خدا کے کلام کا ادراک کرنا مشکل ترین ہے۔ اپنے کلام کے ذریعے، اس نے دنیا کو تخلیق کیا، اور اپنے کلام کے ذریعے، وہ تمام بنی نوع انسان کی راہنمائی کرتا اور پاکیزہ بناتا ہے۔ اور آخر میں، خدا اپنے کلام کے ذریعے پوری کائنات کو پاکیزگی کی حالت میں بحال کر دے گا۔ یہ ہر اس چیز میں دیکھا جا سکتا ہے جو وہ کہتا ہے کہ خدا کی روح کا وجود کھوکھلا نہیں ہے، اور یہ صرف اس کے کلام میں ہے کہ لوگ اس کی جھلک دیکھ سکتے ہیں کہ کیسے زندہ رہنا ہے۔ تمام لوگ اُس کے کلام کی بہت قدر کرتے ہیں، کیونکہ اُس میں زندگی کے لیے فراہمی ہے۔ لوگ خُدا کے کلام پر جتنی زیادہ توجہ مرکوز کرتے ہیں، خُدا اُن سے اُتنے ہی زیادہ سوالات پوچھتا ہے – ایسے سوالات جو انھیں الجھا دیتے ہیں اور انھیں جواب دینے کا موقع دیے بغیر چھوڑ دیتے ہیں۔ صرف خُدا کے پے در پے سوالات ہی لوگوں کے لیے بہت دیر تک غور کرنے کے لیے کافی ہیں، اس کے باقی کلام کی تو بات ہی رہنے دو۔ خدا میں، سب کچھ واقعی بھرا ہوا ہے اور بہت زیادہ ہے، اور کسی چیز کی کمی نہیں ہے۔ تاہم، لوگ اس سے زیادہ لطف اندوز نہیں ہو سکتے؛ وہ صرف اس کے کلام کی سطح کو جانتے ہیں، جیسے وہ شخص جو مرغی کی کھال دیکھتا ہے لیکن اس کا گوشت نہیں کھا سکتا۔ اس کا مطلب یہ ہے کہ لوگوں کے پاس قسمت کی کمی ہے، اس طرح وہ خدا سے لطف اندوز نہیں ہو سکتے ہیں۔ ہر شخص کے اپنے تصورات کے درمیان، خدا کی اس کی اپنی شبیہ ہوتی ہے، جس کی وجہ سے کوئی نہیں جانتا کہ مبہم خدا کیا ہے، یا شیطان کی شبیہ کیا ہے۔ لہٰذا، جب خدا نے کہا کہ ”کیونکہ تو جس چیز پر یقین رکھتا ہے وہ محض شیطان کی شبیہہ ہے اور اس میں خود خدا کے ساتھ تعلق رکھنے والی کوئی چیز بھی نہیں ہے۔“ تو سب گونگے بن کر رہ گئے: وہ اتنے سالوں تک ایمان رکھتے تھے، پھر بھی وہ نہیں جانتے تھے کہ وہ جس پر ایمان رکھتے تھے وہ شیطان تھا، خود خدا نہیں۔ انھیں اپنے اندر اچانک خلا محسوس ہوا، لیکن وہ نہیں جانتے تھے کہ کیا کہیں۔ وہ پھر سے الجھن میں پڑ گئے۔ صرف اس انداز سے کام کرنے سے ہی لوگ نئی روشنی کو بہتر طریقے سے قبول کر سکتے ہیں اور اس طرح قدیم چیزوں کا انکار کر سکتے ہیں۔ چاہے وہ چیزیں کتنی ہی اچھی نظر آتی ہوں، وہ نہیں کریں گے۔ لوگوں کے لیے خود عملی خدا کو سمجھنا زیادہ فائدہ مند ہے؛ یہ انھیں اس قابل بناتا ہے کہ وہ اپنے دلوں کو اس حیثیت سے دور کر سکیں جو ان کے تصورات نے حاصل کر رکھی ہے، اور صرف خود خدا کو ان پر قبضہ کرنے کی اجازت دیتا ہے۔ صرف اسی طریقے سے تجسیم کی اہمیت حاصل کی جا سکتی ہے، جو لوگوں کو اس قابل بناتی ہے کہ وہ عملی خدا کو اپنی جسمانی آنکھوں سے جان سکیں۔

خدا نے لوگوں کو روحانی دنیا کی صورت حال کے بارے میں کئی بار بتایا ہے: ”جب شیطان میرے سامنے آتا ہے تو میں اس کی وحشیانہ درندگی سے گھبرا کر پیچھے نہیں ہٹتا، اور نہ ہی میں اس کی گھناؤنی حرکت سے خوفزدہ ہوتا ہوں: میں اسے بالکل نظر انداز کر دیتا ہوں۔“ لوگوں نے اس سے جو کچھ سمجھا ہے وہ صرف حقیقت کی ایک حالت ہے۔ وہ روحانی دنیا کی حقیقت کو نہیں جانتے۔ چونکہ خدا جسم بن گیا ہے، اس لیے شیطان نے ہر قسم کا الزام لگا دیا ہے، اس طرح خدا پر حملہ کرنے کی امید کرتا ہے۔ تاہم، خدا پیچھے نہیں ہٹتا؛ وہ صرف بنی نوع انسان کے درمیان بولتا اور کام کرتا ہے، لوگوں کو اپنے مجسم جسم کے ذریعے خود کو جاننے کا موقع دیتا ہے۔ اس پر شیطان کی آنکھیں غصے سے سرخ ہیں، اور اس نے خدا کے لوگوں کو منفی بنانے، پیچھے ہٹنے، اور یہاں تک کہ ان کو راہ سے بھٹکانے کی بہت کوشش کی ہے۔ تاہم، خدا کے کلام کے اثر کی وجہ سے، شیطان مکمل طور پر ناکام ہو گیا ہے، جس کی وجہ سے اس کی درندگی بڑھ جاتی ہے۔ لہذا، خدا سب کو یاد دلاتا ہے، ”تمہاری زندگیوں میں ایک ایسا دن بھی آ سکتا ہے جب تم ایسی صورت حال سے دوچار ہو گے: کیا تم اپنے آپ کو خوشی سے شیطان کا اسیر بننے کی اجازت دو گے یا کیا تم مجھے خود کو حاصل کرنے دو گے؟“ اگرچہ لوگ اس بات سے واقف نہیں ہیں کہ روحانی دنیا میں کیا ہوتا ہے، لیکن جیسے ہی وہ خدا کی طرف سے ایسا کلام سنتے ہیں، وہ محتاط اور خوفزدہ ہوجاتے ہیں۔ یہ شیطان کے حملوں کو ناکام بنا دیتا ہے، جو خدا کا جلال ظاہر کرنے کے لیے کافی ہے۔ کام کے ایک نئے طریقے میں بہت پہلے داخل ہونے کے باوجود، لوگ اب بھی بادشاہی میں زندگی کے بارے میں غیر واضح ہیں، اور اگر وہ اسے سمجھتے بھی ہیں، تب بھی ان میں وضاحت کی کمی ہے۔ لہذا، لوگوں کو انتباہ جاری کرنے کے بعد، خدا نے انھیں بادشاہی میں زندگی کے جوہر سے متعارف کروایا: ”بادشاہی میں زندگی لوگوں اور خود خدا کی زندگی ہے۔“ چوںکہ خُدا خود جسم میں مجسم ہوا ہے، اس لیے زمین پر تیسرے آسمان کی زندگی کا احساس ہوا ہے۔ یہ محض خدا کا منصوبہ نہیں ہے – وہ اسے پورا کر چکا ہے۔ جیسے جیسے وقت گزرتا ہے، لوگ خود خدا کو بہتر طور پر جان لیتے ہیں، اور اس طرح وہ آسمان کی زندگی کا ذائقہ چکھنے کے زیادہ قابل ہوتے ہیں، کیونکہ وہ حقیقی طور پر محسوس کرتے ہیں کہ آسمان میں ایک مبہم خدا ہونے کی بجائے خدا زمین پر موجود ہے۔ حقیقت یہ ہے کہ مجسم خدا انسانی دنیا کی کڑواہٹ کا مزہ چکھتا ہے، اور جتنا زیادہ وہ ایسا کرنے کے قابل ہوتا ہے، اتنا ہی زیادہ یہ ثابت ہوتا ہے کہ وہ خود عملی خدا ہے۔ لہذا، کلام، ”اپنی رہائش گاہ میں، جو وہ جگہ ہے جہاں میں چھپا ہوا ہوں – اس کے باوجود، اپنی رہائش گاہ میں، میں نے اپنے تمام دشمنوں کو شکست دی ہے؛ اپنی رہائش گاہ میں، میں نے زمین پر رہنے کا حقیقی تجربہ حاصل کیا ہے؛ اپنی قیام گاہ میں، میں انسان کے ہر قول و فعل کا مشاہدہ کر رہا ہوں، اور پوری نسل انسانی کی نگرانی اور راہنمائی کر رہا ہوں“ اس حقیقت کا کافی ثبوت ہے کہ آج کا خدا عملی ہے۔ جسم کے اندر اصل میں رہنا، جسم کے اندر اصل میں انسانی زندگی کا تجربہ کرنا، جسم کے اندر پوری انسانیت کو اصل میں سمجھنا، جسم کے اندر بنی نوع انسان کو اصل میں فتح کرنا، جسم کے اندر اصل میں عظیم سرخ اژدہے کے خلاف فیصلہ کن جنگ لڑنا، اور جسم کے اندر خدا کے تمام کام کرنا – کیا یہ خود عملی خدا کا وجود نہیں ہے؟ پھر بھی بہت کم ایسے لوگ ہوتے ہیں جو خدا کی طرف سے کہی گئی ان عام سطروں میں پیغام دیکھتے ہیں؛ وہ اس کا محض سرسری مطالعہ کرتے ہیں، اور خدا کے کلام کے قیمتی یا نایاب ہونے کو محسوس نہیں کرتے۔

خُدا کا کلام خاص طور پر اچھی طرح منتقل ہوتا ہے۔ یہ جملہ، ”جیسا کہ نوع انسانی غشی کی حالت میں پڑی ہے،“ خود خدا کے بیان کو لیتا ہے اور اسے تمام بنی نوع انسان کی حالت کے بیان میں تبدیل کر دیتا ہے۔ یہاں، ”ٹھنڈی چمک کی طاقتور لہروں“ مشرق کی بجلی کی نمائندگی نہیں کرتیں؛ بلکہ، اس کا مطلب خدا کا کلام ہے، یعنی کام کرنے کا اس کا نیا طریقہ۔ لہذا، اس میں ہر قسم کی انسانی حرکیات دیکھی جا سکتی ہیں: نئے طریقے میں داخل ہونے کے بعد، تمام لوگ اپنی سمت کا احساس کھو دیتے ہیں، اور یہ نہیں جانتے کہ وہ کہاں سے آئے ہیں اور نہ ہی یہ کہ وہ کہاں جا رہے ہیں۔ ”زیادہ تر لوگوں سے لیزر نما شعاعیں ٹکراتی ہیں“ سے مراد وہ لوگ ہیں جو نئے طریقے سے باہر نکال دیے جاتے ہیں؛ یہ وہ لوگ ہیں جو آزمائشوں کا مقابلہ نہیں کر سکتے اور نہ ہی مصائب کے تزکیے کو برداشت کر سکتے ہیں، اور اس لیے ایک بار پھر اتھاہ گڑھے میں ڈال دیے جاتے ہیں۔ خدا کا کلام بنی نوع انسان کو اس حد تک بے نقاب کرتا ہے کہ لوگ جب خدا کے کلام کو دیکھتے ہیں تو خوف زدہ نظر آتے ہیں، اور وہ کچھ کہنے کی ہمت نہیں کرتے، جیسے انہوں نے وہ مشین گن دیکھ لی ہو جس نے ان کے دلوں کو نشانہ بنایا ہوا ہے۔ تاہم، وہ یہ بھی محسوس کرتے ہیں کہ خدا کے کلام میں اچھی چیزیں ہیں۔ ان کے دلوں میں بڑی کشمکش ہے اور وہ نہیں جانتے کہ وہ انھیں کیا کرنا چاہیے۔ تاہم، اپنے ایمان کی وجہ سے، وہ محض اپنے آپ کو فولاد کرتے ہیں اور اس خوف سے کہ خدا انھیں چھوڑ سکتا ہے، اس کے کلام کو زیادہ گہرائی میں تلاش کرتے ہیں۔ جیسا کہ خدا نے کہا، ”انسانوں میں سے کون ہے جو اس حالت میں موجود نہیں ہے؟ میرے نور میں کون موجود نہیں ہے؟ اگر تو مضبوط بھی ہے، یا اگرچہ تو کمزور ہو سکتا ہے، تو تُو میرے نور کی آمد سے کیسے بچ سکتا ہے؟“ اگر خدا کسی کو استعمال کرتا ہے، تو پھر چاہے وہ کمزور ہی کیوں نہ ہو، تب بھی خدا اسے اپنی سزا میں روشن کرے گا اور آگہی دے گا۔ لہذا، جتنا زیادہ لوگ خُدا کا کلام پڑھتے ہیں، اتنا ہی زیادہ وہ اُسے سمجھتے ہیں، اُتنا ہی زیادہ اُس کی تعظیم کرتے ہیں، اور اُتنا ہی کم وہ بےپروا ہونے کی ہمت کرتے ہیں۔ لوگ جو آج اس مقام پر پہنچے ہیں جہاں وہ آج ہیں، یہ مکمل طور پر خدا کی عظیم قدرت کی وجہ سے ہے۔ یہ اُس کے کلام کے اختیار کی وجہ سے ہے – یعنی، یہ اُس کے کلام میں روح کا نتیجہ ہے – کہ لوگ خُدا سے ڈرتے ہیں۔ جوں جوں خدا بنی نوع انسان کے حقیقی چہرے کو بے نقاب کرتا ہے، ان کے لیے اس کا عظمت کا رعب اتنا ہی بڑھتا جاتا ہے، اور یوں وہ اُس کے وجود کی حقیقت کے بارے میں زیادہ یقینی ہو جاتے ہیں۔ یہ خدا کو سمجھنے کے لیے بنی نوع انسان کے راستے پر ایک مشعل ہے، ایک راستہ جو اس نے انھیں دیا ہے۔ اس کے بارے میں احتیاط سے سوچو: کیا یہ ایسا نہیں ہے؟

کیا جو کچھ اوپر بتایا گیا ہے وہ بنی نوع انسان کے سامنے مشعل نہیں ہے جو اس کے راستے کو روشن کرتی ہے؟


باب 14

انسانوں نے کبھی بھی خدا کے کلام سے کچھ نہیں سمجھا۔ اس کی بجائے، وہ اس کے حقیقی معنی کو سمجھے بغیر، محض سطحی طور پر اس کو ”بہت قیمتی“ سمجھتے ہیں۔ لہٰذا، اگرچہ زیادہ تر لوگ اُس کے کلام کو پسند کرتے ہیں، لیکن خُدا بتاتا ہے کہ وہ حقیقت میں اُس کی قدر نہیں کرتے۔ اس کی وجہ یہ ہے کہ خدا کی نظر میں اگرچہ اس کا کلام بہت قیمتی ہے لیکن لوگوں نے اس کی حقیقی مٹھاس نہیں چکھی ہے۔ اس طرح، وہ صرف ”اپنی پیاس کو آلوچے کے خیالات سے بجھا سکتے ہیں،“ اور اس طرح اپنے لالچی دلوں کو تسلی دے سکتے ہیں۔ نہ صرف خُدا کی روح تمام انسانوں میں کام کر رہی ہے، بلکہ انھیں، یقیناً، خُدا کے کلام سے آگہی بھی عطا کی گئی ہے؛ یہ صرف ایسا ہے کہ وہ اس کے جوہر کی صحیح معنوں میں قدر کرنے کے قابل ہونے کے لیے بہت بےپروا ہیں۔ لوگوں کے ذہنوں میں، اس وقت وہ دور ہے جس میں بادشاہی کا مکمل ادراک ہو رہا ہے، لیکن اصل میں، ایسا معاملہ نہیں ہے۔ اگرچہ خُدا جو پیشین گوئی کرتا ہے وہی ہے جو اُس نے پوری کی ہے، لیکن حقیقی بادشاہی ابھی تک زمین پر پوری طرح سے نہیں آئی ہے۔ اس کی بجائے، جیسے جیسے نوع انسانی تبدیل ہوتی ہے، جیسے جیسے کام آگے بڑھتا ہے، اور جیسے جیسے بجلی مشرق سے نکلتی ہے – یعنی جیسے جیسے خدا کا کلام گہرا ہوتا ہے، بادشاہی زمین پر آہستہ آہستہ وجود میں آئے گی، آہستہ آہستہ لیکن مکمل طور پر اس دنیا پر نازل ہو گی۔ بادشاہی کے آنے کا عمل زمین پر الوہی کام کا عمل بھی ہے۔ دریں اثنا، پوری کائنات میں، خدا نے ایک ایسا کام شروع کیا ہے جو پوری تاریخ میں تمام ادوار میں نہیں کیا گیا: زمین کو مکمل طور پر دوبارہ منظم کرنا۔ مثال کے طور پر، پوری کائنات میں زبردست تبدیلیاں ہو رہی ہیں، جن میں اسرائیل کی ریاست میں تبدیلیاں، ریاستہائے متحدہ میں بغاوت، مصر میں تبدیلیاں، سوویت یونین میں تبدیلیاں، اور چین کا تختہ الٹنا شامل ہیں۔ ایک بار جب پوری کائنات آباد ہو جائے گی اور معمول پر بحال ہو جائے گی تو زمین پر خدا کا کام مکمل ہو جائے گا؛ یعنی جب بادشاہی زمین پر آئے گی۔ یہ کلام کا صحیح مفہوم ہے، ”جب دنیا کی تمام قومیں درہم برہم ہو جائیں گی، تو یہ عین وہی وقت ہے جب میری بادشاہی قائم کی جائے گی اور تشکیل دی جائے گی، نیز جب میں بدل جاؤں گا اور پوری کائنات کا سامنا کرنے کے لیے رخ پھیروں گا۔“ خدا انسانوں سے کچھ نہیں چھپاتا ہے؛ اس نے لوگوں کو اپنی تمام فراوانی کے بارے میں مسلسل بتایا ہے – پھر بھی وہ یہ نہیں جان سکتے کہ اس کا کیا مطلب ہے، اور محض احمقوں کی طرح اس کے کلام کو قبول کر لیتے ہیں۔ کام کے اس مرحلے پر، انسانوں نے خدا کے ناقابل ادراک ہونے کو جان لیا ہے اور اس کے علاوہ، اب اسے سمجھنے کے کام کے مشکل ہونے کی قدر کر سکتے ہیں؛ اس وجہ سے، انہوں نے محسوس کیا ہے کہ ان دنوں، خدا پر ایمان لانا سب سے مشکل کام ہے، خنزیر کو گانا سکھانے کے مترادف ہے۔ وہ بالکل بے بس ہیں، بالکل ایسے ہی جیسے چوہے جال میں پھنسے ہوں۔ درحقیقت، اس بات سے کوئی فرق نہیں پڑتا ہے کہ کسی شخص کے پاس کتنی طاقت ہے یا کسی شخص کی ہنرمندی کتنی ماہرانہ ہے، یا چاہے کوئی شخص لامحدود صلاحیتیں رکھتا ہے، جب بات خدا کے کلام کی ہو، تو ایسی چیزوں کا کوئی مطلب نہیں ہوتا ہے۔ خدا کی نظر میں یہ ایسے ہی ہے جیسے بنی نوع انسان جلے ہوئے کاغذ کی راکھ کا ڈھیر ہے – کسی بھی اہمیت سے بالکل خالی، کسی فائدے کا ہونا تو دور کی بات ہے۔ یہ کلام کے حقیقی معنی کی ایک بہترین مثال ہے، ”میں، ان کے نقطہ نظر سے، زیادہ سے زیادہ پوشیدہ اور زیادہ ناقابل ادراک ہو گیا ہوں۔“ اس سے یہ ظاہر ہوتا ہے کہ خدا کا کام ایک قدرتی ترقی کی پیروی کرتا ہے، اور اس کے مطابق انجام پاتا ہے جو انسانی ادراک کے اعضاء سمجھ سکتے ہیں۔ جب نوع انسانی کی فطرت مستحکم اور غیر متزلزل ہوتی ہے، تو خدا کا کلام ان کے تصورات سے پوری طرح مطابقت رکھتا ہے، اور یہ تصورات خدا کے ساتھ تقریباً ہم آہنگ لگتے ہیں، کم از کم بغیر کسی فرق کے۔ یہ لوگوں کو کسی حد تک ”خدا کی حقیقت“ سے آگاہ کرتا ہے، لیکن یہ اس کا بنیادی مقصد نہیں ہے۔ خدا لوگوں کو زمین پر اپنے حقیقی کام کو باقاعدہ طور پر شروع کرنے سے پہلے بسنے کی اجازت دے رہا ہے۔ لہٰذا، اس شروعات کے دوران جو انسانوں کے لیے بہت الجھا دینے والی ہے، وہ یہ احساس کر رہے ہیں کہ ان کے سابقہ خیالات غلط تھے، اور یہ کہ خدا اور بنی نوع انسان آسمان و زمین کی طرح مختلف ہیں، اور بالکل بھی یکساں نہیں ہیں۔ چونکہ خدا کے کلام کو انسانی تصورات کی بنیاد پر اب مزید جانچا نہیں جا سکتا، اس لیے انسانوں نے فوراً ہی خدا کو ایک نئی روشنی میں دیکھنا شروع کر دیا ہے؛ نتیجتاً، وہ حیرانی سے خدا کی طرف دیکھتے ہیں، گویا عملی خدا ایک غیر مرئی اور اچھوت خدا کی طرح ناقابل رسائی ہے، اور گویا مجسم خدا کا جسم محض ایک بیرونی خول ہے، جو اس کے جوہر سے خالی ہے۔ اگرچہ وہ روح کی تجسیم ہے لیکن وہ روح کی شکل میں تبدیل ہو سکتا ہے اور کسی بھی وقت دور جا سکتا ہے؛ اس لیے لوگوں نے کسی حد تک محتاط ذہنیت تیار کر لی ہے۔ خدا کے ذکر پر، وہ اسے اپنے تصورات کے ساتھ پیش کرتے ہیں، یہ دعویٰ کرتے ہیں کہ وہ بادلوں اور دھند پر سواری کر سکتا ہے، پانی پر چل سکتا ہے، اور انسانوں میں اچانک ظاہر اور غائب ہو سکتا ہے۔ کچھ دوسرے کے پاس اس سے بھی زیادہ وضاحتی تشریحات ہیں۔ لوگوں کی لاعلمی اور بصیرت کی کمی کی وجہ سے، خدا نے کہا، ”جب وہ یقین کرتے ہیں کہ انہوں نے میری مخالفت کی ہے یا میرے انتظامی احکام کی خلاف ورزی کی ہے، تب بھی میں نظر انداز کر دیتا ہوں۔“

خدا نوع انسانی کے بدصورت چہرے اور ان کی داخلی دنیا کو قابلِ اعتبار درستی کے ساتھ ظاہر کرتا ہے، اپنے ہدف سے کبھی بھی نہیں ہٹتا۔ یہاں تک کہا جا سکتا ہے کہ وہ کبھی کسی قسم کی کوئی غلطی نہیں کرتا۔ یہ وہ ثبوت ہے جو لوگوں کو پوری طرح قائل کر دیتا ہے۔ خدا کے کام کے پیچھے اصول کی وجہ سے، اس کا بہت سا کلام اور اعمال ایک ایسا تاثر چھوڑتے ہیں جسے مٹانا ناممکن ہے، اور اس لیے لوگ اس کے بارے میں اس سے بھی زیادہ گہری فہم حاصل کرتے دکھائی دیتے ہیں، گویا انہوں نے اس میں ایسی چیزیں دریافت کر لی ہیں جو بہت زیادہ قیمتی ہیں۔ ”ان کی یادوں میں، میں یا تو وہ خدا ہوں جو لوگوں کو سزا دینے کی بجائے ان پر رحم کرتا ہے، یا وہ خود خدا ہوں جس کی باتوں کا مطلب وہ نہیں ہوتا جو وہ کہتا ہے۔ یہ سب انسانی سوچ سے پیدا ہونے والے تصورات ہیں، اور یہ حقائق کے مطابق نہیں ہیں۔“ اگرچہ بنی نوع انسان نے کبھی بھی خدا کے حقیقی چہرے کو کوئی اہمیت نہیں دی ہے، لیکن وہ اپنے ہاتھوں کی پشت کی طرح ”اس کے مزاج کا ضمنی پہلو“ جانتے ہیں۔ وہ ہمیشہ خدا کے قول و فعل نقص ڈھونڈتے رہتے ہیں۔ اس کی وجہ یہ ہے کہ لوگ ہمیشہ منفی چیزوں پر توجہ دینے کے لیے بہت تیار رہتے ہیں، اور مثبت چیزوں کو نظر انداز کرتے ہیں، خدا کے اعمال کو بالکل حقیر سمجھتے ہیں۔ جتنا زیادہ خدا کہتا ہے کہ وہ عاجزی کے ساتھ اپنے آپ کو اپنی رہائش گاہ میں چھپا لیتا ہے، نوع انسانی اس سے اتنے ہی زیادہ مطالبے کرتی ہے۔ وہ کہتے ہیں، ”اگر مجسم خدا انسانیت کے ہر عمل کا مشاہدہ کر رہا ہے اور انسانی زندگی کا تجربہ کر رہا ہے، تو یہ کیوں ہے کہ زیادہ تر وقت خدا کی کو ہماری اصل حالت کا علم نہیں ہوتا ہے؟ کیا اس کا مطلب یہ ہے کہ خدا واقعی پوشیدہ ہے؟“ اگرچہ خدا انسانی دل کی گہرائیوں میں دیکھتا ہے، وہ پھر بھی بنی نوع انسان کے حقیقی حالات کے مطابق کام کرتا ہے، جو نہ مبہم اور نہ ہی مافوق الفطرت ہوتے ہیں۔ نوع انسانی کو اس کے پرانے مزاج سے مکمل طور پر چھٹکارا دلانے کے لیے، خدا نے مختلف نقطہ ہائے نظر سے بات کرنے میں کوئی کسر نہیں چھوڑی، لوگوں کی اصل فطرت سے پردہ اٹھانے اور ان کی نافرمانیوں پر فیصلہ سناتے ہوئے، ایک لمحے، یہ کہتا ہے کہ وہ سب کے ساتھ نمٹے گا، اور اگلے لمحے اعلان کرتا ہے کہ وہ لوگوں کے ایک گروہ کو بچائے گا؛ یا تو انسانوں سے تقاضے کر کے یا انہیں تنبیہ کر کے؛ اور باری باری ان کے اندرونی حصوں کا تفصیلی معائنہ کر کے اور علاج فراہم کر کے۔ چنانچہ، خدا کے کلام کی راہنمائی میں، یہ ایسے ہے گویا انسانوں نے زمین کے ہر کونے میں سفر کیا اور ایک فراوانی والے باغ میں داخل ہوئے جس میں ہر ایک پھول سب سے زیادہ خوبصورت ہونے کے مقابلے میں حصہ لیتا ہے۔ خدا جو کچھ بھی کہتا ہے بنی نوع انسان اس کے کلام میں داخل ہو جائے گا، جیسے کہ خدا ایک مقناطیس ہے جو لوہے پر مشتمل ہر چیز کو اپنی طرف کھینچ لیتا ہے۔ اس کلام کو پڑھنے پر، ”انسان میری طرف کوئی توجہ نہیں دیتے، اس لیے میں بھی انہیں سنجیدگی سے نہیں لیتا۔ وہ میری طرف کوئی توجہ نہیں دیتے، اس لیے مجھے بھی ان پر زیادہ محنت کرنے کی ضرورت نہیں ہے۔ کیا یہ دونوں جہانوں میں بہترین نہیں ہے؟“ ایسا لگتا ہے کہ خدا کے تمام لوگ ایک بار پھر اتھاہ گڑھے میں گر گئے ہیں، یا ایک بار پھر اپنے اہم مقام پر مارے جائیں گے، جس سے وہ بالکل حیران رہ جائیں گے۔ چنانچہ، وہ طریقے میں دوبارہ داخل ہوتے ہیں۔ وہ خاص طور پر اس کلام کے حوالے سے الجھن کا شکار ہیں، ”اگر تم بادشاہی میں میرے لوگوں کے اراکین کے طور پر اپنے فرائض کو نبھانے سے قاصر ہو، تو میں تم سے نفرت کروں گا اور مسترد کر دوں گا!“ زیادہ تر لوگ اس قدر تکلیف محسوس کرتے ہیں کہ وہ سوچتے ہوئے رو پڑتے ہیں، ”مجھے اتھاہ گڑھے سے باہر نکلنے میں بہت مشکل پیش آئی، لہذا اگر میں دوبارہ اس میں گر جاؤں تو مجھے بالکل کوئی امید نہیں رہے گی۔ میں نے انسانی دنیا میں کچھ حاصل نہیں کیا، اور اپنی زندگی میں ہر طرح کی مشکلات اور مصیبتوں سے گزرا ہوں۔ خصوصاً جب سے ایمان لایا ہوں، میں نے اپنے پیاروں کی طرف سے ترک کر دیے جانے، اپنے گھر والوں کی طرف سے ظلم و ستم اور معاشرے میں دوسروں کی طرف سے بہتان تراشی کا تجربہ کیا ہے، اور میں نے دنیا کی کوئی خوشی حاصل نہیں کی۔ اگر میں دوبارہ اتھاہ گڑھے میں گر جاؤں تو کیا میری زندگی اس سے بھی زیادہ بےکار بسر کی ہوئی نہیں ہو گی؟“ (ایک شخص جتنا زیادہ اس پر غوروفکر کرتا ہے، وہ اتنا ہی زیادہ غمگین محسوس کرتا ہے۔) ”میری تمام امیدیں خدا کے سپرد کر دی گئی ہیں۔ اگر وہ مجھے چھوڑ دیتا ہے، تو میں ابھی اسی وقت مر سکتا ہوں۔۔۔ ٹھیک ہے، سب کچھ خدا کی طرف سے پہلے سے مقرر کیا گیا تھا؛ لہذا اب میں صرف خدا سے محبت کرنے کی کوشش کر سکتا ہوں؛ باقی سب ثانوی ہے۔ یہ میری قسمت کیوں ہے؟“ جتنا زیادہ لوگ اس طرح سوچتے ہیں، اتنا ہی زیادہ وہ خدا کے معیار اور اس کے کلام کے مقصد کے قریب آتے ہیں۔ اس طرح اس کے کلام کا مقصد حاصل ہو جاتا ہے۔ جب انسان خدا کا کلام دیکھتے ہیں، تو وہ سب ایک اندرونی نظریاتی کشمکش کا تجربہ کرتے ہیں۔ ان کا واحد انتخاب یہ ہے کہ تقدیر کے حکم کے تابع ہو جائیں، اور اس طرح خدا کا مقصد حاصل ہو جاتا ہے۔ خدا کا کلام جتنا زیادہ سخت ہوتا ہے تو اس کے نتیجے میں انسانوں کی اندرونی دنیا اتنی زیادہ پیچیدہ ہو جاتی جاتی ہے۔ یہ بالکل ایک زخم کو چھونے کے مترادف ہے؛ اسے جتنی زیادہ سختی سے چھوا جاتا ہے، اتنا ہی زیادہ اس میں تکلیف ہوتی ہے اس حد تک کہ لوگ زندگی اور موت کے درمیان لٹکتے ہیں اور زندہ رہنے کا اعتماد بھی کھو سکتے ہیں۔ اس طرح، جب انسان سب سے زیادہ مصائب کا شکار ہوں اور ناامیدی کی گہرائیوں میں ہوں تو صرف تب ہی وہ اپنے سچے دل خدا کے حوالے کر سکتے ہیں۔ انسانی فطرت ایسی ہے کہ اگر امید کا ایک ٹکڑا بھی باقی رہ جائے تو وہ مدد کے لیے خدا کے پاس نہیں جائے گا، بلکہ اس کی بجائے قدرتی طور پر زندہ رہنے کے لیے خود کفیل طریقے اختیار کرے گا۔ اس کی وجہ یہ ہے کہ بنی نوع انسان کی فطرت خود راستبازی ہے، اور لوگ دوسرے ہر کسی کو حقیر سمجھتے ہیں۔ لہٰذا، خدا نے کہا، ”کوئی انسان اس قابل نہیں رہا کہ وہ راحت کی حالت میں بھی مجھ سے محبت کر سکے؛ امن اور خوشی کے وقت ایک بھی شخص نے رابطہ نہیں کیا کہ میں اس کی خوشی میں شریک ہو سکوں۔“ یہ واقعی مایوس کن ہے؛ خدا نے بنی نوع انسان کو تخلیق کیا، لیکن جب وہ انسانی دنیا میں آتا ہے، لوگ اس کی مزاحمت کرتے ہیں اور اسے اپنے علاقے سے دور بھگانے کی کوشش کرتے ہیں، گویا وہ کوئی یتیم ہے جو دنیا میں بھٹک رہا ہے، یا کسی ملک کے بغیر، دنیا کے انسان کی طرح ہے۔ کوئی بھی خدا سے وابستگی محسوس نہیں کرتا، کوئی بھی اس سے حقیقی محبت نہیں کرتا، اور کسی نے کبھی اس کی آمد کا خیرمقدم نہیں کیا۔ اس کی بجائے جب وہ خدا کی آمد کو دیکھتے ہیں تو پلک جھپکتے ہی خوشی سے بھرے چہروں کو بادل سائے سے ڈھانپ لیتے ہیں، جیسے راستے میں کوئی طوفان آ رہا ہو یا گویا خدا ان کے گھر والوں کی خوشیاں چھین لے گا، اور گویا خدا نے کبھی انسانوں کو برکت عطا نہیں کی لیکن، اس کی بجائے، ان کے لیے ہمیشہ بدقسمتی ہی لایا تھا۔ لہٰذا، انسانوں کے ذہنوں میں، خدا ایک فائدہ نہیں ہے، بلکہ وہ ہے جو ہمیشہ ان پر لعنت بھیجتا ہے۔ اس وجہ سے لوگ اس کی طرف توجہ نہیں کرتے اور نہ ہی اس کا خیرمقدم کرتے ہیں۔ وہ ہمیشہ اُس کی طرف سرد رہتے ہیں، اور ہمیشہ یہی معاملہ رہا ہے۔ چونکہ انسان ان چیزوں کو اپنے دلوں میں رکھتے ہیں، اس لیے خدا کہتا ہے کہ نوع انسانی غیر معقول اور غیر اخلاقی ہے، اور یہاں تک کہ وہ احساسات جن کے متعلق گمان کیا جاتا ہے کہ انسان اس سے لیس ہیں، وہ بھی ان میں محسوس نہیں کیے جا سکتے۔ انسان خدا کے جذبات کا کوئی خیال نہیں کرتے، بلکہ خدا کے ساتھ معاملہ کرنے کے لیے نام نہاد ”راستبازی“ کا استعمال کرتے ہیں۔ وہ کئی سالوں سے ایسے ہی ہیں اور اسی وجہ سے خدا نے کہا ہے کہ ان کے مزاج تبدیل نہیں ہوئے ہیں۔ اس سے یہ ظاہر ہوتا ہے کہ ان کے پاس مٹھی بھر پروں سے زیادہ کوئی چیز نہیں ہے۔ یہ کہا جا سکتا ہے کہ انسان بےکار کمینے ہیں، کیونکہ وہ خود اپنی قدر نہیں کرتے۔ اگر وہ خود سے بھی محبت نہیں کرتے، اس کی بجائے خود کو روندتے ہیں، تو کیا یہ ان کے نکمے ہونے کو ظاہر نہیں کرتا؟ نوع انسانی ایک بد چلن عورت کی مانند ہے جو اپنے آپ سے کھیل کھیلتی ہے اور خود کو خوشی سے دوسروں کے حوالے کرتی ہے تاکہ وہ اس کی عصمت دری کریں۔ اس کے باوجود لوگ ابھی تک یہ نہیں پہچانتے کہ وہ کتنے حقیر ہیں۔ وہ دوسروں کے لیے کام کرنے یا دوسروں کے ساتھ بات کرنے میں خوشی محسوس کرتے ہیں، خود کو دوسروں کے اختیار میں رہنے دیتے ہیں؛ کیا یہ بالکل نوع انسانی کی گندگی نہیں ہے؟ اگرچہ میں نے نوع انسانی کے درمیان زندگی کا تجربہ نہیں کیا ہے، اور میں نے حقیقی معنوں میں انسانی زندگی کا تجربہ نہیں کیا ہے، لیکن میں نے انسانوں کی ہر حرکت، ہر عمل، ہر قول اور ہر فعل کی بہت واضح سمجھ حاصل کر لی ہے۔ حتیٰ کہ میں انسانوں کو ان کی انتہائی شرمناک حد تک بے نقاب کرنے کے قابل ہوں، یہاں تک کہ وہ اب اپنی سازشیں ظاہر کرنے یا اپنی ہوس کے سامنے ڈھیر ہونے کی ہمت نہیں رکھتے۔ گھونگوں کی طرح جو اپنے خولوں میں سمٹ جاتے ہیں، وہ اب اپنی بدصورت حالت کو بے نقاب کرنے کی مزید ہمت نہیں رکھتے۔ کیونکہ انسان اپنے آپ کو نہیں جانتے، اس لیے ان کی سب سے بڑی خامی دوسروں کے سامنے اپنے دلکشی کو پیش کرنا، اپنے بدصورت چہرے کی نمائش کرنا ہے؛ یہ ایک ایسی چیز ہے جس سے خدا سب سے زیادہ نفرت کرتا ہے۔ اس کی وجہ یہ ہے کہ لوگوں کے درمیان تعلقات غیر معمولی ہیں، اور لوگوں کے درمیان معمول کے باہمی تعلقات کی کمی ہے، ان کے اور خدا کے درمیان معمول کے تعلقات تو اور بھی بہت کم ہیں۔ خدا نے بہت کچھ کہا ہے اور ایسا کرنے سے اس کا بنیادی مقصد لوگوں کے دلوں میں جگہ حاصل کرنا ہے تاکہ وہ ان تمام بتوں سے چھٹکارا حاصل کر سکیں جو وہاں رہائش اختیار کر چکے ہیں۔ اس کے بعد، خدا پوری نوع انسانی پر اقتدار حاصل کر سکتا ہے، اور زمین پر اپنے وجود کا مقصد حاصل کر سکتا ہے۔

خدا اور انسان کے درمیان سب سے بڑا فرق یہ ہے کہ خدا کا کلام کچھ بھی چھپائے بغیر ہمیشہ سیدھا معاملے کے انتہائی اہم پہلو تک پہنچتا ہے۔ اس طرح، خدا کے مزاج کا یہ پہلو آج کے پہلے جملے میں دیکھا جا سکتا ہے۔ یہ فوراً ہی انسان کی اصلیت کو بے نقاب کر دیتا ہے اور خدا کے مزاج کو کھلے عام ظاہر کرتا ہے۔ نتائج حاصل کرنے کے لیے خدا کے کلام کی صلاحیت کے کئی پہلوؤں کا یہ ذریعہ ہے۔ تاہم، لوگ اسے سمجھنے میں ناکام رہتے ہیں؛ وہ ہمیشہ خُدا کا ”تفصیلی معائنہ“ کیے بغیر خدا کے کلام کے ذریعے محض اپنے آپ کو جاننے کے لیے آتے ہیں۔ یہ ایسا ہی ہے جیسے وہ اسے ناراض کرنے سے خوفزدہ ہیں یا وہ ان کی ”احتیاط“ کی وجہ سے انھیں مار ڈالے گا۔ درحقیقت، جب زیادہ تر لوگ خدا کے کلام کو کھاتے اور پیتے ہیں، تو وہ ایسا مثبت نقطہ نظر سے نہیں بلکہ منفی نقطہ نظر سے کرتے ہیں۔ یہ کہا جا سکتا ہے کہ لوگوں نے اب اس کے کلام کی راہنمائی میں ”عاجزی اور اطاعت پر توجہ مرکوز“ کرنا شروع کر دی ہے۔ اس سے یہ ظاہر ہوتا ہے کہ لوگوں نے ایک اور انتہا کی طرف جانا شروع کر دیا ہے – یعنی اس کے کلام پر کوئی توجہ نہ دینے سے اس پر بے جا توجہ دینے کی طرف۔ تاہم، ایک بھی شخص مثبت نقطہ نظر سے داخل نہیں ہوا ہے، اور نہ ہی کسی نے کبھی انسانوں کو اس کے کلام پر توجہ دینے کے خدا کے مقصد کو صحیح معنوں میں سمجھا ہے۔ خدا جو کہتا ہے اس سے معلوم ہوتا ہے کہ اسے کلیسیا میں موجود تمام لوگوں کی اصل حالتوں کو، درست طریقے سے اور غلطی کے بغیر سمجھنے کے لیے کلیسیا کی زندگی کا ذاتی طور پر تجربہ کرنے کی ضرورت نہیں ہے۔ چونکہ انہوں نے ایک نئے طریقہ کار میں ابھی داخلہ حاصل کیا ہے، اس لیے لوگوں نے ابھی اپنے آپ کو اپنے منفی عناصر سے مکمل طور پر چھٹکارا دلانا ہے؛ لاشوں کی بدبو اب بھی پوری کلیسیا میں پھیلتی ہے۔ یہ ایسے ہے گویا لوگوں نے ابھی ابھی دوائی لی ہے اور ابھی تک چکرا رہے ہیں، ان کے ہوش ابھی تک پوری طرح بحال نہیں ہوئے ہیں۔ گویا وہ اب بھی موت سے ڈرے ہوئے ہیں، اس طرح ابھی تک دہشت کے عالم میں وہ خود سے آگے نہیں بڑھ سکتے۔ ”سب انسان ایسی مخلوقات ہیں جن میں خود شناسی کی کمی ہے“: جس طرح سے یہ بیان کیا گیا ہے وہ اب بھی کلیسیا کی تعمیر پر مبنی ہے۔ اس حقیقت کے باوجود کہ کلیسیا کے تمام لوگ خُدا کے کلام پر توجہ دیتے ہیں، اُن کی فطرتیں گہرائی میں جڑ پکڑے ہوئے ہیں، پیچیدہ ہیں۔ یہی وجہ ہے کہ خُدا نے اس طرح بات کی جس طرح اس نے پچھلے مرحلے میں لوگوں کی عدالت کرنے کے لیے کی تھی، تاکہ وہ اپنے غرور کی حالت میں اس کے کلام سے ضرب لگائے جانے کو قبول کریں۔ اگرچہ لوگ پانچ ماہ تک اتھاہ گڑھے میں تزکیے کے عمل سے گزرے ہیں، لیکن ان کی اصل حالت اب بھی خدا کو نہ جاننے والی ہے۔ وہ اب بھی وحشی ہیں؛ وہ صرف خدا کے خلاف کچھ زیادہ محتاط ہو گئے ہیں۔ یہ قدم وہ پہلا مناسب قدم ہے جو لوگ خدا کے کلام کو جاننے کے راستے پر اٹھاتے ہیں۔ اس طرح، خدا کے کلام کے جوہر کے ساتھ جوڑتے ہوئے، یہ دیکھنا مشکل نہیں ہے کہ کام کے پچھلے حصے نے آج کے لیے راہ ہموار کی ہے، اور یہ کہ صرف اب سب کچھ معمول پر آ گیا ہے۔ لوگوں کی مہلک کمزوری ذاتی آزادی حاصل کرنے اور مستقل رکاوٹوں سے بچنے کے لیے ان کا خُدا کی روح کو اس کی جسمانی ذات سے الگ کرنے کا رجحان ہے۔ یہی وجہ ہے کہ خدا انسانوں کو چھوٹے پرندوں کے طور پر بیان کرتا ہے جو ”خوشی سے اڑانیں بھرنے“ والے ہیں۔ یہ تمام بنی نوع انسان کی اصل حالت ہے۔ یہ وہی ہے جو تمام لوگوں کو گرانا آسان بنا دیتا ہے، اور یہ وہ جگہ ہے جہاں وہ اپنا راستہ کھونے کے سب سے زیادہ ذمہ دار ہوتے ہیں۔ اس سے یہ ظاہر ہوتا ہے کہ شیطان کا نوع انسانی کے درمیان کام اس کام سے زیادہ کچھ نہیں ہے۔ شیطان لوگوں میں یہ کام جتنا زیادہ کرتا ہے، ان کے لیے خدا کے تقاضے اتنے ہی زیادہ سخت ہو جاتے ہیں۔ وہ لوگوں سے مطالبہ کرتا ہے کہ وہ اس کے کلام کے لیے اپنی توجہ وقف کر دیں، جبکہ شیطان اسے توڑنے کے لیے سخت محنت کرتا ہے۔ تاہم، خدا نے ہمیشہ لوگوں کو یاددہانی کروائی ہے کہ وہ اس کے کلام پر زیادہ توجہ دیں؛ روحانی دنیا میں ہونے والی جنگ کی یہ انتہا ہے۔ اسے اس طرح کہا جا سکتا ہے: خدا انسان میں جو کرنا چاہتا ہے وہ بالکل وہی ہے جسے شیطان تباہ کر دینا چاہتا ہے، اور شیطان جس چیز کو تباہ کرنا چاہتا ہے وہ انسان کے ذریعے ظاہر ہوتا ہے، بالکل پوشیدہ ہوتا ہے۔ خدا لوگوں میں جو کرتا ہے اس کی واضح مثالیں موجود ہیں: ان کے حالات بہتر سے بہتر ہو رہے ہیں۔ بنی نوع انسان میں شیطان کی تباہی کے واضح آثار بھی موجود ہیں: وہ زیادہ سے زیادہ بدچلن ہوتے جا رہے ہیں، اور ان کی حالتیں ہمیشہ نیچے ڈوبتی جا رہی ہیں۔ ایک بار جب ان کے حالات کافی سنگین ہو جاتے ہیں، تو ان کا شیطان کا اسیر بننا لازمی ہو جاتا ہے۔ یہ کلیسیا کی اصل حالت ہے، جیسا کہ خدا کے کلام میں پیش کیا گیا ہے، اور یہ روحانی دنیا کی اصل حالت بھی ہے۔ یہ روحانی دنیا کی حرکیات کا عکس ہے۔ اگر لوگوں کو خدا کے ساتھ تعاون کرنے کا یقین نہیں ہے، تو ان کا شیطان کا اسیر بننے کا خطرہ ہے۔ یہ ایک حقیقت ہے۔ اگر لوگ واقعی اپنے دلوں کو خدا کے قبضے کے لیے پیش کرنے کے قابل ہیں، تو یہ بالکل اسی طرح ہے جیسا کہ خدا نے کہا ہے، ”جب میرے سامنے ہوتے ہیں تو میری آغوش میں اس کی گرمائش کا مزہ چکھتے نظر آتے ہیں“۔ یہ ظاہر کرتا ہے کہ بنی نوع انسان کے لیے خدا کے تقاضے زیادہ نہیں ہیں؛ وہ صرف یہ چاہتا ہے ہے کہ وہ اٹھیں اور اس کے ساتھ تعاون کریں۔ کیا یہ آسان اور خوش آئند بات نہیں ہے؟ کیا یہی وہ چیز ہے جس نے ہر ہیرو اور عظیم آدمی کو حیران کر دیا ہے؟ یہ ایسا ہی ہے جیسے جرنیلوں کو میدانِ جنگ سے اٹھا کر اس کی بجائے انھیں کپڑا بُننے پر لگا دیا جائے – یہ ”ہیروز“ مشکلات سے ساکت ہو گئے ہیں، اور انھیں علم نہیں ہے کہ کیا کریں۔

بنی نوع انسان کے لیے خدا کے تقاضوں کا جو بھی پہلو سب سے بڑا ہو، یہ وہی پہلو ہوتا ہے جس میں بنی نوع انسان پر شیطان کے حملے سب سے زیادہ شدید ہوتے ہیں، اور اسی کے مطابق تمام انسانوں کی حالتیں ظاہر ہوتی ہیں۔ ”میرے سامنے کھڑے ہونے والے تم لوگوں میں سے کون ایسا ہو گا جو گالوں کی شکل میں اڑنے والی برف کی طرح پاک اور سبز قیمتی پتھر کی طرح بے عیب ہو گا؟“ تمام لوگ اب بھی خدا سے مکاری کرتے ہیں اور اس سے چیزیں چھپاتے ہیں؛ وہ اب بھی اپنی مخصوص سازشیں کر رہے ہیں۔ اُنہوں نے اسے مطمئن کرنے کے لیے اپنے دلوں کو مکمل طور پر خُدا کے ہاتھ میں نہیں دیا ہے، پھر بھی وہ پرجوش ہونے کی وجہ سے اس کا انعام حاصل کرنا چاہتے ہیں۔ جب لوگ ایک لذیذ کھانا کھاتے ہیں، تو وہ خدا کو ایک طرف رکھ دیتے ہیں، اسے ”سنبھالنے“ کا انتظار کرتے ہوئے وہیں کھڑا چھوڑ دیتے ہیں؛ جب لوگوں کے پاس خوبصورت لباس ہوتے ہیں تو وہ آئینے کے سامنے کھڑے ہو کر خود اپنے حسن سے لطف اندوز ہوتے ہیں اور اپنے دل کی گہرائیوں میں خدا کو راضی نہیں کرتے۔ جب ان کے پاس حیثیت ہوتی ہے، جب ان کے پاس عیش و آرام سے لطف اندوز ہونے کے اسباب ہوتے ہیں، تو وہ وہاں اپنے مقام پر بیٹھتے ہیں اور اس سے لطف اندوز ہونے لگتے ہیں، لیکن خدا کی بلندی کے نتیجے میں اپنے آپ کو عاجز نہیں بناتے۔ اس کی بجائے، وہ اپنے بلند مقامات پر کھڑے ہو کر اپنی شیخیاں بگھارتے ہیں، اور خدا کی موجودگی پر کوئی توجہ نہیں دیتے، اور نہ ہی وہ اس کے قیمتی ہونے کو جاننا چاہتے ہیں۔ جب لوگوں کے دلوں میں ان کا ایک دیوتا ہو، یا جب ان کے دلوں پر کسی اور نے قبضہ کر لیا ہو، تو اس کا مطلب ہے کہ وہ پہلے ہی خدا کی موجودگی سے انکار کر چکے ہیں، گویا وہ ان کے دلوں میں زبردستی گھس کر بیٹھ گیا ہے۔ وہ دہشت زدہ ہیں کہ خدا دوسروں سے ان کی محبت چرا لے گا، اور پھر وہ خود کو تنہا محسوس کریں گے۔ خدا کا اصل ارادہ یہ ہے کہ زمین پر کوئی بھی چیز لوگوں کو اسے نظر انداز نہ کرنے دے، اور اگرچہ لوگوں کے درمیان محبت ہو سکتی ہے، لیکن خدا کو اس ”محبت“ سے دور نہیں کیا جا سکتا۔ تمام زمینی چیزیں خالی ہیں – یہاں تک کہ لوگوں کے درمیان احساسات بھی جنہیں دیکھا یا چھوا نہیں جا سکتا۔ خدا کے وجود کے بغیر، تمام مخلوقات دوبارہ عدم الوجود ہو جائیں گی۔ زمین پر، تمام لوگوں کے پاس ایسی چیزیں ہیں جن سے وہ محبت کرتے ہیں، لیکن کسی نے کبھی بھی خدا کے کلام کو اس چیز کے طور پر نہیں لیا جس سے وہ محبت کرتے ہیں۔ یہ اس کا تعین کرتا ہے کہ لوگ اس کے کلام کو کس حد تک سمجھتے ہیں۔ اگرچہ اس کا کلام سخت ہے، لیکن اس سے کوئی زخمی نہیں ہوتا، کیونکہ لوگ اس پر حقیقی طور پر توجہ نہیں دیتے؛ بلکہ، وہ اس کا مشاہدہ اس طرح کرتے ہیں جیسے کہ وہ ایک پھول ہو۔ وہ اس کے کلام کو پھل کی طرح نہیں مانتے تاکہ وہ خود چکھ سکیں، اِس لیے وہ خُدا کے کلام کے جوہر کو نہیں جانتے۔ ”اگر انسان صحیح معنوں میں میری تلوار کی تیزی دیکھ پاتے تو وہ تیزی سے چوہوں کی طرح اپنے بِلوں میں گھس جاتے۔“ ایک عام انسان کی حالت میں کوئی خدا کے کلام کو پڑھ کر دنگ رہ جائے گا، شرم سے بھر جائے گا، اور دوسروں کا سامنا کرنے سے قاصر ہوگا۔ تاہم، آج کل، لوگ بالکل اس کے برعکس ہیں – وہ خدا کے کلام کو دوسروں کے خلاف وار کرنے کے لیے ہتھیار کے طور پر استعمال کرتے ہیں۔ انھیں واقعی کوئی شرم نہیں آتی!

خدا کے کلمات کے ساتھ، ہمیں وجود کی اس حالت میں لایا گیا ہے: ”بادشاہی کے اندر، نہ صرف میرے منہ سے کلمات جاری ہوتے ہیں، بلکہ میرے پاؤں تمام زمینوں میں ہر جگہ پورے ادب اور قاعدے کے ساتھ چلتے ہیں۔“ خدا اور شیطان کے درمیان جنگ میں، خدا ہر قدم پر جیت رہا ہے۔ وہ اپنے کام کو پوری کائنات میں بڑے پیمانے پر پھیلا رہا ہے، اور یہ کہا جا سکتا ہے کہ ہر جگہ اس کے قدموں کے نشان اور اس کی فتح کی نشانیاں موجود ہیں۔ شیطان اپنی سازشوں میں، ملکوں کو ٹکڑے ٹکڑے کر کے خدا کے نظم و نسق کو تباہ کرنے کی امید رکھتا ہے، لیکن خدا نے پوری کائنات کو دوبارہ منظم کرنے کے لیے اس تقسیم کا فائدہ اٹھایا ہے، گو کہ اسے مٹانے کے لیے نہیں۔ خدا ہر روز کچھ نیا کرتا ہے، لیکن لوگوں نے توجہ نہیں دی ہے۔ وہ روحانی دنیا کی حرکیات پر کوئی توجہ نہیں دیتے، اس لیے وہ خدا کا نیا کام دیکھنے سے قاصر ہیں۔ ”کائنات کے اندر، میرے جلال کی چمک میں ہر چیز نئی کی طرح چمکتی ہے، ایک ولولہ انگیز پہلو پیش کرتی ہے جو حواس کو مسرور کر دیتی ہے اور لوگوں کے حوصلے بلند کرتی ہے، گویا اب یہ آسمانوں سے پرے کسی جنت میں موجود ہے، جیسا کہ انسانی تصور میں سوچا گیا ہے، شیطان کی چھیڑ چھاڑ سے محفوظ اور بیرونی دشمنوں کے حملوں سے پاک ہے۔“ یہ زمین پر مسیح کی بادشاہی کے خوشگوار منظر کی پیشین گوئی کرتا ہے، اور یہ تیسرے آسمان کی صورتِ حال کو بھی بنی نوع انسان سے متعارف کرواتا ہے: صرف وہی مقدس چیزیں جو خدا کی ہیں، شیطان کی طاقتوں کے حملوں کے بغیر موجود ہیں۔ لیکن سب سے اہم بات یہ ہے کہ لوگوں کو خود خدا کی زمین پر کام کے حالات کو دیکھنے کا موقع دیا جانا ہے: آسمان ایک نیا آسمان ہے، اور اس کی پیروی کرتے ہوئے، زمین کی بھی اسی طرح تجدید ہوتی ہے۔ کیونکہ یہ خدا کی اپنی راہنمائی میں زندگی ہے، اس لیے لوگ بے پناہ خوش ہیں۔ اُن کی آگاہی میں، شیطان بنی نوع انسان کا ”قیدی“ ہے اور وہ اس کے وجود کی وجہ سے بالکل بھی ڈرپوک یا خوفزدہ نہیں ہیں۔ براہ راست الوہی ہدایت اور راہنمائی کی وجہ سے، شیطان کی تمام م سازشیں ختم ہو گئی ہیں، اور یہ اس بات کو ثابت کرنے کے لیے بھی کافی ہے کہ خدا کے کام سے نابود ہونے کے بعد شیطان اب موجود نہیں ہے، اسی لیے یہ کہا جاتا ہے کہ ”گویا اب یہ آسمانوں سے پرے کسی آسمان میں موجود ہے۔“ جب خدا نے کہا، ”کبھی کوئی خلل پیدا نہیں ہوا، اور نہ ہی کائنات کبھی تقسیم ہوئی ہے،“ تو وہ روحانی دنیا کی حالت کی طرف اشارہ کر رہا تھا۔ یہ اس بات کا ثبوت ہے کہ خدا شیطان پر فتح کا اعلان کرتا ہے، اور یہ خدا کی آخری فتح کی علامت ہے۔ کوئی بھی انسان خدا کے ذہن کو تبدیل نہیں کر سکتا اور نہ ہی کوئی اسے جان سکتا ہے۔ اگرچہ لوگوں نے خدا کا کلام پڑھا ہے اور سنجیدگی سے اس کا بغور معائنہ کیا ہے، لیکن وہ اس کے جوہر کو بیان کرنے سے قاصر ہیں۔ مثال کے طور پر، خدا نے کہا، ”میں ستاروں کے اوپر اڑتی چھلانگیں لگاتا ہوں، اور جب سورج اپنی شعاعیں تیزی سے بھیجتا ہے، تو میں ان کی گرمی کو جذب کر لیتا ہوں، اور اپنے ہاتھوں سے ہنس کے پروں جتنے بڑے برف کے ٹکڑوں کی بوچھاڑ بھیجتا ہوں۔ تاہم، جب میں اپنا ارادہ تبدیل کر لیتا ہوں تو وہ ساری برف پگھل کر دریا بن جاتی ہے، اور ایک ہی لمحے میں، آسمان کے نیچے ہر طرف بہار چھا جاتی ہے اور زمرد کی طرح سبز رنگ زمین کے سارے منظر کو بدل کر رکھ دیتا ہے۔“ اگرچہ لوگ اپنے ذہن میں اس کلام کا تصور کر سکتے ہیں، لیکن خدا کا ارادہ اتنا سادہ نہیں ہے۔ جب آسمان کے نیچے ہر کوئی چکرا جاتا ہے، تو خدا نجات کی صدا لگاتا ہے، اس طرح لوگوں کے دلوں کو جگاتا ہے۔ تاہم، چونکہ ان پر ہر طرح کی آفات نازل ہوتی ہیں، وہ دنیا کی تاریکی کو محسوس کرتے ہیں، اس لیے وہ سب موت کی تلاش میں ہیں اور انتہائی سرد، برفیلی غاروں میں موجود ہیں۔ وہ بڑے برفانی طوفانوں کی سردی سے اس حد تک جم گئے ہیں کہ زمین پر گرمی کی کمی کی وجہ سے وہ زندہ نہیں رہ سکتے۔ یہ لوگوں کی بدعنوانی کی وجہ سے ہے کہ وہ ایک دوسرے کو زیادہ سے زیادہ ظالمانہ طریقوں سے مار رہے ہیں۔ اور عظیم سرخ اژدہا کلیسیا میں لوگوں کی اکثریت ایک ہی گھونٹ میں نگل جائے گا۔ تمام آزمائشوں کے گزر جانے کے بعد، شیطان کی خلل اندازیاں دور ہو جائیں گی۔ پوری دنیا، تبدیلی کی حالت کے دوران، موسم بہار میں پھیل جائے گی، گرمی زمین کو ڈھانپ لے گی، اور دنیا توانائی سے بھری ہو گی۔ یہ پورے انتظامی منصوبے کے تمام مراحل ہیں۔ ”رات“ جس کے بارے میں خدا نے بات کی تھی اس سے مراد وہ وقت ہے جب شیطان کی دیوانگی اپنے عروج پر پہنچتی ہے، جو کہ رات کے وقت ہوتا ہے۔ کیا عین اس وقت ایسا ہی نہیں ہو رہا ہے؟ اگرچہ تمام لوگ خدا کے نور کی راہنمائی میں زندہ رہتے ہیں، لیکن انھیں رات کی تاریکی کے مصائب سے گزارا جا رہا ہے۔ اگر وہ شیطان کے بندھنوں سے نہیں بچ سکتے تو وہ ہمیشہ کے لیے ایک تاریک رات کے درمیان زندہ رہیں گے۔ زمین پر موجود ممالک کو دیکھو: خدا کے کام کے مرحلوں کی وجہ سے، زمین پر موجود ممالک ”ادھر ادھر بھاگ رہے ہیں“ اور ہر ایک ”اپنی مناسب منزل کی تلاش میں ہے۔“ کیونکہ خدا کا دن ابھی نہیں آیا ہے، اس لیے زمین پر ہر ایک ذہنی پراگندہ شورش کی حالت میں ہے۔ جب وہ کھلم کھلا پوری کائنات کے سامنے ظاہر ہو گا، تو اس کا جلال صہیون کے پہاڑ کو بھر دے گا، اور تمام چیزیں منظم اور صاف ہوں گی، کیونکہ وہ اس کے ہاتھوں سے ترتیب دی جائیں گی۔ خُدا کا کلام نہ صرف آج سے مخاطب ہے، بلکہ یہ آنے والے کل کی پیشین گوئی بھی کرتا ہے۔ آج، آنے والے کل کی بنیاد ہے، لہٰذا، جیسا کہ آج صورت حال ہے، کوئی بھی خدا کے کلام کو پوری طرح سے نہیں سمجھ سکتا۔ اس کے کلام کی مکمل تکمیل ہونے کے بعد ہی انسان اُن کو مکمل طور پر سمجھ سکیں گے۔

خدا کی روح کائنات کے سب خلا کو بھر دیتی ہے، پھر بھی وہ تمام لوگوں کے اندر کام کرتی ہے۔ اس طرح لوگوں کے دلوں میں گویا خدا کی شکل ہر جگہ موجود ہے اور ہر جگہ پر اس کی روح کا کام ہے۔ بےشک، جسم میں خُدا کے ظاہر ہونے کا مقصد شیطان کے ان نمونوں کو فتح کرنا اور آخر کار ان کو حاصل کرنا ہے۔ جسم میں کام کرتے ہوئے، تاہم، روح بھی ان لوگوں کو تبدیل کرنے کے لیے جسم کے ساتھ تعاون کر رہی ہے۔ یہ کہا جا سکتا ہے کہ خدا کے اعمال پوری دنیا میں پھیلے ہوئے ہیں اور اس کی روح پوری کائنات کو بھر دیتی ہے، لیکن اس کے کام کے مرحلوں کی وجہ سے، برائی کرنے والوں کو سزا نہیں ملی ہے، جب کہ اچھے کام کرنے والوں کو جزا نہیں ملی ہے۔ لہٰذا، زمین کے سب لوگوں نے اس کے اعمال کی تعریف نہیں کی ہے۔ وہ ہر چیز کے اوپر اور اندر، دونوں جگہ ہے؛ اس کے علاوہ، وہ تمام لوگوں کے درمیان ہے۔ یہ ظاہر کرنے کے لیے کافی ہے کہ خدا حقیقت میں موجود ہے۔ چونکہ وہ کھلے عام تمام انسانوں پر ظاہر نہیں ہوا ہے، اس لیے انھوں نے توہمات پیدا کر لیے ہے جیسے کہ، ”جہاں تک نوع انسانی کا تعلق ہے، ایسا لگتا ہے کہ میں حقیقت میں موجود ہوں، پھر بھی ایسا لگتا ہے کہ میں موجود نہیں ہوں۔“ ان تمام لوگوں میں سے جو اب خدا پر ایمان رکھتے ہیں، کوئی بھی مکمل طور پر، ایک سو فیصد یقین نہیں رکھتا کہ خدا واقعی موجود ہے؛ یہ صرف تین حصے شک اور دو حصے یقین ہے۔ یہ نوع انسانی ہے جیسا کہ وہ اس وقت ہے۔ لوگ ان دنوں سب کے سب مندرجہ ذیل صوت حال میں ہیں: وہ یقین رکھتے ہیں کہ خدا موجود ہے، لیکن انہوں نے اسے نہیں دیکھا؛ یا، وہ یہ نہیں مانتے کہ کوئی خدا ہے، لیکن ان کی بہت سی مشکلات ہیں جنہیں نوع انسانی حل نہیں کر سکتی۔ ایسا لگتا ہے کہ ہمیشہ انھیں الجھا دینے والی کوئی نہ کوئی ایسی چیز ہوتی ہے جس سے وہ بچ نہیں سکتے۔ اگرچہ وہ خدا پر ایمان رکھتے ہیں لیکن ایسا لگتا ہے کہ وہ ہمیشہ تھوڑا سا ابہام محسوس کرتے ہیں۔ تاہم، اگر وہ ایمان نہیں رکھتے ہیں، تو وہ اس کے موجود ہونے کی صورت میں ہار جانے سے ڈرتے ہیں۔ یہ ان کا ابہام ہے۔

”میرے نام کی خاطر، میری روح کی خاطر، اور میرے پورے انتظامی منصوبے کی خاطر، کون اپنی پوری طاقت کا نذرانہ پیش کر سکتا ہے؟“ خدا نے یہ بھی کہا، ”آج جب بادشاہی انسانی دنیا میں ہے، یہ وہ وقت ہے جب میں ذاتی طور پر نوع انسانی کے درمیان آیا ہوں۔ تو کیا کوئی ہے جو بغیر کسی خوف کے میری طرف سے میدان جنگ میں مہم جوئی کے لیے نکلتا؟“ خدا کے کلام کا مقصد یہ ہے: اگر یہ جسم میں خدا کے اپنے الوہی کام کو براہ راست انجام دینے کے لیے نہ ہوتا، یا اگر وہ مجسم نہ ہوتا بلکہ اس کی بجائے وزیروں کے ذریعے کام کرتا، تو خدا کبھی بھی عظیم سرخ اژدہے کو فتح کرنے کے قابل نہ ہوتا، اور نہ ہی وہ انسانوں میں بادشاہ کے طور پر حکومت کرنے کے قابل ہوتا۔ بنی نوع انسان حقیقت میں خود خدا کو جاننے سے قاصر ہوتا، اس لیے یہاں ابھی تک شیطان کا راج ہوتا۔ چنانچہ، کام کا یہ مرحلہ لازمی طور پر خود خدا کی طرف سے، مجسم جسم کے ذریعے انجام پانا چاہیے۔ اگر جسم بدل دیا جائے تو منصوبے کا یہ مرحلہ کبھی مکمل نہیں ہو سکتا کیونکہ مختلف جسم کی اہمیت اور مادہّ ایک جیسا نہیں ہو گا۔ لوگ صرف اس کلام کے لغوی معنی کو سمجھ سکتے ہیں، کیونکہ خدا جڑ کو پکڑتا ہے۔ خدا نے کہا، ”بہر حال، جب سب کچھ کہہ اور کر لیا گیا ہے، تو پھر بھی کوئی نہیں سمجھتا کہ یہ روح کا کام ہے یا جسم کا فعل ہے۔ لوگوں کو صرف اس ایک چیز کا تفصیل سے تجربہ کرنے میں پوری زندگی لگ جائے گی۔“ شیطان نے اتنے سالوں سے لوگوں کو بدعنوان بنایا ہوا ہے، اور وہ بہت پہلے روحانی معاملات کے بارے میں اپنا شعور کھو چکے ہیں۔ اس وجہ سے خدا کے کلام کا صرف ایک جملہ لوگوں کی آنکھوں کے لیے ضیافت کی مانند ہے۔ روح اور ارواح کے درمیان فاصلہ ہونے کی وجہ سے، وہ تمام لوگ جو خدا پر ایمان رکھتے ہیں، اس کے لیے شدید آرزو کا احساس رکھتے ہیں، اور وہ سب اس کے قریب ہونے اور اپنے دلوں میں موجود باتوں کو کھل کر بیان کرنے کے لیے تیار ہوتے ہیں۔ تاہم، وہ اس کے ساتھ رابطے میں آنے کی ہمت نہیں کرتے، اور اس کی بجائے صرف رعب کی حالت میں رہتے ہیں۔ یہ کشش کی وہ طاقت ہے جو روح کے پاس ہے۔ کیونکہ خدا ایسا خدا ہے جس سے لوگوں نے محبت کرنی ہے، اور اس میں ان کے لیے محبت کرنے کے لامحدود عناصر ہیں، ہر کوئی اس سے محبت کرتا ہے اور ہر کوئی اس پر اعتماد کرنا چاہتا ہے۔ درحقیقت، ہر کوئی اپنے دل میں خُدا کے لیے محبت رکھتا ہے – یہ صرف ایسا ہے کہ شیطان کی خلل اندازی نے بے حس، کم عقل، قابل رحم لوگوں کو خُدا کو جاننے سے روک دیا ہے۔ یہی وجہ ہے کہ خُدا نے انسانوں کے ان حقیقی احساسات کے بارے میں بات کی جو وہ اس کے لیے رکھتے ہیں: ”انسانوں نے کبھی بھی اپنے دلوں کے انتہائی اندرونی گوشوں میں مجھ سے نفرت نہیں کی ہے؛ بلکہ، وہ اپنی روحوں کی گہرائیوں میں مجھ سے چمٹے ہوئے ہیں۔ ۔۔۔ میری حقیقت انسانوں کو الجھن میں ڈال دیتی ہے، مبہوت اور حیران کر دیتی ہے، اور پھر بھی وہ اسے قبول کرنے کو تیار ہوتے ہیں۔“ جو خدا پر ایمان رکھتے ہیں ان کے دلوں کی گہرائیوں میں یہ اصل حالت ہے۔ جب لوگ خدا کو صحیح معنوں میں جانتے ہیں، تو اس کے لیے ان کا رویہ قدرتی طور پر تبدیل ہو جاتا ہے، اور وہ اپنی روحوں کے کام کی وجہ سے اپنے دل کی گہرائیوں سے تعریف کے کلمات کہہ سکتے ہیں۔ خدا تمام لوگوں کی روحوں کی گہرائیوں میں موجود ہے، لیکن شیطان کی بدعنوانی کی وجہ سے لوگوں نے خدا کو شیطان کے ساتھ الجھا دیا ہے۔ آج خدا کا کام عین اس مسئلے سے شروع ہوتا ہے، اور روحانی دنیا میں، یہ شروع سے آخر تک جنگ کا مرکز رہا ہے۔


无内容






无内容






باب 18

خدا کے سب کلام میں اس کے مزاج کا حصہ شامل ہے۔ خدا کے مزاج کو الفاظ میں مکمل طور پر بیان نہیں کیا جا سکتا، جو یہ ظاہر کرنے کے لیے کافی ہے کہ اس میں کتنی گہرائی ہے۔ لوگ جو دیکھ سکتے ہیں اور جسے چھو سکتے ہیں، وہ آخر کار محدود ہے، جیسا کہ لوگوں کی صلاحیت محدود ہے۔ اگرچہ خدا کا کلام واضح ہے، لیکن لوگ اس کو مکمل طور پر سمجھنے سے قاصر ہیں۔ مثال کے طور پر ان الفاظ کو لو: "بجلی کی چمک میں ہر جانور اپنی اصلی شکل میں ظاہر ہو جاتا ہے۔ اسی طرح، میرے نور سے روشن ہو کر، انسان نے وہ تقدس دوبارہ حاصل کر لیا ہے جس کا وہ کبھی حامل تھا۔ اوہ، پرانے وقتوں کی بدعنوان دنیا! آخر کار، یہ غلیظ پانی میں گر گئی ہے اور سطح سے نیچے دھنس کر کیچڑ میں تحلیل ہو گئی ہے!" خدا کے سب کلام میں اس کی ذات شامل ہے، اور اگرچہ تمام لوگ اس کلام سے واقف ہیں، لیکن کسی نے بھی اس کے معنی نہیں سمجھے ہیں۔ خُدا کی نظر میں وہ سب لوگ جو اُس کی مخالفت کرتے ہیں اُس کے دشمن ہیں، یعنی کہ وہ بد روحوں سے تعلق رکھنے والے جانور ہیں۔ اس سے کوئی کلیسیا کی حقیقی حالت کا مشاہدہ کر سکتا ہے۔ سب انسان خدا کے کلام سے روشن ہوتے ہیں، اور اس روشنی میں، وہ دوسروں کو وعظ کرنے یا تادیب کرنے یا براہ راست مسترد کیے بغیر، کام کرنے کے دوسرے انسانی طریقوں کے تابع ہوئے بغیر، اور دوسروں کی طرف سے چیزوں کی نشان دہی کیے بغیر خود کو جانچتے ہیں۔ "بہت باریک بینی کے نقطہ نظر" سے، وہ بہت واضح طور پر دیکھتے ہیں کہ ان کے اندر واقعی کتنی بیماری ہے۔ خدا کے کلام میں، ہر قسم کی روح کو اس کی اصل شکل میں درجہ بند اور ظاہر کیا گیا ہے۔ فرشتوں کی روحوں والے لوگ زیادہ روشن ہوتے ہیں اور زیادہ آگہی رکھتے ہیں، اس لیے خدا کے کلام، "اس تقدیس کو حاصل کرنے کے بعد جس کا وہ کبھی حامل تھا۔" اس کلام کی بنیاد خدا کی طرف سے حاصل کردہ حتمی نتیجے پر ہے۔ فی الحال، بےشک، یہ نتیجہ ابھی مکمل طور پر حاصل نہیں کیا جا سکتا – یہ محض ایک پیشین گوئی ہے جس کے ذریعے خدا کی مرضی دیکھی جا سکتی ہے۔ یہ کلام یہ ظاہر کرنے کے لیے کافی ہے کہ لوگوں کی ایک بڑی تعداد خُدا کے کلام کے اندر ریزہ ریزہ ہو جائے گی اور تمام لوگوں کی تقدیس کے بتدریج عمل میں شکست کھا جائے گی۔ یہاں، "کیچڑ میں تحلیل ہونا" خدا کے آگ سے دنیا کو تباہ کرنے سے متصادم نہیں ہے، اور "بجلی" خدا کے غضب کی طرف اشارہ کرتی ہے۔ جب خُدا اپنے عظیم غضب کو کھلا چھوڑے گا، تو نتیجے کے طور پر پوری دنیا کو ہر طرح کی آفات کا سامنا کرنا پڑے گا، جیسے کہ آتش فشاں کا پھٹنا۔ آسمان میں اونچی جگہ پر کھڑے ہو کر یہ دیکھا جا سکتا ہے کہ زمین پر ہر طرح کی آفت تمام بنی نوع انسان کے دن بدن قریب آتی جاتی ہے۔ اونچائی سے نیچے کی طرف دیکھتے ہوئے، زمین زلزلے سے پہلے کی طرح کے مختلف قسم کے مناظر پیش کرتی ہے۔ مائع آگ بے روک ٹوک دوڑتی ہے، لاوا آزادانہ طور پر بہتا ہے، پہاڑ جگہ بدل لیتے ہیں، اور ایک سرد روشنی سب پر چمکتی ہے۔ پوری دنیا آگ میں ڈوب گئی ہے۔ یہ خدا کا اپنا غضب نازل کرنے کا منظر ہے، اور یہ اس کی عدالت کا وقت ہے۔ وہ سب جو گوشت اور خون کے ہیں بچ نہیں سکیں گے۔ اس طرح، پوری دنیا کو تباہ کرنے کے لیے ملکوں کے درمیان جنگوں اور لوگوں کے درمیان تنازعات کی ضرورت نہیں رہے گی؛ اس کی بجائے، دنیا خدا کی سزا کے گہوارے میں "شعوری طور پر خود سے لطف اندوز" ہو گی۔ کوئی بچ نہیں سکے گا؛ ہر ایک شخص کو ایک ایک کر کے اس آزمائش سے گزرنا پڑے گا۔ اس کے بعد پوری کائنات ایک بار پھر مقدس روشنی سے چمکنے لگے گی اور تمام بنی نوع انسان ایک مرتبہ پھر ایک نئی زندگی کا آغاز کریں گے۔ اور خدا کائنات کے اوپر آرام کرے گا اور ہر روز تمام بنی نوع انسان کو برکت عطا کرے گا۔ آسمان ناقابل برداشت طور پر ویران نہیں ہو گا، بلکہ وہ حقیقی طاقت بحال کر لے گا جو دنیا کی تخلیق کے بعد سے اس میں نہیں تھی، اور "چھٹے دن" کی آمد تب ہو گی جب خدا ایک نئی زندگی شروع کرے گا۔ خدا اور بنی نوع انسان دونوں آرام میں داخل ہوں گے اور کائنات اب مزید گندی یا غلیظ نہیں رہے گی بلکہ اس کی تجدید ہو جائے گی۔ اسی وجہ سے خدا نے کہا: "زمین موت کی طرح اب مزید ساکت اور خاموش نہیں ہے، جنت اب مزید ویران اور اداس نہیں ہے۔" آسمان کی بادشاہی میں، کبھی بھی برائی یا انسانی جذبات، یا بنی نوع انسان کا کوئی بدعنوان مزاج نہیں رہا، کیونکہ وہاں پر شیطان کی طرف سے خلل موجود نہیں ہے۔ سب "لوگ" خدا کے کلام کو سمجھنے کے قابل ہیں، اور آسمان میں زندگی خوشی سے بھرپور زندگی ہے۔ آسمان میں سب کے پاس حکمت اور خدا کا وقار ہے۔ آسمان اور زمین کے فرق کی وجہ سے، اہلِ آسمان کو "لوگ" نہیں کہا جاتا ہے؛ بلکہ، خُدا اُنہیں "روحیں" کہتا ہے۔ ان دونوں الفاظ میں بنیادی فرق ہے – جن کو اب "لوگ" کہا جاتا ہے انھیں شیطان نے بدعنوان بنا دیا ہے، جبکہ "روحوں" کو بدعنوان نہیں بنایا ہے۔ آخر میں، خدا زمین کے لوگوں کو آسمانی روحوں کی صفات کے ساتھ مخلوقات میں تبدیل کر دے گا، اور پھر وہ شیطان کی طرف سے مزید خلل کا شکار نہیں ہوں گے۔ یہ کلام کا صحیح مفہوم ہے، "میرا تقدس پوری کائنات میں پھیل چکا ہے۔" "زمین اپنی ابتدائی حالت میں آسمان سے تعلق رکھتی ہے، اور آسمان زمین کے ساتھ متحد ہے۔ انسان آسمان اور زمین کو ملانے والی ڈور ہے، اور انسان کی حرمت کی وجہ سے، انسان کی تجدید کی وجہ سے، آسمان اب زمین سے پوشیدہ نہیں ہے، اور زمین اب آسمان کی طرف مزید خاموش نہیں ہے۔" یہ ان لوگوں کے حوالے سے کہا گیا ہے جن کے پاس فرشتوں کی روحیں ہیں، اور اس مقام پر، "فرشتے" ایک مرتبہ پھر پرامن طور پر ایک ساتھ رہ سکیں گے اور اپنی اصلی حالت کو دوبارہ حاصل کر سکیں گے، اور اب آسمان اور زمین کی دنیاؤں کے درمیان جسم کے ذریعے مزید تقسیم نہیں ہوں گے۔ زمین پر موجود "فرشتے" آسمان کے فرشتوں کے ساتھ بات چیت کر سکیں گے، زمین کے لوگ آسمان کے اسرار کو جان لیں گے، اور آسمان کے فرشتے انسانی دنیا کے رازوں کو جان لیں گے۔ آسمان اور زمین ایک ہو جائیں گے اور ان کے درمیان کوئی فاصلہ نہیں ہوگا۔ یہ بادشاہی کے حقیقت آفریں ہونے کا حسن ہے۔ یہ وہی ہے جسے خدا مکمل کرے گا، اور یہ وہ چیز ہے جس کی تمام انسان اور روحیں شدید آرزو کرتے ہیں۔ لیکن مذہبی دنیا کے لوگوں کو اس کا کچھ علم نہیں ہے۔ وہ صرف یسوع نجات دہندہ کا انتظار کر رہے ہیں کہ وہ ایک سفید بادل پر آئے اور زمین پر "کوڑا کرکٹ" بکھرا ہوا چھوڑ کر ان کی روحیں لے جائے، (یہاں "کوڑا کرکٹ" سے مراد لاشیں ہیں)۔ یہی وجہ ہے کہ خدا نے کہا: "اوہ، مذہبی دنیا! یہ زمین پر میرے اختیار کی وجہ سے کیسے تباہ نہیں ہو سکتی؟" زمین پر خدا کے لوگوں کی تکمیل کی وجہ سے، مذہبی دنیا اُلٹ جائے گی۔ یہ "اختیار" کا حقیقی مطلب ہے جس کے بارے میں خدا نے بیان کیا ہے۔ خدا نے کہا: "کیا کوئی ہے جو میرے دن میں میرے نام کو بدنام کرے؟ سب لوگ اپنی تعظیم بھری نگاہوں کا رخ میری جانب کرتے ہیں، اور وہ اپنے دلوں میں چپکے سے مجھ سے فریاد کرتے ہیں۔" یہ وہی ہے جو اس نے مذہبی دنیا کی تباہی کے نتائج کے بارے میں کہا ہے۔ یہ اس کے کلام کی وجہ سے مکمل طور پر خدا کے تخت کے سامنے سرتسلیم خم کر دے گی، اور اب ایک سفید بادل کے نیچے آنے یا آسمان کی طرف دیکھنے کا مزید انتظار نہیں کرے گی، بلکہ اس کی بجائے خدا کے تخت کے سامنے مغلوب ہو جائے گی۔ اس لیے الفاظ، "وہ اپنے دلوں میں چپکے سے مجھ سے فریاد کرتے ہیں" – مذہبی دنیا کا یہ نتیجہ ہو گا، جسے خدا مکمل طور پر فتح کر لے گا۔ یہ وہی ہے جس کا حوالہ خدا کی قدرتِ کاملہ دیتی ہے – تمام مذہبی لوگوں کو گرانا، جو بنی نوع انسان میں سب سے زیادہ سرکش ہیں، تاکہ وہ پھر کبھی اپنے تصورات سے چمٹے نہ رہیں اور تاکہ وہ خدا کو جان سکیں۔

اگرچہ خدا کے کلام نے بارہا بادشاہی کی خوبصورتی کی پیشین گوئی کی ہے، اس کے مختلف پہلوؤں کے بارے میں بات کی ہے اور اسے مختلف نقطہ ہائے نظر سے بیان کیا ہے، لیکن وہ اب بھی بادشاہی کے دور کی ہر حالت کو پوری طرح سے بیان نہیں کر سکتا کیونکہ لوگوں کی حاصل کرنے کی صلاحیت بہت کم ہے۔ اس کے کلمات کے تمام الفاظ کہے گئے ہیں، لیکن لوگوں نے ان کے اندر فلوروسکوپ کے ذریعے، ایکس رے کے ذریعے نہیں دیکھا، جیسا کہ چاہیے تھا، اور اس طرح وہ وضاحت اور فہم سے محروم ہیں، اور حتیٰ کہ حیران ہیں۔ یہ جسم کا سب سے بڑا نقص ہے۔ اگرچہ لوگ اپنے دلوں میں خدا سے محبت کرنا چاہتے ہیں، لیکن وہ شیطان کے خلل کی وجہ سے خدا کی مزاحمت کرتے ہیں، لہذا خدا نے بار بار لوگوں کے بے حس اور کم فہم دلوں کو چھوا ہے تاکہ وہ دوبارہ زندہ ہو سکیں۔ خدا جو کچھ بھی ظاہر کرتا ہے وہ شیطان کی بدصورتی ہے، لہٰذا اس کی باتیں جتنی زیادہ سخت ہوں گی، شیطان اتنا ہی زیادہ شرمندہ ہو گا، لوگوں کے دل اتنے ہی کم اسیر ہوں گے، اور لوگوں میں اتنی ہی زیادہ محبت پیدا ہو سکتی ہے۔ خدا اس طرح کام کرتا ہے۔ چونکہ شیطان بے نقاب ہو چکا ہے اور چونکہ اسے دیکھا جا چکا ہے، اس لیے اب وہ لوگوں کے دلوں پر قبضہ کرنے کی جرات نہیں کرتا، اور اس طرح فرشتوں کو مزید تنگ نہیں کیا جاتا۔ اس طرح وہ اپنے پورے دل و دماغ سے خدا سے محبت کرتے ہیں۔ صرف اسی وقت یہ واضح طور پر دیکھا جاتا ہے کہ فرشتے اپنی حقیقی ذات میں خدا سے تعلق رکھتے ہیں اور اس سے محبت کرتے ہیں۔ صرف یہی راستہ ہے جس سے خدا کی مرضی پوری ہو سکتی ہے۔ "تمام انسانوں کے دلوں کے اندر، اب ان کے دلوں میں میرے لیے جگہ ہے۔ اب میں انسانوں کے درمیان کراہت یا استرداد کا سامنا نہیں کروں گا، کیونکہ میرا عظیم کام پہلے ہی مکمل ہو چکا ہے، اور اس میں اب کوئی رکاوٹ نہیں ہے۔" جو اوپر بیان کیا گیا ہے اس کا یہ مفہوم ہے ۔ شیطان کی ستانے کی وجہ سے، لوگ خدا سے محبت کرنے کا وقت نہیں نکال پاتے اور ہمیشہ دنیا کی چیزوں میں ہی الجھے رہتے ہیں اور شیطان کے بہکاوے میں رہتے ہیں جس کی وجہ سے ان کا عمل خیالات کے الجھاؤ کا شکار ہوتا ہے۔ یہی وجہ ہے کہ خدا نے کہا ہے کہ بنی نوع انسان "نے زندگی کی بہت سی مشکلات، دنیا کی بہت سی ناانصافیوں، انسانی دنیا کے بہت سے نشیب و فراز کو برداشت کیا ہے، لیکن اب وہ میری روشنی میں رہتے ہیں۔ کل کی ناانصافیوں پر کون نہیں روتا؟" جب لوگ یہ کلام سنتے ہیں تو انہیں ایسا محسوس ہوتا ہے کہ گویا خدا ان کی پریشانی میں شریک ہے، ان کے ساتھ ہمدردی کر رہا ہے اور اس وقت ان کی شکایتیں سن رہا ہے۔ وہ اچانک انسانی دنیا کے درد کو محسوس کرتے ہیں اور سوچتے ہیں: "یہ بہت سچ ہے – میں نے دنیا میں کبھی بھی کسی چیز کا لطف نہیں اٹھایا۔ رحمِ مادر سے نکلنے کے بعد سے لے کر اب تک، میں نے انسانی زندگی کا عملی تجربہ کیا ہے اور میں نے کچھ بھی حاصل نہیں کیا ہے، لیکن میں نے تکلیف بہت برداشت کی ہے۔ یہ سب بہت کھوکھلا ہے! اور اب شیطان نے مجھے بہت بدعنوان بنا دیا ہے! اوہ! اگر خدا کی نجات نہ ہو تو جب میری موت کا وقت آئے گا، تو کیا میری تمام زندگی بے کار نہیں بسر ہوئی ہو گی؟ کیا انسانی زندگی کا کوئی مقصد ہے؟ کوئی تعجب نہیں ہے کہ خدا نے کہا ہے کہ سورج کے نیچے سب کچھ کھوکھلا ہے۔ اگر خدا نے آج مجھے آگہی نہ عطا کی ہوتی تو میں اب بھی تاریکی میں ہی ہوتا۔ کتنی بدبختی ہوتی!" اس موقع پر، اس کے دل میں ایک بدگمانی پیدا ہوتی ہے: "اگر میں خدا کے وعدے کو حاصل نہیں کر سکتا، تو میں زندگی کا عملی تجربہ کیسے جاری رکھ سکتا ہوں؟" ہر کوئی جو ان کلمات کو پڑھے گا وہ دعا کرتے وقت رو پڑے گا۔ انسانی نفسیات ایسی ہی ہے۔ اگر کوئی ذہنی طور پر غیر متوازن نہ ہو تو یہ ناممکن ہو گا کہ وہ اس کو پڑھے اور پھر بھی کوئی ردعمل ظاہر نہ کرے۔ ہر روز، خدا ہر قسم کے لوگوں کی حالتوں کو ظاہر کرتا ہے۔ بعض اوقات، وہ ان کی طرف سے شکایات کا اظہار کرتا ہے۔ بعض اوقات، وہ لوگوں کو ایک خاص ماحول پر کامیابی سے قابو پانے اور اس میں سے گزرنے میں مدد کرتا ہے۔ بعض اوقات، وہ لوگوں کے لیے ان کی "تبدیلیوں" کی نشاندہی کرتا ہے۔ ورنہ لوگوں کو یہ علم ہی نہ ہوتا کہ وہ زندگی میں کتنی ترقی کر چکے ہیں۔ بعض اوقات، خدا لوگوں کے تجربات کی حقیقت میں نشان دہی کرتا ہے، اور کبھی، وہ ان کی کوتاہیوں اور خامیوں کی نشاندہی کرتا ہے۔ کبھی وہ ان سے نئے تقاضے کرتا ہے، اور کبھی، وہ اس درجہ کی نشاندہی کرتا ہے جس تک وہ اسے سمجھتے ہیں۔ حالانکہ خدا نے یہ بھی کہا ہے: "میں نے بہت سے لوگوں کی طرف سے کہے گئے دل پر اثر کرنے والے الفاظ سنے ہیں، بہت سے لوگوں سے مصائب کے دوران ان کے تکلیف دہ تجربات کی تفصیل؛ میں نے بہت سے لوگ دیکھے ہیں جو شدید ترین مشکلات میں بھی مسلسل اپنی وفاداری مجھے پیش کرتے ہیں، اور میں نے بہت سے لوگ دیکھے ہیں، جب وہ مشکلات بھرے راستے پر چلتے ہوئے، باہر نکلنے کا راستہ تلاش کرتے ہیں۔" یہ مثبت کرداروں کی تفصیل ہے۔ "انسانی تاریخ کے ڈرامے" کی ہر قسط میں نہ صرف مثبت کردار بلکہ منفی کردار بھی رہے ہیں۔ لہذا، خدا ان منفی کرداروں کی بدصورتی کو ظاہر کرتا ہے۔ اس طرح، ان کے "غداروں" کے ساتھ موازنے سے ہی "راستباز انسانوں" کی بے لوث وفاداری اور بے خوف ہمت کا پتہ چلتا ہے۔ سب لوگوں کی زندگیوں میں، منفی عوامل ہوتے ہیں اور بغیر کسی استثنا کے، مثبت عوامل بھی ہوتے ہیں۔ خُدا تمام لوگوں کے بارے میں سچائی کو ظاہر کرنے کے لیے دونوں کا استعمال کرتا ہے، تاکہ غدار اپنے سر جھکائیں اور اپنے گناہوں کا اعتراف کریں، اور تاکہ، حوصلہ افزائی کے ساتھ، راست باز لوگ وفادار رہیں۔ خدا کے کلام کے اثرات بہت گہرے ہیں۔ بعض اوقات لوگ انہیں پڑھتے ہیں اور قہقہوں سے دُہرے ہوجاتے ہیں، جب کہ بعض اوقات وہ صرف خاموشی سے سر جھکا لیتے ہیں۔ کبھی وہ یاد میں کھو جاتے ہیں، کبھی وہ بہت روتے ہیں اور اپنے گناہوں کا اعتراف کرتے ہیں، کبھی وہ بھونڈے پن سے کام کرتے ہیں، اور کبھی وہ تلاش کرتے ہیں۔ مجموعی طور پر، ان مختلف حالات کی وجہ سے جن میں خدا بات کرتا ہے، لوگوں کے ردعمل میں تبدیلیاں آتی ہیں۔ جب کوئی شخص خدا کا کلام پڑھتا ہے، تو بعض اوقات پاس کھڑے لوگ غلطی سے یہ بھی سمجھ سکتے ہیں کہ وہ شخص ذہنی طور پر بیمار ہے۔ ان الفاظ پر غور کرو: "اور اس طرح، زمین پر متنازعہ جھگڑے اب نہیں رہے، اور، میرے کلام کے جاری ہونے کے بعد، جدید دور کے مختلف 'ہتھیاروں' کو واپس لے لیا گیا ہے۔" اکیلا لفظ "ہتھیار" ہی پورا دن ہنسا سکتا ہے، اور جب بھی کوئی اتفاقاً لفظ "ہتھیار" کو یاد کرے گا تو وہ خودبخود انتہائی زور سے ہنسے گا۔ کیا ایسا نہیں ہے؟ تو اس پر کیسے نہیں ہنس سکتا ہے؟

جب تو ہنسے، تو یہ سمجھنا نہ بھولنا کہ خدا بنی نوع انسان سے کیا چاہتا ہے، اور کلیسیا کی حقیقی حالت کو دیکھنا نہ بھولنا: "تمام نوع انسانی معمول کی حالت میں واپس آچکی ہے اور ایک نئی زندگی کا آغاز کر چکی ہے۔ نئے ماحول میں رہتے ہوئے، لوگوں کی ایک اچھی خاصی تعداد اپنے اردگرد نظر ڈالتی ہے، اور ایسا محسوس کرتی ہے کہ جیسے وہ بالکل ایک نئی دنیا میں داخل ہو گئی ہے، اور اس کی وجہ سے، وہ اپنے آپ کو فوراً موجودہ ماحول کے مطابق تبدیل نہیں کر پا رہی ہے یا ایک دم صحیح راستے میں داخل نہیں ہو پا رہی ہے۔" اس وقت کلیسیا کی حقیقی حالت یہ ہے۔ سب لوگوں کو فوری طور پر صحیح راستے پر لانے کے لیے زیادہ مضطرب نہ ہو۔ ایک مرتبہ جب روح القدس کا کام ایک خاص مقام تک پہنچ جاتا ہے، تو سب لوگ محسوس کیے بغیر اس میں داخل ہو جائیں گے۔ جب تو خدا کے کلام کے جوہر کو سمجھے گا، تو تجھے علم ہوگا کہ اس کی روح نے کہاں تک کام کیا ہے۔ خدا کی مرضی ہے: "میں صرف انسان کی برائی کے حساب سے، ایک مناسب انداز میں 'تعلیم' کا انتظام کرتا ہوں تاکہ ہر ایک کو بہتر طور پر صحیح راستے پر جانے کے قابل بنایا جائے۔" یہ خدا کے بولنے اور کام کرنے کا انداز ہے، اور یہ انسان کے عمل کرنے کا مخصوص طریقہ بھی ہے۔ اس کے بعد اس نے لوگوں کے لیے بنی نوع انسان کی حالتوں میں سے ایک اور کی نشان دہی کی: "اگر انسان مجھ میں موجود برکتوں سے لطف اندوز ہونے کے لئے تیار نہیں ہیں، تو میں صرف اس چیز سے متفق ہو سکتا ہوں جس کی انھیں شدید خواہش ہے اور انہیں اتھاہ گڑھے میں بھیج سکتا ہوں۔" خدا نے جامع اور مکمل طور پر بات کی اور لوگوں کو شکایت کرنے کا ذرا سا موقع بھی نہیں دیا۔ خدا اور انسان میں عین یہی فرق ہے۔ خدا انسان سے ہمیشہ کھلے اور آزادانہ طور پر بات کرتا ہے۔ خدا جو کہتا ہے اس کی ہر چیز میں کوئی اس کے مخلص دل کو دیکھ سکتا ہے، جس کی وجہ سے لوگ اپنے دلوں کا موازنہ اس کے دل کے ساتھ کرتے ہیں اور جس کی وجہ سے وہ اپنے دل اس کے سامنے کھولنے کے قابل ہوتے ہیں، تاکہ وہ دیکھ سکے کہ قوس قزح کے رنگوں میں ان کا مقام کہاں ہے۔ خدا نے کبھی کسی کے ایمان یا محبت کی تعریف نہیں کی ہے بلکہ اس نے ہمیشہ لوگوں کے لیے تقاضے مقرر کیے ہیں اور ان کے بدصورت پہلو کو بے نقاب کیا ہے۔ اس سے ظاہر ہوتا ہے کہ لوگ کتنی کم "حیثیت" رکھتے ہیں اور ان کی "ساخت" میں کتنی کمی ہے۔ انہیں اس کمی کو پورا کرنے کے لیے مزید "مشق" کی ضرورت ہے، یہی وجہ ہے کہ خدا لوگوں پر مسلسل "اپنا غضب نازل کرتا ہے۔" ایک دن، جب خدا بنی نوع انسان کے بارے میں پوری حقیقت کو ظاہر کر چکا ہو گا تو لوگ کامل بنا دیے جائیں گے، اور خدا پر سکون ہو جائے گا۔ لوگ اب خدا کو مزید نہیں ورغلائیں گے، اور اب وہ انہیں مزید "تعلیم" نہیں دے گا۔ تب سے، لوگ "اپنے طور پر زندگی بسر کرنے" کے قابل ہو جائیں گے، لیکن ابھی وہ وقت نہیں آیا ہے۔ لوگوں کے اندر ابھی بھی بہت کچھ ایسا ہے جسے "جعلی" کہا جا سکتا ہے، اور کئی مزید امتحانات کی ضرورت ہے، مزید کئی "چیک پوائنٹس" کی ضرورت ہے جہاں ان کے "ٹیکسوں" کو صحیح طریقے سے ادا کیا جا سکتا ہے۔ اگر اب بھی نقلی سامان موجود ہے تو اسے ضبط کر لیا جائے گا تاکہ وہ فروخت نہ ہو، اور پھر اسمگل شدہ سامان کی وہ کھیپ تلف کر دی جائے گی۔ کیا یہ کام کرنے کا ایک اچھا طریقہ نہیں ہے؟

لوگوں کے تخیل میں، ایسا لگتا ہے کہ خدا بہت بلند ہے، اور وہ ناقابل ادراک ہے۔ یہ ایسے ہے کہ گویا خدا انسانیت کے درمیان نہیں رہتا اور گویا وہ لوگوں کو حقیر سمجھتا ہے کیونکہ وہ بہت بلند ہے۔ تاہم، خُدا لوگوں کے تصورات کو توڑ دیتا ہے اور اُن سب کو ختم کر دیتا ہے، اُنہیں ”مقبروں“ میں دفن کر دیتا ہے جہاں وہ راکھ ہو جاتے ہیں۔ انسانیت کے تصورات کے بارے میں خُدا کا رویہ مُردوں کے بارے میں اُس کے رویے جیسا ہے، جو مرضی سے اُن کا تعین کرتا ہے۔ ایسا لگتا ہے کہ ”تصورات“ کا کوئی رد عمل نہیں ہے؛ اس لیے خدا یہ کام دنیا کی تخلیق سے لے کر آج تک کرتا رہا ہے، اور کبھی رکا نہیں ہے۔ جسم کی وجہ سے، انسان شیطان کے ذریعے بدعنوان بنائے گئے ہیں، اور زمین پر شیطان کے اعمال کی وجہ سے، انسان اپنے تجربات کے دوران ہر طرح کے تصورات کو تشکیل دیتے ہیں۔ اسے ”قدرتی تشکیل“ کہا جاتا ہے۔ یہ زمین پر خدا کے کام کا آخری مرحلہ ہے، اس لیے اس کے کام کا طریقہ اپنے عروج پر پہنچ چکا ہے، اور وہ لوگوں کے لیے اپنی تربیت کو تیز کر رہا ہے تاکہ وہ اس کے آخری کام میں کامل بنائے جا سکیں اور بالآخر خدا کی مرضی کو پورا کر سکیں۔ اس سے پہلے، انسانیت کے درمیان صرف روح القدس کی آگہی اور روشنی تھی، لیکن خود خدا کی طرف سے کوئی کلام نہیں کہا گیا۔ جب خُدا نے اپنی آواز سے بات کی تو ہر ایک حیران رہ گیا، اور آج کا کلام تو اور بھی دشوار ہے۔ اس کا مفہوم سمجھنا اور بھی مشکل ہے، اور انسان چکرائے ہوئے لگتے ہیں، کیونکہ اس کا پچاس فیصد کلام اقتباس کے نشانات کے درمیان آتا ہے۔ ”جب میں بولتا ہوں تو لوگ میری آواز کو پوری توجہ سے سنتے ہیں؛ جب میں خاموش ہو جاتا ہوں، تاہم، وہ پھر سے اپنی ’کاروائیاں‘ شروع کر دیتے ہیں۔“ اس اقتباس میں ایک لفظ اقتباس کے نشانات کے ساتھ شامل ہے۔ خدا جتنے زیادہ مزاح کے ساتھ بات کرتا ہے، جیسا کہ وہ یہاں کرتا ہے، اتنا ہی زیادہ وہ لوگوں کو ان کو پڑھنے کے لیے متوجہ کر سکتا ہے۔ لوگ جب پرسکون ہوتے ہیں تو نمٹے جانے کو قبول کرنے کے قابل ہوتے ہیں۔ تاہم، بنیادی طور پر، یہ زیادہ لوگوں کو حوصلہ شکنی یا مایوس ہونے سے روکنے کے لیے ہے جب وہ خدا کے کلام کو نہیں سمجھتے ہیں۔ یہ شیطان کے خلاف خدا کی جنگ میں ایک حربہ ہے۔ صرف اسی طرح لوگ خدا کے کلام میں دلچسپی لیتے رہیں گے اور حتیٰ کہ اگر وہ اس کلام کے سلسلے کو قبول نہیں کر سکتے تب بھی اس پر توجہ دیتے رہیں گے۔ تاہم، اُس کے تمام کلام میں جو کہ اقتباسات کے نشانات سے گھرا ہوا نہیں ہے، ایک بڑی دلکشی بھی ہے، اور اس لیے وہ زیادہ نمایاں ہے اور اس کی وجہ سے لوگ خدا کے کلام سے اور بھی زیادہ پیار کرتے ہیں اور اُس کے کلام کی مٹھاس اپنے دلوں میں محسوس کرتے ہیں۔ چونکہ خدا کا کلام بہت سی شکلوں میں آتا ہے، اور بھرپور اور متنوع ہے، اور چونکہ خدا کے بہت سے کلام میں اسم کی تکرار نہیں ہوتی ہے، اس کے تیسرے معنی میں، اس لیے لوگ یقین رکھتے ہیں کہ خدا ہمیشہ نیا ہوتا ہے اور کبھی پرانا نہیں ہوتا۔ ”میں لوگوں کو محض ’صارفین‘ بننے کے لیے نہیں کہتا؛ میں ان سے یہ بھی کہتا ہوں کہ وہ ’مصنوعات پیدا کرنے والے‘ بنیں جو شیطان کو شکست دیتے ہیں۔“ اس جملے میں ”صارفین“ اور ”مصنوعات پیدا کرنے والے“ الفاظ پچھلے زمانے میں بولے گئے کچھ الفاظ سے ملتے جلتے معنی رکھتے ہیں، لیکن خدا بے لچک نہیں ہے؛ بلکہ، وہ لوگوں کو اپنی تازگی سے آگاہ کرتا ہے اور اس طرح خدا کی محبت کو قیمتی سمجھنے دیتا ہے۔ خدا کی تقریر میں مزاح، اس کے فیصلے اور اس کے انسانیت کے تقاضوں پر مشتمل ہوتا ہے۔ جیسا کہ خدا کے تمام کلام کے مقاصد ہوتے ہیں، جیسا کہ اس سب کے معنی ہوتے ہیں، اس کے مزاح کا مقصد محض ماحول کو ہلکا کرنا یا لوگوں سے بلند قہقہے لگوانا نہیں ہے، اور نہ ہی اس کا مقصد صرف ان کے پٹھوں کو آرام دینا ہے۔ اس کی بجائے، خدا کے مزاح کا مقصد انسانوں کو پانچ ہزار سال کی غلامی سے آزاد کروانا ہے، دوبارہ کبھی غلام نہ بننے کے لیے، تاکہ وہ خدا کے کلام کو بہتر طور پر قبول کر سکیں۔ خدا کا طریقہ یہ ہے کہ دوائی کو نیچے جانے میں مدد کے لیے ایک چمچ چینی استعمال کریں؛ وہ لوگوں کے گلے میں کڑوی دوا نہیں ڈالتا۔ مٹھاس کے اندر کڑواہٹ ہوتی ہے اور کڑوے کے اندر مٹھاس بھی۔

”جب مشرق میں روشنی کی ہلکی سی جھلملاہٹ نظر آنا شروع ہوتی ہے تو کائنات کے تمام لوگ اس پر کچھ زیادہ توجہ دیتے ہیں۔ نیند میں مزید ڈوبے نہیں رہتے، انسان اس مشرقی روشنی کے منبع کا مشاہدہ کرنے کی مہم جوئی کے لیے آگے بڑھتے ہیں۔ ان کی محدود صلاحیت کی وجہ سے ابھی تک کوئی بھی اس جگہ کو نہیں دیکھ سکا جہاں سے روشنی پیدا ہوتی ہے۔“ یہ صرف خدا کے بیٹوں اور اس کے بندوں میں ہی نہیں بلکہ کائنات میں ہر جگہ ہو رہا ہے۔ مذہبی حلقوں کے لوگ اور ایمان نہ رکھنے والے سب کا یہ ردعمل ہے۔ اس لمحے میں جس میں خدا کا نور چمکتا ہے، ان کے دل سب آہستہ آہستہ بدل جاتے ہیں، اور وہ انجانے میں یہ دریافت کرنا شروع کر دیتے ہیں کہ ان کی زندگیاں بے معنی ہیں، انسانی زندگی بے قیمت ہے۔ انسان مستقبل کی جستجو نہیں کرتے، آنے والے کل پر غور نہیں کرتے، نہ ہی آنے والے کل کی فکر کرتے ہیں؛ بلکہ، وہ اس خیال پر قائم رہتے ہیں کہ جب وہ ابھی ”جوان“ ہیں تو انھیں زیادہ کھانا اور پینا چاہیے اور یہ کہ آخری دن آنے کے بعد یہ سب اس کے لائق ہو گا۔ انسانوں کو دنیا پر حکومت کرنے کی کسی قسم کی بھی کوئی خواہش نہیں ہے۔ دنیا کے لیے بنی نوع انسان کی محبت کی طاقت کو ”شیطان“ نے مکمل طور پر چرا لیا ہے، لیکن کوئی نہیں جانتا کہ جڑ کیا ہے۔ وہ صرف ایک دوسرے کو اطلاع دیتے ہوئے آگے پیچھے بھاگ سکتے ہیں، کیونکہ خدا کا دن ابھی نہیں آیا۔ ایک دن، ہر ایک تمام ناقابل ادراک اسرار کے جوابات دیکھے گا۔ یہ بالکل وہی ہے جو خدا کا مطلب تھا جب اس نے کہا، ”انسان نیند اور خواب سے بیدار ہوتے ہیں، اور تب ہی انہیں یہ احساس ہوتا ہے کہ آہستہ آہستہ میرا دن ان پر آ چکا ہے۔“ جب وہ وقت آئے گا تو تمام لوگ جو خدا کے ہیں سبز پتوں کی طرح ہو جائیں گے ”انتظار کر رہے ہیں کہ جب میں زمین پر ہوں تو میرے لیے اپنا کردار ادا کریں۔“ چین میں خدا کے بندوں میں سے بہت سے لوگوں کی حالت اب بھی خدا کی آواز سننے کے بعد سنبھل کر پھر بگڑ جاتی ہے، اور خدا کہتا ہے، ”پھر بھی، حقائق کو بدلنے کی طاقت سے محروم، وہ میری طرف سے سزا سنانے کا انتظار کرنے کے سوا کچھ نہیں کر سکتے۔“ ان میں سے اب بھی کچھ ایسے ہوں گے جنہیں باہر نکال دیا جائے گا – سب بغیر تبدیل ہوئے نہیں رہیں گے۔ بلکہ، لوگ صرف امتحان میں ڈالے جانے کے بعد ہی معیار پر پورا اتر سکتے ہیں، جس کے ذریعے انہیں ”معیار کے صداقت نامے“ جاری کیے جاتے ہیں؛ دوسری صورت میں، وہ بے کار چیزوں کے ڈھیر پر کوڑا کرکٹ بن جائیں گے۔ خدا مسلسل انسانیت کی حقیقی حالت کی طرف اشارہ کرتا ہے، لہذا لوگ تیزی سے خدا کی پراسراریت محسوس کرتے ہیں۔ ”اگر وہ خدا نہ ہوتا تو وہ ہماری اصل حالت کو اتنی اچھی طرح کیسے جان سکتا؟“ اس کے باوجود لوگوں کی کمزوری کی وجہ سے، ”انسانوں کے دلوں میں، میں نہ بلند ہوں نہ پست۔ جہاں تک ان کا تعلق ہے تو میرے موجود ہونے یا نہ ہونے سے کوئی فرق نہیں پڑتا۔“ کیا تمام لوگوں کی حالت بالکل ایسی ہی نہیں ہے جو حقیقت کے ساتھ بہترین مطابقت رکھتی ہے؟ جہاں تک انسانوں کا تعلق ہے، خدا اس وقت موجود ہوتا ہے جب وہ اسے تلاش کرتے ہیں اور اس وقت موجود نہیں ہوتا ہے جب وہ اسے تلاش نہیں کرتے ہیں۔ دوسرے الفاظ میں، جیسے ہی انسانوں کو خدا کی مدد کی ضرورت ہوتی ہے تو وہ ان کے دلوں میں موجود ہوتا ہے، لیکن جب انہیں اس کی مزید ضرورت نہیں رہتی ہے، تو وہ موجود نہیں ہوتا ہے۔ یہ وہ ہے جو لوگوں کے دلوں میں ہے۔ درحقیقت، زمین پر ہر کوئی اس طریقے سے سوچتا ہے، تمام ”ملحدوں“ سمیت، اور خدا کے بارے میں ان کا ”تاثر“ مبہم اور دھندلا بھی ہے۔

”اس لیے پہاڑ زمین پر قوموں کے درمیان سرحدیں بن جاتے ہیں، پانی مختلف سرزمین کے لوگوں کو الگ رکھنے میں رکاوٹ بن جاتا ہے، اور ہوا وہ بن جاتی ہے جو زمین کے اوپر کی جگہوں پر ایک شخص سے دوسرے شخص کی طرف بہتی ہے۔“ یہ وہ کام تھا جو خدا نے دنیا کی تخلیق کے وقت کیا۔ یہاں اس کا ذکر کرنا لوگوں کے لیے الجھا دینے والا ہے: کیا یہ ہو سکتا ہے کہ خدا ایک اور دنیا تخلیق کرنا چاہتا ہے؟ یہ کہنا مناسب ہے: جب بھی خدا بولتا ہے، اس کا کلام دنیا کی تخلیق، انتظام اور تباہی پر مشتمل ہوتا ہے؛ بس یہ ہے کہ بعض اوقات وہ واضح ہوتا ہے، اور بعض اوقات وہ مبہم ہوتا ہے۔ خدا کا تمام انتظام اس کے کلام میں مجسم ہے؛ یہ صرف اتنا ہے کہ لوگ اس میں تمیز نہیں کر سکتے۔ خدا انسانوں کو جو نعمتیں عطا کرتا ہے ان سے ان کا ایمان سو گنا بڑھ جاتا ہے۔ باہر سے ایسا لگتا ہے کہ گویا خدا ان سے وعدہ کر رہا ہے، لیکن جوہر میں یہ خدا کی اپنی بادشاہی کے لوگوں سے مطالبات کا پیمانہ ہے۔ جو استعمال کے قابل ہیں وہ باقی رہیں گے جبکہ جو نہیں ہیں آسمان سے آنے والی آفت انھیں نگل لے گی۔ ”آسمانوں میں گھومتے ہوئے گرج، انسانوں کو مارے گی؛ جب اونچے اونچے پہاڑ گریں گے تو انھیں دفن کر دیں گے؛ بھوک کے مارے جنگلی درندے ان کو کھا جائیں گے؛ اور سمندر، بڑھتے ہوئے، ان کے سروں کے اوپر بند ہو جائیں گے۔ جیسا کہ انسانیت برادر کُش تنازعات میں مصروف ہے، تمام انسان اپنے درمیان سے پیدا ہونے والی آفات میں اپنی تباہی تلاش کریں گے۔“ یہ وہ ”خصوصی سلوک“ ہے جو ان لوگوں کے ساتھ کیا جائے گا جو معیار کے مطابق نہیں ہیں اور جو بعد میں خدا کی بادشاہی میں نجات حاصل نہیں کریں گے۔ خدا جتنی زیادہ ایسی باتیں کہتا ہے، ”تم یقیناً، میری روشنی کی راہنمائی میں، تاریکی کی قوتوں کی جان لیوا پکڑ کو توڑو گے۔ تم یقینی طور پر، اندھیرے کے درمیان، اپنی راہنمائی کرنے والی روشنی سے محروم نہیں ہو گے،“ اُتنا ہی زیادہ لوگ اپنی عزت کے بارے میں آگاہ ہوتے ہیں؛ اس طرح، وہ نئی زندگی کی تلاش میں زیادہ یقین رکھتے ہیں۔ خدا انسانوں کو فراہم کرتا ہے جیسا کہ وہ اس سے مانگتے ہیں۔ ایک بار جب خُدا اُنہیں کسی حد تک بے نقاب کر دیتا ہے، تو وہ بہترین نتیجہ حاصل کرنے کے لیے برکت کے لہجے کا استعمال کرتے ہوئے اپنے اندازِ گفتگو کو تبدیل کر دیتا ہے۔ اس طریقے سے انسانیت سے تقاضے کرنے سے زیادہ عملی نتائج برآمد ہوتے ہیں۔ کیونکہ لوگ سبھی اپنے ہم منصبوں کے ساتھ کاروبار کے بارے میں بات کرنے کے لیے آمادہ ہوتے ہیں – وہ سب کاروبار کے ماہر ہیں – یہ بالکل وہی ڈھونڈنا اور ہدف تک پہنچنا ہے جو کہ خدا کے یہ کہنے میں ہے۔ تو، ”سینیم“ کیا ہے؟ یہاں خدا زمین پر اس بادشاہی کا حوالہ نہیں دیتا، جسے شیطان نے بدعنوان بنا دیا ہے، بلکہ ان تمام فرشتوں کے اجتماع کی طرف اشارہ کرتا ہے جو خدا کی طرف سے آئے ہیں۔ کلام ”ثابت قدم اور غیر متزلزل رہنا“ کا مطلب یہ ہے کہ فرشتے شیطان کی تمام قوتوں کو توڑ کر آئیں گے، اس طرح پوری کائنات میں سینیم قائم کریں گے۔ اس طرح سینیم کا اصل معنی زمین پر موجود تمام فرشتوں کا جمع ہونا ہے اور یہاں اس سے مراد وہ ہیں جو زمین پر موجود ہیں۔ لہٰذا، زمین پر جو بادشاہی بعد میں موجود ہو گی اسے ”سینیم“ کہا جائے گا نہ کہ ”بادشاہت“۔ زمین پر ”بادشاہت“ کا کوئی حقیقی معنی نہیں ہے؛ یہ جوہر میں، سینیم ہے۔ لہٰذا ان کو سینیم کی تشریح سے جوڑنے سے ہی کلام کے صحیح معنی معلوم ہوسکتے ہیں، ”تم یقیناً، میرے جلال کو پوری کائنات میں پھیلاؤ گے۔“ یہ مستقبل میں زمین پر تمام لوگوں کی درجہ بندی کو ظاہر کرتا ہے۔ سینیم کے تمام لوگ بادشاہ ہوں گے جو زمین کے تمام لوگوں کے عذاب بھگتنے کے بعد ان پر حکومت کریں گے۔ سینیم کے لوگوں کے انتظام کی وجہ سے زمین پر ہر چیز معمول کے مطابق کام کرے گی۔ یہ صورت حال کے ایک کچے خاکے سے زیادہ کچھ نہیں۔ تمام انسان خدا کی بادشاہی کے اندر رہیں گے، یعنی وہ سینیم میں چھوڑ دیے جائیں گے۔ زمین پر انسان فرشتوں کے ساتھ بات چیت کر سکیں گے۔ اس طرح، آسمان اور زمین منسلک ہو جائیں گے؛ یا، دوسرے لفظوں میں، زمین پر تمام لوگ خُدا کے تابع ہوں گے اور اُس سے محبت کریں گے جیسا کہ آسمان کے فرشتے کرتے ہیں۔ اس وقت، خدا زمین پر تمام لوگوں کے سامنے سرِ عام ظاہر ہو گا اور انہیں اپنی عام آنکھوں سے اپنا حقیقی چہرہ دیکھنے کی اجازت دے گا، اور وہ کسی بھی وقت اپنے آپ کو ان پر ظاہر کر دے گا۔

خدا نے تمام بنی نوع انسان کو تخلیق کیا، اور آج تک تمام نوع انسانی کی راہنمائی کی ہے۔ اس طرح خدا وہ سب کچھ جانتا ہے جو انسانوں کے درمیان ہوتا ہے: وہ انسان کی دنیا کی تلخیوں کو جانتا ہے، انسان کی دنیا کی مٹھاس کو سمجھتا ہے، اور اسی لیے وہ ہر روز تمام بنی نوع انسان کی زندگی کے حالات بیان کرتا ہے، اور اس کے علاوہ تمام بنی نوع انسان کی کمزوری اور بدعنوانی سے بھی نمٹتا ہے۔ خدا کی یہ مرضی نہیں ہے کہ تمام بنی نوع انسان کو اتھاہ گڑھے میں ڈال دیا جائے، یا یہ کہ تمام بنی نوع انسان کو بچا لیا جائے۔ خدا کے اعمال کا ہمیشہ ایک اصول ہوتا ہے لیکن کوئی بھی اس قابل نہیں ہے کہ وہ جو کچھ کرتا ہے اس کے قوانین کو سمجھ سکے۔ جب لوگوں کو خدا کی عظمت اور غضب کا علم ہو جاتا ہے تو خدا فوراً لہجے کو رحمت اور محبت میں تبدیل کر لیتا ہے لیکن جب لوگوں کو خدا کی رحمت اور محبت کا پتہ چل جاتا ہے تو وہ فوراً ایک مرتبہ پھر لہجہ بدل لیتا ہے اور اپنے کلام کو کھانا اتنا مشکل بنا دیتا ہے کہ جیسے وہ ایک زندہ مرغ ہو۔ خُدا کے تمام کلام میں، آغاز کو کبھی بھی نہیں دہرایا گیا، اور نہ ہی کبھی اُس کا کوئی کلام گزشتہ کل کے کلام کے اصول کے مطابق کہا گیا ہے؛ یہاں تک کہ لہجہ بھی ایک جیسا نہیں ہے، اور نہ ہی مواد میں کوئی تعلق ہے – یہ سب کچھ لوگوں کو اور بھی زیادہ حیران کن محسوس ہوتا ہے۔ یہ خدا کی حکمت ہے، اور اس کے مزاج کا انکشاف ہے۔ وہ اپنی تقریر کے لہجے اور انداز کو لوگوں کے خیالات کو منتشر کرنے کے لیے استعمال کرتا ہے، شیطان کو الجھانے کے لیے اور شیطان سے خدا کے اعمال کو زہر آلود کرنے کا موقع چھیننے کے لیے۔ خدا کے کاموں کی حیرت انگیزی لوگوں کے ذہنوں کو خدا کے کلام سے چکرا کر رکھ دیتی ہے۔ وہ بمشکل اپنا سامنے کا دروازہ تلاش کرنے کے قابل ہوتے ہیں، اور یہ تک نہیں جانتے کہ انھیں کب کھانا یا آرام کرنا ہے، اس طرح وہ واقعی "خُدا کے لیے نیند اور خوراک کو ترک کرنے" کو حاصل کرتے ہیں۔ لیکن اس مقام پر بھی خدا موجودہ حالات سے غیر مطمئن رہتا ہے، اور انسان سے ہمیشہ ناراض رہتا ہے، اسے مجبور کرتا ہے کہ وہ اپنے مخلص دل کو سامنے لائے۔ اگر نہیں، تو جیسے ہی خدا نے ذرا سی نرمی دکھائی تو لوگ فوراً "اطاعت" کریں گے اور بے پروائی کا شکار ہو جائیں گے۔ یہ انسان کی پستی ہے؛ اسے قائل نیں کیا جا سکتا ہے لیکن اسے حرکت میں لانے کے لیے لازمی مارنا پیٹنا یا گھسیٹنا چاہیے۔ "ان تمام لوگوں میں سے جن کو میں دیکھتا ہوں، کسی نے بھی شعوری طور پر اور براہ راست مجھے کبھی تلاش نہیں کیا۔ وہ سب دوسروں کے کہنے پر اکثریت کی پیروی کرتے ہوئے میرے سامنے آتے ہیں، اور وہ اپنی زندگیوں کو سنوارنے کے لیے قیمت ادا کرنے یا وقت خرچ کرنے کو تیار نہیں ہوتے۔" زمین پر سب کے حالات اسی طرح کے ہیں۔ اس طرح، رسولوں یا پیشواؤں کے کام کے بغیر، سب لوگ بہت پہلے سے بکھر چکے ہوتے، اور اسی لیے تمام ادوار میں، رسولوں اور نبیوں کی کمی نہیں رہی ہے۔

ان کلمات میں، خدا تمام بنی نوع انسان کی زندگی کے حالات کی تلخیص کرنے کے لیے خصوصی توجہ مرکوز کرتا ہے۔ درج ذیل کی طرح کے تمام کلمات اسی قسم کے ہیں: "انسان کی زندگی میں معمولی سی گرم جوشی بھی نہیں ہے، اور وہ انسانیت یا روشنی کے کسی سراغ سے محروم ہے – پھر بھی وہ ہمیشہ نفس پرست رہا ہے، زندگی بھر اہمیت سے محروم رہا ہے جس میں وہ کچھ حاصل کیے بغیر بھاگ دوڑ کرتا ہے۔ پلک جھپکتے ہی موت کا دن قریب آ جاتا ہے اور انسان ایک تلخ موت مر جاتا ہے۔" یہ کیوں ہے کہ خدا نے آج تک بنی نوع انسان کے وجود کی راہنمائی کی ہے اور اس کے باوجود وہ انسانی دنیا میں زندگی کے کھوکھلے پن کو بھی ظاہر کرتا ہے؟ اور وہ سب لوگوں کی پوری زندگی کو "جلدی میں آنا اور جلدی میں جانا" کے طور پر کیوں بیان کرتا ہے؟ یہ کہا جا سکتا ہے کہ یہ سب خدا کا منصوبہ ہے، یہ سب خدا کی طرف سے مقرر کیا گیا ہے، اور اسی طرح، ایک اور لحاظ سے یہ اس بات کی عکاسی کرتا ہے کہ کس طرح خدا الوہیت میں زندگی کے علاوہ سب کو حقیر سمجھتا ہے۔ اگرچہ خدا نے تمام بنی نوع انسان کو تخلیق کیا ہے، لیکن اس نے کبھی بھی تمام بنی نوع انسان کی زندگی میں حقیقی معنوں میں خوشی حاصل نہیں کی ہے، اور اس لیے وہ محض انسانوں کو شیطان کی بدعنوانی کے تحت رہنے دیتا ہے۔ بنی نوع انسان کے اس عمل سے گزرنے کے بعد، وہ بنی نوع انسان کو فنا کر دے گا یا بچا لے گا، اور اس طرح انسان زمین پر ایسی زندگی حاصل کر لے گا جو کھوکھلی نہیں ہے۔ یہ سب خدا کے منصوبے کا حصہ ہے۔ اور اس طرح، انسان کے شعور میں ہمیشہ ایک خواہش ہوتی ہے، جس نے کسی کو بھی خوشی سے بے گناہ موت نہیں مرنے نہیں دیا – لیکن اس خواہش کو حاصل کرنے والے صرف آخری ایام کے لوگ ہیں۔ آج لوگ ابھی تک ایک ناقابل واپسی کھوکھلے پن کے درمیان جی رہے ہیں اور وہ اب بھی اس پوشیدہ خواہش کے منتظر ہیں: "جب میں اپنے ہاتھوں سے اپنا چہرہ ڈھانپ لیتا ہوں، اور لوگوں کو زمین کے نیچے دباتا ہوں، تو فوراً ان کے لیے سانس لینا مشکل ہو جاتا ہے اور وہ بمشکل زندہ رہنے کے قابل ہوتے ہیں۔ اس ڈر سے کہ میں اُن کو تباہ کر دوں گا، وہ مجھ سے فریاد کرتے ہیں، کیونکہ وہ سب اُس دن کو دیکھنا چاہتے ہیں جب میں جاہ وجلال حاصل کروں گا۔" آج تمام لوگوں کے حالات ایسے ہیں۔ وہ سب ایک "خلا" میں رہتے ہیں، "آکسیجن" کے بغیر، جس کی وجہ سے ان کے لیے سانس لینا مشکل ہو جاتا ہے۔ خدا تمام بنی نوع انسان کی بقا میں مدد دینے کے لیے انسان کے شعور میں خواہش کا استعمال کرتا ہے؛ اگر ایسا نہ ہو، تو سب "راہب بننے کے لیے گھر چھوڑ دیں گے،" جس کے نتیجے میں نوع انسانی ناپید ہو جائے گی، اور ختم ہو جائے گی۔ اسی طرح خدا نے انسان سے جو وعدہ کیا تھا اسی کی وجہ سے انسان آج تک زندہ ہے۔ یہ سچ ہے، لیکن انسان نے کبھی اس قانون کو دریافت نہیں کیا، اور اس طرح وہ نہیں جانتا کہ وہ کیوں "خود پر موت کے دوسری مرتبہ آ جانے کے شدید خوف" میں مبتلا ہے۔ انسان ہونے کے ناطے، کسی میں بھی زندہ رہنے کی ہمت نہیں ہے، پھر بھی کسی کو کبھی مرنے کی ہمت بھی نہیں ہوئی، اور اسی لیے خدا کہتا ہے کہ لوگ "ایک تلخ موت مرتے ہیں۔" یہ انسان کا حقیقی حال ہے۔ شاید، اپنے امکانات میں، کچھ لوگوں کو ناکامیوں کا سامنا کرنا پڑا ہے اور انھوں نے موت کے بارے میں سوچا ہے، لیکن ان خیالات پر کبھی عمل نہیں ہوا ہے؛ شاید، کچھ لوگوں نے خاندانی جھگڑوں کی وجہ سے موت کا سوچا ہو، لیکن اپنے پیاروں کا سوچ کر وہ اپنی خواہش کو پورا کرنے سے قاصر رہتے ہیں؛ اور شاید، کچھ لوگوں نے اپنی شادی کی ناکامی کی وجہ سے موت کے بارے میں سوچا ہے، لیکن وہ اس پر عمل کرنے کو تیار نہیں ہیں۔ اس طرح لوگ اپنے دلوں میں شکایات یا دائمی ندامت کے ساتھ ہی مر جاتے ہیں۔ تمام لوگوں کی مختلف حالتیں ایسی ہیں۔ انسان کی وسیع دنیا پر نظر ڈالتے ہوئے، لوگ ایک نہ ختم ہونے والے دھارے میں آتے ہیں اور چلے جاتے ہیں، اور اگرچہ وہ یہ محسوس کرتے ہیں کہ جینے سے زیادہ موت میں خوشی ہو گی، لیکن پھر بھی وہ صرف باتیں ہی کرتے ہیں، اور کسی نے مرنے کے بعد واپس آ کر زندوں کو موت کی خوشی سے لطف اندوز ہونے کا طریقہ بتانے کے لیے پہل کرتے ہوئے کبھی مثال قائم نہیں کی ہے۔ لوگ قابلِ نفرت کمینے ہیں: ان میں کوئی شرم یا عزتِ نفس نہیں ہوتی، اور وہ ہمیشہ اپنی بات سے پیچھے ہٹ جاتے ہیں۔ اپنے منصوبے میں، خدا نے لوگوں کے ایک گروہ کو پہلے سے مقرر کر لیا ہے جو اس کے وعدے سے لطف اندوز ہوں گے، اور اس طرح خدا کہتا ہے، "بہت سی روحیں جسم کی حالت میں رہ چکی ہیں، اور بہت سے مر چکی ہیں اور زمین پر دوبارہ پیدا ہوئی ہیں۔ پھر بھی ان میں سے کسی کو آج کی بادشاہی کی برکتوں سے لطف اندوز ہونے کا موقع نہیں ملا۔" آج بادشاہی کی برکتوں سے لطف اندوز ہونے والے سب لوگ وہ ہیں جنھیں خدا نے دنیا کی تخلیق کے وقت ہی پہلے سے مقرر کر دیا تھا۔ خُدا نے اِن روحوں کے لیے آخری ایام میں جسم میں رہنے کا انتظام کیا، اور بالآخر، خُدا لوگوں کے اس گروہ کو حاصل کر لے گا، اور اُن کے لیے سینیم میں رہنے کا انتظام کرے گا۔ کیونکہ، جوہر میں، ان لوگوں کی روحیں فرشتے ہیں، خدا کہتا ہے، "کیا واقعی انسان کی روح میں میرا کبھی کوئی سراغ نہیں رہا ہے؟" درحقیقت جب لوگ جسم میں رہتے ہیں تو وہ روحانی دنیا کے معاملات سے بے خبر رہتے ہیں۔ ان سادہ الفاظ سے – "انسان مجھے محتاط نظروں سے دیکھتا ہے" – خدا کی ذہنی کیفیت کو سمجھا جا سکتا ہے۔ ان سادہ الفاظ میں خدا کی پیچیدہ نفسیات کا اظہار ہوتا ہے۔ تخلیق کے وقت سے لے کر آج تک، خدا کے دل میں ہمیشہ غضب اور فیصلے کے ساتھ غم موجود رہا ہے، کیونکہ زمین پر لوگ خدا کی مرضی کا خیال رکھنے سے قاصر ہیں، جیسا کہ خدا کہتا ہے، "انسان پہاڑی وحشی کی مانند ہے۔" لیکن خدا یہ بھی کہتا ہے، "ایک دن آئے گا جب انسان طاقتور سمندر کے درمیان سے تیر کر میری طرف آئے گا، تاکہ وہ زمین کے تمام قیمتی اثاثوں سے لطف اندوز ہو سکے اور سمندر کے نگل جانے کے خطرے کو پیچھے چھوڑ دے۔" یہ خدا کی مرضی کی تکمیل ہے، اور اسے ایک ناگزیر رجحان کے طور پر بھی بیان کیا جا سکتا ہے، اور یہ خدا کے کام کی تکمیل کی علامت ہے۔

جب بادشاہی مکمل طور پر زمین پر اتر آئے گی تو تمام لوگ اپنی اصلی شکل کو واپس حاصل کر لیں گے۔ چنانچہ خدا کہتا ہے، "میں اپنے تخت کے اوپر سے لطف اندوز ہوتا ہوں، اور میں ستاروں کے درمیان رہتا ہوں۔ فرشتے میری خاطر نئے گیت اور نئے رقص پیش کرتے ہیں۔ ان کی نزاکت اب مزید ان کے چہروں پر آنسو بہانے کا سبب نہیں بنتی۔ اب میں اپنے سامنے فرشتوں کے رونے کی مزید آواز نہیں سنتا، اور اب کوئی مجھ سے تکالیف کی شکایت نہیں کرتا۔" اس سے ظاہر ہوتا ہے کہ جس دن خدا مکمل جاہ وجلال حاصل کرتا ہے وہ دن ہے جب انسان اپنے آرام سے لطف اندوز ہوتا ہے؛ شیطان کے خلل کے نتیجے میں لوگ اب جلدبازی نہیں کرتے، دنیا مزید ترقی کرنا بند کر دیتی ہے، اور لوگ آرام سے رہتے ہیں – کیونکہ آسمانوں کے بے شمار ستاروں کی تجدید ہو جاتی ہے، اور سورج، چاند، ستارے وغیرہ اور آسمان میں اور زمین پر تمام پہاڑ اور دریا سب بدل جاتے ہیں۔ اور چونکہ انسان بدل گیا ہے اور خدا بدل گیا ہے، اسی طرح سب چیزیں بھی بدل جائیں گی۔ یہ خدا کے انتظامی منصوبے کا حتمی مقصد ہے، اور یہ وہی ہے جو آخر کار حاصل کیا جائے گا۔ خدا کا ان تمام کلمات کو کہنے کا بنیادی مقصد یہ ہے کہ انسان خدا کو جان لے۔ لوگ خدا کے انتظامی احکام کو نہیں سمجھتے ہیں۔ خدا جو کچھ بھی کرتا ہے وہ خود خدا کی طرف سے منظم کیا جاتا اور ترتیب دیا جاتا ہے، اور خدا اس بات پر آمادہ نہیں ہے کہ کوئی مداخلت کرے؛ اس کی بجائے، وہ لوگوں کو وہ سب کچھ دیکھنے دیتا ہے جو اس نے ترتیب دیا ہے اور جو انسان کے لیے ناقابل حصول ہے۔ اگرچہ انسان اسے دیکھ سکتا ہے، یا اس کا تصور کرنا مشکل ہوتا ہے، سب کچھ صرف خدا قابو کرتا ہے، اور خدا اسے معمولی سی انسانی سوچ سے بھی داغدار نہیں ہونے دینا چاہتا۔ خدا یقیناً کسی بھی حصہ لینے والے کو معاف نہیں کرے گا چاہے وہ تھوڑا سا ہی کیوں نہ ہو؛ خدا وہ خدا ہے جو انسان کی سرکشی کو معاف نہیں کرتا ہے، اور ایسا لگتا ہے کہ خدا کی روح اس سلسلے میں خاص طور پر حساس ہے۔ اس طرح، جو کوئی بھی دخل دینے کا ذرا سا بھی ارادہ رکھتا ہے تو خدا کے بھسم کر دینے والے شعلے اسے فوراً ڈھانپ لیں گے اور اسے آگ میں جلا کر راکھ کر دیں گے۔ خدا لوگوں کو ان کی صلاحیتوں کی نمائش ان کی مرضی کے مطابق کرنے کی اجازت نہیں دیتا، کیونکہ جن سب کو صلاحیتیں عطا کی گئی ہیں وہ زندگی کے بغیر ہیں؛ یہ مفروضہ صلاحیتیں صرف خدا کی خدمت کرتی ہیں، اور شیطان کی طرف سے پیدا ہوتی ہیں، اور اس طرح خدا ان سے خاص طور پر نفرت کرتا ہے، جو اس میں کوئی رعایت نہیں دیتا ہے۔ پھر بھی اکثر ایسے زندگی کے بغیر لوگ ہوتے ہیں جو خدا کے کام میں حصہ لینے کا امکان رکھتے ہیں، اور اس کے علاوہ، ان کی شرکت کا علم نہیں ہوتا ہے، کیونکہ یہ ان کی صلاحیتوں کی وجہ سے قابلِ شناخت نہیں ہوتی ہیں۔ تمام ادوار کے دوران، جن لوگوں کو صلاحیتیں عطا ہوئی ہیں وہ کبھی ثابت قدم نہیں رہے، کیونکہ وہ زندگی کے بغیر ہیں، اور اس لیے ان میں مزاحمت کی طاقت نہیں ہے۔ چنانچہ خدا کہتا ہے، "اگر میں صاف انداز میں بات نہیں کروں گا، تو انسان کبھی اپنے حواس میں نہیں آئے گا، اور انجانے میں میری تادیب کا شکار ہو جائے گا – کیونکہ انسان مجھے میرے جسم میں نہیں جانتا ہے۔" گوشت اور خون کے تمام لوگ خدا کی طرف سے ہدایت یافتہ ہیں، لیکن پھر بھی شیطان کی غلامی میں رہتے ہیں، اور اسی لیے لوگوں کا ایک دوسرے کے ساتھ کبھی بھی معمول کا رشتہ نہیں رہا ہے، خواہ ہوس کی وجہ سے، یا محبت کی وجہ سے، یا ان کے ماحول کے انتظامات کی وجہ سے۔ اس طرح کے غیر معمولی تعلقات خدا کو سب سے زیادہ ناپسند ہیں، اور اسی لیے ان تعلقات کی وجہ سے خدا کے منہ سے یہ کلمات نکلتے ہیں: "میں جو چاہتا ہوں وہ زندگی سے بھرپور زندہ مخلوقات ہیں، موت میں دھنسی ہوئی لاشیں نہیں۔ چونکہ میں بادشاہی کے میز سے ٹیک لگاتا ہوں، میں زمین پر موجود تمام لوگوں کو مجھ سے معائنہ کروانے کا حکم دوں گا۔" جب خدا پوری کائنات کے اوپر ہوتا ہے، تو وہ ہر روز گوشت اور خون کے لوگوں کے ہر عمل کا مشاہدہ کرتا ہے، اور اس نے ان میں سے کسی ایک کو بھی کبھی نظر انداز نہیں کیا ہے۔ یہ خدا کے اعمال ہیں۔ اور اسی لیے میں تمام لوگوں کو نصیحت کرتا ہوں کہ وہ اپنے اپنے خیالات، نظریات اور اعمال کا جائزہ لیں۔ میں یہ نہیں کہتا ہوں کہ تو خدا کے لئے شرمندگی کا نشان بن بلکہ خدا کے جاہ و جلال کا مظہر بن کہ تیرے تمام افعال، الفاظ اور زندگی شیطان کے مذاق کا نشانہ نہ بنے۔ سب لوگوں سے خدا کا یہی تقاضا ہے۔


باب 21

خدا کی نظروں میں، لوگ جانوروں کی دنیا میں جانوروں کی مانند ہیں۔ وہ ایک دوسرے سے لڑتے ہیں، ایک دوسرے کو ذبح کرتے ہیں، اور ایک دوسرے کے ساتھ غیر معمولی تعامل کرتے ہیں۔ خدا کی نظروں میں، وہ بندروں کی طرح بھی ہیں، عمر یا جنس سے قطع نظر ایک دوسرے کے خلاف سازشیں کرتے ہیں۔ اس طرح، جو کچھ پوری نوع انسانی کرتی ہے اور ظاہر کرتی ہے، وہ کبھی بھی خدا کی مرضی کے بعد مطابق نہیں ہوتا ہے۔ وہ وقت جب خُدا اپنا چہرہ ڈھانپتا ہے بالکل وہی وقت ہوتا ہے جب پوری دنیا کے لوگوں کو آزمایا جاتا ہے۔ تمام لوگ درد میں کراہتے ہیں، وہ سب تباہی کے خطرے میں رہتے ہیں، اور ان میں سے ایک بھی کبھی خدا کے فیصلے سے نہیں بچ سکا ہے۔ درحقیقت، جسم بننے میں خُدا کا بنیادی مقصد انسان کی عدالت کرنا اور اپنے جسم کی حالت میں اُس کی مذمت کرنا ہے۔ خدا کے ذہن میں، یہ بہت پہلے ہی طے ہو چکا ہے کہ کس کو، اس کے مادّے کے مطابق، بچایا جائے گا یا تباہ کیا جائے گا، اور یہ آخری مرحلے کے دوران آہستہ آہستہ واضح کر دیا جائے گا۔ جیسے جیسے دن اور مہینے گزرتے ہیں، لوگ بدل جاتے ہیں اور ان کی اصل شکل ظاہر ہو جاتی ہے۔ انڈے کے پھٹ کر کھلنے کے بعد یہ ظاہر ہو جاتا ہے کہ اس میں مرغی ہے یا بطخ۔ انڈے کے ٹوٹنے کا وقت وہی ہے جب زمین پر آفات کا خاتمہ ہو گا۔ اس سے یہ دیکھا جا سکتا ہے کہ یہ جاننے کے لیے کہ اندر ”مرغی“ ہے یا ”بطخ“، ”انڈے“ کو لازمی کھول کر توڑنا چاہیے۔ خدا کے دل میں یہ منصوبہ ہے، اور اسے ضرور پورا ہونا چاہیے۔

”بےچارہ، قابل رحم انسان! ایسا کیوں ہے کہ انسان مجھ سے محبت کرتا ہے، لیکن میری روح کے ارادوں کی پیروی کرنے سے قاصر ہے؟“ انسان کی اس حالت کی وجہ سے، خُدا کی مرضی کو پورا کرنے کے لیے اسے نمٹنے کے عمل سے لازمی گزرنا چاہیے۔ اور بنی نوع انسان کے لیے خُدا کی نفرت کی وجہ سے، اُس نے کئی بار اعلان کیا ہے: ”اے تمام نوع انسانی کے باغیو! انھیں لازماً میرے پیروں تلے کچلا جانا چاہیے۔ وہ میری تادیب کے درمیان مٹ جائیں گے، اور جس دن میری عظیم کاروائی مکمل ہو گی، انھیں ضرور نوع انسانی سے باہر نکال دیا جائے گا، تاکہ پوری نوع انسانی ان کے بدصورت چہرے کو جان لے۔“ خدا تمام انسانوں سے جسمانی طور پر بات کر رہا ہے، اور وہ روحانی دنیا میں شیطان سے بھی بات کر رہا ہے، جو پوری کائنات سے اوپر ہے۔ یہ خدا کی مرضی ہے، اور یہ وہی ہے جو خدا کے 6000 سالہ منصوبے کے ذریعے حاصل کیا جانا ہے۔

حقیقت میں، خدا خاص طور پر معمول کے مطابق ہے، اور کچھ چیزیں ایسی ہیں جو صرف اسی صورت میں پوری ہو سکتی ہیں جب وہ انہیں ذاتی طور پر انجام دیتا ہے اور انہیں اپنی آنکھوں سے دیکھتا ہے۔ ایسا نہیں ہے جیسا کہ لوگ سوچتے ہیں، خدا جھوٹ نہیں بولتا جب وہ کہتا ہے کہ سب کچھ اس کی خواہش کے مطابق ہوتا ہے؛ یہ لوگوں میں شیطان کے خلفشار کا نتیجہ ہے، جو لوگوں کو خدا کے حقیقی چہرے کے بارے میں واضح نہیں کرتا ہے۔ اس طرح، آخری دور کے دوران، خدا کسی چیز کو چھپائے بغیر، اپنی حقیقت کو کھلے عام انسان پر ظاہر کرنے کے لیے جسم بن گیا ہے۔ خدا کے مزاج کی کچھ وضاحتیں خالصتاً مبالغہ آرائی ہیں، جیسے کہ جب یہ کہا جاتا ہے کہ خدا ایک لفظ یا ذرا سی سوچ سے دنیا کو فنا کر سکتا ہے۔ نتیجے کے طور پر، اکثر لوگ ایسی باتیں کہتے ہیں، ایسا کیوں ہے کہ خدا قادر مطلق ہے، لیکن شیطان کو ایک مرتبہ منہ بھر کے نہیں نگل سکتا؟ یہ الفاظ مضحکہ خیز ہیں، اور یہ ظاہر کرتے ہیں کہ لوگ اب بھی خدا کو نہیں جانتے۔ خُدا کے لیے اپنے دشمنوں کو نیست و نابود کرنے کے لیے ایک عمل کی ضرورت ہوتی ہے، پھر بھی یہ کہنا درست ہے کہ خُدا ہمیشہ غالب آتا ہے: خُدا بالآخر اپنے دشمنوں کو شکست دے گا۔ بالکل اسی طرح جیسے جب کوئی مضبوط ملک کسی کمزور کو شکست دیتا ہے تو اسے لازمی طور پر خود ہی فتح حاصل کرنی چاہیے، مرحلہ بہ مرحلہ، کبھی طاقت کا استعمال کرتے ہوئے، کبھی حکمت عملی کے ذریعے۔ ایک عمل موجود ہے، لیکن یہ نہیں کہا جا سکتا کہ چونکہ مضبوط ملک کے پاس جوہری ہتھیاروں کی نئی نسل ہے اور کمزور ملک اس سے بہت کمتر ہے، اس لیے کمزور ملک بغیر لڑائی کے ہار مان لے گا۔ یہ ایک لغو دلیل ہے۔ یہ کہنا مناسب ہے کہ مضبوط ملک کی جیت یقینی ہے اور کمزور ملک کی ہار یقینی ہے، لیکن مضبوط ملک کے پاس زیادہ طاقت ہونا تب ہی کہا جا سکتا ہے جب وہ ذاتی طور پر کمزور ملک پر حملہ کرے۔ چنانچہ، خدا نے ہمیشہ کہا ہے کہ انسان اسے نہیں جانتا۔ تو، کیا اوپر کے الفاظ ایک طرف کی نمائندگی کرتے ہیں کہ انسان کو خدا کا علم کیوں نہیں ہے؟ کیا یہ انسان کے تصورات ہیں؟ خُدا کیوں صرف یہ کہتا ہے کہ انسان اس کی حقیقت کو جانے، اور اس لیے وہ وہ ذاتی طور پر جسم بن گیا؟ اس طرح اکثر لوگ آسمان کی عبادت کرتے تھے، پھر بھی ”آسمان کبھی انسان کے اعمال سے ذرا سا بھی متاثر نہیں ہوا ہے اور اگر انسان کے ساتھ میرا سلوک اس کے ہر عمل پر مبنی ہوتا تو پوری نوع انسانی میرے عذاب میں رہتی۔“

خدا انسان کے مادّے کو دیکھتا ہے۔ خُدا کے کلمات میں، خُدا انسان کی طرف سے اتنا ”اذیت میں مبتلا“ لگتا ہے کہ اسے انسان کی طرف مزید کوئی توجہ دینے میں کوئی دلچسپی نہیں ہے، اور نہ ہی اس سے ذرا سی بھی امید ہے؛ انسان، ایسا لگتا ہے، نجات سے باہر ہے۔ ”میں نے بہت سے لوگوں کو اپنے گالوں پر آنسو بہاتے دیکھا ہے، اور میں نے بہت سے لوگوں کو میری دولت کے بدلے اپنے دلوں کو پیش کرتے دیکھا ہے۔ اتنے ”تقویٰ“ کے باوجود، میں نے کبھی بھی انسان کو اس کی اچانک خواہشات کے نتیجے میں اپنا سب کچھ آزادانہ طور پر نہیں دیا، کیونکہ انسان کبھی بھی خوشی سے اپنے آپ کو میرے سامنے وقف کرنے پر آمادہ نہیں ہوا۔“ جب خدا انسان کی فطرت ظاہر کرتا ہے تو انسان اپنے آپ سے شرمندہ ہو جاتا ہے، لیکن یہ محض سطحی علم ہے، اور وہ خدا کے کلام میں اپنی فطرت کو صحیح معنوں میں جاننے سے قاصر ہے؛ اس طرح، زیادہ تر لوگ خدا کی مرضی کو نہیں سمجھتے، وہ خدا کے کلام میں اپنی زندگی کے لیے کوئی راستہ نہیں ڈھونڈ سکتے، اور اس لیے وہ جتنے کم عقل ہوتے ہیں، خدا ان کا اتنا ہی سخت مذاق اڑاتا ہے۔ چنانچہ، وہ لاشعوری طور پر گھناؤنے کے کردار میں داخل ہو جاتے ہیں – اور نتیجتاً، وہ اپنے آپ کو اس طرح پہچانتے ہیں جیسے ان پر ”نرم تلوار“ سے وار ہو رہا ہے۔ خدا کا کلام انسان کے کاموں کی تعریف اور انسان کے کاموں کی حوصلہ افزائی کرتا نظر آتا ہے – اور پھر بھی لوگ ہمیشہ محسوس کرتے ہیں کہ خدا ان کا مذاق اڑا رہا ہے۔ اور اس طرح، جب وہ خدا کا کلام پڑھتے ہیں، تو ان کے چہروں کے پٹھے وقتاً فوقتاً پھڑکتے ہیں، گویا کہ وہ ہیجان کی حالت میں ہیں۔ یہ ان کے ضمیروں کی ناپاکی ہے اور اسی کی وجہ سے وہ غیرارادی طور پر پھڑکتے ہیں۔ ان کا درد اس طرح کا ہوتا ہے کہ جس میں وہ ہنسنا چاہتے ہیں، لیکن نہیں ہنس سکتے اور رونا چاہتے ہیں مگر نہیں رو سکتے ہیں، کیونکہ لوگوں کے مضحکہ خیز انداز کو ریموٹ کنٹرول ”وی سی آر“ پر چلایا جاتا ہے، پھر وہ اسے بند نہیں کر سکتے، بلکہ صرف برداشت ہی کر سکتے ہیں۔ اگرچہ تمام ساتھی کارکنوں کی مجلسوں کے دوران ”خدا کے کلام پر توجہ مرکوز کرنے“ کی منادی کی جاتی ہے، لیکن عظیم سرخ اژدہے کی اولاد کی فطرت کو کون نہیں جانتا؟ رُوبرو، وہ میمنوں کی طرح فرمانبردار ہوتے ہیں، لیکن جب پیٹھ پھرتی ہے تو وہ بھیڑیوں کی طرح وحشی ہو جاتے ہیں، جسے خدا کے کلام میں دیکھا جا سکتا ہے کہ ”جب میں اپنا کلام فراہم کرتا ہوں تو بہت سے لوگ مجھ سے حقیقی طور پر محبت کرتے ہیں، مگر اپنی روحوں میں میرے کلام کی قدر نہیں کرتے، اس کی بجائے وہ اسے عوامی املاک کی طرح استعمال کرتے ہیں اور جب بھی چاہتے ہیں اسے واپس وہیں پھینک دیتے ہیں جہاں سے وہ آیا ہے۔“ خدا نے ہمیشہ انسان کو کیوں بے نقاب کیا ہے؟ اس سے ظاہر ہوتا ہے کہ انسان کی پرانی فطرت کبھی ایک انچ بھی نہیں ہلی۔ ماؤنٹ تائی کی طرح، یہ کروڑوں لوگوں کے دلوں میں بلند کھڑا ہے، لیکن وہ دن آئے گا جب یو گونگ اس پہاڑ کو حرکت دے گا؛ یہ خدا کا منصوبہ ہے۔ اس کے کلام میں، کوئی لمحہ ایسا نہیں ہے جب خدا انسان سے تقاضے نہ کرتا ہو، انسان کو خبردار نہ کرتا ہو، یا انسان کی فطرت کی طرف اشارہ نہ کرتا ہو جو اس کی زندگی میں ظاہر ہوتی ہے: ”جب انسان مجھ سے دور ہوتا ہے اور جب وہ مجھے آزماتا ہے تو میں بادلوں کے درمیان اپنے آپ کو اس سے چھپا لیتا ہوں۔ نتیجے کے طور پر، وہ میرا کوئی سراغ تلاش کرنے سے قاصر ہوتا ہے، اور صرف خبیثوں کے ہاتھ میں زندگی گزارتا ہے، وہ سب کچھ کرتا ہے جو وہ کہتے ہیں۔“ حقیقت میں، لوگوں کو خدا کی موجودگی میں زندگی گزارنے کا موقع شاذونادر ہی ملتا ہے، کیونکہ ان میں تلاش کی خواہش بہت کم ہوتی ہے؛ نتیجے کے طور پر، اگرچہ زیادہ تر لوگ خُدا سے محبت کرتے ہیں، لیکن وہ شیطان کے ہاتھ میں رہتے ہیں، اور وہ جو کچھ بھی کرتے ہیں اس کے لیے اس کی طرف سے ہدایت کی جاتی ہے۔ اگر لوگ واقعی خدا کے نور میں رہتے، ہر دن کے ہر لمحے خدا کی تلاش میں رہتے، تو خدا کو اس طرح بات کرنے کی ضرورت ہی نہ پڑتی، کیا ہوتی؟ جب لوگ متن کو ایک طرف رکھتے ہیں تو وہ کتاب کے ساتھ فوراً خدا کو ایک طرف رکھ دیتے ہیں، اور اس طرح وہ اپنے اپنے کام میں لگ جاتے ہیں، جس کے بعد خدا ان کے دلوں سے غائب ہو جاتا ہے۔ پھر بھی جب وہ کتاب دوبارہ اٹھاتے ہیں تو انھیں اچانک یہ یاد آتا ہے کہ انہوں نے خدا کو اپنے ذہنوں میں بُھلا دیا تھا۔ انسان کی زندگی ”یاد کے بغیر“ ایسی ہی ہے۔ خدا جتنا زیادہ بات کرتا ہے، اس کا کلام اتنا ہی بلند ہوتا ہے۔ جب وہ اپنے عروج پر پہنچتا ہے، تو تمام کام ختم ہو جاتا ہے، اور اس کے نتیجے میں، خدا اپنے کلمات کہنا بند کر دیتا ہے۔ وہ اصول جس کے ذریعے خدا کام کرتا ہے وہ یہ ہے کہ خدا اپنے کام کو اس وقت ختم کرتا ہے جب وہ اپنے عروج پر پہنچتا ہے؛ جب کام اپنے عروج پر پہنچ جاتا ہے تو وہ کام کرنا جاری نہیں رکھتا بلکہ اچانک رک جاتا ہے۔ وہ کبھی بھی غیر ضروری کام نہیں کرتا۔

آج، سب لوگ خدا کی مرضی کو سمجھنے اور خدا کے مزاج کو جاننے کے لیے تیار ہیں، لیکن کسی کو بھی اس کی وجہ معلوم نہیں ہے کہ وہ جو کچھ کرنا چاہتے ہیں اسے کرنے سے کیوں قاصر ہیں، کیوں ان کے دل ہمیشہ ان سے بےوفائی کرتے ہیں اور وہ جو چاہتے ہیں اسے کیوں حاصل نہیں کر سکتے۔ نتیجے کے طور پر، ایک بار پھر انھیں کچل دینے والی مایوسی نے گھیرا ہوا ہے، اس کے ساتھ ہی وہ خوفزدہ بھی ہیں۔ ان متضاد جذبات کا اظہار کرنے سے قاصر، وہ اپنے سر محض غم میں جھکا سکتے ہیں اور خود سے مسلسل یہ پوچھتے ہیں: "کیا یہ ہو سکتا ہے کہ خدا نے مجھے آگہی نہ دی ہو؟ کیا یہ ہو سکتا ہے کہ خدا نے چپکے سے مجھے چھوڑ دیا ہو؟ شاید باقی ہر کوئی ٹھیک ہے، اور خدا نے ان سب کو آگہی عطا کی ہے سوائے میرے۔ جب میں خدا کا کلام پڑھتا ہوں تو میں ہمیشہ پریشان کیوں ہوتا ہوں – میں کبھی کسی چیز کو کیوں نہیں سمجھ سکتا؟" اگرچہ ایسے خیالات لوگوں کے ذہنوں میں موجود ہیں، لیکن کوئی بھی ان کا اظہار کرنے کی ہمت نہیں رکھتا؛ وہ محض اندرونی طور پر جدوجہد کرتے رہتے ہیں۔ درحقیقت، خدا کے سوا کوئی بھی اس کے کلام کو سمجھنے یا اس کی حقیقی مرضی کو سمجھنے کے قابل نہیں ہے۔ پھر بھی خُدا ہمیشہ یہ کہتا ہے کہ لوگ اُس کی مرضی کو سمجھیں – کیا یہ بطخ کو زبردستی شاخ پر بٹھانے کی کوشش نہیں ہے؟ کیا خدا انسان کی ناکامیوں سے بے خبر ہے؟ یہ خدا کے کام کا ایسا مرحلہ ہے، جسے سمجھنے میں لوگ ناکام رہتے ہیں، اور اسی لیے، خدا کہتا ہے، "انسان روشنی کے درمیان رہتا ہے، لیکن وہ روشنی کے قیمتی ہونے سے بے خبر ہے۔ وہ روشنی کے جوہر اور روشنی کے منبع سے بےخبر ہے، اور اس کے علاوہ اس سے بھی بےخبر ہے کہ روشنی کا تعلق کس سے ہے۔" خدا کا کلام انسان کو جو بتاتا ہے اور وہ اس سے جو تقاضا کرتا ہے، اس کے مطابق کوئی بھی زندہ نہیں رہے گا، کیونکہ انسان کے جسم میں ایسی کوئی چیز بھی نہیں ہے جو خدا کے کلام کو قبول کر رہی ہو۔ لہٰذا، خدا کے کلام پر عمل کرنے کے قابل ہونا، خدا کے کلام کی محبت اور تڑپ ہونا، اور خدا کے اس کلام کو لاگو کرنا جو انسان کے اپنے حالات کے مطابق اس کی حالت کی نشان دہی کرتے ہیں، اور اس طرح خود کو پہچان لینا – یہی اعلیٰ ترین معیار ہے۔ جب بالآخر بادشاہی قائم ہو جائے گی تو انسان، جو جسم میں رہتا ہے، تب بھی خُدا کی مرضی کو سمجھنے سے قاصر ہی رہے گا، اور اسے تب بھی خدا کی ذاتی راہنمائی کی ضرورت ہو گی – پھر بھی محض شیطان کی مداخلت کے بغیر ہو گا، اور انسان کی معمول کی زندگی کا حامل ہو گا؛ شیطان کو شکست دینے میں خدا کا یہ مقصد ہے، جو وہ بنیادی طور پر انسان کے اس اصل جوہر کو بحال کرنے کے لیے کرتا ہے، جسے خدا نے تخلیق کیا تھا۔ خُدا کے ذہن میں، "جسم" سے مراد درج ذیل ہیں: خُدا کی حقیقت کو جاننے کی صلاحیت نہ ہونا؛ روحانی دنیا کے معاملات کو دیکھنے کی صلاحیت نہ ہونا؛ اور مزید برآں، شیطان کی طرف سے بدعنوان ہونے کی صلاحیت رکھنا لیکن خُدا کی روح کی طرف سے ہدایت بھی لینا۔ یہ خُدا کے تخلیق کردہ جسم کا جوہر ہے۔ فطری طور پر، اس کا مقصد بنی نوع انسان کی زندگیوں میں اس افراتفری سے بچنا بھی ہے جو نظم و ضبط کی کمی کی وجہ سے ہوتی ہے۔ خدا جتنا زیادہ بولتا ہے، اور وہ جتنے موثر انداز میں بولتا ہے، لوگ اتنا ہی بہتر سمجھتے ہیں۔ لوگ لاشعوری طور پر بدل جاتے ہیں، اور لاشعوری طور پر روشنی میں رہتے ہیں، اور اس طرح، "روشنی کی وجہ سے، وہ بڑھ رہے ہیں اور تاریکی کو چھوڑ چکے ہیں۔" یہ بادشاہی کا خوبصورت منظر ہے، اور یہ "روشنی میں جینا، موت سے الگ ہونا" ہے جس کے بارے میں اکثر کہا جاتا رہا ہے۔ جب زمین پر سنیم قائم ہو جائے گا – جب بادشاہی قائم ہو جائے گی – تو زمین پر مزید جنگ نہیں ہو گی؛ پھر کبھی قحط، طاعون اور زلزلے نہیں آئیں گے؛ لوگ ہتھیار بنانا چھوڑ دیں گے؛ سب امن اور استحکام سے رہیں گے؛ اور لوگوں کے درمیان معمول کے معاملات ہوں گے، اور ملکوں کے درمیان معمول کے معاملات ہوں گے۔ پھر بھی حال کا اس سے کوئی موازنہ نہیں ہے۔ آسمانوں کے نیچے سب کچھ افراتفری کا شکار ہے، اور ہر ملک میں آہستہ آہستہ بغاوتیں شروع ہوتی ہیں۔ خدا کے کلمات کے نتیجے میں، لوگ دھیرے دھیرے بدل رہے ہیں، اور اندرونی طور پر، ہر ملک آہستہ آہستہ ٹوٹ رہا ہے۔ بابل کی مستحکم بنیادیں ہلنے لگی ہیں، ریت پر قلعے کی طرح، اور جیسے جیسے خدا کی مرضی بدلتی ہے، دنیا میں غیر محسوس طریقے پر زبردست تبدیلیاں رونما ہوتی ہیں، اور کسی بھی وقت ہر قسم کی نشانیاں ظاہر ہوتی ہیں، جو لوگوں کو یہ دکھاتی ہیں کہ دنیا کا آخری دن آ گیا ہے! یہ خدا کا منصوبہ ہے؛ یہ وہ اقدامات ہیں جن سے وہ کام کرتا ہے، اور ہر ملک کو ضرور ٹکڑے ٹکڑے کر دیا جائے گا۔ پرانا سدوم دوسری بار فنا ہو جائے گا، اور اسی لیے خدا کہتا ہے، ''دنیا گر رہی ہے! بابل مفلوج ہے!" اس بات کو مکمل طور پر سمجھنے کی صلاحیت خود خدا کے سوا کسی اور میں نہیں ہے۔ آخرکار، لوگوں کے شعور کی ایک حد ہوتی ہے۔ مثال کے طور پر وزرائے داخلہ کو یہ معلوم ہو سکتا ہے کہ موجودہ حالات غیر مستحکم اور افراتفری کا شکار ہیں لیکن ان میں ان سے نمٹنے کی صلاحیت نہیں ہے۔ وہ صرف وقت کے دھارے کے ساتھ چل سکتے ہیں، اپنے دلوں میں اُس دن کی امید رکھتے ہوئے جب وہ اپنا سر بلند کر سکتے ہیں، اس آنے والے دن کے لیے جب سورج ایک بار پھر مشرق میں طلوع ہو گا، زمین پر چمکے گا اور اس ابتر حالت کو پلٹ دے گا۔ تاہم، وہ بہت کم جانتے ہیں کہ جب سورج دوسری بار طلوع ہوتا ہے، تو اس کے طلوع ہونے کا مقصد پرانی ترتیب کو بحال کرنا نہیں ہوتا – یہ ایک حیاتِ نو، ایک مکمل تبدیلی ہوتی ہے۔ پوری کائنات کے لیے خدا کا یہی منصوبہ ہے۔ وہ ایک نئی دنیا لائے گا، لیکن سب سے بڑھ کر، وہ سب سے پہلے انسان کی تجدید کرے گا۔ آج، جو چیز سب سے اہم ہے وہ بنی نوع انسان کو خدا کے کلام میں لانا ہے اور انھیں محض حیثیت کی برکتوں سے لطف اندوز نہیں ہونے دینا ہے۔ اس کے علاوہ، جیسا کہ خدا کہتا ہے، "بادشاہی میں، میں بادشاہ ہوں – لیکن مجھے اس کا بادشاہ ماننے کی بجائے، انسان میرے ساتھ 'آسمان سے نازل ہوئے نجات دہندہ' کے طور پر سلوک کرتا ہے۔ جس کے نتیجے میں، وہ یہ خواہش رکھتا ہے کہ میں اسے خیرات دوں اور وہ میرے علم کی جستجو نہیں کرتا ہے۔" تمام لوگوں کے حقیقی حالات اسی طرح کے ہیں۔ آج، جو چیز بہت اہم ہے وہ انسان کی حد سے زیادہ لالچ کو مکمل طور پر دور کرنا ہے تاکہ اسے بغیر کوئی مطالبہ کیے خدا کو جاننے کا موقع ملے۔ پس یہ کوئی تعجب کی بات نہیں کہ خدا کہتا ہے، "اس طرح بہت سے لوگوں نے مجھ سے بھکاریوں کی طرح التجا کی ہے؛ بہت سے لوگوں نے میرے سامنے اپنی 'بوریوں' کو کھول دیا ہے اور مجھ سے التجا کی ہے کہ انہیں زندہ رہنے کے لیے کھانا فراہم کروں۔" اس طرح کی حالتیں لوگوں کے حرص کی نشاندہی کرتی ہیں، اور وہ یہ ظاہر کرتی ہیں کہ لوگ خدا سے محبت نہیں کرتے، بلکہ اس سے مطالبات کرتے ہیں، یا ان چیزوں کو حاصل کرنے کی کوشش کرتے ہیں جن کی انھیں خواہش ہوتی ہے۔ لوگوں کی فطرت ایک بھوکے بھیڑیے کی طرح ہوتی ہے؛ وہ سب چالاک اور لالچی ہوتے ہیں، اور اسی لیے خدا ان سے بار بار تقاضا کرتا ہے، اور انہیں مجبور کرتا ہے کہ وہ اپنے دلوں سے لالچ کو نکالیں اور خلوص دل سے خدا سے محبت کریں۔ حقیقت میں، آج تک، لوگوں نے ابھی تک اپنے دل مکمل طور پرخدا کو نہیں دیے ہیں؛ وہ دو کشتیوں میں سوار ہوتے ہیں، اور خدا پر مکمل بھروسا کیے بغیر کبھی خود پر، کبھی خدا پر انحصار کرتے ہیں۔ جب خدا کا کام ایک خاص مقام پر پہنچ جائے گا تو تمام لوگ سچی محبت اور ایمان کے ساتھ زندگی بسر کریں گے، اور خدا کی مرضی پوری ہو جائے گی۔ لہٰذا، خدا کے تقاضے زیادہ نہیں ہیں۔

فرشتے آسمان اور زمین کے درمیان خدا کے بیٹوں اور لوگوں کے درمیان مسلسل جلدی جلدی حرکت کرتے ہیں اور ہر روز روحانی دنیا میں واپس آنے کے بعد انسانی دنیا میں اترتے ہیں۔ یہ ان کا فرض ہے، اور اس طرح، ہر روز، خدا کے بیٹوں اور لوگوں کی نگہبانی ہوتی ہے، اور ان کی زندگی آہستہ آہستہ تبدیل ہو جاتی ہے۔ جس دن خدا اپنی شکل بدلے گا، زمین پر فرشتوں کا کام باضابطہ طور پر ختم ہو جائے گا اور وہ آسمانی دنیا میں واپس آ جائیں گے۔ آج خدا کے تمام بیٹے اور لوگ اسی حالت میں ہیں۔ جیسے جیسے سیکنڈز گزر رہے ہیں، تمام لوگ بدل رہے ہیں، اور خدا کے بیٹے اور لوگ آہستہ آہستہ باشعور ہو رہے ہیں۔ اس کے مقابلے میں، عظیم سرخ اژدہے کے سامنے باغی بھی بدل رہے ہیں: لوگ اب عظیم سرخ اژدہے کے مزید وفادار نہیں ہیں، اور بدروحیں اب اس کے انتظامات پر مزید عمل نہیں کرتی ہیں۔ اس کی بجائے، وہ " تمام چیزیں اسی طرح کام کرتی ہیں جیسے وہ مناسب سمجھتی ہیں، اور ہر ایک اپنے طریقے سے چلتی ہے۔" اس لیے جب خدا کہتا ہے، "زمین پر موجود ممالک کیسے فنا نہیں ہوسکتے؟ زمین پر ممالک کیسے گر نہیں سکتے؟" آسمان ایک لمحے میں دباتے ہوئے نیچے آ جاتے ہیں۔۔۔۔ اور یہ ایسے ہے کہ جیسے بنی نوع انسان کے خاتمے کی تنبیہ کا ایک پیشگی منحوس احساس ہو۔ یہاں پیشین گوئی کی گئی خوفزدہ کرنے والی مختلف نشانیاں بالکل وہی ہیں جو عظیم سرخ اژدہے کے ملک میں وقوع پذیر ہو رہی ہیں، اور زمین پر کوئی بھی نہیں بچ سکتا ہے۔ خدا کے کلام میں اس طرح کی پیشین گوئی ہے۔ آج، سب لوگوں کو اس بات کا پیشگی احساس ہو رہا ہے کہ وقت بہت کم ہے، اور ایسا لگتا ہے کہ وہ یہ محسوس کر رہے ہیں کہ ان پر ایک آفت آنے والی ہے – لیکن ان کے پاس بچنے کا کوئی ذریعہ نہیں ہے، اور اس طرح وہ سب ناامید ہیں۔ خدا کہتا ہے، "جب میں اپنی بادشاہی کے "اندرونی ایوان" کو دن بہ دن سجاتا ہوں، تو کوئی بھی میرے کام میں خلل ڈالنے کے لیے میرے "کام کے کمرے" میں کبھی اچانک نہیں آیا۔" درحقیقت، خدا کے کلام کا مطلب صرف یہ کہنا نہیں ہے کہ لوگ خدا کو اس کے کلام سے جان سکتے ہیں۔ سب سے بڑھ کر، وہ اس بات کی نشاندہی کرتا ہے کہ ہر روز، خدا اپنے کام کے اگلے حصے کی خاطر پوری کائنات میں ہر طرح کی پیشرفت کا بندوبست کرتا ہے۔ جس وجہ سے وہ یہ کہتا ہے کہ "کوئی بھی میرے کام میں خلل ڈالنے کے لیے میرے 'کام کے کمرے' میں کبھی اچانک نہیں آیا" وہ یہ ہے کہ خدا الوہیت کی حالت میں کام کرتا ہے اور لوگ اگر چاہیں تو بھی اس کے کام میں حصہ لینے کے قابل نہیں ہیں۔ میں تجھ سے پوچھتا ہوں: کیا تو پوری کائنات میں ہر پیشرفت کا واقعی بندوبست کر سکتا ہے؟ کیا تو زمین پر رہنے والوں کو ان کے آباؤ اجداد کی مخالفت پر مجبور کر سکتا ہے؟ کیا تو پوری کائنات کے لوگوں سے خدا کی مرضی کو پورا کروانے کی خاطر ترکیب کر سکتا ہے؟ کیا تو شیطان سے فساد برپا کروا سکتا ہے؟ کیا تو لوگوں کو یہ محسوس کروا سکتا ہے کہ دنیا ویران اور خالی ہے؟ لوگ ایسی چیزوں کی صلاحیت نہیں رکھتے ہیں۔ ماضی میں، جب شیطان کی "مہارتیں" پوری طرح سے استعمال نہیں ہوئی تھیں تو یہ خدا کے کام کے ہر مرحلے میں ہمیشہ مداخلت کرتا تھا۔ اس مرحلے میں، شیطان کی چالیں ختم ہو چکی ہیں، اور اس طرح خدا اسے اس کی اصلیت ظاہر کرنے دیتا ہے، تاکہ تمام لوگ اسے جان سکیں۔ یہ ان الفاظ کی سچائی ہے "کسی نے کبھی میرے کام میں خلل نہیں ڈالا ہے۔"

ہر روز، کلیسیاؤں کے لوگ خدا کا کلام پڑھتے ہیں، اور ہر روز، وہ "آپریشن کی میز" پر معائنے کے لیے چیرپھاڑ کے عمل سے گزرتے ہیں۔ مثال کے طور پر، "برخاست کیے جانے،" "اپنی حیثیت کھونے،" "ان کا خوف ختم ہو جاتا ہے اور سکون بحال ہو جاتا ہے،" "چھوڑنے،" اور "'احساس' سے عاری ہو کر" – ایسے تضحیک آمیز الفاظ لوگوں کو "اذیت" دیتے ہیں اور انہیں شرم سے گونگا کر دیتے ہیں۔ یہ ایسے ہے گویا ان کے پورے جسم کا کوئی حصہ – سر سے پاؤں تک، اندر سے باہر تک – خدا کی رضامندی کے مطابق نہیں ہے۔ خُدا اپنے کلام سے لوگوں کی زندگیوں کو اتنا بے نقاب کیوں کرتا ہے؟ کیا خدا جان بوجھ کر لوگوں کے لیے چیزوں کو مشکل بنا رہا ہے؟ گویا تمام لوگوں کے چہرے مٹی سے اس طرح اٹے ہوئے ہیں کہ دُھل ہی نہیں سکتے۔ ہر روز، جھکے سروں کے ساتھ، دھوکا دینے والے فنکاروں کی طرح وہ اپنے گناہوں کا حساب دیتے ہیں۔ لوگوں کو شیطان نے اتنا بدعنوان بنا دیا ہے کہ انھیں خود اپنی اصل حالتوں کا ہی مکمل طور پر علم نہیں ہے۔ لیکن خدا کے نزدیک شیطان کا زہر ان کے جسم کے ہر حصے میں ہے حتیٰ کہ ان کی ہڈیوں کے گودے میں بھی؛ نتیجتاً، خدا کے الہامات جتنے زیادہ گہرے ہوتے ہیں، لوگ اتنا ہی زیادہ خوفزدہ ہو جاتے ہیں، اور اس طرح تمام لوگوں کو شیطان کی پہچان کروا دی جاتی ہے اور وہ انسان میں شیطان کو دیکھ لیتے ہیں، کیونکہ وہ شیطان کو اپنی عام آنکھوں سے دیکھنے سے قاصر رہے ہیں۔ اور چونکہ سب لوگ حقیقت میں داخل ہو چکے ہیں اس لیے خُدا انسان کی فطرت کو بے نقاب کرتا ہے – جس کا مطلب یہ ہے کہ وہ شیطان کی شبیہ کو بے نقاب کرتا ہے – اور اس طرح وہ انسان کو حقیقی، قابلِ ادراک شیطان کو دیکھنے دیتا ہے اور ان کے لیے عملی خدا کو جاننا اور زیادہ بہتر ہو جاتا ہے۔ خُدا انسان کو اُسے جسمانی طور پر جاننے کی اجازت دیتا ہے، اور وہ شیطان کو شکل دیتا ہے اور انسان کو تمام لوگوں کے جسم میں حقیقی، قابلِ ادراک شیطان کو جاننے کی اجازت دیتا ہے۔ جن مختلف حالتوں کے بارے میں بات کی جاتی ہے وہ سب شیطان کے اعمال کا اظہار ہیں۔ اور اس طرح، یہ کہا جا سکتا ہے کہ جو بھی جسم کے ہیں وہ شیطان کی شبیہ کے مجسم ہیں۔ خدا اپنے دشمنوں کے ساتھ مطابقت نہیں رکھتا ہے – وہ ایک دوسرے کے مخالف ہیں؛ اور دو مختلف قوتیں ہیں۔ اس لیے، شیاطین ہمیشہ کے لیے شیاطین ہیں، اور خدا ہمیشہ کے لیے خدا ہے؛ وہ آگ اور پانی کی طرح متضاد ہیں، آسمان اور زمین کی طرح ہمیشہ الگ ہیں۔ جب خدا نے انسان کو تخلیق کیا تو ایک قسم کے لوگوں میں فرشتوں کی روحیں تھیں، جب کہ ایک قسم کے لوگوں میں کوئی روح نہیں تھی، اور اس طرح بعد میں ذکر کیے گئے لوگوں پر شیاطین کی روحوں کا غلبہ ہو گیا اور اسی لیے انہیں شیاطین کہا جاتا ہے۔ بالآخر، فرشتے فرشتے ہیں، شیاطین شیاطین ہیں – اور خدا خدا ہے۔ ہر ایک کا اپنی نوعیت کے مطابق ہونے سے یہی مراد ہے، اور اسی طرح جب فرشتے زمین پر حکومت کرتے ہیں اور برکتوں سے لطف اندوز ہوتے ہیں، تو خدا اپنی رہائش کی جگہ پر واپس آجاتا ہے، اور باقی – خدا کے دشمن – راکھ ہو جاتے ہیں۔ درحقیقت، تمام لوگ ظاہری طور پر خدا سے محبت کرتے نظر آتے ہیں، لیکن اس کی بنیاد ان کے جوہر میں ہے- فرشتوں کی فطرت والے لوگ خدا کے ہاتھ سے کیسے بچ سکتے ہیں اور اتھاہ گڑھے میں کیسے گر سکتے ہیں؟ اور شیاطین کی فطرت والے لوگ خدا سے کبھی سچی محبت کیسے کر سکتے ہیں؟ ایسے لوگوں کا جوہر خدا سے سچی محبت والا نہیں ہے، تو پھر انھیں بادشاہی میں داخل ہونے کا موقع کبھی کیسے مل سکتا ہے؟ جب خدا نے دنیا کو تخلیق کیا تو سب کچھ اسی نے ترتیب دیا تھا، جیسا کہ خدا کہتا ہے: "میں آندھی اور بارش کے درمیان آگے بڑھتا ہوں، اور سالہا سال انسان کے درمیان گزارے ہیں، اور صحیح وقت پر آج کے دن تک پہنچا ہوں۔ کیا یہ عین میرے انتظامی منصوبے کے مرحلے نہیں ہیں؟ کس نے کبھی میرے منصوبے میں اضافہ کیا ہے؟ کون میرے منصوبے کے مرحلوں سے ہٹ سکتا ہے؟" جسم بننے کے بعد، خدا کو انسان کی زندگی کا عملی تجربہ ضرورکرنا ہوگا – کیا یہ عملی خدا کا عملی پہلو نہیں ہے؟ خدا انسان کی کمزوری کی وجہ سے انسان سے کچھ نہیں چھپاتا ہے؛ اس کی بجائے، وہ انسان کے سامنے سچائی کو کھل کر بیان کرتا ہے، عین جس طرح کہ خدا کہتا ہے: "میں نے سالہا سال انسان کے درمیان گزارے ہیں۔" یہ خاص طور پر اس لیے ہے کہ خدا مجسم خدا ہے اور اس نے زمین پر سالہا سال گزارے ہیں؛ اس کے مطابق، ہر طرح کے عمل سے گزرنے کے بعد ہی اسے مجسم خدا سمجھا جا سکتا ہے، اور اس کے بعد ہی وہ جسم کے اندر الوہیت میں کام کر سکتا ہے۔ پھر، تمام اسرار بے نقاب کرنے کے بعد، وہ اپنی شکل تبدیل کرنے کے لیے آزاد ہو گا۔ یہ غیر مافوق الفطرت ہونے کی وضاحت کا ایک اور پہلو ہے جس کی طرف خدا نے براہ راست اشارہ کیا ہے۔

یہ ضروری ہے کہ خُدا کے ہر ایک کلام کا معائنہ بےپروائی سے نہ کیا جائے – یہ خُدا کا حکم ہے!


无内容






  باب 26


  خدا کی طرف سے کہے گئے تمام الفاظ سے یہ دیکھا جا سکتا ہے کہ خدا کا دن ہر گزرتے دن کے ساتھ قریب تر آتا جاتا ہے۔ گویا یہ دن لوگوں کی آنکھوں کے بالکل سامنے ہے، گویا کل آنے والا ہے۔ اس طرح، خدا کے کلام کو پڑھنے کے بعد، تمام لوگ دہشت زدہ ہو جاتے ہیں، اور وہ دنیا کی ویرانی کا ایک حصہ بھی محسوس کرتے ہیں، جیسے کہ ہلکی بارش کے ساتھ ہوا کے جھونکے سے گرنے والے پتے۔ لوگ بغیر کسی نشان کے غائب ہو جاتے ہیں، گویا وہ سب مکمل طور پر غائب ہو گئے ہیں۔ ہر ایک کو ایک منحوس احساس ہوتا ہے، اور اگرچہ تمام لوگ سخت کوشش کرتے ہیں اور چاہتے ہیں کہ خدا کی رضا کو پورا کیا جائے، اور ہر شخص اپنی پوری طاقت کو خدا کے ارادے کو پورا کرنے کے لیے استعمال کرتا ہے، تاکہ خدا کی رضا آسانی سے اور بغیر کسی رکاوٹ کے آگے بڑھے، اس طرح کے جذبات ہمیشہ خطرے کے پیشگی احساس کے ساتھ مل جاتے ہیں۔ آج کے کلمات کو ہی لو: اگر وہ عوام الناس کے لیے نشر کیے جاتے، پوری کائنات کے لیے اس کا اعلان کیا جاتا، تو تمام لوگ جھک جاتے اور روتے، کیونکہ ان الفاظ میں "میں پوری زمین پر نظر رکھوں گا اور مشرق میں راستبازی، عظمت، غضب اور تادیب کے ساتھ نمودار ہو کر انسانیت کے ان گنت جمِ غفیر پر اپنے آپ کو ظاہر کروں گا!" وہ سب لوگ جو روحانی معاملات کو سمجھتے ہیں وہ دیکھتے ہیں کہ کوئی بھی خدا کی تادیب سے بچ نہیں سکتا اور تادیب کی تکلیف کا سامنا کرنے کے بعد سب کو اپنی اپنی نوعیت کے مطابق الگ کر دیا جائے گا۔ واقعی، یہ خدا کے کام کا ایک مرحلہ ہے، اور کوئی بھی اسے بدل نہیں سکتا۔ جب خدا نے دنیا کو تخلیق کیا، جب اس نے انسانیت کی رہنمائی کی، تو اس نے اپنی حکمت اور حیرت انگیز ہونے کا مظاہرہ کیا، اور جب وہ اس دور کو ختم کرے گا، تب ہی لوگ اس کی حقیقی راستبازی، عظمت، غضب اور عذاب کو دیکھیں گے۔ مزید برآں، یہ صرف عذاب کے ذریعے ہی ہے کہ وہ اس کی راستبازی، عظمت اور تادیب کو دیکھ سکتے ہیں؛ یہ ایک ایسا راستہ ہے جسے اختیار کرنا ضروری ہے، بالکل اسی طرح جیسے آخری ایام کے دوران، انسانی شکل میں خدا ضروری اور ناگزیر ہے۔ تمام بنی نوع انسان کے خاتمے کا اعلان کرنے کے بعد، خدا انسان کو وہ کام دکھاتا ہے جو وہ آج کرتا ہے۔ مثال کے طور پر، خُدا کہتا ہے، "پرانا اسرائیل ختم ہو چکا ہے، اور آج کا اسرائیل اٹھ کھڑا ہوا ہے، دنیا میں کھڑا اور بہت بلند ہے، اور پوری انسانیت کے دلوں میں اس کی دلیل محکم ہو گئی ہے۔ آج کا اسرائیل یقینی طور پر میرے لوگوں کے ذریعے وجود کا منبع حاصل کرے گا!" "آہ، نفرت انگیز مصر! ۔۔۔ تو میری تادیب میں کیسے نہیں رہ سکتا؟" خدا جان بوجھ کر لوگوں کو وہ نتائج دکھاتا ہے جو اس کے ہاتھ میں دو مخالف ممالک کو ملتے ہیں، ایک معنی میں اسرائیل کا حوالہ دیتے ہوئے، جو مادی ہے، اور دوسرے میں خدا کے تمام چنے ہوئے لوگوں کا حوالہ دیتے ہوئے ۔ جس کا مطلب یہ ہے کہ اسرائیل کے بدلتے ہی خدا کے چنے ہوئے لوگ کیسے بدلتے ہیں۔ جب اسرائیل مکمل طور پر اپنی اصل شکل میں واپس آجائے گا، تمام چنے ہوئے افراد کو بعد میں مکمل کر دیا جائے گا ۔ جس کا مطلب یہ ہے کہ اسرائیل ان لوگوں کی ایک بامعنی علامت ہے جن سے خدا محبت کرتا ہے۔ مصر، دریں اثنا، ان لوگوں کے ارتکاز کا نمائندہ ہے جن سے خدا نفرت کرتا ہے۔ یہ جتنا زیادہ بوسیدہ ہوتا جائے گا، اتنا ہی زیادہ وہ لوگ بدعنوان ہوتے جائیں گے جن سے خُدا نفرت کرتا ہے ۔ اور نتیجے میں بابل کو شکست ہو جائے گی۔ یہ ایک واضح تضاد پیدا کرتا ہے۔ اسرائیل اور مصر کے ختم ہونے کا اعلان کرکے، خدا تمام لوگوں کی منزل کو ظاہر کرتا ہے؛ لہذا، اسرائیل کا ذکر کرتے وقت، خدا مصر کے بارے میں بھی بات کرتا ہے۔ اس سے یہ دیکھا جا سکتا ہے کہ مصر کی تباہی کا دن دنیا کے فنا ہونے کا دن ہے، وہ دن جب خدا تمام لوگوں کو عذاب دیتا ہے۔ یہ جلد ہی ہوگا؛ خدا اسے مکمل کرنے والا ہے، ایک ایسی چیز جو انسان کی برہنہ آنکھ سے بالکل پوشیدہ ہے، پھر بھی ناگزیر اور ناقابل تغیر ہے۔ خدا کہتا ہے، "وہ تمام لوگ جو میرے خلاف کھڑے ہیں یقیناً ان کو میں ہمیشہ کے لیے سزا دوں گا۔ کیونکہ مَیں سرکشی کو معاف نہ کرنے والا خُدا ہوں اور اُن سب کاموں کے لیے جو انسانوں نے کیے ہیں اُن کو آسانی سے نہیں چھوڑوں گا۔" خدا ایسے مطلق الفاظ میں کیوں بات کرتا ہے؟ اور وہ ذاتی طور پر عظیم سرخ اژدہے کی قوم میں گوشت پوست کا کیوں بن گیا ہے؟ خُدا کے کلام سے، اُس کا مقصد دیکھا جا سکتا ہے: وہ لوگوں کو بچانے، یا اُن پر شفقت کرنے، یا اُن کی دیکھ بھال کرنے، یا اُن کی حفاظت کرنے کے لیے نہیں آیا ہے ۔ وہ اُن تمام لوگوں کو سزا دینے کے لیے آیا ہے جو اُس کی مخالفت کرتے ہیں۔ کیونکہ خدا کہتا ہے، "میرے عذاب سے کوئی نہیں بچ سکتا۔" خدا جسم میں رہتا ہے، اور اس کے علاوہ، وہ ایک عام انسان ہے، پھر بھی وہ لوگوں کو ان کی کمزوری کے لیے معاف نہیں کرتا کہ وہ اسے موضوعی طور پر جاننے سے قاصر ہیں؛ اس کی بجائے، وہ ایک "عام شخص" کے ذریعے لوگوں کی ان کے گناہوں پر مذمت کرتا ہے، وہ ان تمام لوگوں کو جو اس کے جسم کو دیکھتے ہیں، ایسے لوگ بنا دیتا ہے جن کو سزا دی جاتی ہے، اور اس طرح وہ ان تمام لوگوں کے لیے قربانیاں بن جاتے ہیں جو عظیم سرخ اژدہے کی قوم کے لوگ نہیں ہیں۔ لیکن یہ خدا کے انسانی شکل میں ہونے کے بنیادی مقاصد میں سے ایک نہیں ہے۔ خُدا بنیادی طور پر جسمانی حالت میں عظیم سرخ اژدہے کے ساتھ جنگ کرنے کے لیے، اور جنگ کے ذریعے اس کو شرمندہ کرنے کے لیے جسم بنا ہے۔ کیونکہ خُدا کی عظیم طاقت کا ثبوت روح کی بجائے جسم میں عظیم سرخ اژدہے سے لڑنے سے ہوتا ہے، اس لیے خُدا اپنے اعمال اور اپنی قدرت کاملہ کو ظاہر کرنے کے لیے جسمانی شکل میں لڑتا ہے۔ لاتعداد لوگوں کی خدا کے انسانی شکل میں ہونے کی وجہ سے "معصومانہ طور پر" مذمت کی گئی ہے، اور اس کے نتیجے میں لاتعداد لوگ جہنم میں پھینکے گئے اور عذاب میں ڈالے گئے ہیں، اور جسمانی طور پر تکلیف اٹھاتے ہیں۔ یہ خدا کے راستباز مزاج کا مظاہرہ ہے، اور اس بات سے قطع نظر کہ خدا کی مخالفت کرنے والے آج کس طرح بدل جاتے ہیں، خدا کا راست مزاج کبھی نہیں بدلے گا۔ ایک بار مذمت ہونے کے بعد، لوگ ہمیشہ کے لئے مذموم رہتے ہیں، کبھی دوبارہ اٹھنے کے قابل نہیں ہوتے۔ انسان کا مزاج خدا جیسا نہیں ہو سکتا۔ جو لوگ خدا کی مخالفت کرتے ہیں ان کی طرف لوگ یکے بعد دیگرے گرم اور سرد ہوتے ہیں۔ وہ بائیں اور دائیں ڈگمگاتے ہیں، ابھی اوپر، ابھی نیچے۔ وہ مستقل رہنے کے قابل نہیں ہیں، کبھی خدا کی مخالفت کرنے والوں سے شدید نفرت کرتے ہیں، اور کبھی انھیں قریب رکھتے ہیں۔ آج کے حالات اس لیے پیدا ہوئے ہیں کہ لوگ خدا کے کام کو نہیں جانتے۔ خُدا ایسے الفاظ کیوں کہتا ہے، "فرشتے، آخر، فرشتے ہیں؛ خدا، آخر، خدا ہے؛ بدروحیں، آخر، بدروحیں ہیں؛ غیر راستباز اب بھی غیر راستباز ہیں؛ اور مقدس اب بھی مقدس ہیں؟" کیا تم اسے نہیں سمجھ سکتے؟ کیا خدا کی یادداشت غلط ہو سکتی ہے؟ اس طرح، خُدا کہتا ہے، "ہر فرد اپنی نوعیت کے مطابق الگ ہو جاتا ہے، اور غیر متوقع طور پر اپنے گھر والوں کی آغوش میں واپس جانے کی راہ پا لیتا ہے۔" اس سے یہ دیکھا جا سکتا ہے کہ آج خدا نے تمام چیزوں کو پہلے ہی ان کے خاندانوں میں تقسیم کر دیا ہے، اس طرح اب یہ "لامحدود دنیا" نہیں رہی، اور لوگ اب ایک ہی بڑے برتن سے نہیں کھاتے، بلکہ اپنے گھر میں اپنا کردار ادا کرتے ہوئے اپنی ذمہ داری خود انجام دیتے ہیں۔ یہ دنیا کی تخلیق کے وقت خدا کا اصل منصوبہ تھا؛ نوعیت کے مطابق الگ ہونے کے بعد، لوگ "ہر ایک اپنا کھانا کھائے گا،" مطلب یہ ہے کہ خدا فیصلہ شروع کرے گا۔ نتیجے کے طور پر، خدا کے منہ سے یہ الفاظ نکلے: "میں تخلیق کی سابقہ ​​حالت کو بحال کروں گا؛ میں ہر چیز کو اس طرح بحال کروں گا جس طرح یہ اصل میں تھی، ہر چیز کو بہت زیادہ تبدیل کروں گا، تاکہ ہر چیز میرے منصوبے کی آغوش میں واپس آجائے۔" بالکل یہی خدا کے تمام کاموں کا مقصد ہے، اور اسے سمجھنا مشکل نہیں ہے۔ خُدا اپنا کام مکمل کرے گا ۔ کیا انسان اس کے کام کی راہ میں کھڑا ہو سکتا ہے؟ اور کیا خدا اپنے اور انسان کے درمیان قائم کردہ عہد کو توڑ سکتا ہے؟ جو خدا کی روح کرتی ہے اس کو کون بدل سکتا ہے؟ کیا کوئی آدمی بھی ہرگز ایسا کر سکتا ہے؟


  ماضی میں، لوگوں نے خدا کے کلام میں ایک قانون کو سمجھا: جب خدا کے الفاظ بولے جاتے ہیں، تو وہ جلد ہی حقیقت بن جاتے ہیں۔ اس میں کوئی جھوٹ نہیں۔ چونکہ خُدا نے کہا ہے کہ وہ تمام لوگوں کو سزا دے گا، اور مزید برآں، چونکہ اُس نے اپنے انتظامی احکام جاری کیے ہیں، یہ دیکھا جا سکتا ہے کہ خُدا کا کام ایک خاص مرحلے تک ہو چکا ہے۔ وہ آئین جو تمام لوگوں کے لیے جاری کیا گیا تھا، وہ ان کی زندگیوں اور خُدا کی جانب ان کے رویے کے بارے میں تھا۔ اسے اچھی طرح سے سمجھا نہیں جا سکا؛ اس نے یہ نہیں کہا کہ یہ خدا کی تقدیر پر مبنی تھا، بلکہ یہ اس وقت انسان کے رویے کے متعلق تھا۔ آج کے انتظامی احکام غیر معمولی ہیں اور وہ بتاتے ہیں کہ کس طرح "تمام لوگوں کو ان کی اپنی نوعیت کے مطابق الگ کیا جائے گا، اور ان کے اعمال کے مطابق عذاب ملے گا۔" غور سے پڑھے بغیر اس میں کوئی نقص نہیں ڈھونڈا جا سکتا۔ کیونکہ یہ آخری دور میں ہی ہوتا ہے کہ خدا ہر چیز کو اس کی نوعیت کے مطابق الگ کر دیتا ہے، اس کو پڑھنے کے بعد اکثر لوگ مخمصے اور الجھن کا شکار رہتے ہیں؛ وہ اب بھی وقت کی نزاکت کو نہ دیکھتے ہوئے جوش و خروش سے عاری رویہ اپناتے ہیں، اور اس لیے وہ اسے تنبیہ کے طور پر نہیں لیتے۔ خدا کے انتظامی احکام، جن کا اعلان پوری کائنات کے لیے کیا جاتا ہے، اس وقت انسان کو کیوں دکھائے جاتے ہیں؟ کیا یہ لوگ پوری کائنات کے تمام لوگوں کی نمائندگی کرتے ہیں؟ کیا خدا، بعد میں، ان لوگوں پر زیادہ رحم کر سکتا ہے؟ کیا ان لوگوں کے دو سر ہو گئے ہیں؟ جب خدا ساری کائنات کے لوگوں کو عذاب دے گا، جب ہر طرح کی آفات آئیں گی، تو ان آفات کے نتیجے میں سورج اور چاند میں تبدیلیاں رونما ہوں گی، اور جب یہ آفات ختم ہوں گی، تو سورج اور چاند بدل چکے ہوں گے ۔ اور اسے "منتقلی" کہتے ہیں۔ اتنا کہنا کافی ہے کہ مستقبل کی تباہیاں سنگین ہوں گی۔ رات دن کی جگہ لے سکتی ہے، ہو سکتا ہے سورج ایک سال تک نہ نکلے، ہو سکتا ہے کئی مہینوں تک شدید گرمی ہو، ایک کم چمکدار چاند ہمیشہ بنی نوع انسان کا سامنا کر سکتا ہے، سورج اور چاند کے اکٹھے طلوع ہونے کی ایک عجیب و غریب حالت نظر آ سکتی ہے، وغیرہ۔ کئی گردشی تبدیلیوں کے بعد، بالآخر، وقت گزرنے کے ساتھ، ان کی تجدید کی جائے گی۔ خُدا شیطان سے تعلق رکھنے والے لوگوں کے لیے اپنے انتظامات پر خصوصی توجہ دیتا ہے۔ لہذا، وہ جان بوجھ کر کہتا ہے، "کائنات کے اندر موجود انسانوں میں سے، شیطان سے تعلق رکھنے والے تمام افراد کو نیست و نابود کر دیا جائے گا۔" اس سے پہلے کہ ان "لوگوں" نے اپنا اصلی رنگ دکھایا ہو، خدا ہمیشہ ان کو خدمت کے لیے استعمال کرتا ہے؛ نتیجے کے طور پر، وہ ان کے کاموں پر کوئی توجہ نہیں دیتا، جب وہ اچھا کام کرتے ہیں تو وہ انھیں کوئی "انعام" نہیں دیتا، اور نہ ہی جب وہ بری کارکردگی کا مظاہرہ کرتے ہیں تو وہ ان کی "اجرت" میں کمی کرتا ہے۔ اس طرح، وہ ان پر توجہ نہیں دیتا ہے اور انھیں سردمہری سے نظر انداز کرتا ہے۔ وہ ان کی "اچھائی" کی وجہ سے اچانک نہیں بدلتا، کیونکہ وقت یا جگہ سے قطع نظر، انسان کا مادہ نہیں بدلتا، بالکل اسی طرح جیسے خدا اور انسان کے درمیان قائم کیا گیا عہد، اور بالکل اسی طرح، جیسا کہ انسان کہتا ہے، "چاہے سمندر خشک ہو جائیں اور چٹانیں ریزہ ریزہ ہو جائیں، کوئی تبدیلی نہیں آئے گی۔" اس طرح، خدا صرف ان لوگوں کو ان کی نوعیت کے مطابق ترتیب دیتا ہے اور آسانی سے ان پر توجہ نہیں دیتا ہے۔ تخلیق کے وقت سے لے کر آج تک شیطان نے کبھی بھی اچھا طرزعمل اختیار نہیں کیا ہے۔ یہ ہمیشہ رکاوٹوں، خلفشار اور اختلاف کا باعث بنا ہے۔ جب خدا عمل کرتا ہے یا بولتا ہے تو شیطان ہمیشہ حصہ لینے کی کوشش کرتا ہے، لیکن خدا اس پر کوئی توجہ نہیں دیتا۔ شیطان کے ذکر پر، خدا کا طیش بڑھ جاتا ہے اور غصہ دبتا نہیں ہے؛ کیونکہ وہ ایک روح کے نہیں ہیں، اس لیے ان کا کوئی تعلق نہیں، صرف دوری اور جدائی ہے۔ سات مہروں کے نزول کے بعد، زمین کی حالت ہمیشہ بدتر ہوتی جاتی ہے، اور تمام چیزیں "سات مہروں کے ساتھ کندھے سے کندھا ملا کر آگے بڑھتی ہیں،" ذرا سا بھی پیچھے نہیں ہوتیں۔ خدا کے تمام کلام میں، لوگ خدا کو احمق نظر آتے ہیں، پھر بھی وہ بالکل بیدار نہیں ہوتے۔ ایک بلند مقام تک پہنچنے کے لیے، تمام لوگوں کی طاقت کو سامنے لانے کے لیے، اور اس کے علاوہ، خدا کے کام کو اپنے عروج پر پہنچانے کے لیے، خدا لوگوں سے سوالات کا ایک سلسلہ پوچھتا ہے، گویا ان کے پیٹوں کو پھُلاتا ہے، اور اس طرح وہ تمام لوگوں کو دوبارہ بھر دیتا ہے۔ کیونکہ ان لوگوں کی کوئی حقیقی حیثیت نہیں ہوتی، اصل حالات کی بنیاد پر، جو لوگ پُھولے ہوئے ہوتے ہیں وہ ایسا سامان ہوتے ہیں، جو معیار کے مطابق ہوتا ہے، جب کہ جو نہیں ہوتے وہ بیکار ردی ہوتے ہیں۔ یہ انسان سے خدا کا تقاضا ہے، اور یہ اس طریقے کا مقصد ہے جس سے وہ بات کرتا ہے۔ خاص طور پر، جب خُدا کہتا ہے، "کیا یہ ہو سکتا ہے کہ میں، جب زمین پر ہوں، تو ویسا نہ ہوں جیسا کہ میں آسمان پر ہوتا ہوں؟ کیا یہ ہو سکتا ہے کہ میں جب آسمان پر ہوں، تو نیچے زمین پر نہ آ سکوں؟ کیا یہ ہو سکتا ہے کہ جب میں زمین پر ہوں، تو میں آسمان پر اٹھائے جانے کے لائق نہ ہوں؟" یہ سوالات ایک واضح راستے کے طور پر کام کرتے ہیں جس پر انسان خدا کو جان سکتا ہے۔ خدا کے کلام سے، خدا کی فوری مرضی نظر آتی ہے؛ لوگ اس کو حاصل کرنے کے قابل نہیں ہیں، اور خدا بار بار شرائط کا اضافہ کرتا ہے، اس طرح تمام لوگوں کو یاد دلاتا ہے کہ وہ زمین پر آسمانی خدا کو جانیں، اور اس خدا کو جانیں جو آسمان پر ہے لیکن زمین پر رہتا ہے۔


  خدا کے کلام سے انسان کی حالتیں دیکھی جا سکتی ہیں: "تمام بنی نوع انسان میرے کلام پر اپنی کوششیں صرف کرتے ہیں، خود سے میری ظاہری شکل کی تحقیقات کرتے ہیں، لیکن وہ سب ناکامی سے دوچار ہوتے ہیں، ان کی کوششوں کا کوئی نتیجہ نہیں نکلتا، اور اس کی بجائے وہ میرے کلام سے مغلوب ہوتے ہیں اور دوبارہ اٹھنے کی ہمت نہیں کرتے۔" خدا کے دکھ کو کون سمجھ سکتا ہے؟ کون خدا کے دل کو تسلی دے سکتا ہے؟ خدا جو مطالبہ کرتا ہے اس میں کون خدا کے دل سے ہم آہنگ ہوتا ہے؟ جب لوگ محنت کا کوئی پھل نہیں لاتے ہیں، تو وہ اپنے آپ سے انکار کرتے ہیں اور حقیقی معنوں میں خدا کے انتظامات کے تابع ہو جاتے ہیں۔ آہستہ آہستہ، جیسا کہ وہ اپنے سچے دل کو ظاہر کرتے ہیں، ہر ایک کو اس کی نوعیت کے مطابق الگ کیا جاتا ہے، اور اس طرح یہ دیکھا جاتا ہے کہ فرشتوں کا مادہ خدا کی خالص اطاعت ہے۔ اور اس لیے، خدا کہتا ہے، "انسانیت اپنی اصل شکل میں سامنے آتی ہے۔" جب خدا کا کام اس مرحلے تک پہنچ جائے گا تو یہ سب مکمل ہو چکا ہو گا۔ خدا اپنے بیٹوں اور لوگوں کے لیے مثالی ہونے کے بارے میں کچھ کہتا نظر نہیں آتا، اس کی بجائے وہ تمام لوگوں کو ان کی اصلی شکل دکھانے پر توجہ مرکوز کرتا ہے۔ کیا تم ان الفاظ کا صحیح مطلب سمجھتے ہو؟

آج، خدا کا کلام اپنے عروج تک پہنچ چکا ہے، جس کا مطلب یہ ہے کہ عدالت کے دور کا دوسرا حصہ اپنے عروج پر پہنچ گیا ہے۔ لیکن یہ انتہائی عروج نہیں ہے۔ اس وقت، خدا کا لہجہ بدل گیا ہے - یہ نہ تو طنزیہ ہے، نہ مزاحیہ، اور نہ ہی یہ تادیب ہے اور نہ ہی ڈانٹ ڈپٹ۔ خدا نے اپنے کلام کا لہجہ نرم کر دیا ہے۔ اب، خدا انسان کے ساتھ "جذبات کا تبادلہ" کرنا شروع کرتا ہے۔ خُدا دونوں کام کر رہا ہے، عدالت کے زمانے کے کام کو جاری رکھے ہوئے ہے اور اس کے ساتھ ہی کام کے اگلے حصے کا راستہ بھی کھول رہا ہے، تاکہ اس کے کام کے تمام حصے ایک دوسرے کے ساتھ جڑے ہوئے ہوں۔ ایک طرف، وہ انسان کی "ہٹ دھرمی اور اس کے جرم کی تکرار" کے بارے میں بات کرتا ہے، اور دوسری طرف، وہ "انسان سے الگ ہونے اور پھر دوبارہ ملنے کی خوشیوں اور غموں" کے بارے میں بات کرتا ہے - یہ سب لوگوں کے دلوں میں ایک ردعمل پیدا کرتے ہیں، اور سب سے زیادہ بے حس انسانی دلوں تک کو متاثر کرتے ہیں۔ یہ الفاظ کہنے میں خُدا کا مقصد بنیادی طور پر یہ ہے کہ آخر کار تمام لوگ بغیر آواز نکالے خُدا کے سامنے گر جائیں، اور اس کے بعد ہی "میں اپنے اعمال کو ظاہر کرتا ہوں، ہر کسی کو اس کی ناکامی کے ذریعے میں اپنی پہچان کرواتا ہوں۔" اس دور میں، خدا کے بارے میں لوگوں کا علم انتہائی سطحی رہتا ہے؛ یہ حقیقی علم نہیں ہے۔ اگرچہ وہ جتنی سخت کوشش کر سکتے ہیں کر لیں، وہ خدا کی مرضی کو حاصل کرنے سے قاصر ہیں۔ آج، خدا کا کلام اپنے عروج پر پہنچ چکا ہے، لیکن لوگ ابھی ابتدائی مراحل میں ہی ہیں، اور اس وجہ سے وہ یہاں اور اب کے کلام میں داخل ہونے سے قاصر ہیں- اس سے ظاہر ہوتا ہے کہ خدا اور انسان اتنے ہی مختلف ہیں جتنا کہ ممکن ہو سکتا ہے۔ اس تقابل کی بنیاد پر جب خدا کا کلام ختم ہو گا تو لوگ صرف خدا کے ادنیٰ ترین معیارات ہی حاصل کرنے کے قابل ہوں گے۔ یہ وہ طریقے ہیں جن کے ذریعے خدا ان لوگوں میں کام کرتا ہے جنھیں عظیم سرخ اژدہے نے مکمل طور پر بدعنوان بنا دیا ہے، اور زیادہ سے زیادہ اثر حاصل کرنے کے لیے خدا کو بالکل اسی طرح کام کرنا چاہیے۔ کلیسیاؤں کے لوگ خدا کے کلام پر تھوڑی زیادہ توجہ دیتے ہیں، لیکن خدا کا ارادہ یہ ہے کہ وہ خدا کو اس کے کلام میں جان سکیں - کیا کوئی فرق نہیں ہے؟ تاہم، جیسا کہ حالات ہیں، خُدا اب انسان کی کمزوری کا خیال نہیں کرتا ہے، اور وہ بات جاری رکھتا ہے چاہے لوگ اُس کے کلام کو قبول کرنے کے قابل ہوں یا نہ ہوں۔ اُس کی مرضی کے مطابق، جب اُس کا کلام ختم ہو گا، تو یہی وہ وقت ہو گا جب زمین پر اُس کا کام مکمل ہو جائے گا۔ لیکن اس وقت کام ماضی کے برعکس ہے۔ جب خدا کا کلام ختم ہو جائے گا تو کسی کو علم نہیں ہو گا؛ جب خدا کا کام ختم ہو جائے گا تو کسی کو علم نہیں ہو گا؛ اور جب خدا کی شکل تبدیل ہو گی تو کسی کو علم نہیں ہو گا۔ خدا کی حکمت یہی ہے۔ شیطان کی طرف سے لگائے گئے الزامات اور دشمن قوتوں کی مداخلت سے بچنے کے لیے، خدا کسی کے علم میں آئے بغیر کام کرتا ہے، اور اس وقت زمین کے لوگوں میں کوئی ردعمل نہیں ہے۔ اگرچہ خدا کی صورت کے بدلنے کی نشانیاں ایک بار بیان کی گئی تھیں، لیکن کوئی بھی اس کا ادراک نہیں کر سکتا، کیونکہ انسان بھول گیا ہے، اور وہ اس پر کوئی توجہ نہیں دیتا ہے۔ اندر اور باہر سے ہونے والے حملوں کی وجہ سے - ظاہری دنیا کی آفات اور خدا کے کلام کو جلانے اور صاف کرنے کی وجہ سے - لوگ اب خدا کے لیے سخت محنت کرنے کے لیے تیار نہیں ہیں، کیونکہ وہ اپنے معاملات میں بہت زیادہ مصروف ہیں۔ جب تمام لوگ ماضی کے علم اور جستجو کو جھٹلانے کے اس مقام پر پہنچ جائیں گے، جب تمام لوگوں نے اپنے آپ کو واضح طور پر دیکھ لیا ہو گا، تب وہ ناکام ہو جائیں گے اور ان کے دلوں میں ان کی اپنی ذات کے لیے جگہ نہیں رہے گی۔ تب ہی لوگ خلوص دل سے خدا کے کلام کی شدید آرزو کریں گے، تب ہی خدا کا کلام ان کے دلوں میں صحیح معنوں میں جگہ حاصل کرے گا، اور تب ہی خدا کا کلام ان کے وجود کا ذریعہ بن چکا ہو گا – اور خدا کی مرضی پوری ہو گی۔ لیکن آج کے لوگ اس مقام تک پہنچنے سے بہت دور ہیں۔ ان میں سے کچھ نے بمشکل ایک انچ ہی حرکت کی ہے، اور اسی لیے خدا کہتا ہے کہ یہ "جرم کی تکرار" ہے۔

خدا کا تمام کلام بہت سے سوالات پر مشتمل ہے۔ خدا ایسے سوالات کیوں پوچھتا رہتا ہے؟ "لوگ توبہ کیوں نہیں کر سکتے اور دوبارہ پیدا کیوں نہیں ہو سکتے؟ وہ کیچڑ سے پاک جگہ کی بجائے ہمیشہ دلدل میں رہنے کے لیے کیوں آمادہ ہیں ۔۔۔؟" ماضی میں، خدا نے چیزوں کی براہ راست نشاندہی کرنے یا براہ راست اظہار کے ذریعے کام کیا۔ لیکن لوگوں کے زبردست تکلیف اٹھانے کے بعد، خدا نے پھر اس طرح براہ راست بات نہیں کی۔ ان سوالات کے اندر، لوگوں کو اپنی خامیاں نظر آتی ہیں اور وہ عمل کرنے کے راستے کو سمجھ لیتے ہیں۔ چونکہ لوگ آسانی سے دستیاب چیزیں کھانا پسند کرتے ہیں، اس لیے خدا ان کے مطالبات کے مطابق بات کرتا ہے، انھیں غور و فکر کے لیے موضوعات فراہم کرتا ہے تاکہ وہ ان پر غور کریں۔ یہ خدا کے سوالات کی اہمیت کا ایک پہلو ہے۔ قدرتی طور پر، اس کے بعض دوسرے سوالات کی اتنی اہمیت نہیں ہے، مثال کے طور پر: کیا یہ ہو سکتا ہے کہ میں نے ان کے ساتھ برا سلوک کیا ہو؟ کیا یہ ہو سکتا ہے کہ میں نے ان کی غلط سمت کی طرف راہنمائی ہو؟ کیا یہ ہو سکتا ہے کہ میں انھیں جہنم کی طرف لے جا رہا ہوں؟ اس طرح کے سوالات لوگوں کے دلوں کی گہرائیوں میں موجود تصورات کو ظاہر کرتے ہیں۔ اگرچہ وہ ان تصورات کے متعلق بات زبان پر نہیں لاتے، لیکن ان میں سے اکثر کے دلوں میں شکوک و شبہات ہیں، اور انھیں یقین ہے کہ خدا کا کلام ان کی تصویرکشی اچھائی کے بغیر کرتا ہے۔ قدرتی طور پر، ایسے لوگ اپنے آپ کو نہیں جانتے، لیکن آخرکار وہ خدا کے کلام سے شکست تسلیم کر لیں گے- یہ ناگزیر ہے۔ ان سوالات کے بعد خدا یہ بھی کہتا ہے، "میں تمام قوموں کو مسمار کر کے ٹکڑے ٹکڑے کرنے کا ارادہ رکھتا ہوں، انسان کے خاندان کے بارے میں تو کچھ کہنے کی ضرورت ہی نہیں ہے۔" جب لوگ خدا کے نام کو قبول کر لیں گے تو اس کے نتیجے میں تمام قومیں لرز جائیں گی، لوگ اپنی ذہنیت آہستہ آہستہ بدل لیں گے اور خاندانوں میں باپ اور بیٹے، ماں اور بیٹی اور میاں اور بیوی کے رشتے ختم ہو جائیں گے۔ مزید برآں، خاندانوں میں لوگوں کے درمیان تعلقات پہلے سے زیادہ بےتعلق ہوتے جائیں گے؛ وہ عظیم خاندان میں شامل ہو جائیں گے، اور تقریباً تمام خاندانوں کی زندگی کے باقاعدہ رسم و رواج ختم ہو جائیں گے۔ اس کی وجہ سے لوگوں کے دلوں میں "خاندان" کا تصور تیزی سے مبہم ہوتا چلا جائے گا۔

 خدا کے آج کے کلام میں، لوگوں کے ساتھ "جذبات کے تبادلے" کے لیے اتنا کچھ کیوں وقف کیا گیا ہے؟ قدرتی طور پر، یہ بھی ایک خاص اثر حاصل کرنے کے لیے ہے، جس سے یہ دیکھا جا سکتا ہے کہ خدا کا دل اضطراب سے بھرا ہوا ہے۔ خدا کہتا ہے، "جب میں غمگین ہوں تو کون مجھے اپنے خلوصِ دل سے تسلی دے سکتا ہے؟" خُدا یہ الفاظ کہتا ہے کیونکہ اُس کا دل غم سے بھر گیا ہے۔ لوگ خدا کی مرضی کا ہر طرح سے دھیان رکھنے سے قاصر ہیں، اور وہ ہمیشہ آوارہ منش ہوتے ہیں، وہ اپنے آپ کو قابو میں نہیں رکھ سکتے، اور جو چاہیں کرتے ہیں؛ وہ بہت حقیر ہیں، اور وہ ہمیشہ اپنے آپ کو معاف کرتے ہیں اور خدا کی مرضی کا خیال نہیں رکھتے۔ لیکن چونکہ لوگ آج تک شیطان کے ذریعے بدعنوان ہوئے ہیں، اور خود کو آزاد کرانے سے قاصر ہیں، اس لیے خدا کہتا ہے: "وہ بھوکے بھیڑیے کے جبڑوں سے کیسے بچ سکتے ہیں؟ وہ اس کی دھمکیوں اور اس کی ترغیبات سے کیسے آزاد ہو سکتے ہیں؟" لوگ جسم میں رہتے ہیں، جو کہ بھوکے بھیڑیے کے منہ میں رہنا ہے۔ اس کی وجہ سے، اور چونکہ لوگوں میں خود آگاہی نہیں ہے اور وہ ہمیشہ اپنے آپ میں مگن رہتے ہیں اور عیاشی میں مبتلا رہتے ہیں، اس لیے خدا بے چینی محسوس کیے بغیر نہیں رہ سکتا۔ جتنا زیادہ خدا لوگوں کو اس طریقے سے یاد دلاتا ہے، وہ اپنے دلوں میں اتنا ہی بہتر محسوس کرتے ہیں، اور وہ اتنا ہی زیادہ خدا کے ساتھ مشغول ہونے کے لیے آمادہ ہوتے ہیں۔ تب ہی انسان اور خدا کا ایک دوسرے کے ساتھ ہم آہنگی سے تعلق قائم ہو گا اور ان کے درمیان کسی قسم کی جدائی یا فاصلہ نہیں ہو گا۔ آج، تمام نوع انسانی خدا کے دن کی آمد کا انتظار کرتی ہے، اور اس لیے بنی نوع انسان کبھی آگے نہیں بڑھی۔ پھر بھی خدا کہتا ہے: "جب راستبازی کا سورج نمودار ہو گا، تو مشرق روشن ہو جائے گا، اور پھر یہ پوری کائنات کو منور کر دے گا، اور ہر ایک تک پہنچ جائے گا۔" دوسرے لفظوں میں، جب خدا اپنی شکل بدلتا ہے، تو سب سے پہلے مشرق روشن ہو گا اور سب سے پہلے مشرق کی قوم سے اس کی جگہ لے لی جائے گی، اس کے بعد جنوب سے شمال تک کے باقی ممالک کی تجدید کی جائے گی۔ یہ حکم ہے، اور سب کچھ خدا کے کلام کے مطابق ہو گا۔ ایک بار جب یہ مرحلہ ختم ہو جائے گا تو تمام لوگ دیکھیں گے۔ خدا اس ترتیب کے مطابق کام کرتا ہے۔ جب وہ اس دن کو دیکھیں گے تو لوگ خوشی سے جھوم اٹھیں گے۔ خدا کے فوری ارادے سے یہ دیکھا جا سکتا ہے کہ یہ دن زیادہ دور نہیں ہے۔

آج یہاں کہے گئے الفاظ میں، دوسرا اور تیسرا حصہ خدا سے محبت کرنے والے تمام لوگوں میں کرب کے آنسو پیدا کرتا ہے۔ سایہ اُن کے دلوں کو فوراً ڈھانپ لیتا ہے اور اُس کے بعد سے تمام لوگ خُدا کی مرضی کی وجہ سے زبردست غم میں مبتلا ہو جاتے ہیں۔ وہ اس وقت تک کوئی سکون محسوس نہیں کریں گے جب تک کہ خدا زمین پر اپنا کام مکمل نہ کر لے۔ یہ عمومی رجحان ہے۔ "میرے دل میں غم کے بڑھتے ہوئے احساس کے ساتھ غصہ پیدا ہوتا ہے۔ جب میری آنکھیں دیکھتی ہیں کہ لوگوں کے اعمال اور ان کا ہر قول و فعل غلیظ ہے تو میرا غصہ بھڑک اٹھتا ہے اور میرے دل میں انسانی دنیا کی ناانصافیوں کا زیادہ احساس ہوتا ہے جو مجھے مزید غمگین کر دیتا ہے؛ میں شدید خواہش کرتا ہوں کہ انسان کے جسم کو فوراً ختم کر دوں۔ میں نہیں جانتا کہ انسان جسمانی حالت میں اپنے آپ کو صاف کرنے سے کیوں قاصر ہے، انسان جسمانی حالت میں خود سے کیوں پیار نہیں کر سکتا۔ کیا یہ ہو سکتا ہے کہ جسم کا 'فعل' بہت زیادہ عظیم ہو؟" آج خُدا کے کلام میں، خُدا نے اپنے دل کی اندرونی تمام پریشانیوں کو بغیر کسی چیز کو روکے انسان پر کھلے عام ظاہر کر دیا ہے۔ جب تیسرے آسمان کے فرشتے اُس کے لیے موسیقی بجاتے ہیں، تو خدا تب بھی زمین پر لوگوں کے لیے ترستا ہے، اور اِسی لیے وہ کہتا ہے: "جب فرشتے میری تعریف میں موسیقی بجاتے ہیں تو اس سے انسان کے لیے میری ہمدردی بڑھے بغیر نہیں رہتی۔ میرا دل فوری طور پر اداسی سے بھر جاتا ہے، اور مجھے خود کو ان دردناک جذبات سے نکالنا ناممکن ہوتا ہے۔" اسی وجہ سے خدا کہتا ہے: "میں انسانی دنیا کی ناانصافیوں کو درست کروں گا۔ میں پوری دنیا میں اپنے ہاتھوں سے اپنا کام خود کروں گا، شیطان کو دوبارہ اپنے لوگوں کو نقصان پہنچانے سے روکوں گا، دشمنوں کو دوبارہ ان کی مرضی کرنے سے روکوں گا۔ میں زمین پر بادشاہ بنوں گا اور اپنا تخت وہاں منتقل کروں گا، اپنے تمام دشمنوں کو زمین پر گرا کر اپنے سامنے ان کے جرائم کا اعتراف کراؤں گا۔" خُدا کی اداسی شیطانوں کے لیے اُس کی نفرت کو بڑھا دیتی ہے، اور اس طرح وہ لوگوں پر یہ پہلے ہی ظاہر کر دیتا ہے کہ شیطان کیسے ختم ہوں گے۔ یہ خدا کا کام ہے۔ خدا نے ہمیشہ یہ خواہش کی ہے کہ وہ تمام لوگوں کے ساتھ دوبارہ مل جائے اور پرانے دور کا اختتام کرے۔ پوری کائنات میں تمام لوگ حرکت کرنے لگے ہیں – یعنی کائنات میں تمام لوگ خدا کی راہنمائی میں داخل ہو رہے ہیں۔ اس کے نتیجے میں، وہ اپنے شہنشاہوں کے خلاف بغاوت کا سوچنے لگتے ہیں۔ جلد ہی، دنیا کے لوگ افراتفری کی لپیٹ میں آ جائیں گے اور تمام ممالک کے سربراہان ہر طرف بھاگیں گے، بالآخر ان کے لوگ انھیں زبردستی گھسیٹ کر مقتل تک لے آئیں گے۔ یہ شیطانوں کے بادشاہوں کا آخری انجام ہے؛ بالآخر، ان میں سے کوئی بھی بچ نہیں سکے گا، اور ان سب کو اس سے گزرنا ہو گا۔ آج جو لوگ "ہوشیار" ہیں وہ پیچھے ہٹنا شروع ہو گئے ہیں۔ یہ دیکھ کر کہ صورتحال امید افزا نہیں ہے، وہ اس موقع کو پیچھے ہٹنے اور تباہی کی مشکلات سے بچنے کے لیے استعمال کرتے ہیں۔ لیکن میں صاف کہتا ہوں کہ آخری ایام میں خدا جو کام کرتا ہے وہ بنیادی طور پر انسان کی تادیب ہے تو پھر یہ لوگ کیسے بچ سکتے ہیں؟ آج پہلا قدم ہے۔ ایک دن، کائنات کی ہر چیز جنگ کے ہنگامے میں مبتلا ہو جائے گی؛ زمین والوں کو پھر کبھی راہنما نہیں ملیں گے، ساری دنیا ریت کے ڈھیر کی مانند ہو جائے گی، جس پر کوئی حکومت نہیں کرے گا، اور لوگ صرف اپنی جانوں کی پرواہ کریں گے، کسی اور کی پروا نہیں کریں گے، کیونکہ سب کچھ خدا کے ہاتھ سے قابو ہوتا ہے – اسی لیے خدا کہتا ہے، "تمام انسانیت میری مرضی کے مطابق تمام اقوام کو توڑ رہی ہے۔" فرشتوں کے نرسنگوں کا بجنا جس کے بارے میں خدا اب بات کرتا ہے، اب ایک نشانی ہے – وہ انسان کے لیے خطرے کی گھنٹی بجا رہے ہیں – اور جب نرسنگے ایک بار پھر بجیں گے تو دنیا کا آخری دن آ گیا ہو گا۔ اس وقت، خدا کا پورا عذاب مکمل طور پر زمین پر نازل ہو گا۔ یہ بے رحم عدالت ہو گی، اور تادیب کے دور کا باضابطہ آغاز ہو گا۔ بنی اسرائیل میں، مختلف ماحول میں ان کی راہنمائی کے لیے اکثر خدا کی آواز موجود ہو گی، اور اسی طرح فرشتے بھی ان پر ظاہر ہوں گے۔ بنی اسرائیل کو صرف چند مہینوں میں ہی مکمل کر دیا جائے گا، اور چونکہ انھیں عظیم سرخ اژدہے کے زہر سے خود کو ہٹانے کے مرحلے سے نہیں گزرنا پڑے گا، اس لیے ان کے لیے مختلف قسم کی راہنمائی کے تحت صحیح راستے پر داخل ہونا آسان ہو جائے گا۔ اسرائیل میں ہونے والی پیش رفت سے پوری کائنات کی حالت دیکھی جا سکتی ہے، اور اس سے ظاہر ہوتا ہے کہ خدا کے کام کے اقدامات کتنے تیز ہیں۔ "وقت آ گیا ہے! میں اپنے کام کو حرکت میں لاؤں گا، میں انسانوں میں بادشاہ بن کر حکومت کروں گا!" ماضی میں، خدا صرف آسمان پر حکومت کرتا تھا۔ آج، وہ زمین پر حکومت کرتا ہے؛ خدا نے اپنا سارا اختیار واپس لے لیا ہے، اور اس لیے یہ پیشین گوئی کی گئی ہے کہ تمام نوع انسانی دوبارہ کبھی بھی ایک عام انسانی زندگی نہیں گزارے گی، کیونکہ خدا آسمان اور زمین کو دوبارہ ترتیب دے گا، اور کسی انسان کو مداخلت کرنے کی اجازت نہیں ہے۔ لہٰذا، خُدا انسان کو اکثر یاد دلاتا ہے کہ "وقت آ گیا ہے۔" جب تمام بنی اسرائیل اپنے ملک کو لوٹ چکے ہوں گے – جس دن اسرائیل کا ملک مکمل طور پر بحال ہو چکا ہو گا – تو خدا کا عظیم کام مکمل ہو جائے گا۔ کسی کو احساس ہوئے بغیر، پوری کائنات کے لوگ بغاوت کریں گے، اور پوری کائنات میں قومیں آسمان کے ستاروں کی طرح گر جائیں گی؛ ایک لمحے میں، وہ کھنڈرات میں گر جائیں گی۔ ان سے نمٹنے کے بعد، خدا اپنے دل کی محبوب بادشاہی قائم کرے گا۔

لوگوں کی حالت یہ ہے کہ وہ خدا کے کلام کو جتنا کم سمجھتے ہیں، خدا کے کام کرنے کے موجودہ ذرائع کے بارے میں اتنے ہی زیادہ شکی ہوتے ہیں۔ لیکن اس کا خدا کے کام پر کوئی اثر نہیں پڑتا؛ جب اس کا کلام کسی خاص مقام پر پہنچے گا تو قدرتی طور پر لوگوں کے دلوں کو ہوش آ جائے گا۔ اپنی زندگی میں، ہر کوئی خدا کے کلام سے لگاؤ رکھتا ہے، اور وہ اس کے کلام کے لیے تڑپنے بھی لگتا ہے، اور خدا کے مسلسل ظاہر ہونے کی وجہ سے، وہ اپنے آپ کو حقیر سمجھنے لگتا ہے۔ پھر بھی خدا نے مندرجہ ذیل قسم کے بہت سے کلمات کہے ہیں: ”جب وہ میرے سب کلام کو اچھی طرح سے سمجھ لیتا ہے، تو انسان کی حیثیت میری خواہشات کے مطابق ہو جاتی ہے، اور اس کی التجائیں ثمر آور ہوتی ہیں، اور بےکار یا ضائع نہیں ہوتیں؛ میں بنی نوع انسان کی ان درخواستوں کو برکت دیتا ہوں جو مخلص ہوتی ہیں، وہ جو کہ دکھاوا نہیں ہوتی ہیں۔“ درحقیقت، لوگ خدا کے کلام کو پوری طرح سمجھنے سے قاصر ہیں، وہ محض سطح کو سمجھ سکتے ہیں۔ خُدا اس کلام کو محض اس لیے استعمال کرتا ہے تاکہ وہ انھیں جستجو کرنے کے لیے ایک ہدف دے، انھیں یہ محسوس کروائے کہ خُدا غیر سنجیدگی سے کام نہیں کرتا، بلکہ اپنے کام میں سنجیدہ ہے؛ صرف اسی صورت میں ان کے پاس جستجو کرنے کے لیے ایمان ہو گا۔ اور اگرچہ تمام لوگ صرف اپنی خاطر التجا کرتے ہیں، خدا کی مرضی کے لیے نہیں، لیکن خُدا متلون مزاجی نہیں دکھاتا، اس لیے اس کا کلام ہمیشہ انسان کی فطرت پر مرکوز رہا ہے۔ اگرچہ آجکل زیادہ تر لوگ التجا کرتے ہیں، لیکن وہ مخلص نہیں ہیں – یہ محض ایک دکھاوا ہے۔ تمام لوگوں کی حالت یہ ہے کہ ”وہ میرے منہ کو فراوانی کا نشان سمجھتے ہیں۔ تمام لوگ میرے منہ سے کچھ حاصل کرنا چاہتے ہیں۔ چاہے یہ ریاست کے راز ہوں، یا آسمان کے اسرار، یا روحانی دنیا کی حرکیات، یا بنی نوع انسان کی منزل۔“ اپنے تجسس کی وجہ سے، لوگ ان چیزوں کو تلاش کرنے کے لیے آمادہ رہتے ہیں، اور خدا کے کلام سے زندگی کی فراہمی میں سے کچھ حاصل کرنے کی خواہش نہیں رکھتے۔ چنانچہ خُدا کہتا ہے، ”انسان کے اندر بہت زیادہ کمی ہوتی ہے: اسے نہ صرف ”اضافی غذا“ کی ضرورت ہوتی ہے بلکہ اس سے بھی بڑھ کر اسے ’ذہنی سہارے‘ اور ایک ’روحانی فراہمی‘ کی ضرورت ہوتی ہے۔“ یہ لوگوں میں تصورات ہیں جو آج کی منفی کیفیت کا باعث بنے ہیں، اور یہ اس لیے ہے کہ ان کی جسمانی نگاہیں اس قدر ”پس ماندہ“ ہیں کہ ان کے کہ قول وفعل میں کوئی جوش نہیں ہے، اور وہ سب چیزوں میں لشتم پشتم کام چلاتے ہیں اور بے احتیاط ہیں۔ کیا لوگوں کی حالتیں ایسی نہیں ہیں؟ جیسے وہ ہیں اسی طرح جاری رکھنے کی بجائے کیا لوگوں کو جلدی سے اس کی اصلاح نہیں کرنی چاہیے؟ مستقبل کو جاننے میں انسان کا کیا فائدہ ہے؟ خدا کے کلام کا کچھ حصہ پڑھنے کے بعد لوگوں کا ایک ردعمل کیوں ہوتا ہے، جبکہ اس کے باقی کلام کا کوئی اثر نہیں ہوتا؟ مثال کے طور پر جب خدا کہتا ہے، ”میں انسان کی بیماری کا علاج فراہم کرتا ہوں تاکہ بہتر اثرات حاصل ہو سکیں، تاکہ سب کی صحت بحال ہو سکے، اور تاکہ، میرے علاج کی بدولت، وہ معمول پر واپس جائیں“، یہ کیسے ہے کہ لوگوں پر اس کلام کا کوئی اثر نہ ہو؟ کیا خدا کی طرف سے کیا گیا ہر کام ایسا نہیں ہے جسے انسان کو حاصل کرنا چاہیے؟ خدا کے پاس کرنے کے لیے کام ہے – لوگوں کے پاس چلنے کے لیے راستہ کیوں نہیں ہے؟ کیا یہ خدا کے خلاف جانا نہیں ہے؟ اصل میں بہت زیادہ کام ہے جو لوگوں کو کرنا چاہیے – مثال کے طور پر، وہ ”عظیم سرخ اژدہے“ کے بارے میں کتنا جانتے ہیں اس کلام میں ”کیا تم واقعی عظیم سرخ اژدہے سے نفرت کرتے ہو؟“ خدا کا کہنا ”میں نے تم سے اتنی مرتبہ کیوں پوچھا ہے؟“ یہ ظاہر کرتا ہے کہ لوگ اب بھی عظیم سرخ اژدہے کی فطرت سے ناواقف ہیں، اور یہ کہ وہ مزید گہرائی میں جانے سے قاصر ہیں۔ کیا یہ عین وہی کام نہیں ہے جو انسان کو کرنا چاہیے؟ یہ کیسے کہا جا سکتا ہے کہ انسان کا کوئی کام ہی نہیں ہے؟ اگر ایسا ہوتا تو خدا کی تجسیم کی کیا اہمیت ہوتی؟ کیا خدا سرسری طور پر کام کرنے کے لیے بے احتیاطی سے اور لشتم پشتم انداز میں کام کر رہا ہے؟ کیا عظیم سرخ اژدہے کو اس طرح شکست دی جا سکتی ہے؟

خدا کہتا ہے، ”میں پہلے ہی شروع کر چکا ہوں، اور میں عظیم سرخ اژدہے کی رہائش گاہ میں تادیب کے اپنے کام کا پہلا مرحلہ شروع کروں گا۔“ اس کلام کا رخ الوہیت میں کام ہے؛ آج کے لوگ پہلے ہی پیشگی طور پر تادیب میں داخل ہو چکے ہیں، اور اس طرح خدا کہتا ہے کہ یہ اس کے کام کا پہلا مرحلہ ہے۔ وہ لوگوں کو آفات کے عذاب میں نہیں بلکہ کلام کے عذاب میں مبتلا کر رہا ہے۔ کیونکہ جب خدا کے کلام کا لہجہ تبدیل ہوتا ہے تو لوگ بالکل جاہل ہو جاتے ہیں اور اس کے بعد وہ سب تادیب میں داخل ہو جاتے ہیں۔ تادیب سے گزرنے کے بعد، ”اس کے بعد تم رسمی طور پر اپنا فرض ادا کرو گے، اور رسمی طور پر تمام زمینوں میں، ہمیشہ ہمیشہ کے لیے میری تعریف کرو گے!“ یہ خدا کے کام کے مرحلے ہیں – یہ اس کا منصوبہ ہیں۔ مزید برآں، خدا کے یہ لوگ ذاتی طور پر ان طریقوں کو دیکھیں گے جن کے ذریعے عظیم سرخ اژدہے کو سزا دی جاتی ہے، اس لیے تباہی رسمی طور پر ان کے باہر، ان کے آس پاس کی دنیا میں شروع ہوتی ہے۔ یہ ان ذرائع میں سے ایک ہے جس کے ذریعے خدا لوگوں کو بچاتا ہے۔ اندرونی طور پر ان کو سزا دی جاتی ہے، اور بیرونی طور پر تباہی ٹوٹ پڑتی ہے – کہنے کا مطلب ہے، خدا کا کلام پورا ہوتا ہے۔ اس طرح لوگ آفت پر تادیب کو ترجیح دیتے ہیں اور اسی وجہ سے وہ باقی رہتے ہیں۔ ایک طرف، یہ وہ مقام ہے جس پر خدا کا کام پہنچا ہے؛ دوسری طرف، یہ اس لیے ہے کہ سب لوگ خدا کے مزاج کو جان سکیں۔ چنانچہ خدا کہتا ہے، ”وہ وقت جب میرے لوگ مجھ سے لطف اندوز ہوتے ہیں وہ وقت ہوتا ہے جب عظیم سرخ اژدہے کو سزا دی جاتی ہے۔ عظیم سرخ اژدہے کے لوگوں کو اُٹھانا اور اس کے خلاف بغاوت کروانا میرا منصوبہ ہے، اور یہ وہ طریقہ ہے جس کے ذریعے میں اپنے لوگوں کو کامل بناتا ہوں، اور یہ میرے تمام لوگوں کے لیے زندگی میں بڑھنے کا ایک بہترین موقع ہے۔“ ایسا کیوں ہے کہ خدا یہ کلام کہتا ہے، اور پھر بھی یہ لوگوں کی توجہ اپنی طرف مبذول نہیں کرواتا؟

ملک شدید افراتفری کا شکار ہیں، کیونکہ خدا کی لاٹھی نے زمین پر اپنا کردار ادا کرنا شروع کر دیا ہے۔ خدا کا کام زمین کی حالت میں دیکھا جا سکتا ہے۔ جب خُدا کہتا ہے، ”پانی شور مچائیں گے، پہاڑ گر جائیں گے، بڑے دریا بکھر جائیں گے،“ یہ زمین پر چھڑی کا ابتدائی کام ہے، جس کے نتیجے میں ”زمین کے تمام گھرانوں کو تباہ کر دیا جائے گا، اور زمین پر تمام قومیں ٹکڑے ٹکڑے ہو جائیں گی؛ میاں بیوی کے ملاپ کے دن گزر چکے ہوں گے، اب ماں اور بیٹا دوبارہ نہیں ملیں گے، پھر کبھی باپ بیٹی اکٹھے نہیں ہوں گے۔ جو کچھ زمین پر ہوا کرتا تھا میں اس سب کو توڑ دوں گا۔“ زمین پر خاندانوں کی عمومی حالت ایسی ہو گی۔ فطری طور پر ان سب کی حالت ممکنہ طور پر ایسی نہیں ہو سکتی لیکن یہ ان میں سے اکثر کی حالت ہے۔ دوسری طرف، یہ ان حالات کی طرف اشارہ کر رہا ہے جو اس سلسلے کے لوگوں کو مستقبل میں درپیش ہوں گے۔ یہ پیشین گوئی کرتا ہے کہ، ایک بار جب وہ کلام کی تادیب سے گزر چکے ہوں گے اور ایمان نہ رکھنے والوں کو تباہی کا سامنا کرنا پڑے گا تو زمین پر لوگوں کے درمیان خاندانی تعلقات باقی نہیں رہیں گے؛ وہ سب سینیم کے لوگ ہوں گے، اور سب خدا کی بادشاہی میں وفادار ہوں گے۔ اس طرح، میاں بیوی کے ملاپ کے دن گزر چکے ہوں گے، اب ماں اور بیٹا دوبارہ نہیں ملیں گے، پھر کبھی باپ بیٹی اکٹھے نہیں ہوں گے۔ اور اس طرح، زمین پر لوگوں کے خاندانوں کو تباہ کر دیا جائے گا، ٹکڑے ٹکڑے کر دیا جائے گا، اور یہ آخری کام ہو گا جو خدا انسان میں کرے گا۔ اور چونکہ خُدا اس کام کو پوری کائنات میں پھیلا دے گا، اس لیے وہ لوگوں کے لیے لفظ ”جذبات“ کو واضح کرنے کا موقع لیتا ہے، اس طرح انھیں یہ دیکھنے کا موقع دیتا ہے کہ خدا کی مرضی تمام لوگوں کے خاندانوں کو تباہ کر دینا ہے، اور یہ ظاہر کرتا ہے کہ خدا بنی نوع انسان کے درمیان سب ”خاندانی جھگڑے“ حل کرنے کے لیے عذاب کو استعمال کرتا ہے۔ اگر نہیں، تو زمین پر خدا کے کام کے آخری حصے کو ختم کرنے کا کوئی طریقہ نہیں ہو گا۔ خدا کے کلام کا آخری حصہ بنی نوع انسان کی سب سے بڑی کمزوری کو ظاہر کرتا ہے – وہ سب جذبات میں رہتے ہیں – اور اس لیے خدا ان میں سے کسی ایک کو بھی نہیں ٹالتا، اور تمام بنی نوع انسان کے دلوں میں چھپے رازوں کو بے نقاب کرتا ہے۔ لوگوں کے لیے خود کو جذبات سے الگ کرنا اتنا مشکل کیوں ہے؟ کیا ایسا کرنا ضمیر کے معیار سے بالاتر ہے؟ کیا ضمیر خدا کی مرضی پوری کر سکتا ہے؟ کیا جذبات مصیبت میں لوگوں کی مدد کر سکتے ہیں؟ خُدا کی نظر میں، جذبات اُس کے دشمن ہیں – کیا یہ خُدا کے کلام میں واضح طور پر بیان نہیں کیا گیا ہے؟


  باب 29


  لوگوں کے ذریعے کیے گئے کام میں سے کچھ تو خدا کی براہ راست ہدایت کے ساتھ کیے جاتے ہیں، لیکن اس کا ایک حصہ ایسا بھی ہوتا ہے جس کے لئے خدا مخصوص ہدایات نہیں دیتا، اور یہ کافی حد تک ظاہر کرتا ہے کہ خدا کی طرف سے جو کیا گیا ہے، اسے آج، ابھی تک، مکمل طور پر آشکار ہونا باقی ہے - کہنے کا مطلب یہ ہے کہ بہت کچھ پوشیدہ ہے اور ابھی اسے لوگوں کے سامنے ظاہر ہونا باقی ہے۔ تاہم، کچھ چیزوں کو لوگوں پر ظاہر کرنے کی ضرورت ہوتی ہے، جبکہ دوسری چیزیں لوگوں کو الجھن میں ڈالنے اور پریشان کرنے کے لیے ہوتی ہیں۔ یہ وہی ہے جس کی خدا کے کام کے لیے ضرورت ہے۔ مثال کے طور پر، خدا کی آسمان سے انسان کے درمیان آمد – وہ کیسے پہنچا، وہ کس وقت پہنچا، یا کیا آسمان اور زمین اور تمام چیزیں تبدیلی سے گزریں یا نہیں – یہ چیزیں لوگوں کو الجھن میں ڈال دیتی ہیں۔ یہ بھی حقیقی حالات پر مبنی ہے، کیونکہ انسانی جسم خود روحانی دنیا میں براہ راست داخل ہونے سے قاصر ہے۔ اسی طرح، اگر خدا واضح طور پر بھی بتاتا ہے کہ وہ آسمان سے زمین پر کیسے آیا، یا جب وہ کہتا ہے، "جس دن تمام چیزوں کو دوبارہ زندہ کیا گیا، میں انسان کے درمیان آیا، اور میں نے اس کے ساتھ بہت عمدہ دن اور راتیں گزاری ہیں،" تو بھی اس طرح کے الفاظ ایسے ہی ہیں جیسے کوئی درخت کے تنے سے بات کر رہا ہو - یعنی کوئی معمولی سا ردعمل بھی نہیں ہوتا ہے، اور ایسا اس لیے ہے کہ لوگ خدا کے کام کے مراحل سے ہی ناواقف ہیں۔ یہاں تک کہ جب وہ صحیح معنوں میں باخبر ہو جاتے ہیں، تو بھی وہ یہی یقین رکھتے ہیں کہ خدا ایک پری کی مانند اُڑ کر آسمان سے نیچے زمین پر آیا اور انسانوں میں دوبارہ پیدا ہو گیا۔ جو چیز انسان کے خیالات سے حاصل ہو سکتی ہے وہ یہی ہے۔ اس کی وجہ یہ ہے کہ انسان کا مادّہ ایسا ہے کہ وہ خدا کے جوہر کو سمجھنے سے قاصر ہے، اور روحانی دنیا کی حقیقت کو سمجھنے سے قاصر ہے۔ چونکہ لوگ فطری طور پر ایک جیسے ہوتے ہیں اور مختلف نہیں ہوتے اس لیے لوگ صرف اپنے مادے کے ذریعے دوسروں کی خاطر ایک نمونے کے طور پر کام کرنے کے قابل نہیں ہوں گے۔ اس طرح، یہ مطالبہ کرنا کہ لوگ دوسروں کے پیروی کرنے لیے ایک مثال قائم کریں یا ایک نمونہ بنیں، ایک بلبلہ بن جاتا ہے، یہ پانی سے اٹھنے والی بھاپ بن جاتا ہے۔ اور جب خُدا یہ کہتا ہے کہ "جو میرے پاس ہے اور جو میں ہوں کے بارے میں کچھ علم حاصل کرنا،" تو یہ الفاظ محض اُس کام کے اظہار کے لیے کہے جاتے ہیں جو خُدا جسم کی حالت میں ہوتے ہوئے کرتا ہے؛ دوسرے لفظوں میں، وہ خدا کے حقیقی چہرے کے لیے کہے جاتے ہیں – الوہیت، جو بنیادی طور پر اس کے الوہی مزاج کی طرف اشارہ کرتی ہے۔ کہنے کا مطلب یہ ہے کہ لوگوں سے ان چیزوں کو سمجھنے کے لیے کہا جاتا ہے جیسے کہ خدا اس طریقے سے کام کیوں کرتا ہے، خدا کے کلام کے ذریعے کون سی چیزیں پوری ہونی ہیں، خدا زمین پر کیا حاصل کرنا چاہتا ہے، وہ انسانوں کے درمیان کیا حاصل کرنا چاہتا ہے، وہ طریقے جن کے ذریعے خدا بولتا ہے، اور خدا کا انسان کے ساتھ کیا رویہ ہے۔ یہ کہا جا سکتا ہے کہ انسان میں کوئی بھی قابلِ فخر چیز نہیں ہے - یعنی اس میں کوئی ایسی چیز نہیں ہے جو دوسروں کی پیروی کرنےکے لیے ایک مثال قائم کر سکے۔


  یہ قطعی طور پر خُدا کے جسم کی عمومی حالت میں ہونے کی وجہ سے ہے، اور آسمان میں خُدا اور جسم کی حالت میں خُدا کے ایک جیسے نہ ہونے کی وجہ سے ہے، جو کہ ایسا لگتا ہے کہ آسمانی خُدا سے پیدا نہیں ہوا ہے، کیونکہ خُدا کہتا ہے، "میں نے انسان کے درمیان کئی سال گزارے ہیں، پھر بھی وہ ہمیشہ بے خبر رہا ہے، اور مجھے کبھی نہیں پہچانا ہے۔" خدا یہ بھی کہتا ہے، "جس وقت میرے قدم کائنات کے پار اور زمین کے کناروں تک چلیں گے تو انسان اپنے آپ پر غور کرنا شروع کر دے گا اور سب لوگ میرے پاس آئیں گے اور میرے سامنے جھک جائیں گے اور میری عبادت کریں گے۔ یہ وہ دن ہو گا جس دن میں جاہ و جلال حاصل کر لوں گا، میرے واپس آنے کا دن، اور میرے رخصت ہونے کا دن بھی۔" صرف یہی وہ دن ہے جب خدا کا اصلی چہرہ انسان کو دکھایا جاتا ہے۔ پھر بھی اس کے نتیجے میں خُدا اپنے کام میں تاخیر نہیں کرتا ہے، اور وہ صرف وہی کام کرتا ہے جو کیا جانا چاہیے۔ جب وہ فیصلہ کرتا ہے، تو وہ لوگوں کے، جسم کی حالت میں موجود خُدا کے ساتھ ان کے رویے کی بنیاد پر، ان کی مذمت کرتا ہے۔ یہ اس مدت کے دوران خدا کے کلام کی اہم لڑیوں میں سے ایک ہے۔ مثال کے طور پر خدا کہتا ہے، "میں اپنے انتظامی منصوبے کے آخری مرحلے پر پوری کائنات میں باضابطہ طور پر کام کا آغاز کر چکا ہوں۔ اس لمحے کے بعد سے، کوئی بھی جو غیر محتاط ہے، وہ بے رحم سزا میں گر جانے کا پابند ہے، اور ایسا کسی بھی لمحے ہو سکتا ہے۔" یہ خدا کے منصوبے کا مواد ہے، اور یہ نہ تو انوکھا ہے اور نہ ہی عجیب، بلکہ یہ سب اس کے کام کے مراحل کا حصہ ہے۔ اس دوران، خدا بیرون ملک میں موجود اپنے بندوں اور بیٹوں کا فیصلہ ان تمام چیزوں کی بنیاد پر کرتا ہے جو وہ کلیسیاﺆں میں کرتے ہیں، اور اس لیے خدا کہتا ہے، "جب میں کام کرتا ہوں تو تمام فرشتے میرے ساتھ مل کر فیصلہ کن جنگ شروع کرتے ہیں اور آخری مرحلے میں میری خواہشات کو پورا کرنے کا عزم کرتے ہیں، تاکہ زمین کے لوگ فرشتوں کی طرح میرے سامنے جھک جائیں، اور میری مخالفت کرنے کی خواہش نہ رکھیں، اور کوئی ایسا کام نہ کریں جو میرے خلاف سرکشی ہو۔ تمام کائنات میں میرے کام کی یہ حرکیات ہیں۔" یہ اُس کام میں فرق ہے جو خدا پوری زمین میں انجام دیتا ہے؛ اس کے لیے وہ مختلف طریقوں کو استعمال کرتا ہے جو ان لوگوں کے مطابق مختلف ہوتے ہیں جن پر کام کیا جاتا ہے۔ آج، کلیسیاؤں کے تمام لوگوں کے دل تڑپ رہے ہیں، اور انھوں نے خُدا کے کلام کو کھانا اور پینا شروع کر دیا ہے – یہ بات یہ ظاہر کرنے کے لیے کافی ہے کہ خُدا کا کام اپنے انجام تک پہنچ رہا ہے۔ آسمان سے نیچے کی طرف دیکھنا، ایک مرتبہ پھر مرجھائی ہوئی شاخوں اور گرے ہوئے پتوں اور خزاں کی ہوا سے اُڑ کر آنے والی دھول کے بے کیف مناظر کو دیکھنے کے مترادف ہے۔ یوں محسوس ہوتا ہے جیسے انسان کے درمیان ایک قیامت خیز واقعہ پیش آنے والا ہے، گویا سب کچھ تباہ ہونے والا ہے۔ ہو سکتا ہے کہ روح کی حساسیت کی وجہ سے دل میں ہمیشہ افسردگی کا احساس رہتا ہو، پھر بھی انسان تھوڑی سی پر سکون راحت کا حامل ہوتا ہے چاہے وہ کچھ غم کی آمیزش کے ساتھ ہی ہو۔ یہ خدا کے الفاظ کی عکاسی ہو سکتی ہے کہ "انسان بیدار ہو رہا ہے، زمین پر سب کچھ موزوں ہے، اور اب زمین کی بقا کے دن نہیں رہے ہیں، کیونکہ میں آ گیا ہوں!" ان الفاظ کو سننے کے بعد انسان کچھ منفی ہو سکتے ہیں، یا وہ خدا کے کام سے کچھ مایوس ہو سکتے ہیں، یا وہ اپنی روح کے احساس پر زیادہ توجہ مرکوز کر سکتے ہیں۔ لیکن خدا کے اتنا بے وقوف ہونے کا امکان نہیں ہو سکتا کہ زمین پر اپنے کام کے مکمل ہونے سے پہلے، وہ لوگوں کو اس طرح کا ایک وہم دے۔ اگر تو واقعی ایسے جذبات رکھتا ہے، تو اس سے یہ ظاہر ہوتا ہے کہ تو اپنے جذبات پر بہت زیادہ توجہ دیتا ہے، اور یہ کہ تو کوئی ایسا شخص ہے جو اپنی مرضی کے مطابق عمل کرتا ہے اور خدا سے محبت نہیں کرتا ہے؛ یہ ظاہر کرتا ہے کہ ایسے لوگ مافوق الفطرت پر بہت زیادہ توجہ دیتے ہیں، اور خدا کی طرف بالکل بھی توجہ نہیں دیتے۔ اس سے فرق نہیں پڑتا ہے کہ لوگ کس طرح بھاگنے کی کوشش کرتے ہیں، خدا کے ہاتھ کی وجہ سے وہ اس صورت حال سے بچنے کے قابل نہیں ہیں۔ خدا کے ہاتھ سے کون بچ سکتا ہے؟ کب خدا نے تیری حیثیت اور حالات مرتب نہیں کیے ہیں؟ خواہ تو مصیبت میں ہے یا برکت یافتہ ہے، تو خدا کے ہاتھ سے بچ کر کیسے چپکے سے نکل سکتا ہے؟ یہ کوئی انسانی معاملہ نہیں ہے، بلکہ مکمل طور پر خدا کی ضرورت کے بارے میں ہے – اس کے نتیجے میں کون اطاعت کرنے کے قابل نہیں ہو گا؟


  میں غیر یہودی قوموں میں اپنا کام پھیلانے کے لیے سزا کا استعمال کروں گا، جس کا مطلب یہ ہے کہ میں ان تمام غیر یہودی قوموں کے خلاف طاقت استعمال کروں گا۔ قدرتی طور پر، یہ کام اسی وقت انجام دیا جائے گا جس وقت میرا کام منتخب شدہ لوگوں میں کیا جائے گا۔ ان الفاظ کے بیان کرنے سے خدا پوری کائنات میں اس کام کا آغاز کر دیتا ہے۔ یہ خدا کے کام کا ایک مرحلہ ہے، جو پہلے ہی اس مقام تک ترقی کر چکا ہے؛ کوئی بھی چیزوں کو واپس نہیں موڑ سکتا ہے۔ تباہی بنی نوع انسان کے ایک حصے سے نمٹ لے گی، جس کی وجہ سے وہ دنیا کے ساتھ ہی تباہ و فنا ہو جائیں گے۔ جب کائنات کو باضابطہ طور پر سزا دی جاتی ہے، تو خدا باضابطہ طور پر تمام لوگوں پر ظاہر ہو جاتا ہے۔ اور اس کے ظاہر ہونے کی وجہ سے لوگوں کو سزا ملتی ہے۔ اس کے علاوہ، خدا نے یہ بھی کہا ہے، "جب میں رسمی طور پر طومار کھولتا ہوں، یعنی جب پوری کائنات میں لوگوں کو سزا دی جاتی ہے، جب پوری دنیا کے لوگ آزمائشوں میں مبتلا ہوتے ہیں۔" اس سے واضح طور پر یہ دیکھا جا سکتا ہے کہ سات مہروں کا مواد عذاب کا مواد ہے، یعنی سات مہروں کے اندر تباہی و بربادی ہے۔ اس طرح، آج سات مہریں ابھی کھلنا باقی ہیں؛ یہاں جن "آزمائشوں" کا تذکرہ کیا گیا ہے وہ ایسے سزائیں ہیں جن میں انسان مبتلا ہوتا ہے، اور اسی سزا کے درمیان لوگوں کا ایک گروہ حاصل کیا جائے گا جو خدا کی طرف سے جاری کردہ "سند" کو باضابطہ طور پر قبول کرے گا، اور اس طرح وہ خدا کی بادشاہی میں لوگ ہوں گے۔ یہ خدا کے بیٹوں اور بندوں کی اصل ہیں، اور آج ان کا فیصلہ ہونا ابھی باقی ہے، اور وہ مستقبل کے تجربات کی محض بنیاد رکھ رہے ہیں۔ اگر کسی کے پاس حقیقی زندگی ہے تو وہ آزمائشوں کے دوران ثابت قدم رہ سکے گا، اور اگر وہ زندگی کے بغیر ہے، تو یہ اس بات کا کافی ثبوت ہے کہ خدا کے کام کا اس پر کوئی اثر نہیں ہوا ہے، کہ وہ بدحواسی والی صورتحال سے فائدہ اٹھاتا ہیں، اور خدا کے الفاظ پر توجہ نہیں دیتا ہے۔ کیونکہ یہ آخری ایام کا کام ہے جو کہ کام کو جاری رکھنے کی بجائے اس دور کو ختم کرنے کے لیے ہے، اسی لیے خدا کہتا ہے، "دوسرے الفاظ میں، یہ وہ زندگی ہے جس کا تجربہ تخلیق کے زمانے سے لے کر آج تک انسان نے کبھی بھی نہیں کیا، اور تمام ادوار میں کسی نے بھی اس قسم کی زندگی کا 'لطف' نہیں اٹھایا، اور اسی لیے میں کہتا ہوں کہ میں نے وہ کام کیا ہے جو پہلے کبھی نہیں کیا گیا تھا،" اور وہ یہ بھی کہتا ہے، "کیونکہ میرا دن تمام بنی نوع انسان کے قریب آتا ہے، کیونکہ یہ دور نہیں لگتا بلکہ انسان کی آنکھوں کے بالکل سامنے ہے۔" گزشتہ زمانوں میں، خدا نے کئی شہروں کو ذاتی طور پر تباہ کیا، لیکن ان میں سے کوئی بھی اس انداز میں مسمار نہیں کیا گیا تھا جیسا کہ آخری واقعے میں ہوگا۔ اگرچہ ماضی میں خدا نے سدوم کو تباہ کیا تھا، لیکن آج کے سدوم کے ساتھ ماضی والا سلوک نہیں کیا جانا ہے – اسے براہ راست تباہ نہیں کیا جانا ہے، بلکہ پہلے اسے فتح کیا جائے گا اور پھر اس کا فیصلہ کیا جائے گا، اور آخرکار، ابدی سزا کا نشانہ بنا دیا جائے گا۔ یہ کام کے مراحل ہیں، اور آخر میں، آج کے سدوم کو اسی ترتیب میں تباہ و برباد کر دیا جائے گا جس طرح کہ ماضی میں دنیا کی تباہی ہوئی تھی – یہ خدا کا منصوبہ ہے۔ جس دن خدا ظاہر ہوتا ہے وہ موجودہ دور کے سدوم کی باضابطہ مذمت کا دن ہے، اور خدا کا خود کو ظاہر کرنا سدوم کو بچانے کے لیے نہیں ہو گا۔ اسی لیے خدا کہتا ہے، "میں مقدس بادشاہی میں ظاہر ہوتا ہوں، اور اپنے آپ کو غلاظت کی سرزمین سے چھپا لیتا ہوں۔" چونکہ آج کا سدوم ناپاک ہے، اس لیے خدا اس پر حقیقی معنوں میں ظاہر نہیں ہوتا ہے، بلکہ اسے سزا دینے کے لیے یہ ذریعہ استعمال کرتا ہے – کیا تو نے اسے واضح طور پر نہیں دیکھا ہے؟ یہ کہا جا سکتا ہے کہ کوئی بھی زمین پر خدا کے حقیقی چہرے کو دیکھنے کا اہل نہیں ہے۔ خدا کبھی بھی انسان پر ظاہر نہیں ہوا ہے، اور کوئی نہیں جانتا کہ خدا آسمان کے کس درجے میں موجود ہے۔ یہی وہ چیز ہے جس نے آج کے لوگوں کو اس حالت میں رہنے دیا ہے۔ اگر وہ خدا کے چہرے کو دیکھتے ہیں تو یقیناً یہی وہ وقت ہوگا جس میں ان کے انجام کو ظاہر کیا جائے گا، وہ وقت ہو گا جب ہر ایک کی قسم کے مطابق درجہ بندی کی جائے گی۔ آج، الوہیت کے اندر سے الفاظ براہ راست لوگوں کو دکھائے جاتے ہیں، جو یہ پیشین گوئی کرتے ہیں کہ بنی نوع انسان کے آخری ایام آ چکے ہیں، اور زیادہ دیر تک نہیں رہیں گے۔ جب خدا تمام لوگوں پر ظاہر ہو گا تو یہ اس وقت لوگوں کے آزمائشوں میں مبتلا ہونے کی نشانیوں میں سے ایک ہے۔ اس طرح، اگرچہ لوگ خدا کے کلام سے لطف اندوز تو ہوتے ہیں، لیکن انھیں ہمیشہ ایک خوف کا احساس رہتا ہے، جیسے ان پر کوئی بڑی آفت آنے والی ہے۔ آج کے لوگ منجمد زمینوں میں چڑیوں کی مانند ہیں، جنھیں گویا موت قرض کی ادائیگی پر مجبور کرتی ہے اور ان کے پاس زندہ رہنے کا کوئی راستہ ہی نہیں چھوڑتی ہے۔ انسان پر موت کا قرض ہونے کی وجہ سے سب لوگ یہ محسوس کرتے ہیں کہ ان کے آخری ایام آچکے ہیں۔ تمام کائنات میں لوگوں کے دلوں میں یہی ہو رہا ہے، اور اگرچہ ان کے چہروں سے اس کا اظہار نہیں ہوتا ہے، لیکن جو کچھ ان کے دلوں میں ہے وہ میری نظروں سے پوشیدہ نہیں رہ سکتا – انسان کی یہی حقیقت ہے۔ شاید، بہت سے الفاظ مکمل طور پر مناسب انداز میں استعمال نہیں ہوئے ہیں – لیکن یہ بالکل وہی الفاظ ہیں جو مسئلے کا اظہار کرنے کے لئے کافی ہیں. خدا کے منہ سے کہی گئی سب باتیں پوری ہوں گی، چاہے وہ ماضی میں کہی گئی ہوں یا حال میں؛ وہ لوگوں کے سامنے حقائق کو ظاہر کریں گی–ان کی آنکھوں کے لیے عید ہو گی – اور اس وقت ان کی آنکھیں چندھیا جائیں گی اور وہ پریشان ہو جائیں گے۔ کیا ابھی تک تو نے واضح طور پر یہ نہیں دیکھا کہ آج کیا دور ہے؟


باب 30

کچھ لوگوں کو خدا کے کلام کی تھوڑی سی بصیرت ہو سکتی ہے، لیکن ان میں سے کوئی بھی اپنے جذبات پر اعتماد نہیں کرتا؛ وہ منفی کیفیت میں گرنے سے بہت ڈرتے ہیں۔ چنانچہ، انہوں نے خوشی اور غم کا ہمیشہ باری باری تجربہ کیا ہے۔ یہ کہنا مناسب ہے کہ تمام لوگوں کی زندگیاں غم سے بھری ہوئی ہیں؛ اس سے ایک قدم آگے بڑھانے کے لیے تمام لوگوں کی روزمرہ کی زندگیوں میں تزکیہ ہوتا ہے، پھر بھی میں یہ کہہ سکتا ہوں کہ کوئی بھی ہر روز اپنی روح میں کوئی سکون حاصل نہیں کرتا اور یہ ایسے ہے گویا تین بڑے پہاڑ ان کے سروں کو دبا رہے ہوں۔ ان میں سے کسی ایک کی زندگی بھی ہر وقت خوش اور مسرت بھری نہیں ہوتی ہے – اور جب وہ تھوڑا خوش بھی ہوتے ہیں، تو بھی وہ صرف ظاہری طور پر ایسا نظر آنے کی کوشش کر رہے ہوتے ہیں۔ لوگوں کے دلوں میں ہمیشہ کسی نامکمل چیز کا احساس رہتا ہے۔ اس لیے وہ اپنے دلوں میں مستقل مزاج نہیں ہیں؛ اس طرح زندگی گزارنے سے چیزیں کھوکھلی اور غیر منصفانہ محسوس ہوتی ہیں اور جب خدا پر یقین کی بات آتی ہے تو وہ مصروف ہوتے ہیں اور ان کے پاس وقت کی کمی ہوتی ہے، یا ان کے پاس خدا کے کلام کو کھانے اور پینے کا وقت نہیں ہوتا، یا انھیں معلوم نہیں ہوتا کہ خدا کے کلام کو صحیح طریقے سے کیسے کھانا اور پینا ہے۔ ان میں سے کوئی بھی اپنے دل میں پرسکون، روشن اور مستقل مزاج نہیں ہے۔ ایسا لگتا ہے کہ جیسے وہ ہمیشہ ابر آلود آسمان کے نیچے رہتے ہیں، گویا وہ ایسی جگہ رہتے ہیں جو آکسیجن کے بغیر ہے، اور اس کی وجہ سے ان کی زندگیوں میں الجھن پیدا ہو گئی ہے۔ خدا ہمیشہ لوگوں کی کمزوریوں کے متعلق براہ راست بات کرتا ہے، وہ ہمیشہ ان کی دکھتی رگ پکڑتا ہے – کیا تم نے واضح طور پر وہ لہجہ نہیں دیکھا جس کے ساتھ اس نے مسلسل بات کی ہے؟ خدا نے کبھی بھی لوگوں کو توبہ کا موقع نہیں دیا، اور وہ تمام لوگوں کو بغیر آکسیجن کے ”چاند“ پر رہنے دیتا ہے۔ شروع سے لے کر آج تک، ظاہری طور پر خدا کے کلام نے انسان کی فطرت کو بے نقاب کیا ہے، لیکن کوئی بھی اس کلام کے جوہر کو واضح طور پر نہیں دیکھ سکتا۔ ایسا معلوم ہوتا ہے کہ انسان کے مادّے کو ظاہر کرنے سے لوگ اپنے آپ کو پہچاننے لگتے ہیں اور اس طرح خدا کو پہچاننے لگتے ہیں، پھر بھی بنیادی طور پر یہ راستہ نہیں ہے۔ خدا کے کلام کا لہجہ اور زیادہ گہرائی خدا اور انسان کے درمیان واضح فرق کو ظاہر کرتی ہے۔ ان کے احساسات میں، یہ لوگوں سے لاشعوری طور پر یہ منواتا ہے کہ خدا ماورائے رسائی اور ناقابل رسائی ہے؛ خدا ہر چیز کو کھلے عام سامنے لاتا ہے، اور ایسا لگتا ہے کہ کوئی بھی اس قابل نہیں ہے کہ خدا اور انسان کے درمیان تعلقات کو واپس اس جیسا کر دے جیسے یہ پہلے کبھی ہوا کرتے تھے۔ یہ دیکھنا مشکل نہیں ہے کہ خدا کے تمام کلمات کا مقصد تمام لوگوں کو ”گرانے“ کے لیے کلام استعمال کرنا ہے، اس طرح اپنا کام پورا کرنا ہے۔ یہ خدا کے کام کے مراحل ہیں۔ اس کے باوجود لوگ اپنے ذہنوں میں اس پر یقین نہیں رکھتے۔ انھیں یقین ہے کہ خدا کا کام اپنے عروج کے قریب پہنچ رہا ہے، کہ عظیم سرخ اژدہے پر فتح حاصل کرنے کے لیے یہ اپنے سب سے زیادہ واضح اثر کے قریب پہنچ رہا ہے، جس کا مطلب یہ ہے کہ کلیسیاؤں کو خوب پھیلا رہا ہے، جس میں کسی کے بھی مجسم خدا یا سب لوگوں کے خدا کو جاننے کے بارے میں تصورات نہیں ہیں۔ پھر بھی آؤ پڑھتے ہیں کہ خدا کیا کہتا ہے: ”لوگوں کے ذہنوں میں، خدا خدا ہے، اور اس کے ساتھ آسانی سے مشغول نہیں ہوا جا سکتا، جبکہ انسان انسان ہے، اور اسے آسانی سے آوارہ منش نہیں بننا چاہیے۔ ۔۔۔ اس کے نتیجے میں، وہ میرے سامنے ہمیشہ عاجز اور صابر رہتے ہیں؛ چونکہ ان کے خیالات بہت زیادہ ہیں اس لیے وہ میرے ساتھ ہم آہنگ ہونے کے قابل نہیں ہیں۔“ اس سے یہ دیکھا جا سکتا ہے کہ، قطع نظر اس کے کہ خدا کیا کہتا ہے یا انسان کیا کرتا ہے، لوگ خدا کو جاننے سے بالکل قاصر ہیں؛ اپنے مادّے کے ذریعے ادا کردہ کردار کی وجہ سے، چاہے کچھ بھی ہو، وہ آخر میں، خدا کو جاننے سے قاصر ہوتے ہیں۔ چنانچہ، خدا کا کام اس وقت ختم ہو گا جب لوگ خود کو جہنم کے بیٹوں کے طور پر دیکھیں گے۔ خدا کو اپنے پورے انتظام کو ختم کرنے کے لیے لوگوں پر اپنا غضب نازل کرنے، یا ان کی براہ راست مذمت کرنے، یا آخر کار انھیں موت کی سزا دینے کی کوئی ضرورت نہیں ہے۔ وہ محض اپنی رفتار سے چھوٹی موٹی باتوں میں مشغول رہتا ہے، گویا اس کے کام کی تکمیل ضمنی ہے، یہ کوئی ایسی چیز ہے جو اس کے فارغ وقت میں بغیر کسی کوشش کے پوری ہو جاتی ہے۔ ظاہری طور پر، خدا کے کام میں کچھ عجلت دکھائی دیتی ہے – پھر بھی خدا نے کچھ نہیں کیا ہے، وہ بولنے کے سوا کچھ اور نہیں کرتا۔ کلیسیاؤں کے درمیان کام اتنے بڑے پیمانے پر نہیں ہے جتنا گزرے ہوئے وقتوں میں تھا: خدا لوگوں کو شامل نہیں کرتا، یا ان کو نکالتا نہیں ہے، یا انھیں ننگا نہیں کرتا ہے – ایسا کام انتہائی غیر اہم ہے۔ ایسا لگتا ہے جیسے خدا کا ایسا کام کرنے کا کوئی ارادہ نہیں ہے۔ وہ اس میں سے محض تھوڑا سا کہتا ہے جو اسے کہنا چاہیے تھا، جس کے بعد وہ مڑ کر کوئی سراغ چھوڑے بغیر غائب ہو جاتا ہے – جو کہ قدرتی طور پر اس کے کلمات کی تکمیل کا منظر ہے۔ اور جب یہ لمحہ آئے گا تو تمام لوگ اپنی گہری نیند سے بیدار ہوں گے۔ نوع انسانی ہزاروں سالوں سے سستی کی گہری نیند میں ہے، وہ ہر وقت ایک نیند آور دوا کے زیر اثر ہے۔ اور کئی سالوں سے، لوگ اپنے خوابوں میں ادھر ادھر بھاگتے رہے ہیں، اور وہ اپنے خوابوں میں چیختے بھی ہیں، مگر اپنے دل میں ہونے والی ناانصافی پر بات کرنے سے قاصر ہیں۔ چنانچہ، وہ ”اپنے دلوں میں کچھ اداسی محسوس کرتے ہیں“ – لیکن جب وہ بیدار ہوں گے، تو وہ اصلی حقائق کو دریافت کر لیں گے، اور اچانک حیرت سے چیخیں گے: ”تو یہ ہے جو ہو رہا ہے!“ اس طرح کہا جاتا ہے کہ ”آج، زیادہ تر لوگ اب بھی گہری نیند میں ہیں۔ صرف جب بادشاہی کے ترانے کی آواز آتی ہے تو تب ہی وہ اپنی نیند بھری آنکھیں کھولتے ہیں اور اپنے دلوں میں کچھ اداسی محسوس کرتے ہیں۔“

کسی کی روح کبھی بھی آزاد نہیں ہوئی، کسی کی روح کبھی بھی بے فکر اور خوش نہیں رہی۔ جب خدا کا کام مکمل طور پر ختم ہو جائے گا تو لوگوں کی روحیں آزاد ہو جائیں گی، کیونکہ ہر ایک کی قسم کے مطابق درجہ بندی کر دی گئی ہو گی، اور اس طرح وہ سب اپنے دلوں میں مستقل مزاج رہیں گے۔ یہ ایسے ہے گویا لوگ دور دراز علاقوں کے کسی سفر پر ہیں اور جب وہ گھر لوٹتے ہیں تو ان کے دل مستقل مزاج ہو جاتے ہیں۔ گھر پہنچنے پر لوگ مزید یہ محسوس نہیں کریں گے کہ دنیا کھوکھلی اور غیر منصفانہ ہے، بلکہ وہ اپنے گھروں میں سکون سے رہیں گے۔ تمام بنی نوع انسان کے ایسے ہی حالات ہوں گے۔ لہٰذا، خُدا کہتا ہے کہ اسی لیے ”لوگ خود کو کبھی بھی شیطان کی غلامی سے آزاد کروانے کے قابل نہیں رہے۔“ جسم کی حالت میں رہتے ہوئے کوئی بھی اس حالت سے خود کو نہیں نکال سکتا۔ انسان کی مختلف حقیقی حالتوں کے بارے میں خدا جو کہتا ہے، اس وقت ہم اسے ایک طرف رکھتے ہیں، اور صرف ان اسرار پر بات کرتے ہیں جو خدا نے ابھی تک انسان پر ظاہر کرنے ہیں۔ ”ان گنت بار لوگوں نے مجھے طنزیہ نظروں سے دیکھا ہے، گویا میرا جسم کانٹوں سے ڈھکا ہوا ہے اور ان کے لیے نفرت انگیز ہے، اور اس طرح لوگ مجھ سے نفرت کرتے ہیں، اور یقین کرتے ہیں کہ میری کوئی اہمیت نہیں ہے۔“ اس کے برعکس، انسان کی اصلیت خدا کے کلام میں ظاہر ہوتی ہے: انسان شہپروں میں ڈھکا ہوا ہے، اس کے لیے کوئی چیز خوش کن نہیں، اور اس طرح انسان سے خدا کی نفرت بڑھ جاتی ہے، کیونکہ انسان ڈھکی ہوئی ریڑھ کی ہڈی والے خارپشت کے سوا کچھ نہیں ہے جس میں کوئی قابل تعریف چیز نہیں ہوتی۔ سطحی طور پر، یہ کلام خدا کے بارے میں انسان کے تصورات کو بیان کرتا نظر آتا ہے – لیکن حقیقت میں، خدا اس کی شبیہ کی بنیاد پر انسان کی تصویر بنا رہا ہے۔ یہ کلام خدا کی طرف سے انسان کی تصویر کشی ہے، اور یہ ایسے ہی ہے جیسے خدا نے انسان کی شبیہہ پر رنگوں کو محفوظ کرنے کے لیے ایک کیمیائی مادہ چھڑک دیا ہے؛ چنانچہ، انسان کی تصویر کائنات میں بلند ہوتی ہے، اور یہاں تک کہ لوگوں کو حیران کر دیتی ہے۔ جب سے اُس نے بولنا شروع کیا ہے، اس وقت سے خُدا اپنی افواج کو انسان کے ساتھ ایک عظیم جنگ کے لیے ترتیب دے رہا ہے۔ وہ یونیورسٹی کے الجبرا کے ایک پروفیسر کی طرح ہے جو انسان کے لیے حقائق بیان کر رہا ہے، اور جو حقائق اس نے درج کیے ہیں ان سے کیا ثابت ہوتا ہے – ثبوت اور جوابی ثبوت – تمام لوگوں کو مکمل طور پر قائل کر دیتے ہیں۔ یہ خدا کے تمام کلام کا مقصد ہے، اور یہی وجہ ہے کہ خدا اتفاقاً یہ پراسرار کلام انسان پر پھینک دیتا ہے: ”میں، مجموعی طور پر، انسان کے دل میں بالکل ہی بےاہمیت ہوں، میں ایک غیر ضروری گھریلو شے ہوں۔“ ان کلمات کو پڑھنے کے بعد، لوگ اپنے دل میں دعا کیے بغیر نہیں رہ سکتے، اور انھیں اس کا علم ہو جاتا ہے کہ وہ خدا کے مقروض ہیں، جس کی وجہ سے وہ اپنے آپ کو ملامت کرتے ہیں، جس کی وجہ سے وہ اس بات پر یقین رکھتے ہیں کہ انسان کو مر جانا چاہیے، اور اس کی ذرا سی قدر و قیمت بھی نہیں ہے۔ خدا کہتا ہے، ”یہی وجہ ہے کہ میں خود کو اس حالت میں پاتا ہوں جس میں، میں آج موجود ہوں،“ جو جب آج کے حقیقی حالات سے منسلک ہوتا ہے تو لوگوں کا خود اپنے آپ کو ملامت کرنے کا سبب بنتا ہے۔ کیا یہ حقیقت نہیں ہے؟ اگر تجھے اپنے آپ کو جاننے کے لیے بنایا گیا ہے، تو کیا ایسے الفاظ ”مجھے واقعی مر جانا چاہیے!“ تیرے منہ سے نکل سکتے ہیں؟ انسان کے حقیقی حالات ایسے ہی ہیں، اور یہ بہت زیادہ سوچنے کے لائق نہیں ہیں – یہ بالکل ایک موزوں مثال ہے۔

ایک لحاظ سے، جب خدا انسان سے معافی اور برداشت کی درخواست کرتا ہے تو لوگ سمجھتے ہیں کہ خدا ان کا مذاق اڑا رہا ہے، اور دوسرے لحاظ سے، وہ خود اپنی سرکشی کو بھی دیکھتے ہیں – وہ صرف اس انتظار میں ہیں کہ خدا انسان کے لیے اپنی انتہائی کوشش کرے۔ اس کے علاوہ، لوگوں کے تصورات کی بات کرتے ہوئے، خدا کہتا ہے کہ وہ انسان کے فلسفہ زندگی یا انسان کی زبان میں ماہر نہیں ہے۔ چنانچہ، ایک لحاظ سے تو یہ لوگوں کو اس کلام کا عملی خدا سے موازنہ کرنے پر مجبور کرتا ہے، اور دوسرے لحاظ سے، وہ خدا کے کلام میں اس کا ارادہ دیکھتے ہیں – کیونکہ خدا انسان کا اصل چہرہ بےنقاب کر رہا ہے اس لیے وہ سمجھتے ہیں کہ خدا ان کا مذاق اڑا رہا ہے اور وہ اصل میں لوگوں کو خدا کے حقیقی حالات کے بارے میں نہیں بتا رہا ہے۔ خدا کے کلام کے جبلی معنی انسان کی تضحیک، طنز، تمسخر اور نفرت سے بھرے ہوئے ہیں۔ گویا وہ جو سب کچھ کرتا ہے، اس میں انسان قانون کو بگاڑ رہا ہے اور رشوت لے رہا ہے۔ لوگ کسبی ہیں، اور جب خدا بولنے کے لیے اپنا منہ کھولتا ہے، تو وہ دہشت سے کانپ جاتے ہیں، اس بات سے بہت ڈرتے ہیں کہ ان کے بارے میں سچائی مکمل طور پر بےنقاب ہو جائے گی، اور وہ اتنے شرمندہ ہو جائیں گے کہ کسی کا سامنا نہیں کر سکیں گے۔ لیکن حقائق حقائق ہوتے ہیں۔ خدا انسان کی ”توبہ“ کی وجہ سے اپنے کلمات کہنا ختم نہیں کرتا ہے۔ لوگ جتنے ناقابل بیان حد تک شرمندہ اور منفعل ہوتے ہیں، خدا اپنی جلتی ہوئی نگاہیں ان کے چہروں پر اتنا ہی زیادہ جما لیتا ہے۔ اس کے منہ سے نکلا کلام انسان کے تمام بدصورت اعمال کو میز پر رکھ دیتا ہے – یہ منصف اور غیر جانبدار ہونا ہے، اسے شنگتیان[ا] کہتے ہیں، یہ لوگوں کی اعلیٰ ترین عدالت کا فیصلہ ہے۔ چنانچہ، جب لوگ خدا کا کلام پڑھتے ہیں تو انھیں اچانک دل کا دورہ پڑ جاتا ہے، ان کا فشار خون بڑھ جاتا ہے، ایسا لگتا ہے کہ وہ دل کی بیماری میں مبتلا ہیں، جیسے کوئی مرگی کا دورہ انھیں مغربی جنت میں اپنے آباؤ اجداد کے ساتھ ملنے کے لیے واپس بھیجنے والا ہے – جب وہ خدا کا کلام پڑھتے ہیں تو یہ ردعمل ہوتا ہے۔ انسان برسوں کی مشقت سے کمزور ہو جاتا ہے، وہ اندر اور باہر سے بیمار ہوتا ہے، اس کے دل سے لے کر خون کی نالیوں تک، بڑی آنت، چھوٹی آنت، معدہ، پھیپھڑے، گردے وغیرہ، اس کا سب کچھ بیمار ہے۔ اس کے پورے جسم میں کچھ بھی صحت مند نہیں ہے۔ اس طرح، خدا کا کام اس سطح تک نہیں پہنچتا جو انسان کے لیے ناقابل حصول ہو، بلکہ لوگوں کے خود اپنے آپ کو جاننے کا سبب بنتا ہے۔ کیونکہ انسان کے جسم کو وائرس نے گھیر لیا ہے، اور چونکہ وہ بوڑھا ہو چکا ہے، اس لیے اس کی موت کا دن قریب آ رہا ہے، اور واپسی کا کوئی راستہ نہیں ہے۔ لیکن یہ کہانی کا صرف ایک حصہ ہے؛ چونکہ انسان کی بیماری کا ذریعہ تلاش کیا جا رہا ہے اس لیے باطنی مفہوم ابھی ظاہر ہونا باقی ہے۔ درحقیقت، خدا کا کام مکمل طور پر ختم ہونے کا وقت وہ وقت نہیں ہے جب زمین پر اس کا کام مکمل ہوتا ہے، کیونکہ جب کام کا یہ مرحلہ ختم ہو جائے گا تو جسم کی حالت میں مستقبل کے کام کو انجام دینے کا کوئی طریقہ نہیں رہے گا۔ اور اسے مکمل کرنے کے لیے خدا کی روح کی ضرورت ہو گی۔ چنانچہ، خدا کہتا ہے، ”جب میں رسمی طور پر طومار کھولتا ہوں، یعنی جب پوری کائنات میں لوگوں کو سزا دی جاتی ہے، وہ وقت جب میرا کام اپنے عروج پر پہنچتا ہے، جب پوری دنیا کے لوگ آزمائشوں کا شکار ہوتے ہیں۔“ جسم کی حالت میں کام ختم ہونے کا وقت خدا کے کام کا اپنے عروج پر پہنچنے کا وقت نہیں ہوتا ہے – اس وقت کا عروج صرف اس مرحلے کے دوران ہونے والے کام کا حوالہ ہے، اور پورے انتظامی منصوبے کا عروج نہیں ہے۔ چنانچہ، خدا کے انسان سے تقاضے زیادہ نہیں ہیں۔ وہ صرف یہ کہتا ہے کہ لوگ اپنے آپ کو جانیں، اس طرح کام کے اگلے مرحلے کی خدمت کریں، جس میں خدا کی مرضی حاصل ہو چکی ہو گی۔ جیسے جیسے خدا کا کام تبدیل ہوتا ہے، لوگوں کے ”کام کی اکائی“ تبدیل ہو جاتی ہے۔ آج زمین پر خدا کے کام کا مرحلہ ہے، اور اس طرح انھیں لازمی طور پر نچلی سطح پر کام کرنا چاہیے۔ مستقبل میں، قوم کا نظم و نسق کرنا ضروری ہو گا، اور اس طرح انھیں دوبارہ ”مرکزی کمیٹی“ کے سپرد کر دیا جائے گا۔ اگر وہ بیرون ملک جاتے ہیں تو انھیں بیرون ملک جانے کے طریقہ کار سے نمٹنا پڑے گا۔ ایسے وقت میں وہ بیرون ملک ہوں گے، اپنے وطن سے بہت دور – لیکن یہ پھر بھی خدا کے کام کے تقاضوں کی وجہ سے ہو گا۔ جیسا کہ لوگوں نے کہا ہے، ”ضرورت پڑنے پر ہم خدا کے لیے اپنی جانیں دے دیں گے“ – کیا یہ وہ راستہ نہیں ہے جس پر مستقبل میں چلنا ہو گا؟ کون کبھی ایسی زندگی سے لطف اندوز ہوا ہے؟ کوئی بھی ہر جگہ سفر کر سکتا ہے، بیرون ملک کا دورہ کر سکتا ہے، دیہی علاقوں میں راہنمائی فراہم کر سکتا ہے، خود کو عام لوگوں میں ضم کر سکتا ہے، اور وہ اعلیٰ سطحی تنظیموں کے ارکان کے ساتھ ملک کے اہم معاملات پر بھی بات کر سکتا ہے؛ اور جب ضروری ہو تو وہ ذاتی طور پر جہنم کی زندگی کا مزہ چکھ سکتا ہے، جس کے بعد وہ لوٹ سکتا ہے اور پھر بھی آسمانی نعمتوں سے لطف اندوز ہو سکتا ہے – کیا یہ انسان کی نعمتیں نہیں ہیں؟ کس نے کبھی خدا کے ساتھ موازنہ کیا ہے؟ کس نے کبھی تمام قوموں میں سفر کیا ہے؟ درحقیقت، لوگ بغیر کسی اشاروں یا وضاحت کے خدا کا کچھ کلام سمجھنے کے قابل ہو جائیں گے – یہ صرف ایسے ہے کہ انھیں اپنے آپ پر کوئی اعتماد نہیں ہے، جس کی وجہ سے خدا کے کام کو آج تک پھیلا دیا گیا ہے۔ کیونکہ لوگوں میں بہت زیادہ کمی ہے – جیسا کہ خدا نے کہا، ”ان کے پاس کچھ نہیں ہے“ – آج کا کام ان کے لیے بہت زیادہ مشکلات پیدا کرتا ہے؛ اور اس بڑھ کر، ان کی کمزوری نے، قدرتی طور پر، خدا کے منہ کو روک دیا ہے – اور کیا یہ چیزیں بالکل وہی نہیں ہیں جو خدا کے کام میں رکاوٹ بن رہی ہیں؟ کیا تم اب بھی یہ نہیں دیکھ سکتے؟ سب کچھ جو خدا کہتا ہے اس میں معنی پوشیدہ ہیں۔ جب خُدا بولتا ہے، تو وہ مسئلے کو ہاتھ میں لے لیتا ہے، اور ایک افسانے کی طرح، اُس کا کہا گیا تمام کلام گہرا پیغام رکھتا ہے۔ یہ سادہ کلام گہرے معنی پر مشتمل ہے، اور اس طرح اہم مسائل کی وضاحت کرتا ہے – کیا یہ وہی نہیں ہے جو خدا کا کلام بہترین انداز میں کرتا ہے؟ کیا تجھے اس کا علم ہے؟

حاشیہ:

ا۔ شنگتیان: یہ اصطلاح چین کے شاہی دور میں ایک راستباز قاضی کے لیے استعمال ہوتی ہے۔

  تیسرا حصہ
 کلیسیاؤں میں آمد کے موقع پر مسیح کے کلمات
 
(جون 1992 تا 23 مارچ 2010)

  کلیسیاؤں میں آمد کے موقع پر مسیح کے کلمات I
 
(جون 1992 تا اکتوبر 1992)

ایمان والوں کو کیا نقطہ نظر رکھنا چاہیے

جب سے انسان نے پہلی بار خدا پر ایٖمان لانا شروع کیا، اُس نے کیا حاصل کیا ہے؟ تجھے خدا کے بارے میں کیا معلوم ہوا؟ خدا پر اپنے ایمان کی وجہ سے تُو کتنا تبدیل ہوا؟ آج تم سب جانتے ہو کہ اِنسان کا خدا پر ایمان صرف روح کی نجات اور جسم کی فلاح کے لیے نہیں ہے اور اسی طرح، نہ ہی یہ خدا سے محبت کرنے کے ذریعے اس کی زندگی مالا مال کرنا ہے۔ موجودہ صورتِ حال میں، اگر تُو جسم کی فلاح یا لمحاتی لذّت کے لیے خدا سے محبت کرتا ہے، تو اگرچہ بالآخر، خدا سے تیری محبت اپنے عروج پر پہنچ جاتی ہے اور تُو اس سے مزید کچھ نہیں مانگتا، لیکن یہ محبت، جو تیری جستجو ہے، اب بھی ایک ملاوٹ شدہ محبت ہے اور یہ خدا کی پسندیدہ نہیں ہے۔ جو لوگ اپنے بےرنگ وجود کو مالا مال کرنے اور اپنے دلوں میں ایک خالی جگہ پُر کرنے کے لیے خدا سے محبت کا استعمال کرتے ہیں، وہ ایسے لوگ ہیں جو آسانی کی زندگی کا لالچ رکھتے ہیں، یہ وہ لوگ نہیں جو واقعی خدا سے محبت کی جستجو رکھتے ہیں۔ اِس قسم کی محبت جبری ہے، یہ ذہنی تسکین کا حصول ہے اور خدا کو اِس کی کوئی ضرورت نہیں ہے۔ تو پھر، تیری محبت کس قسم کی ہے؟ تُو خدا سے کس چیز کے لیے محبت کرتا ہے؟ اس وقت تیرے اندر خدا سے کتنی سچی محبت ہے؟ تم میں سے بڑی اکثریت کی محبت مذکورہ قِسم کی ہے۔ اِس طرح کی محبت صِرف صورت حال جوں کی توں رکھ سکتی ہے؛ یہ استقامت حاصل نہیں کر سکتی اور نہ ہی یہ اِنسان میں جَڑ پکڑ سکتی ہے۔ اِس طرح کی محبت محض ایک ایسے پھول کی طرح ہے جو کھلتا ہے اور بغیر پھل دِیے مرجھا جاتا ہے۔ دوسرے الفاظ میں، اگر تُو نے خدا سے کبھی اِس طرح محبت کی ہے، اگر تجھے آگے کا راستہ دکھانے والا کوئی نہیں، تو تُو ڈھیر ہو جائے گا۔ اگر تُو خدا سے محبت کرنے کے وقت صِرف خدا سے ہی محبت کر سکتا ہے لیکن بعد ازاں تیری زندگی کا مزاج تبدیل نہیں ہوتا، تو تُو ظلمت کے اثر کے کفن سے فرار میں ناکام رہے گا، تُو شیطان کے بندھنوں اور اُس کی چال بازیوں سے آزاد ہونے میں بدستور ناکام رہے گا۔ وہ تمام لوگ جو خدا کی طرف سے اپنائے نہ جا سکتے ہوں؛ آخر میں ان کی روح، جان اور جسم اَب بھی شیطان کی ملکیت ہوں گے۔ اِس میں کوئی شَک نہیں کیا جا سکتا۔ وہ سب لوگ جو خدا کی طرف سے پوری طرح اپنائے نہیں جا سکتے وہ اپنی اصل جگہ یعنی شیطان کی طرف لوٹ جائیں گے اور وہ آگ اور گندھک کی جھیل پر پہنچ کر خدا کی طرف سے عذاب کا اگلا مرحلہ قبول کریں گے۔ جو لوگ خدا کو حاصل کر لیتے ہیں یہ وہ ہیں جو شیطان کو چھوڑ کر اس کے چنگل سے فرار ہو جاتے ہیں۔ اُن کا شمار باضابطہ طور پر بادشاہی کے لوگوں میں کیا جاتا ہے۔ بادشاہی کے لوگ اسی طرح بنتے ہیں۔ کیا تُو اِس طرح کا شخص بننے کا خواہش مند ہے؟ کیا تُو خدا کی طرف سے اپنائے جانے کے لیے تیار ہے؟ کیا تُو شیطان کے چنگل سے فرار اور خدا کی طرف لوٹنے کے لیے تیار ہے؟ کیا اب بھی تیرا شیطان سے تعلق ہے یا تیرا شمار بادشاہی کے لوگوں میں ہوتا ہے؟ یہ چیزیں پہلے ہی واضح ہونی چاہییں اورمزید کوئی وضاحت درکار نہیں ہونی چاہیے۔

ماضی میں، بہت سے لوگ سرکش جذبات اور تصورات کے ساتھ تلاش کرتے تھے، وہ اپنی امیدوں کے نتیجے کے متلاشی تھے۔ آؤ فی الحال ایسے معاملات کو ایک طرف رکھیں؛ اَب جو چیز کلیدی اہمیت کی حامِل ہے وہ یہ ہے کہ ایسا طریقہ تلاش کیا جائے جو تم میں سے ہر ایک کو خدا کے سامنے ایک معمول کی حالت برقرار رکھنے اور بتدریج شیطان کے اثر کے شکنجے سے آزادی پانے کے قابل بنائے، تاکہ تم خدا کی طرف سے اپنائے جاسکو اور زمین پر ویسی زندگی بسر کرو جیسا کہ خدا تمھیں حکم دیتا ہے۔ صرف اسی طرح سے تم خدا کے اِرادے پورے کر سکتے ہو۔ بہت سے لوگ خدا پر ایمان رکھتے ہیں پھر بھی نہیں جانتے کہ خدا ان سے کیا چاہتا ہے اور نہ ہی وہ یہ جانتے ہیں کہ شیطان کیا چاہتا ہے۔ وہ ایک احمقانہ راستے پر یقین رکھتے ہیں، صرف بہاؤ کے ساتھ جا رہے ہیں، اور اس طرح کبھی عام مسیحی کی زندگی نہیں گزاری؛ اِس سے بڑھ کر یہ کہ خدا کے ساتھ عام ذاتی تعلقات تو کجا، ان کا کبھی عام تعلق بھی قائم نہیں ہو سکا، خدا کے ساتھ ان کا تعلق بہت کم تھا۔ اِس سے یہ دیکھا جا سکتا ہے کہ انسان کی مشکلات اور خامیاں اور دیگر عوامل جو خدا کی منشا کو ناکام بنا سکتے ہیں، بہت سے ہیں۔ یہ ثابت کرنے کے لیے اتنا ہی کافی ہے کہ انسان ابھی تک خدا پر ایمان لانے کے صحیح راستے پر نہیں پہنچا ہے اور نہ ہی وہ انسانی زندگی کے حقیقی تجربے میں داخل ہوسکا ہے۔ تو خدا پر ایمان لانے کے صحیح راستے پر پہنچنے کا کیا مطلب ہے؟ صحیح راستے پر آنے کا مطلب یہ ہے کہ تُو خدا کے سامنے اپنے دل کو ہر وقت پُرسکون کر سکتا ہے اور خدا کے ساتھ معمول کے باہمی رابطے سے لطف اندوز ہوسکتا ہے، بتدریج یہ جان سکتا ہے کہ انسان میں کیا کمی ہے اور آہستہ آہستہ خدا کے بارے میں زیادہ گہرا علم حاصل کرسکتا ہے۔ اِس کے ذریعے تیری روح ہر روز نئی بصیرت اور نئی آگہی حاصل کرتی ہے۔ تیری آرزو بڑھتی ہے، تُو سچائی کے راستے پر چلنے کی جستجو کرتا ہے، اور ہر روز نئی روشنی اور نئی سمجھ پیدا ہوتی ہے۔ اس راستے پر چلنے سے تُو بتدریج شیطان کے اثر سے آزاد ہو جاتا ہے اور اپنی زندگی میں ترقی کرتا ہے۔ ایسے لوگ ہی صحیح راستے پر ا ٓگئے ہیں۔ اپنے حقیقی تجربات کا تخمینہ لگا اور اپنے ایمان میں اپنے اِختیار کردہ راستے کا جائزہ لے: جب تُو متذکرہ بالا تجربات کے خلاف ان کو پاتا ہے تو کیا تُو خود کو صحیح راستے پر پاتا ہے؟ تُو کن معاملات میں شیطان کے چُنگل سے اور شیطان کے اثر سے آزاد ہوا ہے؟ اگر تُو ابھی تک صحیح راستے پر نہیں آیا ہے، تو ابھی شیطان کے ساتھ تیرے تعلقات منقطع نہیں ہوئے ہیں۔ ایسی صورت میں، تیری خدا سے محبت کی یہ جستجو، کیا تجھے ایسی محبت کی طرف لے جائے گی جو مستند، یکسو اور خالص ہے؟ تُو کہتا ہے کہ خدا سے تیری محبت غیر متزلزل اور قلبی ہے، پھر بھی تُو شیطان کی بیڑیوں سے آزاد نہیں ہوا۔ کیا تُو خدا کو بے وقوف بنانے کی کوشش نہیں کر رہا ہے؟ اگر تُو ایسی مخصوص کیفیت حاصل کرنا چاہتا ہے جس میں تیری خدا سے محبت کسی ملاوٹ سے پاک ہو، اور تُو چاہتا ہے تُو خدا کی طرف سے مکمل طور پر اپنایا جا سکے اور بادشاہی کے لوگوں میں شمار کیا جائے، تو تجھے سب سے پہلے خود کو لازماً خدا پر ایمان لانے کے صحیح راستے پر ڈالنا ہوگا۔


  خدا کے کام کے مراحل پر


  باہر سے، ایسا لگتا ہے کہ خدا کے موجودہ کام کے مراحل پہلے ہی ختم ہو چکے ہیں، اور انسان پہلے ہی خدا کی جزا وسزا، عذاب، مار اور تطہیر کا تجربہ کر چکا ہے اور خدمت کرنے والوں کی آزمائش، عذاب کے وقت کی تطہیر، موت کی آزمائش، ہزیمتوں کی آزمائش اور خدا سے محبت کے وقت کی آزمائش جیسے مراحل سے گزرا ہے۔ پھر بھی ہر مرحلے کے دوران بڑی مشکلات کا سامنا کرنے کے باوجود لوگ خدا کی منشا سے ناواقف رہتے ہیں۔ مثال کے طور پر، خدمت کرنے والوں کی آزمائش پر غور کریں: ان پر یہ ابھی تک واضح نہیں ہے کہ انہوں نے کیا حاصل کیا ہے، انہیں کیا معلوم ہوا اور کیا اثر حاصل کرنا خداکی منشا تھی۔ خدا کے کام کی رفتار کو دیکھتے ہوئے انسان آج کی رفتار کا ساتھ دینے سے بالکل قاصر نظر آتا ہے۔ یہ دیکھا جا سکتا ہے کہ خدا سب سے پہلے اپنے کام کے ان مراحل کو انسان کے سامنے ظاہر کرتا ہے، اور یہ کہ کسی بھی مرحلے پرانسان کے لیےقابل تصور کوئی درجہ لازماًحاصل کرنے کے بجائے، وہ کسی ایک مسئلے پر روشنی ڈال رہا ہے، وہ کسی مسئلے پر روشنی ڈال رہا ہے۔ خدا کی طرف سے کسی کو کامل کرنے کے لیے تاکہ وہ صحیح معنوں میں اس سے فیض پاسکے، اسے اوپر کے تمام مراحل لازمی طور پر انجام دینے چاہئیں۔ یہ کام کرنے کا مقصد یہ دکھانا ہے کہ خدا کو لوگوں کے ایک گروہ کو کامل کرنے کے لیے کیا اقدامات کرنے چاہئیں۔ اس طرح، باہر سے دیکھتے ہوئے، لگتا ہے کہ خدا کے کام کے مراحل مکمل ہو چکے ہیں—لیکن خلاصہ یہ ہے کہ اس نے ابھی ابھی باضابطہ طور پر بنی نوع انسان کو کامل کرنا شروع کیا ہے۔ لوگوں پر اس بارے میں واضح ہونا چاہیے: یہ اس کے کام کے مراحل ہیں جو مکمل ہو چکے ہیں، لیکن کام بذات خود ختم نہیں ہوا ہے۔ اس کے باوجود اپنے تصورات میں لوگوں کا یقین ہے کہ خدا کے کام کے سب مراحل انسان پر ظاہر ہو چکے ہیں اور اس لیے اس میں کوئی شک نہیں کہ خدا کا کام ختم ہو چکا ہے۔ چیزوں کو دیکھنے کا یہ طریقہ بالکل غلط ہے۔ خدا کا کام انسان کے تصورات کے برعکس چلتا ہے اور ہر لحاظ سے اس طرح کے تصورات کے خلاف جوابی وار کرتا ہے؛ خاص طور پر خدا کے کام کے مراحل انسان کے تصورات سے متصادم ہیں۔ یہ سب کچھ خدا کی حکمت کو ظاہر کرتا ہے۔ یہ دیکھا جا سکتا ہے کہ انسان کے تصورات ہر موڑ پر خلل کا سبب بنتے ہیں، اور خدا ہر اس چیز کے خلاف جوابی وار کرتا ہے جس کا انسان تصور کرتا ہے، اور جو اصل تجربات کے دوران واضح ہو جاتا ہے۔ ہر کوئی سمجھتا ہے کہ خدا بہت جلدی کام کرتا ہے، اور اس سے پہلے کہ وہ اسے جانیں، اس سے پہلے کہ وہ کچھ سمجھ پائیں اور جب کہ وہ ابھی تک الجھن کی حالت میں ہی ہوں خدا کا کام ختم ہو جاتا ہے۔ اس کے کام ہر مرحلے کے ساتھ ایسا ہی ہے۔ اکثر لوگوں کو یقین ہے کہ خدا لوگوں کے ساتھ کھیل رہا ہے—لیکن اس کے کام کا یہ ارادہ نہیں ہے۔ اس کا کام کرنے کا طریقہ غوروفکر میں سے ایک ہے: پہلے جیسے گھوڑے کی پیٹھ پر بیٹھ کر سرپٹ دوڑتے ہوئے پھولوں پر تیزی سے نظر ڈالنا، پھر تفصیلات میں جانا، اور اس کے بعد ان تفصیلات کی مکمل طور پر تطہیر کرنا—جو کہ لوگوں کو اچانک حیران کر دیتا ہے۔ لوگ خدا کو بے وقوف بنانے کی کوشش کرتے ہیں، یہ سوچ کر کہ اگر وہ محض کسی خاص مقام تک پہنچ سکیں خدا مطمئن ہو جائے گا۔ .حقیقت میں، خدا انسان کی طرف سے کی جانے والی کوششوں سے کیسے مطمئن ہو سکتا ہے؟ بہترین اثر حاصل کرنے کے لیے خدا لوگوں کو حیرت زدہ کرکے کام کرتا ہے اور ان پر بے خبری میں وار کرتا ہے۔ اس سے انہیں اس کی حکمت کا زیادہ علم اور اس کی راستبازی، عظمت اور ناقابل توہین مزاج کا زیادہ ادراک حاصل ہوتا ہے۔


  آج خدا نے باضابطہ طور پر انسان کی کاملیت کے عمل کا آغاز کر دیا ہے۔ کامل بننے کے لیے لوگوں کو لازماً اس کے کلام کے نزول، جزا وسزا اور تادیب سے گزرنا چاہیے، انہیں لازمی طور پر اس کے کلام کی آزمائشوں اور تطہیر کے عمل سے گزرنا چاہیے (جیسے خدمت کرنے والوں کی آزمائش) اور انہیں موت کی آزمائش برداشت کرنے کے قابل ہونا چاہیے۔ اس کا مطلب یہ ہے کہ خدا کی طرف سے جزا و جزا تادیب اور آزمائشوں کے بیچ جو لوگ خدا کی منشا کی صحیح معنوں میں پاسداری کرتے ہیں وہ اپنے دلوں میں گہرائی سے خدا کی تعریف کرنے اور خدا کی مکمل اطاعت کرنے اور اپنے آپ کو تیاگ دینے کے قابل ہیں، اور اس طرح خدا سے ایک ایسے دل سے محبت کرتے ہیں جو مخلص، غیرمنقسم اور پاکیزہ ہے؛ وہ ایک ایسا کامل شخص ہے اور بالکل یہی وہ کام ہے جو خدا کرنا چاہتا ہے اور وہ کام جو کہ خدا انجام دے گا۔ لوگوں کو خدا کے کام کے طریقہ کار کے بارے میں فوری نتائج پر جست لگاکر نہیں پہنچنا چاہیے۔ انہیں فقط زندگی میں داخلے کی جستجو کرنی چاہیے۔ یہ بنیادی بات ہے۔ خدا کے کام کے طریقہ کار کی مستقل چھان بین نہ کرو؛ یہ فقط تمہارے مستقبل کے امکانات میں رکاوٹ بنے گا۔ جس طریقہ سے خدا کام کرتا ہے اس کے بارے میں تم نے کتنا دیکھا ہے؟ تم کتنے فرماں بردار رہے ہو؟ تم نے اس کے کام کے ہر طریقے سے کتنا فیض اٹھایا ہے؟ کیا تم خدا کی طرف سے کامل بننے کے لیے تیار ہو؟ کیا تم کامل بننا چاہتے ہو؟ یہ وہ تمام چیزیں ہیں جو تمہیں واضح طور پر سمجھنی چاہئیں اور اندر داخل ہونا چاہیے۔


  بدعنوان انسان خدا کی نمائندگی کرنے کے قابل نہیں


  انسان ہمیشہ تاریکی کے اثر کی کفنی تلے زندگی گزارتا رہا ہے، شیطان کے رسوخ کی بندش میں گرفتار، فرار سے قاصر اور اس کا مزاج شیطان کی کارگزاری کے باعث تیزی سے بدعنوان ہوتا چلا جاتا ہے۔ یہ کہا جا سکتا ہے کہ انسان ہمیشہ بدعنوان شیطانی مزاج کے ہمراہ زندگی گزارتا رہا ہے اور خدا سے سچی محبت کرنے سے قاصر ہے۔ جب ایسا ہے، اگر انسان خدا سے محبت کی خواہش رکھتا ہے تو اس سے اپنی راستبازی کا زعم، خودستائی، تکبر، خودبینی اور ایسی ہی سب چیزیں جو شیطان کے مزاج کی وجہ سے ہیں، چھین لی جانی چاہییں۔ ورنہ، اس کی محبت ناخالص محبت ہے، ایک شیطانی محبت، جو ہرگز خدا کی توثیق حاصل نہیں کر سکتی۔ روح القدس کی طرف سے براہ راست کامل کیے جانے، نمٹے جانے، شکست و ریخت، تراش خراش، قابو کرنے، تادیب اور تزکیہ کے بغیر کوئی بھی خدا سے سچی محبت کے قابل نہیں ہے۔ اگر تو کہتا ہے کہ تیرے مزاج کا ایک جُز خدا کی نمائندگی کرتا ہے اور اس لیے تو سچ میں خدا سے محبت کرنے کا اہل ہے تو تو ایسا شخص ہے جس کے الفاظ متکبرانہ ہیں اور تو احمق ہو۔ ایسے لوگ رئیس الملائکہ ہیں! انسان کی جبلی فطرت براہ راست خدا کی نمائندگی کرنے سے قاصر ہے، اسے اپنی پیدائشی فطرت کو خدا کی طرف سے کامل کرنے کے عمل میں بہنے دینا چاہیے اورصرف تب – خدا کی منشا کی نگہداشت کے ذریعے، خدا کے ارادوں کو پورا کرنے اور مزید برآں روح القدس کے کام سے گزرنے کے بعد وہ زندگی جو وہ گزارتا ہے، خدا کی توثیق حاصل کر سکے گی۔ جسم کا حامل کوئی بھی شخص خدا کی براہ راست نمائندگی نہیں کر سکتا، جب تک وہ ایسا شخص نہ ہو جسے روح القدس نے استعمال کیا ہو۔ تاہم، حتیٰ کہ ایسے شخص کے لیے بھی، یہ نہیں کہا جا سکتا کہ اس کا مزاج اور اس کی مکمل زندگی خدا کی نمائندگی کرتی ہے؛ صرف یہ کہا جا سکتا ہے کہ اس کی زندگی روح القدس کی ہدایت کے تحت ہے۔ اس قسم کے انسان کا مزاج خدا کی نمائندگی نہیں کرسکتا۔


  اگرچہ انسان کا مزاج خدا کی طرف سے مقررہوتا ہے –یہ ناقابل اعتراض ہے اور اس کو مثبت شے خیال کیا جا سکتا ہے – اور اس پر شیطان کی طرف سے عمل کیا گیا ہے اور اس لیے انسان کا پورا مزاج شیطانی مزاج ہے۔ کچھ لوگ کہتے ہیں کہ چیزیں انجام دینے کے لیے خدا کا مزاج کھرا ہونا چاہیے اور یہ کہ یہ ان میں بھی ظاہر ہو اور ان کا کردار بھی ایسا ہی ہو، چنانچہ وہ کہتے ہیں کہ ان کا مزاج خدا کی نمائندگی کرتا ہے۔ یہ کس قسم کے لوگ ہیں؟ کیا بدعنوان شیطانی مزاج خدا کی نمائندگی کرسکتا ہے؟ جو بھی یہ اعلان کرتا ہے کہ اس کا مزاج خدا کی نمائندگی کرتا ہے، خدا سے گستاخی کرتا ہے اور روح القدس کی توہین کرتا ہے! وہ طریقہ جس کے ذریعے روح القدس کام کرتا ہے، ظاہر کرتا ہے کہ زمین پر خدا کا کام صرف فتح کا کام ہے۔ اس طرح، انسان کے بدعنوان شیطانی مزاج کو ابھی پاک کرنا ہے اور جو بھی وہ زندگی گزارتا ہے، ابھی تک شیطان کا عکس ہے، یہی ہے جس کا انسان کو یقین ہے کہ اچھا ہے اور یہ انسانی جسم کے اعمال کی نمائندگی کرتا ہے؛ جی ہاں ایسا ہی ہے، یہ شیطان کی نمائندگی کرتا ہے اور ہرگز خدا کی نمائندگی نہیں کر سکتا۔ یہاں تک کہ اگر کچھ لوگ اس حد تک پہلے ہی خدا سے محبت کرتے ہیں کہ وہ زمین پر جنت کی زندگی کا لطف اٹھانے کے قابل ہیں تو وہ اس قسم کے بیانات دے سکتے ہیں: "اے خدا! میں تجھ سے جتنی محبت کروں کم ہے،" اور سب سے اونچےحلقہ تک پہنچ چکا ہے، پھر بھی یہ نہیں کہا جا سکتا کہ وہ خدا کے مطابق زندگی گزارتے ہیں یا وہ خدا کی نمائندگی کرتے ہیں، چونکہ انسان کا جوہر خدا جیسا نہیں ہے اور خدا بننا تودرکنار، انسان کبھی خدا کے مطابق زندگی نہیں گزار سکتا۔ روح القدس نے انسان کو زندہ رہنے کے لیے جو ہدایت دی ہے وہ عین اس کے مطابق ہے جو خدا انسان سے طلب کرتا ہے۔


  شیطان کے تمام اعمال اور افعال انسان میں ظاہر ہوتے ہیں۔ آج، انسان کے تمام اعمال اور افعال شیطنت کا اظہار ہیں اور اس لیے خدا کی نمائندگی نہیں کر سکتے اور انسان شیطان کا مجسم ہے اور انسانی مزاج خدا کی نمائندگی نہیں کرسکتا۔ کچھ لوگ اچھے کردار کے ہوتے ہیں؛ ہو سکتا ہے کہ خدا ایسے اچھے کردار کے لوگوں کے ذریعے کچھ اچھے کام کرے اور وہ جو کام کرتے ہیں، وہ روح القدس کی ہدایت کے ذریعے کرتے ہیں۔ پھر بھی یہ مزاج خدا کی نمائندگی کرنے سے قاصر ہے۔ خدا ان پر جو کام کرتا ہے وہ ان کے اندر پہلے سے موجود کو وسعت دینے اور کام کرنے کے علاوہ کچھ نہیں ہے۔ قدیم دور کے انبیا ہوں یا وہ ہوں جن کو خدا نے استعمال کیا ہے، کوئی بھی براہ راست اس کی نمائندگی نہیں کر سکتا۔ لوگ صرف حالات کے جبر کے تحت خدا سے محبت کرتے ہیں، کوئی ایک انسان بھی اپنی مرضی سے تعاون کرنے کی سعی نہیں کرتا۔ مثبت چیزیں کیا ہیں؟ وہ سب جو براہ راست خدا کی طرف سے آتا ہے، مثبت ہے تاہم انسان کے مزاج پر شیطان نے عمل کیا ہے اور خدا کی نمائندگی نہیں کر سکتا۔ صرف محبت، مصائب برداشت کرنے کا عزم، راست بازی، اطاعت، انکساری اور مجسم خدا کی پوشیدگی براہ راست خدا کی نمائندگی کرتی ہے۔ اس لیے کہ جب وہ آئے، وہ گناہ آلود فطرت کے بغیر آئے اور براہ راست خدا کی طرف سے آئے، شیطان کی طرف سے عمل کے بغیر۔ یسوع فقط گناہگار بدن سے مشابہ ہے اور گناہ کی نمائندگی نہیں کرتے؛ اس لیے، اس کے افعال، اعمال اور کلام، مصلوب ہونے کے ذریعے ان کے کام کی تکمیل تک (بشمول ان کی مصلوب ہونے کا لمحہ)، تمام براہ راست خدا کی نمائندگی کرتے ہیں۔ یسوع کی مثال ثابت کرنے کے لیے کافی ہے کہ کوئی بھی گناہ گار فطرت والا خدا کی نمائندگی نہیں کر سکتا اور انسان کا گناہ شیطان کی نمائندگی کرتا ہے۔ جسے یوں کہنا چاہیےکہ، گناہ خدا کی نمائندگی نہیں کرتا اور خدا گناہ سے پاک ہے۔ حتیٰ کہ روح القدس کے ذریعے انسان میں کیا گیا کام بھی روح القدس کی طرف سے ہدایت سمجھا جاسکتا ہے اور یہ نہیں کہا جا سکتا کہ انسان نے خدا کی طرف سے کیا ہے لیکن، جہاں تک انسان کا تعلق ہے، نہ ہی اس کا گناہ اور نہ ہی اس کا مزاج خدا کی نمائندگی کرتے ہیں۔ ماضی سے لے کر آج تک روح القدس کے انسان پر کیے گئے کام کی طرف دیکھتے ہوئے، ایک شخص دیکھتا ہے کہ انسان کے پاس وہ ہے جس کے مطابق وہ زندگی گزارتا ہے چونکہ روح القدس نے اس پر کام کیا ہے۔ بہت کم روح القدس کی طرف سےنمٹے جانے اور نظم و ضبط میں لائے جانے کے بعدسچائی کا سامنا کر سکتے ہیں۔ جسے یوں کہنا چاہیےکہ، صرف روح القدس کا کام ہی موجود ہے؛ انسان کی طرف سے تعاون غائب ہے۔ کیا تم اب یہ واضح طور پر دیکھ سکتے ہو؟ ایسا ہونے کے بعد، تم کیسے اس کے ساتھ حتی الوسع تعاون اور اپنا فرض انجام دو گے جب روح القدس کام کرتی ہے؟


  دینی خدمت کی تطہیر لازماً ہونی چاہیے


  خدا پوری کائنات میں اپنے کام کے آغاز سے ہر شعبہ زندگی سے تعلق رکھنے والوں سمیت، بہت سے لوگوں کو اپنی خدمت کے لیے مقرر کر چکا ہے۔ اس کا مقصد اپنے ارادے کو پورا کرنا اور زمین پر اپنے کام کو ہموار تکمیل تک پہنچانا ہے؛ لوگوں کو اپنی خدمت کے لیے منتخب کرنے میں خدا کا یہی مقصد ہے۔ خُدا کی خدمت کرنے والے ہر شخص کو اس کی منشا کو سمجھنا چاہیے۔ خدا کا یہ کام اس کی حکمت، اس کی قدرتِ کاملہ، اور زمین پر اس کے کام کو لوگوں پر بہتر انداز میں واضح کرتا ہے۔ درحقیقت خدا زمین پر اپنا کام کرنے، لوگوں کے ساتھ بامقصد تعلق قائم کرنے کے لیے آیا ہے، تاکہ وہ اس کا کام زیادہ واضح طور پر جان سکیں۔ آج تم، لوگوں کا یہ گروہ، خوش قسمت ہے کہ عملی خدا کی خدمت کرتا ہے۔ یہ تمہارے لیے ایک بے شمار رحمت ہے—درحقیقت، خدا نے تمہارا رتبہ بلند کیا ہے—کسی شخص کو اپنی خدمت کے لیے منتخب کرنے کے لیے، خدا کے ہمیشہ اپنے اصول ہوتے ہیں۔ خدا کی خدمت کرنا کسی لحاظ سے بھی ایسا نہیں ہے جیسا کہ لوگ تصور کرتے ہیں، کہ یہ محض جوش و خروش کا معاملہ ہے۔ آج، تم دیکھتے ہو کہ وہ تمام لوگ جو خُدا کی خدمت کرتے ہیں، ایسا اس لیے کرتے ہیں کہ اُن کے پاس خُدا کی راہنمائی اور روح القدس کا کام ہے، اور اس لیے کہ یہ وہ لوگ ہیں جو سچائی کی جستجو کرتے ہیں۔ خدا کی خدمت کرنے والے سب لوگوں کے لیے یہ کم از کم شرائط ہیں۔


  خدا کی خدمت کرنا کوئی آسان کام نہیں ہے۔ وہ لوگ کبھی بھی خدا کی خدمت نہیں کر سکتے جن کے بدعنوان مزاج میں کوئی تبدیلی نہیں آتی اگر تیرے مزاج کبھی خدا کے کلام کے ذریعے پرکھا نہیں گیا اور تادیب نہیں کی گئی ہے، تو تیرا مزاج ابھی بھی شیطان کی نمائندگی کرتا ہے، جس سے یہ ثابت ہوتا ہے کہ تو خدا کی خدمت اپنے مطلب کی خاطر کرتا ہے، اور تیری خدمت کی بنیاد تیری شیطانی فطرت پر ہے۔ تو اپنے فطری کردار کے ساتھ، اور اپنی ذاتی ترجیحات کے مطابق خدا کی خدمت کرتا ہے۔ مزید یہ کہ تو ہمیشہ سوچتا ہے کہ جو کام تو کرنا چاہتا ہے وہ خدا کے لیے مسرت بخش ہیں، اور جو کام تو نہیں کرنا چاہتا ہے وہ خدا کے لیے قابلِ نفرت ہیں؛ تو مکمل طور پر اپنی ترجیحات کے مطابق کام کرتا ہے۔ کیا اسے خدا کی خدمت کرنا کہا جا سکتا ہے؟ بالآخر، تیری زندگی کے مزاج میں معمولی سی تبدیلی بھی نہیں آئے گی؛ اس کی بجائے، تیری خدمت تجھے اور زیادہ سرکش بنا دے گی، اس طرح تیرا بدعنوان مزاج زیادہ پختہ کر دے گی، اور اس طرح، تیرے اندر خدا کی خدمت کرنے کے بارے میں ایسے اصول بن جائیں گے جو بنیادی طور پر تیرے اپنے کردار، اور تیرے اپنے مزاج کے مطابق تیری خدمت سے حاصل کردہ تجربات پر مبنی ہوں گے۔ یہ انسان کے تجربات اور اسباق ہیں۔ یہ انسان کا دنیا میں رہنے کا فلسفہ ہے۔ اس طرح کے لوگوں کی درجہ بندی فریسیوں اور مذہبی پیشواؤں کے طور پر کی جا سکتی ہے۔ اگر وہ کبھی بیدار نہ ہوں اور توبہ نہ کریں، تو وہ یقیناً جھوٹے مسیح اور مسیح مخالف بن جائیں گے جو آخری دنوں میں لوگوں کو دھوکا دیتے ہیں۔ جن جھوٹے مسیحوں اور مسیح کے مخالفوں کے بارے میں کہا گیا تھا، وہ ایسے ہی لوگوں میں سے پیدا ہوں گے۔ اگر خدا کی خدمت کرنے والے اپنے کردار کی پیروی کریں اور اپنی مرضی کے مطابق کام کریں تو انہیں کسی بھی وقت خارج کر دیے جانے کے خطرے کا سامنا رہتا ہے۔ وہ لوگ جو خدا کی خدمت کرنے سے حاصل شدہ اپنا سالہا سال کا تجربہ دوسروں کے دل جیتنے، انہیں وعظ کرنے اور انہیں قابو میں رکھنے، اور اپنا مرتبہ اونچا کرنے کے لیے استعمال کرتے ہیں—اور جو کبھی توبہ نہیں کرتے، کبھی اپنے گناہوں کا اعتراف نہیں کرتے، کبھی اپنی حیثیت کے فوائد سے دستبردار نہیں ہوتے—یہ لوگ خدا کے سامنے گریں گے۔ وہ پال جیسے ہی ہیں، اپنی عمر یا تجربے کی بڑائی کا گمان رکھنے اور اپنی قابلیتوں کی ڈینگیں مارنے والے۔ خدا اس طرح کے لوگوں کو کامل نہیں کرے گا۔ایسی خدمت خدا کے کام میں مداخلت کرتی ہے۔ لوگ ہمیشہ ماضی سے چمٹے رہتے ہیں۔ وہ ماضی کے تصورات سے چمٹے رہتے ہیں، ہر اس چیز کے ساتھ جو پہلے زمانے میں تھی۔ یہ ان کی خدمت میں ایک بڑی رکاوٹ ہے۔ اگر تو ان سے چھٹکارا نہیں پا سکتا تو یہ چیزیں تیری پوری زندگی کا گلا گھونٹ دیں گی۔ خدا تیری ستائش نہیں کرے گا، ذرہ برابر بھی نہیں، خواہ تو بھاگ دوڑ کرتے ہوئے اپنی ٹانگیں توڑ بیٹھے یا مشقت کر کے اپنی کمر، حتیٰ کہ تو خدا کی خدمت کرتے ہوئے شہید بھی ہو جائے تب بھی نہیں۔اس کے بالکل برعکس: وہ کہے گا کہ تو ایک بدکار ہے۔


  آج سے آغاز کرتے ہوئے، خُدا باضابطہ طور پر اُن لوگوں کو کامل کرے گا جو کوئی مذہبی تصورات نہیں رکھتے، جو اپنی پرانی خواہشات ترک کرنے کو تیار ہیں، اور جو سادہ دلی سے خدا کی اطاعت کرتے ہیں۔ وہ اُن کو کامل کرے گا جو خُدا کے کلام کی شدید خواہش رکھتے ہیں۔ ان لوگوں کو کھڑے ہونا چاہیے اورخدا کی خدمت کرنی چاہیے۔ خدا کے پاس لامتناہی فراوانی اور لامحدود حکمت ہے۔ اس کا حیرت انگیز کام اور گراں قدر کلام منتظر ہیں کہ اور بھی زیادہ تعداد میں لوگ ان سے فائدہ حاصل کریں۔ اس صورت حال میں، وہ لوگ جو مذہبی تصورات رکھتے ہیں، وہ لوگ جو عمر یا تجربے کی بڑائی کا گمان رکھتے ہیں، اور جو اپنی ذات کی نفی نہیں کر سکتے، انہیں یہ نئی چیزیں قبول کرنا مشکل لگتا ہے۔ روح القدس کے پاس ان لوگوں کو کامل کرنے کا کوئی موقع نہیں ہے۔ اگر کسی شخص نے اطاعت کا پختہ ارادہ نہیں کیا ہے اور خدا کے کلام کا متلاشی نہیں ہے، تو ان کے پاس یہ نئی چیزیں قبول کرنے کا کوئی ذریعہ نہیں ہے۔ وہ مکمل طور پر زیادہ سے زیادہ سرکش، زیادہ سے زیادہ عیار ہوتے جائیں گے، اور اس طرح غلط راستے پر چل پڑیں گے۔ اب اپنا کام کرتے ہوئے، خُدا مزید ایسے لوگوں کو کھڑا کرے گا جو اُس سے سچی محبت کرتے ہیں اور نئی روشنی کو قبول کر سکتے ہیں، اور وہ اُن مذہبی پیشواؤں کو مکمل طور پر ختم کر دے گا جنہیں اپنی عمر یا تجربے کی بڑائی کا گمان ہے؛ وہ ان میں سے کسی ایک کو بھی نہیں چاہتا جو تبدیلی کے خلاف سختی سے مزاحمت کرتے ہیں۔ کیا تو ان لوگوں میں سے ایک بننا چاہتا ہے؟ کیا تو اپنی ترجیحات کے مطابق اپنی خدمت انجام دیتا ہے یا ویسے کرتا ہے جیسے خدا چاہتا ہے؟ یہ وہ چیز ہے جس کا جاننا تیرے لیے لازمی ہے۔ کیا تو ایک مذہبی پیشوا ہے، یا تو ایک نوزائیدہ بچہ ہے جسے خدا نے کامل بنایا ہے؟ روح القدس نے تیری کتنی خدمت کی تعریف کی ہے؟ اس میں سے کتنی کو خدا یاد کرنے کی زحمت بھی نہیں کرے گا؟ تیری تمام سالوں کی خدمت کے نتیجے میں تیری زندگی میں کتنی بڑی تبدیلی آئی ہے؟ کیا تجھے اس سب کے بارے میں واضح علم ہے؟ اگر تو درحقیقت ایمان کا حامل ہے تو تُو اپنے قدیم مذہبی تصورات کو ترک کر دے گا اور ایک نئے طریقے سے خدا کی بہتر خدمت کرے گا۔ ابھی کھڑے ہونے میں تاخیر نہیں ہوئی ہے۔ پرانے مذہبی تصورات ایک شخص کی پوری زندگی ضائع کر سکتے ہیں۔ کسی شخص کا حاصل کردہ تجربہ اس کے خدا سے منحرف ہونے اور اپنے طریقے سے کام کرنے کا سبب بن سکتا ہے۔ اگر تو ایسی چیزیں ترک نہیں کرے گا تو وہ تیری زندگی کی نشوونما میں رکاوٹ بن جائیں گی۔ خُدا ہمیشہ اُنہیں کامل کرتا ہے جو اُس کی خدمت کرتے ہیں، اور اُنہیں آسانی سے ترک نہیں کرتا۔ اگر تو واقعی خدا کے کلام کے فیصلے اور سزا کو قبول کرتا ہے، اگر تو اپنے پرانے مذہبی طریقوں اور اصولوں کو ترک کر سکتا ہے، اور پرانے مذہبی تصورات کو خدا کے آج کے کلام کے پیمانے کے طور پر استعمال کرنا چھوڑ سکتا ہے، تب ہی تیرے لیے ایک مستقبل ہوگا۔ لیکن اگر تو پرانی چیزوں سے چمٹا رہتا ہے، اگر تو اب بھی ان کی قدر کرتا ہے، تو تیرے بچاؤ کا کوئی راستہ نہیں ہے۔ خدا ایسے لوگوں پر توجہ نہیں دیتا۔ اگر تو واقعی کامل بنایا جانا چاہتا ہے، تو تجھے ہر قدیم چیز کو مکمل طور پر ترک کرنے کا عزم کرنا ہوگا۔ یہاں تک کہ اگر جو کچھ پہلے کیا گیا تھا وہ صحیح ہی تھا، چاہے یہ خدا کا کام ہی تھا، پھر بھی تجھے اسے ترک کرنے اور اس سے چمٹے نہ رہنے کے قابل ہونا چاہیے۔ یہاں تک کہ اگر یہ واضح طور پر روح القدس کا کام بھی تھا جو براہ راست روح القدس کے ذریعے کیا گیا تھا، آج تجھے اس کو لازمی طور پر ترک کرنا ہے۔ تجھے ہرگز اس سے چمٹا نہیں رہنا چاہیے۔ یہی خدا کا تقاضا ہے۔ ہر چیز کی لازمی تجدید ہونی چاہیے۔ خدا اپنے کام اور خدا اپنے کلام میں ان قدیم چیزوں کا کوئی حوالہ نہیں دیتا جو پہلے ہو چکی ہیں، وہ پرانی تقویم کی ٹوہ میں نہیں رہتا؛ خُدا ایک خُدا ہے جو ہمیشہ نیا ہوتا ہے اور کبھی پرانا نہیں ہوتا، اور اپنے ماضی کے الفاظ سے بھی چمٹا نہیں رہتا—جس سے ظاہر ہوتا ہے کہ خُدا کسی اصولوں پر عمل نہیں کرتا۔ لہٰذا اگر تو بحیثیت انسان، ہمیشہ ماضی کی چیزوں سے چمٹا رہتا ہے، اگر تو انہیں ترک کرنے سے انکار کرتا ہے، اور سختی سے انہیں فارمولائی طریقے سے لاگو کرتا ہے، جبکہ خدا اب ان سابقہ ذرائع کو استعمال کر کے کام نہیں کرتا، تو کیا تیرےا قوال و افعال خلل انگیز نہیں ہیں؟ کیا تو خدا کا دشمن نہیں بن گیا ہے؟ کیا تو اپنی پوری زندگی ان قدیم چیزوں کی خاطر تباہ و برباد کرنے کے پر آمادہ ہے؟ یہ قدیم چیزیں تجھے کسی ایسے شخص میں تبدیل کر دیں گی جو خدا کے کام میں رکاوٹ ڈالتا ہے—کیا تو ایسا شخص بننا چاہتا ہے؟ اگر تو واقعی یہ نہیں چاہتا ہے، تو جو کچھ تو کر رہا ہے اسے جلدی سے روک اور پلٹ جا۔ نئے سرے سے آغاز کر۔ خدا تیری ماضی کی خدمت یاد نہیں رکھے گا۔


خدا پر اپنے ایمان میں تجھے خدا کی اطاعت کرنی چاہیے

تُو خدا پر ایمان کیوں رکھتا ہے؟ بیشتر لوگ اس سوال پر الجھن کا شکار ہو جاتے ہیں۔ وہ ہمیشہ عملی خدا اور آسمانوں میں موجود خدا کے بارے میں دو بالکل مختلف نظریات رکھتے ہیں جس سے پتہ چلتا ہے کہ وہ خدا پر اس لیے ایمان نہیں رکھتے کہ اس کی اطاعت کریں بلکہ اس لیے ایمان رکھتے ہیں تاکہ کچھ مخصوص فوائد حاصل کر سکیں یا آفت سے پہنچنے والی تکالیف سے بچ سکیں؛ اسی لیے وہ کسی حد تک اطاعت گزار ہیں۔ ان کی اطاعت مشروط ہے؛ یہ ان کی اپنی ذاتی توقعات کے لیے ہے، اور ان پر زبردستی مسلط کی گئی ہے۔ توپھر آخر تُو خدا پر کیوں ایمان رکھتا ہے؟ اگر یہ محض تیری توقعات اور قسمت کے لیے ہے تو بہتر ہے کہ تُو سرے سے ایمان ہی نہ رکھ۔ اس طرح کا ایمان خود فریبی، خود کو اطمینان دلانا اور خود ستائی ہے۔ اگر تیرا ایمان خدا کی اطاعت کی بنیاد پر قائم نہیں ہے، تو تجھے آخر کار اس کی مخالفت کی سزا ملے گی۔ جتنے بھی لوگ خدا پر اس کی اطاعت گزاری کے لیے ایمان نہیں لاتے وہ اس کی مخالفت کرتے ہیں۔ خدا لوگوں سے کہتا ہے کہ وہ حقیقت تلاش کریں، اس کے کلام کے پیاسے ہوں، اس کا کلام کھائیں اور پئیں، اور اس پر عمل کریں، تاکہ وہ خدا کے اطاعت گزار بندے بن سکیں۔ اگر یہی تیرے حقیقی ارادے ہیں، تب ہی خدا تجھے یقیناً بلند مرتبہ عطا کرے گا اور تجھ پر یقیناً مہربان ہو گا۔ اس میں کسی شک یا تبدیلی کی گنجائش نہیں ہے۔ اگر تیرے ارادے خدا کی اطاعت کے نہیں ہیں، اور تُو دیگر مقاصد رکھتا ہے، تو تب تُو جو کچھ بھی کہتا ہے اور خدا کے سامنے جو بھی دعائیں کرتا ہے، اور یہاں تک کہ تیرا ہر عمل – اس کی مخالفت ہو گا۔ ہو سکتا ہے کہ تُو نرم گفتار اور نرم مزاج ہو، تیرا ہر عمل اور اظہار شاید مناسب نظر آئے، اور تُو اطاعت گزار نظر آئے لیکن جب خدا پر ایمان کے متعلق تیرے ارادے اور تیرے خیالات کی بات آئے گی، تو تیرا انجام دیا گیا ہر فعل خدا کی مخالفت ہوگا؛ جو کچھ تُو کرے گا وہ بدی ہو گی۔ جو لوگ ایک بھیڑ کی طرح اطاعت گزار نظر آتے ہیں، لیکن ان کے دل شیطانی ارادے پالتے ہیں، وہ بھیڑ کے روپ میں بھیڑیا ہیں۔ وہ براہ راست خدا کو ناراض کرتے ہیں، اور خدا ان میں سے کسی کو بھی نہیں بخشے گا۔ روح القدس ان میں سے ہر ایک کو بے نقاب کرے گی اور ہر ایک کو دکھائے گی کہ ان تمام منافقین سے خدا یقیناً نفرت کرے گا اور انھیں ٹھکرا دے گا۔ فکر نہ کر: خدا باری باری ان میں سے ہر ایک سے حساب لے گا اور انھیں ٹھکانے لگائے گا۔

اگر تُو خدا کی جانب سے نئی روشنی قبول کرنے کا اہل نہیں ہے، اور وہ سب نہیں سمجھ سکتا جو آج خدا کرتا ہے اور نہ ہی تُو اس کی جستجو کرتا ہے، یا تُو اس پر شک کرتا ہے، اس پر فیصلہ صادر کرتا ہے، یا اس کی تفتیش و تجزیہ کرتا ہے، تو پھر سمجھ لے کہ تیرے پاس خدا کی اطاعت کرنے والا دل ہی نہیں ہے۔ اگر، جب یہاں اور ابھی کی روشنی ظاہر ہو جائے، اس کے باوجود تُو گزرے کل کی روشنی کو قیمتی سمجھے اور خدا کے نئے کام کی مخالفت کرے، تو تُو ایک انتہائی نامعقول شخص کے علاوہ کچھ نہیں ہے – تُو ان میں سے ایک ہے جو دانستہ خدا کی مخالفت کرتے ہیں۔ خدا کی اطاعت گزاری کی کلید نئی روشنی کا استقبال کرنا ہے، اور اسے قبول کرنے اور اس پر عمل کرنے کے قابل بننا ہے۔ یہی حقیقی اطاعت گزاری ہے۔ جو بھی خدا کی آرزو کی خواہش نہیں رکھتے، وہ دانستہ طور پر اس کی اطاعت کے قابل نہیں ہیں، اور اپنی موجود حالت پر مطمئن ہو کر صرف خدا کی مخالفت ہی کر سکتے ہیں۔ ایسا آدمی خدا کی اطاعت نہیں کر سکتا کیوں کہ وہ اس کا حامل ہے جو کچھ پہلے آ چکا ہے۔ پہلے جو چیزیں آ چکی ہیں انھوں نے لوگوں کو خدا کے بارے میں تمام تصورات و خیالات دیے ہیں، اور یہ ان کے ذہنوں میں خدا کی شبیہ بن چکے ہیں۔ چنانچہ وہ جس چیز پر ایمان رکھتے ہیں وہ ان کے اپنے خیالات اور ان کے اپنے تصورات کے معیارات ہیں۔ اگر تُو اس خدا کا جو آج حقیقی کام انجام دیتا ہے، اپنے خیالات کے خدا سے موازنہ کرنا چاہتا ہے، تو سمجھ لے کہ تیرا یہ یقین شیطان کی طرف سے آیا ہے، اور تیری اپنی ترجیحات سے داغ دار ہے – خدا کو اس قسم کا ایمان مطلوب نہیں ہے۔ اس کے بلند بانگ کوائف، اور اس کے اخلاص سے قطع نظر – چاہے اس نے اس کے کاموں کے لیے اپنی پوری زندگی وقف کر دی ہو، اور چاہے اپنی جان اس کی راہ میں دے دی ہو۔ خدا ایسے ایمان والے کسی شخص کو قبول نہیں کرتا۔ وہ اس پر محض تھوڑا سا فضل کرتا ہے اور اسے کچھ وقت کے لیے اس سے لطف اندوز ہونے دیتا ہے۔ اس طرح کے لوگ حقیقت پر عمل کرنے کے قابل نہیں ہوتے۔ روح القدس ان کے اندر کام نہیں کرتی، اور خدا ان میں سے ہر ایک کو باری باری نکال باہر کرے گا۔ نوجوان اور بزرگ یکساں طور پر، جو اپنے ایمان میں خدا کی اطاعت نہیں کرتے اور غلط ارادوں کے حامل ہوتے ہیں یہی وہ لوگ ہیں جو مخالفت کرتے ہیں اور رکاوٹیں ڈالتے ہیں، اور اس طرح کے لوگ بلاشبہ خدا کی طرف سے نکال باہر کیے جائیں گے۔ وہ لوگ جو خدا کے تھوڑے سے بھی اطاعت گزار نہیں ہیں، جو اس کے نام کو فقط تسلیم کرتے ہیں اور خدا کی رحمدلی اور محبت کا کچھ احساس رکھتے ہیں، پھر بھی روح القدس کے قدم سے قدم ملا کر نہیں چلتے، اور روح القدس کے موجودہ کام اور کلام کی اطاعت نہیں کرتے – ایسے لوگ خدا کے فضل میں رہتے ہیں اور نہ ہی اس کے ذریعے کامل بنائے جائیں گے۔ خدا لوگوں کو ان کی اطاعت گزاری کے ذریعے، خدا کا کلام کھانے پینے اور اس کا لطف اٹھانے، اور ان کی زندگیوں میں تکالیف اور تزکیے کے ذریعے انھیں کامل بناتا ہے۔ اس طرح کے ایمان کے ذریعے ہی لوگوں کے مزاج میں تبدیلی واقع ہو سکتی ہے، اور اسی صورت میں وہ خدا کے بارے میں حقیقی علم حاصل کر سکتے ہیں۔ خدا کے فضل میں زندگی گزارنے پر مطمئن نہ ہونا، فعال انداز میں حقیقت کی شدید آرزو اور اسے تلاش کرنا، اور خدا کی طرف سے قبول کیے جانے کی کوشش کرنا، اس کا مطلب – خدا کی شعوری طور پر اطاعت گزاری ہے اور یہ عین اسی قسم کا ایمان ہے جو وہ چاہتا ہے۔ جو لوگ خدا کے فضل سے لطف اندوز ہونے کے علاوہ کچھ نہیں کرتے وہ کامل نہیں بنائے جا سکتے، نہ ہی ان میں تبدیلی آسکتی ہے؛ اور ان کی اطاعت گزاری، خداترسی، محبت اور صبر سب دکھاوا ہیں۔ جو خدا کے فضل سے محض لطف اٹھاتے ہیں وہ خدا کو حقیقی طور پر نہیں جان سکتے، اور اگر وہ جان بھی جائیں تو ان کا علم سطحی ہوتا ہے، اور وہ اس طرح کے جملے کہتے ہیں جیسے "خدا انسان سے محبت کرتا ہے،" یا "خدا انسان پر مہربان ہے"۔ یہ انسانی زندگی کی نمائندگی نہیں کرتے، اور نہ ہی اس سے یہ پتہ چلتا ہے کہ یہ لوگ خدا کو حقیقی طور پر جانتے ہیں۔ اگر، جب خدا کا کلام ان کا تزکیہ کرتا ہے، یا جب ان پر اس کی آزمائشیں نازل ہوتی ہیں، تو لوگ خدا کی اطاعت گزاری کے قابل نہیں ہوتے – اگر، اس کی بجائے، وہ شک میں مبتلا ہوجائیں، اور گر جائیں– تو وہ بالکل بھی اطاعت گزار نہیں ہوتے۔ ان کے اندر، خدا پر ایمان کے بارے میں کئی ضابطے اور پابندیاں ہیں، پرانے تجربات جو کئی سال کے ایمان کا نتیجہ ہیں، یا مختلف اصول جو انجیل پر مبنی ہیں۔ کیا ایسے لوگ خدا کی اطاعت گزاری کر سکتے ہیں؟ ایسے لوگ انسانی اشیا سے بھرے ہوئے ہیں – وہ خدا کی اطاعت گزاری کیسے کر سکتے ہیں؟ ان کی "اطاعت گزاری" ان کی ذاتی ترجیح کے مطابق ہے – کیا خدا ایسی اطاعت گزاری چاہے گا؟ یہ خدا کی اطاعت گزاری نہیں ہے، بلکہ اصولوں کی پابندی ہے؛ یہ خود کو بہلانا اور خوش کرنا ہے۔ اگر تُو کہتا ہے کہ یہ خدا کی اطاعت گزاری ہے، تو کیا تُو اس کے خلاف گستاخی کا مرتکب نہیں ہوتا؟ تُو ایک مصری فرعون ہے۔ تُو بدی کا ارتکاب کرتا ہے، اور تُو کھلے عام خدا کی مخالفت کے کام میں شامل ہوتا ہے – کیا خدا تجھ سے اسی طرح کی خدمت چاہتا ہے؟ تیرے لیے بہتر ہے کہ تُو جلدی سے توبہ کر لے، اور کچھ خود آگہی حاصل کرنے کی کوشش کر۔ اگر تُو ایسا نہیں کرتا تو بہتر ہے کہ تُو گھر لوٹ جا؛ یہ تیری خدا کی نام نہاد خدمت کے مقابلے میں کہیں بہتر ہو گا۔ تجھے کوئی خلل اندازی یا پریشانی نہیں ہو گی؛ تُو اپنی جگہ جان جائے گا، اور اچھے طریقے سے رہے گا– کیا یہ بہتر بات نہ ہو گی؟ اور تجھے خداوند کی مخالفت کی سزا بھی نہیں اٹھانی پڑے گی!


  خدا کے ساتھ معمول کا رشتہ قائم کرنا بے حد اہم ہے


  جس طرح سے لوگ خدا پر ایمان لاتے ہیں، خدا سے محبت کرتے ہیں، وہ یہ کہ اپنے دل سے خدا کی روح کو چھو کر وہ خدا کو مطمئن کرتے ہیں اور لہٰذا اس کی تشفی حاصل کرتے ہیں، اور اپنے دل کا استعمال کرتے ہوئے خدا کے کلام کے ساتھ رابطے میں رہتے ہیں اور اس طرح خدا کی روح سے تحریک پاتے ہیں اگر تم چاہتے ہو کہ تم ایک معمول کی روحانی زندگی حاصل کرو اور خدا کے ساتھ معمول کا رشتہ قائم کرو، تو تمہیں چاہیے کہ پہلے تم اپنا دل اس کے سپرد کرو۔ صرف اسی صورت تم بتدریج روحانی زندگی گذارنے کے قابل ہو سکو گے جب تم اپنے دل کو اس کے سامنے پر سکون کر لو اور اس کے سامنے اپنا دل کھول کر رکھ دو۔ اگر لوگ خدا پر ایمان میں، اپنا دل اس کے سپرد نہیں کرتے اور اگر ان کا دل اُس میں نہیں ہے اور وہ اُس کے بوجھ کو اپنا بوجھ نہیں سمجھتے، تو وہ جو کچھ بھی کرتے ہیں وہ خدا کو دھوکہ دینے کا عمل ہے، ایک ایسا روایتی عمل جو مذہبی لوگوں کا ہے، اور انہیں خدا کی خوشنودی حاصل نہیں ہو سکتی۔ ایسے شخص سے خدا کو کچھ حاصل نہیں ہو سکتا؛ اس قسم کا آدمی صرف خدا کے کام کو ناکام بنا سکتا ہے، خدا کے گھر میں تزئین کی طرح، کوئی فضول اور بیکار شے۔ خدا اس طرح کے شخص کو استعمال میں نہیں لاتا۔ ایسے شخص میں نہ تو روح القدس کے کام کا کوئی موقع موجود ہے، نہ ہی ان کے کامل ہونے کا کوئی فائدہ ہے۔ ایسا شخص درحقیقت ایک چلتی پھرتی لاش ہے۔ ایسے لوگ روح القدس کے کسی کام کے نہیں ہیں، بلکہ اس کے برعکس، ان سب پر شیطان قابض ہے اور اس نے انہیں بہت زیادہ فاسد کر دیا ہے۔ خدا انہیں خس و خاشاک کی طرح مٹا دے گا۔ فی الحال، لوگوں کو استعمال کرنے میں روح القدس نہ صرف ان کے ان حصوں کو استعمال کرتا ہے جو کام کو انجام دینے کے لیے مطلوب ہیں، بلکہ وہ ان کے غیر مرغوب حصوں کو بھی کامل اور تبدیل کرتا ہے۔اگر تمہارا دل خدا میں ڈالا جا سکتا ہے اور اس کے حضور پر سکون رہ سکتا ہے، تو تم کو روح القدس کے ذریعہ استعمال کئے جانے، روح القدس کا وجدان اور نور حاصل کرنے کا موقعہ اور صلاحیت حاصل ہوگی، اور مزید یہ کہ، تمہارے پاس یہ موقع ہوگا کہ روح القدس تمہاری کمیوں، کوتاہیوں کو دور کر دے۔ جب تم اپنا دل خدا کے حوالے کر دیتے ہو، تو اس کا مثبت پہلو یہ ہے، تم زیادہ گہرائی تک رسائی حاصل کر سکتے ہو اور بصیرت کا اعلی مقام حاصل کر سکتے ہو؛ جبکہ منفی پہلو یہ ہے، کہ تمہیں اپنی خامیوں اور کمیوں کا بہتر ادراک ہو گا، تمہارے اندر خدا کی خوشنودی حاصل کرنے کی آرزو میں اضافہ ہو گا، اور تم غیر فعال نہیں ہوگے، بلکہ فعال طور پر داخل ہو گے۔ لہذا، تم ایک درست انسان بن جاؤ گے۔ یہ فرض کرتے ہوئے کہ تمہارا دل خدا کے سامنے پرسکون رہنے کی قدرت رکھتا ہے، تم کو روح القدس کی جانب سے تعریف و تحسین ملتی ہے یا نہیں، اور آیا تم خدا کو خوش کر پاتے ہو یا نہیں،اس کی کلید تمہارے فعال داخلے میں مضمر ہے۔ جب روح القدس کسی شخص کو وجدان عطا کرتا ہے اور اس کا استعمال کرتا ہے، تو یہ انہیں کبھی منفی نہیں بناتا بلکہ ہمیشہ فعال طور پر آگے بڑھاتا ہے۔ اگرچہ اس شخص میں کمزوریاں ہیں، لیکن وہ ان کمزوریوں کو اپنے طرز حیات کی بنیاد بنانے سے اجتناب کر سکتا ہے۔ وہ اپنی زندگی میں ترقی کی تاخیر سے بچ سکتا ہے، اور خدا کی خوشنودی حاصل کرنے کی کوشش جاری رکھ سکتا ہے۔ یہ ایک معیار ہے۔ اگر تم اسے حاصل کر سکتے ہو تو یہ ثبوت کافی ہے کہ تمہیں روح القدس کی موجودگی حاصل ہو گئی ہے۔ اگر کوئی شخص ہمیشہ منفی رہتا ہے، اور اگر وہ وجدان حاصل کرنے اور خود سے آگاہ ہونے کے باوجود، منفی اور غیر فعال رہتا ہے اور خدا کے ساتھ مل کر کام کرنے اور قائم رہنے سے قاصر رہتا ہے، تو ایسے شخص کو خدا کا فضل تو حاصل ہوگا، لیکن روح القدس اس کے ساتھ نہیں ہوگا۔ کسی شخص کے منفی ہونے کا مطلب یہ ہے کہ اس کا دل خدا کی طرف مائل نہیں ہوا ہے اور اس کی روح کو خدا کی روح نے تحریک نہیں دی ہے۔ یہ سب کو سمجھنا چاہیے۔


  اسے اس تجربے کے ذریعہ دیکھا جا سکتا ہے کہ اہم ترین مسائل میں سے ایک خدا کے سامنے اپنے دل کو پرسکون کرنا ہے۔ یہ ایک ایسا مسئلہ ہے جو لوگوں کی روحانی زندگی اور ان کی زندگیوں میں ان کی ترقی سے متعلق ہے۔تیری سچائی کی تلاش اور تیرے مزاج کی تبدیلیاں تبھی ثمر آور ہوں گی جب تیرا دل خدا کے سامنے پرسکون ہوگا۔ چونکہ تُو خدا کے سامنے ایک بوجھ اٹھائے ہوئے آتا ہے، اورچونکہ تم ہمیشہ محسوس کرتے ہو کہ تم میں بہت طرح کی کمیاں ہیں، بہت سی سچائیاں ہیں جن کے بارے میں تمہیں جاننے کی ضرورت ہے، بہت سے حقائق ہیں جن کا تمہیں تجربہ کرنا چاہیے، اور یہ کہ تمہیں خدا کی مرضی کا ہر طرح سے خیال رکھنا چاہیے—تیرے ذہن میں ہمیشہ یہ چیزیں رہتی ہیں۔ یہ اس طرح ہے جیسے کہ وہ قوت سے تم پر دباؤ ڈال رہے ہیں اور تم سانس لینے سے قاصر ہو، اور اس طرح تُو اپنا دل بھاری محسوس کرتا ہے(ہر چند کہ تم منفی حالت میں نہیں ہو)۔ صرف ایسے ہی لوگ خدا کے کلام کی روشن خیالی کو قبول کرنے اور اس کی روح کے ذریعہ متحرک ہونے کی اہلیت رکھتے ہیں۔ یہ ان کے بوجھ کی وجہ سے ہے، چونکہ ان کے دل بوجھل ہیں، یہ کہا جا سکتا ہے، کہ ان کی ادا کردہ قیمت کی وجہ سے اور اس اذیت کی وجہ سے جو وہ خدا کے سامنے جھیل چکے ہیں، انھیں خدا کا وجدان اور نور حاصل ہوتا ہے۔ چونکہ خدا کسی کے ساتھ خصوصی سلوک نہیں کرتا۔ اس کا سلوک لوگوں کے ساتھ ہمیشہ منصفانہ ہوتا ہے، لیکن وہ لوگوں کو من مانے ڈھنگ اور غیر مشروط طریقے سے کچھ عطا بھی نہیں کرتا ہے۔ یہ اس کے منصفانہ مزاج کا ایک پہلو ہے۔ حقیقی زندگی میں، زیادہ تر لوگوں کا اس دائرہ اثر کو حاصل کرنا ابھی باقی ہے۔ کم از کم، ان کے دل کو ابھی پوری طرح سے خدا کی طرف مائل ہونا ہے، اور اس طرح ان کی زندگی کے مزاج میں اب تک کوئی بڑی تبدیلی رونما نہیں ہوئی ہے۔ ایسا اس لیے ہے کہ وہ صرف خدا کے فضل میں زندگی گزار رہے ہیں اور انھیں ابھی روح القدس کا کام حاصل کرنا باقی ہے۔ خدا کے ذریعے قابل استعمال ہونے کے لیے لوگوں کو جن معیارات پر پورا اترنا ضروری ہے وہ درج ذیل ہیں: ان کا دل خدا کی طرف مائل ہوتا ہے، وہ خدا کے کلام کا بوجھ اٹھاتے ہیں، ان کے دل میں تڑپ ہوتی ہے اور ان میں سچائی کی تلاش کا عزم ہوتا ہے۔ صرف ایسے ہی لوگ روح القدس کا کام حاصل کر سکتے ہیں اور وہ اکثر اوقات نور اور وجدان حاصل کر لیتے ہیں۔ وہ لوگ جن کا استعمال خدا کرتا ہے وہ باہر سے بظاہر نامعقول معلوم ہوتے ہیں اور دوسروں کے ساتھ معمول کے تعلقات نہیں رکھتے، ہر چند کہ وہ شائستگی سے بات کرتے ہیں، لاپروائی سے نہیں، اور خدا کے حضور اپنے دل کو ہمیشہ پر سکون رکھتے ہیں۔ بالکل ایسا ہی شخص روح القدس کے استعمال کے لیے مناسب ہے۔ یہ "نامعقول" شخص جس کے بارے میں خدا فرماتا ہے، بظاہر دوسروں کے ساتھ معمول کے تعلقات نہیں رکھتا ہے، اور وہ ظاہری محبت یا ظاہری طرز عمل کو مناسب اہمیت نہیں دیتے، لیکن جب وہ روحانی معاملات کو بیان کرتے ہیں تو وہ اپنے دل کی بات بتانے کے قابل ہوتے ہیں اور بے لوث طریقے سے دوسروں کو وہ نور اور وجدان فراہم کرتے ہیں جسے انہوں نے خدا کے سامنے اپنے حقیقی تجربے سے حاصل کیا ہے۔ اس طرح وہ خدا کے لیے اپنی محبت کا اظہار کرتے اور خدا کی مرضی کو پورا کرتے ہیں۔ جب دوسرے لوگ ان پر تہمت لگاتے ہیں اور ان کا مذاق اڑاتے ہیں، تو وہ باہر کے لوگوں، معاملات، یا چیزوں کے قابو میں آنے سے بچ جاتے ہیں، اور اس کے باوجود خدا کے سامنے پرسکون رہ سکتے ہیں۔ ایسے شخص میں اس کی اپنی منفرد بصیرت ہوتی ہے۔ اس سے قطع نظر کہ دوسرے لوگ کیا کرتے ہیں، ان کے دل خدا سےکبھی الگ نہیں ہوتے۔ جب دوسرے لوگ ہنسی مذاق والی گفتگو کر رہے ہوتے ہیں، ان کا دل تب بھی خدا کے حضور میں رہتا ہے، خدا کے کلام پر غور کرتا ہے یا خدا کی مرضی معلوم کرنے کے لیے، خاموشی کے ساتھ اپنے دل میں خدا سے دعاگو ہوتا ہے۔ وہ دوسرے لوگوں کے ساتھ معمول کے تعلقات کو برقرار رکھنے کو کبھی اہمیت نہیں دیتے۔ یوں لگتا ہے کہ ایسے شخص کے پاس زندگی بسر کرنے کا کوئی فلسفہ نہیں ہے۔ بظاہر، یہ شخص زندہ دل، پیارا اور معصوم ہوتا ہے، لیکن سکون کا احساس بھی رکھتا ہے۔ یہ اس شخص کی خصوصیت ہے جس کو خدا استعمال کرتا ہے۔ زندگی گزارنے کا فلسفہ یا "عام وجہ" جیسی چیزیں ایسے شخص میں کام نہیں کرتی ہیں؛ یہ اس قسم کا شخص ہے جس نے اپنے دل کو مکمل طور پر خدا کے کلام کے لئے وقف کر دیا ہے، اور یوں لگتا ہے کہ صرف خدا اس کے دل میں ہے۔ یہ اس قسم کا انسان ہے جسے خدا "منطق کے بغیر" والا شخص کہتا ہے، اور یہ شخص بالکل اسی قسم کا ہوتا ہے جسے خدا استعمال کرتا ہے۔ یہ ہے نشانی ایک ایسے شخص کی ہے جسے خدا استعمال کر رہا ہے: کب اور کہاں سے قطع نظر، اس کا دل ہمیشہ خدا کے حضور ہوتا ہے، اور دوسرے لوگ خواہ کتنے ہی عیاش کیوں نہ ہوں، وہ اپنی حرص اور جسمانی ہوس میں کتنے ہی محو کیوں نہ ہوں، تب بھی اس شخص کا دل خدا سے کبھی دور نہیں ہوتا، اور وہ بھیڑ کے پیچھے نہیں چلتا۔ صرف اس قسم کا فرد ہی خدا کے استعمال کے لیے موزوں ہے، اور صرف اسی قسم کے شخص کو روح القدس کے ذریعہ کامل کیا جاتا ہے۔ اگر تُو ان چیزوں کو حاصل کرنے کے قابل نہیں ہے، تو تُو خدا کے لیے خود کو وقف کرنے اور روح القدس کے ذریعہ کامل کیے جانے کا اہل نہیں ہے۔


  اگر تم خدا کے ساتھ معمول کا رشتہ رکھنا چاہتے ہو تو تمہارا دل لازماً خدا کی طرف مائل ہونا چاہئے۔ اس کی بنیاد پر، تیرا دوسرے لوگوں کے ساتھ بھی معمول کا رشتہ ہوگا۔ اگر تیرا خدا کے ساتھ معمول کا رشتہ نہیں ہے، تو اس سے قطع نظر کہ تُو دوسروں کے ساتھ اپنے تعلقات کو برقرار رکھنے کے لیے کیا کرتا ہے، خواہ تُو کتنی ہی محنت کیوں نہ کرے اور خواہ کتنی ہی توانائی کیوں نہ صرف کرے، یہ سب کچھ فقط انسانی فلسفہ حیات سے متعلق ہوگا۔ تُو انسانی نقطہ نظر اور انسانی فلسفے کے ذریعے لوگوں کے درمیان اپنی حیثیت برقرار رکھتا ہے تاکہ لوگ تیری تعریف کریں، لیکن تم لوگوں کے ساتھ معمول کے تعلقات قائم کرنے کے لیے خدا کے کلام پر عمل نہیں کر رہے ہو۔ اگر تُو لوگوں کے ساتھ اپنے تعلقات پر توجہ مرکوز نہیں کرتا بلکہ خدا کے ساتھ معمول کے تعلقات کو برقرار رکھتا ہے، اگر تم اپنا دل خدا کے سپرد کرنے اور اس کی فرمانبرداری کرنا سیکھنے کے لئے تیار ہو تو قدرتی طور پر تمام لوگوں کے ساتھ تیرے معمول کے تعلقات قائم ہو جائیں گے۔ اس طرح، یہ تعلقات جسمانی طور پر قائم نہیں ہوتے ہیں، بلکہ ان کی بنیاد خدا کی محبت ہوتی ہے۔ یہاں تقریباً کوئی جسمانی تعامل نہیں ہے، لیکن اس کی روح میں رفاقت، باہمی محبت، باہمی سکون اور ایک دوسرے کے لیے احساس کا جذبہ موجود ہے۔ یہ سب کچھ اس دل کی بنیاد پر کیا جاتا ہے جو خدا کو مطمئن کرتا ہے۔ ان رشتوں کو انسانی فلسفہ حیات پر انحصار کر کے برقرار نہیں رکھا جاتا ہے، بلکہ خدا کے لیے بوجھ اٹھانے کے نہایت ہی فطری عمل کے ذریعہ تشکیل دیا جاتا ہے۔ اس کے لیے انسان کی تشکیل دی ہوئی ہوئی کوششیں مطلوب نہیں ہیں۔ اس کے لیے تمہارا عمل خدا کے کلام کے اصولوں کے عین مطابق ہونا چاہیے۔ کیا تم خدا کی مرضی کا خیال رکھنے کے لیے تیار ہو؟ کیا تُو ایک ایسا شخص بننے کے لیے تیار ہے جو خدا کے حضور "بغیر کسی وجہ" کے ہے؟ کیا تُو اپنا دل مکمل طور پر خدا کے سپرد کرنے اور لوگوں کے درمیان اپنی حیثیت کو نظر انداز کرنے کے لیے تیار ہے؟ ان تمام لوگوں میں سے جن کے ساتھ تیرا رابطہ ہے، تیرے بہترین تعلقات کس کے ساتھ ہیں؟ تیرے سب سے خراب تعلقات کس کے ساتھ ہیں؟ کیا لوگوں کے ساتھ تیرے تعلقات معمول کے مطابق ہیں؟ کیا تُو تمام لوگوں کے ساتھ یکساں سلوک کرتا ہے؟ کیا دوسروں کے ساتھ تیرے تعلقات تیرے زندگی بسر کرنے کے فلسفے کے مطابق برقرار ہیں، یا وہ خدا کی محبت کی بنیاد پر قائم ہیں؟ جب کوئی انسان اپنا دل خدا کے سپرد نہیں کرتا تو اس کی روح کند، بے حس اور لاشعوری ہو جاتی ہے۔ اس قسم کا شخص کبھی بھی خدا کے کلام کو نہیں سمجھے گا اور نہ ہی اس کا خدا کے ساتھ معمول کا رشتہ ہو گا؛ اس قسم کے انسان کا مزاج کبھی نہیں بدلے گا۔ کسی کے مزاج میں تبدیلی اس کے دل کو مکمل طور پر خدا کے سپرد کرنے اور خدا کے کلام سے علم و نور حاصل کرنے کا عمل ہے۔ خدا کا کام کسی شخص کو فعال طور پر اپنے اندر داخل ہونے کی اجازت دے سکتا ہے، ساتھ ہی انھیں اس قابل بناتا ہے کہ وہ اپنے منفی پہلؤوں کو ان کے بارے میں علم ہو جانے کے بعد صاف کر سکیں۔ جب تم اس مقام پر پہنچو گے جہاں تم اپنا دل خدا کے سپرد کرو، تو تم اپنی روح کے اندر ہونے والی ہر ہلکی حرکت کو بھی محسوس کر سکو گے، اور تم خدا کی جانب سے عطا کردہ تمام علم و نور سے واقف ہو جاؤ گے۔ اس پر ثابت قدم رہو، اور تو آہستہ آہستہ روح القدس کے ذریعہ کامل کیے جانے کی راہ میں داخل ہو جائے گا۔ تیرا دل خدا کے سامنے جس قدر پرسکون ہوگا، تیری روح اسی قدر حساس اور نازک ہو گی اور تمہاری روح یہ سمجھ پائے گی کہ روح القدس اسے کس طرح تحریک دیتا ہے، اور پھر خدا کے ساتھ تیرا تعلق مزید معمول پر آ جائے گا۔ لوگوں کے درمیان معمول کا رشتہ اپنے دلوں کو خدا کے سپرد کرنے کی بنیاد پر قائم ہوتا ہے، نہ کہ انسانی کوششوں سے۔ ان کے دلوں میں خدا کی موجودگی کے بغیر، لوگوں کے درمیان باہمی تعلقات محض جسمانی رشتے ہیں۔ وہ معمول کے مطابق نہیں ہیں، بلکہ اس کے بجائے، ہوس سے دستبرداری پر مبنی ہیں۔ یہ وہ رشتے ہیں جن سے خدا سخت نفرت کرتا ہے، جنھیں وہ ناپسند کرتا ہے۔ اگر تُو کہتا ہے کہ تیری روح کو تحریک دی گئی ہے، لیکن تم کو ہمیشہ اپنے پسندیدہ لوگوں کی رفاقت پسند ہے، جن کو تُو بہت اونچے مقام پر سمجھتا ہے، اور اگر دوسرا شخص اسے تلاش کرتا ہے تُو اسے پسند نہیں کرتا، حتیٰ کہ اس کے خلاف تعصب رکھتے ہو اور اس کے ساتھ تعلق نہیں رکھتے، یہ اس بات کا وافر ثبوت ہے کہ تُو اپنے جذبات کے تابع ہے اور خدا کے ساتھ تیرا تعلق معمول کا بالکل بھی نہیں ہے۔ تُو خدا کو دھوکہ دینے اور اپنی خباثت کو چھپانے کی کوشش کر رہا ہے۔ اگر تو اپنی کچھ فہم و فراست کی سانجھ کر کے بھی غلط ارادے رکھتا ہے، تو پھر تُو جو کچھ بھی کرتا ہے وہ صرف انسانی معیار کے مطابق ہی اچھا ہوتا ہے۔ خدا تیری تعریف نہیں کرے گا—کیونکہ تو اپنے جسم کے مطابق عمل کر رہا ہے، خدا کے بوجھ کے لیے نہیں۔ اگر تو خدا کے سامنے اپنے دل کو پرسکون رکھنے پر قادر ہے، اور خدا سے محبت کرنے والے تمام لوگوں کے ساتھ معمول کا تعامل رکھتا ہے تبھی تُو خدا کے استعمال کے لیے موزوں ہو گا۔ اس طرح، دوسروں کے ساتھ خواہ تُو جیسا بھی تعلق رکھے، یہ زندگی گزارنے کے فلسفے کے مطابق نہیں ہو گا، بلکہ یہ خدا کی نظر میں، ایسی زندگی ہو گی جو اس کے بوجھ کی قدردان ہو گی۔ تمہارے درمیان ایسے کتنے لوگ ہیں؟ کیا دوسروں کے ساتھ تیرے تعلقات واقعی معمول کے مطابق ہیں؟ وہ کس بنیاد پر بنائے گئے ہیں؟ تیرے اندر زندگی گزارنے کے کتنے فلسفے ہیں؟ کیا انہیں نکال دیا گیا ہے؟ اگر تیرا دل پوری طرح خدا کی جانب مائل نہیں ہو سکتا ہے، تو تُو پھر خدا کا نہیں ہے—بلکہ تم شیطان کے ہو، اور آخر میں تجھے شیطان کی طرف واپس لوٹا دیا جائے گا۔ تُو خدا کے بندوں میں شمار ہونے کے لائق نہیں ہے۔ ان سب کے لیے تجھے احتیاط کے ساتھ غورو فکر کرنے کی ضرورت ہے۔


  ایک معمول کی روحانی زندگی لوگوں کو صحیح راستے پر لے جاتی ہے


  آپ نے خدا پرکسی ایمان رکھنے والے کے راستے کا بہت ہی مختصر حصہ طے کیا ہے، اور اب تک آپ صحیح راستے پر نہیں پہنچے ہیں، اسی لیے ابھی تک آپ خدا کے معیار پر کھرے اترنے سے بہت دور ہیں۔ ابھی، آپ کا مرتبہ اس قابل نہیں ہوا ہے کہ اس کے مطالبات پورے کر سکیں۔ اپنی عیاری اور اپنی بدعنوان فطرت کی وجہ سے، آپ ہمیشہ خدا کے کام سے لاپروائی برتتے ہیں؛ آپ اسے سنجیدگی سے نہیں لیتے۔ یہ آپ میں سب سے سنگین خامی ہے۔یقیناً ایسا کوئی نہیں ہے جو اس راستے کا تعین کرسکے جو روح القدس کا راستہ ہو؛ آپ میں سے اکثر لوگ اسے نہیں سمجھتے اور اسے واضح طور پر دیکھنے سے قاصر ہوتے ہیں۔ مزید برآں، آپ میں سے زیادہ تر لوگوں کی توجہ اس معاملےجانب نہیں ہوتی ہے، آپ اسے دل میں بہت کم جگہ دیتے ہیں۔ اگر آپ نے روح القدس کے کام سے غافل رہ کر جینے کی روش جاری رکھی، تو آپ خدا پر ایمان رکھنے والے کے طور پر جو راہ چنیں گے، وہ بے فائدہ ہوگی۔ اس کی وجہ یہ ہے کہ آپ خدا کی خوشنودی کے لیے اپنی بساط بھر کوشش نہیں کرتے اور اس لیے کہ آپ خدا کے ساتھ بہتر طور پر تعاون نہیں کرتے۔ ایسا نہیں ہے کہ خدا نے آپ پرکچھ کام نہیں کیا، یا یہ کہ روح القدس نے آپ کو آگے نہیں بڑھایا۔ بلکہ حقیقت یہ ہے کہ آپ اس قدر لاپروا ہیں کہ آپ روح القدس کا کام سنجیدگی سے نہیں لیتے۔آپ کو چاہیے کہ آپ اس صورت حال کو فوری طور پر بدلیں اور اس راستے پر چلیں جس پر روح القدس لوگوں کی رہنمائی کرتی ہے۔ آج کا اہم موضوع یہی ہے۔ "روح القدس کے دکھائے گئے راستے" سے مراد روح کو منور کرنا؛ کلامِ خدا کا علم حاصل کرنا؛ آگے کی راہ کے حوالے سے ذہن کو صاف کرنا؛ بتدریج سچائی تک پہنچنے کے قابل ہونا؛ اور خدا کےعظیم علم تک رسائی حاصل کرنا ہے۔ روح القدس کا دکھایا گیا راستہ بنیادی طور پر کلام خدا کو زیادہ واضح طور پر سمجھنے کا راستہ ہے، جو انحرافات اور غلط فہمیوں سے پاک ہے، اور اس پر چلنے والے راہ مستقیم پر چلتے ہیں۔ اس کے حصول کے لیے آپ کوخدا سے ہم آہنگی میں کام کرنے کی ضرورت ہوتی ہے، عمل کا درست راستہ تلاش کرنا ہوتا ہے، اور روح القدس کے بتائے ہوئے راستے پر چلنا ہوتا ہے۔ اس میں انسان کی جانب سے کیا جانے والا تعاون شامل ہے: یعنی، یہی وہ کام ہے جو آپ سے خدا کے تقاضوں کو پورا کرنے کے لیے آپ کولازمآ کرنا چاہیے، اور خدا پر یقین کے صحیح راستے پر چلنے کے لیے آپ کو یہی رویہ اپنانا چاہیے۔


  روح القدس کے ذریعہ دکھائے گئے راستےپرقدم رکھنا ممکن ہے پیچیدہ لگے، لیکن اگر عمل کا راستہ ہموار ہو تو یہ راستہ آپ کو بہت آسان لگے گا۔ در حقیقت لوگوں میں ان اعمال کی صلاحیت موجود ہے جو خدا ان سےچاہتا ہے—ایسا نہیں ہے کہ وہ سؤروں کو اڑنا سکھانے کی کوشش کر رہا ہے۔ ہر حال میں، خدا لوگوں کے مسائل حل کرنے اور ان کی پریشانیاں دور کرنے کی کوشش کرتا ہے۔ آپ سب کو یہ سمجھنا چاہیے؛ خدا کے حوالے سے غلط فہمی کا شکار نہ ہوں۔ روح القدس کے چلنے کے راستے پر لوگوں کی خدا کے کلام کے مطابق رہنمائی کی جاتی ہے۔ جیسا کہ پہلے کہا جا چکا ہے، آپ کو اپنا دل خدا کے سپرد کرنا ہوگا۔ یہ روح القدس کے ذریعہ دکھائے گئے راستے پر چلنے کا پیشگی تقاضا ہے۔ صحیح راستے پر چلنے کے لیے آپ کو یہ کرنا ہوگا۔ کوئی شخص اپنا دل شعوری طور پر خدا کے سپرد کرنے کا کام کیسے کرتا ہے؟ آپ کی روزمرہ کی زندگیوں میں، جب آپ خدا کی نعمتوں کو محسوس کرتے ہیں اور اس کی عبادت کرتے ہیں، تو آپ یہ عمل لاپروائی سے کرتے ہیں—آپ کام کرتے ہوئے خدا کی عبادت کرتے ہیں۔ کیا اسے اپنا دل خدا کے سپرد کرنا کہا جا سکتا ہے؟ آپ اپنے گھر کے مادی امور یا معاملات کے بارے میں سوچ رہے ہوتے ہیں؛ اور آپ کا ذہن یکسو نہیں ہوتا۔ کیا اسے خدا کی موجودگی میں اپنے دل کو بے صدا کرنا تصور کیاجا سکتا ہے؟ ایسا اس لیے ہے کیونکہ آپ کا دل ہمیشہ بیرونی امور میں لگا رہتا ہے، اور یہ خدا کے حضور واپس آنے سے قاصر ہوتا ہے۔ اگر آپ کا دل خدا کے حضور واقعی پُرسکون ہو، تو پھر آپ کو شعوری تعاون کا کام کرنا چاہیے۔ اس کا مطلب یہ ہے کہ آپ میں سے ہر ایک کے پاس اپنی عبادات کے لیے ایک مخصوص وقت ہونا چاہیے، ایک ایسا وقت جب آپ لوگوں، تقریبات، اور چیزوں کو کنارے رکھ کر اپنے دل کو پُر سکون کریں اور خدا کے حضور خود کو بے صدا کر لیں۔ ہر ایک کو کلامِ خدا کے حوالے سے اپنا علم محفوظ کرنے اور اپنی روح کے متحرک ہونے کے طریقے کے حوالے سے انفرادی عبادتوں کے نوٹس رکھنے چاہئیں، اس سے قطع نظر کہ وہ گہری ہیں یا سطحی؛ ہر ایک کو چاہیے کہ وہ شعوری طور پر اپنا دل خُدا کے سامنے بے صدا رکھے۔ اگر آپ ہر روز ایک سے دو گھنٹے اپنی حقیقی روحانی زندگی کے لیے وقف کرسکیں، تو پھر اُس روز آپ کو اپنی زندگی مالا مال اور آپ کا دل منور اور پاک محسوس ہوگا۔ اگر آپ ہر روز اس طرح کی روحانی زندگی جیتے ہیں، تو پھر آپ کا دل خداکے غلبے میں مزید واپس لوٹنے کے قابل ہوگا، آپ کا دل قوی سے قوی تر ہوگا، آپ کی حالت مسلسل بہتر ہوگی، آپ میں روح القدس کی رہنمائی والے راستے پر چلنے کی صلاحیت زیادہ ہوگی، اور آپ پر خدا کی زیادہ برکتیں نازل ہوں گی۔آپ کی روحانی زندگی کا مقصد شعوری طور پر روح القدس کی موجودگی کا حصول ہے۔ یہ اصولوں کی پابندی یا مذہبی رسومات کی ادائیگی نہیں ہے، بلکہ خدا کے احکام کے مطابق عمل کرنا ہے، تاکہاپنا جسم صحیح معنوں میں ضابطے میں رکھ سکیں—ایک انسان کو یہی کرنا چاہیے، اس لیے آپ کو پوری کوشش کے ساتھ اسے کرنا چاہیے۔آپ جتنا بہتر تعاون کریں گے اور جتنی زیادہ کوشش کریں گے، آپ کا دل خدا کی جانب اسی قدر مائل ہونےکے قابل ہوگا اور آپ اسی قدر بہتر طور پر خدا کے حضور اپنا دل بے صدا رکھ پائیں گے۔ ایک خاص وقت پر، آپ کے دل پر خدا کا مکمل غلبہہوگا۔ کوئی بھی آپ کا دل گمراہ یا مائل نہیں کر سکے گا، اور آپ پوری طرح خدا کے ہو جائیں گے۔ اگر آپ اس راستے پر چلتے ہیں، تو کلام خدا ہر وقت آپ پر منکشف ہوگا اور وہ تمام چیزیں آپ پر روشن ہوجائیں گے جن سے آپ ناواقف ہیں—یہ تمام چیزیں آپ کو آپ کے تعاون سے حاصل ہوسکتی ہیں۔ یہی وجہ ہے کہ خدا ہمیشہ کہتا ہے، "جو لوگ میرے ساتھ مل کرکام کرتے ہیں، میں ان کو دگنا اجر دوں گا۔" آپ کو یہ راستہ لازماًواضح طور پر دیکھنا چاہیے۔ اگر آپ صحیح راستے پر چلنا چاہتے ہیں، تو پھر آپ کو وہ سارے کام کرنے چاہئیں جن سے خدا راضی ہو۔ آپ کو روحانی زندگی کے حصول کے لیے ہر ممکن کوشش کرنی چاہیے۔ ابتدا میں ممکن ہے آپ کو اس جستجو میں بہتر نتائج حاصل نہ ہو سکیں، لیکن آپ کو پیچھے نہیں ہٹنا چاہیے اور منفی خیالات حاوی نہیں ہونے دینے چاہئیں—آپ کو چاہیے کہ آپ محنت کرتے رہیں! آپ جس قدر روحانی زندگی گزاریں گے، کلام خدا اسی قدر آپ کے دل میں گھر کرتا جائے گا، ہمیشہ ان ہی چیزوں کے لیے فکر مند ہوگا، ہمیشہ اس پر یہ بوجھ ہوگا۔اس کے بعد، اپنی روحانی زندگی کے ذریعے خدا کے سامنے اپنی باطنی حقیقت کا اظہار کریں، اسے بتائیں کہ آپ کیا کرنا چاہتے ہیں، آپ کیا سوچ رہے ہیں، اس کے کلام کے حوالے سے آپ کی فہم اور آپ کا نظریہ کیا ہے۔ کچھ بھی دل میں روک کر نہ رکھیں، ذرہ برابر بھی نہیں! اپنے دل ہیدل میں بات کرنے اور اپنے حقیقی جذبات کو خدا کے سامنے ظاہر کرنے کی مشق کریں؛ اگر یہ آپ کے دل میں ہے تو اسے ہر حال میں کہیں۔ آپ اس طرح جتنا زیادہ بولیں گے، اتنا ہی زیادہ آپ خدا کی محبت محسوس کریں گے، اور خدا آپ کے دل کو اتنی ہی مضبوطی سے اپنی طرف کھینچے گا۔ جب ایسا ہوگا، تو آپ محسوس کریں گے کہ خدا کی محبت ہر شخص کی محبت پر غالب ہے۔ آپ کسی بھی حال میں خدا کا ساتھ نہیں چھوڑیں گے۔اگر آپ روزانہ کی بنیاد پر اس قسم کی روحانی عبادت پر عمل پیرا ہوتے ہیں اور اسے اپنے ذہن سے نکالتے نہیں ہیں بلکہ اسے اپنی زندگی میں انتہائی اہمیت کا حامل سمجھتے ہیں، تو پھر کلامِ خدا آپ کے دل میں گھر کر لیتا ہے۔ روح القدس کی طرف سے چھوئے جانے کا مطلب یہی ہے۔ یہ ایسا ہوگا گویا آپ کےدل پرہمیشہ خدا کا غلبہ رہا ہے، گویا آپ کا محبوب ہمیشہ سےآپ کے دل میں بسا ہے۔ اسے آپ سے کوئی الگ نہیں کر سکتا۔ ایسا ہونے پر، خدا واقعی آپ کے اندر رہتا ہے اور آپ کے دل میں اس کی ایک جگہ ہوتی ہے۔


ان سے وعدے جو کامل کیے جا چکے ہیں

وہ راستہ کون سا ہے جس کے ذریعے خدا انسان کو کامل کرتا ہے؟ اس میں کون سے پہلو شامل ہیں؟ کیا تو چاہتا ہے کہ خدا تجھے کامل کرے؟ کیا تُو اس کی عدالت اور سزا قبول کرنا چاہتا ہے؟ تُو ان سوالوں کے بارے میں کیا جانتا ہے؟ اگر تیرے پاس بتانے کے لیے کوئی علم نہیں ہے، تو اس سے یہ ثابت ہوتا ہے کہ تُو اب بھی خدا کے کام سے واقف نہیں ہے، کہ تجھے روح القدس کی طرف سے بالکل بھی اگہی نہیں بخشی گئی ہے۔ ایسے لوگوں کا کامل ہونا ناممکن ہے۔ انھیں مختصر وقت تک لطف اندوز ہونے کے لیے تھوڑا سا فضل دیا جاتا ہے، اور اس کی مدت طویل نہیں ہوتی۔ وہ لوگ خدا کی طرف سے کامل نہیں کیے جا سکتے جو صرف اس کے فضل سے لطف اندوز ہوتے ہیں۔ کچھ لوگ تب مطمئن ہوتے ہیں جب ان کے جسم کو سکون اور لطف حاصل ہوتا ہے، جب ان کی زندگی آسان ہوتی ہے اور کسی افتاد اور بدقسمتی کے بغیر ہوتی ہے، جب ان کا پورا خاندان میل محبت کے ساتھ زندگی گزارتا ہے، کسی جھگڑے یا تنازع کے بغیر – اور یہ ممکن ہے کہ وہ اسے خدا کی نعمت مان لیں۔ درحقیقت یہ محض فضلِ خدا ہے۔ تمھیں صرف خدا کے فضل سے لطف اندوز ہونے پر مطمئن نہیں ہونا چاہیے۔ ایسی سوچ کتنی بازاری ہے۔ اگرچہ تُو روز خدا کا کلام پڑھتا ہے، اور ہرروز عبادت کرتا ہے، اور تیری روح انتہائی لطف محسوس کرتی ہے اور خصوصی طور پر پُرسکون ہے، اگر تیرے پاس خدا اور اس کے کام کے حوالے سے اپنے علم کے بارے میں کہنے کے لیے کچھ نہیں ہے، اور تجھے کوئی عملی تجربہ نہیں ہوا ہے، اور اس سے قطع نظر کہ تو نے خدا کا کلام کس قدر کھایا اور پیا ہے، اگر تو صرف روحانی سکون اور لطف محسوس کرتا ہے، اور یہ کہ خدا کے کلام کی شیرینی کا کوئی ثانی نہیں ہے، ہر چند کہ تُو اس سے بہت زیادہ لطف اندوز نہیں ہوتا، لیکن تیرے پاس کلامِ خدا کا کوئی عملی تجربہ نہیں ہے اور تُو اس کے کلام کی حقیقت سے بالکل محروم ہے، تو تجھے خدا پر ایسے ایمان سے کیا حاصل ہوگا؟ اگر تُو خدا کے کلام کے جوہر پر زندگی نہیں گزار سکتا، تو تُو جو کلامِ خدا کو کھاتا پیتا ہے اور دعائیں کرتا ہے وہ سب مذہبی عقیدے کے علاوہ کچھ بھی نہیں ہیں۔ ایسے لوگوں کو خدا کی طرف سے نہ تو کامل کیا جا سکتا ہے اور نہ ہی خدا کی طرف سے انھیں حاصل کیا جا سکتا ہے۔ وہ لوگ جنھیں خدا نے حاصل کیا ہے وہ ایسے لوگ ہیں جو سچائی کی پیروی کرتے ہیں۔ خدا انسانوں کا جسم حاصل نہیں کرتا، نہ ہی اس کی چیزیں حاصل کرتا ہے، بلکہ اس کا وہ حصہ حاصل کرتا ہے جو خدا کا ہے۔ اس طرح، جب خدا لوگوں کو کامل کرتا ہے، تو وہ ان کے جسم کامل نہیں کرتا، بلکہ ان کے دل خدا کی طرف سے حاصل کیے جانے کا موقع دے کر ان کے دل کامل کرتا ہے؛ جس کا مطلب ہے کہ خدا کی طرف سے انسان کو کامل کیا جانا، دراصل، خدا کی طرف سے اس کے دل کو کامل کیا جانا ہے، تاکہ وہ دل خدا کی طرف مائل ہو، تاکہ وہ اس سے محبت کر سکے۔

انسان کا جسم فانی ہے۔ انسانی جسم کا حصول خدا کے کسی کام کا نہیں ہے، کیونکہ انسانی جسم ایک ایسی چیز ہے جو لامحالہ گل سڑ جاتا ہے اور وہ اس کی میراث یا برکت حاصل نہیں کر سکتا۔ اگر انسانی جسم حاصل کیا جاتا، اور صرف انسانی جسم اس دھارے میں ہوتا، تو ہر چند کہ انسان اس دھارے میں برائے نام ہوتا، اس کا دل شیطان کے قبضے میں ہوتا۔ ایسی صورت میں، نہ صرف یہ کہ لوگ خدا کا مظہر بننے سے قاصر ہوں گے، بلکہ وہ لوگ اس کے لیے بوجھ بن جائیں گے، اور اس طرح خدا کی طرف سے لوگوں کا انتخاب بے معنی ہوگا۔ وہ لوگ جنھیں خدا کامل کرنا چاہتا ہے ان سب کو اس کی برکتیں اور اس کی میراث حاصل ہوں گی۔ یعنی، وہ خدا سے وہ لیتے ہیں، جو اس کے پاس ہے اور وہ وہی بن جاتے ہیں جو ان کے اندر موجود ہے؛ ان کے اندر خدا کا تمام کلام نقش ہے؛ خدا جو بھی ہے، تم اسے عین اسی طرح قبول کر سکتے ہو، اور اس طرح سچائی کی زندگی گزار سکتے ہو۔ اسی قسم کے لوگ خدا کی طرف سے کامل کیے جاتے ہیں اور انھیں خدا کی طرف سے حاصل کیا جاتا ہے۔ صرف اسی طرح کا کوئی شخص خدا کی عطاکردہ نعمتیں حاصل کرنے کا اہل ہوتا ہے:

1۔ خدا کی مکمل محبت حاصل کرنا۔

2۔ تمام معاملات میں خدا کی مرضی کے مطابق عمل کرنا۔

3۔ خدا کی ہدایت حاصل کرنا، خدا کے نور میں جینا، اور خدا کی آگہی حاصل کرنا۔

4۔ زمین پر اس شکل میں زندگی گزارنا جو خدا کو محبوب ہو؛ خدا سے سچی محبت کرنا، جیسے پطرس نے کی، خدا کے لیے مصلوب ہوا اورخدا کی محبت کے بدلے مرنے کے لائق ہوا؛ پطرس جیسی عظمت حاصل کرنا۔

5۔ زمین پر ہر شخص کے لیے محبوب ہونا، قابل احترام ہونا، اور قابل ستائش ہونا۔

6۔ موت اور پاتال کی قید کے ہر پہلو پر قابو پانا، شیطان کو اپنا کام کرنے کا کوئی موقع نہ دینا، خدا کے قبضے میں رہنا، تازہ اور زندہ دل روح کے اندر رہنا، اور تھکاوٹ کا شکار نہ ہونا۔

7۔ ساری زندگی ہمہ وقت جوش و ولولہ کے بے پایاں احساس کا حامل ہونا، جیسے کسی نے خدا کے جلال کے نزول کا دن دیکھا ہے۔

8۔ خدا کے ساتھ بڑائی حاصل کرنا اور ایسی شکل رکھنا جو خدا کے محبوب مقدسین سے مشابہت رکھتی ہو۔

9۔ وہ بننا جسے زمین پر خدا پسند کرتا ہے، وہ ہے، خدا کا ایک محبوب بیٹا۔

10۔ ہئیت تبدیل کرنا اور خدا کے ساتھ تیسرے آسمان پر جانا اور جسم سے ماورا ہونا۔

صرف وہی لوگ خدا کی طرف سے کامل کیے اور اپنائے جاتے ہیں جوخدا کی نعمتوں کی وراثت پا سکتے ہیں۔ کیا تُو نے حال ہی میں کچھ حاصل کیا ہے؟ خدا نے تجھے کس حد تک کامل کیا ہے؟ خدا انسان کو یوں ہی کامل نہیں کرتا؛ انسان کو اس کی طرف سے کامل کیے جانے کی شرط ہے، اور اس کے صاف، واضح نتائج ہیں۔ یہ ویسا نہیں ہے جیسا انسان تصور کرتا ہے کہ جب تک اس کا خدا پر یقین ہے، اسے خدا کی طرف سے کامل کیا جا سکتا ہے اور اپنایا جا سکتا ہے، اور وہ زمین پر خدا کی نعمتیں اور میراث حاصل کر سکتا ہے۔ ایسی چیزیں کافی مشکل ہوتی ہیں – لوگوں کی ہیئت کی تبدیلی کی تو بات ہی کیا کرنی۔ فی الحال تمھیں جو چیز بنیادی طور پر تلاش کرنی چاہیے، وہ ہے، ہر چیز میں خدا کی طرف سے کامل کیا جانا، اور تمام لوگوں کے ذریعے، خدا کی طرف سے کامل کیا جانا، اور ان معاملات کے ذریعے جن کا تمھیں سامنا ہے، تاکہ خدا جو ہے اس کا زیادہ تر حصہ تم میں نقش کر دیا جائے گا۔ سب سے پہلے تمھیں زمین پر خدا کی میراث حاصل کرنی چاہیے؛ اس کے بعد ہی تم مزید وراثت، اور خدا کی بڑی نعمتوں کے اہل ہو گے۔ یہ تمام چیزیں ہیں جن کی تمھیں جستجو کرنی چاہیے، اور باقی تمام چیزوں سے قبل تمھیں سمجھنی چاہییں۔ تم خدا کی طرف سے کامل کیے جانے کی جتنی زیادہ جستجو کرو گے، تم ہرچیز میں خدا کا اختیار دیکھنے کے اتنے ہی زیادہ اہل ہو گے، جس کے نتیجے میں تم مختلف زاویوں سے اور مختلف معاملات میں متحرک طریقے سے خدا کے کلامِ کے وجود میں داخل ہونا چاہو گے اور اس کے کلام کی حقیقت میں داخل ہو گے۔ تم محض گناہ نہ کرنے، یا کوئی تصور نہ رکھنے، زندگی گزارنے کا کوئی فلسفہ نہ رکھنے، اور کوئی انسانی خواہش نہ ہونے جیسی غیر متحرک حالت سے مطمئن نہیں ہوسکتے۔ خدا انسان کو متعدد طریقوں سے کامل کرتا ہے؛ تمام معاملات میں کامل ہونے کا امکان موجود ہوتا ہے، اور وہ نہ صرف یہ کہ تجھے مثبت طور پر کامل کر سکتا ہے بلکہ منفی طور پر بھی کر سکتا ہے، تاکہ وہ تجھے ویسا بنائے جس کی تجھ میں بہتات ہے۔ ہر ایک دن کامل ہونے کے مواقع موجود ہوتے ہیں اور خدا کی طرف سے اپنائے جانے کے مواقع ہوتے ہیں۔ کچھ عرصے تک ایسا تجربہ کرنے کے بعد، تُو کافی بدل جائے گا، اور قدرتی طور پر بہت سی ایسی چیزیں سمجھے گا جن سے تُو پہلے ناواقف تھا۔ دوسروں سے ہدایات حاصل کرنے کی کوئی ضرورت نہیں ہوگی؛ جن چیزوں سے تُو ناواقف ہوگا، خدا انھیں تجھ پرروشن کر دے گا، تاکہ تجھے ہرچیز کی آگہی حاصل ہو حاصل ہو اور تُو اپنے تمام عملی تجربات میں تفصیل سے داخل ہو جائے۔ خدا یقیناً تیری راہنمائی کرے گا تاکہ تو دائیں بائیں نہ بھٹکے اور اس طرح تُو اس کی طرف سے کامل کیے جانے کی راہ پر قدم رکھے گا۔

خدا کی طرف سے کامل ہونا خدا کا کلام کھانے اور پینے کے ذریعے کامل ہونے تک محدود نہیں ہوسکتا۔ اس طرح کا تجربہ نہایت ہی یک طرفہ ہو گا، اس میں بہت کم چیزیں شامل ہوں گی، اور یہ لوگوں کو ایک بہت چھوٹے امکان تک محدود کر سکتا ہے۔ اس کے ایسا ہونے سے، لوگ روحانی غذائیت کے اس بڑے حصے سے محروم ہوں گے جس کی انھیں ضرورت ہوتی ہے۔ اگر تُو خدا کی طرف سے کامل ہونا چاہتا ہے، تو تجھے چاہیے کہ تُو تمام معاملات میں تجربہ کرنے کا طریقہ سیکھے، اور اپنے ساتھ ہونے والی ہر چیز سے آگہی حاصل کرنے کے قابل ہو۔ خواہ یہ اچھا ہو یا برا، اسے تجھے فائدہ پہنچانا چاہیے، اور اسے تجھے منفی نہیں بنانا چاہیے۔ اس سے قطع نظر، تجھے خدا کا حامی ہوتے ہوئے معاملات پر غور کرنے کے قابل ہونا چاہیے، اور انسانی نقطہ نظر سے ان کا تجزیہ یا مطالعہ نہیں کرنا چاہیے (یہ تیرے تجربے میں انحراف ہوگا)۔ اگر تجھے اس طرح کا تجربہ ہوتا ہے، تو تیرا دل تیری زندگی کے بوجھ سے بھر جائے گا؛ تُو اپنے عمل سے بہ آسانی انحراف نہ کرتے ہوئے، ہمیشہ خدا کے چہرے کے نور میں زندگی بسر کرے گا۔ ایسے لوگوں کے سامنے ان کا روشن مستقبل ہوتا ہے۔ خدا کی طرف سے کامل ہونے کے بہت سے مواقع ہوتے ہیں۔ ان سب کا انحصار اس پر ہے کہ آیا تم وہ ہو جو واقعی خدا سے محبت کرتے ہیں اور آیا تمہارے اندر خدا کی طرف سے کامل ہونے، خدا کی طرف سے اپنائے جانے اور اس کی نعمتیں اور وراثت حاصل کرنے کا عزم ہے۔ محض عزم کافی نہیں ہے؛ تمہیں کافی علم ہونا چاہیے، ورنہ تم ہمیشہ اپنے عمل میں انحراف کرتے رہو گے۔ خدا تم میں سے ہر ایک کو کامل کرنا چاہتا ہے۔ جو صورت حال ابھی ہے، ہر چند کہ زیادہ تر لوگوں نے بہت طویل عرصے پہلے ہی خدا کا کام قبول کر لیا ہے، لیکن انہوں نے خود کو محض خدا کے فضل کے حصول تک محدود کر رکھا ہے، اور وہ صرف اتنا چاہتے ہیں کہ خدا انھیں تھوڑا سا مادی آرام دے، یہاں تک کہ وہ مزید اور اعلیٰ، مکاشفوں کا حصول بھی نہیں چاہتے ہیں۔ اس سے معلوم ہوتا ہے کہ انسان کا دل ہمیشہ باہر کی جانب ہوتا ہے۔ اگرچہ انسان کے کام، اس کی خدمت اور اس کے دل میں خدا کی محبت میں بہت کم آلودگیاں ہیں، جہاں تک اس کے باطن اور اس کی پسماندہ سوچ کا تعلق ہے، انسان پھر بھی مسلسل مادی لطف اور لذت چاہتا ہے، اور اس کی کوئی پروا نہیں کرتا کہ انسان کو کامل کرنے والی خدا کی شرائط اور مقاصد کیا ہوسکتے ہیں۔ اور اس طرح، زیادہ تر لوگوں کی زندگی اب بھی بے ہودہ اور زوال پذیر ہے۔ ان کی زندگیوں میں ذرہ برابر بھی تبدیلی نہیں آئی ہے؛ وہ خدا پر ایمان کو کوئی اہم معاملہ ہی نہیں سمجھتے، گویا ان کا ایمان صرف دوسروں کے لیے ہے، کسی جوش وجذبے کے بغیر حرکات سے گزرنا، جیسے تیسے بوڑھے ہوجانا اور بے مقصد وجود میں بھٹک جانا ہے۔ ایسے لوگ بہت کم ہیں جو تمام معاملات میں خدا کے کلام میں داخل ہونے، زیادہ سے زیادہ مال وزر حاصل کرنے، آج خدا کے گھر میں بڑے دولت مند بننے، اور خدا کی مزید نعمتیں حاصل کرنے کے قابل ہیں۔ اگر تُو ہر چیز میں خدا کی طرف سے کامل ہونے کی کوشش کرتا ہے، اور خدا نے جو وعدہ کیا ہے اسے زمین پر حاصل کر پاتا ہے، اگر تُو ہر چیز میں خدا کی طرف سے آگہی کی جستجو کرتا ہے اور برسوں کو ضائع نہیں ہونے دیتا ہے، تو یہ فعال طور پر داخل ہونے کا مثالی راستہ ہے۔ صرف اسی طرح تُو خدا کی طرف سے کامل ہونے کے لائق اور اہل بنے گا۔ کیا تو واقعی وہ شخص ہے جو خدا کی طرف سے کامل ہونا چاہتا ہے؟ کیا تُو واقعی وہ شخص ہے جو ہر چیز میں مخلص ہے؟ کیا تجھ میں خدا کے لیے محبت کا وہی جذبہ ہے جو پطرس کے اندر تھا؟ کیا تُو نے خدا سے محبت کا ویسا ہی ارادہ کیا ہے جیسا کہ یسوع نے کیا تھا؟ تیرا کئی برسوں سے یسوع پر ایمان رہا ہے؛ کیا تُو نے دیکھا ہے کہ یسوع نے کیسے خدا سے محبت کی؟ کیا تُو واقعی یسوع پر یقین رکھتا ہے؟ تُو آج کے عملی خدا پر یقین رکھتا ہے؛ کیا تُو نے دیکھا ہے کہ مادی عملی خدا، آسمانی خدا سے کتنی محبت کرتا ہے؟ تیرا ایمان خداوند یسوع مسیح پر ہے؛ کیونکہ بنی نوع انسان کو خلاصی دلانے کی خاطر یسوع کا مصلوب ہونا اور اس کے معجزات عام طور پر تسلیم شدہ حقائق ہیں۔ اس کے باوجود انسان کا ایمان یسوع مسیح کے سچے علم اور سمجھ کی وجہ سے نہیں ہے۔ تیرا ایمان صرف یسوع کے نام پر ہے، لیکن تُو اس کی روح پر یقین نہیں رکھتا، کیونکہ تُو اس بارے میں بالکل نہیں سوچتا کہ یسوع نے خدا سے کیسے محبت کی۔ خدا پر تیرا ایمان انتہائی سادہ ہے۔ کئی برسوں سے یسوع پر ایمان رکھنے کے باوجود، تجھے نہیں معلوم کہ خدا سے محبت کیسے کی جائے۔ کیا یہ بات تجھے دنیا کا سب سے بڑا احمق نہیں بناتی؟ یہ اس بات کا ثبوت ہے کہ تُو برسوں سے خداوند یسوع مسیح کا کھانا بےکار کھاتا رہا ہے۔ بات صرف یہ ہے کہ میں ایسے لوگوں کو ناپسند کرتا ہوں، بلکہ مجھے یقین ہے کہ خُداوند یسوع مسیح – جس کی تو تعظیم کرتا ہے – وہ بھی انھیں ناپسند کرے گا۔ ایسے لوگ کیسے کامل ہو سکتے ہیں؟ کیا تیرا چہرہ شرمندگی سے سرخ نہیں ہوا؟ کیا تجھے شرم نہیں آتی؟ کیا تجھ میں اب بھی اپنے خداوند یسوع مسیح کا سامنا کرنے کا حوصلہ ہے؟ کیا تم لوگ میری باتوں کا مطلب سمجھتے ہو؟


  بدکاروں کو ضرور سزا ملے گی


  یہ دیکھنے کے لیےتم اپنا جائزہ لو کہ آیا تم اپنے تمام کاموں میں راستبازی اختیار کرتے ہو اور آیا خدا تمھارے تمام اعمال دیکھ رہا ہے: یہ وہی اصول ہے جس کے ذریعے خدا کے ماننے والے اپنے اُمور انجام دیتے ہیں۔ تمھیں راست باز کہا جائے گا کیوں کہ تم خدا کو راضی کرنے کے قابل ہو گےاور کیوں کہ تم خدا کی طرف سے نگہداشت اور تحفظ قبول کرتے ہو۔ خدا کی نگاہ میں جو لوگ خدا کی نگہداشت، تحفظ اور کمال کو قبول کرتے ہیں اور جو اس کی طرف سے حاصل کرلیے جاتے ہیں، راست باز ہیں اور وہ ان سب کو قیمتی سمجھتا ہے۔ تم خدا کے موجودہ کلام کو جتنا تسلیم کرو گے، اتنا ہی تم خدا کی مرضی حاصل کرنے اور اسے سمجھنے کے قابل ہوجاؤ گے اور اس کے کلام کے مطابق زندگی گزارنے اور اس کے تقاضے پورے کرنے کے قابل ہوگے۔ یہ تمھارے لیے خدا کی طرف سے ہدایت ہے اور یہ وہ ہے جو تم سب کو حاصل کرنے کے قابل ہونا چاہیے۔ اگر تم خدا کی جانچ اور اسے محدود کرنے کے لیے اپنے تصورات استعمال کرتے ہو، جیسے خدا چکنی مٹی کا نہ تبدیل ہونے والا پتلا ہے اور اگر خدا کو مکمل طور پر انجیل مقدس کے پیمانوں کے اندر پابند کرتے ہو اور اسے دائرہ کار کے اندر محدود کرتے ہو تو اس سے یہ ثابت ہوتا ہے کہ تم نے خدا کی مذمت کی ہے۔ کیونکہ یہودیوں نے عہدنامہ قدیم کے زمانے میں خدا کو مستقل صورت کا حامل ایک بت مان لیا تھا جسے وہ اپنے دل میں رکھتے تھے، گویا خدا کو صرف ممسوح کہا جا سکتا ہے اور صرف وہ جو ممسوح کہلاتا تھا، وہی خدا ہو سکتا تھا، چونکہ انسان نے خدا کی ایسی بندگی اور پرستش کی تھی جیسے کہ وہ چکنی مٹی کا (بے جان) پتلا تھا، یہودیوں نے اس وقت یسوع کو صلیب پرمیخوں سےجڑدیا، اسے موت کی سزا سنائی اور بے گناہ یسوع کو موت کے گھاٹ اتار دیا تھا۔ خداسے کوئی جرم سرزد نہ ہوا تھا۔ اس کے باوجود لوگوں نے اسے معاف نہیں کیا اور اسے موت کی سزا دینے پر اصرار کیا اور اس طرح یسوع کو مصلوب کر دیا گیاتھا۔ انسان ہمیشہ یہ یقین رکھتا ہے کہ خدا ناقابل تغیر ہے اور اس کی تعریف واحد کتاب، یعنی انجیل مقدس، کی بنیاد پر کرتا ہے، گویا انسان کو خدائی نظام کا مکمل ادراک ہے، گویا انسان وہ سب کچھ اپنی ہتھیلی پر رکھتا ہے جو خدا کرتا ہے۔ لوگ انتہائی نامعقول اورانتہائی متکبر ہوتے ہیں اور یہ سب مبالغہ آمیزی کا فطری رجحان رکھتے ہیں۔ خدا کے بارے میں تیرا علم چاہے کتنا ہی زیادہ ہو، میں پھر بھی یہی کہوں گا کہ تُو خدا کو نہیں جانتا، کہ تُو ان میں سے ہے جو خدا کی سب سے زیادہ مخالفت کرتے ہیں اور یہ کہ تُونے خدا کی مذمت کی ہے کیونکہ تُو خدا کے کام کی اطاعت کرنے اور خدا کی طرف سے کامل بنائے جانے کے راستے پر چلنے کا بالکل اہل نہیں ہے۔ خدا انسان کے اعمال سے کبھی بھی مطمئن کیوں نہیں ہوتا؟ کیونکہ انسان خدا کو نہیں جانتا، کیونکہ اس نے بہت سے تصورات گھڑ رکھے ہیں نیز چونکہ خدا کے بارے میں اس کا علم کسی بھی طرح سے حقیقت سے اتفاق نہیں کرتا، بلکہ اس کے بجائے تکرار کے ساتھ وہی تصورات کسی تبدیلی کے بغیر دہراتا ہے اور ہر صورتحال میں وہی پرانا نقطہ نظر استعمال کرتا ہے اور آج خدا ایک بار پھر زمین پر آجائے تو انسان اسے پھر مصلوب کر دے۔ ظالم بنی نوع انسان! ساز باز اور دھوکا دہی، ایک دوسرے کے ساتھ چھینا جھپٹی، شہرت اور دولت کی کھینچا تانی، باہمی قتل وغارت—یہ سب کچھ کب ختم ہو گا؟ خدا کے کہے لاکھوں کلمات کے باوجود کسی بھی شخص نے عقل سے کام نہیں لیا۔ لوگ محض اپنے خاندان، بیٹوں اور بیٹیوں، اپنے روزگار، مستقبل کےامکانات، عہدہ، ڈینگ بازی اور پیسہ، روٹی، لباس اورنفس کی خاطر کام کرتے ہیں لیکن کیا کوئی ایک بھی ایسا شخص ہے جو صرف خدا کی خاطر کام کرے؟ حتیٰ کہ وہ لوگ جو خدا کے لیے کام کرتے ہیں ان میں سے بھی صرف چند ایک ہی خدا کو پہچانتے ہیں۔ کتنے لوگ ایسے ہیں جو اپنے مفادات کی خاطر کام نہیں کرتے؟ کتنے ایسے ہیں جو اپنا عہدہ بچانے کے لیے دوسروں پر جبر نہیں کرتے یا کسی کی حق تلفی نہیں کرتے؟ اور اس طرح خدا لاتعداد بار مصلوب کیا جا چکا ہے اور بے شمار شقی القلب منصفوں نے خدا کی مذمت کرتے ہوئے اسے ایک بار پھر صلیب پر میخوں سے جڑدیا ہے۔ ایسے کتنے لوگوں کو اس وجہ سے راست باز کہا جا سکتا ہے کہ وہ حقیقتاً خدا کی خاطرعمل کرتے ہیں؟


  کیا کسی مقدس یا راست باز کے طور پر خدا کے روبرو کامل بننا اتنا آسان ہے؟ یہ ایک درست قول ہے کہ "اس دھرتی پر کوئی راست باز نہیں، راست باز اس دنیا میں ہیں ہی نہیں۔" جب تم خدا کے سامنے پیش ہوتے ہو تو غور کرو کہ تم نے کیا پہن رکھا ہے، اپنے ہر لفظ اور عمل، اپنے ہر خیال اور سوچ پر غور کرو اور حتیٰ کہ ان خوابوں پر بھی، جو تم ہر روز دیکھتے ہو — یہ سب کچھ تمھارے اپنے لیے ہے۔ کیا یہی درست طرزعمل نہیں ہے؟ "راست بازی" کا ہر گز یہ مطلب نہیں کہ تم دوسروں کو بھیک دو، اس کا صرف یہ مطلب بھی نہیں کہ تم اپنے پڑوسیوں سے ایسی محبت کرو جس طرح تم خود سے کرتے ہو اور اس کا محض یہ مطلب بھی نہیں کہ لڑائی جھگڑے یا ڈاکا زنی اور چوری سے دور رہو۔ راست بازی کا مطلب یہ ہے کہ خدا کے حکم کو اپنے فرض کے طور پر لو اور خدا کی بنائی ہوئی ترتیب اور انتظامات کو زمان و مکاں سے قطع نظر خدائی کام کے طورپر مانو، جیسا کہ خداوند یسوع نے یہ سب کچھ کیا تھا۔ یہ وہ راست بازی ہے جس کا خدا نے حکم دیا ہے۔ لوط کو اس لیے راست بازکہا جاسکتاہے کیونکہ اس نے اپنے نفع و نقصان سے قطع نظرخدا کے بھیجے ہوئے دو فرشتوں کو بچایا؛ صرف یہ کہا جا سکتا ہے کہ اس وقت اس نے جو کچھ کیا اسےراست بازی کہا جا سکتاہے لیکن اسے ایک راست باز انسان نہیں کہا جا سکتا۔ یہ محض اس لیے تھا کہ لوط خدا کو دیکھ چکا تھا، اس نے فرشتوں کے بدلے اپنی دو بیٹیاں دے دیں لیکن ماضی میں اس کے تمام اعمال کو راست بازی کا درجہ نہیں دیا جا سکتا اور اسی لیے میں نے کہا "اس دھرتی پر کوئی راست باز نہیں۔" حتیٰ کہ وہ جوصحت یابی کے دھارے میں ہیں، کوئی بھی راست باز نہیں کہلا سکتا ہے۔ تیرے اعمال خواہ کتنے ہی اچھے ہوں، چاہے تُوخدا کی عظمت جس طرح سے بھی بیان کرے، تُو نہ دوسروں پرتنقید اور ملامت کراور نہ ہی دوسروں کو لوٹ اور ان کا مال چھین، اس کے باوجود تُو راست باز نہیں کہلا سکتا، کیوں کہ ایک عام آدمی یہی کچھ کرنے کا اہل ہے۔ اس وقت اہم یہ ہے کہ تُو خدا کو نہیں جانتا۔ اس وقت یہی کہا جا سکتا ہے کہ تُو کسی حد تک ایک عام انسان ہے لیکن تجھ میں راست بازی کے وہ عناصر نہیں پائے جاتے جو خدا نے بیان کیے ہیں اور اس طرح تُو ایسا کچھ کرنے کے قابل نہیں ہے جو یہ ثابت کرسکے کہ تُو خدا کو جانتا ہے۔


  اس سے پہلے جب خدا آسمان میں تھا تو انسان نے ایسی حرکت کی جو خدا سے دھوکا بازی تھی۔ اب جب کہ خدا انسانوں میں رہتا ہے — کوئی نہیں جانتا کہ کتنے سال گزرچکے ہیں — اس کے باوجود انسان اب بھی جان چھڑانے کے انداز میں عمل کررہا ہے اور خدا کو دھوکا دینے کی کوشش کر رہا ہے۔ کیا انسان بہت ہی فرسودہ سوچ نہیں رکھتا؟یہوداہ کے ساتھ بھی یہ ہی ہوا تھا: یسوع کے آنے سے پہلے یہوداہ اپنے بھائیوں اور بہنوں کو دھوکا دینے کے لیے جھوٹ بولتا تھا اور جب یسوع آ گیا تو اس کے بعد بھی وہ تبدیل نہیں ہوا؛ وہ یسوع کو پہچان ہی نہیں سکا اور آخر میں اس نے یسوع کے ساتھ بھی دھوکا کیا۔ کیا اس کی وجہ یہ نہیں تھی کہ وہ خدا کو نہیں جانتا تھا؟ اگر آج تم لوگ اب بھی خدا کو نہیں جانتے تو پھر یہ ممکن ہے تم بھی یہوداہ بن جاؤ اور پھر اس کے بعد دو ہزار سال قبل فضل کے دور میں یسوع کے مصلوب ہونے کا سانحہ پھر دہرایا جائے گا۔ کیا تم اس پر یقین نہیں رکھتے؟ یہ ایک حقیقت ہے! اس وقت لوگوں کی اکثریت اسی حالت میں ہے — ہوسکتا ہے میں نے یہ بات کہنے میں تھوڑی سی جلدی کر دی ہواور ایسے سب لوگ یہودا ہ کا کردار ادا کر رہے ہیں۔ میں کوئی لغو بات نہیں کر رہا، بلکہ یہ حقائق پر مبنی الفاظ ہیں جس کا تجھے قائل ہونا ہی پڑے گا۔ اگرچہ بہت سے لوگ عاجزی کا بہت دکھاوا کرتے ہیں لیکن ان کے دلوں میں گندے پانی کے جوہڑ کے سوا کچھ بھی نہیں ہے، بدبودار پانی کا ایک گڑھا۔ اس وقت بھی کلیسیا میں ایسے بہت سے لوگ موجود ہیں اور تم سمجھتے ہو کہ میں اس سے بالکل بے خبر ہوں۔ آج، میری روح میرے لیے فیصلے کرتی ہے اور میری گواہی دیتی ہے۔ کیا تُو سمجھتا ہے کہ میں کچھ نہیں جانتا؟ کیا تُو سمجھتا ہے کہ میں تمھارے دلوں میں موجود گمراہ کن خیالات نہیں سمجھتا، وہ چیزیں جو تم اپنے دلوں میں رکھتے ہو؟ کیا خدا پر بازی لے جانا اتنا آسان ہے؟ کیا تُو سمجھتا ہے کہ خدا سے جیسا چاہے سلوک کرسکتا ہے؟ ماضی میں مجھے فکر تھی کہ کہیں تم لاچار نہ ہوجاؤ، اس لیے میں تم لوگوں کو ڈھیل دیتا رہا لیکن انسان یہ بتانے میں ناکام رہے کہ میں ان کے ساتھ اچھا سلوک کر رہا تھا اور جب میں نے ایک انچ جگہ دی تو انھوں نے ایک گز پر قبضہ کر لیا۔ آپس میں سوال کرو: میں لگ بھگ کسی سے نہیں نمٹا اور نہ ہی تقریباً کبھی کسی کو سرزنش کی ہے — میں انسان کے عزائم اور تصورات کے بارے میں بہت واضح ہوں۔ کیا تُو سمجھتا ہے کہ خود خدا، جس کی خدا گواہی دے رہا ہے، کوئی بے سمجھ ہے؟ ایسی صورت میں، میں کہتا ہوں تُو شدید اندھا ہو چکا ہے! میں تجھے بے نقاب نہیں کروں گا لیکن چلو ہم دیکھتے ہیں کہ تُو کتنا بدعنوان ہو سکتا ہے۔ چلو ہم دیکھتے ہیں کہ کیا تیری یہ حقیر مکارانہ چالیں تجھے بچا سکتی ہیں یا خدا کی محبت تجھے بچا سکتی ہے۔ آج میں تجھے ملامت نہیں کروں گا، چلو ہم اس وقت تک انتظار کرتے ہیں جب خدا خود تجھ سے بدلہ لیتا ہے۔ میرے پاس تجھ سے فضول باتیں کرنے کا وقت نہیں ہے اور میں صرف تیری وجہ سے اپنا عظیم کام نہیں روک سکتا۔ تیرے جیسا کیڑا اس قابل نہیں کہ خدا تجھ سے نمٹنے کے لیے وقت نکالے، لہٰذا آؤ ہم دیکھتے ہیں تُو کتنا بد چلن ہو سکتا ہے۔ اس طرح کے لوگ خدا کا علم حاصل کرنے کی بالکل جستجو نہیں کرتے، نہ ہی وہ اس سے ذرا سی بھی محبت کرتے ہیں اور اس کے باوجود چاہتے ہیں کہ خدا انہیں راست باز کہہ کر پکارے—کیا یہ ایک لطیفہ نہیں؟ کیونکہ بہتکم لوگ اب بھی حقیقتاً ایماندار ہیں، اس لیے میں بدستور انسانوں کو زندگی فراہم کرنے پر توجہ مرکوز رکھوں گا۔ آج میں صرف وہی کروں گا جو میں کر رہا ہوں لیکن مستقبل میں ہر شخص کے ساتھ اس کے اعمال کے مطابق سلوک کروں گا۔ میں نے جو کہنا تھا وہ میں کہہ چکا ہوں، دراصل یہی وہ کام ہے جو میں کر رہا ہوں۔ میں صرف وہی کام کرتا ہوں جو مجھے کرنا چاہیے، میں وہ نہیں کرتا جو مجھے نہیں کرنا چاہیے۔ بہرحال مجھے امید ہے کہ تم غوروفکر پر زیادہ وقت صرف کرو گے: خدا کے بارے میں تیرا کتنا علم سچ ہے؟ کیا تُو کوئی ایسا شخص ہے جو خدا کو ایک بار پھر صلیب پر میخوں سے جڑ چکا ہے؟ میرے آخری الفاظ یہ ہیں: ان لوگوں پر افتاد پڑے جو خدا کو مصلوب کرتے ہیں۔


  فطری حالت میں داخلے کا طریقہ


  لوگ خدا کا کلام جتنا زیادہ قبول کرتے ہیں، ان کے دل اتنے ہی روشن ہو جاتے ہیں اور خدا کو جاننے سے متعلق ان کی جستجو کی بھوک اور پیاس اتنی زیادہ ہوتی جاتی ہے۔ صرف خدا کا کلام قبول کرنے والے لوگ ہی زیادہ بھرپور اور گہرے تجربات کے قابل ہوتے ہیں، اور صرف یہی لوگ ہیں جن کی زندگی تلوں کے پھول کی طرح بہتری کا سفر جاری رکھ سکتی ہے۔ زندگی کی جستجو رکھنے والے سبھی لوگوں کو اسے اپنا کل وقتی کام سمجھنا چاہیے؛ انہیں یہ محسوس کرنا چاہیے کہ "خدا کے بغیر میں جی نہیں سکتا؛ خدا کے بغیر مجھے کچھ حاصل نہیں ہو سکتا؛ اور خدا کے بغیر سب بے معنی ہے۔" اسی طرح ان کا یہ عزم بھی ہونا چاہیے کہ "روحِ مقدس کی موجودگی کے بغیر میں کچھ نہیں کروں گا، اور اگر خدا کا کلام پڑھنے کا کوئی اثر نہیں ہوتا تو میں کچھ بھی کرنے سے لاتعلق ہوں۔" خود کو مرعوب نہ کریں۔ زندگی کے تجربات خدا کی آگہی اور رہنمائی سے حاصل ہوتے ہیں، اور وہ تمہاری حقیقی کوششوں کا نچوڑ ہوتے ہیں۔ تمہیں خود سے یہ تقاضا کرنا چاہیے کہ: "جہاں تک زندگی کے تجربات کا تعلق ہے، میں اپنے آپ کو کھلی چھوٹ نہیں دے سکتا۔"


  خلاف معمول حالات میں کبھی کبھار تم خدا کی موجودگی سے محروم ہو جاتے ہو، اور عبادت میں بھی اسے محسوس کرنے سے قاصر رہتے ہو۔ ان حالات میں خوف محسوس کرنا عام بات ہے۔ تمہیں فوراً جستجو شروع کر دینی چاہیے۔ اگر تم ایسا نہیں کرتے تو خدا تم سے جدا ہو جائے گا، اور تم روحِ مقدس کی موجودگی سے محروم ہو جاؤ گے—مزید یہ کہ، روحِ مقدس کی رہنمائی—ایک یا دو دن، یہاں تک کہ ایک، دو مہینے کے لیے دستیاب نہ ہو گی۔ ان حالات میں، تم ناقابل یقین حد تک بے حس ہو جاتے ہو اور شیطان اس حد تک تم پر دوبارہ غالب آ جاتا ہے کہ تم ہر قسم کا کام کرنے پر مائل ہو جاتے ہو۔ تم دولت کی حرص کرتے ہو، اپنے بہن بھائیوں کو دھوکہ دیتے ہو، فلمیں اور ویڈیوز دیکھتے ہو، ماہجونگ کھیلتے ہو، اور حتیٰ کہ بغیر کسی ضبط کے تمباکو نوشی اور شراب نوشی کرتے ہو۔ تمہارا دل خدا سے دور ہو چکا ہوتا ہے، تم انجانے طور پر اپنے راستے پر چلنا شروع کر دیتے ہو اور محض اپنے اندازوں سے خدا کے کاموں پر اپنا فیصلہ صادر کرتے ہو۔ بعض معاملات میں، لوگ گناہوں میں اس قدر ڈوب جاتے ہیں کہ انہیں جنسی نوعیت کے گناہوں میں ملوث ہونے پر بھی کوئی شرمندگی یا خجالت محسوس نہیں ہوتی۔ ایسے انسان کو روحِ مقدس چھوڑ دیتی ہے؛ دراصل روحِ مقدس عرصہ دراز سے ایسے فرد کی رہنمائی کرنا چھوڑ چکی ہوتی ہے۔ جب برائی کے ہاتھ ان کے گرد گھیرا تنگ کرتے ہیں تو وہ لوگ اپنے آپ کو برائیوں میں صرف مزید ڈوبتا دیکھ سکتے ہیں۔ آخر میں، وہ اس راستے کی موجودگی سے ہی انکار کر دیتے ہیں اور جب گناہ کرتے ہیں تو شیطان کے اسیر بن جاتے ہیں۔ اگر تمہیں علم ہو جاتا ہے کہ تمہیں روحِ مقدس کی موجودگی حاصل ہے لیکن اس کے باوجود تمہارے پاس روح القدس کی رہنمائی کی کمی ہے، تو یہ پہلے سے ہی ایک خطرناک صورت حال ہے۔ جب تم روحِ مقدس کی موجودگی کے احساس سے ہی محروم ہو جاتے ہو، تب تک تم موت کے دہانے پر پہنچ چکے ہوتے ہو۔ اگر تم توبہ نہیں کرتے تو تم مکمل طور پر شیطان کی طرف پلٹ چکے ہو اور تم ان لوگوں میں شامل ہو گے جنہیں فنا کر دیا جائے گا۔ اس لیے، جب تمہیں پتہ چلتا ہے کہ تم ایسی حالت سے دوچار ہو جس میں صرف روحِ مقدس کی موجودگی ہے (تم گناہ نہیں کرتے، اپنے آپ کو قابو میں رکھتے ہو، اور خدا کے خلاف کھلی مزاحمت نہیں کرتے)، لیکن تم روح مقدس کے کام سے محروم ہوتے ہو (عبادت کرتے وقت تمہارے جذبات نہیں مچلتے، خدا کے کلام کو پڑھتے اور اس پر غور کرتے وقت تمہیں کوئی واضح آگہی یا واضح رہنمائی نہہں ملتی، خدا کے کلام کو پڑھتے اور اس پر غور کرتے (کھاتے اور پیتے) وقت اس سے لاتعلق رہتے ہو، تمہاری زندگی میں کوئی بہتری نہیں آتی اور عرصہ دراز سے اس عظیم رہنمائی سے محروم رہتے ہو)—تو ایسی صورتحال میں تمہیں زیادہ محتاط رہنا چاہیے۔ تمہیں خود کو مغلوب نہیں کرنا چاہیے، نہ اپنے کردار کو مزید کسی قسم کی گنجائش دینی چاہیے۔ تم روحِ مقدس کی موجودگی سے کسی بھی وقت محروم ہو سکتے ہو۔ اسی لیے ایسی صورتحال نہایت خطرناک ہوتی ہے۔ اگر تم اپنے آپ کو ایسی صورتحال سے دوچار پاتے ہو تو معاملات میں حتی الامکان جلد از جلد بدلاؤ لانے کی کوشش کرو۔ سب سے پہلے تمہیں توبہ کی دعا کرنی چاہیے، اور خدا سے التجا کرنی چاہیے کہ وہ تم پر دوبارہ رحم فرمائے۔ زیادہ خلوص سے دعا کرو اور خدا کے کلام کو زیادہ لگن سے پڑھنے اور سمجھنے پر دل کو آمادہ کرو۔ اس بنیاد کے ساتھ، تمہیں دعا میں زیادہ وقت گزارنا چاہیے؛ مناجات پڑھنے، عبادت، خدا کے کلام کو سمجھنے اور اس پر غوروفکر اور اپنے فرائض انجام دینے کی کوششوں کو دگنا کر دو۔ جب تم نہایت کمزور ہوتے ہو، تو شیطان تمہارے دل پر زیادہ آسانی سے قابو پا لیتا ہے۔ جب ایسا ہوتا ہے، تو تمہارا دل خدا سے پلٹ کر شیطان کے قبضے میں چلا جاتا ہے، اور اس صورتحال میں تم روحِ مقدس کی موجودگی کے بغیر ہوتے ہو۔ ان حالات میں، روحِ مقدس کا کام دوبارہ حاصل کرنا زیادہ مشکل ہو جاتا ہے۔ یہ بہتر ہے کہ روحِ مقدس کے کام کی جستجو تب کرو جب اس کا ساتھ بھی دستیاب ہو، جس سے خدا کو تمہارا دل مزید منور کرنے کا موقع ملے گا اور وہ تمہیں تنہا نہیں چھوڑے گا۔ دعا کرنا، مناجات پڑھنا، اپنے فرائض انجام دینا، اور خدا کے کلام کو سمجھنا اور اس پر غوروفکر کرنا—یہ سب اس لیے کیا جاتا ہے تا کہ شیطان کو اپنی چالیں چلنے کا موقع نہ ملے، اور اس لیے کہ روحِ مقدس تمہارے اندر کام کر سکے۔ اگر تم اس طرح روحِ مقدس کا کام دوبارہ حاصل نہیں کر پاتے اور صرف انتظار کرتے رہتے ہو، تو روحِ مقدس کی رہنمائی دوبارہ حاصل کرنا آسان نہیں ہو گا، جب تم روحِ مقدس کی موجودگی کھو چکے ہو، ماسوائے اس کے کہ روحِ مقدس خاص طور پر تمہیں حقیقی معنوں میں متاثر کرے، یا خاص طور پر تمہارے دل و دماغ کو منوروجاوداں کرے۔ اس کے باوجود، تمہاری حالت ٹھیک ہونے میں صرف ایک یا دو دن نہیں لگتے؛ بلکہ چھ ماہ تک کا عرصہ بھی بغیر بہتری کے گزر سکتا ہے۔ یہ سب اس وجہ سے ہے کہ لوگ بہت تن آسان ہیں، عام طریقے سے چیزوں کو سمجھنے سے قاصر ہوتے ہیں اور اس طرح روحِ مقدس انہیں ان کے حال پر چھوڑ دیتی ہے۔ حتیٰ کہ اگر تم روحِ مقدس کا کام دوبارہ حاصل کر بھی لیتے ہو، تب بھی ہو سکتا ہے کہ خدا کا موجودہ کام آپ کو ٹھیک سے سمجھ نہ آئے، کیونکہ تم اپنی زندگی کے تجربے میں بہت پیچھے رہ گئے ہو، گویا تم اپنے راستے پر منزل سے دسیوں ہزار میل پیچھے رہ گئے ہو۔ کیا یہ وحشت ناک چیز نہیں ہے؟ میں ایسے لوگوں کو بتاتا ہوں کہ ابھی توبہ کرنے میں دیر نہیں ہوئی، لیکن اس کی ایک شرط ہے: تمہیں سخت مشقت کرنی ہو گی اور سستی سے اپنے آپ کو دور رکھنا ہو گا۔ اگر دیگر لوگ دن میں پانچ وقت دعا کرتے ہیں تو تمہیں دس مرتبہ دعا کرنی چاہیے؛ اگر لوگ خدا کے کلام پر دو گھنٹے غوروفکر کرتے ہیں تو تمہیں چار سے چھ گھنٹے تک ایسا کرنا چاہیے؛ اور اگر لوگ دو گھنٹے تک خداوند کی مناجات سنتے ہیں تو تمہیں کم از کم آدھا دن ضرور سننی چاہیے۔ خدا کے سامنے کثرت سے پرسکون رہو اور اس کی محبت کے بارے میں سوچو، جب تک تم ٹھیک سے متاثر نہ ہو اور تمہارا دل خدا کی طرف نہ پلٹ جائے، اور تمہاری خدا سے دور بھٹکنے کی ہمت ختم ہو جائے—صرف تب ہی تمہاری محنت کارگر ہو گی؛ تب ہی تم اپنی گزشتہ فطری حالت کو بحال کر سکو گے۔


  بعض لوگ اپنی جستجو میں بہت زیادہ جوش وجذبے سے کام لیتے ہیں اور پھر بھی درست راستے پر واپس آنے میں ناکام رہ جاتے ہیں۔ اس کی وجہ یہ ہے کہ وہ بہت لاپروا ہوتے ہیں اور روحانی باتوں پر کوئی توجہ نہیں دیتے۔ انہیں یہ پتہ نہیں ہوتا کہ خدا کے کلام کا تجربہ کیسے حاصل کریں، اور یہ نہیں جانتے کہ روحِ مقدس کا کام اور موجودگی کا مطلب کیا ہے۔ ایسے لوگ پرجوش لیکن احمق ہوتے ہیں؛ وہ زندگی کی جستجو نہیں کرتے۔ اس کی وجہ یہ ہے کہ تم روح کے بارے میں معمولی سا علم بھی نہیں رکھتے، تم روح مقدس کے جاری کام میں پیش رفت کے بارے میں کچھ بھی نہیں جانتے، اور تم اپنی روح کے اندر کی حالت سے کلی طور پر ناواقف ہو۔ کیا ایسے لوگوں کا عقیدہ احمقانہ عقیدہ نہیں ہے؟ ایسے لوگوں کی جستجو کچھ فائدہ نہیں دیتی۔ خدا پر اپنے اعتقاد کے حوالے سے کسی شخص کی زندگی میں آگے بڑھنے کی کلید اپنے تجربے پر خدا کے کام کو جاننا، خدا کی محبت کا مشاہدہ اور خدا کی مرضی کو سمجھنا ہے، اور یہ سب اس طرح کرنا کہ آپ خدا کے تمام انتظامات کو ٹال دیں، خدا کے کلام کو اپنے اندر اس طرح نقش کر لینا کہ وہ آپ کی زندگی کا حصہ بن جائیں، اور اس طرح خدا کو راضی کرلیں۔ اگر تمہارا عقیدہ احمقانہ ہے، اگر تم روحانی معاملات اور اپنی زندگی کی فطرت میں تبدیلیوں پر کوئی توجہ نہیں دیتے، اگر تم سچائی کے لیے کوئی کوشش نہیں کرتے، تو کیا تم خدا کی مرضی کو سمجھنے کے قابل ہو گے؟ اگر تم وہ نہیں سمجھ سکتے جو خدا کا مطالبہ ہے، تو تم تجربہ کرنے سے قاصر ہو گے اور اس طرح تمہارے پاس عمل کرنے کے لیے کوئی راستہ نہیں ہو گا۔ خدا کے کلام کا تجربہ کرتے وقت تمہیں خدا کے کلام کے اس اثر پر توجہ دینی چاہیے جو وہ تمہارے اندر پیدا کرتا ہے، تا کہ تم خدا کو اس کے کلام کے مطابق جان سکو۔ اگر تم خدا کا کلام صرف پڑھتے ہو لیکن یہ نہیں جانتے کہ ان کا تجربہ کیسے حاصل کرنا ہے، تو کیا اس سے تمہیں یہ پتہ نہیں چلتا کہ تم روحانی معاملات سے بے بہرہ ہو۔ فی الحال، زیادہ تر لوگ خدا کے کلام کا تجربہ کرنے سے قاصر ہیں، اور اسی وجہ سے انہیں خدا کے کاموں کا علم نہیں ہے۔ تو کیا یہ ان کے عمل میں ناکامی نہیں ہے؟ اگر وہ اس طرح جاری رکھتے ہیں، تو وہ کس مقام پر چیزوں کا اپنے بھرپور جوبن پر تجربہ کرنے اور اپنی زندگیوں میں بہتری حاصل کرنے کے قابل ہوں گے؟ کیا یہ محض کھوکھلی باتیں کرنے کے مترادف نہیں ہے؟ تمہارے بیچ ایسے کئی لوگ ہیں جو نظریے پر توجہ مرکوز رکھتے ہیں، جنہیں روحانی معاملات کا کچھ علم نہیں، اور پھر بھی چاہتے ہیں کہ خدا انہیں بڑے مقاصد کے لیے استعمال کرے اور ان پر خدا کی رحمت نازل ہو۔ یہ بالکل غیر حقیقی ہے! اس طرح، تمہیں اس ناکامی کو ختم کرنا چاہیے، تا کہ تم سب اپنی روحانی زندگیوں میں صحیح راستے پر چل سکو، حقیقی تجربات حاصل کر سکو، اور حقیقی معنوں میں خدا کے کلام کی حقیقت کا ادراک کر سکو۔


خدا کی رضا سے ہم آہنگ ہو کر کیسے خدمت کی جائے

جب کوئی خدا پر ایمان رکھتا ہے تو اسے خدا کی خدمت کیسے کرنی چاہیے؟ خدا کی خدمت کرنے والوں کو کن شرائط کو پورا کرنا اور کن سچائیوں کو سمجھنا چاہیے؟ اور تم اپنی خدمت میں کہاں انحراف کر رہے ہو گے؟ تمہیں ان تمام باتوں کے جوابات معلوم ہونے چاہییں۔ ان مسائل کا تعلق اس امر سے ہے کہ تم خدا پر کیسے ایمان رکھتے ہو اور تم کس طرح روح القدس کی زیر قیادت راستے پر چلتے ہو اور کس طرح ہر چیز میں خدا کی ترتیب کے تابع ہوتے ہو، اس طرح تمہیں تمھارے اندر خدا کے کام کے ہر مرحلے کو سمجھنے میں مدد ملتی ہے۔ جب تم اس مقام پر پہنچو گے، تو تم اس بات کی قدر کرو گے کہ خدا پر ایمان کیا ہے، خدا پر صحیح طریقے سے کیسے یقین کیا جائے اور خدا کی مرضی کے مطابق عمل کرنے کے لیے تمہیں کیا کرنا چاہیے۔ یہ تمہیں خدا کے کام کے لیے قطعاً اور مکمل طور پر فرمانبردار بنا دے گا؛ تمھیں کوئی شکایت نہیں ہو گی اور تم کوئی فیصلہ نہیں سناؤ گے یا تجزیہ نہیں کرو گے، خدا کے کام کی تحقیق کرنے کا امکان تو اس سے بھی کم ہے۔ اس طرح، تم سب مرتے دم تک خدا کی اطاعت کرنے کے قابل رہو گے اور خدا کو تمھاری راہنمائی کرنے اور تمہیں بھیڑ کی طرح ذبح کرنے کا اختیار ہوگا، تاکہ تم سب 1990 کی دہائی کے پطرس بن سکو اور حتیٰ کہ صلیب پر بھی، بغیر کسی معمولی سی شکایت کے خدا سے حد درجہ محبت کر سکو۔ تب ہی تم 1990 کی دہائی کے پطرس کے طور پر زندگی گزار سکو گے۔

ہر وہ شخص جس نے خدا کی خدمت کرنے کا عزم کر رکھا ہے کر سکتا ہے - لیکن یہ ضرور ہونا چاہیے کہ صرف وہی لوگ جو خدا کی مرضی کا ہر لحاظ سے خیال رکھتے ہیں اور خدا کی مرضی کو سمجھتے ہیں خدا کی خدمت کرنے کے اہل اور حقدار ہیں۔ میں نے تم لوگوں کے درمیان یہ دریافت کیا ہے: بہت سے لوگ یہ یقین رکھتے ہیں کہ جب تک وہ خدا کے لیے جوش و خروش کے ساتھ خوش خبری پھیلاتے ہیں، خدا کے راستے پر چلتے ہیں، اپنے آپ کو صرف کرتے ہیں اور خدا کی خوشنودی کے لیے چیزیں ترک کر دیتے ہیں وغیرہ وغیرہ، تب تک یہ خدا کی خدمت ہے۔ حتیٰ کہ وہ لوگ بھی جو زیادہ مذہبی ہیں یہ مانتے ہیں کہ خدا کی خدمت کرنے کا مطلب ہے اپنے ہاتھ میں انجیل لے کر گھومنا، آسمان کی بادشاہی کی خوش خبری پھیلانا اور لوگوں کو توبہ کرنے اور اقرار کرنے پر مجبور کر کے بچانا۔ ایسے بہت سے مذہبی عہدیدار بھی ہیں جو یہ سمجھتے ہیں کہ خدا کی خدمت اعلیٰ تعلیم حاصل کرنے نیز درس گاہ میں تربیت حاصل کرنے کے بعد کلیسیا میں منادی کرنے اور انجیل کے صحیفوں کو پڑھنے کے ذریعے لوگوں کو تعلیم دینے پر مشتمل ہے۔ مزید برآں، پسماندہ خطوں میں ایسے لوگ ہیں جن کا خیال ہے کہ خدا کی خدمت کا مطلب بیماروں کو شفا دینا اور اپنے بھائیوں اور بہنوں میں سے بدروحوں کو نکالنا یا ان کے لیے دعا کرنا یا ان کی خدمت کرنا ہے۔ تم لوگوں میں سے بہت سے ایسے ہیں جو یہ یقین رکھتے ہیں کہ خدا کی خدمت کا مطلب خدا کے الفاظ کو کھانا اور پینا، ہر روز خدا سے دعا کرنا نیز ہر جگہ کلیسیا میں جانا اور کام کرنا ہے۔ دوسرے بھائی اور بہن ہیں جن کا خیال ہے کہ خدا کی خدمت کرنے کا مطلب یہ ہے کہ کبھی شادی نہ کریں اور نہ ہی خاندان بڑھائیں اور اپنے پورے وجود کو خدا کے لیے وقف کر دیں۔ ابھی تک بہت کم لوگ یہ جانتے ہیں کہ خدا کی خدمت کرنے کا اصل مطلب کیا ہے۔ اگرچہ خدا کی خدمت کرنے والے اتنے ہی لوگ ہیں جتنے آسمان میں ستارے ہیں لیکن ان لوگوں کی تعداد جو براہ راست خدمت کر سکتے ہیں اور جو خدا کی مرضی کے مطابق خدمت کرنے کے اہل ہیں، بہت ہی کم ہے – ناکافی حد تک قلیل۔ میں یہ کیوں کہہ رہا ہوں؟ میں یہ اس لیے کہہ رہا ہوں کہ تم لوگ "خدا کی خدمت" کے جملے کے جوہر کو نہیں سمجھتے اور تم اس بات کو اور بھی کم سمجھتے ہو کہ خدا کی مرضی کے مطابق خدمت کیسے کی جائے۔ لوگوں کو یہ سمجھنے کی اشد ضرورت ہے کہ خُدا کی کس طرح کی خدمت اُس کی رضا سے ہم آہنگ ہو سکتی ہے۔

اگر تم خدا کی مرضی کے مطابق خدمت کرنا چاہتے ہو تو پہلے تمہیں یہ سمجھنا ہوگا کہ خدا کو کس قسم کے لوگ پسند ہیں، کس قسم کے لوگ خدا کو ناپسند ہیں، کس طرح کے لوگوں کو خدا نے کامل بنایا ہے اور کس طرح کے لوگ خدا کی خدمت کرنے کے اہل ہیں۔ تمھارے پاس کم از کم اس شے کا علم ہونا چاہیے۔ مزید برآں، تمھیں خدا کے کام کے اہداف نیز وہ کام جو خدا یہاں اور اب کرے گا معلوم ہونے چاہییں۔ اس کو سمجھنے کے بعد اور خدا کے کلام کی راہنمائی کے ذریعے، تمہیں پہلے داخل ہونا چاہیے اور پہلے خدا کا فرمان حاصل کرنا چاہیے۔ ایک بار جب تمہیں خدا کے کلام کا حقیقی تجربہ ہو جائے گا اور جب تم خدا کے کام کو واقعتاً جان لو گے تو تم خدا کی خدمت کرنے کے اہل ہو جاؤ گے۔ اور جب تم اس کی خدمت کرتے ہو تب خدا تمھاری روحانی آنکھیں کھولتا ہے اور تمہیں اس کے کام کے بارے میں زیادہ سے زیادہ سمجھنے اور اسے زیادہ واضح طور پر دیکھنے کا موقع ملتا ہے۔ جب تم اس حقیقت میں داخل ہو گے تو تمھارے تجربات زیادہ گہرے اور حقیقی ہوں گے اور تم میں سے وہ تمام لوگ جو اس طرح کے تجربات سے گزر چکے ہیں، کلیسیا میں چلنے اور اپنے بھائیوں اور بہنوں کو فراہم کرنے کے قابل ہو جائیں گے تاکہ تم ایک دوسرے سے طاقت حاصل کر سکو، اپنی کوتاہیوں کو دور کر سکو نیز اپنی روحوں میں زیادہ علم حاصل کر سکو۔ اس اثر کو حاصل کرنے کے بعد ہی تم خدا کی مرضی کے مطابق خدمت کرنے کے قابل ہو سکو گے اور خدا کی طرف سے تمھیں تمھاری خدمت کے دوران کامل بنایا جائے گا۔

جو لوگ خدا کی خدمت کرتے ہیں انھیں خدا کا مقرب ہونا چاہیے، انھیں خدا کو خوش کرنا چاہیے اور خدا کے لیے حد درجہ وفاداری کا اہل ہونا چاہیے۔ چاہے تم ذاتی طور پر کام کرو یا عوامی طور پر، تم خدا کے سامنے خدا کی خوشی حاصل کرنے کے قابل ہو، تم خدا کے سامنے ثابت قدم رہنے کے قابل ہو اور اس بات سے قطع نظر کہ دوسرے لوگ تمھارے ساتھ کیا سلوک روا رکھتے ہیں، تم ہمیشہ اسی راستے پر چلتے ہو جس پر تمہیں چلنا چاہیے اور خدا کے ذمہ داری کے بوجھ کا ہر طرح خیال رکھتے ہو۔ ایسے لوگ ہی خدا کے مقرب بندے ہوتے ہیں۔ یہ کہ خدا کے مقرب بندے براہ راست اس کی خدمت کرنے کے اہل ہیں اس لیے کہ انھیں خدا کا عظیم حکم اور خدا کی ذمہ داری کا بوجھ دیا گیا ہے، وہ خدا کی مرضی کو اپنی مرضی بنانے اور خدا کے بوجھ کو اپنا بوجھ بنانے کے قابل ہیں اور وہ اپنے مستقبل کے امکانات پر کوئی غور نہیں کرتے: یہاں تک کہ جب ان کے پاس کوئی امکان نہیں رہ جاتا اور انھیں کچھ نہیں ملتا، تب بھی وہ ایک چاہنے والے دل کے ساتھ خدا پر یقین رکھتے ہیں۔ لہٰذا، اس قسم کا شخص خدا کا مقرب بندہ ہے۔ خدا کے مقرب بندے اس کے رازدار بھی ہوتے ہیں؛ صرف خدا کے رازدار بندے ہی اس کی بےچینی اور اس کے خیالات کا اشتراک کر سکتے ہیں اور اگرچہ ان کا جسم تکلیف دہ اور کمزور ہے لیکن وہ خدا کو راضی کرنے کے لیے درد کو برداشت کرنے اور اس چیز کو ترک کرنے کے اہل ہیں جس سے وہ پیار کرتے ہیں۔ خدا ایسے لوگوں پر زیادہ بوجھ ڈالتا ہے اور یہ کہ خدا جو کچھ کرنے کی خواہش رکھتا ہے وہ ایسے لوگوں کی گواہی سے ظاہر ہوتا ہے۔ اس طرح یہ لوگ خدا کو خوش کرتے ہیں، یہ خدا کے بندے ہیں جو خدا کی منشا کے تابع ہیں اور ایسے لوگ ہی خدا کے ساتھ مل کر حکومت کر سکتے ہیں۔ جب تم واقعی خدا کے مقرب بندے بن جاؤ گے تو عین اس وقت خدا کے ساتھ مل کر حکومت کرو گے۔

یسوع خُدا کے حکم کو مکمل کرنے کا اہل تھا – تمام بنی نوعِ انسان کی نجات کا کام – کیونکہ اُس نے اپنے لیے کوئی منصوبہ بنائے یا انتظام کیے بغیر خُدا کی مرضی کا ہر طرح خیال رکھا۔ تو کیا وہ بھی خدا کا مقرب تھا – خدا بذات خود – جسے تم سب اچھی طرح سمجھتے ہو۔ (دراصل، وہ خود خدا تھا جس کی گواہی خدا نے دی تھی۔ میں اس مسئلے کو واضح کرنے کے لیے یہاں یسوع کی حقیقت کو استعمال کرنے کے لیے اس کا ذکر کرتا ہوں۔) وہ خدا کے انتظامی منصوبے کو مرکزی اہمیت دینے کے قابل تھا اور ہمیشہ آسمانی باپ سے دعا کرتا تھا اور آسمانی باپ کی مرضی کا طالب تھا۔ اس نے دعا کی اور کہا: "خدا باپ! جو تیری مرضی ہے اسے پورا کر اور میری خواہشات کے مطابق نہیں بلکہ اپنے منصوبے کے مطابق عمل کر۔ انسان کمزور ہو سکتا ہے لیکن تجھے اس کی پروا کیوں کرنی چاہیے؟ وہ انسان تیری فکر کے لائق کیسے ہو سکتا ہے، وہ انسان جو تیرے ہاتھ میں چیونٹی کی طرح ہے؟ اپنے دل میں، میں صرف تیری مرضی کو پورا کرنے کی خواہش رکھتا ہوں اور میں چاہتا ہوں کہ تو مجھ میں اپنی خواہشات کے مطابق وہ کر جو تو مجھ میں کرنا چا ہتا ہے۔" یروشلم کے راستے پر، یسوع اذیت میں تھا، جیسے اس کے دل میں کوئی چھری بل دے کر گھونپی جا رہی ہو، پھر بھی اس کے اندر اپنے قول سے پھرنے کا ذرہ بھر ارادہ نہیں تھا؛ ایک طاقتور قوت اس کے ساتھ ہمیشہ موجود تھی جو اسے آگے بڑھنے پر مجبور کر رہی تھی جہاں اسے مصلوب کیا جانا تھا۔ بالآخر، اسے میخوں سے صلیب پر جڑ دیا گیا اور وہ بنی نوع انسان کی نجات کا کام مکمل کرتے ہوئے گناہ گار جسم سے مشابہ ہو گیا۔ وہ موت اور پاتال کے طوق سے آزاد ہو گیا۔ اس کے سامنے فنا پذیری، جہنم، اور پاتال اپنی طاقت کھو چکے تھے اور اس سے مغلوب ہو چکے تھے۔ وہ تینتیس سال تک زندہ رہا اور اس دوران میں اس نے ہمیشہ خدا کے اس وقت کے کام کے مطابق خدا کی رضا پر پورا اترنے کی پوری کوشش کی، کبھی بھی اپنے ذاتی فائدے یا نقصان کے بارے میں نہیں سوچا، اور ہمیشہ خدا باپ کی رضا کے بارے میں سوچا۔ اس طرح، اس کے بپتسمہ لینے کے بعد، خدا نے کہا: "یہ میرا پیارا بیٹا ہے جِس سے مَیں خُوش ہُوں۔" خدا کے حضور اس کی خدمت کی وجہ سے جو خدا کی رضا کے عین مطابق تھی، خدا نے تمام بنی نوع انسان کو نجات دلانے کا بھاری بوجھ اُس کے کندھوں پر ڈالا اور اُس سے اس کام کو مکمل کروایا اور وہ یہ اہم کام مکمل کرنے کا اہل اور حق دار تھا۔ اپنی پوری زندگی، اس نے خدا کے لیے بے انتہا تکلیفیں برداشت کیں اور شیطان نے اسے بے شمار مرتبہ ورغلایا لیکن وہ کبھی مایوس نہیں ہوا۔ خدا نے اسے اتنا بڑا کام اس لیے دیا کیونکہ اسے اس پر بھروسا تھا اور وہ اس سے پیار کرتا تھا اور اس طرح خدا نے ذاتی طور پر کہا: "یہ میرا پیارا بیٹا ہے جِس سے مَیں خُوش ہُوں۔" اس وقت، صرف یسوع ہی سونپا گیا فریضہ سرانجام دے سکتا تھا اور یہ فضل کے دور میں تمام بنی نوع انسان کو نجات دلانے کے خدا کے کام کی تکمیل کا ایک عملی پہلو تھا۔

اگر، یسوع کی طرح، تم سب خدا کا بوجھ سنبھالنے کے قابل ہو اور اپنے جسم سے منہ موڑ لیتے ہو تو خدا اپنے اہم کام تمھارے سپرد کرے گا تاکہ تم خدا کی خدمت کے لیے ضروری شرائط پوری کر سکو۔ صرف ایسے حالات میں تم یہ کہنے کی جرات کر سکو گے کہ تم خدا کی رضا پوری کر رہے ہو اور اس کی طرف سے سونپا گیا فریضہ مکمل کر رہے ہو اور تبھی تم سب یہ کہہ سکو گے کہ تم واقعی خدا کی خدمت کر رہے ہو۔ یسوع کی مثال کا موازنہ کرتے ہوئے، کیا تو یہ کہنے کی جرات کر سکتا ہے کہ تو خدا کا مقرب بندہ ہے؟ کیا تو یہ کہنے کی جرات کر سکتا ہے کہ تو خدا کی مرضی پوری کر رہا ہے؟ کیا تو یہ کہنے کی جرات کر سکتا ہے کہ تو واقعی خدا کی خدمت کر رہا ہے؟ آج تو یہ نہیں سمجھتا کہ خدا کی خدمت کیسے کی جائے، کیا تو یہ کہنے کی جرات کر سکتا کہ تو خدا کا مقرب بندہ ہے؟ اگر تو کہتا ہے کہ تو خدا کی خدمت کرتا ہے تو کیا تو اس کے خلاف گستاخی نہیں کرتا؟ اس کے بارے میں سوچ: کیا تو خدا کی خدمت کر رہا ہے یا اپنی؟ تو شیطان کی خدمت کرتا ہے، پھر بھی بضد ہے کہ تو خدا کی خدمت کر رہا ہے – کیا اس میں تو خدا کے خلاف گستاخی نہیں کر رہا ہے؟ میری پیٹھ پیچھے بہت سے لوگ حیثیت کے فوائد کی حرص رکھتے ہیں، وہ گلے تک ٹھونس کر کھانا کھاتے ہیں، وہ سونا پسند کرتے ہیں اور ہر طرح بدن کا خیال رکھتے ہیں، ہمیشہ خوفزدہ رہتے ہیں کہ جسم کے لیے کوئی راستہ نہیں ہے۔ وہ کلیسیا میں اپنا مناسب کام انجام نہیں دیتے بلکہ کلیسیا میں مفت خوری کرتے ہیں یا پھر وہ میرے کلام سے اپنے بھائیوں اور بہنوں کی ملامت کرتے ہیں، منصب کے اختیارات کا استعمال کرتے ہوئے دوسروں کے مالک بن بیٹھتے ہیں۔ یہ لوگ کہتے رہتے ہیں کہ وہ خدا کی مرضی کے مطابق کام کر رہے ہیں اور ہمیشہ کہتے ہیں کہ وہ خدا کے مقرب بندے ہیں – کیا یہ مضحکہ خیز نہیں ہے؟ اگر تیرے ارادے درست ہیں لیکن تو خدا کی مرضی کے مطابق خدمت کرنے سے قاصر ہے تو پھر تُو بے وقوف ہے لیکن اگر تیرے ارادے نیک نہیں ہیں اور پھر بھی تو کہتا ہے کہ تو خدا کی خدمت کر تا ہے، تو پھر تو خدا کی مخالفت کرنے والا بندہ ہے اور تجھے خدا کی طرف سے سزا دی جانی چاہیے! مجھے ایسے لوگوں سے کوئی ہمدردی نہیں ہے! خدا کے گھر میں، وہ مفت خوری کرتے ہیں، ہمیشہ جسمانی آسائشوں کی ہوس رکھتے ہیں اور خدا کے مفادات پر توجہ نہیں دیتے۔ وہ ہمیشہ اس شے کی تلاش میں رہتے ہیں جو ان کے لیے اچھی ہے اور خدا کی مرضی پر وہ کوئی توجہ نہیں دیتے۔ وہ اپنے کسی بھی کام میں خدا کی روح کی چھان بین کو قبول نہیں کرتے۔ وہ ہمیشہ اپنے بھائیوں اور بہنوں کو چلاتے ہیں اور دھوکا دیتے ہیں اور وہ دوغلے ہوتے ہیں انگور کے باغ میں لومڑی کی طرح، ہمیشہ انگور چوری کرتے ہیں اور انگور کے باغ کو روندتے ہیں۔ کیا ایسے لوگ خدا کے مقرب ہو سکتے ہیں؟ کیا تو خدا کی نعمتیں حاصل کرنے کا اہل ہے؟ تو اپنی زندگی اور کلیسیا کے لیے کوئی بوجھ نہیں اٹھاتا، کیا تو خدا کا حکم حاصل کرنے کے لیے موزوں ہے؟ کون تجھ جیسے شخص پر بھروسہ کرنے کی ہمت کرے گا؟ جب تو اس طرح خدمت کرے گا تو کیا خدا تجھے اس سے بڑا کام سونپے گا؟ کیا اس سے کام میں تاخیر نہیں ہو گی؟

میں یہ اس لیے کہتا ہوں تاکہ تم یہ جان سکو کہ خدا کی مرضی کے مطابق خدمت کرنے کے لیے کن شرائط کو پورا کرنا لازمی ہے۔ اگر تم لوگ اپنا دل خدا کو نہیں دو گے، اگر تم لوگ یسوع کی طرح خدا کی مرضی کا ہر طرح خیال نہیں رکھو گے تو خدا تم پر بھروسہ نہیں کرے گا اور خدا تم لوگوں پر فیصلہ صادر کرے گا۔ شاید آج، خدا کی خدمت میں تو ہمیشہ خدا کو دھوکا دینے کا ارادہ رکھتا ہے اور ہمیشہ اس کے ساتھ سرسری انداز میں پیش آتا ہے۔ مختصراً، دوسری ہر چیز سے قطع نظر، اگر تو خدا کو دھوکا دیتا ہے، تو تجھ پر بے رحمانہ فیصلہ صادر ہو گا۔ تمہیں خدا کی خدمت کرنے کے صحیح راستے پر ابھی ابھی داخل ہونے کا فائدہ اٹھانا چاہیے اور اس کے لیے تمھیں سب سے پہلے اپنی منقسم وفاداریوں کے بغیر، اپنا دل خدا کے حوالے کرنا ہوگا۔ اس سے قطع نظر کہ تو خدا کے سامنے ہو یا دوسرے لوگوں کے سامنے، تیرا دل ہمیشہ خدا کی طرف ہونا چاہیے، اور تجھے یسوع کی طرح خدا سے محبت کرنے کا عزم کرنا چاہیے۔ اس طرح، خدا تجھے کامل بنائے گا تاکہ تو خدا کا بندہ بن جائے، جو اس کی منشا کے مطابق عمل کرے۔ اگر تو واقعتاً یہ چاہتا ہے کہ خدا تجھے کامل کرے اور تو اس کی مرضی کے مطابق خدمت کرنا چاہتا ہے، تو تجھے خدا پر ایمان کے بارے میں اپنے سابقہ خیالات کو تبدیل کرنا ہوگا اور خدا کی خدمت کرنے کے اپنے پرانے انداز کو بدلنا ہو گا تاکہ تجھے خدا کی طرف سے زیادہ سے زیادہ کامل بنایا جا سکے۔ اس طرح، خدا تیرا ساتھ نہیں چھوڑے گا اور پطرس کی طرح تو خدا سے محبت کرنے والوں کے ہراول دستے میں شامل ہو گا۔ اگر تو توبہ نہیں کرتا تو تیرا حشر وہی ہو گا جو کہ یہوداہ کا ہوا تھا۔ خدا پر یقین رکھنے والے تمام افراد کو یہ بات سمجھ لینی چاہیے۔


  حقیقت کو کیسے جانیں


  خدا ایک عملی خدا ہے: اُس کا تمام کام عملی ہے، اُس کے کہے گئے تمام الفاظ عملی ہیں، اور جو سچائیاں وہ بیان کرتا ہے وہ سب عملی ہیں۔ ہر وہ شے جو اُس کا کلام نہیں ہے، خالی، غیر موجود،اور ناقص ہے۔آج، روح القدس لوگوں کو خدا کے کلام میں رہنمائی کرنے کے لیے ہے۔ اگر لوگوں کو حقیقت میں داخل ہونا ہے، تو انھیں لازماً حقیقت کی جستجو کرنی چاہیے، اور حقیقت جاننا چاہیے، اس کے بعد انھیں حقیقت کا تجربہ کرنا چاہیے، اور بہر صورت حقیقت کو جینا چاہیے۔ جتنا زیادہ لوگ حقیقت کو جانیں گے، وہ اتنا ہی زیادہ یہ جاننے کے قابل ہوں گے کہ آیا دوسروں کے الفاظ حقیقی ہیں؛ لوگ جتنا زیادہ حقیقت جانیں گے، اتنے ہی ان کے تصورات کم ہوں گے؛ جتنا زیادہ لوگ حقیقت کا تجربہ کریں گے، اتنا ہی زیادہ وہ حقیقت کے، خدا کے اعمال جانیں گے، اور اپنے بدعنوان، شیطانی مزاج سے آزاد ہونا ان کے لیے اتنا ہی آسان ہوگا؛ لوگوں کے پاس جتنی زیادہ حقیقت ہوگی، وہ اتنا ہی زیادہ خدا کو جانیں گے اور اتنا ہی زیادہ وہ جسم سے نفرت اور سچائی سے محبت کریں گے؛ اور لوگوں کے پاس جتنی زیادہ حقیقت ہوتی ہے، وہ اتنے ہی خدا کے تقاضوں کے معیارات کے قریب آجاتے ہیں۔ خدا جن لوگوں کو حاصل کرتا ہے، وہ ہیں جن پر حقیقت کا غلبہ ہوتا ہے، جو حقیقت جانتے ہیں، اور جو حقیقت کے تجربے کے ذریعے خدا کے حقیقی اعمال سے واقف ہو چکے ہیں۔ جتنا زیادہ تُو خدا کے ساتھ عملی تعاون کرے گا اور اپنا جسم نظم میں لائے گا، اتنا ہی زیادہ تجھے روح القدس کا کام میسر ہوگا، اتنا ہی زیادہ تجھے حقیقت حاصل ہوگی، اور اتنا ہی زیادہ تجھے خدا کی طرف سے آگہی عطا ہوگی، اور اس طرح خدا کے حقیقی اعمال کے بارے میں تیرا علم اور بڑھ جائے گا۔ اگر تُو روح القدس کی موجودہ روشنی میں زندگی گزارنے کے قابل ہے، تو پھر عمل کرنے کا موجودہ راستہ تیرے لیے اور صاف ہو جائے گا، اور تُو خود کو ماضی کے مذہبی تصورات اور پرانے رسوم و رواج سے الگ کرنے کے قابل ہو جائے گا۔ آج توجہ کا مرکز حقیقت ہے: لوگوں کے پاس جتنی زیادہ حقیقت ہوگی، ان کا سچائی کا علم اتنا ہی واضح اور خدا کی مرضی کے بارے میں ان کی سمجھ اتنی ہی زیادہ ہوگی۔ حقیقت تمام الفاظ اور عقائد پر غلبہ پا سکتی ہے، یہ تمام نظریات اور مہارتوں پر غلبہ پا سکتی ہے، اور لوگ حقیقت پر جتنی زیادہ توجہ مرکوز کریں گے، وہ اتنا ہی زیادہ خدا سے حقیقی معنوں میں پیار کریں گے، اور اس کے کلام کے بھوکے اور پیاسے رہیں گے۔ اگر تُو ہمیشہ حقیقت پر توجہ مرکوز کرے گا، تو تیرا فلسفۂ حیات، مذہبی تصورات، اور فطری کردار قدرتی طور پر خدا کے کام کی پیروی کے بعد ختم ہو جائے گا۔ وہ لوگ جو حقیقت کی جستجو نہیں کرتے، اور حقیقت کا علم نہیں رکھتے، ممکن ہے کہ وہ مافوق الفطرت کا پیچھا کریں، اور وہ آسانی سے دھوکے میں آجائیں گے۔ روح القدس کے پاس ایسے لوگوں میں کام کرنے کے کوئی ذرائع نہیں ہیں، اور اس لیے وہ خالی محسوس کرتے ہیں، اور یہ کہ ان کی زندگیوں کا کوئی مطلب نہیں ہے۔


  روح القدس تیرے اندر صرف اسی وقت کام کر سکتی ہے جب تُو واقعی تربیت کرے گا، واقعی تلاش کرے گا، حقیقت میں دعا کرے گا، اور سچائی کی تلاش کی خاطر تکلیف اٹھانے کے لیے تیار ہوگا۔ جو لوگ سچائی تلاش نہیں کرتے ان کے پاس الفاظ، عقائد اور کھوکھلے نظریے کے سوا کچھ نہیں ہوتا اور جو لوگ سچائی کے بغیر ہیں وہ فطری طور پر خدا کے بارے میں بہت سے تصورات رکھتے ہیں۔ اس طرح کے لوگ صرف یہ چاہتے ہیں کہ خدا ان کے مادی جسم کو روحانی جسم میں بدل دے تاکہ وہ تیسرے آسمان پر چڑھ سکیں۔ کتنے بے وقوف ہیں یہ لوگ! جو لوگ ایسی باتیں کرتے ہیں وہ خدا یا حقیقت کا علم نہیں رکھتے؛ اس طرح کے لوگ خدا کے ساتھ ممکنہ طور پر تعاون نہیں کر سکتے، اور صرف مجہول طور پر انتظار کر سکتے ہیں۔ اگر لوگ سچائی سمجھنا چاہتے ہیں، اور سچ واضح طور پر دیکھنا چاہتے ہیں، اور اگر، مزید برآں، وہ سچ میں داخل ہونا اور اس پر عمل کرنا چاہتے ہیں، تو انہیں فی الواقع تربیت کرنی ہوگی، حقیقت کی تلاش کرنی ہوگی، اور درحقیقت اس کی بھوک اور پیاس رکھنی ہوگی۔ جب تُو بھوکا اور پیاسا ہوگا، اور جب تُو حقیقت میں خدا کے ساتھ تعاون کرے گا، تو خدا کی روح یقیناً تجھے مَس کرے گی اور تیرے اندر کام کرے گی، جو تیرے اندر مزید آگہی پیدا کرے گی، اور تجھے حقیقت کے بارے میں مزید علم عطا کرے گی، نیز تیری زندگی کے لیے زیادہ معاون ثابت ہو گی۔


  اگر لوگ خدا کو جاننا چاہتے ہیں تو لازمی طور پر انہیں سب سے پہلے یہ جاننا چاہیے کہ خدا ایک عملی خدا ہے، اور انہیں خدا کا کلام، جسم میں خدا کا عملی ظہور اور خدا کا عملی کام جاننا چاہیے۔ صرف یہ جاننے کے بعد کہ خدا کے تمام کام عملی ہیں، تُو خدا کے ساتھ تعاون کر سکے گا، اور صرف اسی راستے پر تُو اپنی زندگی میں ترقی حاصل کر سکے گا۔ وہ تمام لوگ جنہیں حقیقت کا علم نہیں ہے، جن کے پاس خدا کا کلام جاننے کا کوئی ذریعہ نہیں ہے، وہ اپنے تصورات میں پھنسے ہوئے ہیں، وہ اپنے تخیل میں رہتے ہیں، اور اس طرح انہیں خدا کے کلام کا کوئی علم نہیں ہوتا۔ حقیقت کے بارے میں تیرا علم جتنا زیادہ ہوگا، اتنا ہی زیادہ تُو خدا کے قریب ہوگا اور خدا کے ساتھ تیرا اتنا ہی زیادہ قلبی تعلق ہوگا۔ تُو جتنا زیادہ ابہام، تجرید اور عقائد کی جستجو کرے گا، تُو اتنا ہی زیادہ خدا کی راہ سے بھٹکے گا، اور تُو اتنا ہی زیادہ یہ محسوس کرے گا کہ خدا کے الفاظ کا تجربہ کرنا سخت محنت طلب اور مشکل کام ہے، اور یہ کہ تُو داخل ہونے کا اہل نہیں ہے۔ اگر تم خدا کے الفاظ کی حقیقت میں داخل ہونا چاہتے ہو، اور اپنی روحانی زندگی کے صحیح راستے پر گامزن رہنا چاہتے ہو، تو تم کو پہلے حقیقت جاننا ہوگی اور خود کو مبہم اور مافوق الفطرت اشیا سے الگ کرنا ہوگا، کہنے کا مطلب یہ ہے کہ پہلے تم کو یہ سمجھنا ہوگا کہ دراصل روح القدس کس طرح اندر سے تمہاری رہنمائی کرتی ہے اور تمہیں آگہی عطا کرتی ہے۔ اس طرح، اگر تُو واقعی انسان کے اندر روح القدس کا حقیقی کام سمجھ سکتا ہے تو، تُو خدا کی طرف سے کامل بنائے جانے کے صحیح راستے پر گامزن ہو جائے گا۔


  آج سب کچھ حقیقت سے شروع ہوتا ہے۔ خدا کا کام سب سے زیادہ حقیقی ہے، اور لوگ اسے چھو سکتے ہیں؛ یہی وہ حقیقت ہے جس کا لوگ تجربہ کر سکتے ہیں، اور جسے حاصل کر سکتے ہیں. لوگوں میں بہت کچھ مبہم اور مافوق الفطرت ہے، جو انہیں خدا کا موجودہ کام جاننے سے روکتا ہے۔ اس طرح، وہ اپنے تجربات میں ہمیشہ انحراف کرتے ہیں، اور ہمیشہ محسوس کرتے ہیں کہ چیزیں مشکل ہیں، اور یہ سب ان کے تصورات کی وجہ سے ہوتا ہے۔ لوگ روح القدس کے کام کے اصول نے سے قاصر ہیں، وہ حقیقت نہیں جانتے، اور اس لیے وہ داخلے کے راستے میں ہمیشہ منفی ہوتے ہیں۔ وہ خدا کے تقاضے دور سے دیکھتے ہیں، انہیں حاصل کرنے سے قاصر ہوتے ہیں؛ وہ صرف یہ دیکھتے ہیں کہ خدا کا کلام واقعی اچھا ہے، لیکن داخلے کا راستہ نہیں پا سکتے۔ روح القدس اس اصول کے مطابق کام کرتا ہے: لوگوں کے تعاون کے ذریعے، ان کے فعال طور پر دعا کرنے، تلاش کرنے اور خدا کے قریب آنے کے ذریعے، نتائج حاصل کیے جا سکتے ہیں اور روح القدس انہیں آگہی و تابانی عطا کر سکتا ہے۔ معاملہ یہ نہیں ہے کہ روح القدس ایک ہی رخ پر کام کرتا ہے، یا یہ کہ انسان ایک ہی رخ پر کام کرتا ہے۔ دونوں ناگزیر ہیں، اور لوگ جتنا زیادہ تعاون کریں گے، اور جتنا زیادہ وہ خدا کے تقاضوں کے معیارات کے حصول کی کوشش کریں گے، روح القدس کا کام اتنا ہی بڑا ہوگا۔ صرف لوگوں کا حقیقی تعاون، جو روح القدس کے کام میں شامل ہوتا ہے، حقیقی تجربات اور خدا کے الفاظ کا ضروری علم پیدا کر سکتا ہے۔ بتدریج، اس طرح تجربہ کرنے سے، بالآخر ایک کامل انسان پیدا ہوتا ہے۔ خدا مافوق الفطرت کام نہیں کرتا؛ لوگوں کے تصورات میں، خدا قادرِ مطلق ہے، اور سب کچھ خدا کی طرف سے ہوتا ہے – نتیجتاً لوگ غیر فعال طور پر انتظار کرتے ہیں، خدا کے الفاظ نہیں پڑھتے ہیں یا دعا نہیں کرتے، اور وہ صرف روح القدس کے لمس کا انتظار کرتے ہیں۔ تاہم، صحیح فہم رکھنے والے اس بات پر یقین رکھتے ہیں: خدا کے اعمال صرف میرے تعاون تک ہی جاری رہ سکتے ہیں، اور خدا کے کام کا مجھ پر کتنا اثر پڑتا ہے اس کا انحصار اس بات پر ہے کہ میں کس طرح تعاون کرتا ہوں۔ جب خدا بولتا ہے، تو مجھے خدا کے کلام کی جستجو اور جدوجہد کرنے کی ہر ممکن کوشش کرنی چاہیے؛ یہی وہ شے ہے جو مجھے حاصل کرنا چاہیے۔


  پطرس اور پولس کی مثالوں میں تم واضح طور پر دیکھ سکتے ہو کہ یہ پطرس ہی تھا جس نے حقیقت پر سب سے زیادہ توجہ دی۔ پطرس جن تجربات سے گزرا ہے اسے دیکھ کر یہ اندازہ لگایا جا سکتا ہے کہ اس کے تجربات ماضی میں ناکام ہونے والوں کے اسباق کا خلاصہ ہیں اور یہ کہ اس نے ماضی کے مقدسین کی قوتوں کو جذب کیا۔ اس سے یہ دیکھا جا سکتا ہے کہ پطرس کے تجربات کتنے حقیقی تھے، کہ لوگ ان تجربات تک پہنچنے، انھیںچُھونے، اور انہیں حاصل کرنے کے قابل ہیں۔ پولس، تاہم، مختلف تھا: اس نے جو کچھ بولا وہ سب مبہم اور غیر مرئی تھا، جیسے تیسرے آسمان پر جانا، تخت نشین ہونا، اور راستبازی کا تاج۔ اس نے خارجی چیزوں پر توجہ مرکوز کی: حیثیت اور لوگوں کو نصیحت کرنے پر، اپنی بزرگی ظاہر کرنے پر، روح القدس کی طرف سے چُھوئے جانے پر، وغیرہ وغیرہ۔ اس نے جو بھی جستجو کی وہ حقیقی نہیں تھی، اور اس میں سے زیادہ تر تخیل آرائی تھی،اور اس طرح یہ دیکھا جا سکتا ہے کہ وہ سب کچھ جو مافوق الفطرت ہے، جیسے کہ روح القدس، لوگوں کو کتنا چھُوتا ہے، وہ بڑی خوشی جس سے لوگ لطف اندوز ہوتے ہیں، تیسرے آسمان پر جانا، یا وہ حد جس تک لوگ اپنی باقاعدہ تربیت سے لطف اندوز ہوتے ہیں، اور خدا کا کلام پڑھنے سے لطف اندوز ہونے کی حد – اس میں سے کوئی بھی حقیقی نہیں ہے۔ روح القدس کے تمام کام عام اور حقیقی ہیں۔ جب تُو خدا کا کلام پڑھتا ہے اور دعا کرتا ہے تو، تُو اندر سے روشن اور ثابت قدم ہوتا ہے، خارجی دنیا تیرے ساتھ مداخلت نہیں کر سکتی؛ اندر سے، تُو خدا سے محبت کرنے کے لیے تیار ہے، مثبت چیزوں میں مشغول ہونے کے لیے تیار ہے، اور تجھے شیطانی دنیا سے نفرت ہے۔ یہ خدا کے اندر رہنا ہے۔ یہ، جیسا کہ لوگ کہتے ہیں، بہت زیادہ لطف حاصل کرنا نہیں ہے – ایسی گفتگو عملی نہیں ہے۔ آج ہر چیز کا آغاز حقیقت سے ہونا چاہیے۔ خدا جو کچھ بھی کرتا ہے وہ حقیقی ہے، اور اپنے تجربات میں تجھے خدا کو حقیقت میں جاننے پر توجہ دینی چاہیے، اور خدا کے کام کے نقوش اور ان ذرائع کی جستجو کرنا چاہیے جن کے ذریعہ روح القدس لوگوں کو چھُوتی اور آگہی عطا کرتی ہے۔ اگر تُو خدا کا کلام کھاتا پیتا ہے، دعا کرتا ہے، اور اس طریقے سے تعاون کرتا ہے جو زیادہ حقیقی ہے، گزرے ہوئے وقتوں کی اچھی چیزیں اپنے اندر جذب کرتا ہے، اور پطرس کی طرح برائی رد کرتا ہے، اگر تُو اپنے کانوں سے سنتا اور آنکھوں سے مشاہدہ کرتا ہے اور اکثر اپنے دل میں دعا اور غور و فکر کرتا ہے، اور خدا کے کام میں تعاون کرنے کے لیے ہر ممکن کوشش کرتا ہے، تو خدا یقیناً تیری رہنمائی کرے گا۔


  عام روحانی زندگی کے حوالے سے


  خُدا پر ایمان کے لیے ایک عام روحانی زندگی کا ہونا لازمی ہے، جو کہ خُدا کے کلمات کو محسوس کرنے اور حقیقت میں داخل ہونے کی بنیاد ہے۔ کیا تمہاری دعاؤں، خدا کی قربت حاصل کرنے، مناجات گوئی، حمد، مراقبہ، اور خدا کے کلام پر غور و فکر کرنے کی موجودہ تمام مشق ایک "معمولی روحانی زندگی" کے مترادف ہے؟ ایسا نہیں لگتا کہ تم لوگوں میں سے کوئی بھی اس کا جواب جانتا ہے۔ ایک عام روحانی زندگی صرف دعا کرنے، مناجات گوئی، کلیسیائی زندگی میں حصہ لینے، اور خدا کے کلمات کے کھانے پینے جیسی مشقوں تک محدود نہیں ہے۔ بلکہ، اس میں ایک نئی اور پُرجوش روحانی زندگی گزارنا شامل ہے۔ اہم بات یہ نہیں ہے کہ کیا اعمال انجام دیتے ہو، بلکہ اہم یہ ہے کہ تمہارے اعمال کا نتیجہ کیا نکلتا ہے۔ بیشتر افراد کا خیال ہے کہ ایک عام روحانی زندگی میں لازمی طور پر دعا کرنا، مناجات گوئی، خدا کے کلام کو کھانا پینا یا اس کے کلام پر غور و فکر کرنا شامل ہے، خواہ ایسے اعمال کا فی الواقع کوئی اثر ہو یا نہ ہو، خواہ وہ صحیح فہم و ادراک تک لے جائیں یا نہ لے جائیں۔ یہ لوگ سطحی طریقوں کے نتائج کے بارے میں سوچے بغیر ان پر دھیان مرکوز کرتے ہیں؛ یہ وہ لوگ ہیں جو مذہبی رسومات میں جیتے ہیں، یہ وہ لوگ نہیں جو چرچ کے اندر رہتے ہیں، اور وہ مملکت کے لوگ تو بالکل نہیں ہیں۔ ان کی دعائیں، تسبیح و مناجات، اور خدا کے کلام کو کھانا پینا یہ سب صرف اصول کی پیروی کرنا ہے، یہ مروج کے ساتھ برقرار رہنے کے لیے مجبوری میں کیا جانے والا کام ہے۔یہ کام اپنی مرضی سے یا دل سے نہیں کیے جاتے ہیں۔ یہ لوگ جتنی بھی چاہیں دعائیں مانگیں یا گائیں، ان کی کوششیں بے سود رہیں گی، کیونکہ وہ جو کچھ کرتے ہیں وہ صرف مذہب کے اصول اور رسومات کی پیروی ہے؛ وہ دراصل خدا کے الفاظ پر عمل نہیں کر رہے ہیں۔ وہ صرف بات کا بتنگڑ بنانے پر توجہ مرکوز کرتے ہیں کہ وہ کس طرح عمل کرتے ہیں، اور وہ خدا کے الفاظ کے ساتھ ان اصولوں جیسا سلوک کرتے ہیں جن کی ہر حال میں پیروی کی جانی چاہیے۔ ایسے لوگ خدا کے الفاظ کو عمل میں نہیں لا رہے ہیں؛ وہ صرف جسم کی تسکین کر رہے ہیں، اوردکھاوے کے لیے کر رہے ہیں۔ یہ سبھی مذہبی اصول اور رسومات اپنی اصل میں انسانی ہیں؛ وہ خدا کی طرف سے نہیں آتے۔ خدا اصولوں کی پیروی نہیں کرتا، اور نہ ہی وہ کسی قانون کے تابع ہے۔ بلکہ، وہ ہر روز نئی چیزیں کرتا ہے، عملی کام پورا کرتا ہے۔ تھری سیلف چرچ کے لوگ، ہر دن صبح کی دعائیہ مجلس میں شامل ہونے، شام کی دعائیہ مجلس میں شرکت کرنے اور عشائیہ سے قبل جذبۂ شکرگزاری پیش کرنے اور تمام چیزوں میں شکریہ ادا کرنے جیسی مشقوں تک محدود ہیں—وہ جتنا بھی کریں اور جب تک چاہیں کریں ان کے پاس روح القدس کا کام نہیں ہوگا۔ جب لوگ اصولوں کے درمیان رہنے لگتے ہیں اور اپنے دل کو مشق کے طریقوں میں الجھائے رکھتے ہیں، تو روح القدس کام نہیں کر سکتا، کیونکہ ان کے دلوں پر اصول اور انسانی تصورات قابض ہیں۔ اس طرح، خدا مداخلت کرنے اور ان پر کام کرنے سے قاصر ہے، اور وہ صرف قوانین کے تسلط کے تحت جیتے رہ سکتے ہیں۔ ایسے لوگ خدا کی حمد و ثنا حاصل کرنے سے ہمیشہ کے لیے قاصر ہوتے ہیں۔


  ایک عام روحانی زندگی خدا کے سامنے گزاری جانے والی زندگی ہے۔ دعا کرتے وقت، کوئی شخص خُدا کے سامنے اپنا دل پرسکون کر سکتا ہے، اور دعا کے ذریعے، وہ روح القدس کی روشنی (فیض) کو تلاش کر سکتا ہے، خُدا کے الفاظ کو جان سکتا ہے، اور خُدا کی مرضی کو سمجھ سکتا ہے۔ خدا کے الفاظ کو کھانے پینے سے، لوگ اس کے موجودہ کام کے بارے میں زیادہ واضح اور زیادہ مکمل فہم و شعور حاصل کر سکتے ہیں۔ وہ نئی راہ عمل بھی حاصل کر سکتے ہیں، اور وہ پرانے راستے سے چمٹے نہیں رہیں گے؛ وہ جو بھی عمل کرتے ہیں، وہ سب زندگی میں ترقی حاصل کرنے کے لیے ہوگا۔ جہاں تک دعا کا تعلق ہے، یہ چند اچھے الفاظ کہنے یا یہ ظاہر کرنے کے لیے کہ تم اس کے کتنے مقروض ہو، اس کے سامنے پھوٹ پھوٹ کر رونا نہیں ہے؛ بلکہ اس کے بجائے اس کا مقصد روح کے استعمال میں خود کو تربیت دینا ہے، خدا کے سامنے اپنے دل کو پرسکون ہونے دینا ہے، تمام معاملات میں خدا کے الفاظ سے رہنمائی حاصل کرنے کے لیے خود کو تربیت یافتہ کرنا ہے، تاکہ آدمی کا دل روزانہ نئی روشنی کی طرف متوجہ ہوسکے، اور وہ غیر فعال یا سست نہ ہو اور خدا کے الفاظ کو عملی جامہ پہنانے کے لیے صحیح راستے پر گامزن رہے۔ آج کل زیادہ تر لوگ مشق کے طریقوں پر توجہ مرکوز کرتے ہیں، لیکن وہ یہ سب سچائی کی تلاش اور زندگی کی ترقی کو حاصل کرنے کے لیے ایسا نہیں کرتے۔ یہیں پر وہ بھٹک جاتے ہیں۔ کچھ ایسے بھی ہیں جو نئی روشنی حاصل کرنے کے اہل ہیں، لیکن ان کے طریقہ کار میں کوئی تبدیلی نہیں آتی۔ وہ خدا کے آج کے الفاظ کو حاصل کرنے کی خواہش رکھتے ہوئے اپنے پرانے مذہبی تصورات کو اپنے ساتھ لاتے ہیں، اس لیے وہ جو کچھ حاصل کرتے ہیں وہ اب بھی مذہبی تصورات میں رنگے أصول ہیں؛ وہ آج کی روشنی حاصل کر ہی نہیں رہے ہیں۔ نتیجتاً، ان کی ریاضت داغدار ہے؛ نئے خول میں وہی پرانا مشق۔ وہ کتنے بھی اچھے ڈھنگ سے مشق کریں، وہ منافق ہی ہیں۔ خدا ہر روز نئے کام کرنے میں لوگوں کی رہنمائی کرتا ہے، یہ مطالبہ کرتا ہے کہ وہ ہر روز نئی بصیرت اور ادراک حاصل کریں، اور یہ تقاضا کرتا ہے کہ وہ پرانے زمانے کے نیز تکراری نہ ہوں۔ اگر تم نے کئی سالوں سے خدا پر ایمان و یقین رکھا ہے، لیکن پھر بھی تمہارے عمل کرنے کے طریقے بالکل نہیں بدلے ہیں، اور اگر تم اب بھی پرجوش ہو اور بیرونی معاملات میں ہی الجھے ہوئے ہو، ابھی بھی تمہارے پاس خدا کے الفاظ کا لطف لینے کے واسطے اس کے سامنے لانے کے لیے ایک پرسکون دل نہیں ہے تو تم کچھ بھی نہیں حاصل کروگے۔ جب خدا کے نئے کام کو قبول کرنے کی بات آتی ہے، تب اگر تم مختلف طریقے سے منصوبہ بندی نہیں کرتے، اپنے عمل کرنے کے لیے نئے طریقے نہیں اپناتے، اور کسی نئی سمجھ کو حاصل کرنے کی کوشش نہیں کرتے، بلکہ عمل کرنے کے اپنے طریقے کو بدلے بنا، پرانے سے چپکے رہتے ہو اور صرف محدود مقدار میں نئی روشنی حاصل کرتے ہو، تو تمہارے جیسے لوگ صرف نام کے لحاظ سے اس دھارے میں ہیں؛ حقیقت میں، وہ مذہبی فریسی ہیں جو روح القدس کے دھارے سے باہر ہیں۔


  ایک عام روحانی زندگی جینے کے لیے ایک شخص کو روزانہ نئی روشنی حاصل کرنے اور خُدا کے الفاظ کی صحیح سمجھ کی اتباع کرنے کا اہل ہونا چاہیے۔ ایک شخص کو سچ صاف طور پر نظر آنا چاہیے، تمام معاملات میں عمل کا راستہ تلاش کرنا چاہیے، ہر روز خدا کے کلام کو پڑھ کر نئے سوالات دریافت کرنا چاہیے، اور اپنی کمیوں کو محسوس کرنا چاہیے، تاکہ اس کے پاس تڑپ اور کوشش کرنے والا دل ہو سکے جو اس کے پورے وجود کو متحرک کر سکے، وہ ہر وقت خدا کے سامنے پرسکون رہ سکے اور پیچھے چھوٹ جانے سے بہت خوفزدہ ہو۔ ایسی آرزو رکھنے والا، متلاشی دل، جو مسلسل داخلے کے لیے آمادہ ہے، وہ روحانی زندگی کے صحیح راستے پر ہے۔ جو لوگ روح القدس سے متاثر ہوتے ہیں، جو بہتر کرنے کی خواہش رکھتے ہیں، جو خدا کی طرف سے کامل ہونے کی کوشش کرتے ہیں، جو خدا کے الفاظ کی گہرے فہم کے خواہش مند ہیں، جو مافوق الفطرت کی پیروی نہیں کرتے ہیں بلکہ حقیقی قیمت ادا کرتے ہیں، حقیقت میں خدا کی مرضی کا خیال رکھتے ہیں، درحقیقت داخلہ حاصل کرتے ہیں تاکہ ان کے تجربات زیادہ خالص اور حقیقی ہوں، جو خالی الفاظ اور نظریات کی پیروی نہیں کرتے یا مافوق الفطرت کو محسوس کرنے کی کوشش نہیں کرتے، جو کسی عظیم شخصیت کی پرستش نہیں کرتے—یہ وہ لوگ ہیں جو عام روحانی زندگی میں داخل ہو چکے ہیں۔ وہ جو کچھ بھی کرتے ہیں اس کا مقصد زندگی میں مزید ترقی حاصل کرنا اور اپنی روح کو تازہ اور زندہ دل بنانا ہے اور وہ ہمیشہ فعال طور پر داخلہ حاصل کرنے کے اہل ہوتے ہیں۔ بغیر إحساس کیے ہی وہ سچ کو سمجھنے لگتے ہیں اور حقیقت میں داخل ہو جاتے ہیں۔ عام روحانی زندگی کے حامل لوگ روزانہ روح کی آزادی پاتے ہیں اور وہ خُدا کے اطمینان کے مطابق اس کے کلمات کو آزادنہ طور پر عملی جامہ پہنا سکتے ہیں۔ ان لوگوں کے لیے دعا کرنا کوئی رسمی کام یا طریقہ نہیں ہے؛ وہ ہر روز نئی روشنی کے ساتھ ہم آہنگ ہونے کے اہل ہوتے ہیں۔ مثال کے طور پر، لوگ خدا کے سامنے اپنے دلوں کو مطمئن کرنے کے لیے خود کی تربیت کرتے ہیں اور ان کا دل خدا کے سامنے واقعتاً پرسکون ہوسکتا ہے اور انہیں کوئی پریشان نہیں کر سکتا۔ کوئی شخص، واقعہ، یا چیز ان کی عام روحانی زندگی میں خلل نہیں پیدا کرسکتی۔ اس طرح کی تربیت کا مقصد نتائج برآمد کرنا ہے؛ اس کا مقصد لوگوں سے اصولوں پر عمل کروانا نہیں ہے۔ یہ مشق اصول کی پیروی کے بارے میں نہیں ہے، بلکہ لوگوں کی زندگی میں ترقی کو فروغ دینے کے بارے میں ہے۔ اگر تم اس عمل کو صرف اصولوں کے طور پر دیکھتے ہو تو تمہاری زندگی کبھی نہیں بدلے گی۔ ہو سکتا ہے کہ تم اسی عمل میں لگے ہوئے ہو جس میں دوسرے لگے ہوئے ہیں، لیکن ایسا کرتے ہوئے تم تو روح القدس کی دھارا سے نکال دیئے جاتے ہو جب کہ دوسرے لوگ آخر کار روح القدس کے کام کے ساتھ تال میل رکھنے کے قابل ہوجاتے ہیں۔ کیا تم خود کو دھوکہ نہیں دے رہے ہو؟ ان الفاظ کا مقصد لوگوں کو خدا کے سامنے اپنے دلوں کو پرسکون کرنے دینا ہے، ان کے دلوں کو خدا کی طرف موڑنا ہے، تاکہ ان میں خدا کا کام بغیر کسی رکاوٹ کے ہو اور ثمر خیز ہو۔ صرف اسی وقت لوگ خدا کی مرضی کے مطابق ہو سکتے ہیں۔


  کلیسا کی زندگی اور حقیقی زندگی پر بحث


  لوگوں کو لگتا ہے کہ وہ صرف کلیسا کی زندگی کے اندر رہتے ہوئے ہی تبدیل ہونے کے قابل ہیں۔ اگر وہ کلیسا کی زندگی کے اندر نہیں ہیں تو وہ خود کو تبدیل ہونے سے لاچار محسوس کرتے ہیں، گویا کہ حقیقی زندگی میں تبدیلی حاصل نہیں کی جا سکتی۔ کیا تم اس میں مسئلہ دیکھ سکتے ہو؟ میں نے اس سے پہلے بھی ان لوگوں کے لیے، جو خدا پر ایمان رکھتے ہیں، خدا کو حقیقی زندگی میں لانے کے بارے میں بات کی تھی۔ در حقیقت یہی خدا کے کلام میں داخل ہونے کا راستہ ہے۔۔ دراصل کلیسا کی زندگی لوگوں کو کامل بنانے کا فقط ایک محدود طریقہ ہے۔ اب بھی لوگوں کو کامل بنانے کا اصل ماحول حقیقی زندگی ہی ہے۔ یہی اصٖلی مشق اور حقیقی تربیت ہے جس کے بارے میں، میں نے بات کی تھی ،جو لوگوں کو باقاعدہ انسانیت کی زندگی حاصل کرنے اور روزمرہ کی زندگی کے دوران ایک سچے انسان کی مانند زندگی بسر کرنے کی اجازت دیتی ہے۔ ایک جانب تو انسان لازماً مطالعہ کرے تاکہ اپنا تعلیمی معیار بلند کرسکے ، خدا کا کلام سمجھ سکے ، حصول کی قابلیت پا سکے۔ دوسری جانب، ایک انسان کے طور پر زندگی گزارنے کے لیے ضروری بنیادی معلومات سے آراستہ ہونا ضروری ہے تاکہ عام انسان کی بصیرت اور شعور حاصل کر سکیں، کیونکہ لوگ ان شعبوں میں تقریباً مکمل طور پر محروم ہیں۔ مزید برآں، خدا کے کلام کی لذت سے لطف اندوز ہونے اور سچائی کی بتدریج واضح سمجھ بوجھ کے لیے ہر ایک کو کلیسا کی زندگی میں ضرور آنا چاہیے.


  یہ کیوں کہا جاتا ہے کہ خدا پر ایمان لانے کے لیے خدا کو حقیقی زندگی میں لانا ضروری ہے؟ یہ صرف کلیسا کی زندگی نہیں جو لوگوں کو تبدیل کر دیتی ہے ؛ اس سے بھی اہم بات یہ ہے کہ لوگوں کو حقیقی زندگی میں حقیقت میں داخل ہونا چاہیے۔ تم ہمیشہ اپنی روحانی حالت اور روحانی معاملات کے بارے میں بات کرتے تھے جبکہ حقیقی زندگی میں بہت سی چیزوں کو عملی جامہ پہنانے اور ان میں داخل ہونے کو نظر انداز کرتے تھے۔ تم نے ہر روز لکھا، ہر روز سنا، اور ہر روز پڑھتے بھی رہے۔ یہاں تک کہ تم کھانا پکاتے ہوئے دعا کرتے تھے: "اے خدا! تُو میرے اندر میری زندگی بن جا۔ بہر حال آج کے گذرتے دن میں مہربانی کر کے میرے پر رحمت کر اور مجھے آگہی دے۔ جیسی بھی آگہی دے مجھے آج سمجھنے کی توفیق بھی عطا کر تاکہ تیرا کلام میری زندگی بن جائے۔" تم نے رات کا کھانا کھاتے وقت یہ دعا بھی کی "اے خدا! تُو نے ہمیں یہ کھانا عطا کیا، اس میں برکت فرما، ہم تیری بتائی ہوئی زندگی پر چلیں اور تُو ہمارے ساتھ ہو۔آمین۔" کھانا ختم کرنے کے بعد برتن دھوتے ہوئے، تم نے بڑبڑانا شروع کردیا: "اے، خدا! میں یہ پیالہ ہوں۔ ہم شیطان کے ہاتھوں خراب ہو چکے ہیں اور ہم بالکل استعمال کیے گئے ان پیالوں کی مانند ہیں اور جنہیں پانی سے صاف کرنا پڑےگا۔ تو پانی ہے اور کلام زندہ پانی ہے جومجھے زندگی کی ضروریات فراہم کرتا ہے۔" اس سے پہلے کہ تم سمجھ پا تے، سونے کا وقت ہوجاتا ، اور تم پھر سے ہڑبڑانے لگے: "اے خدا! تُو نے مجھ پر اپنی رحمت کی اور دن بھر میری رہنمائی کی۔ میں سچے دل سے تیرا شکر گزار ہوں۔ ۔۔۔" یوں تم نے اپنا دن بسر کیا اور نیند کی آغوش میں چلے گئے۔ زیادہ تر لوگ ہر روز اس طرح زندگی بسر کرتے ہیں، اور اب بھی وہ حقیقی داخلے کو نظر انداز کردیتے ہیں،ان کی توجہ اپنی دعاؤں میں زبانی جمع خرچ پر ہی مرکوز ہوتی ہے۔ یہ ان کی پہلے کی زندگی ہے – یہ پرانی زندگی ہے۔ اور اکثریت ایسے ہی لوگوں کی ہے؛ ان کی کوئی حقیقی تربیت نہیں ہوتی چنانچہ وہ بہت ہی کم حقیقی تبدیلیوں سے گزرتے ہیں۔ وہ اپنی دعاؤں میں صرف زبانی جمع خرچ سے کام لیتے ہیں، صرف باتوں میں خدا کے قریب ہوتے ہیں لیکن ان کے سمجھنے میں گہرائی کا فقدان ہوتا ہے۔ چلیے ایک سادہ سی مثال گھر کی صفائی ہی کو لے لیتے ہیں – تمہیں نظر آتا ہے کہ تمہارا گھر گندا ہے، لہٰذا تم وہاں بیٹھ کر دعا کرتے ہو: "اے خدا! تُو دیکھ رہا ہے کہ مجھے شیطان نے کتنا بگاڑ دیا ہے ۔ میں اس گھر کی مانند گندا ہوں۔ اے خدا میں حقیقت میں تیری ثنا کرتا ہوں اور شکر گزار ہوں ۔ تیری نجات اور آگہی کے بغیر مجھے اس حقیقت کا ادراک نہ ہوتا۔" تم صرف وہاں بیٹھتے ہو اور بہت دیر تک بڑ بڑا کرعبادت کرتے ہو، اور اس کے بعد تم ایسے کام میں لگ جاتے ہو کہ جیسے کچھ ہوا ہی نہیں، جیسے تم محض ایک بڑبڑاتی ہوئی بوڑھی عورت ہو۔ تم حقیقت میں کسی حقیقی داخلے کے بغیر اس طرح اپنی روحانی زندگی گزارتے -ہو، بہت سارے سطحی اعمال کے ساتھ! حقیقی تربیت میں داخل ہونے میں لوگوں کی حقیقی زندگیاں اور ان کی عملی مشکلات شامل ہوتی ہیں – یہی ان کی تبدیلی کا واحد راستہ ہے۔۔ حقیقی زندگی کے بغیر لوگوں کو تبدیل نہیں کیا جا سکتا۔ عبادت میں محض زبانی جمع خرچ کا کیا فائدہ؟ انسانی فطرت سمجھے بغیر ہر چیز وقت کا ضیاع ہے، اور عمل کے لیے راستے کے بغیر ہر چیز، ہر کوشش فضول ہے! عام عبادت لوگوں کو اپنے اندر معمول کی حالت کو برقرار رکھنے میں مدد دے سکتی ہے لیکن یہ انسان کو مکمل طور پر تبدیل نہیں کر سکتی۔ انسان کی خودستائی، خود پسندی، احساس برتری ، طنطنہ اور انسان کے بدعنوان مزاج کو جاننا – ان چیزں کا علم صرف عبادت سے نہیں مل جاتا – بلکہ اللہ کے کلام سے لطف اندوز ہونے سے حاصل ہوتا ہے اور وہ حقیقی زندگی میں روح القدس کی بصیرت کے ذریعے پہچانے جاتے ہیں۔ آج کل لوگ اچھی طرح بول سکتے ہیں، اور انہوں نے بلند بانگ ترین نصیحت سنی ہے – اپنی عمر کے دوران سب سے بڑھ کر بلند بانگ – لیکن انہوں نے اپنی حقیقی زندگی میں اس میں سے بہت کم لاگو کیا۔ یوں کہنا چاہیے کہ ان کی حقیقی زندگی میں کوئی خدا نہیں ہے؛ وہ تبدیلی کے بعد کسی نئے شخص کی زندگی کے مالک نہیں ہوتے۔ وہ حقیقی زندگی میں سچائی کو زندہ نہیں کرتے اور نہ ہی وہ خدا کو حقیقی زندگی میں لاتے ہیں۔ وہ جہنمی اولاد کی طرح زندگی بسر کرتے ہیں۔ کیا یہ واضح انحراف نہیں ہے؟


  ایک عام انسان کی مشابہت بحال کرنے کے لیے یعنی عمومی انسانیت کے حصول کے لیے لوگ محض اپنے الفاظ سے خدا کو خوش نہیں کر سکتے۔ ایسا کرکےوہ صرف اپنے آپ کو نقصان پہنچاتے ہیں، اور اس سے ان کے داخلے یا تبدیلی کو کوئی فائدہ نہیں پہنچتا۔ لہٰذا تبدیلی کے حصول کے لیے لوگوں کے لیے تھوڑی تھوڑی مشق کرنا ضروری ہے۔ انہیں آہستہ آہستہ داخل ہونا چاہیے، تھوڑا تھوڑا کرکے تلاش اور تحقیق کرنی چاہیے، مثبت سوچ سے داخل ہونا چاہیے، اور سچائی پر مبنی عملی زندگی گزارنا چاہیے۔ ایک درویش کی زندگی، اس کے بعد، حقیقی چیزیں، حقیقی واقعات، اور حقیقی ماحول لوگوں کو عملی تربیت حاصل کرنے کا موقع دیتے ہیں۔ لوگوں کو کسی زبانی جمع خرچ سے کام لینے کی ضرورت نہیں ہوتی ، بلکہ انہیں حقیقی ماحول میں تربیت لینا ہوتی ہے۔ لوگوں کو سب سے پہلے یہ احساس ہوتا ہے کہ وہ ناقص صلاحیت کے حامل ہیں، اور پھر وہ خُدا کا کلام عام طریقے سے کھاتے پیتے ہیں، اور اس میں داخل ہوتے ہیں اور عام طریقے سے عمل بھی کرتے ہیں؛ صرف اسی طرح وہ حقیقت حاصل کر سکتے ہیں، اور اس طرح داخلہ اور بھی تیزی سے ہو سکتا ہے۔ لوگوں کو بدلنے کے لیے، کچھ عملیت ضروری ہوتی ہے؛ انہیں حقیقی چیزوں، حقیقی واقعات اور حقیقی ماحول کے ساتھ مشق کرنی چاہیے۔ کیا کوئی صرف کلیسا کی زندگی پر انحصار کرکے حقیقی تربیت حاصل کرسکتا ہے؟ کیا لوگ اس طرح حقیقت میں داخل ہو سکتے ہیں؟ نہیں! اگر لوگ حقیقی زندگی میں داخل ہونے سے قاصر ہیں، تب وہ اپنے پرانے طرز زندگی اور کام کرنے کے طریقے تبدیل کرنے سے قاصر ہیں۔ یہ مکمل طور پر لوگوں کی سستی اور انحصار کی بلند سطح کی وجہ سے نہیں ہے، بلکہ اس کی وجہ یہ ہے کہ لوگوں کے پاس زندگی گزارنے کی صلاحیت نہیں، اور،اس کےعلاوہ انہیں خدا کے ایک عام شخص کی مشابہت کے معیار کی کوئی سمجھ نہیں ہے۔ماضی میں، لوگ ہمیشہ بات کرتے تھے، بولتے تھے،آپس میں بات چیت کرتے تھے – اور کچھ تو "واعظ" تک بن گئے – تاہم ان میں سے کسی نے بھی اپنے مزاجِ زندگی میں تبدیلی کی کوشش نہ کی; اس کی بجائے، انہوں نے اندھادھند گہرے نظریات کی جستجو کی۔ لہٰذا، آج کے لوگوں کو اپنی زندگیوں میں خدا پر ایمان کے اس مذہبی طرز فکر کو بدلنا چاہیے۔ انہیں ایک واقعہ، ایک چیز، ایکشخص پرتوجہ مرکوز کرکے عمل میں داخل ہونا ہوگا۔ . انہیں لازماً توجہ کے ساتھ ایسا کرنا چاہیے – تب ہی وہ نتائج حاصل کر سکتے ہیں۔ لوگوں میں تبدیلی کا آغاز ان کے جوہر میں تبدیلی سے شروع ہوتا ہے۔ کام کا ہدف لوگوں کے جوہر، ان کی زندگی، اور ان کی سستی، محتاجی اور غلامی پر ہونا چاہیے – صرف اسی صورت میں وہ تبدیل ہو سکتے ہیں۔


  اگرچہ کلیسا کی زندگی کچھ شعبوں میں نتائج پیدا کر سکتی ہے، لیکن اہم بات اب بھی یہ ہے کہ حقیقی زندگی ہی لوگوں کو بدل سکتی ہے۔ کسی شخص کی پرانی فطرت حقیقی زندگی کے بغیر تبدیل نہیں کی جا سکتی ۔ مثال کے طور پر، آئیے ہم فضل کے دور میں یسوع کے کام ہی کو لیں۔ جب یسوع نے پچھلے قوانین کو ختم کر دیا تھا اور نئے دور کے احکامات مقرر کیے اس نے حقیقی زندگی سے حقیقی مثالوں کا استعمال کرتے ہوئے بات کی ۔ جب یسوع سبت کے دن اپنے شاگردوں کے ہمراہ گندم کے کھیت میں سے گزررہے تھے تو اس کے شاگردوں کو بھوک لگ گئی اور انہوں نے کھانے کے لیے اناج کی بالیاں توڑ لیں۔ فریسیوں نے جب یہ دیکھا تو کہا کہ وہ سبت کی پاسداری نہیں کر رہے ہیں۔ ان کا یہ بھی کہنا تھا کہ لوگوں کو سبت کے دن گڑھے میں گرے ہوئے بچھڑوں کو بھی بچانے کی اجازت نہیں ہے۔ ان کا کہنا تھا کہ سبت کے دوران کوئی کام نہیں کیا جا سکتا ہے۔ یسوع نے نئے دور کے احکامات کا بتدریج نافذ کرنے کے لیے ان واقعات کا حوالہ دیا۔ اس وقت، اس نے لوگوں کو سمجھنے اور تبدیل ہونے میں مدد دینے کے لیے بہت سےعملی معاملات کا استعمال کیا۔ یہ وہی اصول ہے جس پرروح القدس کام انجام دیتی ہے اور صرف اس ہی طریقے سے لوگ تبدیل ہو سکتے ہیں۔عملی معاملات کے بغیر لوگ صرف نظریاتی اور فکری سمجھ حاصل کر سکتے ہیں – یہ تبدیلی کا موثر راستہ نہیں ہے۔ تو تربیت کے ذریعے حکمت اور بصیرت کیسے حاصل ہوتی ہے؟ کیا لوگ صرف سننے، پڑھنے اور اپنے علم میں اضافہ کرنے سے حکمت اور بصیرت حاصل کر سکتے ہیں؟ ایسا کیسے ہوسکتا ہے؟ لوگوں کو حقیقی زندگی میں لازماً سمجھنا اور تجربہ کرنا چاہیے! لہٰذا، تربیت لینی چاہیے، حقیقی زندگی سے الگ نہیں ہونا چاہیے۔ لوگوں کو مختلف پہلوؤں پر لازماً توجہ دینی چاہیے اور مختلف پہلوؤں میں داخل ہونا چاہیے: لوگوں کو تعلیمی سطح، قوت بیان، چیزوں کو دیکھنے کی صلاحیت، شعور، خدا کا کلام سمجھنے کی صلاحیت، عقلِ سلیم اور انسانیت کے اصول اور انسانیت سے متعلقہ دیگر چیزوں سے لیس ہونا ازحد ضروری ہے۔ ادراک حاصل کرنے کے بعد لوگوں کو داخلے پر توجہ مرکوز کرنی چاہیے اور تب ہی تبدیلی حاصل کی جا سکتی ہے۔ اگر کسی نے سمجھ حاصل کر لی ہے ،اس کے باوجود وہ عمل سے غفلت برتتے ہیں تو تبدیلی کیسے رونما ہو سکتی ہے؟ آج کل لوگ بہت کچھ سجھتے ہیں لیکن حقیقی زندگی نہیں گزارتے؛ پس، وہ خدا کے کلام کی بہت کم ضروری سمجھ رکھتے ہیں۔ تجھے بس برائے نام آگہی ملی ، تجھے روح القدس سے معمولی سی روشنی ملی ہے۔ ابھی تک تُو حقیقی زندگی میں داخل نہیں ہوا ہے – یا تجھے داخلے کی پروا ہی نہیں – پس تیری تبدیلی کم ہو گئی ہے۔ اتنے عرصہ دراز کے بعد لوگ بہت کچھ سمجھتے ہیں۔ وہ نظریات کے بارے اپنے علم پر بہت سی باتیں کرنے کے قابل ہیں لیکن ان کا خارجی مزاج یکساں رہتا ہے اور ان کی اصل استعداد ویسی ہی رہتی ہے جیسی پہلے تھی، ذرا سی بھی آگے نہیں بڑھ رہی ہے۔ اگرایسی صورت حال ہے تو تُوآخر کب اس میں داخل ہوگا؟


  کلیسا کی زندگی صرف ایک ایسی قسم کی زندگی ہے کہ جہاں لوگ خدا کے کلام کا مزہ لینے کے لیے جمع ہوتے ہیں۔ یہ زندگی کا مختصرسا حصہ ہے۔ اگر لوگوں کی حقیقی زندگی بھی ان کی کلیسائی زندگی جیسی ہوسکتی، بشمول ان کی عام روحانی زندگی، خدا کے کلام سے عمومی طور پرلطف اندوز ہونا ، عام انداز میں دعا کرنا اور خدا کے قریب ہونا، ایک حقیقی زندگی گزارنا جس میں ہرعمل خدا کی مرضی کے مطابق ہو، دعا کی مشق اور خدا کے روبرو خاموش رہنے کی مشق، مناجات گانا اوررقص کی مشق کی حقیقی زندگی گزارنا – تو یہ وہ واحد قسم کی زندگی ہے جو انہیں خدا کے کلام کی زندگی میں لے آئے گی۔ زیادہ تر لوگ اپنی باہر کی زندگی کے گھنٹوں کی "پروا کیے" بغیر، جیسے انہیں ان سے کوئی سروکار نہ ہو، صرف اپنی کلیسا کی زندگی کے چند گھنٹوں پر توجہ مرکوز کرتے ہیں ۔ بہت سے لوگ ایسے بھی ہیں جو صرف خدا کا کلام کھاتے اور پیتے، مناجات گاتے اور دعا کرتے درویشوں کی زندگی میں داخل ہوتے ہیں، اور پھر وہ ان اوقات کے باہر اپنی پرانی حالت میں واپس لوٹ جاتے ہیں۔ اس طرح کی زندگی گزارنے سے لوگوں میں تبدیلی رونما نہیں ہوتی ،کجا یہ کہ انہیں خدا کی پہچان کرانا۔ خدا پرایمان رکھتے ہوئے اگر لوگ اپنے مزاج میں تبدیلی چاہتے ہیں تو انہیں اپنے آپ کو حقیقی زندگی سے الگ نہیں کرنا چاہیے۔ اس سے پہلے کہ تُو بتدریج تبدیلی حاصل کرنے کے قابل ہو سکے، حقیقی زندگی میں تجھے لازماً اپنے آپ کو پہچاننا، خود کو ترک کرنا، سچائی پرعمل کرنا چاہیے اور ساتھ ہی ساتھ تمام چیزوں میں اصول، عقل سلیم، اور ذاتی طرز عمل کے قوانین سیکھنے چاہیئں ۔ تُواگر حقیقی زندگی میں داخل ہوئے بغیر، حقیقت کی گہرائی میں جائے بنا صرف نظریاتی علم پر توجہ مرکوز کرکے صرف مذہبی تقریبات کے درمیان زندگی گزارتا ہے تو تُو کبھی بھی نہ تو خود حقیقت میں داخل ہوگا نہ ہی تُو کبھی اپنے آپ کو، سچائی کو یا خدا کو جان سکے گا اور تُو ہمیشہ کے لیے اندھا اور جاہل رہےگا۔ خدا کا لوگوں کو بچانے کا کام یہ نہیں کہ وہ انہیں مختصر مدت کے بعد عام انسانی زندگی گزارنے کی اجازت دے اور نہ ہی ان کے غلط تصورات اور عقائد تبدیل کرنا ہے بلکہ اس کا مقصد لوگوں کے پرانے مزاج، ان کا پراناطرز زندگی اوران کے تمام فرسودہ طرزفکر اور ذہنی نقطہ نظر تبدیل کرنا ہے۔ صرف کلیسا کی زندگی پر توجہ مرکوز کرنے سے لوگوں کی پرانی عاداتِ زندگی یا وہ پرانے طریقے جن کے مطابق وہ عرصہ دراز سے زندگی گزاررہے ہیں، تبدیل نہیں ہوں گے۔ معاملہ کچھ بھی ہو، لوگوں کو حقیقی زندگی سے لاتعلق نہیں ہونا چاہیے۔ خدا لوگوں سے مطالبہ کرتا ہے کہ نہ صرف کلیسا کی زندگی بلکہ حقیقی زندگی میں بھی عام انسانوں کے مطابق گذاریں، نہ کہ وہ صرف کلیسا کی زندگی میں بلکہ حقیقی زندگی میں بھی سچائی سے جئیں، اور یہ کہ وہ نہ صرف کلیسا کی زندگی میں بلکہ حقیقی زندگی میں بھی اپنے افعال پورے کرتے رہیں۔ حقیقت میں داخل ہونے کے لیے لازماً ہر چیز کا رخ حقیقی زندگی کی جانب موڑنا پڑے گا۔ لوگ خدا پرایمان رکھتے ہوئے،اگر فقط حقیقی زندگی میں داخل ہونے سے اپنے آپ کو نہیں جان سکتے، اور اگر وہ حقیقی زندگی میں عام انسانیت کے مطابق نہیں جی سکتے تو وہ ناکامیاں ان کا مقدر بن جائیں گے۔ جو لوگ خدا کی نافرمانی کرتے ہیں وہ سب ایسے لوگ ہیں جو حقیقی زندگی میں داخل نہیں ہو سکتے۔ یہ سب وہ لوگ ہیں جو انسانیت کی بات کرتے ہیں، مگر شیطانوں والی فطرت کے ساتھ جیتے ہیں۔سچائی کا پرچار تو کرتے ہیں لیکن اس کی بجائے عقائد پرزندگی بسر کرتے ہیں۔ وہ لوگ جو حقیقی زندگی میں سچائی کے ساتھ نہیں جی سکتے اگرچہ خدا پر ایمان رکھتے ہیں لیکن قابل نفرت ہیں اور خدا کی طرف سے مسترد کر دیے جاتے ہیں۔ تجھے حقیقی زندگی میں داخل ہونے کی مشق کرنی ہوگی، اپنی خامیوں، نافرمانیوں اور جہالتوں کو جاننا ہوگا، اور اپنی غیر فطری انسانیت اور کمزوریوں کو جاننا ہوگا۔ اس طرح، تیرا علم تیری اصل حالت اور مشکلات میں ضم ہو جائے گا۔ صرف اس قسم کا علم ہی حقیقی ہے اور تجھے اپنی حالت صحیح معنوں میں سمجھنے اور مزاج میں تبدیلی حاصل کرنے کی اجازت دے سکتا ہے۔


  اب جب کہ لوگوں کو کامل کیے جانے کا باقاعدہ آغاز ہو چکا ہے، تمہیں حقیقی زندگی میں لازماً داخل ہونا چاہیے۔ اس لیے، تبدیلی حاصل کرنے کے لیے، تمہیں حقیقی زندگی میں داخل ہونے سے شروع کرنا اور بتدریج تبدیل ہونا چاہیے۔ اگر تُوعام انسانی زندگی سے گریزاں رہے اور صرف روحانی معاملات پر بات کرتے رہےتو چیزیں خشک، سپاٹ اورغیر حقیقی لگتی ہیں۔ ، تو پھر لوگ کیسے تبدیل سکتے ہیں؟ اب تجھے عمل کے لیے حقیقی زندگی میں داخل ہونے کے لیے کہا جاتا ہے، تاکہ حقیقی تجربے میں داخل ہونے کی بنیاد قائم کی جا سکے۔ یہ اس کا ایک پہلو ہے جو لوگوں کو لازماً کرنا چاہیے۔ روح القدس کا کام بنیادی طور پر رہنمائی کرنا ہے، جبکہ باقی لوگوں کے عمل اور داخلے پر منحصر ہے۔ ہر کوئی مختلف راستوں سے حقیقی زندگی میں داخل ہو سکتا ہے، ایسے کہ وہ خدا کو حقیقی زندگی میں لا سکیں ، اور حقیقی عام انسانیت کی زندگی گزار سکیں ۔یہ ہی بامعنی زندگی کی واحد قسم ہے۔


  ہر ایک کی بابت جو اپنا کام انجام دے رہا ہے


  موجودہ دھارے میں، وہ تمام لوگ جو خدا سے سچی محبت کرتے ہیں، ان کے پاس اس کے ذریعہ کامل بننے کا موقع ہے۔ خواہ وہ جوان ہوں یا بوڑھے، جب تک وہ اپنے دلوں میں خدا کی فرماں برداری رکھتے ہیں اور اس کی تعظیم کرتے ہیں، تو وہ اس کے ذریعہ کامل بن سکتے ہے۔خدا لوگوں کوان کی طرف سے کیے جانے والے مختلف کاموں کے مطابق کامل کرتا ہے۔جب تک تم اپنی پوری قوت لگاتے ہو، اور خدا کے کام میں خود کو وقف کرتے ہو، تم اس کے ذریعہ کامل ہو سکتے ہو۔ فی الحال، تم میں سے کوئی کامل نہیں ہے۔ بعض اوقات تم ایک قسم کا کام کرنے کی اہلیت رکھتے ہو، اور اگلی بار تم دو کام کر سکتے ہو۔صرفجب تک تم خود کو خدا کے لیے وقف کرنے کی پوری کوشش کرتے ہو، تو بالآخر اس کی طرف سے تمہیں کامل بنادیا جائے۔


  نوجوانوں کے پاس زندگی بسر کرنے کے چند فلسفے ہوتے ہیں، اور ان میں عقل اور بصیرت کی کمی ہوتی ہے۔خدا انسان کی عقل و بصیرت کی تکمیل کے لیے آتا ہے۔اس کا کلام ان کی کمیوں کو پورا کرتا ہے۔تاہم، نوجوانوں کے مزاج غیرمتوازن ہوتے ہیں، اور خدا کی طرف سے انھیں تبدیل کرنا ضروری ہوتا ہے۔ نوجوان لوگوں کے پاس مذہبی تصورات تھوڑے اور زندگی گزارنے کے فلسفے کم ہوتے ہیں؛ ہر چیز کے بارے میں وہ سادہ طور پر سوچتے ہیں، اور ان کےافکار پیچیدہ نہیں ہوتے۔ یہ ان کی انسانیت کا وہ حصہ ہے جو اب تک کسی شکل میں نہیں ڈھلا ہے، اور یہ حصہ قابل تحسین ہے؛ تاہم، نوجوان نادان اور کم عقل ہوتے ہیں۔یہ وہ چیز ہے جس کی خدا کی جانب سے کاملیت کی ضرورت ہے۔خُدا کی طرف سے کامل کیا جانا تم سب کو اس قابل بنائے گا کہ تم میں شعور پیدا ہو۔ تم اس قابل ہو جاؤگے کہ بہت سی روحانی چیزوں کو سمجھ سکو، اور بتدریج ایک ایسے شخص میں تبدیل ہو جاؤگے جو خدا کے استعمال کے لیے موزوں ہو۔ عمر رسیدہ بھائیوں اور بہنوں کے کرنے کےکام بھی موجود ہیں، اور انھیں خدا نے نظر اندازنہیں کیا ہے۔ عمر رسیدہ بھائیوں اور بہنوں میں بھی پسندیدہ اور ناپسندیدہ دونوں پہلو ہیں۔ ان کے پاس زندگی بسر کرنے کے زیادہ فلسفے اور زیادہ مذہبی تصورات ہیں۔اپنے کاموں میں، ایسےضابطوں کے دلدادہ ہونے کی وجہ سے، جن کا اطلاق وہ میکانکی اور بے لچک طریقے سے کرتے ہیں، وہ وہ بہت سی سخت روایات کے پابند ہیں۔ یہ ایک ناپسندیدہ پہلو ہے۔ تاہم، یہ عمر رسیدہ بھائی اور بہنیں، خواہ کچھ بھی ہو، پرسکون اور ثابت قدم رہتے ہیں، اور ان کے مزاج میں تندی نہیں ہوتی ہے۔ ممکن ہے وہ چیزوں کو نسبتاًسست روی سے قبول کریں، لیکن یہ کوئی بڑا نقص نہیں ہے۔ جب تک تم اطاعت کر سکتے ہو؛ جب تک تم خدا کے موجودہ کلام کو قبول کر سکتے ہواور خدا کے کلام میں مین میخ نہیں نکالتے؛ جب تک تم اطاعت اور پیروی کے لیے فکرمند ہو، اور کبھی بھی خدا کے کلام پر اپنا فیصلہ صادر نہیں کرتے یا ان کے حوالے سے غلط خیالات نہیں پالتے؛ جب تک تم اس کا کلام قبول کرتے ہواور اس پر عمل کرتے ہو—تو ان شرائط پر کھرے اترنے کے بعد، تم کامل ہو سکتے ہو۔


  خواہ تم نوجوان ہو یا عمر رسیدہ بھائی یا بہن ہو، تم اپنے فرائض سے واقف ہوجو تمہیں ادا کرنے چاہیئں۔ وہ جو اپنی نوجوانی میں سرکش نہیں ہیں؛ وہ جو اپنی ضعیفی میں غیر فعال نہیں ہیں، اور نہ ہی وہ پیچھے ہٹتے ہیں۔اس کے علاوہ، وہ اپنی کمزوریوں کے ازالہ کے لیے ایک دوسرے کی قوت کا استعمال کر پاتے ہیں، اور وہ کسی تعصب کے بغیر ایک دوسرے کے کام آ سکتے ہیں۔ نوجوان اور عمر رسیدہ بھائیوں اور بہنوں کے درمیان دوستی کے ایک پل کی تعمیر ہوئی ہے، اور خدا کی محبت کی وجہ سے، تم ایک دوسرے کو بہتر طور پر سمجھنے کے قابل ہوئے ہو۔ نوجوان بھائی بہن عمر رسیدہ بھائیوں اور بہنوں کو حقیر نہیں سمجھتے اور عمر رسیدہ بھائی اور بہنیں خود کو راستباز نہیں سمجھتے ہیں:کیا یہ خوش آہنگ شراکت نہیں ہے؟اگر یہی تم سب کا ارادہ ہے تو یقیناً تمہاری نسل میں خدا کی منشاپوری ہوگی۔


  مستقبل میں، آیا تم پر رحمت ہوگی یا لعنت، اس کا فیصلہ تمہارےآج کے اعمال اور طرز عمل کی بنیاد پر کیا جائے گا۔ اگر خدا کی جانب سے تمہیں کامل بننا ہے، تو اسے ابھی، اسی دور میں ہونا چاہیے؛ اس کا دوسرا موقع مستقبل میں نہیں ملے گا۔ خُدا واقعی اب تمہیں کامل بنانا چاہتا ہے، اور یہ بات کہنے کا طریقہ نہیں ہے۔ مستقبل میں، اس سے قطع نظر کہ تم کن آزمائشوں سے گزرتے ہو، کیا واقعات رونما ہوتے ہیں، یا تمہیں کن آفات کا سامنا کرنا پڑتا ہے، خدا کو تمہیں کامل بنانا ہے؛ یہ ایک یقینی اور غیر متنازع حقیقت ہے۔ اسے کہاں دیکھا جا سکتا ہے؟ اسے اس حقیقت میں دیکھا جا سکتا ہے کہ خدا کا کلام، زمانوں اور نسلوں سے، ایسی بلندی کبھی نہیں پاسکا جس بلندی پر یہ آج ہے۔ یہ اعلیٰ ترین حلقے میں داخل ہو چکا ہے، اور تمام انسانیت پر روح القدس کے کام کی کوئی نظیر نہیں ہے۔ ماضی کی نسلوں میں سے شاید ہی کسی کو ایسا تجربہ ہوا ہو؛ یہاں تک کہ یسوع کے زمانے میں بھی آج کے الہامات موجود نہیں تھے۔ تم سے کہے گئے الفاظ، جو تم سمجھتے ہو، اور تمہارا تجربہ، سب ایک نئی بلندی پر پہنچ چکے ہیں۔ آزمائشوں اور تادیبوں کے درمیان، تم لوگ رخصت نہیں ہوتے ؛ اور یہ اس کا کافی ثبوت ہے کہ خدا کے کام نے بے نظیر عظمت حاصل کر لی ہے۔ یہ کوئی ایسی چیز نہیں ہے جو انسان کے بس میں ہو، اور نہ ہی یہ ایسی چیز ہے جسے انسان برقرار رکھتا ہے؛ بلکہ، یہ خود خدا کا کام ہے۔ لہٰذا، خدا کے کام کی بہت سی حقیقتوں سے، یہ دیکھا جا سکتا ہے کہ خدا انسان کو کامل بنانا چاہتا ہے، اور وہ یقیناً تمہیں کامل بنانے پر قادر ہے۔اگر تم میں یہ بصیرت ہے، اور یہ نئی کھوج کرتے ہو، تو تم یسوع کے دوبارہ نازل ہونے کا انتظار نہیں کروگے؛ بلکہ تم خدا کو موجودہ دور میں تمہیں کامل بنانے کا موقع دو گے۔چنانچہ، تم میں سےہر ایک کو اپنی پوری کوشش کرنا چاہیے، کوئی کسر نہیں چھوڑنا چاہیے، تاکہ تم خدا کی طرف سے کامل ہوسکو۔


  اب، تمہیں منفی چیزوں پر توجہ نہیں دینا چاہیے۔سب سے پہلے، کسی بھی ایسی چیز کو ایک طرف رکھ دو اورنظر انداز کردوجو تم میں منفی احساس پیدا کرتی ہے۔ معاملات کو انجام دیتے وقت، ایسا اس دل کے ساتھ کروجو آگے کا راستہ تلاش اور محسوس کرتا ہے، ایک ایسا دل جو خدا کی اطاعت کرتا ہے۔ تم اپنے اندر جب بھی کوئی کمزوری دریافت کرتے ہو، لیکن تم اسے خود پر حاوی نہیں ہونے دیتے، اور اس کے باوجود، وہ فرائض انجام دیتے ہوجو تمہیں دینے چاہئیں، تو تم نے ایک مثبت قدم اٹھایا ہے۔ مثال کے طور پر، تمہارےعمر رسیدہ بھائیوں اور بہنوں کے مذہبی تصورات رکھنے کے باوجود تم دعا کر پاتے ہو، اطاعت کرتے ہو، خدا کاکلام کھاتے اور پیتے ہو، اور مناجات پڑھتے ہو…۔ یعنی تم جو کچھ بھی کر سکتے ہو، جو بھی فرائض انجام دے پاتے ہو، اس میں اس پوری طاقت کے ساتھ خود کو وقف کر دینا چاہیے، جو تم جمع کرپاتے ہو۔ ہاتھ پر ہاتھ دھرکے انتظار نہ کرو۔اپنے فرض کی انجام دہی میں خدا کو مطمئن کر پانا پہلا قدم ہے۔ پھر جیسے ہی تم سچائی سمجھنے اور خدا کے کلام کی حقیقت جاننے کے قابل ہو جاؤ گے، تو تم اس کی جانب سے کامل بنائے جاچکے ہوگے۔


خدا کے انسان کو استعمال کرنے سے متعلق

سوائے ان لوگوں کے جنھیں روح القدس کی طرف سے خصوصی ہدایت اور راہنمائی عطا کی گئی ہے کوئی بھی آزادانہ طور پر زندگی گزارنے کے قابل نہیں ہے، کیونکہ انھیں ان لوگوں کی خدمت اور نگہبانی کی ضرورت ہے جنھیں خدا استعمال کرتا ہے۔ اس طرح، خدا ہر عہد میں مختلف لوگوں کو پیدا کرتا ہے جو اُس کے کام کی خاطر کلیسیا کی نگہبانی میں مصروف ہوتے ہیں۔ کہنے کا مطلب یہ ہے کہ خُدا کا کام اُن لوگوں کے ذریعے ہونا چاہیے جن کو وہ پسند کرتا ہے اور جن کی وہ تائید کرتا ہے۔ روح القدس کو ان کا وہ حصہ استعمال کرنا چاہیے جو روح القدس کے کام کرنے کے لیے قابل استعمال ہے اور وہ روح القدس کے ذریعے کامل کیے جانے کے بعد خُدا کے استعمال کے لیے موزوں ہو گئے ہیں۔ چونکہ انسان کی سمجھنے کی صلاحیت بہت محدود ہے، اس لیے اس کی نگہبانی ان لوگوں کی طرف سے ہونی چاہیے جنھیں خدا استعمال کرتا ہے۔ خدا کا موسیٰ کو استعمال کرنا بھی ایسا ہی ایک معاملہ تھا، جس میں اس نے بہت کچھ پایا، جو اس وقت استعمال کے لیے موزوں تھا اور جسے اس نے اس مرحلے کے دوران خدا کا کام کرنے کے لیے استعمال کیا تھا۔ اس مرحلے میں، خُدا ایک انسان کو استعمال کرتا ہے جب کہ اُس کے اُس حصے سے بھی فائدہ اُٹھاتا ہے جسے کام کرنے کے لیے روح القدس کے ذریعے استعمال کیا جا سکتا ہے اور روح القدس اُسے ہدایت دیتی ہے اور ساتھ ہی ساتھ باقی، ناقابلِ استعمال حصے کو کامل بناتی ہے۔

اس کے ذریعے کیا گیا کام جسے خدا استعمال کرتا ہے مسیح یا روح القدس کے کام میں تعاون کی غرض سے ہے۔ اس انسان کو خدا نے انسانوں کے درمیان پروان چڑھایا ہے، وہ وہاں خدا کے تمام چنے ہوئے لوگوں کی راہنمائی کرنے کے لیے ہے اور اسے خدا کی طرف سے انسانی تعاون کا کام کرنے کے لیے بھی پروان چڑھایا گیا ہے۔ اس جیسے کسی شخص کے ساتھ، جو انسانی تعاون کا کام کرنے کے قابل ہو، انسان کے لیے خُدا کے مزید تقاضوں اور انسانوں کے درمیان کیے جانے والے روح القدس کے کام کو اس شخص کے ذریعے حاصل کیا جا سکتا ہے۔ اسے دوسرے لفظوں میں یوں بیان کیا جا سکتا ہے کہ اس انسان کو استعمال کرنے میں خدا کا مقصد یہ ہے کہ وہ تمام لوگ جو خدا کی پیروی کرتے ہیں وہ خدا کی مرضی کو بہتر طور پر سمجھ سکیں اور خدا کے زیادہ سے زیادہ تقاضوں کو پورا کر سکیں۔ کیونکہ لوگ براہ راست خدا کے الفاظ یا خدا کی مرضی کو سمجھنے سے قاصر ہیں، لہٰذا خدا نے کسی ایسے شخص کو ان کے درمیان پروان چڑھایا ہے جو اس کام کو انجام دینے کے لیے استعمال ہوتا ہے۔ خدا کے ذریعے استعمال ہونے والے شخص کو ایک وسیلے کے طور پر بھی بیان کیا جاسکتا ہے، جس کے ذریعے خدا لوگوں کی راہنمائی کرتا ہے، اسے ایک "مترجم" کے طور پر بیان کیا جاسکتا ہے جو خدا اور انسان کے درمیان رابطے کا کام کرتا ہے۔ اس طرح، ایسا انسان ان لوگوں سے مختلف ہے جو خدا کے گھر میں کام کرتے ہیں یا جو اس کے رسول ہیں۔ اُن کی طرح، اُسے خدا کی خدمت کرنے والا شخص کہا جا سکتا ہے، پھر بھی اُس کے کام کے جوہر اور خُدا کی طرف سے اسے استعمال کرنے کے پس منظر میں وہ دوسرے کارکنوں اور رسولوں سے بہت مختلف ہے۔ اس کے کام کے جوہر اور اس کے استعمال کے پس منظر کے لحاظ سے، خدا جس انسان کو اپنے کام کے لیے استعمال کرتا ہے اس کی پرورش وہ خود کرتا ہے، خدا اسے اپنے کام کے لیے تیار کرتا ہے اور وہ خود خدا کے کام میں تعاون کرتا ہے۔ کوئی بھی شخص کبھی بھی اس کی جگہ اپنا کام نہیں کر سکتا – یہ انسانی تعاون ہے جو مقدس کام کے ساتھ ساتھ ناگزیر ہے۔ دریں اثنا، دوسرے کارکنوں یا پیغام پہنچانے والوں کے ذریعہ انجام دیا گیا کام، ہر دور کے اندر کلیسیا کے لیے انتظامات کے بہت سے پہلوؤں کے ابلاغ اور نفاذ کے سوا کچھ نہیں یا پھر کلیسیائی زندگی کو برقرار رکھنے کے لیے زندگی کی کچھ آسان فراہمی کا کام ہے۔ یہ کارکن اور رسول خدا کی طرف سے مقرر نہیں کیے گئے ہیں، زیادہ سے زیادہ ان کے بارے میں یہ کہا جاسکتا ہے کہ روح القدس نے انھیں استعمال کیا ہے۔ ان کا انتخاب کلیسیا میں سے کیا جاتا ہے اور ایک مدت تک تربیت اور پرورش کرنے کے بعد، جو موزوں ہوتے ہیں ان کو رکھا جاتا ہے، جب کہ جو نااہل ہوتے ہیں انھیں واپس اس جگہ بھیج دیا جاتا ہے جہاں سے وہ آئے تھے۔ چونکہ یہ لوگ کلیسیا میں سے منتخب ہوتے ہیں، کچھ راہنما بننے کے بعد اپنا اصلی رنگ دکھاتے ہیں اور کچھ بہت سے برے کام بھی کرتے ہیں اور نکال دیے جاتے ہیں۔ دوسری طرف وہ انسان جسے خدا استعمال کرتا ہے ایسا شخص ہے جسے خدا نے تیار کیا ہے اور جس کے پاس ایک خاص صلاحیت ہے نیز اس کے پاس انسانیت ہے۔ وہ روح القدس کے ذریعہ پہلے سے تیار کیا گیا اور کامل بنایا گیا ہے اور مکمل طور پر روح القدس کے زیر قیادت ہے، خاص طور پر جب بات اس کے کام کی آتی ہے تو وہ روح القدس کی طرف سے ہدایت اور حکم پاتا ہے – اس کے نتیجے میں خدا کے برگزیدہ لوگوں کی راہنمائی کے راستے میں کوئی انحراف نہیں ہوتا کیونکہ خدا یقیناً اپنے کام کی ذمہ داری خود لیتا ہے اور خدا ہر وقت اپنا کام کرتا ہے۔


  جب تم سچائی سمجھ لو، تو تمہیں اس پرعمل کرنا چاہیے


  خُدا کے کام اور کلام کامقصد تمہارےمزاج میں تبدیلی کا باعث بنناہے، اور اُس کا مقصد تمہیں صرف اپنا کام اور کلام سمجھانا یا علم پہنچانا نہیں ہے۔ اتنا کافی نہیں ہے۔تم سمجھنےکی صلاحیت رکھنے والے شخص ہو، لہٰذا خدا کا کلام سمجھنے میں تمہیں کوئی دشواری نہیں ہونی چاہیے کیونکہ خدا کا بیش تر کلام انسانی زبان میں تحریر شدہ ہے، اور وہ بہت سادہ زبان میں کلام کرتا ہے۔ مثلا ً،تم پوری طرح یہ سیکھنے کے قابل ہو کہ وہ کیا ہے جو خدا چاہتا ہے کہ تم سمجھو اور اس پر عمل کرو؛ یہ ایک ایسی چیز ہے جس پرایک عام آدمی کو، جو فہم کی استعداد کا حامل ہے، عمل کرنے کے قابل ہونا چاہے۔ خاص طور پر، خدا جو الفاظ موجودہ مرحلے پر ادا کررہا ہے، وہ خصوصاً واضح اور شفاف ہیں،اور خدا بہت سی ایسی چیزوں کی، جن پر لوگوں نے غور نہیں کیا، اور ساتھ ساتھ انسانی کیفیات کے تمام اطوار کی نشاندہی کررہا ہے۔ اس کا کلام ہمہ جہت اور ماہ کامل کی طرح واضح ہے۔چنا ں چہ اب، لوگ بہت سے مسائل کو سمجھتے ہیں، لیکن پھر بھی کوئی ایک کڑی گم ہے،لوگ اس کے کلام پر عمل نہیں کر رہے ہیں۔ لوگوں کو سچائی کے تمام پہلوؤں کالازماً تفصیل سے تجربہ کرنا چاہیے، اور جو کچھ بھی ان کے لیے دستیاب ہے، محض اس کے جذب ہونے کا انتظار کرنے کے بجائے اس کی مزید تفصیل سے کھوج اور جستجو کرنا چاہیے۔ بصورت دیگران میں اور طفیلیوں میں تھوڑا سا ہی فرق رہ جائے گا۔ وہ خدا کے کلام کو جانتے ہیں، پھر بھی اس پر عمل نہیں کرتے۔ اس قسم کا شخص سچائی سے محبت نہیں کرتا اور بالآخر فنا ہو جائے گا۔ 1990 کی دہائی کےکسی پیٹر کی طرح ہونے کا مطلب یہ ہے کہ تم میں سے ہر ایک کو خدا کے کلام پر عمل کرنا چاہیے، اپنے تجربات میںشمولیت حقیقی ہونی چاہیے اور خدا کے ساتھ اپنے تعاون میں اور بھی زیادہ اور بڑی روشن خیالی حاصل کرنی چاہیے، جو تمہاری اپنی زندگی کے لیے ہمیشہ بتدریج معاون ہوگی۔ اگر تم خدا کا بہت سا کلام پڑھ چکے ہو لیکن صرف متن کامعنی سمجھتے ہو اور اپنے عملی تجربات سے خدا کے کلام کا براہ راست علم نہیں رکھتے، تو تم خدا کاکلام نہیں جان پاؤ گے۔ جہاں تک تمہاراتعلق ہے، تو تمہارے لیےخدا کا کلام زندگی نہیں ہے، بلکہ صرف بے جان حروف ہیں۔ اور اگر تم صرف بے جان حروف کی تعمیل میں رہتے ہو، تو تم خدا کے کلام کا جوہر نہیں سمجھ سکتے اور نہ ہی تم اس کی رضا سمجھ پاؤگے۔ جب تم اپنے حقیقی تجربات میں اس کے کلام کا تجربہ کرو گے تب ہی خدا کے کلام کا روحانی مفہوم تم پر عیاں ہو گا، اور تجربے ہی سے تم بہت سی سچائیوں کے روحانی معنی کو سمجھ سکتے ہو اور خدا کے کلام کی اسرارکُشائی کرسکتے ہو۔ اگر تم عمل نہیں کرتے، تو اس کا کلام کتنا ہی واضح کیوں نہ ہو، تم نے جو کچھ بھی سمجھ لیا ہے، وہ کھوکھلےحروف اور عقائد ہیں، جو تمہارے لیے مذہبی ضابطے بن چکے ہیں۔ کیا فریسیوں نے ایساہی نہیں کیاتھا؟ اگرتم خدا کے کلام پر عمل کرتے ہو اور تجربہ کرتے ہو، تو یہ تمہارے لیے عملی بن جاتا ہے۔ اگر تم اس پر عمل کرنے کی کوشش نہیں کرتے، توتمہارے لیے خدا کا کلام تیسرے آسمان کے افسانے سے کچھ ہی زیادہ ہے۔ درحقیقت خدا پر ایمان لانے کا عمل یہ ہے کہ تم اس کے کلام کا تجربہ کرو اور ساتھ ہی اس سے مستفیدبھی ہو، یا مزید واضح الفاظ میں کہیں توخدا پر ایمان لانا اس کے کلام کا علم اورسمجھ حاصل کرنا اور اس کے کلام کاتجربہ کرنا اور اس پرزندگی بسرکرناہے؛ خدا پرتمہارے ایمان کی بس یہی حقیقت ہے۔ اگر تم خدا پر یقین رکھتے ہو اور خدا کے کلام پر عمل کرنے کی کوشش کیے بغیر ہمیشہ کی زندگی اور سچائی کی حقیقت میں داخل ہونے کی امید رکھتے ہو، توتم بے وقوف ہو۔ یہ ایسا ہی ہو گا جیسے تم کسی دعوت میں جاؤ اور صرف کھانے کو دیکھو اور اس میں سے کسی کا بھی ذائقہ چکھے بغیردل سے چیزوں کا ذائقہ جاننے کی کوشش کرو، مطلب کہ تم وہاں نہ کھاؤ نہ پیو۔ کیا ایسا شخص بے وقوف نہیں ہوگا؟


  انسان کو جس سچائی کا حامل ہوناہے، وہ خدا کے کلام میں موجود ہے اور یہ ایک ایسی سچائی ہے جو بنی نوع انسان کے لیے سب سے زیادہ فائدہ مند اور مددگار ہے۔ یہ وہ ٹانک اور غذا ہے جس کی تمہارے جسم کو ضرورت ہے، ایسی چیز جو انسان کو اپنے معمول کی بشریت بحال کرنے میں مدد کرتی ہے۔ یہ ایک سچائی ہے جس سے انسان کو لیس ہونا چاہیے۔ خدا کے کلام پر تم جتنا زیادہ عمل کرو گے، اتنی ہی تیزی سے تمہاری زندگی پھول کی طرح کھلے گی، اور اتنی ہی زیادہ سچائی واضح ہوتی جائے گی۔ جیسے جیسےتمہاری قامت بڑھے گی، تم روحانی دنیاکی چیزیں زیادہ واضح طور پر دیکھ سکو گے، اور اتنی ہی زیادہ طاقت تمہیں حاصل ہوگی تاکہ تم شیطان پر فتح حاصل کرسکو۔ زیادہ تر حقیقت جو تم نہیں سمجھتے، اس وقت واضح ہو جائے گی جب تم خدا کے کلام پر عمل کرو گے۔ زیادہ تر لوگ محض خدا کے کلام کا متن سمجھ کر مطمئن ہوجاتے ہیں اور عملی طور پر اپنے تجربے کو گہرا کرنے کے بجائے اپنے آپ کو عقائد سے آراستہ کرنے پر توجہ دیتے ہیں، لیکن کیا یہ فریسیوں کا طریقہ نہیں ہے؟ تو یہ قول "زندگی خدا کا کلام ہے۔" ان کے لیے کیسے برحق ہوسکتا ہے؟کسی شخص کی زندگی صرف خدا کاکلام پڑھنے سے نشو نمانہیں پا سکتی، بلکہ صرف اس صورت میں جب خدا کے کلام پرعمل کیا جائے۔ اگر تمہارا یہ عقیدہ ہے کہ خدا کا کلام سمجھنے کے لیے زندگی اور قد کاٹھ کی ضرورت ہے توپھر تمہاری سمجھ میں خلل ہے۔ خدا کا کلام صحیح معنوں میں اس وقت سمجھ میں آتا ہے جب تم سچائی پر عمل کرتے ہو، اور تم کو یہ سمجھنا چاہیے کہ "صرف سچائی پر عمل کرنے سے ہی اسے سمجھا جا سکتا ہے۔" آج کلامِ خدا پڑھنے کے بعد تم صرف یہ کہہ سکتے ہو کہ تم خدا کا کلام جانتے ہو، لیکن تم یہ نہیں کہہ سکتے کہ تم اسے سمجھتےبھی ہو۔ کچھ لوگ کہتے ہیں کہ سچائی پر عمل کرنے کا واحد طریقہ یہ ہے کہ اسے پہلے سمجھ لیا جائے، لیکن یہ صرف جزوی طور پر درست ہے، اور یقینی طور پر پوری طرح درست نہیں ہے۔ اس سے پہلے کہ تم کو کسی سچائی کا علم ہو، تم نے اس سچائی کا تجربہ نہیں کیا ہے۔ یہ محسوس کرنا کہ تم کسی خطبےمیں جو کچھ سنتے ہو اسے سمجھ لیتے ہو،صحیح معنوں میں سمجھنا نہیں ہے—یہ صرف سچائی کے لغوی الفاظ پر عبور حاصل کرنا ہے، اور یہ ان کے حقیقی معنی سمجھنے کے مترادف نہیں ہے۔ سچائی کا محض سطحی علم ہونے کا مطلب یہ نہیں ہے کہ تم اسے حقیقت میں سمجھتے ہویا اس کے بارے میں علم رکھتے ہو۔ سچائی کےحقیقی معنی اس کا تجربہ کرنے سے سمجھ میں آتے ہیں۔ لہٰذا، جب تم سچائی کا تجربہ کرتے ہو تو تم اسے سمجھ سکتےہو، اور تبھی تم اس کے مخفی حصوں کو سمجھ سکتے ہو۔ اپنے تجربے کو گہرا کرنا مفہوم کو سمجھنے اور سچائی کے جوہر کو سمجھنے کا واحد طریقہ ہے۔ اس لیے تم سچائی کے ساتھ ہر جگہ جا سکتے ہو، لیکن اگر تم میں کوئی سچائی نہیں ہے، تو پھر اپنے خاندان والوں کوبھی، جو بہت کم مذہبی لوگ ہیں، قائل کرنے کی کوشش کرنے کے بارے میں نہ سوچو۔ سچائی کے بغیر تم برف کےپھڑپھڑاتے گالوں کی طرح ہو لیکن سچائی کے ساتھ تم خوش اور آزاد رہ سکتے ہو اور کوئی تم پر حملہ نہیں کر سکتا۔ کوئی نظریہ کتنا ہی مضبوط کیوں نہ ہو، وہ سچائی پر غالب نہیں آسکتا۔ سچائی کے ساتھ، دنیا خود ڈول سکتی ہے اور پہاڑوں اور سمندروں کو ہٹایا جاسکتا ہے، جب کہ سچائی کی کمی ہو تو سنڈیاںشہر کی مضبوط دیواروں کو ملبے میں تبدیل کر سکتی ہیں۔ یہ ایک واضح حقیقت ہے۔


  موجودہ مرحلے پر، پہلے سچائی کو جاننا اور پھر اس پرعمل کرناا اور خود کوسچائی کے حقیقی معنی سے مزیدآراستہ کرنا بہت ضروری ہے۔ تمہیں اس کے حصول کی جستجو کرنا چاہیے۔ دوسروں کو محض اپنےالفاظ کی پیروی کرنے پر مجبور کرنے کے بجائے، تمہیں انہیں اپنےعمل کی پیروی کرنے پر مجبور کرنا چاہیے۔ صرف اسی طرح تمہیں کوئی بامعنی چیز مل سکتی ہے۔ اس سے کوئی فرق نہیں پڑتا ہے کہ تم پر کیا گزرتی ہے، چاہے تمہارا سامنا کسی سے بھی کیوں نہ ہو، جب تک تمہارے پاس سچائی ہے، تم ثابت قدم رہوگے۔ خدا کا کلام وہ ہے جو انسان کو زندگی بخشتا ہے، موت نہیں۔ اگر خدا کاکلام پڑھنے کے بعد تم زندہ نہیں ہوئے بلکہ تم پھر بھی مردہ ہو تو پھر تم میں کچھ خرابی ہے۔ اگر کچھ عرصے کے بعد تم نے خدا کے کلام کا زیادہ حصہ پڑھ لیا اور بہت سے عملی خطبات سن لیے، لیکن تم پھر بھی موت کی حالت میں ہو، تو یہ اس بات کا ثبوت ہے کہ تم سچائی کی قدر کرنے والے لوگوں میں سے نہیں ہو۔ اور نہ ہی تم سچائی کی پیروی کرنے والے شخص ہو۔ اگر تم سب نے واقعی خدا کو اپنا بنانے کی کوشش کی، تم خود کو نظریات سے آراستہ کرنے اور دوسروں کو سکھانے کے لیے بلند بانگ نظریات استعمال کرنے پر توجہ مرکوز نہیں کرو گے، بلکہ اس کے بجائے خدا کے کلام کا تجربہ کرنے اور سچائی پرعمل کرنے پر توجہ مرکوز کرو گے۔ کیا یہ وہی نہیں ہےجس میں تم کو اب داخل ہونے کی کوشش کرنی چاہیے ؟


  خدا کے پاس انسان پر اپنا عمل کرنے کے لیے محدود وقت ہے، اس لیے اگر تم اس کے ساتھ تعاون نہ کرو تو کیا نتیجہ نکل سکتا ہے؟ خُدا ہمیشہ کیوں چاہتا ہے کہ تم ایک بار سمجھ لینے کے بعد اُس کے کلام پر عمل کرو ؟ یہ اس لیے ہے کہ خدا نے اپنا کلام تم پر منکشف کیا ہے، اور تمہارا اگلا مرحلہ اس پر عمل کرنا ہے۔ تم جیسے ہی اس کلام پر عمل کرو گے، خدا ذہن منور کرنےاور رہنمائی کا کام انجام دے گا۔ یہ کام ایسے ہی کیا جانا ہے۔ خدا کا کلام انسان کو زندگی میں پھلنے پھولنے کی اجازت دیتا ہے اور اس میں کوئی ایسا عنصر نہیں ہے جو انسان کو منحرف کرنے یا اس کے غیر فعال ہونے کا سبب بن سکے۔ تم کہتے ہو کہ تم نے خدا کا کلام پڑھا ہے اور اس پر عمل کیا ہے، لیکن تم کو ابھی تک روح القدس سے کوئی کام نہیں ملا ہے۔ تمہارے الفاظ صرف کسی بچے کو بیوقوف بنا سکتے ہیں۔ ممکن ہے کہ دوسرے لوگ تمہارے ارادے سے لا علم ہوں کہ وہ درست ہے، لیکن کیا تمہارے خیال میں یہ ممکن ہے کہ خدا نہ جانتا ہو؟ یہ کیسے ہوسکتاہے کہ دوسرے خدا کے کلام پر عمل کرتے ہیں اور روح القدس کی روشنی حاصل کرتے ہیں، جب کہ تم اس کے کلام پر عمل کرتے ہو اور روح القدس کی روشنی حاصل نہیں کرتے؟ کیا خدا کے پاس جذبات ہیں ؟ اگر تمہارے ارادے واقعی درست ہیں اور تم تعاون کرتے ہو تو خدا کی طرف سے روح تمہارے ساتھ ہوگی۔ کچھ لوگ ہمیشہ اپنا جھنڈا گاڑنا چاہتے ہیں، لیکن خُدا اُنہیں اوپراُٹھنے اور گرجا گھر کی قیادت کیوں نہیں کرنے دیتا؟ کچھ لوگ بس اپنا کام پورا کرتے ہیں اور اپنے فرائض انجام دیتے ہیں، اور اس سے پہلے کہ انہیں پتا چلے، وہ خدا کی رضا حاصل کر لیتے ہیں۔ یہ کیسے ہو سکتا ہے؟ خدا انسان کے عمیق ترین دل کی جانچ کرتا ہے، اور جو لوگ سچائی کی پیروی کرتے ہیں انہیں نیک نیتی کے ساتھ ایسا کرنا چاہیے۔ جو لوگ نیک ارادے نہیں رکھتے، وہ ثابت قدم نہیں رہ سکتے۔ بنیادی طور پر، تمہارا مقصد یہ ہے کہ خدا کا کلام اپنےاندر اثر انداز ہونے دو۔ دوسرے لفظوں میں، یہ خدا کے کلام پراپنےعمل کے دوران میں اس کی حقیقی سمجھ حاصل کرنا ہے۔ شاید تمہاری خدا کے کلام کو سمجھنے کی صلاحیت ناقص ہے، لیکن جب تم خدا کے کلام پر عمل کرتے ہو، تو وہ اس نقص کو دور کر سکتا ہے، لہٰذا تمہیں نہ صرف بہت سی سچائیوں کا علم ہونا چاہیے، بلکہ تمہیں ان پر عمل بھی کرنا چاہیے۔ یہ سب سے زبردست ارتکاز ہے جسے نظر انداز نہیں کیا جا سکتا۔ یسوع نے اپنے ساڑھے تینتیس برسوں میں بے پناہ تحقیر اور بہت زیادہ تکلیفیں برداشت کیں۔ انہوں نے اتنی زیادہ تکلیفیں برداشت کیں کیونکہ انہوں نے سچائی پر عمل کیا، ہر چیز میں خدا کی رضا پوری کی، اور صرف خدا کی رضا کا خیال رکھا۔ اگر وہ سچائی پر عمل کیے بغیر اسے جان لیتے تو وہ انہیں یہ تکلیف نہ سہنا پڑتی۔ اگر یسوع یہودیوں کی تعلیمات پر عمل کرتے اور فریسیوں کی پیروی کرتے تو وہ تکلیف سے بچ جاتے۔ تم یسوع کے اعمال سے سیکھ سکتے ہو کہ انسان پر خدا کے کام کی تاثیر انسان کے تعاون سے آتی ہے، اور یہ وہ چیز ہے جسے تمہیں پہچاننا چاہیے۔ اگر یسوع نے سچائی پر عمل نہ کیا ہوتا تو کیا وہ ان مصائب کوبرداشت کرسکتے،جو انہوں نے صلیب پر سہے تھے؟ اگر وہ خدا کی رضا کے مطابق عمل نہ کرتے تو کیا وہ ایسی الم ناک دعا مانگ سکتے تھے ؟لہٰذا، تمہیں حق پر عمل کرنے کی خاطر تکلیف برداشت کرنا چاہیے؛یہ اس قسم کی تکلیف ہے جس سےکسی شخص کو گزرنا چاہیے۔


  نجات پانے والا شخص وہ ہے جو سچ پر عمل کےلیے رضامند ہو


  خطبات میں اکثر کلیسا کی مناسب زندگی گذارنے کی ضرورت کا تذکرہ ہوتا ہے۔ مگر ایسا کیوں ہے کہ کلیسا کی زندگی میں ابھی تک بہتری نہیں آئی اور ابھی تک وہی پرانی چیز کیوں برقرار ہے؟ کیا ایک نوے برس کے آدمی کے لیے عام سی بات ہوسکتی ہے کہ وہ گذرے ہوئے دور کے بادشاہ کے طور پر زندگی گذارے؟ اگرچہ جو ذائقہ دار چیزیں آج کے لوگ کھاتے اور پیتے ہیں وہ وہ گذشتہ دور میں بہت کم چکھی گئی تھیں، کلیسا کی زندگی میں کوئی بڑی تبدیلی واقع نہیں ہوئی۔ یہ سب نئی بوتل میں پرانی شراب ڈالنے جیسا رہا ہے۔ پھر خدا کےاتنا کچھ کہنے کا کیا فائدہ ہوا؟ بہت سے مقامات پر کلیساؤں میں کوئی تبدیلی واقع نہیں ہوئی۔ اگرچہ میں نے کلیسا کی زندگی کا تجربہ نہیں کیا مگر میں نے یہ سب اپنی آنکھوں سے دیکھا اور یہ میرے دل پر آشکار ہے۔ کلیسا میں ہونے والے اجتماعات کو میں پوری طرح جانتا ہوں۔ ان میں زیادہ بہتری نہیں آئی اور اس کی مثال اُسی کہاوت جیسی ہے؛ نئی بوتلوں میں پُرانی شراب ڈالنا۔ کچھ بھی نہیں بدلا! جب کوئی انہیں ہانک رہاا ہو تو لوگ آگ کی طرح بھڑک اٹھتے ہیں اور جب ان کی مدد کے لیے کوئی نہ ہو تو برف کی سل بن جاتے ہیں۔ اکثریت عملی چیزوں پر بات نہیں کرسکتی اور قائدین تو کم یاب ہوگئے ہیں۔ خطبات اگرچہ بلند پایہ ہیں مگرشاذونادر ہی کوئی اندر داخل ہوپایا ہے۔ چند لوگ خدا کا کلام دل سے لگاتے ہیں۔ ان کی آنکھیں یہ کلام سنتے ہی نم ہوجاتی ہیں مگر وہ اسے ایک طرف رکھتے ہی خوش اور پیٹھ پھیرتے ہی رُوکھے اور بے نُور ہوجاتے ہیں۔ سچ پوچھیں تو تم لوگ خدا کے الفاظ کو دل سے ہی نہیں لگاتے اور تم آج اُس کے کلام کو خزانے کے طور پر بھی نہیں دیکھتے۔ اُس کا کلام پڑھ کر ا تم بس بے چین ہوجاتے ہو اور اسے زبانی یاد کرتے وقت تم میں تناؤ پیدا ہوجاتا ہے، جب خدا کے کلام پر عمل کرنے کا وقت آتا ہے تو یہ کنوئیں کے پمپ کی ہتھی کو گھوڑے کی دُم کے بال سے موڑنے کے مترادف ہوتا ہے۔ خواہ جتنی بھی کوشش کرلو، تم خاطرخواہ توانائی جمع نہیں کرسکتے۔ خُدا کا کلام پڑھتے وقت ا تم ہمیشہ توانائی سے معمور ہوتے ہو مگر جب اس پر عمل کا وقت آتا ہے تو غافل ہوجاتے ہو۔ دراصل یہ الفاظ مشقت سے ادا کرنے اور صبر سے دہرانے کی ضرورت نہیں ہوتی؛ لیکن یہ حقیقت ہے کہ لوگوں کا خُدا کا کلام بس سننا مگر عمل نہ کرنا خُدا کے کام کی راہ میں رُکاوٹ بن گیا ہے۔ میں یہ سامنے نہیں لاسکتا، میں اس پر بات نہیں کرسکتا۔ میں ایسا کرنے پر مجبور ہوں۔ ایسا نہیں ہے کہ میں انسانی کمزوریاں بے نقاب کرکے خوشی محسوس کرتا ہوں۔ تم یہ سمجھتے ہو کہ ا تم لوگوں کا عمل کرنا لگ بھگ کافی ہے—کہ جب الہامات عروج پر ہوتے ہیں تو تم میں نفوذ کی صلاحیت بھی بلند ہوتی ہے۔ کیا یہ اتنی سادہ سی بات ہے؟ ا تم ان بنیادوں کا کبھی مشاہدہ نہیں کرتے جن پر آخر کارا تمہارے تجربات کی تعمیر ہوتی ہے! اس لمحے تمہارے اجتماعات کو کلیسا کی مناسب زندگی ہرگز نہیں کہا جاسکتا اور نہ ہی کم از کم یہ ایک مناسب روحانی زندگی کی تشکیل کرتے ہیں۔۔ یہ محض ان لوگوں کے گروہ کا اجتماع ہے جو گپ شپ اور گانے سے لطف اندوز ہوتے ہیں۔ سیدھی بات کی جائے تو اس میں کوئی زیادہ حقیقت نہیں ہے۔ واضح بات یہ ہے کہ اگر ا تم سچ پر عمل نہیں کرتے تو پھر حقیقت کہاں ہے؟ کیا یہ کہنا محض شیخی نہیں کہ تم حقیقت کے حامل ہو؟ جو ہمیشہ کام سرانجام دیتے ہیں وہ خود پسند اور متکبر ہوتے ہیں، وہ جو اطاعت کرتے ہیں وہ کسی تربیت کے موقع کے بغیر خاموش اور اپنےسر جھکائے رکھتے ہیں۔ جو لوگ کام کرتے ہیں وہ بولنے کے سوا کچھ نہیں کرتے، وہ بلند بانگ تقاریر کرتے چلے جاتے ہیں اور پیروکار بس انہیں سنتے ہیں۔ اس سے کوئی قابلِ ذکر تبدیلی نہیں آتی؛ یہ سب ماضی کے طریقے ہیں! آج ا تمہارا سرِ تسلیم خم کرنے کے قابل ہونا، اپنی خوشی سےمداخلت اور عمل کی ہمت نہ کرنے کی وجہ خُدا کے انتظامی احکامات کی آمد ہے۔ یہ وہ تبدیلی نہیں جو تم میں اتمہارے تجربے کی بنا پر واقع ہوئی ہو۔ حقیقت یہ ہے کہ تم آج کچھ ایسے کام کرنے کی مزید ہمت ہی نہیں رکھتے جو انتظامی احکامات کی خلاف ورزی سمجھے جاتے ہوں کیونکہ خُدا کے کلام کا کام واضح تاثیر رکھتا ہے اور یہ لوگوں کو تسخیر کرچکا ہے۔ مجھے کسی سے پوچھنے دیں: تمہاری آج تک کی کامیابیوں میں ا تمہاری محنت کے پسینے کا کس حد تک ہاتھ ہے؟ اس میں سے کتنا کچھ خُدا کی طرف سے براہ راست تمہیں بتانے سے واقع ہوا ہے؟ تم اس سوال کا کیا جواب دو گے؟ کیا تم ہکا بکا اور گنگ ہوجا ؤ گے؟ ایسا کیوں ہے کہ دوسرے لوگ اپنے کئی حقیقی تجربات کے بارے میں بتانے اور تمہیں رزق فراہم کرنے کے قابل ہیں، جبکہ ا تم بس وہ کھاتے ہو جو دُوسروں نے پکایا ہو؟ کیا ا تم شرمندہ نہیں ہوتے؟ تم حقائق کی تلاش کے لیے امتحان لے سکتے ہیں، ان لوگوں کا مشاہدہ کرکے جو نسبتاً اچھے ہیں: تمہیں کس قدر سچائی کا ادراک ہوتا ہے؟ تم اس پر کتنا عمل کرتے ہو؟ ا تم کس سے زیادہ پیار کرتے ہو، خود سے یا خُدا سے؟ کیا ا تم اکثر دیتے زیادہ ہو یا وصول زیادہ کرتے ہو؟ کتنے مواقع پرجب تمہاری نیت خراب تھی اور ا تم نے پُرانی اصلیت کو خیر باد کہہ کر خُدا کی منشا پوری کی ہے؟ بس یہ چند سوالات کئی لوگوں کو مخمصے میں ڈال دیں گے کیونکہ لوگ اپنی بُری نیت کو جانتے ہوئے بھی غلط راستے کا انتخاب کرتے ہیں اور وہ اپنے جسم کو چھوڑنے پر تیار نہیں ہوتے۔ زیادہ تر لوگ گناہ کو اپنے اند ربے مہار دوڑتا پھرنے کا موقع اور ان کے ہرعمل کے دوران انہیں ہدایت دیتے رہنے کی اجازت دیتے ہیں۔ وہ اپنے گناہوں پر غالب نہیں آسکتے اور وہ گناہوں کی زندگی گذارتے چلے جاتے ہیں۔ اس مرحلے پر پہنچ کر کون نہیں جانتا کہ ان سے کتنے بُرے اعمال سرزد ہوئے ہیں؟ اگر تم یہ کہتے ہوکہ تم نہیں جانتے، تو تم سفید جھوٹ بول رہے ہو۔ سچ پچھو تو یہ سب تمھاری پرانی ذات ترک کرنے سے عدم رغبت ہے۔ بار بار اتنے سارے پچھتاوے بھرے "دل کے الفاظ" استعمال کرنے کی کیا ضرورت ہے جو اپنی قدر کھوچکے ہیں۔ کیا اس سے تمہیں زندگی میں پھلنے پھولنے میں مدد ملتی ہےں؟ یہ کہا جاسکتا ہے کہ خود شناسی ا تمہارا ہر وقت کا کام ہے۔ میں لوگوں کو ان کی اطاعت اور خدا کے کلام پر عمل کے ذریعے کامل بناتا ہوں۔ اگر تم خدا کا کلام بھی ویسے ہی پہن لیتے ہو جیسے تم لباس پہنتے ہو کہ ا تم ہوشیار اور صاحب طرز دکھائی دو تو کیا خود کو اور دُوسروں کو دھوکا نہیں دے رہے ؟ اگر تمہارے پاس بات کرنے کے لیے بہت مگر عمل کے لیے کچھ نہیں ہے تو آپ کو کیا حاصل ہوگا؟


  کئی لوگ تھوڑا بہت عمل کے بارے میں اور ذاتی تاثرات کے بارے میں بات کرسکتے ہیں لیکن اس میں سے زیادہ تر دوسروں کے الفاظ سے حاصل ہونے والی روشنی ہے۔ اس میں ان کے اپنے عمل سے حاصل ہونے والا کچھ بھی شامل نہیں، اور نہ ہی اس میں وہ شامل ہے جو وہ اپنے تجربات سے دیکھتے ہیں۔ میں پہلے ہی اس مسئلے کے ہر پہلوپر بات کرچکا ہوں؛ یہ مت سوچو کہ مجھے کچھ معلوم نہیں۔ ا تم محض کاغذی شیر ہو لیکن شیطان کو تسخیرکرنے، فاتحانہ شہادتیں رکھنے اور خُدا کی شان زندہ کرنے کی بات کرتے ہو۔ یہ سب احمقانہ باتیں ہیں۔ کیا تم سوچتے ہو کہ خُدا نے آج جو بھی کہا وہ اس لیے کہا کہ تم اس کی تعریف کرسکو؟ تمہارا منہ اپنی پُرانی ذات ترک اور سچ پر عمل کرنے کی باتیں کرتا ہے مگر آپ کے ہاتھ کچھ اور کرتوت کررہے ہیں، آپ کا دل کوئی اور منصوبے بنارہا ہے—کیسے انسان ہو ا تم؟ اتمہارا دل اور ہاتھ ایک ہی اور یکساں کیوں نہیں ہیں؟ اتنی زیادہ تبلیغ کھوکھلے الفاظ میں بدل چکی ہے۔ کیا یہ دل توڑنے والی بات نہیں ہے؟ اگر تم خدا کے کلام پر عمل کرنے کے قابل نہیں تو اس سے یہ ثابت ہوتا ہے کہ تم اس طریقے میں داخل ہوئے جس پر روح القدس کام کرتی ہے، اور ابھی ا تم تک اس کی رہنمائی نہیں پہنچی۔ اگر ا تم کہتے ہو کہ ا تم صرف خُدا کا کلام سمجھ سکتے ہو مگر اس پر عمل نہیں کرسکتے تو ا تم ایک ایسے شخص ہو جسے سچائی سے کوئی محبت نہیں۔ خُدا ایسے انسان کو بچانے نہیں آتا۔ جب گناہ گاروں کو بچانے، غریبوں کو بچانے اور ان تمام لاچارلوگوں کو بچانے کے یسوع مصلوب کیے گئے تو انہیں سخت اذیت برداشت کر نی پڑی ے۔ ان کی مصلوبیت نے گناہوں کے فدیے کا کام کیا۔ اگر ا تم خُدا کے کلام پر عمل نہیں کرسکتے تو تمہیں جتنی جلدی ہوسکے یہاں سے روانہ ہوجانا چاہیے اور ایک مفت خورے کی طرح خُدا کے گھر میں ٹکے نہیں رہنا۔ بہت سےلوگوں کو خود کو ان اعمال سے روکنامشکل لگتا ہے نہیں پاتے جو خُدا کے خلاف کھلی سرکشی ہیں۔ کیا وہ لوگ موت کو دعوت نہیں دے رہے؟ یہ لوگ خُدا کی سلطنت میں داخل ہونے کی بات کیسے کرسکتے ہیں؟ کیا یہ خُدا کا چہرہ دیکھنے کی جُرات کر پائیں گے؟ خُدا کی عطا کردہ خوراک کھانا اور خُدا کے خلاف بداعمالیاں کرنا، بغض، کینہ رکھنا اور چالیں چلنا جبکہ خُدا نے تمہیں اجازت دے رکھی ہے کہ ا تم اس کے عطا کردہ انعامات سے لطف اٹھاؤ۔ کیا یہ نعمتیں وصول کرتے ہوئے تمہیں ہاتھ جلتےمحسوس نہیں ہوتے ؟ کیا تم محسوس نہیں کرتے کہ تمہارے چہرے لال ہورہے ہیں؟ خُدا کے خلاف کوئی عمل کرکے اور "سرکشی اختیار کرنے" کے منصوبوں پر عمل درآمد کے بعد، کیا تمہیں خوف محسوس نہیں ہوتا؟ اگر تمہیں کچھ محسوس نہیں ہوتا، تو تم آکسی مستقبل کی بات کیسے کرسکتے ہو؟ ا بہت پہلے ہی سے تمہارا کوئی مستقبل نہیں تھا تو تم اب بھی کوئی بڑی توقعات کیسے رکھ سکتے ہو؟ اگر شرمناک بات کرنے کے بعدتمہیں کوئی پچھتاوا نہیں ہوتا اور تمہارے دل میں کوئی آگاہی نہیں ہے تو کیا اس کا مطلب یہ نہیں کہ خُدا ا پہلے ہی تمہیں دھتکار چکا ہے؟ بے تحاشا اور بے قابو انداز میں بولنا اور عمل کرنا ا تمہاری فطرت بن چکا ہے؛ اس صورت میں خدا تمہیں کامل کیسے بناسکتا ہے؟ کیا تم دنیا بھر میں چلنے پھرنے کے قابل ہو گے ؟ تم سے کون قائل ہو گا؟ جو تمہاری حقیقت سے آشنا ہوں گےوہ تم سے دُور ہو جائیں گے۔ کیا کیا یہ خدا کی سزا نہیں ہے؟ مجموعی طور پر، اگر صرف باتیں ہیں اور کوئی عمل نہیں تو ا کوئی بڑھوتری نہیں ہوگی۔ اگرچہ ہوسکتا ہے کہ تمہاری گفتگو کے دوران روح القدس تم پر اپنا کام کررہی ہو، لیکن اگر تم عمل نہیں کرتے تو روح القدس کام چھوڑ دے گی۔ اگر تم اسی طرح چلتے رہے تو مستقبل اور اپنا سب کچھ خُدا کے سپرد کرنے کی بات کیسے ہوگی؟ تم اپنا سب کچھ خُدا کے سپر د کرنے کی بات تو کرسکتے ہو مگر تم نے خُدا کو اپنا سچا پیار نہیں دیا۔ اُسے تم سے صرف زُبانی عقیدت ملتی ہے۔ اُسے ا تمہاری جانب سے سچائی پر عمل کی نیت نہیں ملی۔ کیا یہ تمہارا اصل قد و قامت ہوسکتا ہے؟ اگر تم ایسے ہی چلتے رہے تو خُدا تمہیں کامل انسان کب بنائے گا؟ کیا تم اپنے ا تاریک اور اُداس مستقبل پر پریشانی محسوس نہیں کرتے؟ کیا تمہیں احساس نہیں ہوتا کہ خُدا تم میں امید کھوبیٹھاہے ؟ کیا تم نہیں جانتے کہ خُدا زیادہ تعداد میں اور زیادہ نئے انسانوں کو کامل بنانا چاہتا ہے؟ کیا پُرانی چیزیں اپنا آپ باقی رکھ سکتی ہیں؟ آج تم خدا کے کلام پر توجہ نہیں دے رہے: کیا تم آنے والے کل کا انتظار کررہے ہو؟


  ایک مناسب گلہ بان کو کس چيز سے لیس ہونا چاہیے


  تمہیں ان بہت سی حالتوں کو سمجھنے کی ضرورت ہے جن میں لوگ اس وقت ہوں گے جب روح القدس ان پر کام کرے گی۔ خاص طور پر، جو لوگ خدا کی خدمت میں تعاون کرتے ہيں ان کی ان حالتوں پر اور بھی مضبوط گرفت ہونی چاہیے۔ اگر تم صرف بہت سارے تجربات یا داخلہ حاصل کرنے کے طریقوں کے بارے میں بات کرتے ہو، تو یہ ظاہر کرتا ہے کہ تمہارا تجربہ حد سے زیادہ یک طرفہ ہے۔ اپنی اصلی حالت کو جانے اور سچائی کے اصولوں کو سمجھے بغیر مزاج میں تبدیلی ممکن نہيں ہے۔ اپنی اصل حالت اور روح القدس کے کام کے اصول جانے یا اس کے مہیا کردہ ثمرات کو سمجھے بغیر تمہارے لیے شیطانی روحوں کے کام پہچاننا مشکل ہو جائے گا۔ تمہیں شیطانی روحوں کے کام کے ساتھ ساتھ انسان کے تصورات بھی لازماً بے نقاب کرنے چاہئیں، اور سیدھے مسئلے کے مرکز تک رسائی حاصل کرنی چاہیے؛ تمہیں لوگوں کے عمل میں بہت سے انحرافات اور ان مشکلات کی نشاندہی بھی کرنی چاہیے جو خدا پر ایمان رکھنے میں انہیں ہو سکتی ہيں، تاکہ وہ ان کو پہچان سکیں۔ کم از کم، تمہیں انہيں منفی یا غیر فعال محسوس نہيں ہونے دینا چاہیے۔ تاہم، تمہیں ان مشکلات کو سمجھنا چاہیے جو زیادہ تر لوگوں کے لیے معروضی طور پر موجود ہيں، تمہیں خلاف عقل ہونا یا "سور کو گانا سکھانے کی کوشش" ہرگز نہیں کرنا چاہیے؛ جو کہ ایک احمقانہ رویہ ہے۔ لوگوں کو درپیش بہت سی مشکلات کو حل کرنے کے لیے، تمہیں پہلے روح القدس کے کام کی حرکیات کو سمجھنا ہوگا؛ تمہارے لیے یہ سمجھنا لازم ہوگا کہ روح القدس مختلف لوگوں پر کس طرح کام کرتی ہے، تمہيں لوگوں کو درپیش مشکلات اور ان کی خامیوں کی سمجھ ہونی چاہیے، اور تمہارے لیے کسی انحراف یا کوئی غلطیاں کیے بغیر اس مسئلے کے کلیدی مسائل کو دیکھنا اور اس کے منبع تک پہنچنا لازمی ہے۔ صرف اسی قسم کا شخص خدا کی خدمت میں تعاون کرنے کا اہل ہے۔


  تم کلیدی مسائل کو سمجھنے اور بہت سی چيزوں کو واضح طور پر دیکھنے کے قابل ہو یا نہیں، یہ تمہارے انفرادی تجربات پر منحصر ہے۔ جس انداز میں تمہارا تجربہ ہوتا ہے، اسی انداز میں تم دوسروں کی رہنمائی کرتے ہو۔ اگر تم حروف اور عقائد سمجھتے ہو، تو تم حروف اور عقائد کو سمجھنے میں دوسروں کی رہنمائی کر پاؤ گے۔ جس انداز سے تم خدا کے کلام کی حقیقت کا تجربہ کرتے ہو، اسی انداز سے تم دوسروں کو خدا کے ارشادات کی حقیقت تک رسائی حاصل کرنے میں رہنمائی کر پاؤ گے۔ اگر تم بہت ساری سچائیاں سمجھنے کے قابل ہو اور خدا کے کلام میں سے بہت سی چيزوں سے واضح طور پر بصیرت حاصل کر سکتے ہو، تو تم دوسروں کو بہت سی سچائیاں سمجھانے کے قابل ہو پاؤ گے، اور تم جن لوگوں کی رہنمائی کرو گے، وہ الہامات کی واضح سمجھ حاصل کر پائيں گے۔ اگر تم مافوق الفطرت احساسات سمجھنے پر توجہ مرکوز کرتے ہو، تو جن کی تم رہنمائی کرتے ہو، وہ بھی ایسا ہی کر پائيں گے۔ اگر تم عمل کو نظر انداز کرتے ہو، اس کےبجائے بحث پر زور دیتے ہو، تو جن کی تم رہنمائی کرتے ہو وہ بھی عمل کیے بغیر یا اپنے مزاجوں میں کوئی تبدیلی حاصل کیے بغیر بحث پر توجہ مرکوز کریں گے؛ وہ کسی سچائی پر عمل کیے بغیر صرف سطحی طور پر پرجوش ہوں گے۔ تمام لوگ دوسروں کو وہی فراہم کرتے ہيں جو خود ان کے پاس ہوتا ہے۔ کوئی شخص جس قسم کا ہوتا ہے وہی اس راستے کا تعین کرتا ہے جس کی طرف وہ دوسروں کی رہنمائی کرتا ہے، اسی طرح ان لوگوں کی قسم کا بھی، جن کی وہ رہنمائی کرتا ہے۔ خدا کے استعمال کے لیے صحیح معنوں میں موزوں ہونے کے لیے، تمہارے اندر نہ صرف آرزو ہونی چاہیے، بلکہ تمہیں خدا کی طرف سے زبردست آگہی، اس کے کلام سے رہنمائی، اس کی طرف سے معاملت میں لائے جانے کا تجربہ، اور اس کے الفاظ کے تزکیہ کی بھی ضرورت ہوتی ہے۔ اس کے بطور بنیاد ہونے کے ساتھ، عام حالات میں، تمہيں اپنے مشاہدات، خیالات، غور وفکر اور نتائج پر توجہ دینا چاہیے اور اسی کے مطابق جذب یا ختم کرنے میں مشغول ہونا چاہیے۔ یہ تمہارے حقیقت میں داخل ہونے کے تمام راستے ہيں، اور ان میں سے ہر ایک ناگزیر ہے۔ خدا اسی طرح کام کرتا ہے۔ اگر تم اس طریقے میں داخل ہوتے ہو جس کے ذریعے خدا کام کرتا ہے، تو تمہیں ہر روز اس کی طرف سے کامل ہونے کے مواقع مل سکتے ہیں۔ اور اس بات سے قطع نظر کہ تمہارا ماحول سخت ہے یا سازگار، چاہے تم کو آزمایا جا رہا ہو یا لالچ دیا جا رہا ہو، چاہے تم کام کر رہے ہو یا نہ کر رہے ہو، اور چاہے تم ایک فرد کی حیثیت سے زندگی گزار رہے ہو یا اجتماعی طور پر، تم کسی بھی وقت، ہمیشہ ان میں سے کسی بھی محروم ہوئے بغیر، خدا کی طرف سے کامل ہونے کے مواقع پاؤ گے۔ تم ان سب کو دریافت کرنے کے قابل ہو جاؤ گے—اور اس طرح، تمہیں خدا کے کلام کا تجربہ کرنے کا راز مل جائے گا۔


  تجربے کے بارے


  پطرس نے اپنے تمام تجربات کے دوران، سینکڑوں آزمائشوں کا سامنا کیا۔ اگرچہ آج کل کے لوگ "آزمائش" کی اصطلاح سے واقف ہیں، لیکن وہ اس کے حقیقی معنی اور حالات کو لے کر تذبذب میں ہیں۔ خدا لوگوں کے عزم کو پختہ بناتا ہے، ان کے اعتماد کو نکھارتا ہے، اور ان کے ہر حصے کو مکمل کرتا ہے، اور یہ بنیادی طور پر آزمائشوں کے ذریعے حاصل کیا جاتا ہے، جو روح القدس کا پوشیدہ کام بھی ہے۔ ایسا لگتا ہے جیسے خدا نے لوگوں کو چھوڑ دیا ہے، اور اسلئے اگر وہ محتاط نہیں رہے، تو وہ ان آزمائشوں کو شیطان کے بہکاوے کے طور پر دیکھیں گے۔ اصل میں، بہت سی آزمائشوں کو بہکاوا خیال کیا جا سکتا ہے، اور یہی وہ اصول اور قانون ہے جس کے ذریعے خدا کام کرتا ہے۔ اگر لوگ واقعی خدا کے وجود پر یقین کر کے زندگی گزارتے ہیں، تو وہ ایسی چیزوں کو خدا کی طرف سے آزمائش سمجھیں گے، اور یہ انھیں پھسلنےنہیں دے گا۔ کوئی اگر یہ کہتا ہے کہ چونکہ خدا ان کے ساتھ ہے، لہذا یقینا شیطان ان کے قریب نہیں آئے گا، یہ مکمل طور پر درست نہیں ہے؛ اگر ایسا ہوتا تو اس بات کی وضاحت کیسے کی جا سکتی ہے کہ بیابان میں چالیس دن روزہ رکھنے کے بعد یسوع کو شیطانی بہکاوے کا سامنا کرنا پڑا؟ اسلئے اگر لوگ خدا پر یقین کے بارے میں اپنے خیالات کو صحیح معنوں میں درست کریں تو وہ بہت سی چیزوں کو زیادہ واضح طور پر دیکھیں گے، اور ان کی سمجھ میں کوئی کمی اور غلط فہمی نہیں ہوگی۔ اگر کوئی واقعی خدا کی طرف سے کامل بنائے جانے کا پختہ ارادہ رکھتا ہے، تو اسے ان تمام معاملات سے رجوع کرنا چاہیے جن کا سامنا اسے بہت سے زاویوں سے کرنا پڑتا ہے، صرف بائیں طرف سے اور نہ ہی صرف دائیں طرف سے۔ اگر تم کو خدا کے کام کا علم نہیں ہے تو تم نہیں جان سکوگے کہ خدا کے ساتھ کس طرح تعاون کرنا ہے۔ اگر تم خدا کے کام کے اصولوں کو نہیں جانتے اور شیطان انسان کو کیسے بہکاتا ہے اس سے ناواقف ہو، توتمہارے پاس عمل کرنے کا کوئی راستہ نہیں ہوگا۔ صرف پرجوش جستجو تم کو خدا کی طرف سے مطلوبہ نتائج حاصل نہیں کرنے دے گی۔ تجربہ کرنے کا ایسا ذریعہ لارنس کے پاس موجود ذریعہ کے مشابہ ہے: کسی بھی طرح کا امتیاز کیے بغیر اور صرف تجربے پر توجہ مرکوز کرتے ہوئے، اس بات سے بالکل بے خبر کہ شیطان کا کام کیا ہے، روح القدس کا کام کیا ہے، انسان خدا کی موجودگی کے بغیر کس حالت میں ہے، اور کس قسم کے لوگوں کو خدا کامل بنانا چاہتا ہے۔ مختلف قسم کے لوگوں کے ساتھ معاملہ کرتے وقت کن اصولوں کو اپنانا چاہیے،حال میں خدا کی مرضی کو کیسے پایا جائے، خدا کے مزاج کو کیسے جانا جائے، اور کن لوگوں، حالات اور زمانے کی طرف خدا کی رحمت، عظمت اور راستبازی کا رخ ہے—ان میں سے اس کے پاس کسی کی بھی بصیرت نہیں ہے۔ اگر لوگوں کے پاس اپنے تجربات کے بنیاد کے طور پر متعدد نقطہ نظر نہیں ہیں، تو پھر زندگی سوال سے باہر ہے، اور تجربہ اس سے بھی زیادہ بعید چیز ہے؛ وہ احمقانہ طور پر ہر چیز کو تسلیم کرنے اور برداشت کرنے کے عمل کو جاری رکھ سکتے ہیں۔ ایسے لوگوں کو کامل بنانا بہت مشکل کام ہے۔ یہ کہا جا سکتا ہے کہ اگر تمہارے پاس اوپر بیان کردہ نظریات میں سے کچھ نہیں ہے، تو یہ اس بات کا کافی ثبوت ہے کہ تم ایک فاتر العقل ہو، تم نمک کے اس ستون کی طرح ہو جو اسرائیل میں ہمیشہ کھڑارہتا ہے۔ ایسے لوگ بیکار ہوتے ہیں، کسی کام کے نہیں ہوتے! کچھ لوگ صرف آنکھیں بند کرکے تسلیم کرتے ہیں، وہ ہمیشہ اپنے آپ کو جانتے ہیں اور نئے معاملات سے نمٹنے کے لیے ہمیشہ اپنے طرز عمل کا استعمال کرتے ہیں، یا وہ معمولی معاملات سے نمٹنے کے لیے "حکمت" کا استعمال کرتے ہیں جو ناقابل ذکر ہیں۔ ایسے لوگ عقل سے عاری ہوتے ہیں، اور گویا ان کی فطرت ہے کہ، بذات خود منتخب ہونے سے دستبردار ہو جائیں اور وہ ہمیشہ ایسے ہی ہوتے ہیں؛ وہ کبھی نہیں بدلتے۔ ایسے لوگ بے وقوف ہیں جن میں ذرہ برابر بھی بصیرت نہیں۔ وہ کبھی اقدامات کرنے کی کوشش نہیں کرتے جو حالات یا مختلف لوگوں کے لیے موزوں ہوں۔ ایسے لوگوں کے پاس تجربہ نہیں ہوتا۔ میں نے کچھ ایسے لوگوں کو دیکھا ہے جو اپنے علم میں اس قدر جکڑے ہوئے ہیں کہ جب بد روحوں کے کام میں مبتلا لوگوں سے انکا سامنا ہوتا ہے تو وہ سر جھکا لیتے ہیں اور اپنے گناہوں کا اعتراف کرتے ہیں، کھڑے ہو کر ان کی مذمت کرنے کی ہمت نہیں رکھتے۔ اور جب روح القدس کے واضح کام کا سامنا کیا، تو اطاعت کرنے کی ہمت نہ کی۔ ان کا یقین ہے کہ بد روحیں بھی خدا کے قبضے میں ہیں، اور ان کے خلاف کھڑے ہونے اور ان کا مقابلہ کرنے کی ذرا سی بھی ہمت نہیں ہے۔ ایسے لوگ خُدا کو شرمندہ کرتے ہیں، اور اُس کے لیے بھاری بوجھ اُٹھانے سے بالکل عاجز ہیں۔ ایسے احمق کسی قسم کی تفریق کرنے سے قاصر ہیں۔ اس لیے تجربہ کرنے کے ایسے ذرائع کو ہٹا دینا چاہیے، کیونکہ یہ خدا کی نظر میں ناقابل برداشت ہے۔


  خدا واقعی لوگوں کی بھلائی کے لئے بہت کام کرتا ہے، کبھی ان کو آزماتا ہے، کبھی ان کو صحیح ترکیب دینے کے لیے ماحول سازی کرتا ہے، اور کبھی ان کی رہنمائی اور ان کی خامیوں کو دور کرنے کے لیے کلام کرتا ہے۔ کبھی کبھی روح القدس لوگوں کو خدا کے بنائے ہوئے ماحول کی طرف لے جاتا ہے تاکہ وہ انجانے میں بہت سی باتوں کو دریافت کرسکیں جن کی ان میں کمی ہے۔ لوگوں کے کردار اور گفتار کے ذریعہ اور انجانے میں لوگوں کو دوسروں کے ساتھ سلوک کرنے کے انداز اور چیزوں سے نمٹنے کے طریقے کے ‍ذریعہ، روح القدس ان پر بہت سی چیزیں عیاں کرتا ہے جو وہ پہلے نہیں سمجھتے تھے، انہیں بہت سی چیزوں اور لوگوں کو واضح طور پر دیکھنے دیتا ہے۔ انہیں بہت کچھ دیکھنے کی اجازت دیتا ہے جس سے وہ پہلے بے خبر تھے۔ جب تم دنیا میں مشغول ہوجاتے ہو، تو تم آہستہ آہستہ دنیا کی چیزوں کو سمجھنے لگتے ہو، اور اس سے پہلے کہ تم اپنے انجام کو پہنچو، تم یہ نتیجہ اخذ کر سکتے ہو: "انسان بننا واقعی مشکل کام ہے۔" اگر تم خدا کے سامنے تجربہ کرنے کے لئے کچھ وقت گزارتے ہو، اور خدا کے کام اور اس کے مزاج کو سمجھنا چاہتے ہو، تو تم لاشعوری طور پر بہت زیادہ بصیرت حاصل کرو گے، اور تمہارا قد آہستہ آہستہ بڑھے گا۔ تم بہت سی روحانی چیزوں کو بہتر طور پر سمجھو گے، اور خاص طور پر تم خدا کے کام کے بارے میں مزید واضح ہو جاؤ گے۔ تم خُدا کے کلام، خُدا کے کام، خُدا کے ہر عمل، خُدا کے مزاج، اور خُدا اور اسکی قدرت کو اپنی زندگی کے اثاثہ کے طور پر قبول کرلوگے۔ اگر تم صرف دنیا میں بیکار گھومتے پھروگے، تو تمہارے پر مزید سخت ہوتے جائیں گے، اور خُدا کے خلاف تمہاری مزاحمت اور زیادہ بڑھتی جائے گی؛ پھر خدا تم کو کیسے استعمال کرسکتا ہے؟ چونکہ ہر بات میں "میری رائے میں" کہنا تمہاری جبلت کا حصّہ ہے، ایسی صورت میں خدا تم کو استعمال نہیں کرتا۔ جتنا زیادہ تم خدا کی بارگاہ میں رہو گے، اتنے ہی زیادہ تجربات حاصل کروگے۔ اگر تم اب بھی دنیا میں جانورکی طرح رہتے ہو—منہ سے خدا پر یقین کا دعوی کرتے ہو لیکن تمہارادل کہیں اور ہے—اور اگر تم اب بھی زندگی گزارنے کے لئے دنیاوی فلسفوں کا مطالعہ کرتے ہو تو کیا تمہاری تمام سابقہ محنتیں بے کار نہیں ہیں؟ لہٰذا، لوگ جتنا زیادہ خدا کی بارگاہ میں ہوں گے، خدا کی طرف سے ان کا کامل ہونا اتنا ہی آسان ہوگا۔ یہ وہ راستہ ہے جس کے ذریعے روح القدس اپنا کام کرتا ہے۔ اگر تم یہ نہیں سمجھتے تو تمہارے لیے صحیح راستے پر آنا ناممکن ہو جائے گا، اور خدا کی طرف سے کامل ہونے کا تو سوال ہی نہیں ہو گا۔ تم معمول کی روحانی زندگی نہیں گزار سکو گے؛ ایسا لگے گا جیسے تم معذور ہو، اور تمہارے پاس صرف تمہاری اپنی سخت محنت ہوگی اور خدا کا کوئی کام نہیں ہوگا۔ کیا یہ تمہارے تجربہ کرنے میں غلطی نہیں ہے؟ ضروری نہیں کہ تم کو خدا کی بارگاہ میں حاضری دینے کے لیے دعا کا سہارا لینا پڑے؛ بعض اوقات یہ تمہارے خدا کے بارے میں غور کرنے یا اس کے کام پر غور کرنے سے بھی ہو جاتا ہے، کبھی کسی معاملے سے نمٹنے میں، اور کبھی کسی واقعہ میں تمہارے ظاہر ہونے کے ‍ذریعہ سے بھی تم خدا کے حضور میں آجاتے ہو۔اکثر لوگ کہتے ہیں، "کیا میں خدا کے حضور میں نہیں ہوں، جبکہ میں اکثر دعا کرتا رہتا ہوں؟" بہت سے لوگ "خدا کے حضور میں" لگاتار دعا کرتے رہتے ہیں۔ ہوسکتا ہے کہ دعائیں صرف ان کے ہونٹوں پر ہوں، لیکن وہ خدا کی بارگاہ میں نہیں ہوتے۔ یہ وہ واحد ذریعہ ہے جس کے ذریعہ ایسے لوگ خدا کی بارگاہ میں اپنے حالات برقرار رکھ سکتے ہیں؛ وہ ہر وقت خدا کے ساتھ مشغول ہونے کے لئے اپنے دلوں کا استعمال کرنے سے بالکل قاصر ہیں، اور نہ ہی وہ تجربہ کے ذریعہ خدا کے سامنے آنے کے قابل ہیں، خواہ غور و فکر کے ذریعہ، خاموش مراقبہ کے ذریعہ، یا خدا کے بوجھ کو ذہن میں رکھتے ہوئے اپنے دلوں میں خدا کے ساتھ مشغول ہونے کے لئے اپنے دماغ کا استعمال کرتے ہوئے- وہ صرف منہ سے آسمان پر موجود خدا سے دعائیں کرتے ہیں۔ زیادہ تر لوگوں کے دل خدا سے خالی ہیں، اور خدا صرف وہاں ہوتا ہے جب وہ اس کے قریب ہوتے ہیں؛ زیادہ تر وقت، خدا وہاں ہوتا ہی نہیں ہے۔ کیا یہ کسی کے دل میں خدا کے نہ ہونے کا اظہار نہیں ہے؟ اگر واقعی ان کے دلوں میں خدا ہوتا تو کیا وہ وہی کام کرتے جو ڈاکو اور درندے کرتے ہیں؟ اگر کوئی شخص واقعی خدا کی عظمت کا قائل ہے، تو وہ اپنے سچے دل کو خدا کے ساتھ مربوط کرے گا، اور اس کے افکار و خیالات ہمیشہ خدا کے کلام کے مطابق ہوں گے۔ وہ نہ اپنی بات اور عمل میں غلطی کریں گے، اور نہ کوئی ایسا کام کریں گے جو بظاہر خدا کی مرضی کے خلاف ہو۔ ایک معتقد ہونے کے لیے یہی معیار ہے۔


نئے دور کے احکام

خدا کے کام کا تجربہ کرتے ہوئے، تمھیں لازماً خدا کے کلام کو غور سے پڑھنا چاہیے اور تمھیں اپنے آپ کو سچائی سے آراستہ کرنا چاہیے لیکن جو کچھ تم کرنا چاہتے ہو یا جس طرح کرنا چاہتے ہو اس کے بارے میں تمھاری پر خلوص مناجات یا دعا کی کوئی ضرورت نہیں ہے اور بے شک یہ چیزیں بے کار ہیں۔ اس کے باوجود اس وقت تمہیں یہ مسائل درپیش ہیں کہ تم نہیں جانتے کہ تم کیسے خدا کے کام کا عملی تجربہ کر سکتے ہو اور یہ کہ تم میں بہت زیادہ جمود ہے۔ تم بہت سے عقیدوں سے واقف ہو لیکن تم حقیقت سے بہت دور ہو۔ کیا یہ غلطی کی علامت نہیں ہے؟ تم میں، اس گروہ میں، بہت غلطی دکھائی دیتی ہے۔ آج تم "خدمت گاروں" جیسی آزمائشوں کو حاصل کرنے کی اہلیت نہیں رکھتے اور تم خدا کے کلام سے متعلق دیگر آزمائشوں اور تزکیے کا تصور کرنے یا انھیں حاصل کرنے کی اہلیت نہیں رکھتے ہو۔ تمھیں لازماً ان بہت سی چیزوں کی پیروی کرنی چاہیے اور ان کو عملی جامہ پہنانا چاہیے۔ اس کا مطلب یہ ہے کہ لوگوں کو بہت سے ایسے فرائض کی پابندی کرنی چاہیے جو انھیں انجام دینے چاہییں۔ لوگوں کو اسی پر عمل کرنا چاہیے اور یہی وہ کام ہے جو انھیں لازماً انجام دینا چاہیے۔ روح القدس کو وہ کام کرنے دو جو کہ لازماً روح القدس کو ہی کرنے چاہییں؛ انسان اس میں کوئی کردار ادا نہیں کر سکتا۔ انسان کو اس پر قائم رہنا چاہیے کہ جو انسان کو کرنا چاہیے، جس کا روح القدس سے کوئی تعلق نہیں ہے۔ یہ اس کے سوا کچھ نہیں ہے جو انسان کو کرنا چاہیے اور اسے ایک حکم کے طور پر قائم رہنا چاہیے، بالکل عہد نامہ قدیم میں شریعت کی پاسداری کی طرح۔ اگرچہ اب شریعت کا دور نہیں ہے لیکن ابھی بھی بہت سے الفاظ ہیں جن پر عمل کرنا چاہیے جو شریعت کے دور میں بولے گئے الفاظ کی طرح ہیں۔ ان الفاظ پر عمل محض روح القدس کے چھونے پر بھروسہ کر کے نہیں کیا جاتا بلکہ یہ ایسی چیز ہیں جن پر انسان کو ضرور عمل کرنا چاہیے۔ مثال کے طور پر:

تم عملی خدا کے کام کے بارے میں فیصلہ نہیں کرو گے۔

تم اس شخص کی مخالفت نہیں کرو گے جس کی گواہی خدا نے دی ہے۔

خدا کے سامنے تم اپنا مقام قائم رکھو گے اور بدکار نہیں بنو گے۔

تمھیں تقریر میں اعتدال پسند ہونا چاہیے اور تمھارے قول و فعل کو اس انسان کے انتظامات پر لازمی طور پر عمل کرنا چاہیے جس کی خدا نے گواہی دی ہے۔

تمھیں خدا کی گواہی کا احترام کرنا چاہیے۔ تم خدا کے کام اور اس کی زبان سے ادا ہونے والے کلام کو نظر انداز نہیں کرو گے۔

تم خدا کی باتوں کے لہجے اور مقاصد کی نقالی نہیں کرو گے۔

خارجی طور پر تم کوئی ایسا کام نہیں کرو گے جس سے اس انسان کی کھلی مخالفت ہو جس کی گواہی خدا نے دی ہے۔

یہ وہ چیزیں ہیں جن پر ہر شخص کو عمل کرنا چاہیے۔ ہر دور میں خدا بہت سے اصولوں کی وضاحت کرتا ہے جو قوانین کے مترادف ہیں اور ان پر انسان کو عمل کرنا ہے۔ اس کے ذریعے وہ انسان کے مزاج کو محدود کرتا اور اس کے اخلاص کا کھوج لگاتا ہے۔ مثال کے طور پر عہد نامہ قدیم کے الفاظ "تُو اپنے باپ اور اپنی ماں کی عِزّت کر" پر غور کرو۔ یہ الفاظ آج لاگو نہیں ہوتے؛ اس وقت انھوں نے محض انسان کے بعض خارجی رجحانات کو محدود کیا اور انھیں خدا پر انسان کے ایمان کے خلوص کا مظاہرہ کرنے کے لیے استعمال کیا اور یہ ان لوگوں کی نشانی تھے جو خدا پر ایمان رکھتے تھے۔ اگرچہ اب بادشاہی کا دور ہے لیکن ابھی بھی بہت سے اصول ہیں جن پر انسان کو لازماً عمل کرنا چاہیے۔ ماضی کے قواعد لاگو نہیں ہوتے اور آج انسان کے لیے اس پر عمل کرنے کے لیے اور بھی بہت سے مناسب طریقے موجود ہیں اور جو ضروری ہیں۔ ان میں روح القدس کا عمل شامل نہیں ہے اور یہ کام لازماً انسان کو کرنا چاہیے۔

فضل کے دور میں شریعت کے دور کے بہت سے طریقوں کو مسترد کر دیا گیا تھا کیونکہ یہ قوانین اس وقت کام کے لیے خاص طور پر موثر نہیں تھے۔ ان کو ترک کرنے کے بعد بہت سے ایسے طریقے وضع کیے گئے جو اس دور کے لیے موزوں تھے اور جو آج کے بہت سے اصول بن چکے ہیں۔ آج کے خدا کے آنے پر ان اصولوں کو ختم کر دیا گیا اور مزید اس چیز کی ضرورت نہیں تھی کہ ان پر عمل کیا جائے، اور بہت سے ایسے طریقے وضع کیے گئے جو آج کے کام کے لیے موزوں ہیں۔ آج یہ طریقے اصول نہیں ہیں بلکہ اس کی بجائے ان کا مقصد ان اثرات کو حاصل کرنا ہے؛ وہ آج کے لیے موزوں ہیں – کل، شاید وہ اصول بن جائیں گے۔ خلاصہ یہ ہے کہ تجھے اس پر عمل کرنا چاہیے جو آج کے کام کے لیے نتیجہ خیز ہے۔ کل پر کوئی توجہ نہ دے: آج جو کچھ کیا جاتا ہے وہ آج کی خاطر ہے۔ ہو سکتا ہے کہ جب کل آئے تو بہتر طریقے موجود ہوں گے جن پر تجھے عمل کرنے کی ضرورت ہو گی لیکن اس پر زیادہ توجہ نہ دے بلکہ اس پر قائم رہ جس پر آج عمل کیا جائے تاکہ خدا کی مخالفت سے بچا جا سکے۔ آج پابندی کرنے کے لیے انسان کے لیے مندرجہ ذیل سے زیادہ کوئی چیز اہم نہیں ہے:

تجھے اس خدا کی چاپلوسی کی کوشش نہیں کرنی چاہیے جو تیری آنکھوں کے سامنے موجود ہے یا اس سے کچھ بھی چھپانا نہیں چاہیے۔

تو اپنے سامنے موجود خدا کے حضور غلیظ یا متکبرانہ بات نہیں کرے گا۔

تو اپنی آنکھوں کے سامنے والے خدا کا اعتماد حاصل کرنے کے لیے چکنے چپڑے الفاظ اور خوبصورت تقریروں سے دھوکا نہیں دے گا۔

تو خدا کے سامنے بے ادبی سے کام نہیں لے گا۔ تو اس کی اطاعت کرے گا جو خدا کی زبان سے ادا ہوتا ہے اور اس کے کلام کی مزاحمت، مخالفت یا اس پر جھگڑا نہیں کرے گا۔

تو خدا کی زبان سے ادا ہونے والے کلام کی تشریح اپنی مرضی کے مطابق نہیں کرے گا۔ تجھے اپنی زبان کی حفاظت کرنی چاہیے تاکہ اس کی وجہ سے خبیثوں کی دھوکا دہی کی چالوں سے بچ سکے۔

تجھے اپنے قدموں کی حفاظت کرنی چاہیے تاکہ خدا کی طرف سے تو اپنے لیے مقرر کردہ حدود کی خلاف ورزی سے بچ سکے۔ اگر تو حد سے تجاوز کرے گا تو اس سے تو خدا کے مقام پر کھڑا ہو جائے گا اور ایسے الفاظ بولے گا جو تکبر اور شان و شوکت کے ساتھ ہوں گے اور اسی طرح تو خدا کی نفرت کے قابل بن جائے گا۔

تو لاپرواہی سے خدا کی زبان سے ادا ہونے والے الفاظ نہیں پھیلائے گا تاکہ کیہں ایسا نہ ہو کہ دوسرے تیرا مذاق اڑائیں اور بری روحیں تجھے بیوقوف بنا دیں۔

تو آج کے خدا کے تمام کام کی اطاعت کرے گا۔ اگر تو اسے نہ بھی سمجھے تو پھر بھی تو اس پر اپنی رائے نہیں دے گا؛ تو جو کر سکتا ہے وہ فقط تلاش اور رفاقت ہے۔

کوئی شخص خدا کے اصل مقام سے تجاوز نہیں کرے گا۔ تو انسان کی حیثیت سے آج کے خدا کی خدمت سے زیادہ اور کچھ نہیں کر سکتا۔ تو انسان کی حیثیت سے آج کے خدا کو نہیں سکھا سکتا – ایسا کرنا گمراہی ہے؛

 کوئی بھی اس شخص کی جگہ کھڑا نہیں ہو سکتا جس کی گواہی خدا نے دی ہے؛ اپنے الفاظ، اعمال اور اندرونی خیالات میں تُو ایک انسان کی حیثیت میں کھڑا ہے۔ اس کی پابندی کرنی ہے، یہ انسان کی ذمہ داری ہے اور کوئی اسے تبدیل نہیں کرسکتا؛ ایسی کوشش کرنا انتظامی احکامات کی خلاف ورزی ہو گی۔ سب کو یہ یاد رکھنا چاہیے۔

خدا نے جو طویل عرصہ بولنے اور اظہار کرنے میں گزارا ہے اس کی وجہ سے انسان خدا کے کلام کو پڑھنا اور یاد کرنا اپنا بنیادی کام سمجھتا ہے۔ کوئی بھی عمل کرنے پر توجہ نہیں دیتا اور یہاں تک کہ جس کی تمھیں پابندی کرنی چاہیے وہ بھی تم نہیں کرتے۔ اس سے تمھاری خدمت میں بہت سی مشکلات اور مسائل آئے ہیں۔ اگر خدا کی باتوں پر عمل کرنے سے پہلے تو نے اس بات پر عمل نہیں کیا جس پر تجھے قائم رہنا چاہیے تھا تو تُو ان لوگوں میں سے ہے جن سے خدا نے نفرت کی ہے اور جنھیں اس نے مسترد کر دیا ہے۔ ان طریقوں پر عمل کرتے ہوئے تمھیں مستحکم اور پرخلوص ہونا چاہیے۔ تمیں ان کو زنجیریں نہیں سمجھنا چاہیے بلکہ ان کی احکام کی طرح پابندی کرنی چاہیے۔ آج تمھیں اپنے طور پر اس بات کی فکر نہیں کرنی چاہیے کہ کیا اثرات حاصل کرنے ہیں؛ مختصراً یہ کہ روح القدس اسی طرح کام کرتی ہے اور جو کوئی جرم کرتا ہے اسے اس کی سزا لازماً ملنی چاہیے۔ روح القدس جذبات سے خالی ہے اور تیرے جیسے لوگوں کی موجودہ فہم سے بے پروا ہے۔ اگر تو آج خدا کو ناراض کرے گا تو وہ تجھے سزا دے گا۔ اگر تو اسے اس کے دائرہ اختیار میں برہم کرے گا تو وہ تجھے نہیں چھوڑے گا۔ اسے اس بات کی پروا نہیں ہے کہ تو یسوع کے الفاظ کی پابندی کرنے میں کتنا سنجیدہ ہے۔ اگر تو خدا کے آج کے احکام کی خلاف ورزی کرے گا، تو وہ تجھے سزا دے گا اور تجھے موت کے گھاٹ اتار دے گا۔ تیرا ان کی پابندی نہ کرنا کیسے قابل قبول ہو سکتا ہے؟ تجھے لازمی پابندی کرنی چاہیے، چاہے اس کا مطلب تھوڑا سا درد اٹھانا ہی ہو! اس سے قطع نظر کہ کون سا مذہب، شعبہ، قوم یا فرقہ ہے، مستقبل میں ان سب کو ان طریقوں پر لازماً عمل کرنا چاہیے۔ کوئی بھی مستثنیٰ نہیں ہے اور کوئی بھی نہیں بخشا جائے گا! کیونکہ یہ وہی ہیں جو آج روح القدس کرے گی اور کوئی ان کی خلاف ورزی نہیں کرے گا۔ اگرچہ وہ کوئی بڑی چیز نہیں ہیں لیکن انھیں ہر شخص کو کرنا چاہیے اور یہ انسان کے لیے یسوع کے مقرر کردہ احکامات ہیں جسے دوبارہ زندہ کیا گیا تھا اور جو آسمان پر چلا گیا تھا۔ کیا "راستہ ۔۔۔ (7)" یہ نہیں کہتا کہ یسوع کی یہ تشریح کہ چاہے تم نیک ہو یا گناہگار، یہ آج خدا کے بارے میں تمھارے رویے کے مطابق ہے؟ کوئی بھی اس نکتے کو نظر انداز نہیں کر سکتا۔ شریعت کے دور میں نسل در نسل فریسی خدا پر ایمان رکھتے تھے لیکن فضل کے دور کی آمد پر وہ یسوع کو نہیں جانتے تھے اور انھوں نے اس کی مخالفت کی۔ پس ایسا تھا کہ انھوں نے جو کچھ بھی کیا اس کا حاصل کچھ نہیں تھا اور سب بے کار تھا اور خدا نے ان کے اعمال کو قبول نہیں کیا تھا۔ اگر تو اس کے ذریعے ادراک کر سکتا ہے، تو تُو آسانی سے گناہ نہیں کرے گا۔ بہت سے لوگوں نے شاید خدا کے خلاف خود کو جانچا ہوا ہے۔ خدا کی مخالفت کرنے کا ذائقہ کیسا ہے؟ کیا یہ تلخ ہے یا میٹھا؟ تجھے یہ سمجھنا چاہیے؛ یہ دکھاوا نہ کر کہ تو نہیں جانتا۔ شاید کچھ لوگ اپنے دلوں میں بے یقین رہتے ہیں۔ پھر بھی میں تجھے مشورہ دیتا ہوں کہ تو اسے آزما اور دیکھ – دیکھ کہ اس کا ذائقہ کیسا ہے۔ یہ بہت سے لوگوں کو ہمیشہ اس بارے میں شک کرنے سے بچائے گا۔ بہت سے لوگ خدا کا کلام پڑھتے ہیں لیکن اپنے دلوں میں خفیہ طور پر اس کی مخالفت کرتے ہیں۔ اس کی اس طرح مخالفت کرنے کے بعد، کیا تجھے ایسا محسوس نہیں ہوتا کہ تیرے دل میں چاقو گھونپ کر مروڑ دیا گیا ہے؟ اگر یہ خاندانی عدم ہم آہنگی نہیں ہے تو یہ جسمانی تکلیف ہے یا بیٹوں اور بیٹیوں کی مصیبتیں ہیں۔ اگرچہ تیرا بدن موت سے بچ گیا ہے لیکن خدا کا ہاتھ تجھے کبھی نہیں چھوڑے گا۔ کیا تجھے لگتا ہے کہ یہ اتنا آسان ہو سکتا ہے؟ خاص طور پر، جو لوگ خدا کے قریب ہیں ان کے لیے تو یہ اور بھی ضروری ہے کہ وہ اس پر توجہ مرکوز کریں۔ جیسے جیسے وقت گزرتا جائے گا، تو اسے بھول جائے گا اور اس کا احساس کیے بغیر تو لالچ میں ڈوب جائے گا اور ہر چیز سے غافل ہو جائے گا اور یہ تیرے گناہ کرنے کا آغاز ہو گا۔ کیا یہ تجھے معمولی لگتا ہے؟ اگر تو یہ کام اچھی طرح کر سکتا ہے تو تیرے پاس کامل بنائے جانے کا موقع ہے – کہ تو خدا کے سامنے آ کر اس کی اپنی زبانی اس کی ہدایت حاصل کر۔ اگر تو بے پروا ہے تو پھر تیرے لیے مشکل ہو گی اور تو خدا کی نافرمانی کرے گا، تیرے قول و فعل غیر اخلاقی ہو جائیں گے اور جلد یا بدیر تو بڑی آندھیوں اور زبردست لہروں میں بہہ جائے گا۔ تم میں سے ہر ایک کو ان احکامات کو تحریر کر لینا چاہیے۔ اگر تو ان کی خلاف ورزی کرے گا تو اگرچہ جس شخص کی خدا نے گواہی دی ہے وہ تجھے برا نہیں کہے گا لیکن خدا کی روح تیرے ساتھ معاملہ ادھورا رکھے گی اور وہ تجھے نہیں بخشے گی۔ کیا تو اپنے جرم کے نتائج برداشت کر سکتا ہے؟ اس طرح، چاہے خدا کچھ بھی کہے، تجھے اس کے الفاظ کو عملی جامہ پہنانا چاہیے اور ہر طرح کے وسائل کے ساتھ ان کی لازماً پابندی کرنی چاہیے۔ یہ کوئی آسان معاملہ نہیں ہے!


  ہزار سالہ بادشاہی آچکی ہے


  کیا تم نے دیکھا ہے کہ خدا لوگوں کے اس گروہ میں کون سا کام انجام دے گا؟ خدا نے ایک بار کہا، لوگوں کو ہزار سالہ بادشاہی میں بھی اُس کے کلام پر بہر صورت عمل کرنا چاہیے، اورمستقبل میں خدا کا کلام کنعان کی نیک سرزمین میں انسان کی زندگی کی براہ راست رہنمائی کرے گا۔ جب موسی بیابان میں تھا، خدا نے ہدایت دی اور اس سے براہ راست کلام کیا۔ خدا نے لوگوں کے لطف اندوز ہونے کے لیے آسمان سے کھانا، پانی اور من و سلویٰ بھیجا، اور آج بھی یہ اسی طرح ہے: خدا نے ذاتی طور پر لوگوں کے لطف اندوز ہونے کے لیے کھانے پینے کی چیزیں اتاریں، اور اس نے ذاتی طورپرلوگوں کی تادیب کےلیےلعنتیں بھیجیں۔ اور اس طرح، اس کے کام کا ہر مرحلہ ذاتی طور پر خدا کی طرف سے انجام دیا جاتا ہے۔ آج لوگ حقائق کا وقوع تلاش کرتے ہیں، وہ آثار و عجائبات تلاش کرتےہیں، اور یہ ممکن ہے کہ ایسے تمام لوگ مردود قرار دے دیے جائیں، کیونکہ خدا کا کام روز بروز عملی ہوتا جا رہا ہے۔ کوئی نہیں جانتا کہ خدا آسمان سے نازل ہوچکا ہے، وہ اس بات سے بھی بے خبر ہیں کہ خدا نے آسمان سے خوراک اور مقویات اتارے ہیں – تاہم خدا حقیقت میں موجود ہے، اور ہزار سالہ بادشاہی کےسنسنی خیز مناظر بھی، جن کا لوگ تصور کرتے ہیں وہ بھی خدا کے ذاتی اقوال ہیں۔ یہ حقیقت ہے، اور صرف اسے ہی زمین پر خدا کے ساتھ حکمرانی کرنا کہتے ہیں۔ زمین پر خدا کے ساتھ حکومت کرنے سے مراد جسم ہے۔ یہ ایسا جسم ہے جو زمین پر موجود نہیں اور اس طرح وہ تمام لوگ جو تیسرے آسمان پر جانے پر توجہ مرکوز کرتے ہیں، عبث ایسا کرتے ہیں۔ ایک دن، جب پوری کائنات خدا کی طرف لوٹ جائے گی، پوری کائنات میں اس کے کام کا مرکز اس کے اقوال کی پیروی کرے گا۔ کہیں اور، کچھ لوگ ٹیلی فون استعمال کریں گے، کچھ ہوائی جہاز پر سفر کریں گے، کچھ ایک کشتی سمندر کے پار لے جائیں گے اور کچھ لوگ خدا کے اقوال حاصل کرنے کے لیے لیزر کا استعمال کریں گے۔ ہر کوئی تعظیم کرے گا اور آرزو مند رہے گا۔ وہ سب خدا کے قریب آئیں گے اورخدا کے لیے جمع ہوں گے اور سب خدا کی عبادت کریں گے – اور یہ سب خدا کے اعمال ہوں گے۔ یہ یاد رکھو! خدا یقینی طور پر دوبارہ کہیں اور شروع نہیں کرے گا۔ خدا یہ حقیقت پوری کرے گا: وہ کائنات کے تمام لوگوں کو اپنے روبرو لائے گا اور ان سے زمین پر خدا کی عبادت کروائے گا اور دوسری جگہوں پر اس کا کام موقوف ہو جائے گا نیز لوگ سچا طریقہ تلاش کرنے پر مجبور ہو جائیں گے۔ یہ یوسف کی طرح ہو گا: ہر کوئی خوراک کے لیے اس کے پاس آیا، اس کے سامنے جھک گیا کیونکہ اس کے پاس کھانے کی چیزیں تھیں۔ قحط سے بچنے کے لیے لوگ سچا طریقہ تلاش کرنے پر مجبور ہوں گے۔ تمام مذہبی طبقہ شدید قحط کا شکار ہو جائے گا اور صرف آج کا خدا آبِ حیات کا سرچشمہ ہے، جس کے پاس ہمیشہ بہتا ہوا چشمہ ہے جو انسان کے استفادے کے لیے فراہم کیا گیا ہے، اور لوگ آ کر اس پر انحصار کریں گے۔ یہ وہ وقت ہو گا جب خدا کے اعمال ظاہر ہوں گے اور جب خدا شان و شوکت حاصل کرے گا؛ پوری کائنات کے تمام لوگ اس ناقابلِ توجہ "انسان" کی پرستش کریں گے۔ کیا یہ خدا کی شان و شوکت کا دن نہیں ہوگا؟ ایک دن، بوڑھے پادری آب ِحیات کے چشمے سے پانی کی تلاش میں ٹیلیگرام بھیجیں گے۔ وہ بوڑھے ہوں گے، پھر بھی وہ اس شخص کی عبادت کرنے آئیں گے، جسے وہ حقیر سمجھتے تھے۔ وہ اپنے منہ سے اُس کا اقرار کریں گے اور دل سے اُس پر بھروسا کریں گے – کیا یہ ایک نشانی اور عجوبہ نہیں ہے؟ جب پور ی بادشاہی خوشی منائے گی تو وہ خدا کے جاہ و جلال کا دن ہوگا، اور جو تمھارے پاس آئے گا اور خدا کی خوش خبری حاصل کرے گا وہ خدا کی طرف سے فیض یاب ہوگا، اور جو ممالک اور لوگ ایسا کریں گے خدا ان کی نگہبانی کرے گا اور انھیں فیض یاب کرے گا۔ مستقبل کی سمت اس طرح ہوگی: جو لوگ خدا کی زبان سےاقوال حاصل کرتے ہیں انہیں زمین پر چلنے کا راستہ ملے گا، خواہ وہ تاجر ہوں یا سائنس دان، یا ماہرین تعلیم ہوں یا صنعت کار۔ جو لوگ خدا کے کلام کے بغیر ہوں گے ان کے لیے ایک قدم بھی اٹھانا مشکل ہو گا اور وہ سچا طریقہ تلاش کرنے پر مجبور ہو جائیں گے۔ "سچائی کے ساتھ تم پوری دنیا گھوم لوگے، سچائی کے بغیر تم کہیں بھی نہیں جا پاؤگے۔" کا مطلب یہی ہے۔ حقائق اس طرح ہیں: خدا پوری کائنات کو حکم دینے اور بنی نوع انسان پر حکومت کرنے اور فتح کرنے کے لیے راستہ (جس کا مطلب اس کا تمام کلام ہے) استعمال کرے گا۔ لوگ ہمیشہ خدا کے کام کرنے کے ذرائع میں ایک بڑی تبدیلی کی امید رکھتے ہیں۔ سادہ سی بات یہ ہے کہ خدا کلام کے ذریعے لوگوں کو قابو میں رکھتا ہے، اور تجھے وہی کرنا چاہیے جو وہ کہتا ہے، خواہ تُو چاہے یا نہ چاہے؛ یہ ایک معروضی حقیقت ہے، اور ہر ایک کو اس کی اطاعت کرنی چاہیے، اور یہ بھی کہ کیا یہ حتمی ہے اور سب کو معلوم ہے۔


  روح القدس لوگوں کو احساس دیتا ہے۔ خدا کا کلام پڑھنے کے بعد لوگ اپنے دلوں میں ثابت قدمی اورسکون محسوس کرتے ہیں، جب کہ جو لوگ خدا کا کلام حاصل نہیں کر پاتے وہ خالی خالی محسوس کرتے ہیں۔ یہ خدا کے کلام کی طاقت ہے۔ لوگوں کو اسے پڑھنا ہی پڑتا ہے، اوراسے پڑھنے کے بعد انھیں تقویت ملتی ہے، اور وہ اس کے بغیر نہیں رہ سکتے۔ یہ لوگوں کے افیون کھانے جیسا ہے: اس سے انھیں طاقت ملتی ہے، اور اس کے بغیر انھیں محسوس ہوتا ہے کہ طاقت سلب ہوگئی ہے، اور ان میں طاقت نہیں۔ آج کل لوگوں میں یہی رجحان ہے۔ خدا کا کلام پڑھنے سے لوگوں کو طاقت ملتی ہے۔ اگر وہ نہیں پڑھتے، تو وہ افسردگی محسوس کرتے ہیں، لیکن اسےپڑھنےکےبعد، وہ فوراًاپنے "بسترعلالت" سے اٹھ کھڑے ہوتے ہیں۔ یہ خدا کا کلام ہے جوزمین پرطاقت رکھتا ہے اور خدا زمین پر حکومت کرتا ہے۔ کچھ لوگ چھوڑنا چاہتے ہیں، یا خدا کے کام سے تھک گئے ہیں۔ اس سے قطع نظر، خواہ وہ کتنے ہی کمزور کیوں نہ ہوں؛ پھر بھی انہیں خدا کے کلام کے مطابق زندگی گزارنی ہے، اور خواہ وہ کتنے ہی سرکش کیوں نہ ہوں، وہ خدا کا کلام چھوڑنے کی جرات نہیں کرتے۔ جب خدا حکومت کرتا ہے اور طاقت کا استعمال کرتا ہے، تب حقیقی معنوں میں خدا کے کلام کی طاقت کا اظہار ہوتا ہے؛ خدا اس طرح کام کرتا ہے۔ آخر کار، یہ وہ ذریعہ ہے جسے بروئے کار لاتے ہوئے خدا کام کرتا ہے، اور کوئی اسے نہیں چھوڑ سکتا۔ خدا کا کلام ان گنت گھروں میں پھیل جائے گا، وہ سب کے علم میں آجائے گا، اور تب اس کا کام پوری کائنات میں پھیل جائے گا۔ کہنے کا مطلب یہ ہے کہ اگر خدا کا کام پوری کائنات میں پھیلانا ہے تو اس کاکلام پھیلانا لازمی ہے۔ خدا کے جلال کے دن، خدا کا کلام اپنی طاقت اور اختیار ظاہر کرے گا۔ ازل سے لے کر آج تک اس کا ایک ایک لفظ پورا ہو گا۔ اس طرح، زمین پر خدا کا جلال ہو گا – کہنے کا مطلب یہ ہے کہ، اس کا کلام زمین پر راج کرے گا۔ خدا کے منہ سے اداشدہ الفاظ سے تمام بدقماش افراد کی سرزنش کی جائے گی، اُس کے منہ سے اداشدہ الفاظ سے تمام راست باز فیض حاصل کریں گے، اور اُس کے منہ سے ادا شدہ الفاظ سے سب لوگ مستحکم اور کامل ہوں گے۔ نہ ہی وہ کوئی نشانی یا عجوبہ ظاہر کرے گا؛ سب کچھ اُس کےکلام سے پورا ہو گا، اور اُس کا کلام حقائق کو جنم دے گا۔ زمین پر ہر کوئی خدا کے کلام کا جشن منائے گا، خواہ وہ بالغ ہوں یا بچے، مرد ہوں یا عورت، بوڑھے ہوں یا جوان، تمام لوگ خدا کے کلام کے نیچےسرتسلیم خم کریں گے۔ خدا کا کلام جسم میں ظاہر ہوتا ہے، لوگوں کو روئے زمین پر، واضح اور مانند زندگی دیکھنے کی اجازت دیتاہے۔ کلام کے مجسم ہونے کا یہی مطلب ہے۔ خدا بنیادی طور پر "کلام جسم بن گیاہے " کی حقیقت پوری کرنے کے لیے اس سر زمین پر آیا ہے، کہنے کا مطلب یہ ہے کہ، وہ اس لیے آیا ہے تاکہ اس کے الفاظ جسم سے جاری ہوں (نہ کہ عہد نامہ عتیق میں موسیٰ کے زمانے کی طرح، جب خدا کی آواز براہ راست آسمان سے جاری ہوئی)۔ اس کے بعد اس کی تمام باتیں ہزار سالہ بادشاہی کے عہد میں پوری ہوں گی، وہ انسانی آنکھوں کے لیےمرئی حقیقت بن جائیں گی، اورلوگ انہیں اپنی آنکھوں سےخفیف ترین تفاوت کے بغیر دیکھیں گے۔ یہ مجسم خدا کا اعلیٰ ترین مفہوم ہے۔ جس کا مطلب یہ ہے کہ روح کا کام جسم اور الفاظ کے ذریعے پورا ہوتا ہے۔ یہ "کلام کا مجسم ہونا" اور "کلام کا جسم میں ظاہر ہونا" کا حقیقی معنی ہے۔ صرف خدا ہی رُوح کی مرضی بیان کرسکتا ہے، اور صرف خدا ہی جِسم میں رُوح کی طرف سے بات کر سکتا ہے؛ خدا کے الفاظ مجسم خدا میں واضح کیے گئے ہیں، اور باقی سب ان کے ذریعہ رہنمائی پاتے ہیں۔ کوئی بھی مستثنیٰ نہیں ہے، وہ سب اسی دائرہ کار میں موجود ہیں۔ صرف ان اقوال سے ہی لوگ آگاہ ہو سکتے ہیں۔ جو لوگ اس طرح حاصل نہیں کرتے، اگر وہ یہ سمجھتے ہیں کہ وہ آسمان سے کلام حاصل کر سکتے ہیں، تو وہ دن میں خواب دیکھ رہے ہیں۔ یہ وہ اختیار ہے جو مجسم خدا کے جسم میں ظاہر ہوتا ہے، جس کی وجہ سے سب اس پر مکمل اعتماد کے ساتھ ایمان رکھتے ہیں۔ یہاں تک کہ انتہائی قابل احترام ماہرین اور مذہبی پادری بھی یہ الفاظ نہیں بول سکتے۔ ان تمام لوگوں کو ان کے نیچے اطاعت کرنی ہوگی، اور کوئی بھی دوسری شروعات نہیں کر سکے گا۔ خدا کائنات کو فتح کرنے کے لیے کلام استعمال کرے گا۔ وہ اپنے مجسم جسم سے ایسا نہیں کرے گا، بلکہ وہ پوری کائنات میں تمام لوگوں کو فتح کرنے کےلیےمجسم خدا کے منہ سے نکلے ہوئے الفاظ استعمال کرتے ہوئے ایسا کرے گا؛ صرف اس طرح کلام مجسم ہوتا ہے اور ایسے ہی کلام جسم میں ظاہر ہوتا ہے۔ شاید انسانوں کو ایسا لگتا ہے، جیسے خدا نے زیادہ کام نہیں کیا – لیکن خدا کو تو الفاظ ادا کرنے ہیں اور وہ مکمل طرح سے قائل اور مرعوب ہوجائیں گے۔ حقائق کے بغیر، لوگ چیختے اور چلاتے ہیں؛ خدا کے کلام کے ساتھ، وہ خاموش ہو جاتے ہیں۔ خدا یہ حقیقت ضرور پوری کرے گا، کیونکہ یہ خدا کا دیرینہ منصوبہ ہے: زمین پر کلام کی آمد کی حقیقت پوری کرنا۔ دراصل، مجھے وضاحت کرنے کی کوئی ضرورت نہیں ہے – زمین پر ہزار سالہ بادشاہی کی آمد زمین پر خدا کے کلام کی آمد ہے۔ آسمان سے نئے یروشلیم کا نزول انسانوں کے درمیان رہنے کے لیے خدا کے کلام کی آمد ہے جو، انسان کے ہر عمل اور اس کے تمام اندرونی خیالات کے ہمراہ رہ سکے۔ یہ بھی ایک حقیقت ہے کہ جو خدا پورا کرے گا؛ یہ ہزار سالہ بادشاہی کا حسن ہے۔ یہ خدا کی طرف سے مقرر کردہ منصوبہ ہے: اس کے الفاظ ہزاروں سال تک روئے زمین پر ظاہر ہوں گے، اور وہ اس کے تمام کاموں کو واضح کریں گے، اور زمین پر اس کا تمام کام مکمل کریں گے، جس کے بعد بنی نوع انسان کا یہ مرحلہ ختم ہو جائے گا۔

حقیقت پر مزید توجہ دو

خدا کے ذریعہ ہر شخص کے کامل ہونے کا امکان ہے، لہذا ہر کسی کو یہ سمجھنا چاہئے کہ خدا کے ارادوں کے مطابق اس کے لیے کس قسم کی خدمت بہترین ہے۔ زیادہ تر لوگوں کو معلوم نہیں ہے کہ خدا پر یقین رکھنے کا کیا مطلب ہے، اور نہ ہی وہ سمجھتے ہیں کہ انہیں اس پر کیوں یقین رکھنا چاہئے – جس کا مطلب یہ ہے کہ، زیادہ تر لوگوں کو خدا کے کام یا اس کے انتظامی منصوبے کے مقصد کا کوئی ادراک نہیں ہے۔ اکثر لوگ اب بھی سوچتے ہیں کہ خدا پر یقین کرنا جنت میں جانے اور اپنی روحوں کے تحفظ سے متعلق ہے۔ وہ خدا پر یقین کرنے کی درست اہمیت سے بے خبر ہیں اور اس کے علاوہ انھیں خدا کے انتظامی منصوبے میں سب سے اہم کام کی کوئی سمجھ نہیں ہے۔ اپنی ہی متعدد وجوہات کی بنا پر، لوگ بس خدا کے کام میں کوئی دلچسپی نہیں لیتے، نہ ہی وہ اس کے ارادوں یا اس کے انتظامی منصوبے پر کوئی غور کرتے ہیں۔ اس سلسلے میں ایک فرد کے طور پر، ہر شخص کو خدا کے مکمل انتظامی منصوبے کا مقصد معلوم ہونا چاہیے، وہ حقائق جو اس نے بہت پہلے مکمل کر دیے ہیں، اس نے لوگوں کے اس گروہ کو کیوں چنا ہے، اس کا انھیں منتخب کرنے کا مقصد اور معنی کیا ہیں، اور وہ اس گروہ میں کیا حاصل کرنا چاہتا ہے۔ خدا کے لیے بڑے لال اژدہے کے ملک میں ایسے غیر اہم لوگوں کے ایک گروہ کو کھڑا کرنے میں کامیاب رہنا، اور اب تک کام جاری رکھنا، ان کو ہر طرح سے آزمانا اور مکمل کرنا، بے شمار الفاظ بولنا، بہت زیادہ کام کرنا، اور بہت ساری خدمت انجام دینے والی اشیاء کو بھیجنا – صرف خدا کا اکیلے اس طرح کے عظیم کام کو پورا کرنا ظاہر کرتا ہے کہ اس کا کام کتنا اہم ہے۔ اس وقت، تو پوری طرح اس کی قدرشناسائی سے قاصر ہے۔ اس طرح، تجھے خدا کے تیرے اندر کیے گئے کسی بھی کام کو معمولی نہیں سمجھنا چاہیے؛ یہ کوئی چھوٹا معاملہ نہیں ہے۔ یہاں تک کہ جو کچھ خدا نے آج تجھ پر منکشف کیا ہے وہ تیری سمجھ اور جاننے کی کوشش کے لیے کافی ہے۔ جب تو اسے حقیقتاً اور مکمل طور پر سمجھے گا صرف تب تیرے تجربات میں گہرائی پیدا ہو گی اور تیری زندگی آگے بڑھے گی۔ آج، لوگ بہت ہی کم سمجھتے اور عمل کرتے ہیں؛ وہ خدا کے ارادے مکمل طور پر پورا کرنے سے قاصر ہیں۔ یہ انسان کی کوتاہی ہے اور اپنے فرض کی ادائیگی میں ناکامی ہے، اور اس طرح وہ مطلوبہ نتیجہ حاصل کرنے سے قاصر ہیں۔ روح القدس کے پاس بہت سے لوگوں میں کام کرنے کا کوئی ذریعہ نہیں ہے کیونکہ ان کے پاس خدا کے کام کے بارے میں بہت کم سمجھ ہے، اور خدا کے گھر کا کام کرتے ہوئے اسے کوئی اہم چیز سمجھنا نہیں چاہتے ہیں۔ وہ ہمیشہ اسے کرنے کے لیے کوئی خاص کوشش نہیں کرتے، یا پھر اکثریت کی پیروی کرتے ہیں، یا صرف دکھاوے کے لیے کام کرتے ہیں۔ آج اس دھارے میں شامل ہر فرد کو یاد کرنا چاہیے کہ کیا انھوں نے اپنے اعمال و افعال میں وہ سب کچھ کیا ہے جو وہ کر سکتے ہیں، اور کیا انھوں نے اپنی پوری کوشش صرف کی ہے۔ لوگ اپنے فرض کی ادائیگی میں مکمل طور پر ناکام رہے ہیں، اس لیے نہیں کہ روح القدس اپنا کام نہیں کرتا، بلکہ اس لیے کہ لوگ اپنا کام نہیں کرتے، اس کی وجہ سے روح القدس کے لیے اپنا کام کرنا ناممکن ہو جاتا ہے۔ خدا کے پاس کہنے کے لیے مزید الفاظ نہیں ہیں، لیکن لوگوں نے اچھا کام جاری نہیں رکھا، وہ بہت پیچھے رہ گئے ہیں، وہ ہر قدم کے ساتھ ساتھ چلنے سے قاصر ہیں، اور میمنے کے نقوش قدم کی قریب سے پیروی کرنے کے قابل نہیں ہیں۔ انہیں جس چیز کی پابندی کرنی چاہئے، انہوں نے اس کی پابندی نہیں کی؛ جس پر انہیں عمل کرنا چاہیے تھا، انہوں نے عمل نہیں کیا؛ جس کے لیے انہیں مناجات کرنی چاہیے تھی، انہوں نے مناجات نہیں کی؛ جو انہیں ترک کرنا چاہئے تھا، انہوں نے ترک نہیں کیا۔ انہوں نے ان میں سے کوئی کام نہیں کیا ہے۔ اس لیے ضیافت میں شرکت کی اس بات میں کوئی دم نہیں ہے؛ اس کا کوئی حقیقی معنی نہیں ہے، اور یہ سب ان کے تصور میں ہے۔ یہ کہا جا سکتا ہے کہ آج سے اگر دیکھا جائے تو لوگوں نے اپنا فرض بالکل ادا نہیں کیا ہے۔ سب کچھ خدا کے کرنے اور کہنے پر منحصر ہے۔ انسان کا کام بہت چھوٹا رہا ہے؛ لوگ بیکار نکمے ہیں جو خدا کے ساتھ تعاون کرنے سے قاصر ہیں۔ خدا نے سینکڑوں ہزاروں الفاظ کہے ہیں، اس کے باوجود لوگوں نے ان میں سے کسی ایک پر بھی عمل نہیں کیا – خواہ وہ جسم کو ترک کرنا ہو، تصورات کو رد کرنا ہو، ہر چیز میں خدا کی فرماں برداری کا وطیرہ اپناتے ہوئے فہم کو فروغ دینا اور بصیرت حاصل کرنا، اپنے دلوں میں لوگوں کو جگہ نہ دینا، اپنے دل کے بتوں کو نابود کرنا، اپنے غلط ارادوں کے خلاف بغاوت کرنا، جذبات سے کام نہ کرنا، چیزوں کو منصفانہ طور پر تعصب کے بغیر کرنا، بولتے وقت خدا کے مفادات اور دوسروں پر ان کے اثر کے بارے میں زیادہ سوچنا، خدا کے کام کو فائدہ پہنچانے والے زیادہ کام کرنا، جو کچھ وہ کرتے ہیں اس میں خدا کے گھر کو فائدہ پہنچانے کو ذہن میں رکھنا، اپنے جذبات کو اپنے طرز عمل پر حاوی نہ ہونے دینا، ان چیزوں کو رد کرنا جو ان کے اپنے جسم کو پسند ہیں، پرانے خودغرضانہ تصورات کو ختم کرنا، وغیرہ وغیرہ۔ خدا جو انسان سے جو تقاضے کرتا ہے وہ ان میں سے کچھ کو سمجھتے ہیں، لیکن وہ ان پر عمل کرنے کے لیے تیار نہیں ہیں۔ خدا اور کیا کر سکتا ہے، اور وہ ان کو کیسے متحرک کر سکتا ہے؟ خُدا کی نظر میں بغاوت کے پروردہ لوگوں میں اب بھی اُس کے کلام کو اپنانے اور اُس کی تعریف کرنے کا حوصلہ کیسے ہو سکتا ہے؟ ان میں خدا کا کھانا کھانے کا حوصلہ کیسے ہے؟ لوگوں کا ضمیر کہاں ہے؟ انہوں نے اپنے کم سے کم فرائض بھی انجام نہیں دیے جو انھیں انجام دینے چاہیے تھے، ان کی جانب سے پوری کوشش کیے جانے کی تو بات ہی کیا کرنی۔ وہ ایک خیالی دنیا میں جی رہے ہیں، کیا وہ نہیں جی رہے ہیں؟ عمل کے بغیر حقیقت پر کوئی گفتگو نہیں ہو سکتی۔ یہ ایک حقیقت ہے جو روز روشن کی طرح عیاں ہے!

تجھے چاہیے کہ تو وہ سبق سیکھے جو زیادہ حقیقت پر مبنی ہیں۔ ایسی بلند آواز خالی بات کی کوئی ضرورت نہیں جس کی لوگ تعریف کرتے ہیں۔ جب علم کے بارے میں بات کرنے کا معاملہ ہو تو ہر شخص پہلے والے سے برتر ہوتا ہے، لیکن ان کے پاس اب بھی کوئی عمل کی راہ نہیں ہوتی ہے۔ کتنے لوگوں نے عمل کے اصولوں کو سمجھا ہے؟ کتنے لوگوں نے حقیقی سبق سیکھے ہیں؟ کون حقیقت کے حوالے سے رفاقت کر سکتا ہے؟ خدا کے کلام کے علم کے بارے میں بات کر پانے کا مطلب یہ نہیں ہے کہ تیری حیثیت مستند ہے؛ اس سے صرف یہ ظاہر ہوتا ہے کہ تو پیدائشی ہوشیار ہے، کہ تو بااستعداد ہے۔ اگر تو راستے کی نشاندہی نہیں کر سکتا تو نتیجہ کچھ بھی نہیں ہوگا، اور تو بیکار کچرا ہوگا! اگر تو عمل کے حقیقی راستے کے حوالے سے کچھ نہیں کہہ سکتا تو کیا تو دکھاوا نہیں کر رہا ہے؟ اگر تو اپنے تجربات پیش نہیں کر سکتا، جس سے انہیں ایسے اسباق دیے جا سکیں جنہیں وہ سیکھ سکتے ہوں یا وہ راستہ جس پر وہ چل سکتے ہوں، تو کیا تو جعلسازی نہیں کر رہا ہے؟ کیا تو ایک جعلساز نہیں ہے؟ تیری قدر کیا ہے؟ ایسا شخص صرف ”سوشلزم کے نظریہ کے موجد“ کا کردار ادا کر سکتا ہے، نہ کہ ”سوشلزم کے فروغ میں معاون“ کا۔ حقیقت کے بغیر ہونا سچائی کے بغیر ہونا ہے۔ حقیقت کے بغیر ہونا بے سود ہونا ہے۔ حقیقت کے بغیر ہونا ایک چلتی پھرتی لاش ہونا ہے۔ حقیقت کے بغیر ہونا ایک ”مارکسسٹ-لیننسٹ مفکر“ ہونا ہے، جس کی کوئی قدر نہیں ہے۔ تم میں سے ہر ایک کو میرا مشورہ ہے کہ نظریہ کے بارے میں چپ رہو اور کسی حقیقی، مستند اور معیاری چیز کے بارے میں بات کرو؛ کسی ”جدید فن“ کا مطالعہ کرو، کوئی حقیقت پسندانہ بات کہو، کوئی حقیقی کردار ادا کرو، اور کچھ لگن کا جذبہ رکھو۔ بولتے وقت تم حقیقت کا سامنا کرو؛ لوگوں کو خوش کرنے یا ان کی نظروں میں آنے کے لیے غیر حقیقت پسندانہ اور مبالغہ آمیز باتوں میں شامل نہ ہو۔ اس میں اہمیت کہاں ہے؟ لوگوں کا تیرے ساتھ گرمجوشی سے پیش آنے کا کیا فائدہ ہے؟ اپنی گفتگو میں تھوڑی ”فنکاری“ لا، اپنے طرز عمل کو ذرا اور منصفانہ کر، چیزوں کو کرنے کے طریقے میں تھوڑی اور معقولیت لا، تو جو کہتا ہے اس میں تھوڑی اور حقیقت پسندی لا، اپنے ہر عمل سے خدا کے گھر کو فائدہ پہنچانے کا سوچ؛ جب تو جذباتی ہو جائے تو اپنے ضمیر کی سن، احسان کا بدلہ نفرت سے نہ دے یا احسان کی ناشکری نہ کر، اور منافق نہ بن، ایسا نہ ہو کہ تو برے اثر والا بن جائے۔ جب تم خدا کے الفاظ کھاتے پیتے ہو، انہیں حقیقت کے زیادہ قریب سے جوڑتے ہو، اور جب تم رفاقت کرتے ہو، تو حقیقی چیزوں کے بارے میں زیادہ بات کرو۔ متکبرانہ رویہ نہ اپناؤ؛ اس سے خدا راضی نہیں ہو گا۔ دوسروں کے ساتھ اپنے میل جول میں، کچھ زیادہ برداشت، کچھ زیادہ تواضع، اور کچھ مزید اعلیٰ ظرفی لاؤ، اور ”فراخ دلی کے جذبے“[a] سے سیکھو۔ جب تیرے ذہن میں برے خیالات آئیں، تو اپنے جسم کو مزید ترک کرنے کی مشق کرو۔ کام کرتے وقت، زیادہ حقیقت پسندانہ طریقوں کی بات کرو، اور زیادہ اونچا نہ اڑو، ورنہ جو کچھ تم کہو گے اس سے لوگ کچھ حاصل نہیں کر پائیں گے۔ کم لطف اندوزی، زیادہ معاونت – اپنی بے لوث لگن کا جذبہ ظاہر کرو۔ خدا کے ارادوں کا دھیان زیادہ رکھو، اپنے ضمیر کی بات زیادہ سنو، زیادہ محتاط رہو، اور یہ مت بھولو کہ خدا ہر روز تمہارے ساتھ کس صبر اور توجہ سے بات کرتا ہے۔ ”قدیم تقویم“ کو زیادہ کثرت سے پڑھو۔ زیادہ مناجات کرو اور بکثرت رفاقت کرو۔ اس قدر الجھنا بند کرو؛ کچھ سمجھداری کا اظہار کرو اور تھوڑی بصیرت حاصل کرو۔ جب تمہارا گناہگار ہاتھ دراز ہو، تو اسے واپس کھینچ لو؛ اسے بہت دراز نہ ہونے دو۔ اس کا کوئی فائدہ نہیں اور خدا کی جانب سے جو تمہیں حاصل ہوگا وہ لعنت کے سوا کچھ نہیں ہو گا، اس لیے محتاط رہو۔ اپنے دل میں دوسروں کے لیے رحم رکھو، اور ہمیشہ ہاتھ میں ہتھیار لے کر حملہ نہ کرو۔ سچائی کے علم کے بارے میں زیادہ رفاقت کرو اور زندگی کے بارے میں زیادہ بات کرو، دوسروں کی مدد کرنے کے جذبے کو برقرار رکھو۔عمل زیادہ اور باتیں کم کرو۔ تحقیق و تجزیہ سے زیادہ عمل پر توجہ دو۔ روح القدس کے ذریعہ خود کو زیادہ متحرک ہونے دو، اور خدا کو تمہیں کامل بنانے کے مزید مواقع فراہم کرو۔ مزید انسانی عناصر ختم کرو؛ تمہارے پاس اب بھی کام کرنے کے بہت سارے انسانی طریقے ہیں، اور تمہارے کام کرنے کا سطحی انداز اور طرز عمل اب بھی دوسروں کے لیے ناگوار ہے: ان میں سے مزید کو ختم کرو۔ تمہاری نفسیاتی حالت اب بھی انتہائی قابل نفرت ہے؛ اسے بدلنے پر زیادہ وقت صرف کرو۔ تم اب بھی لوگوں کو بہت بڑا درجہ دیتے ہو؛ خدا کو زیادہ بڑا درجہ دو اور اس قدر نامعقول نہ بنو۔ ”معبد“ ہمیشہ خدا کا ہوتا ہے، اور اس پر لوگوں کا قبضہ نہیں ہونا چاہیے۔ مختصر یہ کہ راستبازی پر زیادہ اور جذبات پر کم توجہ دو۔ جسمانی لطافتوں کا خاتمہ سب سے بہتر ہے۔ حقیقت کے بارے میں زیادہ اور علم کے بارے میں کم بات کرو؛ سب سے بہتر یہ ہے کہ خاموش رہو اور کچھ نہ کہو۔ راہ عمل کے بارے میں زیادہ بات کرو، اور فضول کی شیخیاں کم بگھارو۔ سب سے بہتر یہ ہے کہ تم ابھی سے عمل کرنا شروع کر دو۔

خدا کے لوگوں سے تقاضے اتنے زیادہ نہیں ہیں۔ لوگ جب تک تندہی اور سنجیدگی سے عمل کرتے رہیں گے، وہ ”کامیابی کا درجہ“ حاصل کریں گے۔ سچائی بیان کی جائے تو، سمجھ، علم اور فہم کا حصول سچائی پر عمل کرنے سے زیادہ پیچیدہ ہے۔ پہلے تم اس پر عمل کرو جس کی تمہیں سمجھ ہے اور اس پر عمل کر جس کا تم نے ادراک حاصل کر لیا ہے۔ اس طرح، تم بتدریج سچائی کا صحیح علم اور ادراک حاصل کر پاؤ گے۔ یہ وہ مراحل اور ذرائع ہیں جن کے ذریعہ روح القدس کام کرتا ہے۔ اگر تو اس طرح اطاعت نہیں کرے گا تو تجھے کچھ حاصل نہیں ہوگا۔ اگر تو ہمیشہ اپنی مرضی سے کام کرتا ہے، اور اطاعت نہیں کرتا، تو کیا روح القدس تیرے اندر کام کرے گا؟ کیا روح القدس تیری مرضی کے مطابق کام کرتا ہے؟ یا کیا وہ تیری کمی کے مطابق اور خدا کے کلام کی بنیاد پر کام کرتا ہے؟ اگر تجھ پر یہ واضح نہیں ہے تو تو سچائی کی حقیقت میں داخل ہونے کے قابل نہیں ہو گا۔ ایسا کیوں ہے کہ بیشتر لوگوں نے خدا کے کلام کو پڑھنے کی کوشش بہت زیادہ کی ہے، لیکن ان کا علم بہت کم ہے اور وہ آگے کے حقیقی راستے کے حوالے سے کچھ بھی نہیں کہہ سکتے؟ کیا تجھے لگتا ہے کہ علم ہونا سچائی کا حامل ہونے کے مترادف ہے؟ کیا یہ ایک الجھا ہوا نقطہ نظر نہیں ہے؟ تو علم کے اتنے حصوں پر بات کرنے کے قابل ہے جتنے کہ ساحل پر ریت کے ذرات ہیں، اس کے باوجود ان میں سے کوئی بھی حقیقی راستے کا حامل نہیں ہے۔ کیا تو ایسا کر کے لوگوں کو بیوقوف بنانے کی کوشش نہیں کر رہا؟ کیا تو ایک خالی مظاہرہ نہیں کر رہا ہے، جس میں جان ڈالنے کے لیے کوئی مواد نہیں ہے؟ ایسا تمام رویہ لوگوں کے لیے نقصان دہ ہے! نظریہ جتنا بلند اور حقیقت سے خالی ہوتا ہے، اتنا ہی یہ لوگوں کو حقیقت میں داخل کرنے سے عاجز ہوتا ہے۔ نظریہ جتنا بلند ہوتا ہے، اتنا ہی یہ تجھے خدا کی نافرمانی اور مخالفت پر اکساتا ہے۔ روحانی نظریے پر اس قدر توجہ نہ دے – اس کا کوئی فائدہ نہیں ہے! کچھ لوگ کئی دہائیوں سے روحانی نظریے کے بارے میں بات کرتے آ رہے ہیں، اور وہ روحانیت کے دیوتا بن گئے ہیں، لیکن بالآخر، وہ اب بھی سچائی کی حقیقت میں داخل ہونے میں ناکام رہتے ہیں۔ کیونکہ انہوں نے خدا کے کلام پر عمل نہیں کیا یا اس کا تجربہ نہیں کیا ہے، اس لیے ان کے پاس عمل کے لیے کوئی اصول یا راستہ نہیں ہے۔ ایسے لوگوں کے پاس خود سچائی کی حقیقت نہیں ہوتی ہے، تو وہ دوسرے لوگوں کو خدا پر ایمان کی صحیح راہ پر کیسے لا سکتے ہیں؟ وہ صرف لوگوں کو گمراہ کر سکتے ہیں۔ کیا یہ دوسروں کو اور خود انھیں کو نقصان پہنچانا نہیں ہے؟ کم از کم، تجھے حقیقی مسائل حل کرنے کے قابل ہونا چاہیے جو تجھے درپیش ہیں۔ کہنے کا مطلب یہ ہے کہ تجھے خدا کے کلام پر عمل کرنے اور تجربہ کرنے کے قابل ہونا چاہیے، اور سچائی کو عملی جامہ پہنانے کے قابل ہونا چاہیے۔ صرف یہی خدا کی اطاعت ہے۔ تو اسی وقت خدا کے لیے کام کرنے کا اہل ہو جاتا ہے جب تو زندگی میں داخل ہوتا ہے اور صرف جب تو خلوص نیت سے خدا کے لیے خود کو خرچ کرتا ہے تو تو خدا کا منظور نظر بن سکتا ہے۔ ہمیشہ بڑے بڑے بیانات اور لفاظی والے نظریے کی بات نہ کر؛ یہ حقیقی نہیں ہے. لوگوں کی جانب سے اپنی تعریف کے لیے روحانی نظریہ پر نمائشی باتیں کرنا خدا کی گواہی دینا نہیں ہے، بلکہ خود کی شان دکھانا ہے۔ اس سے لوگوں کو قطعی کوئی فائدہ نہیں ہے اور نہ ہی ان کی اصلاح ہوتی ہے، اور بہ آسانی انھیں سچائی پر عمل کرنے پر توجہ نہ دینے اور روحانی نظریہ کی عبادت کرنے کی جانب لے جا سکتا ہے – اور کیا یہ لوگوں کو گمراہی کی جانب نہیں لے جا رہا ہے؟ اس عمل کے جاری رہنے سے متعدد کھوکھلے نظریات اور اصول پیدا ہوں گے جو لوگوں کو مجبور کریں گے اور پھنسائیں گے؛ یہ واقعی رسوا کن ہے. لہذا حقیقت کو زیادہ بیان کر، ان مسائل کے بارے میں زیادہ بات کر جو واقعی موجود ہیں، حقیقی مسائل کے حل کے لیے سچائی کی تلاش میں زیادہ وقت صرف کر؛ یہی سب سے اہم ہے. سچائی پر عمل کرنا سیکھنے میں دیر مت کر: یہی حقیقت میں داخل ہونے کا راستہ ہے۔ دوسرے لوگوں کے تجربے اور علم کو اپنی ذاتی ملکیت نہ سمجھ اور دوسروں کی تعریف سننے کے لیے انھیں مت اپنا۔ تجھے خود زندگی میں داخل ہونا چاہیے۔ صرف سچائی پر عمل کرنے اور خدا کی اطاعت کرنے سے ہی تجھے زندگی میں داخلہ ملے گا۔ یہی وہ چیز ہونی چاہیے جس پر ہر شخص عمل کرے اور اس پر توجہ مرکوز کرے۔

تو جو رفاقت کرتا ہے، اگر وہی لوگوں کو ان کا راستہ دے سکتی ہے، تو یہ تیرے پاس حقیقت ہونے کے مترادف ہے۔ اس سے قطع نظر کہ تو کیا کہتا ہے، تجھے لوگوں سے عمل کرانا چاہیے اور انہیں ایک ایسا راستہ دینا چاہیے جس پر وہ چل سکیں۔ انہیں صرف علم حاصل کرنے کی اجازت نہ دے؛ اس سے زیادہ اہم یہ ہے کہ ان کے پاس اپنانے کے لیے راستہ ہو۔ خُدا پر یقین کرنے کے لیے، لوگوں کو چاہیے کہ وہ اس راہ پر چلیں جس کی خدا نے اپنے کام میں رہنمائی کی ہے۔ یعنی خدا پر ایمان لانے کا عمل اس راہ پر چلنے کا عمل ہے جس پر روح القدس رہنمائی کرتا ہے۔ اسی طرح، تیرے پاس ایک ایسا راستہ ہونا چاہیے جس پر تو چل سکے، خواہ کچھ بھی ہو، تجھے خدا کے ذریعہ کامل کیے جانے والے راستے پر قدم رکھنا چاہیے۔ بہت پیچھے نہ رہ جا، اور بہت سی چیزوں کی تشویش میں مبتلا نہ ہو۔ اگر تو بغیر کوئی رکاوٹ ڈالے خدا کی رہنمائی والی راہ پر چلتا ہے تو ہی تجھے روح القدس کا کام حاصل ہو سکتا ہے اور تجھے داخلے کی راہ مل سکتی ہے۔ صرف یہی خدا کے ارادوں کے مطابق اور انسانیت کے فرض کی ادائیگی میں شمار ہوتا ہے۔ اس سلسلے میں ایک فرد کے طور پر، ہر فرد کو اپنے فرض کی ادائیگی درست طریقے سے کرنی چاہیے، وہ کام زیادہ کرو جو لوگوں کو کرنا چاہیے، اور جان بوجھ کر کام نہیں کرنا چاہیے۔ کام کرنے والے لوگوں کو چاہیے کہ اپنی بات واضح کریں، جو لوگ پیروی کرتے ہیں انہیں سختی کو برداشت کرنے اور اطاعت کرنے پر زیادہ توجہ دینی چاہیے، اور سب کو اپنی جگہ پر قائم رہنا چاہیے اور راہ سے بھٹکنا نہیں چاہیے۔ ہر شخص کے دل میں یہ واضح ہونا چاہیے کہ اسے کس طرح عمل کرنا چاہیے اور کس کام کو پورا کرنا چاہیے۔ روح القدس کی رہنمائی والی راہ پر چلو؛ گمراہ نہ ہو یا غلط راہ پر نہ چلو۔ تجھے آج کا کام واضح طور پر دیکھنا چاہیے۔ تمہیں کام کے آج کے ذرائع میں داخل ہونے کی مشق کرنی چاہیے۔ یہ پہلی چیز ہے جس میں تیرا داخل ہونا ضروری ہے۔ دوسری چیزوں پر مزید الفاظ ضائع نہ کر۔ آج خدا کے گھر کا کام کرنا تمہارا فرض ہے، آج کے کام کے طریقہ کار میں داخل ہونا تمہارا فرض ہے، اور آج کی سچائی پر عمل کرنا تمہارے اٹھانے والا بوجھ ہے۔

حاشیہ:

a۔ ”فراخ دلی کے جذبے“ ایک اعلیٰ درجے کا چینی قول ہے جسے کسی فراخ دل اور سخی فرد کے بیان کرنے کے لیے استعمال کیا جاتا ہے۔


احکامات کی بجاآوری اور سچائی پر عمل کرنا

عملی طور پر احکامات کی بجاآوری کا تعلق سچائی پر عمل سے ہونا چاہیے۔ احکامات کی پابندی کرتے ہوئے انسان کو سچائی پر عمل کرنا چاہیے۔ سچائی پر عمل کرتے وقت، کسی کو احکامات کے اصولوں کی خلاف ورزی نہیں کرنی چاہیے، نہ ہی احکامات کے خلاف جانا چاہیے؛ تجھے وہ کرنا چاہیے جو خدا تجھ سے چاہتا ہے۔ احکامات کی بجاآوری اور سچائی پر عمل کرنا ایک دوسرے سے باہم جڑے ہوئے ہیں، متضاد نہیں ہیں۔ جتنا زیادہ تُو سچائی پر عمل کرے گا اتنا ہی تو احکامات کے جوہر کی بجاآوری کے قابل ہو جائے گا۔ جتنا زیادہ تُو سچائی پر عمل کرے گا، اتنا ہی زیادہ تم احکامات میں بیان کیے گیے خدا کے کلام کو سمجھو گے۔ سچائی پر عمل کرنا اور احکامات کی بجاآوری کرنا متضاد عمل نہیں ہیں – وہ ایک دوسرے سے باہم جڑے ہوئے ہیں۔ ابتدا میں، انسان احکامات کی بجاآوری کے بعد ہی سچائی پر عمل اور روح القدس سے بصیرت حاصل کر سکتا ہے، لیکن یہ خدا کا اصل ارادہ نہیں ہے۔ خدا چاہتا ہے کہ تُو اپنے دل کو اس کی عبادت میں لگا دے، نہ کہ صرف اچھا برتاؤ کرے۔ تاہم، تجھے احکامات کو کم از کم سطحی طور پر تو رکھنا چاہیے۔ بتدریج، تجربے کے ذریعے، خدا کے بارے میں واضح تفہیم حاصل کرنے کے بعد، لوگ اس کے خلاف بغاوت اور مزاحمت کرنا بند کر دیں گے، اور اس کے کام کے بارے میں اب انہیں کوئی شک نہیں رہے گا۔ یہی وہ واحد راستہ ہے جس سے لوگ احکامات کے جوہر کی پابندی کر سکتے ہیں۔ لہٰذا سچائی پر عمل کیے بغیر محض احکامات کی بجاآوری بے اثر ہے اور یہ خدا کی حقیقی عبادت نہیں ہے، کیونکہ تُو نے ابھی تک حقییقی مقام حاصل نہیں کیا ہے۔ سچائی کے بغیر احکامات کی بجاآوری صرف قوانین پر سختی سے عمل پیرا ہونے کے مترادف ہے۔ ایسا کرنے سے احکامات تیرا قانون بن جائیں گے، جو زندگی میں نشوونما پانے میں تیرے مددگار نہیں ہوں گے۔ اس کے برعکس، وہ تیرے لیے بوجھ بن جائیں گے، اور تجھے عہد نامہ قدیم کے قوانین کی طرح کس کر باندھ دیں گے، جس کی وجہ سے تُو روح القدس کی حاضری سے محروم ہو جائے گا۔ لہٰذا، صرف سچائی پر عمل کرنے سے ہی تُو احکامات کا مؤثر طریقے سے اتباع کر سکتا ہے اور تُو سچائی پر عمل کرنے کے لیے ہی احکامات کی پابندی کرتے ہو۔ احکامات کی بجاآوری کے عمل میں، تُو اور بھی زیادہ سچائیوں پرعمل کرے گا، اور سچائی پر عمل کرتے وقت، تجھے اس بات کی مزید گہری تفہیم حاصل ہو گی کہ احکامات کا اصل مطلب کیا ہے۔ خدا کے مطالبے کا کہ انسان احکامات پر عمل کرے، مقصد اور معنی صرف یہ نہیں ہے کہ وہ محض قوانین پر عمل کرے، جیسا کہ وہ تصور کر سکتا ہے۔ بلکہ، اس کا تعلق اس کے زندگی میں داخلے سے ہے۔ زندگی میں تیری نشوونما کی حد اس بات کا تعین کرتی ہے کہ تُو کس حد تک احکامات پر عمل کر سکے گا۔ اگرچہ احکامات انسان کی بجاآوری کے لیے ہیں، لیکن احکامات کا جوہر صرف انسان کی زندگی کے تجربے کے ذریعے ہی ظاہر ہوتا ہےَ۔ زیادہ تر لوگ یہ سمجھتے ہیں کہ احکامات کی اچھی طرح بجاآوری کا مطلب یہ ہے کہ وہ ”مکمل طور پر تیار ہیں، اور جو کچھ کرنا باقی ہے وہ بس یہ ہے کہ انہیں اوپر اٹھا لیا جائے“ یہ ایک فضول قسم کا خیال ہے، اور خدا کی مرضی کے مطابق نہیں ہے۔ جو لوگ ایسی باتیں کرتے ہیں وہ ترقی نہیں کرنا چاہتے اور وہ جسم کے لالچ میں مبتلا ہوتے ہیں۔ یہ حماقت ہے! یہ حقیقت کی پاسداری کرنے کے مطابق نہیں ہے! یہ خدا کی مرضی نہیں ہے کہ احکامات کی بجاآوری کے بغیر سچائی پر عمل کیا جائے۔ جو لوگ ایسا کرتے ہیں وہ اپاہج ہوتے ہیں۔ وہ ایسے لوگوں کی طرح ہیں جو ایک ٹانگ سے محروم ہیں۔ صرف احکامات کی بجاآوری، گویا قوانین پر عمل کرنا، لیکن سچائی کا حامل نہ ہونا ہے – یہ بھی خدا کی مرضی کو پورا کرنے کا اہل ہونا نہیں ہے؛ ان لوگوں کی طرح جو ایک آنکھ سے محروم ہیں، جو لوگ ایسا کرتے ہیں، وہ بھی ایک قسم کی معذوری کا شکار ہیں۔ یہ کہا جا سکتا ہے کہ اگر تُو احکامات کی اچھی طرح بجا آوری کرے اور عملی خدا کی واضح تفہیم حاصل کرے تو تُو سچائی کا حامل ہو گا؛ نسبتاً بات کریں تو تُو حقیقی مقام حاصل کر چکا ہو گا۔ اگر تُو اس سچائی پر عمل کرے گا جس پر عمل کرنا چاہیے تو تُو احکامات کی بھی بجاآوری کر رہا ہو گا اور یہ دونوں چیزیں ایک دوسرے سے متصادم نہیں ہیں۔ سچائی پر عمل کرنا اور احکامات کی بجا آوری دو نظام ہیں، یہ دونوں انسان کی زندگی کے تجربے کے لازمی حصے ہیں۔ کسی فرد کا تجربہ احکامات کی بجا آوری اور سچائی پر عمل کرنے کے انضمام پر مشتمل ہونا چاہیے، نہ کہ تقسیم پر۔ تاہم، ان دونوں چیزوں کے مابین اختلافات اور روابط دونوں ہیں۔

نئے دور میں احکامات کا نفاذ اس حقیقت کی گواہی ہے کہ اس دھارے کے تمام لوگ، وہ سب لوگ جو آج خدا کی آواز سنتے ہیں، ایک نئے دور میں داخل ہو چکے ہیں۔ یہ خدا کے کام کے لیے ایک نیا آغاز ہے، ساتھ ہی ساتھ خدا کے چھ ہزار سالہ انتظامی منصوبے کے کام کے آخری حصے کا آغاز ہے۔ نئے دور کے احکامات اس بات کی علامت ہیں کہ خدا اور انسان ایک نئے آسمان اور ایک نئی زمین کے دائرہ کار میں داخل ہو چکے ہیں، اور یہ کہ جس طرح یہوواہ نے بنی اسرائیل کے درمیان کام کیا تھا اور یسوع نے یہودیوں کے درمیان کام کیا تھا، خدا زیادہ عملی کام کرے گا، اور زمین پر اس سے بھی زیادہ اور حتیٰ کہ اس سے بھی عظیم تر کام کرے گا۔ وہ اس بات کی بھی علامت ہیں کہ لوگوں کے اس گروہ کو خدا کی طرف سے زیادہ سے زیادہ احکامات جاری ہوں گے، اور عملی طور پر اس کی طرف سے فراہمی کی جائے گی، کھلایا جائے گا، معاونت کی جائے گی، دیکھ بھال کی جائے گی، اور اس کی طرف سے حفاظت کی جائے گی، اس کی طرف سے مزید عملی تربیت دی جائے گی، اور خدا کے کلام کے ذریعے ان سے نمٹا جائے گا، سدھایا جائے گا اور پاک کیا جائے گا۔ نئے دور کے احکامات کی اہمیت بہت گہری ہے۔ ان سے پتہ چلتا ہے کہ خدا واقعی زمین پر نمودار ہو گا، جہاں سے وہ پوری کائنات فتح کرے گا، جسم میں اپنے تمام جلال کو ظاہر کرے گا۔ وہ یہ بھی تجویز کرتے ہیں کہ عملی خدا زمین پر زیادہ عملی کام کرنے جا رہا ہے تاکہ اس کے تمام منتخب کردہ لوگوں کو کامل کیا جا سکے۔ نیز، خدا زمین پر ہر چیز کی تکمیل کلام کے ساتھ کرے گا، اور اس حتمی فیصلے کا اظہار کرے گا کہ ”مجسم خدا انتہائی بلندی پر اٹھ جائے گا اور اس کی عظمت بیان کی جائے گی، اور تمام لوگ اور تمام قومیں خدا کی عبادت کے لیے، جو عظیم ہے، گھٹنے ٹیک دیں گی۔“ اگرچہ نئے دور کے احکامات کی بجاآوری انسان نے کرنی ہے، اور اگرچہ ایسا کرنا انسان کا فرض اور اس کی ذمہ داری ہے، لیکن وہ جس معنی کی نمائندگی کرتے ہیں وہ اتنا گہرا ہے کہ اسے ایک یا دو الفاظ میں مکمل طور پر بیان نہیں کیا جا سکتا ہے۔ نئے دور کے احکامات پرانے عہد نامے کے قوانین اور نئے عہد نامے کے احکامات کی جگہ لیتے ہیں جیسے کہ یہوواہ اور یسوع نے جاری کیے تھے۔ یہ ایک گہرا سبق ہے، اتنا آسان معاملہ نہیں جتنا کہ لوگ تصور کر سکتے ہیں۔ نئے دور کے احکامات کی عملی اہمیت کا ایک پہلو ہے: وہ فضل کے دور اور بادشاہی کے دور کے درمیان باہمی ربط کے طور پر کام کرتے ہیں۔ نئے دور کے احکامات نے پرانے دور کے تمام طریقوں اور احکامات کے ساتھ ساتھ یسوع کے زمانے اور اس سے پہلے کے تمام اعمال کو ختم کر دیا ہے۔ وہ انسان کو زیادہ عملی خدا کی حاضری میں لاتے ہیں، جس سے اس (انسان) کا اس کے ذریعے ذاتی طور پر کامل ہونا شروع ہو جاتا ہے؛ وہ کمال کی راہ کا آغاز ہیں۔ پس تمہیں نئے زمانے کے احکامات کے بارے میں صحیح رویہ رکھنا چاہیےاور نہ ان کی پیروی بے ترتیبانہ انداز میں کرنی چاہیے اور نہ ہی انہیں حقارت کی نظر سے دیکھنا چاہیے۔ نئے دور کے احکامات ایک خاص نکتے پر بہت زیادہ زور دیتے ہیں: کہ انسان آج کے خود عملی خدا کی عبادت کرے گا، جس میں روح کے جوہر کو زیادہ عملی طور پر تسلیم کرنا شامل ہے۔ احکامات اس اصول پر بھی زور دیتے ہیں جس کے ذریعے خدا انسان کو اپنے راستبازی کے سورج کے طور پر ظہور کے بعد مجرم یا راستباز قرار دے گا۔ احکامات کو عملی جامہ پہنانے سے زیادہ انہیں سمجھنا آسان ہے۔ اس سے معلوم ہوتا ہے کہ اگر خدا انسان کو کامل کرنا چاہتا ہے تو اسے اپنے کلام اور ہدایت کے ذریعے ایسا کرنا ہو گا، اور انسان فقط اپنی فطری ذہانت کے ذریعے کمال حاصل نہیں کر سکتا۔ انسان نئے دور کے احکامات کی بجاآوری کر سکتا ہے یا نہیں اس کا انحصار عملی خدا کے بارے میں اس کے علم پر ہے۔ لہٰذا تُو احکامات پر عمل کر سکتا ہے یا نہیں، یہ ایک ایسا سوال نہیں ہے جو چند دنوں میں حل ہو جائے گا۔ سیکھنے کے لیے یہ ایک بہت گہرا سبق ہے۔

سچائی پر عمل ایک ایسا راستہ ہے جس کے ذریعے انسان کی زندگی نشوونما پا سکتی ہے۔ اگر تم سچائی پر عمل نہیں کرو گے تو تمھارے پاس نظریے کے سوا کچھ نہیں بچے گا اور تمہاری کوئی حقیقی زندگی نہیں ہو گی۔ سچائی انسان کی قدرومنزلت کی علامت ہے، اور چاہے آپ عمل کریں یا نہ کریں اس کا تعلق اس بات سے ہے کہ آپ کی حقیقی قدرومنزلت ہے یا نہیں۔ اگر تُو سچائی پر عمل نہیں کرتا، نیک کام نہیں کرتا، یا جذبات سے متاثر ہو کر اپنی نفسانی خواہشات پر دھیان دیتا ہے، تو پھر تُو احکامات کی بجاآوری سے بہت دور ہے۔ یہ سب سے گہرا سبق ہے۔ ہر دور میں بہت سی ایسی سچائیاں ہوتی ہیں جن میں لوگوں کو داخل ہونے اور سمجھنے کی ضرورت ہوتی ہے، لیکن ہر دور میں مختلف احکامات بھی ہوتے ہیں جو ان سچائیوں کے ساتھ ہوتے ہیں۔ وہ سچائیاں جن پر لوگ عمل کرتے ہیں ان کا تعلق کسی مخصوص دور سے ہوتا ہے، اور اسی طرح وہ احکامات بھی جن کی وہ بجاآوری کرتے ہیں۔ ہر دور کی اپنی سچائیاں ہوتی ہیں جن پر عمل کیا جاتا ہے اور احکامات جن کی بجاآوری کی جاتی ہے۔ تاہم، خدا کی طرف سے جاری کردہ مختلف احکامات پر انحصار کرتے ہوئے – یعنی، مختلف ادوار پر انحصار کرتے ہوئے – انسان کے سچائی پر عمل کرنے کا مقصد اور اثر متناسب طور پر مختلف ہوتا ہے۔ یہ کہا جا سکتا ہے کہ احکامات سچائی کی معاونت کرتے ہیں، اور احکامات برقرار رکھنے کے لئے سچائی کا وجود ہے۔ اگر صرف سچائی ہی ہے، تو پھر خدا کے کام میں کوئی قابل ذکر تبدیلیاں نہیں ہوں گی۔ تاہم، احکامات کا حوالہ دے کر، انسان روح القدس کے کام میں رجحانات کی حد کی شناخت کر سکتا ہے، اور انسان اس دور کو جان سکتا ہے جس میں خدا کام کرتا ہے۔ مذہب میں، بہت سے لوگ ایسے ہیں جو ان سچائیوں پر عمل کر سکتے ہیں جن پر قانون کے دور میں لوگوں کی جانب سے عمل کیا جاتا تھا۔ تاہم، ان کے پاس نئے دور کے احکامات نہیں ہیں اور نہ ہی وہ ان کی بجاآوری کر سکتے ہیں۔ وہ اب بھی پرانے طریقوں پر عمل کرتے ہیں اور ماقبل تاریخ کے انسانوں کی طرح رہتے ہیں۔ ان کے ساتھ کام کے نئے طریقے نہیں ہوتے اور وہ نئے دور کے احکامات نہیں دیکھ سکتے۔ اس طرح، ان کے پاس خدا کا کام نہیں ہوتا ہے۔ ایسا لگتا ہے جیسے ان کے پاس صرف انڈوں کے خالی خول ہیں۔ اگر اندر کوئی چوزہ نہیں ہے، تو کوئی روح نہیں ہے۔ زیادہ درست انداز میں بیان کیا جائے، اس کا مطلب یہ ہے کہ ان کے پاس کوئی زندگی نہیں ہے۔ ایسے لوگ ابھی تک نئے دور میں داخل نہیں ہوئے ہیں اور کئی قدم پیچھے رہ گئے ہیں۔ لہٰذا پرانے زمانے کی سچائیاں ہونا، لیکن نئے دور کے احکامات کا نہ ہونا بیکار ہے۔ تم میں سے بہت سے لوگ آج کی سچائی پر عمل کرتے ہیں، لیکن اس کے احکامات کی پابندی نہیں کرتے۔ تمہیں کچھ حاصل نہیں ہو گا، اور جس سچائی پر تم عمل کرتے ہو وہ بیکار اور بے معنی ہو گی اور خدا تمہاری تعریف نہیں کرے گا۔ سچائی پر عمل، روح القدس کے موجودہ کام کے طریقوں کے عوامل کے اندر کیا جانا چاہیے؛ یہ آج عملی خدا کی آواز کے جواب میں کیا جانا چاہیے۔ ایسا کیے بغیر، سب کچھ باطل ہے، جیسے بانس کی ٹوکری استعمال کرتے ہوئے پانی کھینچنے کی کوشش کرنا۔ نئے دور کے احکامات کے نفاذ کا عملی مطلب بھی یہی ہے۔ اگر لوگوں کو احکامات کی پابندی کرنا ہے، تو کم از کم انہیں، بغیر کسی الجھن کے، اس عملی خدا کو جاننا چاہیے جو جسم میں ظاہر ہوتا ہے۔ دوسرے لفظوں میں، لوگوں کو احکامات کی پابندی کرنے کے اصولوں کو سمجھنا چاہیے۔ احکامات کی پابندی کرنے کا مطلب یہ نہیں ہے کہ ان پر بے ترتیب یا من مانے طریقے سے عمل کیا جائے، بلکہ یہ کہ کسی بنیاد، کسی مقصد اور اصولوں کے ساتھ ان پر عمل کیا جائے۔ حاصل کی جانے والی پہلی چیز یہ ہے کہ تمھارے تصورات واضح ہوں۔ اگر تجھے موجودہ دور میں روح القدس کے کام کی مکمل تفہیم ہے، اور اگر تو آج کے کام کے طریقوں میں داخل ہوتا ہے، تو تُو فطری طور پر احکامات کی بجاآوری کرنے کی واضح تفہیم حاصل کر لے گا۔ اگر وہ دن آئے جب تُو نئے دور کے احکامات کے جوہر میں سے دیکھ پائے اور احکامات کی بجاآوری کر سکے تو پھر تُو کامل ہو چکا ہو گا۔ یہ سچائی پر عمل کرنے اور احکامات کی بجاآوری کی عملی اہمیت ہے۔ تُو سچائی پر عمل کر سکتا ہے یا نہیں اس کا انحصار اس بات پر ہے کہ تُو نئے دور کے احکامات کے جوہر کو کس طرح سمجھتا ہے۔ روح القدس کا کام انسان کے سامنے مسلسل ظاہر ہوتا رہے گا، اور خدا کو انسان کی زیادہ سے زیادہ ضرورت ہو گی۔ لہٰذا جن سچائیوں پر انسان حقیقتاً عمل کرتا ہے ان کی تعداد میں اضافہ ہوتا جائے گا اور وہ عظیم تر ہوتے جائیں گے، اور احکامات کی بجاآوری کے اثرات زیادہ گہرے ہو جائیں گے۔ لہٰذا تمہیں اسی وقت سچائی پر عمل اور احکامات کی بجاآوری کرنی چاہیے۔ کوئی بھی اس معاملے کو نظر انداز نہ کرے؛ اس نئے دور میں نئی سچائی اور نئے احکامات کو بیک وقت شروع ہونے دو۔


تجھے معلوم ہونا چاہیے کہ عملی خدا خود خدا ہے

عملی خدا کے بارے میں تجھے کیا جاننا چاہیے؟ روح، ہستی اور کلام عملی خدا بناتے ہیں اور یہ خود عملی خدا کا حقیقی مطلب ہے۔ اگر تو صرف اس ہستی کو جانتا ہے – اگر تو اس کی عادات اور شخصیت کو جانتا ہے لیکن روح کے کام یا روح جسم میں کیا کرتی ہے کو نہیں جانتا اور اگر تو صرف روح اور کلام پر توجہ دے اور صرف روح کے سامنے دعا کرے لیکن عملی خدا میں خدا کی روح کے کام کو نہ جانے تو پھر اس سے یہی ثابت ہوتا ہے کہ تو عملی خدا کو نہیں جانتا۔ عملی خدا کو جاننے میں، اس کے کلام کو جاننا اور مشاہدہ کرنا اور روح القدس کے کام کے ضوابط اور اصولوں کو سمجھنا، اور خدا کی روح جسم میں کس طرح کام کرتی ہے، شامل ہے۔ اس میں یہ جاننا بھی شامل ہے کہ جسم میں خدا کا ہر عمل روح کے زیر انتظام ہے اور وہ جو کلام کہتا ہے وہ روح کا براہ راست اظہار ہے۔ اس طرح عملی خدا کو جاننے کے لیے یہ جاننا سب سے اہم ہے کہ خدا انسانیت کی شکل اور الوہیت میں کس طرح کام کرتا ہے؛ نتیجتاً یہ روح کے اظہار سے متعلق ہے جس کے ساتھ تمام لوگ مشغول ہوتے ہیں۔

روح کے اظہار کے پہلو کیا ہیں؟ بعض اوقات خدا انسانیت کی شکل میں کام کرتا ہے اور کبھی الوہیت میں لیکن دونوں صورتوں میں روح کا حکم چلتا ہے۔ لوگوں کے اندر جو بھی روح ہو، ان کا خارجی اظہار اسی طرح کا ہوتا ہے۔ روح حسب معمول کام کرتی ہے لیکن روح کی طرف سے اس کی ہدایت کے دو حصے ہیں: ایک حصہ انسانیت کی شکل میں اس کا کام ہے اور دوسرا الوہیت کے ذریعے اس کا کام ہے۔ تجھے یہ بات واضح طور پر معلوم ہونی چاہیے۔ روح کا کام حالات کے مطابق مختلف ہوتا ہے: جب اس کے انسانی کام کی ضرورت ہوتی ہے تو روح اس انسانی کام کی ہدایت کرتی ہے اور جب اس کے خدائی کام کی ضرورت ہوتی ہے تو الوہیت براہ راست اسے انجام دینے کے لیے ظاہر ہوتی ہے۔ کیونکہ خدا جسم میں کام کرتا ہے اور جسم میں ظاہر ہوتا ہے، وہ انسانیت کی شکل اور الوہیت دونوں میں کام کرتا ہے۔ انسانیت کی شکل میں اس کا کام روح کی طرف سے ہدایت کیا جاتا ہے اور لوگوں کی جسمانی ضروریات کو پورا کرنے، اپنے ساتھ ساتھ ان کی مشغولیت کو آسان بنانے، انھیں خدا کی حقیقت اور معمولات کو دیکھنے کی اجازت دینے اور انھیں یہ دیکھنے کی اجازت دینے کے لیے کیا جاتا ہے کہ خدا کی روح جسم میں آئی ہے اور انسان میں ہے، انسان کے ساتھ مل کر رہتی ہے اور انسان کے ساتھ مشغول ہے۔ الوہیت میں اس کا کام لوگوں کی زندگیوں کی فراہمی اور مثبت پہلو سے ہر چیز میں لوگوں کی راہنمائی کرنے، لوگوں کے مزاج کو تبدیل کرنے اور انھیں جسم میں روح کی شکل کو صحیح معنوں میں دیکھنے کی اجازت دینے کے لیے کیا جاتا ہے۔ بنیادی طور پر انسان کی زندگی میں نشوونما، الوہیت میں براہ راست خدا کے کام اور الفاظ کے ذریعے حاصل کی جاتی ہے اور اگر لوگ الوہیت میں خدا کے کام کو خدا کی طرف سے قبول کریں گے تو اسی صورت میں وہ اپنے مزاج میں تبدیلیاں لا سکتے ہیں اور تب ہی ان کی روح مطمئن ہو سکتی ہے؛ اگر اس میں انسانیت کی شکل کے کام کا مزید اضافہ کیا جائے یعنی خدا کی نگہبانی کی معاونت اور انسانیت کی شکل میں فراہمی، تو پھر ہی خدا کے کام کے نتائج مکمل طور پر حاصل کیے جا سکتے ہیں۔ عملی خدا جس کا آج ذکر کیا جاتا ہے انسانیت کی شکل اور الوہیت دونوں میں کام کرتا ہے۔ عملی خدا کے ظہور کے ذریعے ہی اس کا انسانیت کی شکل کا حسب معمول کام اور زندگی اور الوہیت میں اس کے مکمل کام حاصل کیے جاتے ہیں۔ اس کے انسانیت کی شکل اور الوہیت کے پہلوؤں کو یکجا کیا جاتا ہے اور دونوں کا کام کلام کے ذریعے پورا کیا جاتا ہے؛ چاہے وہ انسانیت کی شکل میں ہو یا الوہیت میں، وہ کلام کہتا ہے۔ جب خدا انسانیت کی شکل میں کام کرتا ہے تو وہ انسانیت کی زبان بولتا ہے تاکہ لوگ متوجہ ہوں اور سمجھ سکیں۔ اس کے الفاظ صاف بولے جاتے ہیں اور انھیں سمجھنا آسان ہے، تاکہ وہ تمام لوگوں کو فراہم کیے جا سکیں؛ اس سے قطع نظر کہ لوگ علم کے حامل ہیں یا ناقص تعلیم یافتہ ہیں، وہ سب خدا کی باتیں حاصل کر سکتے ہیں۔ خدا کا الوہیت میں کام بھی کلام کے ذریعے انجام دیا جاتا ہے لیکن یہ رزق سے بھرا ہوا ہوتا ہے، یہ زندگی سے بھرپور ہوتا ہے، یہ انسانی خیالات سے پاک ہوتا ہے، اس میں انسانی ترجیحات شامل نہیں ہیں اور یہ انسانی حدود کے بغیر ہے، یہ کسی بھی عمومی انسانیت کی شکل کی حدود سے باہر ہے؛ یہ جسم میں کیا جاتا ہے لیکن یہ روح کا براہ راست اظہار ہے۔ اگر لوگ صرف انسانیت کی شکل میں خدا کے کام کو قبول کریں گے تو وہ خود کو ایک خاص دائرے تک محدود رکھیں گے اور اسی طرح ان میں معمولی سی تبدیلی لانے کے لیے دائمی طور پر نمٹے جانے، تراش خراش اور قابو میں لائے جانے کی ضرورت ہو گی تاہم روح القدس کے کام یا موجودگی کے بغیر وہ ہمیشہ اپنے پرانے طریقوں کو اپنا لیں گے؛ صرف الوہیت کے کام سے ہی ان بیماریوں اور خامیوں کو دور کیا جا سکتا ہے اور تب ہی لوگوں کو مکمل کیا جا سکتا ہے۔ مستقل طور پر نمٹے جانے اور تراش خراش کے بجائے مثبت فراہمی کی ضرورت ہے، تمام خامیوں کو پورا کرنے کے لیے الفاظ کا استعمال کرنا، لوگوں کی ہر حالت کو ظاہر کرنے کے لیے الفاظ کا استعمال کرنا، ان کی زندگیوں، ان کی ہر بات، ان کے ہر عمل کو ہدایت دینے کے لیے الفاظ کا استعمال کرنا، ان کے ارادوں اور محرکات کو مکمل طور پر ظاہر کرنا۔ یہ عملی خدا کا اصل کام ہے۔ اس طرح عملی خدا کے ساتھ اپنے رویے میں تمھیں اس کی انسانیت کے سامنے ایک دم سر تسلیم خم کرنا چاہیے، اسے پہچاننا اور تسلیم کرنا چاہیے اور مزید تمھیں اس کے خدائی کام اور کلام کو قبول کرنا اور ماننا چاہیے۔ جسمانی صورت میں خدا کے ظہور کا مطلب یہ ہے کہ خدا کی روح کا تمام کام اور کلام اس کی عام انسانیت اور اس کی مجسم جسم کے ذریعے کیے جاتے ہیں۔ دوسرے لفظوں میں خدا کی روح فوراً اس کے انسانی کام کی ہدایت کرتی ہے اور جسمانی صورت میں الوہیت کا کام انجام دیتی ہے اور مجسم خدا میں تُو انسانیت کی شکل میں خدا کے کام اور اس کے مکمل طور پر الوہت کے کام دونوں کو دیکھ سکتا ہے۔ یہ جسمانی صورت میں عملی خدا کے ظہور کی اصل اہمیت ہے۔ اگر تو یہ بات واضح طور پر دیکھ سکتا ہے تو، تو خدا کے تمام مختلف حصوں کو جوڑ سکے گا؛ تو اس کے الوہیت کے کام کو بے جا اہمیت دینا چھوڑ دے گا اور تو انسانیت کی شکل میں اس کے کام کو بے جا رد عمل کے ساتھ دیکھنا چھوڑ دے گا اور تو انتہا پر نہیں جائے گا اور نہ ہی کوئی متبادل راستہ تلاش کرے گا۔ مجموعی طور پر عملی خدا کا مطلب یہ ہے کہ روح کی ہدایت کے مطابق اس کا انسانیت کی شکل اور اس کا الوہیت کا کام اس کے جسم کے ذریعے ظاہر کیا جاتا ہے تاکہ لوگ دیکھ سکیں کہ وہ روشن اور جاندار، حقیقی اور سچا ہے۔

انسانیت کی شکل میں خدا کی روح کے کام کے عبوری مراحل ہیں۔ انسانیت کو کامل بنا کر وہ اپنی انسانیت کو روح کی ہدایت حاصل کرنے کے قابل بناتا ہے جس کے بعد اس کی انسانیت کلیسیاؤں کو فراہمی کرنے اور ان کی نگہبانی کرنے کے قابل ہوتی ہے۔ یہ خدا کے حسب معمول کام کا ایک اظہار ہے۔ اس طرح اگر تو انسانیت کی شکل میں خدا کے کام کے اصولوں کو واضح طور پر دیکھ سکتا ہے تو تجھے انسانیت کی شکل میں خدا کے کام کے بارے میں گمان رکھنے کا امکان نہیں ہو گا۔ کسی اور چیز سے قطع نظر، خدا کی روح غلط نہیں ہوسکتی۔ وہ صحیح ہے اور گمراہی کے بغیر ہے؛ وہ غلط طریقے سے کچھ نہیں کرتا ہے۔ خدائی کام انسانیت کی مداخلت کے بغیر خدا کی مرضی کا براہ راست اظہار ہے۔ یہ کامل بنائے جانے کے عمل سے نہیں گزرتا بلکہ براہ راست روح سے آتا ہے تاہم یہ حقیقت کہ وہ الوہیت میں کام کر سکتا ہے اس کی عمومی انسانیت کی شکل کی وجہ سے ہے۔ یہ بالکل بھی مافوق الفطرت نہیں ہے اور ایسا لگتا ہے کہ یہ ایک عام شخص کے ذریعے انجام دیا جاتا ہے۔ خدا بنیادی طور پر آسمان سے زمین پر آیا تاکہ جسم کے ذریعے خدا کے کلام کا اظہار کرے، اور جسم کے ذریعے خدا کی روح کے کام کو مکمل کرے۔

آج عملی خدا کے بارے میں لوگوں کا علم نہایت یک طرفہ ہے اور جسم ہونے کی اہمیت کے بارے میں ان کا فہم ابھی بھی بہت کم ہے۔ خدا کے جسم کے ذریعے لوگ اس کے کام اور کلام کو دیکھتے ہیں کہ خدا کی روح میں اتنا کچھ شامل ہے کہ اس کے پاس بہت کچھ ہے۔ پھر بھی کچھ بھی ہو، خدا کی گواہی بالآخر خدا کی روح سے ملتی ہے: خدا جسم میں کیا کرتا ہے، وہ کن اصولوں پر کام کرتا ہے، وہ انسانیت کی شکل میں کیا کرتا ہے اور وہ الوہیت میں کیا کرتا ہے۔ لوگوں کو لازماً اس کا علم ہونا چاہیے۔ آج تُو اس شخص کی عبادت کرنے کے قابل ہے، جبکہ اصل میں تُو روح کی عبادت کر رہا ہے اور یہ سب سے کم ہے جو لوگوں کو اپنے علم میں مجسم خدا کے بارے میں حاصل کرنا چاہیے: وہ جسم کے ذریعے روح کے جوہر کو جاننا، جسم میں روح کے الوہی کام اور جسم میں انسانی کام کو جاننا، اور جسم میں روح کے تمام کلام اور باتوں کو قبول کرنا ہے اور یہ دیکھنا ہے کہ کس طرح خدا کی روح جسم کو ہدایت کرتی ہے اور جسم میں اپنی طاقت کا مظاہرہ کرتی ہے۔ کہنے کا مطلب یہ ہے کہ انسان جسم کے ذریعے آسمان میں روح کے متعلق جانتا ہے؛ انسان میں خود عملی خدا کے ظہور نے مبہم خدا کو لوگوں کے تصورات سے دور کر دیا ہے۔ لوگوں کی عملی خدا کی عبادت نے خود خدا کی اطاعت میں اضافہ کیا ہے اور جسم میں خدا کے خدائی کام کی روح اور جسم میں اس کے انسانی کام کے ذریعے انسان کو الہام ہوتا ہے اور اس کی نگہبانی کی جاتی ہے اور انسان کی زندگی کے مزاج میں تبدیلیاں حاصل کی جاتی ہیں۔ روح کی جسم میں آمد کا اصل مطلب یہی ہے جس کا بنیادی مقصد یہ ہے کہ لوگ خدا کے ساتھ مشغول ہوں، خدا پر بھروسہ کریں اور خدا کے علم تک پہنچیں۔

بنیادی طور پر، لوگوں کو عملی خدا کے بارے میں کیا رویہ رکھنا چاہیے؟ تو تجسیم بارے میں، جسم میں کلام کے ظاہر ہونے کے بارے میں، خدا کے جسم میں ظاہر ہونے کے بارے میں، اور عملی خدا کے اعمال کے بارے میں کیا جانتا ہے؟ آج بحث کے اہم موضوعات کیا ہیں؟ جسم ہونا، جسم میں کلام کی آمد اور جسم میں خدا کا ظہور وہ تمام مسائل ہیں جن کو سمجھنا ضروری ہے۔ اپنی حیثیت اور اپنے دور کی بنیاد پر تمھیں اپنی زندگی کے عملی تجربے میں ان مسائل اور ان کے بارے میں واضح علم کو بتدریج سمجھنا چاہیے۔ وہ عمل جس کے ذریعے لوگ خدا کے کلام کا تجربہ کرتے ہیں وہی عمل ہے جس کے ذریعے وہ جسم میں خدا کے کلام کے ظہور کو جانتے ہیں۔ لوگ جتنا زیادہ خدا کے کلام کا مشاہدہ کرتے ہیں، اتنا ہی وہ خدا کی روح کو جانتے ہیں؛ خدا کے کلام کا مشاہدہ کرنے کے ذریعے لوگ روح کے کام کے اصولوں کو سمجھتے ہیں اور خود عملی خدا کو جانتے ہیں۔ دراصل جب خدا لوگوں کو کامل کر کے انھیں حاصل کرتا ہے تو وہ انھیں عملی خدا کے اعمال سے آگاہ کر رہا ہوتا ہے۔ لوگوں کو تجسیم کی اصل اہمیت دکھانے کے لیے وہ عملی خدا کے کام کو استعمال کر رہا ہوتا ہے، انھیں یہ دکھانے کے لیے کہ خدا کی روح دراصل انسان کے سامنے ظاہر ہوئی ہے۔ جب لوگوں کو خدا کی طرف سے اپنایا جاتا ہے اور کامل بنایا جاتا ہے تو عملی خدا کے اظہار نے انھیں فتح کر لیا ہوتا ہے؛ عملی خدا کے کلام نے انھیں بدل دیا ہوتا ہے اور ان میں اپنی جان ڈال دی ہوتی ہے اور انھیں اس چیز سے بھر دیا ہوتا ہے جو وہ خود ہے (خواہ یہ وہ ہے جو اس کی انسانیت میں ہے یا وہ ہے جو اس کی الوہیت میں ہے)، انھیں اپنے کلام کے جوہر سے بھر دیتا ہے اور لوگوں کو اپنے کلام کے مطابق زندگی گزارنے دیتا ہے۔ جب خدا لوگوں کو اپناتا ہے تو وہ بنیادی طور پر عملی خدا کے کلام اور اقوال کو لوگوں کی خامیوں سے نمٹنے اور ان کے باغیانہ مزاج کا فیصلہ کرنے اور ظاہر کرنے کے لیے استعمال کرتا ہے، انھیں اپنی ضرورت پوری کرنے کے قابل بناتے ہوئے اور انھیں دکھاتے ہوئے کہ خدا انسان کے درمیان آیا ہے۔ سب سے اہم بات یہ ہے کہ عملی خدا نے جو کام کیا ہے وہ یہ ہے کہ ہر شخص کو شیطان کے اثر سے بچایا جائے، انھیں گندگی کی سرزمین سے دور کیا جائے اور ان کے بدعنوان مزاج کو ختم کیا جائے۔ عملی خدا کی طرف سے حاصل ہونے کی سب سے گہری اہمیت یہ ہے کہ وہ عملی خدا کے ساتھ انسانیت کی حسب معمول زندگی گزارنے کے قابل ہو رہا ہے، ایک مثال اور نمونے کے طور پر معمولی انحراف یا اختلاف کے بغیر عملی خدا کے کلام اور تقاضوں کے مطابق عمل کرنے کے قابل بنتے ہوئے، وہ جیسا کہے اس پر عمل کرتے ہوئے اور جو کچھ بھی وہ دریافت کرے اسے حاصل کرنے کے قابل بنتے ہوئے۔ اس طرح تم خدا کے اپنائے ہوئے ہو جاؤ گے۔ جب تو خدا کے ذریعہ اپنا لیا جاتا ہے تو نہ صرف روح القدس کے کام کا حامل ہو جاتا ہے بلکہ بنیادی طور پر تو عملی خدا کے تقاضوں کو پورا کرنے کے قابل بن جاتا ہے۔ محض روح القدس کا کام ہونے کا مطلب یہ نہیں ہے کہ تو نے زندگی پا لی ہے۔ اصل بات یہ ہے کہ کیا تو اپنے عملی خدا کے تقاضوں کے مطابق کام کرنے کے قابل ہے، جس کا تعلق اس بات سے ہے کہ کیا تو خدا کے ذریعے اپنا لیے جانے کے قابل ہے۔ یہ جسم میں عملی خدا کے کام کا سب سے بڑا مفہوم ہے۔ اس کا مطلب یہ ہے کہ خدا لوگوں کے ایک گروہ کو واقعی اور حقیقت میں جسم میں ظاہر ہونے اور روشن اور جاندار ہونے، لوگوں کی طرف سے دیکھے جانے، درحقیقت جسم میں روح کا کام کرنے اور جسم میں لوگوں کے لیے ایک مثال کے طور پر کام کرنے سے حاصل کرتا ہے۔ خدا کی جسم میں آمد کا بنیادی مقصد لوگوں کو خدا کے حقیقی اعمال دیکھنے، بے شکل روح کو جسمانی شکل دینے اور لوگوں کو اس کو دیکھنے اور چھونے کی اجازت دینا ہے۔ اس طرح جو لوگ اس کے ذریعے سے کامل کیے گئے ہیں وہ اسے زندہ رکھیں گے اور اسی کے ذریعے سے اپنائے جائیں گے اور اس کی مرضی کے مطابق ہوں گے۔ اگر خدا آسمان پر بات کرتا اور زمین پر نہ آتا تو لوگ خدا کو جاننے سے قاصر ہوتے۔ وہ صرف کھوکھلا نظریہ استعمال کرتے ہوئے خدا کے اعمال کی منادی کرنے کے قابل ہوتے اور خدا کے کلام حقیقت میں ان کے پاس نہ ہوتا۔ خدا زمین پر بنیادی طور پر ان لوگوں کے لیے ایک مثال اور نمونہ کے طور پر کام کرنے آیا ہے جنھیں اسے حاصل کرنا ہے اور صرف اسی طرح لوگ خدا کو جانتے ہیں، خدا کو چھو سکتے ہیں اور اسے دیکھ سکتے ہیں اور تب ہی وہ واقعی خدا کے ذریعے حاصل کیے جا سکتے ہیں۔


  حق پر عمل پیرا ہونا ہی حقیقت کے حصول کا ثبوت ہے


  خدا کا کلام تھامنے اور ڈھٹائی سے اس کی تشریح کے قابل ہونے کا مطلب یہ نہیں کہ حقیقت تمہارے قبضے میں آ گئی ہے؛ یہ باتیں اتنی سادہ نہیں ہیں جیسا کہ تم تصور کرتے ہو۔ حقیقت تمہارے قبضے میں ہے یا نہیں، اس کی بنیاد تمہارے کہنے پر نہیں ہے۔ بلکہ اس کی بنیاد تمہارے زندگی گزارنے کے طریقے پر ہے۔ جب خدا کا کلام تمہاری زندگی بن جائے اور تمہارا فطری اظہار بن جائے تب ہی یہ کہا جا سکتا ہے کہ تمہارے پاس حقیقت ہے۔ تب ہی تم سچی فہم اور حقیقی مرتبہ حاصل کرلینے والوں میں شما رہو سکتے ہیں۔ تمہیں ضرور ایک لمبے عرصے تک آزمائش برداشت کرنے کے قابل ہونا ہو گا اور تمہیں لازما اُس طرز کی زندگی گزارنا ہو گی جو خدا کو مطلوب ہے۔ یہ محض دکھاوا نہیں ہونا چاہیے، بلکہ ایسا فطری طور پر تم سے بہنا چاہیے۔ تم حقیقت میں سچ کے مالک صرف اُسی وقت ہو گے اور صرف اُسی صورت میں تم زندگی پاؤ گے۔ مجھےخدمت گزار کی آزمائش کی مثال استعمال کرنے دیجیے جسے ہر کوئی جانتا ہے: کوئی بھی "خدمت گزاروں" کے بارے میں انتہائی بلند بانگ نظریات پیش کر سکتا ہے، اور ہر کوئی اِس موضوع کی اچھی فہم رکھتا ہے۔وہ اس پر بات کرتے ہیں اور اور ہر ایک تقریر پچھلی سے بڑھ کر ہوتی ہے، گویا کہ ایک مقابلہ جاری ہو۔ البتہ اگر ایک شخص کسی بڑی آزمائش سے نہیں گزراتو اس کے بارے میں یہ کہنا مشکل ہوتا ہے کہ اس کے پاس ایک اچھی گواہی دینے کے لیے کچھ ہے۔ مختصر یہ کہ لوگوں کی سمجھ کے بالکل برعکس ان میں ابھی تک عمل کرنے کی کمی ہے۔ لہٰذا، اسے ابھی انسان کا اصلی رُتبہ بننا ہے اور یہ ابھی تک انسان کی زندگی میں نہیں ڈھلا ہے۔ کیونکہ انسان کی فہم ابھی حقیقت میں نہیں لائی گئی، اس کا رُتبہ اب بھی ریت پر بنے ایک قلعے کی طرح ہے جو متزلزل ہے اور زمین بوس ہوا چاہتا ہے۔ انسان کے پاس حقیقت کا بہت ہی تھوڑا حصہ ہے؛ انسان کے اندرکسی حقیقت کو پانا تقریبا ناممکن ہے۔ انسان سے فطری طور پر بہنے والی حقیقت بہت ہی قلیل ہے۔ جو بھی حقیقت وہ جیتے ہیں وہ جبری ہوتی ہے۔ یہی وجہ ہے کہ میں کہتا ہوں کہ انسان کے پاس کوئی حقیقت نہیں ہے۔ اگرچہ لوگ مسلسل خدا سے محبت کا دعویٰ کرتے رہتے ہیں، لیکن ان کا یہ دعویٰ ایک اسے شخص کا دعویٰ ہے جس نے ابھی تک کسی آزمائش کا سامنا نہیں کیا۔ جب انہیں اچانک ایک دن آزمائشوں کا سامنا کرنا پڑے،تو وہ باتیں جو وہ کہتے ہیں وہ ایک بار پھر حقیقت سے متصادم پائی جائیں گی۔ اور اس سے پھر یہ ثابت ہو جائے گا کہ انسان کے پاس کوئی حقیقت نہیں ہے۔ یہ کہا جاسکتا ہے کہ جب بھی تم کسی ایسی چیز کا سامنا کرو جو تمہارے تصورات سے مطابقت نہ رکھتی ہو اور وہ چیز تم سے تقاضا کرے کہ تم اپنے آپ کو ایک طرف رکھ دو تو یہ آپ کے لیے آزمائش ہے۔ خدا کی مرضی ظاہر ہونے سے پہلے، ہر کوئی ایک سخت امتحان اور بہت بڑی آزمائش سے گزرتا ہے۔ کیا تم اس بات کی تہ میں اتر سکتے ہو؟ جب بھی خدا لوگوں کو آزمانا چاہتا ہے وہ انہیں اجازت دیتا ہے کہ حق کے ظاہر کیے جانے سے پہلے اپنا انتخاب کر لیں۔ اس کا مطلب ہے کہ جب خدا لوگوں کو آزمائش میں ڈالنا چاہتا ہے تو وہ تم کو کبھی سچ نہیں بتاتا: یہی وہ طریقہ ہے جس سے لوگ کی اصلیت ظاہر ہوتی ہے۔ یہ خدا کے کام کرنے کا ایک طریقہ ہےجس کے ذریعے وہ جانتا ہے کہ آیا تم آج کے خدا کو جانتے ہو یا نہیں اور یہ بھی کیا تم حقیقت کا علم رکھتے ہو یا نہیں۔ کیاتمہیں واقعی خدا کے کام کے بارے میں کوئی شک نہیں ہے؟ کیا تم ایک بڑی آزمائش کے سامنے ثابت قدم رہ سکتے ہو؟ کون یہ کہنے کی جرات کرسکتا ہے "میں ضمانت دیتا ہوں کہ کوئی مسئلہ نہیں ہوگا"؟ کون یہ کہ سکتا ہے "دوسرے لوگ شک کر سکتے ہیں مگر میں کبھی نہیں کروں گا"؟ یہ ایسا ہی ہے جیسا کہ پطرس نے اس وقت کیا تھا جب اس کو آزمائشوں میں ڈالا گیا اور اس نے ہر مرتبہ سچ کے سامنے آنے سے پہلے بڑا بول بولا۔ یہ صرف پطرس کی ذاتی خامی نہیں تھی بلکہ یہ ایک بڑی مشکل ہے جس کا ہر کسی کو سامنا ہے۔ اگر مجھے چند جگہوں پر جانا پڑے یا چند بھائیوں اور بہنوں سے ملنے جا نا ہو تاکہ یہ جان سکوں کہ تمہیں آج کل خدا کے کام کی کتنی سمجھ ہے،تو یقینا ًتمہارے پاس اس کے متعلق علم پر بہت کچھ کہنے کے لیے ہو گا اور تم بظاہر کسی بھی طرح کے شک کے حامل نہیں ہو گے۔ اگر میں تم سے پوچھوں: "کیا تم حقیقت میں اس بات کی صراحت بغیر کسی شک کے کر سکتے ہو کہ آج کا کام خدا خود کر رہا ہے؟" تم اس کا ضرور یہ جواب دو گے: "بے شک یہ کام خدا کی روح کر رہی ہے۔" جب تم اس طرح سے جواب دیتے ہو تو تمہیں یقینا شک کا کوئی شائبہ بھی نہیں ہوتا۔ بلکہ تم ایک خوشی بھی محسوس کرتے ہو، یہ سوچتے ہوئے کہ تم نے کچھ حقیقت پا لی ہے۔ جو لوگ چیزوں کو اس طریقے سے سمجھتے ہیں وہ کم حقیقت کے حامل ہوتے ہیں۔ ایک شخص جتنا زیادہ یہ سمجھتا ہے کہ اس نے حقیقت کو پا لیا ہے، اس کے پاس حقیقت کی اتنی ہی کمی ہوتی ہے۔ جتنا زیادہ ایک شخص یہ سمجھتا ہے کہ اس نے حقیقت پا لی ہے، وہ آزمائشوں کے سامنے اتنا ہی کم ثابت قدم رہ سکتا ہے۔ افسوس ہے ان پر جو متکبر ہیں اور ان پر افسوس ہے جو اپنے بارے میں کچھ نہیں جانتے۔ اس طرح کے لوگ باتیں کرنے میں تو ماہر ہوتے ہیں لیکن اپنے الفاظ کو عمل میں ڈھالنے کا وقت آتا ہے تو وہ اس میں سب سے بری طرح ناکام رہتے ہیں۔ یہ لوگ ایک معمولی سی مشکل پر شک میں پڑ جاتے ہیں اور پیچھے ہٹنے کی سوچ ان کے دل میں چپکے سے داخل ہو جاتی ہے۔ ان لوگوں کے پاس کوئی حقیقت نہیں ہوتی ہے،وہ صرف نظریات رکھتے ہیں جو مذہب سے بالاترہوتے ہیں اور ان کے پاس اس حقیقت کا کوئی حصہ نہیں ہوتا جو آج خدا کو ان سے درکار ہے۔ میں ان لوگوں سے سب سے زیادہ نفرت محسوس کرتا ہوں جو صرف نظریات کے بارے میں بات کرتے ہیں اور ان کے پاس کوئی حقیقت نہیں ہوتی۔ اپنا کام کرتے وقت یہ سب سے زیادہ زور سے چیختے ہیں۔ مگر جب بھی وہ حقیقت کا سامنا کرتے ہیں، وہ ٹوٹ جاتے ہیں۔ کیا یہ اس بات کا ثبوت نہیں ہے کہ ان کے پاس کوئی حقیقت نہیں ہے؟ ہوا اور لہریں چاہے کتنی ہی وحشیانہ کیوں نہ ہوں، اگر آپ شک کے کسی شائبہ کو اپنے ذہن میں آنے دیےبغیر، کھڑے رہیں، اور انکار سے بچتے ہوئے ثابت قدم رہیں، تب بھی جب کوئی دوسرا اس جگہ پر نہیں رہا ہوتا، تب ہی تم ایسے لوگوں میں شمار ہو گے جن کے پاس حقیقی علم ہے اور ایک سچی حقیقت ہے۔ اگر ہوا کے رخ پر چلنا شروع ہو جاؤ، اکثریت کی اتباع کرو، اور محض دوسروں کی بات کو دہرانا سیکھ جاؤ،، تو پھر چاہے تم کتنی ہی فصاحت سے بات کرو یہ اس بات کا ثبوت نہیں ہو گا کہ تمہارے پاس حقیقت ہے۔ لہٰذا میں تمہیں مشورہ دوں گا کہ کھوکھلےالفاظ میں بہت جلدبازی سے شور نہ کرو۔ کیا تم جانتے ہو کہ خدا کیا کرنے والا ہے؟ ایک اور پطرس کی طرح کا طرز عمل اختیار نہ کرو،کہیں ایسا نہ ہو کہ تم ذلیل ہو جاؤ اور اپنا سر اٹھا کر چلنے سے قاصر رہو۔ ایسا کرنا کسی کے لیے اچھا نہیں ہو گا۔ زیادہ تر لوگوں کی کوئی اصلی حیثیت نہیں ہوتی۔ اگرچہ خدا نے اتنا زیادہ کام کیا ہے،اس نے حقیقت لوگوں پر مسلط نہیں کی ہے۔ یا پھر مزید درست الفاظ میں کہیں تو اُس نے ذاتی طور پر کسی ایک شخص کو سزا نہیں دی ہے۔ کچھ لوگوں کو اس طرح کی آزمائشوں کے ذریعے بے نقاب کیا گیا ہے کہ وہ اپنے گناہ کے ہاتھ کو طویل سے طویل تر کرتے جا رہے ہیں، یہ سوچتے ہوئے کہ خدا سے فائدہ اٹھایا جائے اور اس طرح وہ جو چاہیں کرتے رہیں۔ کیونکہ وہ اس طرح کی آزمائش کا مقابلہ بھی نہیں کر سکتے،اس سے بڑی آزمائش، جیسا کہ حقیقت کا پا لینا، کا تو سوال ہی پید نہیں ہوتا۔ کیا وہ خدا کو دھوکا دینے کی کوشش نہیں کر رہے؟ حقیقت کا حامل ہونا ایسی بات نہیں ہے جس کا جھوٹ موٹ میں دکھاوا کیا جائے۔ نہ ہی حقیقت کوئی ایسی چیز ہے جسے آپ جاننے کے ذریعے حاصل کر سکتے ہیں۔ اس کا انحصار تمہارے اصل رتبے اور حیثیت پر ہے اور اس بات پر ہے کہ تم تمام آزمائشوں کا سامنا کر سکتے ہو کہ نہیں۔ کیا تم سمجھ رہے ہو؟


  خدا لوگوں سے یہ نہیں چاہتا کہ وہ محض اس قابل ہوں کہ حقیقت کے بارے میں گفتگو کر سکیں۔ یہ بہت ہی آسان ہو گا۔ کیا ایسا نہیں ہے؟ تو پھر خدا زندگی میں داخلے کی بات کیوں کرتا ہے؟ وہ تبدیلی کے بارے میں بات کیوں کرتا ہے ؟ اگر لوگ صرف خالی خولی باتیں کرنے کے قابل ہوں تو کیا وہ اپنے مزاج میں تبدیلی لا سکتے ہیں ؟ بادشاہی کے اچھے سپاہی صرف اس تربیت کے حامل نہیں ہوتے کہ حقیقت کے بارے میں صرف باتیں کر سکیں یا صرف بڑے بول بول سکیں۔ اس کے برعکس، ان سپاہیوں کی تربیت میں ہر حالت میں خدا کے کلام کے مطابق زندگی گزارنا ہوتا ہے، ہر شکست کے سامنے ناقابل تسخیر ہونا ہوتا ہے، اور مسلسل خدا کے الفاظ کے عین مطابق جینا اور دنیا کی طرف نہ پلٹنا ہوتا ہے۔ یہ وہ حقیقت ہے جس کے بارے میں خدا بات کرتا ہے۔ یہ وہ چیز ہے جو خدا کو انسان سے مطلوب ہے۔ اس لیےحقیقت کے بارے میں خدا کی باتوں کو اتنا سادہ نہ لو۔ یہ صرف روح القدس کی طرف سے عرفان حقیقت کا حامل ہونے کے مترادف نہیں ہے۔ یہ انسان کا مرتبہ نہیں ہے—بلکہ یہ خدا کا فضل ہے جس میں انسان کوئی حصہ نہیں ڈالتا۔ ہر شخص کو پطرس کے مصائب برداشت کرنا ہوں گے، بلکہ اس سے بھی بڑھ کر، پطرس کی سی شان بھی ہونی چاہیے جس کے مطابق وہ خدا کا کام حاصل کرنے کے بعد زندگی گزاریں۔ صرف اس کوحقیقت کہا جا سکتا ہے۔ یہ مت سوچو کہ کیونکہ تم حقیقت کے بارے میں باتیں کر سکتے ہو تو تم نے اسے پا لیا ہے۔ یہ ایک مغالطہ ہے۔ اس طرح کے خیالات خدا کی مرضی کے مطابق نہیں ہیں اور ان کی کوئی اصل اہمیت نہیں ہے! مستقبل میں ایسی باتیں مت کہو: اس طرح کے خیالات کو بجھا دو! وہ تمام لوگ جو خدا کے کلام کی ایک غلط فہم رکھتے ہیں وہ ایمان سے محروم ہیں۔وہ کوئی حقیقی علم نہیں رکھتے اور کوئی اصل مرتبہ تو اور بھی کم؛ یہ جاہل لوگ ہیں جو حقیقت سے محروم ہیں۔ دوسرے الفاظ میں، وہ لوگ جو خدا کے کلام کے جوہر سے باہر زندگی گزارتے ہیں وہ ایمان سے محروم ہیں جنہیں لوگ ایمان سے محروم سمجھتے ہیں، وہ خدا کی نظر میں جانور ہیں۔ اور وہ لوگ جو خدا کی نظر میں ایمان سے محروم ہیں وہ ایسے لوگ ہیں جو خدا کے کلام کو اپنی زندگی نہیں سمجھتے۔ اس لیے یہ کہا جا سکتا ہے کہ جن لوگوں کے پاس خدا کے کلام کی حقیقت نہیں ہے اور جو اس کے کلام کے مطابق زندگی گزارنے میں ناکام ہیں وہ ایمان سے محروم ہیں۔ خدا کا ارادہ یہ ہے کہ ہر کسی کو اس کے کلام کے مطابق زندگی گزارنے کا سبب بنے—نہ کہ ہرکسی کو اس حقیقت کے بارے میں بات کرنے پر لگائے—بلکہ اس سے بھی بڑھ کر ہر کسی کو اپنے کلام کے مطابق زندگی گزارنے کے قابل کرے۔ انسان جسے حقیقت سمجھتا ہے،وہ بہت سطحی ہے: اس میں کوئی قدر نہیں اور یہ خدا کی مرضی کو پورا نہیں کر سکتی۔ یہ بہت پست ہے، بلکہ یہ ناقابل ذکر ہے۔ اس میں بہت خامیاں ہیں اور یہ خدا کے مطالبات کے معیارات سے بہت کم ترہے۔ تم میں سے ہر کسی کا ایک بڑا امتحان ہو گا تاکہ یہ معلوم ہو کہ تم میں سے کون ہے جو صرف اپنی سمجھ کے بارے میں، بغیر اس قابل ہوئے کہ راستہ بتا سکے، محض باتیں کرنا جانتا ہے اوریہ معلوم ہو سکے کہ تم میں کون ہیں جو بیکارکُوڑا ہیں۔ اس کے بعد یاد رکھو! کھوکھلے علم کی بات نہ کرو، صرف عمل کے راستے اور حقیقت کے بارے میں بات کرو۔ حقیقی علم سے حقیقی عمل کی طرف منتقل ہوجاؤ اور پھر عمل سے حقیقی زندگی کی طرف منتقل ہوجاؤ۔ دوسروں کو لیکچر نہ پلاؤ اور حقیقی علم کے بارے میں باتیں نہ کرو۔ اگر تمہاری فہم ایک راستہ ہے تو اپنے الفاظ کو اس پر کھلا چھوڑ دو۔ اگر ایسا نہیں ہے تو براہ مہربانی اپنا منہ بند رکھو اور بولنا بند کر دو۔ جو تم کہتے ہو وہ بیکار ہے۔ تم فہم کی بات کرتے ہو تاکہ خدا کو دھوکا دے سکو اور دوسرے تم پر رشک کیا کریں۔ کیا تمہارا ا ارادہ یہی نہیں ہے ؟ کیا تم جان بوجھ کر لوگوں سے کھلواڑ نہیں کر رہے ہو ؟ کیا اس میں کوئی قدرو قیمت ہے ؟ اگر تم فہم کے بارے میں صرف اس وقت بات کرو جب تم نے اس کا خود تجربہ کر لیا ہو تو پھر یہ محسوس ہو گا کہ تم شیخی نہیں بھگار رہے۔ ورنہ تم ایسے انسان ہو جو متکبرانہ باتیں اُگل رہا ہے۔ تمہارے اصل تجربے میں بہت سی چیزیں ایسی ہیں جن پر تم قابو نہیں پا سکتے اور تم اپنے وجود کے خلاف بغاوت نہیں کر سکتے؛ تم ہمیشہ جو چاہو وہ کرتے ہو، کبھی بھی خدا کی مرضی کو پورا نہیں کرتے، اور پھر بھی اتنی جرات رکھتے ہو کہ نظریاتی فہم کے بارے میں بات کرو۔ تم کتنے بے شرم ہو! تم اب بھی اتنے نڈر ہو کہ خدا کے کلام کے بارے میں اپنے فہم کی بات کروں۔ تم کتنے ہی بے شرم ہو! باتیں بگھارنا اور ڈینگیں مارنا تمہاری فطرت بن چکا ہے اور تم اس کے عادی ہو چکے ہو۔ جب بھی تم بات کرنا چاہتے ہو تم آسانی سے کرلیتے ہو مگر جب ان پرعمل کا موقع ہوتا ہے توتم تصنع اختیار کر لیتے ہو۔ تم انسان کو تو بے وقوف بنا سکتے ہو مگر خدا کو بے وقوف نہیں بنایا جا سکتا۔ انسان نہیں جانتے اور وہ کوئی سمجھ اور فراست نہیں رکھتے، لیکن خدا اس بارے میں بہت سنجیدہ ہے اور وہ تمہیں نہیں بخشے گا۔ ہو سکتا ہے کہ تمہارے بھائی اور بہن تمہاری حمایت کریں تمہاری سمجھ کی تعریف کریں اور تمہیں داد دیں، لیکن اگر تمہارے پاس حقیقت نہیں ہے تو روح القدس تمہیں نہیں چھوڑے گی۔ شاید عمل پسند خدا تمہاری غلطیاں نہ ڈھونڈے مگر خدا کی روح آپ کی پروا کرنا چھوڑ دے گی اور یہی تمہارے لیے برداشت کرنا مشکل ہو جائے گا۔ کیا تم اس پر یقین رکھتے ہو؟ عمل کی حقیقت کے بارے میں زیادہ بات کرو؛ کیا یہ بات تم پہلے ہی بھول گئے ہو؟ عملی راستے کے بارے میں مزید بات کرو، کیا تم پہلے ہی بھول گئے ہو؟ "بلند بانگ نظریات اور فضول اور مبالغہ آرائی پر مبنی باتیں کم سے کم پیش کیا کریں۔ بہترین یہ ہوگا کہ ابھی سے عمل کرنا شروع کردو۔" کیا آپ یہ الفاظ بھول گئے ہو؟ کیا تم بالکل ہی نہیں سمجھتے؟ کیا تمہیں خدا کے ارادوں کی کوئی سمجھ نہیں؟


آج خدا کے کام کو جاننا

ان ایام میں خدا کے کام کو جاننا، مجموعی طور پر، یہ جاننا ہے کہ آخری ایام میں مجسم خدا کی اصل ذمہ داری کیا ہے، اور وہ زمین پر کیا کرنے آیا ہے۔ میں پہلے ہی اپنے کلام میں ذکر کر چکا ہوں کہ خدا روانگی سے قبل (آخری ایام میں) ایک نمونہ قائم کرنے کے لیے زمین پر آیا ہے۔ خدا یہ نمونہ کیسے قائم کرتا ہے؟ وہ اپنے کلمات کے ذریعے اور اس سرزمین میں کام اور کلام کر کے نمونہ قائم کرتا ہے۔ یہ آخری ایام میں خدا کا کام ہے۔ وہ صرف اس لیے کلام کرتا ہے تاکہ زمین کلام کی دنیا بن جائے، تاکہ ہر شخص کو اس کا کلام اور اس کے کلام سے آگہی ملے، تاکہ انسان کی روح بیدار ہو اور وہ رویا کے بارے میں وضاحت حاصل کر سکے۔ آخری ایام کے دوران، مجسم خدا بنیادی طور پر کلام کرنے کے لیے زمین پر آیا ہے۔ جب یسوع آیا، تو اس نے آسمانی بادشاہی کی خوشخبری پھیلائی، اور اس نے تصلیب سے خلاصی کا کام پورا کیا۔ اس نے شریعت کے دور کا خاتمہ کیا اور جو کچھ پرانا تھا، اسے ختم کر دیا۔ یسوع کی آمد نے شریعت کے دور کا خاتمہ اور فضل کے دور کا آغاز کیا۔ آخری ایام کے مجسم خدا کی آمد نے فضل کے دور کا خاتمہ کر دیا ہے۔ وہ بنیادی طور پر اپنا کلام کہنے، انسان کو کامل بنانے کے لیے کلام استعمال کرنے، انسان کو روشن کرنے اور آگہی عطا کرنے اور انسان کے دل میں موجود مبہم خدا کی جگہ ختم کرنے کے لیے آیا ہے۔ یہ کام کا وہ مرحلہ نہیں ہے جو یسوع نے آنے کے بعد کیا۔ جب یسوع آیا تو اس نے بہت سے معجزے دکھائے، اس نے بیماروں کو شفا دی اور شیطانی ارواح کو باہر نکالا، اور اس نے تصلیب سے خلاصی کا کام کیا۔ جس کے نتیجے میں، لوگ اپنے تصورات میں، یہ یقین رکھتے ہیں کہ خدا کو ایسا ہی ہونا چاہیے۔ کیونکہ جب یسوع آیا تو اُس نے انسان کے دل سے مبہم خدا کی شبیہہ ہٹانے کا کام نہیں کیا؛ جب وہ آیا تو اسے مصلوب کیا گیا، اس نے بیماروں کو شفا دی اور شیطانی ارواح نکالیں، اور اس نے آسمانی بادشاہی کی خوشخبری پھیلائی۔ ایک لحاظ سے، آخری ایام میں خدا کی تجسیم انسان کے تصورات میں موجود مبہم خدا کی جگہ کو ختم کر دیتی ہے، تاکہ انسان کے دل میں مبہم خدا کا نقش باقی نہ رہے۔ اپنے حقیقی کلام اور حقیقی کام کے ذریعے، تمام سرزمینوں میں اپنی نقل و حرکت، اور غیرمعمولی طور پر حقیقی اور عام کام کے ذریعے جو وہ انسانوں کے درمیان کرتا ہے، وہ انسان کو خدا کی حقیقت سے آگاہ کرتا ہے، اور انسان کے دل میں موجود مبہم خدا کی جگہ مٹا دیتا ہے۔ ایک اور لحاظ سے، خدا اپنے جسم کے ذریعے کہا گیا کلام انسان کو مکمل کرنے اور تمام چیزوں کی تکمیل کے لیے استعمال کرتا ہے۔ یہ وہ کام ہے جسے خدا آخری ایام میں پورا کرے گا۔

تمھیں کیا ضرور معلوم ہونا چاہیے:

1۔ خدا کا کام مافوق الفطرت نہیں ہے، اور تمھیں اس کے بارے میں تصورات نہیں پالنے چاہییں۔

2۔ تمھیں وہ اصل کام سمجھنا چاہیے جو مجسم خدا اس وقت کرنے آیا ہے۔

وہ بیماروں کو شفا دینے، یا شیطانی ارواح نکالنے، یا معجزے دکھانے نہیں آیا ہے، اور وہ توبہ کی خوش خبری پھیلانے، یا انسان کو خلاصی دینے نہیں آیا ہے۔ اس کی وجہ یہ ہے کہ یسوع یہ کام پہلے ہی کر چکا ہے، اور خدا ایک کام دوبارہ نہیں کرتا ہے۔ آج، خدا فضل کے دور کو ختم کرنے اور فضل کے دور کے تمام طریقوں کو ختم کرنے آیا ہے۔ عملی خدا بنیادی طور پر یہ ظاہر کرنے کے لیے آیا ہے کہ وہ حقیقی ہے۔ جب یسوع آیا تو اُس نے چند الفاظ کہے؛ اس نے بنیادی طور پر معجزات دکھائے، نشانیاں اور عجائبات دکھائے، اور بیماروں کو شفا دی اور شیطانی ارواح کو نکالا، یا اس نے لوگوں کو قائل کرنے اور انہیں یہ دکھانے کے لیے پیشین گوئیاں کیں کہ وہ واقعی خدا تھا، اور وہ ایک غیر جذباتی خدا تھا۔ بالآخر، اس نے تصلیب کا کام مکمل کیا۔ آج کا خدا نشانیاں اور عجائبات نہیں دکھاتا اور نہ وہ بیماروں کو شفا دیتا اور نہ ہی شیطانی ارواح کو نکالتا ہے۔ جب یسوع آیا تو اس نے جو کام کیا وہ خدا کے ایک حصے کی نمائندگی کرتا تھا، لیکن اس بار خدا اس کام کا وہ مرحلہ انجام دینے کے لیے آیا ہے جو کہ واجب ہے، کیونکہ خدا کوئی کام دہراتا نہیں؛ وہ ایسا خدا ہے جو ہمیشہ سے نیا ہے اور کبھی پرانا نہیں ہو گا، اور آج جو کچھ تُو دیکھ رہا ہے وہ عملی خدا کا کلام اور کام ہے۔

آخری ایام کا مجسم خدا خاص طور پر اس لیے آیا ہے کہ وہ اپنا کلام کہے، انسان کی زندگی کے لیے ضروری تمام چیزوں کی وضاحت کرے، اس بات کی نشاندہی کرے کہ انسان کو کس چیز میں داخل ہونا چاہیے، انسان کو خدا کے اعمال دکھائے، اور انسان کو خدا کی حکمت، قدرت کاملہ اور عجائبات دکھائے۔ خدا کے کلام کرنے کے بہت سے طریقوں میں، انسان خدا کی بالادستی، خدا کی عظمت اور علاوہ ازیں خدا کی عاجزی اور پوشیدگی دیکھتا ہے۔ انسان دیکھتا ہے کہ خدا سب سے بڑا ہے، لیکن یہ کہ وہ عاجز اور پوشیدہ ہے، اور سب سے چھوٹا بن سکتا ہے۔ اس کے کچھ الفاظ براہ راست روح کے نقطہ نظر سے بولے جاتے ہیں، کچھ براہ راست انسان کے نقطہ نظر سے، اور کچھ تیسرے شخص کے نقطہ نظر سے۔ اس میں، یہ دیکھا جا سکتا ہے کہ خدا کے کام کا انداز بہت مختلف ہے، اور وہ کلام کے ذریعے ہی انسان کو دیکھنے کی اجازت دیتا ہے۔ آخری ایام میں خدا کا کام عام اور حقیقی دونوں ہے، اور اس طرح آخری ایام میں لوگوں کا گروہ تمام آزمائشوں میں سب سے بڑی آزمائش کا شکار ہو گا۔ خدا کے عام معمول کے مطابق ہونے اور اس کے حقیقت ہونے کی وجہ سے، تمام لوگ ایسی آزمائشوں میں داخل ہوئے ہیں؛ یہ کہ انسان خدا کی آزمائشوں میں اترا ہے۔ اس کی وجہ خدا کا عام معمول کے مطابق اور حقیقی ہونا ہے۔ یسوع کے دور کے دوران، آزمائش کا کوئی تصور نہیں تھا۔ چونکہ یسوع کے زیادہ تر کام انسان کے تصورات کے مطابق تھے، اس لیے لوگوں نے اس کی پیروی کی، اور ان کے پاس اس کے بارے میں کوئی تصورات نہیں تھے۔ آج کی آزمائشیں انسان کو درپیش سب سے بڑی آزمائشیں ہیں اور جب یہ کہا جاتا ہے کہ یہ لوگ بڑی مصیبت سے نکل آئے ہیں تو وہ یہی مصیبت ہے جس کا حوالہ دیا جاتا ہے۔ آج، خدا ان لوگوں میں ایمان، محبت، مصیبت کی قبولیت، اور اطاعت و فرماں برداری پیدا کرنے کی بات کرتا ہے۔ آخری ایام کے مجسم خدا کی طرف سے کہا گیا کلام انسان کی فطرت اور جوہر، انسان کے رویے اور یہ کہ انسان کو آج کس چیز میں داخل ہونا ہے، کے مطابق ہے۔ اس کے الفاظ حقیقی اور عام دونوں ہیں: وہ آنے والے کل کی بات نہیں کرتا اور نہ ہی وہ گزشتہ کل کی طرف مڑ کر دیکھتا ہے۔ وہ صرف اسی کے متعلق بات کرتا ہے جس میں آج داخل ہونا چاہیے، جس پر عمل کرنا اور جسے سمجھنا چاہیے۔ اگر آج کے دور میں کوئی ایسا شخص ظاہر ہو جو نشانیوں و عجائبات کا مظاہرہ کرنے، شیطانی ارواح نکالنے، بیماروں کو شفا دینے اور بہت سے معجزات کرنے پر قادر ہو، اور اگر وہ شخص یہ دعویٰ کرے کہ یسوع کے روپ میں اس کا ظہور ہوا ہے تو وہ شیطانی ارواح کی طرف سے تیار کردہ ایک جعلی یسوع ہو گا، جو یسوع کی نقل کر رہا ہو گا۔ یہ یاد رکھو! خدا ایک ہی کام کو دہراتا نہیں ہے۔ یسوع کے کام کا مرحلہ پہلے ہی مکمل ہو چکا ہے اور خدا کام کا یہ مرحلہ دوبارہ کبھی شروع نہیں کرے گا۔ خدا کا کام انسان کے تصورات سے مطابقت نہیں رکھتا۔ مثال کے طور پر، عہد نامہ قدیم میں ایک مسیحا کے آنے کی پیشین گوئی کی گئی تھی، اور اس پیشین گوئی کا نتیجہ یسوع کی آمد تھا۔ یہ پہلے ہی ہو چکا ہے، ایک اورمسیحا کا دوبارہ آنا غلط ہو گا۔ یسوع پہلے ہی ایک بار آ چکا ہے، اور اگر یسوع اس بار دوبارہ آتا ہے تو یہ غلط ہو گا۔ ہر دور کا ایک نام ہوتا ہے اور ہر نام میں اس دور کی خصوصیات ہوتی ہیں۔ انسان کے تصورات میں یہ ہے کہ خدا ہمیشہ نشانیاں اور عجائبات دکھائے، ہمیشہ بیماروں کو شفا دے اور شیطانی ارواح نکالے اور ہمیشہ یسوع کی طرح ہی ہو۔ تاہم اس بار خدا ایسا بالکل نہیں ہے۔ اگر، آخری ایام کے دوران، خدا نے پھر بھی نشانیاں اور عجائبات دکھائے اور دوبارہ شیطانی ارواح کو نکالا اور بیماروں کو شفا دی – اگر اُس نے بالکل ویسا ہی کیا جیسا کہ یسوع نے کیا تھا – تو پھر خدا بھی وہی کام دہرا رہا ہو گا اور یسوع کے کام کی کوئی اہمیت یا قدر نہیں رہ جائے گی۔ اس لیے خدا ہر دور میں کام کا ایک مرحلہ انجام دیتا ہے۔ ایک بار جب اس کے کام کا ہر مرحلہ مکمل ہو جاتا ہے تو جلد ہی شیطانی ارواح اس کی نقل شروع کر دیتی ہیں، اور جب شیطان خدا کے تعاقب میں چلنا شروع کر دیتا ہے تو خدا ایک مختلف طریقہ اختیار کر لیتا ہے۔ ایک بار جب خدا اپنے کام کا ایک مرحلہ مکمل کر لیتا ہے توشیطانی ارواح اس کی نقل شروع کر دیتی ہیں۔ تجھے اس بارے میں واضح ہونا چاہیے۔ آج خدا کا کام یسوع کے کام سے مختلف کیوں ہے؟ خدا آج نشانیاں اور عجائبات کیوں نہیں دکھاتا، شیطانی ارواح کو کیوں نہیں نکالتا، اور بیماروں کو شفا کیوں نہیں دیتا؟ اگر یسوع کا کام شریعت کے دور میں کیے گئے کام جیسا ہوتا، تو کیا وہ فضل کے دور کے خدا کی نمائندگی کر سکتا تھا؟ کیا وہ تصلیب کا کام مکمل کر سکتا تھا؟ اگر، شریعت کے دور میں، یسوع ہیکل میں داخل ہوتا اور سبت کا دن رکھتا، تو اسے کوئی نہیں ستاتا اور سب اسے گلے لگاتے۔ اگر ایسا ہوتا تو کیا اسے مصلوب کیا جا سکتا تھا؟ کیا وہ خلاصی کا کام مکمل کر سکتا تھا؟ کیا فائدہ ہو گا اگر آخری ایام کا مجسم خدا یسوع کی طرح نشانیاں اور عجائبات دکھائے؟ صرف اسی صورت میں کہ جب خدا آخری ایام میں اپنے کام کا ایک اور حصہ کرتا ہے، جو اُس کے انتظامی منصوبے کا حصہ ہے، تو ہی انسان خدا کے بارے میں گہرا علم حاصل کر سکتا ہے، اور تب ہی خدا کا انتظامی منصوبہ مکمل ہو سکتا ہے۔

آخری ایام میں، خدا بنیادی طور پر اپنا کلام بیان کرنے کے لیے آیا ہے۔ وہ روح کے نقطہ نظر سے، انسان کے نقطہ نظر سے، اور تیسرے شخص کے نقطہ نظر سے کلام کرتا ہے؛ وہ مختلف طریقوں سے کلام کرتا ہے، ایک وقت کے لیے ایک طریقہ استعمال کرتا ہے، اور وہ بولنے کے طریقے کو انسان کے تصورات کو بدلنے اور انسان کے دل سے مبہم خدا کی شبیہہ کو ہٹانے کے لیے استعمال کرتا ہے۔ یہ خدا کا بنیادی کام ہے۔ چونکہ انسان یہ مانتا ہے کہ خدا بیماروں کو شفا دینے، شیطانی ارواح کو نکالنے، معجزات کرنے اور انسان کو مادی نعمتوں سے نوازنے کے لیے آیا ہے، اس لیے خدا انسان کے تصورات سے اس طرح کی چیزوں کو دور کرنے کے لیے کام کا یہ مرحلہ – سزا اور عدالت کا کام – انجام دیتا ہے، تاکہ انسان خدا کی حقیقت اور معمول کے مطابق ہونے کو جان سکے، اور تاکہ یسوع کی شبیہہ اس کے دل سے نکال دی جائے اور اس کی جگہ خدا کی ایک نئی شبیہہ رکھی جائے۔ جیسے ہی انسان کے اندر خدا کی شبیہہ پرانی ہوتی ہے، تو وہ بت بن جاتی ہے۔ جب یسوع آیا اور کام کا یہ مرحلہ انجام دیا، تو وہ خدا کے مکمل پن کی نمائندگی نہیں کرتا تھا۔ اس نے کچھ نشانیاں اور عجائبات دکھائے، کچھ الفاظ کہے، اور بالآخر مصلوب ہو گیا۔ اس نے خدا کے ایک حصے کی نمائندگی کی۔ وہ خدا کی تمام چیزوں کی نمائندگی نہیں کر سکا، بلکہ اس نے خدا کے کام کا ایک حصہ کرنے میں خدا کی نمائندگی کی۔ اس کی وجہ یہ ہے کہ خدا بہت عظیم اور حیرت انگیز ہے، اور وہ ناقابل فہم ہے، اور اس لیے کہ خدا ہر دور میں اپنے کام کا صرف ایک حصہ کرتا ہے۔ اس دور میں خدا نے جو کام کیا ہے وہ خصوصاً انسان کی زندگی کے لیے کلام کی فراہمی، انسان کی فطرت، جوہر اور اس کا بدعنوان مزاج بے نقاب کرنا اور مذہبی تصورات، دقیانوسی سوچ اور فرسودہ سوچ کا خاتمہ ہے؛ انسان کا علم اور ثقافت خدا کے کلام کے ذریعے ظاہر ہو کر پاک کی جانی چاہیے۔ آخری ایام میں، خدا انسان کو کامل بنانے کے لیے کلام کا استعمال کرتا ہے، نشانیوں اور عجائبات کا نہیں۔ وہ اپنا کلام انسان کو بے نقاب کرنے، انسان کی عدالت کرنے، انسان کو سزا دینے اور انسان کو کامل بنانے کے لیے استعمال کرتا ہے، تاکہ خدا کے کلام کے ذریعے انسان خدا کی حکمت اور محبت دیکھے اور خدا کے مزاج کو سمجھے تاکہ خدا کے کلام کے ذریعے انسان خدا کے کاموں کا مشاہدہ کرے۔ شریعت کے دور میں، یہوواہ نے اپنے الفاظ کے ساتھ موسیٰ کو مصر سے نکالا، اور بنی اسرائیل سے کچھ باتیں کہیں؛ اس وقت خدا کے اعمال کا کچھ حصہ واضح کر دیا گیا تھا، لیکن چونکہ انسان کی صلاحیت محدود تھی اور کوئی چیز اس کا علم مکمل نہیں کر سکتی تھی، اس لیے خدا نے کلام اور کام جاری رکھا۔ فضل کے دور میں، انسان نے ایک بار پھر خدا کے اعمال کا ایک حصہ دیکھا۔ یسوع نشانیاں اور عجائبات دکھانے، بیماروں کو شفا دینے اور شیطانی ارواح کو نکالنے، اور مصلوب ہونے کی قدرت رکھتا تھا، جس کے تین دن بعد وہ زندہ کیا گیا اور انسانوں کے سامنے جسم میں ظاہر ہوا۔ خدا کے بارے میں، انسان اس سے زیادہ نہیں جانتا تھا۔ انسان اتنا ہی جانتا ہے جتنا خدا اسے دکھاتا ہے، اور اگر خدا انسان کو اس سے زیادہ کچھ نہ دکھاتا، تو انسان کی خدا کی حد بندی کرنے کی اتنی ہی حد ہوتی۔ اس طرح، خدا کام کرتا رہتا ہے، تاکہ انسان کا اس کے بارے میں علم گہرا ہو، اور تاکہ انسان آہستہ آہستہ خدا کا جوہر جان لے۔ آخری ایام میں، خدا اپنا کلام انسان کو کامل بنانے کے لیے استعمال کرتا ہے۔ خدا کا کلام تیرا بدعنوان مزاج بے نقاب کرتا ہے، اور تیرے مذہبی تصورات کو خدا کی حقیقت سے بدل دیتا ہے۔ آخری ایام کا مجسم خدا خصوصاً یہ الفاظ پورے کرنے کے لیے آیا ہے "کلام مجسم ہوتا ہے، کلام جسم میں آتا ہے اور کلام جسم میں ظاہر ہوتا ہے" اور اگر تجھے اس کا مکمل علم نہیں ہے، تو تُو ثابت قدم نہیں رہ سکے گا۔ آخری ایام کے دوران، خدا بنیادی طور پر کام کا ایک مرحلہ پورا کرنے کا ارادہ رکھتا ہے جس میں کلام جسم میں ظاہر ہوتا ہے، اور یہ خدا کے انتظامی منصوبے کا ایک حصہ ہے۔ اس طرح، تمھارا علم لازماً واضح ہونا چاہیے؛ اس سے قطع نظر کہ خدا کس طرح کام کرتا ہے، خدا انسان کو اس بات کی اجازت نہیں دیتا کہ وہ اس کی حد بندی کرے۔ اگر خدا نے یہ کام آخری ایام میں نہ کیا ہوتا تو انسان کا اس کے بارے میں علم مزید آگے نہیں بڑھ سکتا تھا۔ تجھے صرف یہ ہی معلوم ہوتا کہ خدا مصلوب ہو سکتا ہے اور سدوم کو تباہ کر سکتا ہے، اور یہ کہ یسوع مرنے کے بعد زندہ ہو کر پطرس کے سامنے ظاہر ہو سکتا ہے۔۔۔۔ لیکن تُو یہ کبھی نہ کہہ سکتا کہ خدا کا کلام سب کچھ انجام دے سکتا ہے اور انسان کو فتح کر سکتا ہے۔ صرف خدا کے کلام کا تجربہ کرنے کے ذریعے ہی تُو اس طرح کے علم کے بارے میں بات کر سکتا ہے، اور جتنا زیادہ تا خدا کے کام کا عملی تجربہ کرے گا، اس کے بارے میں تیرا علم اتنا ہی مکمل ہوتا جائے گا۔ اور صرف تب ہی تُو خدا کو اپنے تصورات میں محدود کرنا چھوڑے گا۔ انسان خدا کو اس کے کام کا عملی تجربہ کر کے پہچانتا ہے؛ خدا کو جاننے کا کوئی دوسرا صحیح طریقہ نہیں ہے۔ آج، بہت سے لوگ ہیں جو نشانیاں اور عجائبات اور بڑی آفات کے وقت کے انتظار کے سوا کچھ نہیں کرتے۔ کیا تُو خدا پر یقین رکھتا ہے یا بڑی آفات پر یقین رکھتا ہے؟ جب بڑی آفات آئیں گی تو بہت دیر ہو چکی ہو گی اور اگر خدا بڑی آفات نازل نہ کرے تو کیا وہ خدا نہیں ہے؟ کیا تُو نشانیوں اور عجائبات پر یقین رکھتا ہے، یا تُو خود خدا کی ذات پر یقین رکھتا ہے؟ جب دوسروں نے اس کا مذاق اڑایا تو یسوع نے نشانیاں اور عجائبات نہیں دکھائے لیکن تب کیا وہ خدا نہیں تھا؟ کیا تُو نشانیوں اور عجائبات پر یقین رکھتا ہے، یا تُو خدا کی ذات پر یقین رکھتا ہے؟ خدا پر ایمان کے بارے میں انسان کے خیالات غلط ہیں! یہوواہ نے شریعت کے دور میں بہت سے الفاظ کہے، لیکن آج بھی اُن میں سے کچھ پورے ہونے باقی ہیں۔ کیا تُو کہہ سکتا ہے کہ یہوواہ خدا نہیں تھا؟

آج، تم سب پر یہ بات واضح ہو جانی چاہیے کہ، آخری ایام میں، "کلام مجسم بن جاتا ہے" کی بنیادی طور پر یہ حقیقت ہے جسے خدا کی طرف سے مکمل کیا گیا ہے۔ زمین پر اپنے حقیقی کام کے ذریعے، وہ انسان کو اسے جاننے اور اس کے ساتھ مشغول ہونے، اور اس کے حقیقی اعمال دیکھنے کا سبب بنتا ہے۔ وہ انسان کو واضح طور پر دکھاتا ہے کہ وہ نشانیاں اور عجائبات ظاہر کرنے پر قادر ہے اور بعض اوقات ایسا بھی ہوتا ہے جب وہ ایسا کرنے سے قاصر ہوتا ہے۔ یہ دور پر منحصر ہوتا ہے۔ اس سے تُو دیکھ سکتا ہے کہ خدا نشانیاں اور عجائبات ظاہر کرنے سے قاصر نہیں ہے، بلکہ اس کی بجائے، وہ دور کے مطابق اور جو کام کیا جانا ہے، اس کے مطابق وہ اپنا کام کرنے کا طریقہ بدل دیتا ہے۔ کام کے موجودہ مرحلے میں، وہ نشانیاں اور عجائبات نہیں دکھاتا ہے؛ اس نے یسوع کے دور میں کچھ نشانیاں اور عجائبات اس لیے دکھائے تھے کیونکہ اس دور میں اس کا کام مختلف تھا۔ خدا آج وہ کام نہیں کرتا، لہٰذا کچھ لوگ یہ سمجھتے ہیں کہ وہ نشانیاں اور عجائبات دکھانے پر قادر نہیں ہے، یا یہ کہ اگر وہ نشانیاں اور عجائبات ظاہر نہیں کرتا ہے تو وہ خدا نہیں ہے۔ کیا یہ غلط عقیدہ نہیں ہے؟ خدا نشانیاں اور عجائبات ظاہر کرنے پر قادر ہے، لیکن چونکہ وہ مختلف دور میں کام کر رہا ہے، اس لیے وہ ایسا کام نہیں کرتا۔ چونکہ یہ ایک مختلف دور ہے، اور چونکہ یہ خدا کے کام کا ایک مختلف مرحلہ ہے، اس لیے خدا کے وضح کردہ اعمال بھی مختلف ہیں۔ خدا پر انسان کا ایمان نشانیوں اور عجائبات پر ایمان نہیں ہے اور نہ ہی معجزات پر ایمان ہے۔ بلکہ نئے دور میں اس کے حقیقی کام پر ایمان ہے۔ انسان خدا کو اس طریقے سے پہچاننے لگتا ہے جس طریقے سے وہ کام کرتا ہے اور یہ علم انسان کے اندر خدا پر ایمان پیدا کرتا ہے، یعنی خدا کے کام اور اعمال پر ایمان۔ کام کے اس مرحلے میں، خدا بنیادی طور پر کلام کرتا ہے۔ نشانیاں اور عجائبات دیکھنے کا انتظار نہ کر؛ تو ان میں سے کچھ بھی نہیں دیکھے گا! اس کی وجہ یہ ہے کہ تُو فضل کے دور میں پیدا نہیں ہوا تھا۔ اگر تُو اس دور میں پیدا ہوتا تو تُو نشانیاں اور عجائبات دیکھ سکتا تھا، لیکن تُو آخری ایام میں پیدا ہوا ہے، لہٰذا تُو صرف خدا کی حقیقت اور اس کا عام معمول کے مطابق ہونا ہی دیکھ سکتا ہے۔ آخری ایام میں مافوق الفطرت یسوع دیکھنے کی امید نہ رکھ۔ تُو صرف عملی مجسم خدا کو دیکھ سکتا ہے، جو کسی عام انسان سے مختلف نہیں ہے۔ ہر دور میں خدا مختلف اعمال کو واضح کرتا ہے۔ ہر دور میں وہ خدا کے اعمال کے ایک حصے کو واضح کرتا ہے اور ہر دور کا کام خدا کی معرفت کے ایک حصے اور خدا کے اعمال کے ایک حصے کی نمائندگی کرتا ہے۔ وہ اعمال جنھیں وہ واضح کرتا ہے، وہ اس دور کے ساتھ بدلتے رہتے ہیں جس میں وہ کام کرتا ہے، لیکن یہ سب انسان کو خدا کے بارے میں ایک ایسا علم فراہم کرتے ہیں جو کہ زیادہ گہرا ہے، خدا پر ایسا ایمان جو زیادہ سچا اور عملی ہے۔ انسان خدا کے تمام اعمال کی وجہ سے خدا پر یقین رکھتا ہے، کیونکہ خدا بہت حیرت انگیز ہے، بہت عظیم ہے، کیونکہ وہ قادرِمطلق اور ناقابل فہم ہے۔ اگر تُو خدا پر اس لیے یقین رکھتا ہے کہ وہ نشانیاں اور عجائبات دکھانے پر قادر ہے اور وہ بیماروں کو شفا دے سکتا ہے اور شیطانی ارواح کو نکال سکتا ہے، تو تیرا خیال غلط ہے، اور کچھ لوگ تجھ سے کہیں گے، "کیا شیطانی ارواح بھی ایسا کام نہیں کر سکتیں؟" کیا یہ خدا کی شبیہ کو شیطان کی شبیہ کے ساتھ ملانے کے زمرے میں نہیں آتا؟ آج، انسان کا خدا پر یقین اس کے بہت سے اعمال اور اس کام کی بہت زیادہ مقدار کی وجہ سے ہے، جو وہ کرتا ہے اور اس کے کلام کرنے کے بہت سے طریقوں کی وجہ سے ہے۔ خدا انسان کو فتح کرنے اور اسے کامل بنانے کے لیے اپنے کلام کا استعمال کرتا ہے۔ انسان خدا پر اس کے بہت سے کاموں کی وجہ سے ایمان رکھتا ہے، اس لیے نہیں کہ وہ نشانیاں اور عجائبات دکھانے پر قادر ہے؛ لوگ خدا کو صرف اس کے اعمال کا مشاہدہ کر کے ہی پہچانتے ہیں۔ صرف خدا کے حقیقی افعال کو جان کر ہی، کہ وہ کیسے کام کرتا ہے، وہ کون سے حکمت کے طریقے استعمال کرتا ہے، وہ کیسے کلام کرتا ہے، اور وہ کیسے انسان کو کامل بناتا ہے – صرف ان پہلوؤں کو جان کر ہی – تُو خدا کی حقیقت اور اس کی معرفت سمجھ سکتا ہے، یہ جانتے ہوئے کہ وہ کیا پسند کرتا ہے، کیا ناپسند کرتا ہے، اور وہ انسان پر کیسے کام کرتا ہے۔ خدا کی پسند اور ناپسند سمجھ کر تُو مثبت اور منفی میں فرق کر سکتا ہے اور خدا کے بارے میں تیرے علم سے تیری زندگی ترقی کرے گی۔ مختصراً، تجھے خدا کے کام کا علم حاصل کرنا چاہیے، اور تجھے خدا پر ایمان لانے کے بارے میں اپنے خیالات کو درست کرنا چاہیے۔


  کیا خدا کا کام اتنا سادہ ہے جتنا انسان تصور کرتا ہے؟


  خدا پر ایمان رکھنے والے کی حیثیت سے تم میں سے ہر ایک کو اس بات کی ستائش کرنی چاہیے کہ کس طرح تم نے آخری ایام میں خدا کا کام اور اس کے منصوبے کا کام، جو وہ آج تجھ میں کرتا ہے، حاصل کرکے حتی الامکان شان و شوکت اور نجات حاصل کی ہے۔ خدا نے لوگوں کے اس گروہ کو پوری کائنات میں اپنے کام کا واحد مرکز بنا دیا ہے۔ اس نے اپنے دل کا سارا خون تمہارے لیے قربان کر دیا ہے اس نے پوری کائنات میں روح کے تمام کام واپس حاصل کیے اور دوبارہ تمہیں سونپ دیے ہیں۔ یہی وجہ ہے کہ تم لوگ خوش قسمت ہو۔ اس کے علاوہ اس نے اپنی عظمت اسرائیل سے منتقل کر دی ہے، اپنے منتخب کردہ لوگوں سے تمھاری جانب اور وہ اس گروہ کے ذریعے اپنے منصوبے کا مقصد پوری طرح عیاں کر دے گا۔ پس تم ہی خدا کی میراث حاصل کرو گے اور اس سے بھی بڑھ کر یہ کہ تم خدا کی عظمت کے وارث ہو۔ شاید تم سب کو یہ الفاظ یاد ہوں: "کیونکہ ہماری دَم بَھر کی ہلکی سی مُصِیبت ہمارے لِئے ازحد بھاری اور ابدی جلال پَیدا کرتی جاتی ہے۔" تم سب نے یہ الفاظ پہلے بھی سنے ہیں، پھر بھی تم میں سے کسی کو بھی ان کا اصل مطلب سمجھ میں نہیں آیا۔ آج تم ان کی حقیقی اہمیت سے بخوبی آگاہ ہو۔ یہ الفاظ خدا آخری ایام میں پورے کرے گا اور ان کی تکمیل ان لوگوں میں کی جائے گی جنھیں اس زمین میں عظیم سرخ ڈریگن نے بے دردی سے ستایا ہے جہاں وہ کنڈلی مارے پڑا ہے۔ عظیم سرخ ڈریگن خدا کو اذیت دیتا ہے اور خدا کا دشمن ہے اور اسی طرح اس زمین میں جو لوگ خدا پر ایمان رکھتے ہیں انھیں ذلت اور جبر کا نشانہ بنایا جاتا ہے نتیجتاً یہ الفاظ تم میں، اس گروہ کے لوگوں میں پورے ہوتے ہیں کیونکہ یہ اس زمین میں شروع کیا جاتا ہے جو خدا کی مخالفت کرتی ہے، خدا کے تمام کاموں کو زبردست رکاوٹوں کا سامنا کرنا پڑتا ہے اور اس کے بہت سے الفاظ کو پورا کرنے میں وقت لگتا ہے، اس طرح لوگوں کا خدا کے کلام کے ذریعے تزکیہ کیا جاتا ہے جو تکالیف کا حصہ بھی ہے۔ خدا کے لیے عظیم سرخ ڈریگن کی سرزمین میں اپنا کام سر انجام دینا بے حد مشکل ہے لیکن اسی مشکل میں خدا اپنے کام کا ایک مرحلہ سر انجام دیتا ہے، اپنی حکمت اور اپنے حیرت انگیز کاموں کو عیاں کرتا ہے اور اس موقع کو لوگوں کے اس گروہ کو مکمل کرنے کے لیے استعمال کرتا ہے۔ لوگوں کے دکھوں کے ذریعے، ان کی استعداد کے ذریعے اور اس گندی زمین کے لوگوں کے تمام شیطانی مزاجوں کے ذریعے ہی خدا اپنے تطہیر اور فتح کے کام انجام دیتا ہے تاکہ اس سے وہ جلال حاصل کرے، تاکہ وہ اس سے ان لوگوں کو حاصل کرے جو اس کے اعمال کی گواہی دیں گے۔ خدا نے لوگوں کے اس گروہ کے لیے جو قربانیاں دی ہیں ان کی پوری اہمیت ایسی ہی ہے۔ یعنی اس کی مخالفت کرنے والوں کے ذریعے ہی خدا فتح کا کام کرتا ہے اور اسی طرح خدا کی عظیم طاقت کا مظاہرہ ہو سکتا ہے۔ دوسرے لفظوں میں ناپاک سرزمین میں صرف وہی لوگ خدا کی عظمت کے وارث ہیں اور صرف یہی خدا کی عظیم طاقت کو اجاگر کر سکتے ہیں۔ اسی لیے ناپاک سرزمین سے اور ناپاک سرزمین میں رہنے والوں کی جانب سے ہی خدا کی عظمت حاصل کی جاتی ہے۔ خدا کی مرضی ایسی ہی ہے۔ یسوع کے کام کا مرحلہ ایسا ہی تھا: وہ صرف ان فریسیوں میں جلال حاصل کر سکتا تھا جنھوں نے اسے ستایا تھا، اگر فریسیوں کا ظلم و ستم اور یہوداہ کی خیانت نہ ہوتی تو یسوع کا مذاق نہ اڑایا جاتا اور نہ ہی اس پر بہتان طرازی کی جاتی، چہ جائے کہ اسے مصلوب کیا جاتا اور اس طرح وہ جلال حاصل نہ کر سکتا تھا۔ جہاں ہر دور میں خدا کام کرتا ہے اور جہاں وہ جسم میں اپنا کام کرتا ہے وہ وہیں جلال حاصل کرتا ہے اور جہاں وہ انھیں حاصل کرنے کا ارادہ کرتا ہے وہ انھیں وہیں پر حاصل کرتا ہے۔ یہ خدا کے کام کا منصوبہ ہے اور یہ اس کا انتظام ہے۔


  خدا کے کئی ہزار سال کے منصوبے میں کام کے دو حصے بدن میں کیے جاتے ہیں: پہلا مصلوب کرنے کا کام جس کے لیے وہ جلال حاصل کرتا ہے؛ دوسرا آخری ایام میں فتح اور کمال کا کام ہے جس کے لیے وہ جلال حاصل کرتا ہے۔ یہ خدا کا انتظام ہے۔ پس خدا کے کام یا خدا کی طرف سے اپنے کیے گیے کام کو سادہ سا معاملہ نہ سمجھو۔ تم سب خدا کے اس سے کہیں زیادہ بڑھے ہوئے جلال کے ابدی وزن کے وارث ہو اور یہ خدا نے خاص طور پر مقرر کیا تھا۔ اس کی شان کے دو حصوں میں سے ایک تم میں ظاہر ہے؛ خدا کی شان کا ایک حصہ تمہیں پورا پورا عطا کیا گیا ہے تاکہ وہ تمھاری میراث ہو۔ یہ خدا کی طرف سے تمھاری سربلندی ہے اور یہ وہ منصوبہ بھی ہے جس کا اس نے بہت پہلے ہی تعین کر دیا تھا۔ خدا نے اس ملک میں جو کام کیا ہے اس کی عظمت کو دیکھتے ہوئے جہاں عظیم سرخ ڈریگن رہتا ہے، اگر یہ کام کہیں اور منتقل کیا جاتا تو یہ بہت پہلے بہت بڑا پھل دیتا اور انسان نے اسے آسانی سے قبول کر لیا ہوتا۔ مزید برآں، یہ کام مغرب کے ان پادریوں کے لیے قبول کرنا بہت آسان ہوگا جو خدا پر یقین رکھتے ہیں کیونکہ یسوع کے کام کا مرحلہ ایک نظیر کے طور پر کام کرتا ہے۔ یہی وجہ ہے کہ خدا کسی اور جگہ جلال حاصل کرنے کے کام کے اس مرحلے کو حاصل کرنے سے قاصر ہے؛ جب کام کو عوام کی حمایت حاصل ہو اور اقوام کی طرف سے اسے تسلیم کیا جائے تو خدا کی عظمت غلبہ نہیں پا سکتی۔ یہ عین وہی غیر معمولی اہمیت ہے جس کا اس زمین میں کام کا یہ مرحلہ حامل ہے۔ تم میں سے کوئی ایک شخص ایسا نہیں ہے جو قانون کے تحت محفوظ ہو – اس کے بجائے تمہیں قانون کی طرف سے منظوری دی جاتی ہے۔ اس سے بھی زیادہ پریشانی کی بات یہ ہے کہ لوگ تمہیں نہیں سمجھتے: چاہے وہ تمہارے رشتہ دار ہوں، تمہارے والدین ہوں، تمہارے دوست ہوں یا تمہارے ساتھی ہوں، ان میں سے کوئی بھی تمہیں نہیں سمجھتا۔ جب تمہیں خدا نے چھوڑ دیا تو تمہارے لیے زمین پر رہنا ناممکن ہے لیکن اس کے باوجود لوگ خدا سے دور رہنا برداشت نہیں کر سکتے جو خدا کی لوگوں پر فتح کی اہمیت اور خدا کی عظمت کی آئینہ دار ہے۔ جو کچھ تم نے آج کے دن ورثے میں پایا ہے وہ تمام زمانوں میں رسولوں اور نبیوں کو پیچھے چھوڑ جاتا ہے حتیٰ کہ یہ موسیٰ اور پطرس سے بھی بڑا ہے۔ ایک یا دو دن میں برکات حاصل نہیں کی جا سکتیں؛ انھیں لازماً عظیم قربانی کے ذریعے ہی پایا جانا چاہیے۔ کہنے کا مطلب یہ ہے کہ تمہیں ایک ایسی محبت کا حامل ہونا چاہیے جس کی اصلاح ہو چکی ہو، تمہیں بہت بڑے ایمان کا حامل ہونا چاہیے اور تمہارے پاس لازماً بہت سی سچائیاں ہونی چاہئیں جن کے حاصل کرنے کا خدا تم سے تقاضا کرتا ہے؛ اس سے بڑھ کر، تم کو انصاف کی طرف متوجہ ہونا چاہیے، بغیر ڈرے یا ٹال مٹول کیے، اور خدا کے لیے ایسی محبت ہونی چاہیے جو موت تک قائم رہے۔ تمہارے پاس عزم ہونا چاہیے، تمھاری زندگی کے مزاج میں تبدیلیاں ضرور رونما ہونی چاہییں، تمھاری بدعنوانی کو لازماً ٹھیک کرنا ہوگا، تمہیں بغیر کسی گلے کے خدا کی تمام سازینہ کاریوں کو ضرور قبول کرنا ہوگا اور حتیٰ کہ تمہیں موت تک بھی لازماً فرمانبردار ہونا چاہیے۔ یہی وہ چیز ہے جو تمہیں حاصل کرنی چاہیے، یہ خدا کے کام کا آخری مقصد ہے اور اسی بارے میں خدا لوگوں کے اس گروہ سے پوچھتا ہے۔ چونکہ وہ تمہیں عطا کرتا ہے سو وہ تم سے بدلے میں پوچھے گا اور ضرور تم سے مطابقت والے مطالبات کرے گا۔ اس لیے خدا جو بھی کام کرتا ہے اس کی کوئی وجہ ہوتی ہے جس سے پتہ چلتا ہے کہ خدا بار بار ایسا کام کرتا ہے جو اعلیٰ معیارات اور سخت تقاضوں کا تعین کرتا ہے۔ اسی وجہ سے تمہیں خدا پر ایمان سے لبریز ہونا چاہئے۔ مختصرا یہ کہ، خدا کا سب کام تمھاری خاطر کیا جاتا ہے تاکہ تم اس کی میراث حاصل کرنے کے اہل بن سکو۔ یہ اتنا خدا کی اپنی عظمت کی خاطر نہیں جتنا تمھاری نجات اور اس ناپاک سرزمین میں لوگوں کے اس گروہ کے تکامل کے لیے ہے جو شدید مصیبت سے دوچار ہیں۔ تمہیں خدا کی منشا کو سمجھنا چاہیے اور اس طرح میں بہت سے جاہل لوگوں کی پذیرائی کرتا ہوں جو کسی بصیرت یا عقل کے بغیر ہیں: خدا کی آزمائش نہ کرو اور مزید مزاحمت نہ کرو۔ خدا پہلے ہی، کسی آدمی کی طرف سے کبھی برداشت نہ کیے جانے والے، مصائب سے گزر چکا ہے اور بہت پہلے انسان کی جگہ اور بھی زیادہ ذلت برداشت کر چکا ہے۔ اس کے علاوہ تم اور کیا نہیں چھوڑ سکتے؟ خدا کی منشا سے زیادہ اہم کیا ہو سکتا ہے؟ خدا کی محبت سے ارفع کیا ہوسکتا ہے؟ خدا کے لیے اس ناپاک سرزمین میں اپنا کام سر انجام دینا کافی مشکل ہے؛ چہ جائیکہ اس کے اوپر انسان جان بوجھ کر اور ارادتاً حد سے تجاوز کرے، تو پھر خدا کا کام طول پکڑ لے گا۔ مختصراً یہ کہ، یہ کسی کے بہترین مفاد میں نہیں ہے، اس سے کسی کو کوئی فائدہ نہیں پہنچتا۔ خدا وقت کا پابند نہیں ہے؛ اس کا کام اور اس کی عظمت سب سے مقدم ہیں۔ پس وہ اپنے کام کی کوئی بھی قیمت ادا کرے گا چاہے اس میں کتنا ہی وقت کیوں نہ لگے۔ یہ خدا کا مزاج ہے: وہ اس وقت تک آرام نہیں کرے گا جب تک اس کا کام پورا نہ ہو جائے۔ اس کا کام تب ہی ختم ہوگا جب وہ اپنے جلال کا دوسرا حصہ حاصل کر لے گا۔ اگر تمام کائنات میں خدا اپنے جلال حاصل کرنے کے کام کا دوسرا حصہ ختم نہ کر لے تو اس کا دن کبھی نہیں آئے گا، اس کا ہاتھ اپنے منتخب لوگوں کو کبھی نہیں چھوڑے گا، اس کا جلال کبھی اسرائیل پر نازل نہیں ہو گا اور اس کا منصوبہ کبھی پورا نہیں ہوگا۔ تمہیں خدا کی مرضی کو دیکھنے کے قابل ہونا چاہیے اور دیکھنا چاہیے کہ خدا کا کام آسمانوں اور زمین اور تمام چیزوں کی تخلیق کی طرح اتنا آسان نہیں ہے۔ اس کی وجہ یہ ہے کہ آج کا کام ان لوگوں کی تبدیلی پر مشتمل ہے جو بدعنوان ہو چکے ہیں، جو بے حد بے حس ہیں، یہ ان لوگوں کو پاک کرنا ہے جنھیں تخلیق کیا گیا تھا مگر انھیں شیطان کی طرف سے ورغلایا گیا تھا۔ یہ آدم یا حوا کی تخلیق کا عمل نہیں ہے، اس سے بھی کمتر روشنی کی تخلیق، یا ہر پودے اور جانور کی تخلیق ہے۔ خدا ان چیزوں کو خالص بناتا ہے جو شیطان نے خراب کر دی ہیں پھر وہ انھیں نئے سرے سے حاصل کرتا ہے اور پھر وہ اس کی چیزیں بن جاتی ہیں اور وہ اس کا جلال بن جاتی ہیں۔ یہ ایسے نہیں جیسا انسان تصور کرتا ہے، یہ اتنا آسان نہیں جتنا آسمانوں اور زمین اور ان میں موجود ہر چیز کی تخلیق ہے، یا شیطان پر اتھاہ گڑھے میں لعنت بھیجنے کا کام ہے بلکہ یہ انسان کو تبدیل کرنے، منفی چیزوں کو اور اس کی ملکیت نہ ہونے والی چیزوں کو ایسی مثبت چیزوں میں تبدیل کرنے کا کام ہے جو کہ اس کے زیر تصرف ہیں۔ خدا کے کام کے اس مرحلے کے پیچھے یہی حقائق ہیں۔ تمہیں اس بات کو سمجھنا چاہیے اور معاملات کو زیادہ آسان بنانے سے گریز کرنا چاہیے۔ خدا کا کام کسی عام کام کی طرح بلکل بھی نہیں ہے۔ اس کی حیرت انگیزی اور حکمت انسان کے ذہن سے ماورا ہے۔ خدا کام کے اس مرحلے میں ہر چیز کو پیدا نہیں کرتا اور نہ ہی انھیں تباہ کرتا ہے بلکہ جو کچھ اس نے پیدا کیا ہے وہ سب بدل دیتا ہے اور شیطان کی طرف سے آلودہ کی گئی تمام چیزوں کی تطہیر کرتا ہے اور اسی طرح خدا ایک عظیم اہم کام کا آغاز کرتا ہے جو خدا کے کام کی پوری اہمیت کا حامل ہے۔ کیا تو ان الفاظ میں دیکھتا ہے کہ کیا خدا کا کام واقعی اتنا آسان ہے؟


تجھے سچائی کے لیے جینا چاہیے کیونکہ تُو خدا پر ایمان رکھتا ہے

عام مسئلہ جو تمام لوگوں کو درپیش ہے وہ یہ ہے کہ وہ سچائی کو تو سمجھتے ہیں لیکن اس پر عمل کرنے میں ناکام رہتے ہیں۔ اس کی وجہ یہ ہے کہ ایک طرف تو وہ قیمت ادا کرنے کو تیار نہیں ہیں، اور دوسری طرف، کیونکہ ان کی فہم و فراست بہت ناکافی ہے؛ وہ روزمرہ کی زندگی کی بہت سی مشکلات دیکھنے سے بھی قاصر ہیں کہ وہ کیا ہیں، اور یہ نہیں جانتے کہ صحیح طریقے سے عمل کیسے کیا جائے۔ چونکہ لوگوں کے عملی تجربات بہت اتھلے اور سطحی ہوتے ہیں، ان کی صلاحیت بہت ناقص ہوتی ہے، اور سچائی کو سمجھنے کی گنجائش بہت محدود ہوتی ہے، اس لیے ان کے پاس اپنی روزمرہ کی زندگی میں درپیش مشکلات کو حل کرنے کا کوئی طریقہ نہیں ہوتا۔ وہ صرف زبانی کلامی خدا پر یقین رکھتے ہیں، اور خدا کو اپنی روزمرہ کی زندگی میں لانے سے قاصر ہیں۔ کہنے کا مطلب یہ ہے کہ خدا خدا ہے، زندگی زندگی ہے، اور یوں لگتا ہے گویا لوگوں کا اپنی زندگیوں میں خدا کے ساتھ کوئی تعلق نہیں ہے۔ سب یہی سوچتے ہیں۔ خدا پر اس طرح ایمان رکھنے سے، لوگوں کو حقیقت میں کچھ حاصل نہیں ہوگا اور خدا انہیں کامل نہیں بنائے گا۔ دراصل، ایسا نہیں ہے کہ خدا کے کلام کو مکمل اظہار نہیں ملا ہے، بلکہ معاملہ یہ ہے کہ لوگوں میں اس کا کلام قبول کرنے کی صلاحیت بہت ناکافی ہے۔ کوئی یہ کہہ سکتا ہے کہ تقریباً کوئی بھی خدا کے اصل ارادوں کے مطابق کام نہیں کرتا؛ بلکہ خدا پر اس کا ایمان اس کے اپنے ارادوں، ماضی میں اس کے مذہبی تصورات اور کام کرنے کے اس کے اپنے انداز کے مطابق ہے۔ ایسے بہت کم لوگ ہیں جو خدا کا کلام قبول کرنے کے بعد تبدیلی سے گزرتے ہیں اور اس کی مرضی کے مطابق عمل کرنا شروع کر دیتے ہیں۔ اس کی بجائے، وہ اپنے غلط عقائد پر قائم رہتے ہیں۔ جب لوگ خدا پر ایمان لانا شروع کرتے ہیں، تو وہ مذہب کے روایتی اصولوں کی بنیاد پر ایسا کرتے ہیں، اور وہ مکمل طور پر اپنے فلسفہ حیات کی بنیاد پر زندگی بسر کرتے اور دوسروں سے تعامل کرتے ہیں۔ کوئی یہ کہہ سکتا ہے کہ یہ ہر دس لوگوں میں سے نو کا معاملہ ہے۔ بہت کم ایسے ہوتے ہیں جو خدا پر ایمان لانے کے بعد کوئی دوسرا منصوبہ بناتے ہوں اور ایک نیا بہتر اغاز کرتے ہوں۔ نوع انسانی خدا کا کلام سچ ماننے، یا اسے سچ مان کر اس پر عمل کرنے میں ناکام رہی ہے۔

مثال کے طور پر، یسوع پر ایمان کو لے لو۔ چاہے کسی نے ابھی ابھی ایمان لانا شروع کیا ہے یا بہت لمبے عرصے سے ایمان کا حامل ہے، سب نے صرف اپنی صلاحیتوں کا استعمال کیا اور ان کے پاس جو کچھ بھی ہنر تھا اس کا مظاہرہ کیا۔ لوگوں نے محض یہ تین الفاظ "خدا پر ایمان" اپنی معمول کی زندگیوں میں شامل کیے ہیں، اور اپنے مزاج میں کوئی تبدیلی نہیں کی ہے، اور خدا پر ان کا ایمان ذرا سا بھی نہیں بڑھ سکا ہے۔ ان کی جستجو نہ تو گرم تھی اور نہ ہی سرد۔ انہوں نے یہ نہیں کہا کہ وہ اپنے ایمان سے دست بردار ہو جائیں گے، لیکن انہوں نے اپنا سب کچھ خدا کے لیے وقف بھی نہیں کیا۔ انہوں نے کبھی بھی خدا سے حقیقی محبت نہیں کی تھی اور نہ ہی اس کی اطاعت کی۔ خدا پر ان کا ایمان اصلی اور نقلی کی آمیزش تھا، وہ ایک آنکھ کھلی اور ایک آنکھ بند کر کے اس کے پاس جاتے تھے، اور اپنے عقیدے پر عمل کرنے میں مخلص نہیں تھے۔ اسی الجھن کی حالت میں انہوں نے زندگی بسر کی اور یونہی الجھن کے عالم میں مر گئے۔ اس سب کا کیا فائدہ؟ آج عملی خدا پر یقین کرنے کے لیے، تجھے صحیح راستے پر قدم رکھنا ہوگا۔ اگر تُو خدا پر یقین رکھتا ہے تو تجھے نہ صرف اس کا فضل حاصل کرنا چاہیے بلکہ خدا سے محبت کرنا اور خدا کو جاننا بھی چاہیے۔ اس کی دی گئی آگہی کے ذریعے، اپنی انفرادی تلاش کے ذریعے، تُو اس کا کلام کھا اور پی سکتا ہے، خُدا کی حقیقی سمجھ بوجھ پیدا کر سکتا ہے، اور خُدا کی حقیقی محبت حاصل کر سکتا ہے جو تیرے دل کی گہرائیوں سے پھوٹتی ہے۔ دوسرے لفظوں میں، جب خدا کے لیے تیری محبت سب سے زیادہ حقیقی ہو اور کوئی بھی خدا کے لیے تیری محبت کو برباد نہ کر سکے یا راہ میں حائل نہ ہو سکے، تو اس وقت خدا پر ایمان کے معاملے میں تُو صحیح راستے پر ہے۔ اس سے ثابت ہوتا ہے کہ تُو خدا کا ہے کیونکہ تیرا دل پہلے ہی خدا کے قبضے میں ہے اور کوئی اور چیز تجھ پر قبضہ نہیں کر سکتی ہے۔ اپنے تجربے کے ذریعے، اپنی ادا کردہ قیمت کے ذریعے، اور خدا کے کام کے ذریعے، تُو خدا کے لیے بن بلائی محبت پیدا کرنے کے قابل ہو جائے گا – اور جب تُو ایسا کرے گا، تو تُو شیطان کے اثر سے آزاد ہو جائے گا اور خدا کے کلام کی روشنی میں زندگی گزارے گا۔ جب تُو اندھیرے کے اثر سے آزاد ہو جائے گا تب ہی یہ کہا جا سکتا ہے کہ تجھے خدا حاصل ہو گیا ہے۔ خدا پر تیرے ایمان میں، تجھے یہی مقصد حاصل کرنے کی کوشش کرنی چاہیے۔ یہ تم میں سے ہر ایک کا فرض ہے۔ تم میں سے کسی کو بھی موجودہ حالات سے مطمئن نہیں ہونا چاہیے۔ تم خدا کے کام کے بارے میں مذبذب نہیں ہو سکتے اور نہ ہی تم اسے غیر سنجیدگی سے لے سکتے ہو۔ تمھیں ہر حال میں اور ہر وقت خدا کے بارے میں سوچنا چاہیے اور ہر کام اسی کی خاطر کرنا چاہیے۔ اور جب بھی تم کچھ بولو یا عمل کرو تو خدا کے گھر کا مفاد مقدم رکھو۔ صرف اسی طرح تم خدا کی مرضی کے مطابق ہو سکتے ہو۔

خدا پر لوگوں کے ایمان میں، ان کا سب سے بڑا قصور یہ ہے کہ وہ خدا پر صرف زبانی یقین رکھتے ہیں، اور خدا ان کی روزمرہ کی زندگی سے بالکل غائب ہے۔ درحقیقت تمام لوگ، خدا کے وجود پر یقین رکھتے ہیں، لیکن خدا ان کی روزمرہ زندگی کا حصہ نہیں ہوتا۔ لوگ خدا سے بہت دعائیں مانگتے ہیں، لیکن ان کے دلوں میں خدا کے لیے جگہ بہت کم ہوتی ہے، اس لیے خدا انہیں بار بار آزماتا ہے۔ ایسا اس لیے ہے کہ لوگ خالص نہیں ہیں اور خدا کے پاس ان کو آزمانے کے سوا کوئی متبادل نہیں ہے، تاکہ وہ بار بار کی ان آزمائشوں سے شرمندہ ہوں اور خود کو پہچان سکیں۔ اگر ایسا نہ ہو، تو نوع انسانی بڑے فرشتے کی اولاد میں تبدیل ہو جائے گی، اور مزید سے مزید تر بدعنوان ہو جائے گی۔ خدا پر اپنے ایمان کے عمل میں، ہر شخص خدا کے پاک کرنے کے مسلسل عمل کے تحت اپنے بہت سے ذاتی ارادے اور مقاصد ترک کر دیتا ہے۔ اگر ایسا نہ ہو، تو خدا کے پاس کسی کو استعمال کرنے کا کوئی طریقہ نہیں ہو گا، اور لوگوں میں وہ کام کرنے کا بھی طریقہ نہیں ہو گا جو اسے کرنا چاہیے۔ خدا سب سے پہلے لوگوں کو پاک کرتا ہے، اور اس عمل کے ذریعے، وہ خود کو جان سکتے ہیں اور خدا انھیں بدل سکتا ہے۔ صرف اسی صورت مہں خدا اُن میں اپنی زندگی کا کام کرتا ہے، اور صرف اِسی طرح اُن کے دل مکمل طور پر خدا کی طرف مائل ہو سکتے ہیں۔ اور اسی لیے میں کہتا ہوں، خدا پر یقین اتنا آسان نہیں ہے جتنا لوگ کہتے ہیں۔ جیسا کہ خدا اسے سمجھتا ہے، اگر تیرے پاس صرف علم ہے لیکن تیرے پاس اس کا کلام بطور حیات نہیں ہے، اور اگر تُو صرف اپنے علم تک محدود ہے لیکن سچائی پر عمل نہیں کر سکتا یا خدا کے کلام کے مطابق زندگی بسر نہیں کر سکتا، تو یہ اس بات کا ثبوت ہے کہ تیرے پاس خدا سے محبت کرنے والا دل نہیں ہے، اور یہ ظاہر کرتا ہے کہ تیرا دل خدا سے تعلق نہیں رکھتا۔ کوئی بھی خدا پر ایمان لا کر اسے جان سکتا ہے: یہ آخری مقصد ہے، اور انسان کی جستجو کا ہدف ہے۔ تجھے خدا کے کلام کے مطابق زندگی گزارنے کی کوشش کرنی چاہیے تاکہ وہ تیرے عمل میں ثمر خیز ہو۔ اگر تیرے پاس صرف نظریاتی علم ہے تو خدا پر تیرے ایمان کا نتیجہ صفر ہوگا۔ صرف اس صورت میں کہ جب تُو اس کے کلام پر عمل کرے اور اس کے کلام کے مطابق زندگی بسر کرے، تیرا ایمان مکمل اور خدا کی مرضی کے مطابق سمجھا جائے گا۔ اس راستے پر بہت سے لوگ بہت زیادہ علم کی باتیں کر سکتے ہیں لیکن اپنی موت کے وقت ان کی آنکھیں آنسوؤں سے بھر جاتی ہیں اور وہ اپنے آپ سے نفرت کرتے ہیں کہ انہوں نے اپنی زندگی رائگاں گزار دی یہاں تک کہ بوڑھے ہو گئے اور کچھ حاصل نہیں ہوا۔ وہ محض عقائد کو سمجھتے ہیں، لیکن سچائی پر عمل نہیں کر سکتے یا خدا کی گواہی نہیں دے سکتے؛ اس کی بجائے، وہ انتہائی مصروفیت کے عالم میں صرف اِدھر اُدھر دوڑتے ہیں، اور آخرکار صرف موت کی دہلیز پر ہی یہ دیکھتے ہیں کہ ان کے پاس سچی گواہی کی کمی ہے، اور یہ کہ وہ خدا کو بالکل نہیں جانتے۔ تو کیا اب بہت دیر نہیں ہو چکی ہے؟ تُو آج کے دن سے فائدہ کیوں نہیں اٹھاتا اور اس سچائی کی پیروی کیوں نہیں کرتا جس سے تُو محبت کرتا ہے؟ کل تک کا انتظار کیوں؟ اگر تُو زندگی میں سچائی کے لیے تکلیف نہیں اٹھاتا یا اسے حاصل کرنے کی کوشش نہیں کرتا تو کیا یہ ممکن ہے کہ تُو اپنی موت کے وقت پچھتاوا محسوس کرنا چاہتا ہو؟ اگر ایسا ہے تو پھر خدا پر ایمان کیوں؟ سچ تو یہ ہے کہ بہت سے ایسے معاملات ہیں جن میں اگر لوگ ذرا سی بھی کوشش کریں تو سچائی پر عمل کر کے خدا کو راضی کر سکتے ہیں۔ لوگوں کے خدا کی خاطر کام نہ کر سکنے کی وجہ صرف یہ ہے کہ ان کے دلوں پر ہمیشہ سے شیاطین کا قبضہ ہے، اور وہ اپنے جسم کی خاطر مسلسل بھاگتے رہتے ہیں، اور آخر میں ان کے پاس اسے دکھانے کے لیے کچھ بھی نہیں ہوتا۔ اسی وجہ سے لوگ مسلسل پریشانیوں اور مشکلات میں مبتلا رہتے ہیں۔ کیا یہ شیطان کا عذاب نہیں ہے؟ کیا یہ جسم کی بدعنوانی نہیں ہے؟ تجھے زبانی باتیں کر کے خدا کو بے وقوف بنانے کی کوشش نہیں کرنی چاہیے۔ بلکہ، تجھے لازماً ٹھوس اقدام کرنے ہوں گے۔ اپنے آپ کو دھوکا نہ دے – اس کا فائدہ کیا ہو گا؟ اپنے جسم کی خاطر زندہ رہ کر اور نفع اور شہرت کے لیے جدوجہد کر کے تُو کیا حاصل کر سکتا ہے؟


  سات گرج دار آوازیں – نبوت کر رہی ہیں کہ بادشاہی کی خُوشخبری پوری کائنات میں پھیل جائے گی


  میں اپنا کام غیر اقوام میں پھیلا رہا ہوں۔ میرا جلال پوری کائنات میں دمکتا ہے۔ ستارہ درستارہ، نقطہ درنقطہ، تمام لوگ میرا ارادہ اپنے اندر لیے پھرتے ہیں، اور وہ سب میرے ہاتھ کی جنبش سےحرکت کرتے ہیں اور میرا تفویض کردہ کام انجام دیتے ہیں۔ اس نقطے کے بعد، میں ایک نئے دور میں داخل ہو گیا ہوں، جس سے تمام لوگ ایک نئی دنیا میں داخل ہو گئے ہیں۔ جب میں اپنے "وطن" لوٹا تو میں نے اپنے اصل منصوبے میں کام کے ایک اور حصے کا آغازکیا، تاکہ انسان مجھے زیادہ گہرائی سے جان سکے۔ میں کائنات کواس کی کُلیّت میں دیکھتا ہوں اور دیکھتا ہوں[ا] کہ یہ میرے کام کے لیے ایک مناسب وقت ہے، پس میں انسان پر نیا کام کرنے میں عجلت برتتا ہوں۔ یہ آخرکار، ایک نیا دور ہے، اورمزید نئے لوگوں کو نئے دور میں لےجانے کےلیے، نیز ان میں سےبہت سوں کی چھانٹی کرنے کے لیے، جنہیں میں نکال باہر کروں گا، میں نیا کام لایا ہوں۔ بڑے لال اژدہے کی سرزمین پر، میں نے کام کا انسانوں کی سمجھ میں نہ آنے و الا مرحلہ انجام دیا ہے، جس کے سبب وہ ہوا سے ہلکورے لیتے ہیں، جس کے بعد ان میں سے بہت سے ہوا کے جھونکے سے خاموشی سے اڑ کر دور چلے جاتے ہیں۔ حقیقت میں یہ "کھلیان کا فرش" ہے جسے میں صاف کرنے والا ہوں؛ یہ میری خواہش اور منصوبہ ہے۔ کیونکہ بہت سے بدکارمیرے کام کے دوران میں گھس آئے ہیں، لیکن مجھے ان کو بھگانے کی کوئی جلدی نہیں ہے۔ بلکہ میں ان کو مناسب وقت پر منتشرکروں گا۔ اس کے بعد ہی میں زندگی کا چشمہ بنوں گا، ان لوگوں کو، جو حقیقت میں مجھ سے محبت کرتے ہیں، اپنی جانب سے انجیر کے درخت کا پھل اور کنول کی خوشبو وصول کرنے کا موقع دوں گا۔ جس سر زمین پر، شیطان قیام کرتاہے، خاک کی سرزمین، وہاں خالص سونا نہیں، فقط ریت باقی رہ جاتی ہے، اور یوں، ان حالات سے نبردآزما رہتے ہوئے، میں کام کا ایسا مرحلہ انجام دیتا ہوں۔ تمھیں معلوم ہونا چاہیے کہ میں فقط خالص، صاف کیا ہوا سونا وصول کرتا ہوں، نہ کہ ریت۔ بدکارمیرے گھر میں کیسے رہ سکتا ہے؟ میں اپنی جنت میں لومڑیوں کو مفت خوربننے کی اجازت کیسے دے سکتا ہوں؟ میں ہر قابل تصور طریقے سے ان چیزوں کو دور ہٹاتا ہوں۔ اس سے قبل کہ میری مرضی ظاہر ہو، کوئی بھی نہیں جان سکتا کہ میں کیا کرنے والا ہوں۔ اس موقع سے استفادہ کرتے ہوئے، میں ان بدکاروں کو دور ہٹاؤں گا اور وہ میرے حضور سے نکل جانے پر مجبور ہو جائیں گے۔ بدکاروں سے میں ایسا کرتا ہوں، تاہم میری خدمت انجام دینے کے لیے ان کے پاس مہلت ہوگی۔ انسان کی رحمتوں کے حصول کی خواہش بہت شدید ہے۔ لہٰذا میں اپنا جسم پھیرتا ہوں اور غیر اقوام کو اپنا عظیم الشان چہرہ دکھاتا ہوں، تاکہ انسان اپنی دنیا میں رہتے ہوئے خود فیصلہ کر سکیں، اس دوران میں، میں کلام کرتا رہوں گا جو مجھے کرنا چاہیے اور انسانوں کو وہ فراہم کرتا رہوں گا جس کی انھیں ضرورت ہے۔ جب تک انسان ہوش میں آئیں گے، میں بہت پہلے اپنے کام کو پھیلا چکا ہوں گا۔ اس وقت میں انسانوں کے سامنے اپنے ارادے کا اظہار کروں گااور انسان پر اپنے کام کا دوسرا حصہ انجام دوں گا، انسانوں کو قریب سے میری پیروی کا موقع دوں گا تاکہ وہ میرے کام سے ہم آہنگ ہو سکیں، نیز انسانوں کو موقع دوں گا کہ وہ اپنی استعداد کے مطابق میرے ساتھ وہ کام انجام دیں جو مجھے لازماًانجام دینا چاہیے۔


  کسی کا اس بات پر ایمان نہیں ہے کہ وہ میرا جلال دیکھیں گے، اور میں ان کو مجبورنہیں کرتا ہوں، بلکہ اپنا جلال بنی نوع انسان کے مابین سے ہٹا لیتا ہوں اور اسے دوسری دنیا میں لے جاتا ہوں۔ جب انسان دوبارہ توبہ کریں گےتب میں مزید ایمان والوں کو اپنا جلال لے جاکر دکھاؤں گا۔ یہ وہ اصول ہےجس کےتحت میں کام کرتا ہوں۔ کیونکہ ایک وقت آتا ہے جب میرا جلال کنعان کو ترک کرتا ہے، اور ایک وقت ایسا بھی ہے جب میراجلال منتخب انسانوں کو چھوڑدیتا ہے۔ مزید برآں ایک وقت ایسا بھی ہے جب میرا جلال پوری زمین چھوڑدیتا ہے، جو نتیجتاً ماند پڑ جاتی ہے اورتاریکی میں ڈوب جاتی ہے۔ حتیٰ کہ کنعان کی سرزمین بھی سورج کی روشنی نہ دیکھ پائے گی، تمام انسان اپنا ایمان کھو دیں گے تاہم ان میں سے کوئی بھی برداشت نہیں کرسکتا کہ کنعان کی سرزمین کی خوشبوچھوڑدے۔ جب میں نئے آسمان اور زمین میں داخل ہوتا ہوں، فقط اس وقت اپنے جلال کا دوسرا حصہ لیتا ہوں اور اسے پہلے کنعان کی سرزمین پر ظاہر کرتا ہوں، نتیجتاً روشنی کی کرن چمکتی ہے تاکہ وہ پوری دنیا کوروشن کردے۔ جو کہ رات کی سیاہ تاریکی میں دھنسی ہوئی ہوگی، تاکہ پوری دنیا روشنی میں آسکے، پھر پوری دنیا سے انسان روشنی کی قوت سے طاقت حاصل کرنے کے لیے آ سکیں، تاکہ میرا جلال بڑھنے کا موقع مل سکے اور وہ ہر قوم کے سامنے ازسر نو ظاہر ہوسکے، اورتاکہ پوری انسانیت سمجھ سکے کہ میں بہت پہلے انسانی دنیا میں آچکا ہوں اور بہت پہلے اپنا جلال اسرائیل سے مشرق لے آیا ہوں۔ کیونکہ میرا جلال مشرق سے چمکتا ہے جسے فضل کے زمانے سے آج کے زمانے تک لایا گیا ہے۔ لیکن یہ اسرائیل تھا جہاں سے میں نکلا اور وہاں سے مشرق میں آیا۔ صرف جب مشرق کی روشنی بتدریج سفید ہو جائے گی تو دنیا بھرمیں پھیلی تاریکی روشنی میں بدلنا شروع ہو جائے گی، صرف تب ہی انسان یہ جانیں گے کہ میں بہت پہلے اسرائیل سے جا چکا ہوں اور مشرق میں دوبارہ ابھر رہا ہوں۔ ایک مرتبہ اسرائیل میں نازل ہونے اور بعدازاں وہاں سے روانہ ہونے کے بعد میں دوبارہ اسرائیل میں جنم نہیں لے سکتا ہوں کیونکہ میرا کام پوری کائنات کی راہنمائی کرتا ہے۔ مزید یہ کہ میری آسمانی بجلی مشرق سے براہ راست مغرب تک کوندے گی۔ اس لیے میں مشرق میں اترا ہوں اور کنعان کو مشرق کے لوگوں کی جانب لایا ہوں۔ میں سارے کرہ ارض سے لوگ سرزمین ِ کنعان کی جانب لاؤں گا، تاکہ میں پوری کائنات پر قابو پانے کے لیے کنعان کی سرزمین سے اپنے مزید کلمات جاری کر سکوں۔ اس وقت کنعان کے سوا پوری زمین پر کہیں روشنی نہیں ہے اور تمام انسان بھوک اور ٹھنڈ کی وجہ سے خطرات سے دوچار ہیں۔ میں نے اپنا جلال اسرائیل کو دیا اور پھر اسے چھین لیا۔ یوں میں بنی اسرائیل اور پوری انسانیت کو مشرق کی جانب لایا۔ میں سب کو روشنی میں لایا ہوں تاکہ یہ سب اس سے دوبارہ متحد ہو سکیں، اس سے ہم آہنگ ہو سکیں اور انھیں اس کی تلاش نہ کرنی پڑے۔ میں ان سب کو، جو تلاش کر رہے ہیں، دوبارہ روشنی اور وہ جلال دیکھنے کا موقع دوں گا جو میں اسرائیل میں رکھتا تھا۔ میں انہیں یہ دیکھنے دوں گا کہ میں بہت پہلے ایک سفید بادل پر بنی نوع انسان کے درمیان اتر آیا ہوں، انہیں بے شمار سفیدبادلوں، پھلوں کو ان کےبے تحاشا گچھوں میں دیکھنے کا موقع دوں گا، اور اس سے بھی بڑھ کرانہیں اسرائیل کا یہوواہ خدا دیکھنے کا موقع دوں گا۔ میں انھیں یہودیوں کے استاد اور قابل اشتیاق مسیحا اور اس سے بھی بڑھ کر اپنے پورے وجود کے دیدار کا موقع دوں گا جسے ہر زمانے کے بادشاہوں نے بہت ستایا ہے۔ میں پوری کائنات پر کام کروں گا اور میں عظیم کام انجام دوں گا، جس سےآخری ایام میں انسانوں پر میرا پورا جلال اور اعمال ظاہر ہو جائیں گے۔ میں ان لوگوں کو اپنے مکمل جلالی چہرے کا دیدار کراؤں گا، انھیں، جنھوں نےمیرے سفید بادل پر آنے کا برسوں طویل انتظار کیا ہے، بنی اسرائیل کو، جو میرے دوبارہ ظاہر ہونے کی خواہش رکھتے ہیں، اور پوری انسانیت کو جو مجھے ستاتی ہے، تاکہ سب جان جائیں کہ میں نے بہت پہلے اپنا جلال واپس لے لیا تھا اور اسے مشرق میں لے آیا ہوں اور اب یہ مزید یہودیہ میں نہیں ہے۔ کیونکہ آخری ایام پہلے ہی آن پہنچے ہیں!


  میں پوری کائنات میں اپنا کام کر رہا ہوں، اور مشرق میں تمام قوموں اور فرقوں کو لرزہ براندام کر دینے والی گرج چمک کے ساتھ یہ لامتناہی طور پر جاری ہے۔ یہ میری آواز ہے جو تمام لوگوں کو حال میں لے آئی ہے۔ میں اپنی آواز سے تمام لوگوں کو فتح کرنے، اس دھارے میں شامل ہونے، اور میرے حضور سرتسلیم خم کرنے پر مجبور کرتا ہوں، کیونکہ میں نے طویل عرصہ پہلے تمام روئے زمین پر اپنا جلال دوبارہ حاصل کرلیا ہے اور اسے مشرق میں نئے سرے سے جاری کیا ہے۔ کون ہے جو میرا جلال دیکھنے کی تمنا نہیں کرتا؟ کون ہے جسے بے چینی سے میری واپسی کا انتظار نہیں؟ کون ہے جو میرےدوبارہ ظہور کا پیاسا نہیں ہے؟ کون ہے جو میری دلکشی کو یاد نہیں کرتا؟ کون ہے جو روشنی میں نہیں آئے گا؟ کنعان کی دولت کون نہیں دیکھے گا؟ کون ہے جو نجات دہندہ کی واپسی کی خواہش نہیں کرتا؟ کون اس کی پرستش نہیں کرتا جو قدرت میں عظیم ہے؟ میری آواز تمام روئے زمین پر پھیل جائے گی۔ میں اپنے منتخب لوگوں کا سامنا کروں گا اور ان سے مزید الفاظ کہوں گا۔ پہاڑوں اور دریاؤں کو ہلادینے والی زبردست گھن گرج کی طرح، میں اپنی باتیں پوری کائنات اور بنی نوع انسان سے کہتا ہوں۔ لہٰذا میرے الفاظ انسان کا خزانہ بن گئے ہیں اور تمام انسان میرے الفاظ عزیز رکھتے ہیں۔ بجلی مشرق سے مغرب تک پوری طرح چمک رہی ہے۔ میرے الفاظ ایسے ہیں کہ انسان انہیں ترک کرنے سے متنفر ہے اور ساتھ ہی ان کو ناقابل فہم پاتا ہے لیکن ان تمام چیزوں سے اور زیادہ مسرور ہوتا ہے۔ تمام لوگ خوش اور مسرور ہیں، میری آمد کا جشن منا رہے ہیں، گویا ابھی ابھی کوئی بچہ پیدا ہوا ہو۔ میں اپنی آواز کے وسیلے سے سب انسانوں کو اپنے سامنے لاؤں گا۔ اس کے بعد سے میں باضابطہ طور پر نسل انسانی میں شامل ہو جاؤں گا تاکہ وہ میری عبادت کرنے آئیں۔ میں اپنے درخشاں جلال اور اپنےمنہ کے الفاظ کے ساتھ، اسے ایسا بناؤں گا کہ تمام لوگ میرے سامنے آئیں اور دیکھیں کہ بجلی مشرق سے چمکتی ہے اور یہ کہ میں مشرق کے "جبل زیتون" پر بھی اتر آیا ہوں۔ وہ دیکھیں گے کہ میں پہلے ہی زمین پر طویل عرصے سے ہوں، اب یہودیوں کے بیٹے کی حیثیت سے نہیں بلکہ مشرق کی بجلی کی حیثیت سے۔ کیونکہ مجھے دوبارہ زندہ ہوئے بہت وقت ہو چکا ہے اورمیں بنی نوع انسان کے درمیان سے چلا گیا تھا، اور جلال کے ساتھ لوگوں کے درمیان دوبارہ ظاہر ہوا ہوں۔ وہ میں ہی ہوں جس کی اب سے پہلے بے شمار ادوارسے پرستش کی جاتی تھی، میں وہ شیرخوار بچہ بھی ہوں جسے بنی اسرائیل نےاب سے بے شمار ادوار پہلے چھوڑ دیا تھا۔ مزید برآں، میں موجودہ دور کا عظیم الشان قادر مطلق خدا ہوں! سب میرے تخت کے سامنے آئیں اور میرا جلالی چہرہ دیکھیں، میری آواز سنیں اور میرے کام دیکھیں۔ یہ میری منشا کی کُلیّت ہے۔ یہ میرے منصوبے اور ساتھ ہی ساتھ میرے انتظام کے مقصد کا اختتام اور عروج ہے: ہر قوم میری عبادت کرے، ہر زبان مجھے تسلیم کرے، ہر انسان مجھ پر ایمان لائے، اور ہر قوم میرے تابع ہو!


  حاشیہ:


  ا۔ اصل متن میں "دیکھتا ہوں" کی عبارت موجود نہیں ہے۔


مجسم خدا اور خدا کے زیر استعمال لوگوں کے درمیان بنیادی فرق

بہت سالوں سے خدا کی روح زمین پر کام کرتے ہوئے تلاش کرتی رہی ہے اور بہت سے لوگوں کو خدا نے تمام ادوار کے دوران اپنا کام انجام دینے کے لیے استعمال کیا ہے۔ اس کے باوجود اس تمام عرصے میں خدا کی روح مناسب آرام گاہ کے بغیر رہی ہے، یہی وجہ ہے کہ خدا اپنا کام کرنے کے لیے مختلف لوگوں کے مابین منتقل ہو جاتا ہے۔ مجموعی طور پر، اس کا کام لوگوں کے ذریعے انجام دیا جاتا ہے۔ کہنے کا مطلب یہ ہے کہ ان تمام سالوں میں خدا کا کام کبھی نہیں رکا بلکہ تمام عرصے میں اسے آج تک لوگوں میں آگے بڑھایا جاتا رہا ہے۔ اگرچہ خدا نے بہت سا کلام کہا ہے اور اتنا بہت سا کام کیا ہے، مگر انسان اب بھی خدا کو نہیں جانتا، یہ سب اس لیے ہے کہ خدا کبھی انسان کے سامنے ظاہر نہیں ہوا اور اس لیے بھی کہ اس کی کوئی قابل لمس شکل نہیں ہے۔ اور اس لیے خدا کو یہ کام – یعنی تمام بنی نوع انسان کو عملی خدا کی عملی اہمیت سے آگاہ کرنے کا کام – لازماً پایہ تکمیل تک پہنچانا چاہیے۔ یہ مقصد حاصل کرنے کے لیے خدا کو اپنی روح بنی نوع انسان کے سامنے قابل لمس طریقے سے ظاہر کرنا ہو گی اور ان کے بیچ اپنا کام انجام دینا ہوگا۔ یعنی جب خدا کی روح جسمانی شکل اختیار کرتی ہے، جسم کو اوڑھتی ہے اور لوگوں کے درمیان ظاہری طور پر چلتی پھرتی ہے، ان کی زندگی میں ان کے ساتھ ہوتی ہے، کبھی اپنے آپ کو دکھاتی اور کبھی چھپاتی ہے، تب ہی لوگ اس کے بارے میں گہری سمجھ تک پہنچنے کے قابل ہوتے ہیں۔ اگر خدا صرف جسم میں رہتا تو وہ اپنا کام کُلی طور پر مکمل نہیں کر سکتا تھا۔ اور ایک مدت تک جسم میں کام کرنے کے بعد، اس مذہبی فریضے کو پورا کرنے کے بعد، جو جسم میں کرنے کی ضرورت ہے، خدا جسم کو چھوڑ دے گا اور جسم کی شبیہ میں عالمِ روحانی میں کام کرے گا، جس طرح یسوع نے عام بنی نوع انسان میں ایک مدت تک کام کرنے کے بعد ایسا کیا تھا اور وہ تمام کام مکمل کر لیا تھا جو اسے مکمل کرنے کی ضرورت تھی۔ تمھیں "راستہ ۔۔۔ (5)" کا یہ اقتباس یاد ہو گا: "مجھے یاد ہے کہ میرے باپ نے مجھ سے کہا تھا کہ 'زمین پر صرف اپنے باپ کی مرضی کے مطابق کام کرنے کی جستجو کرو اور اس کا فریضہ مکمل کرو۔ اور اس کے علاوہ کسی بھی چیز کے ساتھ تیرا کوئی تعلق نہیں ہے۔'" اس عبارت میں تُو کیا دیکھتا ہے؟ جب خدا زمین پر آتا ہے تو وہ الوہیت کے اندر اپنا صرف وہ کام کرتا ہے جو آسمانی روح نے مجسم خدا کو سونپا ہے۔ جب وہ آتا ہے تو وہ مختلف طریقوں سے اور مختلف نقطہ ہائے نظر سے اپنے کلام سنانے کے لیے پورے کرہ ارض پر بولتا ہے۔ وہ بنیادی طور پر انسان کو فراہمی اور انسان کی تعلیم کو اپنے اہداف اور کام کرنے کے اصول کے طور پر لیتا ہے، اور باہمی تعلقات یا لوگوں کی زندگیوں کی تفصیلات جیسی چیزوں سے سروکار نہیں رکھتا ہے۔ اس کا اہم مذہبی فریضہ روح کے لیے بات کرنا ہے۔ یعنی جب خدا کی روح جسم میں قابل لمس انداز میں ظاہر ہوتی ہے، تو وہ صرف انسان کے جینے کے لیے بندوبست کرتا اور سچائی آشکار کرتا ہے۔ وہ انسان کے کام میں اپنے آپ کو ملوث نہیں کرتا، یعنی وہ بنی نوع انسان کے کام میں حصہ نہیں لیتا۔ انسان الوہی کام نہیں کر سکتے اور خدا انسانی کاموں میں حصہ نہیں لیتا۔ جب سے خدا اس زمین پر اپنا کام انجام دینے آیا ہے، اس نے ہمیشہ لوگوں کے ذریعے یہ کام کیا ہے۔ تاہم ان لوگوں کو مجسم خدا نہیں سمجھا جا سکتا – یہ صرف وہ ہیں جنہیں خدا نے استعمال کیا ہے۔ دریں اثنا، آج کا خدا، روح کی آواز کو آگے بھیج کر اور روح کی طرف سے کام کر کے الوہیت کے نقطہ نظر سے براہ راست بات کر سکتا ہے۔ وہ سب جنہیں خدا نے تمام ادوار میں استعمال کیا ہے، اسی طرح خدا کی روح کی گوشت پوست کے جسم میں کام کرنے کی مثالیں ہیں – تو پھر انہیں خدا کیوں نہیں کہا جا سکتا؟ لیکن آج کا خدا بھی خدا کی روح ہے جو براہ راست جسم میں کام کر رہی ہے اور یسوع بھی خدا کی روح تھا جو جسم میں کام کر رہا تھا؛ ان دونوں کو خدا کہا جاتا ہے۔ تو پھر کیا فرق ہے؟ خدا نے سب زمانوں کے دوران جن لوگوں کو استعمال کیا ہے وہ سب عام سوچ اور عقل کے حامل رہے ہیں۔ وہ سب انسانی طرز عمل کے اصولوں کو سمجھ چکے ہیں۔ وہ سب عمومی انسانی خیالات کے حامل رہے ہیں اور ان تمام چیزوں کے حامل رہے ہیں جو عام لوگوں کے پاس ہونی چاہییں۔ ان میں سے زیادہ تر میں غیر معمولی صلاحیت اور فطری ذہانت رہی ہے۔ ان لوگوں پر کام کرتے ہوئے خدا کی روح ان کی صلاحیتوں کو بروئے کار لاتی ہے جو ان کو خدا کی طرف سے عطا کیے گیے تحفے ہیں۔ خدا کی روح ان کی صلاحیتوں کو کام میں لاتی ہے اور خدا کی خدمت کرنے میں ان کی توانائیوں کا استعمال کرتی ہے۔ اس کے باوجود خدا کا جوہر خیالات یا سوچ کے بغیر ہے، انسانی ارادوں کی ملاوٹ کے بغیر، اور یہاں تک کہ عام بنی نوع انسان کے پاس جو کچھ ہے اس میں ان کا بھی کا فقدان ہے۔ جس کا مطلب یہ ہے کہ وہ انسانی طرز عمل کے اصولوں سے بھی واقف نہیں ہے۔ جب آج کا خدا زمین پر آتا ہے تو ایسا ہی ہوتا ہے۔ اس کا کام اور اس کا کلام انسانی ارادوں یا انسانی سوچ کی ملاوٹ سے پاک ہیں، لیکن وہ روح کے ارادوں کا براہ راست اظہار ہیں، اور وہ براہ راست خدا کی جگہ پر کام کرتا ہے۔ اس کا مطلب یہ ہے کہ روح براہ راست بولتی ہے، یعنی، یہاں تک کہ الوہیت انسان کے ارادوں کو ذرہ برابر بھی شامل کیے بغیر براہ راست کام کرتی ہے۔ دوسرے لفظوں میں، مجسم خدا براہ راست الوہیت کو انسانی جسم کی شکل دیتا ہے، جو انسانی سوچ یا خیالات کے بغیر ہے، اور اسے انسانی طرز عمل کے اصولوں کی کوئی سمجھ نہیں ہے۔ اگر صرف الوہیت کام کررہی ہوتی (یعنی اگر صرف خدا خود کام کر رہا ہوتا)، تو زمین پر خدا کا کام انجام دینے کا کوئی ذریعہ نہ ہوتا۔ پس جب خدا زمین پر آتا ہے تو جو کام وہ الوہیت میں کرتا ہے اس کے ساتھ جن لوگوں کو وہ بنی نوع انسان کے اندر کام کرنے کے لیے استعمال کرتا ہے ان کی تعداد لازماً بہت کم ہونی چاہیے۔ دوسرے لفظوں میں، وہ اپنا خدائی کام برقرار رکھنے کے لیے انسانی کام کا استعمال کرتا ہے۔ اگر نہیں تو انسان کے لیے براہ راست الوہی کام میں مشغول ہونے کا کوئی راستہ نہیں ہو گا۔ یسوع اور اس کے پیروکاروں کے ساتھ ایسا ہی تھا۔ دنیا میں اپنے دور میں یسوع نے پرانے قوانین ختم کر دیے اور نئے احکامات قائم کیے۔ اس نے بہت سا کلام بھی کہا۔ یہ سب کام الوہیت میں کیا گیا تھا۔ دوسرے لوگ مثلا پطرس، پولس اور یوحنا، سب نے یسوع کے کلام پر اپنے بعد کے کام کی بنیاد رکھی۔ کہنے کا مطلب یہ ہے کہ خدا نے اس دور میں اپنے کام کا آغاز کیا، فضل کے دور کے شروع میں آغاز کیا؛ یعنی اس نے ایک نئے دور کا آغاز کیا اور پرانا دور ختم کر دیا اور ان الفاظ کو بھی پورا کیا کہ "خدا ہی آغاز اور انجام ہے۔" دوسرے لفظوں میں انسان کو لازماً الوہی کام کی بنیاد پر انسانی کام انجام دینا چاہیے۔ ایک بار جب یسوع نے وہ سب کچھ کہہ دیا تھا جو اسے کہنے کی ضرورت تھی اور زمین پر اپنا کام ختم کر دیا، تو اس نے انسان کو چھوڑ دیا۔ اس کے بعد تمام لوگوں نے، کام کرتے ہوئے، اس کے کلام میں بیان کردہ اصولوں کے مطابق ایسا کیا اور ان سچائیوں کے مطابق عمل کیا جن کی بات اس نے کی تھی۔ ان سب لوگوں نے یسوع کے لیے کام کیا۔ اگر یہ کام اکیلے یسوع ہی کررہا ہوتا، چاہے وہ کتنا ہی کلام کیوں نہ کہتا، لوگوں کے پاس اس کے کلام سے جُڑنے کا کوئی ذریعہ نہ ہوتا، کیونکہ وہ الوہیت میں کام کر رہا تھا اور صرف الوہیت کے الفاظ بول سکتا تھا، اور وہ چیزوں کی اس حد تک وضاحت نہیں کر سکتا تھا جس تک عام لوگ اس کے الفاظ کا ادراک کر سکتے۔ اور اسی طرح اسے اپنے بعد آنے والے رسولوں اور نبیوں سے بھی اپنے کام کی تکمیل میں مدد لینا پڑی۔ یہ مجسم خدا کے اپنا کام کرنے کا اصول ہے – بولنے اور کام کرنے کے لیے مجسم پیکر کا استعمال کرتے ہوئے تاکہ الوہیت کا کام مکمل ہو سکے، اور پھر چند یا شاید اس سے زیادہ لوگوں کو اس کے کام کی تکمیل کے لیے، خدا کی پسند کے مطابق، استعمال کیا جائے۔ یعنی خدا اپنی پسند کے مطابق لوگوں کو بنی نوع انسان میں نگہبانی اور سیرابی کا کام کرنے کے لیے استعمال کرتا ہے تاکہ خدا کے منتخب لوگ سچ کی حقیقت میں داخل ہو سکیں۔

اگر، جب وہ جسم میں آیا تو خدا نے صرف الوہیت کا کام کیا ہوتا اور اس کی پسند کے مطابق اس کے ساتھ مل کر کام کرنے والے کوئی لوگ نہ ہو تے، تو انسان خدا کی مرضی سمجھنے یا خدا کے ساتھ جُڑنے سے قاصر ہوتا۔ خدا کو یہ کام مکمل کرنے، کلیساؤں کی نگرانی اور ان کی نگہبانی کرنے کے لیے لازماً ان عام لوگوں کا استعمال کرنا چاہیے جو اس کی پسند کے مطابق ہوں، تاکہ وہ سطح حاصل کی جا سکے جس کا تصور کرنے کی انسان کی فہم کے طریقے، اس کا دماغ، صلاحیت رکھتے ہیں۔ دوسرے لفظوں میں، خدا اپنی الوہیت کے اندر کیے جانے والے کام کو "سمجھانے" کے لیے، الوہی زبان کو انسانی زبان میں تبدیل کرنے کے لیے اپنی پسند کے مطابق لوگوں کی کم تعداد کا استعمال کرتا ہے تاکہ اسے کھولا جا سکے - تاکہ لوگوں کو اس کا ادراک ہو سکے اور اسے سمجھ سکیں۔ اگر خدا نے ایسا نہ کیا تو کوئی بھی خدا کی الوہی زبان نہیں سمجھ سکے گا کیونکہ خدا کی پسند کے مطابق لوگ آخرکار، ایک چھوٹی سی اقلیت ہیں اور انسان کی سمجھنے کی صلاحیت کمزور ہے۔ اسی لیے خدا اس طریقہ کار کا انتخاب صرف اس وقت کرتا ہے جب وہ مجسم ہیئت میں کام کرتا ہے۔ اگر صرف الوہی کام ہوتا تو انسان کے پاس خدا کو جاننے یا اس کے ساتھ مشغول ہونے کا کوئی طریقہ نہیں ہوتا، کیونکہ انسان خدا کی زبان نہیں سمجھتا۔ انسان اس زبان کو صرف خدا کے پسندیدہ لوگوں کی معاونت سے ہی سمجھ سکتا ہے، جو اس کے الفاظ کو واضح کرتے ہیں۔ تاہم اگر نوع انسانی کے اندر صرف ایسے لوگ کام کر رہے ہوتے، تو وہ صرف انسان کی معمول کی زندگی کو ہی برقرار رکھ سکتے تھے۔ یہ انسان کے مزاج کو تبدیل نہیں کر سکتا تھا۔ خدا کے کام کا کوئی نیا نقطہ آغاز نہیں ہو سکتا تھا؛ وہاں صرف وہی پرانے گیت ہوں گے، وہی پرانا فرسودہ کلام ہو گا۔ صرف مجسم خدا کے واسطے سے ہی، وہ تجسیم کے عرصے کے دوران وہ سب کچھ کہتا ہے جس کے کہنے کی ضرورت ہوتی ہے اور وہ سب کچھ کرتا ہے جس کے کرنے کی ضرورت ہوتی ہے، جس کے بعد لوگ اس کے کلام کے مطابق کام اور عملی تجربہ کرتے ہیں، صرف اسی طرح ان کا مزاج تبدیل ہونے کے لائق ہو گا، اور صرف اسی طرح وہ وقت کے ساتھ چل سکیں گے۔ جو شخص الوہیت کے اندر کام کرتا ہے وہ خدا کی نمائندگی کرتا ہے جبکہ بنی نوع انسان کے اندر کام کرنے والے خدا کے زیر استعمال لوگ ہیں۔ کہنے کا مطلب یہ ہے کہ مجسم خدا بنیادی طور پر خدا کے زیر استعمال لوگوں سے مختلف ہے۔ مجسم خدا الوہیت کا کام کرنے کے قابل ہے جبکہ خدا کے زیر استعمال لوگ اس قابل نہیں ہیں۔ ہر دور کے آغاز میں خدا کی روح بذات خود بات کرتی ہے اور انسان کو ایک نئی شروعات میں لانے کے لیے نئے دور کا آغاز کرتی ہے۔ جب اس نے بولنا ختم کر دیا تو اس سے ظاہر ہوتا ہے کہ خدا کا کام اس کی الوہیت کے اندر پورا ہو چکا ہے۔ اس کے بعد، لوگ سب ان لوگوں کی قیادت کی پیروی کرتے ہیں جنھیں خدا نے اپنی زندگی کے تجربے میں داخل ہونے کے لیے استعمال کیا تھا۔ اسی علامت کے مطابق، یہ وہ مرحلہ بھی ہے جس میں خدا انسان کو نئے دور میں لاتا ہے اور لوگوں کو ایک نیا نقطہ آغاز دیتا ہے – اس وقت جسم میں خدا کا کام اختتام پذیر ہوتا ہے۔

خدا اپنی عام نوع انسانی کو کامل کرنے کے لیے زمین پر نہیں آتا اور نہ ہی عام بنی نوع انسان کا کام انجام دینے کے لیے۔ وہ صرف عام بنی نوع انسان میں الوہیت کا کام کرنے آتا ہے۔ خدا عام بنی نوع انسان کے بارے میں جو بات کرتا ہے وہ اس طرح نہیں ہے جیسا کہ لوگ تصور کرتے ہیں۔ انسان "عام بنی نوع انسان" کی تشریح جس حیثیت سے کرتا ہے اس میں بیوی، یا شوہر اور بیٹے اور بیٹیاں ہوتے ہیں، جو اس بات کا ثبوت ہے کہ وہ ایک عام شخص ہے؛ تاہم خدا اسے اس طرح نہیں دیکھتا۔ وہ عام بنی نوع انسان کو عام انسانی خیالات، عام انسانی زندگیوں اور عام لوگوں سے پیدا ہونے والوں کے طور پر دیکھتا ہے۔ لیکن اس کی عمومیت میں بیوی یا شوہر اور بچے اس طرح شامل نہیں ہیں جس طرح کوئی انسان عمومیت کے بارے میں بات کرتا ہے۔ یعنی انسان اس عام انسانیت کو جس کے بارے میں خدا بات کرتا ہے اسے انسانیت کی عدم موجودگی سمجھے گا، جو جذبات سے تقریباً محروم اور بظاہر جسمانی ضروریات سے عاری ہو گی، بالکل یسوع کی طرح، جو صرف بیرونی طور پر ایک عام شخص تھا اورجس نے ایک عام فرد کی شکل اختیار کی تھی، لیکن خلاصہ یہ ہے کہ اس میں وہ سب کچھ کُلی طور پر موجود نہیں تھا جو ایک عام شخص کے پاس ہونا چاہیے۔ اس سے یہ دیکھا جا سکتا ہے کہ مجسم خدا کا جوہر عام انسانیت کا مکمل طور پر احاطہ نہیں کرتا، بلکہ ان چیزوں کا صرف ایک حصہ ہے جو لوگوں کے پاس ہونی چاہییں، تاکہ عام انسانی زندگی کے معمولات کی معاونت کی جا سکے اور استدلال کی عام انسانی طاقتوں کو برقرار رکھا جا سکے۔ لیکن ان چیزوں کا اس سے کوئی تعلق نہیں ہے جسے انسان عام انسانیت سمجھتا ہے۔ وہ وہی ہیں جو مجسم خدا کے پاس ہونی چاہییں۔ تاہم ایسے لوگ بھی ہیں جو یہ کہتے ہیں کہ مجسم خدا کو صرف اسی صورت میں عمومی انسانیت کا حامل کہا جا سکتا ہے جب اس کی بیوی، بیٹے اور بیٹیاں ہوں، ایک خاندان ہو؛ وہ کہتے ہیں کہ ان چیزوں کے بغیر وہ عام آدمی نہیں ہے۔ پھر میں تجھ سے پوچھتا ہوں کہ "کیا خدا کی بیوی ہے؟ کیا خدا کے لیے ایک شوہر کا ہونا ممکن ہے؟ کیا خدا کی اولاد ہو سکتی ہے؟" کیا یہ مغالطے نہیں ہیں؟ اس کے باوجود مجسم خدا چٹانوں کے درمیان والی دراڑ سے اچھل کر باہر نہیں آ سکتا یا آسمان سے نیچے نہیں گر سکتا۔ وہ فقط ایک عام انسانی خاندان میں پیدا ہوسکتا ہے۔ یہی وجہ ہے کہ اس کے والدین اور بہنیں ہیں۔ یہ وہ چیزیں ہیں جو مجسم خدا کی عمومی انسانیت کے پاس ہونی چاہییں۔ یسوع کے ساتھ بھی ایسا ہی تھا؛ یسوع کا ایک باپ اور ماں، بہنیں اور بھائی تھے اور یہ سب کچھ معمول کے مطابق تھا۔ لیکن اگر اس کی بیوی اور بیٹے اور بیٹیاں ہوتیں تو پھر اس کی وہ عمومی انسانیت نہ ہوتی جس کا خدا نے مجسم خدا کے لیے حامل ہونے ارادہ کیا تھا۔ اگر ایسا ہوتا تو وہ الوہیت کی جانب سے کام نہیں کر سکتا تھا۔ وہ الوہیت کا کام کرنے کے قابل صرف اسی وجہ سے تھا کہ ایک عام گھرانے میں عام لوگوں میں پیدا ہونے کے باوجود اس کے کوئی بیوی یا بچے نہیں تھے۔ اسے مزید واضح کرنے کے لیے، خدا جسے ایک عام شخص سمجھتا ہے وہ ایک عام خاندان میں پیدا ہونے والا شخص ہے۔ صرف ایسا شخص ہی الوہی کام کرنے کا اہل ہے۔ دوسری طرف، اگر اس شخص کی بیوی، بچے یا شوہر ہوتا تو وہ شخص الوہی کام نہیں کر سکتا تھا کیونکہ وہ صرف اس عام انسانیت کا حامل ہوتا جس کی انسان ضرورت رکھتا ہے لیکن اس عمومی انسانیت کی نہیں جس کی خدا کو ضرورت ہے۔ جو خدا سمجھتا ہے، اور جو لوگ سمجھتے ہیں، وہ اکثر بہت زیادہ مختلف، بہت زہادہ دور ہوتے ہیں۔ خدا کے کام کے اس مرحلے میں بہت کچھ ہے جو لوگوں کے تصورات کے خلاف ہے اور بہت مختلف ہے۔ کوئی کہہ سکتا ہے کہ خدا کے کام کا یہ مرحلہ مکمل طور پر الوہیت پر مشتمل ہے جو کہ عملی طور پر کام کر رہی ہے، جس میں انسانیت معاون کردار ادا کر رہی ہے۔ کیونکہ خدا زمین پر اپنا کام خود انجام دینے کے لیے آیا ہے، بجائے اس کے کہ انسان کو اس میں ہاتھ ڈالنے کی اجازت دے، وہ اپنے آپ کو جسم میں (ایک نامکمل، عام شخص کی طرح) اپنا کام کرنے کے لیے مجسم کرتا ہے۔ وہ یہ تجسیم بنی نوع انسان کو ایک نیا دور پیش کرنے، اپنے کام میں اگلے مرحلے کے بارے میں بنی نوع انسان کو بتانے اور لوگوں سے اپنے کلام میں بیان کردہ راستے کے مطابق عمل کرنے کے لیے کہتا ہے۔ اس طرح جسم میں خدا کا کام ختم ہوتا ہے؛ وہ بنی نوع انسان سے رخصت ہونے والا ہے، اب وہ عام انسان کے جسم میں نہیں رہے گا، بلکہ انسان سے دور ہو کر اپنے کام کے کسی اور حصے کے لیے آگے بڑھنے والا ہے۔ پھر اپنی پسند کے لوگوں کو استعمال کرتے ہوئے اس گروہ کے لوگوں میں، لیکن ان کی اپنی انسانیت میں، زمین پر اپنا کام جاری رکھتا ہے۔

مجسم خدا ہمیشہ انسان کے ساتھ نہیں رہ سکتا کیونکہ خدا کو اور بہت سے کام کرنے ہیں۔ اسے جسم کا پابند نہیں بنایا جا سکتا؛ اگرچہ وہ جسم کی شبیہ میں یہ کام کرتا ہے لیکن اسے جسم چھوڑنا ہے، وہ کام کرنے کے لیے جو اسے لازماً کرنا چاہیے۔ جب خدا زمین پر آتا ہے تو وہ اس وقت تک انتظار نہیں کرتا جب تک کہ وہ اس حالت تک نہ پہنچ جائے جو ایک عام شخص کو مرنے اور انسانیت چھوڑنے سے پہلے حاصل کرنی چاہیے۔ قطع نظر اس کے کہ اس کے جسم کی عمر کتنی ہے، جب اس کا کام ختم ہو جاتا ہے تو وہ چلا جاتا ہے اور انسان کو چھوڑ دیتا ہے۔ اس کے لیے عمر جیسی کوئی چیز نہیں ہے، وہ اپنے دنوں کو انسانی عمر کے دورانیے کے مطابق شمار نہیں کرتا؛ اس کی بجائے وہ اپنے کام کے مراحل کے مطابق جسم میں اپنی زندگی ختم کرتا ہے۔ ایسے لوگ بھی ہو سکتے ہیں جو یہ محسوس کرتے ہوں کہ خدا کی جسم میں آنے پر لازماً ایک حد تک عمر بڑھنی چاہیے، اسے بالغ ہونا چاہیے، بڑھاپے تک پہنچنا چاہیے اور صرف اس وقت چھوڑ جانا چاہیے جب وہ جسم ناکارہ ہو جائے۔ یہ انسان کا تخیل ہے؛ خدا اس طرح کام نہیں کرتا۔ وہ جسم میں صرف وہ کام کرنے کے لیے آتا ہے جو اسے کرنا ہے، اور وہ والدین کے ہاں پیدا ہونے، بڑے ہونے، خاندان بنانے اور کوئی پیشہ شروع کرنے، بچوں کے پیدا ہونے اور پرورش کرنے یا زندگی کے اتار چڑھاؤ کا تجربہ کرنے والی عام آدمی کی زندگی گزارنے نہیں آتا۔ جب خدا زمین پر آتا ہے تو یہ خدا کی روح ہے جو جسم کا لبادہ اوڑھتی ہے، جسم میں آتی ہے لیکن خدا کسی عام شخص کی طرح زندگی نہیں گزارتا۔ وہ صرف اپنے انتظامی منصوبے میں ایک حصہ پورا کرنے آتا ہے۔ اس کے بعد وہ نوع انسانی کو چھوڑ دے گا۔ جب وہ جسم میں آتا ہے تو خدا کی روح جسم کی عام انسانیت کو کامل نہیں کرتی۔ بلکہ ایک ایسے وقت پر جو خدا نے پہلے سے طے کر رکھا ہے، الوہیت براہ راست کام کرنا شروع کر دیتی ہے۔ پھر وہ سب کچھ کرنے کے بعد جو اسے کرنے کی ضرورت ہے اور اپنے مذہبی فریضے کی مکمل طور پر تکمیل کرنے کے بعد، اس مرحلے میں خدا کی روح کا کام مکمل ہو جاتا ہے، اس وقت مجسم خدا کی زندگی بھی ختم ہو جاتی ہے، اس سے قطع نظر کہ آیا اس کے جسم نے اپنی لمبی طبعی عمر گزار لی ہے۔ یعنی زندگی کے جس مرحلے تک بھی جسم پہنچتا ہے، زمین پر جتنا بھی طویل عرصہ وہ رہتا ہے، ہر چیز کا فیصلہ روح کے کام سے ہوتا ہے۔ اس کا اس چیز سے کوئی تعلق نہیں ہے جسے انسان عمومی انسانیت سمجھتا ہے۔ یسوع کو ایک مثال کے طور پر لو۔ وہ ساڑھے تینتیس سال تک جسم میں رہا۔ انسانی جسم کی عمر کے دورانیے کے لحاظ سے، اسے اس عمر میں مرنا نہیں چاہیے تھا اور اسے چھوڑ کر جانا نہیں چاہیے تھا۔ لیکن یہ خدا کی روح کے لیے کوئی فکر کی بات نہیں تھی۔ اس کا کام ختم ہو رہا تھا، اس وقت جسم ہٹا لیا گیا تھا، جو روح کے ساتھ ہی غائب ہو گیا تھا۔ یہی وہ اصول ہے جس کے مطابق خدا جسم میں کام کرتا ہے۔ چنانچہ سختی سے کہا جائے تو مجسم خدا کی انسانیت بنیادی اہمیت کی حامل نہیں ہے۔ دوبارہ کہا جاتا ہے کہ وہ زمین پر ایک عام انسان کی زندگی گزارنے نہیں آتا۔ ایسا نہیں ہے کہ وہ پہلے عام زندگی قائم کرتا اور پھر کام شروع کرتا ہے۔ بلکہ، جب تک کہ وہ ایک عام انسانی خاندان میں پیدا ہوتا ہے، وہ خدائی کام کرنے کے قابل ہوتا ہے، وہ کام جو انسان کے ارادوں سے بے داغ ہوتا ہے، اس میں جسمانی تقاضے نہیں ہوتے، جو یقیناً معاشرے کے طور طریقے اختیار نہیں کرتا یا انسان کے خیالات یا تصورات شامل نہیں کرتا، اور اس کے علاوہ، اس میں زندہ رہنے کے لیے انسان کے فلسفے شامل نہیں ہوتے۔ یہ وہ کام ہے جو مجسم خدا کرنے کا ارادہ رکھتا ہے اور یہ اس کی تجسیم کی عملی اہمیت بھی ہے۔ خدا بنیادی طور پر جسم میں اس کام کے ایک مرحلے کی تکمیل کرنے کے لیے آتا ہے جو جسم میں دوسرے معمولی اعمال سے گزرے بغیر کرنے کی ضرورت ہے، اور جہاں تک ایک عام آدمی کے عملی تجربات کا تعلق ہے، اس کے پاس وہ نہیں ہیں۔ خدا کے مجسم پیکر کو جو کام کرنے کی ضرورت ہے اس میں عام انسانی تجربات شامل نہیں ہیں۔ پس خدا یہ کام پورا کرنے کی خاطر جسم میں آتا ہے جس کی اسے جسم میں مکمل کرنے کی ضرورت ہے۔ باقی کسی چیز کا اس سے کوئی تعلق نہیں ہے؛ وہ اتنے سارے معمولی عملوں سے نہیں گزرتا۔ ایک بار جب اس کا کام پورا ہو جاتا ہے تو اس کی تجسیم کی اہمیت بھی ختم ہو جاتی ہے۔ یہ مرحلہ ختم کرنے کا مطلب یہ ہے کہ وہ کام جو اسے جسم میں کرنے کی ضرورت ہے وہ ختم ہو چکا ہے اور اس کے جسم کے مذہبی فریضے کی تکمیل ہو چکی ہے۔ لیکن وہ غیر معینہ مدت تک جسم میں کام نہیں کر سکتا۔ اسے کام کرنے کے لیے کسی اور جگہ منتقل ہونا پڑتا ہے، جو جسم سے باہر کی کوئی جگہ ہے۔ صرف اسی طرح اس کا کام مکمل طور پر انجام دیا جا سکتا ہے اور مزید اثر کی طرف آگے بڑھ سکتا ہے۔ خدا اپنے اصل منصوبے کے مطابق کام کرتا ہے۔ اسے کیا کام کرنے کی ضرورت ہے اور اس نے کیا کام ختم کرلیا ہے، وہ اپنے ہاتھ کی ہتھیلی کی طرح واضح طور پر جانتا ہے۔ خدا ہر فرد کو ایک ایسے راستے پر چلنے کی طرف لے جاتا ہے جس کا وہ پہلے ہی تعین کر چکا ہے۔ کوئی بھی اس سے بچ نہیں سکتا۔ خدا کی روح کی ہدایت پر چلنے والے ہی راحت پا سکیں گے۔ یہ ہو سکتا ہے کہ بعد کے کام میں خدا انسان کی راہنمائی کے لیے جسم میں بات نہ کرے بلکہ انسان کی زندگی کی راہنمائی کرنے والی قابل لمس صورت والی ایک روح ہو۔ تب ہی انسان خدا کو ٹھوس طور پر چھونے، خدا کو دیکھنے اور مزید بہتر، خدا کی مطلوبہ حقیقت میں داخل ہونے کے قابل ہو جائے گا، تاکہ عملی خدا کے ذریعے وہ کامل ہو سکے۔ یہ وہ کام ہے جو خدا پورا کرنے کا ارادہ رکھتا ہے اور جس کا اس نے بہت پہلے منصوبہ بنایا تھا۔ اس سے، تم سب کو وہ راستہ دیکھنا چاییے جو تمھیں اختیار کرنا چاہیے!


تاریکی کے اثر سے بچ جا، اور تُو خدا کی جانب سے حاصل کیا جائےگا

تاریکی کا اثر کیا ہے؟ یہ نام نہاد ”تاریکی کا اثر“ شیطان کے فریب، بدعنوانی، پابند کرنے اور لوگوں پر قابو پانے کا اثر ہے؛ شیطان کا اثر ایک ایسا اثر ہے جس میں موت کا ایک ہالا ہوتا ہے۔ وہ تمام لوگ جو شیطان کے زیر تسلط رہتے ہیں، ہلاک ہونا ان کا مقدر ہے۔ خدا پر ایمان لانے کے بعد تُو تاریکی کے اثر سے کیسے بچ سکتا ہے؟ ایک بار جب تُو خلوص دل سے خدا سے دعا کرتا ہے، تو تُو اپنے دل کو مکمل طور پر اس کی طرف موڑ دیتا ہے، یہی وہ موقع ہے جب تیرا دل خدا کی روح سے متاثر ہوتا ہے۔ تُو اپنے آپ کو مکمل طور پر اس کے حوالے کرنے کے لیے تیار ہو جاتا ہے، اور اس لمحے، تُو تاریکی کے اثر سے بچ چکا ہو گا۔ اگر انسان جو کچھ بھی کرتا ہے یہ وہ ہے جو خدا کو خوش کرتا ہے اور اس کے تقاضوں کے مطابق ہے، تو وہ ایسا شخص ہے جو خدا کے کلام کے اندر اور اس کی نگہداشت اور حفاظت میں رہتا ہے۔ اگر لوگ خدا کے کلام پر عمل نہیں کر سکتے، اگر وہ ہمیشہ اسے بے وقوف بنانے کی کوشش کر رہے ہیں، اس کے تئیں لاپرواہی کا مظاہرہ کر رہے ہیں، اور اس کے وجود پر یقین نہیں رکھتے ہیں – تو یہ سب تاریکی کے زیر اثر رہنے والے لوگ ہیں۔ جن لوگوں نے خدا کی نجات حاصل نہیں کی ہے وہ شیطان کے زیر تسلط رہ رہے ہوتے ہیں؛ یعنی وہ سب تاریکی کے زیر اثر رہتے ہیں۔ جو لوگ خدا پر ایمان نہیں رکھتے وہ شیطان کے زیر تسلط رہتے ہیں۔ یہاں تک کہ وہ لوگ جو خدا کے وجود پر ایمان رکھتے ہیں، ضروری نہیں کہ وہ اس کی روشنی میں جی رہے ہوں، کیونکہ جو لوگ اس پر ایمان رکھتے ہیں، ہو سکتا ہے کہ وہ حقیقت میں اس کے کلام کے اندر نہ رہ رہے ہوں اور نہ ہی خدا کے تابع ہونے کے اہل ہوں۔ انسان کی سوچ خدا پر ایمان لانے تک محدود ہے، اور چونکہ اسے خدا کا علم نہیں ہوتا ہے، وہ اب بھی پرانے اصولوں کے اندر، مردہ کلام کے درمیان، ایک ایسی زندگی کے ساتھ رہ رہا ہوتا ہے جو تاریک اور غیر یقینی ہوتی ہے، نہ تو اسے خدا کی طرف سے مکمل طور پر پاک کیا گیا ہوتا ہے اور نہ ہی اس کی طرف سے مکمل طور پر حاصل کیا گیا ہوتا ہے۔ لہٰذا، اگرچہ یہ کہنے کی ضرورت نہیں ہے کہ جو لوگ خدا پر ایمان نہیں رکھتے، وہ تاریکی کے زیر اثر رہ رہے ہیں، یہاں تک کہ جو لوگ خدا پر ایمان رکھتے ہیں وہ اب بھی اس کے زیر اثر ہو سکتے ہیں، کیونکہ ان کے پاس روح القدس کے کام کی کمی ہوتی ہے۔ جن لوگوں نے خدا کا فضل یا رحمت حاصل نہیں کی ہوتی ہے اور جو روح القدس کے کام کو نہیں دیکھ سکتے وہ سب تاریکی کے زیر اثر رہ رہے ہوتے ہیں؛ اور بسا اوقات، ایسے لوگ بھی ہوتے ہیں جو صرف خدا کے فضل سے لطف اندوز ہوتے ہیں مگر اسے نہیں جانتے۔ اگر کوئی شخص خدا پر ایمان رکھتا ہے مگر پھر بھی اپنی زندگی کا زیادہ تر حصہ تاریکی کے زیر اثر گزارتا ہے، تو اس انسان کا وجود اپنے معنی کھو چکا ہوتا ہے – اور ایسے لوگوں کا ذکر کرنے کی ضرورت ہی کیا ہے جو خدا کے موجود ہونے پر ایمان ہی نہیں رکھتے؟

وہ تمام لوگ جو خدا کے کام کو قبول نہیں کر سکتے، یا جو خدا کے کام کو قبول کرتے ہیں لیکن اس کے مطالبات کو پورا کرنے سے قاصر ہیں، وہ ایسے لوگ ہیں جو تاریکی کے زیر اثر رہتے ہیں۔ صرف وہی لوگ جو سچائی کی پیروی کرتے اور خدا کے مطالبات کو پورا کرنے کی صلاحیت رکھتے ہیں، اس کی جانب سے برکات حاصل کریں گے، اور صرف وہی تاریکی کے اثر سے نکل پائیں گے۔ جن لوگوں کو آزاد نہیں کیا گیا ہے، جو ہمیشہ بعض چیزوں کے زیر اثر رہتے ہیں، اور جو اپنے دل خدا کو دینے سے قاصر ہیں وہ شیطان کی غلامی میں رہنے والے لوگ ہیں جو موت کے ہالے میں رہتے ہیں۔ وہ لوگ جو اپنے فرائض سے بے وفائی کرتے ہیں، جو خدا کے حکم سے بے وفائی کرتے ہیں، اور جو کلیسیا میں اپنے کاموں کو انجام دینے میں ناکام رہتے ہیں وہ تاریکی کے زیر اثر رہنے والے لوگ ہیں۔ وہ لوگ جو جان بوجھ کر کلیسیا کی زندگی میں خلل ڈالتے ہیں، جو جان بوجھ کر اپنے بھائیوں اور بہنوں کے درمیان اختلاف کے بیج بوتے ہیں، یا جو جتھے بناتے ہیں، وہ لوگ ہیں جو شیطان کی غلامی میں تاریکی کے زیر اثر گہرائی میں رہتے ہیں۔ وہ لوگ جو خدا کے ساتھ خلافِ معمول تعلق رکھتے ہیں، جو ہمیشہ حد سے متجاوز خواہشات رکھتے ہیں، وہ ہمیشہ کوئی فائدہ حاصل کرنا چاہتے ہیں، اور وہ جو کبھی بھی اپنے مزاج میں تبدیلی نہیں چاہتے، وہ لوگ ہیں جو تاریکی کے زیر اثر رہتے ہیں۔ وہ لوگ جو ہمیشہ سست روی کا شکار رہتے ہیں اور سچائی پر عمل کرنے میں کبھی سنجیدہ نہیں ہوتے، اور جو خدا کی مرضی کو پورا کرنے کی کوشش نہیں کرتے، اس کے بجائے صرف اپنی نفسانی خواہشات کی تسکین کی کوشش کرتے ہیں، وہ بھی ایسے لوگ ہیں جو تاریکی کے زیر اثر، موت کے غلاف میں، زندگی بسر کر رہے ہوتے ہیں۔ وہ لوگ جو خدا کے لیے کام کرتے وقت چال بازی اور دھوکا دہی میں مشغول رہتے ہیں، جو خدا کے ساتھ لاپروائی کا برتاؤ کرتے ہیں، جو خدا کو دھوکا دیتے ہیں، اور جو ہمیشہ اپنے لیے ہی منصوبے بناتے ہیں، وہ تاریکی کے زیر اثر رہنے والے لوگ ہیں۔ وہ تمام لوگ جو سچے دل سے خدا سے محبت نہیں کر سکتے، جو سچائی کی پیروی نہیں کرتے، اور جو اپنے مزاج کو تبدیل کرنے پر توجہ نہیں دیتے، وہ تاریکی کے زیر اثر رہنے والے لوگ ہیں۔

اگر تم خدا کی طرف سے ستائش حاصل کرنا چاہتے ہو، تو تمھیں لازماً پہلے شیطان کے تاریک اثر سے بچنا ہوگا، تجھے اپنے دل کو خدا کے لیے کھولنا ہو گا اور اسے مکمل طور پر اس کی طرف موڑنا ہو گا۔ کیا خدا ان کاموں کی تعریف کرے گا جو تُو اس وقت کر رہا ہے؟ کیا تُو نے اپنے دل کو خدا کی طرف موڑ لیا ہے؟ کیا تُو نے جو کچھ کیا ہے وہ وہی ہے جو خدا تجھ سے چاہتا ہے؟ کیا وہ سچ کے مطابق ہیں؟ ہر وقت اپنے تئیں جانچ اور خدا کے کلام کے کھانے اور پینے پر توجہ مرکوز رکھ؛ اپنے دل کو اس کے سامنے رکھ، اخلاص کے ساتھ اس سے محبت کر، اور خود کو خدا کے لیے وقف کر دے۔ جو لوگ ایسا کریں گے وہ یقیناً خدا کی ستائش حاصل کر پائیں گے۔ وہ تمام لوگ جو خدا پر ایمان رکھتے ہیں، مگر سچائی کی پیروی نہیں کرتے، ان کے پاس شیطان کے اثر سے بچنے کا کوئی طریقہ نہیں ہے۔ وہ تمام لوگ جو ایمانداری کے ساتھ اپنی زندگی نہیں گزارتے، جو دوسروں کے سامنے ایک طرح کا برتاؤ کرتے ہیں لیکن ان کی پیٹھ کے پیچھے دوسرا راستہ اختیار کرتے ہیں، جو عاجزی، صبر اور محبت کا تآثر دیتے ہیں حالانکہ ان کا جوہر سازشی، مکار اور خدا سے وفاداری کے بغیر ہوتا ہے – ایسے لوگ ان لوگوں کے تمثیلی نمائندے ہوتے ہیں جو تاریکی کے زیر اثر رہتے ہیں؛ وہ سانپ کی نسل سے ہیں۔ وہ لوگ جو صرف اپنے فائدے کے لیے خدا پر ایمان رکھتے ہیں، جو راستبازی کا زعم رکھتے ہیں اور متکبر ہوتے ہیں، دکھاوا کرتے ہیں اور اپنے مرتبے کی حفاظت کرتے ہیں، یہ وہ لوگ ہیں جو شیطان سے محبت کرتے اور سچ کی مخالفت کرتے ہیں۔ یہ لوگ خدا کی مزاحمت کرتے ہیں اور مکمل طور پر شیطان سے تعلق رکھتے ہیں۔ وہ لوگ جو خدا کے بوجھ پر توجہ نہیں دیتے، جو دل سے خدا کی خدمت نہیں کرتے، جو ہمیشہ اپنے ذاتی مفادات اور اپنے خاندانی مفادات کے بارے میں فکر مند رہتے ہیں، جو خدا کے لیے خود کو خرچ کرنے کے لیے سب کچھ چھوڑنے سے قاصر ہیں، اور جو کبھی بھی اس کے کلام کے مطابق نہیں رہتے، وہ اس کے کلام سے باہر کے لوگ ہیں۔ ایسے لوگ خدا کی ستائش حاصل نہیں کر سکتے۔

جب خدا نے انسانوں کو پیدا کیا، تو یہ اس لیے تھا تاکہ وہ اس کی نعمتوں کی بہتات سے لطف اندوز ہو سکیں اور اس سے سچی محبت کرسکیں؛ اس طرح، انسان اس کے نور میں زندہ رہیں گے۔ آج، جہاں تک ان تمام لوگوں کا معاملہ ہے، جو خدا سے محبت نہیں کر سکتے، اس کی لادی گئی ذمہ داریوں پر توجہ نہیں دیتے، اپنے دل کو مکمل طور پر اس کے حوالے کرنے سے قاصر ہیں، وہ اس کے دل کو اپنا نہیں سمجھ سکتے، اور اس کی لادی گئی ذمہ داریوں کو اپنی سمجھ کر نہیں اٹھا سکتے – خدا کی روشنی ایسے کسی بھی آدمی پر نہیں چمکتی ہے، اور اس لیے وہ سب تاریکی کے زیر اثر رہ رہے ہیں۔ وہ ایک ایسے راستے پر چل رہے ہیں جو خدا کی مرضی کے یکسر خلاف ہے، اور وہ جو کچھ بھی کرتے ہیں اس میں ذرا بھی سچائی نہیں ہے۔ وہ شیطان کے ساتھ دلدل میں دھنس رہے ہیں؛ یہ وہ لوگ ہیں جو تاریکی کے زیر اثر رہتے ہیں۔ اگر تُو اکثر خدا کے کلام کو کھا اور پی سکتا ہے اور اس کی مرضی پر دھیان دے سکتا ہے اور اس کے کلام پر عمل کر سکتا ہے تو پھر تُو خدا سے تعلق والا ہے اور تو ایک ایسا شخص ہے جو اس کے کلام کے اندر بستا ہے۔ کیا تو شیطان کے تسلط سے فرار ہونا اور خدا کی روشنی میں زندگی گزارنا چاہتا ہے؟ اگر تُو خدا کے کلام کے اندر رہتا ہے، تو روح القدس کو اپنا کام انجام دینے کا موقع ملے گا؛ اگر تُو شیطان کے زیر اثر رہتا ہے، تو تُو روح القدس کو ایسا کوئی موقع نہیں دے گا۔ وہ کام جو روح القدس انسانوں پر کرتا ہے، وہ روشنی جو وہ ان پر چمکاتا ہے، اور وہ اعتماد جو وہ انھیں دیتا ہے وہ صرف ایک لمحے کے لیے رہتا ہے؛ اگر لوگ محتاط نہیں ہیں اور توجہ نہیں دیتے، تو روح القدس کا کام ان کے پاس سے گزر جائے گا۔ اگر انسان خدا کے کلام کے اندر رہتے ہیں، تو روح القدس ان کے ساتھ ہو گا اور ان پر کام کرے گا۔ اگر انسان خدا کے کلام کے اندر نہیں رہتے، تو وہ شیطان کے بندھنوں میں رہتے ہیں۔ اگر انسان بدعنوان مزاجوں کے ساتھ رہتے ہیں، تو پھر ان کے پاس روح القدس کی موجودگی یا اس کا کام نہیں ہوتا ہے۔ اگر تُو خدا کے کلام کی حدود میں رہتا ہے اور اگر تُو اس حالت میں رہتا ہے جس کا خدا تقاضا کرتا ہے تو پھر تُو ایسا ہے جو اس سے تعلق رکھتا ہے اور پھر اس کا کام تجھ پر انجام دیا جائے گا؛ اگر تُو خدا کے تقاضوں کی حدود میں نہیں رہ رہا ہے بلکہ اس کی بجائے شیطان کے زیر تسلط رہ رہا ہے، پھر تُو یقیناً شیطان کی بدعنوانی میں رہ رہا ہے۔ صرف خدا کے کلام کے اندر رہنے اور اسے اپنا دل دینے سے ہی تُو اس کے تقاضوں کو پورا کرسکتا ہے؛ تجھے لازماً وہی کرنا چاہیے جو خدا کہتا ہے اور اس کے اقوال کو اپنے وجود کی بنیاد اور اپنی زندگی کی حقیقت بنانا چاہیے؛ تبھی تُوخدا کا ہو گا۔ اگر تُو واقعی خدا کی مرضی کے مطابق عمل کرتا ہے، تو وہ تجھ پر کام کرے گا، اور تُو اس کی نعمتوں کے تحت، اس کے چہرے کے نور میں زندہ رہے گا؛ تُو اس کام کو سمجھ جائے گا جو روح القدس انجام دیتا ہے اور خدا کی موجودگی کی فرحت محسوس کرے گا۔

تاریکی کے اثر سے بچنے کے لیے، تجھے سب سے پہلے خدا کا وفادار ہونا چاہیے اور سچائی کی پیروی کرنے کے لیے دل سے آرزومند ہونا چاہیے؛ تبھی تجھے صحیح حالت دستیاب ہو سکتی ہے۔ تاریکی کے اثر سے بچنے کے لیے صحیح حالت میں رہنا اولین شرط ہے۔ صحیح حالت نہ ہونے کا مطلب خدا کا وفادار نہ ہونا اور سچائی کی جستجو کے لیے دل سے بے چین نہ ہونا ہے۔ اور تاریکی کے اثر سے فرار کا تو سوال ہی پیدا نہیں ہوتا۔ میرا کلام تاریک اثرات سے انسان کے فرار کی بنیاد ہے، اور جو لوگ میرے کلام کے مطابق عمل نہیں کر سکتے وہ تاریکی کے اثر کے بندھنوں سے فرار نہیں ہو سکیں گے۔ صحیح حالت میں رہنے کا مطلب خدا کے کلام کی رہنمائی میں زندگی گزارنا، خدا سے وفاداری کی حالت میں رہنا، سچائی کی جستجو کی حالت میں جینا، اپنے تئیں خدا کی خاطر خلوص دل سے خرچ کرنے کی حقیقت میں جینا، اور خدا سے سچی محبت کی حالت میں رہنا ہے۔ جو لوگ ان حالتوں میں اور اس حقیقت کے اندر رہتے ہیں، وہ جیسے جیسے سچائی کی گہرائی میں داخل ہوتے ہیں، تو آہستہ آہستہ ان کی ماہیت بدل جائے گی، اور جیسے جیسے کام گہرا ہوتا جائے گا وہ تبدیل ہو جائیں گے۔ اور آخر میں، وہ یقینی طور پر ایسے لوگ بن جائیں گے جو خدا کی طرف سے حاصل کیے گئے ہیں اور جو خدا سے سچی محبت رکھتے ہیں۔ جو لوگ تاریکی کے اثر سے بچ گئے ہیں وہ آہستہ آہستہ خدا کی مرضی کا تعین کر سکتے ہیں اور بتدریج اسے سمجھ سکتے ہیں، آخر کار وہ خدا کے معتمد بن جاتے ہیں۔ وہ نہ صرف خدا کے بارے میں کوئی تصورات نہیں رکھتے اور اس کے خلاف بغاوت نہیں کرتے، بلکہ وہ ان تصورات اور بغاوت سے بھی شدید نفرت کرتے ہیں جن کے زیر اثر وہ پہلے تھے، اور ان کے دلوں میں خدا کے لیے حقیقی محبت پیدا ہو جاتی ہے۔ وہ لوگ جو تاریکی کے اثرات سے بچنے سے قاصر ہوتے ہیں وہ سب مکمل طور پر نفسانی خواہشات کے غلبے میں اور بغاوت سے بھرے ہوئے ہوتے ہیں؛ ان کے دل زندگی گزارنے کے لیے انسانی تصورات اور فلسفوں کے ساتھ ساتھ ان کے اپنے ارادوں اور غور و فکر سے بھرے ہوئے ہوتے ہیں۔ خدا جس چیز کا انسان سے مطالبہ کرتا ہے وہ اس کی غیر معمولی محبت ہے؛ اس کا تقاضا یہ ہے کہ انسان پر اس کے کلام کا غلبہ ہو اور وہ اس کے لیے محبت سے بھرا ہوا دل رکھتا ہو۔ خدا کے کلام کے اندر رہنا، اس کے کلام کے اندر اس چیز کی تلاش کرنا جو انھیں تلاش کرنی چاہیے، خدا سے اس کے کلام کی بدولت محبت کرنا، اس کے کلام کے پیچھے بھاگنا، اس کے کلام کے لیے جینا – یہ وہ مقاصد ہیں جنھیں حاصل کرنے کے لیے انسان کو کوشش کرنی چاہیے۔ ہر چیز خدا کے کلام پر استوار ہونی چاہیے؛ تبھی انسان خدا کے تقاضے پورے کر سکے گا۔ اگر انسان خدا کے کلام سے لیس نہیں ہے، تو وہ شیطان کے زیر تسلط ایک حقیر کیڑے کے سوا کچھ نہیں ہے! اس کا تخمینہ لگائیں: خدا کے کلام کا کتنا حصہ تیرے اندر جڑ پکڑ چکا ہے؟ تُو کن چیزوں میں اس کے کلام کے مطابق زندگی بسر کر رہا ہے؟ تُو کن چیزوں میں اس کے مطابق زندگی نہیں گزار رہا ہے؟ اگر خدا کے کلام نے تجھے مکمل طور پر اپنی گرفت میں نہیں لیا ہے، تو پھر تیرا دل کس چیز کے قبضے میں ہے؟ تیری روز مرہ کی زندگی میں، کیا تُو شیطان کی جانب سے قابو کیا جا رہا ہے، یا تجھ پر خدا کے کلام کی جانب سے قبضہ کیا جا رہا ہے؟ کیا اس کا کلام وہ بنیاد ہے جس پر تیری دعائیں مبنی ہیں؟ کیا تُو خدا کے کلام کی آگہی کے ذریعے اپنی منفی حالت سے باہر آ گیا ہے؟ خدا کے کلام کو اپنے وجود کی بنیاد کے طور پر لینا – یہی وہ چیز ہے جس میں ہر ایک کو داخل ہونا چاہیے۔ اگر تیری زندگی میں اس کے کلام کا عمل دخل نہیں ہے تو پھر تُو تاریکی کے زیر اثر زندگی گزار رہا ہے، تُو خدا کے خلاف بغاوت کر رہا ہے، تُو اس کی مخالفت کر رہا ہے، اور تُو اس کے نام کی بے توقیری کر رہا ہے۔ ایسے لوگوں کا خدا پر ایمان خالص فساد اور افراتفری ہے۔ تیری زندگی کا کتنا حصہ اس کے کلام کے مطابق گزرا ہے؟ تیری زندگی کا کتنا حصہ اس کے کلام کے مطابق نہیں جیا گیا ہے؟ خدا کا کلام تجھ سے جتنا چاہتا ہے، اس میں سے کتنا تجھ میں پورا ہو چکا ہے؟ تجھ میں کتنا کچھ کھو چکا ہے؟ کیا تُو نے ایسی چیزوں کو قریب سے دیکھا ہے؟

تاریکی کے اثر سے بچنے کے لیے روح القدس کے کام اور انسان کے یکسو تعاون، دونوں کی ضرورت ہوتی ہے۔ میں یہ کیوں کہتا ہوں کہ انسان صحیح راستے پر نہیں ہے؟ جو لوگ صحیح راستے پر ہیں وہ پہلے اپنے دل خدا کو دے سکتے ہیں۔ یہ ایک ایسا کام ہے جس میں داخل ہونے میں بہت لمبا وقت لگتا ہے، کیونکہ بنی نوع انسان ہمیشہ تاریکی کے زیر اثر اور ہزاروں سالوں سے شیطان کی غلامی میں رہی ہے۔ لہٰذا یہ داخلہ محض ایک یا دو دن میں حاصل نہیں کیا جا سکتا۔ میں نے آج یہ مسئلہ اس لیے اٹھایا ہے تاکہ انسان اپنی خود کی حالت کا ادراک کر سکیں۔ ایک بار جب انسان سمجھ لیتا ہے کہ تاریکی کا اثر کیا ہے اور روشنی میں رہنے کا کیا مطلب ہے، تو داخل ہونا بہت آسان ہو جاتا ہے۔ اس کی وجہ یہ ہے کہ تجھے لازماً معلوم ہونا چاہیے کہ شیطان کا اثر کیا ہے، اس سے پہلے کہ تُو اس سے بچ سکے؛ اس کے بعد ہی تیرے پاس اسے پرے پھینکنے کا کوئی طریقہ ہو گا۔ جہاں تک تعلق ہے کہ اس کے بعد کیا کرنا ہے، وہ انسان کا اپنا کام ہے۔ مثبت پہلو سے ہر چیز میں داخل ہو، اور کبھی بھی غیر فعال طور پر انتظار نہ کر۔ صرف اسی طرح تجھے خدا کی جانب سے حاصل کیا جا سکتا ہے۔


ایمان میں، حقیقت پر توجہ لازماً مرکوز کرنی چاہیے – مذہبی رسومات میں مشغول رہنا ایمان نہیں ہے

تُو کتنی مذہبی رسومات پر عمل کرتا ہے؟ تو نے کتنی بار خدا کے کلام سے سرکشی کی ہے اور خود اپنے طریقے پر عمل کیا ہے؟ اگر تجھے واقعی اس کے بوجھ کا خیال ہے اور تو اس کی مرضی پوری کرنے کی جستجو کرتا ہے تو تُو نے کتنی بار خدا کے کلام پر عمل کیا ہے؟ تجھے خدا کا کلام سمجھنا چاہیے اور اس کے مطابق عمل کرنا چاہیے۔ اپنے تمام افعال واعمال میں بااصول رہ، حالانکہ اس کا مطلب یہ نہیں ہے کہ تُو ضابطوں کا پابند رہے یا صرف دکھاوے کے لیے بے دلی سے کچھ کرے؛ بلکہ اس کا مطلب سچائی پر عمل کرنا اور خدا کے کلام کے مطابق زندگی گزارنا ہے۔ صرف اس طریقے سے عمل کر جس سے خدا راضی ہوتا ہے۔ کوئی بھی طرزِعمل جس سے خدا کی خوش ہوتا ہے وہ کوئی اصول نہیں ہے، بلکہ وہ سچائی پر عمل کرنا ہے۔ کچھ لوگوں کو اپنی طرف توجہ مبذول کروانے کا شوق ہوتا ہے۔ وہ اپنے بھائیوں اور بہنوں کی موجودگی میں یہ کہہ سکتے ہیں کہ وہ خدا کے احسان مند ہیں، لیکن ان کی پیٹھ پیچھے وہ سچائی پر عمل نہیں کرتے اور ان کا عمل بالکل مختلف ہوتا ہے۔ کیا یہ مذہبی فریسی نہیں ہیں؟ ایک شخص جو واقعی خدا سے محبت کرتا ہے اور سچائی کا حامل ہے، وہ ایسا شخص ہے جو خدا کا وفادار تو ہے لیکن ظاہری طور پر اس طرح کا دکھاوا نہیں کرتا۔ حالات پیدا ہونے پر، ایسا شخص سچائی پر عمل کرنا چاہتا ہے، اور اس کے قول و فعل ایسے نہیں ہوتے ہیں جو اس کے ضمیر کے خلاف ہوں۔ مسائل سامنے آنے پر اس قسم کا شخص عقل مندی کا مظاہرہ کرتا ہے، اور حالات سے قطع نظر اپنے اعمال میں با اصول ہوتا ہے۔ ایسا شخص سچی خدمت فراہم کر سکتا ہے۔ کچھ ایسے ہوتے ہیں جو اکثر خدا کے احسان مند ہونے کی صرف زبانی کلامی باتیں کرتے ہیں؛ وہ پریشانی میں اپنی بھنویں سکیڑ کر متاثر کرنے والے انداز میں قابلِ رحم ہونے کا دکھاوا کر کے اپنے دن گزارتے ہیں۔ کس قدر قابلِ حقارت ہیں! اگر تُو ان سے پوچھے، "کیا تم مجھے بتا سکتے ہو کہ تم خدا کے احسان مند کس طرح ہو؟" تو ان کے منہ سے آواز نہیں نکلے گی۔ اگر تُو خدا کا وفادار ہے، تو اس کے بارے میں ظاہری بات نہ کر؛ بلکہ تو حقیقی عمل، اور سچے دل سے خدا سے اپنی محبت کا اظہار اس کی عبادت کے ذریعے کر۔ وہ لوگ جو خدا کے حوالے سے زبانی جمع خرچ اور لاپروائی کا مظاہرہ کرتے ہیں وہ سب منافق ہیں۔ کچھ لوگ جب بھی عبادت کرتے ہیں تو خدا کے احسان مند ہونے کی بات کرتے ہیں، اور ہر بار جب وہ عبادت کرتے ہیں تو روح القدس کی وجہ سے متاثر ہوئے بغیر بھی روتے ہیں۔ اس قسم کے لوگ مذہبی رسومات اور تصورات کے حامل ہیں؛ وہ ہمیشہ انہی رسومات اور تصورات کے مطابق، یہ یقین رکھتے ہوئے زندگی گزارتے ہیں کہ خدا ان کے اعمال سے خوش ہوتا ہے اور یہ کہ وہ سطحی خدا پرستی اور غمزدہ آنسو پسند کرتا ہے۔ ایسے بے ہودہ لوگوں سے کیا بھلائی برآمد ہو سکتی ہے؟ عاجزی کے اظہار کے لیے، کچھ لوگ دیگر لوگوں کی موجودگی میں بات کرتے وقت مہربان نظر آنے کا دکھاوا کرتے ہیں۔ کچھ لوگ دیگر لوگوں کی موجودگی میں نحیف برّوں جیسا نظر آتے ہوئے جان بوجھ کر غلامانہ انداز ظاہر کرتے ہیں۔ کیا یہ طریقہ بادشاہی کے لوگوں کو زیب دیتا ہے؟ بادشاہی کے لوگوں کو زندہ دل اور آزاد، گناہ سے پاک اور کھلے دل کا، ایمان دار اور ہردلعزیز ہونا چاہیے، اور انھیں آزاد حالت میں جینا چاہیے۔ انھیں دیانت دار اور باوقار ہونا چاہیے اور وہ جہاں بھی جائیں، انھیں گواہی دینے کے قابل ہونا چاہیے؛ ایسے لوگوں سے خدا اور انسان دونوں محبت کرتے ہیں۔ وہ لوگ جو ایمان میں نووارد ہیں ان کے ظاہری اعمال بہت زیادہ ہیں؛ انھیں پہلے نمٹائے جانے اور سدھائے جانے کےعمل سے گزرنا چاہیے۔ وہ لوگ جو دل کی اتھاہ گہرائیوں سے خدا پر یقین رکھتے ہیں وہ ظاہری طور پر دوسروں سے ممتاز نہیں ہوتے ہیں، لیکن ان کے افعال اور اعمال قابل ستائش ہوتے ہیں۔ صرف ایسے لوگوں کو خدا کے کلام کے مطابق زندگی بسر کرنے والا سمجھا جا سکتا ہے۔ اگر تُو نجات دلانے کی کوشش میں بہت سے لوگوں کو روز خوش خبری کی منادی کرتا ہے، پھر بھی بالآخر اصولوں اور مذہبی عقائد کے مطابق ہی زندگی گزار رہا ہے، تو تُو خدا کے جلال میں اضافہ نہیں کر سکتا۔ ایسے لوگ مذہبی شخصیات کے ساتھ ساتھ منافق بھی ہوتے ہیں۔ جب بھی وہ مذہبی لوگ جمع ہوتے ہیں، تو ممکن ہے وہ پوچھیں، "بہن، آج کل تیرا کیا حال ہے؟" وہ جواب دے سکتی ہے، "میں خود کو خدا کی احسان مند محسوس کرتی ہوں، اور یہ کہ میں اس کی مرضی کے مطابق زندگی گزارنے سے قاصر ہوں۔" دوسری کہہ سکتی ہے، "میں بھی خود کو خدا کی احسان مند محسوس کرتی ہوں، اور یہ کہ میں اسے مطمئن کرنے کے قابل نہیں ہوں۔" یہ چند جملے اور الفاظ ہی ان کے اندر کی گندی چیزیں ظاہر کرتے ہیں؛ ایسے الفاظ بےحد مکروہ اور انتہائی توہین آمیز ہوتے ہیں۔ ایسے لوگوں کی فطرت خدا کی مخالف ہوتی ہے۔ وہ لوگ جو حقیقت پر توجہ دیتے ہیں، ان کے دماغ میں جو بھی ہوتا ہے وہی بیان کرتے ہیں، اور رفاقت میں اپنا دل کھول دیتے ہیں۔ وہ کسی بھی جھوٹی مشق میں شامل نہیں ہوتے ہیں، نہ ہی ایسی شائستگی کا مظاہرہ کرتے ہیں اور نہ ہی کھوکھلا اظہار مسرت کرتے ہیں۔ وہ ہمیشہ سیدھی بات کرتے ہیں، اور کوئی بےدین اصول نہیں مانتے۔ کچھ لوگوں میں ظاہری دکھاوے کا شوق، احمقانہ حد تک ہوتا ہے۔ جب کوئی گاتا ہے تو وہ ناچنا شروع کر دیتے ہیں، انھیں اس بات کا ادراک تک نہیں ہوتا کہ ان کے برتنوں میں چاول پہلے ہی جل چکے ہیں۔ ایسے لوگ نہ تو دین دار ہوتے ہیں نہ ہی عزت دار اور وہ انتہائی بے وقعت ہوتے ہیں۔ یہ سب چیزیں حقیقت کے فقدان کا مظہر ہوتی ہیں۔ جب کچھ لوگ روحانی زندگی کے معاملات کے حوالے سے رفاقت کرتے ہیں، تو ہر چند کہ وہ خُدا کے مقروض ہونے کی بات نہیں کرتے، لیکن دل کی گہرائیوں میں وہ اُس کے لیے محبت برقرار رکھتے ہیں۔ خدا کا احسان مند ہونے کے تیرے احساس کا دوسرے لوگوں سے کوئی تعلق نہیں ہے؛ تُو خدا کا احسان مند ہے انسانوں کا نہیں۔ اس بارے میں دوسروں سے مسلسل بات کرنے کا تجھے کیا فائدہ ہے؟ تجھے حقیقت میں داخل ہونے کو اہمیت دینی چاہیے، کسی ظاہری جوش و خروش یا نمائش کو نہیں۔ انسانوں کے سطحی اچھے اعمال کس چیز کی نمائندگی کرتے ہیں؟ وہ جسم کی نمائندگی کرتے ہیں، اور یہاں تک کہ بہترین ظاہری اعمال بھی زندگی کی نمائندگی نہیں کرتے؛ وہ صرف تیرا اپنا انفرادی مزاج ظاہر کر سکتے ہیں۔ انسانیت کے ظاہری اعمال خدا کی مرضی پوری نہیں کر سکتے۔ تُو مسلسل اس بارے میں بات کرتا ہے کہ تُو خدا کا احسان مند ہے، پھر بھی تو دوسروں کی زندگی میں بہتری نہیں لا سکتا یا انہیں خدا سے محبت کرنے کی ترغیب نہیں دے سکتا۔ کیا تجھے لگتا ہے کہ تیرے یہ اعمال خدا کو مطمئن کریں گے؟ کیا تجھے یقین ہے کہ تیرے اعمال خدا کی مرضی کے مطابق ہیں، اور یہ کہ ان کا تعلق تیری روح سے ہے، لیکن حقیقت میں، یہ سب لغو ہیں! تجھے لگتا ہے کہ جو چیز تجھے خوش کرتی ہے اور تُو جو کچھ کرنا چاہ رہا ہے، وہ بالکل وہی چیزیں ہیں جن سے خدا خوش ہوتا ہے۔ کیا تیری پسند خدا کی نمائندگی کرتی ہے؟ کیا کسی شخص کا کردار خدا کی نمائندگی کر سکتا ہے؟ جو چیز تجھے خوش کرتی ہے وہ بالکل وہی چیز ہے جو خدا کو ناگوار ہے، اور تیری عادتیں وہی ہیں جن سے خدا نفرت کرتا ہے اور جنھیں وہ مسترد کرتا ہے۔ اگر تُو خود کو احسان مند محسوس کرتا ہے، تو جا اور خدا کے حضور دعا کر؛ دوسروں سے اس کے بارے میں بات کرنے کی ضرورت نہیں ہے۔ اگر تُو خدا کے حضور دعا نہیں کرتا اور دوسروں کی موجودگی میں مسلسل اپنی طرف توجہ مبذول رکھتا ہے تو کیا خدا اس سے راضی ہو سکتا ہے؟ اگر تیرے افعال ہمیشہ صرف ظاہری ہوتے ہیں، تو اس کا مطلب یہ ہے کہ تُو انتہائی ناکارہ ہے۔ وہ کیسے انسان ہیں جو صرف سطحی نیکیاں کرتے ہیں اور حقیقت سے عاری ہیں؟ ایسے لوگ صرف منافق فریسی اور مذہبی شخصیات ہیں! اگر تُو اپنے ظاہری اعمال نہیں چھوڑتا ہے اور تبدیلیاں کرنے سے قاصر ہے، تو تیرے اندر منافقت کے عناصر میں مزید اضافہ ہو گا۔ تیرے اندر منافقت کے عناصر جتنے زیادہ ہوں گے، خدا کے لیے مزاحمت اتنی ہی زیادہ ہو گی۔ بالآخر، ایسے لوگ ضرور نکال باہر کیے جائیں گے!


  خدا کا آج کا کام جاننے والے ہی خدا کی خدمت کر سکتے ہیں


  خدا کی گواہی دینے اور عظیم سرخ ڈریگن کو شرمندہ کرنے کے لیے ایک اصول لازمی ہونا چاہیے اور ایک شرط پر لازماً پورا اترنا چاہیے: انسان کو لازماً اپنے دل میں خدا سے محبت کرنی چاہیے اور اس کے کلام میں داخل ہونا چاہیے۔ اگر تُو خدا کے کلام میں داخل نہیں ہوتا تو پھر تیرے پاس شیطان کو شرمندہ کرنے کا کوئی طریقہ نہیں ہو گا۔ اپنی زندگی میں افزائش کے ذریعے، تم عظیم سرخ ڈریگن کو ٹھکراتے ہو اور اس پر سراسر ذلت مسلط کرتے ہو؛ عظیم سرخ ڈریگن کو شرمندہ کرنے کا واقعی صرف یہی طریقہ ہے. تُو خدا کے کلام پر جتنا زیادہ عمل کرنے پر آمادہ ہو گا، یہ اتنا ہی زیادہ خدا سے تیری محبت اور عظیم سرخ ڈریگن سے نفرت کا ثبوت ہوگا؛ تُو خدا کے کلام کی جتنی زیادہ اطاعت کرے گا، وہ اتنی ہی زیادہ تیری سچائی کی خواہش کی دلیل ہو گی۔ وہ لوگ جو خدا کے کلام کی خواہش نہیں رکھتے وہ زندگی سے محروم لوگ ہیں۔ یہ خدا کے کلام سے باہر وہ لوگ ہیں، جو مذہب سے تعلق رکھتے ہیں۔ جو لوگ واقعی خدا پر ایمان رکھتے ہیں وہ خدا کا کلام کھانے اور پینے کے ذریعے اس کے کلام کا زیادہ گہرا علم رکھتے ہیں۔ اگر تجھے خدا کے کلام کی شدید خواہش نہیں ہے تو، تُو پھر صحیح معنوں میں اس کا کلام کھا اور پی نہیں سکتا، اور اگر تجھے خدا کے کلام کا علم نہیں ہے تو تیرے پاس خدا کی گواہی دینے یا خدا کو مطمئن کرنے کا کوئی ذریعہ نہیں ہے۔


  خدا پر ایمان رکھتے ہوئے خدا کو کیسے جاننا چاہیے؟ انسان کو آج خدا کے کلام اور کام کی بنیاد پر بغیر کسی انحراف یا مغالطے کے خدا کو جاننا چاہیے اور سب چیزوں سے پہلے خدا کا کام جاننا چاہیے۔ یہ خدا کو جاننے کی بنیاد ہے۔ وہ تمام مختلف مغالطے جن میں خدا کے الفاظ کی خالص تفہیم کا فقدان ہوتا ہے مذہبی تصورات ہیں؛ وہ گمراہ کن اور غلط تفہیمات ہیں۔ مذہبی شخصیات کی سب سے بڑی مہارت ماضی میں سمجھا گیا خدا کے کلام کو لینا اور ان کے پیمانے پر آج کے خدا کے کلام کو ناپنا ہے۔ اگر، آج کے خدا کی خدمت کرتے وقت، تم ماضی میں روح القدس کی آگہی سے ظاہر ہونے والی چیزوں سے چمٹے رہو گے تو تمھاری خدمت رخنہ ڈالنے کا سبب بنے گی اورتمھارا عمل فرسودہ ہو جائے گا، جس کی وقعت مذہبی رسوم سے زیادہ کچھ نہیں ہو گی۔ اگر تم یہ خیال کرتے ہو کہ خدا کی خدمت کرنے والوں کو دیگر خصوصیات کے علاوہ ظاہری طور پر عاجز اور صابر ہونا چاہیے اور اگر تم آج اس طرح کے علم کو عملی جامہ پہناتے ہو تو ایسا علم ایک مذہبی تصور ہے؛ اس طرح کی مشق ایک منافقانہ روش بن گئی ہے۔ "مذہبی تصورات" کی اصطلاح ان چیزوں کی طرف اشارہ کرتی ہے جو دقیانوسی اور متروک ہیں (بشمول خدا کی طرف سے سابقہ بولے گئے الفاظ کی تفہیم اور روح القدس کی طرف سے براہ راست ظاہر کی گئی روشنی) اور اگر انہیں آج عمل میں لایا جائے تو وہ خدا کے کام میں خلل ڈالتے ہیں اور انسان کو کوئی فائدہ نہیں پہنچاتے۔ اگر لوگ خود کو ان چیزوں سے پاک کرنے سے قاصر ہیں جو مذہبی تصورات سے تعلق رکھتی ہیں تو یہ چیزیں ان کے لیے خدا کی خدمت کرنے میں ایک بڑی رکاوٹ بن جائیں گی۔ مذہبی تصورات رکھنے والے لوگوں کے پاس روح القدس کے کام کے اقدام کے ساتھ چلنے کا کوئی طریقہ نہیں ہے – وہ ایک قدم پیچھے رہ جاتے ہیں، پھر دو قدم۔ اس کی وجہ یہ ہے کہ یہ مذہبی تصورات انسان کے غیر معمولی طور پر خود راست باز اور متکبر بننے کا سبب بنتے ہیں۔ خدا نے ماضی میں جو کچھ کہا اور کیا اس کے لیے وہ کوئی حسرت محسوس نہیں کرتا؛ اگر کوئی چیز متروک ہو تو وہ اسے ختم کر دیتا ہے۔ کیا تُو واقعی اپنے تصورات ترک کرنے سے قاصر ہے؟ اگر تُو ان الفاظ سے چمٹا رہے گا جو ماضی میں خدا نے بولے تھے تو کیا اس سے یہ ثابت ہوتا ہے کہ تُو خدا کا کام جانتا ہے؟ اگر آج تُو روح القدس کی روشنی قبول کرنے سے قاصر ہے اور اس کی بجائے ماضی کی روشنی سے چمٹا ہوا ہے تو کیا اس سے یہ ثابت ہو سکتا ہے کہ تُو خدا کے نقش قدم پر چل رہا ہے؟ کیا تُو اب بھی مذہبی تصورات چھوڑنے سے قاصر ہے؟ اگر ایسا ہے تو پھر تُو خدا کی مخالفت کرنے والا شخص بن جائے گا۔


  اگر لوگ مذہبی تصورات چھوڑ سکتے ہیں تو وہ آج خدا کے کلام اور کام کی قدر پیمائی کے لیے اپنے ذہنوں کا استعمال نہیں کریں گے اور اس کے بجائے براہ راست اطاعت کریں گے۔ اگرچہ آج خدا کا کام واضح طور پر ماضی کے کام کے برعکس ہے، پھر آج بھی تُو ماضی کے خیالات چھوڑنے اور براہ راست خدا کے کام کی تعمیل کرنے کے قابل ہے۔ اگر تُو یہ سمجھنے کی اہلیت رکھتا ہے کہ آج تُو خدا کے کام پر فخر کرے، چاہے ماضی میں خدا نے کسی بھی طرح کام کیا ہو، تو پھر تُو وہ شخص ہو گا جس نے ان کے تصورات چھوڑ دیے ہیں، جو خدا کی اطاعت کرتا ہے اور جو خدا کے کام اور کلام کی اطاعت کرنے کے قابل ہے اور اس کے نقش قدم پر چلتا ہے۔ اس میں، تم ایسے شخص ہو گے جو واقعی خدا کی اطاعت کرتا ہے۔ تُو خدا کے کام کا تجزیہ یا جانچ پڑتال نہیں کرتا؛ یہ ایسے ہے کہ جیسے خدا اپنا پچھلا کام بھول گیا ہے اور تُو بھی اسے بھول گیا ہے۔ حال، حال ہے اور ماضی، ماضی ہے، اور چونکہ آج خدا نے اسے ایک طرف رکھ دیا ہے جو اس نے ماضی میں کیا تھا، تو تجھےاس پر غور نہیں کرنا چاہیے۔ صرف وہ ہی ایک ایسا شخص ہی خدا کی مکمل اطاعت کرتا ہے اور اپنے مذہبی تصورات مکمل طور پر چھوڑ دیتا ہے۔


  چونکہ خدا کے کام میں ہمیشہ نئی پیش رفت ہوتی ہے، اس لیےکچھ ایسے کام ہیں جو نئے کام کے آنے کے ساتھ متروک اور پرانے ہو جاتے ہیں۔ پرانے اور نئے کام کی یہ مختلف اقسام متضاد نہیں بلکہ تکمیلی ہیں؛ ہر قدم پچھلے قدم سے آگے بڑھتا ہے۔ کیونکہ اب نیا کام ہے، لہٰذا پرانی چیزوں کو یقینا ختم کرنا ہوگا۔ مثال کے طور پر، انسان کے کچھ دیرینہ اعمال اور عادتاً کہے جانے والےاقوال اور انسان کے کئی سالوں کے تجربے اور تعلیمات نے مل کر انسان کے ذہن میں ہر طرح اور ہئیت کے تصورات تشکیل دے دیے ہیں۔ خدا کو ابھی انسان کے سامنے اپنا حقیقی چہرہ اور جبلی مزاج ظاہر کرنا ہے، اس کے ساتھ ساتھ، کئی سالوں پر محیط، قدیم ادوار کے روایتی نظریات کی توسیع انسان کے اس طرح کے تصورات کی تشکیل کے لیے ابھی زیادہ موافق ہے۔ کہا جا سکتا ہے کہ خدا پر انسان کے ایمان کے دوران مختلف تصورات کا اثر لوگوں میں خدا کے بارے میں ہر قسم کی تصوراتی تفہیم کی مسلسل تشکیل اور ارتقا کا موجب ہوا ہے، جس کی وجہ سے خدا کی خدمت کرنے والے بہت سے مذہبی لوگ اس کے دشمن بن گئے ہیں۔ چنانچہ لوگوں کے مذہبی تصورات جتنے مضبوط ہوں گے، وہ خدا کی اتنی ہی زیادہ مخالفت کریں گے اور وہ خدا کے اتنے ہی زیادہ بڑے دشمن ہوں گے۔ خدا کا کام ہمیشہ نیا ہوتا ہے اور کبھی پرانا نہیں ہوتا؛ یہ کبھی بھی کوئی عقیدہ تشکیل نہیں دیتا، بجائے اس کے مسلسل تبدیل ہوتا رہتا ہے اور زیادہ یا کم حد تک اس کی تجدید ہوتی رہتی ہے۔ اس طرح کام کرنا خود خدا کے جبلی مزاج کا اظہار ہے۔ یہ خدا کے کام کا فطری اصول بھی ہے اور ان ذرائع میں سے ایک ہے جس کے ذریعے خدا اپنے انتظام کی تکمیل کرتا ہے۔ اگر خدا اس طرح کام نہ کرتا تو انسان نہ بدلتا اور نہ خدا کو جاننے کے قابل ہوتا اور نہ ہی شیطان شکست سے دوچار ہوتا۔ اس طرح اس کے کام میں مسلسل ایسی تبدیلیاں رونما ہوتی ہیں جو متزلزل نظر آتی ہیں لیکن یہ دراصل وقتی ہوتی ہیں۔ تاہم، جس طرح انسان خدا پر ایمان رکھتا ہے، وہ کافی مختلف ہے۔ وہ پرانے، جانے پہچانےعقائد اور نظاموں سے چمٹا رہتا ہے اور وہ جتنے پرانے ہوں، اس کے لیے اتنے ہی زیادہ قابلِ قبول ہوتے ہیں۔ انسان کا احمقانہ ذہن، ایک ایسا ذہن جو پتھر کی طرح سخت ہے، خدا کے اتنے ناقابل فہم نئے کام اور کلام کو کیسے قبول کر سکتا ہے؟ انسان اس خدا سے نفرت کرتا ہے جو ہمیشہ نیا رہتا ہے اور کبھی پرانا نہیں ہوتا؛ وہ صرف پرانے خدا کو پسند کرتا ہے جو لمبے دانتوں، سفید بالوں والا ہے اور کسی ایک جگہ پر پھنسا ہوا ہے۔ اس طرح چونکہ خدا اور انسان دونوں کی اپنی اپنی پسند ہے اس لیے انسان خدا کا دشمن بن گیا ہے۔ ان میں سے بہت سے تضادات آج بھی موجود ہیں، ایک ایسے وقت میں جب خدا تقریباً چھ ہزار سال سے نیا کام کر رہا ہے۔ تو پھر وہ ناقابلِ علاج ہیں۔ شاید اس کی وجہ انسان کی ہٹ دھرمی یا کسی انسان کی طرف سے خدا کے انتظامی احکامات کی خلاف ورزی کا نہ ہونا ہے – لیکن وہ پادری مرد اور خواتین اب بھی بوسیدہ کتابوں اور کاغذات سے چمٹے ہوئے ہیں، جبکہ خدا اپنے انتظام کا نامکمل کام جاری رکھتا ہے، گویا کہ اس کا ساتھ دینے والا کوئی نہیں ہے۔ اگرچہ یہ تضادات خدا اور انسان کے دشمن بناتے ہیں اور ناقابل حل بھی ہیں، خدا ان پر کوئی توجہ نہیں دیتا، گویا وہ ایک ہی وقت میں وہاں موجود تھے اور نہیں بھی۔ تاہم، انسان اب بھی اپنے عقائد اور تصورات پر قائم رہتا ہے اور انہیں کبھی نہیں چھوڑتا۔ اس کے باوجود ایک بات بذات خود واضح ہے: اگرچہ انسان اپنے موقف سے انحراف نہیں کرتا، خدا کے پاؤں ہمیشہ حرکت کرتے رہتے ہیں اور وہ ہمیشہ ماحول کے مطابق اپنا موقف تبدیل کرتا رہتا ہے۔ آخر میں، یہ انسان ہی ہے جسے لڑائی کے بغیر شکست دی جائے گی. دریں اثنا خدا اپنے تمام شکست خوردہ دشمنوں کا سب سے بڑا دشمن ہے اور بنی نوع انسان کا علمبردار بھی ہے، خواہ وہ شکست خوردہ ہوں یا غیر شکست خوردہ۔ کون خدا کا مقابلہ کر سکتا اور فاتح ہو سکتا ہے؟ انسان کے تصورات خدا کی طرف سے آتے ہوئے معلوم ہوتے ہیں کیونکہ ان میں سے بہت سے خدا کے کام کے تناظر میں پیدا ہوئے تھے۔ تاہم، خدا اس کی وجہ سے انسان کو معاف نہیں کرتا، اور نہ ہی، اس کے علاوہ، وہ انسان کی تعریف کرتا ہے کہ اس نے اس کے کام کے تناظر میں "خدا کے لیے" انبار در انبار مصنوعات تیار کیں، جو اس کے کسی کام کی نہیں ہیں۔ اس کے بجائے وہ انسان کے تصورات اور پرانے، پاک عقائد سے انتہائی بیزار ہے، اور نہ اس کا وہ تاریخ تسلیم کرنے کا کوئی ارادہ ہے جس پر یہ تصورات پہلی بار سامنے آئے تھے۔ وہ یہ بات بالکل قبول نہیں کرتا کہ یہ تصورات اس کے کام کی وجہ سے پیدا ہوتے ہیں کیونکہ انسان کے تصورات انسان کے ذریعے پھیلائے جاتے ہیں؛ ان کا ماخذ انسان کے خیالات اور ذہن ہیں – خدا نہیں بلکہ شیطان۔ خدا کا ارادہ ہمیشہ یہ رہا ہے کہ اس کا کام نیا اور فعال ہو، پرانا اور متروک نہ ہو، اور اس کے پاس کی جس چیز پر انسان قائم رہتا ہے وہ زمانے اور مدت کے ساتھ بدلتی رہتی ہے اور یہ لازوال اور ناقابل تغیر نہیں ہے۔ اس کی وجہ یہ ہے کہ وہ ایسا خدا ہے جو انسان کو زندہ رہنے اور نیا بنانے کا سبب بنتا ہے، بجائے اس شیطان کے جو انسان کو مر جانے اور پرانا بنانے کا سبب بنتا ہے۔ کیا تم اب بھی یہ نہیں سمجھتے؟ تُو خدا کے بارے میں تصورات رکھتا ہے اور انہیں چھوڑنے سے قاصر ہے کیونکہ تیرا ذہن بند ہے۔ اس کی وجہ یہ نہیں ہے کہ خدا کے کام کی حکمت بہت کم ہے اور نہ ہی اس لیے کہ خدا کا کام انسانی خواہشات سے ہٹ جاتا ہے اور نہ ہی، اس کے علاوہ، یہ اس لیے ہے کہ خدا اپنے فرائض میں ہمیشہ غفلت برتتا ہے۔ تُو اپنے تصورات نہیں چھوڑ سکتا کیونکہ تجھ میں اطاعت کی بہت کمی ہے اور اس لیے کہ تیرے پاس کسی مخلوق کی ذرا سی بھی مماثلت نہیں ہے؛ اس کی وجہ یہ نہیں ہے کہ خدا تیرے لیے حالات مشکل بنا رہا ہے۔ تُو نے یہ سب کچھ خود کیا ہے اور اس کا خدا سے مطلق کوئی تعلق نہیں ہے؛ تمام مصائب اور بدقسمتی انسان کی پیدا کردہ ہے۔ خدا کے خیالات ہمیشہ اچھے ہوتے ہیں: وہ تیرے لیے تصورات پیدا کرنے کا سبب نہیں بننا چاہتا بلکہ وہ تیرے لیے خواہش کرتا ہے کہ زمانہ گزرنے کے ساتھ ساتھ تُو تبدیل ہو اور تیری تجدید ہو جائے۔ پھر بھی تُو نہیں جانتا کہ تیرے لیے اچھا کیا ہے، اور ہمیشہ تُو یا تو جانچ پڑتال کرنے یا تجزیہ کرنے میں مصروف رہتا ہے۔ ایسا نہیں ہے کہ خدا تیرے لیے معاملات مشکل بنا رہا ہے بلکہ اس لیے کہ خدا کے تئیں تیری کوئی عقیدت نہیں ہے اور تیری نافرمانی بہت بڑی ہے۔ ایک چھوٹی سی مخلوق، جو خدا کی طرف سے پہلے دی گئی چیز کا کچھ معمولی حصہ لینے کی جرات کرتی ہے، اور پھر پلٹ کر اسے خدا پر حملہ کرنے کے لیے استعمال کرتی ہے – کیا یہ انسان کی نافرمانی نہیں ہے؟ یہ کہنا مناسب ہے کہ انسان خدا کے سامنے اپنے خیالات کا اظہار کرنے کے لیے بالکل نااہل ہے، اور اس لائق تو وہ ہے ہی نہیں کہ وہ اپنی فضول، بدبودار، متعفن، خوشامدی زبان کی اطراف و اکناف میں نمائش کرتا پھرے جیسا کہ وہ خواہش رکھتا ہے – ان فرسودہ تصورات کے بارے میں کچھ نہ کہنا۔ کیا وہ اس سے بھی زیادہ بیکار نہیں ہیں؟


  جو شخص واقعی خدا کی خدمت کرتا ہے وہ خدا کے دل کا خواہاں ہوتا ہے، وہ خدا کے استعمال کے لائق ہے اور وہ اپنے مذہبی تصورات چھوڑنے کے لیے تیار ہے۔ اگر تُو چاہتا ہے کہ تیرا خدا کا کلام کھانا اور پینا مؤثر ثابت ہو تو پھر تجھے لازماً اپنے مذہبی تصورات چھوڑ دینے چاہییں۔ اگر تُو خدا کی خدمت کرنا چاہتا ہے تو پہلے مذہبی تصورات چھوڑ دینا اور ہر معاملے میں خدا کے کلام کی تعمیل کرنا اور بھی ضروری ہے۔ خدا کی خدمت کرنے والے کو ان ہی صفات کا حامل ہونا چاہیے۔ اگر تیرے پاسں اس علم کی کمی ہے، تو جیسے ہی تُو خدمت کرے گا، تُو رکاوٹ اور خلل کا سبب بنے گا، اور اگر تُو اپنے تصورات سے چمٹا رہا، تو تُو لازمی طور پر خدا کی طرف سے اس طرح گرا دیا جائے گا کہ پھر کبھی اٹھ نہیں پائے گے۔ مثال کے طور پر حال کو ہی لے لے: آج کا بہت سا کلام اور کام انجیل اور خدا کے پہلے کیے گئے کام سے مطابقت نہیں رکھتے اور اگر تجھے اطاعت کرنے کی کوئی خواہش نہیں ہے تو، تُو کسی بھی وقت گر سکتا ہے۔ اگر تُو خدا کی مرضی کے مطابق خدمت کرنا چاہتا ہے تو لازماً پہلے تجھے مذہبی تصورات چھوڑنے ہوں گے اور اپنے خیالات کی اصلاح کرنی ہو گی۔ جو کچھ بھی کہا جائے گا اس میں سے زیادہ تر ماضی میں کہی گئی باتوں سے مطابقت نہیں رکھتا ہو گا اور اگر اب تجھ میں اطاعت کی خواہش کی کمی ہے تو تُو آگے آنے والے راستے پر چلنے سے قاصر رہے گا۔ اگر خدا کے کام کرنے کے طریقوں میں سے ایک تیرے اندر جڑ پکڑ چکا ہے اور تُو اسے کبھی نہیں چھوڑتا تو پھر یہ طریقہ تیرا مذہبی تصور بن جائے گا۔ اگر جو خدا ہے اس نے تیرے اندر جڑ پکڑ لی ہے تو، تُو نے سچائی حاصل کر لی ہے اور اگر خدا کا کلام اور سچائی تیری زندگی بننے کے قابل ہیں تو اب تیرے پاس خدا کے بارے میں تصورات نہیں رہیں گے۔ جو لوگ خدا کے بارے میں حقیقی علم رکھتے ہیں ان کے پاس کوئی تصورات نہیں ہوں گے اور وہ عقیدے کی پاسداری نہیں کریں گے۔


  اپنے آپ کو چوکس رکھنے کے لیے یہ سوالات پوچھیں:


  1۔ کیا تیرے اندر کا علم خدا کے لیے تیری خدمت میں مداخلت کرتا ہے؟


  2۔ تیری روزمرہ زندگی میں کتنے مذہبی اعمال شامل ہیں؟ اگر تُو نیکی کی صرف ظاہری شکل پیش کرتا ہے تو کیا اس کا مطلب یہ ہے کہ تیری زندگی بالغ اور پختہ ہو چکی ہے؟


  3۔ جب تُو خدا کا کلام کھاتا اور پیتا ہے، تو کیا تُو اپنے مذہبی تصورات چھوڑ نے کے قابل ہے؟


  4۔ جب تُو عبادت کرتا ہے تو کیا تُو مذہبی رسوم چھوڑنے کے قابل ہوتا ہے؟


  5۔ کیا تُو ایسا شخص ہے جو خدا کے استعمال کے لائق ہے؟


  6۔ خدا کے بارے میں تیرے علم میں کتنے مذہبی تصورات ہیں؟


无内容






无内容






خدا کے تازہ ترین کام کو جانیں اور اس کے نقشِ قدم کی پیروی کریں

اب، تمھیں خدا کے لوگ بننے کی جستجو کرنی ہے، اور تم صحیح راستے پر مکمل وارد ہونا شروع کرو گے۔ خدا کے لوگ ہونے کا مطلب بادشاہی کے دور میں داخل ہونا ہے۔ آج تم باضابطہ طور پر بادشاہی کی تربیت میں داخل ہونے لگے ہو اور تمھاری مستقبل کی زندگیاں پہلے کی طرح سست اور لا پروا نہیں رہیں گی؛ اس طرح کی زندگی گزارنے سے خدا کے مطلوبہ معیارات کا حصول ناممکن ہے۔ اگر تجھے کوئی عجلت محسوس نہیں ہوتی تو اس سے ظاہر ہوتا ہے کہ تجھے اپنے تئیں بہتر بنانے کی کوئی خواہش نہیں ہے، کہ تیری جستجو الجھی ہوئی اور مذبذب ہے، اور تُو خدا کی مرضی پوری کرنے کے قابل نہیں۔ بادشاہی کی تربیت میں داخلے کا مطلب ہے خدا کے لوگوں کی زندگی کا آغاز کرنا – کیا تُو ایسی تربیت قبول کرنے کو تیار ہے؟ کیا تُو عجلت کا احساس محسوس کرنے کو تیار ہے؟ کیا تُو خدا کے نظم و ضبط کے تحت رہنے کو تیار ہے؟ کیا تُو خدا کی سزا کے تحت زندگی گزارنے کو تیار ہے؟ جب خدا کا کلام تجھ پر وارد ہو گا اور تجھے آزمائے گا تو، تُو کس طرح عمل کرے گا؟ اور جب تجھے ہر طرح کے حقائق کا سامنا کرنا پڑے گا تو تُو کیا کرے گا؟ ماضی میں، تیری توجہ زندگی پر نہیں تھی؛ آج، تجھے لازماً زندگی کی حقیقت میں داخل ہونے پر توجہ مرکوز کرنی چاہیے، اور اپنی زندگی کے مزاج میں تبدیلیوں کی جستجو کرنی چاہیے۔ یہی وہ چیز ہے جو بادشاہی کے لوگوں کو لازماً حاصل کرنی چاہیے۔ وہ سب جو خدا کے لوگ ہیں، ان سب کے پاس لازماً زندگی ہونی چاہیے، انہیں لازماً بادشاہی کی تربیت قبول کرنی چاہیے اور اپنی زندگی کےمزاج میں تبدیلیوں کی پیروی کرنی چاہیے۔ خدا کا بادشاہی کے لوگوں سے یہی تقاضا ہے۔

بادشاہی کے لوگوں کے لیے خدا کے تقاضے درج ذیل ہیں:

1۔ انہیں خدا کے احکامات لازماً قبول کرنے چاہئیں۔ یعنی، انہیں خدا کے آخری ایام کے کام کے دوران بولے گئے تمام الفاظ لازماً قبول کرنا چاہئییں۔

2۔ انہیں لازماً بادشاہی کی تربیت میں داخل ہونا چاہیے۔

3۔ انہیں لازماً اپنے دلوں کو خدا کی طرف سے چھوئے جانے کی جستجو کرنی چاہیے۔ جب تیرا دل مکمل طور پر خدا کی طرف متوجہ ہو جائے گا، اور تیری روحانی زندگی معمول کے مطابق ہو گی، تو تُو آزادی کے عالم میں رہے گا، جس کا مطلب ہے کہ تُو خدا کی محبت کی نگہداشت اور حفاظت میں رہے گا۔ جب تُو صرف خدا کی نگہداشت اور حفاظت میں رہے گا تب ہی تُو خدا کا ہو گا۔

4۔ انہیں لازماً خدا کی طرف سے حاصل کیا جانا چاہیے۔

5۔ انہیں لازماً زمین پر خدا کی شان کا مظہر بننا چاہیے۔

یہ پانچ نکات تمھارے لیے میرے احکامات ہیں۔ میرا کلام اہل خدا سے کہا جاتا ہے اور اگر تُو یہ احکامات قبول کرنے کو تیار نہیں ہے تو میں تجھے مجبور نہیں کروں گا – لیکن اگر تُو انہیں صحیح معنوں میں قبول کرے گا، تو پھر تُو خدا کی منشا پر عمل کرنے کے قابل ہو گا۔ آج تم خدا کے احکامات کو قبول کرنا شروع کر دیتے ہو اور بادشاہی کے لوگ بننے کے لیے درکار معیارات حاصل کرنے کی جستجو کرتے ہو۔ یہ داخلے کا پہلا قدم ہے۔ اگر تُو خدا کی مرضی پر پوری طرح عمل کرنا چاہتا ہے تو پھر تجھے یہ پانچوں احکامات لازماً ماننے ہوں گے اوراگر تُو انھیں حاصل کرنے میں کامیاب ہو جائے گا تو تُو خدا کے دل کی پیروی کرے گا اور یقیناً خدا تیرا بہت اچھا استعمال کرے گا۔ آج جو چیز اہم ہے وہ بادشاہی کی تربیت میں داخل ہونا ہے۔ بادشاہی کی تربیت میں داخل ہونے میں روحانی زندگی شامل ہے۔ پہلے، روحانی زندگی کے بارے میں کوئی بات نہیں کی جاتی تھی لیکن آج، جب تُو بادشاہی کی تربیت میں داخل ہونا شروع کرتا ہے تو تُو باضابطہ طور پر روحانی زندگی میں داخل ہو جاتا ہے۔

روحانی زندگی کس طرح کی زندگی ہے؟ روحانی زندگی وہ ہے جس میں تیرا دل مکمل طور پر خدا کی طرف متوجہ ہو چکا ہوتا ہے اور خدا کی محبت کا خیال رکھنے کے قابل ہوتا ہے۔ یہ وہ ہے جس میں تُو خدا کے کلام میں جیتا ہے، اور تیرے دل میں اور کچھ نہیں رہتا، اور آج تُو خدا کی مشیت سمجھنے کے قابل ہے، اور آج روح القدس کی روشنی سے ہدایت پا رہا ہے تاکہ اپنا فرض پورا کرے۔ انسان اور خدا کے درمیان ایسی زندگی روحانی زندگی ہے۔ اگر تُو آج کی روشنی کی پیروی کرنے سے قاصر ہے تو خدا کے ساتھ تیرے تعلقات میں ایک فاصلہ آ گیا ہے – حتیٰ کہ ہوسکتا ہے کہ یہ منقطع بھی ہو گیا ہو – اور تُو ایک معمول کی روحانی زندگی سے محروم ہو۔ خدا کے ساتھ ایک معمول کا تعلق آج خدا کا کلام قبول کرنے کی بنیاد پر قائم کیا گیا ہے۔ کیا تیری روحانی زندگی حسب معمول ہے؟ کیا تیرا خدا کے ساتھ معمول کا رشتہ ہے؟ کیا تُوایسا شخص ہے جو روح القدس کے کام کی پیروی کرتا ہے؟ اگرآج تُوروح القدس کی روشنی کی پیروی کرنے کے قابل ہےاور خدا کے کلام کے اندر اس کی منشا سمجھ سکتا ہے اوراس کلام میں داخل ہو سکتا ہے، تو پھر تُو وہ شخص ہے جو روح القدس کے دھارے کی پیروی کرتا ہے۔ اگر تُو روح القدس کے دھارے کی پیروی نہیں کرتا تو تُو بلاشبہ وہ شخص ہے جو سچائی کی پیروی نہیں کرتا۔ روح القدس کے پاس ان لوگوں کے اندر کام کرنے کا کوئی موقع نہیں ہے جن میں خود کو بہتر بنانے کی کوئی خواہش نہیں ہے، اور اس کے نتیجے میں، ایسے لوگ کبھی بھی اپنی طاقت طلب کرنے کے قابل نہیں ہوتے اور ہمیشہ غیر فعال رہتے ہیں۔ آج کیا تُو روح القدس کے دھارے کی پیروی کرتا ہے؟ کیا تُو روح القدس کے دھارے میں شامل ہے؟ کیا تُو غیر فعال حالت سے نکل آیا ہے؟ وہ تمام لوگ جو خدا کے کلام پر ایمان رکھتے ہیں، جو خدا کے کام کو بنیاد سمجھتے ہیں اور آج روح القدس کی روشنی کی پیروی کرتے ہیں – وہ سب روح القدس کے دھارے میں ہیں۔ اگرتجھے یقین ہے کہ خدا کا کلام واضح طور پر سچا اور درست ہے اور اگر تُو خدا کے کلام پر ایمان رکھتا ہے چاہے وہ کچھ بھی کہے، تو پھر تُو وہ ہے جو خدا کے کام میں داخل ہونے کے لیے کوشاں ہے، اور اس طرح تُو خدا کی مرضی پوری کرتا ہے۔

روح القدس کے دھارے میں داخل ہونے کے لیے تیرا خدا کے ساتھ معمول کا رشتہ ہونا ضروری ہے، اور تجھے پہلے اپنے تئیں اپنی غیر فعال حالت سے نجاتا حاصل کرنی چاہیے۔ بعض لوگ ہمیشہ ہجوم کی پیروی کرتے ہیں، اور ان کے دل خدا سے بہت دور بھٹک جاتے ہیں؛ ایسے لوگوں کو اپنے تئیں بہتر بنانے کی کوئی خواہش نہیں ہوتی، اور وہ جن معیارات کی پیروی کرتے ہیں وہ بہت کم درجے کے ہوتے ہیں۔ صرف خدا سے محبت کرنے اور خدا کی طرف سے حاصل کیے جانے کی پیروی ہی خدا کی مرضی ہے۔ ایسے لوگ بھی ہیں جو صرف خدا کی محبت کا بدلہ اتارنے کے لیے اپنا ضمیر استعمال کرتے ہیں، لیکن اس سے خدا کی مرضی پوری نہیں ہو سکتی؛ تُو جتنے اعلیٰ معیار کی پیروی کرے گا، اتنا ہی یہ خدا کی منشا کےساتھ ہم آہنگ ہو گا۔ جیسے کہ کوئی شخص جو کہ نارمل ہو، اور وہ خدا سے محبت کی پیروی کرے، تو خدا کے لوگوں میں سے ایک بننے کے لیے بادشاہی میں داخل ہونا تمھارا حقیقی مستقبل ہے، اور ایک ایسی زندگی جو انتہائی بیش قدر اوراہمیت کی حامل ہے؛ تم سے زیادہ کوئی فضل یافتہ نہیں ہے۔ میں یہ کیوں کہتا ہوں؟ کیونکہ جو لوگ خدا پر ایمان نہیں رکھتے وہ جسم کے لیے جیتے ہیں اور وہ شیطان کے لیے جیتے ہیں لیکن آج تم خدا کے لیے جیتے ہو اور خدا کی منشا پوری کرنے کے لیے زندگی گزارتے ہو۔ اسی وجہ سے میں کہتا ہوں کہ تمھاری زندگیاں انتہائی اہمیت کی حامل ہیں۔ صرف لوگوں کا یہ گروہ، جسے خدا نے منتخب کیا ہے، انتہائی اہمیت کی زندگی گزارنے کے قابل ہے: زمین پر کوئی دوسرا ایسی قدر والی اورمعنی خیز زندگی گزارنے کے قابل نہیں ہے۔ کیونکہ تمھیں خدا نے منتخب کیا ہے اور خدا نے ہی تمہیں اوہر اٹھایا ہے اور مزید برآں، خدا کی تم سے محبت کی وجہ سے تم نے سچی زندگی سمجھ لی ہے اور جانتے ہو کہ ایسی زندگی کیسے گزارنی ہے جو انتہائی قدر کی حامل ہے۔ اس کی وجہ یہ نہیں ہے کہ تمھاری جستجو اچھی ہے بلکہ خدا کے فضل کی وجہ سے ہے؛ یہ خدا ہی تھا جس نے تمھاری روح کی آنکھیں کھولیں اور یہ خدا کی روح تھی جس نے تمھارا دل چھو لیا اور تمھیں اس کے سامنے آنے کے لیے خوش بختی دی۔ اگر روحِ خدا نے تمھیں آگہی نہ دی ہوتی تو تم خدا کے بارے میں کیا پیارا ہے دیکھنے سے قاصر ہو جاتے اور نہ ہی تمھارے لیے خدا سے محبت کرنا ممکن ہوتا۔ یہ کُلی طورپرصرف اس وجہ سے ہے کہ روحِ خدا نے لوگوں کے دلوں کو چھو لیا ہے کہ ان کے دل خدا کی طرف متوجہ ہو گئے ہیں۔ بعض اوقات جب تم خدا کے کلام سے مستفیذ ہو رہے ہوتے ہو تو تمھاری روح کو چھُو لیا جاتا ہے، اورتم محسوس کرتے ہو کہ تم خدا سے محبت کیے بغیر نہیں رہ سکتے، کہ تمھارے اندر بڑی طاقت ہے اور یہ کہ ایسی کوئی چیز نہیں ہے جسے تم ایک طرف کر کے نہیں رکھ سکتے۔ اگر تُو ایسا محسوس کرتا ہے تو تجھے روحِ خدا نے چھو لیا ہے اور تیرا دل مکمل طور پر خدا کی طرف متوجہ ہو چکا ہے اور تُو خدا سے دعا کرے گا اور کہے گا: "اے خدا! ہمارا مقدر حقیقتاً تیری جانب سے پہلے سے ہی طے شدہ ہے اورہم تیرے منتخب کردہ ہیں۔ تیری شان مجھے فخر دیتی ہے اور میرے لیے تیرے لوگوں میں سے ایک ہونا دلکش محسوس ہوتا ہے۔ میں تیری مرضی پوری کرنے کے لیے کچھ بھی خرچ کروں گا اورکچھ بھی دوں گا اور اپنے تمام سال اور زندگی بھر کی کوششیں تیرے لیے وقف کردوں گا۔" جب تو اس طرح مناجات کرے گا توتیرے دل میں خدا کی طرف نہ ختم ہونے والی محبت اورسچی اطاعت ہوگی۔ کیا تجھے کبھی اس طرح کا تجربہ ہوا ہے؟ اگر لوگوں کو اکثر خدا کی روح چھُو لیتی ہے تو پھر وہ اپنی دعاؤں میں خاص طور پر خدا کے لیے اپنے تئیں وقف کرنے کو تیار ہوتے ہیں: "اے خدا! میں تیرے جلال کا دن دیکھنا چاہتا ہوں اور میں تیرے لیے جینا چاہتا ہوں – تیرے لیے زندہ رہنے سے بڑھ کر کوئی چیز قابل قدر یا بامعنی نہیں ہے اور مجھے شیطان اورجسم کے لیے جینے کی ذرا سی بھی تمنا نہیں ہے۔ تُو مجھے آج اپنے لیے جینے کے قابل بنا کر مجھے اوپر اٹھا۔" جب تُو نے اس طرح مناجات کی تو تجھے یہ محسوس ہو گا کہ تُو خدا کو اپنا دل دینے کے سوا کچھ نہیں کر سکتا اورتجھے لازماً خدا کو حاصل کرنا چاہیے، اور تُو زندہ رہتے ہوئے خدا کو حاصل کیے بغیر مرنے سے نفرت کرے گا۔ ایسی دعا مانگنے کے بعد تیرے اندر ایک لازوال طاقت ہو گی اور تجھے معلوم نہیں ہو گا کہ یہ کہاں سے آتی ہے؛ تیرے دل میں لامحدود طاقت ہوگی اور تجھے احساس ہوگا کہ خدا بہت پیارا ہے اور وہ محبت کرنے کے لائق ہے۔ یہ وہ وقت ہے جب خدا نے تجھے چھُوا ہو گا۔ وہ سب لوگ جن کو ایسا تجربہ ہوا ہے ان سب کو خدا نے چھوا ہے۔ جو لوگ اکثر خدا کی طرف سے چھُوئے جاتے ہیں، ان کی زندگی میں تبدیلیاں رونما ہوتی ہیں، وہ اپنا عزم کرنے کے قابل ہوتے ہیں اور خدا کو مکمل طور پرحاصل کرنے کے لیے آمادہ ہوتے ہیں، ان کے دلوں میں خدا سے محبت زیادہ مضبوط ہوتی ہے، ان کے دل مکمل طور پر خدا کی طرف متوجہ ہو چکے ہوتے ہیں، وہ خاندان، دنیا، الجھنوں یا اپنے مستقبل کی کوئی پروا نہیں کرتےاوروہ زندگی بھر کی کوششیں خدا کے لیے وقف کرنے پر آمادہ ہوتے ہیں۔ وہ سب لوگ جنھیں روحِ خدا چھو لیتی ہے، وہ لوگ ہیں جو سچائی کی جستجو کرتے ہیں اور جو خدا کی طرف سے کامل بنائے جانے کی امید رکھتے ہیں۔

کیا تُو نے اپنا دل خدا کی طرف متوجہ کر لیا ہے؟ کیا تیرا دل روحِ خدا نے چھو لیا ہے؟ اگر تجھے ایسا تجربہ کبھی نہیں ہوا اور اگر تُو نے کبھی اس طرح کی مناجات نہیں کی، تو اس سے ظاہر ہوتا ہے کہ تیرے دل میں خدا کی کوئی جگہ نہیں ہے۔ وہ سب لوگ جنھیں روحِ خدا کی راہنمائی حاصل ہے اور جنہیں روحِ خدا نے چھو لیا ہے، وہ خدا کے کام کے تصرف میں ہیں جس سے ظاہر ہوتا ہے کہ خدا کا کلام اور خدا کی محبت ان کے اندر جڑ پکڑ چکی ہے۔ بعض لوگ کہتے ہیں کہ: "میں اپنی دعاؤں میں تیرے جیسی دل جمعی نہیں رکھتا، اور نہ ہی خدا کی طرف سے مجھے اس طرح چھوا جاتا ہے؛ بعض اوقات – جب میں مراقبہ کرتا ہوں اور دعا کرتا ہوں – تو مجھے لگتا ہے کہ خدا پیارا ہے اور میرا دل خدا کی طرف سے چھو لیا جاتا ہے۔" انسان کے دل سے زیادہ اہم کچھ نہیں ہے۔ جب تیرا دل خدا کی طرف متوجہ ہو جائے گا تو تیری پوری ہستی خدا کی طرف متوجہ ہو جائے گی اور اس وقت تیرا دل روحِ خدا کی طرف سے چھو لیا گیا ہو گا۔ تم میں سے زیادہ تر کو ایسا تجربہ ہو چکا ہے – یہ صرف اتنا ہے کہ تمھارے تجربات کی گہرائیاں ایک جیسی نہیں ہیں۔ کچھ لوگ کہتے ہیں: "میں دعا کے بہت سے کلمات نہیں کہتا، میں صرف دوسروں کے رازونیاز سنتا ہوں اور میرے اندر طاقت بڑھ جاتی ہے۔" اس سے پتہ چلتا ہے کہ تجھے خدا نے اندر سے چھو لیا ہے۔ جن لوگوں کو خدا نے اندر سے چھوا ہے وہ دوسروں کے رازونیاز سنتے ہی متاثر ہو جاتے ہیں؛ اگر کسی شخص کا دل متاثر کن الفاظ سنتے وقت بالکل غیر متحرک رہے تو اس سے ثابت ہوتا ہے کہ روح القدس کا کام ان کے اندر نہیں ہے۔ ان کے اندر کوئی تڑپ نہیں ہوتی ہے جس سے ثابت ہوتا ہے کہ ان کا کوئی عزم نہیں ہے اور اس طرح وہ روح القدس کے کام سے محروم ہیں۔ اگر کسی شخص کو خدا نے چھوا ہے تو جب وہ خدا کا کلام سنیں گے تو ان کا رد عمل ہو گا؛ اگر انہیں خدا نے نہیں چھوا ہو گا تو وہ خدا کے کلام میں مشغول نہیں ہوئے ہوں گے، ان کا اس سے کوئی تعلق نہیں ہو گا اور وہ آگہی پانے سے قاصر ہوں گے۔ جن لوگوں نے خدا کا کلام سنا ہے اور ان کا کوئی رد عمل نہیں تھا تو یہ وہ لوگ ہیں جنہیں خدا نے نہیں چھوا ہے – یہ وہ لوگ ہیں جو روح القدس کے کام سے محروم ہیں۔ جو لوگ نئی روشنی کو قبول کرنے کے قابل ہیں ان سب کو چھوا گیا ہے اور روح القدس کے کام کے تصرف میں ہیں۔

اپنی جانچ کرو:

1۔ کیا تُو روح القدس کے موجودہ کام کے بیچ میں ہے؟

2۔ کیا تیرا دل خدا کی طرف متوجہ ہوا ہے؟ کیا تجھے خدا نے چھوا ہے؟

3۔ کیا خدا کی باتیں تیرے اندر جڑ پکڑ چکی ہیں؟

4۔ کیا تیرا عمل خدا کے تقاضوں کی بنیاد پر قائم ہے؟

5۔ کیا تُو روح القدس کے موجودہ نور کی رہنمائی میں رہتا ہے؟

6۔ کیا تیرے دل پر پرانے تصورات کی حکمرانی ہے یا آج اس پر خدا کے کلام کی حکمرانی ہے؟

یہ کلام سن کر تمھارے اندر کیا رد عمل ہے؟ ان تمام سالوں کے دوران یقین کرنے کے بعد، کیا تمھارے پاس خدا کا کلام تمھاری زندگی کے طور پر ہے؟ کیا تیرے سابقہ بدعنوان مزاج میں کوئی تبدیلی آئی ہے؟ کیا تو آج خدا کے کلام کے مطابق جانتا ہے کہ زندگی کا ہونا کیا ہے اور زندگی کے بغیر ہونا کیا ہے؟ کیا یہ تم پر واضح ہے؟ خدا کے اتباع کی ایک بنیادی اہمیت یہ ہے کہ ہر چیز آج خُدا کے کلام کے مطابق ہونی چاہیے۔ خواہ تُو زندگی میں وارد ہونے کی جستجو میں ہو یا خدا کی رضا کی تکمیل کر رہا ہو آج سب کا محور خُدا کا کلام ہونا چاہیے۔ اگر تُو جو راز و نیاز اور جستجو کرتا ہے، آج ان کا محور خُدا کا کلام نہیں ہے، تو تُو خُدا کے کلام سے بیگانہ ہے، اور روح القدس کے عمل سے مکمل طور پر محروم۔ خدا بس ایسے انسانوں کا خواست گار ہے جو اس کے نقش قدم کی پیروی کرتے ہوں۔ تُو پہلے خواہ کتنی ہی عمدگی اور خلوص سے فہم رکھتا ہو، یہ خُدا کی منشا نہیں ہے، اور اگر ایسی چیزوں سے دست بردار نہیں ہو سکتا، تو وہ تیرے مستقبل میں قدم رکھنے میں زبردست رکاوٹ بنیں گی۔ وہ سب لوگ جو روح القدس کے نورِ حاضر کی پیروی کے اہل ہیں، وہ خوش بخت ہیں۔ سابقہ ادوار کے لوگوں نے بھی خُدا کے نقش قدم کی پیروی کی تھی، اس کے باوجود وہ اس کی آج تک پیروی نہیں کرسکے، یہ آخری دور کے لوگوں کی خوش بختی ہے۔ جو لوگ روح القدس کے موجودہ کام کی پیروی کرسکتے ہیں، اور جو خُدا کے نقش قدم کی اس طرح پیروی کے قابل ہیں، کہ خُدا جس طرف ان کی رہنمائی کرے، وہ اس کی پیروی کریں۔ یہی وہ لوگ ہیں جن پر خُدا کا فضل ہوتا ہے۔ جو لوگ روح القدس کے موجودہ کام کی پیروی نہیں کرتے، وہ خُدا کے کلام کی کار گزاری میں داخل نہیں ہوئے ہیں، اور وہ چاہے کتنا بھی کام کریں، یا وہ کتنے بھی سخت مصائب سہیں، یا وہ چاہے جتنی بھی بھاگ دوڑ کریں، اس میں سے کچھ بھی خُدا کے لیے معنی نہیں رکھتا، اور وہ ان کی توصیف نہیں کرے گا۔ آج جو لوگ خدا کے موجودہ کلام پر عمل پیرا ہیں وہ سب روح القدس کے دھارے میں ہیں؛ جو لوگ آج خدا کے کلام سے اجنبی ہیں وہ روح القدس کے دھارے سے باہر ہیں اور ایسے لوگوں کی خدا کی طرف سے توصیف نہیں کی جاتی۔ روح القدس کے موجودہ الفاظ سے لاتعلق خدمت وہ خدمت ہے جو جسم اور تصورات پر مبنی ہے اور اس کا خدا کی منشا کے مطابق ہونا ناممکن ہے۔ اگر لوگ مذہبی تصورات کے درمیان جیتے ہیں تو وہ کوئی بھی ایسا کام کرنے سے قاصر ہوتے ہیں جو خدا کی منشا کے مطابق ہو، اور اگرچہ وہ خدا کی خدمت کرتے ہیں لیکن وہ اپنے تصورات اور گمانوں کے مابین خدمت کرتے ہیں اور خدا کی مرضی کے مطابق خدمت کرنے سے بالکل قاصر ہیں۔ جو لوگ روح القدس کے کام پر چلنے سے قاصر ہیں وہ خدا کی مرضی کو نہیں سمجھتے اور جو لوگ خدا کی مرضی کو نہیں سمجھتے وہ خدا کی خدمت نہیں کر سکتے۔ خدا اپنے دل کے مطابق خدمت چاہتا ہے؛ وہ ایسی خدمت نہیں چاہتا جو تصورات اور جسم کی ہو۔ اگر لوگ روح القدس کے کام کے اقدامات پر عمل کرنے سے قاصر ہیں تو وہ تصورات میں بسے رہتے ہیں۔ ایسے لوگوں کی خدمت خلل اور رکاوٹ ڈالتی ہے اور ایسی خدمت خدا کے برعکس چلتی ہے۔ پس جو لوگ خدا کے نقش قدم پر چلنے سے قاصر ہیں وہ خدا کی خدمت کرنے سے قاصر ہیں؛ جو لوگ خدا کے نقش قدم پر چلنے سے قاصر ہیں وہ یقیناً خدا کی مخالفت کرتے ہیں اور خدا سے ہم آہنگ ہونے سے قاصر ہیں۔ "روح القدس کے عمل کی پیروی" کا مطلب آج خدا کی مشیّت کو سمجھنا، خدا کی موجودہ ضروریات کے تناظر میں اقدام کرنا، آج کے خدا کی اتباع اور پیروی کرنے کے قابل ہونا اور خُدا کے تازہ ترین فرمودات کے مطابق وارد ہونا ہے۔ صرف یہی وہ شخص ہے جو روح القدس کے عمل کی پیروی کرتا ہے اور روح القدس کے دھارے میں ہے۔ ایسے لوگ نہ صرف خدا کی توصیف حاصل کرنے اور خدا کے دیدار کے قابل ہیں، بلکہ خدا کے تازہ ترین اعمال کی بدولت خدا کا مزاج بھی جان سکتے ہیں اوراس کے تازہ ترین کام سے انسانی تصورات اور نافرمانی، اور انسان کی فطرت اور جوہر کو جان سکتے ہیں؛ مزید برآں، وہ اپنی خدمت کے دوران اپنے مزاج میں بتدریج تبدیلی کے حصول کے قابل ہو سکتے ہیں۔ صرف یہی لوگ ایسے ہیں جو خدا کو پانے میں کامیاب ہیں، اور جو واقعی سچا طریقہ پا چکے ہیں۔ جو لوگ روح القدس کے کام کے ذریعے نکال دیے گیے ہیں یہ وہ لوگ ہیں جو خدا کے تازہ ترین کام کی پیروی کرنے سے قاصر ہیں اور جو خدا کے تازہ ترین کام سے بغاوت کرتے ہیں۔ ایسے لوگ کھل کر خدا کی مخالفت کرتے ہیں، اس لیے کہ خدا نے نیا کام کیا ہے اور کیونکہ خدا کی شبیہ ان کے تصورات کے مطابق نہیں ہے – اس کے نتیجے میں وہ کھلے عام خدا کی مخالفت کرتے ہیں اور خدا پر فیصلہ تھوپتے ہیں جس کے نتیجے میں خدا ان سے نفرت کرتا ہے اور انہیں مسترد کرتا ہے۔ خدا کے تازہ ترین کام کا علم رکھنا کوئی آسان بات نہیں ہے، لیکن اگر لوگوں کے پاس خدا کے کام کی اطاعت کرنے اور خدا کا کام تلاش کرنے کی تمنا ہو تو انہیں خدا کو دیکھنے کا موقع ملے گا اور انہیں روح القدس کی نئی رہنمائی حاصل کرنے کا موقع ملے گا۔ جو لوگ جان بوجھ کر خدا کے کام کی مخالفت کرتے ہیں وہ روح القدس کی آگہی یا خدا کی رہنمائی حاصل نہیں کر سکتے۔ اس طرح لوگوں کو خدا کا تازہ ترین کام حاصل ہو سکتا ہے یا نہیں اس کا انحصار خدا کے فضل پر ہے، یہ ان کی جستجو پر منحصر ہے اور یہ ان کے ارادوں پر منحصر ہے۔

جو لوگ روح القدس کے موجودہ اقوال کی تعمیل کرنے کے قابل ہیں وہ سب فضل یافتہ ہیں۔ اس سے کوئی فرق نہیں پڑتا کہ وہ پہلے کیسے ہوا کرتے تھے یا روح القدس ان کے اندر کس طرح کام کرتی تھی – وہ لوگ جنہوں نے خدا کا تازہ ترین کام حاصل کیا ہے وہ سب سے زیادہ فضل یافتہ ہیں اور جو آج اس کے تازہ ترین کام پر عمل کرنے سے قاصر ہیں ان کو نکال دیا جاتا ہے۔ خدا ان لوگوں کو چاہتا ہے جو لوگ نئی روشنی کو قبول کرنے کے قابل ہیں، اور وہ جو اس کا تازہ ترین کام قبول کرتے اور جانتے ہیں۔ یہ کیوں کہا جاتا ہے کہ تمھیں پاکیزہ کنواری ہونا چاہیے؟ ایک پاکیزہ کنواری ہی روح القدس کا کام تلاش کرنے اور نئی چیزیں سمجھنے کے قابل ہے، اور اس کے علاوہ، پرانے تصورات کو ایک طرف رکھنے اور آج خدا کے کام کی تعمیل کرنے کے قابل ہے۔ لوگوں کا یہ گروہ، جو آج کا نیا کام قبول کرتا ہے، اس کا تعین خدا کی جانب سے ادوار سے پہلے کیا گیا تھا، اور یہ لوگ سب سے زیادہ فضل یافتہ ہیں۔ تم براہ راست خدا کی آواز سنتے ہو اور خدا کے ظہور کا مشاہدہ کرتے ہو اور اس طرح پورے آسمان اور زمین اور زمانوں بھر میں تمھارے اس گروہ جیسا سب سے زیادہ فضل یافتہ کوئی نہیں رہا۔ یہ سب کچھ خدا کے کام کی وجہ سے ہے اور خدا کی پہلے سے طے کی گئی تقدیر اور انتخاب کی وجہ سے اور خدا کے فضل کی وجہ سے ہے؛ اگر خدا نے بات نہ کی ہوتی اور اپنا کلام نہ کہا ہوتا تو کیا تمھاری حالتیں آج کی طرح ہو سکتی تھیں؟ پس یہ شان اور تعریف سب کچھ خدا کے لیے ہونی چاہیے، کیونکہ یہ سب اس لیے ہے کہ خدا تمھیں بلند کرتا ہے۔ یہ چیزیں ذہن میں رکھتے ہوئے، کیا تو اب بھی غیر فعال ہو سکتا ہے؟ کیا تیری طاقت اب بھی بلند ہونے سے قاصر ہو سکتی ہے؟

 جیسا کہ تُو خدا کے کلام کے انصاف، سزا، مار اور تطہیر قبول کرنے کے قابل ہے اور اس کے علاوہ خدا کے احکامات قبول کرنے کے قابل ہے، جو خدا نے زمانوں سے پہلے مقدر کر رکھے تھے، اس لیے جب تمھاری سزا دی جائے تو تمھیں زیادہ رنجیدہ نہیں ہونا چاہیے۔ جو کام تم میں ہو چکا ہے اور جو نعمتیں تمھیں عطا کی گئی ہیں وہ تم سے کوئی نہیں لے سکتا اور جو کچھ تمھیں دیا گیا ہے اسے کوئی نہیں چھین سکتا۔ مذہبی لوگ تم سے کوئی موازنہ کرنا برداشت نہیں کرسکتے۔ تم انجیل کی بڑی مہارت کے حامل نہیں ہو اور مذہبی نظریہ سے لیس نہیں ہو، لیکن چونکہ خدا نے تمھارے اندر کام کیا ہے، اس لیے تم نے زمانوں بھر میں کسی سے بھی زیادہ حاصل کیا ہے – اور اس طرح یہ تمھاری سب سے بڑی نعمت ہے۔ اس کی وجہ سے تمھیں خدا کے لیے اور بھی زیادہ وقف ہونا چاہیے اور خدا کے ساتھ اس سے بھی زیادہ وفادار ہونا چاہیے۔ کیونکہ خدا تمھیں بلند کرتا ہے، تمھیں اپنی کوششوں کو لازماً مزید تقویت دینی چاہیے اور خدا کے احکامات کو قبول کرنے کے لیے اپنی حیثیت تیار کرنی چاہیے۔ تمھیں اس جگہ پرثابت قدمی سے قائم رہنا چاہیے جو خدا نے تمھیں دی ہے، خدا کے لوگوں میں سے ایک بننے کی جستجو کرو، بادشاہی کی تربیت قبول کرو، تم خدا کے طرف سے حاصل کیے جاؤ اور بالآخر خدا کی ایک شاندار گواہی بن جاؤ۔ کیا تم ان عزائم کے حامل ہو؟ اگر تم ایسے عزائم کے حامل ہو تو بالآخر تمھارا خدا کی طرف سے حاصل کیا جانا یقینی ہے، اور خدا کے لیے تم ایک شاندار گواہی بن جاؤ گے۔ تمھیں سمجھنا چاہیے کہ تمھارا اہم فریضہ خدا کی جانب سے حاصل کیا جانا ہے اور خدا کی ایک شاندار گواہی بن جانا ہے۔ یہ خدا کی مرضی ہے۔

آج روح القدس کے الفاظ روح القدس کے کام کی حرکیات ہیں اور روح القدس کی اس دور میں انسان کی مسلسل آگہی روح القدس کے کام کا رجحان ہے۔ اور آج روح القدس کے کام میں کیا رجحان ہے؟ یہ آج خدا کے کام، اور ایک معمول کی روحانی زندگی میں لوگوں کی قیادت ہے۔ ایک معمول کی روحانی زندگی میں داخل ہونے کے کئی مراحل ہیں:

1۔ سب سے پہلے تجھے خدا کی باتوں میں اپنا دل لگانا چاہیے۔ تجھے لازماً خدا کے ماضی کے کلام کی پیروی نہیں کرنی چاہیے اور نہ ہی اس کا مطالعہ کرنا چاہیے اور نہ ہی اس کا موازنہ آج کے کلام سے کرنا چاہیے۔ اس کی بجائے، تمھیں اپنا دل مکمل طور پر خدا کے موجودہ کلام میں لگانا چاہیے۔ اگر ایسے لوگ موجود ہیں جو اب بھی خدا کا ماضی کا کلام، روحانی کتابیں یا منادی کی دیگر شرحیں پڑھنا چاہتے ہیں اور جو آج روح القدس کے الفاظ پر عمل نہیں کرتے تو وہ لوگوں میں سب سے زیادہ بے وقوف ہیں؛ خدا ایسے لوگوں سے نفرت کرتا ہے۔ اگر تُو آج روح القدس کی روشنی قبول کرنے کو تیار ہے، تو خدا کے آج کے کلام میں اپنا دل مکمل طور پر کھپا دو۔ یہ پہلی چیز ہے جو تجھے لازماً حاصل کرنی چاہیے۔

2 تجھے لازماً، آج خدا کی طرف سے بولے گئے الفاظ کی بنیاد پر مناجات کرنی چاہیے، خدا کے کلام میں داخل ہونا اور خدا کے ساتھ رازونیاز کرنا چاہیے اور خدا کے سامنے اپنا عہد و پیمان کرنا چاہیے ان معیارات کو قائم کرتے ہوئے جن کے حصول کی تُو کوشش کرنا چاہتا ہے۔

3۔ آج روح القدس کے کام کی بنیاد پر تمھیں لازماً سچائی میں ٹھوس داخلے کی کوشش کرنی چاہیے۔ ماضی کے فرسودہ اقوال اور نظریات پر قائم نہ رہو۔

4۔ تمھیں لازماً روح القدس سے چھوئے جانے اور خدا کے کلام میں داخل ہونے کی کوشش کرنی چاہیے۔

5۔ تمھیں لازماً، روح القدس کے اس راستے میں داخل ہونے کی جستجو کرنی چاہیے جس پروہ آج چلا ہے۔

اور تم روح القدس سے کیسے چھوئے جانے کی جستجو کرتے ہو؟ اہم بات یہ ہے کہ خدا کے موجودہ کلام میں زندگی بسر کی جائے اور خدا کے تقاضوں کی بنیاد پر مناجات کی جائے۔ اس طرح مناجات کرنے کے بعد یقیناً روح القدس تجھے چھولے گا۔ اگر تو آج خدا کے بولے ہوئے الفاظ کی بنیاد کے ساتھ جستجو نہیں کرتا تو یہ بے فائدہ ہے۔ تجھے دعا کرنا اور کہنا چاہیے: "اے خدا! میں تیری مخالفت کرتا ہوں اور میں تیرا بہت زیادہ مقروض ہوں؛ میں اتنا نافرمان ہوں اور تجھے کبھی راضی نہیں کر سکا۔ اے خدا، میں چاہتا ہوں کہ تُو مجھے بچا لے، میں بالکل آخر تک تیری خدمت کرنا چاہتا ہوں، میں تیرے لیے مرنا چاہتا ہوں۔ تو میری عدالت کر اور مجھے سزا دے، مجھے کوئی شکایات نہیں ہیں؛ میں تیری مخالفت کرتا ہوں اور میں مرنے کا مستحق ہوں، تاکہ میری موت میں سب لوگ تیرا راست باز مزاج دیکھ پائیں۔" جب تُو اپنے دل کے اندر سے اس طرح مناجات کرے گا تو خدا تجھے سن لے گا اور تجھے ہدایت دے گا؛ اگر آج تُو روح القدس کے کلام کی بنیاد پر مناجات نہیں کرے گا تو پھر روح القدس کے تجھے چھونے کا کوئی امکان نہیں ہے۔ اگر تُو خدا کی منشا کے مطابق مناجات کرے گا اور اس کے مطابق جو آج خدا کرنا چاہتا ہے تو تُو کہے گا: "اے خدا! میں تیرے احکامات قبول کرنا چاہتا ہوں اور تیرے احکامات کے ساتھ وفادار رہنا چاہتا ہوں، اور میں اپنی پوری زندگی تیری عظمت کے لیے وقف کرنے کو تیار ہوں، تاکہ میں جو کچھ بھی کروں وہ خدا کے لوگوں کے معیار تک پہنچ سکے۔ میرا دل تیری طرف سے چھوا جائے۔ میں چاہتا ہوں کہ تیری روح مجھے ہمیشہ آگہی عطا کرے، میں جو کچھ بھی کروں وہ شیطان کو ذلیل کرے، تاکہ میں آخرکار تیری طرف سے حاصل کیا جاؤں۔" اگر تو اس طریقے مناجات کرے، ایسے طریقے سے جو خدا کی منشا کے گرد مرکوز ہو، تو پھر روح القدس لازمی طور پر تجھ میں کام کرے گی۔ اس سے کوئی فرق نہیں پڑتا کہ تیری مناجاتوں کے الفاظ کتنے ہیں – کلیدی بات یہ ہے کہ آیا تو خدا کی منشا سمجھتا ہے یا نہیں۔ تم سب کو مندرجہ ذیل تجربہ ہوا ہو گا: بعض اوقات کسی مجلس میں مناجات کرتے وقت روح القدس کے کام کی سرگرمیاں اپنے عروج پر پہنچ جاتی ہیں، جس کی وجہ سے ہر کسی کی طاقت بلند ہو جاتی ہے۔ بعض لوگ مناجات کرتے ہوئے بری طرح چلاتے اور آنسو بہاتے ہیں، خدا کے سامنے ندامت سے مغلوب ہو جاتے ہیں اور کچھ لوگ اپنے عزم کا اظہار کرتے ہیں اور عہد کرتے ہیں۔ روح القدس کے کام سے حاصل ہونے والا اثر ایسا ہی ہے۔ آج یہ بہت اہم ہے کہ تمام لوگ خدا کے کلام میں اپنے دل مکمل طور پر لگا دیں۔ اس کلام پر توجہ نہ دیں جو پہلے بیان ہوا تھا؛ اگر تُو پہلے آنے والی چیزوں کو اب بھی تھامے رہے گا تو روح القدس تیرے اندر کام نہیں کرے گا۔ کیا تُو دیکھتا ہے کہ یہ کتنا اہم ہے؟

کیا تم، وہ راستہ جانتے ہو جس پر روح القدس آج چلا تھا؟ مندرجہ بالا متعدد نکات وہ ہیں جو آج اور مستقبل میں روح القدس کے ذریعہ پورے کیے جائیں گے؛ یہی وہ راستہ ہے جو روح القدس نے اختیار کیا ہے اور وہ داخلہ جس کی انسان کو جستجو کرنی چاہیے۔ زندگی میں اپنے داخل ہونے میں تمہیں کم از کم اپنا دل خدا کے کلام میں لگانا چاہیے اور خدا کے کلام کا انصاف اور سزا قبول کرنے کے قابل ہونا چاہیے؛ تمھارا دل لازماً خدا کے لیے تڑپنا چاہیے، تمھیں سچائی اور خدا کے مطلوبہ مقاصد میں ٹھوس داخلے کی جستجو کرنی چاہیے۔ جب تو اس قوت کا حامل ہو جائے گا تو اس سے ظاہر ہو گا کہ تجھے خدا نے چھوا ہے اور تیرا دل خدا کی طرف رجوع کرنے لگا ہے۔

زندگی میں داخلے کا پہلا قدم یہ ہے کہ اپنا دل خدا کے کلام میں مکمل طور پر لگا دو اور دوسرا قدم روح القدس کے چھونے کو قبول کرنا ہے۔ روح القدس کی طرف سے چھوئے جانے سے کیا اثر حاصل ہونا ہے؟ اس کا مقصد مزید گہری سچائی کے لیے تڑپنا، جستجوکرنا اور کھوج لگانا ہے اور خدا کے ساتھ مثبت انداز میں تعاون کرنے کے قابل ہونا ہے۔ آج تم خدا کے ساتھ تعاون کرتے ہو جس کا مطلب یہ ہے کہ تمھاری جستجو، تمھاری مناجات اور خدا کے کلام کے ساتھ تمھارے رازونیاز کا ایک مقصد ہے اور تم خدا کے تقاضوں کے مطابق اپنا فرض ادا کرتے ہو – صرف یہی خدا کے ساتھ تعاون کرنا ہے۔ اگر تم صرف خدا کو عمل کرنے دینے کی بات کرتے ہو، لیکن خود کوئی قدم نہیں اٹھاتے، نہ مناجات کرتے اور نہ جستجو کرتے ہو، تو کیا اسے تعاون کہا جا سکتا ہے؟ اگر تمھارے اندر تعاون کی کوئی رمق نہیں ہے، اور تم ایسے داخلے کے لیے تربیت سے محروم ہو جس کا کوئی مقصد ہے، تو تم تعاون نہیں کر رہے ہو۔ بعض لوگ کہتے ہیں: "ہر چیز کا انحصار خدا کی طرف سے پہلے سے مقرر کی گئی تقدیر پر ہے، یہ سب کچھ خدا نے خود کیا ہے؛ اگر خدا نے ایسا نہیں کیا تھا تو انسان یہ کیسے کر سکتا ہے؟" خدا کا کام معمول کی بات ہے اور ذرا سا بھی مافوق الفطرت نہیں اور یہ صرف تیری فعال جستجو کی بدولت ہے کہ روح القدس کام کرتا ہے، کیونکہ خدا انسان کو مجبور نہیں کرتا – تجھے لازماً خدا کو کام کرنے کا موقع دینا چاہیے، اور اگر تو جستجو نہیں کرتا یا داخل نہیں ہوتا، اور اگر تمھارے دل میں ذرا سی بھی تڑپ نہیں ہے، پھر خدا کے پاس کام کرنے کا کوئی موقع نہیں ہے۔ تم کس راستے سے خدا کی طرف سے چھوئے جانے کی کوشش کر سکتے ہو؟ مناجات، اور خدا کے قریب آنے کے ذریعے۔ لیکن سب سے اہم بات یہ ہے، کہ یاد رکھیں، کہ یہ لازماً خدا کے بولے ہوئے کلام کی بنیاد پر ہونا چاہیے۔ جب تجھے اکثر خدا کی طرف سے چھوا جاتا ہے تو تجھے جسم کا غلام نہیں بنایا جاتا: شوہر، بیوی، بچے اور پیسہ – وہ سب تجھے بیڑیاں ڈالنے سے قاصر ہیں، اور تو صرف سچائی کی جستجو کرنا اور خدا کے سامنے رہنا چاہتا ہے۔ اس وقت تُوایک ایسا شخص ہو گا جو آزادی کے عالم میں رہتا ہے۔


جن لوگوں کے مزاج تبدیل ہوئے ہیں، وہ وہی ہیں جو خدا کے کلام کی حقیقت میں داخل ہوگئے ہیں

انسان میں روح القدس کے راستے کا پہلا قدم، کسی بھی چیزسے پہلے، انسان کا دل لوگوں، واقعات، اور اشیاسے پرے کرنااور خدا کے کلام کی طرف کھینچنا ہے، جس کے نتیجے میں انسان کا دل یقین کرلیتا ہے کہ خدا کا کلام ہر شبہ سے بالاتر اور مکمل طور پر سچ ہے۔ اگر تُو خدا پر ایمان رکھتا ہے، تو اس کے کلام پر بھی لازماً تیرا ایمان ہونا چاہیے؛ اگر، خدا پر بہت سے برسوں کے ایمان کے بعد، تُو روح القدس کے اختیار کیے گئے راستے سے بے خبر رہا ہے، کیاتُو واقعی ایمان رکھتا ہے؟ ایک عامعام انسانی زندگی حاصل کرنے کے لیےـــایک عام انسانی زندگی جس کا خدا کے ساتھ معمول کا رشتہ ہو – آپ کو پہلے اس کے کلام پر یقین کرنا ہوگا۔ اگر تو نے لوگوں میں روح القدس کے کام کا پہلا قدم نہیں اٹھایا ہے تو تیرے پاس کوئی بنیاد نہیں ہے۔ اگر اصولوں کی سب سے چھوٹی بات بھی تیرے قابو سے باہر ہے تو تو آگے کی راہ پر کیسے چلے گا؟ جس راہ پر خدا انسان کو کامل بناتا ہے اس پر قدم رکھنے کا مطلب ہے کہ روح القدس کے موجودہ کام کی صحیح راہ پر قدم رکھنا۔ اس کا مطلب ہے کہ روح القدس کے ذریعے اختیار کردہ راستے پر قدم رکھنا۔ اس وقت، روح القدس کی طرف سے اختار کردہ راستہ خدا کا موجودہ کلام ہے۔ اس طرح، اگر لوگوں کو روح القدس کی راہ پر قدم رکھنا ہے، تو انھیں مجسم خدا کے موجودہ کلام کی لازمی اطاعت کرنی چاہیے، اور کھانا اور پینا چاہیے۔ جو کام وہ کرتا ہے وہ کلام کا کام ہے۔ سب کچھ اس کے کلام سے شروع ہوتا ہے، اور سب کچھ اس کے کلام پر، اس کے موجودہ کلام پراستوارہوتا ہے۔ چاہے انسان کا مجسم خدا کے بارے میں ایمان ہو، یا انسان کی طرف سے مجسم خدا کی معرفت، ہر ایک کو اس کے کلام پر زیادہ کوشش کرنے کی ضرورت ہے۔ اگر نہیں، تو لوگ کچھ بھی نہیں کر سکتے اوران کے پاس کچھ بھی نہیں چھوڑا جائے گا۔ صرف خدا کا کلام کھانے پینے کی بنیاد پر خدا کا کلام استوارکرنے سے، اور اس طرح اس کی معرفت پانے اور اسے مطمئن کرنے سے، لوگ آہستہ آہستہ خدا کے ساتھ معمول کا رشتہ استوار کر سکتے ہیں۔ انسان کے لیے خدا کے ساتھ اس کا کلام کھانے پینے اور اس پر عمل کرنے سے بہتر کوئی تعاون نہیں ہے۔ اس طرح کے عمل کے ذریعے وہ خدا کے لوگوں کے بارے میں اپنی گواہی پر ثابت قدمی سے قائم رہنے کے قابل ہوتے ہیں۔ جب لوگ خدا کے موجودہ کلام کا جوہر سمجھنے اور اس پر عمل کرنے کے قابل ہو جاتے ہیں، تو وہ روح القدس کی رہنمائی میں اس کی راہ پر زندگی گزارتے ہیں، اور خدا کےانسان کو کامل کرنے کے صحیح راستے پر قدم رکھتے ہیں۔ اس سے پہلے، لوگ محض خدا کے فضل کی جستجوکرکے، یا امن اور خوشی کی جستجو کی بدولت خدا کا کام حاصل کر سکتے تھے، لیکن اب چیزیں مختلف ہیں۔ مجسم خدا کے کلام کے بغیر، اس کے کلام کی حقیقت کے بغیر، لوگ خدا کی رضا حاصل نہیں کر سکتے اور سب خدا کی طرف سے نکال دیے جائیں گے۔ ایک معمول کی روحانی زندگی حاصل کرنے کے لیے، لوگوں کو پہلے خداکا کلام کھانا اور پینا چاہیے اور پھر اس پر عمل کرنا چاہیے اور پھر اس بنیاد پر خدا کے ساتھ معمول کا رشتہ قائم کرنا چاہیے۔ تُو کس طرح تعاون کرتا ہے؟ تُو خدا کے لوگوں کی گواہی پر کیسے ثابت قدم رہتا ہے؟ تُو خدا کے ساتھ معمول کا رشتہ کیسے استوار کرتا ہے؟

یہ کیسے دیکھا جائے کہ اپنی روزمرہ زندگی میں تیرا خدا کے ساتھ معمول کا تعلق ہے یا نہیں:

1۔ کیا تُو خدا کی اپنی گواہی پر ایمان رکھتا ہے؟

2۔ کیا تُو اپنے دل میں ایمان رکھتا ہو کہ خدا کے الفاظ سچے اور معتبرہیں؟

3۔ کیا تُو ایسا شخص ہے جو اس کے کلام پر عمل کرتا ہے؟

4۔ کیا تُو اس کے حکم کی پاسداری کرتا ہے؟ تُو اس کے حکم کی پاسداری کے لیے کیا کرتا ہے؟

5۔ کیا تُو وہ سب کچھ خدا کو مطمئن کرنے اور اس کا وفادار رہنے کے لیے کرتا ہے؟

اوپر دی گئی اشیاء کے ذریعے، تُو اس بات کا جائزہ لے سکتا ہے کہ آیا موجودہ مرحلے میں تیرا خدا کے ساتھ معمول کا رشتہ ہے۔

اگر تُو خدا کا حکم قبول کرنے کے قابل ہے، اس کا وعدہ قبول کرنے کے قابل ہے، اور روح القدس کی راہ پر چلنے کے قابل ہے، تو تُو خدا کی مرضی پر چل رہا ہے۔ تیرے اندر، کیا روح القدس کا راستہ واضح ہے؟ اس وقت، کیا تُو روح القدس کی راستے کے مطابق کام کرتا ہے؟ کیا تیرا دل خدا کی قربت کی طرف مائل ہوتا ہے؟ کیا تُو روح القدس کی تازہ ترین روشنی سے ہم قدم رہنا چاہتے ہے؟ کیا تُو چاہتا ہے کہ خدا تجھے اپنا لے؟ کیا تُو زمین پر خدا کے جلال کا مظہر بننا چاہتا ہے؟ کیا تُو وہ چیز حاصل کرنے کا ارادہ رکھتا ہے جو خدا تجھ سے چاہتا ہے؟ اگر، جب خدا کے کلمات بولے جاتے ہیں تو تیرے اندر تعاون کا عزم اور خدا کو راضی کرنے کا عزم موجود ہوتا ہے – اگر یہ تیری ذہنیت ہے – تو اس کا مطلب یہ ہے کہ خدا کا کلام تیرے دل میں ثمر آور ہوچکا ہے۔ اگر تجھ میں اس طرح کے عزم کی کمی ہے، اگر تیرے پاس جستجو کے لیے کوئی مقصد نہیں ہے، تو اس کا مطلب یہ ہے کہ تیرا دل خدا کی طرف سےمنتقل نہیں ہوا ہے۔

ایک مرتبہ جب لوگ بادشاہی کی تربیت میں باضابطہ طور پر شامل ہوجائیں، تو خدا کے ان سے تقاضے ایک بلند تر سطح تک بڑھ جاتے ہیں۔ یہ بلند تر تقاضے کس لحاظ سے دیکھے جا سکتے ہیں؟ پہلے کہا جاتا تھا کہ انسانوں میں زندگی نہیں ہوتی۔ آج، وہ زندگی کی جستجو میں ہیں، وہ خدا کے بندے بننے، خدا کی طرف سے حاصل کیے جانے، خدا کی طرف سے کامل کیے جانے کی جستجو کر رہے ہیں۔ کیا یہ ایک بلند تر سطح نہیں ہے؟ در حقیقت لوگوں سے کیے جانے خدا کے تقاضے پہلے سے زیادہ سادہ ہیں۔ لوگوں سے خدمت کرنے والے بننے یا مرنے کا تقاضا نہیں ہے۔ ان سے صرف یہ تقاضا ہے کہ وہ خدا کے بندے بنیں۔ کیا یہ آسان تر نہیں ہے؟ تم سب کو بس خداکے حضور اپنا دل پیش کرنا ہے اور اس کی رہنمائی کے آگے سرتسلیم خم کرنا ہے، اور ہر چیز ثمر آور ہوجائے گی۔ تجھے کیوں لگتا ہے کہ یہ اتنا مشکل ہے؟ زندگی میں داخل ہونے کی بات آج پہلے سے کہیں زیادہ واضح ہے۔ ماضی میں لوگ الجھن میں مبتلا تھے اور نہیں جانتے تھے کہ سچائی کی حقیقت کیا ہے۔ درحقیقت، وہ تمام لوگ جو خدا کاکلام سن کر رد عمل ظاہر کرتے ہیں، جنھیں روح القدس کی طرف سے آگہی اور روشنی ملتی ہے، اور جو خدا کے سامنے اس کی کاملیت حاصل کرتے ہیں اور ان کے مزاج میں تبدیلی لائی جاتی ہے، ایسے تمام لوگوں کو زندگی حاصل ہوتی ہے۔ خدازندہ انسان چاہتا ہے اور مُردہ اشیا نہیں، اور اگر تُو مُردہ ہے، تُو زندگی سے خالی ہے، اور خدا تجھ سے بات نہیں کرے گا، کُجا یہ کہ وہ تجھے اپنے بندوں میں سے ایک کے طور تجھے اٹھائے۔ چونکہ تم خدا کی طرف سے بلند کیے جاچکے ہو، اور اس کی طرف سے اتنی عظیم برکت حاصل کرچکے ہو، اس سے ظاہر ہوتا ہے کہ تم سب زندہ لوگ ہو اور زندہ لوگ خداکی طرف سے آتے ہیں۔

کسی کی زندگی کے مزاج میں تبدیلی کی جستجو میں، عمل کی راہ آسان ہے۔ اگر تیرے عملی تجربے میں تُو روح القدس کے موجودہ کلام کی پیروی کرنے اور خدا کے کام کا تجربہ کرنے کے قابل ہے، تو تیرا مزاج تبدیل ہونے کی صلاحیت رکھتا ہے۔ اگر تُو روح القدس کی سب باتوں پر عمل کرتا ہے اور روح القدس جو کچھ کہتا ہے اس کی جستجو کرتا ہے تو تُو اس کی اطاعت کرنے والا ہے اور تیرے مزاج میں تبدیلی آئے گی۔ روح القدس کے موجودہ کلام کے ساتھ لوگوں کے مزاج بدلتے ہیں۔ اگرتُو ہمیشہ اپنے پرانے تجربات اور ماضی کے قوانین پر کاربند رہے گا تو تیرا مزاج تبدیل نہیں ہو سکتا۔ اگر روح القدس کے آج کے کلام میں کہا گیا ہے کہ تمام لوگ عمومی نوع انسانی کی زندگی میں داخل ہوں لیکن تُو بیرونی چیزوں پر اٹکا رہے اور حقیقت کے بارے میں الجھن میں مبتلا رہے اور اسے سنجیدگی سے نہ لے تو تُو ایسا شخص ہے جو روح القدس کے کام کے ساتھ قدم ملاکر چلنے میں ناکام رہا ہے، جو روح القدس کی رہنمائی کی راستے پر داخل نہیں ہوا ہے۔ تیرا مزاج تبدیل ہو سکتا ہے یا نہیں اس کا انحصار اس پر ہے کہ تُو روح القدس کے موجودہ کلام کے ساتھ قدم ملاکر چلتا ہے یا نہیں اور تجھے حقیقی علم ہے یا نہیں۔ یہ اس سے برعکس ہے جو تُو پہلے سمجھا تھا۔ تیرے مزاج میں تبدیلی جو تُو پہلے سمجھا تھا، وہ یہ تھی کہ تُو، جو جلدبازی میں عدالت کرنے والا ہے خدا کے نظم و ضبط کی بدولت بے سوچے سمجھےبولنا ترک کر چکے ہیں۔ لیکن یہ تبدیلی کا صرف ایک پہلو ہے۔ ابھی، سب سے اہم نقطہ روح القدس کی رہنمائی کی پیروی کرنا ہے: خدا جو کچھ کہتا ہے اس کی پیروی کر، اور وہ جو کچھ کہتا ہے اس کی اطاعت کر۔ لوگ اپنے مزاج نہیں بدل سکتے۔ انھیں خدا کے کلام کے ذریعے عدالت اور سزا، اورمصیبت اور اصلاح کا سامنا کرنا پڑتا ہے یا اس کے کلام کے ذریعے ان سے نمٹا جاتا ہے، ان کی تربیت کی جاتی ہے اور ان کی کاٹ چھانٹ کی جاتی ہے۔ تب کہیں وہ خدا کے لیے تابع داری اورخودسپردگی پا سکتے ہیں اور اس کی جانب بے اعتنائی نہیں برتتے۔ خدا کے کلام کی اصلاح سے لوگوں کے مزاج میں تبدیلی آتی ہے۔ صرف اس کی طرف سے آشکار کیے جانے، عدالت کیے جانے، تربیت میں لائے جانےاور نمٹے جانے کی بدولت و ہ جلدبازی سے عمل کرنے کی مزید ہمت نہیں کریں گے اور اس کے بجائے یکسو اور پرسکون ہوجائیں گے۔ سب سے اہم بات یہ ہے کہ وہ خدا کے موجودہ کلام اور اس کے کام کے تابع ہو سکتے ہیں، چاہے وہ انسانی تصورات کے مطابق نہ ہو، وہ یہ تصورات ایک طرف رکھ سکتے اور اپنی مرضی سے سرتسلیم خم کر سکتے ہیں۔ ماضی میں، مزاج میں تبدیلیوں کی باتوں میں بنیادی طور پر خود کو ترک کرنےکے قابل ہونے، جسم کو تکلیف اٹھانے کی اجازت دینے، اپنے جسم ک کو نظم و ضبط میں رکھنے اور جسمانی ترجیحات سے خود کو چھٹکارا دلانے کا حوالہ دیا جاتا تھا۔ جو مزاج میں ایک طرح کی تبدیلی ہے۔ آج، ہر کوئی جانتا ہے کہ مزاج میں تبدیلی کا حقیقی اظہار خدا کے موجودہ کلام پر عمل کرنا اور اس کے نئے کام کی صحیح معنوں میں فہم حاصل کرنا ہے۔ اس طرح، لوگوں کی خدا کے بارے میں پہلے والی تفہیم، جن ان کے اپنے تصورات کا رنگ تھا، ختم کی جا سکتی ہے، اور وہ خدا کے بارے میں حقیقی معرفت اور اس کی جانب اطاعت حاصل کر سکتے ہیں، صرف یہ ہی مزاج میں تبدیلی کا حقیقی اظہار ہے۔

لوگوں کی زندگی میں داخل ہونے کی جستجو خدا کے کلام پر مبنی ہے۔ اس سے پہلے یہ کہا جاتا تھا کہ سب کچھ اس کے کلام کی وجہ سے ہو جاتا ہے، لیکن یہ حقیقت کسی نے دیکھی نہیں تھی۔ اگر تُو اس مرحلے کے تجربے میں داخل ہو تو تجھ پر سب کچھ واضح ہو جائے گا اور تُو مستقبل کی آزمائشوں کے لیے اچھی بنیاد تعمیر کررہا ہوگا۔ خدا جو کچھ بھی کہتا ہے اس پر توجہ مرکوز کر۔ جب خداکہتا ہے کہ وہ لوگوں کو سزا دینے کا آغاز کرے گا تو اس کی سزا قبول کر۔ جب خدا لوگوں کو مرجانے کا کہے تو یہ آزمائش قبول کر لے۔ اگر تُوہمیشہ خدا کے نئے کلام کے اندر رہتا ہے تو آخر میں خدا کا کلام تجھے کامل کردے گا۔ تُو خدا کے کلام میں جتنا زیادہ داخل ہوگا، تُو اتنی ہی تیزی سے کامل ہو جائے گا۔ ایک رفاقت کے بعددوسری رفاقت میں، میں تمھیں خدا کا کلام جاننے اور اس میں داخل ہونے کو کیوں کہتا ہوں؟ صرف اس وقت جب تُو خدا کے کلام کی جستجو اور تجربہ کرتا ہے، اور اس کے کلام کی حقیقت میں داخل ہوتا ہے، تو روح القدس کو تجھ میں کام کرنے کا موقع ملتا ہے۔ لہٰذا، تم سب خدا کے کام کرنے کے ہر طریقہ کار میں شریک ہو، اور تمھاری تکلیف کتنی بھی شدید کیوں نہ ہو، آخر میں تم سب کو ایک ”یادگاری تحفہ“ ملے گا۔ تمھاری اپنی حتمی کاملیت حاصل کرنے کے لیے، تمھارے لیے خدا کے پورے کلام میں داخل ہونا ضروری ہے۔ روح القدس کی طرف سے لوگوں کی کاملیت یک طرفہ نہیں ہے؛ اسے لوگوں کے تعاون کی ضرورت ہے، اسے ہر ایک کی ضرورت ہے کہ وہ اس کے ساتھ شعوری طور پر تعاون کرے۔ خدا جو کچھ بھی کہتا ہے اس پر صرف اس کے کلام میں داخل ہونے پر توجہ دو۔ یہ تمھاری زندگی کے لیے زیادہ فائدہ مند ہوگا سب کچھ تمھارے مزاج میں تبدیلی لانے کی خاطر ہے۔ جب تُو خدا کے کلام میں داخل ہوگا تو اس کی طرف سے تیرے دل کو تحریک دی جائے گی، اور تُو سب کچھ جاننے کے قابل ہوگا جو خدا اپنے کام کے اس مرحلے میں حاصل کرنا چاہتا ہے، اور تجھ میں اسے حاصل کرنے کا عزم پیداہوگا۔ سزاکے دوران میں، ایسے لوگ تھے جو یہ سمجھتے تھے کہ یہ کام کا ایک طریقہ ہے، اور خدا کے کلام پر ایمان نہیں رکھتے تھے۔ نتیجتاً، وہ اصلاح سے نہیں گذرے، اور سزا کے وقت سے کچھ بھی حاصل کیے بغیر یا سمجھے بغیر نمودار ہوئے۔ کچھ لوگ ایسے بھی تھے جنھوں نے ہلکے سے بھی شبہ کے بغیر اس کلام میں داخل ہو کر کہا کہ خدا کا کلام معتبر سچائی ہے اور نوع انسانی کو سزا دی جانی چاہیے۔ انہوں نے ایک عرصے تک اس میں جدوجہد کی، اپنا مستقبل اور اپنی تقدیر چھوڑ دی، اور جب وہ ابھرے، تو ان کے مزاج میں کچھ تبدیلی آئی تھی، اور انہوں نے خدا کے بارے میں گہری تفہیم حاصل کی تھی۔ جو سزاسے نکلے تو سب نے خدا کی محبت محسوس کی اور محسوس کیا کہ کام کے اس مرحلے نے ان میں خدا کی عظیم محبت مجسم کی ہے، کہ یہ خدا کی محبت کی فتح اور نجات ہے۔ انہوں نے یہ بھی کہا کہ خدا کے خیالات ہمیشہ اچھے ہوتے ہیں، اور یہ کہ خدا انسان میں جو کچھ بھی کرتا ہے وہ محبت کا نتیجہ ہوتا ہے، نفرت کا نہیں۔ جو لوگ خدا کے کلام پر ایمان نہیں رکھتے تھے، جنھوں نے اس کے کلام پر نظر نہیں ڈالی تھی، وہ سزا کے وقت اصلاح کے عمل سے نہیں گزرے تھے، اور اس کے نتیجے میں، روح القدس ان کے ساتھ نہیں تھا، اور انھیں کچھ حاصل نہیں ہُوا۔ ان لوگوں کے لیے جو سزا کے وقت میں داخل ہوئے، اگرچہ وہ اصلاح کے عمل سے گزر چکے تھے، لیکن روح القدس ان کے اندر پوشیدہ کام کر رہا تھا، اور اس کے نتیجے میں ان کی زندگی کا مزاج بدل گیا تھا۔ کچھ ظاہری شکلوں میں، بہت مثبت، سارا دن خوشی سے معمور لگتے تھے، لیکن وہ خدا کے کلام کی طرف سے اصلاح کی حالت میں داخل نہیں ہوئے اور اس طرح بالکل بھی نہیں بدلے، جو کہ خدا کے کلام پر ایمان نہ رکھنے کا نتیجہ تھا۔ اگر آپ خدا کے کلام پر یقین نہیں رکھتے ہیں، تو روح القدس تم میں کام نہیں کرے گا۔ خُدا ان تمام لوگوں پر ظاہر ہوتا ہے جو اُس کے کلام پر ایمان رکھتے ہیں، اور جو اس کا کلام قبول کرتے ہیں وہ اس کی محبت حاصل کرنے کے قابل ہوں گے!

خدا کے کلام کی حقیقت میں داخل ہونے کے لیے، تجھے عمل کا راستہ تلاش کرنا چاہیے اور خدا کے کلام پر عمل کا طریقہ جاننا چاہیے۔ صرف اس طرح تیری زندگی کے مزاج میں تبدیلی آئے گی، صرف اس راستے کے ذریعےخدا تجھے کامل کر سکتا ہے، اور صرف وہی لوگ جو خدا کی طرف سے اس طرح کامل کیے گئے ہیں، وہ اس کی مرضی کے مطابق ہو سکتے ہیں۔ نئی روشنی حاصل کرنے کے لیے تجھے اس کے کلام کے مطابق زندگی گزارنی ہوگی۔ صرف ایک مرتبہ روح القدس کی طرف سے تحریک پانے سے ہرگز کام نہیں بنے گاــ تجھے لازماً زیادہ گہرائی میں جانا ہوگا۔ ان کے لیے جنھیں ایک مرتبہ تحریک تو ملی، ان کا اندرونی جوش ابھرا ہوا ہے، اور وہ جستجو کرنا چاہتے ہیں، لیکن یہ سب زیادہ دیربرقرار نہیں رہ سکتا؛ انھیں روح القدس کی طرف لازماً مستقل تحریک درکار ہے۔ میں نے ماضی میں کئی بار اپنی امید کا ذکر کیا ہے کہ خدا کی روح لوگوں کی روحوں کو تحریک دے سکتی ہے، تاکہ وہ اپنی زندگی کے مزاج میں تبدیلیاں لائیں، اور خدا کی طرف سے تحریک پانے کی جستجو کرتے ہوئے، وہ اپنی کوتاہیاں سمجھ سکیں، اور اس کے کلام کا تجربہ کرنے کے عمل میں اپنے اندر کی نجاستیں (زعمِ راست بازی، تکبر، تصورات وغیرہ) دور کر سکیں۔ یہ نہ سوچو کہ محض نئی روشنی حاصل کرنے میں فعال ہونا ہی کافی ہے۔ تجھے تمام منفی چیزوں سے بھی پیچھاچھڑانا ہوگا۔ ایک طرف، تجھے مثبت پہلو سے داخل ہونے کی ضرورت ہے، اور دوسری طرف، تجھے اپنے آپ کو ایک منفی پہلو سے ہر نجاست سے چھٹکارا حاصل کرنے کی ضرورت ہے۔ تجھے اپنے آپ کو مسلسل جانچنا ہوگا کہ تیرے اندر کون سی نجاستیں موجود ہیں۔ نوع انسانی کے مذہبی تصورات، ارادے، امیدیں، زعمِ راست بازی اور تکبر سب ناپاک چیزیں ہیں۔ اپنے اندر دیکھ، اور ہر چیز کو خدا کی وحی کے تمام الفاظ کے ساتھ ساتھ رکھ، یہ دیکھنے کے لیے کہ تیرے کون سے مذہبی تصورات ہیں۔ جب تُو واقعی انھیں پہچان لے، تب ہی تُو انھیں دورکرسکتا ہے۔ کچھ لوگ کہتے ہیں: ”اب صرف روح القدس کے موجودہ کام کی روشنی کی پیروی کرنا کافی ہے۔ کسی اور چیز سے پریشان ہونے کی ضرورت نہیں ہے۔“ لیکن پھر جب تیرے مذہبی تصورات پیدا ہوں گے تو تُو ان سے کیسے چھٹکارا پائے گا؟ کیا تجھے لگتا ہے کہ آج خدا کے کلام پر عمل کرنا ایک آسان کام ہے؟ اگر تُو کسی مذہب سے تعلق رکھتا ہے، تو تیرے مذہبی تصورات اور تیرے دل میں موجود روایتی مذہبی نظریات سے رکاوٹیں پیدا ہو سکتی ہیں، اور جب یہ چیزیں پیدا ہوتی ہیں، تو یہ تیرے نئی چیزیں قبول کرنے میں مداخلت کرتی ہے۔ یہ سب حقیقی مسائل ہیں۔ اگر تُو صرف روح القدس کے موجودہ کلام کی پیروی کرتا ہے، تو تُو خدا کی مرضی پوری نہیں کر سکتا۔ جب تُو روح القدس کی موجودہ روشنی کی پیروی کررہا ہو، تب ہی تجھے یہ پہچاننا چاہیے کہ تُو کون سے تصورات اور ارادے رکھتا ہے، اور تیرے پاس کون سا انسانی خود راست بازی ہے، اور کون سے رویّے خدا کی نافرمانی ہیں۔ اور جب تُو یہ تمام چیزیں پہچان لے تو تجھے انھیں ترک کر دینا چاہیے۔ تیرا اپنے سابقہ اعمال اور طرز عمل ترک کرنے کا مقصد تجھے اس کلام کے اتباع کا موقع دینا ہے جو آج روح القدس بولتا ہے۔ مزاج میں تبدیلی، ایک طرف، خدا کے کلام سے حاصل ہوتی ہے، اور دوسری طرف، اس کے لیے نوع انسانی کے تعاون کی ضرورت ہوتی ہے۔ خدا کا کام ہے اور پھر انسانی عمل ہے، اور دونوں ناگزیر ہیں۔

خدمت کی اپنی مستقبل کی راہ میں، تُو خدا کی مرضی کیسے پوری کر سکتا ہے؟ ایک اہم نکتہ یہ ہے کہ زندگی میں داخل ہونے کی کوشش کی جائے، مزاج میں تبدیلی کی جستجو کی جائے، اور سچائی میں گہرائی سے داخلے کی جستجو کی جائے – یہ کامل ہونے اور خدا کے ذریعہ حاصل کیے جانے کی راہ ہے۔ تم سب خدا کے حکم کے وصول کنندہ ہو، لیکن کس قسم کا حکم؟ یہ کام کے اگلے مرحلے سے متعلق ہے۔ کام کا اگلا مرحلہ ایک زیادہ بڑا کام ہوگا جو پوری کائنات میں کیا جاتا ہے، لہٰذا آج، تمھیں اپنی زندگی کے مزاج میں تبدیلیوں کی جستجو کرنی چاہیے، تاکہ مستقبل میں تم واقعی خدا کے اپنے کام کے ذریعہ جلال حاصل کرنے کا ثبوت بن سکو، اور وہ تمھیں اپنے مستقبل کے کام کے لیے مثال بنا سکے۔ آج کی جستجو مکمل طور پر مستقبل کے کام کی بنیاد رکھنے کے لیے ہے، تاکہ تم خداکی طرف سے استعمال ہوسکو اور اس کی گواہی دے سکو۔ اگر تُو اسے اپنی جستجو کا ہدف بناتا ہے، تو تُو روح القدس کی موجودگی حاصل کرنے کے قابل ہو جائے گا۔ تُو اپنی جستجو کا ہدف جتنا اونچا طے کرے گا، تُو اتنا ہی کامل ہو سکتا ہے۔ تُو جتنا زیادہ سچائی کی جستجو کرتا ہے، روح القدس اتنا ہی زیادہ کام کرتا ہے۔ تُو جتنی زیادہ توانائی اپنی جستجو میں صرف کرے گا، تُو اتنا ہی زیادہ حاصل کرے گا۔ روح القدس لوگوں کو ان کی اندرونی حالت کے مطابق کامل کرتا ہے۔ کچھ لوگ کہتے ہیں کہ وہ خدا کی طرف سے استعمال ہونے یا اس کی طرف سے کامل ہونے کے لیے تیار نہیں ہیں، وہ صرف یہ چاہتے ہیں کہ ان کا جسم محفوظ رہے اور کسی مصیبت کا شکار نہ ہو۔ کچھ لوگ بادشاہی میں داخل ہونے کو تیار نہیں ہیں لیکن اتھاہ گڑھے میں اترنے کو تیار ہیں۔ اس صورت میں، خدا تیری خواہش بھی پوری کرے گا۔ تُو جس چیز کی جستجو کرے گا، خدا اسے رونما کردے گا۔ تو تُو اس وقت کس چیز کی جستجومیں ہیں؟ کیا یہ کامل ہونا ہے؟ کیا تیرے موجودہ اعمال اور طرز عمل خدا کی طرف سے کامل ہونے اور اس کی طرف سے حاصل کیے جانے کے لیے ہیں؟ تجھے اپنی روزمرہ کی زندگی میں مسلسل اس طرح اپنی پیمائش کرنی چاہیے۔ اگر تُو اپنا تمام دل ایک مقصد کے حصول میں لگا دے تو خدا یقیناً تجھے کامل کر دے گا۔ یہ روح القدس کی راہ ہے۔ وہ راہ جس پر روح القدس ان لوگوں کی رہنمائی کرتا ہے جو اپنی جستجو کی بدولت حاصل کرلیے جاتے ہیں۔ خدا کی طرف سے کامل ہونے اور حاصل کرلیے جانے کی جتنی زیادہ پیاس ہوگی، روح القدس تیرے اندر اتنا ہی زیادہ کام کرے گا۔ تُو جستجو میں جتنا زیادہ ناکام رہتا ہے، اور جتنا زیادہ منفی اور رجعت پسند ہوتا ہے، تُو روح القدس کو کام کرنے کے مواقع سے اتنا ہی محروم کرتا ہے۔ جیسے جیسے وقت گزرتا جائے گا، روح القدس تجھے چھوڑ دے گا۔ کیا تُو چاہتا ہے کہ خدا کی طرف سے کامل ہو؟ کیا تُو چاہتا ہے کہ خدا تجھے حاصل کرلے؟ کیا تُو خدا کی طرف سے استعمال ہونا چاہتا ہے؟ تمھیں خدا کی طرف سے کامل کیے جانے، حاصل کیے جانے اور استعمال کیے جانے کے لیے سب کچھ کرنے کی جستجو کرنی چاہیے، تاکہ کائنات اور تمام چیزیں تم میں ظاہر ہونے والے خدا کے اعمال دیکھ سکیں۔ تم سب چیزوں میں مالک ہو، اور جو کچھ ہے اس کے درمیان، تم خدا کو اپنے ذریعے گواہی اور جلال سے لطف اندوز ہونے دو گے – یہ اس بات کا ثبوت ہے کہ تم تمام نسلوں میں سب سے زیادہ برکت والے ہو!


خدا کے حضور اپنا دل بے صدا کرنے پر

خدا کے کلام میں داخل ہونے کے لیے کوئی قدم اس سے زیادہ اہم نہیں ہے کہ تُو اپنا دل اس کے حضور بے صدا کردے۔ یہ ایک ایسا سبق ہے جس میں اس وقت تمام لوگوں کو فوراً داخل ہونے کی ضرورت ہے۔ خدا کے سامنے اپنا دل بے صدا کرنے کی درج ذیل راہیں ہیں:

1۔ اپنا دل بیرونی معاملات سے نکال لے۔ خدا کے سامنے پُر سکون رہ، خدا سے دعا کو اپنی غیر منقسم توجہ دے۔

2۔ خدا کے سامنے اپنے پُرسکون دل کے ساتھ، خدا کا کلام کھا، پی اور اس سے لطف اندوز ہو۔

3۔ خدا کی محبت پر دھیان و گیان اور غور و فکر کر اور خدا کے کام پر اپنے دل میں سوچ بچار کر۔

پہلے، دعا کی جانب سے آغاز کر۔ مقررہ وقت پر غیرمنقسم توجہ کے ساتھ دعاکر۔ خواہ تجھ پر وقت کا کتنا بھی دباؤ ہو، تُو کام میں کتنا بھی مصروف ہو یا تجھ پر کچھ بھی بیت جائے، تُو ہر روز معمول کے مطابق دعا کیا کر اور خدا کا کلام معمول کے مطابق اپنا کھانا پینا بنائے رکھ۔ جب تک تُو خدا کا کلام کھاتا اور پیتا رہتا ہے، تیرے اطراف خواہ کچھ بھی ہورہا ہو، تیری روح میں ایک عظیم سرور ہوگا، تُو لوگوں، واقعات یا اپنے آس پاس کی چیزوں سے بے سکون نہیں ہوگا۔ جب تُو اپنے دل میں عمومی طور پر خدا پر غورو فکر کرتا ہے، باہر جوکچھ بھی ہو رہا ہو، تجھے تنگ نہیں کرسکتا۔ حیثیت کا حامل ہونے سے یہی مراد ہے۔ دعا کے ساتھ آغاز کر: خدا کے حضور خاموشی سے دعا کرنا سب سے زیادہ مفید ہے۔ اس کے بعد خدا کا کلام کھا اور پی، خدا کے کلام میں غور و فکر کرکے روشنی تلاش کر، عمل کا راستہ تلاش کر، خدا کا کلام پڑھتے ہوئے اس کا مقصد جان اور انحراف کے بغیر انھیں سمجھ۔ عام طور پر، بیرونی اشیا سے پریشان ہوئے بغیر اپنے دل میں خُدا کا قرب حاصل کرنے، خُدا کی محبت پر غور کرنے اور خُدا کی باتوں پر تفکر کرنے کے قابل ہونا تیرے لیے معمول کی بات ہونا چاہیے۔ جب تیرا دل ایک خاص درجے تک سکون حاصل کر لے گا، تو تُو چپ چاپ سوچنے اور اپنے اندر، خدا کی محبت پر غور کرنے کے قابل ہو جائے گا اور اپنے ماحول سے قطع نظر تُو اس کی قربت حاصل کرلے گا، یہاں تک کہ تُو وہ مقام پالے گا، یہاں تک کہ بالآخر تیرے دل میں ثنا امڈنے لگتی ہے اور یہ دعا سے بھی افضل ہے۔ تب تُو ایک خاص مقام کا مالک بن جائے گا۔ اگر تُو اوپر بیان کی گئی کیفیات حاصل کرنے میں کامیاب ہو جاتا ہے تو یہ اس بات کا ثبوت ہو گا کہ تیرا دل سچ مچ خدا کے حضور پر سکون ہے۔ یہ پہلا بنیادی سبق ہے۔ لوگ صرف خدا کے حضور پرسکون ہونے کے قابل ہونے کے بعد روح القدس کی طرف سے چھُوئے جانے کے قابل ہوسکتے ہیں اور روح القدس کی طرف سے آگہی اور روشنی پاسکتے ہیں اور صرف تب ہی وہ خدا سے سچے راز و نیاز کے حامل ہوسکتے ہیں اور ساتھ ساتھ خدا کی رضا اور روح القدس کی رہنمائی کا ادراک حاصل کرسکتے ہیں۔ اس کے بعد وہ وہ اپنی روحانی زندگیوں میں درست راستے پر داخل ہوچکے ہوں گے۔ جب ان کی خدا کے حضور زندگی گزارنے کے لیے تربیت ایک خاص گہرائی تک پہنچ جاتی ہے اور وہ خود کو ترک کرنے کے قابل ہوتے ہیں، اپنے آپ کو حقیر سمجھتے ہیں اور خدا کے کلام میں زندگی گزارتے ہیں، تب ان کے دل خدا کے حضور واقعی پرسکون ہوتے ہیں۔ خود کو حقیر سمجھنے، خود پر لعنت کرے اور خود کو ترک کرنے کے قابل ہونا وہ اثر ہے جو خدا کے کام کے ذریعے حاصل کیا جاسکتا ہےاور لوگوں کی طرف سے اپنے طور پر نہیں کیا جا سکتا۔ لہٰذا خدا کے حضور اپنا دل بے صدا کرنے کا عمل ایک ایسا سبق ہے جس میں لوگوں کو فوراً داخل ہونا چاہیے۔ کچھ لوگ، نہ صرف عمومی طور پر خدا کے حضور پر سکون ہونے کے قابل نہیں، بلکہ دعا کے دوران بھی خدا کے حضور اپنا دل بے صدا نہیں کرسکتے۔ یہ خدا کے معیارات سے بہت کم تر ہے۔ اگرتیرا دل خدا کے حضور بھی پر سکون نہیں رہ سکتا تو کیا تُو روح القدس سے تحریک پاسکتا ہے؟ اگر تُو خدا کے حضور پرسکون نہیں رہ سکتا تو جب کوئی آئےیا جب دوسرے بات کر رہے ہوں تو تُو بھٹک سکتا ہے، اور جب دوسرے کام کر رہے ہو تو تیرا ذہن پرے ہٹ سکتا ہے، اس صورت میں تُو خدا کی حضوری میں موجودنہیں رہ پاتا ہے۔ اگرتیرا دل خدا کے حضور واقعی پرسکون رہتا ہے تو تُو بیرونی دنیا میں ہونے والی کسی چیز سے پریشان نہیں ہوگا یا کسی شخص، واقعہ یا چیز کے زیرِ تسلط نہیں ہو گا۔ اگر تُو اس میں داخل ہو جائے تو یہ منفی حالتیں اور تمام منفی چیزیں انسانی تصورات، زندگی کے فلسفے، لوگوں کے درمیان غیر معمولی تعلقاتاور خیالات وغیرہ قدرتی طور پر غائب ہو جائیں گے۔ کیونکہ تُو ہمیشہ خدا کے کلام پر غور و فکر کرتا ہے اور تیرا دل ہمیشہ خدا کی طرف کھنچتا ہے اور ہمیشہ خدا کے موجودہ کلام میں محو رہتا ہے، تو تجھے ادراک بھی نہیں ہوگا اوریہ منفی چیزیں تجھ سے پرے ہٹ جائیں گی۔ جب تُو نئی اور مثبت چیزوں میں محو ہوجائے گا تو پرانی اور منفی چیزوں کے لیے کوئی جگہ نہیں بچے گی لہٰذا ان منفی چیزوں پر دھیان نہ دے۔ تجھے ان پر قابو پانے کی کوشش کرنے کی ضرورت نہیں ہے۔ تجھے خدا کے حضور پرسکون رہنے پر توجہ دینی چاہیے، خدا کا کلام کھا، پی اور جتنا ہو سکے خدا کے کلا م سے لطف اندوز ہو، جتنا ہو سکے خدا کی تعریف میں ترانے گا اور خدا کو تجھ پر کام کرنے کا موقع دے، کیونکہ خدا اب انسانیت کو ذاتی طور پر کامل کرنا چاہتا ہے اور وہ تیرا دل حاصل کرنا چاہتا ہے۔ اس کی روح تیرے دل کو تحریک دیتی ہے اور اگر روح القدس کی رہنمائی کی پیروی کرتے ہوئے، تُو خدا کی حضوری میں رہنے کے لیے آتا ہے تو تُو خدا کو مطمئن کرے گا۔ اگر تُو خدا کے کلام میں جینے پر توجہ دے گا اور روح القدس کی روشنی اور آگہی حاصل کرنے کے لیے سچائی کے بارے میں زیادہ سے زیادہ رفاقت میں مشغول ہوگا، تو پھر یہ مذہبی تصورات اور تیری خود راستی اور انا پرستی سب غائب ہو جائیں گےاور تُو جان لے گا کہ خدا کے لیے اپنے آپ کو کیسے خرچ کرے، خدا سے کیسے پیار کرے اور خدا کو کیسے مطمئن کرے اور تجھے اس کا ادراک ہوئے بغیر، وہ چیزیں جو خدا کے لیے غیر متعلق ہیں تیرے شعور سے مکمل طور پر منتشر ہو جائیں گی۔

خدا کے کلام پر غور و خوض اور دعا کرنا جبکہ اس کا موجودہ کلام کھاتے اور پیتے رہنا خدا کے حضور پرسکون رہنے کی طرف پہلا قدم ہے۔ اگر تُو واقعی خدا کے سامنے پرسکون رہ سکتا ہے تو روح القدس کی بصیرت اور روشنی تیرے ساتھ ہوگی۔ تمام روحانی زندگی خدا کی حضور پرسکون رہنے سے حاصل کی جاتی ہے۔ دعاؤں کے دوران تجھے خدا کے سامنے پرسکون رہنا چاہیے اور صرف اس صورت میں تجھے روح القدس کی طرف سے تحریک مل سکتی ہے۔ جب تُو خدا کے حضور پرسکون ہوتا ہے، جب تُو خدا کا کلام کھاتا اور پیتا ہے تو تُو آگہی اور روشنی سے ہمکنار ہوسکتا ہےاور خدا کے کلام کی حقیقی تفہیم حاصل کرسکتا ہے۔ جب اپنےگیا ن، رفاقت اور اپنے دل میں خدا کے قریب آنے کی معمول کی سرگرمیوں میں تُو خدا کے حضور پرسکون ہوجاتا ہے تو تُو اس قابل ہو جائے گا کہ خدا کے ساتھ حقیقی قربت کا لطف اٹھاسکے، تاکہ تُو خدا کی محبت اور اس کے کام کی حقیقی تفہیم حاصل کر سکے اور خدا کے ارادوں کے بارے میں حقیقی فکر مندی اور دیکھ بھال کا مظاہرہ کر سکے۔ تُو عمومی طور پر خدا کے سامنے پرسکون رہنے کے لیے جتنا زیادہ قابل ہوگا، تُو اتنا زیادہ روشن ہو گا، اورتُو اتنا اپنے بدعنوان مزاج کو سمجھنے کے قابل ہوگا کہ تجھ میں کیا کمی ہے، تجھے کس چیز میں داخل ہونا چاہیے، تجھے کیا کام سرانجام دینا چاہیے اور تیرے نقائص کہاں ہیں، یہ سب خدا کے حضور پرسکون رہنے سے حاصل کیا جاتا ہے۔ اگر تُو واقعی خدا کے حضور اپنے سکون میں گہرائی حاصل کرے، تو تُو روح کے کچھ خاص اسرارسمجھ سکےگا، یہ سمجھ سکے گا کہ خدا اس وقت تجھ میں کیا کرنا چاہتا ہے، خدا کے کلام کی گہری تفہیم حاصل کر سکے گا، خدا کے الفاظ کا لب لباب، خدا کے الفاظ کا جوہر، خدا کے الفاظ کا نفسسمجھ سکے گا اور تُو عمل کا راستہ زیادہ واضح اور درست طریقے سے دیکھ سکے گا۔ اگر تُو اپنی روح میں پرسکون ہونے میں خاطر گہرائی حاصل کرنے میں ناکام رہتا ہے تو تُو روح القدس سے صرف تھوڑی سی تحریک حاصل کرسکے گا؛ تُو اندر سے مضبوط محسوس کرے گا اور ایک خاص حد تک لطف اورسکون محسوس ہوگا، لیکن تجھے کچھ بھی زیادہ گہرا حاصل نہیں ہوگا۔ میں نے پہلے بھی کہا ہے: اگر لوگ اپنی طاقت کی ہر رمق بروئے کار نہیں لاتے تو ان کے لیے میری آواز سننا یا میرا چہرہ دیکھنا دشوار ہو جائے گا۔ خدا کے حضور اپنے سکون کی گہرائی حاصل کرنے سے یہی مراد ہے، نہ کہ سطحی کوششیں۔ کوئی شخص جو خدا کے حضور واقعی پرسکون ہو سکتا ہے وہ خود کو تمام دنیاوی رشتوں سے آزاد کرنے اور خدا کی طرف سے اپنی تحویل میں لیے جانے کرنے کے قابل ہے۔ وہ تمام لوگ جو خدا کے حضور پرسکون ہونے کے قابل نہیں ہیں، وہ بلاشبہ عزم سے خالی اور بے مہار ہیں۔ خدا کے حضور پُرسکون ہونے کے قابل لوگ ہی وہ لوگ ہیں جوخدا کے حضورپارسا ہیں اور جو خدا کے لیے اشتیاقرکھتے ہیں۔ صرف وہ لوگ جو خدا کے سامنے پرسکون ہیں زندگی کی قدر کرتے ہیں، روح میں رفاقت کو اہمیت دیتے ہیں، خدا کے کلام کی پیاس رکھتے ہیں اور سچائی کی جستجو کرتے ہیں۔ جو شخص خدا کے حضور پر سکون ہونے کی قدر نہیں کرتا اور خدا کے سامنے پر سکون سے ہونے کی مشق نہیں کرتا وہ ناکارہ اور سطحی ہے، دنیا سے جُڑا ہوا ہے اور زندگی سے محروم ہے۔ یہاں تک کہ اگر وہ کہتے ہیں کہ وہ خدا پر ایمان رکھتے ہیں، تو وہ صرف زبانی جمع خرچ کر رہے ہیں۔ وہ لوگ جنھیں خدا آخر کار کامل اور مکمل کرتا ہے، وہ لوگ ہیں جو اس کے حضور پر سکون سے رہ سکتے ہیں۔ لہٰذا جو لوگ خدا کے حضور پرسکون رہتے ہیں، وہ بڑی برکتوں سے نوازے جاتے ہیں۔ وہ لوگ جو دن بھر خدا کا کلام کھانے پینے کے لیے وقت نہیں نکالتے، جو خارجی امور میں مگن رہتے ہیں اور زندگی میں داخل ہونے کو کم اہمیت دیتے ہیں۔ یہ سب منافق ہیں جن کے پاس مستقبل میں نمو کا کوئی امکان نہیں ہے۔ یہ وہ لوگ ہیں جو خدا کے حضور پرسکون رہ سکتے ہیں اور خدا کے ساتھ حقیقی راز و نیاز کر سکتے ہیں جو خدا کے بندے ہیں۔

خدا کے حضورآنے کے لیے اس کا کلام اپنی زندگی کے طور پر قبول کرنے کے لیے، تجھے پہلے خدا کے سامنے پرسکون ہونا چاہیے اور جب تُو خدا کے حضور پرسکون ہو تو خدا تجھے آگہی اور علم سے نوازے گا۔ لوگ خدا کے سامنے جتنے زیادہ پرسکون ہیں، اتنے ہی زیادہ وہ خدا کی آگہی اور روشنی حاصل کرنے کے قابل ہیں۔ یہ سب لوگوں سے پاکبازی اور ایمان کا تقاضا کرتا ہے۔ صرف اسی طرح لوگ کامل ہو سکتے ہیں۔ روحانی زندگی میں داخل ہونے کے لیے بنیادی سبق خدا کی موجودگی میں پرسکون رہنا ہے۔ اگر تُو خدا کے حضور پرسکون ہے، تب ہی تیری تمام روحانی تربیت مؤثر ہوگی۔ اگر تیرا دل خدا کے حضور پرسکون نہیں رہ سکتا تو تُو روح القدس کا کام حاصل نہیں کر سکے گا۔ اگر تیرا دل خدا کے حضور پرسکون ہے، چاہے تُو کچھ بھی کررہا ہو، تو ایسا شخص ہے جو خدا کے حضور زندگی گزارتا ہے۔ اگرتیرا دل خدا کے حضور پرسکون ہے اور اس سے قطع نظر تُو جو کچھ بھی کر رہا ہے، خدا کی قربت کی طرف کھنچتا ہے تو اس سے یہ ثابت ہوتا ہے کہ تُو خدا کے سامنے پرسکون ہے۔ اگر تُو دوسروں کے ساتھ بات کرتے ہوئے یا چلتے پھرتے ہوئے یہ کہہ سکتا ہے کہ میرا دل خدا کی قربت کی طرف کھنچ رہا ہے، خارجی امور پر توجہ نہیں دے رہا ہے اور میں خدا کے سامنے پرسکون رہ سکتا ہوں، تو تُو خدا کے حضور پرسکون رہنے والا شخص ہے۔ ایسی کسی چیز سے جو تیرے دل کو خارجی امور کی طرف کھینچتی ہے اور ان لوگوں میں جو تیرے دل کو خدا سے جدا کرتے ہیں، مشغول نہ ہو کوئی بھی ایسی چیز جو تیرا دل خدا کےقریب ہونے سے بھٹکا سکتی ہے، تُو اسے ایک طرف ڈال دے یا اس سے دور رہ۔ یہ تیری زندگی کے لیے بہت زیادہ فائدہ مند ہے۔ روح القدس کے عظیم کام کے لیے عین یہی وقت ہے، ایسا وقت جب خدا لوگوں کو بذات خود کامل بناتا ہے۔ اگر، اس وقت، تُو خدا کے حضور پرسکون نہیں رہ سکتا، تو تُو ایسا شخص نہیں ہے جو خدا کے تخت کے روبرو واپس پلٹے گا۔ اور اگر تُو خدا کے سوا دیگر چیزوں کی جستجو کرے گا توتیرے لیے خدا کی طرف سے کامل کیے جانے کا کوئی راستہ نہیں ہو گا۔ جو ایسے بول خدا سے سن سکتے ہیں اورپھر بھی آج اس کے سامنے پر سکون نہیں ہو سکتے تویہ وہ لوگ ہیں جو سچائی اور خدا سے محبت نہیں کرتے۔ اگر تُو اس وقت اپنے آپ کو پیش نہیں کرےگا، تو تُو کس چیز کا انتظار کر رہا ہے؟ اپنے آپ کو پیش کرنا خدا کے سامنے اپنا دل بے صدا کرنا ہے۔ یہ ایک حقیقی نذرانہ ہوگا۔ جو کوئی بھی اب اپنے دل خدا کو پیش کرتا ہے کو خدا کی جانب سے مکمل کی جانے کی یقین دہانی کروائی جاتی ہے۔ تجھے کوئی بھی چیز خواہ کچھ بھی ہو تجھے پریشان نہیں کر سکتی، خواہ تیری کاٹ چھانٹ کے لیے ہو یا تجھ سے نمٹنے کے لیے یا چاہے تجھے مایوسی یا ناکامی کا سامنا ہو، تیرا دل خدا کے حضور ہمیشہ پرسکون ہونا چاہیے۔ اور لوگ چاہے تجھ سے جو بھی برتاؤ کریں، تیرا دل خدا کے حضور پرسکون ہونا چاہیے، تجھے چاہے کسی بھی حالت کا سامنا ہو، چاہے تُو مشکلات، مصائب، ایذا رسانی یا مختلف آزمائشوں سے دوچار ہو، تیرا دل خدا کے حضور ہمیشہ پرسکون ہونا چاہیے۔ یہ کامل ہونے کے راستے ہیں اور جب تُو خدا کی مرضیکے سامنے حقیقت میں پرسکون ہو گا تو خدا کے موجودہ کلمات تیرے سامنے واضح ہو جائیں گے۔ اس کے بعد تُو روح القدس کی روشنی اور آگہی کی زیادہ درست طریقے سے اور بغیر انحراف کے مشق کرسکتا ہے، خدا کے ارادے زیادہ واضح طور پر سمجھ سکتا ہے جس سے تیری خدمت کو زیادہ واضح سمت ملے گی، روح القدس کی تحریک اور رہنمائی زیادہ درست طریقے سے سمجھ سکے گا اور روح القدس کی رہنمائی کے تحت زیادہ پُر یقین زندگی گزارے گا۔ یہ ایسے اثرات ہیں جو خدا کے حضور واقعی پرسکون رہنے کی بدولت حاصل کیے جاسکتے ہیں۔ جب لوگ خدا کے کلام کے بارے میں واضح نہیں ہوتے، ان کے پاس عمل کرنے کا کوئی راستہ نہیں ہوتا، وہ خدا کے ارادے سمجھنے سے قاصر ہوتے ہیں، یا ان میں عمل کے اصولوں کا فقدان ہے، اس کی وجہ یہ ہے کہ ان کے دل خدا کے حضور پرسکون نہیں ہیں۔ خدا کے سامنے پرسکون رہنے کا مقصد مخلص اور عملی ہونا ہے، خدا کے کلام میں درستگی اور شفافیت کی جستجو کرنا ہے اور بالآخر سچائی کی فہم اور خدا کی معرفت پالینا ہے۔

اگر تیرا دل خدا کے سامنے اکثر پرسکون نہ ہو تو خدا تجھے کامل کرنے کے کوئی ذرائع نہیں رکھتا۔ عزم سے عاری ہونا دل سے محروم ہونے کے مترادف ہے، اور کوئی شخص دل کے بغیر خدا کے حضور پرسکون نہیں ہوسکتا۔ ایسا شخص نہیں جانتا کہ خدا کتنا کام کرتا ہے، یا وہ کتنا کلام کرتا ہے، نہ وہ یہ جانتے ہیں کہ عمل کیسے کیا جائے۔ کیا یہ شخص دل سے محروم نہیں ہے؟ کیا کوئی شخص بغیر دل کے خدا کے حضور پرسکون رہ سکتا ہے؟ خدا کے پاس دل سے محروم لوگوں کو کامل کرنے کا کوئی ذریعہ نہیں ہے۔ وہ بوجھ اٹھانے والے مویشیوں سے مختلف نہیں ہیں۔ خدا نے تجھ سے اتنے واضح اور شفاف انداز میں بات کی، اس کے باوجود تیرا دل تحریک سے محروم رہا اور تُو خدا کے حضور پرسکون رہنے سے بدستور قاصر ہے۔ کیا تُو ایک بے زبان حیوان نہیں ہے؟ کچھ لوگ خدا کے حضور پرسکون ہونے کی مشق میں بھٹک جاتے ہیں۔ جب کھانا پکانے کا وقت آتا ہے تو وہ کھانا نہیں پکاتے اور جب گھر کے کام کرنے کا وقت آتا ہے تو وہ نہیں کرتے بلکہ صرف دعا اور گیان کرتے رہتے ہیں۔ خدا کے سامنے پرسکون رہنے کا مطلب کھانا نہ پکانا یا گھر کا کام نہ کرنا یا اپنی زندگی نہ گزارنا نہیں ہے۔ بلکہ، یہ خدا کے حضور اپنا دل معمول کی تمام حالتوں میں پرسکون رکھنے کے قابل ہونا ہے، اور خدا کے لیے اپنے دل میں ایک جگہ رکھنا ہے۔ جب تُو دعا کرتا ہے تو، تجھے دعا کرنے کے لیے خدا کے سامنے صحیح طریقے سے سرنگوں ہونا چاہیے، جب تُو گھر کے کام کرتا ہے یا کھانا تیار کرتا ہے تو، خدا کے حضور اپنا دل بے صدا کر، خدا کے کلام پر غور کریا حمدیہ گیت گا۔ تُو خود کو خواہ کسی بھی صورتِ حال میں پائے، تیرے پاس عمل کا اپنا طریقہ ہونا چاہیے، تجھے ہر وہ چیز کرنی چاہیے جس سے تُو خدا کی قربت حاصل کر سکے اور تجھے خدا کے حضور اپنا دل بے صدا کرنے کے لیے اپنی پوری قوت کے ساتھ کوشش کرنی چاہیے۔ جب حالات اجازت دیں، یکسوئی سے دعا کر، جب حالات اجازت نہ دیں، اپنے ذمہ کام نمٹاتے ہوئے اپنا دل خدا کی طرف مائل کر۔ جب تُو خدا کا کلام کھا اور پی سکے، تب اس کا کلام کھا اور پی، جب تُو دعا کرسکتا ہو تو دعا کرلے، جب تُو خدا پر غور و خوض کرسکتا ہو تو خدا پر غور و خوض کر۔ دوسرے الفاظ میں، داخلہ کے لیے اپنے ماحول کے مطابق اپنی پوری کوشش کر۔ کچھ لوگ خدا کے حضور ایسے میں پرسکون ہو سکتے ہیں جب کوئی مسئلہ نہ ہو لیکن جیسے ہی کچھ رونما ہوتا ہے، ان کے ذہن بھٹک جاتے ہیں۔ یہ خدا کے حضور پرسکون ہونا نہیں ہے۔ تجربہ کرنے کا صحیح طریقہ یہ ہے: کسی بھی حالت میں کسی کا دل خدا سے جدا نہیں ہوتا یا باہر کے لوگوں، واقعات یا چیزوں سے متاثر نہیں ہوتا، صرف اس صورت میں ہی کوئی ایسا شخص ہوتا ہے جو خدا کے حضور واقعی پرسکون ہوتا ہے۔ بعض لوگوں کا کہنا ہے کہ جب وہ اجتماعات میں دعا کرتے ہیں توان کے دل خدا کے حضور پرسکون ہوسکتے ہیںلیکن دوسروں کے ساتھ رفاقت میں وہ خدا کے حضور پرسکون نہیں ہو سکتے اور ان کے خیالات بے قابو ہو جاتے ہیں۔ یہ خدا کے حضور پرسکون ہونا نہیں ہے۔ آج، زیادہ لوگوں کی یہی حالت ہے، ان کےدل خدا کے حضور ہمیشہ پرسکون رہنے سے قاصر ہیں۔ لہٰذا تمھیں اس سلسلے میں اپنی مشق کے لیے اور زیادہ کوشش کرنی چاہیے، زندگی کے تجربے کے صحیح راستے پر، مرحلہ وار داخل ہو، اور خدا کی طرف سے کامل ہونے کی راہ پر گامزن ہو۔


کمال حاصل کرنے کے لیے خدا کی مرضی دھیان میں رکھیں

تُو خدا کی مرضی کا جتنا زیادہ دھیان رکھے گا، تُو اتنا ہی زیادہ بوجھ اٹھائے گا، اور جتنا زیادہ بوجھ تُو اٹھائے گا، تیرا تجربہ اتنا ہی بہتر ہو گا۔ جب تُو خدا کی مرضی سے آگاہ ہو جائے گا تو خدا تجھ پر ایک بوجھ ڈالے گا اور پھر تجھے ان کاموں کی آگہی دے گا جو اس نے تجھے تفویض کیے ہیں۔ جب خدا تجھے یہ بوجھ دے گا، تو تُو خدا کے کلام کو کھاتے اور پیتے وقت تمام متعلقہ سچائیوں پر توجہ دے گا۔ اگر تیرا بوجھ اپنے بھائیوں اور بہنوں کی زندگیوں کی حالت سے متعلق ہے تو یہ وہ بوجھ ہے جو خدا نے تجھے سونپا ہے اور تُو اس بوجھ کو ہمیشہ اپنی روز مرہ کی عبادات میں اپنے ساتھ اٹھائے گا۔ جو کچھ خدا کرتا ہے وہ تجھ پر بار کر دیا گیا ہے اور تُو وہ کرنے کو تیار ہے جو خدا کرنا چاہتا ہے؛ یہی خدا کا بوجھ اپنا سمجھ کر اٹھانے کا مطلب ہے۔ خدا کے کلام کو کھانے اور پینے کے اس موقع پر، تُو اس قسم کے مسائل پر اپنی توجہ مرکوز کرے گا، اور حیرانگی سےسوچے گا کہ میں ان مسائل کو کیسے حل کرنے جا رہا ہوں؟ میں کیسے اپنے بھائیوں اور بہنوں کو آزادی حاصل کرنے اور روحانی لطف حاصل کرنے کے قابل بنا سکتا ہوں؟ رفاقت کے دوران اور خدا کے کلام کو کھاتے اور پیتے ہوئے بھی، تُو یہ مسائل حل کرنے پر توجہ مرکوز کرے گا، تُو اس کلام کے کھانے اور پینے پر توجہ مرکوز کرے گا جو ان مسائل سے متعلق ہے۔ تُونے اس کا کلام کھاتے اور پیتے ہوئے بھی ایک بوجھ اٹھارکھا ہو گا۔ ایک بار جب تُو خدا کے تقاضوں کو سمجھ لے گا تو تجھے واضح اندازہ ہو جائے گا کہ تجھے کون سا راستہ اختیار کرنا ہے۔ یہ تیرے بوجھ کی بدولت لائی گئی روح القدس کی بصیرت اور روشنی ہے، اور یہ خدا کی ہدایت بھی ہے جو تجھے عطا کی گئی ہے۔ میں یہ کیوں کہتا ہوں؟ اگر تجھ پر کوئی بوجھ نہ ہو تو تُو خدا کے کلام کو کھاتے اور پیتے وقت متوجہ نہیں ہو گا؛ جب تُو ایک بوجھ اٹھائے ہوئے خدا کے کلام کو کھاتا اور پیتا ہے، تو تُو اس کے جوہر کو سمجھ سکتا ہے، اپنا راستہ تلاش کر سکتا ہے، اور خدا کی مرضی کا دھیان رکھ سکتا ہے۔ لہٰذا اپنی دعاؤں میں تجھے خدا سے یہ مانگنا چاہیے کہ خدا تجھ پر زیادہ بوجھ ڈالے اور تجھے اس سے بھی زیادہ بڑے کام سونپ دے، تاکہ تیرے آگے ایک ایسا راستہ ہو جس پر تُو عمل پیرا ہو سکے؛ تاکہ خدا کے کلام کے کھانے اور پینے کا تجھ پر زیادہ اثر ہو؛ تاکہ تُو اس کے الفاظ کے جوہر کو سمجھنے کے قابل ہو جائے؛ اور تاکہ تُو روح القدس سے تحریک پانے کا زیادہ اہل ہو جائے۔

خدا کے کلام کو کھانا پینا، عبادت کرنا، خدا کے بوجھ کو قبول کرنا، اور ان کاموں کو قبول کرنا جو وہ تجھے تفویض کرتا ہے – یہ سب اس لیے ہے تاکہ تیرے سامنے ایک راستہ ہو۔ خدا کی ذمہ داری کا جتنا زیادہ بوجھ تجھ پر پڑے گا، اتنا ہی تیرے لیے اس کی طرف سے کامل ہونا آسان ہو جائے گا۔ کچھ لوگ خدا کی خدمت میں دوسروں کے ساتھ تعاون کرنے کے لیے تیار نہیں ہیں، یہاں تک کہ جب انھیں بلایا گیا ہے؛ یہ سست لوگ ہیں جو صرف آسائش میں موج میلہ کرنا چاہتے ہیں۔ جتنا زیادہ تجھے دوسروں کے ساتھ مل کر خدمت کرنے کے لیے کہا جائے گا، اتنا ہی زیادہ تجربہ تُو حاصل کرے گا۔ زیادہ بوجھ اور تجربات کا حامل ہونے کی وجہ سے، تجھےکامل ہونے کے زیادہ مواقع حاصل ہوں گے۔ اس لیے، اگر تُو اخلاص سے خدا کی خدمت کر سکتا ہے، تو تُو خدا کے بوجھ کا دھیان رکھے گا؛ اس طرح تجھے خدا کی طرف سے کامل ہونے کے زیادہ مواقع ملیں گے۔ یہ تو بس ایسے لوگوں کا گروپ ہے جو فی الحال کامل ہو رہا ہے۔ روح القدس جتنا زیادہ تجھے چھُوتا ہے، اتنا ہی زیادہ وقت تُو خدا کے بوجھ کا دھیان رکھنے کے لیے وقف کرے گا، اتنا ہی زیادہ تجھے خدا کی طرف سے کامل کیا جائے گا، اور اتنا ہی زیادہ تجھے اس کی طرف سے حاصل کیا جائے گا – یہاں تک کہ، آخر میں، تُو ایک ایسا شخص بن جائے گا جسے خدا استعمال کرتا ہے۔ فی الحال، کچھ ایسے لوگ ہیں جو کلیسا کے لیے کوئی بوجھ نہیں اٹھاتے۔ یہ لوگ سست اور لاپروا ہیں، اور صرف اپنی جسم کی پروا کرتے ہیں۔ ایسے لوگ انتہائی خود غرض اور اندھے بھی ہوتے ہیں۔ اگر تُو اس کے معاملے کو واضح طور پر نہیں دیکھ سکتا ہے تو تُو کوئی بوجھ نہیں اٹھائے گا۔ تُو خدا کی مرضی کا جتنا زیادہ دھیان رکھے گا، اتنا ہی زیادہ بوجھ وہ تجھے سونپے گا۔ خود غرض لوگ، اس طرح کی چیزوں کو برداشت کرنے کے لیے تیار نہیں ہیں؛ وہ قیمت چُکانے کے لئے تیار نہیں ہیں اور، اس کے نتیجے میں، وہ خدا کی طرف سے کامل کیے جانے کے مواقع کھو دیں گے۔ کیا وہ اپنے آپ کو نقصان نہیں پہنچا رہے ہیں؟ اگر تو ایک ایسا شخص ہے جو خدا کی مرضی کا دھیان رکھتا ہے، تو تُو کلیسیا کے لیے ایک حقیقی بوجھ پیدا کرے گا۔ درحقیقت، اسے کلیسیا کے لیے بوجھ کہنے کی بجائے بہتر ہوگا کہ اسے ایک ایسا بوجھ کہا جائے جو تُو اپنی زندگی کی خاطر اٹھاتا ہے، کیونکہ اس بوجھ کا مقصد جو تُو کلیسیا کے لیے پیدا کرتا ہے، یہ ہے کہ تجھے اس طرح کے تجربات کو خدا کی طرف سے کامل کیے جانے کے لیے استعمال کرنے دیا جائے۔ لہٰذا، جو کوئی کلیسیا کے لیے سب سے بڑا بوجھ اٹھاتا ہے، جو کوئی زندگی میں داخل ہونے کے لیے بوجھ اٹھاتا ہے – وہ وہی ہوں گے جو خدا کی طرف سے کامل کیے جاتے ہیں۔ کیا تُو نے یہ واضح طور پر دیکھا ہے؟ اگر تُو جس کلیسیا کے ساتھ ہے وہ ریت کی طرح بکھری ہوئی ہے، لیکن تُو فکر مند اور نہ ہی مضطرب ہے، اور جب تیرے بھائی اور بہنیں حسب معمول خدا کے کلام کو کھا اور پی نہیں رہے ہوتے ہیں، تو تُو ان کی طرف سے اپنی آنکھیں بند کر لیتا ہے، تو پھر تُو کوئی بوجھ نہیں اٹھا رہا ہوتا ہے۔ ایسے لوگ اس قسم کے نہیں ہیں جن سے خدا راضی ہوتا ہے۔ وہ لوگ جن سے خدا راضی ہوتا ہے وہ راستبازی کی بھوک اور پیاس رکھتے ہیں اور خدا کی مرضی کا دھیان رکھتے ہیں۔ لہٰذا، تمھیں خدا کے بوجھ کے بارے میں یہاں اور ابھی ہوشیار رہنا چاہیے؛ خدا کے بوجھ کے بارے میں ہوشیار ہونے سے پہلے تمھیں اس بات کا انتظار نہیں کرنا چاہیے کہ خدا اپنے راستباز مزاج کو تمام نوع انسانی کے سامنے ظاہر کرے۔ کیا اس وقت تک بہت دیر نہیں ہو جائے گی؟ اب خدا کی طرف سے کامل کیے جانے کا ایک اچھا موقع ہے۔ اگر تُو اس موقع کو اپنی انگلیوں میں سے پھسل جانے دے گا، تو تُو زندگی بھر اس پر پچھتاتا رہے گا، بالکل اسی طرح جیسے موسیٰ، کنعان کی اچھی زمین میں داخل نہیں ہو سکا تھا اور ساری زندگی اس پر افسوس کرتا رہا، اور یہی پچھتاوا لیے چل بسا۔ ایک بار جب خدا تمام لوگوں پر اپنی راستبازی ظاہر کر دے گا تو تُو ندامت سے بھر جائے گا۔ یہاں تک کہ اگر خدا تجھے عذاب نہ بھی دے تو تُو اپنے آپ کو اپنے پچھتاوے کی وجہ سے سزا دے گا۔ کچھ لوگ اس بات کے قائل نہیں ہیں، لیکن اگر تجھے یقین نہیں ہے، تو بس انتظار کراور دیکھ۔ کچھ لوگ ایسے بھی ہوتے ہیں جن کا واحد مقصد اس کلام کی تعمیل کرنا ہوتا ہے۔ کیا تُو اس کلام کی خاطر اپنے آپ کو قربان کرنے کو تیار ہے؟

اگر تُو خدا کی طرف سے کامل کیے جانے کے مواقع تلاش نہیں کرتا، اور اگر تُو کمال کی جستجو میں سب سے آگے رہنے کی جدوجہد نہیں کرتا، تو آخر کار تُو ندامت سے بھر جائے گا۔ کمال حاصل کرنے کا بہترین موقع اس وقت ہے؛ اب ایک بہت اچھا وقت ہے۔ اگر تُو خلوص دل سے خدا کی طرف سے کامل کیے جانے کی کوشش نہیں کرتا، تو ایک بار جب اس کا کام مکمل ہو جائے گا، تو بہت دیر ہو چکی ہو گی – تُو موقع کھو چکا ہو گا۔ قطع نظر اس کے کہ تیری خواہشات کتنی ہی بڑی کیوں نہ ہوں، اگر خدا اب کام نہیں کر رہا ہے، تو تیری کوشش کے باوجود، تُو کبھی بھی کمال حاصل نہیں کر سکے گا۔ تجھے لازماً اس موقع سے فائدہ اٹھانا اور تعاون کرنا چاہیے جب کہ روح القدس اپنا بہت زیادہ کام کرتا ہے۔ اگر تُو یہ موقع گنوا دیتا ہے تو تجھے ایک اور موقع نہیں دیا جائے گا، چاہے تُو کتنی ہی کوشش کیوں نہ کرے۔ تم میں سے کچھ روتے ہیں، ”اے خدا، میں تیرے بوجھ کا دھیان کرنے کے لیے تیار ہوں، اور میں تیری مرضی کو پورا کرنے کے لیے تیار ہوں!“ تاہم، تیرے پاس کوئی راستہ نہیں ہے جس پر عمل کر سکے، لہٰذا تیرے بوجھ قائم نہیں رہیں گے۔ اگر تیرے پاس آگے بڑھنے کا راستہ ہے تو، تُو ایک وقت میں ایک قدم کا تجربہ حاصل کرے گا، اور تیرا تجربہ اچھی ساخت والا اور منظم ہوگا۔ ایک بوجھ مکمل ہونے کے بعد تجھے دوسرا دے دیا جائے گا۔ جوں جوں تیری زندگی کا تجربہ گہرا ہوتا جائے گا، تو تیرے بوجھ بھی بڑھتے جائیں گے۔ کچھ لوگ صرف اس وقت بوجھ اٹھاتے ہیں جب روح القدس انھیں چھُوتا ہے؛ کچھ عرصے کے بعد، جب ان کے پاس عمل کرنے کے لیے کوئی راستہ نہیں ہوتا ہے، تو وہ کوئی بھی بوجھ اٹھانا چھوڑ دیتے ہیں۔ تُو صرف خدا کے کلام کو کھانے اور پینے سے ہی بوجھ پیدا نہیں کر سکتا ہے۔ بہت سی سچائیوں کو سمجھنے سے، تُو فہم حاصل کرے گا، سچائی کا استعمال کرتے ہوئے مسائل کو حل کرنا سیکھے گا، اور خدا کے کلام اور خدا کی مرضی کی زیادہ درست تفہیم حاصل کر پائے گا۔ ان چیزوں کے ساتھ تُو اٹھانے کے لیے بوجھ پیدا کر پائے گا، اور صرف اس کے بعد ہی تُو کام صحیح طریقے سے انجام دینے کے قابل ہو گا۔ اگر تیرے پاس بوجھ ہے لیکن تجھے سچائی کی واضح تفہیم نہیں ہے تو پھر اس سے کام نہیں بنے گا، یا؛ تجھے خدا کے کلام کا ذاتی طور پر تجربہ کرنا چاہیے اور ان پر عمل کرنا جاننا چاہیے۔ جب تُو خود حقیقت میں داخل ہو جائے گا تب ہی تُو دوسروں کو فراہم کرنے کے قابل ہو سکے گا، دوسروں کی رہنمائی کر سکے گا، اور خدا کی طرف سے کامل ہو سکے گا۔

”دی پاتھ۔۔۔ (4)“ میں لکھا ہےکہ تم سب بادشاہی کے لوگ ہو، جنھیں خدا نے ادوار سے پہلے مقدر کر رکھا تھا، اور کوئی بھی اسے چھین نہیں سکتا۔ وہاں یہ بھی بیان کیا گیا ہے کہ خدا چاہتا ہے کہ ہر ایک کو خدا کی طرف سے استعمال اور کامل کیا جائے، اور وہ چاہتا ہے کہ وہ خدا کے بندوں کے طور پر کھڑے ہوں، اور یہ کہ صرف خدا کے بندے بن کر ہی وہ خدا کی مرضی پوری کر سکتے ہیں۔ اس وقت، تم سب نے اس معاملے پر رفاقت کی تھی، خدا کے لوگوں کے معیارات کی بنیاد پر داخلے کے راستے کے بارے میں بات چیت کی۔ لہٰذا، اس دوران روح القدس کی طرف سے انجام دیا جانے والا کام تمام لوگوں کو ان کی منفی حالت سے باہر نکالنا اور انھیں مثبت حالت کی طرف لے جانا تھا۔ اس وقت، روح القدس کا کام ہر ایک کو خدا کے بندوں کے طور پر خدا کے کلام سے لطف اندوز ہونے کے قابل بنانا تھا، اور تم میں سے ہر ایک کو واضح طور پر یہ سمجھنے دینا تھا کہ تم خدا کے لوگ ہو، جیسا کہ ادوار سے پہلے مقدر کر دیا گیا تھا، اور شیطان تمھیں نہیں لے جا سکتا۔ تو تم سب نے دعا کی ”اے خدا! میں تیرے لوگوں میں سے ایک ہونے کو تیار ہوں کیونکہ ادوار سے قبل تو نے ہمارے مقدر طے کر دیے تھے اور چونکہ تُو نے ہمیں یہ مقام عطا فرمایا ہے۔ ہم اس مقام سے تجھے مطمئن کرنے کے لیے تیار ہیں۔“ جب بھی تُو اس طرح دعا کرتاتو روح القدس چھولیتا؛ روح القدس اسی طرح کام کرتا تھا۔ اس زمانے میں، تجھے عبادت کرنی چاہیے اور خدا کے سامنے اپنے دلوں کو راضی برضا کرنے کے لیے اپنی تربیت کرنی چاہیے، تاکہ تُو زندگی کے لیے جدوجہد کر سکے اور بادشاہی کی تربیت میں داخل ہونے کی جستجو کر سکے۔ یہ پہلا قدم ہے۔ اس وقت، خدا کا کام یہ ہے کہ ہر شخص صحیح راستے پر داخل ہو جائے، ایک عمومی روحانی زندگی اور مستند تجربات حاصل کرے، روح القدس کے ذریعے تحریک پائے، اور – ان امور کی بنیاد پر – خدا کے احکامات قبول کرے۔ بادشاہی کی تربیت میں داخل ہونے کا مقصد یہ ہے کہ تمھارے ہر لفظ، عمل، حرکت، سوچ اور خیال کو خدا کے کلام میں داخل ہونے دیا جائے؛ خدا کی طرف سے زیادہ بار چھُوا جائے اور اس طرح اس کے لیے محبت بھرا دل پیدا کیا جائے؛ اور تمھیں خدا کی مرضی کا زیادہ سے زیادہ بوجھ اٹھانے دیا جائے، تاکہ ہر کوئی خدا کی طرف سے کامل ہونے کی راہ پر گامزن ہو، تاکہ ہر کوئی صحیح راستے پر ہو۔ ایک بار جب تُو خدا کی طرف سے کامل کیے جانے کے اس راستے پر چڑھ جائے گا تو پھر تُو صحیح راستے پر ہو گا۔ ایک بار جب تیری سوچ اور خیالات کے ساتھ ساتھ تیرے غلط ارادوں کو بھی درست کیا جا سکتا ہے، اور تیرا دھیان جسم سے خدا کی مرضی کی طرف ہونے کے قابل ہو جاتا ہے، اور ایک بار جب تُو غلط ارادوں کے پیدا ہونے پر ان کی خلل اندازی کی مزاحمت کرنے کے قابل ہو جاتا ہے، اس کے بجائے خدا کی مرضی کے مطابق عمل کرتا ہے – اگر تم اس طرح کا بدلاؤ حاصل کرنے کے قابل ہے تو، تُو پھر تم زندگی کے تجربے کے صحیح راستے پر ہے۔ ایک بار جب تیرے عبادتی عمل صحیح راستے پر آ جائیں گے، تو تُو اپنی عبادتوں میں روح القدس کی جانب سے چھُوا جائے گا۔ ہر بار جب تُو دعا کرتا ہے، تو تُو روح القدس کی جانب سے چھوا جائے گا۔ ہر بار جب تُو دعا کرے گا، تو تُو روح القدس کی جانب سے چھوا جائے گا؛ ہر بار جب تُو دعا کرے گا تو تُو خدا کے سامنے اپنے دل کو راضی برضا رکھنے کے قابل ہو جائے گا۔ ہر بار جب تُو خدا کے کلام کا کوئی اقتباس کھاتا اور پیتا ہے، تو اگر تُو اس کام کو سمجھنے کے قابل ہے جو وہ اس وقت انجام دے رہا ہے اور یہ سیکھ سکتا ہے کہ کس طرح دعا کرنی ہے، تعاون کیسے کرنا ہے، اور کس طرح داخلہ حاصل کرنا ہے، تو صرف اس صورت میں تیرے خدا کے کلام کو کھانے اور پینے کے نتائج برآمد ہوں گے۔ جب، خدا کے کلام کے ذریعے، تُو داخلے کا راستہ تلاش کرنے کے قابل ہو جاتا ہے اور خدا کے کام کی موجودہ حرکیات کے ساتھ ساتھ روح القدس کے کام کی سمت سمجھ سکتا ہے، تو تُو صحیح راستے میں داخل ہو چکا ہوگا۔ اگر تُو نے خدا کے کلام کو کھاتے اور پیتے وقت اہم نکات کو نہیں سمجھا ہے اور اس کے بعد بھی کوئی راہ عمل تلاش کرنے سے قاصر ہے، تو اس سے ظاہر ہوگا کہ تُو اب بھی خدا کے کلام کو صحیح طریقے سے کھانا اور پینا نہیں جانتا ہے، اور یہ کہ تُو نے ایسا کرنے کا طریقہ یا اصول دریافت نہیں کیا ہے۔ اگر تُو نے اس کام کو نہیں سمجھا، جو خدا اس وقت انجام دے رہا ہے، تو پھر تُو ان کاموں کو، جو وہ تجھے سونپے گا، قبول کرنے سے قاصر ہو گا۔ خدا اس وقت جو کام کرتا ہے وہ بعینہ وہی ہے جس میں انسانوں کو لازماً داخل ہونا اور فی الحال سمجھنا چاہیے۔ کیا تمھیں ان سب چیزوں کی سمجھ ہے؟

اگر تُو خدا کے کلام کو مؤثر طریقے سے کھاتا اور پیتا ہے، تو تیری روحانی زندگی معمول پر آجاتی ہے، اور اس سے قطع نظر کہ تجھے کن آزمائشوں کا سامنا کرنا پڑ سکتا ہے، تجھے کن حالات کا سامنا کرنا پڑ سکتا ہے، تجھے کون سی جسمانی بیماریاں برداشت کرنی پڑ سکتی ہیں، تجھے بھائیوں اور بہنوں کی کن رنجشوں یا خاندان کی مشکلات سے واسطہ پڑ سکتا ہے، تُو خدا کے کلام کو حسب معمول کھانے اور پینے کے قابل ہے، حسب معمول عبادت کر سکتا ہے، اور اپنی کلیسیا کی زندگی معمول کے مطابق جاری رکھ سکتا ہے؛ اگر تُو یہ سب کچھ حاصل کر سکتا ہے، تو یہ ظاہر کرے گا کہ تُو صحیح راستے پر ہے۔ کچھ لوگ بہت نازک ہوتے ہیں اور ان میں ثابت قدمی کا فقدان ہوتا ہے۔ ایک چھوٹی سی رکاوٹ کا سامنا کرنے پر، وہ رونا شروع کر دیتے اور منفی ہو جاتے ہیں۔ اگر اس بار تُو خدا کی مرضی پوری کرنے میں ناکام رہا ہے، تو تجھے لازماً اپنے آپ سے نفرت کرنی چاہیے اور، گہرائی میں، اگلی بار کامیابی کے لیے خاموشی سے پُرعزم ہونا چاہیے۔ اگر، اس بار، تُو خدا کے بوجھ کے بارے میں محتاط نہیں تھا، تو تجھے مستقبل میں اسی رکاوٹ کا سامنا کرتے وقت جسم کے خلاف بغاوت کرنے کا عزم کرنا چاہیے، اور خدا کی مرضی کو پورا کرنے کا عزم کرنا چاہیے۔ اس طرح تُو قابل تعریف بن جائے گا۔ کچھ لوگ یہ بھی نہیں جانتے کہ ان کی سوچیں یا خیالات درست ہیں یا نہیں؛ یہ لوگ احمق ہیں! اگر تُو اپنے دل کو قابو میں رکھنا اور جسم کے خلاف بغاوت کرنا چاہتا ہے تو تجھے پہلے یہ جاننا چاہیے کہ تیرے ارادے درست ہیں یا نہیں؛ صرف اسی صورت میں تُو اپنے دل کو تابع بنا سکتا ہے۔ اگر تُو یہ ہی نہیں جانتا کہ آیا تیرے ارادے درست ہیں یا نہیں تو کیا تُو ممکنہ طور پر اپنے دل کو تابع بنا سکتا اور اپنے جسم کے خلاف بغاوت کر سکتا ہے؟ یہاں تک کہ اگر تُو بغاوت بھی کرتا ہے تو تُو یہ ایک الجھے ہوئے انداز میں کرے گا۔ تجھے معلوم ہونا چاہیے کہ تجھے اپنے گمراہ کن عزائم کے خلاف بغاوت کیسے کرنی ہے؛ جسم کے خلاف بغاوت کرنے کا یہی مطلب ہے۔ ایک بار جب تُو یہ جان لے کہ تیرے ارادے، افکار اور خیالات غلط ہیں، تو تجھے جلدی سے اپنے راستے سے پلٹنا اور صحیح راستے پر چلناچاہیے۔ پہلے اس مسئلے کو حل کرو، اور اس دھیان سے داخلے کے لئے اپنے آپ کو تربیت دو، کیونکہ تم سب سے بہتر جانتے ہو کہ تیرے ارادے صحیح ہیں یا نہیں۔ ایک بار جب تیرے غلط ارادے درست ہو گئے ہیں اور اب وہ خدا کی خاطر ہیں، تو پھر تُو نے اپنے دل کو تابع کرنے کا مقصد حاصل کر لیا ہو گا۔

اب تمھارے لیے کرنے کا سب سے اہم کام خدا اور اس کے کام کا علم حاصل کرنا ہے۔ تجھے یہ بھی لازماً معلوم ہونا چاہیے کہ روح القدس نوع انسانی پر کس طرح کام کرتا ہے۔ یہ اعمال صحیح راستے پر داخل ہونے کے لیے ضروری ہیں۔ ایک بار جب تُو اس اہم نکتے کو سمجھ جائے گا تو تیرے لیے ایسا کرنا آسان ہوجائے گا۔ تُو خدا پر ایمان رکھتا ہے اور خدا کو جانتا ہے جس سے ظاہر ہوتا ہے کہ خدا پر تیرا ایمان مستند ہے۔ اگر تُو تجربہ حاصل کرنا جاری رکھتا ہے، پھر بھی آخر میں تُو خدا کو جاننے سے قاصر ہو گا، تو پھر یقینا تُو ایک ایسا شخص ہو گا جو خدا کی مخالفت کرتا ہے۔ جو لوگ آج کے مجسم خدا پر ایمان لائے بغیر صرف یسوع مسیح پر ایمان رکھتے ہیں، وہ سب ملامت یافتہ ہیں۔ وہ سب بعد والے دن کے فریسی ہیں، کیونکہ وہ آج کے خدا کو تسلیم نہیں کرتے ہیں؛ وہ سب خدا کی مخالفت میں ہیں۔ اس سے قطع نظر کہ ان کی یسوع کی عبادت کتنی ہی مخلص کیوں نہ ہو، یہ سب بیکار ہو جائے گی؛ خدا ان کی تعریف نہیں کرے گا۔ وہ تمام لوگ جو یہ اشتہار اٹھائے ہوئے ہیں کہ وہ خدا پر ایمان رکھتے ہیں مگر پھر بھی جن کے دلوں میں خدا کا سچا علم نہیں وہ منافق ہیں!

خدا کی طرف سے کامل بنائے جانے کی کوشش کرنے کے لیے، کسی کو بھی پہلے یہ سمجھنا ضروری ہے کہ اس کے ذریعے کامل کیے جانے کا مطلب کیا ہے، اور ساتھ ہی یہ کہ کامل ہونے کے لیے اسے کن شرائط پر پورا اترنا ضروری ہے۔ ایک بار جب کسی کو اس طرح کے معاملات پر گرفت ہو جاتی ہے تو پھر اسے عمل کی راہ تلاش کرنی چاہیے۔ کامل ہونے کے لیے، کسی کو بھی ایک خاص معیار کا ہونا ضروری ہے۔ بہت سے لوگ پیدائشی طور پر بہت اونچے معیار کے حامل نہیں ہوتے، ایسی صورت میں تجھے قیمت ادا کرنی پڑے گی اور لازماً ذاتی طور پر سخت محنت کرنی ہوگی۔ تیرا معیار جتنا خراب ہو گا، تجھے اتنی ہی زیادہ ذاتی کوشش کرنی پڑے گی۔ خدا کے کلام کے بارے میں تیری تفہیم جتنی زیادہ ہو گی اور جتنا زیادہ تُو اس پر عمل کرے گا، اتنی ہی جلدی تُو کمال کی راہ پر قدم رکھ سکتا ہے۔ عبادت کے ذریعے تجھے عبادت کے میدان میں کامل بنایا جا سکتا ہے؛ تُو خدا کے کلام کو کھانے اور پینے، اس کے جوہر کو سمجھنے اور اس کی حقیقت کے ساتھ جینے سے بھی کامل ہو سکتا ہے۔ روزانہ کی بنیاد پر خدا کے کلام کا تجربہ کرنے سے، تجھے معلوم ہو جانا چاہیے کہ تجھ میں کیا کمی ہے؛ اس کے علاوہ، تجھے اپنی مہلک خامیوں اور کمزوریوں سے واقف ہونا چاہیے، اور خدا کی عبادت اور اس کے آگے التجا کرنی چاہیے۔ ایسا کرنے سے، تُو بتدریج کامل ہوجائے گا۔ کمال کا راستہ یہ ہے: عبادت کرنا؛ خدا کے کلام کو کھانا اور پینا؛ خدا کے کلام کے جوہر کو سمجھنا؛ خدا کے کلام کے تجربے میں داخل ہونا؛ یہ جاننا کہ تیرے اندر کیا کمی ہے؛ خدا کے کام کے سامنے سر تسلیم خم کرنا؛ خدا کے بوجھ کا دھیان رکھنا اور خدا سے اپنی محبت کے ذریعے جسم کو ترک کرنا؛ اور اپنے بھائیوں اور بہنوں کے ساتھ اکثر ہونے والی رفاقت میں باقاعدگی سے شرکت کرنا، یہ چیزیں تیرے تجربات کو مالا مال کر سکتی ہیں۔ چاہے وہ گروہی یا تمھاری ذاتی زندگی ہو، اور چاہے وہ بڑی مجلسیں ہوں یا چھوٹی، وہ سب تجھے اس قابل بنا سکتی ہیں کہ تُو تجربہ اور تربیت حاصل کرے، تاکہ تیرا دل خدا کے سامنے راضی برضا ہو سکے اور اس کی طرف لوٹ سکے۔ یہ سب کچھ کامل بنائے جانے کے عمل کا حصہ ہے۔ جیسا کہ پہلے ذکر کیا گیا ہے، خدا کے کلام کا تجربہ کرنے کا مطلب حقیقت میں اس کا ذائقہ چکھنے کے قابل ہونا اور اپنے آپ کو اس کے ساتھ جینے دینا ہے، تاکہ تُو خدا کے لیے اعلیٰ ایمان اور محبت حاصل کر پائے۔ اس طریقے سے، تُو بتدریج اپنے بدعنوان، شیطانی مزاج کو چھوڑ دے گا۔ اپنے آپ کو نامناسب محرکات سے آزاد کر لے گا اور ایک عام انسان کی طرح زندگی بسر کرے گا۔ تیرے اندر خدا کے لیے جتنی زیادہ محبت ہو گی – یعنی تجھ میں سے جتنا زیادہ خدا نے کامل بنایا ہے – اتنا ہی کم تُو شیطان کی بدعنوانی میں مبتلا ہو گا۔ اپنے عملی تجربات کے ذریعے تُو بتدریج کمال کی راہ پر قدم رکھے گا۔ لہٰذا، اگر تُو کامل بننا چاہتا ہے، تو پھر یہ خاص طور پر ضروری ہے کہ تُو خدا کی مرضی کا خیال رکھے اور اس کے کلام کا مشاہدہ کرے۔


  خدا ان لوگوں کو کامل کرتا ہے جو اس کی رضا کے متلاشی ہوتے ہیں


  اس وقت خدا لوگوں کے ایک مخصوص گروہ کو چنُنا چاہتا ہے؛ ایسےافرادکا گروہ جو اُس کے ساتھ تعاون کرنے کی سعی کریں، جو اس کے کام کی اطاعت کر سکیں، جو اس بات پر ایمان رکھیں کہ جو کلام خداوند کرتا ہے وہ سچ ہے، اور جو خدا کے تقاضوں پر عمل کر سکیں؛ یہی وہ لوگ ہیں، جن کے دلوں میں سچی سمجھ ہے، یہی وہ لوگ ہیں جو کامل کیے جا سکتے ہیں، اور یہی ہیں جو لازماً تکامل کی راہ پر چل سکتے ہیں۔ جو لوگ خدا کے کام کی واضح سمجھ نہیں رکھتے، جو خدا کے کلام سے رو گردانی نہیں کرتے، جو اس کے کلام کی طرف دھیان نہیں دیتے اور جن کے دل خدا کے لیے کسی بھی طرح کی محبت سے خالی ہیں، وہ کامل نہیں کیے جا سکتے۔ جو لوگ مجسم خدا پر شک کرتے ہیں، وہ ہمیشہ اُس کے بارے میں غیر یقینی کا شکار رہتے ہیں؛ وہ کبھی بھی اُس کے الفاظ کو سنجیدگی سے نہیں لیتے، اور ہمیشہ اسے دھوکہ دیتے ہیں، یہ وہ لوگ ہیں جو خدا کی مزاحمت کرتے ہیں اور شیطان سے تعلق رکھتے ہیں؛ اس طرح کے لوگوں تکامل کا کوئی راستہ نہیں ہے۔


  اگر توکامل بننا چا ہتا ہے تو تجھ کو پہلے خدا کا پسندیدہ بندہ بننا ہو گا کیونکہ خدا صرف اُن لوگوں کو کامل کرتا ہے جنھیں وہ پسند کرتا ہے اور جو اُسکی رضا کے متلاشی ہوتے ہیں۔ اگر تم خُدا کی مرضی چاہتے ہو، تو تمھارے پاس وہ دل ہونا چاہیے جو خُدا کے کاموں کی اطاعت کرتا ہو۔ تم کو حق کی جستجو کرنی ہو گی اور ہر بات میں خُدا کی آزمائش کو قبول کرنا ہو گا۔ کیا توجو کچھ بھی کر تا ہے وہ خدا کی آزمائش کے میزان پر پورا اُترتا ہے؟ کیا تیری نیت ٹھیک ہے؟ اگر تیری نیت ٹھیک ہے تو خدا تجھ کو سراہے گا۔ اگر تیری نیت خراب ہے تو یہ بات اس امر کی غمازی کرتی ہے کہ جس چیز کے لیےتیرے دل میں محبت ہے وہ خدا نہیں ہے بلکہ جسم اور شیطان ہے۔ لہذا تجھ کو دعا کو ہر معاملے میں خدا کی آزمائش کو قبول کرنے کے لیے ایک راستے کے طور پر استعمال کرنا چاہیے۔ جب تو دعا کرررہا ہوتا ہے اس وقت اگرچہ میں تیرے سامنے کھڑا نہیں ہوتا مگر روح القدس تیرےساتھ ہوتی ہے۔ یہ میں خود اور روح القدس ہی ہیں جن سے تومناجات کر ر ہا ہوتا ہے۔ تو اس جسم پر کیوں ایمان رکھتا ہے؟ تو اس پر ایمان رکھتا ہے کیوں کہ اس میں خُدا کی روح ہے۔ کیا تو ایسے شخص پر ایمان رکھتا جس میں خُدا کی روح نہ ہوتی؟ جب تو اس شخص پر ایمان رکھتا ہے تو تو خدا کی روح پر ایمان رکھتا ہے۔ جب تو اس شخص کا خوف رکھتا ہے، تو خدا کی روح سے ڈر تا ہے۔ خدا کی روح پر ایمان رکھنا اس شخص پر ایمان رکھنا ہے اور اس شخص پر ایمان رکھنا، خدا کی روح پر ایمان رکھنا ہے۔ جب تو دعا کر تا ہے، تو تجھ کو اس بات کا احساس ہوتا ہے کہ خُدا کی روح تیرے ساتھ ہے اور یہ کہ خُدا تیرےسامنے ہے۔ لہذا تو خدا کی روح سے دعا مانگ ر ہا ہوتا ہے۔ آج اکثر لوگ اس بات سے بہت ڈرتے ہیں کہ وہ اپنے اعمال خدا کے سامنے لائیں۔ تو خدا کے جسم کو تو دھوکہ دے سکتا ہے لیکن تو اس کی روح کو دھوکہ نہیں دےسکتا۔ کوئی بھی معاملہ جو خدا کی آزمائش کا متحمل نہیں ہے وہ حق کے خلاف ہے اور اسے ترک کر دینا چاہیے۔ اس کے خلاف اقدام کرنا خدا کے خلاف گناہ کا ارتکاب کرنا ہے۔ .لہٰذاتجھ کو ہر وقت اپنا دل کھول کر خدا کے سامنے رکھنا چاہیے: جب تو دعا کرے، جب تو بات کر رہا ہو، اپنے بھائی بہنوں کی رفاقت میں ہو یا اپنا کوئی فرض ادا کر رہا ہو یا کاروبار میں مشغول ہو۔ جب تو اپنا کام کر ر ہا ہوتا ہے، خداتیرےساتھ ہوتا ہے۔ جب تک تیری نیت درست ہے اور یہ خدا کے گھر کے کاموں کے طرف ہے تو پھر وہ تیرے ہر کام کو قبول کرے گا۔ تجھ کو پورے اخلاص کے ساتھ اپنی ذمہ داریوں کو ادا کرتے رہنا چاہیے۔ دعا کرتے وقت اگرتو خدا سے محبت کرنے والے دل کے ساتھ مانگ، خدا کی طرف سے نگہداشت، اسکی حفاظت اور سلامتی کے متلاشی اور متمنی ہو تو تیری دعائیں مؤثر ہوں گی۔ مثال کے طور پرتو ایک مراقبہ میں دعا کر تا ہے، اپنا دل خدا کے سامنے کھول د یتا ہے اور بغیر جھوٹ بولے جو تیرےدل میں ہے اُسے بتاتا ہے تو تیری دعا یقیناً قبول ہو گی۔ اگر تو خدا سے دل کی گہرائیوں سے محبت کر تا ہے، تو پھر خدا سے حلفاً کہ: "اے آسمان، زمین اور تمام چیزوں میں موجود خدا، میںتیرے سامنے قسم کھاتا ہوں: جو کچھ بھی میں کرتا ہوں تیری روح اُس کی جانچ کرے اور ہر وقت میری حفاظت کرے، اور جو کچھ جو میںتیرےسامنے کھڑا رہ سکنے کے لیے کرتا ہوں اُسے ممکن بنا! اگر میرا دل تجھ سے محبت کرنا بند کر دے یا کبھی یہ تجھ سے بے وفائی کرے، تو مجھے تادیب کر دے، مجھے ملعون قرار دے اورمجھے اس زندگی اور آخرت کی زندگی میں معاف نہ کر!" کیا تواس طرح کا حلف اٹھانے کے لیے تیار ہے؟ اگر تجھ میں ایسا کرنے کی ہمت نہیں ہے تو اس کا مطلب یہ ہے کہ تو کمزور ہے اور ابھی تکتو اپنی ذات سے محبت کر تا ہے۔ کیا تیرے اندر اس طرح کے حلف کا عزم ہے؟ اگر تو سچ میں یہ عزم رکھتا ہے تو پھر یہ حلف اٹھا۔ اگر تیرے اندر اس طرح کا حلف اٹھانے کا عزم ہے تو پھر خدا تیرے عزم کو پورا کرے گا۔ جب تو خدا کے سامنے قسم کھا تا ہے تو وہ تیری سنُتا ہے۔ تیرے عمل اور دعا کی بنیاد پر خدا اس بات کا فیصلہ کرتا ہے کہ توگنہگارہے یا نیک۔ اب یہ تیرےتکامل کا عمل ہے۔ اگر تجھ کو واقعی کامل کیے جانے کا یقین ہوتا ہے تو تو جو کچھ بھی کرتا ہے وہ خدا کے سامنے لاتا ہو اور خدا کی آزمائش کو قبول کرتا ہو۔ اگر تو کوئی ایسا کام کرے جو شرمناک حد تک باغیانہ ہے یا تو خدا سے بے وفائی کرتا ہوتو وہ تیری قسم کو اس کے نتائج تک لے جائے گا۔ تیرے ساتھ جو بھی ہو، توہلاک ہویا سزا پائے، یہ تیرا اپنا کیا ہوا ہو گا۔ چونکہ تو نے قسم کھائی ہے تجھ کو اس پر عمل کرنا چاہیے۔ اگر تو نے ایک قسم کھائی لیکن اس پر عمل نہ کیا تو ہلاکتتیرا مقدر ہوگاکیونکہ قسم تونے کھائی تھی، خدا تیری قسم کو پورا کرے گا۔ کچھ لوگ دعا کے بعد خوفزدہ ہو جاتے ہیں اور یہ نوحہ کرتے ہیں: "سب کچھ ختم ہو گیا۔ اب مجھے فسق و فجور کا کوئی موقع نہیں ملے گا۔ مجھے اب برے کام کرنے کا موقع نہیں ملے گا۔ میرے لیے دنیا کی پسندیدہ چیزوں کا اب کوئی موقع نہیں رہا۔" اس قسم کے انسان پھر بھی دنیا سے محبت کرتے ہیں اور گناہ بھی، اور یہ لازماً تباہی میں پڑیں گے۔


  خدا پر ایمان رکھنے والا بننے کا مطلب یہ ہے کہ تو جو کچھ بھی کرے وہ خدا کے سامنے لایا جاسکتا ہو اور جانچ کے قابل ہو۔ اگر تیرےاعمال خدا کی روح کے سامنے لائے جا سکتے ہیں لیکن خدا کے جسم کے سامنے نہیں تو اس کا مطلب ہے کہ تو ابھی تک خدا کی روح کی جانچ میں نہیں آیا۔ خدا کی روح کون ہے؟ وہ کون شخصیت ہے جس کے سامنے خدا گواہی دیتا ہے؟ کیا وہ ایک ہی چیز نہیں ہیں؟ زیادہ تر لوگ انھیں دو مختلف ذاتوں کے طور پر دیکھتے ہیں۔ یہ مانتے ہوئے کہ خدا کی روح خدا ہی کی روح ہے اور جس ذات کے سامنے خدا گواہی دیتا ہے وہ محض ایک انسان ہے، کیا تو غلطی پر نہیں ہے؟ یہ شخص کس کی طرف سے کام کر رہا ہے؟ وہ لوگ جو مجسم خدا کو نہیں جانتے وہ روحانی س فہم نہیں رکھتے۔ خدا کی روح اور مجسم خدا ایک ہی ہیں کیونکہ خدا کی روح جسم میں مجسم ہوئی ہے۔ اگر یہ شخص تیرے ساتھ مہربان نہیں ہے تو کیا خُدا کی روح مہربان ہو گی؟ کیا تو ابہام کا شکار نہیں ہے؟ اس وقت وہ سب، جو خدا کی جانچ کو قبول نہیں کر سکتے وہ خدا کی رضا حاصل نہیں کر سکتے اور جو لوگ مجسم خدا کو نہیں جانتے وہ کامل نہیں ہو سکتے۔ اپنے سب اعمال کو پرکھو اور دیکھو کہ آیا یہ خدا کے سامنے پیش کیے جاسکتے ہیں؟ اگر تو اپنے سارے اعمال کو خدا کے سامنے نہیں رکھ سکتا تو اس سے ظاہر ہوتا ہے کہ تو خطا کار ہے۔ کیا بدکار لوگ بھی کامل کیے جا سکتے ہیں؟ تو جو کچھ بھی کر تا ہے، ہر کام ہر ارادہ اور ہر ردعمل کو خدا کے سامنے پیش کیا جانا چاہیے۔ یہاں تک کہ تیری معمول کی روحانی زندگی – جیسے دعا کرنا، تیری خدا سے قربت، تیرا خدا کے کلام سے روگردانی، تیری اپنے بھائیوں اور بہنوں کے ساتھ رفاقت اور کلیسیا میں تیری زندگی، وغیرہ – اور تیری اجتماعی اور اشتراکی خدمت سب خدا کے حضور میں پیش کیے جا سکتے ہیں تاکہ وہ ان کی جانچ کرے۔ صرف اسی طرح کا عمل ہی تجھ کو زندگی میں ترقی حاصل کرنے میں مدد دے گا۔ خدا کی آزمائش کو قبول کرنے کا عمل پاکیزہ ہونے کا عمل ہے۔ جتنا زیادہ تو خدا کی آزمائش کو قبول کرے گے، تو اتنے ہی زیادہ پاکیزہ ہو گا اور تو اتنا ہی زیادہ خدا کی مرضی کے مطابق ہوجائےگا تاکہ توشیطان کے بہکاوے میں نہ آئے اور تیرا دل خدا کے حضور میں رہے۔ جتنا زیادہ توخدا کی آزمائش کو قبول کرے گا شیطان کی ذلت اتنی ہی زیادہ ہو گی اور تیری جسم سے لاتعلقی کی قابلیت اتنی ہی بڑھے گی۔ لہذا خدا کی آزمائش کو قبول کرنا ہی عملی وہ راستہ ہے جس کی پیروی لوگوں کو کرنی چاہیے۔ تو خواہ کچھ بھی کر تا ہو، یہاں تک کہ اپنے بھائیوں اور بہنوں کے ساتھ بات چیت کرتا ہو، تو خدا کی آزمائش کے لیے اپنے اعمال کو اس کے سامنےلاسکتا ہےاورتو خدا کی اطاعت کا قصد کر سکتا ہے؛ یہ تجھے بہت بہترکر دے گا۔ اگر تو اپنے تمام اعمال کو خُدا کے سامنے لاتا ہے اور خدا کی آزمائش کو قبول کر تا ہے، تب ہی تو وہ شخص ہے جو خُدا کے حضور رہتا ہے۔


  جو لوگ خدا کی سمجھ بوجھ نہیں رکھتے ہیں وہ کبھی بھی خدا کی مکمل اطاعت نہیں کر سکتے ہیں۔ ایسے لوگ نافرمانی کے فرزند ہیں۔ وہ بہت زیادہ بلند حوصلہ ہیں اور ان میں سرکشی بہت زیادہ ہے، لہذا وہ اپنے آپ کو خدا سے دور رکھتے ہیں اور اس کی جانچ کو قبول کرنے کو تیار نہیں ہوتے ہیں۔ ایسے لوگوں کو آسانی سے کامل نہیں بنایا جا سکتا۔ کچھ لوگ خُدا کے کلام کو کھانے اور پینے کے طریقے اور اُن کو قبول کرنے میں انتخاب کرتے ہیں۔ وہ خدا کے کلام کے کچھ حصوں کو قبول کرتے ہیں جو ان کے تصورات کے مطابق ہوتے ہیں جبکہ ان کو رد کر دیتے ہیں جو ان کے تصورات کے مطابق نہیں ہوتے ہیں۔ کیا یہ خدا کے خلاف سب سے کھلی بغاوت اور مزاحمت نہیں ہے؟ اگر کوئی شخص خدا کی تھوڑی سی سمجھ بوجھ بھی حاصل کیے بغیر اس پر برسوں تک ایمان رکھتا ہے تو وہ کافر ہے۔ جو لوگ خُدا کی جانچ کو قبول کرنے کے لیے تیار ہیں وہ ایسے لوگ ہیں جو اُس کی سمجھ بوجھ حاصل کرنے کی جستجو کرتے ہیں، جو اُس کے کلام کو قبول کرنے کے لیے آمادہ ہوتے ہیں۔ یہی وہ لوگ ہیں جو خدا کی وراثت اور برکتیں حاصل کریں گے، اور یہی سب سے زیادہ بابرکت ہیں۔ خدا ان لوگوں پر لعنت بھیجتا ہے جن کے دلوں میں اس کے لیے کوئی جگہ نہیں ہے، اور وہ ایسے لوگوں کو سزا دیتا ہے اور انھیں چھوڑ دیتا ہے۔ اگر تو خدا سے محبت نہیں کرتا ہے تو وہ تجھے چھوڑ دے گا اور اگر تو میری باتوں پر دھیان نہیں دیتا ہے تو میں وعدہ کرتا ہوں کہ خدا کی روح تجھے چھوڑ دے گی۔ اگر تجھے یقین نہیں ہے تو کوشش کر کے دیکھ لے! آج میں تیرے عمل کرنے کے لیے ایک راستہ واضح کرتا ہوں، لیکن اس کا انحصار اس بات پر ہے کہ تو اس پر عمل کرتا ہے یا نہیں۔ اگر تو اس پر یقین نہیں رکھتا ہے، اگر تو اس پر عمل میں نہیں کرتا ہے تو تو خود دیکھ لے گا کہ روح القدس تجھ میں کام کرتی ہے یا نہیں! اگر تو خدا کی سمجھ بوجھ حاصل کرنے کی جستجو نہیں کرتا ہے تو روح القدس تجھ میں کام نہیں کرے گی۔ خُدا اُن لوگوں میں کام کرتا ہے جو اُس کے کلام کی جستجو کرتے اور اُس کی بہت قدر کرتے ہیں۔ خدا کے کلام کی تو جتنی زیادہ قدر کرے گا، اس کی روح تجھ میں اتنا ہی زیادہ کام کرے گی۔ ایک شخص جتنا زیادہ خُدا کے کلام کی قدر کرتا ہے، اُس کے خُدا کی طرف سے کامل بنائے جانے کے امکانات اتنے ہی زیادہ ہوتے ہیں۔ خُدا اُن لوگوں کو کامل بناتا ہے جو اُس سے سچی محبت کرتے ہیں، اور وہ اُن کو کامل بناتا ہے جن کے دل اُس کے سامنے پُرسکون رہتے ہیں۔ خدا کے تمام کام کی قدر کرنا، خدا کی دی گئی بصیرت کی قدر کرنا، خدا کی موجودگی کی قدر کرنا، خدا کی طرف سے کی جانے والی دیکھ بھال اور حفاظت کی قدر کرنا، اس بات کی قدر کرنا کہ کیسے خدا کا کلام تیری حقیقت بنتا ہے اور کیسے تیری زندگی کا سامان فراہم کرتا ہے – یہ سب خدا کے دل سے بہترین ہم آہنگی رکھتا ہے۔ اگر تو خدا کے کام کی قدر کرتا ہے، یعنی اگر اس تمام کام کی قدر کرتا ہے جو اس نے تجھ پر کیے ہیں، تو وہ تجھے برکت عطا کرے گا اور جو کچھ بھی تیرا ہے اس میں اضافہ کر دے گا۔ اگر تو خدا کے کلام کی قدر نہیں کرتا ہے تو وہ تجھ میں کام نہیں کرے گا، بلکہ وہ تیرے ایمان کے لیے تجھے محض ادنیٰ سا فضل عطا کرے گا، یا تجھے بمشکل کافی دولت سے نوازے گا اور تیرے خاندان کی بہت کم حفاظت کرے گا۔ تجھے خدا کے کلام کو اپنی حقیقت بنانے کے لیے کوشش کرنی چاہیے، اور اس کو مطمئن کرنے اور اس کی اپنی مرضی کے مطابق ہونے کے قابل ہونا چاہیے؛ تجھے صرف اس کے فضل سے لطف اندوز ہونے کے لیے کوشش نہیں کرنی چاہیے۔ اہلِ ایمان کے لیے خدا کے کام کو حاصل کرنے، کاملیت حاصل کرنے، اور خدا کی مرضی پر عمل کرنے والا بننے سے زیادہ اہم کوئی چیز نہیں ہے۔ یہ وہ مقصد ہے جس کی تجھے جستجو کرنی چاہیے۔


  وہ سب جس کی انسان نے فضل کے دور میں جستجو کی تھی اب متروک ہو چکا ہے، کیونکہ اب جستجو کرنے کے لیے ایک زیادہ اعلیٰ معیار ہے؛ جس کی جستجو کی جاتی ہے وہ بلندوبالا اور زیادہ عملی، دونوں ہوتا ہے، جس کی جستجو کی جاتی ہے وہ اس چیز کو بہتر طریقے سے پورا کر سکتا ہے جو انسان کو باطنی طور پر درکار ہوتی ہے۔ گزشتہ ادوار میں، خدا نے لوگوں پر اس طریقے سےکام نہیں کیا تھا جیسے کہ وہ آج کرتا ہے؛ اس نے ان سے اتنی زیادہ بات نہیں کی تھی جتنی کہ وہ آج کرتا ہے، اور نہ ہی اس کے تقاضے ان سے اتنے زیادہ تھے جتنے کہ اس کے تقاضے آج ہیں۔ جب خدا تم سے اب ان چیزوں کے بارے میں بات کرتا ہے تو یہ ظاہر کرتا ہے کہ خدا کا حتمی ارادہ تم پر، لوگوں کے اس گروہ پر مرکوز ہے۔ اگر تو واقعی خدا کی طرف سے کامل بنایا جانا چاہتا ہے، تو اپنے مرکزی مقصد کے طور پر اس کی جستجو کر۔ اس بات سے کوئی فرق نہیں پڑتا ہے کہ تو اِدھر اُدھر بھاگ رہا ہے، اپنے آپ کو خرچ کر رہا ہے، کسی تقریب کی خدمت کر رہا ہے، یا تجھے خدا کی طرف سے ذمہ داری ملی ہے، مقصد ہمیشہ سے ان اہداف کو حاصل کرنے کے لیے کامل بنایا جانا اور خدا کی مرضی کو پورا کرنا ہے۔ اگر کوئی یہ کہتا ہے کہ وہ خدا کی طرف سے کامل بنائے جانے یا زندگی میں داخلے کی جستجو نہیں کرتا ہے، بلکہ صرف جسمانی سکون اور خوشی کی جستجو میں ہے، تو پھر وہ انسانوں میں سب سے زیادہ اندھا ہے۔ وہ لوگ جو زندگی کی حقیقت کی جستجو نہیں کرتے ہیں، بلکہ صرف آنے والی دنیا میں ابدی زندگی اور اس دنیا میں سلامتی کے لیے جستجو کرتے ہیں، تو پھر وہ سب سے زیادہ اندھے ہیں۔ لہٰذا، تو جو کچھ بھی کرتا ہے وہ خدا کی طرف سے کامل بنائے جانے اور اپنا لیے جانے کے مقصد کے لیے کیا جانا چاہیے۔


  خدا لوگوں میں جو کام کرتا ہے وہ ان کی مختلف ضروریات کی بنیاد پر انہیں مدد فراہم کرنا ہے۔ ایک شخص کی زندگی جتنی بڑی ہوگی، اس کی ضرورت بھی اتنی ہی زیادہ ہوگی اور وہ اتنی ہی زیادہ اس کی جستجو کرے گا۔ اگر اس مرحلے پر تو کوئی جستجو نہیں کرتا ہے، تو اس سے یہ ثابت ہوتا ہے کہ روح القدس تجھے چھوڑ چکی ہے۔ وہ سب لوگ جو زندگی کی جستجو کرتے ہیں روح القدس انھیں کبھی نہیں چھوڑے گی؛ ایسے لوگ ہمیشہ جستجو کرتے ہیں، اور ان کے دلوں میں ہمیشہ تڑپ رہتی ہے۔ ایسے لوگ کبھی بھی چیزوں سے مطمئن نہیں ہوتے ہیں جیسا کہ وہ اس وقت ہیں۔ روح القدس کے کام کے ہر مرحلے کا مقصد تجھ میں ایک اثر حاصل کرنا ہے، لیکن اگر تو مطمئن ہو جائے گا، اگر تیری مزید ضرورتیں نہ ہوں گی، اگر تو روح القدس کے کام کو مزید قبول نہیں کرے گا، تو وہ تجھے چھوڑ دے گا۔ لوگوں کو ہر روز خُدا کی جانچ کی ضرورت ہوتی ہے؛ انھیں ہر روز خدا سے بہت زیادہ سامان کی فراہمی کی ضرورت ہوتی ہے۔ کیا لوگ ہر روز خدا کے کلام کو کھائے اور پیے بغیر مسائل سے کامیابی سے نمٹ سکتے ہیں؟ اگر کوئی ہمیشہ یہ محسوس کرتا ہے کہ وہ خدا کے کلام کو جتنا بھی کھائے یا پیے وہ کافی نہیں ہے، اگر وہ ہمیشہ اس کی تلاش کرے اور اس کے لیے بھوکا اور پیاسا رہے، تو روح القدس ہمیشہ اس میں کام کرے گی۔ کوئی جتنا زیادہ تڑپتا ہے، اتنی ہی زیادہ عملی چیزیں اس کی رفاقت سے نمودار ہو سکتی ہیں۔ کوئی شخص جتنی شدت کے ساتھ سچائی کی تلاش کرتا ہے، اتنی ہی تیزی سے وہ اپنی زندگی میں ترقی حاصل کرتا ہے، جس سے وہ عملی تجربہ سے مالا مال ہو جاتا ہے اور خدا کے گھر کا امیر شہری بن جاتا ہے۔


  جو خدا کی سچے دل سے اطاعت کرتے ہیں، خدا یقیناً انھیں اپنا بنالے گا


  روح القدس کا کام روز بہ روز تبدیل ہوتا ہے۔ یہ ہر قدم کے ساتھ بلند تر ہوتا ہے، آنے والے کل کا مکاشفہ آج کے مقابلے میں زیادہ بلند ہوتا ہے، قدم بہ قدم مزید عروج پاتا ہے۔ خدا ایسے ہی کام سے انسان کو کامل کرتا ہے۔ اگر لوگ رفتار برقرار نہ رکھ سکیں تو انھیں کسی بھی وقت نکال باہر کیا جا سکتا ہے۔ اگر وہ اطاعت شعار دل نہیں رکھتے تو وہ آخر تک پیروی کے قابل نہیں ہوں گے۔ سابقہ زمانہ گزر چکا ہے: یہ نیا زمانہ ہے۔ اور لازم ہے کہ نئے زمانے میں نیا کام کیا جائے۔ بالخصوص آخری دور میں، جب لوگ کامل ہوتے ہیں، خدا نئے کام، زیادہ تیزی سے انجام دے گا، لہٰذا لوگوں کو اپنے دلوں میں اطاعت کے بغیر خدا کے نقش قدم پر چلنا مشکل لگے گا۔ خدا ضابطوں کا پابند نہیں ہے، اور نہ ہی وہ اپنے کام کا کوئی بھی مرحلہ اٹل گردانتا ہے۔ اس کے بجائے، وہ جو بھی کام کرتا ہے وہ ہمیشہ زیادہ نیا اور ہمیشہ زیادہ بلند ہوتا ہے۔ ہر مرحلے کے ساتھ، اس کا کام زیادہ سے زیادہ عملی اور انسان کی حقیقی ضروریات کے مزید مطابق ہوتا چلا جاتا ہے۔ لوگ اس طرح کے کام کا تجربہ ہونے کے بعد ہی اپنے مزاج میں حتمی تبدیلی لا سکتے ہیں۔ انسان کازندگی کا علم ہمیشہ مزید بلندیوں پر پہنچ جاتا ہے اور اسی طرح، خدا کا کام بھی ہمیشہ مزید بلند درجوں پر پہنچ جاتا ہے۔ صرف اسی طرح انسان کامل بنایا جا سکتا ہے اور وہ خدا کے استعمال کے قابل بن جاتا ہے۔ خدا اس طرح ایک طرف انسان کے تصورات کا مقابلہ کرنے اور اسے تبدیل کرنے اور دوسری طرف انسان کو ایک بلند تر اور زیادہ حقیقت پسندانہ حالت میں، خدا پر ایمان کے اعلی تر ین عالم میں لے جانے کے لیے کام کرتا ہے تاکہ آخر کار، خدا کی منشا پوری کی جاسکے۔ نافرمان فطرت کے وہ تمام لوگ جو دیدہ دلیری سے مخالفت کرتے ہیں خدا کے تیزی سے اور (زور وشور سے) آگے بڑھنے والے کام کے اس مرحلے سے نکال باہر کیے جائیں گے۔ صرف وہی لوگ جو خوشی سے اطاعت کرتے ہیں اور جو خوشی سے انکساری اختیار کرتے ہیں وہ منزل مقصود تک ترقی کر سکتے ہیں۔ اس قسم کے کام میں، تم سب کو اطاعت گزاری اور اپنے تصورات ایک طرف رکھنے کا طریقہ سیکھنا چاہیے کہ کس طرح سرتسلیم خم کرنا ہے اور اپنے خیالات کو کیسے ایک طرف رکھنا ہے۔ تم کو ہر قدم احتیاط سے اٹھانا چاہیے۔ اگر تم لاپروا ہو تو تم یقیناً ان میں سے ایک ہوجاؤ گے جنھیں روح القدس کی طرف سے دھتکار دیا جاتا ہے، وہ جو خدا کے کام میں خلل ڈالتا ہے۔ کام کے اس مرحلے سے گزرنے سے پہلے انسان کے پرانے اصول و ضوابط اتنے بے شمار تھے کہ وہ ان میں بہ گیا اور نتیجتاً وہ مغرور ہو گیا اور خود کو بھول گیا۔ یہی تمام رکاوٹیں انسان کو خدا کا نیا کام قبول کرنے سے روکتی ہیں؛ وہ خدا کی بابت انسان کے علم کی دشمن ہیں۔ لوگوں کے لیے یہ خطرناک ہے کہ ان کے دلوں میں نہ اطاعت ہو اور نہ ہی سچ کی تڑپ۔ اگر توصرف آسان کام اور کلام کے سامنے سرتسلیم خم کرتا ہے اور اس سے زیادہ گہری کوئی بھی چیز قبول کرنے کی اہلیت نہیں رکھتا، تو تُو ان میں سے ایک ہے جو پرانے طریقوں سے لپٹے ہوئے ہیں اور روح القدس کے کام کے ساتھ رفتار برقرارنہیں رکھ سکتے۔ خدا کی طرف سے وقتاً فوقتاً کیے جانے والے کاموں میں فرق ہوتا ہے۔ اگر تُو ایک مرحلے میں خدا کے کام سے بہت زیادہ اطاعت گزاری کرتا ہے لیکن اگلے مرحلے میں اس کے کام کے متعلق تیری اطاعت ناقص ہے یا تُو اطاعت کے قابل نہیں ہے تو خدا تجھے ترک کر دے گا۔ اگر تُو خدا کے ساتھ قدم ملاکر چلتا ہے تو جب وہ اگلی چڑھائی چڑھے تو تجھ کو لازماً رفتار برقرار رکھنی چاہیے، صرف تب ہی تُو روح القدس کا تابع داربن سکتا ہے۔ چونکہ تُو خدا پرایمان رکھتا ہے، اس لیے تجھے اپنی اطاعت پر ثابت قدم رہنا چاہیے۔ یہ ممکن نہیں کہ جب چاہے فرماں برداری کر ے اور جب چاہے نافرمانی۔ خدا اس قسم کی اطاعت کی پزیرائی نہیں کرتا۔ اگرتُو میری رفاقت کے نئے کام کے ساتھ رفتار برقرار نہیں رکھ سکتا اور بدستورسابقہ اقوال پر قائم رہتا ہے تو تیری زندگی میں ترقی کیسے ہو سکتی ہے؟ خدا کا کام اپنے کلام کے ذریعے تجھ پر عنایت کرنا ہے۔ جب تو اس کا کلام مانتا اور قبول کرتا ہے تو روح القدس تجھ پر ضرور کام کرے گا۔ روح القدس بالکل اسی طرح کام کرتا ہے جیسے میں بولتا ہوں۔ وہی کرو جو میں نے کہا اور روح القدس فوراً تجھ میں کام کرے گا۔ میں تمھاری بصارت کے لیے نئی روشنی جاری کرتا ہوں، تمھیں موجودہ دور کی روشنی میں لاتا ہوں اور جب تم اس روشنی میں داخل ہو گے تو روح القدس فوراً تم پر کام کرے گا۔ کچھ لوگ ایسے بھی ہیں جو یہ کہتے ہوئے سرکشی کا مظاہرہ کر سکتے ہیں، "میں تیری باتوں پر عمل نہیں کروں گا۔" ایسی صورت میں، میں تجھے بتاتا ہوں کہ تُو اب راہ کے اختتام پر پہنچ چکا ہے؛ تُو بنجر ہوگیا ہے اور تُو زندگی سے محروم ہوچکا ہے۔ اس طرح، اپنے مزاج میں تبدیلی کا تجربہ کرنے میں، موجودہ روشنی کے ساتھ قدم ملاکر چلنے سے زیادہ کوئی چیز اہم نہیں ہے۔ روح القدس نہ صرف خدا کی طرف سے تصرف میں لائے جانے والے کچھ خاص لوگوں میں، بلکہ، کلیسیا میں بھی کام کرتا ہے۔ وہ کسی میں بھی کام کر سکتا ہے۔ وہ موجودہ دور میں تجھ میں کام کر سکتا ہے اور تو اس کام کا تجربہ کرے گا۔ اگلی مدت کے دوران میں، وہ کسی اور کے ساتھ کام کر سکتا ہے، ایسی صورت میں تجھے پیروی میں عجلت کرنی چاہیے۔ تُو موجودہ روشنی کی جتنے قریب سے پیروی کرے گا، تیری زندگی اتنی ہی زیادہ نمو پا سکتی ہے۔ اس سے کوئی فرق نہیں پڑتا ہے کہ کوئی شخص کس اطوار کا ہے، اگر روح القدس ان میں کام کرتا ہے، تو تجھے لازماً پیروی کرنی چاہیے۔ ان کے تجربات اپنالے اور تُو مزید اعلیٰ چیزیں حاصل کرے گا۔ ایسا کرنے سے تُو زیادہ تیزی سے ترقی کرے گا۔ یہ انسان کے لیے کاملیت کا راستہ ہے اور وہ ذریعہ ہے جس سے زندگی نمو پاتی ہے۔ روح القدس کے کام پر تیری اطاعت گزاری کے ذریعے کامل بننے کے راستے تک پہنچاجاتا ہے۔ تُو نہیں جانتا کہ خدا تجھے کامل کرنے کے لیے کس قسم کے شخص کے ذریعے کام کرے گا اور نہ ہی یہ کہ کس شخص، واقعہ یا چیز کے ذریعے وہ تجھے چیزیں حاصل کرنے یا دیکھنے کی اجازت دے گا۔ اگر تُو اس صحیح راستے پر قدم رکھ سکتا ہے تو یہ ظاہر کرتا ہے کہ خدا کی طرف سے تجھے کامل کیے جانے کی بڑی امید ہے۔ اگر تُو ایسا نہیں کر سکتا تو یہ ظاہر کرتا ہے کہ تیرا مستقبل تاریک ہے، روشنی سے محروم ہے۔ تُو جب ایک بار صحیح راستے پر چل پڑے گا تو تُو ہر چیز میں مکاشفہ پائے گا۔ اس سے کوئی فرق نہیں پڑتا ہے کہ روح القدس دوسروں کو کیامکاشفہ کرتا ہے، اگر تُو ان کے علم کی بنیاد پر چیزوں کا اپنے طور پر تجربہ کرنے کے لیے آگے بڑھے گا تو یہ تجربہ تیری زندگی کا حصہ بن جائے گا اور تُو اس تجربے سے دوسروں کو فراہم کرنے کے قابل ہوجائے گا۔ جو لوگ رٹے رٹائے الفاظ سے دوسروں کو فراہمی کرتے ہیں، وہ لوگ ہیں جن کا کوئی تجربہ نہیں ہے۔ اس سے پہلے کہ تُو اپنے حقیقی تجربے اور علم کے بارے میں بات کرنا شروع کر سکے، تجھے دوسروں کی آگہی اور روشنی کے ذریعے، مشق کا ایک طریقہ تلاش کرنا سیکھنا چاہیے۔ یہ تیری اپنی زندگی کے لیے زیادہ فائدہ مند ہوگا۔ تجھے خدا کی طرف سے آنے والی تمام چیزوں کو مانتے ہوئے اس طرح کا تجربہ کرنا چاہیے۔ تجھے ہر چیز میں خدا کی منشا تلاش کرنی چاہیے اور ہر چیز میں سبق سیکھنا چاہیے، تاکہ تیری زندگی نمو پاسکے۔ اس طرح کی مشق سب سے تیز رفتار پیش رفت کے لائق ہوتی ہے۔


  روح القدس تیرے عملی تجربات کے ذریعے تجھے آگہی دیتا ہے، اورتیرے ایمان کے ذریعے تجھے کامل کرتا ہے۔ کیا تُو واقعی کامل ہونے کے لیے تیار ہے؟ اگر تُو واقعی خدا کی طرف سے کامل ہونے کے لیے تیارہے تو تجھ میں اپنا جسم تیاگنے کی ہمت ہونی چاہیے، تُو خدا کےکلام پر عمل کرنے کے قابل ہوگا اور تُو غیر فعال یا کمزور نہیں ہو گا۔ تُو خدا کی طرف سے آنے والی تمام باتوں پر عمل کرنے کے قابل ہو جائے گا اورتیرے تمام اعمال خواہ عوامی ہوں یا نجی، خدا کے سامنے پیش ہوں گے۔ اگر تُو دیانت دار انسان ہے اور ہر چیز میں سچائی پر عمل کرتا ہے تو تُو کامل ہو جائے گا۔ وہ فریبی لوگ جو دوسروں کے سامنے ایک طرح سے کام کرتے ہیں اور ان کی پیٹھ پیچھے دوسری طرح، وہ کامل ہونا نہیں چاہتے۔ وہ سب ہلاکت اورنابودی کے فرزند ہیں۔ ان کا تعلق خدا سے نہیں بلکہ شیطان سے ہے۔ وہ اس قسم کے لوگ نہیں جنھیں خدا کی طرف سے منتخب کیا گیا ہو! اگرتیرے اعمال اور طرز عمل خدا کے سامنے پیش نہیں کیا جاسکتا یا خدا کی روح ان پر نظر نہیں ڈالتی، تو یہ اس بات کا ثبوت ہے کہ تیرے ساتھ کچھ گڑبڑ ہے۔ جب تُو خدا کی عدالت اور تادیب قبول کرے اور اپنے مزاج کی تبدیلی کا خیال رکھے، صرف اس صورت میں تُو کامل ہونے کے راستے پر قدم رکھ سکے۔ اگر تُو واقعی خدا کی طرف سے کامل ہونے اور خدا کی منشا پوری کرنے کے لیے تیار ہے تو تجھے خدا کے تمام کاموں کی اطاعت کرنی چاہیے، ایک بھی حرف شکایت کے بغیر، خدا کے کام کی جانچ یا گمان کی بنیاد پراس پرفیصلہ صادر کیے بغیر۔ یہ خدا کی طرف سے کامل ہونے کے لیے کم سے کم تقاضے ہیں۔ جو لوگ خدا کی طرف سے کامل ہونا چاہتے ہیں، ان کے لیے ضروری تقاضا یہ ہے کہ: اُس دل سے کام کرنا جو ہر چیز میں خُدا سے پیار کرتاہے۔ خدا سے محبت کرنے والے دل سے کام کرنے کا کیا مطلب ہے؟ اس کا مطلب یہ ہے کہ تیرےتمام اعمال اور طرز عمل خدا کے سامنے پیش کیا جا سکتا ہے اور چونکہ تیرے ارادے درست ہیں، چاہے تیرے اعمال درست ہوں یا غلط، تُو انھیں خدا یا اپنے بھائیوں اور بہنوں کے سامنے ظاہر کرنے سے نہیں گھبراتا اور تُوخدا کے سامنے قسم کھانے کی ہمت رکھتا ہے۔ تجھے اپنا ہر ارادہ، خیال اور تصور خدا کے سامنے اس کی جانچ کے لیے پیش کرنا چاہیے۔ اگر تُو عمل کرے اور اس طرح داخل ہو تو زندگی میں تیری ترقی کی رفتار تیز ہوگی۔


  چونکہ تُوخدا پر ایمان رکھتا ہے، تجھے خدا کے سارے کلام اور اس کے تمام کاموں پر یقین رکھنا چاہیے۔ جس کا مطلب یہ ہے کہ چونکہ تُو خدا پر ایمان رکھتا ہے، اس لیے تجھے اس کی اطاعت کرنی چاہیے۔ اگر تُو ایسا کرنے سے قاصر ہے تو پھر اس سے کوئی فرق نہیں پڑتا کہ تُوخدا پر ایمان رکھتا یا نہیں۔ اگر تُو کئی سالوں سے خدا پر ایمان رکھتا ہے لیکن اس کے باوجود کبھی اس کی اطاعت نہیں کرتا اور اس کے کلام کی کُلیت قبول نہیں کرتا اور اس کے بجائے خدا سے درخواست کرتا ہے کہ وہ تیرے تابع ہواورتیرے خیالات کے مطابق عمل کرے، پھر تُو سب سے زیادہ سرکش ہے، ایمان سے محروم ہے۔ ایسے لوگ کیسے خدا کے کام اور کلام کی اطاعت کے اہل ہو سکتے ہیں جو انسان کے تصورات کے مطابق نہیں ہے؟ سب سے سرکش وہ ہیں جو دانستہ خدا کی نافرمانی کرتے ہیں اور اس کے سامنے خم ٹھونک کر کھڑے ہوجاتے ہیں۔ وہ خدا کے دشمن، انتشار پسند ہیں۔ خدا کے نئے کام کے لیے ان کا رویہ ہمیشہ جارحانہ ہوتاہے؛ وہ اطاعت کی طرف ہلکا سا میلان بھی نہیں رکھتے، نہ ہی انھوں نے کبھی خوشی سے اپنا سرتسلیم خم کیا یا عاجزی اختیار کی۔ وہ خود کو دوسروں کے سامنے بڑھا چڑھاکر پیش کرتے ہیں اور کبھی کسی کے سامنے سر تسلیم خم نہیں کرتے۔ خدا کے حضور، وہ اپنے تئیں کلام کی تبلیغ میں سب سے بہتر اور دوسروں پر عمل میں خود کو سب سے زیادہ ماہر گردانتے ہیں۔ وہ اپنے قبضے میں موجود "خزانے" کبھی ترک نہیں کرتے، بلکہ انھیں دعا، دوسروں کے بارے میں پرچار کے لیے خاندانی وراثت سمجھتے ہیں، اور وہ انھیں ان احمقوں کو خطبہ دینے کے لیے استعمال کرتے ہیں جو انھیں دیوتا مانتے ہیں۔ بے شک کلیسیا میں اس طرح کے لوگوں کی ایک خاص تعداد ہے۔ یہ کہا جا سکتا ہے کہ وہ "ناقابل تسخیر ہیرو" ہیں، نسل در نسل خدا کے گھر میں مقیم ہیں۔ وہ کلام (عقیدہ) کی تبلیغ اپنا اعلیٰ ترین فریضہ سمجھتے ہیں۔ سال بہ سال، نسل در نسل، وہ اپنے "مقدس اور ناقابلِ توہین" فرض کو زوروں سے نافذ کرتے رہتے ہیں۔ کوئی انھیں چھُونے کی جرات نہیں کرتا۔ کسی ایک میں بھی کھل کر ملامت کرنے کی جسارت نہیں ہوتی۔ وہ خدا کے گھر میں "بادشاہ" بن جاتے ہیں، جو دوسرے لوگوں پر نسل درنسل ظلم کے پہاڑ توڑتے آئےہیں۔ شیطانوں کا یہ ٹولہ گٹھ جوڑ کرکے میرا کام برباد کرنا چاہتا ہے۔ میں ان جیتے جاگتے شیطانوں کو اپنی آنکھوں کے سامنے کیسے رہنےدوں؟ وہ لوگ بھی جو صرف آدھے فرمانبردار ہیں آخر تک نہیں چل سکتے، چہ جائیکہ یہ ظالم، جن کے دلوں میں اطاعت کی ذرا سی بھی رمق نہیں! انسان کوخدا کا کام آسانی سے حاصل نہیں ہوتا۔ حتیٰ کہ اپنی تمام طاقت کا استعمال کرکے، لوگ اس کا صرف ایک حصہ حاصل کرسکتے ہیں، بالآخر انھیں کامل بنانے کی اجازت دے دی جاتی ہے۔ پھر، رئیس الملائک کے بچوں کے بارے میں کیا، جو خدا کا کام برباد کرنے کی کوشش کرتے ہیں؟ کیا انھیں خدا سے فیض ملنے کی ذرا سی بھی امید نہیں ہے؟ میرے فتح کرنے کے کام کرنے سے میرا مقصد صرف فتح برائے فتح نہیں ہے بلکہ اس لیے فتح حاصل کرنا ہے کہ نیکوکاری اور بدکاری کو ظاہر کیا جاسکے، انسان کی تادیب کے لیے ثبوت حاصل کرنا، بدکاروں کی سرزنش کرنا اور خوشی سے اطاعت کرنے والوں کو کامل کرنے کی خاطر فتح کرنا ہے۔ آخر میں، سب کو نوع کے مطابق الگ کر دیا جائے گا اور وہی کامل ہوں گے جن کے خیالات اور نظریات اطاعت سے بھرپورہوں گے۔ یہ وہ کام ہے جو بالٓاخر انجام پائے گا۔ ان لوگوں کو، جن کا ہر عمل باغیانہ ہے، اس دوران، سزا دی جائے گی اور آگ میں جلنے کے لیے بھیجے جائیں گے، دائمی لعنت کا نشانہ بنیں گے۔ جب وہ وقت آئے گا، ماضی کے وہ "عظیم اور ناقابلِ تسخیر ہیرو" پست ترین اور سب سے زیادہ دھتکارے ہوئے "ناتواں اور نامرد بزدل" بن جائیں گے۔ صرف یہی خدا کے عدل کے ہر پہلو کو واضح کر سکتا ہے اور اس کے مزاج کو جو انسان کے لیے ناقابل اہانت ہے اور صرف اسی سے میرے دل میں نفرت کم ہوسکتی ہے۔ کیا تم اتفاق نہیں کرتے کہ یہ پوری طرح معقول ہے؟


  نہ وہ تمام لوگ، روح القدس کے کام کا تجربہ کرتے ہیں اور نہ ہی وہ جو اس دھارے میں ہیں، زندگی حاصل کر سکتے ہیں۔ زندگی تمام انسانیت کی مشترکہ ملکیت نہیں ہے اور تمام لوگوں کے مزاج میں تبدیلی آسانی سے حاصل نہیں ہوتی ہے۔ خُدا کے کام کے آگے سر تسلیم خم کرنا حقیقی اور واقعی ہونا چاہیے اور اس پر تمام زندگی گزارنی چاہیے۔ صرف سطحی اطاعت خدا سے ستائش حاصل نہیں کر سکتی اور محض خدا کے کلام کےسطحی پہلوؤں کو ماننا، اپنے مزاج میں تبدیلی کی جستجو کے بغیر، خدا کی رضا کے مطابق نہیں ہے۔ خدا کی اطاعت اور خدا کے کام کے آگے سر تسلیم خم کرنا ایک ہی چیز ہے۔ جو لوگ صرف خدا کے آگے سر تسلیم خم کرتے ہیں لیکن اس کا کام نہیں مانتے انھیں اطاعت گزار نہیں سمجھا جا سکتا، چہ جائیکہ وہ لوگ جو حقیقتاً سر تسلیم خم نہیں کرتے لیکن ظاہری طور پر چاپلوس ہیں۔ جو لوگ حقیقی معنوں میں خدا کے سامنے سر تسلیم خم کرتے ہیں وہ سب خدا کے کام سے فائدہ اٹھانے اور اس کا مزاج اور کام سمجھنے کے قابل ہوتے ہیں۔ ایسے ہی لوگ حقیقی معنوں میں خدا کے سامنے سر تسلیم خم کرتے ہیں۔ ایسے لوگ نئے کام سے نیا علم حاصل کرنے اور نئی تبدیلیوں سے گزرنے کے قابل ہوتے ہیں۔ خدا کی طرف سے صرف انہی لوگوں کی ستائش کی جاتی ہے، صرف یہی لوگ کامل ہوتے ہیں اور صرف یہی وہ ہیں جن کے مزاج بدل گئے ہیں۔ وہ لوگ جن کی خدا کی طرف سے ستائش کی جاتی ہے وہ ہیں جو خوشی سے خدا اور اس کا کلام اور کام تسلیم کرتے ہیں۔ صرف ایسے ہی لوگ حق پر ہیں، صرف ایسے ہی لوگ سچے دل سے خدا کو چاہتے ہیں اور سچے دل سے خدا کی جستجو کرتے ہیں۔ جہاں تک ان لوگوں کا تعلق ہے جو محض زبانی کلامی خدا پر اپنے ایمان کی بات کرتے ہیں لیکن درحقیقت اس کی اہانت کرتے ہیں، وہ ایسے لوگ ہیں جو اپنے آپ کو چھپاتے ہیں، جو سانپ کے زہر سے بھرے ہوئے ہیں۔ وہ سب سے زیادہ بد طینت ہیں۔ جلد یا بدیر، ان خبیثوں کے چہروں سے ان کے گندے نقاب نوچ لیے جائیں گے۔ کیا یہ وہی کام نہیں جو آج کیا جا رہا ہے؟ بد طینت لوگ ہمیشہ بد طینت رہیں گے اور سزا کے دن سے کبھی نہیں بچ سکیں گے۔ اچھے آدمی ہمیشہ اچھے رہیں گے اور جب خدا کا کام ختم ہو جائے گا تو ان کا انکشاف کیا جائے گا۔ بدطینتوںمیں سے کسی کو بھی راستباز نہیں سمجھا جائے گا اور نہ ہی راستبازوں میں سے کسی کو بدطینت سمجھا جائے گا۔ کیا میں کسی بھی انسان کوجھوٹے الزام میں ملوث رہنے دوں گا؟


  جیسے جیسے تمھاری زندگی ترقی کرتی ہے، تمھارے پاس ہمیشہ نیا اندراج اور نئی، بلند تر بصیرت ہونی چاہیے، جو ہر قدم کے ساتھ زیادہ گہری ہوتی جائے۔ اس میں پوری انسانیت کو داخل ہونا چاہیے۔ گفت و شنید کرنے، وعظ سننے، خدا کا کلام پڑھنے یا کسی معاملے کو سنبھالنے کے ذریعے، تجھ کو نئی بصیرت اور نئی آگہی حاصل ہوگی اور تو پرانے ضوابط اور پرانے زمانوں تک محدود نہیں رہے گا۔ تو ہمیشہ نئی روشنی میں زندہ رہے گا اور خدا کے کلام سے بھٹکے گا نہیں۔ صحیح راستے پر گامزن ہونے سے یہی مراد ہے۔ کچھ سطحی درجے پر ایک قیمت ادا کرنے سے کام نہیں چلے گا۔ روز بروز، خدا کا کلام ایک بلند تر درجے میں داخل ہوتا ہے اور ہر روز نئی چیزیں نمودار ہوتی ہیں اور انسان کو بھی ہر روز ایک نیا اندراج کرنا پڑتا ہے۔ جیسے کہ خدا کلام کرتا ہے، اسی طرح وہ ان تمام باتوں کو ثمر آور کرتا ہے جو اس نے کہی ہیں اور اگر تو ان سے قدم ملاکر نہ چل سکے تو تُو پیچھے رہ جائے گا۔ تجھے اپنی دعاؤں میں گہرائی لانی چاہیے۔ خدا کا کلام کھانا اور پینا وقتاً فوقتاً نہیں ہو سکتا۔ خود کو حاصل ہونے والی آگہی اور روشنی میں گہرائی پیدا کر اور تیرے تصورات اور تخیلات لازماً بتدریج ختم ہونے چاہییں۔ تجھے اپنی قوتِ فیصلہ بھی مضبوط کرنی چاہیے اور تجھے جس کا بھی سامنا ہو، اس کے بارے میں لازماًتیرے اپنے خیالات اور اپنے نظریات ہونے چاہییں۔ روح میں کچھ چیزوں کو سمجھ کر، تجھے ظاہری چیزوں کی بصیرت حاصل کرنی چاہیے اور کسی بھی مسئلے کا جوہرسمجھنا چاہیے۔ اگر تُو ان چیزوں سے لیس نہیں ہو، تو تُو کلیسیا کی قیادت کیسے کرپائے گے؟ اگر تُو بغیر کسی حقیقت کے اور بغیر کسی عمل کے صرف لفظی معنوں اور عقائد کی بات کرتا ہے تو، تُو صرف مختصر مدت کے لیے ہی یہ چلا پائے گا۔ نئے نئے ایمان لانے والوں کی بات کریں تو یہ کسی حد تک قابل قبول ہو سکتا ہے لیکن ایک وقت کے بعد، جب نئے ایمان لانے والے کچھ حقیقی تجربہ حاصل کرچکے ہوں، تو تُو انھیں فراہم کرنے کے قابل نہیں رہے گا۔ تب تُو خدا کےتصرف میں آنے کے لیے کیسے موزوں ہے؟ نئی آگہی کے بغیر، تُو کام نہیں کر سکتا۔ نئی آگہی سے محروم وہ لوگ ہیں جونہیں جانتے کہ تجربہ کیسےکیا جاتاہے اور ایسے لوگ کبھی بھی نیا علم یا نیا تجربہ حاصل نہیں کرتے اور زندگی کی فراہمی کے معاملے میں وہ کبھی اپنا کام نہیں کر سکتے اور نہ ہی خدا کے تصرف کے لیے موزوں ہو سکتے ہیں۔ اس قسم کا شخص کسی مقصد کے لیے کار آمد نہیں ہے، محض فضول ہے۔ سچ تو یہ ہے کہ ایسے لوگ اپنا کام انجام دینے سے بالکل عاجز ہیں، وہ سب کے سب کچرا ہیں۔ نہ صرف وہ اپنا کام انجام دینے میں ناکام رہتے ہیں بلکہ وہ حقیقت میں کلیسیا پر بھی بہت زیادہ غیر ضروری دباؤ ڈالتے ہیں۔ میں ان "محترم بڈھوں" کو نصیحت کرتا ہوں کہ جلدازجلد کلیسیا چھوڑ دیں تاکہ دوسروں کو سراٹھاکر تمھاری طرف دیکھنے کی ضرورت نہ پڑے۔ ایسے لوگ نئے کام کی کوئی سمجھ نہیں رکھتے اور وہ لامتناہی تصورات سے بھرے ہوئے ہیں۔ وہ کلیسیا میں کوئی کام نہیں کرتے بلکہ، وہ ہر جگہ شرارت کرتے ہیں اور مایوسی پھیلاتے ہیں، حتیٰ کہ کلیسیا میں ہر طرح کی بدتمیزی اور خلفشار پھیلانے میں ملوث ہوتے ہیں، اس طرح ان لوگوں کو، جو تعصب سے عاری ہوتے ہیں، انھیں الجھن اور انتشار میں ڈال دیتے ہیں۔ ان جیتے جاگتے شیطانوں، ان بد طینت روحوں کو جلد از جلد کلیسیاسے نکل جانا چاہیے، ایسا نہ ہو کہ تمھاری وجہ سے کلیسیا پر آفت آ جائے۔ ہو سکتا ہے تمھیں آج کے کام کا خوف نہ ہو لیکن کیا تمھیں کل کی راستبازانہ سزا کا خوف بھی نہیں؟ کلیسیا میں بڑی تعداد میں ایسے لوگ ہیں جو مفت خورے ہیں اور بھیڑیوں کی بڑی تعداد ہے جو خدا کےمعمول کے کام میں خلل ڈالنا چاہتے ہیں۔ یہ سب بادشاہ شیطان کی طرف سے بھیجے گئے شیاطین ہیں، شیطانی بھیڑیے ہیں جو بے خبربھیڑوں کو ہڑپ کرنے کی جستجو میں ہیں۔ اگر ان نام نہاد لوگوں کو نکال باہر نہ کیا گیا تو یہ کلیسیا کے لیےجونک بن جائیں گے، نذرانوں کو ہڑپ کرنے والے کیڑے۔ جلد یا بدیر، ایک دن آئے گا جب ان قابل حقارت، جاہل، پست، اور مکروہ کیڑوں کو سزا دی جائے گی!


بادشاہی کا دور کلام کا دور ہے

بادشاہی کے زمانے میں، خدا نئے دور میں پیشوائی کے لیے، اپنے اعمال کے ذرائع میں تبدیلی، اور پورے زمانے کا کام کرنے کے لیے کلام استعمال کرتا ہے۔ یہی وہ اصول ہے جس کے ذریعے خدا کلام کے زمانے میں کام کرتا ہے۔ وہ مختلف نقطہ ہائے نظر سے بات کرنے کے لیے گوشت پوست کا جسم بن گیا ہے، تاکہ انسان حقیقی معنوں میں خدا کا دیدار کر سکے، وہ بدن کی شکل میں کلام ہے، تاکہ انسان اس کی دانش اور شان کا مشاہدہ کر سکے۔ ایسا کام اس لیے کیا جاتا ہے تاکہ انسان کو تسخیر کرنے، انسان کو کامل کرنے اور انسان کو باہر نکال دینے کے مقاصد بہتر طریقے سے حاصل کیے جا سکیں، جو کہ کلام کے دور کے کام میں کلام کے استعمال کا درست مفہوم ہے۔ اس کلام کے ذریعے، لوگ خدا کا کام، خدا کا مزاج، انسان کا مادّہ، اور انسان کو کس چیز میں داخل ہونا چاہیے، جان لیتے ہیں۔ کلام کے ذریعے، کلام کے زمانے میں خدا جو کام کرنا چاہتا ہے وہ مکمل طور پر بارآور کردیا جاتا ہے۔ اس کلام کے ذریعے لوگوں کو بے نقاب کیا جاتا ہے، باہر نکال دیا جاتا ہے اور آزمایا جاتا ہے۔ لوگوں نے خدا کا کلام دیکھا ہے ہیں، یہ کلام سنا ہے، اور اس کلام کا وجود پہچانا ہے۔ نتیجے کے طور پر، وہ خدا کے وجود پر، خدا کی قدرت اور حکمت کے ساتھ ساتھ انسان کے لیے خدا کی محبت اور انسان کو بچانے کی خواہش پر یقین کرنے لگے ہیں۔ لفظ "کلام" سادہ اور عام ہو سکتا ہے، لیکن مجسم خدا کے منہ سے نکلا کلام کائنات جھنجھوڑ کر رکھ دیتا ہے، وہ لوگوں کے دل بدل دیتا ہے، ان کے تصورات اور پرانے مزاج بدل دیتا ہے، اور پوری دنیا جس طرح نظر آتی تھی، اسے بدل دیتا ہے۔ زمانوں میں، صرف آج کے خدا نے اس طرح کام کیا ہے، اور صرف وہی اس طرح بولتا ہے اور انسان کو اسی طرح بچانے آتا ہے۔ اب کے بعد، انسان خدا کے کلام کی راہنمائی میں زندگی گزارتا ہے، اس کی نگہبانی کی جاتی ہے اور اسے خدا کا کلام فراہم کیا جاتا ہے۔ لوگ خدا کے کلام کی دنیا میں رہتے ہیں، خدا کے کلا م کی لعنتوں اور برکتوں کے مابین، اور حتیٰ کہ مزید لوگ ایسے ہیں جو اس کے کلام کی عدالت اور سزا کے تحت زندگی گزارتے ہیں۔ یہ کلام اور اس کا کام سب انسان کی نجات کے لیے، خدا کی منشا پوری کرنے کے لیے، اور پرانی تخلیق کی دنیا کی اصل شکل بدلنے کے لیے ہیں۔ خدا نے دنیا کو کلام کے ذریعے تخلیق کیا، وہ کلام کے استعمال سے پوری کائنات میں لوگوں کی راہنمائی کرتا ہے، اور وہ کلام کے استعمال سے انھیں تسخیر کرتا اور بچاتا ہے۔ آخرکار، وہ پرانی دنیا ختم کرنے کے لیے کلام کا استعمال کرے گا، اس طرح اس کے انتظامی منصوبے کی مکمل تکمیل ہو گی۔ بادشاہی کے پورے دور کے دوران خدا اپنے کام انجام دینے اور کام کے نتائج حاصل کرنے کے لیے کلام کا استعمال کرتا ہے۔ وہ عجائبات بروئے کار نہیں لاتا اور نہ ہی معجزات کا مظاہرہ کرتا ہے بلکہ صرف کلام کے ذریعے اپنا کام کرتا ہے۔ اس کلام کی وجہ سے انسان کی پرورش اور اسے سامان کی فراہمی ہوتی ہے اور علم اور حقیقی تجربہ حاصل ہوتا ہے۔ کلام کے دور میں، انسان کو غیر معمولی برکت دی گئی ہے۔ اسے کوئی جسمانی تکلیف نہیں ہوتی اور صرف خدا کے کلام کی فراخ فراہمی سے لطف اندوز ہوتا ہے؛ آنکھیں بند کر کے تلاش کرنے یا اندھا دھند آگے بڑھنے کی ضرورت کے بغیر، اپنے گوشہ راحت سے، وہ خدا کا ظہور دیکھتا ہے، اسے منہ سے بولتے ہوئے سنتا ہے، جو وہ فراہم کرتا ہے، اسے وصول کرتا ہے، اور اسے ذاتی طور پر اپنا کام کرتے ہوئے دیکھتا ہے۔ یہ وہ چیزیں ہیں جن سے ماضی کے لوگ لطف اندوز ہونے سے قاصر تھے اور یہ وہ برکتیں ہیں جو وہ کبھی نہیں پاسکتے تھے۔

خدا نے انسان کو کامل بنانے کا عزم کیا ہے، اور قطع نظر اس کے کہ وہ کس نقطہ نظر سے بات کرتا ہے، یہ سب لوگوں کو کامل بنانے کی خاطر ہے۔ روح کے نقطہ نظر سے بولے جانے والے کلمات لوگوں کے لیے سمجھنا مشکل ہیں۔ ان کے پاس عمل کرنے کا راستہ تلاش کرنے کا کوئی ذریعہ نہیں ہے، کیونکہ ان کی سمجھنے کی صلاحیت محدود ہے۔ خدا کا کام مختلف اثرات حاصل کرتا ہے، اور کام کے لیے اٹھائے ہر قدم میں اس کا اپنا مقصد ہوتا ہے۔ اس کے علاوہ، یہ ضروری ہے کہ وہ مختلف نقطہ نظر سے بات کرے، کیونکہ صرف ایسا کرنے ہی سے وہ انسان کو کامل بنا سکتا ہے۔ اگر وہ صرف روح کے نقطہ نظر سے اپنی آواز بلند کرے تو خدا کے کام کایہ مرحلہ مکمل کرنے کا کوئی راستہ نہیں ہوگا۔ تُو اس کے لہجے سے دیکھ سکتا ہے کہ وہ لوگوں کے اس گروہ کو کامل کرنے کے لیے پرعزم ہے۔ تو جو کامل بنائے جانے کی خواہش رکھتے ہیں ان میں سے ہر ایک کے لیے پہلا مرحلہ کیا ہونا چاہیے؟ سب سے بڑھ کر، تمھیں خدا کے کام کا لازماً علم ہونا چاہیے۔ آج، خدا کے کام میں ایک نیا طریقہ شروع ہوا ہے؛ دور بدل گیا ہے، خدا کے کام کرنے کا طریقہ بھی بدل گیا ہے، اور خدا کے بولنے کا طریقہ مختلف ہے۔ آج نہ صرف اس کے کام کا طریقہ بدل گیا ہے بلکہ دور بھی بدل گیا ہے۔ اب بادشاہی کا دور ہے۔ یہ خدا سے محبت کرنے کا دور بھی ہے۔ یہ ہزار سالہ بادشاہی کے دور کا پیش خیمہ ہے – جو کہ کلام کا دور بھی ہے، اور جس میں خدا انسان کو کامل کرنے کے لیے گفتگو کے بہت سے ذرائع استعمال کرتا ہے، اور انسان کی فراہمی کے لیے مختلف نقطہ نظر سے بات کرتا ہے۔ ہزار سالہ بادشاہی کے دور میں داخل ہونے پر، خدا انسان کو کامل بنانے کے لیے کلام کا استعمال شروع کر دے گا، انسان کو زندگی کی حقیقت میں داخل ہونے کی اجازت دے گا اور صحیح راستے پر اس کی راہنمائی کرے گا۔ خدا کے کام کے بہت سے مراحل کا تجربہ کرنے کے بعد، انسان نے دیکھا ہے کہ خدا کا کام تبدیل نہیں ہوتا، بلکہ بغیر کسی وقفے کے ارتقا پذیر اور گہرا ہو رہا ہے۔ لوگوں کے اتنے عرصے تک اس کا تجربہ کرنے کے بعد، کام بار بار گھومتا رہا، بار بار بدلتا رہا۔ یہ چاہے جتنا بھی بدل جائے، یہ انسانیت کو نجات دلانے کے خدا کے مقصد سے کبھی انحراف نہیں کرتا۔ حتیٰ کہ دس ہزار تبدیلیوں کے باوجود، یہ اپنے اصل مقصد سے کبھی نہیں بھٹکتا۔ اس بات سے کوئی فرق نہیں پڑتا ہے کہ خدا کے کام کا طریقہ کیسے بدل جائے، یہ کام کبھی بھی سچائی یا زندگی سے نہیں ہٹتا ہے۔ اس طریقہ کار میں تبدیلی، جس کے ذریعے کام کیا جاتا ہے، صرف کام کی شکل میں تبدیلی، اور اس نقطہ نظر میں تبدیلی ہوتی ہے، جس سے خدا بولتا ہے۔ خدا کے کام کے مرکزی مقصد میں کوئی تبدیلی نہیں ہے۔ خدا کے لہجے اور اس کے کام کے طریقہ کار میں تبدیلیاں اثر حاصل کرنے کے لیے کی جاتی ہیں۔ آواز کے لہجے میں تبدیلی کا مطلب کام کے پس پردہ مقصد یا اصول میں تبدیلی نہیں ہے۔ لوگ بنیادی طور پر زندگی کی جستجو کے لیے خدا پر ایمان رکھتے ہیں۔ اگر تُو خدا پر ایمان رکھتا ہے، پھر بھی زندگی کی جستجو نہیں کرتا یا سچائی یا خدا کی معرفت تلاش نہیں کرتا تو یہ خدا پر ایمان نہیں ہے! اور کیا اب بھی بادشاہ بننے کے لیے بادشاہی میں داخلے کی کوشش حقیقت پسندانہ ہے؟ زندگی کی جستجو کے ذریعے خدا کی سچی محبت کا حصول – صرف یہی حقیقت ہے؛ سچائی کی جستجو اور عمل – یہ سب حقیقت ہیں۔ خدا کا کلام پڑھنا، اور اس کلام کا عملی تجربہ کرتے ہوئے، تم حقیقی تجربے کے درمیان خدا کا علم سمجھو گے، اور صحیح معنوں میں جستجو کرنے کا یہی مطلب ہے۔

اب بادشاہی کا دور ہے۔ تیرے اس نئے دور میں داخل ہونے کا انحصار اس بات پر ہے کہ آیا تُو خدا کے کلام کی حقیقت میں داخل ہوچکا ہے یا نہیں، اور اس بات پر کہ آیا اس کا کلام تیری زندگی کی سچائی بن چکا ہے یا نہیں۔ خدا کا کلام ہر شخص کےعلم میں لایا جاتا ہے تاکہ، آخر میں، تمام لوگ خدا کے کلام کی دنیا میں رہیں گے، اور اس کا کلام ہر شخص کو آگہی بخشے گا اور اندر سے روشن کرے گا۔ اگر اس وقت کے دوران تُو خدا کا کلام پڑھنے میں غفلت برتتا ہے ,اور اس کے کلام میں کوئی دلچسپی نہیں رکھتا، تو یہ ظاہر کرتا ہے کہ تیری حالت غلط ہے۔ اگر تُو کلام کے دور میں داخل ہونے سے قاصر ہے تو روح القدس تجھ میں کام نہیں کرتی؛ اگر تُو اس دور میں داخل ہو چکا ہے تو وہ اپنا کام کرے گی۔ کلام کے دور کے آغاز میں تُو روح القدس کا کام حاصل کرنے کے لیے کیا کرسکتا ہے؟ اس دور میں اور تیرے درمیان خدا درج ذیل حقیقت پوری کرے گا: کہ ہر شخص خدا کے کلام پر عمل کرے گا، سچائی کو عملی جامہ پہنانے کے قابل ہو گا، اور خدا سے خلوص دل سے محبت کرے گا؛ کہ تمام لوگ خدا کے کلام کو بنیاد اور اپنی حقیقت کے طور پر استعمال کریں گے، اور خدا کی تعظیم کرنے والے دل ہوں گے؛ اور یہ کہ خدا کے کلام پر عمل کر کے انسان خدا کے ساتھ مل کر بادشاہی کے اختیار کا استعمال کرے گا۔ یہ کام خدا ہی کے ذریعے حاصل کیا جائے گا۔ کیا تُوخدا کا کلام پڑھے بغیر رہ سکتا ہے؟ آج، بہت سے ایسے ہیں جو محسوس کرتے ہیں کہ وہ اس کاکلام پڑھے بغیر ایک یا دو دن بھی نہیں رہ سکتے۔ ان کو ہر روز اس کا کلام پڑھنا ہو گا، اور اگر وقت اجازت نہیں دیتا تو اسے سننا کافی ہوگا۔ یہ وہ احساس ہے جو روح القدس لوگوں کو دیتی ہے، اور یہ وہ راستہ ہے جس سے وہ انھیں متحرک کرنا شروع کرتی ہے۔ یعنی، وہ لوگوں پر کلام کے ذریعے حکومت کرتی ہے تاکہ وہ خدا کے کلام کی حقیقت میں داخل ہو سکیں۔ اگر صرف ایک دن خدا کا کلام کھائے پیے بغیر رہنے سے، تجھے تاریکی اور پیاس محسوس ہو، اور تُو اسے برداشت نہ کر سکے، تو اس سے ظاہر ہوتا ہے کہ تجھے روح القدس کی طرف سے تحریک ملی ہے اوریہ کہ اس نے تجھ سے منہ نہیں پھیرا ہے۔ پس تُواس دھارے میں ہے۔ تاہم اگر ایک یا دو دن خدا کا کلام کھائے پیے بغیر رہنے سے تجھے کچھ محسوس نہ ہو، اگر تجھے کوئی پیاس نہیں لگتی اور تجھے کوئی تحریک نہیں ہوتی تو اس سے ظاہر ہوتا ہے کہ روح القدس نے تجھ سے منہ پھیر لیا ہے۔ اس کا مطلب ہے کہ پھر، تیرے اندر کی حالت میں کچھ خرابی ہے؛ تُو کلام کے دور میں داخل نہیں ہوا ہے اور تُو ان میں سے ایک ہے جو پیچھے رہ گئے ہیں۔ خدا لوگوں پر حکومت کرنے کے لیے کلام کااستعمال کرتا ہے؛ اگر تُو خدا کا کلام کھائے اور پیے تو تجھے اچھا محسوس ہوتا ہے، اور اگر تُو ایسا محسوس نہیں کرتا تو تیرے پاس پیروی کا کوئی راستہ نہیں ہے۔ خدا کا کلام لوگوں کی غذا، اور وہ قوت بن جاتا ہے جو انھیں چلاتی ہے۔ انجیل مقدس کہتی ہے کہ "آدمی صِرف روٹی ہی سے جِیتا نہ رہے گا بلکہ ہر بات سے جو خُدا کے مُنہ سے نِکلتی ہے۔" آج، خدا وہ کام پایہ تکمیل تک پہنچائے گا، اور وہ تم میں یہ حقیقت پوری کرے گا۔ یہ کیسے ہے کہ ماضی میں لوگ خدا کا کلام پڑھے بغیر کئی دن گزار سکتے تھے اور پھر بھی معمول کے مطابق کھانے پینے اور کام کرنے کے قابل ہوتے تھے، لیکن آج ایسا نہیں ہے؟ اس دور میں، خدا سب پر حکومت کرنے کے لیے بنیادی طور پر کلام کا استعمال کرتا ہے۔ خدا کے کلام کے ذریعے، انسان کو جانچا اور کامل کیا جاتا ہے، پھر آخر کار بادشاہی میں لے جایا جاتا ہے۔ صرف خدا کا کلام ہی انسان کو زندگی فراہم کر سکتا ہے، اور صرف خدا کا کلام ہی انسان کو روشنی اور عمل کے لیے راستہ دے سکتا ہے، خاص طور پر بادشاہی کے دور میں۔ جب تک تُو خدا کے کلام کی حقیقت سے نہیں بھٹکتا، ہر روز اس کا کلام کھاتا اور پیتا رہتا ہے، خدا تجھے کامل بنا سکتا ہے۔

زندگی کی جستجو ایسی چیز نہیں ہے جسے جلدبازی سے کیا جا سکے؛ زندگی کی بڑھوتری محض ایک یا دو دن میں نہیں ہوتی۔ خدا کا کام عام اور عملی ہے، اور ایک ایسا عمل ہے جس سے یہ لازمی طور پر گزرتا ہے۔ مجسم یسوع کو تصلیب کا کام مکمل کرنے میں ساڑھے تیس سال لگ گئے۔ تو انسان کو پاک کرنے اور اس کی زندگی تبدیل کرنے کے کام کا کیا ہوگا، جو انتہائی مشکل کام ہے؟ ایک ایسا عام آدمی بنانا کوئی آسان کام نہیں ہے جو خدا کو آشکار کرے۔ یہ خاص طور پر ان لوگوں کے لیے ہے جو عظیم سرخ اژدہے کی قوم میں پیدا ہوئے ہیں، جو کمزور استعداد کے حامل ہیں اور انھیں خدا کے کلام اور کام کی طویل مدت درکار ہے۔ لہٰذا نتائج دیکھنے کے لیے بے صبری نہ کرو۔ تجھے خدا کا کلام کھانے اور پینے میں مستعد ہونا چاہیے، اور خدا کے کلام پر زیادہ محنت کرنا چاہیے۔ جب تُو اس کا کلام پڑھنا ختم کر لیتا ہے، تو تجھے خدا کے کلام میں علم، بصیرت، فراست، اور حکمت میں بڑھتے ہوئے انھیں حقیقی عملی جامہ پہنانے کے لازماً قابل ہونا چاہیے۔ اس کے ذریعے، تجھے احساس بھی نہ ہوگا اور تُو بدل جائے گا۔ اگر تُو خدا کا کلام کھانے اور پینے، پڑھنے، جاننے، تجربہ کرنے اور اس پر عمل کرنے کا اصول بنا سکتا ہے تو، تُو اس کا احساس ہوئے بغیر باشعور ہو جائے گا۔ کچھ ایسے بھی ہیں جو کہتے ہیں کہ وہ خدا کا کلام پڑھ کر بھی عمل کرنے سے قاصر ہیں۔ تجھے کیا جلدی ہے؟ جب تُو ایک خاص حیثیت تک پہنچ جائے گا، تو تُو اس کے کلام پر عمل کے قابل ہو جائے گا۔ کیا چار یا پانچ سال کا بچہ یہ کہے گا کہ وہ اپنے والدین کی معاونت یا عزت کرنے سے قاصر ہے؟ تجھے معلوم ہونا چاہیے کہ تیرا موجودہ حیثیت کتنی بڑی ہے۔ تُو جو عمل کر نے کے قابل ہے، وہ عمل کر، اور خدا کے انتظام میں خلل ڈالنے والا بننے سے بچ۔ بس خدا کا کلام کھااور پی، اور اب سے اسے اپنے اصول کے طور پر لے۔ فی الحال، اس بارے میں فکر نہ کر کہ آیا خدا تجھے مکمل بنا سکتا ہے یا نہیں۔ ابھی اس میں نہ پڑ۔ اور جیسے ہی تیرے پاس خدا کا کلام آئے بس اسے کھا اور پی، اور خدا یقینی طور پر تجھے مکمل کرے گا۔ تاہم، ایک اصول ہے جس کے تحت تجھے اس کا کلام کھانا اور پینا چاہیے۔ آنکھیں بند کر کے ایسا نہ کر۔ خدا کا کلام کھانے اور پینے میں، ایک طرف خدا کے اس کلام کی جستجو کر جو تجھے معلوم ہونا چاہیے – یعنی وہ جو بصائر سے متعلق ہو – اور دوسری طرف اس کی جستجو کر جس پر تجھے درحقیقت عمل کرنا چاہیے۔ یعنی جس میں تجھے داخل ہونا چاہیے۔ ایک پہلو کا تعلق علم سے ہے اور دوسرے کا داخلے سے۔ ایک بار جب تُو دونوں کو سمجھ لے گا – جب تُو یہ سمجھ لے گا کہ تجھے کیا جاننا چاہیے اور تجھے کیا عمل کرنا چاہیے – تو تب تُو جان جائے گا کہ خدا کا کلام کیسے کھانا اور پینا ہے۔

آگے بڑھتے ہوئے، خدا کے کلام کے بارے میں بات کرنا تیرے بولنے کا اصول ہونا چاہیے۔ عام طور پر، جب تمھارا اجتماع ہوتا ہے، تمھیں خدا کے کلام کے بارے میں رفاقت میں مشغول ہونا چاہیے، خدا کا کلام اپنی بات چیت کے مواد کے طور پر لے کر، اس بارے میں بات کرنا کہ اس کلام کے بارے میں تم کیا جانتے ہو، تم انھیں کس طرح عملی طور پر لاگو کرتے ہو، اور روح القدس کیسے کام کرتی ہے۔ جب تک تُو خدا کے کلام کی رفاقت کرے گا، روح القدس تجھے روشن کرے گی۔ خدا کے کلام کی دنیا حاصل کرنے کے لیے انسان کے تعاون کی ضرورت ہوتی ہے۔ اگر تُو اس میں داخل نہیں ہوتا، تو خدا کے پاس کام کا کوئی راستہ نہیں ہو گا، اور اگر تُو اپنا منہ بند رکھے گا اور اس کے کلام کے بارے میں بات نہیں کرے گا تو اس کے پاس تجھے روشن کرنے کا کوئی راستہ نہیں ہو گا۔ تجھے جب بھی کوئی اور مصروفیت نہ ہو، خدا کے کلام کے بارے میں بات کر، اور فضول گپ شپ میں مشغول نہ ہو! اپنی زندگی خدا کے کلام سے بھر جانے دے – صرف تب ہی تُو مخلص ایمان رکھنے والا بنے گا۔ اس سے کوئی فرق نہیں پڑتا کہ تیری رفاقت سطحی ہے۔ اتھلے پن کے بغیر کوئی گہرائی نہیں ہو سکتی۔ ایک طریقہ کار ہونا ضروری ہے۔ تو اپنی تربیت کی بدولت، اپنے اوپر روح القدس کی روشنی اور خدا کے کلام کو کھانے اور پینے کے موثر طریقے کو سمجھے گا، کچھ عرصہ تحقیق کے بعد تُو خدا کے کلام کی حقیقت میں داخل ہو جائے گا۔ صرف اسی صورت میں کہ جب تُو تعاون کرنے کے لیے پرعزم ہوگا، تو تُو روح القدس کا کام حاصل کرنے کے قابل ہوگا۔

خدا کا کلام کھانے اور پینے کے اصولوں میں سے ایک کا تعلق علم سے ہے اور دوسرے کا داخلے سے۔ تجھے کون سا کلام جاننے کی ضرورت ہے؟ تجھے وہ کلام جاننا چاہیے جس کا تعلق بصائر سے ہے (جیسے، اس سے متعلق کہ خدا کا کام اب کس دور میں داخل ہوا ہے، خدا اب کیا حاصل کرنا چاہتا ہے، مجسم ہونا کیا ہے، وغیرہ؛ یہ سب بصائر سے متعلق ہے)۔ اس راستے کا کیا مطلب ہے جس میں انسان کو داخل ہونا چاہیے؟ اس سے مراد خدا کا کلام ہے جس پر انسان کو عمل کرنا اور اس میں داخل ہونا چاہیے۔ مندرجہ بالا خدا کا کلام کھانے اورپینے کے دو پہلو ہیں۔ اب سے خدا کا کلام اسی طرح کھا اور پی۔ اگرتجھے بصائر کے بارے میں اس کے کلام کی واضح تفہیم ہے تو پھر تجھے ہر وقت پڑھتے رہنے کی ضرورت نہیں ہے۔ داخل ہونے پر زیادہ سے زیادہ کلام کھانے اور پینے کی بنیادی اہمیت ہے، جیسے کہ اپنا دل خدا کی طرف کیسے موڑنا ہے، خدا کے سامنے اپنادل کیسے پرسکون رکھنا ہے، اور جسم کیسے ترک کرنا ہے۔ یہ وہ چیزیں ہیں جن پر تجھے عمل کرنا چاہیے۔ خدا کا کلام کھانے پینے کا طریقہ جانے بغیر حقیقی رفاقت ناممکن ہے۔ ایک بار جب تُو اس کا کلام کھانے پینے کا طریقہ جان لے گا، جب تُو سمجھ لے گا کہ کلید کیا ہے، تو رفاقت آزاد ہو جائے گی، اور جو بھی مسئلہ اٹھایا جائے گا، تُو رفاقت کرنے اور حقیقت سمجھنے کے قابل ہو جائے گا۔ اگر، خدا کے کلام کی رفاقت کرتے وقت، تیرے پاس کوئی حقیقت نہیں ہے، تو پھر تو یہ نہیں سمجھا ہے کہ کلید کیا ہے، جس سے ظاہر ہوتا ہے کہ تُو خدا کا کلام کھانا پینا نہیں جانتا۔ ممکن ہے کچھ لوگوں کو خدا کا کلام پڑھنا تھکا دینے والا لگے، جو کہ معمول کی حالت نہیں ہے۔ جومعمول کی بات ہے، وہ یہ ہے خدا کا کلام پڑھتے ہوئے کبھی نہ تھکنا، ہمیشہ اس کا پیاسا رہنا، اور خدا کا کلام ہمیشہ اچھا لگنا۔ جو حقیقتاً داخل ہوا ہے وہ خدا کے کلام کو ایسے کھاتا پیتا ہے۔ جب تجھے محسوس ہو کہ خدا کا کلام انتہائی عملی ہے اور بالکل وہی ہے جس میں انسان کو داخل ہونا چاہیے؛ جب تُومحسوس کرتا ہے کہ اس کا کلام انسان کے لیے بہت مددگار اور فائدہ مند ہے، اور وہ انسان کی زندگی کی رسد ہے – تو یہی وہ روح القدس ہے جوتجھے یہ احساس دیتی ہے، اور یہ روح القدس ہی ہے جو تجھے تحریک دیتی ہے۔ اس سے ثابت ہوتا ہے کہ روح القدس تجھ میں کام کر رہی ہے اور خدا نے تجھ سے منہ نہیں پھیرا ہے۔ بعض لوگ یہ دیکھ کر کہ خدا ہمیشہ بولتا رہتا ہے، اس کے کلام سے اکتا جاتے ہیں، اور سوچتے ہیں کہ وہ اسے پڑھیں یا نہ پڑھیں، اس کا کوئی نتیجہ نہیں ہوگا، جو کہ ایک عام حالت نہیں ہے اور۔ ان کے پاس ایسا دل نہیں ہے جو حقیقت میں داخلے کا پیاسا ہو، ایسے لوگوں میں کامل کیے جانے کی پیاس ہوتی ہے اور نہ ہی وہ اسے اہمیت دیتے ہیں۔ جب تجھے معلوم ہو کہ تُو خدا کے کلام کی پیاس نہیں رکھتا، تو یہ ظاہر کرتا ہے کہ تُو کسی عام حالت میں نہیں ہے۔ ماضی میں خدا نے تجھ سے منہ پھیر لیا تھا یا نہیں، اس کا تعین اس بات سے کیا جا سکتا تھا کہ تُو اندر سے پُر سکون تھا یا نہیں اور آیا تُو نے لطف اندوزی کا تجربہ کیا تھا یا نہیں۔ اب کلید یہ ہے کہ آیا تُو خدا کے کلام کا پیاسا ہے، آیا اس کا کلام تیری حقیقت ہے، اور آیا تُو وفادار ہے، اور آیا تُو خدا کے لیے وہ سب کچھ کرنے کے قابل ہے جو تیرے بس میں ہے۔ دوسرے الفاظ میں انسان کا فیصلہ خدا کے کلام کی حقیقت سے ہوتا ہے۔ خدا اپنا کلام تمام انسانوں کی طرف بھیجتا ہے۔ اگر تُو اسے پڑھنا چاہتا ہے تو وہ تجھے آگہی سے نوازے گا، لیکن اگر تُو نہیں چاہتا تو وہ نہیں نوازے گا۔ خدا ان لوگوں کو آگہی سے نوازتا ہے جو راست بازی کے بھوکے پیاسے ہیں اور انھیں آگہی عطا کرتا ہے جو اس کی جستجو کرتے ہیں۔ اور بعض کہتے ہیں کہ خدا نے انھیں اس کا کلام پڑھنے کے بعد بھی آگہی عطا نہیں کی۔ لیکن تُو نے یہ کلام کس انداز میں پڑھا؟ اگر تُو اس کا کلام اس طرح پڑھتا ہے جس طرح گھوڑے پر سوار آدمی پھولوں کو دیکھتا ہے، اور حقیقت کو کوئی اہمیت نہیں دی، تو خدا تجھے کیسے آگہی عطا کر سکتا ہے؟ جو شخص خدا کے کلام کی قدر نہیں کرتا وہ خدا کی طرف سے کیسے کامل بنایا جا سکتا ہے؟ اگر تُو خدا کے کلام کی قدر نہیں کرتا تو تجھ میں نہ تو سچائی ہوگی اور نہ ہی حقیقت۔ اگر تُو اس کے کلام کی قدر کرتا ہے تو تُو سچائی کو عملی جامہ پہنانے کے قابل ہوگا، صرف تب ہی تو حقیقت کا حامل ہو گے۔ پس تُو ہر وقت خدا کا کلام کھا اور پی، خواہ تُو مصروف ہو یا نہ ہو، چاہے حالات خراب ہوں یا نہ ہوں، اور خواہ تیری آزمائش کی جا رہی ہو یا نہیں۔ مجموعی طور پر، خدا کا کلام انسان کے وجود کی بنیاد ہے۔ کوئی بھی اس کے کلام سے منہ نہیں موڑ سکتا، بلکہ اس کا کلام لازماً کھانا چاہیے جیسے وہ دن میں تین کھانے کھاتے ہیں۔ کیا خدا کی طرف سے کامل بنایا جانا اور حاصل کیا جانا اتنا آسان ہو سکتا ہے؟ خواہ تُو اس وقت سمجھے یا نہ سمجھے اور خواہ تجھے خدا کے کام کی بصیرت ہو یا نہ ہو، تُو لازماً خدا کا کلام زیادہ سے زیادہ کھا اور پی۔ یہ ایک فعال انداز میں داخل ہونا ہے۔ خدا کا کلام پڑھنے کے بعد، جس میں تُو داخل ہو سکے اس پر عمل میں جلدی کر، اور جو تُو نہیں کر سکتا، اسے اس لمحے کے لیے ایک طرف رکھ دے۔ ہو سکتا ہے کہ خدا کا بہت سا کلام ایسا ہو جو تُو شروع میں سمجھ نہ سکے، لیکن دو یا تین ماہ کے بعد، شاید ایک سال تک، تُو سمجھ جائے گا۔ یہ کیسے ہو سکتا ہے؟ اس کی وجہ یہ ہے کہ خدا لوگوں کو ایک یا دو دن میں کامل نہیں بنا سکتا۔ زیادہ تر وقت، جب تُو اس کا کلام پڑھتا ہے، تو تُو اسے فوری طور پر نہیں سمجھ سکتا۔ ہو سکتا ہے اُس وقت، وہ محض متن سے زیادہ کچھ نہ لگ رہا ہو؛ اسے سمجھنے سے پہلے تجھے کچھ وقت کے لیے اس کا تجربہ کرنا ہوگا۔ خدا نے بہت کچھ کہا ہے، تجھے اس کا کلام کھانے اور پینے کی پوری کوشش کرنی چاہیے، اور پھر، تجھے اس کا ادراک ہوئے بغیر، تُو سمجھ جائے گا، اور تجھے اس کا ادراک ہوئے بغیر، روح القدس تجھے آگہی عطا کرے گی۔ جب روح القدس انسان کو آگہی بخشتی ہے، تو یہ اکثر انسان کے شعور کے بغیر ہوتا ہے۔ وہ اس وقت تجھے آگہی اور ہدایت سے نوازتی ہے جب تجھے پیاس اور جستجو ہو۔ وہ اصول جس کے ذریعے روح القدس کام کرتی ہے وہ خدا کے اس کلام کے گرد مرکوز ہے جو تُو کھاتا اور پیتا ہے۔ وہ تمام لوگ جو خدا کے کلام کو کوئی اہمیت نہیں دیتے اور ہمیشہ اس کے کلام کے بارے میں مختلف رویہ رکھتے ہیں – اپنی الجھی ہوئی سوچ میں، احساس سے عاری کہ وہ اس کا کلام پڑھتے ہیں یا نہیں – یہ وہ لوگ ہیں جو حقیقت کے مالک نہیں ہیں۔ ایسے شخص میں نہ تو روح القدس کا کام دیکھا جا سکتا ہے اور نہ ہی اس کی آگہی۔ اس طرح کے لوگ بغیر کسی کوشش کے ترقی کرتے ہیں، بغیر کسی حقیقی قابلیت کے دکھاوا کرتے ہیں، مسٹر نانگوو کی تمثیلی کہانی کی طرح۔[ا]

تیری حقیقت کے طور پر خدا کے کلام کے بغیر، تیری کوئی حقیقی حیثیت نہیں ہے۔ جب آزمائے جانے کا وقت آئے گا تو تُو یقیناً گر جائے گا اور پھر تیری اصلی حیثیت منکشف ہو جائے گی۔ لیکن جو لوگ باقاعدگی سے حقیقت میں داخل ہونے کی جستجو کرتے ہیں، وہ جب آزمائشوں سے دوچار ہوتے ہیں، تو خدا کے کام کا مقصد سمجھ لیتے ہیں۔ جس کے پاس ضمیر ہو، اور جو خدا کا پیاسا ہو، اسے چاہیے کہ خدا کو اس کی محبت کا بدلہ دینے کے لیے عملی اقدام کرے۔ جو لوگ حقیقت سے عاری ہوتے ہیں وہ معمولی مسائل کے مقابل بھی ثابت قدم نہیں رہ سکتے۔ حقیقی حیثیت والے اور بغیر حیثیت کے لوگوں میں یہی فرق ہے۔ ایسا کیوں ہے کہ اگرچہ وہ دونوں ہی خدا کا کلام کھاتے پیتے ہیں، لیکن ان میں سے کچھ آزمائشوں میں ثابت قدم رہتے ہیں، جبکہ کچھ بھاگ جاتے ہیں؟ واضح فرق یہ ہے کہ بعض میں حقیقی حیثیت کا فقدان ہے۔ ان کے پاس خدا کا کلام نہیں ہے جو ان کی حقیقت کے طور پر کام کرے، اور اس کا کلام ان کے اندر جڑ نہیں پکڑتا۔ جیسے ہی ان کی آزمائش کی جاتی ہے، وہ اپنے راستے کے اختتام پر پہنچ جاتے ہیں۔ تو پھر، ایسا کیوں ہے کہ بعض لوگ آزمائشوں کے درمیان ثابت قدم رہنے کے قابل ہیں؟ اس کی وجہ یہ ہے کہ وہ سچائی سمجھتے ہیں اور ایک بصیرت رکھتے ہیں، اور وہ خدا کی مرضی اور اس کے تقاضے سمجھتے ہیں، اور اس طرح وہ آزمائشوں میں ثابت قدم رہنے کے قابل ہیں۔ یہ حقیقی حیثیت ہے، اور یہ بھی، زندگی ہے۔ کچھ لوگ خدا کا کلام پڑھتے بھی ہیں، لیکن اس پر عمل نہیں کرتے، اسے سنجیدگی سے نہیں لیتے۔ جو لوگ اسے سنجیدگی سے نہیں لیتے وہ عمل کو کوئی اہمیت نہیں دیتے۔ جن کے پاس خدا کا کلام اپنی حقیقت کے طور پر کام نہیں کرتا وہ حقیقی حیثیت کے بغیر ہوتے ہیں اور ایسے لوگ آزمائشوں میں ثابت قدم نہیں رہ سکتے۔

اور جب خدا کا کلام سامنے آئے تو تجھے اسے فوراً قبول کرنا اور کھانا پینا چاہیے۔ اس سے فرق نہیں پڑتا کہ تُو کتنا سمجھتا ہے، وہ ایک نقطہ نظر جس پر تجھے مضبوطی سے قائم رہنا ہے، یہ ہے کہ تُو اس کا کلام کھا اور پی، اسے جان لے اور اس پر عمل کر۔ یہ ایک ایسا کام ہے جسے انجام دینے کی اہلیت تجھ میں ہونی چاہیے۔ اس بات کی پرواہ نہ کر کہ تیری حیثیت کتنی بڑی ہو سکتی ہے۔ صرف اس کا کلام کھانے اور پینے پر توجہ رکھ۔ انسان کو اسی میں تعاون کرنا چاہیے۔ تیری روحانی زندگی بنیادی طور پر خدا کا کلام کھانے پینے اور اس پر عمل کرنے کی حقیقت میں داخل ہونے کی کوشش کرنا ہے۔ کسی اور چیز پر توجہ مرکوز کرنا تیرا کام نہیں ہے۔ کلیسیا کے راہنماؤں کو اپنے تمام بھائیوں اور بہنوں کی راہنمائی کرنے کے قابل ہونا چاہیے تاکہ وہ جانیں کہ خدا کا کلام کیسے کھانا اور پینا ہے۔ یہ کلیساا کے ہر ایک راہنما کی ذمہ داری ہے۔ خواہ وہ جوان ہوں یا بوڑھے، سب کو چاہیے کہ خدا کا کلام کھانے پینے کو بڑی اہمیت کا حامل سمجھیں اور اس کا کلام اپنے دلوں میں رکھیں۔ اس حقیقت میں داخل ہونے کا مطلب بادشاہی کے دور میں داخل ہونا ہے۔ آج، زیادہ تر لوگ محسوس کرتے ہیں کہ وہ خدا کا کلام کھائے پیے بغیر نہیں رہ سکتے، اور یہ محسوس کرتے ہیں کہ وقت سے قطع نظر اس کا کلام تازہ ہے۔ اس کا مطلب ہے کہ وہ صحیح راستے پر گامزن ہونے لگے ہیں۔ خدا اپنے کام کرنے اور انسان کے لیے مہیا کرنے کے لیے کلام استعمال کرتا ہے۔ جب ہر کوئی خدا کے کلام کے لیے تڑپتا اور پیاسا ہوتا ہے تو انسانیت اس کے کلام کی دنیا میں داخل ہو جائے گی۔

خدا نے بہت زیادہ باتیں کی ہیں۔ تُو کتنا جان سکا ہے؟ تُو اس میں کتنا داخل ہوا ہے؟ اگر کلیسیا کے کسی راہنما نے اپنے بھائیوں اور بہنوں کی خدا کے کلام کی حقیقت کی طرف راہنمائی نہیں کی ہے، تو انھوں نے اپنے فرض میں غفلت برتی ہو گی، اور اپنی ذمہ داریاں پوری کرنے میں ناکام رہے ہوں گے! تیری سمجھ خواہ گہری ہو یا سطحی، تیری سمجھ کی سطح چاہے کتنی بھی ہو، تجھے لازماً علم ہونا چاہیے کہ اس کا کلام کیسے کھانا اور پینا ہے، تجھے اس کے کلام پر بہت توجہ دینی چاہیے، اور اسے کھانے پینے کی اہمیت اور ضرورت کو سمجھنا چاہیے۔ خدا نے بہت کچھ کہا ہے، اگر تُو اس کا کلام نہ کھائے اور پیے، نہ اس کی جستجو کی کوشش کرے اور نہ اس کے کلام پر عمل کرے، تو اسے خدا پر ایمان لانے کا نام نہیں دیا جا سکتا۔ چونکہ تُو خدا پر ایمان رکھتا ہے، تو تجھے اس کا کلام لازماً کھانا اور پینا چاہیے، اس کے کلام کا تجربہ کرنا چاہیے، اور اس کے کلام پر عمل کرنا چاہیے، صرف یہی خدا پر ایمان کہلا سکتا ہے! اگر تُو اپنے منہ سے کہتا ہے کہ تُو خدا پر ایمان رکھتا ہے اور پھر بھی تُو اس کے کسی بھی کلام پر عمل کرنے یا کوئی حقیقت پیدا کرنے کے قابل نہیں ہے تو اسے خدا پر ایمان لانا نہیں کہا جاتا۔ بلکہ یہ "بھوک مٹانے کے لیے روٹی کی تلاش" ہے۔ معمولی سی بھی حقیقت کا حامل ہوئے بغیر، صرف معمولی گواہیوں، فضول باتوں اور سطحی معاملات کے بارے میں بات کرنا: یہ خدا پر ایمان رکھنا نہیں ہے، اور تُو نے خدا پر ایمان لانے کا صحیح طریقہ نہیں سمجھا ہے۔ تیرے لیے خدا کا کلام جتنا زیادہ ممکن ہو، کھانا پینا کیوں ضروری ہے؟ اگر تُو اُس کا کلام نہیں کھاتا پیتا بلکہ صرف آسمان پر بلند ہونے کی جستجو میں ہے، تو کیا یہ خدا پر ایمان ہے؟ خدا پر یقین رکھنے والے کو پہلا قدم کیا اٹھانا چاہیے؟ خدا انسان کو کس راستے سے کامل کرتا ہے؟ کیا تُو خدا کا کلام کھائے پیے بغیر کامل ہو سکتا ہے؟ کیا تجھے اپنی حقیقت کے طور پر خدمت کرنے کے لیے خدا کے کلام کے بغیر بادشاہی کا فرد سمجھا جا سکتا ہے؟ خدا پر ایمان کا اصل مطلب کیا ہے؟ خدا پر ایمان رکھنے والوں کو، کم از کم، باہر سے اچھا برتاؤ کرنا چاہیے؛ خدا کے کلام کا حامل ہونا سب سے اہم ہے۔ چاہے کچھ بھی ہو، تُو کبھی بھی اس کے کلام سے منہ نہیں موڑ سکتا۔ خدا کی معرفت اور اس کے ارادے پورا کرنا سب اسی کے کلام سے حاصل ہوتا ہے۔ مستقبل میں ہر قوم، فرقہ، مذہب اور طبقہ خدا کے کلام کے ذریعے فتح کیا جائے گا۔ خدا براہ راست کلام کرے گا، اور تمام لوگ خدا کا کلام اپنے ہاتھوں میں تھام لیں گے، اور اسی کے ذریعے انسان کی تکمیل ہو گی۔ اندر اور باہر، خدا کا کلام ہر جگہ پھیلا ہوا ہے: انسان اپنے منہ سے خدا کا کلام سنائیں گے، خدا کے کلام کے مطابق عمل کریں گے، اور خدا کا کلام اپنے اندر رکھیں گے، اندر اور باہر دونوں طرح سے خدا کے کلام میں شرابور رہیں گے۔ اسی طرح انسان کامل ہو گا۔ جو لوگ خدا کے ارادے پورے کرتے ہیں اور اس کی گواہی دینے پر قادر ہیں، یہی وہ لوگ ہیں جو خدا کا کلام اپنی حقیقت کے طور پر رکھتے ہیں۔

کلام کے دور میں داخل ہونا – ہزار سالہ بادشاہی کا دور – وہ کام ہے جو آج کیا جا رہا ہے۔ اب سے، خدا کے کلام کے بارے میں رفاقت کی مشق کر۔ صرف کھانے پینے کے ساتھ ساتھ خدا کے کلام کا عملی تجربہ کرنے سے ہی تُو خدا کا کلام زندہ رکھنے کے قابل ہو گا۔ دوسروں کو قائل کرنے کے لیے تجھے لازماً کچھ عملی تجربہ پیدا کرنا ہو گا۔ اگر تُو خدا کے کلام کی حقیقت زندہ نہیں رکھ سکتا تو کوئی بھی قائل نہیں ہو گا! وہ سب لوگ جو خدا کے ذریعے استعمال ہوتے ہیں خدا کے کلام کی حقیقت کو زندہ رکھ سکتے ہیں۔ اگر تُو یہ حقیقت پیدا نہیں کر سکتا اور خدا کی گواہی نہیں دے سکتا تواس سے ظاہر ہوتا ہے کہ روح القدس نے تجھ میں کام نہیں کیا ہے، اور یہ کہ تجھے کامل نہیں کیا گیا ہے۔ یہ ہے خدا کے کلام کی اہمیت۔ کیا تُو خدا کے کلام کی پیاس رکھنے والا دل رکھتا ہے؟ جو لوگ خدا کے کلام کے پیاسے ہیں وہ سچائی کے پیاسے ہیں، اور صرف ایسے لوگ ہی خدا کی طرف سے برکت پاتے ہیں۔ مستقبل میں، بہت سا مزید کلام ہے جو خدا تمام مذاہب اور تمام فرقوں سے کہے گا۔ سب سے پہلے وہ تمھیں کامل بنانے کے لیے بولتااور آواز بلند کرتا ہے پھر غیر قوموں کو فتح کرنے کے لیے بولتا اور اپنی آواز بلند کرتا ہے۔ اس کے کلام کے ذریعے، سب کو خلوص سے اور مکمل طور پر قائل کیا جائے گا۔ خدا کے کلام اور اس کے الہامات کے ذریعے انسان کے مزاج کی بدعنوانی کم ہو جاتی ہے، وہ انسان کی صورت اختیار کرلیتا ہے اور اس کے مزاج کی سرکشی کم ہو جاتی ہے۔ یہ کلام انسان پر اختیار کے ساتھ کام کرتا ہے اور خدا کی روشنی میں انسان کو فتح کرتا ہے۔ خدا موجودہ دور میں جو کام انجام دیتا ہے، اور ساتھ ہی اس کے کام کے اہم موڑ، سب کچھ اس کے کلام میں مل سکتا ہے۔ اگر تُو اس کا کلام نہیں پڑھتا تو تُو کچھ بھی نہیں سمجھے گا۔ تُو خود اس کا کلام کھانے اور پینے کے ذریعے، اور اپنے بھائیوں اور بہنوں کے ساتھ رفاقت کرنے اور انھیں اپنے حقیقی تجربات میں شریک کرنے کے ذریعے، خدا کے کلام کا مکمل علم حاصل کرے گا۔ تب ہی تُو واقعی ان کی حقیقت کے مطابق زندگی بسر کرنے کے قابل ہو گا۔

حاشیہ:

ا۔ اصل متن میں "کی تمثیلی کہانی" شامل نہیں ہے۔


  سب کچھ خدا کے کلام سے حاصل ہوتا ہے


  خدا اپنا کلام عطا کرتا ہے اور اپنا کام مختلف ادوار کے مطابق کرتا ہے اور مختلف ادوار میں، وہ مختلف کلام کہتا ہے۔ خدا قوانین کی پابندی نہیں کرتا، یا ایک ہی کام کو نہیں دہراتا ہے، یا ماضی کی چیزوں کے لیے پرانی یادوں کا احساس نہیں کرتا ہے؛ وہ ایک خدا ہے جو ہمیشہ نیا ہوتا ہے اور کبھی بھی پرانا نہیں ہوتا، اور وہ ہر روز نیا کلام کہتا ہے۔ تجھے اس کی پابندی کرنی چاہیے جس کی آج پابندی ہونی چاہیے؛ یہ انسان کی ذمہ داری اور فرض ہے۔ یہ بہت ضروری ہے کہ موجودہ دور میں عمل کو خدا کے نور اور کلام کے گرد مرکوز کیا جائے۔ خدا قوانین کی پابندی نہیں کرتا، اور اپنی حکمت اور قدرت کاملہ کو واضح کرنے کے لیے بہت سے مختلف زاویوں سے کلام کرنے کے قابل ہے۔ اس سے کوئی فرق نہیں پڑتا کہ وہ روح کے نقطہ نظر سے کلام کرتا ہے یا انسان کے، یا تیسرے شخص کے—خدا ہمیشہ خدا ہے، اور تو یہ نہیں کہہ سکتا کہ وہ انسان کے نقطہ نظر سے کلام کرنے کی وجہ سے خدا نہیں ہے۔ خدا کے مختلف تناظر میں کلام کرنے کی وجہ سے کچھ لوگوں میں گمان ابھرے ہیں۔ ایسے لوگوں کو نہ تو خدا کا علم ہے اور نہ ہی اس کے کام کا علم ہے۔ اگر خدا ہمیشہ ایک ہی تناظر میں کلام کرے، تو کیا انسان خدا کے بارے میں اصول نہیں بنا لے گا؟ کیا خدا انسان کو اس طریقے سے کام کرنے کی اجازت دے سکتا ہے؟ قطع نظر اس کے کہ خدا کس تناظر میں کلام کرتا ہے، اس کے پاس ایسا کرنے کی وجوہات ہیں۔ اگر خدا ہمیشہ روح کے تناطر میں کلام کرے، تو کیا تو اس کے ساتھ مشغول ہونے کا اہل ہوسکتا ہے؟ چنانچہ، تجھے اپنا کلام فراہم کرنے اور تیری حقیقت کی طرف راہنمائی کرنے کے لیے بعض اوقات وہ تیسرے شخص کی حیثیت سے کلام کرتا ہے۔ جو کچھ خدا کرتا ہے وہ موزوں ہے۔ مختصر یہ کہ یہ سب خدا کی طرف سے ہوتا ہے، اور تجھے اس میں شک نہیں کرنا چاہیے۔ وہ خدا ہے، اور اس طرح اس سے کوئی فرق نہیں پڑتا ہے کہ وہ کس تناظر میں کلام کرتا ہے، وہ ہمیشہ ہی خدا رہے گا۔ یہ ایک ناقابل تغیر سچائی ہے۔ بہر حال وہ کام کرتا ہے اور وہ اب بھی خدا ہے، اور اس کا جوہر نہیں بدلے گا! پطرس خُدا سے اِس قدر پیار کرتا تھا اور خُدا کی خواہش کے مطابق انسان تھا، لیکن خُدا نے اُسے خُداوند یا مسیح کے طور پر نہیں دیکھا، کیونکہ ایک وجود کا جوہر وہی ہوتا ہے جو وہ ہوتا ہے، اور یہ کبھی تبدیل نہیں ہو سکتا۔ اپنے کام میں، خُدا اصولوں کی پابندی نہیں کرتا، بلکہ اپنے کام کو مؤثر بنانے اور اپنے بارے میں انسان کے علم کو گہرا کرنے کے لیے مختلف طریقے استعمال کرتا ہے۔ خدا کے کام کرنے کا ہر طریقہ انسان کو خدا کو جاننے میں مدد دیتا ہے، اور انسان کو کامل بنانے کے لیے ہوتا ہے۔ اس سے کوئی فرق نہیں پڑتا ہے کہ وہ کام کرنے کا کون سا طریقہ استعمال کرتا ہے، ہر طریقہ انسان کی تدریجی پیشرفت اور انسان کو کامل بنانے کے لیے ہوتا ہے۔ وہ سکتا ہے کہ اس کے کام کرنے کے طریقوں میں سے ایک بہت طویل عرصے تک جاری رہا ہو لیکن یہ انسان کے خدا پر ایمان کو حسب منشا بنانے کے لیے ہوتا ہے۔ اس لیے تیرے دل میں کوئی شک نہیں ہونا چاہیے۔ یہ سب خدا کے کام کے مراحل ہیں، اور تجھے ان کی اطاعت لازمی کرنی چاہیے۔


  آج جس چیز کے بارے میں بات کی جاتی ہے وہ حقیقت میں داخل ہونا ہے—نہ کہ آسمان پر چڑھنا، یا بادشاہوں کے طور پر حکومت کرنا؛ جو کچھ کہا جاتا ہے وہ حقیقت میں داخل ہونے کی کوشش ہے۔ اس سے بڑھ کر کوئی عملی کوشش نہیں ہے، اور بادشاہوں کے طور پر حکومت کرنے کی بات کرنا عملی نہیں ہے۔ انسان میں بڑا تجسس ہوتا ہے، اور وہ آج بھی خدا کے کام کو اپنے مذہبی تصورات سے ماپتا ہے۔ خدا کے کام کرنے کے بہت سے طریقوں کا تجربہ کرنے کے بعد، انسان اب بھی خدا کے کام کو نہیں جانتا، اب بھی نشانیاں اور کرامات تلاش کرتا ہے، اور اب بھی یہ دیکھتا ہے کہ آیا خدا کا کلام پورا ہوا ہے یا نہیں۔ کیا یہ بہت زیادہ جہالت نہیں ہے؟ خدا کے کلام کی تکمیل کے بغیر، کیا تو پھر بھی یقین کرے گا کہ وہ خدا ہے؟ آج، کلیسیا میں ایسے بہت سے لوگ نشانیاں اور معجزات دیکھنے کے منتظر ہیں۔ وہ کہتے ہیں کہ اگر خدا کا کلام پورا ہوتا ہے تو وہ خدا ہے؛ اگر خدا کا کلام پورا نہیں ہوتا تو وہ خدا نہیں ہے۔ تو کیا تو خدا پر اس کے کلام کی تکمیل کی وجہ سے یقین رکھتا ہے یا اس لیے کہ وہ خود خدا ہے؟ خدا پر یقین کے بارے میں انسان کا نظریہ درست کرنا چاہیے! جب تو دیکھتا ہے کہ خدا کا کام پورا نہیں ہوا تو تُو دور بھاگ جاتا ہے—کیا یہ خدا پر یقین ہے؟ جب تو خدا پر یقین رکھتا ہے تو تجھے سب کچھ خدا کے رحم و کرم پر چھوڑ دینا چاہیے اور خدا کے تمام کام کی اطاعت کرنی چاہیے۔ خدا نے پرانے عہد نامے میں بہت سا کلام کہا—ان میں سے کس کو تو نے اپنی آنکھوں سے پورا ہوتے ہوئے دیکھا ہے؟ کیا تو کہہ سکتا ہے کہ چونکہ تو نے وہ نہیں دیکھا اس لیے یہوواہ سچا خدا نہیں ہے؟ اگرچہ بہت سا کلام پورا ہو چکا ہے لیکن انسان اسے صاف طور پر دیکھنے سے قاصر ہے کیونکہ انسان کے پاس سچائی نہیں ہے اور وہ کچھ نہیں سمجھتا۔ کچھ لوگ جب محسوس کرتے ہیں کہ خدا کا کلام پورا نہیں ہوا ہے تو وہ دور بھاگنا چاہتے ہیں۔ کوشش کر۔ دیکھ کہ کیا تو دور بھاگ سکتا ہے۔ بھاگ جانے کے بعد بھی تو واپس آئے گا۔ خدا اپنے کلام سے تجھے قابو کرتا ہے، اور اگر تو کلیسیا اور خدا کے کلام کو چھوڑ دیتا ہے، تو تیرے پاس زندہ رہنے کا کوئی طریقہ نہیں ہوگا۔ اگر تجھے اس پر یقین نہیں ہے، تو اسے خود آزما لے—کیا تجھے لگتا ہے کہ تو بس ایسے ہی چھوڑ سکتا ہے؟ خدا کی روح تجھے قابو میں رکھتی ہے۔ تو چھوڑ نہیں سکتا ہے۔ یہ خدا کا ایک انتظامی حکم ہے! اگر کچھ لوگ کوشش کرنا چاہتے ہیں، تو وہ کر سکتے ہیں! تو کہتا ہے کہ یہ شخص خدا نہیں ہے، تو پھر اس کے خلاف گناہ کر اور دیکھ کہ وہ کیا کرتا ہے۔ یہ ممکن ہے کہ تیرا جسم نہ مرے اور تو پھر بھی اپنے آپ کو کھانا کھلا سکے گا اور لباس پہنا سکے گا، لیکن ذہنی طور پر یہ ناقابل برداشت ہو گا؛ تو تناؤ اور اذیت محسوس کرے گا؛ کوئی چیز اس سے زیادہ تکلیف دہ نہیں ہو گی۔ انسان ذہنی اذیت اور تباہی کو برداشت نہیں کر سکتا—شاید تو جسمانی تکلیف کو برداشت کرنے کے قابل ہو، لیکن تو ذہنی دباؤ اور دیرپا عذاب کو برداشت کرنے سے بالکل عاجز ہے۔ آج، کچھ لوگ جب نشانیاں اور کرامات نہیں دیکھ پاتے تو وہ منفی ہو جاتے ہیں، مگر کوئی کتنا ہی منفی کیوں نہ ہو، بھاگنے کی ہمت نہیں کرتا کیونکہ خدا انسان کو اپنے کلام سے قابو میں رکھتا ہے۔ حقائق سامنے نہ آنے کے باوجود اب بھی کوئی بھاگ نہیں سکتا۔ کیا یہ خدا کے اعمال نہیں ہیں؟ آج، خدا انسان کو زندگی فراہم کرنے کے لیے زمین پر آیا ہے۔ خدا اور انسان کے درمیان پُرامن تعلقات کو یقینی بنانے کے لیے، جیسا کہ لوگ تصور کرتے ہیں، وہ، نشانیاں اور کرامات دکھا کر تجھے نہیں پرچاتا۔ وہ تمام لوگ جن کی توجہ زندگی پر نہیں ہے، اور اس کی بجائے جو خدا کے نشانیاں اور کرامات دکھانے پر توجہ مرکوز کرتے ہیں، فریسی ہیں! اور یہ فریسی ہی تھے جنھوں نے یسوع کو صلیب پر میخوں سے جڑا تھا۔ اگر تو خدا کو خدا پر یقین کے اپنے نظریات کے مطابق ماپتا ہے، اگر خدا کا کلام پورا ہوتا ہے تو تُو اس پر یقین رکھتا ہے، اور اگر وہ پورا نہیں ہوتا تو تُو خدا کے خلاف شک کرتا ہے اور گستاخی تک بھی کرتا ہے، تو پھر کیا تو اسے میخوں سے صلیب پر نہیں جڑتا؟ اس طرح کے لوگ اپنے فرائض سے غافل ہیں، اور آرام دہ ماحول میں لطف اندوز ہونے کے حریص ہوتے ہیں!


  ایک طرف، انسان کا سب سے بڑا مسئلہ یہ ہے کہ وہ خدا کے کام کو نہیں جانتا۔ اگرچہ انسان کا رویہ انکار کا نہیں ہے، لیکن یہ شک کا ہے۔ انسان انکار نہیں کرتا، لیکن وہ پوری طرح تسلیم بھی نہیں کرتا۔ اگر لوگوں کو خدا کے کام کا مکمل علم ہو تو وہ نہیں بھاگیں گے۔ دوسرا مسئلہ یہ ہے کہ انسان حقیقت کو نہیں جانتا ہے۔ آج، ہر شخص خدا کے کلام کے ساتھ مشغول ہے؛ درحقیقت، مستقبل میں، تجھے نشانیاں اور کرامات دیکھنے کے بارے میں نہیں سوچنا چاہیے۔ میں تجھے صاف بتاتا ہوں: موجودہ دور میں تو جو دیکھنے کے قابل ہے وہ خدا کا کلام ہے، اور اگرچہ کوئی حقائق نہیں ہیں، پھر بھی خدا کی زندگی کو انسان کی شکل دی جا سکتی ہے۔ یہ وہ کام ہے جو ہزار سالہ بادشاہی کا اہم کام ہے، اور اگر تو اس کام کو نہیں سمجھ سکتا تو پھر تو کمزور ہو جائے گا اور گر جائے گا؛ تو آزمائشوں میں مبتلا ہو جائے گا اور، اس سے بھی زیادہ تکلیف دہ بات، تُو شیطان کا اسیر ہو جائے گا۔ خُدا بنیادی طور پر اپنا کلام کہنے کے لیے زمین پر آیا ہے۔ تو جس چیز کے ساتھ مشغول ہے وہ خدا کا کلام ہے، جو تو دیکھتا ہے وہ خدا کا کلام ہے، جو تو سنتا ہے وہ خدا کا کلام ہے، جس پر تو عمل کرتا ہے وہ خدا کا کلام ہے، تو جو تجربہ حاصل کرتا ہے وہ خدا کا کلام ہے، اور یہ مجسم خدا بنیادی طور پر کلام کو انسان کو کامل بنانے کے لیے استعمال کرتا ہے۔ وہ نشانیاں اور کرامات نہیں دکھاتا، اور خاص طور پر وہ کام نہیں کرتا جو یسوع نے ماضی میں کیا تھا۔ اگرچہ وہ دونوں خدا ہیں، اور دونوں جسم ہیں مگر ان کی مذہبی ذمہ داریاں ایک جیسی نہیں ہیں۔ جب یسوع آیا، تو اس نے خدا کا کچھ کام بھی کیا اور کچھ کلام کہا—لیکن کون سا اہم کام تھا جو اس نے پورا کیا؟ اس نے بنیادی طور پر جو کام کیا وہ تصلیب کا کام تھا۔ وہ تصلیب کے کام کو مکمل کرنے اور تمام بنی نوع انسان کو بچانے کے لیے گناہ گار جسم کی طرح بن گیا، اور یہ تمام بنی نوع انسان کے گناہوں کی خاطر تھا جو اس نے گناہ کے کفارے کے طور پر پیش کیا۔ یہ وہ اہم کام ہے جو اس نے پورا کیا۔ بالآخر، اس نے بعد میں آنے والوں کی راہنمائی کے لیے صلیب کا راستہ فراہم کیا۔ جب یسوع آیا، تو بنیادی طور پر اس کا مقصد گناہوں سے بچانے کے کام کو مکمل کرنا تھا۔ اس نے تمام بنی نوع انسان کو بچایا، اور آسمان کی بادشاہی کی تعلیمات انسانوں تک پہنچائیں اور اس کے علاوہ، اس نے آسمان کی بادشاہی کا راستہ بھی پیش کیا۔ نتیجے کے طور پر، ان تمام لوگوں نے جو بعد میں آئے کہا، "ہمیں صلیب کے راستے پر چلنا چاہیے، اور صلیب کے لیے اپنے آپ کو قربان کرنا چاہیے۔" بلاشبہ، ابتدا میں، یسوع نے کچھ اور کام بھی کیا اور کچھ الفاظ کہے تاکہ انسان توبہ کرے اور اپنے گناہوں کا اعتراف کرے۔ لیکن ابھی بھی اس کی مذہبی ذمہ داری مصلوب ہونا تھی، اور جو ساڑھے تین سال اس نے سچے راستے کی تبلیغ میں گزارے وہ اس کے بعد آنے والی تصلیب کی تیاری کے لیے تھے۔ یسوع نے کئی بار جو دعا مانگی وہ بھی مصلوب ہونے کی خاطر تھی۔ ایک عام آدمی کی زندگی جو اس نے بسر کی اور ساڑھے تینتیس سال جو اس نے زمین پر گزارے وہ بنیادی طور پر تصلیب کے کام کو مکمل کرنے کے لیے تھے؛ یہ اس کو وہ کام انجام دینے کی طاقت دینے کے لیے تھے، جس کے نتیجے میں خدا نے اسے تصلیب کا کام سونپا۔ مجسم خدا آج کون سا کام پورا کرے گا؟ آج، خُدا جسم بن گیا ہے تاکہ بنیادی طور پر "جسمانی شکل میں ظاہر ہونے والے کلام،" کے کام کو مکمل کرے، انسان کو کامل بنانے کے لیے کلام کا استعمال کرے، اور انسان سے کلام کے ساتھ تعلق اور کلام کے تزکیے کو قبول کروائے۔ اپنے کلام میں وہ تجھے رزق اور زندگی حاصل کرنے دیتا ہے؛ اس کے کلام میں تو اس کے کام اور اعمال کو دیکھتا ہے۔ خدا تجھے سزا دینے اور تزکیہ کرنے کے لیے اس کلام کا استعمال کرتا ہے، اور اس طرح، اگر تجھے تکلیف پہنچتی ہے تو یہ بھی خدا کے کلام کی وجہ سے ہے۔ آج خدا حقائق سے نہیں بلکہ کلام سے کام کرتا ہے۔ اس کا کلام تجھ پر آنے کے بعد ہی روح القدس تیرے اندر کام کر سکتی ہے اور تجھے تکلیف پہنچا سکتی ہے یا مٹھاس محسوس کروا سکتی ہے۔ صرف خدا کا کلام ہی تجھے حقیقت میں لا سکتا ہے اور صرف خدا کا کلام ہی تجھے کامل بنا سکتا ہے۔ اور اس لیے، کم از کم تجھے یہ لازمی سمجھنا چاہیے: آخری ایام میں خدا کا کام بنیادی طور پر اپنے کلام کو استعمال کر کے ہر شخص کو کامل بنانے اور انسان کی راہنمائی کرنے کے لیے ہے۔ تمام کام جو وہ کرتا ہے کلام کے ذریعے ہوتا ہے؛ وہ تجھے سزا دینے کے لیے حقائق کا استعمال نہیں کرتا ہے۔ ایسے اوقات ہوتے ہیں جب کچھ لوگ خدا کی مخالفت کرتے ہیں۔ خدا تجھے زیادہ بڑی تکلیف نہیں دیتا، تیرے جسم کو سزا نہیں ملتی، اور نہ ہی تجھے تکلیف ہوتی ہے—لیکن جیسے ہی اس کا کلام تجھ پر آتا ہے اور تیرا تزکیہ کرتا ہے تو یہ تیرے لیے ناقابل برداشت ہے۔ کیا ایسا نہیں ہے؟ خدمت گزاروں کے زمانے میں خدا نے کہا کہ انسان کو اتھاہ گڑھے میں پھینک دو۔ کیا واقعی انسان اتھاہ گڑھے میں پہنچا؟ انسان کے تزکیے کے لیے محض الفاظ کے استعمال سے، انسان اتھاہ گڑھے میں داخل ہو گیا۔ اور اس طرح، آخری ایام کے دوران، جب خُدا جسم بنتا ہے تو وہ سب کچھ انجام دینے اور سب کچھ واضح کرنے کے لیے بنیادی طور پر کلام کو استعمال کرتا ہے۔ صرف اس کے کلام میں تو دیکھ سکتا ہے کہ وہ کیا ہے؛ صرف اس کے کلام میں تو دیکھ سکتا ہے کہ وہ بذاتِ خود خدا ہے۔ جب مجسم خدا زمین پر آتا ہے تو وہ کلام کہنے کے سوا کوئی اور کام نہیں کرتا—اس لیے حقائق کی ضرورت نہیں ہے؛ کلام کافی ہے۔ اس لیے کہ وہ بنیادی طور پر اسی کام کو کرنے آیا ہے، تاکہ انسان کو اپنی طاقت اور برتری کو اپنے کلام میں دیکھنے کی اجازت دے، انسان کو اپنے کلام میں دیکھنے کی اجازت دینے کے لیے کہ وہ کس طرح عاجزی کے ساتھ اپنے آپ کو چھپاتا ہے، اور انسان کو اپنے کلام میں اپنی کاملیت معلوم کرنے کی اجازت دیتا ہے۔ جو کچھ اس کے پاس ہے اور جو کچھ وہ خود ہے سب اس کے کلام میں ہے۔ اس کی حکمت اور حیرت انگیزی اس کے کلام میں ہے۔ اس میں تجھے وہ بہت سے طریقے دکھائے گئے ہیں جن کے ساتھ خدا اپنا کلام کہتا ہے۔ اس تمام عرصے کے دوران خدا کا زیادہ تر کام رزق، وحی، اور انسان سے نمٹنا رہا ہے۔ وہ کسی شخص پر ہلکے انداز میں لعنت نہیں بھیجتا، اور اگر وہ بھیجتا بھی ہے تو وہ کلام کے ذریعے ہی ان پر لعنت بھیجتا ہے۔ اور اس طرح، خدا کے جسم بننے کے اس دور میں، یہ دیکھنے کی کوشش مت کر کہ خدا دوبارہ بیماروں کو شفا دے اور بدروحوں کو نکالے، اور تُو مسلسل نشانیوں کی تلاش بند کردے—کوئی فائدہ نہیں ہے! وہ نشانیاں انسان کو کامل نہیں بنا سکتیں! واضح طور پر بات کرنے کے لیے: آج، جسمانی شکل میں حقیقی خدا عمل نہیں کرتا ہے؛ وہ صرف بولتا ہے۔ یہ سچ ہے! وہ تجھے کامل بنانے کے لیے کلام استعمال کرتا ہے، اور تجھے کھلانے اور پلانے کے لیے کلام کا استعمال کرتا ہے۔ وہ کام کرنے کے لیے بھی کلام کا استعمال کرتا ہے، اور وہ حقائق کی جگہ کلام استعمال کرتا ہے تاکہ تجھے اپنی حقیقت سے آگاہ کر سکے۔ اگر تو خدا کے کام کے اس انداز کو سمجھنے کی صلاحیت رکھتا ہے تو پھر منفی رویہ رکھنا مشکل ہے۔ منفی چیزوں پر توجہ مرکوز کرنے کی بجائے، تجھے صرف اس پر توجہ مرکوز کرنی چاہیے جو مثبت ہے–جس کا مطلب ہے، اس بات سے قطع نظر کہ خدا کا کلام پورا ہوتا ہے یا نہیں، یا حقائق کا ظہور ہوتا ہے یا نہیں۔ خدا انسان کو اپنے کلام سے زندگی حاصل کرواتا ہے، اور یہ تمام نشانیوں میں سب سے بڑی نشانی ہے؛ اور اس سے بھی بڑھ کر یہ ایک غیر متنازع حقیقت ہے۔ صرف یہی کلام انسان کو کامل بنا سکتا ہے۔


  جیسے ہی بادشاہی کا دور شروع ہوا، خدا نے اپنا کلام جاری کرنا شروع کر دیا۔ مستقبل میں یہ کلام بتدریج پورا ہو گا اور اس وقت انسان زندگی میں پروان چڑھے گا۔ خدا کا کلام کا استعمال کرنا انسان کے بدعنوان مزاج کو ظاہر کرنے کے لیے زیادہ حقیقی، اور زیادہ ضروری ہے، اور وہ انسان کے ایمان کو کامل کرنے کے لیے اپنا کام کرنے کے لیے کلام کے سوا کچھ استعمال نہیں کرتا، کیونکہ آج کل کلام کا دور ہے، اور اس کے لیے انسان کے ایمان، پختہ عزم اور تعاون کی ضرورت ہے۔ آخری ایام کے مجسم خدا کا کام انسان کی خدمت اور ضروریات مہیا کرنے کے لیے اس کے کلام کا استعمال ہے۔ انسانی شکل میں خدا کا اپنا کلام کہنے کے بعد ہی وہ پورا ہونے لگے گا۔ جس وقت وہ بولتا ہے اس کا کلام پورا نہیں ہوتا کیونکہ جب وہ جسم کی حالت میں ہوتا ہے تو اس کا کلام پورا نہیں ہوسکتا۔ یہ اِس لیے ہے کہ آدمی دیکھ سکے کہ خُدا جِسم ہے نہ کہ رُوح؛ تاکہ انسان خدا کی حقیقت کو اپنی آنکھوں سے دیکھ سکے۔ جس دن اُس کا کام مکمل ہو جائے گا، جب وہ تمام باتیں جو اُس کی طرف سے زمین پر کہی جانی چاہییں کہی جا چکی ہوں گی تب اُس کی باتیں پوری ہونے لگیں گی۔ اب خُدا کے کلام کی تکمیل کا زمانہ نہیں ہے، کیونکہ اُس نے ابھی تک اپنے کلام کو ختم نہیں کیا ہے۔ لہٰذا، جب تو دیکھے کہ خدا ابھی تک زمین پر اپنا کلام کہہ رہا ہے تو اس کے کلام کے پورا ہونے کا انتظار نہ کر؛ جب خُدا اپنا کلام بولنا بند کر دے گا، اور جب زمین پر اُس کا کام مکمل ہو جائے گا، تب اُس کا کلام پورا ہونے لگے گا۔ زمین پر وہ جو کلام کہتا ہے، اس میں ایک لحاظ سے زندگی کا سامان ہے اور دوسرے میں پیشین گوئی ہے–آنے والی چیزوں کی پیشین گوئی، ان چیزوں کی جو کی جائیں گی، اور ان چیزوں کی جنھوں نے ابھی پورا ہونا ہے۔ یسوع کے کلام میں بھی پیشین گوئی تھی۔ ایک لحاظ سے، اس نے زندگی فراہم کی، اور دوسرے لحاظ سے، اس نے پیشین گوئی کی۔ آج کل کلام اور حقائق کو ایک ہی وقت میں پیش کرنے کی کوئی بات نہیں ہے کیونکہ جو چیز انسان کی اپنی آنکھوں سے دیکھی جا سکتی ہے اور جو خدا کرتا ہے اس میں بہت فرق ہے۔ صرف یہ کہا جا سکتا ہے کہ ایک بار جب خدا کا کام مکمل ہو جائے گا، اس کا کلام پورا ہو گا، اور حقائق کلام کے بعد ظاہر ہوں گے۔ آخری ایام کے دوران، مجسم خدا زمین پر کلام کی ذمہ داری سر انجام دیتا ہے، اور کلام کی ذمہ داری سرانجام دینے میں، وہ صرف کلام بولتا ہے، اور دوسرے معاملات کی پرواہ نہیں کرتا ہے۔ ایک بار جب خدا کا کام بدل جائے گا تو اس کا کلام پورا ہونے لگے گا۔ آج، کلام پہلے تجھے کامل بنانے کے لیے استعمال کیا جاتا ہے؛ جب وہ پوری کائنات میں جاہ وجلال حاصل کرے گا، اس کا کام مکمل ہو جائے گا–وہ تمام الفاظ جو بولے جانے چاہئیں، بولے جا چکے ہوں گے، اور تمام کلام حقیقت بن چکا ہو گا۔ خُدا آخری ایام میں زمین پر آیا ہے تاکہ کلام کی ذمہ داری انجام دے، تاکہ بنی نوع انسان اُسے جان سکے، اور تاکہ بنی نوع انسان دیکھ سکے کہ وہ کیا ہے، اور اس کی حکمت اور اس کے تمام حیرت انگیز کام اس کے کلام سے دیکھے۔ بادشاہی کے دور کے دوران، خدا بنیادی طور پر کلام کو تمام بنی نوع انسان پر غالب آنے کے لیے استعمال کرتا ہے۔ مستقبل میں اس کا کلام ہر مذہب، طبقہ، قوم اور فرقہ پر بھی غالب آئے گا۔ خُدا غالب آنے کے لیے کلام کو استعمال کرتا ہے، تمام لوگوں کو یہ دکھانے کے لیے کہ اُس کا کلام اختیار اور طاقت رکھتا ہے–اور اسی لیے آج، تمہیں صرف خُدا کے کلام کا سامنا ہے۔


  اس دور میں خدا کی طرف سے کہے گئے الفاظ قانون کے دور میں کہے گئے الفاظ سے مختلف ہیں، اور اسی طرح، وہ فضل کے دور میں کہے گئے الفاظ سے بھی مختلف ہیں۔ فضل کے دور میں، خدا نے کلام کا کام نہیں کیا، بلکہ تمام بنی نوع انسان کی نجات کے لیے صرف تصلیب کو بیان کیا۔ انجیل صرف یہ بیان کرتی ہے کہ یسوع کو کیوں مصلوب کیا جانا تھا، اور صلیب پر اُسے کس تکلیف کا سامنا کرنا پڑا، اور انسان کو خدا کے لیے کس طرح مصلوب کیا جانا چاہیے۔ اس دور کے دوران، خدا کی طرف سے کیا گیا تمام کام تصلیب کے گرد مرکوز تھا۔ بادشاہی کے دور کے دوران، خدا اپنے اوپر ایمان رکھنے والے تمام لوگوں پر غالب آنے کے لیے کلام کہتا ہے۔ یہ "جسم میں ظاہر ہونے والا کلام" ہے؛ خُدا آخری ایام میں اس کام کو کرنے کے لیے آیا ہے، جس کا مطلب ہے، وہ جسم میں ظاہر ہونے والے کلام کی اصل اہمیت کو پورا کرنے آیا ہے۔ وہ صرف کلام کہتا ہے، اور حقائق کی آمد شاذ و نادر ہی ہوتی ہے۔ یہ جسم میں ظاہر ہونے والے کلام کا نچوڑ ہے، اور جب مجسم خدا اپنے الفاظ کہتا ہے، تو یہ کلام کا جسم میں ظہور ہے، اور یہ کلام کا جسم میں آنا ہے۔ "ابتدا میں کلام تھا اور کلام خدا کے ساتھ تھا اور کلام خدا تھا، اور کلام جسم بن گیا۔" یہ (کلام کا جسم میں ظاہر ہونے کا کام) وہ کام ہے جسے خُدا آخری ایام میں پورا کرے گا، اور یہ اُس کے پورے انتظامی منصوبے کا آخری باب ہے، اور اس طرح خدا کو زمین پر آنا ہے اور اپنے کلام کو جسم میں ظاہر کرنا ہے۔ جو آج کیا گیا ہے، جو مستقبل میں کیا جائے گا، جو خدا کی طرف سے پورا ہو گا، انسان کی آخری منزل، وہ جو بچا لیے جائیں گے، وہ جو تباہ کر دیے جائیں گے، اور اسی طرح–یہ تمام کام جو آخر میں حاصل کیا جانا چاہیے، اس کو واضح طور پر بیان کیا گیا ہے، اور یہ سب کچھ جسم میں ظاہر ہونے والے کلام کی اصل اہمیت کو پورا کرنے کے لیے ہے۔ انتظامی احکام اور آئین جو پہلے جاری کیے گئے تھے، وہ جو تباہ ہو جائیں گے، وہ جو آرام میں داخل ہوں گے–یہ تمام الفاظ پورے ہونے چاہییں۔ یہ وہ کام ہے جو بنیادی طور پر آخری ایام کے دوران مجسم خُدا نے پورا کیا۔ وہ لوگوں کو یہ سمجھاتا ہے کہ خدا کی طرف سے مقررکردہ لوگوں کا تعلق کہاں سے ہے اور ان لوگوں کا تعلق کہاں سے ہے جو خدا نے پہلے سے مقرر نہیں کیے ہیں، اس کے لوگوں اور بیٹوں کی درجہ بندی کیسے کی جائے گی، اسرائیل کا کیا ہوگا، مصر کا کیا ہوگا–مستقبل میں، ان الفاظ میں سے ہر ایک کو پورا کیا جائے گا۔ خدا کے کام کی رفتار تیز ہو رہی ہے۔ خدا انسان پر ظاہر کرنے کے لیے کہ ہر دور میں کیا کیا جانا ہے، کلام کو بطور ذریعہ استعمال کرتا ہے، آخری ایام کے دوران مجسم خدا نے کیا کرنا ہے، اور اس کی مذہبی ذمہ داری جو انجام دی جانی ہے، اور یہ کلام جسم میں ظاہر ہونے والے کلام کی اصل اہمیت کو پورا کرنے کے لیے ہیں۔


  میں نے پہلے کہا ہے کہ "وہ تمام لوگ جو نشانیوں اور عجائبات کو دیکھنے پر توجہ مرکوز کرتے ہیں چھوڑ دیے جائیں گے۔ یہ وہ نہیں ہیں جو کامل بنائے جائیں گے۔" میں نے بہت سا کلام کہا ہے پھر بھی انسان کو اس کام کا ذرہ برابر علم نہیں ہے اور اس مقام پر پہنچ کر، لوگ اب بھی نشانیاں اور عجائبات کے متعلق پوچھتے ہیں۔ کیا تیرا خدا پر یقین نشانیوں اور عجائبات کے حصول کی کوشش کے علاوہ کچھ نہیں ہے یا یہ زندگی حاصل کرنے کے لیے ہے؟ یسوع نے بھی بہت سا کلام کہا، اور ان میں سے کچھ کو ابھی پورا ہونا باقی ہے۔ کیا تو کہہ سکتا ہے کہ یسوع خدا نہیں ہے؟ خدا نے گواہی دی کہ وہ مسیح اور خدا کا پیارا بیٹا تھا۔ کیا تو اس سے انکار کر سکتا ہے؟ آج، خدا صرف کلام بولتا ہے، اور اگر تو اس کو اچھی طرح سے نہیں جانتا، تو تُو ثابت قدم نہیں رہ سکتا۔ کیا تو اُس پر یقین رکھتا ہے کیونکہ وہ خدا ہے، یا کیا تو اس بنیاد پر اُس پر یقین رکھتا ہے کہ آیا اس کے الفاظ پورے ہوتے ہیں یا نہیں؟ کیا تو نشانیوں اور کرامات پر یقین رکھتا ہے، یا تو خدا پر یقین رکھتا ہے؟ آج، وہ نشانیاں اور کرامات نہیں دکھاتا–کیا وہ واقعی خدا ہے؟ اگر اُس کا کہا گیا کلام پورا نہیں ہوتا تو کیا وہ واقعی خدا ہے؟ ایسا کیوں ہے کہ کچھ لوگ اس پر ایمان لانے سے پہلے ہمیشہ خدا کے کلام کے پورا ہونے کا انتظار کرتے ہیں؟ کیا اس کا مطلب یہ نہیں ہے کہ وہ اسے نہیں جانتے؟ اس قسم کے تصورات کے حامل تمام لوگ خدا کے منکر ہیں۔ وہ خدا کو جانچنے کے لیے تصورات کا استعمال کرتے ہیں؛ اگر خدا کا کلام پورا ہوتا ہے تو وہ اس پر ایمان لاتے ہیں، اور اگر وہ نہیں ہوتا تو وہ اس پر ایمان نہیں لاتے؛ اور وہ ہمیشہ نشانیوں اور کرامات کا پیچھا کرتے ہیں۔ کیا یہ لوگ دور جدید کے فریسی نہیں ہیں؟ تو ثابت قدم رہنے کے قابل ہے یا نہیں اس کا انحصار اس بات پر ہے کہ تو حقیقی خدا کو جانتا ہے یا نہیں–یہ بہت اہم ہے! تجھ میں خدا کے کلام کی حقیقت جتنی زیادہ ہوگی، خدا کی حقیقت کے بارے میں تیرا علم اتنا ہی زیادہ ہوگا، اور تو آزمائشوں کے دوران اتنی ہی ثابت قدمی سے کھڑے ہونے کے قابل ہو گا۔ تو نشانیاں اور کرامات کو دیکھنے پر جتنی زیادہ توجہ دے گا، تو اتنا ہی کم ثابت قدم رہ سکے گا، اور تو آزمائشوں میں گرے گا۔ نشانیاں اور کرامات بنیاد نہیں ہیں؛ صرف خدا کی حقیقت ہی زندگی ہے۔ کچھ لوگ نہیں جانتے کہ خدا کے کام کے کیا اثرات مرتب ہوتے ہیں۔ وہ اپنے دن شدید حیرت میں گزارتے ہیں، خدا کے کام کے علم کی جستجو میں نہیں۔ ان کی کوشش کا مقصد ہمیشہ صرف یہ ہوتا ہے کہ خدا ان کی خواہشات کو پورا کرے، صرف تب ہی وہ اپنے ایمان میں سنجیدہ ہوں گے۔ وہ کہتے ہیں کہ اگر خدا کا کلام پورا ہو گا تو وہ زندگی کی جستجو کی کوشش کریں گے لیکن اگر خدا کا کلام پورا نہیں ہو گا تو پھر ان کے زندگی کی جستجو کی کوشش کرنے کا کوئی امکان نہیں ہے۔ انسان سمجھتا ہے کہ خدا پر ایمان، نشانیوں اور کرامات کو دیکھنے کا حصول اور آسمان اور تیسرے آسمان پر چڑھنے کی کوشش کا حصول ہے۔ ان میں سے کوئی بھی یہ نہیں کہتا کہ خدا پر ان کا ایمان حقیقت میں داخل ہونے کی کوشش، زندگی میں سرگرمِ عمل ہونے کی کوشش، اور خدا کی طرف سے حاصل ہونے کی کوشش کا حصول ہے۔ اس طرح کے عمل کی کیا اہمیت ہے؟ جو لوگ خدا کی معرفت اور خدا کا اطمینان حاصل نہیں کرتے وہی خدا پر ایمان نہیں رکھتے؛ وہ خدا کی توہین کرنے والے ہیں!


  اب کیا تم یہ سمجھتے ہو کہ خدا پر ایمان کیا ہے؟ کیا خدا پر ایمان کا مطلب نشانیاں اور کرامات کو دیکھنا ہے؟ کیا اس کا مطلب آسمان پر چڑھنا ہے؟ خدا کو ماننا بالکل بھی آسان نہیں ہے۔ ان مذہبی رسومات کی تطہیر کی جانی چاہیے؛ بیماروں کی شفایابی اور بدروحوں کو نکالنے پر بحث کرتے ہوئے، نشانیوں اور کرامات پر توجہ مرکوز کرتے ہوئے، خُدا کے فضل، امن اور خوشی کی زیادہ خواہش کرتے ہوئے، توقعات اور جسمانی آسائشوں کی پیروی کرنا–یہ مذہبی رسومات ہیں، اور ایسے مذہبی عمل ایک مبہم قسم کا عقیدہ ہیں۔ آج خدا پر حقیقی ایمان کیا ہے؟ یہ خدا کے کلام کو تیری زندگی کی حقیقت کے طور پر قبول کرنا اور اس سے سچی محبت حاصل کرنے کے لیے خدا کو اس کے کلام سے جاننا ہے۔ واضح رہے: خدا پر ایمان اس لیے ہے کہ تو خدا کی اطاعت کر سکے، خدا سے محبت کر سکے اور وہ فریضہ انجام دے سکے جو خدا کی مخلوق کو انجام دینا چاہیے۔ یہ خدا پر ایمان لانے کا مقصد ہے۔ تجھے خدا کی محبت کا علم لازمی حاصل کرنا چاہیے، کہ خدا کتنا قابل تعظیم ہے، کہ خدا کس طرح اپنی مخلوقات میں نجات کا کام کرتا ہے اور انہیں کامل بناتا ہے–یہ خدا پر تیرے یقین کے بنیادی لوازمات ہیں۔ خُدا پر ایمان بنیادی طور پر جسمانی زندگی کو خُدا سے محبت کرنے والی زندگی میں بدلنا ہے؛ بدعنوانی کے اندر رہنے سے لے کر خدا کے الفاظ کی زندگی کے اندر رہنے تک؛ یہ شیطان کے زیر اثر سے نکل کر اور خدا کی دیکھ بھال اور حفاظت میں رہنا ہے؛ یہ خدا کی اطاعت حاصل کرنے کے قابل ہونا ہے نہ کہ جسم کی اطاعت؛ یہ خدا کو اپنے پورے دل کو حاصل کرنے کی اجازت دینا ہے، خدا کو تجھے کامل بنانے کی اجازت دینا ہے، اور اپنے آپ کو بدعنوان شیطانی مزاج سے آزاد کروانا ہے۔ خدا پر ایمان بنیادی طور پر اس لیے ہے کہ خدا کی طاقت اور جاہ وجلال تجھ میں ظاہر ہو، تاکہ تو خدا کے ارادے کو پورا کر سکے، اور خدا کے منصوبے کو مکمل کر سکے، اور شیطان کے سامنے خدا کی گواہی دینے کے قابل ہو جائے۔ خدا پر ایمان کو نشانیاں اور کرامات کو دیکھنے کی خواہش کے گرد نہیں گھومنا چاہیے، اور نہ ہی یہ تیرے ذاتی جسم کی خاطر ہونا چاہیے۔ یہ خدا کو جاننے کی کوشش، اور خدا کی فرمانبرداری کرنے کے قابل ہونے، اور پطرس کی طرح، کسی کی موت تک اس کی فرمانبرداری کے بارے میں ہونا چاہیے۔ یہ خدا پر ایمان لانے کے بنیادی مقاصد ہیں۔ خدا کو پہچاننے اور اسے راضی کرنے کے لیے کوئی خدا کے کلام کو کھاتا اور پیتا ہے۔ خدا کے کلام کو کھانا اور پینا خدا کے بارے میں تجھے زیادہ علم فراہم کرتا ہے، جس کے بعد ہی تو اس کی اطاعت کر سکتا ہے۔ صرف خدا کے علم کے ساتھ ہی تو اس سے محبت کر سکتا ہے، اور یہی وہ مقصد ہے جو انسان کو خدا پر اپنے ایمان میں رکھنا چاہیے۔ اگر خدا پر اپنے ایمان میں، تو ہمیشہ نشانیوں اور کرامات کو دیکھنے کی کوشش کرتا ہے، تو پھر یہ نقطہ نظر خدا پر ایمان کے لیے غلط ہے۔ خدا پر ایمان، بنیادی طور پر خدا کے کلام کو زندگی کی حقیقت کے طور پر قبول کرنا ہے۔ خدا کا مقصد صرف خدا کے منہ سے نکلے ہوئے اس کے کلام کو عملی جامہ پہنانے اور اپنے اندر ان پر عمل کرنے سے حاصل ہوتا ہے۔ خدا پر ایمان رکھتے ہوئے، انسان کو خدا کی طرف سے کامل بنائے جانے، خدا کے تابع ہونے اور خدا کی مکمل اطاعت کے لیے کوشش کرنی چاہیے۔ اگر تو بغیر شکایت کے خدا کی اطاعت کر سکتا ہے، خدا کی خواہشات کے بارے میں مستعد ہے، پطرس کے مرتبے کو حاصل کر سکتا ہے، اور خدا کی طرف سے کہا گیا پطرس کا انداز اپنا سکتا ہے، تو یہ تب ہو گا جب تو خدا پر ایمان میں کامیابی حاصل کر لے گا، اور یہ اس بات کی طرف اشارہ کرے گا کہ تجھے خدا نے حاصل کر لیا ہے۔


  خدا پوری کائنات میں اپنا کام کرتا ہے۔ ان تمام لوگوں کو جو اُس پر ایمان رکھتے ہیں، اُس کے کلام کو لازمی قبول کرنا چاہیے، اور اُس کے کلام کو کھانا اور پینا چاہیے؛ خدا کی طرف سے دکھائی گئی نشانیوں اور کرامات کو دیکھ کر کوئی بھی خدا کی طرف سے حاصل نہیں کیا جا سکتا۔ تمام ادوار میں، خدا نے ہمیشہ کلام کو انسان کو کامل بنانے کے لیے استعمال کیا ہے۔ لہٰذا تمہیں اپنی تمام تر توجہ نشانیوں اور کرامات پر وقف نہیں کرنی چاہیے، بلکہ خدا کی طرف سے کامل بنائے جانے کی کوشش کرنی چاہیے۔ عہد نامہ قدیم کے قانون کے دور میں، خدا نے کچھ کلام کہا، اور فضل کے دور میں، یسوع نے بھی، بہت سا کلام کہا۔ یسوع کے بہت سا کلام کہنے کے بعد، بعد کے رسولوں اور شاگردوں نے لوگوں کو یسوع کے جاری کردہ احکام کے مطابق عمل کرنے اور یسوع کے کہے گئے کلام اور اصولوں کے مطابق عملی تجربہ کرنے کی راہنمائی کی۔ آخری ایام میں، خُدا بنیادی طور پر انسان کو کامل بنانے کے لیے کلام کا استعمال کرتا ہے۔ وہ نشانیوں اور کرامات کا استعمال انسان پر ظلم کرنے یا انسان کو قائل کرنے کے لیے نہیں کرتا؛ یہ خدا کی طاقت کو واضح نہیں کر سکتا۔ اگر خدا نے صرف نشانیاں اور کرامات دکھائیں تو خدا کی حقیقت کو واضح کرنا ناممکن ہے اور اس طرح انسان کو کامل بنانا ناممکن ہے۔ خدا انسان کو نشانیوں اور کرامات سے کامل نہیں بناتا بلکہ کلام کا استعمال انسان کو سیراب کرنے اور راہنمائی کرنے کے لیے کرتا ہے، جس کے بعد انسان کو مکمل اطاعت اور انسان کو خدا کا علم حاصل ہوتا ہے۔ جو کام وہ کرتا ہے اور جو کلام وہ کہتا ہے اس کا یہ مقصد ہے ۔ خُدا انسان کو کامل بنانے کے لیے نشانیوں اور کرامات دکھانے کا طریقہ استعمال نہیں کرتا–وہ کلام کا استعمال کرتا ہے، اور انسان کو کامل بنانے کے لیے کام کے بہت سے مختلف طریقے استعمال کرتا ہے۔ چاہے یہ الفاظ کا تزکیہ، برتاﺆ، یا ضروریات کی فراہمی ہو، خدا انسان کو کامل بنانے، اور اسے کام کا زیادہ علم دینے، حکمت اور خدا کی حیرت انگیزی دینے کے لیے بہت سے مختلف زاویوں سے بولتا ہے۔ جب انسان اس وقت کامل بنا دیا جائے گا جب خدا آخری ایام میں دور کا خاتمہ کرے گا، تب وہ نشانیوں اور کرامات کو دیکھنے کا اہل ہو گا۔ جب تو خدا کو جان لے گا اور خدا کی اطاعت کرنے کے قابل ہو جائے گا، چاہے وہ کچھ بھی کرے، جب تو نشانیاں اور کرامات دیکھ لے گا تو تیرے اس کے بارے میں کوئی گمان نہیں رہیں گے۔ اس وقت، تو بدعنوان ہے اور خدا کی مکمل اطاعت کے قابل نہیں ہے–کیا تیرا خیال ہے کہ تو اس حالت میں نشانیاں اور کرامات دیکھنے کا اہل ہے؟ جب خُدا نشانیاں اور کرامات دکھاتا ہے، یعنی جب خُدا انسان کو سزا دیتا ہے، اور یہ بھی کہ جب دور بدل جاتا ہے، اور مزید یہ کہ جب دور ختم ہو جاتا ہے۔ جب خُدا کا کام عام طور پر ہو رہا ہوتا ہے، تو وہ نشانیاں اور کرامات نہیں دکھاتا۔ نشانیاں اور کرامات دکھانا اس کے لیے انتہائی آسان ہے، لیکن یہ خدا کے کام کا اصول نہیں ہے، اور نہ ہی یہ خدا کا انسان کے انتظام کا مقصد ہے۔ اگر انسان نشانیاں اور کرامات دیکھے اور اگر خدا کا روحانی جسم انسان پر ظاہر ہو جائے تو کیا تمام لوگ خدا پر ایمان نہیں لے آئیں گے؟ میں نے پہلے کہا ہے کہ غالب آنے والوں کا ایک گروہ مشرق سے حاصل کیا جاتا ہے، غالب آنے والے جو عظیم مصیبت کے درمیان سے آتے ہیں۔ ان الفاظ سے کیا مراد ہے؟ ان کا مطلب یہ ہے کہ یہ لوگ جن کو حاصل کیا گیا ہے، انہوں نے فیصلے اور سزا، اور نمٹنا اور تراش خراش، اور ہر قسم کے تزکیے سے گزرنے کے بعد ہی صدقِ دل سے تابعداری کی ہے۔ ان لوگوں کا ایمان مبہم اور تجریدی نہیں بلکہ حقیقی ہے۔ اُنہوں نے کوئی نشانیاں اور کرامات یا کوئی معجزات نہیں دیکھے ہیں؛ وہ دشوار حروف اور عقائد، یا گہری بصیرت کی بات نہیں کرتے ہیں؛ اس کی بجائے ان کے پاس حقیقت، اور خدا کے کلام، اور خدا کی اصلیت کا صحیح علم ہے۔ کیا ایسا گروہ خدا کی طاقت کو واضح کرنے کی زیادہ صلاحیت نہیں رکھتا؟ آخری ایام میں خدا کا کام حقیقی کام ہے۔ یسوع کے دور میں، وہ انسان کو کامل بنانے کے لیے نہیں آیا تھا، بلکہ انسان کو نجات دلانے کے لیے آیا تھا، اور اس لیے اس نے کچھ معجزات دکھائے تاکہ لوگ اس کی پیروی کریں۔ کیونکہ وہ بنیادی طور پر تصلیب کا کام مکمل کرنے آیا تھا، اور نشانیاں دکھانا اس کی ذمہ داری کے کام کا حصہ نہیں تھا۔ ایسی نشانیاں اور کرامات وہ کام تھے جو اس کے کام کو موثر بنانے کے لیے کیے گئے تھے؛ وہ اضافی کام تھے، اور پورے دور کے کام کی نمائندگی نہیں کرتے تھے۔ عہد نامہ قدیم کے قانون کے دور میں، خُدا نے کچھ نشانیاں اور کرامات بھی دکھائیں–لیکن آج خُدا جو کام کرتا ہے وہ حقیقی کام ہے، اور وہ یقینی طور پر اب نشانیاں اور کرامات نہیں دکھائے گا۔ اگر وہ نشانیاں اور کرامات دکھاتا ہے، تو اس کا اصل کام انتشار کا شکار ہو جائے گا، اور وہ مزید کوئی کام کرنے کے قابل نہیں رہے گا۔ اگر خدا نے کلام کو انسان کو کامل بنانے کے لیے استعمال کرنے کے لیے کہا، لیکن نشانیاں اور کرامات بھی دکھائیں، تو کیا یہ واضح کیا جا سکتا ہے کہ آیا انسان واقعی اس پر ایمان رکھتا ہے یا نہیں؟ پس خدا ایسی باتیں نہیں کرتا۔ انسان کے اندر بہت زیادہ مذہب ہے۔ خدا آخری ایام میں آیا ہے تاکہ انسان کے اندر موجود تمام مذہبی تصورات اور مافوق الفطرت چیزوں کو نکال دے اور انسان کو خدا کی حقیقت سے آشنا کرے۔ وہ ایک ایسے خدا کی شبیہ کو ہٹانے آیا ہے جو تجریدی اورخیالی ہے–ایک ایسے خدا کی شبیہ، جس کا دوسرے لفظوں میں کوئی وجود ہی نہیں ہے۔ اور اس طرح، اب صرف ایک چیز جو قیمتی ہے وہ یہ ہے کہ تو حقیقت کا علم حاصل کرے! سچ ہر چیز پرغالب آتا ہے۔ آج تیرے پاس کتنی سچائی ہے؟ کیا کوئی بھی جو نشانیاں اور کرامات دکھاتا ہے خدا ہے؟ بد روحیں بھی نشانیاں اور کرامات دکھا سکتی ہیں؛ کیا وہ سب خدا ہیں؟ خدا پر اپنے یقین میں، انسان جس چیز کی تلاش کرتا ہے وہ سچائی ہے، اور جس چیز کے حصول کی کوشش کرتا ہے، وہ نشانیوں اور کرامات کی بجائے زندگی ہے۔ خدا پر یقین رکھنے والے تمام لوگوں کا یہی مقصد ہونا چاہیے۔

  جنھیں کامل بنایا جانا ہے، انھیں لازماً تطہیر سے گزرنا ہوگا


  اگر تُوخدا پر ایمان رکھتا ہے تو لازم ہے کہ تُو خدا کی اطاعت کرے، سچائی پر عمل کرے اور اپنے تما م فرائض انجام دے۔ مزید یہ کہ تُو وہ باتیں لازماً سمجھے جن کا تجھے تجربہ کرنا چاہیے۔ اگر تجھے صرف نمٹے جانے، انضباط میں لائے جانے اور عدالت کیے جانے کا تجربہ ہوتا ہے، اگر تُو خدا سے صرف بہرہ مند ہونے کے قابل ہے مگر محسوس کرنے سے قاصر ہے کہ خدا تجھے انضباط سے گزار رہا ہے یا تجھ سے نمٹ رہا ہے – یہ قابلِ قبول نہیں۔ شاید تطہیر کی اس مثال میں، تُو اپنے موقف پر قائم ہونے کے قابل ہے لیکن یہ ہنوز کافی نہیں ہے۔ تجھے آگے بڑھتے رہنا ہے۔ خدا کی محبت کا سبق کبھی نہیں رکتا اور نہ ہی اس کی کوئی انتہا ہے۔ لوگ خدا پر ایمان کو ایک ایسی چیز کے طور پر مانتے ہیں جو انتہائی آسان ہے لیکن جب وہ کچھ عملی تجربہ حاصل کرتے ہیں، تو انھیں احساس ہوتا ہے کہ خدا پر ایمان اتنا آسان نہیں جتنا لوگ تصور کرتے ہیں۔ جب خدا لوگوں کی تطہیر کے لیے کام کرتا ہے، لوگ تکلیف اٹھاتے ہیں۔ ان کی جتنی تطہیر کی جاتی ہے، اتنا ہی خدا سے ان کی محبت بڑھتی جائے گی اور ان میں خدا کی قدرت اتنی ہی زیادہ ظاہر ہوگی۔ اس کے برعکس، کوئی جتنی کم تطہیر پائے گا۔ خدا سے اس کی محبت اتنی ہی کم نمو پائے گی اور ان میں خدا کی مرضی اتنی ہی کم ظاہر ہوگی۔ ایسے شخص کی تطہیر اور درد جتنا زیادہ ہوگا اور جتنا زیادہ آزار وہ بھگتیں گے، خدا کے لیے ان کی محبت اتنی ہی گہری ہوگی اور خدا میں ان کا ایمان اتنا ہی زیادہ خالص ہوگا، خدا کے بارے میں ان کا علم اتنا ہی گہرا ہوگا۔ اپنے تجربات میں، تُو دیکھے گا کہ جب لوگوں کی تطہیر کی جارہی ہو، جن سے نمٹا جارہا ہو، جو کڑے انضباط میں لائے جارہے ہوں، وہ شدیدمصیبتیں جھیلتے ہیں اور تُو دیکھے گا کہ یہ وہی لوگ ہیں جن کی خدا سے گہری محبت ہے اور جن کا خدا کے بارے میں علم زیادہ گہرا اور زیادہ متاثرکن ہے۔ جو لوگ نمٹائے جانے کا زیادہ تجربہ نہیں رکھتے، وہ سطحی علم رکھتے ہیں اور صرف یہ کہہ سکتے ہیں: "خدا بہت اچھا ہے، وہ لوگوں پر فضل کرتا ہے تاکہ وہ اس سے بہرہ مند ہوسکیں"۔ اگر لوگوں نے نمٹے جانے اور انضباط کیے جانے کا تجربہ کیا ہے تو وہ خدا کے حقیقی علم کے بارے میں بات کر سکتے ہیں۔ لہٰذا، انسانوں پر خدا کام جتنا زیادہ حیرت انگیز ہے، اس کی قدر وقیمت اور اہمیت اتنی ہی زیادہ ہے۔ یہ تیرے لیے جتنا زیادہ ناقابلِ سرایت اور تیرے تصورات سے جتنا زیادہ بے جوڑ ہو، خدا کا کام تجھے فتح کرنے، تجھے اپنا بنانے، اور تجھے کامل بنانے کا اتنا ہی زیادہ اہل ہے۔ خدا کا کام کتنا اہم ہے! اگر خدا نے انسان کی تطہیر نہ کی، اگر اس نے اس طریقہ کے مطابق کام نہ کیا تو اس کا کام غیر مؤثر اور غیر اہم ہوجائےگا۔ ماضی میں کہا گیا تھا کہ خدا اس گروہ کو چن لے گا اور اپنا بنا لے گا اور آخری ایام میں انھیں کامل کرے گا۔ اس کی ایک غیر معمولی اہمیت ہے۔ وہ تمھارے اندر جتنا زیادہ کام کرتا ہے، خدا کے لیے تمھاری محبت اتنی ہی گہری اور خالص ترہوگی۔ خدا کا کام جتنا بڑا ہوگا، انسان اتنا ہی زیادہ اس کی حکمت میں سے کچھ جذب کرنے کے قابل ہوتا ہے اور اس کے بارے میں انسان کا علم اتنا ہی گہرا ہوتا ہے۔ آخری ایام کے دوران، خدا کا چھ ہزار سالہ انتظامی منصوبہ ختم ہو جائے گا۔ کیا یہ آسانی سے ختم ہو سکتا ہے؟ ایک بار جب وہ بنی نوع انسان کو فتح کر لیتا ہے تو کیا اس کا کام ختم ہو جائے گا؟ کیا یہ اتنا آسان ہو سکتا ہے؟ لوگ بے شک تصور کرتے ہیں کہ یہ اتنا ہی آسان ہے لیکن جو کچھ خدا کرتا ہے وہ اتنا آسان نہیں ہے۔ اس سے کوئی فرق نہیں پڑتا ہے کہ تُو خدا کے کام کے کس حصے کا ذکر کرنا چاہتا ہے، یہ سب انسان کے لیے ناقابل ادرا ک ہے۔ اگر تُو اس کا ادراک کرنے کے قابل ہو گیا تو خدا کے کام کی کوئی اہمیت اور قدر نہیں رہے گی۔ خداکا انجام دیا ہواکام ناقابلِ ادراک ہے۔ یہ تیرے تصورات کے ساتھ مکمل طور پرمتصادم ہے اور یہ تیرے تصورات کے ساتھ جتنا زیادہ ناقابلِ مفاہمت ہے، اتنا ہی زیادہ یہ ظاہر کرتا ہے کہ خدا کا کام بامعنی ہے۔ اگر یہ تیرے تصورات کے ساتھ مطابقت رکھتا ہے تو یہ بے معنی ہوگا۔ آج، تُو محسوس کرتا ہے کہ خدا کا کام بہت حیرت انگیز ہے اور تُو اسے جتنا زیادہ حیرت انگیز محسوس کرتا ہے، تجھے خدا اتنا ہی زیادہ ناقابلِ ادراک محسوس ہوگا اور تُو دیکھے گا کہ خدا کے کام کتنے عظیم ہیں۔ اگر اس نے انسان کو فتح کرنے کے لیے صرف سطحی اور معمولی کام کیا ہوتا اور اس کے بعد کوئی اور کام نہ کیا تو انسان خدا کے کام کی اہمیت محسوس کرنے سے قاصر رہے گا۔ اگرچہ تُو اب کسی قدر تطہیر حاصل کررہا ہے، یہ تیری زندگی میں ترقی کے لیے بہت فائدہ مند ہے، اس لیے تیرا ایسی سختیوں سے گزرنا انتہائی ضروری ہے۔ آج، تجھے تھوڑی سی تطہیر حاصل ہورہی ہے لیکن پھر تُوواقعی خدا کے اعمال دیکھنے کے قابل ہو جائےگا، اور آخر کار تُو کہے گا: "خدا کے اعمال بہت حیرت انگیز ہیں!" یہ الفاظ تیرے دل میں ہوں گے۔ تھوڑی دیر تک خدا کی طرف سے تطہیر کا تجربہ کرنے کے بعد (خدمت کرنے والوں کی آزمائش اور سزا کا وقت) کچھ لوگوں نے آخرکار کہا، "خدا پر ایمان رکھنا واقعی مشکل ہے!" حقیقت یہ ہے کہ ان کی طرف سے الفاظ "واقعی مشکل" کا استعمال ظاہر کرتا ہے کہ خدا کے اعمال ناقابل ِ ادراک ہیں، کہ خدا کا کام بہت اہمیت اور قدر کا حامل ہے اور یہ کہ اس کا کام حددرجہ اس لائق ہے کہ انسان اس کی قدرکرے۔ اگر میرے اتنا کام کرنے کے بعد بھی تیرے پاس ذرہ برابر بھی علم نہ ہو تو کیا میرا کام اس کے باوجود قدر کا حامل ہو سکتا ہے؟ یہ تجھے یہ کہنے پر مجبور کرے گا کہ: "خدا کی خدمت واقعی مشکل ہے، خدا کے اعمال بہت حیرت انگیز ہیں، خدا واقعی حکمت والا ہے! خدا بہت پیارا ہے!" اگر، تجربے کے دور سے گزرنے کے بعد، تُو ایسے الفاظ کہنے کے قابل ہے تو یہ ثابت کرتا ہے کہ تُو نے اپنے آپ میں خدا کا کام حاصل کیا ہے۔ ایک دن، جب تُو بیرون ملک خوشخبری پھیلا رہاہواور کوئی تجھ سے پوچھتا ہے، "خدا پر تیرا ایمان کیسا چل رہاہے؟" تُو کہہ سکتا ہے، "خدا کے کام بہت شاندار ہیں!" وہ محسوس کریں گے کہ تیرے الفاظ حقیقی تجربات سے بولتے ہیں۔ یہ حقیقی گواہی ہے۔ تُو کہے گا کہ خدا کا کام حکمت سے بھرا ہوا ہے اور تجھ میں اس کے کام نے واقعی تجھے قائل کیا ہے اور تیرا دل فتح کرلیا ہے۔ تُو ہمیشہ اس سے محبت کرے گا، کیونکہ وہ بنی نوع انسان کی محبت کے لائق ہے! اگر تُو ان چیزوں پر بات کر سکتا ہے تو تُولوگوں کے دلو ں کو تحریک دے سکتا ہے۔ یہ سب گواہی دینا ہے۔ اگر تومضبوط گواہی دے سکتا ہے اور لوگوں کو تحریک دے کر رلا سکتا ہے تو یہ ظاہر کرتا ہے کہ تُوواقعی خدا سے محبت کرتا ہے، کیونکہ تُو خدا کی محبت کی گواہی دے سکتا ہے اورتیرے ذریعہ خدا کے اعمال کی گواہی دی جاسکتی ہے۔ تیری گواہی سے، دوسروں کو خدا کے کام کی جستجو، خدا کے کام کا تجربہ کرنے پر آمادہ کیا جاتا ہے، اورانھیں کسی بھی ماحول میں تجربہ ہو، وہ ثابت قدم رہیں گے۔ گواہی دینے کا یہی واحد صحیح طریقہ ہے اوریہ بالکل وہی ہے جو اب تجھ سے مطلوب ہے۔ تجھے یہ دیکھنا چاہیے کہ خدا کا کام بہت قابل ِ قدر اور لوگوں کی طرف سے عزیز رکھے جانے کے لائق ہے، کہ خدا بہت قیمتی اور فراوانی والا ہے؛وہ نہ صرف بول سکتا ہے، بلکہ لوگوں کی عدالت کر سکتا ہے، ان کے دلوں کی تطہیر کر سکتا ہے، انھیں خوش کر سکتا ہے، انھیں اپنا بنا سکتا ہے، انھیں فتح کر سکتا ہے اور انھیں کامل بنا سکتا ہے۔ تُو اپنے تجربے سے دیکھے گا کہ خدا بہت پیار کرنے والا ہے۔ تو اب تُوخدا سے کتنی محبت کرتاہے؟ کیا تُو واقعی یہ باتیں اپنے دل سے کہہ سکتا ہے؟ جب تُو یہ الفاظ اپنے دل کی گہرائیوں سے کہنے کے قابل ہے تو تُوگواہی دے سکتا ہے۔ جب تیرا تجربہ اس سطح تک پہنچ جائے گا، تو تُو خدا کا گواہ بن سکتا ہے اور تُو اہل ہو جائے گا۔ اگر تُو اپنے تجربے میں اس سطح تک نہیں پہنچ پاتا تو پھر تُوابھی بہت دور ہوگا۔ تطہیر کے عمل کے دوران لوگوں کا کمزوری دکھانا معمول کی بات ہے لیکن تطہیر کے بعد تجھے یہ کہنے کے قابل ہونا چاہیے "خدا اپنے کام میں بہت حکمت والا ہے!" اگر تُو واقعی ان الفاظ کی عملی سمجھ حاصل کر سکتا ہے تو یہ ایسی چیز بن جائے گی جسے تُو دل کے قریب رکھے گااور تیراتجربہ قابل قدر ہو گا۔


  اب تجھے کیا جستجو کرنا چاہیے؟ تُوخدا کے کام کی گواہی دینے کے قابل ہے یا نہیں، تُو خدا کی گواہی اور ایک مظہر بننے کے قابل ہے یا نہیں، تُو اس کی طرف سے استفادہ کیے جانے کے قابل ہے یا نہیں – یہ وہ چیزیں ہیں جن کی تجھے جستجو کرنا چاہیے۔ خدا نےتجھ میں حقیقتاً کتنا کام کیا ہے؟ تجھے کتنا دیکھا گیا ہے، تجھے کتنا چھُوا گیا ہے، تجھ پر کتنا تجربہ کیا گیا ہے، اور کتنا چکھاگیا ہے؟ اس سے قطع نظر کہ خدا نے تجھے آزمایا ہے، تجھ سے نمٹا ہے یا تجھے انضباط میں لایا ہے، اس کے اعمال اور اس کے کام تجھ پر انجام دیے گئے ہیں لیکن خدا پر ایمان رکھنے والے اور اس کے ذریعے کامل ہونے کی خواہش رکھنے والے کے طور پر، کیا تُو اپنے عملی تجربات کی بنیاد پر گواہی دینے کے قابل ہے؟ کیا تُو اپنے عملی تجربات کے ذریعے خداکا کلام زندہ کر سکتا ہے؟ کیا تُو اپنے عملی تجربات کے ذریعے دوسروں کو فراہم کرنے کے قابل ہے اور اپنی پوری زندگی خدا کے کام کی گواہی دیتے ہوئے گزار سکتاہے؟ خدا کے کام کی گواہی دینے کے لیے تجھے تجربہ، علم اور اس قیمت پر بھروسا کرنا چاہیے جو تُونے ادا کی ہے۔ صرف اسی طرح تُو اس کی مرضی پوری کر سکتا ہے۔ کیا خدا کے کام کی گواہی دینے والا کوئی ہے؟ کیا تُو یہ خواہش رکھتاہے؟ اگر تُواس کے نام کی، اور اس سے بھی زیادہ، اس کے کام کی گواہی دے سکتا ہے اور اگر تُو وہ شبیہ زندہ کر سکتا ہے جس کا وہ اپنے لوگوں سے مطالبہ کرتا ہے تو تُو خدا کے لیے گواہ ہے۔ تُوحقیقتاً خدا کی گواہی کیسے دے سکتا ہے؟ تُویہ کام خدا کا کلام زندہ کرنے کی جستجواور شوق اوراپنے الفاظ سے گواہی دے کر، لوگوں کو اس کےکام جاننے اور اس کے اعمال دیکھنے کا موقع دے کر کرسکتا ہے۔ اگر تُو واقعی ان سب کی جستجو کرتا ہے تو خدا تجھے کامل کرے گا۔ اگر تُو صرف خدا کی طرف سے کامل کیے جانے اور آخر کار نعمتیں پا نےکی جستجو کرتا ہے تو تیرا خدا پر ایمان کا نقطہ نظر خالص نہیں ہے۔ تجھے جستجو کرنا چاہیے کہ حقیقی زندگی میں خدا کے اعمال کیسے دیکھے جائیں، جب وہ تجھ پر اپنی مرضی ظاہر کرتا ہے تو اسے کیسے مطمئن کیاجائے اور یہ جستجو کرنا چاہیے کہ اس کی محیرالعقول ذات اور حکمت کی گواہی کیسے دی جائے اور یہ گواہی کیسے دی جائے کہ وہ کیسے تجھے انضباط میں لاتا اور تجھ سے نمٹتا ہے۔ یہ سب وہ چیزیں ہیں جن کے بارے میں تجھے ابھی سوچنا چاہیے۔ اگر خدا سے تیر ی محبت صرف اس لیے ہے کہ تُو اس کی طرف سے کامل کیے جانے کے بعد اس کے جلال میں شریک ہو سکے تو یہ ابھی ناکافی ہے اور تُو خُدا کے تقاضوں پر پورا نہیں اترسکتا۔ تجھے خدا کے کام کی گواہی دینے، اس کی خواہشات پوری کرنے اور لوگوں پر کیے گئے اس کے کام کا تجربہ کرنے کے قابل ہونا چاہیے۔ خواہ یہ درد ہو، آنسو ہوں یا غم، تجھے اپنی مشق میں ان تمام چیزوں کا تجربہ کرنا چاہیے۔ ان کا مقصد تجھے ایسے بندے کے طور پرکامل کرنا ہے جو خدا کے لیے گواہی دیتا ہے۔ اصل میں وہ کیا ہے جو تجھے تکلیف سہنے اور کمال کی جستجو پر مجبور کرتا ہے؟ کیا تیری موجودہ تکلیف واقعی خدا سے محبت کرنے اور اس کی گواہی دینے کے لیے ہے؟ یا جسمانی نعمتوں کی وجہ سے یا تمھارے مستقبل کے امکانات اور قسمت کے لیے؟ تیرے تمام ارادے، محرکات اور اہداف جن کی تُو جستجو کرتا ہے، ان کی درستگی ہونا چاہیے اورانھیں تیری مرضی کے تحت نہیں ہونا چاہیے۔ اگر ایک شخص نعمتیں حاصل کرنے اور اقتدار پانے کے لیے کمال کی جستجو کرتا ہے، جب کہ دوسرا شخص خدا کی خوشنودی کے لیے، خدا کے کام کی عملی گواہی دینے کے لیے کمال کی جستجو کرتا ہے، توتُو ان دونوں جستجو کے ذریعوں میں سے کسے منتخب کرے گا۔ اگر توُ نے پہلے کاانتخاب کیا تو تُو اب بھی خدا کے معیارات سے دور ہو گا۔ میں نے ایک بار کہا تھا کہ میرے افعال پوری کائنات میں کھلے طور پر جانے جائیں گے اور میں بطوربادشاہ پوری کائنات پر حکومت کروں گا۔ دوسری طرف، جو کام تمھیں سونپا گیا ہے وہ یہ ہے کہ خدا کے کام کی گواہی دینے کے لیے نکلو، بادشاہ بننے، پوری کائنات پر ظہور کے لیے نہیں۔ خدا کے اعمال سےکائنات اور آسمان بھر جائیں۔ سب انھیں دیکھیں اور ان کا اعتراف کریں۔ یہ الفاظ خود خدا کے سلسلے میں کہے گئے ہیں اور انسانوں کو خدا کی گواہی دینا ہے۔ تُو اب خدا کے بارے میں کتنا جانتا ہے؟ تُوخدا کی کتنی گواہی دے سکتا ہے؟ خدا کے انسان کو کامل کرنے کا مقصد کیا ہے؟جب تُوخدا کی مرضی کو سمجھ لے تو تجھے اس کی مرضی پر کس طرح توجہ دکھانا چاہیے؟ اگر تُو کامل کیے جانے اور اپنی زندگی کے ذریعے خدا کے کام کی گواہی دینے کے لیے تیار ہے، اگر تیرے پاس یہ قوت محرکہ ہے تو کچھ بھی مشکل نہیں ہے۔ اب لوگوں کو ایمان کی ضرورت ہے۔ اگر تجھ میں یہ قوت محرکہ ہے تو پھر کسی بھی قسم کی منفیت، سستی، کاہلی اور جسمانی تصورات، جینے کے فلسفے، سرکش مزاج، جذبات وغیرہ ترک کرنا آسان ہے۔


  آزمائشوں کا سامنا کرتے ہوئے، یہ معمول کی بات ہے کہ لوگ اندر سے کمزور ہوں یا منفی، خدا کی منشا سمجھنے سے قاصر ہوں یا عمل کے طریقے کی واضح سمجھ نہ رکھتے ہوں۔ تاہم ہر صورت میں، ایوب کی طرح خدا کے عمل پر تیرا ایمان ہونا چاہیے اور خدا کا انکار نہیں کرنا چاہیے۔ ایوب اگرچہ کمزور تھا اور اپنے یومِ پیدائش پر نفرین کرتا تھا لیکن اس نے نہیں جھٹلایا کہ انسانی زندگی کی تمام چیزیں یہوواہ کی عطا کردہ تھیں اور یہ کہ ان سب چیزوں کو چھیننے والا بھی یہوواہ ہی ہے۔ چاہے اس کی کتنی بھی آزمائش کی گئی، وہ اس ایمان پر قائم رہا۔ تیرے تجربے میں، اس سے کوئی فرق نہیں پڑتا ہے کہ تُو خدا کے کلام کے ذریعے کس تطہیر سے گزرتا ہے، مختصراً، خدا بنی نوع انسان سے جو تقاضا کرتا ہے، وہ ہے ان کا ایمان اوراس کے لیے محبت۔ جو وہ لوگوں کے ایمان، محبت اور آرزوؤں پر اس طرح عمل کرکے کامل کرتا ہے۔ خدا لوگوں پر کامل بنانے کا عمل کرتا ہے اور وہ یہ دیکھ نہیں سکتے، محسوس نہیں کرسکتے، ایسی صورتحال میں تیرا ایمان درکار ہے۔ جب کوئی چیز کھلی آنکھ سے نہ دیکھی جاسکتی ہو تو تیرا ایمان درکار ہوتا ہے؛جب تُو اپنے تصورات ترک نہیں کرسکتاتو تیرا ایمان درکار ہے۔ جب تُوخدا کا عمل واضح طور پر سمجھ نہیں پارہا، تجھ سے کیا درکار ہے؟ یہ کہ تُو ایمان رکھے اور مضبوط موقف اپنائے نیز گواہی پر قائم رہے۔ جب ایوب نے یہ مقام پالیا تو خدا اس پر ظاہر ہوا اور اس سے کلام کیا۔ کہنے کا مطلب یہ ہے کہ صرف حالتِ ایمان میں ہی تُو خدا کے دیدار کا اہل ہو سکتا ہے اور جب تیرے پاس ایمان ہے تو خدا تجھے کامل کر دے گا، اگر تُو ایمان سے تہی ہے تو وہ ایسا نہیں کرسکتا۔ تُو جو بھی پانے کی امید رکھتا ہے، اللہ تجھے عطا کرے گا۔ اگر تیرے پاس ایمان نہیں ہے تو تجھے کامل نہیں کیا جاسکتا اور تُو خدا کے اعمال دیکھنے کے قابل نہیں ہوگا اور اس کی مطلق قدرت تو بہت ہی کم۔ جب تُو ایمان رکھتا ہے تو اپنے عملی تجربے میں اس کے اعمال دیکھے گا تو خدا تیرے سامنے خودکو ظاہر کرے گا اور وہ تجھے اندر سے روشن کرے گا اور تیری راہنمائی کرے گا، اس ایمان کے بغیر، خدا ایسا نہیں کر سکے گا۔ اگر تُو خدا سےمایوس ہوچکا ہے تو تُو خدا کے اعمال کا تجربہ کیسے کر سکے گا؟ لہٰذا، صرف جب تُو ایمان رکھتا ہے اور خدا کے بارے میں شکوک نہیں پالتا اور وہ جو کچھ بھی کرے، تجھے اس پر سچا یقین ہو، تب ہی وہ تیرے تجربے سے تجھے نور اور تابندگی عطا کر ے گا اور صرف تب ہی تُو اس کے اعمال دیکھنے کے قابل ہوگا۔ یہ تمام چیزیں ایمان ہی کے ذریعے حاصل کی جاتی ہیں۔ ایمان صرف تطہیر کے ذریعے سے ہی آتا ہے اور تطہیر کی غیرموجودگی میں ایمان فروغ نہیں پا سکتا۔ اس لفظ ایمان کا کیا مطلب ہے؟ ایمان حقیقی یقین اور پُر خلوص دل ہے جو انسانوں کے پاس ہونا چاہیے، جب وہ کسی چیز کو دیکھ یا چھو نہ سکتے ہوں، جب خدا کاعمل انسان کے تصورات سے مطابقت نہیں رکھتا، جب یہ انسانی پہنچ سے باہر ہو۔ یہی وہ ایمان ہے جس کی میں بات کرتا ہوں۔ مشکلات اور تطہیر کے ادوار میں لوگوں کو ایمان کی ضرورت ہے اور ایمان ایسی چیز ہے جوتطہیر کے بعد آتا ہے، تطہیر اور ایمان الگ نہیں کیے جا سکتے۔ اس سے کوئی فرق نہیں پڑتا ہے کہ خدا کیسے کام کرتا ہے، اس سے کوئی فرق نہیں پڑتا ہے کہ تُو کسی بھی ماحول میں ہے، تُو زندگی کی پیروی کے قابل ہے، سچائی تلاش کر سکتا ہے، خدا کا عمل جاننے کی جستجو کر سکتا ہے، اس کے افعال سمجھ سکتا ہے اور تُو سچائی کے مطابق عمل کے قابل ہے۔ ایسا کرنا ہی سچا ایمان رکھنا ہے اور ایسا کرنا ظاہر کرتا ہے کہ تُو خدا پر ایمان سے محروم نہیں ہوا۔ تُو صرف اسی صورت میں خدا پر حقیقی ایمان رکھ سکتا ہے، اگر تُو تطہیر کے دوران سچائی کی جستجو کر سکتا ہو، اگر تُو حقیقی معنوں میں خُدا سے پیار کرنے کے قابل ہے اور اُس کے بارے میں کوئی شک نہیں پالتا، چاہے وہ کچھ بھی کرے، تُو اسے مطمئن کرنے کے لیے اب بھی سچائی پر عمل کر تا ہے اوراگر تُو اُس کی رضا کے لیے گہرائیوں میں جستجو کے قابل ہے اور اس کی رضا کا خیال رکھتا ہے۔ ماضی میں، جب خدا نے کہا کہ تُو بطور سلطان حکمرانی کرے گا تو تُو اس سے محبت کرتا تھا اور جب اس نے اپنے آپ کو سرعام تجھ پر ظاہر کیاتو تُونے اس کی پیروی کی، اب جب کہ خدا مخفی ہے، تُو اسے نہیں دیکھ سکتا اور تجھ پر مصائب آگئے ہیں تو کیا اب تُو خدا سے مایوس ہو جائے گا؟ لہٰذا، تجھے ہمیشہ زندگی کو جاری رکھنا ہے اور خدا کی رضا کی تسکین کی جستجو کرنی چاہیے۔ یہی حقیقی ایمان ہے اور یہی محبت کی سب سے سچی اور خوبصورت ترین قسم ہے۔


  ماضی میں، تمام لوگ عہدکرنے کے لیے خدا کے سامنے آتے تھے اوروہ کہتے تھے: "اگرچہ کوئی خدا سے محبت نہ بھی کرے، میں لازماً اس سے محبت کرتا ہوں۔" لیکن اب، تجھےتطہیر درپیش ہے اور چونکہ یہ تیرے تصورات سے میل نہیں کھاتی، تُو خدا پر ایمان کھو دیتا ہے۔ کیا یہ سچی محبت ہے؟ کیا تُو نے ایوب کے اعمال کے بارے میں کئی بار پڑھا ہے – ـکیا تُو انھیں بھول گیا ہے؟ سچی محبت صرف ایمان سے ہی بن سکتی ہے۔ تُوتطہیر سے گزرنے کے ذریعے خدا کے لیے سچی محبت پیدا کرتا ہے اور یہ اپنے ایمان کے ذریعے ہی ہے کہ تُواپنے عملی تجربات میں خُدا کی مرضی پر غور کر سکتا ہے اور یہ بھی ایمان کے ذریعے ہی ہے کہ تُو اپنا جسم چھوڑ کر زندگی کی پیروی کرتا ہے۔ لوگوں کو یہی کرنا چاہیے۔ اگر تُو ایسا کرتا ہے تو تُو خدا کے افعال دیکھنے کے قابل ہوگا لیکن اگر تجھ میں ایمان کی کمی ہے تو تُوخدا کے کام نہیں دیکھ سکےگا اور نہ ہی اس کے کاموں کا تجربہ کر سکے گا۔ اگر تُو چاہتا ہے کہ خدا کی طرف سے استعمال کیا جائے اور کامل بن جائے تو تیرے پاس سب کچھ ہونا چاہیے:مصیبت سہنے کا ارادہ، ایمان، استقامت، فرمانبرداری اور خدا کے کام کا تجربہ کرنے کی صلاحیت، اس کی مرضی سمجھنا، اس کے غم پر توجہ کرنا، وغیرہ۔ کسی شخص کو کامل کرنا آسان نہیں ہے۔ تیرا تطہیر کا ہر تجربہ تیرےایمان اور محبت کا تقاضاکرتا ہے۔ اگر تُو چاہتا ہے کہ تجھے خدا کی طرف سے کامل کیا جائے تو صرف راستے پر آگے دوڑنا کافی نہیں ہے اور اپنے آپ کو خدا کے لیے وقف کر دینا کافی نہیں ہے۔ خدا کی طرف سے کامل بننے کے لیےتیرے پاس بہت سی چیزیں ہونی چا ہییں۔ جب تجھے تکلیفوں کا سامنا ہو تو تجھے جسمانی فکر ایک طرف رکھنے اور خدا کےخلاف شکایت نہ کرنے کے قابل ہونا چاہیے۔ جب تجھےآزمائشیں درپیش ہوں تو تو تجھےخدا کو لازماًمطمئن کرنا چاہیے، اگرچہ ممکن ہے تُو شدید گریہ کرے یا اپنی کسی دل پسند شے سے جدا ہونے میں تذبذب محسوس کرے۔ صرف یہی سچی محبت اور ایمان ہے۔ چاہے تیرا اصل قد کچھ بھی ہے، لازم ہے کہ تجھ میں مشکل سہنے کا ارادہ اور سچا ایمان، دونوں پہلے سے موجود ہوں اور تُو جسم چھوڑنے کا ارادہ بھی رکھتا ہو۔ تجھ میں خدا کو مطمئن کرنے کے لیے جسمانی تکلیفیں سہنے اور اپنے ذاتی مفادات کو نقصانات برداشت کرنے کا ارادہ ہونا چاہیے۔ تمھیں اپنے دل میں پچھتاوا محسوس کرنے کے قابل بھی ہونا چاہیے: ماضی میں، تُو خدا کو مطمئن کرنے میں ناکام تھا اور اب، تُو اپنے آپ پر پچھتا سکتا ہے۔ تجھ میں اس حوالے سے کوئی کمی نہیں ہونا چاہیے – یہی وہ چیزیں ہیں جن کے ذریعے خدا تجھے کامل کرے گا۔ اگر تُوان معیارات پر پورا نہیں اتر سکتا تو تجھے کامل نہیں کیا جاسکتا۔


  کوئی خدا کی خدمت کرتا ہے تو اسے صرف یہ نہیں جاننا چاہیے کہ اس کے لیے کس طرح تکلیف سہنا ہے۔ اس سے بڑھ کر انھیں یہ سمجھنا چاہیے کہ خدا پر ایمان لانے کا مقصد خدا کی محبت کا حصول ہے۔ خدا صرف تیری تطہیر یا تجھے تکلیف پہنچانے کے لیے تیرا استعمال نہیں کرتا، بلکہ وہ اس لیے تجھے استعمال کرتا ہے تاکہ تُو شاید اس کے افعال جان سکے، انسانی زندگی کی حقیقی اہمیت جان سکے اور خاص طور پر تاکہ تُو جان لے کہ خدا کی بندگی کوئی آسان کام نہیں ہے۔ خُدا کے کام کا تجربہ کرنا فضل سے لطف اندوز ہونے کے بارے میں نہیں ہے، بلکہ یہ اُس سے تیری محبت کے لیے دُکھ اُٹھانے کے بارے میں ہے۔ چونکہ تُو خدا کے فضل سے لطف اندوز ہوتا ہے، تجھے اس کی سزا کا بھی مزہ چکھنا چاہیے۔ تجھے ان سب کا تجربہ کرنا چاہیے۔ تُو اپنے اندر خدا کی آگہی کا تجربہ کر سکتا ہے اور تُو یہ بھی تجربہ کر سکتا ہے کہ وہ تجھ سے کیسے نمٹتا ہے اور تیری عدالت کرتا ہے۔ اس طرح، تیرا تجربہ جامع ہو جائے گا۔ خدا نے اپنے عدالت اور سزا کا کام تجھ پر انجام دیا ہے۔ خدا کا کلام تیرے ساتھ نمٹا ہے لیکن صرف یہی نہیں؛ اس نے تجھے آگہی بخشی ہے اور روشن کیا ہے۔ جب تُومنفی اور کمزور ہوتا ہے تو خدا تیرے لیے فکر مند ہوتا ہے۔ یہ سب کام تجھے یہ بتانے کے لیے ہے کہ انسان کے بارے میں سب کچھ خدا کے نظم کے اندر ہے۔ ممکن ہے تُو سوچےکہ خدا پر ایمان لانا یا اس کے لیے ہر طرح کا کام کرنا مصیبت ہے۔ ممکن ہے تُو سوچےکہ خدا پر ایمان کا مقصد یہ ہے کہ تیرا جسم سکون سے رہے یا تیری زندگی میں سب کچھ آسانی سے چل سکے یا تاکہ تُو ہر چیز میں راحت اور آرام سے رہے۔ تاہم ان میں سے کوئی بھی مقصد ایسا نہیں ہے کہ لوگ خدا پر اپنے ایمان سے منسلک ہوں۔ اگر تُو ان مقاصد کے لیے ایمان رکھتا ہے تو تیرا نقطہ نظر غلط ہے اور تیرا کامل ہونا ناممکن ہے۔ خُدا کے اعمال، خُدا کا راست بازمزاج، اُس کی حکمت، اُس کا کلام اور اُس کا محیر العقول اور ناقابل ِ ادراک ہونا، لوگوں کو یہ سب چیزیں سمجھنا چاہییں۔ اس فہم کے بعد، تجھےاسے اپنے دل سے تمام ذاتی مطالبات، امیدوں اور تصورات سے نجات دلانے کے لیے استعمال کرنا چاہیے۔ یہ چیزیں ختم کرنے سے ہی تُو خدا کی مطلوبہ شرائط پوری کر سکتا ہے اور ایسا کرنے سے ہی تُو زندگی پا سکتا ہے اور خدا کو راضی کر سکتا ہے۔ خُدا پر ایمان لانے کا مقصد اسے مطمئن کرنا اور اُس کے مطلوبہ مزاج کے مطابق زندگی گزارنا ہے تاکہ اُس کے افعال اور جلال نالائق لوگوں کے اس گروہ کے ذریعے آشکار ہوں۔ یہ خدا پر ایمان لانے کا صحیح نقطہ نظر ہے اور یہی وہ مقصد ہے جس کی تجھے جستجو کرنا چاہیے۔ تجھے خدا پرایمان رکھنے کے بارے میں صحیح نقطہ نظرکا حامل ہونا چاہیے اور تجھے خدا کا کلام پانےکی کوشش کرنی چاہیے۔ تجھے خدا کا کلام کھانے پینے کی ضرورت ہے اور تجھے لازماًسچائی کے مطابق زندگی گزارنے کے قابل ہونا چاہیے اور خاص طور پر تجھے پوری کائنات میں اس کے عملی کاموں، اس کے حیرت انگیز اعمال کے ساتھ ساتھ جسم میں اس کے عملی کام دیکھنے کے قابل ہونا چاہیے۔ لوگ اپنے عملی تجربات کے ذریعے سراہ سکتے ہیں کہ خدا ان پر اپنا کام کیسے کرتا ہے اور ان کے لیے اس کی مرضی کیا ہے۔ اس سب کا مقصد لوگوں کا بدعنوان شیطانی مزاج ختم کرنا ہے۔ اپنے اندر کی تمام ناپاکی اور بدی کو نکال کر اور اپنے غلط ارادوں کو ترک کر کے اور خدا پر سچا ایمان پیدا کر لینے کے بعد، صرف سچے ایمان کے ساتھ ہی تُو خدا سے سچی محبت کر سکتاہے۔ تُو صرف خدا پر اپنے ایمان کی بنیاد پر حقیقی طور پر اس سے محبت کر سکتا ہے۔ کیا تُو خدا پر ایمان کے بغیر اس کی محبت حاصل کر سکتا ہے؟ چونکہ تُو خدا پرایمان رکھتا ہے، اس لیےتُو اس کے بارے میں ذہنی انتشار میں نہیں پڑ سکتا۔ کچھ لوگ یہ دیکھتے ہی جوش سے بھر جاتے ہیں کہ خدا پر ایمان ان کے لیے نعمتوں کا باعث بنے گا لیکن وہ جیسے ہی دیکھتے ہیں کہ انھیں تطہیر کا سامنا کرنا پڑے گا، وہ تمام توانائی کھو بیٹھتے ہیں۔ کیا یہ خدا پرایمان ہے؟ بالآخر، تجھے لازماًاپنے ایمان میں خدا کے سامنے مکمل اور مطلق اطاعت حاصل کرنا چاہیے۔ تُو خدا پر ایمان رکھتا ہے لیکن پھر بھی اس سے مطالبات رکھتا ہے، بہت سے مذہبی تصورات ہیں جنھیں تُو نہیں چھوڑ سکتا، ذاتی مفادات ہیں جنھیں تُو ترک نہیں کر سکتا اور اس کے باوجود تُو جسمانی نعمت کی جستجو کرتا ہے اور اپنی روح بچانے کے لیے چاہتا ہے کہ خدا تیرا جسم بچائے – یہ سب ان لوگوں کے رویے ہیں جو غلط نقطہ نظر رکھتے ہیں۔ اگرچہ مذہبی عقائد رکھنے والے لوگ خدا پر ایمان رکھتے ہیں لیکن وہ اپنا مزاج تبدیل کرنے کی کوشش نہیں کرتے اور خدا کے علم کی جستجو میں نہیں رہتے، بلکہ صرف اپنے جسم کے مفادات کی جستجومیں رہتے ہیں۔ تم میں سے بہت سے لوگ ایسے عقائد رکھتے ہیں جو مذہبی اعتقادات کے زمرے میں آتے ہیں۔ یہ خدا پر سچا ایمان نہیں ہے۔ خدا پر ایمان کے لیے، لوگوں کے پاس ایک ایسا دل ہونا چاہیے جو اس کے لیے دکھ جھیلنے کے لیے تیار ہو اور اپنے آپ کو ترک کرنے کی خواہش رکھتا ہو۔ جب تک لوگ ان دو شرائط پر پورا نہ اتریں، ان کا خدا پر ایمان درست نہیں اور وہ اپنے مزاج میں تبدیلی حاصل نہیں کر سکیں گے۔ صرف وہی لوگ ہیں جو حقیقی طور پر سچائی کی پیروی کرتے ہیں، خدا کی معرفت حاصل کرتے ہیں اور زندگی کی پیروی کرتے ہیں جو خدا پر سچا ایمان رکھتے ہیں۔


  جب تجھ پر آزمائشیں آتی ہیں تو تُو ان آزمائشوں سے نمٹنے میں خدا کا کام کیسے استعمال کر ے گا؟ کیا تُو منفی ہوجائے گا یا ایک مثبت نقطہ نظر سے خدا کی طرف سے آزمائش اور انسان کی تطہیر کو سمجھے گا؟ تُو خدا کی آزمائشوں اورتطہیروں کے ذریعے کیا حاصل کرے گا؟ کیا خدا سے تیری محبت میں اضافہ ہوگا؟ جب تُو تطہیر سے گزارا جارہا ہو، کیا تُو ایوب کی آزمائشوں کے اطلاق کے قابل بھی ہو جائے گا اور سنجیدگی سے وہ کام کرے گا جو خداتجھ میں کرتا ہے؟ کیا تُو دیکھ سکتا کہ خدا کس طرح ایوب کی آزمائشوں کے ذریعے انسان کو آزماتا ہے؟ ایوب کی آزمائشیں تجھے کس قسم کی ترغیب دے سکتی ہیں؟ کیا تُو اپنی تطہیروں کے درمیان خدا کے لیے گواہی دینے کے لیے تیار ہوگا، یا تُو آرام دہ ماحول میں جسم کی تسکین کرنا چاہے گا؟ خدا پر ایمان کے بارے میں تیری کیا رائے ہے؟ کیا یہ واقعی اس کے لیے ہے، جسم کے لیے نہیں؟ کیا تیرے پاس واقعی کوئی مقصد ہے جس کی تُو جستجو کررہا ہے؟ کیا تُو تطہیر کے لیے راضی ہے تاکہ تجھے خدا کی طرف سے کامل کیا جاسکے؟ یا اس کے بجائے تجھے سزا دی جائے اور لعنت بھیجی جائے؟ خدا کی گواہی دینے کے بارے میں تیری کیا رائے ہے؟ خدا کے لیے سچی گواہی دینے کے لیےکسی مخصوص ماحول میں لوگوں کو کیا کرنا چاہیے؟ چونکہ عملی خدا نے تجھ میں اپنے حقیقی کام میں بہت سی چیزیں ظاہر کی ہیں، تُوہمیشہ چھوڑنےکے خیالات کیوں رکھتا ہے؟ کیا خدا پر تیرا ایمان خدا کے لیے ہے؟ تم میں سے اکثر کے لیے، تمھارا عقیدہ اس حساب کا حصہ ہے جو تم اپنی طرف سے، اپنے ذاتی فائدے کے حصول کے لیے کرتے ہو۔ بہت کم لوگ خدا کے لیے خدا پر یقین رکھتے ہیں؛کیا یہ سرکشی نہیں ہے؟


  تطہیر کے کام کا مقصد بنیادی طور پر لوگوں کا ایمان کامل کرنا ہے۔ آخر کار، حاصل یہ ہوا ہے کہ تُو چھوڑدینا چاہتا ہے لیکن ساتھ ہی، تُو ایسا نہیں کر سکتا۔ کچھ لوگ امید کے بے حد ننھے ٹکڑے سے محروم ہونے کے باوجود بھی ایمان لا سکتے ہیں اور لوگ اپنے مستقبل کے امکانات کے بارے میں اب کوئی امید نہیں رکھتے۔ صرف اس وقت خداکی طرف سے تطہیر ختم ہوگی۔ انسان ابھی تک زندگی اور موت کے درمیان منڈلانے کی منزل تک نہیں پہنچا اور نہ ہی انھوں نے موت کا مزہ چکھاہے، اس لیے تطہیر کا عمل ابھی ختم نہیں ہوا۔ حتیٰ کہ جو خدمت گزاروں کے نقش قدم پر تھے ان کی بھی تطہیر نہیں کی گئی۔ ایوب کو شدید تطہیر کا سامنا کرنا پڑا اور اس کے پاس انحصار کرنے کے لیے کچھ نہیں تھا۔ لوگوں کو اس حد تک تطہیر سے گزرنا چاہیے کہ ان کے پاس کوئی امید نہ ہو اور انحصار کرنے کے لیے بھی کچھ نہ ہو – بس یہی حقیقی تطہیر ہے۔ خدمت کرنے والوں کے زمانے میں، اگر تیرا دل ہمیشہ خدا کے سامنے پُرسکون رہتا تھا اور خواہ اس نے کچھ بھی کیا ہو اور اس سے قطع نظر کہ تیرےلیے اس کی مرضی کیا ہے، تُو نے ہمیشہ اس کے انتظامات کی اطاعت کی، پھر راستے کے آخر میں تُو وہ سب کچھ سمجھ لے گا جوخدا نے کیا تھا۔ تُو ایوب کی آزمائشوں سے گزرتا ہے اور عین اسی وقت تُو پطرس کی آزمائشوں سے گزرتا ہے۔ جب ایوب کو آزمایا گیا تو اس نے گواہی دی اور آخر کار یہوواہ اُس پر ظاہر ہوا۔ گواہی دینے کے بعد ہی وہ خدا کا چہرہ دیکھنے کے قابل ہوا تھا۔ یہ کیوں کہا جاتا ہے: "میں گندگی کی سرزمین سے چھپتا ہوں لیکن خود کو مقدس بادشاہی میں ظاہر کرتا ہوں"؟ اس کا مطلب یہ ہے کہ صرف جب تُومقدس ہو اور گواہی کے لیے کھڑا ہو، تو تجھے خدا کاچہرہ دیکھنے کی عزت حاصل ہو سکتی ہے۔ اگر تُو اُس کے لیے گواہی نہیں دے سکتا تو تجھے اس کا چہرہ دیکھنے کی عزت حاصل نہیں ہوسکتی۔ اگر تُواپنی تطہیر کے معاملے میں پیچھے ہٹتا ہےیا خدا کے خلاف شکایت کرتاہےاور اس طرح اس کی گواہی دینے سے قاصر رہتا ہے اور اور شیطان کو خود پر ہنسنے کا موقع دیتا ہے تو تُو خدا کا ظہور نہیں پاسکتا۔ اگرتُو ایوب کی طرح ہے، جس نے آزمائشوں کے دوران اپنے جسم پر نفرین کی اور خدا سے شکایت نہیں کی اور شکایت یا اپنےالفاظ کے ذریعےگناہ کے ارتکاب کے بغیراپنے جسم سے نفرت کرنے کے قابل تھا، تب تُو گواہی دے گا۔ جب تُو ایک خاص درجے تک تطہیر سے گزرے گا اور پھر بھی ایوب کی طرح ہو سکتا ہے، خدا کے سامنے مکمل طور پر اطاعت گزار اور اس سےکسی اور تقاضے یا اپنے تصورات کے بغیر، تب خدا تجھ پر ظاہر ہوگا۔ اب خدا خود کو تجھ پر ظاہر نہیں کرے گا کیونکہ تُو اپنے اتنے سارے تصورات، ذاتی تعصبات، خودغرضانہ خیالات، انفرادی خواہشات اور جسمانی مفادات رکھتا ہے اور تُو اس کا چہرہ دیکھنے کا مستحق نہیں ہے۔ اگر تُوخدا کو دیکھے تو تُو اپنے تصورات کے ذریعے اس کی جانچ کرے گا اورایسا کرتے ہوئے، وہ تیری طرف سے صلیب پر میخوں سے جڑ دیا جائے گا۔ اگرتجھ پر بہت سی ایسی چیزیں آتی ہیں جو تیرے تصورات سے مطابقت نہیں رکھتیں لیکن پھر بھی تُو ان چیزوں کو ایک طرف رکھ سکتا ہے اور ان چیزوں سے خدا کے افعال کا علم حاصل کر سکتا ہے اور اگر تُوتطہیر کے درمیان تُو خدا کے لیے اپنے دل کی محبت ظاہر کرتا ہے، تو یہ گواہی دیتا ہے۔ اگر تیرا گھر پُرامن ہے اورتُو جسمانی راحت سے لطف اندوز ہوتا ہے، کوئی تجھے نہیں ستارہا اور تیرے بھائی اور بہنیں کلیسیامیں تیری فرماں برداری کرتی ہیں، کیا تُو خدا کے لیے اپنے دل کی محبت دکھا سکتا ہے؟ کیا یہ صورتِ حال تیری تطہیر کر سکتی ہے؟ صرف تطہیر کے ذریعے ہی خدا کے لیے محبت ظاہر کی جا سکتی ہے اور صرف ان چیزوں کے ذریعے تجھے کامل کیا جاسکتا ہے جو تیرے تصورات کے مطابق نہیں ہیں۔ بہت سی متضاد اور منفی چیزوں کی خدمت کے ساتھ اور شیطان کے ہر طرح کے مظاہر یعنی اس کے کرتوتوں، اس کے الزامات، اس کے خلفشار اور دھوکا دہی سے کام لے کر، خدا تجھے شیطان کا مکروہ چہرہ واضح طور پر دکھاتا ہے اور اس طرح تیری شیطان کو پہچاننے صلاحیتیں مکمل کرتا ہے تاکہ تم شیطان سے نفرت کرے اور اسے چھوڑ دے۔


  تیرے ناکامی کے بہت سے تجربات، تیری کمزوریاں، تیرےمنفیت کے ادوار، یہ سب خدا کی آزمائشیں کہی جا سکتی ہیں۔ اس کی وجہ یہ ہے کہ ہر چیز خدا کی طرف سے آتی ہے اور تمام چیزیں اور واقعات اسی کے ہاتھ میں ہیں۔ چاہےتُو ناکام ہو یا کمزور ہو اور تُو ٹھوکر کھاتا ہو، ان سب کا خدا پر انحصار ہے اورسب اس کی گرفت میں ہے۔ خدا کے نقطہ نظر سے، یہ تیری آزمائش ہے اور اگر تُو اسے نہیں پہچان سکتا تو یہ بہکاوا بن جائے گی۔ دو قسم کی حالتیں ہیں جنھیں لوگوں کو پہچاننا چاہیے: ایک روح القدس کی طرف سے آتی ہے اور دوسری کا ممکنہ ذریعہ شیطان ہے۔ ایک وہ حالت ہے جس میں روح القدس تجھے روشن کرتی ہے اور تجھے اپنے آپ کو جاننے، اپنے بارے میں نفرت اور ندامت محسوس کرنے اور خدا کے لیے حقیقی محبت رکھنے، اسے مطمئن کرنے کے لیے اپنا دل استوار کرنے کی اجازت دیتی ہے۔ دوسری وہ حالت ہے جس میں تُو اپنے آپ کو جانتا ہے لیکن تُو منفی اور کمزور ہے۔ یہ کہا جا سکتا ہے کہ یہ حالت خدا کی طرف سے تطہیر ہے اور یہ بھی کہ یہ شیطان کا بہکاوا ہے۔ اگرتُو تسلیم کرتا ہے کہ یہ خدا کی طرف سے تیری نجات ہے اور اگر تُومحسوس کرتا ہے کہ تُواب اس کے قرض میں بہت گہرا دبا ہوا ہے اور اگر تُو اب سے اسے قرض واپس کرنے کی کوشش کر تا ہے اور مزید اس بدحالی میں نہیں پڑتا، اگر تُواس کا کلام کھانے پینے میں اپنی کوشش کرتا اور اگرتُو ہمیشہ اپنے آپ میں کمی محسوس کرتا ہے اور آرزو منددل رکھتا ہے تو یہ خدا کی آزمائش ہے۔ مصیبت ختم ہونے کے بعد اور تُو ایک بار پھر آگے بڑھ رہا ہے، خدا تب بھی تیری راہنمائی کرے گا، آگہی دے گا، روشن کرے گا اور پرورش کرے گا لیکن اگر تُو اسے نہیں پہچانتا اور اور تُو منفی ہے، خود کو بس مایوسی کے لیے چھوڑ دیتا ہے، اگر تُو اس طرح سوچتا ہے تو تجھ پر شیطان کا بہکاوا غالب ہو جائے گا۔ جب ایوب کو آزمائشوں سے گزرنا پڑا تو خدا اور شیطان ایک دوسرے کے ساتھ شرط لگا رہے تھے اور خدا نے شیطان کو ایوب کو تکلیف دینے کی اجازت دی۔ اگرچہ اس طرح خدا ایوب کو آزما رہا تھا، دراصل یہ شیطان ہی تھا جس نے اس پر یلغار کررکھی تھی۔ شیطان کے لیے، یہ ایوب کو بہکاوے میں مبتلا کرنا تھا لیکن ایوب خُدا کی طرف تھا۔ اگر ایسا نہ ہوتا تو ایوب بہکاوے میں آجاتا۔ جیسے ہی لوگ بہکاوے میں آتے ہیں، وہ خطرے میں پڑ جاتے ہیں۔ تطہیر سے گزرنا خدا کی طرف سے ایک آزمائش کہا جا سکتا ہے لیکن اگر تُو اچھی حالت میں نہیں ہے تو اسے شیطان کی طرف سے آزمائش کہا جا سکتا ہے۔ اگر تُو رُویا کے بارے میں واضح نہیں ہے تو شیطان تجھ پر الزام لگائے گا اور تجھے رُویا کی جانب سے تذبذب میں ڈال دے گا۔ اس سے پہلے کہ تجھے پتا چلے، تُو آزمائش میں پڑ جائے گا۔


  اگر تُو خدا کے کام کا تجربہ نہیں کرتا، تو تُو کبھی بھی کامل نہیں ہو پائے گا۔ تجھے اپنے تجربے میں، تفصیلات میں جانا چاہیے۔ مثال کے طور پر، کون سی چیزیں تجھے تصورات اور ارادوں کی افراط کی طرف لے جاتی ہے اور ان مسائل کے لیے کس قسم کی مشقیں تیرے لیے مناسب ہیں؟ اگر تُو خدا کے کام کا تجربہ کر سکتا ہے تو اس کا مطلب ہے کہ تُو نمو پا رہا ہے۔ اگر صرف بظاہریہ لگتا ہے کہ تجھ میں جوش ہے تو یہ حقیقی نمو نہیں ہے اور تُو قطعی طور پر ثابت قدم نہیں رہ پائے گا۔ صرف اس صورت میں جب تُو خدا کے کام کا تجربہ کرنے کے قابل ہو اور تُو کسی بھی وقت اور کسی بھی جگہ اس کا تجربہ اوراس پرغور کرنے کے قابل ہو، جب تُو گلہ بانوں کو چھوڑنے اور خدا پر بھروسا کرتے ہوئے آزادانہ زندگی گزارنے کے قابل ہو جائے اور تُو اس قابل ہو جائے کہ خدا کے حقیقی افعال دیکھے – تب ہی خدا کی مرضی حاصل ہوگی۔ اس وقت، زیادہ تر لوگ نہیں جانتے کہ تجربہ کیسے کیا جائے اور جب وہ کسی مسئلے کا سامنا کرتے ہیں، تو وہ نہیں جانتے کہ اس سے کیسے نمٹنا ہے۔ وہ خدا کے کام کا تجربہ کرنے سے قاصر ہیں اور وہ روحانی زندگی نہیں گزار سکتے۔ تجھے لازماً خدا کا کلام اپنانا چاہیے اور اپنی عملی زندگی میں کام کرنا چاہیے۔


  کبھی کبھی خدا تجھے ایک خاص قسم کا احساس دلاتا ہے، ایسا احساس جس سے تُو اپنا اندرونی اطمینان کھو بیٹھتا ہے اور خدا کی موجودگی سے محروم ہوجاتا ہے، اس طرح جیسے تُو اندھیرے میں ڈوب گیا ہے۔ یہ ایک قسم کی تطہیر ہے۔ تُوجب بھی کچھ کرتا ہے، ہمیشہ گڑبڑ ہو جاتی ہے یا تُو دیوار سے ٹکراجا تاہے۔ یہ خدا کی انضباط ہے۔ بعض اوقات، جب تُو ایسا کوئی کام کرتا ہے، جس سے خدا کی نافرمانی اور سرکشی ہو تو ہو سکتا ہے کسی اور کو اس کا علم نہ ہو – مگر خدا کو ہوتا ہے۔ وہ تجھے چھوڑے گا نہیں اور وہ تیری انضباط کرے گا۔ روح القدس کا کام بہت تفصیلی ہے۔ وہ لوگوں کے ہر قول و فعل، ان کے ہر عمل اور حرکت اور ان کے ہر خیال اور تصور کا بہت غور سے مشاہدہ کرتا ہے تاکہ لوگ ان چیزوں سے باطنی آگاہی حاصل کر سکیں۔ تُو ایک بار کچھ کرتا ہے اور اس میں گڑبڑ ہو جاتی ہے، تُو دوبارہ کچھ کرتا ہے اور اس میں ایک بار پھر گڑبڑ ہوجاتی ہے اور تُو بتدریج روح القدس کا کام سمجھنے لگے گا۔ کئی بار انضباط کیے جانے کی بدولت تجھے معلوم ہو جائے گا کہ خدا کی مرضی کے مطابق ہونے کے لیے کیا کرنا ہے اور کیا اس کی مرضی کے مطابق نہیں ہے۔ آخر میں، تجھے اپنے اندر سے روح القدس کی راہنمائی کا درست جواب ملے گا۔ کبھی کبھی تُو سرکشی پر اترے گا اور تجھے اندر سے خدا کی طرف سے ملامت ہوگی۔ یہ سب خدا کی انضباط سے آتا ہے۔ اگر تُو خدا کے کلام کی قدر نہیں کرتا، اگر تُو اس کے کام کو ہلکا لیتا ہے توفکر نہ کر وہ تیراحساب چُکا دے گا۔ تُو خدا کا کلام جتنی سنجیدگی سے لے گا، وہ تجھے اتنی ہی آگہی عطا کرے گا۔ اس وقت، کلیسیا میں کچھ لوگ ہیں جن کا ایمان پس و پیش کا شکار اور الجھا ہوا ہے اور وہ بہت سے نامناسب کام کرتے ہیں اور انضباط کے بغیر کام کرتے ہیں اور اس لیے ان میں روح القدس کا کام واضح طور پر نہیں دیکھا جا سکتا۔ کچھ لوگ مال کمانے کی خاطر اپنے فرائض پس پشت ڈال دیتے ہیں، انضباط میں آئے بغیر کاروبار چلانے نکل کھڑے ہوتے ہیں۔ اس قسم کا شخص اور بھی زیادہ خطرے میں ہے۔ نہ صرف ان کے پاس فی الحال روح القدس کا کام نہیں ہے بلکہ مستقبل میں، ان کا کامل ہونا مشکل ہوگا۔ بہت سے لوگ ایسے ہیں جن میں روح القدس کا کام نہیں دیکھا جا سکتا اور جن میں خدا کا انضباط نہیں دیکھا جا سکتا۔ یہ وہ ہیں جو خدا کی مرضی کی بابت واضح نہیں ہیں اور جو اس کا کام نہیں جانتے ہیں۔ وہ لوگ جو تطہیر کے دوران ثابت قدم رہ سکتے ہیں، جو خدا کی پیروی کرتے ہیں، جنھیں اس سے کوئی فرق نہیں پڑتا ہے کہ وہ کیا کرتا ہے اور کم از کم چھوڑ جانے کے قابل نہیں ہیں یا پطرس نے جو کچھ حاصل کیا ہے اس کا 0.1 فیصد حاصل کرنے کے قابل ہیں لیکن خدا کی طرف سے ان کا استعمال کیے جانے کے حوالے سے ان کی کوئی وقعت نہیں ہے۔ بہت سے لوگ چیزوں کو جلدی سمجھ لیتے ہیں، خدا سے سچی محبت رکھتے ہیں، اور پطرس کی سطح سے بڑھ سکتے ہیں اور خدا ان پر کامل بنانے کا کام کرتا ہے۔ ایسے لوگوں میں نظم و ضبط اور آگہی آتی ہے اور اگر ان میں کوئی ایسی چیز ہے جو خدا کی مرضی کے مطابق نہیں ہے تو وہ ا س سے فوراً ہی پیچھا چھڑا سکتے ہیں۔ ایسے لوگ سونا، چاندی اور قیمتی جواہر ہیں – اُن کی قدر سب سے زیادہ ہے! اگر خدا نے کئی طرح کے کام کیے ہیں لیکن تُو ابھی تک ریت یا پتھر کی طرح ہے تو تُو بے وقعت ہے!


  عظیم لال اژدہےکے ملک میں خدا کا کام حیرت انگیز اور ناقابل فہم ہے۔ وہ لوگوں کے ایک گروہ کوکامل بنائے گا اور کچھ دوسروں کو نکال باہر کرے گا، کیونکہ کلیسیا میں ہر طرح کے لوگ ہیں – وہاں ایسے ہیں جو سچائی سے محبت کرتے ہیں، اور ایسے بھی ہیں جو نہیں کرتے۔ ایسے ہیں جو خدا کے کام کا تجربہ کرتے ہیں اور ایسے بھی ہیں جو نہیں کرتے؛ وہاں ایسے ہیں جو اپنا فرض ادا کرتے ہیں اور ایسے بھی ہیں جو ادا نہیں کرتے، وہاں ایسے ہیں جو خدا کے لیے گواہی دیتے ہیں اور ایسے بھی ہیں جو نہیں دیتے اور ان میں سے کچھ ایمان سے محروم اور بدکار انسان ہیں اور وہ ضرور نکال پھینکے جائیں گے۔ اگر تُو خدا کا کام واضح طور پر نہیں جانتا تو تُو منفی ہوگا۔ کیونکہ خدا کا کام صرف لوگوں کی ایک اقلیت میں ہی دیکھا جاسکتا ہے۔ اس وقت، یہ واضح ہو جائے گا کہ کون خدا سے سچی محبت کرتا ہے اور کون نہیں کرتا۔ جو لوگ خدا سے سچی محبت کرتے ہیں اُن کے پاس روح القدس کا کام ہے، جب کہ جو اس سے سچی محبت نہیں کرتے وہ اُس کے کام کے ہر قدم سے بے نقاب ہوں گے۔ وہ نکال پھینکے جانے والے ہوں گے۔ یہ لوگ فتح کے کام کے دوران بے نقاب کیے جائیں گے، اوریہ ایسے لوگ ہیں جو کامل کیے جانے کے لائق نہیں ہیں۔ جو لوگ کامل ہو چکے ہیں، انھیں خدا نے مکمل طور پر اپنا لیا ہے اور پطرس کی طرح، وہ خدا سے محبت کرنے کے اہل ہیں۔ جو فتح کیے گئے ہیں، و ہ بے ساختہ محبت کے حامل نہیں ہیں، بلکہ صرف مجہول محبت رکھتے ہیں اور وہ خدا سے محبت پر مجبور ہیں۔ بے ساختہ محبت عملی تجربے کے ذریعے حاصل کردہ تفہیم سے پروان چڑھتی ہے۔ یہ محبت کسی شخص کے دل میں گھر کرلیتی ہے اور اسے رضاکارانہ طور پر خدا کے لیے وقف کر دیتی ہے۔ خدا کا کلام ان کی بنیاد بن جاتا ہے اور وہ خدا کے لیے دکھ سہنے کے قابل ہوتے ہیں۔ بلاشبہ، یہ وہ چیزیں ہیں جو خدا کی طرف سے کامل کیے گئے کسی شخص کے پاس ہوتی ہیں۔ اگر تجھے صرف فتح کرلیے جانے کی جستجو ہے توتُو خدا کی گواہی نہیں دے سکتا۔ اگر خدا اپنا نجات کا مقصد صرف انسانوں کو فتح کرنے کے ذریعے پورا کرتا ہے توخدمت کرنے والوں کا مرحلہ کام ختم کر دے گا۔ تاہم لوگوں کو فتح کرنا خدا کا حتمی مقصد نہیں ہے، بلکہ لوگوں کو کامل کرناہے۔ اس لیے یہ کہنے کے بجائے کہ یہ فتح کے کام کا مرحلہ ہے، یہ کہو کہ یہ کامل کرنے اور نکال باہر کرنے کا کام ہے۔ کچھ لوگ پوری طرح فتح نہیں ہوئے ہیں اور انھیں فتح کرنے کے راستے میں لوگوں کا ایک گروہ کامل کردیا جائے گا۔ کام کے یہ دونوں حصے ایک ساتھ انجام دیے جاتے ہیں اتنے لمبے عرصے کے کام کے دوران بھی لوگ رخصت نہیں ہوئے اور یہ ظاہر کرتا ہے کہ فتح کرنے کا ہدف حاصل ہو گیا ہے، یہ فتح ہونے کی حقیقت ہے۔ تطہیریں فتح حاصل کرنے کے لیے نہیں ہیں بلکہ کامل ہونے کے لیے ہیں۔ تطہیروں کے بغیر لوگ کامل نہیں ہو سکتے تو تطہیریں واقعی گراں قدر ہیں! آج لوگوں کا ایک گروہ کامل کیا اور اپنایا جا رہا ہے۔ جن دس نعمتوں کا پہلے ذکر کیا گیا تھا ان سب کا ہدف وہ لوگ تھے جو کامل کیے جاچکے ہیں۔ زمین پر ان کی شبیہ تبدیل کرنے کے بارے میں ہر چیز کا ہدف وہ لوگ ہیں جو کامل کیے جاچکے ہیں۔ جو لوگ کامل نہیں ہوئے وہ خدا کے وعدے پانے کے اہل نہیں ہیں۔


  صرف تکلیف دہ آزمائشوں کا سامنا کرنے سے ہی تم خدا کی دلکشی کو جان سکتے ہو


  آج تو خدا سے کتنی محبت کرتا ہے؟ اور خدا نے تجھ میں جو کچھ کیا ہے اس کے بارے میں تو آخر کتنا جانتا ہے؟ یہ وہ چیزیں ہیں جو تجھے سیکھنی چاہییں۔ جب خُدا زمین پر آتا ہے، تو اُس نے انسان میں جو کچھ کیا ہے اور انسان کو جو دیکھنے کی اجازت دی وہ اس لیے ہے کہ انسان اُس سے محبت کرے گا اور اُسے حقیقی معنوں میں پہچانے گا۔ وہ انسان، ایک لحاظ سے، خدا کی محبت کی وجہ سے، اور دوسرے لحاظ سے، خدا کی نجات کی وجہ سے خدا کے لیے تکلیف اٹھانے کے قابل ہے اور یہاں تک پہنچنے کے قابل ہوا ہے؛ اس کے علاوہ، یہ فیصلے اور تادیب کے کام کی وجہ سے ہے جو خدا نے انسان میں انجام دیا ہے۔ اگر تم خدا کے فیصلے، تادیب اور آزمائش کے بغیر ہو، اور اگر خدا نے تمہیں تکلیف نہیں اٹھانے دی ہے، تو، ایمانداری کی بات یہ ہے کہ تم خدا سے سچی محبت نہیں کرتے۔ انسان میں خُدا کا کام جتنا زیادہ ہوتا ہے، اور انسان کی مصیبت جتنی زیادہ ہوتی ہے، اتنا ہی زیادہ یہ ظاہر ہوتا ہے کہ خُدا کا کام کتنا بامعنی ہے، اور اُتنا ہی زیادہ انسان کا دل خُدا سے سچی محبت کرنے کے قابل ہوتا ہے۔ تم خدا سے محبت کرنا کیسے سیکھو گے؟ بغیر اذیت اور تزکیے کے، بغیر تکلیف دہ آزمائشوں کے – اور اگر، اس کے علاوہ، جو کچھ بھی خدا نے انسان کو دیا ہے وہ فضل، محبت اور رحم ہے – تو کیا تو خدا سے حقیقی محبت کرنے کے مقام تک پہنچنے کے قابل ہو گا؟ ایک طرف، خدا کی آزمائشوں کے دوران انسان کو اپنی خامیوں کا علم ہو جاتا ہے اور وہ دیکھتا ہے کہ وہ ادنیٰ، قابلِ ملامت اور عاجز ہے، کہ اس کے پاس کچھ نہیں ہے اور وہ کچھ بھی نہیں ہے؛ دوسری طرف، خدا اپنی آزمائشوں کے دوران انسان کے لیے مختلف ماحول پیدا کرتا ہے جو انسان کو خدا کی دلکشی کا تجربہ کرنے کے زیادہ قابل بناتے ہیں۔ اگرچہ تکلیف بہت شدید ہے، اور بعض اوقات ناقابل تسخیر ہوتی ہے – یہاں تک کہ کچل دینے والے غم کی سطح تک پہنچ جاتی ہے – اس کا تجربہ کرنے کے بعد، انسان دیکھتا ہے کہ اس میں خدا کا کام کتنا پیارا ہے، اور صرف اسی بنیاد پر انسان میں خدا کے لیے سچی محبت پیدا ہوتی ہے۔ آج انسان دیکھتا ہے کہ صرف خدا کے فضل، محبت اور رحمت سے وہ اپنے آپ کو صحیح معنوں میں جاننے سے عاجز ہے اور اسے انسان کی اصل حققیت کے بارے میں علم ہونے کا امکان تو اور بھی کم ہے۔ صرف خدا کی جانب سے تزکیے اور فیصلے دونوں کے ذریعے، اور خود تزکیے کے عمل کے دوران، انسان اپنی خامیوں کو جان سکتا ہے، اور یہ جان سکتا ہے کہ اس کے پاس کچھ نہیں ہے۔ اس طرح، خدا سے انسان کی محبت خدا کی جانب سے تزکیے اور فیصلے کی بنیاد پر استوار ہے۔ اگر تو صرف خدا کے فضل سے، پرامن خاندانی زندگی یا مادی نعمتوں سے لطف اندوز ہوتا ہے، تو پھر تو نے خدا کو حاصل نہیں کیا اور خدا پر تیرا ایمان کامیاب نہیں سمجھا جا سکتا۔ خدا جسمانی طور پر فضل کے دور کے کام کا ایک مرحلہ پہلے ہی انجام دے چکا ہے، اور انسان کو پہلے ہی مادی نعمتوں سے نواز چکا ہے، لیکن انسان کو صرف فضل، محبت اور رحم سے کامل نہیں بنایا جا سکتا۔ انسان کے تجربات میں، وہ خدا کی محبت میں سے کچھ کا سامنا کرتا ہے اور خدا کی محبت اور رحم کو دیکھتا ہے، پھر بھی ایک مدت تک عملی تجربہ کرنے کے بعد، وہ دیکھتا ہے کہ خدا کا فضل اور اس کی محبت اور رحمت انسان کو کامل بنانے سے قاصر ہے، انسان کے اندر کی خرابی کو ظاہر کرنے سے قاصر ہے، اور انسان کو اس کے بدعنوان مزاج سے چھٹکارا دینے یا اس کی محبت اور ایمان کو کامل کرنے سے قاصر ہے۔ خدا کا فضل کا کام ایک مدت کا کام تھا، اور خدا کو جاننے کے لیے انسان خدا کے فضل سے لطف اندوز ہونے پر بھروسہ نہیں کر سکتا۔


  خدا کی طرف سے انسان کی تکمیل کس طرح پوری ہوتی ہے؟ یہ اُس کے راستباز مزاج کے ذریعے پوری ہوتی ہے۔ خدا کا مزاج بنیادی طور پر راستبازی، غضب، عظمت، فیصلے اور لعنت پر مشتمل ہے اور وہ بنیادی طور پر اپنے فیصلے کے ذریعے انسان کو کامل کرتا ہے۔ کچھ لوگ سمجھ نہیں پاتے، اور پوچھتے ہیں کہ ایسا کیوں ہے کہ خدا صرف فیصلے اور لعنت کے ذریعے ہی انسان کو کامل بنانے پر قادر ہے۔ وہ کہتے ہیں، "اگر خدا انسان پر لعنت بھیجتا تو کیا انسان مر نہ جاتا؟ اگر خدا انسان کا فیصلہ کرتا تو کیا انسان کو سزا نہ دی جاتی؟ پھر وہ کیسے ابھی بھی کامل بنایا جا سکتا ہے؟" یہ ان لوگوں کی باتیں ہیں جو خدا کے کام کو نہیں جانتے۔ خدا جس چیز پر لعنت بھیجتا ہے وہ انسان کی نافرمانی ہے اور جس چیز کا وہ فیصلہ کرتا ہے وہ انسان کے گناہ ہیں۔ اگرچہ وہ درشتی اور مسلسل سختی سے بولتا ہے، لیکن وہ انسان کے اندر موجود تمام چیزوں کو ظاہر کرتا ہے، ان سخت الفاظ کے ذریعے اس کو ظاہر کرتا ہے جو انسان کے اندر موجود ہے، پھر بھی اس طرح کے فیصلے کے ذریعے، وہ انسان کو جسم کی اصل حقیقت کا گہرا علم دیتا ہے اور اس طرح انسان خدا کے سامنے سر تسلیم خم کرتا ہے۔ انسان کا جسم گناہ اور شیطان کا ہے، یہ نافرمان ہے، اور یہ خدا کی سزا کا ہدف ہے۔ لہٰذا، انسان کو اپنے آپ کو جاننے کی اجازت دینے کے لیے، خدا کے فیصلے کے الفاظ اس پر لازمی اثر کرنے چاہییں اور اس میں ہر قسم کے تزکیے کا استعمال ہونا چاہیے؛ تب ہی خدا کا کام موثر ہو سکتا ہے۔


  خدا کی طرف سے کہے گئے الفاظ سے یہ دیکھا جا سکتا ہے کہ وہ پہلے ہی انسان کے جسم کی مذمت کر چکا ہے۔ تو کیا یہ الفاظ لعنت کے الفاظ نہیں ہیں؟ خدا کی طرف سے کہے گئے الفاظ انسان کے حقیقی رنگ کو ظاہر کرتے ہیں، اور اس طرح کے الہام کے ذریعے اس کا فیصلہ کیا جاتا ہے، اور جب وہ دیکھتا ہے کہ وہ خدا کی مرضی کو پورا کرنے سے قاصر ہے، تو وہ اندر ہی اندر غم اور پچھتاوا محسوس کرتا ہے، وہ محسوس کرتا ہے کہ وہ خدا کا بہت مقروض ہے، اور خدا کی مرضی کو حاصل نہیں کر سکتا۔ ایسے اوقات ہوتے ہیں جب روح القدس تجھے اندر سے منظم کرتی ہے، اور یہ نظم و ضبط خدا کے فیصلے سے آتا ہے؛ بعض اوقات خدا تجھے ملامت کرتا ہے اور اپنا چہرہ تجھ سے چھپا لیتا ہے، جب وہ تجھ پر کوئی توجہ نہیں دیتا ہے اور تیرے اندر کام نہیں کرتا ہے، وہ تجھے بہتر بنانے کے لیے خاموشی سے تیری تادیب کرتا ہے۔ انسان میں خُدا کا کام بنیادی طور پر اُس کے راست مزاج کو واضح کرنے کے لیے ہے۔ انسان خدا کے سامنے آخر کیا گواہی دیتا ہے؟ انسان گواہی دیتا ہے کہ خدا راستباز خدا ہے، اس کا مزاج راستبازی، غضب، تادیب، اور فیصلہ ہے؛ انسان خدا کے راست مزاج کی گواہی دیتا ہے۔ خُدا اپنے فیصلے کو انسان کو کامل بنانے کے لیے استعمال کرتا ہے، اُس نے انسان سے پیار کیا ہے، اور انسان کو بچایا ہے – لیکن اُس کی محبت میں کتنا کچھ شامل ہے؟ اس میں فیصلہ، عظمت، غضب اور لعنت موجود ہیں۔ اگرچہ ماضی میں خدا نے انسان پر لعنت بھیجی تھی، لیکن اس نے انسان کو مکمل طور پر اتھاہ گڑھے میں نہیں ڈالا، بلکہ اس ذریعے کو انسان کے ایمان کا تزکیہ کرنے کے لیے استعمال کیا۔ اس نے انسان کو موت کے گھاٹ نہیں اتارا بلکہ انسان کو کامل بنانے کے لیے کام کیا۔ جسم کا مادّہ وہ ہے جو شیطان کا ہے – خدا نے یہ بالکل ٹھیک کہا – لیکن خدا کی طرف سے انجام دیے گئے حقائق اس کے الفاظ کے مطابق مکمل نہیں ہوتے ہیں۔ وہ تجھ پر لعنت بھیجتا ہے تاکہ تو اس سے محبت کر سکے، اور تاکہ تو جسم کی اصل حقیقت کو جان سکے؛ وہ تیری تادیب کرتا ہے تاکہ تو بیدار ہو سکے، تو اپنی اندرونی خامیوں کو جان سکے، اور انسان کی سراسر نااہلی کو جان سکے – اس طرح، خدا کی لعنت، اس کا فیصلہ، اور اس کی عظمت اور غضب – یہ سب انسان کو کامل بنانے کے لیے ہیں۔ جو کچھ خدا آج کرتا ہے، اور وہ راستباز مزاج جو وہ تمہارے اندر واضح کرتا ہے – یہ سب انسان کو کامل بنانے کے لیے ہے۔ خدا کی محبت ایسی ہوتی ہے۔


  انسان اپنے روایتی تصورات میں، یہ یقین رکھتا ہے کہ خدا کی محبت اس کا فضل، رحم اور ہمدردی انسان کی کمزوری کے لیے ہے۔ اگرچہ یہ چیزیں خدا کی محبت بھی ہیں، لیکن یہ بہت یک طرفہ ہیں، اور یہ وہ بنیادی ذرائع نہیں ہیں جن کے ذریعے خدا انسان کو کامل بناتا ہے۔ کچھ لوگ بیماری کی وجہ سے خدا کو ماننے لگتے ہیں۔ یہ بیماری تیرے لیے خدا کا فضل ہے۔ اس کے بغیر تو خدا کو نہ مانتا اور اگر تو خدا کو نہ مانتا تو تُو یہاں تک نہ پہنچتا – اور اس طرح یہ فضل بھی خدا کی محبت ہے۔ یسوع پر ایمان لانے کے زمانے میں لوگوں نے بہت کچھ ایسا کیا جو خدا کو ناپسند تھا کیونکہ وہ سچائی کو نہیں سمجھتے تھے، پھر بھی خدا کے پاس محبت اور رحم ہے، اور وہ انسان کو یہاں تک لے آیا ہے، اور اگرچہ انسان کچھ نہیں سمجھتا، پھر بھی خدا انسان کو اپنی پیروی کرنے کی اجازت دیتا ہے، اور اس کے علاوہ، اس نے آج کے وقت تک انسان کی راہنمائی کی ہے۔ کیا یہ خدا کی محبت نہیں ہے؟ جو خدا کے مزاج میں ظاہر ہوتا ہے وہ خدا کی محبت ہے – یہ بالکل صحیح ہے! جب کلیسیا کی تعمیر اپنے عروج پر پہنچی تو خدا نے خدمت گزاروں کے کام کا مرحلہ انجام دیا اور انسان کو اتھاہ گڑھے میں ڈال دیا۔ خدمت کرنے والوں کے زمانے کے الفاظ سب لعنتیں تھیں: تیرے جسم کی لعنتیں، تیرے شیطانی مزاج کی لعنتیں، اور تیرے بارے میں ان چیزوں کی لعنتیں جو خدا کی مرضی کو پورا نہیں کرتیں۔ اس مرحلے میں خدا کی طرف سے جو کام کیا گیا وہ عظمت کے طور پر ظاہر ہوا، جس کے بعد جلد ہی خدا نے تادیب کے کام کا مرحلہ انجام دیا اور پھر موت کی آزمائش آئی۔ ایسے کام میں انسان نے خدا کا غضب، عظمت، فیصلہ اور تادیب کو دیکھا، لیکن اس نے خدا کا فضل، اس کی محبت اور اس کی رحمت بھی دیکھی۔ جو کچھ خدا نے کیا، اور جو کچھ اس کے مزاج کے طور پر ظاہر ہوا، وہ سب خدا کی انسان سے محبت تھی، اور جو کچھ خدا نے کیا وہ انسان کی ضروریات کو پورا کرنے کے قابل تھا۔ اس نے یہ کام انسان کو کامل بنانے کے لیے کیا، اور اس نے انسان کو اس کی حیثیت کے مطابق مہیا کیا۔ اگر خدا نے ایسا نہ کیا ہوتا تو انسان خدا کے سامنے آنے سے قاصر رہتا اور خدا کے حقیقی چہرے کو جاننے کا کوئی طریقہ نہ ہوتا۔ جس وقت سے انسان نے خدا کو ماننا شروع کیا اس وقت سے لے کر آج تک خدا نے آہستہ آہستہ انسان کے لیے انسان کی حیثیت کے مطابق انتظامات کیے ہیں، یہاں تک کہ اندرونی طور پر انسان آہستہ آہستہ اس کو پہچاننے لگ گیا ہے۔ آج کے وقت تک پہنچنے کے بعد ہی انسان کو احساس ہوتا ہے کہ خدا کا فیصلہ کتنا کمال کا ہے۔ خدمت گاروں کے کام کا مرحلہ زمانہ تخلیق سے لے کر آج تک لعنت کے کام کا پہلا واقعہ تھا۔ انسان اتھاہ گڑھے میں ملعون تھا۔ اگر خدا نے ایسا نہ کیا ہوتا تو آج، انسان کو خدا کا صحیح علم نہ ہوتا؛ یہ صرف خدا کی لعنت کے ذریعے تھا کہ انسان کو باضابطہ طور پر اس کے مزاج کا سامنا کرنا پڑا۔ خدمت گاروں کی آزمائش سے انسان ظاہر ہوا۔ اس نے دیکھا کہ اس کی وفاداری ناقابل قبول تھی، کہ اس کی حیثیت بہت کم تھی، کہ وہ خدا کی مرضی کو پورا کرنے کے قابل نہیں تھا، اور یہ کہ ہر وقت خدا کو راضی کرنے کے اس کے دعوے الفاظ سے زیادہ کچھ نہیں تھے۔ اگرچہ خدا نے خدمت گاروں کے کام کے مرحلے میں انسان پر لعنت بھیجی تھی لیکن اب پیچھے مڑ کر دیکھا جائے تو خدا کے کام کا وہ مرحلہ شاندار تھا: یہ انسان کے لیے ایک فیصلہ کن موڑ لے کر آیا، اور اس کی زندگی کے مزاج میں بہت بڑی تبدیلی کا باعث بنا۔ خدمت گاروں کے زمانے سے پہلے، انسان کو زندگی کے حصول کی کوشش کی کچھ سمجھ نہ آئی، نہ ہی یہ کہ خدا پر ایمان لانے کا کیا مطلب ہے، یا خدا کے کام کی حکمت کیا ہے، اور نہ ہی اس نے یہ سمجھا کہ خدا کا کام انسان کا امتحان لے سکتا ہے۔ خدمت گاروں کے زمانے سے لے کر آج تک انسان دیکھتا ہے کہ خدا کا کام کتنا حیرت انگیز ہے – یہ انسان کے لیے ناقابلِ فہم ہے۔ انسان یہ تصور کرنے سے قاصر ہے کہ خدا اپنے دماغ کو استعمال کر کے کیسے کام کرتا ہے، اور وہ یہ بھی دیکھتا ہے کہ اس کی حیثیت کتنی کم ہے اور اس میں بہت زیادہ نافرمانی ہے۔ جب خدا نے انسان پر لعنت کی، تو یہ ایک اثر حاصل کرنے کے لیے تھی، اور اس نے انسان کو موت نہیں دی۔ اگرچہ اُس نے انسان پر لعنت بھیجی، لیکن اُس نے الفاظ کے ذریعے ایسا کیا، اور اُس کی لعنت کا اثر درحقیقت انسان پر نہیں پڑا، کیونکہ خدا نے جس چیز پر لعنت بھیجی وہ انسان کی نافرمانی تھی، اور اسی طرح اس کی لعنت کے الفاظ بھی انسان کو کامل بنانے کے لیے کہے گئے۔ چاہے خدا انسان کا فیصلہ کرتا ہے یا اس پر لعنت بھیجتا ہے، دونوں ہی انسان کو کامل بناتے ہیں: یہ دونوں اس لیے کیے جاتے ہیں تاکہ انسان کے اندر جو آلودگی ہے، اسے دور کیا جائے۔ اس کے ذریعے سے انسان کا تزکیہ ہوتا ہے اور انسان کے اندر جو کمی ہے وہ خدا کے قول و فعل سے کامل ہو جاتی ہے۔ خدا کے کام کا ہر مرحلہ – خواہ وہ سخت الفاظ ہوں، یا فیصلہ، یا تادیب – انسان کو کامل بناتا ہے، اور بالکل مناسب ہے۔ تمام ادوار کے دوران خدا نے ایسا کام کبھی نہیں کیا۔ آج، وہ تمہارے اندر کام کرتا ہے تاکہ تم اس کی حکمت کی قدر کرو۔ اگرچہ تمہیں اپنے اندر کچھ تکلیف ہوئی ہے، تمہارے دل غیر مذبزب ہیں اور سکون محسوس کرتے ہیں؛ خدا کے کام کے اس مرحلے میں یہ تمہارے لیے برکت ہے کہ تم اس سے لطف اندوز ہو سکو۔ اس سے قطع نظر کہ تم مستقبل میں کیا حاصل کر سکتے ہو، آج تم اپنے اندر خدا کے کام کے بارے میں جو کچھ دیکھتے ہو وہ محبت ہے۔ اگر انسان خدا کے فیصلے اور تزکیے کا عملی تجربہ نہیں کرتا ہے، تو اس کے اعمال اور جذبہ ہمیشہ سطحی سطح پر رہے گا، اور اس کا مزاج ہمیشہ غیر متغیر رہے گا۔ کیا اسے خدا کی طرف سے حاصل کیا گیا سمجھا جا سکتا ہے؟ آج، اگرچہ انسان کے اندر ابھی بھی بہت کچھ ہے جو مغرور اور متکبر ہے، لیکن انسان کا مزاج پہلے سے کہیں زیادہ مستحکم ہے۔ تیرے ساتھ خدا کا معاملہ تجھے بچانے کے لیے کیا جاتا ہے، اور اگرچہ تجھے اس وقت کچھ تکلیف ہو سکتی ہے، لیکن وہ دن آئے گا جب تیرے مزاج میں تبدیلی واقع ہو گی۔ اس وقت، تو پیچھے مڑ کر دیکھے گا کہ خدا کا کام کتنا دانشمندانہ ہے، اور اس وقت تو خدا کی مرضی کو صحیح معنوں میں سمجھ سکے گا۔ آج، کچھ لوگ ہیں جو کہتے ہیں کہ وہ خدا کی مرضی کو سمجھتے ہیں، لیکن اس میں زیادہ حقیقت نہیں ہے۔ درحقیقت وہ جھوٹ بول رہے ہیں، کیونکہ فی الحال وہ یہ نہیں سمجھ پائے کہ خدا کی مرضی انسان کو بچانا ہے یا انسان پر لعنت بھیجنا۔ شاید تو اسے اب صاف طور پر نہیں دیکھ سکتا ہے، لیکن وہ دن آئے گا جب تو دیکھے گا کہ وہ دن آ گیا ہے جب خدا جاہ وجلال حاصل کرتا ہے، اور تو دیکھے گا کہ خدا سے محبت کرنا کتنا بامعنی ہے، تاکہ تجھے انسانی زندگی کا پتہ چل جائے اور تیرا جسم محبت کرنے والے خدا کی دنیا میں رہے، تاکہ تیری روح آزاد ہو جائے، تیری زندگی خوشیوں سے بھرپور ہو، اور تو ہمیشہ خدا کے قریب رہے اور اس کی طرف دیکھے۔ اُس وقت، تو واقعی جان لے گا کہ خدا کا آج کا کام کتنا قیمتی ہے۔


  آج، زیادہ تر لوگوں کو یہ علم نہیں ہے۔ وہ سمجھتے ہیں کہ مصائب کی کوئی اہمیت نہیں ہے، دنیا نے انہیں چھوڑ دیا ہے، ان کی گھریلو زندگی پریشان ہے، وہ خدا کے پیارے نہیں ہیں، اور ان کے امکانات تاریک ہیں۔ کچھ لوگوں کی مصیبت ایک انتہا کو پہنچ جاتی ہے اور ان کے خیالات موت کی طرف مڑ جاتے ہیں۔ یہ خدا سے سچی محبت نہیں ہے؛ ایسے لوگ بزدل ہیں، ان میں استقامت نہیں ہے، یہ کمزور اور بے اختیار ہیں! خُدا بے تاب ہے کہ انسان اُس سے محبت کرے، لیکن جتنا زیادہ انسان اس سے محبت کرتا ہے، انسان کی مصیبت اتنی ہی زیادہ ہوتی ہے، اور جتنا زیادہ انسان اس سے محبت کرتا ہے، انسان کی آزمائشیں اتنی ہی زیادہ ہوتی ہیں۔ اگر تو اس سے محبت کرتا ہے، تو تجھ پر ہر قسم کی مصیبت آئے گی اور اگر تو محبت نہیں کرتا ہے، تو پھر شاید تیرے لیے سب کچھ ٹھیک ہوجائے گا اور تیرے آس پاس سب کچھ پُر امن ہوگا۔ جب تو خدا سے محبت کرتا ہے، تو تُو محسوس کرے گا کہ تیرے ارد گرد بہت کچھ ناقابل تسخیر ہے، اور تیرا تزکیہ کیا جائے گا کیونکہ تیری حیثیت بہت کم ہے؛ مزید یہ کہ، تو خدا کو راضی کرنے سے قاصر ہو گا، اور تو ہمیشہ محسوس کرے گا کہ خدا کی مرضی بہت بلند ہے، کہ یہ انسان کی پہنچ سے باہر ہے۔ ان سب کی وجہ سے تیرا تزکیہ کیا جائے گا – کیونکہ تیرے اندر بہت زیادہ کمزوری ہے، اور بہت کچھ ہے جو خدا کی مرضی کو پورا کرنے کے قابل نہیں ہے، تیرا اندرونی طور پر تزکیہ کیا جائے گا۔ پھر بھی تمہیں واضح طور پر دیکھنا چاہیے کہ پاکیزگی صرف تزکیے کے ذریعے حاصل کی جاتی ہے۔ لہذا، ان آخری ایام کے دوران تجھے خدا کی گواہی لازمی دینا ہوگی۔ اس سے کوئی فرق نہیں پڑتا ہے کہ تیری مصیبت کتنی بڑی ہے، تجھے آخر تک چلنا چاہیے، حتیٰ کہ اپنی آخری سانس تک، پھر بھی تجھے خدا اور خدا کی رحمت کا لازمی وفادار رہنا چاہیے؛ صرف یہی خدا سے سچی محبت کرنا ہے، اور صرف یہی مضبوط اور واضح گواہی ہے۔ جب تجھے شیطان کی طرف سے ترغیب دی جاتی ہے، تو تجھے کہنا چاہیے: "میرا دل خدا کا ہے، اور خدا نے مجھے پہلے ہی حاصل کر لیا ہے۔ میں تجھے مطمئن نہیں کر سکتا – مجھے اپنا سب کچھ خدا کو راضی کرنے کے لیے وقف کرنا چاہیے۔" جتنا تو خدا کو راضی کرے گا، اتنی زیادہ خدا تجھے برکت دے گا اور تیری خدا سے محبت کی طاقت اتنی ہی زیادہ ہوگی۔ لہذا، تجھے بھی یقین اور عزم حاصل ہو گا، اور تو یہ محسوس کرے گا کہ خدا سے محبت کرتے ہوئے گزاری جانے والی زندگی سے زیادہ قابل یا اہم کوئی چیز نہیں ہے۔ یہ کہا جا سکتا ہے کہ انسان کو غم کے بغیر رہنے کے لیے خدا سے محبت کرنی ہے۔ اگرچہ ایسے وقت بھی آتے ہیں جب تیرا جسم کمزور ہوتا ہے اور تجھے بہت سی حقیقی پریشانیوں کا سامنا کرنا پڑتا ہے، ان اوقات کے دوران تو واقعی خدا پر بھروسہ کرے گا، اور تجھے اپنی روح کے اندر تسلی ملے گی، اور تو یقین محسوس کرے گا، اور یہ کہ تیرے پاس انحصار کرنے کے لیے کچھ ہے۔ اس طرح، تو بہت سے حالات پر قابو پانے کے قابل ہو جائے گا، اور اس طرح تو شدید تکلیف میں مبتلا ہونے کی وجہ سے خدا سے شکایت نہیں کرے گا۔ اس کی بجائے، تو گانا، ناچنا، اور دعا کرنا چاہے گا، اکٹھے ہونا اور بات چیت کرنا چاہے گا، خُدا کو سوچنا چاہے گا، اور تو محسوس کرے گا کہ تیرے آس پاس کے تمام لوگ، معاملات اور چیزیں جو خُدا کی طرف سے ترتیب دی گئی ہیں، موزوں ہیں۔ اگر تو خدا سے محبت نہیں کرتا ہے، تو تُو جو کچھ دیکھے گا وہ تیرے لیے پریشان کن ہوگا اور کوئی چیز تیری آنکھوں کے لیے خوشنما نہیں ہو گی؛ تو اپنی روح میں آزاد نہیں ہو گا بلکہ مجبور ہو گا، تیرا دل ہمیشہ خدا کے بارے میں شکایت کرتا رہے گا، اور تو ہمیشہ یہ محسوس کرے گا کہ تو بہت زیادہ اذیت میں ہے، اور یہ بہت ناانصافی ہے۔ اگر تو خوشی کی خاطر نہیں بلکہ خدا کو راضی کرنے اور شیطان کی طرف سے الزام نہ لگوانے کے لیے کوشش کرتا ہے تو اس طرح کی کوشش تجھے خدا سے محبت کرنے کی بہت طاقت دے گی۔ انسان خدا کی طرف سے کہی گئی تمام باتوں پر عمل کرنے کے قابل ہے، اور جو سب کچھ وہ کرتا ہے وہ خدا کو راضی کرنے کے قابل ہے – حقیقت کا حامل ہونے کا یہی مطلب ہے۔ خُدا کا اطمینان حاصل کرنے کی کوشش کرنا خدا کے لیے اپنی محبت کو اُس کے کلام پر عمل کرنے کے لیے استعمال کرنا ہے۔ وقت سے قطع نظر – حتیٰ کہ جب دوسروں کے پاس طاقت نہ ہو – تیرے اندر اب بھی ایک ایسا دل ہے جو خدا سے محبت کرتا ہے، جو خدا کی شدید خواہش رکھتا ہے اور اسے یاد کرتا ہے۔ یہ حقیقی حیثیت ہے۔ تیری حیثیت کتنی بڑی ہے اس کا انحصار اس بات پر ہے کہ تیری خدا سے محبت کتنی عظیم ہے، اس بات پر ہے کہ کیا تو آزمائش کے وقت ثابت قدم رہ سکتا ہے، جب تجھے کسی خاص معاملے کا سامنا کرنا پڑتا ہے تو کیا تو کمزور ہوتا ہے، اور جب تیرے بھائی اور بہنیں تجھے مسترد کرتے ہیں تو کیا تو ثابت قدم رہ سکتا ہے؛ حقائق کی آمد سے یہ ظاہر ہو جائے گا کہ تیری خدا سے محبت کیسی ہے۔ خدا کے بہت سے کاموں سے یہ دیکھا جا سکتا ہے کہ خدا واقعی انسان سے محبت کرتا ہے، حالانکہ انسان کی روح کی آنکھیں ابھی پوری طرح سے کھلی نہیں ہیں اور وہ خدا کے بہت سے کام اور اس کی مرضی، اور بہت سی چیزیں جو خدا کے بارے میں پیاری ہیں، کو واضح طور پر دیکھنے سے قاصر ہے؛ انسان کو خدا سے سچی محبت بہت کم ہے۔ تیرا اس تمام عرصے میں خدا پر ایمان رہا ہے، اور آج خدا نے فرار کے تمام راستے منقطع کردیے ہیں۔ حقیقت پسندانہ طور پر بات کرتے ہوئے، تیرے پاس صحیح راستہ اختیار کرنے کے سوا کوئی چارہ نہیں ہے، وہ صحیح راستہ جس کی طرف تیری راہنمائی خدا کے سخت فیصلے اور اعلیٰ ترین نجات کے ذریعے کی گئی ہے۔ سخت مشکلات اور تزکیے کے عملی تجربے کے بعد ہی انسان کو معلوم ہوتا ہے کہ خدا پیارا ہے۔ آج تک کا عملی تجربہ کرنے کے بعد یہ کہا جا سکتا ہے کہ انسان کو خدا کی خوبصورتی کا کچھ حصہ معلوم ہو گیا ہے، لیکن یہ اب بھی کافی نہیں ہے، کیونکہ انسان میں بہت کمی ہے۔ انسان کو خُدا کے حیرت انگیز کاموں کا اور خُدا کی طرف سے ترتیب دیے گئے سب مصائب کے تزکیے میں سے مزید کا عملی تجربہ لازمی کرنا چاہیے۔ تب ہی انسان کی زندگی کا مزاج بدل سکتا ہے۔


صرف خدا سے محبت کرنا ہی خدا پر سچا ایمان رکھنا ہے

آج، جبکہ تم خدا سے محبت کرنے اور اُسے جاننے کی کوشش کرتے ہو، تو ایک لحاظ سے تمھیں لازماً مشقت اور تزکیہ برداشت کرنا ہو گا اور دوسرے لحاظ سے، تمھیں لازماً قیمت چُکانی ہو گی۔ کوئی سبق خدا سے محبت کرنے کے سبق سے زیادہ گہرا نہیں ہے، اور یہ کہا جا سکتا ہے کہ زندگی بھر کے ایمان سے لوگ جو سبق سیکھتے ہیں وہ یہ ہے کہ خدا سے محبت کیسے کی جائے۔ جس کا مطلب یہ ہے کہ اگر تُوخدا پر ایمان رکھتا ہے تو تجھے لازماً خدا سے محبت کرنی چاہیے۔ اگر تُو صرف خدا پر ایمان رکھتا ہے لیکن اس سے محبت نہیں کرتا اور تو نے خدا کی معرفت حاصل نہیں کی ہے، اور کبھی خدا سے ایسی حقیقی محبت نہیں کی جو تیرے دل کے اندر سے نکلتی ہے تو خدا پر تیرا ایمان ناکارہ ہے، اگر تُو خدا پر اپنے ایمان میں، خدا سے محبت نہیں کرتا تو تیرا جینا بےکار ہے اور تیری پوری زندگی تمام زندگیوں میں سب سے پست ہے۔ اگر تو نے اپنی پوری زندگی میں کبھی خدا سے محبت نہیں کی یا اسے راضی نہیں کیا تو پھر تیرے جینے کا کیا مقصد ہے؟ اور خدا پر تیرے ایمان لانے کا کیا مقصد ہے؟ کیا یہ کوشش کا ضیاع نہیں؟ کہنے کا مطلب یہ ہے کہ اگر لوگ خدا پر ایمان لائیں اور اُس سے محبت کریں تو پھر اُنہیں ایک قیمت چکانی پڑے گی۔ بیرونی طور پر کسی خاص طریقے سے کام کرنے کی کوشش کرنے کی بجائے، انہیں اپنے دل کی گہرائیوں میں سچی بصیرت کی جستجو کرنی چاہیے۔ اگر تُو گانے اور ناچنے کا شوقین ہے، لیکن سچائی پر عمل کرنے سے قاصر ہے، تو کیا یہ کہا جاسکتا ہے تجھے خدا سے محبت ہے؟ خدا سے محبت کرنے کا تقاضا یہ ہے کہ ہر چیز میں خدا کی مرضی تلاش کی جائے، اور یہ کہ جب تیرے ساتھ کچھ ہوتا ہے تو تُو اپنے اندر گہرائی سے اس کی تحقیق کرتا ہے، خدا کی مرضی سمجھنے کی کوشش کرتا ہے، اور یہ دیکھنے کی کوشش کرتا ہے کہ اس معاملے میں خدا کی مرضی کیا ہے، وہ تجھ سے کیا حاصل کرنے کے لیے کہتا ہے، اور تجھے کس طرح اس کی مرضی کا خیال رکھنا چاہیے۔ مثال کے طور پر: اگر کچھ ایسا ہوتا ہے جس کے لیے تجھے مشکلات برداشت کرنے کی ضرورت ہوتی ہے، تو اس وقت تجھے یہ سمجھنا چاہیے کہ خدا کی مرضی کیا ہے اور تجھے اس کی مرضی کا خیال کیسے رکھنا چاہیے۔ تجھے بالکل اپنے آپ کو مطمئن نہیں کرنا ہے: پہلے اپنے آپ کو ایک طرف رکھ دے۔ جسم سے زیادہ حقیر کوئی چیز نہیں ہے۔ تجھے لازماً خدا کو راضی کرنے کی جستجو کرنی چاہیے، اور تجھے اپنا فرض پورا کرنا چاہیے۔ اس طرح کے خیالات سے خدا اس معاملے میں تجھے خاص آگہی دے گا اور تیرے دل کو بھی سکون ملے گا۔ خواہ وہ بڑا ہو یا چھوٹا، جب تیرے ساتھ کچھ ہوتا ہے تو تجھے لازماً پہلے اپنے آپ کو ایک طرف رکھنا چاہیے اور جسم کو تمام چیزوں سے زیادہ حقیر سمجھنا چاہیے۔ تُو جسم کو جتنا زیادہ آسودہ کرتا ہے، وہ اتنی زیادہ چھُوٹ لیتا ہے؛ اگرتُو اس بار اسے آسودہ کرتا ہے، تو اگلی بار یہ مزید مانگے گا۔ جیسے جیسے یہ جاری رہتا ہے، لوگ جسم سے اور بھی زیادہ پیار کرنے لگتے ہیں۔ جسم ہمیشہ غیر معقول خواہشات رکھتا ہے۔ یہ ہمیشہ کہتا ہے کہ تُو اسے آسودہ کرے اور یہ کہ تُو اسے اندر سے مطمئن کرے، چاہے وہ ان چیزوں میں ہو جو تُو کھاتا ہے، جو تُو پہنتا ہے، یا تیرے غصے میں آنے میں، یا اپنی کمزوریوں اور سستی کی طرف توجہ دینے کی وجہ سے۔۔۔ تُو جسم کو جتنا زیادہ آسودہ کرتا ہے، اس کی خواہشات اتنی ہی زیادہ ہوتی جاتی ہیں اور جسم اتنا ہی زیادہ عیاش ہوتا ہے، یہاں تک کہ یہ اس مقام تک پہنچ جاتا ہے جب لوگوں کا جسم اس سے بھی زیادہ گہرے تصورات کی آماجگاہ بن جاتا ہے، اور خدا کی نافرمانی کرتا ہے، اور اپنے گُن گانے لگتا ہے، اور خدا کے کام کے بارے میں شبہات میں مبتلا ہوجاتا ہے۔ تُو جسم کو جتنا زیادہ آسودہ کرے گا، جسم کی کمزوریاں اتنی ہی زیادہ ہوں گی۔ تُو ہمیشہ یہ محسوس کرے گا کہ تیری کمزوریوں پر کوئی اظہارِ ہمدردی نہیں کرتا، تجھے ہمیشہ یقین ہو گا کہ خدا بہت آگے نکل گیا ہے، اور تُو کہے گا: "خدا اتنا کٹھور کیسے ہو سکتا ہے؟ وہ لوگوں پر دباؤ ڈالنا کیوں نہیں کرے گا؟" جب لوگ جسم آسودہ کرتے ہیں اور اسے بہت زیادہ پسند کرتے ہیں تو وہ اپنے آپ کو برباد کر لیتے ہیں۔ اگر تُو واقعی خدا سے محبت کرتا ہے اور جسم کو آسودہ نہیں کرتا، تو تُو دیکھے گا کہ خدا جو کچھ بھی کرتا ہے وہ بہت درست اور اچھا ہے، اور یہ کہ تیری سرکشی پر اس کی لعنت اور تیری نا راستی پر اس کا انصاف برحق ہے۔ ایسے وقت آتے ہیں جب خدا تیری تادیب اور تربیت کرتا ہے اور تجھے غصہ دلانے کے لیے ماحول پیدا کرتا ہے، تجھے اپنے سامنے آنے پر مجبور کرتا ہے - اور تُو ہمیشہ محسوس کرے گا کہ خدا جو کچھ کر رہا ہے وہ حیرت انگیز ہے۔ اس طرح تُو محسوس کرے گا کہ گویا زیادہ تکلیف نہیں ہے، اور یہ کہ خدا بہت پیارا ہے۔ اگر تُو جسم کی کمزوریوں کی طرف توجہ دیتا ہے اور کہتا ہے کہ خدا بہت زیادتی کرتا ہے، تو تُو ہمیشہ تکلیف میں رہے گا، اور ہمیشہ افسردہ رہے گا، اور تُو خدا کے تمام کاموں کے بارے میں غیرواضح رہے گا، اور یوں لگے گا کہ خدا انسان کی کمزوری پر بالکل بھی ہمدرد نہیں اور انسان کی مشکلات سے بے خبر ہے۔ اور اس طرح تُو خود کوہمیشہ دکھی اور تنہا محسوس کرے گا، گویا تجھ پر بہت ظلم ہوا ہے، اور اس وقت تُو شکایت کرنے لگے گا۔ اس طرح تو جتنا زیادہ جسم کی کمزوریوں کی طرف توجہ دے گا، اتنا ہی زیادہ تُو محسوس کرے گا کہ خدا بہت زیادتی کرتا ہے، یہاں تک کہ معاملہ اس قدر بگڑ جاتا ہے کہ تُو خدا کے کام کا انکار کرنے لگتا ہے، اور خدا کی نافرمانی سے بھر جاتا ہے۔ اور تُو مکمل نافرمانی پر اتر آئے گا۔ لہٰذا، تجھے لازماً جسم کے خلاف بغاوت کرنی چاہیے، اور اس کی طرف توجہ نہیں دینی چاہیے: "میرا شوہر (بیوی)، بچے، امکانات، شادی، خاندان، ان میں سے کوئی بھی اہمیت نہیں رکھتا! میرے دل میں صرف خدا ہے، اور مجھےلازماً اپنی پوری کوشش کرنی چاہیے کہ خدا کو راضی کروں نہ کہ جسم کو آسودہ کروں۔" تیرے پاس یہ عزم ہونا ضروری ہے۔ اگر تُو ہمیشہ اس طرح کے عزم کاحامل رہتا ہے، تو جب تُو سچائی پر عمل کرتا ہے اور اپنے آپ کو ایک طرف رکھتا ہے، تو تُو تھوڑی سی کوشش کے ساتھ ایسا کر پائے گا۔ کہا جاتا ہے کہ ایک دفعہ ایک کسان تھا جس نے ایک سانپ کو دیکھا جو سڑک پر منجمد اور اکڑا پڑا تھا۔ کسان نے اسے اٹھا کر اپنی چھاتی سے لگا لیا اور سانپ نے حالت سنبھلنے کے بعد کسان کو ڈس کر ہلاک کر دیا۔ انسان کا جسم سانپ کی طرح ہے: ان کی جانوں کو نقصان پہنچانا اس کا جوہر ہے اور جب یہ مکمل طور پر اپنا راستہ اختیار کر لیتا ہے تو تیری زندگی برباد ہو جاتی ہے۔ یہ جسم شیطان کی ملکیت ہے۔ اس کے اندر متجاوز خواہشات ہیں، یہ صرف اپنی ہی ذات کے لیے سوچتا ہے، یہ آرام سے لطف اندوز ہونا اور آسائش میں رنگ رلیاں منانا چاہتا ہے، کاہلی اور سُستی میں لتھڑا ہوا، ایک خاص مقام تک اسے آسودہ کرنے کے بعد تو آخرکار اس کے ہاتھوں نگلا جائے گا۔ جس کا مطلب یہ ہے کہ اگر تُو اس بار اسے آسودہ کرتا ہے تو اگلی بار وہ مزید مانگنے آئے گا۔ اس کی ہمیشہ غیر معقول خواہشات اور نئے مطالبات ہوتے ہیں، اور وہ جسم کی طرف تیری توجہ کا فائدہ اٹھاتا ہے تاکہ تُو اس سے اور بھی زیادہ پیار کرے اور اس کی آسائشوں کے درمیان زندگی گزارے۔ اور اگر تُو اسے قابو میں نہیں رکھتا تو تُو بالآخر خود کو برباد کر لے گا۔ آیا تُو خدا کے سامنے زندگی حاصل کر سکتا ہے اور تیرا حتمی انجام کیا ہوگا، اس کا انحصار اس پر ہے کہ تُو جسم کے خلاف کیسے بغاوت کرتا ہے۔ خدا نے تجھے بچایا ہے اور تجھے منتخب کیا اور تیرا مقدر پہلے سے طے کیا ہے، لیکن اگر آج تُو اسے راضی کرنے کے لیے تیار نہیں ہے، تُو سچائی پر عمل کرنے کے لیے تیار نہیں ہے، تُو ایسے دل کے ساتھ اپنے جسم سے بغاوت کے لیے تیار نہیں ہے جو کہ واقعی خدا سے محبت کرتا ہے، تو پھر تُو بالآخر اپنے آپ کو تباہ کر لے گا، اور اس طرح شدید تکلیف برداشت کرے گا۔ اگر تُو ہمیشہ جسم کو توجہ دیتا رہے گا تو شیطان آہستہ آہستہ تجھے نگل جائے گا اور تجھے زندگی اور روح کے لمس کے بغیر چھوڑ دے گا، حتیٰ کہ وہ دن آجائے جب تُو بالکل اندھیرے میں گھِر جائے گا۔ جب تُو اندھیرے میں جیے گا تو تجھے شیطان نے اسیر کر لیا ہو گا، تیرے دل میں خدا مزید نہیں رہے گا، اور اس وقت تُو خدا کے وجود سے انکار کر دے گا اور اسے چھوڑ دے گا۔ لہٰذا، اگر لوگ خدا سے محبت کرنا چاہتے ہیں، تو انہیں تکلیف کی قیمت چکانی پڑے گی اور سختی برداشت کرنا ہوگی۔ بیرونی جوش اور مشقت، زیادہ پڑھنا اور مزید کے بارے میں بھاگ دوڑ کرنے کی ضرورت نہیں ہے؛ اس کی بجائے، انہیں اپنے اندر کی چیزیں ایک طرف رکھ دینا چاہییں: فضول خیالات، ذاتی مفادات، اور ان کے اپنے خیالات، تصورات اور ارادے۔ یہی خدا کی مرضی ہے۔

خدا کا لوگوں کے خارجی مزاج سے نمٹنا بھی اس کے کام کا ایک حصہ ہے۔ مثال کے طور پر لوگوں کی بیرونی، غیر معمولی انسانیت سے نمٹنا، یا ان کا طرز ِزندگی اور عادات، ان کے طور طریقے اور رسم و رواج کے ساتھ ساتھ ان کے بیرونی طرزعمل اور ان کے جوش و جذبے سے بھی۔ مگر جب وہ لوگوں کو سچائی پر عمل کرنے اور ان کے مزاجوں کو تبدیل کرنے کو کہتا ہے، تو بنیادی طور پر جن چیزوں سے نمٹا جارہا ہے وہ ان کے اندر کے ارادے اور تصورات ہیں۔ صرف تیرے خارجی مزاج سے نمٹنا مشکل نہیں ہے۔ یہ ایسا ہی ہے جیسے تجھے یہ کہا جائے کہ وہ چیزیں نہ کھا جو تجھے پسند ہیں، جو کہ آسان ہے۔ تاہم، جو تیرے اندر کے تصورات کو چھُوتا ہے، اسے چھوڑنا آسان نہیں ہے۔ اس کے لیے لوگوں کو جسم کے خلاف بغاوت کرنا پڑتی ہے، اور اس کی قیمت چکانا پڑتی ہے، اور خدا کے سامنے مصیبت سہنا پڑتی ہے۔ یہ خاص طور پر لوگوں کے ارادوں کے ساتھ ہوتا ہے۔ جب سے لوگوں نے خدا پر ایمان رکھنا شروع کیا ہے، انھوں نے بہت سے غلط ارادے پال لیے ہیں۔ جب تُو سچائی پر عمل نہ کر رہا ہو، تو تجھے لگتا ہے کہ تیرے تمام ارادے درست ہیں لیکن جب تیرے ساتھ کچھ ہوتا ہے تو تجھے معلوم ہوتا ہے کہ تیرے اندر بہت سے غلط ارادے ہیں۔ لہٰذا خدا جب لوگوں کو کامل بناتا ہے، تو وہ انہیں یہ احساس دلاتا ہے کہ ان کے اندر بہت سے تصورات ہیں جو خدا کے بارے میں ان کے علم میں رکاوٹ ہیں۔ جب تُو پہچان لے کہ تیرے ارادے غلط ہیں، اگر تُو اپنے تصورات اور ارادوں کے مطابق عمل کرنا چھوڑ سکتا ہے، اور خدا کی گواہی دینے کے قابل ہے، اور اپنے ساتھ پیش آنے والے تمام واقعات میں اپنے موقف پر ثابت قدم رہے تو یہ ثابت کرتا ہے کہ تُو نے جسم کے خلاف بغاوت کی ہے۔ جب تُو جسم کے خلاف بغاوت کرے گا تو تیرے اندر لامحالہ جنگ ہو گی۔ شیطان کوشش کرے گا اور لوگوں کو اپنی پیروی کرنے پر مجبور کرے گا، کوشش کرے گا کہ وہ جسم کے تصورات کی پیروی کریں اور جسم کے مفادات کو برقرار رکھیں۔ لیکن خدا کا کلام لوگوں کے اندر آگہی اور روشنی لائے گا، اور اس وقت یہ تجھ پر ہے، چاہے تُو خدا کی پیروی کرے یا شیطان کی پیروی کرے۔ خدا لوگوں سے کہتا ہے کہ وہ بنیادی طور پر اپنے اندر کی چیزوں سے نمٹنے کے لیے سچائی پر عمل کریں۔ اپنے خیالات اور تصورات سے نمٹنے کے لیے جو خدا کی پسند کے مطابق نہیں ہیں۔ روح القدس لوگوں کے دلوں کو چھوتی ہے اور انہیں آگہی اور روشنی دیتی ہے۔ لہٰذا جو کچھ بھی ہوتا ہے اس کے پیچھے ایک جنگ ہوتی ہے: جب بھی لوگ سچائی پر عمل کرتے ہیں، یا خدا کی محبت پر عمل کرتے ہیں، تو ایک بڑی جنگ ہوتی ہے، اور اگرچہ ان کے جسم کے متعلق سب کچھ اچھا لگے، لیکن ان کے دلوں کی گہرائیوں میں زندگی اور موت کی جنگ ہوگی، درحقیقت، یہ اب بھی چل رہی ہو گی – اور اس شدید جنگ کے بعد ہی، بہت زیادہ غور و فکر کے بعد، فتح یا شکست کا فیصلہ کیا جا سکتا ہے۔ کوئی نہیں جانتا کہ ہنسنا ہے یا رونا ہے۔ کیونکہ لوگوں کے اندر بہت سے ارادے غلط ہیں، یا اس لیے کہ خدا کا زیادہ تر کام ان کے تصورات سے متصادم ہے، جب لوگ سچائی پر عمل کرتے ہیں تو پردے کے پیچھے ایک بڑی جنگ چھڑ جاتی ہے۔ اس سچائی پر عمل کے بعد، پردے کے پیچھے، لوگ آخرکار خدا کو راضی کرنے کے لیے اپنا ذہن بنانے سے پہلے غم کے ان گنت آنسو بہا چکے ہوں گے۔ اس جنگ ہی کی وجہ سے لوگ مصائب اور تزکیہ برداشت کرتے ہیں؛ یہ حقیقی تکلیف ہے۔ جب تجھے جنگ درپیش ہوتی ہے، اگر تُو واقعی خدا کے ساتھ کھڑے ہونے کے قابل ہے، تو تُو خدا کو راضی کرنے کے قابل ہو جائے گا۔ سچائی پر عمل کرتے ہوئے، یہ ناگزیر ہے کہ انسان کو اندرونی تکلیف پہنچے گی۔ اگر، وہ سچائی پر عمل کرتے، اور لوگوں کے اندر سب کچھ ٹھیک ہوتا، تو پھر انہیں خدا کی طرف سے کامل بنانے کی ضرورت نہیں ہوتی، اور نہ ہی کوئی جنگ ہوتی، اور نہ ہی وہ تکلیف اٹھاتے۔ اس کی وجہ یہ ہے کہ لوگوں کے اندر بہت سی چیزیں ایسی ہیں جو خدا کے استعمال کے قابل نہیں ہیں، اور چونکہ جسم کا باغیانہ مزاج بہت زیادہ ہے، اس لیے لوگوں کو جسم کے خلاف بغاوت کا سبق زیادہ گہرائی سے سیکھنے کی ضرورت ہے۔ اسی کو خدا نے مصائب کا نام دیا ہے جو اُس نے انسان کو اپنے ساتھ جھیلنے کو کہا ہے۔ جب تجھے مشکلات کا سامنا ہو تو جلدی کر اور خدا سے دعا کر: "اے خدا! میں تجھے راضی کرنا چاہتا ہوں، میں تیرا دل راضی کرنے کے لیے آخری مشقت برداشت کرنا چاہتا ہوں، اور اس بات سے قطع نظر کہ مجھے کتنی ہی بڑی رکاوٹوں کا سامنا کرنا پڑتا ہے، پھر بھی مجھے تجھے راضی کرنا ہے۔ یہاں تک کہ اگر مجھے اپنی ساری زندگی ہی کیوں نہ چھوڑ دینی پڑے، تب بھی مجھے تجھے راضی کرنا ہے!" اس عزم کے ساتھ جب تُو اس طرح دعا کرے گا تو تُو اپنی گواہی پر ثابت قدم رہ سکے گا۔ ہر بار جب وہ سچائی پر عمل کرتے ہیں، ہر بار جب وہ تزکیے کے عمل سے گزرتے ہیں، تو ہر بار ان کی آزمائش ہوتی ہے، اور جب بھی خدا کا کام ان پر آتا ہے، لوگوں کو شدید تکلیف برداشت کرنی پڑتی ہے۔ یہ سب لوگوں کے لیے ایک امتحان ہے اور اسی لیے ان سب کے اندر ایک جنگ ہے۔ یہ وہ اصل قیمت ہے جو وہ چکاتے ہیں۔ خدا کا کلام زیادہ سے زیادہ پڑھنا اور مزید کے لیے بھاگ دوڑ کرنا اس قیمت کا ایک حصہ ہے۔ یہ وہی ہے جو لوگوں کو کرنا چاہیے، یہ ان کا فرض ہے، اور وہ ذمہ داری ہے جسے انہیں پورا کرنا چاہیے، لیکن لوگوں کو لازماً اپنے اندر وہ چیز ایک طرف رکھ دینی چاہیے، جسے ایک طرف رکھ دینے کی ضرورت ہے۔ اگر تُو ایسا نہیں کرتا، تو اس سے کوئی فرق نہیں پڑتا ہے کہ تیری ظاہری تکلیف کتنی ہی زیادہ ہو، چاہے تُو کتنی ہی بھاگ دوڑ کرے، سب بیکار ہو جائے گا! جس کا مطلب یہ ہے کہ، صرف تیرے اندر کی تبدیلیاں اس بات کا تعین کر سکتی ہیں کہ آیا تیری ظاہری مشقت کی کوئی وقعت ہے۔ جب تیرا اندرونی مزاج بدل چکا ہے اور تُو نے سچائی پر عمل کرلیا ہے، تو تیرے تمام ظاہری مصائب خدا کی منظوری حاصل کر لیں گے۔ اگرتیرے داخلی مزاج میں کوئی تبدیلی نہیں آئی ہے تو خواہ تُو کتنی ہی تکلیفیں برداشت کرے یا ظاہر میں کتنی ہی بھاگ دوڑ کیوں نہ کرے، خدا کی طرف سے کوئی منظوری نہیں ہوگی - اور وہ مشقت جس کی تصدیق خدا نے نہیں کی ہے، بےکار ہے۔ لہٰذا، جو قیمت تُو نے ادا کی ہے وہ خدا کو منظور ہے یا نہیں، اس کا تعین اس بات سے ہوتا ہے کہ آیا تجھ میں کوئی تبدیلی آئی ہے یا نہیں، اور اس بات سے کہ آیا تُو نے سچائی پر عمل کیا ہے یا نہیں اور خدا کی مرضی، خدا کی معرفت، اور خدا سے وفاداری کی تسلی حاصل کرنے کے لیے اپنے ارادوں اور تصورات سے بغاوت کی ہے یا نہیں۔ اس سے کوئی فرق نہیں پڑتا ہے کہ تُو کتنی بھاگ دوڑ کرتا ہے، اگر تجھے کبھی اپنے ارادوں کے خلاف بغاوت کرنے کے لیے نہیں، بلکہ صرف ظاہری اعمال اور جوش کی جستجو کے لیے جانا گیا ہے، اور نہ ہی کبھی اپنی زندگی پر توجہ دی ہے، تب تیری مشقت بےکار رہی ہو گی۔ اگر، کسی خاص ماحول میں، تیرے پاس کوئی ایسی بات ہے جو تُو کہنا چاہتا ہے، لیکن تجھے اپنے اندر یہ محسوس ہوتا ہے کہ یہ کہنا درست نہیں ہے، اسے کہنے سے تیرے بھائیوں اور بہنوں کو کوئی فائدہ نہیں پہنچ سکتا اور انھیں دکھ پہنچ سکتا ہے، تو تُو یہ نہیں کہے گا، اپنا درد اندر ہی اندر برداشت کرنے کو ترجیح دے گا، کیونکہ یہ الفاظ خدا کی مرضی پوری کرنے کے قابل نہیں ہیں۔ اس وقت تیرے اندر ایک جنگ ہو گی، لیکن تُو درد برداشت کرنے اور اپنی پسند ترک کرنے کو تیار ہوگا۔ تُو خدا کو راضی کرنے کے لیے یہ مشقت برداشت کرنے کے لیے تیار ہو جائے گا، اور اگرچہ تجھے اندر ہی اندر تکلیف ہو گی، لیکن تُو جسم کی طرف توجہ نہیں دے گا، اور خدا کا دل مطمئن ہو گیا ہو گا، اور تجھے بھی اندر سے راحت ملے گی۔ یہ واقعی ایک قیمت چکانا ہے اور یہ خدا کی طرف سے مطلوبہ قیمت ہے۔ اگر تُو اس طرح عمل کرے گا تو خدا تجھ پر ضرور فضل کرے گا؛ اگر تُو اسے حاصل نہیں کر سکتا ہے، تو پھر اس سے کوئی فرق نہیں پڑتا کہ تُو کتنی سمجھ رکھتا ہے، یا تُو کتنی اچھی بات کر سکتا ہے، یہ سب بے کار ہو جائے گا! اگر، خدا سے محبت کرنے کے راستے پر، تُو شیطان کے ساتھ جنگ کے وقت خدا کے ساتھ کھڑا ہونے کے قابل ہے، اور تُو شیطان کی طرف واپس نہیں جاتا، تو تجھے خدا کی محبت حاصل ہو جائے گی، اور تُو اپنی گواہی پر ثابت قدم رہے گا۔

کام کے ہر مرحلے پر، جو خدا لوگوں کے اندر کرتا ہے، ظاہری طور پر یہ لوگوں کے درمیان تعامل معلوم ہوتا ہے، جیسے یہ انسانی اقدامات یا انسانی مڈ بھیڑ سے پیدا ہوتا ہو لیکن پس پردہ، کام کے ہر مرحلہ پر، ہر وہ شے جو رونما ہوتی ہے، ایسی بازی ہے جو شیطان نے خدا کے سامنے لگائی ہے اور لوگوں سے تقاضا کرتی ہے کہ وہ خدا کی گواہی میں ثابت قدم رہیں۔ مثال کے طور پر جب ایوب کو آزمایا گیا: پس پردہ شیطان خدا کے ساتھ شرط لگا رہا تھا اور ایوب کے ساتھ جو ہوا انسانوں کے اعمال اور انسانوں کی دخل اندازی تھی۔ کام کے ہر مرحلہ پر جو بھی خدا تمھارے اندر انجام دیتا ہے خدا کے ساتھ شیطان کی لگائی ہوئی بازی ہے – اس کے پیچھے ایک جنگ ہے۔ مثال کے طور پر، اگر تُو اپنے بھائیوں اور بہنوں کے بارے میں تعصب رکھتا ہے، تو تیرے پاس ایسے الفاظ ہوں گے جو تُو کہنا چاہے گا – ایسے الفاظ جو خدا کے لیے نا پسندیدہ ہو سکتے ہیں لیکن اگر تُو انھیں نہیں کہتا تو تُو اپنے اندر بے چینی محسوس کرتا ہے اور اس وقت، تیرے اندر ایک جنگ شروع ہو جاتی ہے: "کیا مجھے یہ کہنا چاہیے یا نہیں؟" یہ ایک جنگ ہے۔ اس طرح ہر شے جس کا تُو سامنا کرتا ہے، ایک جنگ ہوتی ہے اور جب تیرے اندر جنگ ہوتی ہے، تیرے حقیقی تعاون اور حقیقی مصائب کی بدولت، خدا تیرے اندر کام کرتا ہے۔ بالآخر، تُو اپنے اندر اس معاملے کو ایک طرف رکھ سکتا ہے اور فطری بات ہے کہ غصہ ٹھنڈا ہو جاتا ہے۔ ایسا خدا کے ساتھ تیرے تعاون کا اثر ہے۔ لوگ جو چیز بھی کرتے ہیں، وہ ان سے ایک خاص قیمت کی ادائیگی کا تقاضا کرتی ہے۔ حقیقی سختیوں کے بغیر، وہ خدا کو مطمئن نہیں کر سکتے؛ حتیٰ کہ وہ خدا کو مطمئن کرنے کے نزدیک بھی نہیں ہو سکتے اور وہ صرف کھوکھلے نعرے لگا رہے ہیں! کیا یہ کھوکھلے نعرے خدا کو مطمئن کر سکتے ہیں؟ جب خدا اور شیطان روحانی دنیا میں جنگ کرتے ہیں، تو تجھے کیسے خدا کو مطمئن کرنا چاہیے اور تجھے اس کی گواہی دیتے ہوئے کیسے ثابت قدم رہنا چاہیے؟ تجھے جاننا چاہیے کہ تیرے اندر ہونے والی ہر چیز عظیم آزمائش ہے اور یہ وہ وقت ہے جب خدا تجھ سے گواہی چاہتا ہے۔ اگرچہ وہ باہر سے غیر اہم لگ سکتی ہیں، لیکن جب یہ چیزیں ہوتی ہیں تو یہ ظاہر کرتی ہیں کہ آیا تُو خدا سے محبت کرتا ہے یا نہیں۔ اگر تُو کرتا ہے، تو تُو اس کے لیے اپنی گواہی میں ثابت قدم رہ سکے گا، اور اگر تُو نے اس کی محبت پر عمل نہیں کیا، تو یہ ظاہر کرتا ہے کہ تُو سچائی پر عمل کرنے والا نہیں ہے، یہ کہ تُو سچائی سے عاری، اور زندگی سے محروم ہے، کہ تُو بے کار چیز ہے! لوگوں کے ساتھ جو کچھ ہوتا ہے وہ اس وقت ہوتا ہے جب خدا چاہتا ہے کہ وہ اس کی گواہی پر ثابت قدم رہیں۔ اگرچہ اس وقت تیرے ساتھ کچھ بڑا نہیں ہو رہا ہے اور تُو بڑی گواہی نہیں دے رہا ہے، لیکن تیری روزمرہ زندگی کی ہر تفصیل خدا کی گواہی کا معاملہ ہے۔ اگر تُو اپنے بھائیوں اور بہنوں، اپنے خاندان کے افراد، اور اپنے آس پاس کے تمام افراد کی ستائش جیت سکتا ہے؛ اگر، ایک دن، ایمان سے محروم افراد آئیں، اور تیرے تمام کاموں کی تعریف کریں، اور دیکھیں کہ خدا جو کچھ بھی کرتا ہے وہ حیرت انگیز ہے، تو تب تُو نے گواہی دے دی ہے، اگرچہ تیرے پاس کوئی بصیرت نہیں ہے اور تُو کمزور صلاحیت رکھتا ہے، خدا کی طرف سے تیرے کمال کی وجہ سے، تُو اسے راضی کرنے اور اس کی مرضی کا خیال رکھنے، دوسروں کو یہ دکھانے کے قابل ہے کہ اس نے کم ترین صلاحیت رکھنے والے لوگوں میں کتنا عظیم کام کیا ہے۔ جب لوگ خدا کو پہچان لیتے ہیں اور شیطان کے مقابل غالب آ جاتے ہیں، خدا کے بہت زیادہ وفادار ہوتے ہیں، تو اس گروہ سے زیادہ کوئی مضبوط کردار کا مالک نہیں ہے، اور یہ سب سے بڑی گواہی ہے، حالانکہ تُو عظیم کام کرنے کا اہل نہیں ہے، تُو خدا کو راضی کرنے کا اہل ہے، دوسرے اپنے تصورات ایک طرف نہیں رکھ سکتے، لیکن تُو رکھ سکتا ہے؛ دوسرے اپنے حقیقی تجربات کے دوران خدا کی گواہی نہیں دے سکتے، لیکن تُو اپنی حقیقی حیثیت اور اعمال خدا کا بدلہ چکانے اور اس کی گھن گرج والی گواہی دینے کے لیے استعمال کر سکتا ہے۔ صرف یہی حقیقت میں خدا سے محبت کرنے میں شمار ہوتا ہے، اگر تُو ایسا کرنے سے قاصر ہے تو تُو اپنے خاندان کے افراد، اپنے بھائیوں اور بہنوں کے درمیان یا دنیا کے لوگوں کے سامنے گواہی نہیں دیتا۔ اگر تُو شیطان کے مقابل گواہی نہیں دے سکتا تو شیطان تجھ پر ہنسے گا، وہ تجھے ایک مذاق سمجھے گا، ایک کھلونا سمجھے گا، اکثر تجھے بے وقوف بنائے گا اور تجھے پاگل کر دے گا۔ مستقبل میں تجھ پر بڑی آزمائشیں آ سکتی ہیں۔ لیکن آج، اگر تُو سچے دل سے خدا سے محبت کرتا ہے، اور اگر، اس سے قطع نظر کہ آگے کتنی ہی بڑی آزمائشیں ہوں، قطع نظر اس کے کہ تجھ پر کیا گزرے، تُو اپنی گواہی پر ثابت قدم رہنے کا اہل ہے اور خدا کو راضی کرنے کا اہل ہے، تب تیرا دل سکون پائے گا، اور تجھے کوئی خوف نہیں ہوگا۔ مستقبل میں تجھے کتنی بڑی آزمائشوں کا سامنا کرنا پڑتا ہے۔ تم نہیں دیکھ سکتے کہ مستقبل میں کیا ہوگا؛ تم صرف آج کے حالات میں خدا کو راضی کر سکتے ہو۔ تم کوئی بھی بڑا کام کرنے کے قابل نہیں ہو اور تمھیں حقیقی زندگی میں خدا کے کلام کا عملی تجربہ کر کے اسے مطمئن کرنے پر توجہ مرکوز کرنی چاہیے، اور ایسی مضبوط اور بھرپور گواہی دینی چاہیے جو شیطان کو شرمندہ کر دے۔ اگرچہ تیرا جسم غیر آسودہ رہا ہوگا اور تجھے تکلیف سہنا پڑی ہو گی، تُو نے خدا کو راضی اور شیطان کو شرمندہ کیا ہو گا۔ اگر تُو ہمیشہ اسی طرح عمل کرتا رہے گا تو خدا تیرے سامنے ایک راستہ کھول دے گا۔ جب، ایک دن، بڑی آزمائش آئے گی تو دوسرے زمین پر ڈھیر ہو جائیں گے، لیکن تُو پھر بھی ثابت قدمی سے قائم رہنے کے قابل ہو گا: کیوں کہ جو قیمت تُو نے ادا کی ہے، اس کی وجہ سے خدا تیری حفاظت کرے گا تاکہ تُو ثابت قدمی سے کھڑا رہے اور گر نہ سکے۔ اگر، عام طور پر، تُو سچائی پر عمل کرنے اور خدا کو ایسے دل سے راضی کرنے کے قابل ہے، جو اس سے سچی محبت کرتا ہے، تو خدا یقیناً مستقبل کی آزمائشوں میں تیری حفاظت کرے گا۔ اگرچہ تُو احمق اور پست حیثیت اور کمزور صلاحیت کا حامل ہے، لیکن خدا تیرے خلاف امتیاز نہیں برتے گا۔ اس کا انحصار اس پر ہے کہ آیا تیرے ارادے درست ہیں یا نہیں۔ آج، اگر تُو ہر چیز میں خدا کو راضی کرنے کا اہل ہے، جس میں تُو چھوٹی سے چھوٹی تفصیل پر توجہ مرکوز کرتا ہے، تُو تمام چیزوں میں خدا کو مطمئن کرتا ہے، تیرے پاس ایک ایسا دل ہے جو حقیقی معنوں میں خدا سے محبت کرتا ہے، تُو اپنا سچا دل خدا کو پیش کرتا ہے، اور اگرچہ کچھ چیزیں ایسی ہیں جو تُو سمجھ نہیں سکتا، تُو اپنے ارادوں کی درستی اور خدا کی مرضی تلاش کرنے کے لیے خدا کے روبرو پیش ہو سکتا ہے، اور تُو خدا کو راضی کرنے کے لیے ہر ضروری کام کرتا ہے، تو ہو سکتا ہے کہ تیرے بھائی اور بہنیں تجھے چھوڑ دیں، لیکن تیرا دل خدا کو راضی کر لے گا، اور تُو جسمانی لطف کی خواہش نہیں کرے گا۔ اگر تُو ہمیشہ اسی طرح عمل کرتا ہے، تو جب تجھ پر بڑی آزمائشیں آئیں گی، تو تُو محفوظ رہے گا۔

لوگوں کی کون سی اندرونی حالت آزمائشوں کا ہدف ہے؟ لوگوں کا سرکش مزاج ان کا ہدف ہے جو خدا کو راضی کرنے کی اہلیت نہیں رکھتا۔ لوگوں کے اندر بہت کچھ ناپاک ہے اور بہت کچھ منافقانہ ہے، اور اسی لیے خدا لوگوں کو پاک کرنے کے لیے انھیں آزمائشوں میں ڈالتا ہے۔ لیکن اگر تُو خدا کو راضی کرنے کے قابل ہے تو مستقبل کی آزمائشیں تجھے کامل بنائیں گی، اگر، آج، تُو خدا کو راضی نہیں کر سکتا تو پھر مستقبل کی آزمائشیں تجھے آزمائیں گی، اور تُو نادانستہ طور پر گر جائے گا، اور اس وقت تُو اپنی مدد نہیں کر سکے گا، کیونکہ تُو خدا کے کام کے ساتھ نہیں چل سکتا اور حقیقی حیثیت کا حامل نہیں ہے۔ اور اس طرح، اگر تُو مستقبل میں ثابت قدم رہنا چاہتا ہے، خدا کو بہتر طور پر راضی کرنا چاہتا ہے، اور آخر تک اس کی پیروی کرنا چاہتا ہے، تو آج تجھے لازماً ایک مضبوط بنیاد بنانا ہو گی۔ تجھے لازماً ہر چیز میں سچائی پر عمل کرنا ہو گا اور اس کی مرضی کا خیال رکھ کر خدا کو راضی کرنا ہو گا۔ اگر تُو ہمیشہ اسی طرح عمل کرتا رہے تو تیرے اندر ایک بنیاد پیدا ہو جائے گی۔ خدا تیرے اندر ایک ایسا دل بیدار کرے گا جو اس سے محبت کرتا ہو گا اور وہ تجھے ایمان عطا کرے گا۔ ایک دن، جب تجھ پر واقعی کوئی آزمائش پڑے گی تو ہوسکتا ہے تجھے کچھ تکلیف ہو اور تُو ایک حد تک رنجیدگی محسوس کرے اور کچل ڈالنے والے غم میں مبتلا ہو، جیسے کہ تُو مر چکا ہے – لیکن خدا سے تیری محبت نہیں بدلے گی اور مزید گہری ہو جائے گی۔ خدا کی برکتیں ایسی ہی ہیں۔ اگر تُو خدا کے تمام فرمودات قبول کرنے کا اہل ہے اور آج اطاعت گزار دل کے ساتھ ایسا کرتا ہے تو خدا تجھے یقیناً برکتوں سے نوازے گا اور پھر یقیناً تجھے خدا کی طرف سے برکت ملے گی اور اس طرح تُو ایسا شخص ہو گا جسے خدا کی طرف سے برکت دی گئی ہے اور جو اس کا وعدہ حاصل کرتا ہے۔ اگر، آج، تُو نے عمل نہ کیا، تو ایک دن جب تجھ پر آزمائشیں پڑیں گی تو تُو ایمان اور محبت کرنے والے دل سے محروم ہو گا، اور اس وقت آزمائش فتنہ بن جائے گی؛ اور تُو شیطان کے بہکاوے میں ڈوب جائے گا اور تیرے پاس فرار کا کوئی ذریعہ نہیں ہوگا۔ آج، چھوٹی سی آزمائش پڑنے پر تُو ثابت قدم رہنے کے قابل ہو سکتا ہے، لیکن ضروری نہیں کہ ایک دن ایک بڑی آزمائش تجھ پر آئے تو پھر بھی تُو ثابت قدم رہنے کے قابل ہو۔ کچھ لوگ مغرور ہوتے ہیں اور سوچتے ہیں کہ وہ پہلے ہی کامل ہونے کے قریب ہیں۔ اگر تُو اس طرح کے مواقع پر مزید گہرائی میں نہیں جاتا، اور مطمئن رہے گا، تو تُو خطرے میں ہو گا۔ آج، خدا بڑی آزمائشوں کا کام نہیں کرتا اور سب کچھ ٹھیک لگتا ہے، لیکن جب خدا تجھے آزماتا ہے، تو تجھے ادراک ہوگا کہ تجھ میں بہت کمی ہے، کیونکہ تیری حیثیت بہت پست ہے اور تُو بڑی آزمائشیں برداشت کرنے کے قابل نہیں ہے۔ اگر تُو ایسا ہی رہے گا، جیسا تُو ہے اور غیرفعال حالت میں رہے گا، تو، جب آزمائش پڑے گی، تو تُو گر پڑے گا۔ تجھے اکثر یہ دیکھنا چاہیے کہ تیری حیثیت کتنی چھوٹی ہے؛ صرف اسی طرح تُو ترقی کرے گا۔ اگر تُو صرف آزمائشوں کے دوران ہی دیکھتا ہے کہ تیری حیثیت بہت کم ہے، کہ تیری قوت ارادی بہت کمزور ہے، کہ تیرے اندر بہت کم حقیقی ہے، اور تُو خدا کی مرضی کے لیے نا موزوں ہے – اگر تجھے صرف تب ہی ان چیزوں کا ادراک ہوتا ہے تو بہت دیر ہو چکی ہو گی۔

اگر تُو خدا کا مزاج نہیں جانتا، تو آزمائشوں کے دوران لامحالہ گر پڑے گا، کیونکہ تُو نہیں جانتا کہ خدا لوگوں کو کس طرح کامل کرتا ہے، اور کن ذرائع سے انھیں کامل کرتا ہے اور جب خدا کی آزمائشیں تجھ پر آتی ہیں اور وہ تیرے تصورات سے میل نہیں کھاتیں تو تُو ثابت قدم نہیں رہ سکے گا۔ خدا کی سچی محبت اس کا پورا مزاج ہے، اور جب خدا کا پورا مزاج لوگوں کو دکھایا جاتا ہے، تو اس سے تیرے جسم پر کیا اثر پڑتا ہے؟ جب خدا کا راستباز مزاج لوگوں کو دکھایا جاتا ہے، تو ان کا جسم لامحالہ بہت تکلیف میں مبتلا ہو گا۔ اگر تُو یہ درد نہیں سہتا تو خدا تجھے کامل نہیں بنا سکتا اور نہ ہی تُو اپنی سچی محبت خدا کے لیے مختص کر سکے گا۔ اگر خدا تجھے کامل بناتا ہے، تو وہ یقیناً اپنا پورا مزاج تجھ پر ظاہر کر دے گا۔ تخلیق کے وقت سے لے کر آج تک، خدا نے کبھی بھی انسان پر اپنا پورا مزاج نہیں ظاہر کیا – لیکن آخری ایام کے دوران وہ لوگوں کے اس گروہ پر جسے اس نے پہلے سے مقرر کیا ہے اور منتخب کیا ہے، اور لوگوں کو کامل بنا کر، وہ اپنا مزاج بے نقاب کرتا ہے، جس کے ذریعے وہ لوگوں کے ایک گروہ کو مکمل کرتا ہے۔ لوگوں سے خدا کی سچی محبت یہی ہے۔ خدا کی سچی محبت کا تجربہ لوگوں سے سخت تکلیف برداشت کرنے اور ایک قیمت چکانے کا تقاضا کرتا ہے۔ صرف اس کے بعد ہی انھیں خدا کی طرف سے اپنایا جائے گا اور وہ خدا کو اپنی سچی محبت واپس دینے کے قابل ہو جائیں گے، اور صرف تبھی خدا کا دل راضی ہو گا۔ اگر لوگ خدا کی طرف سے کامل بننا چاہتے ہیں، اور اگر وہ اس کی مرضی پوری کرنا چاہتے ہیں اور خدا کو اپنی حقیقی محبت پوری طرح سے دینا چاہتے ہیں، تو پھر انھیں لازماً اپنے حالات کی وجہ سے بہت زیادہ تکلیف اور بہت سی اذیتوں کا سامنا کرنا پڑے گا، موت سے بھی بدتر درد کا سامنا کرنا پڑے گا۔ بالآخر وہ اپنے سچے دل خدا کو واپس دینے پر مجبور کر دیے جائیں گے۔ آیا کوئی سچ مچ خدا سے محبت کرتا ہے یا نہیں، اس کا انکشاف سختیوں اور تزکیے کے دوران ہوتا ہے۔ خدا لوگوں کی محبت پاک کرتا ہے، اور یہ بھی سختی اور تزکیے کے دوران ہی حاصل ہوتا ہے۔


  "ہزار سالہ بادشاہی کا آغاز ہو چکا ہے" کی بابت مختصر گفتگو


  ہزار سالہ بادشاہی کے تصورکے بارے میں تمھارا کیا خیال ہے؟ کچھ لوگ اس بارے میں بہت سوچتے ہیں اور وہ کہتے ہیں: "ہزار سالہ بادشاہی زمین پر ایک ہزار سال تک قائم رہے گی، لہذا اگر کلیسیا کے بزرگ ارکان غیر شادی شدہ ہیں، تو کیاانھیں شادی کرنی ہوگی؟ میرے اہل خانہ کے پاس پیسے نہیں ہیں تو کیا مجھے پیسہ کمانا شروع کر دینا چاہیے؟ ۔۔۔" ہزار سالہ بادشاہی کیا ہے؟ کیا تم جانتے ہو؟ لوگوں کی نظریں چندھیا گئی ہیں نیز وہ نہایت صبر آزما آزمائش میں مبتلا ہیں۔ درحقیقت، ہزار سالہ بادشاہی کو ابھی باضابطہ طور پر آنا ہے۔ لوگوں کو کامل بنانے کے مرحلے کے دوران، ہزار سالہ بادشاہی ایک نوخیز کے علاوہ کچھ نہیں ہے؛ خدا نے جس ہزار سالہ بادشاہی کی بات کی ہے، اس میں انسان کو کامل بنا دیا جائے گا۔ پہلے یہ کہا گیا تھا کہ لوگ قدسیوں کی طرح ہوں گے اور سِینِیم کی سرزمین میں ثابت قدم رہیں گے۔ صرف اس وقت جب لوگ کامل بنائے جائیں گے – جب وہ مقدس بن جائیں گے جس کے بارے میں خدا نے بات کی ہے تو ہزار سالہ بادشاہی آ جائے گی۔ جب خُدا لوگوں کو کامل بناتا ہے تو وہ اُن کو خالص کرتا ہے اور وہ جتنے زیادہ خالص ہوتے ہیں اُتنا ہی وہ خُدا کی طرف سے کامل بنائے جاتے ہیں۔ جب تیرے اندر سے کثافت، سرکشی، مخالفت اور جسمانی چیزیں نکال دی جائیں گی، جب توخالص کر دیا جائے گاتو تو خدا کا محبوب ہو جائے گا (دوسرے الفاظ میں، تو مقدس ہو جائے گا)؛ جب تو خدا کی طرف سے کامل بنایا جائے گا اور ایک مقدس بن جائے گا، تو ہزار سالہ بادشاہی میں داخل ہو جائے گا۔ اب یہ بادشاہی کا دور ہے۔ ہزار سالہ بادشاہی کے زمانے میں لوگ زندہ رہنے کے لیے خُدا کے کلام پر انحصار کریں گے اور تمام قومیں خُدا کے نام کے سایے تلے ہوں گی اور سب خُدا کا کلام پڑھنے آئیں گے۔ اس وقت، کچھ ٹیلی فون کے ذریعے کال کریں گے، کچھ فیکس کریں گے۔۔۔ وہ خدا کے کلام تک رسائی کے لیے ہر طریقہ استعمال کریں گے اور تم بھی خدا کے الفاظ کے زیر سایہ ہو گے۔ یہ سب کچھ لوگوں کے کامل ہونے کے بعد ہوتا ہے۔ آج، لوگوں کو الفاظ کے ذریعے کامل، بہتر، روشن خیال اور ہدایت یافتہ بنایا جاتا ہے؛ یہ بادشاہی کا دور ہے، یہ لوگوں کے کامل بنائے جانے کا مرحلہ ہے اور اس کا ہزار سالہ بادشاہی کے دور سے کوئی تعلق نہیں ہے۔ ہزار سالہ بادشاہی کے زمانے میں، لوگ پہلے ہی کامل بنائے جا چکے ہوں گے اور ان کے اندر موجود فاسد مزاج کو پاک کر دیا جائے گا۔ اس وقت خدا کی طرف سے کہے گئے الفاظ قدم بہ قدم لوگوں کی رہنمائی کریں گے اور کائنات کی خلقت کے وقت سے لے کر آج تک کے خدا کے افعال کے تمام اسرار و رموز کو منکشف کریں گے اور اس کے الفاظ ہر زمانے اور ہر دن میں خدا کے اعمال کے بارے میں بتائیں گے کہ کس طرح وہ اندر سے لوگوں کی راہنمائی کرتا ہے، وہ کام جو وہ روحانی قلمرو میں کرتا ہے نیز انھیں روحانی قلمرو کی حرکیات کے بارے میں بتائے گا۔ تب ہی یہ صحیح معنوں میں کلام کا دور ہو گا؛ ابھی تو یہ محض ایک نوخیزکی حالت میں ہے۔ اگر لوگوں کو کامل اور خالص نہ کیا گیا تو، ان کے پاس زمین پر ہزار سال زندہ رہنے کا کوئی طریقہ نہیں رہے گا اور ان کا جسم لامحالہ گل جائے گا؛ اگر لوگ اندر سے خالص ہو جائیں اور وہ شیطان کے پیرو اور جسم کے نہ رہیں تو وہ زمین پر زندہ رہیں گے۔ اس مرحلے میں توابھی تک چندھیایا ہوا ہے اور جو کچھ تم تجربہ کر رہے ہو وہ خدا سے محبت اور زمین پرتمھارے گزرنے والے ہر دن کے لیے اس کی گواہی دینا ہے۔


  "ہزار سالہ بادشاہی کا آغاز ہو چکا ہے" ایک پیشین گوئی ہے، یہ ایک نبی کی پیشین گوئی کے مترادف ہے، وہ پیشنگوئی جس میں خدا یہ پیشین گوئی کرتا ہے کہ مستقبل میں کیا ہوگا۔ وہ کلام جو خدا مستقبل میں کرے گا اور وہ کلام جو خدا آج کر رہا ہے دونوں یکساں نہیں ہیں: مستقبل کا کلام اس دور کی رہنمائی کرے گا، جبکہ وہ کلام جو وہ آج کر رہا ہے وہ لوگوں کو کامل بناتا ہے، ان کا تزکیہ کرتا ہے اور ان سے تعامل کرتا ہے۔ مستقبل میں کلام کا دور آج کے کلام کے دور سے مختلف ہے۔ آج، خدا کی طرف سے کہے گئے تمام الفاظ – خواہ وہ کسی بھی وسیلے سے کہے گئے ہوں، لوگوں کو کامل بنانے، ان کے اندر کی آلودگی کو صاف کرنے، انھیں مقدس بنانے اور خدا کے سامنے راستباز بنانے کے لیے ہیں۔ آج کہے گئے الفاظ اور مستقبل میں بولے جانے والے الفاظ دو الگ الگ چیزیں ہیں۔ بادشاہی کے دور میں بولے جانے والے الفاظ یہ ہیں کہ لوگوں کو ہر طرح کی تربیت میں داخل کیا جائے، ہر شے میں لوگوں کو درست راستے پر لایا جائے، ان کے اندر موجود تمام آلودگی کو باہر نکال دیا جائے۔ اس دور میں خدا ایسا ہی کرتا ہے۔ وہ ہر شخص میں اپنے کلام کی بنیاد قائم کرتا ہے، وہ اپنے کلام کو ہر شخص کی زندگی بناتا ہے اور وہ اپنے کلام کو انھیں مستقل بابصیرت بنانے کے لیے استعمال کرتا ہے اور ان کی باطنی رہنمائی کرتا ہے اور جب وہ خدا کی مرضی کا خیال نہیں رکھیں گے تو ان کو ملامت کرنے اور ان کی تادیب کے لیے خدا کے الفاظ ان کے اندر ہوں گے۔ آج کے کلام کو انسان کی زندگی ہونا ہے؛ وہ براہِ راست وہ تمام چیزیں فراہم کرتا ہے جس کی انسان کو ضرورت ہوتی ہے، تیرے اندر جو کمی ہے اسے خدا کے الفاظ سے دور کیا جاتا ہے اور وہ تمام لوگ جو خدا کے کلام کو قبول کرتے ہیں وہ اس کا کلام کھانے پینے سے با بصیرت ہوتے ہیں۔ مستقبل میں خدا کے کہے گئے الفاظ پوری کائنات کے لوگوں کی راہنمائی کریں گے؛ آج، یہ الفاظ صرف چین میں بولے جاتے ہیں اور یہ پوری کائنات میں بولے جانے والے الفاظ کی نمائندگی نہیں کرتے۔ خدا صرف اس وقت پوری کائنات سے بات کرے گا جب ہزار سالہ بادشاہی آئے گی۔ جان لو کہ آج خدا کی طرف سے کہے گئے الفاظ سب لوگوں کو کامل بنانے کے لیے ہیں؛ اس مرحلے کے دوران خدا کی طرف سے کہے گئے الفاظ لوگوں کی ضروریات کو پورا کرنے کے لیے ہیں، تجھ کو خدا کے اسرار کو جاننے یا اس کے معجزات دیکھنے کی اجازت دینے کے لیے نہیں ہیں۔ لوگوں کی ضروریات کو پورا کرنے کے لیے وہ بہت سے ذرائع سے کلام کرتا ہے۔ ہزار سالہ بادشاہی کا دور ابھی آنا باقی ہے – ہزار سالہ بادشاہی کا زمانہ جس کے بارے میں بیان کیا گیا ہے وہ خدا کے جاہ و جلال کا دن ہے۔ یہودیہ میں یسوع کا کام مکمل ہونے کے بعد، خدا نے اپنا کام سرزمین چین میں منتقل کر دیا اور ایک اور منصوبہ بنایا ہے۔ وہ تمھارے اندر اپنے کام کا ایک دوسرا حصہ انجام دیتا ہے، وہ لوگوں کو الفاظ سے کامل بنانے کا کام کرتا ہے اور وہ لوگوں کو بہت تکلیف پہنچانے کے لیے الفاظ کا استعمال کرتا ہے نیز خدا کا بہت زیادہ فضل حاصل کرنے کے لیے بھی کلام کا استعمال کرتا ہے۔ کام کا یہ مرحلہ غالب آنے والوں کا ایک گروہ تشکیل دے گا اور جب غالب آنے والوں کا یہ گروہ تیار ہو جائے گا تو وہ اس کے افعال کی گواہی دیں گے، وہ حقیقت کو جینے کے قابل ہو جائیں گے اور وہ حقیقت میں اس کو مطمئن کریں گے اور موت تک اس کے وفادار ہوں گے اور اس طرح خدا جاہ و جلال حاصل کرے گا۔ جب خدا جلال حاصل کرے گا – یعنی، جب وہ لوگوں کے اس گروہ کو کامل بنا چکا ہوگا – تو وہ ہزار سالہ بادشاہی کا دور ہوگا۔


  یسوع زمین پر ساڑھے تینتیس سال رہا، وہ تصلیب کا کام کرنے آیا اور تصلیب کے ذریعے خدا نے اپنے جلال کا ایک حصہ حاصل کیا۔ جب خُدا مجسم ہوا تو وہ عاجز اور مخفی رہنے کا اہل تھا اور وہ ہولناک مصائب کو برداشت کر سکتا تھا۔ اگرچہ وہ خود خدا تھا، اُس نے پھر بھی ہر ذلت اور ہر طعن و تشنیع کو برداشت کیا اور اُس نے صلیب پر کیلوں سے ٹھونکے جانے کی شدید اذیت کو برداشت کیا تاکہ خلاصی کا کام مکمل کر سکے۔ کام کا یہ مرحلہ مکمل ہونے کے بعد، اگرچہ لوگوں نے دیکھا کہ خدا نے بڑا جلال حاصل کر لیا ہے لیکن یہ اس کا کل جلال نہیں تھا؛ یہ اس کے جلال کا صرف ایک حصہ تھا، جو اس نے یسوع سے حاصل کیا تھا۔ اگرچہ یسوع ہر مشکل کو برداشت کرنے کے قابل تھا، عاجز اور مخفی رہنے نیز خدا کے لیے مصلوب ہونے کا اہل تھا، پھر بھی خدا نے اپنے جلال کا صرف ایک حصہ حاصل کیا اور یہ جلال اسے اسرائیل میں حاصل ہوا۔ خدا کے پاس اب بھی جلال کا ایک اور حصہ ہے: زمین پر آکر عملی طور پر کام کرنا اور لوگوں کے ایک گروہ کو کامل بنانا۔ یسوع کے کام کے مرحلے کے دوران، اس نے کچھ مافوق الفطرت کام انجام دیئے لیکن کام کا وہ مرحلہ کسی بھی طرح سے صرف آثار اور عجائبات کے اظہار کے لیے نہیں تھا۔ یہ بنیادی طور پر یہ ظاہر کرنے کے لیے تھا کہ یسوع اذیت جھیل سکتا ہے اور خُدا کے لیے مصلوب ہو سکتا ہے اور یہ کہ یسوع شدید درد برداشت کرنے کے قابل تھا کیونکہ وہ خُدا سے پیار کرتا تھا اور یہ کہ، اگرچہ خُدا نے اُسے چھوڑ دیا تھا، وہ پھر بھی خُدا کی مرضی کے لیے اپنی جان قربان کرنے کے لیے تیار تھا۔ جب خُدا نے اسرائیل میں اپنا کام مکمل کر لیا اور یسوع کو صلیب پر کیلوں سے ٹھونک دیا گیا تو خُدا نے جلال حاصل کیا اور اُس نے شیطان کے سامنے گواہی دی۔ نہ تم جانتے ہو اور نہ ہی دیکھتے ہو کہ چین میں خدا کس طرح جسم بن گیا ہے تو تم کیسے دیکھ سکتے ہو کہ خدا نے جلال حاصل کیا ہے؟ جب خدا تم میں فتح کا زیادہ کام کرتا ہے اور تم ثابت قدم رہتے ہو تو خدا کے کام کا یہ مرحلہ کامیاب ہوتا ہے اور یہ خدا کے جلال کا حصہ ہے۔ تم صرف یہ دیکھتے ہو اور ابھی تم کو خدا کی طرف سے کامل بنایا جانا ہے، ابھی تم کو اپنا دل مکمل طور پر خدا کے سپرد کرنا ہے۔ ابھی تم کو اس جلال کو اس کی کلیت میں دیکھنا ہے؛ تم صرف یہ دیکھتے ہو کہ خدا نےتمھارے دل کو فتح کر لیا ہے، کہ تم اسے کبھی نہیں چھوڑ سکتے اور آخر تک خدا کی پیروی کرو گے اور تمھارا ارادہ نہیں بدلے گا اور یہ خدا کا جلال ہے۔ کس شے میں تمھیں خدا کا جلال نظر آ رہا ہے؟ لوگوں میں اس کے کام کے اثرات میں۔ لوگ دیکھتے ہیں کہ خدا بہت پیارا ہے، ان کے دلوں میں خدا ہے اور وہ اسے چھوڑنے پر آمادہ نہیں ہیں اور یہ خدا کا جلال ہے۔ جب کلیسیاؤں کے بھائیوں اور بہنوں کی طاقت ظاہر ہوتی ہے اور وہ اپنے دل سے خُدا سے محبت کرتے ہیں، خُدا کے کام کی عظیم طاقت، اُس کے الفاظ کی بے مثال قوت کو دیکھتے ہیں، جب وہ دیکھتے ہیں کہ اُس کے کلام میں قدرت ہے اور یہ کہ وہ چینی سرزمین کے بھوت نگر میں اپنا کام شروع کر سکتا ہے، حالانکہ لوگ کمزور ہیں، ان کے دل خدا کے سامنے سجدہ ریز ہیں اور وہ خدا کے کلام کو قبول کرنے کے لیے تیار ہیں اور جب، اگرچہ وہ کمزور اور نااہل ہیں، وہ یہ دیکھنے کے اہل ہوتے ہیں کہ خدا کے الفاظ بہت پیارے اور لائق تحسین ہیں تو یہ خدا کا جلال ہے۔ جب وہ دن آئے گا جس دن لوگ خدا کی طرف سے کامل بنائے جائیں گے اور اس کے سامنے سر تسلیم خم کرنے کے قابل ہو جائیں گے اور پوری طرح سے خدا کی اطاعت کر سکیں گے اور اپنے امکانات اور تقدیر خدا کے حوالے کر دیں گے تو خدا کے جلال کا دوسرا حصہ مکمل طور پر حاصل ہو جائے گا۔ کہنے کا مطلب یہ ہے کہ جب عملی خدا کا کام مکمل طور پر پایہ تکمیل کو پہنچ جائے گا تو سرزمین چین میں اس کا کام ختم ہو جائے گا۔ دوسرے لفظوں میں، جب وہ لوگ جو خدا کی طرف سے پہلے سے مقررشدہ اور چنے گئے تھے کامل ہو جائیں گے تو خدا کو جلال حاصل ہو گا۔ خُدا نے کہا کہ وہ اپنے جلال کا دوسرا حصہ مشرق میں لے آیا ہے، پھر بھی یہ ظاہری آنکھ سے پوشیدہ ہے۔ خدا اپنے کام کو مشرق میں لایا ہے: وہ پہلے ہی مشرق میں آچکا ہے اور یہ خدا کا جلال ہے۔ آج، اگرچہ اس کا کام ابھی مکمل ہونا باقی ہے، یہ ضرور پورا ہوگا کیونکہ خدا نے کام کرنے کا فیصلہ کیا ہے۔ خدا نے فیصلہ کیا ہے کہ وہ اس کام کو چین میں مکمل کرے گا اور اس نے تم کو مکمل کرنے کا عزم کیا ہے۔ اس طرح، تمھارے پاس کوئی چارا نہیں ہے – وہ پہلے ہی تمھارے دلوں کو فتح کر چکا ہے اور تم کو آگے بڑھتے رہنا ہے خواہ تم چاہو یا نہ چاہو اور جب تم خدا کی طرف سے حاصل کیے جاتے ہو تو خدا جلال حاصل کرتا ہے۔ آج، خدا کو ابھی مکمل جلال حاصل کرنا ہے، کیونکہ تم کو ابھی کامل بنایا جانا باقی ہے۔ اگرچہ تمھارے دل خدا کی طرف لوٹ چکے ہیں لیکن تمھارے جسم میں اب بھی بہت سی کمزوریاں ہیں، تم خدا کو راضی کرنے سے قاصر ہو، تم خدا کی مرضی کا لحاظ رکھنے سے قاصر ہو اورتمھارے پاس ابھی تک بہت سی منفی چیزیں ہیں جن سے تم کو بہر صورت نجات حاصل کرنی ہوگی اور تم کو ابھی بہت سی آزمائشوں اور تزکیہ کے عمل سے گزرنا ہوگا۔ صرف اس صورت تمھارے زندگی کا مزاج بدل سکتا ہے اور خدا تم کو حاصل کر سکتا ہے۔


خدا کو جاننے والے ہی خدا کی گواہی دے سکتے ہیں

خدا پر ایمان رکھنے اور خدا کو جاننے کا فرمان آسمان کی طرف سے جاری کیا گیا ہے اور زمین نے اسے تسلیم کیا ہے، اور آج – ایک ایسے دور میں جب مجسم خدا اپنا کام خود ذاتی طور پر کر رہا ہے – تو یہ خدا کو جاننے کا خاص طور پر اچھا وقت ہے۔ خدا کو مطمئن کرنا ایک ایسی چیز ہے جو خدا کی مرضی کو سمجھنے کی بنیاد پر تعمیر کر کے حاصل کی جاتی ہے، اور خدا کی مرضی سمجھنے کے لیے خدا کے بارے میں کچھ علم ہونا ضروری ہے۔ خدا کا یہ علم وہ بصیرت ہے جو خدا پر ایمان رکھنے والے کے پاس لازمی ہونی چاہیے؛ یہ خدا پر انسان کے عقیدے کی بنیاد ہے۔ اس علم کی عدم موجودگی میں انسان کا خدا پر ایمان ایک مبہم حالت میں، کھوکھلے نظریے کے بیچوں بیچ ہو گا۔ اگر خدا کی پیروی کرنا اس طرح کے لوگوں کا عزم ہے تو بھی انہیں کچھ حاصل نہیں ہوگا۔ وہ تمام لوگ جو اس دھارے میں کچھ حاصل نہیں کرتے وہ ایسے ہیں جنھیں نکال باہر کیا جائے گا – وہ سب مفت خورے ہیں۔ خدا کے کام کے جس مرحلے کا بھی تُو تجربہ کرتا ہے، تو اس کے لیے تیرے پاس ایک زبردست بصیرت بھی ہونی چاہیے۔ بصورت دیگر، تیرے لیے نئے کام کا ہر مرحلہ قبول کرنا مشکل ہو گا، کیونکہ خدا کا نیا کام انسان کی تصور کرنے کی صلاحیت سے ماورا، اور اس کے ذہنی تخیل کی حدود سے باہر ہے۔ چنانچہ انسان کی دیکھ بھال کرنے والے نگہبان کے بغیر، بصیرت کے بارے میں رفاقت میں مشغول ہونے والے نگہبان کے بغیر، انسان نیا کام قبول کرنے سے قاصر ہے۔ اگر انسان بصیرت حاصل نہیں کر سکتا تو پھر وہ خدا کے اس نئے کام کو قبول کرنے کے قابل نہیں ہو گا۔ اگر انسان تصورات حاصل نہیں کر سکتا تو پھر وہ خدا کے نئے کام کو حاصل نہیں کر سکتا اور اگر انسان خدا کے نئے کام کی اطاعت نہیں کر سکتا تو انسان خدا کی مرضی سمجھنے سے قاصر رہے گا اور اس طرح خدا کے بارے میں اس کا علم کچھ بھی نہیں ہو گا۔ اس سے پہلے کہ انسان خدا کا کلام لے کر چلے، اسے لازماً خدا کے کلام کا علم ہونا چاہیے؛ یعنی اسے خدا کی منشا ضرور سمجھنا چاہیے۔ صرف اسی طرح سے ہی خدا کے کلام پر صحیح طریقے سے اور خدا کی مرضی کے مطابق عمل کیا جا سکتا ہے۔ یہ وہ چیز ہے جو حق کی تلاش کرنے والے ہر شخص کے پاس ہونی چاہیے اور یہ وہ عمل بھی ہے جس سے خدا کو جاننے کی کوشش کرنے والے ہر شخص کو لازماً گزرنا چاہیے۔ خدا کا کلام جاننے کا عمل خدا اور خدا کے کام کو جاننے کا عمل ہے۔ چنانچہ بصیرت کا علم رکھنے سے نہ صرف مجسم خدا کی انسانیت جاننا مراد ہے بلکہ اس میں خدا کے کلام اور کام کو جاننا بھی شامل ہے۔ خدا کے کلام سے لوگ خدا کی منشا کو سمجھتے ہیں اور خدا کے کام سے اس بارے میں جانتے ہیں کہ خدا کا مزاج کیا ہے اور خود خدا کیا ہے ۔ خدا پر ایمان خدا کو جاننے کی طرف پہلا قدم ہے۔ خدا پر اس ابتدائی عقیدے سے اس کے انتہائی گہرے عقیدے کی طرف بڑھنے کا عمل خدا کو جاننے کا عمل ہے، خدا کے کام کا عملی تجربہ کرنے کا عمل ہے۔ اگر تو صرف خدا پر ایمان لانے کی غرض سے ہی خدا پر ایمان لاتا ہے اور اسے جاننے کی خاطر نہیں، تو تیرے ایمان میں کوئی حقیقت نہیں ہے اور تیرا ایمان خالص نہیں ہو سکتا – اس میں کوئی شک نہیں ہے۔ انسان جس عمل کے ذریعے خدا کے کام کا عملی تجربہ کرتا ہے، اگر اس کے دوران وہ آہستہ آہستہ خدا کو جانتا ہے تو اس کا مزاج آہستہ آہستہ بدل جائے گا اور اس کا ایمان آہستہ آہستہ زیادہ حقیقی ہو جائے گا۔ اس طرح جب انسان خدا پر اپنے ایمان میں کامیابی حاصل کر لے گا تو وہ مکمل طور پر خدا کو حاصل کر چکا ہو گا۔ خدا کے دوسری بار اس حد تک جا کر مجسم بن کر اپنا ذاتی کام کرنے کی وجہ یہ تھی کہ انسان اسے جان سکے اور اسے دیکھ سکے۔ خدا[ا] کو جاننا، خدا کے کام کے اختتام پر حاصل ہونے والا آخری اثر ہے؛ یہ خدا کا بنی نوع انسان سے آخری تقاضا ہے۔ اس کے ایسا کرنے کی وجہ اس کی آخری گواہی کی خاطر ہے؛ وہ یہ کام اس لیے کرتا ہے تاکہ انسان آخر کار اور مکمل طور پر اس کی طرف رجوع کرے۔ انسان خدا کو جان کر ہی خدا سے محبت کر سکتا ہے اور خدا سے محبت کرنے کے لیے اسے لازماً خدا کو جاننا چاہیے۔ چاہے وہ کیسے بھی تلاش کرے، یا جو کچھ بھی وہ اس تلاش سے حاصل کرنا چاہتا ہے، اسے لازماً خدا کا علم حاصل کرنے کے قابل ہونا چاہیے۔ صرف اسی طرح انسان خدا کے دل کو مطمئن کر سکتا ہے۔ خدا کو جان کر ہی انسان خدا پر سچا ایمان لا سکتا ہے اور خدا کو جان کر ہی وہ صحیح معنوں میں خدا کی تعظیم اور اطاعت کر سکتا ہے۔ جو لوگ خدا کو نہیں جانتے وہ کبھی بھی خدا کی سچی اطاعت اور تعظیم کے مقام تک نہیں پہنچیں گے۔ خدا کو جاننے میں اس کا مزاج جاننا، اس کی مرضی سمجھنا اور یہ جاننا بھی شامل ہے کہ وہ کیا ہے۔ پھر بھی کسی کو جو بھی پہلو معلوم ہو، ہر ایک پہلو انسان سے اس کی قیمت ادا کرنے کا تقاضا کرتا ہے اور اس کے اطاعت کرنے کے عزم کا تقاضا کرتا ہے، جس کے بغیر کوئی بھی آخر تک پیروی جاری نہیں رکھ سکے گا۔ خدا کا کام انسان کے تصورات سے بہت زیادہ عدم مطابقت رکھتا ہے۔ خدا کا مزاج اور خدا جو کچھ ہے وہ انسان کے لیے جاننا بہت مشکل ہے اور جو کچھ خدا کہتا اور کرتا ہے وہ انسان کے لیے نہایت ناقابل فہم ہے: اگر انسان خدا کی پیروی کرنا چاہے اور اس کے باوجود اس کی اطاعت کرنے کو تیار نہ ہو، تو انسان کو کچھ حاصل نہیں ہو گا۔ دنیا کی تخلیق سے لے کر آج تک خدا نے بہت سا کام کیا ہے جو انسان کے لیے ناقابل فہم ہے اور انسان کو اسے قبول کرنا مشکل ہو گیا ہے اور خدا نے بہت کچھ کہا ہے جس سے انسان کے تصورات کو درست کرنا مشکل ہو جاتا ہے۔ لیکن انسان کو بہت زیادہ مشکلات کا سامنا ہونے کی وجہ سے اس نے اپنا کام کبھی بند نہیں کیا؛ بلکہ اس نے کام اور کلام جاری رکھا ہے اور اگرچہ "جنگجوؤں" کی بڑی تعداد راستے کے کنارے پر گر چکی ہے، لیکن وہ اب بھی اپنا کام کر رہا ہے، اور بغیر کسی وقفے کے لوگوں کے ایسے ایک کے بعد ایک گروہ کا انتخاب کرنا جاری رکھے ہوئے ہے جو اس کے نئے کام کے تابع ہونے کے لیے تیار ہیں۔ اسے ان گر جانے والے "سورماؤں" پر کوئی ترس نہیں آتا ہے اور اس کی بجائے وہ ان لوگوں کی قدر کرتا ہے جو اس کا نیا کام اور کلام قبول کرتے ہیں۔ لیکن وہ کس مقصد کے لیے اس طرح مرحلہ وار کام کرتا ہے؟ وہ ہمیشہ کچھ لوگوں کو کیوں نکال باہر کر رہا ہے اور دوسروں کا انتخاب کر رہا ہے؟ ایسا کیوں ہے کہ وہ ہمیشہ ایسا ہی طریقہ استعمال کرتا ہے؟ اس کے کام کا مقصد انسان کو موقع دینا ہے کہ اسے جان لے اور اس طرح وہ اسے حاصل ہو جائے۔ اس کے کام کا اصول ان لوگوں پر کام کرنا ہے جو اس کے آج کے کام کے تابع ہونے کے قابل ہیں، اور ان لوگوں پر کام کرنا نہیں ہے جو اس کے ماضی میں کیے گئے کام کے تو تابع ہیں مگر اس کی مخالفت کرتے ہیں جو کام وہ آج کر رہا ہے۔ اور اس کی بہت سے لوگوں کو نکال باہر کرنے کی یہی وجہ ہے۔

خدا کو جاننے کے سبق کے اثرات ایک یا دو دن میں حاصل نہیں کیے جا سکتے: انسان کو لازماً عملی تجربات جمع کرنے چاہییں، مصائب جھیلنے چاہییں اور سچی اطاعت حاصل کرنی چاہیے۔ سب سے پہلے، خدا کے کام اور کلام سے شروع کر۔ یہ بہت ضروری ہے کہ تو یہ سمجھے کہ خدا کے علم میں کیا کیا شامل ہے، یہ علم کیسے حاصل کیا جائے اور خدا کو اپنے عملی تجربات میں کیسے دیکھا جائے۔ یہ وہ کام ہے جو ہر اس شخص کو کرنا چاہیے جس نے ابھی خدا کو جاننا ہے۔ کوئی بھی خدا کا کام اور کلام ایک دم نہیں سمجھ سکتا، اور کوئی بھی تھوڑے ہی عرصے میں خدا کے علم کا مکمل پن حاصل نہیں کر سکتا۔ عملی تجربہ ایک ضروری عمل ہے جس کے بغیر کوئی بھی خدا کو جان نہیں سکے گا اور نہ ہی اس کی خلوص نیت سے پیروی کر سکے گا۔ خدا جتنا زیادہ کام کرے گا، انسان اسے اتنا ہی زیادہ جانے گا۔ خدا کا کام انسان کے تصورات سے جتنا زیادہ متصادم ہوتا ہے، انسان کا اس کے بارے میں علم اتنا ہی زیادہ تازہ اور گہرا ہوتا جاتا ہے۔ اگر خدا کا کام ہمیشہ کے لیے طے شدہ اور غیر متغیر ہی رہتا تو پھر اس سے انسان کو اس کے بارے میں کوئی زیادہ علم نہیں ہوتا۔ تخلیق کے اور حالیہ وقت کے درمیان، خدا نے شریعت کے دور میں کیا کیا، فضل کے دور میں کیا کیا، اور بادشاہی کے دور میں وہ کیا کرتا ہے – تمہیں ان تصورات کے بارے میں لازمی طور پر شیشے کی طرح واضح ہونا چاہیے۔ تمہیں خدا کا کام لازماً علم ہونا چاہیے۔ یسوع کی پیروی کرنے کے بعد ہی پطرس کو آہستہ آہستہ یسوع میں روح کے زیادہ تر کیے جانے والے کام کے بارے میں پتہ چلا۔ اس نے کہا "انسان کے تجربات پر بھروسا کرنا مکمل علم حاصل کرنے کے لیے کافی نہیں ہے؛ خدا کے کام سے بہت سی نئی چیزیں ہونی چاہییں تاکہ وہ اسے جاننے میں ہماری مدد کر سکیں۔" شروع میں پطرس یہ یقین رکھتا تھا کہ یسوع خدا کی طرف سے بھیجے گئے رسول کی طرح ہے اور وہ یسوع کو مسیح کے طور پر نہیں دیکھتا تھا۔ اس وقت جب وہ یسوع کی پیروی کرنے لگا تو یسوع نے اس سے پوچھا کہ "شمعون برجونہ کیا تو میری پیروی کرے گا؟" پطرس نے کہا "مجھے اس کی پیروی کرنی چاہیے جسے آسمانی باپ نے بھیجا ہے۔ مجھے اس کو تسلیم کرنا چاہیے جسے روح القدس نے منتخب کیا ہے۔ میں تیری پیروی کروں گا۔" اس کے الفاظ سے دیکھا جا سکتا ہے کہ پطرس کو یسوع کے بارے میں کوئی علم نہیں تھا۔ اس نے خدا کے کلام کا تجربہ کیا تھا، وہ اپنے آپ سے نمٹا تھا اور اس نے خدا کے لیے سختی برداشت کی تھی لیکن اسے خدا کے کام کا کوئی علم نہیں تھا۔ ایک مدت کے تجربے کے بعد پطرس نے یسوع میں خدا کے بہت سے اعمال دیکھے، اس نے خدا کا جمال دیکھا اور اس نے یسوع میں خدا کی ہستی کا زیادہ تر حصہ دیکھا۔ اسی طرح اس نے یہ بھی دیکھا کہ یسوع نے جو الفاظ کہے وہ انسان نہیں بول سکتا تھا اور یسوع نے جو کام کیا تھا وہ انسان نہیں کر سکتا تھا۔ یسوع کے الفاظ اور اعمال میں، اس کےعلاوہ، پطرس نے خدا کی بہت سی حکمتیں اور الوہی نوعیت کا بہت سا کام دیکھا۔ اپنے تجربات کے دوران اس نے محض اپنے آپ کو ہی نہیں جانا، بلکہ اس نے یسوع کے ہر عمل پر بھی پوری توجہ دی، جس سے اس نے بہت سی نئی چیزیں دریافت کیں یعنی کہ خدا نے یسوع کے ذریعے جو کام کیا اس میں عملی خدا کے بہت سے تاثرات تھے اور یسوع نے جو کلام کہا جو کام کیے اور اس کے ساتھ اس نے جس طرح کلیسیاؤں کی نگہبانی کی اور جو کام اس نے سر انجام دیا وہ ایک عام انسان سے مختلف تھا۔ اس طرح، پطرس نے یسوع سے بہت سے سبق سیکھے جو اسے سیکھنے چاہیے تھے، اور یسوع کے صلیب پر میخوں سے جڑے جانے تک، اس نے یسوع کے علم کی ایک خاص مقدار حاصل کر لی تھی – وہ علم جو کہ اس کی یسوع سے عمر بھر کی وفاداری اور اس کی سر کے بل تصلیب کا سبب بنا جس میں وہ اپنے خداوند کے لیے مبتلا ہوا تھا۔ اگرچہ وہ کچھ تصورات رکھتا تھا اور شروع میں یسوع کے بارے میں واضح علم نہیں رکھتا تھا، لیکن اس طرح کی چیزیں ناگزیر طور پر بدعنوان انسان کا حصہ ہوتی ہیں۔ جب یسوع رخصت ہونے والا تھا تو اس نے پطرس سے کہا کہ اس کا مصلوب ہونا وہ کام ہے جو وہ کرنے آیا تھا: یہ ضروری تھا کہ اسے دور کے لحاظ سے ترک کر دیا جائے اور یہ ناپاک اور پرانا دور اسے صلیب پر میخوں سے جڑوا دے؛ وہ خلاصی کا عمل مکمل کرنے کے لیے آیا تھا اور یہ کام مکمل کرنے کے بعد اس کی کلیسائی ذمہ داری کا اختتام ہو گا۔ یہ سن کر پطرس غمگین ہو گیا اور یسوع سے اور بھی زیادہ وابستہ ہو گیا تھا۔ جب یسوع کو صلیب پر میخوں سے جڑ دیا گیا تو پطرس تنہائی میں بری طرح رویا۔ اس سے پہلے اس نے یسوع سے پوچھا تھا، "میرے خداوند! تو کہتا ہے کہ تجھے صلیب پر چڑھا دیا جائے گا۔ تیرے جانے کے بعد، ہم تجھے دوبارہ کب دیکھیں گے؟" کیا اس نے جو الفاظ بولے ان میں ملاوٹ کا کوئی عنصر نہیں تھا؟ کیا ان میں کوئی تصورات ملے ہوئے نہیں تھے؟ اپنے دل میں وہ جانتا تھا کہ یسوع خدا کے کام کا ایک حصہ مکمل کرنے آیا ہے اور یسوع کے جانے کے بعد روح اس کے ساتھ ہو گی؛ اگرچہ اسے صلیب پر میخوں سے جڑ دیا جائے گا اور وہ آسمان پر اٹھا لیا جائے گا پھر بھی خدا کی روح اس کے ساتھ ہو گی۔ اس وقت پطرس کو یسوع کے بارے میں کچھ علم تھا: وہ جانتا تھا کہ یسوع کو خدا کی روح نے بھیجا ہے، خدا کی روح اس کے اندر ہے اور یسوع خود خدا تھا اور یہ کہ وہ مسیح تھا۔ پھر بھی یسوع سے محبت اور انسانی کمزوری کی وجہ سے پطرس نے ایسے الفاظ کہے۔ اگر خدا کے کام کے ہر قدم پر کوئی مشاہدہ کر سکتا ہے اور انتہائی احتیاط سے تجربہ کر سکتا ہے تو انسان آہستہ آہستہ خدا کا جمال دریافت کر سکے گا۔ اور پولس نے اپنے رویا کے لیے کیا سمجھا؟ جب یسوع اس کے پاس آیا تو پولس نے کہا "خداوند تُو کَون ہے؟" یسوع نے کہا "مَیں یِسُوعؔ ہُوں جِسے تُو ستاتا ہے۔" یہ پولس کا رویا تھا۔ پطرس نے یسوع کے دوبارہ جی اٹھنے، 40 دن تک اس کے ظہور اور یسوع کی زندگی بھر کی تعلیمات کو اپنے سفر کے اختتام تک اپنے رویا کے طور پر لیا۔

انسان خدا کے کام کا عملی تجربہ کرتا ہے، خود کو جانتا ہے، اپنے بدعنوان مزاج کی تطہیر کرتا ہے، اور زندگی میں ترقی چاہتا ہے، یہ سب خدا کو جاننے کی خاطر کرتا ہے۔ اگر تو صرف اپنے آپ کو جاننے اور اپنے بدعنوان مزاج سے نمٹنے کی کوشش کرتا ہے، لیکن تجھے اس بات کا کوئی علم نہیں ہے کہ خدا انسان پر کیا کام کرتا ہے، اس کی نجات کتنی بڑی ہے، یا تو کیسے خدا کے کام کا تجربہ کرتا ہے اور اس کے اعمال کا مشاہدہ کرتا ہے، تو تیرا یہ تجربہ احمقانہ ہے۔ اگر تو یہ سمجھتا ہے کہ کسی کی زندگی صرف اس لیے باشعور ہو چکی ہے کہ وہ سچائی پر عمل اور برداشت کرنے کے قابل ہے تو اس کا مطلب یہ ہے کہ تو نے ابھی تک زندگی کا حقیقی مطلب یا خدا کی طرف سے انسان کو کامل بنانے کا مقصد نہیں سمجھا ہے۔ ایک دن جب تو مذہبی کلیسیاؤں میں ہو گا ریپینٹینس چرچ یا لائف چرچ کے ارکان کے درمیان، تو تیرے سامنے بہت سے پکے دین دار لوگ آئیں گے، جن کی دعاؤں میں "رویا" شامل ہوں گے اور جو زندگی کی اپنی جستجو میں میں کلام سے متاثر ہوں گے اور راہنمائی لیں گے۔ مزید برآں، وہ بہت سے معاملات میں برداشت کرنے اور خود کو ترک کرنے، اور جسمانی تقاضوں کے پیچھے نہ چلنے کے قابل ہوں گے۔ اس وقت تو فرق نہیں بتا سکے گا: تو یقین کرے گا کہ وہ جو کچھ بھی کرتے ہیں وہ صحیح ہے، یہ زندگی کا فطری تاثر ہے، اور یہ بہت افسوس کی بات ہے کہ وہ جس نام پر یقین رکھتے ہیں وہ غلط ہے۔ کیا ایسے خیالات احمقانہ نہیں ہیں؟ ایسا کیوں کہا جاتا ہے کہ بیشتر لوگوں کی کوئی زندگی نہیں ہے؟ کیونکہ وہ خدا کو نہیں جانتے اور یہ اس لیے کہا جاتا ہے کہ ان کے دلوں میں کوئی خدا نہیں ہے اور نہ ہی ان کی کوئی زندگی ہے۔ اگر تیرا خدا پر ایمان اس مقام پر پہنچ گیا ہے جہاں تو خدا کے اعمال، خدا کی حقیقت اور خدا کے کام کے ہر مرحلے کو اچھی طرح جاننے کی صلاحیت رکھتا ہے، تو تُو سچائی کا حامل ہے۔ اگر تجھے خدا کا کام اور مزاج معلوم نہیں ہے تو پھر بھی تیرے تجربے میں کچھ کمی ہے۔ یسوع نے اپنے کام کا وہ مرحلہ کس طرح انجام دیا، یہ مرحلہ کس طرح انجام دیا جا رہا ہے، خدا نے فضل کے دور میں اپنا کام کیسے کیا اور کیا کام کیا گیا، اس مرحلے میں کیا کام ہو رہا ہے – اگر تجھے ان چیزوں کا مکمل علم نہیں ہے تو تُو کبھی پُریقین محسوس نہیں کرے گا اور تو ہمیشہ غیر محفوظ رہے گا۔ اگر ایک مدت کے تجربے کے بعد تو خدا کے کیے ہوئے کام اور اس کے کام کا ہر مرحلہ جان سکے اور اگر تو نے خدا کے مقاصد کے بارے میں اس کے کلام کے بولنے کا مکمل علم حاصل کر لیا ہے اور یہ جان لیا ہے کہ اس نے جو کلام کہا ہے وہ کیوں پورا نہیں ہوا، تو تُو جرات کے ساتھ اور بلا کسی ہچکچاہٹ کے آگے کی راہ پر چل سکتا ہے، فکر اور تطہیر سے آزاد ہو کر۔ تمہیں دیکھنا چاہیے کہ خدا اپنے کام کا اتنا کچھ کن ذرائع سے حاصل کرتا ہے۔ وہ اس کلام کا استعمال کرتا ہے جو وہ بولتا ہے، انسان کی تطہیر کرتا ہے اور کئی مختلف قسم کے الفاظ کے ذریعے اس کے تصورات تبدیل کرتا ہے۔ وہ سب مصائب جو تم نے برداشت کیے ہیں، وہ سب تطہیر جس سے تم گزرے ہو، وہ نمٹا جانا جو تم نے اپنے اندر قبول کیا ہے، وہ آگہی جو تم نے محسوس کی ہے – یہ سب خدا کے کہے ہوئے کلام کے ذریعے حاصل ہوا ہے۔ انسان کس وجہ سے خدا کی پیروی کرتا ہے؟ وہ خدا کے کلام کی وجہ سے اس کی پیروی کرتا ہے! خدا کا کلام بہت پراسرار ہے اور وہ انسان کے دل کو متاثر کر سکتا ہے، اس کے اندر گہری مدفون چیزوں کو ظاہر کر سکتا ہے، اسے ماضی میں ہونے والی چیزوں سے واقف کروا سکتا ہے اور اسے مستقبل میں دخول کی اجازت دے سکتا ہے۔ پس انسان خدا کے کلام کی وجہ سے دکھ برداشت کرتا ہے اور خدا کے کلام کی وجہ سے ہی کامل بھی بنا دیا جاتا ہے: صرف اس وقت ہی انسان خدا کی پیروی کرتا ہے۔ انسان کو اس مرحلے میں جو کرنا چاہیے وہ خدا کا کلام قبول کرنا ہے اور اس سے قطع نظر کہ آیا اسے کامل بنایا گیا ہے یا تطہیر کا ہدف بنایا گیا ہے، خدا کا کلام ہی کلید ہے۔ یہ خدا کا کام ہے اور یہی وہ تصور بھی ہے جو آج انسان کو معلوم ہونا چاہیے۔

خدا انسان کو کامل کیسے بناتا ہے؟ خدا کا مزاج کیا ہے؟ اس کے مزاج میں کیا شامل ہے؟ ان سب باتوں کو واضح کرنے کے لیے: کوئی اسے خدا کے نام کی منادی کہتا ہے، کوئی اسے خدا کی گواہی دینا کہتا ہے اور کوئی اسے خدا کی بلند شان بیان کرنا کہتا ہے۔ انسان کی زندگی کا مزاج خدا کو جاننے کی بنیاد پر بالآخر تبدیل ہو جائے گا۔ انسان سے جتنا زیادہ نمٹا جاتا ہے اور جتی زیادہ اس کی اصلاح ہوتی ہے، وہ اتنی ہی زیادہ توانائی حاصل کرتا ہے؛ خدا کے کام کے جتنا زیادہ مراحل ہوں گے، انسان کو اتنا ہی کامل بنایا جائے گا۔ آج انسان کے تجربے کے مطابق خدا کے کام کا ہر ایک قدم اس کے تصورات پر حملہ کرتا ہے اور یہ سب کچھ انسان کی عقل اور اس کی توقعات سے باہر ہے۔ خدا وہ سب کچھ فراہم کرتا ہے جس کی انسان کو ضرورت ہے اور ہر لحاظ سے یہ اس کے تصورات سے متصادم ہوتا ہے۔ خدا تیری کمزوری کے وقت میں اپنا کلام بیان کرتا ہے؛ اور صرف اسی طرح وہ تجھے زندگی فراہم کر سکتا ہے۔ تیرے تصورات پر جوابی حملہ کر کے وہ تجھے خدا کے معاملے کو قبول کرنے پر مجبور کرتا ہے؛ صرف اسی طرح تو اپنے آپ کو اپنی بدعنوانی سے نجات دلا سکتا ہے۔ آج مجسم خدا ایک لحاظ سے الوہیت کی حالت میں کام کرتا ہے لیکن دوسرے لحاظ سے وہ عام انسانی حالت میں کام کرتا ہے۔ جب تو خدا کا کوئی کام جھٹلانے سے باز آنے کے قابل ہو جائے گا، خدا جو کچھ بھی کہتا ہے یا عام انسانی حالت میں کرتا ہے جب تو اس کی اطاعت کرنے کے قابل ہو جائے گا، وہ جس قسم کی انسانیت کو بھی ظاہر کرے جب تو اس کی اطاعت کرنے اور اسے سمجھنے کے قابل ہو جائے گا، اور جب تو اصل عملی تجربہ حاصل کر لے گا تو تب ہی تجھے یہ یقین ہوسکتا ہے کہ وہ خدا ہے، تب ہی تو تصورات پیدا کرنا چھوڑے گا اور تب ہی تو آخر تک اس کی پیروی کر سکے گا۔ خدا کے کام میں حکمت ہے اور وہ جانتا ہے کہ انسان اس کی گواہی میں کس طرح ثابت قدمی سے کھڑا ہو سکتا ہے۔ وہ جانتا ہے کہ انسان کی اہم کمزوری کہاں ہے اور وہ جو کلام کہتا ہے وہ تیری اہم کمزوری پر ضرب لگا سکتا ہے، لیکن وہ اپنے عظیم اور دانش مندانہ کلام کا بھی استعمال کرتا ہے تاکہ تجھے اپنی گواہی دینے میں ثابت قدم بنا سکے۔ خدا کے معجزاتی اعمال ایسے ہی ہیں۔ خدا جو کام کرتا ہے وہ انسانی عقل کے لیے ناقابل تصور ہے۔ انسان جسم کا ہونے کی وجہ سے کس قسم کی بدعنوانی کا حامل ہے اور انسان کا مادہ کس چیز سے بنا ہے – یہ سب خدا کی عدالت کے ذریعے ظاہر کیے گئے ہیں جس کی وجہ سے انسان کے پاس اپنی ندامت سے چھپنے کے لیے کوئی جگہ نہیں بچتی ہے۔

خدا عدالت اور سزا کا کام کرتا ہے، تاکہ انسان اس کے بارے میں علم حاصل کرے اور یہ سب اس کی گواہی کی خاطر کیا جاتا ہے۔ انسان کے بدعنوان مزاج کے بارے میں اس کی عدالت کے بغیر، انسان ممکنہ طور پر اس کا راست باز مزاج نہیں جان سکتا تھا، جو کوئی جرم برداشت نہیں کرتا، اور نہ ہی انسان خدا کے بارے میں اپنے پرانے علم کو ایک نئے علم میں تبدیل کر سکے گا۔ اپنی گواہی کی خاطر اور اپنے انتظام کی خاطر وہ اپنا مکمل پن عوام میں ظاہر کرتا ہے اور اس طرح اپنے عام ظہور کے ذریعے انسان کو خدا کے علم تک پہنچنے، اس کے مزاج میں تبدیلی لانے اور خدا کی زبردست گواہی دینے کے قابل بناتا ہے۔ انسان کے مزاج کی تبدیلی خدا کے کام کی کئی مختلف اقسام کے ذریعے حاصل کی جاتی ہے؛ اس کے مزاج میں ایسی تبدیلیوں کے بغیر انسان خدا کی گواہی دینے اور خدا کے دل کی پیروی کرنے سے قاصر ہو گا۔ انسان کے مزاج کی تبدیلی اس بات کی علامت ہے کہ انسان نے اپنے آپ کو شیطان کی غلامی اور تاریکی کے اثر سے آزاد کر لیا ہے اور وہ واقعی خدا کے کام کی مثال اور نمونہ، اور خدا کا ایک ایسا گواہ بن گیا ہے جو خدا کی مرضی کے مطابق ہے۔ آج مجسم خدا زمین پر اپنا کام کرنے آ چکا ہے اور اس کا تقاضا ہے کہ انسان اس کے بارے میں علم حاصل کرے، اس کی اطاعت کرے، اس کی گواہی دے، اس کے عملی اور معمول کے کام کو جانے، اس کے تمام کلام اور کام کی تعمیل کرے جو انسان کے تصورات سے مطابقت نہیں رکھتے، اور وہ انسان کو بچانے کے لیے جو کام کرتا ہے اور اس کے ساتھ وہ تمام اعمال جو وہ انسان کو فتح کرنے کے لیے کرتا ہے، ان کی گواہی دے۔ جو لوگ خدا کی گواہی دیتے ہیں انہیں لازماً خدا کا علم ہونا چاہیے؛ صرف اس قسم کی گواہی ہی درست اور حقیقی ہے اور صرف اس طرح کی گواہی ہی شیطان کو شرمندہ کر سکتی ہے۔ خدا ان لوگوں کو استعمال کرتا ہے جو اس کی عدالت اور سزا سے گزر کر، اور اپنی تراش خراش کے بعد اس کی گواہی دینے کے لیے اسے جان چکے ہیں۔ وہ شیطان کے ہاتھوں بدعنوان بننے والوں کو اپنی گواہی دینے کے لیے استعمال کرتا ہے اور اسی طرح وہ ان لوگوں کو بھی استعمال کرتا ہے، جن کا مزاج بدل گیا ہے اور جنہوں نے اس کی نعمتیں حاصل کی ہیں۔ اسے ضرورت نہیں ہے کہ انسان اپنے منہ سے اس کی تعریف کرے اور نہ ہی اسے ان شیطان صفت انسانوں کی تعریف اور گواہی کی ضرورت ہے جنھیں اس نے نہیں بچایا۔ صرف خدا کو جاننے والے ہی اس کی گواہی دینے کے اہل ہیں اور وہی لوگ اس کی گواہی دینے کے اہل ہیں جو اپنے مزاج میں تبدیل ہو چکے ہیں۔ خدا انسان کو جان بوجھ کر اپنے نام کو شرمندہ کرنے کی اجازت نہیں دے گا۔

حاشیہ:

ا۔ اصل متن میں لکھا ہے "خدا کو جاننے کا کام"۔


  پطرس نے یسوع کو کیسے جانا


  پطرس نے یسوع کے ساتھ گزارے ہوئے وقت کے دوران، یسوع میں بہت سی پیاری خصوصیات دیکھی تھیں، بہت سے پہلو جو تقلید کے لائق تھے، اور بہت سے پہلو جو اسے مدد فراہم کرتے تھے۔ اگرچہ پطرس نے یسوع میں خُدا کی ہستی کو بہت سے طریقوں سے دیکھا، اور بہت سی پیاری خوبیاں دیکھیں، لیکن وہ یسوع کو شروع میں نہیں جانتا تھا۔ پطرس نے 20 سال کی عمر میں یسوع کی پیروی شروع کی، اور وہ چھ سال تک اس کی پیروی کرتا رہا۔ اُس وقت کے دوران، اُس نے کبھی یسوع کو نہیں جانا تھا؛ پطرس خالصتاً یسوع کی تعظیم کے لیے اس کی پیروی کرنے کو تیار تھا۔ جب یسوع نے پہلی بار اسے گیلیل کی جھیل کے کناروں پر بلایا تو اس نے پوچھا: "شمعون برجونا، کیا تو میری پیروی کرے گا؟" پطرس نے کہا: "مجھے اُس کی پیروی لازمی کرنی چاہیے جو آسمانی باپ کی طرف سے بھیجا گیا ہے۔ مجھے اس کو لازمی تسلیم کرنا چاہیے جسے روح القدس نے چنا ہے۔ میں تیری پیروی کروں گا۔" اس وقت، پطرس نے پہلے ہی یسوع نامی ایک شخص کے بارے میں سن رکھا تھا – جو نبیوں میں سب سے عظیم اور خدا کا پیارا بیٹا تھا – اور پطرس مسلسل اسے ڈھونڈنے کی امید کر رہا تھا اور اسے دیکھنے کے موقع کی امید کر رہا تھا (کیونکہ اس کی روح القدس کے ذریعے اسی طرح راہنمائی کی جا رہی تھی)۔ اگرچہ پطرس نے اسے کبھی نہیں دیکھا تھا اور اس نے اس کے بارے میں صرف افواہیں ہی سنی تھیں، رفتہ رفتہ اس کے دل میں یسوع کے لیے شدید خواہش اور محبت بڑھتی چلی گئی، اور اس کی اکثر یہ شدید خواہش ہوتی کہ وہ ایک دن یسوع کو دیکھے۔ اور یسوع نے پطرس سے کیسے ملاقات کی؟ اُس نے بھی پطرس نامی ایک شخص کے بارے میں سن رکھا تھا، لیکن یہ روح القدس نہیں تھی جس نے اُسے ہدایت کی تھی: "گیلیل کی جھیل پر جا، جہاں شمعون برجونا نام کا ایک شخص ہے۔" یسوع نے کسی کو یہ کہتے ہوئے سنا تھا کہ شمعون برجونا نامی ایک شخص تھا، اور لوگوں نے اس کا وعظ سنا تھا، کہ وہ بھی آسمان کی بادشاہی کی خوشخبری سناتا تھا، اور یہ کہ جن لوگوں نے بھی اسے سنا تھا وہ سب جذبات سے مغلوب ہو کر رو پڑے تھے۔ یہ سننے کے بعد یسوع اس شخص کے پیچھے گیلیل کی جھیل تک گیا؛ جہاں پطرس نے یسوع کی پکار کو قبول کیا اور اس نے اس کی پیروی کی۔


  یسوع کی پیروی کے دوران، پطرس نے اس کے بارے میں بہت سی آراء قائم کی تھیں اور اس کو ہمیشہ اپنے نقطہ نظر سے جانچا تھا۔ اگرچہ پطرس کو ایک مخصوص درجے تک روح کی سمجھ تھی، لیکن اُس کی سمجھ کسی قدر غیر واضح تھی، جس کی وجہ سے اُس نے کہا تھا: "مجھے اُس کی پیروی لازمی کرنی چاہیے جو آسمانی باپ کی طرف سے بھیجا گیا ہے۔ مجھے اس کو لازمی تسلیم کرنا چاہیے جسے روح القدس نے چنا ہے۔" مگر اسے یسوع کے کیے گئے کاموں کی سمجھ نہیں تھی اور ان کاموں کے بارے میں وضاحت کی کمی تھی۔ کچھ عرصے تک اُس کی پیروی کرنے کے بعد، پطرس کو اُس کے کاموں اوراس کی باتوں میں اور خود یسوع میں دلچسپی پیدا ہو گئی۔ اسے محسوس ہوا کہ یسوع نے پیار اور احترام دونوں کو ابھارا ہے؛ وہ اس کے ساتھ شریک ہونا اور اس کے ساتھ رہنا پسند کرتا تھا، اور یسوع کے الفاظ سننے سے اس کی روحانی کمی پوری ہوئی اور اسے مدد ملی۔ اس مدت کے دوران جب وہ یسوع کی پیروی کرتا تھا، پطرس نے اس کی زندگی کے بارے میں ہر چیز کا مشاہدہ کیا اور بہت زیادہ محسوس کیا: اس کے اعمال، الفاظ، حرکات اور اظہار۔ وہ بہت اچھی طرح یہ سمجھ گیا تھا کہ یسوع عام انسانوں کی طرح نہیں تھا۔ اگرچہ اس کی انسانی شکل و صورت انتہائی عام تھی، لیکن وہ انسان کے لیے محبت، ہمدردی اور رواداری سے معمور تھا۔ اس نے جو کچھ بھی کیا یا کہا وہ دوسروں کے لیے بہت فائدہ مند تھا، اور پطرس نے ایسی چیزیں دیکھیں اور یسوع سے حاصل کیں جو اس نے پہلے کبھی نہیں دیکھی تھیں اور نہ ہی وہ اس کے پاس تھیں۔ اس نے دیکھا کہ اگرچہ یسوع کی نہ تو کوئی اعلیٰ سماجی حیثیت تھی اور نہ ہی کوئی غیر معمولی انسانیت، لیکن اس کے بارے میں ایک واقعی غیر معمولی اور انوکھا تاثر تھا۔ اگرچہ پطرس اس کی پوری طرح وضاحت نہیں کر سکتا تھا، لیکن وہ دیکھ سکتا تھا کہ یسوع کا عمل ہر ایک سے مختلف تھا، کیونکہ اس نے جو کام کیے وہ عام انسانوں سے بہت مختلف تھے۔ یسوع کے ساتھ رابطہ ہونے کے وقت سے، پیٹر نے یہ بھی دیکھا کہ اس کا کردار ایک عام آدمی سے مختلف تھا۔ اس نے ہمیشہ ثابت قدمی سے کام کیا اور کبھی جلد بازی سے کام نہیں لیا، کبھی بھی کسی موضوع کو بڑھا چڑھا کر پیش نہیں کیا اور نہ ہی گھٹا کر، اس نے اپنی زندگی کو جس انداز سے چلایا اس سے ایک ایسا کردار سامنے آیا جو عام اور قابل تعریف تھا۔ بات چیت میں، یسوع نے سادگی اور وقار کے ساتھ بات کی، ہمیشہ خوش گوار لیکن پرسکون انداز میں بات چیت کی – اور اس کے باوجود اپنے کام کو انجام دیتے ہوئے وہ کبھی بھی اپنے وقار سے محروم نہیں ہوا۔ پطرس نے دیکھا کہ یسوع کچھ اوقات میں کم گو ہوتا تھا، جبکہ دوسرے اوقات میں وہ مسلسل بولتا تھا۔ کبھی وہ اس قدر خوش ہوتا تھا کہ وہ فاختہ کی طرح شوخ اور اٹھکیلیاں کرتا ہوا نظر آتا تھا، اور کبھی وہ اتنا اداس ہوتا تھا کہ بالکل بات ہی نہ کرتا، غم سے ایسے نڈھال دکھائی دیتا تھا جیسے وہ ایک خستہ حال اور تھکی ہاری ماں ہو۔ بعض اوقات وہ غصے سے ایسے بھرا ہوا ہوتا جیسے کوئی بہادر سپاہی دشمن کو مارنے کے لیے حملہ کرتا ہے یا بعض مواقع پر وہ ایک گرجنے والے شیر سے بھی مشابہت رکھتا تھا۔ کبھی وہ ہنسا؛ اور کسی وقت اس نے دعا کی اور رویا۔ اس سے کوئی فرق نہیں پڑتا ہے کہ یسوع نے کیسے عمل کیا، پطرس کے دل میں اس کے لیے بے پناہ محبت اور احترام پروان چڑھا۔ یسوع کی ہنسی نے اسے خوشی سے بھر دیا، اس کے غم نے اسے غم کی گہرائیوں میں دھکیل دیا، اس کے غصے نے اسے خوفزدہ کر دیا، جب کہ اس کے رحم، درگزر، اور اس کے لوگوں سے سخت مطالبات نے اسے یسوع سے سچی محبت کرنے اور اس کے لیے حقیقی احترام اور اشتیاق پیدا کرنے پر مجبور کیا۔ بلاشبہ، پطرس کے یسوع کے ساتھ کئی سالوں تک زندگی گزارنے کے بعد ہی اسے آہستہ آہستہ ان سب باتوں کا احساس ہوا۔


  پطرس ایک خاص طور پر سمجھدار آدمی تھا، جو قدرتی ذہانت کے ساتھ پیدا ہوا تھا، پھر بھی اس نے یسوع کی پیروی کرنے کے دوران بہت سے احمقانہ کام کیے تھے۔ بالکل شروع میں، وہ یسوع کے بارے میں کچھ تصورات رکھتا تھا۔ اس نے پوچھا تھا: "لوگ کہتے ہیں کہ تو نبی ہے، تو جب تو آٹھ سال کا تھا اور چیزوں کو سمجھنا شروع کیا تھا تو کیا تجھے معلوم تھا کہ تو خدا ہے؟ کیا تجھے علم تھا کہ تیرا حمل روح القدس سے ٹہرا تھا؟" یسوع نے جواب دیا: "نہیں، مجھے علم نہیں تھا۔ کیا میں تجھے ایک عام شخص کی طرح نہیں لگتا ہوں؟ میں ویسا ہی ہوں جیسے کوئی اور ہے۔ باپ جس شخص کو بھیجتا ہے وہ ایک عام شخص ہے، غیر معمولی نہیں۔ اور، اگرچہ میں جو کام کرتا ہوں وہ میرے آسمانی باپ، میری شبیہہ، وہ شخص جو میں ہوں، کی نمائندگی کرتا ہے، اور یہ گوشت پوست کا جسم میرے آسمانی باپ کے صرف ایک حصے کی نمائندگی کر سکتا ہے – اس کی مکمل ذات کی نہیں۔ اگرچہ میں روح سے آیا ہوں، میں پھر بھی ایک عام شخص ہوں، اور میرے باپ نے مجھے اس زمین پر ایک عام شخص کے طور پر بھیجا ہے، غیر معمولی شخص کے طور پر نہیں۔" جب پطرس نے یہ سنا تو صرف اس وقت اسے یسوع کے بارے میں تھوڑی سی سمجھ آئی۔ اور یسوع کے بے شمار گھنٹوں کے کام، اس کی تعلیم، اس کی راہنمائی، اور اس کی معاونت کا تجربہ حاصل کرنے کے بعد ہی اس نے بہت گہری سمجھ حاصل کی۔ جب یسوع اپنے 30 ویں سال میں تھا، تو اس نے پطرس کو اپنی آنے والی تصلیب کے بارے میں بتایا اور یہ کہ وہ کام کا ایک مرحلہ انجام دینے آیا ہے – مصلوب ہونے کا کام – تمام بنی نوع انسان کی خلاصی کے لیے۔ یسوع نے پطرس کو یہ بھی بتایا کہ مصلوب ہونے کے تین دن بعد، ابنِ آدم دوبارہ زندہ ہو گا، اور جب ایک بار زندہ ہو جائے گا، تو وہ 40 دنوں تک لوگوں کے سامنے ظاہر ہوگا۔ یہ باتیں سن کر پطرس اداس ہوا اور ان الفاظ کو دل پر لے لیا؛ تب سے، وہ یسوع کے قریب تر ہوتا چلا گیا۔ کچھ عرصے تک تجربہ کرنے کے بعد، پطرس کو احساس ہوا کہ یسوع نے جو کچھ کیا وہ خدا کی ذات کی طرف سے تھا، اور وہ سوچنے لگا کہ یسوع غیر معمولی طور پر پیار کرنے کے قابل ہے۔ جب اسے یہ سمجھ آئی تو صرف تب ہی روح القدس نے اسے اندرونی بصیرت عطا کی۔ یہ اس وقت ہوا تھا جب یسوع اپنے شاگردوں اور دوسرے پیروکاروں کی طرف متوجہ ہوا تھا اور پوچھا تھا: "یوحنا، تو کیا کہتا ہے کہ میں کون ہوں؟" یوحنا نے جواب دیا: تو موسیٰ ہے۔ پھر وہ لوقا کی طرف متوجہ ہوا: "اور تو، لوقا، تو کیا کہتا ہے کہ میں کون ہوں؟" لوقا نے جواب دیا: "تو انبیاء میں سب سے عظیم ہے۔" اس کے بعد اس نے ایک بہن سے پوچھا، اور اس نے جواب دیا: "تو انبیاء میں سب سے عظیم ہے جو ہمیشہ سے ہمیشہ تک بہت سے الفاظ بولتا ہے۔ کسی کی پیشین گوئیاں تجھ سے زیادہ نہیں ہیں، اور نہ ہی کسی کا علم تجھ سے زیادہ ہے۔ تو ایک نبی ہے۔" پھر یسوع پطرس کی طرف متوجہ ہوا اور پوچھا: "پطرس، تو کیا کہتا ہے کہ میں کون ہوں؟" پطرس نے جواب دیا: "تو مسیح ہے، زندہ خدا کا بیٹا۔ تو آسمان سے آیا ہے۔ تو زمین کا نہیں ہے۔ تو خدا کی مخلوقات کی طرح نہیں ہے۔ ہم زمین پر ہیں اور تو ہمارے ساتھ یہاں ہے، لیکن تو آسمان کا ہے اور دنیا کا نہیں ہے، اور تو زمین کا نہیں ہے۔" یہ اس کے عملی تجربے کے ذریعے تھا کہ روح القدس نے اسے بصیرت عطا کی تھی، جس نے اسے یہ سمجھنے کے قابل بنایا۔ اس بصیرت کے بعد، اس نے یسوع کی طرف سے کی گئی ہر چیز کی اور بھی زیادہ تعریف کی، اسے اور بھی زیادہ پیار کے قابل سمجھا، اور یسوع کی جدائی کے خیال سے اپنے دل میں ہمیشہ مذبذب رہا۔ چنانچہ، یسوع نے مصلوب ہو کر دوبارہ زندہ ہونے کے بعد پہلی بار جب اپنے آپ کو پطرس پر ظاہر کیا تو پطرس غیر معمولی خوشی سے پکارا: "خداوند! تو جی اٹھا ہے!" پھر، روتے ہوئے، پطرس نے ایک بہت بڑی مچھلی پکڑی، اسے پکایا اور یسوع کو پیش کیا۔ یسوع مسکرایا، لیکن بولا نہیں۔ اگرچہ پطرس جانتا تھا کہ یسوع کو دوبارہ زندہ کیا گیا تھا، لیکن وہ اس کے بھید کو نہیں سمجھا تھا۔ جب اس نے یسوع کو مچھلی کھانے کو دی تو یسوع نے اس سے انکار نہیں کیا، لیکن وہ نہ بولا اور نہ ہی کھانے کے لیے بیٹھا۔ اس کی بجائے، وہ اچانک غائب ہو گیا۔ یہ پطرس کے لیے ایک بہت بڑا صدمہ تھا، اور تب ہی وہ سمجھ گیا کہ دوبارہ زندہ ہونے والا یسوع پہلے والے یسوع سے مختلف تھا۔ جب اسے یہ احساس ہوا، تو پطرس غمگین ہو گیا، لیکن اسے یہ جان کر تسلی بھی ہوئی کہ خُداوند نے اپنا کام مکمل کر لیا ہے۔ وہ جانتا تھا کہ یسوع نے اپنا کام مکمل کر لیا ہے، اور یہ کہ اُس کا انسان کے ساتھ رہنے کا وقت ختم ہو چکا ہے، اور اُس کے بعد سے انسان کو اپنے راستے پر چلنا پڑے گا۔ یسوع نے ایک بار اس سے کہا تھا: "تو بھی اس کڑوے پیالے سے لازمی پی جس سے میں نے پیا ہے (یہ ہے جو اس نے دوبارہ زندہ ہونے کے بعد کہا تھا)۔ تجھے بھی اس راستے پر لازمی چلنا چاہیے جس پر میں چلا ہوں۔ تجھے میری خاطر اپنی جان لازمی دینی چاہیے۔" آج کے برعکس اُس زمانے میں کام آمنے سامنے گفتگو کی شکل اختیار نہیں کرتا تھا۔ فضل کے دور میں، روح القدس کا کام خاص طور پر پوشیدہ تھا، اور پطرس کو بہت زیادہ مشکلات کا سامنا کرنا پڑا۔ بعض اوقات، پطرس یہ پکارنے کی حد تک پہنچ جاتا: "خدا! میرے پاس اس زندگی کے سوا کچھ نہیں ہے۔ اگرچہ تیرے نزدیک اس کی زیادہ وقعت نہیں ہے، لیکن میں اسے تیرے لیے وقف کرنا چاہتا ہوں۔ اگرچہ انسان تجھ سے محبت کرنے کے لائق نہیں ہیں، اور ان کی محبت اور دل بے وقعت ہیں، مجھے یقین ہے کہ تو انسانوں کے دلوں کی خواہش کو جانتا ہے۔ اور اگرچہ انسانوں کے جسم تیری قبولیت کے قابل نہیں ہیں لیکن میں چاہتا ہوں کہ تو میرے دل کو قبول کر لے۔" اس طرح کی دعائیں کرنے سے اسے حوصلہ ملا، خاص طور پر جب اس نے دعا کی: "میں اپنے دل کو مکمل طور پر خدا کے لیے وقف کرنے کے لیے تیار ہوں۔ اگرچہ میں خُدا کے لیے کچھ کرنے سے قاصر ہوں، میں وفاداری کے ساتھ خُدا کو مطمئن کرنے اور اپنے آپ کو پورے دل سے اُس کے لیے وقف کرنے کے لیے تیار ہوں۔ مجھے یقین ہے کہ خدا لازمی میرے دل کو دیکھے گا۔" اُس نے کہا: "میں اپنی زندگی میں کچھ نہیں مانگتا مگر یہ کہ خُدا کے لیے میری محبت کے خیالات اور میرے دل کی خواہش کو خُدا قبول کرے۔ میں اتنی مدت تک خُداوند یسوع کے ساتھ رہا، پھر بھی میں نے اُس سے کبھی محبت نہیں کی؛ یہ مجھ پر سب سے بڑا قرض ہے۔ اگرچہ میں اس کے ساتھ رہا لیکن میں اسے نہیں جانتا تھا، اور میں نے اس کی پیٹھ پیچھے کچھ نامناسب باتیں بھی کی تھیں۔ ان چیزوں کے بارے میں سوچ کر مجھے محسوس ہوتا ہے کہ میں خداوند یسوع کا اور بھی زیادہ مقروض ہوں۔" وہ ہمیشہ اسی انداز میں دعا کرتا تھا۔ اس نے کہا: "میں خاک سے کمتر ہوں۔ میں اس وفادار دل کو خدا کے لیے وقف کرنے کے سوا کچھ نہیں کر سکتا۔"


  پطرس کے تجربات میں ایک عروج آیا، جب اس کا جسم تقریباً ٹوٹ چکا تھا، لیکن یسوع نے پھر بھی اسے اندر ہی اندر حوصلہ دیا۔ اور ایک بار، یسوع پطرس پر ظاہر ہوا۔ جب پطرس شدید تکلیف میں تھا اور اسے لگا کہ اس کا دل ٹوٹ گیا ہے تو یسوع نے اسے ہدایت کی: "تو زمین پر میرے ساتھ تھا اور میں یہاں تیرے ساتھ تھا۔ اور اگرچہ اس سے پہلے ہم آسمان میں اکٹھے تھے، یہ بالآخر، روحانی دنیا کا معاملہ ہے۔ اب میں روحانی دنیا میں واپس آ گیا ہوں، اور تو زمین پر ہے، کیونکہ میں زمین کا نہیں ہوں، اور اگرچہ تو بھی زمین کا نہیں ہے، مگر تجھے زمین پر اپنا کام پورا کرنا ہے۔ جیسا کہ تو ایک خادم ہے، تجھے اپنا فرض لازمی پورا کرنا چاہیے۔" پطرس کو یہ سن کر تسلی ہوئی کہ وہ خدا کی طرف واپس جا سکے گا۔ اُس وقت، پطرس اس قدر اذیت میں تھا کہ وہ تقریباً بستر پر پڑا تھا؛ اسے اس حد تک ندامت ہوئی کہ اسے کہنا پڑا: "میں اتنا بدعنوان ہو گیا ہوں کہ میں خدا کو راضی کرنے سے قاصر ہوں۔" یسوع نے اس کے سامنے ظاہر ہو کر کہا: "پطرس، کیا یہ ہو سکتا ہے کہ تو وہ عہد بھول گیا ہو جو تو نے ایک بار میرے سامنے کیا تھا؟ کیا تو واقعی وہ سب کچھ بھول گیا ہے جو میں نے کہا تھا؟ کیا تو وہ عہد بھول گیا ہے جو تو نے میرے ساتھ کیا تھا؟" یہ دیکھ کر کہ یہ یسوع ہے، پطرس اپنے بستر سے اٹھا، اور یسوع نے اسے اس طرح تسلی دی: "میں زمین کا نہیں ہوں، میں تجھے پہلے ہی بتا چکا ہوں – یہ تجھے ضرور سمجھ لینا چاہیے، لیکن کیا تو کچھ اور بھول گیا ہے جو میں نے تجھ سے کہا تھا؟ 'تو بھی زمین کا نہیں ہے، دنیا کا نہیں ہے۔' ابھی، ایک کام ہے جو تجھے کرنے کی ضرورت ہے۔ تو اس طرح غمگین نہیں ہو سکتا۔ تو اس طرح مصیبت میں مبتلا نہیں ہو سکتا۔ اگرچہ انسان اور خدا ایک ہی دنیا میں ایک ساتھ نہیں رہ سکتے ہیں، میرے پاس میرا کام ہے اور تیرے پاس تیرا، اور ایک دن جب تیرا کام ختم ہو جائے گا، ہم ایک ہی دائرے میں ہوں گے، اور میں قیادت کروں گا۔ تاکہ تو ہمیشہ میرے ساتھ رہے۔" یہ الفاظ سن کر پطرس کو تسلی ہوئی اور اعتماد بحال ہوا۔ وہ جانتا تھا کہ یہ تکلیف وہ ہے جو اسے برداشت کرنی ہے اور جس کا عملی تجربہ کرنا ہے، اور اس کے بعد، اسے تحریک ملی۔ یسوع خاص طور پر ہر اہم لمحے پر اس کے سامنے ظاہر ہوا، اسے خاص آگہی اور راہنمائی فراہم کی، اور اس نے اس پر بہت کام کیا۔ اور پطرس کو سب سے زیادہ افسوس کس بات کا تھا؟ پطرس کے کہنے کے کچھ ہی دیر بعد کہ "تو زندہ خدا کا بیٹا ہے،" یسوع نے پطرس سے ایک اور سوال کیا (حالانکہ یہ انجیل میں اس طرح درج نہیں ہے)۔ یسوع نے اُس سے پوچھا: "پطرس! کیا تو نے کبھی مجھ سے محبت کی ہے؟" پطرس سمجھ گیا کہ اس کا کیا مطلب ہے، اور کہا: "خداوند! میں نے ایک بار آسمانی باپ سے محبت کی تھی، لیکن میں تسلیم کرتا ہوں کہ میں نے تجھ سے کبھی محبت نہیں کی۔" اس پر یسوع نے کہا: "اگر لوگ آسمانی باپ سے محبت نہیں کرتے تو زمین پر بیٹے سے محبت کیسے کر سکتے ہیں؟ اور اگر لوگ خدا باپ کے بھیجے ہوئے بیٹے سے محبت نہیں کرتے تو وہ آسمانی باپ سے کیسے پیار کر سکتے ہیں؟ اگر لوگ واقعی زمین پر بیٹے سے محبت کرتے ہیں، تو وہ واقعی آسمان پر باپ سے محبت کرتے ہیں۔" جب پطرس نے یہ الفاظ سنے تو اسے احساس ہوا کہ اس میں کس چیز کی کمی تھی۔ وہ ہمیشہ اپنے ان الفاظ پر رونے کی حد تک ندامت محسوس کرتا تھا "میں نے ایک بار آسمانی باپ سے محبت کی تھی، لیکن میں نے تجھ سے کبھی محبت نہیں کی۔" یسوع کے دوبارہ زندہ ہونے اور آسمان پر اٹھا لیے جانے کے بعد اسے ان الفاظ پر اور بھی زیادہ ندامت اور غم محسوس ہوا۔ اپنے ماضی کے کام اور اپنی موجودہ حیثیت کو یاد کرتے ہوئے، وہ اکثر یسوع کے سامنے دعا میں آتا تھا، اور ہمیشہ خدا کی مرضی کو پورا نہ کرنے اور خدا کے معیارات پر پورا نہ اترنے کی وجہ سے خود کو نادم اور مقروض محسوس کرتا تھا۔ یہ مسائل اس کا سب سے بڑا بوجھ بن گئے تھے۔ اس نے کہا: "جو کچھ میرے پاس ہے اور جو کچھ میں ہوں وہ میں ایک دن تیرے لیے وقف کر دوں گا، اور جو کچھ سب سے زیادہ قیمتی ہو گا میں تجھے دوں گا۔" اس نے کہا: "خدا! میرا صرف ایک ایمان ہے اور صرف ایک محبت۔ میری زندگی کی کوئی وقعت نہیں ہے، اور میرے جسم کی کوئی وقعت نہیں ہے۔ میرا صرف ایک ایمان ہے اور صرف ایک محبت۔ میں اپنے دماغ میں تجھ پر ایمان رکھتا ہوں اور دل میں تیرے لیے محبت رکھتا ہوں؛ تجھے دینے کو میرے پاس صرف یہ دو چیزیں ہیں، اور کچھ نہیں۔" یسوع کے الفاظ سے پطرس کو بہت حوصلہ ملا تھا، کیونکہ یسوع کے مصلوب ہونے سے پہلے، اس نے پطرس سے کہا تھا: "میں اس دنیا کا نہیں ہوں اور تو بھی اس دنیا کا نہیں ہے۔" بعد میں، جب پطرس انتہائی تکلیف کی حالت میں پہنچا تو یسوع نے اسے یاد دلایا: "پطرس، کیا تو بھول گیا ہے؟ میں دنیا کا نہیں ہوں، اور جو میں پہلے جدا ہوا تھا تو وہ صرف میرے کام کے لیے تھا۔ تو بھی دنیا کا نہیں ہے، کیا تو واقعی بھول گیا ہے؟ میں نے تجھے دو بار بتایا ہے، کیا تجھے یاد نہیں ہے؟" یہ سن کر پطرس نے کہا: "میں بھولا نہیں ہوں!" یسوع نے پھر کہا: "تو نے ایک بار میرے ساتھ اکٹھے جنت میں خوش گوار وقت گزارا تھا اور ایک مدت میرے ساتھ گزاری ہے۔ تو مجھے یاد کرتا ہے، اور میں تجھے یاد کرتا ہوں۔ اگرچہ مخلوقات میری نظر میں قابلِ ذکر نہیں ہیں، لیکن میں اس سے محبت کیسے نہ کروں جو معصوم اور پیارا ہو۔ کیا تو میرا وعدہ بھول گیا ہے؟ تجھے زمین پر میرا اختیار قبول کرنا چاہیے؛ تجھے وہ کام پورا کرنا ہوگا جو میں نے تجھے سونپا ہے۔ ایک دن میں ضرور تیری رہنمائی کروں گا تاکہ تو میرے ساتھ ہو سکے۔" یہ سننے کے بعد، پطرس کو اور بھی حوصلہ ملا اور اس سے بھی زیادہ روحانی تحریک ملی، یہاں تک کہ جب وہ صلیب پر چڑھا تھا، تو وہ کہنے کے قابل ہو گیا تھا: "خدا! میں تجھ سے جتنی محبت بھی کروں وہ کم ہو گی! یہاں تک کہ اگر تو مجھ سے مرنے کو کہے، تب بھی میں تجھ سے کافی محبت نہیں کر سکتا۔ تو میری روح کو جہاں کہیں بھی بھیجے، چاہے تو اپنے ماضی کے وعدے پورے کرے یا نہ کرے، تو جو کچھ بھی کرے گا، میں تجھ سے محبت کرتا ہوں اور تجھ پر ایمان رکھتا ہوں۔" اس نے جس چیز کو مضبوطی سے تھامے رکھا وہ اس کا ایمان اور سچی محبت تھی۔


  ایک شام، پطرس سمیت کئی شاگرد یسوع کے ساتھ مچھلیاں پکڑنے والی کشتی پر سوار تھے، اور پطرس نے یسوع سے ایک بہت ہی معصوم سا سوال پوچھا: "خداوند! میں تجھ سے ایک سوال پوچھنا چاہتا ہوں جو کافی عرصے سے میرے ذہن میں ہے۔" یسوع نے جواب دیا: "تو براہ کرم پوچھ!" پطرس نے پھر پوچھا: "جو کام قانون کے زمانے میں ہوا تھا، کیا وہ تیرا کیا ہوا تھا؟" یسوع مسکرایا، جیسے کہہ رہا ہو: "یہ بچہ، کتنا بھولا بھالا ہے!" اس نے پھر ایک مقصد کے ساتھ بات کوجاری رکھا: "یہ میرا نہیں تھا۔ یہ یہوواہ اور موسیٰ کا کام تھا۔" پطرس نے یہ سن کر کہا: "اوہ! تو یہ تیرا کیا ہوا نہیں تھا۔" ایک بار جب پطرس نے یہ کہا تو یسوع نے مزید بات نہیں کی۔ پطرس نے خود سے سوچا: "یہ تو نہیں تھا جس نے یہ کیا تھا، لہذا کوئی تعجب کی بات نہیں کہ تو قانون کو تباہ کرنے آیا ہے، کیونکہ یہ تیرا کیا ہوا کام نہیں تھا۔" اس کے دل کو بھی سکون مل گیا۔ اس کے بعد، یسوع نے محسوس کیا کہ پطرس کافی بھولا بھالا تھا، لیکن چونکہ اس وقت اسے کوئی سمجھ نہیں تھی، اس لیے یسوع نے کچھ اور نہیں کہا یا براہ راست اس کی تردید نہیں کی۔ ایک بار یسوع نے ایک کنیسہ میں ایک وعظ دیا جہاں پطرس سمیت بہت سے لوگ موجود تھے۔ یسوع نے اپنے وعظ میں کہا: "جو ہمیشہ سے ہمیشہ تک آئے گا وہ تمام نوع انسانی کو گناہ سے بچانے کے لیے فضل کے دور میں خلاصی کا کام کرے گا، لیکن انسان کو گناہوں سے نکالنے میں راہنمائی کرنے کے لیے وہ کسی ضابطے کا پابند نہیں ہو گا۔ وہ قانون سے نکل کر فضل کے دور میں داخل ہو جائے گا۔ وہ تمام بنی نوع انسان کو خلاصی دے گا۔ وہ قانون کے دور سے فضل کے دور میں آگے کی طرف بڑھے گا، لیکن وہ جو یہوواہ کی طرف سے آیا ہے، اسے کوئی نہیں جانتا۔ موسیٰ نے جو کام کیا اسے یہوواہ نے عطا کیا تھا؛ موسیٰ نے یہوواہ کے کام کی وجہ سے قانون کا مسودہ تیار کیا۔ یہ کہنے کے بعد اس نے بات جاری رکھی: "جو لوگ فضل کے دور میں فضل کے دور کے احکام کو منسوخ کرتے ہیں وہ آفت کا سامنا کریں گے۔ وہ ہیکل میں کھڑے ہوں گے اور خدا کی تباہی کو وصول کریں گے، اور آگ ان پر آئے گی۔" ان الفاظ کو سن کر پطرس پر کسی حد تک اثر ہوا، اور اپنے تجربے کی تمام مدت کے دوران، یسوع نے پطرس کی راہنمائی اور معاونت کی، اس کے ساتھ خلوصِ دل سے بات کی، جس کی وجہ سے پطرس کو یسوع کے بارے میں قدرے بہتر سمجھ آئی۔ جیسا کہ پطرس نے ماضی کے متعلق سوچا کہ جب وہ مچھلی پکڑنے والی کشتی پر تھے تو یسوع نے اس دن کیا منادی کی تھی اور وہ سوال جو اس نے یسوع سے پوچھا تھا، یسوع نے جو جواب دیا تھا اور ساتھ ہی وہ کس طرح مسکرایا تھا، پطرس کو آخرکار اس سب کے بارے میں سمجھ آ گئی۔ اس کے بعد، روح القدس نے پطرس کو آگہی عطا کی، اور تب ہی اس نے سمجھا کہ یسوع زندہ خدا کا بیٹا ہے۔ پطرس کو روح القدس کی طرف سے عطا کی گئی آگہی کی وجہ سے یہ سمجھ آیا، لیکن اس کے سمجھنے میں ایک عمل کارفرما تھا۔ یہ سوالات پوچھنے، یسوع کی منادی سننے، پھر یسوع کی خصوصی رفاقت اور اس کی خاص راہنمائی حاصل کرنے کی وجہ سے تھا، کہ پطرس کو یہ احساس ہوا کہ یسوع زندہ خدا کا بیٹا ہے۔ یہ احساس راتوں رات حاصل نہیں ہوا تھا؛ یہ ایک عمل تھا، اور یہ اس کے بعد کے تجربات میں اس کے لیے مددگار ثابت ہوا۔ یسوع نے صرف پطرس کے علاوہ دوسرے لوگوں میں کامل بنانے کا کام کیوں نہیں کیا؟ کیونکہ صرف پطرس سمجھتا تھا کہ یسوع زندہ خدا کا بیٹا ہے؛ کوئی اور یہ نہیں جانتا تھا۔ اگرچہ بہت سے شاگرد تھے جو اپنے وقت میں اس کی پیروی کرتے ہوئے بہت کچھ جانتے تھے، لیکن ان کا علم سطحی تھا۔ یہی وجہ ہے کہ پطرس کو یسوع نے کامل بنائے جانے کے نمونے کے طور پر چنا تھا۔ جو کچھ یسوع نے پطرس سے اس وقت کہا، وہ وہی ہے جو وہ آج ان لوگوں سے کہتا ہے، جن کا علم اور زندگی کا داخلہ پطرس کے برابر لازمی پہنچنا چاہیے۔ یہ اس تقاضے اور اس راستے کے مطابق ہے کہ خدا سب کو کامل کرے گا۔ آج لوگوں سے حقیقی ایمان اور سچی محبت کیوں مطلوب ہے؟ تمہیں بھی اس کا عملی تجربہ ہونا چاہیے جو عملی تجربہ پطرس کو ہوا تھا؛ پطرس نے اپنے تجربات سے جو ثمرات حاصل کیے وہ تم میں بھی ظاہر ہونے چاہئیں۔ اور تمہیں بھی اس تکلیف کا تجربہ کرنا چاہیے جو پطرس نے محسوس کی تھی۔ جس راستے پر تم چلتے ہو یہ وہی ہے جس پر پطرس چلا تھا۔ تم جو تکلیف برداشت کرتے ہو یہ وہی تکلیف ہے جو پطرس نے برداشت کی تھی۔ جب تم عظمت حاصل کرتے ہو اور جب تم حقیقی زندگی گزارتے ہو، تو تم پطرس کی شبیہہ کے مطابق زندگی گزارتے ہو۔ راستہ ایک ہی ہے اور اسی پر چلنے سے ہی انسان کامل بنتا ہے۔ تاہم، تمہاری صلاحیت پطرس کے مقابلے میں کچھ کم ہے، کیونکہ وقت بدل گیا ہے، اور اسی طرح انسانوں کی بدعنوانی کی حد بھی ہے، اور کیونکہ یہودیہ ایک قدیم ثقافت کے ساتھ ایک طویل عرصے سے قائم بادشاہت تھی۔ لہذا، تمہیں اپنی صلاحیت کو بہتر بنانے کے لیے لازمی ہر ممکن کوشش کرنی چاہیے۔


  پطرس ایک بہت سمجھدار شخص تھا، اپنے ہر کام میں ہوشیار تھا، اور وہ انتہائی ایمان دار بھی تھا۔ اسے بہت مزاحمت کا سامنا کرنا پڑا تھا۔ معاشرے سے اس کا پہلا رابطہ 14 سال کی عمر میں ہوا، جب وہ اسکول میں پڑھا اور کنیسہ بھی گیا۔ اس میں بہت جوش و جذبہ تھا اور وہ اجتماعات میں شرکت کے لیے ہمیشہ تیار رہتا تھا۔ اس وقت، یسوع نے ابھی باضابطہ طور پر اپنا کام شروع نہیں کیا تھا؛ یہ صرف فضل کے دور کا آغاز تھا۔ پطرس نے 14 سال کی عمر میں مذہبی شخصیات کے ساتھ رابطے میں آنا شروع کیا۔ جب وہ 18 سال کا تھا تو وہ مذہبی اشرافیہ کے ساتھ رابطے میں تھا، لیکن جب اس نے مذہب کے پس پردہ افراتفری کو دیکھا تو وہ اس سے پیچھے ہٹ گیا۔ یہ دیکھ کر کہ یہ لوگ کتنے عیار، دھوکے باز اور سازشی تھے، اسے سخت گِھن آئی (اس وقت روح القدس نے اسے کامل بنانے کے لیے اس طرح کام کیا۔ اس نے اسے خصوصی تحریک دی اس پر خصوصی کام کیا) اور اس طرح 18 سال کی عمر میں وہ کنیسہ سے پیچھے ہٹ گیا۔ اس کے والدین نے اس پر ظلم و ستم کیے اور اسے ایمان لانے کی اجازت نہیں دی (وہ خبیث اور کافر تھے)۔ آخر کار، پطرس نے گھر چھوڑ دیا اور ہر جگہ سفر کیا، دو سال تک ماہی گیری اور منادی کی، اس دوران اس نے کافی لوگوں کی راہنمائی بھی کی۔ پطرس نے جو صحیح راستہ اختیار کیا تھا، اب تجھے واضح طور پر یہ دیکھنے کے قابل ہو جانا چاہیے۔ اگر تو پطرس کے راستے کو واضح طور پر دیکھ سکتا ہے، تو تجھے آج ہونے والے کام کے بارے میں یقین آ جائے گا، لہذا تو شکایت نہیں کرے گا یا غیر فعال نہیں ہو گا، یا کسی چیز کی خواہش نہیں کرے گا۔ تجھے پطرس کی اس وقت کی ذہنی اور دلی کیفیت کا تجربہ کرنا چاہیے: وہ غم سے دوچار تھا۔ اس نے مزید مستقبل یا کوئی نعمتیں نہیں مانگیں۔ اس نے دنیا میں نفع، خوشی، شہرت یا قسمت کی جستجو نہیں کی؛ اس نے صرف انتہائی بامعنی زندگی گزارنے کی جستجو کی، جس کا مقصد خدا کی محبت کا بدلہ چکانا تھا اور اس چیز کو خدا کے لیے وقف کرنا تھا جسے وہ انتہائی قیمتی سمجھتا تھا۔ پھر وہ اپنے دل میں مطمئن ہو جاتا۔ وہ اکثر ان الفاظ کے ساتھ یسوع سے دعا کرتا تھا: "خداوند یسوع مسیح، میں نے ایک بار تجھ سے محبت کی تھی، لیکن میں نے تجھ سے سچی محبت نہیں کی۔ اگرچہ میں نے کہا تھا کہ میں تجھ پر ایمان رکھتا تھا لیکن میں نے تجھ سے سچے دل سے کبھی بھی محبت نہیں کی۔ میں نے صرف تیری طرف دیکھا، تیرا احترام کیا، اور تجھے یاد کیا، لیکن میں نے تجھ سے محبت کبھی نہیں کی اور نہ ہی تجھ پر حقیقی ایمان رکھا۔" اس نے اپنے عہد کو قائم رکھنے کے لیے مسلسل دعا کی، اور اس کو ہمیشہ یسوع کے الفاظ سے حوصلہ ملتا تھا اور ان سے ترغیب ملتی تھی۔ بعد میں، عملی تجربے کی ایک مدت کے بعد، یسوع نے اُس کا امتحان لیا، اور اُسے اُس کے لیے مزید تڑپنے پر اکسایا۔ اُس نے کہا: "خداوند یسوع مسیح! میں تجھے کتنا یاد کرتا ہوں، اور تجھے دیکھنے کی بہت زیادہ خواہش رکھتا ہوں۔ مجھ میں بہت زیادہ کمی ہے، اور تیری محبت کا بدلہ نہیں دے سکتا۔ میں تجھ سے التجا کرتا ہوں کہ تو مجھے جلدی سے لے جا۔ تجھے کب میری ضرورت ہوگی؟ تو مجھے کب لے جائے گا؟ میں ایک بار پھر تیرے چہرے کو کب دیکھوں گا؟ میں بدستور بدعنوان ہونے کے لیے اس جسم میں مزید زندہ نہیں رہنا چاہتا، اور نہ ہی میں مزید سرکشی کرنا چاہتا ہوں۔ میرے پاس جو کچھ ہے وہ میں جتنی جلدی ہوسکے تیرے لیے وقف کرنے کو تیار ہوں، اور میں تجھے مزید غمگین نہیں کرنا چاہتا۔" اس طرح اس نے دعا کی، لیکن وہ اس وقت نہیں جانتا تھا کہ یسوع اس میں کیا کامل بنائے گا۔ اس کے امتحان کی اذیت کے دوران، یسوع دوبارہ اس پر ظاہر ہوا اور کہا: "پطرس، میں تجھے کامل بنانا چاہتا ہوں، اس طرح کہ تو پھل کا ایک ٹکڑا بن جائے، جو کہ تجھے کامل بنانے کے لیے میرے منصوبے کی حتمی شکل ہے، اور جس سے میں لطف اندوز ہوں گا۔ کیا تو واقعی میرے لیے گواہی دے سکتا ہے؟ کیا تو نے وہ کیا ہے جو میں تجھ سے کرنے کو کہتا ہوں؟ کیا تو نے میرے کہے ہوئے الفاظ کے مطابق زندگی بسر کی ہے؟ تو نے ایک بار مجھ سے محبت کی تھی، لیکن اگرچہ تو مجھ سے محبت کرتا تھا، کیا تو نے میرے مطابق زندگی بسر کی؟ تو نے میرے لیے کیا کیا ہے؟ تو جانتا ہے کہ تو میری محبت کے لائق نہیں ہے، لیکن تو نے میرے لیے کیا کیا ہے؟ پطرس نے دیکھا کہ اُس نے یسوع کے لیے کچھ نہیں کیا اور خُدا کو اپنی جان دینے کے لیے اپنے پچھلے حلف کو یاد کیا۔ اور اس طرح، اس نے مزید شکایت نہیں کی، اور اس وقت سے اس کی دعائیں بہت بہتر ہوگئیں۔ اُس نے یہ کہتے ہوئے دعا کی: "خداوند یسوع مسیح! میں نے ایک بار تجھے چھوڑا تھا اور تو نے بھی مجھے ایک مرتبہ چھوڑ دیا تھا۔ ہم نے الگ الگ وقت گزارا ہے، اور اکٹھے بھی وقت گزارا ہے۔ پھر بھی تو مجھے سب سے زیادہ پیار کرتا ہے۔ میں نے بارہا تجھ سے سرکشی کی ہے اور تجھے بار بار غمگین کیا ہے۔ میں ایسی باتیں کیسے بھول سکتا ہوں؟ میں ہمیشہ ذہن میں رکھتا ہوں اور کبھی نہیں بھولتا کہ جو کام تو نے مجھ پر کیا ہے اور جو کام تو نے مجھے سونپا ہے۔ تو نے جو کام مجھ پر کیا ہے اس کے لیے میں نے وہ سب کیا ہے جو میں کر سکتا تھا۔ توجانتا ہے کہ میں کیا کر سکتا ہوں، اور تو مزید جانتا ہے کہ میں کیا کردار ادا کر سکتا ہوں۔ میں تیرے منصوبے کے نظم و ضبط کی تابعداری کرنا چاہتا ہوں، اور میرے پاس جو کچھ بھی ہے تیرے لیے وقف کر دوں گا۔ صرف تو ہی جانتا ہے کہ میں تیرے لیے کیا کر سکتا ہوں۔ اگرچہ شیطان نے مجھے بہت بے وقوف بنایا ہے اور میں نے تجھ سے سرکشی کی ہے، لیکن مجھے یقین ہے کہ تو مجھے ان خطاؤں کے لیے یاد نہیں رکھتا ہے اور تو ان کی بنیاد پر میرے ساتھ سلوک نہیں کرتا ہے۔ میں اپنی پوری زندگی تیرے لیے وقف کرنا چاہتا ہوں۔ میں کچھ نہیں مانگتا ہوں، اور نہ ہی میرے پاس کوئی اور امیدیں یا منصوبے ہیں۔ میں صرف تیرے ارادے کے مطابق عمل کرنا چاہتا ہوں اور تیری مرضی پر عمل کرنا چاہتا ہوں۔ میں تیرے کڑوے پیالے سے پیوں گا اور میں تیرے حکم کے تابع ہوں۔"


  تمہیں اس راستے کے بارے میں واضح ہونا چاہیے جس پر تم چل رہے ہو۔ تمہیں اس بارے میں واضح ہونا چاہیے کہ تم مستقبل میں کس راستے پر چلو گے، وہ کیا ہے جسے خدا کامل بنائے گا، اور تمہیں کیا سونپا گیا ہے۔ ایک دن، شاید، تمہارا امتحان لیا جائے گا اور، جب وہ وقت آئے گا، اگر تم پطرس کے تجربات سے تحریک حاصل کرنے کے قابل ہوئے، تو یہ ظاہر کرے گا کہ تم واقعی پطرس کے راستے پر چل رہے ہو۔ پطرس کو خُدا نے اُس کے سچے ایمان اور محبت اور خُدا کے ساتھ اُس کی وفاداری کے لیے سراہا تھا۔ اور یہ اُس کی ایمان داری اور اُس کے دل میں خُدا کی شدید آرزو تھی کہ خُدا نے اُسے کامل بنایا۔ اگر تو واقعی پطرس جیسی محبت اور ایمان رکھتا ہے، تو یسوع ضرور تجھے کامل بنائے گا۔


无内容






  جو لوگ خُدا سے محبت کرتے ہیں وہ ہمیشہ اُس کے نور میں زندہ رہیں گے


  خدا پر زیادہ تر لوگوں کے اعتقاد کا جوہر مذہبی یقین ہے: وہ خدا سے محبت کرنے کے قابل نہیں ہیں اور صرف ایک روبوٹ کی طرح خدا کی پیروی کر سکتے ہیں، خدا کے لیے حقیقی طور پر شدید آرزومند ہونے یا اس سے محبت کرنے سے قاصر ہیں۔ وہ محض خاموشی سے اس کی پیروی کرتے ہیں۔ بہت سے لوگ خدا پر ایمان رکھتے ہیں، لیکن خدا سے محبت کرنے والے بہت کم ہیں: وہ صرف اس لیے خدا کی "تعظیم" کرتے ہیں کہ وہ ناگہانی آفت سے ڈرتے ہیں، یا پھر اس لیے وہ خدا کی "تعریف" کرتے ہیں کیونکہ وہ بلند اور طاقتور ہے – لیکن ان کی تعظیم اور تعریف میں کوئی محبت یا شدید آرزو نہیں ہے۔ اپنے عملی تجربات میں وہ سچائی کی غیر اہم تفصیلات تلاش کرتے ہیں، یا پھر کچھ معمولی اسرار۔ زیادہ تر لوگ محض پیروی کرتے ہیں، ابتر صورتحال میں برکت کے لیے فائدہ اٹھانے کی کوشش کرتے ہیں: وہ سچائی کی تلاش نہیں کرتے، اور نہ ہی وہ خدا کی برکات حاصل کرنے کے لیے خدا کی سچی اطاعت کرتے ہیں۔ خدا پر تمام لوگوں کے اعتقاد کی زندگی بے معنی ہے، اس کی کوئی اہمیت نہیں ہے، اور اس میں ان کے ذاتی مفادات اور مشاغل ہیں؛ وہ خدا سے محبت کرنے کے لیے نہیں بلکہ برکت پانے کے لیے خدا پر یقین رکھتے ہیں۔ بہت سے لوگ اپنی مرضی کے مطابق کام کرتے ہیں؛ وہ جو کچھ چاہتے ہیں کرتے ہیں اور کبھی بھی خدا کی دلچسپی کا لحاظ نہیں کرتے، یا اس بات کا کہ جو کچھ وہ کرتے ہیں وہ خدا کی مرضی کے مطابق ہے کہ نہیں۔ ایسے لوگ سچا عقیدہ بھی حاصل نہیں کر سکتے، خدا کی محبت کی تو دور کی بات ہے۔ خدا کا جوہر صرف اس لیے نہیں ہے کہ انسان اس پر ایمان لائے۔ بلکہ اس سے بڑھ کر، یہ اس لیے ہے کہ انسان محبت کرے۔ لیکن خدا پر ایمان رکھنے والے بہت سے لوگ اس "راز" کو دریافت کرنے سے قاصر ہیں۔ لوگ خدا سے محبت کرنے کی ہمت نہیں رکھتے اور نہ ہی وہ اس سے محبت کرنے کی کوشش کرتے ہیں۔ انھوں نے کبھی دریافت نہیں کیا ہے کہ خدا کے بارے میں بہت کچھ محبت کرنے کے لائق ہے؛ انھوں نے کبھی دریافت نہیں کیا ہے کہ خدا ایسا خدا ہے جو انسان سے محبت کرتا ہے، اور وہ ایسا خدا ہے جس سے انسان کو محبت کرنی ہے۔ خدا کی محبت اس کے کام سے ظاہر ہوتی ہے: صرف اس وقت لوگ اس کی محبت کو جان سکتے ہیں جب وہ اس کے کام کا عملی تجربہ کرتے ہیں؛ وہ صرف اپنے حقیقی تجربات میں ہی خدا کی محبت کی تعریف کر سکتے ہیں۔ اور حقیقی زندگی میں اس کا مشاہدہ کیے بغیر، کوئی بھی خدا کی محبت کو دریافت نہیں کر سکتا۔ خدا کے بارے میں محبت کرنے کے لیے بہت کچھ ہے، لیکن حقیقت میں اس کے ساتھ مشغول ہوئے بغیر لوگ اسے دریافت کرنے سے قاصر ہیں۔ جس کا مطلب یہ ہے کہ، اگر خدا جسمانی شکل میں نہ ہو، تو لوگ حقیقت میں اس کے ساتھ مشغول ہونے کے قابل نہیں ہوں گے، اور اگر وہ حقیقت میں اس کے ساتھ مشغول ہونے سے قاصر ہوں گے، تو وہ اس کے کام کا عملی تجربہ بھی نہیں کر سکیں گے - اور اس طرح ان کی خدا کے لیے محبت بہت جھوٹی اور تخیل کے ساتھ داغدار ہو گی۔ لوگوں کی آسمان پر موجود خدا کے لیے محبت اتنی حقیقی نہیں ہے جتنی ان کی محبت زمین پر موجود خدا کے لیے ہے، کیونکہ آسمان میں موجود خدا کے بارے میں لوگوں کا علم ان کے تصورات پر استوار ہوتا ہے، نہ کہ ان چیزوں پر جو انھوں نے اپنی آنکھوں سے دیکھی ہیں اور جن کا انھوں نے ذاتی طور پر عملی تجربہ کیا ہے۔ جب خدا زمین پر آتا ہے تو لوگ اس کے حقیقی اعمال اور اس کی محبت کو دیکھنے کے قابل ہوتے ہیں، اور وہ اس کی عملی اور عام معمول کے مزاج کی ہر چیز کو دیکھ سکتے ہیں، یہ سب کچھ آسمان میں موجود خدا کے علم سے ہزاروں گنا زیادہ حقیقی ہے۔ اس سے قطع نظر کہ لوگ آسمان میں موجود خدا سے کتنی محبت کرتے ہیں، اس محبت کے بارے میں کچھ حقیقت نہیں ہے، اور یہ انسانی خیالات سے بھری ہوئی ہے۔ زمین پر موجود خدا کے لیے ان کی محبت کتنی ہی کم کیوں نہ ہو، یہ محبت حقیقی ہے۔ یہاں تک کہ اگر یہ بہت قلیل بھی ہو، تب بھی یہ حقیقی ہے۔ خدا لوگوں کو حقیقی کام کے ذریعے اپنی پہچان کرواتا ہے، اور اس علم کے ذریعے وہ ان کی محبت حاصل کرتا ہے۔ یہ پطرس کی طرح ہے: اگر وہ یسوع کے ساتھ نہ رہتا، تو اس کے لیے یسوع سے محبت کرنا ناممکن تھا۔ اس طرح، یسوع کے ساتھ اس کی وفاداری بھی اس کی یسوع کے ساتھ مشغولیت پر قائم تھی۔ انسان سے محبت کروانے کے لیے، خدا انسان کے درمیان آیا ہے اور انسان کے ساتھ مل کر رہتا ہے، اور یہ سب انسان کو خدا کی حقیقت دکھانے اور عملی تجربہ کروانے کے لیے ہے۔


  خدا لوگوں کو کامل بنانے کے لیے حقیقت اور حقائق کی آمد کا استعمال کرتا ہے؛ خدا کے الفاظ اس کے لوگوں کی کاملیت کا ایک حصہ پورا کرتے ہیں، اور یہ راہنمائی اور راستہ کھولنے کا کام ہے۔ جس کا مطلب یہ ہے کہ خدا کے الفاظ میں تجھے عمل کا راستہ اور بصیرت کا علم لازمی طور پر تلاش کرنا ہوگا۔ ان چیزوں کو سمجھنے سے، انسان کو اپنے حقیقی عمل میں ایک راستہ اور بصیرت ملے گی، اور وہ خدا کے کلام کے ذریعے بصیرت حاصل کر سکے گا؛ وہ سمجھ سکے گا کہ یہ چیزیں خدا کی طرف سے آئی ہیں اور وہ بہت کچھ کا ادراک کر سکتا ہے۔ سمجھنے کے بعد، انسان کو فوراً اس حقیقت میں داخل ہونا چاہیے اور اپنی حقیقی زندگی میں خدا کو راضی کرنے کے لیے خدا کے کلام کا استعمال کرنا چاہیے۔ خدا ہر چیز میں تیری راہنمائی کرے گا اور تجھے عمل کا راستہ دے گا، اور تجھے یہ محسوس کروائے گا کہ وہ خاص طور پر پیارا ہے، اورتجھے یہ دیکھنے کی اجازت دے گا کہ خدا کے کام کے ہر مرحلے کا مقصد تجھے کامل بنانا ہے۔ اگر تو خدا کی محبت دیکھنا چاہتا ہے، اگر تو واقعی خدا کی محبت کاعملی تجربہ کرنا چاہتا ہے، تو تجھے لازمی حقیقت کی گہرائی میں جانا چاہیے، تجھے حقیقی زندگی کی گہرائی میں جانا چاہیے اور دیکھنا چاہیے کہ خدا جو کچھ بھی کرتا ہے وہ محبت اور نجات ہے، وہ جو سب کچھ کرتا ہے وہ لوگوں کو اس قابل بنانے کے لیے ہے کہ وہ ناپاک چیزوں کو پیچھے چھوڑ دیں، اور انسان کے اندر ان چیزوں کو بہتر بنائیں جو خدا کی مرضی کو پورا کرنے سے قاصر ہیں۔ خدا انسان کو فراہم کرنے کے لیے کلام کا استعمال کرتا ہے؛ وہ لوگوں کےعملی تجربے کے لیے حقیقی زندگی کے حالات کو ترتیب دیتا ہے، اور اگر لوگ خدا کے بہت سے کلام کو کھاتے اور پیتے ہیں، تو جب وہ ان پر اصل میں عمل کرتے ہیں تو وہ اپنی زندگی کی تمام مشکلات کو خدا کا بہت سا کلام استعمال کر کے حل کر سکتے ہیں۔ جس کا مطلب یہ ہے کہ حقیقت کی گہرائی میں جانے کے لیے تیرے پاس خدا کے کلام کا ہونا ضروری ہے؛ اگر تو خدا کے کلمات کو نہیں کھاتا اور پیتا اور تو خدا کے کام کے بغیر ہے تو حقیقی زندگی میں تیرے پاس کوئی راستہ نہیں ہوگا۔ اگر تو خدا کے کلام کو کبھی بھی نہیں کھاتا اور پیتا تو جب تجھے کچھ ہو گا تو تُو سٹپٹا جائے گا۔ تو صرف یہ جانتا ہے کہ تجھے خدا سے محبت کرنی چاہیے، لیکن تو کوئی تفریق کرنے سے عاجز ہے اور تیرے پاس عمل کرنے کا کوئی راستہ نہیں ہے؛ تو حیران اور الجھا ہوا ہے، اور کبھی کبھی تو یہ بھی مانتا ہے کہ جسم کو تسکین دے کر تو خدا کو مطمئن کر رہا ہے-یہ سب کچھ خدا کے کلام کو نہ کھانے اور پینے کا نتیجہ ہے۔ جس کا مطلب یہ ہے کہ اگر تو خدا کے کلام کی مدد کے بغیر ہے اور صرف حقیقت کے اندر ہی کھوجتا ہے، تو تو بنیادی طور پر عمل کی راہ تلاش کرنے سے قاصر ہے۔ اس طرح کے لوگ صرف یہ نہیں سمجھتے ہیں کہ خدا پر ایمان رکھنے کا کیا مطلب ہے، اور ان کا یہ سمجھنے کا امکان تو اور بھی کم ہے کہ خدا سے محبت کرنے کا کیا مطلب ہے۔ اگر، خدا کے کلام کی بصیرت اور راہنمائی کا استعمال کرتے ہوئے، تو اکثر دعا کرتا ہے، دریافت کرتا ہے، اور تلاش کرتا ہے، اور اس کے ذریعے تجھے وہ چیز معلوم ہوتی ہے جس پر تجھے لازمی عمل کرنا چاہیے، روح القدس کے کام کے مواقع تلاش کرنے چاہییں، حقیقی معنوں میں خدا کے ساتھ تعاون کرنا چاہیے، اور حیرت اور الجھن میں نہیں پڑنا چاہیے، تب تجھے حقیقی زندگی میں راستہ ملے گا، اور تو واقعی خدا کو راضی کرے گا۔ جب تو خدا کو راضی کر لے گا تو تیرے اندر خدا کی راہنمائی ہو گی اور تجھے خاص طور پر خدا کی طرف سے برکت عطا ہو گی جو تجھے لطف اندوز ہونے کا ایک احساس دے گی: تو خاص طور پر فخر محسوس کرے گا کہ تو نے خدا کو مطمئن کر دیا ہے، تو اپنے اندر خاص طور پر روشنی محسوس کرے گا، اور تو اپنے دل میں صاف اور پُر سکون ہو گا۔ تیرے ضمیر کو تسلی ملے گی اور الزامات سے پاک ہو جائے گا، اور جب تو اپنے بھائیوں اور بہنوں کو دیکھے گا تو تُو اندرونی طور پر تسکین محسوس کرے گا۔ خدا کی محبت سے لطف اندوز ہونے کا یہی مطلب ہے، اور صرف یہی صحیح معنوں میں خدا سے لطف اندوز ہونا ہے۔ لوگوں کو خدا کی محبت کا لطف عملی تجربے سے حاصل ہوتا ہے: مشکل کا سامنا کرنے سے، اور سچائی پر عمل کرنے کا تجربہ کرنے سے، وہ خدا کی برکتیں حاصل کرتے ہیں۔ اگر تو صرف یہ کہتا ہے کہ خدا واقعی تجھ سے محبت کرتا ہے، کہ خدا نے واقعی لوگوں کی خاطر بھاری قیمت ادا کی ہے، کہ اس نے بہت سا کلام تحمل اور مہربانی سے کہا ہے اور وہ ہمیشہ لوگوں کو بچاتا ہے، تو تیرا ان الفاظ کا کہنا خدا کی خوشنودی کا صرف ایک رخ ہے۔ پھر بھی، زیادہ لطف - حقیقی لطف - یہ ہے جب لوگ اپنی حقیقی زندگی میں سچائی پر عمل کرتے ہیں، جس کے بعد وہ اپنے دلوں میں پُرسکون اور صاف ہوتے ہیں۔ وہ اپنے اندر بہت ہلچل محسوس کرتے ہیں اور یہ محسوس کرتے ہیں کہ خدا سب سے زیادہ پیارا ہے۔ تُو محسوس کرے گا کہ تو نے جو قیمت ادا کی ہے وہ مناسب سے زیادہ ہے۔ اپنی کوششوں کی صورت میں بڑی قیمت ادا کرنے کے بعد، تو خاص طور پر اندر سے روشن ہو گا: تو محسوس کرے گا کہ تو واقعی خدا کی محبت سے لطف اندوز ہو رہا ہے اور تو سمجھ جائے گا کہ خدا نے لوگوں میں نجات کا کام کیا ہے، کہ اس کے لوگوں کے تزکیے کا مقصد انھیں پاک کرنا ہے، اور یہ کہ خدا لوگوں کا امتحان لینے کے لیے آزماتا ہے کہ آیا وہ واقعی اس سے محبت کرتے ہیں۔ اگر تو ہمیشہ سچائی پر اسی طرح عمل کرے، تو آہستہ آہستہ تجھے خدا کے بہت سے کاموں کا واضح علم حاصل ہو جائے گا، اور اس وقت تو محسوس کرے گا کہ تیرے سامنے خدا کے الفاظ شیشے کی طرح شفاف ہیں۔ اگر تو بہت سی سچائیوں کو واضح طور پر سمجھ سکتا ہے، تو تُو محسوس کرے گا کہ تمام معاملات پر عمل کرنا آسان ہے، کہ تو کسی بھی مسئلے پر قابو پا سکتا ہے اور کسی بھی آزمائش، ترغیب پر قابو پا سکتا ہے، اور تو دیکھے گا کہ کوئی بھی چیز تیرے لیے مسئلہ نہیں ہے، اس سے تُو بڑے پیمانے پر آزاد ہو جائے گا اور غلبے سے نکل جائے گا۔ اس وقت، تو خدا کی محبت سے لطف اندوز ہو گا، اور خدا کی سچی محبت تجھے مل چکی ہوگی۔ خُدا اُن لوگوں کو برکت دیتا ہے جو بصارت رکھتے ہیں، جن کے پاس سچائی ہے، جو علم رکھتے ہیں، اور جو اُس سے سچی محبت کرتے ہیں۔ اگر لوگ خدا کی محبت کو دیکھنا چاہتے ہیں تو انھیں حقیقی زندگی میں سچائی پر لازمی عمل کرنا چاہیے، انھیں درد کو برداشت کرنے اور خدا کو راضی کرنے کے لیے جس چیز سے وہ محبت کرتے ہیں اسے ترک کرنے کے لیے آمادہ ہونا چاہیے، اور ان کی آنکھوں میں آنسو ہونے کے باوجود بھی انھیں لازمی اس قابل ہونا چاہیے کہ خدا کے دل کو مطمئن کریں۔ اس طریقے سے، خدا تجھے ضرور برکت دے گا، اور اگر تو اس طرح کی مشقت کو برداشت کرتا ہے، تو اس کے بعد روح القدس کا کام ہوگا۔ حقیقی زندگی کے ذریعے، اور خدا کے کلام کا عملی تجربہ کرنے کے ذریعے، لوگ خدا کی محبت کو دیکھنے کے قابل ہوتے ہیں، اور وہ اس سے حقیقی محبت صرف اس صورت میں کر سکتے ہیں جب انھوں نے خدا کی محبت کا مزہ چکھ لیا ہو۔


  خدا سے محبت کرنے والے لوگ ہیں وہ ہیں جو سچ سے محبت کرتے ہیں، اور سچائی سے محبت کرنے والے لوگ جتنا زیادہ اس پر عمل کرتے ہیں، اتنی ہی زیادہ ان کے پاس خدا کی محبت ہوتی ہے؛ جتنا زیادہ وہ اس پر عمل کرتے ہیں، وہ اتنی زیادہ خدا کی محبت حاصل کرتے ہیں؛ اور جتنا زیادہ وہ اس پر عمل کرتے ہیں، خدا کی طرف سے وہ اتنے ہی زیادہ بابرکت ہوتے ہیں۔ اگر تو ہمیشہ اس طریقے پر عمل کرتا ہے تو تیرے لیے خدا کی محبت آہستہ آہستہ تجھے دیکھنے کے قابل بنائے گی، بالکل اسی طرح جیسے کہ پطرس نے خدا کو پہچانا: پطرس نے کہا کہ خدا نہ صرف آسمانوں اور زمین اور تمام چیزوں کو تخلیق کرنے کی حکمت رکھتا ہے، بلکہ اس کے علاوہ، وہ لوگوں میں حقیقی کام کرنے کی حکمت بھی رکھتا ہے۔ پطرس نے کہا کہ وہ نہ صرف آسمانوں اور زمین اور تمام چیزوں کی تخلیق کی وجہ سے، بلکہ اس کے علاوہ، انسان کو تخلیق کرنے، انسان کو بچانے، انسان کو کامل بنانے اور انسان کو اپنی محبت دینے کی اپنی صلاحیت کی وجہ سے بھی وہ لوگوں کی محبت کے لائق ہے۔ تو، یہی پطرس نے بھی کہا کہ اُس میں بہت کچھ ہے جو انسان کی محبت کے لائق ہے۔ پطرس نے یسوع سے کہا: "کیا آسمانوں اور زمین اور تمام چیزوں کو پیدا کرنے کی وجہ سے تو لوگوں کی محبت کا مستحق ہے؟ تجھ میں اور بھی کچھ ہے جو محبت کے قابل ہے۔ تو حقیقی زندگی میں عمل کرتا ہے اور حرکت کرتا ہے، تیری روح مجھے اندر سے چھوتی ہے، تو مجھے نظم و ضبط سکھاتا ہے، تو مجھے ملامت کرتا ہے-یہ چیزیں لوگوں کی محبت کے اور بھی زیادہ لائق ہیں۔" اگر تو خدا کی محبت کو دیکھنا اور تجربہ کرنا چاہتا ہے، تو تجھے لازمی طور پر حقیقی زندگی میں دریافت اور تلاش کرنی چاہیے اور اپنے جسم کو نظرانداز کرنے کے لیے لازمی طور پر آمادہ ہونا چاہیے۔ تجھے یہ عہد لازمی کرنا ہوگا۔ تجھے کوئی ایسا شخص ہونا چاہیے جو پختہ عزم کے ساتھ سب چیزوں میں خدا کو راضی کر سکتا ہو، سُستی یا جسمانی لذتوں کی لالچ کے بغیر، جسم کے لیے زندہ رہنے کے لیے نہیں بلکہ خدا کی خاطر زندہ رہنے کے لیے۔ ایسے اوقات بھی ہو سکتے ہیں کہ تو خدا کو راضی نہ کرے۔ یہ اس لیے ہے کہ تو خدا کی مرضی کو نہیں سمجھتا۔ اگلی بار، اگرچہ اس میں زیادہ کوشش درکار ہوگی، تجھے اس کو لازمی مطمئن کرنا چاہیے اور جسم کو ہرگز مطمئن نہیں کرنا چاہیے۔ جب تجھے اس طرح کا عملی تجربہ ہوگا تو تو خدا کو جان چکا ہو گا۔ تو دیکھے گا کہ خدا آسمانوں اور زمین اور تمام چیزوں کو تخلیق کر سکتا ہے، کہ وہ جسم بن گیا ہے تاکہ لوگ اسے حقیقت میں دیکھ سکیں اور حقیقت میں اس کے ساتھ مشغول ہوں؛ تو دیکھے گا کہ وہ انسانوں کے درمیان چلنے پھرنے کے قابل ہے، اور یہ کہ اس کی روح لوگوں کو حقیقی زندگی میں کامل بنا سکتی ہے، تاکہ وہ اس کی محبت کو دیکھیں اور اس کے نظم و ضبط، اس کی تادیب اور اس کی برکتوں کا عملی تجربہ کریں۔ اگر تو ہمیشہ اس طرح کا عملی تجربہ کرتا ہے، تو پھر حقیقی زندگی میں تو خدا سے الگ نہیں ہو گا، اور اگر ایک دن تیرا خدا کے ساتھ تعلق معمول کا نہیں رہتا تو تجھے ملامت اور پشیمانی کا سامنا کرنا پڑے گا۔ تو کبھی بھی خدا کو چھوڑنے کی خواہش نہیں کرے گا، اور اگر ایک دن خدا کہتا ہے کہ وہ تجھے چھوڑ دے گا تو تو خوفزدہ ہو گا اور کہے گا کہ خدا کی طرف سے چھوڑ دیے جانے کی بجائے تو مرنا پسند کرے گا۔ جیسے ہی تیرے یہ جذبات ہوں گے، تجھے محسوس ہوگا کہ تو خدا کو چھوڑنے کے قابل نہیں ہے، اور اس طرح، تجھے ایک بنیاد ملے گی، اور تو واقعی خدا کی محبت سے لطف اندوز ہو گا۔


  لوگ اکثر خدا کو اپنی زندگی بنانے دینے کی بات کرتے ہیں، لیکن ان کا عملی تجربہ ابھی تک اس مقام پر نہیں پہنچا ہے۔ تو صرف یہ کہہ رہا ہے کہ خدا تیری زندگی ہے، کہ وہ ہر روز تیری راہنمائی کرتا ہے، تو ہر روز اس کے کلام کو کھاتا اور پیتا ہے، اور یہ کہ تو ہر روز اس سے دعا کرتا ہے، اس لیے وہ تیری زندگی بن گیا ہے۔ ایسا کہنے والوں کا علم بالکل سطحی ہے۔ بہت سے لوگوں میں کوئی بنیاد نہیں ہے؛ خدا کا کلام ان کے اندر بویا جا چکا ہے، لیکن اس نے ابھی پھوٹنا ہے، ان پر کوئی پھل آنا تو اور بھی دور کی بات ہے۔ آج، تو نے کس حد تک عملی تجربہ کیا ہے؟ صرف اب، جب خدا نے تجھے یہاں تک آنے پر مجبور کیا ہے، تو کیا تو یہ محسوس کرتا ہے کہ تو خدا کو نہیں چھوڑ سکتا۔ ایک دن، جب تیرا عملی تجربہ ایک خاص موڑ پر پہنچ گیا، اگر خدا تجھے جانے کے لیے کہے تو تُو ایسا نہیں کر سکے گا۔ تو ہمیشہ یہ محسوس کرے گا کہ تو اپنے اندر خدا کے بغیر نہیں ہو سکتا؛ تو شوہر، بیوی، یا بچوں کے بغیر ہو سکتا ہے، خاندان کے بغیر، ماں یا باپ کے بغیر، جسمانی لذتوں کے بغیر ہو سکتا ہے، لیکن تو خدا کے بغیر نہیں ہو سکتا۔ خدا کے بغیر ہونا اپنی زندگی سے محروم ہونے کے مترادف ہوگا؛ تو خدا کے بغیر زندہ رہنے کے قابل نہیں ہو گا۔ جب تو اس مقام تک عملی تجربہ کر چکا ہو گا، تو تُو خدا پر اپنے ایمان میں کامیاب ہو چکا ہو گا، اور اس طرح، خدا تیری زندگی بن چکا ہو گا، وہ تیرے وجود کی بنیاد بن چکا ہو گا۔ تو پھر کبھی بھی خدا کو دوبارہ چھوڑنے کے قابل نہیں ہو گا۔ جب تو اس حد تک عملی تجربہ کر چکا ہو گا، تو تُو واقعی خدا کی محبت سے لطف اندوز ہو چکا ہو گا، اور جب تیرا خدا کے ساتھ کافی گہرا تعلق ہوگا، تو وہ تیری زندگی، تیری محبت ہو گا، اور اس وقت تو خدا سے دعا کرے گا اور کہے گا: "اے خدا! میں تجھے نہیں چھوڑ سکتا۔ تو میری زندگی ہے۔ میں ہر چیز کے بغیر رہ سکتا ہوں – لیکن تیرے بغیر، میں زندہ نہیں رہ سکتا۔" یہ لوگوں کی اصل حقیقت ہے؛ یہ حقیقی زندگی ہے. کچھ لوگ اتنا دور تک آنے پر مجبور ہوئے ہیں جہاں کہ وہ آج ہیں: انھیں چلتے رہنا ہے چاہے وہ چاہیں یا نہ چاہیں، اور وہ ہمیشہ ایسا محسوس کرتے ہیں جیسے وہ کسی چٹان اور سخت جگہ کے درمیان پھنس گئے ہوں۔ تجھے لازمی عملی تجربہ کرنا چاہیے کہ خدا تیری زندگی ہے، اس طرح کہ اگر خدا تیرے دل سے چھین لیا جائے تو یہ تیری زندگی کو کھونے کے مترادف ہوگا؛ خدا لازمی تیری زندگی ہونا چاہیے، اور تجھے لازمی اسے چھوڑنے سے عاجز ہونا چاہیے۔ اس طرح سے، تو حقیقت میں خدا کا عملی تجربہ کر چکا ہو گا، اور اس وقت، جب تو خدا سے محبت کرے گا، تو تُو واقعی خدا سے محبت کرے گا، اور یہ ایک واحد، خالص محبت ہوگی۔ ایک دن، جب تیرے عملی تجربات ایسے ہوں کہ تیری زندگی ایک خاص موڑ پر پہنچ چکی ہو، جب تو خدا سے دعا کرے، اور خدا کے کلام کو کھائے اور پیے، تو خدا کو اپنے اندر نہیں چھوڑ سکے گا، اور چاہنے کے باوجود بھی تو اسے نہیں بھول سکے گا۔ خدا تیری زندگی بن چکا ہو گا؛ تو دنیا کو بھول سکتا ہے، تو اپنی بیوی، شوہر یا بچوں کو بھول سکتا ہے، لیکن خدا کو بھولنے میں تجھے پریشانی ہوگی - ایسا کرنا ناممکن ہوگا، یہ تیری حقیقی زندگی اور خدا کے لیے تیری سچی محبت ہے۔ جب لوگوں کی خدا سے محبت ایک خاص مقام پر پہنچ جاتی ہے تو ان کی کسی اور چیز سے محبت خدا سے محبت کے برابر نہیں ہوتی ہے؛ خدا کے لیے ان کی محبت سب سے پہلے آتی ہے۔ اس طرح تو باقی سب کچھ ترک کرنے کے قابل ہوتا ہے، اور خدا کی طرف سے تمام معاملات اور تراش خراش کو قبول کرنے کے لیے آمادہ ہوتا ہے۔ جب تو خدا کی محبت حاصل کر لے گا جو تمام چیزوں سے بالاتر ہے تو تو حقیقی انداز میں اور خدا کی محبت میں زندگی بسر کرے گا۔


  جیسے ہی خدا لوگوں میں زندگی بن جاتا ہے، لوگ خدا کو چھوڑنے کے قابل نہیں رہتے۔ کیا یہ خدا کا عمل نہیں ہے؟ اس سے بڑی کوئی گواہی نہیں! خدا نے ایک خاص مقام تک کام کیا ہے؛ اس نے لوگوں کے لیے خدمت کرنے کو کہا ہے، سزا پانے کے لیے یا مرنے کے لیے، اور لوگ پیچھے نہیں ہٹے، جس سے ظاہر ہوتا ہے کہ وہ خدا انھیں مسخر کر چکا ہے۔ سچائی والے وہ لوگ ہیں جو کبھی بھی پسپا ہوئے بغیر اپنے حقیقی تجربات میں اپنی گواہی پر ثابت قدم رہ سکتے ہیں، اپنے موقف پر ثابت قدم رہ سکتے ہیں، خدا کے ساتھ کھڑے ہو سکتے ہیں، اور جو خدا سے محبت کرنے والے لوگوں کے ساتھ معمول کا رشتہ رکھ سکتے ہیں، جو، جب ان کے ساتھ معاملات پیش آتے ہیں، تو مکمل طور پر خدا کی اطاعت کرنے کے قابل ہوتے ہیں، اور موت تک خدا کی اطاعت کر سکتے ہیں۔ تیرا عمل اور حقیقی زندگی میں انکشافات خدا کی گواہی ہیں، وہ انسان کے زندہ رہنے اور خدا کی گواہی ہیں، اور یہ واقعی خدا کی محبت سے لطف اندوز ہونا ہے۔ جب تو اس مقام تک تجربہ کر چکا ہو گا تو مناسب اثر حاصل ہو چکا ہو گا۔ تو حقیقی انداز میں زندہ رہنے کا حامل ہے اور تیرے ہر عمل کو دوسرے لوگ تعریف کی نگاہ سے دیکھتے ہیں۔ تیرا لباس اور ظاہری شکل وصورت غیر قابل توجہ ہے، لیکن تو نہایت پرہیزگاری کی زندگی بسر کرتا ہے، اور جب تو خدا کے الفاظ کو بیان کرتا ہے، تو تُو اس کی طرف سے ہدایت یافتہ اور بصیرت یافتہ ہوتا ہے۔ تو اپنے الفاظ کے ذریعے خدا کی مرضی بیان کرنے، حقیقت کو بیان کرنے کے قابل ہے، اور تو روحانی خدمت کرنے کے بارے میں بہت کچھ سمجھتا ہے۔ تو اپنی گفتگو میں صاف گو ہے، تو محترم اور راست باز ہے، تو غیر جارحانہ اور شائستہ ہے، خدا کے انتظامات کی تعمیل کرنے کے قابل ہے اور جب تجھ پر کوئی مصیبت آتی ہے تو تُو اپنی گواہی پر ثابت قدم رہتا ہے، اور تو مطمئن اور پرسکون ہے، اس سے کوئی فرق نہیں پڑتا ہے کہ تو کس کے ساتھ معاملہ کر رہا ہے۔ اس قسم کے شخص نے واقعی خدا کی محبت دیکھ لی ہے۔ کچھ لوگ ابھی جوان ہیں، لیکن وہ درمیانی عمر کے کسی فرد کے طور پر کام کرتے ہیں۔ وہ بالغ ہیں، سچائی کے حامل ہیں، اور دوسرے ان کی تعریف کرتے ہیں – اور یہ وہ لوگ ہیں جو گواہی رکھتے ہیں اور خدا کا مظہر ہیں۔ جس کا مطلب یہ ہے کہ جب وہ ایک خاص مقام تک تجربہ کر لیں گے تو ان کے اندر خدا کی طرف سے بصیرت پیدا ہو گی اور ان کا ظاہری مزاج بھی مستحکم ہو جائے گا۔ بہت سے لوگ سچائی پر عمل نہیں کرتے اور اپنی گواہی پر ثابت قدم نہیں رہتے۔ ایسے لوگوں میں نہ خدا کے لیے محبت ہوتی ہے اور نہ خدا کی گواہی، اور یہ وہ لوگ ہیں جنہیں خدا سب سے زیادہ ناپسند کرتا ہے۔ وہ اجتماعات میں خدا کے کلمات پڑھتے ہیں، لیکن جس چیز سے وہ زندہ رہتے ہیں وہ شیطان ہے، اور یہ خدا کی بے عزتی، خدا کی توہین اور خدا کی شان میں گستاخی ہے۔ ایسے لوگوں میں خدا کی محبت کا کوئی نشان نہیں ہے، اور ان کے پاس روح القدس کا کام بالکل نہیں ہے۔ پس لوگوں کے اقوال و افعال شیطان کی نمائندگی کرتے ہیں۔ اگر تیرا دل ہمیشہ خدا کے سامنے پرسکون ہے، اور تو ہمیشہ اپنے ارد گرد کے لوگوں اور چیزوں پر توجہ دیتا ہے، اور تیرے ارد گرد کیا ہو رہا ہے، اور اگر تو خدا کی بھاری خدمت کو ذہن میں رکھتا ہے، اور ہمیشہ خدا کی تعظیم کرنے والا دل رکھتا ہے، تو خدا اکثر تجھے اندرونی نور عطا کرے گا۔ کلیسیا میں ایسے لوگ ہوتے ہیں جو "نگران" ہوتے ہیں: وہ دوسروں کی ناکامیوں کو دیکھنے کے لیے نکلتے ہیں اور پھر ان کی نقل اور تقلید کرتے ہیں۔ وہ فرق کرنے سے قاصر ہیں، وہ گناہ سے نفرت نہیں کرتے اور شیطان کی چیزوں سے نفرت اور انھیں ناپسند نہیں کرتے۔ ایسے لوگ شیطانی چیزوں سے بھرے ہوئے ہیں، اور وہ بالآخر خدا کی طرف سے بالکل رد کر دیے جائیں گے۔ تیرا دل ہمیشہ خدا کے حضور تعظیم والا ہونا چاہیے، تجھے اپنے اقوال و افعال میں اعتدال پسند ہونا چاہیے اور خدا کی مخالفت یا ناراضی کی خواہش کبھی نہیں کرنی چاہیے۔ تجھے کبھی بھی اپنے اندر خدا کے ایسے کام کے لیے آمادہ نہیں ہونا چاہیے جس کا کوئی مقصد نہ ہو، یا ان تمام مشکلات کو جو تو نے برداشت کی ہیں اور وہ سب کچھ جس پر تو نے عمل کیا ہے اسے ضائع نہیں ہونے دینا چاہیے۔ تجھے مزید محنت کرنے اور آگے کے راستے پر خدا سے زیادہ محبت کرنے کے لیے آمادہ ہونا چاہیے۔ یہ وہ لوگ ہیں جن کی بنیاد ایک بصیرت پر ہے۔ یہ وہ لوگ ہیں جو ترقی کے خواہاں ہیں۔


  اگر لوگ خدا پر یقین رکھتے ہیں اور خدا کی تعظیم کرنے والے دل کے ساتھ خدا کی باتوں کا عملی تجربہ کرتے ہیں تو ایسے لوگوں میں خدا کا مزاج اور خدا کی محبت دیکھی جاسکتی ہے۔ یہ لوگ خدا کی گواہی دینے کے قابل ہیں؛ وہ سچائی پر رہتے ہیں، اور جس چیز کی وہ گواہی دیتے ہیں وہ بھی سچائی ہے، جو کہ خدا ہے اور خدا کی فطرت ہے۔ وہ خدا کی محبت کے درمیان رہتے ہیں اور انھوں نے خدا کی محبت کو دیکھا ہے۔ اگر لوگ خدا سے محبت کرنا چاہتے ہیں تو انھیں خدا کی محبت کا مزہ چکھنا چاہیے اور خدا کی محبت کو دیکھنا چاہیے؛ صرف تب ہی ان میں ایک ایسا دل پیدا ہو سکتا ہے جو خدا سے محبت کرتا ہے، ایک ایسا دل جو لوگوں کو یہ ترغیب دے کہ وہ اپنے آپ کو خدا کے لیے وفاداری کے ساتھ پیش کریں۔ خدا لوگوں کو الفاظ اور اظہار یا ان کے تخیل کے ذریعے خود سے محبت کے لیے نہیں کہتا ہے، اور وہ لوگوں کو خود سے محبت کرنے پر مجبور نہیں کرتا ہے۔ اس کی بجائے، وہ انھیں اپنی مرضی سے خود سے محبت کرنے دیتا ہے، اور وہ انھیں اپنے کام اور کلام میں اپنی محبت کو دیکھنے دیتا ہے، جس کے بعد ان میں خدا کی محبت پیدا ہوتی ہے۔ لوگ خدا سے محبت کرتے ہیں، اس کی وجہ یہ نہیں ہے کہ انھیں دوسروں کی طرف سے ایسا کرنے کی تاکید کی گئی ہے اور نہ ہی یہ کوئی اضطراری جذباتی تحریک ہے۔ وہ خدا سے محبت کرتے ہیں کیونکہ انھوں نے اس کی محبت دیکھی ہے، انھوں نے دیکھا ہے کہ اس میں بہت کچھ ہے جو لوگوں کی محبت کے لائق ہے، کیونکہ انھوں نے خدا کی نجات دیکھی ہے، حکمت، اور معجزانہ کام - اور اس کے نتیجے میں، وہ واقعی خدا کی تعریف کرتے ہیں اور واقعی اس کے لیے شدید آرزومند ہوتے ہیں، اور ان میں ایسا جذبہ پیدا ہوتا ہے کہ وہ خدا کو حاصل کیے بغیر زندہ نہیں رہ سکتے۔ جو لوگ خدا کی سچی گواہی دیتے ہیں وہ اس کی واضح گواہی دینے کے قابل اس لیے ہیں کہ ان کی گواہی حقیقی معرفت اور خدا کی سچی خواہش کی بنیاد پر ہے۔ ایسی گواہی کسی جذباتی تحرک کے مطابق نہیں دی جاتی بلکہ خدا کے بارے میں ان کے علم اور اس کی فطرت کے مطابق دی جاتی ہے۔ چونکہ وہ خدا کو جان چکے ہیں، وہ محسوس کرتے ہیں کہ انھیں خدا کی گواہی لازمی طور پر دینی چاہیے اور ان تمام لوگوں کو خدا کو پہچان کروانی چاہیے جو خدا کی شدید خواہش رکھتے ہیں، اور خدا کی محبت اور اس کے حقیقت میں موجود ہونے سے آگاہ رکھا جائے۔ خدا کے لیے لوگوں کی محبت کی طرح، ان کی گواہی بے ساختہ ہے؛ یہ حقیقی ہے اور اس کی حقیقی اہمیت اور قیمت ہے۔ یہ غیر فعال یا کھوکھلی اور بے معنی نہیں ہے۔ جو لوگ اپنی زندگی میں سب سے زیادہ اہمیت اور معنی رکھتے ہیں، اس کی وجہ صرف یہ ہے کہ وہ حقیقی معنوں میں خدا سے محبت کرتے ہیں، ان کے خدا پر سچے ایمان کی وجہ یہ ہے کہ وہ خدا کے نور میں رہنے کے قابل ہیں اور خدا کے کام اور انتظام کے لیے زندگی گزارنے کے قابل ہیں۔ ایسا اس لیے ہے کہ وہ اندھیرے میں نہیں رہتے بلکہ روشنی میں رہتے ہیں؛ وہ بے معنی زندگیاں نہیں گزارتے بلکہ ایسی زندگیاں گزارتے ہیں جو خدا کی طرف سے برکت یافتہ ہیں۔ صرف وہی لوگ جو خدا سے محبت کرتے ہیں خدا کی گواہی دے سکتے ہیں، صرف وہی خدا کے گواہ ہیں، صرف وہی خدا کی طرف سے برکت یافتہ ہیں، اور صرف وہی خدا کے وعدوں کو حاصل کرنے کے قابل ہیں۔ جو لوگ خدا سے محبت کرتے ہیں وہ خدا کے مقرب ہیں؛ یہ وہ لوگ ہیں جن سے خدا محبت کرتا ہے، اور وہ خدا کے ساتھ مل کر برکتوں سے لطف اندوز ہو سکتے ہیں۔ صرف اس طرح کے لوگ ہمیشہ کے لیے زندہ رہیں گے، اور صرف وہی لوگ ہمیشہ کے لیے خدا کی دیکھ بھال اور حفاظت میں رہیں گے۔ خدا لوگوں سے محبت کرنے کے لیے ہے، اور وہ تمام لوگوں کی محبت کے لائق ہے، لیکن تمام لوگ خدا سے محبت کرنے کے قابل نہیں ہیں، اور تمام لوگ خدا کی گواہی نہیں دے سکتے اور خدا کے ساتھ طاقت میں شریک نہیں ہو سکتے۔ چونکہ وہ خدا کی گواہی دینے اور خدا کے کام کے لیے اپنی تمام کوششیں وقف کرنے کے قابل ہیں، جو لوگ خدا سے سچی محبت کرتے ہیں وہ آسمان کے نیچے کہیں بھی جا سکتے ہیں، کسی میں ان کی مخالفت کرنے کی ہمت نہیں ہے، اور وہ زمین پر اقتدار سنبھال سکتے ہیں اور خدا کے تمام لوگوں پر حکومت کر سکتے ہیں۔ یہ لوگ دنیا بھر سے اکٹھے ہوئے ہیں۔ وہ مختلف زبانیں بولتے ہیں اور ان کی جلد کے رنگ مختلف ہیں، لیکن ان کے وجود کا ایک ہی مطلب ہے؛ ان سب کا ایسا دل ہے جو خدا سے محبت کرتا ہے، وہ سب ایک ہی گواہی دیتے ہیں، اور ایک ہی عزم اور ایک ہی خواہش رکھتے ہیں۔ جو خدا سے محبت کرتے ہیں وہ پوری دنیا میں آزادانہ طور پر جا سکتے ہیں، اور جو خدا کی گواہی دیتے ہیں وہ کائنات میں سفر کر سکتے ہیں۔ خُدا ان لوگوں سے محبت کرتا ہے، وہ خُدا کے برکت یافتہ ہیں، اور وہ ہمیشہ اُس کے نور میں رہیں گے۔


صرف عمل پر توجہ رکھنے والے ہی کامل بنائے جا سکتے ہیں

آخری ایام میں، خدا وہ کام کرنے کے لیے، جو اسے کرنا چاہیے اور اپنے کلام کی ذمہ داری انجام دینے کے لیے جسم بن گیا۔ وہ انسان کے درمیان کام کرنے کے لیے ذاتی طور پر آیا تھا جس کا مقصد ان لوگوں کو کامل کرنا تھا جو اس کے دل کے خواہاں ہیں۔ تخلیق کے وقت سے لے کر آج تک، صرف آخری ایام کے دوران ہی اس نے اس قسم کا کام انجام دیا ہے۔ صرف آخری ایام میں ہی اس طرح کے بڑے پیمانے پر کام کرنے کے لیے خدا نے خود کو مجسم کیا ہے۔ اگرچہ وہ ایسی مشقتیں برداشت کرتا ہے کہ جنھیں برداشت کرنا لوگوں کو مشکل لگےگا، اور اگرچہ وہ ایک عظیم خدا ہے جو تاحال ایک عام انسان بننے جیسی عاجزی رکھتا ہے، اس کے کام کاپہلو تاخیرمیں نہیں ڈالا گیا ہے، اور اس کا منصوبہ معمولی سا بھی افراتفری کا شکار نہیں ہوا ہے۔ وہ اپنے اصل منصوبے کے مطابق کام کر رہا ہے۔ اس مجسم ہونے کا ایک مقصد لوگوں کو فتح کرنا ہے، دوسرا ان لوگوں کو کامل بنانا ہے جن سے وہ محبت کرتا ہے۔ وہ ان لوگوں کو اپنی آنکھوں سے دیکھنے کی آرزو رکھتا ہے جنھیں وہ کامل کرتا ہے، اور وہ بذاتِ خود دیکھنا چاہتا ہے کہ جن لوگوں کو وہ کامل کرتا ہے وہ اس کے لیے کس طرح گواہی دیتے ہیں۔ یہ ایک یا دو افراد نہیں ہیں جو کامل کیے گئے ہیں۔ بلکہ، یہ ایک گروہ ہے، جو صرف چند افراد پرمشتمل ہ۔ اس گروہ کے لوگ دنیا کے مختلف ممالک اور دنیا کی مختلف قومیتوں سے تعلق رکھتے ہیں۔ اتنا زیادہ کام کرنے کا مقصد لوگوں کے اس گروہ کو حاصل کرنا ہے، اس گروہ کی گواہی حاصل کرنا ہے، اور وہ جلال حاصل کرنا ہے جو وہ ان سے حاصل کر سکتا ہے۔ وہ ایسا کام نہیں کرتا جس کی کوئی اہمیت نہ ہو اور نہ ہی وہ ایسا کام کرتا ہے جس کی کوئی قدر نہ ہو۔ یہ کہا جا سکتا ہے کہ، اتنا زیادہ کام کرنے میں، خدا کا مقصد ان تمام لوگوں کو کامل کرنا ہے جنھیں وہ کامل کرنا چاہتا ہے۔ اس کے علاوہ اس کے پاس جو فارغ وقت ہے، اس میں وہ برے لوگوں کو نکال باہر کرے گا۔ جان لو کہ وہ یہ عظیم کام برے لوگوں کی وجہ سے نہیں کرتا۔ اس کے برعکس، وہ اپنا سب کچھ ان لوگوں کی اس معمولی سی تعداد کی وجہ سے دیتا ہے جو اس کی طرف سے کامل کیے جانے والے ہیں۔ جو کام وہ کرتا ہے، جو الفاظ وہ بولتا ہے، جو اسرار وہ ظاہر کرتا ہے، اور اس کی عدالت اور سزا سب لوگوں کی اس مختصر سی تعداد کی خاطر ہے۔ وہ ان برےلوگوں کی وجہ سے جسم نہیں بنا، کجا یہ کہ یہ برے لو گ اس میں شدید طیش جگائیں۔ وہ سچ بولتا ہے، اور داخلے کی بات کرتا ہے، ان لوگوں کی وجہ سے، جو کامل کیے جانے والے ہیں؛ وہ ان کی وجہ سے جسم بنا اور ان کی وجہ سے ہی وہ اپنے وعدے اور برکتیں عطا کرتا ہے۔ وہ سچائی، داخلے اور انسانوں میں جس زندگی کی بات کرتا ہے، ان پر برے لوگوں کی خاطر کام نہیں کیا جاتا ہے۔ وہ برے لوگوں سے بات کرنے سے بچنا چاہتا ہے، اس کے بجائے وہ تمام سچائیاں ان لوگوں کو عطا کرنا چاہتا ہے جنھیں کامل کیا جانا ہے۔ پھر بھی اس کے کام کا تقاضا ہے کہ، فی الحال، جو برے ہیں، اس کے کچھ اموال سے لطف اندوز ہونے کی انھیں اجازت دی جائے۔ جو لوگ سچائی پر عمل نہیں کرتے، جو خدا کو راضی نہیں کرتے اور جو اس کے کام میں خلل ڈالتے ہیں وہ سب برے ہیں۔ وہ کامل نہیں کیے جا سکتے، اور خدا کی نفرت پاتے ہیں اور رد کیے جاتے ہیں۔ اس کے برعکس، وہ لوگ جو سچائی پر عمل کرتے ہیں اور خدا کو راضی کر سکتے ہیں اور جو خدا کے کام میں اپنا سب کچھ خرچ کرتے ہیں، یہ وہ لوگ ہیں جو خدا کی طرف سے کامل کیے جا نے والے ہیں۔ خدا جنھیں مکمل کرنا چاہتا ہے، وہ اس گروہ کے علاوہ کوئی نہیں اور جو کام خدا کرتا ہے وہ ان ہی لوگوں کے لیے ہوتا ہے۔ وہ جس سچائی کی بات کرتا ہے اس کا مخاطب یہی لوگ ہیں جو اس پر عمل کے لیے آمادہ ہیں۔ وہ ان لوگوں سے بات نہیں کرتا جو سچائی پرعمل نہیں کرتے۔ بصیرت میں اضافہ اور اس فہم میں فروغ، جس کی وہ بات کرتا ہے اس کا مقصد ان لوگوں کوہدف بنانا ہے جو سچائی پر عمل درآمد کر سکتے ہیں۔ جب وہ کامل کیے جانے والوں کے بارے میں بات کرتا ہے، تو یہ وہی لوگ ہیں جن کے بارے میں وہ بات کر رہا ہے۔ روح القدس کے کام کا رخ ان لوگوں کی جانب ہے جو سچائی پر عمل کرنے کے لیے تیار ہیں۔ حکمت اور انسانیت کا حامل ہونے جیسی چیزوں کا رخ ان لوگوں کی طرف ہوتا ہے جو سچائی پر عمل کے لیے تیار ہیں۔ جو لوگ سچائی پر عمل نہیں کرتے وہ سچائی کے بہت سے الفاظ سن سکتے ہیں، لیکن چونکہ وہ فطرتاً بہت برے ہیں اور سچائی میں دلچسپی نہیں رکھتے، لہٰذا وہ جو سمجھتے ہیں وہ زندگی میں اپنے داخلے کی ذرا سی بھی قدر کے بغیر، صرف عقائد اور الفاظ اور کھوکھلے نظریات سمجھتے ہیں۔ ان میں کوئی بھی خدا کاوفادار نہیں ہے؛ وہ سب ایسے لوگ ہیں جو خدا کو دیکھتے تو ہیں مگر اسے حاصل نہیں کرسکتے؛ وہ سب خدا کی طرف سے لعنت یافتہ ہیں۔

روح القدس ہر شخص کے اندر چلنے کا ایک راستہ رکھتا ہے، اور ہر شخص کو کامل کیے جانے کا ایک موقع دیتا ہے۔ تیری منفیت کے ذریعے تیری اپنی بدعنوانی تجھے جتا دی جاتی ہے، اور تب اپنی منفیت پرے پھینک کر تجھے عمل کا ایک راستہ مل جاتا ہے؛ یہ وہ تمام طریقے ہیں جن سے تجھے کامل کیا جاتا ہے۔ مزید برآں، تیرے اندر موجود کچھ مثبت چیزوں کی مسلسل رہنمائی اور روشنی کے ذریعے، تُو فعال طور پر اپنا کام انجام دے گا، بصیرت میں بڑھے گا اور فہم حاصل کرے گا۔ جب تیرے حالات اچھے ہوتے ہیں تو، تُو خاص طور پر خدا کا کلام پڑھنے کے لیے آمادہ ہوتا ہے، اور خاص طور پر خدا سے دعا کرنے کے لیے آمادہ ہوتا ہے، اور جو وعظ تُو سنتا ہے، خود اپنی حالت سے ان کی نسبت ڈھونڈ سکتا ہے۔ ایسے وقتوں میں خدا تجھے اندر سے آگہی اور روشنی دیتا ہے، جس سے تجھے مثبت پہلو کی کچھ چیزوں کا ادراک ہوتا ہے۔ تجھے اس طرح مثبت پہلو میں کامل کیا جاتا ہے۔ منفی حالتوں میں، تُو کمزور اور غیر فعال ہوتا ہے۔ تُو محسوس کرتا ہے کہ تیرے دل میں خدا نہیں ہے، پھر بھی خدا تجھے روشن کرتا ہے، اور تجھے عمل کرنے کا راستہ تلاش کرنے میں مدد دیتا ہے۔ اس سے باہر نکلنا منفی پہلو میں کمال کا حصول ہے۔ خدا انسان کو مثبت اور منفی دونوں پہلوؤں سے کامل کر سکتا ہے۔ یہ اس پر منحصر ہے کہ آیا تُو تجربہ کرنے کے قابل ہے یا نہیں، اور آیا تُو خدا کی طرف سے کامل کیے جانے کی جستجو کرتا ہے۔ اگر تُو واقعی خدا کی طرف سے کامل کیے جانے کی جستجو کرتا ہے تو منفیت تجھے نقصان نہیں پہنچا سکتی، بلکہ تجھے وہ چیزیں مہیا کرسکتی ہے جو زیادہ حقیقی ہیں، اور تجھے وہ چیزیں جاننے کے زیادہ قابل بنا سکتی ہے جن کا تیرے اندر فقدان ہے، تُو اپنی حقیقی حالت سمجھنے کے زیادہ قابل ہوتا ہے، اور یہ دیکھ سکتا ہے کہ انسان کے پاس کچھ بھی نہیں تھا، اور وہ کچھ بھی نہیں ہے۔ اگر تُو آزمائشوں کا تجربہ نہیں کرتا، تو تُو نہیں جانتا، اور ہمیشہ محسوس کرے گا کہ تُو دوسروں سے بالاتر اور سب سے بہتر ہے۔ اس سب کے ذریعے تُو دیکھے گا کہ جو کچھ پہلے آیا تھا وہ خدا کی طرف سے کیا گیا تھا اور خدا کی طرف سے محفوظ کیا گیا تھا۔ آزمائشوں میں داخلے سے تُو محبت یا ایمان کے بغیر رہ جاتا ہے، تُو دعا سے محروم ہوتا ہے اور مناجاتیں گانے سے قاصر رہتا ہے اور اس کا ادراک کیے بغیر، اس کے بیچ میں، تُو خود کو جان لیتا ہے۔ خدا انسان کو کامل بنانے کے بہت سے ذرائع رکھتا ہے۔ وہ انسان کے بد عنوان مزاج سے نمٹنے کے لیے ہر طرح کے ماحول سے استفادہ کرتا ہے اور انسان کو عیاں کرنے کے لیے مختلف اشیا استعمال میں لاتا ہے؛ ایک حوالے سے، وہ انسان سے نمٹتا ہے، دوسرے سے وہ انسان کو عیاں کرڈالتا ہے اور ایک اور طرح وہ انسان کا پردہ فاش کردیتا ہے، انسان کے دل کی گہرائیوں سے ”بھید“ کھود نکالتا اور بے نقاب کردیتا ہے اور اس کی بہت سی حالتوں کی نقاب کشائی کرکے انسان کو اس کی فطرت دکھا دیتا ہے۔ خدا انسان کو بہت سے طریقوں سے کامل بناتا ہے – مکاشفے کے ذریعے، انسان سے نمٹنے کے ذریعے، انسان کو پاک کرنے اور سزا کے ذریعے – تاکہ انسان جان سکے کہ خدا عملی ہے۔

تم اب کیا جستجو کر رہے ہو؟ خدا کی طرف سے کامل ہونے، خدا کی معرفت، خدا کا حصول – یا شاید تمھیں 90 کی دہائی کے پطرس کا انداز اختیار کرنے، یا ایوب سے زیادہ ایمان رکھنے کی جستجو ہے، یا تم خدا کی طرف سے راستباز کہلانے اور خدا کے تخت کے حضور آنے، یا خدا کو زمین پر ظاہر کرنے کے قابل ہونے اور خدا کے لیے طاقت ور اور گونج دار گواہی دینے کی جستجو میں ہو۔ اس سے قطع نظر کہ تمھاری جستجو کیا ہے، مجموعی طور پر، تم خدا کی طرف سے نجات پانے کی خاطر جستجو کرتے ہو۔ اس سے کوئی فرق نہیں پڑتا ہے کہ تُو ایک راست باز شخص بننے کی کوشش کرتا ہے، اگر تُو پطرس کے انداز، یا ایوب کے ایمان، یا خدا کی طرف سے کامل کیے جانے کی کی جستجو کرتا ہے، یہ سب کام خدا انسان پر کرتا ہے۔ دیگر الفاظ میں، قطع نظر اس کے کہ تیری کیا جستجو ہے، یہ سب خدا کی طرف سے کامل کیے جانے کی خاطر ہے، سب خدا کے کلام کا تجربہ کرنے کی خاطر ہے، خدا کا دل راضی کرنے کے لیے ہے؛ تُو جو بھی جستجو کرتا ہے، یہ سب خدا کی دل آویزی دریافت کرنے، حقیقی تجربے میں عمل کا راستہ تلاش کرنے کی خاطر ہے، جس کا مقصد اپنے خود کے باغی مزاج کو پرے پھینکنے کے قابل ہونا، اپنے اندر ایک معمول کی حالت حاصل کرنا، خدا کی رضا سے مکمل طور پر مطابقت رکھنے کے قابل ہونا، ایک درست شخص بننا، اور ہر کام جو تم کرو اس میں ایک صحیح مقصد حاصل کرنا ہے۔ تیرے ان سب چیزوں کا تجربہ کرنے کی وجہ خدا کو جاننا اور زندگی کی نمو حاصل کرنے تک رسائی ہے۔ اگرچہ تُو جو تجربہ کرتا ہے، وہ خدا کا کلام اور حقیقی واقعات کے ساتھ ساتھ تیرے آس پاس کے لوگ، معاملات اور چیزیں ہیں، آخر کار تُو خدا کی معرفت پانے اور خدا کی طرف سے کامل کیے جا نے کے قابل ہو جاتا ہے۔ کسی راست باز شخص کے راستے پر چلنے کی جستجو کرنا یا خدا کے کلام پر عمل کی کوشش کرنا: چلنے کے لیے راستہ یہی ہے، جبکہ خدا کی معرفت پانا اور خدا کی طرف سے کامل کیا جانا منزل ہے۔ چاہے اب تجھے خدا کی طرف سے کمال کیے جانے کی جستجو ہے، یا خدا کے لیے گواہی دینا چاہتا ہے، یہ سب آخر کار خدا کی معرفت پانے کے لیے ہے؛ تاکہ وہ تجھ میں جو کام کرتا ہے، وہ رائیگاں نہ جائے، تاکہ آخر کار تُو خدا کی حقیقت جان سکے، اس کی عظمت جان سکے، اور اس سے بھی بڑھ کر خدا کی عاجزی اور پوشیدگی جان سکے، اور یہ جان سکے کہ خدا تجھ میں کتنا بڑا کام کرتا ہے۔ خدا نے اپنے آپ کو اس درجے تک عاجز کیا ہے کہ وہ ان گندے اوربدعنوان لوگوں میں اپنا کام کرتا ہے، اور لوگوں کے اس گروہ کو کامل کرتا ہے۔ خدا صرف لوگوں کے درمیان رہنے اور کھانے، لوگوں کی گلہ بازی کرنے، اور لوگوں کو حسبِ ضرورت فراہم کرنے کے لیے جسم نہیں بنا ہے۔ زیادہ اہم بات یہ ہے کہ وہ ان ناقابل برداشت بدعنوان لوگوں پر نجات اور فتح کا اپنا عظیم کام کرتا ہے۔ وہ بڑے لال اژدہے کے قلب میں آیا تاکہ یہ سب سے زیادہ بدعنوان لوگ بچائے جا سکیں، تاکہ تمام لوگ تبدیل کیے اور نئے بنائے جا سکیں۔ خدا جو بے پناہ مشکلات برداشت کرتا ہے، وہ نہ صرف وہ مشکلات ہیں جو مجسم خدا برداشت کرتا ہے، بلکہ سب سے بڑھ کر یہ ہے کہ خدا کی روح انتہائی ذلت سہتی ہے – وہ عاجزی کرتا ہے اور اپنے آپ کو اتنا چھپاتا ہے کہ وہ ایک عام انسان بن جاتا ہے۔ خدا مجسم ہوا اور جسم کی شکل اختیار کی تاکہ لوگ دیکھیں کہ وہ عام انسانی زندگی اور عام انسانی ضروریات رکھتا ہے۔ یہ ثابت کرنے کے لیے کافی ہے کہ خدا نے خود کو بہت حد تک عاجز کیا ہے۔ خدا کی روح جسم میں بروئے کار ہوتی ہے۔ اس کی روح بہت بلنداور عظیم ہے، پھر بھی وہ ایک عام انسان کی شکل اختیار کرتا ہے، ایک ناقابلِ توجہ انسان کی، تاکہ اس کی روح کا کام کرے۔ تم میں سے ہر ایک کی لیاقت، بصیرت، شعور، انسانیت اور زندگی سے پتہ چلتا ہے کہ تم واقعی خدا کا اس قسم کا کام قبول کرنے کے قابل نہیں ہو۔ تم واقعی اتنی وقعت نہیں رکھتے کہ خدا تمھاری خاطر اس طرح کی مشکلات برداشت کرے۔ خدا اتنا عظیم ہے۔ وہ اتنا عالی مرتبہ ہے، اور لوگ اتنے پست ہیں، پھر بھی وہ ان پر کام کرتا ہے۔ وہ صرف لوگوں کو فراہم کرنے، لوگوں سے بات کرنے کے لیے مجسم نہیں ہوا تھا، بلکہ وہ لوگوں کے ساتھ مل کربھی رہتا تھا۔ خدا بہت منکسرالمزاج ہے، بہت قابلِ محبت ہے۔ اگر، جیسے ہی خدا کی محبت کا ذکر کیا جائے، جیسے ہی خدا کے فضل کا ذکر کیا جائے، تُو زبردست تعریف کرتے ہوئے آنسو بہاتا ہے، اگر تُو اس حالت میں پہنچ جاتا ہے، تو تُو خدا کا سچا علم رکھتا ہے۔

آج کل لوگوں کی جستجو میں ایک کج روی ہے؛ وہ صرف خدا سے محبت کرنے اور خدا کو راضی کرنے کی کوشش کرتے ہیں، لیکن وہ خدا کا کوئی علم نہیں رکھتے اور انھوں نے اپنے اندر روح القدس کی آگہی اور روشنی نظرانداز کر رکھی ہے۔ ان کے پاس خدا کے حقیقی علم کی بنیاد نہیں ہے۔ اس طرح، ان کا تجربہ جیسے جیسے آگے بڑھتا ہے، وہ جوش کھوتے جاتے ہیں۔ وہ تمام لوگ جو خدا کے بارے میں حقیقی علم حاصل کرنے کی کوشش کرتے ہیں، اگرچہ وہ ماضی میں اچھی حالتوں میں نہیں تھے، منفیت اور کمزوری کی طرف مائل تھے، اور اکثر آنسو بہاتے تھے، ہمت ہار دیتے تھے، اور امید کھو دیتے تھے – اب، جیسے جیسے وہ زیادہ تجربہ حاصل کرتے ہیں، ان کی حالت بہتر ہوتی جاتی ہے۔ نمٹائے اور سدھائے جانے کے تجربے کے بعد، اور آزمائش اور پاک کیے جانے کے ایک دور سے گزرنے کے بعد، انھوں نے بڑی پیش رفت کی ہے۔ منفی حالتیں کم ہو گئی ہیں، اور ان کی زندگی کے مزاج میں کچھ تبدیلی آئی ہے۔ جب وہ مزید آزمائشوں سے گزرتے ہیں تو ان کے دل خدا سے محبت کرنے لگتے ہیں۔ لوگوں کو خدا کی طرف سے کامل بنائے جانے کا ایک اصول ہے، جو یہ ہے کہ وہ تیرا ایک محبوب حصہ استعمال کرکے تجھے آگہی بخشتا ہے، تاکہ تیرے پاس عمل کرنے کا ایک راستہ ہو اور تُو اپنے آپ کو تمام منفی حالتوں سے الگ کرسکے، تیری روح کو رہائی حاصل کرنے میں مدد کرے، اور تجھے اس سے محبت کے مزید قابل بنائے۔ اس طرح، تُو شیطان کا بدعنوان مزاج دور پھینکنے کے قابل ہو جاتا ہے۔ تُو بھولا بھالا اور کھلے دل کا ہے، اپنے آپ کو جاننے اور سچائی پر عمل کے لیے تیار ہے۔ خدا یقیناً تجھے برکت دے گا، اس لیے جب تُو کمزور اور منفی ہوتا ہے، تو وہ تجھے دگنی آگہی دیتا ہے، تجھے اپنے آپ کو مزید جاننے میں مدد دیتا ہے، تو اپنے لیے توبہ کرنے کے لیے مزید آمادہ ہوتا ہے، اور ان چیزوں پر عمل کرنے کے زیادہ قابل ہوجاتا ہے جن پر تجھے عمل کرنا چاہیے۔ صرف اسی طریقے سے تمھارا دل پرامن اور پرسکون سے رہ سکتا ہے۔ جو شخص عام طور پر خدا کو جاننے پر توجہ دیتا ہے، جو اپنے آپ کو جاننے پر توجہ دیتا ہے، جو اپنے عمل پر توجہ دیتا ہے، وہ کثرت سے خدا کے کام کے ساتھ ساتھ اس کی رہنمائی اور آگہی حاصل کرنے کے قابل ہو گا۔ اگرچہ ہوسکتا ہے ایسا شخص منفی حالت میں ہو، وہ فوری طور پر چیزیں پوری طرح تبدیل کرنے کے قابل ہو جاتا ہے، خواہ ضمیر کے عمل کی وجہ سے ہو یا خدا کے کلام کی آگہی کی بدولت۔ انسان کے مزاج کی تبدیلی ہمیشہ اس وقت حاصل ہوتی ہے جب وہ اپنی اصل حالت اور خدا کا مزاج اور کام جانتا ہو۔ ایک شخص جو اپنے آپ کو جاننے اور خود کو کھولنے کے لئے تیار ہے، وہ سچائی پر عمل درآمدکے قابل ہوگا۔ اس قسم کا شخص ہی وہ شخص ہے جو خدا کا وفادارہوتا ہے، اور جو شخص خدا کا وفادار ہے وہ خدا کی سمجھ رکھتا ہے، چاہے یہ سمجھ گہری ہو یا ہلکی، معمولی ہو یا بہت زیادہ۔ یہ خدا کی راست بازی ہے، اور یہ ایک ایسی چیز ہے جو لوگ حاصل کرتے ہیں؛ یہ ان کا اپنا منافع ہے۔ ایک ایسا شخص جس کے پاس خدا کا علم ہے، وہ، وہ ہے جس کے پاس ایک بنیاد ہے، جس کے پاس بصیرت ہے۔ اس طرح کا شخص خدا کے جسم، خدا کے کلام اور خدا کے کام کے بارے میں پُریقین ہوتا ہے۔ اس سے قطع نظر کہ خدا کس طرح کام کرتا ہے یا بات کرتا ہے، یا دوسرے لوگ کس طرح خلل پیدا کرتے ہیں، وہ اپنے موقف پر قائم رہ سکتا ہے، اور خدا کے لیے گواہی دے سکتا ہے۔ ایک شخص جتنا زیادہ اس طرح کا ہوتا ہے، اتنا ہی وہ اس سچائی پر عمل درآمد کرسکتا ہے جسے وہ سمجھتا ہے۔ چونکہ وہ ہمیشہ خدا کے کلام پر عمل کرتا ہے، لہٰذا وہ خدا کے بارے میں زیادہ سمجھ حاصل کرتا ہے، اور خدا کے لیے ہمیشہ گواہی دینے کا عزم رکھتا ہے۔

تفہیم کا حامل ہونے، اطاعت گزار ہونے، اور چیزوں کو دیکھنے کی صلاحیت کا حامل ہونے کا، تاکہ تُو روح میں پُر اشتیاق ہو، کا مطلب یہ ہے کہ تجھے جیسے ہی کسی چیز کا سامنا ہو تا ہے، تیرے پاس موجودخدا کا کلام تجھے اندر سے آگہی اور روشنی دیتا ہے۔ یہی روح میں پُر اشتیاق ہونا ہے۔ خدا جو کچھ بھی کرتا ہے وہ لوگوں کی روحیں دوبارہ زندہ کرنے میں مدد کے لیے ہوتا ہے۔ خدا لوگوں کو ہمیشہ بے حس اور بیوقوف کیوں کہتا ہے؟ اس لیے کہ لوگوں کی روحیں مر چکی ہیں، اور وہ اتنے بے حس ہو چکے ہیں کہ وہ روح کی چیزوں کے بارے میں بالکل بے شعور ہیں۔ خدا کا کام لوگوں کی زندگیوں کو ترقی دینے اور لوگوں کی روحیں دوبارہ زندہ کرنے میں مدد کرنا ہے، تاکہ وہ روح کی چیزوں کا مشاہدہ کر سکیں، اور وہ ہمیشہ اپنے دلوں میں خدا سے محبت کرنے اور خدا کو راضی کرنے کے قابل ہوں۔ اس مرحلے پر پہنچنے سے ظاہر ہوتا ہے کہ کسی انسان کی روح دوبارہ زندہ ہو گئی ہے، اور اگلی بار جب اسے کسی چیز کا سامنا ہوتا ہے تو وہ فوری طور پر رد عمل ظاہر کر سکتا ہے۔ وہ وعظوں کا جواب دیتا ہے، اور حالات پر تیزی سے رد عمل ظاہر کرتا ہے۔ روح کا اشتیاق حاصل کرنا یہی ہے۔ بہت سے لوگ ایسے ہوتے ہیں جو کسی بیرونی واقعہ پر فوری رد عمل ظاہر کرتے ہیں، لیکن جیسے ہی حقیقت میں داخل ہونے یا روح کی تفصیلی باتوں کا ذکر کیا جاتا ہے، وہ بے حس اور بے وقوف ہو جاتے ہیں۔ وہ کسی چیز کو صرف اسی صورت میں سمجھتے ہیں جب وہ ان کے روبروانھیں گھور رہی ہو۔ یہ سب اس بات کی نشانیاں ہیں کہ وہ روحانی طور پر بے حس اور بے وقوف ہیں، روح کی چیزوں کا بہت کم تجربہ رکھتے ہیں۔ کچھ لوگ روح کا اشتیاق اور سمجھ بوجھ رکھتے ہیں۔ جیسے ہی وہ ایسا کلام سنتے ہیں جو ان کی حالتوں کی نشاندہی کرتا ہو، وہ اسے لکھنے میں دیر نہیں لگاتے۔ ایک بار جب وہ عمل کے اصولوں کے بارے میں کلام سنتے ہیں تو، وہ انہیں قبول کرنے اور انہیں اپنے بعد کے تجربے پر لاگو کرنے کے قابل ہوجاتے ہیں، اس طرح خود کو تبدیل کرتے ہیں۔ یہ ایک ایسا شخص ہے جو روح میں پُر اشتیاق ہے۔ ان میں اتنی جلدی رد عمل دینے کی اہلیت کیوں ہے؟ اس کی وجہ یہ ہے کہ وہ روزمرہ زندگی میں ان چیزوں پر توجہ دیتے ہیں۔ جب وہ خدا کا کلام پڑھتے ہیں، تو وہ اس کے مقابل اپنی حالتیں جانچنے اور خود پر غور کرنے کے قابل ہوتے ہیں۔ جب وہ رفاقت اور وعظ سنتے ہیں اور ایسا کلام سنتے ہیں جو ان کے لیے آگہی اور روشنی لاتا ہے، تو وہ اسے فوراً حاصل کرنے کے قابل ہو جاتے ہیں۔ یہ بھوکے کو کھانا دینے کے مترادف ہے؛ وہ فوری طور پر کھانے کے قابل ہوتے ہیں۔ اگرتُو کسی ایسے شخص کو کھانا دیتا ہے جو بھوکا نہ ہو، تو وہ اتنی جلدی رد عمل ظاہر نہیں کرتا۔ تُو اکثر خدا سے دعا کرتا ہے، اور پھر جب تجھے کسی چیز کا سامنا ہوتا ہے تو تُو فوراً رد عمل ظاہر کرنے کے قابل ہوتا ہے: خدا اس معاملے میں کیا چاہتا ہے، اور تجھے کیسے عمل کرنا چاہیے۔ خدا نے پچھلی بار اس معاملے میں تیری رہنمائی کی تھی؛ آج جب تجھے اسی قسم کی چیز کا سامنا کرنا پڑتا ہے، تو قدرتی طور پر تجھے معلوم ہو جائے گا کہ خدا کا دل راضی کرنے والے طریقے پر کیسے عمل کرنا ہے۔ اگر تُو ہمیشہ اسی طرح عمل کرتا ہے اور ہمیشہ اس طرح کا تجربہ کرتا ہے، تو کسی موقع پر یہ تیرے پاس آسانی سے آجائے گا۔ خدا کا کلام پڑھتے وقت، تُو جانتا ہے کہ خدا کس قسم کے شخص کا حوالہ دے رہا ہے، تُو جانتا ہے کہ وہ روح کی کس قسم کی حالتوں کے بارے میں بات کر رہا ہے، اور تُو کلیدی نکتہ سمجھنے اور اس پر عمل کرنے کے قابل ہوتا ہے؛ اس سے ظاہر ہوتا ہے کہ تُو تجربہ کرنے کا اہل ہے۔ کچھ لوگوں میں اس حوالے سے کمی کیوں ہوتی ہے؟ اس کی وجہ یہ ہے کہ وہ عمل کے پہلو میں زیادہ کاوش نہیں کرتے ہیں۔ اگرچہ وہ سچائی پر عمل کے لیے آمادہ ہوتے ہیں، لیکن ان کے پاس خدمت کی تفصیلات، اپنی زندگی میں سچائی کی تفصیلات کے بارے میں حقیقی بصیرت نہیں ہوتی ہے۔ جب کچھ ہوتا ہے تو وہ الجھن میں پڑ جاتے ہیں۔ اس طرح جب کوئی جھوٹا نبی یا جھوٹا رسول آیا تو تُو گمراہ ہو جائے گا۔ تجھے خدا کے کلام اور کام کے بارے میں اکثر رفاقت کرنی چاہیے – صرف اسی طرح تُو سچائی سمجھنے اور فہم پیدا کرنے کے قابل ہو گا۔ اگر تُو سچائی نہیں سمجھے گا تو تجھے کچھ سمجھ نہیں آئے گی۔ مثال کے طور پر، خدا کیا بولتا ہے، خدا کیسے کام کرتا ہے، لوگوں سے اس کے مطالبات کیا ہیں، تجھے کس قسم کے لوگوں سے رابطہ کرنا چاہیے، اور تجھے کس قسم کے لوگ مسترد کرنے چاہئیں – تجھے ان چیزوں کے بارے میں اکثر رفاقت کرنی چاہیے۔ اگر تُو ہمیشہ اس طرح خدا کے کلام کا تجربہ کرتا ہے، تو تُو سچائی سمجھے گا اور بہت سی چیزیں اچھی طرح سمجھے گا، اور تجھے فہم بھی حاصل ہو گی۔ روح القدس کی طرف سے تربیت کیا جانا کیا ہے، انسانی مرضی سے وجود میں آنے والا الزام کیا ہے، روح القدس کی طرف سے رہنمائی کیا ہے، کسی ماحول کا بندوبست کیا ہے، خدا کے کلام کی اندر سے آگہی کیا ہے؟ اگر تُو ان چیزوں کے بارے میں واضح نہیں ہیں تجھے کوئی فہم نہیں ملےگی۔ تجھے معلوم ہونا چاہیے کہ روح القدس کی طرف سے کیا آتا ہے، باغی مزاج کیا ہے، خدا کے کلام کی اطاعت کیسے کی جائے، اور اپنی سرکشی کیسے دور کی جائے۔ اگرتُو ان چیزوں کی تجرباتی فہم رکھتا ہے تو تیرے پاس ایک بنیاد ہو گی؛ جب کچھ رونما ہوتا ہے تو تیرے پاس ایک مناسب سچائی ہو گی جس کے مقابل تو اس کی جانچ کر سکتا ہے اور بنیاد کے طور پر موزوں رویائیں ہوں گی۔ تُو جو کچھ بھی کرے گا اس میں اصول ہوں گے، اور تُو سچائی کے مطابق عمل کر سکے گا۔ پھر تیری زندگی خدا کی آگہی سے بھری ہوگی، خدا کی برکتوں سے بھری ہو گی۔ خدا کسی ایسے شخص کے ساتھ ناانصافی نہیں کرے گا جو سچے دل سے اس کی جستجو کرتا ہے یا جو اس کی زندگی گزارتا ہے اور اس کی گواہی دیتا ہے اور وہ کسی ایسے شخص پر لعنت نہیں کرے گا جو خلوص سے سچائی کی پیاس رکھنے کے قابل ہو۔ اگر تُو خدا کا کلام کھاتےاور پیتے ہوئے اپنی حقیقی حالت جاننے پر توجہ دے سکتا ہے، اپنے عمل پر توجہ دے سکتا ہے، اور اپنی فہم پر توجہ دے سکتا ہے، تو پھر جب تجھے کوئی مسئلہ درپیش ہوتا ہے، تو تجھے آگہی ملے گی اور عملی سمجھ حاصل ہو گی۔ تب تیرے پاس ہر چیز میں عمل اور فہم کا راستہ ہو گا۔ ایک شخص جس کے پاس سچائی ہے اس کے دھوکا کھا نے کا امکان نہیں ہوتا ہے، خلل ڈالنے والا رویہ اختیار کرنے یا زیادتی کرنے کا امکان نہیں ہوتا ہے۔ سچائی کی وجہ سے، وہ محفوظ ہوتا ہے، اور سچائی کی وجہ سے، وہ زیادہ سمجھ حاصل کرتا ہے۔ سچائی کی بدولت، اس کے پاس عمل کرنے کے لیے زیادہ راستے ہوتے ہیں، روح القدس کو اس میں کام کرنے کے زیادہ مواقع ملتے ہیں، اور کامل کیے جانے کے زیادہ مواقع ملتے ہیں۔


  روح القدس کا کام اور شیطان کا کام


  روح کی تفصیلات کوئی کیسے سمجھتا ہے؟ روح القدس انسان میں کیسے کام کرتا ہے؟ شیطان انسان میں کیسے کام کرتا ہے؟ شیطانی ارواح انسان میں کیسے کام کرتی ہیں؟ مظاہر کیا ہیں؟ جب تجھے کچھ ہوتا ہے تو کیا یہ روح القدس کی طرف سے آتا ہے، اور کیا تجھے اس کی اطاعت کرنی چاہیے یا اسے رد کردینا چاہیے؟ لوگوں کے اصل عمل میں، بہت کچھ انسانی مرضی سے پیدا ہوتا ہے جس کے متعلق لوگ ہمیشہ یہ یقین کرتے ہیں کہ یہ روح القدس کی طرف سے آتا ہے۔ کچھ چیزیں شیطانی ارواح کی طرف سے آتی ہیں، پھر بھی لوگ سمجھتے ہیں کہ وہ روح القدس کی طرف سے آئی ہیں، اور بعض اوقات روح القدس لوگوں کی انرونی طور پرراہنمائی کرتا ہے، پھر بھی لوگ ڈرتے ہیں کہ ایسی راہنمائی شیطان کی طرف سے آتی ہے، اس لیے وہ اس کی اطاعت کرنے کی ہمت نہیں کرتے، جبکہ حقیقت میں وہ راہنمائی روح القدس کی کی طرف سے ملنے والی آگہی ہوتی ہے۔ چنانچہ، جب تک کوئی ان میں فرق پہچانتا نہیں ہے تو پھر کسی کے عملی تجربے میں براہ راست مشاہدہ کرنے کا کوئی طریقہ نہیں ہے؛ فرق پہچانے بغیر، زندگی حاصل کرنے کا کوئی طریقہ نہیں ہے۔ روح القدس کیسے کام کرتا ہے؟ شیطانی ارواح کیسے کام کرتی ہیں؟ انسان کی مرضی سے کیا حاصل ہوتا ہے؟ اور روح القدس کی ہدایت اور آگہی سے کیا چیز پیدا ہوتی ہے؟ اگر تُو انسان کے اندر روح القدس کے کام کا انداز سمجھتا ہے، تو، اپنی روزمرہ کی زندگی میں اور اپنے عملی تجربات کے دوران، تو اپنے علم میں اضافہ کرنے اور خصوصی امتیازات حاصل کرنے کے قابل ہو جائے گا؛ تو خدا کو جان لے گا، تُو شیطان کو سمجھنے اور پہچاننے کے قابل ہو جائے گا؛ تو اپنی فرمانبرداری یا پیروی کرنے میں الجھن کا شکار نہیں ہو گا، اور تُو ایسا شخص ہو گا جس کے خیالات صاف ہیں، جو روح القدس کے کام کی اطاعت کرتا ہے۔


  روح القدس کا کام فعال راہنمائی اور مثبت آگہی کی ایک شکل ہے۔ یہ لوگوں کو غیر فعال ہونے کی اجازت نہیں دیتا ہے۔ یہ انھیں تسلی دیتا ہے، انھیں یقین اور عزم دیتا ہے، اور انھیں خدا کی طرف سے کامل بنائے جانے کی کوشش کرنے کے قابل بناتا ہے۔ جب روح القدس کام کرتا ہے، تو لوگ فعال طور پر داخلے کے قابل ہوتے ہیں؛ وہ غیر فعال یا مجبور نہیں ہوتے ہیں، بلکہ وہ اپنی پیش قدمی پر عمل کرتے ہیں۔ جب روح القدس کام کرتا ہے، تو لوگ خوش اور آمادہ ہوتے ہیں، اطاعت کرنے کے لیے تیار ہوتے ہیں اور وہ خود عاجزی اختیار کرنے میں خوش ہوتے ہیں۔ اگرچہ وہ اندرونی طور پر تکلیف میں ہیں اور نحیف ہیں، وہ تعاون کرنے کا عزم رکھتے ہیں؛ وہ خوشی سے مصیبت جھیلتے ہیں، وہ اطاعت کرنے کے قابل ہوتے ہیں، اور وہ انسانی ارادے کی آلودگی سے پاک ہوتے ہیں، انسانی سوچ کی آلودگی سے پاک سے ہوتے ہیں، اور یقیناً وہ انسانی خواہشات اور ترغیبات سے پاک ہوتے ہیں۔ جب لوگ روح القدس کے کام کا تجربہ کرتے ہیں، تو وہ خاص طور پر اندرونی طور پر پاک ہو جاتے ہیں۔ وہ لوگ جن کے پاس روح القدس کے کام ہوتے ہیں وہ خدا سے محبت اور اپنے بھائیوں اور بہنوں سے محبت سے زندہ رہتے ہیں۔ وہ ان چیزوں میں خوش ہوتے ہیں جو خدا کو خوش کرتی ہیں اور ان چیزوں سے نفرت کرتے ہیں جن سے خدا نفرت کرتا ہے۔ وہ لوگ جو روح القدس کے کام سے متاثر ہوتے ہیں وہ عمومی انسانیت رکھتے ہیں، اور وہ مسلسل سچائی کی پیروی کرتے ہیں اور انسانیت کے حامل ہوتے ہیں۔ جب روح القدس لوگوں کے اندر کام کرتا ہے، تو ان کی حالت بہتر سے بہتر ہوتی جاتی ہے، اور ان کی انسانیت زیادہ سے زیادہ عمومی ہوتی جاتی ہے، اور اگرچہ ان کا کچھ تعاون احمقانہ ہو سکتا ہے، مگر ان کی ترغیبات درست ہیں اور ان کا داخلہ مثبت ہے، وہ خلل پیدا کرنے کی کوشش نہیں کرتے، اور ان کے اندر کوئی بدنیتی نہیں ہے۔ روح القدس کا کام عام اور حقیقی ہے، روح القدس انسان کی عام زندگی کے اصولوں کے مطابق انسان میں کام کرتا ہے، اور وہ عام لوگوں کی اصل جستجو کے مطابق لوگوں کے اندر آگہی پیدا کرتی ہے اور راہنمائی کرتا ہے۔ جب روح القدس لوگوں میں کام کرتا ہے، تو وہ عام لوگوں کی ضروریات کے مطابق ان کی راہنمائی کرتا ہے اور آگہی عطا کرتا ہے۔ وہ انھیں ان کی ضروریات کے مطابق فراہم کرتا ہے، اور وہ ان کی کمی کے مطابق اور ان کی خامیوں کے مطابق ان کی راہنمائی کرتا ہے اور انھیں آگہی عطا کرتا ہے۔ روح القدس کا کام حقیقی زندگی میں لوگوں کو آگہی عطا کرنا اور راہنمائی کرنا ہے۔ جب وہ اپنی حقیقی زندگیوں میں خدا کے کلام کا عملی تجربہ کرتے ہیں تو صرف تبھی وہ روح القدس کا کام دیکھنے کے قابل ہوتے ہیں۔ اگر، اپنی روزمرہ زندگیوں میں، لوگ ایک مثبت حالت میں ہیں اور ایک عام روحانی زندگی رکھتے ہیں، تو وہ روح القدس کے کام کے حامل ہوتے ہیں۔ ایسی حالت میں جب وہ خدا کا کلام کھاتے اور پیتے ہیں تو ان میں ایمان ہوتا ہے؛ جب وہ دعا کرتے ہیں تو وہ متاثر ہوتے ہیں؛ جب وہ کسی چیز کے خلاف ہوتے ہیں تو وہ غیر فعال نہیں ہوتے ہیں؛ اور جیسے جیسے چیزیں وقوع پذیر ہوتی ہیں، وہ ان چیزوں کے اندر یہ اسباق دیکھنے کے قابل ہو جاتے ہیں جو خدا ان سے سیکھنے کا تقاضا کرتا ہے۔ وہ غیر فعال یا کمزور نہیں ہوتے ہیں، اور اگرچہ انھیں حقیقی مشکلات ہوتی ہیں، لیکن وہ خدا کے تمام انتظامات کی فرمانبرداری کے لیے تیار ہوتے ہیں۔


  روح القدس کے کام سے کیا اثرات حاصل ہوتے ہیں؟ ہو سکتا ہے کہ تُو بے وقوف ہو، اور تُو عقل سے عاری ہو، لیکن روح القدس کو تو صرف کام کرنا ہے اور تجھ میں ایمان موجود رہے گا، اور تُو ہمیشہ محسوس کرے گا کہ تُو خدا سے اتنی محبت نہیں کر سکتا ہے جتنی کرنے کا حق ہے۔ تُو تعاون کرنے کو تیار ہو گا، چاہے آگے کتنی ہی بڑی مشکلات کیوں نہ ہوں۔ تجھے معاملات پیش آئیں گے اور تجھ پر یہ واضح نہیں ہوگا کہ وہ خدا کی طرف سے آتے ہیں یا شیطان کی طرف سے، لیکن تُو انتظار کر سکے گا، اور تُو نہ تو غیر فعال ہو گا اور نہ ہی فرائض سے غافل ہو گا۔ یہ روح القدس کا معمول کا کام ہے۔ جب روح القدس تمہارے اندر کام کرتا ہے، تب بھی تجھے حقیقی مشکلات کا سامنا کرنا پڑتا ہے: بعض اوقات تجھے آنسو بہانا پڑیں گے، اور بعض اوقات ایسی چیزیں ہوں گی جن پر تُو قابو پانے کے قابل نہیں ہو گا، لیکن یہ سب روح القدس کے عام کام کا محض ایک مرحلہ ہے۔ اگرچہ تُو نے ان مشکلات پر قابو نہیں پایا تھا، اور اگرچہ اس وقت تُو کمزور اور شکایات سے بھرا ہوا تھا، لیکن اس کے بعد بھی تُو خدا سے مکمل ایمان کے ساتھ محبت کرنے کے قابل تھا۔ تیری غیر فعالیت تجھے عام تجربات کرنے سے نہیں روک سکتی، اور اس سے قطع نظر کہ دوسرے لوگ کیا کہتے ہیں، اور دوسرے تجھ پر کیسے حملہ کرتے ہیں، تُو پھر بھی خدا سے محبت کرنے کے قابل ہے۔ عبادت کے دوران، تُو ہمیشہ محسوس کرتا ہے کہ ماضی میں تُو خدا کا بہت مقروض تھا، اور جب بھی تُو دوبارہ ایسی چیزوں کا سامنا کرتا ہے تو تُو خدا کو مطمئن کرنے اور جسم کو ترک کرنے کا عزم کرتا ہے۔ یہ طاقت ظاہر کرتی ہے کہ تیرے اندر روح القدس کا کام موجود ہے۔ یہ روح القدس کے کام کی عام حالت ہے۔


  وہ کون سا کام ہے جو شیطان کی طرف سے آتا ہے؟ شیطان کی طرف سے آنے والے کام میں، لوگوں کے اندر کے تصورات مبہم ہوتے ہیں؛ لوگ عام انسانیت سے عاری ہوتے ہیں، ان کے اعمال کے پیچھے غلط ترغیبات ہوتی ہیں، اور اگرچہ وہ خدا سے محبت کرنا چاہتے ہیں مگر ان کے اندر ہمیشہ الزامات رہتے ہیں، اور یہ الزامات اور خیالات ان کے اندر مستقل مداخلت کا باعث بنتے ہیں، ان کی زندگی کی نشونما روکتے ہیں اور انھیں عام حالت میں خدا کے سامنے آنے سے روکتے ہیں۔ اس کا مطلب یہ ہے، چونکہ شیطان کا کام لوگوں کے اندر ہوتا ہے اس لیے ان کے دل خدا کے سامنے پرسکون نہیں ہو سکتے۔ ایسے لوگ نہیں جانتے کہ اپنے ساتھ کیا کریں – جب وہ لوگوں کو جمع ہوتے دیکھتے ہیں تو وہ دور بھاگنا چاہتے ہیں، اور جب دوسرے عبادت کرتے ہیں تو وہ اپنی آنکھیں بند نہیں کر پاتے – شیطانی ارواح کا کام انسان اور خدا کے درمیان معمول کا رشتہ تباہ کر دیتا ہے، اور لوگوں کے سابقہ تصورات یا زندگی میں داخلے کے ان کے سابقہ راستے میں خلل ڈالتا ہے؛ وہ اپنے دلوں میں خدا کا قرب کبھی بھی حاصل نہیں کر سکتے، اور ایسی چیزیں ہمیشہ ہوتی رہتی ہیں جو ان کے لیے خلل کا باعث بنتی ہیں اور انھیں زنجیروں میں جکڑ دیتی ہیں۔ اُن کے دلوں کو سکون نہیں ملتا اور اُن کے پاس خُدا سے محبت کرنے کی طاقت نہیں رہتی اور اُن کی روحیں مضمحل ہو جاتی ہیں۔ شیطان کے کام کے مظاہر ایسے ہی ہوتے ہیں۔ شیطان کے کام کے مظاہر یہ ہیں: اپنی بنیاد پر کھڑے ہونے اور گواہی دینے سے قاصر ہونا، جس کی وجہ سے تو ایسا شخص بن جاتا ہے جو خدا کے سامنے غلطی پر ہوتا ہے اور جس کی خدا سے وفاداری نہیں ہوتی ہے۔ جب شیطان مداخلت کرتا ہے، تو تُو اپنے اندر خدا کے لیے محبت اور وفاداری کھو دیتا ہے، تیرا خدا کے ساتھ معمول کا رشتہ چھن جاتا ہے، تُو سچائی کے حصول یا اپنی اصلاح کی کوشش نہیں کرتا ہے؛ تُو پیچھے ہٹ جاتا ہے اور غیر فعال ہو جاتا ہے، تُو عیاشی میں مصروف ہو جاتا ہے، تو گناہ کے پھیلاؤ کے لیے بے لگام ہو جاتا ہے اور گناہ سے نفرت نہیں کرتا؛ مزید برآں، شیطان کی مداخلت تجھے بدچلن بنا دیتی ہے۔ یہ تیرے اندر خدا کا لمس غائب کرنے کا سبب بنتی ہے اور تجھے خدا کے بارے میں شکایت کرنے اور اس کی مخالفت کرنے پر مجبور کرتی ہے، اور جس کے نتیجے میں تُو خدا پر اعتراض کرتا ہے اور یہاں تک بھی خطرہ ہوتا ہے کہ تُو کہیں خدا کو چھوڑ نہ دے۔ یہ سب شیطان کی طرف سے آتا ہے۔


  جب تیری روزمرہ زندگی میں تیرے ساتھ کچھ ہوتا ہے، تو تجھے کیسے اس فرق کو پہچاننا چاہیے کہ آیا یہ روح القدس کے کام کی طرف سے آتا ہے یا شیطان کے کام کی طرف سے؟ جب لوگوں کے حالات معمول کے مطابق ہوتے ہیں تو ان کی روحانی زندگیاں اور ان کی جسمانی زندگیاں معمول کے مطابق ہوتی ہیں اور ان کا مقصد معمول کے مطابق اور منظم ہوتا ہے۔ جب وہ اس حالت میں ہوتے ہیں، تو جو وہ اپنے اندر محسوس کرتے ہیں اور جانتے ہیں، عام طور پر کہا جا سکتا ہے کہ روح القدس کے لمس سے آتا ہے (جب وہ خدا کا کلام کھاتے اور پیتے ہیں تو بصیرت حاصل کرتے ہیں یا کچھ آسان علم کے حامل ہو جاتے ہیں، یا کچھ چیزوں میں وفادار ہوتے ہیں، یا کچھ چیزوں میں خدا سے محبت کرنے کی طاقت رکھتے ہیں – یہ سب روح القدس کی طرف سے آتا ہے)۔ انسان میں روح القدس کا کام خاص طور پر عام ہے مگر انسان اسے محسوس کرنے سے قاصر ہے، اور ایسا لگتا ہے کہ یہ خود انسان کے ذریعے آتا ہے، حالانکہ یہ حقیقت میں روح القدس کا کام ہوتا ہے۔ روزمرہ زندگی میں، روح القدس ہر ایک میں عظیم اور چھوٹے دونوں کام کرتا ہے، اور یہ صرف اس کام کی حد ہے جو مختلف ہوتی ہے۔ کچھ لوگ اچھی صلاحیت کے حامل ہوتے ہیں، اور وہ چیزیں جلدی سمجھ لیتے ہیں، اور ان کے اندر روح القدس کی آگہی خاص طور پر بہت زیادہ ہوتی ہے۔ دریں اثنا، کچھ لوگ کم صلاحیت کے حامل ہوتے ہیں، اور انھیں چیزیں سمجھنے میں زیادہ وقت لگتا ہے، لیکن روح القدس ان کو اندر سے چھو لیتا ہے اور وہ بھی، خدا کے ساتھ وفاداری حاصل کرنے کے قابل ہو جاتے ہیں – روح القدس ان تمام لوگوں میں کام کرتا ہے جو خدا کی پیروی کرتے ہیں۔ جب، روزمرہ کی زندگی میں، لوگ خدا کی مخالفت یا بغاوت نہیں کرتے، ایسے کام نہیں کرتے جو خدا کے انتظام سے متصادم ہوں اور خدا کے کام میں مداخلت نہیں کرتے، تو پھر ان میں سے ہر ایک میں خدا کی روح زیادہ یا کم حد تک کام کرتی ہے؛ وہ انھیں چھولیتی ہے، انھیں آگہی عطا کرتی ہے، اور انھیں فعال طور پرداخل ہونے کے لیے متحرک کرتی ہے، سستی یا جسمانی لذتوں کی لالچ میں نہیں، بلکہ سچائی پر عمل کرنے کے لیے آمادہ کرتی ہے، اور خدا کے کلام کی شدید آرزو پیدا کرتی ہے۔ یہی وہ سب کام ہے جو روح القدس کی طرف سے آتا ہے۔


  جب لوگوں کی حالت معمول کے مطابق نہیں ہوتی ہے، تو روح القدس انھیں چھوڑ دیتا ہے۔ وہ اپنے ذہنوں میں شکایت کرنے کے عادی ہوتے ہیں، ان کی ترغیبات غلط ہوتی ہیں، وہ کاہل ہوتے ہیں، وہ جسمانی عیاشیوں میں مبتلا ہو جاتے ہیں، اور ان کے دل سچائی کے خلاف بغاوت کرتے ہیں۔ یہ سب شیطان کی طرف سے آتا ہے۔ جب لوگوں کے حالات معمول کے مطابق نہیں ہوتے ہیں، جب ان کے اندر تاریکی ہوتی ہے اور اپنا عام مقصد کھو چکے ہوتے ہیں، روح القدس انھیں چھوڑ چکا ہوتا ہے، اور وہ اپنے اندر خدا کو محسوس کرنے سے قاصر ہوتے ہیں، تو یہ اس وقت ہوتا ہے جب شیطان ان کے اندر کام کر رہا ہوتا ہے۔ اگر لوگ ہمیشہ اپنے اندر طاقت رکھتے ہیں اور ہمیشہ خدا سے محبت کرتے ہیں، تو عام طور پر اس وقت، جب ان کے ساتھ چیزیں وقوع پذیر ہوتی ہیں، تو وہ چیزیں روح القدس کی طرف سے آتی ہیں، اور وہ جس سے بھی ملاقات کرتے ہیں، یہ ملاقات خدا کے انتظامات کا نتیجہ ہوتی ہے۔ اس کا مطلب یہ ہے کہ جب تُو عام حالت میں ہوتا ہے، جب تُو روح القدس کے عظیم کام کے اندر ہوتا ہے، تو اس وقت شیطان کے لیے تجھے متزلزل کرنا ناممکن ہوتا ہے۔ اس بنیاد پر یہ کہا جا سکتا ہے کہ سب کچھ روح القدس کی طرف سے آتا ہے، اور اگرچہ تیرے خیالات غلط ہو سکتے ہیں، مگر تُو انھیں ترک کرنے کے قابل ہے اور تُو ان کی پیروی نہیں کرتا ہے۔ یہ سب روح القدس کے کام کی طرف سے آتا ہے۔ شیطان کن حالات میں مداخلت کرتا ہے؟ شیطان کے لیے تیرے اندر کام کرنا اس وقت آسان ہوتا ہے جب تیرے حالات معمول کے مطابق نہیں ہوتے، جب خدا نے تجھے چھُوا نہیں ہوتا ہے اور تو خدا کے کام کے بغیر ہوتا ہے، جب تُو اندر سے خشک اور بنجر ہوتا ہے، جب تُو خدا سے دعا کرتا ہے لیکن سمجھتا کچھ بھی نہیں ہے، اور جب تُو خدا کا کلام کھاتا اور پیتا ہے مگر آگہی اور نور سے محروم رہتا ہے۔ دوسرے لفظوں میں، جب روح القدس تجھے ترک کر چکا ہوتا ہے اور تُو خدا کو محسوس نہیں کر سکتا ہے، تو تیرے ساتھ بہت سی چیزیں رونما ہوتی ہیں جو شیطان کی ترغیب سے آتی ہیں۔ جس طرح روح القدس کام کرتا ہے، شیطان بھی ہر وقت کام کر رہا ہوتا ہے۔ روح القدس انسان کو اندر سے چھُوتا ہے، جبکہ اسی وقت شیطان انسان میں مداخلت کرتا ہے۔ تاہم، روح القدس کا کام سب سے اہم حیثیت رکھتا ہے، اور وہ لوگ جن کے حالات معمول کے مطابق ہیں، فتح حاصل کر سکتے ہیں؛ یہ شیطان کے کام پر روح القدس کے کام کی فتح ہے۔ جب روح القدس کام کرتا ہے، تو پھر بھی لوگوں کے اندر بدعنوان مزاج موجود ہوتا ہے؛ تاہم، روح القدس کے کام کے دوران، لوگوں کے لیے اپنی سرکشی، ترغیبات اور کھوٹ دریافت کرنا اور پہچاننا آسان ہوتا ہے۔ تب ہی لوگ پچھتاوا محسوس کرتے ہیں اور توبہ کرنے پر آمادہ ہوتے ہیں۔ اس طرح، ان کے باغی اور بدعنوان مزاج خدا کے کام سے آہستہ آہستہ باہر نکال دیے جاتے ہیں۔ روح القدس کا کام خاص طور پر معمول کے مطابق ہے؛ جیسا کہ وہ لوگوں میں کام کرتا ہے، ان کی تکالیف ابھی بھی ہیں، وہ اب بھی روتے ہیں، وہ اب بھی مصیبت میں مبتلا ہوتے ہیں، وہ اب بھی کمزور ہیں اور اب بھی بہت کچھ ہے جو ان کے لیے واضح نہیں ہے، پھر بھی اس حالت میں وہ خود کو پیچھے ہٹنے سے روک سکتے ہیں، اور وہ خدا سے محبت کر سکتے ہیں، اور اگرچہ وہ روتے ہیں اور پریشان ہیں، پھر بھی وہ خدا کی حمد کرنے کے قابل ہیں؛ روح القدس کا کام خاص طور پر معمول کے مطابق ہے اور معمولی سا بھی مافوق الفطرت نہیں ہے۔ زیادہ تر لوگوں کا خیال ہے کہ جیسے ہی روح القدس کام کرنا شروع کرتا ہے، لوگوں کی حالت میں تبدیلیاں رونما ہوتی ہیں اور جو چیزیں ان کے لیے اہم ہوتی ہیں وہ ہٹا دی جاتی ہیں۔ ایسے عقائد باطل ہیں۔ جب روح القدس انسان کے اندر کام کرتا ہے، انسان کی غیر فعال چیزیں تب بھی موجود رہتی ہیں اور اس کی حیثیت وہی رہتی ہے، لیکن وہ روح القدس کا نور اور آگہی حاصل کرتا ہے اور اس طرح اس کی حالت زیادہ فعال ہوجاتی ہے، اس کے اندر کی حالتیں معمول کے مطابق ہو جاتی ہیں، اور وہ تیزی سے بدلتا ہے۔ لوگ اپنے حقیقی تجربات میں، بنیادی طور پر یا تو روح القدس یا پھر شیطان کے کام کا عملی تجربہ کرتے ہیں، اور اگر وہ یہ حالتیں سمجھنے سے قاصر ہیں اور ان میں فرق نہیں پہچانتے ہیں، تو حقیقی تجربات میں داخل ہونے کا سوال ہی پیدا نہیں ہوتا، مزاج میں تبدیلی کے بارے میں تو کچھ کہنے کی ضرورت ہی نہیں ہے۔ اس طرح، خدا کے کام کا عملی تجربہ کرنے کی کلید ایسی چیزوں کو گہری نظر سے دیکھنے کے قابل ہونا ہے؛ اس طرح، ان کے لیے اس کا عملی تجربہ کرنا آسان ہو جائے گا۔


  روح القدس کا کام لوگوں کو مثبت ترقی کرنے کا موقع دیتا ہے، جب کہ شیطان کا کام انھیں منفی بننے اور پیچھے ہٹنے، خُدا کے خلاف بغاوت کرنے اور اُس کے خلاف مزاحمت کرنے، اُس پر ایمان کھونے، اور اپنے فرض کی انجام دہی میں کمزور ہونے دیتا ہے۔ ہر وہ چیز جو روح القدس کی آگہی سے پیدا ہوتی ہے بالکل فطری ہوتی ہے؛ یہ تجھ پر زبردستی مسلط نہیں کی گئی ہے۔ اگر تُو اس کے تابع ہو جائے تو تجھے سکون ملے گا؛ اگر تُو نے ایسا نہیں کیا تو پھر بعد میں تجھے ملامت کی جائے گی۔ روح القدس کی آگہی کے ساتھ، تو جو کچھ بھی کرتا ہے اس میں مداخلت یا مجبور نہیں کیا جائے گا۔ تجھے آزاد چھوڑ دیا جائے گا، تیرے اعمال میں طرزِعمل کا ایک راستہ ہوگا، اور تجھ پر کسی قسم کی پابندی نہیں ہوگی، لیکن تُو خدا کی مرضی پر عمل کرنے کے قابل ہو گا۔ شیطان کا کام تیری بہت سی چیزوں میں دخل دینے کی وجہ بنتا ہے؛ یہ تجھے عبادت کرنے کے لیے آمادہ نہیں ہونے دیتا، خُدا کا کلام کھانے اور پینے کے لیے بہت کاہل، اور کلیسیا کی زندگی بسر کرنے سے عاجز بنا دیتا ہے، اور یہ تجھے روحانی زندگی سے دور کر دیتا ہے۔ روح القدس کا کام تیری روزمرہ زندگی میں مداخلت نہیں کرتا ہے اور تیری عام روحانی زندگی میں مداخلت نہیں کرتا ہے۔ تُو بہت سی چیزوں کو ان کے وقوع پذیرہونے کے لمحے میں ہی سمجھنے سے قاصر ہے، پھر بھی، چند دنوں کے بعد، تیرا دل روشن اور تیرا ذہن زیادہ واضح ہو جاتا ہے۔ تجھے روح کی چیزوں کے بارے میں کچھ سمجھ آتی ہے، اور آہستہ آہستہ تُو سمجھ سکتا ہے کہ کوئی خیال خدا کی طرف سے آیا ہے یا شیطان کی طرف سے۔ کچھ چیزیں واضح طور پر تجھے خدا کی مخالفت اور خدا سے بغاوت کرنے پر مجبور کرتی ہیں، یا تجھے خدا کے کلام پر عمل کرنے سے روکتی ہیں؛ یہ سب چیزیں شیطان کی طرف سے آتی ہیں۔ کچھ چیزیں ظاہر نہیں ہوتی ہیں، اور تُو یہ نہیں بتا سکتا کہ وہ اس وقت کیا ہیں؛ مگر اس کے بعد، تو ان کے مظاہر دیکھ سکتا ہے اور پھر فیصلہ کرنے کی صلاحیت استعمال کر سکتا ہے۔ اگر تُو واضح طور پر جان سکتا ہے کہ کون سی چیزیں شیطان کی طرف سے آتی ہیں اور کون سی روح القدس کی طرف سے ہدایت کی جاتی ہیں، تو تُو اپنے عملی تجربات میں آسانی سے گمراہ نہیں ہو گا۔ بعض اوقات، جب تیری حالت ٹھیک نہیں ہوتی ہے، تو تیرے ذہن میں کچھ خیالات آتے ہیں جو تجھے تیری غیر فعال حالت سے باہر لے جاتے ہیں۔ اس سے ظاہر ہوتا ہے کہ جب تیری حالت ناموافق ہو تب بھی تیرے کچھ خیالات روح القدس کی طرف سے آ سکتے ہیں۔ ایسا نہیں ہے کہ جب تو غیر فعال ہوتا ہے تو تیرے تمام خیالات شیطان کی طرف سے بھیجے جاتے ہیں؛ اگر یہ سچ ہے، تو پھر تو کب ایک مثبت حالت میں تبدیل ہو سکے گا؟ ایک مدت کے لیے غیر فعال رہنے کے بعد، روح القدس تجھے کامل بننے کا موقع فراہم کرتا ہے؛ وہ تجھے چھُوتی ہے، تجھے تیری غیر فعال حالت سے باہر لاتی ہے، اور تُو ایک عام حالت میں داخل ہو جاتا ہے۔


  یہ جانتے ہوئے کہ روح القدس کا کام کیا ہے اور شیطان کا کام کیا ہے، تو ان کا اپنے عملی تجربات کے دوران اپنی حالت اور اپنے تجربات سے موازنہ کر سکتا ہے، اور اس طرح تیرے تجربات میں اصول سے متعلق اور بھی بہت سی سچائیاں سامنے آئیں گی۔ اصول کے بارے میں ان سچائیوں کو سمجھنے کے بعد، تُو اپنی اصل حالت پر عبور حاصل کر سکے گا، تُو لوگوں اور واقعات میں فرق کرنے کے قابل ہو جائے گا، اور تجھے روح القدس کا کام حاصل کرنے کے لیے اتنی زیادہ محنت نہیں کرنی پڑے گی۔ یقیناً، اس کا انحصار تیری ترغیبات کے صحیح ہونے اور تیری تلاش اور مشق کرنے کی آمادگی پر ہے۔ اس جیسی زبان – وہ زبان جو اصولوں سے متعلق ہے – تیرے عملی تجربات میں نمایاں ہونی چاہیے۔ اس کے بغیر، تیرے تجربات شیطان کی مداخلت اور احمقانہ علم سے بھرے ہوں گے۔ اگر تُو یہ نہیں سمجھتا ہے کہ روح القدس کیسے کام کرتا ہے، تو تُویہ نہیں سمجھتا کہ خدا سے کیسے دعا کرے یا تجھے کیسے داخل ہونا چاہیے، اور اگر تُو یہ نہیں سمجھتا کہ شیطان لوگوں کو بہکانے اور مداخلت کرنے کے لیے کیسے کام کرتا ہے، تو تُو نہیں جانتا کہ شیطان کو کیسے ٹھکرانا اور اپنی گواہی پر ثابت قدم رہنا ہے۔ روح القدس کیسے کام کرتا ہے اور شیطان کیسے عمل کرتا ہے، لوگوں کو یہ چیزیں سمجھنی چاہئیں، اور یہ وہ چیزیں ہیں جن کا لوگوں خدا پر ایمان میں تجربہ کرنا چاہیے۔


  ان لوگوں کے لیے ایک تنبیہ جو سچ پر عمل نہیں کرتے


  بھائیوں اور بہنوں میں سے وہ لوگ جو ہمیشہ اپنی منفی سوچ کی بھڑاس نکالتے رہتے ہیں وہ شیطان کے چیلے ہیں، اور وہ کلیسیا کو پریشان کرتے ہیں۔ ایسے لوگوں کو ایک نہ ایک دن لازمی باہر نکالنا اور رد کرنا ہو گا۔ خدا پر اپنے ایمان میں، اگر لوگ دل سے خدا کی تعظیم نہیں کرتے ہیں، اگر وہ دل سے خدا کی اطاعت نہیں کرتے ہیں، تو وہ نہ صرف اس کے لیے کوئی کام کرنے سے قاصر ہوں گے، بلکہ اس کے برعکس وہ ایسے بن جائیں گے جو اس کے کام میں خلل ڈالتے ہیں اور جو اس کی مخالفت کرتے ہیں۔ خدا پر یقین رکھنا لیکن اس کی اطاعت یا تعظیم نہ کرنا اور اس کی بجائے خدا کی مخالفت کرنا ایمان رکھنے والے کے لیے سب سے بڑی ذلت ہے۔ اگر ایمان رکھنے والے اپنی گفتگو اور طرز عمل میں اتنے ہی بے پروا اور بے لگام ہیں جتنے ایمان نہ رکھنے والے ہیں تو وہ ایمان نہ رکھنے والوں سے بھی زیادہ برے ہیں؛ وہ قدیم زمانے کے شیطان ہیں۔ وہ لوگ جو کلیسیا کے اندر اپنی زہریلی، بغض بھری باتوں کی بھڑاس نکالتے ہیں، جو افواہیں پھیلاتے ہیں، عدم اتفاق کے لیے اکساتے ہیں، اور بھائیوں اور بہنوں کے درمیان گروہ بناتے ہیں – انھیں کلیسیا سے نکال دیا جانا چاہیے تھا۔ پھر بھی چونکہ اب خُدا کے کام کا ایک مختلف دور ہے، اِن لوگوں پر پابندی لگا دی گئی ہے، کیونکہ انھیں یقیناً رد کر دیا جانا ہے۔ وہ تمام لوگ جن کو شیطان نے بدعنوان بنا دیا ہے ان کا مزاج بدعنوان ہے۔ بعض کے پاس بدعنوان مزاج کے علاوہ کچھ نہیں ہوتا، جب کہ دوسرے مختلف ہوتے ہیں: ان میں نہ صرف بدعنوان شیطانی مزاج ہوتا ہے، بلکہ ان کی فطرت بھی انتہائی بغض بھری ہوتی ہے۔ نہ صرف ان کے قول و فعل سے ان کے بدعنوان، شیطانی مزاج کا پتہ چلتا ہے؛ بلکہ یہ لوگ، حقیقی مجسم شر اور شیطان ہیں۔ ان کا طور طریق خدا کے کام میں خلل ڈالتا ہے اور پریشان کرتا ہے، یہ بھائیوں اور بہنوں کے زندگی میں داخل ہونے میں رکاوٹ ڈالتے ہیں، اور یہ کلیسیا کی معمول کی زندگی کو نقصان پہنچاتے ہیں۔ جلد یا بدیر، بھیڑوں کے روپ میں ان بھیڑیوں کو نکال دیا جانا چاہیے؛ شیطان کے ان چیلوں کے بارے میں بے رحم رویہ، رد کرنے کا رویہ اپنانا چاہیے۔ بس یہی خدا کے مقصد کو اپنے مفاد سے بالاتر رکھنا ہے، اور جو ایسا کرنے میں ناکام رہتے ہیں وہ شیطان کے ساتھ دلدل میں دھنس رہے ہیں۔ جو لوگ حقیقی طور پر خدا پر یقین رکھتے ہیں ان کے دلوں میں خدا ہمیشہ رہتا ہے، اور وہ ہمیشہ اپنے اندر خدا کی تعظیم کرنے والا دل، خدا سے محبت کرنے والا دل رکھتے ہیں۔ جو لوگ خدا پر یقین رکھتے ہیں انھیں احتیاط اور دانشمندانہ انداز سے کام کرنا چاہیے اور وہ جو کچھ بھی کرتے ہیں وہ خدا کے تقاضوں کے مطابق ہونا چاہیے اور اس کے دل کو مطمئن کرنے کے قابل ہونا چاہیے۔ وہ جو چاہیں کریں لیکن انھیں سرکش نہیں ہونا چاہیے؛ سرکشی مقدس اخلاقی اصول و ضوابط کے خلاف ہے۔ لوگوں کو متکبرانہ انداز میں دھوکہ دہی کرتے ہوئے ہر جگہ خدا کا جھنڈا لہراتے ہوئے وحشت زدہ ہو کر دوڑنا نہیں چاہیے؛ یہ سب سے زیادہ باغیانہ طرز عمل ہے۔ خاندانوں کے اپنے قوانین ہیں، اور قوموں کے اپنے قوانین ہیں – اور کیا خدا کے گھر میں اس سے بڑھ کر ایسا نہیں ہے؟ کیا اس کے معیار سب سے زیادہ سخت نہیں ہیں؟ کیا اس میں سب سے زیادہ انتظامی احکام نہیں ہیں؟ لوگ جو چاہیں کرنے میں آزاد ہیں، لیکن خدا کے انتظامی احکام کو اپنی مرضی سے تبدیل نہیں کیا جا سکتا۔ خدا ایک ایسا خدا ہے جو انسانوں کی طرف سے جرم برداشت نہیں کرتا؛ وہ ایک خدا ہے جو لوگوں کو موت کے گھاٹ اتارتا ہے۔ کیا لوگ واقعی یہ پہلے سے نہیں جانتے؟


  ہر کلیسیا میں ایسے لوگ ہوتے ہیں جو کلیسیا کے لیے پریشانی کا باعث بنتے ہیں یا خدا کے کام میں مداخلت کرتے ہیں۔ یہ سب شیطان ہیں جو خدا کے گھر میں بھیس بدل کر گھس آئے ہیں۔ ایسے لوگ اداکاری میں اچھے ہوتے ہیں: وہ بڑے احترام کے ساتھ میرے سامنے آتے ہیں، بھدے انداز میں تعظیم کے لیے جھکتے ہیں، خارش زدہ کتوں کی طرح زندگی گزارتے ہیں، اور اپنا "سب کچھ" اپنے مقاصد کے حصول کے لیے وقف کر دیتے ہیں – لیکن بھائیوں اور بہنوں کے سامنے، وہ اپنا بدصورت رخ ظاہر کرتے ہیں۔ جب وہ ایسے لوگوں کو دیکھتے ہیں جو سچ پر عمل کرتے ہیں، تو وہ ان پر حملہ کرتے ہیں اور انھیں ایک طرف دھکیل دیتے ہیں؛ جب وہ لوگوں کو اپنے سے زیادہ طاقتور دیکھتے ہیں تو ان کی چاپلوسی کرتے ہیں اور ان کے قدموں میں لَوٹتے ہیں وہ کلیسیا میں تمام پابندیوں کو توڑتے ہیں۔ یہ کہا جا سکتا ہے کہ ایسے "مقامی غنڈے"، ایسے "گود میں بیٹھنے والے پالتو کتے" زیادہ تر کلیسیاﺆں میں موجود ہیں۔ وہ مل کر شیطانی کام کرتے ہیں، ایک دوسرے کو آنکھ مارتے ہیں اور خفیہ اشارے بھیجتے ہیں۔ اور ان میں سے کوئی بھی سچائی پر عمل نہیں کرتا ہے۔ جس کے پاس سب سے زیادہ زہر ہوتا ہے وہ "بڑا شیطان" ہوتا ہے اور جس کے پاس سب سے زیادہ عزت ہوتی ہے وہ ان کی راہنمائی کرتا ہے، ان کا جھنڈا بلند کرتا ہے۔ یہ لوگ کلیسیا میں ہنگامہ آرائی کرتے ہیں، اپنی منفی سوچ پھیلاتے ہیں، موت کا راستہ نکالتے ہیں، جو چاہیں کرتے ہیں، جو چاہیں کہتے ہیں، اور کوئی ان کو روکنے کی ہمت نہیں کرتا۔ وہ شیطان کے مزاج سے لبالب بھرے ہوتے ہیں۔ جیسے ہی وہ گڑبڑ کا باعث بنتے ہیں، موت کی ہوا کلیسیا میں داخل ہو جاتی ہے۔ کلیسیا کے اندر وہ لوگ جو سچائی پر عمل کرتے ہیں ٹھکرا دیے جاتے ہیں، وہ اپنا سب کچھ دینے سے قاصر ہیں، جب کہ جو کلیسیا کو پریشان کرتے ہیں اور موت کو پھیلاتے ہیں وہ اندر ہی اندر دندناتے پھرتے ہیں – اور مزید یہ کہ زیادہ تر لوگ ان کی پیروی کرتے ہیں۔ ایسی کلیسیاﺆں پر شیطان حکمرانی کرتا ہے، صاف اور واضح انداز میں؛ شیطان ان کا بادشاہ ہے۔ اگر ارکان نہ اٹھیں اور بڑے شیطانوں کو رد نہ کریں تو وہ بھی جلد یا بدیر تباہی کا شکار ہو جائیں گے۔ اب سے ایسی کلیسیاﺆں کے خلاف اقدامات کرنے چاہییں۔ اگر وہ لوگ جو تھوڑی بہت سچائی پر عمل کرنے کے قابل ہیں، وہ کوشش نہیں کرتے ہیں، تو وہ کلیسیا ختم ہو جائے گی۔ اگر کسی کلیسیا میں کوئی ایسا شخص نہ ہو جو سچائی پر عمل کرنے کے لیے تیار ہو اور کوئی بھی ایسا نہ ہو جو خدا کے لیے گواہی دے سکے، تو وہ کلیسیا بالکل الگ تھلگ کر دی جانی چاہیے، اور دوسری کلیسیاﺆں سے اس کا تعلق لازمی منقطع ہونا چاہیے۔ اسے "موت کو دفن کرنا" کہا جاتا ہے؛ شیطان کو ٹھکرانے کا یہی مطلب ہے۔ اگر ایک کلیسیا کئی مقامی غنڈوں پر مشتمل ہوتی ہے، اور ان کے پیچھے "چھوٹی مکھیاں" ہوتی ہیں جن میں مکمل طور پر فہم کا فقدان ہوتا ہے، اور اگر ارکان، سچائی کو دیکھنے کے بعد بھی، ان غنڈوں کے بندھنوں اور چالاکی سے کیے گئے کاموں کو مسترد کرنے سے قاصر ہیں، تو ان تمام احمقوں کو آخر کار باہر نکال دیا جائے گا۔ ان چھوٹی مکھیوں نے شاید کچھ بھیانک نہیں کیا ہو گا، لیکن یہ اس سے بھی زیادہ دھوکے باز، اس سے بھی زیادہ مکار اور بہانے باز ہیں، اور اس طرح کے ہر ایک کو باہر نکال دیا جائے گا۔ ایک بھی نہیں رہے گا! جو لوگ شیطان سے تعلق رکھتے ہیں وہ شیطان کی طرف لوٹائے جائیں گے، جب کہ جو خدا سے تعلق رکھتے ہیں وہ ضرور حق کی تلاش میں نکلیں گے؛ اس کا فیصلہ ان کی فطرت سے ہوتا ہے۔ شیطان کی پیروی کرنے والوں کو ہلاک ہونے دے! ایسے لوگوں پر کوئی رحم نہیں کیا جائے گا۔ جو سچائی کی تلاش کرتے ہیں انھیں سامان مہیا کیا جانے دو، اور وہ خُدا کے کلام سے اپنے دل کی خوشی حاصل کرسکتے ہیں۔ خدا راستباز ہے؛ وہ کسی کی طرفداری نہیں کرتا۔ اگر تو شیطان ہے، تو تُو سچ پر عمل کرنے سے قاصر ہے؛ اگر تو سچ کی تلاش کرنے والا ہے تو پھر یہ یقینی ہے کہ تو شیطان کا اسیر نہیں ہو گا۔ یہ تمام شک و شبہ سے بالاتر ہے۔


  جو لوگ ترقی کے لیے کوشش نہیں کرتے وہ ہمیشہ دوسروں کے متعلق خواہش کرتے ہیں کہ وہ بھی ان کی طرح منفی اور بے عمل ہوں۔ جو لوگ سچائی پر عمل نہیں کرتے وہ سچائی پر عمل کرنے والوں سے حسد کرتے ہیں، اور ہمیشہ ان لوگوں کو دھوکہ دینے کی کوشش کرتے ہیں جو دماغی طور پر الجھے ہوئے اور فہم سے عاری ہیں۔ جن چیزوں کی یہ لوگ بھڑاس نکالتے ہیں وہ تیرے زوال، نیچے کی طرف پھسلنے، ایک غیر معمولی حالت پیدا کرنے اور تاریکی سے بھر جانے کا سبب بن سکتی ہیں۔ وہ تجھے خدا سے دور کرنے اور جسم کو عزیز رکھنے اور اپنے آپ کو خوش کرنے کا سبب بنتی ہیں۔ جو لوگ سچائی سے محبت نہیں کرتے اور جو ہمیشہ خدا کے متعلق سرسری انداز میں رہتے ہیں ان میں خود آگاہی نہیں ہوتی اور ایسے لوگوں کا مزاج دوسروں کو گناہوں اور خدا کی نافرمانی پر مائل کرتا ہے۔ وہ سچائی پر عمل نہیں کرتے اور نہ ہی دوسروں کو اس پر عمل کرنے دیتے ہیں۔ وہ گناہ کو پسند کرتے ہیں اور اپنے آپ سے بالکل نفرت نہیں کرتے۔ وہ اپنے آپ کو نہیں جانتے، اور وہ دوسروں کو اپنے آپ کو جاننے سے روکتے ہیں؛ وہ دوسروں کو بھی سچائی کی خواہش کرنے سے روکتے ہیں۔ جن کو وہ دھوکہ دیتے ہیں، وہ روشنی نہیں دیکھ سکتے۔ وہ تاریکی میں گر جاتے ہیں، خود کو نہیں جانتے، سچائی کے بارے میں غیر واضح ہیں، اور خدا سے زیادہ سے زیادہ دور ہوتے جاتے ہیں۔ وہ سچ پر عمل نہیں کرتے اور دوسروں کو سچ پر عمل کرنے سے روکتے ہیں، ان تمام احمقوں کو اپنے سامنے لاتے ہیں۔ یہ کہنے کی بجائے کہ وہ خدا پر ایمان رکھتے ہیں، یہ کہنا بہتر ہو گا کہ وہ اپنے باپ دادا پر ایمان رکھتے ہیں، یا یہ کہ وہ اپنے دلوں میں رکھے ہوئے بتوں پر ایمان رکھتے ہیں۔ جو لوگ خدا کی پیروی کا دعویٰ کرتے ہیں ان کے لیے یہ بہتر ہوگا کہ وہ اپنی آنکھیں کھولیں اور اچھی طرح سے دیکھیں کہ وہ کس پر ایمان رکھتے ہیں: کیا یہ واقعی خدا ہے جس پر تو یقین رکھتا ہے یا یہ شیطان ہے؟ اگر تو جانتا ہے کہ تو جس چیز پر ایمان رکھتا ہے وہ خدا نہیں ہے، بلکہ تیرے اپنے بت ہیں، تو یہ بہتر ہوگا کہ تو ایمان رکھنے کا دعویٰ نہ کر۔ اگر تو واقعی نہیں جانتا کہ تو کس پر ایمان رکھتا ہے، تو پھر، یہ بہتر ہوگا کہ تو ایمان رکھنے کا دعویٰ نہ کر۔ ایسا کہنا توہین ہو گا! کوئی بھی تجھے خدا پر ایمان رکھنے کے لیے مجبور نہیں کر رہا ہے۔ یہ مت کہو کہ تم مجھ پر ایمان رکھتے ہو۔ میں نے اس طرح کی باتیں بہت سن لی ہیں، اور انھیں دوبارہ سننا نہیں چاہتا، کیونکہ تم جس چیز پر ایمان رکھتے ہو وہ تمہارے دلوں میں رکھے بت ہیں اور تمہارے درمیان مقامی غنڈے ہیں۔ وہ لوگ جو سچ سن کر نفی میں سر ہلاتے ہیں، جو موت کی بات سن کر احمقانہ انداز میں ہنستے ہیں، یہ سب شیطان کی نسل ہیں، اور انھیں رد کر دیا جائے گا۔ کلیسیا میں بہت سے لوگوں کو کوئی فہم نہیں ہے۔ جب کوئی فریب ہوتا ہے تو وہ غیر متوقع طور پر شیطان کے ساتھ کھڑے ہو جاتے ہیں؛ یہاں تک کہ وہ شیطان کے چیلے کہلانے پر بھی ناراض ہوتے ہیں۔ اگرچہ لوگ کہہ سکتے ہیں کہ ان کے پاس فہم نہیں ہے، وہ ہمیشہ سچائی کے بغیر ایک طرف کھڑے رہتے ہیں، وہ کبھی بھی نازک وقت میں سچ کے ساتھ کھڑے نہیں ہوتے، وہ کبھی کھڑے ہو کر سچ کے لیے بحث نہیں کرتے۔ کیا ان میں واقعی فہم کی کمی ہے؟ وہ غیر متوقع طور پر شیطان کا ساتھ کیوں دیتے ہیں؟ وہ حق کی حمایت میں کبھی ایک ایسا لفظ بھی کیوں نہیں کہتے جو منصفانہ اور معقول ہو؟ کیا واقعی یہ صورت حال ان کی لمحاتی الجھنوں کے نتیجے میں پیدا ہوئی ہے؟ لوگوں میں فہم جتنی کم ہوتی ہے، وہ سچائی کے ساتھ کھڑے ہونے کی اتنی ہی کم صلاحیت رکھتے ہیں۔ یہ کیا ظاہر کرتا ہے؟ کیا یہ ظاہر نہیں کرتا کہ بے عقل لوگ بدی سے محبت کرتے ہیں؟ کیا یہ ظاہر نہیں کرتا کہ وہ شیطان کی وفادار نسل ہیں؟ ایسا کیوں ہے کہ وہ ہمیشہ شیطان کے ساتھ کھڑے ہو کر اس کی زبان بولتے ہیں؟ ان کا ہر قول و فعل، ان کے چہروں کے تاثرات یہ ثابت کرنے کے لیے کافی ہیں کہ وہ سچائی کے کسی قسم کے عاشق نہیں ہیں؛ بلکہ یہ وہ لوگ ہیں جو سچائی سے نفرت کرتے ہیں۔ ان کا شیطان کے شانہ بشانہ کھڑے ہونا یہ ثابت کرنے کے لیے کافی ہے کہ شیطان واقعی ان چھوٹے شیطانوں سے محبت کرتا ہے جو اپنی زندگیاں شیطان کی حمایت میں لڑتے ہوئے گزار دیتے ہیں۔ کیا یہ تمام حقائق بالکل واضح نہیں ہیں؟ اگر تو واقعی سچائی سے محبت کرنے والا شخص ہے تو تجھے حق پر عمل کرنے والوں کی کوئی پروا کیوں نہیں ہے اور تو ان لوگوں کی نظر کے ہلکے سے اشارے پر فوراً ان کی پیروی کیوں کرتا ہے جو سچائی پر عمل نہیں کرتے؟ مجھے اس کی کوئی پروا نہیں ہے کہ تجھ میں فہم ہے یا نہیں۔ مجھے اس کی کوئی پروا نہیں ہے کہ تو نے کتنی بڑی قیمت ادا کی ہے۔ مجھے اس کی کوئی پروا نہیں ہے کہ تیری قوتیں کتنی عظیم ہیں، اور مجھے اس کی کوئی پروا نہیں ہے کہ تو ایک مقامی غنڈہ ہے یا علمبردار راہنما۔ اگر تیری قوتیں عظیم ہیں تو ایسا صرف شیطان کی طاقت سے ہے۔ اگر تیرا وقار بلند ہے تو یہ محض اس لیے ہے کہ تیرے اردگرد بہت سے ایسے ہیں جو سچائی پر عمل نہیں کرتے۔ اگر تجھے باہر نہیں نکالا گیا ہے تو اس کی وجہ یہ ہے کہ ابھی نکالنے کے کام کا وقت نہیں ہے؛ بلکہ، یہ رد کرنے کے کام کا وقت ہے۔ ابھی تجھے باہر نکالنے کی کوئی جلدی نہیں ہے۔ میں تو بس اس دن کا انتظار کر رہا ہوں جب میں تجھے رد کرنے کے بعد سزا دوں گا۔ جو بھی سچ پر عمل نہیں کرتا وہ باہر نکال دیا جائے گا!


  وہ لوگ جو حقیقی طور پر خدا پر ایمان رکھتے ہیں وہ ہیں جو خدا کے کلام کو عملی جامہ پہنانے کے لیے تیار ہیں اور سچائی پر عمل کرنے کے لیے تیار ہیں۔ وہ لوگ جو واقعی خدا کی گواہی میں ثابت قدم رہنے کے قابل ہیں وہ بھی وہ ہیں جو اس کے کلام کو عملی جامہ پہنانے کے لیے تیار ہیں اور حقیقی طور پر سچائی کے ساتھ کھڑے ہو سکتے ہیں۔ جو لوگ دھوکہ دہی اور ناانصافی سے کام لیتے ہیں ان سب میں سچائی کی کمی ہوتی ہے اور وہ سب خدا کے لیے شرمندگی کا باعث بنتے ہیں۔ جو لوگ کلیسیا میں جھگڑے پیدا کرتے ہیں وہ شیطان کے چیلے ہیں، وہ مجسم شیطان ہیں۔ ایسے لوگ بہت بغض رکھنے والے ہوتے ہیں۔ جو لوگ فہم نہیں رکھتے اور سچ کے ساتھ کھڑے ہونے سے عاجز ہیں وہ سب برے ارادے رکھتے ہیں اور سچ کو داغدار کرتے ہیں۔ اس سے بڑھ کر یہ کہ وہ شیطان کے قدیم نمائندے ہیں۔ وہ نجات سے باہر ہیں، اور قدرتی طور پر رد کر دیے جائیں گے۔ خدا کا خاندان ان لوگوں کو رہنے کی اجازت نہیں دیتا جو سچائی پر عمل نہیں کرتے ہیں، اور نہ ہی یہ ان لوگوں کو رہنے کی اجازت دیتا ہے جو جان بوجھ کر کلیسیا کو توڑتے ہیں۔ تاہم، ابھی باہر نکالنے کا وقت نہیں ہے؛ ایسے لوگوں کو صرف بے نقاب کیا جائے گا اور آخر میں رد کر دیا جائے گا۔ ان لوگوں پر مزید کوئی ایسا کام نہیں کیا جائے گا جس کا فائدہ نہ ہو؛ جو لوگ شیطان سے تعلق رکھتے ہیں وہ سچ کے ساتھ کھڑے نہیں ہو سکتے، جب کہ وہ لوگ جو سچائی کی تلاش کرنے والے ہیں سچ کے ساتھ کھڑے ہوسکتے ہیں۔ جو لوگ سچائی پر عمل نہیں کرتے وہ سچ کے راستے کو تسلیم کرنے کے لائق نہیں اور سچ کی گواہی دینے کے لائق نہیں ہیں۔ سچ ان کی سماعت کے لیے ہے ہی نہیں؛ بلکہ، یہ ان لوگوں کے لیے ہے جو اس پر عمل کرتے ہیں۔ ہر شخص کا انجام ظاہر ہونے سے پہلے، جو لوگ کلیسیا کو پریشان کرتے ہیں اور خُدا کے کام میں خلل ڈالتے ہیں، انھیں فی الحال چھوڑ دیا جائے گا، تاکہ بعد میں اُن سے نمٹا جائے۔ ایک بار جب کام مکمل ہو جائے گا تو ان لوگوں میں سے ہر ایک کو بے نقاب کیا جائے گا، اور پھر انھیں رد کر دیا جائے گا۔ وقتی طور پر، جبکہ سچائی فراہم کی جا رہی ہے، انھیں نظر انداز کر دیا جائے گا۔ جب پوری حقیقت انسانیت پر آشکار ہو جائے تو ان لوگوں کو رد کر دینا چاہیے؛ یہ وہ وقت ہوگا جب تمام لوگوں کی درجہ بندی ان کی قسم کے مطابق کی جائے گی۔ بے عقلوں کی چھوٹی چالیں خبیث لوگوں کے ہاتھوں ان کی تباہی کا باعث بنیں گی، وہ ان کے بہکاوے میں آ کر بھٹکیں گے، کبھی واپس نہ آنے کے لیے۔ اور یہ وہ سلوک ہے جس کے وہ مستحق ہیں، کیونکہ وہ سچائی سے محبت نہیں کرتے، کیونکہ وہ سچ کے ساتھ کھڑے ہونے کے قابل نہیں ہیں، کیونکہ وہ برے لوگوں کی پیروی کرتے ہیں اور برے لوگوں کے ساتھ کھڑے ہوتے ہیں، اور اس لیے کہ وہ برے لوگوں کے ساتھ گٹھ جوڑ کرتے ہیں اور خدا کی مخالفت کرتے ہیں۔ وہ اچھی طرح جانتے ہیں کہ یہ برے لوگ جو کچھ پھیلاتے ہیں وہ برائی ہے، پھر بھی وہ اپنے دلوں کو سخت کر لیتے ہیں اور ان کی پیروی کے لیے سچ سے منہ موڑ لیتے ہیں۔ کیا یہ لوگ جو سچ پر عمل نہیں کرتے لیکن تباہ کن اور قابلِ نفرت کام کرتے ہیں سب برائی کے مرتکب نہیں ہو رہے ہیں؟ اگرچہ ان میں کچھ ایسے بھی ہیں جو اپنے آپ کو بادشاہ کے طور پر پیش کرتے ہیں اور دوسرے ہیں جو ان کی پیروی کرتے ہیں، کیا ان کی خدا کی مخالفت کرنے کی فطرت ایک جیسی نہیں ہے؟ ان کے پاس یہ دعویٰ کرنے کا کیا عذر ہو سکتا ہے کہ خدا انھیں نہیں بچاتا؟ ان کے پاس یہ دعویٰ کرنے کا کیا عذر ہو سکتا ہے کہ خدا راستباز نہیں ہے؟ کیا یہ ان کی اپنی برائی نہیں جو انھیں تباہ کر رہی ہے؟ کیا یہ ان کی اپنی بغاوت نہیں ہے جو انھیں جہنم میں گھسیٹ رہی ہے؟ جو لوگ سچ پر عمل کرتے ہیں، آخرکار، بچائے جائیں گے اور سچ کی وجہ سے کامل بنائے جائیں گے۔ جو لوگ سچ پر عمل نہیں کرتے وہ آخرکار سچ کی وجہ سے اپنے اوپر تباہی لائیں گے۔ یہ وہ انجام ہے جو سچ پر عمل کرنے والوں کا اور سچ پر عمل نہ کرنے والوں کا منتظر ہے۔ میں ان لوگوں کو مشورہ دیتا ہوں جو سچائی پر عمل کرنے کی منصوبہ بندی نہیں کر رہے ہیں کہ وہ جلد از جلد کلیسیاﺆں کو چھوڑ دیں تاکہ مزید گناہ کرنے سے بچ سکیں۔ جب وقت آئے گا تو افسوس کرنے کے لیے بہت دیر ہو جائے گی۔ خاص طور پر، وہ لوگ جو گروہ بناتے ہیں اور تفرقہ پیدا کرتے ہیں، اور کلیسیا کے اندر ان مقامی غنڈوں کو تو اور بھی جلد چھوڑ دینا چاہیے۔ ایسے لوگ، جن کی فطرت شیطانی بھیڑیوں کی سی ہوتی ہے، تبدیلی کے قابل نہیں ہوتے۔ یہ بہتر ہو گا کہ وہ جلد از جلد کلیسیا کو چھوڑ دیں، پھر کبھی بھائیوں اور بہنوں کی معمول کی زندگی میں خلل نہ ڈالیں، اور اس طرح خدا کے عذاب سے بچیں۔ تم میں سے جو لوگ ان کے ساتھ گئے ہیں ان کے لیے بہتر ہو گا کہ وہ اپنے آپ پر غور کرنے کے اس موقع سے فائدہ اٹھائیں۔ کیا تم برے لوگوں کے ساتھ کلیسیا کو چھوڑ دو گے، یا رہو گے اور فرمانبرداری کے ساتھ پیروی کرو گے؟ تمہیں اس معاملے پر احتیاط سے غور کرنا چاہیے۔ میں تمہیں انتخاب کرنے کا ایک اور موقع دیتا ہوں، اور میں تمہارے جواب کا منتظر ہوں۔


تجھے خدا کے ساتھ اپنی وابستگی کو برقرار رکھنا چاہیے

روح القدس آج کل کلیسیا کے اندر کیسے کام کر رہی ہے؟ کیا اس سوال کے متعلق تجھے پختہ ادراک ہے؟ تیرے بھائیوں اور بہنوں کی سب سے بڑی مشکلات کیا ہیں؟ ان میں کس چیز کی سب سے زیادہ کمی ہے؟ فی الحال، کچھ لوگ ایسے ہیں جو آزمائشوں سے گزرتے ہوئے منفی ہوتے ہیں، اور کچھ شکایت بھی کرتے ہیں۔ دوسرے لوگ اب آگے نہیں بڑھ رہے ہیں کیونکہ خدا نے بولنا ختم کر دیا ہے۔ لوگ خدا پر ایمان کے صحیح راستے میں داخل نہیں ہوئے ہیں۔ وہ آزادانہ طور پر نہیں رہ سکتے، اور وہ خود اپنی روحانی زندگی کو برقرار نہیں رکھ سکتے۔ کچھ لوگ ساتھ چلتے ہیں اور توانائی کے ساتھ جستجو کرتے ہیں، اور جب خدا بولتا ہے تو عمل کرنے پر آمادہ ہوتے ہیں، لیکن جب خدا نہیں بولتا، تو وہ مزید آگے نہیں بڑھتے۔ لوگ ابھی تک اپنے دلوں میں خدا کی مرضی کو نہیں سمجھ پائے اور وہ خدا کے لیے بے ساختہ محبت نہیں رکھتے ہیں؛ ماضی میں وہ خدا کی پیروی کرتے تھے کیونکہ وہ مجبور تھے۔ اب کچھ لوگ ایسے ہیں جو خدا کے کام سے اکتا چکے ہیں۔ کیا ایسے لوگ خطرے میں نہیں ہیں؟ بہت سے لوگ بس جدوجہد کرنے کی حالت میں ہی زندہ ہیں۔ اگرچہ وہ خدا کا کلام کھاتے اور پیتے ہیں اور اس سے دعا کرتے ہیں، لیکن وہ نیم دلی کے ساتھ ایسا کرتے ہیں، اور اب ان کے پاس وہ تحرiک نہیں ہے جو پہلے ان کے پاس تھی۔ زیادہ تر لوگ خُدا کی طرف سے تزکیہ کرنے اور کامل بنانے کے کام میں دلچسپی نہیں رکھتے، اور یہ درحقیقت ایسا ہے جیسے وہ مسلسل بغیر کسی اندرونی تحریک کے ہیں۔ جب خطائیں ان پر غلبہ پا لیتی ہیں تو وہ خدا کے مقروض ہونے کا احساس نہیں کرتے اور نہ ہی ان میں پچھتاوا محسوس کرنے کا شعور ہوتا ہے۔ وہ سچائی کی جستجو نہیں کرتے یا کلیسیا کو نہیں چھوڑتے ہیں، اور اس کی بجائے صرف عارضی لذتوں کی جستجو میں رہتے ہیں۔ یہ لوگ بے وقوف ہیں، بالکل احمق! جب وقت آئے گا تو ان سب کو باہر نکال دیا جائے گا، اور ایک کو بھی نہیں بچایا جائے گا! کیا تو یہ سوچتا ہے کہ اگر کسی کو ایک بار بچایا گیا ہے تو اسے ہمیشہ بچایا جائے گا؟ یہ عقیدہ خالص دھوکا ہے! وہ تمام لوگ جو زندگی میں داخل ہونے کی جستجو نہیں کرتے انھیں سزا دی جائے گی۔ زیادہ تر لوگوں کو زندگی میں داخل ہونے، بصیرت میں، یا سچائی کو عملی جامہ پہنانے میں کوئی دلچسپی نہیں ہوتی۔ وہ اندر داخل ہونے کی جستجو نہیں کرتے، اور وہ یقینی طور پر زیادہ گہرائی میں داخل ہونے کی جستجو نہیں کرتے۔ کیا وہ اپنے آپ کو برباد نہیں کر رہے ہیں؟ اس وقت، لوگوں کا ایک حصہ ہے جن کے حالات مسلسل بہتر ہو رہے ہیں۔ روح القدس جتنا زیادہ کام کرتی ہے، وہ اتنا ہی زیادہ اعتماد حاصل کرتے ہیں؛ وہ جتنا زیادہ تجربہ کرتے ہیں، اتنا ہی زیادہ وہ خدا کے کام کے گہرے اسرار کو محسوس کرتے ہیں۔ وہ جتنی زیادہ گہرائی میں داخل ہوتے ہیں، اتنا ہی زیادہ وہ سمجھتے ہیں۔ وہ محسوس کرتے ہیں کہ خدا کی محبت بہت عظیم ہے، اور وہ اپنے اندر استحکام اور آگہی محسوس کرتے ہیں۔ وہ خدا کے کام کی ایک فہم رکھتے ہیں۔ یہ وہ لوگ ہیں جن میں روح القدس کام کر رہی ہے۔ کچھ لوگ کہتے ہیں: ”اگرچہ خدا کی طرف سے کوئی نیا کلام نہیں ہے، مگر پھر بھی مجھے سچائی کی زیادہ گہرائی میں جانے کی کوشش لازمی کرنی چاہیے، مجھے اپنے حقیقی تجربے میں ہر چیز کے بارے میں لازمی سنجیدہ ہونا چاہیے اور خدا کے کلام کی حقیقت میں داخل ہونا چاہیے۔“ اس قسم کے شخص کے پاس روح القدس کا کام ہوتا ہے۔ اگرچہ خدا اپنا چہرہ ظاہر نہیں کرتا اور ہر ایک شخص سے پوشیدہ ہے اور اگرچہ وہ ایک لفظ بھی نہیں بولتا اور بعض اوقات ایسے ہوتے ہیں کہ لوگوں کو کچھ اندرونی تجربے کا سامنا کرنا پڑتا ہے لیکن خدا نے لوگوں کو مکمل طور پر نہیں چھوڑا۔ اگر کوئی شخص اس سچائی کو برقرار نہیں رکھ سکتا جس پر عمل کرنا چاہیے، تو اس کے پاس روح القدس کا کام نہیں ہو گا۔ تزکیے کی مدت کے دوران، خدا کا اپنے آپ کو ظاہر نہ کرنا، اگر تجھے اعتماد نہیں ہے بلکہ اس کی بجائے ڈرتا ہے، اگر تو اس کے کلام کا تجربہ کرنے پر توجہ نہیں دیتا ہے، تو پھر تو خدا کے کام سے بھاگ رہا ہے۔ بعد میں، تو باہر نکال دیے جانے والوں میں سے ایک ہو گا۔ جو لوگ خدا کے کلام میں داخل ہونے کی کوشش نہیں کرتے وہ ممکنہ طور پر اس کے لیے گواہ کے طور پر کھڑے نہیں ہو سکتے۔ جو لوگ خدا کے لیے گواہی دینے اور اس کی مرضی کو پورا کرنے کے قابل ہیں وہ سب خدا کے کلام کی جستجو کرنے کی اپنے تحریک پر مکمل انحصار کرتے ہیں۔ خدا جو کام لوگوں میں کرتا ہے وہ بنیادی طور پر انھیں سچائی حاصل کرنے کا موقع دینا ہے؛ تجھے زندگی کی جستجو کرنے دینا تجھے کامل بنانے کے لیے ہے، اور یہ سب تجھے خدا کے استعمال کے لیے موزوں بنانے کے لیے ہے۔ اب تو جس چیز کی جستجو کر رہا ہے وہ صرف اسرار کو سننا، خدا کے کلام کو سننا، اپنی آنکھوں کی ضیافت کرنا، اور ارد گرد دیکھنا ہے کہ آیا کوئی نیا پن یا رجحان ہے، اور اس طرح اپنے تجسس کو مطمئن کرنا ہے۔ اگر تیرے دل میں یہی ارادہ ہے تو تیرے لیے خدا کے تقاضوں کو پورا کرنے کا کوئی راستہ نہیں ہے۔ جو لوگ سچائی کی جستجو نہیں کرتے وہ آخری دم تک پیروی نہیں کر سکتے۔ اس وقت یہ نہیں ہے کہ خدا کچھ نہیں کر رہا ہے، بلکہ یہ ہے کہ لوگ اس کے ساتھ تعاون نہیں کر رہے، کیونکہ وہ اس کے کام سے اکتا چکے ہیں۔ وہ صرف اس کلام کو سننا چاہتے ہیں جو وہ نعمتیں عطا کرنے کے لیے کہتا ہے، اور وہ اس کی عدالت اور سزا کی باتیں سننے کو تیار نہیں ہیں۔ اس کی وجہ کیا ہے؟ اس کی وجہ یہ ہے کہ لوگوں کی نعمتیں حاصل کرنے کی خواہش پوری نہیں ہوئی ہے اور اس لیے وہ منفی اور کمزور ہو گئے ہیں۔ ایسا نہیں ہے کہ خدا جان بوجھ کر لوگوں کو اپنی پیروی کرنے کی اجازت نہیں دیتا، اور نہ ہی یہ ہے کہ وہ جان بوجھ کر انسانیت کو نقصان پہنچا رہا ہے۔ لوگ منفی اور کمزور صرف اس لیے ہوتے ہیں کہ ان کی نیتیں غلط ہیں۔ خدا وہ خدا ہے جو انسان کو زندگی دیتا ہے، اور وہ انسان کو موت نہیں دے سکتا۔ لوگوں کی منفی کیفیت، کمزوریاں اور برائی کی طرف واپس آنا، سب ان کے اپنے اعمال کی وجہ سے ہوتا ہے۔

خدا کا موجودہ کام لوگوں کا کچھ تزکیہ کرتا ہے، اور صرف وہی لوگ جو اس تزکیے کو حاصل کرتے ہوئے ثابت قدم رہ سکتے ہیں خدا کی تائید حاصل کر سکیں گے۔ اس سے کوئی فرق نہیں پڑتا ہے کہ وہ اپنے آپ کو کس طرح چھپاتا ہے، چاہے نہ بولنے یا کام نہ کرنے سے، تو پھر بھی پوری توانائی سے جستجو کر سکتا ہے۔ یہاں تک کہ اگر خدا نے کہا کہ وہ تجھے رد کر دے گا، تُو پھر بھی اس کی پیروی کرے گا۔ یہ خدا کے لیے گواہی دینا ہے۔ اگر خدا اپنے آپ کو تجھ سے چھپا لیتا ہے اور تو اس کی پیروی چھوڑ دیتا ہے تو کیا یہ خدا کے لیے گواہی دینا ہے؟ وہ اپنے سچے دل کے ساتھ اس کی جستجو بالکل نہیں کرتے ہیں۔ وہ تمام لوگ جو سچائی میں داخل ہونے کی جستجو نہیں کرتے لیکن زندگی میں اپنے تجسس پر انحصار کرتے ہیں قابلِ نفرت لوگ ہیں، اور وہ خطرے میں ہیں! خدا کے مختلف قسم کے سب کام انسانیت کو کامل بنانے لیے کیے جاتے ہیں۔ تاہم، لوگ ہمیشہ متجسس رہتے ہیں، وہ سنی سنائی باتوں کے بارے میں پوچھنا پسند کرتے ہیں، وہ بیرونی ممالک کے حالاتِ حاضرہ کے بارے میں فکر مند ہوتے ہیں – مثال کے طور پر، وہ اس بارے میں متجسس ہوتے ہیں کہ اسرائیل میں کیا ہو رہا ہے، یا کیا مصر میں زلزلہ آیا تھا – وہ اپنی خود غرض خواہشات کو پورا کرنے کے لیے ہمیشہ کچھ نئی، جدید چیزوں کی تلاش میں رہتے ہیں۔ وہ زندگی کی جستجو نہیں کرتے، اور نہ ہی وہ کامل بنائے جانے کی جستجو کرتے ہیں۔ وہ صرف یہ چاہتے ہیں کہ خدا کا دن زیادہ جلدی آئے تاکہ ان کے خوبصورت خوابوں کو تعبیر ملے اور ان کی حد سے بڑھی ہوئی خواہشات پوری ہوں۔ اس قسم کا شخص عملی نہیں ہوتا ہے – وہ ایسا شخص ہے جس کا نقطہ نظر غلط ہے۔ صرف سچائی کی جستجو ہی انسان کے خدا پر ایمان کی بنیاد ہے، اور اگر لوگ زندگی میں داخل ہونے کی جستجو نہیں کرتے، اگر وہ خدا کو راضی کرنے کی کوشش نہیں کرتے ہیں، تو انھیں سزا ملے گی۔ جن کو سزا دی جانی ہے وہ ایسے لوگ ہیں جنہوں نے خدا کے کام کے وقت میں روح القدس کا کام حاصل نہیں کیا ہے۔

خدا کے کام کے اس مرحلے کے دوران لوگوں کو اس کے ساتھ کس طرح تعاون کرنا چاہیے؟ خدا اس وقت لوگوں کا امتحان لے رہا ہے۔ وہ ایک لفظ بھی نہیں بول رہا ہے بلکہ اپنے آپ کو چھپا رہا ہے اور لوگوں سے براہ راست کوئی رابطہ نہیں کر رہا ہے۔ ظاہری طور پر ایسا لگتا ہے کہ وہ کوئی کام نہیں کر رہا، لیکن سچائی یہ ہے کہ وہ اب بھی انسان کے اندر کام کر رہا ہے۔ جو کوئی بھی زندگی میں داخل ہونے کی جستجو کر رہا ہے اس کے پاس زندگی کے حصول کے لیے ایک آگہی ہوتی ہے، اور اگر وہ خدا کے کام کو پوری طرح سے نہیں سمجھتا تو تب بھی اس کے شکوک و شبہات نہیں ہوتے۔ خدا لوگوں کو کسی خاص مقام کی طرف لے جا کر اور پھر انھیں بس ایک طرف پھینک نہیں دے گا اور انھیں نظر انداز نہیں کرے گا۔ یہ اس لیے ہے کہ خدا قابلِ بھروسا ہے۔ اس مرحلے پر، روح القدس تزکیے کا کام کر رہی ہے۔ وہ ہر ایک شخص کا تزکیہ کر رہی ہے۔ کام کے جو مراحل موت کی آزمائش اور عذاب کی آزمائش پر مشتمل تھے، ان میں کلام کے ذریعے تزکیہ کیا جاتا تھا۔ لوگوں کو خُدا کے کام کا تجربہ کرنے کے لیے، انھیں پہلے اُس کے موجودہ کام کو لازمی سمجھنا چاہیے اور یہ کہ انسانیت کو کس طرح تعاون کرناچاہیے۔ درحقیقت، یہ وہ چیز ہے جسے سب کو سمجھنا چاہیے۔ اس سے کوئی فرق نہیں پڑتا ہے کہ خدا کیا کرتا ہے، چاہے وہ تزکیہ ہو یا چاہے وہ بول نہ رہا ہو، خدا کے کام کا ایک مرحلہ بھی انسانیت کے تصورات کے مطابق نہیں ہے۔ اس کے کام کا ہر مرحلہ لوگوں کے تصورات کو ٹکڑے ٹکڑے کرتا اور توڑتا ہے۔ یہ اس کا کام ہے۔ لیکن تجھے یقین ہونا چاہیے کہ چونکہ خدا کا کام ایک خاص مرحلے پر پہنچ چکا ہے، اس لیے چاہے کچھ بھی ہو، وہ تمام انسانیت کو موت نہیں دے گا۔ وہ انسانیت کو وعدے اور برکات دونوں دیتا ہے، اور جو لوگ اس کی جستجو کرتے ہیں وہ اس کی برکات حاصل کر سکیں گے، لیکن جو نہیں کرتے وہ خدا کی طرف سے باہر نکال دیے جائیں گے۔ یہ تیری جستجو پر منحصر ہے۔ کسی اور چیز سے قطع نظر، تجھے یقین رکھنا چاہیے کہ جب خدا کا کام ختم ہو جائے گا، تو ہر ایک شخص کو ایک مناسب منزل مل جائے گی۔ خدا نے بنی نوع انسان کو خوبصورت امنگیں فراہم کی ہیں، لیکن جستجو کے بغیر وہ ناقابل حصول ہیں۔ تجھے اب یہ دیکھنے کے قابل ہونا چاہیے – خدا کا لوگوں کا تزکیہ کرنا اور لوگوں کے لیے اس کی سزا اس کا کام ہے، لیکن لوگوں کو، اپنے حصے کے کام کے لیے، ہر وقت مزاج میں تبدیلی کی جستجو کرنی چاہیے۔ اپنے عملی تجربے میں، تجھے سب سے پہلے یہ لازمی جاننا چاہیے کہ خدا کے کلام کو کیسے کھانا اور پینا ہے؛ تجھے اس کے کلام میں لازمی تلاش کرنا چاہیے کہ تجھے کس میں داخل ہونا چاہیے اور تیری اپنی خامیاں کیا ہیں، تجھے اپنے عملی تجربے میں داخل ہونے کی کوشش کرنی چاہیے، اور خدا کے کلام میں سے کچھ حصہ لینا چاہیے جس پر عمل کرنا چاہیے اور ایسا کرنے کی کوشش کرنی چاہیے۔ یہ سب روح القدس کا کام ہے، لیکن اگر معمول کی حالت والوں کے لیے یہ کامل بنایا جانا ہے تو خلاف معمول حالت والوں کے لیے یہ ایک آزمائش ہے۔ روح القدس کے تزکیہ کرنے کے کام کے موجودہ مرحلے پر، کچھ لوگ کہتے ہیں کہ خدا کا کام بہت بڑا ہے اور لوگوں کو تزکیے کی بالکل ضرورت ہے، ورنہ ان کی حیثیت بہت چھوٹی ہو گی اور ان کے پاس خدا کی مرضی کو حاصل کرنے کا کوئی طریقہ نہیں ہو گا۔ البتہ جن کی حالت اچھی نہیں ان کے لیے یہ خدا کی جستجو نہ کرنے کا سبب اور اجتماعات میں شرکت نہ کرنے یا خدا کے کلام کو نہ کھانے پینے کی ایک وجہ بن جاتا ہے۔ خدا کے کام میں، اس سے کوئی فرق نہیں پڑتا ہے کہ وہ کیا کرتا ہے یا وہ کن تبدیلیوں پر اثر انداز ہوتا ہے، لوگوں کو ایک عام روحانی زندگی کے خطِ آغاز کو برقرار رکھنا چاہیے۔ شاید تو اپنی روحانی زندگی کے اس موجودہ مرحلے میں سستی کا شکار نہیں ہوا ہے، لیکن تو نے ابھی تک بہت کچھ حاصل نہیں کیا ہے، اور تو نے ایک بڑی فصل نہیں کاٹی ہے۔ اس قسم کے حالات میں، تجھے اب بھی اصولوں کی پیروی لازمی کرنی چاہیے؛ تجھے ان اصولوں پر ضرور عمل کرنا چاہیے تاکہ تجھے اپنی زندگی میں نقصانات نہ برداشت کرنے پڑیں اور تاکہ تو خدا کی مرضی پوری کر سکے۔ اگر تیری روحانی زندگی غیر معمولی ہے، تو تُو خدا کے موجودہ کام کو نہیں سمجھ سکتا، اور اس کی بجائے ہمیشہ یہ محسوس کرتا ہے کہ یہ تیرے اپنے تصورات سے مکمل طور پر مطابقت نہیں رکھتا، اور اگرچہ تو اس کی پیروی کرنے کے لیے آمادہ ہے، لیکن تجھ میں اندرونی تحریک کی کمی ہے۔ لہٰذا، خدا اس وقت جو کچھ بھی کر رہا ہے، لوگوں کو لازمی تعاون کرنا چاہیے۔ اگر لوگ تعاون نہیں کرتے تو روح القدس اپنا کام نہیں کر سکتی، اور اگر لوگ تعاون کرنے کے لیے دل سے آمادہ نہیں ہیں تو وہ روح القدس کا کام حاصل نہیں کر سکتے۔ اگر تو چاہتا ہے کہ تیرے اندر روح القدس کا کام ہو، اور اگر تو خدا کی تائید حاصل کرنا چاہتا ہے، تو تجھے خدا کے سامنے اپنی اصل عقیدت کو برقرار رکھنا چاہیے۔ اب، تیرے لیے یہ ضروری نہیں ہے کہ تیرے پاس ایک گہری فہم، ایک اعلیٰ نظریہ، یا اس طرح کی دوسری چیزیں ہوں – جس کی ضرورت ہے وہ صرف یہ ہے کہ تو خدا کے کلام کو اصل بنیاد پر برقرا رکھے۔ اگر لوگ خدا کے ساتھ تعاون نہیں کرتے اور زیادہ گہرائی میں داخل ہونے کی جستجو نہیں کرتے تو خدا ان تمام چیزوں کو لے لے گا جو اصل میں ان کی تھیں۔ اندرونی طور، لوگ ہمیشہ آسانی کے لالچی ہوتے ہیں اور بلکہ جو پہلے سے دستیاب ہوتا ہے اس سے لطف اندوز ہوتے ہیں۔ وہ کوئی قیمت ادا کیے بغیر خدا کے وعدوں کو حاصل کرنا چاہتے ہیں۔ یہ وہ حد سے بڑھے ہوئے خیالات ہیں جو انسانیت رکھتی ہے۔ خود زندگی کو قیمت ادا کیے بغیر حاصل کرنا – لیکن کیا کبھی کوئی چیز اتنی آسان رہی ہے؟ جب کوئی خدا پر ایمان رکھتا ہے اور زندگی میں داخل ہونے کی کوشش کرتا ہے اور اپنے مزاج میں تبدیلی کی کوشش کرتا ہے، تو اسے ایک قیمت لازمی ادا کرنی ہے اور ایسی حالت حاصل کرنی ہے جس میں وہ ہمیشہ خدا کی پیروی کرے، چاہے خدا کچھ بھی کرے۔ یہ وہ کام ہے جو لوگوں کو لازمی کرنا چاہیے۔ یہاں تک کہ اگر تو ان سب کی ایک اصول کے طور پر پیروی کرتا ہے، تو تجھے ہمیشہ اسے لازمی برقرار رکھنا چاہیے، اور چاہے کتنی ہی بڑی آزمائشیں کیوں نہ ہوں، تو خدا کے ساتھ اپنے معمول کے رشتے کو نہیں چھوڑ سکتا۔ تجھے دعا کرنے کے قابل ہونا چاہیے، اپنی کلیسیائی زندگی کو برقرار رکھنا چاہیے، اور اپنے بھائیوں اور بہنوں کو کبھی نہیں چھوڑنا چاہیے۔ اگر خدا تجھے آزماتا ہے، تو پھر بھی تجھے سچائی کی تلاش کرنی چاہیے۔ یہ روحانی زندگی کا کم از کم تقاضا ہے۔ ہمیشہ تلاش کرنے کی خواہش رکھنا، اور تعاون کرنے کی جدوجہد کرنا، اپنی تمام تر توانائیاں لگانا – کیا ایسا کیا جا سکتا ہے؟ اگر لوگ اس کو بنیاد کے طور پر لیں تو وہ فہم اور حقیقت میں داخلہ حاصل کر سکیں گے۔ جب تیری اپنی حالت معمول کی ہو تو خدا کے کلام کو قبول کرنا آسان ہوتا ہے؛ ان حالات میں سچائی پر عمل کرنا مشکل محسوس نہیں ہوتا، اور تو محسوس کرتا ہے کہ خدا کا کام عظیم ہے۔ لیکن اگر تیری حالت خراب ہے، تو پھر چاہے خدا کا کام کتنا ہی عظیم کیوں نہ ہو اور چاہے کوئی کتنے ہی خوبصورت انداز میں بولے، تو کوئی توجہ نہیں دے گا۔ جب کسی شخص کی حالت خلاف معمول ہوتی ہے، تو اس میں خدا کام نہیں کر سکتا، اور وہ اپنے مزاج میں تبدیلیاں حاصل نہیں کر سکتا۔

اگر لوگوں میں کوئی اعتماد نہیں ہے تو ان کے لیے اس راستے پر چلنا آسان نہیں ہے۔ اب ہر کوئی یہ دیکھ سکتا ہے کہ خدا کا کام لوگوں کے خیالات اور تصورات سے معمولی سی مطابقت بھی نہیں رکھتا ہے۔ خدا نے بہت زیادہ کام کیا ہے اور بہت زیادہ کلام کہا ہے، اور اگرچہ لوگ تسلیم کرتے ہیں کہ وہ سچ ہے لیکن پھر بھی ان کے اندر خدا کے بارے میں تصورات پیدا ہو سکتے ہیں۔ اگر لوگ سچائی کو سمجھنا اور اسے حاصل کرنا چاہتے ہیں تو ان کے پاس اعتماد اور قوت ارادی لازمی ہونی چاہیے کہ جو کچھ وہ پہلے ہی دیکھ چکے ہیں اور جو کچھ انھوں نے اپنے عملی تجربات سے حاصل کیا ہے اس پر قائم رہنے کے قابل ہوں۔ اس سے کوئی فرق نہیں پڑتا ہے کہ خدا لوگوں میں کیا کرتا ہے، انھیں چاہیے کہ جو کچھ ان پاس ہے اس کو برقرار رکھیں، خدا کے سامنے مخلص رہیں اور آخر تک اس کے ساتھ وابستہ رہیں۔ یہ بنی نوع انسان کا فرض ہے۔ لوگوں کو جو کرنا چاہیے اسے لازمی برقرار رکھنا چاہیے۔ خدا پر ایمان کا تقاضا ہے کہ اس کی اطاعت کی جائے اور اس کے کام کا عملی تجربہ کیا جائے۔ خدا نے بہت زیادہ کام کیا ہے – یہ کہا جا سکتا ہے کہ لوگوں کے لیے یہ سب کامل بنایا جانا، تزکیہ، اور اس سے بھی زیادہ سزا ہے۔ خدا کے کام کا کوئی ایک مرحلہ بھی ایسا نہیں ہے جو انسانی تصورات کے مطابق رہا ہے؛ لوگوں کو جو ملا ہے وہ خدا کا سخت گیر کلام ہے۔ جب خدا آتا ہے تو لوگوں کو اس کی عظمت اور اس کے غضب سے لطف اندوز ہونا چاہیے۔ تاہم، اس کا کلام چاہے کتنا ہی سخت گیر کیوں نہ ہو، وہ انسانیت کو بچانے اور کامل کرنے کے لیے آتا ہے۔ بحیثیت مخلوق، لوگوں کو وہ فرائض پورے کرنے چاہییں جو انھیں کرنے ہیں، اور تزکیے کے درمیان خدا کے لیے گواہی دینی چاہیے۔ ہر آزمائش میں انھیں اس گواہی کو برقرار رکھنا چاہیے جو انھیں دینی ہے، اور خدا کی خاطر ایسا واضح طور پر کرنا چاہیے۔ جو شخص ایسا کرتا ہے وہ غالب آتا ہے۔ اس سے کوئی فرق نہیں پڑتا ہے کہ خدا کس طرح تیرا تزکیہ کرتا ہے، تو اعتماد سے بھرپور رہتا ہے اور کبھی بھی اس پر اعتماد نہیں کھوتا۔ تو وہ کرتا ہے جو انسان کو کرنا چاہیے۔ یہ وہی ہے جس کا خدا انسان سے تقاضا کرتا ہے، اور انسان کا دل پوری طرح سے اس کی طرف لوٹنے اور ہر گزرتے لمحے میں اس کی طرف رجوع کرنے کے قابل ہونا چاہیے۔ یہ ایک غالب آنے والا ہے۔ خدا جن کاحوالہ ”غالب آنے والوں“ کے طور پر دیتا ہے وہ ایسے ہیں جو شیطان کے زیر اثر اور شیطان کے محاصرے میں ہوتے ہوئے بھی گواہی دینے اور خدا پر اپنا اعتماد اور اس کے ساتھ اپنی وابستگی برقرار رکھنے کے قابل ہوتے ہیں، یعنی جب وہ اپنے آپ کو تاریکی کی قوتوں کے درمیان پاتے ہیں۔ چاہے کچھ بھی ہو، اگر تو اب بھی خدا کے سامنے خالص دل رکھنے اور خدا کے لیے اپنی حقیقی محبت کو برقرار رکھنے کے قابل ہے، تو تُو خدا کے سامنے گواہی دے رہا ہے، اور یہ وہی ہے جسے خدا ”غالب آنے والا“ کہتا ہے۔ اگر تیری جستجو اس وقت بہترین ہوتی ہے جب خدا تجھے برکت دیتا ہے، لیکن تو اس کی برکتوں کے بغیر ہی پیچھے ہٹ جاتا ہے، تو کیا یہ پاکیزگی ہے؟ چونکہ تجھے یقین ہے کہ یہ طریقہ درست ہے، تجھے آخر تک اس پر عمل کرنا چاہیے؛ تجھے خدا کے لیے اپنی عقیدت برقرار رکھنی چاہیے۔ چونکہ تو نے دیکھ لیا ہے کہ خدا خود تجھے کامل کرنے کے لیے زمین پر آیا ہے، اس لیے تجھے اپنا دل مکمل طور پر اس کے سپرد کر دینا چاہیے۔ چاہے وہ کچھ بھی کرے، اگر تو پھر بھی اس کی پیروی کر سکتا ہے چاہے وہ تیرے لیے آخر میں ایک ناموافق انجام کا تعین کرے تو یہ خدا کے سامنے تیری پاکیزگی کو برقرار رکھنا ہے۔ ایک مقدس روحانی جسم اور ایک خالص کنواری کو خدا کے سامنے پیش کرنے کا مطلب خدا کے سامنے مخلص دل رکھنا ہے۔ انسانیت کے لیے اخلاص پاکیزگی ہے، اور خدا کے لیے مخلص ہونے کی صلاحیت پاکیزگی کو برقرار رکھنا ہے۔ یہ وہی ہے جس پر تجھے عمل کرنا چاہیے۔ جب تجھے دعا کرنی چاہیے تو تُو دعا کر؛ جب تجھے رفاقت میں اکٹھا ہونا چاہیے تو تُو ایسا کر؛ جب تجھے حمدیہ گیت گانے چاہییں تو تُو حمدیہ گیت گا؛ اور جب تجھے جسم کو ترک کرنا چاہیے تو تُو جسم کو ترک کر دے۔ جب تو اپنا فرض ادا کرتا ہے تو اس کو غیر تسلی بخش طریقے سے نہ کر۔ جب تجھے آزمائشوں کا سامنا ہو ہے تو تُو ثابت قدم رہ۔ یہ خدا کے ساتھ وابستگی ہے۔ اگر تو اس بات کی توثیق نہیں کرتا کہ لوگوں کو کیا کرنا چاہیے، تو تیری تمام سابقہ تکالیف اور عزائم بیکار رہے ہیں۔

خدا کے کام کے ہر مرحلے کے لیے ایک طریقہ ہوتا ہے جس کے ساتھ لوگوں کو تعاون کرنا چاہیے۔ خُدا لوگوں کا تزکیہ کرتا ہے تاکہ جب وہ تزکیے کے عمل سے گزریں تو اُن میں اعتماد پیدا ہو۔ خدا لوگوں کو کامل کرتا ہے تاکہ وہ خدا کی طرف سے کامل بنائے جانے پر بھروسا رکھیں اور اس کے تزکیے کو اور خدا کی طرف سے ان سے نمٹے جانے اور تراش خراش کو قبول کرنے کے لیے تیار ہوں۔ خُدا کی روح لوگوں کے اندر کام کرتی ہے تاکہ انھیں آگہی اور روشنی فراہم کی جائے، اور وہ اُس کے ساتھ تعاون کریں اور عمل کریں۔ خدا کے کام سے تم سب کو واضح طور پر دیکھنا چاہیے کہ خدا کی طرف سے لوگوں کے اعتماد اور محبت کی آزمائشوں کا تقاضا یہ ہے کہ وہ اس سے زیادہ دعا کریں، اور یہ کہ وہ اس کے سامنے خدا کے کلام کا اکثر لطف اٹھائیں۔ اگر خدا تجھے آگہی دیتا ہے اور تجھے اپنی مرضی سمجھنے دیتا ہے، اور پھر بھی تو اس میں سے کسی کو عملی جامہ نہیں پہناتا ہے تو تجھے کچھ حاصل نہیں ہو گا۔ جب تو خُدا کے الفاظ کو عملی جامہ پہناتا ہے، تجھے پھر بھی اُس سے دعا کرنے کے قابل ہونا چاہیے، اور جب تو اُس کے کلام سے لطف اندوز ہوتا ہے تو تجھے اُس کے سامنے آنا چاہیے اور اُس پر ایسا بھرپور اعتماد کرنا چاہیے جس میں مایوسی یا سرد مہری کا نشان تک نہ ہو۔ جو لوگ خدا کے کلام کو عملی جامہ نہیں پہناتے وہ اجتماعات کے دوران توانائی سے بھرپور ہوتے ہیں، لیکن جب وہ گھر لوٹتے ہیں تو تاریکی میں گر جاتے ہیں۔ کچھ ایسے ہیں جو اکٹھے جمع بھی نہیں ہونا چاہتے۔ پس تجھے واضح طور پر دیکھنا چاہیے کہ وہ کون سا فرض ہے جو لوگوں کو ادا کرنا چاہیے؟ ہو سکتا ہے تجھے معلوم نہ ہو کہ خدا کی مرضی دراصل کیا ہے، لیکن تو اپنا فرض ادا کر سکتا ہے، تو دعا کر سکتا ہے جب تجھے کرنی چاہیے، تُو سچائی پر عمل کر سکتا ہے جب تجھے کرنا چاہیے، اور تو وہ کر سکتا ہے جو لوگوں کو کرنا چاہیے۔ تو اپنی اصل بصیرت کو برقرار رکھ سکتا ہے۔ اس طریقے سے، تو خدا کے کام کے اگلے مرحلے کو قبول کرنے کے قابل ہو جائے گا۔ جب خدا پوشیدہ طریقے سے کام کرتا ہے اور اگر تو تلاش نہیں کرتا ہے تو یہ ایک مسئلہ ہے۔ جب وہ اجتماعات کے دوران بولتا اور منادی کرتا ہے تو تُو جوش و خروش سے سنتا ہے، لیکن جب وہ نہیں بولتا تو تجھ میں توانائی کی کمی ہو جاتی ہے اور تو پیچھے ہٹ جاتا ہے۔ کس قسم کا شخص اس انداز میں کام کرتا ہے؟ یہ کوئی ایسا شخص ہوتا ہے جو، جہاں بھی ریوڑ جاتا ہے اس کا پیچھا کرتا ہے۔ اس کا کوئی موقف نہیں ہوتا ہے، کوئی گواہی نہیں ہوتی ہے اور کوئی بصیرت نہیں ہوتی ہے! اکثر لوگ ایسے ہی ہوتے ہیں۔ اگر تو اس راستے پر چلتا رہا تو ایک دن جب تجھ پر ایک بڑی آزمائش آئے گی تو تُو سزا میں مبتلا ہو جائے گا۔ لوگوں کو کامل بنانے کے خدا کے عمل میں ایک موقف رکھنا بہت ضروری ہے۔ اگر تو خدا کے کام کے ایک بھی مرحلے پر شک نہیں کرتا، اگر تو انسان کے فرض کو پورا کرتا ہے، خدا نے تجھے عمل کرنے کے لیے جو دیا ہے، اگر تو خلوص دل سے اس کو برقرار رکھتا ہے، یعنی تُو خدا کی نصیحتیں یاد رکھتا ہے، اور چاہے وہ موجودہ دور میں کچھ بھی کرے تو اس کی نصیحتوں کو نہیں بھولتا، اگر تجھے اس کے کام میں کوئی شک نہیں ہے، اپنے موقف کو برقرار رکھتا ہے، اپنی گواہی کو برقرار رکھتا ہے، اور ہر راستے میں ہر قدم پر فتح یاب ہوتا ہے، تو آخر کار تو خدا کی طرف سے کامل اور ایک غالب آنے والا بنایا جائے گا۔ اگر تو خدا کی آزمائشوں کے ہر مرحلے پر ثابت قدم رہنے کے قابل ہے، اور اگر تو آخر میں بھی ثابت قدم رہ سکتا ہے، تو تُو ایک غالب آنے والا ہے، تو کوئی ایسا شخص ہے جسے خدا نے کامل بنایا ہے۔ اگر تو اپنی موجودہ آزمائشوں میں ثابت قدم نہیں رہ سکتا تو مستقبل میں یہ اور بھی مشکل ہو جائے گا۔ اگر تو صرف ایک بہت معمولی سی تکلیف سے گزرتا ہے اور تو سچائی کی جستجو نہیں کرتا ہے، تو آخرکار تجھے کچھ حاصل نہیں ہو گا۔ تو خالی ہاتھ رہ جائے گا۔ کچھ لوگ ایسے ہوتے ہیں جو جب دیکھتے ہیں کہ خدا نہیں بول رہا تو وہ اپنی جستجو چھوڑ دیتے ہیں اور ان کا دل پراگندہ ہو جاتا ہے۔ کیا ایسا شخص ایک بے وقوف نہیں ہے؟ اس قسم کے لوگوں کی کوئی حقیقت نہیں ہے۔ جب خدا بول رہا ہوتا ہے تو وہ ہمیشہ ادھر ادھر بھاگتا ہے، ظاہری طور پر مصروف اور پرجوش دکھائی دیتا ہے، لیکن اب جب وہ بول نہیں رہا ہے، تو وہ تلاش کرنا چھوڑ دیتا ہے۔ ایسے شخص کا کوئی مستقبل نہیں ہوتا۔ تزکیے کے عمل کے دوران، تجھے لازمی طور پر ایک مثبت نقطہ نظر سے داخل ہونا چاہیے اور وہ سبق سیکھ جو تجھے سیکھنا چاہیے؛ جب تو خُدا سے دعا کرتا ہے اور اُس کا کلام پڑھتا ہے، تو تجھے اس کے مقابلے میں خود اپنی حالت کی پیمائش کرنی چاہیے، اپنی کوتاہیوں کو دریافت کرنا چاہیے، اور معلوم کرنا چاہیے کہ تیرے پاس سیکھنے کے لیے ابھی بھی بہت سے سبق ہیں۔ جب تو تزکیے کے عمل سے گزرتا ہے تو تُو جتنے زیادہ خلوص کے ساتھ تلاش کرے گا، تو اپنے آپ کو اتنا ہی ناموزوں پائے گا۔ جب تو تزکیہ کیے جانے کا سامنا کر رہا ہوتا ہے تو بہت سے مسائل ہوتے ہیں جن کا تو سامنا کرتا ہے؛ تو انھیں واضح طور پر نہیں دیکھ سکتا ہے، تو شکایت کرتا ہے، تو خود اپنے جسم کو ظاہر کرتا ہے – صرف اسی طریقے سے تو یہ جان سکتا ہے کہ تیرے اندر بہت ہی زیادہ بدعنوان مزاج موجود ہیں۔

لوگوں میں صلاحیت کی کمی ہوتی ہے اور وہ خدا کے معیارات سے بہت کم ہوتے ہیں، انھیں مستقبل میں اس راستے پر چلنے کے لیے خود اعتمادی کی اور بھی زیادہ ضرورت ہو سکتی ہے۔ آخری ایام میں خُدا کے کام کے لیے بہت زیادہ اعتماد کی ضرورت ہے، ایوب کے اعتماد سے بھی زیادہ۔ اعتماد کے بغیر، لوگ تجربہ حاصل کرنے کے قابل نہیں ہوں گے اور نہ ہی وہ خدا کی طرف سے کامل بنائے جانے کے قابل ہوں گے۔ جب عظیم آزمائشوں کا دن آئے گا تو ایسے لوگ ہوں گے جو کلیسیاؤں کو چھوڑ دیں گے – کچھ یہاں، کچھ وہاں۔ کچھ ایسے بھی ہوں گے جو گزشتہ دنوں میں اپنی جستجو میں بہت بہتر کام کرتے رہے تھے اور یہ واضح نہیں ہو گا کہ وہ اب مزید ایمان کیوں نہیں رکھتے۔ بہت سی چیزیں ایسی ہوں گی جنہیں تو سمجھ نہیں پائے گا، اور خدا کوئی نشان یا عجائب ظاہر نہیں کرے گا، اور نہ ہی کوئی مافوق الفطرت کام کرے گا۔ یہ دیکھنا ہے کہ کیا تو پھر بھی ثابت قدم رہ سکتا ہے – خدا لوگوں کا تزکیہ کرنے کے لیے حقائق کا استعمال کرتا ہے۔ تو نے ابھی تک زیادہ تکلیف نہیں اٹھائی ہے۔ مستقبل میں جب بڑی آزمائشیں آئیں گی، بعض جگہوں پر کلیسیا کا ہر ایک فرد چھوڑ جائے گا، اور جن لوگوں کے ساتھ تیرے اچھے تعلقات رہے ہیں وہ چھوڑ جائیں گے اور اپنا ایمان چھوڑ دیں گے۔ کیا اس وقت تو ثابت قدم رہ سکے گا؟ اب تک، تجھے جن آزمائشوں کا سامنا کرنا پڑا ہے وہ معمولی تھیں، اور تو شاید بمشکل ہی ان کا مقابلہ کر پایا ہے۔ اس مرحلے میں صرف کلام کے ذریعے تزکیہ کرنا اور کامل بنانا شامل ہے۔ اگلے مرحلے میں، تیرا تزکیہ کرنے کے لیے تجھ پر حقائق آئیں گے، اور پھر تو خطرے کے درمیان ہو گا۔ جب یہ معاملہ واقعی سنگین ہو جائے گا، تو خدا تجھے مشورہ دے گا کہ تو جلدی کر اور وہاں سے چلا جا، اور مذہبی لوگ تجھے اپنے ساتھ جانے پر آمادہ کرنے کے لیے ورغلائیں گے۔ یہ دیکھنا ہے کہ کیا تو راستے پر چلنا جاری رکھ سکتا ہے، اور یہ سب چیزیں آزمائشیں ہیں۔ موجودہ آزمائشیں معمولی ہیں، لیکن وہ دن آئے گا جب کچھ گھر ایسے ہوں گے جہاں والدین مزید ایمان نہیں رکھیں گے، اور کچھ ایسے ہوں گے جہاں بچے مزید ایمان نہیں رکھیں گے۔ کیا تو جاری رکھنے کے قابل ہو گا؟ تو جتنا آگے بڑھے گا، تیری آزمائشیں اتنی ہی زیادہ ہوں گی۔ خدا لوگوں کا تزکیہ کرنے کا اپنا کام ان کی ضروریات اور ان کی حیثیت کے مطابق کرتا ہے۔ خدا کے انسانیت کو کامل بنانے کے مرحلے کے دوران، یہ ناممکن ہے کہ لوگوں کی تعداد بڑھتی رہے گی – یہ بالکل سکڑ جائے گی۔ ان تزکیوں کے ذریعے ہی لوگ کامل بنائے جا سکتے ہیں۔ نمٹا جانا، نظم و ضبط سکھانا، امتحان لیا جانا، سزا دی جانا، لعنت کی جانا – کیا تو ان سب کو برداشت کر سکتا ہے؟ جب تو ایک کلیسیا کو خاص طور پر اچھی صورت حال میں دیکھتا ہے، جہاں بہنیں اور بھائی سب بڑی توانائی کے ساتھ تلاش کر رہے ہوتے ہیں، تو تُو خود حوصلہ محسوس کرتا ہے۔ جب وہ دن آئے گا کہ وہ سب چھوڑ جائیں گے، ان میں سے کچھ مزید ایمان نہیں رکھیں گے، کچھ کاروبار یا شادی کرنے کے لیے چھوڑ جائیں گے، اور کچھ مذہب میں شامل ہو جائیں گے؛ تو کیا تب بھی تو ثابت قدم رہ سکے گا؟ کیا تو اندرونی طور پر غیر متاثر رہ سکے گا؟ خدا کا انسانیت کو کامل کرنا اتنا آسان نہیں ہے! وہ لوگوں کا تزکیہ کرنے کے لیے بہت سی چیزوں کا استعمال کرتا ہے۔ لوگ ان کو طریقوں کے طور پر دیکھتے ہیں، لیکن خدا کے اصل ارادے میں یہ طریقے بالکل نہیں ہیں، بلکہ حقائق ہیں۔ آخر کار جب وہ لوگوں کا ایک خاص مقام تک تزکیہ کر لے گا اور ان کی مزید کوئی شکایت نہیں ہو گی تو اس کے کام کا یہ مرحلہ مکمل ہو جائے گا۔ روح القدس کا عظیم کام تجھے کامل بنانا ہے، اور جب وہ کام نہیں کرتی اور اپنے آپ کو چھپا لیتی ہے، تو اس کا اور بھی زیادہ مقصد تجھے کامل کرنا ہوتا ہے، اور خاص طور پر اس طریقے سے یہ دیکھا جا سکتا ہے کہ آیا لوگ خدا سے محبت رکھتے ہیں، آیا وہ اس پر سچا اعتماد کرتے ہیں۔ جب خدا صاف صاف بولتا ہے تو تجھے تلاش کرنے کی ضرورت نہیں ہے؛ یہ صرف اس وقت ہے کہ جب وہ چھپا ہوا ہو تو تجھے اپنے راستے کو تلاش کرنے اور محسوس کرنے کی ضرورت ہوتی ہے۔ تجھے ایک مخلوق کا فرض پورا کرنے کے قابل ہونا چاہیے، اور اس بات سے کوئی فرق نہیں پڑتا ہے کہ تیرے مستقبل کا انجام اور تیری منزل کچھ بھی ہو، تجھے اس قابل ہونا چاہیے کہ جب تو زندہ ہے تو ان سالوں کے دوران خدا کے لیے علم اور محبت کی جستجو کر سکے۔ اور خدا تیرے ساتھ چاہے جیسا بھی سلوک کرے، تجھے شکایت کرنے سے بچنے کے قابل ہونا چاہیے۔ روح القدس کی لوگوں کے اندر کام کرنے کی ایک شرط ہے۔ انھیں لازمی پیاس ہونی چاہیے اور تلاش کرنا چاہیے اور خدا کے کاموں کے بارے میں نیم دل یا مشکوک نہیں ہونا چاہیے، اور انھیں لازمی طور پر ہر وقت اپنے فرض کو نبھانے کے قابل ہونا چاہیے۔ صرف اسی طریقے سے وہ روح القدس کا کام حاصل کر سکتے ہیں۔ خُدا کے کام کے ہر مرحلے میں، جو چیز بنی نوع انسان سے مطلوب ہے وہ بے پناہ اعتماد اور تلاش کے لیے خُدا کے سامنے آنا ہے – صرف تجربے کے ذریعے ہی لوگ دریافت کر سکتے ہیں کہ خُدا کتنا پیارا ہے اور روح القدس لوگوں میں کیسے کام کرتی ہے۔ اگر تو تجربہ نہیں کرتا، اگر تو اس کے ذریعے اپنا راستہ محسوس نہیں کرتا، اگر تو تلاش نہیں کرتا، تو تجھے کچھ حاصل نہیں ہو گا۔ تجھے لازمی طور پر اپنے تجربات کے ذریعے اپنا راستہ محسوس کرنا چاہیے، اور صرف اپنے تجربات کے ذریعے ہی تو خُدا کے اعمال کو دیکھ سکتا ہے اور اُس کے حیرت انگیز اور ناقابلِ ادراک ہونے کو پہچان سکتا ہے۔


  کیا تُو ایسا شخص ہے جو زندگی کی طرف لوٹا ہے؟


  صرف اس وقت جب تُو اپنے بد چلن مزاجوں کو ترک کردے گا اورعام انسان جیسی زندگی حاصل کر لے گا, تو تجھے کامل کردیا جائے گا۔ اگرچہ تُو نبوت اوراسراروں کے بارے میں بات کرنے سے قاصر ہوگا، تُوزندہ رہے گا اور ایک انسان کی شبیہ ظاہرکرے گا۔ خدا نے انسان کو تخلیق کیا، لیکن پھر شیطان نے انسان کو اتنا خراب کر دیا، کہ لوگ "مُردہ انسان" بن گئے۔ چنانچہ، تُو تبدیل ہونے کے بعد، مزید ان "مُردہ انسانوں" جیسا نہیں رہے گا۔ یہ خدا کا کلام ہے جو لوگوں کی روحوں کو حیاتِ نو دیتا ہے اور ان کی دوبارہ پیدائش کا سبب بنتا ہے اور جب لوگوں کی روحیں دوبارہ پیدا ہوں گی تب وہ دوبارہ زندہ ہو جائیں گے۔ جب میں "مُردہ انسانوں" کی بات کرتا ہوں، تو میں ان لاشوں کا حوالہ دے رہا ہوں جن میں روح نہیں ہے، ایسے لوگ جن کی روحیں ان کے اندر مُر چکی ہیں۔جب لوگوں کی روحوں میں زندگی کی چنگاری جلتی ہے، تو لوگوں میں جان آ جاتی ہے۔ جن مقدسین کا پہلے ذکر کیا گیا تھا یہ ان لوگوں کا حوالہ ہے جو زندہ ہوئے، جو شیطان کے زیر اثر تھے مگر انھوں نے شیطان کو شکست دی۔ چین کے منتخب لوگوں نے بڑے لال اژدہے کی ظالمانہ اور غیر انسانی ایذا رسانی اورفریب دہی برداشت کی ہے جس نے انہیں ذہنی طور پر تباہ و برباد کر دیا اوران میں زندہ رہنے کی رتی بھر ہمت نہ رہی۔ اس لیے ان کی روحوں کی بیداری کا آغاز لازماً ان کے جوہر کے ساتھ ہونا چاہیے: تھوڑا تھوڑا، ان کے جوہر میں، ان کی روحوں کو لازماً جگانا ہوگا۔ ایک دن جب وہ زندہ ہو جائیں گے، مزید رکاوٹیں نہیں ہوں گی اور سب کچھ آسانی سے آگے بڑھے گا۔ فی الحال یہ ناقابل حصول لگتا ہے۔ زیادہ تر لوگ اس طرح زندہ رہتے ہیں کہ بہت سی ہلاکت خیز برقی روؤں کا سامنا کرتے ہیں؛ وہ موت کے ہالے میں لپٹے ہوتے ہیں، اوران میں بہت کچھ کم ہوتا ہے۔ کچھ لوگوں کے الفاظ موت کے حامل ہیں، ان کے اعمال موت کے حامل ہوتے ہیں، اورجو کچھ بھی وہ اپنے طرزِ زندگی میں سامنے لاتے ہیں، موت پر مشتمل ہوتا ہے۔ اگر آج لوگ کھلے عام خدا کی گواہی دیں، تب بھی وہ اس کام میں ناکام ہوں گے، کیونکہ ابھی انھیں مکمل طورپرزندہ ہونا ہے، اورتمھارے درمیان بے شمار لوگ مُردہ ہیں۔ آج، کچھ لوگ پوچھتے ہیں کہ خدا کیوں اپنی علامات اور کرامات ظاہر نہیں کرتا تاکہ وہ تیزی سے اپنا کام غیر اقوام میں پھیلا سکے۔ کوئی مُردہ خدا کی گواہی نہیں دے سکتا؛ ایسا صرف زندہ انسان ہی کر سکتا ہے؛ اور پھر بھی بہت سے لوگ آج "مُردہ انسان" ہیں؛ بہت سے لوگ موت کے کفن تلے، شیطان کے زیراثر رہتے ہیں، اور فتح حاصل کرنے سے قاصر ہوتے ہیں۔ اس صورت میں وہ خدا کی گواہی کیسے دے سکتے ہیں؟ وہ خوش خبری کا کام کیسے پھیلا سکتے ہیں؟


  وہ سب لوگ جو اندھیرے کے زیراثر زندہ رہتے ہیں وہ وہی ہیں جو موت کے درمیان رہتے ہیں، جو شیطان کے قبضے میں ہوتے ہیں۔ خدا کے تحفظ کے بغیراور خدا کے طرف سے عدالت اور سزا پانے والے، لوگ موت کے اثر سے بچنے کے قابل نہیں ہوتے؛ وہ زندہ نہیں بن سکتے۔ یہ "مُردہ انسان" خدا کی گواہی نہیں دے سکتے، اور نہ ہی وہ خدا کی جانب سے استعمال کیے جا سکتے ہیں، چہ جائیکہ وہ بادشاہی میں داخل ہوں۔ خدا زندہ کی گواہی چاہتا ہے نہ کہ مُردہ کی، اور وہ کہتا ہے کہ زندہ نہ کہ مُردہ اس کے لیے کام کریں۔ "مُردہ" وہ ہیں جو خدا کی مخالفت اوراس کے خلاف بغاوت کرتے ہیں؛ یہ وہ ہیں جن کی روحیں بے حس ہیں اور وہ خدا کا کلام نہیں سمجھتے؛ یہ وہ لوگ ہیں جو سچائی پرعمل نہیں کرتے اور خدا کے ساتھ ذرہ بھر بھی وفاداری نہیں رکھتے، اور یہ وہ لوگ ہیں جو شیطان کے زیر تسلط رہتے ہیں اور شیطان ان کا استحصال کرتا ہے۔ مُردے، سچائی کے خلاف کھڑے ہو کر، خدا کے خلاف بغاوت، حقارت ذلالت، کینہ پروری، سفاکیت، دغابازی اور مکاری کے ذریعے اپنے آپ کو ظاہر کرتے ہیں۔ حتیٰ کہ اگر ایسے لوگ خدا کا کلام کھاتے اور پیتے ہیں تو بھی وہ خدا کے کلام کے مطابق زندگی گزارنے سے قاصر ہیں؛ اگرچہ وہ زندہ ہیں مگر وہ صرف چلتی پھرتی، سانس لیتی ہوئی لاشیں ہیں۔ مُردے خدا کو مطمئن کرنے سے مکمل طور پر قاصر ہیں، چہ جائیکہ وہ اس کی مکمل تابعداری کریں۔ وہ صرف اسے دھوکا دے سکتے ہیں، اس کے خلاف کفر بک سکتے ہیں، اسے فریب دے سکتے ہیں اور جو طرز زندگی وہ اپناتے ہیں وہ شیطان کی فطرت ظاہر کرتا ہے۔ اگر لوگ زندہ ہستیاں بننا اور خدا کی گواہی دینا چاہتے ہیں اور خدا کے منظور نظر بننا چاہتے ہیں؛ تو پھر ان کو لازماً خدا کی نجات قبول کرنی ہو گی؛ ان کو خوشی سے اس کی عدالت اور سزا کے سامنے سر تسلیم خم کرنا ہو گا اور خوشی سے خدا کی کانٹ چھانٹ اور اس کے ساتھ نمٹا جانا قبول کرنا ہو گا۔ صرف تب ہی وہ خدا کی طرف سے مطلوب سچائیوں پرعمل کے قابل ہو سکیں گے، اور صرف تبھی وہ خدا کی نجات حاصل کر سکیں گے اور درحقیقت زندہ ہستیاں بن سکیں گے۔ زندہ لوگ خدا کی طرف سے بچائے جاتے ہیں؛ ان کی خدا کی طرف سےعدالت کی گئی اورسزا دی گئی ہے، وہ اپنے آپ کو خدا کے لیے وقف کرنے اور اپنی زندگیاں اس کی راہ میں خوشی سے قربان کرنے کے لیے تیار ہیں اور وہ خوشی سے اپنی پوری زندگیاں خدا کے لیے وقف کرنے کو تیارہیں۔ صرف جب زندہ لوگ خدا کی گواہی دیں، تب ہی شیطان کو شرمندہ کیا جا سکتا ہے؛ صرف زندہ ہی خدا کی خوش خبری کا کام پھیلا سکتے ہیں، صرف زندہ لوگ خدا کی رضا کے طلب گار ہیں، اور صرف زندہ ہی حقیقی لوگ ہیں۔ شروع میں خدا کابنایا ہوا انسان زندہ تھا، مگر شیطان کی بدعنوانی کے سبب انسان موت کے بیچ میں زندہ ہے اور شیطان کے زیراثرزندگی گزارتاہے، اور اس طرح، لوگ بے روح مُردہ بن گئے ہیں۔ وہ دشمن بن چکے ہیں جو خدا کی مخالفت کرتے ہیں، وہ شیطان کے آلہ کار بن چکے ہیں، اور وہ شیطان کے اسیربن چکے ہیں۔ خدا کے تخلیق کردہ تمام زندہ لوگ مُردہ لوگ بن گئے ہیں، چنانچہ خدا نے اپنی گواہی کھو دی ہے، اور اس نے بنی نوع انسان کو کھو دیا جسے اس نے تخلیق کیا تھا اور وہ واحد مخلوق ہے جس کے اندر اس نے اپنی روح پھونکی تھی۔ اگر خدا اپنی گواہی وآپس لیتا ہے اور ان لوگوں کو واپس لیتا ہے جو اس نے اپنے ہاتھ سے بنائے تھے مگر جنھیں شیطان نے قید کر لیا ہے، تو اسے لازماً ان کو دوبارہ زندہ کرنا ہو گا تاکہ وہ زندہ انسان بن جائیں، اوراسے انھیں دوبارہ حاصل کرنا چاہیے تاکہ وہ اس کی روشنی میں زندگی گزاریں۔ مُردے وہ ہیں جن میں روح نہیں، وہ جو انتہائی بے حس ہیں اور جو خدا کی مخالفت کرتے ہیں۔ وہ سب سے آگے ہیں جو خدا کو نہیں جانتے۔ ان لوگوں میں خدا کی اطاعت کا معمولی سا بھی ارادہ نہیں ہوتا؛ وہ صرف اس کے خلاف بغاوت کرتے ہیں اوراس کی مخالفت کرتے ہیں، ان میں ذرہ بھر وفاداری نہیں ہوتی۔ زندہ وہ لوگ ہوتے ہیں جن کی روحیں دوبارہ پیدا ہوئی ہوں، جو خدا کی اطاعت کرنا جانتے ہیں، اور جو خدا کے وفادار ہیں۔ وہ سچائی، اور گواہی کے حامل ہوتے ہیں، اورصرف یہی لوگ خدا کو اپنے گھر میں پسندیدہ ہیں۔ خدا ان کو بچاتا ہے جوزندگی کی طرف لوٹ سکتے ہیں، جو خدا کی نجات دیکھ سکتے ہیں، جو خدا کے وفادار ہو سکتے ہیں اور جو خدا کی جستجو کے خواہاں ہیں۔ وہ ان لوگوں کو بچاتا ہے جو خدا کے مجسم ہونے اور اس کے ظہور پر یقین رکھتے ہیں۔ کچھ لوگ زندہ ہو سکتے ہیں، اور کچھ نہیں ہو سکتے؛ اس کا دارومدار اس بات پر ہوتا ہے آیا کہ ان کی فطرت کو بچایا جا سکتا ہے یا نہیں۔ بہت سے لوگوں نے خدا کا بہت سا کلام سنا ہوتا ہے مگر پھر بھی وہ خدا کی رضی نہیں سمجھتے، اوراب بھی اس پرعمل سے قاصر ہوتے ہیں۔ ایسے لوگ کوئی بھی سچائی زندہ کرنے کے اہل نہیں ہیں اور دانستہ خدا کے کام میں مداخلت کرتے ہیں۔ وہ خدا کے لیے کوئی بھی کام کرنے کے اہل نہیں ہیں، وہ کوئی بھی شے اس کے لیے وقف نہیں کر سکتے، اور وہ چوری چھپے کلیسیا کی رقم خرچ کرتے اورخدا کے گھر میں مفت خوری کرتے ہیں۔ یہ لوگ مُردہ ہیں اورانھیں بچایا نہیں جائے گا۔ خدا ان تمام لوگوں کو بچاتا ہے جو اس کےکام میں ہیں، مگر لوگوں کا ایک حصہ ہے جو اس کی نجات حاصل نہیں کر سکتا؛ صرف ایک چھوٹی سی تعداد ہی اس کی نجات حاصل کرسکتی ہے۔ اس کی وجہ یہ ہے کہ بہت سے لوگ حد سے زیادہ بدعنوان ہوچکے ہیں، اور مُردہ ہو چکے ہیں، اوروہ نجات سے ماورا ہیں؛ وہ مکمل طور پر شیطان کے زیرِ استحصال ہیں، اور وہ اپنی فطرت میں بہت بدنیت ہیں۔ لوگوں کی وہ اقلیت بھی خدا کی مکمل اطاعت کرنے سے قاصر ہے۔ یہ وہ لوگ نہیں جو شروع سے ہی مکمل طور پر خدا کے وفادار ہیں، یا جنہیں ابتدا سے ہی خدا کے ساتھ حد سے زیادہ محبت رہی ہے؛ اس کی بجائے، وہ خدا کے فتح کے کام کی وجہ سے اس کے فرمانبردار بنے ہیں، وہ خدا کو اس کی اعلیٰ محبت کی وجہ سے دیکھتے ہیں، خدا کے راست بازمزاج کی وجہ سے ان کے مزاج میں تبدیلیاں آئی ہیں، وہ خدا کے کام کی وجہ سے اسے جانتے ہیں، اس کا کام جو عملی اور حسب معمول ہے۔ خدا کے اس کام کے بغیر، اس سے قطع نظر کہ یہ لوگ کتنے ہی اچھے کیوں نہ ہوں، وہ اب بھی شیطان کے ہوں گے، وہ اب بھی موت کے ہوں گے اور وہ اب بھی مُردہ ہوں گے۔ حقیقت یہ کہ یہ لوگ آج بھی خدا کی نجات حاصل کر سکتے ہیں، خالصتاً اس وجہ سے کیونکہ وہ خدا کے ساتھ تعاون کے لیے تیار ہیں۔


  خدا کے ساتھ وفاداری کی وجہ سے، زندوں کو خدا کی طرف سے حاصل کیا جائے گا اور وہ اس کے وعدوں کے درمیان زندگی گزاریں گے، اور خدا کے خلاف ان کی مخالفت کی وجہ سے، مُردوں سے خدا نفرت کرے گا اور وہ رد کیے جائیں گے اوروہ اس کی سزا اور لعنتوں کے درمیان زندہ رہیں گے۔ خدا کا ایسا راست باز مزاج ہے، جو کسی بھی انسان کے لیے ناقابل تبدیل ہے۔ اپنی جستجو کی وجہ سے، لوگ خدا کی خوشنودی حاصل کرتے ہیں اور روشنی میں رہتے ہیں؛ اپنی مکارانہ چالوں کی وجہ سے، لوگوں پر خدا کی دھتکار ہوتی ہے اوران پر عذاب نازل ہوتا ہے؛ ان کی برائیوں کی وجہ سے، لوگوں کو خدا کی سزا ملتی ہے، ان کےاشتیاق اور وفاداری کے سبب، لوگ خدا کی رحمت حاصل کرتے ہیں۔ خدا راست باز ہے: وہ زندوں کو برکت دیتا ہے، اور مُردوں پر پھٹکار ڈالتا ہے تاکہ وہ ہمیشہ موت کے سائے تلے رہیں اور کبھی خدا کی روشنی میں نہ رہیں۔ خدا زندوں کو اپنی بادشاہی اور اپنی برکتوں میں لے جائے گا، ہمیشہ اپنے ساتھ رکھے کے لیے۔ لیکن مُردوں کو، وہ مارے گا، اور ان کو ابدی موت کے حوالے کردے گا؛ وہ اس کی تباہی کا نشانہ ہوں گے اور ہمیشہ شیطان کی ملکیت ہوں گے۔ خدا کسی کے ساتھ غیر منصفانہ سلوک نہیں کرتا۔ وہ تمام لوگ جو سچ میں خدا کی جستجو کریں گے، خدا کے گھر میں رہیں گے، اور وہ تمام لوگ جو خدا کے نافرمانبردار ہیں اور اس کے ساتھ مطابقت نہیں رکھتے، یقیناً اس کے عذاب میں رہیں گے۔ شاید تُو جسم میں خدا کے کام کے بارے میں یقین نہیں رکھتآ – لیکن ایک دن، خدا کا جسم براہ راست انسان کا انجام ترتیب نہیں دے گا؛ اس کی بجائے، اس کی روح انسان کی منزل ترتیب دے گی، اور اس وقت لوگ جان جائیں گے کہ خدا کا جسم اور اس کی روح ایک ہی ہیں، اور اس کا جسم غلطی کا مُرتکب نہیں ہو سکتا، اورمزید اس کی روح غلطی کی اہل نہیں ہوتی۔ آخر کار، وہ یقیناً ان لوگوں کو، جو زندہ ہو چکے ہیں، اپنی بادشاہی میں لے جائے گا؛ نہ ایک زیادہ، نہ ہی ایک کم۔ جہاں تک مُردوں کا تعلق ہے، جو زندہ نہیں ہوئے، ان کو شیطان کے کنویں میں پھینک دیا جائے گا۔


تبدیل نہ ہونے والا مزاج رکھنا خدا کے ساتھ دشمنی کرنا ہے

کئی ہزار سال کی بدعنوانی کے بعد انسان بے حس اور کند ذہن ہے؛ وہ خدا کی مخالفت کرنے والا ایک بدروح بن چکا ہے، اور اس حد تک کہ خدا کے خلاف انسان کی سرکشی کو تاریخ کی کتابوں میں درج کیا گیا ہے، اور حتیٰ کہ انسان خود بھی اپنے سرکش رویے کو مکمل طور پر بیان کرنے سے قاصر ہے – چونکہ انسان کو شیطان نے بہت زیادہ بدعنوان بنا دیا ہے۔ اور شیطان نے اسے اس طرح گمراہ کر دیا ہے کہ اسے علم ہی نہیں ہے کہ کدھر جائے۔ حتیٰ کہ آج بھی، انسان خدا سے بے وفائی کرتا ہے: جب انسان خدا کو دیکھتا ہے تو اس سے بے وفائی کرتا ہے، اور جب وہ خدا کو نہیں دیکھ سکتا ہے تو بھی وہ اس سے بے وفائی کرتا ہے۔ یہاں تک کہ ایسے لوگ بھی ہیں جو خدا کی لعنتوں اور خدا کے غضب کا مشاہدہ کرنے کے باوجود اس سے بے وفائی کرتے ہیں۔ اور اسی لیے میں کہتا ہوں کہ انسان کے حواس اپنا اصل کام کھو چکے ہیں اور انسان کا ضمیر بھی اپنا اصل کام کھو چکا ہے۔ جس انسان کو میں دیکھتا ہوں وہ انسانی لباس میں ایک حیوان ہے، وہ ایک زہریلا سانپ ہے، اور اس سے فرق نہیں پڑتا ہے کہ وہ میری نظروں کے سامنے کتنا ہی قابلِ رحم بننے کی کوشش کرے، میں اس پر کبھی بھی رحم نہیں کروں گا، کیونکہ انسان کو سیاہ اور سفید کے فرق کی اور سچ اور جھوٹ کے درمیان فرق کی سمجھ بوجھ نہیں ہے۔ انسان کی عقل اتنی مفلوج ہے اور اس کے باوجود وہ اب بھی برکتیں حاصل کرنا چاہتا ہے۔ اس کی انسانیت اتنی شرمناک ہے اور اس کے باوجود وہ اب بھی ایک بادشاہ کی سی خود مختاری حاصل کرنا چاہتا ہے۔ اس طرح کی عقل کے ساتھ وہ کن لوگوں کا بادشاہ ہو سکتا ہے؟ اس طرح کی انسانیت کے ساتھ وہ کیسے تخت پر بیٹھ سکتا ہے؟ واقعی انسان کو شرم نہیں آتی ہے! وہ ایک مغرور کمینہ ہے! تم میں سے جو لوگ برکتیں حاصل کرنا چاہتے ہیں، میرا مشورہ ہے کہ تم پہلے ایک آئینہ تلاش کرو اور اس میں اپنے بدصورت عکس کو دیکھو- کیا تیرے پاس وہ ہے جو بادشاہ بننے کے لیے ضروری ہوتا ہے؟ کیا تیرا چہرہ کسی ایسے شخص کا ہے جو برکتیں حاصل کر سکے؟ تیرے مزاج میں معمولی سی تبدیلی بھی نہیں آئی ہے اور تو نے کسی بھی سچائی پر عمل نہیں کیا ہے، لیکن تو اب بھی ایک شاندار کل کی خواہش کرتا ہے۔ تو خود اپنے آپ کو دھوکا دے رہا ہے! ایسی غلیظ سرزمین میں پیدا ہونے والا انسان معاشرے کی وجہ سے بری طرح خراب ہوا ہے، وہ دقیانوسی اخلاقیات سے متاثر ہوا ہے، اور اسے "اعلیٰ تعلیمی اداروں" میں پڑھایا گیا ہے۔ پسماندہ سوچ، بدعنوان اخلاقیات، زندگی کے بارے میں گھٹیا نظریہ، زندگی گزارنے کے لیے قابلِ نفرت فلسفہ، بالکل بے اہمیت وجود، اور اخلاقی طور پر بگڑا ہوا طرز زندگی اور رسم و رواج، یہ سب چیزیں انسان کے دل میں بری طرح زبردستی داخل ہو چکی ہیں، اور اس کے ضمیر پر حملہ آور ہو کر بری طرح نقصان پہنچا چکی ہیں۔ جس کے نتیجے میں، انسان خدا سے پہلے سے بھی زیادہ دور اور خدا کا پہلے سے بھی زیادہ مخالف ہو گیا ہے۔ انسان کا مزاج دن بہ دن زیادہ برا ہوتا جاتا ہے اور کوئی ایک شخص بھی ایسا نہیں ہے جو اپنی رضامندی سے خدا کے لیے کچھ ترک کر دے، کوئی ایک شخص بھی ایسا نہیں ہے جو رضا مندی سے خدا کی اطاعت کرے، اور مزید یہ کہ، نہ ہی کوئی ایسا شخص ہے جو رضامندی سے خدا کے ظہور کا طالب ہے۔ اس کی بجائے، شیطان کے زیر تسلط، انسان لذت کی جستجو کے علاوہ کچھ نہیں کرتا اور کیچڑ کی سرزمین میں اپنے آپ کو جسم کی بدعنوانی کے حوالے کر دیتا ہے۔ جو لوگ تاریکی میں رہتے ہیں وہ سچ سننے کے بعد بھی اس پر عمل کرنے کا نہیں سوچتے ہیں اور نہ ہی وہ خدا کو تلاش کرنے پر مائل ہوتے ہیں چاہے وہ اس کی شکل وصورت دیکھ بھی چکے ہوں۔ اخلاقی طور پر اس قدر بگڑے ہوئے انسان کو نجات کا کوئی موقع کیسے مل سکتا ہے؟ تہذیبی اور اخلاقی طور پر اتنی زوال پذیر نوع انسانی روشنی میں کیسے رہ سکتی ہے؟

انسان کے مزاج کو تبدیل کرنا اس کے جوہر کے علم اور اس کی سوچ، فطرت اور ذہنی نقطہ نظر میں تبدیلیوں کے ذریعے شروع ہوتا ہے – بنیادی تبدیلیوں کے ذریعے۔ صرف اسی طریقے سے انسان کا مزاج حقیقی طور پر تبدیل ہو گا۔ انسان میں پیدا ہونے والے بدعنوان مزاج کی بنیادی وجہ شیطان کا فریب، بدعنوانی اور زہر ہے۔ انسان کو شیطان نے جکڑا ہوا ہے اور اسے قابو میں رکھا ہوا ہے اور وہ شیطان کی طرف سے اپنی سوچ، اخلاق، بصیرت اور عقل کو پہنچائے گئے شدید نقصان کو برداشت کرتا ہے۔ یہ قطعی طور پر اس لیے ہے کہ انسان کی بنیادی چیزیں شیطان نے بدعنوان بنا دی ہیں، اور خدا نے اسے جس طرح اصل میں تخلیق کیا تھا وہ اس کے بالکل برعکس ہے، کہ انسان خدا کی مخالفت کرتا ہے اور سچائی کو قبول نہیں کر سکتا۔ اس لیے، انسان کے مزاج میں تبدیلیاں اس کی سوچ، بصیرت اور عقل میں تبدیلیوں سے شروع ہونی چاہییں جو خدا کے بارے میں اس کے علم اور سچائی کے بارے میں اس کے علم کو تبدیل کر دیں گی۔ وہ لوگ جو تمام زمینوں میں سب سے زیادہ گہری بدعنوان سرزمین میں پیدا ہوئے تھے وہ اس بارے میں اور بھی زیادہ جاہل ہیں کہ خدا کیا ہے، یا خدا پر ایمان لانے کا کیا مطلب ہے۔ لوگ جتنے زیادہ بدعنوان ہوتے ہیں، وہ خدا کے موجود ہونے کے متعلق اتنا ہی کم جانتے ہیں، اور ان کی عقل اور بصیرت اتنی ہی کم ہوتی ہے۔ خدا کے خلاف انسان کی مخالفت اور سرکشی کا سرچشمہ شیطان کی وجہ سے اس کی بدعنوانی ہے۔ شیطان کی بدعنوانی کی وجہ سے، انسان کا ضمیر بے حس ہو چکا ہے؛ وہ غیر اخلاقی ہے، اس کے خیالات انحطاط پذیر ہیں، اور اس کا ذہنی نقطہ نظر پسماندہ ہے۔ شیطان کی طرف سے بدعنوان بنائے جانےسے قبل، انسان فطری طور پر خدا کی پیروی اور اس کا کلام سننے کے بعد اس کی اطاعت کرتا تھا۔ وہ فطری طور پر صائب عقل اور ضمیر، اور معمول کی انسانیت کا حامل تھا۔ شیطان کی طرف سے بدعنوان بنائے جانے کے بعد انسان کی حقیقی عقل، ضمیر اور انسانیت ماند پڑ گئی اور شیطان نے ان میں نقص پیدا کردیا۔ لہٰذا، وہ خدا کی طرف اپنی اطاعت اور محبت سے محروم ہو گیا۔ اس کی عقل ناقص، اور اس کا مزاج کسی جانور جیسا ہو چکا ہے، اور خدا سے اس کی سرکشی کا تسلسل ہمیشہ سے زیادہ اور شدید ہو گیا ہے۔ اس کے باوجود انسان یہ جانتا ہے اور نہ پہچانتا ہے، اور محض اندھی مخالفت اور سرکشی کیے جاتا ہے۔ انسان کے مزاج کا انکشاف اس کی عقل، بصیرت اور ضمیر کے اظہار سے ہوتا ہے؛ کیونکہ اس کی عقل اور بصیرت ناقص ہے، اور اس کا ضمیر انتہائی بےحس ہو چکا ہے، اس لیے اس کا مزاج خدا کے خلاف سرکشی والا ہے۔ اگر انسان کی عقل اور بصیرت تبدیل نہیں ہو سکتی تو پھر اس کے مزاج میں تبدیلیوں کا تو سوال ہی پیدا نہیں ہوتا، جو کہ خدا کی مرضی کے مطابق ہے۔ اگر انسان کی عقل ناقص ہے تو وہ خدا کی خدمت نہیں کرسکتا اور خدا کے استعمال کے لیے موزوں نہیں ہے۔ "معمول کی عقل" سے مراد خدا کی فرمانبرداری اور اس کا وفادار رہنا، خدا کے لئے شدید آرزو رکھنا، خدا کی طرف مطلق متوجہ ہونا، اور خدا کی طرف ضمیر کا احساس رکھنا ہے۔ اس سے مراد خدا کی طرف ایک دل اور ایک جان کا ہونا ہے، اور جان بوجھ کر خدا کی مخالفت نہ کرنا ہے۔ ناقص عقل کا ہونا ایسا نہیں ہے۔ جب سے انسان شیطان کی وجہ سے بدعنوان ہوا ہے، اس نے خدا کے بارے میں تصورات پیدا کر لیے ہیں، اور اس کے پاس خدا کے ساتھ کوئی وفاداری یا اس کے لیے شدید آرزو نہیں ہے، خدا کے بارے میں ضمیر کے احساس کے بارے میں تو کچھ کہنا ہی نہیں ہے۔ انسان جان بوجھ کر خُدا کی مخالفت کرتا ہے اور اُس کے بارے میں فیصلے کرتا ہے، اور مزید یہ کہ اُس کی پیٹھ پیچھے اُس پر لعن طعن کرتا ہے۔ انسان خدا کی پیٹھ پیچھے اس کے بارے میں فیصلہ کرتا ہے، اس واضح علم کے ساتھ کہ وہ خدا ہے؛ انسان خدا کی فرمانبرداری کرنے کا کوئی ارادہ نہیں رکھتا ہے اور محض اس سے اندھے مطالبات اور درخواستیں کرتا ہے۔ ایسے لوگ – جو لوگ ناقص عقل رکھتے ہیں – اپنے قابلِ نفرت سلوک کو جاننے یا اپنی سرکشی پر افسوس کرنے سے قاصر ہیں۔ اگر لوگ اپنے آپ کو جاننے کے قابل ہیں، تو وہ اپنی تھوڑی سی عقل دوبارہ حاصل کر چکے ہیں؛ لوگ خدا کے خلاف جتنے زیادہ سرکش ہیں جو ابھی تک خود کو بھی نہیں جان سکتے، وہ اتنے ہی زیادہ ناقص العقل ہیں۔

انسان کے بدعنوان مزاج کے انکشاف کا منبع انسان کے بےحس ضمیر، اس کی پُرعناد فطرت اور اس کی ناقص عقل سے زیادہ کچھ نہیں ہے۔ اگر انسان کا ضمیر اور عقل دوبارہ معمول کی ہو سکے تو وہ خدا کے سامنے استعمال کے لیے کوئی موزوں شخص بن جائے گا۔ یہ صرف اس وجہ سے ہے کہ انسان کا ضمیر ہمیشہ بے حس رہا ہے، اور اس لیے کہ انسان کی عقل، جو کبھی صائب نہیں تھی، اب مزید کند ہوتی جا رہی ہے کہ انسان خدا سے مزید سرکش ہو رہا ہے، یہاں تک کہ اس نے یسوع کو صلیب پر میخوں سے جڑ دیا اور آخری ایام میں مجسم خدا کے اپنے گھر میں داخلے سے انکار کرتا ہے، اور خدا کے جسم کی مذمت کرتا ہے اور خدا کے جسم کو حقیر سمجھتا ہے۔ اگر انسان میں تھوڑی سی بھی انسانیت ہوتی تو وہ خدا کے مجسم جسم کے ساتھ اپنے سلوک میں اتنا ظالم نہ ہوتا؛ اگر اس کے پاس تھوڑی سی بھی عقل ہوتی تو وہ خدا کے جسم کے ساتھ اپنے سلوک میں اتنا برا نہ ہوتا؛ اگر اس کے پاس تھوڑا سا بھی ضمیر ہوتا تو وہ مجسم خدا کا اس انداز میں "شکریہ ادا" نہ کرتا۔ انسان خدا کے جسم بننے کے زمانے میں رہتا ہے، پھر بھی وہ خدا کا شکر ادا کرنے سے قاصر ہے کہ اس نے اسے اتنا اچھا موقع دیا، اور اس کی بجائے خدا کی آمد پر لعنت بھیجتا ہے، یا خدا کی تجسیم کی حقیقت کو مکمل طور پر نظر انداز کر دیتا ہے، اور بظاہر اس کے خلاف اور اس سے تنگ نظر آتا ہے۔ اس سے قطع نظر کہ انسان خدا کی آمد کے ساتھ کیسا سلوک کرتا ہے، مختصراً، خدا نے ہمیشہ تحمل کے ساتھ اپنے کام کو جاری رکھا ہے – حتیٰ کہ اس کی طرف انسان کا رویہ ذرا بھی خیرمقدمی نہیں تھا، اور وہ آنکھیں بند کر کے اس سے درخواستیں کرتا ہے۔ انسان کا مزاج انتہائی برا ہو گیا ہے، اس کی عقل انتہائی ناقص ہو گئی ہے، اور شیطان نے اس کا ضمیر مکمل طور پر پامال کر دیا ہے اور انسان کا اصل ضمیر بہت پہلے ختم ہو چکا ہے۔ انسان نہ صرف انسانیت کو اتنی زندگی اور فضل عطا کرنے والے مجسم خدا کا ناشکرا ہے، بلکہ خدا کی طرف سے سچائی ملنے پر اس سے ناراض بھی ہو گیا ہے؛ اس کی وجہ یہ ہے کہ انسان کو سچائی میں ذرا سی دلچسپی بھی نہیں ہے کہ وہ خدا سے ناراض ہو گیا ہے۔ انسان نہ صرف مجسم خدا کے لیے اپنی جان قربان کرنے سے قاصر ہے، بلکہ وہ اس سے احسانات حاصل کرنے کی کوشش بھی کرتا ہے، اور اس سود کا دعویٰ کرتا ہے جو انسان کی خدا کو دی ہوئی چیزوں سے درجنوں گنا زیادہ ہے۔ ایسے ضمیر اور عقل والے لوگ یہ سمجھتے ہیں کہ یہ کوئی بڑی بات نہیں ہے اور ابھی تک یہ یقین رکھتے ہیں کہ انہوں نے خدا کے لیے اپنے آپ کو بہت زیادہ خرچ کیا ہے اور یہ کہ خدا نے انہیں بہت ہی کم دیا ہے۔ ایسے لوگ ہیں جو مجھے پانی کا ایک پیالہ دینے کے بعد ہاتھ بڑھاتے ہیں اور مطالبہ کرتے ہیں کہ میں انھیں دو پیالے دودھ کی ادائیگی کروں یا مجھے ایک رات کے لیے کمرہ دے کر مجھ سے کئی راتوں کا کرایہ مانگتے ہیں۔ اس طرح کی انسانیت اور اس طرح کے ضمیر کے ساتھ تم پھر بھی زندگی پانے کی خواہش کیسے کر سکتے ہو؟ تم کتنے کمینے قابلِ نفرت ہو! انسان میں اس قسم کی انسانیت اور انسان میں اس قسم کا ضمیر ہی وہ چیز ہے جو مجسم خدا کے پوری زمین پر بھٹکنے کا سبب بنتا ہے، اور اسے پناہ کی جگہ نہیں ملتی ہے۔ جو لوگ واقعی ضمیر اور انسانیت کے حامل ہیں انھیں چاہیے کہ وہ، اس لیے نہیں کہ خدا نے کتنا کام کیا ہے، بلکہ چاہے اگر اس نے کوئی کام نہ بھی کیا ہو تو بھی، خدا کی عبادت کریں اور خلوصِ دل سے مجسم خدا کی خدمت کریں۔ صائب عقل والوں کو یہی کرنا چاہیے اور یہ انسان کا فرض ہے۔ اکثر لوگ خدا کے لیے اپنی کی گئی خدمت کے بارے میں شرائط تک کی بات کرتے ہیں: انہیں اس بات کی کوئی پرواہ نہیں کہ وہ خدا ہے یا انسان، اور وہ صرف اپنی شرائط کی بات کرتے ہیں، اور صرف اپنی خواہشات کی تسکین چاہتے ہیں۔ جب تم میرے لیے کھانا پکاتے ہو تو تم خدمت کا معاوضہ مانگتے ہو، جب تم میرے لیے بھاگتے ہو، تم بھاگنے کا معاوضہ مانگتے ہو، جب تم میرے لیے کام کرتے ہو تو تم کام کرنے کا معاوضہ مانگتے ہو، جب تم میرے کپڑے دھوتے ہو تو تم دھلائی کا معاوضہ مانگتے ہو، جب تم کلیسیا کے لیے سامان فراہم کرتے ہو تو تم تھکن کی بحالی کے اخراجات کا مطالبہ کرتے ہو، جب تم بولتے ہو تو تم بولنے کا معاوضہ مانگتے ہو، جب تم کتابیں دیتے ہو تو تم تقسیم کرنے کا معاوضہ مانگتے ہو، اور جب تم لکھتے ہو تو تم لکھنے کا معاوضہ مانگتے ہو۔ جن کے ساتھ میں نے نمٹا ہے وہ مجھ سے نقصان کی تلافی کا مطالبہ تک کرتے ہیں، جب کہ وہ لوگ جنھیں گھر بھیجا گیا ہے وہ اپنے نام کو پہنچنے والے نقصان کے معاوضے کا مطالبہ کرتے ہیں؛ جو غیر شادی شدہ ہیں وہ جہیز، یا اپنی کھوئی ہوئی جوانی کا معاوضہ مانگتے ہیں؛ جو ایک مرغی کو کاٹتے ہیں وہ قصاب کا معاوضہ مانگتے ہیں، جو کھانا فرائی کرتے ہیں وہ فرائی کرنے کا معاوضہ مانگتے ہیں، اور جو شوربہ بناتے ہیں وہ اس کی بھی ادائیگی کا مطالبہ کرتے ہیں۔۔۔۔ یہ ہے تمہاری بلند اور عظیم انسانیت، اور یہ وہ اعمال ہیں جن کا حکم تمہارا گرم ضمیر دیتا ہے۔ تمہاری عقل کہاں ہے؟ تمہاری انسانیت کہاں ہے؟ میں تمہیں بتاتا ہوں! اگر تم اسی طرح جاری رکھو گے تو میں تمہارے درمیان کام کرنا بند کر دوں گا۔ میں انسانی لباس میں درندوں کے ایک غول کے درمیان کام نہیں کروں گا، میں ایسے لوگوں کے گروہ کی خاطر اس طرح تکلیف نہیں جھیلوں گا جن کے اجلے چہرے وحشی دلوں کو چھپاتے ہیں، میں ایسے حیوانوں کے غول کی خاطر تکلیف برداشت نہیں کروں گا جن کی نجات کا ذرہ برابر امکان بھی نہیں ہے۔ جس دن میں تمہاری طرف پیٹھ پھیروں گا وہ دن ہو گا جس دن تم مر جاؤ گے، یہ وہ دن ہے جب تم پر تاریکی چھا جائے گی، اور جس دن روشنی تمہیں چھوڑ دے گی۔ میں تمہیں بتاتا ہوں! میں تمہارے جیسے گروہ کے لیے کبھی بھی مہربان نہیں ہوں گا، ایسا گروہ جو جانوروں سے بھی بدتر ہے! میرے قول و فعل کی حدود ہیں، اور وہ تمہاری انسانیت اور ضمیر کے ساتھ ہیں، اب میں مزید کوئی کام نہیں کروں گا، کیونکہ تم میں ضمیر کی بہت کمی ہے، تم نے مجھے بہت زیادہ تکلیف دی ہے، اور تمہارے قابلِ نفرت رویے سے میں بہت نفرت کرتا ہوں۔ جن لوگوں میں انسانیت اور ضمیر کی اتنی زیادہ کمی ہے انہیں نجات کا موقع کبھی نہیں ملے گا؛ میں ایسے بےحس اور ناشکرے لوگوں کو کبھی نہیں بچاؤں گا۔ جب میرا دن آئے گا، میں نافرمانی کے ان فرزندوں پر ہمیشہ کے لیے اپنے بھڑکتے شعلوں کی بارش کروں گا جنھوں نے کبھی میرے شدید غضب کو بھڑکایا تھا، میں ان جانوروں پر اپنی دائمی سزا مسلط کروں گا جنہوں نے کبھی مجھ پرلعن طعن کی تھی اور مجھے چھوڑ دیا تھا، میں اپنے غصے کی آگ سے ان نافرمانی کے فرزندوں کو ہمیشہ کے لیے جلا دوں گا جو کبھی میرے ساتھ اکٹھے رہتے اور کھاتے تھے لیکن مجھ پر ایمان نہیں لاتے تھے، جنہوں نے میری توہین کی اور مجھے دھوکا دیا۔ میں اپنے غصے کو بھڑکانے والے تمام لوگوں کو اپنی سزا دوں گا، میں اپنا سارا غصہ ان درندوں پر برساؤں گا جنھوں نے کبھی میرے ساتھ میرے برابر بن کر کھڑے ہونے کی خواہش کی تھی لیکن میری عبادت یا اطاعت نہیں کی تھی؛ جس چھڑی سے میں انسان کو مارتا ہوں وہ ان جانوروں پر گرے گی جو کبھی میری دیکھ بھال سے لطف اندوز ہوتے تھے اور کبھی میرے بیان کردہ اسرارورموز سے لطف اندوز ہوتے تھے، اور جنہوں نے کبھی مجھ سے مادی فائدہ اٹھانے کی کوشش کی تھی۔ میں کسی ایسے شخص کو معاف نہیں کروں گا جو میری جگہ لینے کی کوشش کرے گا؛ میں ان لوگوں میں سے کسی کو بھی نہیں چھوڑوں گا جو مجھ سے کھانا اور لباس چھیننے کی کوشش کرتے ہیں۔ اس وقت تو تم نقصان سے آزاد ہو اور تم مجھ سے جو مطالبات کرتے ہو ان میں چالاکی کرتے رہتے ہو۔ جب غضب کا دن آئے گا تو تم مجھ سے مزید کوئی مطالبات نہیں کرو گے؛ اس وقت، میں تمہیں تمہارے دل کی تسلی کے مطابق "لطف اندوز" ہونے دوں گا، میں تمہارے چہرے زبردستی زمین میں گاڑ دوں گا، اور تم دوبارہ کبھی نہیں اٹھ سکو گے! جلد یا بدیر، میں تمہیں یہ قرض واپس "ادا" کرنے والا ہوں – اور مجھے امید ہے کہ تم صبر کے ساتھ اس دن کی آمد کا انتظار کرو گے۔

اگر یہ قابلِ نفرت لوگ واقعی اپنی حد سے بڑھی ہوئی خواہشات کو ایک طرف رکھ کر خدا کی طرف واپس لوٹ سکتے ہیں تو پھر بھی ان کے پاس نجات کا موقع ہے؛ اگر انسان کا دل حقیقی معنوں میں خدا کے لیے شدید آرزو رکھتا ہے تو خدا اسے ترک نہیں کرے گا۔ انسان خدا کو حاصل کرنے میں ناکام رہتا ہے، اس لیے نہیں کہ خدا جذبات رکھتا ہے، یا اس لیے کہ خدا کی مرضی نہیں ہے کہ انسان اسے حاصل کرے، بلکہ اس لیے کہ انسان خدا کو حاصل نہیں کرنا چاہتا، اور اس لیے کہ انسان کو خدا کی فوری تلاش نہیں ہے۔ جو لوگ حقیقی معنوں میں خدا کی تلاش کرتے ہیں ان میں سے کسی ایک پر خدا کی لعنت کیسے ہو سکتی ہے؟ ایک صائب عقل اور حساس ضمیر رکھنے والے پر خدا کی لعنت کیسے ہو سکتی ہے؟ جو شخص صحیح معنوں میں خدا کی عبادت اور خدمت کرتا ہے وہ اس کے غضب کی آگ میں کیسے بھسم ہو سکتا ہے؟ جو شخص خدا کی اطاعت کرنے میں خوش ہے اسے خدا کے گھر سے کیسے دھکے دے کر نکالا جا سکتا ہے؟ جو خدا سے اتنی محبت کرتا ہے کہ کبھی اسے کافی نہیں سمجھتا تو وہ خدا کے عذاب میں کیسے رہ سکتا ہے؟ جو خدا کے لیے سب کچھ چھوڑ کر خوش ہو جائے وہ کیسے کسی چیز کے بغیر چھوڑا جا سکتا ہے؟ انسان خدا کی جستجو کرنے کے لیے آمادہ نہیں ہے، خدا کی خاطر اپنا مال خرچ کرنے کے لیے آمادہ نہیں ہے، اور خدا کے لیے زندگی بھر کی کوشش کو وقف کرنے کے لیے آمادہ نہیں ہے؛ اس کی بجائے، وہ کہتا ہے کہ خدا حد سے بڑھ گیا ہے، خدا کے بارے میں بہت کچھ انسان کے تصورات سے متصادم ہے۔ اس جیسی انسانیت کے ساتھ، یہاں تک کہ اگر تم اپنی بہت زیادہ کوششیں بھی کرو تو تم پھر بھی خدا کی تائید حاصل کرنے سے قاصر ہو گے، اس حقیقت کے بارے میں تو کچھ کہنا ہی نہیں ہے کہ تم خدا کی تلاش نہیں کرتے۔ کیا تم نہیں جانتے کہ تم بنی نوع انسان کا خراب سامان ہو؟ کیا تم نہیں جانتے کہ کوئی انسانیت بھی تمہاری انسانیت سے زیادہ حقیر نہیں ہے؟ کیا تم نہیں جانتے کہ دوسرے تمہاری تعظیم کرنے کے لیے تمہیں کیا کہتے ہیں؟ جو لوگ خدا سے سچی محبت کرتے ہیں وہ تمہیں بھیڑیے کا باپ، بھیڑیے کی ماں، بھیڑیے کا بیٹا اور بھیڑیے کا پوتا کہتے ہیں؛ تم بھیڑیے کی اولاد ہو، بھیڑیے کے لوگ ہو، اور تمہیں اپنی شناخت جاننی چاہیے اور اسے کبھی نہیں بھولنا چاہیے۔ یہ مت سوچو کہ تم کوئی اعلیٰ شخصیت ہو: تم بنی نوع انسان کے درمیان سب سے برا غیر انسانی گروہ ہو۔ کیا تم اس میں سے کچھ نہیں جانتے؟ کیا تمہیں علم ہے کہ میں نے تمہارے درمیان کام کرکے کتنا خطرہ مول لیا ہے؟ اگر تمہاری عقل دوبارہ معمول کی نہیں ہوسکتی ہے، اور تمہارا ضمیر معمول کے مطابق کام نہیں کرسکتا ہے، تو تم "بھیڑیا" نام سے کبھی چھٹکارا نہیں پا سکو گے، تم لعنت کے دن سے کبھی نہیں بچو گے اور اپنی سزا کے دن سے کبھی نہیں بچو گے۔ تم کمتر پیدا ہوئے تھے، ایک بے وقعت چیز کے طور پر۔ تم فطرتاً بھوکے بھیڑیوں کا ایک غول ہو، ملبے اور کچرے کا ایک ڈھیر، اور تمہارے برعکس میں تم پر احسانات حاصل کرنے کے لیے نہیں بلکہ کام کی ضرورت کی وجہ سے کام کرتا ہوں۔ اگر تم اسی طرح سرکشی کرنا جاری رکھو گے تو میں اپنا کام روک دوں گا؛ اور پھر کبھی تم پر کام نہیں کروں گا؛ اس کے برعکس، میں اپنے کام کو کسی دوسرے ایسے گروہ کی طرف منتقل کر دوں گا جو مجھے خوش کرے گا، اور اس طریقے سے تمہیں ہمیشہ کے لیے چھوڑ دوں گا، کیونکہ میں ان لوگوں کی طرف دیکھنے کو تیار نہیں ہوں جو میرے ساتھ دشمنی رکھتے ہیں۔ تو پھر کیا تم میرے ساتھ ہم آہنگ ہونا چاہتے ہو یا میرے خلاف دشمنی کرنا چاہتے ہو؟


وہ سب لوگ، جو خدا کو نہیں جانتے، وہ لوگ ہیں جو خدا کی مخالفت کرتے ہیں

خدا کے کام کے مقصد کو سمجھنے کے لیے، اس کا کام انسان میں کیا اثر حاصل کرتا ہے، اور انسان کے لیے اس کی مرضی آخر کیا ہے: یہ وہ چیز ہے جو خدا کی پیروی کرنے والے ہر شخص کو حاصل کرنی چاہیے۔ آج کل خدا کے کام کا علم ہی وہ چیز ہے جس کی سب لوگوں میں کمی ہے۔ وہ کام جو خدا نے لوگوں پر کیے ہیں، خدا کے تمام اعمال، اور دنیا کی تخلیق سے لے کر موجودہ وقت تک انسان کے لیے خدا کی عین مرضی کیا ہے- یہ وہ چیزیں ہیں جن کو انسان نہ جانتا ہے اور نہ ہی سمجھتا ہے۔ یہ کوتاہی نہ صرف پوری مذہبی دنیا میں نظر آتی ہے بلکہ ان سب لوگوں میں بھی نظر آتی ہے جو خدا پر ایمان رکھتے ہیں۔ جب وہ دن آئے گا جب تم واقعی خدا کو دیکھو گے، جب تم واقعی اس کی حکمت کی قدر کرو گے، جب تم ان تمام کاموں کو دیکھو گے جو خدا نے کیے ہیں، جب تم پہچان لو گے کہ خدا کیا ہے اور اس کے پاس کیا ہے- جب تم اس کے فضل، حکمت، حیرت انگیزی؛ اور اس سب کام کو دیکھ لو گے جو اس نے لوگوں پر کیا ہے – تو تب ہی تم خدا پر اپنے ایمان میں کامیابی حاصل کر چکے ہو گے۔ جب خدا کو ہر چیز کا احاطہ کرنے والا اور سب سے زیادہ فیاض کہا جاتا ہے، تو وہ کس انداز میں ہر چیز پر محیط ہے، اور وہ کس طرح سب سے زیادہ فیاض ہے؟ اگر تو یہ نہیں سمجھتا ہے تو پھر تجھے خدا پر ایمان رکھنے والا نہیں سمجھا جا سکتا۔ میں کیوں یہ کہتا ہوں کہ مذہبی دنیا کے لوگ خدا پر ایمان رکھنے والے نہیں ہیں بلکہ بدکار ہیں، شیطان کی مانند ہیں؟ جب میں کہتا ہوں کہ وہ بدکار ہیں تو اس کی وجہ یہ ہے کہ وہ خدا کی مرضی کو نہیں سمجھتے اور اس کی حکمت کو دیکھنے سے قاصر ہیں۔ خُدا کبھی بھی اُن پر اپنا کام ظاہر نہیں کرتا ہے۔ وہ اندھے ہیں؛ وہ خُدا کے کام نہیں دیکھ سکتے، اُنہیں خُدا نے چھوڑ دیا ہے، اور وہ خُدا کی دیکھ بھال اور تحفظ سے مکمل طور پر محروم ہیں، روح القدس کے کام کا تو ذکر ہی نہیں کرنا۔ جو لوگ خدا کے کام کے بغیر ہیں وہ سب بدکار اور خدا کے مخالف ہیں۔ خدا کے جن مخالفین کے بارے میں میں بات کرتا ہوں، ان سے مراد وہ لوگ ہیں جو خدا کو نہیں جانتے، وہ لوگ جو اپنی زبان سے تو خدا کو تسلیم کرتے ہیں مگر اس کو جانتے نہیں ہیں، وہ لوگ جو خدا کی پیروی تو کرتے ہیں مگر اس کی اطاعت نہیں کرتے ہیں، اور وہ لوگ جو خدا کے فضل سے لطف اندوز تو ہوتے ہیں مگر پھر بھی اس کی گواہی دینے سے قاصر ہیں۔ خدا کے کام کے مقصد کی سمجھ بوجھ کے بغیر یا خدا کے انسان میں کیے گئے کام کی سمجھ بوجھ کے بغیر، وہ خدا کی مرضی کے مطابق نہیں ہو سکتے اور نہ ہی وہ خدا کی گواہی دے سکتے ہیں۔ انسان کی خدا کی مخالفت کرنے کی وجہ ایک طرف تو اس کا بدعنوان مزاج ہے اور دوسری طرف خدا سے ناواقفیت اور خدا کے کام کرنے کے اصول اور انسان کے لیے اس کی مرضی کو نہ سمجھنے کی وجہ سے ہے۔ یہ دونوں پہلو، اکٹھے مل کر، انسان کی خدا کے خلاف مزاحمت کی ایک تاریخ تشکیل دیتے ہیں۔ ایمان میں نئے داخل ہونے والے لوگ خدا کی مخالفت کرتے ہیں کیونکہ اس طرح کی مخالفت ان کی فطرت میں شامل ہوتی ہے، جب کہ بہت سالوں سے ایمان رکھنے والوں کی خدا کی مخالفت ان کے بدعنوان مزاج کے علاوہ ان کی خدا سے لاعلمی کا نتیجہ ہوتی ہے۔ خدا کے جسم بننے سے پہلے کے زمانے میں، کسی انسان نے خدا کی مخالفت کی یا نہیں، اس کا پیمانہ اس بات پر مبنی تھا کہ آیا اس نے آسمانی خدا کے مقرر کردہ احکام کو برقرار رکھا یا نہیں۔ مثال کے طور پر، شریعت کے دور میں، جو بھی یہوواہ کے قوانین پر عمل نہیں کرتا تھا اسے خدا کی مخالفت کرنے والا سمجھا جاتا تھا؛ جو کوئی بھی یہوواہ کو دیے گئے نذرانوں کو چراتا تھا، یا جو بھی یہوواہ کے حمایت یافتہ لوگوں کے خلاف کھڑا ہوتا تھا، وہ خدا کی مخالفت کرنے والا سمجھا جاتا تھا اور سنگسار کر دیا جاتا تھا؛ جو کوئی بھی اپنے والد اور والدہ کا احترام نہیں کرتا تھا، اور جو کوئی کسی کو مارتا یا لعنت بھیجتا تھا، وہ شریعت پر عمل نہ کرنے والا سمجھا جاتا تھا۔ اور وہ سب جو یہوواہ کی شریعت پر عمل نہیں کرتے تھے، انھیں اُس کے خلاف کھڑا ہونے والا سمجھا جاتا تھا۔ فضل کے دور میں اب ایسا نہیں تھا، جب کوئی بھی یسوع کے خلاف کھڑا ہوتا تھا اسے خدا کے خلاف کھڑا ہونے والا سمجھا جاتا تھا، اور جو کوئی یسوع کے کہے ہوئے الفاظ کو نہیں مانتا تھا اسے خدا کے خلاف کھڑا ہونے والا سمجھا جاتا تھا۔ اس وقت، جس انداز میں خدا کی مخالفت کی تعریف کی گئی تھی، وہ زیادہ درست اور زیادہ عملی ہو گئی تھی۔ اس زمانے میں جب خدا ابھی جسم نہیں بنا تھا، تو اس بات کا پیمانہ کہ آیا انسان خدا کی مخالفت کرتا ہے یا نہیں، اس بات پر مبنی تھا کہ کیا انسان آسمان میں غیرمرئی خدا کی عبادت کرتا ہے اور اس کی طرف دیکھتا ہے یا نہیں۔ اس زمانے میں جس انداز میں خدا کی مخالفت کی تعریف کی گئی تھی وہ اتنا عملی نہیں تھا، کیونکہ انسان خدا کو نہیں دیکھ سکتا تھا، نہ ہی وہ یہ جانتا تھا کہ خدا کی شکل کیسی ہے، یا وہ کس طرح کام کرتا اور بولتا ہے۔ انسان کے خدا کے بارے میں کوئی تصورات نہیں تھے، اور وہ خدا پر مبہم ایمان رکھتا تھا، کیونکہ خدا ابھی تک انسان پر ظاہر نہیں ہوا تھا۔ لہٰذا، اس سے کوئی فرق نہیں پڑتا کہ انسان اپنے تخیل میں خدا پر کس انداز میں ایمان رکھتا تھا، خدا نے انسان کی مذمت نہیں کی یا اس سے بہت زیادہ مطالبات نہیں کیے، کیونکہ انسان خدا کو دیکھنے سے مکمل طور پر قاصر تھا۔ جب خُدا جِسم بن جاتا ہے اور انسانوں کے درمیان کام کرنے کے لیے آتا ہے تو سب اُسے دیکھتے اور اُس کی باتیں سنتے ہیں، اور سب اُن کاموں کو دیکھتے ہیں جو خُدا اپنے گوشت پوست کے جسم میں رہتے ہوئے کرتا ہے۔ اس وقت انسان کے تمام تصورات جھاگ بن جاتے ہیں۔ جہاں تک ان لوگوں کا تعلق ہے جو خدا کو جسمانی طور پر ظاہر ہوتے ہوئے دیکھ چکے ہیں، اگر وہ خوشی سے اس کی اطاعت کرتے ہیں تو ان کی مذمت نہیں کی جائے گی، جب کہ وہ لوگ جو جان بوجھ کر اس کے خلاف کھڑے ہوتے ہیں وہ خدا کے مخالف سمجھے جائیں گے۔ ایسے لوگ مسیح مخالف اور دشمن ہیں جو جان بوجھ کر خدا کے خلاف کھڑے ہوتے ہیں۔ وہ لوگ جو خُدا کے بارے میں تصورات رکھتے ہیں لیکن پھر بھی اُس کی فرمانبرداری کے لیے تیار اور آمادہ ہیں، اُن کی مذمت نہیں کی جائے گی۔ خدا انسان کی ملامت انسان کے ارادوں اور اعمال کی بنیاد پر کرتا ہے اور کبھی بھی اس کی سوچوں اور خیالات کے لیے نہیں کرتا ہے۔ اگر وہ انسان کی سوچوں اور خیالات کی بنیاد پر اس کی مذمت کرے تو پھر کوئی ایک بھی شخص خدا کے غضبناک ہاتھوں سے نہیں بچ سکے گا۔ وہ لوگ جو جان بوجھ کر مجسم خدا کے خلاف کھڑے ہوتے ہیں، انھیں ان کی نافرمانی کی سزا دی جائے گی۔ جہاں تک ان لوگوں کا تعلق ہے جو جان بوجھ کر خدا کے خلاف کھڑے ہوتے ہیں، تو ان کی مخالفت اس حقیقت کی وجہ سے ہوتی ہے کہ وہ خدا کے بارے میں تصورات رکھتے ہیں، جس کے نتیجے میں وہ ایسے کام کرتے ہیں جو خدا کے کام میں خلل ڈالتے ہیں۔ یہ لوگ جان بوجھ کر خدا کے کام کی مزاحمت کرتے ہیں اور اسے تباہ کرتے ہیں۔ وہ خدا کے بارے میں محض تصورات ہی نہیں رکھتے بلکہ وہ ایسے کاموں میں بھی مشغول ہوتے ہیں جو اس کے کام میں خلل ڈالتے ہیں اور اس وجہ سے اس قسم کے لوگوں کی مذمت کی جائے گی۔ وہ لوگ جو جان بوجھ کر خدا کے کام میں خلل نہیں ڈالتے ہیں ان کی مذمت گناہ گاروں کی طرح نہیں کی جائے گی، کیونکہ وہ خوشی سے اطاعت کرنے کے قابل ہیں اور خلل ڈالنے والی اور پریشانی کا باعث بننے والی سرگرمیوں میں ملوث نہیں ہوتے ہیں۔ ایسے لوگوں کی مذمت نہیں کی جائے گی۔ تاہم، جب لوگ کئی سالوں تک خدا کے کام کا تجربہ کر چکے ہوں گے، اور اگر وہ پھر بھی خدا کے بارے میں تصورات کو برقرار رکھتے ہیں اور مجسم خدا کے کام کو جاننے سے قاصر رہتے ہیں، اور، اس سے کوئی فرق نہیں پڑتا ہے کہ انھوں نے کتنے سال تک اس کے کام کا عملی تجربہ کیا ہے، اگر وہ خدا کے بارے میں تصورات سے بھرے رہتے ہیں اور ابھی تک اسے جاننے سے قاصر رہتے ہیں، تو پھر اگر وہ خلل ڈالنے والے کاموں میں مشغول نہ بھی ہوں، تب بھی ان کے دل خدا کے بارے میں بہت سے تصورات سے بھرے ہوتے ہیں، اور اگر یہ تصورات ظاہر نہ بھی ہوں، تب بھی ایسے لوگ خدا کے کام میں کسی بھی قسم کی مدد نہیں کر سکتے۔ وہ خُدا کے لیے خوشخبری کو پھیلانے یا اُس کی گواہی دینے سے قاصر ہیں۔ اس طرح کے لوگوں کا کوئی فائدہ نہیں ہے اور یہ کند ذہن ہوتے ہیں۔ چونکہ وہ خدا کو نہیں جانتے اور مزید یہ کہ اس کے بارے میں اپنے تصورات کو ختم کرنے سے مکمل طور پر قاصر ہیں، اس لیے ان کی مذمت کی جاتی ہے۔ اس طرح سے کہا جا سکتا ہے: ایمان میں نئے داخل ہونے والوں کے لیے یہ معمول کی بات ہے کہ وہ خدا کے بارے میں تصورات رکھیں یا اس کے بارے میں کچھ نہ جانیں، لیکن وہ شخص جو کئی سالوں سے خدا پر ایمان رکھتا ہے اور اس کے کام کا کافی عملی تجربہ کر چکا ہے، ایسے شخص کے لیے یہ بات معمول کی نہیں ہو گی کہ وہ تصورات کو برقرار رکھے، اور اس طرح کے کسی شخص کو خدا کے بارے میں کوئی علم نہ ہونا تو اس سے بھی زیادہ غیر معمولی بات ہو گی۔ یہ اس لیے ہے کہ یہ کوئی معمول کی صورتحال نہیں ہے کہ ان کی مذمت کی جاتی ہے۔ یہ خلافِ معمول لوگ سب کوڑا کرکٹ ہیں؛ یہ وہ لوگ ہیں جو سب سے زیادہ خدا کی مخالفت کرتے ہیں اور جو خدا کے فضل سے بلاوجہ لطف اندوز ہوئے ہیں۔ آخرکار ایسے تمام لوگ باہر نکال دیے جائیں گے!

جو شخص خدا کے کام کے مقصد کو نہیں سمجھتا وہ اس کی مخالفت کرتا ہے اور وہ جس نے خدا کے کام کے مقصد کو سمجھ لیا ہے لیکن پھر بھی خدا کو راضی کرنے کی کوشش نہیں کرتا ہے، وہ اس سے بھی زیادہ خدا کا مخالف سمجھا جاتا ہے۔ ایسے بھی ہیں جو پُر شکوہ کلیساؤں میں کتابِ مقدس پڑھتے ہیں اور سارا دن اسے دہراتے ہیں، اس کے باوجود ان میں سے کوئی ایک بھی خدا کے کام کا مقصد نہیں سمجھتا۔ ان میں سے کوئی ایک بھی خدا کو جاننے کے قابل نہیں ہے، ان میں سے کسی کا خدا کی منشا کے مطابق ہونے کا امکان تو اس سے بھی کم ہے۔ وہ سب کے سب بے وقعت حقیر لوگ ہیں، ہر ایک خدا کو وعظ کرنے کے لیے بلند مرتبے پر ہوتا ہے۔ وہ دانستہ خدا کی مخالفت کرتے ہیں، حالاں کہ وہ اس کا پرچم اٹھا ئے ہوتے ہیں۔ وہ خدا پر ایمان کا دعویٰ کرتے ہیں، لیکن اس کے باوجود وہ انسان کا گوشت کھاتے اور خون پیتے ہیں۔ ایسے تمام لوگ ایسے شیطان ہیں جو انسان کی روح ہڑپ کرتے ہیں، سرغنہ بدروحیں جو صحیح راہ پر چلنے کی کوشش کرنے والوں کی راہ میں جان بوجھ کر رکاوٹ بنتی ہیں اور خدا کی جستجو کرنے والوں کی راہ میں روڑے اٹکاتی ہیں۔ وہ "معتبر دستور" کی حامل نظر ا ٓسکتی ہیں، مگر ان کے پیروکاروں کو کیسے معلوم ہو کہ وہ کوئی اور نہیں بلکہ مسیح مخالف ہیں جو لوگوں کو خدا کے خلاف کھڑا کر دیتی ہیں؟ ان کے پیروکاروں کو کیسے معلوم ہو کہ وہ زندہ شیطان ہیں جنہوں نے انسانی روحوں کو ہڑپ کرنے کا عہد کر رکھا ہے؟ جو لوگ خدا کی موجودگی میں اپنے آپ کو زیادہ محترم سمجھتے ہیں وہ انسانوں میں سب سے زیادہ قابلِ نفرت ہیں جبکہ وہ لوگ جو اپنے آپ کو حقیر سمجھتے ہیں وہ سب سے زیادہ عزت دار ہیں۔ اور جو لوگ یہ سمجھتے ہیں کہ وہ خدا کے کام کو جانتے ہیں اور جو مزید اس قابل ہیں کہ وہ خدا کے کام کا دوسروں کے سامنے بڑی دھوم دھام سے اعلان کر سکتے ہیں اس طرح کہ جیسے وہ براہ راست اس کی طرف دیکھتے ہیں- یہ انسانوں میں سب سے زیادہ جاہل ہیں۔ ایسے لوگ خدا کی گواہی کے بغیر، مغرور اور تکبر سے بھرے ہوتے ہیں۔ جو لوگ خدا کے بارے میں حقیقی عملی تجربہ اور عملی علم رکھنے کے باوجود اس بات پر یقین رکھتے ہیں کہ وہ خدا کے بارے میں بہت کم علم رکھتے ہیں، وہ خدا کو سب سے زیادہ محبوب ہیں۔ صرف ایسے لوگ ہی صحیح معنوں میں گواہی رکھتے ہیں اور خدا کی طرف سے کامل بنائے جانے کے حقیقی اہل ہیں۔ وہ لوگ جو خدا کی مرضی کو نہیں سمجھتے خدا کے مخالف ہیں؛ وہ لوگ جو خدا کی مرضی کو سمجھتے ہیں لیکن سچائی پر عمل نہیں کرتے، وہ خدا کے مخالف ہیں؛ وہ لوگ جو خدا کے کلام کو کھاتے اور پیتے ہیں اور پھر بھی خدا کے کلام کے جوہر کے خلاف جاتے ہیں، وہ خدا کے مخالف ہیں؛ وہ لوگ جو مجسم خدا کے بارے میں تصورات رکھتے ہیں، اور اس کے علاوہ سرکشی میں مشغول ہونے کی سوچ رکھتے ہیں، وہ خدا کے مخالف ہیں؛ وہ لوگ جو خدا کے متعلق فیصلہ کرتے ہیں، وہ خدا کے مخالف ہیں؛ اور جو کوئی بھی خدا کو پہچاننے یا اس کی گواہی دینے سے قاصر ہے، وہ خدا کا مخالف ہے۔ اسی لیے میں تمہیں نصیحت کرتا ہوں: اگر تمہیں واقعی یہ یقین ہے کہ تم اس راستے پر چل سکتے ہو، تو پھر اس پر چلتے رہو۔ لیکن اگر تم خدا کی مخالفت کرنے سے باز آنے سے قاصر ہو، تو پھر بہتر ہے کہ تم دور چلے جاؤ اس سے پہلے کہ بہت دیر ہو جائے۔ ورنہ تمہارے لیے معاملات کے خراب ہونے کے امکانات انتہائی زیادہ ہیں، کیوں کہ تمہاری فطرت بہت ہی زیادہ بدعنوان ہے۔ وفاداری یا فرمانبرداری ہو، یا ایک ایسا دل جو راستبازی اور سچائی کا پیاسا ہے، یا خدا سے محبت، تمہارے پاس ان کا ایک ذرہ بھی نہیں ہے۔ یہ کہا جا سکتا ہے کہ خدا کے سامنے تمہاری صورتحال مکمل طور پر خراب ہے۔ تم اس کی پابندی نہیں کر سکتے جس کی پابندی تمہیں کرنی چاہیے، اور تم یہ کہنے سے قاصر ہو کہ کیا کہنا چاہیے۔ جس چیز پر تمہیں عمل کرنا چاہیے، تم اس پر عمل کرنے میں ناکام رہے ہو؛ اور وہ کام جو تمہیں پورا کرنا چاہیے، تم اسے پورا کرنے سے قاصر رہے ہو۔ تمہارے پاس وہ وفاداری، ضمیر، اطاعت، یا عزم نہیں ہے جو تمہارے پاس ہونا چاہیے۔ تم نے اس تکلیف کو برداشت نہیں کیا ہے جسے برداشت کرنا تم پر فرض ہے، اور تمہارے پاس وہ ایمان نہیں ہے جو ہونا چاہیے۔ بالکل سادہ الفاظ میں، تم کسی بھی قابلیت سے بالکل محروم ہو: کیا تمہیں زندہ رہنے پر شرم نہیں آتی ہے؟ میں تمہیں قائل کرتا ہوں کہ تمہارے لیے بہتر ہو گا کہ ابدی آرام کرتے ہوئے آنکھیں بند کر لو، اس طرح خدا تمہارے معاملے میں فکر کرنے اور تمہاری خاطر تکلیف اٹھانے سے بچ جائے گا۔ تم خدا پر ایمان رکھتے ہو اور پھر بھی اس کی مرضی کو نہیں جانتے ہو؛ تم خدا کا کلام کھاتے اور پیتے ہو اور پھر بھی اس مطالبے کو پورا کرنے سے قاصر ہو جو خدا انسان سے کرتا ہے۔ تم خدا پر ایمان رکھتے ہو اور پھر بھی اسے نہیں جانتے، اور تم کسی مقصد کے لیے کوشش کرنے کے بغیر زندہ رہتے ہو، بغیر کسی اقدار کے، بغیر کسی معنی کے۔ تم ایک انسان کے طور پر زندگی بسر کرتے ہو اور اس کے باوجود تمہارے پاس ذرا سا بھی ضمیر، دیانت یا اعتبار نہیں ہے - کیا تم اب بھی اپنے آپ کو انسان کہہ سکتے ہو؟ تم خدا پر ایمان رکھتے ہو پھر بھی اسے دھوکا دیتے ہو؛ اس سے بڑھ کر یہ کہ تم خدا کا پیسہ لے لیتے ہو اور اس کے لیے پیش کیے جانے والے نذرانوں کو کھا جاتے ہو۔ اور پھر بھی، آخر میں تم اس کے باوجود خُدا کے جذبات کی ذرا سی بھی پروا نہیں کرتے یا اُس کے لیے ہلکا سا بھی ضمیر کا احساس ظاہر کرنے میں ناکام رہتے ہو۔ تم خدا کے سب سے معمولی مطالبات بھی پورے نہیں کر سکتے ہو۔ کیا تم اب بھی اپنے آپ کو انسان کہہ سکتے ہو؟ وہ خوراک کھاتے ہوئے جو خدا تمہیں فراہم کرتا ہے اور اس آکسیجن میں سانس لیتے ہوئے جو وہ تمہیں دیتا ہے، اس کے فضل سے لطف اندوز ہوتے ہوئے، پھر بھی آخرکار، تمہیں خدا کا ذرہ برابر علم بھی نہیں ہے۔ اِس کے برعکس، تم ایسے بے فائدہ ہو گئے ہو کہ خدا کی مخالفت کرتے ہو۔ کیا یہ تمہیں کتے سے بھی کمتر درجے کا حیوان نہیں بناتا؟ جانوروں میں، کیا کوئی ایسا بھی ہے جو تم سے بھی زیادہ پُرعناد ہو؟

وہ پادری اور بزرگ جو بلند منبر پر کھڑے ہو کر دوسروں کو تعلیم دیتے ہیں، وہ خدا کے مخالف اور شیطان کے اتحادی ہیں؛ کیا تم میں سے وہ لوگ جو اونچے منبر پر کھڑے ہو کر دوسروں کو تعلیم نہیں دیتے، وہ خدا کے اس سے بھی بڑے مخالف نہیں ہوں گے؟ کیا تم شیطان کے ساتھ مل کر سازش کرتے ہوئے ان سے بھی زیادہ مخالف نہیں ہو؟ وہ لوگ جو خدا کے کام کے مقصد کو نہیں سمجھتے، وہ یہ نہیں جانتے کہ خدا کی مرضی کے ساتھ کیسے ہم آہنگ ہونا ہے۔ یقیناً یہ نہیں ہو سکتا کہ جو لوگ اُس کے کام کے مقصد کو سمجھتے ہوں اور وہ یہ نہ جانتے ہوں کہ خدا کی مرضی کے ساتھ کیسے ہم آہنگ ہونا ہے۔ خدا کا کام کبھی غلط نہیں ہوتا؛ بلکہ یہ انسان کی جستجو ہے جس میں خامی ہوتی ہے۔ کیا وہ زوال پذیر لوگ جو جان بوجھ کر خدا کی مخالفت کرتے ہیں ان پادریوں اور بزرگوں سے بھی زیادہ قبیح اور بدخواہ نہیں ہیں؟ بہت سے لوگ ایسے ہیں جو خدا کی مخالفت کرتے ہیں، لیکن ان میں بہت سے مختلف طریقے بھی ہیں جن سے وہ خدا کی مخالفت کرتے ہیں۔ جیسا کہ ہر انداز کے ایمان رکھنے والے ہوتے ہیں، اسی طرح خدا کی مخالفت کرنے والے بھی ہر طرح کے لوگ ہوتے ہیں، ہر ایک دوسرے سے مختلف ہوتا ہے۔ خدا کے کام کے مقصد کو صاف طور پر پہچاننے میں ناکام رہنے والوں میں سے ایک بھی نہیں بچایا جا سکتا۔ اس سے قطع نظر کہ ماضی میں انسان نے خدا کی کیسے مخالفت کی ہو، جب انسان خدا کے کام کے مقصد کو سمجھ لیتا ہے اور خدا کو مطمئن کرنے کے لیے اپنی کوششیں وقف کر دیتا ہے، تو خدا اس کے تمام سابقہ گناہوں کو مٹا دے گا۔ جب تک انسان سچائی کی تلاش کرے گا اور سچائی پر عمل کرے گا، خدا یہ یاد نہیں رکھے گا کہ اس نے کیا کیا ہے۔ مزید برآں، یہ انسان کے سچائی پر عمل کرنے کی بنیاد پر ہے کہ خدا اسے بے قصور ٹھہراتا ہے۔ یہ خدا کی راستبازی ہے۔ انسان کے خدا کو دیکھنے یا اس کا عملی تجربہ کرنے سے پہلے، انسان نے کیسے ہی کام کیوں نہ کیے ہوں، خدا انھیں یاد نہیں رکھتا ہے۔ تاہم، ایک مرتبہ جب انسان خُدا کو دیکھ لیتا ہے اور اُس کے کام کا عملی تجربہ کر لیتا ہے، تو خدا انسان کے تمام اعمال اور کاموں کو "روزنامچے" میں لکھ لے گا، کیونکہ انسان نے خُدا کو دیکھ لیا ہے اور اُس کے کام کے درمیان زندگی گزاری ہے۔

جب انسان صحیح معنوں میں دیکھ چکا ہو گا کہ خدا کے پاس کیا ہے اور وہ خود کیا ہے، جب وہ اس کی بالادستی دیکھ چکا ہو گا، اور جب اسے خدا کے کام کا صحیح معنوں میں علم ہو چکا ہو گا، اور اس کے علاوہ، جب انسان کا پرانا مزاج تبدیل ہو جائے گا، تب انسان خدا کی مخالفت کرنے والے اپنے سرکش مزاج کو بالکل ترک کر چکا ہو گا۔ یہ کہا جا سکتا ہے کہ ہر کسی نے کسی نہ کسی وقت خدا کی مخالفت کی ہے اور ہر کسی نے کسی نہ کسی وقت خدا سے سرکشی کی ہے۔ تاہم، اگر تو خوشی سے مجسم خدا کی اطاعت کرتا ہے، اور اس مقام سے خدا کے دل کو اپنی وفاداری سے مطمئن کرتا ہے، سچائی پر عمل کرتا ہے جو تجھے کرنا چاہیے، اپنا فرض ادا کرتا ہے جو تجھے کرنا چاہیے، اور ضابطوں پر عمل کرتا ہے جو تجھے کرنا چاہیے، تو پھر تو وہ ہے جو خدا کو راضی کرنے کے لیے اپنی سرکشی کو ترک کرنے کے لیے تیار ہے اور تو وہ ہے جو خدا کی طرف سے کامل بنایا جا سکتا ہے۔ اگر تو ضدی انداز میں اپنی غلطیوں کا احساس کرنے سے انکار کرتا ہے اور خود توبہ کرنے کا کوئی ارادہ نہیں رکھتا ہے، اگر تو خدا کے ساتھ تعاون کرنے اور اسے راضی کرنے کی ذرا سی بھی نیت کے بغیر اپنے سرکش طرز عمل پر قائم رہتا ہے تو پھر تجھ جیسے ضدی اور ناقابل اصلاح شخص کو یقینی طور پر سزا دی جائے گی اور یقیناً تو کبھی بھی خدا کی طرف سے کامل بنایا جانے والا نہیں ہوگا۔ اس وجہ سے تو آج بھی خدا کا دشمن ہے اور کل بھی خدا کا دشمن ہو گا اور اسی طرح اس کے بعد بھی تو خدا کا دشمن ہی رہے گا؛ تو ہمیشہ خدا کا مخالف اور خدا کا دشمن رہے گا۔ اس صورت میں، خدا تجھے کیسے معاف کر سکتا ہے؟ خدا کی مخالفت کرنا انسان کی فطرت میں ہے لیکن انسان کو خدا کی مخالفت کے "راز" کی جان بوجھ کر جستجو نہیں کرنی چاہیے کیونکہ اس کی فطرت کو تبدیل کرنا ایک ناقابل تسخیر کام ہے۔ اگر ایسا ہے تو پھر بہتر ہے کہ تو اس سے دور ہو جا اس سے پہلے کہ بہت دیر ہو جائے، کہیں ایسا نہ ہو کہ مستقبل میں تیری سزا مزید سخت ہو جائے، اور کہیں ایسا نہ ہو کہ تیری وحشیانہ فطرت پھوٹ پڑے اور بے قابو ہو جائے، یہاں تک کہ آخرکار خدا تیرے گوشت پوست کے جسم کو ختم کر دے۔ تو برکتیں حاصل کرنے کے لیے خدا پر ایمان رکھتا ہے؛ لیکن اگر آخر میں تجھ پر صرف مصیبت ہی آئے تو کیا یہ شرم کی بات نہیں ہو گی؟ میں تمہیں نصیحت کرتا ہوں، بہتر ہے کہ تم ایک اور منصوبہ بنا لو۔ تم جو کچھ بھی کر سکتے ہو وہ خدا پر ایمان لانے سے بہتر ہو گا: یقیناً یہ نہیں ہو سکتا کہ صرف ایک یہی راستہ ہو۔ اگر تم سچائی کی تلاش نہیں کرو گے تو کیا تم زندہ نہیں رہو گے؟ آخر تمہیں خدا سے ضرور اس طرح متصادم کیوں ہونا چاہیے؟

  خدا کے کام کی بصیرت (1)


  یوحنا نے یسوع کے لیے سات سال کام کیا، اور وہ یسوع کی آمد سے پہلے ہی راستہ ہموار کر چکا تھا۔ اس سے پہلے یوحنا کی طرف سے منادی کی گئی آسمانی بادشاہی کی خوشخبری پورے ملک میں سنی گئی تھی اور یہ یہودیہ میں پھیل گئی تھی اور ہر کوئی اسے نبی کہتا تھا۔ اس وقت بادشاہ ہیرودیس یوحنا کو قتل کرنا چاہتا تھا لیکن اسے ہمت نہیں ہوئی کیونکہ لوگ یوحنا کا بہت احترام کرتے تھے، اور ہیرودیس کو خوف تھا کہ اگر اس نے یوحنا کو مار ڈالا تو وہ اس کے خلاف بغاوت کر دیں گے۔ یوحنا کے کیے گئے کام عام لوگوں میں پھیل چکے تھے، اور اس نے یہودیوں کو ایمان رکھنے والا بنا دیا تھا۔ سات سال تک اُس نے یسوع کے لیے راہ ہموار کی، ٹھیک اُس وقت تک جب یسوع نے اپنی خدمات انجام دینا شروع کر دیں۔ اس وجہ سے یوحنا تمام انبیا سے عظیم تھا۔ یوحنا کے قید ہونے کے بعد ہی یسوع نے اپنا کام باضابطہ طور پر شروع کیا تھا۔ کیونکہ یسوع سے پہلے، خُدا کبھی بھی جسم نہیں بنا تھا، اس لیے یوحنا سے پہلے، کبھی کوئی ایسا نبی نہیں تھا جس نے خدا کے لیے راہ ہموار کی ہو۔ لہٰذا، یوحنا تک تمام انبیا میں سے، وہ واحد شخص تھا جس نے مجسم خدا کے لیے راہ ہموار کی تھی، اور اس طرح، یوحنا قدیم اور جدید عہد ناموں کا سب سے عظیم نبی بن گیا۔ یوحنا نے یسوع کے بپتسمہ سے سات سال پہلے آسمانی بادشاہی کی خوشخبری کی منادی کرنا شروع کی۔ اس نے جو کام کیا لوگوں کو وہ یسوع کے بعد والے کام سے بڑھ کر لگتا تھا، پھر بھی، اس کے باوجود وہ صرف ایک نبی تھا۔ وہ صرف ہیکل کے اندر ہی نہیں بلکہ اس کے باہر چھوٹے قصبوں اور دیہاتوں میں بھی کام کرتا اور گفتگو کرتا تھا۔ اس نے یہ کام یقیناً یہودی قوم کے لوگوں میں، خاص طور پر غریبوں کے درمیان کیا۔ یوحنا معاشرے کے اعلیٰ طبقے کے لوگوں سے شاذ و نادر ہی رابطہ کرتا تھا، اور وہ صرف یہودیہ کے عام لوگوں کو ہی منادی کرتا تھا۔ یہ خُداوند یسوع کے لیے صحیح لوگوں کو تیار کرنے، اور اُس کے کام کرنے کے لیے مناسب جگہیں تیار کرنے کے لیے تھا۔ راہ ہموار کرنے کے لیے یوحنا جیسے نبی کے ساتھ، خُداوند یسوع اپنی آمد کے ساتھ ہی براہِ راست اپنے صلیب پر چڑھنے کے سفر کا آغاز کرنے کے قابل ہوا تھا۔ جب خُدا اپنا کام کرنے کے لیے جسم بنا، تو اُسے لوگوں کو منتخب کرنے کا کام کرنے کی ضرورت نہیں تھی، اور نہ ہی اُسے ذاتی طور پر لوگوں کو تلاش کرنے یا کام کرنے کی جگہ تلاش کرنے کی ضرورت تھی۔ جب وہ آیا تو اس نے ایسا کام نہیں کیا؛ اس کے آنے سے پہلے ہی ایک موزوں شخص نے اس کے لیے ایسی چیزیں تیار کر رکھی تھیں۔ یوحنا نے یسوع کے کام شروع کرنے سے پہلے ہی یہ کام مکمل کر لیا تھا، کیونکہ جب مجسم خدا اپنا کام کرنے کے لیے آیا، تو اس نے فوراً ان لوگوں پر کام شروع کردیا جو طویل عرصے سے اس کا انتظار کر رہے تھے۔ یسوع انسان کی اصلاح کا کام کرنے نہیں آیا تھا۔ وہ صرف اس ذمہ داری کو پورا کرنے آیا تھا جو اس نے انجام دینی تھی؛ باقی ہر چیز کا اس سے کوئی تعلق نہیں تھا۔ جب یوحنا آیا تو اس نے ہیکل سے اور یہودیوں میں سے آسمانی بادشاہی کی خوشخبری کو قبول کرنے والے ایک گروہ کو باہر لانے کے سوا کچھ نہیں کیا تاکہ وہ خداوند یسوع کے کام کے اہداف بن سکیں۔ یوحنا نے سات سال تک کام کیا، جس کا مطلب یہ ہے کہ اس نے سات سال تک خوشخبری کی منادی کی۔ اپنے کام کے دوران، یوحنا نے بہت سے معجزے نہیں دکھائے، کیونکہ اس کا کام راہ ہموار کرنا تھا؛ اس کا کام تیاری کا کام تھا۔ باقی تمام کام، وہ کام جو یسوع کرنے جا رہا تھا، اس سے غیر متعلق تھے؛ اس نے صرف انسان سے اپنے گناہوں کا اعتراف کرنے اور توبہ کرنے کو کہا، اور لوگوں کو بپتسمہ دیا، تاکہ وہ بچائے جا سکیں۔ اگرچہ اس نے نیا کام کیا اور ایک ایسا راستہ کھولا جس پر انسان پہلے کبھی نہیں چلا تھا، پھر بھی اس نے صرف یسوع کے لیے راستہ ہموار کیا۔ وہ محض ایک نبی تھا جس نے تیاری کا کام کیا تھا، اور وہ یسوع کا کام کرنے کے قابل نہیں تھا۔ اگرچہ یسوع آسمانی بادشاہی کی خوشخبری کی منادی کرنے والا پہلا نہیں تھا، اور اگرچہ وہ اس راستے پر چلتا رہا جس پر یوحنا نے سفر کا آغاز کیا تھا، پھر بھی کوئی دوسرا ایسا نہیں تھا جو اس کا کام کر سکتا، اور یہ یوحنا کے کام سے بڑھ کر تھا۔ یسوع اپنا راستہ خود ہموار نہیں کر سکتا تھا۔ اس کا کام براہ راست خدا کی طرف سے کیا گیا تھا۔ اور اس لیے، چاہے یوحنا نے کتنے ہی سال کام کیا ہو، وہ اب بھی ایک نبی ہی تھا، اور اب بھی ایک ایسا تھا جس نے راہ ہموار کی۔ یسوع کے تین سال کا کام یوحنا کے کام کے سات سالوں سے زیادہ تھا، کیونکہ اس کے کام کا جوہر ایک جیسا نہیں تھا۔ جب یسوع نے اپنی خدمات انجام دینا شروع کیں، جو کہ یوحنا کا کام ختم ہونے کا وقت بھی ہے، تو یوحنا خُداوند یسوع کے استعمال کے لیے کافی لوگ اور جگہیں تیار کر چکا تھا، اور وہ خُداوند یسوع کے تین سال کا کام شروع کرنے کے لیے کافی تھا۔ اور اس طرح، جیسے ہی یوحنا کا کام ختم ہوا، خُداوند یسوع نے باضابطہ طور پر اپنا کام شروع کر دیا، اور یوحنا کے کہے گئے الفاظ کو ترک کر دیا گیا۔ ایسا اس لیے تھا کہ یوحنا نے جو کام کیا تھا وہ صرف عبوری دور کے لیے تھا، اور اس کے الفاظ زندگی کے الفاظ نہیں تھے جو انسان کو نئی ترقی کی طرف لے جاتے۔ بالآخر، اس کے الفاظ صرف عارضی استعمال کے لیے تھے۔


  یسوع نے جو کام کیا وہ مافوق الفطرت نہیں تھا؛ اس کا ایک طریقہ کار تھا، اور یہ سب چیزوں کے عام قوانین کے مطابق آگے بڑھتا تھا۔ اپنی زندگی کے آخری چھ مہینوں تک، یسوع کو یقین کے ساتھ علم تھا کہ وہ اس کام کو کرنے آیا تھا، اور وہ جانتا تھا کہ وہ صلیب پر میخوں سے جڑے جانے کے لیے آیا تھا۔ مصلوب کیے جانے سے پہلے، یسوع نے بالکل اسی طرح مسلسل خدا باپ سے دعا کی، جس طرح اس نے گتسمنی کے باغ میں تین بار دعا کی تھی۔ بپتسمہ لینے کے بعد، یسوع نے ساڑھے تین سال تک اپنی خدمت انجام دیں، اور اس کا باضابطہ کام ڈھائی سال تک جاری رہا۔ پہلے سال کے دوران، اس پر شیطان کی طرف سے الزام لگایا گیا تھا، اسے انسان کی طرف سے ہراساں کیا گیا تھا، اور وہ انسانی ترغیبات کا شکار ہوا تھا۔ اپنے کام کو انجام دیتے ہوئے اس نے بہت سی ترغیبات پر قابو پا لیا۔ آخری چھ مہینوں میں، جب یسوع جلد ہی مصلوب ہونے والا تھا، پطرس کے منہ سے یہ الفاظ نکلے کہ وہ زندہ خدا کا بیٹا ہے، کہ وہ مسیح ہے۔ تب ہی سب کو اس کے کام کا علم ہوا، اور تب ہی اس کی شناخت عوام پر آشکار ہوئی۔ اس کے بعد، یسوع نے اپنے شاگردوں کو بتایا کہ اسے انسان کی خاطر مصلوب کیا جانا ہے، اور تین دن کے بعد وہ دوبارہ جی اٹھے گا؛ کہ وہ خلاصی کے کام کو انجام دینے آیا تھا، اور وہ نجات دہندہ تھا۔ صرف آخری چھ مہینوں میں اس نے اپنی شناخت اور وہ کام ظاہر کیا جو وہ کرنا چاہتا تھا۔ یہ بھی خدا کا زمانہ تھا اور اسی انداز میں کام کو انجام دیا جانا تھا۔ اس وقت، یسوع کے کام کا کچھ حصہ قدیم عہد نامے کے ساتھ ساتھ موسیٰ کے قوانین اور قانون کے دور میں یہوواہ کے الفاظ کے مطابق تھا۔ یہ تمام چیزیں، یسوع اپنے کام کے حصے کے طور پر کرتا تھا۔ اس نے لوگوں کو منادی کی اور یہودیوں کی عبادت گاہوں میں تعلیم دی، اور اس نے قدیم عہد نامے میں انبیا کی پیشین گوئیوں کو استعمال کیا تاکہ ان فریسیوں کی ملامت کرے جو اس کے دشمن تھے، اور یسوع نے ان کی نافرمانی کو ظاہر کرنے کے لیے صحیفوں کے الفاظ استعمال کیے اور اس طرح ان کی مذمت کی۔ کیونکہ اُنہوں نے یسوع کے کام کو حقیر سمجھا تھا؛ خاص طور پر، یسوع کا زیادہ تر کام صحیفوں میں موجود قوانین کے مطابق نہیں کیا گیا تھا، اور اس کے علاوہ، جو کچھ اس نے سکھایا وہ ان کے اپنے الفاظ سے زیادہ بلند تھا، اور اس سے بھی بلند تھا جس کی پیشین گوئی نبیوں نے صحیفوں میں کی تھی۔ یسوع کا کام صرف انسان کی خلاصی اور مصلوب ہونے کے لیے تھا، اور اس لیے اسے کسی بھی انسان پر غالب آنے کے لیے مزید الفاظ کہنے کی ضرورت نہیں تھی۔ اس نے انسان کو جو کچھ سکھایا اس کا زیادہ تر حصہ صحیفوں کے الفاظ سے اخذ کیا گیا تھا، اور اگرچہ اس کا کام صحیفوں سے زیادہ نہیں تھا، پھر بھی وہ مصلوب ہونے کے کام کو پورا کرنے کے قابل تھا۔ اس کا کام کلام کا نہیں تھا اور نہ ہی یہ کام بنی نوع انسان پر غالب آنے کے لیے کیا گیا تھا، بلکہ یہ وہ کام تھا جو بنی نوع انسان کی نجات کے لیے کیا گیا تھا۔ اس نے صرف بنی نوع انسان کے لیے گناہ کے کفارے کے طور پر کام کیا، اور بنی نوع انسان کے لیے کلام کے ماخذ کے طور پر کام نہیں کیا۔ اس نے غیر یہودی قوموں کا کام نہیں کیا، جو کہ انسان پر غالب آنے کا کام تھا، بلکہ اس نے مصلوب ہونے کا کام کیا، وہ کام جو ان لوگوں کے درمیان کیا گیا تھا جو یہ یقین رکھتے تھے کہ ایک خدا موجود ہے۔ اگرچہ اُس کا کام صحیفوں کی بنیاد پر کیا گیا تھا، اور اگرچہ اُس نے فریسیوں کی مذمت کرنے کے لیے اُس چیز کو استعمال کیا جس کی پیشین گوئی پرانے نبیوں نے کی تھی، اور یہ مصلوب ہونے کے کام کو مکمل کرنے کے لیے کافی تھا۔ اگر صحیفوں میں پرانے انبیا کی پیشین گوئیوں کی بنیاد پر آج کا کام کیا جاتا تو پھر تم پر غالب آنا ممکن نہیں ہوتا کیونکہ عہد نامہ قدیم میں تم چینی لوگوں کی نافرمانیوں اور گناہوں کا کوئی ریکارڈ موجود نہیں ہے۔ اور تمہارے گناہوں کی کوئی تاریخ نہیں ہے۔ لہٰذا، اگر یہ کام ابھی تک انجیل میں ہی محدود رہے تو تم کبھی بھی فائدہ حاصل نہیں کرو گے۔ انجیل میں بنی اسرائیل کی صرف ایک محدود تاریخ درج ہے، جو یہ ثابت کرنے سے کہ تم برے ہو یا اچھے، یا تمہارا فیصلہ کرنے سے قاصر ہے۔ تصور کرو کہ میں بنی اسرائیل کی تاریخ کے مطابق تمہارا فیصلہ کرتا ہوں—کیا تم پھر بھی میری پیروی کرو گے جیسا کہ تم آج کرتے ہو؟ کیا تم جانتے ہو کہ تم کتنے دشوار ہو؟ اگر اس مرحلے میں کوئی کلام نہ کہا جائے تو فتح کرنے کا کام مکمل کرنا ناممکن ہو جائے۔ کیونکہ میں صلیب پر میخوں سے جڑے جانے کے لیے نہیں آیا ہوں، اس لیے مجھے لازمی ایسا کلام کہنا چاہیے جو انجیل سے الگ ہو تاکہ تم مغلوب ہو سکو۔ یسوع نے جو کام کیا وہ پرانے عہد نامے سے محض ایک مرحلہ بلند تھا؛ یہ ایک دور کو شروع کرنے اور اس دور کو آگے بڑھانے کے لیے استعمال کیا گیا تھا۔ اُس نے کیوں کہا تھا، "میں قانون کو ختم کرنے نہیں آیا، بلکہ قانون کو پورا کرنے آیا ہوں؟" اس کے باوجود اس کے کام میں بہت کچھ تھا جو پرانے عہد نامے کے بنی اسرائیل کے نافذ کردہ قوانین اور احکام سے مختلف تھا، کیونکہ وہ قانون کی تعمیل کرنے کے لیے نہیں آیا تھا، بلکہ اسے پورا کرنے کے لیے آیا تھا۔ اس کو پورا کرنے کے عمل میں بہت سی عملی چیزیں شامل تھیں: اس کا کام زیادہ عملی اور حقیقی تھا، اور اس کے علاوہ، یہ زیادہ زندہ تھا، اور یہ اصولوں کی اندھی تقلید نہیں تھی۔ کیا بنی اسرائیل نے یومِ سبت نہیں رکھا؟ جب یسوع آیا تو اس نے یومِ سبت نہیں منایا کیونکہ اس نے کہا کہ ابن آدم سبت کا خداوند ہے اور جب سبت کا خداوند آ گیا ہے تو وہ وہی کرے گا جو وہ چاہے گا۔ وہ عہد نامہ قدیم کے قوانین کو پورا کرنے اور قوانین کو تبدیل کرنے آیا تھا۔ آج جو کچھ بھی کیا جاتا ہے وہ حال پر مبنی ہے، پھر بھی یہ قانون کے دور میں کیے گئے یہوواہ کے کام کی بنیاد پر قائم ہے، اور یہ اس دائرہ کار سے تجاوز نہیں کرتا ہے۔ اپنی زبان پر قابو رکھنا، اور زنا نہ کرنا، مثال کے طور پر – کیا یہ پرانے عہد نامے کے قوانین نہیں ہیں؟ آج جو چیز تم سے مطلوب ہے وہ صرف دس احکام تک ہی محدود نہیں ہے، بلکہ یہ پہلے آنے والوں سے زیادہ اعلیٰ ترتیب کے احکام اور قوانین پر مشتمل ہے۔ پھر بھی اس کا مطلب یہ نہیں ہے کہ جو کچھ پہلے آیا تھا اسے ختم کر دیا گیا ہے، کیونکہ خدا کے کام کا ہر مرحلہ گذشتہ مرحلے کی بنیاد پر ہوتا ہے۔ جہاں تک اس کام کا تعلق ہے جو یہوواہ نے پھر اسرائیل میں کیا، جیسا کہ لوگوں سے قربانیاں پیش کرنے، اپنے والدین کی عزت کرنے، بتوں کی پرستش نہ کرنے، دوسروں پر حملہ نہ کرنے یا لعنت نہ بھیجنے، زنا نہ کرنے، سگریٹ نوشی یا شراب نوشی نہ کرنے، اور مردہ چیزیں نہ کھانے یا خون نہ پینے کا تقاضا – کیا آج بھی تمہارے عمل کی بنیاد اس پر قائم نہیں ہے؟ ماضی کی اسی بنیاد پر آج تک یہ کام ہوتا رہا ہے۔ اگرچہ ماضی کے قوانین کا اب تذکرہ نہیں کیا گیا ہے اور تم سے نئے مطالبات کیے گئے ہیں، اور ان قوانین کے ختم ہونے کا امکان بالکل نہیں ہے، بلکہ ان کا درجہ بلند کر دیا گیا ہے۔ یہ کہنا کہ ان کو ختم کر دیا گیا ہے اس کا مطلب یہ ہے کہ سابقہ دور متروک ہو گیا ہے، جب کہ کچھ احکام ایسے ہیں جن کا تمہیں ہمیشہ کے لیے لازمی احترام کرنا چاہیے۔ ماضی کے احکام پہلے ہی نافذ ہو چکے ہیں، پہلے سے ہی انسان کے وجود میں آ چکے ہیں، اور اس طرح کے احکام پر خاص زور دینے کی ضرورت نہیں ہے جیسے "تمباکو نوشی نہ کرو،" اور "شراب مت پیو" وغیرہ۔ اس بنیاد پر، تمہاری آج کی ضرورتوں کے مطابق، تمہاری حیثیت کے مطابق، اور آج کے کام کے مطابق، نئے احکام مرتب کیے گئے ہیں۔ نئے دور کے لیے احکام صادر کرنے کا مطلب یہ نہیں ہے کہ پرانے دور کے احکام کو ختم کر دیا جائے، بلکہ ان کو اس بنیاد پر مزید بلند کرنا ہے، تاکہ انسان کے اعمال کو مزید مکمل اور حقیقت کے مزید مطابق بنایا جائے۔ اگر، آج، تم سے صرف احکام پر عمل کرنے اور عہد نامہ قدیم کے قوانین کی اسی طرح پابندی کرنے کا تقاضا کیا جائے جس طرح بنی اسرائیل سے کیا گیا تھا، اور اگر تم سے یہوواہ کے وضع کردہ قوانین کو یاد رکھنے کا بھی تقاضا کیا جائے، تو اس کا کوئی امکان نہیں ہو گا کہ تم تبدیل ہو سکو۔ اگر تم صرف ان چند محدود احکام کی پابندی کرو یا لاتعداد قوانین کو یاد کرو، پھر بھی تمہارا پرانا مزاج بہت گہرائی میں گڑا رہے گا، اور اسے جڑ سے اکھاڑ پھینکنے کا کوئی طریقہ نہیں ہوگا۔ اس طرح تم اخلاقی طور پر زیادہ بگڑ جاﺆ گے اور تم میں سے کوئی بھی فرمانبردار نہیں بنے گا۔ اس کا مطلب یہ ہے کہ چند سادہ احکام یا لاتعداد قوانین یہوواہ کے کاموں کو جاننے میں تمہاری مدد کرنے سے قاصر ہیں۔ تم بنی اسرائیل کی طرح نہیں ہو: قوانین پر عمل کرنے اور احکام کو یاد رکھنے سے، وہ یہوواہ کے کاموں کی گواہی دینے اور صرف اسی کے لیے اپنی عقیدت پیش کرنے کے قابل تھے۔ لیکن تم یہ حاصل کرنے سے قاصر ہو، اور عہد نامہ قدیم کے دور کے چند احکام نہ صرف یہ کہ تمہارے دل پر قبضہ کرنے یا تمہاری حفاظت کرنے کے قابل نہیں ہیں، بلکہ یہ تمہیں غیر محتاط کر دیں گے، اور تمہیں پاتال میں گرا دیں گے۔ کیونکہ میرا کام غالب آنے کا کام ہے اور اس کا ہدف تمہاری نافرمانی اور تمہارا پرانا مزاج ہے۔ یہوواہ اور یسوع کے مہربان الفاظ آج کے فیصلے کے سخت الفاظ سے بہت ہی کمتر ہیں۔ ایسے سخت الفاظ کے بغیر، تم "ماہرین" پر غالب آنا ناممکن ہو گا، جو کہ ہزاروں سالوں سے نافرمان ہیں۔ عہد نامہ قدیم کے قوانین بہت پہلے تم پر اپنی طاقت کھو چکے ہیں، اور آج کا فیصلہ پرانے قوانین سے کہیں زیادہ خوفناک ہے۔ جو چیز تمہارے لیے سب سے زیادہ موزوں ہے وہ فیصلہ ہے، نہ کہ قوانین کی چھوٹی موٹی پابندیاں، کیوں کہ تم بہت شروع کے زمانے کے بنی نوع انسان نہیں ہو، بلکہ ایسے بنی نوع انسان ہو جو کہ ہزاروں سالوں سے بدعنوان ہے۔ انسان کو اب جو کچھ لازمی حاصل کرنا چاہیے وہ آج کے انسان کی اصل حالت کے مطابق ہے، موجودہ دور کے انسان کی صلاحیت اور اصل حیثیت کے مطابق، اور یہ ضروری نہیں ہے کہ تم اصولوں کی پیروی کرو۔ ایسا اس لیے ہے کہ تمہارے پرانے مزاج میں تبدیلیاں لائی جائیں، اور تاکہ تم اپنے خیالات کو ترک کر سکو۔ کیا تمہارے خیال میں احکام اصول ہیں؟ یہ کہا جا سکتا ہے کہ وہ انسان کے معمول کے تقاضے ہیں۔ لیکن وہ ایسے اصول نہیں ہیں جن پر تمہیں لازمی عمل کرنا چاہیے۔ مثال کے طور پر تمباکو نوشی کی ممانعت کو ہی لے لو – کیا یہ ایک اصول ہے؟ یہ کوئی اصول نہیں ہے! یہ عام انسانیت کے لیے ضروری ہے۔ لیکن یہ کوئی اصول نہیں ہے بلکہ پوری انسانیت کے لیے مقرر کردہ شرط ہے۔ آج جو درجن بھر احکام بیان کیے گئے ہیں وہ بھی اصول نہیں ہیں؛ وہ وہی ہیں جو عام انسانیت کے حصول کے لیے ضروری ہیں۔ ماضی میں لوگوں کے پاس ایسی چیزیں یا ان کا علم نہیں تھا، اور اس لیے آج لوگوں کو انھیں حاصل کرنے کی ضرورت ہے، اور ایسی چیزیں اصول میں شمار نہیں ہوتی ہیں۔ قوانین اصولوں کی طرح نہیں ہوتے۔ میں جن اصولوں کی بات کر رہا ہوں وہ تقریبات، رسوم یا انسان کے انحراف اور غلط طرزِ عمل کے حوالے سے ہیں؛ یہ وہ ضابطے ہیں جن سے انسان کو مدد نہیں ملتی ہے، اور اس کے لیے فائدہ مند نہیں ہیں؛ وہ ایک ایسی راہ عمل بناتے ہیں جس کا کوئی مطلب نہیں ہوتا۔ یہ اصولوں کا نمونہ ہے، اور ایسے اصولوں کو ترک کر دینا چاہیے، کیونکہ ان سے انسان کو کوئی فائدہ نہیں ہوتا۔ بات یہ ہے کہ جو بات انسان کے لیے فائدہ مند ہے اس پر لازمی عمل کرنا چاہیے۔

  توبہ کی خوشخبری کی منادی فضل کے دور میں کی گئی تھی، اور اگر انسان ایمان رکھتا ہے تو وہ بچ جائے گا۔ آج نجات کی جگہ صرف فتح اور کامل کیے جانے کی بات ہو رہی ہے۔ یہ کبھی نہیں کہا جاتا ہے کہ اگر ایک شخص ایمان رکھتا ہے تو اس کا پورا خاندان برکت پائے گا، یا یہ کہ جسے ایک بار بچایا گیا ہو اسے ہمیشہ بچایا جاتا ہے۔ آج یہ الفاظ کوئی نہیں بولتا اور ایسی باتیں پرانی ہو چکی ہیں۔اس دور میں، یسوع کا کام تمام بنی نوع انسان کی خلاصی کروانا تھا۔ جو اس پر ایمان رکھتے تھے، ان سب کے گناہ معاف کر دیے گئے تھے؛ جب تک تو نے اس پر ایمان رکھا، وہ تیری خلاصی کروائے گا؛ اگر تو نے اس پر ایمان رکھا، تو تُو گناہ گار نہیں رہا، تجھے اپنے گناہوں سےچھٹکارا مل گیا۔ ایمان کی بدولت بچائے جانے، اور حق بجانب ہونے کا یہی مطلب ہے۔ اس کے باوجود ایمان لانے والوں میں وہ چیز باقی رہ گئی ہے جو سرکش اور خدا کی مخالف تھی اور جسے اب بھی آہستہ آہستہ دور کیا جانا چاہیے۔ نجات کا مطلب یہ نہیں تھا کہ انسان کو یسوع نے مکمل طور پر اپنا لیا تھا، بلکہ اس کا مطلب یہ ہے کہ انسان مزید گناہ گار نہیں رہا تھا، اور یہ کہ اس کے گناہ معاف کیے جا چکے تھے۔ جب تک تو ایمان رکھتا ہے، تو کبھی مزید گناہ گار نہیں ہو گا۔ اس وقت، یسوع نے بہت زیادہ کام کیا جو اس کے شاگردوں کے لیے ناقابل فہم تھا اور بہت کچھ کہا جسے وہ لوگ نہیں سمجھے۔ اس کی وجہ یہ ہے کہ اس وقت اس نے کوئی وضاحت نہیں کی تھی۔ لہذا، اس کے جانے کے کئی سال بعد، متّی نے یسوع کے لیے ایک نسب نامہ بنایا، اور دوسروں نے بھی بہت سے ایسے کام کیے جو انسان کی مرضی کے مطابق تھے۔ یسوع انسان کو کامل کرنے اور حاصل کرنے کے لیے نہیں آیا تھا، بلکہ کام کا ایک مرحلہ انجام دینے کے لیے آیا تھا: وہ کام آسمان کی بادشاہی کی خوشخبری کو تیار کرنا اور تصلیب کے کام کو مکمل کرنا تھا۔ اور اس طرح، ایک بار جب یسوع کو مصلوب کر دیا گیا، تو اس کا کام مکمل طور پر ختم ہو گیا۔ لیکن موجودہ مرحلے – فتح کے کام – میں لازمی طور پر زیادہ الفاظ بولے جانے چاہییں اور مزید کام کرنے کی لازمی ضرورت ہے، اور بہت سارے عمل ہونے چاہئیں۔ اسی طرح یسوع اور یہوواہ کے کام کے اسرار بھی لازمی طور پر ظاہر ہونے چاہییں، تاکہ تمام لوگ اپنے ایمان کو واضح طور پر سمجھ سکیں، کیونکہ یہ آخری ایام کا کام ہے، اور آخری ایام، خدا کے کام کے ختم ہونے، کام کے اختتام کا وقت ہے۔ کام کا یہ مرحلہ تیرے لیے یہوواہ کے قانون اور یسوع کی طرف سے بچائے جانے کی وضاحت کرے گا، اور یہ بنیادی طور پر اس لیے ہے کہ تو خدا کے چھ ہزار سالہ انتظامی منصوبے کے پورے کام کو سمجھ سکے، اور اس چھ ہزار سالہ انتظامی منصوبے کی تمام تر اہمیت اور جوہر کی تعریف کر سکے، اور یسوع کے تمام کاموں اور اس کے کہے گئے الفاظ کا مقصد، اور یہاں تک کہ خوش خبری پر اپنے اندھے یقین اور اس کی تقدیس کو بھی سمجھ سکے۔ یہ سب تجھے اچھی طرح سے سمجھنے کے قابل بنائے گا۔ تو یسوع کے کام اور خدا کے آج کے کام دونوں کو سمجھے گا؛ تو تمام سچائی، زندگی، اور راستے کو سمجھے اور دیکھے گا۔ یسوع کے کیے گئے کام کے مرحلے میں، یسوع کام کو اختتام تک پہنچائے بغیر کیوں چلا گیا؟ کیونکہ یسوع کے کام کا مرحلہ کام کا اختتام نہیں تھا۔ جب وہ صلیب پر میخوں سے جڑا گیا تھا، تو اس کے الفاظ بھی ختم ہو گئے تھے؛ اس کے مصلوب ہونے کے بعد، اس کا کام مکمل طور پر ختم ہو گیا تھا۔ موجودہ مرحلہ مختلف ہے: الفاظ آخر تک بولے جانے کے بعد اور خدا کا سارا کام ختم ہونے کے بعد ہی اس کے کام کا اختتام ہو گا۔ یسوع کے کام کے مرحلے کے دوران، بہت سے الفاظ ایسے تھے جو ان کہے رہ گئے تھے، یا جو واضح طور پر بیان نہیں کیے گئے تھے۔ پھر بھی یسوع نے پرواہ نہیں کی کہ اس نے کیا کہا یا کیا نہیں کہا، کیونکہ اس کی ذمہ داری الفاظ کی ذمہ داری نہیں تھی، اور اس لیے صلیب پر میخوں سے جڑے جانے کے بعد وہ چلا گیا۔ کام کا وہ مرحلہ بنیادی طور پر تصلیب کی خاطر تھا، اور موجودہ مرحلے کے برعکس ہے۔ کام کا یہ موجودہ مرحلہ بنیادی طور پر تکمیل، صفائی اور تمام کام کو اختتام تک پہنچانے کے لیے ہے۔ اگر الفاظ کو ان کی انتہا تک نہ بولا جائے تو اس کام کو اختتام تک پہنچانا ممکن نہیں ہوگا، کیونکہ کام کے اس مرحلے میں تمام کام الفاظ کے استعمال سے ختم ہوتے اور تکمیل پاتے ہیں۔ اس وقت، یسوع نے بہت سے کام کیے جو انسان کے لیے ناقابلِ فہم تھے۔ وہ خاموشی سے چلا گیا، اور آج بھی بہت سے ایسے ہیں جو اس کے کلام کو نہیں سمجھتے، جن کی تفہیم غلط ہے لیکن پھر بھی وہ اسے درست تسلیم کرتے ہیں، اور یہ نہیں جانتے کہ وہ غلط ہیں۔ آخری مرحلہ خُدا کے کام کو مکمل انجام تک پہنچا دے گا اور اس کا اختتام کرے گا۔ سب خدا کے انتظامی منصوبے کو سمجھ لیں گے اور جان جائیں گے۔ انسان کے اندرونی تصورات، اس کے ارادے، اس کی غلط اور نامعقول سمجھ، یہوواہ اور یسوع کے کام کے بارے میں اس کے تصورات، غیر یہودی قوموں کے بارے میں اس کے خیالات، اور اس کے دیگر انحرافات اور غلطیوں کو درست کیا جائے گا۔ اور انسان زندگی کے تمام صحیح راستوں، اور خدا کی طرف سے کیے گئے تمام کام، اور پوری سچائی کو سمجھ لے گا۔ جب ایسا ہو جائے گا تو کام کا یہ مرحلہ ختم ہو جائے گا۔ یہوواہ کا کام دنیا کی تخلیق تھی، یہ ابتدا تھی؛ کام کا یہ مرحلہ کام کا آخر ہے، اور یہ اختتام ہے۔ شروع میں، خدا کا کام اسرائیل کے منتخب کردہ لوگوں کے درمیان کیا گیا تھا، اور یہ تمام مقامات میں سے مقدس ترین مقام پر ایک نئے بہت اہم دور کا آغاز تھا۔ دنیا کا فیصلہ کرنے اور دور کو ختم کرنے کے لیے کام کا آخری مرحلہ تمام ممالک میں سب سے زیادہ ناپاک ملک میں کیا گیا ہے۔ پہلے مرحلے میں، خدا کا کام تمام مقامات میں سے روشن ترین مقام پر کیا گیا تھا، اور آخری مرحلہ تمام مقامات میں سے تاریک ترین مقام پر کیا گیا ہے، اور اس تاریکی کو باہر نکال دیا جائے گا، روشنی کو آگے لایا جائے گا، اور تمام لوگ فتح کر لیے جائیں گے۔ جب سب مقامات سے زیادہ اس ناپاک اور تاریک ترین مقام کے لوگ فتح کر لیے جائیں گے، اور پوری آبادی تسلیم کر لے گی کہ ایک خدا موجود ہے، جو کہ حقیقی خدا ہے، اور ہر شخص پوری طرح قائل ہو جائے گا، تب اس حقیقت کو پوری کائنات میں فتح کے کام کو انجام دینے کے لیے استعمال کیا جائے گا۔ کام کا یہ مرحلہ علامتی ہے: ایک بار جب اس دور کا کام ختم ہو جائے گا تو چھ ہزار سالہ انتظام کا کام مکمل طور پر اختتام پذیر ہو جائے گا۔ ایک بار جب تمام مقامات میں سے تاریک ترین مقام پر رہنے والے لوگ فتح کر لیے جائیں گے تو یہ کہنے کی ضرورت نہیں ہے کہ پھر ہر جگہ ایسا ہی ہو گا۔ اس طرح، صرف چین میں ہی فتح کا کام ایک بامعنی علامت ہے۔ چین تاریکی کی تمام قوتوں کی مجسم شکل ہے، اور چین کے لوگ ان تمام لوگوں کی نمائندگی کرتے ہیں جو گوشت پوست کے ہیں، شیطان کے ہیں، اور گوشت اور خون کے ہیں۔ یہ چینی لوگ ہیں جنھیں عظیم سرخ اژدہے نے سب سے زیادہ بدعنوان بنا دیا ہے، جو خدا کے سخت ترین مخالف ہیں، جن کی انسانیت سب سے زیادہ بُری اور ناپاک ہے، اور اسی وجہ سے وہ تمام بدعنوان انسانیت کا نمونہ ہیں۔ اس کا مطلب یہ نہیں ہے کہ دوسرے ممالک میں قطعاً کوئی مسئلہ نہیں ہے؛ انسان کے تصورات ایک جیسے ہیں اور ان ممالک کے لوگ اگرچہ اچھی صلاحیت کے مالک ہو سکتے ہیں لیکن اگر وہ خدا کو نہیں پہچانتے ہیں تو یہ لازمی ایسا ہی ہے جیسے وہ اس کی مخالفت کرتے ہیں۔ یہودیوں نے بھی خدا کی مخالفت اور نافرمانی کیوں کی؟ فریسیوں نے بھی اس کی مخالفت کیوں کی؟ یہووداہ نے یسوع کو کیوں دھوکا دیا؟ اس وقت، بہت سے شاگرد یسوع کو نہیں جانتے تھے۔ یسوع کے مصلوب ہونے اور دوبارہ جی اُٹھنے کے بعد بھی کیوں لوگ اُس پر ایمان نہیں لائے؟ کیا انسان کی نافرمانی ایک جیسی نہیں ہے؟ یہ صرف ایسا ہے کہ چین کے لوگوں کو ایک مثال بنایا گیا ہے، اور جب وہ فتح کر لیے جائیں گے تو وہ مثال اور نمونہ بن جائیں گے، اور دوسروں کے لیے حوالے کے طور پر کام آئیں گے۔ میں نے ہمیشہ یہ کیوں کہا ہے کہ تم میرے انتظامی منصوبے کے معاون ہو؟ ایسا ہے کہ چین کے لوگوں میں بدعنوانی، ناپاکی، ناراستی، مخالفت اور سرکشی اپنی تمام مختلف شکلوں میں مکمل طور پر ظاہر ہوتی ہے اور نمایاں ہے۔ ایک طرف وہ کمزور صلاحیت کے مالک ہیں اور دوسری طرف ان کی زندگی اور ذہنیت پسماندہ ہے، اور ان کی عادات، سماجی ماحول، پیدائشی خاندان – سب غریب اور پسماندہ ہیں۔ ان کی حیثیت بھی پست ہے۔ اس جگہ کا کام علامتی ہے اور اس آزمائشی کام کو مکمل طور پر انجام دینے کے بعد خدا کا اگلا کام بہت آسان ہو جائے گا۔ اگر کام کا یہ مرحلہ مکمل کیا جا سکتا ہے تو اس کے بعد کا کام بغیر کہے ہو جائے گا۔ ایک بار کام کا یہ مرحلہ مکمل ہو جائے تو عظیم کامیابی مکمل طور پر حاصل ہو جائے گی، اور پوری کائنات میں فتح کا کام مکمل طور پر ختم ہو جائے گا۔ درحقیقت، ایک بار تمہارے درمیان کام کامیاب ہو گیا تو یہ پوری کائنات میں کامیابی کے مترادف ہو گا۔ یہ اس بات کی اہمیت ہے کہ کیوں میں نے تمہیں ایک مثال اور نمونے کے طور پر پیش کیا ہے۔ سرکشی، مخالفت، ناپاکی، ناراستی، یہ سب کچھ ان لوگوں میں پایا جاتا ہے، اور ان میں بنی نوع انسان کی تمام سرکشی ظاہر ہوتی ہے۔ وہ واقعی کچھ چیز ہیں۔ اس طرح، وہ فتح کے مظہر کے طور پر رکھے جاتے ہیں، اور ایک بار جب وہ فتح ہو جاتے ہیں تو وہ قدرتی طور پر دوسروں کے لیے مثال اور نمونہ بن جائیں گے۔ اسرائیل میں پہلے مرحلے کو انجام دینے سے زیادہ علامتی کوئی چیز نہیں تھی: بنی اسرائیل تمام لوگوں میں سب سے مقدس اور سب سے کم بدعنوان تھے، اور اس لیے اس سرزمین میں نئے اہم دور کا طلوع ہونا انتہائی اہمیت کا حامل تھا۔ یہ کہا جا سکتا ہے کہ بنی نوع انسان کے آباؤ اجداد اسرائیل سے آئے تھے، اور یہ کہ اسرائیل خدا کے کام کی جائے پیدائش تھی۔ شروع میں، یہ لوگ سب سے زیادہ مقدس تھے، اور وہ سب یہوواہ کی عبادت کرتے تھے، اور ان میں خدا کا کام بہترین نتائج برآمد کرنے کے قابل تھا۔ پوری انجیل دو ادوار کے کام کو درج کرتی ہے: ایک قانون کے دور کا کام تھا، اور دوسرا فضل کے دور کا کام تھا۔ یہوواہ کے اسرائیلیوں کے لیے الفاظ اور اس کے اسرائیل میں کیے گئے کام کو عہد نامہ قدیم میں درج کیا گیا ہے؛ نیا عہد نامہ یہودیہ میں یسوع کے کام کو درج کرتا ہے۔ لیکن انجیل میں کوئی چینی نام کیوں نہیں ہیں؟ کیونکہ خُدا کے کام کے پہلے دو حصے اسرائیل میں انجام دیے گئے تھے، کیونکہ اسرائیل کے لوگ منتخب کردہ تھے۔ جس کا مطلب یہ ہے کہ انہوں نے سب سے پہلے یہوواہ کے کام کو قبول کیا تھا۔ وہ تمام بنی نوع انسان میں سب سے کم بدعنوان تھے، اور ابتدا میں، وہ خدا کی طرف دیکھنے اور اس کی تعظیم کرنے کی سوچ کے حامل تھے۔ اُنہوں نے یہوواہ کے الفاظ پر عمل کیا، اور ہمیشہ معبد میں خدمت کی، اور مذہبی پیشواﺆں کے لباس یا تاج پہنے۔ وہ خُدا کی عبادت کرنے والے سب سے پہلے لوگ تھے، اور اُس کے کام کا سب سے پہلا ہدف۔ یہ لوگ پوری انسانیت کے لیے مثال اور نمونہ تھے۔ وہ تقدس کی اور راست باز انسانوں کی مثال اور نمونہ تھے۔ ایوب، ابراہیم، لوط، یا پطرس اور تیمتھیس جیسے لوگ – وہ سب اسرائیلی تھے، اور مثالوں اور نمونوں میں سب سے زیادہ مقدس تھے۔ اسرائیل بنی نوع انسان کے درمیان خدا کی عبادت کرنے والا سب سے پہلا ملک تھا، اور یہاں سے کسی اور جگہ کی نسبت زیادہ راست باز لوگ آئے۔ خدا نے ان میں کام کیا تاکہ وہ مستقبل میں پوری زمین میں بنی نوع انسان کو بہتر طریقے سے منظم کر سکے۔ ان کی کامیابیوں اور ان کی یہوواہ کی عبادت کرنے میں نیک اعمال کو درج کیا گیا، تاکہ وہ فضل کے دور میں اسرائیل سے باہر کے لوگوں کے لیے مثال اور نمونے کے طور پر پیش کیے جا سکیں؛ اور ان کے اعمال نے آج تک کئی ہزار سال کے کام کو برقرار رکھا ہوا ہے۔


  دنیا کو قائم کرنے کے بعد، خدا کے کام کا پہلا مرحلہ اسرائیل میں انجام پایا، اور اس طرح زمین پر خدا کے کام کی جائے پیدائش، اور زمین پر خدا کے کام کی بنیاد اسرائیل تھی۔ یسوع کے کام کا دائرہ پورے یہودیہ میں پھیلا ہوا تھا۔ اس کے کام کے دوران، یہودیہ سے باہر بہت کم لوگوں کو اس کا علم تھا، کیونکہ اس نے یہودیہ سے باہر کوئی کام نہیں کیا تھا۔ آج، خدا کے کام کو چین میں لایا گیا ہے، اور یہ خالصتاً اسی دائرہ کار میں انجام دیا جاتا ہے۔ اس مرحلے کے دوران، چین سے باہر کوئی کام شروع نہیں کیا جاتا؛ چین سے باہر اس کا پھیلاؤ وہ کام ہے جو بعد میں آئے گا۔ کام کا یہ مرحلہ یسوع کے کام کے مرحلے کے بعد آگے بڑھتا ہے۔ یسوع نے خلاصی کا کام کیا، اور یہ مرحلہ وہ کام ہے جو اس کام کے بعد آگے بڑھتا ہے؛ خلاصی کا کام مکمل ہو چکا ہے، اور اس مرحلے میں روح القدس کے ذریعے حمل ٹہرانے کی ضرورت نہیں ہے، کیونکہ کام کا یہ مرحلہ پچھلے مرحلے کے برعکس ہے، اور اس کے علاوہ، کیونکہ چین اسرائیل کے برعکس ہے۔ یسوع نے خلاصی کے کام کا ایک مرحلہ انجام دیا۔ انسان نے یسوع کو دیکھا، اور زیادہ عرصہ نہیں گزرا تھا کہ اس کا کام غیر یہودی قوموں میں پھیلنا شروع ہو گیا۔ آج امریکہ، برطانیہ اور روس میں خدا کو ماننے والے بہت ہیں تو چین میں اس کے ماننے والے کم کیوں ہیں؟ کیونکہ چین سب سے زیادہ بند قوم ہے۔ اس طرح، چین خدا کے راستے کو قبول کرنے والا آخری ملک تھا، اور اب بھی اسے ایسا کیے ہوئے سو سال سے بھی کم وقت ہی ہوا ہے۔ امریکہ اور برطانیہ کے مقابلے میں بہت تاخیر سے۔ خُدا کے کام کا آخری مرحلہ سرزمینِ چین میں انجام پاتا ہے تاکہ اُس کے کام کو ختم کیا جائے، اور اُس کے تمام کام کو پایہ تکمیل تک پہنچایا جائے۔ اسرائیل کے سبھی لوگ یہوواہ کو اپنا خداوند کہتے تھے۔ اس وقت، وہ اسے اپنے خاندان کا سربراہ سمجھتے تھے، اور پورا اسرائیل ایک عظیم خاندان بن گیا تھا جس میں ہر ایک اپنے خداوند یہوواہ کی عبادت کرتا تھا۔ یہوواہ کی روح اکثر ان پر ظاہر ہوتی تھی، اور اس نے ان سے بات کی اور انھیں اپنی آواز سنائی، اور ان کی زندگیوں کی راہنمائی کے لیے بادل اور آواز کے ستون کا استعمال کیا۔ اس وقت، روح نے اسرائیل میں لوگوں سے براہ راست مخاطب ہوتے اور اپنی آواز سناتے ہوئے ان کی راہنمائی کی، اور لوگوں نے بادلوں کو دیکھا اور گرجنے کی آواز سنی، اور اس طریقے سے اس نے کئی ہزار سال تک ان کی زندگیوں کی راہنمائی کی۔ اس طرح، صرف اسرائیل کے لوگوں نے ہمیشہ یہوواہ کی عبادت کی ہے۔ وہ یقین رکھتے ہیں کہ یہوواہ ان کا خدا ہے، اور وہ غیر یہودی قوموں کا خدا نہیں ہے۔ یہ کوئی تعجب کی بات نہیں ہے: یہوواہ، آخر، تقریباً چار ہزار سال تک ان کے درمیان کام کر چکا تھا۔ چین کی سرزمین میں، ہزاروں سال کی سستی اور غفلت کے بعد، زوال پذیر لوگوں کو صرف اب علم ہوا ہے کہ آسمان و زمین اور تمام چیزیں قدرتی طور پر نہیں بنی ہیں، بلکہ خالق کی بنائی ہوئی ہیں۔ چونکہ یہ خوشخبری بیرون ملک سے آئی ہے، وہ دقیانوس، رجعت پسند ذہن یہ یقین رکھتے ہیں کہ جو لوگ اس خوشخبری کو قبول کرتے ہیں وہ غدار ہیں، وہ لعنتی ہیں، اور انھوں نے مہاتما بدھ کو اور اپنے آباؤ اجداد کو دھوکا دیا ہے۔ مزید یہ کہ ان میں سے بہت سے دقیانوس ذہن یہ پوچھتے ہیں، "چینی لوگ غیر ملکیوں کے خدا پر کیسے ایمان لا سکتے ہیں؟ کیا وہ اپنے آباﺆاجداد سے غداری نہیں کر رہے ہیں؟ کیا وہ برائی نہیں کر رہے ہیں؟" آج، لوگ طویل عرصے سے بھول چکے ہیں کہ یہوواہ ان کا خدا ہے۔ انہوں نے بہت عرصے سے خالق کو اپنے ذہنوں میں فراموش کر رکھا ہے، اور اس کی بجائے وہ ارتقا پر یقین رکھتے ہیں، یعنی انسان بندروں سے ارتقا پذیر ہوا، اور یہ کہ فطری دنیا قدرتی طور پر وجود میں آئی۔ انسان جس اچھی خوراک سے لطف اندوز ہوتا ہے وہ سب قدرت کی طرف سے فراہم کی جاتی ہے، انسان کی زندگی اور موت میں ایک ترتیب ہے، اور کوئی خدا موجود نہیں ہے جو اس سب پر حکمرانی کرتا ہو۔ مزید برآں، بہت سے ملحدین ہیں جو یقین رکھتے ہیں کہ ہر چیز پر خدا کا حکمرانی کرنا توہم پرستی ہے اور سائنسی نہیں ہے۔ لیکن کیا سائنس خدا کے کام کی جگہ لے سکتی ہے؟ کیا سائنس بنی نوع انسان پر حکومت کر سکتی ہے؟ الحاد کی حکومت والے ملک میں خوشخبری کی منادی کرنا کوئی آسان کام نہیں ہے، اور اس میں بڑی رکاوٹیں شامل ہیں۔ آج، کیا بہت سے ایسے نہیں ہیں جو خدا کی اس طرح مخالفت کرتے ہیں؟


  جب یسوع اپنا کام کرنے آیا تھا تو بہت سے لوگوں نے اس کے کام کا موازنہ یہوواہ کے کام سے کیا تھا، اور، ان کو متضاد پاتے ہوئے، انہوں نے یسوع کو صلیب پر میخوں سے جڑ دیا۔ انہوں نے ان کے کام کے درمیان کوئی مطابقت کیوں نہیں پائی؟ جزوی طور پر، ایسا اس لیے تھا کہ یسوع نے نیا کام کیا تھا، اور اس لیے بھی کہ، یسوع کے اپنا کام شروع کرنے سے پہلے، کسی نے بھی اس کا نسب نامہ نہیں لکھا تھا۔ اگر کوئی ایسا کرتا تو یہ بہتر ہوتا۔ اور پھر کون یسوع کو صلیب پر میخوں سے جڑتا؟ اگر متّی نے یسوع کا نسب نامہ کئی دہائیوں پہلے لکھا ہوتا تو یسوع کو اتنے بڑے ظلم و ستم کا سامنا نہ کرنا پڑتا۔ کیا ایسا نہیں ہے؟ جیسے ہی لوگ یسوع کے شجرہ نسب کے بارے میں پڑھتے۔ کہ وہ ابراہیم کا بیٹا تھا، اور داؤد کی اولاد تھا۔ تو وہ اس پر ظلم کرنا بند کر دیتے۔ کیا یہ افسوس کی بات نہیں ہے کہ اس کا نسب نامہ بہت دیر سے لکھا گیا؟ اور کتنے افسوس کی بات ہے کہ انجیل میں خدا کے کام کے صرف دو مراحل کا اندراج ہے: ایک مرحلہ جو قانون کے دور کا کام تھا، اور ایک جو کہ فضل کے دور کا کام تھا؛ ایک مرحلہ جو کہ یہوواہ کا کام تھا، اور دوسرا وہ جو یسوع کا کام تھا۔ کتنا بہتر ہوتا اگر کسی عظیم پیغمبر نے آج کے کام کی پیشین گوئی کی ہوتی۔ انجیل میں "آخری ایام کا کام" کے عنوان سے ایک اضافی حصہ ہوتا۔ کیا یہ زیادہ بہتر نہ ہوتا؟ آج انسان کو اتنی مشکلات کا سامنا کیوں کرنا چاہیے؟ تم نے اتنا مشکل وقت گزارا ہے! اگر کوئی نفرت کا مستحق ہے تو وہ یسعیاہ اور دانیال ہیں کیونکہ انہوں نے آخری ایام کے کام کی پیشین گوئی نہیں کی تھی۔ اور اگر کوئی قصوروار ہے تو وہ نئے عہد نامے کے رسول ہیں جنہوں نے انسانی شکل میں خدا کا نسب نامہ پہلے درج نہیں کیا۔ یہ کتنی شرم کی بات ہے! تمہیں ثبوت حاصل کرنے کے لیے ہر جگہ تلاش کرنا پڑے گا، اور یہاں تک کہ چھوٹے الفاظ کے کچھ ٹکڑے ڈھونڈنے کے بعد بھی تم یہ نہیں بتا سکتے کہ آیا وہ واقعی ثبوت ہیں۔ کتنی شرمناک بات ہے! خدا اپنے کام کو اتنا خفیہ کیوں رکھتا ہے؟ آج، بہت سے لوگوں کو ابھی تک حتمی ثبوت تلاش کرنا ہے، اس کے باوجود وہ اس کا انکار کرنے سے بھی قاصر ہیں۔ تو پھر انہیں کیا کرنا چاہیے؟ وہ پختہ عزم سے خدا کی پیروی نہیں کر سکتے، مگر وہ ایسی شک کی کیفیت میں آگے بھی نہیں بڑھ سکتے۔ اور اسی طرح، بہت سے "ہوشیار اور ہونہار علما" جب خدا کی پیروی کرتے ہیں تو "آزماﺆ اور دیکھو" کا رویہ اپناتے ہیں۔ یہ بہت زیادہ مصیبت ہے! کیا چیزیں بہت آسان نہ ہوتیں اگر متّی، مرقس، لوقا اور یوحنا مستقبل کی پیشین گوئی کرنے کے قابل ہوتے؟ یہ بہتر ہوتا اگر یوحنا زندگی کی اندرونی سچائی کو بادشاہی میں دیکھ لیتا۔ کتنے افسوس کی بات ہے کہ اس نے صرف رویا دیکھے اور زمین پر حقیقی، مادی کام نہیں دیکھا۔ یہ بہت شرم کی بات ہے! خدا کے ساتھ کیا مسئلہ ہے؟ کیوں، اسرائیل میں اپنا کام اتنے اچھے طریقے سے ہونے کے بعد، اب وہ چین میں آیا ہے، اور، کیوں اسے گوشت پوست کا بننا پڑا، اور اسے ذاتی طور پر کام کرنے اور لوگوں کے درمیان رہنے کی ضرورت کیوں پیش آئی؟ خُدا انسان کے لیے بہت بے پرواہ ہے! نہ صرف اس نے لوگوں کو پہلے سے نہیں بتایا تھا، بلکہ اچانک وہ اپنی سزا اور فیصلہ لے آیا ہے۔ یہ واقعی کوئی معنی نہیں رکھتا! پہلی بار جب خُدا گوشت پوست کا بنا، تو اُس نے انسان کو تمام اندرونی سچائیوں کے متعلق پہلے سے نہ بتانے کے نتیجے میں بہت زیادہ مشکلات کا سامنا کیا۔ یقیناً وہ اسے بھول نہیں سکتا ہے؟ اور اس وقت بھی آخر وہ انسان کو کیوں نہیں بتاتا ہے؟ آج یہ کتنی بدقسمتی کی بات ہے کہ انجیل میں صرف چھیاسٹھ کتابیں ہیں۔ آخری ایام کے کام کے بارے میں صرف ایک اور پیشین گوئی کی ضرورت ہے! کیا تو ایسا نہیں سوچتا؟ یہاں تک کہ یہوواہ، یسعیاہ اور داﺆد نے آج کے کام کا کوئی ذکر نہیں کیا۔ انہیں حال سے مزید دور کر دیا گیا، چار ہزار سال سے زیادہ مدت کے ساتھ الگ کر دیا گیا۔ یسوع نے بھی آج کے کام کے بارے میں مکمل طور پر پیشین گوئی نہیں کی تھی، اس کے متعلق صرف تھوڑی سی بات کی تھی، اس کے باوجود انسان کو ناکافی ثبوت ملتا ہے۔ اگر تو آج کے کام کا موازنہ پہلے والے کام سے کرتا ہے تو دونوں ایک دوسرے کے ساتھ کیسے مل سکتے ہیں؟ یہوواہ کے کام کا مرحلہ اسرائیل میں تھا، لہٰذا اگر تو آج کے کام کا اس سے موازنہ کرتا ہے تو اس سے بھی زیادہ اختلاف ہوگا۔ ان دونوں کا بالکل موازنہ نہیں کیا جا سکتا ہے۔ نہ تو اسرائیل کا ہے اور نہ ہی یہودی ہے۔ تیری صلاحیت اور تیری ہر چیز میں کمی ہے۔ تو ان کے ساتھ اپنا موازنہ کیسے کر سکتا ہے؟ کیا یہ ممکن ہے؟ جان لے کہ آج بادشاہی کا دور ہے، اور یہ قانون کے دور اور فضل کے دور سے مختلف ہے۔ کسی بھی صورت میں، کوئی فارمولا استعمال کرنے کی کوشش نہ کر؛ خدا ایسے کسی فارمولوں میں تلاش نہیں کیا جا سکتا۔


  یسوع اپنی پیدائش کے بعد 29 سال کیسے زندہ رہا؟ انجیل میں اس کے بچپن اور جوانی کے بارے میں کوئی ریکارڈ نہیں ہے؛ کیا تو جانتا ہے کہ وہ کس طرح کا تھا؟ کیا یہ ہو سکتا ہے کہ اس کا بچپن یا جوانی نہ ہو، اور جب وہ پیدا ہوا تو اس کی عمر ہی 30 سال تھی؟ تو بہت کم جانتا ہے، لہذا اپنے خیالات کو ظاہر کرنے میں اتنا غیر محتاط نہ ہو۔ اس سے تجھے کوئی فائدہ نہیں ہوتا! انجیل صرف یہ درج کرتی ہے کہ یسوع کی 30ویں سالگرہ سے پہلے، اس نے بپتسمہ لیا تھا اور روح القدس کی راہنمائی میں شیطان کی آزمائش سے گزرنے کے لیے بیابان میں گیا تھا۔ اور چار انجیلیں اس کے ساڑھے تین سال کے کام کو درج کرتی ہیں۔ اس کے بچپن اور جوانی کا کوئی اندراج نہیں ہے، لیکن اس سے یہ ثابت نہیں ہوتا کہ اس کا بچپن اور جوانی تھی ہی نہیں؛ بس اتنا ہے کہ شروع میں اس نے کوئی کام نہیں کیا، اور وہ ایک عام آدمی تھا۔ تو کیا تو کہہ سکتا ہے کہ یسوع 33 سال تک بغیر جوانی اور بچپن کے زندہ رہا؟ کیا وہ اچانک ساڑھے 33 سال کی عمر کو پہنچ سکتا تھا؟ یہ سب جو انسان اس کے بارے میں سوچتا ہے وہ مافوق الفطرت اور غیر حقیقی ہے۔ اس میں کوئی شک نہیں کہ مجسم خدا معمولی اور عمومی انسانیت کا مالک ہے، لیکن جب وہ اپنا کام انجام دیتا ہے تو یہ براہ راست اس کی نامکمل انسانیت اور مکمل الوہیت کے ساتھ ہوتا ہے۔ یہی وجہ ہے کہ لوگ آج کے کام کے بارے میں شکوک و شبہات رکھتے ہیں، یہاں تک کہ یسوع کے کام کے بارے میں بھی۔ اگرچہ خُدا کے گوشت پوست کے بننے کے دو ادوار کے کام میں فرق ہے، لیکن اُس کے جوہر میں فرق نہیں ہے۔ بلاشبہ، اگر تو چار انجیلوں کے ریکارڈ کو پڑھے، تو فرق بہت زیادہ ہے۔ تو یسوع کے بچپن اور جوانی کی زندگی میں کیسے واپس جا سکتا ہے؟ تو یسوع کی عام انسانیت کو کیسے سمجھ سکتا ہے؟ ہو سکتا ہے کہ تو آج کے خدا کی انسانیت کے بارے میں اچھی طرح سے سمجھ سکتا ہو، پھر بھی تجھے یسوع کی انسانیت کے بارے میں کوئی علم ہی نہیں ہے، اور اس کو سمجھنا تو اور بھی مشکل کام ہے۔ اگر متّی نے یہ ریکارڈ نہ کیا ہوتا تو تجھے یسوع کی انسانیت کا کوئی اندازہ نہ ہوتا۔ ہو سکتا ہے، جب میں تجھے یسوع کی زندگی کی کہانیاں سناؤں، اور تجھے یسوع کے بچپن اور جوانی کی اندرونی سچائیاں بتاؤں، تو تو اپنا سر نفی میں ہلا کر کہے گا، "نہیں! وہ ایسا نہیں ہو سکتا۔ اُس میں کوئی کمزوری نہیں ہو سکتی، اُس میں انسانیت کا ہونا تو اور بھی دور کی بات ہے!" یہاں تک کہ تو چیخے گا اور چلائے گا۔ یہ اس لیے ہے کہ تو یسوع کو نہیں سمجھا ہے اور اس لیے کہ تو میرے بارے میں تصورات رکھتا ہے۔ تو یقین کرتا ہے کہ یسوع بہت اُلوہی ہے، اس کے بارے میں گوشت پوست کی کوئی بات نہیں ہے۔ لیکن اس کے باوجود حقائق پھر بھی حقائق ہیں۔ کوئی بھی حقائق کی سچائی کے خلاف بات نہیں کرنا چاہتا، کیونکہ جب میں بات کرتا ہوں تو یہ سچائی کے متعلق ہوتی ہے؛ یہ قیاس آرائی نہیں ہے، اور نہ ہی یہ پیشین گوئی ہے۔ جان لے کہ خُدا عظیم بلندیوں تک جا سکتا ہے، اور اس کے علاوہ، وہ بہت زیادہ گہرائیوں میں چھپ سکتا ہے۔ وہ ایسی چیز نہیں ہے جسے تو اپنے ذہن میں گھڑتا ہے – وہ کسی ایک مخصوص شخص کا تصور کردہ ذاتی خدا نہیں ہے بلکہ وہ تمام مخلوقات کا خدا ہے۔


  خدا کے کام کی بصیرت (3)


  پہلی بار جب خُدا جسم بنا تو وہ روح القدس کے ذریعے حمل ٹہرانے کی وجہ سے تھا، اور یہ اُس کام سے متعلق تھا جو وہ کرنا چاہتا تھا۔ فضل کے دور کا آغاز یسوع کے نام سے ہوا۔ جب یسوع نے اپنی خدمت انجام دینا شروع کر دی تو روح القدس نے یسوع کے نام کی گواہی دینا شروع کی، اور یہوواہ کا نام اب مزید نہیں بولا جاتا تھا؛ اس کی بجائے، روح القدس نے بنیادی طور پر یسوع کے نام کے تحت نیا کام شروع کیا۔ جو لوگ خدا پر ایمان لائے تھے ان کی گواہی یسوع مسیح کے لیے تھی، اور جو کام اُنہوں نے کیا تھا، وہ بھی یسوع مسیح کے لیے تھا۔ عہد نامہ قدیم کے قانون کے دور کے اختتام کا مطلب یہ تھا کہ بنیادی طور پر یہوواہ کے نام کے تحت کام ختم ہو گیا ہے۔ اس کے بعد سے، خدا کا نام یہوواہ نہیں رہا تھا؛ بلکہ وہ یسوع کہلاتا تھا، اور یہیں سے روح القدس نے بنیادی طور پر یسوع کے نام سے کام کرنا شروع کیا۔ تو، وہ لوگ جو آج بھی یہوواہ کے الفاظ کو کھاتے اور پیتے ہیں، اور ابھی تک ہر کام قانون کے دور کے مطابق ہی کرتے ہیں – کیا تو آنکھیں بند کر کے ان اصولوں کی پیروی نہیں کر رہا ہے؟ کیا تو ماضی میں نہیں پھنس چکا ہے؟ تم اب جانتے ہو کہ آخری ایام آچکے ہیں۔ کیا یہ ہو سکتا ہے کہ جب یسوع آئے گا تو تب بھی وہ یسوع ہی کہلائے گا؟ یہوواہ نے اسرائیل کے لوگوں کو بتایا تھا کہ ایک مسیح آنے والا ہے، اور پھر بھی جب وہ آیا تو اسے مسیح نہیں بلکہ یسوع کہا گیا۔ یسوع نے کہا کہ وہ دوبارہ آئے گا، اور وہ اسی طریقے سے ہی واپس آئے گا جیسے کہ وہ چلا گیا تھا۔ یہ یسوع کے الفاظ تھے، لیکن کیا تو نے یسوع کے جانے کا طریقہ دیکھا؟ یسوع سفید بادل پر سوار ہو کر چلا گیا تھا، لیکن کیا یہ ہو سکتا ہے کہ وہ اب ذاتی طور پر سفید بادل پر انسانوں کے درمیان واپس آئے؟ اگر ایسا ہوتا ہے تو کیا اسے اب بھی یسوع ہی نہیں کہا جائے گا؟ جب یسوع دوبارہ آئے گا، تو دَور پہلے ہی بدل چکا ہو گا، تو کیا وہ اب بھی یسوع کہلا سکتا ہے؟ کیا ایسا ہے کہ خدا کو صرف یسوع کے نام سے ہی جانا جا سکتا ہے؟ کیا اسے نئے دور میں نئے نام سے نہیں پکارا جا سکتا؟ کیا ایک شخص کی شبیہ اور ایک خاص نام خدا کی مکمل نمائندگی کر سکتا ہے؟ خدا ہر دور میں نیا کام انجام دیتا ہے اور اسے نئے نام سے پکارا جاتا ہے وہ مختلف ادوار میں ایک ہی کام کیسے کر سکتا ہے؟ وہ ماضی میں کیسے اٹکا رہ سکتا ہے؟ "یسوع" کا نام لوگوں کی خلاصی کروانے کے کام کی خاطر لیا گیا تھا۔ کیا آخری ایام میں واپس آنے پر بھی اُسے اسی نام سے پکارا جا سکتا ہے؟ کیا وہ تب بھی لوگوں کی خلاصی کروانے کا کام سرانجام دے رہا ہوگا؟ ایسا کیوں ہے کہ یہوواہ اور یسوع ایک ہیں، جب کہ مختلف ادوار میں انہیں مختلف ناموں سے پکارا جاتا ہے؟ کیا اس کی وجہ یہ نہیں ہے کہ ان کے کام کے ادوار مختلف ہیں؟ کیا صرف ایک نام خدا کی مکمل طور پر نمائندگی کر سکتا ہے؟ اسی وجہ سے، خدا کومختلف ادوار میں لازماً مختلف ناموں سے پکارا جانا چاہیے، اسے دَور بدلنے اور دَور کی ترجمانی کے لیے لازماً نام کا استعمال کرنا چاہیے۔ کیونکہ کوئی بھی نام خود خدا کی نمائندگی مکمل طور پر نہیں کرسکتا ہے، اور ہر نام کسی مخصوص دور میں خدا کے مزاج کے عارضی پہلو کی نمائندگی کی اہلیت رکھتا ہے؛ اسے صرف اس کے کام کی نمائندگی کی ضرورت ہے۔ لہٰذا، خدا کسی بھی ایسے نام کا انتخاب کر سکتا ہے جو اُس مزاج کے مطابق پورے دور کی نمائندگی کرنے کے لیے مناسب ہو۔ اس سے قطع نظر کہ یہ یہوواہ کا دَور ہو، یا یسوع کا دَور، ہر دور کو ایک نام سے ظاہر کیا جاتا ہے۔ فضل کے دور کے اختتام پر، آخری دور آ گیا ہے، اور یسوع پہلے ہی آ چکا ہے۔ وہ اب بھی یسوع کیسے کہلا سکتا ہے؟ وہ اب بھی انسانوں کے درمیان یسوع کی شکل کیسے اختیار کر سکتا ہے؟ کیا تو بھول گیا ہے کہ یسوع ناصری کی شبیہ سے زیادہ نہیں تھا؟ کیا تو بھول گیا ہے کہ یسوع بنی نوع انسان کا صرف نجات دہندہ تھا؟ وہ آخری ایام میں انسان کو فتح کرنے اور کامل کرنے کا کام کیسے کر سکتا ہے؟ یسوع ایک سفید بادل پر سوار ہو کر چلا گیا تھا۔ یہ حقیقت ہے۔ لیکن وہ اب کیسے لوگوں کے درمیان سفید بادل پر واپس آ سکتا ہے اور پھر بھی یسوع ہی کہلا سکتا ہے؟ اگر وہ واقعی بادل پر واپس آ گیا تو انسان اسے پہچاننے میں کیسے ناکام رہے گا؟ کیا ساری دنیا کے لوگ اسے نہیں پہچان لیں گے؟ اس صورت میں، کیا صرف یسوع ہی خدا نہیں ہوگا؟ اس صورت میں، خدا کی شبیہ ایک یہودی کی صورت ہوگی اور اس کے علاوہ ہمیشہ کے لیے ایک جیسی ہی ہو گی۔ یسوع نے کہا کہ وہ اسی طرح واپس آئے گا جیسے وہ گیا تھا، لیکن کیا تجھے اس کے الفاظ کا صحیح مطلب معلوم ہے؟ کیا یہ ہو سکتا ہے کہ اس نے تمہارے اس گروہ کو بتایا ہو؟ تو صرف اتنا جانتا ہے کہ وہ بادل پر سوار ہو کر ویسے ہی واپس آئے گا جیسے کہ وہ گیا تھا، لیکن کیا تو صحیح طریقے سے جانتا ہے کہ خدا خود اپنا کام کیسے کرتا ہے؟ اگر تو واقعی سمجھنے کے قابل ہے تو پھر یسوع کے کہے گئے الفاظ کی وضاحت کیسے کی جائے گی؟ اس نے کہا تھا: ابنِ آدم آخری ایام میں آئے گا تو اسے خود بھی علم نہیں ہو گا، فرشتوں کو علم نہیں ہو گا، آسمان میں رسولوں کو علم نہیں ہو گا، اور ساری انسانیت کو علم نہیں ہو گا۔ صرف باپ کو ہی علم ہو گا، یعنی صرف روح ہی کو علم ہو گا۔ ابنِ آدم کو خود بھی علم نہیں ہے، اس کے باوجود بھی تو یہ سمجھنے اور جاننے کے قابل ہے؟ اگر تو اپنی آنکھوں سے جاننے اور دیکھنے پر قادر ہوتا تو کیا ان الفاظ کا بولا جانا بے فائدہ نہ ہوتا؟ اور یسوع نے اس وقت کیا کہا تھا؟ "لیکن اُس دِن اور اُس گھڑی کی بابت کوئی نہیں جانتا۔ نہ آسمان کے فرِشتے نہ بیٹا مگر صِرف باپ۔ جَیسا نُوح کے دِنوں میں ہُؤا وَیسا ہی اِبنِ آدمؔ کے آنے کے وقت ہو گا۔ ۔۔۔ اِس لِئے تُم بھی تیّار رہو کیونکہ جِس گھڑی تُم کو گُمان بھی نہ ہو گا اِبنِ آدمؔ آ جائے گا۔" جب وہ دن آئے گا تو ابنِ آدم خود بھی نہیں جان سکے گا۔ ابنِ آدم سے مراد مجسم خُدا کا جسم ہے، ایک عام اور معمولی انسان۔ خود ابنِ آدم بھی نہیں جانتا، تو تُو کیسے جان سکتا ہے؟ یسوع نے کہا تھا کہ وہ ویسے ہی آئے گا جیسے کہ وہ چلا گیا تھا۔ اور یہ تو وہ خود بھی نہیں جانتا کہ اس نے کب آنا ہے، تو کیا وہ تجھے پہلے سے اطلاع دے سکتا ہے؟ کیا تو اس کی آمد کو دیکھنے کے قابل ہے؟ کیا یہ ایک مذاق نہیں ہے؟ ہر بار جب خدا زمین پر آتا ہے، وہ اپنا نام، اپنی جنس، اپنی شبیہ، اور اپنا کام بدلتا ہے؛ وہ اپنے کام کو دہراتا نہیں ہے۔ وہ ایک خدا ہے جو ہمیشہ نیا ہوتا ہے اور کبھی پرانا نہیں ہوتا۔ جب وہ پہلے آیا تو اسے یسوع کہا گیا تھا؛ جب وہ دوبارہ آئے گا توکیا وہ اب بھی یسوع ہی کہلا سکتا ہے؟ جب وہ پہلے آیا تو وہ مرد تھا؛ کیا وہ دوبارہ اس مرتبہ بھی مرد ہی ہو سکتا ہے؟ جب وہ فضل کے دور میں آیا تو اس کا کام صلیب پر میخوں سے جڑنا تھا۔ جب وہ دوبارہ آئے گا، تو کیا وہ اب بھی بنی نوع انسان کی گناہ سے خلاصی کروا سکتا ہے؟ کیا اسے دوبارہ صلیب پر میخوں سے جڑا جا سکتا ہے؟ کیا یہ اس کے کام کو دہرانا نہیں ہوگا؟ کیا تو نہیں جانتا تھا کہ خدا ہمیشہ نیا ہے اور کبھی پرانا نہیں ہوتا؟ ایسے لوگ ہیں جو کہتے ہیں کہ خدا تبدیل نہیں ہو سکتا ہے۔ یہ درست ہے، لیکن اس سے مراد خدا کے مزاج اور اس کے جوہر کی تبدیلی ہے۔ اس کے نام اور کام میں تبدیلیاں اس بات کو ثابت نہیں کرتی ہیں کہ اس کے جوہر میں تبدیلی آئی ہے؛ دوسرے الفاظ میں، خدا ہمیشہ خدا رہے گا، اور یہ کبھی نہیں بدلے گا۔ اگر تو کہتا ہے کہ خدا کا کام تبدیل نہیں ہو سکتا ہے، تو پھر کیا وہ اپنے چھ ہزار سالہ انتظامی منصوبے کو مکمل کرنے کے قابل ہو سکے گا؟ تو صرف یہ جانتا ہے کہ خدا ہمیشہ کے لیے ناقابلِ تغیر ہے، لیکن کیا تو جانتا ہے کہ خدا ہمیشہ نیا ہوتا ہے اور کبھی پرانا نہیں ہوتا؟ اگر خدا کا کام ناقابلِ تغیر ہوتا، تو کیا وہ بنی نوع انسان کی آج کے دور تک راہنمائی سکتا تھا؟ اگر خدا ناقابلِ تغیر ہے تو ایسا کیوں ہے کہ اس نے پہلے سے ہی دو ادوار کا کام کر رکھا ہے؟ اس کا کام کبھی بھی آگے بڑھنے سے نہیں رکتا ہے، جس کا مطلب یہ ہے کہ اس کا مزاج آہستہ آہستہ انسان پر ظاہر ہوتا ہے، اور جو ظاہر ہوتا ہے وہ اس کا فطری مزاج ہوتا ہے۔ ابتدا میں، خدا کا مزاج انسان سے پوشیدہ تھا، اس نے کبھی بھی کھل کر انسان پر اپنا مزاج ظاہر نہیں کیا تھا، اور انسان کو بلا شبہ اس کا کوئی علم نہیں تھا۔ اسی وجہ سے، وہ اپنے کام کو استعمال کرتے ہوئے آہستہ آہستہ انسان پر اپنا مزاج ظاہر کرتا ہے، لیکن اس طرح کام کرنے کا یہ مطلب نہیں ہے کہ ہر دور میں خدا کا مزاج بدلتا رہتا ہے۔ کیونکہ اس کی مرضی ہمیشہ بدلتی رہتی ہے تو ایسا نہیں ہے کہ خدا کا مزاج مسلسل بدلتا رہتا ہے۔ بلکہ ایسا ہے کہ چونکہ اس کے کام کے ادوار مختلف ہیں، اس لیے خدا اپنے فطری مزاج کو مکمل طور پر لے لیتا ہے اور اسے مرحلہ وار انسان پر ظاہر کرتا ہے، تاکہ انسان اسے جاننے کے قابل ہو سکے۔ لیکن یہ کسی بھی طرح سے اس بات کا ثبوت نہیں ہے کہ خدا کا اصل میں کوئی خاص مزاج نہیں ہے یا یہ کہ اس کا مزاج ادوار کے گزرنے کے ساتھ دھیرے دھیرے بدل گیا ہے – ایسے سمجھنا غلط ہوگا۔ خُدا انسان پر اپنے فطری اور مخصوص مزاج کو ظاہر کرتا ہے۔ جو وہ خود ہے۔ ادوار کے گزرنے کے مطابق؛ ایک دور کا کام خدا کے پورے مزاج کا اظہار نہیں کر سکتا۔ اور اس طرح، یہ الفاظ کہ "خدا ہمیشہ نیا ہے اور کبھی پرانا نہیں ہوتا" اس کے کام کی طرف اشارہ کرتے ہیں، اور یہ الفاظ کہ "خدا ناقابل تغیر ہے" اس بات کا حوالہ دیتے ہیں جو خدا فطری طور پر رکھتا ہے اور جو وہ خود ہے۔ اس بات سے قطع نظر، تو چھ ہزار سال کے کام کا تعلق کسی ایک نکتے سے نہیں جوڑ سکتا اور نہ ہی مردہ الفاظ سے اس کو محدود کر سکتا ہے۔ یہ انسان کی حماقت ہے۔ خدا اتنا سادہ نہیں ہے جتنا انسان تصور کرتا ہے، اور اس کا کام کسی ایک دور میں ٹہرا نہیں رہ سکتا۔ مثال کے طور پر، خدا کا نام ہمیشہ یہوواہ نہیں ہو سکتا؛ خُدا اپنا کام یسوع کے نام سے بھی کر سکتا ہے؛ یہ اس بات کی نشانی ہے کہ خدا کا کام ہمیشہ آگے کی سمت بڑھ رہا ہے۔


  خدا ہمیشہ خدا ہے، اور وہ کبھی شیطان نہیں بنے گا؛ شیطان ہمیشہ شیطان ہے، اور یہ کبھی خدا نہیں بنے گا۔ خدا کی حکمت، خدا کی حیرت انگیزی، خدا کی راستبازی، اور خدا کی عظمت کبھی نہیں بدلے گی۔ اس کا جوہر اور جو وہ رکھتا ہے اور جو وہ خود ہے، کبھی نہیں بدلے گا۔ جہاں تک اس کے کام کا تعلق ہے، چونکہ وہ ہمیشہ نیا ہوتا ہے اور کبھی پرانا نہیں ہوتا۔ اس لیے یہ ہمیشہ گہرائی میں جاتے ہوئے آگے کی سمت ترقی کرتا ہے، ہر دور میں خدا ایک نیا نام رکھتا ہے، ہر دور میں وہ نیا کام کرتا ہے، اور ہر دور میں وہ اپنی مخلوق کو اپنی نئی مرضی اور نئے مزاج کو دیکھنے کی اجازت دیتا ہے۔ اگر، نئے دور میں، لوگ خُدا کے نئے مزاج کے اظہار کو دیکھنے میں ناکام رہتے ہیں، تو کیا وہ اُسے ہمیشہ کے لیے صلیب پر میخوں سے نہیں جڑیں گے؟ اور ایسا کرنے سے کیا وہ خدا کی تشریح نہیں کریں گے؟ اگر خدا صرف بطور ایک مرد جسمانی روپ میں آیا ہوتا، تو لوگ بطور ایک مرد اس کی تشریح مَردوں کے خدا کے طور پر کرتے، اور کبھی یہ ایمان نہ رکھتے کہ وہ عورتوں کا بھی خدا ہے۔ تب مرد یہ سمجھتے کہ چونکہ خدا مردوں کا سردار ہے اس لیے خدا مردوں ہی کی صنف سے ہے، مگر پھر عورتوں کا کیا ہوگا؟ یہ ناانصافی ہے، کیا یہ ترجیحی سلوک نہیں ہے؟ اگر یہ معاملہ ہوتا، تو خدا جنہیں نجات دلاتا، وہ سب اس کی طرح مرد ہوتے، اور ایک بھی عورت نہ بچائی جاتی۔ جب خدا نے بنی نوع انسان کی تخلیق کی، تو اس نے آدم کی تخلیق کی اور اس نے حوا کو تخلیق کیا۔ اس نے صرف آدم کی تخلیق نہیں کی، بلکہ اپنی شبیہ میں نر اور مادہ دونوں کو تخلیق کیا۔ خدا صرف مردوں کا خدا نہیں ہے، وہ عورتوں کا بھی خدا ہے۔ خدا آخری ایام میں کام کے ایک نئے مرحلے میں داخل ہوتا ہے۔ وہ اپنے مزاج کو اور بھی زیادہ ظاہر کرے گا، اور یہ یسوع کے زمانے کی شفقت اور محبت نہیں ہوگی۔ چونکہ اس کے پاس نیا کام ہے، اس لیے یہ نیا کام ایک نئے مزاج کے ساتھ ہوگا۔ لہٰذا، اگر یہ کام روح کے ذریعے کیا جاتا–اگر خُدا جسم نہیں بنتا، اور اس کی بجائے رُوح براہِ راست گرجتی ہوئی آواز کے ذریعے اس طرح بولتی کہ انسان کا اُس کے ساتھ رابطہ کرنے کا کوئی طریقہ نہیں رہتا، تو کیا انسان اُس کے مزاج کو جان سکتا؟ اگر یہ کام صرف روح نے ہی کیا ہوتا، تو انسان کے پاس خدا کے مزاج کو جاننے کا کوئی طریقہ نہیں ہوتا۔ لوگ صرف اس وقت اپنی آنکھوں سے خدا کے مزاج کو دیکھ سکتے ہیں جب جسم بن جاتا ہے، جب کلام جسم میں ظاہر ہوتا ہے، اور وہ جسم کے ذریعے اپنے پورے مزاج کا اظہار کرتا ہے۔ خدا واقعی اور صحیح معنوں میں انسانوں کے درمیان رہتا ہے۔ وہ چھونے سے محسوس کیا جاتا ہے؛ انسان درحقیقت اس کے مزاج کے ساتھ تعلق رکھ سکتا ہے، جو کچھ خدا کے پاس ہے اور جو وہ خود ہے اس کے ساتھ تعلق رکھ سکتا ہے؛ صرف اسی طریقے سے انسان اسے صحیح معنوں میں جان سکتا ہے۔ ایک ہی وقت میں، خدا نے اس کام کو بھی مکمل کیا ہے جس میں "خدا مردوں کا خدا اور عورتوں کا خدا ہے،" اور جسم کی حالت میں اپنے تمام کام کو پورا کیا ہے۔ وہ کسی بھی دور میں کام کو دہراتا نہیں ہے۔ چونکہ آخری ایام آچکے ہیں، اس لیے وہ وہی کام کرے گا جو وہ آخری ایام میں کرتا ہے اور وہ آخری ایام میں اپنے پورے مزاج کو ظاہر کرے گا۔ آخری ایام کے بارے میں بات کرتے ہوئے، یہ ایک الگ دور کا حوالہ دیتا ہے، جس میں یسوع نے کہا تھا کہ تم یقیناً آفت کا سامنا کرو گے، اور زلزلوں، قحط اور طاعون کا سامنا کرو گے، جن سے ظاہر ہو گا کہ یہ ایک نیا دور ہے، اور یہ فضل کا دور نہیں رہا۔ فرض کرو کہ جیسا کہ لوگ کہتے ہیں کہ خدا ہمیشہ کے لیے ناقابلِ تغیر ہے، اس کا مزاج ہمیشہ ہمدردی اور محبت کرنے والا ہے، کہ وہ انسان سے اس طرح محبت کرتا ہے جیسے وہ اپنے آپ سے کرتا ہے، اور وہ ہر انسان کو نجات کی دعوت دیتا ہے اور انسان سے کبھی نفرت نہیں کرتا، تو کیا اس کا کام کبھی ختم ہو سکتا ہے؟ جب یسوع آیا اور تمام گناہ گاروں کے لیے اپنے آپ کو قربان کرنے اور قربان گاہ پر اپنے آپ کو پیش کرتے ہوئے صلیب پر میخوں سے جڑا گیا، تو وہ پہلے ہی خلاصی کا کام مکمل کر چکا تھا اور فضل کے دور کو ختم کر چکا تھا۔ تو اس دور کے کام کو آخری ایام کے دور میں دہرانے کا کیا فائدہ ہو گا؟ کیا ایسا کرنا یسوع کے کام کا انکار نہیں ہوگا؟ اگر خدا نے اس مرحلے میں آتے وقت مصلوب ہونے کا کام نہیں کیا، اور محبت اور شفقت سے کام لیا، تو کیا وہ اس دور کو ختم کرنے کے قابل ہو گا؟ دور کے اختتام کے اس کے آخری کام میں، خُدا کا مزاج ایک سزا اور فیصلے کا مزاج ہے، جس میں وہ سب برائیوں کو ظاہر کرے گا تاکہ لوگوں کا سرِعام فیصلہ کرے، اور جو سچے دل سے اُس سے محبت کرتے ہیں ان سب کو کامل بنائے۔ صرف اس طرح کا مزاج ہی دور کو ختم کر سکتا ہے۔ آخری ایام آ چکے ہیں۔ تخلیق کی تمام چیزوں کو ان کی نوعیت کے مطابق الگ الگ کیا جائے گا، اور ان کی نوعیت کی بنیاد پر مختلف زمروں میں تقسیم کیا جائے گا۔ یہ وہ لمحہ ہے جب خدا انسانیت کے انجام اور ان کی منزل کو ظاہر کرتا ہے۔ اگر لوگ سزا اور فیصلے سے نہیں گزریں گے تو ان کی نافرمانی اور برائی کو ظاہر کرنے کا کوئی طریقہ نہیں ہو گا۔ صرف سزا اور فیصلے کے ذریعے ہی تمام مخلوقات کا نتیجہ سامنے آسکتا ہے۔ انسان اپنی اصل حقیقت تب دکھاتا ہے جب اسے سزا دی جائے اور انصاف کیا جائے۔ برائی کو برائی کے ساتھ، اچھائی کو اچھائی کے ساتھ ڈال دیا جائے گا، اور تمام انسانیت کو اس کی نوعیت کے مطابق الگ کر دیا جائے گا۔ سزا اور فیصلے کے ذریعے تمام مخلوقات کا انجام ظاہر ہو جائے گا، تاکہ برائی کی سزا اور اچھائی کی جزا مل سکے اور تمام لوگ خدا کی حاکمیت کے تابع ہو جائیں۔ یہ تمام کام لازمی طور پر جائز سزا اور فیصلے کے ذریعے حاصل کیا جانا چاہیے۔ کیونکہ انسان کی بدعنوانی اپنی انتہا کو پہنچ چکی ہے اور اس کی نافرمانی انتہائی شدید ہو گئی ہے، صرف خُدا کا راستباز مزاج، جو بنیادی طور پر سزا اور فیصلے سے جڑا ہوا ہے اور آخری ایام میں ظاہر ہوتا ہے، انسان کو مکمل طور پر تبدیل اور مکمل کر سکتا ہے۔ صرف یہی مزاج بدی کو بے نقاب کر سکتا ہے اور اس طرح تمام غیر راستبازوں کو سخت سزا دے سکتا ہے۔ لہٰذا، اس طرح کے مزاج کا تعلق دَور کی اہمیت کے ساتھ ہوتا ہے، اور ہر نئے دور کے کام کے لیے اس کے مزاج کا ظہور ہوتا ہے۔ ایسا نہیں ہے کہ خدا اپنے مزاج کو زبردستی اور بغیر کسی مقصد کے ظاہر کرتا ہے۔ فرض کرو کہ آخری ایام میں انسان کے انجام کو ظاہر کرنے میں، خدا نے ابھی بھی کسی منصفانہ فیصلے کے بغیر اگر انسان کو لامحدود شفقت اور محبت عطا کرنی تھی اور اس کے ساتھ محبت کرتے رہنا تھا، اور انسان کو منصفانہ فیصلے کے تابع نہیں کرنا تھا، بلکہ اس کے لیے برداشت، صبر اور معافی کا مظاہرہ کرنا تھا۔ اور انسان کو معاف کرنا تھا چاہے اس کے گناہ کتنے ہی سنگین ہوں: تو پھر اس صورت میں آخر خدا کا سارا انتظام کب ختم ہو گا؟ اس طرح کا مزاج لوگوں کو بنی نوع انسان کی مناسب منزل تک کب لے جا سکے گا؟ مثال کے طور پر، ایک منصف جو ہمیشہ پیار کرنے والا ہے، ایک مہربان چہرے اور نرم دل والا منصف۔ وہ لوگوں سے محبت کرتا ہے قطع نظر اس کے کہ انہوں نے جو بھی جرائم کیے ہوں، اور وہ ان کے ساتھ محبت کرتا ہے اور وہ جو کوئی بھی ہوں انہیں معاف کرتا ہے۔ اس صورت میں وہ کب کسی منصفانہ فیصلے تک پہنچ پائے گا؟ آخری ایام کے دوران، صرف راستباز فیصلہ ہی انسان کو اس کی نوعیت کے مطابق الگ کر سکتا ہے اور انسان کو ایک نئے دائرہ اثر میں لا سکتا ہے۔ اس طرح، خدا کے منصفانہ طور پر فیصلہ کرنے اور سزا دینے سے پورے دور کا خاتمہ کیا جاتا ہے۔


  خدا کے تمام نظم و نسق میں اس کا کام بالکل واضح ہے: فضل کا دور فضل کا دور ہے، اور آخری ایام آخری ایام ہیں۔ ہر دَور میں الگ الگ فرق ہوتے ہیں، کیونکہ ہر دور میں خدا وہ کام کرتا ہے جو اس دور کی نمائندگی کرتا ہے۔ آخری ایام کے کام کو انجام دینے کے لیے جلانا، فیصلہ، سزا، غضب اور تباہی لازمی ہونی چاہیے تاکہ دَور کو ختم کیا جائے۔ آخری ایام کا مطلب آخری دور ہے۔ آخری دور کے دوران، کیا خدا اس دور کو ختم نہیں کرے گا؟ دور کو ختم کرنے کے لیے، خدا کو اپنے ساتھ سزا اور فیصلہ لازمی لانا چاہیے۔ صرف اسی طرح وہ دور کو ختم کر سکتا ہے۔ یسوع کا مقصد یہ تھا کہ انسان بدستور بچا رہے، زندہ رہے، اور وہ بہتر طریقے سے موجود رہ سکے۔ اس نے انسان کو گناہ سے بچایا تاکہ وہ اخلاقی بے راہ روی میں گرنے سے رک سکے اور پاتال اور جہنم میں مزید نہ رہے، اور انسان کو پاتال اور جہنم سے بچا کر، یسوع نے اسے زندہ رہنے کی اجازت دی۔ اب آخری ایام آچکے ہیں۔ خدا انسان کو فنا کر دے گا اور نسل انسانی کو مکمل طور پر تباہ کر دے گا، یعنی وہ بنی نوع انسان کی بغاوت کو بدل دے گا۔ اس وجہ سے، ماضی کے شفقت اور محبت والے مزاج کے ساتھ، خدا کے لیے دور کو ختم کرنا یا اپنے چھ ہزار سالہ انتظامی منصوبے کو عملی جامہ پہنانا ناممکن ہوگا۔ ہر دور میں خُدا کے مزاج کی ایک خاص نمائندگی ہوتی ہے، اور ہر دور میں وہ کام موجود ہوتا ہے جو خُدا کو کرنا چاہیے۔ لہٰذا، ہر دور میں خُدا نے جو کام خود کیا ہے اُس میں اُس کے حقیقی مزاج کا اظہار شامل ہے، اور اُس کا نام اور وہ کام جو وہ کرتا ہے، دور کے ساتھ ساتھ بدلتے رہتے ہیں۔ یہ سب نئے ہوتے ہیں۔ قانون کے دور کے دوران، بنی نوع انسان کی راہنمائی کا کام یہوواہ کے نام سے کیا گیا تھا، اور زمین پر کام کا پہلا مرحلہ شروع کیا گیا تھا۔ اس مرحلے پر، کام ہیکل اور قربان گاہ کی تعمیر، اور اسرائیل کے لوگوں کی راہنمائی اور ان کے درمیان کام کرنے کے لیے قانون کو استعمال کرنے پر مشتمل تھا۔ اسرائیل کے لوگوں کی راہنمائی کر کے، اس نے زمین پر اپنے کام کے لیے ایک بنیاد قائم کی۔ اس بنیاد سے، اس نے اپنے کام کو اسرائیل سے آگے پھیلایا، جس کا مطلب یہ ہے کہ، اسرائیل سے شروع ہو کر، اس نے اپنے کام کو باہر کی طرف بڑھایا، تاکہ بعد کی نسلوں کو آہستہ آہستہ معلوم ہو کہ یہوواہ خدا تھا، اور یہ کہ یہ یہوواہ ہی تھا جس نے آسمانوں اور زمین اور تمام چیزوں کو پیدا کیا، اور یہ کہ یہ یہوواہ ہی تھا جس نے تمام مخلوقات کو پیدا کیا۔ اس نے اپنے کام کو بنی اسرائیل کے ذریعے ان سے باہر تک پھیلا دیا۔ اسرائیل کی سرزمین کرہ ارض پر یہوواہ کے کام کا پہلا مقدس مقام تھا، اور یہ اسرائیل کی سرزمین میں ہی تھا کہ خدا کرہ ارض پر پہلی بار کام کرنے کے لیے گیا۔ یہ قانون کے دور کا کام تھا۔ فضل کے دور میں، یسوع وہ خدا تھا جس نے انسان کو بچایا۔ اس کے پاس جو کچھ تھا اور جو وہ خود تھا، وہ فضل، محبت، شفقت، عفو، تحمل، عاجزی، دیکھ بھال اور رواداری تھی اور اس نے جو کچھ کام بھی کیا وہ انسان کی خلاصی کے لیے تھا۔ اس کا مزاج شفقت اور محبت کا تھا، اور چونکہ وہ ہمدرد اور محبت کرنے والا تھا، اس لیے اسے انسان کے لیے صلیب پر میخوں سے جڑا جانا پڑا، تاکہ یہ ظاہر کیا جا سکے کہ خدا انسان کو اپنے جتنا پیار کرتا ہے، یہاں تک کہ خدا نے اپنے آپ کو مکمل طور پر پیش کر دیا۔ فضل کے دور میں، خدا کا نام یسوع تھا، یعنی خدا ایک ایسا خدا تھا جس نے انسان کو بچایا تھا، اور وہ ایک ہمدرد اور محبت کرنے والا خدا تھا۔ خدا انسان کے ساتھ تھا۔ اس کی محبت، اس کی شفقت، اور اس کی نجات ہر ایک شخص کے ساتھ تھی۔ صرف یسوع کے نام اور اس کی موجودگی کو قبول کرنے سے ہی انسان امن اور خوشی حاصل کرنے، اس کی برکت، اس کے وسیع اور بے شمار فضل، اور اس کی نجات حاصل کرنے کے قابل تھا۔ یسوع کے مصلوب ہونے کے ذریعے، ان تمام لوگوں نے جو اس کی پیروی کرتے تھے نجات حاصل کی اور ان کے گناہ معاف کر دیے گئے۔ فضل کے دور میں خدا کا نام یسوع تھا۔ دوسرے لفظوں میں، فضل کے دور کا کام بنیادی طور پر یسوع کے نام کے تحت کیا گیا تھا۔ فضل کے دور میں، خدا کو یسوع کہا جاتا تھا۔ اس نے عہد نامہ قدیم سے آگے نئے کام کا مرحلہ شروع کیا، اور اس کا کام مصلوب ہونے کے ساتھ ختم ہوا۔ یہ اُس کے کام کا مکمل پن تھا۔ لہذا، قانون کے دور میں خدا کا نام یہوواہ تھا، اور فضل کے دور میں یسوع کا نام خدا کی نمائندگی کرتا تھا۔ آخری ایام کے دوران، اس کا نام قادرِ مطلق خدا ہے–وہ قادرِ مطلق، جو انسان کی راہنمائی کرنے، انسان کو فتح کرنے، اور انسان کو حاصل کرنے کے لیے اپنی طاقت کا استعمال کرتا ہے، اور آخر میں، دَور کو اس کے اختتام تک لاتا ہے۔ ہر دَور میں، اس کے کام کے ہر مرحلے پر، خدا کا مزاج ظاہر ہے۔


  ابتدا میں، عہد نامہ قدیم کے قانون کے دور میں انسان کی راہنمائی کرنا ایک بچے کی زندگی کی راہنمائی کرنے کے مترادف تھا۔ قدیم ترین بنی نوع انسان یہوواہ کا نومولودہ تھا؛ وہ بنی اسرائیل تھے۔ انہیں اس بات کی کوئی سمجھ نہیں تھی کہ خدا کی تعظیم کیسے کی جائے یا زمین پر کیسے رہنا ہے۔ جس کا مطلب یہ ہے کہ، یہوواہ نے بنی نوع انسان کو تخلیق کیا، یعنی اس نے آدم اور حوا کو تخلیق کیا، لیکن اس نے انہیں یہ سمجھنے کی صلاحیتیں نہیں دیں کہ یہوواہ کی تعظیم کیسے کی جائے یا زمین پر یہوواہ کے قوانین کی پیروی کیسے کی جائے۔ یہوواہ کی براہ راست راہنمائی کے بغیر، کوئی بھی براہِ راست یہ نہیں جان سکتا تھا، کیونکہ شروع میں انسان میں ایسی صلاحیتیں نہیں تھیں۔ انسان صرف یہ جانتا تھا کہ یہوواہ خدا ہے، لیکن انسان کو اس بات کا قطعاً کوئی اندازہ نہیں تھا کہ خدا کی تعظیم کیسے کرنی ہے، کس طرز عمل کو اس کی تعظیم کہا جا سکتا ہے، کس قسم کے ذہن کے ساتھ اس کی تعظیم کرنی ہے، یا اس کی تعظیم میں کیا پیش کرنا ہے۔ انسان صرف یہ جانتا تھا کہ یہوواہ کی تخلیق کردہ تمام چیزوں میں سے کس چیز سے لطف اٹھایا جا سکتا ہے، لیکن انسان کو اس بارے میں کچھ بھی معلوم نہیں تھا کہ زمین پر کس قسم کی زندگی خدا کی مخلوق کے لائق ہے۔ کسی ہدایت دینے والے کی غیرموجودگی میں، ذاتی طور پر کسی راہنمائی کرنے والے کے بغیر، یہ نوع انسانی کبھی بھی صحیح طریقے سے انسانیت کے مطابق زندگی نہ گزارتی، بلکہ چوری چھپے صرف شیطان کی اسیر ہو کر رہ جاتی۔ یہوواہ نے بنی نوع انسان کو تخلیق کیا، یعنی اس نے بنی نوع انسان کے آباؤ اجداد، حوا اور آدم کو پیدا کیا، لیکن اس نے انہیں مزید کوئی عقل یا حکمت عطا نہیں کی۔ اگرچہ وہ پہلے ہی زمین پر رہ رہے تھے لیکن وہ تقریباً کچھ بھی نہیں سمجھتے تھے۔ اور یوں، بنی نوع انسان کی تخلیق میں یہوواہ کا کام صرف آدھا ختم ہوا تھا، اور مکمل ہونے سے بہت دور تھا۔ اس نے صرف مٹی سے انسان کا ایک نمونہ بنایا تھا اور اسے اپنی سانس دی تھی لیکن انسان کو خدا کی تعظیم کے لیے کافی آمادگی عطا کیے بغیر۔ شروع میں، انسان اس کی تعظیم کرنے یا اس سے ڈرنے کی سوچ نہیں رکھتا تھا۔ انسان صرف اس کے کلام کو سننا جانتا تھا لیکن زمین پر زندگی کے بنیادی علم اور انسانی زندگی کے معمول کے اصولوں سے ناواقف تھا۔ اور اس طرح، اگرچہ یہوواہ نے مرد اور عورت کو تخلیق کیا اور سات دن کے منصوبے کو مکمل کیا، لیکن اس نے کسی بھی طرح سے انسان کی تخلیق مکمل نہیں کی، کیونکہ انسان صرف ایک بھوسی تھا، اور انسان ہونے کی حقیقت سے محروم تھا۔ انسان صرف یہ جانتا تھا کہ یہ یہوواہ ہی تھا جس نے بنی نوع انسان کو تخلیق کیا تھا، لیکن اسے یہ نہیں معلوم تھا کہ یہوواہ کے الفاظ یا قوانین کی پابندی کیسے کی جائے۔ اور یوں، بنی نوع انسان کے وجود میں آنے کے بعد بھی، یہوواہ کا کام ختم ہونے سے بہت دور تھا۔ اسے ابھی بھی انسانوں کی مکمل راہنمائی کرنی تھی کہ وہ اس کے سامنے پیش ہوں، تاکہ وہ زمین پر اکٹھے رہ سکیں اور اس کی تعظیم کرسکیں، اور تاکہ وہ اس کی راہنمائی کے ساتھ، زمین پرایک معمول کی انسانی زندگی کی صحیح راہ پر داخل ہو سکیں۔ صرف اسی طریقے سے وہ کام جو بنیادی طور پر یہوواہ کے نام کے تحت انجام دیا گیا تھا، پوری طرح مکمل ہوا؛ یعنی، صرف اسی طریقے سے دنیا کو تخلیق کرنے کا یہوواہ کا کام مکمل طور پر ختم ہوا۔ اور اس طرح، بنی نوع انسان کو پیدا کرنے کے بعد، اسے کئی ہزار سال تک زمین پر بنی نوع انسان کی زندگی کی راہنمائی کرنی تھی، تاکہ بنی نوع انسان اس کے احکام اور قوانین کی پابندی کر سکے، اور زمین پر ایک معمول کی انسانی زندگی کی تمام سرگرمیوں میں حصہ لے سکے۔ صرف تب ہی یہوواہ کا کام مکمل ہونا تھا۔ اس نے یہ کام بنی نوع انسان کی تخلیق کے بعد کیا اور اسے یعقوب کے دور تک جاری رکھا، اس وقت اس نے یعقوب کے بارہ بیٹوں کو بنی اسرائیل کے بارہ قبیلے بنا دیا تھا۔ اس وقت سے، اسرائیل کے تمام لوگ ایسی انسانی نسل بن گئے جن کی زمین پر راہنمائی باضابطہ طور پر خدا نے کی تھی، اور اسرائیل زمین پر ایک خاص مقام بن گیا جہاں اس نے اپنا کام کیا۔ یہوواہ نے ان لوگوں کو ایسے لوگوں کا پہلا گروہ بنایا جس پر اس نے باضابطہ طور پر زمین پر اپنا کام کیا، اور ان کو اور بھی بڑے کام کے آغاز کے طور پر استعمال کرتے ہوئے، اس نے اسرائیل کی پوری سرزمین کو اپنے کام کے آغاز کا مقام بنایا، تاکہ زمین پر اس سے پیدا کیے ہوئے تمام لوگوں کو معلوم ہو کہ اُس کی تعظیم کیسے کرنی ہے اور اس زمین پر کیسے رہنا ہے۔ اور یوں بنی اسرائیل کے اعمال غیر یہودی قوموں کے لوگوں کے لیے ایک قابلِ تقلید مثال بن گئے اور جو کچھ بنی اسرائیل کے درمیان کہا گیا تھا، وہ ایسا کلام بن گیا جسے غیر یہودی قوموں کے لوگوں نے بھی سنا۔ کیونکہ انھوں نے سب سے پہلے یہوواہ کے قوانین اور احکام کو حاصل کیا تھا اور اسی طرح وہ یہوواہ کے طریقوں کی تعظیم کرنے والے بھی پہلے لوگ تھے۔ وہ نسلِ انسانی کے آباؤ اجداد تھے جو یہوواہ کے طریقوں کو جانتے تھے اور ساتھ ہی وہ یہوواہ کی منتخب کردہ نسلِ انسانی کے نمائندے تھے۔ جب فضل کا دور آیا تو یہوواہ نے انسان کی اس طرح مزید راہنمائی نہیں کی۔ انسان نے گناہ کیا تھا اور اپنے آپ کو گناہ کے لیے آزاد چھوڑ دیا تھا، اور اس لیے اس نے انسان کو گناہ سے بچانا شروع کیا۔ اس طرح، اس نے انسان کو اس وقت تک ملامت کی جب تک کہ انسان مکمل طور پر گناہ سے آزاد نہیں ہو گیا۔ آخری ایام میں انسان اخلاقی بے راہ روی میں اس قدر دھنس چکا ہے کہ اس مرحلے کا کام صرف فیصلے اور سزا سے ہی ہو سکتا ہے۔ صرف اسی طریقے سے کام پورا ہو سکتا ہے۔ یہ کئی ادوار کا کام ہے۔ دوسرے لفظوں میں، خُدا اپنے نام، اپنے کام، اور خُدا کی مختلف شبیہوں کو مختلف ادوار کو تقسیم کرنے اور ان کے درمیان تبدیلی کے لیے استعمال کرتا ہے؛ خدا کا نام اور اس کا کام اس کے دور کی نمائندگی کرتا ہے اور ہر دور میں اس کے کام کی نمائندگی کرتا ہے۔ فرض کرو کہ ہر زمانے میں خدا کا کام ہمیشہ ایک جیسا ہے اور وہ ہمیشہ ایک ہی نام سے پکارا جاتا ہے تو انسان اسے کیسے پہچانے گا؟ خدا کو لازمی یہوواہ کہا جانا چاہیے، اور یہوواہ نامی خدا کے علاوہ، جو بھی کسی دوسرے نام سے پکارا جاتا ہے وہ خدا نہیں ہے۔ ورنہ خدا صرف یسوع ہی ہو سکتا ہے، اور اسے یسوع کے نام کے علاوہ کسی اور نام سے نہیں پکارا جا سکتا؛ یسوع کے علاوہ، یہوواہ خدا نہیں ہے، اور قادر مطلق خدا بھی خدا نہیں ہے۔ انسان یہ یقین رکھتا ہے کہ یہ سچ ہے کہ خدا قادر مطلق ہے، لیکن خدا ایک ایسا خدا ہے جو انسان کے ساتھ ہے، اور چونکہ خدا انسان کے ساتھ ہے، اس لیے اسے لازمی یسوع کہا جانا چاہیے۔ ایسا کرنا ہی عقیدے کے مطابق ہے، اور خدا کو ایک خاص دائرے میں محدود کرتا ہے۔ لہٰذا، ہر زمانے میں، وہ کام جو خدا کرتا ہے، اور جس نام سے اسے پکارا جاتا ہے، اور وہ شبیہ جسے وہ اختیار کرتا ہے–اور وہ کام جو وہ آج تک ہر مرحلے میں کرتا ہے–یہ کسی ایک ضابطے کی پیروی نہیں کرتے، اور کسی قسم کی بھی حد کے تابع نہیں ہیں۔ وہ یہوواہ ہے، لیکن وہ یسوع بھی ہے، اور مسیحا اور قادرِ مطلق خُدا بھی ہے۔ اس کا کام بتدریج تبدیلی سے گزر سکتا ہے، اس کے نام میں اسی طرح کی تبدیلیوں کے ساتھ۔ ہم آہنگ کوئی ایک نام پوری طرح سے اس کی نمائندگی نہیں کر سکتا، لیکن وہ تمام نام جن سے وہ پکارا جاتا ہے، اس کی نمائندگی کرنے کے قابل ہیں، اور جو کام وہ ہر دور میں کرتا ہے وہ اس کے مزاج کی نمائندگی کرتا ہے۔ فرض کرو کہ جب آخری ایام آتے ہیں تو وہ خدا جسے تو دیکھتا ہے وہ ابھی تک یسوع ہی ہے اور مزید یہ کہ وہ ایک سفید بادل پر سوار ہے اور وہ ابھی بھی یسوع کی شکل میں ہی ہے، اور جو الفاظ وہ بولتا ہے وہ ابھی تک یسوع ہی کے الفاظ ہیں: "تمہیں اپنے پڑوسی سے اپنے جیسا پیار کرنا چاہیے، تمہیں روزہ رکھنا چاہیے اور عبادت کرنی چاہیے، اپنے دشمنوں سے اسی طرح محبت کرنی چاہیے جس طرح تم اپنی جان کو عزیز رکھتے ہو، دوسروں کے ساتھ تحمل کا سلوک کرو، اور صبر سے کام لو اور عاجز بنو۔ اس سے پہلے کہ تم میرے شاگرد بن سکو تمہیں یہ تمام چیزیں کرنی چاہییں۔ اور یہ سب کچھ کر کے تم میری بادشاہی میں داخل ہو سکتے ہو۔" کیا یہ فضل کے دور کے کام سے تعلق نہیں رکھتا؟ کیا وہ جو کہتا ہے وہ فضل کے دور کا طریقہ نہیں ہوگا؟ اگر تم یہ الفاظ سنو تو تم کیسا محسوس کرو گے؟ کیا تم محسوس نہیں کرو گے کہ یہ اب بھی یسوع کا ہی کام ہے؟ کیا یہ اسے دہرانا نہیں ہو گا؟ کیا انسان اس میں لذت پا سکتا ہے؟ تم محسوس کرو گے کہ خدا کا کام صرف وہی رہ سکتا ہے جیسا کہ یہ اب ہے اور آگے نہیں بڑھ سکتا۔ اس کے پاس صرف اتنی ہی طاقت ہے، اور کرنے کو کوئی نیا کام نہیں ہے، اور اس نے اپنی طاقت کو اس کی آخری حد تک پہنچا دیا ہے۔ آج سے دو ہزار سال پہلے فضل کا دور تھا، اور دو ہزار سال بعد بھی وہ ابھی تک فضل کے دور کی منادی کر رہا ہے، اور وہ اب بھی لوگوں کو توبہ کروا رہا ہے۔ لوگ کہیں گے، "خدایا، تیرے پاس بس اتنی سی طاقت ہے۔ میں تو تجھے بہت حکمت والا سمجھتا تھا، اور پھر بھی تو صرف تحمل کو جانتا ہے اور صرف صبر کے متعلق فکرمند ہے۔ تو صرف اپنے دشمن سے محبت کرنا جانتا ہے، اور اس سے زیادہ کچھ نہیں ہے۔" انسان کے ذہن میں، خدا ہمیشہ کے لیے ویسا ہی رہے گا جیسا کہ وہ فضل کے دور میں تھا، اور انسان ہمیشہ اس بات پر یقین رکھے گا کہ خدا محبت کرنے والا اور رحم کرنے والا ہے۔ کیا تجھے لگتا ہے کہ خدا کا کام ہمیشہ اسی پرانے طریقے پر چلتا رہے گا؟ اور اس طرح، اس کے کام کے اس مرحلے میں اسے مصلوب نہیں کیا جائے گا، اور ہر وہ چیز جسے تم دیکھتے ہو اور چھوتے ہو اس کے برعکس ہو گی جس کے بارے میں تم نے تصور کیا ہو گا یا کوئی بات سنی ہو گی۔ آج، خدا فریسیوں کے ساتھ تعلق نہیں رکھتا ہے، اور نہ ہی وہ دنیا کو جاننے کی اجازت دیتا ہے، اور جو اسے جانتے ہیں وہ صرف تم ہو جو اس کی پیروی کرتے ہو، کیونکہ وہ دوبارہ مصلوب نہیں کیا جائے گا۔ فضل کے دور میں، یسوع نے اپنی خوشخبری کے کام کی خاطر پورے ملک میں سرِ عام منادی کی۔ اس نے صلیب پر چڑھانے کے کام کی خاطر فریسیوں کے ساتھ تعلق قائم کیا؛ اگر وہ فریسیوں کے ساتھ تعلق نہ رکھتا اور اقتدار میں رہنے والوں نے اس کے بارے میں کبھی نہ جانا ہوتا، تو وہ کیسے مجرم قرار پاتا، اور پھر کیسے اسے دھوکا دے کر صلیب پر چڑھایا جاتا؟ اسی لیے، اس نے مصلوب ہونے کی خاطر فریسیوں کے ساتھ تعلق قائم کیا۔ آج، وہ ترغیب و تحریص سے بچنے کے لیے اپنا کام خفیہ طور پر کرتا ہے۔ خدا کے دو مرتبہ مجسم ہونے میں، کام اور اہمیت مختلف ہیں اور ترتیب بھی مختلف ہے تو پھر جو کام وہ کرتا ہے وہ مکمل طور پر ایک جیسا کیسے ہو سکتا ہے؟


  کیا یسوع کا نام – "خُدا ہمارے ساتھ" – مکمل طور پر خُدا کے مزاج کی نمائندگی کر سکتا ہے؟ کیا یہ خدا کی مکمل طور پر تشریح کر سکتا ہے؟ اگر انسان یہ کہتا ہے کہ چونکہ خدا اپنے مزاج کو نہیں بدل سکتا، اس لیے خدا کو صرف یسوع ہی کہا جا سکتا ہے اور اس کا کوئی دوسرا نام نہیں ہو سکتا، تو یہ الفاظ درحقیقت گستاخی ہیں! کیا تو یقین رکھتا ہے کہ اکیلا نام یسوع، خدا ہمارے ساتھ، خدا کی مکمل طور پر نمائندگی کرسکتا ہے؟ خدا کو بہت سے ناموں سے پکارا جا سکتا ہے، لیکن ان بہت سے ناموں میں، ایک بھی ایسا نہیں ہے جو خدا کی تمام صفات کا خلاصہ کرنے کے قابل ہو، ایک بھی ایسا نہیں جو خدا کی مکمل طو پر نمائندگی کر سکے۔ اور اسی طرح، خدا کے بہت سے نام ہیں، لیکن یہ بہت سے نام خدا کے مزاج کی مکمل تشریح نہیں کر سکتے ہیں، کیونکہ خدا کا مزاج اتنا بھرپور ہے کہ اسے جاننا بلا شبہ انسان کی صلاحیت سے بڑھ کر ہے۔ انسان کے لیے، بنی نوع انسان کی زبان استعمال کرتے ہوئے، خدا کے مزاج کا مکمل خلاصہ کرنے کا کوئی طریقہ نہیں ہے۔ بنی نوع انسان کے پاس صرف ایک محدود ذخیرہ الفاظ ہے جس کے ساتھ وہ ان تمام چیزوں کا خلاصہ کرتا ہے جو وہ خدا کے مزاج کے بارے میں جانتا ہے: عظیم، معزز، حیرت انگیز، ناقابل فہم، اعلیٰ ترین، مقدس، راستباز، حکمت والا، وغیرہ۔ اتنے سارے الفاظ! یہ محدود ذخیرہ الفاظ اس بات کو تھوڑا سا بیان کرنے سے بھی قاصر ہے جتنا کہ انسان نے خدا کے مزاج کا مشاہدہ کیا ہے۔ وقت گزرنے کے ساتھ، بہت سے دوسرے لوگوں نے ایسے الفاظ شامل کر دیے جنہیں وہ اپنے دلوں میں موجود ذوق و شوق کو بہتر طور پر بیان کرنے کے قابل سمجھتے تھے: خدا بہت عظیم ہے! خدا بہت مقدس ہے! خدا بہت پیارا ہے! آج ان جیسے انسانی اقوال اپنے عروج پر پہنچ چکے ہیں، پھر بھی انسان اپنے آپ کو واضح طور پر بیان کرنے سے قاصر ہے۔ اور اسی طرح، انسان کے لیے، خدا کے بہت سے نام ہیں، لیکن پھر بھی اس کا کوئی ایک نام نہیں ہے، اور یہ اس لیے ہے کہ خدا کی ذات بہت وسیع ہے، اور انسان کی زبان بہت مفلس ہے۔ ایک خاص لفظ یا نام خدا کی مکمل نمائندگی کرنے کی صلاحیت نہیں رکھتا، تو کیا تیرے خیال میں اس کا کوئی ایک نام مقرر کیا جا سکتا ہے؟ خدا اتنا عظیم اور مقدس ہے، پھر بھی تو اسے ہر نئے دور میں اپنا نام بدلنے کی اجازت نہیں دے گا؟ لہٰذا، ہر وہ دور، جس میں خدا ذاتی طور پر اپنا کام خود کرتا ہے، وہ اس کام کا خلاصہ کرنے کے لیے ہوتا ہے جو وہ کرنا چاہتا ہے، وہ ایک نام استعمال کرتا ہے جو اس دور کے لیے موزوں ہوتا ہے۔ وہ اس دور میں اپنے مزاج کی نمائندگی کرنے کے لیے اس خاص نام کا استعمال کرتا ہے، جو کہ دنیاوی اہمیت کا حامل ہوتا ہے۔ یہ خدا ہے جو اپنے مزاج کے اظہار کے لیے انسانوں کی زبان استعمال کرتا ہے۔ اس کے باوجود، بہت سے لوگ جنہیں روحانی تجربات ہوئے ہیں اور جنہوں نے ذاتی طور پر خدا کو دیکھا ہے، وہ پھر بھی یہ محسوس کرتے ہیں کہ یہ ایک خاص نام خدا کی مکمل طور پر نمائندگی کرنے کے قابل نہیں ہے – افسوس، اس سلسلے میں کچھ نہیں کیا جا سکتا – لہذا انسان اب خدا کو کسی نام سے مخاطب نہیں کرتا ہے، بلکہ اسے صرف "خدا" کہتا ہے۔ یہ ایسے ہی ہے کہ جیسے انسان کا دل محبت سے بھرا ہوا ہو اور پھر بھی تضادات میں گھرا ہوا ہو، کیونکہ انسان نہیں جانتا کہ خدا کی تشریح کیسے کرے۔ خدا جو کچھ ہے وہ اتنا وسیع ہے کہ اسے بیان کرنے کا کوئی طریقہ ہی نہیں ہے۔ کوئی ایک نام ایسا نہیں ہے جو خدا کے مزاج کا خلاصہ کر سکے، اور کوئی ایک نام ایسا نہیں ہے جو اس سب کو بیان کر سکے جو خدا کے پاس ہے اور جو وہ خود ہے۔ اگر کوئی مجھ سے پوچھے، "تُو درستی کے ساتھ کون سا نام استعمال کرتا ہے؟" تو میں اسے کہوں گا، "خدا، خدا ہے!" کیا یہ خدا کا بہترین نام نہیں ہے؟ کیا یہ خُدا کے مزاج کا بہترین خلاصہ نہیں کرتا ہے؟ ایسا ہوتے ہوئے تم خدا کے نام کی جستجو میں اتنی محنت کیوں کرتے ہو؟ تم صرف ایک نام کی خاطر اپنے دماغوں کو اتنا کیوں کھپاتے ہو، کہ کھائے پیے بغیر ہی سو جاتے ہو؟ وہ دن آئے گا جب خدا کو یہوواہ، یسوع، یا مسیح نہیں کہا جائے گا، وہ محض "خالق" ہو گا۔ اُس وقت، اُس نے زمین پر جتنے بھی نام اپنائے ہیں، وہ ختم ہو جائیں گے، کیونکہ زمین پر اُس کا کام ختم ہو جائے گا، اس کے بعد یہ نام بھی باقی نہیں رہیں گے۔ جب تمام چیزیں خالق کی عملداری میں آتی ہیں، تو پھر اسے ایک بہت موزوں لیکن نامکمل نام استعمال کرنے کی کیا ضرورت ہے؟ کیا تو اب بھی خدا کے نام کی جستجو کررہا ہے؟ کیا تو اب بھی یہ کہنے کی جرات رکھتا ہے کہ خدا کو صرف یہوواہ کہا جاتا ہے؟ کیا تو اب بھی یہ کہنے کی جرات کرتا ہے کہ خدا کو صرف یسوع کہا جا سکتا ہے؟ کیا تو خدا کے خلاف توہین کا گناہ برداشت کر سکتا ہے؟ تجھے یہ معلوم ہونا چاہیے کہ خدا کا اصل میں کوئی نام نہیں تھا۔ اس نے صرف ایک یا دو یا کئی نام لیے کیونکہ اسے کام کرنا تھا اور بنی نوع انسان کا انتظام کرنا تھا۔ اسے جس نام سے بھی پکارا جاتا ہے – کیا یہ اس کا اپنا آزادانہ انتخاب نہیں تھا؟ کیا اسے تجھ سے، اپنی مخلوقات میں سے ایک سے، یہ فیصلہ کروانے کی ضرورت ہے؟ جس نام سے خدا کو پکارا جاتا ہے، وہ ایسا نہیں ہے جسے انسانی بولی کے ذریعے سمجھا جا سکے، یہ کوئی ایسی چیز نہیں ہے جس کا انسان خلاصہ کر سکے۔ تو بس اتنا کہہ سکتا ہے کہ آسمان پر ایک خدا ہے، یہ کہ وہ خدا کہلاتا ہے، وہ خود خدا ہے جو بڑی طاقت والا ہے، جو اتنی حکمت والا، اتنا عالی مقام، اتنا حیرت انگیز، اتنا پراسرار اور اتنا قادر مطلق ہے، کہ تو مزید کچھ کہہ ہی نہیں سکتا؛ تو بس اتنا معمولی سا ہی جان سکتا ہے۔ ایسا ہونے کی وجہ سے، کیا محض یسوع کا نام خدا کی نمائندگی کر سکتا ہے؟ آخری ایام آنے پر، اگرچہ وہ اب بھی خدا ہی ہے جو اپنا کام کرتا ہے، لیکن اس کا نام بدلنا پڑے گا، کیونکہ یہ ایک مختلف دور ہے۔


  خدا پوری کائنات میں اور اس سے بھی اوپر کے عالم میں سب سے عظیم ہونے کے ناطے، کیا وہ ایک جسم کی شبیہ کا استعمال کرتے ہوئے اپنی پوری طرح وضاحت کر سکتا ہے؟ خُدا اپنے کام کے ایک مرحلے کو کرنے کے لیے اپنے آپ کو اس جسم کا لباس پہناتا ہے۔ اور جسم کی اس شبیہ کی کوئی خاص اہمیت نہیں ہے، اس کا ادوار کے گزرنے سے کوئی تعلق نہیں ہے اور نہ ہی اس کا خدا کے مزاج سے کوئی تعلق ہے۔ یسوع نے اپنی شبیہ کو باقی رہنے کی اجازت کیوں نہیں دی؟ اس نے بعد کی نسلوں تک پہنچانے کے لیے انسان کو اپنی تصویر بنانے کی اجازت کیوں نہیں دی؟ اُس نے لوگوں کو یہ تسلیم کرنے کی اجازت کیوں نہیں دی کہ اُس کی صورت خُدا کی صورت تھی؟ اگرچہ انسان کی شبیہ خدا کی صورت پر بنائی گئی تھی، لیکن کیا یہ ممکن تھا کہ انسان کی ظاہری شکل خدا کی اعلیٰ و ارفع شبیہ کی نمائندگی کرتی؟ جب خدا جسم بن جاتا ہے، تو وہ محض ایک خاص جسم میں آسمان سے اترتا ہے۔ یہ اس کی روح ہے جو ایک جسم میں اترتی ہے، جس کے ذریعے وہ روح کا کام کرتا ہے۔ یہ روح ہی ہے جس کا اظہار جسم میں ہوتا ہے، اور یہ روح ہی ہے جو جسم میں اپنا کام کرتی ہے۔ جسم میں کیا گیا کام مکمل طور پر روح کی نمائندگی کرتا ہے، اور یہ جسم کام کی خاطر ہے، لیکن اس کا مطلب یہ نہیں ہے کہ جسم کی شبیہ خود خدا کی حقیقی شبیہ کی متبادل ہے؛ خدا کے جسم بن جانے کا یہ مقصد یا اہمیت نہیں ہے۔ وہ صرف اس لیے جسم بنتا ہے کہ روح کو رہنے کے لیے ایسی جگہ مل جائے جو اس کے کام کے مطابق ہو، اور جسم میں اس کے کام کو بہتر انداز میں حاصل کرنے کے لیے، تاکہ لوگ اس کے کاموں کو دیکھ سکیں، اس کے مزاج کو سمجھ سکیں، اس کے کلام کو سن سکیں، اور اس کے کام کی کرامات کو جان سکیں۔ اس کا نام اس کے مزاج کی نمائندگی کرتا ہے، اور اس کا کام اس کی شناخت کی نمائندگی کرتا ہے، لیکن اس نے کبھی یہ نہیں کہا کہ جسم میں اس کی ظاہری شکل اس کی شبیہ کی نمائندگی کرتی ہے؛ یہ محض انسان کا تصور ہے۔ اور اس طرح، مجسم خدا کے اہم پہلو اس کا نام، اس کا کام، اس کا مزاج اور اس کی جنس ہیں۔ یہ اس دور میں اس کے انتظام کی نمائندگی کرنے کے لیے استعمال ہوتے ہیں۔ جسم میں اس کی ظاہری شکل کا اس کے انتظام سے کوئی تعلق نہیں ہے، یہ صرف اس کے اس وقت کے کام کی خاطر ہے۔ پھر بھی کوئی خاص ظاہری صورت نہ رکھنا مجسم خدا کے لیے ناممکن ہے، اور اس لیے وہ اپنی ظاہری شکل کا تعین کرنے کے لیے ایک موزوں خاندان کا انتخاب کرتا ہے۔ اگر خدا کے ظہور کی کوئی نمائندہ اہمیت ہوتی تو وہ تمام لوگ جو اس کے چہرے سے ملتے جلتے خدوخال رکھتے ہیں وہ بھی خدا کی نمائندگی کرتے۔ کیا یہ ایک سنگین غلطی نہیں ہوگی؟ یسوع کی تصویر انسان نے اس لیے بنائی تھی تاکہ انسان اس کی عبادت کرسکے۔ اس وقت، روح القدس نے کوئی خاص ہدایات نہیں دی تھیں، اور اس طرح انسان نے اس تصوراتی تصویر کو آج تک آگے بڑھایا۔ سچ تو یہ ہے کہ خدا کی اصل منشا کے مطابق انسان کو ایسا نہیں کرنا چاہیے تھا۔ یہ صرف انسان کا جذبہ ہے جس کی وجہ سے یسوع کی تصویر آج تک باقی ہے۔ خُدا رُوح ہے، اور انسان کبھی بھی اس قابل نہیں ہو گا کہ اس بات کا خلاصہ کر سکے کہ آخری تجزیے میں خدا کی تصویر کیا ہے۔ اُس کی تصویر صرف اُس کے مزاج سے ہی ظاہر ہو سکتی ہے۔ جہاں تک اس کی ناک، اس کے منہ، اس کی آنکھوں اور اس کے بالوں کی صورت کا تعلق ہے، تو یہ تمہاری خلاصہ کرنے کی طاقت سے باہر ہیں۔ جب یوحنا پر وحی نازل ہوئی تو اس نے ابنِ آدم کی شبیہ دیکھی: اس کے منہ سے نکلتی ہوئی ایک تیز دو دھاری تلوار تھی، اس کی آنکھیں آگ کے شعلوں کی مانند تھیں، اس کا سر اور بال اون کی طرح سفید تھے، اس کے پاؤں چمکتی ہوئی کانسی کی طرح تھے، اور اس کے سینے کے گرد ایک سنہری پٹی تھی۔ اگرچہ اس کے الفاظ بھرپور منظر کشی کرنے والے تھے، لیکن خدا کی جو تصویر اس نے بیان کی ہے وہ کسی مخلوق کی تصویر نہیں تھی۔ اس نے جو دیکھا وہ صرف کشف کی حالت میں ایک منظر تھا، اور وہ مادی دنیا کے کسی شخص کی تصویر نہیں تھی۔ یوحنا نے کشف کی حالت میں ایک منظر دیکھا تھا، لیکن اس نے خدا کی حقیقی صورت نہیں دیکھی تھی۔ خدا کے مجسم جسم کی شبیہ، ایک تخلیق شدہ وجود کی صورت ہونے کی وجہ سے، مکمل طور پر خدا کے مزاج کی نمائندگی کرنے سے قاصر ہے۔ جب یہوواہ نے بنی نوع انسان کو تخلیق کیا تھا تو اُس نے کہا تھا کہ اُس نے اپنی صورت پر ایسا کیا ہے اور مرد اور عورت کو پیدا کیا ہے۔ اس وقت، اس نے کہا تھا کہ اس نے مرد اور عورت کو خدا کی صورت میں بنایا ہے۔ اگرچہ انسان کی شبیہ خدا کی شبیہ سے مشابہت رکھتی ہے، لیکن اس کا مطلب یہ نہیں لیا جا سکتا کہ انسان کی صورت خدا کی شبیہ ہے۔ اور نہ ہی تو خدا کی شبیہ کا مکمل طور پر خلاصہ کرنے کے لیے بنی نوع انسان کی زبان استعمال کر سکتا ہے، کیونکہ خدا بہت بلند، بہت عظیم، بہت حیرت انگیز اور ناقابل فہم ہے!


  جب یسوع اپنا کام کرنے کے لیے آیا، تو یہ روح القدس کی ہدایت کے تحت تھا؛ اس نے عہد نامہ قدیم کے قانون کے دور کے مطابق یا یہوواہ کے کام کے مطابق کام نہیں کیا بلکہ ویسا ہی کیا جیسا کہ روح القدس چاہتی تھی۔ اگرچہ یسوع جو کام کرنے آیا تھا وہ یہوواہ کے قوانین یا یہوواہ کے احکام کی پابندی نہیں تھا، لیکن ان کا منبع ایک ہی تھا۔ یسوع نے جو کام کیا اس نے یسوع کے نام کی نمائندگی کی، اور اس نے فضل کے دور کی نمائندگی کی؛ جیسا کہ یہوواہ کے کیے گئے کام نے، یہوواہ کی نمائندگی کی تھی اور اس نے قانون کے دور کی نمائندگی کی تھی۔ ان کا کا دو مختلف ادوار میں ایک روح کا کام تھا۔ جو کام یسوع نے کیا وہ صرف فضل کے دور کی نمائندگی کر سکتا ہے، اور جو کام یہوواہ نے کیا وہ صرف عہد نامہ قدیم کے قانون کے دور کی نمائندگی کر سکتا ہے۔ یہوواہ نے صرف اسرائیل اور مصر کے لوگوں اور اسرائیل سے باہر کی تمام قوموں کی راہنمائی کی۔ عہد نامہ جدید کے فضل کے دور میں جب خدا نے دور کی راہنمائی کی تو یسوع کا کام یسوع کے نام کے تحت خدا کا کام تھا۔ اگر تو کہتا ہے کہ یسوع کا کام یہوواہ کے کام پر مبنی تھا، کیونکہ اس نے کوئی نیا کام شروع نہیں کیا، اور کیونکہ اس نے جو کچھ کیا وہ یہوواہ کے الفاظ کے مطابق، یہوواہ کے کام اور یسعیاہ کی پیشین گوئیوں کے مطابق تھا، تو پھر یسوع مجسم خدا نہیں بنتا۔ اگر وہ اپنے کام کو اس طرح انجام دیتا تو وہ قانون کے دور کا حواری یا کارکن ہوتا۔ اگر ایسا ہے جیسا کہ تو کہتا ہے تو یسوع نہ تو دور کا آغاز کر سکتا تھا اور نہ ہی کوئی اور کام کر سکتا تھا۔ اسی طریقے سے، روح القدس کو بنیادی طور پر لازمی یہوواہ کے ذریعے اپنا کام کرنا چاہیے، اور یہوواہ کے بغیر روح القدس کوئی نیا کام نہیں کر سکتی تھی۔ یسوع کے کام کو اس طریقے سے سمجھنا انسان کے لیے غلط ہے۔ اگر انسان یہ یقین رکھتا ہے کہ یسوع نے جو کام کیا وہ یہوواہ کے الفاظ اور یسعیاہ کی پیشین گوئیوں کے مطابق کیا گیا تھا، تو پھر کیا یسوع مجسم خدا تھا، یا وہ نبیوں میں سے ایک تھا؟ تو پھر اس نظریے کے مطابق، فضل کا دَور نہ ہوتا، اور یسوع مجسم خدا نہ ہوتا، کیونکہ اس نے جو کام کیا وہ فضل کے دور کی نمائندگی نہیں کرسکتا اور وہ صرف عہد نامہ قدیم کے قانون کے دور کی نمائندگی کرسکتا ہے۔ صرف اس صورت میں ایک نیا دور ہو سکتا ہے جب یسوع نیا کام کرنے، ایک نئے دور کا آغاز کرنے، اسرائیل میں پہلے کیے گئے کام کو کامیاب کرنے کے لیے آیا ہو، اور اپنے کام کو اسرائیل میں یہوواہ کی طرف سے کیے گئے کام کے مطابق کرنے کے لیے، یا اس کے پرانے اصول، یا کسی بھی ضابطے کے مطابق کرنے کے لیے نہیں آیا ہو، بلکہ وہ نیا کام کرنے کے لیے آیا ہو جو کہ اسے کرنا چاہیے۔ خدا خود دور کا آغاز کرنے کے لیے آتا ہے، اور خدا خود ہی دور کو ختم کرنے کے لیے آتا ہے۔ انسان دور کے آغاز اور دور کے اختتام کا کام کرنے سے قاصر ہے۔ اگر یسوع اپنے آنے کے بعد یہوواہ کے کام کو ختم نہیں کرتا، تو یہ اس بات کا ثبوت ہوتا کہ وہ محض ایک انسان تھا اور خدا کی نمائندگی کرنے کے قابل نہیں تھا۔ بالکل اس لیے کہ یسوع آیا اور یہوواہ کے کام کو ختم کیا، یہوواہ کے کام کو جاری رکھا اور اس کے علاوہ، اپنا کام انجام دیا، ایک نیا کام، یہ ثابت کرتا ہے کہ یہ ایک نیا دور تھا، اور یہ کہ یسوع خود خدا تھا۔ اس نے کام کے دو نمایاں طور پر مختلف مراحل سرانجام دیے۔ ایک مرحلہ ہیکل میں کیا گیا تھا، اور دوسرا ہیکل کے باہر کیا گیا تھا۔ ایک مرحلہ قانون کے مطابق انسان کی زندگی کی راہنمائی کرنا تھا، اور دوسرا گناہ کا کفارہ پیش کرنا تھا۔ کام کے یہ دو مراحل واضح طور پر مختلف تھے؛ یہ نئے دور کو پرانے دور سے الگ کرتا ہے، اور یہ کہنا بالکل درست ہے کہ یہ دو مختلف ادوار ہیں۔ ان کے کام کا مقام مختلف تھا، اور ان کے کام کا مواد مختلف تھا، اور ان کے کام کا مقصد مختلف تھا۔ اس طرح، انہیں دو ادوار میں تقسیم کیا جا سکتا ہے: جدید اور قدیم عہد نامے، جس کا مطلب ہے کہ نئے اور پرانے ادوار۔ جب یسوع آیا تو وہ ہیکل میں نہیں گیا جس سے ثابت ہوتا ہے کہ یہوواہ کا دور ختم ہو گیا تھا۔ وہ ہیکل میں اس لیے داخل نہیں ہوا کیونکہ ہیکل میں یہوواہ کا کام ختم ہو گیا تھا، اور اسے دوبارہ کرنے کی ضرورت نہیں تھی، اور اسے دوبارہ کرنے کا مطلب اسے دہرانا ہوتا۔ صرف ہیکل کو چھوڑ کر، ایک نیا کام شروع کرنے اور ہیکل سے باہر ایک نیا راستہ قائم کرنے سے، وہ خدا کے کام کو اس کے عروج پر پہنچانے کے قابل ہوا تھا۔ اگر وہ اپنا کام کرنے کے لیے ہیکل سے باہر نہ جاتا، تو خُدا کا کام ہیکل کی بنیادوں پر ہی رک جاتا، اور کبھی کوئی نئی تبدیلیاں نہ آتیں۔ اور اسی لیے، جب یسوع آیا تو وہ ہیکل میں داخل نہیں ہوا، اور اپنا کام ہیکل میں نہیں کیا۔ اس نے اپنا کام ہیکل کے باہر کیا، اور، شاگردوں کی راہنمائی کرتے ہوئے، آزادانہ طور پر اپنا کام کیا۔ خدا کا اپنا کام کرنے کے لئے ہیکل سے نکلنے کا مطلب یہ تھا کہ خدا کے پاس ایک نیا منصوبہ تھا۔ اس کا کام ہیکل کے باہر کیا جانا تھا، اور یہ نیا کام ہونا تھا جو اپنے نفاذ کے انداز میں پابندیوں سے آزاد تھا۔ جیسے ہی یسوع آیا، اس نے عہد نامہ قدیم کے دور میں یہوواہ کے کام کو ختم کر دیا۔ اگرچہ انھیں دو مختلف ناموں سے پکارا جاتا ہے، لیکن یہ ایک ہی روح ہے جس نے کام کے دو مراحل انجام دیے، اور جو کام ہوا وہ مسلسل تھا۔ چونکہ نام مختلف تھا، اور کام کا مواد مختلف تھا، اس لیے دور مختلف تھا۔ جب یہوواہ آیا، تو وہ یہوواہ کا دور تھا، اور جب یسوع آیا، تو وہ یسوع کا دور تھا۔ اور اس طرح، ہر ایک کی آمد کے ساتھ، خدا کو کسی ایک نام سے پکارا جاتا ہے، اور وہ ایک دور کی نمائندگی کرتا ہے اور وہ ایک نئی راہ متعارف کراتا ہے؛ اور ہر نئی راہ پر، وہ ایک نیا نام اپنا لیتا ہے، جس سے ظاہر ہوتا ہے کہ خدا ہمیشہ سے نیا ہے اور وہ کبھی پرانا نہیں ہوتا، اور یہ کہ اس کا آگے کی طرف بڑھتا کام کبھی بھی نہیں رکتا۔ تاریخ کی پیش رفت ہمیشہ سے جاری ہے، اور خدا کا کام ہمیشہ آگے بڑھ رہا ہے۔ اس کے چھ ہزار سالہ انتظامی منصوبے کو اپنے انجام تک پہنچانے کے لیے، اسے آگے کی سمت بڑھتے رہنا چاہیے۔ اس کے لیے لازم ہے کہ ہر روز نیا کام کرے، اسے ہر سال لازماً نیا کام کرنا چاہیے۔ اسے نئی راہیں متعارف کرانا چاہییں، نئے ادوار متعارف کرانے چاہییں، نیا اور عظیم تر کام متعارف کرانا چاہیے، اور ان کے ہمراہ نئے نام اور نئے کام لانے چاہییں۔ لمحہ بہ لمحہ، خُدا کی روح نیا کام کر رہی ہے، کبھی پرانے طریقوں یا اصولوں سے چمٹی ہوئی نہیں ہے۔ اور نہ ہی اس کا کام کبھی رکا ہے، بلکہ ہر گزرتے لمحے کے ساتھ آگے بڑھ رہا ہے۔ اگر تو کہتا ہے کہ روح القدس کا کام ناقابل تغیر ہے، تو پھر یہوواہ نے پادریوں کو ہیکل میں اس کی خدمت کرنے کو کیوں کہا، اس کے باوجود یسوع ہیکل میں داخل نہیں ہوا، اس حقیقت کے باوجود بھی کہ جب وہ آیا تو لوگوں نے یہ بھی کہا کہ وہ بڑا پادری ہے اور وہ داؤد کے گھرانے سے ہے اور بڑا پادری ہے اور عظیم بادشاہ بھی ہے؟ اور اس نے قربانیاں کیوں پیش نہیں کیں؟ ہیکل میں داخل ہونا یا ہیکل میں داخل نہ ہونا۔ کیا یہ سب خدا کا اپنا کام نہیں ہے؟ اگر، جیسا کہ انسان تصور کرتا ہے، یسوع دوبارہ آئے گا اور، آخری ایام میں، اب بھی یسوع ہی کہلائے گا، اور اب بھی ایک سفید بادل پر ہی آئے گا، جو یسوع کی صورت میں لوگوں کے درمیان اترے گا، تو کیا یہ اس کے کام کی تکرار نہیں ہوگی؟ کیا روح القدس قدیم انداز سے چمٹے رہنے کے قابل ہے؟ وہ سب جس پر انسان یقین رکھتا ہے وہ تصورات ہیں، اور جو کچھ انسان سمجھتا ہے وہ لفظی معنی کے مطابق ہے اور اس کے تصور کے مطابق بھی؛ لیکن وہ روح القدس کے کام کے اصولوں سے متصادم ہیں، اور خدا کے ارادوں کے مطابق نہیں ہیں۔ خدا اس طریقے سے کام نہیں کرے گا؛ خدا اتنا بے وقوف اور احمق نہیں ہے، اور اس کا کام اتنا آسان نہیں ہے جتنا تو تصور کرتا ہے۔ ہر اس چیز کی بنیاد پر جو انسان تصور کرتا ہے، یسوع بادل پر سوار ہو کر آئے گا اور تمہارے درمیان اترے گا۔ تم اسے دیکھو گے، بادل پر سوار، وہ تمہیں بتائے گا کہ وہ یسوع ہے۔ تم اس کے ہاتھوں میں میخوں کے نشانات کو بھی دیکھو گے، اور جان لو گے کہ وہ یسوع ہے۔ اور وہ تمہیں دوبارہ بچائے گا، اور تمہارا طاقتور خدا ہو گا۔ وہ تمہیں بچائے گا، تمہیں ایک نیا نام عطا کرے گا، اور تم میں سے ہر ایک کو ایک سفید پتھر دے گا، جس کے بعد تمہیں آسمان کی بادشاہی میں داخل ہونے اور جنت میں استقبال کروانے کی اجازت دی جائے گی۔ کیا ایسے عقائد انسان کے تصورات نہیں ہیں؟ کیا خدا انسان کے تصورات کے مطابق کام کرتا ہے، یا وہ انسان کے تصورات کے خلاف کام کرتا ہے؟ کیا انسان کے تمام تصورات شیطان سے حاصل نہیں ہوتے ہیں؟ کیا تمام انسانوں کو شیطان نے بدعنوان نہیں بنایا ہے؟ اگر خدا اپنا کام انسان کے تصورات کے مطابق کرے تو کیا پھر وہ شیطان نہیں بن جائے گا؟ کیا وہ اپنی ہی مخلوق کی طرح کا نہیں ہوجائے گا؟ چونکہ اب اس کی مخلوق کو شیطان نے اس قدر بدعنوان بنا دیا ہے کہ انسان شیطان کی شکل اختیار کرچکا ہے، اگر خدا شیطان کی باتوں کے مطابق کام کرتا تو کیا وہ شیطان کے ساتھ مل کر منصوبے نہ بناتا؟ انسان خدا کے کام کو کیسے سمجھ سکتا ہے؟ لہٰذا، خدا کبھی بھی انسان کے تصورات کے مطابق کام نہیں کرے گا، اور کبھی بھی تیرے تصور کے مطابق کام نہیں کرے گا۔ ایسے لوگ ہیں جو کہتے ہیں کہ خدا نے خود کہا ہے کہ وہ ایک بادل پر آئے گا۔ یہ سچ ہے کہ خدا نے خود ایسا کہا ہے، لیکن کیا تو نہیں جانتا کہ کوئی بھی شخص خدا کے اسرار کو نہیں سمجھ سکتا؟ کیا تو نہیں جانتا کہ کوئی انسان خدا کے الفاظ کی وضاحت نہیں کرسکتا؟ کیا تجھے یقین ہے، کسی شک و شبہ سے بالاتر، کہ تجھے روح القدس نے بصیرت اور روشنی عطا کی ہے؟ یقیناً ایسا نہیں تھا کہ روح القدس نے تجھے اس طرح براہ راست طریقے سے دکھایا ہو؟ کیا یہ روح القدس تھی جس نے تجھے ہدایت دی، یا تیرے اپنے خیالات نے تجھے ایسا سوچنے پر مجبور کیا؟ تو نے کہا، "یہ خدا نے خود کہا ہے۔" لیکن ہم خُدا کے کلام کی پیمائش کے لیے اپنے خیالات اور دماغ کا استعمال نہیں کر سکتے۔ جہاں تک یسعیاہ کے کہے گئے الفاظ کا تعلق ہے، کیا تو پورے یقین کے ساتھ اس کے الفاظ کی وضاحت کر سکتا ہے؟ کیا تو اس کے الفاظ کی وضاحت کرنے کی ہمت رکھتا ہے؟ چونکہ تو یسعیاہ کے الفاظ کی وضاحت کرنے کی ہمت نہیں رکھتا، تو تُو یسوع کے الفاظ کی وضاحت کرنے کی ہمت کیوں کرتا ہے؟ کون زیادہ بلند ہے، یسوع یا یسعیاہ؟ چونکہ جواب یسوع ہے، تو تو یسوع کے کہے گئے الفاظ کی وضاحت کیوں کرتا ہے؟ کیا خدا تجھے اپنے کام کے بارے میں پہلے سے بتائے گا؟ کوئی ایک مخلوق نہیں جان سکتی، یہاں تک کہ آسمانی رسول بھی نہیں، نہ ہی یسوع، تو پھر تُو کیسے جان سکتا ہے؟ انسان میں بہت کمی ہے۔ اب تمہارے لیے جو چیز اہم ہے وہ کام کے تین مراحل کو جاننا ہے۔ یہوواہ کے کام سے لے کر یسوع کے کام تک، اور یسوع کے کام سے لے کر اس موجودہ مرحلے تک، یہ تینوں مراحل ایک مسلسل لڑی میں خدا کے انتظام کے تمام سلسلوں کا احاطہ کرتے ہیں، اور یہ سب ایک ہی روح کے کام ہیں۔ دنیا کی تخلیق کے بعد سے، خُدا ہمیشہ سے بنی نوع انسان کے نظم و نسق کام کر رہا ہے۔ وہی ابتدا اور انتہا ہے، وہی اوّل اور آخر ہے اور وہی ایک ایسا ہے جو دور شروع کرتا ہے اور ایک وہی دور کو ختم کرتا ہے۔ کام کے تین مراحل، مختلف ادوار اور مختلف مقامات پر، بلا شبہ ایک ہی روح کا کام ہیں۔ ان تینوں مراحل کو الگ کرنے والے تمام لوگ خدا کی مخالفت میں کھڑے ہیں۔ اب، تجھے یہ سمجھنا لازمی ہے کہ پہلے مرحلے سے لے کر آج تک تمام کام ایک خدا کا کام ہے، ایک ہی روح کا کام ہے۔ اس معاملے میں کوئی شک نہیں ہو سکتا۔

  خدا پر یقین کے سلسلے میں بائبل سے کیسے رجوع کیا جانا چاہئے؟ یہ اصول کا سوال ہے. ہم اس سوال پر بات چیت کیوں کر رہے ہیں؟ کیونکہ مستقبل میں تم انجیل مقدس کو پھیلاو گے اور بادشاہت کے دور کے کام کو وسیع کرو گے، اور یہ کافی نہیں ہے کہ آج خدا کے کام کے بارے میں محض بات کرنے کے قابل ہو سکو۔ اُس کے کام کو وسیع کرنے کے لیے، یہ زیادہ اہم ہے کہ تم لوگوں کے قدیم مذہبی تصورات اور اعتقاد کے قدیم ذرائع کا شک دور کرنے کے قابل ہو اور اُنہیں مکمل طور پر قائل چھوڑو—اور اس مقام تک پہنچنے کے لیے بائبل کی ضرورت ہے۔ کئی سالوں سے، لوگوں کے عقیدے کے روایتی ذرائع (جیسا کہ عیسائیت میں، جو دنیا کے تین بڑے مذاہب میں سے ایک ہے) بائبل پڑھنا رہا ہے؛ بائبل سے علیحدگی خداوند پر ایمان نہیں ہے، بائبل سے علیحدگی آزاد خیالی اور مسلمہ کلیسائی عقائد کے خلاف ہے، اور یہاں تک کہ جب لوگ دوسری کتابیں پڑھتے ہیں، ان کتابوں کی بنیاد لازمی طور پر بائبل کی تشریح ہونی چاہئے۔ جس کا مطلب یہ ہے کہ اگر تو خداوند پر ایمان رکھتا ہے، تو تجھے لازمی بائبل کا مطالعہ کرنا چاہیے، اور بائبل کے علاوہ تجھے کسی ایسی کتاب کو ہرگز تعظیم نہیں دینی چاہیے جس میں بائبل شامل نہ ہو۔ اگر تو ایسا کرتا ہے تو تو خدا سے بےوفائی کر رہا ہے۔ اس وقت سے جب بائبل موجود تھی، لوگوں کا خُداوند پر ایمان ہی بائبل پر ایمان رہا ہے۔ یہ کہنے کی بجائے کہ لوگ خداوند پر یقین رکھتے ہیں، یہ کہنا بہتر ہے کہ وہ بائبل پر یقین رکھتے ہیں۔ یہ کہنے کی بجائے کہ انہوں نے بائبل پڑھنا شروع کر دی ہے، یہ کہنا بہتر ہے کہ انہوں نے بائبل پر یقین کرنا شروع کر دیا ہے۔ اور یہ کہنے کی بجائے کہ وہ خداوند کے سامنے واپس آئے ہیں، یہ کہنا بہتر ہوگا کہ وہ بائبل کے سامنے واپس آئے ہیں۔ اس طریقے سے، لوگ بائبل کی اس طرح تکریم کرتے ہیں جیسے یہ خدا ہے، گویا یہ ان کے جسم کا خون ہے، اور اسے کھونا ان کی زندگی کھونے کے مترادف ہو گا۔ لوگ بائبل کو خدا کی طرح بلند سمجھتے ہیں، اور یہاں تک کہ وہ لوگ بھی ہیں جو اسے خدا سے بلند سمجھتے ہیں۔ اگر لوگ روح القدس کے کام کے بغیر ہیں، اگر وہ خدا کو محسوس نہیں کر سکتے، تو وہ زندگی کو جاری رکھ سکتے ہیں—لیکن جیسے ہی وہ بائبل کو کھو دیتے ہیں، یا بائبل کے مشہور ابواب اور اقوال کو کھو دیتے ہیں، تو یہ ایسے ہے جیسے وہ اپنی زندگی کھو بیٹھے ہیں۔ اور اس طرح، جیسے ہی لوگ خُداوند پر ایمان لاتے ہیں، وہ بائبل پڑھنا شروع کر دیتے ہیں، اور بائبل کو یاد کرنا شروع کر دیتے ہیں، اور جتنا زیادہ وہ بائبل کو یاد کرنے کے قابل ہو جاتے ہیں، اُتنا ہی زیادہ یہ ثابت کرتا ہے کہ وہ خُداوند سے محبت کرتے ہیں اور عظیم ایمان کے حامل ہیں۔ وہ لوگ جنہوں نے بائبل پڑھی ہے اور دوسروں سے اس کے بارے میں بات کر سکتے ہیں وہ سب اچھے بھائی اور بہنیں ہیں۔ ان تمام سالوں میں، لوگوں کے خُداوند کے لیے ایمان اور وفاداری کو بائبل کے بارے میں اُن کی سمجھ کی وسعت کے مطابق ناپا جاتا رہا ہے۔ زیادہ تر لوگ فقط یہ نہیں سمجھتے کہ انہیں خدا پر کیوں یقین کرنا چاہئے، اور نہ ہی یہ کہ خدا پر کیسے یقین کرنا چاہئے، اور بائبل کے ابواب کی تشریح کے لئے بغیر سوچے سمجھے اشارے تلاش کرنے کے سوا کچھ نہیں کرتے۔ لوگوں نے کبھی بھی روح القدس کے کام کی سمت کی پیروی نہیں کی؛ تمام عرصے میں، انہوں نے بائبل کا شدت سے مطالعہ اور تحقیق کرنے کے سوا کچھ نہیں کیا ہے، اور کسی کو بھی بائبل سے باہر روح القدس کا کوئی نیا کام کبھی نہیں ملا ہے۔ کوئی بھی بائبل سے کبھی دور نہیں ہوا اور نہ ہی انہوں نے کبھی ایسا کرنے کی ہمت کی ہے۔ لوگوں نے ان تمام سالوں میں بائبل کا مطالعہ کیا ہے، انہوں نے اس کی بہت سی وضاحتیں کی ہیں، اور بہت زیادہ کام کیا ہے؛ ان کی بائبل کے بارے میں بہت سی مختلف آراء بھی ہیں، جن پر وہ لامتناہی بحث کرتے ہیں، یہاں تک کہ آج دو ہزار سے زیادہ مختلف فرقے بن چکے ہیں۔ وہ سب بائبل میں کچھ خاص وضاحتیں، یا مزید گہرے اسرار و رموز تلاش کرنا چاہتے ہیں، وہ اس پر تحقیق کرنا چاہتے ہیں، اور اس میں اسرائیل میں یہوواہ کے کام کا پس منظر، یا یہودیہ میں یسوع کے کام کا پس منظر، یا مزید اسرار و رموز تلاش کرنا چاہتے ہیں جنہیں کوئی اور نہیں جانتا ہے. بائبل کے بارے میں لوگوں کا نقطہ نظر ایک جنون اور ایمان کا ہے، اور کوئی بھی بائبل کی اندرونی کہانی یا جوہر کے بارے میں پوری طرح واضح نہیں ہو سکتا۔ لہٰذا، جب بائبل کی بات ہوتی ہے تو آج بھی لوگوں کو ایک ناقابل بیان حیرت ہوتی ہے، اور وہ اور بھی زیادہ ان کے ذہنوں پر مسلط ہے، اور اس پر اور بھی زیادہ ایمان رکھتے ہیں۔ آج، ہر کوئی بائبل میں آخری ایام کے کام کی پیشین گوئیوں کو تلاش کرنا چاہتا ہے، وہ یہ دریافت کرنا چاہتے ہیں کہ خُدا آخری ایام کے دوران کیا کام کرتا ہے، اور آخری دنوں کے لیے کیا نشانیاں ہیں۔ اس طرح، وہ اور بھی زیادہ شدت سے بائبل کا احترام کرتے ہیں، اور آخری دن جتنے قریب آتے جاتے ہیں، وہ بائبل کی پیشین گوئیوں پر، خاص طور پر آخری زمانے کے بارے میں، اتنا ہی زیادہ اندھا یقین رکھتے ہیں۔ بائبل پر ایسے اندھے اعتقاد کے ساتھ، بائبل پر ایسے اعتماد کے ساتھ، وہ روح القدس کے کام کو تلاش کرنے کی کوئی خواہش نہیں رکھتے۔ لوگوں کے تصورات میں، وہ سوچتے ہیں کہ صرف بائبل ہی روح القدس کا کام لا سکتی ہے؛ صرف بائبل میں وہ خدا کے قدموں کو تلاش کر سکتے ہیں؛ صرف بائبل میں خدا کے کام کے اسرار پوشیدہ ہیں؛ دوسری کتابیں یا لوگ نہیں—صرف بائبل—خدا کی ہر بات اور اس کے کام کی مکمل وضاحت کر سکتی ہے؛ بائبل آسمان کے کام کو زمین پر لا سکتی ہے؛ اور بائبل زمانوں کا آغاز اور اختتام دونوں کر سکتی ہے۔ ان تصورات کے ساتھ، لوگ روح القدس کے کام کو تلاش کرنے کی طرف مائل نہیں ہیں۔ لہٰذا، اس سے قطع نظر کہ ماضی میں بائبل لوگوں کی کتنی مدد کرتی تھی، یہ خدا کے تازہ ترین کام کی راہ میں رکاوٹ بن گئی ہے۔ بائبل کے بغیر، لوگ خدا کے نقش قدم کو کہیں اور تلاش کر سکتے ہیں، پھر بھی آج، اس کے نقش قدم بائبل میں موجود ہیں، اور اس کے تازہ ترین کام کو بڑھانا دوگنا مشکل، اور ایک انتہائی دشوار جدوجہد ہو گئی ہے۔ یہ سب بائبل کے مشہور ابواب اور اقوال کے ساتھ ساتھ بائبل کی مختلف پیشین گوئیوں کی وجہ سے ہے۔ بائبل لوگوں کے ذہنوں میں ایک بت بن گئی ہے، یہ ان کے دماغوں میں ایک معمہ بن گئی ہے، اور وہ صرف یہ ماننے سے قاصر ہیں کہ خدا بائبل سے باہر کام کر سکتا ہے، وہ یہ ماننے سے قاصر ہیں کہ لوگ بائبل سے باہر خدا کو تلاش کر سکتے ہیں، وہ بہت کم یقین کرنے کے قابل ہیں کہ خدا حتمی کام کے دوران بائبل کو چھوڑ کر نئے سرے سے شروع کر سکتا ہے۔ یہ لوگوں کے لئے ناقابل تصور ہے؛ وہ اس پر یقین نہیں کر سکتے، اور نہ ہی وہ اس کا تصور کر سکتے ہیں۔ خدا کے نئے کام کو قبول کرنے میں لوگوں کے لیے بائبل ایک بڑی رکاوٹ بن گئی ہے، اور خدا کے اس نئے کام کو وسیع کرنے میں ایک مشکل بن گئی ہے۔ اس طرح، اگرتم بائبل کی اندرونی کہانی کو نہیں سمجھتے ہو، تو تم انجیل کو کامیابی کے ساتھ پھیلانے سے قاصر ہو گے، اور نہ ہی تم نئے کام کی گواہی دینے کے قابل ہو گے۔ اگرچہ، آج، تم بائبل نہیں پڑھتے ہو، یہ اب بھی تمہاری انتہائی پسندیدہ ہے، جس کا مطلب یہ ہے کہ بائبل شاید تمہارے ہاتھ میں نہ ہو، لیکن تمارے بہت سے تصورات اس سے ہی آتے ہیں۔ تم بائبل کے ماخذ یا خدا کے کام کے پچھلے دو مراحل کے بارے میں اندر کی کہانی کو نہیں سمجھتے۔ اگرچہ تم اکثر بائبل نہیں پڑھتے، تمہیں بائبل کو لازمی سمجھنا چاہیے، تمہیں لازمی بائبل کا صحیح علم حاصل کرنا چاہیے، اور صرف اسی طرح تم یہ جان سکو گے کہ خدا کے چھ ہزار سال کا انتظامی منصوبہ اصل میں ہے کیا۔ تم ان چیزوں کو لوگوں کی حمایت حاصل کرنے کے لیے استعمال کرو گے، انہیں یہ تسلیم کروانے کے لیے کہ یہ دھارا ہی سچا راستہ ہے، انہیں یہ تسلیم کروانے کے لیے کہ تم آج جس راستے پر چل رہے ہو وہ سچائی کا راستہ ہے، جس کی رہنمائی روح القدس کرتی ہے، اور یہ کہ اس کا قیام کسی انسان نے نہیں کیا ہے۔


  خدا کی طرف سے قانون کے دور کا کام کرنے کے بعد، پرانا عہد نامہ تیار ہوا، اور اس کے بعد ہی لوگوں نے بائبل کو پڑھنا شروع کیا۔ یسوع کے آنے کے بعد، اس نے فضل کے دور کا کام کیا، اور اس کے حواریوں نے نیا عہد نامہ لکھا۔ اس طرح بائبل کے قدیم اور نئے عہد نامے تیار ہوئے، اور حتیٰ کہ آج تک، وہ تمام لوگ جو خدا پر یقین رکھتے ہیں، بائبل پڑھتے رہے ہیں۔ بائبل ایک تاریخ کی کتاب ہے۔ بلاشبہ اس میں انبیاء کی کچھ پیشین گوئیاں بھی شامل ہیں اور ایسی پیشین گوئیاں کسی بھی لحاظ سے تاریخ نہیں ہیں۔ بائبل میں کئی حصے شامل ہیں—یہاں صرف پیشن گوئی نہیں ہے، یا نہ ہی صرف یہوواہ کا کام ہے، اور نہ ہی صرف پال کے خطوط ہیں۔ تجھے لازمی معلوم ہونا چاہیے کہ بائبل میں کتنے حصے شامل ہیں؛ قدیم عہد نامے میں پیدائش، خروج…، اور پیشن گوئی کی کتابیں بھی ہیں جو نبیوں نے لکھی ہیں۔ آخر میں، پرانا عہد نامہ ملاکی کی کتاب کے ساتھ ختم ہوتا ہے۔ یہ قانون کے دور کے کام کو محفوظ کرتا ہے، جس کی قیادت یہوواہ نے کی تھی؛ پیدائش سے ملاکی کی کتاب تک، یہ قانون کے دور کے تمام کاموں کا ایک جامع ریکارڈ ہے۔ جس کا مطلب یہ ہے کہ پرانا عہد نامہ ان تمام چیزوں کو ریکارڈ کرتا ہے جس کا عملی تجربہ ان لوگوں کو ہوا تھا جو قانون کے دور میں یہوواہ کی طرف سے ہدایت یافتہ تھے۔[جن کی رہنمائی یہوواہ نے قانون کے دور میں کی تھی]۔ قدیم عہد نامے کے قانون کے دور میں، یہوواہ کی طرف سے اٹھائے گئے نبیوں کی بڑی تعداد نے اس کے لیے پیشین گوئی کی، انہوں نے مختلف قبیلوں اور قوموں کو ہدایات دیں، اور اس کام کی پیشین گوئی کی جو یہوواہ کرے گا۔ یہ لوگ جو اٹھائے گئے تھے سب کو یہوواہ کی طرف سے پیشین گوئی کی روح دی گئی تھی: وہ یہوواہ کی طرف سے خواب دیکھ سکتے تھے، اور اس کی آواز سن سکتے تھے، اور اس طرح انہیں اس کی طرف سے الہام ہوا تھا اور انہوں نے پیشین گوئی لکھی۔ انہوں نے جو کام کیا وہ یہوواہ کی آواز کا اظہار تھا، یہوواہ کی پیشین گوئی کا اظہار تھا، اور اس وقت یہوواہ کا کام صرف روح کے استعمال سے لوگوں کی رہنمائی کرنا تھا۔ وہ گوشت پوست کا نہیں بنا، اور لوگوں نے اس کے چہرے کا کچھ [حصہ] بھی نہیں دیکھا۔ اس طرح، اس نے اپنے کام کو انجام دینے کے لیے بہت سے نبیوں کو اٹھایا، اور انہیں غیبی ہدایات عطا کیں جو انہوں نے اسرائیل کے ہر قبیلے اور گروہ تک پہنچائیں۔ اُن کا کام پیشین گوئی کرنا تھا، اور اُن میں سے کچھ نے دوسروں کو دکھانے کے لیے انہیں یہوواہ کی ہدایات لکھ دیں۔ یہوواہ نے ان لوگوں کو پیشین گوئی کرنے، مستقبل کے کام یا اُس وقت کے دوران ہونے والے کام کی پیشین گوئی کرنے کے لیے اٹھایا، تاکہ لوگ یہوواہ کی حیرت انگیزی اور حکمت کو دیکھ سکیں۔ پیشین گوئی کی یہ کتابیں بائبل کی دوسری کتابوں سے بالکل مختلف تھیں؛ یہ وہ الفاظ تھے جو اُن لوگوں کی طرف سے کہے یا لکھے گئے تھے جنہیں پیشین گوئی کی روح عطا کی گئی تھی—اُن لوگوں کے ذریعے جنہوں نے یہوواہ کی طرف سے تصورات یا آواز حاصل کی تھی۔ پیشین گوئی کی کتابوں کے علاوہ، قدیم عہد نامہ میں باقی سب کچھ ان محفوظ یادداشتوں سے بنا ہے جو یہوواہ کے کام ختم کرنے کے بعد لوگوں نے تیار کی تھیں۔ یہ کتابیں یہوواہ کی طرف سے اٹھائے گئے نبیوں کی طرف سے بیان کی گئی پیشین گوئی کا نعم البدل نہیں ہو سکتیں، بالکل اسی طرح جیسے پیدائش اور خروج کا یسعیاہ کی کتاب اور دانیال کی کتاب سے موازنہ نہیں کیا جا سکتا۔ پیشین گوئیاں کام مکمل ہونے سے پہلے کی گئی تھیں؛ دوسری کتابیں، اس دوران، کام ختم ہونے کے بعد لکھی گئی تھیں، جو وہ کام تھا کہ لوگ جس کے قابل تھے۔ اُس وقت کے نبیوں کو یہوواہ کی طرف سے الہام ہوا اور [انہوں نے] کچھ پیشین گوئیاں بیان کیں، اُنہوں نے بہت سے الفاظ کہے، اور اُنہوں نے فضل کے دور اور آخری دنوں میں دُنیا کی تباہی کے بارے میں چیزوں کی پیشین گوئی کی—وہ کام جو یہوواہ نے کرنے کا منصوبہ بنایا تھا۔ باقی تمام کتابیں اسرائیل میں یہوواہ کی طرف سے کیے گئے کام کو ریکارڈ کرتی ہیں۔ اس طرح، جب تم بائبل پڑھتے ہو، تو تم بنیادی طور پر یہ پڑھتے ہو کہ یہوواہ نے اسرائیل میں کیا کیا؛ بائبل کے قدیم عہد نامے میں بنیادی طور پر یہوواہ کے اسرائیل کی رہنمائی کے کام کو ریکارڈ کیا گیا ہے، اس کا اسرائیلیوں کو مصر سے نکالنے کے لیے موسیٰ کا استعمال، جس نے انہیں فرعون کی قید سے نجات دلائی، اور انہیں بیابان میں لے گیا، جس کے بعد وہ کنعان میں داخل ہوئے اوراس کے بعد ہونے والی ہر چیز ان کی کنعان میں زندگی تھی۔ اس کے علاوہ سب اسرائیل بھر میں یہوواہ کے کام کے ریکارڈ پر مشتمل ہے۔ قدیم عہد نامے میں درج ہر چیز اسرائیل میں یہوواہ کا کام ہے، یہ وہ کام ہے جو یہوواہ نے اس سرزمین میں کیا تھا جس میں اس نے آدم اور حوا کو تخلیق کیا۔ جب سے خدا نے باضابطہ طور پر نوح کے بعد زمین پر لوگوں کی رہنمائی کرنا شروع کی، وہ سب جو قدیم عہد نامے میں درج ہے اسرائیل کا کام ہے۔ اور وہاں اسرائیل سے آگے کوئی کام کیوں ریکارڈ نہیں کیا گیا؟ کیونکہ اسرائیل کی سرزمین بنی نوع انسان کا گہوارہ ہے۔ شروع میں، اسرائیل کے علاوہ کوئی دوسرے ملک نہیں تھے، اور یہوواہ کسی اور جگہ کام نہیں کرتا تھا۔ اس طرح، بائبل کے عہد نامہ قدیم میں جو کچھ درج ہے وہ خالصتاً خدا کا اس وقت کا اسرائیل میں کام ہے۔ نبیوں کی طرف سے کہے گئے الفاظ، یسعیاہ، دانیال، یرمیاہ، اور حزقیل ... ان کے الفاظ زمین پر اس کے دوسرے کام کی پیشین گوئی کرتے ہیں، وہ یہوواہ خدا کے خود کے کام کی پیشین گوئی کرتے ہیں۔ یہ سب کچھ خدا کی طرف سے آیا، یہ روح القدس کا کام تھا، اور انبیاء کی ان کتابوں کے علاوہ، باقی سب کچھ لوگوں کے یہوواہ کے اس وقت کے کام کے تجربات کا ریکارڈ ہے۔


  تخلیق کا کام بنی نوع انسان کی موجودگی سے پہلے ہوا، لیکن پیدائش کی کتاب صرف بنی نوع انسان کے ہونے کے بعد آئی؛ یہ ایک کتاب تھی جو موسیٰ نے قانون کے زمانے میں لکھی تھی۔ یہ ان چیزوں کی طرح ہے جو آج تمہارے درمیان ہوتی ہیں: ان کے ہونے کے بعد، تم انہیں مستقبل میں لوگوں کو دکھانے کے لیے لکھ لیتے ہو، اور مستقبل کے لوگوں کے لیے، تم جو ریکارڈ کر چکے ہو وہ چیزیں ہیں جو ماضی میں ہوئی ہیں- وہ تاریخ سے زیادہ کچھ نہیں ہیں۔ عہد نامہ قدیم میں جو چیزیں درج ہیں وہ اسرائیل میں یہوواہ کے کام ہیں، اور جو نئے عہد نامہ میں درج ہے وہ یسوع کا فضل کے زمانے میں کام ہے؛ وہ خدا کی طرف سے دو مختلف زمانوں میں کیے گئے کام کو دستاویزی شکل دیتے ہیں۔ عہد نامہ قدیم قانون کے دور میں خدا کے کام کی دستاویز بناتا ہے، اور اس طرح عہد نامہ قدیم ایک تاریخی کتاب ہے، جب کہ نیا عہد نامہ فضل کے زمانے کے کام کی پیداوار ہے۔ جب نیا کام شروع ہوا، تو نیا عہد نامہ بھی متروک ہو گیا—اور اس طرح، نیا عہد نامہ بھی ایک تاریخی کتاب ہے۔ بلاشبہ، نیا عہد نامہ قدیم عہد نامے کی طرح منظم نہیں ہے، اور نہ ہی یہ اُتنی زیادہ چیزوں کو ریکارڈ کرتا ہے۔ یہوواہ کی طرف سے کہے گئے بہت سے الفاظ بائبل کے عہد نامہ قدیم میں درج ہیں، جبکہ یسوع کے الفاظ میں سے صرف چند چار انجیلوں میں درج ہیں۔ بلاشبہ یسوع نے بھی بہت کام کیا، لیکن اس کو تفصیل سے رکارڈ نہیں کیا گیا۔۔ نئے عہد نامہ میں کم درج ہے کیونکہ یسوع نے جتنا کام کیا؛ زمین پر اس نے ساڑھے تین سال کے دوران جتنا کام کیا اور حواریوں کا کام یہوواہ کے کام سے بہت کم تھا۔ اور اس طرح، نئے عہد نامے میں قدیم عہد نامے کی نسبت کم کتابیں ہیں۔


  بائبل کس قسم کی کتاب ہے؟ عہد نامہ قدیم قانون کے دور میں خدا کا کام ہے۔ بائبل کا عہد نامہ قدیم قانون کے دور میں یہوواہ کے تمام کام کو اور اس کی تخلیق کے کام کو ریکارڈ کرتا ہے۔ یہ سب یہوواہ کی طرف سے کیے گئے کام کو ریکارڈ کرتا ہے، اور یہ بالآخر ملاکی کی کتاب کے ساتھ یہوواہ کے کام کی تفصیلات کو ختم کرتا ہے۔ عہد نامہ قدیم خدا کے کیے گئے کام کے دو حصے ریکارڈ کرتا ہے: ایک تخلیق کا کام ہے، اور ایک قانون کو نافذ کرنا ہے۔ دونوں کام یہوواہ کے ذریعے کیے گئے تھے۔ قانون کا زمانہ یہوواہ خدا کے نام کے تحت کام کی نمائندگی کرتا ہے؛ یہ اس کام کی تکمیل ہے جو بنیادی طور پر یہوواہ کے نام کے تحت کیے گئے۔ اس طرح، قدیم عہد نامہ یہوواہ کے کام کو ریکارڈ کرتا ہے، اور نیا عہد نامہ یسوع کے کام کو ریکارڈ کرتا ہے، وہ کام جو بنیادی طور پر یسوع کے نام کے تحت کیا گیا تھا۔ یسوع کے نام کی اہمیت اور جو کام اس نے کیے زیادہ تر نئے عہد نامے میں درج ہیں۔ قدیمقدیم عہد نامے کے قانون کے دور میں، یہوواہ نے اسرائیل میں ہیکل اور قربان گاہ کی تعمیر کی، اس نے زمین پر بنی اسرائیل کی زندگی کی رہنمائی کی، یہ ثابت کیا کہ وہ اس کے چنے ہوئے لوگ تھے، لوگوں کا پہلا گروہ جسے اس نے زمین پر منتخب کیا اور جو اس کے ہم خیال تھے، پہلا گروہ جس کی اس نے ذاتی طور پر قیادت کی تھی۔ اسرائیل کے بارہ قبیلے یہوواہ کے پہلے چنے ہوئے تھے، اور اِس لیے اُس نے ہمیشہ اُن میں کام کیا، اُس وقت تک جب تک یہوواہ کا قانون کے زمانے کا کام ختم نہیں ہو گیا تھا۔ کام کا دوسرا مرحلہ نئے عہد نامے کے فضل کے زمانے کا کام تھا، اور یہ یہودی لوگوں میمیں، اسرائیل کے بارہ قبیلوں میں سے ایک میں کیا گیا تھا۔ اس کام کا دائرہ کار کم تھا کیونکہ یسوع وہ خدا تھا جو گوشت پوست کا بن گیا تھا۔ یسوع نے صرف یہودیہ کی پوری زمین میں کام کیا، اور صرف ساڑھے تین سال کام کیا۔ اس طرح، جو کچھ نئے عہد نامہ میں درج کیا گیا ہے وہ عہد نامہ قدیم میں درج کام کی مقدار سے کسی بھی طرح آگے نکلنے کے قابل نہیں ہے۔ فضل کے زمانے کے یسوع کا کام بنیادی طور پر چار انجیلوں میں درج ہے۔ فضل کے زمانے کے لوگ جس راستے پر چلتے تھے وہ ان کی زندگی کے مزاج میں انتہائی سطحی تبدیلیوں کا تھا، جن میں سے اکثر خطوط میں درج ہیں۔ خطوط ظاہر کرتے ہیں کہ اس وقت روح القدس نے کیسے کام کیا۔ (یقیناً، اس بات سے قطع نظر کہ پال کی سرزنش کی گئی تھی یا وہ بدقسمتی کا شکار ہوا تھا، اس نے جو کام کیا تھا اس میں اسے روح القدس کی طرف سے ہدایت دی گئی تھی، وہ اس وقت روح القدس کے ذریعہ استعمال کیا گیا ایک شخص تھا؛ پیٹر کو بھی روح القدس نے استعمال کیا، لیکن اس نے پال جتنا کام نہیں کیا۔ اگرچہ پال کے کام میں انسان کی کثافتیں موجود تھیں، لیکن پال کے لکھے ہوئے خطوط سے یہ دیکھا جا سکتا ہے کہ اس وقت روح القدس نے کیسے کام کیا۔ پال نے جس راستے کی رہنمائی کی وہ صحیح تھا، یہ درست تھا، اور یہ روح القدس کا راستہ تھا)۔


  اگرآپ قانون کے زمانے کا کام دیکھنے کی خواہش رکھتے ہیں، دیکھنا چاہتے ہیں کہ بنی اسرائیل نے کیسے یہوواہ کے راستے کی پیروی کی، تو آپ کو لازماً عہد نامہ قدیم پڑھنا چاہیے؛ اگرآپ فضل کے زمانے کا کام سمجھنا چاہتے ہیں، تو آپ کو لازماً عہد نامہ جدید پڑھنا چاہیے۔ لیکن آپ آخری زمانے کا کام کیسے دیکھتے ہیں؟ آپ کو لازماً خدائے امروز کی قیادت قبول کرنا چاہیے، اور آج کے کام میں داخل ہوجائیں، جیسا کہ یہ نیا کام ہے اور، پہلے کسی نے بائبل میں اس کا اندراج نہیں کروایا۔ آج، خدا جسم بن گیا ہے اور چین میں دیگر چنیدہ لوگوں کو منتخب کر چکا ہے۔ خدا ان لوگوں میں کام کرتا ہے، وہ زمین پر اپنا کام جاری رکھتا ہے، اور فضل کے زمانے کے کام سے تسلسل رکھے ہوئے ہے۔ آج کا کام ایک ایسا راستہ ہے جس پر انسان کبھی نہیں چلا، اور ایسا راستہ ہےجسے کبھی کسی نے نہیں دیکھا۔ یہ وہ کام ہے جو تاریخ میں پہلے کبھی نہیں کیا گیا—یہ زمین پر خدا کا تازہ ترین کام ہے۔ پس، وہ کام پہلے کبھی نہیں ہوا وہ تاریخ نہیں ہے، کیونکہ اب، اب ہے، اوراسے ابھی ماضی بننا باقی ہے۔ لوگ نہیں جانتے کہ خدا نے زمین پر اور اسرائیل سے باہر زیادہ بڑا، زیادہ نیا کام کیا ہے، جو کہ پہلے ہی اسرائیل کے دائرہ کار سے باہر ہو چکا ہے، اور پیغام دینے والوں کی پیشین گوئیوں سے بھی بالاترہے، کہ یہ پیشین گوئیوں سے باہر زیادہ نیا اور شاندار کام ہے اور یہ بنی اسرائیل سے بھی بالاتر، زیادہ، نیا کام ہے، اور ایسا کام جسے لوگ نہ تو سمجھ سکتے ہیں اور نہ ہی تصور کر سکتے ہیں۔ بائبل میں ایسے کام کا واضح اندراج کیسےموجود ہو سکتا ہے؟ کون آج کے کام کے ہر ایک حصے کا، بغیر کسی بھول چوک کے، پیشگی اندراج کر سکتا تھا؟ اس پھپھوندی زدہ پرانی کتاب میں کون اس زیادہ طاقتور، زیادہ دانشمندانہ کام کا اندراج کر سکتا ہے جو روایت کے خلاف ہے؟ آج کا کام تاریخ نہیں ہے، اور اسی طرح، اگر آپ آج کے نئے راستے پر چلنا چاہتے ہیں، تو آپ کو لازماً بائبل سے راستہ الگ کرلینا چاہیے، آپ کو پیشین گوئی کی کتابوں یا بائبل میں موجود تاریخ سے آگے جانا چاہیے۔ تبھی آپ نئے راستے پر درست طریقے سے چل پائیں گے، تب ہی آپ نئے دائرے اور نئے کام میں داخل ہو سکیں گے۔ آپ کے لیے یہ سمجھنا ضروری ہے کہ کیوں، آج، آپ کو بائبل نہ پڑھنے کو کہا گیا ہے، کیوں ایک اور کام ہے جو بائبل سے الگ ہے، خدا کیوں بائبل میں زیادہ نئے، زیادہ تفصیلی عمل کی جستجونہیں کرتا، اور اس کے بجائے بائبل کے باہر زیادہ طاقتور کام کیوں ہے۔ یہ وہ سب ہے جو آپ کو سمجھنا چاہیے۔ آپ کو قدیم اور نئے کام کے درمیان فرق کو جاننا چاہیے، اور اگرچہ آپ بائبل نہیں پڑھتے ہیں، آپ میں اس کے تجزیے کی اہلیت ہونا چاہیے۔ اگر نہیں، تو آپ بائبل کی پوجا تو پھر بھی کریں گے، مگر آپ کے لیے نئے کام میں داخل ہونا اور نئی تبدیلیوں سے گزرنا مشکل ہوگا۔ چونکہ ایک زیادہ اعلیٰ طریقہ موجودہے، اس لیے اس ادنیٰ اور فرسودہ طریقے کا مطالعہ کیوں کیا جائے؟ چونکہ نئے فرمودات اور نئے کام ہیں، تو قدیم تاریخی اندراجات کے درمیان کیوں زندہ رہیں؟ نئے فرمودات آپ کو وہ فراہم کر سکتے ہیں، جو ثابت کرتا ہے کہ یہ نیا کام ہے۔ قدیم اندراجات آپ کو مطمئن نہیں کر سکتے، یا آپ کی موجودہ ضروریات کی تسکین نہیں کر سکتے، جو یہ ثابت کرتے ہیں کہ وہ تاریخ ہیں، نہ کہ یہاں کا اور موجودہ کام۔ سب سے اعلیٰ ترین طریقہ جدید ترین کام ہے، اور نئے کام کے ساتھ، ماضی کا طریقہ چاہے کتنا ہی اعلیٰ کیوں نہ ہو، یہ محض تاریخ ہے جسے لوگ پیچھے مڑ کر دیکھ رہے ہیں، خواہ بطور حوالہ اس کی کوئی بھی قدر و قیمت ہو، اس کے باوجود یہ پرانا طریقہ ہے۔ اگرچہ یہ "مقدس کتاب" میں درج ہے، پرانا طریقہ تاریخ ہے۔ اگرچہ "مقدس کتاب" میں اس کا کوئی اندراج نہیں ہے، نیا طریقہ یہاں اور ابھی ہے۔ یہ طریقہ آپ کو بچا سکتا ہے، اور یہ طریقہ آپ کو بدل سکتا ہے، کیونکہ یہ روح القدس کا کام ہے۔


  تمہیں بائبل کو لازمی سمجھنا چاہیے- یہ کام انتہائی ضروری ہے! آج، تجھے بائبل پڑھنے کی ضرورت نہیں ہے، کیونکہ اس میں کچھ نیا نہیں ہے؛ یہ سب پرانا ہے. بائبل ایک تاریخی کتاب ہے، اور اگر تو نے عہد نامہ قدیم کو فضل کے دور میں روحانی خوراک کے طور پر لیا ہوتا - اگر تو نے اس بات کو عملی جامہ پہنایا ہوتا جو عہد نامہ قدیم کے زمانے میں مطلوب تھا - تو یسوع تجھے رد کر دیتا اور تیری مذمت کرتا؛ اگر تو قدیمقدیم عہد نامے کا اطلاق یسوع کے کام پر کرتا تو تو ایک فریسی ہوتا۔ اگر، آج، تو قدیمقدیم اور نئے عہد نامے کو اپنے کھنے پینےاور عمل کرنے کے لیے اکٹھا کرلیتا ہے، تو آج کا خدا تیری مذمت کرے گا؛ تو آج کے روح القدس کے کام سے پیچھے رہ چکا ہو گا! اگر تو قدیمقدیم عہد نامے اور نئے عہد نامے کو روحانی خوراک کے طور پر لیتا ہے، تو تو روح القدس کے دھارے سے باہر ہے! یسوع کے زمانے میں، یسوع نے یہودیوں اور ان تمام لوگوں کی رہنمائی کی جنہوں نے اس وقت اس میں روح القدس کے کام کے مطابق اس کی پیروی کی۔ اس نے بائبل کو اپنے کیے ہوئے کام کی بنیاد کے طور پر نہیں لیا، بلکہ اپنے کام کے مطابق بولا؛ اُس نے بائبل کی باتوں پر کوئی توجہ نہیں دی، اور نہ ہی اُس نے اپنے پیروکاروں کی رہنمائی کرنے کے لیے بائبل میں کوئی راستہ تلاش کیا۔ جب سے اُس نے کام کرنا شروع کیا، اُس نے توبہ کے سچے طریقے کو پھیلایا - ایک ایسا لفظ جس کا قدیم عہد نامہ کی پیشین گوئیوں میں قطعی طور پر کوئی ذکر نہیں تھا۔ نہ صرف اس نے بائبل کے مطابق عمل نہیں کیا، بلکہ اس نے ایک نئی راہ کی طرف رہنمائی کی، اور نیا کام کیا۔ اس نے جب تبلیغ کی تو اس نے کبھی بھی بائبل کا حوالہ نہیں دیا۔ قانون کے زمانے کے دوران، کوئی بھی اس کے بیماروں کو شفا دینے اور بدروحوں کو نکالنے کے معجزے انجام دینے کے قابل کبھی نہیں تھا۔ اسی طرح، اس کا کام، اس کی تعلیمات، اور اس کے الفاظ کا اختیار اور طاقت قانون کے زمانے میں کسی بھی آدمی کی فہم سے آگے تھی۔ یسوع نے محض اپنا نیا کام کیا، اور اگرچہ بہت سے لوگوں نے بائبل کا استعمال کرتے ہوئے اس کی مذمت کی- اور یہاں تک کہ اسے مصلوب کرنے کے لیے قدیم عہد نامے کا استعمال کیا- اس کا کام قدیم عہد نامے سے آگے نکل گیا؛ اگر ایسا نہیں تھا تو لوگوں نے اسے صلیب پر کیلوں سے کیوں جڑا؟ کیا یہ اس لیے نہیں تھا کہ قدیمقدیم عہد نامے میں اس کی تعلیم، اور بیماروں کو شفا دینے اور بدروحوں کو نکالنے کی اس کی صلاحیت کے بارے میں کچھ نہیں کہا گیا تھا؟ اس کا کام ایک نئی راہ پر راہنمائی کرنے کے لیے کیا گیا تھا، یہ جان بوجھ کر بائبل کے خلاف لڑائی کرنے یا قدیمقدیم عہد نامے کو جان بوجھ کر ترک کرنا نہیں تھا۔ وہ صرف اپنا فرض انجام دینے کے لیے آیا تھا، نئے کام کو ان لوگوں تک پہنچانے کے لیے جو اس کے انتہائی مشتاق تھے اور اسے تلاش کرتے تھے۔ وہ قدیم عہد نامے کی وضاحت کرنے یا اس کے کام کو برقرار رکھنے کے لیے نہیں آیا تھا۔ اس کا کام قانون کے زمانے کی ترقی کو جاری رکھنے کی اجازت دینے کے لیے نہیں تھا، کیونکہ اس کے کام نے اس بات پر کوئی غور نہیں کیا کہ آیا اس کی بنیاد بائبل ہے؛ یسوع صرف وہ کام کرنے آیا تھا جو اسے کرنا چاہیے تھا۔ اس طرح، اس نے قدیم عہد نامے کی پیشین گوئیوں کی وضاحت نہیں کی، اور نہ ہی اس نے عہد نامہ قدیم کے قانون کے دور کے مطابق کام کیا۔ اس نے قدیم عہد نامے کی باتوں کو نظر انداز کیا، اس نے اس بات کی پرواہ نہیں کی کہ آیا یہ اس کے کام سے متفق ہے یا نہیں، اور اس کی پرواہ نہیں کی کہ دوسرے اس کے کام کے بارے میں کیا جانتے تھے، یا وہ اس کی کیسے مذمت کرتے تھے۔ وہ صرف وہی کام کرتا رہا جو اسے کرنا چاہیے تھا، حالانکہ بہت سے لوگوں نے عہد نامہ قدیم کے نبیوں کی پیشین گوئیوں کو اس کی مذمت کے لیے استعمال کیا تھا۔ لوگوں کو، ایسا لگتا تھا جیسے اس کے کام کی کوئی بنیاد نہیں تھی، اور اس میں بہت کچھ تھا جو عہد نامہ قدیم کے ریکارڈ سے متصادم تھا۔ کیا یہ انسان کی غلطی نہیں تھی؟ کیا عقیدے کا خدا کے کام پر اطلاق کرنے کی ضرورت ہے؟ اور کیا خدا کو لازمی نبیوں کی پیشین گوئیوں کے مطابق کام کرنا چاہئے؟ بالآخر، کون زیادہ عظیم ہے؟ خدا یا بائبل؟ آخر خدا کو کیوں لازماً بائبل کے مطابق کام کرنا چاہیے؟ کیا ایسا ممکن ہے کہ خدا کے پاس بائبل سے تجاوز کا کوئی حق نہ ہو؟ کیا خدا بائبل سے ہٹ کر کوئی اور کام نہیں کرسکتا؟ یسوع اور ان کے حواریوں نے یومِ سبت کیوں نہیں رکھا؟ اگر یہ کہا جائے کہ اس نے یومِ سبت اور عہد نامہ قدیم کے احکام کے مطابق عمل کیا تو اس نے آنے کے بعد یومِ سبت کیوں نہیں رکھا، بلکہ اس کے بجائے کیوں اپنے پاؤں دھوئے، سر ڈھانپا، روٹی کھائی اور شراب نوش کی؟ کیا یہ سب قدیم عہد نامے کے احکامات سے غائب نہیں ہے؟ اگر یسوع نے عہد نامہ قدیم کی تعظیم کی تو اس نے ان اصولوں کو کیوں توڑا؟ آپ کو علم ہونا چاہیے کہ پہلے کس کی آمد ہوئی، خدا کی یا بائبل کی؟ سبت کا خداوند ہونے کے ناطے، کیا وہ بائبل کا بھی خدا وند نہیں ہوسکتا؟


  نئے عہد نامہ کے زمانے میں یسوع کے کیے ہوئے کام نے نئے کام کا آغاز کیا: اس نے قدیم عہد نامے کے کام کے مطابق کام نہیں کیا، اور نہ ہی اس نے عہد نامہ قدیم کے یہوواہ کی طرف سے کہے گئے الفاظ کو لاگو کیا۔ اس نے اپنا کام خود کیا، اور اس نے نیا کام کیا، اور وہ کام جو قانون سے بلند تھا۔ چنانچہ، اس لیے اس نے کہا: "یہ نہ سمجھو کہ مَیں تَورَیت یا نبِیوں کی کِتابوں کو منسُوخ کرنے آیا ہُوں۔ منسُوخ کرنے نہیں بلکہ پُورا کرنے آیا ہُوں۔" اس طرح، اس نے جو کچھ کیا اس کے مطابق، عقیدے کے ساتھ زیادہ تر تعلق ختم ہو گیا۔ سبت کے دن جب وہ شاگردوں کو اناج کے کھیتوں میں سے لے گیا تو انہوں نے اناج کے خوشوں کو توڑا اور کھایا؛ اس نے سبت کا دن نہیں منایا اور کہا "اِبنِ آدمؔ سبت کا مالِک ہے۔" اس وقت بنی اسرائیل کے اصولوں کے مطابق جو کوئی سبت کا دن نہیں مناتا تھا اسے سنگسار کر دیا جاتا تھا۔ تاہم، یسوع نہ ہیکل میں داخل ہوا اور نہ ہی اس نے سبت کا دن منایا، اور اس کا کام قدیم عہد نامے کے زمانے میں یہوواہ نے نہیں کیا تھا۔ اس طرح یسوع کا کیا ہوا کام قدیم عہد نامے کے قانون سے بڑھ کر تھا، یہ اس سے بلند تھا، اور اس کے مطابق نہیں تھا۔ فضل کے زمانے کے دوران، یسوع نے قدیم عہد نامے کے قانون کے مطابق کام نہیں کیا، اور وہ پہلے ہی ان عقائد کے ساتھ تعلق ختم کر چکا تھا۔ لیکن بنی اسرائیل بائبل سے سختی سے چمٹے رہے اور یسوع کی مذمت کی- کیا یہ یسوع کے کام سے انکار نہیں تھا؟ آج، مذہبی دنیا بھی بائبل سے سختی سے چمٹی ہوئی ہے، اور کچھ لوگ کہتے ہیں، "بائبل ایک مقدس کتاب ہے، اور اسے لازمی پڑھنا چاہیے۔" کچھ لوگ کہتے ہیں، "خدا کے کام کو ہمیشہ کے لیے برقرار رکھا جانا چاہیے، قدیمعہد نامہ بنی اسرائیل کے ساتھ خدا کا معاہدہ ہے، اور اسے ختم نہیں کیا جا سکتا، اور سبت کو ہمیشہ برقرار رکھنا چاہیے!" کیا وہ مضحکہ خیز نہیں ہیں؟ یسوع نے سبت کا دن کیوں نہیں منایا؟ کیا وہ گناہ کر رہا تھا؟ ایسی باتوں کو کون اچھی طرح سمجھ سکتا ہے؟ اس سے کوئی فرق نہیں پڑتا ہے کہ لوگ بائبل کو کس طرح پڑھتے ہیں، اپنی فہم کی طاقتوں کو استعمال کرتے ہوئے ان کے لیے خدا کے کام کو جاننا ناممکن ہوگا۔ نہ صرف وہ خدا کے بارے میں پاکیزہ علم حاصل نہیں کریں گے، بلکہ ان کے تصورات پہلے سے بڑھ کر قبیح ہو جائیں گے، اس طرح کہ وہ خدا کی مخالفت کرنے لگیں گے۔ اگر آج خدا کا اوتار نہ ہوتا تو لوگ اپنے تصورات سے برباد ہو جاتے اور خدا کے عذاب میں مبتلا ہو کر مر جاتے۔


  بائبل کے متعلق (2)


  بائبل کو پرانا اور نیا عہد نامہ بھی کہا جاتا ہے۔ کیا تم جانتے ہو کہ "عہد نامہ" سے کیا مراد ہے؟ عہد نامہ قدیم میں "عہد نامہ" یہوواہ کے بنی اسرائیل کے ساتھ معاہدے کی وجہ سے آتا ہے جب اس نے مصریوں کو مار ڈالا اور بنی اسرائیل کو فرعون سے بچایا۔ یقیناً اس معاہدے کا ثبوت میمنے کا خون تھا جو دروازوں یا کھڑکیوں کی چوکھٹ کے بالائی حصے پر لگا ہوا تھا جس کے ذریعے خُدا نے انسان کے ساتھ ایک معاہدہ کیا تھا، وہ جس میں یہ کہا گیا تھا کہ وہ تمام جن کی چوکھٹ کے اوپر اور اطراف میں بھیڑ کے بچے کا خون تھا، بنی اسرائیل تھے، وہ خُدا کے چُنے ہوئے لوگ تھے، اور اُن سب کو یہوواہ کی طرف سے بچایا جانا تھا (کیونکہ یہوواہ اُس وقت مصر کے تمام پہلوٹی کے لڑکوں اور پہلوٹی کی بھیڑوں اور مویشیوں کو مارنے والا تھا)۔ اس عہد کے معنی کے دو درجے ہیں۔ مصر کے لوگوں یا مویشیوں میں سے کسی کو بھی یہوواہ نہیں بچائے گا؛ وہ اُن کے تمام پہلوٹے بیٹوں اور پہلوٹی بھیڑوں اور مویشیوں کو مار ڈالے گا۔ چنانچہ، پیشین گوئی کی بہت سی کتابوں میں یہ پیشین گوئی کی گئی تھی کہ یہوواہ کے معاہدے کے نتیجے میں مصریوں کو سخت سزا دی جائے گی۔ یہ معاہدے کے مفہوم کا پہلا درجہ ہے۔ یہوواہ نے مصر کے پہلوٹے بیٹوں اور اس کے تمام پہلوٹے مویشیوں کو مار ڈالا، اور اس نے تمام اسرائیلیوں کو بچا لیا، جس کا مطلب یہ تھا کہ وہ تمام جو اسرائیل کی سرزمین کے تھے، یہوواہ کو بہت عزیز تھے، اور سب کو بچا لیا جائے گا؛ وہ ان میں طویل مدتی کام کرنا چاہتا تھا، اور میمنے کے خون کا استعمال کرتے ہوئے ان کے ساتھ معاہدہ کیا۔ اس کے بعد سے، یہوواہ اسرائیلیوں کو قتل نہیں کرے گا، اور کہا کہ وہ ہمیشہ کے لیے اُس کے چُنے ہوئے ہوں گے۔ وہ اسرائیل کے بارہ قبیلوں میں، پورے قانون کے دور کے لیے اپنے کام کا آغاز کرے گا، وہ اپنے تمام قوانین بنی اسرائیل پر ظاہر کرے گا، اور ان میں سے نبیوں اور قاضیوں کا انتخاب کرے گا، اور وہ اس کے کام کا محور ہوں گے۔ یہوواہ نے اُن کے ساتھ معاہدہ قائم کیا: جب تک دور نہیں بدلتا، وہ صرف چنے ہوئے لوگوں میں کام کرے گا۔ یہوواہ کا معاہدہ ناقابل تغیر تھا، کیونکہ یہ خون کو استعمال کرتے ہوئے کیا گیا تھا، اور اس کے چنے ہوئے لوگوں کے ساتھ کیا گیا تھا۔ اس سے بھی اہم بات یہ ہے کہ اس نے ایک مناسب دائرہ کار اور ہدف کا انتخاب کیا تھا جس کے ذریعے پورے دور کے لیے اپنے کام کو شروع کرنا تھا، اور اس لیے لوگوں نے معاہدے کو خاص طور پر اہم سمجھا۔ یہ معاہدے کے معنی کا دوسرا درجہ ہے۔ پیدائش کے استثناء کے ساتھ، جو معاہدے کے قیام سے پہلے تھی، عہد نامہ قدیم کی باقی تمام کتابیں معاہدے کے قیام کے بعد بنی اسرائیل کے درمیان خدا کے کام کو ریکارڈ کرتی ہیں۔ بلاشبہ، غیر قوموں کے بارے میں کبھی کبھار واقعات موجود ہیں، لیکن مجموعی طور پر، عہد نامہ قدیم اسرائیل میں خدا کے کام کو دستاویز کرتا ہے۔ بنی اسرائیل کے ساتھ یہوواہ کے معاہدے کی وجہ سے، قانون کے زمانے میں لکھی گئی کتابوں کو عہد نامہ قدیم کہا جاتا ہے۔ ان کا نام بنی اسرائیل کے ساتھ یہوواہ کے معاہدے کے نام پر رکھا گیا۔


  نئے عہد نامے کا نام یسوع کے صلیب پر بہائے گئے خون اور ان تمام لوگوں کے ساتھ اس کے معاہدے کے نام پر رکھا گیا ہے جو اس پر ایمان لائے تھے۔ یسوع کا معاہدہ یہ تھا: لوگوں کو صرف اس پر یقین کرنا تھا کہ اس کے بہائے گئے خون کی وجہ سے ان کے گناہ معاف ہو جائیں گے، اور اس طرح وہ بچ جائیں گے، اور اس کے ذریعے دوبارہ جنم لیں گے، اور مزید گنہگار نہیں رہیں گے؛ لوگوں کو اس کا فضل حاصل کرنے کے لیے، اور اس لیے کہ وہ مرنے کے بعد جہنم کی اذیت میں مبتلا نہیں ہوں گے، صرف اس پر ایمان لانا تھا۔ فضل کے زمانے میں لکھی گئی تمام کتابیں اس معاہدے کے بعد آئیں، اور وہ سب اس میں موجود کام اور اقوال کو دستاویز کرتی ہیں۔ ان میں خُداوند یسوع کی مصلوبیت کی نجات یا معاہدے کے علاوہ مزید کچھ نہیں ہے؛ وہ تمام کتابیں ہیں جو خداوند کے بھائیوں نے لکھی ہیں جن کے تجربات تھے۔ اس طرح، ان کتابوں کا نام بھی ایک معاہدے کے نام پر رکھا گیا ہے؛ انہیں نیا عہد نامہ کہا جاتا ہے۔ ان دو عہد ناموں میں صرف قانون کا دور اور فضل کا دور شامل ہیں، اور آخری دور سے ان کا کوئی تعلق نہیں ہے۔ لہٰذا، بائبل آج کے آخری ایام کے لوگوں کے لیے کوئی زیادہ کار آمد نہیں ہے۔ زیادہ سے زیادہ، یہ ایک عارضی حوالے کے طور پر کام کرتی ہے، لیکن بنیادی طور پر اس کے استعمال کی اہمیت کم ہے۔ پھر بھی مذہبی لوگ اسے سب سے زیادہ قابل قدر سمجھتے ہیں۔ وہ بائبل کو نہیں جانتے۔ وہ صرف بائبل کی وضاحت کرنا جانتے ہیں، اور بنیادی طور پر اس کے مآخذ سے ناواقف ہیں۔ بائبل کے بارے میں ان کا رویہ یہ ہے: بائبل میں سب کچھ صحیح ہے، اس میں کوئی بات نادرست یا غلطیاں نہیں ہیں۔ کیونکہ اُنہوں نے پہلے یہ طے کر لیا ہے کہ بائبل صحیح اور غلطی کے بغیر ہے، وہ بڑی دلچسپی سے اِس کا مطالعہ اور جانچ کرتے ہیں۔ آج کے کام کے مرحلے کی بائبل میں پیشین گوئی نہیں کی گئی تھی۔ اس میں تمام جگہوں سے زیادہ تاریک مقامات پر فتح کے کام کا کبھی ذکر نہیں تھا، کیونکہ یہ تازہ ترین کام ہے۔ چونکہ کام کا دور مختلف ہے، حتیٰ کہ خود یسوع کو بھی اس بات کا علم نہیں تھا کہ کام کا یہ مرحلہ آخری ایام میں انجام پائے گا—اور اس طرح آخری ایام کے لوگ بائبل کی جانچ کر کے کام کے اس مرحلے کو کیسے تلاش کر سکتے ہیں؟


  بائبل کی وضاحت کرنے والے زیادہ تر لوگ منطقی استدلال سے کام لیتے ہیں، اور ان کا کوئی حقیقی پس منظر نہیں ہے۔ وہ بہت سی چیزوں کا اندازہ لگانے کے لیے محض منطق کا استعمال کرتے ہیں۔ سالہا سال تک، کسی نے بائبل پر تنقید کرنے یا بائبل کو "نہیں" کہنے کی ہمت نہیں کی، کیونکہ یہ کتاب "مقدس کتاب" ہے، اور لوگ اسے خدا کے طور پر پوجتے ہیں۔ یہ سلسلہ کئی ہزار سال سے جاری ہے۔ خدا نے کوئی توجہ نہیں دی ہے، اور کسی نے بائبل کی اندرونی کہانی کو دریافت نہیں کیا ہے۔ ہم کہتے ہیں کہ بائبل کی قدر کرنا بت پرستی ہے، پھر بھی ان متقی عقیدت مندوں میں سے کوئی بھی اسے اس طرح دیکھنے کی جرات نہیں کرتا، اور وہ تجھ سے کہیں گے: "بھائی! یہ مت کہو، یہ بہت بُرا ہے! تو خدا کے خلاف کیسے گستاخی کر سکتا ہے؟" اس کے بعد وہ ایک دردناک طریقہ اظہار اپنائیں گے: "اے مہربان یسوع، نجات کے خداوند، میں تجھ سے التجا کرتا ہوں کہ اس کے گناہوں کو معاف کر دے، کیونکہ تو وہ خداوند ہے جو انسان سے محبت کرتا ہے، اور ہم سب نے گناہ کیے ہیں، براہ کرم ہم پر بڑی شفقت کا مظاہرہ کر، آمین۔" بس وہ اتنے ہی "متقی" ہیں؛ ان کے لیے سچائی کو قبول کرنا کیسے آسان ہو سکتا ہے؟ تیرا یہ کہنا انہیں انتہائی خوفزدہ کر دے گا۔ کوئی بھی یہ سوچنے کی ہمت نہیں کرے گا کہ بائبل انسانی نظریات اور انسانی تصورات سے داغدار ہو سکتی ہے، اور کوئی بھی اس خامی کو نہیں دیکھ سکتا۔ بائبل میں جو ہے اس میں سے کچھ تو افراد کے تجربات اور علم ہے، اس میں کچھ روح القدس کی روشنی ہے، اور اس میں انسانی عقل اور فکر کی ملاوٹ بھی ہے۔ خدا نے ان چیزوں میں کبھی مداخلت نہیں کی ہے، لیکن ایک حد ہوتی ہے: یہ چیزیں عام لوگوں کی سوچ سے زیادہ نہیں ہو سکتیں، اور اگر ہوتی ہیں، تو یہ خدا کے کام میں مداخلت کر رہی ہیں اور خلل ڈال رہی ہیں۔ وہ جو عام انسانوں کی سوچ سے بڑھ کر ہے وہ شیطان کا کام ہے، کیونکہ یہ لوگوں کو ان کے فرض سے غافل کر دیتا ہے، یہ شیطان کا کام ہے، اور شیطان کی طرف سے ہدایت کردہ ہے، اور اس وقت روح القدس تجھے اس طرح کام کرنے کی اجازت نہیں دے گی۔ بعض اوقات، کچھ بہن بھائی پوچھتے ہیں: "کیا میرے لیے فلاں فلاں طریقے سے کام کرنا ٹھیک ہے؟" میں ان کی حیثیت کو دیکھتا ہوں اور کہتا ہوں: "ٹھیک ہے!" کچھ لوگ ایسے بھی ہیں جو کہتے ہیں: "اگر میں فلاں فلاں طریقے سے کام کرتا ہوں، تو کیا میری حالت نارمل ہے؟" اور میں کہتا ہوں: "ہاں! یہ نارمل ہے، خاص طور پر نارمل!" دوسرے کہتے ہیں: "کیا میرے لیے اس طریقے سے کام کرنا ٹھیک ہے؟" اور میں کہتا ہوں: "نہیں!" وہ کہتے ہیں: "یہ اس کے لیے کیوں ٹھیک ہے اور میرے لیے کیوں نہیں؟" اور میں کہتا ہوں: "کیونکہ تو جو کچھ کر رہا ہے وہ شیطان کی طرف سے ہے، یہ ایک خلل ہے، اور تیری ترغیب کا ذریعہ غلط ہو جاتا ہے۔" ایسے وقت بھی آتے ہیں جب کام بہت زیادہ نہیں ہو پاتا، اور بھائی بہن اس سے بے خبر ہوتے ہیں۔ کچھ مجھ سے پوچھتے ہیں کہ کیا کسی خاص طریقے سے کام کرنا ٹھیک ہے، اور جب میں دیکھتا ہوں کہ ان کے اعمال مستقبل کے کام میں خلل نہیں ڈالیں گے، تو میں کہتا ہوں کہ یہ ٹھیک ہے۔ روح القدس کا کام لوگوں کو ایک گنجائش دیتا ہے؛ لوگوں کو روح القدس کی خواہشات کے عین مطابق عمل کرنے کی ضرورت نہیں ہے، کیونکہ لوگوں پر عام سوچ اور کمزوری کا غلبہ ہوتا ہے، اور ان کی کچھ جسمانی ضروریات ہیں، ان کے حقیقی مسائل ہیں، اور ان کے دماغوں میں ایسے خیالات ہیں جن پر قابو پانے کے لیے ان کے پاس بنیادی طور پر کوئی ذریعہ نہیں ہے۔ ہر وہ مطالبہ جو میں لوگوں سے کرتا ہوں اس کی ایک حد ہوتی ہے۔ کچھ لوگوں کا خیال ہے کہ میرے الفاظ مبہم ہیں، کہ میں ان سے کہہ رہا ہوں کہ وہ کسی بھی طریقے سے عمل کریں—یہ اس لیے ہے کہ تو نہیں سمجھتا کہ میرے تقاضوں کے لیے ایک مناسب گنجائش موجود ہے۔ اگر یہ ایسا ہوتا جیسا کہ تو تصور کرتا ہے—اگر میں بغیر کسی استثنا کے تمام لوگوں سے ایک جیسے مطالبات کرتا اور ان سے مطالبہ کرتا کہ وہ ایک جیسی حیثیت حاصل کریں—تو یہ کام نہیں کرے گا۔ یہ ناممکن مطالبہ ہے، اور یہ انسانی کام کا اصول ہے، خدا کے کام کا اصول نہیں۔ خدا کا کام لوگوں کے حقیقی حالات کے مطابق انجام پاتا ہے اور ان کی قدرتی صلاحیت پر مبنی ہے۔ یہ انجیل پھیلانے کا اصول بھی ہے: تجھے لازمی طور پر آہستہ آہستہ آگے بڑھنا چاہیے، فطرت کو اپنا راستہ اختیار کرنے دینے کے لیے؛ صرف جب تو کسی سے واضح طور پر سچ بولے گا تو وہ سمجھ جائیں گے، اور صرف اسی وقت وہ بائبل کو نظر انداز کرنے کے قابل ہو سکیں گے۔ اگر خدا نے کام کا یہ مرحلہ سر انجام نہ دیا تو کون معاہدے کی خلاف ورزی کرنے کے قابل ہو سکے گا؟ کون نیا کام کرنے کے قابل ہو سکے گا؟ کون بائبل سے باہر ایک نیا راستہ تلاش کرنے کے قابل ہو سکے گا؟ چونکہ لوگوں کے روایتی تصورات اور جاگیردارانہ اخلاقیات اس قدر قبیح ہیں، ان میں خود ان چیزوں کو ترک کرنے کی صلاحیت نہیں ہے، نہ ہی ان میں ایسا کرنے کی ہمت ہے۔ یہ کہنے کی ضرورت نہیں ہے کہ بائبل کے چند مردہ الفاظ نے کس طرح آج کے لوگوں کو تسخیر کر لیا ہے، الفاظ جنہوں نے ان کے دلوں پر قبضہ کر لیا ہے۔ وہ بائبل کو ترک کرنے کے لیے کیسے تیار ہو سکتے ہیں؟ وہ کسی ایسے طریقے کو اتنی آسانی سے کیسے قبول کر سکتے ہیں جو بائبل سے باہر ہو؟ یہ اس وقت تک نہیں ہو سکتا جب تک کہ تو بائبل کی اندرونی کہانی اور روح القدس کے کام کے اصولوں کے بارے میں واضح طور پر بات نہیں کر سکتا، تاکہ تمام لوگ مکمل طور پر قائل ہو جائیں—جو کہ انتہائی ضروری ہے۔ اس کی وجہ یہ ہے کہ مذہب کے اندر ہر کوئی بائبل کی تعظیم کرتا ہے، اور اسے خدا کے طور پر پوجتا ہے، وہ بائبل کے اندر خدا کو محدود کرنے کی کوشش بھی کرتے ہیں، اور معاملہ یہاں تک ہے کہ وہ اپنے اہداف صرف اس وقت حاصل کرتے ہیں جب انہوں نے خدا کو ایک بار پھر صلیب پر کیلوں سے ٹھونک دیا ہو۔


  بائبل کے متعلق (3)


  انجیل میں موجود ہر چیز خدا کی طرف سے ذاتی طور پر کہے گئے الفاظ کا ریکارڈ نہیں ہے۔ انجیل صرف خدا کے کام کے پچھلے دو مراحل کو دستاویز کرتی ہے، جس میں سے ایک حصہ انبیاء کی پیشین گوئی کا ریکارڈ ہے، اور ایک حصہ تجربات اور علم کا ہے جو ان لوگوں نے لکھا ہے جنہیں خدا نے تمام ادوار میں استعمال کیا۔ انسانی تجربات انسانی آراء اور علم سے داغدار ہوتے ہیں اوریہ ایسی چیز ہے جو ناگزیر ہے۔ انجیل کی بہت سی کتابوں میں انسانی تصورات، انسانی تعصبات اور انسانوں کی مہمل فہم موجود ہے۔ یقیناً، زیادہ تر الفاظ روح القدس کی روحانی بصیرت اور غیبی ہدایات کا نتیجہ ہیں، اور وہ درست فہم ہیں—پھر بھی یہ نہیں کہا جا سکتا کہ وہ سچائی کا مکمل طور پر درست اظہار ہیں۔ بعض چیزوں پر ان کے خیالات ذاتی تجربے سے حاصل کردہ علم، یا روح القدس کی روحانی بصیرت سے زیادہ کچھ نہیں ہیں۔ انبیاء کو پیشین گوئیوں کی ہدایات خدا کی طرف سے ذاتی طور پردی گئی تھیں: یسعیاہ، دانیال، عزرا، یرمیاہ اور حزقیل کی پیشین گوئیاں روح القدس کی براہ راست ہدایت سے آئی تھیں؛ یہ لوگ اصحابِ بصیرت تھے، انہیں نبوت کی روح ملی تھی، اور یہ سب عہد نامہ قدیم کے نبی تھے۔ قانون کے دور میں، ان لوگوں نے، جنہوں نے یہوواہ کا الہام حاصل کیا تھا، بہت سی پیشین گوئیاں کیں، جن کی ہدایات براہِ راست یہوواہ کی طرف سے دی گئی تھیں۔ اور یہوواہ نے ان میں کیوں کام کیا؟ کیونکہ اسرائیل کے لوگ خدا کے چنے ہوئے لوگ تھے، اور ان کے درمیان نبیوں کا کام ہونا تھا؛ یہی وجہ ہے کہ انبیاء اس طرح کی وحی حاصل کرنے کے قابل تھے۔ درحقیقت، وہ اپنے اوپر نازل ہونے والی خدا کی وحی کو خود نہیں سمجھتے تھے۔ روح القدس نے یہ الفاظ ان کے منہ سے کہے تاکہ مستقبل کے لوگ ان باتوں کو سمجھ سکیں، اور دیکھیں کہ وہ واقعی خدا کی روح، روح القدس کے کام تھے، اور انسان کی طرف سے نہیں آئے، اور انہیں روح القدس کے کام کی توثیق دی جائے۔ فضل کے دور کے دوران، یسوع نے خود ان کی جگہ یہ تمام کام کیے، اور اس لیے لوگوں نے مزید پیشین گوئی نہیں کی۔ تو کیا یسوع نبی تھا؟ یسوع، یقیناً، ایک نبی تھا، لیکن وہ حواریوں کا کام کرنے کے قابل بھی تھا—وہ دونوں کام کر سکتا تھا، پیشین گوئی کر سکتا تھا اور پوری زمین میں لوگوں کی تبلیغ کر سکتا تھا اور تعلیم دے سکتا تھا۔ پھر بھی اس نے جو کام کیا اور جس شناخت کی اس نے نمائندگی کی وہ ایک جیسے نہیں تھے۔ وہ تمام انسانیت کو برائیوں سے بچانے کے لیے آیا، انسان کو گناہ سے نجات دلانے کے لیے؛ وہ ایک نبی تھا، اور ایک حواری، لیکن اس سے بڑھ کر وہ مسیح تھا۔ ایک نبی پیشین گوئی کر سکتا ہے لیکن یہ نہیں کہا جا سکتا کہ ایسا نبی مسیح ہے۔ اس وقت، یسوع نے بہت زیادہ پیشین گوئیاں کی، اور اس طرح یہ کہا جا سکتا ہے کہ وہ ایک نبی تھا، لیکن یہ نہیں کہا جا سکتا، چونکہ وہ ایک نبی تھا اور اس لیے مسیح نہیں تھا۔ یہ اس لیے ہے کہ اس نے کام کے ایک مرحلے کو انجام دینے میں خود خدا کی نمائندگی کی، اور اس کی شناخت یسعیاہ سے مختلف تھی: وہ نجات کا کام مکمل کرنے آیا تھا، اور اس نے انسان کی زندگی کا انتظام بھی کیا، اور خدا کی روح براہ راست اس کے پاس آئی۔ اس نے جو کام کیا، اُس میں خُدا کے روح سے کوئی الہام یا یہوواہ کی طرف سے ہدایات نہیں تھیں۔ اس کی بجائے، روح نے براہ راست کام کیا—جو یہ ثابت کرنے کے لیے کافی ہے کہ یسوع ایک نبی کی طرح نہیں تھا۔ اُس نے جو کام کیا وہ نجات کا کام تھا، جس کے بعد پیشین گوئی کی بات آئی۔ وہ ایک نبی تھا، حواری تھا، لیکن اس سے بڑھ کر وہ نجات دہندہ تھا۔ پیشینگوئی کرنے والے، اس دوران، صرف پیشین گوئی ہی کر سکتے تھے، اور کوئی اور کام کرنے میں خدا کی روح کی نمائندگی کرنے سے قاصر تھے۔ کیونکہ یسوع نے بہت کام کیا جو پہلے کبھی انسان نے نہیں کیا تھا، اور انسانیت کو بچانے کا کام کیا، اس لیے وہ یسعیاہ جیسوں سے مختلف تھا۔ کچھ لوگ آج کے دھارے کو قبول نہیں کرتے کیونکہ اس نے ان کے لیے ایک رکاوٹ پیدا کر دی ہے۔ وہ کہتے ہیں: "عہد نامہ قدیم میں بہت سے نبیوں نے بھی بہت سے الفاظ کہے—تو وہ گوشت پوست کے خدا کیوں نہیں بن گئے؟ آج کا خدا الفاظ بولتا ہے—کیا یہ ثابت کرنے کے لیے کافی ہے کہ وہ انسانی شکل میں خدا ہے؟ تو انجیل کی بہت زیادہ تعریف و تعظیم نہیں کرتا اور نہ ہی تو اس کا مطالعہ کرتا ہے—تو تیرے پاس یہ کہنے کی کیا بنیاد ہے کہ وہ انسانی شکل میں خدا ہے؟ تو کہتا ہے کہ انہیں روح القدس کی طرف سے ہدایت دی جاتی ہے، اور تو یقین رکھتا ہے کہ کام کا یہ مرحلہ ذاتی طور پر خدا کی طرف سے کیا گیا کام ہے—لیکن اس کے لئے تیری بنیاد کیا ہے؟ آج تو اپنی توجہ خدا کے الفاظ پر مرکوز کرتا ہے، اور ایسا لگتا ہے جیسے تو نے انجیل کا انکار کر دیا ہے، اور اسے ایک طرف رکھ دیا ہے۔" اور اس لیے وہ کہتے ہیں کہ توعقیدے کے خلاف اور آزاد خیالی پر یقین رکھتا ہے۔


  اگر تو آخری ایام میں خدا کے کام کی گواہی دینا چاہتا ہے، تو تجھے انجیل کی اندرونی کہانی، انجیل کی ساخت، اور انجیل کے جوہر کو لازمی سمجھنا چاہیے۔ آج، لوگ مانتے ہیں کہ انجیل خدا ہے، اور یہ کہ خدا انجیل ہے۔ تو، کیا وہ یہ بھی مانتے ہیں کہ انجیل کے تمام الفاظ صرف وہی الفاظ تھے جو خدا نے کہے تھے، اور یہ کہ وہ سب خدا کی طرف سے کہے گئے تھے۔ جو لوگ خدا پر ایمان رکھتے ہیں وہ یہ بھی سوچتے ہیں کہ اگرچہ قدیم اور نئے عہد نامے کی تمام چھیاسٹھ کتابیں لوگوں نے لکھی تھیں، لیکن ان سب کوخدا کی طرف سے الہام ہوا تھا، اور روح القدس کے اقوال کا ریکارڈ دیا گیا تھا۔ یہ انسان کی غلط فہمی ہے، اور یہ حقائق سے پوری طرح مطابقت نہیں رکھتی۔ درحقیقت، پیشین گوئیوں کی کتابوں کے علاوہ، عہد نامہ قدیم کا بیشتر حصہ ایک تاریخی ریکارڈ ہے۔ نئے عہد نامے کے کچھ خطوط لوگوں کے تجربات کی وجہ سے ہیں، اور کچھ روح القدس کی روحانی بصیرت کی وجہ سے ہیں؛ پال کے خطوط، مثال کے طور پر، ایک آدمی کے کام سے پیدا ہوئے، وہ سب روح القدس کی روحانی بصیرت کا نتیجہ تھے، اور وہ کلیساؤں کے لیے لکھے گئے تھے، اور کلیساؤں کے بھائیوں اور بہنوں کے لیے ترغیب اور حوصلہ افزائی کے الفاظ تھے۔ وہ روح القدس کے کہے گئے الفاظ نہیں تھے—پال روح القدس کی طرف سے بات نہیں کر سکتا تھا، اور نہ ہی وہ ایک نبی تھا، اس نے وہ خواب بہت کم دیکھے تھے جو یوحنا نے دیکھے تھے۔ اُس کے خطوط افیوسس، فلاڈیلفیا، گلیشیا کے کلیساؤں اور دیگر کلیساؤں کے لیے لکھے گئے تھے۔ اور اس طرح، نئے عہد نامے کے پال کے خطوط وہ خطوط ہیں جو پال نے کلیساؤں کے لیے لکھے، اور یہ روح القدس کی جانب سے الہام نہیں ہے، اور نہ ہی وہ روح القدس کے براہ راست اقوال ہیں۔ وہ محضترغیب، تسلی اور حوصلہ افزائی کے الفاظ ہیں جو اس نے اپنے کام کے دوران کلیساؤں کے لیے لکھے۔ وہ بھی اس وقت پال کے زیادہ تر کام کا ریکارڈ ہیں۔ وہ اُن سب کے لیے لکھے گئے تھے جو خُداوند پر یقین رکھنے والے بھائی بہن ہیں، تاکہ اُس وقت کلیساؤں کے بھائی اور بہنیں اُس کی نصیحت پر عمل کریں اور خُداوند یسوع کے توبہ کے راستے پر چلتے رہیں۔ پال نے کسی بھی طریقے سے یہ نہیں کہا کہ خواہ وہ اُس وقت کے کلیسا ہوں یا مستقبل کے، سب کو اُس کی لکھی ہوئی چیزوں کو روحانی خوراک کے طور پر لینا چاہیے، اور نہ ہی اُس نے یہ کہا کہ اُس کے سب الفاظ خدا کی طرف سے آئے ہیں۔ اس وقت کے کلیسا کے حالات کے مطابق، اس نے صرف بھائیوں اور بہنوں کے ساتھ بات چیت کی، اور انہیں ترغیب، اور انہیں ایمان کی تحریک دی، اور اس نے صرف لوگوں کو تبلیغ کی یا یاددہانی کرائی اور انہیں ترغیب دی۔ وہ اپنے کہے ہوئے الفاظ کا خود ذمہ دار تھا، اور اس نے ان الفاظ کے ذریعے لوگوں کی معاونت کی۔ اُس نے اُس وقت کلیساؤں کے ایک حواری کا کام کیا، وہ ایک کارکن تھا جسے خُداوند یسوع نے استعمال کیا، اور اِس طرح اُسے کلیساؤں کی ذمہ داری لازمی اُٹھانی چاہیے تھی، اور کلیساؤں کا کام کرنا چاہیے تھا، اسے بھائیوں اور بہنوں کی حالتوں کے بارے میں معلوم کرنا تھا—اور اس کی وجہ سے، اس نے خداوند پریقین رکھنے والے تمام بھائیوں اور بہنوں کے لیے خطوط لکھے۔ اس نے جو کچھ کہا وہ لوگوں کے لیے اخلاقی طور بہتر اور مثبت تھا، لیکن یہ روح القدس کے الفاظ کی نمائندگی نہیں کرتا تھا، اور یہ خدا کی نمائندگی نہیں کر سکتا تھا۔ اگر لوگ ایک انسان کے تجربات کے ریکارڈ اور ایک آدمی کے خطوط کو روح القدس کی طرف سے کلیساؤں کے لیے کہے گئے الفاظ کے طور پر سمجھتے ہیں تو یہ ایک قبیح مفہوم، اور ایک شدید گستاخی ہے۔ یہ خاص طور پر سچ ہے جب ان خطوط کی بات آتی ہے جو پال نے کلیساؤں کے لیے لکھے، کیونکہ اس کے خطوط بھائیوں اور بہنوں کے لیے اس وقت کے ہر کلیسا کے معاملات اور حالات کی بنیاد پر لکھے گئے تھے، اور خداوند پر یقین رکھنے والے بھائیوں اور بہنوں کوترغیب دینے کے لئے تھے، تاکہ وہ خداوند یسوع کا فضل حاصل کر سکیں۔ اس کے خطوط اس وقت کے بھائیوں اور بہنوں کو بیدار کرنے کے لیے تھے۔ یہ کہا جا سکتا ہے کہ یہ اس کے اپنے کام کا بوجھ تھا، اور روح القدس کی طرف سے اسے دی گئی ذمہ داری بھی تھی؛ آخر، وہ ایک حواری تھا جس نے اس وقت کلیساؤں کی راہنمائی کی، جس نے کلیساؤں کے لیے خطوط لکھے اور انہیں نصیحت کی—یہ اس کی ذمہ داری تھی۔ اس کی شناخت محض ایک کام کرنے والے حواری کی تھی، اور وہ محض ایک حواری تھا جو خدا کی طرف سے بھیجا گیا تھا؛ وہ نبی نہیں تھا، اور نہ ہی پیشین گوئی کرنے والا تھا۔ اس کا اپنا کام اور بہن بھائیوں کی زندگیاں اس کے لیے سب سے زیادہ اہمیت کی حامل تھیں۔ لہذا، وہ روح القدس کی طرف سے بات نہیں کر سکتا تھا۔ اس کے الفاظ روح القدس کے الفاظ نہیں تھے، ان کو خدا کے الفاظ تو کہا ہی نہیں جا سکتا، کیونکہ پال خدا کی مخلوق سے زیادہ کچھ نہیں تھا، اور یقیناً انسانی شکل میں خدا نہیں تھا۔ اس کی شناخت یسوع کی طرح نہیں تھی۔ یسوع کے الفاظ روح القدس کے الفاظ تھے، وہ خُدا کے الفاظ تھے، کیونکہ اُس کی پہچان مسیح کی تھی—خُدا کے بیٹے کی۔ پال اس کے برابر کیسے ہو سکتا ہے؟ اگر لوگ پال کی طرح کے خطوط یا الفاظ کو روح القدس کے الفاظ کے طور پر دیکھتے ہیں، اور انہیں خدا کے طور پر پوجتے ہیں، تو پھر صرف یہ کہا جا سکتا ہے کہ وہ بہت زیادہ ناقابل امتیاز ہیں۔ مزید سختی سے بولیں تو کیا یہ کھلی گستاخی نہیں ہے؟ ایک آدمی خدا کی طرف سے کیسے بات کر سکتا ہے؟ اور لوگ اُس کے خطوط کے ریکارڈ اور اُس کے کہے گئے الفاظ کے سامنے کیسے جھک سکتے ہیں گویا کہ وہ کوئی مقدس کتاب یا آسمانی کتاب ہے؟ کیا خُدا کے الفاظ اتفاقاً ایک آدمی کے ذریعے کہے جا سکتے ہیں؟ ایک آدمی خدا کی طرف سے کیسے بات کر سکتا تھا؟ اور اس طرح، تو کیا کہتا ہے—کیا وہ خطوط جو اس نے کلیساؤں کے لیے لکھے تھے اس کے اپنے خیالات سے آلودہ نہیں ہو سکتے؟ وہ انسانی خیالات سے کیسےآلودہ نہیں ہوسکتے؟ اس نے اپنے ذاتی تجربات اور اپنے علم کی بنیاد پر کلیساؤں کے لیے خطوط لکھے۔ مثال کے طور پر، پال نے گلیشیائی کلیساؤں کو ایک خط لکھا جس میں ایک خاص رائے تھی، اور پیٹر نے ایک اور لکھا، جس کا نظریہ کچھ اور تھا۔ ان میں سے کون سا روح القدس کی طرف سے آیا؟ کوئی بھی یقین سے نہیں کہہ سکتا۔ لہذا، صرف یہ کہا جا سکتا ہے کہ ان دونوں نے کلیساؤں کی ذمہ داری اُٹھائی، پھر بھی ان کے خطوط ان کی حیثیت کی نمائندگی کرتے ہیں، وہ بھائیوں اور بہنوں کے لیے اپنی دستیابی اور مدد، اور کلیساؤں کے لیے اپنی ذمہ داری کی نمائندگی کرتے ہیں، اور وہ صرف انسانی کام کی نمائندگی کرتے ہیں—وہ مکمل طور پر روح القدس کے نہیں تھے۔ اگر تو کہتا ہے کہ اس کے خطوط روح القدس کے الفاظ ہیں، تو تو نامعقول ہے، اور تو گستاخی کا مرتکب ہو رہا ہے! پال کے خطوط اور نئے عہد نامے کے دیگر خطوط زیادہ قریب کے زمانے کی روحانی شخصیات کی یادداشتوں کے مساوی ہیں: وہ واچمین نی یا لارنس کے تجربات کی کتابوں وغیرہ کے برابر ہیں۔ سادہ سی بات یہ ہے کہ حالیہ روحانی شخصیات کی کتابیں نئے عہد نامے میں مرتب نہیں ہیں، پھر بھی ان لوگوں کا جوہر ایک جیسا ہی تھا: یہ وہ لوگ تھے جو ایک خاص مدت کے دوران روح القدس کے ذریعے استعمال کیے گئے تھے، اور وہ براہ راست خدا کی نمائندگی نہیں کر سکتے تھے۔


  نئے عہد نامہ کے میتھیو کی انجیل یسوع کے شجرہ نسب کو دستاویز کرتی ہے۔ شروع میں، یہ کہتی ہے کہ یسوع ابراہام اور داؤد کی اولاد تھا، اور یوسف کا بیٹا تھا؛ اس کے بعد یہ کہتی ہے کہ یسوع کا حمل روح القدس کے ذریعے ٹھہرا تھا، اور وہ ایک کنواری سے پیدا ہوا—جس کا مطلب یہ ہوگا کہ وہ یوسف کا بیٹا یا ابراہیم اور داؤد کی اولاد نہیں تھا۔ اگرچہ، نسب نامہ یسوع کو یوسف کے ساتھ جوڑنے پر اصرار کرتا ہے۔ اس کے بعد، نسب نامہ اس عمل کو ریکارڈ کرنا شروع کرتا ہے جس کے ذریعے یسوع کی پیدائش ہوئی تھی۔ یہ کہتا ہے کہ یسوع کا حمل روح القدس کے ذریعے ٹھہرا تھا، اور وہ ایک کنواری سے پیدا ہوا تھا، اور یوسف کا بیٹا نہیں تھا۔ پھر بھی نسب نامے میں واضح طور پر لکھا ہے کہ یسوع یوسف کا بیٹا تھا اور چونکہ نسب نامہ یسوع کے لیے لکھا گیا ہے اس لیے اس میں بیالیس نسلیں درج ہیں۔ جب بات یوسف کی نسل تک جاتی ہے تو یہ عجلت میں کہتا ہے کہ یوسف مریم کا شوہر تھا، یہ الفاظ یہ ثابت کرنے کے لیے لکھے گئے ہیں کہ یسوع ابراہیم کی اولاد تھا۔ کیا یہ تضاد نہیں ہے؟ نسب نامہ واضح طور پر یوسف کے نسب کو دستاویز کرتا ہے، یہ ظاہر ہے کہ یہ یوسف کا نسب نامہ ہے، لیکن میتھیو اصرار کرتا ہے کہ یہ یسوع کا نسب نامہ ہے۔ کیا یہ روح القدس کے ذریعے یسوع کے حمل کے ٹھہرنے کی حقیقت کی تردید نہیں کرتا؟ اس طرح، کیا میتھیو کا نسب نامہ انسانی تخیل نہیں ہے؟ یہ مضحکہ خیز ہے! اس طرح تو جان سکتا ہے کہ یہ کتاب مکمل طور پر روح القدس کی طرف سے نہیں آئی ہے۔ شاید، کچھ لوگ ہیں جو یہ سمجھتے ہیں کہ زمین پر خدا کا نسب نامہ ہونا چاہیے، جس کے نتیجے میں وہ یسوع کو ابراہیم کی بیالیسویں نسل کے طور پرمنسوب کرتے ہیں۔ یہ واقعی مضحکہ خیز ہے! زمین پر آنے کے بعد خدا ایک شجرہ نسب کیسے رکھ سکتا تھا؟ اگر تو کہتا ہے کہ خدا کا نسب ہے، تو کیا تم اسے خدا کی مخلوقات میں شمار نہیں کرتے؟ کیونکہ خدا زمین کا نہیں ہے، وہ مخلوق کا خداوند ہے، اور اگرچہ وہ گوشت پوست کا ہے، مگر وہ انسان کی طرح کے مادے کا نہیں ہے۔ تو خدا کی درجہ بندی خدا کی مخلوق کے طور پر کیسے کر سکتا ہے؟ ابراہام خدا کی نمائندگی نہیں کر سکتا؛ وہ اس وقت یہوواہ کے کام کا مقصد تھا، وہ محض ایک وفادار خادم تھا جسکی منظوری یہوواہ نے دی تھی، اور وہ اسرائیل کے لوگوں میں سے ایک تھا۔ تو وہ یسوع کا جدامجد کیسے ہو سکتا تھا؟


  یسوع کا نسب نامہ کس نے لکھا؟ کیا یہ یسوع نے خود لکھا تھا؟ کیا یسوع نے ذاتی طور پر ان سے کہا تھا، "میرا نسب نامہ لکھو؟" یہ میتھیو نے یسوع کے صلیب پر مصلوب ہونے کے بعد ریکارڈ کیا تھا۔ اس وقت، یسوع نے بہت زیادہ کام کیا تھا جو اس کے پیروکاروں کے لیے ناقابل فہم تھا، اور اس نے کوئی وضاحت فراہم نہیں کی تھی۔ اُس کے جانے کے بعد، پیروکاروں نے ہر جگہ تبیلغ اور کام کرنا شروع کر دیا، اور کام کے اِس مرحلے کی خاطر، اُنہوں نے خطوط اور انجیل کی کتابیں لکھنے کا آغاز کیا۔ نئے عہد نامے کی انجیل کی کتابیں یسوع کے مصلوب ہونے کے بیس سے تیس سال بعد مرتب کی گئیں تھیں۔ اس سے پہلے، اسرائیل کے لوگوں نے صرف عہد نامہ قدیم کو پڑھا۔ کہنے کا مطلب یہ ہے کہ فضل کے دور کے آغاز میں لوگوں نے عہد نامہ قدیم کو پڑھا۔ نیا عہد نامہ صرف فضل کے دور میں ظاہر ہوا۔ جب یسوع نے کام کیا تو نیا عہد نامہ موجود نہیں تھا؛ اس کے دوبارہ زندہ ہونے اور آسمان پر چڑھ جانے کے بعد لوگوں نے اس کے کام کو ریکارڈ کیا۔ اس وقت وہاں صرف چار انجیلیں تھیں، جن کے علاوہ پال اور پیٹر کے خطوط بھی تھے، اور الہامات کی کتاب بھی۔ یسوع کے آسمان پر چڑھ جانے کے تین سو سال سے زیادہ عرصے کے بعد، آنے والی نسلوں نے ان دستاویزات کو مرضی کے مطابق منتخب کر کے جمع کیا، اور صرف تب وہاں انجیل کا نیا عہد نامہ وجود پایا۔ صرف اس کام کے مکمل ہونے کے بعد ہی نیا عہد نامہ معرض وجود میں آیا؛ یہ پہلے موجود نہیں تھا۔ خُدا نے یہ سب کام انجام دیا تھا، اور پال اور دوسرے حواریوں نے مختلف مقامات پر کلیساؤں کو بہت سارے خطوط لکھے تھے۔ ان کے بعد کے لوگوں نے ان کے خطوط کو یکجا کیا، اور پتموس کے جزیرے پر یوحنا کے ذریعے ریکارڈ کیے گئے عظیم ترین تصور کو شامل کیا، جس میں خدا کے آخری ایام کے کام کی پیشین گوئی کی گئی تھی۔ لوگوں نے اس ترتیب کو بنایا، جو کہ آج کے اقوال سے مختلف ہے۔ آج جو کچھ ریکارڈ کیا گیا ہے وہ خدا کے کام کے مراحل کے مطابق ہے؛ آج لوگ جس میں مشغول ہیں وہ خدا کی طرف سے ذاتی طور پر کیا گیا کام ہے، اور ذاتی طور پر اس کے کہے گئے الفاظ ہیں۔ بنی نوع انسان۔ تجھے—مداخلت کرنے کی ضرورت نہیں ہے؛ وہ الفاظ، جو براہ راست روح کی طرف سے آتے ہیں،وہ درجہ بدرجہ ترتیب دیے گئے ہیں، اور انسان کے ریکارڈ کی ترتیب سے مختلف ہیں۔ یہ کہا جا سکتا ہے کہ انہوں نے جو کچھ ریکارڈ کیا، وہ ان کی تعلیم کی سطح اور انسانی صلاحیت کے مطابق تھا۔ انہوں نے جو کچھ ریکارڈ کیا وہ انسانوں کے تجربات تھے، اور ہر ایک کے پاس ریکارڈ کرنے اور جاننے کے اپنے ذرائع تھے، اور ہر ریکارڈ مختلف تھا۔ اس لیے، اگر تو انجیل کو خدا کے طور پر پوجتا ہے تو، تو انتہائی جاہل اور احمق ہے! تم آج کے خدا کے کام کی تلاش کیوں نہیں کرتے ہو؟ صرف خدا کا کام ہی انسان کو بچا سکتا ہے۔ انجیل انسان کو نہیں بچا سکتی، لوگ اسے کئی ہزار سال تک پڑھ سکتے ہیں اور پھر بھی ان میں ذرہ برابر تبدیلی نہیں آئے گی، اور اگر تو انجیل کی پوجا کرے گا تو تجھے کبھی بھی روح القدس کے کا ادراک حاصل نہیں ہو گا۔ اسرائیل میں خدا کے کام کے دو مراحل ہیں، جو دونوں انجیل میں درج ہیں، اور اسی طرح ان دستاویزات میں شامل تمام نام اسرائیل کے ہیں، اور تمام واقعات اسرائیل کے ہیں۔ یہاں تک کہ نام "یسوع" بھی ایک اسرائیلی نام ہے۔ اگر تو آج انجیل پڑھتا رہے، تو کیا تب تم معاہدے کی پابندی نہیں کر رہے؟ انجیل کے نئے عہد نامے میں جو درج ہے وہ یہودیہ کے معاملات ہیں۔ اصل متن یونانی اور عبرانی دونوں زبانوں میں تھا، اور جس نام سے اسے پکارا گیا تھا اور یسوع کے اس وقت کے الفاظ سب انسان کی زبان سے تعلق رکھتے ہیں۔ جب وہ صلیب پر کیلوں سے جڑا ہوا تھا، یسوع نے کہا: "ایلی۔ ایلی۔ لَما شَبقتَنِی؟" کیا یہ عبرانی نہیں ہے؟ یہ صرف اس لیے ہے کہ یسوع یہودیہ میں انسانی شکل میں خدا بنا تھا، لیکن یہ ثابت نہیں کرتا کہ خدا یہودی ہے۔ آج، خدا چین میں گوشت پوست کا بن گیا ہے، اور اس لیے جو کچھ وہ کہتا ہے وہ بلاشبہ چینی زبان میں ہے۔ پھر بھی اس کا موازنہ انجیل سے ترجمہ شدہ چینی زبان سے نہیں کیا جا سکتا، کیونکہ ان الفاظ کا ماخذ مختلف ہے: ایک عبرانی سے آتا ہے جو انسانوں کے ذریعہ ریکارڈ کیا جاتا ہے، اور ایک روح کے براہ راست الفاظ سے آتا ہے۔ کیسے کوئی بھی فرق نہیں ہو سکتا تھا؟


  بائبل کے متعلق (4)


  بہت سے لوگ مانتے ہیں کہ بائبل کو سمجھنا اور اس کی ترجمانی کرنے کے قابل ہونا سچا طریقہ تلاش کرنے کے مترادف ہے—لیکن حقیقت میں، کیا چیزیں واقعی اتنی سادہ ہیں؟ بائبل کی حقیقت کوئی بھی نہیں جانتا: کہ یہ خدا کے کام کے تاریخی اندراج، خدا کے کام کے سابقہ دو مراحل کی تصدیق سے زیادہ کچھ نہیں ہے، اور یہ تجھےخدا کے کام کے مقاصد کی کوئی فہم نہیں دیتی۔ ہر شخص جس نے بائبل پڑھ رکھی ہے جانتا ہے یہ قانون کے زمانے اور فضل کے زمانے کے دوران میں خدا کے کام کے دو مراحل کا تحریری احاطہ کرتی ہے۔ عہد نامہ قدیم تخلیق کے وقت سے قانون کے زمانے کے اختتام تک بنی اسرائیل اور یہوواہ کی تاریخ رقم کرتا ہے۔ عہد نامہ جدید زمین پر یسوع کے کام کو درج کرتا ہے، جو کہ چار انجیلوں میں ہے، اور ساتھ ہی پولس کا کام بھی—کیا یہ تاریخی اندراج نہیں ہیں؟ ماضی کی چیزوں کو آج سامنے لانا انہیں تاریخ بناتا ہے، اور چاہے وہ کتنی ہی سچی یا حقیقی کیوں نہ ہوں، وہ بہرحال تاریخ ہیں—اور تاریخ حال کو مخاطب نہیں کر سکتی، کیونکہ خدا تاریخ کو پیچھے مڑ کر نہیں دیکھتا! اور اسی طرح، اگر آپ صرف بائبل کو سمجھتے ہیں، اور اس کام کے بارے میں کچھ بھی نہیں سمجھتے ہیں جو خدا آج کرنا چاہتا ہے، اور اگر آپ خدا پر یقین رکھتے ہیں لیکن روح القدس کے کام کی جستجو نہیں کرتے ہیں، تو آپ خدا کی تلاش کا مطلب نہیں سمجھتے۔ اگر آپ بائبل کو بنی اسرائیل کی تاریخ کا مطالعہ کرنے کے لیے، خدا کی طرف سے تمام آسمانوں اور زمین کی تخلیق کی تاریخ کا مطالعہ کرنے کے لیے پڑھتے ہیں، تو آپ خدا پر یقین نہیں رکھتے۔ لیکن آج، چونکہ آپ خدا پر یقین رکھتے ہیں، اور زندگی کی پیروی کرتے ہیں، چونکہ آپ خدا کے علم کی تلاش میں ہیں، اور مردہ الفاظ اور عقائد یا تاریخ کی تفہیم کی جستجو نہیں کرتے ہیں، آپ کو آج کی منشائے خدا کی تلاش کرنی چاہیے، اور آپ کو روح القدس کے کام کی سمت تلاش کرنی چاہیے۔ اگر آپ ماہر آثار قدیمہ ہوتے تو آپ بائبل پڑھ سکتے تھے—لیکن آپ نہیں ہیں، آپ ان لوگوں میں سے ہیں جو خدا پر یقین رکھتے ہیں، اور آپ نے خدا کی آج کی منشا کو بہترین طریقے سے تلاش کیا تھا۔ بائبل پڑھنے سے، زیادہ سے زیادہ تمھیں اسرائیل کی تاریخ کا تھوڑا سا اندازہ ہوگا، تم ابراہیم، داؤد اور موسیٰ کی زندگیوں کے بارے میں جان پاؤ گے، تمہیں معلوم ہوگا کہ وہ کس طرح یہوواہ کی تعظیم کرتے تھے، کس طرح یہوواہ نے اُن لوگوں کو جلایا جو اُس کی مخالفت کرتے تھے، اور اُس نے اُس زمانے کے لوگوں سے کیسے بات کی۔ تمھیں خدا کے صرف ماضی کے کام کا علم ہو گا۔ بائبل کے مندرجات اس بات سے متعلق ہیں کہ اسرائیل کے ابتدائی لوگ کس طرح خدا کی تعظیم کرتے تھے اور یہوواہ کی رہنمائی میں رہتے تھے۔ چونکہ بنی اسرائیل خدا کے چنے ہوئے لوگ تھے، عہد نامہ قدیم میں تم تمام لوگوں کی یہوواہ کے ساتھ وفاداری دیکھ سکتے ہو، یہوواہ کی فرمانبرداری کرنے والوں کی کیسے دیکھ بھال کی گئی اور اُس کی طرف سے برکت دی گئی۔ تم یہ جان سکتے ہو کہ جب خدا نے اسرائیل میں کام کیا تو وہ سراپا رحم اورمحبت تھا، ساتھ ہی بھسم کردینے والے شعلوں کا مالک تھا، اوریہ کہ تمام بنی اسرائیل، پست سے لے کر طاقت ور تک، یہوواہ کی تعظیم کرتے تھے، اور اس طرح پورے ملک کو خدا کی طرف سے برکت ملی۔ اسرائیل کی ایسی تاریخ عہد نامہ قدیم میں درج ہے۔


  بائبل اسرائیل میں خدا کے کام کا ایک تاریخی نوشتہ ہے، اور قدیم انبیا کی بہت سی پیشین گوئیوں کے ساتھ ساتھ اس وقت کے کام میں یہوواہ کے کچھ اقوال کو دستاویزکرتا ہے۔ اس طرح لوگ اس کتاب کو مقدس سمجھتے ہیں (کیونکہ خدا پاک اور عظیم ہے)۔ یقیناً، یہ سب کچھ یہوواہ کے لیے اُن کی تعظیم اور خُدا کے لیے اُن کی عبادت کا نتیجہ ہے۔ لوگ اس کتاب کا حوالہ اس طریقے پر صرف اس لیے دیتے ہیں کہ خدا کی مخلوقات اپنے خالق کی بہت زیادہ تعظیم اور عبادت کرنے والی ہیں، اور حتٰی کہ ایسے لوگ بھی ہیں جو اس کتاب کو آسمانی کتاب کہتے ہیں۔ درحقیقت یہ محض انسانی نوشتہ ہے۔ اس کا نام یہوواہ نے ذاتی طور پر نہیں رکھا، اور نہ ہی یہوواہ نے ذاتی طور پر اس کی تخلیق کی رہنمائی کی۔ دوسرے لفظوں میں، اس کتاب کا مصنف خدا نہیں بلکہ انسان ہیں۔ مقدس بائبل صرف ایک قابل احترام عنوان ہے جو اسے انسان نے دیا ہے۔ یہ عنوان یہوواہ اور یسوع نے ایک دوسرے کے درمیان تبادلہ خیال کے بعد طے نہیں کیا تھا۔ یہ ایک انسانی خیال سے زیادہ کچھ نہیں ہے۔ کیونکہ یہ کتاب یہوواہ نے نہیں لکھی تھی، یسوع نے تو بالکل بھی نہیں۔ بلکہ، یہ بہت سے قدیم انبیا، حواریوں اور اصحابِ بصیرت کی طرف سے بیان کی گئی روایات ہیں، جسے بعد کی نسلوں نے قدیم تحریروں کی ایک کتاب میں مرتب کیا جو خاص طور پر مقدس نظر آتی ہے، ایک ایسی کتاب جس کے بارے میں ان کا خیال ہے کہ اس میں بہت سے ناقابل فہم اور گہرے اسرار ہیں جو منتظر ہیں کہ آنے والی نسلیں انہیں کھولیں۔ اس طرح، لوگ اس کتاب کے آسمانی کتاب ہونے پر یقین کرنے کے لیے اور بھی زیادہ مائل ہیں۔ چار انجیلوں اور الہام کی کتاب کے اضافے کے ساتھ، اس کے بارے میں لوگوں کا رویہ کسی بھی دوسری کتاب سے خاص طور پر مختلف ہے، اور اس طرح کوئی بھی اس "آسمانی کتاب" کا تنقیدی تجزیہ کرنے کی ہمت نہیں کرتا کیونکہ یہ بہت زیادہ "مقدس" ہے۔


  کیوں، جیسے ہی وہ بائبل پڑھتے ہیں، کیا لوگ اس پر عمل کا ایک مناسب راستہ تلاش کر پاتے ہیں؟ وہ اتنا کچھ کیوں حاصل کرنے کے قابل ہیں جو ان کے لیے ناقابلِ فہم تھا؟ آج، میں بائبل کا اس انداز سے تنقیدی تجزیہ کر رہا ہوں اور اس کا مطلب یہ نہیں ہے کہ میں اس سے نفرت کرتا ہوں، یا میں حوالہ دینے کے لیے اس کی اہمیت سے انکار کرتا ہوں۔ میں تمھیں تاریکی میں رہنے سے روکنے کے لیے تمھاری خاطر بائبل کی فطری اہمیت اور ماخذ کی وضاحت اور تشریح کر رہا ہوں۔ کیونکہ لوگ بائبل کے بارے میں بہت سے خیالات رکھتے ہیں، اور ان میں سے اکثر غلط ہیں؛ اس طرح سے بائبل کو پڑھنا نہ صرف انہیں وہ حاصل کرنے سے روکتا ہے جو انہیں حاصل کرنا چاہیے، بلکہ اس سے بھی اہم بات، یہ اس کام میں رکاوٹ ہے جسے میں کرنا چاہتا ہوں۔ یہ مستقبل کے کام میں زبردست مداخلت کرتا ہے، اوراس کے صرف نقصانات ہیں، فوائد نہیں۔ اس طرح، جو میں تمھیں سکھا رہا ہوں وہ صرف بائبل کا جوہر اور اندر کی کہانی ہے۔ میں یہ نہیں پوچھ رہا ہوں کہ تم بائبل نہیں پڑھتے، یا یہ کہ تم یہ اعلان کرتے ہوئے گھومتے ہو کہ اس کی کوئی اہمیت نہیں ہے، صرف یہ کہ تمھارے پاس بائبل کا صحیح علم اور نظریہ ہو۔ بہت زیادہ یک طرفہ مت بنو! اگرچہ بائبل ایک تاریخ کی کتاب ہے جو انسانوں نے لکھی تھی، لیکن یہ ان اصولوں کو بھی دستاویز کرتی ہے جن کے ذریعے اولیا اور پیغمبروں نے خدا کی خدمت کی، اس کے ساتھ ساتھ خدا کی خدمت کرنے میں حواریوں کے حالیہ تجربات—جن میں سے سب کچھ واقعی ان لوگوں نے دیکھا اور جانا تھا، اور اس دور کے لوگوں کے لیے سچے راستے پر چلنے میں حوالے کے طور پر کام کر سکتے ہیں۔ اس طرح، بائبل پڑھنے سے لوگ زندگی کے بہت سے راستے بھی حاصل کر سکتے ہیں جو دوسری کتابوں میں نہیں مل سکتے۔ یہ راستے روح القدس کے کام کی زندگی کے راستے ہیں جن کا ماضی میں نبیوں اور حواریوں نے تجربہ کیا ہے، اور بہت سے الفاظ قیمتی ہیں، اور وہ فراہم کر سکتے ہیں جس کی لوگوں کو ضرورت ہے۔ اس طرح، سبھی لوگ بائبل پڑھنا پسند کرتے ہیں۔ کیونکہ بائبل میں بہت کچھ پوشیدہ ہے، اس کی طرف لوگوں کے خیالات عظیم روحانی شخصیات کی تحریروں کے برعکس ہیں۔ بائبل ان لوگوں کے تجربات اور علم کا ایک نوشتہ اور مجموعہ ہے جنہوں نے قدیم اور جدید دور میں یہوواہ اور یسوع کی خدمت کی، اور اس طرح بعد کی نسلیں اس سے بہت زیادہ بصیرت، روشنی اور اس پرعمل کرنے کی راہیں حاصل کرنے میں کامیاب ہوئیں۔ بائبل کے کسی بھی عظیم روحانی شخصیت کی تحریروں سے بلند ہونے کی وجہ یہ ہے کہ ان کی تمام تحریریں بائبل سے اخذ کی گئی ہیں، ان کے تمام تجربات بائبل سے آئے ہیں، اور وہ سب بائبل کی تشریح کرتی ہیں۔ اور اس طرح، اگرچہ لوگ کسی بھی عظیم روحانی شخصیت کی کتابوں سے راہنمائی حاصل کر سکتے ہیں، لیکن پھر بھی وہ بائبل کی پرستش کرتے ہیں، کیونکہ یہ انہیں بہت بلند اور گہرے علم و بصیرت پر مبنی لگتی ہے! اگرچہ بائبل زندگی کے الفاظ کی کچھ کتابوں کو اکٹھا کرتی ہے، جیسے پاؤلین کے خطوط اور پیٹرین کے خطوط، اور اگرچہ ان کتابوں کے ذریعے لوگوں کو راہنمائی اور مدد فراہم کی جا سکتی ہے، یہ کتابیں اب بھی فرسودہ ہیں، یہ اب بھی قدیم زمانے سے تعلق رکھتی ہیں، اور خواہ وہ کتنی ہی اچھی کیوں نہ ہوں، یہ صرف ایک مدت کے لیے موزوں ہیں، اور ابدی نہیں ہیں۔ کیونکہ خدا کا کام ہمیشہ ترقی پذیر رہتا ہے، اور یہ صرف پال اور پیٹر کے وقت پر نہیں رک سکتا، یا ہمیشہ فضل کے دور میں نہیں رہ سکتا جس میں یسوع کو مصلوب کیا گیا تھا۔ اور اس طرح، یہ کتابیں صرف فضل کے دور کے لیے موزوں ہیں، آخری ایام کے بادشاہی کے دور کے لیے نہیں۔ وہ صرف فضل کے دور کے ماننے والوں کے لیے راہنمائی فراہم کر سکتی ہیں، نہ کہ بادشاہی کے دور کے اولیا کے لیے، اور چاہے وہ کتنی ہی اچھی کیوں نہ ہوں، پھربھی وہ متروک ہیں۔ یہوواہ کے تخلیق کے کام یا اسرائیل میں اس کے کام کے ساتھ بھی ایسا ہی ہے: چاہے وہ کام کتنا ہی عظیم تھا،، یہ پھر بھی فرسودہ ہو جائے گا، اور وہ وقت پھر بھی آجائے گا جب یہ گزر جائے گا۔ خدا کا کام بھی ایسا ہی ہے: یہ عظیم ہے، لیکن ایک وقت آتا ہے جب یہ ختم ہو جاتا ہے؛ یہ ہمیشہ تخلیق کے کام کے درمیان نہیں رہ سکتا، اور نہ ہی مصلوبیت کے درمیان۔ اس بات سے کوئی فرق نہیں پڑتا ہے کہ مصلوب ہونے کا کام کتنا ہی قائل کرنے والا تھا، اس سے کوئی فرق نہیں پڑتا کہ یہ شیطان کو شکست دینے میں کتنا موثر تھا، کام، بالآخر، کام ہی ہے، اور ادوار، بالآخر، ادوار ہی ہیں؛ کام ہمیشہ ایک ہی بنیاد پر قائم نہیں رہ سکتا، اور نہ ہی ایسا ہے کہ ادوار کبھی بدل نہیں سکتے، کیونکہ وہاں تخلیق تھی اور آخری ایام بھی لازمی ہوں گے۔ یہ ناگزیر ہے! لہٰذا، آج عہد نامہ جدید میں زندگی کے الفاظ—حواریوں کے خطوط، اور چار انجیلیں—تاریخی کتابیں بن چکی ہیں، وہ پرانی تقاویم بن چکی ہیں، اور پرانی تقاویم لوگوں کو نئے دور میں کیسے لے جا سکتی ہیں؟ اس سے کوئی فرق نہیں پڑتا ہے کہ یہ تقاویم لوگوں کو زندگی فراہم کرنے کی کتنی ہی اہل ہیں، اس سے کوئی فرق نہیں پڑتا کہ وہ لوگوں کو صلیب پر لے جانے کی کتنی اہل ہیں، کیا وہ فرسودہ نہیں ہیں؟ کیا وہ اہمیت سے محروم نہیں ہیں؟ اس لیے، میں کہتا ہوں کہ تمھیں ان تقاویم پراندھا یقین نہیں کرنا چاہیے۔ یہ بہت پرانی ہیں، یہ تمھیں نئے کام میں نہیں لا سکتیں، اور یہ تم پر صرف بوجھ ڈال سکتی ہیں۔ نہ صرف وہ تمھیں نئے کام، اور نئے داخلے میں نہیں لا سکتیں بلکہ وہ تمھیں پرانے مذہبی گرجا گھروں میں لے جاتی ہیں—اور اگرایسا معاملہ ہو تو کیا تم خدا پراپنے عقیدے سے پیچھے نہیں ہٹ رہے ہو گے؟


  جو کچھ بائبل دستاویز کرتی ہے، اسرائیل میں خدا کا کام ہے، بشمول کچھ کام کے جو اسرائیل کے چنے ہوئے لوگوں نے کیا تھا۔ اس حقیقت کے باوجود کہ کچھ حصے شامل کرنے یا چھوڑنے کا انتخاب، اگرچہ روح القدس کو منظور نہیں تھا، پھر بھی اس نے کوئی الزام نہیں لگایا۔ بائبل خالصتاً اسرائیل کی تاریخ ہے، جو خدا کے کام کی تاریخ بھی ہے۔ لوگ، معاملات، اور چیزیں جو اس میں نوشتہ ہیں، سب حقیقی تھیں، اوراُن کے بارے میں کچھ بھی علامتی معنی نہیں رکھتا تھا—ماسوائے، بلاشبہ، یسعیاہ، دانیال، اور دوسرے نبیوں، یا یوحنا کی خوابوں کی کتاب کے۔ اسرائیل کے ابتدائی لوگ باشعور اور تہذیب یافتہ تھے، اور ان کا قدیم علم و ثقافت کافی ترقی یافتہ تھے، اور اس لیے انھوں نے جو لکھا وہ آج کے لوگوں کی تحریر کے مقابلے میں بلند تھا۔ نتیجتاً، کہ وہ یہ کتابیں لکھ سکتے تھے، کوئی تعجب کی بات نہیں ہونی چاہیے، کیونکہ یہوواہ نے اُن کے درمیان بہت کام کیا تھا، اور اُنہوں نے بہت کچھ دیکھا تھا۔ داؤد نے اپنی آنکھوں سے یہوواہ کے کام دیکھے، اس نے ذاتی طور پر ان کا تجربہ کیا، اور بہت سے نشانات اورعجائبات دیکھے، اور اس لیے اس نے وہ تمام مناجات یہوواہ کے کاموں کی تعریف میں لکھیں۔ وہ یہ کتابیں مخصوص حالات میں لکھنے کے قابل تھے، اس لیے نہیں کہ ان میں غیر معمولی صلاحیتیں تھیں۔ انہوں نے یہوواہ کی تعریف کی کیونکہ انہوں نے اسے دیکھا تھا۔ اگر تم نے یہوواہ کا کچھ نہیں دیکھا، اور اس کے وجود سے ناواقف ہو، تو تم اس کی تعریف کیسے کر سکتے ہو؟ اگر تم نے یہوواہ کو نہیں دیکھا ہے، تو تمہیں اس کی تعریف کرنا نہیں آئے گی، اور نہ ہی اس کی عبادت کرنا آئے گی، تم اس کی حمد و ثنا کے گیت لکھنے کے قابل تو بالکل بھی نہیں ہو گے، اور یہاں تک کہ اگر تمہیں یہوواہ کے کچھ کام ایجاد کرنے کو کہا جائے، تم ایسا کرنے کے قابل نہیں ہو گے۔ یہ جو آج، تم خدا کی تعریف اور خدا سے محبت کر سکتے ہو تو یہ بھی اس لیے ہے کہ تم نے اسے دیکھا ہے، اور اس کے کام کا تجربہ بھی کیا ہے—اور اگر تمہاری استطاعت بہتر ہو جائے تو کیا تم بھی داؤد کی طرح خدا کی تعریف میں نظمیں نہیں لکھ سکو گے؟


  بائبل کو سمجھنا، تاریخ کو سمجھنا، لیکن یہ نہ سمجھنا کہ روح القدس آج کیا کر رہی ہے—یہ غلط ہے! تم نے تاریخ کا بہت اچھا مطالعہ کیا ہے، تم نے شان دار کام کیا ہے، لیکن تم اس کام کے بارے میں کچھ بھی نہیں سمجھتے جو روح القدس آج کرتی ہے۔ کیا یہ حماقت نہیں ہے؟ دوسرے لوگ تم سے پوچھتے ہیں: "خدا آج کیا کر رہا ہے؟ آج تمھیں کس چیز میں داخل ہونا چاہیے؟ تمہھاری زندگی کی جستجو کیسی جا رہی ہے؟ کیا تم خدا کی مرضی سمجھتے ہو؟" تمہارے پاس اس کا کوئی جواب نہیں ہوگا جو وہ پوچھتے ہیں—تو تم کیا جانتے ہو؟ تم کہو گے: "میں صرف اتنا جانتا ہوں کہ مجھے جسم سے لازمی پیٹھ پھیرنی ہے اور اپنے آپ کو جاننا ہے۔" اور اگر وہ پوچھیں کہ "تم اور کیا جانتے ہو؟" تم کہو گے کہ تم خدا کے تمام انتظامات کو مانتے بھی ہو، جانتے بھی ہو، اور یہ کہ تم بائبل کی تاریخ تھوڑا سا سمجھتے ہو، اور بس۔ کیا ان تمام سالوں میں تم نے خدا پر ایمان لانے سے یہی حاصل کیا ہے؟ اگر تم بس اتنا ہی سمجھتے ہو تو تم میں بہت کمی ہے۔ لہٰذا، تمہاری موجودہ حیثیت بنیادی طور پر وہ حاصل کرنے کے قابل نہیں ہے جو میں تم سے چاہتا ہوں، اور جو سچائیاں تم سمجھتے ہو وہ بہت معمولی ہیں، تمہاری فرق شناخت کرنے کی طاقتوں کے ساتھ—جس کا مطلب یہ ہے کہ تمہارا ایمان بہت سطحی ہے! تمہیں مزید سچائیوں سے آراستہ ہونا چاہیے، تمہیں مزید علم کی ضرورت ہے، تمہیں لازمی مزید مشاہدہ کرنا چاہیے، اور تبھی تم انجیل پھیلانے کے قابل ہو سکو گے، کیونکہ یہ وہی ہے جو تمہیں حاصل کرنا چاہیے!


无内容






عمل (2)

گزشتہ زمانوں میں، لوگوں نے خود کو خدا کے ساتھ رہنے اور ہر لمحہ روح کے اندر رہنے کی تربیت دی تھی۔ آج کے عمل کے مقابلے میں، یہ روحانی تربیت کی ایک سادہ شکل ہے؛ لوگوں کے زندگی کے صحیح راستے پر آنے سے پہلے یہ عمل کا سب سے کم گہرائی والا اور آسان ترین طریقہ ہے، اور یہ لوگوں کے عقیدے پر عمل کے سب سے پہلے مرحلے کو تشکیل دیتا ہے۔ اگر لوگ ہمیشہ اپنی زندگی میں اس قسم کے عمل پر بھروسہ کرتے ہیں، تو وہ بہت زیادہ احساسات کے حامل ہوں گے اور ممکنہ طور پر غلطیاں کریں گے، اور وہ زندگی کے حقیقی عملی تجربات میں داخل ہونے سے قاصر ہوں گے؛ وہ صرف اپنی روحوں کی تربیت کرنے کے قابل ہوں گے، اپنے دلوں میں معمول کے مطابق خدا کے قریب جا سکیں گے، اور خدا کو اپنے ساتھ رکھنے میں ہمیشہ زبردست خوشی حاصل کریں گے۔ وہ اپنے آپ کو خدا کے ساتھ اپنی قربت کے چھوٹے دائرے تک محدود رکھیں گے، اور کسی بھی زیادہ گہری چیز تک رسائی حاصل کرنے سے قاصر ہوں گے۔ جو لوگ ان حدود میں رہتے ہیں وہ کوئی بڑی ترقی کرنے سے قاصر ہوتے ہیں۔ کسی بھی وقت، وہ یہ پکارنے پر مجبور ہو سکتے ہیں، "آہ! خداوند یسوع۔ آمین!" وہ عملی طور پر ہر روز اسی طرح ہوتے ہیں – یہ گزشتہ زمانے کا عمل ہے، ہر لمحے روح میں رہنے کا عمل ہے۔ کیا یہ بیہودہ نہیں ہے؟ آج، جب یہ خدا کے کلام پر غور کرنے کا وقت ہے، تو صرف خدا کے کلام پر ہی غور کرنے پر توجہ مرکوز کرو؛ جب سچائی پر عمل کرنے کا وقت ہو تو پھر صرف سچائی پر عمل کرنے پر توجہ دو؛ جب فرض ادا کرنے کا وقت ہو تو پھر صرف اپنا فرض ادا کرو۔ اس قسم کا عمل دراصل کافی آزاد کرنے والا ہے؛ یہ تمہیں رہا کرتا ہے۔ یہ ایسا نہیں ہے کہ جیسے پرانے مذہبی لوگ دعا کرتے ہیں اور شکر ادا کرتے ہیں۔ بلاشبہ پہلے، اہل ایمان کا یہی عمل تھا لیکن اب اس طریقے سے عمل کرنا بہت فرسودہ ہو گیا ہے۔ خدا کا کام اب ایک زیادہ بلند درجے پر ہے؛ جس چیز کے متعلق آج بات کی جاتی ہے، "خدا کو حقیقی زندگی میں لانا"، وہ عمل کا سب سے اہم پہلو ہے۔ یہ وہ معمول کی انسانیت ہے جس کا حامل ہونے کی لوگوں سے ان کی حقیقی زندگی میں توقع کی جاتی ہے، اور لوگوں کو اپنی معمول کی انسانیت میں جس چیز کا حامل ہونا چاہیے وہ تمام کلام ہے جو خدا آج کہتا ہے۔ خدا کے اس کلام کو حقیقی زندگی میں لانا "خدا کو حقیقی زندگی میں لانے" کا عملی مفہوم ہے۔ آج، لوگوں کو بنیادی طور پر خود کو مندرجہ ذیل چیزوں سے آراستہ کرنا چاہیے: ایک لحاظ سے، انہیں لازمی طور پر اپنی صلاحیت کو بہتر بنانا، تعلیم حاصل کرنا، اور اپنی پڑھنے اور سمجھنے کی صلاحیتوں کو بہتر بنانا چاہیے؛ ایک دوسرے لحاظ سے، انہیں لازمی طور پر ایک عام آدمی کی زندگی گزارنی چاہیے۔ تُو دنیا سے ابھی ابھی خدا کے سامنے آیا ہے؛ تجھے سب سے پہلے اپنے دل کو خدا کے سامنے خاموش رہنے کی تربیت دینی ہے۔ یہ عمل کا بالکل آغاز ہے، اور یہ تیری زندگی کے مزاج میں تبدیلی کے حصول کا پہلا قدم بھی ہے۔ کچھ لوگ اپنے عمل میں نسبتاً موافق ہوتے ہیں؛ وہ کام کرتے ہوئے سچائی پر غور کرتے ہیں، ان سچائیوں اور عمل کرنے کے اصولوں کو سمجھتے ہیں جن کی انھیں حقیقت میں سمجھ بوجھ ہونی چاہیے۔ ایک پہلو تو یہ ہے کہ تیری لازمی طور پر ایک عام انسانی زندگی ہونی چاہیے، اور دوسرا یہ کہ سچائی میں داخلہ ضرور ہونا چاہیے۔ یہ تمام چیزیں حقیقی زندگی کے لیے بہترین عمل میں شامل ہیں۔

خدا کو لوگوں کی حقیقی زندگیوں میں لانے کے لیے بنیادی تقاضا یہ ہے کہ وہ خدا کی عبادت کریں، خدا کو جاننے کی کوشش کریں، اور عام انسانیت کے اندر خدا کی مخلوق کا فرض ادا کریں۔ ایسا نہیں ہے کہ وہ جب بھی کوئی کام کریں تو انھیں لازمی طور پر خدا سے دعا کرنی ہے، یہ ٹھیک نہیں ہے اور اگر وہ دعا نہیں کرتے ہیں تو وہ خود کو اس کا مقروض محسوس نہ کریں۔ آج کا عمل ایسا نہیں ہے؛ یہ واقعی آرام دہ اور آسان ہے! یہ لوگوں سے عقائد کی پابندی کا تقاضا نہیں کرتا ہے۔ بلکہ ہر فرد کو اپنی انفرادی حیثیت کے مطابق عمل کرنا چاہیے: اگر تیرے خاندان کے لوگ خدا پر ایمان نہیں رکھتے تو ان کے ساتھ ایمان نہ رکھنے والوں سا سلوک کر اور اگر وہ ایمان لاتے ہیں تو ان کے ساتھ ایمان رکھنے والوں جیسا سلوک کر۔ محبت اور صبر سے کام نہ لے، بلکہ حکمت سے کام لے۔ کچھ لوگ سبزی خریدنے باہر جاتے ہیں اور چلتے چلتے وہ بڑبڑاتے ہیں: "اے خدا! آج تو مجھ سے کون سی سبزیاں خریدوائے گا؟ میں تجھ سے مدد کی درخواست کرتا ہوں۔ خدا چاہتا ہے کہ ہم ہر چیز میں اس کے نام کی عظمت بیان کریں اور یہ کہ ہم سب گواہی دیں، لہذا اگر بیچنے والا مجھے کوئی گلی سڑی چیز بھی دے تو میں پھر بھی خدا کا شکر ادا کروں گا – میں برداشت کروں گا۔ ہم جو خدا پر ایمان رکھتے ہیں ہم سبزیوں کا انتخاب کر کے نہیں چن سکتے۔" وہ سمجھتے ہیں کہ ایسا کرنا گواہی ہے، اور نتیجہ یہ ہے کہ وہ تھوڑی سی گلی سڑی سبزیاں خریدنے کے لیے پیسے خرچ کرتے ہیں، لیکن وہ اس کے باوجود دعا کرتے ہیں اور کہتے ہیں: "اے خدا! اگر تو اسے قابل قبول سمجھے تو میں یہ گلی سڑی سبزیاں بھی کھا لوں گا۔" کیا یہ عمل نامعقول نہیں ہے؟ کیا یہ عقیدے کی پیروی نہیں کرنا ہے؟ اس سے پہلے، لوگوں نے ہر لمحہ روح میں رہنے کی تربیت دی – یہ اس گزشتہ کیے گئے کام سے متعلق ہے جو فضل کے دور میں کیا گیا تھا۔ پرہیزگاری، عاجزی، محبت، صبر، ہر چیز کے لیے شکر ادا کرنا – یہ وہ چیزیں تھیں جو فضل کے دور میں ہر ایمان رکھنے والے کے لیے ضروری تھیں۔ اُس وقت، لوگ سب چیزوں میں خدا سے دعا کرتے تھے؛ جب وہ کپڑے خریدتے تھے تو دعا کرتے تھے، اور جب کسی اجتماع کی اطلاع ملتی تھی تو بھی وہ دعا کرتے تھے: "اے خدا! کیا تو مجھے جانے دے گا یا نہیں؟ اگر تو مجھے جانے دینا چاہتا ہے تو میرے لیے ایک ہموار راستہ تیار کر دے۔ اگر تو مجھے جانے نہیں دینا چاہتا ہے، تو مجھے ٹھوکر کھا کر گرنے دے۔" وہ دعا کرتے ہوئے خدا سے التجا کرتے اور دعا کرنے کے بعد وہ بے چینی محسوس کرتے اور نہیں جاتے۔ کچھ بہنیں، اس خوف سے کہ اجتماعات سے گھر واپس آنے پر انہیں اپنے ایمان نہ رکھنے والے شوہروں کی پٹائی کا سامنا کرنا پڑے گا، جب وہ دعا کرتیں تو بے چین ہو جاتیں اور اس لیے اجتماعات میں نہ جاتیں۔ وہ اس کو خدا کی مرضی مانتی تھیں، جب کہ حقیقت میں، اگر وہ چلی جاتیں تو کچھ بھی نہ ہوتا۔ نتیجہ یہ ہوا کہ وہ ایک اجتماع سے محروم رہ گئیں۔ یہ سب لوگوں کی جہالت کا نتیجہ تھا۔ جو لوگ اس طرح عمل کرتے ہیں وہ سب اپنے اپنے احساسات میں جیتے ہیں۔ عمل کرنے کا یہ طریقہ بہت غلط اور نامعقول ہے اور ابہام سے رنگا ہوا ہے۔ ان کے ذاتی احساسات اور خیالات بہت زیادہ ہیں۔ اگر تجھے کسی اجتماع کے بارے میں بتایا جائے تو تُو اس میں جا؛ خدا سے دعا کرنے کی مزید ضرورت نہیں ہے۔ کیا یہ آسان نہیں ہے؟ اگر تجھے آج کوئی کپڑا خریدنے کی ضرورت ہے، تو فوراً باہر جا اور خرید لے۔ خدا سے دعا نہ کر اور یہ مت کہہ: "اے خدا! کیا تو مجھے جانے دے گا یا نہیں؟ اگر میرے جانے کے بعد بھائی بہنوں میں سے کوئی آیا تو کیا ہوگا؟" تو اس ڈر سے نہیں جاتا کہ کہیں کوئی بھائی یا بہن نہ آ جائے، پھر بھی نتیجہ یہ نکلتا ہے کہ کوئی بھی نہیں آتا اور شام ڈھل جاتی ہے۔ فضل کے دور میں بھی، عمل کا یہ طریقہ منحرف اور غلط تھا۔ لہٰذا اگر لوگ گزشتہ زمانوں کی طرح عمل کرتے ہیں تو ان کی زندگی میں کوئی تبدیلی نہیں آئے گی۔ جو کچھ بھی ہو گا وہ محض نادانی میں اس سے سمجھوتہ کر لیں گے، فہم و فراست پر کوئی توجہ نہیں دیں گے، اور آنکھیں بند کر کے اطاعت اور برداشت کرنے کے سوا کچھ نہیں کریں گے۔ اُس وقت، لوگوں نے خُدا کی عظمت بیان کرنے پر توجہ مرکوز کی – لیکن خُدا نے اُن سے کوئی عظمت حاصل نہیں کی، کیونکہ اُنھوں نے کسی بھی عملی چیز کے مطابق زندگی بسر نہیں کی تھی۔ انہوں نے محض اپنے آپ کو روکا اور اپنے ذاتی تصورات کے مطابق خود کو محدود کیا اور کئی سالوں کا عمل بھی ان کی زندگی میں کوئی تبدیلی نہیں لایا۔ وہ صرف برداشت کرنا، عاجز بننا، محبت کرنا اور معاف کرنا جانتے تھے لیکن ان میں روح القدس کی جانب سے عطا کی گئی ذرا سی اگہی بھی نہیں تھی۔ اس طریقے سے لوگ خدا کو کیسے جان سکتے ہیں؟ اور ان کا خدا کی عظمت بیان کرنے کا امکان کیسے ہو سکتا ہے؟

اگر لوگ خدا کو اپنی حقیقی زندگیوں اور اپنی معمول کی انسانی زندگیوں میں لے آئیں تو صرف اسی صورت میں وہ خدا پر ایمان کے صحیح راستے پر داخل ہو سکتے ہیں۔ آج خدا کا کلام تمہاری راہنمائی کرتا ہے؛ گزشتہ زمانے کی طرح تلاش کرنے اور ٹامک ٹوئیاں مارنے کی ضرورت نہیں ہے۔ جب تو خدا کے کلام کے مطابق عمل کر سکتا ہے، اور میری عیاں کی ہوئی انسانی حالتوں کے مطابق اپنی جانچ کر سکتا ہے اور اپنے متعلق اندازہ لگا سکتا ہے، تو تُو تبدیلی حاصل کر سکے گا۔ یہ عقیدہ نہیں ہے بلکہ یہ وہ ہے جو خدا انسان سے چاہتا ہے۔ آج، میں تجھے بتاتا ہوں کہ حالات کیسے ہیں: تُو صرف میرے کلام کے مطابق عمل کرنے کے ساتھ اپنا تعلق رکھ۔ تجھ سے میرے تقاضے ایک عام انسان کی ضروریات پر مبنی ہیں۔ میں پہلے ہی تجھے اپنا کلام بتا چکا ہوں؛ جب تک تو اس پر عمل کرنے پر توجہ مرکوز رکھے گا، تو خدا کے ارادے سے ہم آہنگ رہے گا۔ اب خدا کے کلام کے اندر رہنے کا وقت ہے۔ خدا کے کلام نے ہر چیز کی وضاحت کردی ہے، سب کچھ واضح کر دیا گیا ہے، اور جب تک تو خدا کےکلام کے مطابق زندگی بسر کرے گا، تو ایک ایسی زندگی گزارے گا جو مکمل طور پر آزاد ہو گی۔ ماضی میں، جب لوگ خدا کو اپنی حقیقی زندگیوں میں لائے تھے، تو انہوں نے عمل کیا تھا اور بہت زیادہ عقیدے اور رسموں سے گزرے تھے؛ معمولی معاملات میں بھی، وہ خدا کے واضح آزمائے ہوئے کلام کو ایک طرف رکھ کر اور اس کو پڑھنے سے گریز کرتے ہوئے دعا مانگتے اور تلاش کرتے تھے۔ اس کی بجائے، وہ اپنی تمام تر کوششیں تلاش کرنے کے لیے وقف کرتے – جس کا نتیجہ یہ ہوا کہ وہ بے اثر رہیں۔ مثال کے طور پر خوراک اور لباس کے مسائل کو لے: تو دعا کرتا ہے اور ان معاملات کو خدا کے ہاتھ میں دے دیتا ہے، اور مطالبہ کرتا ہے کہ خدا تیرے لیے ہر چیز کو ترتیب دے۔ جب خُدا اِن الفاظ کو سُنے گا تو وہ کہے گا: "کیا مجھے ایسی معمولی تفصیلات کے بارے میں پریشان ہونے کی ضرورت ہے؟ معمول کی وہ انسانیت اور عقل کہاں گئی جو میں نے تیرے لیے تخلیق کی تھی؟" کبھی کبھار، کوئی اپنے اعمال میں غلطی کرتا ہے؛ پھر وہ یہ یقین کر لیتا ہے کہ اس نے خدا کو ناراض کر دیا ہے اور وہ شرمندہ ہو جاتا ہے۔ کچھ لوگوں کی حالت بہت اچھی ہوتی ہے، لیکن جب وہ کوئی چھوٹی سی چیز غلط کرتے ہیں تو وہ یہ سمجھتے ہیں کہ خدا ان کی تادیب کر رہا ہے۔ اصل میں یہ خدا کا کام نہیں ہے بلکہ یہ لوگوں کے اپنے ذہنوں کا اثر ہوتا ہے۔ کبھی کبھی، تو جو عملی تجربہ کر رہا ہوتا ہے اس میں کچھ غلط نہیں ہوتا ہے لیکن دوسرے یہ کہتے ہیں کہ تو درست عملی تجربہ نہیں کر رہا ہے، اور اس طرح تو جال میں پھنس جاتا ہے – تو اندرونی طور پر منفی اور تاریک ہو جاتا ہے۔ اکثر، جب لوگ اس طرح منفی ہو جاتے ہیں، تو وہ یہ یقین رکھتے ہیں کہ خدا کی طرف سے ان کی تادیب کی جا رہی ہے، لیکن خدا کہتا ہے: "میں نے تجھ میں تادیب کا کوئی کام نہیں کیا ہے؛ تو مجھ پر اس طرح الزام کیسے لگا سکتا ہے؟" لوگ بہت آسانی سے منفی ہو جاتے ہیں۔ وہ اکثر زودرنج بھی ہوتے ہیں اور اکثر خدا کے بارے میں شکایت کرتے ہیں۔ خدا تجھ سے اس طرح تکلیف اٹھانے کا تقاضا نہیں کرتا ہے لیکن اس کے باوجود تو خود اپنے آپ کو اس حالت میں مبتلا ہونے دیتا ہے۔ اس قسم کی تکلیف اٹھانے کی کوئی وقعت نہیں ہے۔ لوگ خدا کے کیے ہوئے کام کو نہیں جانتے، اور وہ بہت سی چیزوں میں لاعلم ہوتے ہیں اور وہ واضح طور پر دیکھنے کے قابل نہیں ہوتے ہیں، اس لیے وہ اپنے ہی تصورات اور تخیلات میں پھنس جاتے ہیں، اور مزید گہری الجھن کا شکار ہو جاتے ہیں۔ کچھ لوگ کہتے ہیں کہ سب چیزیں اور معاملات خدا کے ہاتھ میں ہیں – تو کیا خدا یہ نہیں جان سکتا کہ لوگ کب منفی ہوتے ہیں؟ بےشک خدا جانتا ہے۔ جب تو انسانی تصورات میں پھنس جاتا ہے تو مقدس روح کے پاس تجھ میں کام کرنے کا کوئی طریقہ نہیں ہوتا۔ اکثر اوقات، کچھ لوگ منفی حالت میں پھنس جاتے ہیں، لیکن میں پھر بھی اپنے کام کو جاری رکھتا ہوں۔ چاہے تو منفی ہو یا مثبت، میں تیری وجہ سے مجبور نہیں ہوتا ہوں – لیکن تجھے معلوم ہونا چاہیے کہ میں جو بہت سا کلام کہتا ہوں، اور لوگوں کی حالتوں کے مطابق جو بہت سا کام میں کرتا ہوں، ان کا ایک دوسرے سے گہرا تعلق ہے۔ جب تو منفی ہوتا ہے تو یہ روح القدس کے کام میں رکاوٹ نہیں ڈالتا۔ تادیب اور موت کی آزمائش کے دوران، سب لوگ منفی حالت میں پھنسے ہوئے تھے، لیکن اس نے میرے کام میں کوئی رکاوٹ نہیں ڈالی۔ جب تو منفی تھا تو روح القدس نے وہ کام جاری رکھا جو دوسروں میں کرنے کی ضرورت تھی۔ ہو سکتا ہے کہ تو ایک مہینے تک جستجو کرنا چھوڑ دے، لیکن میں کام جاری رکھتا ہوں – تو حال یا مستقبل میں جو کچھ بھی کرتا ہے، وہ روح القدس کے کام کو نہیں روک سکتا ہے۔ کچھ منفی حالتیں انسانی کمزوری کی وجہ سے پیدا ہوتی ہیں؛ جب لوگوں کو یہ یقین ہو جاتا ہے کہ وہ خدا کے تقاضوں کو پورا کرنے یا ان کو سمجھنے سے واقعی قاصر ہیں تو وہ منفی ہو جاتے ہیں۔ مثال کے طور پر، تادیب کے وقت کے دوران، خدا کا کلام تادیب کے درمیان ایک خاص مقام تک خدا سے محبت کرنے کی بات کرتا تھا، لیکن لوگ خود کو نااہل سمجھتے تھے۔ انہوں نے خاص طور پر افسوس اور شدید رنج کا اظہار کیا کہ شیطان نے ان کے جسم کو اتنا بدعنوان بنا دیا تھا، اور ان کی صلاحیت بہت ہی کم تھی۔ انہوں نے یہ محسوس کیا کہ یہ بہت افسوس کی بات ہے کہ وہ اس ماحول میں پیدا ہوئے۔ اور کچھ لوگوں نے یہ محسوس کیا کہ ان کے خدا پر ایمان لانے اور خدا کو جاننے میں بہت دیر ہو چکی ہے، اور یہ کہ وہ کامل بنائے جانے کے لائق نہیں ہیں۔ یہ سب معمول کی انسانی حالتیں ہیں۔

انسان کا جسم شیطان کا ہے، یہ باغیانہ مزاج سے بھرپور ہے، یہ قابلِ نفرت حد تک غلیظ ہے، اور یہ ناپاک چیز ہے۔ لوگ جسمانی لذت کی بہت زیادہ خواہش کرتے ہیں اور جسم کے بہت زیادہ مظاہر ہوتے ہیں؛ یہی وجہ ہے کہ خدا انسان کے جسم سے ایک حد تک نفرت کرتا ہے۔ جب لوگ شیطان کی غلیظ اور بدعنوان چیزوں کو ترک کر دیتے ہیں، تو تب وہ خدا کی نجات حاصل کرتے ہیں۔ لیکن اگر وہ اب بھی خود کو غلاظت اور بدعنوانی سے نہیں بچاتے تو پھر اس کا مطلب ہے کہ وہ اب بھی شیطان کے زیر تسلط زندگی گزار رہے ہیں۔ لوگوں کا سازشیں کرنا، ان کی دھوکے بازی اور عیاری، یہ سب شیطان کے کام ہیں۔ تجھے شیطان کی ان چیزوں سے باہر نکالنا ہی خدا کا تجھے نجات دینا ہے۔ خدا کا کام غلط نہیں ہو سکتا ہے؛ یہ سب کچھ لوگوں کو ظلمت سے بچانے کے لیے کیا جاتا ہے۔ جب تو ایک خاص مقام تک ایمان لے آتا ہے اور اپنے آپ کو جسم کی بدعنوانی سے بچا سکتا ہے، اور مزید اس بدعنوانی سے جکڑا نہیں جاتا ہے، تو کیا تجھے بچا نہیں لیا گیا ہو گا؟ جب تو شیطان کے زیر تسلط رہتا ہے تو تُو خدا کا اظہار کرنے سے قاصر ہے، تُو کوئی غلیظ چیز ہے اور تو خدا کی میراث حاصل نہیں کر سکتا ہے۔ ایک بار جب تو پاک ہو جائے گا اور کامل بنا دیا جائے گا تو تُو مقدس ہو جائے گا، اور تو ایک عام شخص ہو گا، اور تجھے خدا کی برکت ملے گی اور تو خدا سے خوش ہو گا۔ خدا کا آج کیا ہوا کام نجات ہے، اور اس کے علاوہ، یہ عدالت، تادیب اور لعنت ہے۔ اس کے متعدد پہلو ہیں۔ تم سب دیکھتے ہو کہ خدا کے کلام میں عدالت اور تادیب کے ساتھ ساتھ لعنت بھی ہوتی ہے۔ میں لوگوں کو موت کے گھاٹ اتارنے کے لیے نہیں بلکہ ایک اثر حاصل کرنے کے لیے بولتا ہوں تاکہ لوگ اپنے آپ کو پہچان لیں، میرا دل تمہاری خاطر ہے۔ بولنا میرے کام کرنے کے طریقوں میں سے ایک ہے؛ کلام کے ذریعے میں خدا کے مزاج کا اظہار کرتا ہوں اور تجھے خدا کی مرضی کو سمجھنے دیتا ہوں۔ تیرا جسم مر سکتا ہے، لیکن تیرا ایک غیر مادی وجود اور روح ہے۔ اگر لوگوں کے پاس صرف جسم ہوتا تو پھر ان کے ایمان کا کوئی مقصد نہ ہوتا اور نہ ہی اس سارے کام کا کوئی مقصد ہوتا جو میں نے کیا ہے۔ آج، میں ایک انداز سے بات کرتا ہوں اور پھر دوسرے انداز سے؛ ایک وقت کے لیے میں لوگوں سے انتہائی نفرت کرتا ہوں، اور پھر ایک وقت کے لیے میں انتہائی محبت کرنے والا ہوتا ہوں؛ میں یہ سب کچھ تیرے مزاج میں تبدیلی لانے کے ساتھ ساتھ خدا کے کام کے بارے میں تیرے تصورات کو تبدیل کرنے کے لیے کرتا ہوں۔

آخری ایام آچکے ہیں اور دنیا بھر کے ممالک ہنگامہ آرائی کا شکار ہیں۔ سیاسی انتشار ہے، قحط ہیں، وبائی امراض، سیلاب اور ہر طرف خشک سالی نظر آتی ہے۔ انسان کی دنیا میں تباہی ہے؛ آسمان نے بھی آفتیں نازل کی ہیں۔ یہ آخری ایام کی نشانیاں ہیں۔ لیکن لوگوں کے لیے، یہ خوشی اور شان و شوکت کی دنیا کی طرح لگتا ہے؛ یہ زیادہ سے زیادہ ایسا ہوتا جا رہا ہے، لوگوں کے دل اس کی طرف کھنچے چلے جا رہے ہیں، اور بہت سے لوگ اس میں پھنس چکے ہیں اور خود کو اس سے نکالنے سے قاصر ہیں۔ بڑی تعداد میں لوگ دھوکا بازی اور جادو کرنے والے لوگوں کے بہکاوے میں آئیں گے۔ اگر تو ترقی کے لیے کوشش نہیں کرتا ہے، نصب العین سے محروم ہے، اور تو نے اپنے آپ کو سچائی کے راستے میں ثابت قدم نہیں رکھا ہے، تو تُو گناہ کی بڑھتی ہوئی لہروں میں بہہ جائے گا۔ چین تمام ممالک میں سب سے پسماندہ ہے؛ یہ وہ سرزمین ہے جہاں عظیم سرخ اژدہا کنڈلی مارے ہوئے ہے، اس میں سب سے زیادہ لوگ ہیں جو بتوں کی پوجا کرتے ہیں اور جادو ٹونے میں مشغول ہیں، سب سے زیادہ مندر ہیں، اور یہ ایک ایسی جگہ ہے جہاں غلیظ بدروحیں رہتی ہیں۔ تو اس سے پیدا ہوا ہے، تو نے اس سے تعلیم حاصل کی ہے اور تو اس کے اثر میں ڈوبا ہوا ہے؛ اس نے تجھے بدعنوان بنایا ہے اور اذیت دی ہے، لیکن بیدار ہونے کے بعد تو اسے چھوڑ دیتا ہے اور خدا تجھے مکمل طور پر حاصل کر لیتا ہے۔ یہ خدا کی عظمت ہے، اور اسی وجہ سے کام کے اس مرحلے کی بہت زیادہ اہمیت ہے۔ خدا نے اتنے بڑے پیمانے پر کام کیا ہے، بہت سا کلام کہا ہے، اور وہ بالآخر تمہیں مکمل طور پر حاصل کر لے گا – یہ خُدا کے انتظام کے کام کا ایک حصہ ہے، اور تم خُدا کی شیطان کے ساتھ جنگ کا "مالِ غنیمت" ہو۔ جتنا زیادہ تم سچائی کو سمجھو گے تمہاری کلیسیا کی زندگی اتنی ہی بہتر ہو گی، اور عظیم سرخ اثدہے کو اتنی ہی زیادہ شکست دی جائے گی۔ یہ سب روحانی دنیا کے معاملات ہیں – یہ روحانی دنیا کی لڑائیاں ہیں، اور جب خدا فتح یاب ہو گا تو شیطان شرمندہ ہو کر گر جائے گا۔ خدا کے کام کے اس مرحلے کی بہت زیادہ اہمیت ہے۔ خدا واقعی اتنے بڑے پیمانے پر کام کرتا ہے اور لوگوں کے اس گروہ کو مکمل طور پر بچاتا ہے تاکہ تم شیطان کے اثر سے بچ سکو، مقدس سرزمین میں رہ سکو، خدا کے نور میں رہ سکو، اور روشنی کی قیادت اور راہنمائی حاصل کر سکو۔ پھر تیری زندگی کا کوئی مقصد ہو گا۔ تم جو کھاتے اور پہنتے ہو وہ کافروں سے مختلف ہے؛ تم خدا کے کلام سے لطف اندوز ہوتے ہو اور بامعنی زندگی گزارتے ہو – اور وہ کس سے لطف اندوز ہوتے ہیں؟ وہ صرف اپنے "آبائی ورثے" اور اپنے "قومی جذبے" سے لطف اندوز ہوتے ہیں۔ ان میں انسانیت کا ذرہ برابر نشان بھی نہیں ہے! تمہارےے لباس، الفاظ اور اعمال سب ان سے مختلف ہیں۔ بالآخر، تم غلاظت سے مکمل طور پر بچ جاؤ گے، شیطان کے جال میں مزید نہیں پھنسو گے، اور خدا کا روزانہ رزق حاصل کرو گے۔ تمہیں ہمیشہ محتاط رہنا چاہیے۔ اگرچہ تم ایک غلیظ جگہ پر رہتے ہو لیکن تم غلاظت سے ناپاک نہیں ہو اور خدا کے ساتھ رہ سکتے ہو اور اس کی عظیم حفاظت حاصل کر سکتے ہو۔ خدا نے اس زرد سرزمین پر سب میں سے تمہیں چن لیا ہے۔ کیا تم سب سے زیادہ بابرکت لوگ نہیں ہو؟ تو ایک تخلیق شدہ وجود ہے – یقیناً تجھے خدا کی عبادت کرنی چاہیے اور ایک بامقصد زندگی گزارنی چاہیے۔ اگر تو خدا کی عبادت نہیں کرتا ہے بلکہ اپنے غلیظ جسم میں رہتا ہے تو کیا تو انسانی لباس میں صرف ایک حیوان نہیں ہے؟ چونکہ تو ایک انسان ہے، تجھے خود کو خدا کے لیے خرچ کرنا چاہیے اور تمام مصائب کو برداشت کرنا چاہیے! جو چھوٹی مصیبتیں تو آج جھیل رہا ہے، تجھے خوش دلی اور یقین سے انھیں قبول کرنا چاہیے اور ایوب اور پطرس کی طرح ایک بامعنی زندگی بسر کرنی چاہیے۔ اس دنیا میں انسان شیطان کا لباس پہنتا ہے، شیطان سے کھانا کھاتا ہے، اور مکمل طور پر شیطان کے زیرِ اثر کام کرتا ہے اور اس کی غلاظت میں پوری طرح روندا جاتا ہے۔ اگر تو زندگی کے مطلب کو نہیں سمجھتا یا سچا راستہ نہیں پاتا تو پھر اس طرح جینے کی کیا اہمیت ہے؟ تم وہ لوگ ہو جو صحیح راستے کی جستجو کرتے ہو، وہ ہو جو بہتری چاہتے ہو۔ تم وہ لوگ ہو جو عظیم سرخ اژدہے کی قوم میں کھڑے ہوتے ہو، جنھیں خدا راستباز کہتا ہے۔ کیا یہ سب سے زیادہ بامعنی زندگی نہیں ہے؟


  خدا کی تجسیم کا راز (1)


  فضل کے دور میں، یوحنا نے یسوع کے لیے راہ ہموار کی۔ یوحنا خدا کا کام خود نہیں کر سکتا تھا اور محض ایک انسان کا فرض پورا کرتا تھا۔ اگرچہ یوحنا خُداوند کا پیش رو تھا لیکن وہ خُدا کی نمائندگی کرنے سے قاصر تھا؛ وہ صرف ایک انسان تھا جسے روح القدس نے استعمال کیا تھا۔ یسوع کے بپتسمہ لینے کے بعد، روح القدس ایک فاختہ کی طرح اس پر نازل ہوئی۔ اس کے بعد اس نے اپنا کام شروع کر دیا، یعنی اس نے مسیح کی ذمہ داری انجام دینا شروع کر دی۔ چونکہ وہ خُدا کی طرف سے آیا تھا، اِس لیے اُس نے خُدا کی پہچان اختیار کی۔ اس سے کوئی فرق نہیں پڑتا ہے کہ اس سے پہلے اس کا ایمان کیسا تھا – یہ کبھی کبھی کمزور، یا کبھی کبھی مضبوط ہوسکتا ہے – یہ سب کچھ اس عام انسانی زندگی سے تعلق رکھتا تھا جو اس نے اپنی ذمہ داری انجام دینے سے پہلے بسر کی تھی۔ اس کے بپتسمہ لینے کے بعد (یعنی مالش کی گئی)، خدا کی طاقت اور عظمت فوراً اس کو حاصل ہو گئی، اور اس طرح اس نے اپنی ذمہ داری انجام دینا شروع کی۔ وہ نشانیاں اور عجائبات دکھا سکتا تھا، معجزے دکھا سکتا تھا، اور اس کے پاس طاقت اور اختیار تھا، کیونکہ وہ براہ راست خدا کی طرف سے کام کر رہا تھا؛ وہ اس کی جگہ روح کا کام سرانجام دے رہا تھا اور روح کی آواز کا اظہار کر رہا تھا۔ لہذا، وہ خود خدا تھا؛ یہ ناقابل تردید ہے۔ یوحنا وہ شخص تھا جسے روح القدس نے استعمال کیا تھا۔ وہ خدا کی نمائندگی نہیں کرسکتا تھا، اور نہ ہی اس کے لیے خدا کی نمائندگی کرنا ممکن تھا۔ اگر وہ ایسا کرنا چاہتا تو روح القدس اس کی اجازت نہ دیتی، کیونکہ وہ اس کام کو کرنے سے قاصر تھا جسے پورا کرنے کا ارادہ خود خدا نے کیا تھا۔ شاید اس میں بہت کچھ ایسا تھا جو انسان کی مرضی سے تھا، یا کوئی چیز منحرف تھی؛ کسی بھی حالت میں وہ براہ راست خدا کی نمائندگی نہیں کر سکتا تھا۔ اس کی غلطیاں اور نامعقولیت صرف اسی کی نمائندگی کرتی تھیں، لیکن اس کا کام روح القدس کا نمائندہ تھا۔ پھر بھی، تو یہ نہیں کہہ سکتا کہ وہ مکمل طور پر خدا کی نمائندگی کرتا تھا۔ کیا اس کا انحراف اور غلطی بھی خدا کی نمائندگی کر سکتی ہے؟ انسان کی نمائندگی میں خطا ہونا معمول کی بات ہے، لیکن اگر کوئی خدا کی نمائندگی میں انحراف کرے تو کیا یہ خدا کی بے عزتی نہیں ہو گی؟ کیا یہ روح القدس کے خلاف گستاخی نہیں ہوگی؟ روح القدس کسی انسان کو آسانی سے خدا کی جگہ پر کھڑا ہونے کی اجازت نہیں دیتی، چاہے وہ انسان دوسروں سے بلند ہی کیوں نہ ہو۔ اگر وہ خدا نہیں ہے تو وہ آخر میں مضبوطی سے کھڑا ہونے کے قابل نہیں ہو سکتا۔ روح القدس انسان کو خدا کی نمائندگی کرنے کی اجازت اس طرح نہیں دیتی جس طرح انسان چاہتا ہے! مثال کے طور پر، یہ روح القدس تھی جس نے یوحنا کی گواہی دی اور یہ بھی روح القدس ہی تھی جس نے اسے یسوع کے لیے راہ ہموار کرنے والے کے طور پر ظاہر کیا، لیکن روح القدس نے بہت اچھی طرح سے سوچ سمجھ کر اس پر کام کیا تھا۔ جو کچھ یوحنا کو سونپا گیا تھا وہ یسوع کے لیے راستہ تیار کرنے کے لیے رکاوٹیں ہٹانا تھا۔ اس کا مطلب یہ ہے کہ، روح القدس نے صرف راہ ہموار کرنے میں اس کے کام کو برقرار رکھا تھا اور اسے صرف اسی طرح کے کام کرنے کی اجازت دی تھی – اسے کوئی اور کام کرنے کی اجازت نہیں تھی۔ یوحنا نے ایلیاہ کی نمائندگی کی، اور اس نے اس نبی کی نمائندگی کی جس نے راہ ہموار کی۔ اس میں روح القدس نے اسے برقرار رکھا؛ جب تک اس کا کام راہ ہموار کرنا تھا، روح القدس نے اسے برقرار رکھا۔ تاہم، اگر وہ خود خدا ہونے کا دعویٰ کرتا اور کہتا کہ وہ نجات کا کام مکمل کرنے کے لیے آیا ہے، تو روح القدس کو اس کی تادیب کرنی پڑتی۔ چاہے یوحنا کا کام کتنا ہی عظیم کیوں نہ تھا، اور اگرچہ روح القدس کی طرف سے اس کی تائید کی گئی تھی، بہرحال اس کا کام حدود کے بغیر نہیں تھا۔ یہ تسلیم کیا گیا کہ روح القدس نے واقعی اس کے کام کو برقرار رکھا، اس وقت اسے دی گئی طاقت اس کی راہ ہموار کرنے تک محدود تھی۔ وہ کوئی اور کام بالکل نہیں کر سکتا تھا، کیونکہ وہ صرف یوحنا تھا جس نے راہ ہموار کی تھی، نہ کہ یسوع۔ لہذا، روح القدس کی گواہی کلیدی ہے، لیکن وہ کام جو روح القدس انسان کو کرنے کی اجازت دیتی ہے، وہ اس سے بھی زیادہ اہم ہے۔ کیا یوحنا کو اُس وقت بلند آہنگ گواہی نہیں ملی تھی؟ کیا اس کا کام بھی عظیم نہیں تھا؟ لیکن جو کام اس نے کیا وہ یسوع سے زیادہ نہیں ہو سکتا، کیونکہ اس کی حیثیت روح القدس کے ذریعے استعمال ہونے والے آدمی سے زیادہ نہیں تھی اور وہ براہ راست خدا کی نمائندگی نہیں کر سکتا تھا، اور اس لیے اس نے جو کام کیا وہ محدود تھا۔ راہ ہموار کرنے کا کام ختم کرنے کے بعد، روح القدس نے اس کی گواہی کو مزید برقرار نہیں رکھا، کوئی نیا کام اس کے بعد نہیں آیا، اور جیسے ہی خود خدا کا کام شروع ہوا وہ چلا گیا۔


  کچھ ایسے ہیں جن پر بد روحیں قابض ہیں اور وہ انتہائی زور سے چیختے ہیں، "میں خدا ہوں!" لیکن، آخر میں، وہ بے نقاب ہوتے ہیں، کیونکہ وہ جس چیز کی نمائندگی کرتے ہیں اس میں وہ غلط ہیں۔ وہ شیطان کی نمائندگی کرتے ہیں، اور روح القدس ان پر کوئی توجہ نہیں دیتی ہے۔ تو اپنے آپ کو جتنا بھی بلند کرلے یا جتنا بھی زور سے چیخے، تو پھر بھی ایک مخلوق ہے اور ایک ایسی مخلوق ہے جو شیطان سے تعلق رکھتی ہے۔ میں کبھی نہیں چیختا، "میں خدا ہوں، میں خدا کا پیارا بیٹا ہوں!" لیکن جو کام میں کرتا ہوں وہ خدا کا کام ہے۔ کیا مجھے چیخنے کی ضرورت ہے؟ بلند مقام کی ضرورت نہیں۔ خدا اپنا کام خود کرتا ہے اور اسے ضرورت نہیں ہے کہ انسان اسے کوئی درجہ عطا کرے یا اسے کوئی عزت و احترام والا لقب دے: اس کا کام اس کی شناخت اور حیثیت کو ظاہر کرتا ہے۔ کیا یسوع اپنے بپتسمہ سے پہلے خود خدا نہیں تھا؟ کیا وہ مجسم خدا کا جسم نہیں تھا؟ یقیناً یہ نہیں کہا جا سکتا ہے کہ گواہی ملنے کے بعد ہی وہ خدا کا اکلوتا بیٹا بنا تھا؟ اُس کے اپنا کام شروع کرنے سے بہت پہلے، کیا پہلے سے ہی یسوع نام کا ایک آدمی موجود نہیں تھا؟ تو نئی راہیں نکالنے یا روح کی نمائندگی کرنے سے قاصر ہے۔ تو روح کے کام یا اس کلام کا اظہار نہیں کر سکتا جو وہ بولتی ہے۔ تو خدا کا اپنا کام کرنے سے قاصر ہے، اور جو روح کا کام ہے وہ بھی تو نہیں کر سکتا۔ خدا کی حکمت، حیرت، اور اس کا ناقابل فہم ہونا، اور اس کے مزاج کی کاملیت جس کے ذریعے خدا انسان کو عذاب دیتا ہے – یہ سب تیرے بیان کرنے کی صلاحیت سے باہر ہیں۔ لہٰذا خدا ہونے کا دعویٰ کرنے کی کوشش بیکار ہوگی؛ تیرے پاس صرف نام ہوگا اور اصل جوہر میں سے کچھ بھی نہیں۔ خُدا خود آ چکا ہے، لیکن کوئی اُسے نہیں پہچانتا، اس کے باوجود وہ اپنے کام میں لگا رہتا ہے اور وہ روح کی نمائندگی کرتے ہوئے ایسا کرتا ہے۔ چاہے تو اسے انسان کہے یا خدا، خداوند یا مسیح، یا اسے بہن کہے، اس سے کوئی فرق نہیں پڑتا۔ لیکن جو کام وہ کرتا ہے وہ روح کا ہے اور خود خدا کے کام کی نمائندگی کرتا ہے۔ اسے اس بات کی پروا نہیں ہے کہ انسان اسے کس نام سے پکارتا ہے۔ کیا یہ نام اس کے کام کا تعین کر سکتا ہے؟ اس سے قطع نظر کہ تو اسے کیا کہہ کر پکارتا ہے، جہاں تک خدا کا تعلق ہے، وہ خدا کی روح کا انسانی جسم ہے؛ وہ روح کی نمائندگی کرتا ہے اور روح نے اس کی منظوری دی ہے۔ اگر تو جدید دور کے لیے راستہ نہیں بنا سکتا، یا قدیم کو ختم نہیں کر سکتا، یا جدید دور کا آغاز نہیں کر سکتا، یا نیا کام نہیں کر سکتا، تو تجھے خدا نہیں کہا جا سکتا!


  یہاں تک کہ ایک آدمی جو روح القدس کے ذریعے استعمال ہوتا ہے وہ خود خدا کی نمائندگی نہیں کرسکتا ہے۔ اس کا مطلب نہ صرف یہ ہے کہ ایسا آدمی خدا کی نمائندگی نہیں کرسکتا بلکہ یہ بھی کہ وہ جو کام کرتا ہے وہ بھی براہ راست خدا کی نمائندگی نہیں کرسکتا۔ دوسرے الفاظ میں، انسانی تجربے کو براہ راست خدا کے نظم و نسق میں نہیں رکھا جا سکتا، اور یہ خدا کے انتظام کی نمائندگی نہیں کر سکتا۔ جو کام خدا خود کرتا ہے وہ مکمل طور پر وہ کام ہے جو وہ اپنے انتظامی منصوبے میں کرنا چاہتا ہے اور اس کا تعلق عظیم انتظام سے ہے۔ انسان کا کام اس کے انفرادی تجربے کی فراہمی پر مشتمل ہوتا ہے۔ یہ پہلے گزر جانے والے لوگوں کے اپنائے ہوئے راستے سے آگے، عملی تجربے کی ایک نئی راہ تلاش کرنے پر مشتمل ہے، اور روح القدس کی راہنمائی میں اپنے بھائیوں اور بہنوں کی راہنمائی کرنے کے لیے ہے۔ یہ لوگ جو کچھ فراہم کرتے ہیں وہ ان کا انفرادی تجربہ یا روحانی لوگوں کی روحانی تحریریں ہیں۔ اگرچہ یہ لوگ روح القدس کے ذریعے استعمال ہوتے ہیں، لیکن جو کام وہ کرتے ہیں اس کا تعلق چھ ہزار سالہ منصوبے میں انتظام کے عظیم کام سے نہیں ہے۔ وہ محض وہ لوگ ہیں جو مختلف زمانوں میں روح القدس کے ذریعے اٹھائے گئے ہیں تاکہ لوگوں کی روح القدس کے دھارے میں راہنمائی کریں، اس وقت تک کہ جو کام وہ انجام دے سکتے ہیں ختم نہ ہو جائیں یا جب تک کہ ان کی زندگیاں ختم نہ ہو جائیں۔ وہ جو کام کرتے ہیں وہ صرف خود خدا کے لیے ایک مناسب راستہ تیار کرنا ہے یا زمین پر خود خدا کے انتظام کے کسی خاص پہلو کو جاری رکھنا ہے۔ اپنے آپ میں، یہ لوگ اس کے انتظام کا زیادہ بڑا کام کرنے کے اہل نہیں ہیں، اور نہ ہی وہ نئی راہیں کھول سکتے ہیں، اور ان میں سے کسی کا بھی خدا کے گزشتہ دور کے تمام کاموں کو انجام تک پہنچانے کا امکان تو اور بھی کم ہے۔ لہذا، وہ جو کام کرتے ہیں وہ صرف ایک تخلیق شدہ وجود کی نمائندگی کرتا ہے جو اس کا کام انجام دے رہا ہے اور وہ خدا کی نمائندگی نہیں کرسکتا جو اپنی ذمہ داری خود انجام دے رہا ہے۔ اس کی وجہ یہ ہے کہ جو کام وہ کرتا ہے وہ اس سے مختلف ہے جو خود خدا نے کیا ہے۔ نئے دور کا آغاز کرنے کا کام ایسا نہیں ہے جو خدا کی جگہ انسان کر سکتا ہو۔ یہ خود خدا کے علاوہ کوئی اور نہیں کر سکتا۔ انسان کے ذریعے کیا گیا تمام کام ایک تخلیق شدہ وجود کے طور پر اپنا فرض ادا کرنے پر مشتمل ہوتا ہے اور یہ اس وقت ہوتا ہے جب وہ روح القدس سے متاثر ہوتا ہے یا بصیرت حاصل کرتا ہے۔ یہ لوگ جو راہنمائی فراہم کرتے ہیں وہ مکمل طور پر اس بات پر مشتمل ہے کہ انسان کو روزمرہ زندگی میں عمل کا راستہ دکھایا جائے اور یہ کہ اسے خدا کی مرضی کے مطابق کیسے عمل کرنا چاہیے۔ انسان کے کام میں نہ تو خدا کا انتظام شامل ہے اور نہ ہی یہ روح کے کام کی نمائندگی کرتا ہے۔ ایک مثال کے طور پر، وٹنس لی اور واچمین نی کا کام راہنمائی کرنا تھا۔ راستہ چاہے نیا ہو یا پرانا، کام انجیل کے اندر رہنے کے اصول پر مبنی تھا۔ چاہے وہ مقامی کلیسیا کو بحال کرنا ہو یا مقامی کلیسا کی تعمیر، ان کے کام کا تعلق کلیسیاﺆں کے قیام سے تھا۔ انھوں نے جو کام کیا اس نے یسوع اور اس کے رسولوں کے ادھورے چھوڑے ہوئے کام کو جاری رکھا یا اس کام کو جو فضل کے دور میں مزید بہتر نہیں ہوا تھا۔ انھوں نے اپنے کام میں جو کچھ کیا، وہ یسوع کے اپنے وقت میں کیے گئے کام کو بحال کرنا تھا، اس نے اپنے بعد آنے والی نسلوں سے تقاضا کیا، جیسے کہ اپنے سر ڈھانپنا، بپتسمہ لینا، روٹی توڑنا، یا شراب پینا۔ یہ کہا جا سکتا ہے کہ ان کا کام انجیل کو برقرار رکھنا اور انجیل کے اندر راستے تلاش کرنا تھا۔ انھوں نے کسی قسم کی کوئی نئی پیش رفت نہیں کی۔ لہذا، کوئی ان کے کام میں صرف انجیل کے اندر نئے طریقوں کی دریافت کے ساتھ ساتھ بہتر اور زیادہ حقیقت پسندانہ طریقوں کو دیکھ سکتا ہے۔ لیکن کوئی اپنے کام میں خدا کے موجودہ ارادے کو نہیں پا سکتا، اور اس کا امکان تو بہت کم ہے کہ اس نئے کام کو تلاش کرے جسے خدا آخری دنوں میں کرنے کا ارادہ رکھتا ہے۔ اس کی وجہ یہ ہے کہ جس راستے پر وہ چلتے تھے وہ اب بھی پرانا تھا – اس میں کوئی تجدید اور کوئی ترقی نہیں ہوئی تھی۔ وہ یسوع کے مصلوب ہونے کی حقیقت پر قائم رہے، لوگوں سے توبہ کرنے اور اپنے گناہوں کا اعتراف کرنے کے لیے کہنے کی روش پر قائم رہے، ان اقوال پر قائم رہے کہ جو آخر تک برداشت کرے گا وہ نجات پائے گا اور یہ کہ مرد عورت کا سربراہ ہے، اور عورت کو اپنے شوہر کی اطاعت لازماً کرنی چاہیے، اور اس سے بھی زیادہ اس روایتی تصور کے لیے کہ بہنیں تبلیغ نہیں کر سکتیں، بلکہ صرف اطاعت کرسکتی ہیں۔ اگر اس طرح کی قیادت کے انداز پر عمل جاری رہتا تو روح القدس کبھی بھی نئے کام کو انجام دینے، لوگوں کو اصولوں سے آزاد کرنے، یا انھیں آزادی اور خوبصورتی کے عالم میں لے جانے کے قابل نہ ہوتی۔ لہٰذا، کام کا یہ مرحلہ، جو دور کو بدلتا ہے، تقاضا کرتا ہے کہ خدا خود کام کرے اور بولے؛ ورنہ کوئی انسان اس کی جگہ ایسا نہیں کر سکتا۔ اب تک، اس دھارے سے باہر روح القدس کے تمام کام رک گئے ہیں، اور وہ لوگ جو روح القدس کے ذریعے استعمال کیے گئے تھے، ان کا تعلق ختم ہو گیا ہے۔ لہٰذا، چونکہ روح القدس کے ذریعے استعمال کیے گئے لوگوں کا کام خود خُدا کے کام سے مختلف ہے، اِس لیے اُن کی شناخت اور جن کی طرف سے وہ کام کرتے ہیں، وہ بھی اِسی طرح مختلف ہیں۔ اس کی وجہ یہ ہے کہ جو کام روح القدس کرنا چاہتی ہے وہ مختلف ہے، اور اس وجہ سے وہ لوگ جو یکساں طور پر کام کرتے ہیں انھیں مختلف شناخت اور حیثیت دی جاتی ہے۔ جو لوگ روح القدس کے ذریعے استعمال ہوتے ہیں وہ کچھ نیا کام بھی کر سکتے ہیں اور گزشتہ دور میں کیے گئے کچھ کام کو ختم بھی کر سکتے ہیں، لیکن وہ جو کچھ کرتے ہیں وہ جدید دور میں خُدا کے مزاج اور ارادے کا اظہار نہیں کر سکتے۔ وہ خدا کے مزاج کی براہ راست نمائندگی کرنے کی خاطر نئے کام کرنے کے لیے نہیں بلکہ صرف گزشتہ دور کے کام کو ختم کرنے کے لیے کام کرتے ہیں۔ لہذا، اس سے کوئی فرق نہیں پڑتا ہے کہ وہ کتنے ہی فرسودہ طریقوں کو ختم کرتے ہیں یا کتنے ہی نئے طریقوں کو متعارف کرواتے ہیں، وہ اب بھی انسان اور تخلیق کردہ مخلوقات کی نمائندگی کرتے ہیں۔ تاہم، جب خدا خود کام کرتا ہے تو وہ کھلے عام قدیم دور کے طریقوں کے خاتمے کا اعلان نہیں کرتا ہے یا براہ راست جدید دور کے آغاز کا اعلان نہیں کرتا ہے۔ وہ اپنے کام میں براہ راست اور دیانت دار ہے۔ وہ جس کام کا ارادہ رکھتا ہے اسے انجام دینے میں بالکل غیرمذبذب ہے؛ یعنی وہ براہ راست اس کام کا اظہار کرتا ہے جو اس نے انجام دیا ہے، اپنے وجود اور مزاج کا اظہار کرتے ہوئے براہ راست اپنے کام کو اپنے اصل ارادے کے مطابق کرتا ہے۔ جیسا کہ انسان اسے دیکھتا ہے، خدا کا مزاج اور اسی طرح اس کا کام بھی ماضی کے ادوار کے لوگوں سے مختلف ہے۔ تاہم، خود خدا کے نقطہ نظر سے، یہ محض اس کے کام کا ایک تسلسل اور مزید پیش رفت ہے۔ جب خُدا خود کام کرتا ہے تو وہ اپنے کلام کا اظہار کرتا ہے اور براہِ راست نیا کام لاتا ہے۔ اس کے برعکس، جب انسان کام کرتا ہے، تو یہ کام کافی غوروفکر اور مطالعہ کے ذریعے ہوتا ہے، یا یہ دوسروں کے کام پر قائم علم اور عمل کو منظم کرنے کی توسیع ہوتی ہے۔ کہنے کا مطلب یہ ہے کہ انسان کی طرف سے کیے گئے کام کا جوہر ایک قائم شدہ حکم کی پیروی کرنا اور "نئے جوتوں میں پرانے راستوں پر چلنا" ہے۔ اس کا مطلب یہ ہے کہ وہ راستہ بھی جو روح القدس کے ذریعے استعمال ہونے والے لوگوں نے اختیار کیا، اسی پر بنایا گیا ہے جسے خدا نے خود شروع کیا تھا۔ لہذا، ان سب باتوں کے بعد، انسان اب بھی انسان ہی ہے، اور خدا اب بھی خدا ہی ہے۔


  یوحنا وعدے سے پیدا ہوا تھا، جیسا کہ ابراہیم کے ہاں اسحاق پیدا ہوا تھا۔ اس نے یسوع کے لیے راہ ہموار کی اور بہت کام کیا، لیکن وہ خدا نہیں تھا۔ بلکہ، وہ نبیوں میں سے ایک تھا، کیونکہ اس نے صرف یسوع کے لیے راہ ہموار کی تھی۔ اس کا کام بھی عظیم تھا، اور اس کے راستہ ہموار کرنے کے بعد ہی یسوع نے اپنا کام باضابطہ طور پر شروع کیا تھا۔ بنیادی طور پر، اس نے صرف یسوع کے لیے محنت کی، اور جو کام اس نے کیا وہ یسوع کے کام کے لیے خدمت تھی۔ جب اس نے راہ ہموار کر لی تو یسوع نے اپنا کام شروع کیا، وہ کام جو نیا، زیادہ ٹھوس اور زیادہ تفصیلی تھا۔ یوحنا نے صرف ابتدائی حصے کا کام کیا تھا؛ نئے کام کا بڑا حصہ یسوع نے کیا تھا۔ یوحنا نے بھی نیا کام کیا، لیکن وہ جدید دور کا آغاز کرنے والا نہیں تھا۔ یوحنا وعدے سے پیدا ہوا تھا، اور اس کا نام فرشتے نے رکھا تھا۔ اس وقت، کچھ لوگ اس کا نام اس کے والد زکریاہ کے نام پر رکھنا چاہتے تھے، لیکن اس کی ماں نے کہا، "اس بچے کو اس نام سے نہیں پکارا جا سکتا۔ اسے یوحنا کہا جائے۔" یہ سب کچھ روح القدس کے حکم پر ہوا۔ یسوع کا نام بھی روح القدس کے حکم پر رکھا گیا تھا، وہ روح القدس سے پیدا ہوا تھا، اور روح القدس نے اس کا وعدہ کیا تھا۔ یسوع خدا، مسیح، اور ابن آدم تھا۔ لیکن یوحنا کا کام بھی عظیم ہونے کے باوجود اسے خدا کیوں نہیں کہا گیا؟ یسوع کے کام اور یوحنا کے کیے گئے کام میں عین فرق کیا تھا؟ کیا صرف یہی وجہ تھی کہ یوحنا ہی وہ تھا جس نے یسوع کے لیے راہ ہموار کی تھی؟ یا اس لیے کہ یہ خدا کی طرف سے پہلے سے مقرر کیا گیا تھا؟ اگرچہ یوحنا نے یہ بھی کہا تھا، "تَوبہ کرو کیونکہ آسمان کی بادشاہی نزدِیک آ گئی ہے،" اور اس نے بھی آسمان کی بادشاہی کی خوشخبری کی منادی کی، لیکن اس کے کام کو مزید ترقی نہیں دی گئی تھی اور یہ محض آغاز کا ایک حصہ تھا۔ اس کے برعکس، یسوع نے قدیم دور کو ختم کرنے کے ساتھ ساتھ ایک جدید دور کا آغاز کیا، لیکن اس نے عہد نامہ قدیم کے قانون کو بھی پورا کیا۔ اس نے جو کام کیا وہ یوحنا کے کام سے زیادہ بڑا تھا، اور اس سے بڑھ کر تھا کیونکہ وہ تمام بنی نوع انسان کو نجات دلانے کے لیے آیا تھا – اس نے کام کے اس مرحلے کو پورا کیا۔ جہاں تک یوحنا کا تعلق ہے، تو اس نے صرف راستہ تیار کیا تھا۔ اگرچہ اس کا کام بھی عظیم تھا، اس کے الفاظ بھی بہت تھے، اور وہ شاگرد جنہوں نے اس کی بے شمار مواقع پر پیروی کی، لیکن اس کے کام نے انسان کے لیے ایک نئی شروعات کے علاوہ کچھ نہیں کیا۔ انسان نے کبھی بھی اس سے زندگی، راستہ یا زیادہ گہری سچائیاں حاصل نہیں کیں اور نہ ہی انسان نے اس کے ذریعے خدا کے ارادے کا شعور حاصل کیا۔ یوحنا ایک عظیم نبی (ایلیاہ) تھا جس نے یسوع کے کام کے لیے ایک بالکل مختلف طریقے سے کام کیا اور منتخب کیے ہوئے لوگوں کو تیار کیا۔ وہ فضل کے دور کا پیش رو تھا۔ اس طرح کے معاملات کو محض ان کی عام انسانی شکل و صورت کو دیکھ کر نہیں سمجھا جا سکتا۔ یہی سب سے زیادہ مناسب بات ہے کیونکہ یوحنا نے بھی بہت اہم کام کیا تھا اور اس کے علاوہ، روح القدس نے اس کا وعدہ کیا تھا، اور اس کے کام کو روح القدس نے برقرار رکھا تھا۔ ایسا ہونے کی وجہ سے، ان کے کیے جانے والے کام سے ہی کوئی شخص ان کی الگ شناخت میں فرق کر سکتا ہے، کیونکہ انسان کی ظاہری شکل و صورت سے اس کا جوہر بتانے کا کوئی طریقہ نہیں ہے اور نہ ہی انسان کے لیے یہ معلوم کرنے کا کوئی طریقہ ہے کہ روح القدس کی گواہی کیا ہے۔ یوحنا اور یسوع نے جو کام کیا وہ غیر مشابہ اور مختلف نوعیت کے تھے۔ اس سے کوئی یہ طے کر سکتا ہے کہ یوحنا خدا تھا یا نہیں۔ یسوع کا کام شروع کرنا، جاری رکھنا، ختم کرنا اور کامیاب ہونا تھا۔ اس نے ان میں سے ہر ایک مرحلے کو سرانجام دیا، جبکہ یوحنا کا کام آغاز کرنے سے زیادہ نہیں تھا۔ شروع میں، یسوع نے خوشخبری کو پھیلایا اور توبہ کے طریقے کی منادی کی، اور پھر انسان کو بپتسمہ دینے، بیماروں کو شفا دینے اور بدروحوں کو نکالنے کا کام کیا۔ آخر میں، اس نے بنی نوع انسان کو گناہ سے نجات دلائی اور پورے دور کے لیے اپنا کام مکمل کیا۔ وہ انسانوں کو منادی کرنے اور آسمان کی بادشاہی کی خوشخبری پھیلانے کے لیے ہر جگہ پر گیا۔ اس لحاظ سے وہ اور یوحنا ایک جیسے تھے، فرق یہ ہے کہ یسوع نے ایک نئے دور کا آغاز کیا اور انسان کے لیے فضل کا دور لے کر آیا۔ اُس کے منہ سے یہ کلام نکلا کہ انسان کو کس چیز پر عمل کرنا چاہیے اور فضل کے دور میں انسان کو کس طریقے کی پیروی کرنی چاہیے، اور آخرکار، اُس نے خلاصی کا کام ختم کیا۔ یوحنا یہ کام کبھی نہیں کر سکتا تھا۔ اور اسی طرح یہ یسوع ہی تھا جس نے خود خدا کا کام کیا، اور یہ وہی ہے جو خود خدا ہے، اور جو براہ راست خدا کی نمائندگی کرتا ہے۔ انسان کے تصورات کہتے ہیں کہ وہ تمام لوگ جو وعدے سے پیدا ہوئے ہیں، روح سے پیدا ہوئے ہیں، وہ روح القدس سے قائم ہیں، اور جو باہر نکلنے کے لیے نئی راہیں کھولتے ہیں وہ خدا ہیں۔ اس استدلال کے مطابق، یوحنا بھی خدا ہوگا، اور موسیٰ، ابراہیم اور داؤد۔۔۔، وہ بھی سب خدا ہوں گے۔ کیا یہ ایک مکمل مذاق نہیں ہے؟


  اپنی ذمہ داری انجام دینے سے پہلے، یسوع بھی صرف ایک عام آدمی تھا جس نے، روح القدس نے جو کچھ بھی کیا، اسی کے مطابق کام کیا۔ اس سے قطع نظر کہ وہ اس وقت اپنی شناخت سے واقف تھا یا نہیں، اس نے خدا کی طرف سے آنے والے تمام احکام کی اطاعت کی۔ روح القدس نے اس کی ذمہ داری کے شروع ہونے سے پہلے کبھی بھی اس کی شناخت ظاہر نہیں کی۔ اپنی ذمہ داری سرانجام دینا شروع کرنے کے بعد ہی اس نے ان اصولوں اور ان قوانین کو ختم کر دیا، اور اس نے اس وقت تک ایسا نہیں کیا تھا جب تک کہ اس نے اپنی ذمہ داری کو باضابطہ طور پر انجام دینا شروع نہیں کر دیا تھا اور جب تک اس کے کلام میں اختیار اور طاقت سرایت نہیں ہوئی تھی۔ اس نے اپنی ذمہ داری شروع کرنے کے بعد ہی ایک نئے دور کے آغاز کے لیے اپنا کام کیا۔ اس سے پہلے، روح القدس 29 سال تک اس کے اندر پوشیدہ رہی، اس دوران وہ صرف ایک انسان کی نمائندگی کرتا تھا اور خدا کی شناخت کے بغیر تھا۔ اُس کے کام کرنے اور اُس کے ذمہ داری انجام دینے کے ساتھ خُدا کا کام شروع ہوا، اُس نے اِس بات کی پرواہ کیے بغیر کہ انسان اُس کے بارے میں کتنا جانتا ہے، خدا کے باطنی منصوبے کے مطابق اپنا کام کیا اور جو کام اُس نے کیا وہ خود خُدا کی براہِ راست نمائندگی تھا۔ اُس وقت یسوع نے اپنے اردگرد موجود لوگوں سے پوچھا، "تم کیا کہتے ہو کہ میں کون ہوں؟" انھوں نے جواب دیا، "تو انبیا میں سب سے عظیم اور ہمارا بہترین طبیب ہے۔" اور بعض نے جواب دیا، "تو ہمارا سردار پادری ہے،" وغیرہ۔ ہر قسم کے جوابات دیے گئے، کچھ نے یہاں تک کہا کہ وہ یوحنا تھا، اور وہ ایلیا تھا۔ یسوع پھر شمعون پطرس کی طرف متوجہ ہوا اور پوچھا، "تو کیا کہتا ہے کہ میں کون ہوں؟" پطرس نے جواب دیا، "تُو زِندہ خُدا کا بیٹا مسِیح ہے۔" اس کے بعد سے لوگوں کو معلوم ہوا کہ وہ خدا تھا۔ جب اس کی شناخت ظاہر ہو گئی تو یہ پطرس ہی تھا جسے سب سے پہلے اس کا علم ہوا اور یہ اس کے منہ سے کہا گیا۔ پھر یسوع نے کہا، "جو کچھ تو نے کہا وہ گوشت اور خون سے نہیں بلکہ میرے باپ کی طرف سے نازل ہوا ہے۔" اس کے بپتسمہ کے بعد، چاہے دوسروں کو اس کا علم ہو یا نہ ہو، اس نے جو کام کیا وہ خدا کی طرف سے تھا۔ وہ اپنے کام کو انجام دینے کے لیے آیا تھا، اپنی شناخت ظاہر کرنے کے لیے نہیں۔ پطرس کی طرف سے اس کے بارے میں بات کرنے کے بعد ہی اس کی شناخت کھل کر معلوم ہوئی۔ تجھے معلوم تھا یا نہیں کہ وہ خود خدا ہے، مگر جب وقت آیا تو اس نے اپنا کام شروع کردیا۔ اور چاہے تجھے اس کا علم ہو یا نہ ہو، مگر وہ پہلے کی طرح اپنا کام کرتا رہا ہے۔ اگر تو نے اس سے انکار کیا تو بھی وہ اپنا کام کرے گا اور جب ایسا کرنے کا وقت آیا تو وہ اسے انجام دے گا۔ وہ اپنا کام کرنے اور اپنی ذمہ داری سرانجام دینے کے لیے آیا ہے، وہ اس لیے نہیں آیا ہے کہ آدمی اس کے جسم کو جان سکے، بلکہ اس لیے آیا ہے کہ آدمی اس کا کام وصول کر سکے۔ اگر تو اس بات کو تسلیم کرنے میں ناکام رہا ہے کہ آج کے دن کے کام کا مرحلہ خود خدا کا کام ہے، تو اس کی وجہ یہ ہے کہ تجھ میں بصیرت کی کمی ہے۔ پھر بھی، تو کام کے اس مرحلے سے انکار نہیں کر سکتا ہے؛ تیری اسے پہچاننے میں ناکامی یہ ثابت نہیں کرتی کہ روح القدس کام نہیں کر رہی ہے یا اس کا کام غلط ہے۔ ایسے بھی ہیں جو انجیل میں یسوع کے کام کے مقابلے میں موجودہ کام کی بھی جانچ کرتے ہیں اور کام کے اس مرحلے کو جھٹلانے کے لیے کچھ بے ربطیوں کا استعمال کرتے ہیں۔ کیا یہ ایک اندھے کا عمل نہیں ہے؟ انجیل میں اندراج شدہ چیزیں محدود ہیں؛ وہ خدا کے کام کی مکمل نمائندگی نہیں کر سکتیں۔ چار انجیلوں میں مجموعی طور پر ایک سو سے کم ابواب ہیں، جن میں محدود تعداد میں واقعات درج ہیں، جیسے یسوع کا انجیر کے درخت کو ملامت کرنا، پطرس کے خداوند کے تین انکار، یسوع کا اپنے مصلوب ہونے اور دوبارہ جی اٹھنے کے بعد شاگردوں کے سامنے ظاہر ہونا، روزے کے بارے میں تعلیم دینا دعا کے بارے میں تعلیم، طلاق کے بارے میں تعلیم، یسوع کی پیدائش اور نسب نامہ، یسوع کی طرف سے شاگردوں کی تقرری، وغیرہ۔ تاہم انسان ان کو ایک خزانے کے طور پر قیمتی سمجھ کر اہمیت دیتا ہے، یہاں تک کہ ان کے مقابلے میں آج کے کام کا موازنہ کرتا ہے۔ وہ یہاں تک یقین رکھتا ہے کہ یسوع نے اپنی زندگی میں جتنے بھی کام کیے ان کی تعداد بس اتنی ہی تھی، گویا کہ خدا صرف یہی کچھ کرنے کے قابل ہے اور اس سے آگے کچھ نہیں۔ کیا یہ بے ہودگی نہیں ہے؟


  یسوع کا زمین پر جو وقت تھا وہ ساڑھے تینتیس سال تھا، یعنی وہ زمین پر ساڑھے تینتیس سال تک رہا۔ اس وقت میں سے صرف ساڑھے تین سال اس نے اپنی ذمہ داری سرانجام دیتے ہوئے گزارے؛ باقی وقت اس نے صرف ایک عام انسانی زندگی گزاری۔ شروع میں، اس نے سناگوگ میں خدمات میں شرکت کی اور وہاں اس نے پادریوں کی صحیفوں کی تشریح اور دوسروں کی منادی کو سنا۔ اس نے انجیل کا بہت زیادہ علم حاصل کیا: وہ اس طرح کے علم کے ساتھ پیدا نہیں ہوا تھا، اور صرف پڑھنے اور سننے سے یہ علم حاصل کیا تھا۔ انجیل میں واضح طور پر درج ہے کہ اس نے بارہ سال کی عمر میں سناگوگ میں اساتذہ سے سوالات کیے: قدیم انبیا کی پیشین گوئیاں کیا تھیں؟ موسیٰ کے قوانین کے متعلق کیا ہے؟ عہد نامہ قدیم؟ اور ہیکل میں پادری کے لباس میں خدا کی خدمت کرنے والے آدمی کے بارے میں کیا خیال ہے؟ ۔۔۔ اس نے بہت سے سوالات کیے، کیونکہ اس کے پاس نہ علم تھا اور نہ سمجھ۔ اگرچہ اس کا حمل روح القدس کے ذریعے قرار پایا تھا، لیکن وہ مکمل طور پر ایک عام انسان کے طور پر پیدا ہوا تھا۔ کچھ خاص خصوصیات کے باوجود جو اس کے پاس تھیں، وہ اب بھی ایک عام انسان ہی تھا۔ اس کی حکمت، اس کی حیثیت اور اس کی عمر کے تناسب سے مسلسل بڑھتی گئی، اور وہ ایک عام انسان کی زندگی کے مراحل سے گزرا۔ لوگوں کے تخیل کے مطابق، یسوع نے نہ بچپن اور نہ ہی جوانی کا عملی تجربہ کیا۔ اس نے پیدا ہوتے ہی تیس سال کی عمر کے انسان کی زندگی گزارنا شروع کر دی تھی اور اپنے کام کی تکمیل پر اسے مصلوب کر دیا گیا تھا۔ وہ شاید ایک عام انسان کی زندگی کے مراحل سے نہیں گزرا تھا؛ وہ دوسرے لوگوں کے ساتھ نہ تو کھاتا تھا اور نہ ہی ان سے تعلق رکھتا تھا، اور لوگوں کے لیے اس کی ایک جھلک دیکھنا آسان نہیں تھا۔ اس میں غالباً ایک انوکھا پن تھا، جو اپنے دیکھنے والوں کو خوفزدہ کردیتا تھا، کیونکہ وہ خدا تھا۔ لوگ یقین رکھتے ہیں کہ خدا جو جسم میں آتا ہے تو یقیناً ایک عام آدمی کی طرح نہیں رہتا ہے؛ وہ یقین رکھتے ہیں کہ وہ اپنے دانت صاف کیے بغیر یا اپنا چہرہ دھوئے بغیر بھی پاک ہے، کیونکہ وہ ایک مقدس ہستی ہے۔ کیا یہ خالصتاً انسان کے تصورات نہیں ہیں؟ انجیل یسوع کے صرف کام کا ریکارڈ رکھتی ہے اور بطور انسان اس کی زندگی کا کوئی ریکارڈ نہیں رکھتی، لیکن اس سے یہ ثابت نہیں ہوتا کہ اس کے پاس معمول کی انسانیت نہیں تھی یا اس نے تیس سال کی عمر سے پہلے ایک عام انسانی زندگی نہیں گزاری تھی۔ اس نے باضابطہ طور پر اپنے کام کا آغاز 29 سال کی عمر میں کیا، لیکن اس عمر سے پہلے ایک انسان کے طور پر اس کی پوری زندگی کو تُو نظر انداز نہیں کر سکتا۔ انجیل نے محض اس مدت کو اپنے اندراج سے ہٹا دیا ہے؛ چونکہ اس کی یہ زندگی ایک عام آدمی کے طور پر تھی اور اس کے الوہی کام کی مدت نہیں تھی، اس لیے اسے لکھنے کی ضرورت نہیں تھی۔ کیونکہ یسوع کے بپتسمہ سے پہلے، روح القدس نے براہ راست کام نہیں کیا، بلکہ یسوع کو اپنی ذمہ داری کو سرانجام دینے کے دن تک، اس کو اپنی زندگی میں محض ایک عام انسان کے طور پر برقرار رکھا۔ اگرچہ وہ مجسم خدا تھا، لیکن وہ ایک عام انسان کی طرح بالغ ہونے کے عمل سے گزرا تھا۔ بلوغت کے اس عمل کو انجیل سے ہٹا دیا گیا تھا۔ اسے اس لیے ہٹایا گیا کیونکہ یہ زندگی میں انسان کی ترقی میں کوئی بڑی مدد فراہم نہیں کر سکتا تھا۔ اُس کے بپتسمہ سے پہلے کا زمانہ ایک پوشیدہ دور تھا، جس میں اُس نے کوئی نشانیاں اور عجائبات نہیں دکھائے تھے۔ یسوع کے بپتسمہ کے بعد ہی اس نے بنی نوع انسان کی نجات کا تمام کام شروع کیا، وہ کام جو مقدار میں بہت زیادہ اور فضل، سچائی، اور محبت اور رحم سے بھرپور ہے۔ اس کام کا آغاز عین فضل کے دور کا آغاز بھی تھا؛ اسی وجہ سے، یہ لکھا گیا تھا اور موجودہ دور تک منتقل کیا گیا تھا۔ یہ فضل کے دور کے سب لوگوں کے لیے، فضل کے دور کے راستے اور صلیب کے راستے پر چلنے کی خاطر راہ کھولنے اور نتائج حاصل کرنے کے لیے تھا۔ اگرچہ یہ انسان کے لکھے ہوئے اندراج سے ملتا ہے، لیکن سب کچھ حقیقت ہے، سوائے اس کے کہ کہیں کہیں چھوٹی موٹی غلطیاں پائی جاتی ہیں۔ اس کے باوجود ان تحریروں کو جھوٹا نہیں کہا جا سکتا۔ اندراج کیے گئے معاملات مکمل طور پر حقائق پر مبنی ہیں، صرف ان کو لکھنے میں لوگوں نے غلطیاں کی ہیں۔ کچھ ایسے ہیں جو کہیں گے کہ، اگر یسوع عام اور معمولی انسانیت والا ایک فرد تھا، تو یہ کیسے ہوسکتا ہے کہ وہ نشانیاں اور عجائبات دکھانے کے قابل تھا؟ جن چالیس دنوں کی آزمائش سے یسوع گزرا، وہ ایک معجزاتی نشان تھا، جسے ایک عام انسان حاصل کرنے کے قابل نہیں ہوتا۔ اس کے چالیس دن کی آزمائش روح القدس کے کام کی نوعیت تھی؛ پھر کوئی کیسے کہہ سکتا ہے کہ اس میں ذرا سی بھی مافوق الفطرت خصوصیت نہیں تھی؟ اس کی نشانیاں اور عجائبات دکھانے کی قابلیت یہ ثابت نہیں کرتی کہ وہ ایک ماورائے مادّہ انسان تھا اور کوئی عام انسان نہیں تھا؛ ایسا صرف اس لیے ہے کہ روح القدس نے اس جیسے عام انسان میں کام کیا، اور اس طرح اس کے لیے معجزات دکھانا اور اس سے بھی بڑا کام کرنا ممکن ہوا۔ یسوع کے اپنی ذمہ داری سرانجام دینے سے پہلے، یا جیسا کہ انجیل کہتی ہے، روح القدس کے اس پر نازل ہونے سے پہلے، یسوع ایک عام انسان تھا اور کسی بھی طرح سے مافوق الفطرت نہیں تھا۔ جب روح القدس اس پر نازل ہوئی، یعنی جب اس نے اپنی ذمہ داری ادا کرنے کا آغاز کیا، تو اس میں مافوق الفطرت خصوصیات سرایت کر گئی تھیں۔ اس طرح، انسان کو یقین آتا ہے کہ مجسم خدا میں معمول کی انسانیت نہیں ہے؛ مزید یہ کہ، وہ غلطی سے سوچتا ہے کہ مجسم خدا کے پاس صرف الوہیت ہے، انسانیت نہیں۔ یقینی طور پر، جب خدا اپنا کام کرنے کے لیے زمین پر آتا ہے، تو انسان جو کچھ دیکھتا ہے وہ مافوق الفطرت واقعات ہیں۔ جو کچھ وہ اپنی آنکھوں سے دیکھتا ہے اور جو کچھ اپنے کانوں سے سنتا ہے وہ سب مافوق الفطرت ہیں کیونکہ خدا کا کام اور اس کا کلام ان کے لیے ناقابل فہم اور ناقابل رسائی ہیں۔ اگر آسمان کی کوئی چیز زمین پر لائی جائے تو وہ مافوق الفطرت کے سوا کچھ اور کیسے ہو سکتی ہے؟ جب آسمان کی بادشاہی کے اسرار کو زمین پر لایا جاتا ہے، تو وہ اسرار جو انسان کے لیے ناقابلِ فہم اور ناقابلِ رسائی ہیں، جو کہ بہت ہی حیرت انگیز اور حکمت والے ہیں – کیا وہ سب مافوق الفطرت نہیں ہیں؟ تاہم، تجھے معلوم ہونا چاہیے، چاہے یہ کتنا ہی مافوق الفطرت کیوں نہ ہو، سب کچھ اس کی عام انسانیت کے اندر ہی انجام پاتا ہے۔ مجسم خُدا میں انسانیت سمائی ہوئی ہے؛ اگر یہ نہ ہوتی تو وہ مجسم خدا کا جسم نہ ہوتا۔ یسوع نے اپنے زمانے میں بہت سے معجزے دکھائے۔ اس وقت کے بنی اسرائیل نے جو کچھ دیکھا وہ مافوق الفطرت چیزوں سے بھرپور تھا؛ انھوں نے فرشتوں اور قاصدوں کو دیکھا، اور انھوں نے یہوواہ کی آواز سنی۔ کیا یہ سب مافوق الفطرت نہیں تھا؟ یقیناً، آج کچھ بد روحیں ہیں جو انسان کو مافوق الفطرت چیزوں سے دھوکہ دیتی ہیں؛ یہ ان کی طرف سے نقالی کے سوا کچھ نہیں ہے، تاکہ انسان کو ایسے کام کے ذریعے دھوکہ دیا جائے جو موجودہ وقت میں روح القدس کے ذریعے نہیں کیا جاتا ہے۔ بہت سے لوگ معجزے دکھاتے ہیں اور بیماروں کو شفا دیتے ہیں اور بدروحوں کو نکالتے ہیں؛ یہ بد روحوں کے کام کے سوا کچھ نہیں ہے، کیونکہ روح القدس آج کے دور میں ایسا کام نہیں کرتی، اور وہ سب جنہوں نے اُس وقت کے بعد سے روح القدس کے کام کی نقالی کی ہے، وہ بلا شبہ بدروحیں ہیں۔ اس وقت اسرائیل میں جتنا بھی کام ہوتا تھا وہ مافوق الفطرت نوعیت کا کام تھا، حالانکہ اب روح القدس اس طرح کام نہیں کرتی ہے اور اب ایسا کوئی بھی کام، شیطان کی نقالی اور بھیس بدلنا اور اس کی خلل اندازی ہے۔ لیکن تو یہ نہیں کہہ سکتا ہے کہ جو کچھ بھی مافوق الفطرت ہے وہ بدروحوں کی طرف سے آتا ہے – یہ خدا کے کام کے دور پر منحصر ہوگا۔ موجودہ زمانے میں مجسم خدا کے کام پر غور کر: اس کا کون سا پہلو مافوق الفطرت نہیں ہے؟ اس کا کلام تیرے لیے ناقابل فہم اور ناقابل حصول ہے، اور جو کام وہ کرتا ہے وہ کسی انسان سے نہیں ہو سکتا۔ جو کچھ وہ سمجھتا ہے انسان کے پاس وہ سمجھنے کا کوئی طریقہ نہیں ہے، اور جہاں تک اس کے علم کا تعلق ہے، انسان نہیں جانتا کہ وہ کہاں سے آتا ہے۔ کچھ ایسے ہیں جو کہتے ہیں کہ، "میں بھی تیری طرح عام ہوں، لیکن یہ کیسے ہے کہ میں وہ نہیں جانتا جو تو جانتا ہے؟ میں عمر میں بڑا ہوں اور زیادہ تجربے کار بھی ہوں، تو اس لیے تجھے کیسے اس بات کا علم ہو سکتا ہے جس کا علم مجھے نہ ہو؟" جہاں تک انسان کا تعلق ہے، یہ سب وہ چیز ہے جسے حاصل کرنے کا انسان کے پاس کوئی راستہ نہیں ہے۔ پھر وہ لوگ ہیں جو کہتے ہیں، "اسرائیل میں کیے گئے کام کے بارے میں کوئی نہیں جانتا، اور یہاں تک کہ انجیل کی تشریح کرنے والے بھی کوئی وضاحت پیش نہیں کر سکتے؛ تو تجھے کیسے معلوم ہوا؟" کیا یہ سب مافوق الفطرت معاملات نہیں ہیں؟ اسے عجائبات کا کوئی تجربہ نہیں ہے، پھر بھی وہ سب کچھ جانتا ہے؛ وہ بڑی آسانی کے ساتھ سچ بولتا اور بیان کرتا ہے۔ کیا یہ مافوق الفطرت نہیں ہے؟ اس کا کام اس سے ماورا ہے جو جسم حاصل کر سکتا ہے۔ یہ گوشت پوست کا جسم رکھنے والے کسی بھی انسان کی سوچ کے لیے ناقابل حصول ہے اور انسان کے دماغ کے استدلال کے لیے بالکل ناقابل فہم ہے۔ اگرچہ اس نے کبھی انجیل نہیں پڑھی، لیکن وہ اسرائیل میں خدا کے کام کو سمجھتا ہے۔ اور اگرچہ وہ بولتے وقت زمین پر کھڑا ہے لیکن وہ تیسرے آسمان کے اسرار کے بارے میں بات کرتا ہے۔ جب انسان اس کلام کو پڑھے گا تو یہ احساس اس پر غالب آجائے گا: "کیا یہ تیسرے آسمان کی زبان نہیں ہے؟" کیا یہ تمام معاملات اس حد سے زیادہ نہیں ہیں جو ایک عام انسان حاصل کرنے کی صلاحیت رکھتا ہے؟ اس وقت، جب یسوع نے چالیس دن کے روزے رکھے، کیا یہ مافوق الفطرت نہیں تھا؟ اگر تو کہتا ہے کہ چالیس دن کے روزے ہر حال میں مافوق الفطرت ہیں، بد روحوں کا عمل ہے، تو ایسا کہنے سے کیا تو نے یسوع کی مذمت نہیں کی ہے؟ اپنی ذمہ داری سرانجام دینے سے پہلے، یسوع ایک عام انسان کی طرح تھا۔ وہ بھی مکتب گیا تھا؛ اس کے علاوہ وہ پڑھنا اور لکھنا کیسے سیکھ سکتا تھا؟ جب خُدا مجسم ہوا تو روح جسم کے اندر چھپ گئی۔ اس کے باوجود، ایک عام انسان ہونے کے ناطے، اس کے لیے ضروری تھا کہ وہ نشوونما اور بلوغت کے عمل سے گزرے، اور اس وقت تک جب تک کہ اس کی علمی صلاحیت پختہ نہ ہو جاتی، اور وہ چیزوں کو سمجھنے کے قابل نہ ہوجاتا، کیا اسے ایک عام انسان سمجھا جا سکتا تھا۔ اس کی انسانیت کے پختہ ہونے کے بعد ہی وہ اپنی ذمہ داری سر انجام دے سکتا تھا۔ اگر اس کی عام انسانیت ابھی ناپختہ ہوتی اور اس کا استدلال ناقص ہوتا تو وہ اپنی ذمہ داری کیسے سرانجام دے سکتا تھا؟ یقیناً اُس سے یہ توقع نہیں کی جا سکتی تھی کہ وہ چھ یا سات سال کی عمر میں اپنی ذمہ داری سرانجام دیتا! خدا جب پہلی بار جسم بنا تو اس نے اپنے آپ کو کھلم کھلا ظاہر کیوں نہیں کیا؟ اس کی وجہ یہ تھی کہ اس کے جسم کی انسانیت ابھی ناپختہ تھی؛ اس کے جسم کے علمی عمل کے ساتھ ساتھ اس جسم کی عام انسانیت بھی پوری طرح سے اس کے قبضے میں نہیں تھی۔ اسی وجہ سے، اس کے لیے یہ انتہائی ضروری تھا کہ وہ اپنے کام کو شروع کرنے سے پہلے ایک عام انسانیت اور عام انسان کی عام فہم کا حامل ہو—اس مقام تک کہ جہاں وہ جسم میں اپنا کام کرنے کے لیے اچھی طرح لیس ہوجائے۔ اگر وہ کام کرنے کے قابل نہ ہوتا تو پھر اس کے لیے ضروری ہوتا کہ وہ مزید بڑھے اور پختگی حاصل کرے۔ اگر یسوع نے اپنا کام سات یا آٹھ سال کی عمر میں شروع کر دیا ہوتا تو کیا انسان اسے ایک عجوبہ نہ سمجھتا؟ کیا سب لوگ اسے ایک بچہ نہ سمجھتے؟ کون اس سے قائل ہو پاتا؟ سات یا آٹھ سال کا بچہ جس تقریر کرنے والے منبر کے پیچھے کھڑا ہوتا، وہ اس منبر سے لمبا نہ ہوتا۔ کیا وہ منادی کرنے کے قابل تھا؟ اپنی عام انسانیت کے پختہ ہونے سے پہلے، وہ اس کام کے لیے تیار نہیں تھا۔ جہاں تک اس کی اس وقت تک ناپختہ انسانیت کا تعلق ہے، تو اس کی وجہ سے کام کا ایک اچھا خاصا حصہ سرے سے ناقابل حصول تھا۔ جسم میں خدا کی روح کا کام بھی اس کے اپنے اصولوں کے تابع ہوتا ہے۔ صرف اس صورت میں جب وہ عام انسانیت سے لیس ہوتا ہے تو وہ کام شروع کر سکتا ہے اور باپ کی ذمہ داری سنبھال سکتا ہے۔ صرف تب ہی وہ اپنا کام شروع کر سکتا ہے۔ اپنے بچپن میں، یسوع قدیم زمانے میں پیش آنے والے زیادہ تر واقعات کے بارے میں کچھ بھی نہیں سمجھ سکتا تھا، اور صرف سناگوگ میں اساتذہ سے پوچھ کر ہی اسے سمجھ آیا۔ اگر وہ بولنا سیکھتے ہی اپنا کام شروع کر دیتا تو یہ کیسے ممکن تھا کہ وہ غلطیاں نہ کرتا؟ یہ کیسے ممکن ہے کہ خدا غلطی کر جائے؟ اس لیے، کام کرنے کے قابل ہونے کے بعد ہی اس نے اپنا کام شروع کیا؛ اس نے کوئی کام اس وقت تک انجام نہیں دیا جب تک کہ وہ اسے انجام دینے کی پوری صلاحیت نہیں رکھتا تھا۔ 29 سال کی عمر میں، یسوع کافی پختہ ہو چکا تھا اور اس کی انسانیت اس کام کو کرنے کے لیے کافی تھی جو اسے کرنا تھا۔ یہ صرف اس وقت ہی تھا کہ جب خُدا کی روح نے باضابطہ طور پر اُس میں کام کرنا شروع کر دیا تھا۔ اُس وقت یوحنا نے اُس کی خاطر راستہ کھولنے کے لیے سات سال تک تیاری کی تھی، اور اپنا کام ختم کرنے پر اُسے جیل میں پھینک دیا گیا۔ پھر بوجھ مکمل طور پر یسوع پر آ گیا۔ اگر اس نے یہ کام 21 یا 22 سال کی عمر میں کیا ہوتا، ایک ایسے وقت میں جب کہ اس کی انسانیت کا فقدان تھا، جب وہ ابھی جوانی میں داخل ہی ہوا تھا، اور بہت سی ایسی چیزیں تھیں جو وہ ابھی تک نہیں سمجھ سکا تھا، تو وہ ان پر قابو پانے سے قاصر ہوتا۔ اُس وقت، یسوع کے کام شروع کرنے سے کچھ عرصہ پہلے یوحنا اپنا کام انجام دے چکا تھا، اور اس وقت تک وہ ادھیڑ عمر کا ہو چکا تھا۔ اس عمر میں، اس کی عام انسانیت اس کام کو کرنے کے لیے کافی تھی جو اسے کرنا چاہیے تھا۔ اب، مجسم خدا کے پاس بھی عام انسانیت ہے اور، اگرچہ تم میں سے بوڑھوں کے مقابلے میں پختگی سے کافی دور ہے، لیکن یہ انسانیت پہلے سے ہی اس کے کام کرنے کے لیے کافی ہے۔ آج کے کام کے ارد گرد کے حالات مکمل طور پر یسوع کے زمانے کی طرح نہیں ہیں۔ یسوع نے بارہ رسولوں کا انتخاب کیوں کیا؟ یہ سب کچھ اس کے کام کی مدد کے لیے تھا اور اس کے ساتھ ہم آہنگ تھا۔ ایک طرف تو یہ اُس کے کام کی اُس وقت بنیاد رکھنے کے لیے تھا، تو دوسری طرف یہ بعد میں آنے والے دنوں کے لیے بھی اُس کے کام کی بنیاد رکھنے کے لیے تھا۔ اس وقت کے کام کے مطابق، یہ یسوع کی مرضی تھی کہ وہ بارہ رسولوں کا انتخاب کرے، کیونکہ یہ خود خدا کی مرضی بھی تھی۔ اس کا ماننا تھا کہ اسے بارہ رسولوں کو چننا چاہیے اور پھر ہر جگہ منادی کے لیے ان کی راہنمائی کرنی چاہیے۔ لیکن آج تمہارے درمیان اس کی کوئی ضرورت نہیں ہے! جب مجسم خدا جسم کی حالت میں کام کرتا ہے، تو بہت سے اصول ہوتے ہیں، اور بہت سے معاملات ایسے ہوتے ہیں جن کو انسان سرے سے سمجھ ہی نہیں پاتا؛ انسان اس کو جانچنے یا خدا سے ضرورت سے زیادہ مطالبات کرنے کے لیے مسلسل اپنے تصورات کا استعمال کرتا ہے، کرتا ہے۔ اس کے باوجود آج تک بہت سے لوگ اس بات سے بالکل بے خبر ہیں کہ ان کا علم صرف اور صرف ان کے اپنے تصورات پر مشتمل ہے۔ خواہ کوئی بھی زمانہ یا جگہ ہو جہاں خدا مجسم ہوتا ہے، جسم میں اس کے کام کرنے کے اصول تبدیل نہیں ہوتے ہیں۔ ایسا نہیں ہو سکتا کہ وہ جسم بنے اور پھر اپنے کام میں جسم سے ماورا بھی ہو جائے؛ اسکا امکان تو اور بھی کم ہے کہ وہ گوشت پوست کا بن سکے اور پھر بھی جسم کی عام انسانیت کے اندر کام نہ کر سکے۔ بصورت دیگر، مجسم خدا کی اہمیت ختم ہو جائے گی، اور کلام کا جسم بننا مکمل طور پر بے معنی ہو جائے گا۔ مزید برآں، صرف آسمانی باپ (روح) ہی مجسم خدا کے بارے میں جانتا ہے، اور کوئی اور نہیں، حتیٰ کہ خود جسم یا آسمانی قاصد بھی نہیں۔ ایسا ہونے کی وجہ سے، جسم میں خُدا کا کام اور بھی زیادہ معمول کی بات ہے اور یہ ظاہر کرنے کے اور بھی زیادہ قابل ہے کہ کلام واقعی جسم بن گیا ہے، اور جسم کا مطلب ایک معمولی اور عام انسان ہے۔


  کچھ لوگ سوچ سکتے ہیں، "دور کو خود خدا کی طرف سے کیوں شروع کیا جانا چاہیے؟ کیا کوئی مخلوق اس کی جگہ کھڑی نہیں ہو سکتی؟" تم سب جانتے ہو کہ خدا ایک نئے دور کے آغاز کے واضح مقصد کے لیے جسم بنتا ہے، اور یقیناً جب وہ نئے زمانے کا آغاز کرے گا، تو اسی وقت اس نے سابقہ دور کو ختم کر دیا ہوگا۔ خدا ابتدا اور انتہا ہے؛ یہ وہ خود ہے جو اپنے کام کو حرکت میں لاتا ہے اور اسی طرح لازماً اسے خود ہی سابقہ دور کو ختم کرنا چاہیے۔ یہ اس کی شیطان کی شکست اور دنیا پر اس کی فتح کا ثبوت ہے۔ ہر بار جب وہ خود انسان کے درمیان کام کرتا ہے تو یہ ایک نئی جنگ کا آغاز ہوتا ہے۔ نئے کام کے آغاز کے بغیر، قدرتی طور پر پرانے کام کا اختتام نہیں ہو گا۔ اور جب پرانے کام کا اختتام نہیں ہوتا تو یہ اس بات کا ثبوت ہے کہ شیطان کے ساتھ جنگ ابھی ختم نہیں ہوئی۔ انسان شیطان کے تسلط سے مکمل طور پر آزاد ہو کر ایک نئی زندگی اور ایک نئی شروعات صرف اسی صورت میں حاصل کر سکتا ہے جب خدا خود آتا ہے، اور انسان کے درمیان نیا کام کرتا ہے۔ ورنہ انسان ہمیشہ کے لیے بڑھاپے میں زندہ رہے گا اور ہمیشہ شیطان کے زیر اثر رہے گا۔ خدا کی زیرقیادت ہر دور کے ساتھ، انسان کا ایک حصہ آزاد ہو جاتا ہے، اور اس طرح انسان خدا کے کام کے ساتھ نئے دور کی طرف بڑھتا ہے۔ خُدا کی فتح کا مطلب اُن تمام لوگوں کی فتح ہے جو اُس کی پیروی کرتے ہیں۔ اگر تخلیق شدہ انسانوں کی نسل کو دور کے اختتام کی ذمہ داری دے دی جائے تو پھر یہ انسان کے نقطہ نظر سے ہو یا شیطان کے، یہ خدا کی مخالفت یا خیانت کے عمل سے زیادہ نہیں ہوگی، یہ خدا کی اطاعت نہیں ہو گی اور انسان کا کام شیطان کا آلہ کار بن جائے گا۔ جب انسان خدا کی طرف سے شروع کردہ دور میں خدا کی اطاعت اور اس کی پیروی کرتا ہے تو صرف اسی صورت میں شیطان مکمل طور پر قائل ہوسکتا ہے، کیونکہ یہ ایک مخلوق کا فرض ہے۔ اس لیے میں کہتا ہوں کہ تمہیں صرف پیروی اور اطاعت کرنے کی ضرورت ہے، اور اس سے بڑھ کر تم سے کوئی تقاضا نہیں ہے۔ ہر ایک کی اپنے فرض کی پاسداری اور ہر ایک کا اپنا متعلقہ کام انجام دینے سے یہی مراد ہے۔ خدا اپنا کام خود کرتا ہے اور اسے کوئی ضرورت نہیں ہے کہ انسان اس کی جگہ کام کرے اور نہ ہی خدا مخلوقات کے کام میں حصہ لیتا ہے۔ انسان اپنا فرض خود انجام دیتا ہے اور خدا کے کام میں حصہ نہیں لیتا۔ صرف یہی اطاعت ہے اور شیطان کی شکست کا ثبوت ہے۔ جب خُدا خود نئے دور کا آغاز کر چکا ہے، تو وہ اب مزید خود بنی نوع انسان کے درمیان کام کرنے کے لیے نیچے نہیں آتا ہے۔ صرف اس کے بعد ہی انسان اپنا فرض ادا کرنے اور ایک تخلیق شدہ وجود کے طور پر اپنے مشن کو انجام دینے کے لیے باضابطہ طور پر نئے دور میں قدم رکھتا ہے۔ یہ وہ اصول ہیں جن کے ذریعے خدا کام کرتا ہے، اور جن سے کوئی تجاوز نہیں کر سکتا۔ صرف اسی طرح کام کرنا ہی سمجھداری اور معقولیت ہے۔ خدا کا کام خدا نے خود کرنا ہے۔ وہی ہے جو اپنے کام کو حرکت میں لاتا ہے، اور وہی ہے جو اپنے کام کو ختم کرتا ہے۔ یہ وہی ہے جو کام کی منصوبہ بندی کرتا ہے، اور وہی ہے جو اس کا انتظام سنبھالتا ہے، اور اس سے بھی بڑھ کر، یہ وہی ہے جو کام کو کامیابی تک پہنچاتا ہے۔ جیسا کہ انجیل میں بیان کیا گیا ہے، "میں ابتدا اور انتہا ہوں؛ میں بونے والا اور کاٹنے والا ہوں۔" جو کچھ اس کے انتظام کے کام سے متعلق ہے وہ خدا خود کرتا ہے۔ وہ چھ ہزار سالہ انتظامی منصوبے کا حکمران ہے؛ اس کی جگہ کوئی اس کا کام نہیں کر سکتا اور کوئی اس کے کام کو پایہ تکمیل تک نہیں پہنچا سکتا، کیونکہ یہ وہی ہے جو ہر چیز کو اپنے ہاتھ میں رکھتا ہے۔ دنیا کو تخلیق کرنے کے بعد، وہ پوری دنیا کو اپنے نور میں رہنے کے لیے راہنمائی کرے گا، اور وہ پورے دور کا اختتام بھی کرے گا، اور اس طرح اپنی پوری منصوبہ بندی کو کامیاب کرے گا!


  خدا کی تجسیم کا راز (2)


  اُس وقت جب یسوع نے یہودیہ میں کام کیا، تو اُس نے ایسا سرِعام کیا تھا، لیکن اب، میں تمہارے درمیان خفیہ رہ کر کام کرتا ہوں اور بات کرتا ہوں۔ ایمان نہ رکھنے والے اس سے بالکل بے خبر ہیں۔ جو کام میں تمہارے درمیان کرتا ہوں وہ باہر والوں کے لیے بند ہے۔ یہ کلام، یہ سزائیں اور فیصلے صرف تم جانتے ہو، اور کوئی اور یہ نہیں جانتا ہے۔ یہ تمام کام تمہارے درمیان کیا جاتا ہے اور اسے صرف تم پر ہی ظاہر کیا جاتا ہے؛ ایمان نہ رکھنے والوں میں سے کوئی بھی اس کو نہیں جانتا، کیونکہ ابھی وقت نہیں آیا ہے۔ یہ لوگ یہاں عذاب سہنے کے بعد کامل کیے جانے کے قریب ہیں، لیکن باہر والوں کو اس کا کچھ پتہ نہیں ہے۔ یہ کام بہت زیادہ پوشیدہ ہے! اُن کے نزدیک خُدا جسم بن کر پوشیدہ ہے، لیکن اِس دھارے میں رہنے والوں کے لیے کوئی یہ کہہ سکتا ہے کہ خدا ظاہر ہے۔ اگرچہ خدا میں سب کچھ ظاہر ہے، سب کچھ آشکار ہے، اور سب کچھ آزاد ہے، یہ صرف ان لوگوں کے لیے درست ہے جو اس پر ایمان رکھتے ہیں؛ جہاں تک باقی، ایمان نہ رکھنے والوں کا تعلق ہے، تو انھیں کچھ بھی علم نہیں ہونے دیا جاتا۔ جو کام اس وقت تمہارے درمیان اور چین میں ہو رہا ہے، اسے سختی سے بند کر دیا گیا ہے، تاکہ ان کو علم نہ ہو۔ اگر انھیں اس کام کا علم ہو جائے تو وہ صرف یہ کریں گے کہ اس کی مذمت کریں اور اسے ظلم و ستم کا نشانہ بنائیں۔ وہ اس پر ایمان نہیں لائیں گے۔ عظیم سرخ اژدہے کی قوم میں کام کرنا، اس سب سے پسماندہ مقام پر، کوئی آسان کام نہیں ہے۔ اگر اس کام کا اعلان باہر سرعام کیا جائے تو اس کا جاری رہنا ناممکن ہو گا۔ کام کا یہ مرحلہ اس جگہ پر انجام نہیں دیا جا سکتا۔ اگر یہ کام سرعام کیا جائے تو وہ اسے آگے کیسے بڑھنے دیں گے؟ کیا ایسا کرنا کام کو اور بھی زیادہ خطرے میں نہیں ڈالے گا؟ اگر یہ کام پوشیدہ نہ ہوتا بلکہ یسوع کے زمانے کی طرح انجام دیا جاتا، جب اس نے قابل دید انداز میں بیماروں کو شفا بخشی اور بدروحوں کو نکالا، تو کیا بہت پہلے شیاطین اس سے "فائدہ نہ اٹھاتے؟" کیا وہ خدا کے وجود کو برداشت کر سکیں گے؟ اگر اب مجھے انسان کو تبلیغ کرنے اور وعظ کرنے کے لیے سناگوگ میں جانا پڑتا تو کیا بہت پہلے ہی میں ٹکڑے ٹکڑے نہ ہو چکا ہوتا؟ اور اگر ایسا ہوتا تو میرا کام کیسے جاری رہ سکتا تھا؟ نشانیوں اور حیرت انگیز واقعات کو کو پوشیدہ رکھنے کی خاطر انھیں کھلے عام ظاہر نہیں کیا جاتا۔ لہذا، ایمان نہ رکھنے والے لوگ، میرے کام کو نہیں دیکھ سکتے، نہیں جان سکتے یا دریافت نہیں کر سکتے۔ اگر کام کا یہ مرحلہ یسوع کے فضل کے دور کے انداز میں کیا جائے، تو یہ اتنا مستحکم نہیں ہو سکتا جتنا کہ اب ہے۔ لہذا، اس طرح چھپ کر کام کرنا تمہارے لیے اور مجموعی طور پر کام کے لیے فائدہ مند ہے۔ جب زمین پر خدا کا کام ختم ہو جائے گا، یعنی جب یہ خفیہ کام ختم ہو جائے گا، تو کام کا یہ مرحلہ دھماکے سے کھل کر سامنے آئے گا۔ سب کو علم ہو جائے گا کہ چین میں غالب آنے والوں کا ایک گروہ ہے؛ سب کو معلوم ہو جائے گا کہ خدا جسمانی شکل میں چین میں ہے اور یہ کہ اس کا کام اختتام تک پہنچ گیا ہے۔ صرف تب ہی انسان پر یہ منکشف ہوگا: ایسا کیوں ہے کہ چین میں ابھی تک انحطاط یا انہدام ظاہر نہیں ہوا ہے؟ اس سے پتہ چلتا ہے کہ خدا ذاتی طور پر چین میں اپنا کام انجام دے رہا ہے اور اس نے لوگوں کے ایک گروہ کو غالب آنے کے لیے مکمل طور پر تیار کر دیا ہے۔


  جسمانی شکل میں خُدا تمام مخلوقات پر ظاہر نہیں ہوتا ہے بلکہ صرف اُن لوگوں کے ایک حصے پر ظاہر ہوتا ہے جو اُس کی پیروی اس وقت کے دوران کرتے ہیں جب وہ ذاتی طور پر اپنا کام کرتا ہے۔ وہ انسان کو اپنی صورت دکھانے کے لیے نہیں بلکہ صرف اپنے کام کا ایک مرحلہ مکمل کرنے کے لیے جسم بنا ہے۔ تاہم، اپنا کام خود اسی کو لازماً انجام دینا چاہیے، اس کے لیے یہ ضروری ہے کہ وہ جسمانی شکل میں ایسا کرے۔ جب یہ کام ختم ہو جائے گا، تو وہ انسانی دنیا سے چلا جائے گا؛ آنے والے کام کی راہ میں حائل ہونے کے خوف سے وہ زیادہ عرصے کے لیے بنی نوع انسان کے درمیان نہیں رہ سکتا۔ وہ جو عوام الناس پر ظاہر کرتا ہے وہ صرف اس کا راست مزاج اور اس کے تمام اعمال ہیں، نہ کہ اس کی شبیہ کہ جب وہ دو بار جسم بنا، کیونکہ خدا کی شبیہ صرف اس کے مزاج کے ذریعے ظاہر کی جا سکتی ہے، اور اس کے مجسم کا جسم اس کی جگہ نہیں لے سکتا۔ اس کے جسم کی شبیہ صرف محدود تعداد میں لوگوں کو دکھائی جاتی ہے، صرف ان لوگوں کو جو اس کے جسم بن کر کام کرنے کے دوران اس کی پیروی کرتے ہیں۔ یہی وجہ ہے کہ اس وقت کیا جانے والا کام اتنے خفیہ انداز میں کیا جا رہا ہے۔ اسی طرح، یسوع نے جب اپنا کام کیا تو اپنے آپ کو صرف یہودیوں کے سامنے ظاہر کیا، اور اس نے اپنے آپ کو کبھی بھی کسی دوسری قوم کے سامنے سرِعام ظاہر نہیں کیا۔ اس طرح، ایک بار جب وہ اپنا کام مکمل کر چکا تھا، تو وہ فوری طور پر انسانی دنیا سے چلا گیا اور ٹھہرا نہیں؛ اس کے بعد، یہ وہ نہیں تھا، انسان کی یہ شبیہ، جس نے اپنے آپ کو انسان پر ظاہر کیا تھا، بلکہ یہ روح القدس تھی جس نے کام کو براہ راست انجام دیا۔ ایک بار جب مجسم خدا کا کام مکمل طور پر ختم ہو جائے گا، تو وہ فانی دنیا سے چلا جائے گا، اور وہ پھر کبھی بھی ایسا کام نہیں کرے گا جیسا کہ اس نے جسم میں رہتے ہوئے کیا۔ اس کے بعد، تمام کام براہ راست روح القدس کی طرف سے کیا جاتا ہے۔ اس مدت کے دوران، انسان مشکل سے ہی اس کے گوشت پوست کے جسم کی شبیہ دیکھ سکتا ہے؛ وہ اپنے آپ کو انسان پر بالکل ظاہر نہیں کرتا بلکہ ہمیشہ پوشیدہ رہتا ہے۔ خُدا کے جسمانی شکل میں کام کا وقت محدود ہے۔ یہ ایک مخصوص دور، مدت، قوم اور مخصوص لوگوں کے درمیان کیا جاتا ہے۔ یہ کام صرف خدا کے مجسم ہونے کے دوران ہونے والے کام کی نمائندگی کرتا ہے؛ یہ ایک دور کا نمائندہ ہے، اور یہ ایک خاص دور میں خُدا کی روح کے کام کی نمائندگی کرتا ہے، اُس کے پورے کام کی نہیں۔ لہٰذا، جسم میں خُدا کی شبیہ تمام لوگوں کو نہیں دکھائی جائے گی۔ عوام الناس پر جو کچھ ظاہر کیا گیا ہے وہ خدا کے دو بار انسانی جسم بننے کی شبیہ کی بجائے، اس کی مکمل راستبازی اور اس کا مزاج ہے۔ یہ نہ تو ایک واحد شبیہ ہے اور نہ ہی دو اکٹھی شبیہیں ہیں جو انسان کو دکھائی جاتی ہیں۔ لہٰذا، یہ ضروری ہے کہ مجسم خُدا کو جو کام کرنے کی ضرورت ہے، اس کی تکمیل کے بعد وہ زمین سے چلا جائے، کیونکہ وہ لوگوں کو اپنی شبیہ دکھانے کے لیے نہیں بلکہ صرف وہی کام کرنے کے لیے آتا ہے جو اُسے کرنا چاہیے۔ گو کہ تجسیم کی اہمیت خدا کی طرف سے دو بار جسم بن کر پوری ہو چکی ہے، پھر بھی وہ اپنے آپ کو کسی ایسی قوم کے سامنے کھل کر ظاہر نہیں کرے گا جس نے اسے پہلے کبھی نہیں دیکھا ہے۔ یسوع پھر کبھی اپنے آپ کو یہودیوں کے سامنے راستبازی کے سورج کے طور پر ظاہر نہیں کرے گا، اور نہ ہی وہ کوہِ زیتون کی چوٹی پر ظاہر ہو کر تمام لوگوں کے سامنے کھڑا ہو گا؛ تمام یہودیوں نے یہودیہ میں اس کے وقت کے دوران یسوع کی شبیہ دیکھی ہے۔ اس کی وجہ یہ ہے کہ یسوع کا کام مجسم خدا کی شکل میں دو ہزار سال پہلے ختم ہو گیا تھا؛ وہ ایک یہودی کی شبیہ میں یہودیہ واپس نہیں آئے گا، اور اس کا امکان تو بہت ہی کم ہے کہ وہ اپنے آپ کو ایک یہودی کی شبیہ میں غیر قوموں میں سے کسی کے سامنے ظاہر کرے، کیونکہ یسوع کا جسم بننا محض ایک یہودی کی شبیہ ہے، اور ابن آدم کی شبیہ نہیں ہے جسے یوحنا نے دیکھا تھا۔ اگرچہ یسوع نے اپنے پیروکاروں سے وعدہ کیا تھا کہ وہ دوبارہ آئے گا، وہ غیر یہودی قوموں کے تمام لوگوں کے سامنے اپنے آپ کو یہودی کی شکل میں بالکل ظاہر نہیں کرے گا۔ تمہیں جاننا چاہیے کہ جسمانی شکل میں خدا کا کام ایک دور کو کھولنا ہے۔ یہ کام چند سالوں تک محدود ہے، اور وہ خُدا کی روح کے تمام کاموں کو مکمل نہیں کر سکتا، جس طرح ایک یہودی کے طور پر یسوع کی شبیہ صرف خُدا کی اس شبیہ کی نمائندگی کر سکتی ہے جب اُس نے یہودیہ میں کام کیا تھا، اور وہ صرف مصلوب ہونے کا کام کر سکتا تھا۔ اس مدت کے دوران جب یسوع جسم میں تھا، تو وہ دور کو ختم کرنے یا بنی نوع انسان کو تباہ کرنے کا کام نہیں کر سکتا تھا۔ لہٰذا، جب وہ مصلوب ہو چکا تھا اور اپنا کام مکمل کر چکا تھا، وہ بلند ترین اونچے مقام پر چلا گیا اور اپنے آپ کو ہمیشہ کے لیے انسان سے چھپا لیا۔ اس کے بعد سے، غیر یہودی قوموں کے وہ وفادار ایمان رکھنے والے خداوند یسوع کے ظہور کو دیکھنے سے قاصر تھے، لیکن صرف اس کی شبیہ دیکھ سکتے تھے جو انہوں نے دیوار پر چسپاں کی تھی۔ لیکن یہ شبیہ ایک انسان کی طرف سے بنائی گئی ہے، اور یہ خدا کی وہ شبیہ نہیں ہے جیسی کہ وہ خود انسان کو دکھاتا ہے۔ خدا عوام الناس کے سامنے اپنے آپ کو سرِعام اس شبیہ میں نہیں دکھائے گا جب وہ دو بار جسم بنا تھا۔ جو کام خدا بنی نوع انسان کے درمیان کرتا ہے وہ اس لیے ہے کہ وہ اس کے مزاج کو سمجھ لیں۔ یہ سب انسان کو مختلف ادوار کے کام کے ذریعے دکھایا گیا ہے؛ یہ یسوع کے ظہور کی بجائے، اس کے ظاہر کردہ مزاج اور اس کے کیے گئے کام کے ذریعے پورا ہوتا ہے۔ کہنے کا مطلب یہ ہے کہ انسان پر خدا کی شبیہ، مجسم جسم کی شبیہ سے نہیں بلکہ اس مجسم خدا کے کیے گئے کام کے ذریعے ظاہر کی گئی ہے جس کی صورت اور شکل دونوں ہیں؛ اور اس کے کام کے ذریعے اس کی شبیہ دکھائی جاتی ہے اور اس کے مزاج کو ظاہر کیا جاتا ہے۔ یہ اس کام کی اہمیت ہے جو وہ جسم میں کرنا چاہتا ہے۔


  ایک بار جب خُدا کی دو تجسیموں کا کام ختم ہو جائے گا، تو وہ عوام الناس کو اپنی شبیہ دکھانے کے لیے، ایمان نہ رکھنے والوں کی تمام قوموں پر اپنے راستباز مزاج کو ظاہر کرنا شروع کر دے گا۔ وہ اپنے مزاج کو ظاہر کرے گا اور اس کے ذریعے انسان کے مختلف درجوں کی انتہا کو واضح کرے گا، اس طرح قدیم دور کو مکمل طور پر ختم کر دے گا۔ جسم میں اس کا کام بہت زیادہ وسیع نہ ہونے کی وجہ (جیسے کہ یسوع نے صرف یہودیہ میں کام کیا تھا، اور آج میں صرف تمہارے درمیان کام کرتا ہوں)، یہ ہے کہ جسم میں اس کے کام کی حدود ہیں۔ وہ محض ایک معمولی اور عام جسم کی شبیہ میں ایک مختصر مدت کا کام انجام دے رہا ہے؛ وہ اس مجسم جسم کو ابدیت کے کام کرنے یا ایمان نہ رکھنے والوں کی قوموں کے لوگوں کے سامنے ظاہر ہونے کے کام کے لیے استعمال نہیں کر رہا ہے۔ جسم میں کام صرف دائرہ کار میں محدود ہو سکتا ہے (جیسے صرف یہودیہ میں کام کرنا یا صرف تمہارے درمیان)، اور پھر، ان حدود کے اندر کیے جانے والے کام کے ذریعے، اس دائرے کو بڑھایا جا سکتا ہے۔ بلاشبہ، توسیع کا کام براہ راست اس کی روح کے ذریعے انجام دیا جانا ہے اور اس کے بعد یہ اس کے مجسم جسم کا کام نہیں رہے گا۔ کیونکہ جسم میں کام کی حدود ہیں اور یہ کائنات کے تمام کونوں تک نہیں پھیلتا ہے – یہ اسے پورا نہیں کر سکتا ہے۔ جسم میں کام کے ذریعے، اس کی روح بعد میں ہونے والے کام کو انجام دیتی ہے۔ لہٰذا، جسم میں کیا جانے والا کام ایک ابتدائی نوعیت کا ہوتا ہے جو کہ مخصوص حدود میں کیا جاتا ہے؛ اس کے بعد، یہ اس کی روح ہے جو اس کام کو جاری رکھتی ہے، اور مزید برآں وہ ایک وسیع دائرہ کار میں ایسا کرتی ہے۔


  خدا صرف دور کی راہنمائی کے لیے زمین پر کام کرنے آتا ہے؛ اس کا مطلب صرف ایک نئے دور کو کھولنا اور پرانے کو ختم کرنا ہے۔ وہ زمین پر کسی انسان کی زندگی بسر کرنے، انسانی دنیا کی زندگی کی خوشیوں اور غموں کا خود عملی تجربہ کرنے، یا کسی خاص شخص کو اپنے ہاتھ سے کامل کرنے یا ذاتی طور پر کسی خاص شخص کو بڑھتے ہوئے دیکھنے کے لیے نہیں آیا ہے۔ یہ اس کا کام نہیں ہے؛ اس کا کام محض نئے دور کا آغاز کرنا اور پرانے کو ختم کرنا ہے۔ یعنی وہ خود جسمانی طور پر ایک دور کا آغاز کرے گا، دوسرے کو خود جسمانی طور پر ختم کرے گا، اور شیطان کو خود جسمانی طور پر اپنا کام انجام دے کر شکست دے گا۔ ہر بار جب وہ اپنا کام خود جسمانی طور پر کرتا ہے تو ایسا لگتا ہے جیسے وہ میدان جنگ میں قدم رکھ رہا ہو۔ سب سے پہلے، وہ دنیا کو تسخیر کرتا ہے اور جسم میں رہتے ہوئے شیطان پر غالب آتا ہے؛ وہ تمام شان و شوکت کو اپنے قبضے میں لے لیتا ہے اور دو ہزار سال کے پورے کام پر سے پردہ اٹھاتا ہے، تاکہ زمین پر تمام لوگوں کو چلنے کے لیے صحیح راستہ اور بسر کرنے کے لیے امن اور خوشی کی زندگی ملے۔ تاہم، خدا زمین پر انسان کے ساتھ زیادہ دیر تک نہیں رہ سکتا، کیونکہ بالآخر خدا، خدا ہے، اور انسان کی طرح نہیں ہے۔ وہ ایک عام انسان کی زندگی نہیں گزار سکتا، یعنی وہ زمین پر ایک ایسے شخص کے طور پر نہیں رہ سکتا جو عام سے ہٹ کر کچھ بھی نہیں ہے، کیونکہ اس کے پاس اپنی انسانی زندگی کو برقرار رکھنے کے لیے ایک عام انسان کی عام انسانیت کا صرف ایک معمولی حصہ ہے۔ دوسرے الفاظ میں، خدا کس طرح زمین پر ایک خاندان شروع کر سکتا ہے، ایک پیشہ اپنا سکتا ہے، اور بچوں کی پرورش کر سکتا ہے؟ کیا یہ اس کی توہین نہیں ہوگی؟ اسے عام انسانیت صرف اس مقصد کے لیے عطا کی گئی ہے کہ وہ کام کو معمول کے مطابق انجام دے، نہ کہ اسے اس قابل بنائے کہ وہ ایک عام انسان کی طرح خاندان اور پیشہ اپنا سکے۔ اس کے جسم کی عام عقل، عام دماغ، اور اس کی معمول کی خوراک اور لباس یہ ثابت کرنے کے لیے کافی ہیں کہ وہ ایک عام انسانیت کا حامل ہے؛ اسے یہ ثابت کرنے کے لیے کہ وہ ایک عام انسانیت سے آراستہ ہے، کسی خاندان یا پیشے کی ضرورت نہیں ہے۔ یہ مکمل طور پر غیر ضروری ہو گا! خدا کا زمین پر آنا کلام کا جسم بننا ہے؛ وہ صرف انسان کو اپنے کلام کو سمجھنے اور اپنے کلام کو دیکھنے کی اجازت دے رہا ہے، یعنی انسان کو جسم کے ذریعے کیے گئے کام کو دیکھنے کی اجازت دے رہا ہے۔ اس کا مقصد یہ نہیں ہے کہ لوگ اس کے جسم کے ساتھ کسی مخصوص انداز میں سلوک کریں، بلکہ صرف یہ ہے کہ انسان آخر تک فرمانبردار رہے، یعنی اس کے منہ سے نکلنے والی تمام باتوں کو مانے، اور اس کے کیے جانے والے تمام کام کے تابع ہو جائے۔ وہ جسم میں محض کام کر رہا ہے؛ وہ جان بوجھ کر انسان سے اپنے جسم کی عظمت اور تقدس کو بلند کرنے کے لیے نہیں کہہ رہا ہے، بلکہ اس کی بجائے انسان کو اپنے کام کی حکمت اور وہ تمام اختیار دکھا رہا ہے جو وہ بروئے کار لاتا ہے۔ اس لیے، اگرچہ اس کے پاس ایک افضل انسانیت ہے، وہ کوئی اعلان نہیں کرتا، اور صرف اس کام پر توجہ مرکوز کرتا ہے جو اسے کرنا چاہیے۔ تمہیں معلوم ہونا چاہیے کہ ایسا کیوں ہے کہ خُدا جِسم بنا ہے اور پھر بھی اپنی عام انسانیت کی تشہیر نہیں کرتا یا گواہی نہیں دیتا، بلکہ صرف وہ کام کرتا ہے جو وہ کرنا چاہتا ہے۔ لہٰذا، جو کچھ تم مجسم خدا سے دیکھ سکتے ہیں وہ وہی ہے جو وہ الوہی طور پر ہے؛ اس کی وجہ یہ ہے کہ وہ اس بات کا کبھی بھی اعلان نہیں کرتا ہے کہ وہ انسانی طور پر کیا ہے تاکہ انسان اس کی تقلید کر سکے جو وہ انسانی طور پر ہے۔ جب انسان لوگوں کی راہنمائی کرتا ہے صرف تب ہی وہ بہتر طریقے سے ان کی تعریف اور یقین حاصل کرنے، اور اس طرح دوسروں کی قیادت حاصل کرنے کے لیے اس کے بارے میں بات کرتا ہے کہ وہ انسانی طور پر کیا ہے۔ اس کے برعکس، خدا صرف اپنے کام کے ذریعے انسان کو تسخیر کرتا ہے (یعنی انسان کے لیے ناقابل حصول کام)؛ یہ غیر متعلقہ ہے کہ انسان اس کی تعریف کرے یا وہ انسان سے اپنی پرستش کروائے۔ وہ صرف یہ کرتا ہے کہ انسان میں اپنے لیے تعظیم کا ایک جذبہ یا اپنے ناقابلِ فہم ہونے کا احساس پیدا کرتا ہے۔ خدا کو انسان کو متاثر کرنے کی کوئی ضرورت نہیں ہے۔ اسے جس چیز کی ضرورت ہے وہ صرف یہ ہے کہ تو جب ایک بار اس کے مزاج کا مشاہدہ کر لے تو پھر اس کی تعظیم کرے۔ خدا جو کام کرتا ہے وہ اس کا اپنا کام ہے؛ اس کی جگہ انسان یہ نہیں کر سکتا اور نہ ہی انسان اسے حاصل کر سکتا ہے۔ صرف خدا ہی اپنا کام خود کر سکتا ہے اور انسان کی زندگی کی نئی راہوں میں راہنمائی کے لیے ایک نئے دور کا آغاز کر سکتا ہے۔ وہ جو کام کرتا ہے وہ انسان کو ایک نئی زندگی کا حامل ہونے اور نئے دور میں داخل ہونے کے قابل بنانے کے لیے ہے۔ باقی کام عام انسانیت کے حامل ان افراد کے سپرد کر دیا جاتا ہے جن کی دوسرے تعریف کرتے ہیں۔ لہٰذا، فضل کے دور میں، اس نے دو ہزار سال کا کام جسم میں اپنے ساڑھے تینتیس سالوں میں سے صرف ساڑھے تین سال میں مکمل کیا تھا۔ جب خدا اپنے کام کو انجام دینے کے لیے زمین پر آتا ہے تو وہ ہمیشہ دو ہزار سال یا ایک پورے دور کا کام چند سالوں کے مختصر ترین عرصے میں مکمل کرتا ہے۔ وہ توقف نہیں کرتا، اور وہ تاخیر نہیں کرتا؛ وہ محض کئی سالوں کے کام کی تلخیص کرتا ہے، اس طرح یہ چند ہی مختصر سالوں میں مکمل ہو جاتا ہے۔ اس کی وجہ یہ ہے کہ جو کام وہ خود جسمانی طور پر کرتا ہے وہ مکمل طور پر باہر نکلنے کا ایک نیا راستہ کھولنے اور ایک نئے دور کی قیادت کرنے کے لیے ہوتا ہے۔


  خدا کی تجسیم کا راز (3)


  جب خُدا اپنا کام کرتا ہے تو وہ کسی تعمیر یا تحریکوں میں مشغول ہونے کے لیے نہیں آتا، بلکہ اپنی ذمہ داری کو پورا کرنے کے لیے آتا ہے۔ ہر بار جب وہ جسم بنتا ہے تو یہ صرف کام کے ایک مرحلے کو پورا کرنے اور ایک نئے دور کا آغاز کرنے کے لیے ہوتا ہے۔ بادشاہی کی تربیت کی طرح، اب بادشاہی کا دور بھی آ چکا ہے۔ کام کا یہ مرحلہ انسان کا کام نہیں ہے، اور یہ انسان پر ایک خاص حد تک کام کرنے کے لیے نہیں ہے، بلکہ صرف خدا کے کام کے ایک حصے کو مکمل کرنے کے لیے ہے۔ وہ جو کچھ کرتا ہے وہ انسان کا کام نہیں ہے، یہ زمین چھوڑنے سے پہلے انسان پر کام کرنے سے کوئی خاص نتیجہ حاصل کرنے کے لیے نہیں ہے۔ یہ خدا کی ذمہ داری کو پورا کرنا ہے اور اس کام کو مکمل کرنا ہے جو اسے کرنا چاہیے، جو کہ زمین پر اس کے کام کے لیے مناسب انتظامات کرنا ہے، اور اس کے ذریعے شہرت وعظمت حاصل کرنا ہے۔ مجسم خُدا کا کام روح القدس کے ذریعے استعمال کیے گئے لوگوں کے برعکس ہے۔ جب خُدا زمین پر اپنا کام کرنے آتا ہے تو اُسے صرف اپنی ذمہ داری کی تکمیل کی فکر ہوتی ہے۔ جہاں تک اس کی ذمہ داری سے غیر متعلق دیگر تمام معاملات کا تعلق ہے تو وہ ان میں تقریباً کوئی حصہ نہیں لیتا ہے، حتیٰ کہ تجاہلِ عارفانہ کی حد تک نظرانداز کرتا ہے۔ وہ صرف اس کام کو انجام دیتا ہے جو اسے کرنا چاہیے، اور جو کام انسان کو کرنا چاہیے، اس کے بارے میں تو وہ بالکل بھی فکرمند نہیں ہے۔ وہ جو کام کرتا ہے وہ صرف وہ ہے جس کا تعلق اس دور سے ہے جس میں وہ ہے اور یہ کام اس ذمہ داری سے متعلق ہے جو اسے لازمی طور پر پوری کرنی چاہیے، گویا باقی تمام معاملات اس کے دائرہ اختیار سے باہر ہیں۔ وہ اپنے آپ کو بنی نوع انسان کے درمیان ایک شخص کے طور پر رہنے کے بارے میں زیادہ بنیادی علم فراہم نہیں کرتا، نہ ہی وہ زیادہ سماجی مہارتیں سیکھتا ہے، اور نہ ہی اپنے آپ کو کسی اور ایسی چیز سے آراستہ کرتا ہے جسے انسان سمجھتا ہے۔ انسان کو جو کچھ لازمی حاصل ہونا چاہیے اس کو اس سے قطعاً سروکار نہیں ہے اور وہ صرف وہ کام کرتا ہے جو اس کا فرض ہے۔ اور اس طرح، جیسا کہ انسان اسے دیکھتا ہے، مجسم خدا میں اس قدر کمی ہے کہ وہ ان بہت سی چیزوں پر بھی توجہ نہیں دیتا جو انسان کے پاس لازمی ہونی چاہییں، اور اسے ایسے معاملات کی کوئی سمجھ نہیں ہے۔ ایسی چیزیں جیسے کہ زندگی کے بارے میں عام علم، نیز ذاتی طرزِعمل اور دوسروں کے ساتھ تعامل کے اصول، ان کا اس سے بظاہر کوئی تعلق نہیں ہے۔ لیکن تو مجسم خدا میں کسی خامی کے معمولی سے اشارے تک کو بھی بالکل محسوس نہیں کر سکتا۔ کہنے کا مطلب یہ ہے کہ اس کی انسانیت صرف اس کی زندگی کو ایک عام انسان کے طور پر برقرار رکھتی ہے اور اس کے دماغ کا عام استدلال اسے صحیح اور غلط میں تمیز کرنے کی صلاحیت دیتا ہے۔ تاہم، وہ کسی اور چیز سے آراستہ نہیں ہے، وہ سب کچھ جو صرف انسان (پیدا کردہ مخلوق) کے پاس ہونا چاہیے۔ خدا صرف اپنی ذاتی ذمہ داری کو پورا کرنے کے لیے جسم بن جاتا ہے۔ اس کا کام پورے دور کے لیے ہوتا ہے، کسی ایک شخص یا جگہ پر نہیں بلکہ پوری کائنات میں ہوتا ہے۔ یہ اس کے کام کی سمت ہے اور وہ اصول ہے جس سے وہ کام کرتا ہے۔ اس میں کوئی تبدیلی نہیں کر سکتا، اور انسان کے پاس اس میں شامل ہونے کا کوئی طریقہ نہیں ہے۔ ہر بار جب خُدا جسم بنتا ہے، وہ اپنے ساتھ اُس دور کا کام لاتا ہے، اور انسان کو بہتر طور پر سمجھنے اور اس کو تفصیلی طور پر جانچنے کے لیے اس کے ساتھ بیس، تیس، چالیس، حتیٰ کہ ستر یا اسی سال تک رہنے کا کوئی ارادہ نہیں رکھتا ہے۔ اس کی کوئی ضرورت نہیں ہے! ایسا کرنے سے کسی بھی طرح سے خدا کے جبلی مزاج کے بارے میں انسان کے علم میں اضافہ نہیں ہوگا؛ اس کی بجائے، یہ صرف اس کے تصورات میں اضافہ کرے گا اور اس کے تصورات اور خیالات میں تبدیلی اور بہتری نہ لانے کا سبب بنے گا۔ اس لیے تم سب کو یہ سمجھنا ضروری ہے کہ مجسم خدا کا کام کیا ہے۔ یقیناً تم ان الفاظ کو سمجھنے میں ناکام نہیں ہو سکتے جو میں نے تم سے کہے تھے: "میں ایک عام انسان کی زندگی کا تجربہ کرنے کے لیے نہیں آیا ہوں؟" کیا تم یہ الفاظ بھول گئے ہو: "خدا زمین پر ایک عام انسان کی زندگی گزارنے کے لیے نہیں آتا؟" تم خدا کے جسم بننے کے مقصد کو نہیں سمجھتے، اور نہ ہی تم اس کا مطلب جانتے ہو کہ "خدا کسی مخلوق کی زندگی کا تجربہ کرنے کے ارادے سے کیسے زمین پر آ سکتا ہے؟" خُدا زمین پر صرف اپنے کام کو مکمل کرنے کے لیے آتا ہے، اور اس لیے زمین پر اُس کا کام قلیل المدتی ہے۔ وہ زمین پر اس ارادے سے نہیں آیا کہ خُدا کی روح اپنے گوشت پوست کے جسم کو ایک اعلیٰ انسان کے طور پر کاشت کرے جو کہ کلیسیا کی قیادت کرے گا۔ جب خُدا زمین پر آتا ہے، تو یہ کلام کا جسم بننا ہے؛ تاہم، انسان اس کے کام کو نہیں جانتا اور زبردستی چیزوں کو اس کی طرف منسوب کرتا ہے۔ لیکن تم سب کو یہ سمجھ لینا چاہیے کہ خدا کلام ہے جو جسم بن گیا ہے، اور ایک گوشت پوست کا جسم نہیں ہے جسے خدا کی روح نے عارضی طور پر خدا کا کردار سنبھالنے کے لیے کاشت کیا ہے۔ خدا خود کاشت کی پیداوار نہیں ہے، بلکہ کلام جسم بن گیا ہے، اور آج وہ تمہارے درمیان اپنا کام باضابطہ طور پر انجام دیتا ہے۔ تم سب جانتے ہو، اور تسلیم کرتے ہو کہ مجسم خدا ایک حقیقت پر مبنی سچائی ہے، پھر بھی تم اس طرح کام کرتے ہو جیسے کہ تم اسے سمجھتے ہو۔ مجسم خدا کے کام سے لے کر اس کے مجسم ہونے کی اہمیت اور جوہر تک، تم ان کو ہرگز سمجھنے کے قابل نہیں ہو اور صرف رٹے رٹائے کلام کو روانی سے پڑھنے میں دوسروں کی پیروی کرتے ہو۔ کیا تم مجسم خدا کو ایسا مانتے ہو جیسا کہ تم تصور کرتے ہو؟


  خدا صرف اور صرف دَور کی قیادت کرنے اور نئے کام کو شروع کرنے کے لیے جسم بنتا ہے۔ تمہارے لیے اس نکتے کو سمجھنا ضروری ہے۔ یہ انسان کے کام سے بہت مختلف ہے، اور دونوں کا ذکر اکٹھے نہیں کیا جا سکتا۔ انسان کو کام کرنے کے لیے استعمال کرنے سے پہلے ایک طویل عرصے تک کاشت اور کامل ہونے کی ضرورت ہے، اور جس قسم کی انسانیت کی ضرورت ہے وہ خاص طور پر اعلیٰ درجہ کی ہے۔ انسان کو نہ صرف عام انسانیت کے احساس کو برقرار رکھنے کے لازمی قابل ہونا چاہیے، بلکہ اسے دوسروں کے سلسلے میں اپنے طرز عمل کو قابو میں رکھنے والے بہت سے اصولوں اور قواعد کو مزید سمجھنا چاہیے، اور، مزید برآں، اسے انسان کی حکمت اور اخلاقی علم کے بارے میں مزید مطالعہ کرنے کا لازماً پابند ہونا چاہیے۔ یہ وہی ہے جس سے انسان کو آراستہ ہونا چاہیے. تاہم، جسمانی خدا کے لیے ایسا نہیں ہے، کیونکہ اس کا کام نہ تو انسان کی اور نہ ہی انسان کے کام کی نمائندگی کرتا ہے؛ بلکہ یہ اس کے وجود کا براہ راست اظہار اور اس کام کا براہ راست نفاذ ہے جو اسے لازمی کرنا چاہیے۔ (فطری طور پر، اس کا کام مناسب وقت پر کیا جاتا ہے، اتفاقی یا بے ترتیب طور سے نہیں، اور یہ اس وقت شروع ہوتا ہے جب اس کی ذمہ داری کو پورا کرنے کا وقت ہوتا ہے)۔ وہ انسان کی زندگی یا انسان کے کام میں حصہ نہیں لیتا، یعنی اس کی انسانیت ان میں سے کسی چیز سے آراستہ نہیں ہے (حالانکہ اس سے اس کے کام پر کوئی اثر نہیں پڑتا)۔ وہ اپنی ذمہ داری کو صرف اس وقت پورا کرتا ہے جب اس کے لیے ایسا کرنے کا وقت ہوتا ہے؛ اس کی حیثیت کچھ بھی ہو، وہ صرف اس کام کو تیزی سے آگے بڑھاتا ہے جو اسے بڑھانا چاہیے۔ انسان جو کچھ بھی اُس کے بارے میں جانتا ہے اور اُس کے بارے میں انسان کی جو بھی رائے ہے، اس سے اُس کا کام مکمل طور پر متاثر نہیں ہوتا۔ مثال کے طور پر، جب یسوع نے اپنا کام انجام دیا، تو کوئی بھی ٹھیک سے نہیں جانتا تھا کہ وہ کون ہے، لیکن اس نے بس اپنے کام کو تیزی سے آگے بڑھایا۔ اس میں سے کسی نے بھی اُس کام کو انجام دینے میں رکاوٹ نہیں ڈالی جو اُسے انجام دینا چاہیے تھا۔ اس لیے، اس نے پہلے تو اپنی ذاتی شناخت کا اقرار یا اعلان نہیں کیا، اور انسان سے صرف اپنی پیروی کروائی۔ قدرتی طور پر یہ نہ صرف خُدا کی عاجزی تھی بلکہ وہ طریقہ بھی تھا جو خُدا نے جسمانی حالت میں کام کرتے ہوئے اختیار کیا۔ وہ صرف اسی طریقے سے کام کر سکتا تھا، کیونکہ انسان کے پاس اسے عام آنکھ سے پہچاننے کا کوئی طریقہ نہیں تھا۔ اور اگر انسان اسے پہچان بھی لیتا تو بھی وہ اس کے کام میں مدد کرنے کے قابل نہ ہوتا۔ مزید برآں، وہ اس لیے جسم نہیں بنا کہ انسان اس کے جسم کو پہچانے؛ یہ کام کو انجام دینے اور اس کی ذمہ داری کو پورا کرنے کے لیے تھا۔ اس وجہ سے، اس نے اپنی شناخت کو عام کرنے کو اہمیت نہیں دی۔ جب اس نے وہ تمام کام مکمل کر لیے جو اسے لازمی کرنے چاہیے تھے، تو اس کی مکمل شناخت اور حیثیت انسان پر فطری طور پر واضح ہو گئی۔ گوشت پوست کا خُدا خاموش رہتا ہے اور کبھی کوئی اعلان نہیں کرتا۔ وہ نہ تو انسان کی طرف دھیان دیتا ہے اور نہ ہی اس بات کا خیال رکھتا ہے کہ انسان اس کی پیروی کرنے میں کس طرح آگے بڑھ رہا ہے، بلکہ صرف اپنی ذمہ داری کو پورا کرنے اور اس کام کو انجام دینے کے لیے آگے بڑھتا ہے جو اسے لازمی کرنا چاہیے۔ کوئی بھی اس کے کام کی راہ میں حائل ہونے کے قابل نہیں ہے۔ جب اس کے اپنے کام کو ختم کرنے کا وقت آئے گا، تو اس کا یقینی طور پر اختتام ہو گا اور اسے ختم کر دیا جائے گا، اور کوئی بھی اس کے علاوہ کوئی حکم دینے کا اہل نہیں ہے۔ جب وہ اپنا کام مکمل کرنے کے بعد انسان سے جدا ہو جائے گا تو صرف تب ہی انسان اس کام کو سمجھ پائے گا جو وہ کرتا ہے، حالانکہ پھر بھی پوری طرح سے واضح طور پر نہیں سمجھ پائے گا۔ اور انسان کو اس ارادے کو جس کے ساتھ خدا نے اپنا کام پہلی بار انجام دیا، پوری طرح سمجھنے میں کافی وقت لگے گا۔ دوسرے لفظوں میں، مجسم خدا کے دور کے کام کو دو حصوں میں تقسیم کیا گیا ہے۔ ایک حصہ اس کام پر مشتمل ہے جو مجسم خدا کا جسم خود کرتا ہے اور وہ کلام جو مجسم خدا کا جسم خود ادا کرتا ہے۔ ایک بار جب اُس کے جسم کی ذمہ داری مکمل طور پر پوری ہو جاتی ہے تو کام کا دوسرا حصہ اُن لوگوں کے ذریعے انجام دینا باقی رہ جاتا ہے جو روح القدس کے ذریعے استعمال ہوتے ہیں۔ یہ وہ وقت ہے جس میں انسان کو اپنا کام پورا کرنا چاہیے، کیونکہ خدا نے پہلے ہی راستہ کھول دیا ہے، اور اس پر انسان کو خود چلنے کی ضرورت ہے۔ کہنے کا مطلب یہ ہے کہ خدا جسم بن کر کام کا ایک حصہ انجام دیتا ہے، اور پھر روح القدس اور روح القدس کے ذریعے استعمال ہونے والے اس کام میں کامیاب ہوں گے۔ لہٰذا انسان کو یہ معلوم ہونا چاہیے کہ اس مرحلے پر وہ کیا ناگزیر کام ہے جو بنیادی طور جسم بنے ہوئے خدا کی طرف سے انجام دیا جاتا ہے اور اسے یہ بات اچھی طرح سمجھ لینی چاہیے کہ خدا کے جسم بننے کی کیا اہمیت ہے اور وہ کام کیا ہے جو اسے کرنا چاہیے، اور انسان سے کیے جانے والے مطالبات کی طرح خدا سے مطالبات نہیں کرنے چاہییں۔ یہاں پر انسان کی غلطی، اس کا تصور، اور اس سے بھی بڑھ کر اس کی نافرمانی کا معاملہ ہے۔


  خدا اس ارادے سے جسم نہیں بنتا کہ وہ انسان کو اپنے جسم کو جاننے کی اجازت دے، یا انسان کو مجسم خدا کے اور انسان کے جسم کے درمیان فرق کو نمایاں کرنے کی اجازت دے؛ اور نہ ہی خُدا انسان کی قوتِ فہم کی تربیت کے لیے جسم بنتا ہے، اور پھر اس کا امکان تو اور بھی کم ہے کہ وہ ایسا اس لیے کرے کہ انسان کو خُدا کے مجسم جسم کی پرستش کرنے کی اجازت دے، اور اس طرح عظیم شہرت و عظمت حاصل کرے۔ ان چیزوں میں سے کوئی بھی خدا کے جسم بننے کی وجہ نہیں ہے۔ نہ ہی خُدا اس لیے جسم بنتا ہے کہ وہ انسان کی ملامت کرے، جان بوجھ کر انسان کو ظاہر کرے، یا اُس کے لیے چیزوں کو مشکل بنائے۔ ان چیزوں میں سے کوئی بھی خدا کی منشا نہیں ہے۔ ہر بار جب خدا جسم بنتا ہے تو یہ کام کی ایک شکل ہوتی ہے جو کہ ناگزیر ہے۔ یہ اس کے عظیم تر کام اور اس کے عظیم تر انتظام کی خاطر ہے کہ وہ اس طرح عمل کرتا ہے، نہ کہ ان وجوہات کے لیے جن کا انسان تصور کرتا ہے۔ خدا زمین پر صرف اپنے کام کے تقاضے کے مطابق اور صرف جب ضروری ہو تب ہی آتا ہے۔ وہ زمین پر محض گھومنے اور دلچسپ مقامات دیکھنے کے ارادے سے نہیں آتا بلکہ اس کام کو انجام دینے کے لیے آتا ہے جو اسے کرنا چاہییں۔ ورنہ وہ اتنا بھاری بوجھ کیوں اٹھائے گا اور اس کام کو انجام دینے کے لیے اتنا بڑا خطرہ کیوں مول لے گا۔ خدا صرف اس وقت جسم بنتا ہے جب اسے ایسا کرنا پڑتا ہے، اور ہمیشہ منفرد اہمیت کے ساتھ جسم بنتا ہے۔ اگر یہ صرف لوگوں کو اپنی طرف دیکھنے اور ان کے مفادات، مشاغل اور علم کو وسیع کرنے کی اجازت دینے کے لیے ہوتا تو وہ پورے یقین کے ساتھ کبھی بھی لوگوں کے درمیان اتنے غیر سنجیدہ انداز میں نہ آتا۔ وہ اپنے انتظام اور اپنے عظیم تر کام کے لیے زمین پر آتا ہے، اور اس لیے کہ وہ زیادہ انسانیت حاصل کر سکے۔ وہ دور کی نمائندگی کرنے آتا ہے، وہ شیطان کو شکست دینے آتا ہے، اور وہ شیطان کو شکست دینے کے لیے اپنے آپ کو جسم کا لباس پہناتا ہے۔ اس سے بھی بڑھ کر، وہ پوری نسل انسانی کی اپنی زندگی گزارنے میں راہنمائی کرنے کے لیے آتا ہے۔ یہ سب اس کے انتظام سے متعلق ہے، اور یہ پوری کائنات کے کام سے متعلق ہے۔ اگر خُدا محض انسان کو اپنے جسم کو جاننے اور لوگوں کو احساس دلانے کی خاطر جسم بنا ہے، تو وہ ہر قوم میں کیوں سفر نہیں کرتا؟ کیا یہ انتہائی آسان معاملہ نہیں ہوگا؟ لیکن اس نے ایسا نہیں کیا، اس کی بجائے اس نے بسنے کے لیے اور وہ کام شروع کرنے کے لیے جو اسے کرنا چاہیے، ایک مناسب مقام کا انتخاب کیا۔ صرف یہ جسم اکیلا ہی نمایاں اہمیت کا حامل ہے۔ وہ پورے دور کی نمائندگی کرتا ہے، اور پورے دور کا کام بھی کرتا ہے؛ وہ دونوں کام کرتا ہے، پرانے دور کو ختم کرتا ہے اور نئے دور کا آغاز کرتا ہے۔ یہ سب ایک اہم معاملہ ہے جس کا تعلق خدا کے انتظام سے ہے، اور یہ سب کام کے ایک مرحلے کی اہمیت ہے جسے انجام دینے کے لیے خدا زمین پر آتا ہے۔ جب یسوع زمین پر آیا تو اس نے صرف کچھ کلام کہا اور کچھ کام کیا؛ اسے انسان کی زندگی سے کوئی سروکار نہیں تھا اور وہ اپنا کام مکمل کرتے ہی چلا گیا۔ آج، جب میں بولنا اور تم تک اپنا کلام پہنچانا ختم کر چکا ہوں گا، اور جب تم سب سمجھ چکے ہو گے، تو میرے کام میں یہ مرحلہ مکمل ہو چکا ہو گا، اس سے کوئی فرق نہیں پڑتا ہے کہ تمہاری زندگی کیسی ہو گی۔ مستقبل میں لازمی ایسے لوگ ہوں جو میرے کام میں اس مرحلے کو جاری رکھیں اور زمین پر ان الفاظ کے مطابق کام کرتے رہیں؛ اس وقت انسان کا کام اور انسان کی تعمیر شروع ہو جائے گی۔ لیکن، فی الحال، خُدا اپنا کام صرف اپنی ذمہ داری کو پورا کرنے اور اپنے کام کا ایک مرحلہ مکمل کرنے کے لیے کرتا ہے۔ خدا انسان کے برعکس انداز میں کام کرتا ہے۔ انسان اجتماعات اور جلسہ گاہوں کو پسند کرتا ہے، اور تقریب کو اہمیت دیتا ہے، جب کہ خدا جن کو سب سے زیادہ ناپسند کرتا ہے، وہ انسانوں کے اجتماعات اور مجالس ہی ہیں۔ خدا انسان سے غیر رسمی طور پر گفتگو اور بات کرتا ہے؛ یہ خدا کا کام ہے، جو غیر معمولی طور پر آزاد ہے اور تمہیں بھی آزاد کرتا ہے۔ تاہم، میں تمہارے ساتھ اجتماع میں اکٹھا ہونے کو سخت ناپسند کرتا ہوں، اور میں تمہارے جیسی نظام کی پابند زندگی کا عادی بننے سے قاصر ہوں۔ مجھے قوانین سے سب سے زیادہ نفرت ہے؛ وہ انسان پر اس حد تک پابندیاں لگاتے ہیں کہ وہ حرکت کرنے سے ڈرتا ہے، بولنے سے ڈرتا ہے، اور گانے سے ڈرتا ہے، اس کی آنکھیں براہ راست تجھے گھور رہی ہیں۔ میں تمہارے اجتماع کرنے کے انداز کو سخت ناپسند کرتا ہوں اور میں بڑے اجتماعات کو سخت ناپسند کرتا ہوں۔ میں تمہارےے ساتھ اس طرح اجتماع میں اکٹھا ہونے سے سرے سے انکار کرتا ہوں، کیونکہ اس طرز زندگی سے انسان کو محسوس ہوتا ہے کہ وہ زنجیروں میں جکڑا ہوا ہے اور تم بہت زیادہ مجلسی رسوم اور بہت زیادہ قواعد پر عمل کرتے ہو۔ اگر تمہیں راہنمائی کرنے کی اجازت دی گئی تو تم تمام لوگوں کو قواعد کے دائرے میں لے جاﺆ گے، اور تمہاری قیادت میں ان کے پاس قواعد کو رد کرنے کا کوئی طریقہ نہیں ہوگا؛ اس کی بجائے مذہبی فضا مزید شدید ہو جائے گی اور انسان کے معمولات بڑھتے ہی چلے جائیں گے۔ کچھ لوگ جب جمع ہوتے ہیں تو بولتے اور بولتے ہی رہتے ہیں اور وہ کبھی تھکتے نہیں ہیں، اور کچھ بغیر رکے کئی دنوں تک منادی کر سکتے ہیں۔ یہ سب بڑے اجتماعات اور انسانوں کی مجالس سمجھی جاتی ہیں؛ ان کا کھانے پینے، لطف اندوزی، یا روح کے آزاد ہونے سے کوئی تعلق نہیں ہے۔ یہ سب مجالس ہیں! تمہارے ساتھی کارکنان کی مجالس، نیز بڑے اور چھوٹے اجتماعات، سب مجھے سخت ناپسند ہیں، اور میں نے ان میں کبھی کوئی دلچسپی محسوس نہیں کی۔ یہ وہ اصول ہے جس کے ذریعے میں کام کرتا ہوں: میں اجتماعات کے دوران منادی کرنے کے لیے تیار نہیں ہوں، اور نہ ہی میں کسی بڑی عوامی مجلس میں کچھ اعلان کرنا چاہتا ہوں، اور اس کا امکان تو اور بھی کم ہے کہ ایک خصوصی اجلاس میں چند دنوں کے لیے تم سب کو اکٹھا کرنا چاہوں۔ مجھے یہ بات مناسب نہیں لگتی کہ تم سب ایک اجتماع میں، تکلف آمیز اور جچے تُلے انداز میں بیٹھو؛ میں تمہیں کسی بھی مجلسی رسوم کی حدود میں رہتے ہوئے دیکھنا سخت ناپسند کرتا ہوں، اور اس سے بھی بڑھ کر، میں تمہاری ایسی تقریب میں شرکت کرنے سے انکار کرتا ہوں۔ جتنا زیادہ تم یہ کرتے ہو، مجھے یہ اتنا ہی زیادہ نفرت انگیز لگتا ہے۔ مجھے تمہاری ان تقاریب اور قواعد میں ذرا سی بھی دلچسپی نہیں ہے؛ اس سے کوئی فرق نہیں پڑتا ہے کہ تم ان کے بارے میں کتنا اچھا کام کرتے ہیں، مجھے وہ سب سخت ناگوار لگتے ہیں۔ ایسا نہیں ہے کہ تمہارے انتظامات غیر موزوں ہیں یا تم بہت پست ہو۔ بات یہ ہے کہ میں تمہارے طرز زندگی سے نفرت کرتا ہوں اور اس سے بھی بڑھ کر میں اس کا عادی ہونے سے قاصر ہوں۔ تم وہ کام بالکل بھی نہیں سمجھتے ہو جو میں کرنا چاہتا ہوں۔ جب یسوع نے ماضی میں اپنا کام کیا تو، کسی جگہ وعظ کرنے کے بعد، وہ اپنے شاگردوں کو شہر سے باہر لے جاتا تھا اور اُن سے اُن طریقوں کے بارے میں بات کرتا تھا جن کا سمجھنا ان کے لیے نہایت ضروری تھا۔ وہ اکثر اسی انداز میں کام کرتا تھا۔ ہجوم کے درمیان اس کا کام بہت کم تھا۔ جو تم اس سے مانگتے ہو، اس کے مطابق جسم میں خدا کی زندگی ایک عام انسان کی طرح نہیں ہونی چاہیے؛ اسے اپنا کام لازمی کرنا چاہیے، اور چاہے وہ بیٹھا ہو، کھڑا ہو یا چل رہا ہو، اسے لازمی بولنا چاہیے۔ اسے لازمی ہر وقت کام کرنا چاہیے اور وہ کبھی بھی "کاروائیوں" کو ختم نہیں کر سکتا، ورنہ وہ اپنے فرائض سے غفلت برت رہا ہو گا۔ کیا انسان کے یہ مطالبات انسانی عقل کے مطابق ہیں؟ تمہاری دیانت کہاں ہے؟ کیا تم بہت زیادہ نہیں مانگتے؟ کیا مجھے تمہاری ضرورت ہے کہ جب میں کام کروں تو تم میری جانچ کرو؟ کیا مجھے اپنی ذمہ داری کو پورا کرتے وقت تمہاری نگرانی کی ضرورت ہے؟ میں اچھی طرح جانتا ہوں کہ مجھے کون سا کام کرنا چاہیے اور کب کرنا چاہیے؛ دوسروں کو مداخلت کرنے کی ضرورت نہیں ہے. شاید تجھے ایسا لگتا ہے جیسے میں نے زیادہ کام نہیں کیا ہے، لیکن میرا کام تو ختم ہونے والا ہے۔ مثال کے طور پر چار انجیلوں میں یسوع کے کلام کو لے: کیا وہ بھی محدود نہیں تھا؟ اُس وقت جب یسوع عبادت گاہ میں داخل ہوا اور ایک وعظ کیا، وہ زیادہ سے زیادہ چند منٹوں میں ہی فارغ ہو گیا، اور جب وہ بول چکا تو اپنے شاگردوں کو کشتی پر لے گیا اور بغیر کسی وضاحت کے روانہ ہو گیا۔ زیادہ تر، سناگوگ کے اندر رہنے والوں نے آپس میں اس پر بحث کی، لیکن یسوع نے اس میں حصہ نہیں لیا تھا۔ خدا صرف وہی کام کرتا ہے جو اسے کرنا چاہیے، اور اس سے بڑھ کر کچھ نہیں۔ اب، بہت سے لوگ چاہتے ہیں کہ میں زیادہ بولوں اور زیادہ بات کروں، کم از کم دن میں کئی گھنٹے۔ جیسا کہ تم سمجھتے ہو، خدا اس وقت تک خدا نہیں رہتا جب تک کہ وہ نہ بولے، اور صرف وہی خدا ہے جو بولتا ہے۔ تم سب اندھے ہو! تمام وحشی! تم سب جاہل چیزیں ہو جن کو کوئی عقل نہیں ہے! تمہارے بہت زیادہ خیالات ہیں! تمہارے مطالبات حد سے بڑھ جاتے ہیں! تم غیر انسانی ہو! تم ہرگز یہ نہیں سمجھتے کہ خدا کیا ہے! تم مانتے ہو کہ تمام بولنے والے اور مقررین خدا ہیں، اور یہ کہ جو بھی تمہیں کلام فراہم کرنے کے لیے تیار ہے وہ تمہارا باپ ہے۔ مجھے بتاﺆ، کیا تم سب، اپنے اچھی طرح سے تشکیل شدہ خدوخال اور غیر معمولی شکل و صورت کے ساتھ، اب تھوڑا سا بھی احساس رکھتے ہو؟ کیا تم ابھی تک آسمان کے سورج کو جانتے ہو! تم میں سے ہر ایک لالچی اور بدعنوان اہلکار کی طرح ہے، تو تم عقل کی بات کیسے سمجھ سکتے ہو؟ تم صحیح اور غلط میں تفریق کیسے کر سکتے ہو؟ میں نے تمہیں بہت کچھ عطا کیا ہے لیکن تم میں سے کتنے لوگوں نے اس کی قدر کی ہے؟ اس پر مکمل طور پر کس کا قبضہ ہے؟ تم نہیں جانتے کہ وہ کون ہے جس نے اس راستے کو کھولا جس پر تم آج چل رہے ہو، اس لیے تم مجھ سے یہ مضحکہ خیز اور نامعقول مطالبات کرتے رہتے ہو۔ کیا تم شرمندگی سے سرخ نہیں ہو؟ کیا میں بہت نہیں بول چکا ہوں؟ کیا میں نے کافی کچھ نہیں کیا ہے؟ تم میں سے کون ہے جو واقعی میرے کلام کو صحیح معنوں میں ایک خزانے کی طرح عزیز رکھ سکتا ہے؟ تم میری موجودگی میں میری چاپلوسی کرتے ہو، لیکن جب تم میرے سامنے نہ ہو تو جھوٹ بولتے ہو اور دھوکہ دیتے ہو! تمہارے اعمال انتہائی قابل نفرت ہیں، اور وہ مجھ سے بغاوت کرتے ہیں! میں جانتا ہوں کہ تم اپنی زندگیوں کو بدلنے کے لیے نہیں بلکہ لطف اندوز ہونے اور اپنے علم کو وسیع کرنے کے لیے مجھ سے بات کرنے اور کام کرنے کو کہتے ہو۔ میں تم سے بہت بات کر چکا ہوں۔ تمہاری زندگیوں کو بہت پہلے بدل جانا چاہیے تھا، تو پھر تم اب بھی اپنی پرانی بری حالتوں میں کیوں رہتے ہو؟ کیا یہ ہو سکتا ہے کہ میرا کلام تم سے چھین لیا گیا ہو اور تم نے تک نہ پہنچا ہو؟ سچ کہوں تو میں تم جیسے زوال میں مبتلا لوگوں کے لیے مزید کچھ نہیں کہنا چاہتا۔ یہ بیکار ہو گا! میں اتنا فضول کام نہیں کرنا چاہتا! تم زندگی نہیں حاصل کرنا چاہتے بلکہ صرف اپنے علم کو وسیع کرنا چاہتے ہو یا لطف اندوز ہونا چاہتے ہو! تم سب اپنے آپ کو دھوکا دے رہے ہو! میں تم سے پوچھتا ہوں کہ میں نے تم سے جو کچھ تمہارے سامنے کہا ہے تم نے اس پر کتنا عمل کیا ہے؟ تم صرف یہ کرتے ہو کہ دوسروں کو دھوکا دینے کے لیے چالیں چلتے ہو! میں تم میں سے ان لوگوں سے نفرت کرتا ہوں جو تماشائی بن کر دیکھتے ہیں اور لطف اندوز ہوتے ہیں، اور مجھے تمہارا تجسس شدید نفرت انگیز لگتا ہے۔ اگر تم یہاں سچے راستے پر چلنے کی کوشش کرنے کے لیے نہیں ہو یا سچائی کے پیاسے نہیں ہو، تو تم میری نفرت کا شکار ہو! میں جانتا ہوں کہ تم میری بات صرف اپنے تجسس کو پورا کرنے کے لیے یا اپنی لالچی خواہشات میں سے ایک یا دوسری کو پورا کرنے کے لیے سنتے ہو۔ تمہارے ذہن میں سچائی کے وجود کی تلاش یا زندگی میں داخل ہونے کے لیے صحیح راستے کی تلاش کا کوئی خیال نہیں ہے؛ یہ مطالبات تمہارے درمیان سرے سے موجود ہی نہیں ہیں۔ تم صرف یہ کرتے ہو کہ خدا کے ساتھ ایک کھلونے کی طرح سلوک کرتے ہو جس کا تم مطالعہ اور تعریف کرتے ہو۔ تم میں زندگی کی کوشش کرنے کا جذبہ بہت کم ہے، لیکن متجسس ہونے کی کافی خواہش ہے! ایسے لوگوں کو زندگی کا طریقہ سمجھانا وقت ضائع کرنے کے مترادف ہے؛ ہو سکتا ہے کہ میں بھی بالکل نہ بولوں! میں تمہیں بتاتا ہوں: اگر تم محض اپنے دل میں موجود خلاء کو پر کرنے کی کوشش کر رہے ہو، تو بہتر ہوتا کہ تم میرے پاس نہ آتے! تمہیں زندگی حاصل کرنے پر اہمیت دینی چاہیے! اپنے آپ کو بیوقوف نہ بناﺆ! تمہارے لیے بہتر ہے کہ تم اپنے تجسس کو اپنی زندگی کے حصول کی بنیاد کے طور پر نہ لو یا مجھے تم سے بات کرنے کے مطالبے کے بہانے کے طور پر استعمال نہ کرو۔ یہ تمام چالیں ہیں جن میں تم انتہائی ماہر ہو! میں تجھ سے دوبارہ پوچھتا ہوں: میں تجھ سے جس چیز میں شریک ہونے کے لیے کہتا ہوں، تو اس میں سے کتنی میں واقعی شریک ہوا ہے؟ کیا تو نے وہ سب سمجھ لیا ہے جو میں نے تجھ سے کہا ہے؟ کیا تو ان تمام باتوں کو عملی جامہ پہنانے میں کامیاب ہو گیا ہے جو میں نے تجھ سے کہی ہیں؟


  ہر دور کا کام خدا خود شروع کرتا ہے، لیکن تجھے معلوم ہونا چاہیے کہ خدا جس طریقے سے بھی کام کرتا ہے، وہ کسی تحریک کو شروع کرنے، کوئی خاص اجلاس منعقد کرنے یا تمہاری طرف سے کسی قسم کی تنظیم کو قائم کرنے کے لیے نہیں آتا ہے۔ وہ صرف اس کام کو انجام دینے کے لیے آتا ہے جو اسے کرنا چاہیے۔ اس کا کام کسی آدمی کی رکاوٹ کا شکار نہیں ہوتا۔ وہ اپنا کام جس طرح چاہتا ہے کرتا ہے؛ اس سے کوئی فرق نہیں پڑتا ہے کہ انسان اس کے بارے میں کیا سوچتا ہے یا کیا جانتا ہے، وہ صرف اپنے کام کو انجام دینے کے متعلق فکرمند ہے۔ دنیا کی تخلیق سے لے کر آج تک کام کے تین مراحل پہلے ہی ہو چکے ہیں؛ یہوواہ سے یسوع تک، اور قانون کے دور سے فضل کے دور تک، خدا نے انسان کے لیے کبھی کوئی خاص اجلاس نہیں بلائی، اور نہ ہی اس نے کبھی تمام بنی نوع انسان کو اکٹھا کیا ہے تاکہ ایک خصوصی عالمی مصروفِ کار اجلاس بلائی جائے اور اس طرح اپنے کام کا دائرہ وسیع کیا جائے۔ وہ صرف یہ کرتا ہے کہ وہ پورے دور کے ابتدائی کام کو مناسب وقت اور مناسب جگہ پر انجام دیتا ہے، اس طرح دور کا آغاز کرتا ہے اور نسل انسانی کی راہنمائی کرتا ہے کہ وہ اپنی زندگی کیسے گزارے۔ خصوصی اجلاس انسان کے اجتماعات ہیں؛ چھٹیاں منانے کے لیے لوگوں کو اکٹھا کرنا انسان کا کام ہے۔ خدا تعطیلات نہیں مناتا اور اس کے علاوہ، ان کو نفرت انگیز سمجھتا ہے؛ وہ خصوصی اجلاس منعقد نہیں کرتا اور مزید برآں، وہ انہیں نفرت انگیز سمجھتا ہے۔ اب تجھے ٹھیک سے سمجھنا چاہیے کہ وہ کام کیا ہے جو مجسم خدا کرتا ہے!


  خدا کی تجسیم کا راز (4)


  تمہیں انجیل کے پس منظر کی کہانی اور اس کی تشکیل کے بارے میں جاننا چاہیے۔ اس علم کا تعلق ان لوگوں کے ساتھ نہیں ہے جنھوں نے خدا کے نئے کام کو قبول نہیں کیا ہے۔ وہ نہیں جانتے ہیں۔ اگر تو ان کے ساتھ ان جوہر کے معاملات کے بارے میں واضح طور پر بات کرے گا، تو وہ تیرے ساتھ انجیل کے بارے میں مزید اصرار نہیں کریں گے۔ وہ مسلسل اس بات کی ٹوہ لے رہے ہیں جس کی پیشین گوئی کی گئی ہے: کیا یہ بیان پورا ہوا ہے؟ کیا وہ بیان پورا ہوا ہے؟ ان کا خوشخبری کو قبول کرنا انجیل کے مطابق ہے، اور وہ خوشخبری کی منادی انجیل کے مطابق کرتے ہیں۔ خدا پر ان کا یقین انجیل کے الفاظ پر منحصر ہے؛ انجیل کے بغیر، وہ خدا پر یقین نہیں کریں گے۔ یہ ان کا زندگی بسر کرنے کا انداز ہے کہ وہ انجیل کی چھوٹی چھوٹی باتوں کو چھان بین کے تابع کرتے ہیں۔ جب وہ ایک بار پھر انجیل کی ٹوہ لینے اور تجھ سے وضاحت طلب کرنے آتے ہیں، تو تو کہہ، "پہلے تو، ہمیں ہر ایک بیان کی تصدیق نہیں کرنی چاہیے۔ اس کی بجائے، آ یہ دیکھتے ہیں کہ روح القدس کیسے کام کرتی ہے۔ آ اس راستے کو لیں جس پر ہم چلتے ہیں، اور سچائی کے ساتھ اس کا موازنہ کریں کہ آیا یہ راستہ واقعی روح القدس کا کام ہے یا نہیں، اور ہم روح القدس کے کام کو استعمال کرتے ہوئے یہ تصدیق کریں کہ کیا ایسا راستہ درست ہے۔ جہاں تک اس بات کا تعلق ہے کہ یہ بیان یا وہ بیان پیشین گوئی کے مطابق پورا ہوا ہے یا نہیں، تو ہم انسانوں کو اس سے سروکار نہیں ہونا چاہیے۔ روح القدس کے کام اور تازہ ترین کام جو خدا کرتا رہا ہے، کی بجائے، ہمارے لیے یہ بہتر ہے کہ ہم بولیں۔" انجیل میں پیشین گوئیاں خدا کے الفاظ ہیں جو اس وقت انبیا کے ذریعہ منتقل کیے گئے تھے اور ان لوگوں کے لکھے ہوئے الفاظ ہیں جنھیں خدا نے استعمال کیا تھا اور جنھیں الہام حاصل ہوا تھا؛ صرف خدا ہی ان الفاظ کی وضاحت کر سکتا ہے، صرف روح القدس ہی ان الفاظ کے معنی بتا سکتی ہے، اور صرف خدا ہی خود سات مہروں کو توڑ سکتا ہے اور طومار کو کھول سکتا ہے۔ تو کہتا ہے: "تو خدا نہیں ہے، اور نہ ہی میں ہوں، تو کون خدا کے الفاظ کو غیر سنجیدہ انداز میں بیان کرنے کی ہمت رکھتا ہے؟ کیا تو ان الفاظ کی وضاحت کرنے کی ہمت رکھتا ہے؟ یہاں تک کہ اگر نبی یرمیاہ، یوحنا اور ایلیاہ بھی آئیں تو وہ ان الفاظ کی وضاحت کرنے کی ہمت نہیں کریں گے، کیونکہ وہ برّہ نہیں ہیں۔ صرف برّہ ہی سات مہروں کو توڑ سکتا ہے اور طومار کو کھول سکتا ہے، اور کوئی دوسرا اس کے الفاظ کی وضاحت نہیں کر سکتا۔ میں خدا کا نام غصب کرنے کی ہمت نہیں کرتا، خدا کے کلام کی وضاحت کرنے کی کوشش کرنے کا امکان تو اور بھی بہت کم ہے۔ میں صرف وہی ہو سکتا ہوں جو خدا کی اطاعت کرتا ہے۔ کیا تو خدا ہے؟ خدا کی مخلوقات میں سے کوئی بھی طومار کو کھولنے یا ان الفاظ کی وضاحت کرنے کی ہمت نہیں کرتا، اور اس لیے میں بھی ان کی وضاحت کرنے کی ہمت نہیں رکھتا۔ بہتر ہے کہ تو ان کی وضاحت کرنے کی کوشش نہ کر۔ کوئی ان کی وضاحت کرنے کی کوشش نہ کرے۔ ہمیں روح القدس کے کام کے بارے میں بات کرنی چاہیے؛ آدمی اتنا تو کر سکتا ہے۔ میں یہوواہ اور یسوع کے کام کے بارے میں بہت کم جانتا ہوں، لیکن چونکہ مجھے اس طرح کے کام کا کوئی ذاتی تجربہ نہیں ہے، اس لیے میں اس کے بارے میں صرف ایک حد تک بات کر سکتا ہوں۔ جہاں تک ان الفاظ کے معنی ہیں جو یسعیاہ یا یسوع نے اپنے زمانے میں کہے تھے، تو میں کوئی وضاحت نہیں کروں گا۔ میں انجیل کا مطالعہ نہیں کرتا، بلکہ میں خدا کے موجودہ کام کی پیروی کرتا ہوں۔ تو اصل میں انجیل کو چھوٹا طومار سمجھتا ہے، لیکن کیا یہ ایسی چیز نہیں ہے جسے صرف برّہ ہی کھول سکتا ہے؟ برّہ کے علاوہ اسے اور کون کھول سکتا ہے؟ تو برّہ نہیں ہے، اور اس کا امکان تو اس سے بھی کم ہے کہ میں خود خدا ہونے کا دعویٰ کرنے کی جسارت کروں، اس لیے ہمیں انجیل کا تجزیہ نہیں کرنا چاہیے اور نہ ہی اس کی چھوٹی چھوٹی باتوں کی چھان بین کرنی چاہیے۔ روح القدس کے ذریعے کیے گئے کام پر بحث کرنا کہیں بہتر ہے، یعنی موجودہ کام جو خدا نے خود کیا ہے۔ آؤ ہم دیکھتے ہیں کہ وہ کون سے اصول ہیں جن کے ذریعے خدا کام کرتا ہے اور اس کے کام کا جوہر کیا ہے، ان کو استعمال کرتے ہوئے اس بات کی تصدیق کریں کہ آیا آج ہم جس راستے پر چل رہے ہیں، وہ صحیح ہے یا نہیں، اور اس طرح اس کو یقینی بنائیں۔" اگر تم خوشخبری کی منادی کرنا چاہتے ہو، خاص طور پر ان کو جو مذہبی دنیا میں ہیں تو تمہیں انجیل کو لازمی سمجھنا چاہیے اور اس کی اندرونی کہانی پر عبور حاصل کرنا چاہیے؛ بصورت دیگر، تیرے لیے خوشخبری کی منادی کا کوئی طریقہ نہیں ہے۔ ایک بار جب تو نے مکمل صورتحال کو سمجھنے میں عبور حاصل کر لیا اور انجیل کے مردہ الفاظ کو معمولی انداز میں جانچنا چھوڑ دیتا ہے، اور صرف خدا کے کام اور زندگی کی سچائی کے بارے میں بات کرتا ہے، تو تُو ان لوگوں کو حاصل کرنے کے قابل ہو جائے گا جو سچے دل کے ساتھ تلاش کرتے ہیں۔


  یہوواہ کا کام، وہ قوانین جو اس نے وضع کیے، اور وہ اصول جن کے ذریعے اس نے انسانوں کی زندگی گزارنے میں راہنمائی کی، اس کام کا مواد جو اس نے قانون کے دور میں کیا، اس کے اپنے قوانین کو نافذ کرنے کی اہمیت، فضل کے دور تک اس کے کام کی اہمیت، اور خدا اس آخری مرحلے میں کیا کام کرتا ہے: یہ وہ چیزیں ہیں جنھیں تمہیں سمجھنا چاہیے۔ پہلا مرحلہ قانون کے دور کا کام ہے، دوسرا فضل کے دور کا کام، اور تیسرا آخری ایام کا کام ہے۔ تمہیں خدا کے کام کے ان مراحل کے بارے میں لازمی طور پر واضح ہونا چاہیے۔ شروع سے آخر تک کل تین مراحل ہیں۔ کام کے ہر مرحلے کا جوہر کیا ہے؟ چھ ہزار سالہ انتظامی منصوبے کے کام میں کتنے مراحل طے کیے جاتے ہیں؟ یہ مراحل کیسے انجام پاتے ہیں، اور ہر ایک کو اپنے مخصوص طریقے سے کیوں انجام دیا جاتا ہے؟ یہ تمام اہم سوالات ہیں۔ ہر دور کے کام کی ایک نمائندہ اہمیت ہوتی ہے۔ یہوواہ نے کون سا کام انجام دیا؟ اس نے اسے اس خاص طریقے سے کیوں کیا؟ اسے یہوواہ کیوں کہا گیا؟ ایک بار پھر، یسوع نے فضل کے دور میں کون سا کام انجام دیا، اور اس نے اسے کس انداز میں کیا؟ کام کے ہر مرحلے اور ہر دور میں خدا کے مزاج کے کن پہلوؤں کی نمائندگی ہوتی ہے؟ قانون کے دور میں اس کے مزاج کے کن پہلوؤں کا اظہار کیا گیا؟ اور فضل کے دور میں کن پہلوؤں کا؟ اور آخری دور میں کن پہلوؤں کا؟ یہ ضروری سوالات ہیں جن کے بارے میں تمہیں واضح ہونا چاہیے۔ چھ ہزار سالہ انتظامی منصوبے کے دوران خدا کے مکمل مزاج کا انکشاف ہوا ہے۔ یہ صرف فضل کے دور میں ظاہر نہیں ہوتا ہے، نہ ہی صرف قانون کے دور میں، صرف آخری ایام کے اس زمانے میں تو اس سے بھی کم ظاہر ہوتا ہے۔ آخری ایام میں کیا گیا کام فیصلے، غضب اور سزا کی نمائندگی کرتا ہے۔ آخری ایام میں کیا گیا کام قانون کے دور یا فضل کے دور کے کام کی جگہ نہیں لے سکتا۔ تاہم، تینوں مراحل، ایک دوسرے سے جڑے ہوئے، ایک ادارے کی تشکیل کرتے ہیں، اور سب ایک خدا کا کام ہے۔ قدرتی طور پر، اس کام کے عمل کو الگ الگ ادوار میں تقسیم کیا گیا ہے۔ آخری ایام میں کیا گیا کام سب کچھ ختم کر دیتا ہے؛ جو قانون کے دور میں کیا گیا وہ آغاز کا کام تھا؛ اور جو فضل کے دور میں کیا گیا وہ نجات کا کام تھا۔ جہاں تک اس پورے چھ ہزار سالہ انتظامی منصوبے میں کام کی بصیرت کا تعلق ہے تو کوئی بھی مکمل فہم یا سمجھ حاصل کرنے کے قابل نہیں ہے، اور یہ بصیرت معمہ ہی رہتی ہے۔ آخری ایام میں، بادشاہی کے دور کو شروع کرنے کے لیے صرف کلام کا کام کیا جاتا ہے، لیکن یہ تمام ادوار کا نمائندہ نہیں ہے۔ آخری ایام، آخری ایام سے زیادہ نہیں ہیں اور بادشاہی کے دور سے زیادہ نہیں ہیں، اور وہ فضل کے دور یا قانون کے دور کی نمائندگی نہیں کرتے ہیں۔ بس اتنا ہے کہ آخری ایام میں چھ ہزار سالہ انتظامی منصوبے کا تمام کام تم پر ظاہر کیا جاتا ہے۔ یہ اسرار سے پردہ اٹھانا ہے۔ اس قسم کا راز ایک ایسی چیز ہے جس سے کوئی بھی انسان پردہ نہیں اٹھا سکتا۔ اس سے کوئی فرق نہیں پڑتا ہے کہ انسان انجیل کو کتنا ہی زیادہ سمجھتا ہے، یہ الفاظ کے علاوہ کچھ نہیں ہے، کیونکہ انسان انجیل کے جوہر کو نہیں سمجھتا۔ انجیل کو پڑھنے سے، انسان کچھ سچائیوں کو سمجھ سکتا ہے، کچھ الفاظ کی وضاحت کر سکتا ہے، یا کچھ مشہور اقتباسات اور ابواب کو چھوٹی چھوٹی باتوں کی چھان بین سے پرکھ سکتا ہے، لیکن وہ ان الفاظ کے اندر موجود مفہوم کو کبھی نہیں نکال سکے گا، کیونکہ انسان جو کچھ دیکھتا ہے وہ مردہ الفاظ ہیں، یہوواہ اور یسوع کے کام کے مناظر نہیں، اور انسان کے پاس اس کام کے راز کو کھولنے کا کوئی طریقہ نہیں ہے۔ لہٰذا، چھ ہزار سالہ انتظامی منصوبے کا راز سب سے بڑا راز ہے، سب سے زیادہ پوشیدہ ہے، اور انسان کے لیے مکمل طور پر ناقابلِ فہم ہے۔ کوئی بھی شخص براہ راست خدا کے ارادے کو نہیں سمجھ سکتا، جب تک کہ خدا خود اس کی وضاحت اور انسان پر اس کا انکشاف نہ کرے؛ بصورت دیگر، یہ چیزیں ہمیشہ کے لیے انسان کے لیے معمہ بنی رہیں گی، ہمیشہ کے لیے مہربند اسرار ہی رہیں گی۔ جو مذہبی دنیا میں ہیں ان کی پروا نہ کرو؛ اگر تمہیں آج یہ نہ بتایا جاتا تو تم یہ بھی کبھی نہ سمجھ پاتے۔ چھ ہزار سال کا یہ کام انبیا کی تمام پیشین گوئیوں سے زیادہ پراسرار ہے۔ یہ تخلیق سے لے کر آج تک کا سب سے بڑا راز ہے اور تمام ادوار میں انبیا میں سے کوئی کبھی بھی اس کا ادراک نہیں کر سکا، کیونکہ اس راز سے صرف آخری دور میں ہی پردہ اٹھایا گیا ہے اور اس سے پہلے کبھی ظاہر نہیں ہوا۔ اگر تم اس اسرار کو سمجھ سکتے ہو، اور اگر تم اسے مکمل طور پر حاصل کرنے کے قابل ہو جاﺆ گے، تو تمام مذہبی لوگ اس اسرار سے مغلوب ہو جائیں گے۔ صرف یہی سب سے بڑی بصیرت ہے۔ یہ وہ چیز ہے جس کو سمجھنے کے لیے انسان سب سے زیادہ بے تاب ہے لیکن یہ وہ بھی ہے جو اس کے لیے سب سے زیادہ غیر واضح ہے۔ جب تم فضل کے دور میں تھے تو تم نہیں جانتے تھے کہ یسوع کے ذریعے کیا گیا کام یا یہوواہ کے ذریعے کیا گیا کام کیا تھا۔ لوگوں کو سمجھ نہیں آئی کہ یہوواہ نے قوانین کیوں وضع کیے، کیوں اس نے عوام الناس سے قوانین کو برقرار رکھنے کے لیے کہا یا معبد کیوں بنانا تھا، اور پھر لوگوں کو اس کی بھی کم سمجھ آئی کہ اسرائیلیوں کو مصر سے بیابان اور پھر کنعان کی طرف کیوں لے جایا گیا تھا۔ آج تک یہ معاملات سامنے نہیں آئے تھے۔


  آخری ایام میں کام تینوں مراحل کا آخری مرحلہ ہے۔ یہ ایک اور نئے دور کا کام ہے اور یہ انتظام کے مکمل کام کی نمائندگی نہیں کرتا ہے۔ چھ ہزار سالہ انتظامی منصوبے کو کام کے تین مراحل میں تقسیم کیا گیا ہے۔ کوئی ایک مرحلہ تنہا تین ادوار کے کام کی نمائندگی نہیں کر سکتا، بلکہ مکمل کے صرف ایک حصے کی نمائندگی کرتا ہے۔ یہوواہ نام خدا کے مکمل مزاج کی نمائندگی نہیں کر سکتا ہے۔ یہ حقیقت کہ اس نے قانون کے دور میں اپنا کام انجام دیا، اس سے یہ ثابت نہیں ہوتا کہ خدا صرف قانون کے تحت خدا ہوسکتا ہے۔ یہوواہ نے انسان کے لیے قوانین وضع کیے اور اس کے لیے احکام نازل کیے، انسان سے معبد اور قربان گاہیں بنانے کے لیے کہا؛ اس نے جو کام کیا وہ صرف قانون کے دور کی نمائندگی کرتا ہے۔ یہ کام جو اس نے کیا اس سے یہ ثابت نہیں ہوتا کہ خدا صرف ایسا خدا ہے جو انسان سے قانون کی پابندی کرنے کو کہتا ہے، یا وہ معبد میں خدا ہے، یا وہ قربان گاہ کے سامنے خدا ہے۔ یہ کہنا غلط ہوگا۔ قانون کے تحت کیا جانے والا کام صرف ایک دور کی نمائندگی کر سکتا ہے۔ لہٰذا، اگر خدا نے صرف قانون کے زمانے میں ہی کام کیا ہوتا، تو انسان خدا کو درج ذیل تعریف میں محدود کرتا، یہ کہتے ہوئے، "خدا معبد میں خدا ہے، اور خدا کی خدمت کرنے کے لیے ہمیں پادری کا لباس پہن کر معبد کے اندر داخل ہونا چاہیے۔" اگر فضل کے دور میں کام نہ کیا جاتا اور قانون کا دور آج تک جاری رہتا تو انسان کو معلوم نہ ہوتا کہ خدا رحیم اور محبت کرنے والا بھی ہے۔ اگر قانون کے دور میں کام نہ کیا گیا ہوتا، اور اس کی بجائے صرف فضل کے دور میں کام ہوتا، تو انسان جو جانتا وہ صرف یہ ہوتا کہ صرف خدا ہی انسان کو بچا سکتا ہے اور انسان کے گناہوں کو معاف کر سکتا ہے۔ انسان صرف اتنا جان سکتا ہے کہ وہ مقدس اور معصوم ہے، اور یہ کہ انسان کی خاطر وہ اپنے آپ کو قربان کرنے اور مصلوب ہونے کے قابل ہے۔ انسان کو صرف یہ باتیں معلوم ہوں گی لیکن کسی اور چیز کی سمجھ نہیں ہو گی۔ لہٰذا ہر دور خدا کے مزاج کے ایک حصے کی نمائندگی کرتا ہے۔ جیسا کہ خدا کے مزاج کے کون سے پہلوؤں کی نمائندگی قانون کے دور میں کی جاتی ہے، کون سے پہلوؤں کی فضل کے دور میں، اور کون سے پہلوؤں کی اس موجودہ مرحلے میں: جب تینوں مراحل کو ایک مکمل میں ضم کر دیا جائے تو صرف اس صورت میں وہ خدا کے مکمل مزاج کو ظاہر کر سکتے ہیں۔ جب انسان تینوں مراحل کو جان لے گا تب ہی وہ اسے پوری طرح سمجھ سکتا ہے۔ تینوں مراحل میں سے کسی کو بھی نہیں چھوڑا جا سکتا۔ تو کام کے ان تین مراحل کو جان لینے کے بعد ہی خدا کے مزاج کو مکمل طور پر سمجھ سکے گا۔ یہ حقیقت کہ خدا نے قانون کے دور میں اپنا کام مکمل کیا، اس سے یہ ثابت نہیں ہوتا کہ وہ صرف قانون کے تحت خدا ہے، اور یہ حقیقت کہ اس نے خلاصی کا اپنا کام مکمل کیا، اس کا یہ مطلب نہیں ہے کہ خدا بنی نوع انسان کی ہمیشہ خلاصی کرائے گا۔ یہ سب انسان کے اخذ کردہ نتائج ہیں۔ فضل کا دور ختم ہونے کے بعد، تو یہ نہیں کہہ سکتا کہ خدا کا تعلق صرف صلیب سے ہے اور یہ کہ صرف صلیب ہی خدا کی نجات کی نمائندگی کرتی ہے۔ ایسا کرنا خدا کی توضیح کرنا ہوگا۔ موجودہ مرحلے میں، خدا بنیادی طور پر کلام کا کام کر رہا ہے، لیکن تو اس وقت یہ نہیں کہہ سکتا کہ خدا انسان پر کبھی مہربان نہیں ہوا اور وہ جو کچھ لے کر آیا ہے وہ سزا اور فیصلہ ہے۔ آخری ایام میں کام یہوواہ اور یسوع کے کام اور انسان کو سمجھ نہ آنے والے تمام اسرار کو ظاہر کرتا ہے، تاکہ بنی نوع انسان کی منزل اور انجام کو ظاہر کیا جا سکے اور بنی نوع انسان کے درمیان نجات کے تمام کام کو ختم کیا جا سکے۔ آخری ایام میں کام کا یہ مرحلہ ہر چیز کو اختتام تک لاتا ہے۔ انسان کی سمجھ میں نہ آنے والے تمام اسرار کو کھولنے کی ضرورت ہے تاکہ انسان انھیں ان کی گہرائیوں تک دریافت کر سکے اور اپنے دل میں مکمل طور پر واضح انداز میں سمجھ سکے۔ اس کے بعد ہی نسل انسانی کی نوعیت کے مطابق درجہ بندی کی جا سکتی ہے۔ چھ ہزار سالہ انتظامی منصوبہ مکمل ہونے کے بعد ہی انسان خدا کے مزاج کو مکمل طور پر سمجھ پائے گا، کیونکہ اس کے بعد اس کا نظم و نسق ختم ہو چکا ہوگا۔ اب جب کہ تم آخری دور میں خدا کے کام کا تجربہ کر چکے ہو، تو خدا کا مزاج کیا ہے؟ کیا تو یہ کہنے کی ہمت کرتا ہے کہ خدا وہ خدا ہے جو صرف کلام کہتا ہے اور مزید کچھ نہیں؟ تو ایسا نتیجہ اخذ کرنے کی ہمت نہیں کرے گا۔ کچھ لوگ کہیں گے کہ خدا وہ خدا ہے جو اسرار سے پردہ اٹھاتا ہے، کہ خدا برّہ ہے اور سات مہروں کو توڑنے والا ہے۔ لیکن کوئی بھی ایسا نتیجہ اخذ کرنے کی ہمت نہیں کرتا۔ دوسرے یہ کہہ سکتے ہیں کہ خدا مجسم ہوا جسم ہے، لیکن یہ پھر بھی درست نہیں ہوگا۔ پھر بھی دوسرے لوگ یہ کہہ سکتے ہیں کہ مجسم خدا صرف کلام کہتا ہے اور نشانیاں اور عجائبات نہیں دکھاتا، لیکن تو اس انداز میں بات کرنے کی ہمت کم ہی کرے گا، چونکہ یسوع جسم بن گیا اور اس نے نشانیاں اور عجائبات دکھائے، اس لیے تو خدا کی تعریف اتنے غیر سنجیدہ انداز میں کرنے کی ہمت نہیں کرے گا۔ چھ ہزار سالہ انتظامی منصوبے کے دوران کیا گیا تمام کام اب اختتام کو پہنچ چکا ہے۔ یہ تمام کام انسان پر ظاہر ہونے اور بنی نوع انسان کے درمیان انجام پانے کے بعد ہی بنی نوع انسان کو خدا کے مکمل مزاج کا علم ہو گا اور یہ کہ اس کے پاس کیا ہے اور وہ خود کیا ہے۔ جب اس مرحلے کا کام مکمل ہو جائے گا، تو انسان کی سمجھ میں نہ آنے والے تمام اسرار فاش ہو چکے ہوں گے، وہ تمام سچائیاں واضح ہو جائیں گی جو پہلے نہیں سمجھی گئی تھیں، اور نسل انسانی کو اس کے مستقبل کے راستے اور منزل کے بارے میں بتا دیا گیا ہو گا۔ یہ سب وہ کام ہے جو موجودہ مرحلے میں کیا جانا ہے۔ حالانکہ آج انسان جس راستے پر چل رہا ہے وہ صلیب کا راستہ بھی ہے اور مصائب کا راستہ بھی، لیکن آج انسان جو کچھ کرتا ہے، جو کچھ کھاتا اور پیتا ہے اور جس سے لطف اندوز ہوتا ہے، وہ اس سے بہت مختلف ہے جو قانون کے تحت اور فضل کے دور میں انسان کو میسر تھا۔ آج کے دن انسان سے جو کچھ مطالبہ کیا جاتا ہے وہ ماضی کے برعکس ہے اور اس مطالبے سے بھی زیادہ مختلف ہے جو قانون کے دور میں انسان سے کیا جاتا تھا۔ اب، جب خدا اسرائیل میں اپنا کام کر رہا تھا تو قانون کے تحت انسان سے کیا مطالبہ کیا گیا؟ یہ اس سے زیادہ نہیں تھا کہ آدمی یومِ سبت اور یہوواہ کے قوانین کو مانے۔ سبت کے دن کسی کو بھی محنت نہیں کرنی تھی اور نہ ہی یہوواہ کے قوانین کی خلاف ورزی کرنی تھی۔ لیکن اب ایسا نہیں ہے۔ سبت کے دن انسان معمول کے مطابق کام کرتا ہے، جمع ہوتا ہے اور عبادت کرتا ہے اور اس پر کوئی پابندیاں نہیں لگائی جاتیں۔ فضل کے دور میں ان لوگوں کو بپتسمہ دینا تھا، اور ان سے مزید کہا گیا کہ وہ روزہ رکھیں، روٹی توڑیں، شراب نوشی کریں، اپنے سر ڈھانپیں اور دوسروں کے پاؤں ان کے لیے دھوئیں۔ اب یہ اصول ختم کر دیے گئے ہیں، لیکن انسان سے زیادہ مطالبات کیے جاتے ہیں، کیونکہ خدا کا کام مزید گہرا ہوتا چلا جاتا ہے اور انسان کا داخلہ زیادہ بلند ہوتا جاتا ہے۔ ماضی میں یسوع نے انسان پر ہاتھ رکھ کر دعا کی لیکن اب جب سب کچھ کہہ دیا گیا ہے تو ہاتھ رکھنے کا کیا فائدہ؟ صرف الفاظ ہی نتائج حاصل کر سکتے ہیں۔ جب اس نے ماضی میں انسان پر ہاتھ رکھا تو یہ انسان کو برکت دینے اور اس کو اس کی بیماریوں سے شفا دینے کے لیے تھا۔ اس وقت روح القدس اس طرح کام کرتی تھی، لیکن اب ایسا نہیں ہے۔ اب روح القدس کام کرنے اور نتائج حاصل کرنے کے لیے کلام کا استعمال کرتی ہے۔ اس کے الفاظ تم پر واضح کر دیے گئے ہیں اور تمہیں ان پر عمل کرنا چاہیے جیسا کہ تمہیں بتایا گیا ہے۔ اس کے الفاظ اس کی مرضی ہیں؛ یہ کلام وہ کام ہے جو وہ کرنا چاہتی ہے۔ اُس کے الفاظ کے ذریعے، تو اُس کی مرضی اور اُس چیز کو سمجھ پائے گا جو وہ تجھے حاصل کرنے کے لیے کہتی ہے، اور تو کسی ہاتھ رکھنے کی ضرورت کے بغیر اُس کے الفاظ پر براہِ راست عمل کر سکتا ہے۔ کچھ کہہ سکتے ہیں، "اپنا ہاتھ مجھ پر رکھ! مجھ پر اپنا ہاتھ رکھ تاکہ میں تیری برکت حاصل کر سکوں اور میں تیرے ساتھ شامل ہو سکوں۔" یہ سب ماضی کے فرسودہ طریقے ہیں، جو اب متروک ہیں، کیونکہ دور بدل چکا ہے۔ روح القدس نہ تو بے ترتیب کام کرتی ہے اور نہ ہی طے شدہ اصولوں کے مطابق، بلکہ یہ دور کے مطابق کام کرتی ہے۔ دور بدل گیا ہے، اور ایک نیا دور لازمی طور پر اپنے ساتھ نیا کام لے کر آتا ہے۔ یہ کام کے ہر مرحلے پر سچ ہے، اور اس لیے اس کا کام کبھی نہیں دہرایا جاتا۔ فضل کے دور میں، یسوع نے اس قسم کا کام کافی مقدار میں کیا، جیسے کہ بیماری کو ٹھیک کرنا، بدروحوں کو نکالنا، انسان کے لیے دعا کرتے وقت اس پر اپنا ہاتھ رکھنا، اور انسان کو برکت دینا۔ تاہم، دوبارہ ایسا کرنا موجودہ دور میں بے معنی ہوگا۔ روح القدس نے اس وقت اس طریقے سے کام کیا، کیونکہ یہ فضل کا دور تھا، اور انسان کے فائدہ اٹھانے کے لیے کافی فضل تھا۔ اس سے کسی قسم کا کوئی معاوضہ نہیں مانگا گیا تھا، اور جب تک اس کا ایمان تھا، وہ فضل حاصل کرتا رہا۔ سب کے ساتھ بہت لطف و عنایت کا سلوک کیا گیا۔ اب دور بدل گیا ہے اور خدا کا کام آگے بڑھ چکا ہے؛ یہ سزا اور فیصلے کے ذریعے ہی ہے کہ انسان کی سرکشی اور انسان کے اندر کی ناپاک چیزیں دور کی جائیں گی۔ اس مرحلے کے نجات کا مرحلہ ہونے کی وجہ سے، یہ خدا کے لیے ضروری تھا کہ وہ اس طریقے سے کام کرے، انسان کے فائدہ اٹھانے کے لیے کافی فضل کا مظاہرہ کرے، تاکہ انسان گناہ سے چھٹکارا پا سکے اور، فضل کے ذریعے، اس کے گناہوں کو معاف کیا جا سکے۔ یہ موجودہ مرحلہ انسان کے اندر کی بے ایمانی کو سزا، فیصلے، متاثر کن الفاظ کے ساتھ ساتھ الفاظ کے نظم و ضبط اور نزول کے ذریعے ظاہر کرنا ہے تاکہ بعد میں بنی نوع انسان کو نجات مل سکے۔ یہ بچانے سے زیادہ عمیق کام ہے۔ فضل کے دور میں فضل انسان کے فائدہ اٹھانے کے لیے کافی تھا؛ اب جب کہ انسان پہلے ہی اس فضل کا تجربہ کر چکا ہے، اب وہ اس سے مزید فائدہ نہیں اٹھا سکتا۔ اس کام کا وقت اب گزر چکا ہے اور اب مزید نہیں ہونا ہے۔ اب انسان کو کلام کے فیصلے سے بچایا جانا ہے۔ جب انسان کا فیصلہ کیا جاتا ہے، سزا دی جاتی ہے اور اس کا تزکیہ کیا جاتا ہے، تو اس طرح اس کا مزاج بدل جاتا ہے۔ کیا یہ سب میرے کہے ہوئے کلام کی وجہ سے نہیں ہے؟ کام کا ہر مرحلہ پوری نسل انسانی کی ترقی اور دور کے ساتھ مطابقت میں انجام دیا جاتا ہے۔ کام انتہائی اہم ہے، اور یہ سب آخری نجات کی خاطر کیا جاتا ہے، تاکہ مستقبل میں بنی نوع انسان کو اچھی منزل مل سکے، اور یہ کہ بنی نوع انسان کی آخر میں نوعیت کے مطابق درجہ بندی کی جا سکے۔


  آخری ایام کا کام کلام کہنا ہے۔ کلام کے ذریعے انسان میں زبردست تبدیلیاں لائی جاسکتی ہیں۔ یہ کلام قبول کرنے پر ان لوگوں پر اثر انداز ہونے والی تبدیلیاں فضل کے دور کی علامات اور عجائبات قبول کرنے پر ان لوگوں پر اثر انداز ہونے والی تبدیلیوں سے بہت زیادہ ہیں۔ کیوں کہ فضل کے دور میں ہاتھ رکھنے اور دعا کی وجہ سے بدروحوں کو انسان سے نکال دیا گیا تھا، لیکن بدعنوان مزاج پھر بھی انسان میں موجود رہا۔ انسان اپنی بیماری سے صحت یاب کر دیا گیا تھا اور اس کے گناہ معاف کر دیے گئے تھے، مگر یہ کام ابھی کیا جانا باقی تھا کہ انسان اپنے اندر کے بدعنوان شیطانی مزاج پر کیسے قابو پائے۔ انسان صرف اپنے ایمان کی بدولت بچایا گیا تھا اور اس کے گناہ معاف کر دیے گئے تھے، مگر انسان کی گناہ گار فطرت مکمل طور پر ختم نہیں ہوئی اور اب بھی اس کے اندر موجود ہے۔ انسان کے گناہوں کو مجسم خُدا کی وساطت سے معاف کر دیا گیا تھا، لیکن اس کا یہ مطلب نہیں تھا کہ انسان کے اندر اب گناہ باقی نہیں رہا۔ گناہ کے کفارے کے ذریعے انسان کے گناہ معاف کیے جا سکتے ہیں، لیکن انسان کو مزید گناہ کرنے سے کیسے روکا جا سکتا ہے، اور اس کی گناہ گار فطرت کو کس طرح مکمل طور پر ختم کر کے تبدیل کیا جا سکتا ہے، اس کے پاس اس مسئلے کو حل کرنے کا کوئی طریقہ نہیں ہے۔ انسان کے گناہوں کو معاف کر دیا گیا تھا، اور یہ خدا کے مصلوب ہونے کے عمل کی وجہ سے ہوا ہے، لیکن انسان اپنے سابقہ شیطانی مزاج میں زندگی بسر کرتا رہا۔ ایسا ہونے کی وجہ سے، انسان کو اس کے بدعنوان شیطانی مزاج سے مکمل طور پر بچانا چاہیے، تاکہ اس کی گناہ گار فطرت مکمل طور پر ختم ہو جائے، دوبارہ کبھی پروان نہ چڑھے، اس طرح انسان کے مزاج کو تبدیلی کے قابل بنائے۔ اس کے لیے انسان کو زندگی میں ترقی کا راستہ سمجھنے، زندگی کا طریقہ سمجھنے اور اپنا مزاج بدلنے کا راستہ سمجھنے کی ضرورت ہو گی۔ علاوہ ازیں، انسان کو اس راستے کے مطابق عمل پیرا ہونے کی ضرورت ہو گی، تاکہ اس کا مزاج بتدریج بدل جائے اور وہ روشنی کی چمک کے نیچے زندگی گزار سکے، تاکہ اس کا ہر عمل خدا کی مرضی کے مطابق ہو۔ تاکہ وہ اپنے بدعنوان شیطانی مزاج سے جان چھڑا سکے، اور تاکہ وہ شیطان کی ظلمت کے اثر سے آزاد ہو سکے، اور یوں گناہ سے مکمل طور پر دور ہو سکے۔ تب ہی انسان کو مکمل نجات ملے گی۔ اس وقت جب یسوع اپنا کام کر رہا تھا، انسان کا اس کے بارے میں علم اس وقت بھی مبہم اور غیر واضح تھا۔ انسان نے ہمیشہ اسے داؤد کا بیٹا مانا، اور اس کے ایک عظیم نبی ہونے کا اعلان کیا، مہربان خداوند جس نے انسان کے گناہوں کو معاف کیا۔ کچھ، اپنے ایمان کی طاقت پر، صرف اُس کے لباس کے کنارے کو چھونے سے شفا پا گئے تھے؛ اندھے دیکھ سکتے تھے اور یہاں تک کہ مردے کو بھی زندہ کیا جا سکتا تھا۔ تاہم، انسان اپنے اندر گہرائی میں جڑ پکڑے ہوئے بدعنوان شیطانی مزاج کو دریافت کرنے سے قاصر تھا، نہ ہی اسے یہ معلوم تھا کہ اسے کیسے دور کیا جائے۔ انسان نے بہت زیادہ فضل حاصل کیا، جیسے جسمانی سکون اور خوشی، ایک فرد کے ایمان کا پورے خاندان پر برکت لانا، اور بیماری سے شفا وغیرہ۔ باقی انسان کے اچھے اعمال اور اس کی نیک شکل و صورت تھی؛ اگر کوئی ان کی بنیاد پر زندگی گزار سکتا تھا تو وہ قابل قبول ایمان رکھنے والا سمجھا جاتا تھا۔ صرف اس قسم کا ایمان رکھنے والے ہی موت کے بعد جنت میں داخل ہو سکتے تھے، جس کا مطلب تھا کہ وہ بچا لیے گئے تھے۔ لیکن، ان لوگوں نے اپنی زندگی میں، زندگی کے تمام طریقے کو نہیں سمجھا۔ انھوں نے صرف یہ کیا کہ گناہوں کا ارتکاب کیا اور پھر ایک مستقل چکر میں اپنے گناہوں کا اقرار کرتے ہوئے اپنے مزاج کو بدلنے کا کوئی راستہ نہیں رکھا: فضل کے دور میں انسان کی ایسی حالت تھی۔ کیا انسان کو مکمل نجات مل گئی ہے؟ نہیں! اس لیے اس مرحلے کے کام کے ختم ہونے کے بعد بھی سزا اور فیصلے کا کام باقی تھا۔ یہ مرحلہ کلام کے ذریعے انسان کو پاکیزہ بنانے اور اس کے ذریعے اسے پیروی کا راستہ فراہم کرنے کا ہے۔ اگر یہ مرحلہ بدروحوں کو نکالنے کے لیے جاری رہا تو یہ فائدہ مند اور بامعنی نہیں ہو گا کیونکہ یہ انسان کی گناہ گار فطرت کو جڑ سے اکھاڑنے میں ناکام رہے گا۔ اور انسان اپنے گناہوں کی مغفرت پر جامد ہو کر رہ جائے گا۔ گناہ کے کفارے کے ذریعے، انسان کو اس کے گناہ معاف کر دیے گئے ہیں، کیونکہ تصلیب کا عمل پہلے ہی اختتام کو پہنچ چکا ہے اور خدا شیطان پر غالب آ گیا ہے۔ لیکن اب بھی انسان کے اندر اس کے بدعنوان مزا ج کے موجود ہوتے ہوئے، انسان اب بھی گناہ کر سکتا ہے اور خدا کے خلاف مزاحمت کر سکتا ہے، اور خدا نے بنی نوع انسان کو اپنایا نہیں ہے۔ اس لیے کام کے اس مرحلے میں خدا اپنے کلام کا استعمال انسان کے بدعنوان مزاج کو بے نقاب کرنے کے لیے کرتا ہے، جس کے نتیجے میں وہ درست طریقے کے مطابق عمل کرتا ہے۔ یہ مرحلہ پہلے کے مقابلے میں زیادہ بامعنی ہے اور ساتھ ہی زیادہ بارآور بھی، کیونکہ اب یہ کلام ہے جو براہ راست انسان کو زندگی فراہم کرتا ہے اور انسان کے مزاج کو مکمل طور پر نئے سرے سے تشکیل دینے کا اہل بناتا ہے؛ یہ کام کا ایک بہت زیادہ جامع مرحلہ ہے۔ لہذا، آخری ایام میں تجسیم نے خدا کی تجسیم کی اہمیت کو مکمل کر دیا ہے اور انسان کی نجات کے لیے خدا کے انتظامی منصوبے کو تکمیل تک پہنچا دیا ہے۔


  انسان کو بچانے کا کام خدا براہ راست روح کے طریقہ کار اور روح کی شناخت استعمال کرتے ہوئے نہیں کرتا، کیونکہ اس کی روح کو انسان نہ توچھو سکتا ہے اور نہ ہی دیکھ سکتا ہے، نہ انسان قریب جا سکتا ہے۔ اگر اس نے روح کے تناظر کو استعمال کرتے ہوئے براہ راست انسان کو بچانے کی کوشش کی تو انسان اس کی نجات کے حصول کے قابل نہیں ہوگا۔ اگر خُدا نے ایک تخلیق شدہ انسان کی ظاہری شکل نہ اپنائی تو انسان کے لیے یہ نجات حاصل کرنے کا کوئی راستہ نہیں ہوگا۔ کیونکہ انسان کے پاس اس تک پہنچنے کا کوئی راستہ نہیں ہے، اسی طرح جیسے کہ کوئی بھی یہوواہ کے بادل کے قریب نہیں جا سکتا تھا۔ صرف ایک تخلیق شدہ انسان بننے سے، یعنی صرف اپنا کلام گوشت پوست کے جسم میں ڈالنے سے، جو کہ وہ بننے والا ہے، وہ ذاتی طور پر ان تمام لوگوں پر کلام سے عمل کر سکتا ہے، جو اس کی پیروی کرتے ہیں۔ صرف اس وقت ہی انسان ذاتی طور پر اس کا کلام دیکھ اور سن سکتا ہے، مزید برآں اس کے الفاظ کے تصرف میں داخل ہوسکتا ہے، اور اس طریقے سے وہ مکمل طور پر بچایا جا سکتا ہے۔ اگر خُدا جسم نہ بنتا تو گوشت اور خون سے بنے انسانوں میں سے کوئی بھی ایسی عظیم نجات حاصل کرنے کے قابل نہیں ہوتا، اور نہ ہی کوئی ایک شخص بھی بچایا جا سکتا۔ اگر خُدا کی روح براہِ راست بنی نوع انسان کے درمیان کام کرتی تو تمام انسانیت ہلاک ہو جاتی، یا پھر خُدا کے ساتھ رابطے کا کا کوئی طریقہ نہ ہونے کے باعث وہ مکمل طور پر شیطان کے اسیر ہو جاتی۔ خدا کی پہلی تجسیم انسان کو گناہ سے خلاصی کروانے کے لیے تھی، اسے یسوع کے گوشت پوست کے جسم کے ذریعے خلاصی کروانے کے لیے تھی، یعنی اس نے صلیب پر سے انسان کو بچایا، لیکن بدعنوان شیطانی مزاج انسان کے اندر پھر بھی باقی رہا۔ خدا کی دوسری تجسیم اب گناہ کے کفارے کے طور پر خدمت کرنے کے لیے نہیں ہے بلکہ ان لوگوں کو مکمل طور پر بچانے کے لیے ہے جن کی گناہ سے خلاصی کروائی گئی تھی۔ ایسا اس لیے کیا جاتا ہے کہ جن لوگوں کو معاف کر دیا گیا ہے وہ اپنے گناہوں سے چھٹکارا حاصل کر کے مکمل طور پر پاک صاف ہو جائیں، اور بدلے ہوئے مزاج کو حاصل کر کے، شیطان کی تاریکی کے اثر سے آزاد ہو کر خدا کے تخت کے سامنے واپس آ جائیں۔ صرف اسی طریقے سے انسان مکمل طور پر مقدس ہو سکتا ہے۔ قانون کا دور ختم ہونے کے بعد، اور فضل کے دور کے شروع ہونے کے بعد، خدا نے نجات کا کام شروع کیا، جو آخری ایام تک جاری ہے جب، نسل انسانی کو اس کی سرکشی کی سزا دینے اور فیصلہ کرنے سے، وہ بنی نوع انسان کو مکمل طور پر پاک کر دے گا۔ تب ہی خُدا نجات کے اپنے کام کو ختم کرے گا اور آرام میں داخل ہوگا۔ لہٰذا، کام کے تین مراحل میں، صرف دو بار ہی خُدا انسان کے درمیان اپنے کام کو انجام دینے کے لیے خود جسم بنا ہے۔ اس کی وجہ یہ ہے کہ کام کے تین مراحل میں سے صرف ایک مرحلہ ہی انسانوں کی زندگی گزارنے میں راہنمائی کرنے کے لیے ہے، جبکہ باقی دو نجات کے کام پر مشتمل ہیں۔ خدا صرف گوشت پوست کا جسم بن کر ہی انسانوں کے ہمراہ زندگی گزار سکتا ہے، دنیاوی مصائب کا تجربہ کرسکتا ہےاور گوشت پوست کے عام جسم میں زندہ رہ سکتا ہے۔ صرف اسی طریقے سے وہ انسانوں کو عملی طریقہ فراہم کرسکتا ہے جس کی تخلیق شدہ انسانوں کی حیثیت سے انھیں ضرورت ہے۔ انسان آسمان کی طرف سے براہ راست یا اپنی دعاؤں کے جواب میں نہیں، بلکہ مجسم خدا کے ذریعے ہی خدا کی طرف سے مکمل نجات حاصل کرتا ہے۔ کیونکہ گوشت اور خون کا ہونے کی وجہ سے انسان کے پاس خدا کی روح کو دیکھنے کا طریقہ نہیں ہوتا، اور اس کی روح تک پہنچنے کا امکان تو اور بھی دور کی بات ہے۔ انسان جس سے رابطہ کر سکتا ہے وہ صرف مجسم خدا کا جسم ہے، اور صرف اسی ذریعے سےانسان تمام طریقے اور تمام حقائق دیکھ سکتا ہے اور مکمل نجات حاصل کر سکتا ہے۔ خدا کی دوسری تجسیم انسان کے گناہوں کو مٹانے اور اسے مکمل طور پر پاک کرنے کے لیے کافی ہو گی۔ لہٰذا، دوسری تجسیم کے ساتھ، جسم میں خُدا کے تمام کاموں کو اختتام تک لایا جائے گا اور خُدا کی تجسیم کی اہمیت کو مکمل کر دیا جائے گا۔ اس کے بعد، جسم میں خدا کا کام مکمل طور پر ختم ہو چکا ہو گا۔ دوسری تجسیم کے بعد، وہ اپنے کام کے لیے تیسری بار جسم نہیں بنے گا۔ کیونکہ اس کا سارا انتظام ختم ہو چکا ہو گا۔ آخری ایام کے مجسم خدا نے اپنے چنے ہوئے لوگوں کو مکمل طور پر اپنا لیا ہو گا، اور آخری زمانے میں تمام بنی نوع انسان کی نوعیت کے مطابق درجہ بندی ہو چکی ہو گی۔ وہ نجات کا کام مزید نہیں کرے گا، اور نہ ہی وہ کسی کام کو انجام دینے کے لیے جسم میں واپس آئے گا۔ آخری ایام کے کام میں، کلام نشانیوں اور عجائبات کے ظہور سے زیادہ طاقتور ہے، اور کلام کا اختیار نشانیوں اور عجائبات سے زیادہ ہے۔ کلام انسان کے دل کی گہرائیوں میں دفن تمام بدعنوان مزاج کو بے نقاب کردیتا ہے۔ تیرے پاس خود انھیں پہچاننے کا کوئی طریقہ نہیں ہے۔ جب وہ کلام کے ذریعے تیرے سامنے بے نقاب ہو جائیں گے، تو قدرتی طور پر تُو ان کو دریافت کر لے گا؛ تُو ان سے انکار نہیں کر سکے گا، اور تجھے پوری طرح یقین ہو جائے گا۔ کیا یہ کلام کا اختیار نہیں ہے؟ یہ آج کے کلام کے کام کا نتیجہ ہے۔ لہٰذا، یہ بیماری کی شفا یابی اور بدروحوں کو نکالنے کے ذریعے سے نہیں ہے کہ انسان کو اس کے گناہوں سے مکمل طور پر بچایا جا سکتا ہے، اور نہ ہی اس کی علامات اور عجائبات کے ظہور سے مکمل طور پر تکمیل کی جا سکتی ہے۔ بیماری کو ٹھیک کرنے اور بدروحوں کو نکالنے کا اختیار صرف انسان کو فضل دیتا ہے، لیکن انسان کا جسم اب بھی شیطان کا ہے اور بدعنوان شیطانی مزاج اب بھی انسان کے اندر موجود ہے۔ دوسرے لفظوں میں، جو صاف نہیں کیا گیا وہ اب بھی گناہ اور گندگی سے متعلق ہے۔ صرف اس کے بعد جب وہ کلام کی وساطت کے ذریعے پاک ہو جائے تو انسان خدا کی طرف سے اپنایا جا سکتا ہے اور مقدس بن سکتا ہے. جب انسان سے بدروحیں نکالی گئیں اور اس کی خلاصی کروائی گئی تو اس کا مطلب صرف یہ تھا کہ اسے شیطان کے ہاتھوں سے چھڑا کر خدا کی طرف لوٹا دیا گیا۔ تاہم، خدا کی طرف سے صاف یا تبدیل کیے بغیر، وہ بدعنوان انسان کے طور پر رہتا ہے۔ انسان کے اندر غلاظت، مخالف اور بغاوت اب بھی باقی ہے؛ انسان صرف خدا کی طرف سے خلاصی کروانے کے ذریعے ہی اس کی طرف واپس لوٹا ہے، لیکن وہ خدا کا معمولی سا بھی علم نہیں رکھتا اور اب بھی اس کی مزاحمت کرنے اور اسے دھوکا دینے کے قابل ہے۔ انسان کی خلاصی کروائے جانے سے پہلے، بہت سے شیطانی زہر اس کے اندر اتارے جا چکے تھے اور، شیطان کی طرف سے ہزاروں سال سے بدعنوان کیے جانے کے بعد اس کے اندر ایسی فطرت مستحکم ہو چکی ہے جو خدا کے خلاف مزاحمت کرتی ہے۔ لہٰذا، جب انسان کی خلاصی کرو لی گئی ہے، تو یہ خلاصی کے ایسے معاملے سے بڑھ کر کچھ نہیں ہے جس میں ایک انسان مہنگی قیمت پر خریدا گیا ہے لیکن اس کی اندرونی زہریلی فطرت ختم نہیں کی گئی۔ جو انسان اتنا پلید ہو، اسے خدا کی خدمت کے لائق بننے سے پہلے تبدیلی کے عمل سے گزرنا چاہیے۔ فیصلے اور سزا کے اس کام سے انسان اپنی ذات کی اندرونی غلاظت اور بدعنوان اصلیت کو پوری طرح جان لے گا اور وہ پوری طرح تبدیل ہونے اور پاک صاف ہو نے کے قابل ہو جائے گا۔ صرف اسی طرح انسان خدا کے تخت کے سامنے واپس آنے کے لائق بن سکتا ہے۔ اس دن کے تمام کام اس لیے کیے جاتے ہیں کہ انسان کو صاف ستھرا بنایا جائے اور بدلا جائے؛ کلام کے ذریعے فیصلے اور سزا کے ساتھ ساتھ تزکیے کے ذریعے انسان اپنی بدعنوانی دور کر سکتا ہے اور اسے پاکیزہ بنایا جاسکتا ہے۔ کام کے اس مرحلے کو نجات کا مرحلہ سمجھنے کی بجائے، یہ کہنا زیادہ مناسب ہو گا کہ یہ تزکیے کا کام ہے۔ درحقیقت یہ فتح کا مرحلہ بھی ہے اور نجات کے کام کا دوسرا مرحلہ بھی۔ کلام کی طرف سے فیصلے اور سزا کے ذریعے انسان خدا کی قربت حاصل کرلیتا ہے، اور کلام کے استعمال سے ہی تزکیہ کیا جاتا ہے، جانچا جاتا ہے، اور ظاہر کیا جاتا ہے کہ انسان کے دل میں موجود تمام نجاستیں، تصورات، مقاصد اور انفرادی خواہشات پوری طرح آشکار ہوتی ہیں۔ کیونکہ انسان کو چاہے اس کے گناہوں سے بچا لیا گیا ہو اور معافی دے دی گئی ہو مگر اس سے صرف یہ سمجھا جا سکتا ہے کہ خدا انسان کی خطائیں یاد نہیں رکھتا اور انسان کے ساتھ اس کی خطاؤں کے مطابق سلوک نہیں کرتا۔ تاہم، جب تک انسان، جو گوشت پوست کا جسم رکھتا ہے، گناہ سے آزاد نہیں ہوتا ہے، تو وہ لامتناہی طور پر اپنے بدعنوان شیطانی مزاج کو ظاہر کرتے ہوئے صرف گناہ ہی جاری رکھ سکتا ہے۔ یہ وہ زندگی ہے جو انسان گزارتا ہے، گناہ کرنے اور معاف کیے جانے کا ایک نہ ختم ہونے والا چکر۔ بنی نوع انسان کی اکثریت دن میں گناہ کرتی ہے، صرف اس لیے کہ شام کو اعتراف کر سکے۔ اس طرح، اگرچہ گناہ کا کفارہ انسان کے لیے ہمیشہ کے لیے موثر ہے، لیکن وہ انسان کو گناہ سے نہیں بچا سکے گا۔ نجات کا صرف آدھا کام مکمل ہوا ہے، کیونکہ انسان کا مزاج اب بھی بدعنوان ہے۔ مثال کے طور پر، جب لوگوں کو معلوم ہوا کہ وہ موآب سے ہیں، تو انھوں نے شکایات کیں، زندگی کی کوشش کرنا چھوڑ دی، اور بالکل منفی ہو گئے۔ کیا اس سے یہ ظاہر نہیں ہوتا کہ انسانیت ابھی تک مکمل طور پر خدا کے تسلط کے تابع ہونے سے قاصر ہے؟ کیا یہ بالکل ان کا بدعنوان شیطانی مزاج نہیں ہے؟ جب تجھے سزا نہیں دی جا رہی تھی تو تیرے ہاتھ باقی تمام لوگوں سے، حتیٰ کہ یسوع کے ہاتھ سے بھی زیادہ بلند ہوئے۔ اور تو نے اونچی آواز میں پکارا: "خدا کے پیارے بیٹے بنو! خدا کے قریبی دوست بنو! ہم شیطان کے سامنے جھکنے کے مقابلے میں مرنے کو ترجیح دیں گے! پرانے شیطان کے خلاف بغاوت! عظیم سرخ اژدہے کے خلاف بغاوت! عظیم سرخ اژدہا خوار ہو کر طاقت سے محروم ہو! خدا ہمیں کامل بنائے!" تیری چیخیں باقی سب سے زیادہ بلند تھیں۔ لیکن پھر سزا کا وقت آیا اور ایک بار پھر، انسانیت کا بدعنوان مزاج ظاہر ہو گیا۔ پھر ان کا رونا بند ہو گیا، اور ان کی مستقل مزاجی ناکام ہو گئی۔ یہ انسان کی بدعنوانی ہے؛ جو گناہ سے بھی زیادہ گہری ہو چکی ہے، یہ شیطان کی طرف سے لگائی گئی اور انسان کے اندر گہرائی تک جڑ پکڑی ہوئی چیز ہے۔ انسان کے لیے اپنے گناہوں سے آگاہ ہونا آسان نہیں ہے؛ اس کے لیے اپنی مستحکم فطرت پہچاننے کا کوئی طریقہ نہیں ہے، اور یہ نتیجہ حاصل کرنے کے لیے اسے لازماً کلام کی طرف سے فیصلے پر انحصار کرنا چاہیے۔ صرف اسی طرح انسان اس مقام سے آگے بتدریج تبدیل ہو سکتا ہے۔ انسان ماضی میں اس طرح چیختا تھا کیونکہ اسے اپنے جبلی بدعنوان مزاج کی کوئی سمجھ نہیں تھی۔ یہ وہ نجاستیں ہیں جو انسان کے اندر موجود ہوتی ہیں۔ سزا اور فیصلے کے اتنے لمبے عرصے کے دوران انسان نے تناؤ کی فضا میں زندگی بسر کی۔ کیا یہ سب کچھ کلام کی وساطت سے حاصل نہیں ہوا؟ کیا تو نے بھی خدمت گزاروں کی آزمائش سے پہلے بہت بلند آواز میں نہیں پکارا تھا؟ "بادشاہی میں داخل ہو جاؤ! وہ تمام لوگ جو اس نام کو قبول کرتے ہیں بادشاہی میں داخل ہوں گے! سب خدا کے ساتھ شامل ہوں گے!" جب خدمت گزاروں کی آزمائش آئی تو پھر تو نے فریاد نہیں کی۔ بالکل شروع میں، سب نے پکارا، "اے خدا! تو مجھے جہاں کہیں بھی رکھے گا، میں تیری راہنمائی میں سر تسلیم خم کروں گا۔" خدا کے کلام پڑھنے پر، "کون ہو گا میرا پولس؟" لوگوں نے کہا، "میں تیار ہوں!" پھر انھوں نے الفاظ دیکھے، "اور ایوب کے ایمان کے متعلق کیا ہے؟" اور کہا، "میں ایوب کے ایمان کی ذمہ داری سنبھالنے کو تیار ہوں۔ اے خدا، براہ کرم مجھے امتحان میں ڈال!" جب خدمت گزاروں کی آزمائش آئی تو وہ یک دم گر پڑے اور مشکل سے ہی دوبارہ کھڑے ہو سکے۔ اس کے بعد آہستہ آہستہ ان کے دل کی نجاست کم ہوتی گئی۔ کیا یہ کلام کے ذریعے حاصل نہیں ہوا؟ لہذا، آج تم نے جو کچھ عملی تجربہ کیا ہے وہ کلام کے ذریعے حاصل ہونے والے نتائج ہیں، ان سے بھی زیادہ جو یسوع کی نشانیوں اور عجائبات دکھانے کے ذریعے حاصل کیے گئے تھے۔ خدا کی وہ عظمت جو تو دیکھتا ہے اور خود خدا کا اختیار جو تو دیکھتا ہے وہ صرف مصلوب کرنے، بیماری کے علاج اور بدروحوں کو نکالنے کے ذریعے نہیں سمجھا جا سکتا بلکہ اس کے کلام کے فیصلے سے زیادہ بہتر طور پر سمجھا جا سکتا ہے۔ یہ تجھ پر ظاہر کرتا ہے کہ خدا کا اختیار اور طاقت صرف نشانیوں کا کام کرنے، بیماری کی شفا یابی، اور بدروحوں کو نکالنے پر مشتمل نہیں ہے، بلکہ خدا کے کلام کا فیصلہ اس کے اختیار کی بہتر طور پر نمائندگی کرنے کے قابل ہے۔ اور یہ خدا اور اس کی قدرتِ کاملہ کو ظاہر کرنے کے لیے ہے۔


  اب انسان نے جو کچھ حاصل کیا ہے – اس کی موجودہ حیثیت، علم، محبت، وفاداری، فرمانبرداری، اور بصیرت – یہ کلام کے فیصلے سے حاصل ہونے والے نتائج ہیں۔ کہ تو وفاداری کے قابل ہے اور کلام کی وساطت سے حاصل ہونے والے اس دن تک قائم رہنے کے قابل ہے۔ اب انسان دیکھتا ہے کہ مجسم خدا کا کام واقعی غیر معمولی ہے، اور اس میں بہت کچھ ہے جو انسان کو حاصل نہیں ہوسکتا، اور وہ اسرار اور عجائبات ہیں۔ اس لیے بہت سے لوگوں نے اطاعت قبول کی ہے۔ بعض نے اپنی پیدائش کے دن سے لے کر اب تک کبھی کسی انسان کے سامنے سر تسلیم خم نہیں کیا، پھر بھی جب وہ آج کے دن خدا کے کلام کو دیکھتے ہیں، تو وہ بغیر محسوس کیے، پوری طرح سرتسلیم خم کر دیتے ہیں، اور وہ چھان بین کرنے یا کچھ اور کہنے کی جرأت نہیں کرتے۔ انسانیت کلام کے تابع ہو گئی ہے اور جھوٹ کلام کے فیصلے کے نیچے سجدہ ریز ہے۔ اگر خُدا کی روح براہِ راست انسان سے بات کرتی، تو تمام نوع انسانی آواز کے تابع ہو جاتی، وحی کے الفاظ کے بغیر ہی گر جاتی، بالکل اسی طرح جیسے پولس دمشق کی سڑک پر روشنی میں زمین پر گرا تھا۔ اگر خدا اسی طرح کام کرتا رہے تو انسان کبھی بھی اس قابل نہ ہو کہ کلام کے فیصلے سے اپنی بدعنوانی کو جان سکے اور اس طرح نجات حاصل کر سکے۔ صرف جسم بننے کے ذریعے ہی خُدا ذاتی طور پر ہر ایک انسان کے کانوں تک اپنی باتیں پہنچا سکتا ہے، تاکہ وہ سب جن کے کان ہیں اُس کے الفاظ سنیں اور کلام کے ذریعے اُس کے فیصلے کے کام کو حاصل کریں۔ صرف یہ اس کے کلام سے حاصل ہونے والا نتیجہ ہے، بجائے اس کے کہ روح انسان کو خوفزدہ کر کے اطاعت کروانے کے لیے ظاہر ہو۔ یہ اس عملی مگر غیر معمولی کام کے ذریعے ہی ہے کہ انسان کا پرانا مزاج، جو کئی سالوں سے اندر چھپا ہوا ہے، پوری طرح سے بے نقاب ہو سکتا ہے، تاکہ انسان اسے پہچان سکے اور اسے بدل سکے۔ یہ تمام چیزیں مجسم خدا کے عملی کام ہیں، جس میں وہ بولتے ہوئے اور عملی طور پر فیصلے پر عمل کرتے ہوئے، کلام کے ذریعے انسان پر فیصلے کے نتائج حاصل کرتا ہے۔ یہ مجسم خدا کا اختیار اور خدا کی تجسیم کی اہمیت ہے۔ یہ مجسم خدا کے اختیار کو ظاہر کرنے کے لیے، کلام کے کام سے حاصل ہونے والے نتائج کو ظاہر کرنے کے لیے، اور یہ بتانے کے لیے کیا جاتا ہے کہ روح جسم میں آئی ہے اور کلام کے ذریعے انسان کا فیصلہ کرنے کے ذریعے اپنے اختیار کو ظاہر کرتی ہے۔ اگرچہ اس کا جسم ایک معمولی اور عام انسانیت کی ظاہری شکل ہے، لیکن یہ اس کے الفاظ سے حاصل ہونے والے نتائج ہیں جو انسان پر ظاہر کرتے ہیں کہ وہ اختیار سے بھری ہوئی ہے، کہ وہ خود خدا ہے، اور اس کے الفاظ خود خدا کا اظہار ہیں۔ اس کے ذریعے تمام انسانیت پر ظاہر کیا جاتا ہے کہ وہ خود خدا ہے، وہ خود خدا ہے جو جسم بن گیا ہے، کہ وہ کسی سے ناراض نہیں ہوگا، اور یہ کہ کوئی بھی اس کے کلام کے فیصلے سے آگے نہیں بڑھ سکتا، اور ظلمت کی کوئی طاقت اس کے اختیار پر غالب نہیں آ سکتی ہے۔ انسان مکمل طور پر اُس کے تابع ہو جاتا ہے کیونکہ وہ کلام ہے جو جسم بن گیا ہے، اُس کے اختیار کی وجہ سے، اور کلام کے ذریعے اُس کے فیصلے کی وجہ سے۔ اس کی تجسیم کے ذریعے لایا جانے والا کام وہ اختیار ہے جو اس کے پاس ہے۔ اس کے جسم بننے کی وجہ یہ ہے کہ جسم بھی اختیار کا مالک ہو سکتا ہے، اور وہ بنی نوع انسان کے درمیان عملی طور پر کام کرنے کی صلاحیت رکھتا ہے، اس طرح کہ یہ انسان کے لیے ظاہر اور قابلِ ادراک ہو۔ یہ کام اُس کام سے کہیں زیادہ حقیقت پسندانہ ہے جو براہِ راست خُدا کی رُوح نے کیا ہے، جو تمام اختیارات کا مالک ہے، اور اس کے نتائج بھی ظاہر ہیں۔ اس کی وجہ یہ ہے کہ مجسم خدا کا جسم عملی طریقے سے بول سکتا ہے اور کام کر سکتا ہے۔ اس کے جسم کی ظاہری شکل کا کوئی اختیار نہیں ہے، اور انسان اس تک پہنچ سکتا ہے، جب کہ اس کا جوہر اختیار رکھتا ہے، لیکن اس کا اختیار کسی کو نظر نہیں آتا۔ جب وہ بولتا اور کام کرتا ہے تو انسان اس کے اختیار کی موجودگی کا پتہ لگانے سے قاصر ہے؛ یہ اسے عملی نوعیت کے کام کرنے میں سہولت فراہم کرتا ہے۔ یہ تمام عملی کام نتائج حاصل کر سکتا ہے۔ اگرچہ کسی انسان کو یہ احساس نہیں ہے کہ خدا اختیار رکھتا ہے، یا وہ یہ سمجھے کہ خدا ناراض نہیں ہوتا ہے، یا خدا کے غضب کو دیکھے، خدا اپنے کلام کے مطلوبہ نتائج کو اپنے ڈھکے چھپے اختیار، اپنے پوشیدہ غضب اور اس کلام کے ذریعے حاصل کرتا ہے جو وہ کھلے عام کہتا ہے۔ دوسرے لفظوں میں، اس کی آواز کے لہجے، اس کی بول چال کی سختی، اور اس کے کلام کی تمام حکمتوں کے ذریعے، انسان پوری طرح قائل ہو جاتا ہے۔ اس طرح، انسان مجسم خدا کے کلام کے سامنے سرتسلیم خم کرتا ہے، جس کے پاس بظاہر کوئی اختیار نہیں ہے، اس طرح انسان کو بچانے کا خدا کا مقصد پورا ہوتا ہے۔ یہ اس کی تجسیم کی اہمیت کا ایک اور پہلو ہے: زیادہ حقیقت پسندانہ بات کرنا اور اس کے الفاظ کی حقیقت کو انسان پر اثر انداز ہونے دینا، تاکہ انسان خدا کے کلام کی طاقت کو دیکھ سکے۔ لہٰذا، اگر یہ کام تجسیم کے ذریعے نہ کیا جاتا، تو اس کے معمولی سے نتائج بھی حاصل نہ ہوتے اور گناہ گاروں کو پوری طرح سے بچانے کے قابل نہیں ہوتا۔ اگر خُدا جسم نہ بنتا، تو وہ روح ہی رہتا جو انسان کے لیے پوشیدہ اور ناقابلِ ادراک ہے۔ انسان گوشت پوست کی مخلوق ہونے کے ناطے، وہ اور، خدا دو مختلف جہانوں سے تعلق رکھتے ہیں اور مختلف فطرتوں کے مالک ہیں۔ خُدا کی روح انسان کے ساتھ مطابقت نہیں رکھتی، جو کہ گوشت پوست سے ہے، اور ان کے درمیان تعلقات قائم کرنے کا کوئی طریقہ ہی نہیں ہے، اس بات کا تذکرہ کرنے کی تو ضرورت ہی نہیں ہے کہ انسان روح میں تبدیل ہونے کے قابل نہیں ہے۔ ایسا ہونے کی وجہ سے، خدا کی روح کو اپنا اصل کام کرنے کے لیے ایک تخلیق شدہ وجود بننا چاہیے۔ خدا دونوں کام کر سکتا ہے، اعلیٰ ترین مقام تک بلند ہو سکتا ہے اور نوع انسانی کے درمیان کام کرنے اور ان کے درمیان رہنے کے لیے خود کو عاجز بنا کر انسانی مخلوق بھی بن سکتا ہے، لیکن انسان اعلیٰ ترین مقام تک بلند ہو کر روح نہیں بن سکتا، اور اس کا امکان تو اور بھی کم ہے کہ سب سے نچلے مقام پر اترے۔ اس لیے خدا کو اپنے کام کو انجام دینے کے لیے لازمی طور پر جسم بننا چاہیے۔ اسی مثال سے، پہلی تجسیم کے دوران، صرف مجسم خُدا کا جسم ہی انسان کو اُس کی تصلیب کے ذریعے بچا سکتا تھا، جب کہ خُدا کی روح کا انسان کے لیے گناہ کے کفارے کے طور پر مصلوب کیے جانے کا کوئی طریقہ نہ ہوتا۔ خدا انسان کے گناہ کا کفارہ بننے کے لیے براہ راست جسم بن سکتا تھا، لیکن انسان گناہ کا کفارہ وصول کرنے کے لیے براہ راست آسمان پر نہیں جا سکتا تھا جو کہ خدا نے اس کے لیے تیار کیا تھا۔ ایسا ہونے کی وجہ سے، جو کچھ بھی ممکن ہے وہ یہ ہے کہ خدا سے آسمان اور زمین کے درمیان چند بار آنے جانے کے لیے کہا جاتا، نہ کہ انسان اس نجات کو لینے کے لیے آسمان پر چلا جاتا، کیونکہ انسان گر چکا تھا اور اس کے علاوہ، انسان سرے سے آسمان پر جا ہی نہیں سکتا تھا، اور اس کا تو امکان ہی بہت کم ہے کہ گناہ کا کفارہ حاصل کرتا۔ لہٰذا، یسوع کے لیے ضروری تھا کہ وہ بنی نوع انسان کے درمیان آئے اور ذاتی طور پر وہ کام کرے جو انسان سے ہو ہی نہیں سکتا تھا۔ ہر بار جب خدا گوشت پوست کا بنتا ہے تو یہ انتہائی ضروری ہونے کی وجہ سے ہوتا ہے۔ اگر خدا کی روح کے ذریعے سے کسی بھی مرحلے کو براہ راست انجام دیا جا سکتا، تو وہ مجسم ہونے کی بے عزتی کو قبول نہ کرتا۔


  کام کے اس آخری مرحلے میں، کلام کی وساطت سے نتائج حاصل کیے جاتے ہیں۔ کلام کے ذریعے انسان بہت سے اسرار اور اس کام کو سمجھ لیتا ہے جو خدا نے پچھلی نسلوں میں کیا ہے۔ کلام کے ذریعے، انسان روح القدس سے روشن خیالی حاصل کرتا ہے؛ کلام کے ذریعے انسان ان اسرار کو سمجھتا ہے جو ماضی کی نسلوں نے پہلے کبھی نہیں کھولے تھے، نیز ماضی کے انبیا اور رسولوں کے کام اور وہ اصول جن کے ذریعے وہ کام کرتے تھے؛ کلام کے ذریعے انسان کو خود خدا کے مزاج کے ساتھ ساتھ انسان کی سرکشی اور مزاحمت کا بھی علم ہوتا ہے اور وہ اپنے جوہر کو بھی جان لیتا ہے۔ کام کے ان مراحل کے ذریعے اور بولے گئے تمام الفاظ کے ذریعے، انسان کو روح کے کام کا علم ہوتا ہے، وہ کام جو مجسم خُدا کا جسم کرتا ہے، اور اس سے بھی بڑھ کر، اُس کا مکمل مزاج۔ تجھے خدا کے چھ ہزار سال کے انتظامی کام کا علم بھی کلام کے ذریعے حاصل ہوا۔ کیا تیرے سابقہ تصورات کا علم اور انھیں نظرانداز کرنے میں تیری کامیابی بھی کلام کے ذریعے حاصل نہیں ہوئی؟ پچھلے مرحلے میں، یسوع نے نشانیاں اور عجائبات دکھائے، لیکن اس مرحلے میں کوئی نشانیاں اور عجائبات نہیں ہیں۔ کیا تجھے خدا کے نشانیاں اور عجائبات ظاہر نہ کرنے کی وجہ کا علم بھی کلام کے ذریعے نہیں حاصل ہوا؟ لہٰذا، اس مرحلے میں کہا گیا کلام ماضی کی نسلوں کے رسولوں اور انبیا کے کام سے زیادہ ہے۔ حتیٰ کہ انبیا کی بتائی گئی پیشین گوئیاں بھی یہ نتیجہ حاصل نہیں کر سکتی تھیں۔ انبیا نے صرف پیشین گوئیاں کیں، انھوں نے مستقبل میں ہونے والی چیزوں کے بارے میں بات کی، لیکن اس کام کے بارے میں نہیں جو خدا اس وقت کرنا چاہتا تھا۔ نہ ہی انھوں نے اپنی زندگیوں میں بنی نوع انسان کی راہنمائی کے لیے، یا بنی نوع انسان کو سچائیوں سے آگاہ کرنے کے لیے، یا ان پر اسرار و رموز کو ظاہر کرنے کے لیے بات کی، اور زندگی عطا کرنے کے لیے تو بالکل بات نہیں کی۔ اس مرحلے میں کہے گئے کلام میں پیشین گوئی اور سچائی ہے، لیکن بنیادی طور پر یہ کلام انسان کو زندگی بخشنے کا کام کرتا ہے۔ اس وقت الفاظ انبیا کی پیشین گوئیوں کے برعکس ہیں۔ یہ انسان کی زندگی کے لیے کام کا مرحلہ ہے، یہ پیشین گوئی کرنے کا نہیں بلکہ انسان کی زندگی کے مزاج کو بدلنے کا مرحلہ ہے۔ پہلا مرحلہ یہوواہ کا کام تھا: اس کا کام زمین پر خدا کی عبادت کرنے کے لیے انسان کی خاطر راستہ تیار کرنا تھا۔ یہ زمین پر کام کے لیے نقطہ آغاز کی جگہ کی تلاش شروع کرنے کا کام تھا۔ اُس وقت، یہوواہ نے اسرائیلیوں کو سبت کا دن منانا سکھایا، اپنے والدین کی عزت کرنا اور ایک دوسرے کے ساتھ امن سے رہنا سکھایا۔ اس کی وجہ یہ تھی کہ اس وقت کے لوگوں کو یہ سمجھ نہیں تھی کہ انسان کو کس نے تشکیل دیا ہے اور نہ ہی وہ یہ سمجھتے تھے کہ زمین پر کیسے رہنا ہے۔ کام کے پہلے مرحلے میں اس کے لیے ضروری تھا کہ وہ بنی نوع انسان کی اس کی زندگی گزارنے میں راہنمائی کرے۔ یہ سب کچھ جو یہوواہ نے اُن سے کہا وہ پہلے بنی نوع انسان کو معلوم نہیں تھا اور نہ ہی اُن کے پاس تھا۔ اُس وقت، خدا نے پیشین گوئیاں کرنے کے لیے بہت سے نبیوں کو اٹھایا، اور اُن سب نے یہوواہ کی راہنمائی میں ایسا کیا۔ یہ خدا کے کام میں صرف ایک چیز تھی۔ پہلے مرحلے میں، خدا گوشت پوست کا نہیں بنا، اور اس لیے اس نے تمام قبیلوں اور قوموں کو انبیا کے ذریعے ہدایت کی۔ جب یسوع نے اپنے زمانے میں کام کیا تو وہ اتنا نہیں بولتا تھا جتنا کہ موجودہ وقت میں بولتا ہے۔ آخری ایام میں ہونے والا کلام کے کام کا یہ مرحلہ ماضی کے ادوار اور نسلوں میں پہلے کبھی نہیں ہوا تھا۔ اگرچہ یسعیاہ، دانی ایل اور یوحنا نے بہت سی پیشین گوئیاں کیں، لیکن ان کی پیشین گوئیاں آج کہے گئے کلام سے بالکل مختلف تھیں۔ انھوں نے جو باتیں کیں وہ صرف پیشین گوئیاں تھیں لیکن جو باتیں اب کہی گئی ہیں وہ پیشین گوئیاں نہیں ہیں۔ اگر میں ان تمام باتوں کو پیشین گوئیوں میں بدل دوں جن کے بارے میں میں اب کہہ رہا ہوں، تو کیا تم سمجھ سکو گے؟ فرض کرو کہ میں نے جو بات کی تھی وہ میرے جانے کے بعد کے معاملات کے بارے میں تھی، تو پھر تم کیسے فہم حاصل کر سکتے ہو؟ کلام کا کام یسوع کے زمانے میں یا قانون کے دور میں کبھی نہیں ہوا تھا۔ شاید کچھ لوگ کہیں گے، "کیا یہوواہ نے بھی اپنے کام کے وقت کلام نہیں کہا؟ کیا یسوع جب کام کر رہا تھا تو اس نے اس وقت بیماری کو ٹھیک کرنے، بدروحوں کو نکالنے، اور نشانیاں اور عجائبات دکھانے کے علاوہ، کلام بھی نہیں کہا؟" جو باتیں کہی گئی ہیں ان میں اختلاف ہے۔ یہوواہ کی طرف سے کہے گئے کلام کا جوہر کیا تھا؟ وہ صرف اس بنی نوع انسان کی زمین پر اپنی زندگی گزارنے کے لیے راہنمائی کر رہا تھا، جس نے زندگی میں روحانی معاملات کو ہاتھ نہیں لگایا تھا۔ یہ کیوں کہا جاتا ہے کہ، جب یہوواہ بولتا تھا، تو یہ ہر جگہ کے لوگوں کو ہدایت دینے کے لیے تھا؟ لفظ "ہدایت" کا مطلب ہے واضح طور پر بتانا اور براہ راست حکم دینا۔ اس نے انسان کو زندگی فراہم نہیں کی؛ بلکہ، اس نے محض انسان کا ہاتھ پکڑا اور بہت زیادہ کے بغیر تمثیلی کہانیوں کے ذریعے انسان کو سکھایا کہ اس کی تعظیم کیسے کی جائے۔ یہوواہ نے اسرائیل میں جو کام کیا وہ انسان سے نمٹنے یا نظم و ضبط سکھانے یا فیصلہ سنانے اور سزا دینے کے لیے نہیں تھا، بلکہ اس کی راہنمائی کرنے کے لیے تھا۔ یہوواہ نے موسیٰ کو حکم دیا کہ وہ اپنے لوگوں کو بیابان میں مَن جمع کرنے کو کہے۔ ہر صبح طلوع آفتاب سے پہلے، انھیں مَن جمع کرنا تھا، جو صرف اُس دن اُن کے کھانے کے لیے کافی تھا۔ مَن کو اگلے دن تک نہیں رکھا جا سکتا تھا، کیونکہ اس کے بعد اس میں پھپھوند لگ جاتی تھی۔ اس نے نہ تو لوگوں کو نصیحت کی اور نہ ہی ان کی فطرتوں کو بے نقاب کیا اور نہ ہی اس نے ان کے خیالات اور تصورات کو بے نقاب کیا۔ اس نے لوگوں کو تبدیل نہیں کیا بلکہ ان کی زندگی گزارنے میں راہنمائی کی۔ اُس وقت کے لوگ بچوں کی طرح تھے، کچھ بھی نہیں سمجھتے تھے اور صرف کچھ بنیادی مشینی حرکات کے قابل تھے، اور اسی لیے یہوواہ نے عوام الناس کی راہنمائی کے لیے صرف قوانین وضع کیے تھے۔


  خوشخبری کو پھیلانے کے لیے، تاکہ وہ تمام لوگ جو سچے دل سے تلاش کر رہے ہیں، آج کے دن کیے گئے کام کے بارے میں علم حاصل کر سکیں اور مکمل طور پر قائل ہو سکیں، تجھے اندر کی کہانی، جوہر، اور ہر مرحلے میں کیے گئے کام کی اہمیت کو واضح طور پر سمجھنا چاہیے۔ اس طرح کر کہ، تیری رفاقت کو سن کر، دوسرے یہوواہ کے کام، یسوع کے کام اور اس سے بھی بڑھ کر، آج کے خدا کے تمام کاموں کو سمجھنے کے ساتھ ساتھ کام کے تین مراحل کے تعلق اور ان کے درمیان فرق کو سمجھ سکیں۔ اس طرح کر کہ جب وہ سن لیں تو اس کے بعد، دوسرے دیکھیں کہ تینوں مراحل ایک دوسرے میں خلل نہیں ڈالتے ہیں، بلکہ یہ سب ایک ہی روح کے کام ہیں۔ اگرچہ وہ مختلف ادوار میں کام کرتے ہیں مگر ان کے کام کا مواد مختلف ہوتا ہے، اور جو الفاظ وہ بولتے ہیں وہ مختلف ہوتے ہیں، مگر وہ اصول جن سے وہ کام کرتے ہیں وہ ایک ہی ہیں۔ یہ چیزیں سب سے عظیم بصیرت ہے جسے خدا کی پیروی کرنے والے تمام لوگوں کو سمجھنا چاہیے۔


  خدا کا دو مرتبہ مجسم ہونا، تجسیم کی اہمیت کی تکمیل کرتا ہے


  خدا کی طرف سے کیے جانے والے کام کے ہر مرحلے کی اپنی عملی اہمیت ہوتی ہے۔ ماضی میں، جب یسوع کی آمد ہوئی، وہ مرد کی شکل میں آیا، اور اس مرتبہ جب خدا کی آمد ہوئی ہے، تو وہ عورت کی شکل میں ہے۔ اس سے، تم دیکھ سکتے ہو کہ خدا کی دونوں تخلیقات مرد اور عورت اس کے کام میں استعمال ہوسکتی ہیں، اور اس کے ہاں صنف کا کوئی امتیاز نہیں ہے۔ جب اس کی روح کی آمد ہوتی ہے، تو اسے جو پسند آئے، وہ وہی جسم اپنا سکتی ہے، اور وہ جسم خواہ مرد ہو یا عورت، اس کی نمائندگی کر سکتا ہے؛ وہ اس وقت تک خدا کی نمائندگی کر سکتا ہے جب تک کہ وہ خدا کے انسانی شکل کے جسم میں ہو۔ یسوع جب آیا، اگر وہ بطور عورت ظاہر ہوا ہوتا، دیگر الفاظ میں، گویا لڑکے کا نہیں بلکہ ایک شیرخوار لڑکی کا حمل مقدس روح کی طرف سے ٹھہرایا گیا ہوتا، تو کام کا یہ مرحلہ اسی طرح مکمل ہوتا۔ اگر ایسا معاملہ ہوتا، تو کام کا موجودہ مرحلہ اس کی بجائے کسی مرد کو مکمل کرنا پڑتا، لیکن کام اسی طرح مکمل ہوتا۔ ہر مرحلے میں کیا جانے والا کام اپنی اہمیت رکھتا ہے؛ کام کا مرحلہ نہ تو دہرایا جاتا ہے اور نہ ہی یہ ایک دوسرے سے متصادم ہوتا ہے۔ اس وقت، یسوع، اپنا کام کرتے ہوئے، اکلوتا بیٹا کہلاتا تھا، اور "بیٹا" کا مطلب مرد کی جنس ہے۔ اس موجودہ مرحلے میں اکلوتے بیٹے کا ذکر کیوں نہیں کیا گیا؟ کیونکہ کام کے تقاضوں نے یسوع کی جنس میں تبدیلی کو ضروری کر دیا ہے۔ خدا کے ہاں جنس کی کوئی تمیز نہیں ہے۔ وہ اپنا کام جیسے چاہتا ہے کرتا ہے، اور اپنا کام کرنے میں وہ کسی پابندی کے تابع نہیں ہے، بلکہ خاص طور پر آزاد ہے۔ پھر بھی کام کے ہر مرحلے کی اپنی عملی اہمیت ہے۔ خدا دو بار جسم بنا، اور یہ خود ظاہر ہے کہ آخری ایام میں اس کا مجسم ہونا آخری مرتبہ ہے۔ وہ اپنے تمام اعمال کو ظاہر کرنے آیا ہے۔ اگر اس مرحلے میں وہ انسان کے لیے گواہی دینے کے لیے ذاتی طور پر کام کرنے کے لیے گوشت پوست کا نہ بنتا تو انسان ہمیشہ کے لیے اس تصور سے چمٹا رہتا کہ خدا صرف مرد ہے، عورت نہیں۔ اس سے پہلے تمام نوعِ انسانی کا عقیدہ تھا کہ خدا صرف مرد ہو سکتا ہے اور ایک عورت کو خدا نہیں کہا جا سکتا، کیونکہ تمام نوعِ انسانی مردوں کو عورتوں پر با اختیار سمجھتی ہے۔ ان کا ماننا تھا کہ کوئی عورت اقتدار نہیں لے سکتی، بلکہ صرف مرد ہی ایسا کر سکتے ہیں۔ مزید یہ کہ انہوں نے یہاں تک کہہ دیا کہ مرد عورت کا سربراہ ہے اور عورت کو مرد کی اطاعت کرنی چاہیے اور وہ اس سے آگے نہیں بڑھ سکتی۔ ماضی میں، جب یہ کہا جاتا تھا کہ مرد عورت کا سربراہ ہے، تو اس کا اشارہ آدم اور حوا کی طرف تھا، جنہیں سانپ نے فریب دیا تھا – مرد اور عورت کی طرف نہیں جیسا کہ انہیں شروع میں یہوواہ نے پیدا کیا تھا۔ بلاشبہ، ایک عورت کو اپنے شوہر کی فرمانبرداری اور اس سے محبت کرنی چاہیے، اور شوہر کو اپنے خاندان کو خوراک مہیا کرنا اور ان کی مدد کرنا سیکھنا چاہیے۔ یہ وہ قوانین اور احکام ہیں جو یہوواہ کی طرف سے مرتب کیے گئے ہیں اور جن کی پابندی انسان کو زمین پر اپنی زندگی میں کرنی چاہیے۔ یہوواہ نے عورت سے کہا، "تیری رغبت اپنے شوہر کی طرف ہو گی اور وہ تجھ پر حکومت کرے گا۔" اس نے یہ بات صرف اس لیے کہی تاکہ بنی نوع انسان (یعنی مرد اور عورت دونوں) یہوواہ کی حکومت کے تحت معمول کی زندگی گزار سکیں، اور اس لیے کہ بنی نوع انسان کی زندگیوں کا ایک مربوط ڈھانچہ ہو، اور وہ اپنی مناسب ترتیب سے باہر نہ نکل جائیں۔ لہٰذا، یہوواہ نے مناسب قوانین بنائے کہ مرد اور عورت کو کیسے کام کرنا چاہیے، حالانکہ یہ صرف زمین پر رہنے والی تمام مخلوقات کے حوالے سے تھا، اور مجسم خدا اس سے کوئی تعلق نہیں رکھتا تھا۔ خدا اپنی تخلیق کردہ مخلوقات جیسا کیسے ہوسکتا ہے؟ اس کے الفاظ اس کی تخلیق میں صرف بنی نوع انسان سے مخاطب تھے؛ یہ انسان کی معمول کی زندگی گزارنے کی خاطر تھا کہ اس نے مرد اور عورت کے لیے قوانین بنائے۔ ابتدا میں، جب یہوواہ نے بنی نوع انسان کو پیدا کیا، تو اس نے دو قسم کے انسان بنائے، مرد اور عورت دونوں؛ اور اس طرح اس کے مجسم جسموں میں نر اور مادہ کی تقسیم ہے۔ اس نے اپنے کام کا فیصلہ ان الفاظ کی بنیاد پر نہیں کیا جو اس نے آدم اور حوا سے کہے تھے۔ وہ جو دو بار جسم بنا ہے تو اس کا تعین مکمل طور پر اس کی اس سوچ کے مطابق کیا گیا ہے جب اس نے پہلی بار بنی نوع انسان کو تخلیق کیا تھا؛ یعنی اس نے اپنے اوتار کی شکل میں خدا کا کام مرد اور عورت کی بنیاد پر ان کے بدعنوان ہونے سے پہلے مکمل کر لیا ہے۔ اگر نوعِ انسانی یہوواہ کی طرف سے آدم اور حوا کو کہے گئے الفاظ کو لے، جنہیں سانپ نے فریب دیا تھا، اور انہیں مجسم خدا کے کام پر لاگو کرے، تو کیا یسوع کو بھی اپنی بیوی سے پیار نہیں کرنا پڑے گا جیسا کہ اسے کرنا چاہیے؟ اس طرح، کیا خدا اب بھی خدا ہوگا؟ اور ایسا ہونے سے، کیا وہ اب بھی اپنا کام مکمل کر سکے گا؟ اگر خدا کے اوتار کا عورت ہونا غلط ہے تو کیا خدا کی طرف سے عورت کو تخلیق کرنا بھی سب سے بڑی غلطی نہیں ہو گی؟ اگر لوگ اب بھی یہ یقین رکھتے ہیں کہ مجسم خدا کا عورت کی شکل میں ہونا غلط ہوگا، تو کیا یسوع، جس نے شادی نہیں کی تھی اور اس وجہ سے اپنی بیوی سے محبت کرنے سے قاصر تھا، موجودہ تجسیم کی طرح اتنا ہی غلط نہیں ہوگا؟ چونکہ تو یہوواہ کی طرف سے حوا کو کہے گئے الفاظ کا استعمال موجودہ دور میں خدا کے مجسم ہونے کی سچائی کو جانچنے کے لیے کرتا ہے، تو پھر تجھے فضل کے دور میں جسم بننے والے خُداوند یسوع کو جانچنے کے لیے، یہوواہ کے آدم کو کہے گئے الفاظ کو لازمی استعمال کرنا چاہیے۔ کیا یہ ایک ہی نہیں ہیں؟ چونکہ تو خداوند یسوع کی حیثیت کا اندازہ اس مرد کے مطابق کرتا ہے جسے سانپ نے دھوکے میں نہیں ڈالا تھا، اس لیے تو آج کے مجسم خدا کی سچائی کا فیصلہ اس عورت کے مطابق نہیں کر سکتا جسے سانپ نے دھوکا دیا تھا۔ یہ ناانصافی ہوگی! خدا کی حیثیت کا اس طرح اندازہ لگانا ثابت کرتا ہے کہ تجھ میں عقلیت کی کمی ہے۔ جب یہوواہ دو بار جسم بنا تو اس کے جسم کی جنس کا تعلق نر اور مادہ سے تھا جو سانپ کے فریب میں نہیں آئے تھے؛ یہ اُن نر اور مادہ کے مطابق تھا جو سانپ کے فریب میں نہیں آئے تھے کہ وہ دو بار گوشت پوست کا بنا۔ یہ مت سمجھ کہ یسوع کا مردانہ پن وہی تھا جو آدم کا تھا، جسے سانپ نے فریب دیا تھا۔ دونوں مکمل طور پر غیر متعلق ہیں، وہ دو مختلف نوعیت کے مرد ہیں۔ یقیناً یہ نہیں ہو سکتا کہ یسوع کا مردانہ پن ثابت کرے کہ وہ تمام عورتوں کا سربراہ ہے لیکن تمام مردوں کا نہیں۔ کیا وہ تمام یہودیوں (مردوں اور عورتوں سمیت دونوں) کا بادشاہ نہیں ہے؟ وہ خود خدا ہے، نہ صرف عورت کا سربراہ بلکہ مرد کا بھی سربراہ۔ وہ تمام مخلوقات کا خداوند اور تمام مخلوقات کا سربراہ ہے۔ تو کس طرح یسوع کی مردانہ حیثیت کو عورت کے سربراہ ہونے کی علامت قرار دے سکتا ہے؟ کیا یہ توہین نہیں ہوگی؟ یسوع ایک ایسا مرد ہے جو بدعنوان نہیں ہوا ہے۔ وہ خدا ہے؛ وہ مسیح ہے؛ وہ خداوند ہے۔ وہ آدم جیسا مرد کیسے ہو سکتا ہے جو بدعنوان ہو گیا تھا؟ یسوع وہ جسم ہے جسے خدا کی مقدس ترین روح نے پہنا ہے۔ تو کیسے کہہ سکتا ہے کہ وہ ایسا خدا ہے جو آدم جیسی مردانہ حیثیت کا مالک ہے؟ اس صورت میں، کیا خدا کے تمام کام غلط نہیں ہوتے؟ کیا یہوواہ نے یسوع کے اندر آدم کے مردانہ پن کو شامل کیا ہوگا جسے سانپ نے بہکایا تھا؟ کیا موجودہ زمانے میں خدا کا مجسم ہونا، مجسم خدا کے کام کی ایک اور مثال نہیں ہے، جو جنس کے لحاظ سے تو یسوع سے مختلف ہے لیکن فطرت میں اسی کی طرح ہے؟ کیا تو اب بھی یہ کہنے کی ہمت کرتا ہے کہ مجسم خدا عورت نہیں ہو سکتا، کیونکہ عورت سب سے پہلے سانپ کے فریب میں آئی تھی؟ کیا تو اب بھی یہ کہنے کی جرأت کرتا ہے کہ چونکہ عورت سب سے زیادہ ناپاک ہے اور بنی نوع انسان کی بدعنوانی کا ذریعہ ہے، اس لیے خدا بھی عورت کی شکل میں مجسم نہیں ہو سکتا؟ کیا تو یہ کہنے کی ہمت کرتا ہے کہ "عورت ہمیشہ مرد کی اطاعت کرے گی اور کبھی بھی خدا کے طور پر نمودار نہیں ہو سکتی یا براہ راست اس کی نمائندگی نہیں کر سکتی؟" تو ماضی میں نہیں سمجھا تھا، لیکن کیا اب بھی تو خدا کے کام، خاص طور پر مجسم خدا کی توہین کرنا جاری رکھ سکتا ہے؟ اگر یہ بات تجھ پر واضح نہیں ہے تو بہتر ہے کہ اپنی زبان کا خیال رکھ، کہیں ایسا نہ ہو کہ تیری حماقت اور جہالت ظاہر ہو جائے اور تیری بدصورتی بے نقاب ہو جائے۔ یہ مت سوچ کہ تو سب کچھ سمجھتا ہے۔ میں تجھ سے کہتا ہوں کہ تو نے جو کچھ دیکھا اور جس کا عملی تجربہ کیا ہے وہ تیرے لیے میرے انتظامی منصوبے کا ہزارواں حصہ بھی سمجھنے کے لیے ناکافی ہے۔ تو پھر تیرا عمل اس قدر متکبرانہ کیوں ہے؟ وہ بہت تھوڑا سا ہنر اور بہت قلیل علم جو تیرے پاس ہے وہ یسوع کے لیے اپنے کام کے ایک سیکنڈ میں بھی استعمال کرنے کے لیے ناکافی ہے! تیرے پاس اصل میں کتنا تجربہ ہے؟ تو نے جو کچھ دیکھا ہے اور وہ سب جو تو نے اپنی زندگی میں سنا ہے اور جو تو نے تصور کیا ہے وہ اس کام سے کم ہے جو میں ایک لمحے میں کرتا ہوں! تو بہتر ہے کہ تو ناحق عیب جوئی نہ کر اور غلطی تلاش نہ کر۔ تو جتنا چاہے مغرور ہوسکتا ہے، لیکن تو ایک مخلوق سے زیادہ کچھ نہیں ہے حتیٰ کہ چیونٹی کے برابر بھی نہیں! جو کچھ تو اپنے پیٹ میں رکھتا ہے وہ اس سے کم ہے جو کہ ایک چیونٹی اپنے پیٹ میں رکھتی ہے! یہ مت سوچ، کہ چونکہ تو نے کچھ تجربہ اور عمر یا رتبے میں برتری حاصل کر لی ہے، تو صرف اس وجہ سے تجھے وحشیانہ انداز میں اشارے کرنے اور ڈینگیں مارنے کا حق مل گیا ہے۔ کیا تیرا تجربہ اور تیری عمر یا رتبے میں برتری میرے کہے گئے کلام کی پیداوار نہیں ہے؟ کیا تجھے یقین ہے کہ وہ تیری اپنی محنت اور مشقت کے بدلے میں ملی ہے؟ آج تو دیکھتا ہے کہ میں گوشت پوست کا بن گیا ہوں، اور صرف اسی وجہ سے تجھ میں تصورات کی بھرمار ہے، اور اس طرف سے خیالات کی کوئی انتہا نہیں ہے۔ اگر یہ میرا مجسم ہونا نہ ہوتا، یہاں تک کہ اگر تو غیر معمولی صلاحیتوں کا مالک بھی ہوتا، تب بھی تیرے پاس اتنے زیادہ تصورات نہ ہوتے؛ اور کیا تیرے خیالات ان سے ہی پیدا نہیں ہوتے ہیں؟ اگر یسوع پہلی بار جسم نہ بنتا تو کیا تجھے مجسم خدا کا علم بھی ہو پاتا؟ کیا یہ اس لیے نہیں ہے کہ پہلے مجسم خدا نے تجھے علم دیا تھا تاکہ تو خدا کی دوسری تجسیم کے بارے میں فیصلہ کرنے کی کوشش کرنے کی جسارت کرے؟ تو ایک فرمانبردار پیروکار بننے کی بجائے اسے مطالعہ کے تابع کیوں کر رہا ہے؟ جب تو اس دھارے میں داخل ہو جائے گا اور مجسم خدا کے سامنے آئے گا تو کیا وہ تجھے اپنے متعلق تحقیق کرنے کی اجازت دے گا؟ تو اپنی خاندانی تاریخ پر تحقیق کر سکتا ہے، لیکن اگر تو خدا کی "خاندانی تاریخ" پر تحقیق کرنے کی کوشش کرتا ہے، تو کیا آج کا خدا تجھے ایسا مطالعہ کرنے کی اجازت دے گا؟ کیا تو اندھا نہیں ہے؟ کیا تو اپنے آپ کو ذلت میں نہیں ڈالے گا؟


  اگر صرف یسوع کا کام کیا جاتا، اور آخری زمانے کے اس مرحلے میں کام سے تکمیل نہ ہوتی، تو انسان ہمیشہ کے لیے اس تصور پر قائم رہتا کہ صرف یسوع ہی خدا کا اکلوتا بیٹا ہے، یعنی کہ خدا کا ایک ہی بیٹا ہے۔ اور یہ کہ جو کوئی اس کے بعد کسی اور نام سے آئے گا وہ خدا کا اکلوتا بیٹا نہیں ہوگا، اس کا خود خدا ہونا تو اور بھی دور کی بات ہے۔ انسان کا یہ تصور ہے کہ جو کوئی بھی گناہ کے کفارے کے طور پر کام کرتا ہے یا جو خدا کی طرف سے اقتدار سنبھالتا ہے اور تمام انسانوں کی خلاصی کرواتا ہے، وہ خدا کا اکلوتا بیٹا ہے۔ کچھ ایسے ہیں جو یہ یقین رکھتے ہیں کہ جب تک آنے والا مرد ہے، وہ خدا کا اکلوتا بیٹا اور خدا کا نمائندہ سمجھا جا سکتا ہے۔ یہاں تک کہ وہ لوگ بھی ہیں جو کہتے ہیں کہ یسوع یہوواہ کا بیٹا، اس کا اکلوتا بیٹا ہے۔ کیا اس طرح کے تصورات مبالغہ نہیں ہیں؟ اگر آخری دور میں کام کا یہ مرحلہ انجام نہ پایا ہوتا تو پوری انسانیت خدا کی طرف ایک تاریک سائے میں گِھر جاتی۔ اگر ایسا ہوتا تو مرد اپنے آپ کو عورت سے زیادہ بلند سمجھتا اور عورتیں کبھی سر اٹھانے کے قابل نہ ہوتیں اور پھر ایک عورت بھی نہیں بچائی جا سکتی تھی۔ لوگ ہمیشہ یہ یقین رکھتے ہیں کہ خدا مرد ہے، اور مزید یہ کہ اس نے ہمیشہ عورت سے نفرت کی ہے اور وہ اسے نجات نہیں دے گا۔ اگر ایسا معاملہ ہوتا، تو کیا یہ سچ نہیں ہوگا کہ تمام خواتین، جو یہوواہ کی طرف سے تخلیق گئی ہیں اور جو بدعنوان بھی ہو چکی ہیں، ان کو کبھی بھی نجات پانے کا موقع نہیں ملے گا؟ تو کیا یہوواہ کے لیے عورت کو تخلیق کرنا، یعنی حوا کو تخلیق کرنا بے معنی نہ ہوتا؟ اور کیا عورت ہمیشہ کے لیے ہلاک نہ ہو جاتی؟ اس لیے آخری ایام میں کام کا مرحلہ شروع کیا جاتا ہے تاکہ صرف عورت ہی نہیں پوری نوعِ انسانی کو بچایا جا سکے۔ اگر کوئی یہ سوچے کہ اگر مجسم خدا عورت کے روپ میں آیا ہے، تو یہ صرف عورت کو بچانے کے لیے ہوگا، تو وہ شخص واقعی ایک احمق ہوگا!


  آج کے کام نے فضل کے دور کے کام کو آگے بڑھایا ہے؛ یعنی پورے چھ ہزار سالہ انتظامی منصوبے کے تحت کام آگے بڑھ گیا ہے۔ اگرچہ فضل کا دور ختم ہو گیا ہے مگر خدا کے کام میں ترقی ہوئی ہے۔ میں بار بار کیوں کہتا ہوں کہ کام کا یہ مرحلہ فضل کے دور اور قانون کے دور پر استوار ہوتا ہے؟ کیونکہ آج کے دن کا کام فضل کے دور میں کیے گئے کام کا تسلسل ہے، اور قانون کے دور میں کیے جانے والے کام سے آگے کا ہے۔ تینوں مراحل مضبوطی سے ایک دوسرے سے مربوط ہیں، زنجیر میں ہر ایک کڑی اگلی سے مضبوطی سے جڑی ہوئی ہے۔ میں یہ بھی کیوں کہتا ہوں کہ کام کا یہ مرحلہ یسوع کی طرف سے کیے گئے کام پر استوار ہوتا ہے؟ فرض کرو کہ یہ مرحلہ یسوع کے کیے گئے کام پر استوار نہ ہوتا، تو اس مرحلے میں ایک اور تصلیب ہوتی، اور پچھلے مرحلے کا نجات سے متعلق کام دوبارہ کرنا پڑتا۔ یہ بے معنی ہوگا۔ اور ایسا نہیں ہے کہ کام مکمل طور پر ختم ہو گیا ہے، بلکہ یہ ہے کہ دور آگے بڑھ گیا ہے اور کام کی سطح پہلے سے زیادہ بلند ہو گئی ہے۔ یہ کہا جا سکتا ہے کہ کام کا یہ مرحلہ قانون کے دور کی بنیاد اور یسوع کے کام کی چٹان پر بنایا گیا ہے۔ خدا کا کام مرحلہ وار بنایا گیا ہے، اور یہ مرحلہ کوئی نیا آغاز نہیں ہے۔ کام کے صرف تین مراحل کے امتزاج کو چھ ہزار سالہ انتظامی منصوبہ سمجھا جا سکتا ہے۔ اس مرحلے کا کام فضل کے دور کے کام کی بنیاد پر کیا جاتا ہے۔ اگر کام کے یہ دونوں مراحل غیر متعلق تھے تو پھر اس مرحلے میں تصلیب کا اعادہ کیوں نہیں کیا گیا؟ میں کیوں انسان کے گناہوں کو برداشت نہیں کرتا، بلکہ اس کی بجائے براہ راست انسان کا فیصلہ کرنے اور سزا دینے کے لیے آتا ہوں؟ اگر انسان کا فیصلہ کرنے اور سزا دینے کا میرا کام تصلیب کی پیروی نہیں کرتا، اور میرے اب آنے میں روح القدس کا تصور نہیں کیا گیا، تو میں انسان کا فیصلہ کرنے اور سزا دینے کا اہل نہیں رہوں گا۔ یہ بالکل اس لیے ہے کہ میں یسوع کے ساتھ ایک ہوں کہ میں براہ راست انسان کو سزا دینے اور انسان کا فیصلہ کرنے آتا ہوں۔ اس مرحلے پر کام مکمل طور پر پچھلے مرحلے کے کام پر بنایا گیا ہے۔ اس لیے صرف اس قسم کا کام ہی انسان کو مرحلہ وار نجات تک پہنچا سکتا ہے۔ یسوع اور میں ایک روح سے آئے ہیں۔ اگرچہ ہم اپنے جسموں میں غیر متعلق ہیں، ہماری روحیں ایک ہیں؛ اگرچہ ہم جو کچھ کرتے ہیں اور جو کام ہم کرتے ہیں اس کا مواد ایک جیسا نہیں ہے، ہم جوہر میں ایک جیسے ہیں؛ اگرچہ ہم اپنے جسموں میں غیر متعلق ہیں، ہماری روحیں ایک ہیں؛ اگرچہ ہم جو کچھ کرتے ہیں اور جس کام میں ہم مشغول ہوتے ہیں اس کا مواد ایک جیسا نہیں ہے، ہم جوہر میں ایک جیسے ہیں؛ ہمارا جسم مختلف شکلیں رکھتا ہے، لیکن یہ زمانے میں تبدیلی اور ہمارے کام کے مختلف تقاضوں کی وجہ سے ہے؛ ہماری ذمہ داریاں یکساں نہیں ہیں، اس لیے جو کام ہم پیش کرتے ہیں اور جو مزاج ہم انسان پر ظاہر کرتے ہیں وہ بھی مختلف ہیں۔ اس لیے آج کے دن انسان جو کچھ دیکھتا اور سمجھتا ہے وہ ماضی کے برعکس ہے جس کی وجہ زمانے کی تبدیلی ہے۔ کیونکہ وہ جنس اور اپنی جسمانی شکل میں مختلف ہیں، اور یہ کہ وہ ایک ہی خاندان میں پیدا نہیں ہوئے، اور ایک ہی وقت میں تو بالکل بھی نہیں ہیں، ان کی روحیں بہر حال ایک ہیں۔ کیونکہ ان کی جسمانی شکل میں نہ تو خونی رشتہ اور نہ ہی کسی قسم کی جسمانی رشتے داری ہے، اس بات سے انکار نہیں کیا جا سکتا کہ وہ دو مختلف ادوار میں مجسم خدا ہیں۔ یہ ایک ناقابل تردید حقیقت ہے کہ وہ مجسم خدا ہیں۔ تاہم، ان کے آباﺆاجداد ایک نہیں ہیں اور ان کی انسانی زبان مشترک نہیں ہے (ایک مرد تھا جو یہودیوں کی زبان بولتا تھا اور دوسری عورت ہے جو صرف چینی زبان بولتی ہے)۔ انہی وجوہات کی وجہ سے وہ مختلف ممالک میں وقت کے مختلف ادوار میں بھی اس کام کو کرنے کے لیے رہے ہیں جس کو انجام دینا ہر ایک پر فرض ہوتا ہے۔ اس حقیقت کے باوجود کہ وہ ایک ہی روح ہیں، ایک ہی جوہر کے حامل ہیں، ان کے جسم کے بیرونی خولوں کے درمیان مطلق مماثلت نہیں ہے۔ جو چیز ان میں ایک جیسی ہے وہ صرف انسان ہونا ہے، لیکن جہاں تک ان کے جسموں کی ظاہری شکل اور ان کی پیدائش کے حالات کا تعلق ہے، وہ ایک جیسے نہیں ہیں۔ ان چیزوں کا ان کے اپنے کام یا اس علم پر کوئی اثر نہیں پڑتا جو انسان کے پاس ان کے بارے میں ہے، کیونکہ آخری تجزیے میں وہ ایک ہی روح ہیں اور کوئی انہیں الگ نہیں کر سکتا۔ اگرچہ ان کا خونی رشتہ نہیں ہے، لیکن ان کے مکمل وجود ان کی روحوں کے اختیار میں ہیں، جو ان کے لیے مختلف اوقات میں مختلف کام مختص کرتی ہیں، اور ان کے جسموں کے آباﺆاجداد مختلف ہیں۔ یہوواہ کی روح یسوع کی روح کا باپ نہیں ہے، اور یسوع کی روح یہوواہ کی روح کا بیٹا نہیں ہے: وہ ایک ہی روح ہیں۔ اسی طرح، آج کے مجسم خدا اور یسوع کا خونی رشتہ نہیں ہے، بلکہ وہ ایک ہی ہیں، یہ اس لیے ہے کہ ان کی روحیں ایک ہیں۔ خُدا رحم اور شفقت کا کام کر سکتا ہے، نیز وہ راستباز فیصلے اور انسان کی سزا کا کام کر سکتا ہے، اور یہ کہ انسان پر لعنت بھیجنے کا کام کر سکتا ہے؛ اور آخر میں، وہ دنیا کو تباہ کرنے اور بدکاروں کو سزا دینے کا کام کر سکتا ہے۔ کیا وہ یہ سب خود نہیں کرتا؟ کیا یہ خدا کی قدرت کاملہ نہیں ہے؟ وہ انسان کے لیے قوانین وضع کرنے اور اسے احکام جاری کرنے کے دونوں کام کرنے کے قابل تھا، اور وہ ابتدائی اسرائیلیوں کی زمین پر ان کی زندگی گزارنے میں راہنمائی کرنے کے قابل بھی تھا، اور معبد اور قربان گاہوں کی تعمیر میں ان کی راہنمائی کرنے اور تمام اسرائیلیوں کو اپنے تسلط میں رکھنے کے قابل تھا۔ اپنے اختیار کی وجہ سے، وہ دو ہزار سال تک بنی اسرائیل کے ساتھ زمین پر رہا۔ بنی اسرائیل نے اس کے خلاف بغاوت کرنے کی ہمت نہیں کی؛ سب نے یہوواہ کی تعظیم کی اور اس کے احکام کی تعمیل کی۔ یہ وہ کام تھا جو اُس کے اختیار اور اُس کی قدرت کاملہ کی وجہ سے ہوا تھا۔ تب، فضل کے دور کے دوران، تنزلی کے شکار تمام بنی نوع انسان (صرف بنی اسرائیل ہی نہیں) کی نجات کے لیے یسوع آیا۔ اس نے انسانوں سے رحم اور محبت وشفقت کا مظاہرہ کیا۔ انسان نے فضل کے دور میں جس یسوع کو دیکھا وہ محبت و شفقت سے معمور تھا اور انسانوں کے ساتھ ہمیشہ محبت کرنے والا تھا، کیونکہ وہ انسان کو گناہ سے بچانے آیا تھا۔ وہ انسانوں کے گناہوں کو معاف کرنے کے قابل تھا حتیٰ کہ اس کے مصلوب ہونے نے انسانوں کو گناہ سے مکمل طور پر نجات دلا دی۔ اس زمانے کے دوران، خدا رحم اور محبت و شفقت کے ساتھ انسان کے سامنے ظاہر ہوا؛ یعنی، وہ انسان کے لیے گناہ کا کفارہ بن گیا اور انسان کے گناہوں کے لیے مصلوب ہوا، تاکہ وہ ہمیشہ کے لیے معاف کیے جا سکیں۔ وہ مہربان، ہمدرد، صبر کرنے والا اور محبت کرنے والا تھا۔ اور ان تمام لوگوں نے جنہوں نے فضل کے دور میں یسوع کی پیروی کی، انہوں نے ہر چیز میں اسی طرح صبر اور محبت کرنے کی کوشش کی۔ وہ انتہائی صابر تھے، اور مار پیٹ، لعنت یا سنگسار ہونے پر انہوں نے کبھی لڑائی نہیں کی۔ لیکن آخری مرحلے کے دوران اب ایسا نہیں ہو سکتا۔ یسوع اور یہوواہ کا کام مکمل طور پر ایک جیسا نہیں تھا حالانکہ وہ ایک روح کے تھے۔ یہوواہ کے کام نے دور کو ختم نہیں کیا، بلکہ زمین پر بنی نوع انسان کی زندگی کا آغاز کرتے ہوئے اس دور کی راہنمائی کی، اور آج کا کام غیر قوموں میں ان لوگوں پر غالب آنا ہے جو بہت زیادہ بدعنوان ہو چکے ہیں، اور صرف چین میں خدا کے منتخب کردہ لوگوں ہی کی نہیں، بلکہ پوری کائنات اور تمام بنی نوع انسان کی راہنمائی کرنا ہے۔ تجھے ایسا لگ سکتا ہے کہ یہ کام صرف چین میں ہو رہا ہے، لیکن درحقیقت یہ بیرون ملک پھیلنا شروع ہو چکا ہے۔ ایسا کیوں ہے کہ چین سے باہر لوگ بار بار سچا راستہ تلاش کرتے ہیں؟ اس کی وجہ یہ ہے کہ روح نے پہلے سے ہی کام کرنا شروع کر دیا ہے، اور آج بولے جانے والے الفاظ پوری کائنات میں لوگوں کے لیے ہیں۔ اس کے ساتھ آدھا کام پہلے سے ہی جاری ہے۔ دنیا کی تخلیق سے لے کر آج تک، خدا کی روح نے اس عظیم کام کو شروع کیا ہے، اور اس کے علاوہ مختلف ادوار اور مختلف قوموں کے درمیان مختلف کام کیے ہیں۔ ہر زمانے کے لوگ اس کا ایک الگ مزاج دیکھتے ہیں، جو قدرتی طور پر اس کے کیے گئے مختلف کاموں سے ظاہر ہوتا ہے۔ وہ خدا ہے، رحم اور شفقت سے معمور ہے؛ وہ انسان اور انسان کے نگران کے لیے گناہ کا کفارہ ہے؛ لیکن وہ انسان کا فیصلہ، عذاب اور لعنت بھی ہے۔ وہ انسان کو زمین پر دو ہزار سال تک زندہ رہنے کے لیے راہنمائی کر سکتا تھا، اور وہ بدعنوان انسانوں کی گناہ سے خلاصی بھی کروا سکتا تھا۔ آج، وہ اس بنی نوع انسان کو فتح کرنے کے قابل بھی ہے، جو اسے نہیں جانتا، اور اس سے اپنے اقتدار میں سجدہ کروانے کے قابل ہے، تاکہ سب اس کی مکمل اطاعت کریں۔ آخر میں، وہ پوری کائنات میں لوگوں کے اندر موجود تمام ناپاکی اور برائی کو جلا دے گا، تاکہ انہیں دکھائے کہ وہ نہ صرف ایک مہربان اور محبت کرنے والا خدا ہے، نہ صرف حکمت اور عجائبات کا خدا ہے، نہ صرف ایک مقدس خدا ہے، بلکہ مزید برآں، ایک خدا جو انسان کا فیصلہ کرتا ہے۔ بنی نوع انسان میں سے برے لوگوں کے لیے، وہ جلانا، فیصلہ، اور سزا ہے؛ اور ان لوگوں کے لیے جو کامل ہونے والے ہیں، وہ مصیبت، تزکیہ، اور آزمائش کے ساتھ ساتھ راحت، رزق، کلام کی فراہمی، نمٹنا، اور تراش خراش ہے۔ اور رد کر دیے جانے والوں کے لیے وہ سزا اور عذاب ہے۔ مجھے بتا کیا خدا قادر مطلق نہیں ہے؟ وہ کسی بھی اور تمام کام کے قابل ہے، صرف مصلوب ہونے کے لیے نہیں، جیسا کہ تو تصور کرتا ہے۔ تو خدا کے بارے میں بہت کم سوچتا ہے! کیا تجھے یقین ہے کہ وہ جو کر سکتا ہے وہ صرف اتنا ہے کہ وہ اپنی تصلیب کے ذریعے پوری انسانیت کو بچا سکتا ہے، اور بس؟ اور اس کے بعد، تو زندگی کے درخت کا پھل کھانے اور زندگی کے دریا سے پینے کے لیے اس کے پیچھے آسمان تک جائے گا؟ ۔۔۔ کیا یہ اتنا آسان ہو سکتا ہے؟ مجھے بتا، تو نے کیا کام کیا ہے؟ کیا تیرے پاس یسوع کی زندگی ہے؟ بے شک اس نے تیری خلاصی کروائی تھی، لیکن مصلوب ہونا خود یسوع کا کام تھا۔ بحیثیت انسان تو نے کون سا فرض ادا کیا ہے؟ تیرے پاس صرف ظاہری تقویٰ ہے، لیکن تو اس کے طریقے کو نہیں سمجھتا۔ کیا تو اُس کو اس طرح ظاہر کرتا ہے؟ اگر تو نے خدا کی زندگی کو حاصل نہیں کیا ہے یا اس کےمکمل راستباز مزاج کو نہیں دیکھا ہے، تو تُو زندگی کا حامل ہونے کا دعوی نہیں کر سکتا ہے، اور تو آسمان کی بادشاہی کے دروازے سے گزرنے کے لائق نہیں ہے۔


  خُدا نہ صرف ایک روح ہے بلکہ وہ جسم بھی بن سکتا ہے۔ اس کے علاوہ، وہ جاہ وجلال کا جسم ہے۔ یسوع کو اگرچہ تم نے نہیں دیکھا، لیکن اس وقت کے اسرائیلیوں – یہودیوں نے اس کی گواہی دی تھی۔ وہ پہلے تو ایک گوشت پوست کا جسم تھا، لیکن مصلوب ہونے کے بعد، وہ جاہ وجلال کا جسم بن گیا۔ وہ سب پر محیط روح ہے اور ہر جگہ کام کر سکتا ہے۔ وہ یہوواہ، یا یسوع، یا مسیح ہو سکتا ہے؛ آخر میں، وہ قادرِ مطلق خدا بھی بن سکتا ہے۔ وہ راستبازی، فیصلہ اور عذاب ہے۔ وہ لعنت اور غضب ہے؛ لیکن وہ رحم اور شفقت بھی ہے۔ اس نے جو سب کام کیا ہے وہ اس کی نمائندگی کرنے کے قابل ہے۔ تو خدا کے بارے میں کیا کہتا ہے کہ وہ کیا ہے؟ تو وضاحت نہیں کر سکتا۔ اگر تو واقعی وضاحت نہیں کر سکتا تو تجھے خدا کے بارے میں کسی نتیجے پر نہیں پہنچنا چاہیے۔ صرف اِس لیے کہ خدا نے ایک مرحلے میں نجات کا کام کیا، تُو اس سے یہ نتیجہ نہ نکال کہ خُدا ہمیشہ کے لیے رحم اور شفقت کا خُدا ہے۔ کیا تو یقین کر سکتا ہے کہ وہ صرف ایک مہربان اور محبت کرنے والا خدا ہے؟ اگر وہ محض مہربان اور محبت کرنے والا خُدا ہے تو وہ آخری ایام میں دَور کو کیوں ختم کرے گا؟ وہ اتنی آفتیں کیوں نازل کرے گا؟ لوگوں کے تصورات اور خیالات کے مطابق، خدا کو آخری حد تک مہربان اور محبت کرنے والا ہونا چاہیے، تاکہ بنی نوع انسان کے ہر آخری فرد کو نجات مل سکے۔ لیکن، آخری ایام میں، وہ خدا کو دشمن سمجھنے والی اس بری نوعِ انسانی کو تباہ کرنے کے لیے زلزلے، خطرناک وبا اور قحط جیسی عظیم آفات کیوں نازل کرتا ہے؟ وہ انسان کو ان آفات کا شکار کیوں ہونے دیتا ہے؟ جہاں تک خدا کی ذات کا تعلق ہے تو تم میں سے کوئی یہ کہنے کی ہمت نہیں رکھتا اور کوئی بیان کرنے پر قادر نہیں ہے۔ کیا تو یہ یقین کرنے کی ہمت کر سکتا ہے کہ وہ روح ہے؟ کیا تو یہ کہنے کی جرات کرتا ہے کہ وہ یسوع کے جسم کے علاوہ کوئی اور نہیں ہے؟ اور کیا تو یہ کہنے کی جسارت کرتا ہے کہ وہ ایسا خدا ہے جو ہمیشہ کے لیے انسان کی خاطر مصلوب ہو جائے گا؟


  کیا تثلیث کا وجود ہے؟


  یسوع کے جسم بن جانے کی حقیقت کے بعد، انسان نے یقین کر لیا کہ آسمان میں، صرف باپ ہی نہیں بلکہ بیٹا اور روح بھی ہیں۔ یہ روایتی تصور ہے جو انسان رکھتا ہے، کہ آسمان میں اس جیسا ایک خدا ہے: ایک مثلثی خدا جو باپ، بیٹا اور روح القدس ہے۔ تمام بنی نوع انسان کے یہ تصورات ہیں: خدا ایک خدا ہے، لیکن تین حصوں پر مشتمل ہے، جسے روایتی تصورات میں شدت سے دھنسے ہوئے تمام لوگ باپ، بیٹا اور روح القدس سمجھتے ہیں۔ صرف یہ تین حصے ایک ہو کر پورا خدا بناتے ہیں۔ مقدس باپ کے بغیر، خدا مکمل نہیں ہو گا۔ اسی طرح، خدا بیٹے یا روح القدس کے بغیر مکمل نہیں ہوگا۔ اپنے تصورات میں، وہ یقین رکھتے ہیں کہ نہ تو اکیلا باپ اور نہ ہی اکیلے بیٹے کو خدا سمجھا جا سکتا ہے۔ صرف باپ، بیٹا اور روح القدس کو ایک ساتھ خود خدا سمجھا جا سکتا ہے۔ اب، مذہب کے تمام ماننے والے، اور یہاں تک کہ تم میں سے ہر ایک پیروکار بھی اس عقیدے پر قائم ہے۔ پھر بھی، کیا یہ عقیدہ درست ہے یا نہیں، اس کی کوئی وضاحت نہیں کر سکتا، کیونکہ تم خود ہمیشہ خدا کے معاملات کے بارے میں الجھنوں کی دھند میں رہتے ہو۔ اگرچہ یہ تصورات ہیں، تم نہیں جانتے کہ یہ صحیح ہیں یا غلط، کیونکہ تم مذہبی تصورات سے بہت زیادہ متاثر ہو چکے ہو۔ تم نے مذہب کے ان روایتی تصورات کو بہت گہرائی میں قبول کیا ہے، اور یہ زہر تمہارے اندر بہت گہرائی میں سرایت کر چکا ہے۔ لہذا، اسی طرح اس معاملے میں بھی تم اس تباہ کن اثر کا شکار ہو گئے ہو، کیونکہ مثلثی خدا کا وجود ہی نہیں ہے۔ یعنی باپ، بیٹے اور روح القدس کی تثلیث سرے سے موجود ہی نہیں ہے۔ یہ سب انسان کے روایتی تصورات اور انسان کے غلط عقائد ہیں۔ کئی صدیوں کے دوران، انسان نے اس تثلیث پر ایمان رکھا ہے، جو کہ انسان کے ذہن میں شعبدہ بازی کے ذریعے تیار کی گئی ہے، انسان کی طرف سے گھڑی گئی ہے، اور اس سے پہلے انسان نے کبھی نہیں دیکھی تھی۔ ان تمام سالوں کے دوران، انجیل کے بہت سے مفسرین موجود ہیں جنہوں نے تثلیث کے "حقیقی معنی" کی وضاحت کی ہے، لیکن تین مختلف متحد الاصل ہستیوں کے طور پر مثلثی خُدا کی ایسی وضاحتیں مبہم اور غیر واضح رہی ہیں، اور لوگوں کوخدا کی "تشکیل" نے چکرا کے رکھ دیا ہے۔ کوئی بھی عظیم انسان کبھی بھی مکمل وضاحت پیش کرنے کے قابل نہیں رہا ہے؛ زیادہ تر وضاحتیں استدلال اور کاغذوں کی صورت میں قابل قبول ہوتی ہیں، لیکن کسی ایک انسان کو بھی اس کے مفہوم کا مکمل ادراک نہیں ہے۔ اس کی وجہ یہ ہے کہ انسان جس عظیم تثلیث کا عقیدہ اپنے دل میں رکھتا ہے وہ سرے سے موجود ہی نہیں ہے۔ کیونکہ کسی نے کبھی بھی خدا کا سچا چہرہ نہیں دیکھا ہے اور نہ ہی کوئی اتنا خوش قسمت رہا ہے کہ وہ خدا کی رہائش گاہ کو دیکھنے کے لئے اتنا بلند ہو تاکہ اس جگہ کا جائزہ لے سکے جہاں خدا موجود ہے، وہاں پر کون سی اشیاء موجود ہیں، تاکہ اس بات کا تعین کرے کہ کتنی لاکھوں، کروڑوں یا اربوں نسلیں "خدا کے گھر" میں ہیں یا صرف اس بات کی تحقیق کرے کہ کتنے حصے مل کر خدا کی موروثی ہستی کو تشکیل دیتے ہیں۔ بنیادی طور پر جس چیز کا جائزہ لینے کی ضرورت ہے وہ یہ ہے: باپ اور بیٹے کی عمر کے ساتھ ساتھ روح القدس؛ ہر شخص کی متعلقہ ظاہری شکل و صورت؛ بالکل یہ کیسے ہے کہ وہ الگ ہو گئے، اور یہ کیسے ہے کہ وہ ایک ہو گئے ہیں۔ بدقسمتی سے ان تمام سالوں میں ایک انسان بھی ان معاملات کی سچائی کا تعین نہیں کر سکا۔ وہ سب محض قیاس آرائیاں کرتے ہیں، کیونکہ کوئی ایک آدمی بھی یہ دیکھنے کے لیے آسمان پر نہیں چڑھا ہے اور تمام بنی نوع انسان کے لیے "تحقیقاتی رپورٹ" لے کر واپس نہیں آیا ہے تاکہ معاملے کی حقیقت کے بارے میں ان تمام پرجوش اور متقی مذہبی ایمان رکھنے والوں کو رپورٹ پیش کر سکے جو کہ تثلیث کے متعلق فکرمند ہیں۔ یقیناً، ایسے تصورات کی تشکیل کا الزام انسان پر نہیں ڈالا جا سکتا، کیوں کہ یہوواہ باپ نے بنی نوع انسان کو تخلیق کرتے وقت یسوع بیٹے کو اپنے ساتھ کیوں نہیں رکھا؟ اگر، شروع میں، سب کچھ یہوواہ کے نام سے چلتا، تو یہ بہتر ہوتا۔ اگر الزام لگانا ضروری ہے، تو یہ یہوواہ خدا کی لمحاتی خطا پر لگایا جائے، جس نے تخلیق کے وقت میں بیٹے اور روح القدس کو اپنے پاس نہیں بلایا، بلکہ اپنے کام کو تنہا انجام دیا۔ اگر وہ سب ایک ساتھ مل کر کام کرتے تو کیا وہ ایک نہ بن جاتے؟ اگر انتہائی آغاز سے آخر تک، صرف یہوواہ کا نام ہوتا اور فضل کے دور سے یسوع کا نام نہ ہوتا، یا اگر وہ تب بھی یہوواہ کہلاتا، تو کیا خدا انسانوں کی طرف سے اس تقسیم کی مصیبت سے محفوظ نہ رہتا؟ یقینی طور پر، یہوواہ کو ان سب کے لیے موردِ الزام نہیں ٹھہرایا جا سکتا؛ اگر الزام لگانا ضروری ہے تو روح القدس پر لگایا جائے، جس نے ہزاروں سال تک یہوواہ، یسوع اور حتیٰ کہ روح القدس کے نام سے اپنا کام جاری رکھا، انسان کو ایسے الجھایا اور چکرایا کہ انسان کو صحیح معنوں میں علم ہی نہیں ہو سکا کہ دراصل خدا کون ہے۔ اگر روح القدس بذات خود بغیر شکل و شبیہ کے کام کرتا اور مزید برآں، بغیر کسی نام کے جیسا کہ یسوع، اور انسان نہ تو اسے چھو سکتا اور نہ ہی دیکھ سکتا، صرف گرجنے کی آوازیں سن سکتا، تو کیا اس قسم کا کام بنی نوع انسان کے لیے زیادہ فائدہ مند نہ ہوتا؟ تو اب کیا کیا جا سکتا ہے؟ انسان کے تصورات پہاڑ کی طرح اونچے اور سمندر کی طرح وسیع ہو چکے ہیں، اس حد تک کہ موجودہ زمانے کا خدا ان کو مزید برداشت نہیں کر سکتا اور مکمل طور پر کھویا ہوا ہے۔ ماضی میں جب صرف یہوواہ، یسوع، اور ان کے درمیان، روح القدس تھا، انسان پہلے سے ہی چکرایا ہوا تھا کہ اس صورتحال سے کیسے نمٹا جائے، اور اب اس میں قادر مطلق کا اضافہ ہو گیا ہے، جس کے بارے میں بھی کہا جاتا ہے کہ یہ بھی خدا کا ایک حصہ ہے۔ کون جانتا ہے کہ وہ کون ہے اور تثلیث کے کس فرد میں وہ جانے کتنے سالوں سے گھل مل گیا ہے یا اس کے اندر چھپا ہوا ہے؟ انسان یہ کیسے برداشت کر سکتا ہے؟ اکیلا مثلثی خدا ہی انسان کو زندگی بھر کے سمجھانے کے لیے کافی تھا، لیکن اب "چار افراد میں ایک خدا" ہے۔ اس کی وضاحت کیسے کی جا سکتی ہے؟ کیا تو اس کی وضاحت کر سکتا ہے؟ بھائیو اور بہنو! تم آج تک ایسے خدا پر کیسے ایمان لائے ہو؟ میں تمہیں خراج تحسین پیش کرتا ہوں۔ برداشت کے لیے مثلثی خُدا پہلے ہی کافی تھا؛ تم ان چار افراد میں ایک خدا پر اتنا غیر متزلزل ایمان کیسے برقرار رکھ سکتے ہو؟ تمہیں باہر نکلنے کی تاکید کی گئی ہے، پھر بھی تم انکار کرتے ہو۔ یہ کتنا ناقابل فہم ہے! تم واقعی کوئی چیز ہو! ایک شخص حقیقت میں اس حد تک جا سکتا ہے کہ وہ چار خداؤں پر یقین کر لے اور وہ اس کا کچھ نہ کر سکے؛ کیا تم نہیں سمجھتے کہ یہ کوئی معجزہ ہے؟ تمہیں دیکھنے پر، کوئی نہیں جانے گا کہ تم اتنا بڑا معجزہ کرنے کے قابل ہو! یہ میں تمہیں بتاتا ہوں، حقیقت میں، مثلثی خدا اس کائنات میں کہیں بھی موجود نہیں ہے۔ خدا کا نہ کوئی باپ ہے اور نہ کوئی بیٹا، اور یہ تصور تو بالکل بھی نہیں کہ باپ اور بیٹا مشترکہ طور پر روح القدس کو بطور ایک آلہ استعمال کرتے ہیں۔ یہ سب کچھ اس دنیا میں سب سے بڑی غلط فہمی ہے اور اس کا کوئی وجود نہیں ہے! پھر بھی ایسی غلط فہمی کا ایک منبع ہے اور یہ مکمل طور پر بے بنیاد نہیں ہے، کیونکہ تمہارے ذہن اتنے سادہ نہیں ہیں، اور تمہارے خیالات بنا استدلال نہیں ہیں۔ بلکہ وہ بالکل موزوں اور ہوش پر مبنی ہیں، اس قدر کہ کسی بھی شیطان کے لیے ناقابل تسخیر ہیں۔ افسوس کی بات یہ ہے کہ یہ تمام خیالات غلط ہیں اور سرے سے وجود ہی نہیں رکھتے! تم نے اصل حقیقت کو بالکل نہیں دیکھا ہے؛ تم محض قیاس آرائیاں اور گمان کر رہے ہو، پھر دھوکہ دہی سے دوسروں کا اعتماد حاصل کرنے اور بغیر عقل یا استدلال کے ان احمق ترین لوگوں پر غلبہ حاصل کرنے کے لیے ان سب کی ایک کہانی گھڑ رہے ہو، تاکہ وہ تمہاری عظیم اور مشہور "ماہرانہ تعلیمات" پر یقین کریں۔ کیا یہ سچ ہے؟ کیا زندگی کا یہی طریقہ ہے جو انسان کو حاصل کرنا چاہیے؟ یہ سب بے معنی ہے! ایک لفظ بھی مناسب نہیں ہے! اتنے سارے برسوں کے دوران، تمہاری طرف سے اس طرح خدا کو تقسیم کیا جاتا رہا ہے، ہر نسل کے ساتھ یہ تقسیم زیادہ باریک ہوتی گئی، یہاں تک کہ ایک خدا واضح طور پر تین خداؤں میں تقسیم کردیا گیا۔ اور اب یہ ناممکن ہے کہ انسان خدا کو بطور واحد یک جان کر سکے، کیونکہ تم نے اسے بہت باریکی سے تقسیم کر دیا ہے! بہت زیادہ تاخیر ہونے سے پہلے، اگر میں فوری طور پر اپنا کام نہیں کرتا تو یہ کہنا مشکل تھا کہ تم کتنی طویل مدت تک ڈھٹائی سے اسے جاری رکھتے! خدا کی اس طرح تقسیم جاری رکھتے ہوئے، وہ اب بھی تمہارا خدا کیسے ہو سکتا ہے؟ کیا تم اب بھی خدا کو تسلیم کرو گے؟ کیا تم اب بھی اپنی اصلیت تلاش کرو گے؟ اگر میں کچھ بعد میں پہنچتا، تو امکان ہے کہ تم "باپ اور بیٹے،" یہوواہ اور یسوع کو واپس اسرائیل بھیج دیتے اور دعویٰ کر دیتے کہ تم خود خدا کا حصہ ہو۔ خوش قسمتی سے، اب یہ آخری ایام ہیں۔ آخرکار، وہ دن آ گیا جس کا میں نے طویل انتظار کیا تھا، اور جب میں نے اپنے ہاتھ سے کام کے اس مرحلے کو انجام دیا تو صرف تب ہی تمہاری خدا کی تقسیم رکی ہے۔ اگر ایسا نہ ہوتا تو تم بڑھ جاتے، یہاں تک کہ تم اپنے درمیان موجود تمام شیطانوں کو عبادت کے لیے اپنی میزوں پر بٹھا دیتے۔ یہ تمہاری چالاکی ہے! یہ خدا کو تقسیم کرنے کا تمہارا ذریعہ ہے! کیا تم اب ایسا کرتے رہو گے؟ میں تم سے پوچھتا ہوں: کتنے خدا ہیں؟ کون سا خدا تمہیں نجات دے گا؟ کیا یہ پہلا خدا ہے، دوسرا یا تیسرا جس کی تم ہمیشہ عبادت کرتے ہو؟ تم ہمیشہ کس پر ایمان رکھتے ہو؟ کیا یہ باپ ہے؟ یا بیٹا؟ یا یہ روح ہے؟ مجھے بتاﺆ کہ تم کس پر ایمان رکھتے ہو؟ اگرچہ ہر لفظ کے ساتھ تم کہتے ہو کہ تم خدا پر ایمان رکھتے ہو، اصل میں تم جس چیز پر ایمان رکھتے ہو وہ تمہارا اپنا دماغ ہے! تمہارے دلوں میں خدا سرے سے ہے ہی نہیں! اور پھر بھی تمہارےے ذہنوں میں ایسی کئی تثلیثیں موجود ہیں! کیا تم متفق نہیں ہو؟


  اگر تثلیث کے اس تصور کے مطابق کام کے تین مراحل کا جائزہ لیا جائے تو تین خدا ہونے چاہئیں کیونکہ ہر ایک کے ذریعے انجام پانے والا کام ایک جیسا نہیں ہے۔ اگر تم میں سے کوئی کہتا ہے کہ بلا شبہ تثلیث کا وجود ہے، تو وضاحت کرو کہ تین افراد میں سے یہ ایک خدا اصل میں کیا ہے۔ مقدس باپ کیا ہے؟ بیٹا کیا ہے؟ روح القدس کیا ہے؟ کیا یہوواہ مقدس باپ ہے؟ کیا یسوع بیٹا ہے؟ تو پھر روح القدس کیا ہے؟ کیا باپ ایک روح نہیں ہے؟ کیا بیٹے کا جوہر بھی ایک روح نہیں ہے؟ کیا یسوع کا کام روح القدس کا کام نہیں تھا؟ کیا روح کی طرف سے اس وقت کیا جانے والا یہوواہ کا کام وہی نہیں تھا جو یسوع کا تھا؟ خدا کی کتنی روحیں ہو سکتی ہیں؟ تیری وضاحت کے مطابق، باپ، بیٹے اور روح القدس، تین افراد ایک ہی ہیں؛ اگر ایسا ہی ہے، تو پھر یہ تین روحیں ہیں، اور تین روحیں ہونے کا مطلب ہے کہ خدا تین ہیں۔ اس کا مطلب یہ ہے کہ کوئی ایک حقیقی خدا نہیں ہے؛ تو اس کے باوجود اس طرح کا خدا، خدا کے فطری جوہر کا حامل کیسے ہو سکتا ہے؟ اگر تو یہ قبول کرتا ہے کہ خدا صرف ایک ہی ہے، تو پھر اس کا ایک بیٹا کیسے ہو سکتا ہے اوروہ ایک باپ کیسے ہوسکتا ہے؟ کیا یہ صرف تیرے تصورات نہیں ہیں؟ خدا صرف ایک ہے، اس خدا کی صرف ایک شخصیت ہےِ اور خدا کی صرف ایک روح ہے، صرف اتنا جو انجیل میں لکھا ہے کہ "صرف ایک روح القدس اور صرف ایک خدا ہے۔" اس سے قطع نظر کہ باپ اور بیٹا، جس کے بارے میں تو گفتگو کرتا ہے، وجود رکھتے ہیں یا نہیں، بہر حال خدا صرف ایک ہی ہے، اور باپ اور بیٹے، اور روح القدس جس پر تم یقین رکھتے ہو کا جوہر، روح القدس کا جوہر ہے۔ دوسرے الفاظ میں، خدا ایک روح ہے، لیکن وہ جسم کی شکل اختیار کرنے اور انسانوں کے درمیان رہنے کے ساتھ ساتھ کائنات کی ہر چیز سے بالاتر ہونے کا اہل ہے۔ اس کی روح ہمہ گیر اور ہر جگہ موجود ہے۔ وہ بیک وقت جسم میں اور کائنات کے اندر اور اس سے بالا ہو سکتا ہے۔ چونکہ تمام لوگ کہتے ہیں کہ خدا صرف ایک ہی سچا خدا ہے، اس لیے ایک ہی خدا ہے، جسے کوئی بھی اپنی مرضی سے تقسیم نہیں کرسکتا! خدا صرف ایک روح ہے، اور صرف ایک فرد؛ اور وہ خدا کی روح ہے۔ اگر ایسا ہے جیسا کہ تو کہتا ہے، باپ، بیٹا اور روح القدس، تو کیا وہ تین خدا نہیں ہیں؟ روح القدس ایک مادہ ہے، بیٹا دوسرا، اور پھر باپ ایک اور ہے۔ ان کی ہستییاں مختلف ہیں اور ان کے جوہر الگ الگ ہیں، تو پھر وہ سب ایک خدا کا حصہ کیسے ہو سکتے ہیں؟ روح القدس ایک روح ہے؛ یہ انسان کے لیے سمجھنا آسان ہے۔ اگر ایسا ہے تو باپ اس سے بھی زیادہ ایک روح ہے۔ وہ کبھی زمین پر نہیں اُترا اور نہ کبھی گوشت پوست کا بنا؛ وہ انسان کے دل میں یہوواہ خدا ہے، اور وہ یقیناً ایک روح بھی ہے۔ پھر اس کے اور روح القدس کے درمیان کیا تعلق ہے؟ کیا یہ باپ اور بیٹے کے درمیان والا رشتہ ہے؟ یا یہ روح القدس اور باپ کی روح کے درمیان تعلق ہے؟ کیا ہر ایک روح کا جوہر ایک ہی ہے؟ یا روح القدس باپ کا ایک آلہ ہے؟ اس کی وضاحت کیسے کی جا سکتی ہے؟ اور پھر بیٹے اور روح القدس کے درمیان کیا تعلق ہے؟ کیا یہ دو روحوں کا رشتہ ہے یا ایک انسان اور ایک روح کے درمیان تعلق ہے؟ یہ سب ایسے معاملات ہیں جن کی کوئی وضاحت نہیں ہو سکتی! اگر وہ سب ایک روح ہیں، تو پھر تین آدمیوں کی بات نہیں ہو سکتی کیونکہ وہ ایک ہی روح کے حامل ہیں۔ اگر وہ الگ الگ افراد تھے، تو ان کی روحیں طاقت میں مختلف ہوں گی، اور وہ صرف ایک روح نہیں ہو سکتے۔ باپ، بیٹے اور روح القدس کا یہ تصور انتہائی نامعقول ہے! یہ خدا کے ٹکڑے کرتا ہے اور اسے تین افراد میں تقسیم کرتا ہے، ہر ایک کی اپنی حیثیت اور روح کے ساتھ؛ تو اس کے باوجود پھر وہ کیسے ایک روح اور ایک خدا ہوسکتا ہے؟ مجھے بتاؤ، کیا آسمان اور زمین، اور تمام چیزیں باپ، بیٹے، یا روح القدس نے تخلیق کیں؟ بعض کہتے ہیں ان سب نے مل کر یہ تخلیق کیں۔ تو پھر بنی نوع انسان کو کس نے خلاصی دلائی؟ وہ روح القدس تھا، بیٹا، یا باپ؟ بعض کہتے ہیں بیٹے نے بنی نوع انسان کو خلاصی دلائی۔ تو پھر بیٹا اپنے جوہر میں کون ہے؟ کیا وہ خدا کی روح کی تجسیم نہیں ہے؟ خدا کی تجسیم آسمانی خدا کوایک تخلیق شدہ انسان کے تناظر سے باپ کے نام سے پکارتی ہے۔ کیا تو آگاہ نہیں ہے کہ یسوع کی پیدائش روح القدس کے حمل ٹہرانے کے ذریعے ہوئی تھی؟ اس کے اندر روح القدس ہے؛ تو جو بھی کہتا ہے، اس کے باوجود وہ آسمانی خدا کے ساتھ ایک ہے، کیوں کہ وہ خدا کی روح کی انسانی شکل ہے۔ بیٹے کا یہ تصور سراسر غلط ہے۔ یہ ایک روح ہے جو تمام کام انجام دیتی ہے؛ صرف خُدا بذات خود، یعنی خُدا کی رُوح اپنا کام کرتی ہے۔ خدا کی روح کون ہے؟ کیا یہ روح القدس نہیں ہے؟ کیا یہ روح القدس نہیں ہے جو یسوع میں کام کرتی ہے؟ اگر یہ کام روح القدس (یعنی خدا کی روح) کے ذریعے انجام نہ دیا گیا ہوتا تو کیا اس کا کام بذات خود خدا کی ترجمانی کر سکتا تھا؟ جب یسوع نے آسمانی خدا کو باپ کے نام سے پکارا، جب اس نے دعا کی تھی، تو یہ صرف ایک تخلیق شدہ انسان کے تناظر میں کی گئی تھی، صرف اس وجہ سے کہ خدا کی روح ایک عام اور طبعی جسم میں ملبوس تھی اور اس کا بیرونی خول ایک مخلوق کا تھا۔ حتیٰ کہ اگر اس کے اندر خدا کی روح تھی، تب بھی اس کی ظاہری شکل وصورت ایک عام انسان کی سی تھی؛ دوسرے لفظوں میں، وہ "ابن آدم" بن گیا تھا جس کے بارے میں تمام انسانوں نے، بشمول خود یسوع نے بات کی تھی۔ اس صورت میں جب کہ وہ ابن آدم کہلاتا ہے، وہ ایک فرد ہے (خواہ مرد ہو یا عورت، کسی بھی صورت میں انسان کے بیرونی خول کے ساتھ) عام لوگوں کے ایک عام خاندان میں پیدا ہوا ہے۔ لہٰذا، یسوع کا آسمانی خدا کو باپ کے نام سے پکارنا ویسا ہی تھا جیسا کہ تم نے پہلے اسے باپ کہا تھا؛ اس نے ایسا ایک تخلیق شدہ انسان کے تناظر میں کیا۔ کیا تمہیں اب بھی خداوند کی دعا یاد ہے جو یسوع نے تمہیں ذہن نشین کرنے کے لیے سکھائی تھی؟ "آسمان میں ہمارا باپ۔۔۔" اس نے تمام انسانوں سے کہا کہ وہ آسمانی خدا کو باپ کے نام سے پکاریں۔ اور جیسا کہ اُس نے بھی اُسے باپ کہا، اُس نے ایسا اُس شخص کے تناظر میں کیا جو تم سب کے ساتھ برابری کی بنیاد پر کھڑا ہے۔ چونکہ تم نے آسمانی خدا کو باپ کے نام سے پکارا، اس لیے یسوع نے اپنے آپ کو تمہارے ساتھ برابری کی بنیاد پر اور زمین پر خدا کے منتخب کردہ ایک انسان (یعنی خدا کے بیٹے) کے طور پر دیکھا۔ اگر تم خدا کو باپ کہتے ہو تو کیا یہ اس لیے نہیں ہے کہ تم مخلوق ہو۔ تاہم، یسوع کا زمین پر جتنا بھی عظیم اختیار رہا ہو، مصلوب ہونے سے پہلے، وہ محض ایک ابن آدم تھا، جو روح القدس (یعنی خدا) کے تابع تھا، اور تخلیق شدہ زمینی مخلوقات میں سے ایک تھا، کیونکہ اسے ابھی اپنا کام مکمل کرنا تھا۔ لہٰذا، اس کا خدا کو آسمانی باپ پکارنا صرف اس کی عاجزی اور فرمانبرداری تھی۔ اس کا خدا (یعنی آسمانی روح) کو اس طرح مخاطب کرنا، تاہم، یہ ثابت نہیں کرتا کہ وہ آسمانی خدا کی روح کا بیٹا تھا۔ بلکہ، صرف اتنا تھا کہ اس کا تناظر مختلف تھا، یہ نہیں کہ وہ ایک مختلف فرد تھا۔ الگ الگ افراد کا وجود ایک مغالطہ ہے! اپنی تصلیب سے پہلے، یسوع ایک ابن آدم تھا جو جسم کی حدود کا پابند تھا، اور وہ مکمل طور پر روح کے اختیار کا مالک نہیں تھا۔ اس لیے وہ صرف ایک تخلیق شدہ وجود کے تناظر سے خدا باپ کی مرضی تلاش کر سکتا تھا۔ یہ اس طرح ہے جیسا کہ اس نے گتھسمنی میں تین بار دعا کی تھی: "نہ جَیسا مَیں چاہتا ہُوں بلکہ جَیسا تُو چاہتا ہے وَیسا ہی ہو۔" صلیب پر چڑھائے جانے سے پہلے، وہ یہودیوں کا بادشاہ تھا؛ وہ مسیح تھا، ابنِ آدم، اور عظمت والا جسم نہیں تھا۔ اسی لیے، ایک مخلوق کے نقطہ نظر سے، اس نے خدا کو باپ کہا۔ اب تو یہ نہیں کہہ سکتا کہ وہ سب جو خدا کو باپ کہتے ہیں، وہ بیٹے ہیں۔ اگر ایسا ہوتا، تو جس وقت یسوع نے تمہیں خُداوند کی دعا سکھائی تھی تو کیا تم سب اسی وقت بیٹا نہیں بن گئے ہوتے؟ اگر تم ابھی بھی قائل نہیں ہو ئے ہو تو بتاؤ وہ کون ہے جسے تم باپ کہتے ہو؟ اگر تم یسوع کا حوالہ دے رہے ہو، تو پھر تمہارے لیے یسوع کا باپ کیا ہے؟ یسوع کے جانے کے بعد، باپ اور بیٹے کا یہ تصور باقی نہیں رہا۔ یہ تصور صرف ان سالوں کے لیے موزوں تھا جب یسوع جسم بنا تھا؛ دوسرے تمام معاملات میں جب تم خدا کو باپ کہتے ہو تو تعلق ایسے ہوتا ہے جیسے تخلیق کے خداوند اور ایک مخلوق کے درمیان ہوتا ہے۔ کوئی وقت ایسا نہیں ہے جب باپ، بیٹے اور روح القدس کی تثلیث کا یہ تصور قائم ہو سکے؛ یہ ایک غلط فہمی ہے جو ادوار میں شاذ و نادر ہی نظر آتی ہے اور یہ موجود نہیں ہے!


  اس سے زیادہ تر لوگوں کے ذہنوں میں پیدائش سے خُدا کے الفاظ آ سکتے ہیں: "ہم اِنسان کو اپنی صُورت پر اپنی شبِیہ کی مانِند بنائیں" (پَیدائش 1: 26)۔ یہ دیکھتے ہوئے کہ خُدا کہتا ہے "ہم اِنسان کو اپنی صُورت پر بنائیں،" پھر "ہم" دو یا زیادہ کی طرف اشارہ کرتا ہے؛ چونکہ اُس نے "ہم" کہا ہے، اس لیے خدا صرف ایک نہیں ہے۔ اس طرح انسان نے مختلف ہستیوں کے نظریے کے بارے میں سوچنا شروع کیا اور ان الفاظ سے باپ، بیٹے اور روح القدس کا تصور پیدا ہوا۔ پھر باپ کیسا ہوتا ہے؟ بیٹا کیسا ہے؟ اور روح القدس کیسی ہے؟ کیا یہ ہو سکتا ہے کہ تینوں کو آپس میں ملا کر آج کی بنی نوع انسان کو ایک شکل میں بنایا گیا ہو؟ پھر کیا انسان کی صورت باپ جیسی ہے، بیٹے یا روح القدس جیسی ہے؟ انسان خدا کی ہستیوں میں سے کس کی صورت میں ہے؟ انسان کا یہ خیال بالکل غلط اور بے ہودہ ہے! یہ صرف ایک خدا کو کئی خداؤں میں تقسیم کر سکتا ہے۔ جس وقت موسیٰ نے پیدائش کو لکھا، تو یہ دنیا کی تخلیق کے بعد بنی نوع انسان کی تخلیق کے بعد تھا۔ بالکل شروع میں، جب دنیا کا آغاز ہوا تو موسیٰ کا وجود نہیں تھا۔ اور موسیٰ نے اس کے بہت بعد میں انجیل لکھی، تو وہ کیسے جان سکتا تھا کہ آسمان پر خدا نے کیا بات کی؟ اسے اس بات کا کوئی اندازہ نہیں تھا کہ خدا نے دنیا کو کیسے بنایا۔ انجیل کے قدیم عہد نامے میں، باپ، بیٹے اور روح القدس کا کوئی ذکر نہیں ہے، صرف ایک سچے خدا، یہوواہ کا ہے، جو اسرائیل میں اپنا کام انجام دے رہا تھا۔ دور کے بدلنے کے ساتھ اسے مختلف ناموں سے پکارا جاتا ہے، لیکن اس سے یہ ثابت نہیں ہو سکتا کہ ہر نام ایک مختلف شخص کا حوالہ ہے۔ اگر ایسا ہوتا تو کیا خدا میں بے شمار لوگ نہ ہوتے؟ عہد نامہ قدیم میں جو کچھ لکھا گیا ہے وہ یہوواہ کا کام ہے، قانون کے دور میں آغاز کے لیے خود خدا کے کام کا ایک مرحلہ۔ یہ خُدا کا کام تھا، جہاں اُس نے کہا، وہ تھا، اور جیسا اُس نے حکم دیا، وہ قائم رہا۔ کبھی بھی یہوواہ نے یہ نہیں کہا کہ وہ باپ ہے اور کام کرنے کے لیے آیا ہے، اور نہ ہی اُس نے کبھی یہ پیشین گوئی کی ہے کہ بیٹا بنی نوع انسان کو خلاصی دلانے کے لیے آئے گا۔ جب یہ یسوع کے زمانے تک آیا، تو صرف یہ کہا گیا کہ خدا تمام بنی نوع انسان کو خلاصی دلانے کے لیے جسم بن گیا تھا، نہ کہ یہ بیٹا تھا جو آیا تھا۔ چونکہ ادوار ایک جیسے نہیں ہیں اور جو کام خود خدا کرتا ہے وہ بھی مختلف ہے، اس لیے اسے اپنے کام کو مختلف عہدوں میں انجام دینے کی ضرورت ہے۔ اس طرح، وہ جس شناخت کی نمائندگی کرتا ہے وہ بھی مختلف ہے۔ انسان مانتا ہے کہ یہوواہ یسوع کا باپ ہے، لیکن اسے حقیقت میں یسوع نے تسلیم نہیں کیا تھا، جس نے کہا تھا: "ہم کبھی باپ اور بیٹے کے طور پر ممتاز نہیں تھے؛ میں اور آسمانی باپ ایک ہیں۔ باپ مجھ میں ہے اور میں باپ میں ہوں؛ جب انسان بیٹے کو دیکھتا ہے تو وہ آسمانی باپ کو دیکھ رہا ہوتا ہے۔" جب سب کچھ کہا جا چکا ہے، چاہے وہ باپ ہو یا بیٹا، وہ ایک روح ہیں، الگ الگ افراد میں تقسیم نہیں ہیں۔ ایک بار جب انسان وضاحت کرنے کی کوشش کرتا ہے تو معاملات الگ الگ افراد کے تصور کے ساتھ، باپ، بیٹے اور روح کے درمیان تعلقات کی وجہ سے بھی پیچیدہ ہو جاتے ہیں۔ جب انسان الگ الگ افراد کی بات کرتا ہے تو کیا یہ خدا کو مادی شکل میں پیش نہیں کرتا؟ حتیٰ کہ انسان ان افراد کی پہلے، دوسرے اور تیسرے نمبر پر درجہ بندی بھی کرتا ہے؛ یہ سب انسان کے تصورات کے سوا کچھ نہیں ہیں، کسی حوالے کے لائق نہیں، اور بالکل غیر حقیقی ہیں! اگر تو اس سے پوچھے: "کتنے خدا ہیں؟" وہ کہے گا کہ خدا، باپ، بیٹے اور روح القدس کی تثلیث ہے: ایک ہی سچا خدا۔ اگر تو مزید پوچھے: "باپ کون ہے؟" وہ کہے گا: "باپ آسمان میں خدا کی روح ہے؛ وہ سب کا نگران ہے، اور آسمان کا مالک ہے۔" "تو کیا یہوواہ روح ہے؟" وہ کہے گا: "ہاں!" اگر تو اس سے مزید پوچھے کہ "بیٹا کون ہے؟" وہ کہے گا کہ یقیناً یسوع بیٹا ہے۔ "پھر یسوع کی کہانی کیا ہے؟ وہ کہاں سے آیا؟" وہ کہے گا: "یسوع روح القدس کے ذریعے مریم کا حمل ٹہرانے سے پیدا ہوا تھا۔" پھر کیا اس کا جوہر بھی روح نہیں ہے؟ کیا اس کا کام بھی روح القدس کا نمائندہ نہیں ہے؟ یہوواہ روح ہے اور اسی طرح یسوع کا جوہر بھی ہے۔ اب آخری ایام میں، یہ کہنے کی ضرورت کم ہے کہ یہ اب بھی روح ہے؛ وہ مختلف افراد کیسے ہو سکتے ہیں؟ کیا یہ صرف خدا کی روح نہیں ہے جو مختلف تناظر میں روح کے کام کو انجام دے رہی ہے؟ اس طرح افراد میں کوئی تفریق نہیں ہے۔ یسوع کا حمل روح القدس کے ذریعے ٹہرا تھا، اور بلاشبہ، اس کا کام بالکل وہی تھا جو روح القدس کا تھا۔ یہوواہ کی طرف سے کئے گئے کام کے پہلے مرحلے میں، وہ نہ تو گوشت پوست کا بنا اور نہ ہی انسان پر ظاہر ہوا۔ لہذا انسان نے کبھی اس کی صورت نہیں دیکھی۔ اس سے کوئی فرق نہیں پڑتا ہے کہ وہ کتنا ہی عظیم اور کتنا بلند تھا، وہ اب بھی روح تھا، خود خدا جس نے انسان کو ابتدا میں تخلیق کیا۔ یعنی وہ خدا کی روح تھا۔ اس نے بادلوں کے درمیان سے انسان سے بات کی، محض ایک روح تھی، اور کسی نے بھی اس کی شکل و صورت نہیں دیکھی۔ صرف فضل کے دور میں جب خدا کی روح جسم میں آئی اور تجسیم کی شکل میں یہودیہ میں آئی تو انسان نے پہلی بار مجسم خدا کو ایک یہودی کے روپ میں دیکھا۔ اس میں یہوواہ کی کوئی بات نہیں تھی۔ تاہم، وہ روح القدس سے پیدا ہوا تھا، یعنی خود یہوواہ کی روح سے اس کا حمل ٹہرا تھا، اور یسوع اس کے باوجود خدا کی روح کے مجسم کے طور پر پیدا ہوا تھا۔ انسان نے سب سے پہلے جو دیکھا وہ روح القدس کا یسوع پر ایک فاختہ کی طرح اترنا تھا؛ یہ روح صرف یسوع کے لیے خاص نہیں تھی، بلکہ یہ روح القدس تھا۔ پھر کیا یسوع کی روح کو روح القدس سے الگ کیا جا سکتا ہے؟ اگر یسوع یسوع ہے، بیٹا، اور روح القدس روح القدس ہے، تو پھر وہ ایک کیسے ہو سکتے ہیں؟ اگر ایسا ہوتا تو کام نہیں ہو سکتا تھا۔ یسوع میں موجود روح، آسمانی روح، اور یہوواہ کی روح سب ایک ہیں۔ اسے روح القدس، خداکی روح، سات گنا تقویت یافتہ روح، اور مکمل جامع کہا جاتا ہے۔ خُدا کی روح بہت زیادہ کام کر سکتی ہے۔ وہ دنیا کو تخلیق کرنے اور زمین کو سیلاب سے تباہ کرنے پر قادر ہے؛ وہ تمام بنی نوع انسان کو نجات دے سکتا ہے، اور اس کے علاوہ، وہ تمام بنی نوع انسان کو تسخیر اور تباہ کر سکتا ہے۔ یہ کام خدا خود کرتا ہے اور اس کی جگہ خدا کی ذات میں سے کوئی نہیں کرسکتا۔ اُس کی روح کو یہوواہ اور یسوع کے ساتھ ساتھ قادرِ مطلق کے نام سے پکارا جا سکتا ہے۔ وہ خداوند اور مسیح ہے۔ وہ ابن آدم بھی بن سکتا ہے۔ وہ آسمانوں میں بھی ہے اور زمین پر بھی۔ وہ کائنات سے بالا اور ہجوم کے درمیان ہے۔ وہ آسمانوں اور زمین کا واحد مالک ہے! تخلیق کے وقت سے لے کر اب تک، یہ کام خود خدا کی روح نے کیا ہے۔ چاہے وہ کام آسمان پر ہو یا جسم میں، سب کچھ اس کی اپنی روح کی طرف سے ہوتا ہے۔ تمام مخلوقات چاہے آسمان پر ہوں یا زمین پر، اس کے بہت زبردست قدرت والے ہاتھ کی ہتھیلی پر ہیں؛ یہ سب خدا کا کام ہے اور اس کی جگہ کوئی دوسرا نہیں کر سکتا۔ آسمانوں میں، وہ روح ہے مگر خود خدا بھی ہے؛ انسانوں میں، وہ جسم ہے لیکن خود خدا بھی ہوتا ہے۔ اگرچہ اسے لاکھوں ناموں سے پکارا جا سکتا ہے، مگر وہ اس کے باوجود وہ بذات خود ہے، اپنی روح کا براہ راست اظہار۔ اس کی تصلیب کے ذریعے تمام بنی نوع انسان کی خلاصی اس کی روح کا براہ راست کام تھا، اور اسی طرح آخری ایام میں تمام اقوام اور تمام زمینوں کے لیے اعلان بھی ہے۔ ہر وقت، خدا کو صرف قادر مطلق اور ایک سچا خدا ہی کہا جا سکتا ہے، جو خود مکمل جامع خدا ہے۔ الگ الگ ہستیوں کا کوئی وجود نہیں ہے، باپ، بیٹے اور روح القدس کا یہ تصور تو بالکل بھی نہیں۔ آسمان اور زمین پر صرف ایک ہی خدا ہے!


  خدا کا انتظامی منصوبہ چھ ہزار سال پر محیط ہے اور اس کے کام میں فرق کی بنیاد پر اسے تین ادوار میں تقسیم کیا گیا ہے: پہلا دور عہد نامہ قدیم کا قانون کا دور ہے؛ دوسرا فضل کا دور ہے۔ اور تیسرا آخری ایام کا ہے – بادشاہت کا دور۔ ہر دور میں ایک الگ شناخت کی نمائندگی کی جاتی ہے۔ یہ صرف کام میں فرق یعنی کام کے تقاضوں کی وجہ سے ہے۔ قانون کے دور کے دوران کام کا پہلا مرحلہ اسرائیل میں انجام دیا گیا تھا، اور بچانے کے کام کو ختم کرنے کا دوسرا مرحلہ یہودیہ میں انجام دیا گیا تھا۔ بچانے کے کام کے لیے، یسوع روح القدس کی وجہ سے حمل کے ذریعے اور اکلوتے بیٹے کے طور پر پیدا ہوا تھا۔ یہ سب کام کے تقاضوں کی وجہ سے تھا۔ آخری ایام میں، خُدا چاہتا ہے کہ اپنے کام کو غیر قوموں میں پھیلا دے اور وہاں کے لوگوں کو تسخیر کرے، تاکہ اُن میں اُس کا نام عظیم ہو سکے۔ وہ مکمل سچائی کو سمجھنے اور اس میں داخل ہونے کے لیے انسان کی رہنمائی کرنا چاہتا ہے۔ یہ تمام کام ایک ہی روح سے انجام پاتے ہیں۔ اگرچہ وہ مختلف تناظر میں ایسا کر سکتا ہے، لیکن کام کی نوعیت اور اصول ایک ہی رہتے ہیں۔ ایک بار جب تو ان اصولوں اور کام کی نوعیت کا مشاہدہ کرے گا جو انہوں نے انجام دیا ہے، تو تجھے معلوم ہو جائے گا کہ یہ سب ایک ہی روح سے ہوتا ہے۔ پھر بھی کچھ لوگ کہہ سکتے ہیں: "باپ باپ ہے؛ بیٹا بیٹا ہے۔ روح القدس روح القدس ہے، اور آخر میں، وہ ایک بنا دیے جائیں گے۔" پھر تو ان کو کیسے ایک بنانا چاہے گا؟ باپ اور روح القدس کو کیسے ایک بنایا جا سکتا ہے؟ اگر وہ فطری طور پر دو تھے تو پھر چاہے وہ کسی طرح بھی اکٹھے جوڑے جائیں، کیا وہ دو حصے نہیں رہیں گے؟ جب تو ان کو ایک بنانے کی بات کرتا ہے، تو کیا یہ صرف دو الگ الگ حصوں کو جوڑ کر ایک مکمل کرنے کے لیے نہیں ہے؟ لیکن کیا وہ مکمل ہونے سے پہلے دو حصے نہیں تھے؟ ہر روح کا ایک الگ جوہر ہے، اور دو روحیں ایک نہیں بن سکتیں۔ روح کوئی مادی چیز نہیں ہے اور مادی دنیا میں کسی بھی چیز کے برعکس ہے۔ جیسا کہ انسان اسے دیکھتا ہے، باپ ایک روح ہے، بیٹا دوسری، اور روح القدس ایک اور ہے، پھر تینوں روحیں تین گلاس پانی کی طرح ایک پوری روح میں مل جاتی ہیں۔ کیا پھر ایسا نہیں ہے کہ تینوں نے ایک کو بنایا؟ یہ سراسر غلط اور نامعقول وضاحت ہے! کیا یہ خدا کو تقسیم کرنا نہیں ہے؟ باپ، بیٹا اور روح القدس سب ایک کیسے بن سکتے ہیں؟ کیا وہ ایسے تین حصے نہیں ہیں جن میں سے ہر ایک کی نوعیت مختلف ہے؟ کچھ اور لوگ ہیں جو کہتے ہیں، "کیا خدا نے واضح طور پر یہ نہیں کہا کہ یسوع اس کا محبوب بیٹا تھا؟" یسوع خدا کا محبوب بیٹا ہے، جس سے وہ بہت خوش ہے۔ یہ یقینی طور پر خود خدا نے کہا تھا۔ یہ خُدا خود اپنی گواہی دے رہا تھا، لیکن محض ایک مختلف تناظر میں، کہ آسمانی روح خود اپنی تجسیم کی گواہی دے رہی ہے۔ یسوع اس کی تجسیم ہے، اس کا آسمانی بیٹا نہیں۔ کیا تو سمجھتا ہے؟ کیا یسوع کے الفاظ، "مَیں باپ میں ہُوں اور باپ مُجھ میں،" یہ اشارہ نہیں کرتے کہ وہ ایک روح ہیں؟ اور کیا ایسا نہیں ہے کہ انسانی شکل میں ہونے کی وجہ سے وہ زمین و آسمان کے درمیان جدا کیے گئے تھے؟ حقیقت میں، وہ اب بھی ایک ہیں؛ اس سے کوئی فرق نہیں پڑتا ہے، یہ صرف خدا ہے جو اپنے آپ پر گواہی دے رہا ہے۔ ادوار میں تبدیلی، کام کے تقاضوں اور اس کے انتظامی منصوبے کے مختلف مراحل کی وجہ سے انسان اسے جس نام سے پکارتا ہے، وہ بھی مختلف ہوسکتا ہے۔ جب وہ کام کے پہلے مرحلے کو انجام دینے کے لیے آیا، تو اسے صرف یہوواہ کہا جا سکتا تھا، جو بنی اسرائیل کا چرواہا ہے۔ دوسرے مرحلے میں، تجسیم میں خُدا کو صرف خُداوند، اور مسیح کہا جا سکتا تھا۔ لیکن اس وقت، آسمانی روح نے صرف یہ کہا کہ وہ خدا کا محبوب بیٹا ہے اور اس کے خدا کا اکلوتا بیٹا ہونے کا کوئی ذکر نہیں کیا۔ ایسا سرے سے ہوا ہی نہیں تھا۔ ایسا کیسے ہوسکتا ہے کہ خدا کی اکلوتی اولاد ہو؟ تو کیا پھر خدا انسان نہ بن جاتا؟ چونکہ وہ خدا کی تجسیم تھا، اس لیے وہ خدا کا محبوب بیٹا کہلاتا تھا، اور یہیں سے باپ اور بیٹے کے درمیان کا رشتہ وجود میں آیا۔ اس کی وجہ محض آسمان اور زمین کے درمیان جدائی تھی۔ یسوع نے جسم کے تناظر میں دعا کی۔ چونکہ اس نے اس طرح کی عام انسانیت کا گوشت پوست کا جسم پہنا تھا، اس لیے جسم کے تناظر میں اس نے کہا: "میرا بیرونی خول ایک تخلیق شدہ مخلوق کا ہے۔ چونکہ میں نے اس زمین پر آنے کے لیے ایک جسم پہنا ہے، اس لیے میں اب آسمان سے بہت، بہت زیادہ دور ہوں۔" اس وجہ سے، وہ صرف جسم کے تناظر میں باپ خدا سے دعا کر سکتا تھا۔ یہ اُس کا فرض تھا، اور یہ وہی تھا جو تجسیم کی شکل میں خُدا کی روح کے پاس ہونا چاہیے تھا۔ یہ نہیں کہا جا سکتا کہ وہ صرف اس لیے خدا نہیں تھا کہ اس نے جسم کے تناظر میں باپ سے دعا کی تھی۔ اگرچہ وہ خدا کا پیارا بیٹا کہلاتا تھا، پھر بھی وہ خود خدا تھا، کیونکہ وہ صرف روح کی تجسیم تھا، اور اس کا جوہر اب بھی روح تھا۔ لوگ حیران ہیں کہ اگر وہ خود خدا تھا تو اس نے دعا کیوں کی۔ اس کی وجہ یہ ہے کہ وہ مجسم خدا تھا، جسم کے اندر رہنے والا خدا، نہ کہ آسمان میں روح۔ جیسا کہ انسان اسے دیکھتا ہے، باپ، بیٹا، اور روح القدس سب خدا ہیں۔ صرف تینوں کو ایک کے طور پر بنایا گیا ایک حقیقی خدا سمجھا جا سکتا ہے اور، اس طرح، اس کی طاقت غیر معمولی طور پر عظیم ہے۔ ایسے لوگ ہیں جو کہتے ہیں کہ صرف اسی طرح وہ سات گنا تقویت یافتہ روح ہے۔ جب بیٹے نے اپنے آنے کے بعد دعا کی تو یہ وہ روح تھی جس سے اس نے دعا کی تھی۔ حقیقت میں، وہ ایک تخلیق شدہ وجود کے تناظر میں دعا کر رہا تھا۔ کیونکہ جسم مکمل نہیں ہے، اس لیے وہ مکمل نہیں تھا اور جب وہ جسم میں آیا تو اس میں بہت سی کمزوریاں تھیں، اور جب اس نے جسم میں اپنا کام کیا تو وہ بہت مصیبت میں تھا۔ یہی وجہ ہے کہ اس نے اپنے مصلوب ہونے سے پہلے تین بار باپ خدا سے دعا کی، اور اس سے پہلے بھی کئی بار۔ اس نے اپنے شاگردوں کے درمیان دعا کی؛ اس نے اکیلے پہاڑ پر دعا کی؛ اس نے ماہی گیری کی کشتی پر دعا کی؛ اس نے بہت سے لوگوں کے درمیان دعا کی؛ روٹی توڑتے وقت اس نے دعا کی؛ اور دوسروں کو برکت دیتے وقت اس نے دعا کی؛ اس نے ایسا کیوں کیا؟ یہ وہ روح تھی جس سے اس نے دعا کی تھی؛ وہ روح سے، آسمانی خدا سے، جسم کے تناظر میں دعا کر رہا تھا۔ لہذا، انسان کے نقطہ نظر سے، یسوع کام کے اس مرحلے میں بیٹا بن گیا. تاہم اس مرحلے میں وہ دعا نہیں مانگتا ہے۔ ایسا کیوں ہے؟ یہ اس لیے ہے کہ جو کچھ وہ سامنے لاتا ہے وہ کلام کا کام ہے، اور کلام کی عدالت اور سزا ہے۔ اسے دعاوں کی کوئی ضرورت نہیں ہے، اور اس کی ذمہ داری بولنا ہے۔ اُسے صلیب پر نہیں چڑھایا گیا، اور اُسے انسانوں کے ذریعے صاحب اقتدار لوگوں کے حوالے نہیں کیا گیا۔ وہ صرف اپنا کام کرتا ہے۔ جس وقت یسوع نے دعا کی، وہ خدا باپ سے آسمان کی بادشاہت کے نزول، باپ کی مرضی کے پورا ہونے اور آنے والے کام کے لیے دعا کر رہا تھا۔ اس مرحلے میں، آسمان کی بادشاہت پہلے ہی نازل ہو چکی ہے، تو کیا اسے اب بھی دعا کرنے کی ضرورت ہے؟ اس کا کام دور کو ختم کرنا ہے، اور اب نئے ادوار نہیں ہیں، تو کیا اگلے مرحلے کے لیے دعا کی ضرورت ہے؟ مجھے ڈر ہے کہ ضرورت نہیں ہے!


  انسان کی وضاحتوں میں بہت سے تضادات ہیں۔ درحقیقت یہ سب انسان کے تصورات ہیں؛ مزید جانچ پڑتال کے بغیر، تم سب یقین کرو گے کہ وہ درست ہیں۔ کیا تم نہیں جانتے کہ مثلثی خدا جیسے خیالات صرف انسان کے تصورات ہیں؟ انسان کا کوئی علم مکمل اور جامع نہیں ہوتا۔ ہمیشہ نجاستیں ہوتی ہیں، اور انسان کے خیالات بہت زیادہ ہوتے ہیں؛ اس سے ظاہر ہوتا ہے کہ مخلوق خدا کے کام کی وضاحت نہیں کر سکتی۔ انسان کے ذہن میں بہت کچھ ہے، جو سب منطق اور فکر سے آتا ہے، اور جو سچائی سے متصادم ہے۔ کیا تیری منطق خدا کے کام کاجامع تجزیہ کرسکتی ہے؟ کیا تو یہوواہ کے تمام کاموں کی بصیرت حاصل کر سکتا ہے؟ کیا تو ایک انسان کی حیثیت سے یہ سب دیکھ سکتا ہے، یا یہ خود خدا ہے جو ہمیشہ سے ہمیشہ تک دیکھنے پر قادر ہے؟ کیا یہ تو ہے جو ازل سے ابد تک دیکھ سکتا ہے، یا یہ خدا ہے جو ایسا کر سکتا ہے؟ تو کیا کہتا ہے؟ تو خدا کی وضاحت کرنے کے قابل کیسے ہے؟ تیری وضاحت کی بنیاد کیا ہے؟ کیا تو خدا ہے؟ آسمان اور زمین، اور تمام اشیاء خدا نے خود بنائی ہیں۔ یہ تو نہیں تھا جس نے یہ کیا تھا، تو پھر تو غلط وضاحتیں کیوں دے رہا ہے؟ اب، کیا تو مثلثی خدا پر یقین رکھتا ہے؟ کیا تجھے نہیں لگتا کہ اس انداز میں یہ بہت گراں بار ہے؟ تیرے لیے بہتر ہوگا کہ ایک خدا پر ایمان رکھ، تین پر نہیں۔ ہلکا ہونا بہتر ہے کیونکہ خداوند کا بوجھ ہلکا ہے۔

فتح کے کام کی اندرونی حقیقت (1)

شیطان کی طرف سے بہت زیادہ بدعنوان بنائی گئی نوع انسانی، یہ نہیں جانتی ہے کہ ایک خدا ہے، اور اس نے خدا کی عبادت کرنی چھوڑ دی ہے۔ ابتدا میں، جب آدم اور حوا کو تخلیق کیا گیا تھا تو یہوواہ کی عظمت اور گواہی ہمیشہ سے موجود تھی۔ لیکن بدعنوان ہونے کے بعد، انسان نے عظمت اور گواہی کو کھو دیا، کیونکہ ہر ایک نے خدا کے خلاف بغاوت کی اور اس کی تعظیم کرنی بالکل چھوڑ دی۔ آج کا فتح کا کام تمام گواہی اور تمام عظمت کو بحال کرنا ہے، اور تمام لوگوں سے خدا کی عبادت کروانی ہے، تاکہ مخلوقات میں گواہی ہو؛ یہ اس مرحلے کے دوران کیا جانے والا کام ہے۔ کیسے، درستی کے ساتھ، بنی نوع انسان کو فتح کیا جائے گا؟ انسان کو مکمل طور پر قائل کرنے کے لیے اس مرحلے کے کلام کے کام کو استعمال کرتے ہوئے؛ اس کومکمل مطیع بنانے کے لیے؛ انکشاف، فیصلے، سزا، اور بے رحمانہ لعنت کا استعمال کرتے ہوئے؛ انسان کی سرکشی کو ظاہر کرکے اور اس کی مزاحمت کا فیصلہ کر کے تاکہ وہ بنی نوع انسان کی بے ایمانی اور غلاظت کو جان سکے، اور اس طرح ان چیزوں کو خدا کے راست مزاج سے موازنے کے طور پر استعمال کرے۔ یہ بنیادی طور پر اس کلام کے ذریعے ہی ہے کہ انسان کو مفتوح اور مکمل طور پر قائل ہونا ہے۔ کلام بنی نوع انسان کو فتح کرنے کا حتمی ذریعہ ہے، اور وہ سب جو خدا کی فتح کو قبول کرتے ہیں انھیں اس کے کلام کی ضرب اور فیصلے کو قبول کرنا چاہیے۔ آج کلام کرنے کا عمل بالکل صحیح معنوں میں فتح کا عمل ہے۔ اور لوگوں کو آخر کس طرح تعاون کرنا چاہیے؟ اس کلام کو کھانے اور پینے کا طریقہ جان کر، اور اس کی سمجھ حاصل کر کے۔ جہاں تک اس بات کا تعلق ہے کہ لوگوں کو کیسے فتح کیا جاتا ہے، تو یہ وہ کام نہیں ہے جو وہ خود سے کر سکتے ہیں۔ تو صرف یہ کر سکتا ہے کہ اس کلام کو کھانے اور پینے کے ذریعے اپنی بدعنوانی اور غلاظت، اپنی سرکشی اور اپنی بے ایمانی کو جان لے اور خدا کے سامنے گر جا۔ اگر، خدا کی مرضی کا ادراک کرنے کے بعد، تو اس کو عملی جامہ پہنانے کے قابل ہے، اور اگر تیرے پاس بصیرت ہے اور تو اس کلام کی مکمل طور پر فرمانبرداری کرنے کے قابل ہے، اور خود سے کوئی انتخاب نہیں کرتا ہے، تو تو مفتوح ہو چکا ہو گا - اور یہ اس کلام کے کے نتیجے میں ہوا ہو گا۔ بنی نوع انسان گواہی سے کیوں محروم ہوا؟ کیونکہ کوئی بھی خدا پر ایمان نہیں رکھتا ہے، اور کیونکہ لوگوں کے دلوں میں خدا کی کوئی جگہ نہیں ہے۔ بنی نوع انسان کا فتح ہونا بنی نوع انسان کے ایمان کی بحالی ہے۔ لوگ ہمیشہ اس مادی دنیا میں سرپٹ بھاگنا چاہتے ہیں، وہ بہت زیادہ امیدیں رکھتے ہیں، وہ اپنے مستقبل کے لیے بہت زیادہ چاہتے ہیں، اور بہت زیادہ قیمتی مطالبات رکھتے ہیں۔ وہ ہمیشہ جسم کے بارے میں سوچ رہے ہوتے ہیں، جسم کے لیے منصوبہ بندی کر رہے ہوتے ہیں، اور خدا پر یقین کی راہ تلاش کرنے میں کوئی دلچسپی نہیں رکھتے ہیں۔ ان کے دلوں کو شیطان نے چھین لیا ہے، وہ خدا کے لیے اپنا احترام کھو چکے ہیں، اور ان کا شیطان کے ساتھ غیرمعمولی لگاﺆ ہے۔ لیکن انسان کو خدا نے بنایا ہے۔ اس طرح، انسان نے گواہی کھو دی ہے، یعنی اس نے خدا کی عظمت کو کھو دیا ہے۔ بنی نوع انسان کو فتح کرنے کا مقصد خدا کے لیے انسان کی تعظیم کی عظمت کی دوبارہ بازیابی ہے۔ اسے اس طرح کہا جا سکتا ہے: بہت سے لوگ ایسے ہیں جو زندگی کے لیے کوشش نہیں کرتے؛ یہاں تک کہ اگر کچھ ایسے ہیں بھی جو زندگی کی کوشش کرتے ہیں تو وہ تعداد میں صرف مٹھی بھر ہیں۔ لوگ اپنے مستقبل کے لیے مصروف ہیں اور زندگی پر کوئی توجہ نہیں دیتے ہیں۔ کچھ لوگ خدا کے خلاف بغاوت اور مزاحمت کرتے ہیں، اس کی پیٹھ پیچھے اس کے متعلق اندازہ لگاتے ہیں، اور سچائی پر عمل نہیں کرتے ہیں۔ ان لوگوں کو فی الحال نظر انداز کر دیا گیا ہے؛ اس وقت، ان باغی بیٹوں کے ساتھ کچھ نہیں کیا گیا، لیکن مستقبل میں تو ظلمت میں، روتا اور دانت پیستا رہے گا۔ جب تو اس میں رہتا ہے تو تجھے روشنی کے قیمتی ہونے کا احساس نہیں ہوتا، لیکن تجھے اس کے قیمتی ہونے کا احساس اس وقت ہوگا جب تو تاریک رات میں رہ رہا ہو گا، اور تب تجھے افسوس ہوگا۔ تو اس وقت تو ٹھیک محسوس کر رہا ہے، لیکن وہ دن آئے گا کہ جب تجھے افسوس ہوگا۔ جب وہ دن آئے گا، اور اندھیرا نازل ہو گا اور روشنی کبھی باقی نہیں رہے گی تو پچھتانے کے لیے بہت دیر ہو جائے گی۔ اس کی وجہ یہ ہے کہ تو آج کے کام کو ابھی تک نہیں سمجھتا ہے اور اس لیے کہ تو اس وقت کی قدر کرنے میں ناکام ہے جو اب تیرے پاس ہے۔ ایک بار جب پوری کائنات کا کام شروع ہو جائے گا، یعنی جب وہ سب کچھ سچ ہو جائے گا جو میں آج کہہ رہا ہوں، بہت سے لوگ اپنا سر پکڑ کر انتہائی تکلیف کے عالم میں آنسو بہائیں گے۔ اور ایسا کرتے ہوئے، روتے اور دانت پیستے ہوئے، کیا وہ ظلمت میں نہیں گر چکے ہوں گے؟ وہ تمام لوگ جو واقعی زندگی کے لیے کوشش کرتے ہیں اور کامل کیے جاتے ہیں، استعمال کیے جا سکتے ہیں، جب کہ بغاوت کے تمام بیٹے جو استعمال کیے جانے کے قابل نہیں ہیں، ظلمت میں گر جائیں گے۔ وہ روح القدس کے کام سے محروم ہو جائیں گے، اور کسی چیز کو سمجھنے کے قابل نہیں ہوں گے۔ یوں وہ عذاب میں گرنے کے بعد شدید اذیت میں سسکیاں لیں گے۔ اگر تو کام کے اس مرحلے میں اچھی طرح سے لیس ہے، اور تو اپنی زندگی میں ترقی کر چکا ہے، اس صورت میں تو استعمال کیے جانے کے لیے موزوں ہے۔ اگر تو اچھی طرح سے لیس نہیں ہے تو پھر اگر تجھے کام کے اگلے مرحلے کے لیے طلب کیا بھی جاتا ہے، تو تو استعمال کے لیے نااہل ہو گا - اس مقام پر اگر تو اپنے آپ کو لیس کرنا بھی چاہے گا تو پھر بھی تجھے دوسرا موقع نہیں ملے گا۔ خدا جا چکا ہو گا؛ جو اب تیرے سامنے ہے، تو اس قسم کا موقع تلاش کرنے کے لیے کہاں جا سکتا ہے؟ تو خدا کی طرف سے ذاتی طور پر فراہم کردہ تربیتی مشق حاصل کرنے کے لیے کہاں جا سکتا ہے؟ تب تک، خُدا ذاتی طور پر نہیں بول رہا ہو گا اور نہ ہی اپنی بات بیان کر رہا ہو گا؛ تو جو کچھ کرنے کے قابل ہو گا وہ صرف یہ ہے کہ تو ان چیزوں کو پڑھ سکے گا جو آج بولی جا رہی ہیں – اس وقت تجھے آسانی سے کیسے سمجھ آئے گی؟ مستقبل کی زندگی آج سے بہتر کیسے ہو سکتی ہے؟ اس وقت، روتے اور دانت پیستے ہوئے، کیا تو جیتے جی موت میں مبتلا نہیں ہو رہا ہو گا؟ اب تجھے برکات عطا کی جا رہی ہیں، لیکن تو ان سے لطف اندوز ہونا نہیں جانتا ہے؛ تو الوہی برکت میں رہ رہا ہے، پھر بھی تو بے خبر رہتا ہے۔ اس سے ثابت ہوتا ہے کہ تکلیف سہنا تیرا مقدر ہے! آج، کچھ لوگ مزاحمت کرتے ہیں، کچھ بغاوت کرتے ہیں، کچھ یہ یا وہ کرتے ہیں، اور میں اسے سرے سے نظر انداز کر دیتا ہوں - لیکن یہ مت سمجھو کہ میں اس سے بے خبر ہوں کہ تم کیا کر رہے ہو۔ کیا میں تمہارے جوہر کو نہیں سمجھتا؟ میرے خلاف کیوں جھگڑتے رہتے ہو؟ کیا تو اپنی خاطر زندگی کے لیے کوشش اور نعمتیں حاصل کرنے کے لیے خدا پر یقین نہیں رکھتا ہے؟ کیا یہ خود تیری اپنی خاطر نہیں ہے کہ تجھے ایمان حاصل ہو؟ موجودہ وقت میں فتح کا کام میں صرف بول کر انجام دے رہا ہوں، اور جب یہ فتح کا کام ختم ہو جائے گا تو تمہارا انجام ظاہر ہو جائے گا۔ کیا مجھے تمہیں واضح طور پر بتانا پڑے گا؟

آج کے فتح کے کام کا مقصد یہ واضح کرنا ہے کہ انسان کا انجام کیا ہوگا۔ یہ کیوں کہا جاتا ہے کہ آج کی سزا اور فیصلہ آخری ایام کے عظیم سفید تخت کے سامنے فیصلہ ہے؟ کیا تو یہ نہیں دیکھتا؟ فتح کا کام آخری مرحلے میں کیوں ہے؟ کیا یہ بعینہ واضح کرنا نہیں ہے کہ انسان کے ہر طبقے کو کس قسم کا انجام ملے گا؟ کیا یہ اس لیے نہیں ہے کہ ہر ایک کو، سزا اور فیصلے کے کام کی فتح دوران، اپنے اصلی رنگ دکھانے اور پھر اس کے بعد اپنی قسم کے مطابق درجہ بندی کیے جانے کا موقع ملے؟ یہ کہنے کی بجائے کہ یہ بنی نوع انسان کو فتح کر رہا ہے، یہ کہنا بہتر ہو گا کہ یہ اس کا اظہارہے کہ ہر طبقے کے افراد کا انجام کس قسم کا ہو گا۔ یہ لوگوں کے گناہوں کا فیصلہ کرنے اور پھر افراد کے مختلف طبقات کو ظاہر کرنے کے بارے میں ہے، اس طرح یہ فیصلہ کرنا ہے کہ آیا وہ برے ہیں یا راستباز۔ فتح کے کام کے بعد نیک کو جزا اور بد کو سزا دینے کا کام شروع ہوتا ہے۔ وہ لوگ جو پوری طرح اطاعت کرتے ہیں - یعنی مکمل طور پر مفتوح ہیں - انھیں خدا کا کام پوری کائنات میں پھیلانے کے اگلے مرحلے میں رکھا جائے گا؛ جب کہ غیر مفتوح کو تاریکی میں ڈال دیا جائے گا اور تباہی اس کا مقدر ہوگی۔ اس طرح انسان کی قسم کے مطابق درجہ بندی کی جائے گی، بدکاروں کو بدی کے گروہ میں رکھا جائے گا، تاکہ وہ دوبارہ سورج کی روشنی نہ دیکھ سکیں، اور راستباز روشنی حاصل کرنے اور ہمیشہ کے لیے روشنی میں رہنے کے لیے نیکی کے گروہ میں رکھے جائیں گے۔ سب چیزوں کا خاتمہ قریب ہے؛ انسان کا انجام اس کی نظروں کے سامنے واضح طور پر دکھایا گیا ہے، اور تمام چیزوں کی درجہ بندی قسم کے مطابق کی جائے گی۔ پھر، لوگ کس طرح ہر ایک کی قسم کے مطابق درجہ بندی کی تکلیف سے بچ سکتے ہیں؟ ہر قسم کے انسان کا انجام اس وقت ظاہر ہوتا ہے جب تمام چیزوں کا انجام قریب ہوتا ہے اور یہ کام پوری کائنات کو فتح کرنے کے کام کے دوران ہوتا ہے (بشمول فتح کے تمام کام کے، موجودہ کام سے شروع ہو کر)۔ تمام بنی نوع انسان کے انجام کا ظہور آخرت میں عدالت کی کرسی کے سامنے، سزا کے دوران اور آخری ایام کی فتح کے کام کے دوران ہوتا ہے۔ قسم کے مطابق لوگوں کی درجہ بندی کرنا لوگوں کو ان کے اصل طبقے کی طرف لوٹانا نہیں ہے، کیونکہ جب انسان کو تخلیق کے وقت بنایا گیا تھا تو انسانوں کی صرف ایک قسم تھی، اور جو صرف ایک تقسیم تھی وہ مرد اور عورت کی تھی۔ بہت سے مختلف قسم کے لوگ نہیں تھے۔ کئی ہزار سال کی بدعنوانی کے بعد ہی انسانوں کے مختلف طبقے وجود میں آئے ہیں جن میں سے کچھ غلیظ شیطانوں کے زیر تسلط ہیں، کچھ بدی کے شیطانوں کے زیر تسلط ہیں اور کچھ وہ لوگ ہیں جو قادرِ مطلق کے زیرِ تسلط زندگی کے لیے کوشش کرتے ہیں۔ صرف اسی طرح لوگوں کے درمیان دھیرے دھیرے طبقات وجود میں آتے ہیں، اور صرف اسی طرح لوگ انسان کے بڑے خاندان میں طبقات میں الگ ہوجاتے ہیں۔ تمام لوگ مختلف "باپ" رکھتے ہیں؛ ایسا نہیں ہے کہ ہر کوئی مکمل طور پر قادرِ مطلق کے زیر تسلط ہے کیونکہ انسان بہت سرکش ہے۔ درست فیصلہ ہر قسم کے انسان کی اصلیت کو ظاہر کرتا ہے، کچھ بھی پوشیدہ نہیں چھوڑتا۔ ہر کوئی اپنا اصلی چہرہ روشنی میں دکھاتا ہے۔ اس مقام پر، انسان اب ویسا نہیں رہا جیسا کہ وہ پہلے تھا، اس کے آباﺆ اجداد کی اصلی مشابہت طویل عرصے سے ختم ہو چکی ہے، کیونکہ آدم اور حوا کی لاتعداد اولادیں طویل عرصے سے شیطان کے قبضے میں ہیں، اور پھر کبھی آسمان کے سورج کو نہیں جان سکیں گی، اور کیونکہ شیطان کا ہر طرح کا زہر لوگوں کے اندر بھر گیا ہے۔ اس طرح لوگوں کو ان کی مناسب منزلیں مل جاتی ہیں۔ مزید برآں، یہ ان کے مختلف زہروں کی بنیاد پر ہے کہ ان کی قسم کے مطابق درجہ بندی کی گئی ہے، یعنی انھیں اس حد تک ترتیب دیا گیا ہے جس حد تک وہ آج فتح ہو رہے ہیں۔ انسان کا خاتمہ ایسی چیز نہیں ہے جو دنیا کی تخلیق کے بعد سے طے شدہ ہے۔ اس کی وجہ یہ ہے کہ ابتدا میں صرف ایک طبقہ تھا جسے اجتماعی طور پر "انسانیت" کہا جاتا تھا اور انسان کو پہلے شیطان نے بدعنوان نہیں بنایا تھا، اور لوگ سب خدا کی روشنی میں رہتے تھے، ان پر اندھیرا نہیں چھاتا تھا۔ لیکن شیطان کے انسان کو بدعنوان بنانے کے بعد، ہر قسم کے اور نوعیت کے لوگ پوری زمین پر پھیل گئے - ہر قسم کے اور نوعیت کے لوگ جو اس خاندان سے آئے تھے جسے اجتماعی طور پر "انسانیت" کا نام دیا گیا تھا جو کہ نر اور مادہ پر مشتمل تھی۔ ان سب کو ان کے آباؤ اجداد نے ان کے قدیم ترین آباؤ اجداد کی جانب سے بھٹکا دیا تھا - وہ بنی نوع انسان جو مرد اور عورت پر مشتمل ہے (یعنی ابتدا میں آدم اور حوا، ان کے قدیم ترین آباؤ اجداد)۔ اس وقت، بنی اسرائیل واحد قوم تھے جن کی زمین پر زندگی کی راہنمائی یہوواہ نے کی تھی۔ مختلف قسم کے لوگ جو پورے اسرائیل سے نکلے (یعنی اصل خاندانی قبیلے سے) تو پھر یہوواہ کی رہنمائی سے محروم ہو گئے۔ یہ ابتدائی لوگ، جو انسانی دنیا کے معاملات سے بالکل ناواقف تھے، بعد میں اپنے آباؤ اجداد کے ساتھ ان علاقوں میں رہنے کے لیے چلے گئے جن پر وہ دعویٰ کرتے تھے، جو کہ آج تک جاری ہے۔ اس طرح وہ اس بات سے لاعلم رہتے ہیں کہ وہ کیسے یہوواہ سے بھٹک گئے، اور کس طرح وہ آج تک ہر طرح کے غلیظ شیطانوں اور بدروحوں کی وجہ سے بدعنوان بنائے گئے ہیں۔ وہ لوگ جو اب تک بہت زیادہ بدعنوان اور زہر آلود ہو چکے ہیں – جن کو بالآخر بچایا نہیں جا سکتا - ان کے پاس اپنے آباؤ اجداد کے ساتھ جانے کے سوا کوئی چارہ نہیں ہوگا، ان غلیظ شیطانوں کے ساتھ جنھوں نے انھیں بدعنوان بنایا تھا۔ وہ لوگ جو بالآخر بچائے جا سکتے ہیں وہ بنی نوع انسان کی مناسب منزل پر جائیں گے، یعنی بچائے جانے والوں اور مفتوح ہونے والوں کے مخصوص انجام تک۔ ان تمام لوگوں کو بچانے کے لیے، جن کو بچایا جا سکتا ہے، سب کچھ کیا جائے گا - لیکن جو لوگ بے حس اور لاعلاج ہیں، ان کے لیے واحد انتخاب یہ ہو گا کہ وہ عذاب کے اتھاہ گڑھے میں اپنے آباؤ اجداد کے پیچھے جائیں۔ یہ مت سمجھ کہ تیرا انجام ابتدا میں ہی مقرر کیا گیا تھا اور ظاہر صرف اب ہوا ہے۔ اگر تو اس طرح سوچتا ہے تو کیا تو بھول گیا ہے کہ بنی نوع انسان کی ابتدائی تخلیق کے دوران کوئی الگ شیطانی طبقہ تخلیق نہیں کیا گیا تھا؟ کیا تو بھول گیا ہے کہ آدم اور حوا پر مشتمل صرف ایک ہی بنی نوع انسان تخلیق کیا گیا تھا (یعنی صرف مرد اور عورت کو تخلیق کیا گیا تھا)؟ اگر تو ابتدا میں شیطان کی اولاد ہوتا تو کیا اس کا مطلب یہ نہیں ہوتا کہ جب یہوواہ نے انسان کو تخلیق کیا تو اس نے اپنی تخلیق میں ایک شیطانی گروہ کو شامل کیا؟ کیا وہ ایسا کچھ کر سکتا تھا؟ اس نے انسان کو اپنی گواہی کے لیے پیدا کیا۔ اس نے انسان کو اپنی عظمت کی خاطر پیدا کیا۔ اس نے دانستہ شیطان کی نسل کا ایک طبقہ کیوں تخلیق کیا ہوگا جو جانتے بوجھتے اس کی مزاحمت کرے؟ یہوواہ ایسا کام کیسے کر سکتا تھا؟ اگر ایسا ہوتا تو کون کہتا کہ وہ راستباز خدا ہے؟ اب جب میں کہتا ہوں کہ تم میں سے کچھ لوگ آخر میں شیطان کے ساتھ جاﺆ گے تو اس کا مطلب یہ نہیں ہے کہ تو شروع سے ہی شیطان کے ساتھ تھا؛ بلکہ اس کا مطلب یہ ہے کہ تو اس قدر گر چکا ہے کہ اگرچہ خدا نے تجھے بچانے کی کوشش کی ہے، پھر بھی تو اس نجات کو حاصل کرنے میں ناکام رہا ہے۔ تیری درجہ بندی شیطان کے ساتھ کرنے کے علاوہ کوئی چارہ نہیں ہے۔ یہ صرف اس لیے ہے کہ تو نجات سے باہر ہے، اس لیے نہیں کہ خدا تیرے ساتھ ناانصافی کرتا ہے اور جان بوجھ کر تیری تقدیر کو شیطان کا مجسم بناتا ہے اور پھر تیری درجہ بندی شیطان کے ساتھ کرتا ہے اور جان بوجھ کر تجھے مصیبت میں مبتلا کرنا چاہتا ہے۔ یہ فتح کے کام کی اندرونی سچائی نہیں ہے۔ اگر تجھے اسی پر یقین ہے تو تیری سمجھ بہت یک طرفہ ہے! فتح کے آخری مرحلے کا مقصد لوگوں کو بچانا ہے، اور ان کے انجام کو بھی ظاہر کرنا ہے۔ یہ فیصلے کے ذریعے لوگوں کے انحطاط کو ظاہر کرنا ہے، تاکہ وہ توبہ کریں، اوپر اٹھیں اور زندگی کے لیے کوشش کریں اور انسانی زندگی کے صحیح راستے پر چلیں۔ یہ بے حس اور کند ذہن لوگوں کے دلوں کو جگانا ہے اور فیصلے کے ذریعے ان کی اندرونی سرکشی کو ظاہر کرنا ہے۔ تاہم، اگر لوگ اب بھی توبہ کرنے سے قاصر ہیں، اب بھی انسانی زندگی کے صحیح راستے پر چلنے کی کوشش کرنے سے قاصر ہیں اور ان بدعنوانیوں کو دور کرنے سے قاصر ہیں تو وہ نجات سے باہر ہیں، اور شیطان انھیں نگل لے گا۔ خدا کی فتح کی یہی اہمیت ہے: لوگوں کو بچانا، اور ان کے انجام کو بھی ظاہر کرنا۔ اچھے انجام، برے انجام - یہ سب فتح کے کام سے ظاہر ہوتے ہیں۔ آیا لوگوں کو بچایا جائے گا یا وہ ملعون ٹہرائے جائیں گے، یہ سب فتح کے کام کے دوران ظاہر ہوتا ہے۔

آخری ایام وہ ہیں جب تمام چیزوں کی فتح کے ذریعے قسم کے مطابق درجہ بندی کی جائے گی۔ فتح کرنا آخری ایام کا کام ہے؛ دوسرے لفظوں میں، ہر شخص کے گناہوں کا فیصلہ کرنا آخری ایام کا کام ہے۔ ورنہ لوگوں کی درجہ بندی کیسے ہو سکتی ہے؟ درجہ بندی کا کام جو تمہارے درمیان کیا جاتا ہے، یہ پوری کائنات میں اس طرح کے کام کا آغاز ہے۔ اس کے بعد تمام زمینوں اور تمام قوموں کے لوگ بھی فتح کے کام کے تابع ہوں گے۔ اس کا مطلب یہ ہے کہ عدالت کی کرسی کے سامنے فیصلے کی خاطر پیش کیے جانے کے لیے مخلوق میں ہر فرد کی اس کی نوعیت کے مطابق درجہ بندی کی جائے گی۔ کوئی شخص اور کوئی چیز اس سزا اور فیصلے سے نہیں بچ سکتی، اور کوئی ایسا شخص یا چیز نہیں رہ جائے گی جس کی نوعیت کے لحاظ سے درجہ بندی نہ کی گئی ہو۔ ہر شخص کی درجہ بندی کی جائے گی، کیونکہ تمام چیزوں کا خاتمہ قریب ہے، اور تمام آسمان اور زمین اپنے اختتام کو پہنچ چکے ہیں۔ انسان انسانی وجود کے آخری ایام سے کیسے بچ سکتا ہے؟ اور اس طرح، تمہاری نافرمانی کے اعمال کتنے عرصے تک جاری رہ سکتے ہیں؟ کیا تم نہیں دیکھتے کہ تمہارے آخری ایام نمایاں ہیں۔ جو لوگ خدا کا احترام کرتے ہیں اور اس کے ظاہر ہونے کی آرزو رکھتے ہیں، وہ خدا کی راستبازی کے ظہور کا دن کیسے نہیں دیکھ سکتے؟ بھلائی کا آخری اجر انھیں کیسے نہیں مل سکتا؟ کیا تو نیکی کرنے والا ہے یا برائی کرنے والا؟ کیا تو وہ ہے جو درست فیصلے کو قبول کرتا ہے اور پھر اطاعت کرتا ہے، یا کیا تو وہ ہے جو درست فیصلے کو قبول کرتا ہے اور پھر ملعون ہے؟ کیا تو عدالت کی کرسی کے سامنے روشنی میں رہتا ہے، یا تو تاریکی میں گھرا ہوا پاتال میں رہتا ہے؟ کیا تو خود وہ نہیں ہے جو صاف طور پر جانتا ہے کہ تیرا انجام جزا پانے کا ہوگا یا سزا کا؟ کیا تو وہ نہیں ہے جو سب سے زیادہ واضح طور پر جانتا ہے اور سب سے زیادہ گہرائی میں سمجھتا ہے کہ خدا راستباز ہے؟ تو پھر تیرا طرز عمل اور دل کیسا ہے؟ جیسا کہ آج میں تجھے فتح کر رہا ہوں، کیا تجھے واقعی مجھے یہ تفصیل سے بتانے کی ضرورت ہے کہ تیرا برتاؤ اچھا ہے یا برا؟ تو نے میرے لیے کتنا کچھ ترک کیا ہے؟ تو کتنی گہرائی میں میری عبادت کرتا ہے؟ کیا تو خود انتہائی واضح طور پر نہیں جانتا کہ تو میرے ساتھ کیسا سلوک کرتا ہے؟ تجھے کسی دوسرے سے بہتر طور پر معلوم ہونا چاہیے کہ آخرکار تیرا انجام کیا ہو گا! میں تجھے سچ بتاتا ہوں: میں نے صرف بنی نوع انسان کو پیدا کیا ہے اور میں نے تجھے پیدا کیا ہے لیکن میں نے تمہیں شیطان کے حوالے نہیں کیا ہے؛ نہ ہی میں نے تمہیں سزا دینے کے لیے جان بوجھ کر اپنے خلاف سرکشی یا مزاحمت کرنے پر مجبور کیا ہے۔ کیا یہ تمام آفتیں اور مصیبتیں اس لیے نہیں ہیں کہ تمہارے دل سخت ہیں اور تمہارا طرز عمل بہت قابلِ نفرت ہے؟ تو کیا اپنا انجام تم نے خود طے نہیں کیا ہے؟ کیا تم اپنے دلوں میں یہ بات کسی دوسرے سے بہتر نہیں جانتے ہو کہ تمہارا انجام کیسا ہوگا؟ میری لوگوں کو فتح کرنے کی وجہ یہ ہے کہ میں ان کو ظاہر کروں، اور بہتر ہے کہ تجھے نجات دلاﺆں۔ یہ تجھے برائی پر مجبور کرنے کے لیے نہیں ہے اور نہ ہی یہ جان بوجھ کر تجھے تباہی کے جہنم میں ڈالنے کے لیے ہے۔ جب وقت آئے گا تو تیری تمام بہت زیادہ مصیبتیں، تیرا رونا اور دانت پیسنا - کیا یہ سب تیرے گناہوں کی وجہ سے نہیں ہوگا؟ لہذا، کیا تیری اپنی اچھائی یا تیری اپنی برائی ہی تیرے لیے بہترین فیصلہ نہیں ہے؟ کیا یہ اس بات کا بہترین ثبوت نہیں ہے کہ تیرا انجام کیا ہوگا؟ 

آج، میں چین میں خُدا کے چُنے ہوئے لوگوں میں کام کرتا ہوں تاکہ اُن کے تمام باغیانہ مزاج کو ظاہر کیا جا سکے اور اُن کی تمام بدصورتیوں کو بے نقاب کیا جائے، اور یہ مجھے ہر وہ بات کہنے کا سیاق و سباق فراہم کرتا ہے جو میں کہنا چاہتا ہوں۔ اس کے بعد، جب میں پوری کائنات کو فتح کرنے کا اگلا مرحلہ انجام دوں گا، تو میں تمہارے بارے میں اپنے فیصلے کو پوری کائنات میں ہر ایک کی بے ایمانی کا فیصلہ کرنے کے لیے استعمال کروں گا، کیونکہ تم لوگ بنی نوع انسان کے درمیان باغیوں کے نمائندے ہو۔ جو لوگ قدم نہیں بڑھا سکتے وہ محض ناکام اور خدمت کرنے والی اشیاء بن جائیں گے، جب کہ جو قدم بڑھا سکتے ہیں انھیں استعمال میں لایا جائے گا۔ میں کیوں کہتا ہوں کہ جو قدم نہیں بڑھا سکتے وہ صرف ناکام لوگوں کی حیثیت سے کام کریں گے۔ اس کی وجہ یہ ہے کہ میرے موجودہ الفاظ اور کام سب تمہارے پس منظر کو نشانہ بناتے ہیں، اور اس لیے کہ تم تمام بنی نوع انسان کے درمیان باغیوں کے نمائندے اور نمونے بن چکے ہو۔ بعد میں، میں ان الفاظ کو جو تمہیں فتح کرتے ہیں، غیر ممالک میں لے جاؤں گا اور ان کو وہاں کے لوگوں کو فتح کرنے کے لیے استعمال کروں گا، پھر بھی تو نے انھیں نہیں اپنایا ہوگا۔ کیا یہ تجھے ناکام نہیں بنا دے گا؟ تمام بنی نوع انسان کا بدعنوان مزاج، انسان کے باغیانہ اعمال، اور انسان کی بدصورت شبیہیں اور چہرے - یہ سب آج تمہیں فتح کرنے کے لیے استعمال ہونے والے الفاظ میں درج کیے گئے ہیں۔ پھر میں ان الفاظ کو ہر قوم اور ہر فرقے کے لوگوں کو فتح کرنے کے لیے استعمال کروں گا، کیونکہ تم ایک قدیم مثالی نمونہ ہو۔ تاہم، میں نے جان بوجھ کر تمہیں چھوڑنے کا ارادہ نہیں کیا؛ اگر تو اپنی کوشش میں اچھی کارکردگی کا مظاہرہ کرنے میں ناکام رہتا ہے اور اس وجہ سے تو لاعلاج ثابت ہوتا ہے، تو کیا تو محض ایک خدمت کرنے والی اور ناکام چیز نہیں بنے گا؟ میں نے ایک بار کہا تھا کہ میری عقل کا استعمال شیطان کی چالوں پر ہوتا ہے۔ میں نے ایسا کیوں کہا تھا؟ کیا میں اس وقت جو کچھ کہہ رہا ہوں اور کر رہا ہوں اس کے پیچھے یہ حقیقت نہیں ہے؟ اگر تو قدم نہیں بڑھا سکتا، اگر تو کامل نہیں بنایا جاتا بلکہ تجھے سزا دی جاتی ہے، تو کیا تو ناکام نہیں رہ جائے گا؟ ہو سکتا ہے کہ تو نے اپنے وقت میں بہت مصائب جھیلے ہوں، لیکن تو پھر بھی کچھ نہیں سمجھتا ہے؛ تو زندگی کے بارے میں ہر چیز سے بے خبر ہے۔ اگرچہ تجھے سزا دی گئی ہے اور فیصلہ سنایا گیا ہے مگر تو بالکل بھی نہیں بدلا ہے، اور تو نے اپنے اندر کی گہرائیوں میں زندگی حاصل نہیں کی ہے۔ جب تیرے کام کو جانچنے کا وقت آئے گا، تو تجھے آگ جیسی ناقابلِ برداشت آزمائش اور اس سے بھی بڑی مصیبت کا سامنا کرنا پڑے گا۔ یہ آگ تیرے پورے وجود کو راکھ کر دے گی۔ ایک ایسے شخص کے طور پر، جس کے پاس زندگی نہ ہو، کوئی ایسا جس کے اندر ایک اونس خالص سونا نہ ہو، کوئی ایسا جو اب بھی پرانی بدعنوانی میں جکڑا ہوا ہو، اور کوئی ایسا شخص جو ناکام بن کر بھی اچھا کام نہ کر سکے، تجھے کیسے نکالا نہیں جا سکتا؟ کیا ایک پیسے سے بھی کم وقعت والا، اور جس کے پاس زندگی نہ ہو، وہ فتح کے کام میں کسی طرح بھی کارآمد ہو سکتا ہے؟ جب وہ وقت آئے گا تو تمہارے دن نوح اور سڈوم کے دنوں سے زیادہ سخت ہوں گے۔ تب تمہاری دعائیں تمہیں کوئی فائدہ نہیں دیں گی۔ تو بعد میں کیسے واپس آ سکتا ہے اور نئے سرے سے توبہ کرنا کیسے شروع کر سکتا ہے، جب کہ نجات کا کام پہلے ہی ختم ہو چکا ہو گا؟ ایک بار جب نجات کا تمام کام مکمل ہو جائے گا، تو مزید کچھ نہیں ہو گا؛ جو ہوگا وہ برے لوگوں کو سزا دینے کے کام کا آغاز ہے۔ تو مزاحمت کرتا ہے، تو باغی ہے، اور تو وہ کام کرتا ہے جن کو تو جانتا ہے کہ برے ہیں۔ کیا تو سخت عذاب کا نشانہ نہیں ہے؟ میں آج تجھے یہ تفصیل سے بتا رہا ہوں۔ اگر تو نہ سننے کا انتخاب کرتا ہے، تو بعد میں جب تجھ پر کوئی آفت آتی ہے، اور اگر اس وقت تو ندامت محسوس کرتا ہے اور یقین کرنا شروع کرتا ہے، تو کیا بہت دیر نہیں ہو جائے گی؟ میں آج تجھے توبہ کا ایک موقع دے رہا ہوں، لیکن تو ایسا کرنے کو تیار نہیں ہے۔ تو کب تک انتظار کرنا چاہتا ہے؟ سزا کے دن تک؟ مجھے تیری ماضی کی خطائیں یاد نہیں ہیں؛ میں تجھے بار بار معاف کرتا ہوں، تیرے منفی پہلو سے منہ موڑ کر صرف تیرے مثبت پہلو کو دیکھتا ہوں، کیونکہ میرے تمام موجودہ الفاظ اور کام تجھے بچانے کے لیے ہیں اور تیرے متعلق میری کوئی بری نیت نہیں ہے۔ اس کے باوجود تو داخل ہونے سے انکار کرتا ہے؛ تو اچھے اور برے میں فرق نہیں بتا سکتا اور احسان کی تعریف کرنا نہیں جانتا۔ کیا ایسے لوگ محض سزا اور برائی کی جائز مکافات کے انتظار میں نہیں رہتے؟

جب موسیٰ نے چٹان کو مارا اور یہوواہ کا عطا کردہ پانی اچھل کر نکل آیا تو یہ اس کے ایمان کی وجہ سے تھا۔ جب داؤد نے لائیر کو، میری یہوواہ کی حمد میں بجایا – اپنے خوشی سے معمور دل کے ساتھ تو یہ اس کے ایمان کی وجہ سے تھا۔ جب ایوب نے اپنے مویشیوں کے گلوں کو کھو دیا جنھوں نے پہاڑوں اور دولت کے انباروں کو بھر رکھا تھا اور اس کا جسم درد ناک آبلوں سے ڈھکا ہوا تھا تو یہ اس کے ایمان کی وجہ سے تھا۔ جب وہ مجھ، یہوواہ، کی آواز سن سکتا تھا اور میری یہوواہ کی شان دیکھ سکتا تھا، یہ اس کے ایمان کی وجہ سے تھا۔ کہ پطرس یسوع مسیح کی پیروی کر سکتا تھا یہ اس کے ایمان میں جھکنے کی بدولت تھا۔ کہ وہ میری خاطر صلیب پر کیلوں سے جڑا جا سکتا ہے اور شاندار گواہی دے سکتا ہے وہ بھی اس کے ایمان میں جھک جانے کی وجہ سے تھا۔ جب یوحنا نے آدمی کے بیٹے کی شاندار شبیہ دیکھی تو یہ بھی اس کے ایمان میں جھکنے کی وجہ سے تھا۔ جب اس نے آخری ایام کا تصور دیکھا تو یہ سب اور اس سے بھی بڑھ کر اس کے ایمان کی وجہ سے تھا۔ غیر اقوام کی نام نہاد کثرت کی میری وحی حاصل کرنے اور معلوم ہونے کی وجہ یہ ہے کہ میں انسان کے درمیان اپنا کام کرنے کے لیے جسمانی شکل میں واپس آیا ہوں، یہ بھی ان کے ایمان کی وجہ سے ہے۔ وہ سب لوگ جو میرے درشت کلام کی مار سہتے ہیں اور پھر بھی انھیں سکون پہنچایا جاتا ہے اور وہ بچا لیے جاتے ہیں، کیا انھوں نے ایسا اپنے ایمان کی بدولت نہیں کیا؟ لوگوں نے اپنے ایمان کی وجہ سے بہت کچھ حاصل کیا ہے، اور یہ ہمیشہ ایک برکت نہیں ہے۔ ہو سکتا ہے کہ وہ اس قسم کی خوشی اور لطف حاصل نہ کر سکیں جو داؤد نے محسوس کی تھی، یا انھیں وہ پانی نہ ملا ہو جو یہوواہ کی طرف سے موسیٰ کو عطا ہوا تھا۔ مثال کے طور پر، ایوب کو اُس کے ایمان کی وجہ سے یہوواہ نے برکت دی تھی، لیکن اُس نے تباہی بھی برداشت کی تھی۔ خواہ تجھے برکتیں ملیں یا تو تباہی کا شکار ہو، دونوں بابرکت واقعات ہیں۔ ایمان کے بغیر، تو فتح کے اس کام کو حاصل نہیں کر پائے گا، یہوواہ کے کاموں کو آج اپنی آنکھوں کے سامنے دیکھنے کا امکان تو اور بھی کم ہے۔ تو دیکھنے کے قابل نہیں ہو گا، اس کو وصول کرنے کے قابل ہونے کا امکان تو اس سے بھی کم ہے۔ یہ کوڑے، یہ آفات، اور تمام فیصلے - اگر وہ تجھ پر نہیں گرتے، تو کیا تو آج یہوواہ کے کاموں کو دیکھ پاتا؟ آج، یہ ایمان ہی ہے جو تجھے مفتوح ہونے کی اجازت دیتا ہے، اور یہ مفتوح ہونا ہی ہے جو تجھے یہوواہ کے ہر عمل پر یقین کرنے کی اجازت دیتا ہے۔ یہ صرف ایمان کی وجہ سے ہے کہ تجھے ایسی سزا اور فیصلہ ملتا ہے۔ اس سزا اور فیصلے کے ذریعے، تجھے مفتوح اور کامل بنایا جاتا ہے۔ آج جس قسم کی سزا اور فیصلہ تجھے مل رہا ہے اس کے بغیر تیرا ایمان بیکار ہو گا، کیونکہ تو خدا کو نہیں جانتا؛ اس سے کوئی فرق نہیں پڑتا ہے کہ تو اس پر کتنا یقین رکھتا ہے، تیرا ایمان حقیقت میں ایک بے بنیاد کھوکھلے اظہار کے طور پر رہے گا۔ فتح کے اس کام کو حاصل کرنے کے بعد ہی یہ وہ کام ہے جو تجھے مکمل طور پر فرمانبردار بناتا ہے، تیرے ایمان کو سچا اور قابل اعتماد بناتا ہے اور تیرا دل خدا کی طرف متوجہ ہوتا ہے۔ یہاں تک کہ اگر تجھے اس لفظ "ایمان" کی وجہ سے بڑے فیصلے اور لعنت کا سامنا بھی کرنا پڑتا ہے، تب بھی تیرا ایمان سچا ہے اور تجھے سب سے سچی، سب سے حقیقی اور سب سے قیمتی چیز مل جاتی ہے۔ اس کی وجہ یہ ہے کہ یہ صرف فیصلے کے دوران ہی ہے کہ تو خدا کی مخلوقات کی آخری منزل کو دیکھتا ہے؛ یہ اس فیصلے میں ہے کہ تو دیکھتا ہے کہ خالق سے محبت کی جانی چاہیے؛ یہ فتح کے اس کام میں ہے کہ تو خدا کے بازو کو دیکھتا ہے؛ اسی فتح میں تجھے انسانی زندگی کا مکمل ادراک ہوتا ہے؛ اسی فتح سے تجھے انسانی زندگی کا صحیح راستہ ملتا ہے اور "انسان" کا صحیح مفہوم سمجھ میں آتا ہے؛ یہ صرف اس فتح میں ہے کہ تو قادرِمطلق کے راستباز مزاج اور اس کے خوبصورت، پُرعظمت چہرے کو دیکھتا ہے؛ یہ فتح کے اس کام میں ہے کہ تو انسان کی اصلیت کے بارے میں جانتا ہے اور تمام بنی نوع انسان کی "غیر فانی تاریخ" کو سمجھتا ہے؛ اسی فتح میں تجھے بنی نوع انسان کے آباؤ اجداد اور انسانیت کی بدعنوانی کے منبع کا ادراک ہوتا ہے۔ اسی فتح میں تجھے خوشی اور سکون کے ساتھ ساتھ نہ ختم ہونے والی سزا، نظم و ضبط اور خالق کی طرف سے اس کی تخلیق کردہ نوع انسانی کے لیے ملامت کے الفاظ بھی ملتے ہیں؛ فتح کے اس کام میں ہی تجھے برکتیں ملتی ہیں اور ساتھ ہی ساتھ انسان کے لیے آنے والی آفات بھی۔۔۔۔ کیا یہ سب تیرے تھوڑے سے ایمان کی وجہ سے نہیں ہے؟ اور کیا یہ چیزیں حاصل کرنے کے بعد تیرا ایمان نہیں بڑھا؟ کیا تو نے بہت زیادہ مقدار حاصل نہیں کی ہے؟ تو نے نہ صرف خدا کا کلام سنا ہے اور خدا کی حکمت دیکھی ہے بلکہ تو نے ذاتی طور پر اس کے کام کے ہر مرحلے کا عملی تجربہ بھی کیا ہے۔ ہو سکتا ہے کہ تو کہے کہ اگر تیرا ایمان نہ ہوتا تو تجھے اس قسم کی سزا یا اس قسم کے فیصلے میں مبتلا نہ ہونا پڑتا۔ لیکن تجھے معلوم ہونا چاہیے کہ ایمان کے بغیر قادرِ مطلق کی طرف سے تو نہ صرف اس قسم کی سزا یا اس قسم کی دیکھ بھال حاصل کرنے سے قاصر ہو گا بلکہ تو خالق سے ملاقات کا موقع بھی ہمیشہ کے لیے کھو دے گا۔ تو کبھی بھی بنی نوع انسان کی ابتدا نہیں جان سکے گا اور انسانی زندگی کی اہمیت کو کبھی نہیں سمجھ سکے گا۔ یہاں تک کہ اگر تیرا جسم مر جائے اور تیری روح چلی جائے، تب بھی تو خالق کے تمام اعمال کو نہیں سمجھ پائے گا، اس کا امکان تو اور بھی کم ہے کہ تجھے علم ہو کہ خالق نے بنی نوع انسان کو بنانے کے بعد زمین پر اتنا بڑا کام کیا ہے۔ اس بنی نوع انسان کے ایک رکن کے طور پر جسے اس نے بنایا ہے، کیا تو اس طرح جاہلانہ طور پر ظلمت میں گرنے اور ابدی سزا بھگتنے کے لیے تیار ہے؟ اگر تو اپنے آپ کو آج کی سزا اور فیصلے سے الگ کرتا ہے، تو پھر وہ کیا ہے جو تجھے ملے گا؟ کیا تجھے لگتا ہے کہ ایک بار موجودہ فیصلے سے الگ ہونے کے بعد، تو اس مشکل زندگی سے بچ سکے گا؟ کیا یہ سچ نہیں ہے کہ اگر تو "اس جگہ" کو چھوڑ دیتا ہے تو تجھے جس چیز کا سامنا کرنا پڑے گا وہ دردناک عذاب ہے یا شیطان کی طرف سے دی جانے والی ظالمانہ زیادتیاں؟ ہو سکتا ہے تجھے ناقابل برداشت دن اور راتوں کا سامنا کرنا پڑے؟ کیا تو سوچتا ہے کہ صرف اس وجہ سے کہ تو آج اس فیصلے سے بچ گیا ہے، تو ہمیشہ کے لیے اس مستقبل کی اذیت سے بچ سکتا ہے؟ تیرے راستے میں کیا آئے گا؟ کیا یہ واقعی خیالی جنتِ ارضی ہو سکتی ہے جس کی تجھے امید ہے؟ کیا تجھے لگتا ہے کہ تو اس مستقبل کی ابدی سزا سے محض حقیقت سے بھاگ کر بچ سکتا ہے جیسا کہ تو اس وقت کرتا ہے؟ آج کے بعد، کیا تو دوبارہ کبھی اس قسم کا موقع اور اس قسم کی نعمت پا سکے گا؟ جب تجھ پر آفت آتی ہے تو کیا تو انھیں تلاش کرنے کے قابل ہو گا؟ جب تمام نوع انسانی آرام میں داخل ہو جائے گی تو کیا تو ان کو تلاش کر سکے گا؟ تیری موجودہ خوش گوار زندگی اور تیرا وہ ہم آہنگ چھوٹا سا خاندان - کیا وہ تیری مستقبل کی ابدی منزل کے متبادل ہو سکتے ہیں؟ اگر تیرا ایمان سچا ہے، اور اگر تو اپنے ایمان کی وجہ سے بہت کچھ حاصل کر لیتا ہے، تو یہ سب کچھ تجھے - ایک تخلیق شدہ ہستی - کو حاصل ہونا چاہیے اور وہ بھی جو تجھے سب سے پہلے حاصل ہونا چاہیے تھا۔ تیرے ایمان اور زندگی کے لیے ایسی فتح سے زیادہ فائدہ مند کوئی اور چیز نہیں ہے۔ 

آج، تجھے یہ سمجھنے کی ضرورت ہے کہ خدا مفتوح ہونے والوں سے کیا مطالبہ کرتا ہے، کامل بنائے جانے والوں کے بارے میں اس کا رویہ کیا ہے، اور اس وقت تجھے کس چیز میں داخل ہونا چاہیے۔ تجھے کچھ چیزوں کو صرف تھوڑا سا سمجھنے کی ضرورت ہے۔ تجھے اسرار کے کچھ الفاظ کی چھان بین کرنے کی ضرورت نہیں ہے؛ وہ زندگی میں زیادہ مددگار نہیں ہیں، اور انھیں صرف ایک فوری نظر کی ضرورت ہوتی ہے۔ تو اسرار کو پڑھ سکتا ہے جیسے آدم اور حوا کا راز: اس وقت آدم اور حوا کیا کر رہے تھے، اور خدا آج کون سا کام کرنا چاہتا ہے۔ تجھے یہ سمجھنے کی ضرورت ہے کہ انسان کو فتح کرنے اور کامل بنانے سے، خدا انسان کو واپس اس طرح بنانا چاہتا ہے جیسے آدم اور حوا تھے۔ تیرے دل میں، تجھے کمال کی اس سطح کا اچھی طرح سے اندازہ ہونا چاہیے جو خدا کے معیارات پر پورا اترنے کے لیے حاصل ہونی چاہیے، اور پھر تجھے اس کو حاصل کرنے کی کوشش کرنی چاہیے۔ یہ تیری تربیتی مشق سے متعلق ہے، اور یہ وہ چیز ہے جو تجھے سمجھنی چاہیے۔ تیرے لیے یہی کافی ہے کہ تو ان معاملات میں خدا کے کلام کے مطابق داخل ہونے کی کوشش کرے۔ جب تو یہ پڑھتا ہے کہ "انسانی تاریخ کو اس مقام تک پہنچنے میں جہاں وہ آج ہے، دسیوں ہزاروں سال لگے ہیں،" تو تو متجسس ہو جاتا ہے، اور اس طرح تو بھائیوں اور بہنوں کے ساتھ جواب تلاش کرنے کی کوشش کرتا ہے۔ "خدا کہتا ہے کہ بنی نوع انسان کی ترقی چھ ہزار سال پرانی ہے، ٹھیک ہے؟ یہ دسیوں ہزاروں سالوں کے بارے میں کیا ہے؟" اس سوال کا جواب تلاش کرنے کا کیا فائدہ ہے؟ چاہے خدا خود دسیوں ہزاروں سالوں سے کام کر رہا ہو یا لاکھوں سالوں سے - کیا اسے واقعی اس کی ضرورت ہے کہ تجھے اس کے بارے میں علم ہو؟ یہ ایسی چیز نہیں ہے جس کے بارے میں تجھے ایک تخلیق شدہ وجود کی حیثیت سے جاننے کی ضرورت ہے۔ بس اپنے آپ کو اس قسم کی گفتگو پر مختصراً غور کرنے کی اجازت دے، اور اسے اس طرح سمجھنے کی کوشش نہ کر جیسے یہ کوئی بصیرت ہے۔ تجھے اس بات سے آگاہ ہونے کی ضرورت ہے کہ تجھے آج کس چیز میں داخل ہونا اور کس چیز کو سمجھنا چاہیے، اور پھر تجھے اس کا بہتر ادراک کرنے کی ضرورت ہے۔ صرف تب ہی تو مفتوح ہو گا۔ مندرجہ بالا کو پڑھنے کے بعد، تجھ میں ایک معمول کا ردعمل ہونا چاہیے: خدا اضطراب میں جل رہا ہے، وہ ہمیں فتح کرنا چاہتا ہے اور عظمت اور گواہی حاصل کرنا چاہتا ہے، تو پھر ہمیں اس کے ساتھ کس طرح تعاون کرنا چاہیے؟ ہمیں اس کے ذریعے مکمل طور پر مفتوح ہونے اور اس کی گواہی بننے کے لیے لازمی طور پر کیا کرنا چاہیے؟ خدا کو عظمت حاصل کرنے کے قابل بنانے کے لیے ہمیں کیا لازماً کرنا چاہیے؟ ہمیں کیا لازمی کرنا چاہیے کہ ہم خود کو خدا کے زیر تسلط رہنے دیں نہ کہ شیطان کے زیرِ تسلط؟ یہ وہی ہے جس کے بارے میں لوگوں کو سوچنا چاہیے۔ تم میں سے ہر ایک کو خدا کی فتح کی اہمیت کے بارے میں واضح ہونا چاہیے۔ یہ تمہاری ذمہ داری ہے۔ اس وضاحت کو حاصل کرنے کے بعد ہی تمہیں داخلہ ملے گا، تمہیں کام کے اس مرحلے کا علم ہو گا، اور تم پوری طرح فرمانبردار بن جاﺆ گے۔ دوسری صورت میں، تم حقیقی اطاعت حاصل نہیں کرو گے۔

  فتح کے کام کی اندرونی حقیقت (2)

  تم بادشاہ بن کر حکومت کرنا چاہتے تھے، اور آج تم نے اسے ابھی مکمل طور پر چھوڑنا ہے؛ تم آسمانوں کو سنبھالنے اور زمین کی مدد کرنے کے لیے اب بھی بادشاہوں کے طور پر حکومت کرنا چاہتے ہو، اب، اس سوال پر غور کرو: کیا تو ایسی قابلیت رکھتا ہے؟ کیا تم بالکل احمق نہیں ہو رہے ہو؟ تم جس چیز کی تلاش کرتے ہو اور جس پر اپنی توجہ مرکوز کرتے ہو، کیا یہ حقائق پر مبنی ہے؟ تم عمومی انسانیت کے مالک بھی نہیں ہو – کیا یہ قابل رحم نہیں ہے؟ اس لیے آج میں صرف مفتوح ہونے، گواہی دینے، اپنی صلاحیت کو بہتر بنانے اور کامل بنائے جانے کی راہ پر چلنے کی بات کرتا ہوں، اور کسی اور چیز کی بات نہیں کرتا۔ کچھ لوگ خالص سچائی سے اکتا جاتے ہیں اور جب وہ عمومی انسانیت کی اور لوگوں کے معیار کو بہتر بنانے کی یہ ساری باتیں دیکھتے ہیں تو ہچکچاتے ہیں۔ جو سچائی سے محبت نہیں کرتے انھیں کامل بنانا آسان نہیں ہوتا ہے۔ اگر تو آج داخل ہوتا ہے، اور خدا کی مرضی کے مطابق قدم بہ قدم کام کرتا ہے تو کیا تجھے باہر نکالا جا سکتا ہے؟ خُدا کے چین کی سرزمین میں اتنا کام کرنے کے بعد – اتنے بڑے پیمانے کا کام – اور اتنے الفاظ کہنے کے بعد، کیا وہ ادھورا چھوڑ سکتا ہے؟ کیا وہ لوگوں کو نیچے اتھاہ گڑھے میں لے جا سکتا ہے؟ آج، اہم نکتہ یہ ہے کہ تمہیں انسان کے جوہر کو لازمی جاننا چاہیے، اور یہ لازمی جاننا چاہیے کہ تمہیں کس چیز میں داخل ہونا چاہیے؛ تمہیں زندگی میں داخلے، اور مزاج میں تبدیلیوں، حقیقت میں مفتوح کیسے ہوا جائے، اور مکمل طور پر خدا کی اطاعت کیسے کی جائے، خدا کی آخری گواہی کیسے دی جائے، اور موت تک اطاعت کیسے حاصل کی جائے، کے بارے میں بات کرنی چاہیے۔ تجھے ان چیزوں پر توجہ دینی چاہیے، اور جو حقیقت پسندانہ یا اہم نہیں ہے اسے پہلے لازمی طور پر ترک کر کے نظر انداز کر دینا چاہیے۔ آج، تجھے معلوم ہونا چاہیے کہ مفتوح کیسے ہونا ہے، اور مفتوح ہونے کے بعد لوگ اپنے آپ کو کیسے چلاتے ہیں۔ تو کہہ سکتا ہے کہ تو مفتوح ہو گیا ہے، لیکن کیا تو موت تک اطاعت کر سکتا ہے؟ اس بات سے قطع نظرکہ کوئی امکانات موجود ہیں، تجھے آخری حد تک پیروی کرنے کے قابل ہونا چاہیے، اور ماحول سے قطع نظر تجھے خدا پر یقین نہیں کھونا چاہیے۔ بالآخر، تجھے گواہی کے دو پہلوؤں کو لازمی حاصل کرنا چاہیے: ایوب کی گواہی – موت تک اطاعت؛ اور پطرس کی گواہی – خُدا کی اعلیٰ ترین محبت۔ ایک لحاظ سے، تجھے ایوب کی طرح ہونا چاہیے: اُس نے تمام مادی اثاثے کھو دیے، اور جسمانی تکلیف سے پریشان رہا، پھر بھی اُس نے یہوواہ کے نام کو نہیں چھوڑا۔ یہ ایوب کی گواہی تھی۔ پطرس موت تک خُدا سے محبت کرنے کے قابل تھا۔ جب اسے صلیب پر چڑھایا گیا اور اسے اپنی موت کا سامنا کرنا پڑا، تب بھی وہ خدا سے محبت کرتا تھا؛ اس نے اپنے امکانات کے بارے میں نہیں سوچا یا خوبصورت امیدوں یا غیر معقول خیالات کی پیروی نہیں کی، اور وہ صرف خدا سے محبت کرنے اور خدا کے تمام انتظامات کی اطاعت کرنے کی کوشش کرتا تھا۔ اس سے پہلے کہ تجھے گواہی دینے والا سمجھا جائے، یہ وہ معیار ہے جو تجھے لازمی حاصل کرنا چاہیے، اس سے پہلے کہ تو کوئی ایسا شخص بنے جسے فتح کرنے کے بعد کامل بنایا گیا ہو۔ آج، اگر لوگ واقعی اپنے جوہر اور حیثیت کو جانتے ہیں، تو کیا وہ اب بھی امکانات اور امیدیں تلاش کریں گے؟ تجھے جو کچھ معلوم ہونا چاہیے وہ یہ ہے: اس سے قطع نظر کہ خدا مجھے کامل بناتا ہے، مجھے خدا کی پیروی کرنی چاہیے؛ اب جو کچھ وہ کرتا ہے وہ سب اچھا ہے اور میری خاطر کیا گیا ہے، اور تاکہ ہمارا مزاج بدل جائے اور ہم شیطان کے اثر سے خود کو چھڑا سکیں، تاکہ ہم گندگی کی سرزمین میں پیدا ہونے کے باوجود اپنے آپ کو نجاست سے دور کر سکیں، گندگی اور شیطان کے اثرسے جان چھڑا سکیں اور اسے پیچھے چھوڑ سکیں۔ بے شک، یہ تجھ سے مطلوب ہے لیکن خدا کے لیے یہ محض فتح ہے، جو اس لیے کی گئی ہے تاکہ لوگوں میں اطاعت کا عزم ہو اور وہ خدا کی تمام تنظیم کے آگے سر تسلیم خم کر سکیں۔ اس طرح چیزیں حاصل ہوں گی۔ آج اکثر لوگ مفتوح ہو چکے ہیں لیکن ان کے اندر اب بھی بہت کچھ ہے جو سرکش اور نافرمان ہے۔ لوگوں کی حقیقی حیثیت ابھی بھی بہت کم ہے، اور وہ جوش و جذبے سے معمور تبھی ہو سکتے ہیں جب امیدیں اور امکانات ہوں؛ امیدوں اور امکانات کی کمی سے وہ منفی ہو جاتے ہیں، اور یہاں تک کہ خدا کو چھوڑنے کے بارے میں سوچتے ہیں۔ مزید برآں، لوگوں میں عام انسانیت کی زندگی گزارنے کی کوئی بڑی خواہش نہیں ہے۔ یہ ناقابل قبول ہے۔ لہذا، مجھے اب بھی فتح کی بات لازمی کرنی چاہیے۔ درحقیقت، کامل بنانے کا عمل اسی وقت ہوتا ہے جب فتح ہوتی ہے: جیسے ہی تو مفتوح ہوتا ہے، اسی وقت کامل بنائے جانے کے پہلے اثرات بھی حاصل ہوتے ہیں۔ جہاں مفتوح ہونے اور کامل بنائے جانے میں فرق ہوتا ہے، وہ لوگوں میں تبدیلی کے درجے کے مطابق ہوتا ہے۔ مفتوح ہونا کامل بنائے جانے کا پہلا قدم ہے، اور اس کا یہ مطلب نہیں ہے کہ وہ مکمل طور پر کامل بنا دیے گئے ہیں، اور نہ ہی یہ ثابت ہوتا ہے کہ خدا نے انھیں مکمل طور پر اپنا لیا ہے۔ لوگوں کے فتح ہونے کے بعد ان کے مزاج میں کچھ تبدیلیاں آتی ہیں، لیکن ایسی تبدیلیاں ان لوگوں کے مقابلے میں بہت کم ہوتی ہیں جنہیں خدا نے مکمل طور پر اپنا لیا ہے۔ آج، جو کچھ کیا جاتا ہے، وہ لوگوں کو کامل بنانے کا ابتدائی کام ہے – ان پر فتح حاصل کرنا – اور اگر تو مفتوح نہیں ہو سکتا ہے، تو تیرے پاس کامل بنائے جانے اور خدا کی طرف سے مکمل طور پر اپنا لیے جانے کا کوئی ذریعہ نہیں ہوگا۔ تجھے سزا اور فیصلے کے محض چند الفاظ ملیں گے، لیکن وہ تیرے دل کو مکمل طور پر تبدیل کرنے سے قاصر ہوں گے۔ اس طرح تو نکالے جانے والوں میں سے ہو گا؛ یہ میز پر شاندار دعوت کو دیکھنے لیکن اسے نہ کھانے سے مختلف نہیں ہوگا۔ کیا یہ تیرے لیے ایک المناک منظر نہیں ہے؟ اور اسی لیے تجھے تبدیلیوں کی تلاش لازمی کرنی چاہیے: چاہے فتح کیا جا رہا ہو یا کامل بنایا جا رہا ہو، دونوں کا تعلق اس بات سے ہے کہ کیا تجھ میں تبدیلیاں آئی ہیں، اور آیا تو فرمانبردار ہے یا نہیں، اور اس سے یہ طے ہوتا ہے کہ آیا خدا کی جانب سے تجھے اپنایا جا سکتا ہے یا نہیں۔ جان لے کہ "مفتوح ہونا" اور "کامل بنایا جانا" صرف تبدیلی اور فرمانبرداری کی حد کے ساتھ ساتھ اس بات پر بھی ہے کہ تیری خدا سے محبت کتنی خالص ہے۔ آج جس چیز کی ضرورت ہے وہ یہ ہے کہ تجھے مکمل طور پر کامل بنایا جا سکتا ہے، لیکن شروع میں تجھے فتح کرنا ضروری ہے – تجھے خدا کی سزا اور فیصلے کا کافی علم ہونا چاہیے، تیرے پاس پیروی کرنے کے لیے ایمان ہونا چاہیے، اور تجھے ایک ایسا شخص ہونا چاہیے جو تبدیلی کا خواہاں ہو اور خدا کا علم حاصل کرنا چاہتا ہو۔ صرف اس وقت ہی تو ایسا شخص بنے گا جو کامل بنائے جانے کے لیے کوشش کرتا ہے۔ تمہیں یہ سمجھنا چاہیے کہ کامل بنائے جانے کے دوران تمہیں فتح کیا جائے گا، اور فتح ہونے کے دوران تمہیں کامل بنایا جائے گا۔ آج، تو کامل بنائے جانے کے لیے کوشش کر سکتا ہے یا اپنی ظاہری انسانیت میں تبدیلی اور اپنی صلاحیت میں بہتری کی کوشش کر سکتا ہے، لیکن بنیادی اہمیت کی بات یہ ہے کہ تو سمجھ سکتا ہے کہ آج جو کچھ بھی خدا کرتا ہے وہ بامعنی اور فائدہ مند ہے: یہ تجھے، جو گندگی کی سرزمین میں پیدا ہوا ہے، گندگی سے بچنے اور اس سے پیچھا چھڑانے کے قابل بناتا ہے، یہ تجھے شیطان کے اثر پر قابو پانے اور شیطان کے تاریک اثر کو پیچھے چھوڑنے کے قابل بناتا ہے۔ ان چیزوں پر توجہ مرکوز کرنے سے، تو اس گندگی کی سرزمین میں محفوظ بنایا جاتا ہے۔ آخرکار، تجھے کیا گواہی دینے کے لیے کہا جائے گا؟ تو گندگی کی سرزمین میں پیدا ہوا ہے لیکن تو مقدس بننے کے، دوبارہ کبھی گندگی سے بدنام نہ ہونے کے، شیطان کے زیر اثر زندگی گزارنے لیکن شیطان کے اثر سے اپنے آپ کو دور کرنے، شیطان کے قبضے میں نہ ہونے اور اس کی طرف سے نہ ستائے جانے، اور قادر مطلق کے ہاتھ میں رہنے کے قابل ہے۔ یہ گواہی ہے، اور شیطان کے ساتھ جنگ میں فتح کا ثبوت ہے۔ تو شیطان کو چھوڑنے کے قابل ہے، تو جس چیز میں رہتا ہے اس میں اب تو شیطانی مزاج کو ظاہر نہیں کرتا ہے، بلکہ اس کی بجائے ایسی زندگی گزارتا ہے جو خدا نے انسان کو پیدا کرنے کے وقت انسان سے حاصل کرنے کا مطالبہ کیا تھا: عام انسانیت، عام احساس، عام بصیرت، خدا سے محبت کرنے کا عام عزم، اور خدا سے وفاداری۔ ایسی گواہی خدا کی ایک مخلوق نے دی ہے۔ تو کہتا ہے کہ "ہم گندگی کے ملک میں پیدا ہوئے ہیں، لیکن خدا کی حفاظت کی وجہ سے، اس کی راہنمائی کی وجہ سے، اور چونکہ اس نے ہمیں فتح کیا ہے، ہم نے اپنے آپ کو شیطان کے اثر سے نجات دلائی ہے۔ آج ہم جو اطاعت کر سکتے ہیں تو یہ بھی خدا کی طرف سے مفتوح ہونے کا اثر ہے، اور یہ اس لیے نہیں ہے کہ ہم اچھے ہیں، یا اس لیے کہ ہم قدرتی طور پر خُدا سے محبت کرتے تھے۔ یہ اس لیے ہے کہ خُدا نے ہمیں چُنا، اور پہلے سے ہماری قسمت مقرر کی، کہ آج ہم فتح ہو چکے ہیں، اُس کی گواہی دینے کے قابل ہیں اور اُس کی خدمت کر سکتے ہیں؛ اسی طرح، یہ بھی ہے کہ اس نے ہمیں منتخب کیا اور ہماری حفاظت کی، کہ ہم شیطان کے قبضے سے بچائے گئے اور نجات پا چکے ہیں، اور گندگی کو پیچھے چھوڑ کر عظیم سرخ اژدہے کی قوم میں پاک ہو سکتے ہیں۔" اس کے علاوہ، تو بیرونی طور پر جس پر عمل کرتا ہے اس سے یہ ظاہر ہوتا ہے کہ تو عام انسانیت کا مالک ہے، تو جو کہتا ہے اس میں عقلمندی ہے، اور تو ایک عام انسان کی طرح عمل کرتا ہے۔ جب دوسرے تجھے دیکھیں تو تیری وجہ سے انھیں یہ نہیں کہنا چاہیے کہ "کیا یہ عظیم سرخ اژدہے کی شبیہ نہیں ہے؟" بہنوں کا طرزِ عمل بہن کے لیے ناموزوں ہے، بھائیوں کا طرزِ عمل بھائی کے لیے ناموزوں ہے، اور تیرے پاس برگزیدہ بندوں والا موزوں طرزِعمل نہیں ہے۔ تب لوگ کہیں گے، "کوئی تعجب نہیں کہ خدا نے کہا کہ وہ موآب کی اولاد ہیں، وہ بالکل ٹھیک تھا!" اگر لوگ تمہاری طرف دیکھیں اور کہیں، "اگرچہ خدا نے کہا کہ تم موآب کی اولاد ہو، لیکن تم جو زندگی گزار رہے ہو اس سے ثابت ہوتا ہے کہ تم نے شیطان کا اثر پیچھے چھوڑ دیا ہے؛ اگرچہ وہ چیزیں اب بھی تمہارے اندر موجود ہیں، تم ان سے منہ موڑ سکتے ہو، اس سے ظاہر ہوتا ہے کہ تم مکمل طور پر فتح ہو چکے ہو،" تم جو فتح ہو چکے ہو اور بچائے جا چکے ہو، کہو گے، "یہ سچ ہے کہ ہم موآب کی اولاد ہیں، لیکن ہمیں خدا نے بچایا ہے، اور اگرچہ ماضی میں موآب کی اولاد کو چھوڑ دیا گیا تھا اور ملعون کیا گیا تھا، اور اسرائیل کے لوگوں کے ذریعے غیر قوموں میں جلاوطن کیا گیا تھا، آج خدا نے ہمیں بچا لیا ہے۔ یہ سچ ہے کہ ہم تمام لوگوں میں سب سے زیادہ بدعنوان ہیں – یہ خدا کی طرف سے حکم دیا گیا تھا، یہ حقیقت ہے، اور یہ سب کے لیے ناقابل تردید ہے۔ لیکن آج ہم اس اثر سے بچ گئے ہیں۔ ہم اپنے اجداد سے نفرت کرتے ہیں، ہم اپنے اجداد سے پیٹھ پھیرنے، انھیں بالکل ترک کرنے اور خدا کے تمام انتظامات کو ماننے، خدا کی مرضی کے مطابق عمل کرنے اور اس کے ہم سے جو تقاضے ہیں انھیں پورا کرنے، اور خدا کی مرضی کو پورا کرنے کے لیے تیار ہیں۔ موآب نے خُدا کو دھوکہ دیا، اُس نے خُدا کی مرضی کے مطابق کام نہیں کیا اور خُدا نے اُس سے نفرت کی۔ لیکن ہمیں خُدا کی مرضی کا خیال رکھنا چاہیے، اور آج، چونکہ ہم خُدا کی مرضی کو سمجھتے ہیں، ہم خُدا کے ساتھ غداری نہیں کر سکتے، اور ہمیں اپنے قدیم آباؤ اجداد کو لازمی ترک کر دینا چاہیے!" پہلے میں نے عظیم سرخ اژدہے کو ترک کرنے کی بات کی تھی، اور آج، یہ بنیادی طور پر لوگوں کے پرانے آباؤ اجداد کے ترک کرنے کے بارے میں ہے۔ یہ لوگوں کے فتح ہونے کی ایک گواہی ہے، اور اس بات سے قطع نظر کہ تو آج کس طرح داخل ہوتا ہے، اس علاقے میں تیری گواہی کی کمی نہیں ہونی چاہیے۔


  لوگوں کی صلاحیت بہت کمزور ہوتی ہے، ان میں عام انسانیت کی بہت زیادہ کمی ہوتی ہے، ان کا رد عمل بہت آہستہ، بہت سست ہوتا ہے، شیطان کی بدعنوانی نے انھیں بے حس اور بے وقوف بنا دیا ہے، اور اگرچہ وہ ایک یا دو سال میں مکمل طور پر تبدیل نہیں ہو سکتے، لیکن ان میں تعاون کرنے کا عزم ضرور ہونا چاہیے۔ یہ کہا جا سکتا ہے کہ یہ بھی شیطان کے سامنے گواہی ہے۔ آج کی گواہی فتح کے موجودہ کام سے حاصل ہونے والا اثر ہے اور ساتھ ہی مستقبل کے پیروکاروں کے لیے ایک مثال اور نمونہ ہے۔ مستقبل میں، یہ تمام اقوام میں پھیل جائے گا؛ چین میں ہونے والا کام تمام اقوام میں پھیل جائے گا۔ موآب کی اولاد دنیا کے تمام لوگوں میں سب سے زیادہ مسکین ہے۔ کچھ لوگ پوچھتے ہیں، "کیا حام کی اولاد سب سے زیادہ مسکین نہیں ہے؟" عظیم سرخ اژدہے کی اولاد اور حام کی اولاد مختلف نمائندہ اہمیت کی حامل ہے، اور حام کی اولاد ایک الگ معاملہ ہے: خواہ وہ کیسے ہی ملعون ہوں، وہ اب بھی نوح کی اولاد ہیں؛ دریں اثنا، موآب کا منبع خالص نہیں تھا: موآب زنا سے آیا، اور یہی فرق ہے۔ اگرچہ دونوں ملعون تھے، لیکن ان کی حیثیت یکساں نہیں تھی، اور اس لیے موآب کی اولاد تمام لوگوں میں سب سے زیادہ مسکین ہے – اور تمام لوگوں میں سب سے زیادہ مسکین کی فتح سے بڑھ کر قائل کرنے والی کوئی حقیقت نہیں ہو سکتی۔ آخری ایام کا کام کسی بھی اصول کی پیروی نہیں کرتا ہے، اور اس بات سے قطع نظر کہ تو ملعون ہوتا ہے یا سزا پاتا ہے، جب تک تو میرے کام میں مدد کرتا ہے اور آج کی فتح کے کام کے لیے فائدہ مند ہے، اور اس بات سے قطع نظر کہ تو موآب کی اولاد ہے یا عظیم سرخ اژدہے کی اولاد، جب تک کہ تو کام کے اس مرحلے میں خدا کی مخلوق کا فرض ادا کر سکتا ہے اور اپنی بہترین کارکردگی کا مظاہرہ کر سکتا ہے، تو مطلوبہ اثر حاصل کیا جائے گا۔ تو عظیم سرخ اژدہے کی اولاد ہے، اور تو موآب کی نسل سے ہے؛ مجموعی طور پر، وہ سب جو گوشت اور خون کے ہیں خدا کی مخلوق ہیں، اور خالق کی طرف سے بنائے گئے ہیں۔ تو خدا کی ایک مخلوق ہے، تجھے کوئی اختیار نہیں ہونا چاہیے، اور یہ تیرا فرض ہے۔ یقیناً، آج خالق کے کام کا رخ پوری کائنات کی طرف ہے۔ اس سے قطع نظر کہ تو کس کی نسل سے ہے، سب سے بڑھ کر تو خدا کی مخلوقات میں سے ایک ہے، تم – موآب کی اولاد – خدا کی مخلوق کا حصہ ہو، فرق صرف یہ ہے کہ تمہاری وقعت کمتر ہے۔ چونکہ، آج، خدا کا کام تمام مخلوقات کے درمیان انجام دیا جاتا ہے اور اس کا ہدف پوری کائنات ہے، اس لیے خالق اپنے کام کو انجام دینے کے لیے کسی بھی قسم کے لوگوں، معاملات یا چیزوں کو منتخب کرنے کے لیے آزاد ہے۔ اسے اس کی پرواہ نہیں ہے کہ تو کس کی نسل سے تھا۔ جب تک تو اس کی مخلوقات میں سے ایک ہے، اور جب تک تو اس کے کام یعنی فتح اور گواہی کے کام کے لیے فائدہ مند ہے، وہ بغیر کسی ہچکچاہٹ کے تجھ میں اپنا کام انجام دے گا۔ یہ لوگوں کے روایتی تصورات کو توڑ دیتا ہے، جو یہ ہیں کہ خدا کبھی بھی غیر قوموں کے درمیان کام نہیں کرے گا، خاص طور پر ان لوگوں میں نہیں جن پر لعنت کی گئی ہے اور جو مسکین ہیں؛ کیونکہ جن لوگوں پر لعنت کی گئی ہے، ان سے مستقبل میں آنے والی تمام نسلیں بھی نجات کے کسی موقعے کے بغیر ہمیشہ کے لیے ملعون رہیں گی؛ خُدا کبھی بھی غیرقوموں کی سرزمین میں اُتر کر کام نہیں کرے گا، اور چونکہ وہ مقدس ہے اس لیے وہ کبھی گندگی کی سرزمین میں نہیں قدم رکھے گا۔ یہ تمام تصورات آخری ایام میں خُدا کے کام کی وجہ سے ٹکڑے ٹکڑے ہو کر بکھر گئے ہیں۔ جان لے کہ خدا تمام مخلوقات کا خدا ہے، وہ آسمانوں اور زمین اور تمام چیزوں پر حکومت کرتا ہے، اور وہ صرف بنی اسرائیل کا خدا نہیں ہے۔ اس طرح چین میں یہ کام انتہائی اہمیت کا حامل ہے اور کیا اسے تمام اقوام میں نہیں پھیلایا جائے گا؟ مستقبل کی عظیم گواہی صرف چین تک ہی محدود نہیں رہے گی؛ اگر خدا صرف تمہیں ہی فتح کرے تو کیا شیاطین قائل ہوسکتے ہیں؟ وہ مفتوح ہونے، یا خدا کی عظیم طاقت کو نہیں سمجھتے، اور صرف اسی وقت جب پوری کائنات میں خدا کے چنے ہوئے لوگ اس کام کے حتمی اثرات کو دیکھیں گے تو تمام مخلوقات مفتوح ہو جائیں گی۔ موآب کی اولاد سے زیادہ پسماندہ اور بدعنوان کوئی نہیں ہے۔ اگر صرف ان لوگوں کو فتح کیا جا سکتا ہے – وہ جو سب سے زیادہ بدعنوان ہیں، جنھوں نے خدا کو تسلیم نہیں کیا یا یہ یقین نہیں کیا کہ ایک خدا ہے، مفتوح ہو گئے ہیں، اور اپنے منہ سے خدا کو تسلیم کرتے ہیں، اس کی تعریف کرتے ہیں اور اس سے محبت کرنے کے قابل ہیں – کیا یہ مفتوح ہونے کی گواہی ہو گی۔ اگرچہ تم پطرس نہیں ہو، تم پطرس کی شبیہہ کے مطابق عمل کرتے ہو، تم پطرس اور ایوب کی گواہی کے حامل ہونے کے قابل ہو، اور یہ سب سے بڑی گواہی ہے۔ آخرکار تو کہے گا: "ہم بنی اسرائیل نہیں ہیں، بلکہ موآب کی چھوڑی ہوئی اولاد ہیں، ہم پطرس نہیں ہیں، جس کی صلاحیت سے ہم عاجز ہیں، نہ ایوب، اور ہم خدا کے لیے پولس کے دکھ اٹھانے اور اپنے آپ کو خدا کے لیے وقف کرنے کے عزم کا موازنہ بھی نہیں کر سکتے، اور ہم بہت پسماندہ ہیں، اور اس طرح، ہم خدا کی نعمتوں سے لطف اندوز ہونے کے اہل نہیں ہیں۔ لیکن پھر بھی خُدا نے آج ہمیں اُٹھایا ہے؛ لہذا ہمیں خدا کو راضی کرنا چاہیے، اور اگرچہ ہم ناکافی صلاحیت یا قابلیت کے حامل ہیں، ہم خدا کو مطمئن کرنے کے لیے تیار ہیں – ہمارا یہ عزم ہے۔ ہم موآب کی اولاد ہیں اور ہم پر لعنت بھیجی گئی تھی۔ یہ خدا کا حکم تھا، اور ہم اسے تبدیل کرنے سے قاصر ہیں، لیکن ہمارا عمل اور ہمارا علم بدل سکتا ہے، اور ہم خدا کو راضی کرنے کے لیے پرعزم ہیں۔" جب تیرے پاس یہ عزم ہو گا تو تب یہ ثابت ہو گا کہ تو نے مفتوح ہونے کی گواہی دی ہے۔


  فتح کے کام کی اندرونی حقیقت (3)


  فتح کے کام کا مطلوبہ اثر، سب سے بڑھ کر، یہ ہے کہ انسان کا جسم مزید سرکشی نہ کرے؛ یعنی انسان کا دماغ خدا کے بارے میں ایک نیا علم حاصل کرے، انسان کا دل خدا کی پوری طرح اطاعت کرے اور انسان خدا کا ہو جانے کے لئے شدید خواہش کرے۔ جب ان کی کیفیت یا جسم میں تبدیلی آتی ہے تو لوگ مفتوح ہونے کے طور پر شمار نہیں ہوتے ہیں؛ جب انسان کی سوچ، انسان کا شعور، اور انسان کا احساس بدل جاتا ہے، جس کا مطلب یہ ہے کہ جب تیرا پورا ذہنی رویہ بدل جاتا ہے – یہ تب ہوگا جب تجھے خدا فتح کر چکا ہو گا۔ جب تو نے فرمانبرداری کا عزم کر لیا ہے اور ایک نئی ذہنیت کو اپنا لیا ہے، جب تو اپنے کوئی تصورات یا ارادے مزید خدا کے کلام اور کام کے سامنے نہیں لاتا ہے، اور جب تیرا دماغ عام طور پر سوچ سکتا ہے – جس کا مطلب ہے، جب تو پورے دل سے خدا کے لیے جدوجہد کر سکتا ہے – پھر تو ایسا شخص بن جاتا ہے جو مکمل طور پر مفتوح ہوتا ہے۔ مذہب میں، بہت سے لوگ اپنی پوری زندگی میں بہت زیادہ تکلیفیں اٹھاتے ہیں: وہ اپنے جسموں کو قابو میں رکھتے ہیں اور اپنی تکالیف کو برداشت کرتے ہیں، حتیٰ کہ بالکل موت کی دہلیز پر بھی وہ تکلیف سہتے اور سختی جھیلتے رہتے ہیں! کچھ اپنی موت کے دن کی صبح کو بھی روزے کی حالت میں ہوتے ہیں۔ ساری زندگی وہ خود کو اچھے کھانے اور لباس سے محروم رکھتے ہیں، صرف مصائب پر توجہ مرکوز رکھتے ہیں۔ وہ اپنے جسم کو قابو کرنے اور اپنے جسم کو ترک کرنے کے قابل ہیں۔ مصائب کو برداشت کرنے کے لیے ان کا حوصلہ قابل تعریف ہے۔ لیکن ان کی سوچ، ان کے تصورات، ان کے ذہنی رویے اور درحقیقت ان کی سابقہ فطرت کے متعلق ذرہ برابر اقدام بھی نہیں کیا گیا۔ ان کو اپنے بارے میں کسی قسم کا بھی صحیح علم نہیں ہے۔ خدا کے بارے میں ان کی ذہنی شبیہ مبہم خدا کی ایک روایتی شبیہ ہے۔ خُدا کے لیے تکلیف اٹھانے کا اُن کا عزم اُن کے ذوق و شوق اور اُن کی انسانیت کے اچھے کردار کی وجہ سے آتا ہے۔ اگرچہ وہ خدا پر ایمان رکھتے ہیں لیکن وہ نہ تو اسے سمجھتے ہیں اور نہ ہی اس کی مرضی کو جانتے ہیں۔ وہ صرف کام کرتے ہیں اور خدا کے لیے آنکھیں بند کر کے دکھ سہتے ہیں۔ وہ فہم کو قطعاً کوئی اہمیت نہیں دیتے، وہ اس بات کی بہت کم پرواہ کرتے ہیں کہ اس بات کو کیسے یقینی بنایا جائے کہ ان کی خدمت دراصل خدا کی مرضی کو پورا کرتی ہے، اور ان کا یہ جاننے کا امکان تو اور بھی بہت کم ہے کہ خدا کا علم حاصل کیسے حاصل کیا جائے۔ وہ جس خدا کی خدمت کرتے ہیں، وہ اپنی موروثی شکل میں خدا نہیں ہے، بلکہ ایک ایسا خدا ہے جس کا انھوں نے تصور کیا ہے، ایک ایسا خدا جس کے بارے میں انھوں نے صرف سنا ہے، یا جس کے بارے میں انھوں نے صرف تحریر کردہ روایتی قصے کہانیوں میں پڑھا ہے۔ اس کے بعد وہ اپنے زرخیز تخیلات اور تقویٰ کا استعمال کرتے ہوئے خدا کے لیے تکلیفیں اٹھاتے ہیں اور خدا کے اس کام کو انجام دیتے ہیں جو خدا کرنا چاہتا ہے۔ ان کی خدمت بہت مبہم ہے، اس طرح کہ عملی طور پر ان میں سے کوئی بھی صحیح طریقے سے خدا کی مرضی کے مطابق خدمت کرنے کے قابل نہیں ہے۔ خواہ وہ کتنی ہی خوشی سے دکھ سہیں، خدمت کے بارے میں ان کا اصل نقطہ نظر اور خدا کے بارے میں ان کی ذہنی شبیہ میں کوئی تبدیلی نہیں آتی ہے کیونکہ وہ خدا کے فیصلے، سزا، تطہیر اور کامل بنائے جانے کے عمل سے نہیں گزرے ہیں، اور نہ ہی کسی نے سچائی کو استعمال کرتے ہوئے ان کی راہنمائی کی ہے۔ یہاں تک کہ اگر وہ یسوع نجات دہندہ پر یقین رکھتے ہیں تو ان میں سے کسی نے بھی نجات دہندہ کو کبھی نہیں دیکھا ہے۔ وہ اُس کے بارے میں صرف روایتی قصے کہانیوں اور افواہوں کے ذریعے جانتے ہیں۔ نتیجے کے طور پر، ان کی خدمت، آنکھیں بند کر کے بے ترتیب انداز میں خدمت کرنے سے زیادہ کچھ نہیں ہے، جیسے کہ ایک نابینا آدمی اپنے باپ کی خدمت کرتا ہے۔ آخر ایسی خدمت سے کیا حاصل ہو سکتا ہے؟ اور کون اسے منظور کرے گا؟ شروع سے آخر تک، ان کی خدمت پوری طرح ایسے ہی رہتی ہے۔ وہ صرف انسانوں کے بنائے ہوئے اسباق حاصل کرتے ہیں اور اپنی خدمت کی بنیاد صرف اپنے فطری پن اور اپنی ترجیحات پر رکھتے ہیں۔ اس سے کیا اجر مل سکتا ہے؟ یہاں تک کہ پطرس بھی، جس نے یسوع کو دیکھا، نہیں جانتا تھا کہ خدا کی مرضی کے مطابق خدمت کیسے کی جائے؛ اسے یہ بات آخر کار بڑھاپے میں ہی معلوم ہوئی۔ اس سے ان نابینا لوگوں کے بارے میں کیا علم ہوتا ہے جن کے ساتھ معمولی سا اقدام بھی نہیں کیا گیا یا جن کی تراش خراش نہیں کی گئی اور جن کی رہنمائی کرنے والا کوئی نہیں تھا؟ کیا آج تم میں سے بہت سے لوگوں کی خدمت ان نابینا لوگوں کی طرح نہیں ہے؟ وہ تمام لوگ جنہوں نے فیصلہ وصول نہیں کیا، جن کی تراش خراش نہیں ہوئی اور جن کے ساتھ اقدام نہیں کیا گیا، اور جو تبدیل نہیں ہوئے – کیا وہ سب نامکمل مفتوح نہیں ہیں؟ ایسے لوگوں کا کیا فائدہ ہے؟ اگر تیری سوچ، تیری زندگی کے بارے میں تیرا علم، اور تیرا خدا کے بارے میں علم تجھ میں کوئی نئی تبدیلی ظاہر نہیں کرتا ہے اور تجھے واقعی کچھ حاصل نہیں ہوتا ہے، تو تو خدمت کرنے سے کبھی کوئی قابل ذکر چیز حاصل نہیں کر پائے گا! بصیرت اور خدا کے کام کے بارے میں ایک نئے علم کے بغیر، تو مفتوح نہیں ہوا ہے۔ خدا کی پیروی کرنے کا تیرا طریقہ تو پھر ان لوگوں جیسا ہو گا جو تکلیف اٹھاتے ہیں اور روزہ رکھتے ہیں: اس کی اہمیت بہت کم ہے! یہ بالکل اس لیے ہے کہ وہ جو کچھ کرتے ہیں اس میں بہت کم گواہی ہے، اسی وجہ سے میں کہتا ہوں کہ ان کی خدمت بےکار ہے! اپنی ساری زندگی میں، وہ لوگ تکلیف اٹھاتے ہیں اور قید میں وقت گزارتے ہیں؛ وہ ہمیشہ گریز کرنے والے، محبت کرنے والے ہیں، اور وہ ہمیشہ اپنی تکالیف برداشت کرنے والے ہیں، دنیا کی طرف سے ان کا مذاق اڑایا جاتا ہے اور انہیں مسترد کیا جاتا ہے، وہ ہر مشکل کو جھیلتے ہیں، اور اگرچہ وہ آخری حد تک فرمانبردار ہیں، پھر بھی وہ فتح نہیں ہوئے ہیں، اور مفتوح ہونے کی کوئی گواہی نہیں دے سکتے ہیں۔ انھوں نے بہت تکلیفیں برداشت کی ہیں لیکن اندرونی طور پر وہ خدا کو بالکل نہیں جانتے۔ ان کی پرانی سوچ، پرانے تصورات، مذہبی طریقوں، انسان کے بنائے ہوئے علم اور انسانی نظریات میں سے کسی کے متعلق بھی اقدام نہیں کیا گیا۔ ان میں نئے علم کا معمولی سا اشارہ بھی نہیں ہے۔ خدا کے بارے میں ان کے علم کا ذرا سا حصہ بھی سچ یا درست نہیں ہے۔ انھوں نے خدا کی مرضی کو غلط سمجھا ہے۔ کیا اس سے خدا کی خدمت ہوتی ہے؟ ماضی میں خدا کے بارے میں جو کچھ بھی تیرا علم تھا، اگر آج بھی وہی رہتا ہے اور چاہے خدا کچھ بھی کرے، تو خدا کے بارے میں اپنے علم کو اپنے تصورات اور نظریات پر قائم کرنا جاری رکھتا ہے، جس کا مطلب یہ ہے کہ اگر تیرے پاس خدا کے بارے میں کوئی نیا، حقیقی علم نہیں ہے اور اگر تو خدا کی حقیقی شبیہ اور مزاج کو جاننے میں ناکام رہتا ہے، اگر تیرا خدا کے بارے میں علم ابھی تک جاگیردارانہ، توہم پرستانہ سوچ کے تحت ہے اور ابھی بھی انسانی تخیل اور تصورات سے ہی پیدا ہوتا ہے، تو پھر تو مفتوح نہیں ہوا ہے۔ اب میں جو بھی بہت سا کلام تجھ سے کہتا ہوں اس کا مقصد تجھے بتانا ہے، تاکہ یہ علم تیری راہنمائی ایک نئے، درست علم کی طرف کرے؛ اس کا مقصد تیرے اندر موجود پرانے تصورات اور پرانے علم کو بھی ختم کرنا ہے، تاکہ تو نیا علم حاصل کر سکے۔ اگر تو واقعی میرے کلام کو کھاتا اور پیتا ہے تو تیرے علم میں کافی تبدیلی آئے گی۔ تیرا نقطہ نظر یکسر بدل جائے گا، بشرطیکہ تو اطاعت بھرے دل کے ساتھ خدا کا کلام کھاتا اور پیتا رہے۔ تیری پرانی ذہنیت آہستہ آہستہ بدل جائے گی، بشرطیکہ تو بار بار دی جانے والی سزاﺆں کو قبول کرنے کے قابل ہو۔ اگر تیری پرانی ذہنیت مکمل طور پر نئی سے تبدیل ہوتی ہے تو تیرے طور طریقے بھی اسی کے مطابق بدلیں گے۔ اس طرح، تیری خدمت زیادہ بامعنی اور نتیجہ خیز ہوتی چلی جائے گی، اور خدا کی مرضی پوری کرنے کے زیادہ قابل ہو گی۔ اگر تو اپنی زندگی، انسانی زندگی کے بارے میں اپنے علم، اور خدا کے بارے میں اپنے بہت سے تصورات کو تبدیل کر سکتا ہے تو تیرا فطری پن آہستہ آہستہ کم ہو جائے گا۔ یہی، اور اس سے کم کچھ بھی نہیں، یہ اثر ہوتا ہے جب خدا لوگوں کو فتح کرتا ہے، یہ وہ تبدیلی ہے جو لوگوں میں آتی ہے۔ اگر تو خدا پر اپنے ایمان میں، جو کچھ جانتا ہے وہ بس اپنے جسم کو قابو کرنا اور برداشت کرنا اور مصائب سہنا ہے، اور تجھے یہ علم نہیں ہے کہ یہ صحیح ہے یا غلط، اور اس بات کا علم تو اور بھی نہیں ہے کہ یہ کس کی خاطر کیا جاتا ہے، تو پھر ایسا عمل تبدیلی کی طرف کیسے لے جا سکتا ہے؟


  یہ سمجھ لو کہ میں تم سے جو تقاضا کرتا ہوں وہ اس لیے نہیں ہے کہ تم اپنے جسم کو غلامی میں رکھو یا تم اپنے دماغ کو من مانے خیالات سوچنے سے روکو۔ یہ نہ تو کام کا مقصد ہے اور نہ ہی وہ کام ہے جو ابھی فوراً کرنے کی ضرورت ہے۔ ابھی فوراً، تمہیں مثبت طور پر علم ہونا چاہیے تاکہ تم خود کو بدل سکو۔ سب سے ضروری عمل یہ ہے کہ تم اپنے آپ کو خدا کے کلام سے آراستہ کرو، یعنی اپنے آپ کو حال کی سچائی اور بصیرت سے پوری طرح آراستہ کرو، اور پھر آگے بڑھو اور ان پر عمل کرو۔ یہ تمہاری ذمہ داری ہے۔ میں تمہیں اس سے زیادہ روشنی کو تلاش کرنے اور حاصل کرنے کے لیے نہیں کہہ رہا ہوں۔ فی الحال، تمہارے پاس اس کی حیثیت نہیں ہے۔ تم سے جو مطلوب ہے وہ یہ ہے کہ تم خدا کا کلام کھانے اور پینے کے لیے ہر ممکن کوشش کرو۔ تمہیں خدا کے کام کو سمجھنا چاہیے اور اپنی فطرت، اپنا جوہر، اور اپنی اس پرانی زندگی کو جاننا چاہیے۔ خاص طور پر، تمہیں ان ماضی کے غلط اور نامعقول طریقوں اور ان انسانی اعمال کو جاننے کی ضرورت ہے جن میں تم مصروف تھے۔ تبدیل ہونے کے لیے، تمہیں اپنی سوچ کی تبدیلی سے شروع کرنا چاہیے۔ پہلے، اپنی پرانی سوچ کو نئی سے بدلو، اور اپنی نئی سوچ کو اپنے الفاظ اور اعمال اور اپنی زندگی کو قابو کرنے دو۔ آج تم میں سے ہر ایک سے یہی تقاضا کیا جاتا ہے۔ آنکھیں بند کر کے عمل نہ کرو اور نہ ہی اندھی پیروی کرو۔ تمہارے پاس ایک بنیاد اور ہدف ہونا چاہیے۔ اپنے آپ کو بےوقوف نہ بناﺆ۔ تمہیں معلوم ہونا چاہیے کہ تمہارا خدا پر ایمان آخر کس لیے ہے، اس سے کیا حاصل کرنا چاہیے، اور تمہیں ابھی فوراً کس چیز میں داخل ہونا چاہیے۔ یہ بہت ضروری ہے کہ تمہیں یہ سب معلوم ہو۔


  تمہیں اس وقت جس چیز میں داخل ہونا چاہئے وہ اپنی زندگی کو بلند کرنا اور اپنی صلاحیت کو بڑھانا ہے۔ اس کے علاوہ، تمہیں اپنے ماضی سے اس پرانے نقطہ نظر کو تبدیل کرنے، اپنی سوچ کو تبدیل کرنے، اور اپنے تصورات کو تبدیل کرنے کی ضرورت ہے۔ تمہاری پوری زندگی کو تجدید کی ضرورت ہے۔ جب خدا کے اعمال کے بارے میں تیرا علم بدل جائے گا، جب تجھے خدا کی ہر بات کی سچائی کا ایک نیا علم ہو گا، اور جب تیرے اندرونی علم کی سطح بلند ہو جائے گی، تو تیری زندگی میں بہتری آئے گی۔ وہ تمام چیزیں جو لوگ اب کرتے اور کہتے ہیں عملی ہیں۔ یہ عقائد نہیں ہیں بلکہ وہ چیزیں ہیں جن کی لوگوں کو اپنی زندگی کے لیے ضرورت ہوتی ہے اور جو ان کے پاس ہونی چاہییں۔ یہ وہ تبدیلی ہے جو فتح کے کام کے دوران لوگوں میں آتی ہے، یہ وہ تبدیلی ہے جس کا عملی تجربہ لوگوں کو کرنا چاہیے، اور یہ وہ اثر ہے جو ان کے مفتوح ہونے کے بعد ہوتا ہے۔ جب تو نے اپنی سوچ کو تبدیل کر لیا، ایک نیا ذہنی رویہ اختیار کر لیا، اپنے تصورات اور ارادوں اور اپنے ماضی کے منطقی استدلال کو الٹ دیا، اپنے اندر گہری جڑ پکڑی ہوئی چیزوں کو رد کر دیا، اور خدا پر ایمان کا ایک نیا علم حاصل کر لیا، تو تیری گواہیوں کا رتبہ بلند ہو جائے گا، اورتیرا پورا وجود صحیح معنوں میں تبدیل ہو چکا ہو گا۔ یہ سب سے زیادہ عملی، سب سے زیادہ حقیقت پسندانہ، اور سب سے بنیادی چیزیں ہیں – وہ چیزیں جنہیں لوگ ماضی میں نہیں سمجھ سکتے تھے، اور وہ چیزیں جن کے ساتھ وہ مشغول ہونے کے قابل نہیں تھے۔ وہ روح کا حقیقی کام ہیں۔ ماضی میں تو انجیل کو آخر کس طرح سمجھتا تھا؟ اس کا آج کے ساتھ موازنہ کر اور تجھے معلوم ہو جائے گا۔ ماضی میں تو نے موسیٰ، پطرس، پولس، یا ان تمام انجیلی بیانات اور نقطہ نظر کو ذہنی طور پر بلند کیا، اور انھیں اعلیٰ و ارفع سمجھا۔ اب، اگر تجھ سے انجیل کو اعلیٰ و ارفع سمجھنے کو کہا جائے، تو کیا تو ایسا کرے گا؟ تو دیکھے گا کہ انجیل میں انسان کے لکھے ہوئے بہت سے مندرجات موجود ہیں، اور یہ کہ انجیل صرف انسان کا خدا کے کام کے دو مراحل کا حساب ہے۔ یہ ایک تاریخ کی کتاب ہے۔ کیا اس کا یہ مطلب نہیں ہے کہ اس کے بارے میں تیرا علم بدل گیا ہے؟ اگر تو آج متّی کی انجیل میں دیے گئے یسوع کے نسب نامے کو دیکھے تو تو کہے گا، "یسوع کا نسب نامہ؟ بکواس! یہ یوسف کا نسب نامہ ہے، یسوع کا نہیں۔ یسوع اور یوسف کے درمیان کوئی رشتہ نہیں ہے۔" جب تو انجیل کو اب دیکھتا ہے، تو اس کے بارے میں تیرا علم مختلف ہے، یعنی ترا نقطہ نظر بدل گیا ہے، اور تو مذہب کے بڑے علماء کے مقابلے میں اس میں علم کی ایک اعلیٰ سطح لاتا ہے۔ اگر کوئی یہ کہے کہ اس نسب نامے میں کوئی چیز ہے تو تو جواب دے گا، "اس میں کیا ہے؟ چلو، وضاحت کرو۔ یسوع اور یوسف کا آپس میں تعلق ہی نہیں ہے۔ کیا تو یہ نہیں جانتا؟ کیا یسوع کا نسب نامہ ہو سکتا ہے؟ یسوع کے آباؤ اجداد کیسے ہو سکتے ہیں؟ وہ انسان کی اولاد کیسے ہو سکتا ہے؟ اس کا جسم مریم سے پیدا ہوا تھا؛ اس کی روح خدا کی روح ہے، انسان کی روح نہیں ہے۔ یسوع خدا کا پیارا بیٹا ہے، تو کیا اس کا نسب نامہ ہو سکتا ہے؟ زمین پر رہتے ہوئے وہ بنی نوع انسان کا فرد نہیں تھا تو اس کا نسب نامہ کیسے ہو سکتا ہے؟" جب تو شجرہ نسب کا تجزیہ کرے گا اور اندرونی حقیقت کو واضح طور پر بیان کرے گا تو جو کچھ تو سمجھ چکا ہے اس کا اشتراک کرے گا، تو وہ شخص خاموش ہو کر رہ جائے گا۔ کچھ لوگ انجیل کا حوالہ دیں گے اور تجھ سے پوچھیں گے، "یسوع کا نسب نامہ تھا۔ کیا تیرے آج کے خدا کا نسب نامہ ہے؟" اس کے بعد تو انہیں اپنے علم کے بارے میں بتائے گا، جو سب سے زیادہ حقیقی ہے، اور اس طرح تیرے علم کا اثر ہو گا۔ حقیقت میں، یسوع یوسف کا رشتے دار نہیں تھا، ابراہام کا تو بالکل بھی نہیں؛ وہ صرف اسرائیل میں پیدا ہوا تھا۔ خدا، تاہم، اسرائیلی یا بنی اسرائیل کی اولاد نہیں ہے۔ اسرائیل میں پیدا ہونے کا مطلب یہ نہیں ہے کہ خدا صرف بنی اسرائیل کا خدا ہے۔ یہ صرف اس کے کام کی خاطر تھا کہ اس نے مجسم ہونے کا کام انجام دیا۔ خدا پوری کائنات میں تمام مخلوقات کا خدا ہے۔ اس نے صرف پہلے اسرائیل میں اپنے کام کا ایک مرحلہ انجام دیا، جس کے بعد اس نے غیر قوموں کے درمیان کام کرنا شروع کیا۔ تاہم، لوگ یسوع کو بنی اسرائیل کا خدا سمجھتے تھے، اور اس کے علاوہ اس کا شمار بنی اسرائیل اور داؤد کی اولاد میں کرتے تھے۔ انجیل کہتی ہے کہ ایام کے آخر میں، یہوواہ کا نام غیر قوموں میں عظیم ہو گا، یعنی خُدا آخری ایام میں غیر قوموں کے درمیان کام کرے گا۔ اور یہ کہ خدا کی تجسیم یہودیہ میں ہوئی اس سے یہ ظاہر نہیں ہوتا کہ خدا صرف یہودیوں سے محبت کرتا ہے۔ یہ صرف اس لیے ہوا کہ یہ کام کی ضرورت تھی؛ ایسا نہیں ہے کہ خدا صرف اسرائیل میں ہی مجسم ہو سکتا تھا (کیونکہ بنی اسرائیل اس کے چنے ہوئے لوگ تھے)۔ کیا غیر قوموں میں بھی خدا کے چنے ہوئے لوگ نہیں پائے جاتے؟ جب یسوع نے یہودیہ میں کام ختم کیا تو یہ کام غیر یہودی قوموں تک پھیل گیا۔ (اسرائیلیوں نے اسرائیل کے علاوہ تمام قوموں کو "غیر قومیں" کہا) حقیقت میں، ان غیر یہودی قوموں میں بھی خدا کے چنے ہوئے لوگ تھے؛ بس صرف اتنا تھا کہ اس وقت تک وہاں کوئی کام نہیں ہو رہا تھا۔ لوگوں نے اسرائیل پر اتنا زور دیا کیونکہ کام کے پہلے دو مراحل اسرائیل میں ہوئے تھے جبکہ غیر قوموں میں کوئی کام نہیں کیا جا رہا تھا۔ غیر قوموں کے درمیان کام آج ہی شروع ہو رہا ہے، اور یہی وجہ ہے کہ لوگوں کو اسے قبول کرنا اتنا مشکل لگتا ہے۔ اگر تو اس سب کو واضح طور پر سمجھ سکتا ہے، اگر تو اس کو صحیح طریقے سے تسلیم کرنے اور اس پر غور کرنے کے قابل ہے تو تجھے آج اور ماضی کے خدا کا درست علم ہو جائے گا، اور یہ نیا علم پوری تاریخ میں تمام برگزیدہ بندوں کے پاس خدا کے بارے میں علم سے زیادہ بلند ہوگا۔ اگر تو آج کے کام کا عملی تجربہ کرتا ہے اور آج خدا کا ذاتی کلام سنتا ہے، پھر بھی خدا کے مکمل ہونے کے بارے میں کوئی علم نہیں رکھتا ہے، اور تیری کوشش اسی طرح رہتی ہے جیسے کہ ہمیشہ تھی اور کسی نئی چیز سے تبدیل نہیں ہوتی ہے، خاص طور پر اگر تو فتح کے اس سب کام کا عملی تجربہ کرتا ہے، پھر بھی تجھ میں آخرکار کوئی تبدیلی نظر نہیں آتی ہے، تو کیا تیرا ایمان ان لوگوں جیسا نہیں ہے جو صرف اپنی بھوک مٹانے کے لیے روٹی تلاش کرتے ہیں؟ اس صورت میں فتح کے کام کا تجھ پر کوئی اثر نہیں ہو گا۔ تو کیا تو ان لوگوں میں سے نہیں بنے گا جو رد کیے جانے والے ہیں؟


  جب فتح کا تمام کام ختم ہو جائے گا تو یہ بہت ضروری ہے کہ تم سب سمجھو کہ خدا صرف بنی اسرائیل کا خدا نہیں ہے بلکہ تمام مخلوقات کا خدا ہے۔ اس نے صرف بنی اسرائیل کو ہی نہیں بلکہ تمام بنی نوع انسان کو پیدا کیا ہے۔ اگر تو کہتا ہے کہ خدا صرف بنی اسرائیل کا خدا ہے یا یہ کہ خدا کا اسرائیل سے باہر کسی قوم میں مجسم ہونا ناممکن ہے، تو پھر فتح کے کام کے دوران تو نے ابھی تک کوئی علم حاصل ہی نہیں کیا ہے، اور تو یہ بالکل بھی تسلیم نہیں کرتا ہے کہ خدا تیرا خدا ہے؛ تو صرف یہ تسلیم کرتا ہے کہ خدا اسرائیل سے چین منتقل ہوا ہے اور اسے تیرا خدا بننے پر مجبور کیا جارہا ہے۔ اگر تو اب بھی چیزوں کو اسی طرح دیکھتا ہے، تو تجھ میں میرا کام بے ثمر رہا ہے، اور تجھے میری کہی ہوئی ایک بھی بات سمجھ نہیں آئی ہے۔ اگر، بالآخر، تو میرے لیے ایک اور نسب نامہ لکھتا ہے جیسا کہ متّی نے کیا تھا، میرے لیے مناسب آباؤ اجداد کا پتہ لگاتے ہوئے، میرے صحیح مورث کو تلاش کرتے ہوئے – اس طرح کہ خدا کے پاس اپنی دو تجسیموں کے لیے دو نسب نامے ہوں – تو کیا یہ دنیا کا سب سے بڑا مذاق نہیں ہوگا؟ کیا تو، یہ "نیک نیت شخص" جس نے میرے نسب نامے کو تلاش کیا، خدا کو تقسیم کرنے والا نہیں بن گیا ہے؟ کیا تو اس گناہ کا بوجھ اٹھا سکتا ہے؟ فتح کے اس تمام کام کے بعد، اگر تو اب بھی یہ نہیں مانتا کہ خدا تمام مخلوقات کا خدا ہے، اگر تو اب بھی یہی سمجھتا ہے کہ خدا صرف بنی اسرائیل کا خدا ہے، تو کیا تو ایک ایسا شخص نہیں ہے جو کھلم کھلا خدا کی مزاحمت کرتا ہے؟ آج تجھے فتح کرنے کا مقصد یہ ہے کہ تو یہ تسلیم کرے کہ خدا تیرا خدا ہے اور دوسروں کا بھی خدا ہے، اور سب سے اہم بات یہ ہے کہ وہ ان سب کا خدا ہے جو اس سے محبت کرتے ہیں، اور وہ سب مخلوقات کا خدا ہے۔ وہ بنی اسرائیل کا خدا ہے اور مصر کے لوگوں کا خدا ہے۔ وہ انگریزوں کا خدا ہے اور امریکیوں کا خدا ہے۔ وہ صرف آدم اور حوا کا ہی خدا نہیں ہے بلکہ ان کی تمام اولادوں کا بھی خدا ہے۔ وہ آسمانوں اور زمین کی ہر چیز کا خدا ہے۔ تمام خاندان، خواہ وہ اسرائیلی ہوں یا غیر یہودی قوم، سب ایک خدا کے ہاتھ میں ہیں۔ نہ صرف اس نے اسرائیل میں کئی ہزار سال تک کام کیا تھا اور ایک بار یہودیہ میں پیدا ہوا تھا، بلکہ آج وہ چین میں نازل ہوا ہے، اس جگہ جہاں عظیم سرخ اژدہا کنڈلی مارے بیٹھا ہے۔ اگر یہودیہ میں پیدا ہونا اسے یہودیوں کا بادشاہ بناتا ہے تو کیا آج اس کا تم سب کے درمیان نازل ہونا اسے تم سب کا خدا نہیں بناتا؟ اس نے بنی اسرائیل کی قیادت کی اور یہودیہ میں پیدا ہوا، اور وہ غیر یہودی قوموں میں بھی پیدا ہو چکا ہے۔ کیا اس کا تمام کام پوری نوع انسانی کے لیے نہیں کیا گیا ہے جو اس نے تخلیق کی ہے؟ کیا وہ بنی اسرائیل سے سو گنا محبت کرتا ہے اور غیر یہودی قوموں سے ہزار گنا نفرت کرتا ہے؟ کیا یہ تمہارا تصور نہیں ہے؟ ایسا معاملہ نہیں ہے کہ خدا کبھی تمہارا خدا نہیں تھا، بلکہ صرف یہ ہے کہ تم اسے تسلیم نہیں کرتے ہو؛ ایسا نہیں ہے کہ خدا تمہارا خدا بننے کو تیار نہیں ہے، بلکہ صرف یہ ہے کہ تم اسے مسترد کر دیتے ہو۔ مخلوقات میں سے کون ہے جو خدا کے قابو میں نہیں ہے؟ آج تمہیں فتح کرنے کا مقصد یہ نہیں ہے کہ تم یہ تسلیم کرو کہ تمہارے خدا کے علاوہ کوئی اور خدا نہیں ہے؟ اگر تم اب بھی اس بات پر برقرار رہتے ہو کہ خدا صرف بنی اسرائیل کا خدا ہے، اور اب بھی اس پر برقرار رہتے ہو کہ اسرائیل میں داﺆد کا گھرانہ خدا کی پیدائش کا منبع ہے، اور اسرائیل کے علاوہ کوئی بھی قوم خدا کو "پیدا کرنے" کی اہل نہیں ہے، اور یہ تو ہو ہی نہیں سکتا ہے کہ کسی غیر یہودی قوم کا خاندان ذاتی طور پر یہوواہ کے کام کو قبول کرنے کے قابل ہو – اگر تو اب بھی اسی طرح سوچتا ہے، تو کیا یہ تجھے ایک ضدی مزاحمت کرنے والا نہیں بناتا؟ ہمیشہ اسرائیل سے غیر معمولی لگاﺆ نہ رکھو۔ خدا آج یہاں تمہارے درمیان ہے۔ نہ ہی تمہیں آسمان کی طرف دیکھتے رہنا چاہیے۔ اپنے خدا کے لیے حسرت سے آسمان میں دیکھنا بند کر دو! خدا تمہارے درمیان آ چکا ہے تو وہ آسمان پر کیسے ہو سکتا ہے؟ تو نے خدا پر بہت طویل عرصے سے ایمان نہیں رکھا ہے، پھر بھی تو اس کے بارے میں بہت زیادہ تصورات رکھتا ہے، یہاں تک کہ تو ایک لمحے کے لیے بھی یہ سوچنے کی ہمت نہیں کرتا کہ بنی اسرائیل کا خدا تمہیں اپنی موجودگی کا شرف عطا کرے گا۔ اور اس بات کو مد نظر رکھتے ہوئے کہ تم کتنی ناقابل برداشت حد تک غلیظ ہو، تمہارے لیے یہ سوچنے کی ہمت کرنا تو اور بھی دور کی بات ہے کہ تم خدا کو ذاتی ظاہری شکل میں کیسے دیکھ سکتے ہو۔ نہ ہی تم نے کبھی یہ سوچا ہے کہ خدا کس طرح ذاتی طور پر غیر قوموں کی سرزمین میں نازل ہو سکتا ہے۔ اسے کوہ سینا یا زیتون کے پہاڑ پر نازل ہو کر بنی اسرائیل پر ظاہر ہونا چاہیے۔ کیا غیر قومیں (یعنی اسرائیل سے باہر کے لوگ) تمام اس کی نفرت کی چیزیں نہیں ہیں؟ وہ ذاتی طور پر ان کے درمیان کیسے کام کر سکتا ہے؟ یہ سب گہری جڑیں پکڑے ہوئے تصورات ہیں جو تم نے کئی سالوں میں تیار کیے ہیں۔ آج تمہیں فتح کرنے کا مقصد تمہارے ان تصورات کو توڑنا ہے۔ اس طرح تم اپنے درمیان خدا کا ذاتی ظہور دیکھتے ہو – کوہ سینا یا زیتون کے پہاڑ پر نہیں، بلکہ ان لوگوں کے درمیان جن کی اس نے پہلے کبھی راہنمائی نہیں کی۔ جب خدا نے اسرائیل میں اپنے کام کے دو مراحل کو انجام دیا، اسرائیلی اور تمام غیر یہودی قومیں یکساں طور پر اس خیال کو ذہن میں رکھتی ہیں کہ اگرچہ یہ سچ ہے کہ خدا نے تمام چیزوں کو تخلیق کیا ہے، لیکن اس کی مرضی صرف اسرائیلیوں کا خدا بننا ہے، غیر یہودی قوموں کا خدا نہیں۔ اسرائیلی مندرجہ ذیل باتوں پر یقین رکھتے ہیں: خدا صرف ہمارا خدا ہو سکتا ہے، تم غیر یہودی قوموں کا خدا نہیں، اور چونکہ تم یہوواہ کی تعظیم نہیں کرتے ہو، اس لئے یہوواہ – ہمارا خدا – تم سے نفرت کرتا ہے۔ وہ یہودی لوگ مندرجہ ذیل باتوں پر بھی یقین رکھتے ہیں: خُداوند یسوع نے ہم یہودی لوگوں کی شبیہ اختیار کی اور وہ ایک ایسا خدا ہے جو یہودی لوگوں کا نشان رکھتا ہے۔ یہ ہمارے درمیان ہے کہ خدا کام کرتا ہے۔ خدا کی شبیہ اور ہماری صورت ایک جیسی ہے۔ ہماری شبیہ خدا کی شبیہ سے ملتی جلتی ہے۔ خداوند یسوع ہم یہودیوں کا بادشاہ ہے؛ غیر یہودی قومیں ایسی عظیم نجات حاصل کرنے کی اہل نہیں ہیں۔ خداوند یسوع ہم یہودیوں کے لیے گناہ کا کفارہ ہے۔ یہ صرف کام کے ان دو مراحل کی بنیاد پر تھا کہ بنی اسرائیل اور یہودی لوگوں نے ان تمام تصورات کو تشکیل دیا۔ وہ متکبرانہ انداز میں دعویٰ کرتے ہیں کہ خدا ان کے لیے ہے اور اس بات کی اجازت نہیں دیتے کہ خدا غیر یہودی قوموں کا بھی خدا ہے۔ اس طرح خدا غیر یہودی قوموں کے دلوں میں ایک خلا بن گیا۔ اس کی وجہ یہ ہے کہ ہر کسی نے اس بات پر یقین کر لیا ہے کہ خدا غیر یہودی قوموں کا خدا نہیں بننا چاہتا ہے اور وہ صرف اسرائیلیوں کو ہی پسند کرتا ہے – اپنے چنے ہوئے لوگوں کو – اور یہودی لوگ، خاص طور پر ان پیروکاروں کو جنھوں نے اس کی پیروی کی۔ کیا تو نہیں جانتا کہ جو کام یہوواہ اور یسوع نے کیا وہ تمام بنی نوع انسان کی بقا کے لیے ہے؟ کیا تو اب تسلیم کرتا ہے کہ خدا تم سب کا بھی خدا ہے جو اسرائیل سے باہر پیدا ہوئے ہیں؟ کیا خدا آج تمہارے درمیان نہیں ہے؟ یہ خواب نہیں ہو سکتا، کیا ہو سکتا ہے؟ کیا تم اس حقیقت کو قبول نہیں کرتے ہو؟ تم اس پر یقین کرنے یا اس کے بارے میں سوچنے کی ہمت ہی نہیں کرتے۔ اس سے قطع نظر کہ تم اسے کس طرح دیکھتے ہو، کیا خدا یہاں تمہارے درمیان نہیں ہے؟ کیا تم اب بھی ان الفاظ پر یقین کرنے سے ڈرتے ہو؟ اس دن سے، کیا تمام مفتوحہ لوگ اور وہ سب جو خدا کے پیروکار بننا چاہتے ہیں، خدا کے چنے ہوئے لوگ نہیں ہیں؟ کیا تم سب، جو آج پیروی کرتے ہو، اسرائیل سے باہر کے منتخب لوگ نہیں ہو؟ کیا تمہاری حیثیت بنی اسرائیل جیسی نہیں ہے؟ کیا یہ سب کچھ وہ نہیں ہے جسے تمہیں پہچاننا چاہئے؟ کیا یہ تمہیں فتح کرنے کے کام کا مقصد نہیں ہے؟ چونکہ تم خدا کو دیکھ سکتے ہو، وہ ہمیشہ کے لیے، شروع سے لے کر اور مستقبل تک تمہارا خدا رہے گا۔ وہ تمہیں نہیں چھوڑے گا، جب تک کہ تم سب اس کی پیروی کرنے اور اس کی وفادار، فرمانبردار مخلوق بننے کے لیے تیار ہو۔


  اس سے قطع نظر کہ لوگ خدا سے محبت کرنے کی کتنی خواہش رکھتے ہیں، وہ آج تک اس کی پیروی میں عام طور پر فرمانبردار رہے ہیں۔ اور آخر تک، جب تک کام کا یہ مرحلہ ختم نہیں ہو جاتا، وہ مکمل طور پر توبہ نہیں کریں گے؟ یہ تب ہی ہو گا جب لوگ حقیقی معنوں میں فتح کر لیے جائیں گے۔ اس وقت تو وہ صرف فتح ہونے کے عمل میں ہیں۔ جس لمحے کام ختم ہو جائے گا، وہ مکمل طور پر فتح ہو جائیں گے، لیکن فی الحال ایسا معاملہ نہیں ہے! یہاں تک کہ اگر سب قائل ہیں تو پھر بھی اس کا یہ مطلب نہیں ہے کہ وہ مکمل طور پر فتح ہو چکے ہیں۔ اس کی وجہ یہ ہے کہ اس وقت لوگوں نے حقیقی واقعات نہیں بلکہ صرف الفاظ ہی دیکھے ہیں، اور چاہے وہ کتنا ہی گہرا یقین کیوں نہ رکھتے ہوں، وہ بے یقینی کا شکار رہتے ہیں۔ یہی وجہ ہے کہ ایسا صرف اس آخری حقیقتی واقعہ کے ساتھ ہی ہے کہ کلام کے حقیقت بننے سے، لوگوں کو مکمل طور پر فتح کیا جائے گا۔ ابھی، یہ لوگ فتح ہو رہے ہیں کیونکہ وہ بہت سے اسرار سنتے ہیں جو انھوں نے پہلے کبھی نہیں سنے۔ لیکن ان میں سے ہر ایک کے اندر، وہ ابھی تک دیکھ رہے ہیں اور کچھ حقیقی واقعات کا انتظار کر رہے ہیں تاکہ خدا کے ہر لفظ کو حقیقت کا روپ دھارتے ہوئے دیکھ سکیں۔ صرف تب ہی وہ پوری طرح قائل ہوں گے۔ صرف اس صورت میں جب، آخر میں، سب نے ان حقیقی سچائیوں کو حقیقت کا روپ دھارتے دیکھ لیا ہو گا، اور ان حقائق نے انہیں یقین دلا دیا ہو گا، تو وہ اپنے دلوں، اپنی باتوں اور اپنی آنکھوں سے قائل ہونے کا اظہار کریں گے، اور اپنے دل کی گہرائیوں سے پوری طرح سے قائل ہو جائیں گے۔ انسان کی فطرت ایسی ہی ہے: تمہیں الفاظ کو حقیقت کا روپ دھارتے ہوئے دیکھنے کی ضرورت ہے، تمہیں کچھ حقائق پر مبنی واقعات کو وقوع پذیر ہوتے ہوئے دیکھنے کی ضرورت ہے اور کچھ لوگوں پر نازل ہونے والی تباہی کو دیکھنے کی ضرورت ہے، اور پھر تم اندرونی طور پر پوری طرح سے قائل ہو جاﺆ گے۔ یہودیوں کی طرح تم نشانیوں اور معجزات کو دیکھنے میں مشغول ہو۔ اس کے باوجود تم یہ دیکھنے میں مسلسل ناکام رہتے ہو کہ نشانیاں اور معجزات موجود ہیں اور وہ حقیقتیں رونما ہو رہے ہیں جن کا مقصد تمہاری آنکھیں زیادہ کھولنا ہے۔ خواہ کوئی آسمان سے نازل ہو رہا ہو، یا بادلوں کا کوئی ستون تم سے باتیں کر رہا ہو، یا تم میں سے کسی ایک پر میرا دافع بلیات کا عمل کرنا ہو، یا میری آواز تمہارے درمیان گرج کی طرح بلند ہو رہی ہو، تم ہمیشہ سے اس قسم کے واقعے کو دیکھنا چاہتے تھے اور ہمیشہ دیکھنا چاہو گے۔ کوئی کہہ سکتا ہے کہ خدا پر ایمان لانے کے لیے، تمہاری سب سے بڑی خواہش یہ ہے کہ تم خدا کو آتے ہوئے دیکھو اور وہ تمہیں ذاتی طور پر کوئی نشانی دکھائے۔ تب تم مطمئن ہو جاﺆ گے۔ تم لوگوں کو فتح کرنے کے لیے مجھے زمین و آسمان کی تخلیق جیسا کام کرنا ہے اور پھر اس کے علاوہ کوئی نشانی بھی دکھانی ہے۔ پھر، تمہارے دلوں کو مکمل طور پر فتح کیا جائے گا۔


  فتح کے کام کی اندرونی حقیقت (4)


  کامل بنائے جانے کا کیا مطلب ہے؟ فتح کیے جانے کا کیا مطلب ہے؟ لوگوں کو فتح کرنے کے لیے کس معیار کو پورا کرنا ضروری ہے؟ اور ان کے کامل بنائے جانے کے لیے کس معیار کو پورا کرنا ضروری ہے؟ فتح کرنا اور کامل بنایا جانا، دونوں کا مقصد انسان کو مکمل کرنا ہے تاکہ وہ اپنی اصلی صورت میں بحال ہو جائے اور اپنے بدعنوان مزاج اور شیطان کے اثر سے آزاد ہوجائے۔ انسان پر کام کرنے کے عمل سے یہ فتح جلد آتی ہے؛ بے شک، یہ کام کا پہلا مرحلہ ہے۔ کامل کرنا دوسرا مرحلہ ہے اور یہ اختتامی کام ہے۔ ہر انسان کو فتح ہونے کے عمل سے گزرنا چاہیے۔ اگر نہیں، تو اس کے پاس خدا کو جاننے کا کوئی طریقہ نہیں ہوگا اور نہ ہی وہ اس بات سے واقف ہو گا کہ خدا ہے، جس کا مطلب ہے کہ، اس کے لیے خدا کو تسلیم کرنا ناممکن ہوگا۔ اور اگر لوگ خدا کو تسلیم نہ کریں تو خدا کی طرف سے ان کا مکمل کیا جانا بھی ناممکن ہے کیونکہ تو اس تکمیل کے معیار پر پورا نہیں اترتا۔ اگر تو خدا کو تسلیم ہی نہیں کرتا ہے تو پھر تو اسے جان کیسے سکتا ہے؟ تو اس کے لیے کوشش کیسے کر سکتا ہے؟ تو اس کی گواہی دینے کے قابل نہیں ہو گا، اور اس کو مطمئن کرنے کے لیے تیرے پاس ایمان کا ہونا تو اور بھی دور کی بات ہے۔ لہٰذا، جو کوئی مکمل کیا جانا چاہتا ہے تو اس کے لیے پہلا لازمی مرحلہ فتح ہونے کے کام سے گزرنا ہوگا۔ یہ پہلی شرط ہے۔ لیکن فتح کرنا اور کامل بنانا، دونوں لوگوں میں کام کرنے اور ان کو بدلنے کے لیے ہیں، اور ان میں سے ہر ایک، انسان کو سنبھالنے کے کام کا حصہ ہے۔ کسی کو مکمل کرنے کے لیے دونوں مرحلوں کی ضرورت ہے، اور ان میں سے کسی کو بھی نظرانداز نہیں کیا جا سکتا۔ یہ سچ ہے کہ "فتح ہونا" بہت اچھا نہیں لگتا، لیکن حقیقت میں، کسی کو فتح کرنے کا عمل اسے بدلنے کا عمل ہے۔ ایک بار جب تو فتح ہو جائے گا تو اگرچہ تیرا بدعنوان مزاج پوری طرح سے ختم نہیں ہو گا لیکن تجھے اس کا علم ہو جائے گا۔ فتح کے کام سے تجھے اپنی پست انسانیت کے ساتھ ساتھ خود اپنی نافرمانیوں کا بھی پتہ چل جائے گا۔ اگرچہ تو فتح کے کام کے مختصر عرصے میں ان چیزوں کو ترک یا تبدیل کرنے سے قاصر ہو گا، لیکن تجھے ان کا علم ہو جائے گا، اور یہ تیرے کامل ہونے کے عمل کی بنیاد رکھے گا۔ اس طرح، فتح کرنا اور کامل بنانا، دونوں کام لوگوں کو بدلنے کے لیے کیے جاتے ہیں، انھیں ان کے بدعنوان شیطانی مزاج سے نجات دلانے کے لیے، تاکہ وہ اپنے آپ کو مکمل طور پر خدا کے حوالے کر سکیں۔ فتح ہونا لوگوں کے مزاج کو بدلنے کا محض پہلا مرحلہ ہے، اسی طرح لوگوں کے اپنے آپ کو مکمل طور پر خدا کے حوالے کرنے کا پہلا قدم ہے، اور یہ کامل بنائے جانے کے مرحلے سے کمتر ہے۔ ایک مفتوحہ شخص کی زندگی کا مزاج ایک کامل بنائے گئے شخص کے مقابلے میں بہت کم تبدیل ہوتا ہے۔ فتح ہونا اور کامل بنایا جانا تصوراتی طور پر ایک دوسرے سے مختلف ہیں کیونکہ یہ کام کے مختلف مراحل ہیں اور اس لیے کہ وہ لوگوں کو مختلف معیارات پر رکھتے ہیں؛ فتح کیا جانا لوگوں کو کمتر معیار پر رکھتا ہے، جب کہ کامل بنائے جانے کا عمل انھیں اعلیٰ درجے پر رکھتا ہے۔ کامل لوگ راستباز ہیں، مقدس بنائے گئے لوگ ہیں؛ وہ انسانیت کے انتظام کے کام کی حتمی شکل ہیں، یا آخری مصنوعات ہیں۔ اگرچہ وہ کامل انسان نہیں ہیں، وہ ایسے لوگ ہیں جو بامعنی زندگی گزارنا چاہتے ہیں۔ مفتوحہ لوگ، اس دوران، صرف باتوں میں خدا کے وجود کو تسلیم کرتے ہیں؛ وہ تسلیم کرتے ہیں کہ خدا مجسم ہوا ہے، اور یہ کہ کلام جسم میں ظاہر ہوا ہے، اور یہ کہ خدا فیصلے اور سزا کا کام کرنے کے لیے زمین پر آیا ہے۔ وہ اس بات کو بھی تسلیم کرتے ہیں کہ خدا کا فیصلہ اور سزا، اور اس کا مارنا اور تزکیہ، یہ سب انسان کے لیے فائدہ مند ہیں۔ انھوں نے حال ہی میں کسی حد تک انسانی مشابہت کا آغاز کیا ہے۔ وہ زندگی کے بارے میں کچھ بصیرت رکھتے ہیں، لیکن پھر بھی یہ ان کے لیے دھندلی رہتی ہے۔ دوسرے لفظوں میں، وہ صرف ابھی انسانیت کے حامل ہونے لگے ہیں۔ مفتوح ہونے کے اثرات ایسے ہوتے ہیں۔ جب لوگ کامل بنائے جانے کی راہ پر قدم رکھتے ہیں تو ان کے پرانے مزاج تبدیل کرنے کے قابل ہوتے ہیں۔ اس کے علاوہ، ان کی زندگیاں پھلتی پھولتی رہتی ہیں، اور وہ آہستہ آہستہ سچائی میں مزید گہرائی میں داخل ہو جاتے ہیں۔ وہ دنیا اور ان تمام لوگوں سے نفرت کرنے کے قابل ہو جاتے ہیں جو سچ کی پیروی نہیں کرتے۔ وہ خاص طور پر اپنے آپ سے نفرت کرتے ہیں، لیکن اس سے زیادہ، وہ خود کو واضح طور پر جانتے ہیں۔ وہ سچائی کے ساتھ زندگی گزارنے کے لیے تیار ہیں اور وہ سچائی کی پیروی کو اپنا مقصد بناتے ہیں۔ وہ اپنے دماغ سے پیدا ہونے والے خیالات کے تحت رہنے کو تیار نہیں ہیں، اور وہ انسان کے خود کو راستباز سمجھنے، تکبر اور خود پسندی کے لیے نفرت محسوس کرتے ہیں۔ وہ معقولیت کے مضبوط احساس کے ساتھ بات کرتے ہیں، معاملات کو سمجھداری اور حکمت کے ساتھ سنبھالتے ہیں، اور خدا کے وفادار اور فرمانبردار ہیں۔ اگر وہ سزا اور فیصلے کی مثال کا تجربہ کرتے ہیں، تو وہ نہ صرف غیر فعال یا کمزور نہیں ہوتے ہیں، بلکہ وہ خدا کی طرف سے اس سزا اور فیصلے کے لیے شکر گزار ہوتے ہیں۔ وہ یقین رکھتے ہیں کہ وہ خدا کی سزا اور فیصلے کے بغیر نہیں رہ سکتے، اور یہ کہ یہ ان کی حفاظت کرتے ہیں۔ وہ امن اور خوشی اور بھوک مٹانے کے لیے روٹی کی تلاش کے لیے کسی عقیدے کی پیروی نہیں کرتے ہیں۔ نہ ہی وہ عارضی جسمانی لذتوں کی کوشش کرتے ہیں۔ کامل بنائے جانے والوں پر یہی اثر ہوتا ہے۔ لوگ فتح ہونے کے بعد، یہ تسلیم کرتے ہیں کہ ایک خدا ہے، لیکن یہ اقرار ان میں محدود طریقوں سے ظاہر ہوتا ہے۔ جسم میں ظاہر ہونے والے کلام کا اصل مطلب کیا ہے؟ تجسیم کا کیا مطلب ہے؟ مجسم خدا نے کیا کیا ہے؟ اس کے کام کا مقصد اور اہمیت کیا ہے؟ اس کے بہت سے کاموں کا عملی تجربہ کرنے کے بعد، جسم میں اس کے اعمال کا تجربہ کرنے کے بعد، تجھے کیا حاصل ہوا ہے؟ ان تمام باتوں کو سمجھنے کے بعد ہی تو مفتوحہ شخص بنے گا۔ اگر تو صرف یہ کہتا ہے کہ تو تسلیم کرتا ہے کہ خدا ہے، لیکن جو تجھے ترک کرنا چاہیے اسے ترک ہی نہیں کرتا ہے، اور ان جسمانی لذتوں کو چھوڑنے میں ناکام رہتا ہے جو تجھے چھوڑ دینی چاہییں، بلکہ اس کی بجائے جسمانی آسائشوں کا آرزومند رہتا ہے جیسا کہ تو ہمیشہ رہا ہے، اور اگر تو بھائیوں اور بہنوں کے خلاف کسی قسم کے تعصب کو چھوڑنے سے قاصر ہے اور بہت سے سادہ اعمال کو انجام دینے کی کوئی قیمت ادا نہیں کرتا ہے، تو اس سے ثابت ہوتا ہے کہ تجھے ابھی فتح کیا جانا باقی ہے۔ اس صورت میں، یہاں تک کہ اگر تو بہت کچھ بھی سمجھتا ہے تو یہ سب بے کار ہو گا۔ فتح ہونے والے وہ لوگ ہیں جنھوں نے کچھ ابتدائی تبدیلیاں اور ابتدائی داخلہ حاصل کیا ہے۔ خدا کے فیصلے اور سزا کا تجربہ لوگوں کو خدا کے بارے میں ابتدائی معلومات اور سچائی کی ابتدائی سمجھ دیتا ہے۔ ہوسکتا ہے کہ تو مزید گہری، مزید تفصیلی سچائیوں کی حقیقت میں پوری طرح سے داخل ہونے سے قاصر ہو، لیکن تو اپنی حقیقی زندگی میں بہت سی ابتدائی سچائیوں کو عملی جامہ پہنانے کے قابل ہو سکتا ہے، جیسے کہ تیرے جسمانی عیش یا تیری ذاتی حیثیت۔ یہ سب فتح ہونے کے عمل کے دوران لوگوں میں حاصل ہونے والا اثر ہے۔ مزاج میں تبدیلی بھی فتح ہونے والوں میں دیکھی جا سکتی ہے؛ مثال کے طور پر، وہ جس طرح سے لباس پہنتے ہیں اور اپنے آپ کو پیش کرتے ہیں، اور جس طرح وہ رہتے ہیں – یہ سب بدل سکتے ہیں۔ خدا پر اعتقاد کے بارے میں ان کا نقطہ نظر بدل جاتا ہے، وہ اپنی کوشش کے مقاصد کے بارے میں واضح ہیں، اور ان کی خواہشات زیادہ بلند ہیں۔ فتح ہونے کے کام کے دوران ان کی زندگی کے مزاج میں اس طرح کی تبدیلیاں بھی آتی ہیں۔ تبدیلیاں آتی ہیں، لیکن وہ کم گہری، ابتدائی، اور ان لوگوں کے مزاج اور کوشش کے اہداف میں تبدیلیوں سے بہت کمتر ہیں جو کامل بنائے جا چکے ہیں۔ اگر فتح ہونے کے دوران، کسی شخص کے مزاج میں بالکل کوئی تبدیلی نہیں آتی ہے، اور وہ کوئی سچائی حاصل نہیں کرتا ہے، تو یہ شخص کوڑا کرکٹ، اور بالکل بیکار ہے! جن لوگوں کو فتح نہیں کیا گیا ہے انھیں کامل نہیں بنایا جا سکتا! اگر کوئی شخص صرف فتح ہونا چاہتا ہے، تو وہ مکمل طور پر کامل نہیں ہو سکتا، چاہے فتح کے کام کے دوران اس کے مزاج میں کچھ خاص تبدیلیاں ہی کیوں نہ آئیں۔ وہ اپنی حاصل کردہ ابتدائی سچائیوں کو بھی کھو دے گا۔ فتح ہونے والوں اور کامل بنائے جانے والوں کے مزاج کی تبدیلی میں بہت فرق ہوتا ہے۔ لیکن فتح کیا جانا تبدیلی کا پہلا مرحلہ ہے؛ یہ بنیاد ہے۔ اس ابتدائی تبدیلی کا فقدان اس بات کا ثبوت ہے کہ انسان درحقیقت خدا کو بالکل نہیں جانتا، کیونکہ یہ علم فیصلے سے آتا ہے، اور ایسا فیصلہ فتح کے کام کا ایک بڑا حصہ ہے۔ اس طرح، وہ تمام جو کامل بنائے گئے ہیں سب کو پہلے فتح کیا جانا چاہیے؛ اگر نہیں، تو ان کے کامل بنائے جانے کا کوئی طریقہ نہیں ہے۔


  تو کہتا ہے کہ تو مجسم خدا کو تسلیم کرتا ہے، اور یہ کہ تو کلام کی جسم میں ظاہری شکل کو تسلیم کرتا ہے، پھر بھی تو اس کی پیٹھ پیچھے کچھ کام کرتا ہے، ایسی چیزیں جو اس کے تقاضے کے خلاف ہیں، اور تجھے اپنے دل میں اس کا کوئی خوف نہیں ہے۔ کیا یہ خدا کو تسلیم کرنا ہے؟ تو اُس کی باتوں کو تسلیم کرتا ہے، لیکن تو اُس پر عمل نہیں کرتا جس پر تو کر سکتا ہے، اور نہ ہی تو اُس کے طریقے پر قائم رہتا ہے۔ کیا یہ خدا کو تسلیم کرنا ہے؟ اور اگرچہ تو اسے تسلیم کرتا ہے، لیکن اس کی جانب تیری ذہنی عادت کبھی بھی احترام کی نہیں رہی بلکہ صرف احتیاط کی ہے۔ اگر تو نے اس کے کام کو دیکھا ہے اور اس کا اعتراف کیا ہے اور یہ جانتا ہے کہ وہ خدا ہے، اس کے باوجود تو بے جوش و خروش اور مکمل طور پر تبدیل ہوئے بغیر رہتا ہے، تو تو ایسا شخص ہے جو ابھی تک فتح نہیں ہوا ہے۔ وہ جو فتح ہو چکے ہیں، انھیں اپنی ہر ممکن کوشش لازمی کرنی چاہیے اور اگرچہ وہ اعلیٰ سچائیوں میں داخل ہونے کے قابل نہ ہوں اور یہ سچائیاں ان سے ماوراء ہو سکتی ہیں لیکن ایسے لوگ اس کو حاصل کرنے کے لیے اپنے دل میں آمادہ ہوتے ہیں۔ اس کی وجہ یہ ہے کہ وہ جس چیز کو قبول کر سکتے ہیں اس کی حدود ہیں، جس پر وہ عمل کر سکتے ہیں اس کی حدود اور سرحدیں ہیں۔ تاہم، انھیں کم از کم وہ سب کچھ کرنا چاہیے جو وہ کر سکتے ہیں، اور اگر تو اسے حاصل کر سکتا ہے تو یہ ایک ایسا اثر ہے جو فتح کے کام کی وجہ سے حاصل ہوا ہے۔ فرض کر کہ تو کہتا ہے، "یہ دیکھتے ہوئے کہ وہ اتنے الفاظ بیان کر سکتا ہے جو انسان نہیں کر سکتا، اگر وہ خدا نہیں ہے تو کون ہے؟" ایسی سوچ کا مطلب یہ نہیں ہے کہ تو خدا کو تسلیم کرتا ہے۔ اگر تو خدا کو تسلیم کرتا ہے، تو تجھے اپنے حقیقی اعمال سے اس کا مظاہرہ کرنا چاہیے۔ اگر تو کیلسیا کی قیادت کرتا ہے اور پھر بھی راستبازی پر عمل نہیں کرتا، اگر تو پیسے اور دولت کی خواہش رکھتا ہے، اور کلیسا کے پیسوں کو ہمیشہ اپنے لیے استعمال کرتا ہے، تو کیا یہ اس بات کا اعتراف کرنا ہے کہ خدا ہے؟ خدا قادر مطلق ہے، اور وہ احترام کے لائق ہے۔ اگر تو واقعی یہ تسلیم کرتا ہے کہ ایک خدا ہے تو پھر تو خوفزدہ کیسے نہیں ہوسکتا؟ اگر تو اس طرح کے قابلِ نفرت کاموں کے ارتکاب کے قابل ہے تو کیا تو واقعی اسے تسلیم کرتا ہے؟ کیا یہ خدا ہے جس پر تو ایمان رکھتا ہے؟ تو جس پر ایمان رکھتا ہے وہ ایک مبہم خدا ہے؛ اس لیے تو ڈرتا نہیں ہے! وہ لوگ جو خدا کو حقیقی معنوں میں تسلیم کرتے ہیں اور جانتے ہیں، وہ سب اس سے ڈرتے ہیں اور ہر وہ کام کرنے سے ڈرتے ہیں جو اس کی مخالفت کرتا ہے یا جو ان کے ضمیر کے خلاف ہوتا ہے۔ وہ خاص طور پر کچھ بھی ایسا کرنے سے ڈرتے ہیں جو وہ جانتے ہیں کہ خدا کی مرضی کے خلاف ہے۔ صرف اسی کو خدا کے وجود کا اعتراف کرنا سمجھا جا سکتا ہے۔ جب تیرے والدین تجھے خدا پر یقین کرنے سے روکنے کی کوشش کریں تو تجھے کیا کرنا چاہیے؟ جب تیرا بے ایمان شوہر تیرے ساتھ اچھا ہے تو تجھے خدا سے کیسے پیار کرنا چاہیے؟ اور جب بھائی اور بہن تجھ سے نفرت کریں تو تجھے خدا سے کیسے پیار کرنا چاہیے؟ اگر تو اسے تسلیم کرتا ہے، تو تو ان معاملات میں مناسب طریقے سے عمل کرے گا اور حقیقت کے مطابق زندگی گزارے گا۔ اگر تو ٹھوس اقدامات کرنے میں ناکام رہتا ہے لیکن صرف یہ کہتا ہے کہ تو خدا کے وجود کو تسلیم کرتا ہے، تو تو صرف ایک باتیں بنانے والا ہے! تو کہتا ہے کہ تو اس پر ایمان رکھتا ہے اور اسے تسلیم کرتا ہے، لیکن تو اسے کس طرح تسلیم کرتا ہے؟ تو اس پر کس طرح ایمان رکھتا ہے؟ کیا تو اس سے ڈرتا ہے؟ کیا تو اس کا احترام کرتا ہے؟ کیا تو اُس سے دل کی گہرائیوں سے پیار کرتا ہے؟ جب تو پریشان ہوتا ہے اور ایسا کوئی نہیں ہوتا جس پر تو بھروسہ کر سکے، تو تجھے خدا کی محبت کا احساس ہوتا ہے، لیکن بعد میں تو اسے بالکل بھول جاتا ہے۔ یہ خدا سے محبت کرنا نہیں ہے، اور نہ ہی خدا پر ایمان رکھنا ہے! آخر، خدا کی خواہش کیا ہے کہ انسان کیا حاصل کرے؟ وہ تمام حالتیں جن کا میں نے ذکر کیا، جیسے کہ تیرا اپنی ہی اہمیت سے بہت متاثر ہونا، یہ محسوس کرنا کہ تو نئی چیزوں کو جلد جان اور سمجھ لیتا ہے، دوسروں کو قابو کرنا، دوسروں کو حقیر سمجھنا، لوگوں کو ان کی شکل سے پرکھنا، معصوم لوگوں کو دھونس دینا، چرچ کے پیسوں کا لالچ، اور اسی طرح مزید – صرف اس وقت جب یہ تمام بدعنوان شیطانی مزاج، تھوڑا تھوڑا کر کے، تجھ سے ہٹا دیے جائیں گے تو تیرا مفتوح ہونا ظاہر ہوگا۔


  تم لوگوں پر فتح کرنے کا جو کام کیا گیا ہے وہ سب سے زیادہ اہمیت کا حامل ہے: ایک لحاظ سے، اس کام کا مقصد لوگوں کے ایک گروہ کو کامل کرنا ہے، جس کا مطلب انھیں کامل بنانا ہے، تاکہ وہ غالب آنے والوں کا ایک گروہ بن جائیں – کامل کیے جانے والے لوگوں کے پہلے گروہ کے طور پر، یعنی وہ موسم کے پہلے پھل ہیں۔ ایک اور لحاظ سے، یہ اس لیے ہے کہ تخلیق کردہ مخلوقات کو خدا کی محبت سے لطف اندوز ہونے دیا جائے، خدا کی مکمل اور عظیم ترین نجات حاصل کرنے دی جائے، انسان کو نہ صرف رحم اور شفقت سے لطف اندوز ہونے دیا جائے، بلکہ اس سے بھی اہم بات یہ ہے کہ سزا اور فیصلے کا تجربہ کرایا جائے۔ دنیا کی تخلیق سے لے کر اب تک، خدا نے اپنے کام میں جو کچھ کیا ہے وہ محبت ہے، انسان کے لیے کسی نفرت کے بغیر۔ یہاں تک کہ تو نے جو سزا اور فیصلہ دیکھا ہے وہ بھی محبت ہے، ایک زیادہ سچی اور زیادہ حقیقی محبت، ایک ایسی محبت جو لوگوں کی انسانی زندگی کے صحیح راستے کی جانب راہنمائی کرتی ہے۔ اس کے علاوہ ایک اور لحاظ سے، یہ شیطان کے سامنے گواہی دینا ہے۔ اور اس کے مزید علاوہ ایک اور لحاظ سے، یہ مستقبل کی خوشخبری کے کام کو پھیلانے کی بنیاد رکھنا ہے۔ اس نے جو بھی کام کیا ہے اس کا مقصد لوگوں کو انسانی زندگی کی صحیح راہ پر گامزن کرنا ہے، تاکہ وہ عام انسانوں کی طرح زندگی گزار سکیں، کیونکہ لوگ نہیں جانتے کہ کیسے جینا ہے، اور اس راہنمائی کے بغیر، تو صرف کھوکھلی زندگی بسر کرے گا؛ تیری زندگی قدر یا معنی سے محروم ہو جائے گی، اور تو ایک عام انسان ہونے کے لیے بالکل نااہل ہو جائے گا۔ یہ انسان کو فتح کرنے کی سب سے گہری اہمیت ہے۔ تم سب موآب کی اولاد ہو؛ جب تم میں فتح کا کام ہوتا ہے تو یہ بڑی نجات ہے۔ تم سب گناہ اور بے حیائی کی سرزمین میں رہتے ہو، اور تم سب بے حیا اور گناہ گار ہو۔ آج تم خدا کی طرف دیکھنے کے بالکل قابل نہیں ہو، لیکن اس سے بھی اہم بات یہ ہے کہ تمہیں سزا اور فیصلہ ملا ہے، تمہیں واقعی گہری نجات ملی ہے، جس کا مطلب یہ ہے کہ تمہیں خدا کی عظیم ترین محبت ملی ہے۔ وہ جو کچھ بھی کرتا ہے، خدا واقعی تم محبت کرنے والا ہے۔ اس کا کوئی برا ارادہ نہیں ہے۔ یہ تمہارے گناہوں کی وجہ سے ہے کہ وہ تمہارا فیصلہ کرتا ہے، تاکہ تم اپنے آپ کو جانچو اور یہ زبردست نجات حاصل کرو۔ یہ سب کچھ انسان کو مکمل بنانے کے لیے کیا جاتا ہے۔ آغاز سے اختتام تک، خُدا انسان کو بچانے کے لیے اپنی پوری کوشش کرتا رہا ہے، اور اُن لوگوں کو مکمل طور پر تباہ کرنے کی کوئی خواہش نہیں رکھتا ہے جنھیں اُس نے اپنے ہاتھوں سے بنایا ہے۔ آج، وہ تمہارے درمیان کام کرنے کے لیے آیا ہے؛ کیا یہ سب سے زیادہ نجات نہیں ہے؟ اگر وہ تم سے نفرت کرتا، تو کیا پھر بھی وہ خود ذاتی طور پر تمہاری راہنمائی کے لیے اتنا بڑا کام کرتا؟ وہ ایسا کیوں برداشت کرے؟ خدا تم سے نفرت نہیں کرتا اور نہ ہی تمہارے بارے میں کوئی برا ارادہ رکھتا ہے۔ تمہیں معلوم ہونا چاہیے کہ خدا کی محبت سب سے سچی محبت ہے۔ یہ صرف اس لیے ہے کہ چونکہ لوگ نافرمان ہیں، اس لیے اس نے انھیں فیصلے کے ذریعے بچانا ہے؛ اگر ایسا نہ ہو تو ان کو بچانا ناممکن ہو جائے گا۔ چونکہ تم نہیں جانتے کہ کیسے جینا ہے اور یہ بھی نہیں جانتے کہ زندگی کیسے بسر کرنی ہے، اور چونکہ تم اس بے حیائی اور گناہ کی سرزمین میں رہتے ہو اور خود بھی بے حیا اور غلیظ شیطان ہو، اس لیے وہ برداشت نہیں کر سکتا کہ تم اس سے بھی زیادہ پست ہو جاﺆ، وہ تمہیں اس غلیظ سرزمین میں رہتے ہوئے دیکھنا برداشت نہیں کر سکتا جیسے کہ تم ابھی رہ رہے ہو، اپنی مرضی سے شیطان سے پامال ہوتے ہوئے، اور وہ برداشت نہیں کر سکتا کہ تمہیں پاتال میں گرنے دے۔ وہ صرف لوگوں کے اس گروہ کو حاصل کرنا چاہتا ہے اور تمہیں اچھی طرح سے بچانا چاہتا ہے۔ تم پر فتح کا کام کرنے کا یہ بنیادی مقصد ہے – یہ صرف نجات کے لیے ہے۔ اگر تو یہ نہیں دیکھ سکتا ہے کہ تجھ پر جو کچھ کیا گیا ہے وہ محبت اور نجات ہے، اگر تیرا خیال ہے کہ یہ صرف ایک طریقہ ہے، انسان کو اذیت دینے کا ایک طریقہ، اور ایک ناقابل اعتماد چیز، تو تو بھی درد اور مشکل میں مبتلا ہونے کے لیے واپس اپنی دنیا میں پلٹ کر جا سکتا ہے! اگر تو اس دھارے میں شامل ہونے کے لیے، اور اس فیصلے اور اس بے پناہ نجات سے لطف اندوز ہونے کے لیے، ان تمام نعمتوں سے لطف اندوز ہونے کے لیے، وہ نعمتیں جو انسانی دنیا میں کہیں نہیں مل سکتی ہیں، اور اس محبت سے لطف اندوز ہونے کے لیے آمادہ ہے، تو پھر اچھا بن: فتح کے کام کو قبول کرنے کے لیے اس دھارے میں رہ تاکہ تجھے کامل بنایا جا سکے۔ آج، خدا کے فیصلے کی وجہ سے تجھے تھوڑا سا درد اور تزکیے کا سامنا کرنا پڑ سکتا ہے، لیکن اس تکلیف کو سہنے کی ایک قدر اور مقصد ہے۔ اگرچہ لوگ خُدا کی سزا اور فیصلے کے ذریعے تزکیہ حاصل کرتے ہیں اور بے رحمی کے ساتھ بے نقاب ہوتے ہیں – جس کا مقصد اُن کے گناہوں کی سزا دینا، اُن کے جسم کو سزا دینا ہے – ان میں سے کسی بھی کام کا مقصد ان کے جسم کو تباہی کی سزا دینا نہیں ہے۔ کلام کے ذریعے ہونے والے شدید انکشافات سب تیری صحیح راستے کی جانب راہنمائی کرنے کے لیے ہیں۔ تم نے ذاتی طور پر اس کام کا بہت زیادہ تجربہ کیا ہے اور واضح طور پر، اس نے تمہیں کسی برے راستے پر نہیں ڈالا! یہ سب کچھ اس لیے ہے کہ تو عمومی انسانیت کی زندگی بسر کرے، اور یہ سب تیری عمومی انسانیت کے ذریعے حاصل کیا جا سکتا ہے۔ خدا کے کام کا ہر قدم تیری ضروریات پر، تیری کمزوریوں کے مطابق، اور تیری اصل حیثیت پر مبنی ہے، اور تم پر کوئی ناقابل برداشت بوجھ نہیں ڈالا جاتا ہے۔ یہ بات آج تجھ پر واضح نہیں ہے، اور تجھے ایسا لگتا ہے جیسے میں تجھ پر سختی کر رہا ہوں، اور درحقیقت تو ہمیشہ یقین رکھتا ہے کہ میری ہر روز تجھے سزا دینے، فیصلہ کرنے اور ملامت کرنے کی وجہ یہ ہے کہ میں تجھ سے نفرت کرتا ہوں۔ لیکن اگرچہ تو جس حالت میں مبتلا ہوتا ہے وہ سزا اور فیصلہ ہے، لیکن یہ دراصل تیرے لیے محبت ہے، اور یہ سب سے بڑی حفاظت ہے۔ اگر تو اس کام کے گہرے معنی کو نہیں سمجھ سکتا، تو تیرے لیے عملی تجربہ جاری رکھنا ناممکن ہوگا۔ اس نجات سے تجھے سکون ملنا چاہیے۔ اپنے ہوش میں آنے سے انکار نہ کر۔ یہاں تک پہنچنے کے بعد، فتح کے کام کی اہمیت تجھ پر واضح ہو جائے گی، اور تجھے اس کے بارے میں کسی بھی قسم کی رائے قائم نہیں کرنی چاہیے!

  استعداد بڑھانا خدا کی طرف سے نجات حاصل کرنے کے لیے ہے


  لوگوں کی استعداد بڑھانے سے مراد یہ ہے کہ تمہیں اپنی قوت فہم میں بہتری درکار ہے تاکہ تم خدا کا کلام سمجھ سکو اور جان سکو کہ اس پر عمل کیسے کیا جائے۔ یہ سب سے بنیادی ضرورت ہے۔ اگر تم لوگ میری بات کو سمجھے بغیر میری پیروی کرو گے تو کیا تمہارا ایمان گڈمڈ نہیں ہو گا؟ چاہے میں کتنے ہی الفاظ کہہ دوں، اگر وہ تمہاری دسترس سے باہر ہیں، چاہے میں کچھ بھی کہوں، اگر تم اسے بالکل نہیں سمجھ سکتے تو اس کا مطلب یہ ہے کہ تم لوگوں کی استعداد بہت پست ہے۔ قوت فہم کے بغیر، تم لوگ میری کہی ہوئی کوئی بھی بات نہیں سمجھ سکتے، جو کہ مطلوبہ اثر حاصل کرنے کو بہت مشکل بنا دیتا ہے؛ بہت کچھ ہے جو میں تم لوگوں سے براہ راست نہیں کہہ سکتا، اور مطلوبہ اثر حاصل نہیں ہو سکتا، یوں اضافی کام کی ضرورت پیش آ جاتی ہے۔ کیوں کہ تم لوگوں کی قوت فہم، تمہاری چیزوں کو دیکھنے کی قابلیت، اورجن معیارات کے مطابق تم زندگی گزارتے ہو، بہت ناقص ہیں، تم لوگوں پر استعداد بڑھانے کا کام ہونا لازمی ہے۔ یہ ناگزیر ہے اور اس کا کوئی متبادل نہیں۔ صرف اسی طریقے سے کچھ اثر حاصل کیا جا سکتا ہے، ورنہ وہ تمام باتیں جو میں کہوں گا، وہ لا حاصل ہیں۔ اور کیا تم سب پھر تاریخ میں گنہگار نہیں گردانے جاؤ گے؟ کیا تم لوگ زمین کی غلاظت نہیں بن جاؤ گے؟ کیا تم لوگ نہیں جانتے کہ تم لوگوں میں کون سا کام کیا جا رہا ہے اور تم سے کیا مطلوب ہے، تم لوگوں کو اپنی استعداد کا علم ہونا چاہیے۔ وہ قطعاً میرے مطلوبہ معیار کے مطابق نہیں۔ اور کیا یہ میرے کام میں تاخیر پیدا نہیں کرتا؟ تمہاری موجودہ استعداد پر اور موجودہ کردار کی حالت کی بنیاد پر، تم میں سے ایک بھی گواہی دینے کے لیے موزوں نہیں ہے، نہ ہی تم میں سے کوئی میرے مستقبل کے کام کی بھاری ذمہ داری اپنے کندھوں پر اٹھانے کے قابل ہے۔ کیا تم لوگ انتہائی شرمندگی محسوس نہیں کرتے؟ اگر تم ایسے ہی چلتے رہے، تو میری مرضی کی تکمیل کیسے کرو گے؟ تمہیں اپنی زندگی بھرپور جینی چاہیے۔ وقت کو بیکار نہ گزرنے دو – ایسا کرنے میں کوئی فائدہ نہیں۔ تمہیں معلوم ہونا چاہیے کہ تمہیں کن چیزوں سے آراستہ رہنا چاہیے۔ اپنے آپ کو ہر فن مولا مت سمجھو—تم نے تو ابھی ایک طویل سفر طے کرنا ہے! اگر تم انسانیت کے کم ازکم عام احساس کے حامل بھی نہیں، تو پھر مزید کیا کہنے کی گنجائش رہ جاتی ہے؟ کیا یہ سب بیکار نہیں؟ جہاں تک مجھے مطلوب انسانیت اور استعداد کا تعلق ہے، تم میں سے ایک بھی مکمل طور پر اہل نہیں۔ استعمال کے لیے کوئی موزوں شخص تلاش کرنا انتہائی مشکل ہے۔ تم لوگ خود میرے لیے اس سے بھی بڑے کام کرنے ، اور تمہیں میری طرف سے اس سے بھی بھاری ذمہ داریاں سونپے جانے کا کے اہل سمجھتے ہو ؛ دراصل تم لوگ تو یہ بھی نہیں جانتے کہ تمہاری نظروں کے سامنے جو کئی اسباق ہیں ان میں داخل کیسے ہونا ہے – تو بھلا تم مزید گہری سچائیوں میں کیسے داخل ہو سکتے ہو؟ تمہارا داخلہ کثیر السطحی طور پر اور درجہ بہ درجہ ہونا چاہیے۔ اس میں افراتفری نہیں ہونی چاہیے – اس میں کوئی بھلائی نہیں۔ سب سے کم گہرائی سے داخل ہونا شروع کرو: یہ کلام سطر بہ سطر پڑھو جب تک تمہیں فہم اور وضاحت نہ حاصل ہو جائے۔ جب تم خدا کے کلام کو پڑھو، تو یوں نہیں کہ محض سرسری طور پر اس سے گزر جاؤ، کہ جیسے گھوڑے کی پیٹھ پر سوار سرپٹ دوڑتے ہوئے پھولوں کی خوبصورتی کو سراہتے ہوئے بس جنبش حرکت میں مگن چلے جاؤ۔ اپنی معلومات میں اضافے کے لیے تم باقاعدہ طور پر کچھ حوالہ جاتی کتب کا مطالعہ کر سکتے ہو (جیسے کہ قواعد یا شوکت الفاظ پر مبنی کتب)۔ ان کتابوں کا مطالعہ نہ کرو جو رومانوی داستانیں ہوں، عظیم اشخاص کی سوانح حیات ہوں یا معاشرتی علوم پر مبنی ہوں؛ یہ قطعاً کسی فائدے کی نہیں، اور صرف نقصان ہی پہنچا سکتی ہیں۔ آپ کو ایسی ہر چیز پر عبور حاصل کرنا اور سمجھنا ضروری ہے جس میں آپ کو داخل ہونا ہو۔لوگوں کی استعداد بہتر بنانے کا مقصد انہیں ان کے اپنے جوہر، شناخت، مرتبے اور قدر کے بارے میں آگاہی دینا ہے۔ تمہیں سمجھنا چاہیے کہ لوگوں کے لیے خدا پر ایمان میں سچائی کی جستجو کیوں ضروری ہے اور آیا لوگوں کے لیے یہ قابل قبول ہے کہ وہ اپنی استعداد بہتر نہ بنائیں۔ یہ ضروری ہے کہ تم خود کو تعلیم سے آراستہ رکھو؛ تم ہرگز اسے پھینک نہیں دینا۔ تمہارے لیے یہ سمجھنا ضروری ہے کہ لوگوں کی استعداد بڑھانا کیوں لازمی ہے، اسے کیسے بڑھایا جائے، اور کونسے پہلوؤں سے داخل ہونا چاہیے۔ تمہیں لازماً سمجھنا چاہیے کہ معمول کی انسانیت کی زندگی گزارنے کی اہمیت کیا ہے، یہ کام کرنا کیوں لازمی ہے، اور انسان کو کیا کردار ادا کرنا چاہیے۔ مثلاً تعلیم یافتہ بننے کے لیے، تم لوگوں کو سمجھنا چاہیے کہ کونسے پہلوؤں کا مطالعہ کیا جائے، اور کیسے کوئی ان میں داخل ہو سکتا ہے۔ تم سب کو معلوم ہونا چاہیے کہ تعلیم یافتہ بننے کا مقصد کیا ہے۔ کیا یہ نہیں کہ خدا کا کلام سمجھا جائے اور سچائی میں داخل ہوا جائے؟ آج تمام گرجا گھروں میں کس چیز کا غلبہ ہے؟ لوگوں کا خود کو تعلیم یافتہ بنانا انہیں خدا کے کلام کا لطف بھلا دینے کا سبب بن رہا ہے، اور وہ سارا دن کچھ نہیں کرتے، سوائے تعلیم حاصل کرنے کے۔ اگر تمہیں ان سے مطلوب ہو کہ وہ عام انسانیت جیسی زندگی گزاریں، تو وہ صرف اپنے گھر کی صفائی، کھانا پکانے یا برتن خریدنے میں دھیان لگائیں گے۔ ان کی سوچ کا واحد مرکز صرف یہی چیزیں ہوں گی؛ وہ تو گرجا گھر کی ایک معمول کی زندگی گزارنے کے طریقے سے بھی بے خبر ہوں گے۔ اگر تم خود کو موجودہ حالات میں پاتے ہو، تو تم اپنی عملی زندگی میں اپنے عمل میں گمراہ ہو گئے ہو۔ تو پھر تمہیں روحانی زندگی میں داخل ہونے کے لئے کیوں کہا جاتا ہے؟ محض ان چیزوں کا سیکھنا تمہیں اس قابل نہیں چھوڑے گا کہ تم اسے حاصل کرو جو تم سے مطلوب ہے۔زندگی میں داخل ہونا اب بھی سب سے اہم ہے؛ اس کام کو کرنے کی وجہ، اس دوران، لوگوں کو اپنے تجربات میں پیش آنے والی مشکلات کو حل کرنا ہے۔ اپنی استعداد بڑھانے سے تمہیں انسانی فطرت اور انسان کے جوہر کا علم حاصل ہوتا ہے، جس کا بنیادی مقصد یہ ہے کہ لوگوں کی روحانی زندگی میں بڑھوتری آئے اور ان کا مزاج تبدیل ہو۔ شاید تمہیں پہننے اوڑھنے کا اور اچھا نظر آنے کا سلیقہ آتا ہو، تم شاید صاحب بصیرت اور ہوشیار بھی ہو، اس کے باوجود آخر کار جب وہ دن آتا ہے کہ تمہیں کام پر جانا ہے، تم نہیں جا پاتے۔ اسی طرح تمہیں اس بات سے بھی آگاہ ہونا چاہیے کہ اپنی استعداد بڑھانے کے لیے کیا کرنے کی ضرورت ہے۔ مقصد تمہیں تبدیل کرنا ہے؛ تمہاری استعداد میں بہتری اضافی ہے۔ اگر تمہاری استعدادبہتر نہیں بنائی جاتی تو کام نہیں بنے گا اور اگر تمہارا مزاج تبدیل نہیں کیا گیا، تو یہ اس سے بھی بدتر ہوگا۔ ان میں سے کوئی بھی چھوڑا نہیں جا سکتا۔ معمول کی انسانیت کا حامل ہونے کا مطلب یہ نہیں کہ تم نے شاندار گواہی دے دی ہے—تم سے جو مطلوب ہے وہ اتنا سادہ نہیں۔


  صرف اس وقت، جبکہ لوگوں کی استعداد اس حد تک بڑھائی جاچکی ہو کہ وہ معمول کی انسانیت کے ساتھ لوگوں کے طرز زندگی کا فہم حاصل کر لیں اور زندگی میں داخل بھی ہو چکے ہوں – تب ہی ان میں قابل ذکر تبدیلیاں اور گواہیاں ہوں گی۔ جب تمہارے لیے گواہی دینے کا دن آئے، تو تمہارے لیے ضروری ہے کہ تم اپنی انسانی زندگی میں تبدیلیوں اور خدا کے علم کا بھی کا بھی ذکر کرو، جو تم میں ہے۔ صرف ان دو پہلوؤں کا مجموعہ ہی تمہاری سچی گواہی اور تمہاری حاصل کھیتی ہے۔ یہ کافی نہیں کہ تمہاری انسانیت اوپری طور پر تبدیل ہو جائے مگر تمہیں اندر سے کوئی سمجھ نہ ہو، نہ ہی یہ کافی ہے کہ تم اندر سے تو فہم حاصل کرلو لیکن بالآخر عام انسانوں کی سی زندگی گزارنے کو نظرانداز کر دو۔ تم پر جو آج کام کیا گیا ہے وہ دکھاوے کے لیے نہیں، بلکہ تمہیں تبدیل کرنے کے لیے ہے۔ تمہیں صرف خود کو تبدیل کرنے پر دھیان دینا ہے۔تمھاری روزمرہ زندگی میں لکھنے اور سننے کے علاوہ کچھ نہ ہو، اس کا کوئی فائدہ نہیں؛ تمہارا ہر پہلو میں داخل ہونا ضروری ہے۔ تمہیں ایک درویش جیسی عام زندگی گزارنی چاہیے۔ بہت سی بہنیں، نوجوان خواتین جیسا، اور برادر حضرات اشرافیہ یا اہم شخصیات جیسا لباس زیب تن کرتے ہیں، وہ درویشوں کے آداب سے بالکل عاری ہوتا ہے کسی شخص کی استعداد بہتر بنانے کے لیے یہ ایک چیز ہے – اسے اتفاقاً حاصل کیا جا تا ہے۔ خدا کا کلام کھانا اور پینا ایک اور بات ہے – یہی چیز کلیدی ہے۔ اگر تمہاری صلاحیت بڑھائی گئی تھی لیکن استعمال میں نہ لانے کے سبب وہ بیکار گئی، کیونکہ تم نے خدا کا کلام کھا، پی کر ہضم نہیں کیا تو کیا تم نے سیکھنے کی محنت ضائع نہیں کر دی ؟ دونوں پہلوؤں کو اکٹھا کرنے کی ضرورت ہے۔ خدا کا علم درمیان میں کیوں لائیں جب ذکر اس کا ہو رہا ہے جو تم سے مطلوب ہے۔ کیا کام نتائج لانے کے لیے نہیں ہونا چاہیے؟ کیا یہ کام کی سے حاصل ہونے والے نتائج کی بدولت نہیں ہے؟ تمہارے فتح کر لیے جانے کے بعد، تمہیں اپنے تجربات سے گواہی دینے کے قابل ہونا چاہیے۔ یہ نہیں ہوسکتا کہ تمہارا ظاہر معمول کی انسانیت جیسا ہو، مگر انجام یوں ہو کہ تم اپنے تجربات کو الفاظ میں نہ ڈھال سکو۔ معمول کی روحانی زندگی ہونے کے ساتھ ہی، تمہیں معمول کی انسانیت بھی حاصل کرنی چاہیے، جس کے کئی پہلو اتفاقی طور پر ہی سیکھنے میں آئیں گے۔ تمہارے خیال میں فرش پر جھاڑو لگانے کے لیے کوئی خاص مشق درکار ہے؟ ایک گھنٹا اس مشق میں صرف کرنا کہ کھاتے ہوئے چوپ اسٹک (چینی کانٹے) کو کیسے پکڑنا ہے، اس سے بھی بدتر ہے۔ معمول کی انسانیت میں کون سے پہلو شامل ہیں؟ بصیرت ، احساس، ضمیر اور کردار۔ اگر تم ان میں سے ہر ایک پہلو میں معمول حاصل کر لیتے ہو، تو تمہاری انسانیت برابری کےمقام پر آجائے گی۔ تم میں ایک عام انسان کی مشابہت ہونی چاہیے، تمہیں خدا کو ماننے والے جیسا لگنا چاہیے۔ تمہیں بہت زیادہ حاصل کرنے یا سفارت کاری میں شامل ہونے کی ضرورت نہیں، تمہیں صرف ایک عام انسان بننا ہے، ایک عام شخص کی قوت ادراک کے ساتھ، چیزوں کی اصلیت دیکھنے کے قابل ہونا ہے، اور کم از کم ایک عام انسان کی طرح نظر آنا ہے۔ یہ کافی ہو گا۔ تم سے آج جو بھی مطلوب ہے وہ تمہاری اہلیت کی حدود کے اندر ہے؛ یہ ہتھیلی پہ سرسوں جمانے جیسا ناممکن نہیں۔ کوئی غیر ضروری الفاظ یا غیر ضروری کام تمہارے اوپر نہیں کیا جائے گا۔ تمہاری زندگی میں آشکار یا ظاہر ہونے والی تمام تربدنمائی سے چھٹکارا حاصل کرنا لازمی ہے۔ تم لوگوں کو شیطان نے فاسد کر دیا ہے اور اس کے زہر سے لبالب بھرے ہوئے ہو۔ تم سے جو کچھ مانگا گیا ہے وہ بس یہ ہے کہ اس فاسد شیطانی مزاج سے چھٹکارا حاصل کرلو۔ تم سے یہ نہیں مانگا جا رہا کہ تم کوئی اعلیٰ درجے کی شخصیت یا کوئی مشہور یا عظیم شخص بن جاؤ۔ اس کا کوئی فائدہ نہیں۔ تم لوگوں پر جو کام کیا جاتا ہے، وہ تم میں جو مضمر ہے، اسے خاطر میں لاتے ہوئے ہی کیا جاتا ہے۔ جو میں لوگوں سے مانگتا ہوں، وہ حدود کے اندر متعین ہے۔ یوں نہیں چلے گا کہ تم دانشوروں کے لہجے میں بات کرو اور ان کے راستے پر عمل کرو؛ تم یہ کر نہیں سکو گے۔ تم لوگوں کی صلاحیت کے مطابق، تمہیں کم از کم اس قابل ہونا چاہیے کہ دانش مندی اور سلیقے سے بات کر سکو اور چیزوں کو واضح اور قابل فہم انداز میں سمجھا سکو۔ مطلوبہ لوازمات کو پورا کرنے کے لیے یہ کافی ہے—تم کم از کم بصیرت اور احساس ہی حاصل کر لو تو بھی قابل قبول ہے۔ اس وقت جو سب سے اہم نکتہ ہے، وہ یہ ہے کہ اپنا فاسد شیطانی مزاج رد کرو۔ تم لازماً اس بدنمائی کو ترک کرو جو تم میں ظاہر ہوتی ہے—اگر تم ان کو ترک نہیں کرتے، تو تم اعلیٰ ترین احساس اور اعلیٰ ترین بصیرت کے بارے میں کیسے بات کر سکتے ہو؟ بدلے ہوئے دور کو دیکھتے ہوئے، بہت سے لوگ عاجزی اور صبر سے بالکل عاری ہیں اور شاید ان میں محبت اور درویشوں والے آداب بھی نہ موجود ہوں۔ کتنے نامعقول ہیں ایسے لوگ ! کیا ان میں رتی برابر بھی معمول کی انسانیت ہے؟ کیا ان کے پاس کوئی قابل ذکر گواہی ہے؟ وہ بالکل ہی بصیرت اور احساس کے بغیر ہیں۔ بیشک، لوگوں کے طرز عمل کے کچھ پہلو، جو گمراہ کن اور غلط ہیں، ان کی تصحیح کی ضرورت ہے؛ مثلاً ان کی سابقہ بے لچک روحانی زندگیاں اور ان کی احساس سے عاری، بے ڈھنگی صورت – ان سب کو تبدیل کرنے کی ضرورت ہے۔ تبدیلی کا مطلب یہ نہیں کہ تم عیاش یا شہوت پرست بن جاؤ، اور جو جی چاہے کہنے لگو۔ تمہیں بیہودہ گفتگو ہرگز نہیں کرنی چاہیے—ایک عام انسان کی طرز گفتگو اور برتاؤ سے مراد یہ ہے کہ جب بولو تو تمہاری گفتگو میں ربط ہو، "ہاں" اس وقت کہو جب اس سے مراد "ہاں" ہو، اور "نہ" اس وقت کہو جب اس سے مراد "نہ" ہو۔ حقائق پر مبنی اور مناسب طریقے سے بات کرو۔ دھوکا نہیں دو، جھوٹ نہیں بولو۔ وہ حدود سمجھنا ضروری ہیں ،جہاں تک ایک عام فرد مزاج کی تبدیلی کے حوالے سے پہنچ سکتا ہے ۔ اگر نہیں، تو تم حقیقت میں داخل نہیں ہو سکو گے۔


موآب کی اولاد کو بچانے کی اہمیت

ان دو تین سالوں کے کام میں، تمھاری عدالت کرنے کے کام سے جو کچھ حاصل کیا جانا چاہیے تھا وہ بنیادی طور پر حاصل کرلیا گیا ہے۔ بیشتر لوگوں نے اپنے مستقبل کے کچھ امکانات اور تقدیر کو چھوڑ دیا ہے۔ تاہم، جب یہ ذکر کیا جاتا ہے کہ تم موآب کی اولاد ہو تو تم میں سے بہت سے لوگ اسے برداشت نہیں کر سکتے – تمھارے نقوش مسخ ہو جاتے ہیں، تمھارے منہ ٹیڑھے جاتے ہیں اور تمھاری آنکھیں جم جاتی ہیں۔ تم یقین نہیں کر سکتے کہ تم موآب کی اولاد ہو۔ لعنت کیے جانے کے بعد موآب کو اس سرزمین پر جلاوطن کر دیا گیا تھا۔ اس کی نسل آج تک اس کی پیڑھی میں چلی آ رہی ہے اور تم سب اس کی اولاد ہو۔ میں کچھ نہیں کر سکتا – تجھے کس نے کہا تھا کہ تُو موآب کے گھر میں پیدا ہو؟ مجھے تجھ پر ترس آتا ہے اور تیرے لیے ایسا نہیں چاہتا، لیکن اس حقیقت کو کوئی تبدیل نہیں کر سکتا۔ تُو موآب کی نسل سے ہے اور میں یہ نہیں کہہ سکتا کہ تُو داؤد کی اولاد ہے۔ چاہے تُو کسی کی نسل سے ہو، پھر بھی تُو ایک مخلوق ہے، اگرچہ تُو ایک نچلے درجے کی مخلوق ہے، ایک کمتر پیدائش کی مخلوق۔ تمام مخلوقات کو لازماً خدا کے سب کام کا تجربہ کرنا چاہیے؛ وہ سب اس کی فتح کی ہوئی اشیاء ہیں، اور ان سب کو اس کے راستباز مزاج کو دیکھنا چاہیے اور اس کی حکمت اور قدرت کاملہ کا مشاہدہ کرنا چاہیے۔ آج تُو موآب کی نسل سے ہے اور تجھے اس عدالت اور سزا کو قبول کرنا ہوگا؛ اگر تُو موآب کی اولاد نہ ہوتا تو کیا تجھے بھی اس عدالت اور سزا کو قبول کرنے کی ضرورت نہ ہوتی؟ اسے سمجھو! دراصل آج موآب کی اولاد پر کام کرنا سب سے بڑھ کر قابل قدر اور اہم ہے۔ چونکہ کام تم پر کیا جاتا ہے، لہٰذا اس کی غیر معمولی اہمیت ہے۔ اگر یہ کام ہام کی اولاد پر کیے جاتے تو یہ کوئی خاص بات نہ ہوتی کیونکہ موآب کے برعکس وہ کم تر نسل کے نہیں ہیں۔ نوح کے دوسرے بیٹے ہام کی اولاد پر صرف لعنت کی جاتی ہے – وہ بدکاری سے پیدا نہیں ہوئے تھے۔ وہ محض پست حیثیت کے ہیں کیونکہ نوح نے ان پر خادموں کے خادم ہونے کی لعنت کی تھی۔ ان کی حیثیت پست ہے، لیکن ان کی اصل قدر و قیمت کم نہیں تھی۔ موآب کی بات کریں تو لوگ جانتے ہیں کہ اس کی اصل حیثیت کم تھی کیونکہ وہ بدکاری سے پیدا ہوا تھا۔ اگرچہ لوط کا مقام بہت بلند تھا، موآب لوط اور اس کی بیٹی کی نسل میں سے تھا۔ لوط کو راستباز کہا گیا تھا لیکن موآب پر پھر بھی لعنت کی گئی تھی۔ موآب کی قدر و قیمت کم تھی اور اس کی حیثیت کم تھی۔ اور اگر اس پر لعنت نہ بھی کی جاتی تو بھی وہ سراپا نجاست ہوتا اور اسی لیے وہ ہام سے مختلف تھا۔ اس نے یہوواہ کو تسلیم نہیں کیا، بلکہ اس کی بجائے یہوواہ کی مزاحمت اور اس کے خلاف بغاوت کی اور اس طرح وہ تاریک ترین مقامات میں گرگیا۔ اب موآب کی اولاد پر کام کرنے کا مطلب ان لوگوں کو بچانا ہے جو سب سے تاریک اندھیرے میں گرچکے ہیں۔ اگرچہ ان پر لعنت کی گئی تھی، لیکن خدا ان سے عظمت حاصل کرنے کو تیار ہے، کیونکہ وہ سب سے پہلے وہ لوگ تھے جن کے دل خدا سے خالی تھے؛ صرف خدا سے خالی دل والے لوگوں کو خدا کی اطاعت اور محبت کرنے والا بنانا ہی حقیقی فتح ہے، اور اس طرح کے کام کا پھل سب سے زیادہ قابل قدر اور قائل کرنے والا ہے۔ صرف یہی عظمت حاصل کرنا ہے – یہ وہ عظمت ہے جو خدا آخری ایام میں حاصل کرنا چاہتا ہے۔ اگرچہ یہ لوگ کم حیثیت ہیں، لیکن اب وہ اتنی بڑی نجات حاصل کرنے کے قابل بن گئے ہیں، یہ واقعی خدا کی طرف سے بلند کیا جانا ہے۔ یہ کام بہت بامعنی ہے، اور یہ عدالت کے ذریعے ہی ہے کہ وہ ان لوگوں کو حاصل کرتا ہے۔ اس کا ارادہ ان لوگوں کو سزا دینا نہیں بلکہ انھیں بچانا ہے۔ اگر آخری ایام میں وہ اب بھی اسرائیل میں فتح کا کام کر رہا ہوتا تو یہ بیکار ہوتا؛ اگر یہ بارآور بھی ہوتا تو اس کی نہ کوئی قدر ہوتی اور نہ ہی کوئی بڑی اہمیت ہوتی اور نہ ہی وہ تمام عظمت حاصل کر پاتا۔ وہ تم پر کام کر رہا ہے، ان لوگوں پر جو تاریک ترین مقامات میں گرچکے ہیں، جو سب سے زیادہ پسماندہ ہیں۔ یہ لوگ اس بات کو تسلیم نہیں کرتے کہ کوئی خدا ہے اور وہ کبھی نہیں جانتے کہ خدا ہے۔ ان مخلوقات کو شیطان نے اس قدر بدعنوان کر دیا ہے کہ وہ خدا کو بھول گئے ہیں۔ وہ شیطان کے ہاتھوں اندھے ہو چکے ہیں اور بالکل نہیں جانتے کہ آسمان میں ایک خدا بھی ہے۔ تم سب اپنے دلوں میں بتوں اور شیطان کی پوجا کرتے ہو – کیا تم لوگوں میں سب پست ترین اور سب سے پسماندہ نہیں ہو؟ تم جسمانی لحاظ سے پست ترین ہو، بغیر کسی ذاتی آزادی کے، اور تمھیں مشکلات کا بھی سامنا کرنا پڑتا ہے۔ تم اس معاشرے کی پست ترین سطح کے لوگ بھی ہو، جن کے پاس ایمان رکھنے تک کی آزادی بھی نہیں ہے۔ یہاں تمھارے اوپر کام کرنے کی اہمیت پائی جاتی ہے۔ تم، جو موآب کی اولاد ہو مگر آج کام کرنے کا مقصد تمھاری تذلیل کرنا نہیں بلکہ اس کام کی اہمیت اجاگر کرنا ہے۔ تمھارے لیے، یہ ایک بہت بڑا عروج ہے۔ اگر کسی شخص کے پاس شعور اور بصیرت ہو تو وہ کہے گا: ”کہ میں موآب کی نسل سے ہوں اور آج خدا کی طرف سے اتنا بڑا عروج یا اتنی بڑی نعمتیں حاصل کرنے کے لائق نہیں ہوں۔ میں جو کچھ بھی کرتا اور کہتا ہوں، اور اپنے مقام اور قدر کے لحاظ سے، میں خدا کی جانب سے ایسی عظیم نعمتوں کا بالکل بھی مستحق نہیں ہوں۔ بنی اسرائیل خدا سے بہت محبت رکھتے ہیں، اور جس فضل سے وہ لطف اندوز ہوتے ہیں وہ انھیں اس کی طرف سے عطا کیا جاتا ہے، لیکن ان کا مقام ہم سے کہیں زیادہ بلند ہے۔ ابراہام یہوواہ کا بہت عقیدت مند تھا، اور پطرس یسوع کا بہت معتقد تھا – ان کی عقیدت ہم سے سو گنا زیادہ تھی۔ اپنے اعمال کی بنیاد پر، ہم خدا کے فضل سے لطف اندوز ہونے کے بالکل مستحق نہیں ہیں“۔ چین میں ان لوگوں کی خدمت کو خدا کے سامنے پیش نہیں کیا جا سکتا۔ یہ مکمل ابتری کی حالت ہے؛ اب جو تم خدا کے فضل سے لطف اندوز ہو رہے ہو، یہ فقط خدا کا دیا گیا عروج ہے! تم نے کب خدا کے کام کی جستجو کی ہے؟ تم نے خدا کے لیے اپنی جان کب قربان کی ہے؟ تم نے اپنے خاندان، والدین اور بچوں کو کب بخوشی چھوڑا ہے؟ تم میں سے کسی نے بھی کوئی بڑی قیمت ادا نہیں کی ہے! اگر روح القدس تمھیں باہر نہ لے کر آتا تو تم میں سے کتنے لوگ اپنا سب کچھ قربان کر سکتے تھے؟ تم نے آج تک صرف طاقت اور دباؤ کے تحت پیروی کی ہے۔ تمھاری عقیدت کہاں ہے؟ تمھاری اطاعت کہاں ہے؟ تمھارے اعمال کی بنیاد پر، تمھیں تو بہت پہلے تباہ کر دینا چاہیے تھا – تم سب پوری طرح مٹا دیے جاتے۔ ایسی عظیم نعمتوں سے لطف اندوز ہونے کے لیے تمھیں کیا اہل بناتا ہے؟ تم تو بالکل بھی اہل نہیں ہو! تم میں سے کس نے اپنا راستہ خود بنایا ہے؟ تم میں سے کس نے خود سچا راستہ تلاش کیا ہے؟ تم سبھی سست، پیٹو آرام طلب بد بخت ہو! کیا تم سمجھتے ہو کہ تم عظیم ہو؟ تمھارے پاس شیخی بھگارنے کی کون سی چیز ہے؟ یہاں تک کہ یہ نظر انداز کرتے ہوئے بھی کہ تم موآب کی اولاد ہو، کیا تمھاری فطرت یا تمھاری جائے پیدائش کوئی اعلیٰ قسم کی ہے؟ یہاں تک کہ اس بات کو نظر انداز بھی کر دیا جائے کہ تم اس کی اولاد ہو، کیا تم سب شروع سے لے کر آخر تک موآب کی اولاد نہیں ہو؟ کیا حقائق کی سچائی کو بدلا جا سکتا ہے؟ کیا اب تمھاری فطرت کو بے نقاب کرنا حقائق کی سچائی کو غلط طریقے سے پیش کرتا ہے؟ اپنی غلامی، اپنی زندگیوں اور اپنے کرداروں کو دیکھو – کیا تم نہیں جانتے کہ تم بنی نوع انسان میں نچلے درجے میں بھی سب سے نیچے ہو؟ تمھارے پاس شیخی بھگارنے کے لیے ہے کیا؟ معاشرے میں اپنی حیثیت کو دیکھو۔ کیا تم اس کی پست ترین سطح پر نہیں ہو؟ کیا تمھیں لگتا ہے کہ میں نے غلط بیانی کی ہے؟ ابراہیم نے اسحاق کو پیش کیا – تم نے کیا پیش کیا؟ ایوب نے سب کچھ پیش کیا – تم نے کیا پیش کیا ہے؟ بہت سے لوگوں نے سچے راستے کی تلاش میں اپنی جانیں قربان کی ہیں، اپنے سروں کا نذرانہ پیش کیا ہے، اپنا خون بہایا ہے۔ کیا تم نے یہ قیمت ادا کی ہے؟ مقابلتاً تم اس طرح کے عظیم فضل سے لطف اندوز ہونے کے قطعاً اہل نہیں ہو۔ کیا آج تمھیں یہ کہنا غلط لگتا ہے کہ تم موآب کی اولاد ہو؟ اپنے آپ کو بہت اونچا مت سمجھو۔ تمھارے پاس شیخی بھگارنے کے لیے کچھ بھی نہیں ہے۔ اتنی بڑی نجات، اتنا بڑا فضل تمھیں آزادانہ دیا جاتا ہے۔ تم نے کچھ بھی قربان نہیں کیا ہے، پھر بھی تم آزادانہ طور پر فضل سے لطف اندوز ہوتے ہو۔ کیا تمھیں شرم نہیں آتی؟ کیا یہ سچا طریقہ ہے جس کی تم نے خود سے تلاش کی اور اسے پا لیا؟ کیا یہ روح القدس نہیں تھا جس نے تمھیں اسے قبول کرنے پر مجبور کیا؟ تمھارے دل کبھی بھی تلاش کرنے والے نہیں رہے، چہ جائیکہ ایسے دل جو سچائی کی تلاش کرتے اور ترستے ہیں۔ تم تو فقط بیٹھے رہے اور اس سے لطف اندوز ہوتے رہے ہو؛ تم نے کم سے کم کوشش کیے بغیر اس سچائی کو حاصل کیا ہے۔ تمھیں شکایت کرنے کا کیا حق ہے؟ کیا تم سمجھتے ہو کہ تم سب سے زیادہ قدر و قیمت کے حامل ہو؟ ان لوگوں کے مقابلے میں جنہوں نے اپنی جانوں کا نذرانہ پیش کیا اور اپنا خون بہایا، تمھیں کس چیز کی شکایت ہے؟ اب تمھیں تباہ کرنا صحیح اور فطری ہو گا! تمھارے پاس اطاعت اور پیروی کے علاوہ کوئی چارہ نہیں ہے۔ تم بس اس کے اہل نہیں ہو! تم میں سے بیشتر لوگوں کو بلایا گیا لیکن اگر تمھارا ماحول تمھیں مجبور نہ کرتا یا تمھیں نہ بلایا جاتا تو تم باہر آنے کے لیے بالکل آمادہ نہ ہوتے۔ کون اس طرح کی دستبرداری قبول کرنے کے لیے تیار ہے؟ کون جسمانی لذتوں کو چھوڑنے کے لیے تیار ہے؟ تم سب وہ لوگ ہو جو لالچ کے تحت آسائش میں مزے اڑاتے ہو اور پرتعیش زندگی کی جستجو کرتے ہو! تم نے اتنی بڑی نعمتیں حاصل کی ہیں – تمھیں اس کے علاوہ اور کیا کہنا ہے؟ تمھیں کیا شکایات ہیں؟ تمھیں آسمان کی سب سے بڑی نعمتوں اور سب سے بڑے فضل سے لطف اندوز ہونے کی اجازت دی گئی ہے، اور وہ کام جو زمین پر پہلے کبھی نہیں کیا گیا تھا آج تم پر آشکار کیا گیا ہے۔ کیا یہ نعمت نہیں ہے؟ آج تمھیں اس لیے سزا دی جا رہی ہے کہ تم نے خدا کی مخالفت کی ہے اور اس کے خلاف بغاوت کی ہے۔ اس عذاب کی وجہ سے تم نے خدا کی رحمت اور محبت کو دیکھا ہے اور اس سے بھی بڑھ کر تم نے اس کی راستبازی اور تقدس کو دیکھا ہے۔ اس عذاب کی وجہ سے اور بنی نوع انسان ک نجاست کی وجہ سے، تم نے خدا کی عظیم طاقت کو دیکھا ہے، اور تم نے اس کے تقدس اور عظمت کو دیکھا ہے۔ کیا یہ سب سے نایاب حقیقت نہیں ہے؟ کیا یہ بامعنی زندگی نہیں ہے؟ خدا جو کام کرتا ہے وہ معنی سے بھرا ہوا ہے! لہٰذا تمھارا مقام جتنا کم ہوگا اتنا ہی یہ ثابت ہو گا کہ تمھیں خدا کی طرف سے بلند کیا گیا ہے اور مزید آج تم پر اس کے کام کی قدر و قیمت اتنی ہی زیادہ ثابت ہوتی ہے۔ یہ فقط ایک انمول خزانہ ہے، جو کہیں اور نہیں مل سکتا! کئی ادوار میں، کسی نے بھی اتنی بڑی نجات کا لطف نہیں اٹھایا ہے۔ اس حقیقت سے کہ تمھارا مقام پست ہے، ظاہر ہوتا ہے کہ خدا کی نجات کتنی عظیم ہے، اور اس سے ظاہر ہوتا ہے کہ خدا انسانوں کے ساتھ وفاشعار ہے – وہ بچاتا ہے، وہ تباہ نہیں کرتا ہے۔

چینی لوگ کبھی بھی خدا پر ایمان نہیں لائے۔ انہوں نے کبھی یہوواہ کی خدمت نہیں کی اور نہ ہی کبھی یسوع کی خدمت کی ہے۔ وہ صرف تعظیمی سجدہ کرتے ہیں، لوبان، چینی بت کا کاغذ جلاتے ہیں، اور مہاتما بدھ کی پوجا کرتے ہیں۔ وہ فقط بتوں کی پوجا کرتے ہیں – وہ سب انتہائی باغی ہیں۔ لہٰذا لوگوں کا مرتبہ جتنا کم ہوتا ہے، اتنا ہی یہ ظاہر کرتا ہے کہ خدا تم سے جو کچھ حاصل کرتا ہے وہ بس عظمت ہی ہے۔ بعض لوگ اپنے نکتہ نظر سے کہہ سکتے ہیں: ”خدا، تو کیا کام کرتا ہے؟ تو اتنا بلند مرتبہ خدا، اتنا مقدس خدا ہو کر ایک گندے ملک میں آتے ہو؟ کیا تُو خود کو اتنا ادنیٰ گردانتا ہے؟ ہم اتنے گندے ہیں، لیکن پھر بھی تُو ہمارا ساتھ دینے کو تیار ہے؟ کیا تُو ہمارے درمیان رہنے کو تیار ہے؟ ہم بہت پست حالت میں ہیں، لیکن تو ہمیں کامل کرنے کے لیے تیار ہے؟ اور تو ہمیں مثالوں اور نمونوں کے طور پر استعمال کرے گا؟“ میں کہتا ہوں: تُو میری مرضی نہیں سمجھتا۔ تو وہ کام نہیں سمجھتا جو میں کرنا چاہتا ہوں اور نہ ہی تُو میرا مزاج سمجھتا ہے۔ میں جو کام کرنے جا رہا ہوں اس کی اہمیت تیری سمجھنے کی صلاحیت سے ماوراء ہے۔ کیا میرا کام تیرے انسانی تصورات کے مطابق ہو سکتا ہے؟ انسانی تصورات کے مطابق، مجھے ایک شائستہ ملک میں پیدا ہونا پڑے گا تاکہ یہ ظاہر کر سکوں کہ میں اعلیٰ مرتبے کا حامل ہوں، یہ ظاہر کرنے کے لیے کہ میں بہت قابل قدر ہوں، اپنا وقار، تقدس اور عظمت ظاہر کرنے کے لیے۔ اگر میں کسی ایسی جگہ پیدا ہوا ہوتا جہاں مجھے تسلیم کیا جاتا، ایک اشرافیہ گھرانے میں، اور اگر میں اعلیٰ حیثیت اور مقام کا حامل ہوتا، تو میرے ساتھ بہت اچھا برتاؤ کیا جاتا۔ اس سے میرے کام کو کوئی فائدہ نہ ہوتا، اور کیا اس طرح کی عظیم نجات پھر بھی ظاہر ہوسکتی تھی؟ جو لوگ مجھے دیکھتے ہیں وہ میری اطاعت کریں گے اور وہ نجاست سے آلودہ نہیں ہوں گے۔ مجھے کسی ایسی جگہ پر پیدا ہونا چاہیے تھا۔ تم اسی پر یقین رکھتے ہو۔ لیکن اس کے بارے میں سوچو: کیا خدا زمین پر لطف اندوز ہونے کے لیے آیا تھا، یا کام کرنے کے لیے؟ اگر میں اس طرح کی سہل، آرام دہ جگہ پر کام کرتا، تو کیا میں اپنی پوری عظمت حاصل کر سکتا تھا؟ کیا میں اپنی ساری مخلوق فتح کر سکوں گا؟ جب خدا زمین پر آیا، تو وہ دنیا کا نہیں تھا، اور وہ دنیا سے لطف اندوز ہونے کے لیے جسم نہیں بنا تھا۔ وہ جگہ جہاں کام کرنا اس کا مزاج ظاہر کرے گا اور سب سے زیادہ بامعنی خیز ہو گا، وہ وہی جگہ ہے جہاں وہ پیدا ہوا تھا۔ چاہے وہ مقدس ہو یا غلیظ زمین، اور چاہے وہ کہیں بھی کام کرے، وہ مقدس ہے۔ دنیا کی ہر چیز اس نے پیدا کی تھی، اگرچہ یہ سب شیطان کے ذریعہ خراب کر دی گئی ہے۔ تاہم، تمام چیزیں اب بھی اس کی ملکیت ہیں۔ یہ سب اس کے ہاتھوں میں ہیں۔ وہ ایک گندے ملک میں آتا ہے اور وہاں کام کرتا ہے تاکہ اپنا تقدس ظاہر کر سکے۔ وہ یہ صرف اپنے کام کی خاطر کرتا ہے، جس کا مطلب ہے کہ وہ اس غلیظ سرزمین کے لوگوں کو بچانے کے لیے ایسا کام کرنے میں بہت ذلت برداشت کرتا ہے۔ یہ اس لیے کیا جاتا ہے تاکہ تمام بنی نوع انسان کی خاطر گواہی دی جا سکے۔ اس طرح کا کام لوگوں کو خدا کی راستبازی دکھاتا ہے، اور یہ خدا کی بالادستی بہتر طور پر ظاہر کرتا ہے۔ اس کی عظمت اور راستبازی کا اظہار کمترلوگوں کے ایک ایسے گروہ کی نجات میں ہوتا ہے جنھیں دوسرے حقارت کی نظر سے دیکھتے ہیں۔ غلیظ زمین میں پیدا ہونے سے یہ بالکل بھی ثابت نہیں ہوتا کہ وہ کم مرتبہ ہے؛ یہ صرف تمام مخلوق کو اس کی عظمت اور بنی نوع انسان کے لیے اس کی سچی محبت ظاہر کرنے کے لیے کیا جاتا ہے۔ جتنا زیادہ وہ ایسا کرتا ہے، اتنا ہی اس سے اس کی خالص محبت، انسان کے لیے اس کی بے عیب محبت ظاہر ہوتی ہے۔ خدا مقدس اور راستباز ہے۔ اگرچہ وہ ایک غلیظ سرزمین میں پیدا ہوا تھا، اور اگرچہ وہ ان لوگوں کے ساتھ رہتا ہے جو غلاظت سے بھرے ہوئے ہیں، بالکل اسی طرح جیسے یسوع فضل کے دور میں گنہگاروں کے ساتھ رہتا تھا، کیا اس کا ہر کام پوری بنی نوع انسان کی بقا کی خاطر نہیں کیا جاتا ہے؟ کیا یہ سب اس لیے نہیں ہے کہ بنی نوع انسان عظیم نجات حاصل کر سکے؟ دو ہزار سال پہلے، وہ کئی سالوں تک گنہگاروں کے ساتھ رہا۔ یہ خلاصی کی خاطر تھا۔ آج، وہ گندے، گھٹیا لوگوں کے ایک گروہ کے ساتھ رہ رہا ہے۔ یہ نجات کی خاطر ہے۔ کیا اس کا سارا کام تم انسانوں کے لیے نہیں ہے؟ اگر وہ بنی نوع انسان کو بچانے کے لیے نہیں ہوتا، تو وہ ایک چرنی میں پیدا ہونے کے بعد اتنے سالوں تک گنہگاروں کے ساتھ کیوں رہتا اور تکلیف اٹھاتا؟ اور اگر نوع انسانی کو بچانے کے لیے نہیں، تو وہ دوسری بار جسم میں واپس کیوں آئے گا، اس ملک میں کیوں پیدا ہو گا جہاں شیطان اکٹھے ہوتے ہیں، اور ان لوگوں کے ساتھ کیوں رہے گا جو شیطان کے ہاتھوں بری طرح خراب ہو چکے ہیں؟ کیا خدا قول کا پکا نہیں ہے؟ اس کے کام کا کون سا حصہ بنی نوع انسان کے لیے نہیں ہے؟ کون سا حصہ تمھاری تقدیر کے لیے نہیں تھا؟ خدا مقدس ہے – یہ ناقابل تغیر ہے! وہ غلاظت سے آلودہ نہیں ہے، اگرچہ وہ ایک غلیظ سرزمین میں آیا ہے۔ اس سب کا مطلب صرف یہ ہو سکتا ہے کہ خدا کی بنی نوع انسان کے لیے محبت انتہائی بے لوث ہے اور جو تکلیف اور ذلت وہ برداشت کرتا ہے وہ بہت بڑی ہے! کیا تم نہیں جانتے کہ جتنی بھی تذلیل وہ برداشت کرتا ہے وہ سب تمھارے اور تمھاری تقدیر کے لیے ہے؟ عظیم لوگوں یا امیر اور طاقت ور خاندانوں کے بیٹوں کو بچانے کے بجائے، وہ خاص طور پر ان لوگوں کو بچانے کی کوشش کرتا ہے جو کم حیثیت ہیں اور جنھیں حقارت سے دیکھا جاتا ہے۔ کیا یہ سب اس کا تقدس نہیں ہے؟ کیا یہ سب اس کی راستبازی نہیں ہے؟ تمام بنی نوع انسان کی بقا کی خاطر، وہ ترجیحاً ایک غلیظ سرزمین میں پیدا ہونا پسند کرے گا اور ہر ذلت برداشت کرے گا۔ خدا بہت حقیقی ہے – وہ کوئی غلط کام نہیں کرتا ہے۔ کیا کام کا ہر مرحلہ اس طرح کے عملی انداز میں نہیں کیا جاتا ہے؟ اگرچہ سب لوگ اسے بدنام کرتے ہیں اور کہتے ہیں کہ وہ گنہگاروں کے ساتھ ایک میز پر بیٹھتا ہے، حالانکہ سب لوگ اس کا مذاق اڑاتے ہیں اور کہتے ہیں کہ وہ غلاظت کے بیٹوں کے ساتھ رہتا ہے، کہ وہ پست ترین لوگوں کے ساتھ رہتا ہے، پھر بھی وہ اپنے تئیں بے لوث طور پر دیتا ہے، اور اس طرح وہ اب بھی نوع انسانی میں مسترد کیا گیا ہے۔ کیا جو اذیت وہ برداشت کرتا ہے وہ تمھارے عذاب سے زیادہ نہیں ہے؟ کیا وہ کام اس قیمت سے زیادہ نہیں ہے جو تم نے ادا کی ہے؟ تم غلاظت کے ملک میں پیدا ہوئے تھے، پھر بھی تم نے خدا کا تقدس حاصل کیا ہے۔ تم ایک ایسی سرزمین میں پیدا ہوئے تھے جہاں شیطان جمع ہوتے ہیں، پھر بھی تمھیں بہت بڑا تحفظ ملا ہے۔ تمھارے پاس کیا انتخاب ہے؟ تمھیں کیا شکایات ہیں؟ کیا اس نے جو مصائب جھیلے ہیں وہ ان مصائب سے بڑھ کر نہیں جو تم نے برداشت کیے ہیں؟ وہ زمین پر آیا ہے اور کبھی بھی وہ انسانی دنیا کی خوشیوں سے لطف اندوز نہیں ہوا ہے۔ وہ ایسی چیزوں سے نفرت کرتا ہے۔ خدا زمین پر اس لیے نہیں آیا کہ انسان مادی چیزوں کے ساتھ اس کا برتاؤ کرے اور نہ ہی وہ انسان کے کھانوں، کپڑوں اور زیورات سے لطف اندوز ہونے کے لیے آیا ہے۔ وہ ان چیزوں پر دھیان نہیں دیتا۔ وہ انسان کے لیے اذیت اٹھانے کے لیے زمین پر آیا تھا، نہ کہ زمینی آسائشوں سے لطف اندوز ہونے کے لیے۔ وہ اذیت اٹھانے، کام کرنے اور اپنا انتظامی منصوبہ مکمل کرنے کے لیے آیا تھا۔ اس نے رہنے کے لیے کوئی اچھی جگہ، کسی سفارت خانے یا نفیس ہوٹل کا انتخاب نہیں کیا اور نہ ہی اس کے پاس اس کے حکم کا انتظار کرنے والے رہنے کے لیے کوئی اچھی جگہ بہت سارے خادم ہیں۔ جو کچھ تم نے دیکھا ہے اس کی بنیاد پر کیا تم نہیں جانتے کہ وہ کام کرنے آیا ہے یا لطف اندوز ہونے کے لیے؟ کیا تمھاری آنکھیں نہیں دیکھتیں؟ اس نے تمھیں کتنا دیا ہے؟ اگر وہ کسی آرام دہ جگہ پر پیدا ہوا ہوتا تو کیا وہ عظمت حاصل کر پاتا؟ کیا وہ کام کرنے کے قابل ہوتا؟ کیا اس کے ایسا کرنے کی کوئی اہمیت ہوتی؟ کیا وہ بنی نوع انسان کو مکمل طور پر تسخیر کرپاتا؟ کیا وہ لوگوں کو غلاظت کی سرزمین سے نجات دلاپاتا؟ لوگ اپنے تصورات کے مطابق پوچھتے ہیں: ”جبکہ خدا مقدس ہے، تو وہ ہماری اس غلیظ جگہ پر کیوں پیدا ہوا ہے؟ تُو ہم گندے انسانوں سے گھن کھاتا اور نفرت کرتا ہے؛ تُو ہماری مزاحمت اور بغاوت سے شدید نفرت کرتا ہے تو پھر تُو ہمارے ساتھ کیوں رہتا ہے؟ تُو اعلیٰ ترین خدا ہے۔ تُو کہیں بھی پیدا ہو سکتا تھا، تو تجھے اس غلیظ سرزمین میں کیوں پیدا ہونا پڑا؟ تُو ہر روز ہمیں سزا دیتا ہے اور ہماری عدالت کرتا ہے اور تُو واضح طور پر جانتا ہے کہ ہم موآب کی اولاد ہیں تو پھر بھی تُو ہمارے درمیان کیوں رہتا پے؟ تُوم موآب کی اولاد کے گھرانے میں کیوں پیدا ہوا؟ تُو نے ایسا کیوں کیا؟“ تمھارے اس طرح کے خیالات میں شعور کا مکمل فقدان ہے! صرف ایسے کام سے ہی لوگوں کو اس کی عظمت، اس کی عاجزی اور پوشیدگی نظر آتی ہے۔ وہ اپنے کام کی خاطر سب کچھ قربان کرنے کو تیار ہے، اور اس نے اپنے کام کی خاطر تمام مصائب برداشت کیے ہیں۔ وہ بنی نوع انسان کی خاطر کام کرتا ہے، اور اس سے بھی بڑھ کر، شیطان کو زیر کرنے کے لیے، تاکہ تمام مخلوق اس کی حاکمیت کے تابع ہو جائے۔ صرف یہ ایک بامعنی، قابل قدر کام ہے۔ اگر یعقوب کی اولاد چین میں اس زمین کے ٹکڑے پر پیدا ہوئی ہوتی اور وہ سب تم میں سے ہوتے تو تم میں کیے گئے کام کی کیا اہمیت ہوتی؟ شیطان کیا کہے گا؟ شیطان کہے گا کہ: ”وہ پہلے بھی تجھ سے ڈرتے تھے، انھوں نے شروع سے ہی تیری اطاعت کی ہے اور ان کی تیرے ساتھ غداری کی کوئی تاریخ نہیں ہے۔ وہ بنی نوع انسان میں سب سے تاریک، سب سے پست یا سب سے پسماندہ نہیں ہیں۔“ اگر یہ کام واقعی اس طرح کیا جاتا، تو اس سے کون قائل ہوتا؟ پوری کائنات میں چینی لوگ سب سے زیادہ پسماندہ ہیں۔ وہ کمتر پیدا ہوتے ہیں، کم دیانت داری کے ساتھ۔ وہ کند ذہن اور بے حس ہوتے ہیں، اور وہ بے ہودہ اور زوال پزیر ہیں۔ وہ شیطانی مزاج میں لتھڑے، گندے اور بدکار ہوتے ہیں۔ تم ان تمام شیطانی مزاجوں کے حامل ہوتے ہو۔ ایک بار جب یہ کام مکمل ہو جائے گا تو لوگ ان بدعنوان رویوں کو پرے پھینک دیں گے اور مکمل طور پر اطاعت کے قابل ہو جائیں گے اور کامل کر دیے جائیں گے۔ مخلوق کے اندر کام کے صرف ایسے نتائج ہی گواہی ہیں! کیا تُو سمجھتا ہے کہ گواہی کیا ہوتی ہے؟ اصل میں گواہی کیسے دی جانی چاہیے؟ اس طرح کے کام نے تمھیں توجہ بھٹکانے والے بننے کے ساتھ ساتھ خدمت کرنے والی اشیاء بھی بنا دیا ہے؛ اس سے بھی بڑھ کر؛ اس نے تمھیں نجات کی اشیاء بنا دیا ہے۔ آج تم خدا کے لوگ ہو۔ بعد میں تم مثالیں اور نمونے ہو گے۔ اس کام میں، تم مختلف قسم کے کردار ادا کرتے ہو، اور، آخر میں، تم نجات کے اہداف ہو گے۔ بہت سے لوگ اس کی وجہ سے منفی ہیں؛ کیا وہ بالکل اندھے نہیں ہیں؟ تجھے کچھ بھی واضح نظر نہیں آتا ہے! صرف تجھے اس طرح بلایا جانا تجھے مغلوب کر دیتا ہے؟ کیا تُو سمجھتا ہے کہ خدا کا راستباز مزاج کیا ہے؟ کیا تُو سمجھتا ہے کہ خدا کی نجات کیا ہے؟ کیا تُو سمجھتا ہے کہ خدا کی محبت کیا ہے؟ تجھ میں کوئی صداقت نہیں ہے! جب تیرا اچھی طرح سے حوالہ دیا جائے، تو تُو خوش ہو جاتا ہے۔ جب تیرا بری طرح سے حوالہ دیا جاتا ہے، تو تُو ناراض ہو جاتا اور پیچھے ہٹ جاتا ہے۔ تُو ہے کیا؟ تُو سچے طریقے کی پیروی نہیں کر رہا ہے! فوری طور پر جستجو کرنا بند کر دے – یہ شرم ناک ہے! کیا یہ شرم کی علامت نہیں ہے کہ معمولی سی چیز تجھ پر غالب ہو جاتی ہے؟

بہتر ہوتا کہ تُو خود اپنے بارے میں تھوڑا سا جاننا سیکھ لیتا۔ اپنے آپ کو بہت اونچا مت سمجھ، اور آسمان پر جانے کا خواب مت دیکھ – صرف فرض شناسی سے زمین پر فتح کیے جانے کی جستجو کر۔ ان غیر حقیقی خوابوں کے بارے میں مت سوچ جو موجود نہیں ہیں! اگر کوئی اس طرح کی بات کہے تو یہ پُر عزم اور مضبوط ریڑھ کی ہڈی رکھنے والے شخص کے الفاظ ہیں: ”اگرچہ میں موآب کی اولاد ہوں، لیکن میں خدا کے لیے جدوجہد کرنے کے لیے تیار ہوں۔ میں اپنے بوڑھے جد امجد سے منہ موڑ لوں گا! اس نے مجھے جنم دیا اور مجھے روند ڈالا، اور میں اب تک اندھیرے میں رہ رہا تھا۔ آج، خدا نے مجھے رہا کر دیا ہے، اور میں نے آخر کار آسمانی سورج دیکھا ہے۔ خدا کی طرف سے بے نقاب ہونے کے ذریعے، میں نے آخر کار دیکھا ہے کہ میں موآب کی نسل سے ہوں۔ اس سے پہلے، میری آنکھوں پر پردے پڑے ہوئے تھے، اور میں نہیں جانتا تھا کہ خدا نے اتنا سارا کام کیا ہے، کیونکہ مجھے اس بوڑھے شیطان نے اندھا کر دیا تھا۔ میں اس سے منہ موڑ لوں گا اور اس کی اچھی طرح تذلیل کروں گا!“ تو، کیا تمھارے پاس ایسا عزم ہے؟ اس حقیقت کے باوجود کہ تم میں سے ہر ایک انسان کی طرح نظر آتا ہے، تم کسی سے بھی بڑی تیزی سے الگ ہو جاتے ہو، اور تم اس معاملے میں سب سے زیادہ حساس ہو۔ جیسے ہی یہ ذکر کیا جاتا ہے کہ تم موآب کی اولاد ہو تو تم منہ بسور لیتے ہو۔ کیا یہ سؤر کا مزاج نہیں ہے؟ تم بیکار ہو۔ تم شہرت اور خوش بختی کی خاطر اپنی جانوں کا نذرانہ پیش کر دو گے! ہو سکتا ہے کہ تم موآب کی اولاد نہ بننا چاہو، لیکن کیا تم وہی نہیں ہو؟ میں آج کہہ رہا ہوں کہ تُو وہی ہے اور تجھے اس کا اعتراف کرنا چاہیے۔ میں حقائق کے خلاف بات نہیں کرتا۔ کچھ لوگ اس کی وجہ سے منفی ہوتے ہیں، لیکن اس کے بارے میں منفی ہونے کی کون سی بات ہے؟ کیا تُو بھی بڑے لال اژدھے کا بچہ نہیں ہے؟ کیا یہ کہنا ناانصافی ہے کہ تُو موآب کی اولاد میں سے ہے؟ ایک نظر ڈال کہ تُو اندر اور باہر کیسے زندگی گزار رہا ہے تیرے سر سے لے کر پیروں تک، کچھ بھی قابل تعریف نہیں ہے۔ بدکاری، غلاظت، اندھا پن، مزاحمت، سرکشی – کیا یہ سب تیرے مزاج کے حصے نہیں ہیں؟ تُو ہمیشہ ایسی بدکاری کی سرزمین میں رہتا ہے جس میں تُوم کسی برائی سے باز نہیں رہتا۔ تُو سوچتا ہے کہ تُو حیرت انگیز طور پر مقدس ہے۔ وہ کرتوت دیکھ جو تُو نے کیے ہیں، اور پھر بھی تُو اپنے سے بہت خوش ہے۔ تم نے ایسا کیا کیا ہے جو قابل ستائش ہے؟ تم درندوں کی طرح ہو۔ تمھارے اندر کوئی انسانیت نہیں ہے! تم جانوروں کے ساتھ مل جل کر رہتے ہو اور برے اور بدکاری کے خیالات کے درمیان بستے ہو۔ تم لوگوں کے پاس کتنی کمی ہے؟ تم اس بات سے اتفاق کرتے ہو کہ تم بڑے لال اژدھے کی اولاد ہو، اور تم خدمت کرنے کے لیے تیار ہو، لیکن بعد میں، جب یہ کہا جاتا ہے کہ تُو موآب کی اولاد ہے، تو تُو منفی ہو جاتا ہے۔ کیا یہ سچ نہیں ہے؟ یہ اسی طرح ہے جیسے کہ تُو اپنی ماں اور باپ سے پیدا ہوا ہے – چاہے وہ کتنے ہی خوف ناک کیوں نہ ہوں، تُو ان سے ہی پیدا ہوا ہے۔ یہاں تک کہ اگر تجھے کوئی گود لینے والی ماں مل جائے اور تُو اپنا گھر چھوڑ دے تو بھی کیا تُو اپنے اصل والدین کی اولاد نہیں ہے؟ کیا یہ حقیقت بدلی جا سکتی ہے؟ کیا میں نے تجھے بلا وجہ موآب کی اولاد قرار دیا ہے؟ کچھ لوگ کہتے ہیں: ”کیا تُو مجھے کچھ اور نہیں کہہ سکتاہے؟“ میں کہتا ہوں: اگر میں تجھے ایک توجہ بھٹکانے والا کہوں تو کیسا رہے گا؟ وہ توجہ بھٹکانے والے بننے کو بھی تیار نہیں ہیں۔ تو، تم کیا بننے کے لیے تیار ہیں؟ توجہ بھٹکانے، خدمت کرنے والے – کیا یہ وہی نہیں ہے جو تم ہو؟ تو تُو اور کیا منتخب کرے گا؟ کیا تُو بڑے لال اژدھے کے ملک میں پیدا ہونے والا شخص نہیں ہے؟ چاہے تُو کسی طرح بھی کہے کہ تو داؤد کی اولاد ہے، لیکن یہ حقائق سے مطابقت نہیں رکھتا۔ کیا یہ کوئی ایسی چیز ہے جسے تُو خود اپنے لیے منتخب کرتا ہے؟ کیا تُو اپنے لیے کوئی بھی خوبصورت نام جو تجھے پسند ہو منتخب کرسکتا ہے؟ کیا اس بڑے لال اژدہے کے بچے، جن کا ذکر کیا گیا تھا، وہ بدعنوان لوگ تم ہی نہیں ہو؟ جہاں تک خدمت کرنے والوں کا تعلق ہے تو کیا وہ بھی تم بدعنوان کیے گئے لوگ نہیں ہو؟ فتح کیے جانے کی مثالیں اور نمونے جن کا ذکر کیا گیا تھا، کیا وہ بھی تم لوگ نہیں ہو؟ کیا تم سے کامل ہونے کا راستہ بیان نہیں کیا گیا ہے؟ جن لوگوں کو سزا دی جاتی ہے اور ان کی عدالت کی جاتی ہے وہ تم ہی لوگ ہو؛ کیا جو بعد میں کامل کیے جائیں گے کیا وہ تم میں سے چند نہیں ہوں گے؟ کیا یہ نام اب بھی اہمیت رکھتا ہے؟ تم اتنے بے شعور ہو؛ کیا تم ایسی معمولی سی چیز بھی واضح طور پر نہیں دیکھ سکتے؟ تُو نہیں جانتا کہ کون کس کی نسل سے ہے، لیکن یہ مجھ پر واضح ہے اور میں تمھیں بتا رہا ہوں۔ آج اسے سمجھنے کے قابل ہونا ٹھیک ہے۔ ہمیشہ اتنا کمتر محسوس نہ کرو۔ جتنا زیادہ تُو منفی ہو گا اور پیچھے ہٹ جائے گا اتنا ہی اس سے ثابت ہو گا کہ تُو شیطان کی اولاد ہے۔ بعض لوگ ایسے بھی ہیں جو کہتے ہیں کہ جب تم انھیں حمدیہ گیت سناتے ہو تو کہتے ہیں: ”کیا موآب کی اولاد حمدیہ گیت سن سکتی ہے؟ میں تو نہیں، میں اس کا اہل نہیں ہوں!“ اگر تم ان سے گواتے ہو تو وہ کہتے ہیں کہ: ”اگر موآب کی اولاد گائے تو کیا خدا سننے کو تیار ہے؟ خدا مجھ سے نفرت کرتا ہے۔ میں خدا کے سامنے جانے میں بہت شرمندہ ہوں اور میں اس کے لیے گواہی نہیں دے سکتا۔ میں تو بس نہیں گاؤں گا، کہیں ایسا نہ ہو کہ خدا اسے سن کر ناراض ہو جائے۔“ کیا اس سے نمٹنے کا یہ ایک منفی طریقہ نہیں ہے؟ ایک مخلوق کی حیثیت سے تُو ایک ایسی زمین میں پیدا ہوا ہے جو بدکاری کی سرزمین ہے اور تم ایک بڑے لال اژدہے کے بچے ہو جو موآب کی نسل سے ہے۔ تجھے اپنے بوڑھے جد امجد سے منہ موڑنا چاہیے اور پرانے شیطان سے منہ موڑ لینا چاہیے۔ ایسا کرنے والا ہی صرف وہ ہے جو خدا کو واقعی چاہتا ہے۔

ابتداء میں جب میں نے تمھیں خدا کے لوگوں کا مقام دیا تو تم دوسروں کی نسبت زیادہ خوشی کے ساتھ اچھلنے کودنے لگے۔ لیکن جیسے ہی میں نے کہا کہ تم موآب کی اولاد ہو، تو تم کیسے تھے؟ تم سب ٹوٹ کر بکھر گئے! تمھارا مرتبہ کہاں ہے؟ تمھارا حیثیت کا تصور بہت مضبوط ہے! زیادہ تر لوگ اپنے تئیں اوپر نہیں اٹھا سکتے۔ کچھ کاروبار کرنے کے لیے جاتے ہیں، اور کچھ کام پر جاتے ہیں۔ جیسے ہی میں کہتا ہوں کہ تم موآب کی اولاد ہو، تو تم سب بھاگنا چاہتے ہو۔ کیا یہ وہ گواہی ہے جو تم خدا کے لیے دیتے ہو جس کے بارے میں تم سارا دن چیختے رہتے ہو؟ کیا شیطان کو اس طرح قائل کیا جائے گا؟ کیا یہ شرمندگی کی علامت نہیں ہے؟ تمھیں اپنے پاس رکھنے کا کیا فائدہ ہے؟ تم سب کوڑا کرکٹ ہو! تم نے کس قسم کی تکلیف برداشت کی ہے کہ تمھیں اتنی زیادتی محسوس ہوتی ہے؟ تم سوچتے ہو کہ ایک بار جب خدا نے تمھیں کسی حد تک اذیت دی تو وہ خوش ہو جائے گا، گویا وہ تمھاری مذمت کرنے کے ارادہ سے آیا تھا، اور تمھاری مذمت کرنے اور تباہ کرنے کے بعد، اس کا کام پورا ہو جائے گا۔ کیا میں نے یہی کہا ہے؟ کیا تم اپنے اندھے پن کی وجہ سے ایسا نہیں سوچتے؟ کیا تم خود اچھا کام کرنے کی کوشش نہیں کرتے ہو یا یہ کہ میں تمھیں اپنے ارادے کے تحت سزا دیتا ہوں؟ میں نے ایسا کبھی نہیں کیا – یہ ایک ایسی چیز ہے جس کا تم نے خود سوچا تھا۔ میں کبھی بھی اس طرح کام نہیں کرتا اور نہ ہی میرا ایسا کوئی ارادہ ہے۔ اگر میں واقعی تمھیں تباہ کرنا چاہتا تو کیا مجھے ایسی مشکل سے گزرنے کی ضرورت ہوگی؟ اگر میں واقعی تمھیں تباہ کرنا چاہتا ہوں تو کیا مجھے تم سے اتنی سنجیدگی سے بات کرنے کی ضرورت ہو گی؟ میری مرضی یہ ہے کہ: جب میں نے تمھیں بچا لیا، تو یہی وہ وقت ہو گا جب میں آرام کر سکوں گا۔ ایک شخص جتنا پست درجے کا ہو گا، اتنا ہی وہ میری نجات کا ہدف ہے۔ تم جتنی زیادہ سرگرمی سے داخل ہونے کے قابل ہو گے، اتنا ہی میں خوش ہوں گا۔ جتنا زیادہ تم ٹوٹ کر بکھرتے ہو، میں اتنا ہی پریشان ہوتا ہوں۔ تم ہمیشہ رعونت کے ساتھ اٹھنا اور تخت سنبھالنا چاہتے ہو – میں تمھیں بتاتا ہوں کہ یہ تمھیں غلاظت سے بچانے کا راستہ نہیں ہے۔ تخت پر بیٹھنے کا خواب تمھیں کامل نہیں کر سکتا؛ یہ حقیقت پسندانہ نہیں ہے۔ میں کہتا ہوں کہ تُو موآب کی اولاد ہے اور تُو ناخوش ہے۔ تُو کہتا ہے ”اگر تُو مجھے اتھاہ گڑھے میں گرنے دے گا تو میں نہ تیری گواہی دوں گا اور نہ تیرے لیے تکلیف برداشت کروں گا۔“ کیا تیرا ایسا کرنا میری مخالفت میں نہیں ہو گا؟ کیا ایسا کرنے سے تجھے فائدہ ہو گا؟ میں نے تجھے بہت فضل دیا ہے۔ کیا تُو بھول گیا ہے؟ تم نے خدا کا دل کو دھتکار دیا ہے اور اس کی تذلیل کی ہے، جو ایک محبت کرنے والی ماں کی طرح ہے؛ تمھارے لیے اس کے نتائج کیا ہوں گے؟ اگر تُو میرے لیے گواہی نہیں دے گا تو میں تجھے مجبور نہیں کروں گا – لیکن تجھے معلوم ہونا چاہیے کہ تُو آخرکار تباہی کا نشانہ بنے گا۔ اگر میں تجھ میں گواہی حاصل نہیں کر سکتا تو میں دوسرے لوگوں میں اسے حاصل کروں گا۔ اس سے مجھے کوئی فرق نہیں پڑتا، لیکن آخر میں، تُو اس پر پچھتائے گا، اور اس وقت، تُو بہت عرصے پہلے تاریکی میں گر چکا ہو گا۔ پھر تجھے کون بچا پائے گا؟ یہ مت سوچ کہ تیرے بغیر کام نہیں کیا جا سکتا – تیرے ہونے کا مطلب کچھ زیادہ پاس ہونا نہیں ہے، اور تیرے پاس نہ ہونے کا مطلب کچھ زیادہمحرومی نہیں ہے۔ اپنے آپ کو بہت زیادہ عزت کی نگاہ سے نہ دیکھ۔ اگر تُو میری پیروی کرنے کو تیار نہیں ہے تو اس سے ظاہر ہوتا ہے کہ تُو سرکش ہے اور تیرے میں کوئی چیز پسندیدہ نہیں ہے۔ اگر تُو خوش کلام ہے تو کیا یہ صرف اس وجہ سے نہیں ہے کہ تُونے خود کو اس کلام سے آراستہ کیا ہے جو میں اپنے کام کے ذریعے لایا ہوں؟ تیرے اندر کیا چیز قابل ستائش ہے؟ اپنے تخیل کو اپنے ساتھ مت بھاگنے دو! اگر میں تم سے، جو موآب کی اولاد ہو، عظمت حاصل نہ کر سکوں تو میں اپنے کام کے لیے موآب کی اولاد میں سے ایک دوسرے اور تیسرے گروہ کو اس وقت تک منتخب کروں گا جب تک کہ میں عظمت حاصل نہ کر لوں۔ اگر تُو میرے لیے گواہی دینے کے لیے تیار نہیں ہے تو دفع ہو جا! میں تجھے مجبور نہیں کروں گا! یہ مت سوچو کہ میں تمھارے بغیر ایک قدم بھی آگے نہیں بڑھ سکوں گا۔ چین کی اس سرزمین میں میرے کام کے لیے مناسب اشیاء تلاش کرنا آسان ہے۔ اس ملک میں اور کچھ نہیں مل سکتا – گندے، بدعنوان لوگ ہر جگہ پائے جاتے ہیں، اور میرا کام کہیں بھی کیا جا سکتا ہے۔ اتنا تکبر نہ کر! چاہے تُو کتنا ہی متکبر ہو، کیا تُو پھر بھی بدکاری سے پیدا ہونے والا بچہ نہیں ہے؟ اپنی قدر و قیمت دیکھ – تیرے پاس اور کیا انتخاب ہے؟ صرف تجھے زندہ رہنے کی اجازت دینا ایک بہت بڑی سربلندی ہے، تو تُو اب بھی کس چیز پر تکبر کر سکتا ہے؟ اگر میرے کام کا مقصد یہ دور ختم کرنا نہ ہوتا تو کیا بہت عرصہ قبل ہی تُو قدرتی اور انسان ساختہ آفات کے بیچ گر نہ چکا ہوتا؟ کیا تُو اب بھی اتنے آرام سے رہ سکتا ہے؟ تُو اب بھی اس معاملے پر مسلسل بحث کرتا رہتا ہے۔ جب سے میں نے کہا ہے کہ تُو موآب کی نسل سے ہے، تُو ہر وقت منہ بسورے رہا ہے۔ تُو خود کوتعلیم نہیں دیتا، تُو خدا کا کلام نہیں پڑھتا، اور تُو اِس یا اُس شخص کو ایک نظر برداشت نہیں کر سکتے۔ جب تُو دوسرے لوگوں کو تعلیم یافتہ ہوتے دیکھتا ہے تو تُو خلل ڈالتا اور حوصلہ شکنی کی باتیں کرتا ہے۔ تجھ میں ڈھٹائی کافی ہے! تُو کہتا ہے: ”موآب کی اولاد کیا تعلیم حاصل کر سکتی تھی؟ مجھے کوئی پروا نہیں۔“ کیا کوئی جانور یہی نہیں کہے گا؟ آیا تیرا شمار انسان کے طور پربھی ہوتا ہے؟ میں نے اتنا کچھ کہا ہے، لیکن اس سے تجھے کچھ حاصل نہیں ہوا ہے۔ کیا میں نے یہ سب کام بیکار کیا ہے؟ کیا میں نے یہ سب کلام بے معنی کہا ہے؟ حتیٰ کہ ایک کتا بھی اپنی دم ہلا لے گا۔ ایسا شخص کتے جتنا بھی اچھا نہیں ہے! کیا تُو انسان کہلانے کے لائق ہے؟ جب میں موآب کی اولاد کے بارے میں بات کرتا ہوں تو کچھ لوگ جان بوجھ کر اپنے تئیں گھٹیا دکھاتے ہیں۔ وہ پہلے کے مقابلے میں مختلف لباس پہنتے ہیں اور اتنے پھوہڑ ہوتے ہیں کہ انسانوں کی طرح نظر نہیں آتے اور کہتے ہیں: ”میں موآب کی اولاد ہوں۔ میں اچھا نہیں ہوں۔ کوئی نعمت حاصل کرنے کے بارے میں سوچنا دن میں خواب دیکھنے کے مترادف ہے۔ کیا موآب کی اولاد کامل ہو سکتی ہے؟“ جیسے ہی میں نے موآب کی اولاد کے بارے میں بات کی، زیادہ تر لوگوں کی امید جاتی رہی۔ وہ کہتے ہیں: ”خدا کہتا ہے کہ ہم موآب کی اولاد ہیں – اس کا کیا مطلب ہے؟ اس نے جو لہجہ اختیار کیا ہے اسے دیکھو – یہ ناقابل تنسیخ ہے! اُس کے کلام میں کوئی محبت نہیں ہے۔ کیا ہم تباہی کے اہداف نہیں ہیں؟“ کیا تُو بھول گیا ہے کہ پہلے کیا کہا گیا تھا؟ ”موآب کی اولاد“ والی اصطلاح وہ واحد چیز ہے جو اب تجھے یاد ہے؟ سچ تو یہ ہے کہ بہت سے الفاظ ایک اثر حاصل کرنے کے لیے ہوتے ہیں، لیکن وہ حقائق کی سچائی بھی آشکار کرتے ہیں۔ بیشتر لوگ اس پر یقین نہیں کرتے۔ تُو میرے لیے اس طرح کی تکلیف برداشت کرنے کے لیے تیار نہیں ہے۔ تُو موت سے ڈرتا ہے اور ہمیشہ فرار ہونا چاہتا ہے۔ اگر تُو جانا چاہتا ہے تو میں تجھے رہنے پر مجبور نہیں کروں گا، لیکن میں تجھے یہ واضح طور پر بتاؤں گا: پوری زندگی بیکار نہ گزارو، اور وہ باتیں مت بھولنا جو میں تجھے ماضی میں بتائی ہیں۔ ایک مخلوق کی حیثیت سے، تجھے ایک مخلوق کا فرض ادا کرنا چاہیے۔ اپنے ضمیر کے خلاف کام نہ کر؛ تجھے جو کرنا چاہیے وہ یہ ہے کہ خود کو تخلیق کے خداوند کے لیے وقف کر دے۔ موآب کی اولاد بھی مخلوق ہے، بس فرق یہ ہے کہ وہ توجہ بھٹکانے والے ہیں، اور ان پر لعنت کی گئی ہے۔ چاہے کچھ بھی ہو تُو پھر بھی ایک مخلوق ہے۔ اگر تو یہ کہے تو، تُو اس سے زیادہ دور نہیں ہے: ”اگرچہ میں موآب کی اولاد ہوں، میں خدا کے فضل سے اتنا لطف اندوز ہوا ہوں کہ میرے پاس کچھ ضمیر ہونا چاہیے۔ میں صرف اس کا اعتراف کروں گا لیکن اس پر تکیہ نہیں کروں گا۔ یہاں تک کہ اگر میں اس دھارے کے اندر تکلیف اٹھاتا ہوں تو میں آخر تک تکلیف اٹھاؤں گا، اور اگر میں موآب کی اولاد ہوں تو پھر ایسا ہونے سے کوئی فرق نہیں پڑتا۔ میں پھر بھی آخر تک اس کی پیروی کروں گا!“ تجھے لازماً آخر تک پیروی کرنی ہوگی۔ اگر تُو بھاگ جاتا ہے، تو تیرے پاس واقعی کوئی امکان نہیں ہوگا – تُو نے تباہی کے راستے پر قدم رکھ دیا ہو گا۔

تمھارے اپنی اصل سمجھنے میں ہی اچھائی ہے، اور تمھارے حقیقت پر مبنی سچائی سمجھنے سے کام کو فائدہ ہوتا ہے۔ ایسا کیے بغیر مطلوبہ نتائج حاصل نہیں ہوں گے۔ یہ فتح کے کام کا ایک حصہ ہے، اور یہ کام کا ایک ضروری مرحلہ ہے۔ یہ ایک حقیقت ہے۔ اس کام کا مقصد لوگوں کی روحوں کو بیدار کرنا، ان کے ضمیر کا احساس بیدار کرنا اور انھیں یہ عظیم نجات حاصل کرنے کا موقع دینا ہے۔ اگر کسی کے پاس ضمیر ہے، تو جب وہ دیکھے کہ وہ پست مقام پر ہے تو اسے خدا کا زیادہ سے زیادہ شکریہ ادا کرنا چاہیے۔ انھیں لازماً اس کا کلام اپنے ہاتھوں میں پکڑنا چاہیے، وہ فضل مضبوطی سے پکڑیں جو اس نے انھیں دیا ہے، اور یہاں تک کہ پھوٹ پھوٹ کر رونا چاہیے اور کہنا چاہیے: ”ہمارا مقام پست ہے اور ہم نے دنیا میں کچھ حاصل نہیں کیا ہے۔ کوئی بھی ہم حقیر لوگوں کی طرف نہیں دیکھتا۔ ہمارے گھر کے ماحول میں ہمیں ستایا جاتا ہے، ہمارے شوہر ہمیں دھتکارتے ہیں، ہماری بیویاں ہمیں برا بھلا کہتی ہیں، ہمارے بچے ہمیں حقارت سے دیکھتے ہیں، اور جب ہم بوڑھے ہوتے ہیں تو ہماری بہوئیں بھی ہمارے ساتھ بدسلوکی کرتی ہیں۔ ہم نے در حقیقت کوئی کم تعداد میں اذیتیں برداشت نہیں کی ہیں، اور اب ہم خدا کی عظیم محبت سے لطف اندوز ہو رہے ہیں، یہ کتنی بڑی خوش بختی ہے! اگر خدا نے ہمیں نہ بچایا ہوتا تو ہم انسانی مصائب کیسے واضح طور پر دیکھ سکتے تھے؟ کیا ہم اب بھی اس گناہ میں ذلیل نہ ہو رہے ہوتے؟ کیا یہ خدا کی طرف سے ہمارا بلند کیا جانا نہیں ہے؟ میں سب سے نچلے درجے کے لوگوں میں سے ایک ہوں، اور خدا نے مجھے بہت اوپر اٹھایا ہے۔ یہاں تک کہ اگر میں تباہ ہو بھی جاؤں، تب بھی مجھے لازماً اس کی محبت کا بدلہ چُکانا چاہیے۔ خدا ہمارے بارے میں بہت اونچی سوچ رکھتا ہے اور وہ ہم سے، ایسے گھٹیا لوگوں سے، آمنے سامنے بات کرتا ہے۔ وہ مجھے سکھانے کے لیے میرا ہاتھ پکڑتا ہے۔ اپنے منہ سے وہ مجھے کھانا کھلاتا ہے۔ وہ میرے ساتھ رہتا ہے اور میرے ساتھ ہی اذیت اٹھاتا ہے۔ یہاں تک کہ اگر وہ مجھے سزا دیتا ہے – تو میں کیا کہہ سکتا ہوں؟ کیا سزا بھی خدا کی طرف سے بلند کیا جانا ہے؟ مجھے سزا دی گئی ہے پھر بھی میں اس کی راستبازی دیکھ سکتا ہوں۔ میں بے ضمیر نہیں ہو سکتا – مجھے لازماً خدا کی محبت کا بدلہ چُکانا ہوگا۔ میں اب خدا کے خلاف مزید بغاوت نہیں کر سکتا“۔ خدا کا مقام اور اس کا مرتبہ لوگوں جیسا نہیں ہے – اس کا دکھ ایک جیسا ہے، اور اس کا کھانا اور لباس ایک جیسا ہے، لیکن تمام لوگ اس کا احترام کرتے ہیں، اور صرف یہی فرق ہے۔ کیا وہ جن باقی سب کچھ سے لطف اندوز ہوتا ہے، وہ انسان کی طرح نہیں ہے؟ تو پھر تمھیں کیا حق حاصل ہے کہ تم خدا سے درخواست کرو کہ وہ تیرے ساتھ ایک خاص طرح کا برتاؤ کرے؟ خدا نے اتنے بڑے مصائب برداشت کیے ہیں اور اتنا بڑا کام کیا ہے، اور تم – چیونٹیوں سے نیچے، کیڑوں سے نیچے ہو کر – آج اتنے بلند کر دیے گئے ہو۔ اگر تم خدا کی محبت کا بدلہ نہیں چکا سکتے، تو تیرا ضمیر کہاں ہے؟ کچھ لوگ اپنے دل سے کہتے ہیں: ”جب بھی میں خدا کو چھوڑنے کے بارے میں سوچتا ہوں، میری آنکھیں آنسوؤں سے بھر جاتی ہیں اور میرے ضمیر پر چوٹ پڑتی ہے۔ میں خدا کا مقروض ہوں۔ میں یہ نہیں کر سکتا۔ میں اس کے ساتھ ایسا سلوک نہیں کر سکتا۔ اگر مجھے مرنا بھی پڑے اور مر کر اس کے کام کو عظمت دینی پڑے، تو میں حد سے زیادہ مطمئن ہوں گا۔ ورنہ، اگر میں زندہ بھی رہوں، تب بھی مجھے کوئی سکون محسوس نہیں ہوگا“۔ یہ کلام سنو – وہ اس فرض کو بیان کرتا ہے جو ایک مخلوق کو پورا کرنا چاہیے۔ اگر کسی شخص کے اندر ہمیشہ یہ بصیرت ہو تو وہ اندر سے واضح اور پر سکون ہو جائے گا؛ وہ ان چیزوں کے بارے میں پریقین ہو جائے گا۔ تو کہے گا: ”خدا مجھے نقصان نہیں پہنچا رہا ہے، اور وہ جان بوجھ کر مجھ پر نہیں ہنس رہا اور نہ ہی میری تذلیل کر رہا ہے۔ اگرچہ وہ کسی حد تک سختی سے بات کرتا ہے اور یہ دل پر لگتی ہے، لیکن یہ میرے اپنے لیے ہے۔ اگرچہ وہ بہت سختی سے بولتا ہے، پھر بھی وہ مجھے بچا رہا ہے، اور وہ پھر بھی میری کمزوریوں پر رعایت برت رہا ہے۔ وہ مجھے سزا دینے کے لیے حقائق کا استعمال نہیں کر رہا ہے۔ میرا ایمان ہے کہ خدا نجات ہے۔“ اگر تیرے پاس واقعی یہ تصور ہے، تو تیرے فرار ہونے کا امکان نہیں ہوگا۔ تیرا ضمیر تجھے جانے نہیں دے گا، اور اس کی مذمت تجھے بتائے گی کہ تجھے خدا کے ساتھ ایسا سلوک نہیں کرنا چاہیے۔ تُو اس تمام فضل کے بارے میں سوچتا ہے جو تُو نے حاصل کیا ہے۔ تُو نے میرا بہت سا کلام سنا ہے – کیا تُو بے مقصد اسے سن سکتا تھا؟ اس سے کوئی فرق نہیں پڑتا کہ کون بھاگ جاتا ہے، تُو ایسا نہیں کر سکتا۔ دوسرے لوگ ایمان نہیں لاتے، لیکن تجھے ضرور ایمان لانا چاہیے۔ دوسرے لوگ خدا کو چھوڑ دیتے ہیں، لیکن تجھے لازماً خدا کو سربلند کرنا اور اس کی گواہی دینی چاہیے۔ دوسرے لوگ خدا کو بدنام کرتے ہیں، لیکن تُو ایسا نہیں کر سکتا۔ خدا چاہے تیرے لیے کتنا ہی بے رحم کیوں نہ ہو، پھر بھی تجھے لازماً اس کے ساتھ اچھا برتاؤ کرنا چاہیے۔ تجھے اس کی محبت کا بدلہ دینا چاہیے، اور تیرے پاس ضمیر ہونا چاہیے، کیونکہ خدا معصوم ہے۔ وہ پہلے ہی آسمان سے زمین پر آ کر لوگوں کے درمیان کام کرنے کے لیے بہت ذلت برداشت کر چکا ہے۔ وہ ذرا سی بھی غلاظت کے بغیر مقدس ہے۔ غلاظت کی سرزمین پر آ کر اس نے کتنی ذلت برداشت کی ہے؟ وہ تمھاری خاطر تم پر کام کرتا ہے۔ اگر تُو اس کے ساتھ ضمیر کے بغیر برتاؤ کرے گا تو اس سے بہتر ہو گا کہ تو جلدی مر جائے!

فی الحال، زیادہ تر لوگ بصیرت کے اس پہلو سے محروم ہیں؛ وہ یہ کام بالکل سمجھ نہیں سکتے ہیں اور یہ نہیں جانتے کہ آخر کار خدا اس کے کیا حاصل کرنے کا مقصد رکھتا ہے۔ خاص طور پر ان لوگوں کے بارے میں جو بھٹکے ہوئے ہیں – ایسا لگتا ہے جیسے وہ کسی بھول بھلیوں میں داخل ہو گئے ہوں اور چند موڑوں کے بعد اپنا راستہ کھو بیٹھے ہوں۔ اگر تُو ان پر خدا کے انتظامی منصوبے کا مقصد واضح کر دے گا، تو وہ اس میں نہیں بھٹکیں گے۔ بہت سے لوگ اس کا اندازہ نہیں لگا سکتے ہیں، اور یقین رکھتے ہیں کہ خدا کا کام لوگوں کو اذیت دینا ہے۔ وہ اس کے کام کی حکمت اور حیرت انگیزی نہیں سمجھتے ہیں، اور وہ یہ نہیں سمجھتے کہ اس کا کام اس کی عظیم طاقت ظاہر کرنا ہے، اور اس سے بھی بڑھ کر، بنی نوع انسان بچانا ہے۔ وہ یہ سب کچھ نہیں دیکھتے۔ وہ صرف یہ دیکھتے ہیں کہ آیا ان کے پاس کوئی امکانات ہیں، کیا وہ آسمان میں داخل ہو سکیں گے۔ وہ کہتے ہیں: ”خدا کا کام ہمیشہ اتنا گول چوراہے جیسا ہوتا ہے۔ یہ ہمیں براہ راست تیری حکمت دیکھنے کا موقع دے گا۔ تجھے ہمیں اس طرح اذیت نہیں دینی چاہیے۔ ہمارے اندر قابلیت کی بہت کمی ہے، اور ہم تیری مرضی نہیں سمجھتے۔ بہت اچھا ہوگا اگر تُو براہ راست بات اور عمل کرے۔ تم چاہتے ہو کہ ہم اندازہ لگائیں، لیکن ہم ایسا نہیں کر سکتے۔ یہ بہت اچھا ہوگا اگر تُو جلدی کرے اور ہمیں اپنی عظمت دیکھنے کی اجازت دے۔ چیزوں کو اس طرح کے گول چوراہے والے انداز میں کرنے کی کیا ضرورت ہے؟“ اب تم میں جس چیز کی سب سے زیادہ کمی ہے وہ ضمیر ہے۔ زیادہ ضمیر رکھو۔ اپنی آنکھیں پوری کھولیں، یہ دیکھنے کے لیے کہ واقعی اس کام کے مراحل کون سر انجام دے رہا ہے۔ فوراً نتائج اخذ نہ کریں۔ اب تو نے اس طرز زندگی کے سطحی پہلو کے بارے میں کچھ بہتر طور پر سمجھ لیا ہے جس کا تجھے تجربہ کرنا چاہیے۔ اب بھی تمھیں بہت زیادہ سچائی کا تجربہ کرنا ہے، اور جب وہ دن آئے گا کہ تو اسے مکمل طور پر سمجھ سکے گا، تو تُو اس طرح بات نہیں کرے گا، اور نہ ہی تُو شکایت کرے گا۔ نہ ہی تُو چیزوں کی وضاحت کرنے میں اتنی جلدی کرے گا۔ تُو کہے گا: ”خدا بہت حکمت والا ہے، خدا بہت مقدس ہے، خدا بہت طاقت ور ہے!“

تمھیں کام سمجھنا ہوگا – الجھن میں نہ پڑو!

موجودہ دور میں بہت سے لوگ الجھن کے عالم میں ایمان رکھتے ہیں۔ تم میں تجسس بہت زیادہ ہے، برکتوں کی بہت زیادہ آرزو ہے، زندگی کی جستجوکا اشتیاق بہت کم ہے۔ آج کل لوگ یسوع میں اپنے ایمان میں جوش و جذبے سے سرشار ہیں۔ یسوع انھیں آسمانی گھر واپس لے جانے والا ہے، تو وہ اس پر ایمان کیوں نہ رکھیں؟ بعض اپنی ساری زندگی ایمان رکھنے والے ہوتے ہیں؛ چالیس یا پچاس سال ایمان رکھنے کے باوجود، وہ اب بھی ان کا انجیل پڑھنے سے دل نہیں بھرتا۔ اس کی وجہ یہ ہے کہ وہ سوچتے ہیں[ا] کہ چاہے کچھ بھی ہوجائے، جب تک وہ ایمان کے حامل ہیں، وہ بہشت میں داخل ہوں گے۔ تم نے اس راہ پر خدا کے اتباع میں صرف چند سال گزارے ہیں، لیکن تم پہلے ہی لڑکھڑا چکے ہیں؛ تم نے اپنا استقلال گنوا دیا ہے، کیونکہ تمھاری برکت حاصل کرنے کی خواہش بہت شدید ہے۔ تمھارا سچائی کے اس راستے پر چلنا تمھاری برکتوں کے حصول کی خواہش اور تمھارے تجسس کے تابع ہے۔ تم اس مرحلے کے کام کے بارے میں زیادہ سمجھ نہیں رکھتے۔ آج میں جو کچھ کہتا ہوں ان میں سے بہت سی باتوں کے مخاطب وہ لوگ نہیں ہیں جو یسوع پر ایمان رکھتے ہیں، اور نہ ہی میں یہ صرف ان کے تصورات کا توڑ کرنے کے لیے کہہ رہا ہوں۔ دراصل، یہ تصورات، جو بے نقاب ہو رہے ہیں، وہی ہیں جو تمھارے اندر موجود ہیں، کیونکہ تم نہیں سمجھتے کہ انجیل ایک طرف کیوں رکھ دی گئی ہے، میں کیوں کہتا ہوں کہ یہوواہ کا کام پرانا ہو گیا ہے، یا میں کیوں کہتا ہوں کہ یسوع کا کام پرانا ہو گیا ہے۔ حقیقت یہ ہے کہ تم بہت سے ایسے تصورات پالتے ہو جن پر تم نے آواز نہیں اٹھائی، اور بہت سے تصورات جو تمھارے دل میں گہرے نقش ہیں، اور تم صرف ہجوم کی پیروی کرتے ہیں۔ کیا تمھارے خیال میں واقعی تم نے بہت سے تصورات نہیں پال رکھے ہیں؟ صرف ایسا ہے کہ تم ان کے بارے میں بات نہیں کرتے! حقیقت یہ ہے کہ تم خدا کا اتباع محض ظاہری طور پر کرتے ہو، تم سچے راستے کی جستجو میں ہرگز نہیں آئے ہو اور تم زندگی حاصل کرنے کے لیے نہیں آئے ہو۔ تمھارا رویہ صرف یہ دیکھنے کی خواہش میں سے ایک ہے کہ کیا رُونما ہوگا۔ کیونکہ تم نے اپنے بہت سے پرانے تصورات ترک نہیں کیے ہیں، تم میں سے کوئی بھی ایسا نہیں ہے جو اپنے آپ کو مکمل طور پر پیش کرنے کے قابل ہو۔ اس مقام پر پہنچنے کے بعد، تم اپنے مقدر کے بارے میں فکر مند رہتے ہو، تمھارے خیالات دن رات گردش کرتے رہتے ہیں، تم ان سے کبھی پیچھا نہیں چھڑا سکتے ہو۔ تم کیا سمجھتے ہو کہ جب میں فریسیوں کی بات کرتا ہوں تو میں مذہب میں ”بوڑھوں“ کی طرف اشارہ کر رہا ہوں؟ کیا تم خود موجودہ دور کے جدید ترین فریسیوں کے نمائندے نہیں ہو؟ کیا تمھیں لگتا ہے کہ جب میں ان لوگوں کا ذکر کرتا ہوں جو انجیل کے مقابلے میں میری پیمائش کرتے ہیں، تو میں خاص طور پر مذہبی حلقوں کے انجیل کے ان ماہرین کی طرف اشارہ کر رہا ہوں؟ کیا تمھیں یقین ہے کہ جب میں ان لوگوں کی بات کرتا ہوں جو ایک بار پھر خدا کو صلیب پر میخو ں سے جڑ رہے ہیں، تو میں مذہبی حلقوں کے رہنماؤں کی بات کر رہا ہوں؟ کیا تم یہ کردار نبھانے کے لیے بہترین اداکار نہیں ہو؟ تُو کیا سمجھتا ہے کہ لوگوں کے تصورات کا مقابلہ کرنے کے لیے میں جو الفاظ کہتا ہوں، وہ صرف پادریوں اور مذہب کے بزرگوں کا مذاق اڑانے کے لیے ہوتے ہیں؟ کیا تم نے بھی ان تمام چیزوں میں اپنا کردار ادا نہیں کیا؟ کیا تمھیں یقین ہے کہ تم بہت کم تصورات پالتے ہو؟ صرف اتنا ہے کہ تم اب مکاری میں بہت طاق ہوچکے ہو۔ تم ان چیزوں کے بارے میں بات نہیں کرتے جو تم نہیں سمجھتے یا ان کے بارے میں اپنے جذبات ظاہر نہیں کرتے، مگر تمھارے اندر احترام اور اطاعت گزاری والے دل سرے سے موجود ہی نہیں ہیں۔ جیسا کہ تم دیکھ سکتے ہو، مطالعہ، مشاہدہ اور انتظار کرنا تمھارے آج عمل کرنے کا بہترین طریقہ ہے۔ تم مکاری میں طاق ہونا سیکھ چکے ہو۔ کیا تمھیں ادراک ہے کہ یہ نفسیاتی چال ہے؟ کیا تمھیں لگتا ہے کہ تمھار ی طرف سے ایک لمحے کی مکاری تمھیں ابدی سزا سے بچنے میں مدد دے گی؟ تم نے اتنا ”عاقل“ بننا سیکھ لیا ہے! مزید برآں، کچھ لوگ مجھ سے ایسے سوالات کرتے ہیں جیسے: ”ایک دن جب مذہبی حلقوں میں لوگ مجھ سے پوچھتے ہیں، ’تمھارے خدا نے ایک بھی معجزہ کیوں انجام نہیں دیا؟‘ میں کس طرح وضاحت کروں؟“ ان دنوں یہ صرف مذہبی حلقوں کے لوگ ہی نہیں پوچھیں گے۔ یہ بھی ہے کہ تم آج کا کام نہیں سمجھتے، اور بہت سارے تصورات کے تحت زندگی گزارتے ہو۔ کیا تجھے اب بھی معلوم نہیں ہے کہ جب میں مذہبی عہدیداروں کا ذکر کرتا ہوں تو میں کس کا حوالہ دیتا ہوں؟ کیا تُو نہیں جانتا کہ میں کس کے لیے انجیل کی تشریح کر رہا ہوں؟ کیا تجھے علم نہیں ہے کہ خدا کے کام کے تین مراحل بیان کرتے ہوئے میں کس کے لیے بات کر رہا ہوں؟ اگر میں ایسی باتیں نہ کہوں، تو کیا تم اتنی آسانی سے قائل ہو جاؤگے؟ کیا تم اتنی آسانی سے سر تسلیم خم کر لو گے؟ کیا تم اتنی آسانی سے وہ پرانے تصورات ایک طرف رکھ دو گے؟ خاص طور پر وہ ”بہت سے آدمی“ جنہوں نے کبھی کسی کے سامنے سر تسلیم خم نہیں کیا – کیا وہ اتنی آسانی سے اطاعت ا ختیار کرلیں گے؟ میں جانتا ہوں کہ اگرچہ تمھاری انسانیت کمتر درجے کی ہے اور تم بہت کم صلاحیت کے حامل ہو، آپ کا دماغ کم ترقی یافتہ ہے، اور خدا پر ایمان کرنے کی تمھاری تاریخ بہت طویل نہیں ہے، تم حقیقت میں بہت سے تصورات رکھتے ہو۔ اور کسی کے سامنے ذرا بھی سر تسلیم خم کرنا تمھاری پیدائشی فطرت نہیں ہے۔ تاہم، آج تم اطاعت کے قابل ہو کیونکہ تم مجبور اور بے بس ہو؛ تم ایک آہنی پنجرے میں بند شیر ہو، اپنی مہارتوں کو آزادانہ کھیلنے کا موقع دینے سے قاصر ہو۔ اگر تمھارے پر بھی ہوتے تو تمھارے لیے اڑنا مشکل ہوتا۔ نعمتوں سے نوازے نہ جانے کے باوجود ساتھ چلنے کے لیے آمادہ نہیں ہو۔ تاہم، یہ ”اچھے آدمیوں“ کے طور پر تمھارا خاصہ نہیں ہے۔ بلکہ، یہ ہے کہ تمھیں پوری طرح زمین بوس کردیا گیا ہے اور تم اپنی عقل کے اختتام پر ہو۔ یہ ہے کہ اس سارے کام نے تمھیں گرا دیا ہے۔ اگر کوئی ایسی چیز ہے، جسے تم حاصل کر سکتے تو تم اتنے فرمانبردار نہ ہوتے جتنےتم آج ہو، کیونکہ پہلے تم سب بیابان میں جنگلی گدھے تھے۔ اس طرح، آج جو کچھ کہا جا رہا ہے اس کے مخاطب صرف مختلف مذاہب اور فرقوں کے لوگ نہیں ہیں، اور نہ ہی یہ محض ان کے تصورات کا مقابلہ کرنے کے لیے ہے۔ یہ تمھارے تصورات کا مقابلہ کرنے کے لیے ہے۔

راست بازی کی عدالت کا آغاز ہوچکا ہے۔ کیا خدا اب لوگوں کے لیے گناہ کے کفارے کے طور پر خدمت انجام دے گا؟ کیا وہ ایک بار پھر ان کے لیے عظیم معالج کا کردار ادا کرے گا؟ کیا خدا اس سے بڑا کوئی اختیار نہیں رکھتا؟ لوگوں کا ایک گروہ پہلے ہی مکمل کیا جا چکا ہے، اور عرش کے سامنے اٹھایا جاچکا ہے۔ کیا وہ اب بھی بدارواح نکال کر بیماروں کو شفا دے گا؟ کیا یہ حد سے زیادہ فرسودہ نہیں ہے؟ اگر یہ جاری رہا تو کیا گواہی ممکن ہوگی؟ کیا خدا ایک بار پھر صلیب پر میخوں سے جڑ کر ہمیشہ کے لیے مصلوب کیا جا سکتا ہے؟ کیا وہ بد ارواح کو ایک بار باہر نکال سکتا ہے اور انہیں ہمیشہ باہر نکالتا رہے گا؟ کیا یہ ذلت کے طور پر شمار نہیں ہوتا؟ صرف اس صورت میں جب کام کا یہ مرحلہ پچھلے مرحلے سے بلند ہو گا عمر آگے بڑھے گی، اور پھر آخری دن سر پر آجائیں گے، اور اس دور کے ختم ہونے کا وقت آئے گا۔ جو لوگ سچائی کی پیروی کرتے ہیں انہیں لازمی طور پر رویاؤں پر توجہ دینی چاہیے۔ جب بھی میں آپ کے ساتھ رویاؤں کے بارے میں رفاقت کرتا ہوں، میں ہمیشہ کچھ لوگوں کو پلکیں جھکائے، سننے سے گریزاں دیکھتا ہوں۔ دوسرے پوچھتے ہیں، ”تم کیوں نہیں سن رہے ہو؟“ وہ جواب دیتے ہیں، ”اس سے میری زندگی یا حقیقت میں داخل ہونے میں مدد نہیں ملتی۔ ہم جو چاہتے ہیں وہ عمل کے راستوں ہیں“۔ جب بھی میں عمل کے راستوں کے بجائے کام کے بارے میں بات کرتا ہوں، وہ کہتے ہیں، ”جیسے ہی تم کام کے بارے میں بات کرتے ہیں، مجھے نیند آنے لگتی ہے“۔ جب میں مشق کے راستوں کے بارے میں بات کرنا شروع کرتا ہوں تو، وہ نوٹ لینا شروع کردیتے ہیں، اور جب میں کام کی وضاحت کرنے کے لیے واپس جاتا ہوں تو، وہ دوبارہ سننا چھوڑ دیتے ہیں۔ کیا تم جانتے ہو کہ تمھیں ابھی کس چیز سے لیس کرنے کی ضرورت ہے؟ اس کے ایک پہلو میں کام کے بارے میں رُویات شامل ہیں، اور دوسرا پہلو تمھارا عمل ہے۔ تمھیں یہ دونوں پہلو سمجھنے ہوں گے۔ اگر تیرے پاس زندگی میں ترقی کرنے کی جستجو میں رُویات نہیں ہیں، تو تیری کوئی بنیاد نہیں ہوگی۔ اگر تیرے پاس صرف عمل کے راستے ہیں، بغیر کسی معمولی بصیرت کے، اور مجموعی انتظامی منصوبے کے کام کے بارے میں کوئی سمجھ نہیں ہے، تو تُو کسی کام کا نہیں ہے۔ تجھے یہ سچائیاں سمجھنی چاہئیں جن میں رُویات شامل ہیں، اور جہاں تک عمل سے متعلق سچائیوں کا تعلق ہے، تجھے انھیں سمجھنے کے بعد عمل کے مناسب راستے ڈھونڈنے چاہئیں۔ رُویات بنیاد ہیں، اور اگر تُو اس حقیقت پر کوئی توجہ نہیں دیتا تو، تُو آخر تک پیروی کا اہل نہیں ہوگا۔ اس طرح کا تجربہ کرنا یا تو تجھے گمراہی کی طرف لے جائے گا یا تیرے گرجانے اور ناکام ہونے کا سبب بنے گا۔ تیرے کامیاب ہونے کا کوئی راستہ نہیں ہوگا! جن لوگوں کی بنیاد عظیم رُویات پر نہیں ہے وہ صرف ناکام ہو سکتے ہیں۔ وہ کامیاب نہیں ہو سکتے۔ تُو استقامت کے ساتھ کھڑا نہیں ہو سکتا! کیا تجھے علم ہے کہ خدا پر ایمان لانے میں کیا شامل ہے؟ کیا تُو جانتا ہے کہ اللہ کی پیروی کا کیا مطلب ہے؟ بغیر رُویات کے، تُو کس راستے پر چلے گا؟ آج کے کام میں اگر تیرے پاس کوئی رُویا نہیں ہے تو تجھے مکمل نہیں کیا جا سکے گا۔ تُو کس پر ایمان رکھتے ہو؟ تُو اس پر کیوں ایمان رکھتا ہے؟ تُو اس کی پیروی کیوں کرتا ہے؟ کیا تُو اپنے ایمان کو ایک طرح کا کھیل سمجھتا ہے؟ کیا تُو نے اپنی زندگی ایک قسم کا کھلونا سمجھ رکھی ہے؟ آج کا خدا سب سے بڑا رُویا ہے۔ تجھے اس کے بارے میں کتنا معلوم ہے؟ تُو نے اس کا کتنا حصہ دیکھا ہے؟ آج کا خدا دیکھ کر کیا خدا پر تیرے ایمان کی بنیاد مضبوط ہے؟ کیا تُوسمجھتا ہے کہ جب تک تُو اس طرح کے ابتر راستے پر رہے گا، تُو نجات پائے گا؟ کیا تجھے لگتا ہے کہ تُو گدلے پانی میں مچھلی پکڑ سکتا ہے؟ کیا یہ اتنا آسان ہے؟ تُو نے خدا کے آج کل کے کلام کے بارے میں کتنے تصورات ایک طرف رکھ دیے ہیں؟ کیا تُو آج کے خدا کی رُویا رکھتا ہے؟ آج کے خدا کے بارے میں تیری کیا فہم ہے؟ تُو ہمیشہ سے ایمان رکھتا ہے کہ تُو صرف اس کی پیروی کرکے، یا صرف اسے دیکھ کر اسے حاصل کر سکتا ہے[ب] اوریہ کہ کوئی بھی تجھ سے چھٹکارا حاصل کرنے کے قابل نہیں ہوگا۔ یہ نہ سمجھ کہ خدا کی پیروی کرنا اتنا آسان معاملہ ہے۔ اس کی کلید یہ ہے کہ تجھے اسے جاننا چاہیے، تجھے اس کا کام جاننا چاہیے، اور تجھے اس کی خاطر مصیبت برداشت کرنے، اُس کے لیے اپنی زندگی قربان کرنے اور اُس کی طرف سے کامل کیے جانے کی خواہش رکھنی چاہیے۔ یہ وہ رُویا ہے جو تیرے پاس ہونی چاہیے۔ اگر تیرے خیالات ہمیشہ فضل سے لطف اندوز کرنے پر مائل ہیں تو با ت نہیں بنے گی۔ اور یہ مت سمجھ کہ خدا یہاں صرف لوگوں کے لطف اندوز ہونے کے لیے ہے، یا صرف ان پر فضل کرنے کے لیے ہے۔ تُو غلطی پر ہو گا! اگر کوئی اس کی پیروی کرنے کے لیے اپنی جان خطرے میں نہیں ڈال سکتا، اور اگر کوئی ساری دنیاوی املاک اس کی پیروی کرنے کے لیے نہیں چھوڑ سکتا، تو وہ یقینی طور پر آخر تک اس کی پیروی نہیں کر سکے گا! تیرے پاس اپنی بنیاد کے طور پر رُویا ہونا ضروری ہے۔ اگر کسی دن تجھ پر مصیبت آپڑے تو تجھے کیا کرنا چاہیے؟ کیا تُو اب بھی اس کی پیروی کر سکے گا؟ ہلکے پھلکے انداز میں یہ مت کہہ کہ آیا تُو آخر تک پیروی کر سکے گا یا نہیں۔ بہتر ہے کہ تُو سب سے پہلے اپنی آنکھیں پوری طرح کھول تاکہ دیکھ سکے کہ اب کیا وقت ہے۔ اگرچہ تُو اس وقت معبد کے ستونوں کی طرح ہوسکتا ہے، لیکن ایک وقت آئے گا جب کیڑے ایسے تمام ستون کُتر دیں گے، جس کی وجہ سے معبد منہدم ہوجائے گا، کیونکہ اس وقت بہت ساری ایسی رویائیں ہیں جن کا تم میں فقدان ہے۔ تم صرف اپنی چھوٹی چھوٹی دنیاؤں پر توجہ دیتے ہو، اور تم نہیں جانتے کہ جستجو کرنے کا سب سے قابل اعتماد اور مناسب طریقہ کیا ہے۔ پس آج کے کام کی رُویا پر دھیان نہ دو اور اِن باتوں کو اپنے دِل میں نہ رکھو۔ کیا تم نے غور کیا ہے کہ ایک دن تمھارا خدا تمھیں ایک انتہائی انجان جگہ پر ڈال دے گا؟ کیا تم سوچ سکتے ہو کہ اس دن تمھارا کیا بنے گا جب میں تم سے سب کچھ چھین لوں گا؟ کیا اس دن تمھاری توانائی اب جیسی ہو گی؟ کیا تمھارا ایمان دوبارہ ظاہر ہوگا؟ خدا کی پیروی کرتے ہوئے، تمھیں وہ عظیم ترین رُویا جاننی چاہیے جو ”خدا“ ہے: یہ سب سے اہم مسئلہ ہے۔ اس کے علاوہ، یہ نہ سمجھو کہ مقدس بننے کے لیے دنیاوی انسانو ں سے علیحدگی اختیار کرلی، تو تم لازمی طور پر خدا کے خاندان میں سے ہوجاؤ گے۔ وہ لوگوں کے درمیان اپنا کام کرنے آیا ہے، مہمیں چلانے کے لیے نہیں۔ تم میں سے مٹھی بھر لوگ بھی نہیں جانتے کہ آج کا کام آسمان میں موجود خدا کا کام ہے جو جسم بن گیا ہے۔ اس کا مقصد یہ نہیں ہے کہ تمھیں صلاحیتوں والے لاجواب افراد میں تبدیل کیا جائے؛ اس کا مقصد انسانی زندگی کی اہمیت جاننے، انسانوں کی منزل جاننے اور خدا اور اس کی تمامیت جاننے میں مدد کرنا ہے۔ تجھے معلوم ہونا چاہیے کہ تُو تخلیق کار کے ہاتھوں میں تخلیق کا ایک ہدف ہے۔ تجھے جو سمجھنا چاہیے، جو کرنا چاہیے، اور جیسے خدا کی پیروی کرنی چاہیے، کیا یہ وہ سچائیاں نہیں ہیں جو تجھے سمجھنی چاہئیں؟ کیا یہ وہ رُویا ئیں نہیں ہیں جو تجھے دیکھنی چاہئیں؟

ایک بار جب لوگوں کے پاس رُویائیں ہوتی ہیں تو، وہ ایک بنیاد کے حامل ہوتے ہیں۔ جب تُو اس بنیاد پر مبنی عمل کرتا ہے تو، اس میں داخل ہونا بہت آسان ہوجائے گا۔ اس طرح، جب تیرے پاس داخل ہونے کی بنیاد آ جائے گی تو تیرے دل میں کوئی شک نہیں ہوگا، اور تیرے لیے داخلہ بہت آسان ہو جائے گا۔ تصورات سمجھنے اور خدا کا کام جاننے کا یہ پہلو بہت اہم ہے؛ تجھے اسے اپنے اسلحہ خانے میں رکھنا چاہیے۔ اگر تجھے سچائی کے اس پہلو سے آراستہ نہیں کیا گیا ہے، اور تُو صرف عمل کے راستے کے بارے میں بات کرنا جانتا ہے، تو تُو بہت ناقص ہو گا۔ میں نے دریافت کیا ہے کہ تم میں سے بہت سے لوگ حقیقت کے اس پہلو پر زور نہیں دیتے، اور جب تم اسے سنتے ہو تو لگتا ہے کہ تُم صرف الفاظ اور عقائد سن رہے ہو۔ ایک دن تُو نقصان اٹھائے گا۔ ان دنوں کچھ باتیں ایسی ہیں جنھیں تُو بالکل نہیں سمجھتا اور قبول بھی نہیں کرتا۔ ایسی صورتوں میں تجھے صبر سے جستجو کرنی چاہیے، اور وہ دن آئے گا جب تُو سمجھ لے گا۔ آہستہ آہستہ اپنے آپ کو زیادہ سے زیادہ رُویاؤں سے لیس کر۔ حتیٰ کہ اگر تُو صرف چند روحانی عقائد سمجھتا ہے تو بھی یہ ان رُو یاؤں پر توجہ نہ دینے سے بہتر ہے، اور یہ بالکل کچھ نہ سمجھنے سے بھی بہتر ہے۔ یہ سب تیرے داخلے کے لیے مفید ہے، اور تیرے وہ شکوک و شبہات دور کرے گا۔ اس سے بہتر ہے کہ تُو اپنے خیالات سے بھرا رہ۔ اگر تیرے پاس یہ تصورات بنیاد کے طور پر ہوں تو تُو بہت فائدے میں رہے گا۔ تجھے کسی قسم کے کوئی شکوک نہیں ہوں گے اور تُو دلیری اور اعتماد کے ساتھ داخل ہو سکے گا۔ تُو ہمیشہ اس طرح کے الجھے ہوئے، مشکوک انداز میں خدا کی پیروی کی زحمت کیوں کرتا ہے؟ کیا یہ ریت میں سر دفن کرنے کے مترادف نہیں ہے؟ ایک طمطراق کے ساتھ، جھومتے ہوئے بادشاہی میں قدم رکھنا کتنا عمدہ ہوگا! اتنے شکوک کیوں بھرے ہوئے ہیں؟ کیا تُو اپنے آپ کو سراپا جہنم میں نہیں ڈال رہا؟ ایک بار جب تُو یہوواہ کے کام، یسوع کے کام، اور کام کے اس مرحلے کی سمجھ حاصل کر لیتا ہے، تو تجھے ایک بنیاد ملے گی۔ اس وقت، ہوسکتا ہے تُو تصور کر ے کہ یہ کافی آسان ہے۔ کچھ لوگ کہتے ہیں، ”جب وقت آتا ہے اور روح القدس عظیم کام شروع کرتا ہے، میں ان تمام چیزوں کے بارے میں بات کرنے کے قابل ہو جاؤں گا۔ حقیقت یہ ہے کہ میں ابھی سمجھ نہیں پا رہا ہوں کیونکہ روح القدس نے مجھے اتنی آگہی نہیں دی ہے“۔ یہ اتنا آسان نہیں ہے۔ ایسا نہیں ہے کہ اگر تُو ابھی سچائی[ج] قبول کرنے کے لیے آمادہ ہے، تو وقت آنے پر تُو اسے مہارت سے استعمال کرلے گا۔ ضروری نہیں کہ ایسا ہو! تجھے یقین ہے کہ تُو اس وقت بہت اچھی طرح سے لیس ہے، اور تیرا ان مذہبی لوگوں اور عظیم ترین نظریاتی ماہرین کو جواب دینا اور انھیں مسترد کرنا کوئی مسئلہ نہیں ہوگا۔ کیا تُو واقعی ایسا کرنے کے قابل ہوگا؟ محض اپنے اس سطحی تجربے کے ساتھ تُو کس فہم کی بات کر سکتا ہے؟ تُو سچائی سے لیس ہونے، سچائی کی جنگ لڑنے، اور خدا کے نام کی گواہی دینے کے بارے میں نہیں سوچتا – کہ جب تک خدا کام کر رہا ہے، سب کچھ انجام پا جائے گا۔ اس وقت تک، تُو کسی سوال سے لاجواب ہو سکتا ہے، اور پھر تُو دم بخود ہو جائے گا۔ کلید یہ ہے کہ آیا تجھے کام کے اس مرحلے کی واضح سمجھ ہے یا نہیں، اور تُو اس کے بارے میں حقیقت میں کتنا جانتا ہے۔ اگر تُو دشمن قوتوں پر غلبہ نہیں پا سکتا یا مذہبی قوتوں کو شکست نہیں دے سکتا تو کیا تُو بے وقعت نہیں ہو گا؟ تُو نے آج کے کام کا تجربہ کیا ہے، اسے اپنی آنکھوں سے دیکھا ہے، اور اپنے کانوں سے سنا ہے، لیکن، اگر آخر میں، تُو گواہی دینے سے قاصر ہے، تو کیا تجھ میں پھر بھی جیے چلے جانے کی جرآت ہوگی؟ تُو کس کا سامنا کر نے کے قابل ہوگا؟ اب یہ تصور نہ کر کہ یہ اتنا آسان ہوگا۔ مستقبل کا کام اتنا آسان نہیں ہوگا جتنا تُو تصور کرتا ہے۔ سچائی کی جنگ لڑنا اتنا آسان نہیں ہے، اتنا سہل بھی نہیں۔ اس وقت، تجھے لیس ہونے کی ضرورت ہے؛ اگر تُو سچائی سے لیس نہیں ہے، تو جب وقت آئے گا اور روح القدس مافوق الفطرت طریقے سے کام نہیں کرے گا، تو تُو خسارے میں رہے گا۔

حاشیہ:

 ا۔ اصل متن میں ”وہ سوچتے ہیں“ کا جملہ نہیں ہے۔

 ب۔ اصل متن میں لفظ ”وہ“ نہیں ہے۔

 ج۔ اصل متن میں ”سچائی“ کا جملہ نہیں ہے۔

  کلیسیاؤں میں آمد کے موقع پر مسیح کے کلمات III
 (جولائی 1993 تا مارچ 1994)


  تجھے اپنے مستقبل کے مشن میں کیسے حاضر ہونا چاہیے؟


  کیا تُو ہر دور میں خدا کی طرف سے ظاہر کیے گئے مزاج کی ایک ٹھوس انداز میں ایسی زبان میں ابلاغ کی قدرت رکھتا ہے جو دور کی اہمیت کی مناسب طور پر ترجمانی کرتی ہے؟ کیا تُو، جو کہ خدا کے آخری ایام کے کام کا تجربہ کرتا ہے، خدا کا منصفانہ مزاج تفصیل سے بیان کرنے کی قدرت رکھتا ہے؟ کیا تُو واضح اور درست طور پر خدا کے مزاج کے بارے میں گواہی دے سکتا ہے؟ جو کچھ تُو نے دیکھا اور تجربہ کیا ہے اسے ان قابلِ رحم، غریب اور مخلص مذہبی اہلِ ایمان تک کیسے پہنچا ئے گا جو راست بازی کے بھوکے اور پیاسےہیں اور تیری گلہ بانی کے منتظر ہیں؟ کس طرح کے لوگ تیرا انتظار کر رہے ہیں کہ تُو ان کی گلہ بانی کرے؟ کیا تُو تصور کر سکتا ہے؟ کیا تُو اپنے کندھوں پر بوجھ، اپنے فریضے اور ذمہ داری سے واقف ہے؟ تیرا تاریخی مشن کا احساس کہاں ہے؟ تُو اگلے دور میں آقا کے طور پر مناسب طریقے سے کیسے کام کرے گا؟ کیا تجھ میں آقا ہونے کا شدید احساس ہے؟ تُو تمام چیزوں کے آقا کی وضاحت کیسے کرے گا؟ کیا یہ واقعی تمام جان دار مخلوقات اور دنیا کی تمام مادی اشیا کا مالک ہے؟ کام کے اگلے مرحلے کی پیش رفت کے لیے تیرے پاس کیا منصوبہ ہے؟ کتنے لوگ تیرے گلہ بان بننے کے منتظر ہیں؟ کیا تیرا کام بھاری ہے؟ وہ غریب ہیں، قابل رحم ہیں، اندھے ہیں، خسارے میں ہیں، اندھیرے میں آہ و زاری کر رہے ہیں – راستہ کہاں ہے؟ وہ کس طرح روشنی کے مشتاق ہیں، ایک شہابِ ثاقب کی طرح، کہ وہ اچانک اتر کر ان تاریکی کی قوتوں کو زائل کر دے جنھوں نے برسوں سے انسانوں پر جبر کیا ہے۔ کون جان سکتا ہے وہ کس انتہائی حد تک بے چینی سے امیدیں لگائے بیٹھےہیں اور اس کے لیے وہ کس طرح دن رات ایک کر رہےہیں؟ یہاں تک کہ ایک دن جب روشنی چمکتی ہوئی گزر جاتی ہے، یہ انتہائی مصیبت زدہ لوگ رہائی کی امید کے بغیر ایک تاریک کوٹھری میں قید رہتےہیں۔ ان کا رونا کب رکے گا؟ ان کمزور روحوں کی بدقسمتی بھیانک ہے جنھیں کبھی آرام نہیں دیا گیا اور بے رحم بندھنوں اور منجمد تاریخ نے انھیں طویل عرصے سے اس حالت میں جکڑ رکھا ہے اور ان کی آہ و زاری کی آواز کس نے سنی ہے؟ ان کی آفت زدہ حالت کس نے دیکھی ہے؟ کیا تیرے ذہن میں کبھی یہ بات آئی کہ خدا کا دل کتنا غمگین اور پریشان ہے؟ وہ کیسے برداشت کر سکتا ہے کہ وہ معصوم بنی نوع ِ انسان کو، جسے اس نے اپنے ہاتھوں سے پیدا کیا، اس طرح کے عذاب میں مبتلا ہوتے ہوئے دیکھے؟ انسانبالآخر، وہ متاثرین ہیں جنھیں زہر دیا گیا ہے اور اگرچہ انسان آج تک زندہ ہے، کسے معلوم ہوگا کہ بنی نوعِ انسان طویل عرصے سے شیطان نے مسموم کر رکھی ہے؟ کیا تُوبھول گیا کہ تُومتاثرین میں سے ایک ہے؟ کیا تُو خدا کے لیے اپنی محبت کے ناتے ان بچ جانے والوں کی نجات کی کوشش کرنے کے لیے تیار نہیں ہے؟ کیا تُو اپنی تمام تر توانائیاں خدا کا قرض چُکانے کے لیے وقف کرنے کے لیے تیار نہیں ہے، جو بنی نوعِ انسان سے ایسے ہی پیار کرتا ہے جیسے اپنے بدن اور خون سے؟ جب سب کچھ کہا اور کیا جاچکا، تُو اپنی غیر معمولی زندگی گزارنے کے لیے خدا کی طرف سے استعمال کیے جانے کی تشریح کیسے کرے گا؟ کیا تُو واقعی ایک متقی، خدا پرست انسان کی بامعنی زندگی گزارنے کا عزم اور اعتماد رکھتا ہے؟

انسان کا جوہر اور شناخت

درحقیقت، بنی اسرائیل مایوس نہیں ہیں؛ وہ گذشتہ چھہ ہزار برسوں میں خدا کی طرف سے کیا گیا کام دیکھ چکے ہیں، کیوں کہ میں نے ان کا ساتھ نہیں چھوڑا ہے۔ بلکہ، چوں کہ ان کے آبا و اجداد نے نیکی اور بدی کے کے علم کے درخت کا پھل کھایا ہے، جو شیطان کی طرف سے انھیں تحفے میں دیا گیا تھا، انھوں نے گناہ کے لیے میرا ساتھ چھوڑ دیا تھا۔ نیکی کا تعلق ہمیشہ مجھ سے رہا ہے، جب کہ بدی کا تعلق شیطان سے ہے جو گناہ کی خاطر میری چاپلوسی کرتا ہے۔ میں انسانوں کو قصور وار نہیں ٹھہراتا، نہ ہی میں انھیں ظالمانہ انداز میں ہلاک کرتا ہوں اور نہ ہی بے رحمی سے سزا کا نشانہ بناتا ہوں، کیوں کہ بدی کا تعلق اصلاً بنی نوع انسان سے نہیں ہے۔ لہٰذا، اگرچہ بنی اسرائیل نے مجھے سرِ عام صلیب پر میخوں سے جڑا تھا، وہ، جو مسیح اور یہوواہ کا انتظار کرتے ہیں اور نجات دہندہ یسوع کے لیے تڑپتے رہے ہیں، کبھی میرا وعدہ نہیں بھولے ہیں: کیوں کہ میں نے بہر حال ان سے قطع تعلق نہیں کیا ہے۔ بہرحال، میں نے انسانیت کے ساتھ قائم کردہ عہد کے ثبوت کے طور پر خون لیا تھا۔ یہ حقیقت نوجوان اور معصوم دلوں میں لکھا ہوا ”خون کا عہد“ بن گیا ہے، جیسے کسی برانڈ کی طرح اور آسمان اور زمین کی طرح ہمیشہ کے لیے ایک دوسرے پر منحصر۔ کیونکہ میں نے ان غمگین روحوں کو کبھی دھوکا نہیں دیا جنھیں میں نے پہلے سے مقدر کیا، منتخب کیا، اور بعد میں چھڑایا اور حاصل کیا، اور جنھوں نے مجھ سے اس سے زیادہ پیار کیا ہے جتنا انھوں نے برّے سے پیار کیا ہے، وہ بے تابی سے میری واپسی کا قیاس لگاتے ہیں اور دل و جان سے میرے ساتھ ملاقات کا انتظار کرتے ہیں۔ چونکہ میں نے یہ عہد کبھی نہیں مٹا یا جو میں نے ان کے ساتھ خون سے قائم کیا تھا، اس لیے یہ کوئی تعجب کی بات نہیں ہے کہ وہ خلوصِ دل سے انتظار کر رہے ہیں۔ میں یہ بھیڑیں دوبارہ حاصل کروں گا جو برسوں سے کھوئی ہوئی ہیں، کیونکہ میں نے ہمیشہ انسانوں سے پیار کیا ہے۔ بات صرف اتنی ہے کہ بدی کے عناصر ان کی نیکی میں شامل کیے گئے ہیں۔ میں وہ لاچار روحیں حاصل کروں گا جو مجھ سے پیار کرتی ہیں اور جن سے میں نے اتناعرصہ پیار کیا ہے، لیکن میں ان برے لوگوں کو اپنے گھر میں کیسے لا سکتا ہوں جنھوں نے مجھ سے کبھی پیار نہیں کیا، اور جنھوں نے دشمنوں کی طرح برتاؤ کیا؟ میں اپنی بادشاہی میں شیطان اور ناگ کی ان اولادوں کو نہیں لاؤں گا جو انسانیت کے ساتھ خون کے ذریعے قائم کیے گئے عہد کے باوجود مجھ سے نفرت، مخالفت، سرکشی کرتے ہیں، مجھ پر حملہ کرتے اور لعنت بھیجتے ہیں۔ تجھے یہ جاننا چاہیے کہ میرے کام کا مقصد کیا ہے، اور میں اسے کس کے لیے انجام دیتا ہوں۔ آیا تیری محبت میں نیکی ہے یا بدی؟ کیا تیرا میرے بارے میں علم داؤد اور موسی سے مشابہت رکھتا ہے یا نہیں؟ کیا ابراہام کی طرح تیری خدمت میرے لیے ہے یا نہیں؟ تُو میری طرف سے بے شک کامل کیا جا رہا ہے، لیکن تجھے معلوم ہونا چاہیے کہ تُو کس کی نمائندگی کرے گا، اور کس کے انجام میں تُو شریک ہوگا۔ تُونے اپنی تمام عمر، میرے کام کے اپنے تجربے میں، کیا تُو نے ایک مسرت بخش اور وافر فصل کاٹ لی ہے؟ کیا یہ فضل آور اور ثمر آور ہے؟ تجھے اپنے آپ پر غور کرنا چاہیے: برسوں سے تُونے میری خاطر محنت کی ہے، لیکن کیا تُو نے کبھی کچھ حاصل کیا ہے؟ تیرے مشکل تجربات کے بدلے میں، کیا تُو پطرس کی طرح بن گیا ہے جو مصلوب ہوا تھا، یا پولس کی طرح جو نیچے پٹخ دیا گیا تھا اور جس نے ایک عظیم روشنی حاصل کی تھی؟ تجھے ان چیزوں کے بارے میں کچھ احساس ہونا چاہیے۔ میں مسلسل تیری زندگی کے بارے میں بات یا بحث نہیں کر رہا ہوں، جو کہ رائی کے بیج سے بھی ننھی اور ریت کے ذرّے سے بھی چھوٹی ہے۔ سادہ الفاظ میں، یہ بنی نوع انسان ہے جس کامیں انتظام کرتا ہوں۔ البتہ میں انسان کی زندگی کو، جس سے میں نے ایک دفعہ نفرت کی تھی لیکن بعد میں دوبارہ اٹھا لیا تھا، اپنے انتظام کا اہم حصہ نہیں سمجھتا۔ تجھے اپنی سابقہ شناخت کی حقیقی نوعیت کا واضح اندازہ ہونا چاہیے، نیز تم غلاموں کی حیثیت سے کس کی ملکیت تھے۔ اس لیے میں انسانوں کے چہرے استعمال نہیں کرتا، جو شیطانوں کی طرح ہیں، خام مال کے طور پر، جس سے لوگوں کو منظم کیا جائے، کیونکہ انسان کبھی قیمتی اشیا نہیں تھے۔ تمھیں یاد کرنا چاہیے کہ میں نے شروع میں تم سے کیا سلوک کیا تھا اور یاد رکھنا چاہیے کہ میں نے تمھیں اس وقت کس طرح مخاطب کیا تھا۔ یہ ایک ایسا خطاب تھا جو عملی اہمیت کے بغیرنہیں تھا۔ تجھے معلوم ہونا چاہیے کہ تم جو لیبل پہنتے ہو وہ اپنی وجوہات کے بغیر نہیں ہیں۔ میں سمجھتا ہوں کہ تم سب جانتے ہو کہ تم خدا کے نہیں تھے، بلکہ شیطان نے تمھیں بہت پہلے گرفتار کر لیا تھا اور تم اس کے گھر میں اس کے وفادار غلاموں کی طرح خدمت کر رہے تھے۔ اس کے علاوہ تم مجھے بہت پہلے بھول گئے تھے، کیونکہ تم میرے گھر سے باہر اور شیطان کے ہاتھوں میں بہت پہلے سے تھے۔ جن لوگوں کو میں نجات دیتا ہوں وہ انسان ہیں جنھیں میں نے بہت پہلے مقدر کیا تھا اور جنھیں میں نے نجات دی تھی، جبکہ تم لاچار روحیں ہو جنہیں انسانیت کے درمیان قانون سے استثناء کے طور پر رکھا گیا ہے۔ تمھیں یہ جاننا چاہیے کہ تم داؤد یا یعقوب کے گھرانے سے نہیں ہو بلکہ موآب کے گھرانے سے ہو جن کے لوگ غیر قوموں کے قبیلے سے ہیں۔ کیونکہ میں نے تم سے کوئی عہد نہیں باندھا بلکہ صرف کام کیا، تمھارے درمیان کلام کیا اور تمھاری راہنمائی کی۔ میرا خون تمھارے لیے نہیں بہایا گیا تھا، میں صرف اپنا کام تمھارے درمیان انجام دے رہا تھا تاکہ تم میری گواہی دو۔ کیا تم یہ نہیں جانتے؟ کیا میرا کام واقعی اس طرح کا ہے جیسے یسوع نے تمھاری خاطر خون بہایا؟ پہلی بات یہ کہ یہ میرے شایانِ شان نہیں تھا کہ میں نے تمھارے لیے اتنی بڑی رسوائی برداشت کی۔ خدا، جو گناہ سے متعلق پاک ہے، ایک انتہائی قابلِ نفرت اور مکروہ جگہ براہ راست آیا، خنزیر اور کتوں کی ایک ایسی دنیا جو انسانی رہائش کے لیے نا مناسب تھی، پھر بھی میں نے اپنے باپ کے جلال اور ابدی گواہی کے لیے یہ تمام ظالمانہ ذلتیں برداشت کیں۔ تمھیں معلوم ہونا چاہیے کہ تمھارا رویہ کیا ہے اور یہ بھی جان لو کہ تم امیر اور طاقت ور خاندانوں میں پیدا ہونے والے بچے نہیں بلکہ محض شیطان کے آوارہ بچے ہو۔ تم انسانیت کےمورثِ اعلیٰ بھی نہیں ہو، اور نہ ہی تم انسانی حقوق یا آزادی رکھتے ہو۔ تم لوگوں کے لیے آسمان کی بادشاہی میں کوئی حصہ نہیں ہے اس کی وجہ یہ ہے کہ تم انسانیت کی سب سے نیچے کی پرت پر ہو، اور میں نے کبھی تمھارے مستقبل کے بارے میں نہیں سوچا۔ پس اگرچہ یہ میرے منصوبے کا حصہ تھا کہ آج مجھ میں تمھیں کامل کرنے کا اعتماد ہو گا لیکن یہ کام بے مثال ہے کیونکہ تمھاری حیثیت بہت پست ہے اور تم نے بنی نوع انسان میں کوئی حصہ نہیں رکھا۔ کیا یہ انسان کے ایک صریح برکت نہیں ہے؟

جنھیں میں بچاتا ہوں وہ روحیں ہیں جنھیں میں نے طویل عرصے پہلے مقامِ کفارہ سے رہا کیا ہے، اس کے علاوہ وہ چنیدہ لوگ جن کے پاس میں طویل عرصے پہلے آیا تھا، کیوں کہ تڑپا کرتے تھے کہ میں ان درمیان دوبارہ نمودار ہوں۔ انھوں نے مجھ سے محبت کی ہے، اور میرا معاہدہ اپنے دلوں میں نقش کرلیا ہے، جو میں نے خون سے قائم کیا ہے، کیوں کہ میں نے ان سے محبت کی ہے۔ وہ ایسے راہ بھٹکے ہوئے برّے جو کئی برسوں سے مجھے تلاش کررہے ہیں، وہ نیک ہیں؛ لہٰذا، میں انھیں نیک بنی اسرائیل اور پیارے ننھے فرشتے کہتا ہوں۔ اگر میں ان میں ہوتا تو میں ایسی ذلت کا شکار نہ ہوتا۔ اس کی وجہ یہ ہے کہ وہ مجھے اپنی جان سے زیادہ چاہتے ہیں، اور میں انھیں ہر چیز سے بڑھ کر خوب صورت سمجھتا ہوں۔ یہ اس لیے ہے کہ وہ میری طرف سے پیدا کیے گئے ہیں اور میری ملکیت ہیں۔ وہ مجھے کبھی نہیں بھولے۔ ان کی محبت تم سے زیادہ ہے، اور وہ مجھےاس سے زیادہ پیار کرتے ہیں جتنا تم اپنی زندگیوں سے پیار کرتے ہو۔ وہ میری اطاعت کرتے ہیں، جس طرح ننھی سفید فاختائیں آسمان کی اطاعت کرتی ہیں، اور ان کے دلوں میں تمھاری نسبت میری اطاعت زیادہ ہے۔ اور یہ اس لیے ہے کہ وہ یعقوب کی اولاد ہیں، آدم کی اولاد، اور میرے چنُے ہوئے لوگوں میں سے ہیں، کیونکہ میں ان سے بہت عرصے سے محبت کرتا ہوں – اور انھیں اس سے بھی زیادہ پیار کیا ہے جتنا میں تم سے محبت کرتا ہوں۔ اس کی وجہ یہ ہے کہ تم بہت سرکش ہو، تمھاری مزاحمت انتہائی سنگین ہے، تم مجھے بہت زیادہ حقارت کی نظرسے دیکھتے ہو، تم مجھ سے بہت سرد مہری کا برتاؤ کرتے ہو، تم مجھ سے بہت کم محبت کرتے ہو، اور تم مجھ سے بہت زیادہ نفرت کرتے ہو۔ تم میرے کام سے نفرت کرتے ہو اور میرے کاموں کو بہت زیادہ حقیر جانتے ہو۔ ان کے برعکس، تم نے کبھی میرے اعمال کی قدر نہیں کی۔ اس کے بجائے، تم انھیں حقیر سمجھتے ہیں، تمھاری آنکھیں شیطان کی طرح فکر سے سرخ ہو جاتی ہیں۔ تمھاری اطاعت کہاں ہے؟ تمھارا کردار کہاں ہے؟ تمھاری محبت کہاں ہے؟ تم نے محبت کے ان اجزاکا مظاہرہ کب کیا ہے جو تمھارے اندر موجود ہیں؟ تم نے میرا کام کب سنجیدگی سے لیا ہے؟ ان خوبصورت فرشتوں پر ترس کھاؤ جو میرے آنے کا بے چینی سے انتظار کرتے ہیں اور میرے لیے جوش و خروش سے انتظار کرتے ہوئے بہت تکلیف اٹھاتے ہیں، کیونکہ میں ان سے بہت پیار کرتا ہوں۔ تاہم، جو میں آج دیکھ رہا ہوں وہ ایسی غیر انسانی دنیا ہے جس کا ان سے کوئی تعلق نہیں ہے۔ کیا تم یہ نہیں سوچتے کہ تمھارے ضمیر بہت پہلے سُن اور بے حس ہو گئے تھے؟ کیا تم نہیں سوچتے کہ تم وہ گندگی کی پوٹ ہو جو مجھے ان خوبصورت فرشتوں کے ساتھ دوبارہ ملنے سے روک رہے ہو؟ وہ کب میری واپسی کا انتظار نہیں کر رہے ہیں؟ وہ کب میرے ساتھ دوبارہ ملنے کا انتظار نہیں کر رہے ہیں؟ انھوں نے کب میرے ساتھ خوبصورت دن گزارنے اور میرے ساتھ کھانا کھانے کے قابل ہونے کی توقع نہیں کی ہے؟ کیا تمھیں کبھی احساس ہوا کہ تم آج کیا کر رہے ہو: دنیا بھر میں ہنگامہ آرائی؛ ایک دوسرے کے خلاف سازش؛ ایک دوسرے کو دھوکا دینا؛ غداری، خفیہ اور بے شرمی سے برتاؤ کرنا؛ سچائی نہ جاننا؛ اور فریب کاری کے ساتھ کام کرنا؛ چاپلوسی پر عمل پیرا ہونا؛ اپنے آپ کو ہمیشہ دوسروں سے درست اور بہتر سمجھنا؛ مغرور ہونا؛ اور پہاڑوں میں جنگلی جانوروں کی طرح وحشیانہ اور جانوروں کے بادشاہ کی طرح بے رحمی سے عمل کرنا – کیا یہ رویے انسان کے لیے موزوں ہیں؟ تُو بدتمیز اور نا معقول ہے۔ تُو نے کبھی میرے کلام کی قدر نہیں کی بلکہ اس کے ساتھ حقارت آمیز رویہ اختیار کیا ہے۔ ایسے میں کامیابیاں، حقیقی انسانی زندگی اور خوبصورت امیدیں کہاں سے آئیں گی؟ کیا واقعی تیرا حد سے متجاوز تخیل تجھے شیر کے منہ سے نجات دلائے گا؟ کیا یہ واقعی تجھے آگ کے شعلوں سے بچالے گا؟ اگر تُو واقعی میرے کام کو انمول خزانہ سمجھتا تو کیا تُو اس مقام تک گر جاتا؟ کیا یہ ہو سکتا ہے کہ تیری تقدیر حقیقت میں تبدیل نہ ہو سکے؟ کیا تُو اس طرح کے پچھتاووں کے ساتھ مرنے کو تیار ہے؟


انسان کی موروثی شناخت اور اس کی قدر: وہ واقعی کس طرح ہیں؟

تمھیں کیچڑ سے الگ کیا گیا تھا اور چاہے کچھ بھی ہو، تُم ان چیزوں میں سے تھے جو گندگی سے نکالی گئی تھیں، غلیظ اور جن سے خدا نفرت کرتا تھا۔ تُو شیطان سے تعلق رکھتا تھا اور اس نے ایک مرتبہ تمھیں کچل دیا تھا اور داغ دار کردیا تھا۔ اسی لیے یہ کہا جاتا ہے کہ تمھیں کیچڑ سے الگ کیا گیا تھا، اور، تُم مقدس ہونے سے بہت دور، غیر انسانی اشیا ہو جو طویل عرصے سے شیطان کی چالوں کا ہدف رہی ہیں۔ یہ تمھارا سب سے مناسب تخمینہ ہے۔ تمھیں یہ جاننے کی ضرورت ہے کہ تم مچھلی اور کیکڑے جیسے مرغوب شکار کے برخلاف رُکے ہوئے پانی اور کیچڑ میں پائے جانے والی نجاست تھے، کیونکہ تم سے کوئی پُر لطف چیز حاصل نہیں کی سکتی ہے۔ دو ٹوک الفاظ میں، تم پست معاشرے کے سب سے ذلیل درندے ہو، خنزیر اور کتوں سے بھی بدتر۔ سچ کہوں تو، تمھیں اس طرح کی اصطلاحات میں مخاطب کرنا نہ تو مبالغہ آرائی ہے اور نہ ہی بڑ ہانکنا؛ بلکہ، یہ مسئلہ آسان بناتا ہے۔ تجھے ایسے الفاظ میں مخاطب کرنا تجھے عزت دینے کا ایک طریقہ بھی کہا جا سکتا ہے۔ تیری بصیرت، بول چال، مرد جیسا برتاؤ، اور تمھاری زندگی کا ہر پہلو، بشمول تمھاری مٹی میں تمھارا مرتبہ، یہ ثابت کرنے کے لیے کافی ہے کہ تمھاری شناخت ”معمول سے ہٹ کر“ ہے۔


جو لوگ سیکھتے نہیں اور جاہل رہتے ہیں، کیا وہ چوپائے نہیں ہیں؟

جب تُو آج کی راہ پر چلتا ہے، سب سے موزوں قسم کی جستجو کیاہے؟ تیری جستجو میں، تُو کس قسم کے شخص کے طور پر اپنے آپ کو دیکھنا چاہتا ہے؟ یہ جاننا تیرے لیے ضروری ہے کہ آج تجھ پر جو بھی گزر رہی ہے اس سے تجھے کیسے رجوع کرنا چاہیے، خواہ وہ آزمائشیں ہوں یا مشکلات، یا بے رحمانہ سزا اور لعنت۔ ان سب چیزوں کا سامنا کرتے ہوئے، تجھے ہر معاملے میں ان پر غور کرنا چاہیے۔ میں یہ کیوں کہہ رہا ہوں؟ میں یہ اس لیے کہتا ہوں کہ آج جو چیزیں تجھ پر پڑ رہی ہیں وہ آخر کار مختصر مدت کی آزمائشیں ہیں جو بار بار ہوتی ہیں؛ شاید جہاں تک تیرا تعلق ہے، وہ خاص طور پر روح نڈھال کردینے والی ہیں، اور اس لیے تُو چیزوں کو ان کے فطری راستے پر جانے دیتا ہے، اور ترقی کی جستجو میں انہیں ایک قیمتی اثاثہ نہیں سمجھتا۔ تُو کتنا عاقبت نا اندیش ہے! یہاں تک کہ تُو اس قیمتی اثاثے کے بارے میں ایسا سوچتا ہے جیسے یہ تیری آنکھوں کے سامنے تیرتا ہوا بادل ہے، اور تُو ان سخت ضربوں کی قدر نہیں کرتا جو بار بار برستی ہیں – ضربیں جو مختصر ہیں اور جو تجھے کم وزنی لگتی ہیں – بلکہ ان پر لاتعلقی والی سردنظر ڈال، انہیں دل پر نہ لے، اور انھیں محض ایک اتفاقی ضرب سمجھ۔ تُو بہت مغرور ہے! ان وحشیانہ حملوں کی طرف، طوفانوں سے مشابہ حملے، جو بار بار آتے ہیں، تُو صرف بے توجہی کا مظاہرہ کرتا ہے۔ حتیٰ کہ تُو کبھی کبھی ایک سرد مسکراہٹ دے کر مکمل بے حسی کا اظہار کر دیتا ہے – کیونکہ تُو نے ایک بار بھی اپنے آپ سے نہیں سوچا کہ تُو ایسی ”بدقسمتی“ کیوں جھیلتا رہتا ہے۔ کیا یہ ہو سکتا ہے کہ میں انسان کے ساتھ سراسر ناانصافی کروں؟ کیا میں تجھ میں نقص تلاش کرنا اپنا فریضہ بناسکتا ہوں؟ اگرچہ یہ ممکن ہے کہ تیری ذہنیت کے ساتھ مسائل اتنے سنگین نہ ہوں جتنے میں نے بیان کیے ہیں، تُو نے اپنی بیرونی طمانیت کے ذریعے، طویل عرصے سے اپنی اندرونی دنیا کی ایک کامل تصویر تخلیق کی ہے۔ مجھے تجھے یہ بتانے کی ضرورت نہیں ہے کہ تیرے دل کی گہرائیوں میں چھپی ہوئی واحد چیز غیر مہذبانہ لعنت ملامت اور اداسی کے مدھم نشانات ہیں جو دوسروں کے لیے بمشکل قابل فہم ہیں۔ چونکہ تجھے اس طرح کی آزمائشوں کا سامنا کرنا اتنا ناانصافی محسوس ہوتا ہے، تُو لعنت بھیجتا ہے؛ اور چونکہ یہ آزمائشیں تجھے دنیا کی ویرانی کا احساس دلاتی ہیں، تُواداسی سے بھر جاتا ہے۔ تُو ان متواتر ضربوں اور ان کی تربیت کو بہترین تحفظ کے طور پر دیکھنے کے بجائے انھیں آسمان کی پیدا کردہ خارج از عقل پریشانیوں کے طور پر دیکھتا ہے، یا پھر تجھ سے لیے جانے والے مناسب بدلے کے طور پر دیکھتا ہے۔ تُو کتنا جاہل ہے! تُو اچھے وقتوں کو بے رحمی سےاندھیرے میں قید رکھتا ہے۔ بار بار، تُو حیرت انگیز آزمائشوں اور تربیت کے اعمال کو اپنے دشمنوں کے حملوں کے طور پر دیکھتا ہے۔ تُو نہیں جانتا کہ اپنے ماحول میں کیسے ڈھلنا ہے، تُوایسا کرنے کی کوشش کرنے کے لیے تو اور بھی کم آمادہ ہے، کیوں کہ تُو اس متواتر، اور تیری دانست میں، ظالمانہ سزا سے کچھ بھی حاصل کرنے کے لیے تیار نہیں ہے۔ تُو جستجو کرنے یا دریافت کرنے کے لئے یا تو کوئی کوشش نہیں کرتا، اوریا محض اپنے مقدر سے ہار مان لیتا ہے کہ وہ تجھے جہاں چاہے لے جائے۔ جنھیں تُو سزا دینے وحشیانہ اقدامات سمجھتا ہے، نہ تو تیرا دل بدل سکے ہیں اور نہ ہی وہ تیرے دل پر قابو پا سکے ہیں، بلکہ وہ تیرے دل میں چھرا گھونپتے ہیں۔ تجھے یہ ”ظالمانہ سزا“ اس زندگی میں صرف ایک دشمن لگتی ہےاور تُو نے کچھ حاصل نہیں کیا۔ تجھ میں زعم راست بازی بہت زیادہ ہے! تجھے شاذ و نادر ہی یقین ہوتا ہے کہ تجھے اپنے پاجی پن کی وجہ سے ایسی آزمائشوں کا سامنا کرنا پڑتا ہے۔ اس کے بجائے، تُو اپنے آپ کو بدقسمت سمجھتا ہے، اس کے علاوہ یہ کہتا ہے کہ میں ہمیشہ تجھ میں عیب تلاش کرتا ہوں۔ اور اب جب کہ چیزیں یہاں تک پہنچ چکی ہیں، تُو واقعی میں اس کے بارے میں کتنا جانتا ہے کہ میں کیا کہتا اورکیا کرتا ہوں؟ یہ مت سوچ کہ تُو قدرتی طور پر پیدا ہونے والی معجزاتی ہستی ہے، آسمانوں سے قدرے نیچے لیکن زمین سے لامحدود بلندتر۔ تُوکسی اور سے زیادہ ذہین نہیں ہے – اور، یہ بھی کہا جا سکتا ہے کہ یہ بات بہت ہی پیاری ہے کہ تُو زمین پر موجود ان لوگوں میں سے کسی کے مقابلے میں کتنا بیوقوف ہے جن کے پاس عقل ہے، کیونکہ تُو اپنے بارے میں بہت زیادہ سوچتا ہے، اور کبھی بھی احساس کمتری کا شکار نہیں تھا، گویا تُو میرے اعمال کے ذریعے سب سے چھوٹی تفصیل تک دیکھ سکتا ہے۔ درحقیقت، تُو وہ شخص ہے جس کے پاس بنیادی طور پر عقل کی کمی ہے، کیونکہ تجھے اندازہ نہیں ہے کہ میں کیا کرنا چاہتا ہوں، اور تُو اس سےاور بھی کم واقف ہے کہ میں اب کیا کر رہا ہوں۔ اور اس لیے میں کہتا ہوں کہ تُو زمین پر محنت کرنے والے بوڑھے کسان کے برابر بھی نہیں ہے، ایک ایسا کسان جو انسانی زندگی کے بارے میں ہلکا سا بھی ادراک نہیں رکھتا اور پھر بھی زمین کاشت کرتے ہوئے اپنا سارا بھروسا آسمان کی نعمتوں پر رکھتا ہے۔ تُو اپنی زندگی کے بارے میں سوچنے کے لیے ایک سیکنڈ بھی نہیں نکالتا، تجھے شہرت کا کچھ پتا نہیں ہے، اور پھر بھی پاس اپنا علم کم ہے۔ تُو کتنا ”اس سب سے اوپر“ ہے! تم بانکے چھیل چھبیلو اور تم طرح دار نوجوان دوشیزاؤ: میں سچ مچ، تمھارے لیے فکر مند ہوں: تم اس سے بھی بڑے طوفانوں کے حملے کا مقابلہ کیسے کر پاؤ گے؟ یہ چھیل چھبیلے اس حالت سے قطعاً بے پروا ہیں جس میں وہ خود کو پاتے ہیں۔ ان کے نزدیک یہ ایک معمولی بات ہے، اور اس لیے وہ اس کے بارے میں ذرا بھی نہیں سوچتے، نہ منفی محسوس کرتے ہیں اور نہ ہی اپنے آپ کو کمتر سمجھتے ہیں۔ اس کے بجائے، وہ پہلے کی طرح، گلیوں میں اپنے مداحوں کو خوش کرتے ہوئے گھومتے رہتے ہیں۔ یہ ”قابلِ غور لوگ“ جو نہیں سیکھتے اور جاہل رہتے ہیں، انہیں نہیں معلوم کہ زمین پر میں ان سے ایسی باتیں کیوں کہوں گا۔ ان کے چہرے ناراضگی سے بھرے ہوئے ہیں، وہ صرف اپنا سرسری سا معائنہ کرتے ہیں، اور بعد میں اپنے برے طریقے تبدیل کیے بغیر آگے بڑھتے ہیں۔ ایک بار جب وہ مجھے چھوڑ دیتے ہیں، وہ دوبارہ دنیا میں دوڑنا شروع کر دیتے ہیں، غرور کرتے اور نئے سرے سے دھوکا دیتے ہیں۔ تیرے چہرے کے تاثرات کتنی جلدی بدل جاتے ہیں۔ تو، ایک بار پھر، تُو مجھے اس طرح دھوکا دینے کی کوشش کر رہا ہے – تُو کتنا دیدہ دلیر ہے! وہ نازک کم سن دوشیزائیں تو اور بھی مضحکہ خیز ہیں۔ میرے تاکیدی بیانات سن کر، اور وہ جس مشکل میں ہیں اسے دیکھ کر، ان کے چہروں پر بے دریغ آنسو بہہ رہے ہیں، ان کے جسم آگے پیچھے بل کھارہے ہیں، اور ایسا لگتا ہے کہ وہ ایک منظر بنا رہے ہیں – کتنا گھناؤنا! اپنے قدکاٹھ کا احساس کرتے ہوئے، وہ اپنے بستروں پر دھڑام سے گرپڑ تے ہیں اور وہیں لیٹے رہ جاتے ہیں، بغیر رکے روتے ہوئے، گویا وہ اپنی آخری سانسیں بھر رہے ہیں۔ اور جب یہ کلام انھیں ان کا بچکانہ پن اور پست حیثیت دکھا دے تو پھر وہ منفیت میں اس قدر دب جاتے ہیں کہ ان کی آنکھوں سے نور چھن جاتا ہے اور وہ نہ مجھ سے شکایت کرتے ہیں اور نہ مجھ سے نفرت کرتے ہیں، وہ اپنی حالت ِ جمود میں بالکل بے حرکت ہو جاتے ہیں اور اسی طرح سیکھنے میں ناکام رہتے ہیں اور جاہل رہتے ہیں۔ مجھے چھوڑنے کے بعد، وہ ”شہزادی سلور بیل“ کی طرح ہنستے اور کھیلتے ہیں۔ وہ کتنے کمزور اور خود سے محبت کی کمی کا شکار ہیں! تم سب، بنی نوع انسان کے عیب دار ٹھکرائے ہوئے – آپ میں انسانیت کی کتنی کمی ہے! تم نہیں جانتے کہ اپنے آپ سے کیسے محبت کرنی ہے، یا اپنے آپ کی حفاظت کیسے کرنی ہے، تمھیں کوئی عقل نہیں ہے، تم سچے راستے کی جستجو نہیں کرتے ہیں، تم حقیقی روشنی سے محبت نہیں کرتے، اور اس سے بھی بڑھ کر، تم نہیں جانتے کہ اپنے آپ کو کیسے عزیز رکھنا ہے۔ جہاں تک میری طرف سے تمھیں بار بار دی گئی تعلیمات کا تعلق ہے، تم نے عرصہ دراز سے انھیں اپنے ذہن کے عقبی حصے میں ڈال رکھا ہے، حتی ٰ کہ اس حد تک کہ تم ان کے ساتھ فارغ لمحات بہلانے کے لیے کھلونوں کی طرح برتاؤ کرتے ہو۔ ان سب کو تم ہمیشہ اپنے ذاتی ”تعویذ گنڈے“ کی روشنی میں دیکھتے ہو۔ جب شیطان کی طرف سے الزام لگایا جاتا ہے، تو تُو دعا کرتا ہے۔ منفی ہونے پر، تُو گہری نیند میں ڈوب جاتا ہے۔ جب تُو خوش ہوتا ہے، تو تُو بے تحاشا دوڑتا ہے۔ جب میں تجھے سرزنش کرتا ہوں تو تُو جھک جاتا ہے اور پیشانی رگڑتا ہے۔ اور پھر جیسے ہی تُو میری بارگاہ سے نکلتا ہے، تُو خبیثانہ خوشی سے ہنستا ہے۔ تجھے لگتا ہے کہ تُو سب سے بالاتر ہے، مگر تجھے کبھی نہیں لگتا کہ تُو سب سے خود پسند ہے، اور تُو سدا کا بڑبولا، عشرت طلب اور بیان سے باہرگھمنڈی ہے۔ ایسے ” نوجوان حضرات“، ”نوجوان دوشیزائیں“، عالی مرتبت حضرات“، اور“عالی مرتبت خواتین“، جو نہیں سیکھتے اور جاہل رہتے ہیں، میرے کلام کو ایک بیش قدر خزانہ کیسے سمجھ سکتے ہیں؟ میں تجھ سے ایک بار پھر پوچھتا ہوں: تُو نے اتنے طویل عرصے میں میرے کلام اور میرے کام سے کیا سیکھا ہے؟ یہی ناں کہ تُو نے اپنی فریب کاری میں زیادہ مہارت حاصل کرلی ہے؟ یا اپنے جسم میں زیادہ تصنع؟ یا میرے تئیں تیرے رویے میں زیادہ بے ادبی؟ میں تجھے سیدھا بتادیتا ہوں: یہ وہ سب کام ہے جو میں نے کیا ہے جس نےتجھے، جس میں چوہے جیسی ہمت ہوا کرتی تھی، مزید بہادر بنا دیا ہے۔ تُو مجھ سے جو ہیبت محسوس کرتا ہے، وہ ہر گزرتے دن کے ساتھ کم ہوتا جا رہا ہے، کیونکہ میں بہت مہربان ہوں، اور میں نے کبھی بھی تشدد کے ذریعے تیرے جسم پر پابندیاں عائد نہیں کی ہیں۔ شاید، جیسا کہ تُو دیکھتا ہے، میں صر ف سخت کلامی کر رہا ہوں – لیکن اکثر ایسا ہوتا ہے کہ میں تجھے مسکراتا ہوا چہرہ دکھاتا ہوں، اور میں تیرے منہ پر کبھی بھی تجھے لعنت ملامت نہیں کرتا ہوں۔ اس کے علاوہ میں تیری کمزوریاں ہمیشہ معاف کرتا ہوں اور یہی وجہ ہے کہ تُو میرے ساتھ ویسا ہی برتاؤ کرتا ہے جیسے سانپ نے مہربان کسان کے ساتھ کیا تھا۔ میں نسلِ انسانی کی مشاہداتی طاقتوں میں انتہائی مہارت اورفراست کی کس طرح تعریف کرتا ہوں! میں تجھے ایک سچ بتاتا ہوں: آج اس سے بہت کم فرق پڑتا ہے کہ تُو احترام بھرے دل کا مالک ہے یا نہیں۔ میں اس کے بارے میں نہ تو پریشان ہوں اور نہ ہی فکر مند۔ لیکن میں تجھے یہ بھی بتانا چاہوں گا: تجھے، اس ”باصلاحیت شخص“کو، جو سیکھتا نہیں ہے اور جاہل رہتا ہے، آخر کار تیری خود ستائشی، معمولی سی مکاری زوال سے دوچا رکردے گی – تُو ہی وہ ہو گا جو تکلیف برداشت کرے گا اور سزا پائے گا۔ میں اتنا احمق نہیں ہوں گا کہ تیرے ساتھ چلوں جیسا کہ تُو دوزخ میں عذاب بھگت رہا ہوگا، کیونکہ میں تیری ہی قسم کا نہیں ہوں۔ یہ مت بھول کہ تُو ایک ایسی مخلوق ہے جس پر میری طرف سے لعنت کی گئی ہے اور پھر بھی میری طرف سے سکھایا گیا اور نجات بھی دی گئی ہے، اور تجھ میں ایسی کوئی چیز نہیں ہے جس کی وجہ سے میں تجھ سے جدا ہونے سے ہچکچاؤں۔ میں جس بھی وقت اپنا کام کرتا ہوں، میں کبھی بھی کسی شخص، واقعہ یا شے سے مجبور نہیں ہوتا۔ بنی نوع انسان کے بارے میں میرا رویہ اور میرا نقطہ نظر ہمیشہ ایک جیسا رہا ہے۔ میں تیرے ساتھ اس لیے خاص طور پر اچھا رویہ نہیں رکھتا کہ تُو میری انتظامیہ کا ایک جزو ہے، اور کسی دیگر انسان سے زیادہ خاص ہونے سے بہت دور ہے۔ میری تجھے نصیحت یہ ہے کہ تجھے ہر وقت یاد رکھنا چاہیے کہ تُو خدا کی مخلوق سے بڑھ کر کچھ نہیں ہے۔ اگرچہ تُو اپنا وجود میرے ساتھ بانٹ سکتا ہے، لیکن تجھے اپنی شناخت کا علم ہونا چاہیے۔ اپنے بارے میں بہت زیادہ مت سوچ۔ اگر میں تیری سرزنش نہ کروں یا تجھ سے نہ نمٹوں بلکہ مسکراتے ہوئے چہرے کے ساتھ خیر مقدم کروں تو یہ ثابت کرنے کے لیے کافی نہیں ہے کہ تُو بھی میری ہی قسم کا ہے۔ تُو – تجھے اپنے آپ کو سچ کی پیروی کرنے والے کے طور پر جاننا چاہیے، نہ کہ خود بطور سچائی! تجھے میرے کلام کے مطابق تبدیلی کے لیے ہر وقت تیار رہنا چاہیے۔ تُو اس سے فرار نہیں ہوسکتا۔ میں تجھے تاکید کرتا ہوں کہ اس قیمتی وقت کے دوران، جب تیرے پاس یہ نادر موقع ہے، کچھ سیکھنے کی کوشش کر۔ مجھے بیوقوف نہ بنا؛ مجھے دھوکا دینے کی کوشش کرنے کے لیے تجھے چاپلوسی کے استعمال کی ضرورت نہیں ہے۔ جب تُو میری جستجو کرتا ہے، تو یہ مکمل طور پر میری خاطر نہیں، بلکہ تیرے اپنے لیے ہوتا ہے!


چین کے چُنیدہ لوگ اسرائیل کے کسی قبیلے کی نمائندگی کے قابل نہیں ہیں

داؤد کا گھرانا ایک ایسا خاندان تھا جس نے اصلاً یہوواہ کے عہدو پیماں اور میراث حاصل کی تھی۔ یہ اصلاً ا سرائیل کے قبائل میں سے ایک تھا اور چُنیدہ لوگوں میں شامل تھا۔ اس زمانے میں، یہوواہ نے بنی اسرائیل کے لیے ایک قانون جاری کیا جس میں کہا گیا تھا کہ تمام یہودی، جو داؤد کے گھرانے سے تعلق رکھتے ہیں – جو بھی اُس گھر میں پیدا ہوئے تھے – انھیں اُس کی میراث ملے گی۔ یہ وہ لوگ ہوں گے جنھوں نے سو گنا حاصل کیا، جنہوں نے پہلوٹھوں کی حیثیت حاصل کی۔ وہ اس وقت تمام بنی اسرائیل میں سب سے زیادہ بلند مرتبہ لوگ ہوں گے، بنی اسرائیل کے تمام خاندانوں میں اعلیٰ ترین مقام کے حامل ہوں گے، اور وہ ہیکل میں دینی پیشوا کے لبادے اور تاج پہنے براہ راست یہوواہ کی خدمت کریں گے۔ یہوواہ نے پھر انہیں وفادار اور مقدس خادم کہا، اور انہوں نے بنی اسرائیل کے دیگر تمام قبائل سے تعظیم حاصل کی۔ اس طرح، اس وقت، ان سب کو احترام کے ساتھ سردار کہا جاتا تھا – یہ سب شریعت کے دور میں یہوواہ کا کام تھا۔ آج بھی وہ ہیکل میں یہوواہ کی ایسی خدمت کرتے ہیں، اس لیے وہ ہمیشہ ہمیشہ کے لیے وہ بادشاہ ہیں جنہیں یہوواہ نے تخت نشین کیا تھا۔ کوئی بھی ان کا تاج نہیں چھین سکتا، اور کوئی بھی ان کی خدمت تبدیل نہیں کر سکتا، کیونکہ وہ اصلاً داؤد کے گھرانے سے تعلق رکھتے ہیں؛ یہ وہ ہے جو یہو واہ کی طرف سے انھیں عطا کیا ہے۔ تمھارا اصل تعلق داؤد کے گھرانے سے نہ ہونے کی وجہ یہ ہے کہ تم قومِ اسرائیل سے نہیں ہو بلکہ اسرائیل سے باہر غیر یہودی خاندانوں سے تعلق رکھتے ہیں۔ اس کے علاوہ تمھاری فطرت یہوواہ کی عبادت کرنا نہیں بلکہ اس کی مخالفت کرنا ہے، لہٰذا تمھاری حیثیت فطری طور پر داؤد کے گھرانے کے لوگوں سے مختلف ہے، اور تم وہ لوگ نہیں ہو جو میری وراثت حاصل کریں گے، پھر بھی تم ان لوگوں سے کم ہو جو سو گنا زیادہ حاصل کریں گے۔

اس وقت اسرائیل بہت سے مختلف گھرانوں اور بہت سے مختلف قبیلوں میں تقسیم تھا، پھر بھی وہ سب چُنیدہ لوگ تھے۔ تاہم، اسرائیل دوسری قوموں سے اس لحاظ سے مختلف ہے کہ اس کے لوگوں کی قبیلے کے لحاظ سے درجہ بندی کی گئی ہے، جیسا کہ یہوواہ کے سامنے ان کے مقام اور وہ سرزمین ہے جس سے ہر شخص تعلق رکھتا ہے۔ اسرائیل کے علاوہ دوسرے ممالک میں کوئی بھی داؤد، یعقوب یا موسیٰ کے گھرانوں کی رکنیت کا دعویٰ نہیں کر سکتا۔ یہ حقیقت کے برعکس ہوگا – اسرائیل کا قبیلہ کسی دوسرے ملک سے غلط طور پر منسوب نہیں کیا جا سکتا۔ لوگ اکثر داؤد، ابراہیم، عیسو وغیرہ کے نام غلط استعمال کرتے ہیں، یا وہ کہتے ہیں: ”ہم نے اب خدا کو قبول کرلیا ہے، لہٰذا ہم یعقوب کے گھرانے سے ہیں۔“ ایسی باتیں کہنا محض بے بنیاد انسانی استدلال ہیں۔ یہ براہ راست یہوواہ کی طرف سے نہیں آتی، اور نہ ہی یہ میرے اپنے خیالات سے آتی ہیں۔ یہ محض انسانی بیوقوفی ہے! بالکل ایسے مقرر کی طرح جو لمبی لمبی کہانیاں بُنتا ہے، لوگ بے بنیاد طور پر اپنے آپ کو داؤد کی اولاد یا یعقوب کے خاندان کا حصہ سمجھتے ہیں، اور وہ اپنے آپ کو ایسا ہونے کے لائق سمجھتے ہیں۔ کیا لوگوں کو معلوم نہیں کہ داؤد کے گھرانے کے لوگ بہت پہلے ہی کی طرف سے یہوواہ کی طرف سے مقرر کردیے گئے تھے، یہ کہ داؤد نے اپنے آپ کو خود بادشاہ کا تاج نہیں پہنایا تھا؟ تاہم، بہت سے لوگ بے شرمی سے داؤد کے گھرانے کی اولاد ہونے کا دعویٰ کرتے ہیں – لوگ بہت جاہل ہیں! حقیقت یہ ہے کہ اسرائیل کے معاملات کا غیر یہودیوں سے کوئی لینا دینا نہیں ہے – وہ دو مختلف چیزیں ہیں، جن کا مکمل طور پر کوئی تعلق نہیں ہے۔ اسرائیل کے معاملات کے بارے میں صرف قومِ اسرائیل سے بات کی جا سکتی ہے، جس کا غیر یہودیوں سے کوئی تعلق نہیں ہے، اور اسی طرح اس وقت غیر یہودیوں کے درمیان جو کام کیا جا رہا ہے، اس کا قومِ اسرائیل سے کوئی تعلق نہیں ہے۔ اب میں جو کچھ کہتا ہوں وہ اس کا تعین کرتا ہے کہ غیر یہودیوں کے بارے میں کیا کہا جاتا ہے، اور اسرائیل میں کیاگیا کام غیر یہودیوں کے درمیان کام کی ”پیش گوئی“ کے طور پر نہیں لیا جا سکتا ہے۔ کیا اس سے یہ ظاہر نہیں ہوگا کہ خدا بہت روایتی ہے؟ صرف غیریہودیوں کے کام کی توسیع کے بعد ہی ان کے بارے میں کی جانے والی باتوں کا انکشاف ہوگا یا انجام ظاہر ہوگا۔ اس لیے لوگوں کا یہ کہنا، جیسا کہ وہ ماضی میں کہتے ہیں، ”ہم داؤد کی اولاد ہیں“، یا ”یسوع داؤد کا بیٹا ہے“ اور بھی زیادہ مضحکہ خیز ہے۔ میرا کام حصوں میں تقسیم شدہ ہے۔ میں ”ہرن کو گھوڑا نہیں کہوں گا“۔ بلکہ کام اس کی ترتیب کے مطابق تقسیم کیا گیا ہے۔


  برکتوں کے بارے تمہارا فہم کیا ہے؟


  اگرچہ اس دور میں پیدا ہونے والے لوگ شیطان اور گندی بدروحوں سے بدعنوان ہو چکے ہیں، اس طرح کی بدعنوانی ان کے لیے بے انتہا نجات لائی ہے، نجات جو مویشیوں کے پہاڑوں اور میدانوں اور ایوب کی وسیع دولت سے بھی زیادہ ہے اور یہ نجات اس برکت سے بھی زیادہ ہے ہے جو یہوواہ نے ایوب کو اس کی آزمائشوں کے بعد عطا کی تھی۔ جب ایوب موت کی آزمائش سے گزرا تو اس وقت اس نے یہوواہ کو بولتے سنا اور بگولے میں یہوواہ کی آواز سنی۔ اس کے باوجود اس نے یہوواہ کا چہرہ نہیں دیکھا اور اسے اس کا مزاج معلوم نہیں تھا۔ ایوب نے جو کچھ حاصل کیا وہ محض مادی دولت تھی جس سے اسے جسمانی لذتیں حاصل ہوئیں اور اردگرد کے کے تمام شہروں کے خوبصورت ترین بچے، اس کے ساتھ ساتھ آسمان کے فرشتوں کا تحفظ بھی۔ اس نے کبھی یہوواہ کو نہیں دیکھا اور اگرچہ اسے راستباز کہا جاتا تھا لیکن وہ کبھی بھی یہوواہ کے مزاج سے واقف نہیں تھا اور اگرچہ آج کے لوگوں کی مادی لذتیں ہیں لیکن یہ کہا جا سکتا ہے کہ عارضی طور پر معمولی ہیں یا بیرونی دنیا کا ماحول معاندانہ ہے، میں اپنے مزاج کا مظاہرہ کرتا ہوں، جو میں نے قدیم دور سے انسان پر کبھی ظاہر نہیں کیا اور جو ہمیشہ خفیہ رہا ہے اور ساتھ ہی لوگوں کے لیے ماضی کے طویل زمانے کے اسرار، جو سب سے زیادہ مسکین ہیں مگر جن میں میں نے اپنی سب سے بڑی نجات رکھی ہے۔ مزید برآں، یہ پہلا موقع ہے کہ میں نے ان چیزوں کو ظاہر کیا ہے؛ میں نے اس سے پہلے کبھی ایسا کام نہیں کیا۔ اگرچہ تم ایوب سے بہت کم تر ہو لیکن جو کچھ تم نے حاصل کیا ہے اور جو کچھ تم نے دیکھا ہے وہ اس سے کہیں زیادہ ہے۔ حالانکہ تم نے ہر طرح کی تکلیفیں برداشت کی ہیں اور ہر طرح کے عذاب کا مزہ چکھا ہے لیکن یہ مصائب بالکل بھی ایوب کی آزمائشوں جیسے نہیں ہیں؛ بلکہ یہ لوگوں کو ان کی سرکشی، ان کی مزاحمت کیوجہ سے اور میرے راست باز مزاج کی وجہ سے سزا اور عذاب ملتا ہے؛ یہ درست فیصلہ، سزا اور لعنت ہے۔ دوسری جانب ایوب اسرائیلیوں میں سے ایک راست باز شخص تھا جسے یہوواہ کی بڑی محبت اورشفقت ملی۔ اس نے کوئی برائی نہیں کی تھی اور اس نے یہوواہ کی مزاحمت نہیں کی تھی بلکہ وہ وفاداری کے ساتھ یہوواہ کے ساتھ مخلص تھا۔ اس کی راستبازی کی وجہ سے اس پر آزمائشیں نازل ہوئیں اور وہ شدید آزمائشوں سے گزرا کیونکہ وہ یہوواہ کا وفادار خادم تھا۔ آج کے لوگ اپنے گندے پن اور بدی کی وجہ سے میرے انصاف اور لعنت کا نشانہ ہیں۔ اگرچہ ان کا دکھ اس کے مقابلے میں کچھ بھی نہیں ہے جس سے ایوب گزرا، جب اس نے اپنے مویشیوں، اپنی جائیداد، اپنے نوکروں، اپنے بچوں اور اپنےتمام پیارے لوگوں کو کھو دیا تھا لیکن جو کچھ وہ برداشت کرتے ہیں وہ شعلہ فشاں تزکیہ اور جلن ہے اور جو چیز اسے ایوب کے تجربہ سے زیادہ سنگین بناتی ہے وہ یہ ہے کہ اس طرح کی آزمائشوں کو ہٹایا یا کم نہیں کیا جاتا کیونکہ لوگ کمزور ہیں؛ اس کے برعکس، وہ دیرپا ہیں اور لوگوں کی زندگی کے آخری دن تک جاری رہتی ہیں۔ یہ سزا، فیصلہ اور لعنت ہے؛ یہ بے رحمی سے جلانا ہے اور اس سے بھی بڑھ کر، یہ بنی نوع انسان کی جائز "وراثت" ہے۔ یہ وہی ہے جس کے لوگ مستحق ہیں اور یہی وہ جگہ ہے جہاں میرے راستباز مزاج کا اظہار کیا جاتا ہے۔ یہ ایک معروف حقیقت ہے۔ اس کے باوجود لوگوں نے جو کچھ حاصل کیا ہے وہ آج ان کے برداشت کیے جانے والے مصائب سے بہت زیادہ ہے۔ جو دکھ تم برداشت کرتے ہو وہ محض تمھاری بے وقوفی کے نتیجے میں لگنے والا دھچکا ہے، جبکہ جو کچھ تم نے حاصل کیا ہے وہ تمھارے مصائب سے سو گنا زیادہ ہے۔ عہد نامہ قدیم میں اسرائیل کے قوانین کے مطابق، وہ تمام لوگ جو میری مزاحمت کرتے ہیں، وہ سب جو کھلے عام میرے بارے رائے قائم کرتے ہیں اور وہ سب جو میرے راستے پر نہیں چلتے اور اس کے بجائے جرات مندانہ طور پر مجھے ناپاک قربانیاں پیش کرتے ہیں، وہ یقینا معبد میں آگ سے تباہ ہو جائیں گے یا انھیں کچھ منتخب لوگوں کے ہاتھوں سنگسار کر دیا جائے گا اور ان کے اپنے قبیلوں اور دوسرے براہ راست رشتہ داروں کی اولاد بھی میری لعنت کا شکار ہو گی۔ آنے والی زندگیوں میں وہ آزاد نہیں ہوں گے بلکہ میرے غلاموں کے غلام ہوں گے اور میں انھیں غیر قوموں میں جلاوطن کر دوں گا اور وہ اپنے وطن واپس جانے سے قاصر رہیں گے۔ ان کے اعمال اور طرز عمل کی بنیاد پر آج کے لوگوں نے جو مصائب برداشت کیے ہیں وہ بنی اسرائیل کو دی گئی سزا کی طرح سنگین نہیں ہیں۔ یہ کہنا کہ تم اس وقت جو کچھ برداشت کر رہے ہو وہ جزا ہے جو جواز کے بغیر نہیں ہے کیونکہ تم واقعی حد عبور کر چکے ہو۔ اگر تم اسرائیل میں ہوتے تو ابدی گناہگار بن جاتے اور بہت پہلے اسرائیلیوں نے تمھیں ٹکڑوں میں کاٹ کر یہوواہ کے معبد میں آسمان سے آئی آگ سے جلا دیا ہوتا۔ اب تم کو کیا حاصل ہوا ہے؟ تم کو کیا ملا ہے اور تم نے کیا لطف اٹھایا ہے؟ میں نے تم میں اپنا راستباز مزاج ظاہر کیا ہے لیکن سب سے اہم بات یہ ہے کہ میں نے اپنے صبر کو نوع انسانی کی نجات کے لیے ظاہر کیا ہے۔ کوئی کہہ سکتا ہے کہ میں نے تم میں جو کام کیا ہے وہ صبر کا کام ہے۔ یہ میرے انتظام کی خاطر کیا جاتا ہے اور مزید برآں، اسے نوع انسانی کے لطف اندوز ہونے کی خاطر کیا جاتا ہے۔


  اگرچہ ایوب یہوواہ کی آزمائشوں سے گزرا مگر وہ محض ایک راست باز شخص تھا جو یہوواہ کی عبادت کرتا تھا۔ ان آزمائشوں سے گزرنے کے باوجود اس نے یہوواہ کے بارے میں شکایت نہیں کی اور اس نے اس کے ساتھ اپنی ملاقات کو قدر کی نگاہ سے دیکھا۔ آج کل کے لوگ نہ صرف یہوواہ کی موجودگی کو پسند نہیں کرتے بلکہ وہ اس کے ظہور کو مسترد کرتے ہیں، اس سے نفرت کرتے ہیں، اس کی شکایت کرتے اور اس کا مذاق اڑاتے ہیں۔ کیا تم نے بہت زیادہ حاصل نہیں کر لیا ہے؟ کیا تمھارا دکھ واقعی اتنا بڑا رہا ہے؟ کیا تم مریم اور یعقوب سے زیادہ خوش قسمت نہیں رہے؟ اور کیا تمھاری مزاحمت واقعی اتنی معمولی رہی ہے؟ کیا یہ ہو سکتا ہے کہ میں نے تم سے جو مطالبہ کیا اور میں نے جو تم سے مانگا وہ بہت بڑا اور بہت زیادہ رہا ہے؟ میرا غضب صرف ان اسرائیلیوں پر نازل ہوا جنھوں نے میرے سامنے مزاحمت کی، یہ براہ راست تم پر نہیں۔ جو کچھ تم نے حاصل کیا ہے وہ محض میرا بے رحمانہ انصاف اور الہامات ہیں اور ساتھ ہی انتہائی شدید تزکیہ کا عمل۔ اس کے باوجود لوگ میرے بارے مزاحمت کرتے ہیں اور مجھے رد کرتے رہتے ہیں اور وہ بغیر کسی معمولی تابعداری کے ایسا کرتے ہیں اور بعض ایسے بھی ہیں جو مجھ سے دوری رکھتے ہیں اور مجھے جھٹلاتے ہیں۔ ایسے لوگ موسیٰ کی مخالفت کرنے والے قورح اور داتن کے گروہ سے بہتر نہیں ہیں۔ لوگوں کے دل بہت سخت ہیں اور ان کی فطرت بہت ضدی ہے۔ وہ اپنے پرانے طریقوں کو کبھی تبدیل نہیں کرتے۔ میں کہتا ہوں کہ وہ دن کے اجالے میں طوائفوں کی طرح ننگے پڑے ہیں اور میرے الفاظ اس حد تک سخت ہیں کہ وہ "کانوں کے لیے ناگوار" بھی ہو سکتے ہیں، لوگوں کی فطرت کو دن کی روشنی میں بے نقاب کرنا – پھر بھی انھوں نے صرف سر ہلاتے، چند آنسو بہاتےاور خود کو تھوڑا سا غمگین ہونے پر مجبور کرتے ہیں۔ ایک بار جب یہ گزر جاتا ہے تو وہ پہاڑوں میں جنگلی درندوں کے بادشاہ کی طرح خونخوار ہوتے ہیں اور انھیں ذرا سی بھی آگہی نہیں ہوتی۔ اس طرح کے مزاج کے حامل افراد کو کیسے معلوم ہوسکتا ہے کہ وہ ایوب سے سو گنا زیادہ خوش قسمت رہے ہیں؟ وہ کیسے سمجھ سکتے ہیں کہ وہ جس سے لطف اندوز ہوتے ہیں وہ ایسی برکتیں ہیں جو شاید ہی کسی بھی زمانے میں دیکھی گئی ہوں اور اس سے پہلے کسی نے ان سے لطف نہیں اُٹھایا؟ لوگوں کے ضمیر ایسی برکتوں کو کیسے محسوس کر سکتے ہیں جن برکتوں میں سزا ہے؟ سچ پوچھو تو میرا تم سے صرف اتنا مطالبہ ہے کہ تم میرے کام کے لیے نمونہ بن سکو، میرے پورے مزاج اور میرے تمام اعمال کے گواہ بن سکو اور تاکہ تم شیطان کی مصیبتوں سے آزاد ہو جاؤ۔ اس کے باوجود لوگ ہمیشہ میرے کام سے باز رہتے ہیں اور جان بوجھ کر اس سے دشمنی کرتے ہیں۔ ایسے لوگ مجھے اسرائیل کے قوانین واپس لانے اور اسرائیل پر میں جو غضب لایا تھا اسے خود پر لانے کے بارے اکسا نہیں سکتے؟ اگرچہ تم میں سے بہت سے لوگ ہیں جو میری جانب "فرمانبردار اور تابع" ہیں لیکن اس سے بھی زیادہ وہ لوگ ہیں جو قوراح کے گروہ کے ہیں۔ ایک بار جب میں اپنا پورا جلال حاصل کر لوں گا تو میں آسمان کی آگ سے ان کو جلا کر راکھ کر دوں گا۔ تمھیں معلوم ہونا چاہیے کہ میں اپنے کلام سے لوگوں کو عذاب نہیں دوں گا بلکہ اسرائیل کا کام کرنے سے پہلے میں "قوراح کے گروہ" کو مکمل طور پر جلا دوں گا جو میری مزاحمت کرتے ہیں اور جنھیں میں نے بہت پہلے نکال باہر کیا تھا۔ اب انسان کو مجھ سے لطف اندوز ہونے کا موقع نہیں ملے گا بلکہ جو کچھ وہ دیکھتے ہیں وہ میرا غضب اور آسمان سے شعلے ہوں گے۔ میں ہر طرح کے لوگوں کے مختلف انجام کا انکشاف کروں گا اور میں ان سب کو زمروں میں تقسیم کروں گا۔ میں ان کے ہر باغیانہ عمل کو دیکھوںگا اور پھر اپنا کام ختم کروں گا تاکہ لوگوں کے نتائج کا تعین زمین پر رہتے ہوئے میرے فیصلے کے ساتھ ساتھ میرے بارے میں ان کے رویوں کی بنیاد پر کیا جائے۔ جب وہ وقت آئے گا تو ایسی کوئی چیز نہیں ہوگی جو ان کے انجام کو تبدیل کر سکے۔ لوگوں کو خود اپنا انجام ظاہر کرنے دو! پھر میں لوگوں کے انجام آسمانی باپ کے حوالے کر دوں گا۔


  خدا کے بارے میں تیرا ادراک کیا ہے؟


  لوگ طویل عرصے سے خدا پر ایمان رکھتے آرہے ہیں، پھر بھی اکثر اس بات سے لاعلم ہیں کہ لفظ "خدا" کا کیا مطلب ہے، اور وہ محض گڑبڑاہٹ میں اتباع کر رہے ہیں۔ انھیں اس کا کوئی علم ہی نہیں ہے کہ انسان کو خدا پر کیوں ایمان رکھنا چاہیے، یا یہ کہ خدا کیا ہے۔ اگر لوگ صرف خدا پر ایمان رکھنا اور اس کی پیروی کرنا جانتے ہیں لیکن یہ نہیں جانتے کہ خدا کیا ہے، اور اگر وہ خدا کو بھی نہیں جانتے تو کیا یہ محض بہت بڑا مذاق نہیں ہے؟ حالانکہ یہاں تک پہنچنے کے لیے لوگوں نے بہت سے آسمانی اسراروں کا مشاہدہ کیا ہے، اور زیادہ عمیق علم کے بارے میں سنا ہے جسے انسان نے پہلے کبھی نہیں سمجھا تھا، وہ بہت سی ایسی بنیادی سچائیوں سے ناواقف ہیں جن پر انسان نے پہلے کبھی غور نہیں کیا تھا۔ کچھ لوگ یہ کہہ سکتے ہیں، "ہم کئی سالوں سے خدا پر ایمان رکھتے ہیں۔ ہمیں یہ کیسے معلوم نہیں ہوگا کہ خدا کیا ہے؟ کیا یہ سوال ہماری تحقیر نہیں کرتا؟" تاہم، حقیقت میں، اگرچہ آج لوگ میری پیروی کرتے ہیں، وہ آج کے کسی کام کے بارے میں کچھ نہیں جانتے، اور یہاں تک کہ وہ واضح اور آسان ترین سوالات سمجھنے میں ناکام رہتے ہیں، خدا کے بارے میں ایسے انتہائی پیچیدہ سوالات سمجھنے کی تو بات ہی چھوڑ دیں۔ جان لو کہ جن سوالات سے تجھے کوئی سروکار نہیں ہے، جن کی تُونے شناخت نہیں کی ہے، وہی سوالات سمجھنا تیرے لیے سب سے اہم ہے، کیونکہ تُوصرف ہجوم کی پیروی کرنا جانتا ہے تجھے خود کو کس چیز سے لیس کرنا چاہیے، اس پر تُوکوئی توجہ نہیں دیتا۔ کیا تُو واقعی جانتا ہے کہ تجھے خدا پر ایمان کیوں رکھنا چاہیے؟ کیا تُوواقعی جانتا ہے کہ خدا کیا ہے؟ کیا تُو واقعی جانتا ہے کہ انسان کیا ہے؟ خدا پر ایمان رکھنے والے ایک فرد کے طور پر، اگر تُو باتیں سمجھنے میں ناکام رہتا ہے، تو کیا تُوایک خدا پر ایمان رکھنے والے کا وقار مجروح نہیں کر رہا ہے؟ آج میرا کام یہ ہے: لوگ اپنا جوہر سمجھیں، میں جو کچھ کرتا ہوں اسے سمجھیں، اور خدا کا حقیقی چہرہ جانیں۔ یہ میرےانتظامی منصوبے کا اختتامی عمل ہے، میرے کام کا آخری مرحلہ ہے۔ اس لیے میں تمھیں زندگی کے تمام اسرار پیشگی بتا رہا ہوں، تاکہ تم انھیں مجھ سے قبول کرسکو۔ چونکہ یہ آخری دور کا کام ہے، اس لیے میں تمھیں زندگی کی وہ تمام سچائیاں بتانا چاہتا ہوں جنھیں تم نے پہلے کبھی قبول نہیں کیا، حالانکہ تم اسے سمجھنے یا برداشت کرنے سے قاصر ہو کیوں کہ تم بہت زیادہ ناقص اور سازوسامان سے بہت کم لیس ہو۔ میں اپنا کام ختم کروں گا؛ میں وہ کام مکمل کروں گا جو مجھے کرنا ہے، اور تمھیں وہ سب فرائض بتاؤں گا جو میں نے تمھیں کرنے کا حکم دیا ہے، ایسا نہ ہو کہ تم پھر سے گمراہ ہو جاؤ اور اندھیرا چھانے پر شیطان کے منصوبوں کے شکار ہو جاؤ۔ بہت سے طریقے ہیں جو تم نہیں سمجھتے، بہت سے ایسے معاملات ہیں جن کا تمھیں کوئی علم نہیں ہے۔ تم بہت ہی نادان ہو؛ میں تمھاری حیثیت اور تمھاری خامیاں اچھی طرح جانتا ہوں۔ لہٰذا، اگرچہ تم بہت سا کلام سمجھنے سے قاصر ہو، میں پھر بھی تمھیں وہ تمام سچائیاں بتانے کے لیے تیار ہوں جنھیں تم نے پہلے کبھی قبول نہیں کیا، کیونکہ مجھے یہ فکر لاحق رہتی ہے کہ آیا تم اپنی موجودہ حیثیت میں، میرے لیے اپنی گواہی میں ثابت قدم رہنے کے اہل ہو یا نہیں۔ ایسا نہیں ہے کہ میں تمھارے بارے میں کم سوچتا ہوں، تم سب لوگ وحشی جانور ہو جنھیں مجھ سے رسمی تربیت حاصل کرنا ہے، اور یقیناً یہ میں نہیں دیکھ سکتا کہ تمھارے اندر کتنی شان ہے۔ اگرچہ میں نے تم پر کام کرنے میں بہت زیادہ توانائی صرف کی ہے، لیکن تمھارے اندر مثبت عناصرعملی طور پر موجود نظر نہیں آرہے ہیں، اور منفی عناصر انگلیوں پر گنے جا سکتے ہیں اور صرف ایسی گواہیوں کے طور پر کام کرتے ہیں جو شیطان کو شرمسار کرتے ہیں۔ تمھارے اندر لگ بھگ باقی سب کچھ شیطان کا زہر ہے۔ تم مجھے ایسے دیکھتے ہو جیسے تم خلاصی سے ماورا ہو۔ جیسے کہ حالات ہیں، میں تمھارے مختلف تاثرات و برتاؤ دیکھتا ہوں، اور بالآخر، میں تمھاری اصلی حیثیت جان لیتا ہوں۔ یہی سبب ہے کہ میں تمھارے حوالے سے ہمیشہ فکرمند رہتا ہوں: اگر اپنے دم پر زندگی جینے کے لیے چھوڑ دیاجائے، توکیا انسان واقعی آج کے مقابلےمیں بہتر یا قابل موازنہ ہوگا؟ کیا تمھاری طفلانہ حیثیت تمھیں پریشان نہیں کرتی؟ کیا تم واقعی اسرائیل کے چُنے ہوئے لوگوں کی طرح ہو سکتے ہو – میرے ساتھ اور صرف میرے ساتھ، ہروقت وفادار؟ تم میں جو کچھ منکشف ہوا ہے وہ ان بچوں کی شرارت نہیں ہے جو اپنے والدین سے بچھڑ گئے ہیں، بلکہ وہ حیوانیت ہے جو اپنے آقاؤں کے چابک کی پہنچ سے دور جانوروں سے پھوٹتی ہے۔ تمھیں اپنی فطرت جاننی چاہیے، یہ بھی تم لوگوں کی ایک مشترک کمزوری ہے؛ یہ تم لوگوں کے لیے ایک مشترک بیماری ہے۔ پس آج میں تمھیں صرف یہ نصیحت کروں گا کہ میری گواہی پر ثابت قدم رہو۔ کسی بھی حالت میں پرانی بیماری دوبارہ ابھرنے نہ دو۔ گواہی دینا سب سے اہم ہے – یہ میرے کام کا مرکز ہے۔ تمھیں میراکلام بالکل اسی طرح قبول کرنا چاہیے جیسا کہ مریم نے یہوواہ کا مکاشفہ قبول کیا جو اس کے ایک خواب میں آیا تھا: ایمان کے ساتھ، اور پھر اطاعت کے ساتھ۔ صرف یہی پاکیزہ ہونے کی اہلیت ہے۔ چونکہ تم ان لوگوں میں سے ہو جو میرا کلام سب سے زیادہ سنتے ہیں، وہ لوگ جو میری طرف سے سب سے زیادہ فضل یافتہ ہوئے ہیں۔ میں نے تمھیں اپنے تمام قیمتی اثاثے دے دیے ہیں، میں نے تمھیں سب کچھ عطا کیا ہے، پھر بھی تم بنی اسرائیل سے اس قدر مختلف حیثیت کے حامل ہو، تم بس الگ دنیا کے ہو۔ لیکن ان کے مقابلے میں، تم کو بہت کچھ ملا ہے؛ جب کہ وہ شدت سے میرے ظہور کا انتظار کر رہے ہیں، تم میرے ساتھ خوش گوار دن گزارتے ہو، میری نعمتوں میں شریک ہوتے ہو۔ اس فرق کے پیش نظر، تمھیں مجھ سے چخ چخ کرنے اور جھگڑنے اور میرے مال میں سے اپنا حصہ مانگنے کا حق کس نے دیا ہے؟ کیا تم نے زیادہ حاصل نہیں کیا؟ میں تمھیں بہت کچھ دیتا ہوں، لیکن بدلے میں تم مجھے جو کچھ دیتے ہو وہ صرف دل خراش اداسی اور اضطراب، بے قابو ناراضی اور عدم اطمینان ہے۔ تم بہت متضاد ہو – ساتھ ہی قابلِ رحم بھی ہو۔ لہٰذا میرے پاس اپنی تمام ناراضی ضبط کرنے اور بار بار اپنے اعتراضات اٹھانے کے سوا کوئی چارہ نہیں ہے۔ ہزاروں سالوں کے کام کے دوران، میں نے کبھی بھی بنی نوع انسان سے احتجاج نہیں کیا کیونکہ میں نے دریافت کیا ہے کہ، بنی نوع انسان کی ترقی کے دوران، یہ صرف "فریب کاریاں" ہیں جو تمھارے درمیان سب سے زیادہ مشہور ہوچکی ہیں، جیسے قدیم زمانے کے مشہور آباؤ اجداد کی طرف سے تمھارے لیے قیمتی وراثت۔ میں ان سب نیم بشری خنزیروں اور کتوں سے کتنی نفرت کرتا ہوں۔ تم لوگ بھی ضمیر سے عاری ہو! تم بہت ذلیل کردار کے حامل ہو! تمھارے دل بہت سخت ہیں! اگر میں ایسا کلام بنی اسرائیل تک لے جاتا اور اسرائیلیوں کے لیے کام کرتا تو مجھے بہت پہلے شان و شوکت مل جاتی؛ لیکن تمھارے درمیان یہ ناقابلِ حصول ہے؛ تمھارے درمیان صرف ظالمانہ غفلت، تمھارا سرد ردعمل اور تمھارے بہانے ہیں۔ تم بہت بے حس، اور بالکل ناکارہ ہو!


  تم کو اپنا سب کچھ میرے کام کے لیے وقف کردینا چاہیے۔ تم کو ایسا کام کرنا چاہیے جس سے مجھے فائدہ ہو۔ میں تم کو ہر وہ چیز سمجھانے کے لیے تیار ہوں جو تم نہیں سمجھتے ہو تاکہ تم مجھ سے وہ سب حاصل کرسکو جس کی تم میں کمی ہے۔ اگرچہ تمھارے عیب بے شمار ہیں، میں تم پر وہ کام کرنے کے لیے تیار ہوں جو مجھے کرنا چاہیے۔ اور وہ کام ہے تمھیں اپنی آخری رحمت عطا کرنا تاکہ تم مجھ سے فائدہ اٹھا سکو اور وہ شان و شوکت حاصل کرسکو جو تمھارے اندر نہیں ہے اور جسے دنیا نے کبھی نہیں دیکھا۔ میں نے اتنے بہت سے سالوں تک کام کیا ہے، پھر بھی کوئی انسان مجھے نہیں جانتا۔ میں تمھیں وہ راز بتانا چاہتا ہوں جو میں نے کبھی کسی اور کو نہیں بتایا۔


  میں، انسانوں میں وہ روح تھا جسے وہ نہیں دیکھ سکے، وہ روح جس کے ساتھ وہ کبھی تعامل نہیں کر سکے۔ زمین پر میرے کام کے تین مراحل (دنیا کی تخلیق، خلاصی، اور تباہی) کے سبب، میں مختلف اوقات میں (کبھی سرِعام نہیں) ان کے درمیان اپنا کام کرنے کے لیے ظاہر ہوتا ہوں۔ پہلی بار جب میں انسانوں کے درمیان آیا تھا تو وہ خلاصی کا دور تھا۔ یقیناً، میں ایک یہودی خاندان میں آیا تھا؛ گویا، زمین پر خدا کی آمد دیکھنے والے سب سے پہلے یہودی تھے۔ شخصی طور پر یہ کام کرنے کی وجہ یہ تھی کہ میں اپنا مجسم بدن اپنے خلاصی کے کام میں گناہ کے کفارے کے طور پر استعمال کرنا چاہتا تھا۔ اس طرح، فضل کے دور میں سب سے پہلے مجھے دیکھنے والے یہودی تھے۔ یہ پہلی بار تھا جب میں نے جسم میں کام کیا۔ بادشاہی کے زمانے میں، میرا کام فتح کرنا اور کامل کرنا ہے، لہٰذا میں ایک بار پھر جسمانی طور پر اپنا چرواہے کا کام کرتا ہوں۔ جسم میں کام کرنے کا یہ میرا دوسرا موقع ہے۔ کام کے آخری دو مراحل میں، لوگ جس شے کے ساتھ تعامل کرتے ہیں، وہ اب غیرمرئی، ناقابل لمس روح نہیں ہے، بلکہ ایک شخص ہے جو روح سے جسم میں ڈھل گیا ہے۔ اس طرح، انسان کی نظر میں، میں دوبارہ ایک انسان بن گیا ہوں، جس میں خدا کی شکل و احساس جیسی کوئی چیز نہیں ہے۔ مزید برآں، لوگ جس خدا کو دیکھتے ہیں وہ صرف مرد ہی نہیں بلکہ عورت بھی ہے جو ان کے لیے سب سے زیادہ حیرت انگیز اور الجھن آمیز ہے۔ میرے غیر معمولی کام نے برسوں کے قدیم عقائد توڑدیے ہیں۔ لوگ دنگ ہیں!خدا صرف روح القدس، روح، سات گنا بڑھی ہوئی روح یا سب پر محیط روح نہیں ہے بلکہ وہ ایک انسان بھی ہے – ایک عام انسان، غیر معمولی طور پر ایک عام انسان۔ وہ صرف مرد ہی نہیں، عورت بھی ہے۔ وہ اس لحاظ سے مشابہ ہیں کہ وہ دونوں انسانوں سے پیدا ہوئے ہیں، اور اس معنیٰ میں مختلف ہیں کہ ایک روح القدس سے تولد ہوا تھا اور دوسرا انسان سے پیدا ہوا، گرچہ یہ براہ راست روح سے ماخوذ تھا۔ وہ اس لحاظ سے مشابہ ہیں کہ دونوں مجسم خدا، خدا باپ کا کام انجام دیتے ہیں، اور مختلف اس معنیٰ میں ہیں کہ ایک نے خلاصی کا کام انجام دیا جبکہ دوسرا فتح کا کام کرتا ہے۔ دونوں خدا باپ کی نمائندگی کرتے ہیں، لیکن ایک خلاصی دہندہ ہے، جو شفقت رحم اور مہربانی سے سرشار ہے، اور دوسرا راست بازی کا خدا ہے، جو غضب اور عدل سے پُر ہے۔ ایک خدا عظیم سالار ہے جس نے خلاصی کے کام کا آغاز کیا، جبکہ دوسرا خدا راست باز ہے جو فتح کا کام پورا کرتا ہے۔ ایک آغاز ہے، دوسرا اختتام ہے۔ ایک بے گناہ جسم ہے، جبکہ دوسرا وہ جسم ہے جو خلاصی مکمل کرتا ہے، کام جاری رکھتا ہے، اور کبھی بھی گناہ نہیں کرتا۔ دونوں ایک ہی روح ہیں، لیکن وہ مختلف جگہوں پر پیدا ہوئے ہیں اور وہ مختلف جسموں میں رہتے ہیں، اور وہ ہزاروں برس کا فاصلہ رکھتے ہیں۔ تاہم، ان کے تمام کام باہمی طور پر ایک دوسرے کی تکمیل کرنے والے ہیں، کبھی بھی متضاد نہیں رہے ہیں اوران کے بارے میں ایک ہی سانس میں بات کی جا سکتی ہے۔ دونوں لوگ ہیں لیکن ایک کم سن بچہ تھا اور دوسری شیر خوار لڑکی۔ ان تمام برسوں میں، لوگوں نے جو کچھ دیکھا ہے وہ نہ صرف روح ہے اور نہ ہی صرف ایک انسان، ایک مرد، بلکہ بہت سی اشیا جو انسانی تصورات سے ہم آہنگ نہیں ہیں؛ جیسے کہ، انسان کبھی بھی مجھے مکمل طور سے سمجھنے کا اہل نہیں ہو سکے گا۔ وہ مجھ پر آدھا یقین اور آدھا شک کرتے رہتے ہیں – گویا میں وجود رکھتا ہوں، اور ایک توہم آمیز خواب بھی ہوں – یہی سبب ہے کہ آج تک لوگ نہیں جانتے کہ خدا کیا ہے۔ کیا تُو واقعی مجھے ایک آسان جملے میں بیان کر سکتا ہے؟ کیا تُوواقعی یہ کہنے کی جسارت رکھتا ہے "یسوع خدا کے سوا کوئی اور نہیں، اور خدا یسوع کے علاوہ کوئی نہیں"؟ کیا تُو واقعی اتنا بہادر ہے کہ یہ کہہ سکے، "خدا روح کے علاوہ کچھ نہیں ہے، اور روح خدا کے سوا کچھ نہیں ہے"؟ کیا تُویہ کہتے ہوئے راحت محسوس کرتا ہے "خدا محض جسم میں ملبوس ایک انسان ہے"؟ کیا تُو واقعی یہ دعویٰ کرنے کی ہمت رکھتا ہے "یسوع کی شبیہ خدا کی عظیم شبیہ ہے"؟ کیا تُو اپنی فصاحت و بلاغت کا استعمال کرتے ہوئے خدا کا مزاج اور شبیہ اچھی طرح سے بیان کرنے کا اہل ہے؟ کیا تُوواقعی یہ کہنے کی جرأت رکھتا ہے "خدا نے اپنی شبیہ کے بعد صرف مردوں کو پیدا کیا، عورتوں کو نہیں"؟ اگر تم یہ کہتے ہو، تو پھر میرے منتخب کردہ افراد میں کوئی بھی عورت نہیں ہوگی، اس سے بھی کم عورتیں بنی نوع انسان کے ایک طبقے میں ہوں گی۔ اب کیا تُو واقعی یہ جانتا ہے کہ خدا کیا ہے؟ کیا خدا انسان ہے؟ کیا خدا ایک روح ہے؟ کیا خدا واقعی مرد ہے؟ کیا صرف یسوع ہی وہ کام مکمل کر سکتا ہے جو مجھے کرنا ہے؟ اگر تُو میرے جوہر کا خلاصہ کرنے کے لیے اوپر میں سے صرف کسی ایک کا انتخاب کرتا ہے، تو تُوحد درجہ جاہل وفادار ایمان والا ہے۔ اگر میں نے ایک بار، اور صرف ایک بار مجسم جسم کے طور پر کام کیا، تو کیا تُومجھے محدود کر دے گا؟ کیا تُوواقعی مجھے ایک ہی نظر میں اچھی طرح سمجھ جائے گا؟ کیا تُوواقعی محض اس بنیاد پر مکمل طور پر میرا خلاصہ کر سکتا ہے جس کا تجھے اپنی مدت حیات میں تجربہ کرنا پڑا ہے؟ اگر میں نے اپنے دونوں بار مجسم ہونے کے دوران ایک جیسا کام کیا ہے تو تُومیرا ادراک کیسے کرے گا؟ کیا تُومجھے ہمیشہ کے لیے صلیب پر میخوں سے جڑا چھوڑ دے گا؟ کیا خدا اتنا سادہ ہو سکتا ہے جیسا کہ تُودعویٰ کرتا ہے؟


  اگرچہ تمھارا ایمان بہت خالص ہے، تم میں سے کوئی بھی میری مکمل تفصیل بیان کرنے کا اہل نہیں ہے، کوئی بھی ان تمام حقائق کی مکمل گواہی نہیں دے سکتا جو تم دیکھتے ہو۔ اس کے بارے میں سوچو: آج، تم میں سے اکثر اپنے فرائض میں کوتاہی کر رہے ہیں، اس کے بجائے جسم کی پیروی کر رہے ہیں، جسم کو تسکین پہنچا رہے ہو، اور لالچ کے ساتھ جسم سے لطف اندوز ہو رہے ہیں۔ تمھارے پاس معمولی سچائی ہے۔ تو پھر تم ان سب چیزوں کی گواہی کیسے دے سکتے ہو جو تم نے دیکھی ہیں؟ کیا تم واقعی پُراعتماد ہو کہ تم میرے گواہ ہو سکتے ہو؟ اگر ایک دن ایسا آتا ہے جب تُو ان تمام چیزوں کی گواہی دینے سے قاصر رہتا ہے جو تُو نے آج دیکھی ہیں، تو تُو مخلوقات کا فریضہ کھو چکا ہوگا، اور تیرے وجود کا کوئی مطلب نہیں رہے گا۔ تُو انسانوں میں شمار کیے جانے کے لائق نہیں رہے گا! یہ بھی کہا جا سکتا ہے کہ تُو انسان نہیں ہوگا! میں نے تم پر بے شمار کام کیا ہے لیکن چونکہ تُوفی الحال کچھ نہیں سیکھ رہا ہے، کچھ نہیں جانتا، اور اپنی محنت میں غیر موثر ہے، اس لیے جب اپنے کام کو وسعت دینے کا میرا وقت آئے گا، تو تُو خالی ذہن کے ساتھ صرف مجھے خالی نظروں سے گھورے گا، تیری زبان بندھی ہوئی اور بالکل ناکارہ ہوگی۔ کیا یہ تُجھے ہمیشہ کے لیے گنہگار نہیں بنائے گا؟ جب وہ وقت آئے گا تو کیا تجھے شدید ترین افسوس نہیں ہوگا؟ کیا تُومایوسی میں غرق نہیں ہو جائے گا؟ میرا آج کا سارا کام کاہلی اور بے زاری سے انجام دیا ہوا نہیں ہے بلکہ یہ میرے مستقبل کے کام کی بنیاد ہے۔ ایسا نہیں ہے کہ میں تعطل کا شکار ہوں اور مجھے کچھ نیا کرنے کی ضرورت ہے۔ تجھے وہ کام سمجھنا چاہیے جو میں کرتا ہوں؛ یہ گلی میں کھیلنے والے بچے کی طرف سے کیا جانے والا کام نہیں ہے، بلکہ میرے باپ کی نمائندگی میں کیا جانے والا کام ہے۔ تمھیں معلوم ہونا چاہیے کہ یہ سب کچھ میں خود نہیں کر رہا ہوں؛ بلکہ، میں اپنے باپ کی نمائندگی کر رہا ہوں۔ دریں اثنا، تمھارا کردار سختی سے اتباع کرنا، اطاعت کرنا، تبدیل ہونا اور گواہی دینا ہے۔ تمھیں جو بات سمجھنی چاہیے وہ یہ ہے کہ تمھیں مجھ پر کیوں ایمان رکھنا چاہیے؟ یہ تم میں سے ہر ایک کے سمجھنے کے لیے اہم ترین سوال ہے۔ میرے باپ نے جس لمحہ یہ دنیا تخلیق کی، اپنے جاہ و جلال کی خاطر، تم سب کو میرے لیے پہلے سے مقرر کر دیا۔ یہ میرے کام کی خاطر تھا، اور اس کے جلال کی خاطر، کہ اس نے تمھیں پہلے سے مقرر کر دیا تھا۔ یہ میرے باپ کے سبب ہے کہ تم مجھ پرایمان رکھتے ہو؛ یہ میرے باپ کی متعین کردہ تقدیر کی وجہ سے ہے کہ تم میری اتباع کرتے ہو۔ اس میں سے کوئی بھی تم نے خود پسند نہیں کی ہے۔ اس سے بھی زیادہ اہم بات یہ ہے کہ تم یہ امر سمجھو کہ تم وہ ہو جنھیں میرے باپ نے میری گواہی دینے کے مقصد سے مجھے سونپا ہے۔ چونکہ اس نے تم کو مجھے عطا کیا ہے، اس لیے تمھیں ان طریقوں کی پابندی کرنی چاہیے جو میں تمھیں سونپتا ہوں، ساتھ ہی ان طریقوں اور الفاظ کی بھی پابندی کرو جو میں تمھیں سکھاتا ہوں، کیونکہ میرے طریقوں پر عمل کرنا تمھارا فرض ہے۔ یہ مجھ پر تمھارے یقین کا اصل مقصد ہے۔ اس لیے، میں تم سے یہ کہتا ہوں: تم محض وہ لوگ ہو جو میرے باپ نے میرے طریقوں پر چلنے کے لیے مجھے عطا کیے ہیں۔ تاہم، تم صرف مجھ پر ایمان رکھتے ہو؛ تم مجھ میں سے نہیں ہو کیونکہ تم بنی اسرائیل سے نہیں ہو، بلکہ قدیم سانپ کی نوع سے تعلق رکھتے ہو۔ میں تم سے صرف یہ کہتا ہوں کہ تم میری گواہی دو، لیکن آج تم کو بہر صورت میری راہوں پر چلنا چاہیے۔ یہ سب مستقبل کی گواہی کی خاطر ہے۔ اگر تم صرف ان لوگوں کے طور پر کام کرتے ہو جو میرے طریقے سنتے ہیں، تو پھر تمھاری کوئی قدر نہیں ہوگی، اور میرے باپ کی طرف سے تم کو مجھے عطا کرنے کی اہمیت ختم ہوجائے گی۔ میں تمھیں جو بتانے پر اصرار کرتا ہوں وہ یہ ہے: تمھیں میرے راستوں پر چلنا چاہیے۔


  حقیقی شخص بننے کا کیا مطلب ہے


  انسان کی مدیریت ہمیشہ میرا فرض رہا ہے۔ مزید برآں، انسان کی فتح وہی ہے جو میں نے دنیا کو تخلیق کرتے وقت مقرر کی تھی۔ ہو سکتا ہے کہ لوگ نہ جانتے ہوں کہ میں آخری ایام میں انسان کو مکمل طور پر فتح کر لوں گا یا نوع انسانی میں سرکشوں کی فتح میری شیطان کو دی جانے والی شکست کا ثبوت ہے لیکن جب میرا دشمن میرے ساتھ جنگ میں شامل ہوا تو میں نے پہلے ہی اسے بتا دیا تھا کہ میں ان لوگوں کو فتح کر لوں گا جن کو شیطان نے اسیر کر کے اپنی اولاد بنا لیا تھا اور وہ وفادار خادم جو اس کے گھر کی نگرانی کرتے تھے۔ فتح کا اصل مطلب شکست دینا، ذلت کا نشانہ بنانا ہے؛ اسرائیلیوں کی زبان میں اس کا مطلب ہے کہ انھیں مکمل طور پر شکست دینا، تباہ کرنا اور انھیں میرے خلاف مزید مزاحمت کرنے کے قابل نہ چھوڑنا ہے لیکن آج جب اسے تمھارےدرمیان استعمال کیا جاتا ہے تو اس کا مطلب فتح کرنا ہے۔ تمھیں معلوم ہونا چاہیے کہ میرا ارادہ ہمیشہ سے یہ رہا ہے کہ میں بنی نوع انسان کے شریروں کو مکمل طور پر ختم کر دوں اور اسے شکست فاش دوں تاکہ وہ پھر میرے خلاف بغاوت نہ کرسکیں، کم از کم اسے میرے کام میں رکاوٹ یا خلل ڈالنے کی جرات نہ ہو۔ اس طرح جہاں تک انسان کا تعلق ہے، اس لفظ کا مطلب فتح ہے۔ اس اصطلاح کا مفہوم کچھ بھی ہو، میرا کام انسانوں کو شکست دینا ہے کیونکہ اگرچہ یہ سچ ہے کہ بنی نوع انسان میر ی مدیریت کی معاون ہے، زیادہ واضح طور پر یوں کہنا چاہیے کہ انسان کوئی اور نہیں بلکہ میرے دشمن ہیں۔ انسان وہ شر ہے جو میری مخالفت اور نافرمانی کرتا ہے۔ انسان کوئی اور نہیں بلکہ اس شیطان کی اولاد ہے جس نے مجھ سے غداری کی تھی۔ انسان کوئی اور نہیں بلکہ اس شیطان کی میراث ہے جسے بہت پہلے میری طرف سے دھتکارا گیا تھا تب سے وہ میری ناقابل مفاہمت دشمن ہے کیونکہ پوری نوع انسانی کے اوپر والا آسمان دھندلا اور تاریک ہے، صراحت کے ذرا سے بھی تاثر کے بغیر اور انسانی دنیا گھمبیر تاریکی میں ڈوب گئی ہے، حتیٰ کہ اس میں رہنے والا جب وہ اپنا سر اٹھاتا ہے تو اپنے چہرے یا سورج کے سامنے اپنا پھیلے ہوئے ہاتھ تک کو بھی نہیں دیکھ پاتا۔ اس کے پاؤں کے نیچے کی سڑک، کیچڑ، گڑھوں اور عیاری کی بھول بھلیوں سے اٹی ہوئی ہے؛ پوری زمین لاشوں سے بھری پڑی ہے۔ تاریک کونے مُردوں کی باقیات سے بھرے ہوئے ہیں اور ٹھنڈے اور سایہ دار کونوں میں بدروحوں کے ہجوم نے رہائش اختیار کر لی ہے اور ہر جگہ انسانوں کی دنیا میں بدروحیں جوک در جوک آتی اور جاتی ہیں۔ گندگی میں لتھڑے ہوئے ہر طرح کے درندوں کی اولاد گھمبیر جنگ میں جُتی ہوئی ہے جس کی آواز دل کو دہشت زدہ کرتی ہے۔ ایسے وقتوں میں، ایسی دنیا میں، ایسی "زمینی جنت" میں، اپنی زندگی بھر کی مسرتیں تلاش کرنے کہاں جائے گا؟ کوئی اپنی پوری زندگی کی منزل تلاش کرنے کہاں جا سکتا ہے؟ نوع انسانی، عرصہ دراز سے شیطان کے پیروں تلے پامال ہوئی ہے، شروع سے ہی وہ شیطان کی شبیہ اختیار کرنے والی اداکار رہی ہے- اس سے بھی بڑھ کر، نوع انسانی شروع سے ہی شیطان کا مجسمہ رہی ہے اور اس ثبوت کے طور پر کام کرتی ہے جو شیطان کی گواہی بلند آواز میں اور واضح طور پردیتا ہے۔ ایسی انسانی نسل، اس طرح کے بگڑے ہوئے گھٹیا لوگوں کا ایک گروہ، اس بدعنوان انسانی خاندان کی ایسی اولاد، خدا کی گواہی کیسے دے سکتی ہے؟ میری عظمت کہاں سے آتی ہے؟ کوئی میری گواہی کے بارے میں کہاں سے بات کرنا شروع کر سکتا ہے؟ اس دشمن کے لیے جو نوع انسانی کو بدعنوان کر کے میرے خلاف کھڑا ہے، پہلے ہی نوع انسانی کو اپنے قبضے میں لے چکا ہے جسے میں نے بہت پہلے پیدا کیا تھا اور جو میرے جلال اور میری زندگی سے لبریز تھی اور انھیں اس نے مٹی میں ملا دیا۔ اس نے میری شان و شوکت کو چھین لیا ہے اور اس نے انسان کو شیطان کی بدصورتی سے بھرا ہوا زہر اور اچھائی اور برائی کے علم کے درخت کے پھل کا رس دیا ہے۔ میں نے شروع میں بنی نوع انسان کو پیدا کیا تھا یعنی میں نے بنی نوع انسان کے جد آدم کو پیدا کیا۔ اسے جوش و خروش سے لبریز، زندہ دلی سے پر شکل و صورت دی گئی اور مزید یہ کہ وہ میرے جلال کی صحبت میں تھا۔ یہ وہ شاندار دن تھا جب میں نے انسان کو پیدا کیا تھا۔ اس کے بعد حوا آدم کے جسم سے پیدا کی گئی اور وہ بھی انسان کی جد تھی اور اسی طرح میں نے جو لوگ پیدا کیے وہ میری سانسوں سے بھر گئے اور میری عظمت سے لبریز تھے۔ آدم اصل میں میرے ہاتھ سے پیدا ہوا تھا اور میری شبیہ کی نمائندگی تھا۔ اس طرح "آدم" کا اصل مطلب میری تخلیق کردہ ہستی تھا جو میری اہم توانائی سے بھری ہوئی تھی، میری عظمت سے مالا مال تھی، شکل اور شبیہ رکھنے والی، روح اور سانس کی حامل تھی۔ وہ واحد تخلیق شدہ ہستی تھا جو ایک روح کا حامل تھا، جو میری نمائندگی کرنے، میری شبیہ کو اپنانے اور میری سانسیں وصول کرنے کی صلاحیت رکھتا تھا۔ حوا دوسری انسان تھی جس کو سانسوں سے نوازا گیا تھا جس کی تخلیق کا فرمان میں نے جاری کیا تھا، لہذا "حوا" کا اصل معنی ایک ایسی تخلیق ہے جو میری عظمت کو جاری رکھے گی، میری طاقت سے بھری ہوئی ہے اور اس کے علاوہ وہ جو میرے جلال سے نوازی گئی۔ حوا آدم سے بنی تھی تو اس نے بھی میری تصویر اپنائی، کیونکہ وہ میرے عکس میں تخلیق ہونے والی دوسری انسان تھی۔ "حوا" کا اصل مطلب ایک زندہ انسان تھا، جس میں روح، گوشت اور ہڈی تھی۔ میری دوسری گواہی کے ساتھ ساتھ بنی نوع انسان میں میری دوسری شبیہ بھی تھی۔ وہ بنی نوع انسان کے آباؤ اجداد، انسان کا پاکیزہ اور قیمتی خزانہ اور پہلے سے ہی روح سے نوازےگئے جاندار تھے۔ تاہم شیطان مردود نے نوع انسانی کے آباؤ اجداد کی اولاد کو پامال کیا اور اسیر کر لیا اور انسانی دنیا کو مکمل تاریکی میں ڈبو دیا اور ایسے حالات بنائے کہ ان کی نسل اب میرے وجود پر یقین نہ کرے۔ اس سے بھی زیادہ مکروہ بات یہ ہے کہ جس طرح شیطان لوگوں کو بدعنوان کرتا اور ان سب کو روندتا چلا جاتا ہے، وہ بے رحمی سے میری عظمت، میری گواہی، ان کو عطا کی گئی قوت حیات، سانس اور زندگی کو جو میں نے ان میں پھونکی ہے، انسانی دنیا میں میری ساری عظمت اور میں نے انسانوں پر جو اپنے دل کا خون خرچ کیا ہے، اسے بے رحمی سے چھین رہا ہے۔ بنی نوع انسان اب روشنی میں نہیں رہی، لوگوں نے وہ سب کچھ کھو دیا ہے جو میں نے انھیں عطا کیا تھا اور انھوں نے میری دی ہوئی عظمت کو پرے پھینک دیا ہے۔ وہ کیسے تسلیم کر سکتے ہیں کہ میں سب مخلوقات کا مالک ہوں؟ وہ آسمان میں میرے وجود پر کیسے یقین رکھ سکتے ہیں؟ وہ زمین پر میری شان کے مظاہر کیسے دریافت کر سکتے ہیں؟ یہ پوتے اور پوتیاں خدا کو وہ خداوند کیسے سمجھ سکتے ہیں جس کی ان کے آباؤ اجداد نے پرستش کی تھی اور اس نے انھیں پیدا کیا تھا؟ ان دردمند پوتوں اور پوتیوں نے شیطان کے سامنے اس جلال، شبیہ اور گواہی جو میں نے آدم اور حوا کو دی تھی اور اس زندگی کو بھی جو میں نے بنی نوع انسان کو عطا کی تھی اور جس پر ان کا وجود ہے، دل کھول کر "پیش" کیا ہے اور وہ اس شیطان کی موجودگی سے بالکل بے نیاز ہیں اور اس کو میری پوری شان دیتے ہیں۔ کیا یہ ہی "گندگی" کی اصطلاح کا اصل ماخذ نہیں؟ گندی بدروحیں، ایسی چلتی پھرتی لاشیں، شیطان کے جیسی ہستیاں، بھلا کیسے میرے ایسے دشمن، میری شان کے حامل ہو سکتے ہیں؟ میں اپنی شان کو دوبارہ حاصل کروں گا اور اپنی گواہی جو انسانوں میں موجود ہے اسے بھی دوبارہ حاصل کروں گا اور وہ سب جو کبھی میری تھی اور جو میں نے بہت پہلے نوع انسانی کو دی تھی – میں نوع انسانی کو مکمل طور پر فتح کرلوں گا تاہم، تجھے معلوم ہونا چاہیے کہ میں نے جو انسان بنائے تھے وہ مقدس انسان تھے جنھوں نے میری شبیہ اور میری شان کو اپنایا۔ وہ شیطان کے تعلق والے بالکل نہیں تھے اور نہ ہی وہ اس کے روندنے کا شکار تھے، بلکہ شیطان کے زہر کے معمولی سے نشان سے بھی پاک خالصتا میرا مظہر تھے۔ چنانچہ میں نوع انسانی کو مطلع کرتا ہوں کہ میں صرف اسے چاہتا ہوں جو میرے ہاتھ سے پیدا ہوا ہے، وہ مقدس لوگ جن سے میں محبت کرتا ہوں اور جو کسی اور ہستی سے تعلق نہیں رکھتے۔ مزید برآں، میں ان سے راضی ہوں گا اور انھیں اپنی شان سمجھوں گا تاہم میں جو چاہتا ہوں وہ، وہ بنی نوع انسان نہیں ہے جسے شیطان نے خراب کیا ہے، جو آج شیطان کا بن گیا ہے اور اب یہ میری اصل تخلیق نہیں ہے۔ چونکہ میں اپنی شان کو جو انسانی دنیا میں موجود ہے دوبارہ حاصل کرنے کا ارادہ رکھتا ہوں، میں شیطان کو شکست دینے میں اپنی شان کے ثبوت کے طور پر نوع انسانی میں زندہ بچ جانے والوں کو مکمل طور پر فتح کروں گا۔ میں صرف اپنی گواہی کو ہی اپنی ذات کے استحکام کے طور پر لیتا ہوں، اپنی نشاط کی چیز کے طور پر۔ یہ میری مرضی ہے۔


  بنی نوع انسان کو آج جہاں وہ ہے وہاں پہنچنے میں ہزاروں سال لگے ہیں، اس کے باوجود میں نے شروع میں جو بنی نوع انسان تخلیق کی تھی وہ بہت پہلے ہی تنزلی میں غرق ہو چکی ہے۔ نوع انسانی وہ نوع انسانی نہیں رہی جس کی میں خواہش کرتا ہوں اور اس طرح میری نظر میں لوگ اب بنی نوع انسان کے نام کے مستحق نہیں رہے۔ بلکہ وہ بنی نوع انسان کی گندگی ہیں جسے شیطان نے اسیر کر لیا ہے، وہ چلتی پھرتی بوسیدہ لاشیں ہیں جن میں شیطان آباد ہے اور جن کو شیطان اپنے لباس کے طور پر استعمال کرتا ہے۔ لوگوں کو میرے وجود پر کوئی بھروسہ نہیں ہے اور نہ ہی وہ میرے آنے کا خیرمقدم کرتے ہیں۔ بنی نوع انسان صرف حاسدانہ طور پر میری عرائض کا جواب دیتی ہے، عارضی طور پر ان کو قبول کرتی ہے اور میرے ساتھ زندگی کی خوشیوں اور غموں کو خلوص نیت سے نہیں بانٹتی۔ چونکہ لوگ مجھے پراسرار ہستی کے طور پر دیکھتے ہیں، وہ مجھے ناخوشگوار مسکراہٹیں دیتے ہیں، ان کا رویہ اقتدار میں رہنے والے کو آرام دہ بنانے کا ہے، کیونکہ لوگوں کو میرے کام کا کوئی علم نہیں ہے، چہ جائیکہ اس وقت انھیں میری منشا کا لحاظ ہو۔ میں تمہارے ساتھ ایماندار رہوں گا: جب وہ دن آئے گا تو جو میری عبادت کرے گا اس کا دکھ تمھارے دکھوں سے زیادہ آسان ہو جائے گا مجھ پر تمھارے ایمان کا درجہ اصل میں ایوب سے زیادہ نہیں ہے - یہاں تک کہ یہودی فریسیوں کا ایمان بھی تمھارے ایمان سے آگے نکل جاتا ہے اور یوں اگر آگ کا دن اترتا ہے تو تمھارا دکھ یسوع کی طرف سے ڈانٹے جانے والے فریسیوں کے دکھ سے زیادہ سنگین ہوگا، ان 250 راہنماؤں سے بھی جنھوں نے موسیٰ کی مخالفت کی تھی، اور سدوم کی جھلسا دینے والے شعلوں کے نیچے کی تباہی سے بھی زیادہ۔ جب موسیٰ نے چٹان کو مارا اور یہوواہ کا عطا کردہ پانی اچھل کر نکل آیا تو یہ اس کے ایمان کی وجہ سے تھا۔ جب داؤد نے لائیر کو، میری یہوواہ کی حمد میں بجایا – اپنے خوشی سے معمور دل کے ساتھ تو یہ اس کے ایمان کی وجہ سے تھا۔ جب ایوب نے اپنے مویشیوں کے گلوں کو کھو دیا جنھوں نے پہاڑوں اور دولت کے انباروں کو بھر رکھا تھا اور اس کا جسم درد ناک آبلوں سے ڈھکا ہوا تھا تو یہ اس کے ایمان کی وجہ سے تھا۔ جب وہ مجھ، یہوواہ، کی آواز سن سکتا تھا اور میری یہوواہ کی شان دیکھ سکتا تھا، یہ اس کے ایمان کی وجہ سے تھا۔ کہ پطرس یسوع مسیح کی پیروی کر سکتا تھا یہ اس کے ایمان میں جھکنے کی بدولت تھا. کہ وہ میری خاطر صلیب پر کیلوں سے جڑا جا سکتا ہے اور شاندار گواہی دے سکتا ہے وہ بھی اس کے ایمان میں جھک جانے کی وجہ سے تھا۔ جب یوحنا نے آدمی کے بیٹے کی شاندار شبیہ دیکھی تو یہ بھی اس کے ایمان میں جھکنے کی وجہ سے تھا۔ جب اس نے آخری ایام کا تصور دیکھا تو یہ سب اور اس سے بھی بڑھ کر اس کے ایمان کی وجہ سے تھا۔ غیر اقوام کی نام نہاد کثرت کی میری وحی حاصل کرنے اور معلوم ہونے کی وجہ یہ ہے کہ میں انسان کے درمیان اپنا کام کرنے کے لیے جسمانی شکل میں واپس آیا ہوں، یہ بھی ان کے ایمان کی وجہ سے ہے۔ وہ سب لوگ جو میرے درشت کلام کی مار سہتے ہیں اور پھر بھی انھیں سکون پہنچایا جاتا ہے اور وہ بچا لیے جاتے ہیں، کیا انھوں نے ایسا اپنے ایمان کی بدولت نہیں کیا؟ جو لوگ مجھ پر ایمان رکھتے ہیں لیکن جو ابھی تک مشکلات کا شکار ہیں کیا انھیں بھی دنیا نے مسترد نہیں کیا ہے؟ جو لوگ میرے کلام سے باہر رہتے ہیں اور آزمائش کے دکھ سے دور بھاگتے ہیں کیا وہ سب دنیا کی رو میں بہہ نہیں رہے ہیں۔ وہ خزاں کے پتوں کے مترادف ہیں جو اِدھر، اُدھر پھڑپھڑا رہے ہیں، آرام کرنے کی کسی جگہ کے بغیر، میرے ڈھارس کے الفاظ کے باوجود۔ اگرچہ میر ی تادیب اور تزکیہ ان کا تعاقب نہیں کرتا، کیا وہ ایک جگہ سے دوسری جگہ تک بھٹکنے والے بھکاری نہیں ہیں، جو آسمان کی بادشاہی سے باہر گلیوں میں بھٹک رہے ہیں؟ کیا دنیا واقعی تیرے آرام کی جگہ ہے؟ کیا تو واقعی میرے عذاب سے بچ کر دنیا سے تسکین کی ہلکی سی مسکراہٹ حاصل کر سکتا ہے؟ کیا تو اپنے دل میں موجود خالی پن کو چھپانے کے لیے واقعی اپنے لمحہ بھر کے لطف کو استعمال کر سکتا ہے، وہ خالی پن جسے چھپایا نہیں جا سکتا؟ ہو سکتا ہے کہ تو خاندان کے ہر فرد کو بے وقوف بنا سکے لیکن تو مجھے کبھی بھی بے وقوف نہیں بنا سکتا۔ کیونکہ تیرا ایمان بہت کمزور ہے، تو آج تک زندگی کی پیش کردہ خوشیوں میں سے کسی کو بھی تلاش کرنے میں بے اختیار ہے۔ میں تیرے اوپر زور دیتا ہوں: بہتر ہے کہ اپنی آدھی زندگی میری خاطر گزار لو، اپنی پوری زندگی اوسط درجے اور جسم کے لیے مصروفیت میں گزارنے کی بجائے، ان تمام مصائب کو برداشت کرتے ہوئے جو ایک آدمی مشکل سے برداشت کر سکتا ہے۔ یہ اپنے آپ کو اتنا بچا کر رکھنا اور میری تادیب سے بھاگنا کیا مقصد رکھتا ہے؟ یہ میری لمحہ بھر کی تادیب سے اپنے آپ کو چھپانے کا کیا مقصد ہے صرف شرمندگی کی ابدیت اور عذاب کی ابدیت کاٹنے کے لیے؟ میں درحقیقت کسی کو اپنی مرضی کے سامنے نہیں جھکاتا۔ اگر کوئی واقعی میرے تمام منصوبوں کے تابع ہونے کو تیار ہے تو میں ان کے ساتھ ناقص سلوک نہیں کروں گا لیکن میں تقاضا کرتا ہوں کہ تمام لوگ مجھ پر یقین رکھیں، جس طرح ایوب مجھ یہوواہ پر یقین رکھتا تھا۔ اگر تمھارا ایمان تھامس سے بڑھ جائے تو پھر تمھارا ایمان میری تعریفی سند حاصل کر لے گا اور تمہاری وفاداری میں تمھیں میری خوشی ملے گی اور تم یقینا میری شان اپنے ایام میں پا لو گے۔ تاہم جو لوگ دنیا پر یقین رکھتے ہیں اور شیطان پر یقین رکھتے ہیں انھوں نے بھی سدوم شہر کے عوام کی طرح اپنے دلوں کو سخت کر لیا ہے اور ان کی آنکھوں میں ہوادار ریت کے دانے اور شیطان کی طرف سے ان کے منہ میں چڑھاوے ہیں جن کے دھندلے ذہنوں پر بہت پہلے ہی شیطان کا قبضہ ہو چکا ہے جس نے دنیا کو غصب کر لیا ہے۔ ان کے خیالات تقریبا مکمل طور پر قدیم دور کے شیطان کے اسیر ہو چکے ہیں اور اسی طرح بنی نوع انسان کا ایمان ہوا کے ساتھ اڑ گیا ہے اور وہ میرے کام پر توجہ کرنے سے بھی قاصر ہیں۔ وہ صرف یہ کر سکتے ہیں کہ میرے کام کے ساتھ مضحکہ خیز سلوک کریں یا اس کا سرسری طور پر تجزیہ کرنے کی کمزور کوشش کی جائے، کیونکہ وہ طویل عرصے سے شیطان کے زہر کے زیر اثر ہیں۔


  میں بنی نوع انسان کو فتح کروں گا کیونکہ لوگ میری طرف سے پیدا کیے گئے تھے اور اس کے علاوہ وہ میری تخلیق کی تمام بھرپور چیزوں سے لطف اندوز ہوئے ہیں لیکن لوگوں نے میرا بھی انکار کیا ہے؛ میں ان کے دلوں سے غائب ہوں اور وہ مجھے اپنے وجود پر بوجھ سمجھتے ہیں، اس حد تک کہ مجھے صحیح معنوں میں دیکھنے کے بعد، وہ اب بھی مجھے مسترد کرتے ہیں اور اپنے دماغ کو برباد کر دیتے ہیں۔ ہر وہ طریقہ سوچتے ہوئے جس سے مجھے شکست دی جا سکے۔ لوگ مجھے اجازت نہیں دیتے کہ میں ان کے ساتھ سنجیدگی سے پیش آؤں یا ان سے سخت مطالبات کروں اور نہ ہی وہ مجھے اجازت دیتے ہیں کہ میں ان کی بدی کا انصاف کروں یا اسے سزا دوں۔ اس میں مشغول ہونا تو دور کی بات ہے، انھیں تو یہ پریشان کن لگتا ہے اور میرا کام یہ ہے کہ جو لوگ مجھ سے کھاتے، پیتے اور خوش ہوتے ہیں لیکن مجھے نہیں جانتے انھیں پکڑوں اور شکست دوں۔ میں نوع انسانی کو غیر مسلح کردوں گا اور پھر اپنے فرشتوں کو لے کر اپنی شان لے کر اپنی رہائش گاہ میں واپس آجاؤں گا۔ کیونکہ لوگوں کے اعمال نے طویل عرصے سے میرا دل توڑ دیا ہے اور میرے کام کو ٹکڑے ٹکڑے کر دیا ہے۔ میں اس شان کو دوبارہ حاصل کرنے کا ارادہ رکھتا ہوں جو کہ شیطان نے میرے خوشی سے چلے جانے سے پہلے چھین لی ہے، بنی نوع انسان کو اپنی زندگیاں گزارنے، "امن اور اطمینان کے ساتھ رہنے اور کام کرنے" جاری رکھنے، "اپنے کھیتوں کی کاشت" جاری رکھنے کی اجازت دے کر اور اب میں ان کی زندگیوں میں مداخلت نہیں کروں گا لیکن اب میں پوری طرح ارادہ رکھتا ہوں کہ اپنی شان کو شیطان کے ہاتھ سے دوبارہ حاصل کر لوں، دنیا کی تخلیق میں انسان میں جو جلال پیدا کیا تھا اس کے مکمل کمال کو واپس لے لوں۔ پھر کبھی میں اسے زمین پر نسل انسانی کو عطا نہیں کروں گا۔ کیونکہ لوگ نہ صرف میری شان کو محفوظ رکھنے میں ناکام رہے ہیں بلکہ انھوں نے شیطان کی شبیہ کے بدلے میں اس کا تبادلہ کیا ہے۔ لوگ میرے آنے کی قدر نہیں کرتے اور نہ ہی وہ میرے جلال کے دن کی قدر کرتے ہیں وہ میری تادیب سےگزر کر خوش نہیں ہوتے چہ جائیکہ وہ میری شان میری طرف لوٹانے کو تیار ہوں اور نہ ہی وہ شیطان کے زہر کو نکال باہر کرنے پر آمادہ ہیں۔ نوع انسانی مجھے اسی پرانے انداز میں دھوکہ دیتی رہتی ہے، لوگ اب بھی اسی پرانے انداز میں روشن مسکراہٹیں اور خوش چہرے اپنائے رکھتے ہیں۔ وہ اس رنج و الم کی گہرائیوں سے ناواقف ہیں جو میری شان کے ان کو چھوڑنے کے بعد بنی نوع انسان پر اتریں گی۔ خاص طور پر وہ اس بات سے بے خبر ہیں کہ جب میرا دن پوری بنی نوع انسان پر اترے گا تو ان کے لیے نوح کے زمانے کے لوگوں سے بھی زیادہ مشکل ہو جائے گا کیونکہ وہ نہیں جانتے کہ جب میری شان اس سے رخصت ہوئی تو اسرائیل کتنا تاریک ہو گیا تھا، کیونکہ انسان صبح کے وقت بھول جاتا ہے کہ اندھیری رات کا گزرنا کتنا مشکل تھا۔ جب سورج دوبارہ چھپ جائے گا اور انسان پر اندھیرا چھا جائے گا تو وہ پھر ماتم کرے گا اور اندھیرے میں اپنے دانت پیسے گا۔ کیا تم بھول گئے ہو جب میری شان اسرائیل سے رخصت ہوئی تو بنی اسرائیل کے لیے دکھ کے ان ایام کو برداشت کرنا کتنا مشکل تھا؟ اب وہ وقت ہے جب تم میری شان کو دیکھتے ہو اور یہ وہ وقت بھی ہے جب تم میری شان کے دن کو بانٹتے ہو۔ جب میری شان اس گندی زمین سے نکل جائے گی تو انسان اندھیرے میں گھرا ماتم کرے گا۔ اب جلال کا دن ہے جب میں اپنا کام کرتا ہوں اور یہ وہ دن ہے جب میں نوع انسانی کو تکلیف سے مستثنیٰ کرتا ہوں کیونکہ میں ان کے ساتھ عذاب اور مصیبت کے وقتوں کو نہیں بانٹوں گا۔ میں صرف بنی نوع انسان کو مکمل طور پر فتح کرنا چاہتا ہوں اور بنی نوع انسان کے شیطان کو مکمل طور پر شکست دینا چاہتا ہوں۔


  تُوایمان کے بارے میں کیا جانتا ہے؟


  انسان کے اندر ایمان کا صرف مبہم لفظ موجود ہوتا ہے، پھر بھی انسان نہیں جانتا کہ ایمان کیا ہے، کجا یہ کہ وہ ایمان کیوں رکھتا ہے۔ انسان بہت کم سمجھتا ہے، اور انسان میں خود بہت کمی ہے۔ مگر مجھ پر اس کا ایمان احمقانہ اورجاہلانہ ہے۔ حالانکہ وہ نہیں جانتا کہ ایمان کیا ہے، اور نہ ہی یہ کہ وہ مجھ پر ایمان کیوں رکھتا ہے، لیکن مجھ پر اس کا ایمان جنونی طور پر برقرار رہتا ہے۔ میں انسان سے جو کچھ مانگتا ہوں وہ صرف اس طرح سے جنونی انداز میں مجھے پکارنا یا مہمل انداز میں ایمان رکھنا نہیں ہے، کیونکہ میں جو کام کرتا ہوں وہ اس لیے کرتا ہوں کہ انسان مجھے دیکھے، اور مجھے پہچانے، اس لیے نہیں کہ انسان متاثر ہوتا ہے اور مجھے ایک نئی روشنی میں دیکھتا ہے۔ میں نے ایک بار بہت سی نشانیاں اور عجائبات ظاہر کیے اور بہت سے معجزے دکھائے، اور اس وقت کے بنی اسرائیل نے میری بہت تعریف کی اور بیماروں کو شفا دینے اور شیطانی ارواح نکالنے کی میری غیر معمولی صلاحیت کا بہت احترام کیا۔ اس وقت، یہودیوں نے میری قوتِ شفا بخشی کو ماہرانہ، غیر معمولی سمجھا – اور میرے بہت سے کاموں کی وجہ سے، وہ سب میری تعظیم کرتے تھے، اور میری تمام طاقتوں کی بہت تعریف کرتے تھے۔ اس طرح، جن لوگوں نے مجھے معجزات دکھاتے ہوئے دیکھا، انھوں نے قریب سے میرا پیچھا کیا، اس طرح کہ ہزاروں لوگوں نے مجھے بیمار کو شفا بخشتے ہوئے دیکھنے کے لیے گھیر لیا۔ میں نے بہت ساری نشانیاں اور عجائبات ظاہر کیں، پھر بھی لوگوں مجھے صرف ایک ماہر طبیب کے طور پر دیکھتے تھے؛ پس، اس طرح، اس وقت میں نے لوگوں میں بہت سے تدریسی کلمات ادا کئے تھے، پھر بھی وہ مجھے اپنے شاگردوں کے مقابلے میں محض ایک برتر استاد سمجھتے تھے۔ یہاں تک کہ آج بھی، میرے کام کے تاریخی نوشتے دیکھنے کے باوجود، ہنوز ان کی یہ تفسیر جاری ہے کہ میں ایک عظیم طبیب ہوں جو بیماروں کو شفا دیتا ہے اور جاہلوں کا استاد ہوں اور انھوں نے مجھے بطور مہربان خداوند یسوع مسیح بیان کیا ہے۔ جو لوگ صحیفوں کی تشریح کرتے ہیں وہ شفایابی میں میری صلاحیتوں سے آگے نکل گئے ہوں گے، یا ایسے شاگرد بھی ہوں گے جو اب اپنے استاد سے آگے نکل گئے ہوں گے، پھر بھی ایسے عظیم نامور لوگ، جن کے نام دنیا بھر میں مشہور ہیں، مجھے اتنا حقیر سمجھتے ہیں کہ میں فقط ایک طبیب ہوں۔ میرے کام ساحلوں پر ریت کے ذروں کی تعداد سے بھی زیادہ ہیں اور میری حکمت تمام بنی سلیمان پر سبقت رکھتی ہے، پھر بھی لوگ مجھے محض ایک معمولی درجے کا طبیب اور انسان کا گم نام استاد سمجھتے ہیں۔ بہت سے لوگ مجھ پر صرف اس لیے ایمان رکھتے ہیں کہ شاید میں انھیں شفا دے سکوں۔ بہت سے لوگ مجھ پر صرف اس لیے ایمان رکھتے ہیں کہ شاید میں اپنی طاقتیں استعمال کرتے ہوئے ان کے جسموں سے ناپاک روحیں نکال سکوں، اور بہت سے لوگ محض اس لیے مجھ پر ایمان رکھتے ہیں کہ شاید وہ مجھ سے سکون اور خوشی حاصل کرسکیں۔ بہت سے لوگ مجھ پر صرف اس لیے ایمان رکھتے ہیں تاکہ وہ مجھ سے عظیم تر مادی دولت کا مطالبہ کرسکیں۔ بہت سے لوگ مجھ پر اس لیے ایمان رکھتے ہیں تاکہ وہ یہ زندگی سکون سے گزار سکیں اور آنے والی دنیا میں محفوظ اور صحت مند رہ سکیں۔ بہت سے لوگ جہنم کی تکلیف سے بچنے اور جنت کی نعمتیں حاصل کرنے کے لیے مجھ پر ایمان رکھتے ہیں۔ بہت سے لوگ صرف عارضی سکون کے لیے مجھ پر ایمان رکھتے ہیں، پھر بھی آنے والی دنیا میں کچھ حاصل کرنے کی کوشش نہیں کرتے۔ جب میں نے انسان پر اپنا غضب نازل کیا اور وہ تمام خوشی اور سکون چھین لیا جو کبھی اس کے پاس تھا تو انسان شک میں پڑ گیا۔ جب میں نے انسان کو جہنم کی تکلیف دی اور جنت کی نعمتیں واپس لے لیں تو انسان کی شرمندگی غصے میں بدل گئی۔ جب انسان نے مجھ سے شفا دینے کے لیے کہا تو میں نے اس پر کوئی توجہ نہیں دی اور اس سے نفرت محسوس کی؛ انسان مجھ سے دور ہو گیا، بجائے اس کے کہ وہ میرے قریب آنے کی کوشش کرتا اس نے شیطانی طریقہ علاج اور جادو ٹونےکا راستہ اختیار کیا۔ جب میں نے وہ سب کچھ چھین لیا جو آدمی نے مجھ سے مانگا تھا، تو سب کوئی نشان چھوڑے بغیر غائب ہوگئے۔ اس طرح، میں کہتا ہوں کہ آدمی مجھ پر ایمان رکھتا ہے کیونکہ میں بہت زیادہ فضل کرنے والا ہوں، اور حاصل کرنے کے لیے ابھی بہت کچھ ہے۔ یہودی میرے فضل کی وجہ سے مجھ پر ایمان لائے اور میں جہاں بھی گیا انھوں نے میرا پیچھا کیا۔ محدود علم اور تجربے کے حامل یہ جاہل لوگ صرف وہی نشانیاں اور عجائبات دیکھنے کی کوشش کرتے تھے جنھیں میں نے ظاہر کیا تھا۔ وہ مجھے یہودیوں کے گھر کا سربراہ سمجھتے تھے جو سب سے بڑے معجزے کرسکتا تھا۔ اور اس طرح جب میں نے انسانوں کے اندر سے شیطانی ارواح نکالیں، تو یہ فعل ان کے درمیان سخت بحث کا سبب بن گیا: انھوں نے کہا کہ میں ایلیا تھا، میں موسیٰ تھا، کہ میں تمام انبیا میں سب سے قدیم تھا، یہ کہ میں تمام اطبا میں سب سے بڑا تھا۔ بذات خود یہ کہنے کے باوجود کہ میں زندگی، راستہ اور سچائی ہوں، کوئی بھی میرا وجود یا میری شناخت نہیں جان سکا۔ بذات خود یہ کہنے کے باوجود کہ جنت وہ جگہ ہے جہاں میرا باپ رہتا ہے، کوئی نہیں جانتا تھا کہ میں خدا کا بیٹا ہوں اور خود خدا بھی ہوں۔ بذات خود یہ کہنے کے باوجود کہ میں تمام بنی نوع انسان کو خلاصی دوں گا اور انسانوں کا فدیہ دوں گا، کوئی نہیں جانتا تھا کہ میں ہی بنی نوع انسان کا خلاصی دہندہ ہوں، اور لوگ مجھے صرف ایک مہربان اور ہمدرد آدمی کے طور پر جانتے تھے۔ اور سوائےاس کے کہ میں اپنے بارے میں جو کچھ بھی ہے اس کی وضاحت کرنے کے قابل ہوں، کوئی مجھے نہیں جانتا تھا، اور کسی نے یقین نہیں کیا تھا کہ میں زندہ خدا کا بیٹا ہوں۔ مجھ پر لوگوں کا ایمان ایسا ہی ہے، اور جس طرح وہ مجھے بے وقوف بنانے کی کوشش کرتے ہیں۔ جب وہ میرے بارے میں ایسے خیالات رکھتے ہیں تو وہ میری گواہی کیسے دے سکتے ہیں؟


  لوگ مجھ پر ایمان رکھتے ہیں، لیکن وہ میری گواہی دینے سے قاصر ہیں، اور نہ ہی میرے ظاہر ہونے سے قبل وہ میری گواہی دے سکتے ہیں۔ لوگ صرف یہ دیکھتے ہیں کہ میں مخلوقات اور تمام مقدس مردوں سے برتر ہوں، اور یہ دیکھتے ہیں کہ جو کام میں کرتا ہوں وہ آدمی نہیں کر سکتے۔ اس طرح یہودیوں سے لے کر آج کے زمانے کے لوگوں تک، جو بھی میرے پُرشکوہ کام دیکھ رہے ہیں، ان کے دل میں میرے تئیں تجسس کے سوا کچھ نہیں، اور کسی ایک مخلوق کا منہ بھی میری گواہی دینے کے قابل نہیں رہا۔ صرف میرے باپ نے میرے لیے گواہی دی، اور تمام مخلوقات میں میرے لیے راستہ بنایا۔ اگر وہ نہ کرتا، اس سے قطع نظر کہ میں نے کیسے کام کیا، انسان کو کبھی معلوم نہ ہوتا کہ میں مخلوق کا خداوند ہوں، کیونکہ انسان صرف مجھ سے لینا جانتا ہے اور میرے کام کے نتیجے میں مجھ پر ایمان نہیں رکھتا۔ انسان مجھے صرف اس لیے جانتا ہے کہ میں معصوم ہوں اور کسی بھی طرح سے گنہگار نہیں ہوں، کیونکہ میں بہت سے اسرار بیان کرسکتا ہوں، اس لیے کہ میں ہجوم سے بالاتر ہوں، یا اس لیے کہ انسان نے مجھ سے بہت فائدہ اٹھایا ہے، پھر بھی بہت کم لوگ مانتے ہیں کہ میں مخلوق کا خداوند ہوں۔ اس لیے میں کہتا ہوں کہ آدمی نہیں جانتا کہ وہ مجھ پر کیوں ایمان رکھتا ہے؛ وہ مجھ پر ایمان رکھنے کا مقصد یا اہمیت نہیں جانتا۔ انسان کےپاس حقیقت کی کمی ہے یوں کہ وہ بمشکل میری گواہی دینے کا اہل ہے۔ تمھارے پاس بہت کم سچا ایمان ہے، اور تم نے بہت کم حاصل کیا ہے، لہٰذا تمھارے پاس بہت کم گواہی ہے۔ مزید برآں، تم بہت کم سمجھتے ہو اور تمھارے اندر بہت زیادہ کمی ہے، اس طرح کہ تم میرے اعمال کی گواہی دینے کے لیے تقریباً نا اہل ہو۔ تمھارا عزم واقعی قابلِ غور ہے، لیکن کیا تمھیں یقین ہے کہ تم کامیابی کے ساتھ خدا کی ذات کی گواہی دینے کے قابل ہو جاؤ گے؟ تم نے جو تجربہ کیا ہے اور جو دیکھا ہے وہ تمام زمانوں کے مقدسین اور انبیا سے بڑھ کر ہے، لیکن کیا تم ماضی کے ان مقدسین اور انبیاکے کلام سے زیادہ بڑی گواہی دینے پر قادر ہو؟ اب میں تمھیں جو کچھ عطا کر رہا ہوں وہ موسیٰ پر سبقت لے جا رہا ہے اور داؤد کو ماند کر رہا ہے، ٹھیک اسی طرح میں یہ مطالبہ کرتا ہوں کہ تمھاری گواہی موسیٰ پر سبقت لے جائے اور تمھارے الفاظ داؤد سے بڑھ کر ہوں۔ میں تم کو سو گنا دیتا ہوں – لہٰذا اسی طرح میرا تم سے مطالبہ ہے کہ مجھے اس کا صلہ برابری سے دو۔ تمھیں معلوم ہونا چاہیے کہ بنی نوع انسان کو زندگی بخشنے والا میں ہوں، اور تم ہی ہو جو مجھ سے زندگی پاتے ہو اور تمھیں لازمی طور پر میری گواہی دینا چاہیے۔ یہ تمھارا فرض ہے جو میں تم پر عاید کرتا ہوں اور جو تمھیں میرے لیے ادا کرنا چاہیے۔ میں نے اپنا سارا جاہ و جلال تمھیں عطا کر دیا ہے، میں نے تمھیں وہ زندگی عطا کی ہے جو منتخب شدہ لوگوں یعنی کہ بنی اسرائیل کو کبھی نہیں ملی۔ حقوق کے لحاظ سے، تمھیں میری گواہی دینا چاہیے اور اپنی جوانی میرے لیے وقف کرنا چاہیے اور اپنی جان میرے لیے قربان کرنی چاہیے۔ جنھیں بھی میں اپنا جاہ و جلال عطا کروں گا وہ میری گواہی دیں گے اور میری خاطر اپنی جان دیں گے۔ یہ میری طرف سے بہت پہلے سے مقدر کردیا گیا ہے۔ یہ تمھاری خوش قسمتی ہے کہ میں تمھیں اپنا جلال عطا کرتا ہوں اور تمھارا فرض ہے کہ تم میرے جاہ و جلال کی گواہی دو۔ اگر تم مجھ پر صرف فضل حاصل کرنے کے لیے ایمان لاؤ گے تو میرے کام کی معمولی اہمیت ہو گی اور تم اپنا فرض ادا نہیں کرو گے۔ بنی اسرائیل نے صرف میری مہربانی، محبت اور عظمت دیکھی، اور یہودیوں نے صرف میرا صبر اور خلاصی دیکھی۔ انھوں نے میری روح کا کام انتہائِی کم دیکھا، اس حد تک کہ جو کچھ تم نے سنا اور دیکھا ہے اس کا دس ہزارواں حصہ سمجھ گئے۔ جو کچھ تم نے دیکھا ہے وہ ان کے درمیان موجود سردار کاہنوں سے بھی زیادہ ہے۔ جو سچائیاں تم آج سمجھ رہے ہو وہ ان کی سچائیوں پر فائق ہیں۔ جو کچھ تم نے آج دیکھا ہے وہ شریعت کے دور نیز فضل کے دور میں دیکھے گئے سے زیادہ ہے، اور جو کچھ تم نے تجربہ کیا ہے وہ موسیٰ اور ایلیا سے بھی زیادہ ہے۔ کیونکہ بنی اسرائیل جو کچھ سمجھتے تھے وہ صرف یہوواہ کی شریعت تھی، اور جو کچھ انھوں نے دیکھا وہ صرف یہوواہ کی پیٹھ کا نظارہ تھا؛ یہودیوں نے جو سمجھا وہ صرف یسوع کی خلاصی تھی، جو کچھ انھیں ملا وہ صرف یسوع کا عطا کردہ فضل تھا، اور جو کچھ انھوں نے دیکھا وہ یہودیوں کے گھر میں صرف یسوع کی شبیہ تھی۔ تم اِس دن جو کچھ دیکھ رہے ہو وہ یہوواہ کا جلال، یسوع کی خلاصی، اور اس دن کے میرے تمام اعمال ہیں۔ تو کیا تم نے بھی میری روح کا کلام سنا ہے، میری حکمت کی تعریف کی ہے، میرے اسرار کو جانا ہے، اور میرے مزاج کو جانا ہے۔ میں تم کو اپنا تمام انتظامی منصوبہ بھی بتا چکا ہوں۔ تم نے جو دیکھا ہے وہ صرف ایک پیار کرنے والا اور رحم کرنے والا خدا ہی نہیں بلکہ راستبازی سے سرشار خدا ہے۔ تم میرا حیرت انگیز کام دیکھ چکے ہو اور جانتے ہو کہ میں جاہ و جلال اور غضب سے بھرا ہوا ہوں۔ مزید برآں، تم جانتے ہو کہ میں نےاپناغضب ایک بار بنی اسرائیل پر نازل کیا تھا، اور یہ کہ آج، وہ تم پر نازل ہوا ہے۔ تم آسمان میں میرے اسرار یسعیاہ اور یوحنا سے زیادہ سمجھتے ہو۔ تم میری محبت اور تعظیم ماضی کے مقدسین سے زیادہ جانتے ہو۔ تم نے جو حاصل کیا ہے وہ محض میری سچائی، میرا راستہ اور میری زندگی نہیں ہے، بلکہ یوحنا سے بھی بڑی رُویااور مکاشفہ ہے۔ تم بہت سے اسرار سمجھتے ہو، اور تم میرا حقیقی چہرہ بھی دیکھ چکے ہو۔ تم میرا فیصلہ زیادہ قبول کر چکے ہو اور میرا راست باز مزا زیادہ جانتے ہو۔ اور لہٰذا، اگرچہ تم آخری ایام میں پیدا ہوئے تھے، تمھاری سمجھ سابق اور ماضی کی ہے، اور تم نے آج کی چیزوں کا تجربہ بھی کیا ہے، اور یہ سب ذاتی طور پر میری طرف سے کیا گیا تھا. میں تم سےجو مانگتا ہوں وہ بہت زیادہ نہیں ہے، کیونکہ میں نے تمھیں بہت کچھ دیا ہے، اور تم نے مجھ میں بہت کچھ دیکھا ہے۔ اس لیے میں تمھیں کہتا ہوں کہ تم میرے لیے ماضی کے مقدسین کی گواہی دو، اور صرف یہی میری دلی خواہش ہے۔


  یہ میرا باپ تھا جس نے سب سے پہلے میرے لیے گواہی دی، لیکن میں عظیم تر شان و شوکت، اور مخلوقات کے منہ سے نکلنے والے گواہی کے کلمات حاصل کرنا چاہتا ہوں – لہٰذا میں اپنا سب کچھ تمھیں دیتا ہوں، تاکہ تم اپنا فرض پورا کر سکو، اور انسانوں کے درمیان میرا کام ختم کر دو۔ تمھیں یہ سمجھنا چاہیے کہ تم مجھ پر کیوں ایمان رکھتے ہو؛ اگر تم صرف میرا شاگرد یا میرا مریض بننا چاہتے ہو، یا جنت میں میرے مقدسیں میں سے ایک بننا چاہتے ہو، تو تمھارا میری اتباع کرنا بےمعنی ہوگی۔ اس انداز میں میری اتباع کرنا محض توانائی کا ضیاع ہو گا؛ مجھ پر اس طرح کا ایمان رکھنا تمھارا محض اپنے دن ضائع کرنا ہے، اپنی جوانی ضائع کرنا ہے۔ اور آخر میں، تمھیں کچھ نہیں ملے گا۔ کیا یہ بیکار کی محنت نہیں ہوگی؟ میں یہودیوں میں سے جا چکا ہوں اور اب نہ تو میں انسان کا طبیب ہوں اور نہ ہی انسان کی دوا۔ میں اب انسان کے لیے بوجھ ڈھونے والا جانور نہیں ہوں جسے حسب خواہش ہانکا یا ذبح کیا جائے؛ بلکہ، میں انسان کے درمیان عدالت کرنے اور سزا دینےکے لیے آیا ہوں تاکہ انسان مجھے جان لے۔ تجھے معلوم ہونا چاہیے کہ میں نے ایک بار خلاصی کا کام کیا تھا؛ ایک بار میں یسوع تھا، لیکن میں ہمیشہ کے لیے یسوع نہیں رہ سکتا تھا، جیسا کہ میں ایک بار یہوواہ تھا لیکن بعد میں یسوع بن گیا۔ میں بنی نوع انسان کا خدا ہوں، مخلوق کا خداوند ہوں، لیکن میں ہمیشہ کے لیے یسوع یا یہوواہ نہیں رہ سکتا۔ میں وہ رہا ہوں جسے انسان طبیب سمجھتا ہے، لیکن یہ نہیں کہا جا سکتا کہ خدا انسانوں کے لیے محض ایک طبیب ہے۔ لہٰذا، اگر تو میرے اوپر ایمان رکھتے ہوئے اپنے پرانے خیالات پر قائم رہے گا، تو تجھے کچھ حاصل نہیں ہوگا۔ اس سے کوئی فرق نہیں پڑتا کہ آج تُو میری تعریف کیسے کرتا ہے: "خدا انسانوں سے کتنا پیار کرتا ہے؛ وہ مجھے شفا دیتا ہے اور مجھے برکات، امن اور مسرت سے نوازتا ہے۔ خدا انسان کے لیے کتنا اچھا ہے؛ اگر ہم صرف اس پر ایمان رکھیں، تو ہمیں پیسے اور دولت کے بارے میں فکر کرنے کی ضرورت نہیں ہوگی۔۔۔" میں اب بھی اپنے اصل کام میں خلل نہیں ڈال سکتا۔ اگر آج تُو مجھ پر ایمان لائے گا، تو تجھے صرف میرا جلال حاصل ہوگا اور تُو میری گواہی دینے کے لائق ہو جائے گا، اور باقی سب کچھ ثانوی ہوگا۔ یہ تجھے واضح طور پر معلوم ہونا چاہیے۔


  اب کیا تُو واقعتاً جانتا ہے کہ تُو مجھ پر کیوں ایمان رکھتا ہے؟ کیا تُو واقعی میرے کام کا مقصد اور اہمیت جانتا ہے؟ کیا تُو واقعی اپنا فرض جانتا ہے؟ کیا تُو واقعی میری گواہی جانتا ہے؟ اگر تُو مجھ پر محض ایمان رکھتا ہے، پھر بھی تیرے اندر میرے جلال یا گواہی کا کوئی نشان نہیں ہے، تو اس کا مطلب ہے کہ میں تجھے بہت پہلے ہی نکال باہر کرچکا ہوں۔ جب کہ وہ لوگ جو یہ سب جانتے ہیں، وہ میری آنکھوں میں اور میرے گھر میں میرے لیے اور بھی زیادہ کانٹوں جیسے ہیں، وہ میرے راستے میں رکاوٹوں کے سوا کچھ نہیں، یہ وہ کڑوے دانے ہیں جنھیں پھٹک کر میرے کام سے پوری طرح نکال پھینکنا ہے، ان کا کوئی فائدہ نہیں، بے وقعت لوگ ہیں، اور میں نے طویل عرصے سے ان سے نفرت کی ہے۔ میرا غضب اکثر ان سب پر نازل ہوتا ہے جو گواہی سے محروم ہیں، اور میری لاٹھی ان پر سے کبھی نہیں ہٹتی۔ مَیں بہت پہلے ان لوگوں کو بدی کے حوالے کر چکا ہوں؛ وہ میری نعمتوں سے محروم ہیں۔ جب یوم جزا آئے گا تو ان کی سزا بے وقوف عورتوں سے بھی زیادہ سخت ہو گی۔ آج میں صرف وہی کام کر تا ہوں جو کرنا میرا فرض ہے؛ میں تمام گندم کو ان کڑوے دانوں والی گھاس کے ساتھ گٹھوں میں باندھ دوں گا۔ آج یہ میرا کام ہے۔ جب میرا پھٹکنے کا وقت شروع ہوگا تو میں ان تمام کڑوے دانوں کو پھٹک کر الگ کر دوں گا، پھر گندم کے دانے گودام میں جمع کیے جائیں گے، اور پھٹک کر الگ کیے گئے کڑوے دانوں میں آگ لگائی جائے گی اور وہ جل کر خاک ہو جائیں گے۔ اب میرا کام محض تمام انسانوں کو گٹھوں میں باندھنا ہے؛ یعنی انھیں مکمل طور پر فتح کرنا۔ تب میں تمام آدمیوں کا انجام ظاہر کرنے کے لیے پھٹکنا شروع کروں گا۔ اور لہٰذا تجھے یہ جاننا چاہیے کہ تُو اب مجھے کیسے مطمئن کر سکتا ہے، اور تجھے مجھ پر اپنے ایمان میں سیدھے راستے پر کیسے چلنا چاہیے۔ میں جو چاہتا ہوں وہ اب تیری وفاداری اور اطاعت ہے، اب تیری محبت اور گواہی ہے۔ یہاں تک کہ اگر اس وقت تُو نہیں جانتا کہ گواہی کیا ہے یا محبت کیا ہے، توتجھے چاہیے کہ اپنا سب کچھ میرے پاس لے آئے، اور اپنے تمام خزانے مجھے سونپ دے: تیری وفاداری اور اطاعت۔ تجھے معلوم ہونا چاہیے کہ میری شیطان کو شکست کی گواہی انسان کی وفاداری اور اطاعت میں مضمر ہے، جیسا کہ انسان پر میری مکمل فتح کی گواہی ہے۔ مجھ پر تیرے ایمان کا فریضہ یہ ہے کہ تُو میری گواہی دے، میرا وفادار رہ، دوسروں کا نہیں، اور آخر تک فرمانبردار رہ۔ اس سے پہلے کہ میں اپنے کام کا اگلا مرحلہ شروع کروں، تُو میری گواہی کیسے دے گا؟ تُو میرا وفادار اور فرمانبردار کیسے رہے گا؟ کیا تُو اپنی تمام وفاداریاں اپنے فعل کے لیے وقف کر دے گا، یا بس ترک کر دے گا؟ کیا تُو میرے ہر انتظام کے تابع ہو جائے گا (چاہے وہ موت ہو یا تباہی) یا میری سزا سے بچنے کے لیے درمیان میں ہی بھاگ جائے گا؟ میں تجھے سزا دیتا ہوں تاکہ تو میری گواہی دے اور میرا وفادار اور فرمانبردار رہے۔ مزید یہ کہ، اس وقت سزا میرے کام کا اگلا مرحلہ کھولنا اور کام بغیر کسی رکاوٹ کے آگے بڑھنے دینا ہے۔ اس لیے میں تجھے تاکید کرتا ہوں کہ تُو عقل مند بن اور نہ اپنی زندگی اور نہ ہی اپنے وجود کی اہمیت کو بیکار جان۔ کیا تُو جان سکتا ہے کہ میرا آنے والا کام بعینہ کیا ہوگا؟ کیا تُو جانتا ہے کہ میں آنے والے دنوں میں کیسے کام کروں گا، اور میرا کام کیسے سامنے آئے گا؟ تجھے میرے کام کی بابت اپنے تجربے کی اہمیت جاننی چاہیے، علاوہ ازیں مجھ پر جو تیرا ایمان ہے اس کی اہمیت بھی معلوم ہونی چاہیے۔ میں نے بہت کچھ کیا ہے؛ میں کیسے نصف راستے میں چھوڑ سکتا ہوں، جیسا کہ تُو تصور کرتا ہے؟ میں نے بہت وسیع کام کیا ہے؛ میں اسے کیسے اجاڑ سکتا ہوں؟ بے شک میں یہ دور ختم کرنے آیا ہوں۔ یہ سچ ہے، لیکن مزید برآں تجھے معلوم ہونا چاہیے کہ میں ایک نئے دور کا آغاز کرنے والا ہوں، نئے کام کا آغاز کرنے والا ہوں، اور سب سے بڑھ کر، بادشاہی کی خوشخبری پھیلانے والا ہوں۔ اس لیے تجھے معلوم ہونا چاہیے کہ موجودہ کام صرف ایک دور کا آغاز کرنا ہے اور آنے والے وقت میں خوشخبری پھیلانے اور مستقبل میں اس دور کے خاتمے کی بنیاد رکھنا ہے۔ میرا کام اتنا آسان نہیں ہے جتنا تُو سمجھتا ہے، اور نہ ہی یہ اتنا فضول یا بے معنی ہے جتنا تیرا خیال ہے۔ لہٰذا، مِیں تجھے پھر بھی یہ کہوں گا ے: تجھے اپنی زندگی میرے کام کے حوالے کر دینی چاہیے، اور مزید یہ کہ، تجھے خود کو میرے جلال کے لیے وقف کردینا چاہیے۔ طویل عرصے سے میری تجھ سے یہ تمنا رہی ہے کہ تُو میری گواہی دے، اور اس سے بھی زیادہ میری تجھ سے یہ آرزو رہی ہے کہ تُو میری خوشخبری کو پھیلائے۔ تجھے سمجھنا چاہیے کہ میرے دل میں کیا ہے۔


جب گرتے پتے اپنی جڑوں میں لوٹ آئیں گے تو تجھے اپنی کی ہوئی تمام برائیوں پر افسوس ہوگا

تم نے خود اپنی آنکھوں سے دیکھا ہے کہ میں نے تم میں کیا کام کیا ہے، تم نے خود وہ کلام سنا ہے جو میں نے کہا ہے، اور تم سب جانتے ہو کہ میرا رویہ تمہارے بارے میں کیا ہے، تو تمہیں معلوم ہونا چاہیے کہ میں تمہارے اندر یہ کام کیوں کر رہا ہوں۔ میں تم سے پوری ایمانداری کے ساتھ کہتا ہوں کہ تم آخری ایام میں میری فتح کے کام کے لیے اوزاروں کے سوا کچھ نہیں ہو، غیر قوموں کے درمیان میرے کام کو وسعت دینے کے اوزار۔ میں تمہاری غیر راست بازی، گندگی، مزاحمت اور سرکشی کے ذریعے بات کرتا ہوں تاکہ تم میرے کام کو بہتر طور پر وسعت دو اور میرا نام غیر قوموں میں پھیلاؤ یعنی اسے اسرائیل سے باہر کی قوموں میں سے کسی میں بھی پھیلایا جائے۔ یہ اس لیے ہے کہ میرا نام، میرے اعمال اور میری آواز تمام غیر اقوام میں پھیلائی جائے اور اس طرح وہ تمام قومیں جو اسرائیل سے نہیں ہیں، میرے ہاتھوں فتح ہو جائیں اور میری عبادت کریں اور اسرائیل اور مصر کی سرزمین سے باہر میری مقدس سرزمین بن جائیں۔ میرا کام بڑھانا دراصل میری فتح کے کام کو بڑھا رہا ہے اور میری مقدس سرزمین کو وسعت دے رہا ہے؛ یہ زمین پر میرے قدم جمانے کی توسیع ہے۔ تم پر واضح ہونا چاہیے کہ تم محض ان غیرقوموں میں پیدا شدہ ہستیاں ہو جنہیں میں فتح کرتا ہوں۔ اصل میں، تمہیں نہ تو کوئی حیثیت حاصل تھی اور نہ ہی استعمال کے لیے تمہاری کوئی قدر تھی، اور تم کسی کام کے نہیں تھے۔ یہ صرف اس لیے ہے کہ میں نے گوبر کے ڈھیر سے کیڑوں کو اوپر اٹھایا تاکہ وہ میرے پوری سرزمین کو فتح کرنے کے نمونے بنیں، پوری سرزمین کو فتح کرنے کے لیے صرف اکیلے ہی "حوالہ جاتی مواد" بنیں، تم میرے ساتھ رابطے میں آنے اور اب میرے ساتھ جمع ہونے کے لیے کافی خوش قسمت رہے ہو۔ میں نے تمہاری پست حیثیت کی وجہ سے تمہیں اپنی فتح کے کام کے نمونوں اور مثالوں کے طور پر منتخب کیا ہے۔ صرف اسی وجہ سے میں تمہارے درمیان کام کرتا اور بات کرتا ہوں اور میں تمہارے ساتھ زندگی گزارتا ہوں اور عارضی طور پر رہائش پذیر ہوں۔ تمہیں معلوم ہونا چاہیے کہ یہ صرف میرے نظم و نسق کی وجہ سے ہے اور گوبر کے ڈھیر میں موجود کیڑوں سے میری انتہائی نفرت کی وجہ سے ہے کہ میں تمہارے درمیان بات کر رہا ہوں – یہ نفرت اس مقام پر پہنچ گئی ہے کہ میں غصے سے بھر گیا ہوں۔ تمہارے درمیان میرا کام اسرائیل میں یہوواہ کے کام جیسا نہیں ہے اور خاص طور پر یہ ویسا نہیں ہے جیسا یسوع نے یہوداہ میں کیا تھا۔ میں تحمل کے ساتھ بولتا اور کام کرتا ہوں، اور غصے کے ساتھ ساتھ فراست کی بدولت ہی میں ان زوال پذیر لوگوں کو فتح کرتا ہوں۔ یہ یہوواہ کے اسرائیل میں اپنے لوگوں کی قیادت کرنے کی طرح بالکل بھی نہیں ہے۔ اسرائیل میں اس کا کام خوراک اور آبِ زندہ عطا کرنا تھا اور فراہمی کرتے ہوئے وہ اپنے لوگوں کے لیے ہمدردی اور محبت سے بھرا ہوا تھا۔ آج کا کام لوگوں کی ایک ملعون قوم میں کیا جاتا ہے جن کا انتخاب نہیں کیا گیا ہے۔ نہ تو خوراک وافر مقدار میں ہے اور نہ ہی پیاس بجھانے والے زندگی کے پانی کی غذائیت، اور وافر مادی سامان کی فراہمی بھی بہت کم مقدار میں ہے اور بس عدالت، نحوست اور سزا کی بہت وافر فراہمی ہے۔ گوبر کے ڈھیر میں رہنے والے یہ کیڑے مویشیوں اور بھیڑوں سے بھرے پہاڑوں، بے پناہ دولت اور تمام سرزمین کے خوبصورت ترین بچوں کے حاصل کرنے کے بالکل قابل نہیں ہیں، جیسے کہ میں نے اسرائیل کو عطا کیے تھے۔ موجودہ زمانے کا اسرائیل قربان گاہ پر مویشیوں اور بھیڑوں اور سونے اور چاندی کی اشیا پیش کرتا ہے جن سے میں اس کے لوگوں کی پرورش کرتا ہوں اور قانون کے تحت یہوواہ کا مطلوبہ دسواں حصہ پیچھے چھوڑ دیتا ہوں اور اس طرح میں نے انھیں اس سے بھی زیادہ یعنی سو گنا زیادہ دیا ہے جو اسرائیل کو قانون کے تحت حاصل ہونا تھا۔ جس سے میں اسرائیل کی پرورش کرتا ہوں وہ ابرہام کے حاصل کردہ تمام اور اسحاق کے حاصل کردہ تمام وسائل سے بڑھ جاتا ہے۔ میں اسرائیل کے خاندان کو بارآور کروں گا اور انھیں کئی گنا بڑھا دوں گا اور میں اپنے بنی اسرائیل کو پوری زمین پر پھیلا دوں گا۔ جن کو میں برکت سے نوازتا اور دیکھ بھال کرتا ہوں وہ اب بھی اسرائیل کے منتخب شدہ لوگ ہیں – یعنی وہ لوگ جو سب کچھ میرے لیے وقف کر دیتے ہیں اور جنہوں نے مجھ سے سب کچھ پا لیا ہے۔ یہ اس لیے ہے کہ وہ مجھے ذہن میں رکھتے ہیں کہ وہ اپنے نوزائیدہ بچھڑے اور میمنے میری مقدس قربان گاہ پر قربان کر دیتے ہیں اور میرے سامنے اپنا سب کچھ پیش کر دیتے ہیں، یہاں تک کہ میری واپسی کی توقع میں اپنے نوزائیدہ پہلوٹھی کے بیٹے تک پیش کرنے سے گریز نہیں کرتے۔ اور تمہارے بارے میں کیا ہے؟ تم میرا غصہ ابھارتے ہو، مجھ سے مطالبے کرتے ہو اور ان لوگوں کی قربانیاں چُرا لیتے ہو جو میری جناب میں چیزیں پیش کرتے ہیں اور تم نہیں جانتے کہ تم مجھے ناراض کر رہے ہو؛ پس تمہیں جو کچھ بھی ملتا ہے وہ صرف اندھیروں میں رونا دھونا اور سزا ہے۔ تم نے کئی بار میرا غضب بھڑکایا ہے، اور میں نے اپنی جلتی ہوئی آگ اس حد تک برسائی ہے کہ بہت سے لوگوں کو ایک الم ناک انجام کا سامنا کرنا پڑا ہے، اور خوش وخرم گھر ویران مقبرے بن چکے ہیں۔ میرے پاس ان سُنڈیوں کے لیے صرف ایک نہ ختم ہونے والا غصہ ہے، اور میرا ان پر برکت نازل کرنے کا کوئی ارادہ نہیں ہے۔ میں نے صرف اپنے کام کی خاطر ایک استثنیٰ دیا ہے اور تمہیں اوپر اٹھایا ہے، بڑی تحقیر برداشت کی ہے اور تمہارے درمیان کام کیا ہے۔ اگر میرے باپ کی مرضی کے لیے نہ ہوتا تو میں اسی گھر میں کیسے رہ سکتا ہوں جس میں گوبر کے ڈھیر میں کیڑے گھوم رہے ہیں؟ میں تمہارے تمام اعمال اور الفاظ کے لیے انتہائی نفرت محسوس کرتا ہوں، اور بہرحال، کیونکہ مجھے تمہاری گندگی اور سرکشی میں کچھ "دلچسپی" ہے، اس لیے یہ میرے الفاظ کا ایک بہت بڑا مجموعہ بن گیا ہے۔ ورنہ میں بالکل بھی اتنے عرصے تک تمہارے درمیان نہ رہتا۔ پس تمہیں معلوم ہونا چاہیے کہ تمہارے بارے میں میرا رویہ محض ہمدردی اور ترس کا ہے اور میرے پاس تمہارے لیے محبت کا ایک قطرہ بھی نہیں ہے۔ میرے پاس تمہارے لیے جو کچھ ہے وہ محض تحمل ہے کیونکہ میں یہ صرف اپنے کام کی خاطر کرتا ہوں۔ اور تم نے میرے اعمال کو صرف اس لیے دیکھا ہے کہ میں نے گندگی اور سرکشی کو "خام مال" کے طور پر منتخب کیا ہے۔ ورنہ میں اپنے اعمال ان کیڑوں کے سامنے کبھی ظاہر نہیں کروں گا۔ میں تم میں صرف ہچکچاہٹ کے ساتھ کام کرتا ہوں، اس تیاری اور آمادگی کی طرح بالکل بھی نہیں جس کے ساتھ میں نے اسرائیل میں اپنا کام کیا تھا۔ میں خود کو تمہارے درمیان بات کرنے پر مجبور کرتے ہوئے اپنا غصہ برداشت کر رہا ہوں۔ اگر میرے عظیم تر کام کے لیے نہ ہوتا، تو میں اس طرح کے کیڑوں کا مسلسل نظارہ کیسے برداشت کر سکتا تھا؟ اگر میرے نام کی خاطر نہ ہوتا تو میں بہت پہلے بلند ترین بلندیوں پر چڑھ جاتا اور ان کیڑوں کو ان کے گوبر کے ڈھیر کے ساتھ مکمل طور پر جلا دیتا! اگر یہ میری شان کی خاطر نہ ہوتا، تو میں ان شیاطین کو اپنی آنکھوں کے سامنے سر ہلاتے ہوئے کھلے عام اپنی مزاحمت کرنے کی اجازت کیسے دے سکتا تھا؟ اگر میرا کام معمولی سی بھی رکاوٹ کے بغیر آسانی سے انجام دیے جانے کا مقصد نہ ہوتا، تو میں ان سنڈی نما لوگوں کو خود سے بے لگام انداز میں بدکلامی کی اجازت کیسے دے سکتا تھا؟ اگر اسرائیل کے کسی گاؤں میں ایک سو لوگ اس طرح میری مزاحمت کرنے کے لیے اٹھتے، چاہے انہوں نے میرے لیے قربانیاں ہی کیوں نہ دی ہوتیں، میں پھر بھی انھیں مٹا دیتا اور زمین کی دراڑوں میں گھسیڑ دیتا، تاکہ دوسرے شہروں کے لوگوں کو آئندہ کبھی بھی بغاوت کرنے سے روکا جا سکے۔ میں سب کچھ بھسم کرنے والی ایک آگ ہوں اور میں توہین برداشت نہیں کرتا۔ کیونکہ انسان سب میرے پیدا کردہ تھے، میں جو کچھ بھی کہتا اور کرتا ہوں، انھیں اس میں میری اطاعت کرنی چاہیے اور انھیں بغاوت نہیں کرنی چاہیے۔ لوگوں کو میرے کام میں مداخلت کرنے کا حق حاصل نہیں ہے، اور ان میں سے بہت کم تجزیہ کرنے کے اہل ہیں کہ میرے کام اور میرے کلام میں کیا صحیح ہے یا غلط۔ میں مخلوق کا خداوند ہوں اور مخلوق کو میرے لیے تعظیم بھرے دل کے ساتھ وہ سب کچھ حاصل کرنا چاہیے جو مجھے مطلوب ہے؛ انھیں مجھ سے دلیل طلبی کی کوشش نہیں کرنی چاہیے اور انھیں خاص طور پر مزاحمت نہیں کرنی چاہیے۔ میں اپنی قدرت کے ساتھ اپنے لوگوں پر حکومت کرتا ہوں اور وہ سب لوگ جو میری تخلیق کا حصہ ہیں انھیں میری قدرت کے روبرو سرتسلیم خم کرنا چاہیے۔ حالانکہ آج تم میرے سامنے بے باک اور تکبر کرنے والے ہو اگرچہ تم ان باتوں کی نافرمانی کرتے ہو جن کی میں تمہیں تعلیم دیتا ہوں اور کوئی خوف نہیں رکھتے، لیکن میں تو تمہاری سرکشی کو تحمل کے ساتھ برداشت کرتا ہوں؛ میں اس وجہ سے اپنی برداشت ختم نہیں کروں گا اور اپنے کام پر اثر انداز نہیں ہوں گا کہ چھوٹے چھوٹے غیر اہم کیڑوں نے گوبر کے ڈھیر میں گندگی میں ہلچل پیدا کر دی ہے۔ میں ہر اس چیز کے موجودہ وجود کو جس سے میں نفرت کرتا ہوں اور ان تمام چیزوں کو جن سے مجھے گھن آتی ہے، اپنے باپ کی خاطر برداشت کرتا ہوں، اور میں ایسا اس وقت تک کروں گا جب تک کہ میری باتیں مکمل نہ ہو جائیں، یہاں تک کہ اپنے آخری لمحے تک۔ فکر نہ کرو! میں ایک بے نام کیڑے کی سطح تک نہیں گر سکتا، اور میں اپنی مہارت کی سطح کا موازنہ تیرے ساتھ نہیں کروں گا۔ میں تجھ سے نفرت کرتا ہوں، لیکن میں برداشت کرنے کے قابل ہوں. تو میری نافرمانی کرتا ہے لیکن تو اس دن سے نہیں بچ سکتا جس دن میں تجھے سزا دوں گا، جس کا وعدہ میرے باپ نے مجھ سے کیا تھا۔ کیا ایک تخلیق کردہ کیڑے کا موازنہ تخلیق کے خداوند سے کیا جا سکتا ہے؟ خزاں میں گرتے ہوئے پتے اپنی جڑوں میں لوٹ جاتے ہیں؛ تو اپنے "باپ" کے گھر واپس جائے گا اور میں اپنے باپ کی طرف واپس آ جاؤں گا۔ میرے ساتھ اس کی محبت بھری شفقت ہو گی اور تجھے تیرے باپ کی طرف سے پامال کیا جائے گا۔ میں اپنے باپ کی شان رکھوں گا اور تجھے اپنے باپ کی طرف سے شرمندگی ہو گی۔ میں اس سزا کو استعمال کروں گا جو میں نے تجھے دینے کے لیے بہت پہلے سے روک رکھی ہے اور تو میری سزا کو اپنے بدبودار گوشت کے ساتھ وصول کرے گا جو دسیوں ہزاروں سالوں سے بد عنوان ہے۔ میں نے تیرے درمیان رواداری کے ساتھ اپنے کلام کا کام ختم کر دیا ہو گا، تو میرے کلام سے تباہی کا شکار ہونے کا کردار پورا کرنا شروع کر دے گا۔ میں اسرائیل میں بہت شاد ہوں گا اور اپنا کام کروں گا؛ جبکہ تو روتا، اپنے دانت پیستا، اور کیچڑ میں پھنسا ہوا مرتا ہو گا۔ میں اپنی اصل شکل دوبارہ حاصل کر لوں گا اور تیرے مزید ساتھ گندگی میں نہیں رہوں گا، جبکہ تو اپنی اصل بدصورتی دوبارہ حاصل کر لے گا اور گوبر کے ڈھیر میں چاروں طرف اپنے بِل کھودتا رہے گا۔ جب میرا کام اور کلام مکمل ہو جائیں گے تو یہ میرے لیے خوشی کا دن ہوگا۔ جب تیری مزاحمت اور سرکشی ختم ہو جائے گی، تو یہ تیرے لیے رونے کا دن ہوگا۔ میں تیرے ساتھ ہمدردی نہیں کروں گا اور تو مجھے پھر کبھی نہیں دیکھ پائے گا۔ اب میں تیرے ساتھ بات چیت میں مشغول نہیں رہوں گا اور تو دوبارہ کبھی میرا سامنا نہیں کر پائے گا۔ میں تیری سرکشی سے نفرت کروں گا اور تو میری الفت یاد کرے گا۔ میں تجھے ماروں گا، اور تو میری خواہش کرے گا۔ میں خوشی سے تجھ سے رخصت ہو جاؤں گا اور تو اپنی طرف میرے قرض سے آگاہ ہو جائے گا۔ میں تجھے پھر کبھی نہیں دیکھوں گا، لیکن تو ہمیشہ مجھ سے ملنے کی امید رکھے گا۔ میں تجھ سے نفرت کروں گا کیونکہ تو اس وقت میری مزاحمت کرتا ہے اور تو مجھے یاد کرے گا کیونکہ میں فی الوقت تجھے سزا دیتا ہوں۔ میں تیرے ساتھ رہنے کو تیار نہیں ہوں گا لیکن تو اس کے لیے سخت ترستا رہے گا اور ابد تک روتا رہے گا، کیونکہ تو نے میرے ساتھ جو کچھ کیا ہے اس پر پچھتائے گا تو اپنی سرکشی اور مزاحمت پر ندامت محسوس کرے گا، حتیٰ کہ تو افسوس کے ساتھ زمین پر منہ کے بل لیٹ جائے گا اور میرے سامنے گر پڑے گا اور قسم کھائے گا کہ پھر کبھی میری نافرمانی نہیں کرے گا۔ تاہم، تو اپنے دل میں صرف مجھ سے محبت کرے گا، پھر بھی تو میری آواز کبھی نہیں سن سکے گا۔ میں تجھے اپنے آپ سے شرمندہ کر دوں گا۔

اب میں تیرے عیاش جسم کی طرف دیکھ رہا ہوں جو میری چاپلوسی کرے گا، اگرچہ میں تجھے سزا میں "مبتلا" نہیں کروں گا، مگر میرے پاس تیرے لیے ایک چھوٹی سی تنبیہ ہے۔ تجھے معلوم ہونا چاہیے کہ تو میرے کام میں کیا کردار ادا کرتا ہے، اور پھر میں مطمئن ہو جاؤں گا۔ اس سے آگے کے معاملات میں، اگر تو مجھ سے مزاحمت کرتا ہے یا میری رقم خرچ کرتا ہے، یا میرے، یہوواہ کے نام پر قربانیاں کھاتا ہے، یا اگر تم کیڑے مکوڑے ایک دوسرے کو کاٹتے ہو، یا اگر تم کتے جیسی مخلوقات کے مابین لڑائیاں ہیں یا ایک دوسرے کی بے حرمتی کرتے ہو – تو مجھے ان میں سے کسی کے ساتھ کوئی سروکار نہیں ہے۔ تمہیں صرف یہ جاننے کی ضرورت ہے کہ تم کس طرح کی چیزیں ہو، اور میں اس پر مطمئن ہو جاؤں گا۔ ان سب باتوں کے علاوہ، اگر تم ایک دوسرے پر ہتھیار اٹھانا چاہتے ہو یا الفاظ کے ساتھ ایک دوسرے سے لڑنا چاہتے ہو، تو پھر یہ ٹھیک ہے۔ مجھے ایسی چیزوں میں مداخلت کرنے کی کوئی خواہش نہیں ہے اور میں انسانی معاملات میں معمولی سا بھی ملوث نہیں ہوں۔ ایسا نہیں ہے کہ میں تمہارے درمیان لڑائیوں کی پروا نہیں کرتا؛ مگر یہ ایسا ہے کہ میں تم میں سے نہیں ہوں اور اس لیے تمہارے آپس کے جو معاملات ہیں، میں ان میں شریک نہیں ہوتا۔ میں بذات خود ایک مخلوق نہیں ہوں اور اس دنیا کا نہیں ہوں، لہٰذا میں لوگوں کی ہنگامہ خیز زندگی اور ان کے درمیان گندے، نامناسب تعلقات سے نفرت کرتا ہوں۔ میں خاص طور پر شور مچانے والے ہجوم سے نفرت کرتا ہوں۔ تاہم، مجھے سب مخلوق کے دلوں میں موجود آلائشوں کا گہرا علم ہے، اور تمہیں تخلیق کرنے سے پہلے ہی میں انسانی دل میں موجود غیر راست بازی کے بارے میں جانتا تھا، اور میں انسانی دل میں تمام فریب کاری اور ٹیڑھے پن سے واقف تھا۔ اس لیے اگرچہ جب لوگ غیر راست باز ہوتے ہیں تو اس کا کوئی سراغ نہیں ملتا لیکن میں اب بھی جانتا ہوں کہ تمہارے دلوں کے اندر جو غیر راست بازی ڈیرہ ڈالے ہوئے ہے وہ ان تمام چیزوں کی افراط سے آگے نکل جاتی ہے جو میں نے پیدا کی ہیں۔ تم میں سے ہر ایک عوام الناس کے نقطہ کمال تک پہنچا ہے؛ اور تم لوگ عروج پا کر عوام کے آباؤ اجداد کے مرتبے پر فائز ہو گئے ہو۔ تم انتہائی من مانی کرتے ہو، اور تم کوئی سہولت والی جگہ تلاش کرتے ہوئے، اور اپنے سے چھوٹے کیڑوں کو کھا جانے کی کوشش کرتے ہوئے تمام کیڑوں کے درمیان پاگلوں کی طرح دوڑتے ہو۔ تم اپنے دلوں میں خبیث اور منحوس ہو، یہاں تک کہ ان بھوتوں کو بھی پیچھے چھوڑ رہے ہو جو سمندر کی تہہ تک ڈوب گئے ہیں۔ تم گوبر کے نیچے رہتے ہو، اوپر سے نیچے تک کیڑوں کو پریشان کرتے ہو، یہاں تک کہ انھیں سکون نہیں ملتا، کچھ دیر کے لیے وہ ایک دوسرے سے لڑتے ہیں اور پھر پرسکون ہو جاتے ہیں۔ تم اپنا مقام نہیں جانتے، اور تم گوبر میں ایک دوسرے کے ساتھ لڑتے ہو۔ تم اس طرح کی جدوجہد سے کیا حاصل کرسکتے ہو؟ اگر تم اپنے دلوں میں میری تعظیم کرتے تھے تو تُو میری پیٹھ کے پیچھے ایک دوسرے سے کیسے لڑ سکتا تھا؟ چاہے تیرا مرتبہ کتنا ہی اونچا کیوں نہ ہو، کیا تو اب بھی گوبر کا ایک بدبودار چھوٹا سا کیڑا نہیں ہے؟ کیا تم پر پھیلانے اور آسمان میں فاختہ بننے کے قابل ہو جاؤ گے؟ تم بدبودار چھوٹے کیڑے ہو جو میری، یہوواہ کی قربان گاہ سے نذرانے چرا تے ہو؛ کیا ایسا کرنے سے تم اپنی تباہ حال اور ناکام ساکھ کو بچا سکتے ہو اور اسرائیل کے منتخب لوگ بن سکتے ہو؟ تم بے شرم بدبخت ہو! قربان گاہ پر یہ قربانیاں لوگوں نے مجھے پیش کیں جو میری تعظیم کرنے والوں کے خیرخواہانہ جذبات کا اظہار ہیں۔ وہ میرے اختیار میں اور میرے استعمال کے لیے ہیں، تو یہ کیسے ممکن ہے کہ تو ان ننھی فاختاؤں کو لوٹ سکے جو لوگوں نے مجھے پیش کی ہیں؟ کیا تو یہودا بننے سے نہیں ڈرتا؟ کیا تو اس بات سے نہیں ڈرتا کہ تیری زمین خون کا میدان بن سکتی ہے؟ تو بے شرم چیز! کیا تجھے لگتا ہے کہ لوگوں کی طرف سے پیش کردہ ننھی فاختائیں تجھ جیسے کیڑوں کا پیٹ بھرنے کے لیے ہیں؟ میں نے تجھے جو کچھ دیا ہے وہ وہی ہے جس سے میں مطمئن ہوں اور تجھے دینے کو تیار ہوں؛ جو کچھ میں نے تجھے نہیں دیا وہ میرے اختیار میں ہے۔ تو کسی بھی طرح میری قربانیاں چوری نہیں کر سکے گا۔ جو کام کرتا ہے وہ میں ہوں، یہوواہ – یعنی خالق خداوند اور لوگ میری وجہ سے قربانیاں پیش کرتے ہیں۔ کیا تجھے لگتا ہے کہ یہ سب تیری دوڑ دھوپ کا بدلہ ہے؟ تو واقعی بے شرم ہے! تو کس کے لیے یہ بھاگ دوڑ کرتا ہے؟ کیا یہ تیرے لیے نہیں ہے؟ تم میری قربانیاں کیوں چوری کرتے ہو؟ تم میرے رقم والے تھیلے سے رقم کیوں چوری کرتے ہو؟ کیا تو یہودا اسکریوتی کا بیٹا نہیں ہے؟ مجھ پر، یہوواہ پر، کی جانے والی قربانیوں سے پادریوں نے لطف اندوز ہونا ہے. کیا تو پادری ہے؟ تم ہٹ دھرمی سے میری قربانیاں کھانے کی ہمت کرتے ہو اور یہاں تک کہ انھیں میز پر سجا دیتے ہو۔ تیری کوئی قدروقیمت نہیں ہے! تو بے وقعت کمینہ! میری آگ، یہوواہ کی آگ، تجھے جلا دے گی!


کوئی بھی جو جسم والا ہےغضب کے دن سے نہیں بچ سکتا

آج میں تمھاری اپنی بقا کی خاطر تمھیں نصیحت کرتا ہوں، تاکہ میرا کام آسانی سے پیشرفت کرے اور تاکہ پوری کائنات میں میرا افتتاحی کام زیادہ مناسب اور مکمل طور پر انجام دیا جائے، جس سے تمام ممالک اور قوموں کے لوگوں کے سامنے میرے کلام، اختیار، عظمت اور فیصلے کا انکشاف ہو۔ میں تمھارے درمیان جو کام کرتا ہوں وہ پوری کائنات میں میرے کام کا آغاز ہے۔ اگرچہ اب پہلے ہی آخری ایام کا وقت ہے، جان لو کہ "آخری ایام" ایک دور کے لیے محض ایک نام ہے؛ شریعت کے دور اور فضل کے دور کی طرح، یہ ایک دور کی طرف اشارہ کرتا ہے اور یہ آخری چند سالوں یا مہینوں کی بجائے ایک پورے دور کی نشاندہی کرتا ہے۔ اس کے باوجود آخری ایام فضل کے دور اور شریعت کے دور کے بالکل برعکس ہیں۔ آخری ایام کا کام اسرائیل میں نہیں بلکہ غیر قوموں میں انجام دیا جاتا ہے۔ یہ میرے تخت کے سامنے اسرائیل سے باہر کی تمام قوموں اور قبائل کے لوگوں کی فتح ہے تاکہ پوری کائنات میں میری شان کائنات اور آسمانوں کو بھر سکے۔ یہ اس لیے ہے کہ میں زیادہ سے زیادہ جلال حاصل کر سکوں تاکہ زمین کی تمام مخلوق میری شان کو ہر قوم کی طرف منتقل کر سکے، ہمیشہ کے لیے آنے والی نسلوں میں اور آسمان اور زمین کی تمام مخلوق کو میرا وہ تمام جلال نظر آئے جو میں نے زمین پر حاصل کیا ہے۔ آخری ایام میں کیا جانے والا کام فتح کا کام ہے۔ یہ زمین کے تمام لوگوں کی زندگیوں کی راہنمائی نہیں ہے بلکہ زمین پر انسانوں کی لازوال اور ہزاروں سال طویل مصائب بھری زندگی کا اختتام ہے۔ اس کے نتیجے میں آخری ایام کا کام اسرائیل میں کئی ہزار سال کے کام کی طرح نہیں ہو سکتا اور نہ ہی یہ یہوداہ میں محض کئی سالوں کے کام کی طرح ہو سکتا ہے جو خدا کی دوسری تجسیم تک دو ہزار سال جاری رہا۔ آخری ایام کے لوگوں کو صرف جسم میں نجات دہندہ کے دوبارہ ظہور کا سامنا کرنا پڑتا ہے اور انھیں خدا کا ذاتی کام اور کلام ملتا ہے۔ آخری ایام کے اختتام کو دو ہزار سال نہیں ہوں گے؛ وہ مختصر ہیں، اس وقت کی طرح جب یسوع نے یہوداہ میں فضل کے دور کا کام انجام دیا تھا۔ اس کی وجہ یہ ہے کہ آخری ایام پورے دور کا اختتام ہیں۔ یہ خدا کے چھ ہزار سالہ انتظامی منصوبے کی تکمیل اور اختتام ہیں اور وہ بنی نوع انسان کی زندگی کے مصائب کے سفر کو ختم کرتے ہیں۔ وہ تمام بنی نوع انسان کو نئے دور میں نہیں لے جاتے اور نہ ہی بنی نوع انسان کی زندگی کو جاری رہنے دیتے ہیں؛ اس کی میرے انتظامی منصوبے یا انسان کے وجود کے لیے کوئی اہمیت نہیں ہو گی۔ اگر نوع انسانی اسی طرح چلتی رہے تو جلد یا بدیر وہ شیطان کے ہاتھوں مکمل طور پر تباہ ہو جائے گی اور وہ روحیں جو میری ہیں بالآخر اس کے ہاتھوں برباد ہو جائیں گی۔ میرا کام چھ ہزار سال تک جاری رہنا ہے اور میں نے وعدہ کیا تھا کہ شیطان کا تمام بنی نوع انسان پر تسلط بھی چھ ہزار سال سے زیادہ نہیں رہے گا۔ پس اب وقت ختم ہو گیا ہے۔ میں نہ تو جاری رکھوں گا اور نہ ہی مزید تاخیر کروں گا: آخری ایام میں، میں شیطان کو شکست دوں گا، میں اپنی ساری شان واپس لے لوں گا اور میں ان تمام روحوں کو دوبارہ حاصل کروں گا جو زمین پر میری ہیں تاکہ یہ مصیبت زدہ روحیں دکھ کے سمندر سے نجات پا سکیں اور اس طرح زمین پر میرا پورا کام مکمل ہو جائے گا۔ آج کے بعد سے میں زمین پر کبھی جسمانی شکل نہیں اپناؤں گا اور پھر کبھی میری سب پر قابو پانے والی روح زمین پر کام نہیں کرے گی۔ میں زمین پر بس ایک کام کروں گا: میں نوع انسانی کو دوبارہ تشکیل دوں گا، ایک ایسی نوع انسانی جو مقدس ہو گی اور جو زمین پر میرا وفادار شہر ہو گی۔ لیکن جان لو کہ میں پوری دنیا کو نیست و نابود نہیں کروں گا اور نہ ہی میں تمام بنی نوع انسان کو نیست و نابود کروں گا۔ میں اس بقیہ تیسرے حصے کو برقرار رکھوں گا یعنی وہ تیسرا حصہ جو مجھ سے محبت کرتا ہے اور جسے میں نے جامع طور پر فتح کر لیا ہے اور میں اس تیسرے حصے کو ثمر بار بناؤں گا اور زمین پر اسی طرح ان کی تعداد بڑھا دوں گا جس طرح اسرائیلیوں نے شریعت کے تحت کیا تھا اور ان کی کثیر بھیڑوں اور مویشیوں اور زمین کی تمام دولت سے پرورش کروں گا۔ یہ نوع انسانی ہمیشہ میرے ساتھ رہے گی مگر یہ آج کی قابل افسوس، گندی نوع انسانی نہیں ہو گی بلکہ وہ نوع انسانی ہو گی جو ان سب کا اجتماع ہے جو میرے ذریعے حاصل کی گئی ہے۔ ایسی نوع انسانی کو شیطان سے نقصان نہیں پہنچے گا، پریشان نہیں کیا جائے گا اور شیطان کے مقابلے میں فتح حاصل کرنے کے بعد یہ زمین پر موجود واحد نوع انسانی ہو گی۔ یہ وہ نوع انسانی ہے جسے آج میں نے فتح کیا ہے اور جس نے میرا وعدہ حاصل کیا ہے اور اسی طرح وہ نوع انسانی جو آخری ایام میں فتح کی گئی ہے یہ وہی نوع انسانی ہے جو بچ جائے گی اور میری لازوال برکتیں حاصل کرے گی۔ یہ شیطان پر میری فتح کا واحد ثبوت ہو گا اور شیطان کے ساتھ میری جنگ کا واحد مال غنیمت۔ جنگ کے اس مال غنیمت کو میں شیطان کے دائرہ کار سے بچاتا ہوں اور یہ ہی میرے چھ ہزار سالہ انتظامی منصوبے کی واحد ٹھوس شکل اور پھل ہے۔ وہ پوری کائنات میں ہر قوم اور فرقے سے آتے ہیں، ہر جگہ اور ملک سے آتے ہیں۔ وہ مختلف نسلوں سے تعلق رکھتے ہیں، ان کی زبانیں، رسم و رواج اور جلد کے رنگ مختلف ہیں اور یہ دنیا کی ہر قوم اور فرقے اور یہاں تک کہ دنیا کے کونے کونے میں پھیلے ہوئے ہیں۔ بالآخر وہ اکٹھے ہو کر ایک مکمل بنی نوع انسان کی تشکیل کریں گے جو انسان کی ایک ایسی مجلس ہو گی جو شیطانی قوتوں کے لیے ناقابل رسائی ہو گی۔ جو لوگ میرے ذریعے سے بچائے اور فتح نہیں کیے گیے وہ سمندر کی گہرائیوں میں خاموشی سے ڈوب جائیں گے اور میرے ابدی شعلوں سے جلا دیے جائیں گے۔ میں اس پرانی اور انتہائی گندی بنی نوع انسان کو نیست و نابود کر دوں گا جس طرح میں نے مصر کے پہلوٹھے بیٹوں اور مویشیوں کو نیست و نابود کر دیا تھا اور صرف اسرائیلیوں کو چھوڑ دیا تھا جو برّہ کا گوشت کھاتے، برّہ کا خون پیتے تھے وہ اپنے دروازے کی بالائی چوکھٹ کو برّہ کے خون سے نشان لگاتے تھے۔ کیا وہ لوگ جو میرے ہاتھوں فتح کیے گئے ہیں اور میرے خاندان کے بھی نہیں ہیں، جو برّہ کا گوشت کھاتے ہیں جوکہ میں ہوں اور جو برّہ کا خون پیتے ہیں جو کہ میں ہوں اور جنھیں میں نے نجات دلائی ہے اور جو میری عبادت کرتے ہیں؟ کیا ایسے لوگوں کے ساتھ ہمیشہ میری شان نہیں ہوتی؟ کیا وہ لوگ جو برّہ کے گوشت کے بغیر ہیں جو کہ میں ہوں، پہلے ہی خاموشی سے سمندر کی گہرائیوں میں ڈوب نہیں گئے ہیں؟ آج تم میری مخالفت کرتے ہو اور آج میرا کلام بھی اسی طرح ہے جیسا یہوواہ کا اسرائیل کے بیٹوں اور پوتوں سے تھا۔ اس کے باوجود تمھارے دلوں کی گہرائیوں میں سختی میرے غضب کو جمع کرنے کا سبب بن رہی ہے اور تمھارے جسموں پر مزید مصائب لا رہی ہے، تمھارے گناہوں کی زیادہ جانچ کروا رہی ہے اور تمھاری غیر راستبازی پر زیادہ غضب کا باعث بن رہی ہے۔ جب تم آج میرے ساتھ ایسا سلوک کرو گے تو پھر میرے غضب کے دن کس کو بخشا جا سکتا ہے۔ کس کی غیر راستبازی میرے سزا کی آنکھوں سے بچ سکتی ہے؟ کس کے گناہ مجھ قادر مطلق کے ہاتھوں سے بچ سکتے ہیں؟ مجھ، قادر مطلق کی جانچ سے کس کی نافرمانی بچ سکتی ہے؟ میں، یہوواہ، تم سے اس طرح بات کرتا ہوں جو غیر قوم کے خاندان کی اولاد ہے اور میں تم سے جو کلام کہتا ہوں وہ شریعت کے دور اور فضل کے دور کے تمام کلام سے بہتر ہے پھر بھی تم مصر کے تمام لوگوں سے سخت ہو۔ کیا تم میرے غضب کو ذخیرہ نہیں کرتے، جبکہ میں سکون کے ساتھ اپنا کام کرتا ہوں؟ تم مجھ، قادر مطلق کے دن سے بغیر کسی نقصان کے کیسے بچ سکتے ہو؟

میں نے تمھارے درمیان اس طرح کام کیا ہے اور بات کی ہے، میں نے اتنی توانائی اور کوشش صرف کی ہے، پھر بھی تم نے کبھی وہ بات کب سنی ہے جو میں تمھیں واضح طور پر بتاتا ہوں؟ تم کہاں مجھ، قادر مطلق کے سامنے جھکے ہو؟ تم میرے ساتھ ایسا سلوک کیوں کرتے ہو؟ تم جو کچھ کہتے اور کرتے ہو وہ میرے غصے کو کیوں بھڑکاتا ہے؟ تمھارے دل اتنے سخت کیوں ہیں؟ کیا میں نے کبھی تمھیں ضرب لگائی ہے؟ تم مجھے غمگین اور پریشان کرنے کے سوا کچھ اور کیوں نہیں کرتے؟ کیا تم میرے، یہوواہ کے غضب کے دن کا انتظار کر رہے ہو جو تم پر آئے گا؟ کیا تم اس بات کا انتظار کر رہے ہو کہ میں تمھاری نافرمانی سے بھڑکایا ہوا غصہ نکالوں؟ کیا میں تمھارے لیے سب کچھ نہیں کرتا؟ پھر بھی مجھ یہوواہ کے ساتھ تم نے ہمیشہ ایسا سلوک کیا ہے: مجھے پیش کی گئی قربانیاں چوری کرنا، میری قربان گاہ کی قربانیوں کو بھیڑیے کی کچھار میں لے جانا تاکہ اس کے بچوں اور بچوں کے بچوں کو کھلایا جا سکے؛ لوگ ایک دوسرے کے خلاف لڑتے ہیں، آنکھوں میں غصہ لیے اور تلواروں اور نیزوں سے ایک دوسرے کا سامنا کرتے ہیں، مجھ قادر مطلق کے کلام کو اچھال کر بیت الخلا میں پھینکتے ہیں تاکہ وہ فضلے کی طرح گندا ہو جائے۔ تمھاری دیانت داری کہاں ہے؟ تمھاری انسانیت حیوانیت بن چکی ہے! تمھارے دل بہت پہلے پتھر بن چکے ہیں۔ کیا تم نہیں جانتے کہ میرا غضب کا دن آنے والا وقت وہ ہو گا جب میں اس برائی کا فیصلہ کروں گا جو تم نے مجھ قادر مطلق کے خلاف آج کرتے ہو؟ کیا تم یہ سمجھتے ہو کہ مجھے اس طرح بے وقوف بنا کر، میرے الفاظ کو کیچڑ میں ڈال کر اور ان پر کان نہ دھر کے– کیا تم سمجھتے ہو کہ میری پیٹھ کے پیچھے اس طرح کام کر کے تم میری غضب ناک نگاہوں سے بچ سکتے ہو؟ کیا تم نہیں جانتے کہ تم پہلے ہی مجھ، یہوواہ کی آنکھوں سے دیکھے جا چکے تھے کہ جب تم نے مجھے پیش کی گئی قربانیاں چرا لیں اور میری ملکیت حاصل کرنے کا لالچ کیا؟ کیا تم نہیں جانتے کہ جب تم نے مجھے پیش کی گئی قربانیاں چرائیں تو تم نے قربانیاں پیش کی جانے والی قربان گاہ کے سامنے ایسا کیا۔ تم مجھے اس طرح دھوکا دینے کے لیے خود کو اتنا ہوشیار کیسے سمجھ سکتے ہو؟ تمھارے گھناؤنے گناہ میرے غضب سے کیسے بچ سکتے ہیں؟ آج جو برائی تم کرتے ہو اس سے تمھارے لیے باہر نکلنے کا کوئی راستہ نہیں کھلتا بلکہ تمھارے کل کے لیے سزا کا سامان ذخیرہ ہوتا ہے؛ یہ تمھارے لیے مجھ قادر مطلق کی سزا کو بھڑکاتا ہے۔ تمھارے برے اعمال اور برے الفاظ میری سزا سے کیسے بچ سکتے ہیں؟ تمھاری دعائیں میرے کانوں تک کیسے پہنچ سکتی ہیں؟ میں تمھاری غیر راستبازی کے لیے کیسے راستہ کھول سکتا ہوں؟ میں، اپنی نافرمانی میں تمھاری برائیوں کو کیسے چھوڑ سکتا ہوں؟ میں تمھاری زبانوں کو کیسے نہیں کاٹ سکتا جو سانپ کی طرح زہریلی ہیں؟ تم مجھے اپنی راستبازی کی خاطر نہیں پکارتے بلکہ میرے غضب کو اپنی غیر راستبازی کے نتیجے میں ذخیرہ کرتے ہو۔ میں تمھیں کیسے معاف کر سکتا ہوں؟ مجھ قادر مطلق خدا کی نظر میں تمھارے قول و فعل غلیظ ہیں۔ مجھ، قادرِ مطلق کی آنکھیں، تمھاری غیر راستبازی کو بے رحم سزا کے طور پر دیکھتی ہیں۔ میری راستباز تادیب اور فیصلہ تم سے کیسے دور ہو سکتے ہیں؟ کیونکہ تم میرے ساتھ ایسا کرتے ہو، مجھے غمگین اور غضبناک بناتے ہو، میں تمھیں اپنے ہاتھوں سے کیسے بچنے دے سکتا ہوں اور اس دن سے کیسے نکلنے دے سکتا ہوں جب میں، یہوواہ، تم پر سزا اور لعنت بھیجوں گا؟ کیا تم نہیں جانتے کہ تمھارے تمام برے الفاظ اور باتیں پہلے ہی میرے کانوں تک پہنچ چکی ہیں؟ کیا تم نہیں جانتے کہ تمھاری بدی نے میرے راستبازی کے مقدس چوغے کو پہلے ہی داغدار کر دیا ہے؟ کیا تم نہیں جانتے کہ تمھاری نافرمانی نے پہلے ہی میرے شدید غصے کو بھڑکا دیا ہے؟ کیا تم نہیں جانتے کہ تم نے مجھے بہت پہلے ہی غصے کی حالت میں چھوڑ دیا ہے اور بہت پہلے سے ہی میرے صبر کو آزما رہے ہو؟ کیا تم نہیں جانتے کہ تم نے پہلے ہی میرے جسم کو نقصان پہنچایا ہے اور اسے چیتھڑوں میں بدل دیا ہے؟ میں نے اب تک برداشت کیا ہے، اس طرح کہ میں اپنا غصہ نکال دیتا ہوں، لیکن اب میں تمھارے ساتھ تحمل کا مظاہرہ نہیں کرتا۔ کیا تم نہیں جانتے کہ تمھاری برائیاں پہلے ہی میری آنکھوں تک پہنچ چکی ہیں اور میری چیخیں میرے باپ کے کانوں تک پہنچ چکی ہیں وہ تمھیں میرے ساتھ اس طرح کا سلوک کرنے کی اجازت کیسے دے سکتا ہے؟ میں تم میں جو بھی کام کرتا ہوں کیا وہ تمھارے لیے نہیں ہے؟ پھر تم میں سے کون مجھ، یہوواہ کے کام سے زیادہ محبت کرنے والا ہو گیا ہے۔ کیا میں اپنے باپ کی مرضی سے بے وفائی کر سکتا ہوں کیونکہ میں کمزور ہوں اور اس تکلیف کی وجہ سے جو میں نے برداشت کی ہے؟ کیا تم میرے دل کو نہیں سمجھتے؟ میں تم سے اسی طرح بات کرتا ہوں جیسے کہ یہوواہ نے کی تھی۔ کیا میں نے تمھارے لیے اتنا کچھ وقف نہیں کیا ہے؟ اگرچہ میں اپنے باپ کے کام کی خاطر یہ سب دکھ اٹھانے کو تیار ہوں لیکن میں اپنی تکلیف کے نتیجے میں تم پر جو سزا لاؤں گا اس سے تم کیسے آزاد ہو سکتے ہو؟ کیا تم نے مجھ سے بہت زیادہ فائدہ نہیں اٹھایا ہے؟ آج مجھے میرے باپ نے تمھیں عطا کیا ہے؛ کیا تم نہیں جانتے کہ تم میرے فراخ دلی سے کہے گئے کلام سے بہت زیادہ بڑھ کر لطف اندوز ہوتے ہو؟ کیا تم نہیں جانتے کہ میری زندگی کو تمھاری زندگی اور ان چیزوں کے بدلے میں جن سے تم لطف اندوز ہوتے ہو، سے تبدیل کیا گیا ہے؟ کیا تم نہیں جانتے کہ میرے باپ نے میری زندگی شیطان سے جنگ کرنے کے لیے استعمال کی اور اپنی جان بھی تم پر نچھاور کر دی جس کی وجہ سے تم کو سو گنا ملا اور تمھیں بہت سی ترغیبات سے بچنے کی طاقت دی؟ کیا تم نہیں جانتے کہ میرے کام سے ہی تمھیں بہت سی ترغیبات اور بہت سی سخت سزاؤں سے مستثنیٰ قرار دیا گیا ہے؟ کیا تمھیں معلوم نہیں کہ یہ صرف میری وجہ سے ہے کہ میرا باپ تمھیں آج تک لطف اندوز ہونے کی اجازت دیتا ہے؟ آج تم اتنے سخت اور اڑیل کیسے رہ سکتے ہو کہ گویا تمھارے دلوں پر سختی نے قبضہ جما لیا ہے؟ جو برائی تم کرتے ہو وہ اس غضب کے دن سے کیسے بچ سکتی ہے، جو میرے زمین سے جانے کے بعد آئے گا؟ میں ان لوگوں کو کیسے اجازت دے سکتا ہوں جو اتنے سخت اور اڑیل ہیں کہ وہ یہوواہ کے غصے سے بچ سکیں؟

ماضی پر غور کرو: کب میں نے تمہیں غصے سے دیکھا ہے اور کب میری آواز کرخت ہوئی ہے؟ میں نے کب تمھارے بارے امتیاز برتا ہے؟ میں نے کب تمھاری بلا وجہ سرزنش کی ہے؟ میں نے کب تمھارے منہ پر ملامت کی ہے؟ کیا یہ میرے کام کی خاطر نہیں ہے کہ میں اپنے باپ کو پکارتا ہوں کہ وہ تمھیں ہر ترغیب سے دور رکھے؟ تم میرے ساتھ ایسا سلوک کیوں کرتے ہو؟ کیا میں نے کبھی اپنے اختیار کا استعمال کیا ہے کہ تمھارے جسم پر ضرب لگاؤں؟ پھر تم بدلے میں میرے ساتھ اس طرح کا سلوک کیوں کرتے ہو؟ میرے بارے میں مسلسل ذہن بدلنے کے بعد بھی، خود تم نہ گرم ہو اور نہ سرد اور پھر تم مجھے دھوکا دینے اور میری چاپلوسی کرنے کی کوشش کرتے ہو اور تمھارے منہ غیر راستبازی کے تھوک سے بھرے ہوئے ہیں۔ کیا تمھیں لگتا ہے کہ تمھاری زبانیں میری روح کو دھوکا دے سکتی ہیں؟ کیا تم سمجھتے ہو کہ تمھاری زبانیں میرے غضب سے بچ سکتی ہیں؟ کیا تم سمجھتے ہیں کہ تمھاری زبانیں، جس طرح وہ چاہیں، مجھ، یہوواہ کے اعمال پر فیصلہ دے سکتی ہیں؟ کیا میں وہ خدا ہوں جس کے بارے میں انسان فیصلہ کرتا ہے؟ کیا میں ننھے سے ایک حقیر کیڑے کو اس طرح اپنی گستاخی کرنے کی اجازت دے سکتا ہوں؟ میں نافرمانی کے ایسے بیٹوں کو اپنی ابدی نعمتوں میں کیسے رکھ سکتا ہوں؟ تمھارے الفاظ اور اعمال بہت پہلے سے تمھیں بے نقاب اور تمھاری مذمت کر چکے ہیں۔ جب میں نے آسمانوں کو پھیلایا اور سب چیزیں پیدا کیں تو میں نے کسی بھی مخلوق کو اپنی مرضی کے مطابق شرکت کی اجازت نہیں دی اور نہ ہی میں نے کسی بھی چیز کو اپنے کام اور اپنے انتظام میں، جیسے وہ چاہے، رکاوٹ ڈالنے کی اجازت دی۔ میں نے کسی انسان یا چیز کو برداشت نہیں کیا؛ میں ان لوگوں کو کیسے بچا سکتا ہوں جو میرے ساتھ ظالمانہ اور غیر انسانی سلوک کرتے ہیں؟ میں ان لوگوں کو کیسے معاف کر سکتا ہوں جو میرے کلام سے بغاوت کرتے ہیں؟ میں ان لوگوں کو کیسے چھوڑ سکتا ہوں جو میری نافرمانی کرتے ہیں؟ کیا انسان کا مقدر مجھ قادر مطلق کے ہاتھ میں نہیں ہے؟ میں تیری غیر راستبازی اور نافرمانی کو کیسے مقدس سمجھ سکتا ہوں؟ تیرے گناہ میرے تقدس کو کیسے ناپاک کر سکتے ہیں؟ میں غیر راستبازوں کی گندگی سے ناپاک نہیں ہوتا اور نہ ہی غیر راستبازوں کے نذرانوں سے لطف اندوز ہوتا ہوں۔ اگر تو میرے ساتھ وفادار ہوتا تو کیا تو مجھ، یہوواہ کی قربان گاہ سے اپنے لیے قربانیاں لے سکتا تھا؟ کیا تو اپنی زہریلی زبان کو میرے مقدس نام کی توہین کے لیے استعمال کر سکتا تھا؟ کیا تو میرے کلام سے اس طرح بغاوت کر سکتا تھا؟ کیا تو میرے جلال اور مقدس نام کو ایک ایسا آلہ سمجھ سکتا ہے جس سے تو شیطان مردود کی خدمت کرے؟ میری زندگی مقدس لوگوں کے فائدے کے لیے فراہم کی گئی ہے۔ میں تمھیں، جس طرح تم چاہو، اپنی زندگی کے ساتھ کھیلنے کی اجازت کیسے دے سکتا ہوں اور تاکہ تم اسے اپنے درمیان تنازعے کے لیے ایک اوزار کے طور پر استعمال کرو؟ تم اتنے بے رحم کیسے ہو سکتے ہو اور بھلائی کی راہ میں اتنے ناقص کیسے ہو سکتے ہو، جیسے کہ تم میری طرف ہو؟ کیا تم نہیں جانتے کہ میں نے زندگی کے ان الفاظ میں تمھارے برے اعمال پہلے ہی لکھ دیے ہیں؟ جب میں مصر کو سزا دوں گا تو تم غضب کے دن سے کیسے بچ سکتے ہو؟ میں تمھیں بار بار اس طرح اپنی مخالفت اور اپنا انکار کرنے کی اجازت کیسے دے سکتا ہوں؟ میں تم سے صاف صاف کہتا ہوں کہ جب دن آئے گا تو تمھاری سزا مصر سے زیادہ ناقابل برداشت ہو گی! تم میرے غضب کے دن سے کیسے بچ سکتے ہو؟ میں تمھیں صحیح معنوں میں بتاتا ہوں کہ: میری برداشت تمھارے برے کاموں کے لیے تیار تھی اور اس دن تمھاری سزا کے لیے موجود ہے۔ کیا تم وہ لوگ نہیں ہو، جنھیں میری برداشت ختم ہونے کے بعد غضب ناک فیصلے کا سامنا کرنا پڑے گا؟ کیا سب چیزیں مجھ، قادر مطلق کے ہاتھ میں نہیں ہیں؟ میں تمھیں آسمانوں کے نیچے اپنی نافرمانی کرنے کی اجازت کیسے دے سکتا ہوں؟ تمھاری زندگی بہت مشکل ہو گی کیونکہ تم مسیح سے مل چکے ہو جس کے بارے میں کہا گیا تھا کہ وہ آئے گا، پھر بھی جو کبھی نہیں آیا۔ کیا تم اس کے دشمن نہیں ہو؟ یسوع تمھارے دوست رہا ہے پھر بھی تم مسیح کے دشمن ہو۔ کیا تم نہیں جانتے کہ اگرچہ تم یسوع کے دوست ہو لیکن تمھارے برے کاموں نے ان لوگوں کے برتن بھر دیے ہیں جو قابل نفرت ہیں اگرچہ تم یہوواہ کے بہت قریب ہو لیکن کیا تم نہیں جانتے کہ تمھارے برے الفاظ یہوواہ کے کانوں تک پہنچ چکے ہیں اور اس کے غضب کو بھڑکا چکے ہیں؟ وہ تیرے قریب کیسے ہو سکتا ہے اور وہ تیرے ان برتنوں کو کیسے نہیں جلا سکتا جو برے کاموں سے بھرے ہوئے ہیں؟ وہ تیرا دشمن کیسے نہیں ہو سکتا؟


  نجات دہندہ پہلے ہی "سفید بادل" پر واپس آ چکا ہے


  کئی ہزارسال سے، انسان نجات دہندہ کی آمد دیکھنے کا اہل ہونے کے لیے ترس رہا ہے۔ انسان نے خواہش کی ہے کہ وہ سفید بادل پر سوار نجات دہندہ یسوع کو ان لوگوں کے درمیان بذات خود نزول فرماتے دیکھے جو ہزاروں سال سے اس کی آمد کے لیے تڑپ اور ترس رہے ہیں۔ انسان نے یہ بھی خواہش کی ہے کہ نجات دہندہ واپس آئے اور ان سے دوبارہ مل جائے؛ یعنی کہ نجات دہندہ یسوع مسیح کے لیے، جسے ہزاروں سال سے لوگوں سے جدا کر دیا گیا ہے، یہ خواہش رہی ہے کہ وہ واپس آئے اور ایک بار پھر خلاصی کا کام شروع کرے جو اس نے یہودیوں کے درمیان کیا تھا، انسانوں کے ساتھ ہمدردی اور محبت سے پیش آئے، وہ انسان کے گناہ معاف کرے اور انسان کے گناہ اپنے سر لے، یہاں تک کہ انسان کی تمام خطائیں اپنے سر لے اور انسان کو گناہوں سے نجات دے۔ انسان نجات دہندہ یسوع کے حوالے سے یہ خواہش رکھتا ہے کہ وہ پہلے جیسا ہی ہو – ایک نجات دہندہ جو قابلِ محبت، مہربان اور قابل احترام ہے، جو کبھی بھی انسان پر غصہ نہیں کرتا، اور جو کبھی انسان کو ملامت نہیں کرتا، بلکہ وہ معاف کرتا ہے اور انسان کے تمام گناہوں کو اپنے سر لیتا ہے۔ اور جو پہلے کی طرح انسان کے لیے مصلوب بھی ہوسکتا ہے۔ یسوع کے چلے جانے کے بعد سے، وہ حواری جنھوں نے اس کی پیروی کی تھی، اور ساتھ ہی اس کے نام پر بچائے گئے تمام مقدسین، شدت سے اس کے لیے تڑپ رہے ہیں اور اس کا انتظار کر رہے ہیں۔ وہ تمام لوگ جو فضل کے دور میں یسوع مسیح کے فضل سے بچائے گئے تھے آخری ایام میں اُس پرجوش دن کے لیے ترس رہے ہیں جب سفید بادل پر سوار یسوع نجات دہندہ کا تمام لوگوں کے سامنے ظہور ہوگا۔ یقیناً، یہ ان تمام لوگوں کی اجتماعی خواہش بھی ہے جو آج نجات دہندہ یسوع کا نام قبول کرتے ہیں۔ کائنات میں ہر وہ شخص جو نجات دہندہ یسوع مسیح کی نجات کے بارے میں جانتا ہے وہ یسوع مسیح کی اچانک آمد کے لیے بے تابی سے تڑپ رہا ہے کہ وہ آئے اور زمین پر رہتے ہوئے، جو اس نے کہا تھا اسے پورا کرے: "میں جیسے گیا تھا ویسے ہی میں آؤں گا"۔ انسان یقین رکھتے ہیں کہ مصلوبیت اور دوبارہ زندہ کیے جانے کے بعد، یسوع ایک سفید بادل پر آسمان پر واپس چلا گیا تاکہ وہ 'سب سے عظیم' کے داہنے ہاتھ پر اپنی جگہ لے سکے۔ ٹھیک اسی انداز میں، یسوع دوبارہ ایک سفید بادل پر (اس بادل سے مراد وہی بادل ہے جس پر یسوع سوار ہوا جب وہ آسمان پر واپس گیا)، ان لوگوں کے درمیان اترے گا جو ہزاروں سال سے اس کے لیے شدت سے تڑپ رہے ہیں، اور وہ یہودیوں کی صورت اختیار کرے گا اور ان کے لباس پہنے گا۔ انسان پر ظاہر ہونے کے بعد، وہ ان کو خوراک عطا کرے گا، اور ان کے لیے آب حیات کے چشمے جاری کرے گا اور انسانوں کے درمیان رہے گا، فضل سے بھرپور اور محبت سے سرشار، واضح اور حقیقی۔ یہ وہی تمام تصورات ہیں جن پر لوگ یقین رکھتے ہیں۔ پھر بھی یسوع نجات دہندہ نے ایسا نہیں کیا؛ اس نے انسان کے تصور کے برعکس کیا۔ وہ ان لوگوں میں نہیں آیا جو اس کی واپسی کے لیے تڑپ رہے تھے، اور وہ تمام لوگوں کے لیے سفید بادل پر سوار ظاہر نہیں ہوا۔ وہ پہلے ہی آچکا ہے مگر انسان لا علم ہے اور بدستور غافل ہے۔ انسان محض اس کا بے مقصد انتظار کر رہا ہے، اس بات سے بے خبر کہ وہ پہلے ہی ایک "سفید بادل" (بادل جو اس کی روح، اس کے الفاظ، اس کا پورا مزاج اور وہ سب کچھ ہے، جو وہ ہے) پر اتر چکا ہے، اور اب وہ غالب آنے والوں کے ایک گروہ میں شامل ہے جسے وہ آخری ایام کے دوران بنائے گا۔ انسان یہ نہیں جانتا: انسان کے لیے مقدس نجات دہندہ یسوع کے تمام تر پیار اور محبت کے باوجود، وہ ان "مندروں" میں کیسے کام کر سکتا ہے جہاں نجس اور ناپاک روحیں آباد ہیں؟ حالانکہ انسان اُس کی آمد کا انتظار کر رہا ہے، لیکن وہ اُن لوگوں پر کیسے ظاہر ہو سکتا ہے جو بدکار کا گوشت کھاتے ہیں، بدکار کا خون پیتے ہیں، اور بدکار کا لباس پہنتے ہیں، جو اُس پر ایمان رکھتے ہیں لیکن اُسے جانتے نہیں، اور جو مسلسل اس سے زور زبردستی کرتے ہیں؟ انسان صرف اتنا جانتا ہے کہ یسوع نجات دہندہ محبت سے سرشار ہے اور رحم سے پُر ہے، اور وہ گناہ کا کفارہ کرنے والا، خلاصی سے لبریز ہے۔ تاہم، انسان کو اس بات کا کوئی اندازہ نہیں ہے کہ وہ خود خدا ہے، جو راست بازی، عظمت، غضب اور انصاف سے معمور ہے، اختیار کا مالک ہےاورسراپا وقار ہے۔ لہٰذا، اگرچہ انسان بے تابی سے خلاصی دہندہ کی واپسی کے لیے تڑپ اور ترس رہا ہے، اور یہاں تک کہ ان کی دعائیں "آسمان" کو ہلا دیتی ہیں، یسوع نجات دہندہ ان لوگوں پر ظاہر نہیں ہوتا جو اس پر ایمان رکھتے ہیں لیکن اسے نہیں جانتے۔


  "یہوواہ"وہ نام ہے جو میں نے اسرائیل میں اپنے کام کے دوران اپنایا اور اس کا مطلب ہے بنی اسرائیل (خدا کے چُنے ہوئے لوگ) کا خدا جو انسان پر رحم کر سکتا ہے، انسان پر لعنت بھیج سکتا ہے اور انسان کو زندگی کی رہنمائی کر سکتا ہے۔ وہ خدا جو بڑی طاقت کا مالک ہے اور حکمت سے پُر ہے۔ "یسوع" عمانویل ہے، جس کا مطلب ہے گناہ کا چڑھاوا جو محبت سے سرشار ہے، شفقت سے مملو ہے اور جو انسان کو خلاصی دلاتا ہے۔ اس نے فضل کے دور کا کام کیا اور وہ فضل کے دور کی نمائندگی کرتا ہے، اور انتظامی منصوبے کے کام کے صرف ایک حصے کی نمائندگی کر سکتا ہے۔ کہنے کا مطلب یہ ہے کہ صرف یہوواہ ہی اسرائیل کے چنے ہوئے لوگوں کا خدا ہے، وہ ابراہیم کا خدا، اسحاق کا خدا، یعقوب کا خدا، موسیٰ کا خدا اور اسرائیل کے تمام لوگوں کا خدا ہے۔ اور لہٰذا، موجودہ دور میں، یہودی لوگوں کے سوا، تمام اسرائیلی یہوواہ کی عبادت کرتے ہیں۔ وہ قربان گاہ میں اُس کے لیے قربانیاں پیش کرتے ہیں اور راہبوں کے لباس زیب تن کرکے ہیکل میں اُس کی خدمت کرتے ہیں۔ وہ جس چیز کی امید کر رہے ہیں وہ یہوواہ کا دوبارہ ظہور ہے۔ صرف یسوع ہی بنی نوع انسان کا خلاصی دہندہ ہے، اور گناہ کی قربانی دینے والا وہی ہے جس نے بنی نوع انسان کو گناہ سے خلاصی دلائی۔ کہنے کا مطلب یہ ہے کہ یسوع کا نام دور فضل سے آیا اور فضل کے دور میں خلاصی کے کام کی وجہ سے وجود میں آیا۔ یسوع کا نام اس لیے وجود میں آیا تاکہ دور فضل کے لوگ دوبارہ جنم لے سکیں اور انہیں بچایا جا سکے، اور یہ پوری بنی نوع انسان کی خلاصی کے لیے ایک خاص نام ہے۔ اس طرح، یسوع نام خلاصی کے کام کی نمائندگی کرتا ہے، اور دور فضل کی نشاندہی کرتا ہے۔ یہوواہ نام اسرائیل کے لوگوں کے لیے ایک خاص نام ہے جو شریعت کے تحت رہتے تھے۔ کام کے ہر دور اور ہر مرحلے میں، میرا نام بے بنیاد نہیں ہے، لیکن نمائندہ اہمیت رکھتا ہے: ہر نام ایک دور کی نمائندگی کرتا ہے۔ "یہوواہ" شریعت کے دور کی نمائندگی کرتا ہے اور وہ اعزاز ہے جس کے ذریعہ اسرائیل کے لوگوں نے اپنے خدا وند کو، جس کی وہ عبادت کرتے تھے، پکارا۔ "یسوع" فضل کے دور کی نمائندگی کرتا ہے، اور یہ ان تمام لوگوں کے خدا کا نام ہے جنہیں فضل کے دور میں خلاصی دی گئی۔ اگر انسان اب بھی آخری دور میں نجات دہندہ یسوع کی آمد کی آرزو رکھتا ہے اور اب بھی اُس سے اُس صورت میں آنے کی امید رکھتا ہے جو اس نے یہودیہ میں اپنائی تھی تو چھ ہزار سالہ مکمل انتظامی منصوبہ خلاصی کے دور میں رک گیا ہوتا اور آگے نہ بڑھ سکتا۔ مزید برآں، آخری ایام کبھی نہیں آئیں گے اور دور کبھی ختم نہیں کیا جا سکے گا۔ اس کی وجہ یہ ہے کہ یسوع نجات دہندہ صرف انسانوں کی خلاصی اور نجات کے لیے ہے۔ میں نے یسوع کا نام صرف فضل کے دور میں تمام گنہگاروں کی خاطر لیا، لیکن یہ وہ نام نہیں ہے جس سے میں پوری انسانیت کو ختم کروں گا۔ اگرچہ یہوواہ، یسوع، اور مسیحا سبھی میری روح کی نمائندگی کرتے ہیں، یہ نام صرف میرے انتظامی منصوبے کے مختلف زمانوں کی نشاندہی کرتے ہیں، اور میری ذات کی تمامیت کی نمائندگی نہیں کرتے۔ وہ نام جن سے روئے زمین پر لوگ مجھے پکارتے ہیں وہ میرے مکمل مزاج اور جو کچھ میں ہوں اس کی تمامیت بیان نہیں کر سکتے۔ وہ محض مختلف نام ہیں جن سے مجھے مختلف زمانوں میں پکارا گیا ہے اور یوں، جب آخری دور – آخری ایام کا دور – آئے گا، میرا نام دوبارہ بدل جائے گا۔ مجھے یہوواہ یا یسوع نہیں کہا جائے گا، کجا یہ کہ مسیحا کے نام سے – میں خود طاقتور قادرِ مطلق خدا کہلاؤں گا اور اس نام کے تحت میں پورا دور ختم کروں گا۔ مجھے کبھی یہوواہ کے نام سے جانا جاتا تھا۔ مجھے مسیحا بھی کہا جاتا تھا، اور لوگوں نے ایک وقت میں مجھے پیار اور عزت کے ساتھ یسوع نجات دہندہ بھی کہا۔ تاہم، آج میں وہ یہوواہ یا یسوع نہیں ہوں جسے لوگ ماضی میں جانتے تھے، میں وہ خدا ہوں جو آخری ایام میں واپس آیا ہے، وہ خدا جو دور ختم کرے گا۔ میں خود وہ خدا ہوں جو زمین کے آخری سرے سے اٹھتا ہے، اپنے پورے مزاج سے معمور نیز اختیار، عزت اور شان سے سرشار ہوں۔ لوگ کبھی میرے ساتھ شامل نہیں ہوئے، انھوں نے مجھے کبھی نہیں جانا اور ہمیشہ میرے مزاج سے ناواقف رہے۔ دنیا کی تخلیق سے لے کر آج تک کسی ایک شخص نے بھی مجھے نہیں دیکھا۔ یہ وہ خدا ہے جو آخری ایام میں انسان پر ظاہر ہوتا ہے لیکن انسانوں کے درمیان پوشیدہ ہے۔ وہ انسان کے درمیان رہتا ہے، سچا اور حقیقی، جلتے سورج اور بھڑکتے شعلے کی طرح، طاقت سے پُر اور اختیار سے لبریز۔ کوئی بھی شخص یا چیز ایسی نہیں ہے جس کی عدالت میرے کلام سے نہیں کی جائے گی، اور کوئی ایک شخص یا چیز ایسی نہیں ہے جو آگ کے جلنے سے پاک نہ ہو۔ آخرکار، تمام قومیں میرے کلام کی وجہ سےنعمتیں پائیں گی اور میرے الفاظ کی وجہ سے ہی ٹکڑے ٹکڑے ہو جائیں گی۔ یوں آخری ایام میں تمام لوگ دیکھیں گے کہ میں نجات دہندہ ہوں، واپس آیا ہوں، اور یہ کہ میں ہی وہ قادرِ مطلق خدا ہوں جو تمام بنی نوع انسان کو فتح کرتا ہے۔ اور سب دیکھیں گے کہ میں کبھی انسان کے لیے گناہوں کا کفارہ تھا، لیکن یہ کہ آخری دنوں میں، میں سورج کے شعلے بن جاؤں گا جو تمام چیزوں کو جلا کر خاک کردیتے ہیں اور ساتھ ہی راستبازی کا سورج ہوں جو تمام چیزوں کو منکشف کرتا ہے۔ یہ آخری ایام میں میرا کام ہے۔ میں نے یہ نام لیا ہے اور میں اس مزاج کا حامل ہوں تاکہ سب لوگ دیکھیں کہ میں ایک راست باز خدا ہوں، جلتا ہوا سورج ہوں، بھڑکتا ہوا شعلہ ہوں اور سب میری عبادت کریں جو ایک حقیقی خدا ہے۔ تاکہ وہ میرا حقیقی چہرہ دیکھ سکیں: میں نہ صرف بنی اسرائیل کا خدا ہوں اور میں نہ صرف خلاصی دہندہ ہوں، میں آسمانوں اور زمین اور سمندروں کی تمام مخلوقات کا خدا ہوں۔


  اگرنجات دہندہ آخری ایام میں آیا اور اس وقت بھی یسوع کہا گیا، اور ایک بار پھر یہودیہ میں پیدا ہوا اور وہاں اپنا کام کیا، تو اس سے ثابت ہوگا کہ میں نے صرف بنی اسرائیل کو پیدا کیا اور صرف اسرائیل کے لوگوں کو خلاصی دی، اوریہ کہ غیر قوموں کے ساتھ میرا کوئی سروکار نہیں ہے. کیا یہ میرے ان الفاظ کی تردید نہیں ہوگی کہ "میں ہی وہ خداوند ہوں جس نے آسمانوں اور زمین اور تمام چیزوں کو پیدا کیا"؟ میں نے یہودیہ کو چھوڑا اور غیر قوموں میں اپنا کام کیا کیونکہ میں صرف بنی اسرائیل کا خدا نہیں ہوں بلکہ تمام مخلوقات کا خدا ہوں۔ میں آخری ایام میں غیرقوموں کے درمیان ظاہر ہوتا ہوں کیونکہ میں صرف یہوواہ -بنی اسرائیل کا خدا - نہیں ہوں، بلکہ، مزید برآں، اس لیے کہ میں غیر قوموں میں اپنے تمام منتخب شدہ لوگوں کا خالق ہوں۔ میں نے نہ صرف اسرائیل، مصر اور لبنان پیدا کیا بلکہ اسرائیل سے پرے تمام غیر قوموں کو پیدا کیا۔ اس کی وجہ سے میں تمام مخلوقات کا خداوند ہوں۔ میں نے اسرائیل کو محض اپنے کام کے نقطہ آغاز کے طور پر استعمال کیا، یہودیہ اور جلیل کو اپنے نجات کے کام کے مضبوط قلعے کے طور پر استعمال کیا، اور اب میں غیر قوموں کو اس بنیاد کے طور پر استعمال کر رہا ہوں جہاں سے میں پورا دور ختم کروں گا۔ میں نے اسرائیل میں کام کے دو مراحل مکمل کیے (کام کے یہ دو مراحل دورِ شریعت اور دورِ فضل ہیں)، اور میں کام کے مزید دو مراحل(دورِ فضل اور دورِ بادشاہی) اسرائیل سے باہر کی تمام سرزمینوں میں انجام دے رہا ہوں۔ غیرقوموں میں، میں فتح کا کام کروں گا اور اس طرح دور ختم کروں گا۔ اگرچہ انسان ہمیشہ سے مجھے یسوع مسیح کہتا آ رہا ہے، مگر یہ نہیں جانتا کہ میں نے آخری ایام میں ایک نئے دور کا آغاز کیا ہے اور نئے کام کی ابتدا کی ہے، اور اگر انسان یسوع نجات دہندہ کی آمد کا شدت سے انتظار جاری رکھتا ہے، تو میں ایسے لوگوں کے بارے میں کہوں گا کہ یہ وہ لوگ ہیں جو مجھ پر ایمان نہیں رکھتے؛ یہ وہ لوگ ہیں جو مجھے نہیں جانتے، اور مجھ پران کا ایمان جھوٹا ہے۔ کیا ایسے لوگ آسمان سے نجات دہندہ یسوع کی آمد کے گواہ ہو سکتے ہیں؟ وہ جس چیز کا انتظار کر رہے ہیں وہ میری آمد کا انتظارنہیں کر رہے ہیں، بلکہ یہودیوں کے بادشاہ کی آمد کا انتظار کر رہے ہیں۔ وہ مجھ سے اس ناپاک پرانی دنیا کو نیست و نابود کرنے کی تمنا نہیں رکھتے، بلکہ اس کے بجائے یسوع کی آمدِ ثانی کی آرزو رکھتے ہیں، جس کے بعد وہ خلاصی پا جائیں گے۔ وہ ایک بار پھر اس بات کے منتظر ہیں کہ یسوع تمام بنی نوع انسان کو اس ناپاک اور خطا کار سرزمین سے نجات دلائے۔ ایسے لوگ آخری ایام میں میرا کام پورا کرنے والے بندے کیسے بن سکتے ہیں؟ انسان کی خواہشات میری خواہشات پوری کرنے یا میرا کام مکمل کرنے سے قاصر ہیں، کیونکہ انسان صرف اس کام کی تعریف کرتا ہے یا اس کی قدر کرتا ہے جو میں پہلے کر چکا ہوں، اور اسے یہ اندازہ نہیں ہے کہ میں خود خدا ہوں جو ہمیشہ نیا ہے اور کبھی پرانا نہیں ہوگا۔ انسان صرف یہ جانتا ہے کہ میں یہوواہ ہوں، اور یسوع ہوں، اور اسے خفیف سا بھی علم نہیں کہ میں آخری ایام میں سے ایک ہوں جو بنی نوع انسان کا خاتمہ کرے گا۔ وہ سب کچھ جو انسان آرزو رکھتا ہے اور جانتا ہے یہ اس کے اپنے تصورات سے ہے، اور وہ صرف وہی ہے جو وہ اپنی آنکھوں سے دیکھ سکتا ہے۔ یہ میرے کام کے مطابق نہیں ہے، بلکہ اس کے برخلاف ہے۔ اگر میرا کام انسان کے خیالات کے مطابق انجام پاتا تو وہ کب ختم ہوتا؟ انسان کب آرام کرتا؟ اور میں ساتویں دن یعنی سبت میں کیسے داخل ہو پاتا؟ میں اپنے منصوبے اور اپنے مقصد کے مطابق کام کرتا ہوں – انسان کی نیت کے مطابق نہیں۔


  انجیل پھیلانے کا کام بھی انسان کو بچانے کا کام ہے


  تمام لوگوں کو زمین پر میرے کام کے مقاصد کو سمجھنے کی ضرورت ہے، یعنی میں، بالآخر کیا حاصل کرنا چاہتا ہوں، اور اس کام کو مکمل ہونے سے پہلے مجھے اس میں کس سطح کا حصول لازماً یقینی بنانا ہوگا۔ اگر، آج کے دن تک میرے ساتھ چلنے کے بعد بھی لوگ یہ نہیں سمجھتے کہ میرا کام اصل میں ہے کیا، تو کیا میرے ساتھ ان کا چلنا رائگاں نہیں گیا؟ اگر لوگ میری پیروی کرتے ہیں، تو انہیں میری مرضی ضرور معلوم ہونی چاہئے۔ میں ہزاروں سالوں سے زمین پر کام کر رہا ہوں، اور آج تک، میں اپنا کام اسی طرح انجام دے رہا ہوں۔ اگرچہ میرے کام میں بہت سے منصوبے شامل ہیں، لیکن اس کا مقصد تبدیل نہیں ہوا ہے؛ اگرچہ میں انسان کے بارے میں عدالت و سزا سے معمور ہوں، مثال کے طور پر، اب بھی میں جو کچھ کرتا ہوں وہ اسے بچانے کی خاطر کرتا ہوں، اور اپنی انجیل کو بہتر طور پر پھیلانے اور انسان کے کامل کئے جانے کے بعد تمام غیر اسرائیلی قوموں کے درمیان اپنے کام کو مزید وسعت دینے کی خاطر کرتا ہوں۔ چنانچہ آج، ایک ایسے وقت میں جب بہت سے لوگ طویل عرصے سے مایوسی کی اتھاہ دلدل میں غرق ہیں، میں اپنا کام جاری رکھتا ہوں، جو مجھے انسان ککی عدالت و سزا کے لئے لازماً کرنا چاہئے۔ اس حقیقت کے باوجود کہ انسان میری باتوں سے تنگ آچکا ہے، اور اس کے اندر میرے کام سے متعلق فکر کرنے کی کوئی خواہش نہیں رہ گئی ہے، میں اب بھی اپنا فرض ادا کر رہا ہوں، کیونکہ میرے کام کا مقصد بنا کسی تبدیلی کے جوں کا توں موجود ہے، اور میرا اصل منصوبہ نہیں ٹوٹے گا۔ میرے فیصلے کا کام یہ ہے کہ انسان کو اپنی بہتر اطاعت کے لیے فعال کروں، اور میری سزا کا کام یہ ہے کہ انسان کو زیادہ موثر طریقے سے تبدیل ہونے دوں۔ اگرچہ میں جو بھی کرتا ہوں وہ اپنی حکمت عملی کی خاطر ہوتا ہے، میں نے کبھی کوئی ایسا کام نہیں کیا جو انسان کے لئے فائدہ مند نہ ہو، کیونکہ میں اسرائیل سے باہر تمام قوموں کو بنی اسرائیل کی طرح فرمانبردار بنانا چاہتا ہوں، انہیں حقیقی انسان بنانا چاہتا ہوں، تاکہ میں اسرائیل سے باہر کی زمینوں میں اپنے قدم جما سکوں۔ یہ میری حکمت عملی ہے؛ میں غیر اسرائیلی قوموں کے درمیان یہی کام انجام دے رہا ہوں۔ اب بھی، بہت سے لوگ میری حکمت عملی کو نہیں سمجھتے کیونکہ انہیں ایسی چیزوں میں کوئی دلچسپی نہیں ہے، اور انہیں صرف اپنے مستقبل اور منزل کی فکر ہے۔ اس سے کوئی فرق نہیں پڑتا میں کچھ بھی کہوں، وہ میرے کام سے لاتعلق رہتے ہیں، بجائے اس کے وہ صرف اپنی کل کی منزلوں پر توجہ مرکوز رکھتے ہیں۔ اگر چیزیں اسی طرح چلتی رہیں، تو میرا کام کیسے پھیل سکتا ہے؟ میری انجیل دنیا بھر میں کیسے پھیل سکتی ہے؟ جان لو کہ جب میرا کام پھیل جائے گا، تو میں تمہیں بکھیر دوں گا، اور تمہیں اسی طرح ماروں گا جس طرح یہوواہ نے اسرائیل کے ہر قبیلے کو مارا تھا۔ یہ سب کچھ اس لیے کیا جائے گا تاکہ میری انجیل روئے زمین میں پھیل جائے، تاکہ میرا کام غیر اسرائیلی قوموں تک پھیل جائے، تاکہ بڑے اور بچے یکساں طور پر میرے نام کا ورد کریں، اور میرا مقدس نام تمام قبائل اور قوموں کے لوگوں کی زبان پر بلند رہے۔ یہ اس لئے کہ، اس آخری دور میں، غیر اسرائیلی قوموں میں میرا نام بلند کیا جائے، تاکہ میرے کارنامے غیر اسرائیلی قوموں کو نظر آئیں اور وہ میرے کارناموں کی وجہ سے مجھے قادر مطلق کہیں، اور تاکہ میرے الفاظ جلد ہی پورے ہو جائیں۔ میں تمام لوگوں کو بتاؤں گا کہ میں نہ صرف بنی اسرائیل کا خدا ہوں، بلکہ غیر اسرائیلی قوموں کی تمام اقوام کا بھی خدا ہوں، یہاں تک کہ جن پر میں نے لعنت کی ہے۔ میں تمام لوگوں کو یہ دیکھنے دوں گا کہ میں تمام تخلیقات کا خدا ہوں۔ یہ میرا سب سے بڑا کام ہے، آخری ایام کے لئے میرے کام کے منصوبے کا مقصد، اور آخری ایام میں پورا ہونے والا واحد کام ہے۔


  میں ہزاروں سالوں سے جس کام کا انتظام کرتا آ رہا ہوں وہ مکمل طور پر آخری ایام میں ہی انسان پر ظاہر ہوگا۔ اس وقت فقط میں نے اپنی حکمت عملی کا مکمل معمہ انسان کے سامنے ظاہر کیا ہے اور انسان نے میرے کام کا مقصد جان لیا ہے اور، مزید برآں اس نے میرے تمام اسراروں کو بھی سمجھ لیا ہے۔ میں نے پہلے ہی انسان کو اس منزل کے بارے میں سب کچھ بتا دیا ہے جس کے بارے میں وہ فکر مند ہے۔ میں نے پہلے ہی انسان کے لئے اپنے تمام اسرار، وہ اسرار جو 5،900 سال سے پوشیدہ تھے عیاں کر دیے ہیں. یہوواہ کون ہے؟ مسیح کون ہے؟ یسوع کون ہے؟ تمہیں یہ سب معلوم ہونا چاہئے۔ میرا کام انہی ناموں سے ہوتا ہے۔ کیا تم وہ سمجھ گئے ہو؟ میرے مقدس نام کا اعلان کیسے کیا جائے؟ میرا نام ان قوموں میں کیسے پھیلایا جائے جنہوں نے مجھے میرے کسی بھی نام سے پکارا ہے؟ میرا کام پھیل رہا ہے، اور میں اس کو مکمل طور پر کسی بھی اور تمام قوموں تک پھیلاؤں گا۔ چونکہ میرا کام تم لوگوں کے درمیان کیا گیا ہے، میں تمہیں اسی طرح ماروں گا جس طرح یہوواہ نے اسرائیل میں داؤد کے گھر کے چرواہوں کو مارا تھا، جس کی وجہ سے تم ہر قوم میں بکھر گئے تھے۔ آخری ایام میں، میں تمام قوموں کو کچل کر ریزہ ریزہ کر دوں گا اور ان کے لوگوں کو نئے سرے سے تقسیم کر دوں گا۔ جب میں دوبارہ واپس آؤں گا، تو قومیں پہلے ہی میرے جلتے ہوئے شعلوں کی مقرر کردہ حدود کے ساتھ تقسیم ہو چکی ہوں گی۔ اس وقت، میں بنی نوع انسان کے سامنے خود کو ایک نئے سرے سے جھلسا دینے والی دھوپ کے طور پر ظاہر کروں گا، اور مقدس واحد کی شبیہ میں کھلے عام اپنا جلوہ دکھاؤں گا جسے انہوں نے کبھی نہیں دیکھا ہے، وہ بے شمار قوموں کے درمیان چل رہا ہو گا، جس طرح میں، یہوواہ، کبھی یہودی قبائل کے درمیان چلا تھا۔ اس کے بعد سے، میں زمین پر بنی نوع انسان کی ان کی زندگیوں میں رہنمائی کروں گا۔ وہاں یقیناً وہ میری شان دیکھیں گے، اور وہ یقیناً فضا میں بادل کا ستون دیکھیں گے جو ان کی زندگیوں میں ان کی رہنمائی کرے گا، کیونکہ میرا ظہور مقدس مقامات پر ہو گا۔ انسان میری راستبازی کا دن دیکھے گا اور میرے جاہ و جلال کا اظہار بھی۔ وہ اس وقت ہو گا جب میں تمام زمین پر راج کروں گا اور اپنے بہت سے بیٹوں کو شان و شوکت سے نوازوں گا۔ زمین پر ہر جگہ، انسان سر تسلیم خم کریں گے، اور میرا خیمہ بنی نوع انسان کے درمیان، اس کام کی چٹان پر جو میں آج انجام دے رہا ہوں مضبوطی سے ایستادہ رہے گا۔ لوگ معبد میں، بھی، میری خدمت کریں گے۔ غلیظ اور مکروہ اشیا سے ڈھکی ہوئی، قربان گاہ کو، میں پاش پاش کر دوں گا اور اسے نئے سرے سے تعمیر کروں گا۔ مقدس قربان گاہ پر نوزائیدہ میمنوں اور بچھڑوں کے ڈھیر لگ جائیں گے۔ میں آج کے معبد کو گرا دوں گا اور ایک نیا معبد تعمیر کروں گا۔ اس وقت جو معبد کھڑا ہے، وہ قابل نفرین لوگوں سے بھرا ہوا، وہ گر جائے گا اور جو میں تعمیر کروں گا وہ میرے وفادار خادموں سے معمور ہوگا۔ وہ ایک بار پھر کھڑے ہوں گے اور میرے معبد کی شان کی خاطر میری خدمت کریں گے۔ تم ضرور وہ دن دیکھو گے جس دن مجھے بڑی شان و شوکت حاصل ہوگی، اور تم یقینا وہ دن بھی دیکھو گے جب میں اس معبد کو گرا کر ایک نیا معبد تعمیر کروں گا، مزید، تم میرے خیمے کے مردوں کی دنیا میں آنے کا دن بھی یقینا دیکھ لو گے۔ جب میں معبد کو توڑ دوں گا، تو میں اپنا خیمہ مردوں کی دنیا میں لے آؤں گا، بالکل جس طرح وہ میرے نزول کو دیکھتے ہیں۔ میں تمام قوموں کو کچلنے کے بعد، انہیں نئے سرے سے اکٹھا کروں گا، اسکے بعد اپنا معبد تعمیر کروں گا اور اپنی قربان گاہ قائم کروں گا، تاکہ سب مجھے قربانی پیش کریں، میرے معبد میں میری خدمت کریں، اور غیر اسرائیلی قوموں میں میرے کام کے لئے وفاداری سے خود کو وقف کریں۔ وہ آج کے اسرائیلیوں کی طرح ہوں گے، پادری کے لباس اور تاج میں سجے ہوئے، اور ان کے درمیان میں، میرے، یہوواہ کے جلال کے ساتھ، میری عظمت ان پر منڈلا رہی ہو گی اور ان کی پاسداری کر رہی ہو گی۔ میرا کام غیر اسرائیلی اقوام میں بھی اسی طرح انجام دیا جائے گا۔ جیسا کہ اسرائیل میں میرا کام تھا، اسی طرح غیر اسرائیلی قوموں میں بھی میرا کام ہو گا، کیونکہ میں اسرائیل میں اپنے کام کو وسعت دوں گا اور اسے غیر اسرائیلی قوموں تک پھیلا دوں گا۔


  یہی وہ وقت ہے جب میری روح بہت اعلیٰ کام کرتی ہے، اور یہی وہ وقت ہے جب میں غیر اسرائیلی قوموں کے درمیان اپنا کام شروع کرتا ہوں۔ اس سے بھی بڑھ کر، یہ وہ وقت ہے جب میں تمام مخلوقات کی درجہ بندی کرتا ہوں، اور ہر ایک کو ان کے متعلقہ زمرے میں لاتا ہوں، تاکہ میرا کام زیادہ تیزی اور موثر طریقے سے آگے بڑھ سکے۔ اور اس لئے، میں تمھیں یہ کہتا ہوں کہ تو اپنا پورا وجود میرے تمام کاموں کے لئے پیش کر، اور مزید یہ کہ، تو واضح طور پر سمجھ اور ان تمام کاموں کو یقینی بنا جو میں نے تیرے اندر کیا ہے اور اپنی تمام طاقت میرے کام میں لگا دے تاکہ یہ زیادہ موثر ہو سکے۔ یہ وہ چیز ہے جو تجھے سمجھنا چاہئے۔ آپس میں لڑنے سے، واپسی کا راستہ تلاش کرنے سے، یا جسمانی آسائشوں کی تلاش سے، باز رہ جو میرے کام میں تاخیر کا باعث ہو گی، اور اس سے تیرے شاندار مستقبل میں تاخیر ہوگی۔ سو تیری حفاظت کرنا تو دور کی بات ہے، کہ ایسا کرنے سے تجھ پر تباہی آئے گی۔ کیا یہ تیری بیوقوفی نہ ہو گی؟ آج تو جس چیز سے لالچ کے ساتھ لطف اندوز ہوتا ہے وہی چیز تیرے مستقبل کو برباد کر رہی ہے، جبکہ آج تو جو اذیت برداشت کر رہا ہے یہ وہی چیز ہے جو تیری حفاظت کر رہی ہے۔ تجھے ان چیزوں کے بارے میں واضح طور پر آگاہ ہونا چاہئے، تاکہ تو ایسے فتنوں کا شکار ہونے سے بچ سکے جن سے تجھے خود کو نکالنے میں مشکل پیش آئے، اور تاکہ تو کثیف دھند میں جانے کی فاش غلطی اور سورج کو تلاش کرنے سے قاصر ہونے سے بچ سکے۔ جب گھنی دھند چھٹ جائے گی، تو تُو خود کو عظیم دن کے فیصلے کے درمیان پائے گا۔ تب تک، میرا دن بنی نوع انسان کے قریب آ جائے گا۔ تو میرے فیصلے سے کیسے بچ پائے گا؟ تو سورج کی جھلسا دینے والی گرمی کو کیسے برداشت کر سکے گا؟ جب میں انسان کو فراوانی عطا کرتا ہوں، تو وہ اسے دل سے عزیز نہیں رکھتا، بلکہ اسے ایک ایسی جگہ ڈال دیتا ہے جہاں کوئی بھی اس کی طرف توجہ نہیں دیتا۔ جب میرا دن انسان پر نازل ہوگا، تو وہ میری دریادلی کو دریافت نہیں کر سکے گا، یا نہ ہی سچائی کی وہ تلخ باتیں تلاش کر سکے گا جو میں نے اس سے بہت پہلے کہی تھیں۔ وہ آہ و زاری کرے گا اور روئے گا، کیونکہ وہ روشنی کی چمک کھو چکا ہے اور تاریکی میں گر گیا ہے۔ آج تم جو کچھ دیکھ رہے ہو وہ محض میرے منہ کی تیز تلوار ہے۔ تم نے میرے ہاتھ میں عصا یا وہ شعلہ نہیں دیکھا جس سے میں انسان کو جلاتا ہوں، اور اسی وجہ سے تم اب بھی میری موجودگی میں متکبر اور غیر معتدل ہو۔ یہی وجہ ہے کہ تم اب بھی میرے گھر میں میرے ساتھ لڑتے ہو، اپنی انسانی زبان سے اختلاف کرتے ہو اس بات سے جو میں نے اپنے منہ سے کہی ہے۔ انسان مجھ سے نہیں ڈرتا، اور اگرچہ وہ آج بھی خود کو میری دشمنی میں ڈالتا رہتا ہے، وہ بغیر کسی خوف کے رہتا ہے۔ تمہارے منہ میں گناہ گاروں کی زبان اور دانت ہیں۔ تمہارے اقوال و اعمال اس سانپ کی طرح ہیں جس نے حوا کو گناہ کی طرف راغب کیا۔ تم ایک دوسرے سے آنکھ کے بدلے آنکھ اور دانت کے بدلے دانت کا مطالبہ کرتے ہو، اور تم میری موجودگی میں اپنے لئے مقام، شہرت اور منافع حاصل کرنے کے لئے جدوجہد کرتے ہو، پھر بھی تم نہیں جانتے کہ میں خفیہ طور پر تمہارے الفاظ اور اعمال کا مشاہدہ کر رہا ہوں۔ اس سے پہلے کہ تم میری موجودگی میں سامنے آؤ، میں نے تمہارے دلوں کی تہہ تک کو محسوس کر لیا ہے۔ انسان ہمیشہ میرے ہاتھ کی گرفت سے اور میری آنکھوں کے مشاہدے سے بچنا چاہتا ہے، لیکن میں نے اس کے الفاظ یا اعمال سے کبھی دھوکا نہیں کھایا۔ اس کے بجائے، میں قصداً ان باتوں اور اعمال کو اپنی آنکھوں میں داخل ہونے کی اجازت دیتا ہوں، تاکہ میں انسان کی ناراستبازی کو سزا دوں اور اس کی سرکشی پر فیصلہ دے سکوں۔ اس طرح، انسان کے قول و عمل ہمیشہ میرے فیصلے کی عدالت کے سامنے رہتے ہیں، اور میرے فیصلے نے انسان کو کبھی نہیں چھوڑا، کیونکہ اس کی سرکشی بہت سنگین ہے۔ میرا کام انسان کے ان تمام الفاظ اور اعمال کو جلانا اور پاک کرنا ہے جو میری روح کی موجودگی میں کہے اور کیے گئے تھے۔ اس طرح،[ا] جب میں زمین سے جاؤں گا، تو لوگ تب بھی مجھ سے اپنی وفاداری برقرار رکھیں گے، اور پھر بھی میری خدمت کریں گے جیسے کہ میرے مقدس خادم میرے کام میں کرتے ہیں، زمین پر میرا کام اس دن تک جاری رہے گا جب تک کہ یہ مکمل نہیں ہو جاتا۔


  حاشیہ:


  ا۔ اصل متن میں جملہ "اس طرح" شامل نہیں ہے۔


تم سب بہت ذلیل کردار کے ہو!

تم سب نفیس پُرآسائش نشستوں پر بیٹھتے ہو اور اپنے خاندان کی نوجوان نسل کو اپنے پاس بٹھا کر لکچر دیتے ہو۔ تمہیں اس بات کا بہت کم علم ہے کہ تمہارے ”آباؤاجدا“ کی بہت پہلے سانس پھول گئی تھی اور وہ میرا کام کھو بیٹھے تھے۔ میرا جاہ وجلال مشرق کی سرزمین سے مغرب کی سرزمین تک چمکتا ہے، پھر بھی جب وہ زمین کے کناروں تک پھیل جاتا ہے اور اوپر اٹھنا اور چمکنا شروع کرے گا، میں مشرق سے اپنا جاہ وجلال مغرب میں لے کر آؤں گا تاکہ تاریکی کے لوگ جنہوں نے مجھے مشرق میں چھوڑ دیا ہے، اس کے بعد سے روشنی سے محروم رہیں گے۔ جب ایسا ہو گا، تو تم سائے کی وادی میں رہو گے۔ اگرچہ آج کل کے لوگ پہلے سے سو گنا بہتر ہیں، لیکن وہ اب بھی میری شرائط کو پورا نہیں کر سکتے، اور وہ اب بھی میرے جاہ و جلال کی گواہی نہیں ہیں۔ یہ جو تم پہلے سے سو گنا بہتر ہونے کے قابل ہو تو یہ مکمل طور پر میرے کام کا نتیجہ ہے؛ یہ زمین پر میرے کام کا پھل ہے۔ تاہم، میں اب بھی تمہارے قول و فعل کے ساتھ تمہارے کردار سے بھی نفرت محسوس کرتا ہوں، اور مجھے اس بات پر ناقابل یقین رنجیدگی محسوس ہوتی ہے کہ تم میرے سامنے کیسے کام کرتے ہو، کیونکہ تمہیں میرے بارے میں کوئی سمجھ بوجھ ہی نہیں ہے۔ تو پھر، تم کیسے میرے جاہ وجلال کے مطابق زندگی بسر کر سکتے ہو، اور تم میرے مستقبل کے کام کے لیے کس طرح مکمل طور پر وفادار ہو سکتے ہو؟ تمہارا ایمان بہت خوبصورت ہے؛ تم کہتے ہو کہ تم میرے کام کی خاطر اپنی پوری زندگیاں خرچ کرنے کے لیے تیار ہو، اور یہ کہ تم اس کے لیے اپنی جانیں قربان کرنے کے لیے آمادہ ہو، لیکن تمہارے مزاج زیادہ تبدیل نہیں ہوئے ہیں۔ تم بہت تکبر سے بات کرتے ہو، اس حقیقت کے باوجود کہ تمہارا اصل رویہ بہت گھٹیا ہے۔ یہ ایسے ہے گویا لوگوں کی زبانیں اور ہونٹ تو آسمان پر ہیں لیکن ان کی ٹانگیں نیچے زمین پر آئی ہوئی ہیں اور اس کے نتیجے میں ان کے قول و فعل اور ان کی ساکھ ابھی تک تباہ حال ہے۔ تمہاری ساکھ تباہ ہو گئی ہے، تمہارا انداز غیر اخلاقی ہے، تمہارے بولنے کا انداز پست ہو گیا ہے، اور تمہاری زندگیاں قابلِ نفرت ہیں۔ حتیٰ کہ تمہاری مکمل انسانیت ذلالت کی پستی میں ڈوب چکی ہے۔ تم دوسروں کے بارے میں تنگ نظر ہو، اور تم ہر چھوٹی چیز پر حجت کرتے ہو۔ تم اپنی ساکھ اور حیثیت پر جھگڑتے ہو، یہاں تک کہ تم جہنم اور آگ کی جھیل میں اترنے تک کو تیار ہوتے ہو۔ تمہارے موجودہ قول و فعل میرے یہ تعین کرنے کے لیے کافی ہیں کہ تم گناہ گار ہو۔ میرے کام کے بارے میں تمہارے رویے میرے لیے اس بات کا تعین کرنے کے لیے کافی ہیں کہ تم ناراستباز ہو، اور تمہارے تمام مزاج اس بات کی نشاندہی کرنے کے لیے کافی ہیں کہ تم غلیظ روحیں ہو جو مکروہات سے بھری ہوئی ہیں۔ تمہارے مظاہر اور جو تم ظاہر کرتے ہو یہ کہنے کے لیے کافی ہیں کہ تم وہ لوگ ہو جنہوں نے جی بھر کے ناپاک روحوں کا خون پیا ہے۔ جب بادشاہی میں داخل ہونے کا ذکر کیا جاتا ہے، تو تم اپنے جذبات کو ظاہر نہیں کرتے ہو۔ کیا تمہیں یقین ہے کہ جیسے تم اب ہو یہ تمہیں میری آسمان کی بادشاہی کے دروازے سے گزارنے کے لیے کافی ہے؟ کیا تمہیں یقین ہے کہ تم میری طرف سے اپنے قول و فعل کی آزمائش کے بغیر میرے کام اور کلام کی مقدس سرزمین میں داخلہ حاصل کر سکتے ہو؟ کون غلط بیانی کر کے مجھے دھوکا دے سکتا ہے؟ تمہارے قابلِ نفرت، گھٹیا رویے اور گفتگو میری نظروں سے کیسے بچ سکتی ہے؟ تمہاری زندگیوں کا تعین میں نے خون پینے اور ان ناپاک روحوں کا گوشت کھانے واالوں کی زندگیوں کے طور پر کیا ہے کیونکہ تم ہر روز میرے سامنے ان کی نقل کرتے ہو۔ میرے سامنے تمہارا رویہ خاصا برا رہا ہے، تو پھر تم مجھے ناگوار کیسے نہیں لگو گے؟ تمہارے الفاظ میں ناپاک روحوں کی نجاست پائی جاتی ہے: تم ورغلاتے ہو، چھپاتے ہو اور خوشامد کرتے ہو بالکل ان کی طرح جو جادو کرتے ہیں اور ان کی طرح جو دغا باز ہیں اور ناراستبازوں کا خون پیتے ہیں۔ انسان کے تمام تاثرات انتہائی ناراستباز ہیں، تو تمام لوگوں کو اُس مقدس سرزمین میں کیسے رکھا جا سکتا ہے جہاں راستباز ہیں؟ کیا تیرا خیال ہے کہ تیرا یہ قابلِ نفرت رویہ تجھے ان ناراستبازوں کے مقابلے میں مقدس قرار دے سکتا ہے؟ تیری سانپ جیسی زبان آخرکار تیرے اس تباہی پھیلانے اور نفرت انگیز کام کرنے والے جسم کو برباد کر دے گی اور تیرے وہ ہاتھ بھی جو ناپاک روحوں کے خون میں لتھڑے ہوئے ہیں، آخرکار تیری روح کو جہنم میں کھینچ لیں گے۔ پھر تو اپنے غلاظت میں لتھڑے ہوئے ہاتھوں کو صاف کرنے کے لیے اس موقع سے فائدہ کیوں نہیں اٹھاتا ہے؟ اور تو اس موقع سے فائدہ اٹھاتے ہوئے اپنی یہ زبان کاٹ کیوں نہیں دیتا جو برے الفاظ بولتی ہے؟ کیا یہ ہو سکتا ہے کہ تو اپنے ہاتھوں، زبان اور ہونٹوں کی خاطر جہنم کے شعلوں کو برداشت کرنے کے لیے تیار ہو؟ میں دونوں آنکھوں سے ہر ایک کے دل پر نظر رکھتا ہوں، کیونکہ میں نے بنی نوع انسان کو تخلیق کرنے سے بہت پہلے ان کے دلوں کو اپنے ہاتھوں کی گرفت میں لے لیا تھا۔ میں نے بہت پہلے لوگوں کے دلوں کے اندر دیکھ لیا تھا، تو پھر ان کے خیالات میری نظر سے کیسے بچ سکتے ہیں؟ میری روح کے ذریعے جلائے جانے سے بچنے کے لیے ان کے لیے دیر کیسے نہیں ہو گئی ہے؟

تیرے ہونٹ فاختاؤں سے زیادہ مہربان ہیں لیکن تیرا دل اس پرانے سانپ سے بھی زیادہ شر انگیز ہے۔ تیرے ہونٹ لبنانی خواتین کی طرح خوبصورت ہیں، لیکن تیرا دل ان کے دلوں سے زیادہ مہربان نہیں ہے، اور اس کا موازنہ یقینی طور پر کنعانیوں کی خوبصورتی سے نہیں ہو سکتا۔ تیرا دل بہت دھوکے باز ہے! جن چیزوں سے میں نفرت کرتا ہوں وہ صرف ناراستبازوں کے ہونٹ اور ان کے دل ہیں، اور لوگوں سے میرے تقاضے اس سے بالکل بھی زیادہ نہیں ہیں جس کی میں برگزیدہ لوگوں سے توقع کرتا ہوں؛ یہ صرف اتنا ہے کہ میں ناراستبازوں کے برے کاموں سے نفرت محسوس کرتا ہوں، اور مجھے امید ہے کہ وہ اپنے غلیظ پن کو دور کرنے اور اپنی موجودہ بری صورتحال سے بچنے کے قابل ہو جائیں گے تاکہ وہ ان ناراستبازوں سے الگ ہو کر راستبازوں کے ساتھ زندگی گزار سکیں اور مقدس بن جائیں۔ تم میرے جیسے ہی حالات میں ہو، پھر بھی تم غلاظت میں لتھڑے ہوئے ہو؛ تم میں ابتدا میں تخلیق کیے گئے انسانوں کی ذرا سی اصل مشابہت بھی نہیں ہے۔ اس کے علاوہ، کیونکہ تم ہر روز ان ناپاک روحوں کی مشابہت کی نقل کرتے ہو، جو وہ کرتی ہیں تم کرتے ہو اور جو کہتی ہیں تم کہتے ہو، تمہارے تمام حصے – یہاں تک کہ تمہاری زبانیں اور ہونٹ بھی ان کے بدبودار پانی میں ڈوبے ہوئے ہیں، یہاں تک کہ تم مکمل طور پر ایسے داغوں سے ڈھکے ہوئے ہو، اور تمہارا ایک حصہ بھی میرے کام کے لیے استعمال نہیں ہو سکتا ہے۔ یہ بہت دل توڑ دینے والا ہے! تم گھوڑوں اور مویشیوں کی ایسی دنیا میں رہتے ہو، پھر بھی تم درحقیقت پریشان نہیں ہوتے ہو؛ تم خوشی سے معمور ہو اور آزادی اور آسانی سے رہتے ہو۔ تم اس بدبودار پانی میں تیر رہے ہو، پھر بھی تمہیں حقیقت میں اس کا احساس ہی نہیں ہے کہ تم ایسی بری صورتحال میں گرفتار ہو چکے ہو۔ ہر روز، تم ناپاک روحوں کے ساتھ رفاقت کرتے ہو اور ”فُضلے“ کے ساتھ تعامل کرتے ہو۔ تمہاری زندگیاں کافی بے ہودہ ہیں، پھر بھی تو اصل میں اس بات سے واقف ہی نہیں ہے کہ تو انسانی دنیا میں بالکل بھی موجود نہیں ہے اور یہ کہ تو اپنے آپ پر قابو نہیں رکھتا ہے۔ کیا تو نہیں جانتا کہ تیری زندگی بہت پہلے ان ناپاک روحوں نے روند ڈالی تھی، یا یہ کہ تیرا کردار بہت پہلے بدبودار پانی سے داغدار ہو گیا تھا؟ کیا تجھے لگتا ہے کہ تو ایک زمینی جنت میں رہ رہا ہے، اور یہ کہ تو خوشی کے عالم میں ہے؟ کیا تو نہیں جانتا کہ تو نے ناپاک روحوں کے ساتھ زندگی بسر کی ہے، اور یہ کہ تو ہر اس چیز کے ساتھ موجود رہا ہے جو انہوں نے تیرے لیے تیار کی ہے؟ جس طرح تو زندگی بسر کرتا ہے اس کے کوئی معنی کیسے ہو سکتے ہیں؟ تری زندگی کی کوئی اہمیت کیسے ہوسکتی ہے؟ تو اپنے والدین، ناپاک روحوں کے والدین کے لیے بھاگ دوڑ کرتا رہا ہے، پھر بھی تجھے حقیقت میں اندازہ ہی نہیں ہے کہ تجھے پھنسانے والے وہ ناپاک روحوں کے والدین ہیں جنہوں نے تجھے جنم دیا اور پالا ہے۔ مزید یہ کہ، تجھے علم ہی نہیں ہے کہ تیری تمام غلاظت دراصل ان کی طرف سے تجھے دی گئی تھی؛ تو صرف اتنا جانتا ہے کہ وہ تجھے ”لطف“ دے سکتے ہیں، وہ تجھے سزا نہیں دیتے، نہ ہی وہ تیرا فیصلہ کرتے ہیں، اور وہ خاص طور پر تجھ پر لعنت نہیں بھیجتے ہیں۔ انہوں نے کبھی تجھ پر بہت زیادہ غصہ نہیں کیا ہے بلکہ تیرے ساتھ پیار اور مہربانی والا سلوک کرتے ہیں۔ ان کی باتیں تیرے دل کو پروان چڑھاتی ہیں اور تجھے اس طرح مسحور کرتی ہیں کہ تو بدحواسی کا شکار ہو جاتا ہے اور اس کا احساس کیے بغیر تو ان کی خدمت کے لیے گھیر لیا جاتا ہے اور ان کے لیے مخرج اور خدمت گار بن جاتا ہے۔ تجھے قطعاً کوئی شکایت نہیں ہے بلکہ تو ان کے لیے کتوں، گھوڑوں کی طرح کام کرنے کو تیار ہے۔ تو ان سے دھوکا کھا رہا ہے۔ اس وجہ سے، جو کام میں کرتا ہوں، تیرا اس پر قطعاً کوئی ردعمل نہیں ہوتا ہے۔ کوئی تعجب کی بات نہیں ہے کہ تو ہمیشہ چپکے سے میری انگلیوں سے پھسل کر نکلنا چاہتا ہے، اور کوئی تعجب کی بات نہیں ہے کہ تو دھوکے سے میرا احسان حاصل کرنے کے لیے ہمیشہ میٹھے الفاظ کا استعمال کرنا چاہتا ہے۔ جیسے کہ پتہ چلتا ہے کہ تیرے پاس پہلے سے ہی ایک اور منصوبہ تھا، ایک اور انتظام تھا۔ تو قادرِمطلق کے طور پر میرے اعمال کا بہت تھوڑا سا حصہ دیکھ سکتا ہے، لیکن تجھے میرے فیصلے اور سزا کا ذرا سا علم بھی نہیں ہے۔ تجھے کچھ اندازہ نہیں ہے کہ کب میری سزا شروع ہوئی؛ تجھے صرف مجھے دھوکا دینا آتا ہے – ابھی تک تجھے علم نہیں ہے کہ میں انسان کی طرف سے کسی خلاف ورزی کو برداشت نہیں کروں گا۔ چونکہ تو پہلے ہی میری خدمت کرنے کا عزم کر چکا ہے، اس لیے میں تجھے جانے نہیں دوں گا۔ میں سرکشی کو معاف نہ کرنے والا خدا ہوں، اور میں ایک ایسا خدا ہوں جو انسانیت کے بارے میں حساس ہے۔ چونکہ تو اپنے الفاظ پہلے ہی قربان گاہ پر رکھ چکا ہے، اس لیے میں اپنی ان آنکھوں کے سامنے تیرا بھاگنا برداشت نہیں کروں گا اور نہ ہی میں تیرے دو مالکوں کی خدمت کرنے کو برداشت کروں گا۔ کیا تو یہ سمجھتا ہے کہ میری قربان گاہ پر اور میری آنکھوں کے سامنے اپنے الفاظ رکھنے کے بعد تو دوسری محبت تلاش کر سکتا ہے؟ میں لوگوں کو کیسے اجازت دے سکتا ہوں کہ وہ مجھے اس طرح بے وقوف بنائیں؟ کیا تیرا یہ خیال تھا کہ تو سرسری انداز میں اپنی زبان سے مجھ سے قسمیں کھا سکتا ہے اور وعدے کر سکتا ہے؟ تو میرے تخت کے پاس کیسے وعدے کر سکتا ہے، میرا تخت، میں جو سب سے اعلیٰ ہوں؟ کیا تیرا خیال تھا کہ تیرے وعدے ختم ہو چکے ہیں؟ میں تمہیں بتاتا ہوں: اگرچہ تمہارا جسم ختم ہوسکتا ہے، تمہارے وعدے ختم نہیں ہوسکتے۔ آخر میں، میں تمہارے وعدوں کی بنیاد پر تمہاری مذمت کروں گا۔ تاہم، تم یہ یقین رکھتے ہو کہ تم اپنے الفاظ میرے سامنے رکھ کر میرے ساتھ معاملہ کر سکتے ہو، اور یہ کہ تمہارےے دل ناپاک روحوں اور بدروحوں کی خدمت کر سکتے ہیں۔ میرا غضب ان کتے جیسے، سور جیسے لوگوں کو کیسے برداشت کر سکتا ہے جو مجھے دھوکا دیتے ہیں؟ مجھے اپنے انتظامی احکام پر لازمی عمل کرنا چاہیے، اور ناپاک روحوں کے ہاتھوں سے ان تمام دقیانوسی، ”متقی“ لوگوں کو واپس چھین لینا چاہیے جو مجھ پر ایمان رکھتے ہیں تاکہ وہ نظم و ضبط کے ساتھ میرا ”انتظار“ کریں، میرے بیل بنیں، میرے گھوڑے بنیں، اور میرے ذبح کرنے کے رحم و کرم پر رہیں۔ میں تجھ سے تیرے سابقہ عزم کو دوبارہ جگانے اور ایک بار پھر اپنی خدمت کرنے کے لیے کہوں گا۔ میں کسی ایسی مخلوق کو برداشت نہیں کروں گا جو مجھے دھوکا دیتی ہے۔ تیرا کیا خیال تھا کہ تو میرے سامنے محض بلا روک ٹوک درخواستیں کر سکتا ہے اور جھوٹ بول سکتا ہے؟ تیرا کیا خیال تھا کہ میں نے تیرے قول و فعل کو نہیں سنا اور نہ ہی دیکھا؟ تیرے قول و فعل میری نظر میں کیسے نہیں ہو سکتے؟ میں لوگوں کو کیسے اجازت دے سکتا ہوں کہ اس طرح مجھے دھوکا دیں؟

میں تمہاے درمیان رہا ہوں، تمہارے ساتھ کئی بہاروں اور خزاؤں میں شریک رہا ہوں؛ میں ایک طویل عرصے تک تمہارے درمیان رہا ہوں، اور تمہارے ساتھ زندگی بسر کی ہے۔ تمہارا کتنا قابلِ نفرت سلوک میری ان آنکھوں کے سامنے سے پھسل گیا ہے؟ تمہارے وہ پُرخلوص الفاظ میرے کانوں میں مسلسل گونج رہے ہیں؛ تمہاری لاکھوں اور کروڑوں خواہشات میری قربان گاہ پر رکھی گئی ہیں، اتنی زیادہ کہ جن کا شمار تک نہیں کیا جا سکتا۔ تاہم، جہاں تک تمہارے وقف ہونے اور تمہارے خرچ کرنے کی بات ہے، تم ایک ذرہ بھی نہیں دیتے ہو۔ تم میری قربان گاہ پر اخلاص کا ایک قطرہ تک نہیں رکھتے ہو۔ مجھ پر تمہارے ایمان کے ثمرات کہاں ہیں؟ تم میری طرف سے لامتناہی فضل وصول کر چکے ہو، اور تم نے آسمان سے لامتناہی اسرار دیکھے ہیں۔ میں نے تمہیں آسمان کے شعلے تک دکھائے ہیں لیکن میرا دل اتنا سخت نہیں تھا کہ تمہیں جلا ڈالتا۔ بہر حال، تم نے بدلے میں مجھے کتنا دیا ہے؟ تم مجھے کتنا دینے کے لیے تیار ہو؟ جو کھانا میں نے تیرے ہاتھ میں دیا ہے، تو پلٹ کر وہی مجھے پیش کرتا ہے، یہ کہنے کی حد تک چلا جاتا ہے کہ یہ وہ ہے جو تجھے تیری محنت کے پسینے کے صلے میں ملا ہے اور تو مجھے وہ سب کچھ پیش کر رہا ہے جو تیری ملکیت ہے۔ تو کیسے نہیں جان سکتا کہ میرے لیے تیرے ”عطیات“ صرف وہ چیزیں ہیں جو میری ہی قربان گاہ سے چرائی گئی ہیں؟ مزید یہ کہ اب تو وہ مجھے پیش کر رہا ہے، کیا تو مجھے دھوکا نہیں دے رہا ہے؟ تو کیسے نہیں جان سکتا کہ آج میں جن چیزوں سے لطف اندوز ہوتا ہوں وہ سب میری قربان گاہ پر نذر کی گئی ہیں اور یہ وہ نہیں ہیں جو تو نے اپنی محنت سے کمائی ہیں اور پھر مجھے پیش کی ہیں؟ دراصل تم مجھے اس طرح دھوکہ دینے کی ہمت کرتے ہو، تو میں تمہیں کیسے معاف کر سکتا ہوں؟ تم مجھ سے مزید یہ برداشت کرنے کی توقع کیسے کر سکتے ہو؟ میں نے تمہیں سب کچھ دیا ہے۔ میں نے سب کچھ تمہارے لیے کھول دیا ہے، تمہاری ضروریات کے لیے فراہم کر دیا ہے، اور تمہاری آنکھیں کھول دی ہیں، پھر بھی تم اپنے ضمیر کو نظر انداز کرتے ہوئے مجھے اس طرح دھوکا دے رہے ہو۔ میں نے بے لوث ہو کر سب کچھ تمہیں عطا کیا ہے، تاکہ اگرچہ تم نے تکلیف برداشت کی ہے مگر اس کے باوجود تم نے مجھ سے وہ سب کچھ حاصل کیا ہے جو میں آسمان سے لایا ہوں۔ اس کے باوجود، تم میں قطعاً کوئی جوش وخروش نہیں ہے، اور یہاں تک کہ اگر تم نے تھوڑا سا عطیہ دیا ہے، تو تم بعد میں میرے ساتھ ”حساب برابر“ کرنے کی کوشش کرتے ہو۔ کیا تمہارا عطیہ بے معنی نہیں ہوگا؟ جو کچھ تم نے مجھے دیا ہے وہ محض ریت کا ایک ذرہ ہے مگر مجھ سے جو تم نے مانگا ہے وہ ایک ٹن سونا ہے۔ کیا تم بہت غیر معقول نہیں ہو؟ میں تمہارے درمیان کام کرتا ہوں۔ مجھے جو دس فیصد دیا جانا چاہیے اس کا قطعاً کوئی سراغ نہیں ہے، کسی اضافی قربانی کی تو بات ہی نہ کرو۔ مزید برآں، وہ دس فیصد جو متقی لوگ دیتے ہیں، اسے خبیث لوگ ضبط کر لیتے ہیں۔ کیا تم سب مجھ سے دُور دُور نہیں ہو؟ کیا تم سب میرے مخالف نہیں ہو؟ کیا تم سب میری قربان گاہ کو تباہ نہیں کر رہے ہو؟ ایسے لوگ میری نظر میں قیمتی ہونے کے طور پر کیسے دیکھے جا سکتے ہیں؟ کیا وہ سور اور کتے نہیں ہیں جن سے میں نفرت کرتا ہوں؟ میں تمہارے برے کاموں کو قیمتی کیسے کہہ سکتا ہوں؟ میرا کام دراصل کس کے لیے کیا جاتا ہے؟ کیا یہ ہو سکتا ہے کہ اس کا مقصد صرف اپنے اختیار کو ظاہر کرنے کے لیے تمہیں گرانا ہو؟ کیا تمہاری تمام زندگیوں کا مکمل دارومدار میرے ایک لفظ پر نہیں ہے؟ ایسا کیوں ہے کہ میں تمہیں ہدایت دینے کے لیے صرف کلام کا استعمال کر رہا ہوں، اور میں نے جتنی جلدی ہو سکتا تھا، تمہیں مار گرانے کے لیے الفاظ کو حقائق میں تبدیل نہیں کیا ہے؟ کیا میرے کلام اور کام کا مقصد محض انسانیت کو مار گرانا ہے؟ کیا میں ایسا خدا ہوں جو بے گناہوں کو بلاامتیاز قتل کرتا ہے؟ اس وقت تم میں سے کتنے لوگ اپنے پورے وجود کے ساتھ انسانی زندگی کے درست راستے کو تلاش کرنے کے لیے میرے سامنے آ رہے ہیں؟ یہ صرف تمہارے جسم ہیں جو میرے سامنے ہیں؛ تمہارے دل ابھی بھی آزاد ہیں، اور مجھ سے بہت دور ہیں۔ چونکہ تمہیں علم نہیں ہے کہ اصل میں میرا کام کیا ہے، اس لیے تم میں سے بہت سے ایسے ہیں جو مجھ سے جدا ہونا چاہتے ہیں اور خود کو مجھ سے دور رکھنا چاہتے ہیں اور اس کی بجائے اس جنت میں رہنے کی امید کرتے ہیں جہاں کوئی سزا یا فیصلہ نہیں ہے۔ کیا لوگوں کے دلوں میں یہی خواہش نہیں ہے؟ میں یقیناً تجھے مجبور کرنے کی کوشش نہیں کر رہا ہوں۔ تو جو بھی راستہ اختیار کرتا ہے وہ تیرا اپنا انتخاب ہے۔ آج کا راستہ وہ ہے جس پر فیصلہ اور لعنتیں ہیں، لیکن تم سب کو معلوم ہونا چاہیے کہ میں نے جو کچھ بھی تمہیں عطا کیا ہے – چاہے وہ فیصلے ہوں یا سزائیں – وہ بہترین تحفے ہیں جو میں تمہیں عطا کر سکتا ہوں، اور یہ وہ سب چیزیں ہیں جن کی تمہیں فوری ضرورت ہے۔


شریعت کے دور میں کام

یہوواہ نے بنی اسرائیل پر جو کام کیا اس نے بنی نوع انسان کے درمیان خدا کی اصل زمینی جگہ قائم کی، جو ایک مقدس جگہ بھی تھی جہاں وہ موجود تھا۔ اس نے اپنا کام اسرائیلی قوم تک محدود رکھا۔ پہلے، اس نے اسرائیل سے باہر کام نہیں کیا، بلکہ اس کی بجائے، اس نے اپنے کام کا دائرہ کار محدود کرنے کے لیے ایسے لوگوں کا انتخاب کیا جو اسے مناسب لگے۔ اسرائیل وہ جگہ ہے جہاں خدا نے آدم اور حوا پیدا کیے، اور اس جگہ کی مٹی سے یہوواہ نے انسان بنایا؛ یہ جگہ زمین پر اس کے کام کی بنیاد بن گئی۔ بنی اسرائیل، جو نوح کی اولاد تھے اور آدم کی اولاد بھی، زمین پر یہوواہ کے کام کی انسانی بنیاد تھے۔

اس وقت، اسرائیل میں یہوواہ کے کام کی اہمیت، مقصد اور اقدامات پوری زمین پر، اسرائیل کو اپنا مرکز بنا کر، اپنا کام شروع کرنا تھا، جو بتدریج غیر قوموں میں پھیل گیا۔ یہ وہ اصول ہے جس کے مطابق وہ پوری کائنات میں کام کرتا ہے- ایک نمونہ قائم کرنا اور پھر اسے اس وقت تک پھیلانا جب تک کہ کائنات کے تمام لوگوں کو اس کی خوش خبری نہ مل جائے۔ اولین بنی اسرائیل نوح کی اولاد تھی۔ یہ لوگ صرف یہوواہ کی سانس سے نوازے گئے تھے، اور زندگی کی بنیادی ضروریات کی دیکھ بھال کی کافی سمجھ بوجھ رکھتے تھے، لیکن وہ یہ نہیں جانتے تھے کہ یہوواہ کس قسم کا خدا ہے، یا انسان کے لیے اس کی مرضی کیا ہے، ان کے اس بات کو سمجھنے کا امکان تو اور بھی کم تھا کہ انھیں تمام مخلوق کے خداوند کی تعظیم کیسے کرنی ہے۔ جہاں تک یہ جاننے کی بات ہے کہ کیا اطاعت کرنے کے لیے قواعد اور قوانین[ا] موجود تھے یا کوئی ایسا فرض تھا جو مخلوقات کو خالق کے لیے انجام دینا تھا، آدم کی اولاد ان چیزوں کے بارے میں کچھ نہیں جانتی تھی۔ وہ صرف اتنا جانتے تھے کہ شوہر کو اپنے خاندان کی کفالت کے لیے پسینہ بہانا چاہیے اور محنت کرنی چاہیے، اور بیوی کو اپنے شوہر کے تابع ہونا چاہیے اور انسانوں کی نسل قائم رکھنی چاہیے جسے یہوواہ نے بنایا ہے۔ دوسرے لفظوں میں، ایسے لوگ، جن کے پاس صرف یہوواہ کی سانس اور اس کی زندگی تھی، وہ کچھ نہیں جانتے تھے کہ خدا کے قوانین پر کیسے عمل کیا جائے یا تمام مخلوقات کے خداوند کو کیسے راضی کیا جائے۔ وہ بہت کم سمجھ رکھتے تھے۔ اور اگرچہ ان کے دلوں میں کوئی کجی یا فریب نہیں تھا اور ان کے درمیان حسد اور جھگڑا شاذ و نادر ہی پیدا ہوا تھا، لیکن اس کے باوجود وہ تمام مخلوقات کے مالک یہوواہ کے بارے میں کوئی علم یا شعور نہیں رکھتے تھے۔ انسان کے یہ آباؤاجداد صرف یہوواہ کی چیزیں کھانا اور یہوواہ کی چیزوں سے لطف اندوز ہونا جانتے تھے، لیکن وہ یہوواہ کی تعظیم کرنا نہیں جانتے تھے۔ وہ نہیں جانتے تھے کہ یہوواہ وہی ہے جس کی انھیں گھٹنوں کے بل عبادت کرنا چاہیے۔ تو وہ اس کی مخلوق کیسے کہلائے جا سکتے ہیں؟ اگر ایسا ہوتا، تو کیا یہ الفاظ، "یہوواہ تمام مخلوقات کا خداوند ہے" اور "اُس نے انسان کو پیدا کیا تاکہ انسان اُسے ظاہر کرے، اُس کی تمجید کرے اور اُس کی نمائندگی کرے" کے الفاظ رائیگاں نہیں چلے جاتے؟ وہ لوگ جو یہوواہ کی تعظیم نہیں کرتے تھے وہ کیسے اُس کے جاہ و جلال کے گواہ بن سکتے ہیں؟ وہ کیسے اس کے جاہ و جلال کا مظہر بن سکتے ہیں؟ کیا پھر یہوواہ کے الفاظ "میں نے انسان کو اپنی صورت پر پیدا کیا" شیطان رزیل کے ہاتھ میں ہتھیار نہیں بن جائیں گے؟ کیا پھر یہ الفاظ یہوواہ کی تخلیق انسان کے لیے ذلت کا نشان نہیں بنیں گے؟ کام کا یہ مرحلہ مکمل کرنے کے لیے، یہوواہ نے، بنی نوع انسان کو تخلیق کرنے کے بعد، آدم سے لے کر نوح تک انھیں ہدایت یا راہنمائی نہیں کی۔ بلکہ، یہ تب تک نہیں ہوا تھا جب تک سیلاب نے دنیا تباہ نہیں کر دی، اس کے بعد اس نے باضابطہ طور پر بنی اسرائیل کی راہنمائی شروع کر دی، جو کہ نوح کی اولاد تھے اور آدم کی بھی۔ اسرائیل میں اس کے کام اور کلام نے اسرائیل کے تمام لوگوں کو راہنمائی فراہم کی جب انہوں نے اپنی پوری زندگی اسرائیل کی سرزمین میں گزاری، اس طرح بنی نوع انسان کو دکھایا کہ یہوواہ صرف انسان میں سانس پھونکنے کے قابل ہی نہیں تھا، تاکہ اسے اس کی طرف سے زندگی مل جائے اور وہ اپنی طرف سے زندگی حاصل کر سکے اور خاک سے ایک تخلیق شدہ انسان نکلے، بلکہ وہ بنی نوع انسان کو جلا کر خاکستر بھی کر سکتا ہے، اور بنی نوع انسان پر لعنت بھیج سکتا ہے، اور اپنی چھڑی بنی نوع انسان پر حکومت کرنے کے لیے استعمال کر سکتا ہے۔ لہٰذا انھوں نے بھی دیکھا کہ یہوواہ زمین پر انسان کی زندگی کی راہنمائی کر سکتا ہے، اور شب و روز کے اوقات کے مطابق بنی نوع انسان کے درمیان کام اور کلام کر سکتا ہے۔ اُس نے جو کام کیا وہ صرف اِس لیے تھا کہ اُس کی مخلوق جان لے کہ انسان اُس کی منتخب شدہ مٹی سے وجود میں آیا ہے اور مزید برآں یہ کہ انسان اس کی طرف سے بنایا گیا ہے۔ نہ صرف یہ، بلکہ اس نے سب سے پہلے اسرائیل میں اپنا کام کیا تاکہ دوسرے لوگ اور قومیں (جو حقیقت میں اسرائیل سے الگ نہیں تھیں، بلکہ بنی اسرائیل سے نکلی ہوئی شاخیں تھیں، اور آدم اور حوا کی نسل سے تھیں) اسرائیل سے یہوواہ کی خوشخبری حاصل کر سکیں، تاکہ کائنات میں تمام مخلوقات یہوواہ کی تعظیم کر سکیں اور اسے عظیم مانیں۔ اگر یہوواہ نے اسرائیل میں اپنا کام شروع نہ کیا ہوتا، بلکہ اس کی بجائے، بنی نوع انسان پیدا کرنے کے بعد، انھیں زمین پر بے پروا زندگی گزارنے دیتا، تو اس صورت میں، انسان کی طبعی فطرت کی وجہ سے (فطرت کا مطلب ہے کہ انسان ان چیزوں کو کبھی نہیں جان سکتا جو وہ نہیں دیکھ سکتا، کہنے کا مطلب یہ ہے کہ وہ یہ نہیں جان سکے گا کہ یہ یہوواہ ہی تھا جس نے بنی نوع انسان کو بنایا، چہ جائیکہ اس نے ایسا کیوں کیا)، وہ کبھی نہیں جان سکے گا کہ یہ یہوواہ ہی تھا جس نے بنی نوع انسان کو بنایا یا یہ کہ وہ تمام مخلوقات کا خداوند ہے۔ اگر یہوواہ نے انسان کو پیدا کیا ہوتا اور اسے زمین پر نازل کیا ہوتا، اور ایک مدت کے لیے انسانوں کی راہنمائی کرنے کے لیے رہنے کی بجائے بس اپنے ہاتھ جھاڑ کر چلا گیا ہوتا، تو تمام نوع انسانی عدم وجود کی طرف واپس پلٹ ہو چکی ہوتی۔ یہاں تک کہ آسمان اور زمین اور اس کی تخلیق شدہ تمام بے شمار چیزیں، اور تمام بنی نوع انسان، عدم وجود کی طرف واپس پلٹ چکے ہوتے اور علاوہ ازیں وہ شیطان کے ہاتھوں پامال ہو جاتے۔ اس طرح یہوواہ کی یہ خواہش کہ "زمین پر، یعنی، اُس کی تخلیق کے درمیان، اُس کے پاس کھڑے ہونے کی جگہ، ایک مقدس جگہ ہونی چاہیے" پاش پاش ہوجاتی۔ اور اس طرح، نوع انسانی تخلیق کرنے کے بعد، کہ وہ ان کے درمیان رہ کر ان کی زندگیوں میں ان کی راہنمائی کر سکے، اور ان کے درمیان ان سے بات کر سکے- یہ سب کچھ اس کی خواہش پوری کرنے اور اس کے منصوبے کو حاصل کرنے کے لیے تھا۔ اس نے اسرائیل میں جو کام کیا اس کا مقصد صرف اس منصوبے کو عملی جامہ پہنانا تھا جو اس نے اپنی تمام چیزوں کی تخلیق سے پہلے بنایا تھا، اور اس لیے بنی اسرائیل میں اس کا سب سے پہلے کام کرنا اور اس کی تمام چیزوں کی تخلیق ایک دوسرے سے متصادم نہیں تھی، بلکہ دونوں اس کے نظم و نسق، اُس کے کام، اور اُس کے جاہ و جلال کی خاطر انجام دیے گئے تھے اور اُس کی تخلیقِ انسانی کے معنی میں گہرائی لانے کے لیے کیے گئے تھے۔ اس نے نوح کے بعد دو ہزار سال تک زمین پر بنی نوع انسان کی زندگی کی راہنمائی کی، جس کے دوران اس نے بنی نوع انسان کو یہ سمجھنا سکھایا کہ تمام مخلوقات کے مالک یہوواہ کی تعظیم کیسے کی جائے، اپنی زندگی کیسے چلائی جائے، اور زندگی کیسے گزاری جائے، اور سب سے بڑھ کر یہ کہ، یہوواہ کے گواہ کے طور پر وہ کیسے کام کریں، کیسے اس کی فرمانبرداری کریں، اور کیسے اس کی تعظیم کریں، یہاں تک کہ موسیقی کے ساتھ کیسے اس کی تعریف کریں جیسے کہ داؤد اور اس کے کاہنوں نے کی تھی۔

دو ہزار سال سے پہلے جس کے دوران یہوواہ نے اپنا کام کیا، انسان کچھ نہیں جانتا تھا، اور تقریباً تمام نوع انسانی پستی میں گر چکی تھی، یہاں تک کہ، سیلاب کے ذریعے دنیا کی تباہی سے قبل، وہ بدکاری اور بدعنوانی کی اس گہرائی تک پہنچ چکی تھی جس میں ان کے دل مکمل طور پر یہوواہ سے خالی تھے، اور اس کے راستے کے تقاضوں کے بہت غیرمطابق تھے۔ انہوں نے وہ کام کبھی نہیں سمجھا جو یہوواہ کرنے جا رہا تھا؛ ان کے پاس عقل کی کمی تھی، اور ان کے پاس علم تو اس سے بھی کم تھا، اور سانس لینے والی مشینوں کی طرح، انسان، خدا، دنیا، زندگی وغیرہ سے مکمل طور پر بے خبر تھے۔ زمین پر، وہ سانپ کی طرح گمراہی کی بہت سی ترغیبوں میں لگے ہوئے تھے، اور بہت سے ایسے کلمات ادا کیے تھے جو یہوواہ کے لیے ناگوار تھے، لیکن چونکہ وہ نادان تھے، اس لیے یہوواہ نے انھیں سزا نہیں دی یا ان کی تادیب نہیں کی۔ سیلاب کے بعد، جب نوح 601 سال کا تھا، یہوواہ رسمی طور پر نوح پر ظاہر ہوا اور اُس کی اور اُس کے خاندان کی راہنمائی کی، نیز پرندوں اور درندوں کی راہنمائی کی جو نوح اور اس کی اولاد کے ساتھ سیلاب سے بچ گئے تھے، شریعت کے دور کے اختتام تک، جو کُل 2،500 سال تک جاری رہا۔ وہ اسرائیل میں کام کر رہا تھا، یعنی رسمی طور پر، کل 2،000 سال تک، اور اسرائیل میں اور اس سے باہر 500 سال تک بیک وقت کام کرتا رہا، جو کہ مل کر 2،500 سال بنتے ہیں۔ اس عرصے کے دوران، اس نے بنی اسرائیل کو ہدایت کی کہ یہوواہ کی خدمت کرنے کے لیے، وہ ایک ہیکل بنائیں، کاہنوں والے لبادے پہنیں، اور صبح کے وقت ہیکل میں پابرہنہ چلیں، ایسا نہ ہو کہ ان کے جوتے ہیکل کو گندہ کر دیں اور ہیکل کے اوپر سے ان پر آگ برسے اور انھیں جلا کر مار ڈالے۔ انہوں نے اپنی ذمہ داریاں نبھائیں اور یہوواہ کے منصوبوں کے تابع ہو گئے۔ انھوں نے ہیکل میں یہوواہ سے دُعا کی، اور یہوواہ کا مکاشفہ حاصل کرنے کے بعد، یعنی، یہوواہ کے کلام کرنے کے بعد، انھوں نے لوگوں کی راہنمائی کی اور انھیں سکھایا کہ انھیں یہوواہ - اپنے خدا – کی تعظیم کیسے کرنی چاہیے۔ اور یہوواہ نے اُن سے کہا کہ وہ ایک ہیکل اور ایک قربان گاہ بنائیں، اور یہوواہ کی طرف سے مقرر کردہ وقت پر، یعنی عیدِ فصح پر، وہ نوزائیدہ بچھڑے اور میمنے یہوواہ کی خدمت کے لیے قربان گاہ پر چڑھانے کے لیے تیار کریں، تاکہ وہ اپنے نفس پر قابو پا سکیں اور ان کے دلوں میں یہوواہ کی تعظیم پیدا ہو۔ اس قانون پر ان کی تعمیل یہوواہ کے لیے اُن کی وفاداری کا پیمانہ بن گئی۔ یہوواہ نے ان کے لیے سبت کا دن بھی مقرر کیا، جو اس کی تخلیق کا ساتواں دن تھا۔ سبت کے اگلے دن، اُس نے پہلا دن یہوواہ کی حمد و ثنا بیان کرنے، اُسے قربانیوں کا نذرانہ کرنے اور اُس کے لیے موسیقی بجانے والا دن بنایا۔ اس دن، یہوواہ نے تمام کاہنوں کو بلایا کہ وہ قربان گاہ پر لوگوں کے کھانے کے لیے قربانیاں تقسیم کریں، تاکہ وہ یہوواہ کی قربان گاہ پر قربانیوں سے لطف اندوز ہو سکیں۔ اور یہوواہ نے کہا کہ وہ فضل یافتہ ہیں، کہ انہوں نے ایک حصہ اس کے ساتھ بانٹا، اور یہ کہ وہ اس کے چنے ہوئے لوگ تھے (جو بنی اسرائیل کے ساتھ یہوواہ کا عہد تھا)۔ یہی وجہ ہے کہ آج تک، اسرائیل کے لوگ کہتے ہیں کہ یہوواہ صرف ان کا خدا ہے، غیر یہودی قوموں کا خدا نہیں۔

شریعت کے دور میں، یہوواہ نے موسیٰ کے لیے بہت سے احکامات جاری کیے تاکہ وہ بنی اسرائیل تک پہنچا سکے جو اس کی پیروی میں مصر سے نکلے تھے۔ یہ احکام یہوواہ نے بنی اسرائیل کو دیے تھے اور ان کا مصریوں سے کوئی تعلق نہیں تھا؛ ان احکام کا مقصد بنی اسرائیل کو پابند کرنا تھا، اور اس نے احکام کا استعمال ان سے مطالبات کے لیے کیا۔ آیا انھوں نے سبت کا دن منایا، آیا انھوں نے اپنے والدین کا احترام کیا، آیا انھوں نے بتوں کی پوجا کی اور ایسے ہی دیگر کام – یہ وہ اصول تھے جن کے ذریعے ان کے گنہگار یا راست باز ہونے کی عدالت کی گئی۔ ان میں، بعض ایسے تھے جنھیں یہوواہ نے آگ سے مارا، بعض کو سنگسار کیا گیا، اور بعض نے یہوواہ کی برکتیں سمیٹیں، اور یہ اس بات کے مطابق طے کیا گیا کہ آیا وہ ان احکام کی تعمیل کرتے ہیں یا نہیں۔ سبت نہ منانے والوں کو سنگسار کر کے مار دیا گیا۔ جن کاہنوں نے سبت کا دن نہیں منایا انھیں یہوواہ کی آگ نے جلا دیا۔ والدین کی عزت نہ کرنے والوں کو بھی پتھر مار مار کر ہلاک کر دیا گیا۔ ان سب کا حکم یہوواہ نے دیا تھا۔ یہوواہ نے اپنے احکام اور قوانین قائم کیے تاکہ، جیسا کہ اس نے ان کی زندگیوں میں راہنمائی کی تھی، لوگ اس کا کلام سنیں اور اس پر عمل کریں اور اس کے خلاف بغاوت نہ کریں۔ اس نے ان قوانین کو نوزائیدہ نسل انسانی کو قابو میں رکھنے کے لیے استعمال کیا، یہ اس کے مستقبل کے کام کی بنیاد رکھنے کے لیے بہتر تھا۔ اور یوں، یہوواہ کے کام کی بنیاد پر، پہلے دور کو شریعت کا دور کہا گیا۔ حالانکہ یہوواہ نے بہت کلام کہا اور بہت کام کیا، اس نے لوگوں کی صرف مثبت راہنمائی کی، ان جاہل لوگوں کو سکھایا کہ انسان کیسے بننا ہے، کیسے جینا ہے، یہوواہ کے راستے کو کیسے سمجھنا ہے۔ زیادہ تر حصے کے لیے، اس نے جو کام کیا وہ لوگوں کو اس کے راستے پر چلانا اور اس کے قوانین کی پیروی کروانا تھا۔ یہ کام ان لوگوں پر کیا گیا تھا جو کسی حد تک کم بدعنوان تھے۔ یہ کام اس حد تک نہیں بڑھا کہ ان کے مزاج میں کوئی تبدیلی یا زندگی میں کوئی ترقی رونما ہوتی۔ وہ محض لوگوں کو پابند اور قابو کرنے کے لیے قوانین کے استعمال سے متعلق فکرمند تھا۔ اُس وقت بنی اسرائیل کے لیے، یہوواہ محض ہیکل میں ایک خدا تھا، آسمانوں میں موجود ایک خدا۔ وہ بادل کا ستون تھا، آگ کا ستون تھا۔ یہوواہ کو ان لوگوں سے جو کچھ مطلوب تھا وہ یہ تھا کہ اس کے احکام و قوانین کی پیروی کریں – کوئی انھیں اصول بھی کہہ سکتا ہے- کیونکہ یہوواہ نے جو کچھ کیا اس کا مقصد انھیں تبدیل کرنا نہیں تھا، بلکہ انھیں مزید وہ چیزیں عطا کرنا تھا جو انسان کے پاس ہونی چاہییں اور انھیں اپنے منہ سے ہدایت دینا تھا کیونکہ، پیدا ہونے کے بعد، انسان کے پاس وہ کچھ نہیں تھا جو اس کے پاس ہونا چاہیے تھا۔ لہٰذا، یہوواہ نے لوگوں کو وہ چیزیں دیں جو زمین پر زندگیاں گزارنے کے لیے ان کے پاس ہونی چاہیے تھیں، اور اس کی وجہ سے وہ اپنے آباؤ اجداد آدم اور حوا سے آگے نکل گئے، کیونکہ جو کچھ یہوواہ نے انھیں دیا تھا وہ اس سے بڑھ کر تھا جو اس نے آغاز میں آدم اور حوا کو دیا تھا۔ اس سے قطع نظر، یہوواہ نے اسرائیل میں جو کام کیا وہ صرف بنی نوع انسان کی راہنمائی اور انسان کو اپنے خالق کی پہچان کروانے کے لیے تھا۔ اس نے انھیں فتح یا تبدیل نہیں کیا، بلکہ صرف ان کی راہنمائی کی۔ یہ شریعت کے دور میں یہوواہ کے کام کا مجموعہ ہے۔ یہ سرزمین اسرائیل میں اس کے کام کا پس منظر، سچی کہانی، اور نچوڑ ہے، اور اُس کے چھ ہزار سالہ کام کا آغاز – بنی نوع انسان کو یہوواہ کے دستِ اختیار میں رکھنا – ہے۔ اس میں سے اس کے چھ ہزار سالہ انتظامی منصوبے میں مزید کام پیدا ہوا۔

حاشیہ:

ا۔ اصل متن میں یہ فقرہ نہیں ہے کہ "اطاعت کرنے کے لیے۔"


خلاصی کے دور کے کام کے پیچھے اصل کہانی

میرا پورا انتظامی منصوبہ، چھ ہزار سالہ انتظامی منصوبہ تین مراحل یا تین ادوار پر مشتمل ہے: ابتدائی شریعت کا دور؛ فضل کا دور(جو کہ خلاصی کا دور بھی ہے) اور آخری زمانے کا بادشاہی کا دور۔ ان تینوں ادوار میں میرا کام ہر زمانے کی نوعیت کے مطابق مواد کے اعتبار سے مختلف ہے، لیکن ہر مرحلے پر یہ کام انسان کی ضروریات کے مطابق ہوتا ہے – یا زیادہ واضح طور پر کہا جائے تو ان چالوں کے مطابق کیا جاتا ہے جو شیطان اس جنگ میں استعمال کرتا ہے، جو میں اس کے خلاف شروع کرتا ہوں۔ میرے کام کا مقصد شیطان کو شکست دینا، اپنی حکمت اور مطلق قدرت ظاہر کرنا، شیطان کی تمام چالیں بے نقاب کرنا اور اس طرح پوری نسل انسانی کو بچانا ہے جو شیطان کے زیر تسلط رہتی ہے۔ یہ اپنی حکمت اور مطلق قدرت ظاہر کرنا اور شیطان کی ناقابل برداشت وحشت انگیزی ظاہر کرنا ہے؛ اس سے بھی بڑھ کر یہ ہے کہ یہ مخلوقات کو اچھائی اور برائی میں فرق کرنے کا موقع دینا، یہ جاننے کا موقع دینا ہے کہ میں ہر چیز کا حاکم ہوں، واضح طور پر یہ دیکھنا ہے کہ شیطان انسانیت کا دشمن ہے، ذلیل و شریر ہے اور انھیں کامل یقین کے ساتھ یہ بتانا ہے کہ خیر و شر، سچ اور جھوٹ، تقدس اور غلاظت کے درمیان فرق کیا ہے، نیز یہ کہ عظیم کیا ہے اور حقیر کیا ہے۔ اس طرح جاہل انسان مجھ پر یہ گواہی دینے کے قابل ہو جائے گا کہ میں انسانیت کو بدعنوان کرنے والا نہیں ہوں، اور صرف میں – خالق – ہی انسانیت کو بچا سکتا ہوں اور لوگوں کو وہ چیزیں عطا کر سکتا ہوں جس سے وہ لطف اندوز ہو سکتے ہیں اور وہ جان لیں گے کہ میں ہر چیز کا حاکم ہوں اور شیطان صرف ان مخلوقات میں سے ایک ہے جنھیں میں نے پیدا کیا اور جو بعد میں میرے خلاف ہو گیا۔ میں نے چھ ہزار سالہ انتظامی منصوبہ تین مراحل میں تقسیم کیا ہے اور میں اس طرح کام کرتا ہوں تاکہ مخلوقات میری گواہی دینے کے قابل بن سکیں اور میری مرضی سمجھ سکیں نیز یہ جان لیں کہ میں ہی سچ ہوں۔ یوں اپنے چھ ہزار سالہ انتظامی منصوبے کے ابتدائی کام کے دوران، میں نے شریعت کا کام انجام دیا، یہ وہ کام تھا جس میں یہوواہ نے لوگوں کی راہنمائی کی۔ یسوع فضل کے زمانے کے تمام کاموں کی نمائندگی کرتا ہے۔ اسے جسم سے مجسم کیا گیا، اور صلیب پر میخوں سے جڑا گیا نیز اس نے فضل کا زمانہ بھی شروع کیا۔ خلاصی کا کام مکمل کرنے، شریعت کا دور ختم کرنے اور فضل کا دور شروع کرنے کے لیے اسے مصلوب کیا گیا تھا، اور اسی لیے اسے "عظیم سالار"، "گناہ کا کفارہ " اور " خلاصی دہندہ" کہا گیا۔ نتیجتاً، اصولی طور پر یکساں ہونے کے باوجود، مواد کے لحاظ سے یسوع کا کام یہوواہ کے کام سے مختلف تھا۔ یہوواہ نے زمین پر خدا کے کام کے لیے بنیاد – اصل مقام – کا قیام کرتے ہوئے، اور قوانین و احکام جاری کرتے ہوئے، شریعت کے دور کا آغاز کیا۔ یہ اس کی طرف سے انجام دیے گئے دو کام ہیں، اور یہ شریعت کے دور کی نمائندگی کرتے ہیں۔ یسوع کی طرف سے فضل کے دور میں کیا گیا کام قوانین جاری کرنا نہیں تھا، بلکہ ان کی تعمیل تھا، اس طرح فضل کے دور کا آغاز اور شریعت کے دور کا اختتام ہوا جو دو ہزار برسوں پر محیط تھا۔ وہ پیش رو تھا، جو فضل کے دور کے آغاز کے لیے آیا تھا، پھر بھی اس کا بنیادی کام خلاصی ہے۔ اور اس طرح اس کا کام بھی دوہرا تھا: ایک نئے دور کا آغاز، اور اپنے مصلوب ہونے کے ذریعے خلاصی کا کام مکمل کرنا، جس کے بعد وہ چلا گیا۔ اور اس کے بعد شریعت کے دور کا خاتمہ اور فضل کے دور کا آغاز ہوا۔

یسوع نے جو کام کیا وہ اس دور میں انسانوں کی ضرورتوں کے مطابق تھا۔ اس کا کام انسانیت کی خلاصی، انھیں ان کے گناہوں کے لیے معاف کرنا تھا، اور یوں اس کا مزاج پوری طرح سے عاجزی، صبر، محبت، تقویٰ، تحمل، رحم اور شفقت کا تھا۔ وہ انسانیت کے لیے بے شمارفضل و کرم، اور وہ تمام چیزیں لایا جن سے لوگوں کے لطف اندوز ہونے کا امکان تھا، اس نے انھیں لطف اندوز ہونے کے لیے جو چیزیں دیں وہ: امن اور خوشی، اس کی رواداری اور محبت، اس کی رحم دلی اور شفقت ہیں۔ اس وقت، لوگوں کے سامنے لطف اندوز ہونے کے لیے بہت سی چیزیں ہیں – ان کے دلوں میں امن اور سلامتی کا احساس، ان کی روحوں کے اندر خوداعتمادی کا احساس، اور یسوع نجات دہندہ پر ان کا انحصار – یہ سب کچھ اس دور تک تھا جس میں انھوں نے زندگی گزاری۔ فضل کے دور میں، انسان پہلے ہی شیطان کے ہاتھوں بدعنوان ہو چکا تھا، اور اس لیے پوری انسانیت کی خلاصی کے لیے فضل کی کثرت، لامحدود صبر و تحمل، اور اس سے بھی بڑھ کر، اس کے اثر کے لیے ایک ایسی قربانی کی ضرورت تھی جو انسانیت کے گناہوں کا کفارہ دینے کے لیے کافی ہو۔ جو کچھ انسانیت نے فضل کے دور میں دیکھا وہ انسانیت کے گناہوں کے کفارے کے لیے محض میری قربانی تھی: یسوع۔ وہ صرف اتنا جانتے تھے کہ خُدا مہربان اور رحم دل ہو سکتا ہے، اور جو اُنھوں نے دیکھا وہ صرف یسوع کی مہربانی اور شفقت تھی اس کی تمام تر وجہ یہ تھی کہ وہ فضل کے دور میں پیدا ہوئے تھے۔ اور اس لیے، اس سے پہلے کہ وہ خلاصی پا سکتے، ان کے فائدے کے لیے بہت قسم کے فضل تھے جو یسوع کے عطا کردہ تھے، انھیں ان سے استفادہ کرنا تھا۔ اس طرح، وہ فضل سے لطف اندوز ہونے کے ذریعے اپنے گناہوں کی معافی پا سکتے تھے، اور یسوع کے صبرو تحمل سے لطف اندوز ہونے کے ذریعے خلاصی کا موقع بھی حاصل کر سکتے تھے۔ صرف یسوع کے صبر و تحمل کے ذریعے ہی انھیں معافی حاصل کرنے اور یسوع کے عطا کردہ فضل کی کثرت سے لطف اندوز ہونے کا حق حاصل ہوا تھا۔ بالکل جیسا کہ یسوع نے کہا: میں نیکو کاروں کو نہیں بلکہ گناہ گاروں کو خلاصی دلانے آیا ہوں، تاکہ گناہ گاروں کے گناہ معاف ہو سکیں۔ جب وہ انسانی جسم بن گیا، تو اگر یسوع عدالت کرنے والا، لعنت کرنے والا، اور انسان کے جرائم کے لیے عدم برداشت والامزاج لے کر آتا، تو انسان کو کبھی خلاصی کا موقع ہی نہ ملتا، اور وہ ہمیشہ کے لیے گناہ گار ہی رہتا۔ اگر یہ ایسا ہوتا، تو شریعت کے دور میں چھ ہزار سالہ انتظامی منصوبہ رک جاتا، اور شریعت کا دور مزید چھ ہزار سال لمبا ہو جاتا۔ انسان کے گناہوں کی تعداد زیادہ اور نوعیت زیادہ سنگین ہوتی، اور انسانیت کی تخلیق بے وقعت ہو جاتی۔ انسان صرف شریعت کے تحت یہوواہ کی اطاعت کرتے، لیکن ان کے گناہ پہلے تخلیق کیے گئے انسانوں کے مقابلے میں تجاوز کر جاتے۔ یسوع نے رحمت و شفقت عطا کر کے جس قدر بنی نوع انسان سے محبت کی، انھیں ان کے گناہوں کی معافی دی، نوع انسانی یسوع کے ذریعے خلاصی پانے کی اسی قدر حق دار تھی، وہ کھویا ہوا برّہ کہلانے کا حق دار تھی جس کے لیے یسوع نے بھاری قیمت ادا کی تھی۔ شیطان اس کام میں مداخلت نہیں کر سکا، کیونکہ یسوع نے اپنے پیروکاروں کے ساتھ ویسا ہی سلوک کیا جیسا سلوک ایک پیار کرنے والی ماں اپنی چھاتی سے لگے بچے کے ساتھ کرتی ہے۔ وہ ان پر غصہ نہیں ہوا یا ان کی تحقیر نہیں کی، بلکہ انھیں آرام پہنچایا، وہ ان کے درمیان غضب ناک نہیں ہوا، بلکہ ان کے گناہوں سے درگزر کیا اور ان کی حماقتوں اور جہالت سے چشم پوشی کر کے کہا، "دوسروں کو ستر بار سات مرتبہ معاف کرو۔" اس طرح اس کے دل کے ذریعے دوسروں کے دل بدلے، اور صرف اسی طرح اس کی رحم دلی سے لوگوں کو اپنے گناہوں کی معافی ملی۔

اگرچہ یسوع اپنے مجسم ہونے میں جذبات سے بالکل عاری تھا، لیکن اس نے ہمیشہ اپنے حواریوں کو تسکین بخشی، انھیں سامانِ ضرورت فراہم کیا، ان کی مدد کی اور ان کی حمایت کی۔ اُس نے خواہ جتنا بھی کام کیا ہو، یا اُس نے جتنی بھی تکالیف برداشت کی ہوں، اُس نےکبھی بھی لوگوں سے ان کی استطاعت سے زیادہ مطالبات نہیں کیے، بلکہ ہمیشہ تحمل کا مظاہرہ کیا اور ان کے گناہ نظر انداز کیے، کچھ اس طرح کہ فضل کے دور میں لوگ اُسے پیار سے "قابلِ محبت نجات دہندہ یسوع" کہتے تھے۔ اُس وقت کے لوگوں کے لیے – تمام لوگوں کے لیے – یسوع کے پاس جو تھا اور جو وہ خود تھا، وہ رحم اور شفقت کے سوا کچھ نہیں تھا۔ اس نے کبھی لوگوں کے گناہ یاد نہیں رکھے، اور اس کا ان لوگوں کے ساتھ سلوک کبھی بھی ان کے گناہوں پر مبنی نہیں رہا۔ چونکہ وہ ایک الگ دور تھا، اس نے اکثر لوگوں کو وافر غذا عطا کی تاکہ وہ پیٹ بھر کر کھا سکیں۔ اس نے اپنے تمام پیروکاروں کے ساتھ فضل کا سلوک روا رکھا، بیماروں کو شفا دی، بدروحوں کو نکال باہر کیا، مردے زندہ کیے۔ تاکہ لوگوں کا اس پر یقین ہو اور وہ دیکھیں کہ اُس نے جو بھی کیا وہ مکمل توجہ اور خلوص سے کیا، ایک سڑتی ہوئی لاش زندہ کرنے کے لیے وہ اس حد تک گیا، اور انھیں دکھایا کہ اس کے ہاتھوں مردے میں بھی جان آ سکتی ہے۔ اس طرح اس نے خاموشی سے برداشت کیا اور ان کے درمیان اپنا خلاصی کا کام انجام دیا۔ یہاں تک کہ جب اسے صلیب پر میخوں سے جڑا گیا، تو یسوع نے اس سے قبل ہی بنی نوع انسان کے گناہ اپنے سر لے لیے تھے اور بنی نوع انسان کے گناہوں کا کفارہ بن گیا تھا۔ مصلوب ہونے سے پہلے بھی، اس نے بنی نوع انسان کو خلاصی دینے کے لیے صلیب کا راستہ کھول دیا تھا۔ بالآخر، صلیب کی خاطر اپنی قربانی دیتے ہوئے وہ صلیب پر میخوں سے جڑا ہوا تھا، اور اس نے اپنی تمام تر رحمت، شفقت اور تقدس بنی نوع انسان کو عطا کیا۔ انسانیت کے لیے وہ ہمیشہ برد بار تھا، کبھی انتقام نہ لینے والا، ان کے گناہ معاف کرنے والا، توبہ کرنے کی تلقین کرنے والا اور انھیں صبر، تحمل اور محبت کا درس دینے والا۔ اپنے نقش قدم پر چلنے اور صلیب کی خاطر اپنے آپ کو قربان کرنے کی تعلیم دینے والا۔ بھائیوں اور بہنوں کے لیے اس کی محبت مریم کے لیے اس کی محبت سے زیادہ تھی۔ بیماروں کو شفا دینے اور شیاطین کو نکال باہر کرنے جیسے کام، جو اس نے اپنے اصول کےطور پر کیے، وہ تمام کام اس کی طرف سےنجات کے لیے تھے۔ وہ چاہے جہاں بھی گیا، اس نے ان تمام لوگوں کے ساتھ فضل کا برتاؤ کیا جنھوں نے اس کی پیروی کی۔ اس نے غریب کو امیر کیا، لنگڑے کو پیروں پر چلایا، نابینا کو بینائی دی، اور بہرے کو سماعت۔ یہاں تک کہ اس نے غریبوں، بے سہاروں، گناہ گاروں کو بھی اپنے ساتھ ایک ہی دسترخوان پر بیٹھنے کی دعوت دی، ان سے کبھی کنارہ کشی اختیار نہیں کی بلکہ ہمیشہ صبر سے کام لیا، اور یہاں تک کہا: جب سو بھیڑوں میں سے کسی چرواہے کی ایک بھیڑ کھو جاتی ہے، تو وہ ایک کو ڈھونڈنے کے لیے ننانوے کو چھوڑ دیتا ہے، اور اسے تلاش کر لینے پر اسے بہت خوشی ہوتی ہے۔ اس نے اپنے پیروکاروں سے اسی طرح پیار کیا جیسے ایک بھیڑ اپنے برّوں سے کرتی ہے۔ ہر چند کہ وہ بیوقوف اور جاہل تھے، اور اس کی نظر میں گناہ گار تھے، اور مزید یہ کہ معاشرے کے حقیر ترین اراکین تھے، اس نے ان گناہ گاروں کو – جنھیں دوسرے لوگ حقیر سمجھتے تھے – اپنی آنکھ کا تارا سمجھا۔ چونکہ وہ انھیں عزیز رکھتا تھا، اِس لیے اُس نے اُن کے لیے اپنی جان قربان کر دی، اسی طرح جیسے کوئی برّہ قربان گاہ میں پیش کیا گیا ہو۔ وہ ان کے درمیان اس طرح گیا، جیسے ان کا خادم ہو، اس نے انھیں اسے استعمال کرنے، اسے ذبح کرنے کا موقع دینے کے لیے غیر مشروط پر خود کو ان کے سپرد کردیا۔ وہ اپنے پیروکاروں کے لیے قابل محبت نجات دہندہ یسوع تھا، لیکن فریسیوں کے لیے، جو اونچے مقام سے لوگوں پر تقریر جھاڑا کرتے تھے، اس نے رحم اور شفقت نہیں دکھائی، بلکہ نفرت اور ناراضی کا اظہار کیا۔ اس نے فریسیوں کے درمیان زیادہ کام نہیں کیا، صرف کبھی کبھار انھیں تلقین اور سرزنش کرتا تھا؛ وہ ان کے درمیان خلاصی کا کام کرنے نہیں گیا، اور نہ ہی اس نے انھیں نشانیاں اور معجزے دکھائے۔ اس نے اپنے پیروکاروں کو اپنی تمام تر رحمتیں اور شفقتیں عطا کیں، آخر تک ان گناہ گاروں کے لیے برداشت کیا، جب اسے صلیب پر میخوں سے جڑا گیا، اس نے تمام بنی نوع کی مکمل خلاصی تک تمام تر تحقیر برداشت کی۔ یہ اس کے کام کا حاصل جمع تھا۔

یسوع کی طرف سے خلاصی کے بغیر، نوع انسانی ہمیشہ کے لیے گناہ میں رہتی۔ گناہ کی پیداوار، شیاطین کی اولاد بن جاتی۔ یہ سلسلہ جاری رہنے سے پوری دنیا وہ زمین بن جاتی جہاں شیطان کا بسیرا ہے تاہم خلاصی کے کام کے لیے، بنی نوع انسان کی خاطر رحم اور شفقت کا مظاہرہ کرنے کی ضرورت ہے؛ صرف اس طرح ہی نوع انسانی کو معافی مل سکتی ہے اور وہ بالآخر خدا کی طرف سے مکمل اور حاصل کیے جانے کا حق حاصل کر سکتی ہے۔ کام کے اس مرحلے کے بغیر، چھ ہزار سالہ انتظامی منصوبہ آگے نہیں بڑھ سکتا تھا۔ اگر یسوع کو مصلوب نہ کیا گیا ہوتا، اگر اس نے صرف بیماروں کو شفا دی ہوتی اور بدروحوں سے نجات دلائی ہوتی تو لوگوں کو ان کے گناہوں سے مکمل طور پر معافی نہیں مل سکتی تھی۔ ساڑھے تین سال یسوع نے زمین پر اپنا کام کرنے میں صرف کیے، اس نے اپنے خلاصی کے کام کا صرف نصف حصہ مکمل کیا؛ پھر، جب صلیب پر اسے میخوں سے جڑ دیا گیا اور جب اس نے گنہگار جسم کی مشابہت اختیار کر لی، اور جب اسے بدی کے حوالے کر دیا گیا، تو اس نے مصلوب ہونے کا کام مکمل کیا اور بنی نوع انسان کی تقدیر کا مالک بنا۔ جب وہ شیطان کے ہتھے چڑھا تبھی اس نے بنی نوع انسان کو خلاصی دلائی۔ ساڑھے تینتیس سال تک اس نے زمین پر تکلیفیں برداشت کیں، اس کا مذاق اڑایا گیا، بہتان لگایا گیا اور اسے چھوڑ دیا گیا، یہاں تک کہ اس کے پاس سر رکھنے کی جگہ نہیں تھی، آرام کرنے کی جگہ نہیں تھی، اور بعد میں اسے اس کے پورے وجود کے ساتھ مصلوب کر دیا گیا۔ ایک مقدس اور معصوم جسم – صلیب پر میخوں سے جڑ دیا گیا۔ اس نے ہر قسم کی مصیبت برداشت کی۔ جو لوگ اقتدار میں تھے انہوں نے اس کا مذاق اڑایا اور کوڑے مارے اور سپاہیوں نے اس کے منہ پر تھوکا؛ پھر بھی وہ خاموش رہا اور آخر تک برداشت کرتا رہا، غیر مشروط طور پر موت کے منہ میں چلا گیا، جس کے بعد اس نے پوری انسانیت کو خلاصی دی۔ تب اسے آرام کرنے کی اجازت ملی۔ یسوع نے جو کام کیا وہ صرف فضل کے دور کی نمائندگی کرتا ہے؛ یہ شریعت کے دور کی نمائندگی نہیں کرتا، اور نہ ہی یہ آخری دور کے کام کا متبادل ہے۔ یہ فضل کے زمانے میں یسوع کے کام کا نچوڑ ہے، دوسرا دور جس سے نوع انسانی گزری ہے – خلاصی کا دور ہے۔


جوانوں اور بوڑھوں کے لیے کلام

میں نے زمین پر بہت زیادہ کام کیا ہے، اور میں اتنے برسوں انسانوں کے درمیان چلتا رہا ہوں، پھر بھی لوگوں کو میری شکل اور میرے مزاج کا علم شازونادر ہی ہوتا ہے، اور چند لوگ ہی اس کام کی اچھی طرح وضاحت کر سکتے ہیں جو میں کرتا ہوں۔ بہت سی چیزیں ہیں جن کی لوگوں میں کمی ہے اور ان میں میرے کام کی سمجھ بوجھ کی ہمیشہ کمی رہتی ہے، اور ان کے دل ہمیشہ اس طرح چوکس رہتے ہیں جیسے وہ بہت زیادہ خوفزدہ ہوں کہ میں انھیں کسی اور صورتحال میں ڈال دوں گا اور پھر ان پر مزید توجہ نہیں دوں گا۔ اس طرح، لوگوں کے میرے بارے میں رویے ہمیشہ احتیاط کی سخت خوراک کے جوش و خروش سے عاری ہوتے ہیں۔ اس کی وجہ یہ ہے کہ لوگ اس کام کو سمجھے بغیر جو میں کرتا ہوں، موجودہ وقت تک پہنچ گئے ہیں اور خاص طور پر وہ اس کلام سے حیران ہوتے ہیں جو میں ان سے کہتا ہوں۔ وہ میرے کلام کو اپنے ہاتھوں میں پکڑتے ہیں، اور یہ نہیں جانتے کہ آیا انھیں ان پر پختہ یقین کرنا چاہیے یا انھیں تذبذب کرنے کا انتخاب کرنا چاہیے اور اسے بھول جانا چاہیے۔ وہ نہیں جانتے کہ انھیں اس پر عمل کرنا چاہیے یا انتظار کرنا اور دیکھنا چاہیے، کیا انھیں سب کچھ ایک طرف رکھ کر بہادری کے ساتھ پیروی کرنی چاہیے یا پہلے کی طرح دنیا سے دوستی کا سلسلہ جاری رکھنا چاہیے۔ لوگوں کی اندرونی دنیائیں بہت پیچیدہ ہیں، اور وہ بہت چالاک ہیں۔ چونکہ لوگ میرے کلام کو صاف یا مکمل طور پر نہیں دیکھ سکتے ہیں، ان میں سے بہت سے لوگوں کو ان پر عمل کرنے میں مشکل پیش آتی ہے اور میرے سامنے اپنا دل پیش کرنے میں دشواری ہوتی ہے۔ میں تمہاری مشکلات کو بہت اچھی طرح سمجھتا ہوں۔ جسم میں رہتے ہوئے بہت سی کمزوریاں ناگزیر ہو جاتی ہیں، اور بہت سے معروضی عوامل تمہارے لیے مشکلات پیدا کرتے ہیں۔ تم اپنے خاندان کا پیٹ پالتے ہو، اپنے دن محنت کرنے میں گزارتے ہو، اور مہینے اور سال تکلیف میں گزرتے ہیں۔ جسم میں زندگی بسر کرنے میں بہت سی مشکلات ہوتی ہیں – میں اس سے انکار نہیں کرتا ہوں، اور بلاشبہ تم سے میرے تقاضے تمہاری مشکلات کے مطابق کیے جاتے ہیں۔ میں جو کام کرتا ہوں اس کے سب تقاضوں کی بنیاد تمہاری اصل حیثیت پر ہوتی ہے۔ شاید ماضی میں لوگوں نے تم سے اپنے کام میں جو تقاضے کیے تھے ان میں زیادتی کے عناصر کی آمیزش ہوتی تھی، لیکن تمہیں علم ہونا چاہیے کہ میں جو کہتا اور کرتا ہوں اس میں کبھی بھی تم سے بہت زیادہ تقاضے نہیں کیے ہیں۔ تمام تقاضوں کی بنیاد لوگوں کی فطرت، جسم اور ان کی ضرورت کے مطابق ہوتی ہے۔ تمہیں علم ہونا چاہیے، اور میں تمہیں بہت واضح طور پر بتا سکتا ہوں، کہ میں لوگوں کے سوچنے کے کچھ معقول طریقوں کی مخالفت نہیں کرتا ہوں، اور میں بنی نوع انسان کی جبلی فطرت کے خلاف نہیں ہوں۔ یہ صرف اس وجہ سے ہے کہ لوگ یہ نہیں سمجھتے کہ میں نے جو معیارات مقرر کیے ہیں وہ اصل میں کیا ہیں، اور نہ ہی وہ میرے کلام کے اصل معانی کو سمجھتے ہیں، کہ لوگ اب تک میرے کلام کے متعلق مشکوک رہے ہیں، اور آدھے سے بھی کم لوگ میرے کلام پر یقین کرتے ہیں۔ باقی ایمان رکھنے والے نہیں ہیں، اور اس سے بھی زیادہ وہ لوگ ہیں جو یہ پسند کرتے ہیں کہ میں ”کہانیاں سناؤں“۔ اس کے علاوہ، بہت سے ایسے ہیں جو تماشے سے لطف اندوز ہوتے ہیں۔ میں تمہیں خبردار کرتا ہوں: میرا بہت سا کلام پہلے ہی ان لوگوں کے لیے کھول دیا گیا ہے جو مجھ پر ایمان رکھتے ہیں، اور جو بادشاہی کے خوبصورت منظر سے لطف اندوز ہوتے ہیں لیکن اس کے مقفل دروازے سے باہر ہیں اور وہ میری طرف سے پہلے ہی باہر نکالے جا چکے ہیں۔ کیا تم لوگ صرف جنگلی گھاس نہیں ہو، جس سے میں نفرت کرتا ہوں اور جسے مسترد کرتا ہوں؟ تم کیسے مجھے جاتے ہوئے دیکھ سکتے ہو اور پھر خوشی سے میری واپسی کا استقبال کر سکتے ہو؟ میں تمہیں بتاتا ہوں کہ نینوا کے لوگوں نے یہوواہ کے غضبناک الفاظ کو سننے کے بعد، فوراً ہی انھوں نے ٹاٹ کے کپڑے پہن کر اور اپنے اوپر راکھ چھڑک کر توبہ کی تھی۔ یہ اس وجہ سے تھا کہ انھوں نے اس کے الفاظ پر یقین کیا تھا اور وہ انتہائی خوف اور دہشت کی حالت میں تھے اور اس لیے انھوں نے ٹاٹ کے کپڑے پہن کر اور اپنے اوپر راکھ چھڑک کر توبہ کی۔ جہاں تک آج کے لوگوں کا تعلق ہے، اگرچہ تم بھی میری باتوں پر یقین کرتے ہو اور اس سے بھی بڑھ کر، یہ یقین کرتے ہو کہ یہوواہ آج ایک بار پھر تمہارے درمیان آ چکا ہے، لیکن تمہارا رویہ گستاخی کے سوا کچھ نہیں ہے، گویا تم یسوع کا مشاہدہ کر رہے تھے جو ہزاروں سال پہلے یہودیہ میں پیدا ہوا تھا اور تمہارے درمیان اب نازل ہوا ہے۔ میں اس فریب کو بخوبی سمجھتا ہوں جو تمہارے دلوں میں موجود ہے؛ تم میں سے اکثر لوگ تجسس کی وجہ سے میری پیروی کرتے ہیں اور کھوکھلے پن کے ساتھ مجھے ڈھونڈنے کے لیے آئے ہیں۔ جب تمہاری تیسری خواہش – تمہاری پرامن اور خوشگوار زندگی کی خواہش – بکھر جاتی ہے تو تمہارا تجسس بھی ختم ہوجاتا ہے۔ تم میں سے ہر ایک کے دل میں جو فریب موجود ہے وہ تمہارے قول و فعل سے ظاہر ہو جاتا ہے۔ بے تکلفی سے بات کرتے ہوئے، تم میرے متعلق صرف متجسس ہو لیکن مجھ سے خوفزدہ نہیں ہو؛ تم اپنی زبانوں کو قابو میں نہیں رکھتے ہو اور تم اپنے رویوں کو تو اور بھی کم قابو میں رکھتے ہو۔ تو پھر اصل میں تمہارا ایمان کس قسم کا ہے؟ کیا یہ حقیقی ہے؟ تم اپنی زندگیوں کی بقیہ کھوکھلی جگہوں کو بھرنے کے لیے میرے کلام کو اپنی پریشانیوں کو دور کرنے اور اپنی اکتاہٹ کو ختم کرنے کے لیے استعمال کرتے ہو۔ تم میں سے کس نے میری باتوں پر عمل کیا ہے؟ کون حقیقی ایمان رکھتا ہے؟ تم چیختے رہتے ہو کہ خدا ایک خدا ہے جو لوگوں کے دلوں کی گہرائیوں میں دیکھ لیتا ہے، لیکن جس خدا کے بارے میں تم اپنے دلوں میں چیختے ہو وہ مجھ سے مطابقت کیسے رکھتا ہے؟ چونکہ تم اِس طرح چیخ رہے ہو تو پھر تم اُس طرح عمل کیوں کرتے ہو؟ کیا یہ ہو سکتا ہے کہ یہ وہ محبت ہو جس تم مجھے ادائیگی کرنا چاہتے ہو؟ تمہارے ہونٹوں پر تو وقف ہونے کی تھوڑی سی مقدار بھی نہیں ہے، لیکن تمہاری قربانیاں اور تمہارے اچھے اعمال کہاں ہیں؟ اگر یہ تمہارے الفاظ نہ ہوتے جو میرے کانوں تک پہنچتے ہیں تو میں تم سے اتنی نفرت کیسے کر سکتا تھا؟ اگر تم واقعی مجھ پر ایمان رکھتے، تو تم ایسی اذیت والی حالت میں کیسے پڑ سکتے تھے؟ تمہارے چہروں پر افسردگی ایسے نظر آ رہی ہے جیسے تم پاتال میں آزمائش کا سامنا کر رہے ہو۔ تمہارے پاس ذرا سی قوت بھی نہیں ہے، اور تم اپنی اندرونی آواز کے بارے میں کمزور انداز میں بات کرتے ہو۔ تم شکایات اور لعنتوں سے بھی بھرے ہو۔ تم بہت پہلے اس کام پر یقین کھو چکے ہو جو میں کرتا ہوں اور تمہارا اصل ایمان تک غائب ہو چکا ہے، تو پھر تم آخر تک پیروی کیسے کر سکتے ہو؟ چونکہ یہ ایسا ہے تو پھر تم کیسے بچائے جا سکتے ہو؟

اگرچہ میرا کام تمہارے لیے بہت مددگار ہے، پھر بھی میرے الفاظ ہمیشہ تم پر ضائع ہو جاتے ہیں اور تم پر کچھ اثر نہیں کرتے ہیں۔ میری طرف سے کامل ہونے والی چیزوں کو تلاش کرنا مشکل ہے، اور آج میں تم سے تقریباً نا امید ہو چکا ہوں۔ میں نے تمہارے درمیان کئی سالوں تک تلاش کیا ہے، لیکن کسی ایسے شخص کو ڈھونڈنا مشکل ہے جو میرا معتمد ہو سکے۔ مجھے ایسا لگتا ہے کہ جیسے میں تم پر کام جاری رکھنے کے لیے پُر اعتماد نہیں ہوں، اور کوئی ایسی محبت نہیں ہے جس کے ساتھ تم سے محبت کرنا جاری رکھوں۔ اس کی وجہ یہ ہے کہ میں بہت پہلے تمہاری ”کامیابیوں“ سے بیزار ہو چکا ہوں، کیونکہ وہ حقیر اور قابل رحم ہیں؛ ایسا لگتا ہے کہ جیسے میں نے کبھی تمہارے درمیان بات ہی نہیں کی تھی اور تم میں کبھی کام ہی نہیں کیا تھا۔ تمہاری کامیابیاں بہت جی بُرا کرنے والی ہیں۔ تم اپنے اوپر ہمیشہ بربادی اور رسوائی لے کر آتے ہو، اور تمہاری تقریباً کوئی اہمیت نہیں ہے۔ میں تم میں ایک انسان کی مشابہت مشکل سے ہی پاتا ہوں اور نہ ہی کسی انسان کے سراغ کی بُو پاتا ہوں۔ تمہاری تازہ خوشبو کہاں ہے؟ تم نے کئی برسوں تک جو قیمت ادا کی ہے وہ کہاں ہے، اور نتائج کہاں ہیں؟ کیا تمہیں کبھی کوئی نتائج نہیں ملے؟ اب میرے کام کا ایک نیا آغاز ہے، ایک نئی شروعات ہے۔ میں عظیم منصوبوں کو انجام دینے لگا ہوں اور میں اس سے بھی بڑا کام کرنا چاہتا ہوں، اور تم پھر بھی پہلے کی طرح کیچڑ میں لَوٹیاں لگا رہے ہو، ماضی کے غلیظ پانیوں میں زندگی بسر کر رہے ہو، اور اپنے آپ کو اپنی اصل مشکل صورتحال سے آزاد کروانے میں عملی طور پر ناکام رہے ہو۔ اس لیے تم نے ابھی تک میرے کلام سے کچھ بھی حاصل نہیں کیا ہے۔ تم نے اپنے آپ کو کیچڑ اور غلیظ پانی کے اپنے اصل مقام سے ابھی تک آزاد نہیں کروایا ہے، اور تم میرے کلام کو محض جانتے ہو، لیکن درحقیقت تم میرے الفاظ کی آزادی کے دائرے میں داخل ہی نہیں ہوئے ہو، اس لیے میرے الفاظ تم پر کبھی کھولے ہی نہیں گئے؛ وہ پیشن گوئی کی ایک ایسی کتاب کی مانند ہیں جس پر ہزاروں سالوں سے مہر لگی ہوئی ہے۔ میں تمہاری زندگیوں میں تم پرظاہر ہوتا ہوں، لیکن تم اس سے ہمیشہ بے خبر رہتے ہو۔ تم مجھے پہچانتے تک نہیں۔ میں نے جو کلام کہا ہے اس میں سے تقریباً آدھا تمہارے فیصلے کے بارے میں ہے، اور اسے جو اثر حاصل کرنا چاہیے اس کا صرف نصف ہی حاصل کرتا ہے، جو کہ تمہارے اندر گہرے خوف کو پیدا کرنا ہے۔ بقیہ نصف کلام اس پر مشتمل ہے کہ تمہیں زندگی کے بارے میں سکھائے اور یہ بتائے کہ تمہیں اپنے متعلق کیسا طرزِ عمل اختیار کرنا ہے۔ تاہم، ایسا لگتا ہے کہ جیسے تمہارے نزدیک تو یہ کلام موجود ہی نہیں ہے، اور یا ایسے ہے کہ جیسے تم بچوں کی باتیں سن رہے ہو، ایسی باتیں جن پر تم ہمیشہ چپکے سے مسکراتے تو ہو، لیکن کبھی بھی ان عمل نہیں کرتے۔ تم ان چیزوں کے متعلق کبھی بھی فکر مند نہیں رہے؛ یہ ہمیشہ سے بنیادی طور پر تجسس کے نام پر ہوتا رہا ہے کہ تم نے میرے اعمال کا مشاہدہ کیا ہے جس کا نتیجہ یہ ہے کہ تم اب تاریکی میں گر چکے ہو اور روشنی کو نہیں دیکھ سکتے ہو، اور اس لیے تم تاریکی میں بے چارگی کی حالت میں روتے ہو۔ جو میں چاہتا ہوں وہ تمہاری اطاعت ہے، تمہاری غیر مشروط اطاعت، اور اس سے بھی بڑھ کر میں یہ چاہتا ہوں کہ تم میری ہر بات پر مکمل یقین رکھو۔ تمہیں غفلت کا رویہ اختیار نہیں کرنا چاہیے اور خاص طور پر تمہیں ان باتوں میں انتخاب نہیں کرنا چاہیے جو میں کہتا ہوں، اور نہ ہی میرے کلام اور میرے کام سے لاتعلق ہونا چاہیے، جو کہ تمہاری عادت ہے۔ میرا کام تمہارے درمیان ہوا ہے اور میں نے اپنا بہت سا کلام تمہیں عطا کیا ہے، لیکن اگر تم میرے ساتھ اس طرح کا سلوک کرو گے تو میں وہ صرف غیر یہودی قوم کے خاندانوں کو ہی دے سکتا ہوں جو تم نے نہ تو حاصل کیا ہے اور نہ ہی جس پرعمل کیا ہے۔ تمام مخلوقات میں سے کون ہے جسے میں نے قابو نہیں کیا ہوا ہے؟ تم میں سے زیادہ تر لوگ ”پکے ہوئے بڑھاپے“ میں ہیں اور تم میں اس قسم کے کام کو قبول کرنے کی توانائی نہیں ہے جو میرے پاس ہے۔ تم ایک ہنہاؤ پرندے کی طرح ہو،[a] مشکل سے گزارہ کر رہے ہو، اور تم نے میری باتوں کو کبھی بھی سنجیدگی سے نہیں لیا ہے۔ نوجوان لوگ انتہائی بیکار اور بے اعتدالی سے کام کرنے والے ہیں اور میرے کام پر اس سے بھی کم توجہ دیتے ہیں۔ انھیں میری ضیافت کے لذیذ پکوان کھانے میں کوئی دلچسپی نہیں ہے۔ وہ ایک چھوٹے پرندے کی طرح ہیں جو اپنے پنجرے سے اڑ کر مہم جوئی کرتا ہوا بہت دور فاصلے تک جا پہنچا ہے۔ اس قسم کے جوان اور بوڑھے لوگ میرے لیے کیسے فائدہ مند ہو سکتے ہیں؟ جو لوگ عمر رسیدہ ہیں وہ میرے الفاظ کو اپنی قبروں میں جانے تک پنشن کے طور پر استعمال کرنے کے لیے تیار ہیں، تاکہ ان کے مرنے کے بعد ان کی روحیں اوپر آسمان تک جا سکیں؛ ان کے لیے یہ کافی ہے۔ یہ بوڑھے لوگ اب ہمیشہ ”عظیم خواہشات“ اور ”غیر متزلزل اعتماد“ رکھتے ہیں۔ اگرچہ وہ میرے کام کے لیے بہت صبر و تحمل سے کام لیتے ہیں اور ان کے پاس بوڑھے لوگوں والی یہ خوبی ہے کہ وہ سیدھے اور نہ جھکنے والے ہوتے ہیں، کسی بھی شخص یا کسی بھی چیز سے گھسیٹ لیے جانے یا شکست کھانے سے انکاری ہوتے ہیں – درحقیقت وہ ایک ناقابل دراندازی قلعے کی مانند ہیں – لیکن کیا ان لوگوں کا ایمان ایک لاش کی توہم پرستانہ بدبوُ سے بھرا ہوا نہیں ہے؟ ان کا راستہ کہاں ہے؟ کیا ان کے لیے، ان کا راستہ بہت طویل اور بہت دور دراز نہیں ہے؟ وہ میری مرضی کو کیسے جان سکتے ہیں؟ اگر ان کا اعتماد قابل تحسین بھی ہو تو بھی ان بزرگوں میں سے کتنے ہیں جو الجھے ہوئے طریقے سے پیروی نہیں کر رہے ہیں مگر درحقیقت زندگی کی جستجو کر رہے ہیں۔ کتنے لوگ واقعی میرے کام کی اصل اہمیت کو سمجھتے ہیں؟ کس کا مقصد آج اس دنیا میں اس لیے میری پیروی کرنا نہیں ہے کہ مستقبل قریب میں وہ پاتال میں نہ اترے بلکہ میری طرف سے کسی اور دنیا میں لے جایا جائے؟ کیا تمہارا یہ خیال ہے کہ تمہاری منزل اتنا ہی آسان معاملہ ہے؟ اگرچہ تم سب نوجوان جوان شیروں کی طرح ہو، لیکن تمہارے دلوں میں سچا راستہ کم ہی ہوتا ہے۔ تمہاری جوانی تمہیں میرے زیادہ کام کا حقدار نہیں بناتی ہے؛ اس کے برعکس، تم اپنے لیے ہمیشہ میری بیزاری کو بھڑکاتے ہو۔ اگرچہ تم جوان ہو، لیکن تم میں قوت یا امنگ کی کمی ہے، اور تم اپنے مستقبل کے بارے میں ہمیشہ غیر ذمہ دار رہتے ہو۔ یہ ایسے ہی ہے کہ جیسے تم لاتعلق اور افسردہ ہو۔ یہ کہا جا سکتا ہے کہ نوجوانوں میں جو قوت، مثالی نظریات اور موقف پایا جانا چاہیے، وہ تم میں بالکل نہیں پایا جا سکتا ہے۔ تم، اس قسم کے نوجوان، ایک موقف کے بغیر ہو اور صحیح اور غلط، اچھے اور برے، خوبصورتی اور بدصورتی میں فرق محسوس کرنے کی صلاحیت نہیں رکھتے ہو۔ تمہارے ایسے عناصر کو تلاش کرنا ناممکن ہے جو کہ تازہ ہوں۔ تم تقریباً مکمل طور پر پرانے انداز کے ہو، اور تم، اس قسم کے نوجوان، نے ہجوم کی پیروی کرنا، غیر منطقی ہونا بھی سیکھ لیا ہے۔ تم کبھی بھی صحیح اور غلط میں واضح طور پر فرق نہیں کر سکتے، سچ اور جھوٹ میں فرق نہیں کر سکتے، کبھی فضیلت حاصل کرنے کی کوشش نہیں کر سکتے، اور نہ ہی تم یہ بتا سکتے ہو کہ کیا صحیح ہے اور کیا غلط ہے، سچ کیا ہے اور منافقت کیا ہے۔ تمہارے بارے میں مذہب کی سڑاند بوڑھے لوگوں سے زیادہ بھاری اور شدید ہے۔ یہاں تک کہ تم مغرور اور غیر معقول بھی ہو، تم مسابقتی ہو، اور تمہارا جارحیت کا شوق بہت مضبوط ہے – اس قسم کا نوجوان سچائی کا حامل کیسے ہو سکتا ہے؟ جو شخص موقف اختیار نہیں کر سکتا وہ گواہی کیسے دے سکتا ہے؟ جو شخص صحیح اور غلط میں فرق کرنے کی صلاحیت نہیں رکھتا ہے وہ نوجوان کیسے کہلا سکتا ہے؟ جس کے اندر ایک جوان شخص کی، قوت، توانائی، تازگی، سکون اور استقامت نہ ہو وہ میرا پیروکار کیسے کہلا سکتا ہے؟ جس شخص کے پاس سچائی نہ ہو، انصاف کا احساس نہ ہو، لیکن جو کھیلنا اور لڑنا پسند کرتا ہو، وہ میرا گواہ بننے کے لائق کیسے ہو سکتا ہے؟ دوسروں کے بارے میں فریب اور تعصب سے بھری آنکھیں ایسی چیزیں نہیں ہیں جو نوجوانوں کے پاس ہونی چاہییں، اور نوجوانوں کو تخریبی، قابلِ نفرت اعمال نہیں کرنے چاہییں۔ انھیں مثالی نظریات، امنگوں اور خود کو بہتر بنانے کی پرجوش خواہش کے بغیر نہیں ہونا چاہیے؛ انھیں اپنے امکانات کے بارے میں مایوس نہیں ہونا چاہیے، اور نہ ہی انھیں زندگی میں امید یا مستقبل پر اعتماد سے محروم ہونا چاہیے؛ ان میں استقامت ہونی چاہیے کہ وہ سچائی کے اس راستے پر گامزن رہیں جس کا انتخاب انھوں نے اب کیا ہے – اپنی پوری زندگی میرے لیے صرف کرنے کی اپنی خواہش کو پورا کرنے کے لیے۔ انھیں سچائی کے بغیر نہیں ہونا چاہیے اور نہ ہی انھیں منافقت اور ناراست بازی کو اپنانا چاہیے – انھیں صحیح موقف پر ثابت قدم رہنا چاہیے۔ انھیں راستے سے باکل نہیں ہٹنا چاہیے، بلکہ ان میں قربانیاں دینے اور انصاف اور سچائی کے لیے جدوجہد کرنے کے لیے خطرات کا سامنا کرنے کا حوصلہ ہونا چاہیے۔ نوجوان لوگوں میں ظلمت کی طاقتوں کے ظلم و ستم کے آگے نہ جھکنے اور اپنے وجود کی اہمیت کو بدلنے کا حوصلہ ہونا چاہیے۔ نوجوانوں کو مصیبت کے سامنے ہار نہیں ماننی چاہیے، بلکہ اپنے بھائیوں اور بہنوں کے لیے معافی کے جذبے کے ساتھ کھلا اور بے تکلف رہنا چاہیے۔ بلاشبہ ہر ایک سے میرے یہی تقاضے ہیں اور ہر ایک کو میرا یہی مشورہ ہے۔ لیکن اس سے بھی بڑھ کر، یہ تمام نوجوانوں کے لیے میرا سکون بخش کلام ہے۔ تمہیں میرے کلام کے مطابق عمل کرنا چاہیے۔ خاص طور پر نوجوان لوگوں کو مسائل میں سمجھداری سے کام لینا چاہیے اور انصاف اور سچائی کی تلاش کے عزم کے بغیر نہیں ہونا چاہیے۔ تمہیں تمام خوبصورت اور اچھی چیزوں کی جستجو کرنی چاہیے، اور تمہیں تمام مثبت چیزوں کی حقیقت حاصل کرنی چاہیے۔ تمہیں اپنی زندگی کے لیے ذمہ دار ہونا چاہیے، اور تمہیں اسے غیر سنجیدگی سے ہرگز نہیں لینا چاہیے۔ لوگ زمین پر آتے ہیں اور مجھ سے شاذونادر ہی ملنا ہوتا ہے اور سچائی کی تلاش اور حاصل کرنے کا موقع بھی شاذونادر ہی ملتا ہے۔ تم اس خوبصورت وقت کو اس زندگی میں جستجو کرنے کے صحیح راستے کے طور پر انعام کیوں نہیں سمجھو گے؟ اور تم ہمیشہ حق اور انصاف کو اس قدر ناقابلِ توجہ کیوں سمجھتے ہو؟ تم کیوں ہمیشہ اپنے آپ کو اس ناراست بازی اور غلاظت سے روندتے اور برباد کرتے رہتے ہو جو لوگوں کے ساتھ کھیلتی ہے؟ اور تم اُن بوڑھے لوگوں کی طرح کیوں کام کرتے ہو جو ان کاموں میں مشغول ہوتے ہیں جو ناراستباز لوگ کرتے ہیں؟ پرانی چیزوں کے پرانے طریقوں کی نقل کیوں کرتے ہو؟ تمہاری زندگیاں انصاف، سچائی اور تقدس سے معمور ہونی چاہییں؛ اتنی کم عمری میں تمہاری زندگیاں اتنی غیر اخلاقی نہیں ہونی چاہییں کہ جس سے تم پاتال میں گر جاؤ۔ کیا تم یہ محسوس نہیں کرتے ہو کہ یہ ایک خوفناک بدقسمتی ہوگی؟ کیا تم یہ محسوس نہیں کرتے ہو کہ یہ خوفناک حد تک ناانصافی ہوگی؟

تم سب کو اپنا کام بالکل بہترین انداز میں کرنا چاہیے اور اسے میری قربان گاہ پر قربان کر دینا چاہیے، اور اس کو حتمی، منفرد قربانی بنانا چاہیے، جو تم مجھے پیش کرتے ہو۔ تم سب کو اپنے موقف پر ثابت قدم رہنا چاہیے اور آسمان پر بادلوں کی طرح ہر چلنے والی ہوا کے ساتھ اڑ نہیں جانا چاہیے۔ تم اپنی آدھی زندگی محنت کرتے ہو، تو پھر تم اس منزل کی تلاش کیوں نہیں کرتے ہو جو تمہیں ملنی چاہیے؟ تم آدھی زندگی تک محنت کرتے ہو، پھر بھی تم اپنے خنزیر اور کتے جیسے والدین کو اپنے ذاتی وجود کی حقیقت اور اہمیت کو گھسیٹ کر مقبرے میں لے جانے دیتے ہو۔ کیا تم نہیں سمجھتے ہو کہ یہ تمہارے ساتھ بہت بڑا ظلم ہے؟ کیا تمہیں نہیں لگتا ہے کہ اس طریقے سے زندگی بسر کرنا بالکل بے معنی ہے؟ اس طریقے سے سچائی اور صحیح راستے کی تلاش کرنے سے ایسے مسائل پیدا ہوں گے جن سے پڑوسی بے آرام ہوں گے اور پورا خاندان ناراض ہو گا، اور یہ ہلاکت خیز تباہیوں کی طرف لے جائے گا۔ اگر تو اس طریقے سے زندگی بسر کرتا ہے تو کیا یہ سب سے زیادہ بے معنی زندگی کے برابر نہیں ہے؟ کس کی زندگی تجھ سے زیادہ خوش قسمی والی ہو سکتی ہے، اور کس کی زندگی تجھ سے زیادہ مضحکہ خیز ہو سکتی ہے؟ کیا تو اپنی خاطر میرے خوشی اور تسلی کے الفاظ حاصل کرنے کے لیے میری تلاش نہیں کرتا ہے؟ لیکن آدھی عمر تک بھاگ دوڑ کرنے کے بعد، تو مجھے اتنا مشتعل کر دیتا ہے کہ میں غصے سے بھر جاتا ہوں اور تیری طرف توجہ نہیں کرتا ہوں یا تیری تعریف نہیں کرتا ہوں – کیا اس کا مطلب یہ نہیں ہے کہ تیری ساری زندگی بے کار چلی گئی ہے۔ تو اتنا ڈھیٹ کیسے ہو سکتا ہے کہ تو تمام ادوار میں ان برگزیدہ بندوں کی روحوں کو دیکھ سکے جو میری روحانی تطہیر سے نکل چکے ہیں؟ تو میری طرف لاتعلق ہے اور آخر میں تو ایک مہلک تباہی کو بھڑکاتا ہے – بہتر ہوگا کہ اس موقع سے فائدہ اٹھا اور وسیع سمندر کے اس پار ایک خوشگوار سفر کر اور پھر میرے ”تفویض شدہ کام“ کی اطاعت کر۔ میں نے تجھے بہت پہلے بتایا تھا کہ آج، تو جتنا لاتعلق ہے اور اب بھی چلنے کے لیے تیار نہیں ہے، آخر کار میری پیدا کردہ لہروں کی لپیٹ میں آ جائے گا اور نگل لیا جائے گا۔ کیا تم واقعی اپنی حفاظت کر سکتے ہو؟ کیا تو واقعی پراعتماد ہے کہ تیرا جستجو کرنے کا موجودہ طریقہ اس بات کو یقینی بنائے گا کہ تو کامل بن گیا ہے؟ کیا تیرا دل بہت سخت نہیں ہے؟ اس قسم کی پیروی، اس قسم کی جستجو، اس قسم کی زندگی، اور اس قسم کا کردار – یہ میری تعریف کیسے حاصل کر سکتا ہے؟

حاشیہ:

a. ہنہاؤ پرندے کی کہانی ایسوپ کی چیونٹی اور ٹڈے کے افسانے سے بہت ملتی جلتی ہے۔ ہنہاؤ پرندہ اپنے پڑوسی کوّے کی طرف سے بار بار خبردار کے باوجود گرم موسم کے دوران گھونسلہ بنانے کی بجائے سونے کو ترجیح دیتا ہے۔ جب سردیاں آتی ہیں تو پرندہ سردی سے جم کر مر جاتا ہے۔


تجھے علم ہونا چاہیے کہ پوری نوع انسانی نے کیسے آج کے دن تک کی ترقی کی ہے

مختلف ادوار کے آنے اور جانے کے دوران، چھ ہزار سالوں میں کیا گیا پورا کام، بتدریج تبدیل ہوا ہے۔ اس کام میں تبدیلیاں دنیا کی مجموعی صورتحال اور نوع انسانی کے مجموعی ترقیاتی رجحانات پر مبنی ہیں؛ نظم و نسق کا کام صرف بتدریج اس کے مطابق تبدیل ہوا ہے۔ اس سب کی منصوبہ بندی تخلیق کے آغاز سے نہیں کی گئی تھی۔ دنیا کی تخلیق سے پہلے، یا اس کے فوراً بعد، یہوواہ نے ابھی تک کام کے پہلے مرحلے، قانون؛ کام کے دوسرے مرحلے، فضل؛ یا کام کا تیسرے مرحلے، فتح؛ جس میں وہ سب سے پہلے موآب کی اولاد میں سے کچھ کے ساتھ آغاز کرے گا اور اس کے ذریعے پوری کائنات فتح کرے گا، کی منصوبہ بندی نہیں کی تھی۔ دنیا کو پیدا کرنے کے بعد اس نے یہ کلام کبھی نہیں کہا اور نہ ہی موآب کے بعد کبھی یہ کلام کہا؛ بلاشبہ لوط سے پہلے، اس نے یہ کلام کبھی نہیں کہا تھا۔ خدا کا سارا کام خود بخود ہو جاتا ہے۔ بالکل اسی طرح اس کے پورے چھ ہزار سالہ انتظامی کام نے ترقی کی ہے؛ اس نے دنیا کو تخلیق کرنے سے پہلے کسی بھی طرح سے اس طرح کا منصوبہ "نوع انسانی کی ترقی کے لیے مختصر نقشے" کی شکل میں مرتب نہیں کیا تھا۔ خدا کے کام میں، وہ براہ راست ظاہر کرتا ہے کہ وہ کیا ہے؛ وہ کوئی منصوبہ تیار کرنے کے لیے اپنا دماغ نہیں کھپاتا ہے۔ بے شک، بہت سے نبیوں نے بہت سی پیشین گوئیاں کی ہیں، لیکن یہ اب بھی نہیں کہا جا سکتا ہے کہ خدا کا کام ہمیشہ عین منصوبہ بندی کے مطابق رہا ہے؛ وہ پیشین گوئیاں اس وقت خدا کے کام کے مطابق کی گئی تھیں۔ وہ جو بھی کام کرتا ہے وہ سب سے زیادہ حقیقی کام ہے۔ وہ اسے ہر دور کی ترقی کے مطابق انجام دیتا ہے، اور اس کی بنیاد اس بات پر رکھتا ہے کہ چیزیں کس طرح بدلتی ہیں۔ اس کے نزدیک کام کرنا دوا کا بیماری کے لیے موزوں ہونے کے مترادف ہے؛ اپنے کام کو کرتے ہوئے، وہ مشاہدہ کرتا ہے، اور اپنے مشاہدات کے مطابق اپنا کام جاری رکھتا ہے۔ اپنے کام کے ہر مرحلے میں، خدا اپنی وافر حکمت اور صلاحیت کا اظہار کرنے کی استعداد رکھتا ہے؛ وہ کسی خاص زمانے کے کام کے مطابق اپنی بے پناہ حکمت اور اختیار کا مظاہرہ کرتا ہے، اور ان تمام لوگوں کو، جو اس دور کے دوران اس کی جانب سے واپس لائے گئے ہیں، اپنا پورا مزاج دیکھنے کی اجازت دیتا ہے۔ وہ ہر دور میں جو کام کرنے کی ضرورت ہوتی ہے اس کے مطابق لوگوں کی ضروریات پوری کرتا ہے، اور جو بھی کام اسے کرنا چاہیے وہ کرتا ہے۔ وہ لوگوں کو ان کی ضرورت کی چیزیں فراہم کرتا ہے جس کی بنیاد اس بات پر ہوتی ہے کہ شیطان نے انھیں کس درجے تک بدعنوان بنایا ہے۔ یہ اس طرح ہے، کہ جب یہوواہ نے ابتدا میں آدم اور حوا کو پیدا کیا تھا، تو اس نے ایسا انھیں زمین پر خدا کا اظہار کرنے کے قابل بنانے کے لیے کیا تھا اور تاکہ وہ مخلوق کے درمیان خدا کی گواہی دے سکیں۔ تاہم، حوا نے سانپ کی طرف سے بہکائے جانے کے بعد گناہ کیا، اور آدم نے بھی ایسا ہی کیا؛ باغ میں ان دونوں نے نیکی اور بدی کی پہچان کے درخت کا پھل کھایا۔ اس طرح، یہوواہ کو ان پر اضافی کام کرنا پڑا۔ ان کی برہنگی دیکھ کر، اس نے ان کے جسم جانوروں کی کھالوں سے بنے ہوئے کپڑوں سے ڈھانپ دیے۔ اس کے بعد اس نے آدم سے کہا "چونکہ تُو نے اپنی بیوی کی بات پر کان دھرے اور اس درخت سے پھل کھایا ہے جس کا میں نے تجھے حکم دیا تھا کہ تُو اس میں سے کچھ نہ کھا: تیری وجہ سے زمین پر لعنت کی جائے گی۔۔۔ یہاں تک کہ تُو زمین پر لوٹ آئے۔ اس لیے کہ تُو اس میں سے نکالا گیا ہے: کیونکہ تُو مٹی ہے اور مٹی کی طرف لوٹ کر آئے گا"۔ اس عورت سے اس نے کہا، "میں تیری تکلیف اور تیرا حمل بہت بڑھا دوں گا؛ تُو تکلیف میں بچے پیدا کرے گی۔ اور تیری خواہش تیرے شوہر کے لیے ہو گی اور وہ تجھ پر حکومت کرے گا۔" اس کے بعد سے، اس نے انھیں عدن کے باغ سے نکال دیا اور انھیں اس سے باہر رہنے پر مجبور کیا، بالکل اسی طرح جیسے جدید انسان اب زمین پر رہتا ہے۔ جب خدا نے شروع میں انسان کو پیدا کیا تو یہ اس کا منصوبہ نہیں تھا کہ انسان پیدا ہونے کے بعد سانپ کی طرف سے بہکایا جائے اور پھر انسان اور سانپ پر لعنت کی جائے۔ اس کے پاس اصل میں ایسا کوئی منصوبہ نہیں تھا۔ یہ تو بس چیزیں اس طرح سے وقوع پذیر ہو گئیں، جنھوں نے اسے اپنی مخلوق کے درمیان کرنے کے لیے نیا کام دیا۔ یہوواہ کے زمین پر آدم اور حوا کے درمیان یہ کام انجام دینے کے بعد، نوع انسانی کئی ہزار سال تک ترقی کرتی رہی، یہاں تک کہ "یہوواہ نے دیکھا کہ زمین میں انسان کی بداعمالی بہت زیادہ ہے، اور یہ کہ اس کے دل کے خیالات کا ہر تصور صرف مسلسل برا تھا۔ اور اس پر یہوواہ کو پچھتاوا ہوا کہ اس نے انسان کو زمین پر پیدا کیا ہے، اور اس کا دل غمگین ہوا۔۔۔ لیکن نوح کو یہوواہ کی آنکھوں میں فضل ملا۔" اس وقت یہوواہ کے پاس کرنے کے لیے اور بھی نئے کام تھے، کیوں کہ جس نوع انسانی کو اس نے پیدا کیا تھا، وہ سانپ کی طرف سے بہکائے جانے کے بعد بہت زیادہ گناہ گار ہو گئی تھی۔ یہ حالات دیکھتے ہوئے، تمام نوع انسانی میں سے، یہوواہ نے نوح کے خاندان کو بچانے کے لیے منتخب کیا، اور پھر اس نے سیلاب کے ساتھ دنیا کو تباہ کرنے کا اپنا کام انجام دیا۔ نوع انسانی آج تک اسی طرح ترقی کرتی رہی ہے، مزید سے مزید تر بدعنوان ہوتی جا رہی ہے، اور جب وقت آئے گا کہ انسانی ترقی اپنے عروج پر پہنچ جائے گی، تو اس کا مطلب نوع انسانی کا خاتمہ ہو گا۔ شروع سے لے کر دنیا کے اختتام تک اس کے کام کی اندرونی سچائی ہمیشہ سے قائم رہی ہے اور ہمیشہ اسی طرح رہے گی۔ یہ بالکل ویسا ہی ہے کہ جیسے لوگوں کی ان کی قسم کے مطابق درجہ بندی کی جائے گی؛ یہ اس طرح کے معاملے سے بہت دور ہے کہ ہر شخص کو شروع میں ہی ایک خاص زمرے سے تعلق رکھنے کے لیے اس کی تقدیر پہلے سے ہی مقرر کر دی جاتی ہے؛ بلکہ، ہر ایک کی بتدریج ترقی کے عمل سے گزرنے کے بعد ہی درجہ بندی کی جاتی ہے۔ آخر میں، جو کوئی بھی مکمل نجات نہیں پا سکتا وہ اپنے "آباؤ اجداد" کو واپس کر دیا جائے گا۔ نوع انسانی میں خدا کا کوئی بھی کام دنیا کی تخلیق پر پہلے سے ہی تیار نہیں کیا گیا تھا؛ بلکہ، یہ چیزوں کی ترقی ہے جس نے خدا کو نوع انسانی کے درمیان قدم بہ قدم اور زیادہ حقیقت پسندانہ اور عملی انداز میں اپنا کام انجام دینے کا موقع دیا ہے۔ مثال کے طور پر، یہوواہ خدا نے سانپ کو عورت کو بہکانے کے لیے پیدا نہیں کیا تھا؛ یہ اس کا مخصوص منصوبہ نہیں تھا، اور نہ ہی یہ کوئی ایسی چیز تھی جسے اس نے جان بوجھ کر پہلے سے طے کر رکھا تھا۔ یہ کہا جاسکتا ہے کہ یہ ایک غیر متوقع واقعہ تھا۔ پس اسی وجہ سے یہوواہ نے آدم اور حوا کو عدن کے باغ سے نکال دیا اور قسم کھائی کہ وہ دوبارہ کبھی انسان پیدا نہیں کرے گا۔ تاہم، لوگ صرف اسی بنیاد پر خدا کی حکمت دریافت کرتے ہیں۔ جیسا کہ میں نے پہلے کہا تھا: "میں شیطان کی سازشوں کی بنیاد پر اپنی حکمت استعمال کرتا ہوں۔" نوع انسانی چاہے کتنی ہی بدعنوان ہو یا سانپ انھیں کس طرح سے بہکاتا ہے، یہوواہ کے پاس اب بھی اپنی حکمت ہے؛ اسی طرح، جب سے اس نے دنیا کو پیدا کیا ہے، وہ نئے کام میں مصروف ہے، اور اس کام کا کوئی بھی مرحلہ کبھی دہرایا نہیں گیا ہے۔ شیطان نے اپنی سازشیں مسلسل حرکت میں رکھی ہیں، نوع انسانی کو شیطان کی طرف سے مسلسل بدعنوان بنایا گیا ہے، اور یہوواہ خدا نے متواتر اپنا دانش مندانہ کام انجام دیا ہے۔ جب سے دنیا تخلیق ہوئی ہے، وہ کبھی ناکام نہیں ہوا ہے، اور نہ ہی اس نے کبھی کام کرنا ترک کیا ہے۔ شیطان کی طرف سے انسانوں کو بدعنوان بنانے کے بعد، اس نے ان کے درمیان اسے شکست دینے کے لیے کام کرنا جاری رکھا ہے، اس دشمن کے ساتھ جو ان کی بدعنوانی کا منبع تھا۔ یہ جنگ شروع سے ہی جاری ہے اور دنیا کے اختتام تک جاری رہے گی۔ یہ سب کام کرتے ہوئے، یہوواہ خدا نے نہ صرف انسانوں کو، جو شیطان کی طرف سے بدعنوان بنائے چکے ہیں، اس کی عظیم نجات حاصل کرنے کی اجازت دی ہے، بلکہ انھیں اپنی حکمت، قدرتِ کاملہ اور اختیار دیکھنے کی بھی اجازت دی ہے۔ مزید برآں، آخر میں، وہ انھیں اپنا راست باز مزاج دیکھنے کی اجازت دے گا – خبیثوں کو سزا دینا اور اچھوں کو صلہ دینا۔ اس نے آج تک شیطان سے جنگ کی ہے اور اسے کبھی شکست نہیں ہوئی۔ اس کی وجہ یہ ہے کہ وہ ایک دانش مند خدا ہے، اور وہ شیطان کی سازشوں کی بنیاد پر اپنی حکمت کا استعمال کرتا ہے۔ پس خدا نہ صرف آسمان کی ہر چیز اپنے اختیار کے تابع کر لیتا ہے بلکہ وہ زمین کی ہر چیز بھی اپنے قدموں کے نیچے رکھتا ہے اور وہ خاص طور پر ان خبیثوں کو سزا دیتا ہے، جو نوع انسانی پر حملہ آور ہوتے اور اسے ہراساں کرتے ہیں۔ اس سارے کام کے نتائج اس کی حکمت کی وجہ سے سامنے آئے ہیں۔ اس نے نوع انسانی کے وجود سے پہلے اپنی حکمت کبھی ظاہر نہیں کی تھی، کیونکہ آسمان پر، زمین پر، یا پوری کائنات میں کہیں بھی اس کا کوئی دشمن نہیں تھا، اور فطرت میں کسی شے پر حملہ آور ہونے والی کوئی تاریک طاقتیں نہیں تھیں۔ جب بڑے فرشتے نے اسے دھوکا دیا تو اس نے زمین پر نوع انسانی پیدا کی، اور یہ نوع انسانی کی وجہ سے ہی تھا کہ اس نے باضابطہ طور پر شیطان، بڑے فرشتے کے ساتھ اپنی ہزاروں سالہ طویل جنگ کا آغاز کیا، ایک ایسی جنگ جو ہر آئندہ مرحلے کے ساتھ شدت اختیار کرتی جاتی ہے۔ ان مراحل میں سے ہر ایک میں اس کی قدرت کاملہ اور حکمت موجود ہے۔ صرف اس کے بعد ہی آسمان اور زمین کی ہر چیز نے خدا کی حکمت، قدرتِ کاملہ، اور خاص طور پر، خدا کی حقیقت کا مشاہدہ کیا ہے۔ وہ آج بھی اسی حقیقت پسندانہ انداز میں اپنا کام انجام دیتا ہے۔ اس کے علاوہ، جب وہ اپنا کام انجام دیتا ہے، تو وہ اپنی حکمت اور قدرتِ کاملہ بھی ظاہر کرتا ہے۔ یہ دیکھنے کے لیے کہ خدا کی قدرتِ کاملہ کی وضاحت کیسے کی جائے، اور مزید برآں، خدا کی حقیقت کی ایک حتمی وضاحت کا مشاہدہ کرنے کے لیے، وہ تمھیں اپنے کام کے ہر مرحلے کی اندرونی سچائی کو دیکھنے کا موقع دیتا ہے۔

یسوع کے ساتھ یہوداہ کی بے وفائی کے بارے میں، کچھ لوگ سوچتے ہیں: کیا یہ دنیا کی تخلیق سے پہلے ہی سے طے شدہ نہیں تھا؟ دراصل، روح القدس نے وقت کی حقیقت کی بنیاد پر اس کی منصوبہ بندی کی تھی۔ بس یوں ہوا کہ یہوداہ کے نام سے کوئی ایسا شخص تھا جو ہمیشہ پیسوں کا غبن کرتا رہتا تھا، اس لیے اس شخص کو یہ کردار ادا کرنے اور اسی طرح خدمت کرنے کے لیے چنا گیا تھا۔ یہ مقامی وسائل کے استعمال کی ایک حقیقی مثال تھی۔ یسوع پہلے تو اس سے بے خبر تھا۔ اسے بعد میں اس کے بارے میں معلوم ہوا، جب یہوداہ بے نقاب ہو چکا تھا۔ اگر کوئی اور یہ کردار ادا کرنے کے قابل ہوتا تو یہوداہ کی بجائے وہ شخص یہ کردار ادا کرتا۔ وہ جو پہلے سے مقدر کیا جا چکا تھا، حقیقت میں، روح القدس نے اس لمحے وہی کیا تھا۔ روح القدس کا کام ہمیشہ خودبخود ہو جاتا ہے۔ وہ کسی بھی وقت اپنے کام کی منصوبہ بندی کر سکتی ہے، اور کسی بھی وقت اسے انجام دے سکتی ہے۔ میں ہمیشہ یہ کیوں کہتا ہوں کہ روح القدس کا کام حقیقت پسندانہ ہوتا ہے، اور یہ کہ یہ ہمیشہ نیا ہوتا ہے، کبھی پرانا نہیں ہوتا، اور ہمیشہ اعلیٰ درجے کا تازہ ہوتا ہے؟ جب دنیا بنائی گئی تو اس کے کام کی پہلے سے منصوبہ بندی نہیں کی گئی تھی؛ یہ بالکل ایسا نہیں ہے جیسا کہ ہوا تھا! کام کا ہر مرحلہ اپنے متعلقہ وقت کے حساب سے مناسب اثر حاصل کرتا ہے، اور مرحلے ایک دوسرے میں دخل نہیں دیتے۔ اکثر اوقات، تیرے ذہن میں جو منصوبے ہو سکتے ہیں وہ روح القدس کے تازہ ترین کام کے مقابلے میں بالکل بھی کوئی حیثیت نہیں رکھتے ہیں۔ اس کا کام اتنا آسان نہیں ہے جتنا انسانی عقل اسے سمجھتی ہے، اور نہ ہی یہ اتنا پیچیدہ ہے جتنا انسان تصور کرتا ہے – یہ کسی بھی وقت اور کسی بھی جگہ پر لوگوں کو ان کی ضروریات کے مطابق فراہم کرنے پر مشتمل ہے۔ انسان کے جوہر کے بارے میں کوئی بھی اس سے زیادہ واضح نہیں ہے، اور یہ عین اسی وجہ سے ہے کہ کوئی بھی چیز لوگوں کی حقیقت پسندانہ ضروریات کے ساتھ ساتھ اس کے کرنے والے کام کے مطابق نہیں ہو سکتی۔ لہٰذا، انسانی نقطہ نظر سے، ایسا لگتا ہے کہ اس کے کام کی کئی ہزار سال پہلے سے منصوبہ بندی کی گئی تھی۔ جیسا کہ وہ اب تمہارے درمیان کام کرتا ہے، تو ہر وقت کام کرتے ہوئے اور بولتے ہوئے جب وہ ان حالتوں کو دیکھتا ہے جن میں تم ہو، تو اس کے پاس ہر قسم کی حالت کا سامنا کرنے پر کہنے کے لیے بالکل صحیح الفاظ ہوتے ہیں، وہ ایسے الفاظ بولتا ہے جو بالکل وہی ہوتے ہیں جن کی لوگوں کو ضرورت ہوتی ہے۔ اس کے کام کا پہلا قدم ہی دیکھو: سزا کا وقت۔ اس کے بعد، خدا نے اپنا کام لوگوں کے آشکار ہونے، ان کی سرکشی، ان سے پیدا ہونے والی مثبت حالتوں اور منفی حالتوں کے ساتھ ساتھ سب سے نچلی سطح جس تک لوگ گر سکتے تھے، کی بنیاد پر اس وقت انجام دیا جب وہ منفی حالتیں ایک خاص مقام پر پہنچ گئیں؛ اور اس نے اپنے کام سے بہت بہتر نتیجہ حاصل کرنے کے لیے ان چیزوں پر قبضہ کر لیا تھا۔ یعنی وہ کسی بھی وقت لوگوں کی موجودہ حالت کی بنیاد پر ان کے درمیان کام برقرار رکھتا ہے۔ وہ اپنے کام کا ہر مرحلہ لوگوں کی اصل حالتوں کے مطابق انجام دیتا ہے۔ ساری مخلوق اسی کے ہاتھوں میں ہے؛ ایسا کیسے ہوسکتا ہے کہ وہ انھیں جانتا ہی نہ ہو؟ خدا کام کا اگلا مرحلہ انجام دیتا ہے جو کسی بھی وقت اور کہیں بھی، لوگوں کی حالتوں کے مطابق کیا جانا چاہیے۔ کسی بھی طرح سے اس کام کی منصوبہ بندی ہزاروں سال پہلے نہیں کی گئی تھی۔ یہ ایک انسانی تصور ہے! وہ اپنے کام کے اثرات کا مشاہدہ کرتے ہوئے کام کرتا ہے، اور اس کا کام مستقل طور پر گہرا ہوتا ہے اور ترقی کرتا ہے؛ ہر بار، اپنے کام کے نتائج کا مشاہدہ کرنے کے بعد، وہ اپنے کام کا اگلا مرحلہ لاگو کرتا ہے۔ وہ بتدریج منتقلی کے لیے اور وقت کے ساتھ ساتھ لوگوں کے سامنے اپنا نیا کام ظاہر کرنے کے لیے بہت سی چیزوں کا استعمال کرتا ہے۔ کام کرنے کا یہ طریقہ لوگوں کی ضروریات پوری کر سکتا ہے، کیونکہ خدا لوگوں کو بہت اچھی طرح جانتا ہے۔ اس طرح وہ آسمان سے اپنا کام انجام دیتا ہے۔ اسی طرح، مجسم خدا بھی اپنا کام اسی انداز میں کرتا ہے، حقیقی حالات کے مطابق انسانوں کے درمیان انتظامات اور کام کرتے ہوئے۔ دنیا کی تخلیق سے پہلے اس کے کسی بھی کام کا انتظام نہیں کیا گیا تھا، اور نہ ہی اس کی پہلے سے بہت احتیاط سے منصوبہ بندی کی گئی تھی۔ دنیا کے وجود میں آنے کے دو ہزار سال بعد، یہوواہ نے دیکھا کہ نوع انسانی اتنی بدعنوان ہو گئی ہے کہ اس نے یسعیاہ نبی کے منہ سے پیشین گوئی کی کہ قانون کا دور ختم ہونے کے بعد، یہوواہ فضل کے دور میں نوع انسانی کو خلاصی دلانے کا اپنا کام انجام دے گا۔ یہ یقیناً یہوواہ کا منصوبہ تھا، لیکن یہ منصوبہ بھی ان حالات کے مطابق بنایا گیا تھا جن کا وہ اس وقت مشاہدہ کر رہا تھا؛ اس نے آدم کو پیدا کرنے کے فوراً بعد اس کے بارے میں نہیں سوچا تھا۔ یسعیاہ نے محض ایک پیشین گوئی کی تھی، لیکن یہوواہ نے قانون کے دور میں اس کام کے لیے پیشگی تیاری نہیں کی تھی؛ بلکہ، اس نے فضل کے دور کے آغاز میں اسے متحرک کیا، جب پیغام بر یوسف کے خواب میں ظاہر ہوا تاکہ اسے اس پیغام سے آگہی دے کہ خدا جسم بن جائے گا، اور اس کے بعد ہی اس کے مجسم ہونے کا کام شروع ہوا۔ جیسا کہ لوگ تصور کرتے ہیں، خدا نے دنیا پیدا کرنے کے فوراً بعد اپنے مجسم ہونے کے کام کی تیاری نہیں کی تھی؛ اس کا فیصلہ صرف اس بنیاد پر کیا گیا تھا کہ نوع انسانی کس حد تک ترقی کر چکی ہے اور شیطان کے خلاف اس کی جنگ کی حیثیت کیا ہے۔

جب خدا جسم بن جاتا ہے تو اس کی روح انسان پر اترتی ہے۔ دوسرے لفظوں میں، خدا کی روح اپنے آپ کو ایک مادی جسم پہنا لیتی ہے۔ وہ زمین پر اپنا کام کرنے کے لیے آتا ہے نہ کہ اپنے ساتھ کچھ مخصوص محدود مراحل لانے کے لیے؛ اس کا کام بالکل لامحدود ہے۔ روح القدس جو کام جسم میں کرتی ہے وہ اب بھی اس کے کام کے نتائج سے طے ہوتا ہے، اور وہ اس طرح کی چیزیں وقت کے اس دورانیے کا تعین کرنے کے لیے استعمال کرتی ہے جس کے لیے وہ جسم میں رہتے ہوئے کام کرے گی۔ روح القدس براہ راست اپنے کام کا ہر مرحلہ ظاہر کرتی ہے، اپنے کام کی جانچ پڑتال کرتے ہوئے جیسے جیسے وہ آگے بڑھتی ہے؛ یہ کام اتنا مافوق الفطرت نہیں ہے کہ انسانی تخیل کی حدود بڑھا دے۔ یہ آسمانوں اور زمین اور ہر چیز کو پیدا کرنے میں یہوواہ کے کام کی طرح ہے۔ اس نے منصوبہ بندی کی اور بیک وقت کام کیا۔ اس نے روشنی کو اندھیرے سے الگ کر دیا، اور صبح اور شام وجود میں آئے - اس میں ایک دن لگا۔ دوسرے دن اس نے آسمان پیدا کیا اور اس میں بھی ایک دن لگا۔ پھر اس نے زمین اور سمندروں اور ان تمام مخلوقات کو پیدا کیا جنھوں نے انھیں آباد کیا، جس کے لیے ایک اور دن کی ضرورت تھی۔ یہ سلسلہ چھٹے دن تک جاری رہا، جب خدا نے انسان کو تخلیق کیا اور اسے زمین کی تمام چیزوں کا انتظام کرنے دیا۔ لہٰذا، ساتویں دن، جب اس نے تمام چیزوں کو پیدا کرنے کا کام ختم کر لیا، تو اس نے آرام کیا۔ خدا نے ساتویں دن کو برکت دی اور اسے ایک مقدس دن کے طور پر نامزد کیا۔ اس نے اس مقدس دن کو قائم کرنے کا فیصلہ صرف اس وقت کیا جب وہ پہلے ہی ان تمام چیزوں کو پیدا کر چکا تھا، انھیں پیدا کرنے سے پہلے نہیں۔ یہ کام بھی خود بخود انجام دیا گیا تھا؛ تمام چیزوں کو پیدا کرنے سے پہلے، اس نے چھ دنوں میں دنیا کو پیدا کرنے اور پھر ساتویں دن آرام کرنے کا فیصلہ نہیں کیا تھا؛ اس طرح یہ ہرگز حقائق کے مطابق نہیں ہے۔ اس نے ایسی کوئی بات نہیں کہی تھی اور نہ ہی اس کی یہ منصوبہ بندی تھی۔ اس نے کبھی بھی یہ نہیں کہا تھا کہ ہر چیز کی تخلیق چھٹے دن مکمل ہو جائے گی اور وہ ساتویں دن آرام کرے گا۔ بلکہ، اس نے اس کے مطابق پیدا کیا جو اس وقت اسے اچھا لگا۔ ایک بار جب اس نے تخلیق کا سارا کام مکمل کیا، تو یہ پہلے ہی چھٹا دن ہو چکا تھا۔ اگر وہ پانچویں دن ہر چیز کی تخلیق مکمل کرتا تو وہ چھٹے دن کو ایک مقدس دن کے طور پر مقرر کر دیتا۔ تاہم، اس نے حقیقت میں چھٹے دن ہر چیز کی تخلیق کا کام ختم کر لیا، اور اس طرح ساتواں دن ایک مقدس دن بن گیا، جو کہ آج تک چلا آ رہا ہے۔ لہٰذا اس کا موجودہ کام اسی انداز میں انجام دیا جا رہا ہے۔ وہ بولتا ہے اور تمہارے حالات کے مطابق تمہاری ضروریات کو پورا کرتا ہے۔ یعنی روح لوگوں کے حالات کے مطابق بولتی اور کام کرتی ہے۔ وہ ہر چیز پر نظر رکھتا ہے اور کسی بھی وقت اور کسی بھی جگہ کام کرتا ہے۔ جو کچھ میں کرتا ہوں یا کہ جو کچھ میں تم پر عائد کرتا ہوں اور تمھیں عطا کرتا ہوں، بلا استثنا یہ وہ ہے جس کی تمھیں ضرورت ہے۔ پس میرا کوئی بھی کام حقیقت سے الگ نہیں ہے۔ یہ سب حقیقی ہے، کیونکہ تم سب جانتے ہو کہ "خدا کی روح سب پر نظر رکھتی ہے۔" اگر یہ سب کچھ وقت سے پہلے طے کر لیا جاتا تو کیا یہ بہت زیادہ طے شدہ اور بے لچک نہ ہوتا؟ تُو سوچتا ہے کہ خدا نے پورے چھ ہزار سال تک منصوبہ بندی کی اور پھر نوع انسانی کا سرکش، مزاحم، ٹیڑھا اور دھوکے باز ہونا، اور جسم کی بدعنوانی کا حامل ہونا، شیطانی مزاج، آنکھوں کی ہوس، اور انفرادی لذتوں میں گھرنا پہلے سے مقدر کر دیا تھا۔ ان میں سے کچھ بھی خدا کی طرف سے پہلے سے مقدر نہیں کیا گیا تھا، بلکہ یہ سب شیطان کی بدعنوانی کے نتیجے میں ہوا تھا۔ کچھ لوگ کہہ سکتے ہیں، "کیا شیطان بھی خدا کی گرفت میں نہیں تھا؟ خدا نے پہلے سے مقدر کر دیا تھا کہ شیطان انسان کو اسی طرح بدعنوان بنائے گا، اور اس کے بعد، خدا نے انسان کے درمیان اپنا کام انجام دیا۔ "کیا خدا واقعی یہ پہلے سے مقدر کرے گا کہ شیطان نے نوع انسانی کو بدعنوان بنانا ہے؟ خدا تو صرف نوع انسانی کو معمول کی زندگی گزارنے کا موقع دینے کے لیے بہت بے چین ہے، تو کیا وہ واقعی ان کی زندگیوں میں مداخلت کرے گا؟ اگر ایسا ہے تو کیا پھر شیطان کو شکست دینا اور نوع انسانی کو بچانا ایک بے کار کوشش نہیں ہو گی؟ نوع انسانی کی سرکشی کو کیسے پہلے سے مقدر کیا جا سکتا تھا؟ یہ ایک ایسی چیز ہے جو شیطان کی مداخلت کی وجہ سے ہوئی ہے، تو یہ خدا کی طرف سے پہلے سے مقدر کیسے ہو سکتی ہے؟ خدا کی گرفت کے اندر موجود جس شیطان کا تم تصور کرتے ہو وہ خدا کی گرفت میں موجود اس شیطان سے بالکل مختلف ہے جس کے بارے میں، میں بات کرتا ہوں۔ تمہارے بیانات کے مطابق "خدا قادر مطلق ہے اور شیطان اس کے ہاتھوں میں ہے،" شیطان کبھی بھی اس کے ساتھ دغا نہیں کر سکتا۔ کیا تم نے یہ نہیں کہا تھا کہ خدا قادر مطلق ہے؟ تمہارا علم بہت تجریدی ہے، اور حقیقت کے ساتھ مطابقت نہیں رکھتا؛ انسان خدا کے خیالات کبھی نہیں سمجھ سکتا، اور نہ ہی انسان کبھی اس کی حکمت سمجھ سکتا ہے! خدا قادر مطلق ہے۔ یہ بالکل بھی جھوٹ نہیں ہے۔ بڑے فرشتے نے خدا کو دھوکا دیا کیونکہ خدا نے ابتدائی طور پر اسے اختیار کا ایک حصہ دیا تھا۔ یقینا، یہ ایک غیر متوقع واقعہ تھا، بالکل اسی طرح جب حوا سانپ کے بہکاوے کا شکار ہو گئی تھی۔ تاہم، اس سے کوئی فرق نہیں پڑتا ہے کہ شیطان کس طرح اپنی دغا بازی کرتا ہے، پھر بھی وہ قادر مطلق خدا جتنی قدرت نہیں رکھتا ہے۔ جیسا کہ تم نے کہا ہے کہ شیطان محض طاقتور ہے؛ اس سے کوئی فرق نہیں پڑتا ہے کہ یہ کیا کرتا ہے، خدا کی حاکمیت ہمیشہ اسے شکست دے گی۔ یہ اس قول کے پیچھے حقیقی معنی ہیں، "خدا قادر مطلق ہے، اور شیطان اس کے ہاتھوں میں ہے۔" لہٰذا شیطان سے جنگ میں ایک وقت میں ایک قدم ہی اٹھانا چاہیے۔ مزید برآں، خدا اپنے کام کی منصوبہ بندی شیطان کی چالبازیوں کے جواب میں کرتا ہے – یعنی، وہ نوع انسانی کے لیے نجات لاتا ہے اور اپنی قدرتِ کاملہ اور حکمت کو اس انداز میں ظاہر کرتا ہے جو اس دور کے مطابق ہو۔ اسی طرح، آخری ایام کا کام ابتدائی طور پر، فضل کے دور سے قبل، پہلے سے مقدر نہیں کیا گیا تھا، مقدر اس طرح منظم انداز میں مقرر نہیں کیے جاتے: سب سے پہلے، انسان کا بیرونی مزاج تبدیل کرنا۔ دوسرا، انسان کو اس کی سزا اور آزمائشوں سے گزارنا؛ تیسرا، انسان کو موت کی آزمائش سے گزارنا؛ چوتھا، انسان کو خدا سے محبت کرنے کے وقت کا عملی تجربہ کرانا اور ایک مخلوق کے عزم کا اظہار کرانا؛ پانچواں، انسان کو خدا کی مرضی دیکھنے اور اسے مکمل طور پر جاننے کا موقع دینا، اور آخر میں انسان کی تکمیل کرنا۔ اس نے فضل کے دور میں ان تمام چیزوں کی منصوبہ بندی نہیں کی تھی۔ بلکہ اس نے موجودہ دور میں ان کی منصوبہ بندی شروع کی۔ شیطان کام کر رہا ہے، جیسے کہ خدا کر رہا ہے۔ شیطان اپنے بدعنوان مزاج کا اظہار کرتا ہے، جبکہ خدا سیدھی بات کرتا ہے اور کچھ ضروری چیزیں آشکار کرتا ہے۔ یہ وہ کام ہے جو آج کیا جا رہا ہے، اور یہ کام کرنے کا وہی اصول ہے جو بہت پہلے دنیا کی تخلیق کے بعد استعمال کیا گیا تھا۔

 خدا نے پہلے آدم اور حوا پیدا کیے، اور اس نے ایک سانپ بھی پیدا کیا۔ تمام چیزوں میں یہ سانپ سب سے زیادہ زہریلا تھا۔ اس کے جسم میں زہر موجود تھا جسے شیطان نے اپنا فائدہ اٹھانے کے لیے استعمال کیا۔ یہ سانپ ہی تھا جس نے حوا کو گناہ کرنے کے لیے بہکایا تھا۔ حوا کے بعد آدم نے گناہ کیا، اور اس کے بعد وہ دونوں اچھے اور برے کے درمیان تمیز کرنے کے قابل ہو گئے۔ اگر یہوواہ جانتا تھا کہ سانپ حوا کو بہکائے گا اور حوا آدم کو بہکائے گی تو پھر اس نے ان سب کو ایک باغ کے اندر کیوں رکھا؟ اگر وہ ان چیزوں کی پیشین گوئی کرنے کے قابل تھا، تو پھر اس نے ایک سانپ کیوں پیدا کیا اور اسے عدن کے باغ میں کیوں رکھا؟ عدن کے باغ میں نیکی اور بدی کے علم کے درخت کا پھل کیوں تھا؟ کیا اس کا مطلب یہ تھا کہ وہ پھل کھائیں؟ جب یہوواہ آیا تو نہ آدم اور نہ ہی حوا نے اس کا مقابلہ کرنے کی ہمت کی، اور تبھی یہوواہ کو معلوم ہوا کہ انہوں نے نیکی اور بدی کے علم کے درخت کا پھل کھا لیا ہے اور سانپ کی چالوں کا شکار ہو گئے ہیں۔ آخر میں، اس نے سانپ پر لعنت کی، اور اس نے آدم اور حوا پر بھی لعنت کی۔ جب ان دونوں نے اس درخت کا پھل کھایا تو یہوواہ کو بالکل بھی معلوم نہیں تھا کہ وہ ایسا کر رہے ہیں۔ نوع انسانی اس حد تک بدعنوان ہوگئی کہ گناہ اور جنسی بے راہ روی کا شکار ہو کر اتنی آزاد ہو گئی کہ جو کچھ بھی انہوں نے اپنے دلوں میں رکھا تھا وہ برائی اور ناراستبازی تھی؛ یہ سب گندگی تھی۔ اس لیے یہوواہ نے انسانیت کو پیدا کرنے پر افسوس کا اظہار کیا۔ اس کے بعد، اس نے سیلاب کے ذریعے دنیا تباہ کرنے کا اپنا کام انجام دیا، جس میں نوح اور اس کے بیٹے بچ گئے۔ کچھ چیزیں اصل میں اتنی ترقی یافتہ اور مافوق الفطرت نہیں ہوتیں جتنی کہ لوگ تصور کرسکتے ہیں۔ کچھ لوگ پوچھتے ہیں، "جب خدا جانتا تھا کہ بڑا فرشتہ اس کے ساتھ دغا کرے گا، تو اس نے اسے کیوں پیدا کیا؟" یہ حقائق ہیں: زمین کے وجود سے پہلے، بڑا فرشتہ آسمان کے فرشتوں میں سب سے بڑا تھا۔ آسمان کے تمام فرشتوں پر اسے اختیار حاصل تھا۔ یہ وہ اختیار تھا جو خدا نے اسے عطا کیا تھا۔ خدا کے استثنا کے ساتھ، یہ آسمان کے فرشتوں میں سب سے بڑا تھا۔ بعد میں، خدا کی طرف سے نوع انسانی کو پیدا کرنے کے بعد، نیچے زمین پر بڑے فرشتے نے خدا کے خلاف اس سے بھی بڑی غداری کی۔ میں کہتا ہوں کہ اس نے خدا کو دھوکا دیا کیونکہ وہ نوع انسانی کو اپنے قابو میں کرنا چاہتا تھا اور خدا کے اختیار سے تجاوز کرنا چاہتا تھا۔ یہ بڑا فرشتہ ہی تھا جس نے حوا کو گناہ کے لیے بہکایا تھا، اور اس نے ایسا اس لیے کیا کیونکہ وہ زمین پر اپنی بادشاہی قائم کرنا چاہتا تھا اور انسانوں کو خدا سے پیٹھ پھیرنے اور اس کی بجائے بڑے فرشتے کی اطاعت کرنے پر مجبور کرنا چاہتا تھا۔ بڑے فرشتے نے دیکھا کہ اتنی بہت سی چیزیں اس کی اطاعت کر سکتی ہیں- فرشتے کر سکتے ہیں، جیسا کہ زمین پر لوگ کر سکتے ہیں۔ پرندے اور حیوانات، درخت، جنگل، پہاڑ، دریا اور زمین کی ہر چیز انسانوں - یعنی آدم اور حوا - کی نگرانی میں تھی جبکہ آدم اور حوا بڑے فرشتے کی اطاعت کرتے تھے۔ لہٰذا بڑا فرشتہ خدا کے اختیار سے تجاوز کرنے اور خدا کے ساتھ دغا کرنے کا خواہش مند تھا۔ اس کے بعد، اس نے بہت سے فرشتوں کو خدا کے خلاف بغاوت پر آمادہ کر لیا، جو بعد میں مختلف قسم کی ناپاک روحیں بن گئے۔ کیا آج تک نوع انسانی کی ترقی بڑے فرشتے کی بدعنوانی کی وجہ سے نہیں ہوئی ہے؟ انسانوں کی آج جو حالت ہے، اس کی واحد وجہ یہ ہے کہ بڑے فرشتے نے خدا کو دغا دیا اور نوع انسانی کو بدعنوان کیا۔ یہ مرحلہ وار کام اتنا تجریدی اور آسان نہیں ہے جتنا لوگ تصور کر سکتے ہیں۔ شیطان نے ایک وجہ سے دغا کیا، لیکن پھر بھی لوگ اس طرح کی سادہ سی حقیقت سمجھنے سے قاصر ہیں۔ خدا جس نے آسمان اور زمین اور ہر چیز کو تخلیق کیا تو پھر اس نے شیطان کو بھی کیوں تخلیق کیا؟ چونکہ خدا شیطان سے بہت نفرت کرتا ہے، اور شیطان اس کا دشمن ہے، تو اس نے شیطان کیوں پیدا کیا؟ کیا شیطان کو پیدا کر کے اس نے دشمن پیدا نہیں کیا؟ خدا نے اصل میں دشمن پیدا نہیں کیا تھا۔ بلکہ اس نے ایک فرشتہ پیدا کیا تھا اور بعد میں اس فرشتے نے اسے دغا دیا۔ اس کا مرتبہ اتنا بڑھ گیا تھا کہ اس نے خدا کے ساتھ دغا کرنا چاہا۔ کوئی یہ کہہ سکتا ہے کہ یہ ایک اتفاق تھا، لیکن یہ ناگزیر بھی تھا۔ یہ اسی طرح ہے جیسے ایک شخص ایک خاص مقام پر پکی عمر کو پہنچنے کے بعد لامحالہ مر جائے گا؛ چیزیں ابھی ترقی کر کے اس مرحلے پر پہنچی ہیں۔ بعض فضول احمق کہتے ہیں کہ "جب شیطان تیرا دشمن ہے تو تُو نے اسے کیوں پیدا کیا؟ کیا تُو نہیں جانتا تھا کہ بڑا فرشتہ تجھ سے دغا کرے گا؟ کیا تو ازل سے ابد تک نہیں دیکھ سکتا؟ کیا تو بڑے فرشتے کی فطرت نہیں جانتا تھا؟ جب کہ تُو واضح طور پر جانتا تھا کہ یہ تجھ سے دغا کرے گا تو تُو نے اسے بڑا فرشتہ کیوں بنا دیا؟ اس نے نہ صرف تجھ سے دغا کیا بلکہ اس نے بہت سے دوسرے فرشتوں کو بھی اپنے ساتھ ملا لیا اور نوع انسانی کو بدعنوان کرنے کے لیے فانی دنیا میں اترا، اب تک تُو اپنا چھ ہزار سالہ انتظامی منصوبہ مکمل کرنے سے قاصر رہا ہے۔" کیا یہ الفاظ درست ہیں؟ جب تُو اس طرح سوچتا ہے، تو کیا تُو اپنے آپ کو ضرورت سے زیادہ مصیبت میں نہیں ڈال رہا ہے؟ کچھ اور لوگ بھی ہیں جو کہتے ہیں، "اگر شیطان نے آج تک نوع انسانی کو بد عنوان نہ کیا ہوتا، تو خدا اس طرح نوع انسانی کو نجات نہ دیتا۔ اس طرح، خدا کی حکمت اور قدرتِ کاملہ پوشیدہ رہتی۔ اس کی حکمت کہاں سے آشکار ہوتی؟ پس خدا نے شیطان کے لیے ایک نسل انسانی پیدا کی تاکہ وہ بعد میں اپنی قدرتِ کاملہ ظاہر کر سکے – ورنہ انسان خدا کی حکمت کیسے دریافت کر سکتا تھا؟ اگر انسان خدا کی مخالفت نہیں کرتا یا اس کے خلاف بغاوت نہیں کرتا تو خدا کے اعمال کا آشکار ہونا غیر ضروری ہوتا۔ اگر ساری مخلوق اس کی عبادت کرے اور اس کے تابع ہو جائے تو خدا کے پاس کرنے کے لیے کوئی کام نہیں ہو گا۔" یہ حقیقت سے اور بھی زیادہ دور ہے، کیونکہ خدا کے بارے میں کوئی چیز گندی نہیں ہے، لہٰذا وہ گندگی پیدا نہیں کر سکتا۔ وہ اب اپنے اعمال صرف اس لیے ظاہر کرتا ہے کہ وہ اپنے دشمن کو شکست دے، ان انسانوں کو بچا سکے جنھیں اس نے تخلیق کیا ہے، اور ان شیطانی ارواح اور شیطان کو شکست دینے کے لیے، جو خدا سے نفرت کرتے ہیں، دغا دیتے ہیں، اور مزاحمت کرتے ہیں، اور جو بہت شروع میں اس کے زیر تسلط تھے اور اس سے تعلق رکھتے تھے۔ خدا ان شیطانی ارواح کو شکست دینا چاہتا ہے اور ایسا کرتے ہوئے، ہر چیز پر اپنی قدرتِ کاملہ ظاہر کرنا چاہتا ہے۔ نوع انسانی اور زمین کی ہر چیز اب شیطان اور خبیثوں کے زیر تسلط ہے۔ خدا چاہتا ہے کہ وہ اپنے اعمال ہر چیز پر ظاہر کرے تاکہ لوگ اسے پہچانیں اور اس طرح شیطان کو شکست دی جا سکےاور اس کے دشمنوں کا مکمل طور پر صفایا ہو سکے۔ اس کے اعمال آشکار کرنے کے ذریعے اس کام کا مکمل پن حاصل کیا جاتا ہے۔ اس کی ساری مخلوق شیطان کے زیر تسلط ہے، اسی لیے خدا چاہتا ہے کہ وہ ان پر اپنی قدرتِ کاملہ آشکار کرے اور اس طرح شیطان کو شکست دے۔ اگر شیطان نہ ہوتا تو اسے اپنے اعمال آشکار کرنے کی ضرورت نہ پڑتی۔ اگر شیطان کی ہراسانی نہ ہوتی تو خدا نوع انسانی تخلیق کرتا اور عدن کے باغ میں رہنے کے لیے ان کی راہنمائی کرتا۔ شیطان کی دغا بازی سے پہلے، خدا نے کبھی بھی اپنے تمام اعمال فرشتوں یا بڑے فرشتے پر کیوں ظاہر نہیں کیے؟ اگر ابتدا میں تمام فرشتے اور بڑا فرشتہ خدا کو پہچان لیتے اور اس کے تابع ہو جاتے تو خدا بے معنی کام انجام نہ دیتا۔ شیطان اور شیطانی ارواح کے وجود کی وجہ سے، انسانوں نے بھی خدا کی مخالفت کی ہے، اور باغیانہ مزاج سے بھرے ہوئے ہیں۔ پس خدا اپنے اعمال ظاہر کرنا چاہتا ہے۔ کیونکہ وہ شیطان کے ساتھ جنگ کرنا چاہتا ہے، اس لیے اسے شکست دینے کے لیے اسے اپنی حاکمیت اور اپنے تمام اعمال استعمال کرنے چاہییں۔ اس طرح، نجات کا وہ کام جو وہ انسانوں کے درمیان انجام دیتا ہے، انھیں اس کی حکمت اور قدرتِ کاملہ دیکھنے کا موقع دے گا۔ آج خدا جو کام کر رہا ہے وہ بامعنی ہے، اور کسی بھی طرح سے اس سے مشابہت نہیں رکھتا جس کی طرف کچھ لوگ اشارہ کرتے ہیں جب وہ کہتے ہیں، "کیا وہ کام جو تُو کرتا ہے وہ متصادم نہیں ہے؟ کیا کام کا تسلسل محض اپنے لیے مصیبت پیدا کرنے کی ایک مشق نہیں ہے؟ تُو نے شیطان کو پیدا کیا اور پھر اسے دغا دینے اور اپنی مخالفت کرنے کی اجازت دی۔ تُو نے انسانوں کو پیدا کیا اور پھر انھیں شیطان کے حوالے کر دیا جس کی وجہ سے آدم اور حوا کو بہکایا گیا۔ چونکہ تُو نے یہ سب کچھ جان بوجھ کر کیا ہے تو پھر تُو نوع انسانی سے نفرت کیوں کرتا ہے؟ تُو شیطان سے نفرت کیوں کرتا ہے؟ کیا یہ سب تیرا اپنا کیا دھرا نہیں ہے؟ اس میں تیرے نفرت کرنے کے لیے کیا ہے؟" بہت سے مضحکہ خیز لوگ اس طرح کی باتیں کرتے ہیں۔ وہ خدا سے محبت کرنا چاہتے ہیں، لیکن اندر سے، وہ خدا کے بارے میں شکایت کرتے ہیں۔ یہ کیسا تضاد ہے! تُو سچائی نہیں سمجھتا، تیرے پاس بہت سے مافوق الفطرت خیالات ہیں، اور تُو یہاں تک دعویٰ کرتا ہے کہ خدا نے غلطی کی ہے – تُو کتنا مضحکہ خیز ہے! یہ تُو ہی ہے جو سچ کے ساتھ جھگڑ رہا ہے؛ ایسا نہیں ہے کہ خدا نے کوئی غلطی کی ہے! بعض لوگ بار بار یہ شکایت بھی کرتے ہیں کہ" تُو ہی تھا جس نے شیطان کو پیدا کیا اور تو نے ہی شیطان کو انسانوں کے درمیان اتارا اور انھیں اس کے حوالے کر دیا۔ ایک بار جب انسان نے شیطانی مزاج اختیار کر لیا تو تُو نے انھیں معاف نہیں کیا؛ بلکہ اس کے برعکس تُو نے ان سے ایک حد تک نفرت کی۔ پہلے پہل تُو نے ان سے ایک خاص حد تک محبت کی لیکن اب تُو ان سے نفرت کرتا ہے۔ یہ تُو ہی ہے جس نے نوع انسانی سے نفرت کی ہے، پھر بھی تُو ہی وہ ہے جس نے نوع انسانی سے محبت کی ہے۔ یہاں اصل میں کیا ہو رہا ہے؟ کیا یہ تضاد نہیں ہے؟" اس سے قطع نظر کہ تم اسے کس طرح دیکھتے ہو، آسمان میں ایسا ہی ہوا ہے؛ یہ وہ طریقہ تھا جس سے بڑے فرشتے نے خدا کو دغا دیا اور نوع انسانی کو بدعنوان کر دیا، اور انسانوں نے آج تک اسی طرح سے ہی جاری رکھا ہوا ہے۔ اس سے قطع نظر کہ تم اسے کس طرح بیان کرتے ہو، یہ پوری کہانی ہے۔ تاہم، تمھیں یہ سمجھنا چاہیے کہ آج خدا جو کام کر رہا ہے اس کے پیچھے سارا مقصد تمھیں بچانا اور شیطان کو شکست دینا ہے۔

چونکہ فرشتے خاص طور پر نازک تھے اور ان کے پاس بات کرنے کی صلاحیت نہیں تھی لہٰذا جیسے ہی انھیں اختیار دیا گیا وہ مغرور ہو گئے۔ یہ خاص طور پر اس بڑے فرشتے کے بارے میں سچ تھا، جس کی حیثیت کسی بھی دوسرے فرشتے سے زیادہ تھی۔ فرشتوں کے درمیان ایک بادشاہ، اس نے ان میں سے لاکھوں کی قیادت کی، اور یہوواہ کے تحت، اس کا اختیار دوسرے فرشتوں میں سے کسی سے بھی زیادہ تھا۔ وہ یہ سب کچھ کرنا چاہتا تھا، اور دنیا کو اپنے قابو میں رکھنے کے لیے انسانوں کے درمیان فرشتوں کی قیادت کرنا چاہتا تھا۔ خدا نے کہا کہ وہی ہے جو کائنات کا مختار ہے؛ لیکن بڑے فرشتے نے دعویٰ کیا کہ کائنات کا مختار وہ ہے – اس کے بعد، بڑے فرشتے نے خدا کو دغا دیا۔ خدا نے آسمان میں ایک اور دنیا پیدا کی تھی، اور بڑا فرشتہ اس دنیا کو قابو کرنا چاہتا تھا اور فانی دنیا میں بھی اترنا چاہتا تھا۔ کیا خدا اسے ایسا کرنے کی اجازت دے سکتا تھا؟ اس طرح، اس نے بڑے فرشتے کو ضرب لگائی اور اسے فضا میں پھینک دیا۔ جب سے اس نے انسانوں کو بدعنوان کیا ہے، خدا نے انھیں بچانے کے لیے بڑے فرشتے کے ساتھ جنگ کی ہے۔ اس نے یہ چھ ہزار سال اسے شکست دینے کے لیے استعمال کیے ہیں۔ ایک قادر مطلق خدا کے بارے میں تمہارا تصور اس کام سے مطابقت نہیں رکھتا جو خدا اس وقت انجام دے رہا ہے۔ یہ بالکل ناقابل عمل ہے، اور ایک بہت بڑا مغالطہ ہے! دراصل، یہ صرف بڑے فرشتے کی دغا بازی کے بعد ہی تھا کہ خدا نے اسے اپنا دشمن قرار دیا۔ یہ صرف اس کی دغا بازی کی وجہ سے تھا کہ بڑے فرشتے نے عالمِ فانی میں آنے کے بعد نوع انسانی کو روند ڈالا، اور یہی وجہ ہے کہ نوع انسانی نے اس مقام تک ترقی کی ہے۔ ایسا ہونے کے بعد، خدا نے شیطان سے عہد کیا، "میں تجھے شکست دوں گا اور ان تمام انسانوں کو نجات دوں گا جنھیں میں نے پیدا کیا ہے۔" شیطان نے پہلے قائل ہوئے بغیر جواب دیا، "تُو میرے ساتھ سچ مچ کیا کر سکتا ہے؟ کیا تُو واقعی مجھے ضرب لگا کر نیچے فضا میں پھینک سکتا ہے؟ کیا تُو واقعی مجھے شکست دے سکتا ہے؟" جب خدا نے اسے فضا میں پھینک دیا تو اس نے پھر بڑے فرشتے کی طرف مزید توجہ نہیں دی، اور بعد میں شیطان کی لگاتار خلل اندازیوں کے باوجود نوع انسانی کو بچانے کا اور اپنا کام انجام دینا شروع کر دیا۔ شیطان کچھ نہ کچھ کرنے کے قابل تھا، لیکن یہ سب ان طاقتوں کی بدولت تھا جو خدا نے پہلے اسے دی تھیں۔ وہ انھیں اپنے ساتھ فضا میں لے آیا، اور انھیں آج تک برقرار رکھا ہے۔ جب خدا بڑے فرشتے کوضرب لگا کر فضا میں پھینک رہا تھا تو اس نے اپنا اختیار واپس نہیں لیا، اور اس طرح شیطان نوع انسانی کو بدعنوان کرتا رہا۔ خدا نے آسمان پر رہتے ہوئے اپنے اعمال آشکار نہیں کیے؛ تاہم، زمین پیدا کرنے سے پہلے، اس نے اپنی بنائی گئی دنیا کے لوگوں کو اپنے آسمانی اعمال دیکھنے کی اجازت دی، اس طرح آسمان کے اوپر ان لوگوں کی راہنمائی کی۔ اس نے انھیں حکمت اور ذہانت دی اور اس دنیا میں رہنے کے لیے ان لوگوں کی راہنمائی کی۔ قدرتی طور پر، تم میں سے کسی نے بھی اس بارے میں اس سے پہلے کبھی نہیں سنا ہے۔ بعد میں، خدا کی طرف سے انسانوں کی تخلیق کے بعد، بڑے فرشتے نے انھیں بدعنوان کرنا شروع کر دیا؛ زمین پر، پوری نوع انسانی افراتفری کا شکار ہو گئی۔ اس کے بعد ہی خدا نے شیطان کے خلاف اپنی جنگ کا آغاز کیا، اور تب ہی انسانوں نے اس کے اعمال دیکھنا شروع کیے۔ شروع میں اس طرح کے اعمال نوع انسانی سے چھپائے گئے تھے۔ نیچے فضا میں اتارے جانے کے بعد، شیطان اپنا کام کرنے لگا اور خدا اپنا کام کرتا رہا، یعنی شیطان کے خلاف مسلسل جنگ کرتا رہا، عین آخری ایام تک۔ اب وہ وقت ہے جب شیطان کو تباہ کر دینا چاہیے۔ ابتدا میں خدا نے اسے اختیار دیا اور بعد میں اس نے اسے ضرب لگا کر نیچے فضا میں پھینک دیا، پھر بھی وہ سرکشی پر قائم رہا۔ اس کے بعد، اس نے نوع انسانی کو زمین پر بدعنوان کر دیا، لیکن خدا وہاں نوع انسانی کا انتظام کر رہا تھا۔ خدا شیطان کو شکست دینے کے لیے اپنا انسانوں کا انتظام استعمال کرتا ہے۔ لوگوں کو بدعنوان کر کے شیطان ان کی قسمت خاتمے پر لاتا ہے اور خدا کے کام میں خلل ڈالتا ہے۔ دوسری طرف، خدا کا کام نوع انسانی کی نجات ہے۔ خدا جو کام کرتا ہے اس کا کون سا مرحلہ نوع انسانی کو بچانے کے لیے نہیں ہے؟ کون سا مرحلہ لوگوں کو پاک صاف کرنے کے لیے، اور انھیں راستبازی سے عمل کرنے اور ان لوگوں کی شبیہ کی طرح زندگی گزارنے کے قابل بنانے کے لیے نہیں ہے جن سے محبت کی جا سکتی ہے؟ لیکن شیطان ایسا نہیں کرتا۔ یہ نوع انسانی کو بدعنوان کرتا ہے۔ یہ مسلسل پوری کائنات میں نوع انسانی کو بدعنوان کرنے کا اپنا کام انجام دیتا ہے۔ بے شک، خدا بھی اپنا کام کرتا ہے، شیطان کی طرف کوئی توجہ دیے بغیر۔ اس سے کوئی فرق نہیں پڑتا کہ شیطان کے پاس کتنا اختیار ہے، وہ اختیار اب بھی خدا کی طرف سے اسے دیا گیا تھا؛ خدا نے اصل میں اسے اپنا تمام اختیار نہیں دیا تھا، اور اس لیے اس سے کوئی فرق نہیں پڑتا کہ شیطان کیا کرتا ہے، یہ کبھی بھی خدا سے آگے نہیں بڑھ سکتا اور ہمیشہ خدا کی گرفت میں ہی رہے گا۔ خدا نے آسمان پر رہتے ہوئے اپنا کوئی بھی عمل آشکار نہیں کیا۔ اس نے صرف شیطان کو اختیار کا ایک چھوٹا سا حصہ دیا اور اسے دوسرے فرشتوں پر قابو پانے کی اجازت دی۔ لہٰذا، اس سے کوئی فرق نہیں پڑتا کہ شیطان کیا کرتا ہے، وہ خدا کے اختیار سے تجاوز نہیں کر سکتا، کیونکہ وہ اختیار جو خدا نے اصل میں اسے عطا کیا ہے وہ محدود ہے۔ جیسے ہی خدا کام کرتا ہے، شیطان خلل ڈالتا ہے۔ آخری ایام میں، اس کی رکاوٹیں ختم ہو جائیں گی؛ اسی طرح، خدا کا کام بھی ختم ہو جائے گا، اور جس طرح کے انسانوں کی خدا تکمیل کرنا چاہتا ہے وہ مکمل ہو جائے گا۔ خدا لوگوں کو مثبت ہدایت دیتا ہے؛ اس کی زندگی آب حیات، بےپایاں اور لامحدود ہے۔ شیطان نے انسان کو ایک خاص حد تک بدعنوان کر دیا ہے؛ آخر میں، زندگی کا آب حیات انسان کو مکمل کرے گا، اور شیطان کے لیے مداخلت کرنا اور اپنا کام انجام دینا ناممکن ہو جائے گا۔ اس طرح، خدا ان لوگوں کو مکمل طور پر حاصل کرنے کے قابل ہو جائے گا۔ یہاں تک کہ ابھی بھی، شیطان یہ قبول کرنے سے انکار کرتا ہے؛ یہ مسلسل اپنے آپ کو خدا کے خلاف کھڑا کرتا ہے، لیکن وہ اس پر کوئی توجہ نہیں دیتا۔ خدا نے کہا ہے، "میں شیطان کی تمام تاریک قوتوں اور تمام تاریک اثرات پر فتح حاصل کروں گا۔" یہ وہی کام ہے جو جسم میں کیا جانا ہے، اور یہی جسم بننے کو اہم بناتا ہے: یعنی، آخری ایام میں شیطان کو شکست دینے کے کام کا مرحلہ مکمل کرنا، اور شیطان سے تعلق رکھنے والی تمام چیزیں ختم کرنا۔ شیطان پر خدا کی فتح ناگزیر ہے! دراصل شیطان بہت پہلے ہی ناکام ہو چکا ہے۔ جب بڑے سرخ اثدہے کے پورے ملک میں خوش خبری پھیلنا شروع ہوئی – یعنی جب مجسم خدا نے اپنا کام شروع کیا اور جب یہ کام حرکت میں آیا – تو شیطان کو مکمل طور پر شکست ہوئی کیونکہ مجسم ہونے کا مقصد ہی شیطان کو شکست دینا تھا۔ جیسے ہی شیطان نے دیکھا کہ خدا ایک بار پھر جسم بن گیا ہے اور اپنا کام انجام دینے لگا ہے، جسے کوئی طاقت روک نہیں سکتی تھی، تو وہ یہ کام دیکھ کر سخت حیران ہوا، اور اس نے مزید کوئی شرارت کرنے کی ہمت نہیں کی۔ سب سے پہلے شیطان نے سوچا کہ وہ بھی بہت سی حکمتوں سے مالا مال ہے، اور اس نے خدا کے کام میں خلل ڈالا اور ہراسانی کی؛ تاہم، اس نے یہ توقع نہیں کی تھی کہ خدا ایک بار پھر جسم بن جائے گا، یا یہ کہ اپنے کام میں، خدا شیطان کی سرکشی کو نوع انسانی کے لیے مکاشفے اور عدالت کے طور پر استعمال کرے گا، اور اس طرح انسانوں کو فتح کرے گا اور شیطان کو شکست دے گا - خدا شیطان سے زیادہ حکمت والا ہے اور اس کا کام اس سے کہیں بڑھ کر ہے۔ لہٰذا، جیسا کہ میں نے پہلے کہا ہے، "میں جو کام کرتا ہوں وہ شیطان کی چالبازیوں کے جواب میں انجام دیا جاتا ہے؛ آخر میں، میں اپنی قدرتِ کاملہ اور شیطان کی ناتوانی ظاہر کروں گا۔" خدا اپنا کام سب سے آگے کرے گا، جبکہ شیطان پیچھے پیچھے رہے گا، یہاں تک کہ، آخر میں، یہ حتمی طور پر تباہ ہو جائے گا - وہ یہ بھی نہیں جانتا ہو گا کہ اسے کس نے نشانہ بنایا ہے! اسے سچائی کا احساس صرف اس وقت ہو گا جب اسے پہلے ہی توڑا اور کچلا جا چکا ہو گا، اور اس وقت تک، یہ پہلے ہی آگ کی جھیل میں جل کر خاک ہو چکا ہو گا۔ کیا اسے پھر بھی مکمل طور پر یقین نہیں آئے گا؟ کیونکہ اس کے بعد شیطان کے پاس استعمال کرنے کے لیے مزید منصوبے نہیں ہوں گے!

یہ وہ مرحلہ وار، حقیقت پسندانہ کام ہے جو اکثر خدا کے دل کو انسانیت کے لیے غم سے دوچار کرتا ہے۔ لہٰذا شیطان کے ساتھ اس کی جنگ چھ ہزار سال تک جاری رہی ہے، اور خدا نے کہا ہے، "میں نوع انسانی کو دوبارہ کبھی تخلیق نہیں کروں گا، اور نہ ہی میں دوبارہ فرشتوں کو اختیار دوں گا۔" اس کے بعد سے جب فرشتے زمین پر کام کرنے کے لیے آئے تو انہوں نے محض کچھ کام کرنے کے لیے خدا کی پیروی کی؛ اس نے پھر کبھی انھیں کوئی اختیار نہیں دیا۔ جن فرشتوں کو بنی اسرائیل نے دیکھا تھا انہوں نے اپنا کام کیسے انجام دیا؟ انہوں نے خوابوں میں اپنے آپ کو ظاہر کیا اور یہوواہ کے الفاظ پہنچائے۔ جب یسوع مصلوب ہونے کے تین دن بعد جی اٹھا تو یہ فرشتے ہی تھے جنہوں نے بڑا پتھر ایک طرف دھکیل دیا۔ خدا کی روح نے یہ کام ذاتی طور پر نہیں کیا۔ اس طرح کا کام صرف فرشتے کرتے تھے۔ انہوں نے معاون کردار ادا کیا، لیکن ان کے پاس کوئی اختیار نہیں تھا، کیونکہ خدا انھیں دوبارہ کبھی کوئی اختیار نہیں دے گا۔ کچھ عرصے تک کام کرنے کے بعد، جن لوگوں کو خدا نے زمین پر استعمال کیا، انہوں نے خدا کا مقام سنبھال لیا اور کہا، "میں کائنات سے آگے نکلنا چاہتا ہوں! میں تیسرے آسمان پر کھڑا ہونا چاہتا ہوں! ہم خود مختار اقتدار کی باگ ڈور اپنے ہاتھ میں رکھنا چاہتے ہیں!" وہ کئی دنوں کے کام کے بعد مغرور ہو گئے؛ وہ چاہتے تھے کہ زمین پر حاکمیت حاصل کریں، تاکہ ایک اور قوم قائم کریں، ہر چیز اپنے قدموں تلے رکھیں، اور تیسرے آسمان پر کھڑے ہو جائیں۔ کیا تُو نہیں جانتا کہ تُو محض ایک انسان ہے جسے خدا نے استعمال کیا ہے؟ تُو تیسرے آسمان پر کیسے چڑھ سکتا ہے؟ خدا کام کرنے کے لیے زمین پر آتا ہے، خاموشی سے اور شور کے بغیر، اور پھر چپکے سے اپنا کام مکمل کرنے کے بعد چلا جاتا ہے۔ وہ کبھی انسانوں کی طرح چیختا چلاتا نہیں ہے، بلکہ اپنا کام انجام دینے میں عملی رویہ رکھتا ہے۔ اور نہ ہی وہ کبھی کسی کلیسیا میں داخل ہوتا ہے اور پکارتا ہے، "میں تم سب کو مٹا دوں گا! میں تم پر لعنت کروں گا اور تمھیں سزا دوں گا۔" وہ صرف اپنا کام خود کرتا رہتا ہے، اور ختم ہونے کے بعد چلا جاتا ہے۔ وہ مذہبی پادری جو بیماروں کو شفا دیتے ہیں اور شیطانی ارواح نکالتے ہیں، منبر سے دوسروں سے خطاب کرتے ہیں، لمبی لمبی اور پُرتصنع تقریریں کرتے ہیں، اور غیر حقیقی معاملات پر تبادلہ خیال کرتے ہیں، یہ سب بنیادی طور پر مغرور ہیں! وہ صرف بڑے فرشتے کی اولاد ہیں!

آج کے دن تک کا اپنے چھ ہزار سال کا کام انجام دینے کے بعد، خدا نے پہلے ہی اپنے بہت سے اعمال ظاہر کر دیے ہیں، جن کا بنیادی مقصد شیطان کو شکست دینا اور تمام نوع انسانی کے لیے نجات لانا ہے۔ وہ آسمان کی ہر چیز، زمین کی ہر چیز، سمندروں کے اندر کی ہر چیز، اور زمین پر خدا کی تخلیق کی گئی ہر آخری چیز کو اپنی قدرتِ کاملہ دیکھنے اور اپنے تمام اعمال کا مشاہدہ کرنے کی اجازت دینے کے لیے اس موقع کا استعمال کر رہا ہے۔ وہ شیطان کو شکست دینے کے موقع سے فائدہ اٹھا رہا ہے کہ وہ اپنے تمام اعمال انسانوں پر ظاہر کرے، اور انھیں اس کی تعریف کرنے اور اس کی شیطان کو شکست دینے میں اس کی حکمت سربلند کرنے کے قابل بنائے۔ زمین پر، آسمان میں اور سمندروں کے اندر ہر چیز خدا کی شان بیان کرتی ہے، اس کی قدرتِ کاملہ کی تعریف کرتی ہے، اس کے ہر ایک عمل کی تعریف کرتی ہے، اور اس کا مقدس نام پکارتی ہے۔ یہ اس کی طرف سے شیطان کی شکست کا ثبوت ہے۔ یہ اس کے شیطان کو کچل ڈالنے کا ثبوت ہے۔ اس سے بھی اہم بات یہ ہے کہ یہ نوع انسانی کے لیے اس کی نجات کا ثبوت ہے۔ خدا کی ساری مخلوق اس کی عظمت بیان کرتی ہے، اپنے دشمن کو شکست دینے اور فاتحانہ طور پر واپس آنے پر اس کی ستائش کرتی ہے، اور عظیم فاتح بادشاہ کے طور پر اس کی حمد کرتی ہے۔ اس کا مقصد صرف شیطان کو شکست دینا نہیں ہے، یہی وجہ ہے کہ اس کا کام چھ ہزار سال سے جاری ہے۔ وہ نوع انسانی بچانے کے لیے شیطان کی شکست کو استعمال کرتا ہے۔ وہ شیطان کی شکست کو اپنے تمام اعمال اور اپنا تمام جلال ظاہر کرنے کے لیے استعمال کرتا ہے۔ آسمان پر پیغمبران، زمین پر انسان، اور زمین پر تمام مخلوقات خالق کے جلال کو دیکھیں گی۔ یہ وہ کام ہے جو وہ کرتا ہے۔ آسمان اور زمین پر اس کی تمام مخلوقات اس کے جلال کی گواہی دیں گی، اور وہ شیطان کو مکمل طور پر شکست دینے کے بعد فاتحانہ طور پر واپس آئے گا، اور نوع انسانی کو اپنی تعریف کرنے کی اجازت دے گا، اس طرح اسے اپنے کام میں دوہری فتح حاصل ہو گی۔ آخر میں، اس کی طرف سے تمام نوع انسانی فتح کی جائے گی، اور وہ ہر اس شخص کو مٹا دے گا جو مزاحمت یا بغاوت کرتا ہے؛ دوسرے لفظوں میں، وہ ان تمام لوگوں کو مٹا دے گا جو شیطان سے تعلق رکھتے ہیں۔ تُو اس وقت خدا کے بہت سے اعمال کا مشاہدہ کر رہا ہے، پھر بھی تُو مزاحمت کرتا ہے، سرکشی کرتا ہے، اور اطاعت نہیں کرتا۔ تُو اپنے اندر بہت سی چیزیں رکھتا ہے اور جو دل چاہے کرتا ہے۔ تُو اپنی خواہشات اور ترجیحات کی پیروی کرتا ہے۔ یہ سب سرکشی اور مزاحمت ہے۔ جسم اور اپنی خواہشات کی خاطر اور اپنی پسند، دنیا اور شیطان کی خاطر بھی خدا پر کوئی ایمان لانا گندگی ہے؛ یہ فطرت میں مزاحمت اور سرکشی ہے۔ آج کل ایمان کی مختلف قسمیں ہیں: کچھ لوگ آفت سے پناہ مانگتے ہیں، اور دیگر برکات حاصل کرنے کی کوشش کرتے ہیں؛ کچھ رازوں کو سمجھنے کی خواہش رکھتے ہیں، جبکہ کچھ اب بھی دولت کی تلاش میں ہیں۔ یہ سب مزاحمت کی شکلیں ہیں اور یہ سب گستاخی ہے! یہ کہنا کہ کوئی مزاحمت کرتا ہے یا بغاوت کرتا ہے - کیا یہ اس طرح کے طرز عمل کا حوالہ نہیں دیتا ہے؟ بہت سے لوگ ان دنوں بڑبڑاتے ہوئے شکوہ کرتے ہیں، شکایت کرتے ہیں، یا قیاس آرائیاں کرتے ہیں۔ یہ سب وہ کام ہیں جو خبیث کرتے ہیں۔ وہ انسانی مزاحمت اور سرکشی کی مثالیں ہیں۔ ایسے لوگ شیطان کے زیر اثر اور قبضے میں ہوتے ہیں۔ وہ لوگ جنھیں خدا حاصل کرتا ہے، یہ وہ ہیں جو مکمل طور پر اس کے تابع ہیں؛ یہ وہ لوگ ہیں جو شیطان کے ہاتھوں بدعنوان ہو چکے تھے لیکن خدا کے موجودہ کام کی بدولت انھیں بچایا اور فتح کیا جاچکا ہے، جنہوں نے مصیبتیں برداشت کی ہیں، اور جنھیں بالآخر خدا کی طرف سے مکمل طور پر حاصل کر لیا گیا ہے، جو اب شیطان کے تسلط میں نہیں رہتے، جو غیر راستبازی سے آزاد ہو چکے ہیں، اور جو پاکیزگی کے ساتھ زندگی بسر کرنے کے لیے تیار ہیں – بے شک وہ سب سے پاک لوگ ہیں۔ اگر تیرے موجودہ اعمال خدا کے تقاضوں کے ایک حصے کے مطابق بھی نہیں ہیں، تو تجھے باہر نکال دیا جائے گا۔ یہ ناقابل تردید ہے۔ سب کچھ اس بات پر منحصر ہے کہ اب کیا ہوتا ہے۔ اگرچہ تیرے بارے میں پہلے سے طے اور منتخب کر لیا گیا ہے، لیکن آج بھی تیرے اعمال تیرے انجام کا تعین کریں گے۔ اگر تُو اب قائم نہیں رہ سکتا، تو تجھے نکال دیا جائے گا۔ اگر تُو اب بھی قائم نہیں رہ سکتا ہے تو تُو بعد میں کیسے قائم رہ پائے گا؟ اتنا بڑا معجزہ تیرے سامنے آچکا ہے، پھر بھی تُو ایمان نہیں لاتا۔ پس تُو بعد میں خدا پر کیسے ایمان لائے گا، جب کہ وہ اپنا کام مکمل کر چکا ہو گا اور وہ پھر ایسا کام نہیں کرے گا؟ اس وقت تک، تیرے لیے اس کی پیروی کرنا اور بھی ناممکن ہو جائے گا! بعد میں، خدا تیرے رویے، مجسم خدا کے کام کے بارے میں تیرے علم، اور تیرے تجربے پر انحصار کرے گا کہ آیا تو گناہ گار ہے یا راستباز ہے، یا اس بات کا تعین کرنے کے لیے کہ آیا تجھے کامل کیا گیا ہے یا نکال دیا گیا ہے' تجھے اب واضح طور پر دیکھنا ہو گا۔ روح القدس اسی طرح کام کرتی ہے: وہ تیرے آج کے طرز عمل کے مطابق تیرے انجام کا تعین کرتی ہے۔ آج کے الفاظ کون بولتا ہے؟ آج کا کام کون کرتا ہے؟ کون فیصلہ کرتا ہے کہ آج تجھے نکال دیا جائے گا؟ کون تجھے کامل کرنے کا فیصلہ کرتا ہے؟ کیا یہ کام میں خود نہیں کرتا ہوں؟ میں وہ ہوں جو یہ کلام بولتا ہوں؛ میں وہ ہوں جو اس طرح کا کام انجام دیتا ہوں۔ لوگوں کو کوسنا، سزا دینا اور ان کی عدالت میرے کام کا حصہ ہیں۔ آخر میں یہ بھی مجھ پر منحصر ہو گا کہ میں تجھے نکال باہر کروں۔ یہ سب چیزیں میرا کام ہیں! تجھے کامل بنانا میرا کام ہے اور تجھے نعمتوں سے لطف اندوز ہونے کی اجازت دینا بھی میرا کام ہے۔ یہ وہ سب کام ہیں جو میں کرتا ہوں۔ تیرا انجام یہوواہ نے پہلے سے طے نہیں کیا تھا؛ یہ آج کے خدا کی طرف سے طے کیا جا رہا ہے۔ اس کا تعین ابھی کیا جا رہا ہے؛ بہت پہلے دنیا کی تخلیق سے قبل اس کا تعین نہیں کیا گیا تھا۔ بعض احمق لوگ کہتے ہیں، "شاید تیری آنکھوں میں کوئی خرابی ہے اور تُو مجھے اس طرح نہیں دیکھتا جس طرح تجھے دیکھنا چاہیے تھا۔ آخر میں، تُو دیکھے گا کہ روح کیا ظاہر کرتی ہے!" یسوع نے اصل میں یہوداہ کو اپنے شاگرد کے طور پر چنا تھا۔ لوگ پوچھتے ہیں: "وہ کس طرح ایک ایسے شاگرد کا انتخاب کر سکتا ہے جو اس کے ساتھ دغا کرے؟" پہلے، یہوداہ کا یسوع کو دغا دینے کا کوئی ارادہ نہیں تھا؛ یہ بس بعد میں ہو گیا۔ اس وقت، یسوع نے یہوداہ کو بہت مثبت انداز میں دیکھا تھا۔ اس نے وہ شخص اپنی پیروی کرنے پر لگایا تھا، اور اسے ان کے مالی معاملات کی ذمہ داری دی تھی۔ اگر یسوع کو معلوم ہوتا کہ یہوداہ مالی غبن کرے گا، تو وہ اسے ایسے معاملات کا نگران کبھی نہ بناتا۔ یہ کہا جا سکتا ہے کہ یسوع اصل میں نہیں جانتا تھا کہ یہ شخص بد دیانت اور دھوکے باز تھا، یا یہ کہ وہ اپنے بھائیوں اور بہنوں کو دھوکا دے گا۔ بعد میں، جب یہوداہ کچھ عرصے سے یسوع کی پیروی کر رہا تھا، تو یسوع نے اسے اپنے بھائیوں اور بہنوں کی چاپلوسی کرتے اور خدا کی چاپلوسی کرتے ہوئے دیکھا۔ لوگوں نے یہ بھی دریافت کیا کہ یہوداہ کو رقم کے تھیلے سے رقم لینے کی عادت تھی، اور پھر انہوں نے یسوع کو اس کے بارے میں بتایا۔ اس کے بعد ہی یسوع کو ہر اس چیز کا علم ہوا جو ہو رہی تھا۔ کیونکہ یسوع کو تصلیب کا کام انجام دینا تھا اور اسے کسی ایسے شخص کی ضرورت تھی جو اسے دغا دے، اور چونکہ یہوداہ یہ کردار ادا کرنے کے لیے صحیح قسم کا شخص تھا، یسوع نے کہا، "ہم میں سے ایک ایسا ہو گا جو مجھے دغا دے گا۔ ابن آدم مصلوب ہونے کے لیے اس دغابازی کا استعمال کرے گا اور تین دن کے بعد دوبارہ جی اٹھے گا۔" اس وقت، یسوع نے اصل میں یہوداہ کو منتخب نہیں کیا تھا کہ وہ اسے دھوکا دے سکے۔ اس کے برعکس، اس نے امید کی تھی کہ یہوداہ ایک وفادار شاگرد ہو گا۔ غیر متوقع طور پر، یہوداہ خداوند کو دھوکا دینے والا ایک شخص نکلا، اس لیے یسوع نے یہوداہ کو منتخب کر کے اس کام کے لیے اس صورت حال کو استعمال کیا۔ اگر یسوع کے بارہ شاگردوں میں سے تمام وفادار ہوتے اور یہوداہ جیسا کوئی بھی ان کے درمیان نہ ہوتا، تو یسوع کو دھوکہ دینے والا شخص بالآخر کوئی ایسا شخص ہوتا جو شاگردوں میں سے نہیں ہوتا۔ تاہم، اس وقت، یہ صرف اتنا ہوا کہ شاگردوں میں سے ایک تھا جو رشوت لینے سے لطف اندوز ہوتا تھا: یہوداہ۔ اس لیے یسوع نے اس آدمی کو اپنا کام پورا کرنے کے لیے استعمال کیا۔ یہ کتنا آسان تھا! یسوع نے اپنے کام کے آغاز میں اس کا پہلے سے تعین نہیں کیا تھا۔ اس نے یہ فیصلہ صرف اس وقت کیا جب چیزیں ایک خاص حد تک تیار ہو گئیں۔ یہ یسوع کا فیصلہ تھا، جس کا مطلب یہ ہے کہ یہ خود خدا کی روح کا فیصلہ تھا۔ اور یہ روح القدس کا کام تھا جو اس وقت انجام دیا گیا تھا۔ جب یسوع نے یہوداہ کو چنا تھا، تو اسے اندازہ نہیں تھا کہ یہوداہ اسے دغا دے گا۔ وہ صرف اتنا جانتا تھا کہ وہ شخص یہوداہ اسکریوتی تھا۔ آج تیرے انجام کا تعین بھی تیری اطاعت کی سطح اور تیری زندگی کی نمو کی سطح کے مطابق ہوتا ہے، نہ کہ کسی انسانی تصور کے مطابق کہ تیرا انجام دنیا کی تخلیق پر پہلے سے ہی مقدر تھا۔ تجھے ان چیزوں کا واضح ادراک کرنا چاہیے۔ اس میں سے کوئی بھی کام اس طرح سے نہیں کیا جاتا ہے جس طرح سے تُو اس کا تصور کرتا ہے۔


القاب اور شناخت سے متعلق

اگر تم خدا کے استعمال کے قابل ہونا چاہتے ہو، تو تمہیں خدا کے کام کو جاننا ضروری ہے، جو اس نے پہلے کیا تھا (نئے اور پرانے عہد نامے میں) اور، اس کے علاوہ، تیرے لیے اس کا آج کا کام جاننا ضروری ہے؛ یہ ایسے کہنا ہے کہ، تیرے لیے 6،000 سالوں میں انجام دیے گیے خدا کے کام کے تین مراحل جاننا ضروری ہے۔ اگر تجھے خوش خبری پھیلانے کے لیے کہا جاتا ہے، تو تُو خدا کا کام جانے بغیر ایسا کرنے کے قابل نہیں ہو گا۔ کوئی تجھ سے پوچھ سکتا ہے کہ تمہارے خدا نے انجیل، پرانے عہد نامے اور یسوع کے کام اور اس وقت کے الفاظ کے بارے میں کیا کہا ہے۔ اگر تُو انجیل کی اندرونی کہانی کے بارے میں بات نہیں کر سکتا ہے، تو وہ قائل نہیں ہوں گے۔ اس وقت، یسوع نے اپنے شاگردوں کے ساتھ پرانے عہد نامے کے بارے میں زیادہ تر باتیں کیں۔ وہ جو کچھ بھی پڑھتے تھے وہ پرانے عہد نامے سے تھا، نیا عہد نامہ یسوع کے مصلوب ہونے کے کئی عشروں بعد ہی لکھا گیا تھا۔ خوش خبری پھیلانے کے لیے، تمھیں خاص طور پر انجیل کی اندرونی سچائی اور اسرائیل میں خدا کا کام سمجھنا چاہیے، جو یہوواہ کے ذریعہ کیا گیا کام ہے اور تمہیں یسوع کا کیا گیا کام بھی سمجھنا ہوگا۔ یہ وہ معاملات ہیں جن کے بارے میں تمام لوگ سب سے زیادہ فکر مند ہیں اور کام کے ان دو مراحل کی اندرونی کہانی وہی ہے جو انہوں نے نہیں سنی ہے۔ خوشخبری پھیلاتے وقت، پہلے روح القدس کے آج کے کام کی بات ایک طرف رکھیے۔ کام کا یہ مرحلہ ان کی دسترس سے باہر ہے، کیونکہ جس چیز کی تم پیروی کرتے ہو وہ سب سے بلند ہے یعنی خدا کا علم اور روح القدس کے کام کا علم اور ان دونوں چیزوں سے بڑھ کر کوئی چیز بلند مرتبہ نہیں ہے۔ اگر تم سب سے پہلے اس کے بارے میں بات کرو جو بلند ہے، تو یہ ان کے لیے بہت زیادہ ہو گا، کیونکہ کسی نے بھی روح القدس کی طرف سے اس طرح کے کام کا تجربہ نہیں کیا ہے؛ اس کی کوئی مثال نہیں ہے اور انسان کے لیے اسے قبول کرنا آسان نہیں ہے۔ ان کے تجربات ماضی کی پرانی چیزیں ہیں، جن میں روح القدس کی طرف سے کبھی کبھار کیا گیا کام شامل ہے۔ جو کچھ وہ تجربہ کرتے ہیں وہ آج روح القدس کا کام نہیں ہے، یا خدا کی آج کی مرضی نہیں ہے۔ وہ اب بھی، کسی نئی روشنی اور نئی چیزیں کے بغیر پرانے طریقوں کے مطابق کام کرتے ہیں۔

یسوع کے دور میں، روح القدس نے بنیادی طور پر یسوع میں اپنا کام کیا، جبکہ جو لوگ ہیکل میں کاہن کے لبادے پہن کر یہوواہ کی خدمت کرتے تھے، انہوں نے غیر متزلزل وفاداری کے ساتھ ایسا کیا۔ ان کے پاس روح القدس کا کام بھی تھا، لیکن وہ خدا کی موجودہ مرضی سمجھنے سے قاصر تھے اور پرانے طریقوں کے مطابق صرف یہوواہ کے وفادار رہے اور نئی رہنمائی سے محروم تھے۔ یسوع آیا اور نیا کام لایا، پھر بھی جو لوگ ہیکل میں خدمت کرتے تھے ان کے پاس نئی رہنمائی نہیں تھی اور نہ ہی ان کے پاس نیا کام تھا۔ ہیکل میں خدمت کرتے ہوئے، وہ صرف پرانے طریقے قائم رکھ سکتے تھے اور ہیکل کو چھوڑے بغیر، وہ کسی بھی نئے داخلے کے قابل نہیں تھے۔ نیا کام یسوع کے ذریعے لایا گیا تھا اور یسوع اپنا کام کرنے کے لیے ہیکل کے اندر نہیں گیا تھا۔ اس نے صرف ہیکل کے باہر اپنا کام کیا، کیونکہ خدا کے کام کا دائرہ کار بہت پہلے ہی بدل چکا تھا۔ وہ ہیکل کے اندر کام نہیں کرتا تھا اور جب انسان وہاں خدا کی خدمت کرتا تھا تو اس نے صرف چیزیں جوں کی توں رکھنے کے لیے کام کیا تھا اور کوئی نیا کام سامنے نہیں لا سکا تھا۔ اسی طرح، مذہبی لوگ آج بھی انجیل کی عبادت کرتے ہیں۔ اگر تُو ان تک خوش خبری پھیلاتا ہے تو وہ تجھ پرانجیل کے الفاظ کی جزوی تفصیلات کی بارش کر دیں گے اور وہ بہت سے ثبوت تلاش کریں گے، جس سے تُو ہکا بکا اور گنگ ہو کر رہ جائے گا۔ پھر وہ تجھ پر ایک ٹھپا لگا دیں گے اور تجھے اپنے ایمان میں بیوقوف سمجھیں گے۔ وہ کہیں گے، "تُو انجیل کو بھی نہیں جانتا، جو خدا کا کلام ہے، تو تُو کیسے کہہ سکتا ہے کہ تُو خدا پر ایمان رکھتا ہے؟" پھر وہ تجھ پر حقارت کی نگاہ ڈالیں گے اور یہ بھی کہیں گے، "چونکہ جس پر تم ایمان رکھتے ہو وہ خدا ہے تو وہ تمھیں پرانے اور نئے عہد نامے کے بارے میں سب کچھ کیوں نہیں بتاتا؟ چونکہ وہ اسرائیل سے مشرق کی طرف اپنا جلال لے کر آیا ہے، تو وہ اسرائیل میں کیے گئے کام کو کیوں نہیں جانتا؟ وہ یسوع کا کام کیوں نہیں جانتا؟ اگر تم نہیں جانتے ہو، تو اس سے ثابت ہوتا ہے کہ تمھیں یہ نہیں بتایا گیا ہے؛ چونکہ وہ یسوع کی دوسری تجسیم ہے، تو وہ یہ چیزیں کیسے نہیں جانتا؟ یسوع، یہوواہ کے کیے ہوئے کام جانتا تھا؛ وہ کیسے نہیں جان سکتا تھا؟" جب وقت آئے گا تو وہ سب تجھ سے ایسے سوالات پوچھیں گے۔ ان کے سروں میں اس طرح کی چیزیں بھری ہوئی ہیں؛ تو وہ کیسے نہیں پوچھ سکتے تھے؟ تم میں سے جو لوگ اس دھارے میں ہیں وہ انجیل پر توجہ نہیں دیتے، کیونکہ تم نے آج خدا کی طرف سے کیے گیے مرحلہ وار کام سے اپنے آپ کو باخبر رکھا ہے، تم نے اپنی آنکھوں سے اس مرحلہ وار کیے گئے کام کا مشاہدہ کیا ہے اور تم نے واضح طور پر کام کے تین مراحل کو دیکھا ہے اور اس وجہ سے تمہیں انجیل کو چھوڑنا پڑا ہے اور اس کا مطالعہ کرنا بند کرنا پڑا ہے۔ لیکن وہ اس کا مطالعہ نہیں کر سکتے، کیونکہ انہیں مرحلہ وار کیے گئے اس کام کا کوئی علم نہیں ہے۔ کچھ لوگ پوچھیں گے، "مجسم خدا اور ماضی کے نبیوں اور رسولوں کے کاموں میں کیا فرق ہے؟ داؤد کو بھی خداوند کہا جاتا تھا اور یسوع کو بھی؛ اگرچہ انہوں نے جو کام کیا وہ مختلف تھا، لیکن انہیں ایک ہی چیز کہا جاتا تھا۔ مجھے بتائیں، ان کی شناخت ایک جیسی کیوں نہیں تھی؟ یوحنا نے جو کچھ دیکھا وہ ایک رُویا تھا، جو روح القدس کی طرف سے بھی آیا تھا اور وہ ان الفاظ کو کہنے کے قابل تھا جو روح القدس نے کہنے کا ارادہ کیا تھا۔ یوحنا کی شناخت یسوع کی شناخت سے مختلف کیوں تھی؟" یسوع کے کہے ہوئے الفاظ مکمل طور پر خدا کی نمائندگی کرنے کے قابل تھے اور وہ مکمل طور پر خدا کے کام کی نمائندگی کرتے تھے۔ یوحنا نے جو کچھ دیکھا وہ ایک رُویا تھا اور وہ خدا کے کام کی مکمل نمائندگی کرنے کے قابل نہیں تھا۔ ایسا کیوں ہے کہ یوحنا، پطرس اور پولس نے بہت سے الفاظ کہے، جیسا کہ یسوع نے کیا تھا اور پھر بھی ان کی شناخت یسوع جیسی نہیں تھی؟ اس کی بڑی وجہ یہ ہے کہ انہوں نے جو کام کیا وہ مختلف تھا۔ یسوع خدا کی روح کی نمائندگی کرتا تھا اور خدا کی روح براہ راست کام کر رہی تھی۔ اس نے نئے دور کا وہ کام کیا جو اس سے پہلے کسی نے نہیں کیا تھا۔ اس نے ایک نیا راستہ کھولا، اس نے یہوواہ کی نمائندگی کی اور اس نے خود خدا کی نمائندگی کی، جبکہ پطرس، پولس اور داؤد کے ساتھ، قطع نظر اس کے کہ انہیں کیا کہا جاتا تھا، وہ صرف خدا کی ایک مخلوق کی شناخت کی نمائندگی کرتے تھے اور یسوع یا یہوواہ کی طرف سے بھیجے گئے تھے۔ پس اس سے کوئی فرق نہیں پڑتا کہ انہوں نے کتنا ہی کام کیا ہے، اس سے کوئی فرق نہیں پڑتا ہے کہ انہوں نے کتنے ہی عظیم معجزے انجام دیے ہیں اس کے باوجود وہ محض خدا کی مخلوق تھے اور خدا کی روح کی نمائندگی کرنے کے قابل نہیں تھے۔ انہوں نے خدا کے نام پر کام کیا یا خدا کی طرف سے بھیجے جانے کے بعد کام کیا؛ مزید برآں، انہوں نے یسوع یا یہوواہ کے ذریعہ شروع ہونے والے ادوار میں کام کیا اور انہوں نے کوئی دوسرا کام نہیں کیا۔ آخر کار وہ محض خدا کی مخلوق تھے۔ پرانے عہد نامے میں، بہت سے نبیوں نے پیشگوئیاں کیں، یا پیشگوئیوں کی کتابیں لکھیں۔ کسی نے یہ نہیں کہا کہ وہ خدا ہیں، لیکن جیسے ہی یسوع نے کام کرنا شروع کیا، خدا کی روح نے اس کی خدا کے طور پر گواہی دی۔ ایسا کیوں ہے؟ اس موقع پر تجھے پہلے سے ہی معلوم ہونا چاہیے! اس سے پہلے رسولوں اور نبیوں نے کئی طرح کے خطوط لکھے اور بہت سی پیشگوئیاں کیں۔ بعد میں، لوگوں نے ان میں سے کچھ انجیل میں ڈالنے کے لیے منتخب کیں اور کچھ کھو گئیں۔ چونکہ ایسے بھی لوگ ہیں جو کہتے ہیں کہ ان کے ذریعہ بولی جانے والی ہر بات روح القدس کی طرف سے آئی ہے، لہذا اس میں سے کچھ کو اچھا اور کچھ کو برا کیوں سمجھا جاتا ہے؟ اور کیوں کچھ کو منتخب کیا گیا تھا اور دوسروں کو نہیں؟ اگر وہ واقعی روح القدس کے کہے گئے الفاظ تھے تو کیا لوگوں کے لیے ضروری ہوتا کہ وہ ان میں سے انتخاب کریں؟ یسوع کے کہے ہوئے الفاظ اور اس نے جو کام کیا اس کا احوال چار انجیلوں میں سے ہر ایک میں کیوں مختلف ہے؟ کیا یہ ان لوگوں کا قصور نہیں ہے جنہوں نے انہیں تحریر کیا؟ کچھ لوگ پوچھیں گے، "چونکہ پولس اور نئے عہد نامے کے دوسرے مصنفین کی طرف سے لکھے گیے خطوط اور وہ کام جو انہوں نے کیے جزوی طور پر انسان کی مرضی سے تشکیل پائے تھے اور ان میں انسانی تصورات سے ملاوٹ کی گئی تھی، تو کیا ان الفاظ میں انسانی میل موجود نہیں ہے جو تُو (خدا) آج کہتا ہے؟ کیا ان میں واقعی انسان کے کوئی تصورات شامل نہیں ہیں؟" خدا کے کیے گئے کام کا یہ مرحلہ پولس اور بہت سے رسولوں اور نبیوں کے کیے گئے کام سے بالکل مختلف ہے۔ نہ صرف شناخت میں فرق ہے، بلکہ خاص طور پر اس کام میں بھی فرق ہے جو انجام دیا گیا تھا۔ پولس کے ضرب کھانے اور خداوند کے سامنے گرنے کے بعد، روح القدس نے کام کرنے کے لیے اس کی رہنمائی کی اور وہ، وہ بن گیا جو کہ بھیجا گیا تھا۔ اس لیے اس نے کلیساؤں کو خطوط لکھے اور یہ سب خطوط یسوع کی تعلیمات کے مطابق تھے۔ پولس کو خداوند نے خداوند یسوع کے نام پر کام کرنے کے لیے بھیجا تھا، لیکن جب خدا خود آیا تو اس نے کسی نام سے کام نہیں کیا اور اپنے کام میں خدا کی روح کے سوا کسی کی نمائندگی نہیں کی۔ خدا اپنا کام براہ راست کرنے کے لیے آیا تھا: وہ انسان کی طرف سے کامل نہیں کیا گیا تھا اور اس کا کام کسی بھی آدمی کی تعلیمات پر عمل میں نہیں کیا گیا تھا۔ کام کے اس مرحلے میں خدا اپنے ذاتی تجربات کے بارے میں بات کرتے ہوئے رہنمائی نہیں کرتا ہے، بلکہ اس کے بجائے اپنا کام براہ راست انجام دیتا ہے، اس کے مطابق جو اس کے پاس ہے۔ مثال کے طور پر، خدمت کرنے والوں کی آزمائش، سزا کا وقت، موت کی آزمائش، خدا سے محبت کرنے کا وقت۔۔۔۔ یہ وہ سب کام ہے جو پہلے کبھی نہیں کیا گیا تھا اور یہ وہ کام ہے جو انسان کے تجربات کے بجائے موجودہ دور کا ہے۔ ان الفاظ میں جو میں نے کہے ہیں، انسان کے تجربات کون سے ہیں؟ کیا وہ سب براہ راست روح کی طرف سے نہیں آتے ہیں اور کیا وہ روح کی طرف سے جاری نہیں کیے گیے ہیں؟ بات صرف اتنی ہے کہ تیری صلاحیت اتنی ناقص ہے کہ تُو اس کے اندر سچائی دیکھنے سے قاصر ہے! زندگی کا عملی طریقہ جس کی میں بات کر رہا ہوں وہ راستے کی رہنمائی کرنا ہے اور اس سے پہلے کبھی کسی نے یہ بات نہیں کی ہے اور نہ ہی کسی نے کبھی اس راستے کا تجربہ کیا ہے، یا اس حقیقت سے واقف ہوا ہے۔ میرے یہ الفاظ کہنے سے پہلے، کسی نے بھی یہ الفاظ کبھی نہیں کہے تھے۔ کسی نے بھی اس طرح کے تجربات کے بارے میں کبھی بات نہیں کی تھی اور نہ ہی انہوں نے کبھی اس طرح کی تفصیلات بیان کی تھیں اور اس کے علاوہ، کسی نے بھی یہ چیزیں ظاہر کرنے کے لیے اس طرح کی حالتوں کی نشاندہی نہیں کی تھی۔ آج جس راستے کی میں رہنمائی کر رہا ہوں اس کی رہنمائی کبھی کسی نے نہیں کی تھی اور اگر اس کی رہنمائی انسان کرتا تو یہ کوئی نیا طریقہ نہ ہوتا۔ مثال کے طور پر پولس اور پطرس کو ہی لے لیں۔ یسوع کے راستے کی رہنمائی کرنے سے پہلے ان کے اپنے ذاتی تجربات نہیں تھے۔ یسوع کے راستے کی رہنمائی کرنے کے بعد ہی انہوں نے یسوع کے کہے ہوئے الفاظ اور اس کی طرف سے رہنمائی کیے جانے والے راستے کا تجربہ کیا؛ اس سے انہوں نے بہت سے تجربات حاصل کیے اور انہوں نے خطوط لکھے۔ اور اس طرح، انسان کے تجربات خدا کے کام کے جیسے نہیں ہیں اور خدا کا کام انسان کے تصورات اور تجربات کے بیان کردہ علم کے مطابق نہیں ہے۔ میں نے بار بار کہا ہے کہ آج میں ایک نئی راہ پر گامزن ہوں اور نیا کام کر رہا ہوں اور میرا کام اور کلمات یوحنا اور دوسرے تمام نبیوں سے مختلف ہیں۔ میں کبھی بھی پہلے تجربات حاصل کر کے بعد میں تم سے ان کے بارے میں بات نہیں کرتا ہوں – ایسا بالکل بھی نہیں ہے۔ اگر ایسا ہوتا تو کیا تمہیں بہت پہلے ہی تاخیر نہ ہو چکی ہوتی؟ ماضی میں، جس علم کے بارے میں بہت سے لوگ بات کرتے تھے وہ بھی بلند تھا، لیکن ان کے تمام الفاظ صرف نام نہاد روحانی شخصیات کی بنیاد پر بولے جاتے تھے۔ انہوں نے طریقے کی رہنمائی نہیں کی بلکہ تجربات سے اور جو کچھ انہوں نے دیکھا تھا اس سے اور اپنے علم سے کیا۔ ان میں سے کچھ ان کے نظریات میں سے تھے اور کچھ اس تجربے پر مشتمل تھے جس کا انہوں نے خلاصہ کیا تھا۔ آج، میرے کام کی نوعیت ان سے بالکل مختلف ہے۔ میں نے دوسروں کے ذریعہ رہنمائی حاصل کرنے کا تجربہ نہیں کیا ہے اور نہ ہی میں نے دوسروں کے ذریعے کامل ہونے کو قبول کیا ہے۔ مزید برآں، میں نے جو کچھ بھی کہا اور رفاقت کی ہے وہ کسی اور کے جیسی نہیں ہے اور نہ ہی کسی اور نے کبھی ایسا کہا ہے۔ آج، اس بات سے قطع نظر کہ تم کون ہو، تمہارا کام اس کلام کی بنیاد پر کیا جاتا ہے جو میں بولتا ہوں۔ ان کلمات اور کام کے بغیر، کون ان چیزوں کا تجربہ کرنے کے قابل ہو گا (خدام کی آزمائش، سزا کا وقت۔۔۔) اور کون اس طرح کے علم کے بارے میں بات کرنے کے قابل ہو گا؟ کیا تم واقعی یہ دیکھنے کے قابل نہیں ہو؟ کام کے مرحلے سے قطع نظر، جوںہی میرے الفاظ بولے جاتے ہیں، تم میرے الفاظ کے مطابق رفاقت کرنا شروع کر دیتے ہو اور ان کے مطابق کام کرتے ہو اور یہ کوئی ایسا طریقہ نہیں ہے جس کے بارے میں تم میں سے کسی نے سوچا ہو۔ اتنی دور تک پہنچنے کے بعد، کیا تُو اس طرح کے واضح اور سادہ سوال کو دیکھنے کے قابل نہیں ہے؟ یہ کوئی ایسا طریقہ نہیں ہے جسے کسی نے سوچا ہو اور نہ ہی اس کی بنیاد کسی روحانی شخصیت پر رکھی گئی ہے۔ یہ ایک نیا راستہ ہے اور یہاں تک کہ یسوع کی طرف سے ایک بار بولے گئے بہت سے الفاظ بھی اس پر اب لاگو نہیں ہوتے ہیں۔ میں جو بات کر رہا ہوں وہ ایک نیا دور کھولنے کا کام ہے اور یہ وہ کام ہے جو یکتا ہے؛ جو کام میں کرتا ہوں اور جو الفاظ میں بولتا ہوں، وہ سب نئے ہیں۔ کیا یہ آج کا نیا کام نہیں ہے؟ یسوع کا کام بھی ایسا ہی تھا۔ اس کا کام بھی ہیکل کے لوگوں سے مختلف تھا اور اسی طرح یہ فریسیوں کے کام سے بھی مختلف تھا اور نہ ہی اس میں اسرائیل کے تمام لوگوں کے کیے گیے کام سے کوئی مماثلت تھی۔ اس کا مشاہدہ کرنے کے بعد، لوگ فیصلہ نہیں کر سکے تھے: "کیا یہ واقعی خدا کی طرف سے کیا گیا تھا؟" یسوع نے یہوواہ کے قانون پر عمل نہیں کیا؛ جب وہ انسان کو تعلیم دینے آیا تو اس نے جو کچھ کہا وہ پرانے عہد نامے کے قدیم مقدسین اور نبیوں کی باتوں سے نیا اور مختلف تھا اور اس کی وجہ سے لوگ غیر یقینی کی کیفیت میں رہے۔ یہی وہ چیز ہے جو انسان سے نمٹنا بہت مشکل بنا دیتی ہے۔ کام کا یہ نیا مرحلہ قبول کرنے سے پہلے، تم میں سے اکثریت جس راستے پر چل رہی تھی وہ ان روحانی شخصیات کی بنیاد پر عمل کرنا اور داخل ہونا تھا۔ لیکن آج، میں جو کام کرتا ہوں وہ بہت مختلف ہے اور اس وجہ سے تم یہ فیصلہ کرنے سے قاصر ہو کہ یہ صحیح ہے یا نہیں۔ مجھے اس بات کی کوئی پرواہ نہیں کہ تم پہلے کس راستے پر چلتے تھے اور نہ ہی مجھے اس بات میں کوئی دلچسپی ہے کہ تُو نے کس کا "کھانا" کھایا ہے، یا تُو نے کسے اپنا "باپ" بنا لیا ہے۔ چونکہ میں آ گیا ہوں اور انسان کی رہنمائی کے لیے نیا کام لایا ہوں، اس لیے میری پیروی کرنے والے تمام لوگوں کو میری باتوں کے مطابق عمل کرنا چاہیے۔ چاہے تُو کتنے ہی طاقتور "خاندان" سے تعلق رکھتا ہو، تجھے لازماً میری پیروی کرنی چاہیے، تجھے اپنی سابقہ روش کے مطابق باکل عمل نہیں کرنا چاہیے، تیرے "رضاعی باپ" کوسبک دوش ہوجانا چاہیے اور تجھے اپنے خدا کے سامنے اپنا جائز حصہ لینے کے لیے آنا چاہیے۔ تیرا سب کچھ میرے ہاتھ میں ہے اور تجھے اپنے رضاعی باپ پر بہت زیادہ اندھا اعتقاد نہیں کرنا چاہیے؛ وہ تجھے مکمل طور پر قابو میں نہیں رکھ سکتا۔ آج کا کام یکتا ہے۔ آج میں جو کچھ بھی کہتا ہوں وہ ظاہر ہے کہ ماضی کی بنیاد پر نہیں ہے؛ یہ ایک نئی شروعات ہے اور اگر تُو یہ کہے کہ یہ انسان کے ہاتھ سے پیدا ہوئی ہے تو پھر تُو ایسا اندھا ہے جسے بچایا نہیں جا سکتا!

یسعیاہ، حزقیل، موسیٰ، داؤد، ابراہیم اور دانیال بنی اسرائیل کے برگزیدہ لوگوں میں رہنما یا نبی تھے۔ انہیں خدا کیوں نہیں کہا گیا؟ روح القدس نے ان کی گواہی کیوں نہیں دی؟ جیسے ہی اس نے اپنا کام اور کلام کہنا شروع کیا تو روح القدس نے یسوع کی گواہی کیوں دی؟ اور روح القدس نے دوسروں کے لیے گواہی کیوں نہیں دی؟ وہ آدمی، جو جسم والے تھے، سب کو "خداوند" کہا جاتا تھا۔ اس سے قطع نظر کہ انہیں کیا کہا جاتا تھا، ان کا کام ان کے وجود اور جوہر کی نمائندگی کرتا ہے اور ان کا وجود اور جوہر ان کی شناخت کی نمائندگی کرتے ہیں۔ ان کا جوہر ان کے القاب سے تعلق نہیں رکھتا ہے؛ اس کی نمائندگی اس بات سے ہوتی ہے کہ انہوں نے کیا اظہار کیا اور زندگی کیسے گزاری۔ پرانے عہد نامے میں، خداوند کہلانے میں کوئی خلاف معمول بات نہیں تھی اور کسی شخص کو کسی بھی طرح سے بلایا جا سکتا تھا، لیکن اس کا جوہر اور موروثی شناخت ناقابل تغیر تھی۔ ان جھوٹے مسیحوں، جھوٹے نبیوں اور دھوکا بازوں میں کیا وہ بھی نہیں ہیں جنہیں "خدا" کہا جاتا ہے؟ اور وہ خدا کیوں نہیں ہیں؟ کیونکہ وہ خدا کا کام کرنے کے قابل نہیں ہیں۔ بنیادی طور پر وہ انسان ہیں۔ لوگوں کے ساتھ دھوکےباز ہیں، خدا نہیں اور اس وجہ سے ان کے پاس خدا کی شناخت نہیں ہے۔ کیا داؤد بھی بارہ قبیلوں میں خداوند نہیں کہلاتا تھا؟ یسوع کو بھی خداوند کہا جاتا تھا؛ صرف یسوع کو ہی مجسم خدا کیوں کہا جاتا تھا؟ کیا یرمیاہ کو بھی ابن آدم نہیں کہا جاتا تھا؟ اور کیا یسوع ابن آدم کے طور پر نہیں جانا جاتا تھا؟ یسوع خدا کی طرف سے مصلوب کیوں کیا گیا؟ کیا اس کی وجہ یہ نہیں ہے کہ اس کا جوہر مختلف تھا؟ کیا یہ اس لیے نہیں کہ جو کام اس نے کیا وہ مختلف تھا؟ کیا لقب سے کوئی فرق پڑتا ہے؟ اگرچہ یسوع کو بھی ابن آدم کہا جاتا تھا، لیکن وہ خدا کی پہلی تجسیم تھا، وہ اقتدار سنبھالنے اور خلاصی کا کام پورا کرنے آیا تھا۔ اس سے ثابت ہوتا ہے کہ یسوع کی شناخت اور جوہر ان دوسروں سے مختلف تھے اگرچہ انھیں بھی ابن آدم کہا جاتا تھا۔ آج تم میں سے کون یہ کہنے کی جرات کرتا ہے کہ روح القدس کے استعمال کیے جانے والوں کے کہے ہوئے تمام الفاظ روح القدس کی طرف سے آئے ہیں؟ کیا کسی کو ایسی باتیں کہنے کی ہمت ہے؟ اگر تُو ایسی باتیں کرتا ہے تو عزرا کی پیشگوئی کی کتاب کیوں رد کر دی گئی تھی اور ان قدیم مقدسین اور نبیوں کی کتابوں کے ساتھ بھی ایسا ہی کیوں کیا گیا؟ اگر وہ سب روح القدس کی طرف سے آئے تھے، تو پھر تم اس طرح کے من موجی انتخاب کرنے کی جرات کیوں کرتے ہو؟ کیا تُو روح القدس کا کام منتخب کرنے کا اہل ہے؟ اسرائیل کی بہت سی کہانیاں بھی مسترد کر دی گئیں۔ اور اگر تمہیں یقین ہے کہ ماضی کی یہ تمام تحریریں روح القدس کی طرف سے آئی ہیں تو پھر کچھ کتابوں کو کیوں رد کر دیا گیا؟ اگر وہ سب روح القدس سے آئی تھیں، تو ان سب کو رکھا جانا چاہیے تھا اور انہیں کلیساؤں کے بھائیوں اور بہنوں کو پڑھنے کے لیے بھیجا جانا چاہیے تھا۔ انہیں انسانی مرضی سے منتخب یا مسترد نہیں کیا جانا چاہیے تھا؛ ایسا کرنا غلط ہے۔ یہ کہنا کہ پولس اور یوحنا کے تجربات ان کی ذاتی بصیرت کے ساتھ مل گئے تھے، کا مطلب یہ نہیں ہے کہ ان کے تجربات اور علم شیطان کی طرف سے آئے تھے، بلکہ صرف یہ کہ ان کے پاس ایسی چیزیں تھیں جو ان کے ذاتی تجربات اور بصیرت سے آئیں۔ ان کا علم ان کے اس وقت کے حقیقی تجربات کے پس منظر کے مطابق تھا اور کون اعتماد کے ساتھ کہہ سکتا تھا کہ یہ سب روح القدس کی طرف سے آیا ہے؟ اگر چاروں اناجیل روح القدس کی طرف سے آئی ہیں، تو پھر ایسا کیوں ہے کہ متی، مرقس، لوقا اور یوحنا میں سے ہر ایک نے یسوع کے کام کے بارے میں کچھ مختلف کہا؟ اگر تم اس پر یقین نہیں کرتے، تو انجیل میں بیان کردہ واقعات دیکھو کہ کس طرح پطرس نے تین بار خداوند کا انکار کیا: وہ سب مختلف ہیں اور ان میں سے ہر ایک کی اپنی خصوصیات ہیں۔ بہت سے لوگ جو جاہل ہیں کہتے ہیں، "مجسم خدا بھی ایک انسان ہے، تو کیا وہ الفاظ جو وہ بولتا ہے مکمل طور پر روح القدس سے آئے ہوئے ہو سکتے ہیں؟ اگر پولس اور یوحنا کے الفاظ انسانی مرضی کے ساتھ ملائے گئے تھے، تو کیا وہ الفاظ جو وہ بولتا ہے وہ واقعی انسانی مرضی کے ساتھ ملے ہوئے نہیں ہیں؟" جو لوگ ایسی باتیں کرتے ہیں وہ اندھے اور جاہل ہوتے ہیں! غور سے چاروں اناجیل کا مطالعہ کریں۔ ان میں یسوع کے کاموں اور اس کے الفاظ کے بارے میں کیا نوشتہ ہے، وہ پڑھیں۔ ہر وضاحت بالکل مختلف ہے اور ہر ایک کا اپنا نقطہ نظر ہے۔ اگر ان کتابوں کے مصنفین نے جو کچھ لکھا تھا، وہ سب روح القدس کی طرف سے آیا تھا، تو پھر یہ سب ایک جیسا اور یکساں ہونا چاہیے۔ تو پھر اختلافات کیوں ہیں؟ کیا انسان انتہائی احمق نہیں ہے کہ وہ یہ نہیں دیکھ سکتا؟ اگر تجھے خدا کی گواہی دینے کو کہا جائے تو تُو کس قسم کی گواہی دے سکتا ہے؟ کیا خدا کو جاننے کا ایسا طریقہ اس کی گواہی دے سکتا ہے؟ اگر دوسرے لوگ تجھ سے پوچھیں "اگر یوحنا اور لوقا کے نوشتوں کو انسانی مرضی کے ساتھ ملایا گیا تھا، تو کیا تمہارے خدا کی طرف سے کہے گیے الفاظ انسانی مرضی کے ساتھ ملے ہوئے نہیں ہیں؟" کیا تُو واضح جواب دے سکے گا؟ لوقا اور متی نے یسوع کی باتیں سننے اور یسوع کا کام دیکھنے کے بعد اپنے اپنے علم کے مطابق بات کی، یادداشت کے انداز میں یسوع کے کیے گئے کام کے کچھ حقائق بیان کیے۔ کیا تُو یہ کہہ سکتا ہے کہ ان کا علم مکمل طور پر روح القدس نے ظاہر کیا تھا؟ انجیل سے باہر، بہت سی روحانی شخصیات تھیں جو ان سے زیادہ علم رکھتی تھیں، تو پھر ان کے الفاظ کو بعد کی نسلوں نے کیوں نہیں اپنایا؟ کیا وہ بھی روح القدس کی جانب سے استعمال نہیں ہوئے تھے؟ جان لو کہ آج کے کام میں، میں یسوع کے کام کی بنیاد پر اپنی بصیرت کے بارے میں بات نہیں کر رہا ہوں اور نہ ہی میں یسوع کے کام کے پس منظر کے مقابل اپنے علم کے بارے میں بات کر رہا ہوں۔ یسوع نے اس وقت کیا کام کیا تھا؟ اور آج میں کیا کام کر رہا ہوں؟ میں جو کچھ کرتا ہوں اور کہتا ہوں اس کی کوئی نظیر نہیں ہے۔ آج میں جس راستے پر چل رہا ہوں یہ پہلے کبھی نہیں چلا گیا، اس پر ماضی کے ادوار اور نسلوں کے لوگوں میں سے کبھی کوئی نہیں چلا تھا۔ آج، یہ شروع کیا گیا ہے اور کیا یہ روح کا کام نہیں ہے؟ اگرچہ یہ روح القدس کا کام تھا، پھر بھی ماضی کے رہنماؤں نے اپنا کام دوسروں کی بنیاد پر انجام دیا؛ تاہم، خدا کا خود کا کام مختلف ہے۔ یسوع کے کام کا مرحلہ یہی تھا: اس نے ایک نیا راستہ کھولا۔ جب وہ آیا تو اس نے آسمان کی بادشاہی کی خوشخبری کی منادی کی اور کہا کہ انسان کو توبہ کرنی اور اعتراف کرنا چاہیے۔ یسوع کے اپنا کام مکمل کرنے کے بعد پطرس اور پولس اور دوسروں نے یسوع کا کام آگے بڑھانا شروع کیا۔ یسوع کے صلیب پر میخوں سے جڑے جانے اور آسمان پر اٹھا لیے جانے کے بعد، وہ روح کی طرف سے صلیب کا طریقہ پھیلانے کے لیے بھیجے گئے تھے۔ اگرچہ پولس کے الفاظ بلند مرتبہ تھے، لیکن وہ بھی اس بنیاد پر مبنی تھے جو یسوع نے کہا تھا، جیسے صبر، محبت، تکلیف، سر ڈھانپنا، بپتسمہ، یا دیگر نظریات جن پر عمل کیا جانا چاہیے تھا۔ یہ سب کچھ یسوع کے کلام کی بنیاد پر کہا گیا تھا۔ وہ ایک نیا راستہ کھولنے کے قابل نہیں تھے، کیونکہ وہ سب خدا کی طرف سے استعمال کیے جانے والے انسان تھے۔

اس وقت یسوع کے کلمات اور کام نظریے کے مطابق نہیں تھے اور اس نے پرانے عہد نامے کے قانون کے کام کے مطابق اپنا کام انجام نہیں دیا۔ یہ اس کام کے مطابق انجام دیا گیا تھا جو فضل کے دور میں کیا جانا چاہیے۔ اس نے اس کام کے مطابق، جو وہ آگے لایا تھا، اپنے منصوبے کے مطابق اور اپنی ذمہ داری کے مطابق محنت کی۔ اس نے پرانے عہد نامے کے قانون کے مطابق کام نہیں کیا۔ اس نے جو کچھ بھی کیا وہ پرانے عہد نامے کے قانون کے مطابق نہیں تھا اور وہ نبیوں کی باتیں پوری کرنے کے لیے کام کرنے نہیں آیا تھا۔ خدا کے کام کا ہر مرحلہ واضح طور پر قدیم نبیوں کی پیشن گوئیاں پوری کرنے کے لیے انجام نہیں دیا گیا تھا اور وہ کسی نظریے پر عمل کرنے یا جان بوجھ کر قدیم نبیوں کی پیشن گوئیاں حقیقت بنانے کے لیے نہیں آیا تھا۔ پھر بھی اس کے اعمال نے قدیم نبیوں کی پیشن گوئیوں میں خلل نہیں ڈالا اور نہ ہی انہوں نے اس کام میں خلل ڈالا جو اس نے پہلے کیا تھا۔ اس کے کام کا نمایاں نکتہ یہ تھا کہ وہ کسی بھی نظریے پر عمل نہ کرے، بلکہ وہ کام کرے جو اسے خود کرنا چاہیے۔ وہ ایک نبی یا پیغیمبر نہیں تھا، بلکہ ایک عمل کرنے والا تھا، جو اصل میں وہ کام کرنے کے لیے آیا تھا جو اسے کرنا تھا اور وہ اپنے نئے عہد کو شروع کرنے اور اپنے نئے کام کو انجام دینے کے لیے آیا تھا۔ بے شک، جب یسوع اپنا کام کرنے کے لیے آیا، تو اس نے پرانے عہد نامے میں قدیم نبیوں کے کہے ہوئے بہت سے الفاظ کو بھی پورا کیا۔ اسی طرح آج کے کام نے بھی عہد نامہ قدیم کے قدیم نبیوں کی پیشین گوئیوں کو پورا کیا ہے۔ یہ صرف اتنا ہے کہ میں اس "پرانی تقویم" کو مقدم نہیں رکھتا ہوں، بس اتنا ہی ہے۔ کیونکہ اور بھی کام ہے جو مجھے لازماً کرنا ہے اور بھی الفاظ ہیں جو مجھے تم سے کہنے ہیں اور یہ کام اور یہ کلام انجیل کے اقتباسات کی وضاحت کرنے سے کہیں زیادہ اہمیت کے حامل ہیں، کیونکہ اُس جیسے کام کی تمھارے لیے کوئی بڑی اہمیت یا قدر نہیں ہے۔ اور یہ تمھاری مدد، یا تمھیں تبدیل نہیں کر سکتا۔ میں انجیل کے کسی اقتباس کو پورا کرنے کی خاطر نیا کام کرنے کا ارادہ نہیں کرتا۔ اگر خدا صرف انجیل کے قدیم پیغمبروں کے الفاظ پورے کرنے کے لیے زمین پر آیا ہے، تو پھر کون بڑا ہے، مجسم خدا یا وہ قدیم پیغمبر؟ آخرکار، آیا انبیا خدا کے ذمہ دار ہیں یا خدا انبیا کا ذمہ دار ہے؟ آپ ان الفاظ کی وضاحت کیسے کرتے ہیں؟

شروع میں، جب یسوع نے ابھی باضابطہ طور پر اپنا مذہبی فریضہ انجام دینا تھا، ان شاگردوں کی طرح جو اس کی پیروی کرتے تھے، کبھی کبھی وہ بھی اجتماعات میں شرکت کرتا تھا اور مناجات گاتا تھا، حمد کرتا تھا اور ہیکل میں پرانا عہد نامہ پڑھتا تھا۔ بپتسمہ لینے اور اٹھنے کے بعد، روح باضابطہ طور پر اس پر اتری اور کام کرنا شروع کر دیا، اس کی شناخت اور وہ فریضہ ظاہر کیا جو اسے انجام دینا تھا۔ اس سے پہلے، کوئی بھی اس کی شناخت نہیں جانتا تھا اور مریم کے علاوہ، یوحنا بھی نہیں جانتا تھا۔ یسوع 29 کا تھا جب اسے بپتسمہ دیا گیا۔ اس کا بپتسمہ مکمل ہونے کے بعد آسمان کھل گیے اور یہ آواز آئی: "یہ میرا پیارا بیٹا ہے، جس سے میں خوش ہوں۔" ایک بار جب یسوع کو بپتسمہ دے دیا گیا، تو روح القدس نے اس طرح اس کی گواہی دینا شروع کر دی۔ 29 سال کی عمر میں بپتسمہ لینے سے پہلے، اس نے ایک عام شخص کی زندگی بسر کی تھی، اس نے کھانا کھایا جب اسے کھانا چاہیے تھا، حسب معمول سوتا اور کپڑے پہنتا تھا۔ اور اس کا کچھ بھی دوسروں سے مختلف نہیں تھا، اگرچہ یقیناً، یہ صرف انسان کی جسمانی آنکھوں کے لیے تھا۔ بعض اوقات وہ بھی کمزور ہوتا تھا اور بعض اوقات وہ بھی چیزیں نہیں سمجھ سکتا تھا، جیسا کہ انجیل میں لکھا ہے: اس کی ذہانت اس کی عمر کے ساتھ پروان چڑھی۔ یہ الفاظ محض یہ ظاہر کرتے ہیں کہ وہ ایک عام اور معمول کی انسانیت کا حامل تھا اور یہ کہ وہ دوسرے عام لوگوں سے خاص طور پر مختلف نہیں تھا۔ وہ بھی ایک عام شخص کے طور پر بڑا ہوا تھا اور اس میں کچھ خاص نہیں تھا۔ پھر بھی وہ خدا کی نگہداشت اور حفاظت میں تھا۔ بپتسمہ لینے کے بعد، وہ بہکایا جانے لگا، جس کے بعد اس نے اپنی مذہبی خدمت انجام دینا اور کام کرنا شروع کیا اور طاقت، حکمت اور اختیار کا حامل بن گیا۔ کہنے کا مطلب یہ نہیں ہے کہ روح القدس نے اس کے بپتسمہ سے پہلے اس میں کام نہیں کیا تھا، یا وہ اس کے اندر نہیں تھا۔ اس کے بپتسمہ لینے سے پہلے بھی روح القدس اس کے اندر رہتا تھا لیکن اس نے باضابطہ طور پر کام کرنا شروع نہیں کیا تھا، کیونکہ جب خدا اپنا کام کرتا ہے تو اس کی حدود ہوتی ہیں اور اس کے علاوہ، عام لوگوں کے بڑھنے کا ایک عمومی عمل ہوتا ہے۔ روح القدس ہمیشہ سے اس کے اندر رہتا تھا۔ جب یسوع پیدا ہوا، تو وہ دوسروں سے مختلف تھا اور ایک صبح کا ستارہ نمودار ہوا؛ اس کی پیدائش سے پہلے، ایک فرشتہ خواب میں یوسف کے سامنے ظاہر ہوا اور اسے بتایا کہ مریم ایک نر بچے کو جنم دینے والی ہے اور یہ کہ اس بچے کا حمل روح القدس کے وسیلہ سے ٹھہرا ہے۔ یسوع کے بپتسمہ لینے کے بعد، روح القدس نے اپنا کام شروع کیا، لیکن اس کا مطلب یہ نہیں کہ روح القدس صرف یسوع پر اترا تھا۔ یہ کہاوت کہ روح القدس ایک فاختہ کی طرح اس پر اترا، اس کے مذہبی فریضے کے باضابطہ آغاز کے حوالے سے ہے۔ خدا کی روح اس کے اندر پہلے بھی تھی، لیکن اس نے ابھی تک کام کرنا شروع نہیں کیا تھا، کیونکہ ابھی وقت نہیں آیا تھا اور روح نے جلدبازی میں کام کرنا شروع نہیں کیا تھا۔ روح نے بپتسمہ کے وسیلہ سے اس کی گواہی دی۔ جب وہ پانی سے اٹھا، تو روح نے باضابطہ طور پر اس میں کام کرنا شروع کر دیا، جس سے ظاہر ہوتا ہے کہ مجسم خدا کے جسم نے اپنی مذہبی ذمہ داری کو پورا کرنا شروع کر دیا تھا اور خلاصی کا کام کرنا شروع کر دیا تھا، یعنی فضل کا دور باضابطہ طور پر شروع ہو گیا تھا۔ اور اس طرح، خدا کے کام کے لیے ایک وقت ہے، اس سے کوئی فرق نہیں پڑتا کہ وہ کیا کام کرتا ہے۔ اس کے بپتسمہ کے بعد، یسوع میں کوئی خاص تبدیلیاں نہیں آئیں۔ وہ اب بھی اپنے اصل جسم میں تھا۔ بس صرف اتنا تھا کہ اس نے اپنا کام شروع کیا اور اپنی شناخت ظاہر کی اور وہ اختیار اور طاقت سے مالا مال تھا۔ اس لحاظ سے وہ پہلے سے مختلف تھا۔ اس کی شناخت مختلف تھی، جس کا مطلب یہ ہے کہ اس کی حیثیت میں ایک اہم تبدیلی آئی تھی؛ یہ روح القدس کی گواہی تھی اور یہ وہ کام نہیں تھا جو انسان نے کیا تھا۔ شروع میں، لوگ نہیں جانتے تھے اور وہ صرف اس وقت تھوڑا سا جان پائے جب روح القدس نے اس طرح سے یسوع کی گواہی دی۔ اگر یسوع نے روح القدس کی جانب سے دی گئی اپنی گواہی سے پہلے عظیم کام کیا ہوتا، لیکن خود خدا کی گواہی کے بغیر، تو اس سے قطع نظر کہ اس کا کام کتنا ہی عظیم کیوں نہ ہوتا، لوگ اس کی شناخت کے بارے میں کبھی نہیں جان پاتے، کیونکہ انسانی آنکھ اسے دیکھنے کے قابل نہ ہوتی۔ روح القدس کی گواہی کے مرحلے کے بغیر، کوئی بھی اسے مجسم خدا کے طور پر تسلیم نہیں کر سکتا تھا۔ اگر، روح القدس کے اس کی گواہی دینے کے بعد، یسوع نے بغیر کسی فرق کے اسی طرح کام کرنا جاری رکھا ہوتا، تو اس کا یہ اثر نہیں ہوتا اور اس میں بنیادی طور پر روح القدس کا کام بھی ظاہر کیا گیا ہے۔ روح القدس کے گواہی دینے کے بعد، روح القدس کو اپنے تئیں ظاہر کرنا تھا، تاکہ تُو واضح طور پر دیکھ سکے کہ وہ خدا تھا اور اس کے اندر خدا کی روح موجود تھی؛ خدا کی گواہی غلط نہیں تھی اور یہ ثابت کر سکتی تھی کہ اس کی گواہی صحیح تھی۔ اگر روح القدس کی گواہی سے پہلے اور بعد میں اس کا کام ایک جیسا ہوتا، تو پھر اس کی مجسم مذہبی ذمہ داری اور روح القدس کے کام پر زور نہ دیا جاتا اور اس طرح انسان روح القدس کا کام پہچاننے سے قاصر رہتا، کیونکہ اس میں کوئی واضح فرق نہیں ہوتا۔ گواہی دینے کے بعد، روح القدس کو اس گواہی کو برقرار رکھنا تھا اور اس طرح اسے یسوع میں اپنی حکمت اور اختیار کو ظاہر کرنا پڑا، جو ماضی کے زمانے سے مختلف تھا۔ یقینا، یہ بپتسمہ کا اثر نہیں تھا – بپتسمہ صرف ایک تقریب ہے - یہ صرف اتنا ہے کہ بپتسمہ یہ ظاہر کرنے کا طریقہ تھا کہ یہ اس کا مذہبی ذمہ داری انجام دینے کا وقت تھا۔ اس طرح کا کام خدا کی عظیم طاقت واضح کرنے، روح القدس کی گواہی واضح کرنے کے لیے تھا اور یہ کہ روح القدس آخر تک اس گواہی کی ذمہ داری لے گا۔ اپنی ذمہ داری انجام دینے سے پہلے، یسوع نے واعظوں کو بھی سنا، منادی کی اور مختلف جگہوں پر انجیل کی خوش خبری کو پھیلایا۔ اس نے کوئی بڑا کام نہیں کیا کیونکہ ابھی اس کے لیے اپنی ذمہ داری انجام دینے کا وقت نہیں آیا تھا اور اس لیے بھی کہ خدا خود عاجزی کے ساتھ جسم میں چھپا ہوا تھا اور صحیح وقت آنے تک اس نے کوئی کام نہیں کیا تھا۔ اس نے بپتسمہ سے پہلے دو وجوہات کی بنا پر کام نہیں کیا تھا: ایک، کیونکہ روح القدس باضابطہ طور پر کام کرنے کے لیے اس پر نہیں اترا تھا (یعنی، روح القدس نے یسوع کو اس طرح کے کام کرنے کی طاقت اور اختیار نہیں دیا تھا) اور یہاں تک کہ اگر وہ اپنی شناخت کو جانتا بھی ہوتا، تو یسوع وہ کام کرنے کے قابل نہیں ہوتا جو اس کا بعد میں کرنے کا ارادہ تھا اور اسے بپتسمہ کے دن تک انتظار کرنا پڑتا۔ یہ خدا کا وقت تھا اور کوئی بھی اس کی خلاف ورزی کرنے کے قابل نہیں تھا، یہاں تک کہ خود یسوع بھی؛ یسوع خود اپنے کام میں خلل نہیں ڈال سکتا تھا۔ بے شک، یہ خدا کی عاجزی تھی اور خدا کے کام کا قانون بھی تھا؛ اگر خدا کی روح کام نہیں کرتی تو کوئی بھی اس کا کام نہیں کر سکتا تھا۔ دوسرے، بپتسمہ لینے سے پہلے، وہ صرف ایک بہت ہی عام اور سادہ آدمی تھا اور دوسرے عام اور معمول کے لوگوں سے مختلف نہیں تھا؛ یہ اس بات کا ایک پہلو ہے کہ کس طرح مجسم خدا مافوق الفطرت نہیں تھا۔ مجسم خدا نے خدا کی روح کے انتظامات کی خلاف ورزی نہیں کی۔ اس نے ایک منظم طریقے سے کام کیا اور اس نے بہت عمومی طور پر کام کیا۔ بپتسمہ لینے کے بعد ہی اس کے کام میں اختیار اور طاقت آئی تھی۔ کہنے کا مطلب یہ ہے کہ اگرچہ وہ مجسم خدا تھا، لیکن اس نے کوئی مافوق الفطرت کام نہیں کیا اور وہ دوسرے عام لوگوں ہی کی طرح پلا بڑھا۔ اگر یسوع کو پہلے ہی اپنی شناخت معلوم ہوتی، اپنے بپتسمہ سے پہلے ہی پور زمین میں عظیم کام کیا ہوتا اور اپنے تئیں غیر معمولی ظاہر کرتے ہوئے عام لوگوں سے مختلف ہوتا، تو پھر نہ صرف یوحنا کے لیے اپنا کام کرنا ناممکن ہوتا، بلکہ خدا کے لیے اپنے کام کا اگلا مرحلہ شروع کرنے کا کوئی راستہ بھی نہ ہوتا۔ اس لیے اس سے یہ ثابت ہوتا کہ جو کچھ خدا نے کیا وہ غلط ہو گیا تھا اور انسان کے لیے، یہ ظاہر ہوتا کہ خدا کی روح اور مجسم خدا کا جسم ایک ہی ماخذ سے نہیں آئے تھے۔ لہذا، انجیل میں درج یسوع کا کام، وہ کام ہے جو بپتسمہ لینے کے بعد انجام دیا گیا تھا، وہ کام جو تین سالوں کے دوران کیا گیا تھا۔ بپتسمہ لینے سے پہلے اس نے کیا کیا تھا، انجیل اس کا ذکر نہیں کرتی کیونکہ اس نے بپتسمہ لینے سے پہلے یہ کام نہیں کیا تھا۔ وہ محض ایک عام آدمی تھا اور ایک عام آدمی کی نمائندگی کرتا تھا؛ اپنی ذمہ داری کی انجام دہی شروع کرنے سے پہلے، یسوع عام لوگوں سے مختلف نہیں تھا اور دوسروں کو اس میں کوئی فرق نظر نہیں آتا تھا۔ صرف 29 سال تک پہنچنے کے بعد ہی یسوع کو معلوم ہوا کہ وہ خدا کے کام کا ایک مرحلہ مکمل کرنے آیا ہے؛ اس سے پہلے، وہ خود یہ نہیں جانتا تھا، کیونکہ خدا کی طرف سے کیا گیا کام مافوق الفطرت نہیں تھا۔ جب وہ بارہ سال کی عمر میں عبادت خانہ میں ایک اجتماع میں شریک ہوا، تو مریم اسے تلاش کر رہی تھی اور اس نے صرف ایک جملہ کہا، جیسے کوئی بھی دوسرا بچہ کہتا: "ماں! کیا تُو نہیں جانتی کہ مجھے اپنے باپ کی مرضی کو لازماً ہر چیز پر فوقیت دینی چاہیے؟" بے شک، چونکہ اس کا حمل روح القدس کے وسیلے سے ہوا تھا، تو کیا یسوع کسی طرح سے خاص نہیں ہو سکتا تھا؟ لیکن اس کی خصوصیت کا مطلب یہ نہیں تھا کہ وہ مافوق الفطرت تھا، بلکہ صرف یہ تھا کہ وہ خدا سے کسی بھی دوسرے چھوٹے بچے سے زیادہ محبت کرتا تھا۔ اگرچہ وہ ظاہری طور پر انسان تھا، لیکن اس کا جوہر اب بھی خاص تھا اور دوسروں سے مختلف تھا۔ بپتسمہ لینے کے بعد ہی، تاہم، اس نے واقعی روح القدس کو اپنے اندر کام کرتے ہوئے محسوس کیا، محسوس کیا کہ وہ خود خدا ہے۔ صرف 33 سال کی عمر تک پہنچنے پر ہی اس نے واقعی محسوس کیا کہ روح القدس اس کے وسیلہ سے تصلیب کا کام انجام دینے کا ارادہ رکھتا ہے۔ 32 سال کی عمر میں، وہ کچھ اندرونی سچائیاں جان گیا تھا، جیسا کہ متی کی انجیل میں لکھا ہے: "اور شمعون پطرس نے جواب دیا اور کہا، تُو مسیح ہے، زندہ خدا کا بیٹا ہے" (متّی 16: 16)۔ اور "اس وقت سے یسوع نے اپنے شاگردوں کو یہ دکھانا شروع کیا کہ کس طرح اسے ضرور یروشلیم جانا ہے اور بزرگوں اور سردار کاہنوں اور فقیہوں کی بہت سی باتیں برداشت کرنی ہیں اور قتل کیا جانا ہے اور تیسرے دن دوبارہ جی اٹھنا ہے" (متّی 16: 21)۔ وہ پہلے سے نہیں جانتا تھا کہ اسے کیا کام کرنا ہے، لیکن ایک خاص وقت پر۔ وہ مکمل طور پر نہیں جانتا تھا کہ جیسے ہی وہ پیدا ہوا تھا؛ روح القدس نے آہستہ آہستہ اس میں کام کیا اور اس کام کے کرنے کا ایک طریقہ کار تھا۔ اگر شروع میں ہی وہ جانتا کہ وہ خدا اور مسیح اور مجسم ابن آدم ہے، کہ اسے تصلیب کا کام پورا کرنا ہے تو پھر اس نے پہلے کام کیوں نہیں کیا؟ اپنے شاگردوں کو اپنی ذمہ داری کے بارے میں بتانے کے بعد ہی یسوع کو افسوس کیوں محسوس ہوا اور اس کے لیے خلوص دل سے دعا کیوں کی؟ یوحنا نے اس کے لیے راستہ کیوں کھولا اور ان بہت سی چیزوں کوسمجھنے سے پہلے، جنہیں وہ سمجھنے کے لیے آیا تھا، اسے بپتسمہ کیوں دیا؟ اس سے جو بات ثابت ہوتی ہے وہ یہ ہے کہ یہ جسم میں مجسم خدا کا کام تھا اور اس کے لیے اسے سمجھنے اور حاصل کرنے کا ایک طریقہ کار تھا، کیونکہ وہ مجسم خدا کا جسم تھا، جس کا کام روح کی طرف سے براہ راست کیے جانے والے کام سے مختلف تھا۔

خدا کے کام کا ہر مرحلہ ایک ہی دھارے کی پیروی کرتا ہے اور اسی طرح خدا کے چھ ہزار سالہ انتظامی منصوبے میں، دنیا کی بنیاد سے لے کر آج تک، ہر مرحلہ، اپنے پچھلے کی قریب سے پیروی کرتا آیا ہے۔ اگر راہ ہموار کرنے والا کوئی نہ ہوتا تو اس کے بعد آنے والا کوئی نہ ہوتا۔ چونکہ اس کے بعد آنے والے لوگ ہیں، اس لیے راہ ہموار کرنے والے بھی ہیں۔ اس طرح کام کو مرحلہ وار، نیچے منتقل کر دیا ہے۔ ایک مرحلہ دوسرے کی پیروی کرتا ہے اور کسی کے راستہ کھولے بغیر، کام شروع کرنا ناممکن ہو گا اور خدا کے پاس اپنا کام آگے بڑھانے کا کوئی ذریعہ نہیں ہو گا۔ کوئی بھی مرحلہ دوسرے سے متصادم نہیں ہے اور ہر ایک، ایک سلسلہ بنانے کے لیے ترتیب میں دوسرے کی پیروی کرتا ہے؛ یہ سب ایک ہی روح کی طرف سے کیا جاتا ہے۔ لیکن اس سے قطع نظر کہ کوئی راستہ کھولتا ہے یا کسی دوسرے کا کام کرتا ہے، اس سے ان کی شناخت کا تعین نہیں ہوتا ہے۔ کیا یہ صحیح نہیں ہے؟ یوحنا نے راستہ کھولا اور یسوع نے اپنا کام انجام دیا، تو کیا اس سے یہ ثابت ہوتا ہے کہ یسوع کی شناخت یوحنا سے کم تر ہے؟ یہوواہ نے یسوع کے سامنے اپنا کام انجام دیا، تو کیا تُو یہ کہ سکتا ہے کہ یہوواہ یسوع سے بڑا ہے؟ چاہے انہوں نے راہ ہموار کی یا دوسروں کا کام آگے بڑھایا یہ اہم نہیں ہے؛ جو چیز سب سے اہم ہے، وہ ان کے کام کا جوہر ہے اور وہ شناخت جس کی یہ نمائندگی کرتی ہے۔ کیا یہ صحیح نہیں ہے؟ چونکہ خدا نے انسانوں کے درمیان کام کرنے کا ارادہ کیا تھا، اس لیے اسے ان لوگوں کو اوپر اٹھانا تھا جو راہ ہموار کرنے کا کام کر سکتے تھے۔ جب یوحنا نے ابھی منادی کرنا شروع ہی کی تھی تو اس نے کہا، "تم خداوند کی راہ تیار کرو اور اس کی راہیں سیدھی کرو۔" "تم توبہ کرو: کیونکہ آسمان کی بادشاہی قریب ہے۔" اس نے شروع سے ہی اس طرح بات کی اور وہ یہ الفاظ کہنے کے قابل کیوں تھا؟ جس ترتیب سے یہ الفاظ کہے گئے تھے، یہ یوحنا تھا جس نے سب سے پہلے آسمان کی بادشاہی کی خوشخبری سنائی اور اس کے بعد یسوع نے کہا۔ انسان کے تصورات کے مطابق، یہ یوحنا تھا جس نے نیا راستہ کھولا اور یقیناً یوحنا یسوع سے بڑا تھا۔ لیکن یوحنا نے یہ نہیں کہا کہ وہ مسیح ہے اور خُدا نے اُس کے بارے میں خُدا کا پیارا بیٹا ہونے کی گواہی نہیں دی، بلکہ اُسے محض راستہ کھولنے اور خُداوند کے لیے راستہ تیار کرنے کے لیے استعمال کیا۔ اس نے یسوع کے لیے راہ ہموار کی، لیکن وہ یسوع کی طرف سے کام نہیں کر سکتا تھا۔ انسان کا تمام کام بھی روح القدس کی طرف سے سنبھالا گیا تھا۔

پرانے عہد نامےکے دور میں، یہوواہ ہی تھا جس نے راستے کی رہنمائی کی اور یہوواہ کا کام پرانے عہد نامے کے پورے دور اور اسرائیل میں کیے گئے تمام کاموں کی نمائندگی کرتا تھا۔ موسیٰ نے صرف زمین پر یہ کام برقرار رکھا اور اس کی محنت انسان کی طرف سے فراہم کردہ تعاون سمجھی جاتی ہے۔ اس وقت یہوواہ ہی تھا جس نے موسیٰ کو پکارتے ہوئے بات کی اور موسیٰ کو بنی اسرائیل کے درمیان اٹھایا اور انہیں بیابان اور آگے کنعان کی طرف لے گیا۔ یہ کام خود موسیٰ کا نہیں تھا، بلکہ وہ کام تھا جس کی ذاتی طور پر یہوواہ کی طرف سے ہدایت کی گئی تھی اور اس لیے موسیٰ کو خدا نہیں کہا جا سکتا۔ موسیٰ نے بھی قانون نافذ کیا، لیکن یہ قانون ذاتی طور پر یہوواہ کے وسیلہ سے طے کیا گیا تھا۔ یہ صرف اتنا تھا کہ اس نے موسیٰ سے اس کا اظہار کرایا۔ یسوع نے بھی احکام دیے اور اس نے پرانے عہد نامہ کا قانون ختم کر دیا اور نئے دور کے لیے احکام مقرر کیے۔ یسوع خود خدا کیوں ہے؟ کیونکہ ایک فرق ہے۔ اس وقت، موسیٰ کی طرف سے کیا گیا کام کسی دور کی نمائندگی نہیں کرتا تھا اور نہ ہی اس نے ایک نیا راستہ کھولا تھا۔ اسے یہوواہ کی طرف سے آگے کی جانب ہدایت کی گئی تھی اور اسے محض خدا کی طرف سے استعمال کیا گیا تھا۔ جب یسوع آیا تو یوحنا نے راہ ہموار کرنے کا اقدام کیا اور آسمان کی بادشاہی کی خوشخبری کو پھیلانا شروع کر دیا (روح القدس نے اس کا آغاز کیا تھا)۔ جب یسوع آیا تو اس نے براہ راست اپنا کام خود کیا، لیکن اس کے اور موسیٰ کے کام میں بہت فرق تھا۔ یسعیاہ نے بھی بہت سی پیشن گوئیاں کی تھیں، پھر بھی وہ خود خدا کیوں نہیں تھا؟ یسوع نے اتنی پیشن گوئیاں نہیں کیں، پھر بھی وہ خود خدا کیوں تھا؟ کوئی بھی یہ کہنے کی جرات نہیں کرتا تھا کہ اس وقت یسوع کا سارا کام روح القدس کی طرف سے آیا تھا اور نہ ہی انہوں نے یہ کہنے کی جرات کی کہ یہ سب انسان کی مرضی سے آیا ہے، یا یہ کہ یہ مکمل طور پر خود خدا کا کام تھا۔ انسان کے پاس ایسی چیزوں کا تجزیہ کرنے کا کوئی طریقہ نہیں ہے۔ یہ کہا جا سکتا ہے کہ یسعیاہ نے ایسا کام کیا اور اس طرح کی پیشن گوئیاں کیں اور وہ سب روح القدس کی طرف سے آئی تھیں؛ وہ خود یسعیاہ کی طرف سے براہ راست نہیں آئی تھیں، بلکہ یہوواہ کی طرف سے مکاشفے تھے۔ یسوع نے بہت زیادہ کام نہیں کیا اور نہ ہی بہت سے الفاظ کہے اور نہ ہی اس نے بہت سی پیشن گوئیاں کیں۔ انسان کے لیے، اس کی منادی خاص طور پر پُرشکوہ نہیں لگ رہی تھی، پھر بھی وہ خود خدا تھا اور یہ انسان کی طرف سے ناقابل وضاحت ہے۔ کوئی بھی یوحنا یا یسعیاہ یا داؤد پر ایمان نہیں لایا اور نہ ہی کسی نے انہیں خدا یا داؤد کو خدا یا یوحنا کو خدا کہا ہے۔ کسی نے بھی کبھی اس طرح کی بات نہیں کی ہے اور صرف یسوع کو ہی کبھی مسیح کہا گیا ہے۔ یہ درجہ بندی خدا کی گواہی، اس نے جو کام کیا اور اس کی ذمہ داری کے مطابق کی گئی ہے۔ جہاں تک انجیل کے عظیم لوگوں ابراہیم، داؤد، یشوع، دانیال، یسعیاہ، یوحنا اور یسوع کا تعلق ہے تو ان کے کیے گئے کام سے تُو بتا سکتا ہے کہ کون خود خدا ہے اور کس قسم کے لوگ نبی ہیں اور کون سے رسول ہیں۔ جو خدا کی طرف سے استعمال کیا گیا تھا اور جو خود خدا تھا، اس کا فرق اور تعین ان کے کیے گئے کام کے جوہر اور قسم کی بنا پر کیا جاتا ہے۔ اگر تو فرق بتانے سے قاصر ہے تو اس سے یہ ثابت ہوتا ہے کہ تو نہیں جانتا کہ خدا پر ایمان لانے کا کیا مطلب ہے۔ یسوع خدا ہے کیونکہ اس نے اتنے سارے الفاظ کہے اور اتنا سارا کام کیا، خاص طور پر اس کا بہت سے معجزات کا مظاہرہ کرنا۔ اسی طرح یوحنا نے بھی بہت کام کیا اور موسیٰ کی طرح بہت سی باتیں کہیں؛ وہ خدا کیوں نہیں کہلاتے تھے؟ آدم کو براہ راست خدا نے پیدا کیا تھا؛ اسے صرف مخلوق کہے جانے کی بجائے خدا کیوں نہیں کہا گیا؟ اگر کوئی تجھ سے کہے کہ "آج خدا نے بہت کام کیا ہے اور بہت سا کلام کیا ہے؛ وہ خود خدا ہے۔ پھر چونکہ موسیٰ نے بہت سی باتیں کہی تھیں اس لیے وہ بھی خود خدا ہی رہا ہو گا!" تجھے ان سے جواب میں پوچھنا چاہیے کہ، "اس وقت خدا نے خود خدا ہونے کی یسوع کی گواہی کیوں دی اور یوحنا کی کیوں نہیں؟ کیا یوحنا یسوع سے پہلے نہیں آیا تھا؟ کس سا کام عظیم تھا، یوحنا یا یسوع کا؟ انسان کے لیے، یوحنا کا کام یسوع سے بڑا دکھائی دیتا ہے، لیکن روح القدس نے یسوع کی گواہی کیوں دی اور یوحنا کی کیوں نہیں؟" آج بھی یہی چیز ہو رہی ہے! اس وقت، جب موسیٰ بنی اسرائیل کی قیادت کر رہا تھا، یہوواہ نے بادلوں کے بیچ میں سے اس سے بات کی۔ موسیٰ نے براہ راست بات نہیں کی، بلکہ اس کے بجائے اسے براہ راست یہوواہ کی طرف سے ہدایت کی گئی تھی۔ یہ اسرائیل کا پرانے عہد نامے کا کام تھا۔ موسیٰ کے اندر نہ تو روح تھی اور نہ ہی خدا کا وجود۔ یہ کام وہ نہیں کر سکتا تھا اور اس وجہ سے اس کے کیے گئے کام اور یسوع کے کیے گئے کام کے مابین ایک بہت بڑا فرق ہے اور اس کی وجہ یہ ہے کہ انہوں نے جو کام کیا وہ مختلف تھا! چاہے کوئی شخص خدا کی طرف سےاستعمال کیا جاتا ہے، یا وہ نبی، رسول، یا خود خدا ہے، اس کا اندازہ اس کے کام کی نوعیت سے لگایا جا سکتا ہے اور اس سے تیرے شکوک و شبہات ختم ہوجائیں گے۔ انجیل میں لکھا ہے کہ صرف میمنہ ہی سات سر بمہر کھول سکتا ہے۔ ادوار کے دوران، ان عظیم شخصیات کے بیچ صحیفوں کے بہت سے انکشافات ہوئے ہیں اور کیا تُو یہ کہہ سکتا ہے کہ وہ سب میمنے ہیں؟ کیا تُو یہ کہہ سکتا ہے کہ ان کی تمام وضاحتیں خدا کی طرف سے آتی ہیں؟ وہ محض نمائش کرنے والے ہیں۔ ان کے پاس میمنے کی شناخت نہیں ہے۔ وہ سات سر بمہر کھولنے کے قابل کیسے ہو سکتے ہیں؟ یہ سچ ہے کہ "صرف میمنہ ہی سات سر بمہر کھول سکتا ہے،" لیکن وہ صرف سات سر بمہر کھولنے کے لیے نہیں آتا ہے؛ یہ کام کرنے کی کوئی ضرورت نہیں ہے، یہ اتفاقی طور پر کیا جاتا ہے۔ وہ اپنے کام کے بارے میں بالکل واضح ہے؛ کیا اس کے لیے ضروری ہے کہ وہ صحائف کی تفسیر میں زیادہ وقت صرف کرے؟ کیا چھ ہزار سال کے کام میں "میمنے کا صحائف کی تشریح کا دور" شامل کیا جانا چاہیے؟ وہ نیا کام کرنے آتا ہے، لیکن لوگوں کو چھ ہزار سال کے کام کی سچائی سمجھنے کے قابل بناتے ہوئے، وہ ماضی کے کام کے بارے میں کچھ انکشافات بھی فراہم کرتا ہے۔ انجیل کے کئی سارے اقتباسات کی وضاحت کرنے کی ضرورت نہیں ہے؛ یہ آج کا کام ہے جو کلیدی ہے، جو اہم ہے۔ تجھے معلوم ہونا چاہیے کہ خدا خاص طور پر سات مہریں توڑنے کے لیے نہیں آیا ہے، بلکہ نجات کا کام کرنے کے لیے آیا ہے۔

تم صرف یہ جانتے ہو کہ یسوع آخری زمانے میں نازل ہو گا، لیکن وہ کیسے نازل ہو گا؟ تم جیسے گنہگار کی طرح، جسے حال ہی میں چھٹکارا دیا گیا ہے اور جس کے اندر کوئی تبدیلی نہیں آئی ہے، یا جسے خدا کی طرف سے کامل نہیں کیا گیا ہے، کیا تو خدا کی منشاء کے مطابق ہو سکتا ہے؟ تیرے لیے جو کہ تو ابھی وہی پہلے والا ہی شخص ہے، یہ درست ہے کہ تجھے یسوع نے بچایا ہے اور یہ کہ تجھے خدا کی نجات کی وجہ سے گنہگار نہیں سمجھا جاتا، لیکن اس سے یہ ثابت نہیں ہوتا کہ تو گنہگار اور نجس نہیں ہے۔ اگر تجھے تبدیل نہیں کیا گیا ہے تو پھر تم مقدس کیسے ہو سکتے ہو؟ اندر سے تو غلاظت سے بھرا، خودغرض اور ذلیل ہے، پھر بھی تو یسوع کے ساتھ نازل ہونا چاہتا ہے – تمہیں اتنا خوش قسمت ہونا چاہیے! تو نے خدا پر اپنے اعتقاد میں ایک مرحلہ کھو دیا ہے: تمہیں محض خلاصی ملی ہے،مگر تمھیں تبدیل نہیں کیا گیا ہے۔ خدا کی منشاء کے مطابق ہونے کے لیے ضروری ہے کہ خدا بذات خود ضرور تجھے تبدیل اور پاک کرے؛ اگر تجھے صرف خلاصی مرحمت کی جاتی ہے، تو تم تقدس حاصل کرنے کے قابل نہیں ہو گے۔ اس طرح تُو خدا کی نفیس نعمتوں میں حصہ لینے کا اہل نہیں ہو سکے گا، کیونکہ تو نے خدا کے انسان کے انتظام کام کا ایک مرحلہ کھو دیا ہے، جو کہ تبدیل اور مکمل ہونے کا کلیدی مرحلہ ہے۔ تُو ایک گنہگار شخص ہے، جسے ابھی خلاصی دی گئی ہے، اس لیے تو براہ راست خدا کی وراثت پانے کے قابل نہیں ہے۔

کام کے اس نئے مرحلے کے آغاز کے بغیر، کون جانتا ہے کہ تم مبشرین، منادی کرنے والے، وضاحت کرنے والے اور نام نہاد عظیم روحانی لوگ کس حد تک جاؤ گے! کام کے اس نئے مرحلے کے آغاز کے بغیر، تم جس چیز کی بات کرتے ہو وہ متروک ہو جائے گی! یہ یا تو اٹھ کر تخت پر براجمان ہونے کے بارے میں ہے، یا بادشاہ بننے کے مرتبے کی تیاری کے بارے میں ہے؛ یا تو خود اپنا انکار کر کے یا اپنا جسم محکوم کر کے؛ یا تو صبر کر کے یا ہر چیز سے سبق سیکھ کر؛ عاجزی یا محبت کے ذریعے۔ کیا یہ وہی پرانی دھن گنگنانے جیسا نہیں ہے؟ یہ صرف ایک ہی چیز کو ایک مختلف نام سے پکارنے کا معاملہ ہے! یا تو اپنا سر ڈھانپنا اور روٹی توڑنا، یا ہاتھ پھیلانا اور دعا کرنا اور بیماروں کو شفا دینا اور بدروحوں کو نکالنا۔ کیا کوئی نیا کام ہو سکتا ہے؟ کیا ترقی کا کوئی امکان ہو سکتا ہے؟ اگر تو اسی طریقے پر چلتا رہے گا تو تُو نظریے کی اندھی تقلید، یا ضابطے کی پاسداری کرے گا۔ تم اپنے کام کو اتنا اعلیٰ مانتے ہو، لیکن کیا تم نہیں جانتے کہ یہ سب کچھ قدیم زمانے کے ان "بوڑھوں" نے پہنچایا اور سکھایا تھا؟ کیا وہ سب کچھ جو تم کہتے ہو، ان بوڑھوں کے آخری الفاظ نہیں ہیں؟ کیا یہ وہ چیز نہیں ہے جو ان بزرگوں نے اپنی وفات سے پہلے عائد کی تھی؟ کیا تُو سمجھتا ہے کہ تمہارے اعمال پچھلی نسلوں کے رسولوں اور نبیوں سے بڑھ کر ہیں اور حتیٰ کہ ہر چیز سے بھی بڑھ کر ہیں؟ کام کے اس مرحلے کے آغاز نے بادشاہ بننے اور تخت پر چڑھنے کی کوشش کرنے والے گواہ لی کے کام کے بارے میں تمہاری تعظیم کو ختم کر دیا ہے اور اس نے تمہارے تکبر اور اکڑفوں کو روک لگا دی ہے، تاکہ تم کام کے اس مرحلے میں مداخلت کرنے سے قاصر رہو۔ کام کے اس مرحلے کے بغیر، تم سب سے زیادہ گہرائی میں ڈوب جاؤ گے یہاں تک کہ تم ناقابل خلاصی نہیں ہو جاتے۔ تمہارے اندر بہت کچھ پرانا ہے! خوش قسمتی سے، آج کا کام تمہیں واپس لے آیا ہے؛ بصورت دیگر، کون جانتا ہے کہ تم کون سی سمت اختیار کرو گے! چونکہ خدا ایک ایسا خدا ہے جو ہمیشہ نیا ہوتا ہے اور کبھی پرانا نہیں ہوتا، تو تُو نئی چیزوں کی تلاش کیوں نہیں کرتا؟ تم ہمیشہ پرانی چیزوں سے ہی کیوں چمٹے رہتے ہو؟ اور اس لیے، آج روح القدس کا کام جاننا انتہائی اہمیت کا حامل ہے!


صرف کامل بنائے گئے ہی ایک بامعنی زندگی بسر کر سکتے ہیں

درحقیقت، اب جو کام کیا جا رہا ہے وہ اس لیے ہے کہ لوگ اپنے قدیم جدّ شیطان کو چھوڑ دیں۔ کلام کے تمام فیصلوں کا مقصد انسانیت کے بدعنوان مزاج کو بے نقاب کرنا اور لوگوں کو زندگی کے جوہر کو سمجھنے کے قابل بنانا ہے۔ یہ بار بار دہرائے جانے والے فیصلے لوگوں کے دلوں کو چھید دیتے ہیں۔ ہر فیصلے کا تعلق براہ راست ان کی قسمت سے ہوتا ہے اور اس کا مقصد ان کے دلوں کو زخمی کرنا ہے تاکہ وہ ان تمام چیزوں کو چھوڑ دیں اور اس طرح زندگی کو جان سکیں، اس غلیظ دنیا کو جان سکیں، خدا کی حکمت اور قدرتِ کاملہ کو جان سکیں اور بنی نوع انسان کو بھی جان سکیں جسے شیطان نے بدعنوان بنا دیا ہے۔ انسان کو اس قسم کی سزا اور فیصلہ جتنا زیادہ ملتا ہے، انسان کا دل اتنا ہی زیادہ زخمی ہوتا ہے اور اس کی روح اتنی ہی زیادہ بیدار ہو سکتی ہے۔ ان انتہائی بدعنوان اور انتہائی گہرے فریب میں مبتلا لوگوں کی روحوں کو بیدار کرنا اس قسم کے فیصلے کا ہدف ہے۔ انسان میں روح نہیں ہے، یعنی اس کی روح بہت پہلے ہی مر چکی ہے اور اسے علم نہیں ہے کہ جنت بھی ہے، وہ یہ نہیں جانتا کہ کوئی خدا ہے، اور اسے یقیناً یہ علم نہیں ہے کہ وہ موت کی اتھاہ گھاٹی میں جدوجہد کر رہا ہے؛ وہ یہ کیسے جان سکتا ہے کہ وہ زمین پر اس شیطانی جہنم میں رہ رہا ہے؟ وہ یہ کیسے جان سکتا ہے کہ اس کی یہ گلی سڑی لاش شیطان کی بدعنوانی سے موت کے پاتال میں گر چکی ہے؟ وہ یہ کیسے جان سکتا ہے کہ زمین پر موجود ہر چیز طویل عرصے سے اتنی برباد ہو چکی ہے کہ بنی نوع انسان اس کی اصلاح نہیں کر سکتا ہے؟ اور وہ بھلا یہ کیسے جان سکتا ہے کہ خالق آج زمین پر آ چکا ہے اور بدعنوان لوگوں کے ایک گروہ کی تلاش میں ہے جسے وہ بچا سکے؟ اگر انسان ہر ممکن تزکیے اور فیصلے کا تجربہ کر بھی لیتا ہے، تو پھر بھی اس کا کند ذہن شعور اب بھی مشکل سے ہی حرکت میں آتا ہے اور عملاً کسی بات کا ذرا بھی اثر قبول نہیں کرتا ہے۔ انسانیت کتنی زوال پذیر ہے! اور اگرچہ اس قسم کا فیصلہ آسمان سے گرنے والے ظالمانہ اولوں کی طرح ہے، لیکن یہ انسان کے لیے سب سے زیادہ فائدہ مند ہے۔ اگر لوگوں کا اس طرح سے فیصلہ نہ کیا جائے تو کوئی نتیجہ نہیں نکلے گا اور لوگوں کو مصائب کی اتھاہ گھاٹیوں سے بچانا قطعاً ناممکن ہو گا۔ اگر یہ کام نہ کیا گیا تو لوگوں کے لیے پاتال سے نکلنا بہت مشکل ہو گا، کیونکہ ان کے دل بہت پہلے مردہ ہو چکے ہیں اور ان کی روحوں کو شیطان بہت پہلے ہی پامال کر چکا ہے۔ تمہیں، جو تنزلی کی گہرائیوں میں ڈوب چکے ہو، بچانے کے لیے تمہیں شدت سے پکارنے، اور تمہیں شدت کے ساتھ جانچنے کی ضرورت ہے؛ صرف اسی صورت میں تمہارے منجمد دلوں کو جگانا ممکن ہو گا۔

تمہارا جسم، تمہاری انتہائی زیادہ خواہشات، تمہاری لالچ اور تمہاری ہوس تمہارے اندر بہت گہرائی میں جڑیں پکڑ چکی ہیں۔ یہ چیزیں تمہارے دلوں کو مسلسل اس قدر قابو کر رہی ہیں کہ تم ان جاگیردارانہ اور زوال پذیر خیالات کے جوئے کو اتارنے کی طاقت ہی نہیں رکھتے ہو۔ تم نہ تو اپنی موجودہ حالت کو تبدیل کرنے کے اور نہ ہی ظلمت کے اثر سے بچنے کے شدید خواہش مند ہو۔ تم صرف ان چیزوں کے پابند ہو۔ اگرچہ تم سب جانتے بھی ہو کہ یہ زندگی بہت تکلیف دہ ہے اور انسانوں کی یہ دنیا بہت تاریک ہے، پھر بھی تم میں سے کسی ایک میں بھی اپنی زندگی کو تبدیل کرنے کی ہمت نہیں ہے۔ تم صرف اس زندگی کی حقیقتوں سے فرار حاصل کرنے، روح کی ماورائیت کو حاصل کرنے، اور ایک پرامن، خوش باش، جنت جیسے ماحول میں رہنے کی شدید خواہش رکھتے ہو۔ تم اپنی موجودہ زندگی کو تبدیل کرنے کی خاطر مشکلات برداشت کرنے کے لیے آمادہ نہیں ہو؛ نہ ہی تم اس فیصلے اور سزا کے اندر اس زندگی کو تلاش کرنے کے لیے آمادہ ہو جس میں تمہیں داخل ہونا چاہیے۔ اس کی بجائے، تم جسم سے آگے کی اس خوبصورت دنیا کے بارے میں مکمل طور پر غیر حقیقی خواب دیکھتے ہو۔ جس زندگی کی تم شدید خواہش رکھتے ہو وہ ایسی ہے جسے تم آسانی سے بغیر کسی تکلیف کے حاصل کر سکتے ہو۔ یہ مکمل طور پر غیر حقیقی ہے! کیونکہ تم جس چیز کی امید کرتے ہو وہ جسمانی طور پر ایک بامعنی زندگی گزارنے اور زندگی بھر کے دوران سچائی حاصل کرنے، یعنی سچائی کے لیے جینے اور انصاف کے لیے کھڑے ہونے کے لیے نہیں ہے۔ یہ وہ نہیں ہے جسے تم ایک درخشندہ، آنکھوں کو خیرہ کر دینے والی زندگی سمجھو گے۔ تم یہ محسوس کرتے ہو کہ یہ ایک پُرکشش یا بامعنی زندگی نہیں ہوگی۔ تمہاری نظر میں اس طرح کی زندگی گزارنا ایک ناانصافی کی طرح محسوس ہوگا! اگرچہ آج تم اس سزا کو قبول کرتے ہو، پھر بھی تم جس چیز کی جستجو کر رہے ہو وہ حقیقت کو حاصل کرنے یا موجودہ وقت میں سچ کے مطابق زندگی بسر کرنے کے لیے نہیں ہے، بلکہ یہ بعد میں جسم سے آگے ایک خوشگوار زندگی میں داخل ہونے کا اہل ہونے کے لیے ہے۔ تم سچ کی تلاش نہیں کر رہے ہو، نہ ہی تم سچ کے لیے کھڑے ہو رہے ہو، اور یقینی طور پر تم سچ کے لیے تو موجود ہی نہیں ہو۔ آج تم داخلے کے لیے جستجو نہیں کر رہے ہو، بلکہ اس کی بجائے تمہارے خیالات پر مستقبل کا غلبہ ہے اس بات کا کہ کسی دن کیا ہو سکتا ہے: تم نیلے آسمان کی طرف دیکھتے ہو، شدید تکلیف کی وجہ سے آنسو بہاتے ہو، اور یہ امید رکھتے ہو کہ تمہیں کسی دن جنت میں لے جایا جائے گا۔ کیا تمہیں علم نہیں ہے کہ تمہارے سوچنے کے انداز کا حقیقت سے تو پہلے ہی کوئی تعلق نہیں ہے؟ تم یہ سوچتے رہتے ہو کہ لامحدود مہربانی اور ہمدردی کا نجات دہندہ یقیناً ایک دن تجھے اپنے ساتھ لے جانے کے لیے آئے گا، تو، جس نے اس دنیا میں سختیاں اور مصائب برداشت کیے ہیں، اور یہ کہ وہ تیری شکایات کا ازالہ کر دے گا اور تیری خاطر، جس پر ستم ڈھائے گئے ہیں اور جس پر ظلم کیا گیا ہے، وہ درست انتقام لے گا۔ کیا تو گناہ سے بھرا ہوا نہیں ہے؟ کیا اس دنیا میں صرف تو ہی ایک ایسا ہے جس نے تکلیف اٹھائی ہے؟ تو خود شیطان کے زیرِ تسلط آیا ہے اور تکلیفیں اٹھائی ہیں – کیا خدا کو واقعی اب بھی ضرورت ہے کہ تیری شکایات کا ازالہ کرے؟ جو لوگ خدا کے مطالبات کو پورا کرنے سے قاصر ہیں کیا وہ سب خدا کے دشمن نہیں ہیں؟ جو لوگ مجسم خدا کو نہیں مانتے ہیں کیا وہ مسیح مخالف نہیں ہیں؟ تیرے اچھے اعمال کس شمار میں ہیں؟ کیا وہ ایسے دل کی جگہ لے سکتے ہیں جو خدا کی پرستش کرتا ہے؟ تو محض کچھ اچھے کام کر کے خدا کی برکت حاصل نہیں کر سکتا ہے، اور خدا تیری شکایات کا ازالہ نہیں کرے گا اور تیرے خلاف ہونے والے غلط کاموں کا بدلہ صرف اس وجہ سے نہیں لے گا کہ تجھ پر ظلم و ستم ڈھائے گئے ہیں۔ جو لوگ خدا پر ایمان رکھتے ہیں وہ پھر بھی خدا کو نہیں جانتے ہیں، لیکن جو اچھے اعمال کرتے ہیں – کیا ان سب کو بھی سزا نہیں ملتی ہے؟ تو صرف خدا پر یقین رکھتا ہے، اور محض یہ چاہتا ہے کہ خدا تیرے خلاف ہونے والی غلطیوں کا ازالہ کرے اور اس کا بدلہ لے، اور تو چاہتا ہے کہ خدا تجھے تیرا بہترین وقت عطا کرے، وہ دن جب تو خود اعتمادی کے ساتھ اپنا سر بلند کر سکے۔ لیکن تو سچ کی طرف توجہ دینے سے انکار کرتا ہے اور نہ ہی تجھے سچائی کے ساتھ زندگی بسر کرنے کی پیاس ہے۔ اور تیرا اس مشکل، کھوکھلی زندگی سے بچنے کا امکان تو اور بھی کم ہے۔ اس کی بجائے، جسم میں اپنی زندگی اور اپنی گناہ کی زندگی بسر کرتے ہوئے، تو اپنی شکایات کا ازالہ کرنے اور اپنے وجود کی دھند کو الگ کرنے کے لیے خدا کی طرف امید سے دیکھتا ہے۔ لیکن کیا یہ ممکن ہے؟ اگر تو سچائی کا حامل ہے تو تو خدا کی پیروی کر سکتا ہے۔ اگر تیرے پاس سکونت ہے تو تو خدا کے کلام کا مظہر ہو سکتا ہے۔ اگر تیرے پاس زندگی ہے تو تو خدا کی برکتوں سے لطف اندوز ہوسکتا ہے۔ جو لوگ سچائی کے حامل ہوتے ہیں وہ خدا کی برکتوں سے لطف اندوز ہو سکتے ہیں۔ خُدا اُن لوگوں کے لیے ازالہ یقینی بناتا ہے جو اُس سے خلوصِ دل سے محبت کرتے ہیں اور جو مشکلات اور تکالیف برداشت کرتے ہیں، لیکن اُن کے لیے نہیں جو صرف اپنے آپ سے محبت کرتے ہیں اور جو شیطان کے فریب کا شکار ہو چکے ہیں۔ جو لوگ سچ سے محبت نہیں کرتے ان میں بھلائی کیسے ہو سکتی ہے؟ جو لوگ صرف جسم سے محبت کرتے ہیں ان میں راستبازی کیسے ہو سکتی ہے؟ کیا راستبازی اور نیکی، دونوں کی بات صرف سچائی کے حوالے سے نہیں کی جاتی ہے؟ کیا وہ ان لوگوں کے لیے مخصوص نہیں ہیں جو خلوصِ دل سے خدا سے محبت کرتے ہیں؟ جو لوگ سچائی سے محبت نہیں کرتے اور جو گلی سڑی لاشیں ہیں کیا یہ سب لوگ برائی کو نہیں پالتے ہیں؟ جو لوگ سچائی کے مطابق زندگی بسر کرنے سے قاصر ہیں کیا وہ سب سچ کے دشمن نہیں ہیں؟ اور تمہارا اپنے بارے میں کیا خیال ہے؟

اگر تو ان تاریکی کے اثرات سے بچ سکتا ہے اور اپنے آپ کو ان ناپاک چیزوں سے الگ کر سکتا ہے، اگر تو مقدس بن سکتا ہے، تب توسچائی کا حامل ہو گا۔ ایسا نہیں ہے کہ تیری فطرت تبدیل ہو گئی ہے، بلکہ صرف یہ ہے کہ تو سچائی پر عمل کرنے کے قابل ہے اور جسم کو ترک کرنے کے قابل ہے۔ جنھیں پاکیزہ بنا دیا گیا ہے یہ ان کی خوبی ہے۔ کیونکہ انسان سچائی کو بہت کم سمجھتا ہے، اس لیے فتح کے کام کا اصل مقصد انسانیت کو پاکیزہ بنانا ہے تاکہ انسان سچائی کا حامل ہو سکے! ایسے لوگوں پر فتح کرنے کا کام کرنا سب سے گہری اہمیت کا حامل ہے۔ تم سب ظلمت کے زیر اثر آ چکے ہو اور تمہیں شدید نقصان پہنچا ہے۔ اس کام کا مقصد، پھر، تمہیں انسانی فطرت کو جاننے اور اس طرح سچائی کے مطابق زندگی بسر کرنے کے قابل بنانا ہے۔ کامل بنایا جانا ایک ایسی چیز ہے جسے تمام مخلوقات کو قبول کر لینا چاہیے۔ اگر اس مرحلے کے کام میں صرف لوگوں کو مکمل بنایا جانا ہی شامل ہوتا، تو یہ برطانیہ، یا امریکہ، یا اسرائیل میں کیا جا سکتا ہے؛ یہ کسی بھی قوم کے لوگوں پر کیا جا سکتا ہے۔ لیکن فتح کرنے کا کام انتخابی ہے۔ فتح کرنے کے کام کا پہلا مرحلہ قلیل مدتی ہے؛ مزید برآں، یہ شیطان کو ذلیل کرنے اور پوری کائنات کو فتح کرنے کے لیے استعمال کیا جائے گا۔ یہ فتح کا ابتدائی کام ہے۔ کوئی یہ کہہ سکتا ہے کہ خدا پر ایمان رکھنے والی کوئی بھی مخلوق کامل بنائی جا سکتی ہے کیونکہ کامل بنایا جانا ایک ایسی چیز ہے جو طویل مدتی تبدیلی کے بعد ہی حاصل کی جا سکتی ہے۔ لیکن مفتوح ہونا ایک الگ بات ہے۔ فتح کی مثال اور نمونہ وہ ہونا چاہیے جو سب سے پیچھے رہ رہا ہو، سب سے گہری تاریکی میں رہ رہا ہو؛ وہ سب سے زیادہ ذلیل ہو، خدا کو تسلیم کرنے کے لیے سب سے زیادہ نارضامند ہو، اور خدا کا سب سے زیادہ نافرمان ہو۔ یہ بالکل اس قسم کا شخص ہے جو فتح کیے جانے کی گواہی دے سکتا ہے۔ فتح کے کام کا اصل ہدف شیطان کو شکست دینا ہے، جب کہ لوگوں کو کامل بنانے کا اصل ہدف لوگوں کو حاصل کرنا ہے۔ فتح کرنے کا یہ کام یہاں تم جیسے لوگوں پر اس لیے کیا جا رہا ہے کہ یہ لوگوں کو فتح ہونے کے بعد گواہی دینے کے قابل بنائے۔ مقصد یہ ہے کہ لوگ فتح کر لیے جانے کے بعد گواہی دیں۔ ان مفتوح لوگوں کو شیطان کو ذلیل کرنے کے مقصد کو حاصل کرنے کے لیے استعمال کیا جائے گا۔ تو، فتح کرنے کا بنیادی طریقہ کیا ہے؟ سزا، فیصلہ، لعنت بھیجنا، اور بے نقاب کرنا – لوگوں کو فتح کرنے کے لیے ایک راستباز مزاج استعمال کرنا تاکہ وہ خُدا کے راست مزاج کی وجہ سے مکمل طور پر قائل ہو جائیں۔ لوگوں کو فتح کرنے اور انھیں مکمل طور پر قائل کرنے کے لیے کلام کی حقیقت اور اختیار کا استعمال کرنا – فتح ہونے کا یہی مطلب ہے۔ جو لوگ کامل بنائے جا چکے ہیں وہ نہ صرف فتح حاصل کرنے کے بعد اطاعت حاصل کر سکتے ہیں، بلکہ وہ فیصلے کے کام کا علم حاصل کرنے، اپنے مزاج کو تبدیل کرنے اور خدا کو جاننے کے قابل بھی ہوتے ہیں۔ وہ خدا سے محبت کرنے کے راستے کا عملی تجربہ کرتے ہیں اور سچائی سے معمور ہوتے ہیں۔ وہ خدا کے کام کا عملی تجربہ کرنا سیکھتے ہیں، وہ خدا کے لیے دکھ جھیلنے اور اپنے ارادوں کو حاصل کرنے کے قابل ہو جاتے ہیں۔ کامل بنائے گئے وہ ہیں جو خدا کے کلام کا عملی تجربہ کرنے کی وجہ سے سچائی کی حقیقی سمجھ بوجھ رکھتے ہیں۔ مفتوحہ وہ ہیں جو سچائی کے متعلق جانتے ہیں لیکن سچائی کے حقیقی معنی کو قبول نہیں کرتے۔ مفتوح ہونے کے بعد، وہ اطاعت کرتے ہیں، لیکن ان کی سب اطاعت ان کے حاصل کردہ فیصلے کا نتیجہ ہوتی ہے۔ انھیں بہت سی سچائیوں کے حقیقی مفہوم کی بالکل کوئی سمجھ نہیں ہے۔ وہ زبانی طور پر سچائی کو تسلیم تو کرتے ہیں، لیکن وہ سچائی میں داخل نہیں ہوئے ہیں؛ وہ سچ کو سمجھتے ہیں، لیکن انھوں نے سچائی کا عملی تجربہ نہیں کیا ہے۔ کامل بنائے جانے والوں پر جو کام کیا جا رہا ہے اس میں زندگی کی فراہمی کے ساتھ سزائیں اور فیصلے شامل ہیں۔ ایک شخص جو سچائی میں داخل ہونے کی قدر کرتا ہے ایسا شخص ہوتا ہے جسے کامل بنایا جا سکتا ہے۔ کامل بنائے جانے والوں اور فتح کیے جانے والوں میں فرق یہ ہوتا ہے کہ کیا وہ سچائی میں داخل ہوتے ہیں۔ کامل بنائے گئے وہ ہیں جو سچائی کو سمجھتے ہیں، سچائی میں داخل ہو گئے ہیں، اور سچائی کے مطابق زندگی بسر کر رہے ہیں۔ وہ لوگ جو کامل نہیں بنائے جا سکتے وہ ہیں جو سچائی کو نہیں سمجھتے ہیں اور سچائی میں داخل نہیں ہوتے، یعنی وہ لوگ جو سچائی کے مطابق زندگی بسر نہیں کرتے۔ اگر ایسے لوگ اب مکمل طور پر اطاعت کرنے کے قابل ہو جائیں تو وہ فتح کر لیے گئے ہیں۔ اگر فتح کر لیے گئے لوگ سچ کی تلاش نہیں کرتے ہیں – اگر وہ پیروی کرتے ہیں لیکن سچائی کے مطابق زندگی بسر نہیں کرتے ہیں، اگر وہ سچائی کو دیکھتے اور سنتے ہیں لیکن سچائی کے مطابق زندگی بسر کرنے کو اہمیت نہیں دیتے ہیں – تو پھر وہ کامل نہیں بنائے جا سکتے ہیں۔ جن لوگوں کو کامل بنانا ہوتا ہے وہ کامل بنائے جانے کی راہ پر خدا کے تقاضوں کے مطابق سچائی پر عمل کرتے ہیں۔ اس کے ذریعے، وہ خدا کی مرضی کو پورا کرتے ہیں، اور انھیں کامل بنایا جاتا ہے۔ کوئی بھی جو فتح کیے جانے کا کام ختم ہونے سے پہلے مکمل پیروی کرتا ہے وہ مفتوح ہوتا ہے، لیکن اسے کامل بنایا گیا نہیں کہا جا سکتا۔ ”کامل بنائے گئے“ سے مراد وہ لوگ ہیں جو فتح کا کام ختم ہونے کے بعد، سچائی کی پیروی کرنے اور خدا کی طرف سے حاصل کیے جانے کے قابل ہوتے ہیں۔ اس سے مراد وہ لوگ ہیں جو فتح کا کام ختم ہونے کے بعد فتنوں میں ثابت قدم رہتے ہیں اور سچائی کے مطابق زندگی بسر کرتے ہیں۔ جو چیز فتح کیے جانے کو کامل بنائے جانے سے ممتاز کرتی ہے وہ کام کے مراحل میں فرق اور اس درجے میں فرق ہیں جس تک لوگ سمجھ حاصل کرتے ہیں اور سچائی میں داخل ہوتے ہیں۔ وہ تمام لوگ جنہوں نے کامل بنائے جانے کی راہ پر سفر کا آغاز نہیں کیا ہے، یعنی وہ لوگ جو سچائی کے حامل نہیں ہیں، بالآخر اب بھی باہر نکال دیے جائیں گے۔ خدا صرف ان لوگوں کو ہی مکمل طور پر حاصل کر سکتا ہے جو سچائی کے حامل ہیں اور جو سچائی کے مطابق زندگی بسر کرتے ہیں۔ یعنی جو لوگ پطرس کی شبیہ کے مطابق زندگی بسر کرتے ہیں وہ کامل بنائے گئے ہیں، جبکہ باقی سب فتح کیے گئے ہیں۔ سب فتح کیے جانے والوں پر جو کام کیا جا رہا ہے وہ لعنتیں ڈالنے، سزا دینے اور غضب کا اظہار کرنے پر مشتمل ہے اور ان پر جو چیز آتی ہے وہ راستبازی اور لعنت ہے۔ ایسے شخص پر کام کرنا اسے کسی تکلف یا شائستگی کے بغیر آشکار کرنا ہے – اس کے اندر کے بدعنوان مزاج کو آشکار کرنا ہے تاکہ وہ خود اس کو پہچان لے اور مکمل طور پر اس کا قائل ہو جائے۔ جب انسان مکمل فرمانبردار ہو جاتا ہے تو فتح کرنے کا کام ختم ہو جاتا ہے۔ اگر اکثر لوگ اس وقت بھی سچائی کو سمجھنے کی کوشش نہیں کریں گے تو پھر فتح کا کام ختم تو ہو چکا ہو گا۔

اگر تجھے کامل بنایا جانا ہے، تو اس کے پورا کرنے کے معیار ہیں۔ تو اپنے عزم، اپنی استقامت اور اپنے ضمیر کے ذریعے، اور اپنی جستجو کے ذریعے، زندگی کا عملی تجربہ کرنے اور خدا کی مرضی کو پورا کرنے کے قابل ہو جائے گا۔ یہ تیرا داخلہ ہے، اور کامل بنائے جانے کی راہ پر ان چیزوں کی ضرورت ہوتی ہے۔ کامل بنائے جانے کا کام سب لوگوں پر کیا جا سکتا ہے۔ جو کوئی بھی خدا کی پیروی کرتا ہے اسے کامل بنایا جا سکتا ہے اور اس کے پاس کامل بنائے جانے کا موقع اور اہلیت ہوتی ہے۔ اس کے لیے کوئی مقررہ اصول نہیں ہے۔ کیا کسی کو کامل کیا جا سکتا ہے کا انحصار بنیادی طور پر اس بات پر ہے کہ وہ کس چیز کی جستجو کرتا ہے۔ جو لوگ سچائی سے محبت کرتے ہیں اور سچائی کے مطابق زندگی بسر کرنے کے قابل ہیں وہ یقیناً کامل بنائے جانے کے قابل ہیں۔ جو لوگ سچائی سے محبت نہیں کرتے خدا ان کی تعریف نہیں کرتا ہے؛ وہ اس زندگی کے حامل نہیں ہیں جس کا خدا مطالبہ کرتا ہے، اور وہ کامل بنائے جانے سے قاصر ہیں۔ کامل بنائے جانے کا کام صرف لوگوں کو حاصل کرنے کے لیے ہوتا ہے اور یہ شیطان سے لڑنے کے کام کا حصہ نہیں ہے؛ فتح کرنے کا کام صرف شیطان سے لڑنے کے لیے ہے، جس کا مطلب ہے کہ شیطان کو شکست دینے کے لیے انسان کی فتح کو استعمال کرنا۔ فتح کرنے کا کام اصل کام ہے، جدید ترین کام، وہ کام جو تمام ادوار میں کبھی بھی نہیں کیا گیا۔ کوئی یہ کہہ سکتا ہے کہ کام کے اس مرحلے کا مقصد بنیادی طور پر تمام لوگوں کو فتح کرنا ہے تاکہ شیطان کو شکست دی جائے۔ لوگوں کو کامل بنائے جانے کا کام – یہ نیا کام نہیں ہے۔ جسم میں خدا کے کام کے دوران تمام کام کے ہدف کی اعلیٰ ترین مثالی صورت لوگوں کی فتح ہے۔ یہ فضل کے دور کی طرح ہے، جب بنیادی کام سب بنی نوع انسان کو تصلیب کے ذریعے نجات دلانا تھا۔ ”لوگوں کو حاصل کرنا“ جسم میں کام کے لیے اضافی تھا اور صرف مصلوب ہونے کے ہی بعد کیا گیا تھا۔ جب یسوع آیا اور اپنا کام کیا، تو اس کا مقصد بنیادی طور پر موت اور پاتال کی غلامی پر فتح پانے کے لیے، شیطان کے اثر پر فتح حاصل کرنے کے لیے اپنی تصلیب کو استعمال کرنا تھا – یعنی شیطان کو شکست دینے کے لیے تھا۔ یسوع کے مصلوب ہونے کے بعد ہی پطرس کامل بنائے جانے کی راہ پر ایک ایک قدم کر کے آگے بڑھا تھا۔ بلاشبہ، پطرس ان لوگوں میں شامل تھا جنہوں نے یسوع کے کام کے دوران یسوع کی پیروی کی تھی، لیکن وہ اس دوران کامل نہیں بنایا گیا تھا۔ بلکہ، یسوع کے اپنا کام ختم کرنے کے بعد ہی پطرس نے رفتہ رفتہ سچائی کو سمجھا اور پھر کامل ہو گیا۔ مجسم خدا زمین پر صرف اس لیے آتا ہے کہ کام کے ایک کلیدی، فیصلہ کن مرحلے کو مختصر وقت میں مکمل کرے، وہ زمین پر لوگوں کو کامل بنانے کے ارادے سے ان کے درمیان طویل مدتی زندگی گزارنے کے لیے نہیں آتا ہے۔ وہ یہ کام نہیں کرتا ہے۔ وہ اپنے کام کو مکمل کرنے کے لیے انسان کے مکمل طور پر کامل ہو جانے کا انتظار نہیں کرتا ہے۔ یہ اس کے مجسم ہونے کا مقصد اور اہمیت نہیں ہے۔ وہ صرف انسانیت کو بچانے کا قلیل مدتی کام کرنے کے لیے آتا ہے، انسانیت کو کامل بنانے کا بہت طویل مدتی کام کرنے کے لیے نہیں۔ انسانیت کو بچانے کا کام نمائندہ ہے اور نئے دور کا آغاز کرنے کی صلاحیت رکھتا ہے۔ یہ مختصر وقت میں ختم کیا جا سکتا ہے۔ لیکن انسانیت کو کامل بنانے کے لیے انسان کو ایک خاص سطح تک لانا ضروری ہوتا ہے؛ اس طرح کے کام میں ایک طویل وقت لگتا ہے۔ یہ وہ کام ہے جسے لازمی طور ہر خدا کی روح کو کرنا چاہیے، لیکن یہ اس سچائی کی بنیاد پر کیا جاتا ہے جو جسم میں کام کے دوران بولی گئی تھی۔ یہ اُس کے رسولوں کو اٹھانے کے ذریعے بھی ہوتا ہے تاکہ وہ انسانیت کو کامل بنانے کے اُس کے مقصد کو حاصل کرنے کے لیے طویل مدتی نگرانی اور راہنمائی کا کام کریں۔ مجسم خدا یہ کام نہیں کرتا ہے۔ وہ صرف زندگی کے طریقے کے بارے میں بات کرتا ہے تاکہ لوگ سمجھ لیں، اور وہ صرف انسانیت کو سچائی دیتا ہے، بجائے اس کے کہ وہ مسلسل سچائی پر عمل کرنے میں انسان کا ساتھ دے، کیونکہ یہ اس کی ذمہ داری میں شامل نہیں ہے۔ اس لیے وہ انسان کے سچائی کو پوری طرح سمجھ لینے اور سچائی کو مکمل طور پر حاصل کر لینے کے وقت تک انسان کے ساتھ نہیں رہے گا۔ جسم میں اس کا کام اس وقت ختم ہوتا ہے جب انسان باضابطہ طور پر خدا پر ایمان کے صحیح راستے پر داخل ہو جاتا ہے، یعنی جب انسان کامل بنائے جانے کے صحیح راستے پر قدم رکھتا ہے۔ یقیناً یہ وہ وقت بھی ہے جب وہ شیطان کو پوری طرح شکست دے چکا ہو گا اور دنیا پر فتح حاصل کر چکا ہو گا۔ وہ اس بات کی پرواہ نہیں کرتا کہ انسان آخرکار اس وقت سچائی میں داخل ہو چکا ہو گا یا نہیں اور نہ ہی اسے اس بات کی پرواہ ہے کہ انسان کی زندگی عظیم ہے یا حقیر۔ اس میں سے کچھ بھی ایسا نہیں ہے جسے اس کو جسمانی طور پر سنبھالنا چاہیے۔ اس میں سے کچھ بھی مجسم خدا کی ذمہ داری میں شامل نہیں ہے۔ ایک بار جب وہ اپنے ارادے کے مطابق کام کو مکمل کر لے گا، تو وہ جسم میں اپنے کام کو ختم کر دے گا۔ لہٰذا، وہ کام جو مجسم خُدا کرتا ہے صرف وہ کام ہوتا ہے جسے خُدا کی روح براہِ راست نہیں کر سکتی ہے۔ مزید برآں، یہ نجات کا قلیل مدتی کام ہے، اور وہ کام نہیں جسے وہ زمین پر طویل مدتی بنیادوں پر انجام دے گا۔

تمہاری لیاقت کو بڑھانا میرے کام کے دائرے میں نہیں ہے۔ میں تم سے صرف یہی کرنے کے لیے اس لیے کہتا ہوں کہ تمہاری لیاقت بہت کم ہے۔ درحقیقت یہ کامل بنانے کے کام کا حصہ نہیں ہے؛ بلکہ یہ اضافی کام ہے جو تم پر کیا جا رہا ہے۔ تم پر آج جو کام مکمل کیا جا رہا ہے وہ تمہاری ضرورت کے مطابق ہے۔ یہ انفرادی طور پر ہوتا ہے اور یہ ایسا راستہ نہیں ہے جس میں ہر اس شخص کو داخل ہونا چاہیے جو مکمل کیا جا رہا ہے۔ کیونکہ تمہاری لیاقت ہر اس شخص سے کم ہے جسے ماضی میں کامل بنایا گیا تھا، جب تم پر یہ کام کیا جاتا ہے تو بہت زیادہ رکاوٹیں ہوتی ہیں۔ میں تمہارے درمیان ہوں اور یہ اضافی کام کر رہا ہوں کیونکہ کامل بنانے کے اہداف مختلف ہیں۔ بنیادی طور پر، جب خُدا زمین پر آتا ہے، تو وہ اپنی مناسب حدود میں رہتا ہے اور اپنے کام کو انجام دیتا ہے، اور دوسرے غیر متعلقہ معاملات سے پریشان نہیں ہوتا ہے۔ وہ خاندانی معاملات میں ملوث نہیں ہوتا اور نہ ہی لوگوں کی زندگیوں میں حصہ لیتا ہے۔ وہ ایسی معمولی باتوں سے بالکل بے تعلق رہتا ہے؛ وہ اس کی ذمہ داری کا حصہ نہیں ہیں۔ لیکن تمہاری لیاقت اس سے بہت ہی کم ہے جس کا میں نے مطالبہ کیا تھا – درحقیقت، اس کا کوئی موازنہ ہی نہیں ہے – اور یہ کام میں انتہائی رکاوٹیں پیدا کرتی ہے۔ مزید یہ کہ یہ کام لازمی طور پر چین کی اسی سرزمین میں لوگوں کے درمیان ہونا چاہیے۔ تم اتنے کم تعلیم یافتہ ہو کہ میرے پاس بولنے اور یہ مطالبہ کرنے کے سوا کوئی چارہ نہیں ہے کہ تم خود کو تعلیم یافتہ بناؤ۔ میں نے تمہیں بتایا ہے کہ یہ اضافی کام ہے، لیکن یہ وہ چیز بھی ہے جسے حاصل کرنا تمہارے لیے ضروری ہے، یہ وہ چیز ہے جو تمہیں کامل بننے میں مدد دے گی۔ درحقیقت، تعلیم، اپنے طرزِ عمل کے بارے میں بنیادی معلومات، اور زندگی کے بارے میں بنیادی معلومات وہ تمام چیزیں ہیں جن کا تمہیں فطری طور پر حامل ہونا چاہیے؛ مجھے تم سے ان چیزوں پر بات کرنے کی ضرورت نہیں ہے۔ لیکن چونکہ تمہارے پاس یہ چیزیں نہیں ہیں، اس لیے میرے پاس اس کے سوا کوئی انتخاب نہیں ہے کہ تمہارے دنیا میں پیدا ہو چکنے کے بعد ان چیزوں کو رفتہ رفتہ تمہیں ذہن نشین کرانے کا کام کروں۔ یہاں تک کہ اگر تم میرے بارے میں بہت سے تصورات بھی رکھتے ہو، تب بھی میں تم سے یہ مطالبہ کرتا ہوں –  کہ تم اپنی صلاحیت کو بڑھاؤ۔ میرا آ کر یہ کام کرنے کا ارادہ نہیں ہے، کیونکہ میرا کام صرف تمہیں فتح کرنا ہے، صرف تمہیں جانچ کر تمہارا مکمل یقین حاصل کرنا ہے، اور اس طرح تمہارے داخلے کے لیے زندگی کے راستے کی نشاندہی کرنا ہے۔ اسے دوسرے طریقے سے بیان کرتا ہوں، تم کتنے تعلیم یافتہ ہو اور کیا تم زندگی کے بارے میں علم رکھتے ہو، اس کا مجھ سے قطعاً کوئی تعلق نہیں ہوتا اگر یہ حقیقت نہ ہوتی کہ مجھے اپنے کلام سے تمہیں فتح کرنے کی ضرورت ہے۔ اس سب کا اضافہ اس بات کو یقینی بنانے کے لیے کیا جا رہا ہے کہ فتح کے کام میں اور اس کے بعد تمہیں کامل بنانے کی خاطر کام میں نتائج حاصل ہوں۔ یہ فتح کے کام کا حصہ نہیں ہے۔ کیونکہ تمہاری لیاقت کم ہے اور تم کاہل اور غافل، احمق اور کم ذہین، پُر تصنع اور بیوقوف ہو – کیونکہ تم حد سے زیادہ غیر معمولی ہو – میرا تقاضا ہے کہ پہلے تم اپنی لیقت کو بڑھاؤ۔ جو کوئی بھی کامل ہونا چاہتا ہے اسے لازمی کچھ معیارات پر پورا اترنا چاہیے۔ کامل بننے کے لیے، کسی کو لازمی طور پر ایک صاف اور متین ذہن والا اور ایک بامعنی زندگی گزارنے کے لیے آمادہ ہونا چاہیے۔ اگر تو کوئی ایسا شخص ہے جو ایک کھوکھلی زندگی گزارنے پر آمادہ نہیں ہے، کوئی ایسا شخص ہے جو سچائی کی جستجو کرتا ہے، کوئی ایسا شخص ہے جو اپنے ہر کام میں مخلص ہے، اور کوئی ایسا شخص ہے جو غیر معمولی عام انسانیت کا حامل ہے، تو پھر تو کامل ہونے کی شرائط پر پورا اترتا ہے۔

یہ کام جو تمہارے درمیان کیا جا رہا ہے یہ ایسے کام کے طور پر کیا جا رہا ہے جو تم پر کیے جانے کی ضرورت ہے۔ ان لوگوں کو فتح کرنے کے بعد لوگوں کے ایک گروہ کو کامل بنایا جائے گا۔ لہٰذا، اس وقت زیادہ تر کام تمہیں کامل کرنے کے مقصد کی تیاری کے لیے بھی ہے، کیونکہ بہت سے لوگ سچائی کے لیے بھوکے ہیں جنھیں کامل کیا جا سکتا ہے۔ اگر تم پر فتح کرنے کا کام کیا جاتا اور اس کے بعد کوئی مزید کام نہ کیا جاتا تو کیا یہ ایسا معاملہ نہ ہوتا کہ کچھ لوگ جو سچائی کے انتہائی آرزومند ہیں وہ اسے حاصل نہ کرتے؟ موجودہ کام کا ہدف بعد میں لوگوں کو کامل بنانے کے لیے ایک راستہ کھولنا ہے۔ اگرچہ میرا کام صرف فتح کرنے کا کام ہے، لیکن زندگی کا طریقہ جس کے بارے میں میں بات کرتا ہوں، وہ پھر بھی بعد میں لوگوں کو کامل بنانے کی تیاری کرنے کیے لیے ہے۔ فتح کے بعد آنے والا کام لوگوں کو کامل کرنے پر مرکوز ہوتا ہے، اور کامل کرنے کے کام کی بنیاد رکھنے کے لیے فتح کیا جاتا ہے۔ انسان کو فتح کرنے کے بعد ہی کامل کیا جا سکتا ہے۔ اس وقت فوراً، اصل کام فتح کرنا ہے؛ بعد میں، جو لوگ سچائی کی تلاش کرتے ہیں اور شدید خواہش رکھتے ہیں وہ کامل ہو جائیں گے۔ کامل ہونے کے لیے لوگوں کے داخلے کے فعال پہلو شامل ہیں: کیا تیرے پاس خدا سے محبت کرنے والا دل ہے؟ جب تو اس راستے پر چلا ہے تو تیرے عملی تجربے کی گہرائی کیا رہی ہے؟ تیری خدا سے محبت کتنی خالص ہے؟ تیرا سچائی پر عمل کتنا درست ہے؟ کسی کو کامل ہونے کے لیے انسانیت کے تمام پہلوؤں کا بنیادی علم ہونا چاہیے۔ یہ ایک ابتدائی تقاضا ہے۔ وہ تمام لوگ جو فتح کر لیے جانے کے بعد کامل نہیں ہوسکتے ہیں وہ خدام بن جاتے ہیں اور اس کے باوجود بالآخر آگ اور گندھک کی جھیل میں ڈالے جائیں گے اور اس کے باوجود اتھاہ گڑھے میں گریں گے، کیونکہ تیرا مزاج تبدیل نہیں ہوا ہے اور اب بھی تیرا تعلق شیطان سے ہے۔ اگر ایک انسان میں کامل ہونے کی شرائط کی کمی ہے، تو پھر وہ بیکار ہے – وہ فضلہ ہے، ایک آلہ ہے، وہ ایسی چیز ہے جو آگ کی آزمائش کا مقابلہ نہیں کر سکتی! اس وقت خدا سے تیری محبت کتنی زیادہ ہے؟ تیری خود سے نفرت کتنی زیادہ ہے؟ تو واقعی شیطان کو کتنی گہرائی سے جانتا ہے؟ کیا تو نے اپنے عزم کو پختہ کر لیا ہے؟ کیا تیری زندگی تیری انسانیت کے اندر اچھی طرح سے منظم ہے؟ کیا تیری زندگی تبدیل ہو گئی ہے؟ کیا تو ایک نئی زندگی گزار رہا ہے؟ کیا تیری زندگی کا نقطہ نظر تبدیل ہو گیا ہے؟ اگر یہ چیزیں تبدیل نہیں ہوئی ہیں، تو چاہے تو پیچھے نہ ہٹے پھر بھی تو کامل نہیں ہو سکتا ہے؛ بلکہ تو صرف مفتوح ہی ہوا ہے۔ جب تجھے آزمانے کا وقت آئے گا تو تجھ میں سچائی کی کمی ہو گی، تیری انسانیت غیر معمولی ہو جائے گی، اور تو ایک بوجھ ڈھونے والے جانور کی طرح حقیر ہو گا۔ تیری حاصل کردہ کامیابی صرف مفتوح ہونا ہی ہو گا – تو صرف ایک چیز ہو گا جسے میں نے فتح کیا ہو گا۔ بالکل ایک گدھے کی طرح، جب وہ ایک بار آقا کا کوڑا کھا لیتا ہے تو پھر وہ جب بھی آقا کو دیکھتا ہے تو ڈرتا ہے اور خوفزدہ ہو جاتا ہے، اور کام شروع کر دیتا ہے، تو محض ایک مفتوحہ گدھا ہو گا۔ اگر کسی شخص میں ان مثبت پہلوؤں کا فقدان ہے اور وہ غیر فعال اور خوفزدہ، ڈرپوک اور سب چیزوں میں ہچکچاہٹ کا شکار ہے، کسی بھی چیز کو واضح طور پر سمجھنے سے قاصر ہے، سچائی کو قبول کرنے سے قاصر ہے، ابھی تک عمل کے راستے کے بغیر ہے، اور اس سے بھی بڑھ کر خدا سے محبت کرنے والے دل کے بغیر ہے – اگر کسی شخص کو یہ سمجھ بوجھ نہیں ہے کہ خدا سے محبت کیسے کرنی ہے، بامعنی زندگی کیسے گزارنی ہے، یا ایک حقیقی انسان کیسے بننا ہے تو ایک ایسا شخص خدا کی گواہی کیسے دے سکتا ہے؟ اس سے یہ ظاہر ہو گا کہ تیری زندگی کی اہمیت کم ہے اور تو صرف ایک مفتوحہ گدھا ہے۔ تجھے فتح کیا جائے گا، لیکن اس کا مطلب صرف یہ ہوگا کہ تو نے عظیم سرخ اژدہے کو ترک کر دیا ہے اور اس کے زیرِ تسلط ہونے سے انکار کر دیا ہے؛ اس کا مطلب یہ ہوگا کہ تجھے یقین ہے کہ خدا ہے، تو خدا کے تمام منصوبوں کی پابندی کرنا چاہتا ہے، اور تجھے کوئی شکایات نہیں ہیں۔ لیکن جہاں تک مثبت پہلوؤں کا تعلق ہے، کیا تو خدا کے کلام کے مطابق زندگی بسر کرنے اور خدا کا اظہار کرنے کے قابل ہے؟ اگر تیرے پاس ان میں سے کوئی بھی پہلو نہیں ہے تو اس کا مطلب ہے کہ تجھے خدا نے حاصل نہیں کیا ہے، اور تو صرف ایک مفتوحہ گدھا ہے۔ تجھ میں کوئی بھی پسندیدہ چیز نہیں ہے، اور روح القدس تجھ میں کام نہیں کر رہی ہے۔ تیری انسانیت بہت کم ہے؛ خدا کے لیے تجھے استعمال کرنا ناممکن ہے۔ تجھے خدا کی طرف سے منظور شدہ اور ان ایمان نہ رکھنے والے درندوں اور چلتی پھرتی لاشوں سے سو گنا بہتر ہونا ہے – صرف وہی لوگ جو اس درجے تک پہنچتے ہیں کامل ہونے کے اہل ہیں۔ صرف جب کسی کے پاس انسانیت ہو اور اس کا ضمیر خدا کے استعمال کے لیے موزوں ہو۔ جب تم کامل ہو جاؤ گے تو صرف تب ہی تمہیں انسان سمجھا جا سکتا ہے۔ صرف کامل بنائے گئے لوگ ہی بامعنی زندگیاں گزارتے ہیں۔ صرف ایسے لوگ ہی خدا کی زیادہ گونجدار انداز میں گواہی دے سکتے ہیں۔


تمھیں حیثیت کی برکتیں ایک طرف رکھنی چاہییں اور انسان کی نجات کے لیے خدا کی مرضی سمجھنی چاہیے

انسانی نقطہ نظر سے، موآب کی اولاد کو کامل کرنا ممکن نہیں ہے اور نہ ہی ان کے اندر کامل ہونے کی قابلیت ہے۔ دوسری طرف، داؤد کی اولاد یقیناً پُرامید ہے اور اسے واقعی کامل کیا جا سکتا ہے۔ اگر کوئی موآب کی نسل سے ہے تو اسے کامل نہیں کیا جا سکتا۔ اس کے باوجود، تم ابھی تک اپنے درمیان ہونے والے کام کی اہمیت سے واقف نہیں ہو؛ اس مرحلے میں، تم اب بھی اپنے دلوں میں مستقبل کے امکانات رکھتے ہو اور ان سے دستبردار ہونے سے نفرت کرتے ہو۔ کسی کو پروا نہیں ہے کہ خدا نے آج تم جیسے سب سے نا اہل گروہ پر کام کرنے کا انتخاب کیوں کیا ہے۔ کیا یہ ممکن ہے کہ اس نے اس کام میں غلطی کی ہو؟ کیا یہ عمل ایک لمحاتی صرفِ نظر ہے؟ خدا، جو ہمیشہ سے جانتا ہے کہ تم موآب کی اولاد ہو، ٹھیک تمھارے درمیان کام کرنے کیوں اترا؟ کیا تمہیں کبھی یہ خیال نہیں آتا؟ کیا خدا اپنا کام کرتے وقت کبھی اس کے بارے میں نہیں سوچتا؟ کیا وہ رعب جمانے کے انداز سے برتاؤ کرتا ہے؟ کیا وہ شروع سے نہیں جانتا تھا کہ تم موآب کی اولاد ہو؟ کیا تم ان چیزوں پر غور کرنا نہیں جانتے؟ تمھارے تصورات کہاں چلے گئے ہیں؟ کیا تمھاری صحت مند سوچ بےآہنگ ہو گئی ہے؟ کہاں گئی تمھاری ہوشیاری اور عقل؟ کیا تمہارا طرزعمل اتنا اعلیٰ ظرف ہے کہ تم اتنی چھوٹی چھوٹی باتوں پر توجہ ہی نہیں دیتے ہو؟ تمھارے دماغ تمھارے مستقبل کے امکانات اور اپنی تقدیر جیسی چیزوں کے بارے میں بہت زیادہ حساس ہیں لیکن جب کسی اور چیز کی بات آتی ہے تو وہ بے حس، کم عقل اور بالکل جاہل ہو جاتے ہیں۔ تم آخر کس چیز پر یقین رکھتے ہو؟ اپنے مستقبل کے امکانات پر؟ یا خدا پر؟ کیا تو جس چیز پر یقین رکھتا ہے وہ تیری خوبصورت منزل نہیں ہے؟ کیا یہ تیرے مستقبل کے امکانات نہیں ہیں؟ اب تو زندگی کا راستہ کتنا سمجھتا ہے؟ تو کتنا کچھ حاصل کر چکا ہے؟ کیا تو یہ سمجھتا ہے کہ اب موآب کی اولاد پر جو کام کیا جا رہا ہے وہ تم لوگوں کو ذلیل کرنے کے لیے کیا جا رہا ہے؟ کیا یہ تمھاری بدصورتی کو قصداً بے نقاب کرنے کے لیے کیا گیا ہے؟ کیا یہ جان بوجھ کر کیا گیا ہے تاکہ تم سزا قبول کرو اور پھر تمھیں آگ کی جھیل میں اچھال پھینکا جائے؟ میں نے کبھی نہیں کہا کہ تمھارے پاس مستقبل کا کوئی امکان نہیں ہے، اور یہ تو بالکل نہیں کہا کہ تمھیں تباہی یا دائمی عذاب کا سامنا کرنا پڑے گا۔ کیا میں نے سرِ عام ایسی باتوں کا اعلان کیا ہے؟ تُو کہتا ہے کہ تُو امید سے محروم ہے، لیکن کیا یہ نتیجہ تُو نے خود سے نہیں نکالا ہے؟ کیا یہ تیری ذہنیت کا اثر نہیں؟ کیا تیرے اپنے نتائج کی کوئی اہمیت ہے؟ اگر میں یہ کہتا ہوں کہ تُو برکت یافتہ نہیں ہے تو یقیناً تباہی تیرا مقدر ہو گی اور اگر میں یہ کہتا ہوں کہ تُو برکت یافتہ ہے، تو تجھے یقینی طور پر تباہ نہیں کیا جائے گا۔ میں صرف یہ کہہ رہا ہوں کہ تُو موآب کی اولاد میں سے ہے؛ میں نے یہ نہیں کہا کہ تُو تباہ ہو جائے گا۔ بات صرف اتنی ہے کہ موآب کی اولاد پر لعنت کی گئی ہے اور وہ بدعنوان انسانوں کی نسل سے ہے۔ گناہ کا ذکر پہلے ہو چکا ہے؛ کیا تم سب گناہ گار نہیں ہو؟ کیا شیطان تمام گناہ گاروں کو بدعنوان نہیں کرچکا ہے؟ کیا تمام گناہ گار خدا کی نافرمانی اور اس کے خلاف بغاوت نہیں کر تے ہیں؟ کیا خدا کی نافرمانی کرنے والے ملعون نہیں ہیں؟ کیا تمام گناہ گاروں کو لازماً برباد نہیں ہو جانا چاہیے؟ اس صورت میں گوشت اور خون کے لوگوں میں سے کسے بچایا جا سکتا ہے؟ تم آج تک کیسے زندہ بچے رہ گئے؟ تم منفی ہو گئے ہو کیونکہ تم موآب کی اولاد ہو؛ کیا تمہارا شمار بھی گناہ گار انسانوں میں نہیں ہوتا؟ تم آج تک کیسے باقی رہے ہو؟ جب کامل ہونے کا ذکر ہوتا ہے تو تم خوش ہو جاتے ہو۔ یہ سننے کے بعد کہ تمھیں بڑی مصیبت کا سامنا کرنا پڑے گا، تم محسوس کرتے ہو کہ تم اس سے اور زیادہ برکت یافتہ ہو جاؤ گے۔ تم سوچتے ہو کہ تم مصیبت سے نکلنے کے بعد غالب آنے والے بن سکتے ہو اور یہ کہ یہ خدا کی عظیم برکت ہے اور تم پر اس کا عظیم فضل ہے۔ موآب کا ذکر کرتے ہی تمھارے درمیان ہنگامہ برپا ہو جاتا ہے۔ بالغ اور بچے یکساں طور پر ناقابل بیان اداسی محسوس کرتے ہیں اور تمھارے دلوں میں بالکل خوشی نہیں ہوتی اور تم اپنے پیدا ہونے پر افسوس کرتے ہو۔ تم موآب کی اولاد پر کیے جانے والے کام کے اس مرحلے کی اہمیت نہیں سمجھتے؛ تم صرف اعلیٰ عہدوں کے لیے کوشش کرنا جانتے ہو اور جب بھی تمھیں احساس ہوتا ہے کہ کوئی امید نہیں ہے، تو تم پیچھے کھسک جاتے ہو۔ کامل ہونے اور مستقبل کی منزل کا ذکر کرنے پر تمھیں خوشی محسوس ہوتی ہے؛ تم برکتیں پانے اور ایک اچھی منزل حاصل کرنے کے لیے خدا پر ایمان رکھتے ہو۔ کچھ لوگ اب اپنی حیثیت کی وجہ سے تشویش محسوس کرتے ہیں۔ چونکہ وہ کم وقعت اور پست حیثیت کے حامل ہیں، اس لیے وہ کامل کیے جانے کی جستجو کرنے کی خواہش نہیں رکھتے۔ پہلے کامل ہونے کے بارے میں بات کی گئی، پھر موآب کی اولاد کا ذکر کیا گیا، لہٰذا لوگوں نے پہلے ذکر کیے گئے کامل ہونے کے راستے کی نفی کی۔ اس کی وجہ یہ ہے کہ شروع سے آخر تک، تم نے کبھی اس کام کی اہمیت نہیں جانی اور نہ ہی تم کو اس کی اہمیت کی پروا ہے۔ تم اس قدر پست حیثیت ہو کہ تم ذرا سا بھی خلل برداشت نہیں کر سکتے۔ جب تم دیکھتے ہو کہ تمھاری حیثیت بہت پست ہے، تو تم منفی ہو جاتے ہو اور تم جستجو جاری رکھنے کا اعتماد کھو دیتے ہو۔ لوگ محض فضل حاصل کرنے اور امن و سکون سے لطف اندوز ہونے کو ایمان کی علامت کے طور پر دیکھتے ہیں اور وہ برکتوں کی تلاش کو خدا پر اپنے ایمان کی بنیاد سمجھتے ہیں۔ بہت کم لوگ خدا کی معرفت حاصل کرنے یا اپنے مزاج میں تبدیلی کی کوشش کرتے ہیں۔ اپنے عقیدے میں، لوگ کوشش کرتے ہیں کہ خدا انھیں ایک مناسب منزل اور وہ تمام برکتیں عطا کرے جن کی انھیں ضرورت ہے، وہ انھیں اپنا خادم بنا لے، ان کے ساتھ پرامن اور دوستانہ تعلق قائم کر لے تاکہ، اس سے فرق نہیں پڑتا کہ کب، لیکن ان کے درمیان کبھی بھی کوئی تنازعہ نہ ہو۔ یعنی خدا پر ان کے ایمان کا تقاضا یہ ہے کہ وہ ان کی تمام ضروریات پوری کرنے کا عہد کرے اور جو کچھ وہ دعائیں مانگتے ہیں انھیں عطا کرے، ان الفاظ کے مطابق جو انھوں نے انجیل میں پڑھے ہیں: "میں تمھاری تمام دعائیں سنوں گا۔" وہ خُدا سے توقع کرتے ہیں کہ وہ کسی کو نہیں جانچے گا اور نہ ہی کسی سے نمٹے گا، کیونکہ وہ ہمیشہ مہربان نجات دہندہ یسوع رہا ہے جو ہر وقت اور ہر جگہ لوگوں کے ساتھ اچھے تعلقات برقرار رکھتا ہے۔ لوگ اس طرح خدا پر ایمان رکھتے ہیں: وہ بے شرمی سے خدا سے مطالبہ کرتے ہیں، اس یقین کے ساتھ کہ وہ باغی ہوں یا فرماں بردار، وہ بس آنکھیں بند کر کے انھیں سب کچھ عطا کر دے گا۔ وہ صرف خدا سے مسلسل "قرض وصول کرتے ہیں "اس یقین کے ساتھ کہ وہ بغیر کسی مزاحمت کے ان کا "حساب چُکائے" اور مزید برآں انھیں دگنا عطا کرے؛ وہ سوچتے ہیں کہ خدا نے ان سے کچھ حاصل کیا ہو یا نہ کیا ہو، صرف وہی خدا کو چالاکی سے استعمال کر سکتے ہیں اور وہ لوگوں کو جبراً منظم نہیں کر سکتا، کجا یہ کہ جب چاہے لوگوں پر، ان کی اجازت کے بغیر اپنی حکمت اور راست باز مزاج ظاہر کرے، جو برسوں سے چھپا ہوا ہے۔ وہ بس خُدا کے سامنے اپنے گناہوں کا اعتراف کرتے ہیں اور یہ یقین رکھتے ہیں کہ خُدا انھیں معاف کر دے گا، اور یہ کہ وہ ایسا کرتے کرتے تنگ نہیں آئے گا اور یہ کہ ہمیشہ ایسے ہی چلتا رہے گا۔ وہ صرف خدا کو حکم دیتے ہیں اور یقین رکھتے ہیں کہ وہ صرف ان کی اطاعت کرے گا، کیونکہ یہ انجیل میں درج ہے کہ خدا انسانوں سے خدمت کروانے نہیں آیا، بلکہ ان کی خدمت کرنے کے لیے آیا ہے اور یہ کہ وہ ان کا خادم بننے کے لیے یہاں موجود ہے۔ کیا تمھارا ہمیشہ سے یہی یقین نہیں رہا ہے؟ جب تم خُدا سے کچھ حاصل نہیں کر پاتے، تو تم بھاگ نکلنا چاہتے ہو؛ جب تم کوئی چیز سمجھ نہیں پاتے، تو تم اس قدر غضب ناک ہو جاتے ہو اور اس حد تک چلے جاتے ہو کہ اس سے ہر قسم کی بدکلامی کرنے لگتے ہو۔ تم بذات خود خدا کو اپنی حکمت اور کمال کا مکمل اظہار کرنے کی اجازت نہیں دو گے۔ اس کی بجائے، تم صرف عارضی راحت اور آرام سے لطف اندوز ہونا چاہتے ہو۔ اب تک، خدا پر تمھارے ایمان میں تمھارا طرزعمل محض ان ہی پرانے نظریات پر مشتمل ہے۔ اگر خدا تمھیں تھوڑا سا جاہ و جلال دکھائے تو تم ناخوش ہو جاتے ہو۔ کیا تم اب دیکھتے ہو کہ تمھاری حیثیت کس قدر ہے؟ یہ مت فرض کرو کہ تم سب خدا کے وفادار ہو، جب کہ حقیقت میں تمھارے پرانے نظریات ہی تبدیل نہیں ہوئے ہیں۔ جب تجھ پر کوئی افتاد نہیں پڑتی تو، تُو سمجھتا ہے کہ سب کچھ ٹھیک چل رہا ہے اور خدا سے تیری محبت ایک اعلی مقام پر پہنچ جاتی ہے۔ جب تیرے ساتھ کوئی معمولی واقعہ پیش آتا ہے تو تُو پاتال میں گر جاتا ہے۔ کیا یہی خدا کا وفادار ہونا ہے؟

اگر فتح کے کام کا آخری مرحلہ اسرائیل میں شروع ہونا ہوتا تو فتح کا یہ کام کوئی معنی نہیں رکھتا۔ کام تب ہی سب سے اہم ہے جب یہ چین میں کیا جائے اور جب یہ تم لوگوں پر کیا جائے۔ تم ادنیٰ ترین لوگ ہو، سب سے کم حیثیت لوگ؛ تم اس معاشرے میں سب سے نچلے درجے پر ہو اور تم وہ ہو جنھوں نے شروع میں خدا کو سب سے کم قبول کیا تھا۔ تم وہ لوگ ہو جو خدا سے سب سے زیادہ دور بھٹک چکے ہو اور جنھیں سب سے زیادہ نقصان پہنچایا گیا ہے۔ کیونکہ کام کا یہ مرحلہ صرف فتوحات کے لیے ہے تو کیا یہ تمھارے لیے زیادہ مناسب نہ ہوگا کہ تمھیں مستقبل میں گواہی دینے کے لیے منتخب کر لیا جائے؟ اگر فتح کے کام کا پہلا مرحلہ تم لوگوں پر انجام نہیں دیا گیا تو فتح کا اگلا کام آگے بڑھانا مشکل ہو جائے گا، کیونکہ فتح کا اگلا کام آج کیے جانے والے اس کام کی حقیقت کی بنیاد پر نتائج پیدا کرے گا۔ فتح کا موجودہ کام فتح کے مجموعی کام کا صرف آغاز ہے۔ تم وہ پہلا دستہ ہو جسے فتح کیا جائے گا؛ تم اس تمام بنی نوع انسان کے نمائندے ہو جسے فتح کیا جائے گا۔ جو لوگ حقیقی معنوں میں علم رکھتے ہیں وہ دیکھیں گے کہ وہ تمام کام جو خُدا آج کرتا ہے عظیم ہے اور یہ کہ وہ نہ صرف لوگوں کو اُن کی سرکشی کو جاننے کا موقع دیتا ہے بلکہ اُن کی حیثیت بھی ظاہر کرتا ہے۔ اس کے کلام کا مقصد اور مفہوم نہ تو لوگوں کی حوصلہ شکنی ہے اور نہ ہی انھیں گرانا ہے۔ یہ ان کے لیے ہے تاکہ خدا کے کلام کے ذریعے آگہی اور نجات حاصل کریں؛ یہ اس کے کلام کے ذریعے ان کی روحوں کو بیدار کرنے کے لیے ہے۔ دنیا کی تخلیق کے بعد سے، انسان نے شیطان کے زیر تسلط زندگی گزاری ہے، وہ نہ تو جانتا ہے اور نہ ہی مانتا ہے کہ کوئی خدا ہے۔ یہ کہ ان لوگوں کو خدا کی عظیم نجات میں شامل کیا جا سکتا ہے اور خدا کے ذریعے بڑے پیمانے پر ان کی پرورش کی جا سکتی ہے، یہ دراصل خدا کی محبت کا مظہر ہے؛ وہ تمام لوگ جو واقعی سمجھتے ہیں وہ اس پر یقین کریں گے۔ ان کا کیا ہو گا جن کے پاس ایسا علم نہیں ہے؟ وہ کہیں گے، "آہ، خدا کہتا ہے کہ ہم موآب کی اولاد ہیں؛ یہ بات اس نے اپنے کلام میں کہی ہے۔ کیا ہم اب بھی اچھا نتیجہ حاصل کر سکتے ہیں؟ ہم موآب کی اولاد ہیں اور ہم نے ماضی میں اس کی مزاحمت کی ہے۔ خدا ہماری مذمت کرنے آچکا ہے؛ کیا تُو نہیں دیکھتا کہ اس نے آغاز سے ہی کیسے ہمیشہ ہماری جانچ کی ہے؟ چونکہ ہم نے خدا کی مخالفت کی ہے، اس لیے ہماری تادیب اسی طرح کی جانی چاہیے۔" کیا یہ الفاظ درست ہیں؟ آج خدا تمھاری جانچ کرتا ہے، تمہاری تادیب کرتا ہے، تمھاری مذمت کرتا ہے لیکن تجھے لازماً جاننا چاہیے کہ تیری مذمت کا مقصد یہ ہے کہ تُو خود کو جان لے۔ وہ مذمت کرتا ہے، لعنت کرتا ہے، جانچ کرتا ہے اور تادیب کرتا ہے تاکہ ممکن ہے کہ تُو خود کو جان لے، تاکہ ممکن ہے کہ تیرا مزاج بدل جائے، مزید یہ کہ ممکن ہے کہ تجھے اپنی وقعت معلوم ہو جائے اور تو دیکھ سکے کہ خدا کے تمام افعال راست بازی پر مبنی ہیں اور اس کے مزاج اور اس کے کام کے تقاضوں کے مطابق ہیں اور یہ کہ وہ انسان کی نجات کے لیے اپنے منصوبے کے مطابق کام کرتا ہے اور یہ کہ وہ راستباز خدا ہے جو انسان سے محبت کرتا ہے، اسے بچاتا ہے، اس کی جانچ کرتا ہے اور اس کی تادیب کرتا ہے۔ اگر تجھے صرف یہ علم ہے کہ تُو کم حیثیت ہے اور یہ کہ تُو بدعنوان اور نافرمان ہے لیکن تو یہ نہیں جانتا کہ خدا آج تیری کی جانے والی اس جانچ اور تادیب کے ذریعے اپنی نجات ظاہر کرنا چاہتا ہے تو پھر تیرے پاس عملی تجربہ حاصل کرنے کا کوئی طریقہ نہیں ہے، اور تیرے آگے بڑھتے رہنے کے قابل ہونے کا امکان تو اور بھی کم ہے۔ خدا ہلاک یا تباہ کرنے نہیں آیا، بلکہ فیصلہ کرنے، لعنت بھیجنے، تادیب کرنے اور بچانے کے لیے آیا ہے۔ جب تک کہ اس کا 6،000 سالہ انتظامی منصوبہ مکمل نہیں ہو جاتا – اس سے پہلے کہ وہ انسان کے ہر قسم کے نتائج ظاہر کرے – زمین پر خدا کا کام نجات کے لیے ہو گا؛ اُس کا مقصد خالصتاً ان لوگوں کو پوری طرح کامل بنانا ہے جو اُس سے محبت کرتے ہیں – مکمل طور پر– اور انھیں اپنے تسلط کے تحت لانا ہے۔ اس بات سے کوئی فرق نہیں پڑتا ہے کہ خدا لوگوں کو کیسے بچاتا ہے، یہ سب کچھ انھیں ان کی پرانی شیطانی فطرت سے علیحدہ کرنے کے ذریعے کیا جاتا ہے؛ یعنی وہ انھیں زندگی کی جستجو کرنے پر لگا کر بچاتا ہے۔ اگر وہ ایسا نہیں کرتے تو ان کے پاس خدا کی نجات قبول کرنے کا کوئی طریقہ نہیں ہو گا۔ نجات خود خدا کا کام ہے اور زندگی کی جستجو ایک ایسا کام ہے جو انسان کو نجات حاصل کرنے کے لیے کرنا چاہیے۔ انسان کی نظر میں نجات خدا کی محبت ہے اور خدا کی محبت، تادیب، فیصلہ اور لعنتیں نہیں ہو سکتیں۔ نجات کو محبت، رحم دلی، اور اس کے علاوہ، تسکین کے الفاظ کے ساتھ ساتھ خدا کی طرف سے عطا کی گئی بے پناہ برکتوں پر مشتمل ہونا چاہیے۔ لوگ اس بات پر یقین رکھتے ہیں کہ جب خدا انسان کو بچاتا ہے تو وہ اپنی نعمتوں اور فضل سے انھیں تحریک دے کر ایسا کرتا ہے، تاکہ وہ اپنا دل خدا کو دے سکیں۔ اس کا مطلب یہ ہے کہ اس کا انسان کو چھُونا ہی انسان کو بچانا ہے۔ اس قسم کی نجات ایک معاہدے کے ذریعے کی جاتی ہے۔ جب خدا اسے سو گنا عطا کرے گا تب ہی انسان خدا کے نام پر سر تسلیم خم کرے گا اور اس کے لیے اچھا کام کرنے اور اس کے جاہ و جلال کے لیے کوشش کرے گا۔ بنی نوع انسان کے لیے خدا کا ارادہ ایسا نہیں ہے۔ خدا بدعنوان بنی نوع انسان کو بچانے کے لیے زمین پر کام کرنے آیا ہے۔ اس میں کوئی جھوٹ نہیں ہے۔ اگر کوئی جھوٹ ہوتا تو یقیناً وہ ذاتی طور پر اپنا کام کرنے نہ آتا۔ ماضی میں، اس کی نجات کے ذرائع میں انتہائی محبت اور رحم دلی کا اظہار شامل تھا، اس طرح کہ اس نے تمام بنی نوع انسان کے بدلے اپنا سب کچھ شیطان کو دے دیا۔ حال ماضی کی طرح نہیں ہے: آج جو نجات تمھیں دی گئی ہے وہ آخری ایام کے وقت واقع ہوتی ہے، ہر ایک کی اس کی قسم کے مطابق درجہ بندی کرتے ہوئے؛ تمہاری نجات کا ذریعہ محبت یا رحم دلی نہیں ہے، بلکہ سزا اور عدالت ہے، تاکہ انسان زیادہ جامع طور پر نجات پائے۔ لہٰذا، تمہیں صرف تادیب، فیصلے، اور بے رحمی سے پٹائی ہی ملتی ہے لیکن یہ جان لو: اس بے رحمانہ پٹائی میں معمولی سی بھی سزا نہیں ہے۔ میرے الفاظ خواہ کتنے ہی سخت کیوں نہ ہوں، جو کچھ تمھارے اوپر نازل ہوتا ہے وہ صرف چند الفاظ ہیں، جو تمھیں مکمل طور پر بےرحمانہ لگ سکتے ہیں، اور خواہ میں کتنے ہی غصے میں کیوں نہ ہوں، تم پر جو برستے ہیں وہ بہرحال تعلیم دینے والے الفاظ ہیں، اور میرا مقصد تمھیں تکلیف دینا یا مارنا نہیں ہے۔ کیا یہ سب حقیقت نہیں ہے؟ جان لو کہ آج کل، خواہ یہ راست بازانہ جانچ ہو یا بے رحمانہ تزکیہ اور تادیب، یہ سب نجات کے لیے ہے۔ قطع نظر اس کے کہ آج ہر ایک کی درجہ بندی اس کی قسم کے مطابق کی گئی ہے یا انسانوں کے زمرے عیاں کر دیے گئے ہیں، خدا کے تمام کلام اور کام کا مقصد ان لوگوں کو بچانا ہے جو خدا سے سچی محبت کرتے ہیں۔ راستبازانہ جانچ انسان کو پاک کرنے کے لیے ہے اور بے رحمانہ تزکیہ اس کو صاف کرنے کے لیے ہے؛ پاک کرنے اور نجات دلانے کے لیے سخت الفاظ یا تادیب دونوں کا استعمال کیا جاتا ہے۔ اس طرح آج کا نجات کا طریقہ ماضی سے مختلف ہے۔ آج، تمھیں راست باز جانچ کے ذریعے نجات دی گئی ہے اور یہ تم میں سے ہر ایک کی اس کی قسم کے مطابق درجہ بندی کرنے کا ایک اچھا ذریعہ ہے۔ مزید برآں، بے رحمانہ تادیب تمھارے لیے انتہائی نجات کا کام کرتی ہے اور اس طرح کی تادیب اور جانچ کے سامنے تمہارے پاس کہنے کے لیے کیا ہے؟ کیا تم نے شروع سے آخر تک ہمیشہ نجات کا لطف نہیں اٹھایا ہے؟ تم نے مجسم خدا کو دیکھا ہے اور اس کی قدرت کاملہ اور حکمت کا ادراک کیا ہے؛ اس کے علاوہ تم نے بار بار مارے پیٹے جانے اور قابو کیے جانے کا بھی تجربہ کیا ہے۔ تاہم، کیا تمھیں عظیم فضل بھی نہیں ملا ہے؟ کیا تمھاری برکتیں کسی بھی اور سے زیادہ نہیں ہیں؟ تمھاری نعمتیں اس شان و شوکت اور خزانوں سے بھی زیادہ ہیں جو سلیمان کو حاصل تھے! اس کے بارے میں سوچو: اگر میرے آنے کا مقصد تمھیں بچانے کی بجائے تمھاری مذمت کرنا اور سزا دینا ہوتا تو کیا تم اتنا عرصہ وجود برقرار رکھ پاتے؟ کیا تم گوشت اور خون کے گناہ گار وجود آج تک زندہ رہ سکتے تھے؟ اگر میرا مقصد صرف تمھیں سزا دینا ہوتا، تو میں جسم کیوں بنتا اور اس طرح کے ایک عظیم منصوبے کا آغاز کیوں کرتا؟ کیا تم فانی انسانوں کو محض ایک لفظ کہہ کر سزا نہیں دی جا سکتی؟ کیا قصداً تمھاری مذمت کرنے کے بعد بھی مجھے تمھیں تباہ کرنے کی ضرورت ہے؟ کیا تمھیں اب بھی میری باتوں پر یقین نہیں آتا؟ کیا میں صرف محبت اور رحم دلی کے ذریعے کسی انسان کو بچا سکتا ہوں؟ یا کیا میں انسان کو بچانے کے لیے صرف تصلیب کا استعمال کر سکتا ہوں؟ کیا میرا راست باز مزاج انسان کو مکمل فرمانبردار بنانے کے لیے زیادہ سازگار نہیں ہے؟ کیا وہ انسان کو مکمل طور پر بچانے کی زیادہ صلاحیت نہیں رکھتا ہے؟

اگرچہ میرے الفاظ سخت ہوسکتے ہیں، لیکن وہ سب انسان کی نجات کے لیے کہے گئے ہیں، کیونکہ میں صرف کلام کہہ رہا ہوں اور انسان کے جسم کو سزا نہیں دے رہا ہوں۔ یہ الفاظ انسان کے روشنی میں رہنے کا سبب بنتے ہیں، یہ جاننے کا کہ روشنی موجود ہے، یہ جاننے کا کہ روشنی قیمتی ہے اور اس سے بھی بڑھ کر یہ جاننے کا باعث بنتے ہیں کہ یہ الفاظ ان کے لیے کتنے فائدہ مند ہیں نیز یہ جاننے کا بھی کہ خدا نجات ہے۔ اگرچہ میں نے تادیب اور جانچ کا بہت سا کلام کہا ہے لیکن وہ جس کی نمائندگی کرتا ہے وہ تم پر یقیناً نہیں کیا گیا ہے۔ میں اپنا کام کرنے اور اپنی بات کہنے آیا ہوں اور اگرچہ ممکن ہے میرا کلام سخت ہو لیکن وہ تمھاری بدعنوانی اور تمھاری سرکشی کی جانچ کے لیے کہا گیا ہے۔ میرے ایسا کرنے کا مقصد انسان کو شیطان کے تسلط سے بچانا ہے۔ میں انسان کو بچانے کے لیے اپنا کلام استعمال کر رہا ہوں۔ میرا مقصد اپنے کلام سے انسان کو نقصان پہنچانا نہیں ہے۔ میرے کام میں نتائج حاصل کرنے کے لیے میرا کلام سخت ہے۔ صرف ایسے ہی کام سے انسان اپنے آپ کو پہچان سکتا ہے اور اپنے باغیانہ مزاج سے دور ہو سکتا ہے۔ کلام کے کام کی سب سے بڑی اہمیت یہ ہے کہ لوگ سچائی کو سمجھنے کے بعد اس پر عمل کریں، اپنے مزاج میں تبدیلی لائیں اور انھیں خود اپنے اور خدا کے کام کی معرفت حاصل کرنے کا موقع ملے۔ صرف کلام کے ذریعے کام کرنے سے ہی خدا اور انسان کے درمیان رابطہ ممکن ہو سکتا ہے اور صرف کلام ہی حقیقت کو بیان کر سکتا ہے۔ اس طرح کام کرنا انسان کو فتح کرنے کا بہترین ذریعہ ہے؛ کلام کے بیان کرنے کے علاوہ کوئی دوسرا طریقہ اس قابل نہیں ہے کہ وہ لوگوں کو سچائی اور خدا کے کام کی واضح سمجھ بوجھ دے سکے۔ اس طرح، اپنے کام کے آخری مرحلے میں، خُدا انسان سے بات کرتا ہے تاکہ اُس کے لیے وہ تمام سچائیاں اور اسرار منکشف کر دے جو وہ ابھی تک نہیں سمجھ پایا اور اُسے خُدا سے سچا راستہ اور زندگی حاصل کرنے کا موقع دیتا ہے اور اس طرح اپنی مرضی پورا کرتا ہے۔ انسان پر خدا کے کام کا مقصد اسے خدا کی مرضی پوری کرنے کے قابل بنانا ہے اور ایسا اسے نجات دلانے کے لیے کیا گیا ہے۔ لہٰذا، انسان کی نجات کے وقت کے دوران، وہ اسے سزا دینے کا کام نہیں کرتا۔ انسان کو نجات دیتے ہوئے، خدا برے کو سزا یا نیک کو جزا نہیں دیتا ہے اور نہ ہی وہ مختلف اقسام کے لوگوں کی منزلوں کا انکشاف کرتا ہے۔ بلکہ اپنے کام کا آخری مرحلہ مکمل ہونے کے بعد ہی وہ برے کو سزا اور نیک کو جزا دینے کا کام کرے گا اور تب ہی وہ مختلف اقسام کے لوگوں کے انجام کا انکشاف کرے گا۔ سزا پانے والے وہ لوگ ہوں گے جو حقیقت میں نجات پانے سے قاصر ہیں، جبکہ نجات پانے والے وہ ہوں گے جو انسان کی نجات کے دوران خدا کی نجات حاصل کر چکے ہیں۔ جب خدا کا نجات کا کام ہو رہا ہوتا ہے، تو ہر وہ شخص جسے بچایا جا سکتا ہے، جہاں تک ممکن ہے اسے بچایا جائے گا اور ان میں سے کسی کو بھی ترک نہیں کیا جائے گا، کیونکہ خدا کے کام کا مقصد انسان کو بچانا ہے۔ وہ تمام لوگ جو خدا کی طرف سے انسان کی نجات کے وقت، اپنے مزاج میں تبدیلی لانے سے قاصر ہیں اور وہ تمام لوگ جو مکمل طور پر خدا کے سامنے سرتسلیم خم کرنے سے قاصر ہیں – سزا کے مستحق افراد ہوں گے۔ کام کا یہ مرحلہ – کلام کا کام – لوگوں کے لیے وہ تمام راستے اور اسرار کھول دے گا جو وہ نہیں سمجھتے، تاکہ وہ خدا کی مرضی اور خدا کے ان سے تقاضے سمجھ سکیں اور تاکہ وہ خدا کے کلام پر عمل کرنے اور اپنے مزاج میں تبدیلیاں حاصل کرنے کے لیے خدا کی لازمی شرائط پوری کر سکیں اور اپنے مزاج میں تبدیلیاں حاصل کرسکیں۔ خدا اپنا کام کرنے کے لیے صرف کلام استعمال کرتا ہے اور لوگوں کو تھوڑا سا سرکش ہونے پر سزا نہیں دیتا؛ اس کی وجہ یہ ہے کہ یہ اب نجات کے کام کا وقت ہے۔ اگر کسی سرکشی کرنے والے کو سزا دی جاتی تو کسی کو بھی بچنے کا موقع نہ ملتا؛ سب کو سزا دی جاتی اور پاتال میں ڈال دیا جاتا۔ ان الفاظ کا مقصد، جو انسان کی جانچ کرتے ہیں، انھیں خود کو جاننے اور خدا کے سامنے سر تسلیم خم کرنے کا موقع دینا ہے؛ اس طرح کی جانچ کے ساتھ انھیں سزا دینا نہیں ہے۔ کلام کے کام کے دوران، بہت سے لوگ اپنی سرکشی اور نافرمانی کے ساتھ ساتھ مجسم خدا کے لیے اپنی نافرمانی بھی ظاہر کریں گے۔ بہر حال، اس کے نتیجے میں وہ ان تمام لوگوں کو سزا نہیں دے گا، بلکہ اس کی بجائے وہ صرف ان لوگوں کو نکال باہر کرے گا جو بنیادی طور پر بدعنوان ہیں اور جنھیں بچایا نہیں جا سکتا۔ وہ ان کا گوشت شیطان کو دے گا اور، چند صورتوں میں، ان کا گوشت تلف کر دے گا۔ باقی رہ جانے والے پیروی جاری رکھیں گے اور ان کے ساتھ نمٹا جانا اور ان کی تراش خراش جاری رہے گی، اگر پیروی کے دوران، یہ لوگ اب بھی نمٹے جانے اور تراش خراش کیے جانے کو قبول کرنے سے قاصر ہیں اور مزید سے مزید تر زوال میں گر رہے ہیں تو وہ اپنے لیے نجات کا موقع گنوا چکے ہوں گے۔ ہر وہ شخص جس نے خُدا کے کلام سے مسخر ہونے کے لیے سر تسلیم خم کیا ہے، اُس کے پاس نجات کا کافی موقع ہوگا؛ خدا کے ذریعے ان لوگوں میں سے ہر ایک کی نجات اُس کی طرف سے انتہائی مہربانی کا اظہار ہو گی۔ بالفاظ دیگر، ان کے ساتھ انتہائی تحمل کا مظاہرہ کیا جائے گا۔ جب تک لوگ غلط راستے سے واپس مڑ سکتے ہیں اور جب تک وہ توبہ کر سکتے ہیں، خدا انھیں اپنی نجات حاصل کرنے کے مواقع فراہم کرے گا۔ جب انسان خُدا کے خلاف پہلی بار سرکشی کرتے ہیں تو وہ انھیں ہلاک کرنے کی کوئی خواہش نہیں رکھتا۔ بلکہ، وہ انھیں بچانے کی ہر ممکن کوشش کرتا ہے۔ اگر کسی کے پاس واقعی نجات کی کوئی گنجائش نہیں ہے تو خدا اسے نکال باہر کرے گا۔ بعض لوگوں کو سزا دینے میں خدا کی سست روی کا سبب یہ ہے کہ وہ ہر اس شخص کو بچانا چاہتا ہے جسے بچایا جا سکتا ہے۔ وہ صرف کلام سے لوگوں کے ساتھ انصاف کرتا ہے، انھیں آگہی عطا کرتا ہے اور ان کی راہنمائی کرتا ہے، اور انھیں ہلاک کرنے کے لیے چھڑی کا استعمال نہیں کرتا۔ انسانوں کو نجات دلانے کے لیے الفاظ کا استعمال کام کے آخری مرحلے کا مقصد اور اہمیت ہے۔


خدا کو اپنے تصورات میں محدود کرنے والا انسان خدا کے الہام کو کیسے موصول کر سکتا ہے؟

خدا کا کام ہمیشہ پیشرفت کرتا رہتا ہے، اگرچہ اس کے کام کا مقصد نہیں بدلتا لیکن اس کے کام کا طریقہ مسلسل بدلتا رہتا ہے یعنی جو لوگ خدا کی پیروی کرتے ہیں وہ بھی مسلسل بدلتے رہتے ہیں۔ خدا جتنا زیادہ کام کرتا ہے، خدا کے بارے میں انسان کا علم اتنا ہی مکمل ہوتا ہے۔ خدا کے کام کے نتیجے میں انسان کے مزاج میں بھی موافق تبدیلیاں رونما ہوتی ہیں لیکن چونکہ خُدا کا کام ہمیشہ بدلتا رہتا ہے اس لیے جو لوگ روح القدس کے کام کو نہیں جانتے اور وہ فضول لوگ جو سچائی کو نہیں جانتے وہ خُدا کی مخالفت کرنے والے بن جاتے ہیں۔ خدا کا کام کبھی بھی انسان کے تصورات کے مطابق نہیں ہوتا کیونکہ اس کا کام ہمیشہ نیا ہوتا ہے اور کبھی پرانا نہیں ہوتا اور وہ کبھی پرانے کام کو نہیں دہراتا بلکہ اس کام کو آگے بڑھاتا ہے جو پہلے کبھی نہیں ہوا تھا۔ چونکہ خُدا اپنے کام کو نہیں دہراتا اور انسان تغیر کے بغیر خدا کے موجودہ کام کو ماضی میں کیے گئے کام سے جانچتا ہے، اِس لیے نئے زمانے کے کام کے ہر مرحلے کو انجام دینا خُدا کے لیے بے حد مشکل ہو گیا ہے۔ انسان کو بہت زیادہ مشکلات درپیش ہیں! وہ اپنی سوچ میں بہت ہی قدامت پسند ہے! خدا کے کام کو کوئی نہیں جانتا، پھر بھی ہر کوئی اس کی حد بندی کرتا ہے۔ جب انسان خدا کو چھوڑ دیتا ہے وہ زندگی، سچائی اور خدا کی نعمتوں سے محروم ہو جاتا ہے، پھر وہ نہ تو زندگی کو قبول کرتا ہے اور نہ ہی سچائی کو، خدا کی بنی نوع انسان کو عطا کی گئی عظیم تر نعمتوں کو قبول کرنے کا امکان تو اور بھی کم ہے۔ تمام لوگ خدا کو پانے کی خواہش رکھتے ہیں لیکن خدا کے کام میں کسی قسم کی تبدیلی کو برداشت نہیں کر پاتے۔ جو لوگ خدا کے نئے کام کو قبول نہیں کرتے ان کا خیال ہے کہ خدا کا کام غیر متغیر ہے اور یہ کہ یہ ہمیشہ ایک جگہ پر ٹہرا رہتا ہے۔ اُن کے عقیدے میں، خُدا سے ابدی نجات حاصل کرنے کے لیے جو کچھ بھی مطلوب ہے وہ قانون کی پابندی کرنا ہے اور جب تک وہ توبہ کرتے اور اپنے گناہوں کا اقرار کرتے ہیں، خُدا ان سے راضی رہے گا۔ ان کا خیال ہے کہ خدا صرف قانون کے تحت خدا ہو سکتا ہے نیز وہ خدا ہو سکتا ہے، جسے انسان کے لیے مصلوب کیا گیا تھا۔ ان کی یہ بھی رائے ہے کہ خدا کو انجیل سے تجاوز نہیں کرنا چاہیے اور وہ تجاوز نہیں کر سکتا۔ یہ وہ آراء ہیں جنھوں نے انھیں پرانے قوانین کے ساتھ مضبوطی سے جکڑا ہوا ہے اور انھیں مردہ اصولوں کا پابند کر دیا ہے۔ بہت سے ایسے لوگ بھی ہیں جن کا خیال ہے کہ خدا کا نیا کام جو بھی ہو، اسے پیشین گوئیوں سے ثابت کیا جانا چاہییے اور یہ کہ اس طرح کے کام کے ہر مرحلے میں، ان تمام لوگوں کو بھی، جو "سچے" دل سے اس کی پیروی کرتے ہیں، الہامات دکھائے جائیں؛ وگرنہ ایسا کام خدا کا کام نہیں ہو سکتا۔ انسان کے لیے خدا کی معرفت حاصل کرنا پہلے ہی کوئی آسان کام نہیں ہے۔ علاوہ ازیں انسان کے نامعقول دل اور خود فریبی اور خود پسندی کی باغیانہ فطرت کو مد نظر رکھتے ہوئے، اس کے لیے خدا کے نئے کام کو قبول کرنا اور بھی مشکل ہو جاتا ہے۔ انسان نہ تو خدا کے نئے کام کی باریک بینی سے جانچ پڑتال کرتا ہے اور نہ ہی اسے عاجزی سے قبول کرتا ہے۔ اس کے برعکس وہ حقارت کا رویہ اختیار کرتا ہے کیونکہ وہ خدا کی طرف سے انکشافات اور ہدایت کا منتظر ہوتا ہے۔ کیا یہ ان لوگوں کا طرز عمل نہیں ہے جو خدا کے خلاف بغاوت اور مزاحمت کرتے ہیں؟ ایسے لوگ خدا کی رضا کیسے حاصل کر سکتے ہیں؟

یسوع نے کہا کہ یہوواہ کا کام فضل کے دور میں پیچھے رہ گیا تھا، جیسا کہ میں آج کہتا ہوں کہ یسوع کا کام بھی پیچھے رہ گیا ہے۔ اگر صرف قانون کا دور ہوتا، فضل کا دور نہ ہوتا تو یسوع کو مصلوب نہیں کیا جاتا اور تمام بنی نوع انسان کو نجات نہ ملتی۔ اگر صرف قانون کا دور ہوتا تو کیا نوع انسانی کبھی بھی یہاں تک پہنچ سکتی تھی؟ تاریخ آگے بڑھتی ہے اور کیا تاریخ خدا کے کام کا فطری قانون نہیں ہے؟ کیا یہ پوری کائنات میں انسان کے بارے میں اس کی حکمت عملی کی عکاس نہیں ہے؟ تاریخ آگے بڑھتی ہے اور اسی طرح خدا کا کام بھی۔ خدا کی مرضی مسلسل بدلتی رہتی ہے۔ وہ چھ ہزار سال تک کام کے ایک مرحلے پر نہیں رہ سکتا تھا کیونکہ جیسا کہ سب جانتے ہیں، خدا ہمیشہ سے نیا ہے اور کبھی پرانا نہیں ہوتا اور وہ ممکنہ طور پر صلیب پر ایک بار، دو بار، تین بار مصلوب ہو کر مصلوب کیے جانے جیسے کام کو جاری نہیں رکھ سکتا تھا۔۔۔۔ اس طرح سوچنا مضحکہ خیز ہوگا۔ خدا ایک ہی کام نہیں کرتا رہتا؛ اس کا کام ہمیشہ بدلتا رہتا ہے اور ہمیشہ نیا ہوتا ہے، جیسا کہ میں تم سے نئے الفاظ کہتا ہوں اور ہر روز نیا کام کرتا ہوں۔ میں یہی کام کرتا ہوں، اور کلید کیا ہے "نیا" اور "حیرت انگیز" کے الفاظ ہیں۔ "خدا غیر متغیر ہے اور خدا ہمیشہ خدا رہے گا": یہ قول واقعی سچ ہے۔ خدا کی حقیقت تبدیل نہیں ہوتی، خدا ہمیشہ خدا ہے اور وہ کبھی شیطان نہیں بن سکتا لیکن اس سے یہ ثابت نہیں ہوتا کہ اس کا کام اس کی حقیقت کی طرح مستقل اور غیر متغیر ہے۔ تو خدا کو غیر متغیر قرار دیتا ہے لیکن پھر، تو یہ کیسے بیان کر سکتا ہے کہ خدا ہمیشہ نیا ہے اور کبھی پرانا نہیں ہوتا؟ خدا کا کام مسلسل پھیلتا اور مسلسل بدلتا رہتا ہے اور اس کی مرضی مسلسل ظاہر ہوتی رہتی ہے اور انسان کے علم میں لائی جاتی ہے۔ جیسے جیسے انسان خدا کے کام کا تجربہ کرتا ہے، بغیر کسی رکاوٹ کے، اس کا مزاج بدلتا رہتا ہے، اسی طرح اس کا علم بھی۔ تو پھر یہ تبدیلی کہاں سے آتی ہے؟ کیا یہ خدا کے ہمیشہ بدلنے والے کام سے نہیں ہے؟ اگر انسان کا مزاج بدل سکتا ہے تو انسان میرے کام اور میرے کلام کو مسلسل بدلنے کی اجازت کیوں نہیں دے سکتا؟ کیا مجھے انسان کی پابندیوں سے مشروط ہونا چاہیے؟ اس میں کیا تو جبری دلائل اور گمراہ کن منطق استعمال نہیں کر رہا ہے؟

دوبارہ جی اٹھنے کے بعد، یسوع شاگردوں پر ظاہر ہوا اور کہا: "اور دیکھو جِس کا میرے باپ نے وعدہ کِیا ہے مَیں اُس کو تُم پر نازِل کرُوں گا لیکن جب تک عالَمِ بالا سے تُم کو قُوّت کا لِباس نہ مِلے اِس شہر میں ٹھہرے رہو۔" کیا تو جانتا ہے کہ ان الفاظ کی وضاحت کیسے کی جا سکتی ہے؟ کیا تو اب اس کی قدرت کا حامل ہو گیا ہے؟ کیا تو سمجھتا ہے کہ "طاقت" سے کیا مراد ہے؟ یسوع نے اعلان کیا کہ آخری ایام میں انسان کو سچائی کی روح عطا کی جائے گی۔ آخری ایام آچکے ہیں؛ کیا تو سمجھتا ہے کہ سچائی کی روح الفاظ کا اظہار کیسے کرتی ہے؟ سچائی کی روح کہاں ظاہر ہوتی اور کام کرتی ہے؟ یسعیاہ نبی کی پیشین گوئی کی کتاب میں کبھی بھی اس بات کا ذکر نہیں تھا کہ یسوع نامی بچہ عہد نامہ جدید کے زمانے میں پیدا ہوگا؛ صرف یہ لکھا ہوا تھا کہ عمانوئيل نامی شیرخوار بچہ پیدا ہوگا۔ "یسوع" نام کا ذکر کیوں نہیں کیا گیا؟ عہد نامہ قدیم میں بھی یہ نام کہیں نہیں آیا ہے تو پھر، تو اب بھی یسوع پر کیوں یقین رکھتا ہے؟ یقیناً تو نے یسوع کو اپنی آنکھوں سے دیکھنے کے بعد اس پر ایمان لانا شروع نہیں کیا، کیا تو نے ایسا کیا؟ یا تو نے الہام ہونے پر ایمان لانا شروع کیا؟ کیا خدا واقعی تجھ پر ایسا فضل کرے گا؟ کیا وہ تجھے اس طرح کی عظیم نعمتوں سے نوازے گا؟ یسوع پر تیرے ایمان کی بنیاد کیا ہے؟ تو یہ بات کیوں نہیں مانتا کہ خدا آج مجسم ہو گیا ہے؟ تو یہ کیوں کہتا ہے کہ خدا کی طرف سے تجھ پر الہام کا نہ ہونا یہ ثابت کرتا ہے کہ وہ مجسم نہیں ہوا ہے؟ کیا خدا کو اپنا کام شروع کرنے سے پہلے لوگوں کو آگاہ کرنا چاہیے؟ کیا اسے پہلے لوگوں سے اجازت حاصل کرنی چاہیے؟ یسعیاہ نے محض یہ اعلان کیا تھا کہ ایک نر شیر خوار کُھرلی میں پیدا ہوگا؛ اس نے کبھی یہ پیشین گوئی نہیں کی کہ مریم یسوع کو جنم دے گی۔ مریم سے پیدا ہونے والے یسوع پر تیرے عقیدے کی بنیاد کیا ہے؟ کیا واقعی تیرے عقیدے میں کوئی خلل نہیں ہے؟ بعض لوگ کہتے ہیں کہ خدا کا نام نہیں بدلتا۔ تو پھر، یہوواہ کا نام یسوع کیوں ہو گیا؟ پیشین گوئی کی گئی تھی کہ مسیح آئے گا تو پھر یسوع نام کا آدمی کیوں آیا؟ خدا کا نام کیوں بدلا؟ کیا ایسا کام بہت پہلے نہیں ہوا تھا؟ کیا خدا آج کوئی نیا کام نہیں کر سکتا؟ کل کے کام کو تبدیل کیا جا سکتا ہے اور یسوع کے کام کو یہوواہ کے کام سے آگے جاری رکھا جا سکتا ہے۔ تو کیا یسوع کے کام کے بعد اور کام نہیں آسکتا؟ اگر یہوواہ کا نام بدل کر یسوع رکھا جا سکتا ہے تو کیا یسوع کا نام بھی تبدیل نہیں کیا جا سکتا؟ اس میں کچھ بھی عجیب نہیں ہے؛ بات یہ ہے کہ لوگ بہت سادہ لوح ہیں۔ خدا ہمیشہ خدا رہے گا۔ اس سے کوئی فرق نہیں پڑتا کہ اس کا کام کیسے بدلتا ہے اور اس سے بھی قطع نظر کہ اس کا نام کیسے بھی بدل جائے، اس کی فطرت اور حکمت کبھی نہیں بدلے گی۔ اگر تیرے خیال میں خدا کو صرف یسوع کے نام سے پکارا جا سکتا ہے، تو پھر تیرا علم بہت محدود ہے۔ کیا تو یہ کہنے کی جرات کرتا ہے کہ یسوع ابد تک خدا کا نام رہے گا اور یہ کہ خدا ہمیشہ ہمیشہ کے لیے یسوع نام اختیار کرے گا اور یہ کہ یہ کبھی نہیں بدلے گا؟ کیا تو یقین کے ساتھ یہ دعویٰ کرنے کی جرأت کرتا ہے کہ یہ یسوع کا نام ہے جس نے قانون کے دور کو مکمل کیا اور آخری دور بھی مکمل کرے گا؟ کون کہہ سکتا ہے کہ یسوع کا فضل ایک دور کو ختم کرے گا؟ اگر تو ان سچائیوں کی واضح تفہیم سے محروم ہے تو نہ صرف تو بشارت کی منادی کرنے کے قابل نہیں رہ پائے گا بلکہ تو خود بھی ثابت قدم نہیں رہ پائے گا۔ جب وہ دن آئے گا جس دن تو ان مذہبی لوگوں کی تمام مشکلات دور کرے گا اور ان کے تمام مغالطوں کی تردید کرے گا تو یہ اس بات کا ثبوت ہو گا کہ تو کام کے اس مرحلے کے بارے واضح طور پر یقین کا حامل ہے اور تجھے ذرا سا بھی شک نہیں ہے۔ اگر تو ان کے مغالطوں کو دور کرنے سے قاصر ہے تو وہ تجھ کو پھنسائیں گے اور تجھ پر بہتان تراشی کریں گے۔ کیا یہ موجب رسوائی نہیں ہوگا؟

تمام یہودی عہد نامہ قدیم کو پڑھتے تھے اور یسعیاہ کی پیشین گوئی کے بارے میں جانتے تھے کہ ایک نر بچہ کُھرلی میں پیدا ہوگا۔ اس پیشین گوئی سے پوری طرح واقف ہونے کے باوجود، انھوں نے یسوع کو کیوں ستایا؟ کیا یہ ان کی باغیانہ فطرت اور روح القدس کے کام سے لاعلمی کی وجہ سے نہیں تھا؟ اس وقت، فریسیوں کا خیال تھا کہ یسوع کا کام اس سے مختلف تھا جو وہ پیشین گوئی میں بیان کردہ نر بچے کے بارے میں جانتے تھے اور آج لوگ خدا کو مسترد کرتے ہیں کیونکہ مجسم خدا کا کام انجیل کے مطابق نہیں ہے۔ کیا خدا کی طرف ان کی سرکشی کا جوہر یکساں نہیں ہے؟ کیا تو روح القدس کے تمام کاموں کو بغیر کسی سوال کے قبول کر سکتا ہے؟ اگر یہ روح القدس کا کام ہے تو یہ درست دھارے میں ہے اور تجھے بغیر کسی شک و شبہ کے اسے قبول کرنا چاہیے، کیا قبول کرنا ہے، یہ تجھے اخذ اور منتخب نہیں کرنا چاہییے۔ اگر تو خدا کے بارے میں زیادہ بصیرت حاصل کرتا ہے اور اس کے بارے میں زیادہ محتاط رہتا ہے تو کیا یہ غیر مطلوب نہیں ہے؟ تجھے انجیل سے مزید ثبوت تلاش کرنے کی ضرورت نہیں ہے؛ اگر یہ روح القدس کا کام ہے تو تجھے اسے قبول کرنا چاہیے کیونکہ تو خدا کی اتباع کے لیے خدا پر یقین رکھتا ہے لہٰذا تجھے اس کی تفتیش نہیں کرنی چاہیے۔ تجھے یہ ثابت کرنے کے لیے کہ میں تیرا خدا ہوں میرے بارے میں مزید ثبوت تلاش نہیں کرنا چاہییں بلکہ یہ امتیاز کرنے کا اہل ہونا چاہیے کہ آیا میں تیرے لیے فائدہ بخش ہوں یا نہیں – یہ سب سے زیادہ اہم ہے۔ یہاں تک کہ اگر تجھے انجیل میں بہت زیادہ ناقابل تردید شواہد مل بھی جائیں تو بھی یہ تجھ کو مکمل طور پر میرے سامنے نہیں لا سکتے کیونکہ تو صرف انجیل کی حدود میں رہتا ہے، میرے حضور نہیں؛ انجیل مجھے جاننے میں تیری مدد نہیں کر سکتی اور نہ ہی یہ میرے لیے تیری محبت کو گہرا کر سکتی ہے۔ اگرچہ انجیل نے پیشین گوئی کی تھی کہ ایک بچہ پیدا ہو گا لیکن کوئی بھی نہیں جانتا تھا کہ یہ پیشین گوئی کس کے بارے میں پوری ہو گی کیونکہ انسان خدا کے کام کو نہیں جانتا اور یہی وجہ ہے کہ فریسی یسوع کے مخالف ہو گئے۔ کچھ لوگ جانتے ہیں کہ میرا کام انسان کے مفاد میں ہے، پھر بھی وہ یہ یقین کیے ہوئے ہیں کہ یسوع اور میں دو مکمل طور پر الگ، باہمی طور پر متضاد وجود ہیں۔ اس وقت، یسوع نے اپنے شاگردوں کو فضل کے دور میں اس طرح کے موضوعات پر وعظوں کا ایک سلسلہ شروع کیا تھا جیسے کہ مشق کیسے کریں، کیسے جمع ہوں، عبادت میں دعا کیسے کریں، دوسروں کے ساتھ کیسے پیش آئیں وغیرہ۔ اس نے جو کام انجام دیا وہ فضل کے دور کا تھا اور اس نے صرف اس ابہام کو دور کیا کہ شاگردوں اور اس کی پیروی کرنے والوں کو کس طرح عمل کرنا چاہیے۔ اس نے صرف فضل کے زمانے کا کام کیا اور آخری ایام کا کوئی کام نہیں کیا۔ جب یہوواہ نے قانون کے دور میں عہد نامہ قدیم کا قانون مرتب کیا تو پھر اس نے فضل کے دور کا کام کیوں نہیں کیا؟ اس نے فضل کے دور کے کام کو پیشگی واضح کیوں نہیں کیا؟ کیا اس سے انسان کی قبول کرنے میں مدد نہ ہوتی؟ اس نے صرف یہ پیش گوئی کی تھی کہ ایک نر بچہ پیدا ہو گا اور وہ اقتدار میں آئے گا لیکن اس نے فضل کے دور کے کام کو پہلے سے انجام نہیں دیا۔ ہر زمانے میں خدا کے کام کی واضح حدود ہیں۔ وہ صرف موجودہ زمانے کا کام کرتا ہے اور کبھی بھی کام کے اگلے مرحلے کو پیشگی نہیں کرتا۔ صرف اسی طرح ہر زمانے کے اس کے نمائندہ کام کو سامنے لایا جا سکتا ہے۔ یسوع نے صرف آخری زمانے کی نشانیوں کے بارے میں بتایا کہ کس طرح صبر کیا جائے اور کیسے بچایا جائے، کس طرح توبہ کی جائے اور کیسے اقرار کیا جائے اور صلیب کو کیسے برداشت کیا جائے اور مصائب کو کیسے برداشت کیا جائے؛ اُس نے کبھی یہ نہیں بتایا کہ انسان کو آخری زمانے میں کیسے داخل ہونا چاہیے اور نہ ہی یہ بتایا کہ کس طرح اُسے خدا کی مرضی کو پورا کرنے کے لیے کوشش کرنی چاہیے۔ اس طرح، کیا آخری زمانے کے خدا کے کام کے لیے انجیل کو تلاش کرنا مضحکہ خیز نہیں ہے؟ تم محض انجیل کو پکڑ کر کیا دیکھ سکتے ہو؟ خواہ انجیل کی تشریح کرنے والا ہو یا منادی کرنے والا، کون آج کا کام پیشگی دیکھ سکتا تھا؟

"جِس کے کان ہوں وہ سُنے کہ رُوح کلِیسیاؤں سے کیا کہتی ہے۔" کیا تم نے اب روح القدس کے الفاظ سنے ہیں؟ خدا کا کلام تم پر آ چکا ہے۔ کیا تم اسے سنتے ہو؟ خُدا آخری ایام میں کلام کا کام کرتا ہے اور وہ روح القدس کا کلام ہوتا ہے کیونکہ خُدا روح القدس ہے اور مجسم بھی ہو سکتا ہے؛ لہٰذا، روح القدس کا کلام، جیسا کہ ماضی میں کہا گیا تھا، آج مجسم خدا کے کا کلام ہے۔ بہت سے مضحکہ خیز لوگ ہیں جن کا خیال ہے کہ چونکہ یہ روح القدس بات کر رہی ہے، اس لیے یہ آواز سماعت کے لیے آسمان سے آنی چاہیے۔ جو اس طرح سوچتا ہے وہ خدا کے کام کو نہیں جانتا۔ در اصل، روح القدس کے ذریعے ادا کیے گئے الفاظ وہ ہیں جو خدا کے مجسم ہونے کے بعد بولے گئے ہیں۔ روح القدس انسان سے براہ راست بات نہیں کر سکتی؛ قانون کے دور میں بھی، یہوواہ نے لوگوں سے براہ راست بات نہیں کی۔ تو کیا اس بات کا امکان معدوم نہیں ہو جاتا کہ وہ آج کے اس دور میں ایسا کرے گا؟ خدا کے لیے کام کو انجام دینے کی غرض سے کلام کہنے کے لیے لازمی ہے کہ وہ مجسم ہو؛ بصورت دیگر، اس کا کام اپنے اہداف کو پورا نہیں کر سکے گا۔ وہ لوگ جو مجسم خدا کا انکار کرتے ہیں یہ وہ لوگ ہیں جو روح یا ان اصولوں کو نہیں جانتے جن کے مطابق خدا کام کرتا ہے۔ جو لوگ یہ یقین رکھتے ہیں کہ اب روح القدس کا دور ہے اور پھر بھی اس کے نئے کام کو قبول نہیں کرتے، یہ وہ لوگ ہیں جو ایک مبہم اور تجریدی ایمان کے درمیان رہتے ہیں۔ ایسے لوگوں کو کبھی بھی روح القدس کا کام نہیں ملے گا۔ جو لوگ صرف روح القدس سے براہ راست بات کرنے اور اپنا کام کرنے کے لیے کہتے ہیں اور مجسم خدا کے الفاظ یا کام کو قبول نہیں کرتے ہیں، وہ کبھی بھی نئے دور میں داخل نہیں ہو سکیں گے اور نہ ہی خدا کی طرف سے مکمل نجات حاصل کر سکیں گے!


صرف وہی لوگ جو خدا اور اس کے کام کو جانتے ہیں خدا کو مطمئن کر سکتے ہیں

مجسم خدا کا کام دو حصوں پر مشتمل ہے۔ جب وہ پہلی بار جسم بنا تو لوگوں نے اس پر یقین نہیں کیا اور اسے جانا نہیں، اور انہوں نے یسوع کو صلیب پر میخوں سے جڑ دیا۔ پھر، جب وہ دوسری بار جسم بنا، تو لوگوں نے اس وقت بھی اُس پر یقین نہیں کیا، اُسے جاننا تو بہت دور کی بات تھی، اور ایک بار پھر اُنہوں نے مسیح کو صلیب پر میخوں سے جڑ دیا۔ کیا انسان خدا کا دشمن نہیں؟ اگر انسان اسے نہیں جانتا تو وہ خدا کا مقرب کیسے ہو سکتا ہے؟ وہ کیسے خدا کی گواہی دینے کا اہل ہو سکتا ہے؟ کیا انسان کے خدا سے محبت کرنے، خدا کی خدمت کرنے اور خدا کی تسبیح بیان کرنے کے دعوے سب پُر فریب جھوٹ نہیں ہیں؟ اگر تو اپنی زندگی ان غیر حقیقی، ناقابل عمل اشیا کے لیے وقف کر دے گا تو کیا تیری محنت رائیگاں نہیں جائے گی؟ جب تو یہ بھی نہیں جانتا کہ خدا کون ہے تو تُو خدا کا مقرب کیسے ہوسکتا ہے؟ کیا اس طرح کی تلاش و جستجو مبہم اور تصوراتی نہیں ہے؟ کیا یہ پُرفریب نہیں ہے؟ کوئی خدا کا مقرب کیسے ہو سکتا ہے؟ خدا کا مقرب ہونے کی عملی اہمیت کیا ہے؟ کیا تو خدا کی روح کا مقرب ہو سکتا ہے؟ کیا تو دیکھ سکتا ہے کہ روح کتنی عظیم اور عالی مقام ہے؟ ایک غیر مرئی، غیر محسوس خدا کا مقرب ہونا – کیا یہ مبہم اور تصوراتی نہیں ہے؟ ایسی جستجو کی عملی اہمیت کیا ہے؟ کیا یہ سب پُر فریب جھوٹ نہیں ہے؟ تو جس چیز کی تلاش میں سرگرداں ہے وہ خدا کا مقرب ہونا ہے، لیکن درحقیقت تو شیطان کا غلام ہے کیونکہ تو خدا کو نہیں جانتا، اور تو غیرموجود "ہر شے کا خدا" کی جستجو کرتا ہے۔ جو غیرمرئی، غیرمحسوس، اور تیرے اپنے تخیلات کی پیداوار ہے۔ مبہم طور پر، ایسا "خدا" شیطان ہے، اور عملی طور پر، یہ تو خود ہے۔ تو خود اپنا مقرب ہونے کی کوشش کرتا ہے، پھر بھی تو یہ کہتا ہو کہ تو خدا کا مقرب بندہ بننے کی کوشش کر رہا ہے۔ کیا یہ کُفر نہیں ہے؟ ایسی جستجو کی قدر کیا ہے؟ اگر خدا کی روح جسم نہیں بنتی تو خدا کا جوہر محض ایک غیرمرئی، غیر محسوس روح حیات ہوتا، بے شکل اور بے ڈھب، غیر مادی قسم کی، انسان کے لیے ناقابل رسائی اور ناقابل فہم، انسان اس جیسی غیر مجسم، حیرت انگیز، ناقابل فہم روح کا مقرب کیسے ہو سکتا ہے؟ کیا یہ ایک مذاق نہیں ہے؟ اس طرح کا بیہودہ استدلال باطل اور ناقابل عمل ہے۔ تخلیق شدہ انسان جبلی طور پر خدا کی روح سے مختلف نوعیت کا ہے، تو وہ دونوں مقرب کیسے ہو سکتے ہیں؟ اگر خدا کی روح جسم میں حلول نہ کر گئی ہوتی، اگر خدا مجسم نہیں ہوتا اور ایک مخلوق بن کر خود کو عاجز نہیں کرتا، تو تخلیق شدہ انسان غیر اہل اور اس کے مقرب ہونے کے بھی ناقابل ہوتا، اور ان خدا پرست ایمان داروں کے علاوہ جنہیں اپنی روحوں کے جنت میں داخل ہونے کے بعد خدا کا مقرب ہونے کا موقع مل سکتا ہے، زیادہ تر لوگ خدا کی روح کے مقرب بننے سے قاصر ہوں گے۔ اور اگر لوگ مجسم خدا کی راہنمائی میں جنت میں خدا کا مقرب ہونا چاہیں تو کیا وہ حیرت انگیز طور پر بے وقوف غیر انسان نہیں ہیں؟ لوگ محض ایک غیر مرئی خدا کے ساتھ "وفاداری" کی جستجو کرتے ہیں، اور نظر آنے والے خدا کی طرف ذرا بھی توجہ نہیں دیتے، کیونکہ ایک غیر مرئی خدا کٰی پیروی کرنا بہت آسان ہے۔ لوگ یہ کام جس طرح چاہیں کر سکتے ہیں، لیکن مرئی خدا کا حصول اتنا آسان نہیں ہے۔ جو شخص مبہم خدا کو تلاش کرتا ہے وہ قطعی طور پر خدا کو حاصل کرنے سے قاصر ہے، کیونکہ جو چیزیں مبہم اور تصوراتی ہیں وہ سب انسان کا اپنا تخیل ہیں، اور انسان انھیں حاصل کرنے سے قاصر ہے۔ اگر وہ خدا جو تمہارے درمیان آیا ہے وہ عظیم اور عالی مقام خدا ہوتا جو تمہارے لیے ناقابل رسائی ہے تو تم اس کی مرضی کو کیسے سمجھ سکتے تھے؟ اور تم اسے کیسے جان اور سمجھ سکتے تھے؟ اگر اس نے صرف اپنا کام کیا ہوتا، اور اس کا انسان سے کوئی عام رابطہ نہیں ہوتا، یا اس میں عام انسانوں والی کوئی بات نہیں ہوتی اور وہ فانی انسانوں کے لیے ناقابل رسائی ہوتا، تو پھر خواہ اس نے تمہارے لیے بہت سے کام کیے ہوتے، لیکن تمہارا اس سے کوئی رابطہ نہیں ہوتا، اور اسے دیکھنے سے قاصر ہوتے، تو تم اسے کیسے جان سکتے تھے؟ اگر یہ عام انسانوں کا حامل جسم نہیں ہوتا تو انسان کے پاس خدا کو جاننے کا کوئی طریقہ نہ ہوتا؛ یہ صرف مجسم خدا کی وجہ سے ہے کہ انسان جسمانی طور پر خدا کا مقرب ہونے کا اہل ہے۔ اگر ایسا نہ ہوتا تو کیا انسان کی تلاش رائیگاں نہ جاتی؟ کہنے کا مطلب یہ ہے کہ یہ سب خدا کے کام کی وجہ سے نہیں ہے کہ انسان خدا کا قرب حاصل کر سکتا ہے، بلکہ یہ مجسم خدا کی حقیقت اور عام حالت میں ہونے کی وجہ سے ہے۔ یہ صرف اس وجہ سے ہے کہ خدا جسم بن جاتا ہے تاکہ لوگوں کو اپنا فرض ادا کرنے اور حقیقی خدا کی عبادت کرنے کا موقع ملے۔ کیا یہ سب سے بڑی حقیقی اور عملی صداقت نہیں ہے؟ اب، کیا تو اب بھی جنت میں خدا کا مقرب بننے کا خواہاں ہے؟ صرف اس صورت میں جب خُدا ایک خاص مقام تک اپنی عاجزی کا مظاہرہ کرتا ہے، جس کا مطلب یہ ہے کہ جب خُدا جسم بن جاتا ہے، اسی وقت انسان اُس کا مقرب اور معتمد ہو سکتا ہے۔ خُدا رُوح کا ہے: لوگ اِس رُوح کا مقرب ہونے کے اہل کیسے ہیں، جو اِس قدر عظیم اور ناقابلِ فہم ہے؟ صرف اس وقت جب خُدا کی روح جسم میں اُترتی ہے، اور انسان جیسی ظاہری مخلوق بن جاتی ہے، لوگ اُس کی مرضی کو سمجھ سکتے ہیں اور حقیقتاً اُس کے ذریعے حاصل کیے جا سکتے ہیں۔ وہ جسم میں بولتا اور کام کرتا ہے، بنی نوع انسان کی خوشیوں، غموں اور آلام میں شریک ہوتا ہے، انسانوں کی طرح اسی دنیا میں رہتا ہے، بنی نوع انسان کی حفاظت کرتا ہے اور ان کی راہنمائی کرتا ہے، اور اس کے ذریعے وہ لوگوں کو پاک کرتا ہے اور انھیں اپنی نجات اور اپنا فیض حاصل کرنے کی اجازت دیتا ہے۔ ان چیزوں کو حاصل کرنے کے بعد ہی، لوگ صحیح معنوں میں خدا کی مرضی کو سمجھ پاتے ہیں، اور تب ہی وہ خدا کے مقرب بن سکتے ہیں۔ صرف یہی عملی طریقہ ہے۔ اگر خدا لوگوں کے لیے غیرمرئی اور غیرمحسوس ہوتا تو وہ اس کے مقرب کیسے ہو سکتے تھے؟ کیا یہ بے معنی نظریہ نہیں ہے؟

اب تک خدا پر یقین رکھنے کے بعد، بہت سے لوگ اب بھی مبہم اور تصوراتی چیزوں کی جستجو کرتے ہیں۔ انھیں آج خدا کے کام کی حقیقت کی کوئی سمجھ نہیں ہے، اور وہ اب بھی حروف و نظریات میں پڑے ہوئے ہیں۔ مزید برآں، بیشتر لوگوں کو ابھی نئے فقروں کی حقیقت میں داخل ہونا ہے جیسے کہ "خدا سے محبت کرنے والوں کی نئی نسل"، "خدا کا مقرب"، "خدا سے محبت کرنے کا نمونہ اور مثالی" اور "پطرس کا انداز"; اس کی بجائے، ان کی جستجو اب بھی مبہم اور تصوراتی ہے، وہ اب بھی عقیدے کے جنگل میں ٹامک ٹوئیاں مار رہے ہیں، اور ان کو ان الفاظ کی حقیقت کا کوئی ادراک نہیں ہے۔ جب خُدا کی روح جسم بن جاتی ہے، تو تُو جسم میں اُس کے کام کو دیکھ اور چھو سکتا ہے۔ پھر بھی اگر تو اب بھی اس کے مقرب بننے کے قابل نہیں ہے، اگر تو اب بھی اس کا معتمد خاص نہیں بن سکتا تو پھر تو خدا کی روح کا معتمد کیسے ہوسکتا ہے؟ اگر تو آج کے خدا کو نہیں جانتا تو تُو خدا سے محبت کرنے والوں کی نئی نسل میں سے کیسے ہو سکتا ہے؟ کیا یہ فقرے کھوکھلے حروف اور عقائد نہیں ہیں؟ کیا تو روح کو دیکھنے اور اس کی مرضی کو سمجھنے کے قابل ہے؟ کیا یہ جملے کھوکھلے نہیں ہیں؟ تیرے لیے صرف ان جملوں اور اصطلاحات کو ادا کرنا کافی نہیں ہے اور نہ ہی تو صرف عزم کے ذریعے خدا کی رضا حاصل کر سکتا ہے۔ تو صرف ان الفاظ کو ادا کرنے سے مطمئن ہے، اور تو ایسا اپنی خواہشات کی تسکین کے لیے، اپنے غیر حقیقی نظریات کی تسکین کے لیے، اور اپنے خیالات اور سوچ کی تسکین کے لیے کرتا ہے۔ اگر تو آج کے خدا کو نہیں جانتا تو تُو جو کچھ بھی کرتا ہے اس سے قطع نظر، تو خدا کی دلی خواہش پوری کرنے سے قاصر ہے۔ خدا کا معتمد ہونے کا کیا مطلب ہے؟ کیا تمہیں اب بھی یہ بات سمجھ میں نہیں آ رہی ہے؟ چونکہ خدا کا مقرب انسان ہے اس لیے خدا بھی انسان ہے۔ یعنی خدا جسم بن گیا ہے، اور انسان بن گیا ہے۔ صرف وہی لوگ جو ایک ہی طرح کے ہوں ایک دوسرے کو ہمراز کہہ سکتے ہیں، تب ہی انھیں مقرب سمجھا جائے گا۔ اگر خُدا رُوح سے ہوتا تو تخلیق شدہ اِنسان اس کا مقرب کیسے بن سکتا تھا؟

خدا پر تیرا یقین، سچائی کی تیری تلاش، اور یہاں تک کہ تیرا طرز عمل بھی حقیقت پر مبنی ہونا چاہیے: تم جو کچھ بھی کرتے ہو وہ عملی ہونا چاہیے، اور تمہیں ایسی چیزوں کی جستجو نہیں کرنی چاہیے جو وہمی اور خیالی ہوں۔ اس طرح کے رویے کی کوئی قیمت نہیں ہے، اور مزید برآں، ایسی زندگی کا کوئی مطلب بھی نہیں ہے۔ کیونکہ تیری جستجو اور زندگی محض جھوٹ اور فریب کے علاوہ کسی اور چیز میں نہیں صَرف ہو رہی ہے اور چونکہ تو ان چیزوں کی جستجو نہیں کرتا جن کی قدر و اہمیت ہے، اس لیے تجھے صرف مضحکہ خیز استدلال اور عقائد حاصل ہوتے ہیں جو سچ پر مبنی نہیں ہیں۔ اس طرح کی چیزیں تیرے وجود کی اہمیت اور قدر سے کوئی تعلق نہیں رکھتی ہیں، اور صرف تجھے ایک کھوکھلی مملکت میں لا سکتی ہیں۔ اس طرح تیری پوری زندگی کسی قدر یا معنی کے بغیر رہے گی – اور اگر تو بامعنی زندگی کی جستجو نہیں کرتا تو تُو خواہ سو سال زندہ رہے اس کا کوئی فائدہ نہیں ہے۔ اسے انسانی زندگی کیسے کہا جا سکتا ہے؟ کیا یہ درحقیقت کسی جانور کی زندگی نہیں ہے؟ اسی طرح اگر تم خدا پر یقین کے طریقے پر چلنے کی کوشش کرتے ہو، پھر بھی نظر آنے والے خدا کی جستجو کرنے کی کوشش نہیں کرتے اور اس کی بجائے ایک غیر مرئی اور غیر محسوس خدا کی عبادت کرتے ہو، تو کیا اس طرح کی جستجو اور زیادہ فضول نہیں ہے؟ بالآخر، تمہاری جستجو کھنڈرات کا ڈھیر بن جائے گی۔ تیرے لیے اس طرح کی جستجو کا کیا فائدہ؟ انسان کا سب سے بڑا مسئلہ یہ ہے کہ وہ صرف ان چیزوں سے محبت کرتا ہے جنہیں وہ نہ دیکھ سکتا ہے اور نہ ہی چھو سکتا ہے، ایسی چیزیں جو انتہائی پراسرار اور حیرت انگیز ہیں اور جو انسان کے لیے ناقابل تصور ہیں اور فانی انسانوں کے لیے ناقابلِ حصول ہیں۔ یہ چیزیں جتنی زیادہ غیر حقیقی ہوتی ہیں، لوگ اتنا ہی زیادہ ان کا تجزیہ کرتے ہیں، اور لوگ دیگر چیزوں سے بے پروا ہو کر ان کے پیچھے لگ جاتے ہیں، اور انھیں حاصل کرنے کی کوشش کرتے ہیں۔ وہ جتنی زیادہ غیر حقیقت پسند ہیں، لوگ اتنی ہی باریک بینی سے ان کی جانچ اور تجزیہ کرتے ہیں، یہاں تک کہ ان کے بارے میں اپنے جامع خیالات تشکیل کر لیتے ہیں۔ اس کے برعکس، چیزیں جتنی زیادہ حقیقت پسندانہ ہوتی ہیں، لوگ انھیں اتنی ہی زیادہ ناقابل توجہ سمجھتے ہیں۔ وہ خود کو ان سے برتر سمجھتے ہیں، اور یہاں تک کہ بعض اوقات ان کو حقارت سے بھی دیکھتے ہیں۔ آج میں جو حقیقت پسندانہ کام کرتا ہوں اس کے بارے میں تمہارا رویہ کیا بالکل ٹھیک یہی نہیں ہے؟ ایسی چیزیں جتنی زیادہ حقیقت پسندانہ ہوتی ہیں، ان کی بابت تمہارا رویہ اتنا ہی متعصبانہ ہوتا ہے۔ ان کا معائنہ کرنے کے لیے تمہارے پاس کوئی وقت نہیں ہوتا، بلکہ تم انھیں نظر انداز کر دیتے ہو؛ تم ان حقیقت پسندانہ، پست معیار کے تقاضوں کو درخور اعتنا نہیں سمجھتے اور یہاں تک کہ اس خدا کے بارے میں بہت سے تصورات پالنے لگتے ہو جو سب سے زیادہ حقیقی ہے، اور تم اس کی حقیقت اور طبیعی حالت کو قبول کرنے سے قاصر ہو۔ اس طرح، کیا تمہارا عقیدہ مبہم نہیں ہے؟ تم ماضی کے مبہم خدا پر غیر متزلزل یقین رکھتے ہو، اور آج کے حقیقی خدا میں کوئی دلچسپی نہیں رکھتے۔ کیا یہ اس لیے نہیں ہے کہ کل کا خدا اور آج کا خدا دونوں دو مختلف ادوار سے ہیں؟ کیا یہ اس لیے بھی نہیں ہے کہ کل کا خدا آسمان کا عالی مقام خدا ہے جبکہ آج کا خدا زمین پر ایک چھوٹا سا انسان ہے؟ کیا یہ اس لیے بھی نہیں ہے کہ انسان جس خدا کی پرستش کرتا ہے وہ اس کے اپنے تصورات کی تخلیق ہے، جبکہ آج کا خدا زمین پر پیدا ہونے والا حقیقی جسم کا ہے؟ تمام چیزوں کو مدنظر رکھتے ہوئے، کیا یہ اس لیے نہیں ہے کہ آج کا خدا اتنا حقیقی ہے کہ انسان اس کی جستجو ہی نہیں کرتا؟ کیونکہ آج کا خدا لوگوں سے جو کچھ تقاضا کرتا ہے وہ بالکل وہی ہے جسے کرنے کے لیے لوگ تیار نہیں ہیں، اور جس کی وجہ سے وہ شرمندہ ہیں۔ کیا یہ لوگوں کے لیے اور مشکلیں نہیں کھڑی کر رہا ہے؟ کیا اس سے لوگوں کے داغ نمایاں نہیں ہوتے؟ اس طرح، بہت سے لوگ حقیقی خدا، عملی خدا کی جستجو نہیں کرتے، اور اس طرح وہ مجسم خدا کے دشمن بن جاتے ہیں، کہنے کا مطلب یہ ہے کہ وہ دجال بن جاتے ہیں۔ کیا یہ ایک واضح حقیقت نہیں ہے؟ ماضی میں، جب خدا کو ابھی مجسم ہونا تھا، ممکن ہے تو ایک مذہبی شخصیت، یا ایک متقی مومن رہا ہو۔ خُدا کے جسم بننے کے بعد، ایسے بہت سے متقی ہیں جو انجانے میں دجال بن گئے۔ کیا تو جانتا ہے کہ یہاں کیا ہو رہا ہے؟ خدا پر اپنے ایقان میں، تو حقیقت پر توجہ نہیں دیتا اور نہ ہی سچائی کی جستجو کرتا ہے، بلکہ اس کی بجائے تیرے دل پر باطل مسلط ہو جاتا ہے – کیا یہ مجسم خدا سے تیری دشمنی کا واضح ترین منبع نہیں ہے؟ مجسم خدا کو مسیح کہا جاتا ہے، تو کیا وہ تمام لوگ جو مجسم خدا کو نہیں مانتے وہ مسیح مخالف نہیں ہیں؟ اسی طرح یہ وہ مجسم خدا ہے جس پر تو واقعی ایمان رکھتا ہے اور اس سے پیار کرتا ہے؟ کیا واقعی یہ زندہ، سانس لینے والا خدا ہے جو انتہائی حقیقی اور غیر معمولی طور پر معمول کے مطابق ہے؟ تیری جستجو کا اصل مقصد کیا ہے؟ کیا یہ آسمان پر ہے یا زمین پر؟ کیا یہ تصور ہے یا حقیقت؟ کیا یہ خدا ہے یا کوئی مافوق الفطرت مخلوق ہے؟ درحقیقت، زندگی کے زریں مقولوں میں سے سچائی سب سے زیادہ حقیقی ہے، اور تمام بنی نوع انسان کے درمیان پر مغز قولوں میں اعلیٰ ترین ہے۔ کیونکہ یہ وہ مطالبہ ہے جو خدا انسان سے کرتا ہے، اور خدا کی طرف سے ذاتی طور پر کیا جانے والا کام ہے۔اس لیے اسے "زندگی کا مقولہ" کہا جاتا ہے۔ یہ کسی چیز سے اخذ کیا گیا مقولہ نہیں ہے اور نہ ہی یہ کسی عظیم شخصیت کا مشہور قول ہے۔ اس کی بجائے، یہ آسمانوں اور زمین اور تمام چیزوں کے مالک کی طرف سے بنی نوع انسان کے لیے کلام ہے؛ یہ چند الفاظ نہیں ہیں جن کا خلاصہ انسان نے کیا ہے، بلکہ خدا کی جبلی زندگی ہے۔ اور اسی لیے اسے "زندگی کے تمام مقولوں میں اعلیٰ ترین" کہا جاتا ہے۔ سچائی کو عملی جامہ پہنانے کی لوگوں کی جستجو ان کے فرض کی انجام دہی ہے – یعنی یہ خدا کے مطالبے کو پورا کرنے کی جستجو ہے۔ اس مطالبے کا جوہر تمام سچائیوں میں سب سے زیادہ حقیقی ہے، ایک کھوکھلے عقیدے کے بر عکس جو کسی انسان کے لیے قابل حصول نہیں۔ اگر تیری جستجو صرف ایک نظریے کے علاوہ کچھ نہیں ہے اور اس میں کوئی حقیقت نہیں ہے تو کیا تو حق کے خلاف بغاوت نہیں کر رہا؟ کیا تم سچ پر حملہ کرنے والوں میں سے نہیں ہو؟ ایسا شخص وہ کیسے ہو سکتا ہے جو خدا سے محبت کرنے کی کوشش کرے؟ وہ لوگ جو حقیقت سے عاری ہیں وہی سچائی سے خیانت کرتے ہیں، اور وہ سب جبلی طور پر باغی ہیں!

اس بات سے قطع نظر کہ تو جستجو کیسے کرتا ہے، تمام دیگر اشیا کے علاوہ، تجھے بہر صورت یہ سمجھنا چاہیے جو خدا آج کر رہا ہے، اور تجھے لازماً اس کام کی اہمیت کو جاننا چاہیے۔ تجھے لازماً یہ سمجھنا اور جاننا چاہیے کہ جب خدا آخری ایام میں آئے گا تو وہ کیا کام لائے گا، وہ کیا مزاج لائے گا، اور انسان میں کیا مکمل کرے گا۔ اگر تو اس کام کو نہیں جانتا یا نہیں سمجھتا جو وہ جسم میں کرنے آیا ہے، تو تُو اس کی منشا کو کیسے سمجھ سکتا ہے، اور تو خدا کا مقرب کیسے بن سکتا ہے؟ درحقیقت، خدا کا مقرب ہونا کوئی پیچیدہ عمل نہیں ہے، لیکن یہ آسان بھی نہیں ہے۔ اگر لوگ اسے اچھی طرح سمجھ لیں اور اس پر عمل کریں تو یہ غیر پیچیدہ ہو جاتا ہے؛ اگر لوگ اسے اچھی طرح سے نہ سمجھ سکیں تو یہ بہت مشکل ہو جاتا ہے، اور اس کے علاوہ، ان کے اوپر یہ خطرہ منڈلانے لگتا ہے کہ ان کی جستجو انھیں ابہام کی طرف نہ لے کر چلی جائے۔ اگر خدا کی جستجو میں لوگوں کے پاس قائم رہنے کے لیے اپنا کوئی موقف نہیں ہے اور وہ یہ نہیں جانتے کہ کس سچائی کو پکڑے رہنا ہے تو اس کا مطلب ہے کہ ان کی کوئی بنیاد نہیں ہے، اس وجہ سے ان کے لیے ثابت قدم رہنا مشکل ہو جاتا ہے۔ آج بہت سے ایسے لوگ ہیں جو سچائی کو نہیں سمجھتے، جو اچھے برے کی تمیز نہیں کر سکتے یا بتا نہیں سکتے کہ کس سے محبت کرنی ہے اور کس سے نفرت۔ ایسے لوگ مشکل سے ثابت قدم رہ سکتے ہیں۔ خُدا پر یقین کی کلید سچائی کو عملی جامہ پہنانے کے قابل ہونا، خُدا کی مرضی کا خیال رکھنا، انسان پر خُدا کے کام کو جاننا جب وہ جسم میں آتا ہے، اور اُن اصولوں کو جاننا ہے جن کے تحت وہ بولتا ہے۔ عوام کی پیروی نہ کرو۔ تمہیں جس چیز میں داخل ہونا ہے اس میں تمہارے اصول ہونے چاہییں، اور تمہیں لازماً ان پر قائم رہنا چاہیے۔ تجھے اپنے اندر ان چیزوں کو مضبوطی سے تھامے رکھنا ہو گا جو خدا کی روشن خیالی سے لائی گئی ہیں، وہ تیرے لیے مددگار ثابت ہوں گی۔ اگر تم ایسا نہیں کرتے ہو، تو آج تم ایک طرف پلٹو گے، اور کل دوسری طرف، اور تمہیں کبھی بھی کوئی حقیقی شے حاصل نہیں ہو گی۔ اس طرح بننے سے تیری اپنی زندگی کو کوئی فائدہ نہیں ملنے والا۔ جو لوگ سچائی کو نہیں سمجھتے وہ ہمیشہ دوسروں کی پیروی کرتے ہیں: اگر لوگ کہتے ہیں کہ یہ روح القدس کا کام ہے، تو تُو بھی کہتا ہے کہ ہاں یہ روح القدس کا کام ہے؛ اگر لوگ کہتے ہیں کہ یہ کسی بد روح کا کام ہے تو تُو بھی شک میں مبتلا ہو جاتا ہے اور تو بھی کہتا ہے کہ کہیں یہ بد روح کا ہی کام نہ ہو۔ تم ہمیشہ دوسروں کے الفاظ کو طوطے کی دہراتے ہو اور خود کسی چیز کی تمیز کرنے سے قاصر رہتے ہو، اور نہ ہی خود کے بارے میں سوچنے کے قابل ہوتے ہو۔ ایسا شخص وہ ہوتا ہے جس کا اپنا کوئی موقف نہیں ہوتا، جو فرق کرنے سے قاصر ہوتا ہے – ایسا شخص ایک ناکارہ بدبخت ہوتا ہے! تُو ہمیشہ دوسروں کے الفاظ دہراتا ہے: آج یہ کہا جاتا ہے کہ یہ روح القدس کا کام ہے، لیکن اس بات کا امکان ہے کہ ایک دن کوئی کہے گا کہ یہ روح القدس کا کام نہیں ہے، اور درحقیقت یہ انسان کے افعال کے سوا کچھ نہیں ہے – پھر بھی تو اس کا امتیاز نہیں کر سکتا، اور جب تو یہ دیکھتا ہے کہ یہ دوسروں نے کہا ہے، تو تو بھی یہی چیز کہتا ہے۔ یہ دراصل روح القدس کا کام ہے، لیکن تو کہتا ہے کہ یہ انسان کا کام ہے؛ کیا تو ان لوگوں میں سے ایک نہیں ہو چکا جو روح القدس کے کام کے خلاف کفر بکتے ہیں؟ کیا تو نے، اس میں، خدا کی مخالفت نہیں کی کیونکہ تو فرق نہیں کر سکتا؟ شاید ایک دن کوئی احمق اٹھے اور یہ کہنا شروع کر دے کہ "یہ کسی بد روح کا کام ہے" اور جب تُو یہ الفاظ سنے گا تو تو خسارے میں پڑ جائے گا اور ایک بار پھر تو دوسروں کے الفاظ کا اسیر ہو جائے گا۔ جب بھی کوئی خلل ڈالتا ہے، تو تُو اپنے موقف پر قائم رہنے کے قابل نہیں ہوتا، اور اس کا سبب یہ ہے کہ تیرے پاس سچائی نہیں ہے۔ خدا پر یقین کرنا اور خدا کو جاننے کی جستجو کرنا کوئی آسان بات نہیں ہے۔ یہ چیزیں محض ایک جگہ جمع ہونے اور منادی سننے سے حاصل نہیں کی جا سکتیں، اور تو صرف جذبے سے کامل نہیں بن سکتا۔ تجھے تجربہ ہونا چاہیے، جاننا چاہیے، اور اپنے اعمال میں اصولی ہونا چاہیے، اور روح القدس کا کام حاصل کرنا چاہیے۔ جب تو تجربات سے گزرے گا، تو تو بہت سی چیزوں کو پہچان سکے گا – تو نیکی اور بدی کے درمیان، راست بازی اور خباثت کے درمیان، جو چیزیں گوشت اور خون کی ہیں ان کے درمیان اور جو سچائی پر مبنی ہے، کے درمیان فرق کرنے کے قابل ہو جائے گا۔ تجھے ان تمام چیزوں کے درمیان امتیاز کرنے کے قابل ہونا چاہیے، اور ایسا کرنے میں، حالات خواہ کچھ بھی ہوں، تو کبھی بھی گمراہ نہیں ہو گا۔ صرف یہی تیرا اصل مقام ہے۔

خدا کے کام کو جاننا کوئی معمولی بات نہیں ہے۔ تمھاری جستجو کا کوئی معیار اور مقصد ہونا چاہیے، تمھیں معلوم ہونا چاہیے کہ سچے طریقے کی تلاش کیسے کی جاتی ہے، یہ کیسے معلوم کیا جا سکتا ہے کہ یہ سچا طریقہ ہے یا نہیں، نیز آیا یہ خدا کا کام ہے یا نہیں۔ سچے طریقے کی تلاش کا سب سے بنیادی اصول کیا ہے؟ تمھیں یہ دیکھنا ہے کہ آیا اس میں روح القدس کا کوئی عمل دخل ہے یا نہیں، آیا یہ الفاظ صداقت کا اظہار ہیں یا نہیں، کس کی گواہی دی گئی ہے، اور اس کا ماحصل کیا ہو سکتا ہے۔ صحیح طریقے اور غلط طریقے کے درمیان فرق کرنے کے لیے بنیادی علم کے کئی پہلوؤں کی ضرورت ہوتی ہے، جن میں سب سے بنیادی بات یہ بتانا ہے کہ آیا اس میں روح القدس کا کام موجود ہے یا نہیں کیونکہ خدا پر لوگوں کے ایمان کا جوہر ہی خدا کی روح پر ایمان ہے اور یہاں تک کہ ان کا مجسم خدا پر ایمان بھی اس لیے ہے کہ یہ جسم خدا کی روح کی تجسیم ہے جس کا مطلب یہ ہے کہ اس طرح کا ایمان اب بھی روح پر ایمان ہے۔ روح اور جسم کے درمیان فرق ہے، لیکن چونکہ یہ جسم روح سے آتا ہے اور کلام جسم بن جاتا ہے، پس انسان جس چیز پر یقین رکھتا ہے وہ اب بھی خدا کا جبلی جوہر ہے۔ لہذا، یہ تمیز کرنے میں کہ آیا یہ سچا طریقہ ہے یا نہیں، سب سے بڑھ کر تمہیں یہ دیکھنا چاہیے کہ آیا اس میں روح القدس کا کام ہے یا نہیں، اس کے بعد تمہیں یہ دیکھنا ہوگا کہ آیا اس طریقے میں سچائی ہے یا نہیں۔ سچائی عام بنی نوع انسان کی زندگی کا مزاج ہے، جس کا مطلب یہ ہے کہ جب خدا نے ابتدا میں انسان کو یعنی اپنی عمومیت میں عام بنی نوع انسان (بشمول انسانی حس، بصیرت، حکمت، اور انسانی ہونے کی بنیادی معرفت) کو پیدا کیا تو اس وقت یہ اسکو مطلوب تھا۔ یعنی تمہیں یہ دیکھنے کی ضرورت ہے کہ آیا یہ طریقہ لوگوں کو عام بنی نوع انسان کی زندگی کی طرف لے جا سکتا ہے یا نہیں، جو سچ بولا جاتا ہے وہ عام بنی نوع انسان کی حقیقت کے مطابق مطلوب ہے یا نہیں، آیا یہ سچائی عملی اور حقیقی ہے یا نہیں، اور یہ بہت ہی زیادہ بروقت ہے یا نہیں. اگر سچائی ہے، تو یہ لوگوں کو عام اور حقیقی تجربات کی طرف لے جانے کی اہل ہے؛ مزید برآں، لوگ اور زیادہ عمومی ہو جاتے ہیں، ان کی انسانی حس پہلے سے زیادہ مکمل ہو جاتی ہے، ان کی جسمانی زندگی اور روحانی زندگی پہلے سے زیادہ منظم ہو جاتی ہے اور ان کے جذبات پہلے سے زیادہ عمومی ہو جاتے ہیں۔ یہ دوسرا اصول ہے۔ ایک اور اصول بھی ہے، وہ یہ کہ آیا لوگوں کا خدا کے بارے میں علم بڑھتا ہے یا نہیں اور آیا اس طرح کے کام اور سچائی کا تجربہ ان کے اندر خدا کی محبت پیدا کر سکتا ہے اور انھیں خدا کے قریب لا سکتا ہے یا نہیں۔ اس طرح ہی یہ جانچا جا سکتا ہے کہ آیا یہ طریقہ صحیح ہے یا نہیں۔ نہایت بنیادی بات یہ ہے کہ آیا یہ طریقہ مافوق الفطرت کے بجائے حقیقت پسندانہ ہے، اور آیا یہ انسان کی زندگی کی ضروریات پوری کرنے کے قابل ہے یا نہیں۔ اگر یہ ان اصولوں کے مطابق ہو تو یہ نتیجہ اخذ کیا جا سکتا ہے کہ یہی سچا طریقہ ہے۔ میں یہ الفاظ اس لیے نہیں کہہ رہا ہوں کہ تم مستقبل کے تجربات میں دوسرے طریقوں کو قبول نہ کرو، اور نہ ہی پیشین گوئی کے طور پر کہہ رہا ہوں کہ مستقبل میں ایک اور نئے دور کا کام ہو گا۔ میں یہ اس لیے کہہ رہا ہوں تاکہ تمہیں یقین ہو جائے کہ آج کا طریقہ ہی سچا طریقہ ہے، تاکہ تمہیں آج کے کام کے بارے جزوی طور پر یقین نہ ہو اور اس طرح تم اس کی اندرونی بصیرت حاصل نہ کر پاؤ۔ یہاں تک کہ بہت سے ایسے بھی ہیں جو یقینی ہونے کے باوجود پھر بھی الجھن میں پڑ جاتے ہیں؛ اس طرح کے یقین کا کوئی اصول نہیں ہے، اور ایسے لوگوں کو جلد یا بدیر نکال باہر کر دینا چاہیے۔ یہاں تک کہ جو اپنی پیروی میں خاص طور پر پرجوش ہیں ان کے تین حصے یقینی اور پانچ حصے غیر یقینی ہوتے ہیں جس سے معلوم ہوتا ہے کہ ان کی کوئی بنیاد نہیں ہے۔ چونکہ تمہاری استعداد بہت ناقص اور تمہاری بنیاد بہت کھوکھلی ہے اس لیے تمہیں امتیاز کرنے کی کوئی سمجھ نہیں ہے۔ خدا اپنا کام نہیں دہراتا، وہ ایسا کام نہیں کرتا جو حقیقت پسندانہ نہ ہو، وہ انسان سے بہت زیادہ تقاضے نہیں کرتا، اور وہ ایسا کام نہیں کرتا جو انسان کی فہم و فراست سے ماورا ہو۔ وہ جو بھی کام کرتا ہے وہ انسان کے معمول کے دائرہ فہم میں ہوتا ہے، اور عام نوع انسانی کی قوت فہم سے زیادہ نہیں ہوتا، اور اس کا کام انسان کے معمول کے تقاضوں کے مطابق ہوتا ہے۔ اگر یہ روح القدس کا کام ہے، تو لوگ پہلے سے زیادہ روایتی ہو جاتے ہیں، اور ان کی انسانیت پہلے سے زیادہ روایتی ہو جاتی ہے۔ لوگ اپنے شیطانی بدعنوان مزاج اور انسان کے مادے کے بارے میں ترقی پذیر علم حاصل کرتے ہیں، اور وہ سچائی کے لیے ایک بہت بڑی خواہش بھی حاصل کرتے ہیں۔ کہنے کا مطلب یہ ہے کہ انسان کی زندگی پروان چڑھتی ہے اور بڑھتی جاتی ہے اور انسان کا بدعنوان مزاج زیادہ سے زیادہ تبدیلی کے قابل ہوتا جاتا ہے – ان سب کا مطلب یہ ہے کہ خدا انسان کی زندگی بن جائے۔ اگر کوئی طریقہ ان چیزوں کو ظاہر کرنے سے قاصر ہے جو انسان کا مادّہ ہیں، تو وہ انسان کے مزاج کو بدلنے سے بھی قاصر ہے، اور اس کے علاوہ، لوگوں کو خدا کے سامنے لانے یا انھیں خدا کی صحیح معرفت دینے سے بھی قاصر ہے، اور یہاں تک کہ ان کے بنی نوع انسان ہونے کو پہلے سے زیادہ پست اور ان کے شعور کو مزید غیر طبعی بنا دیتا ہے، تو پھر یہ طریقہ لازماً سچا طریقہ نہیں ہونا چاہیے، اور یہ کسی بد روح کا کام یا کوئی پرانا طریقہ ہو سکتا ہے۔ مختصراً یہ کہ یہ روح القدس کا موجودہ کام نہیں ہو سکتا۔ تم اتنے برسوں سے خدا پر ایمان لائے ہو، پھر بھی تم کو سچے طریقے اور جھوٹے طریقے میں فرق کرنے یا سچا طریقہ تلاش کرنے کے اصولوں کا کوئی علم نہیں ہے۔ اکثر لوگ ان معاملات میں دلچسپی بھی نہیں رکھتے؛ وہ محض اسی طرف جاتے ہیں جہاں اکثریت جاتی ہے، اور وہی دہراتے ہیں جو اکثریت کہتی ہے۔ یہ کیسا شخص ہے جو سچے طریقے کا طالب ہے؟ اور ایسے لوگ سچا طریقہ کیسے پا سکتے ہیں؟ اگر تم ان کئی ایک کلیدی اصولوں کو سمجھ لو، تو پھر جو کچھ بھی ہو جائے، تم دھوکہ نہیں کھاؤ گے۔ آج، یہ بہت ضروری ہے کہ لوگ امتیاز کرنے کے قابل ہوں؛ عام بنی نوع انسان میں یہ صفت ہونی چاہیے، اور لوگوں کو اپنے تجربے میں ان خوبیوں سے لیس ہونا چاہیے۔ اگر آج بھی لوگ اتباع کے عمل میں کچھ بھی تمیز نہیں کرتے اور اگر ان کی انسانی عقل اب بھی بالغ نہیں ہوئی ہے تو پھر اس کا مطلب یہ ہے کہ یہ لوگ بہت ہی بے وقوف ہیں اور ان کی جستجو غلط اور منحرف شدہ ہے۔ آج تمہاری جستجو میں امتیاز کا شائبہ تک نہیں ہے، اور جب کہ یہ سچ ہے، جیسا کہ تو کہتا ہے، کہ تجھے سچا طریقہ مل گیا ہے، تو کیا تو نے اسے حاصل کر لیا ہے؟ کیا تو کچھ امتیاز کرنے کے قابل ہو گیا ہے؟ سچے طریقے کا جوہر کیا ہے؟ سچے طریقے میں، تو نے سچا طریقہ حاصل نہیں کیا؛ تو نے سچائی سے کچھ حاصل نہیں کیا ہے۔ کہنے کا مطلب یہ ہے، کہ تو نے وہ حاصل نہیں کیا جو خدا تجھ سے چاہتا ہے، اور اس طرح تیری بدعنوانی میں کوئی تبدیلی نہیں آئی ہے۔ اگر تم اسی طرح جستجو جاری رکھو گے تو بالآخر تم کو باہر نکال دیا جائے گا۔ آج تک اس پر عمل کرنے کے بعد، تجھے یقین ہونا چاہیے کہ تو نے جو طریقہ اختیار کیا ہے، وہی سچا طریقہ ہے، اور تجھے مزید کوئی شک نہیں ہونا چاہیے۔ بہت سے لوگ ہمیشہ بے یقینی کا شکار رہتے ہیں اور کچھ چھوٹی چھوٹی باتوں کی وجہ سے سچائی کی جستجو کرنا چھوڑ دیتے ہیں۔ یہ وہ لوگ ہیں جنہیں خدا کے کام کا علم نہیں۔ یہ وہ لوگ ہیں جو تذبذب میں خدا کی پیروی کرتے ہیں۔ جو لوگ خدا کے کام کو نہیں جانتے وہ اس کے مقرب ہونے، یا اس کی گواہی دینے کے قابل نہیں ہیں۔ میں ان لوگوں کو نصیحت کرتا ہوں جو صرف فیوض و برکات حاصل کرنا چاہتے ہیں اور صرف مبہم اور تصوراتی چیز کی جستجو کرتے ہیں کہ وہ جلد از جلد سچائی کی پیروی کر پائیں، تاکہ ان کی زندگی بامعنی ہو سکے۔ خود کو مزید بیوقوف نہ بناؤ!


  مجسم خدا کی ذمہ داری اور انسان کے فرض کے درمیان فرق


  تمہیں خدا کے کام کی بصیرت کو لازمی جاننا چاہیے اور اس کے کام کی عمومی سمت کو سمجھنا چاہیے۔ یہی مثبت داخلہ ہے۔ ایک بار جب تو بصائر کی سچائی میں عبور حاصل کر لیتا ہے تو تیرا داخلہ محفوظ ہو جائے گا؛ اس سے کوئی فرق نہیں پڑتا ہے کہ خدا کا کام کیسے بدلتا ہے، تو اپنے دل میں ثابت قدم رہے گا، بصائر کے بارے میں واضح رہے گا، اور تیرے داخلے اور تیری کوشش کا ایک مقصد ہوگا۔ اس طرح، تیرے اندر تمام تجربہ اور علم گہرا ہوتا جائے گا اور مزید تفصیلی ہو جائے گا۔ ایک بار جب تو پوری صورت حال کو مکمل طور پر سمجھ لے گا تو تو زندگی میں کوئی نقصان نہیں اٹھائے گا اور نہ ہی تو گمراہ ہو گا۔ اگر تجھے کام کے ان مراحل کا علم نہ ہو تو تجھے ہر ایک قدم پر نقصان اٹھانا پڑے گا، اور تجھے حالات کا رخ درست سمت میں موڑنے میں چند دن سے زیادہ وقت لگے گا، اور تو ایک دو ہفتوں میں بھی صحیح راہ پر آنے کے قابل نہیں ہو سکے گا۔ کیا یہ تاخیر کا سبب نہیں بنے گا؟ مثبت داخلے اور مشق کے راستے میں بہت کچھ ہے جس پر تمہیں لازمی عبور حاصل کرنا چاہیے۔ جہاں تک خدا کے کام کی بصائر کا تعلق ہے، تجھے مندرجہ ذیل نکات کو لازمی سمجھنا ہوگا: اس کی فتح کے کام کی اہمیت، کامل بنائے جانے کا مستقبل کا راستہ، آزمائشوں اور مصائب کا سامنا کرکے لازمی طور پر کیا حاصل کیا جانا چاہیے، فیصلے اور سزا کی اہمیت، روح القدس کے کام کے پیچھے اصول، اور کامل ہونے اور فتح کے پیچھے اصول۔ یہ سب بصائر کی سچائی سے تعلق رکھتے ہیں۔ باقی کام کے تین مراحل ہیں، قانون کا دور، فضل کا دور، اور بادشاہی کا دور، نیز مستقبل کی گواہی۔ یہ بھی، بصائر کی سچائی ہیں، اور یہی وہ ہیں جو سب سے بنیادی اور سب سے زیادہ اہم ہیں۔ فی الحال، بہت کچھ ہے جس میں تمہیں داخل ہونا چاہیے اور اس پرعمل کرنا چاہیے، اور اب یہ زیادہ پرتوں والا اور زیادہ مفصل ہے۔ اگر تجھے ان سچائیوں کا علم نہیں ہے تو اس سے یہ ثابت ہوتا ہے کہ تجھے ابھی داخلہ حاصل کرنا ہے۔ زیادہ موقعوں پر، سچائی کے بارے میں لوگوں کا علم بہت کم ہوتا ہے؛ وہ کچھ بنیادی سچائیوں کو عملی جامہ پہنانے سے قاصر ہیں اور یہ تک نہیں جانتے کہ معمولی معاملات کو کیسے سنبھالنا ہے۔ لوگوں کے سچائی پر عمل کرنے سے قاصر ہونے کی وجہ یہ ہے کہ ان کا مزاج باغیانہ ہے اور آج کے کام کے بارے میں ان کا علم انتہائی سطحی اور یک طرفہ ہے۔ اس طرح، لوگوں کو کامل بنانا کوئی آسان کام نہیں ہے۔ تو بہت زیادہ باغی ہے، اور تو اپنے پرانے نفس کو بہت زیادہ برقرار رکھتا ہے؛ تو سچائی کے ساتھ کھڑے ہونے کے قابل نہیں ہے، اور تو واضح ترین سچائیوں پر بھی عمل کرنے سے قاصر ہے۔ ایسے لوگوں کو بچایا نہیں جا سکتا اور یہ وہ ہیں جو فتح نہیں ہوئے ہیں۔ اگر تیرے داخل ہونے میں نہ کوئی تفصیل ہے اور نہ ہی مقاصد، تو ترقی تجھ تک تاخیر سے پہنچے گی۔ اگر تیرے داخلے میں ذرہ برابر بھی حقیقت نہیں ہے تو تیری کوشش رائیگاں جائے گی۔ اگر تو حقیقت کے جوہر سے ناواقف ہے تو تو غیر تبدیل شدہ ہی رہے گا۔ انسان کی زندگی میں ترقی اور اس کے مزاج میں تبدیلیاں حقیقت میں داخل ہونے سے حاصل ہوتی ہیں اور اس کے علاوہ تفصیلی تجربات میں داخل ہونے سے۔ اگر تیرے داخلے کے دوران تیرے بہت سے تفصیلی تجربات ہیں، اور تیرے پاس بہت زیادہ حقیقی علم اور داخلہ ہے، تو تیرا مزاج جلد بدل جائے گا۔ یہاں تک کہ اگر، فی الحال، تو عمل کرنے کے بارے میں مکمل طور پر واضح نہیں ہے، تو تجھے کم از کم خدا کے کام کی بصائر کے بارے میں واضح ہونا چاہیے۔ اگر نہیں، تو تو داخلے کے قابل نہیں ہو گا؛ داخلہ صرف اس وقت ہی ممکن ہے جب تیرے پاس سچائی کا علم ہو۔ صرف اس صورت میں کہ جب روح القدس تجھے تیرے تجربے میں آگہی عطا کرے تو تب تجھے سچائی کی گہری سمجھ، اور گہرا داخلہ حاصل ہوگا۔ تمہیں خدا کے کام کو لازمی جاننا چاہیے۔


  ابتدا میں، بنی نوع انسان کی تخلیق کے بعد، یہ بنی اسرائیل ہی تھے جنہوں نے خدا کے کام کی بنیاد کے طور پر کام کیا۔ پورا اسرائیل زمین پر یہوواہ کے کام کی بنیاد تھا۔ یہوواہ کا کام قوانین کو ترتیب دے کر براہ راست انسان کی قیادت اور راہنمائی کرنا تھا، تاکہ انسان ایک معمول کی زندگی گزار سکے اور زمین پر ایک عام انداز میں یہوواہ کی عبادت کر سکے۔ قانون کے دور میں انسان خدا کو نہ تو دیکھ سکتا تھا اور نہ ہی چھو سکتا تھا۔ کیونکہ اس نے جو کچھ کیا وہ شیطان کے ذریعے بدعنوان بننے والے سب سے پہلے لوگوں کی راہنمائی کے لیے تھا، ان کو تعلیم دینے اور ان کی راہنمائی کرنے کے لیے، اس کے الفاظ میں قوانین، ضابطے اور انسانی رویے کے روایتی طرزِعمل کے سوا کچھ نہیں تھا، اور انھیں زندگی کی سچائیاں فراہم نہیں کی تھیں۔ اُس کی قیادت میں بنی اسرائیل شیطان کی وجہ سے بہت زیادہ بدعنوان نہیں ہوئے تھے۔ اس کا قانون کا کام نجات کے کام کا صرف سب سے پہلا مرحلہ تھا، نجات کے کام کا آغاز تھا، اور اس کا عملی طور پر انسان کی زندگی کے مزاج میں ہونے والی تبدیلیوں سے کوئی تعلق نہیں تھا۔ لہٰذا، نجات کے کام کے آغاز میں اس کے لیے اسرائیل میں اپنے کام کے لیے جسم اپنانے کی کوئی ضرورت نہیں تھی۔ یہی وجہ ہے کہ اُسے ایک واسطے – ایک اوزار – کی ضرورت تھی جس کے ذریعے انسان کے ساتھ مشغول ہو۔ اس طرح، مخلوقات کے درمیان وہ لوگ اٹھے جنہوں نے یہوواہ کی طرف سے بات کی اور کام کیا، اسی طرح بنی آدم اور انبیا انسان کے درمیان کام کرنے آئے۔ بنی آدم نے یہوواہ کی طرف سے انسانوں کے درمیان کام کیا۔ یہوواہ کی طرف سے ”بنی آدم“ کہلانے کا مطلب یہ ہے کہ ایسے لوگ یہوواہ کی طرف سے قوانین وضع کرتے تھے۔ اسرائیل کے لوگوں میں پادری بھی تھے، ایسے پادری جن کی نگرانی اور حفاظت یہوواہ نے کی تھی، اور جن میں یہوواہ کی روح نے کام کیا تھا؛ وہ لوگوں میں راہنما تھے اور انہوں نے براہ راست یہوواہ کی خدمت کی۔ دوسری طرف، انبیا، یہوواہ کی طرف سے تمام ممالک اور قبیلوں کے لوگوں سے بات کرنے کے لیے وقف تھے۔ انہوں نے یہوواہ کے کام کی بھی پیشین گوئی کی۔ خواہ وہ بنی آدم ہوں یا انبیا، سب خود یہوواہ کی روح سے اٹھائے گئے تھے اور ان میں یہوواہ کا کام تھا۔ لوگوں میں، وہ ایسے لوگ تھے جنہوں نے براہِ راست یہوواہ کی نمائندگی کی؛ انہوں نے اپنا کام صرف اس لیے کیا کہ وہ یہوواہ کی طرف سے اٹھائے گئے تھے اور اس لیے نہیں کہ وہ ایسے جسم تھے جس میں خود روح القدس مجسم تھی۔ اس لیے، اگرچہ وہ خدا کی طرف سے بولنے اور کام کرنے میں یکساں تھے، لیکن قانون کے دور میں وہ بنی آدم اور انبیا، مجسم خدا کا جسم نہیں تھے۔ فضل کے دور میں اور آخری مرحلے میں خدا کا کام بالکل برعکس تھا، کیونکہ انسان کی نجات اور فیصلہ دونوں کا کام مجسم خدا نے خود کیا تھا، اس لیے اس کی طرف سے کام کرنے کے لیے، انبیا اور ابن آدم کو ایک بار پھر اٹھانے کی کوئی ضرورت نہیں تھی۔ انسان کی نظر میں ان کے کام کے جوہر اور طریقہ کار میں کوئی بنیادی فرق نہیں ہے۔ اور یہی وجہ ہے کہ لوگ مسلسل مجسم خدا کے کام کو انبیا اور ابن آدم کے کام کے ساتھ لگاتارالجھاتے رہتے ہیں۔ مجسم خدا کا ظہور بنیادی طور پر اسی طرح تھا جیسے کہ انبیا اور ابن آدم کا تھا۔ اور مجسم خدا انبیا سے بھی زیادہ عام اور زیادہ حقیقی تھا۔ اس لیے انسان ان میں امتیاز کرنے سے قاصر ہے۔ انسان صرف ظاہری شکل و صورت پر توجہ مرکوز کرتا ہے، اس بات سے بالکل بے خبر کہ اگرچہ دونوں کام کرنے اور بولنے میں یکساں ہیں مگر ان میں ایک بنیادی فرق ہے۔ چونکہ انسان کی چیزوں میں امتیاز کرنے کی صلاحیت بہت کم ہے، اس لیے وہ سادہ مسائل میں فرق کرنے سے قاصر ہے، اور اتنی پیچیدہ چیزوں میں فرق کرنا تو اور بھی دور کی بات ہے۔ جب انبیا اور روح القدس کے ذریعے استعمال ہونے والے لوگ بولتے تھے اور کام کرتے تھے، تو یہ انسان کے فرائض کی انجام دہی کے لیے تھا، یہ ایک تخلیق شدہ ہستی کے طور پر خدمت انجام دینے کے لیے تھا، اور یہ وہ کام تھا جو انسان کو کرنا چاہیے تھا۔ تاہم، مجسم خدا کا کلام اور کام اس کی ذمہ داری کو انجام دینے کے لیے تھے۔ اگرچہ اس کی ظاہری شکل ایک مخلوق کی طرح تھی، لیکن اس کا کام اپنے کام کو انجام دینا نہیں تھا بلکہ یہ اس کی ذمہ داری تھی۔ "فرض" کی اصطلاح تخلیق شدہ مخلوقات کے حوالے سے استعمال ہوتی ہے، جب کہ "ذمہ داری" کا استعمال مجسم خدا کے جسم کے حوالے سے کیا جاتا ہے۔ دونوں کے درمیان کافی فرق ہے؛ وہ آپس میں قابل تبادلہ نہیں ہیں۔ انسان کا کام صرف اپنا فرض ادا کرنا ہے جب کہ خدا کا کام انتظام کرنا اور اپنی ذمہ داری انجام دینا ہے۔ لہٰذا، اگرچہ روح القدس کے ذریعے بہت سے رسول استعمال کیے گئے تھے اور بہت سے انبیا اس سے معمور تھے، لیکن ان کا کام اور الفاظ محض مخلوق کے طور پر اپنا فرض ادا کرنے کے لیے تھے۔ ہو سکتا ہے کہ ان کی پیشین گوئیاں مجسم خدا کے بتائے ہوئے زندگی کے طریقوں سے کہیں زیادہ ہو گئی ہوں، اور ہو سکتا ہے کہ ان کی انسانیت مجسم خدا سے بھی بالاتر ہو گئی ہو، لیکن وہ پھر بھی ایک ذمہ داری کو پورا نہیں کر رہے تھے بلکہ اپنا فرض ادا کر رہے تھے، اور انسان کے فرض سے مراد انسان کا کام ہے؛ یہ وہی ہے جو انسان کے ذریعے حاصل کیا جاسکتا ہے۔ تاہم، مجسم خدا کی طرف سے انجام دی جانے والی ذمہ داری کا تعلق اس کے انتظام سے ہے، اور یہ انسان کے لیے ناقابل حصول ہے۔ چاہے مجسم خدا بولتا ہے، کام کرتا ہے، یا عجائبات دکھاتا ہے، وہ اپنے انتظام کے درمیان عظیم کام کر رہا ہے، اور اس کی جگہ انسان ایسا کام نہیں کر سکتا۔ انسان کا کام صرف یہ ہے کہ وہ خدا کے انتظام کے کام کے ایک مقررہ مرحلے میں ایک مخلوق کی حیثیت سے اپنا فرض ادا کرے۔ خدا کے نظم و نسق کے بغیر، یعنی اگر مجسم خدا کی ذمہ داری کھو جائے تو ایک تخلیق شدہ وجود کا فرض کھو جائے گا۔ خدا کا کام اپنی ذمہ داری کو انجام دینے میں انسان کا بندوبست کرنا ہے، جب کہ انسان کی اپنے فرض کی انجام دہی خالق کے تقاضوں کو پورا کرنے کے لیے اس کے اپنے فریضے کی تکمیل ہے، اور اسے کسی بھی طرح سے کسی کی ذمہ داری کا انجام دینا نہیں سمجھا جا سکتا۔ خُدا کے فطری مادّے کے لیے – اُس کی روح کے لیے – خُدا کا کام اُس کا انتظام ہے، لیکن مجسم خُدا کے لیے، جو ایک تخلیق شدہ وجود کی ظاہری شکل کو اوڑھتا ہے، اُس کا کام اپنی ذمہ داری کو انجام دینا ہے۔ وہ جو بھی کام کرتا ہے وہ اس کی ذمہ داری کو انجام دینا ہے؛ انسان جو کچھ کر سکتا ہے وہ یہ ہے کہ وہ خدا کے انتظام کے دائرہ کار میں اور اس کی راہنمائی میں اپنی بہترین کوشش کرے۔


  انسان کی اپنے فرض کی انجام دہی درحقیقت اس سب کا حصول ہے جو انسان کے اندر جبلی طور پر موجود ہے، جو کہ انسان کے لیے ممکن ہے۔ تب ہی اس کا فرض پورا ہوتا ہے۔ اس کی خدمت کے دوران انسان کے نقائص مرحلہ وار تجربے اور اس کے فیصلے کو برداشت کرنے کے عمل کی وجہ سے آہستہ آہستہ کم ہوتے جاتے ہیں؛ وہ انسان کے فرض میں رکاوٹ نہیں بنتے یا اس کے فرض پر اثر انداز نہیں ہوتے ہیں۔ جو لوگ خدمت کرنا چھوڑ دیتے ہیں یا دستبردار ہو کر اس خوف سے پیچھے ہٹ جاتے ہیں کہ ان کی خدمت میں خامیاں ہو سکتی ہیں وہ سب سے زیادہ بزدل ہیں۔ اگر لوگ اس بات کا اظہار نہیں کر سکتے جس کا اظہار انہیں خدمت کے دوران کرنا چاہیے یا وہ حاصل نہیں کرتے جو ان کے لیے فطری طور پر ممکن ہے، اور اس کی بجائے احمقانہ حرکتیں کرتے ہیں اور سرسری انداز میں کام کرتے ہیں، تو وہ اس کردار کو کھو چکے ہوتے ہیں جو ایک مخلوق کا ہونا چاہیے۔ ایسے لوگ وہ ہوتے ہیں جنھیں "اوسط درجے کا" کہا جاتا ہے۔ وہ بیکار کباڑ ہیں. ایسے لوگوں کو کیسے صحیح طور پر تخلیق شدہ وجود کہا جا سکتا ہے؟ کیا وہ بدعنوان لوگ نہیں ہیں جو باہر سے تو چمکتے ہیں لیکن اندر سے گلے سڑے ہیں؟ اگر کوئی شخص اپنے آپ کو خدا کہتا ہے لیکن اس کے باوجود الوہیت کا اظہار کرنے سے قاصر ہے، خدا کا کام خود کرنے سے قاصر ہے، یا خدا کی نمائندگی کرنے سے قاصر ہے، تو وہ بلاشبہ خدا نہیں ہے، کیونکہ اس کے پاس خدا کا مادّہ نہیں ہے، اور وہ جو خدا جبلی طور پر حاصل کرسکتا ہے، وہ اس کے اندر موجود نہیں ہے۔ اگر انسان وہ چیز کھو دیتا ہے جو اس کے لیے جبلی طور پر حاصل کرنا ممکن ہے، تو اسے اب انسان نہیں سمجھا جا سکتا، اور وہ اس قابل نہیں ہے کہ ایک مخلوق کے طور پر کھڑا ہو یا خدا کے سامنے حاضر ہو کر اس کی خدمت کرے۔ مزید یہ کہ وہ خدا کا فضل حاصل کرنے یا خدا کی طرف سے اس کی نگرانی، حفاظت اور کامل بنائے جانے کے لائق نہیں ہے۔ بہت سے لوگ جنہوں نے خدا کا اعتبار کھو دیا ہو وہ خدا کے فضل کو کھو دیتے ہیں۔ وہ نہ صرف اپنی بداعمالیوں سے نفرت نہیں کرتے بلکہ ڈھٹائی سے اس خیال کو پھیلاتے ہیں کہ خدا کا طریقہ غلط ہے اور باغی تو خدا کے وجود سے بھی انکاری ہیں۔ ایسے لوگ جو اس طرح کی سرکشی میں مبتلا ہیں وہ خدا کے فضل سے کیسے لطف اندوز ہو سکتے ہیں؟ جو لوگ اپنا فرض ادا نہیں کرتے وہ خدا کے خلاف بہت سرکش ہیں، اور اس کے بہت زیادہ مقروض ہیں، پھر بھی وہ منہ پھیرتے ہیں اور تنقید کرتے ہیں کہ خدا غلط ہے۔ اس قسم کا آدمی کامل بنائے جانے کے لائق کیسے ہو سکتا ہے؟ کیا یہ نکالے جانے اور سزا پانے کا پیش خیمہ نہیں ہے؟ جو لوگ خدا کے سامنے اپنا فرض ادا نہیں کرتے وہ پہلے سے ہی سنگین ترین جرم کے مرتکب ہوتے ہیں جس کے لیے موت کی سزا بھی ناکافی ہے، پھر بھی ان میں خدا سے بحث کرنے اور اس کے خلاف خود کو مدِّ مقابل لانے کی جرات ہوتی ہے۔ ایسے لوگوں کو کامل بنانے کا کیا فائدہ ہے؟ جب لوگ اپنے فرض کو پورا کرنے میں ناکام رہتے ہیں، تو انہیں جرم اور مقروض ہونے کا احساس ہونا چاہیے؛ انہیں اپنی کمزوری اور بے فائدہ ہونے، اپنی سرکشی اور بدعنوانی سے نفرت کرنی چاہیے، اور اس کے علاوہ، اپنی جان خدا کے سپرد کرنی چاہیے۔ صرف تب ہی وہ ایسی مخلوقات ہوں گے جو حقیقی معنوں میں خدا سے محبت کرتے ہیں، اور صرف ایسے ہی لوگ خدا کی نعمتوں اور وعدے سے لطف اندوز ہونے اور اس کی طرف سے کامل بنائے جانے کے لائق ہیں۔ اور تمہاری اکثریت کا کیا ہے؟ تم اس خدا کے ساتھ کیسا سلوک کرتے ہو جو کہ تمہارے درمیان رہتا ہے؟ تم نے اس کے حضور اپنا فرض کیسے ادا کیا؟ کیا تم نے وہ سب کچھ کیا ہے جو کرنے کے لیے کہا گیا تھا، حتیٰ کہ تمہاری اپنی جان کی قیمت پر؟ تم نے کیا قربانی دی ہے؟ کیا تمہیں میری طرف سے بہت کچھ نہیں ملا ہے؟ کیا تم سمجھ سکتے ہو؟ تم میرے کتنے وفادار ہو؟ تم نے میری خدمت کیسے کی ہے؟ اور جو کچھ میں نے تمہیں عطا کیا ہے اور تمہارے لیے کیا ہے؟ کیا تم نے اس سب کا حساب لگایا ہے؟ تمہارے اندر جو تھوڑا سا ضمیر ہے، اس سے کیا تم سب نے اندازہ لگایا ہے اور اس کا موازنہ کیا ہے؟ تمہارے قول و فعل کے لائق کون ہو سکتا ہے؟ کیا یہ ہو سکتا ہے کہ تمہاری اتنی معمولی قربانی ان تمام چیزوں کے لائق ہو جو میں نے تمہیں عطا کی ہیں؟ میرے پاس اور کوئی انتخاب نہیں ہے اور میں پورے دل سے تمہارے لئے وقف ہوں، اس کے باوجود تم خبیث ارادوں کو دل میں پالتے ہو اور میری طرف نیم دلی سے متوجہ ہوتے ہو۔ یہ تمہارے فرض کی حد ہے، تمہارا واحد کام۔ کیا ایسا نہیں ہے؟ کیا تم نہیں جانتے کہ تم ایک مخلوق کا فرض ادا کرنے میں بالکل ناکام رہے ہو؟ تمہیں ایک تخلیق شدہ وجود کیسے تصور کیا جا سکتا ہے؟ کیا تم پر یہ واضح نہیں ہے کہ تم کیا اظہار کر رہے ہو اور کس طرح عمل کر رہے ہو؟ تم اپنے فرض کو پورا کرنے میں ناکام رہے ہو، لیکن تم خدا کی برداشت اور فراخ دلانہ فضل حاصل کرنے کی کوشش کرتے ہو۔ ایسا فضل ان لوگوں کے لیے تیار نہیں کیا گیا ہے جو تمہاری طرح بے وقعت اور کمینے ہیں، بلکہ ان لوگوں کے لیے ہے جو کچھ نہیں مانگتے اور خوشی خوشی قربانی دیتے ہیں۔ تمہارے جیسے لوگ، ایسے اوسط درجے کے لوگ، آسمانی فضل سے لطف اندوز ہونے کے بالکل قابل نہیں ہیں۔ تمہارے دنوں کے ساتھ صرف سختی اور لامتناہی سزا آئے گی! اگر تم میرے ساتھ وفادار نہیں رہ سکتے تو تمہاری قسمت میں مصیبت ہو گی۔ اگر تم میرے کلام اور میرے کام کے لیے جوابدہ نہیں ہو سکتے تو تمہارا انجام سزا ہو گا۔ تمام فضل، برکات، اور بادشاہی کی شاندار زندگی کا تم سے کوئی تعلق نہیں ہوگا۔ یہ وہ انجام ہے جس کے تم مستحق ہو اور یہ تمہارے اپنے کیے دھرے کا نتیجہ ہے! جہالت اور تکبر کرنے والے نہ صرف اپنی پوری کوشش نہیں کرتے ہیں بلکہ اپنا فرض بھی ادا نہیں کرتے، وہ فضل کے لیے ہاتھ بڑھاتے ہیں، گویا وہ جو مانگتے ہیں وہ ان کا حق ہے۔ اور اگر وہ اس کو حاصل کرنے میں ناکام رہتے ہیں جو وہ مانگتے ہیں، تو وہ اور بھی کم وفادار ہو جاتے ہیں۔ ایسے لوگوں کو کیسے معقول سمجھا جا سکتا ہے؟ تم ناقص صلاحیت کے حامل ہو اور عقل سے محروم ہو، اس فرض کو پورا کرنے سے مکمل طور پر قاصر ہو جو تمہیں انتظامی کام کے دوران پورا کرنا چاہیے۔ تمہاری قدر پہلے ہی گر چکی ہے۔ جو میں نے تمہیں اتنا فضل دکھایا ہے اس کا بدلہ چکانے میں تمہاری ناکامی پہلے ہی انتہا کی سرکشی ہے، تمہیں ملامت کرنے کے لیے کافی ہے اور تمہاری بزدلی، نااہلیت، کمینگی اور بے وقعتی کو ظاہر کرتی ہے۔ تمہیں اپنے ہاتھ پھیلانے کا کیا حق ہے؟ اور یہ کہ تم میرے کام میں معمولی سی مدد کرنے سے بھی قاصر ہو، وفادار بننے سے قاصر ہو، اور میرے حق میں گواہی دینے سے قاصر ہو، یہ تمہاری بداعمالیاں اور ناکامیاں ہیں، اس کے باوجود تم پھر بھی مجھ پر حملہ کرتے ہو، میرے متعلق جھوٹ بولتے ہو، اور شکایت کرتے ہو کہ میں ناراستباز ہوں۔ کیا تمہاری وفاداری کی تشکیل اسی سے ہے؟ کیا تمہاری محبت کی تشکیل اسی سے ہے؟ اس سے بڑھ کر تم اور کیا کام کر سکتے ہو؟ جو سب کام کیا گیا ہے، تم نے اس میں کس طرح تعاون کیا ہے؟ تم نے کتنا خرچ کیا ہے؟ میں نے تم پر الزام نہ لگا کر پہلے ہی بڑی برداشت کا مظاہرہ کیا ہے، پھر بھی تم بے شرمی سے مجھ سے بہانے بناتے ہو اور چپکے چپکے میرے متعلق شکایت کرتے ہو۔ کیا تم میں ذرہ برابر انسانیت بھی ہے؟ اگرچہ انسان کا فرض انسان کے ذہن اور اس کے تصورات سے داغدار ہے، لیکن تجھے اپنا فرض ادا کرنا چاہیے اور لازمی اپنی وفاداری کا مظاہرہ کرنا چاہیے۔ انسان کے کام کی نجاست اس کی صلاحیت کا مسئلہ ہے، جب کہ اگر انسان اپنا فرض ادا نہ کرے تو یہ اس کی سرکشی کو ظاہر کرتا ہے۔ انسان کے فرض اور اس کے مبارک ہونے یا ملعون ہونے میں کوئی تعلق نہیں ہے۔ فرض وہ ہے جو انسان کو پورا کرنا چاہیے؛ یہ اس کا آسمان کی طرف سے عطا کردہ اہم کام ہے، اور اس کا انحصار معاوضے، شرائط یا دلائل پر نہیں ہونا چاہیے۔ صرف تب ہی وہ اپنا فرض ادا کر رہا ہو گا۔ فضل یافتہ ہونا تب ہوتا ہے جب کوئی کامل ہو جائے اور فیصلے کے عمل سے گزرنے کے بعد خدا کی نعمتوں سے لطف اندوز ہو۔ ملعون ہونا اس وقت ہوتا ہے جب سزا اور فیصلے کے عمل سے گزرنے کے بعد بھی کسی کے مزاج میں کوئی تبدیلی نہ آئے، یہ اس وقت ہوتا ہے جب وہ کامل بنائے جانے کے عمل سے نہیں گزرتا بلکہ سزا پاتا ہے۔ لیکن اس بات سے قطع نظر کہ وہ مبارک ہوں یا ملعون، مخلوقات کو اپنا فرض پورا کرنا چاہیے، وہ کریں جو انھیں کرنا چاہیے، اور وہ کریں جو وہ کر سکتے ہیں؛ یہ وہ کم سے کم ہے جو ایک شخص، ایک ایسا شخص جو خدا کے حصول کی کوشش کرتا ہے، کو کرنا چاہئے۔ تجھے صرف برکت حاصل کرنے کے لیے اپنا فرض ادا نہیں کرنا چاہیے، اور تجھے ملعون ہونے کے خوف سے عمل کرنے سے انکار نہیں کرنا چاہیے۔ میں تمہیں یہ ایک بات بتاتا ہوں: کہ انسان کا اپنا فرض ادا کرنا ہی وہ ہے جو اسے کرنا چاہیے، اور اگر وہ اپنا فرض ادا کرنے سے قاصر ہے تو پھر یہ اس کی سرکشی ہے۔ اپنا فرض ادا کرنے کے عمل سے ہی انسان میں بتدریج تبدیلی آتی ہے اور اسی عمل سے وہ اپنی وفاداری کا عملی مظاہرہ کرتا ہے۔ اس طرح، جتنا زیادہ تو اپنا فرض ادا کرنے کے قابل ہو گا، تجھے اتنی ہی زیادہ سچائی ملے گی، اور تیرا اظہار اتنا ہی حقیقی ہوتا جائے گا۔ جو لوگ اپنے فرض کی ادائیگی محض سرسری انداز میں کرتے ہیں اور سچ کی جستجو نہیں کرتے وہ آخر کار نکالے جائیں گے کیونکہ ایسے لوگ سچ پر عمل کرنے میں اپنا فرض ادا نہیں کرتے اور اپنے فرض کی ادائیگی میں سچ پر عمل نہیں کرتے۔ یہ وہی ہیں جو ناقابلِ تغیر رہیں گے اور ملعون ہوں گے۔ نہ صرف ان کے تاثرات ناپاک ہیں بلکہ ہر وہ چیز جو وہ ظاہر کرتے ہیں خبیث ہے۔


  فضل کے دور میں، یسوع نے بھی بہت سے الفاظ کہے اور بہت سا کام کیا۔ وہ یسعیاہ سے کیسے مختلف تھا؟ وہ دانی ایل سے کیسے مختلف تھا؟ کیا وہ نبی تھا؟ یہ کیوں کہا جاتا ہے کہ وہ مسیح ہے؟ ان کے درمیان کیا فرق ہے؟ وہ تمام انسان تھے جو الفاظ بولتے تھے، اور ان کے الفاظ کم و بیش انسان کو ایک جیسے لگتے تھے۔ ان سب نے الفاظ کہے اور کام کیا۔ پرانے عہد نامے کے نبیوں نے پیشین گوئیاں کیں، اور اسی طرح، یسوع نے بھی۔ ایسا کیوں ہے؟ یہاں امتیاز کام کی نوعیت پر مبنی ہے۔ اس معاملے کو سمجھنے کے لیے، تجھے جسم کی نوعیت پر غور نہیں کرنا چاہیے اور نہ ہی تجھے ان کے الفاظ کی گہرائی یا سطحی پن پر غور کرنا چاہیے۔ تجھے ہمیشہ سب سے پہلے ان کے کام اور ان کے کام سے انسان پر حاصل ہونے والے اثرات پر غور کرنا چاہیے۔ اس وقت کے انبیا کی طرف سے کہی گئی پیشین گوئیوں نے انسان کی زندگی کی ضرورت کو پورا نہیں کیا، اور یسعیاہ اور دانی ایل جیسے لوگوں کی طرف سے حاصل کردہ الہام محض پیشین گوئیاں تھیں، نہ کہ طرز زندگی۔ اگر یہوواہ کی طرف سے براہِ راست الہام نہ ہوتا تو کوئی بھی وہ کام نہیں کر سکتا تھا، جو فانی انسانوں کے لیے ممکن نہیں ہے۔ یسوع نے بھی بہت سے الفاظ کہے لیکن ایسے الفاظ زندگی کا راستہ تھے جن سے انسان عمل کرنے کا راستہ تلاش کر سکتا تھا۔ کہنے کا مطلب ہے، اول، وہ انسان کی زندگی کی ضرورت پوری کر سکتا ہے، کیونکہ یسوع زندگی ہے؛ دوم، وہ انسان کے انحرافات کو پلٹ سکتا ہے؛ سوم، دور کو جاری رکھنے کے لیے اس کا کام یہوواہ کے کام کی جگہ لے سکتا ہے؛ چہارم، وہ انسان کے اندر کی ضروریات کو سمجھ سکتا ہے اور جان سکتا ہے کہ انسان میں کیا کمی ہے؛ پنجم، وہ ایک نئے دور کا آغاز کر سکتا ہے اور پرانے کو ختم کر سکتا ہے۔ اسی لیے اسے خدا اور مسیح کہا جاتا ہے؛ وہ نہ صرف یسعیاہ سے بلکہ دوسرے تمام نبیوں سے بھی مختلف ہے۔ یسعیاہ کو نبیوں کے کام سے موازنے کے طور پر لو۔ اول، وہ انسان کی زندگی کی ضرورت پوری نہیں کر سکتا تھا؛ دوم، وہ نئے دور کا آغاز نہیں کر سکتا تھا۔ وہ یہوواہ کی قیادت میں کام کر رہا تھا نہ کہ نئے زمانے کا آغاز کرنے کے لیے۔ سوم، اس نے جو الفاظ کہے وہ اس کی فہم سے باہر تھے۔ وہ براہِ راست خُدا کی روح سے الہامات حاصل کر رہا تھا، اور دوسرے لوگ اُن کو سُن کر بھی نہیں سمجھ پائے۔ صرف یہ چند باتیں یہ ثابت کرنے کے لیے کافی ہیں کہ اُس کے الفاظ پیشین گوئیوں سے زیادہ نہیں ہیں، یہوواہ کی جگہ پر کیے گئے کام کے ایک پہلو سے زیادہ نہیں ہیں۔ تاہم، وہ مکمل طور پر یہوواہ کی نمائندگی نہیں کر سکتا تھا۔ وہ یہوواہ کا خادم تھا، یہوواہ کے کام میں ایک آلہ کار تھا۔ وہ صرف قانون کے دور میں اور یہوواہ کے کام کے دائرہ کار میں کام کر رہا تھا؛ اس نے قانون کے دور سے باہر کام نہیں کیا۔ اس کے برعکس، یسوع کا کام مختلف تھا۔ وہ یہوواہ کے کام کے دائرہ کار سے آگے نکل گیا؛ اس نے مجسم خدا کے طور پر کام کیا اور تمام بنی نوع انسان کو بچانے کے لیے مصلوب ہوا۔ اس کا مطلب یہ ہے کہ، اس نے یہوواہ کی طرف سے کیے گئے کام سے ہٹ کر نیا کام انجام دیا۔ یہ ایک نئے دور کا آغاز تھا۔ اس کے علاوہ، وہ ان چیزوں کے بارے میں بات کرنے کے قابل تھا جو انسان حاصل نہیں کر سکتا تھا۔ اس کا کام خدا کے انتظام کے اندر کام تھا اور اس میں پوری انسانیت شامل تھی۔ اس نے صرف چند انسانوں میں کام نہیں کیا اور نہ ہی اس کے کام کا مقصد محدود تعداد میں انسانوں کی راہنمائی کرنا تھا۔ جہاں تک اس بات کا تعلق ہے کہ کس طرح خدا کی تجسیم ایک انسان کے طور پر ہوئی، اس وقت روح نے کیسے الہامات کیے، اور کام کرنے کے لیے روح انسان پر کیسے نازل ہوئی – یہ وہ معاملات ہیں جنھیں انسان نہ دیکھ سکتا ہے اور نہ ہی چھو سکتا ہے۔ ان سچائیوں کے لیے یہ بالکل ناممکن ہے کہ وہ یہ ثابت کریں کہ وہ مجسم خدا ہے۔ اس طرح، فرق صرف خدا کے کلام اور کام کے درمیان کیا جا سکتا ہے، جو انسان کے لئے قابلِ فہم ہیں۔ صرف یہی حقیقی ہے۔ اس کی وجہ یہ ہے کہ تجھے روح کے معاملات نظر نہیں آتے اور صرف خود خدا کو ہی ان کا واضح طور پر علم ہے، اور حتیٰ کہ مجسم خدا کا جسم بھی سب کچھ نہیں جانتا ہے؛ تو صرف اس کے کیے گئے کام سے اس بات کی تصدیق کر سکتا ہے کہ وہ خدا ہے یا نہیں۔ اس کے کام سے، یہ دیکھا جا سکتا ہے کہ، اول، وہ ایک نئے دور کو کھولنے کے قابل ہے۔ دوم، وہ انسان کی زندگی کی ضرورت کو پورا کرنے اور انسان کو پیروی کرنے کا راستہ دکھانے پر قادر ہے۔ یہ ثابت کرنے کے لیے کافی ہے کہ وہ خود خدا ہے۔ کم از کم، اس کا کام مکمل طور پر خدا کی روح کی نمائندگی کر سکتا ہے، اور ایسے کام سے یہ دیکھا جا سکتا ہے کہ خدا کی روح اس کے اندر موجود ہے۔ جیسا کہ مجسم خدا کا کیا گیا کام بنیادی طور پر ایک نئے دور کا آغاز کرنا، نئے کام کی قیادت کرنا، اور ایک نئے جہان کو کھولنا تھا، صرف یہی یہ ثابت کرنے کے لئے کافی ہیں کہ وہ خود خدا ہے۔ لہذا یہ اسے یسعیاہ، دانی ایل اور دوسرے عظیم نبیوں سے ممتاز کرتا ہے۔ یسعیاہ، دانی ایل، اور دیگر سب اعلیٰ تعلیم یافتہ اور مہذب انسانوں کے طبقے سے تھے؛ وہ یہوواہ کی قیادت میں غیر معمولی انسان تھے۔ مجسم خدا کا جسم بھی علم والا تھا اور اس میں سمجھ کی کمی نہیں تھی، لیکن اس کی انسانیت خاص طور پر معمول کی تھی۔ وہ ایک عام آدمی تھا، اور عام آنکھ اس کے بارے میں کوئی خاص انسانیت نہیں پہچان سکتی تھی اور نہ ہی اس کی انسانیت میں کسی ایسی چیز کا پتہ لگا سکتی تھی جو دوسروں سے مختلف ہو۔ وہ بالکل بھی مافوق الفطرت یا منفرد نہیں تھا، اور اس کے پاس کوئی اعلیٰ تعلیم، علم یا نظریہ نہیں تھا۔ اس نے جس زندگی کی بات کی اور جس راستے کی اس نے راہنمائی کی وہ نظریہ، علم، زندگی کے تجربے، یا خاندانی پرورش کے ذریعے حاصل نہیں کی گئی تھی۔ بلکہ، وہ روح کا براہِ راست کام تھے، جو کہ مجسم جسم کا کام ہے۔ اس کی وجہ یہ ہے کہ انسان خدا کے بارے میں بہت زیادہ تصورات رکھتا ہے، اور خاص طور پر اس لیے کہ یہ تصورات بہت زیادہ مبہم اور مافوق الفطرت عناصر سے بنے ہیں کہ انسان کی نظر میں، انسانی کمزوری کے ساتھ ایک عام خدا، جو نشانیوں اور عجائبات کا کام نہیں کرسکتا، یقینی طور پر خدا نہیں ہے۔ کیا یہ انسان کے غلط تصورات نہیں ہیں؟ اگر مجسم خدا کا جسم ایک عام آدمی نہیں تھا، تو پھر یہ کیسے کہا جا سکتا ہے کہ وہ جسم بن گیا؟ جسم کا ہونا ایک عام، معمول کے انسان کا ہونا ہے؛ اگر وہ ماورائی ہستی ہوتا تو وہ جسم کا نہ ہوتا۔ یہ ثابت کرنے کے لیے کہ وہ جسم کا ہے، مجسم خُدا کو عام جسم رکھنے کی ضرورت تھی۔ یہ محض تجسیم کی اہمیت کو مکمل کرنے کے لیے تھا۔ تاہم، انبیا اور بنی آدم کے لیے ایسا معاملہ نہیں تھا۔ وہ روح القدس کی طرف سے استعمال کیے جانےوالے انتہائی ذہین انسان تھے؛ انسان کی نظر میں ان کی انسانیت خاصی عظیم تھی اور انہوں نے بہت سے ایسے کام انجام دیے جو عام انسانیت سے آگے بڑھ گئے۔ اسی وجہ سے انسان انہیں خدا مانتا تھا۔ اب تم سب کو اس بات کو واضح طور پر سمجھ لینا چاہیے، کیونکہ یہ وہ مسئلہ ہے جس کے بارے میں ماضی کے تمام انسان بہت آسانی سے الجھن میں مبتلا ہوتے رہے ہیں۔ مزید برآں، مجسم ہونا تمام چیزوں میں سب سے زیادہ پراسرار ہے، اور انسان کے لیے مجسم خدا کو قبول کرنا سب سے زیادہ مشکل ہے۔ میں جو کہتا ہوں وہ تمہارے کام کو پورا کرنے اور مجسم ہونے کے اسرار کو سمجھنے کے لیے تمہارے لیے موزوں ہے۔ یہ سب خدا کے انتظام سے، بصائر سے متعلق ہے۔ اس کے بارے میں تمہاری سمجھ بصائر کے بارے میں علم حاصل کرنے کے لیے زیادہ فائدہ مند ہو گی، یعنی کہ خدا کے انتظام کے کام کو۔ اس طرح، تم اس فرض کے بارے میں بھی بہت زیادہ فہم حاصل کرو گے جو مختلف قسم کے لوگوں کو ادا کرنا چاہیے۔ اگرچہ یہ الفاظ تمہیں براہ راست راستہ نہیں دکھاتے ہیں، لیکن پھر بھی یہ تمہارے داخلے میں بہت مددگار ہیں، کیونکہ تمہاری زندگیوں میں اس وقت بصیرت کی بہت کمی ہے، اور یہ ایک بڑی رکاوٹ بن کر تمہارے داخلے کو روکے گی۔ اگر تم ان مسائل کو سمجھنے سے قاصر ہو، تو تمہارے داخلے کے لیے کوئی ترغیب نہیں ہوگی۔ اور ایسی کوشش تمہیں اپنے فرض کو بہترین طریقے سے نبھانے کے قابل کیسے بنا سکتی ہے؟


  خدا تمام مخلوق کا خداوند ہے


  گزشتہ دو ادوار کے کاموں کا پہلا مرحلہ اسرائیل میں انجام دیا گیا ا ور ایک یہودیہ میں انجام دیا گیا۔ اگر عمومی بات کی جائے تو اس کا م کا کوئی بھی مرحلہ اسرائیل سے باہر نہیں گیا اور ان میں سے ہر ایک کام اوّلین چُنے ہوئے لوگوں پر ہی انجام دیا گیا۔ نتیجتاً، اسرائیلیوں کا ماننا ہے کہ یہوواہ خدا صرف بنی اسرائیل کا ہی خدا ہے۔ چونکہ یسوع نے یہودیہ میں کام کیا، جہاں اس نے مصلوبیت کا کام کیا، لہٰذا یہودی اسے یہودیوں کے نجات دہندہ کے طور پر دیکھتے ہیں۔ اُن کا ماننا ہے کہ وہ صرف یہودیوں کا ہی بادشاہ ہے کسی اور قوم کا نہیں؛ نیز یہ کہ وہ انگریزوں کوخلاصی دلانے والا خداوند نہیں ہے اور نہ ہی وہ خداوند ہے جو امریکیوں کو خلاصی دلاتا ہے، بلکہ وہ خداوند ہے جو بنی اسرائیل کو خلاصی دیتا ہے اور یہ کہ یہودی ہی تھے جنہیں اسں نے اسرائیل میں خلاصی دلائی۔ درحقیقت خدا ہی ہر چیز کا مالک ہے۔ وہ تمام مخلوق کا خدا ہے۔ وہ صرف بنی اسرائیل اور یہودیوں کا خدا نہیں ہے۔ وہ تمام مخلوق کا خدا ہے۔ اس کے کام کے گزشتہ دو مرحلے اسرائیل میں انجام پائے، جس نے لوگوں میں بعض مخصوص تصورات کو جنم دیا ہے۔ وہ یقین رکھتے ہیں کہ یہوواہ نے اپنا کام اسرائیل میں کیا، کہ خود یسوع نے اپنا کام یہودیہ میں انجام دیا اور مزید یہ کہ وہ کام کرنے کے لیے جسم بن گیا – جو بھی معاملہ ہو، یہ کام اسرائیل سے آگے نہیں بڑھا۔ خدا نے نہ مصریوں میں کام کیا، نہ ہندوستانیوں میں۔ اس نے صرف بنی اسرائیل میں کام کیا۔ اس طرح لوگ مختلف تصورات تشکیل دیتے ہیں اور خدا کے کام کو ایک مخصوص دائرہ کار میں محدود کرتے ہیں۔ وہ کہتے ہیں کہ خدا جب کام کرتا ہے، تو اُسے لازماً چُنے ہوئے لوگوں اور اسرائیل میں کرنا چاہیے۔ بجز بنی اسرائیل، خدا دوسروں کے ساتھ کام نہیں کرتا اورنہ ہی اس کا کوئی زیادہ بڑا دائرہ کار ہے۔ جب معاملہ مجسم خدا کو حد میں رکھنے اور اسے اسرائیل کی سرحدوں سے باہر جانے کی اجازت نہ دینے کا ہو، وہ خصوصا سخت گیرہیں۔ کیا یہ سب محض انسانی تصورات نہیں ہیں؟ خدا نے تمام آسمان اور زمین اور تمام چیزیں بنائیں اور تمام مخلوق پیدا کی، تو وہ اپنا کام صرف اسرائیل تک کیسے محدود کر سکتا ہے؟ اگر ایسا ہوتا تو اس کی طرف سے تمام مخلوق تخلیق کرنے کا کیا جواز ہوتا؟ اس نے پوری دنیا تخلیق کی اور اپنے چھ ہزار سالہ انتظامی منصوبے کا نہ صرف اسرائیل میں بلکہ کائنات کے ہر فرد پر اطلاق کیا۔ چاہے وہ چین، امریکا، برطانیہ یا روس میں رہتے ہوں، ہر فرد آدم کی اولاد ہے؛ وہ سب خدا نے بنائے ہیں۔ ان میں سے کوئی بھی مخلوق کی حدود سے بچ نہیں سکتا اور ان میں سے کوئی ایک بھی خود کو "آدم کی اولاد" کے ٹھپے سے الگ نہیں کر سکتا۔ یہ سب خدا کی مخلوق ہیں، یہ سب آدم کی اولاد ہیں اور یہ سب آدم و حوا کی بگڑی ہوئی اولاد ہیں۔ صرف بنی اسرائیل ہی نہیں، بلکہ تمام انسان خدا کی مخلوق ہیں؛ صرف کچھ لعنت زدہ ہیں اور کچھ فضل یافتہ۔ بنی اسرائیل کے بارے میں بہت سی چیزیں قابل قبول ہیں؛ خدا نے شروع میں ان پر کام کیا کیونکہ وہ سب سے کم بدعنوان تھے۔ چینیوں کا ان سے موازنہ نہیں بنتا؛ وہ بہت کمتر ہیں۔ لہٰذا، خدا نے سب سے پہلے بنی اسرائیل کے درمیان کام کیا اور اس کے کام کا دوسرا مرحلہ صرف یہودیہ میں انجام پایا - جس کے نتیجے میں انسانوں میں بہت سے تصورات اور ضوابط پیدا ہوئے۔ درحقیقت، اگر خدا انسانی تصورات کے مطابق کام کرتا، تو وہ صرف بنی اسرائیل کا خدا ہوتا اور اس وجہ سے وہ اپنا کام غیر قوموں تک بڑھا نے کے قابل نہ ہوتا، کیونکہ وہ صرف بنی اسرائیل کا خدا ہوتا، نہ کہ تمام مخلوق کا خدا۔ تمام پیشین گوئیوں میں کہا گیا کہ یہوواہ کا نام غیر قوموں میں عظمت پائے گا، کہ یہ غیر قوموں میں پھیل جائے گا۔ یہ پیشن گوئی کیوں کی گئی؟ اگر خدا صرف بنی اسرائیل کا خدا ہوتا، تو وہ صرف اسرائیل میں کام کرتا۔ مزید یہ کہ وہ یہ کام نہ پھیلاتا اور وہ ایسی پیشین گوئیاں نہ کرتا۔ چونکہ اُس نے یہ پیشین گوئی کی، وہ اپنا کام یقینی طور پر غیر قوموں، ہر قوم اور تمام سرزمینوں میں پھیلا دے گا۔ کیونکہ اس نے یہ کہا ہے، اسے یہ لازماً کرنا چاہیے؛ یہ اس کا منصوبہ ہے، کیونکہ وہی خداوند ہے جس نے آسمان اور زمین اور ہر چیز پیدا کی اور تمام مخلوقات کا خدا ہے۔ قطع نظر اس کے کہ وہ بنی اسرائیل کے درمیان کام کرتا ہے، یا تمام یہودیہ میں، وہ جو کام کرتا ہے وہ تمام کائنات کا کام ہے، پوری بنی نوع انسان کا کام ہے۔ جو کام وہ آج عظیم سرخ ڈریگن کی قوم میں - ایک غیر قوم میں کرتا ہے – وہ بھی بہر حال پوری بنی نوع انسان کا کام ہے۔ اسرائیل کرہ ارض پر اس کے کام کی بنیاد ہو سکتا ہے۔ اسی طرح، چین بھی غیر قوموں کے درمیان اس کے کام کی بنیاد بن سکتا ہے۔ کیا اس نے اب یہ پیشین گوئی پوری نہیں کی کہ "‏یہوواہ کا نام غیر قوموں میں عظمت پائے گا"؟ غیر قوموں میں اس کے کام کا پہلا مرحلہ یہ کام ہے، وہ کام جو وہ عظیم سرخ ڈریگن کی قوم میں کرتا ہے۔ مجسم خدا کو اس سرزمین پر کام کرنا چاہیے اور ان لعنت زدہ لوگوں کے درمیان کام، خاص طور پر انسانی تصورات کے خلاف ہے؛ یہ سب میں حقیر ترین لوگ ہیں، ان کی کوئی وقعت نہیں اور یہوواہ نے انھیں شروع میں ترک کر دیا تھا۔ لوگوں کو دوسرے لوگ چھوڑ سکتے ہیں، لیکن اگر خدا ان کو چھوڑ دے تو ان سے زیادہ بے حیثیت اور بے وقعت کوئی بھی نہیں ہو گا۔ خدا کی کسی مخلوق کو، شیطان کے چنگل میں ہونا یا لوگوں کی طرف سے چھوڑ دینا بہت تکلیف دہ محسوس ہوتا ہے - لیکن کسی مخلوق کے لیے خالق کی طرف سے چھوڑ دیے جانے کا مطلب یہ ہے کہ ان کا اس سے کمتر درجہ کوئی نہیں ہو سکتا۔ موآب کے بچے لعنت زدہ تھے اور وہ اس پسماندہ ملک میں پیدا ہوئے۔ بلاشبہ، ظلمت کے زیر اثر تمام لوگوں میں سے، موآب کی اولاد کمتر تھی۔ چونکہ یہ لوگ درجہ کے اعتبار سے اب تک سب سے پست رہے ہیں، اس لیے ان پر کیا گیا کام انسانی تصورات چکناچور کرنے میں سب سے بہتر تھا اور یہ خدا کے چھ ہزار سالہ انتظامی منصوبے کے لیے بھی سب سے زیادہ فائدہ مند تھا۔ ان لوگوں میں سے ایسا کام کرنا انسانی تصورات کو توڑنے کا بہترین طریقہ ہے اور اس کے ساتھ خدا ایک دور شروع کرتا ہے اور اس کے ساتھ وہ تمام انسانی تصورات چکنا چورکر دیتا ہے، اس کے ساتھ وہ فضل کے پورے دور کا کام ختم کر دیتا ہے۔ اس کا پہلا کام اسرائیل کی سرحدوں کے اندر یہودیہ میں کیا گیا۔ غیر قوموں میں، اس نے نئے دور کے آغاز کے لیے کوئی کام نہیں کیا۔ کام کا آخری مرحلہ نہ صرف غیر قوموں میں، بلکہ اس سے بھی بڑھ کرلعنت زدہ لوگوں میں بھی انجام دیا جاتا ہے۔ یہ ایک نقطہ شیطان کوسب سے زیادہ ذلیل کرنے کے قابل ثبوت ہے اور اس طرح، خدا کائنات میں تمام مخلوق کا خدا، تمام چیزوں کا آقا اور تمام جاندار چیزوں کے لیے عبادت کا مقصد "بن جاتا ہے"۔


  آج، ایسےلوگ موجود ہیں جو ابھی تک اس نئے کام کی سمجھ نہیں رکھتے جو خدا نے شروع کیا ہے۔ خدا نے غیر قوموں کے درمیان ایک نئی شروعات کا اعلان کیا۔ اس نے ایک نئے دور کا آغاز کیا ہے اور ایک نیا کام شروع کیا ہے ــ اور وہ یہ کام موآب کی اولاد پر انجام دیتا ہے۔ کیا یہ اس کا تازہ ترین کام نہیں ہے؟ پوری تاریخ میں اس سے پہلے کسی نے اس کام کا تجربہ نہیں کیا تھا۔ اس کی ستائش تو درکنار، کسی نے کبھی اس کے بارے میں سنا بھی نہیں تھا۔ خُدا کی حکمت، خُدا کے عجائبات، خُدا کا ادراک سے ماورا ہونا، خُدا کی عظمت اور خُدا کا تقدس سب کام کے اِس مرحلے، آخری ایام کے کام سے ظاہر ہوتے ہیں۔ کیا یہ کوئی نیا کام نہیں، جو انسان کے تصورات چکناچور کردیتا ہے؟ اور ایسے لوگ بھی ہیں جو اس طرح سوچتے ہیں: "چونکہ خدا نے موآب پر لعنت کی اور کہا کہ وہ موآب کی اولاد کو چھوڑ دے گا، اب وہ انہیں کیسے بچائے گا؟" یہ وہ غیر قومیں ہیں جن پر خدا نے لعنت کی اور اسرائیل سے نکال دیا گیا۔ بنی اسرائیل کی طرف سے انہیں "غیر قوموں کے کتے" کہا جاتا تھا۔ ہر ایک کے نقطہ نظر سے، وہ نہ صرف غیر قوموں کے کتے ہیں، بلکہ اس سے بھی بدتر، فرزندان ِ ہلاکت ہیں۔ یعنی وہ خدا کے چنُے ہوئے لوگ نہیں ہیں۔ ہو سکتا ہے کہ وہ اسرائیل کی سرحدوں کے اندر پیدا ہوئے ہوں، لیکن ان کا تعلق بنی اسرائیل سے نہیں ہے اور انہیں غیر قوموں میں خارج کر دیا گیا تھا۔ وہ تمام لوگوں میں ادنیٰ ترین ہیں۔ اور بعینہ اس لیے کہ وہ ان انسانوں میں سب سے ادنیٰ ہیں، جن کے درمیان خدا ایک نئے دور کے آغاز کے لیے اپنا کام کرتا ہے، کیونکہ وہ بدعنوان نوع انسانی کی نمائندگی کرتے ہیں۔ خدا کا کام منتخب اور ہدف گیر ہے؛آج جو کام وہ ان لوگوں میں کرتا ہے وہ بھی وہی کام ہے جو تخلیق کے وقت انجام دیاجاتا ہے۔ نوح خدا کی ایک تخلیق تھا، جس طرح اس کی اولاد ہے۔ دنیا میں جوکوئی بھی گوشت پوست کا ہے، وہ خدا کی مخلوق ہے۔ خدا کے کام کا رخ تمام مخلوق کی طرف ہے؛ اس کا انحصار اس بات پر نہیں ہے کہ آیا کسی شخص پراس کی تخلیق کے بعد لعنت کی گئی ہے۔ اُس کے انتظامی کام کا رخ تمام مخلوق کی طرف ہے، نہ کہ اُن چنُیدہ افراد کی طرف جن پر لعنت نہیں کی گئی ہے۔ چونکہ خدا اپنی مخلوق کے درمیان اپنا کام انجام دینا چاہتا ہے، اس لیے وہ یقیناً اسے کامیابی کے ساتھ پایہ تکمیل تک پہنچائے گا اور وہ ان لوگوں کے درمیان کام کرے گا جو اس کے کام کو فائدہ پہنچاتے ہیں۔ لہٰذا، جب وہ لوگوں کے درمیان کام کرتا ہے تو وہ تمام روایات چکنا چور کر دیتا ہے۔ اس کے نزدیک "لعنت زدہ"، "سزا یافتہ" اور "فضل یافتہ" الفاظ بے معنی ہیں! یہودی لوگ اچھے ہیں، جیسے کہ اسرائیل کے چنُے ہوئے لوگ۔ وہ اچھی استعداد اور انسانیت والے لوگ ہیں۔ شروع میں، یہ اُن کے درمیان تھا کہ یہوواہ نے اپنا کام شروع کیا اور اپنا ابتدائی کام انجام دیا – لیکن آج ان پر فتح کا کام انجام دینا بے معنی ہوگا۔ ہو سکتا ہے کہ وہ بھی تخلیق کا حصہ ہوں اور ممکن ہے ان کے حوالے سے بھی بہت کچھ مثبت ہو، لیکن ان کے درمیان کام کا یہ مرحلہ انجام دینا بے مقصد ہو گا؛ خدا لوگوں کو زیر کرنے کے قابل نہیں ہوگا اور نہ ہی وہ تمام مخلوق کو قائل کرنے کے قابل ہو گا اور اس کا کام عظیم ریڈ ڈریگن قوم کے ان لوگوں کو منتقل کرنے کا عین یہی مقصد تھا۔ اس کا ایک دور کا آغاز کرنا، اس کی تمام روایات اور تمام انسانی تصورات توڑنا اور فضل کے دور کے پورے کام کا خاتمہ سب سے زیادہ اہم ہے۔ اگر اس کا موجودہ کام بنی اسرائیل کے درمیان انجام دیا جائے، تو جب تک اس کا چھ ہزار سالہ انتظامی منصوبہ اختتام کے قریب پہنچے گا، تو سب یقین کرلیں گے کہ خدا صرف بنی اسرائیل کا خدا ہے، صرف بنی اسرائیل ہی خدا کے چنُے ہوئے لوگ ہیں اور یہ کہ صرف بنی اسرائیل ہی خدا کی نعمتوں اور وعدے کی وراثت کےحق دار ہیں۔ عظیم سرخ ڈریگن کے ملک کی غیر قوموں میں آخری ایام کے دوران مجسم خدا، تمام مخلوق کے خدا کے طور پر خدا کا کام پورا کرتا ہے۔ وہ اپنے انتظام کے تمام کام مکمل کرتا ہے اور وہ عظیم سرخ ڈریگن کی قوم میں اپنے کام کا مرکزی حصہ ختم کرتا ہے۔ کام کے ان تین مراحل کا مرکزی نقطہ انسان کی نجات ہے – یعنی، تمام مخلوق سے خالق کی عبادت کرانا۔ پس کام کا ہر مرحلہ بہت زیادہ معنی رکھتا ہے؛ خدا بغیر معنی اور قدر کے کچھ نہیں کرتا۔ ایک طرف، کام کا یہ مرحلہ ایک نئے دور کا آغاز اور دو سابقہ ادوار کا خاتمہ کرتا ہے، دوسری طرف، یہ تمام انسانی تصورات اور انسانی عقیدے اور علم کے تمام پرانے طریقے چکنا چور کر دیتا ہے۔ پچھلے دو ادوار کا کام مختلف انسانی تصورات کے مطابق کیا گیا تھا۔ تاہم، یہ مرحلہ انسانی تصورات ختم کر دیتا ہے، اس طرح انسانیت کو مکمل طور پر فتح کرلیتا ہے۔ اگرچہ موآب کی اولاد کو فتح کرنے کے ذریعے، موآب کی اولاد کے درمیان انجام دیے گئے کام کے ذریعے، خدا پوری کائنات کے تمام لوگوں کو فتح کرے گا۔ یہ اس کے کام کے اس مرحلے کی سب سے گہری اہمیت ہے اور یہ اس کے کام کے اس مرحلے کا سب سے قابل ِقدر پہلو ہے۔ یہاں تک کہ اگر تُو اب جانتا ہے کہ تیری اپنی حیثیت معمولی اور کم وقعت رکھتی ہے، تب بھی تُو محسوس کرے گا کہ تجھے سب سے زیادہ خوشی کی چیز مل گئی ہے: تمھیں ایک عظیم نعمت وراثت میں ملی ہے، تمھیں ایک عظیم وعدہ ملا ہے اور تم خدا کا یہ عظیم کام پورا کرنے میں مدد کر سکتے ہو۔ تم نے خدا کا حقیقی چہرہ دیکھا ہے، تم خدا کا اساسی مزاج جانتے ہو اور تم خدا کی مرضی پر عمل کرتے ہو۔ خدا کے کام کے پچھلے دو مراحل اسرائیل میں انجام دیے گئے تھے۔ اگر آخری ایام میں اس کے کام کا یہ مرحلہ بھی بنی اسرائیل کے درمیان انجام دیا جائے، تو نہ صرف تمام مخلوق اس بات پر یقین کرلے گی کہ صرف بنی اسرائیل ہی خدا کے چُنے ہوئے لوگ ہیں بلکہ خدا کا انتظامی منصوبہ مطلوبہ اثر حاصل کرنے میں ناکام ہو جائے گا۔ اُس عرصے کے دوران، جس میں اس کے کام کے دو مراحل اسرائیل میں انجام پائے تھے، غیر قوموں کے درمیان کوئی نیا کام – اور نہ ہی نئے دور کا آغاز کرنے کا کوئی کام – کیا گیا تھا۔ آج کے کام کا مرحلہ - ایک نئے دور کے آغاز کا کام – سب سے پہلے غیر قوموں کے درمیان انجام دیا جاتا ہے، اس کے علاوہ، یہ سب سے پہلے موآب کی اولاد کے درمیان انجام دیا جاتا ہے، اس طرح پورے دور کا آغاز کیا جاتا ہے۔ خدا نے انسانی تصورات میں موجود کسی بھی علم کا خاتمہ کر دیا ہے اور اس میں سے کچھ بھی باقی رہنے کی اجازت نہیں دی ہے۔ اپنے فتح کے کام میں اس نے انسانی تصورات، انسانی علم کے وہ قدیم طریقے چکناچور کر دیے ہیں۔ یہ لوگوں کو دیکھنے کی اجازت دیتا ہے کہ خدا کے ساتھ کوئی ضوابط نہیں ہیں کہ خدا کی بابت کچھ پرانا نہیں ہے، کہ وہ جو کام کرتا ہے وہ مکمل طور پر خود مختارانہ ہے، مکمل طور پر آزاد ہے اور یہ کہ وہ اپنے ہر کام میں حق بجانب ہے۔ وہ مخلوق کے درمیان جو بھی کام کرے، تُو لازماً پوری طرح سرتسلیم خم کرے گا۔ تمام کام جو وہ کرتا ہے، وہ معنی رکھتا ہے اور اس کی مرضی اور حکمت کے مطابق انجام دیا جاتا ہے، نہ کہ انسانی پسند اور تصورات کے مطابق۔ اگر اس کے کام کے لیے کوئی چیز فائدہ مند ہو، تو وہ اسے کرتا ہے۔ اور اگر کوئی چیزفائدہ مند نہ ہو تو وہ نہیں کرتا، چاہے وہ کتنی ہی اچھی کیوں نہ ہو! وہ کام کرتا ہے اور اپنے کام کے معنی اور مقصد کے مطابق اپنے کام کے وصول کنندگان اور جگہ کا انتخاب کرتا ہے۔ جب وہ یہ کام کرتا ہے تو یہ پچھلےضابطوں کی پابندی نہیں کرتا ہے اور نہ ہی پرانے کُلیوں پر عمل کرتا ہے۔ اس کے بجائے وہ کام کی اہمیت کے مطابق اپنے کام کی منصوبہ بندی کرتا ہے۔ آخر کار وہ ایک حقیقی اثر اور مطلوبہ مقصد حاصل کرلے گا۔ اگر تُو آج ان باتوں کو نہیں سمجھتا تو اس کام کا تجھ پر کوئی اثر نہیں ہوا۔


تیرہ خطوط کے متعلق تمہاری کیا رائے ہے؟

انجیل کا نیا عہد نامہ پولس کے تیرہ خطوط پر مشتمل ہے۔ پولس نے اپنے کام کے وقت کے دوران یہ تیرہ خطوط ان کلیسیاؤں کو لکھے جو یسوع مسیح پر ایمان رکھتے تھے۔ یعنی یسوع کے آسمان پر جانے کے بعد پولس کو اٹھایا گیا اور اس نے یہ خطوط لکھے۔ اُس کے خطوط خُداوند یسوع کے دوبارہ زندہ ہونے اور اُس کی موت کے بعد آسمان پر جانے کی گواہی دیتے ہیں، اور وہ توبہ اور مسیحیت کی خاطر اپنا سب کچھ قربان کرنے کے طریقے کو بھی پھیلاتے ہیں۔ یقیناً، ان تمام پیغامات اور گواہیوں کا مقصد اُس وقت یہودیہ کے مختلف مقامات پر بھائیوں اور بہنوں کو تعلیم دینا تھا، کیونکہ اُس وقت پولس خُداوند یسوع کا خادم تھا، اور وہ خُداوند یسوع کی گواہی دینے کے لیے اٹھایا گیا تھا۔ روح القدس کے کام کے ہر دور میں، مختلف لوگوں کو اس کے مختلف کاموں کو انجام دینے کے لیے اٹھایا جاتا ہے، یعنی رسولوں کا کام کرنے کے لیے تاکہ اس کام کو جاری رکھا جائے جسے خدا خود مکمل کرتا ہے۔ اگر روح القدس یہ براہ راست کرتی، اور کوئی لوگ نہیں اٹھائے جاتے، تو اس کام کو انجام دینا بہت مشکل ہوتا۔ اس طرح، پولس وہ بن گیا جسے دمشق کے راستے میں گرایا گیا تھا، اور جسے پھر خداوند یسوع کا گواہ بننے کے لیے اٹھایا گیا تھا۔ وہ یسوع کے بارہ شاگردوں کے علاوہ ایک رسول بھی تھا۔ انجیل کی خوشخبری کو پھیلانے کے علاوہ، اس نے مختلف مقامات پر کلیسیاؤں کے لیے گلہ بانی کا کام بھی انجام دیا، جس میں کلیسیاؤں کے بھائیوں اور بہنوں کی دیکھ بھال کرنا شامل تھا – دوسرے لفظوں میں، اس نے خُداوند پر ایمان رکھنے والے بھائیوں اور بہنوں کی راہنمائی کی۔ پولس کی گواہی خداوند یسوع کے دوبارہ زندہ ہونے اور آسمان پر جانے کی حقیقت بیان کرنے کے ساتھ ساتھ لوگوں کو توبہ کرنے، اقرار کرنے اور مذہب کی خاطر سب کچھ قربان کرنے کی تعلیم دینا تھی۔ وہ اُس وقت کے یسوع مسیح کے چشم دید گواہوں میں سے ایک تھا۔

پولس کے تیرہ خطوط کو انجیل میں استعمال کرنے کے لیے منتخب کیا گیا تھا۔ اس نے یہ تمام تیرہ خطوط مختلف جگہوں پر لوگوں کی مختلف حالتوں کے متعلق لکھے۔ اسے روح القدس نے ان خطوط کو لکھنے کی تحریک دی، اور اس نے ہر جگہ بھائیوں اور بہنوں کو ایک رسول کی حیثیت سے (خداوند یسوع کے خادم کے نقطہ نظر سے) تعلیم دی۔ اس طرح، پولس کے خطوط کا منبع پیشین گوئیاں یا براہ راست رویا نہیں تھے، بلکہ اس کام کی وجہ سے آئے تھے جس کا ذمہ اس نے لیا تھا۔ یہ خطوط عجیب نہیں ہیں، اور نہ ہی ان کا سمجھنا پیشین گوئیوں کو سمجھنے جتنا مشکل ہے۔ وہ محض خطوط کے طور پر لکھے گئے ہیں، اور ان میں نہ تو پیشین گوئیاں ہیں اور نہ ہی اسرار؛ ان میں صرف عام ہدایات دینے والے الفاظ ہیں۔ اگرچہ ان کے بہت سے الفاظ کی فہم حاصل کرنا یا سمجھنا لوگوں کے لیے مشکل ہو سکتا ہے، مگر وہ محض پولس کی اپنی تشریحات اور روح القدس کی دی گئی بصیرت سے پیدا ہوئے۔ پولس صرف ایک رسول تھا؛ وہ ایک خادم تھا جسے خداوند یسوع نے استعمال کیا تھا، نبی نہیں تھا۔ مختلف ممالک سے گزرتے ہوئے، اس نے کلیسیاؤں کے بھائیوں اور بہنوں کو خطوط لکھے، یا جب وہ بیمار تھا تو اس نے ان کلیسیاؤں کو خطوط لکھے جو خاص طور پر اس کے ذہن میں تھے لیکن جہاں وہ نہیں جا سکا تھا۔ حالات کے مطابق، لوگوں نے اس کے خطوط سنبھال کر رکھے اور بعد میں آنے والی نسلوں نے جمع کیے، منظم کیے، ترتیب دیے اور انجیل میں چار خوشخبریوں کے بعد شامل کر دیے۔ بلاشبہ، انھوں نے اس کے لکھے ہوئے تمام بہترین خطوط کو منتخب کیا اور ان کا مجموعہ بنا لیا۔ یہ خطوط کلیسیاؤں کے بھائیوں اور بہنوں کی زندگیوں کے لیے فائدہ مند تھے، اور اس کے زمانے میں خاص طور پر مشہور تھے۔ جس وقت پولس نے انھیں لکھا تھا، تو اس کا مقصد کوئی ایسا روحانی کام لکھنا نہیں تھا جو اس کے بھائیوں اور بہنوں کو ایک عملی راستہ تلاش کرنے کے قابل بناتا یا اپنے تجربات کا اظہار کرنے کے لیے روحانی سوانح حیات لکھنا نہیں تھا؛ اس کا مصنف بننے کے لیے کتاب لکھنے کا ارادہ نہیں تھا۔ وہ صرف خُداوند یسوع مسیح کی کلیسیا کے اپنے بھائیوں اور بہنوں کو خطوط لکھ رہا تھا۔ پولس نے اپنے بھائیوں اور بہنوں کو، ایک خادم کی حیثیت سے، اپنی ذمہ داری کے بوجھ، خداوند یسوع کی مرضی کے مطابق، اور مستقبل کے لیے یسوع نے لوگوں کو کون سے کام سونپے تھے، کے بارے میں تعلیم دی۔ یہ وہ کام تھا جو پولس نے انجام دیا تھا۔ اس کے الفاظ نے مستقبل کے تمام بھائیوں اور بہنوں کو عملی تجربات کے لیے کافی حد تک بصیرت دی۔ ان بہت سے خطوط میں اس نے فضل کے دور کے لوگوں کو عمل کرنے کے لیے سچائیاں بتائی تھیں، یہی وجہ ہے کہ بعد میں آنے والی نسلوں نے ان خطوط کو نئے عہد نامے میں ترتیب دیا تھا۔ اس سے کوئی فرق نہیں پڑتا ہے کہ پولس کا آخر کیا انجام ہوا، وہ ایک ایسا شخص تھا جو اپنے وقت میں استعمال ہوا تھا، اور جس نے کلیسیاؤں میں اپنے بھائیوں اور بہنوں کی مدد کی تھی۔ اس کا انجام اس کے مادّے نیز اس کے شروع میں گرائے جانے سے سے طے کیا گیا تھا۔ وہ اُس وقت اُن الفاظ کو بولنے کے قابل تھا کیونکہ اُس کے پاس روح القدس کا کام تھا، اور پولس نے کلیسیاؤں کی ذمہ داری کا بوجھ اِس کام کی وجہ سے ہی اُٹھایا تھا۔ اس طرح، وہ اپنے بھائیوں اور بہنوں کو مدد فراہم کرنے کے قابل تھا۔ تاہم، بعض مخصوص حالات کی وجہ سے، پولس ذاتی طور پر کام کرنے کے لیے کلیسیاؤں میں جانے کے قابل نہیں تھا، اس لیے اس نے خُداوند پر ایمان رکھنے والے اپنے بھائیوں اور بہنوں کو نصیحت کرنے کے لیے انھیں خطوط لکھے۔ پہلے، پولس نے خُداوند یسوع کے شاگردوں کو ستایا، لیکن یسوع کے آسمان پر جانے کے بعد – یعنی پولس کے ”روشنی کو دیکھنے“ کے بعد – اس نے خُداوند یسوع کے شاگردوں کو ستانا بند کر دیا، اور اُن مقدس شخصیات کو مزید نہیں ستایا جنہوں نے خداوند کے طریقے کی خاطر خوشخبری کی منادی کی تھی۔ جب پولس نے یسوع کو ایک منور روشنی کے طور پر اپنے سامنے ظاہر ہوتے ہوئے دیکھا، تو اس نے خُداوند کی دی ہوئی ذمہ داری کو قبول کر لیا، اور اس طرح ایک ایسا شخص بن گیا جسے روح القدس نے خوشخبری پھیلانے کے لیے استعمال کیا۔

اس وقت پولس کا کام صرف اپنے بھائیوں اور بہنوں کی مدد کرنا اور انھیں فراہم کرنا تھا۔ وہ ان لوگوں کی طرح نہیں تھا، جو اپنا پیشہ ورانہ مستقبل بنانا یا ادبی کام تخلیق کرنا چاہتے تھے، دوسرے راستوں کو دریافت کرنا چاہتے تھے، یا انجیل کے علاوہ ایسے راستے تلاش کرنا چاہتے تھے جن کے ذریعے ان لوگوں کو کلیسیاؤں میں لے جایا جائے تاکہ وہ سب نیا داخلہ حاصل کر سکیں۔ پولس ایک شخص تھا جسے استعمال کیا گیا تھا؛ اس نے جو کام کیا اس میں وہ محض اپنا فرض ادا کر رہا تھا۔ اگر وہ کلیسیاؤں کی ذمہ داری کا بوجھ نہ اٹھاتا تو یہ سمجھا جاتا کہ اس نے اپنے فرض میں غفلت برتی ہے۔ اگر کوئی خلل ڈالنے والا واقعہ ہوا ہوتا، یا کلیسیا میں دھوکا دہی کا کوئی واقعہ پیش آیا ہوتا جس کی وجہ سے وہاں کے لوگوں کی حالت غیر معمولی ہو گئی ہوتی، تو پھر یہ سمجھا جا سکتا ہے کہ اس نے اپنا کام ٹھیک طریقے سے انجام نہیں دیا۔ اگر کوئی کارکن کلیسیا کی ذمہ داری کا بوجھ اٹھاتا ہے، اور اپنی بہترین صلاحیتوں کے مطابق کام بھی کرتا ہے، تو اس سے یہ ثابت ہوتا ہے کہ یہ شخص ایک اہل کارکن ہے – استعمال کیے جانے کے لیے اہل ہے۔ اگر کوئی شخص کلیسیا کے لیے ذمہ داری کا کوئی بوجھ محسوس نہیں کرتا، اور اپنے کام میں کوئی نتیجہ حاصل نہیں کرتا، اور جن لوگوں کی وہ راہنمائی کرتا ہے ان میں سے اکثر کمزور ہیں یا وہ گر جاتے ہیں، تو پھر ایسے کارکن نے اپنا فرض ادا نہیں کیا ہے۔ اسی طرح، پولس بھی اس سے مستثنیٰ نہیں تھا، یہی وجہ ہے کہ اسے کلیسیاؤں کی دیکھ بھال کرنی ہوتی تھی اور اکثر اپنے بھائیوں اور بہنوں کو خطوط لکھنے ہوتے تھے۔ یہی طریقہ تھا کہ وہ کلیسیاؤں کو مدد فراہم کرنے اور اپنے بھائیوں اور بہنوں کی دیکھ بھال کرنے کے قابل تھا؛ یہ صرف اسی طریقے سے تھا کہ کلیسیا اس سے سامان اور نگرانی اور راہنمائی حاصل کر سکتے تھے۔ اس نے جو خطوط لکھے تھے ان کے الفاظ بہت گہرے تھے، لیکن وہ اس کے بھائیوں اور بہنوں کو اس حالت میں لکھے گئے تھے کہ وہ روح القدس کی بصیرت حاصل کر چکا تھا، اور اس نے اپنے ذاتی تجربات اور محسوس کردہ ذمہ داری کے بوجھ کو ایک مربوط انداز میں اپنی تحریر میں ڈھالا۔ پولس محض ایک شخص تھا جسے روح القدس نے استعمال کیا تھا، اور اس کے خطوط کے مندرجات میں اس کے ذاتی تجربات کی آمیزش تھی۔ اس نے جو کام کیا وہ صرف ایک رسول کے کام کی نمائندگی کرتا ہے، اور یہ روح القدس کے ذریعے براہ راست انجام دیا گیا کام نہیں ہے، اور یہ مسیح کے کام سے بھی مختلف ہے۔ پولس محض اپنا فرض ادا کر رہا تھا، یہی وجہ ہے کہ اس نے خداوند پر ایمان رکھنے والے اپنے بھائیوں اور بہنوں کو اپنی ذمہ داری کے بوجھ کے ساتھ ساتھ اپنے ذاتی عملی تجربات اور بصیرت بھی فراہم کی۔ پولس صرف اپنی ذاتی بصیرت اور سمجھ بوجھ فراہم کر کے خدا کی طرف سے سونپا گیا کام انجام دے رہا تھا؛ اور یہ یقیناً خدا کی طرف سے براہ راست انجام دیے جانے والے کام کی مثال نہیں تھی۔ اس طرح، پولس کے کام میں انسان کے عملی تجربے اور کلیسیا کے کام کے بارے میں انسانی خیالات اور سمجھ بوجھ کی آمیزش تھی۔ تاہم، ان انسانی خیالات اور سمجھ بوجھ کو بد روحوں کا کام یا جسم کا کام نہیں کہا جا سکتا؛ انھیں صرف ایک ایسے شخص کا علم اور عملی تجربات کہا جا سکتا ہے جسے روح القدس نے بصیرت عطا کی تھی۔ اس سے میرا مطلب ہے کہ پولس کے خطوط آسمانی کتابیں نہیں ہیں۔ وہ مقدس نہیں ہیں، اور انھیں روح القدس نے ہرگز بیان نہیں کیا یا اس کی طرف سے ان کا اظہار نہیں کیا گیا تھا؛ وہ پولس کی کلیسیا کی ذمہ داری کے بوجھ کا محض ایک اظہار ہیں۔ یہ سب کہنے کا میرا مقصد یہ ہے کہ تم خدا کے کام اور انسان کے کام کے درمیان فرق کو سمجھو: خدا کا کام خود خدا کی نمائندگی کرتا ہے، جب کہ انسان کا کام انسان کے فرض اور عملی تجربات کی نمائندگی کرتا ہے۔ خدا کے عام کام کو انسان کی مرضی اور خدا کے مافوق الفطرت کام کو خدا کی مرضی نہیں سمجھنا چاہیے؛ مزید یہ کہ انسان کی بلندوبالا منادی کو خدا کا کلام یا آسمانی کتابیں نہیں سمجھنا چاہیے۔ ایسے تمام خیالات غیر اخلاقی ہوں گے۔ بہت سے لوگ، جب مجھے پولس کے تیرہ خطوط پر تفصیلی تجزیہ کرتے ہوئے سنتے ہیں تو یہ یقین کرتے ہیں کہ پولس کے خطوط کو نہیں پڑھنا چاہیے، اور یہ کہ پولس ایک نہایت ہی گنہگار آدمی تھا۔ یہاں تک کہ بہت سے لوگ ہیں جو سمجھتے ہیں کہ میرے الفاظ غیر ہمدردانہ ہیں، اور یہ کہ پولس کے خطوط کے بارے میں میرا اندازہ غلط ہے، اور یہ کہ ان خطوط کو انسان کے عملی تجربات اور ذمہ داری کے بوجھ کا اظہار نہیں سمجھا جا سکتا۔ وہ یہ یقین رکھتے ہیں کہ اس کی بجائے انھیں خدا کے کلام کے طور پر سمجھا جانا چاہیے، اور یہ کہ وہ یوحنا کی مکاشفے کی کتاب کی طرح اہم ہیں، اور ان میں اختصار یا اضافہ نہیں کیا جا سکتا، اور مزید یہ کہ ان کی سرسری انداز میں وضاحت نہیں کی جا سکتی۔ کیا یہ تمام انسانی دعوے غلط نہیں ہیں؟ کیا یہ مکمل طور پر اس حقیقت کی وجہ سے نہیں ہے کہ لوگوں میں شعور نہیں ہے؟ پولس کے خطوط سے لوگوں کو کافی فائدہ ہوتا ہے، اور ان کی پہلے ہی 2,000 سال سے زیادہ کی تاریخ ہے۔ تاہم، آج تک، بہت سے لوگ ایسے ہیں جو یہ نہیں سمجھ سکتے کہ اس نے اس وقت ماضی میں کیا کہا تھا۔ لوگ پولس کے خطوط کو پوری مسیحیت میں سب سے بڑا شاہکار سمجھتے ہیں، اور یہ سمجھتے ہیں کہ کوئی بھی ان کی تشریح نہیں کر سکتا، اور کوئی بھی انھیں پوری طرح نہیں سمجھ سکتا۔ درحقیقت، یہ خطوط بالکل ایک روحانی شخص کی سوانح حیات کی طرح ہیں، اور ان کا موازنہ یسوع کے الفاظ یا یوحنا کے دیکھے گئے عظیم رویا سے نہیں کیا جا سکتا۔ اس کے برعکس، یوحنا نے جو کچھ دیکھا وہ آسمان سے عظیم رویا تھے – خُدا کے اپنے کام کی پیشین گوئیاں – جو انسان کے لیے ناقابلِ حصول تھیں، جب کہ پولس کے خطوط صرف اُن چیزوں کی تفصیل ہیں جو ایک انسان نے دیکھیں اور جن کا عملی تجربہ کیا۔ یہ وہ ہیں جس کا انسان اہل ہے، لیکن نہ تو یہ پیشین گوئیاں ہیں اور نہ ہی رویا۔ یہ صرف وہ خطوط ہیں جو مختلف جگہوں پر بھیجے گئے تھے۔ تاہم، اُس وقت کے لوگوں کے لیے، پولس ایک کارکن تھا، اور اس لیے اُس کے الفاظ کی اہمیت تھی، کیونکہ وہ ایک ایسا شخص تھا جس نے اُس کو قبول کیا تھا جو اُس کے سپرد کیا گیا تھا۔ اس لیے، اُس کے خطوط اُن سب لوگوں کے لیے فائدہ مند تھے جنھوں نے مسیح کی جستجو تھی۔ اگرچہ یہ الفاظ یسوع نے ذاتی طور پر نہیں کہے تھے، وہ بالآخر، ان کے وقت کے لیے ضروری تھے۔ اس طرح، پولس کے بعد آنے والے لوگوں نے اس کے خطوط کو انجیل میں ترتیب دیا، اس طرح انھیں آج تک منتقل ہونے کے قابل بنایا گیا۔ کیا تم میرا مطلب سمجھ رہے ہو؟ میں صرف تمہیں ان خطوط کی ایک درست وضاحت دے رہا ہوں، اور لوگوں کے لیے ان کے فائدے اور اہمیت سے انکار کیے بغیر ان کا تفصیلی جائزہ لے رہا ہوں۔ اگر، میرے الفاظ کو پڑھنے کے بعد، تم نہ صرف پولس کے خطوط کی تردید کرتے ہو، بلکہ ان کو مسلمہ کلیسائی عقائد کے خلاف یا بے وقعت قرار دیتے ہو، تو پھر صرف اتنا ہی کہا جاسکتا ہے کہ تمہاری بصیرت اور تمہاری چیزوں کو جانچنے کی صلاحیت کی طرح تمہاری سمجھنے کی صلاحیت بھی بہت کمزور ہے؛ یقیناً یہ نہیں کہا جا سکتا کہ میرے الفاظ حد سے زیادہ یک طرفہ ہیں۔ کیا تم اب سمجھتے ہو؟ تمہارے سمجھنے کے لیے جو اہم چیزیں ہیں وہ اس وقت پولس کے کام کی اصل صورتحال ہے اور وہ پس منظر ہے جس میں اس کے خط لکھے گئے تھے۔ اگر تم ان حالات کے بارے میں صحیح نظریہ رکھتے ہو، تو تمہارا پولس کے خطوط کے بارے میں نظریہ بھی صحیح ہو جائے گا۔ اس کے ساتھ ہی، ایک بار جب تو ان خطوط کی اصلیت کو سمجھ لے گا، تو انجیل کے بارے میں تیرا اندازہ درست ہو جائے گا، اور پھر تو سمجھ جائے گا کہ لوگوں کی بعد میں آنے والی نسلوں نے پولس کے خطوط کی اتنے زیادہ برسوں تک اتنی پرستش کیوں کی ہے، نیز بہت سے ایسے لوگ بھی کیوں ہیں جو اسے خدا مانتے ہیں۔ اگر تمہیں سمجھ نہیں آئی تو کیا تم بھی ایسا ہی نہیں سوچو گے؟

وہ جو خود خدا ہی نہیں ہے وہ خود خدا کی نمائندگی نہیں کرسکتا۔ پولس کے کام کو صرف انسانی نقطہ نظر کا ایک حصہ اور روح القدس کی بصیرت کا ایک حصہ کہا جا سکتا ہے۔ پولس نے یہ الفاظ انسانی نقطہ نظر سے، روح القدس کی عطا کی ہوئی بصیرت کے ساتھ لکھے تھے۔ یہ کوئی غیرمعمولی بات نہیں ہے۔ اس لیے اس کے الفاظ میں کچھ انسانی تجربات کی آمیزش ناگزیر تھی، اور بعد میں اس نے اپنے ذاتی عملی تجربات کو اس وقت اپنے بھائیوں اور بہنوں کو فراہمی اور مدد کے لیے استعمال کیا۔ اس کے لکھے ہوئے خطوط کی درجہ بندی زندگی کے مطالعہ کے طور پر نہیں کی جا سکتی اور نہ ہی ان کی درجہ بندی سوانح حیات یا پیغام کے طور پر کی جا سکتی ہے۔ مزید برآں، یہ نہ تو کلیسیا کے عمل کرنے والی سچائیاں تھیں اور نہ ہی کلیسا کے انتظامی احکام تھے۔ ذمہ داری کے بوجھ کے ساتھ ایک شخص کے طور پر – ایک شخص جسے روح القدس نے کام کرنے کے لیے مقرر کیا گیا تھا – یہ وہ کام ہے جو انھیں کرنا ہی ہوتا ہے۔ اگر روح القدس لوگوں کو اٹھاتی ہے اور ان پر ذمہ داری کا بوجھ ڈالتی ہے، لیکن وہ کلیسیا کے کام کا ذمہ نہیں لیتے، اور اس کے معاملات کو اچھی طرح سے نہیں چلا سکتے، یا اس کے تمام مسائل کو تسلی بخش طریقے سے حل نہیں کر پاتے، تو اس سے ثابت ہوتا ہے کہ وہ لوگ مناسب طریقے سے اپنے فرائض ادا نہیں کرتے۔ اس لیے کسی رسول کے لیے اپنے کام کے دوران خطوط لکھنے کا اہل ہونا کوئی پراسرار بات نہیں تھی۔ یہ ان کے کام کا ایک حصہ تھا؛ وہ ایسا کرنے کے پابند تھے۔ خطوط لکھنے سے ان کا مقصد زندگی کا مطالعہ یا روحانی سوانح حیات لکھنا نہیں تھا، اور یہ یقینی طور پر برگزیدہ لوگوں کے لیے کوئی اور راستہ کھولنا بھی نہیں تھا۔ بلکہ انھوں نے اپنے کام کو پورا کرنے اور خدا کے وفادار خادم بننے کے لیے یہ کیا تاکہ خدا نے جو کام انھیں سونپے تھے وہ مکمل کر کے خدا کو حساب دے سکیں۔ انھیں اپنے کام میں اپنے لیے اور اپنے بھائیوں اور بہنوں کے لیے ذمہ داری لینا تھی، اور انھیں اپنا کام بخوبی انجام دینا تھا اور کلیسیا کے معاملات پر دل سے توجہ دینی تھی: یہ سب ان کے کام کا صرف ایک حصہ تھا۔

اگر تم نے پولس کے خطوط کی سمجھ بوجھ حاصل کر لی ہے، تو تمہیں پطرس اور یوحنا، دونوں کے خطوط کے بارے میں بھی صحیح خیال اور اندازہ ہوگا۔ تم ان خطوط کو پھر کبھی بھی ایسی آسمانی کتابوں کے طور پر نہیں دیکھو گے جو مقدس اور ناقابلِ خلاف ورزی ہوتی ہیں اور اس بات کا امکان تو اور بھی کم ہے تم پولس کو خدا مانو گے۔ آخر کار، خدا کا کام انسان کے کام سے مختلف ہے اور اس کے علاوہ، اس کے تاثرات ان کے جیسے کیسے ہوسکتے ہیں؟ خدا کا اپنا ایک مخصوص مزاج ہے، جب کہ انسان کے فرائض ہیں جو اسے پورے کرنے چاہییں۔ خدا کے کام میں اس کے مزاج کا اظہار ہوتا ہے، جب کہ انسان کا فرض انسان کے عملی تجربات میں مجسم ہوتا ہے اور انسان کی جستجو میں ظاہر ہوتا ہے۔ اس لیے جو کام کیا جاتا ہے اس سے یہ ظاہر ہو جاتا ہے کہ کوئی چیز خدا کا اظہار ہے یا انسان کا اظہار۔ خود خدا کی طرف سے اسے بیان کرنے کی ضرورت نہیں ہوتی ہے، اور نہ ہی انسان کو اس کے لیے گواہی دینے کی کوشش کرنے کی ضرورت ہوتی ہے؛ اس کے علاوہ، اس کے لیے خود خدا کو کسی بھی شخص کو جبراً روکنے کی ضرورت نہیں ہے۔ یہ سب ایک فطری انکشاف کے طور پر آتا ہے؛ یہ نہ تو زبردستی کیا جاتا ہے اور نہ ہی یہ کوئی ایسی چیز ہے جس میں انسان مداخلت کر سکے۔ انسان کا فرض اس کے عملی تجربات سے معلوم کیا جا سکتا ہے، اور اس کے لیے لوگوں کو کوئی اضافی تجرباتی کام کرنے کی ضرورت نہیں ہوتی ہے۔ انسان کا تمام جوہر اس وقت ظاہر ہوسکتا ہے جب وہ اپنا فرض ادا کرتا ہے، جب کہ خدا اپنے کام کو انجام دیتے ہوئے اپنے فطری مزاج کا اظہار کرسکتا ہے۔ اگر یہ انسان کا کام ہے تو پھر اسے چھپایا نہیں جا سکتا ہے۔ اگر یہ خدا کا کام ہے، تو کسی کے لیے خدا کے مزاج کو چھپانا اس سے بھی زیادہ ناممکن ہے، اور انسان کا اسے قابو کرنے کا امکان تو اور بھی کم ہے۔ کسی انسان کو خدا نہیں کہا جا سکتا، نہ ہی اس کے کام اور الفاظ کو مقدس یا ناقابل تغیر سمجھا جا سکتا ہے۔ خدا کو انسان کہا جا سکتا ہے کیونکہ اس نے اپنے آپ کو جسم کا لباس پہنا لیا ہے، لیکن اس کے کام کو انسان کا کام یا انسان کا فرض نہیں سمجھا جا سکتا۔ مزید برآں، خدا کے اقوال اور پولس کے خطوط کو برابر نہیں سمجھا جا سکتا، اور نہ ہی خدا کے فیصلے اور سزا اور انسان کی ہدایات کے الفاظ کو مساوی شرائط پر رکھا جا سکتا ہے۔ لہذا، ایسے اصول ہیں جو خدا کے کام کو انسان کے کام سے ممتاز کرتے ہیں۔ ان میں ان کے جوہر کے اعتبار سے امتیاز کیا جاتا ہے، کام کے دائرہ کار یا اس کی عارضی کارکردگی کے لحاظ سے نہیں۔ اس موضوع پر، اکثر لوگ اصول کی غلطیاں کرتے ہیں۔ اس کی وجہ یہ ہے کہ انسان ظاہر کو دیکھتا ہے، جسے وہ حاصل کر سکتا ہے، جب کہ خدا اس جوہر کو دیکھتا ہے، جسے انسان کی جسمانی آنکھوں سے نہیں دیکھا جا سکتا۔ اگر تو خدا کے کلام اور کام کو ایک عام آدمی کے فرائض سمجھتا ہے اور انسان کے بڑے پیمانے پر کام کو انسان کے فرض کی ادائیگی کی بجائے جسم میں ملبوس خدا کے کام کے طور پر دیکھتا ہے تو کیا تو اس میں اصولی طور پرغلط نہیں ہے؟ انسان کے خطوط اور سوانح حیات آسانی سے لکھی جا سکتی ہیں، لیکن صرف روح القدس کے کام کی بنیاد پر۔ تاہم، خدا کے کلام اور کام کو انسان آسانی سے پورا نہیں کر سکتا اور نہ ہی یہ انسانی حکمت اور سوچ سے حاصل کیا جا سکتا ہے، اور نہ ہی لوگ ان کو دریافت کرنے کے بعد ان کی اچھی طرح سے تشریح کر سکتے ہیں۔ اگر یہ اصولی معاملات تمہارے اندر کوئی رد عمل پیدا نہیں کرتے ہیں، تو پھر ظاہر ہے کہ تمہارا عقیدہ بہت زیادہ مخلص یا پاکیزہ نہیں ہے۔ صرف اتنا ہی کہا جا سکتا ہے کہ تمہارا ایمان ابہام سے بھرپور ہے، اور الجھا ہوا اور غیر اصولی بھی ہے۔ خدا اور انسان کے سب سے بنیادی ضروری مسائل کو بالکل سمجھے بغیر، کیا اس قسم کا ایمان ایسا نہیں ہے جس میں ادراک کی مکمل کمی ہے؟ پولس ممکنہ طور پر پوری تاریخ میں استعمال ہونے والا واحد شخص کیسے ہو سکتا ہے؟ یہ کیسے ممکن ہے کہ وہی واحد شخص ہو جس نے کبھی کلیسیا کے لیے کام کیا ہو؟ وہ واحد شخص کیسے ہو سکتا ہے جس نے کلیسیاؤں کی مدد کرنے کے لیے انھیں لکھا ہو؟ ان لوگوں کے کام کے پیمانے یا اثر، یا ان کے کام کے نتائج سے بھی قطع نظر، کیا اس طرح کے کام کے اصول اور جوہر سب یکساں نہیں ہیں؟ کیا اس میں ایسی چیزیں نہیں ہیں جو خدا کے کام سے بالکل ہی مختلف ہیں؟ اگرچہ خدا کے کام کے ہر مرحلے کے درمیان واضح فرق موجود ہیں، اور اگرچہ اس کے کام کے بہت سے طریقے مکمل طور پر ایک جیسے نہیں ہیں، لیکن کیا ان سب کا جوہر اور منبع ایک ہی نہیں ہے؟ اس کے مطابق، اگر ابھی تک کوئی شخص ان چیزوں کے بارے میں واضح نہیں ہے، تو پھر اس میں بھی عقل کی کمی ہے۔ اگر ان الفاظ کو پڑھنے کے بعد بھی کوئی شخص یہ کہتا ہے کہ پولس کے خطوط مقدس اور ناقابلِ خلاف ورزی ہیں اور کسی بھی روحانی شخصیت کی سوانح حیات سے مختلف ہیں تو پھر اس شخص کا استدلال بہت ہی غیر معمولی ہے اور ایسا شخص بلاشبہ ایک نظریاتی ماہر ہے جو شعور سے مکمل طور پر محروم ہے۔ اگر تو پولس کی پرستش بھی کرتا ہے، تو تو اس کے لیے اپنے گرمجوشی کے جذبات کو، حقائق کی سچائی کو موڑنے یا سچائی کے وجود کی تردید کے لیے استعمال نہیں کر سکتا۔ مزید برآں، میں نے جو کچھ کہا ہے وہ کسی بھی طرح سے پولس کے تمام کام اور خطوط کو جلانا نہیں ہے یا حوالوں کے طور پر ان کی اہمیت سے مکمل طور پر انکار کرنا نہیں ہے۔ اس سے قطع نظر، ان الفاظ کو کہنے سے میرا مقصد یہ ہے کہ تم تمام چیزوں اور لوگوں کے بارے میں ایک مناسب سمجھ بوجھ حاصل کرو اور ایک معقول اندازہ لگاؤ: صرف یہی عام وجہ ہے؛ صرف یہی وہ ہے جس سے سچائی کے حامل راستباز لوگوں کو اپنے آپ کو لیس کرنا چاہیے۔


  کامیابی یا ناکامی کا انحصار اس راستے پر ہے جس پر انسان چلتا ہے


  اکثر لوگ اپنے مستقبل کی منزل کی خاطر یا عارضی عیش کے لیے خدا پر یقین رکھتے ہیں۔ جن لوگوں کے ساتھ نمٹا نہیں گیا ہے، وہ جنت میں داخل ہونے کے لیے، انعامات حاصل کرنے کے لیے خدا پر ایمان رکھتے ہیں۔ وہ کامل بنائے جانے کے لیے یا خدا کی ایک مخلوق ہونے کا فرض ادا کرنے کے لیے خدا پر ایمان نہیں رکھتے ہیں۔ جس کا مطلب یہ ہے کہ اکثر لوگ اپنی ذمہ داریوں کو پورا کرنے یا اپنے فرض کو مکمل کرنے کے لیے خدا پر ایمان نہیں رکھتے۔ شاذ و نادر ہی لوگ بامعنی زندگی گزارنے کے لیے خدا پر یقین رکھتے ہیں، اور نہ ہی ایسے لوگ ہیں جو یہ یقین رکھتے ہیں کہ چونکہ انسان زندہ ہے، اس لیے اسے خدا سے محبت کرنی چاہیے کیونکہ اس کا حکم آسمان کی طرف سے صادر کیا گیا ہے اور زمین کی طرف سے ایسا کرنے کا اعتراف کیا گیا ہے، اور یہ انسان کا فطری پیشہ ہے۔ اس طرح، اگرچہ مختلف لوگ اپنے اپنے مقاصد کے لیے جستجو کرتے ہیں، لیکن ان کی جستجو کے مقاصد اور اس کے پیچھے ترغیبات سب ایک جیسی ہی ہیں، اور اس سے بڑھ کر یہ کہ ان میں سے اکثر کے لیے ان کی عبادت کے اہداف بھی ایک جیسے ہیں۔ پچھلے کئی ہزار برسوں میں، بہت سے ایمان رکھنے والے مر چکے ہیں، اور بہت سے مر چکے ہیں اور دوبارہ پیدا ہوئے ہیں۔ یہ صرف ایک یا دو لوگ نہیں ہیں جو خدا کی جستجو کرتے ہیں، اور نہ ہی ایک یا دو ہزار ہیں، پھر بھی ان میں سے اکثر لوگ اپنے امکانات یا مستقبل کے لیے اپنی شاندار امیدوں کی خاطر جستجو کرتے ہیں۔ جو لوگ مسیح کے لیے وقف ہیں وہ بہت ہی کم ہیں۔ پھر بھی بہت سے متقی ایمان رکھنے والے لوگ اپنے ہی جال میں پھنس کر مر چکے ہیں، اور اس کے علاوہ ان لوگوں کی تعداد جو فتح یاب ہوئے ہیں، انتہائی کم ہے۔ آج تک، لوگ ناکامی کی وجوہات، یا اپنی جیت کے اسرار، جاننے سے ابھی تک بے خبر ہیں۔ وہ لوگ جو مسیح کی جستجو کے جنون میں مبتلا ہیں، انھیں ابھی تک اپنی غیر متوقع بصیرت کا لمحہ نہیں ملا ہے اور وہ ان اسرار کی تہہ تک نہیں پہنچ پائے ہیں، کیونکہ انھیں سرے سے علم ہی نہیں ہے۔ اگرچہ وہ اپنی جستجو میں انتہائی احتیاط کے ساتھ محنت کرتے ہیں، لیکن جس راستے پر وہ چلتے ہیں وہ ناکامی کا راستہ ہے جس پر کبھی ان کے پیش رو چلے تھے اور یہ کامیابی کا راستہ نہیں ہے۔ اس طریقے سے خواہ وہ کسی بھی طرح جستجو کریں، کیا وہ اس راستے پر نہیں چلتے ہیں جو تاریکی کی طرف جاتا ہے؟ کیا وہ جو حاصل کرتے ہیں وہ کڑوا پھل نہیں ہے؟ یہ پیشین گوئی کرنا بہت مشکل ہے کہ جو لوگ گزشتہ زمانوں میں کامیاب ہونے والوں کی تقلید کرتے ہیں وہ آخر میں خوش قسمت ہوں گے یا تباہی کا شکار ہوں گے۔ تو پھر، ان لوگوں کے لیے امکانات کتنے زیادہ برے ہیں جو ناکام ہونے والوں کے نقش قدم پر چلتے ہوئے کوشش کرتے ہیں؟ کیا ان کے ناکام ہونے کا امکان اور بھی زیادہ نہیں ہیں؟ وہ جس راستے پر چلتے ہیں اس کی کیا اہمیت ہے؟ کیا وہ اپنا وقت ضائع نہیں کر رہے ہیں؟ اس بات سے قطع نظر کہ لوگ اپنی جستجو میں کامیاب ہوتے ہیں یا ناکام، مختصر طور پر، ان کے ایسا کرنے کی ایک وجہ ہوتی ہے، اور یہ ایسا معاملہ نہیں ہے کہ ان کی کامیابی یا ناکامی کا تعین اس بات سے ہوتا ہو کہ وہ اپنی مرضی کے مطابق جیسے چاہیں کوشش کرتے ہیں۔


  انسان کے خدا پر ایمان کا سب سے بنیادی تقاضا یہ ہے کہ اس کا دل مخلص ہو، اور یہ کہ وہ اپنے آپ کو مکمل طور پر وقف کر دے، اور صحیح معنوں میں اطاعت کرے۔ انسان کے لیے سب سے مشکل یہ ہے کہ وہ سچے عقیدے کے بدلے اپنی پوری زندگی کو پیش کر دے، جس کے ذریعے وہ مکمل سچائی کو حاصل کر سکے، اور خدا کی مخلوق ہونے کے حیثیت سے اپنے فرض کو پورا کر سکے۔ یہ وہ ہے جو ناکام ہونے والوں کے لیے ناقابلِ حصول ہے، اور یہ ان لوگوں کے لیے تو اور بھی زیادہ ناقابلِ حصول ہے جو مسیح کو تلاش نہیں کر سکتے ہیں۔ چونکہ انسان اپنے آپ کو مکمل طور پر خدا کے لیے وقف کرنے میں بہتر نہیں ہے، چونکہ انسان خالق کے لیے اپنا فرض ادا کرنے کے لیے آمادہ نہیں ہے، چونکہ انسان حقیقت کو دیکھ چکا ہے لیکن اس سے بچ کر اپنے راستے پر چلتا ہے، چونکہ انسان ہمیشہ انہی کے راستے پر چل کر جستجو کرتا ہے جو ناکام ہوئے ہیں اور چونکہ انسان ہمیشہ آسمان کی مخالفت کرتا ہے، تو اسی لیے انسان ہمیشہ ناکام رہتا ہے اور ہمیشہ شیطان کی فریب کاریوں سے دھوکہ کھا جاتا ہے، اور اپنے ہی جال میں پھنس جاتا ہے۔ چونکہ انسان مسیح کو نہیں جانتا ہے، چونکہ انسان سچائی کو سمجھنے اور اس کا عملی تجربہ کرنے میں ماہر نہیں ہے، چونکہ انسان پولس کا انتہائی احترام کرتا ہے اور آسمان کا شدید خواہش مند ہے، چونکہ انسان ہر وقت یہ مطالبہ کرتا ہے کہ مسیح اس کی اطاعت کرے اور وہ خدا پر حکم چلائے، تو اسی وجہ سے وہ عظیم شخصیات اور وہ لوگ جنھوں نے دنیا کے نشیب و فراز کا تجربہ کیا ہے وہ اب بھی فانی ہیں، اور اب بھی خدا کی سزا کی وجہ سے مر جاتے ہیں۔ میں ایسے لوگوں کے بارے میں صرف یہ کہہ سکتا ہوں کہ وہ ایک المناک موت مرتے ہیں، اور یہ کہ ان کا انجام – ان کی موت – بلا جواز نہیں ہوتی ہے۔ آسمان کے قانون کے لیے ان کی ناکامی کیا اور بھی زیادہ ناقابل برداشت نہیں ہے؟ سچائی انسان کی دنیا سے آتی ہے، پھر بھی انسان کے درمیان سچائی مسیح کے ذریعے منتقل ہوتی ہے۔ اس کی ابتدا مسیح سے ہوتی ہے، یعنی خود خُدا کی طرف سے، اور یہ ایسی چیز نہیں ہے جس کی انسان صلاحیت رکھتا ہے۔ پھر بھی مسیح صرف سچائی فراہم کرتا ہے؛ وہ یہ فیصلہ کرنے کے لیے نہیں آتا ہے کہ کیا انسان سچائی کے لیے اپنی جستجو میں کامیاب ہوگا یا نہیں۔ اس طرح یہ واقعی درست ہے کہ سچائی میں کامیابی یا ناکامی انسان کی جستجو پر منحصر ہوتی ہے۔ انسان کی سچائی میں کامیابی یا ناکامی کا مسیح کے ساتھ کبھی بھی کوئی تعلق نہیں رہا ہے، بلکہ اس کا تعین انسان کی جستجو کے ساتھ ہوتا ہے۔ انسان کی منزل اور اس کی کامیابی یا ناکامی کو خدا کے سر نہیں لادا جا سکتا ہے کہ خدا خود اس کا بوجھ اٹھائے، کیونکہ یہ معاملہ خود خدا کا نہیں ہے بلکہ اس کا براہ راست تعلق اس فرض سے ہے جو خدا کی مخلوق کو انجام دینا چاہیے۔ اکثر لوگوں کو پولس اور پطرس کی جستجو اور منزل کے بارے میں تھوڑا سا علم ہے، لیکن پھر بھی لوگ پطرس اور پولس کے نتائج سے زیادہ کچھ نہیں جانتے ہیں، اور پطرس کی کامیابی کے پیچھے چھپے راز، یا پولس کی ناکامی کا سبب بننے والی خامیوں سے ناواقف ہیں۔ اور اس طرح، اگر تم ان کی جستجو کے جوہر کو دیکھنے سے مکمل طور پر قاصر ہو تو تم میں سے اکثر کی جستجو ابھی بھی ناکام رہے گی، اور اگر تم میں سے بہت کم تعداد میں لوگ کامیاب ہو بھی گئے، تب بھی وہ پطرس کے برابر نہیں ہوں گے۔ اگر تیری جستجو کا راستہ درست ہے، تو پھر تیری کامیابی کی امید ہے؛ اگر سچائی کی جستجو میں تو جس راستے پر چلتا ہے وہ غلط ہے، تو پھر تو کبھی بھی کامیابی حاصل کرنے کے قابل نہیں ہو گا، اور تیرا انجام بھی پولس کی طرح ہو گا۔


  پطرس ایک انسان تھا جسے کامل بنایا گیا تھا۔ صرف سزا اور فیصلے کا عملی تجربہ کرنے کے بعد، اور اس طرح خدا کے لیے خالص محبت حاصل کرنے کے بعد، وہ مکمل طور پر کامل بنا تھا؛ جس راستے پر وہ چلا تھا وہ کامل بنائے جانے کا راستہ تھا۔ کہنے کا مطلب یہ ہے کہ، بالکل ابتدا سے ہی، پطرس جس راستے پر چلا تھا وہ صحیح تھا، اور خدا پر ایمان لانے کے لیے اس کی ترغیب درست تھی، اور اس لیے وہ ایک ایسا شخص بن گیا جسے کامل بنایا گیا تھا اور وہ ایک ایسے نئے راستے پر چلا جس پر انسان اس سے پہلے کبھی بھی نہیں چلا تھا۔ تاہم، پولس آغاز میں جس راستے پر چلا تھا وہ مسیح کی مخالفت کا راستہ تھا، اور یہ صرف اس وجہ سے تھا کہ روح القدس اسے استعمال کرنا چاہتی تھی، اور اس کی صلاحیتوں اور اس کی تمام خوبیوں سے اپنے کام کے لیے فائدہ اٹھانا چاہتی تھی۔ اور یہ کہ اس نے کئی دہائیوں تک مسیح کے لیے کام کیا۔ وہ محض ایک ایسا شخص تھا جسے روح القدس نے استعمال کیا تھا، اور اسے اس وجہ سے استعمال نہیں کیا گیا تھا کہ اس کی انسانیت یسوع کو پسند تھی، بلکہ اسے اپنی صلاحیتوں کی وجہ سے استعمال کیا گیا تھا۔ وہ یسوع کی خاطر کام کرنے کا اہل اس لیے تھا کہ اسے زیر کر لیا گیا تھا، اور اس لیے نہیں کہ اسے ایسا کرنے سے خوشی ہوتی تھی۔ وہ روح القدس کی دی ہوئی آگہی اور راہنمائی کی وجہ سے ایسا کام کرنے کا اہل تھا، اور جو کام اس نے کیا وہ کسی طرح بھی اس کی جستجو، یا اس کی انسانیت کی نمائندگی نہیں کرتا تھا۔ پولس کا کام ایک خادم کے کام کی نمائندگی کرتا تھا، جس کا مطلب یہ ہے کہ اس نے ایک رسول کا کام کیا تھا۔ پطرس، اگرچہ مختلف تھا: اس نے بھی کچھ کام کیا تھا؛ لیکن یہ پولس کے کام جتنا عظیم نہیں تھا، مگر اس نے اپنے داخلے کے لیے کوشش کرنے کے دوران کام کیا، اور اس کا کام پولس کے کام سے مختلف تھا۔ پطرس کا کام خدا کی ایک مخلوق کے فرض کو انجام دینا تھا۔ اس نے ایک رسول کے کردار میں کام نہیں کیا، بلکہ خدا کی محبت کے حصول کی کوشش کرتے ہوئے کام کیا۔ پولس کے کام کے دوران اس میں اس کی ذاتی جستجو بھی شامل تھی: اس کی جستجو مستقبل کے لیے اس کی امیدوں اور اس کی ایک اچھی منزل کی خواہش سے زیادہ کسی اور چیز کے لیے نہیں تھی۔ اس نے اپنے کام کے دوران تزکیے کو قبول نہیں کیا اور نہ ہی اس نے تراش خراش اور معاملہ کیے جانے کو قبول کیا۔ اسے یہ یقین تھا کہ جب تک اس کا کیا ہوا کام خدا کی مرضی کو پورا کرتا ہے، اور اس نے جو کچھ بھی کیا ہے اگر خدا اس سے خوش ہوتا ہے، تو پھر آخر میں ایک انعام اس کا منتظر ہو گا۔ اس کے کام میں کوئی ذاتی عملی تجربات نہیں تھے – یہ سب اس کی اپنی خاطر تھا، اور تبدیلی کے حصول کی خاطر نہیں کیا گیا تھا۔ اس کے کام کی ہر چیز ایک لین دین تھی اور اس میں خدا کی مخلوق کا کوئی فرض یا تابعداری شامل نہیں تھی۔ اپنے کام کے دوران، پولس کے پرانے مزاج میں کوئی تبدیلی نہیں آئی۔ اس کا کام محض دوسروں کی خدمت کا کام تھا، اور اس کے مزاج میں تبدیلیاں لانے سے قاصر تھا۔ پولس نے کامل بنائے گئے بغیر یا معاملہ کیے گئے بغیر اپنے کام کو براہ راست انجام دیا، اور وہ انعام کی ترغیب سے متاثر ہوا تھا۔ پطرس مختلف تھا: وہ ایسا شخص تھا جس کی تراش خراش کی گئی تھی اور جس سے معاملہ کیا گیا تھا اور جو تزکیے کے عمل سے گزرا تھا۔ پطرس کے کام کا ہدف اور محرک بنیادی طور پر پولس کے کام سے مختلف تھا۔ اگرچہ پطرس نے بہت زیادہ مقدار میں کام نہیں کیا، لیکن اس کے مزاج میں بہت سی تبدیلیاں آئیں، اور اس نے جس چیز کی تلاش کی وہ سچائی اور حقیقی تبدیلی تھی۔ اس کا کام محض کام برائے کام کی خاطر نہیں کیا جاتا تھا۔ اگرچہ پولس نے بہت زیادہ کام کیا تھا، لیکن یہ سب روح القدس کا کام تھا، اور اگرچہ پولس نے اس کام میں تعاون کیا تھا، لیکن اس نے اس کا عملی تجربہ نہیں کیا تھا۔ پطرس نے جو بہت کم کام کیا تھا تو اس کی وجہ صرف یہ تھی کہ روح القدس نے اس کے ذریعے اتنا زیادہ کام نہیں کیا تھا۔ ان کے کامل بنائے جانے کا تعین ان کے کام کی مقدار کی وجہ سے نہیں ہوا تھا؛ ایک کی جستجو کا مقصد انعامات حاصل کرنا تھا، اور دوسرے کا مقصد یہ تھا کہ وہ خدا کے لیے انتہائی محبت کو حاصل کر سکے، اور خدا کی مخلوق ہونے کے ناطے اپنے فرض کو اس حد تک پورا کر سکے کہ وہ خدا کی مرضی کو پورا کرنے کے لیے ایک خوبصورت شبیہ کے طور پر زندگی بسر کر سکے۔ خارجی طور پر وہ مختلف تھے اور اسی طرح ان کے جوہر بھی مختلف تھے۔ تُو اس بات کا تعین نہیں کر سکتا ہے کہ ان کے کیے گئے کام کی بنیاد پر ان میں سے کس کو کامل بنایا گیا تھا۔ پطرس نے ایک ایسے شخص کی شبیہ بن کر زندگی بسر کرنے کی کوشش کی جو خدا سے محبت کرتا تھا، ایک ایسے شخص کی جو خدا کی فرمانبرداری کرتا تھا، ایک ایسے شخص کی جس نے معاملہ کیے جانے اور تراش خراش کو قبول کیا تھا، اور ایک ایسے شخص کی جس نے خدا کی مخلوق کے طور پر اپنے فرض کو انجام دیا تھا۔ وہ اپنے آپ کو خدا کے لیے وقف کرنے، اپنی مکمل حیثیت کو خدا کے ہاتھوں میں دینے، اور موت تک اس کی اطاعت کرنے کا اہل تھا۔ یہ وہی تھا جسے کرنے کا اس نے پختہ ارادہ کیا تھا اور مزید یہ کہ یہی تھا جو اس نے حاصل کیا۔ یہی بنیادی وجہ ہے کہ آخرکار اس کا انجام پولس سے مختلف تھا۔ روح القدس نے پطرس میں جو کام کیا وہ اسے کامل بنانے کے لیے تھا اور روح القدس نے پولس میں جو کام کیا وہ اسے استعمال کرنے کے لیے تھا۔ اس کی وجہ یہ ہے کہ ان کی فطرت اور مقصد کے حصول کے کوشش میں ان کے خیالات ایک جیسے نہیں تھے۔ دونوں کے پاس روح القدس کا کام تھا۔ پطرس نے اس کام کو خود پر لاگو کر لیا، اور اس کام کو دوسروں کو بھی فراہم کیا؛ اس دوران، پولس نے صرف روح القدس کے کام کی کاملیت کو دوسروں کو فراہم کیا، اور خود اس سے کچھ بھی حاصل نہیں کیا۔ اس طرح، اتنے سالوں تک روح القدس کے کام کا عملی تجربہ کرنے کے بعد، پولس میں تبدیلیاں نہ ہونے کے برابر تھیں۔ وہ پھر بھی تقریباً اپنی فطری حالت میں ہی رہا، اور وہ اب بھی پہلے والا پولس ہی تھا۔ یہ محض ایسے تھا کہ کئی سالوں کی تکلیف برداشت کرنے کے بعد، اس نے "کام" کرنا سیکھ لیا تھا، اور برداشت کرنا سیکھ لیا تھا، لیکن اس کی پرانی فطرت – اس کی انتہائی مسابقتی اور تاجرانہ فطرت – پھر بھی باقی تھی۔ اتنے سال تک کام کرنے کے بعد بھی اسے اپنے بدعنوان مزاج کا علم نہیں تھا اور نہ ہی اس نے اپنے پرانے مزاج سے جان چھڑائی اور یہ اس وقت بھی اس کے کام میں صاف نظر آرہی تھی۔ اس میں محض کام کا عملی تجربہ زیادہ تھا، لیکن صرف اتنا کم تجربہ اسے تبدیل کرنے سے قاصر تھا اور اس کی جستجو کے ہونے یا اس کی اہمیت کے بارے میں اس کے خیالات کو تبدیل نہیں کر سکا تھا۔ اگرچہ اُس نے مسیح کے لیے کئی سال کام کیا، اور پھر کبھی خُداوند یسوع کو نہیں ستایا، لیکن اُس کے دل میں خُدا کے بارے میں جو علم تھا اس میں کوئی تبدیلی نہیں آئی تھی۔ اس کا مطلب یہ ہے کہ اس نے خود کو خدا کی خاطر وقف کرنے کے لیے کام نہیں کیا، بلکہ وہ اپنے مستقبل کی منزل کی خاطر کام کرنے کے لیے مجبور تھا۔ کیونکہ، شروع میں، اس نے مسیح کو ستایا تھا، اور مسیح کی اطاعت نہیں کی تھی؛ وہ فطری طور پر ایک باغی تھا جس نے جان بوجھ کر مسیح کی مخالفت کی، اور وہ ایک ایسا شخص تھا جسے روح القدس کے کام کا کوئی علم نہیں تھا۔ جب اس کا کام تقریباً ختم ہو چکا تھا، تب بھی اسے روح القدس کے کام کا علم نہیں تھا، اور اس نے روح القدس کی مرضی پر ذرا سا بھی دھیان دیے بغیر، محض اپنے کردار کے مطابق اپنی مرضی سے کام کیا۔ اور اس طرح اس کی فطرت میں مسیح کی دشمنی تھی اور اس نے سچائی کی اطاعت نہیں کی۔ اس جیسا کوئی، جسے روح القدس کے کام نے چھوڑ دیا تھا، جسے روح القدس کے کام کا علم نہیں تھا، اور جس نے مسیح کی مخالفت بھی کی تھی، اس جیسے شخص کو کیسے بچایا جا سکتا ہے؟ انسان کو بچایا جا سکتا ہے یا نہیں اس کا انحصار اس بات پر نہیں ہے کہ وہ کتنا کام کرتا ہے، یا وہ کتنا وقف کرتا ہے، بلکہ اس کا تعین اس بات پر ہوتا ہے کہ کیا اسے روح القدس کے کام کا علم ہے یا نہیں، کیا وہ سچائی پر عمل کر سکتا ہے یا نہیں، اور کیا اس کے جستجو کرنے کے بارے میں خیالات سچائی کے مطابق ہیں یا نہیں۔


  اگرچہ پطرس کے یسوع کی پیروی شروع کرنے کے بعد قدرتی الہامات ہوئے تھے، لیکن وہ شروع سے ہی اپنی فطرت میں ایک ایسا شخص تھا جو روح القدس کا فرمانبردار بننے اور مسیح کو تلاش کرنے کے لیے آمادہ تھا۔ اس کی روح القدس کی اطاعت خالص تھی: اس نے شہرت اور دولت کے لیے کوشش نہیں کی تھی، بلکہ اس کا مقصد سچائی کی اطاعت کرنا تھا۔ اگرچہ تین مرتبہ ایسا ہوا جب پطرس نے مسیح کو جاننے سے انکار کیا تھا، اور اگرچہ اس نے خُداوند یسوع کو ترغیب دی، لیکن ایسی معمولی انسانی کمزوری کا اُس کی فطرت سے کوئی تعلق نہیں تھا، یہ اُس کی مستقبل کی کوشش پر اثرانداز نہیں ہوا، اور یہ معقول حد تک ثابت نہیں کر سکا کہ اُس کی یہ ترغیب ایک مسیح مخالف کا کام تھا۔ عمومی انسانی کمزوری ایک ایسی چیز ہے جو دنیا کے تمام لوگوں میں مشترک ہے – کیا تو پطرس سے کوئی مختلف ہونے کی توقع رکھتا ہے؟ کیا لوگ پطرس کے بارے میں اس لیے کچھ مخصوص خیالات نہیں رکھتے ہیں کہ اس نے کئی احمقانہ غلطیاں کی تھیں؟ اور کیا لوگ پولس سے اس کے کیے گئے سب کام اور اس کے لکھے ہوئے تمام خطوط کی وجہ سے اتنی محبت نہیں کرتے ہیں؟ انسان کسی انسان کے مادے کو دیکھنے کے قابل کیسے ہو سکتا ہے؟ یقیناً وہ لوگ جو واقعی عقل رکھتے ہیں اتنی کم اہمیت کی کوئی چیز دیکھ سکتے ہیں؟ اگرچہ پطرس کے کئی سالوں کے تکلیف دہ تجربات انجیل میں درج نہیں ہیں، لیکن اس سے یہ ثابت نہیں ہوتا کہ پطرس کے حقیقی عملی تجربات نہیں تھے، یا یہ کہ پطرس کو کامل نہیں بنایا گیا تھا۔ خدا کا کام مکمل طور پر انسان کی سمجھ میں کیسے آ سکتا ہے؟ انجیل میں موجود مندرجات کو یسوع نے ذاتی طور پر منتخب نہیں کیا تھا بلکہ بعد میں آنے والی نسلوں نے اسے مرتب کیا تھا۔ ایسا ہونے کی وجہ سے، کیا انجیل میں درج سب کچھ انسان کے خیالات کے مطابق منتخب نہیں کیا گیا؟ مزید برآں، خطوط میں پطرس اور پولس کے انجام واضح طور پر بیان نہیں کیے گئے ہیں، اس لیے انسان اپنے تصورات اور اپنی ترجیحات کے مطابق پطرس اور پولس کے متعلق فیصلہ کرتا ہے۔ اور چونکہ پولس نے بہت زیادہ کام کیا تھا، کیونکہ اس کی "معاونت" بہت زیادہ تھی، اس لیے اس نے عوام کا اعتماد جیت لیا۔ کیا انسان صرف سطحی باتوں پر توجہ مرکوز نہیں کرتا ہے؟ انسان اس قابل کیسے ہو سکتا ہے کہ وہ انسان کی اصل حقیقت کو دیکھ سکے؟ اس بات کا ذکر کرنے کی ضرورت نہیں ہے کہ، یہ دیکھتے ہوئے کہ پولس ہزاروں سالوں سے عبادت کا ایک مقصد رہا ہے، کون جلدبازی میں اس کے کام سے انکار کی جرات کرے گا؟ پطرس صرف ایک مچھیرا تھا، تو اس کی معاونت پولس کی معاونت کی طرح عظیم کیسے ہو سکتی ہے؟ ان کی طرف سے کی گئی معاونت کے لحاظ سے، پولس کو پطرس سے پہلے انعام ملنا چاہیے تھا، اور اسے ایک ایسا شخص ہونا چاہیے تھا جو خدا کی تائید حاصل کرنے کے زیادہ قابل تھا۔ کون یہ سوچ سکتا تھا کہ، پولس کے ساتھ اپنے سلوک میں، خدا نے اس سے محض اس کی صلاحیتوں کے ذریعے کام کروایا، جبکہ خدا نے پطرس کو کامل بنا دیا۔ معاملہ ایسا ہرگز نہیں ہے کہ خُداوند یسوع نے بہت آغاز میں ہی پطرس اور پولس کے لیے منصوبے بنا لیے تھے: بلکہ انھیں ان کی اپنی اپنی جبلی فطرتوں کے مطابق کامل بنایا گیا تھا یا کام پر لگایا گیا تھا۔ اور اس طرح، لوگ جو کچھ دیکھتے ہیں وہ صرف انسان کی خارجی معاونت ہے، جب کہ خدا جو کچھ دیکھتا ہے وہ انسان کی اصل حقیقت ہے، اور وہ راستہ بھی جس کی انسان آغاز سے ہی جستجو کرتا آیا ہے، اور وہ جو انسان کی جستجو کے پیچھے ترغیب ہے۔ لوگ انسان کو اس کے تصورات اور اس کی قوتِ فہم کے مطابق ناپتے ہیں، پھر بھی انسان کے آخری انجام کا تعین اس کی ظاہری کیفیات کے مطابق نہیں ہوتا ہے۔ اور اسی لیے میں یہ کہتا ہوں کہ اگر جو راستہ تو آغاز سے ہی اختیار کرتا ہے وہی کامیابی کا راستہ ہو، اور جستجو کے بارے میں تیرا نقطہ نظر آغاز سے ہی درست ہو، تو پھر تو پطرس کی طرح ہے؛ اور اگر تو جس راستے پر چل رہا ہے وہ ناکامی کا راستہ ہے، تو پھر اس کی تو جتنی بھی قیمت ادا کرے، تیرا انجام پھر بھی وہی ہوگا جو پولس کا ہوا تھا۔ معاملہ کچھ بھی ہو، تیری منزل، اور چاہے تو کامیاب ہوتا ہے یا ناکام، دونوں کا تعین تیری عقیدت، یا اس قیمت سے نہیں ہوتا ہے جو تو ادا کرتا ہے، بلکہ اس بات سے ہوتا ہے کہ تو جس راستے کی تلاش کرتا ہے وہ درست ہے یا نہیں۔ پطرس اور پولس کے جوہر، اور وہ اہداف جن کی انھوں نے جستجو کی، مختلف تھے؛ انسان ان چیزوں کو دریافت کرنے کے قابل نہیں ہے، اور صرف خدا ہی ان کو مکمل طور پر جان سکتا ہے۔ کیونکہ جو کچھ خدا دیکھتا ہے وہ انسان کی اصل حقیقت ہے، جبکہ انسان کو خود اپنے جوہر کے متعلق کچھ علم نہیں ہے۔ انسان، انسان کے اندرونی جوہر یا اس کی اصل حیثیت کو دیکھنے سے قاصر ہے، اور اس وجہ سے پولس اور پطرس کی ناکامی اور کامیابی کی وجوہات کی نشاندہی کرنے سے قاصر ہے۔ اکثر لوگ پطرس کی نہیں بلکہ پولس کی پرستش کرتے ہیں، جس کی وجہ یہ ہے کہ پولس کو عوامی کام کے لیے استعمال کیا گیا تھا، اور انسان اس کام کو سمجھنے کے قابل ہے، اور اسی لیے لوگ پولس کی "کامیابیوں" کو تسلیم کرتے ہیں۔ دریں اثنا، پطرس کے تجربات انسان کے لیے غیر مرئی ہیں، اور جس چیز کی اس نے جستجو کی وہ انسان کے لیے ناقابلِ حصول ہے، اور اسی لیے انسان کو پطرس میں کوئی دلچسپی نہیں ہے۔


  پطرس سے نمٹے جانے اور اس کا تزکیہ کرنے کے بعد اسے کامل بنایا گیا تھا۔ اُس نے کہا تھا، "مجھے ہر وقت خُدا کی خواہشات کو ضرور پورا کرنا چاہیے۔ میں جو کچھ بھی کرتا ہوں، میں صرف خدا کی خواہش کو پورا کرنے کی کوشش کرتا ہوں، اور چاہے مجھے سزا دی جائے، یا میرا فیصلہ کیا جائے، پھر بھی میں ایسا کرنے میں خوش ہوں۔" پطرس نے اپنا سب کچھ خُدا کے حوالے کر دیا، اور اُس کا کام، الفاظ اور پوری زندگی خُدا سے محبت کرنے کے لیے تھی۔ وہ ایک ایسا شخص تھا جو تقدس کی تلاش میں تھا، اور جتنا زیادہ اس نے عملی تجربہ کیا، اس کے دل میں خدا کے لیے اس کی محبت اتنی ہی زیادہ گہری تھی۔ اس دوران، پولس نے صرف بیرونی کام کیا، اور اگرچہ اس نے سخت محنت بھی کی، لیکن اس کی محنت اپنے کام کو درست طریقے سے کرنے کے لیے اس وجہ سے تھی کہ وہ انعام حاصل کر سکے۔ اگر اسے یہ علم ہوتا کہ اسے کوئی انعام نہیں ملے گا تو وہ اپنا کام چھوڑ چکا ہوتا۔ پطرس کو جس چیز کی پرواہ تھی وہ اس کے دل میں سچی محبت تھی، جو کہ عملی تھی اور جسے حاصل کیا جا سکتا تھا۔ اسے اس بات کی پرواہ نہیں تھی کہ آیا اسے انعام ملے گا یا نہیں، بلکہ اس بات کی فکر تھی کہ آیا اس کا مزاج بدلا جا سکتا ہے یا نہیں۔ پولس کو اور بھی زیادہ محنت کرنے کی فکر تھی، اسے بیرونی کام اور مخلص وفاداری کی فکر تھی، اور ان عقائد کی جن کا عام لوگوں کو عملی تجربہ نہیں تھا۔ اسے اپنے اندر گہرائی میں ہونے والی تبدیلیوں کی کوئی فکر نہیں تھی اور نہ ہی خدا کے لیے سچی محبت کی پرواہ تھی۔ پطرس کے عملی تجربات سچی محبت اور خُدا کا حقیقی علم حاصل کرنے کے لیے تھے۔ اس کے تجربات خدا سے زیادہ قریبی تعلق حاصل کرنے اور عملی طور پر زندگی بسر کرنے کے لیے تھے۔ پولس کا کام اس وجہ سے ہوا تھا کہ یہ یسوع کی طرف سے اس کے سپرد کیا گیا تھا، اور یہ ان چیزوں کو حاصل کرنے کے لیے تھا جن کی وہ خواہش رکھتا تھا، لیکن پھر بھی ان کا تعلق خود اس کے اپنے اور خدا کے علم سے نہیں تھا۔ اس کا کام صرف اور صرف سزا اور فیصلے سے بچنے کے لیے تھا۔ پطرس نے جس چیز کی جستجو کی وہ خالص محبت تھی، اور پولس نے جس چیز کی جستجو کی وہ راستبازی کا تاج تھا۔ پطرس نے روح القدس کے کام کے کئی سالوں کا عملی تجربہ کیا، اور اسے مسیح کے بارے میں عملی علم کے ساتھ ساتھ اپنے بارے میں بھی بہت گہرا علم تھا۔ اور اس طرح، اس کی خدا سے محبت خالص تھی۔ کئی برسوں کے تزکیے نے یسوع اور زندگی کے بارے میں اس کے علم کو بلند کر دیا تھا، اور اس کی محبت ایک غیر مشروط محبت تھی، یہ ایک بے ساختہ محبت تھی، اور اس نے بدلے میں کچھ نہیں مانگا تھا، نہ ہی اس نے کچھ فوائد کی امید رکھی۔ پولس نے کئی سالوں تک کام کیا، اس کے باوجود اس کے پاس مسیح کے بارے میں زیادہ علم نہیں تھا، اور اس کا اپنے بارے میں علم بھی قابل رحم حد تک کم تھا۔ اسے مسیح سے بالکل کوئی محبت نہیں تھی، اور اس کا کام اور وہ راستہ جس پر وہ بھاگا وہ صرف حتمی اعزاز حاصل کرنے کے لیے تھا۔ اس نے جس چیز کی جستجو کی وہ بہترین تاج تھا، خالص ترین محبت نہیں تھی۔ اس نے فعال طور پر نہیں بلکہ غیر فعال طور پر جستجو کی تھی۔ وہ اپنا فرض ادا نہیں کر رہا تھا بلکہ روح القدس کے کام کے ذریعے پکڑے جانے کے بعد یہ جستجو کرنے کے لیے مجبور تھا۔ اور اس طرح، اس کی جستجو یہ ثابت نہیں کرتی ہے کہ وہ خدا کی ایک قابل مخلوق تھا؛ یہ پطرس تھا جو کہ خدا کی ایک قابل مخلوق تھا اور جس نے اپنا فرض ادا کیا تھا۔ انسان یہ سمجھتا ہے کہ وہ سب لوگ جو خدا کے لیے معاونت کرتے ہیں انھیں انعام ملنا چاہیے اور یہ کہ معاونت جتنی زیادہ ہوتی ہے اتنا ہی زیادہ یہ سچ سمجھا جاتا ہے کہ انھیں خدا کی عنایت حاصل ہو گی۔ انسان کے نقطہ نظر کا جوہر تاجرانہ ہوتا ہے، اور وہ خدا کی مخلوق کے طور پر اپنا فرض فعال طور پر ادا کرنے کی کوشش نہیں کرتا ہے۔ خدا کی خاطر، لوگ جتنا زیادہ خدا کے لیے سچی محبت اور خدا کی مکمل فرمانبرداری کی کوشش کرتے ہیں، جس کا مطلب یہ بھی ہے کہ خدا کی مخلوق کے طور پر اپنا فرض ادا کرنے کی کوشش کرتے ہیں، وہ خدا کی اتنی ہی زیادہ تائید حاصل کرنے کے قابل ہوتے ہیں۔ خدا کا نقطہ نظر یہ ہے کہ انسان اپنے اصل فرض اور حیثیت کو بحال کرے۔ انسان خدا کی ایک مخلوق ہے اس لیے انسان کو خدا سے کوئی مطالبات کر کے اپنی حدود سے تجاوز نہیں کرنا چاہیے اور خدا کی مخلوق کی حیثیت سے اپنا فرض ادا کرنے کے علاوہ اور کچھ نہیں کرنا چاہیے۔ پولس اور پطرس کی منزلوں کا اندازہ ان کی معاونت کی مقدار کے مطابق نہیں لگایا گیا تھا بلکہ اس امر کے مطابق لگایا گیا تھا کہ کیا وہ خدا کی مخلوق کے طور پر اپنا فرض انجام دے سکتے تھے یا نہیں؛ ان کی منزلوں کا تعین اس کے مطابق کیا گیا تھا جس کی وہ آغاز سے ہی جستجو کر رہے تھے، نہ کہ اس کے مطابق کہ انھوں نے کتنا کام کیا تھا، یا ان کے متعلق دوسرے لوگوں کے اندازوں کے مطابق نہیں کیا گیا تھا۔ اور اس طرح، خدا کی مخلوق کے طور پر اپنے فرض کو فعال طور پر انجام دینے کی کوشش کرنا کامیابی کا راستہ ہے؛ خدا سے سچی محبت کا راستہ تلاش کرنا سب سے درست راستہ ہے؛ اپنے پرانے مزاج میں تبدیلی کی کوشش کرنا، اور خدا کے لیے خالص محبت کی جستجو کرنا، کامیابی کا راستہ ہے۔ کامیابی کا ایسا راستہ اصل فرض کی بحالی کے ساتھ ساتھ خدا کی مخلوق کے اصل ظہور کا راستہ بھی ہے۔ یہ بحالی کا راستہ ہے، اور یہ آغاز سے اختتام تک خدا کے تمام کام کا ہدف بھی ہے۔ اگر انسان کی جستجو ذاتی حد سے زیادہ بڑھے ہوئے مطالبات اور خلافِ عقل خواہشات سے داغدار ہو تو جو اثر حاصل ہو گا وہ انسان کے مزاج میں تبدیلی نہیں ہو گا۔ یہ بحالی کے کام کے مخالف ہے۔ یہ بلاشبہ روح القدس کے ذریعے کیا گیا کام نہیں ہے، اور اس طرح یہ ثابت کرتا ہے کہ خدا اس قسم کی کوشش کی تائید نہیں کرتا ہے۔ ایسی کوشش کی کیا اہمیت ہے جو خدا ہی کو منظور نہ ہو؟


  پولس کے ذریعے کیے گئے کام کو انسان کے سامنے ظاہر کیا گیا تھا، لیکن جہاں تک یہ بات ہے کہ خدا کے لیے اس کی محبت کتنی خالص تھی اور اس نے اپنے دل کی گہرائی میں خدا سے کتنی محبت کی تھی – یہ چیزیں انسان نہیں دیکھ سکتا ہے۔ انسان صرف اُس کام کو ہی دیکھ سکتا ہے جو اُس نے کیا تھا، جس سے انسان کو یہ علم ہوتا ہے کہ اُسے یقیناً روح القدس نے استعمال کیا تھا، اور اِس لیے انسان سوچتا ہے کہ پولس پطرس سے بہتر تھا، اور یہ کہ اُس کا کام زیادہ عظیم تھا، کیونکہ وہ کلیسیاؤں کو فراہم کرنے کے قابل تھا۔ پطرس نے صرف اپنے ذاتی عملی تجربات کو ہی دیکھا اور اپنے کبھی کبھار کام کے دوران چند لوگوں کو ہی حاصل کیا تھا۔ اُس کی طرف سے صرف چند غیر معروف خطوط ہیں، لیکن کون جانتا ہے کہ اُس کے دل کی گہرائی میں خُدا کے لیے اُس کی محبت کتنی زیادہ تھی۔ پولس نے خدا کے لیے مسلسل کام کیا: جب تک کیا جانے والا کام باقی تھا، اس نے کام کیا۔ اس کا یہ خیال تھا کہ اس طریقے سے وہ تاج حاصل کرنے کا اہل ہو جائے گا، اور خدا کو مطمئن کر سکے گا، پھر بھی اس نے اپنے کام کے ذریعے خود اپنے آپ کو بدلنے کے طریقے تلاش نہیں کیے۔ پطرس کی زندگی میں کوئی بھی ایسی چیز ہوتی تھی جو خدا کی خواہش کو پورا نہیں کرتی تھی تو وہ بے چینی محسوس کرتا تھا۔ اگر یہ خدا کی خواہش کو پورا نہیں کرتی تھی، تو اسے ندامت محسوس ہوتی تھی، اور خدا کے دل کو مطمئن کرنے کی کوشش کرنے کے لیے وہ ایک مناسب راستہ تلاش کرتا تھا۔ حتیٰ کہ اپنی زندگی کے سب سے چھوٹے اور غیراہم پہلوؤں میں بھی، وہ خود اپنے آپ سے خدا کی خواہش کو پورا کرنے کا مطالبہ کرتا تھا۔ جب اس کے پرانے مزاج کی بات ہوئی تو وہ کم پرجوش نہیں تھا، اور وہ سچائی کی زیادہ گہرائی میں آگے بڑھنے کے لیے اپنے آپ سے تقاضوں میں ہمیشہ سخت گیر تھا۔ اس نے انسان کے سامنے اپنے آپ کو ظاہر کرنے کی کوشش کی، اور زندگی کے داخلے میں کوئی گہری ترقی کرنے کی کوشش نہیں کی۔ وہ جس چیز کی پرواہ کرتا تھا وہ نظریہ تھا، حقیقت نہیں۔ کچھ لوگ کہتے ہیں، "پولس نے خدا کے لیے اتنا کام کیا، خدا نے اسے کیوں یاد نہیں رکھا؟ لیکن پطرس نے خدا کے لیے تھوڑا سا کام کیا، اور کلیسیاؤں میں کوئی بڑی معاونت نہیں کی، تو پھر اسے کامل کیوں بنایا گیا؟" پطرس نے خُدا سے ایک خاص مقام تک محبت کی، جو خُدا کی طرف سے مطلوب تھی؛ صرف ایسے لوگوں کے پاس گواہی ہے۔ اور پولس کے بارے میں کیا ہے؟ پولس نے کس حد تک خدا سے محبت کی؟ کیا تجھے علم ہے؟ پولس کا کام کس لیے کیا گیا تھا؟ اور پطرس کا کام کس لیے کیا گیا تھا؟ پطرس نے زیادہ کام نہیں کیا، لیکن کیا تجھے علم ہے کہ اس کے دل کی گہرائیوں میں کیا تھا؟ پولس کا کام کلیسیاؤں کو فراہم کرنے اور کلیسیاؤں کی مدد کرنے سے متعلق تھا۔ پطرس نے جو عملی تجربہ کیا وہ اس کی زندگی کے مزاج میں تبدیلیاں تھیں؛ اس نے خدا کے لیے محبت کا عملی تجربہ کیا تھا۔ اب جب کہ تجھے ان کے جوہر میں فرق کا علم ہو گیا ہے، تو تُو یہ دیکھ سکتا ہے کہ کون، آخر کار، حقیقی معنوں میں خدا پر ایمان رکھتا تھا، اور کون خدا پر سچا ایمان نہیں رکھتا تھا۔ ان میں سے ایک نے خدا سے سچی محبت کی، اور دوسرے نے خدا سے سچی محبت نہیں کی؛ ایک اپنے مزاج میں تبدیلیوں کے عمل سے گزرا، اور دوسرا اس عمل سے نہیں گزرا؛ ایک نے عاجزی کے ساتھ خدمت کی اور لوگوں نے اس پر آسانی سے توجہ نہیں دی، اور دوسرے کی لوگوں نے پرستش کی، اور اس کی ایک عظیم شبیہ تھی؛ ایک نے تقدس کی جستجو کی، اور دوسرے نے نہیں کی، اور اگرچہ وہ ناپاک نہیں تھا، لیکن وہ ایک خالص محبت کا حامل نہیں تھا؛ ایک حقیقی انسانیت کا حامل تھا، اور دوسرا نہیں تھا؛ ایک خدا کی مخلوق کا احساس رکھتا تھا، اور دوسرا نہیں رکھتا تھا۔ پولس اور پطرس کے جوہر میں یہی فرق ہے۔ پطرس جس راستے پر چلا وہ کامیابی کا راستہ تھا، اور جو عام انسانیت کی بحالی اور خدا کی مخلوق کے فرض کو حاصل کرنے کا راستہ بھی تھا۔ پطرس ان تمام لوگوں کی نمائندگی کرتا ہے جو کامیاب ہیں۔ پولس جس راستے پر چلا وہ ناکامی کا راستہ تھا، اور وہ ان سب لوگوں کی نمائندگی کرتا ہے جو اپنے آپ کو صرف پیش کرتے ہیں اور اپنے آپ کو سطحی طور پر صَرف کرتے ہیں، اور خدا سے حقیقی محبت نہیں کرتے ہیں۔ پولس ان سب لوگوں کی نمائندگی کرتا ہے جو سچائی کے حامل نہیں ہیں۔ خدا پر اپنے ایمان میں، پطرس نے ہر چیز میں خدا کو مطمئن کرنے کی کوشش کی، اور خدا کی طرف سے آنے والی ہر چیز کی فرمانبرداری کی کوشش کی۔ معمولی سی شکایت کیے بغیر، وہ سزا اور فیصلے کے ساتھ ساتھ اپنی زندگی میں تزکیے، مصیبت اور محرومیوں کو قبول کرنے کے قابل تھا، جن میں سے کوئی بھی چیز اس کی خدا کے لیے محبت کو تبدیل نہیں کر سکی۔ کیا یہ خدا کے لیے انتہا کی محبت نہیں تھی؟ کیا یہ خدا کی مخلوق کے فرض کی تکمیل نہیں تھی؟ آیا سزا میں، فیصلے میں یا مصیبت میں، تُو ہمیشہ موت تک اطاعت حاصل کرنے کے قابل ہے، اور یہ وہی ہے جو خدا کی مخلوق کو حاصل کرنا چاہیے، یہی خدا سے محبت کی پاکیزگی ہے۔ اگر انسان اتنا کچھ حاصل کر سکتا ہے تو وہ خدا کی قابل مخلوق ہے اور اس کے علاوہ کوئی چیز نہیں ہے جو خالق کی خواہش کو بہتر طور پر پورا کر سکتی ہو۔ تصور کر کہ تو خدا کے لیے کام کرنے کا اہل ہے، لیکن پھر بھی تو خدا کی اطاعت نہیں کرتا ہے، اور خدا سے حقیقی محبت کرنے کے قابل نہیں ہے۔ اس طریقے سے نہ صرف یہ کہ تو نے خدا کی مخلوق کا فرض ادا نہیں کیا ہے بلکہ تجھے خدا کی طرف سے ملامت بھی کی جائے گی، کیونکہ تو وہ ہے جو سچائی کا حامل نہیں ہے، جو خدا کی اطاعت کرنے کے قابل نہیں ہے، اور جو خدا کا نافرمان ہے۔ تُو صرف خدا کے لیے کام کرنے کی فکر کرتا ہے، اور سچائی پر عمل کرنے یا اپنے آپ کو جاننے کی پرواہ نہیں کرتا ہے۔ تُو خالق کو نہیں سمجھتا ہے یا تجھے اس کے بارے میں علم نہیں ہے، اور تُو خالق کی اطاعت یا اس سے محبت نہیں کرتا ہے۔ تُو ایسا شخص ہے جو جبلی طور پر خدا کا نافرمان ہے، اور اس لیے ایسے لوگ خالق کے محبوب نہیں ہوتے ہیں۔


  کچھ لوگ کہتے ہیں، "پولس نے بہت زیادہ مقدار میں کام کیا، اور اس نے کلیسیاؤں کا بہت زیادہ بوجھ اٹھایا اور ان کی بہت زیادہ معاونت کی۔ پولس کے تیرہ خطوط نے فضل کے دور کے 2،000 سال کو برقرار رکھا، اور چار انجیلوں کے بعد دوسرے نمبر پر ہیں۔ اس کے ساتھ کون موازنہ کر سکتا ہے؟ کوئی بھی یوحنا کے مکاشفے کی تشریح نہیں کر سکتا، جب کہ پولس کے خطوط زندگی کا سامان فراہم کرتے ہیں، اور جو کام اس نے کیا وہ کلیسیاؤں کے لیے فائدہ مند تھا۔ ایسی چیزیں اور کون حاصل کر سکتا تھا؟ اور پطرس نے کیا کام کیا؟" جب انسان دوسروں کو جانچتا ہے تو وہ ان کی معاونت کے مطابق ایسا کرتا ہے۔ جب خدا انسان کو جانچتا ہے تو وہ انسان کی فطرت کے مطابق ایسا کرتا ہے۔ زندگی کی جستجو کرنے والوں میں، پولس ایک ایسا شخص تھا جسے خود اپنی اصل حقیقت کا علم نہیں تھا۔ وہ کسی بھی لحاظ سے عاجز یا فرمانبردار نہیں تھا، اور نہ ہی اسے اپنے اس جوہر کا علم تھا جو خدا کے خلاف تھا۔ اور اس طرح، وہ ایسا شخص تھا جس نے تفصیلی عملی تجربات نہیں کیے تھے، اور وہ ایک ایسا شخص تھا جس نے سچ پر عمل نہیں کیا تھا۔ پطرس مختلف تھا۔ اسے خدا کی مخلوق کے طور پر اپنی خامیوں، کمزوریوں، اور اپنے بدعنوان مزاج کا علم تھا، اور اسی لیے اس کے پاس عمل کرنے کا ایک راستہ تھا جس کے ذریعے اسے اپنے مزاج کو تبدیل کرنا تھا۔ اور اسی لیے وہ ان لوگوں میں سے نہیں تھا جن کے پاس صرف عقیدہ ہوتا ہے مگر ان کے پاس کوئی حقیقت نہیں ہوتی۔ جو لوگ تبدیل ہوتے ہیں وہ نئے لوگ ہیں جو بچا لیے گئے ہیں، وہ ایسے لوگ ہیں جو سچائی کی جستجو کرنے کے اہل ہیں۔ جو لوگ تبدیل نہیں ہوتے ہیں وہ ان لوگوں سے تعلق رکھتے ہیں جو فطری طور پر پسماندہ ہوتے ہیں۔ وہ ایسے لوگ ہیں جو بچائے نہیں گئے ہیں، یعنی وہ ایسے لوگ ہیں جن سے خدا نفرت کرتا ہے اور جنھیں مسترد کر دیتا ہے۔ ان کو خدا یاد نہیں رکھے گا چاہے ان کا کام کتنا ہی عظیم کیوں نہ ہو۔ جب تو اس کا موازنہ اپنی جستجو کے ساتھ کرتا ہے، تو یہ بات خود بخود واضح ہو جانی چاہیے کہ تو بالآخر پولس کی قسم کا شخص ہے یا پطرس کی قسم کا۔ تو جس کی کوشش کرتا ہے اگر اس میں اب بھی کوئی حقیقت نہیں ہے، اور اگر تو آج بھی پولس کی طرح مغرور اور گستاخ ہے، اور ابھی بھی اس کی طرح چرب زبان اور شیخیاں بگھارنے والا ہے، تو پھر تو بلا شبہ ایک زوال پذیر شخص ہے جو کہ ناکام رہ جاتا ہے۔ اگر تو پطرس کی طرح کوشش کرتا ہے، اگر تو عمل کرنے کے طریقوں اور حقیقی تبدیلیوں کے لیے کوشش کرتا ہے، اور تو مغرور یا ضدی نہیں ہے بلکہ اپنا فرض انجام دینے کی کوشش کرتا ہے، تو تب تو خدا کی ایسی مخلوق ہو گا جو فتح حاصل کر سکتا ہے۔ پولس کو اپنے جوہر یا بدعنوانی کا علم نہیں تھا، اور اپنی نافرمانی کا علم ہونا تو اور بھی دور کی بات ہے۔ اُس نے کبھی بھی مسیح کے بارے میں اپنی قابلِ نفرت سرکشی کا ذکر نہیں کیا، اور نہ ہی وہ ضرورت سے زیادہ پشیمان تھا۔ اس نے صرف ایک مختصر سی وضاحت پیش کی اور اپنے دل کی گہرائیوں میں، اس نے مکمل طور پر خدا کی اطاعت نہیں کی۔ اگرچہ وہ دمشق کی سڑک پر گرا، مگر اس نے اپنے اندر گہرائی تک نہیں دیکھا۔ وہ محض کام کرتے رہنے پر مطمئن تھا، اور اس نے اپنے آپ کو جاننے اور اپنے پرانے مزاج کو تبدیل کرنے کو انتہائی اہم مسائل نہیں سمجھا۔ وہ محض سچ بولنے سے مطمئن تھا، وہ خود اپنے ضمیر کو روحانی تسکین پہنچانے کے لیے دوسروں کو سامان فراہم کرتا تھا، اور یسوع کے شاگردوں کو اس بات کے لیے مزید نہیں ستاتا تھا کہ وہ اس کو دلاسا دیں اور اس کے پچھلے گناہوں کو معاف کر دیں۔ اس نے جس مقصد کی جستجو کی وہ مستقبل کے تاج اور عارضی کام سے زیادہ کچھ نہیں تھا، جس مقصد کی اس نے جستجو کی وہ بہت زیادہ فضل تھا۔ اس نے زیادہ سچائی کے لیے کوشش نہیں کی، اور نہ ہی اس نے اس سچائی کی زیادہ گہرائی میں آگے بڑھنے کی کوشش کی جسے وہ پہلے نہیں سمجھ سکا تھا۔ اس لیے اس کے اپنے بارے میں علم کو جھوٹا کہا جا سکتا ہے، اور اس نے سزا یا فیصلے کو قبول نہیں کیا۔ اور یہ کہ وہ کام کرنے کے قابل تھا اس کا یہ مطلب نہیں ہے کہ اسے خود اپنی فطرت یا جوہر کا علم تھا۔ اس کی توجہ صرف خارجی طور پر عمل کرنے کے طریقوں پر تھی۔اس کے علاوہ اس نے جس چیز کے لیے کوشش کی وہ تبدیلی نہیں بلکہ علم تھا۔ اس کا کام مکمل طور پر دمشق کے راستے پر یسوع کے ظہور کے نتیجے میں تھا۔ یہ وہ کام نہیں تھا جو اس نے اصل میں کرنے کا عزم کیا تھا، اور نہ ہی یہ وہ کام تھا جو اس نے اپنے پرانے مزاج کی تراش خراش کو قبول کرنے کے بعد کیا تھا۔ اس سے کوئی فرق نہیں پڑتا ہے کہ اس نے کیسے کام کیا، اس کا پرانا مزاج تبدیل نہیں ہوا تھا، اور اسی وجہ سے اس کے کام نے اس کے گزشتہ گناہوں کی تلافی نہیں کی بلکہ اس وقت کی کلیسیاﺆں میں محض ایک مخصوص کردار ادا کیا۔ اس طرح کے کسی شخص کے لیے، جس کا پرانا مزاج تبدیل نہیں ہوا – یعنی جس نے نجات حاصل نہیں کی، اور مزید سچائی کے بغیر تھا – وہ خُداوند یسوع کی طرف سے قبول کیے جانے والوں میں سے ایک بننے کے لیے قطعی طور پر نااہل تھا۔ وہ کوئی ایسا شخص نہیں تھا جو یسوع مسیح کے لیے محبت اور احترام سے معمور تھا، اور نہ ہی وہ کوئی ایسا شخص تھا جو سچائی کی جستجو میں ماہر تھا، اس کے ایسا شخص ہونے کا امکان تو اور بھی کم ہے کہ جو تجسیم کے اسرار کی جستجو کرتا تھا۔ وہ محض ایک ایسا شخص تھا جو سوفسطائیت میں ماہر تھا، اور جو کسی ایسے شخص کے سامنے نہیں جھکتا تھا جو اس سے اعلیٰ تھا یا جو سچائی کے حامل تھا۔ وہ ان لوگوں یا سچائیوں سے حسد کرتا تھا جو اس کے خلاف تھیں، یا اس کی دشمن تھیں، اور وہ ان باصلاحیت لوگوں کو ترجیح دیتا تھا جو ایک عظیم شبیہ پیش کرتے تھے اور گہرے علم کے حامل تھے۔ وہ ایسے غریب لوگوں کے ساتھ رابطہ رکھنا پسند نہیں کرتا تھا جو سچے راستے کی جستجو کرتے تھے اور جو سچائی کے سوا کسی چیز کی پرواہ نہیں کرتے تھے، اور اس کی بجائے اس نے مذہبی تنظیموں کی بڑی شخصیات کے ساتھ تعلق رکھا جو صرف عقائد کی بات کرتے تھے، اور جو بہت زیادہ علم کے حامل تھے۔ اسے روح القدس کے نئے کام سے کوئی محبت نہیں تھی اور اسے روح القدس کے نئے کام کے آگے بڑھنے کی کوئی پرواہ نہیں تھی۔ اس کی بجائے، اس نے ان اصولوں اور عقائد کی حمایت کی جو کہ عام سچائیوں سے بلند تھے۔ اپنی جبلی حقیقت اور اپنی تمام تر جستجو میں، وہ ایک ایسا مسیحی کہلانے کا حقدار نہیں ہے جس نے سچائی کی پیروی کی ہو، اور خدا کے گھر میں ایک وفادار خادم کہلانے کے قابل ہونے کا امکان تو اور بھی کم ہے، کیونکہ اس کی منافقت بہت زیادہ تھی، اور اس کی نافرمانی بہت زیادہ تھی۔ اگرچہ وہ خُداوند یسوع کے خادم کے طور پر جانا جاتا ہے، لیکن وہ آسمان کی بادشاہی کے دروازے میں داخل ہونے کے بالکل بھی لائق نہیں تھا، کیونکہ آغاز سے لے کر اختتام تک اس کے اعمال کو راستباز نہیں کہا جا سکتا۔ اسے محض ایک ایسے شخص کے طور پر دیکھا جا سکتا ہے جو منافق تھا، اور برائی کرتا تھا، لیکن پھر بھی اس نے مسیح کے لیے کام کیا۔ اگرچہ اُسے بُرا نہیں کہا جا سکتا، لیکن اُسے مناسب طور پر ایک ایسا انسان کہا جا سکتا ہے جس نے برائی کی۔ اس نے بہت سا کام کیا، مگر پھر بھی اسے کام کی مقدار پر نہیں بلکہ صرف اس کے معیار اور جوہر کی بنیاد پر پرکھنا چاہیے۔ صرف اسی طریقے سے اس معاملے کی تہہ تک پہنچنا ممکن ہے۔ اسے ہمیشہ یقین تھا: "میں کام کرنے کے قابل ہوں، میں اکثر لوگوں سے بہتر ہوں؛ خداوند کی ذمہ داری کے بوجھ کا جتنا مجھے خیال ہے کسی اور کو نہیں ہے، اور کوئی بھی میری طرح گہرائی سے توبہ نہیں کرتا ہے، کیونکہ عظیم روشنی مجھ پر چمکی تھی، اور میں نے عظیم روشنی کو دیکھا تھا، اور اس لیے میری توبہ کسی دوسرے سے زیادہ گہری ہے۔" اس وقت اس نے اپنے دل میں یہی سوچا تھا۔ اپنا کام ختم ہونے پر، پولس نے کہا: "میں نے لڑائی لڑی ہے، میں نے آگے بڑھنے کا اپنا عمل مکمل کر لیا ہے، اور میرے لیے راستبازی کا تاج رکھا گیا ہے۔" اس کی لڑائی، کام، اور آگے بڑھنے کا عمل مکمل طور پر راستبازی کے تاج کی خاطر تھا، اور وہ فعال طور پر آگے نہیں بڑھا تھا۔ اگرچہ وہ اپنے کام کو سرسری طور پر نہیں کرتا تھا، لیکن یہ کہا جا سکتا ہے کہ اس کا کام محض اس کی غلطیوں کی تلافی اور اس کے ضمیر کے الزامات کی تلافی کے لیے کیا گیا تھا۔ وہ صرف اپنے کام کو جلد از جلد مکمل کرنے، اپنے آگے بڑھنے کے عمل کو ختم کرنے، اور اپنی لڑائی لڑنے کی امید رکھتا تھا، تاکہ وہ جلد از جلد راستبازی کا وہ تاج حاصل کر سکے جس کی اسے شدید خواہش تھی۔ وہ جس چیز کی شدید آرزو رکھتا تھا وہ اپنے تجربات اور حقیقی علم کے ساتھ خداوند یسوع سے ملاقات کرنا نہیں تھا، بلکہ اپنے کام کو جلد از جلد مکمل کرنا تھا، تاکہ اسے وہ انعامات حاصل ہوں جن کا وہ اپنے کام کی وجہ سے اس وقت حقدار ہوا تھا جب اس نے خداوند یسوع سے ملاقات کی تھی۔ اس نے اپنے کام کو خود کو تسلی دینے کے لیے استعمال کیا، اور مستقبل کے تاج کے بدلے ایک سودا کیا۔ اس نے جس چیز کی جستجو کی وہ سچائی یا خدا نہیں بلکہ صرف تاج تھا۔ ایسی جستجو معیاری کیسے ہو سکتی ہے؟ اس کی حوصلہ افزائی، اس کا کام، اس نے جو قیمت ادا کی، اور اس کی تمام کوششیں – ان سب پر اس کے حیرت انگیز تصورات چھائے ہوئے تھے، اور اس نے مکمل طور پر اپنی خواہشات کے مطابق کام کیا۔ اپنے پورے کام میں، اس نے جو قیمت ادا کی تھی اس میں اس کی ذرا سی بھی رضامندی شامل نہیں تھی؛ وہ صرف ایک سودے بازی کرنے میں مصروف تھا۔ اپنا فرض ادا کرنے کے لیے اس کی کوششیں اس کی اپنی رضامندی سے نہیں کی گئی تھیں بلکہ اس سودے بازی کے ہدف کے حصول کے لیے خوشی سے کی گئی تھیں۔ کیا ایسی کوششوں کا کوئی فائدہ ہے؟ اس کی ناپاک کوششوں کی کون تعریف کرے گا؟ ایسی کوششوں میں کس کو کوئی دلچسپی ہے؟ اس کا کام مستقبل کے خوابوں سے بھرا ہوا تھا، شاندار منصوبوں سے بھرا ہوا تھا، اور اس میں انسانی مزاج کو تبدیل کرنے کا کوئی راستہ نہیں تھا۔ اس کی بہت سی فیاضیاں ایک دکھاوا تھا۔ اس کا کام زندگی کا سامان فراہم نہیں کرتا تھا، بلکہ خوش اخلاقی کا فریب تھا۔ یہ ایک سودے بازی کی تیاری تھی۔ اس طرح کا کام انسان کو اپنے اصل فرض کی بحالی کی راہ پر کیسے لے جا سکتا ہے؟


  جو کچھ پطرس نے چاہا وہ خدا کی رضا کے لیے تھا۔ اس نے خدا کی خواہش کو پورا کرنے کی کوشش کی، اور مصیبت اور ابتلا سے قطع نظر، وہ پھر بھی خدا کی خواہش کو پورا کرنے کے لیے تیار تھا۔ خدا پر ایمان رکھنے والے کی طرف سے اس سے بڑی کوئی کوشش نہیں ہے۔ پولس نے جس چیز کی جستجو کی وہ اس کے اپنے جسم، اس کے اپنے تصورات، اور اس کے اپنے منصوبوں اور سازشوں سے داغدار تھی۔ وہ کسی بھی طرح خدا کی ایک اہل مخلوق نہیں تھا، وہ ایسا نہیں تھا جس نے خدا کی خواہش کو پورا کرنے کی کوشش کی ہو۔ پطرس نے خُدا کی ترتیب اور منصوبوں کی اطاعت کرنے کی کوشش کی، اور اگرچہ اُس نے جو کام کیا وہ عظیم نہیں تھا، لیکن اُس کی جستجو کے پیچھے ترغیبات اور وہ راستہ جس پر وہ چل رہا تھا، درست تھا؛ اگرچہ وہ بہت سے لوگوں کو حاصل کرنے کے قابل نہیں تھا لیکن وہ سچائی کی راہ کی جستجو کرنے کے قابل تھا۔ اس وجہ سے یہ کہا جا سکتا ہے کہ وہ خدا کی ایک اہل مخلوق تھا۔ آج، اگر تو ایک کارکن نہیں ہے تو پھر بھی تجھے خدا کی مخلوق کا فرض انجام دینے کے قابل ہونا چاہیے اور تجھے خدا کی تمام ترتیب اور منصوبوں کے تابع ہونے کی کوشش کرنی چاہیے۔ تجھے خدا کی ہر بات کی فرمانبرداری کرنے کے قابل ہونا چاہیے، اور ہر انداز کی مصیبتوں اور تزکیے کا عملی تجربہ کرنا چاہیے، اور اگرچہ تو کمزور ہے لیکن پھر بھی تجھے اپنے دل میں خدا سے محبت کرنے کے قابل ہونا چاہیے۔ جو لوگ اپنی زندگی کی ذمہ داری لیتے ہیں وہ خدا کی مخلوق کا فرض انجام دینے کے لیے آمادہ ہوتے ہیں اور ایسے لوگوں کا جستجو کے بارے میں نقطہ نظر درست ہوتا ہے۔ یہی وہ لوگ ہیں جن کی خدا کو ضرورت ہے۔ اگر تو نے بہت زیادہ کام کیا ہے، اور دوسروں نے تیری تعلیمات حاصل کی ہیں، لیکن تو خود تبدیل نہیں ہوا ہے، اور نہ ہی کوئی گواہی دی ہے، یا تیرے پاس کوئی سچا عملی تجربہ نہیں ہے، جیسا کہ اپنی زندگی کے اختتام پر ابھی تک تو نے جو کچھ بھی کیا ہے اس میں سے کسی میں بھی کوئی گواہی نہیں ہے، تو پھر کیا تو ایسا شخص ہے جو تبدیل ہو چکا ہے؟ کیا تو ایسا شخص ہے جو سچ کی جستجو کرتا ہے؟ اس وقت، روح القدس نے تجھے استعمال کیا تھا، لیکن جب اس نے تجھے استعمال کیا، تو اس نے تیرے اس حصے کو استعمال کیا جو کام کرنے کے لیے استعمال ہو سکتا تھا، اور اس نے تیرے اس حصے کو استعمال نہیں کیا جو استعمال نہیں ہو سکتا تھا۔ اگر تو تبدیل ہونے کی کوشش کرتا ہے تو تجھے استعمال کیے جانے کے عمل کے دوران آہستہ آہستہ کامل بنا دیا جائے گا۔ اس کے باوجود روح القدس اس بات کی کوئی ذمہ داری قبول نہیں کرتی ہے کہ آیا بالآخر تجھے حاصل کیا جائے گا یا نہیں، اور اس کا انحصار تیری جستجو کے انداز پر ہے۔ اگر تیرے ذاتی مزاج میں کوئی تبدیلیاں نہیں آئی ہیں، تو پھر اس کی وجہ یہ ہے کہ تیرا جستجو کرنے کا نقطہ نظر درست نہیں ہے۔ اگر تجھے کوئی انعام عطا نہیں کیا جاتا ہے، تو یہ تیرا اپنا مسئلہ ہے، اور یہ اس وجہ سے ہے کہ تو نے خود سچ پر عمل نہیں کیا ہے اور خدا کی خواہش کو پورا کرنے سے قاصر ہے۔ اور اس طرح، تیرے ذاتی تجربات سے بڑھ کر کوئی بھی چیز اہم نہیں ہے، اور کوئی بھی چیز تیرے ذاتی داخلے سے بڑھ کر اہم نہیں ہے! کچھ لوگ آخرکار یہ کہیں گے، "میں نے تیرے لیے بہت زیادہ کام کیا ہے، اور اگرچہ میں نے کوئی مشہور کامیابی حاصل نہیں کی ہے، مگر پھر بھی میں اپنی کوششوں میں مستعد رہا ہوں۔ کیا تو مجھے زندگی کا پھل کھانے کے لیے جنت میں بالکل جانے نہیں دے سکتا؟" تجھے لازمی طور پر معلوم ہونا چاہیے کہ مجھے کس قسم کے لوگوں کی خواہش ہے؛ وہ جو ناپاک ہیں انھیں بادشاہی میں داخل ہونے کی اجازت نہیں ہے، وہ جو ناپاک ہیں انھیں مقدس زمین کو آلودہ کرنے کی اجازت نہیں ہے۔ ہو سکتا ہے کہ تو نے بہت زیادہ کام کیا ہو، اور کئی برسوں تک کام کیا ہو، لیکن آخر میں اگر تو پھر بھی قابلِ مذمت حد تک غلیظ ہے تو یہ آسمانی قانون کے لیے ناقابل برداشت ہوگا کہ تو میری بادشاہی میں داخل ہونے کی خواہش کرے! دنیا کے قیام سے لے کر آج تک میں نے کبھی بھی ان لوگوں کو اپنی بادشاہی میں آسان رسائی نہیں دی ہے جو میری خوشامد کرتے ہیں۔ یہ ایک آسمانی اصول ہے، اور اسے کوئی نہیں توڑ سکتا! تجھے لازمی طور پر زندگی کی کوشش کرنی چاہیے۔ آج، جنھیں کامل بنایا جائے گا وہ پطرس کی طرح ہیں: یہ وہ لوگ ہیں جو اپنے مزاج میں تبدیلیاں چاہتے ہیں اور جو خدا کی گواہی دینے اور خدا کی مخلوق کے طور پر اپنا فرض ادا کرنے کے لیے آمادہ ہیں۔ صرف ایسے لوگوں کو کامل بنایا جائے گا۔ اگر تیری نظر صرف انعامات پر ہے اور تو اپنی زندگی کے مزاج کو تبدیل کرنے کی کوشش نہیں کرتا تو پھر تیری تمام کوششیں بے کار ہوں گی – یہ ایک اٹل حقیقت ہے!


  پطرس اور پولس کے جوہر میں فرق سے تجھے یہ سمجھنا چاہیے کہ وہ تمام لوگ جو زندگی کی جستجو نہیں کرتے ہیں ان کی محنت بے کار ہوتی ہے! تو خدا پر ایمان رکھتا ہے اور خدا کی پیروی کرتا ہے، اور اسی طرح تجھے اپنے دل میں لازمی طور پر خدا سے محبت کرنی چاہیے۔ تجھے اپنے بدعنوان مزاج کو لازمی طور پر ترک کر دینا چاہیے، تجھے خدا کی خواہش کو پورا کرنے کی کوشش لازمی طور پر کرنی چاہیے، اور تجھے خدا کی مخلوق کا فرض لازمی طور پر ادا کرنا چاہیے۔ چونکہ تو خدا پر ایمان رکھتا ہے اور اس کی پیروی کرتا ہے، اس لیے تجھے سب کچھ اس کے سامنے پیش کر دینا چاہیے، اور ذاتی انتخاب یا مطالبات نہیں کرنے چاہییں، اور تجھے خدا کی خواہش کو پورا کرنے کی کوشش کرنی چاہیے۔ چونکہ تجھے تخلیق کیا گیا ہے، اور چونکہ تو جبلی طور پر اپنے آپ پر اختیار نہیں رکھتا ہے، اور تو اپنی قسمت پر قابو پانے کی صلاحیت نہیں رکھتا ہے، اس لیے تجھے اس خداوند کی اطاعت کرنی چاہیے جس نے تجھے تخلیق کیا ہے۔ چونکہ تو ایک ایسا شخص ہے جو خدا پر ایمان رکھتا ہے، اس لیے تجھے تقدس اور تبدیلی کی کوشش کرنی چاہیے۔ چونکہ تو خدا کی مخلوق ہے اس لیے تجھے اپنے فرض کی تعمیل کرنی چاہیے اور اپنی جگہ پر قائم رہنا چاہیے اور اپنے فرض سے تجاوز نہیں کرنا چاہیے۔ یہ تجھے محدود کرنے یا تجھے عقیدے کے ذریعے دبانے کے لیے نہیں ہے، بلکہ یہ وہ راستہ ہے جس کے ذریعے تو اپنا فرض ادا کر سکتا ہے، اور اسے حاصل کیا جا سکتا ہے – ان سب لوگوں کو جو نیکی کرتے ہیں – اسے حاصل کرنا چاہیے۔ اگر تو پطرس اور پولس کے جوہر کا موازنہ کرے تو تجھے معلوم ہو گا کہ کوشش کس طرح کرنی چاہیے۔ جن راستوں پر پطرس اور پولس چلے تھے، ان میں سے ایک کامل بنائے جانے کا راستہ ہے، اور ایک باہر نکال دیے جانے کا راستہ ہے؛ پطرس اور پولس دو مختلف راستوں کی نمائندگی کرتے ہیں۔ اگرچہ ہر ایک کو روح القدس کا کام ملا تھا، اور ہر ایک نے روح القدس کی آگہی اور روشنی حاصل کی تھی، اور ہر ایک نے اسے قبول کیا تھا جو خداوند یسوع کی طرف سے ان کے سپرد کیا گیا تھا، لیکن ہر ایک کی بارآوری ایک جیسی نہیں تھی: ایک حقیقی طور پر بارآور ہوا، اور دوسرا نہیں ہوا۔ ان کے جوہر، انھوں نے جو کام کیا، ان کی طرف سے جو بیرونی طور پر ظاہر کیا گیا، اور ان کے آخری انجام سے، تجھے یہ سمجھ لینا چاہیے کہ تجھے کون سے راستے کو اختیار کرنا چاہیے، تجھے چلنے کے لیے کس راستے کا انتخاب کرنا چاہیے۔ وہ دو واضح طور پر مختلف راستوں پر چلے تھے۔ پولس اور پطرس، وہ ہر ایک راستے کا نمونہ تھے، اور اسی لیے شروع ہی سے ان دونوں راستوں کی مثال دینے کے لیے ان کو بلند کیا گیا تھا۔ پولس کے عملی تجربات کے اہم نکات کیا ہیں، اور اس نے یہ کیوں نہیں کیا؟ پطرس کے تجربات کے اہم نکات کیا ہیں، اور اس نے کامل بنائے جانے کا تجربہ کیسے کیا؟ اگر تو یہ موازنہ کرے کہ ان دونوں میں سے ہر ایک کس چیز کی پرواہ کرتا تھا، تو تجھے یہ علم ہو گا کہ خدا بالکل کس قسم کا شخص چاہتا ہے، خدا کی مرضی کیا ہے، خدا کا مزاج کیا ہے، آخرکار کس قسم کا شخص کامل بنایا جائے گا، اور یہ بھی کہ کس قسم کا شخص کامل نہیں بنایا جائے گا؛ تجھے معلوم ہو گا کہ ان لوگوں کا مزاج کیا ہے جو کامل بنائے جائیں گے، اور ان لوگوں کا مزاج کیا ہے جو کامل نہیں بنائے جائیں گے – پطرس اور پولس کے عملی تجربات میں جوہر کے یہ مسائل دیکھے جا سکتے ہیں۔ تمام چیزوں کو خدا نے تخلیق کیا ہے، اور اسی لیے وہ تمام مخلوق کو اپنی حاکمیت میں لاتا ہے اور اپنی حاکمیت کے تابع کرتا ہے؛ وہ سب چیزوں کو حکم دے گا تاکہ سب چیزیں اس کے اختیار میں ہوں۔ خدا کی تمام مخلوق، بشمول جانور، پودے، بنی نوع انسان، پہاڑ اور دریا، اور جھیلیں – سب کو لازمی طور پر اس کی حاکمیت میں آنا چاہیے۔ آسمانوں میں اور زمین کی تمام چیزوں کو لازمی طور پر اس کی حاکمیت میں آنا چاہیے۔ ان کے پاس کوئی انتخاب نہیں ہو سکتا اور سب کو اس کی ترتیب اور منصوبوں کے تابع ہونا چاہیے۔ اس کا حکم خدا کی طرف سے دیا گیا تھا، اور یہ خدا کا اختیار ہے۔ خدا ہر چیز کا حاکم ہے، اور وہ اپنی مرضی کے مطابق سب چیزوں کو حکم دیتا ہے اور ہر چیز کی اس کی قسم اور اس کے اپنے مقام کے مطابق درجہ بندی کرتا ہے۔ اس سے کوئی فرق نہیں پڑتا ہے کہ کوئی چیز کتنی عظیم ہے، کوئی بھی چیز خدا سے آگے نہیں بڑھ سکتی، تمام چیزیں خدا کی بنائی ہوئی نوع انسانی کی خدمت کرتی ہیں، اور کوئی چیز خدا کی نافرمانی یا خدا سے کوئی مطالبات کرنے کی جرات نہیں کرتی۔ اس لیے انسان کو خدا کی مخلوق ہونے کی حیثیت سے انسان کا فرض بھی لازمی طور پر طور پر ادا کرنا چاہیے۔ اس بات سے قطع نظر کہ وہ ہر چیز کا مالک ہو یا نگران، اس بات سے قطع نظر کہ سب چیزوں میں انسان کا درجہ کتنا بلند ہے، پھر بھی وہ خدا کی حاکمیت میں ایک چھوٹا سا انسان ہے، اور ایک معمولی انسان سے زیادہ کچھ بھی نہیں، وہ خدا کی ایک مخلوق ہے اور وہ کبھی بھی خدا سے بلند نہیں ہوگا۔ خدا کی ایک مخلوق کے طور پر، انسان کو خدا کی مخلوق کا فرض ادا کرنے کی کوشش کرنی چاہیے، اور کسی دوسرے انتخاب کے بغیر خدا سے محبت کرنے کی کوشش کرنی چاہیے، کیونکہ خدا انسان کی محبت کے لائق ہے۔ جو لوگ خدا سے محبت کرنے کی جستجو کرنا چاہتے ہیں انھیں کسی ذاتی فوائد کی جستجو نہیں کرنی چاہیے اور نہ ہی اس چیز کی جس کی وہ ذاتی خواہش رکھتے ہیں؛ یہ جستجو کرنے کے سب سے زیادہ درست ذرائع ہیں۔ اگر تو جس چیز کی جستجو کرتا ہے وہ سچائی ہے، اگر تو جس چیز پر عمل کرتا ہے وہ سچائی ہے، اور اگر تو جو حاصل کرتا ہے وہ تیرے مزاج کی تبدیلی ہے، تو پھر تُو جس راستے پر چلتا ہے وہ درست ہے۔ اگر تو جس چیز کی جستجو کرتا ہے وہ جسمانی برکتیں ہیں، اور تو جس چیز پر عمل کرتا ہے وہ تیرے اپنے تصورات کی سچائی ہے، اور اگر تیرے مزاج میں کوئی تبدیلی نہیں آتی ہے، اور تو جسم میں خدا کا بالکل بھی فرمانبردار نہیں ہے۔ اور تو اب بھی ابہام کی کیفیت میں رہتا ہے، تو پھر جس چیز کی تو جستجو کر رہا ہے وہ یقیناً تجھے جہنم میں لے کر جائے گی، کیونکہ تو جس راستے پر چلتا ہے وہ ناکامی کا راستہ ہے۔ آیا تجھے کامل بنایا جائے گا یا باہر نکال دیا جائے گا، اس کا انحصار تیری اپنی جستجو پر ہے، جس کا مطلب یہ بھی ہے کہ کامیابی یا ناکامی کا انحصار اس راستے پر ہوتا ہے جس پر انسان چلتا ہے۔


  خدا کا کام اور انسان کا کام


  انسان کا کتنا کام روح القدس کا کام ہے اور انسان کا تجربہ کتنا ہے؟ یہ کہا جا سکتا ہے کہ لوگ اب بھی ان سوالات کو نہیں سمجھتے ہیں، اور اس کی وجہ یہ ہے کہ وہ روح القدس کے کام کے اصولوں کو نہیں سمجھتے۔ جب میں کہتا ہوں کہ "انسان کا کام"، تو میں یقیناً ان لوگوں کے کام کا حوالہ دیتا ہوں جن کے پاس روح القدس کا کام ہے یا جو روح القدس کے ذریعے استعمال ہوتے ہیں۔ میں اس کام کا حوالہ نہیں دے رہا ہوں جو انسان کی مرضی سے شروع ہوتا ہے، بلکہ رسولوں، کارکنوں یا عام بھائیوں اور بہنوں کے کام کا حوالہ دے رہا ہوں جو روح القدس کے کام کے دائرہ کار میں آتا ہے۔ یہاں، "انسان کا کام" مجسم خُدا کے کام کا حوالہ نہیں دیتا، بلکہ اُس کام کے دائرہ کار اور اصولوں کا حوالہ دیتا ہے جو روح القدس لوگوں پر انجام دیتی ہے۔ اگرچہ یہ اصول روح القدس کے کام کے اصول اور دائرہ کار ہیں، لیکن یہ مجسم خدا کے کام کے اصولوں اور دائرہ کار کی طرح نہیں ہیں۔ انسان کے کام میں انسان کا جوہر اور اصول ہیں، اور خدا کے کام میں خدا کا جوہر اور اصول ہیں۔


  روح القدس کے دھارے میں کام، چاہے وہ خدا کا اپنا کام ہو یا استعمال کیے گئے لوگوں کا کام ہو، روح القدس کا کام ہے۔ خود خدا کا جوہر روح ہے، جسے روح القدس یا سات گنا طاقتور روح کہا جا سکتا ہے۔ ہر لحاظ سے، وہ خدا کی روح ہیں، اگرچہ خدا کی روح کو مختلف ادوار میں مختلف ناموں سے پکارا جاتا رہا ہے۔ لیکن ان کا جوہر اب بھی ایک ہی ہے۔ لہٰذا، خود خدا کا کام روح القدس کا کام ہے، جبکہ مجسم خدا کا کام روح القدس کے کام کرنے سے کم نہیں ہے۔ استعمال ہونے والے لوگوں کا کام بھی روح القدس کا کام ہے۔ پھر بھی خدا کا کام روح القدس کا مکمل اظہار ہے، جو کہ بالکل سچ ہے، جب کہ استعمال کیے جانے والے لوگوں کا کام بہت سی انسانی چیزوں کے ساتھ ملا ہوا ہے، اور یہ روح القدس کا براہ راست اظہار نہیں ہے، اس کے مکمل اظہار کا تو ذکر ہی کیا۔ روح القدس کا کام مختلف ہے اور کسی بھی شرط سے محدود نہیں ہے۔ روح القدس کا کام مختلف لوگوں میں مختلف ہوتا ہے؛ یہ مختلف جوہروں کو ظاہر کرتا ہے، اور یہ دَور کے ساتھ ساتھ ملک کے لحاظ سے بھی مختلف ہوتا ہے۔ بے شک، اگرچہ روح القدس بہت سے مختلف طریقوں سے اور بہت سے اصولوں کے مطابق کام کرتی ہے، اس سے کوئی فرق نہیں پڑتا ہے کہ کام کیسے کیا گیا ہے یا کس قسم کے لوگوں پر کیا گیا ہے، اس کا جوہر ہمیشہ مختلف ہوتا ہے؛ مختلف لوگوں پر کیے گئے تمام کاموں کے اپنے اصول ہوتے ہیں، اور یہ سب اس کے مقاصد کے جوہر کی نمائندگی کر سکتے ہیں۔ اس کی وجہ یہ ہے کہ روح القدس کا کام دائرہ کار میں کافی مخصوص ہے اور کافی متوازن ہے۔ تجسیم شدہ جسم میں کیا جانے والا کام لوگوں پر کیے جانے والے کام جیسا نہیں ہے، اور کام بھی جس شخص پر کیا جاتا ہے، اس شخص کی صلاحیت کے مطابق مختلف ہوتا ہے۔ تجسیم شدہ جسم میں کیا گیا کام لوگوں پر نہیں کیا جاتا، اور یہ ویسا کام نہیں ہے جو لوگوں پر کیا جاتا ہے۔ مختصراً، اس سے کوئی فرق نہیں پڑتا کہ یہ کس طرح کیا جاتا ہے، مختلف چیزوں پر انجام دیا جانے والا کام کبھی بھی ایک جیسا نہیں ہوتا ہے اور جن اصولوں سے وہ کام کرتی ہے وہ ان مختلف لوگوں کی حالت اور فطرت کے مطابق مختلف ہوتے ہیں جن پر وہ کام کرتی ہے۔ روح القدس مختلف لوگوں پر ان کے فطری جوہر کی بنیاد پر کام کرتی ہے اور ان سے وہ مطالبات نہیں کرتی ہے جو ان کے جوہر سے تجاوز کرتے ہوں، اور نہ ہی وہ ان پر ایسا کام کرتی ہے جو ان کی فطری صلاحیت سے بڑھ کر ہوتا ہے۔ لہذا، انسان پر روح القدس کا کام لوگوں کو اس کام کے مقصد کے جوہر کو دیکھنے کی اجازت دیتا ہے۔ انسان کا فطری جوہر نہیں بدلتا ہے؛ اس کی فطری صلاحیت محدود ہے۔ روح القدس لوگوں کو استعمال کرتی ہے یا ان کی صلاحیت کی حدود کے مطابق ان پر کام کرتی ہے، تاکہ وہ اس سے فائدہ اٹھا سکیں۔ جب روح القدس استعمال کیے جانے والے لوگوں پر کام کرتی ہے، تو ان لوگوں کی قابلیت اور فطری صلاحیت کو آزاد کر دیا جاتا ہے، روکا نہیں جاتا۔ یہ کہا جا سکتا ہے کہ وہ اس کام میں نتائج حاصل کرنے کے لیے انسان کے ان حصوں کو استعمال کرتی ہے جو اس کے کام میں استعمال کیے جا سکتے ہیں۔ اس کے برعکس، مجسم جسم میں کیا جانے والا کام براہ راست روح کے کام کو ظاہر کرتا ہے اور انسانی ذہن اور خیالات سے آلودہ نہیں ہوتا ہے؛ نہ انسان کی فطری لیاقت، نہ انسان کا تجربہ اور نہ ہی انسان کی فطری حالت اس تک پہنچ سکتی ہے۔ روح القدس کے تمام بے شمار کاموں کا مقصد انسان کو فائدہ پہنچانا اور تعلیم دینا ہے۔ تاہم، کچھ لوگ کامل بنائے جا سکتے ہیں جب کہ دوسروں کے پاس کامل ہونے کی شرائط نہیں ہیں، جس کا مطلب ہے کہ وہ کامل نہیں بنائے جا سکتے اور مشکل سے ہی بچائے جا سکتے ہیں، اور اگرچہ ان کے پاس روح القدس کا کام ہو سکتا ہے لیکن بالآخر وہ رد کر دیے جاتے ہیں۔ اس کا مطلب یہ ہے کہ اگرچہ روح القدس کا کام لوگوں کو تعلیم دینا ہے، لیکن کوئی یہ نہیں کہہ سکتا کہ وہ تمام لوگ جن کے پاس روح القدس کا کام ہے مکمل طور پر کامل بنا دیے جائیں گے، کیونکہ جس راستے پر بہت سے لوگ اپنی کوشش کرتے ہیں وہ کامل بنائے جانے کا راستہ نہیں ہے۔ ان کے پاس روح القدس کا صرف یکطرفہ کام ہے، اور موضوعی انسانی تعاون اور صحیح انسانی کوشش نہیں ہے۔ اس طرح، ان لوگوں پر روح القدس کا کام ان لوگوں کی خاطر ہوتا ہے جو کامل بنائے جا رہے ہیں۔ روح القدس کے کام کو لوگ براہِ راست نہیں دیکھ سکتے اور نہ ہی لوگ خود اسے براہِ راست چھو سکتے ہیں۔ اس کا اظہار صرف وہ لوگ کر سکتے ہیں جو کام کی فطری لیاقت رکھتے ہیں، جس کا مطلب یہ ہے کہ روح القدس کا کام لوگوں کے اظہار کے ذریعے پیروکاروں کو فراہم کیا جاتا ہے۔


  روح القدس کا کام بہت سی قسم کے لوگوں اور بہت سے مختلف حالات کے ذریعے پورا اور مکمل ہوتا ہے۔ اگرچہ مجسم خدا کا کام ایک پورے دور کے کام کی نمائندگی کر سکتا ہے، اور ایک پورے دور میں لوگوں کے داخلے کی نمائندگی کر سکتا ہے، لیکن لوگوں کے داخلے کی تفصیلات پر ابھی بھی ان انسانوں کو کام کرنے کی ضرورت ہے جو مجسم خدا کے ذریعے نہیں بلکہ روح القدس کے ذریعے استعمال ہوتے ہیں۔ لہذا، خدا کا کام، یا خدا کی اپنی ذمہ داری، خدا کے مجسم جسم کا کام ہے، جو کہ انسان اس کی جگہ نہیں کر سکتا ہے۔ روح القدس کا کام بہت سے مختلف قسم کے لوگوں کے ذریعے مکمل ہوتا ہے؛ کوئی ایک فرد اسے مکمل طور پر حاصل نہیں کر سکتا، اور کوئی ایک فرد اس کا مکمل اظہار نہیں کر سکتا۔ جو کلیسیاﺆں کی قیادت کرتے ہیں وہ بھی روح القدس کے کام کی مکمل نمائندگی نہیں کر سکتے؛ وہ صرف کچھ اہم کام ہی کر سکتے ہیں۔ اس طرح روح القدس کے کام کو تین حصوں میں تقسیم کیا جا سکتا ہے: خُدا کا اپنا کام، اُن لوگوں کا کام جو استعمال کیے جاتے ہیں، اور اُن تمام لوگوں پر کام جو روح القدس کے دھارے میں ہیں۔ خدا کا اپنا کام پورے دور کی قیادت کرنا ہے۔ استعمال کیے جانے والوں کا کام، خدا کے اپنے کام کرنے کے بعد بھیجا جانا یا احکامات حاصل کرنا ہے، خدا کے تمام پیروکاروں کی راہنمائی کرنا ہے اور یہ وہ لوگ ہیں جو خدا کے کام میں تعاون کرتے ہیں؛ روح القدس کی طرف سے دھارے میں موجود لوگوں پر جو کام کیا گیا ہے وہ اس کے اپنے تمام کاموں کو برقرار رکھنے کے لیے ہے، یعنی اس کے پورے انتظام اور اس کی گواہی کو برقرار رکھنے کے لیے، جبکہ ان لوگوں کو فوراً کامل بنانا ہے جو کامل ہو سکتے ہیں۔ یہ تینوں حصے مل کر روح القدس کا مکمل کام ہیں، لیکن خود خدا کے کام کے بغیر، انتظامی کام مکمل طور پر جمود کا شکار ہو جائے گا۔ خود خدا کے کام میں تمام بنی نوع انسان کا کام شامل ہے، اور یہ پورے دور کے کام کی بھی نمائندگی کرتا ہے، جس کا مطلب ہے کہ خدا کا اپنا کام روح القدس کے کام کے ہر محرک اور رجحان کی نمائندگی کرتا ہے، جب کہ رسولوں کا کام خدا کے اپنے کام کے بعد آتا ہے اور اس کی پیروی کرتا ہے، اور یہ دَور کی قیادت نہیں کرتا، اور نہ ہی یہ پورے دَور میں روح القدس کے کام کے رجحانات کی نمائندگی کرتا ہے۔ وہ صرف وہی کام کرتے ہیں جو انسان کو کرنا چاہیے اور جس کا انتظامی کام سے کوئی تعلق نہیں ہے۔ جو کام خدا خود کرتا ہے وہ انتظامی کام کے اندر ایک منصوبہ ہے۔ انسان کا کام صرف وہ فرض ہے جسے استعمال کیے جانے والے لوگ پورا کرتے ہیں اور اس کا انتظامی کام سے کوئی تعلق نہیں ہے۔ اس حقیقت کے باوجود کہ یہ دونوں روح القدس کے کام ہیں، شناخت اور کام کی نمائندگی میں فرق کی وجہ سے، خدا کے اپنے کام اور انسان کے کام میں واضح اور بنیادی فرق موجود ہیں۔ مزید یہ کہ روح القدس کے ذریعے کیے گئے کام کی حد مختلف شناختوں والی اشیاء پر مختلف ہوتی ہے۔ یہ روح القدس کے کام کا اصول اور دائرہ کار ہے۔


  انسان کا کام اس کے تجربے اور اس کی انسانیت کی علامت ہے۔ انسان کی نمائندگی اس سے ہوتی ہے جو وہ فراہم کرتا ہے اور جو کام وہ کرتا ہے۔ انسان کی بصیرت، انسان کا استدلال، انسان کی منطق اور اس کا بھرپور تخیل یہ سب اس کے کام میں شامل ہیں۔ انسان کا تجربہ خاص طور پر اس کے کام کی نشاندہی کرنے کے قابل ہوتا ہے، اور ایک انسان کے تجربات اس کے کام کے اجزاء بن جاتے ہیں۔ انسان کا کام اپنے تجربے کا اظہار کر سکتا ہے۔ جب کچھ لوگ منفی تجربہ کرتے ہیں، تو ان کی رفاقت کی زیادہ تر زبان منفی عناصر پر مشتمل ہوگی۔ اگر ایک وقت میں ان کا تجربہ مثبت ہے اور وہ خاص طور پر مثبت پہلو میں ایک راستہ رکھتے ہیں، تو ان کی رفاقت بہت حوصلہ افزا ہوتی ہے، اور لوگ ان سے مثبت چیزیں حاصل کر سکتے ہیں۔ اگر کوئی کارکن ایک مدت کے لیے منفی ہو جاتا ہے تو اس کی رفاقت پر ہمیشہ منفی عناصر رہیں گے۔ اس قسم کی رفاقت افسردہ کرنے والی ہے، اور دوسرے اس کی رفاقت کے بعد لاشعوری طور پر افسردہ ہو جائیں گے۔ پیروکاروں کی حالت میں تبدیلی قائد کی حالت کی وجہ سے آتی ہے۔ ایک کارکن اندر سے جیسا ہوتا ہے، وہ ویسا ہی اظہار کرتا ہے، اور روح القدس کا کام اکثر انسان کی حالت کے ساتھ بدل جاتا ہے۔ وہ لوگوں کے تجربے کے مطابق کام کرتی ہے اور انھیں مجبور نہیں کرتی بلکہ ان کے معمول کے تجربے کے مطابق لوگوں سے مطالبات کرتی ہے۔ اس کا مطلب یہ ہے کہ انسان کی رفاقت خدا کے کلام سے مختلف ہے۔ لوگوں کی رفاقت، خدا کے کام کی بنیاد پر، اپنی بصیرت اور تجربے کا اظہار کرتے ہوئے، ان کی انفرادی بصیرت اور تجربے کو بیان کرتی ہے۔ ان کی ذمہ داری یہ معلوم کرنا ہے کہ خدا کے کام کرنے یا بولنے کے بعد، انھیں اس میں کس چیز پر عمل کرنا ہے یا کس میں داخل ہونا ہے، اور پھر اسے پیروکاروں تک پہنچانا ہے۔ اس لیے انسان کا کام اس کے داخلے اور عمل کی نمائندگی کرتا ہے۔ یقیناً ایسا کام انسانی اسباق اور تجربے یا کچھ انسانی خیالات کے ساتھ ملایا جاتا ہے۔ تاہم روح القدس کام کرتی ہے، چاہے انسان پر ہو یا مجسم خدا میں اور کارکنان ہمیشہ اسی کا اظہار کرتے ہیں جو وہ ہوتے ہیں۔ اگرچہ یہ روح القدس ہے جو کام کرتی ہے مگر کام کی بنیاد اس پر ہوتی ہے جو انسان کی فطرت میں ہے، کیونکہ روح القدس بنیاد کے بغیر کام نہیں کرتی ہے۔ دوسرے الفاظ میں، کام خوامخواہ نہیں ہوتا، بلکہ ہمیشہ حقیقی صورتحال اور حقیقی حالات کے مطابق کیا جاتا ہے۔ صرف اسی طرح انسان کے مزاج کو بدلا جا سکتا ہے اور اس کے پرانے تصورات اور پرانے خیالات کو تبدیل کیا جا سکتا ہے۔ انسان جس چیز کا اظہار کرتا ہے وہ وہی ہوتی ہے جسے وہ دیکھتا ہے، جس کا وہ تجربہ کر سکتا ہے، جس کا وہ تصور کر سکتا ہے، اور جو انسان کی سوچ سے حاصل کی جا سکتی ہے، چاہے وہ عقیدہ ہو یا تصور۔ انسان کا کام انسان کے تجربے کے دائرے سے زیادہ نہیں ہو سکتا، نہ کہ جو کچھ انسان دیکھتا ہے، اور نہ کہ انسان جس چیز کا تصور کر سکتا ہے یا جسے سمجھ سکتا ہے، چاہے اس کام کا حجم کچھ بھی ہو۔ خُدا کا تمام اظہار وہی ہے جو وہ خود ہے، اور یہ انسان کے لیے ناقابلِ حصول ہے۔ یعنی انسان کی سوچ سے باہر ہے۔ وہ تمام بنی نوع انسان کی راہنمائی کرنے کے لیے اپنے کام کا اظہار کرتا ہے، اور یہ انسانی تجربے کی تفصیلات سے متعلق نہیں ہے، بلکہ اس کے اپنے انتظام سے متعلق ہے۔ انسان جس چیز کا اظہار کرتا ہے وہ اس کا تجربہ ہوتا ہے، جب کہ خدا جس چیز کا اظہار کرتا ہے وہ اس کا وجود ہے، جو اس کا فطری مزاج ہے اور جو انسان کی پہنچ سے باہر ہے۔ انسان کا تجربہ اس کی بصیرت اور علم ہے جو خدا کے اپنے وجود کے اظہار کی بنیاد پر حاصل کیا گیا ہے۔ اس طرح کی بصیرت اور علم کو انسان کا وجود کہا جاتا ہے اور ان کے اظہار کی بنیاد انسان کا فطری مزاج اور صلاحیت ہے۔ اسی لیے انھیں انسان کا وجود بھی کہا جاتا ہے۔ انسان جس چیز کا تجربہ کرتا ہے اور جسے دیکھتا ہے، وہ اس کی رفاقت کرنے کے قابل ہے۔ کوئی بھی اس چیز کی رفاقت نہیں کر سکتا جس کا اس نے تجربہ نہ کیا ہو، دیکھا نہ ہو، یا اس کی سوچ اس تک نہ پہنچ سکتی ہو، وہ ایسی چیزیں ہیں جن کی اندرونی حقیقت اس کے علم میں نہیں ہے۔ اگر انسان جو کچھ بیان کرتا ہے وہ اس کے تجربے سے نہیں ہے، تو پھر یہ اس کا تخیل یا عقیدہ ہے۔ سادہ لفظوں میں اس کی باتوں میں کوئی حقیقت نہیں ہے۔ اگر تو کبھی بھی معاشرے کی چیزوں کے ساتھ رابطے میں نہیں آتا، تو تو معاشرے کے پیچیدہ رشتوں سے واضح طور پر رفاقت نہیں کر پائے گا۔ اگر تیرا کوئی خاندان نہیں ہوتا، اور اگر دوسرے لوگ خاندان کے مسائل کے بارے میں بات کرتے، تو تو ان کی زیادہ تر باتوں کو نہیں سمجھ پاتا۔ لہذا، انسان جو رفاقت کرتا ہے اور جو کام کرتا ہے وہ اس کے باطن کی نمائندگی کرتا ہے۔ اگر کوئی شخص سزا اور فیصلے کے بارے میں تجھے اپنی فہم میں شریک کرتا ہے، لیکن تجھے اس کا کوئی تجربہ نہیں ہے، تو تو اس کے علم سے انکار کی جرأت نہیں کرے گا، اس پر سو فیصد اعتماد کرنے کی ہمت کرنا تو اور بھی دور کی بات ہے۔ اس کی وجہ یہ ہے کہ اس کی رفاقت ایک ایسی چیز ہے جس کا تو نے کبھی تجربہ نہیں کیا ہے، جس کا تجھے کبھی علم نہیں تھا، اور تیرا دماغ جس کا تصور نہیں کر سکتا۔ جو کچھ تو اس کے علم سے حاصل کر سکتا ہے، وہ مستقبل میں سزا اور فیصلے سے گزرنے کا راستہ ہے۔ لیکن یہ راستہ صرف نظریاتی علم کا ہو سکتا ہے؛ یہ تیری اپنی سمجھ کی جگہ نہیں لے سکتا، تیرے تجربے کی جگہ لینا تو اور بھی دور کی بات ہے۔ شاید تجھے لگتا ہے کہ وہ جو کہتا ہے وہ بالکل درست ہے، لیکن تو اپنے تجربے میں اسے بہت سے طریقوں سے ناقابل عمل پاتا ہے۔ شاید تو محسوس کرے کہ تو جو کچھ سنتا ہے اس میں سے کچھ مکمل طور پر ناقابل عمل ہے تو اس وقت تو اس کے بارے میں تصورات پالتا ہے، اور اگرچہ تو اسے قبول کرتا ہے، لیکن تو بہت ہچکچاہٹ کے ساتھ ایسا کرتا ہے۔ لیکن تیرے اپنے تجربے میں، وہ علم جس سے تو نے تصورات اخذ کیے ہیں، وہ تیرا عمل کرنے کا طریقہ کار بن جاتا ہے، اور تو جتنی زیادہ مشق کرتا ہے، اتنا ہی زیادہ تو ان الفاظ کی صحیح قدر اور معنی کو سمجھتا ہے جو تو نے سنے ہوتے ہیں۔ تو خود تجربہ حاصل کرنے کے بعد ہی اس علم کے بارے میں بات کر سکتا ہے جو تجھے اس تجربے کے متعلق ہونا چاہیے جو تو نے خود کیا ہے۔ اس کے علاوہ، تو ان لوگوں کے درمیان بھی فرق کر سکتا ہے جن کا علم حقیقی اور عملی ہے اور ان لوگوں کے درمیان بھی جن کا علم عقیدے پر مبنی ہے اور بے کار ہے۔ لہٰذا، تو جس علم کا دعویٰ کرتا ہے وہ سچائی سے مطابقت رکھتا ہے یا نہیں، اس کا انحصار زیادہ تر اس بات پر ہے کہ کیا تجھے اس کا عملی تجربہ ہے یا نہیں۔ جہاں تیرے تجربے میں سچائی ہوگی وہاں تیرا علم عملی اور قیمتی ہوگا۔ اپنے تجربے کے ذریعے، تو تفہیم اور بصیرت بھی حاصل کر سکتا ہے، اپنے علم کو گہرا کر سکتا ہے، اور اس بارے میں اپنی حکمت اور عام فہم کو بڑھا سکتا ہے کہ تجھے اپنے آپ کو کیسے چلانا چاہیے۔ جن لوگوں کے پاس سچائی نہیں ہے تو ان کا علم جسے وہ ظاہر کرتے ہیں، چاہے وہ کتنا ہی بلند کیوں نہ ہو، وہ عقیدہ ہوتا ہے۔ اس قسم کا شخص جسمانی معاملات میں بہت ذہین ہو سکتا ہے لیکن جب روحانی معاملات کی بات آتی ہے تو وہ فرق نہیں کر سکتا۔ اس لیے کہ ایسے لوگوں کو روحانی امور کا بالکل کوئی تجربہ نہیں ہوتا ہے۔ یہ وہ لوگ ہیں جو روحانی معاملات میں آگہی نہیں رکھتے ہیں اور روحانی معاملات کو نہیں سمجھتے ہیں۔ تو جس قسم کے بھی علم کا اظہار کرتا ہے، جب تک یہ تیرا وجود ہے، تب تک یہ تیرا ذاتی تجربہ ہے اور تیرا حقیقی علم ہے۔ جو لوگ صرف نظریے کی بات کرتے ہیں۔ جو لوگ صرف عقیدے کی بات کرتے ہیں۔ وہ ایسے لوگ ہیں جن کے پاس نہ تو سچائی ہے اور نہ ہی حقیقت۔ وہ جو بات چیت کرتے ہیں، اسے ان کا وجود بھی کہا جا سکتا ہے، کیونکہ وہ اپنے نظریے تک گہری سوچ بچار سے ہی پہنچے ہیں اور یہ ان کی گہری غوروفکر کا نتیجہ ہے۔ پھر بھی یہ صرف عقیدہ ہے، تخیل سے زیادہ کچھ بھی نہیں! ہر قسم کے لوگوں کے تجربات ان کے اندر موجود چیزوں کی نمائندگی کرتے ہیں۔ کوئی بھی شخص بغیر کسی روحانی تجربے کے سچائی کے علم کی بات نہیں کر سکتا اور نہ ہی مختلف روحانی چیزوں کے بارے میں صحیح علم کی بات کر سکتا ہے۔ انسان جس چیز کا اظہار کرتا ہے وہ وہی ہوتا ہے جو وہ اندرونی طور پر ہوتا ہے – یہ یقینی ہے۔ اگر کوئی روحانی چیزوں کا علم اور سچائی کا علم حاصل کرنا چاہتا ہے تو اسے حقیقی تجربہ ہونا چاہیے۔ اگر تو انسانی زندگی میں عام فہم کے بارے میں واضح طور پر نہیں بول سکتا تو روحانی چیزوں کے بارے میں تیرے بات کرنے کا امکان کتنا کم ہو گا؟ وہ لوگ جو کلیسیاﺆں کی قیادت کر سکتے ہیں، لوگوں کو زندگی کا سامان فراہم کر سکتے ہیں، اور لوگوں کے لیے رسول بن سکتے ہیں، انھیں حقیقی تجربہ ہونا چاہیے؛ انھیں روحانی چیزوں کی صحیح فہم اور سچائی کا صحیح ادراک اور تجربہ ہونا چاہیے۔ صرف ایسے لوگ ہی کارکن یا رسول بننے کے اہل ہیں جو کلیسیاﺆں کی قیادت کرتے ہیں۔ دوسری صورت میں، وہ کم سے کم صرف پیروی ہی کر سکتے ہیں اور قیادت نہیں کر سکتے، بہت کم رسول ہیں جو لوگوں کو زندگی کا سامان فراہم کرنے کے قابل ہیں۔ اس کی وجہ یہ ہے کہ رسولوں کا کام جلدبازی کرنا یا لڑنا نہیں ہے؛ یہ زندگی کی ذمہ داری ادا کرنے کا کام ہے اور دوسروں کو ان کے مزاج تبدیل کرنے میں راہنمائی کرنے کا کام ہے۔ جو لوگ اس کام کو انجام دیتے ہیں ان کو ایک بھاری ذمہ داری سونپی جاتی ہے اور یہ ایسی نہیں ہے کہ جسے محض کوئی بھی سنبھال سکے۔ اس قسم کا کام صرف وہی لوگ کر سکتے ہیں جن کے پاس زندگی ہے، یعنی وہ لوگ جو سچائی کا تجربہ رکھتے ہیں۔ یہ کام محض کسی ایسے شخص کے ذریعے نہیں کیا جا سکتا جو تسلیم نہیں کر سکتا، جو جلدبازی کر سکتا ہے، یا جو اپنے آپ کو خرچ کرنے کو تیار نہیں ہے؛ وہ لوگ جن کے پاس سچائی کا کوئی تجربہ نہیں ہے، جن کی تراش خراش نہیں ہوئی ہے یا جن کا فیصلہ نہیں کیا گیا ہے، وہ اس قسم کا کام کرنے سے قاصر ہیں۔ تجربہ نہ رکھنے والے لوگ، جو حقیقت کے بغیر لوگ ہیں، حقیقت کو واضح طور پر دیکھنے سے قاصر ہیں کیونکہ وہ خود اس قسم کے وجود کے بغیر ہیں۔ لہٰذا، اس قسم کا فرد نہ صرف قائدانہ کام کرنے سے قاصر ہے، بلکہ، اگر وہ زیادہ دیر تک سچائی کے بغیر رہے، تو اسے باہر نکال دیا جائے گا۔ تو جس بصیرت کا اظہار کرتا ہے وہ اس بات کا ثبوت ہو سکتی ہے کہ تو نے زندگی میں کن مشکلات کا سامنا کیا ہے، کن چیزوں کے لیے تجھے سزا دی گئی ہے اور کن مسائل کے لیے تجھے پرکھا گیا ہے۔ یہ آزمائشوں کے بارے میں بھی سچ ہے: جہاں کسی کا تزکیہ کیا جاتا ہے، جہاں کوئی کمزور ہوتا ہے – یہ وہ شعبے ہیں جن میں کسی کا عملی تجربہ ہوتا ہے، جس میں کسی کے پاس راستہ ہوتا ہے۔ مثال کے طور پر، اگر کسی کو شادی میں مایوسی کا سامنا کرنا پڑتا ہے، تو وہ اکثر رفاقت کرے گا، "خدا کا شکر ہے، خدا کی تعریف کرو، مجھے خدا کے دل کی خواہش کو لازمی پورا کرنا چاہیے اور اپنی پوری زندگی کو پیش کرنا چاہیے، اور مجھے لازمی اپنی شادی کو مکمل طور پر خدا کے ہاتھ میں دے دینا چاہیے۔ میں اپنی پوری زندگی خدا کے سپرد کرنے کو تیار ہوں۔" انسان کے اندر کی تمام چیزیں رفاقت کے ذریعے یہ ظاہر کر سکتی ہیں کہ وہ کیا ہے۔ کسی شخص کی تقریر کی رفتار، چاہے وہ اونچی آواز میں بولے یا آہستہ سے۔ ایسے معاملات تجربے کے معاملات نہیں ہیں اور اس بات کی نمائندگی نہیں کر سکتے ہیں کہ ان کے پاس کیا ہے اور وہ خود کیا ہیں۔ یہ چیزیں صرف یہ بتا سکتی ہیں کہ انسان کا کردار اچھا ہے یا برا، یا اس کی فطرت اچھی ہے یا بری، لیکن اسے اس کے برابر نہیں قرار دیا جا سکتا کہ آیا کسی کے پاس تجربہ ہے یا نہیں۔ بولتے وقت کسی کے بیان کرنے کی صلاحیت، یا تقریر کی مہارت یا رفتار، صرف مشق کا معاملہ ہے اور کسی کے تجربے کی جگہ نہیں لے سکتا۔ جب تو اپنے انفرادی تجربات کے بارے میں بات کرتا ہے، تو تو ان چیزوں کی رفاقت کرتا ہے جو تجھے اہم لگتی ہیں اور ان تمام چیزوں کی جو تیرے اندر موجود ہیں۔ میری تقریر میرے وجود کی نمائندگی کرتی ہے لیکن میں جو کہتا ہوں وہ انسان کی پہنچ سے باہر ہے۔ میں جو کہتا ہوں یہ وہ نہیں ہے جس کا انسان تجربہ کرتا ہے، اور یہ ایسی چیز نہیں ہے جسے انسان دیکھ سکے؛ یہ ایسی چیز بھی نہیں ہے جسے انسان چھو سکے، بلکہ یہ وہ ہے جو میں ہوں۔ کچھ لوگ صرف اس بات کو تسلیم کرتے ہیں کہ میری رفاقت وہی ہے جس کا میں نے تجربہ کیا ہے، لیکن وہ نہیں جانتے کہ یہ روح کا براہ راست اظہار ہے۔ بلاشبہ، میں جو کہتا ہوں وہی ہے جس کا میں نے تجربہ کیا ہے۔ یہ میں ہوں جس نے چھ ہزار سال تک انتظامی کام کیا ہے۔ میں نے بنی نوع انسان کی تخلیق کے آغاز سے لے کر اب تک ہر چیز کا تجربہ کیا ہے؛ میں اس پر بات کرنے سے کیسے قاصر رہوں گا؟ جب انسان کی فطرت کی بات آتی ہے تو میں نے صاف دیکھا ہے؛ میں نے بہت پہلے اس کا مشاہدہ کیا تھا۔ میں اس کے بارے میں واضح طور پر بات کیسے نہیں کر سکتا؟ چونکہ میں نے انسان کا مادّہ واضح طور پر دیکھا ہے، اس لیے میں انسان کو سزا دینے اور اس کا فیصلہ کرنے کا اہل ہوں، کیونکہ انسان کا سب کچھ میری طرف سے آیا ہے لیکن شیطان نے اسے بدعنوان بنا دیا ہے۔ بلاشبہ میں نے جو کام کیا ہے اس کا اندازہ لگانے کا بھی اہل ہوں۔ اگرچہ یہ کام میرے جسم سے نہیں ہوتا، یہ روح کا براہ راست اظہار ہے، اور یہ وہی ہے جو میرے پاس ہے اور جو میں ہوں۔ اس لیے میں اس کا اظہار کرنے اور وہ کام کرنے کا اہل ہوں جو مجھے کرنا چاہیے۔ لوگ جو کہتے ہیں وہ وہی ہے جس کا انھوں نے تجربہ کیا ہے۔ یہ وہی ہے جو انھوں نے دیکھا ہے، جس تک ان کے دماغ پہنچ سکتے ہیں اور جس چیز کا پتہ ان کے حواس لگا سکتے ہیں۔ یہ ہے جس کی وہ رفاقت کر سکتے ہیں۔ خدا کے مجسم جسم کے ذریعے کہے گئے الفاظ روح کا براہ راست اظہار ہیں اور وہ اس کام کو ظاہر کرتے ہیں جو روح کے ذریعے کیا گیا ہے، جس کا جسم نے تجربہ یا مشاہدہ نہیں کیا ہے، پھر بھی وہ اپنے وجود کا اظہار کرتا ہے، کیونکہ جسم کا جوہر روح ہے۔ اور وہ روح کے کام کا اظہار کرتا ہے۔ یہ روح کے ذریعے پہلے سے ہی کیا گیا کام ہے، حالانکہ یہ جسم کی پہنچ سے باہر ہے۔ تجسیم کے بعد، جسم کے اظہار کے ذریعے، وہ لوگوں کو خدا کے وجود کو جاننے کے قابل بناتا ہے اور لوگوں کو خدا کے مزاج اور اس کے کیے گئے کام کو دیکھنے کی اجازت دیتا ہے۔ انسان کا کام لوگوں کو اس بارے میں زیادہ واضح انداز میں بتاتا ہے کہ انھیں کس چیز میں داخل ہونا چاہیے اور انھیں کیا سمجھنا چاہیے؛ اس میں لوگوں کی سچائی کو سمجھنے اور تجربہ کرنے کی راہنمائی کرنا شامل ہے۔ انسان کا کام لوگوں کی معاونت کرنا ہے؛ خدا کا کام بنی نوع انسان کے لیے نئی راہیں اور نئے دَور کھولنا ہے، اور لوگوں پر وہ بات ظاہر کرنا ہے جو فانی انسان نہیں جانتے، تاکہ وہ اس کے مزاج کو جاننے کے قابل ہو جائیں۔ خدا کا کام تمام انسانوں کی راہنمائی کرنا ہے۔


  روح القدس کا تمام کام لوگوں کو فائدہ پہنچانے کے لیے کیا جاتا ہے۔ یہ سب لوگوں کی تعلیم کے بارے میں ہے؛ کوئی کام ایسا نہیں جس سے لوگوں کو فائدہ نہ ہو۔ اس سے کوئی فرق نہیں پڑتا ہے کہ سچائی گہری ہو یا کم گہری، اور اس سے کوئی فرق نہیں پڑتا ہے کہ سچائی کو قبول کرنے والوں کی صلاحیت کیا ہے، روح القدس جو بھی کرتی ہے، اس سے لوگوں کو فائدہ ہوتا ہے۔ لیکن روح القدس کا کام براہ راست نہیں کیا جا سکتا؛ اس کا اظہار لازمی طور پر ان لوگوں کے ذریعے ہونا چاہیے جو اس کے ساتھ تعاون کرتے ہیں۔ صرف اسی طرح روح القدس کے کام کے نتائج حاصل کیے جا سکتے ہیں۔ بلاشبہ، جب روح القدس براہ راست کام کرتی ہے تو یہ بالکل بھی آلودہ نہیں ہوتی۔ لیکن جب روح القدس انسان کے ذریعے کام کرتی ہے تو یہ بہت داغدار ہو جاتی ہے اور یہ روح القدس کا اصل کام نہیں ہے۔ ایسا ہونے کی وجہ سے سچائی مختلف درجوں میں بدل جاتی ہے۔ پیروکاروں کو روح القدس کا اصل ارادہ نہیں ملتا بلکہ روح القدس کے کام اور انسان کے تجربے اور علم کا مجموعہ ملتا ہے۔ پیروکاروں کو جو ملتا ہے اس کا ایک حصہ یہ ہے کہ روح القدس کا کام صحیح ہے، جبکہ انسان کا تجربہ اور علم جو انھیں ملتا ہے، اس میں فرق ہوتا ہے کیونکہ کارکن مختلف ہوتے ہیں۔ روح القدس کی روشنی اور راہنمائی کے ساتھ کارکن اس آگہی اور راہنمائی کی بنیاد پر تجربات حاصل کرتے ہیں۔ ان تجربات کے اندر انسان کے ذہن اور تجربے کے ساتھ ساتھ انسانیت کا وجود بھی شامل ہوتا ہے اور اس کے بعد وہ وہ علم یا بصیرت حاصل کر لیتے ہیں جو انھیں حاصل ہونی چاہیے۔ یہ انسان کا سچائی کا تجربہ حاصل کرنے کے بعد اس پر عمل کرنے کا طریقہ ہے۔ چونکہ لوگوں کا تجربہ مختلف ہوتا ہے اور جن چیزوں کا لوگ تجربہ کرتے ہیں وہ بھی مختلف ہوتی ہیں، اس لیے، عمل کرنے کا یہ طریقہ ہمیشہ یکساں نہیں ہوتا۔ چونکہ جو لوگ آگہی حاصل کرتے ہیں وہ مختلف ہوتے ہیں، اس لیے، روح القدس کی ایک سی آگہی کا نتیجہ مختلف علم اور عمل کی صورت میں ظاہر ہوتا ہے۔ کچھ لوگ مشق کے دوران معمولی غلطیاں کرتے ہیں جبکہ کچھ بڑی غلطیاں کرتے ہیں اور کچھ غلطیوں کے سوا کچھ بھی نہیں کرتے۔ اس کی وجہ یہ ہے کہ لوگوں کی سمجھنے کی صلاحیت مختلف ہوتی ہے اور اس لیے بھی کہ ان کی فطری صلاحیتیں مختلف ہوتی ہیں۔ کچھ لوگوں کو ایک پیغام سننے کے بعد ایک طرح کی سمجھ آتی ہے، اور کچھ لوگوں کو ایک سچ سننے کے بعد ایک اور طرح کی سمجھ آتی ہے۔ کچھ لوگ قدرے انحراف کرتے ہیں، جبکہ کچھ لوگ حقیقت کا اصل مفہوم بالکل نہیں سمجھتے۔ لہٰذا، کسی کی اپنی سمجھ ہی یہ فیصلہ کرتی ہے کہ وہ دوسروں کی راہنمائی کیسے کرے گا؛ یہ بالکل سچ ہے، کیونکہ کسی کا کام محض اس کے اپنے وجود کا اظہار ہے۔ اگر لوگوں کی قیادت کرنے والوں میں سچائی کی صحیح سمجھ بوجھ ہے تو انھیں بھی سچائی کی صحیح سمجھ بوجھ حاصل ہوگی۔ اگر ایسے لوگ بھی ہیں جن کی فہم میں غلطیاں ہیں تو ایسے بہت کم ہیں، اور ہر ایک میں غلطیاں نہیں ہوں گی۔ اگر کسی کے اپنے سمجھنے میں غلطی ہے تو بلاشبہ اس کی پیروی کرنے والے بھی غلط ہوں گے، اور یہ لوگ ہر لحاظ سے غلط ہوں گے۔ پیروکار سچائی کو کس حد تک سمجھتے ہیں اس کا زیادہ انحصار کارکنوں پر ہے۔ بلاشبہ خدا کی طرف سے سچائی صحیح ہے، غلطی کے بغیر ہے اور یہ بالکل یقینی ہے۔ تاہم کارکنان مکمل طور پر درست نہیں ہیں اور انھیں مکمل طور پر قابل اعتماد نہیں کہا جا سکتا۔ اگر کارکنوں کے پاس سچائی پر عمل کرنے کا ایک بہت ہی عملی طریقہ ہے تو پیروکاروں کے پاس بھی عمل کرنے کا ایک طریقہ ہوگا۔ اگر کارکنوں کے پاس سچائی پر عمل کرنے کا طریقہ نہیں ہے بلکہ صرف عقیدہ ہے تو پیروکاروں کے پاس بھی کوئی حقیقت نہیں ہوگی۔ پیروکاروں کی صلاحیت اور فطرت پیدائشی طور پر متعین ہوتی ہے اور اس کا کارکنوں کے ساتھ تعلق نہیں ہوتا، لیکن پیروکار کس حد تک سچائی کو سمجھتے ہیں اور خدا کو جانتے ہیں، اس کا انحصار کارکنوں پر ہے (یہ صرف کچھ لوگوں کے لیے ایسا ہے)۔ کارکن جیسا بھی ہو گا، جس کی وہ راہنمائی کرتا ہے، وہ پیروکار بھی ویسا ہی ہوگا۔ ایک کارکن جس چیز کا اظہار کرتا ہے وہ اس کا اپنا وجود ہے، بغیر کسی تحفظات کے۔ وہ اپنے پیروکاروں سے جو مطالبات کرتا ہے وہ وہی ہوتے ہیں جو وہ خود حاصل کرنے کے لیے تیار یا قابل ہوتا ہے۔ زیادہ تر کارکنان اپنے پیروکاروں سے مطالبات کرنے کے لیے بنیاد کے طور پر اسے استعمال کرتے ہیں جو کچھ وہ خود کرتے ہیں، اس کے باوجود کہ ان کے پیروکار بہت کچھ حاصل نہیں کر پاتے۔ اور وہ چیز جسے کوئی حاصل نہیں کر سکتا ہے وہ اس کے داخلے میں رکاوٹ بن جاتی ہے۔


  ان لوگوں کے کام میں بہت کم انحراف ہے جن کی تراش خراش ہوئی ہے، جن کے ساتھ نمٹا گیا ہے، جو سزا اور عذاب سے گزرے ہیں، اور ان کے کام کا اظہار بہت زیادہ درست ہے۔ جو لوگ کام کرنے کے لیے اپنی فطرت پر بھروسہ کرتے ہیں وہ کافی بڑی غلطیاں کرتے ہیں۔ کامل نہ بنائے گئے لوگوں کا کام ان کی اپنی فطرت کا بہت زیادہ اظہار کرتا ہے، جو روح القدس کے کام میں ایک بڑی رکاوٹ ہے۔ ایک شخص کی صلاحیت کتنی ہی اچھی کیوں نہ ہو، خدا کے کام کو انجام دینے سے پہلے، اس کی تراش خراش ہونی چاہیے، اس سے نمٹا جانا چاہیے، اور اسے فیصلہ بھی برداشت کرنا چاہیے۔ اگر اس نے ایسا فیصلہ برداشت نہیں کیا ہے، تو اس کا کام، خواہ کتنا ہی اچھا کیا گیا ہو، سچائی کے اصولوں کے مطابق نہیں ہو سکتا اور ہمیشہ اس کی اپنی فطرت اور انسانی بھلائی کا نتیجہ ہوتا ہے۔ ان لوگوں کا کام جن کی تراش خراش کی گئی ہے، جن کے ساتھ نمٹا گیا ہے، اور جو فیصلہ برداشت کر چکے ہیں، ان لوگوں سے بہتر ہے جن کی تراش خراش نہیں کی گئی ہے، جن کے ساتھ نمٹا نہیں گیا ہے، اور جنھوں نے فیصلہ برداشت نہیں کیا ہے۔ جنھوں نے فیصلہ برداشت نہیں کیا ہے وہ انسانی جسم اور بہت زیادہ انسانی ذہانت اور فطری صلاحیتوں کی آمیزش کے ساتھ خیالات کے علاوہ کچھ ظاہر نہیں کرتے ہیں۔ یہ انسان کا خدا کے کام کا درست اظہار نہیں ہے۔ ایسے لوگوں کی پیروی کرنے والوں کو ان کی فطری صلاحیتوں سے ان کے سامنے لایا جاتا ہے۔ چونکہ وہ انسان کی بہت زیادہ بصیرت اور تجربے کا اظہار کرتے ہیں، جو تقریباً خدا کے اصل ارادے سے منقطع ہیں اور اس سے بہت دور ہٹ جاتے ہیں، اس لیے اس قسم کے انسان کا کام لوگوں کو خدا کے سامنے نہیں لا سکتا، بلکہ انسان کے سامنے لاتا ہے۔ لہٰذا، وہ لوگ جنھوں نے فیصلے اور سزا کو برداشت نہیں کیا وہ خدا کے کام کو انجام دینے کے اہل نہیں ہیں۔ ایک قابل کارکن کا کام لوگوں کو صحیح راستے پر لا سکتا ہے اور انھیں سچائی میں زیادہ سے زیادہ داخلہ فراہم کر سکتا ہے۔ اس کا کام لوگوں کو خدا کے سامنے لا سکتا ہے۔ اس کے علاوہ، وہ جو کام کرتا ہے وہ ہر ایک میں مختلف ہو سکتا ہے اور وہ اصولوں کا پابند نہیں ہے، جس سے لوگوں کو حریت اور آزادی ملتی ہے اور زندگی میں بتدریج بڑھنے اور سچائی میں زیادہ گہرائی سے داخل ہونے کی صلاحیت ملتی ہے۔ نااہل کارکن کا کام بہت کم ہوتا ہے۔ اس کا کام احمقانہ ہوتا ہے۔ وہ صرف لوگوں کو اصولوں کے دائرے میں لا سکتا ہے، اور جو وہ لوگوں سے تقاضا کرتا ہے وہ ہر ایک میں مختلف نہیں ہوتا؛ وہ لوگوں کی اصل ضروریات کے مطابق کام نہیں کرتا۔ اس قسم کے کام میں بہت زیادہ اصول اور بہت زیادہ عقائد ہوتے ہیں، اور یہ لوگوں کو حقیقی صورتحال میں نہیں لا سکتا، اور نہ ہی زندگی میں ترقی کے عام عمل میں لا سکتا ہے۔ یہ صرف لوگوں کو چند بیکار اصولوں پر عمل کرنے کے قابل بنا سکتا ہے۔ ایسی ہدایت لوگوں کو صرف گمراہ ہی کر سکتی ہے۔ وہ تجھے اپنے جیسا بننے کی طرف لے جاتا ہے۔ وہ تجھے اس میں لے کر آ سکتا ہے جو اس کے پاس ہے اور جو وہ خود ہے۔ پیروکاروں کے لیے یہ معلوم کرنے کے لیے کہ آیا راہنما اہل ہیں، کلید یہ ہے کہ وہ اس راستے کو دیکھیں جس کی وہ راہنمائی کرتے ہیں اور ان کے کام کے نتائج کو دیکھیں، اور یہ دیکھیں کہ آیا پیروکار اصولوں کو سچائی کے مطابق حاصل کرتے ہیں، اور کیا انھیں اپنی تبدیلی کے لیے عملی طور پر مناسب طریقے ملتے ہیں۔ تجھے مختلف قسم کے لوگوں کے مختلف کاموں میں فرق کرنا چاہیے؛ تجھے ایک احمق پیروکار نہیں ہونا چاہیے۔ یہ لوگوں کے داخلے کے معاملے سے متعلق ہے۔ اگر تو یہ تمیز کرنے سے قاصر ہے کہ کس شخص کے پاس قیادت کا طریقہ ہے اور کس کے پاس نہیں ہے، تو تو آسانی سے دھوکہ کھا جائے گا۔ ان سب کا براہ راست اثر تیری اپنی زندگی پر پڑتا ہے۔ کامل نہ بنائے گئے لوگوں کے کام میں بہت زیادہ فطری انداز ہوتا ہے؛ اس میں انسانی ارادے کی آمیزش بہت زیادہ ہے۔ ان کا وجود فطری ہے۔ جس کے ساتھ وہ پیدا ہوئے ہیں۔ یہ معاملہ کرنے کے بعد کی زندگی یا تبدیل ہونے کے بعد کی حقیقت نہیں ہے۔ ایسا شخص ان لوگوں کا ساتھ کیسے دے سکتا ہے جو زندگی کے لیے کوشش کر رہے ہیں۔ انسان کی اصل زندگی اس کی فطری ذہانت یا ہنر ہے۔ اس قسم کی ذہانت یا ہنر انسان کے لیے خدا کے عین مطالبات سے بہت دور ہے۔ اگر انسان کامل نہ کیا گیا ہو اور اس کے بدعنوان مزاج کی تراش خراش نہ کی گئی ہو، اور اس سے نمٹا نہ گیا ہو تو جو وہ بیان کرتا ہے، اس کے اور سچائی کے درمیان کافی فاصلہ ہو جائے گا؛ وہ جو بیان کرتا ہے اسے مبہم چیزوں کے ساتھ ملایا جائے گا، جیسے کہ اس کا تخیل اور یک طرفہ تجربہ۔ مزید برآں، اس سے قطع نظر کہ وہ کیسے کام کرتا ہے، لوگ یہ محسوس کرتے ہیں کہ کوئی مجموعی مقصد موجود نہیں ہے اور کوئی سچائی تمام لوگوں کے داخلے کے لیے موزوں نہیں ہے۔ لوگوں سے جو زیادہ تر مطالبہ کیا جاتا ہے وہ ان کی استطاعت سے باہر ہوتا ہے، گویا وہ بطخیں ہیں جو ٹہنیوں پر بیٹھنے کے لیے بنائی جاتی ہیں۔ یہ انسانی مرضی کا کام ہے۔ انسان کا بدعنوان مزاج، اس کے خیالات اور اس کے تصورات اس کے جسم کے تمام حصوں میں پھیلے ہوئے ہیں۔ انسان سچائی پر عمل کرنے کی جبلت کے ساتھ پیدا نہیں ہوا اور نہ ہی اس کے پاس سچائی کو براہ راست سمجھنے کی جبلت ہے۔ اس سے انسان کے بدعنوان مزاج میں اضافہ ہوتا ہے۔ جب اس قسم کا فطری شخص کام کرتا ہے، تو کیا یہ رکاوٹیں پیدا نہیں کرتا؟ لیکن ایک آدمی جو کامل ہو گیا ہے، اس کے پاس سچائی کا تجربہ ہوتا ہے جسے لوگوں کو سمجھنا چاہیے اور اس کی بدعنوانی کے بارے میں علم ہونا چاہیے، تاکہ اس کے کام میں مبہم اور غیر حقیقی چیزیں آہستہ آہستہ ختم ہو جائیں، انسانی آلودگی کم ہو جائے، اور اس کے کام اور خدمت خدا کے مطلوبہ معیارات کے بہت قریب آ جائیں۔ اس طرح اس کا کام سچائی کی حقیقت میں داخل ہو جاتا ہے اور یہ حقیقت پسندانہ بھی ہو جاتا ہے۔ انسان کے ذہن کے خیالات خاص طور پر روح القدس کے کام کو روکتے ہیں۔ انسان کے پاس ایک بھرپور تخیل اور معقول منطق ہے اور اسے معاملات کو سنبھالنے کا طویل تجربہ ہے۔ اگر انسان کے ان پہلوؤں کی تراش خراش اور اصلاح نہ کی جائے تو یہ سب کام کی راہ میں رکاوٹ بنتے ہیں۔ لہٰذا، انسان کا کام درستی کی انتہائی حد تک نہیں پہنچ سکتا، خاص طور پر ان لوگوں کا کام جو کامل نہیں ہیں۔


  انسان کا کام ایک دائرے میں رہتا ہے اور محدود ہے۔ ایک شخص صرف ایک خاص مرحلے کا کام کر سکتا ہے اور پورے دور کا کام نہیں کر سکتا۔ ورنہ وہ لوگوں کو اصولوں کے درمیان لے جائے گا۔ انسان کا کام صرف ایک خاص وقت یا مرحلے پر لاگو ہوسکتا ہے۔ اس کی وجہ یہ ہے کہ انسان کے تجربے کا اپنا دائرہ کار ہے۔ انسان کے کام کا خدا کے کام سے موازنہ نہیں کیا جا سکتا۔ انسان کے طرز عمل اور اس کا سچائی کا علم سب ایک خاص دائرہ کار پر لاگو ہوتے ہیں۔ تو یہ نہیں کہہ سکتا کہ انسان جس راستے پر چلتا ہے وہ مکمل طور پر روح القدس کی مرضی ہے، کیونکہ انسان صرف روح القدس سے آگہی حاصل کر سکتا ہے، اور روح القدس سے مکمل طور پر معمور نہیں ہو سکتا۔ انسان جن چیزوں کا تجربہ کر سکتا ہے وہ سب عام انسانیت کے دائرہ کار میں آتی ہیں اور عام انسانی ذہن میں خیالات کی حد سے تجاوز نہیں کر سکتیں۔ وہ تمام لوگ جو سچائی کی حقیقت کے مطابق زندگی بسر کر سکتے ہیں، جب وہ سچائی کا تجربہ کرتے ہیں تو یہ ہمیشہ ایک عام انسانی زندگی کا تجربہ ہوتا ہے جو روح القدس سے آگہی حاصل کرتی ہے؛ یہ تجربہ کرنے کا ایسا طریقہ نہیں ہے جو عام انسانی زندگی سے ہٹ جاتا ہے۔ وہ اپنی انسانی زندگی بسر کرنے کی بنیاد کے لیے روح القدس کے ذریعے آگہی سے حاصل کردہ سچائی کا عملی تجربہ کرتے ہیں۔ مزید یہ کہ یہ سچائی ہر فرد کے لحاظ سے مختلف ہوتی ہے اور اس کی گہرائی کا تعلق ہرشخص کی حالت سے ہوتا ہے۔ کوئی صرف یہ کہہ سکتا ہے کہ جس راستے پر وہ چلتا ہے وہ سچائی کی پیروی کرنے والے کسی کی عام انسانی زندگی ہے، اور اسے روح القدس سے آگہی حاصل کرنے والے ایک عام شخص کے چلنے کا راستہ کہا جا سکتا ہے۔ کوئی یہ نہیں کہہ سکتا کہ وہ جس راستے پر چلتا ہے وہی راستہ ہے جو روح القدس اختیار کرتی ہے۔ چونکہ عام انسانی تجربے میں کوشش کرنے والے لوگ ایک جیسے نہیں ہوتے ہیں، اس لیے روح القدس کا کام بھی ایک جیسا نہیں ہوتا۔ اس کے علاوہ، چونکہ لوگ جس ماحول کا تجربہ کرتے ہیں وہ یکساں نہیں ہوتا اور ان کے تجربے کے دائرے یکساں نہیں ہوتے، اس لیے ان کے ذہن اور خیالات کی آمیزش کی وجہ سے، ان کا تجربہ مختلف درجات میں گھل مل جاتا ہے۔ ہر شخص ایک سچائی کو اپنے مختلف، انفرادی حالات کے مطابق سمجھتا ہے۔ وہ سچائی کے صرف ایک یا کئی پہلووں کو ہی سمجھتا ہے اور حقیقی معنی کے بارے میں اس کی سمجھ مکمل نہیں ہوتی ہے۔ انسان کے سچائی کے تجربے کا دائرہ ہر شخص کے حالات کے مطابق مختلف ہوتا ہے۔ اس طرح ایک ہی سچائی کا علم، جس کا اظہار مختلف لوگ کرتے ہیں، ایک جیسا نہیں ہوتا۔ اس کا مطلب یہ ہے کہ انسان کے تجربے کی ہمیشہ حدود ہوتی ہیں اور اگر جو کچھ انسان کے ذریعے ظاہر کیا جاتا ہے وہ خدا کی مرضی سے بہت قریب بھی ہو، اور اگر انسان کا تجربہ اسے کامل بنانے کے کام کے بہت قریب بھی ہو جو روح القدس انجام دیتی ہے، تو پھر بھی وہ روح القدس کی مرضی کی پوری طرح نمائندگی نہیں کر سکتا، اور نہ ہی انسان کے کام کو خدا کے کام کے طور پر سمجھا جا سکتا ہے۔ انسان صرف خدا کا خادم بن سکتا ہے، وہ کام کرنے کے لیے جو خدا اسے سونپتا ہے۔ انسان صرف روح القدس سے آگہی حاصل کیے ہوئے علم اور اپنے ذاتی تجربات سے حاصل کردہ سچائیوں کا اظہار کر سکتا ہے۔ انسان نااہل ہے اور روح القدس کی فطری صلاحیت کے اظہار کا ذریعہ ہونے کی شرائط پر پورا نہیں اترتا۔ اسے یہ کہنے کا حق نہیں ہےکہ اس کا کام خدا کا کام ہے۔ انسان کے پاس انسان کے کام کرنے کے اصول ہیں، اور تمام انسانوں کے پاس مختلف تجربات ہوتے ہیں اور ان کے مختلف حالات ہوتے ہیں۔ انسان کے کام میں روح القدس کی آگہی کے تحت اس کے تمام تجربات شامل ہیں۔ یہ تجربات صرف انسان کے وجود کی نمائندگی کر سکتے ہیں اور خدا کے وجود یا روح القدس کی مرضی کی نمائندگی نہیں کرتے۔ چونکہ انسان کا کام خدا کے کام کی نمائندگی نہیں کر سکتا، اور انسان کا کام اور انسان کا تجربہ روح القدس کی مکمل مرضی نہیں ہے، لہذا، انسان جس راستے پر چلتا ہے اسے روح القدس کے چلنے والا راستہ نہیں کہا جا سکتا۔ انسان کا کام اصولوں سے متاثر ہو سکتا ہے اور اس کے کام کا طریقہ محض ایک محدود دائرہ کار تک محدود ہوتا ہے، اور یہ لوگوں کو آزاد راستے کی طرف لے جانے سے قاصر ہے۔ زیادہ تر پیروکار ایک محدود دائرہ کار میں رہتے ہیں اور ان کا تجربہ کرنے کا طریقہ بھی ان کے دائرہ کار میں محدود ہوتا ہے۔ انسان کا تجربہ ہمیشہ محدود ہوتا ہے؛ اس کے کام کا طریقہ بھی چند اقسام تک ہی محدود ہے اور اس کا موازنہ روح القدس کے کام یا خود خدا کے کام سے نہیں کیا جا سکتا۔ اس کی وجہ یہ ہے کہ انسان کا تجربہ، بالآخر، محدود ہے۔ تاہم خدا اپنا کام کرتا ہے، یہ اصولوں کا پابند نہیں ہے؛ یہ جس طرح بھی کیا جاتا ہے، یہ کسی ایک طریقے تک محدود نہیں ہوتا ہے۔ خدا کے کام کے لیے کوئی بھی اصول نہیں ہیں – اس کا تمام کام جاری کیا گیا ہے اور مفت ہے۔ اس سے کوئی فرق نہیں پڑتا ہے کہ انسان کتنا وقت اس کی پیروی کرنے میں صرف کرتا ہے، وہ کسی ایسے قانون کی تقطیر نہیں کر سکتا جو خدا کے کام کرنے کے طریقوں کو قابو کرتے ہوں۔ اگرچہ اس کا کام اصولی ہے، لیکن یہ ہمیشہ نئے طریقوں سے ہوتا ہے اور اس میں ہمیشہ نئی ترقی ہوتی ہے، اور یہ انسان کی پہنچ سے باہر ہے۔ ایک ہی دور میں، خدا کے پاس کام کی کئی مختلف قسمیں اور لوگوں کی راہنمائی کے مختلف طریقے ہو سکتے ہیں، اس طرح لوگوں کے پاس ہمیشہ نئے داخلے اور تبدیلیاں ہوتی ہیں۔ تو اس کے کام کے قوانین کو نہیں جان سکتا کیونکہ وہ ہمیشہ نئے طریقوں سے کام کر رہا ہے، اور صرف اسی وجہ سے خدا کے پیروکار قوانین کے پابند نہیں ہوتے ہیں۔ خود خدا کا کام ہمیشہ لوگوں کے تصورات سے بچتا ہے اور ان کا مقابلہ کرتا ہے۔ صرف وہی لوگ جو سچے دل کے ساتھ اس کی پیروی اور کوشش کرتے ہیں ان کے مزاج میں تبدیلی آسکتی ہے اور وہ آزادانہ زندگی گزارنے کے قابل ہو سکتے ہیں، وہ کسی اصول کے تابع یا کسی مذہبی تصورات سے روکے ہوئے نہیں ہیں۔ انسان کا کام اپنے تجربے کی بنیاد پر اور جو وہ خود حاصل کرسکتا ہے اس کی بنیاد پر لوگوں سے مطالبات کرتا ہے۔ ان تقاضوں کا معیار ایک مخصوص دائرہ کار میں محدود ہے اور مشق کے طریقے بھی بہت محدود ہیں۔ اس طرح پیروکار لاشعوری طور پر اس محدود دائرہ کار میں رہتے ہیں؛ جیسے جیسے وقت گزرتا ہے، یہ چیزیں اصول اور رسومات بن جاتی ہیں۔ اگر ایک مدت کے کام کی قیادت کسی ایسے شخص کے ہاتھ میں ہو جو خدا کے ذاتی طور پر کامل بنانے کے عمل سے نہ گزرا ہو اور اسے فیصلہ نہ ملا ہو، تو اس کے پیروکار سبھی مذہب پرست اور خدا کی مخالفت میں ماہر بن جائیں گے۔ لہذا، اگر کوئی اہل راہنما ہے، تو اس شخص نے فیصلہ لازمی برداشت کیا ہوگا اور اس نے کامل بنائے جانے کو قبول کیا ہوگا۔ وہ لوگ جنھوں نے فیصلہ برداشت نہیں کیا ہے، اگرچہ ان کے پاس روح القدس کا کام ہو سکتا ہے، وہ صرف مبہم اور غیر حقیقی باتوں کا اظہار کرتے ہیں۔ وقت کے ساتھ، وہ لوگوں کو مبہم اور مافوق الفطرت اصولوں کی طرف لے جائیں گے۔ جو کام خدا انجام دیتا ہے وہ انسان کے جسم کے مطابق نہیں ہے۔ یہ انسان کے خیالات کے مطابق نہیں ہے، بلکہ انسان کے خیالات کے مخالف ہے؛ یہ مبہم مذہبی رنگوں سے داغدار نہیں ہے۔ خدا کے کام کے نتائج کسی ایسے شخص کے ذریعے حاصل نہیں ہوسکتے ہیں جسے اس نے کامل نہیں بنایا ہو؛ وہ نتائج انسان کی سوچ سے باہر ہیں۔


  انسان کے دماغ میں جو کام ہوتا ہے انسان کے لیے اسے حاصل کرنا بہت آسان ہے۔ مثال کے طور پر مذہبی دنیا میں پادری اور راہنما اپنا کام کرنے کے لیے اپنی فطری صلاحیتوں اور عہدوں پر انحصار کرتے ہیں۔ جو لوگ طویل عرصے تک ان کی پیروی کرتے ہیں وہ ان کی فطری صلاحیتوں سے متاثر ہوں گے اور ان میں سے کسی وجود کا ان پر اثر ہو گا۔ وہ لوگوں کی فطری صلاحیت، قابلیت اور علم پر توجہ مرکوز کرتے ہیں، اور وہ مافوق الفطرت چیزوں اور بہت سے گہرے، غیر حقیقی عقائد پر توجہ دیتے ہیں (یقیناً، یہ گہرے عقائد ناقابلِ حصول ہیں)۔ وہ لوگوں کے مزاج میں تبدیلی پر توجہ نہیں دیتے، بلکہ لوگوں کو منادی کرنے اور کام کرنے کی تربیت دینے، لوگوں کے علم کو بہتر بنانے اور ان کے بہت سے مذہبی عقائد پر توجہ مرکوز کرتے ہیں۔ وہ اس بات پر توجہ نہیں دیتے کہ لوگوں کا مزاج کتنا بدلتا ہے اور نہ ہی اس بات پر کہ لوگ سچائی کو کتنا سمجھتے ہیں۔ وہ خود لوگوں کے جوہر کے متعلق تشویش میں مبتلا نہیں ہوتے، اور ان کا لوگوں کی عام اور غیر معمولی حالتوں کو جاننے کی کوشش کرنا تو اور بھی دور کی بات ہے۔ وہ لوگوں کے تصورات کی مخالفت نہیں کرتے، نہ ہی اپنے تصورات کو ظاہر کرتے ہیں، ان کا لوگوں کی خامیوں یا بدعنوانی کے لیے تراش خراش کرنے کا امکان تو اور بھی کم ہے۔ زیادہ تر جو ان کی پیروی کرتے ہیں وہ اپنی فطری صلاحیتوں کے ساتھ خدمت کرتے ہیں، اور وہ صرف مذہبی تصورات اور مذہبی نظریات کا اعلان کرتے ہیں، جو حقیقت سے باہر ہیں اور لوگوں کو زندگی کا سامان فراہم کرنے سے مکمل طور پر قاصر ہیں۔ درحقیقت، ان کے کام کا جوہر صلاحیت کو پروان چڑھانا ہے، ایک ایسے شخص کی پرورش کرنا ہے جس کے پاس کچھ بھی نہیں ہے اور اسے ایک باصلاحیت مذہبی تعلیم یافتہ شخص بنانا ہے جس نے بعد میں جا کر قیادت کرنی ہے۔ کیا تو خدا کے چھ ہزار سال کے کام میں کوئی قوانین سمجھ سکتا ہے؟ انسان جو کام کرتا ہے اس میں بہت سے اصول اور پابندیاں ہوتی ہیں اور انسانی دماغ بھی بہت زیادہ ہٹ دھرم ہوتا ہے۔ لہٰذا انسان جس چیز کا اظہار کرتا ہے وہ علم اور آگاہی ہے جو اس کے تجربے کے دائرہ کار میں ہے۔ انسان اس کے علاوہ کچھ بیان کرنے سے قاصر ہے۔ انسان کے تجربات یا علم اس کے فطری تحفوں یا اس کی جبلت سے پیدا نہیں ہوتے؛ وہ خدا کی رہنمائی اور براہ راست نگرانی کی وجہ سے پیدا ہوتے ہیں۔ اس نگرانی کو قبول کرنے کے لیے انسان کے پاس صرف صلاحیت ہے اور یہ صلاحیت ایسی نہیں ہے جو براہ راست بیان کر سکے کہ الوہیت کیا ہے۔ انسان وسیلہ بننے سے قاصر ہے؛ وہ صرف ایک برتن ہو سکتا ہے جو منبع سے پانی قبول کرتا ہے۔ یہ انسانی جبلت ہے، یہ وہ صلاحیت ہے جو ایک انسان کے طور پر اس کے پاس ہونی چاہیے۔ اگر کوئی شخص خدا کے کلام کو قبول کرنے کی صلاحیت کھو دیتا ہے اور انسانی جبلت کو کھو دیتا ہے، تو وہ شخص سب سے قیمتی چیز کو بھی کھو دیتا ہے اور تخلیق کردہ انسان کا فرض بھی کھو دیتا ہے۔ اگر کسی شخص کو خدا کے کلام یا اس کے کام کے بارے میں کوئی علم یا تجربہ نہیں ہے، تو وہ شخص اپنے فرض سے محروم ہو جاتا ہے، وہ فرض جسے ایک تخلیق شدہ ہستی کے طور پر اسے ادا کرنا چاہیے، اور وہ تخلیق شدہ وجود کی عظمت کھو دیتا ہے۔ یہ خدا کی جبلت ہے کہ وہ ظاہر کرے کہ الوہیت کیا ہے، چاہے اس کا اظہار جسم میں ہو یا براہ راست روح کے ذریعے؛ یہ خدا کی ذمہ داری ہے۔ انسان خدا کے کام کے دوران یا بعد میں اپنے تجربات یا علم کا اظہار کرتا ہے (یعنی اس کا اظہار کرتا ہے کہ وہ خود کیا ہے)؛ یہ انسان کی جبلت اور انسان کا فرض ہے، اور یہی انسان کو حاصل کرنا چاہیے۔ اگرچہ انسان کا اظہار اس سے بہت کم ہے جس کا اظہار خدا کرتا ہے، اور اگرچہ انسان کا اظہار بہت سے اصولوں کا پابند ہے، لیکن انسان کو وہ فرض لازمی ادا کرنا چاہیے جو اسے پورا کرنا چاہیے اور وہ کرنا چاہیے جو اسے لازمی کرنا چاہیے۔ انسان کو اپنے فرض کی ادائیگی کے لیے انسانی طور پر ہر ممکن کوشش کرنی چاہیے اور اس کے ذرہ برابر تحفظات بھی نہیں ہونے چاہییں۔


  برسوں کام کرنے کے بعد، انسان اپنے کئی سالوں کے کام کے تجربے کے ساتھ ساتھ اپنی حاصل کردہ حکمت اور اصولوں کی تخلیص کرے گا۔ وہ جس نے طویل عرصے تک کام کیا ہے وہ جانتا ہے کہ روح القدس کے کام کی حرکت کو کیسے محسوس کرنا ہے؛ وہ جانتا ہے کہ روح القدس کب کام کر رہی ہے اور کب نہیں کر رہی ہے؛ وہ ذمہ داری کا بوجھ اٹھائے ہوئے رفاقت کرنا جانتا ہے؛ اور وہ روح القدس کے کام کی عام حالت اور زندگی میں لوگوں کی ترقی کی معمول کی حالت سے واقف ہے۔ یہ وہ شخص ہے جس نے برسوں کام کیا ہے اور جو روح القدس کے کام کو جانتا ہے۔ وہ لوگ جنھوں نے طویل عرصے تک کام کیا ہے، اگر ان کے پاس کہنے کے لیے کچھ نہ ہو تو بھی وہ پورے یقین سے اور جلدی سے بولتے ہیں؛ وہ پُرسکون ہوتے ہیں۔ اندرونی طور پر، وہ روح القدس کے کام کی تلاش کے لیے دعا جاری رکھ سکتے ہیں۔ وہ کام کرنے میں تجربہ کار ہوتے ہیں۔ ایک شخص جس نے طویل عرصے تک کام کیا ہے، جس کا بہت تجربہ ہے اور جس نے بہت سے سبق سیکھے ہیں، اس کے اندر بہت کچھ ہوتا ہے جو روح القدس کے کام میں رکاوٹ ڈالتا ہے؛ یہ اس کے طویل مدتی کام کی خرابی ہے۔ ایک شخص جس نے ابھی کام کرنا شروع کیا ہے وہ انسانی اسباق یا تجربے سے آلودہ نہیں ہوتا ہے اور خاص طور پر اس بارے میں لاعلم ہوتا ہے کہ روح القدس کیسے کام کرتی ہے۔ تاہم، کام کے دوران، وہ رفتہ رفتہ یہ سمجھ اور سیکھ لیتا ہے کہ روح القدس کیسے کام کرتی ہے اور اس بات سے آگاہ ہو جاتا ہے کہ روح القدس کے کام کو حاصل کرنے کے لیے اسے کیا کرنا ہے، دوسروں کی عین کمزوریوں پر حملہ کرنے کے لیے اسے کیا کرنا ہے، اور وہ اسی طرح کا دیگر عام علم سیکھ لیتا ہے جو کام کرنے والوں کے پاس ہونا چاہیے۔ وقت گزرنے کے ساتھ، وہ کام کرنے کی ایسی حکمت اور عام علم کو بہت اچھی طرح جان لیتا ہے، اور کام کرتے ہوئے اسے آسانی سے استعمال کرتے دکھائی دیتا ہے۔ تاہم، جب روح القدس اپنے کام کرنے کے طریقے کو تبدیل کرتی ہے، تو وہ پھر بھی کام کے بارے میں اپنے پرانے علم اور کام کے پرانے اصولوں پر قائم رہتی ہے اور کام کے نئے محرک کے بارے میں بہت کم جانتی ہے۔ کام کے سالوں اور روح القدس کی موجودگی اور راہنمائی سے بھرا ہونا اسے کام کے بارے میں مزید سبق اور مزید تجربہ فراہم کرتا ہے۔ ایسی چیزیں اسے خود اعتمادی سے بھر دیتی ہیں جو غرور نہیں ہوتا ہے۔ دوسرے لفظوں میں، وہ اپنے کام سے کافی خوش ہوتا ہے اور روح القدس کے کام کے بارے میں حاصل کردہ عام علم سے مطمئن ہوتا ہے۔ خاص طور پر، ان چیزوں کو حاصل کر کے یا سمجھ کر جو دوسروں کے پاس نہیں ہیں، اسے خود پر اور زیادہ اعتماد ہوتا ہے؛ ایسا لگتا ہے کہ اس کے اندر روح القدس کا کام کبھی ختم نہیں ہو سکتا، جبکہ دوسرے اس خصوصی سلوک کے اہل نہیں ہیں۔ صرف اس کی قسم کے لوگ، جنھوں نے برسوں کام کیا ہوتا ہے اور جن کا استعمال بہت قابل قدر ہے، اس سے لطف اندوز ہونے کے اہل ہیں۔ یہ چیزیں اس کے روح القدس کے نئے کام کو قبول کرنے میں بڑی رکاوٹ بنتی ہیں۔ اگر وہ نیا کام قبول کر بھی لے تو بھی وہ راتوں رات ایسا نہیں کر سکتا۔ اسے قبول کرنے سے پہلے کئی پیچ و خم سے گزرنا یقینی ہے۔ اس کے پرانے تصورات سے نمٹنے اور اس کے پرانے مزاج کا فیصلہ ہونے کے بعد اس صورت حال کو بتدریج واپس کیا جا سکتا ہے۔ ان مراحل سے گزرے بغیر، وہ پرانے مزاج کو نہیں چھوڑتا اور آسانی سے ان نئی تعلیمات اور کام کو قبول نہیں کرتا جو اس کے پرانے تصورات سے ہم آہنگ نہیں ہیں۔ انسان کی اس بات سے نمٹنا سب سے مشکل چیز ہے، اور اسے تبدیل کرنا آسان نہیں ہے۔ اگر، ایک کارکن کے طور پر، وہ روح القدس کے کام کی سمجھ حاصل کرنے اور اس کے محرکات کی فوری طور پر تلخیص کرنے کے قابل ہے، اور اگر وہ اس قابل ہے کہ وہ اپنے کام کے تجربات کو رکاوٹ نہ بننے دے، اور پرانے کام کی روشنی میں نئے کام کو قبول کر لے۔ تو پھر وہ ایک عقلمند آدمی اور ایک قابل کارکن ہے۔ لوگ اکثر اسی طرح کے ہوتے ہیں: وہ اپنے کام کے تجربے کی تلخیص کیے بغیر کئی سالوں تک کام کرتے ہیں، یا کام کے بارے میں اپنے تجربے اور حکمت کی تلخیص کرنے کے بعد، وہ نئے کام کو قبول کرنے میں رکاوٹ کا سامنا کرتے ہیں، اور پرانے اور نئے کام کو مناسب طریقے سے نہیں سمجھ سکتے اور نہ ہی صحیح طریقے سے پیش آ سکتے ہیں۔ لوگوں کو سنبھالنا واقعی مشکل ہوتا ہے! تم میں سے اکثر ایسے ہی ہیں۔ جن لوگوں نے روح القدس کے کام کا سالوں تجربہ کیا ہے وہ نئے کام کو قبول کرنا مشکل محسوس کرتے ہیں، اور وہ ہمیشہ ایسے تصورات سے بھرے رہتے ہیں جنھیں وہ نظرانداز نہیں کر سکتے، جب کہ ایک آدمی جس نے ابھی کام شروع کیا ہے اسے کام کے بارے میں عام معلومات نہیں ہوتی ہیں اور وہ یہ بھی نہیں جانتا ہے کہ کچھ آسان ترین معاملات کو بھی کیسے سنبھالے۔ تم لوگ واقعی مشکل ہو! کچھ زیادہ عمر والے اتنے مغرور اور خود پسند ہیں کہ وہ بھول گئے ہیں کہ وہ کہاں سے آئے ہیں۔ وہ ہمیشہ کم عمر لوگوں کو حقیر سمجھتے ہیں، وہ نئے کام کو قبول کرنے اور اپنے سالہا سال کے جمع کردہ خیالات کو چھوڑنے سے اب تک قاصر ہیں۔ اگرچہ وہ نوجوان، جاہل لوگ جو روح القدس کے نئے کام میں سے تھوڑا سا قبول کرنے کے قابل ہوتے ہیں اور کافی پرجوش ہوتے ہیں، وہ ہمیشہ الجھ جاتے ہیں اور یہ نہیں جانتے کہ مسائل پیدا ہونے پر کیا کرنا ہے۔ وہ پرجوش ہیں لیکن جاہل ہیں۔ ان کے پاس روح القدس کے کام کا تھوڑا سا علم ہے اور وہ اسے اپنی زندگیوں میں استعمال کرنے سے قاصر ہیں؛ یہ بالکل بے کار نظریہ ہے۔ تم جیسے بہت سے لوگ ہیں; ان میں کتنے استعمال کے لیے موزوں ہیں؟ کتنے ایسے ہیں جو روح القدس کی آگہی اور روشنی کی تابعداری کر سکتے ہیں اور خدا کی مرضی کے مطابق انتظام کر سکتے ہیں؟ ایسا لگتا ہے کہ تم میں سے جو لوگ اب تک پیروکار رہے ہیں وہ بہت زیادہ فرمانبردار ہیں، لیکن، حقیقت میں، تم نے اپنے تصورات کو ترک نہیں کیا ہے، تم اب بھی خوشخبری کی تلاش میں ہو، ابہام پر یقین رکھتے ہو، یا تصورات میں گھومتے ہو۔ کوئی بھی ایسا نہیں ہے جو آج کے اصل کام کی بغور تحقیق کرے یا اس کی گہرائی میں جائے۔ تم آج کے طریقے کو اپنے پرانے تصورات کے ساتھ قبول کر رہے ہو۔ تم ایسے عقیدے سے کیا حاصل کر سکتے ہو؟ یہ کہا جا سکتا ہے کہ تم میں بہت سے تصورات پوشیدہ ہیں جو ظاہر نہیں ہوئے، اور یہ کہ تم آسانی سے ظاہر کیے بغیر، محض انھیں چھپانے کے لیے انتہائی کوشش کر رہے ہو۔ تم نئے کام کو خلوصِ دل سے قبول نہیں کرتے، اور تم اپنے پرانے تصورات کو ترک کرنے کا ارادہ نہیں رکھتے؛ تمہارے پاس زندگی گزارنے کے لیے بہت سے فلسفے ہیں، اور وہ بہت اہمیت کے حامل ہیں۔ تم اپنے پرانے تصورات کو ترک نہیں کرتے اور تم نئے کام سے ہچکچاہٹ کے ساتھ نمٹتے ہو۔ تمہارے دل بدی کی طرف بہت مائل ہیں، اور تم نئے کام کے لیے دل سے قدم نہیں اٹھاتے۔ کیا تم جیسے ناکارہ لوگ خوشخبری پھیلانے کا کام کر سکتے ہیں؟ کیا تم اسے پوری کائنات میں پھیلانے کا کام کرنے کے قابل ہو؟ تمہارے یہ عمل تمہیں اپنے مزاج کو تبدیل کرنے اور خدا کو جاننے سے روک رہے ہیں۔ اگر تم اسی طرح جاری رکھو گے تو تمہیں باہر نکال دیا جائے گا۔


  تمہیں معلوم ہونا چاہیے کہ خدا کے کام کو انسان کے کام سے کیسے الگ کرنا ہے۔ تم انسان کے کام میں کیا دیکھ سکتے ہو؟ انسان کے کام میں اس کے تجربے کے بہت سے عناصر ہیں؛ انسان جو خود ہوتا ہے اسی کا اظہار کرتا ہے۔ خدا کا اپنا کام بھی یہی ظاہر کرتا ہے کہ وہ کیا ہے، لیکن اس کا وجود انسان کے وجود سے مختلف ہے۔ انسان کا وجود انسان کے تجربے اور زندگی کی نمائندگی کرتا ہے (انسان اپنی زندگی میں جو تجربہ کرتا ہے یا جس کا سامنا کرتا ہے، یا اس کے زندگی گزارنے کے فلسفے) اور مختلف ماحول میں رہنے والے لوگ مختلف وجود ہونے کا اظہار کرتے ہیں۔ تو جو بیان کرتا ہے اس میں دیکھا جا سکتا ہے کہ آیا تیرے پاس معاشرے کے تجربات ہیں اور تو دراصل اپنے خاندان میں کیسے رہتا ہے، جبکہ تومجسم خدا کے کام میں یہ نہیں دیکھ سکتا کہ آیا اس کے پاس سماجی تجربات ہیں۔ وہ انسان کے مادّہ سے اچھی طرح واقف ہے اور ہر قسم کے لوگوں سے متعلق ہر طرح کے عمل کو ظاہر کر سکتا ہے۔ وہ بدعنوان مزاج اور انسانوں کے باغیانہ رویے کو ظاہر کرنے میں تو اور بھی بہتر ہے۔ وہ دنیا داروں میں نہیں رہتا، لیکن وہ فانی انسانوں کی فطرت اور دنیا داروں کی تمام بدعنوانیوں سے واقف ہے۔ یہ اس کی ذات ہے۔ اگرچہ وہ دنیا کے ساتھ معاملہ نہیں کرتا لیکن وہ دنیا کے ساتھ نمٹنے کے اصول جانتا ہے، چونکہ وہ انسانی فطرت کو پوری طرح سے سمجھتا ہے، اس لیے وہ روح کے آج اور ماضی دونوں کاموں کے بارے میں جانتا ہے جسے انسان کی آنکھیں نہیں دیکھ سکتیں اور انسان کے کان نہیں سن سکتے۔ اس میں وہ حکمت شامل ہے جو زندگی گزارنے کا فلسفہ نہیں ہے اور ایسے عجائبات ہیں جن کو سمجھنا لوگوں کے لیے مشکل ہے۔ یہ اس کی ذات ہے جو لوگوں کے لیے کھلی بھی ہے اور لوگوں سے پوشیدہ بھی ہے۔ وہ جس چیز کا اظہار کرتا ہے وہ کسی غیر معمولی شخص کا وجود نہیں ہے، بلکہ اس کی فطری صفات اور روح کا ہونا ہے۔ وہ دنیا کی سیر نہیں کرتا لیکن اس کے متعلق ہر چیز کو جانتا ہے۔ وہ "بندر نما انسانوں" سے رابطہ کرتا ہے جن کے پاس کوئی علم یا بصیرت نہیں ہے، لیکن وہ ایسے الفاظ کا اظہار کرتا ہے جو علم سے بلند اور عظیم انسانوں سے بالاتر ہیں۔ وہ کند ذہن اور بے حس لوگوں کے ایک گروہ کے اندر رہتا ہے جو انسانیت سے عاری ہیں اور جو انسانیت کی روایات اور زندگی کو نہیں سمجھتے، لیکن وہ بنی نوع انسان کو عمومی انسانیت سے زندگی گزارنے کے لیے کہہ سکتا ہے اور ساتھ ہی بنی نوع انسان کی بنیاد اور حقیر انسانیت کو ظاہر کر سکتا ہے۔ یہ سب اُس کی ذات ہے، جو کسی بھی گوشت اور خون کے انسان کی ذات سے بلند ہے۔ اس کے لیے یہ ضروری نہیں ہے کہ وہ اپنا کام کرنے اور بدعنوان بنی نوع انسان کے مادے کو اچھی طرح سے ظاہر کرنے کے لیے ایک پیچیدہ، باعثِ زحمت اور مکروہ سماجی زندگی کا تجربہ کرے۔ ایک مکروہ سماجی زندگی اس کے جسم کو بصیرت عطا نہیں کرتی۔ اس کے کام اور الفاظ صرف انسان کی نافرمانی کو ظاہر کرتے ہیں اور انسان کو دنیا سے نمٹنے کا تجربہ اور سبق نہیں دیتے۔ جب وہ انسان کو زندگی کا سامان فراہم کرتا ہے تو اسے معاشرے یا انسان کے خاندان کی چھان بین کرنے کی ضرورت نہیں ہوتی ہے۔ انسان کو بے نقاب کرنا اور اس کا فیصلہ کرنا، یہ اس کے جسم کے تجربات کا اظہار نہیں ہے؛ ایک طویل عرصے تک انسان کی نافرمانی کو جاننے اور بنی نوع انسان کی بدعنوانی سے نفرت کرنے کے بعد، یہ اس کی طرف سے انسان کی بےایمانی کا انکشاف ہے۔ وہ جو کام کرتا ہے اس سب کا مقصد انسان پر اپنے مزاج کو ظاہر کرنا اور اپنے وجود کا اظہار کرنا ہے۔ یہ کام صرف وہی کر سکتا ہے؛ یہ ایسی چیز نہیں ہے جو ایک گوشت اور خون سے بنا ہوا انسان حاصل کر سکے۔ اس کے کام سے انسان یہ نہیں بتا سکتا کہ وہ کس قسم کا شخص ہے۔ انسان اس کے کام کی بنیاد پر اس کی تخلیق شدہ فرد کے طور پر درجہ بندی کرنے سے بھی قاصر ہے۔ اس کی ہستی بھی اسے تخلیق شدہ انسان کے طور پر ناقابل درجہ بندی بناتی ہے۔ انسان اسے صرف غیر انسان ہی سمجھ سکتا ہے لیکن یہ نہیں جانتا کہ اسے کس زمرے میں رکھنا ہے اس لیے انسان مجبور ہے کہ اسے خدا کے زمرے میں درج کرے۔ انسان کے لیے ایسا کرنا کوئی غیرمعقول بات نہیں ہے کیونکہ خدا نے لوگوں کے درمیان بہت سے ایسے کام کیے ہیں جو انسان کرنے سے قاصر ہے۔


  خدا جو کام کرتا ہے وہ اس کے جسم کے تجربے کا نمائندہ نہیں ہے؛ آدمی جو کام کرتا ہے وہ اس کے تجربے کا نمائندہ ہوتا ہے۔ ہر کوئی اپنے ذاتی تجربے کی بات کرتا ہے۔ خدا براہ راست سچائی کا اظہار کر سکتا ہے، جب کہ انسان صرف اپنے اس تجربے کا اظہار کر سکتا ہے جو اس کے سچائی کے تجربے کے مطابق ہو۔ خدا کے کام کے کوئی اصول نہیں ہیں اور یہ وقت یا جغرافیائی پابندیوں کے تابع نہیں ہے۔ وہ کسی بھی وقت، کہیں بھی ظاہر کر سکتا ہے کہ وہ کیا ہے۔ وہ جیسے چاہتا ہے کام کرتا ہے۔ انسان کے کام کے حالات اور سیاق و سباق ہوتے ہیں؛ ان کے بغیر، وہ کام کرنے سے قاصر ہوگا اور خدا کے بارے میں اپنے علم یا سچائی کے اپنے تجربے کا اظہار کرنے سے قاصر ہوگا۔ یہ بتانے کے لیے کہ آیا کوئی چیز خدا کا اپنا کام ہے یا انسان کا، تجھے بس دونوں کے درمیان فرق کا موازنہ کرنا چاہیے۔ اگر کوئی کام خود خدا نے نہیں کیا ہے اور صرف انسان کا کام ہے، تو تجھے صرف یہ معلوم ہوگا کہ انسان کی تعلیمات اعلیٰ ہیں، کسی اور کی ذہنی قوت سے باہر؛ اس کے بولنے کا انداز، چیزوں کو سنبھالنے کے اصول اور کام کرنے کا تجربہ کار اور متوازن مضبوط انداز دوسروں کی پہنچ سے باہر ہے۔ تم سب ان اچھی صلاحیت اور بلند علم والے لوگوں کی تعریف کرتے ہو، لیکن تو خدا کے کام اور الفاظ سے نہیں جان سکتا کہ اس کی انسانیت کتنی بلند ہے۔ اس کی بجائے، وہ معمولی ہے، اور، کام کرتے وقت، وہ عام اور حقیقی ہے، لیکن فانی انسانوں کے لیے ناقابلِ پیمائش بھی ہے، جس کی وجہ سے لوگ اس کے لیے ایک قسم کی تعظیم محسوس کرتے ہیں۔ شاید کسی شخص کا اپنے کام میں تجربہ خاصا ترقی یافتہ ہو، یا اس کا تخیل اور استدلال خاصا ترقی یافتہ ہو، اور اس کی انسانیت خاصی اچھی ہو؛ اس طرح کی صفات لوگوں کی صرف تعریف تو حاصل کر سکتی ہیں، لیکن ان کے اندر خوف اور عظمت کے رعب کو بیدار نہیں کر سکتیں۔ سب لوگ ان لوگوں کی تعریف کرتے ہیں جو اچھی طرح سے کام کر سکتے ہیں، جن کے پاس خاص طور پر گہرا تجربہ ہے، اور جو سچائی پر عمل کر سکتے ہیں، لیکن ایسے لوگ کبھی عظمت کا رعب نہیں پیدا کر سکتے بلکہ صرف تعریف اور حسد ہی پیدا کر سکتے ہیں۔ لیکن جن لوگوں نے خدا کے کام کا تجربہ کیا ہے وہ خدا کی تعریف نہیں کرتے ہیں؛ اس کی بجائے، وہ محسوس کرتے ہیں کہ اس کا کام انسانی پہنچ سے باہر ہے اور انسان کے لیے ناقابل فہم ہے، کہ یہ تازہ اور حیرت انگیز ہے۔ جب لوگ خُدا کے کام کا تجربہ کرتے ہیں، تو اُس کے بارے میں اُن کا پہلا علم یہ ہوتا ہے کہ وہ ناقابلِ فہم، دانا اور حیرت انگیز ہے، اور وہ لاشعوری طور پر اُس کی تعظیم کرتے ہیں اور اُس کے کام کے راز کو محسوس کرتے ہیں، جو کہ انسان کے ذہنی دائرہ علم سے باہر ہے۔ لوگ صرف اس کی خواہشات کو پورا کرنے کے لیے اس کی ضروریات کو پورا کرنے کے قابل ہونا چاہتے ہیں؛ وہ اس سے تجاوز نہیں کرنا چاہتے، کیونکہ وہ جو کام کرتا ہے وہ انسان کی سوچ اور تخیل سے باہر ہے اور اس کی جگہ انسان سے نہیں ہو سکتا۔ حتیٰ کہ انسان کو اپنی کوتاہیوں کا خود بھی علم نہیں ہے، پھر بھی خدا نے ایک نئی راہ بنائی ہے اور انسان کو ایک نئی اور خوبصورت دنیا میں لانے کے لیے آیا ہے، اور یوں بنی نوع انسان نے نئی ترقی کی ہے اور ایک نئی شروعات کی ہے۔ لوگ جو خدا کے لیے محسوس کرتے ہیں وہ تعریف نہیں ہے، یا بلکہ، صرف تعریف ہی نہیں ہے۔ ان کا سب سے گہرا تجربہ عظمت کا رعب اور محبت ہے؛ ان کا احساس یہ ہے کہ خدا واقعی حیرت انگیز ہے۔ وہ ایسا کام کرتا ہے جو انسان کرنے سے قاصر ہے اور ایسی باتیں کہتا ہے جو انسان کہنے سے قاصر ہے۔ جن لوگوں نے خدا کے کام کا تجربہ کیا ہے وہ ہمیشہ ایک ناقابل بیان احساس رکھتے ہیں۔ کافی گہرے تجربے والے لوگ خدا کی محبت کو سمجھ سکتے ہیں؛ وہ اس کی محبت کو محسوس کر سکتے ہیں، کہ اس کا کام بہت دانشمندانہ، اتنا شاندار ہے، اور اس طرح ان میں لامحدود طاقت پیدا ہوتی ہے۔ یہ خوف یا کبھی کبھار کی محبت اور احترام نہیں ہے، بلکہ انسان کے لیے خدا کی ہمدردی اور اس کے لیے رواداری کا گہرا احساس ہے۔ تاہم، جن لوگوں نے اس کی سزا اور فیصلے کا تجربہ کیا ہے وہ اس کے جلال کو محسوس کرتے ہیں اور یہ کہ وہ کوئی جرم برداشت نہیں کرتا۔ یہاں تک کہ جن لوگوں نے اس کے کام کا زیادہ تجربہ کیا ہے وہ بھی اسے سمجھنے سے قاصر ہیں؛ وہ سب لوگ جو حقیقی معنوں میں اس کی تعظیم کرتے ہیں جانتے ہیں کہ اس کا کام لوگوں کے تصورات کے مطابق نہیں ہے بلکہ ہمیشہ ان کے تصورات کے خلاف ہوتا ہے۔ اسے ضرورت نہیں ہے کہ لوگ اس کی مکمل تعریف کریں یا اس کے سامنے اطاعت کا اظہار کریں: بلکہ انھیں حقیقی تعظیم اور سچی اطاعت حاصل کرنی چاہیے۔ اس کے بہت سے کاموں میں، سچا تجربہ رکھنے والا کوئی بھی اس کے لیے تعظیم محسوس کرتا ہے، جو تعریف سے زیادہ بلند ہے۔ لوگوں نے اس کے سزا اور فیصلے کے کام کی وجہ سے اس کے مزاج کو دیکھا ہے اور اسی وجہ سے وہ اپنے دلوں میں اس کی تعظیم کرتے ہیں۔ خدا اس لیے ہے کہ اس کی تعظیم اور اطاعت کی جائے، کیونکہ اس کی ہستی اور اس کا مزاج ایک مخلوق کی طرح نہیں ہیں اور وہ مخلوق سے بلند ہیں۔ خدا قائم بالذات اور ابدی ہے، وہ ایک غیر تخلیق شدہ ہستی ہے، اور صرف خدا ہی تعظیم اور اطاعت کے لائق ہے؛ انسان اس کا اہل نہیں ہے۔ لہٰذا، وہ تمام لوگ جنھوں نے اُس کے کام کا تجربہ کیا ہے اور اُسے صحیح معنوں میں جانا ہے، اُس کے لیے تعظیم محسوس کرتے ہیں۔ تاہم، وہ لوگ جو اُس کے بارے میں اپنے تصورات کو نہیں چھوڑتے۔ جو اُسے سرے سے خدا ہی نہیں مانتے۔ جو اُس کی کوئی تعظیم نہیں کرتے ہیں، اور اگرچہ وہ اُس کی پیروی کرتے ہیں لیکن وہ مفتوح نہیں ہوتے ہیں؛ وہ فطرتاً نافرمان لوگ ہیں۔ اس طرح کام کرنے سے اس کا مقصد یہ حاصل کرنا ہے کہ تمام تخلیق شدہ لوگ اپنے دلوں میں خالق کی تعظیم کریں، اس کی عبادت کریں، اور اس کی بادشاہی کے لیے غیر مشروط طور پر سر تسلیم خم کریں۔ اس کے تمام کام اس حتمی نتیجے کے حصول کے لیے ہیں۔ جن لوگوں نے اس طرح کے کام کا تجربہ کیا ہے اگر وہ خدا کی تھوڑی سی بھی تعظیم نہ کریں، اور اگر ان کی ماضی کی نافرمانی بالکل بھی نہ بدلے، تو وہ یقیناً باہر نکال دیے جائیں گے۔ اگر خدا کے بارے میں انسان کا رویہ صرف اس کی تعریف کرنے یا دور سے اس کی تعظیم کرنے کے لیے ہے اور اس سے ذرہ برابر بھی محبت کرنا نہیں ہے تو پھر جس شخص کے دل میں خدا کی محبت نہیں ہوتی ہے، وہ اس انجام پر پہنچتا ہے۔ اور یہ انسان کامل بنائے جانے کی شرائط پر پورا نہیں اترتا ہے۔ اگر اتنا کام بھی کسی شخص کی سچی محبت حاصل کرنے سے قاصر ہے، تو پھر اس شخص نے خدا کو حاصل ہی نہیں کیا ہے اور وہ حقیقی طور پر سچائی کے حصول کی کوشش ہی نہیں کرتا ہے۔ جو شخص خدا سے محبت نہیں کرتا ہے وہ سچائی سے محبت نہیں کرتا ہے اور اس طرح خدا کو ہی حاصل نہیں کرسکتا، خدا کی تائید حاصل کرنے کا امکان تو اور بھی کم ہے۔ ایسے لوگ، روح القدس کے کام کا جتنا بھی تجربہ کرتے ہوں، اور وہ فیصلے کا جتنا بھی تجربہ کرتے ہوں، خدا کی تعظیم کرنے سے قاصر ہیں۔ یہ وہ لوگ ہیں جن کی فطرت تبدیل نہیں ہو سکتی اور جن کے مزاج انتہائی خبیث ہیں۔ جو لوگ خُدا کی تعظیم نہیں کرتے اُن سب کو باہر نکال دیا جانا ہے، انھیں سزا دی جائے گی، اور اُن لوگوں کی طرح سزا دی جائے گی جو بُرے کام کرتے ہیں، وہ برے کام کرنے والوں سے بھی زیادہ تکلیف اٹھائیں گے۔


  خدا کے کام کے تین مراحل کو جاننا خدا کو جاننے کا راستہ ہے


  بنی نوع انسان کے انتظام کے کام کو تین مراحل میں تقسیم کیا گیا ہے، جس کا مطلب یہ ہے کہ بنی نوع انسان کو بچانے کا کام تین مراحل میں تقسیم ہے۔ ان تین مراحل میں دنیا کی تخلیق کا کام شامل نہیں ہے، بلکہ یہ قانون کے دور، فضل کے دور، اور بادشاہی کے دور کے کام کے تین مراحل ہیں۔ دنیا کی تخلیق کا کام پوری انسانیت کو پیدا کرنے کا کام تھا۔ یہ بنی نوع انسان کو بچانے کا کام نہیں تھا، اور اس کا بنی نوع انسان کو بچانے کے کام سے کوئی تعلق نہیں ہے، کیونکہ جب دنیا بنائی گئی تھی، انسان کو شیطان نے بدعنوان نہیں بنایا تھا، اور اس لیے انسانوں کی نجات کے کام کو انجام دینے کی ضرورت نہیں تھی۔ بنی نوع انسان کو بچانے کا کام اس وقت شروع ہوا جب شیطان نے انسان کو اخلاقی طور پر بدعنوان بنا دیا تھا اور اسی طرح بنی نوع انسان کے انتظام کا کام بھی اسی وقت شروع ہوا جب نوعِ انسانی اخلاقی طور پر بدعنوان ہو چکی تھی۔ دوسرے لفظوں میں، خدا کی طرف سے انسان کا نظم و نسق بنی نوع انسان کو بچانے کے کام کے نتیجے میں شروع ہوا، اور دنیا کی تخلیق کے کام سے پیدا نہیں ہوا۔ بنی نوع انسان کے بدعنوان مزاج حاصل کرنے کے بعد ہی نظم و نسق کا کام وجود میں آیا، اور اس طرح بنی نوع انسان کے انتظام کے کام میں چار مراحل یا چار ادوار کی بجائے تین حصے شامل ہیں۔ خدا کی طرف سے بنی نوع انسان کے انتظام کا حوالہ دینے کا یہی صحیح طریقہ ہے۔ جب آخری دور کا اختتام ہو گا، تو بنی نوع انسان کے نظم ونسق کا کام مکمل طور پر ختم ہو چکا ہو گا۔ نظم ونسق کے کام کے اختتام کا مطلب یہ ہے کہ تمام بنی نوع انسان کو بچانے کا کام مکمل طور پر ختم ہو چکا ہو گا، اور یہ مرحلہ اب بنی نوع انسان کے لیے اختتام پذیر ہو چکا ہو گا۔ تمام بنی نوع انسان کو بچانے کے کام کے بغیر، بنی نوع انسان کے انتظام کا کام موجود نہیں ہو گا، اور نہ ہی کام کے تین مراحل ہوں گے۔ یہ خاص طور پر بنی نوع انسان کی اخلاقی بے راہ روی کی وجہ سے تھا، اور کیونکہ بنی نوع انسان کو نجات کی اتنی شدید ضرورت تھی، کہ یہوواہ نے دنیا کی تخلیق کا کام ختم کیا اور قانون کے دور کا کام شروع کر دیا۔ تب ہی بنی نوع انسان کے انتظام کا کام شروع ہوا، یعنی تب ہی بنی نوع انسان کو بچانے کا کام شروع ہوا۔ "بنی نوع انسان" کے انتظام کا مطلب یہ نہیں ہے کہ زمین پر، نوزائیدہ، نوع انسانی کی زندگی کی راہنمائی کرنا (کہنے کا مطلب ہے کہ ایک بنی نوع انسان جو ابھی خراب ہونا باقی تھا)۔ بلکہ یہ ایک ایسی نوع انسانی کی نجات ہے جسے شیطان نے بدعنوان بنا دیا ہے، جس کا مطلب یہ ہے کہ اس بگڑی ہوئی نوع انسانی کو بدلنا ہے۔ یہ "بنی نوع انسان کے انتظام" کا مطلب ہے۔ بنی نوع انسان کو بچانے کے کام میں دنیا کی تخلیق کا کام شامل نہیں ہے، اور اسی طرح بنی نوع انسان کو سنبھالنے کے کام میں دنیا کی تخلیق کا کام شامل نہیں ہے، بلکہ اس میں کام کے صرف تین مراحل شامل ہیں جو دنیا کی تخلیق سے الگ ہیں۔ بنی نوع انسان کے انتظام کے کام کو سمجھنے کے لیے، کام کے تین مرحلوں کی تاریخ سے آگاہ ہونا ضروری ہے – یہ وہ چیز ہے جس سے ہر ایک کو آگاہ ہونا چاہیے تاکہ بچایا جا سکے۔ خدا کی مخلوق ہونے کے ناطے، تمہیں یہ تسلیم کرنا چاہیے کہ انسان کو خدا نے تخلیق کیا ہے، اور تمہیں بنی نوع انسان کی بدعنوانی کے ماخذ، اور اس کے علاوہ، انسان کی نجات کے عمل کو بھی پہچاننا چاہیے۔ اگر تم صرف یہ جانتے ہو کہ خدا کی خوشنودی حاصل کرنے کی کوشش میں عقیدے کے مطابق کیسے عمل کرنا ہے، لیکن اس بات کا کوئی اندازہ نہیں ہے کہ خدا کس طرح بنی نوع انسان کو بچاتا ہے، یا بنی نوع انسان کی بدعنوانی کا منبع کیا ہے، تو خدا کی مخلوق کے طور پر تم میں یہ کمی ہے۔ خدا کے انتظامی کام کے وسیع دائرہ کار سے ناواقف رہتے ہوئے، تجھے صرف ان سچائیوں کو سمجھنے سے مطمئن نہیں ہونا چاہیے جو کہ عمل میں لائی جا سکتی ہیں – اگر یہ معاملہ ہے، تو تُو بہت ہٹ دھرم ہے۔ کام کے تین مراحل خدا کے انسان کے انتظام کی اندرونی کہانی ہیں، پوری دنیا کی خوشخبری کا ظہور ہیں، تمام بنی نوع انسان کے درمیان سب سے بڑا اسرار ہیں، اور وہ خوشخبری کو پھیلانے کی بنیاد بھی ہیں۔ اگر تو صرف ان سادہ سچائیوں کو سمجھنے پر توجہ مرکوز کرتا ہے جو تیری زندگی سے متعلق ہیں، اور اس کے بارے میں کچھ بھی نہیں جانتا ہے، جو تمام اسرار اور بصائر سے عظیم ہے۔ تو کیا تیری زندگی ایک عیب دار شے کے مشابہ نہیں ہے، جس کا سوائے نظر آنے کے اور کوئی فائدہ نہیں ہے؟


  اگر انسان صرف عمل پر ہی توجہ دے اور خدا کے کام کو دیکھے اور جس چیز کو انسان ثانوی سمجھے تو کیا وہ اپنے تھوڑے سے نفع کے لیے زیادہ کا نقصان نہیں کرتا ہے؟ جو تجھے معلوم ہونا چاہیے، وہ تجھے لازمی معلوم ہونا چاہیے؛ جس پر تجھے عمل کرنا چاہیے، اس پر تجھے لازمی عمل کرنا چاہیے۔ تبھی تو ایسا شخص بنے گا جو یہ جانتا ہے کہ سچائی کی پیروی کیسے کرنی ہے۔ جب تیرے لیے خوشخبری کو پھیلانے کا دن آئے گا، اگر تو صرف یہ کہنے کے قابل ہے کہ خدا ایک عظیم اور راستباز خدا ہے، کہ وہ اعلیٰ ترین خدا ہے، ایسا خدا ہے جس کے ساتھ کوئی عظیم آدمی موازنہ نہیں کرسکتا، اور یہ کہ وہ ایک خدا ہے جس سے بلند کوئی نہیں ہے۔۔۔، اگر تو صرف یہ غیر متعلقہ اور سطحی الفاظ کہہ سکتا ہے جب کہ تو وہ الفاظ کہنے سے بالکل عاجز ہے جو انتہائی اہمیت کے حامل ہیں اور جن میں جوہر ہے؛ اگر تیرے پاس خدا کو جاننے یا خدا کے کام کے بارے میں کہنے کے لیے کچھ نہیں ہے، مزید برآں، تو حقیقت کی وضاحت نہیں کرسکتا ہے، یا انسان میں جو کمی ہے اسے فراہم نہیں کرسکتا ہے، پھر تیرے جیسا کوئی شخص اپنی ذمہ داری بخوبی ادا کرنے سے قاصر ہے۔ خدا کی گواہی دینا اور بادشاہی کی خوشخبری کو پھیلانا کوئی معمولی بات نہیں ہے۔ تجھے سب سے پہلے سچائی اور بصیرت سے آراستہ ہونا چاہیے، جو سمجھنا ضروری ہے۔ جب تو خدا کے کام کے مختلف پہلوؤں کی بصیرت اور سچائی کے بارے میں واضح ہوتا ہے اور تجھے اپنے دل میں خدا کے کام کا علم ہوتا ہے، اور اس سے قطع نظر کہ خدا جو بھی کرتا ہے – خواہ وہ درست فیصلہ ہو یا انسان کی اصلاح ہو – تو پھر تو اپنی بنیاد کے طور پر عظیم بصیرت رکھتا ہے، اور تیرے پاس عمل کرنے کے لیے صحیح سچائی موجود ہے، تب تو بالکل اختتام تک خدا کی پیروی کرنے کے قابل ہو جائے گا۔ تجھے معلوم ہونا چاہیے کہ خدا چاہے کوئی بھی کام کرے، اس کے کام کا مقصد نہیں بدلتا، اس کے کام کا جذبہ نہیں بدلتا، اور انسان کے لیے اس کی مرضی نہیں بدلتی۔ اس کے الفاظ کتنے ہی سخت کیوں نہ ہوں، ماحول کتنا ہی غیر موافق کیوں نہ ہو، اس کے کام کے اصول نہیں بدلیں گے، اور اس کا انسان کو بچانے کا ارادہ نہیں بدلے گا۔ بشرطیکہ یہ انسان کے خاتمے یا انسان کی منزل کے انکشاف کا کام نہ ہو اور آخری مرحلے کا کام نہ ہو۔ یا خدا کے انتظام کے پورے منصوبے کو ختم کرنے کا کام نہ ہو، اور بشرطیکہ وہ اس وقت میں ہو جس میں وہ انسان پر کام کرتا ہے تو اس کے کام کا جذبہ نہیں بدلے گا۔ یہ ہمیشہ بنی نوع انسان کی نجات رہے گا۔ یہ خدا پر تمہارے یقین کی بنیاد ہونی چاہیے۔ کام کے تین مراحل کا مقصد تمام بنی نوع انسان کی نجات ہے – اس کا مطلب ہے کہ شیطان کے دائرہ اثر سے انسان کی مکمل نجات۔ اگرچہ کام کے تین مراحل میں سے ہر ایک کا الگ الگ مقصد اور اہمیت ہے، لیکن ہر ایک بنی نوع انسان کو بچانے کے کام کا حصہ ہے، اور ہر ایک انسان کی ضروریات کے مطابق کیا گیا نجات کا مختلف کام ہے۔ ایک بار جب تو کام کے ان تین مراحل کے مقصد سے واقف ہو جائے گا، تو تجھے معلوم ہو جائے گا کہ کام کے ہر مرحلے کی اہمیت کو کیسے سمجھنا ہے، اور تو یہ پہچان لے گا کہ خدا کی خواہش کو پورا کرنے کے لیے کس طرح عمل کرنا ہے۔ اگر تو اس مقام تک پہنچ سکتا ہے، تو یہ، بصائر میں سب سے عظیم، خدا پر تیرے یقین کی بنیاد بن جائے گا۔ تجھے نہ صرف عمل کے آسان طریقوں یا گہری سچائیوں کی تلاش کرنی چاہیے، بلکہ بصائر کو عمل کے ساتھ جوڑنا چاہیے، تاکہ دونوں سچائیاں موجود ہوں جن کو عملی جامہ پہنایا جا سکے اور علم جو بصیرت پر مبنی ہو۔ صرف تب ہی تو ایک ایسا شخص ہو گا جو جامع طور پر سچائی کی پیروی کرتا ہے۔


  کام کے تین مراحل خدا کے پورے انتظام کی بنیاد ہیں، اور ان میں اس کا اظہار کیا گیا ہے کہ خدا کیا ہے اور اس کا مزاج کیا ہے۔ جو لوگ خدا کے کام کے تین مراحل سے واقف نہیں ہیں وہ یہ سمجھنے سے قاصر ہیں کہ خدا کس طرح اپنے مزاج کا اظہار کرتا ہے، اور نہ ہی وہ خدا کے کام کی حکمت کو جانتے ہیں۔ وہ ان بہت سے طریقوں سے بھی لاعلم رہتے ہیں جن سے وہ بنی نوع انسان کو بچاتا ہے، اور تمام بنی نوع انسان کے لیے اس کی مرضی سے بھی۔ کام کے تین مراحل انسانیت کو بچانے کے کام کا مکمل اظہار ہیں۔ جو لوگ کام کے تین مراحل کو نہیں جانتے وہ روح القدس کے کام کے مختلف طریقوں اور اصولوں سے ناواقف ہوں گے، اور وہ لوگ جو صرف اس عقیدے پر سختی سے قائم رہتے ہیں جو کام کے ایک خاص مرحلے سے رہ جاتا ہے، تو یہ وہ لوگ ہیں جو خدا کو عقیدے تک محدود رکھتے ہیں، اور جن کا خدا پر ایمان مبہم اور غیر یقینی ہے۔ ایسے لوگوں کو خدا کی نجات کبھی نہیں ملے گی۔ خُدا کے کام کے صرف تین مراحل ہی خُدا کے مکمل مزاج کا پوری طرح اظہار کر سکتے ہیں اور تمام بنی نوع انسان کو بچانے کے خُدا کے ارادے اور بنی نوع انسان کی نجات کے پورے عمل کو مکمل طور پر ظاہر کر سکتے ہیں، یہ اس بات کا ثبوت ہے کہ اس نے شیطان کو شکست دی ہے اور انسانوں کو حاصل کیا ہے۔ یہ خُدا کی فتح کا ثبوت ہے، اور خُدا کے مکمل مزاج کا اظہار ہے۔ جو لوگ خدا کے کام کے تین مراحل میں سے صرف ایک مرحلے کو سمجھتے ہیں وہ خدا کے مزاج کا صرف ایک حصہ جانتے ہیں۔ انسان کے تصورات میں کام کے اس ایک مرحلے کا عقیدہ بن جانا آسان ہے، اور یہ ممکن ہے کہ انسان خدا کے بارے میں مقررہ اصول قائم کرے گا اور خدا کے مزاج کے اس ایک حصے کو خدا کے مکمل مزاج کی نمائندگی کے طور پر استعمال کرے گا۔ مزید برآں، انسان کا زیادہ تر تخیل اس کے اندر گھل مل جاتا ہے، اس طرح کہ انسان سختی سے خدا کے مزاج، ہستی اور حکمت کے ساتھ ساتھ خدا کے کام کے اصولوں کو بھی محدود خصوصیات میں پابند کر دیتا ہے، اس یقین کے ساتھ کہ اگر خدا ایک بار ایسا تھا، تو وہ ہمیشہ اسی طرح ہی ہو گا اور کبھی تبدیل نہیں ہوگا۔ صرف وہی لوگ جو کام کے تین مراحل کو جانتے ہیں اور ان کی قدر کرتے ہیں وہی خدا کو پوری طرح اور درست طریقے سے جان سکتے ہیں۔ کم از کم، وہ خدا کو بنی اسرائیل یا یہودیوں کے خدا کے طور پر بیان نہیں کریں گے، اور اسے ایک ایسے خدا کے طور پر نہیں دیکھیں گے جو ہمیشہ کے لیے انسان کی خاطر صلیب پر میخوں سے جڑا رہے گا۔ اگر کوئی خدا کو اس کے کام کے ایک مرحلے سے ہی پہچانتا ہے تو اس کا علم بہت کم ہے اور سمندر میں ایک قطرے سے زیادہ نہیں ہے۔ اگر نہیں، تو بہت سے قدیم روایت کے پاس دار مذہبی ارکان خدا کو زندہ ہی صلیب پر میخوں سے کیوں کر ٹھونکیں گے؟ کیا اس کی وجہ یہ نہیں ہے کہ انسان خدا کو مخصوص خصوصیات میں قید کرتا ہے؟ کیا بہت سے لوگ اس لیے خدا کی مخالفت نہیں کرتے اور روح القدس کے کام میں اس لیے رکاوٹ نہیں ڈالتے کہ وہ خدا کے متنوع اور مختلف کام کو نہیں جانتے، اور، اس کے علاوہ، کیونکہ ان کے پاس روح القدس کے کام کی جانچ کرنے کے لیے بہت قلیل علم اور عقیدہ ہے؟ اگرچہ ایسے لوگوں کے تجربات سطحی ہوتے ہیں لیکن وہ فطرتاً مغرور اور عیش پرست ہوتے ہیں اور وہ روح القدس کے کام کو حقارت کی نگاہ سے دیکھتے ہیں، روح القدس کے نظم و ضبط کو نظر انداز کرتے ہیں اور مزید یہ کہ روح القدس کے کام کی "تصدیق" کرنے کے لیے اپنے گھسے پٹے پرانے دلائل کا استعمال کرتے ہیں۔ وہ فریب دینے کے لیے ایسا ظاہر کرتے ہیں، اور وہ اپنے علم و دانش اورعلمی فضیلت کے مکمل طور پر قائل ہوتے ہیں، اور اس بات کے قائل ہوتے ہیں کہ وہ پوری دنیا میں سفر کرنے کے قابل ہیں۔ کیا ایسے لوگ وہ نہیں ہیں جنھیں روح القدس نے حقیر سمجھا ہے اور رد کر دیا ہے، اور کیا وہ نئے دور سے باہر نہیں نکالے جائیں گے؟ کیا وہ لوگ جو خدا کے سامنے پیش ہوتے ہیں اور کھلم کھلا اس کی مخالفت کرتے ہیں وہ جاہل اور کم علم قابلِ نفرت نہیں ہیں جو محض یہ ظاہر کرنے کی کوشش کر رہے ہیں کہ وہ کتنے ذہین ہیں؟ انجیل کے معمولی علم کے ساتھ، وہ دنیا کے "تعلیمی ماحول" میں فساد برپا کرنے کی کوشش کرتے ہیں۔ لیکن لوگوں کو سکھانے کے لیے ایک سطحی نظریے کے ساتھ، وہ روح القدس کے کام کو پلٹانے کی کوشش کرتے ہیں اور اسے اپنی سوچ کے عمل کے گرد گھمانے کی کوشش کرتے ہیں۔ وہ اتنے کوتاہ نظر ہیں کہ خدا کے 6،000 سال کے کام کو ایک سرسری نظر میں دیکھنے کی کوشش کرتے ہیں۔ ان لوگوں کے پاس کوئی قابل ذکر عقل نہیں ہے! درحقیقت، خُدا کے بارے میں لوگوں کا علم جتنا زیادہ ہوگا، وہ اُس کے کام کا فیصلہ کرنے میں اُتنے ہی سست ہوں گے – مزید برآں، وہ آج خدا کے کام کے بارے میں اپنے علم کی تھوڑی سی بات کرتے ہیں، لیکن وہ اپنے فیصلوں میں جلدی نہیں کرتے۔ لوگ خدا کے بارے میں جتنا کم جانتے ہیں، اتنے ہی زیادہ مغرور اور حد سے زیادہ پراعتماد ہوتے ہیں اور اتنے ہی زیادہ بے ہودہ انداز میں وہ خدا کے ہونے کا اعلان کرتے ہیں – پھر بھی وہ صرف نظریہ کی بات کرتے ہیں، اور کوئی حقیقی ثبوت پیش نہیں کرتے۔ ایسے لوگوں کی بالکل کوئی اہمیت نہیں ہے۔ جو لوگ روح القدس کے کام کو کھیل سمجھتے ہیں وہ احمق ہیں۔ جو لوگ روح القدس کے نئے کام کا سامنا کرتے وقت محتاط نہیں ہوتے، جو بہت زیادہ بولتے ہیں، فیصلہ کرنے میں جلدبازی کرتے ہیں، جو روح القدس کے کام کی حقانیت سے انکار کرنے کے لیے اپنے مزاج کو بے لگام چھوڑ دیتے ہیں، اور جو اس کی توہین اور گستاخی بھی کرتے ہیں – کیا ایسے گستاخ لوگ روح القدس کے کام سے ناواقف نہیں ہیں؟ مزید برآں، کیا وہ بہت خودسر لوگ نہیں ہیں، جو فطری طور پر مغرور ہیں اور جو قابو میں نہیں رہتے؟ یہاں تک کہ اگر کوئی ایسا دن آتا ہے کہ جب ایسے لوگ روح القدس کے نئے کام کو قبول کر لیتے ہیں، تب بھی خدا ان کو برداشت نہیں کرے گا۔ وہ نہ صرف ان لوگوں کو حقارت سے دیکھتے ہیں جو خدا کے لیے کام کرتے ہیں بلکہ وہ خود خدا کے خلاف بھی گستاخی کرتے ہیں۔ ایسے مایوس لوگوں کو نہ تو اس زمانے میں نہ ہی آنے والے زمانے میں معاف کیا جائے گا، اور وہ ہمیشہ کے لیے جہنم میں ہلاک ہو جائیں گے! ایسے گستاخ، عیاش لوگ خدا پر ایمان رکھنے کا جھوٹا دعویٰ کر رہے ہیں، اور جتنے زیادہ لوگ اس طرح کے ہوں گے، خدا کے انتظامی احکام کی خلاف ورزی کرنے کے اتنے ہی زیادہ ذمہ دار ہوں گے۔ کیا وہ تمام متکبر جو پیدائشی طور پر بے لگام ہیں اور جنہوں نے کبھی کسی کی بات نہیں مانی، سب اسی راستے پر نہیں چلتے ہیں؟ کیا وہ روز بروز خدا کی مخالفت نہیں کرتے، اس خدا کی جو ہمیشہ نیا ہوتا ہے اور کبھی پرانا نہیں ہوتا؟ آج، تمہیں سمجھنا چاہیے کہ تمہیں خدا کے کام کے تین مراحل کی اہمیت کیوں لازمی جاننی چاہیے۔ جو الفاظ میں کہتا ہوں وہ تمہارے لیے فائدہ مند ہیں، اور صرف خالی باتیں نہیں ہیں۔ اگر تم انہیں صرف اس طرح پڑھتے ہو جیسے سرپٹ بھاگتے ہوئے گھوڑے کی پیٹھ پر سے پھولوں کی تعریف کر رہے ہو تو کیا میری ساری محنت رائیگاں نہیں جائے گی؟ تم میں سے ہر ایک کو اپنی فطرت کا علم ہونا چاہیے۔ تم میں سے اکثر دلیل میں ماہر ہیں۔ نظریاتی سوالات کے جوابات تم بہت آسانی سے دے دیتے ہو، لیکن تمہارے پاس جوہر سے متعلق سوالات پر کہنے کو کچھ نہیں ہے۔ آج بھی، تم ابھی تک فضول گفتگو کرتے ہو، اپنے پرانے مزاج کو بدلنے سے قاصر ہو، اور تم میں سے زیادہ تر لوگ اس راستے کو تبدیل کرنے کا کوئی ارادہ نہیں رکھتے جس پر تم اعلیٰ سچائی کو حاصل کرنے کے لیے آگے بڑھتے ہو، لیکن اس کی بجائے صرف اپنی زندگی کو نیم دلی سے گزارتے ہو۔ ایسے لوگ آخر تک خدا کی پیروی کرنے کے قابل کیسے ہیں؟ یہاں تک کہ اگر تم راستے کے آخر تک پہنچ جاؤ تو تمہیں کیا فائدہ ہوگا؟ بہتر ہے کہ اپنے خیالات کو تبدیل کر لو اس سے پہلے کہ بہت دیر ہو جائے، یا تو صحیح معنوں میں پیروی کرو، یا پھر جلد ہی پیچھے ہٹ جاؤ۔ جیسے جیسے وقت گزرتا جائے گا تم ایک مفت خورے طفیلی بن جاؤ گے۔ کیا تم اتنا پست اور حقیر کردار ادا کرنے کے لیے تیار ہو؟


  کام کے تین مراحل خدا کے پورے کام کا اندراج ہیں۔ وہ خدا کی طرف سے بنی نوع انسان کی نجات کا ایک اندراج ہیں، اور وہ خیالی نہیں ہیں۔ اگر تم واقعتاً خدا کے مکمل مزاج کا علم حاصل کرنا چاہتے ہو، تو تمہیں خدا کی طرف سے کیے گئے کام کے تین مراحل کو جاننا چاہیے، اور اس کے علاوہ، تمہیں کسی بھی مرحلے کو نہیں چھوڑنا چاہیے۔ یہ وہ کم از کم ہے جو خدا کو جاننے کی کوشش کرنے والوں کو حاصل کرنا چاہیے۔ انسان خود خدا کا صحیح علم نہیں گھڑ سکتا۔ یہ ایسی چیز نہیں ہے جس کا انسان خود تصور کر سکے، اور نہ ہی یہ روح القدس کی طرف سے کسی ایک فرد کو عطا کی گئی خصوصی مہربانی کا نتیجہ ہے۔ بلکہ یہ ایک ایسا علم ہے جو انسان کو خدا کے کام کا تجربہ کرنے کے بعد ملتا ہے، اور یہ خدا کا علم ہے جو خدا کے کام کے حقائق کا عملی تجربہ کرنے کے بعد ملتا ہے۔ ایسا علم آسانی سے حاصل نہیں کیا جا سکتا، اور نہ ہی یہ ایسی چیز ہے جسے سکھایا جا سکتا ہے۔ یہ مکمل طور پر ذاتی تجربے سے متعلق ہے۔ کام کے ان تین مراحل میں خدا کی طرف سے انسانوں کی نجات سب سے اہم ہے، پھر بھی نجات کے کام کے اندر کام کرنے کے کئی طریقے اور متعدد ذرائع شامل ہیں جن کے ذریعے خدا کے مزاج کا اظہار ہوتا ہے۔ یہی وہ چیز ہے جسے پہچاننا انسان کے لیے سب سے مشکل ہے اور یہی چیز انسان کے لیے سمجھنا دشوار ہے۔ ادوار کی علیحدگی، خدا کے کام میں تبدیلی، کام کے مقام میں تبدیلی، اس کام کے وصول کنندہ میں تبدیلی وغیرہ، یہ سب کام کے تین مراحل میں شامل ہیں۔ خاص طور پر، روح القدس کے کام کرنے کے طریقے میں فرق، نیز خُدا کے مزاج، شبیہ، نام، شناخت میں ردوبدل، یا دیگر تبدیلیاں، یہ سب کام کے تین مراحل کا حصہ ہیں۔ کام کا ایک مرحلہ صرف ایک حصے کی نمائندگی کر سکتا ہے، اور ایک مخصوص دائرہ کار میں محدود ہے۔ اس میں ادوار کی علیحدگی، یا خدا کے کام میں تبدیلیاں شامل نہیں ہیں، دوسرے پہلو تو بالکل بھی نہیں۔ یہ ایک واضح حقیقت ہے۔ کام کے تین مراحل انسانوں کو بچانے کے لیے خدا کے کام کا مکمل حصہ ہیں۔ انسان کو نجات کے کام میں خُدا کے کام اور خُدا کے مزاج کو لازمی جاننا چاہیے۔ اس حقیقت کے بغیر، خدا کے بارے میں تمہارا علم کھوکھلے الفاظ کے سوا کچھ نہیں ہے، عمل کے بغیر باتوں سے بڑھ کر کچھ نہیں ہے۔ ایسا علم نہ تو انسان کو قائل کر سکتا ہے اور نہ ہی فتح کر سکتا ہے۔ یہ حقیقت سے متصادم ہے، اور یہ سچائی نہیں ہے۔ ہو سکتا ہے یہ بہت زیادہ ہو اور سننے میں اچھا لگتا ہو، لیکن اگر یہ خدا کے فطری مزاج سے متصادم ہے تو خدا تجھے نہیں بخشے گا۔ وہ نہ صرف تیرے علم کی تعریف نہیں کرے گا، بلکہ وہ تجھ سے گناہ گار ہونے اور اپنی توہین کرنے کا بدلہ بھی لے گا۔ خدا کو جاننے کی باتیں ہلکے انداز میں نہیں کہی جاتیں۔ اگرچہ تو چرب زبان اور خوش گفتار ہو سکتا ہے، اور اگرچہ تیرے الفاظ اتنے ہوشیار ہوتے ہیں کہ تو سیاہ کے سفید اور سفید کے سیاہ ہونے پر بحث کر سکتا ہے، پھر بھی جب خدا کے علم کی بات ہوتی ہے تو یہ تیری عقل سے ماورا ہے۔ خدا کوئی ایسا نہیں ہے جس کے بارے میں تو جلدبازی میں یا لاپروائی سے اندازہ لگا سکے، یا بغیر سوچے سمجھے بدنام کرے۔ تو کسی کی اور ہر کسی کی تعریف کرتا ہے، پھر بھی تو خدا کے عظیم فضل کو بیان کرنے کے لیے صحیح الفاظ تلاش کرنے کے لیے جدوجہد کرتا ہے – ہر ہارنے والے کو یہی محسوس ہوتا ہے۔ اگرچہ زبان کے بہت سے ماہرین ہیں جو خدا کو بیان کرنے کی صلاحیت رکھتے ہیں، جو کچھ وہ بیان کرتے ہیں اس کی درستی خدا سے تعلق رکھنے والے لوگوں کی طرف سے کہی گئی سچائی کا سوواں حصہ ہے، ایسے لوگ جن کے پاس اگرچہ صرف محدود الفاظ ہیں، لیکن ان کے پاس استعمال کرنے کے لیے بھرپور تجربہ ہے۔ چنانچہ یہ دیکھا جا سکتا ہے کہ خدا کا علم درستی اور حقیقت میں مضمر ہے، نہ کہ الفاظ کے ہوشیار استعمال یا بھرپور ذخیرہ الفاظ میں، اور یہ کہ انسان کے علم اور خدا کے علم میں قطعاً کوئی تعلق نہیں ہے۔ خدا کو جاننے کا سبق بنی نوع انسان کے کسی بھی فطری علوم سے بلند ہے۔ یہ ایک ایسا سبق ہے جو خدا کو جاننے کی کوشش کرنے والوں کی ایک انتہائی قلیل تعداد کو ہی حاصل ہو سکتا ہے، اور قابلیت رکھنے والے کسی بھی شخص کو حاصل نہیں ہو سکتا۔ لہذا، تم خدا کو جاننے اور سچائی کی پیروی کو اس طرح نہ دیکھو جیسے یہ وہ چیزیں ہیں جنہیں محض ایک بچہ بھی حاصل کر سکتا ہے۔ شاید تو اپنی خاندانی زندگی، یا اپنے پیشے، یا اپنی ازدواجی زندگی میں مکمل طور پر کامیاب رہا ہو، لیکن جب حقیقت اور خدا کو جاننے کے سبق کی بات آتی ہے، تو تیرے پاس اپنی کارکردگی دکھانے کے لیے کچھ نہیں ہوتا اور تو نے کچھ حاصل نہیں کیا ہے۔ یہ کہا جا سکتا ہے کہ سچائی کو عملی جامہ پہنانا تمہارے لیے بہت مشکل ہے، اور خدا کو جاننا اس سے بھی بڑا مسئلہ ہے۔ یہ تمہاری مشکل ہے، اور یہ پوری انسانیت کو درپیش مشکل بھی ہے۔ جن لوگوں نے خدا کی معرفت کی وجہ سے کچھ کامیابیاں حاصل کی ہیں، ان میں تقریباً کوئی بھی ایسا نہیں ہے جو معیار کے مطابق ہو۔ انسان نہیں جانتا کہ خدا کو جاننے کا کیا مطلب ہے، یا خدا کو جاننا کیوں ضروری ہے، یا خدا کو جاننے کے لیے کس درجہ تک پہنچنا چاہیے۔ یہ وہ چیز ہے جو بنی نوع انسان کے لیے بہت پریشان کن ہے، اور بالکل سادہ الفاظ میں یہ سب سے بڑی پہیلی ہے جس کا سامنا بنی نوع انسان کو ہے-کوئی بھی اس سوال کا جواب دینے کے قابل نہیں ہے، اور نہ ہی کوئی اس سوال کا جواب دینے کو تیار ہے، کیونکہ، آج تک، بنی نوع انسان میں سے کسی کو بھی اس کام کے مطالعہ میں کامیابی نہیں ملی ہے۔ شاید، جب کام کے تین مراحل کی پہیلی بنی نوع انسان کو بتائی جائے گی، تو پے در پے باصلاحیت لوگوں کا ایک گروہ ظاہر ہو گا جو خدا کو جانتے ہیں۔ بلاشبہ، میں امید کرتا ہوں کہ ایسا ہی ہے، اور اس کے علاوہ، میں اس کام کو انجام دینے کے عمل میں ہوں، اور امید کرتا ہوں کہ مستقبل قریب میں مزید ایسے باصلاحیت لوگ ظاہر ہوں گے۔ یہ وہ لوگ ہوں گے جو کام کے ان تین مراحل کی حقیقت کی گواہی دیں گے، اور یقیناً، وہ کام کے ان تین مراحل کی سب سے پہلے گواہی دینے والے ہوں گے۔ لیکن اس سے زیادہ تکلیف دہ اور افسوسناک بات کوئی نہیں ہو گی کہ اگر خدا کا کام ختم ہونے کے دن تک بھی ایسے باصلاحیت لوگ سامنے نہ آئیں، یا اگر صرف ایک یا دو ایسے لوگ ہوں جنھوں نے انسانی شکل میں خدا کی طرف سے ذاتی طور پر کامل بنائے جانے کو قبول کیا ہو۔ تاہم، یہ صرف بدترین صورت حال ہے. معاملہ کچھ بھی ہو، میں اب بھی امید کرتا ہوں کہ جو لوگ حقیقی معنوں میں پیروی کرتے ہیں وہ یہ برکت حاصل کر سکتے ہیں۔ وقت کے آغاز سے اس طرح کا کام پہلے کبھی نہیں ہوا ہے؛ انسانی ترقی کی تاریخ میں ایسا اہم کام کبھی نہیں ہوا۔ اگر تو واقعی ان پہل کاروں میں سے ایک بن سکتا ہے جو خدا کو جاننے والے ہیں، تو کیا یہ تمام مخلوقات میں سب سے بڑا اعزاز نہیں ہو گا؟ کیا بنی نوع انسان میں سے کسی مخلوق کی خدا کی طرف سے زیادہ تعریف کی جائے گی؟ اس طرح کے کام کو حاصل کرنا آسان نہیں ہے، لیکن آخر کار اس کا اجر بھی ملے گا۔ ان کی جنس یا قومیت سے قطع نظر، وہ تمام لوگ جو خدا کی معرفت حاصل کرنے کی اہلیت رکھتے ہیں، آخر کار، خدا کا سب سے بڑا اعزاز حاصل کریں گے، اور صرف وہی لوگ ہوں گے جن کے پاس خدا کا اختیار ہے۔ یہ آج کا کام ہے اور یہ مستقبل کا بھی کام ہے۔ یہ 6،000 سال کے کاموں میں مکمل ہونے والا آخری اور سب سے بڑا کام ہے، اور یہ کام کرنے کا ایک طریقہ ہے جو انسان کے ہر درجے کو ظاہر کرتا ہے۔ انسان کے خدا کو پہچاننے کے کام کے ذریعے، انسان کے مختلف درجات ظاہر ہوتے ہیں: جو لوگ خدا کو جانتے ہیں وہ خدا کی نعمتیں حاصل کرنے اور اس کے وعدوں کو قبول کرنے کے اہل ہیں، جبکہ جو لوگ خدا کو نہیں جانتے وہ خدا کی نعمتیں حاصل کرنے اور اس کے وعدوں کو قبول کرنے کے اہل نہیں ہیں۔ جو خدا کو جانتے ہیں وہ خدا کے مقربین ہیں اور جو خدا کو نہیں جانتے وہ خدا کے مقربین نہیں کہلا سکتے؛ خدا کے مقربین کو خدا کی کوئی بھی نعمت مل سکتی ہے، لیکن جو اس کے مقربین نہیں ہیں وہ اس کے کسی کام کے لائق نہیں ہیں۔ چاہے وہ مصائب ہوں، مزید اصلاح ہو یا فیصلہ، یہ سب چیزیں اس لیے ہیں کہ انسان کو آخرکار خدا کی معرفت حاصل ہو جائے، اور انسان خدا کے سامنے سرتسلیم خم کر سکے۔ یہ واحد اثر ہے جو بالآخر حاصل کیا جائے گا۔ کام کے تین مراحل میں کوئی چیز پوشیدہ نہیں ہے، اور یہ انسان کے خدا کے بارے میں علم کے لیے فائدہ مند ہے، اور انسان کو خدا کے بارے میں مزید مکمل اور جامع علم حاصل کرنے میں مدد دیتا ہے۔ یہ سب کام انسان کے فائدے کے لیے ہے۔


  خُدا کا کام بذاتِ خود وہ بصیرت ہے جسے انسان کو لازمی جاننا چاہیے، کیونکہ خُدا کا کام انسان نہیں کر سکتا، اور نہ ہی انسان اس کا حامل ہے۔ کام کے تین مراحل خدا کے انتظام کی مکمل حیثیت ہیں، اور اس سے عظیم کوئی بصیرت نہیں ہے جو انسان کو معلوم ہو۔ اگر انسان اس عظیم بصیرت کو نہیں جانتا تو خدا کو جاننا آسان نہیں ہے، خدا کی مرضی کو سمجھنا آسان نہیں ہے، اور اس کے علاوہ، انسان جس راستے پر چلتا ہے وہ مشکل سے مشکل تر ہوتا چلا جائے گا۔ بصیرت نہ ہوتی تو انسان اس حد تک پہنچنے کے قابل نہیں ہو سکتا تھا۔ یہ وہ بصیرت ہے جس نے آج تک انسان ک حفاظت کی ہے اور جس نے انسان کو عظیم تحفظ فراہم کیا ہے۔ مستقبل میں، تمہارا علم گہرا ہونا ضروری ہے، اور تمہیں کام کے تین مراحل کے اندر اس کی پوری مرضی اور اس کے دانشمندانہ کام کے جوہر کا علم ہونا چاہیے۔ صرف یہی تمہاری حقیقی حیثیت ہے۔ کام کا آخری مرحلہ تنہا نہیں ہے بلکہ اس پورے کا حصہ ہے جو پچھلے دو مراحل کے ساتھ مل کر تشکیل پاتا ہے، جس کا مطلب یہ ہے کہ کام کے تین مراحل میں سے صرف ایک کو انجام دینے سے نجات کا پورا کام مکمل کرنا ناممکن ہے۔ اگرچہ کام کا آخری مرحلہ انسان کو مکمل طور پر بچانے کے قابل ہے، لیکن اس کا مطلب یہ نہیں ہے کہ صرف اس ایک مرحلے کو اکیلے ہی انجام دینا ضروری ہے، اور یہ کہ کام کے پچھلے دو مراحل انسان کو شیطان کے اثر سے بچانے کے لیے ضروری نہیں ہیں۔ تین مراحل میں سے کسی ایک مرحلے کو صرف ایک بصیرت کے طور پر نہیں سمجھا جا سکتا کہ جس کا علم تمام بنی نوع انسان کو ہونا چاہیے، کیونکہ نجات کے کام کا مکمل پن تین مراحل میں ہے، ان میں سے کسی ایک مرحلے میں نہیں۔ جب تک نجات کا کام مکمل نہیں ہوتا، خدا کا انتظام مکمل طور پر ختم ہونے کے قابل نہیں ہو گا۔ خدا کی ذات، اس کا مزاج، اور اس کی حکمت کا اظہار نجات کے کام کی تکمیل میں ہوتا ہے؛ وہ شروع میں انسان پر ظاہر نہیں ہوئے ہیں، لیکن آہستہ آہستہ نجات کے کام میں ظاہر کیے گئے ہیں۔ نجات کے کام کا ہر مرحلہ خُدا کے مزاج اور اُس کی ہستی کا ایک حصہ ظاہر کرتا ہے؛ کام کا کوئی ایک مرحلہ براہ راست اور مکمل طور پر خدا کی ذات کا اظہار نہیں کر سکتا۔ اس طرح، نجات کا کام صرف اس وقت مکمل طور پر ختم ہو سکتا ہے جب کام کے تین مراحل مکمل ہو چکے ہوں، اور اس لیے انسان کا خدا کی کاملیت کے بارے میں علم خدا کے کام کے تین مراحل سے الگ نہیں ہے۔ کام کے ایک مرحلے سے انسان جو کچھ حاصل کرتا ہے وہ محض خدا کا مزاج ہے جو اس کے کام کے ایک حصے میں ظاہر ہوتا ہے۔ یہ اس مزاج اور وجود کی نمائندگی نہیں کر سکتا جس کا اظہار پہلے یا بعد کے مراحل میں ہوتا ہے۔ اس کی وجہ یہ ہے کہ نوع انسانی کو بچانے کا کام ایک وقت میں یا ایک مقام پر فوراً ختم نہیں ہو سکتا بلکہ مختلف اوقات اور مقامات پر انسان کی ترقی کی سطح کے مطابق آہستہ آہستہ گہرا ہوتا چلا جاتا ہے۔ یہ وہ کام ہے جو مراحل میں کیا جاتا ہے، اور یہ ایک مرحلے میں مکمل نہیں ہوتا ہے۔ لہٰذا، خدا کی پوری حکمت ایک انفرادی مرحلے کی بجائے تین مراحل میں تشکیل دی گئی ہے۔ اس کا کامل وجود اور اس کی مکمل حکمت ان تین مراحل میں بیان کی گئی ہے اور ہر مرحلہ اس کی ذات پر مشتمل ہے اور ہر مرحلہ اس کے کام کی حکمت کا اندراج ہے۔ انسان کو ان تین مرحلوں میں بیان کیے گئے خدا کے پورے مزاج کو جاننا چاہیے۔ خدا کی یہ تمام ہستی تمام بنی نوع انسان کے لیے انتہائی اہمیت کی حامل ہے، اور اگر لوگ خدا کی عبادت کرتے وقت یہ علم نہیں رکھتے تو وہ ان لوگوں سے مختلف نہیں ہیں جو مہاتما بدھ کی عبادت کرتے ہیں۔ انسانوں کے درمیان خدا کا کام انسان سے پوشیدہ نہیں ہے، اور ان سب کو معلوم ہونا چاہیے جو خدا کی عبادت کرتے ہیں۔ چونکہ خدا نے انسان کے درمیان نجات کے کام کے تین مراحل انجام دیے ہیں، اس لیے انسان کو اس بات کا اظہار معلوم ہونا چاہیے کہ کام کے ان تین مراحل کے دوران اس کے پاس کیا رکھا ہے اور وہ خود کیا ہے۔ یہ وہی ہے جو انسان کو کرنا چاہیے۔ خدا انسان سے وہ چیز چھپاتا ہے جسے انسان حاصل کرنے سے قاصر ہے اور جسے انسان کو معلوم نہیں ہونا چاہیے، جبکہ خدا انسان کو جو دکھاتا ہے، وہی ہے جو انسان کو جاننا چاہیے اور جو انسان کے پاس ہونا چاہیے۔ کام کے تین مراحل میں سے ہر ایک گزشتہ مرحلے کی بنیاد پر سر انجام دیا جاتا ہے؛ یہ نجات کے کام سے الگ آزادانہ طور پر نہیں کیا جاتا۔ اگرچہ دَور اور انجام پانے والے کام میں بہت بڑا فرق ہے، کیونکہ اس کے مرکز میں اب بھی بنی نوع انسان کی نجات ہے، اور نجات کے کام کا ہر مرحلہ گزشتہ سے زیادہ گہرا ہے۔ کام کا ہر مرحلہ گزشتہ کی بنیاد سے جاری رہتا ہے جو ختم نہیں کیا جاتا۔ اس طرح، اس کا کام ہمیشہ نیا ہوتا ہے اور کبھی پرانا نہیں ہوتا، خدا اپنے مزاج کے ان پہلوؤں کو مسلسل بیان کر رہا ہے جو اس سے پہلے کبھی انسان پر ظاہر نہیں ہوئے ہیں، اور ہمیشہ انسان پر اپنے نئے کام اور اس کے نئے وجود کو ظاہر کر رہے ہیں، اور اگرچہ قدیم روایت کا پاس دار مذہبی رکن اس کی مخالفت کرنے کی پوری کوشش کرتا ہے، اور کھل کر اس کی مخالفت کرتا ہے مگر خدا ہمیشہ وہ نیا کام کرتا ہے جو وہ کرنا چاہتا ہے۔ اس کا کام ہمیشہ بدلتا رہتا ہے اور اس کی وجہ سے اسے ہمیشہ انسان کی مخالفت کا سامنا رہتا ہے۔ اسی طرح، اس کے کام کے دور اور وصول کنندگان کی طرح اس کا مزاج بھی ہمیشہ بدلتا رہتا ہے۔ مزید برآں، وہ ہمیشہ وہ کام کرتا رہتا ہے جو پہلے کبھی نہیں کیا گیا ہے، حتیٰ کہ وہ کام بھی انجام دیتا ہے جو انسان کو پہلے کیے گئے کام کے خلاف نظر آتا ہے اور اس کے خلاف چلتا ہے۔ انسان صرف ایک قسم کے کام، یا عمل کرنے کے ایک طریقے کو قبول کرنے کے قابل ہے، اور انسان کے لیے کام، یا عمل کے ان طریقوں کو قبول کرنا مشکل ہے، جو اس سے متصادم یا اس کی سطح سے بلند ہیں۔ لیکن روح القدس ہمیشہ نیا کام کر رہی ہے، اور اس لیے مذہبی ماہرین گروہ در گروہ ظاہر ہوتے ہیں جو خدا کے نئے کام کی مخالفت کرتے ہیں۔ یہ لوگ صرف اس وجہ سے ماہر بن گئے ہیں کہ انسان کو اس بات کا علم نہیں ہے کہ خدا ہمیشہ نیا کیسے ہوتا ہے اور کبھی پرانا نہیں ہوتا، اور انہیں خدا کے کام کے اصولوں کا بھی علم نہیں ہے، اور، اس کے علاوہ، وہ ان بہت سے طریقوں سے بھی واقف نہیں ہے جن سے خدا انسان کو بچاتا ہے۔ اس طرح، انسان یہ بتانے سے بالکل قاصر ہے کہ کیا یہ کام روح القدس کی طرف سے آتا ہے، اور کیا یہ خود خدا کا کام ہے۔ بہت سے لوگ ایسے رویے سے چمٹے رہتے ہیں جس میں اگر کوئی چیز پہلے کے الفاظ سے مطابقت رکھتی ہو تو اسے قبول کرتے ہیں اور اگر پہلے کے کام سے مختلف ہو تو اس کی مخالفت کرتے ہیں اور اسے رد کر دیتے ہیں۔ آج، کیا تم سب ایسے اصولوں کی پابندی نہیں کرتے؟ نجات کے کام کے تین مراحل کا تم پر کوئی زیادہ اثر نہیں ہوا، اور ایسے لوگ ہیں جو یقین رکھتے ہیں کہ کام کے دو پچھلے مراحل ایک بوجھ ہیں جن کے متعلق انہیں جاننے کی کوئی ضرورت نہیں ہے۔ ان کا خیال ہے کہ ان مراحل کو عوام کے سامنے بیان نہیں کرنا چاہیے اور جلد از جلد واپس لے لینا چاہیے، تاکہ لوگ کام کے تین مراحل میں سے گزشتہ دو مراحل سے مغلوب نہ ہوں۔ زیادہ تر لوگوں کا خیال ہے کہ کام کے دو پچھلے مراحل کو معلوم کرنا حدود سے تجاوز ہے، اور خدا کو جاننے میں مددگار نہیں ہے – یہی تم سوچتے ہو۔ آج تم سب سمجھتے ہو کہ اس طرح کام کرنا درست ہے، لیکن وہ دن آئے گا جب تمہیں میرے کام کی اہمیت کا احساس ہو گا: جان لو کہ میں کوئی ایسا کام نہیں کرتا جس کی کوئی اہمیت نہ ہو۔ چونکہ میں تمہارے لیے کام کے تین مراحل کا اعلان کر رہا ہوں، وہ تمہارے لیے لازمی فائدہ مند ہوں گے؛ چونکہ کام کے یہ تین مراحل خدا کے پورے انتظام کا محور ہیں، ان کو پوری کائنات میں سب کی توجہ کا مرکز بننا چاہیے۔ ایک دن تم سب کو اس کام کی اہمیت کا احساس ہو جائے گا۔ جان لو کہ تم خدا کے کام کی مخالفت کرتے ہو، یا آج کے کام کو جانچنے کے لیے اپنے تصورات کا استعمال کرتے ہو، کیونکہ تم خدا کے کام کے اصولوں کو نہیں جانتے، اور تم روح القدس کے کام کو غیر محتاط انداز میں لیتے ہو۔ تمہاری خدا کی مخالفت اور روح القدس کے کام میں رکاوٹ تمہارے تصورات اور فطری تکبر کی وجہ سے ہے۔ یہ اس لیے نہیں ہے کہ خدا کا کام غلط ہے، بلکہ اس لیے ہے کہ تم قدرتی طور پر بہت زیادہ نافرمان ہو۔ خدا پر اپنے اعتقاد کو تلاش کرنے کے بعد، کچھ لوگ یقین کے ساتھ یہ بھی نہیں کہہ سکتے کہ انسان کہاں سے آیا ہے، پھر بھی وہ روح القدس کے کام کے درست اور غلط ہونے کا اندازہ لگانے والی عوامی تقریریں کرنے کی جرات کرتے ہیں۔ یہاں تک کہ وہ ان حواریوں کو نصیحت کرتے ہیں جن کے پاس روح القدس کا نیا کام ہے، تبصرے کرتے ہیں اور احمقانہ انداز میں بات کرتے ہیں؛ ان کی انسانیت بہت پست ہے، اور ان میں ذرہ برابر بھی احساس نہیں ہے۔ کیا وہ دن نہیں آئے گا جب ایسے لوگوں کو روح القدس کے کام سے رد کر دیا جائے گا، اور جہنم کی آگ میں جلا دیا جائے گا؟ وہ خدا کے کام کو نہیں جانتے، بلکہ اس کے کام پر تنقید کرتے ہیں، اور خدا کو ہدایت دینے کی کوشش بھی کرتے ہیں کہ کیسے کام کیا جائے۔ ایسے نامعقول لوگ خدا کو کیسے جان سکتے ہیں؟ انسان تلاش اور تجربہ کے عمل کے دوران خدا کو پہچانتا ہے؛ یہ خواہش پر تنقید کرنے کی وجہ سے نہیں ہے کہ انسان روح القدس کی دی ہوئی بصیرت سے خدا کو پہچانتا ہے۔ خدا کے بارے میں لوگوں کا علم جتنا زیادہ درست ہوتا جاتا ہے، وہ اس کی مخالفت اتنی ہی کم کرتے ہیں۔ اس کے برعکس، لوگ خدا کے بارے میں جتنا کم جانتے ہیں، ان کا خدا کی مخالفت کرنے کا امکان اتنا ہی زیادہ ہے۔ تمہارے تصورات، تمہارا پرانا مزاج، تمہاری انسانیت، کردار اور اخلاقی نقطہ نظر، وہ سرمایہ ہیں جس کے ساتھ تم خدا کے خلاف مزاحمت کرتے ہو، اور جتنا زیادہ تمہارے اخلاق بگڑتے ہیں، صفات گھٹیا ہوتی ہیں، اور انسانیت پست ہوتی ہے، تم خدا کے اتنے ہی زیادہ دشمن ہوتے ہو۔ وہ لوگ جو مضبوط خیالات کے حامل ہیں اور جو خود صالح مزاج ہیں وہ خدا کے انسانی شکل میں موجود ہونے کے زیادہ دشمن ہیں۔ ایسے لوگ مسیح مخالف ہیں۔ اگر تمہارے خیالات کی اصلاح نہ کی گئی تو وہ ہمیشہ خدا کے خلاف رہیں گے؛ تم کبھی بھی خدا کے ساتھ ہم آہنگ نہیں ہو گے، اور ہمیشہ اس سے الگ رہو گے۔


  اپنے پرانے تصورات کو ایک طرف رکھ کر ہی تم نیا علم حاصل کر سکتے ہو، لیکن ضروری نہیں ہے کہ پرانا علم پرانے تصورات کے برابر ہو۔ "تصورات" سے مراد حقیقت سے متصادم وہ چیزیں ہیں جن کا تصور انسان نے کیا ہے۔ اگر پرانا علم قدیم دور میں پہلے ہی متروک ہو چکا ہو اور انسان کو نئے کام میں آنے سے روک دے تو ایسا علم بھی ایک گمان ہے۔ اگر انسان اس طرح کے علم تک صحیح نقطہ نظر اختیار کرنے کے قابل ہے اور پرانے اور نئے کو یکجا کر کے مختلف پہلوؤں سے خدا کو پہچان سکتا ہے تو پرانا علم انسان کے لیے معاون بن جاتا ہے اور ایسی بنیاد بن جاتا ہے جس کی وجہ سے انسان نئے دور میں داخل ہوتا ہے۔ خدا کو جاننے کا سبق تجھ سے بہت سے اصولوں پر عبور حاصل کرنے کا تقاضا کرتا ہے: خدا کو جاننے کے راستے پر کیسے داخل ہونا ہے، خدا کو جاننے کے لیے تجھے کون سی سچائیوں کو لازمی سمجھنا ہے، اور اپنے تصورات اور پرانے مزاج سے کیسے چھٹکارا حاصل کرنا ہے تاکہ تو خدا کے نئے کام کے تمام انتظامات کے تابع ہو سکے۔ اگر تو ان اصولوں کو خدا کی معرفت کے سبق میں داخل ہونے کی بنیاد کے طور پر استعمال کرے گا تو تیرا علم مزید گہرا ہوتا چلا جائے گا۔ اگر تجھے کام کے تین مراحل کا واضح علم ہے – جس کا مطلب ہے کہ خدا کے انتظام کے پورے منصوبے کا – اور اگر تو خدا کے کام کے پچھلے دو مراحل کو موجودہ مرحلے کے ساتھ مکمل طور پر مربوط کر سکتا ہے، اور دیکھ سکتا ہے کہ یہ ایک خدا کی طرف سے کام ہے، پھر تجھے ایک بے مثال مضبوط بنیاد ملے گی۔ کام کے تین مراحل ایک خدا نے سر انجام دیے تھے۔ یہ عظیم بصیرت ہے، اور یہ خدا کو جاننے کا واحد راستہ ہے۔ کام کے تین مراحل صرف خدا خود انجام دے سکتا تھا، اور کوئی انسان اس کی طرف سے ایسا کام نہیں کر سکتا تھا – اس کا مطلب یہ ہے کہ شروع سے لے کر آج تک صرف خدا ہی خود اپنا کام کر سکتا تھا۔ اگرچہ خدا کے کام کے تین مراحل مختلف ادوار اور مقامات پر انجام دیے گئے ہیں، اور اگرچہ ہر ایک کا کام مختلف ہے، لیکن یہ سب ایک خدا کا کیا ہوا کام ہے۔ تمام بصائر میں سے یہ سب سے عظیم بصیرت ہے جسے انسان کو جاننا چاہیے اور اگر اسے انسان پوری طرح سمجھ سکتا ہے تو وہ مضبوطی سے کھڑا ہونے کے قابل ہو گا۔ آج مختلف مذاہب اور فرقوں کے سامنے سب سے بڑا مسئلہ یہ ہے کہ وہ روح القدس کے کام کو نہیں جانتے، اور روح القدس کے کام اور اس کام میں فرق کرنے سے قاصر ہیں جو روح القدس کا نہیں ہے – اس کی وجہ سے، وہ یہ نہیں بتا سکتے کہ کیا کام کا یہ مرحلہ بھی کام کے آخری دو مراحل کی طرح، یہوواہ خدا کی طرف سے کیا گیا ہے۔ اگرچہ لوگ خدا کی پیروی کرتے ہیں، لیکن اکثر یہ بتانے سے قاصر ہیں کہ آیا یہ صحیح راستہ ہے۔ انسان فکرمند ہے کہ کیا یہ راستہ وہی ہے جس راستے کی خدا خود ذاتی طور پر راہنمائی کرتا ہے، اور کیا انسانی شکل میں خدا ایک حقیقت ہے، اور زیادہ تر لوگوں کو ابھی تک اس بات کا کوئی اندازہ نہیں ہے کہ ایسی چیزوں کو کیسے پہچانا جائے۔ جو لوگ خدا کی پیروی کرتے ہیں وہ راستے کا تعین کرنے سے قاصر ہیں، اور اس طرح زبانی پیغامات کا ان لوگوں پر صرف جزوی اثر ہوتا ہے، اور وہ مکمل طور پر اثر انداز ہونے کے قابل نہیں ہوتے، اور اس طرح پھر ایسے لوگوں کے زندگی میں داخلے پر اثر پڑتا ہے۔ اگر انسان کام کے تین مراحل میں دیکھ سکتا ہے کہ وہ خود خدا کی طرف سے مختلف اوقات میں، مختلف مقامات پر اور مختلف لوگوں میں انجام پائے ہیں؛ اگر انسان یہ دیکھ سکتا ہے کہ اگرچہ کام مختلف ہے، لیکن یہ سب ایک خدا کی طرف سے کیا جاتا ہے، اور چونکہ یہ ایک خدا کا کام ہے، تو یہ لازمی صحیح اور غلطی کے بغیر ہونا چاہیے، اور یہ کہ اگرچہ یہ انسان کے تصورات سے متصادم ہے، لیکن اس سے انکار نہیں ہے کہ یہ ایک خدا کا کام ہے – اگر انسان یقین سے کہہ سکتا ہے کہ یہ ایک خدا کا کام ہے، پھر انسان کے تصورات محض چھوٹی چھوٹی باتوں میں رہ جائیں گے، جو کہ قابل ذکر نہیں ہیں۔ کیونکہ انسان کی بصیرت مبہم ہے، اور کیونکہ انسان صرف یہوواہ کو خدا اور یسوع کو خداوند جانتا ہے، اور آج کے خدا کے انسانی شکل میں ہونے کے بارے میں مذبذب ہے، بہت سے لوگ یہوواہ اور یسوع کے کام کے لیے وقف رہتے ہیں، اور آج کے کام کے بارے میں تصورات میں مبتلا ہیں، زیادہ تر لوگ ہمیشہ شک میں رہتے ہیں، اور آج کے کام کو سنجیدگی سے نہیں لیتے۔ کام کے آخری دو مراحل جو پوشیدہ تھے، ان کے بارے میں انسان کو کوئی اندازہ نہیں ہے۔ اس کی وجہ یہ ہے کہ انسان کام کے آخری دو مراحل کی حقیقت کو نہیں سمجھتا، اور اس نے ذاتی طور پر ان کا مشاہدہ نہیں کیا۔ یہ اس لیے ہے کہ کام کے ان مراحل کو ایسے نہیں دیکھا جا سکتا جیسے انسان اپنی پسند کے مطابق تصور کرتا ہے؛ اس سے قطع نظر کہ وہ جو بھی خیال پیش کرے، اس طرح کے تصورات کو ثابت کرنے کے لیے کوئی حقائق نہیں ہیں، اور نہ ہی ان کو درست کرنے والا کوئی ہے۔ انسان اپنے مزاج کو بے لگام چھوڑ دیتا ہے، غیرمحتاط طریقے سے نظر انداز کرتا ہے اور اپنے تخیل کو آزاد ہونے دیتا ہے؛ اس کے تصورات کی تصدیق کے لیے کوئی حقائق نہیں ہیں، اور اس لیے اس بات سے قطع نظر کہ ان کے لیے کوئی ثبوت موجود ہو، انسان کے تصورات "حقیقت" بن جاتے ہیں۔ اس طرح انسان اپنے ذہن میں اپنے تصور کردہ خدا پر یقین رکھتا ہے، اور حقیقت کے خدا کی تلاش نہیں کرتا ہے۔ اگر ایک آدمی کا ایک قسم کا عقیدہ ہے تو سو آدمیوں میں سو قسم کے عقیدے ہیں۔ انسان ایسے عقائد رکھتا ہے کیونکہ اس نے خدا کے کام کی حقیقت کو نہیں دیکھا ہے، کیونکہ اس نے اسے صرف اپنے کانوں سے سنا ہے اور اپنی آنکھوں سے نہیں دیکھا ہے۔ انسان نے افسانے اور کہانیاں سنی ہیں لیکن خدا کے کام کے حقائق کا علم شاذ و نادر ہی حاصل کیا ہے۔ لہذا ایسا ہے کہ جن لوگوں کو ایمان لائے تھوڑا عرصہ ہوا ہے وہ اپنے اپنے گمان کے مطابق خدا پر ایمان لاتے ہیں۔ یہی بات ان لوگوں کے لیے بھی سچ ہے جنہوں نے اپنی پوری زندگی میں خدا پر یقین رکھا ہے۔ جو لوگ حقائق کو نہیں دیکھ سکتے وہ کبھی بھی ایسے عقیدے سے نہیں بچ سکیں گے جس میں وہ خدا کے بارے میں تصورات رکھتے ہوں۔ انسان کا خیال ہے کہ اس نے اپنے آپ کو اپنے پرانے تصورات کے بندھنوں سے آزاد کر لیا ہے، اور نئے علاقے میں داخل ہو گیا ہے۔ کیا انسان یہ نہیں جانتا کہ جو لوگ خدا کے حقیقی چہرے کو نہیں دیکھ سکتے ان کا علم محض تصورات اور افواہوں کے سوا کچھ نہیں۔ انسان سمجھتا ہے کہ اس کے تصورات درست اور غلطی کے بغیر ہیں اور وہ سمجھتا ہے کہ یہ تصورات خدا کی طرف سے ہیں۔ آج، جب انسان خُدا کے کام کو دیکھتا ہے، تو وہ اُن تصورات کو چھوڑ دیتا ہے جو کئی سالوں سے قائم ہیں۔ ماضی کے تصورات اور خیالات اس مرحلے کے کام میں رکاوٹ بن گئے ہیں اور انسان کے لیے ایسے تصورات کو چھوڑنا اور ایسے خیالات کی تردید کرنا مشکل ہو گیا ہے۔ آج تک خدا کی پیروی کرنے والوں میں سے بہت سے لوگوں کے اس مرحلہ وار کام کے بارے میں تصورات پہلے سے زیادہ سنگین ہو گئے ہیں اور ان لوگوں نے رفتہ رفتہ انسانی شکل میں خدا سے سخت دشمنی پیدا کر لی ہے۔ اس نفرت کا سرچشمہ انسان کے گمان اور تصورات میں موجود ہے۔ انسان کے گمان اور تصورات آج کے کام کے دشمن بن چکے ہیں، ایسا کام جو انسان کے تصورات سے متصادم ہے۔ یہ بالکل اس لیے ہوا ہے کہ حقائق انسان کو اپنے تخیل کو بے لگام چھوڑ دینے کی اجازت نہیں دیتے، اور، اس کے علاوہ، انسان انہیں آسانی سے رد نہیں کر سکتا، اور انسان کے گمان اور تصورات حقائق کے وجود کو نہیں روکتے، اور، اس کے علاوہ، کیونکہ انسان حقائق کی درستی اور سچائی پر غور نہیں کرتا، اور محض پختہ ارادے کے ساتھ اپنے تصورات کو کھلا چھوڑ دیتا ہے اور اپنے تخیل کو بروئے کار لاتا ہے۔ اسے صرف انسان کے تصورات کا قصور کہا جا سکتا ہے، اور اسے خدا کے کام میں نقص نہیں کہا جا سکتا۔ انسان جو چاہے تصور کر سکتا ہے، لیکن وہ خدا کے کام کے کسی بھی مرحلے یا اس کے کسی بھی حصے پر آزادانہ طور پر اختلاف نہیں کر سکتا؛ خدا کے کام کی حقیقت انسان کے لیے قابل احترام ہے۔ تُو اپنے تخیل کو بے لگام چھوڑ سکتا ہے، اور یہوواہ اور یسوع کے کام کے بارے میں عمدہ کہانیاں بھی مرتب کر سکتا ہے، لیکن تو یہوواہ اور یسوع کے کام کے ہر مرحلے کی حقیقت کی تردید نہیں کر سکتا؛ یہ ایک اصول ہے، اور یہ ایک انتظامی فرمان بھی ہے، اور تمہیں ان مسائل کی اہمیت کو سمجھنا چاہیے۔ انسان کا خیال ہے کہ کام کا یہ مرحلہ انسان کے تصورات سے مطابقت نہیں رکھتا، اور کام کے پچھلے دو مراحل کے لیے ایسا معاملہ نہیں ہے۔ انسان اپنے تصور میں یہ سمجھتا ہے کہ پچھلے دو مراحل کا کام یقیناً آج کے کام جیسا نہیں ہے – لیکن کیا تو نے کبھی غور کیا ہے کہ خدا کے کام کے اصول ایک جیسے ہیں، کہ اس کا کام ہمیشہ عملی ہوتا ہے، اور یہ کہ دَور سے قطع نظر، ایسے لوگ ہمیشہ بہت زیادہ تعداد میں ہوں گے جو اس کے کام کی حقیقت کے خلاف مزاحمت اور مخالفت کرتے ہیں؟ وہ تمام لوگ جو آج کام کے اس مرحلے کی مزاحمت اور مخالفت کرتے ہیں بلاشبہ ماضی میں بھی خدا کی مخالفت کرتے رہے ہوں گے کیونکہ ایسے لوگ ہمیشہ خدا کے دشمن رہیں گے۔ جو لوگ خدا کے کام کی حقیقت کو جانتے ہیں وہ کام کے تین مراحل کو ایک خدا کے کام کے طور پر دیکھیں گے، اور اپنے تصورات کو ترک کر دیں گے۔ یہ وہ لوگ ہیں جو خدا کو جانتے ہیں اور ایسے لوگ وہ ہیں جو حقیقی معنوں میں خدا کی پیروی کرتے ہیں۔ جب خدا کا پورا انتظام اپنے اختتام کے قریب ہو گا تو خدا ہر چیز کی نوعیت کے مطابق درجہ بندی کرے گا۔ انسان کو خالق کے ہاتھوں سے بنایا گیا تھا، اور آخر کار اسے انسان کو مکمل طور پر اپنی حاکمیت میں واپس لانا ہے؛ یہ کام کے تین مراحل کا اختتام ہے۔ آخری ایام کے کام کا مرحلہ، اور اسرائیل اور یہودیہ میں پچھلے دو مراحل، پوری کائنات میں خدا کا انتظامی منصوبہ ہیں۔ اس سے کوئی انکار نہیں کر سکتا، اور یہ خدا کے کام کی حقیقت ہے۔ اگرچہ لوگوں نے اس کام کا زیادہ تجربہ یا مشاہدہ نہیں کیا ہے، لیکن حقائق اب بھی حقائق ہیں، اور یہ کسی بھی آدمی کے لیے ناقابل تردید ہیں۔ جو لوگ کائنات کی ہر سرزمین میں خدا کو مانتے ہیں وہ سب کام کے تین مراحل کو قبول کریں گے۔ اگر تو کام کے صرف ایک خاص مرحلے کو جانتا ہے، اور کام کے دوسرے دو مراحل کو نہیں سمجھتا، ماضی میں خدا کے کام کو نہیں سمجھتا، تو تُو خدا کے پورے انتظامی منصوبے کی مکمل حقیقت کو بیان کرنے سے قاصر ہے، اور خدا کے بارے میں تیرا علم یکطرفہ ہے، کیونکہ خدا پر اپنے یقین میں تو اسے جانتا یا سمجھتا نہیں ہے، لہذا تو خدا کی گواہی دینے کے لائق نہیں ہے۔ اس بات سے قطع نظر کہ ان چیزوں کے بارے میں تیرا موجودہ علم گہرا ہے یا سطحی، آخر میں، تمہیں لازمی طور پر علم ہونا چاہیے، اور مکمل طور پر قائل ہونا چاہیے، اور تمام لوگ خدا کے کام کی کاملیت کو دیکھیں گے اور خدا کی حاکمیت کے تابع ہو جائیں گے۔ اس کام کے اختتام پر تمام مذاہب ایک ہو جائیں گے، تمام مخلوقات خالق کی حاکمیت میں لوٹ آئیں گی، تمام مخلوقات ایک سچے خدا کی عبادت کریں گی، اور تمام برے مذاہب ختم ہو جائیں گے اور دوبارہ کبھی ظاہر نہیں ہوں گے۔


  کام کے تین مراحل کا یہ مسلسل حوالہ کیوں؟ ادوار کا گزرنا، سماجی ترقی، اور فطرت کا بدلتا ہوا چہرہ، یہ سب کام کے تین مراحل میں تبدیلیوں کی پیروی کرتے ہیں۔ بنی نوع انسان خدا کے کام کے ساتھ ساتھ وقت کے ساتھ بدلتا ہے، اور خود سے ترقی نہیں کرتا ہے۔ خدا کے کام کے تین مراحل کا حوالہ تمام مخلوقات اور ہر مذہب اور فرقہ کے تمام لوگوں کو ایک خدا کی حاکمیت میں لانے کے لیے دیا گیا ہے۔ اس سے قطع نظر کہ تیرا تعلق کس مذہب سے ہے، آخر کار تم سب خدا کی حاکمیت کے تابع ہو جاؤ گے۔ صرف خدا ہی اس کام کو انجام دے سکتا ہے؛ کوئی مذہبی پیشوا یہ نہیں کر سکتا۔ دنیا میں کئی بڑے مذاہب ہیں، اور ہر ایک کا اپنا پیشوا، یا راہنما ہے، اور پیروکار دنیا کے مختلف ممالک اور خطوں میں پھیلے ہوئے ہیں؛ تقریباً ہر ملک، چاہے وہ بڑا ہو یا چھوٹا، اس کے اندر مختلف مذاہب ہیں۔ تاہم، اس بات سے قطع نظر کہ دنیا بھر میں کتنے مذاہب ہیں، کائنات کے اندر تمام لوگ بالآخر ایک خدا کی راہنمائی میں موجود ہیں، اور ان کے وجود کی راہنمائی مذہبی پیشوا یا رہنما نہیں کرتے۔ اس کا مطلب یہ ہے کہ کوئی خاص مذہبی پیشوا یا راہنما بنی نوع انسان کی راہنمائی نہیں کرتا۔ بلکہ پوری نوع انسانی کی قیادت خالق کے ہاتھ میں ہے، جس نے آسمانوں اور زمینوں اور تمام چیزوں کو پیدا کیا، اور جس نے بنی نوع انسان کو بھی پیدا کیا – یہ ایک حقیقت ہے۔ اگرچہ دنیا میں کئی بڑے مذاہب ہیں، خواہ وہ کتنے ہی عظیم کیوں نہ ہوں، وہ سب خالق کی حاکمیت میں موجود ہیں، اور ان میں سے کوئی بھی اس حاکمیت کے دائرے سے باہر نہیں نکل سکتا۔ بنی نوع انسان کی ترقی، معاشرے کی بالادستی، فطری علوم کی ترقی – ہر ایک خالق کے انتظامات سے الگ نہیں ہے، اور یہ کام ایسا نہیں ہے جو کسی بھی مذہبی پیشوا کے ذریعے کیا جا سکے۔ ایک مذہبی پیشوا محض ایک مخصوص مذہب کا راہنما ہوتا ہے اور وہ خدا کی نمائندگی نہیں کر سکتا، اور نہ ہی وہ اس واحد کی نمائندگی کر سکتا ہے جس نے آسمانوں اور زمین اور تمام چیزوں کو تخلیق کیا ہے۔ ایک مذہبی پیشوا پورے مذہب کے اندر تمام لوگوں کی راہنمائی کر سکتا ہے، لیکن وہ آسمانوں کے نیچے تمام مخلوقات کو حکم نہیں دے سکتا – یہ ایک عالمی طور پر تسلیم شدہ حقیقت ہے۔ ایک مذہبی پیشوا محض ایک راہنما ہے، اور خدا (خالق) کے برابر کھڑا نہیں ہو سکتا۔ تمام چیزیں خالق کے ہاتھ میں ہیں اور آخر کار وہ سب خالق کے ہاتھ میں لوٹ جائیں گی۔ بنی نوع انسان کو خدا نے بنایا ہے، اور مذہب سے قطع نظر، ہر شخص خدا کی حاکمیت میں واپس آئے گا – یہ ناگزیر ہے۔ صرف خدا ہی تمام چیزوں میں سب سے اعلیٰ ہے اور تمام مخلوقات میں سب سے اعلیٰ حاکم کو بھی لازمی اسی کی حاکمیت میں لوٹنا ہے۔ انسان کا رتبہ خواہ کتنا ہی بلند کیوں نہ ہو، وہ انسان کو کسی مناسب منزل تک نہیں پہنچا سکتا، اور کوئی بھی اس قابل نہیں ہے کہ سب چیزوں کی درجہ بندی نوعیت کے مطابق کر سکے۔ یہوواہ نے خود بنی نوع انسان کو تخلیق کیا اور ہر ایک کی درجہ بندی نوعیت کے مطابق کی، اور جب آخری وقت آئے گا تو وہ پھر بھی اپنا کام خود کرے گا، ہر چیز کی درجہ بندی نوعیت کے مطابق کرے گا – یہ کام خدا کے علاوہ کسی سے نہیں ہو سکتا۔ شروع سے لے کر آج تک کام کے جو تین مراحل انجام دیے گئے وہ سب خدا نے خود انجام دیے تھے، اور ایک خدا کی طرف سے کیے گئے تھے۔ کام کے تین مراحل کی حقیقت خدا کی تمام بنی نوع انسان کی قیادت کرنے کی حقیقت ہے، ایک ایسی حقیقت جس سے کوئی انکار نہیں کر سکتا۔ کام کے تین مراحل کے اختتام پر، تمام چیزوں کی درجہ بندی نوعیت کے مطابق کی جائے گی اور خدا کی حاکمیت میں واپس آ جائیں گی، کیونکہ پوری کائنات میں صرف یہی ایک خدا موجود ہے، اور کوئی دوسرے مذاہب نہیں ہیں۔ جو دنیا کو پیدا کرنے سے عاجز ہے وہ اسے ختم کرنے کے قابل نہیں ہو گا جبکہ جس نے دنیا کو پیدا کیا ہے وہ یقیناً اسے ختم کرنے پر قادر ہو گا۔ لہٰذا، اگر کوئی دَور کو ختم کرنے سے قاصر ہے اور محض انسان کو اپنے ذہن کو سنوارنے میں مدد دے سکتا ہے، تو وہ یقیناً خدا نہیں ہوگا، اور یقیناً بنی نوع انسان کا خداوند نہیں ہوگا۔ وہ اتنا عظیم کام کرنے سے قاصر ہو گا؛ اس کام کو انجام دینے والا صرف ایک ہے اور وہ سب جو اس کام کو انجام دینے سے قاصر ہیں وہ یقیناً دشمن ہیں خدا نہیں۔ تمام برے مذاہب خدا کے ساتھ مطابقت نہیں رکھتے اور چونکہ وہ خدا سے مطابقت نہیں رکھتے، وہ خدا کے دشمن ہیں۔ تمام کام وہی ایک سچا خدا کرتا ہے، اور ساری کائنات اسی ایک خدا کے حکم کے تحت ہے۔ اس سے قطع نظر کہ اسرائیل میں اس کا کام ہے یا چین میں، اس بات سے قطع نظر کہ یہ کام روح کے ذریعے کیا جاتا ہے یا گوشت پوست کے جسم سے، سب کچھ خدا خود کرتا ہے، اور یہ کسی اور سے نہیں ہو سکتا۔ یہ قطعی طور پر اس لیے ہے کہ وہ تمام بنی نوع انسان کا خدا ہے کہ وہ آزادانہ طور پر کام کرتا ہے، بغیر کسی شرط کی پابندی کے – یہ تمام بصائر سے عظیم ہے۔ خدا کی مخلوق کے طور پر، اگر تم خدا کی مخلوق کا فرض ادا کرنا چاہتے ہو اور خدا کی مرضی کو سمجھنا چاہتے ہو، تمہیں خدا کے کام کو سمجھنا چاہیے، تمہیں مخلوقات کے لیے خدا کی مرضی کو سمجھنا چاہیے، تمہیں اس کے انتظام کے منصوبے کو سمجھنا چاہیے، اور تمہیں اس کے کام کی تمام اہمیت کو لازمی سمجھنا چاہیے۔ جو لوگ یہ نہیں سمجھتے، وہ خدا کی مخلوق ہونے کی شرائط پر پورا نہیں اترتے! خدا کی مخلوق کے طور پر، اگر تم یہ نہیں سمجھتے ہو کہ تم کہاں سے آئے ہو، بنی نوع انسان کی تاریخ اور خدا کے تمام کام کو نہیں سمجھتے ہو، اور مزید برآں یہ نہیں سمجھتے کہ آج تک بنی نوع انسان نے کس طرح ترقی کی ہے، اور یہ نہیں سمجھتے کہ تمام نوع انسانی کو کون حکم دیتا ہے، تو تم اپنا فرض ادا کرنے سے قاصر ہو۔ خدا نے آج تک بنی نوع انسان کی راہنمائی کی ہے اور جب سے اس نے انسان کو زمین پر تخلیق کیا ہے اس نے انسان کو کبھی نہیں چھوڑا۔ روح القدس کبھی کام کرنا بند نہیں کرتی، اس نے کبھی بنی نوع انسان کی راہنمائی کرنا بند نہیں کیا، اور بنی نوع انسان کو کبھی نہیں چھوڑا۔ لیکن انسان یہ نہیں جانتا کہ خدا موجود ہے، خدا کے بارے میں اس کا علم بہت محدود ہے۔ کیا خدا کی تمام مخلوقات کے لیے اس سے بڑھ کر کوئی ذلت ہے؟ خدا ذاتی طور پر انسان کی راہنمائی کرتا ہے، لیکن انسان خدا کے کام کو نہیں سمجھتا ہے۔ تو خدا کی مخلوق ہے، پھر بھی تو اپنی تاریخ کو نہیں سمجھتا، اور اس سے بے خبر ہے کہ کس نے تیرے سفر میں تیری راہنمائی کی ہے، تو خدا کے کیے ہوئے کام سے غافل ہے اور اس لیے تو خدا کو نہیں جان سکتا۔ اگر تجھے ابھی بھی علم نہیں ہے، تو تو کبھی بھی خدا کی گواہی دینے کا اہل نہیں ہو گا۔ آج، خالق ذاتی طور پر ایک بار پھر تمام لوگوں کی راہنمائی کرتا ہے، اور تمام لوگوں کو اپنی حکمت، مطلق قدرت، نجات، اور حیرتناک کمال دکھانے کا سبب بنتا ہے۔ اس کے باوجود تجھے ابھی تک احساس یا سمجھ نہیں ہے – اس لیے کیا تو وہ نہیں ہے جو نجات حاصل نہیں کرے گا؟ جو لوگ شیطان سے تعلق رکھتے ہیں وہ خدا کی باتوں کو نہیں سمجھتے، جبکہ وہ جو خدا سے تعلق رکھتے ہیں وہ خدا کی آواز سن سکتے ہیں۔ وہ تمام لوگ جو میری باتوں کا احساس کرتے اور سمجھتے ہیں وہ نجات پانے والے ہوں گے اور جو خدا کی گواہی دیں گے؛ وہ تمام لوگ جو میری باتوں کو نہیں سمجھتے وہ خدا کی گواہی نہیں دے سکتے اور وہی خارج کیے جائیں گے۔ جو لوگ خدا کی مرضی کو نہیں سمجھتے اور خدا کے کام کا احساس نہیں کرتے وہ خدا کی معرفت حاصل کرنے سے قاصر ہیں اور ایسے لوگ خدا کی گواہی نہیں دے سکتے۔ اگر تم خدا کی گواہی دینا چاہتے ہو تو تمہیں خدا کو جاننا چاہیے؛ خدا کی معرفت خدا کے کام کے ذریعے حاصل ہوتی ہے۔ مجموعی طور پر، اگر تم خدا کو جاننا چاہتے ہو، تو تمہیں خدا کے کام کو لازمی جاننا چاہیے: خدا کے کام کو جاننا انتہائی اہمیت کا حامل ہے۔ جب کام کے تین مراحل ختم ہو جائیں گے، تو خدا کی گواہی دینے والوں کا ایک گروہ، خدا کو جاننے والوں کا ایک گروہ بنایا جائے گا۔ یہ سب لوگ خدا کو جان لیں گے اور سچائی کو عملی جامہ پہنانے کے قابل ہو جائیں گے۔ وہ انسانیت اور احساس کے مالک ہوں گے، اور سب کو خدا کے نجات کے کام کے تین مراحل معلوم ہوں گے۔ یہ وہ کام ہے جو آخر میں پایہ تکمیل کو پہنچے گا، اور یہ لوگ 6،000 سال کے انتظامی کام کے منصوبے کی حتمی شکل ہیں، اور شیطان کی آخری شکست کے سب سے طاقتور گواہ ہیں۔ جو لوگ خدا کی گواہی دے سکتے ہیں وہ خدا کا وعدہ اور برکت حاصل کرنے کے قابل ہو سکیں گے، اور یہ وہ گروہ ہو گا جو آخر میں باقی رہے گا، وہ گروہ جو خدا کا اختیار رکھتا ہے اور خدا کی گواہی دیتا ہے۔ شاید تم میں سے سب لوگ اس گروہ کے رکن بن سکتے ہیں، یا شاید صرف آدھے، یا صرف چند – یہ تمہاری مرضی اور اس کے حصول کے لیے تمہاری کوشش پر منحصر ہے۔


  بدعنوان بنی نوع انسان کو مجسم خدا کی نجات کی زیادہ ضرورت ہے


  خُدا جِسم بنا ہے کیونکہ اُس کے کام کا ہدف شیطان کی روح یا کوئی غیر جسمانی چیز نہیں بلکہ انسان ہے، جو جسم کا ہے اور جسے شیطان نے بدعنوان بنا دیا ہے۔ یہ بالکل اس وجہ ہے کہ انسان کا جسم بدعنوان ہو گیا ہے اور اسی لیے خدا نے جسمانی انسان کو اپنے کام کا ہدف بنایا ہے؛ مزید برآں، کیونکہ انسان بدعنوانی کا ہدف ہے، اس لیے خدا نے اپنی نجات کے کام کے تمام مراحل میں انسان کو اپنے کام کا واحد ہدف بنایا ہے۔ انسان ایک فانی ہستی ہے، گوشت اور خون سے ہے، اور صرف تنہا خدا ہی انسان کو بچا سکتا ہے۔ اس طرح، خدا کو اپنا کام کرنے کے لیے لازماً ایک ایسا جسم بننا چاہیے جو انسان جیسی صفات کا حامل ہو، تاکہ اس کا کام بہتر اثرات حاصل کر سکے۔ خُدا کو اپنے کام کو درست طریقے سے کرنے کے لیے لازمی طور پر جسم ہی بننا چاہیے کیونکہ انسان جسم کا ہے، اور گناہ پر قابو پانے یا خود کو جسم سے الگ کرنے کے قابل نہیں ہے۔ گو کہ مجسم خدا کا جوہر اور شناخت، انسان کے جوہر اور شناخت سے بہت مختلف ہے، پھر بھی اس کی ظاہری شکل و صورت انسان کی طرح ہے؛ وہ ایک عام انسان کی شکل و صورت میں ہے، اور ایک عام انسان کی زندگی گزارتا ہے، اور جو لوگ اسے دیکھتے ہیں وہ اس میں اور ایک عام انسان میں کوئی فرق نہیں کر سکتے۔ یہ عام حالت اور معمول کی انسانیت اس کے لیے عمومی انسانیت میں اپنا الوہی کام کرنے کے لیے کافی ہے۔ اس کا جسم اسے عام انسانیت میں اپنا کام کرنے کی اجازت دیتا ہے، اور انسانوں کے درمیان اپنا کام کرنے میں اس کی مدد کرتا ہے، اور اس کی عام انسانیت، اس کے علاوہ، انسانوں کے درمیان نجات کے کام کو انجام دینے میں اس کی مدد کرتی ہے۔ اگرچہ اس کی عام انسانیت نے انسانوں میں بہت ہنگامہ برپا کیا ہے، لیکن اس ہنگامے نے اس کے کام کے عام اثرات کو متاثر نہیں کیا۔ مختصر یہ کہ اس کے عام جسم کا کام انسان کے لیے انتہائی فائدہ مند ہے۔ اگرچہ زیادہ تر لوگ اس کی عام انسانیت کو قبول نہیں کرتے ہیں، لیکن اس کا کام اب بھی نتائج حاصل کرسکتا ہے، اور یہ نتائج اس کی عام انسانیت کی بدولت حاصل ہوتے ہیں۔ اس میں کوئی شک نہیں ہے۔ جسم میں اس کے کام کی وجہ سے، انسان ان تصورات سے دس گنا یا درجنوں گنا زیادہ چیزیں حاصل کرتا ہے جو اس کی عام انسانیت کے بارے میں انسان کے درمیان موجود ہیں، اور بالآخر اس کا کام اس طرح کے تمام تصورات کو نگل لے گا۔ اور اس کے کام نے جو اثر حاصل کیا ہے، یعنی یہ کہ انسان کا اس کے بارے میں علم، انسان کے اس کے متعلق تصورات سے کہیں زیادہ ہے۔ جسم کی حالت میں ہوتے ہوئے وہ جو کام کرتا ہے اس کا تصور یا اس کی پیمائش کرنے کا کوئی طریقہ نہیں ہے، کیونکہ اس کا جسم کسی بھی گوشت پوست کے انسان کے برعکس ہے؛ اگرچہ بیرونی خول ایک جیسا ہے مگر جوہر ایک جیسا نہیں ہے۔ اس کا جسم خدا کے بارے میں انسان میں بہت سے تصورات کو جنم دیتا ہے، پھر بھی اس کا جسم انسان کو زیادہ علم حاصل کرنے کی اجازت بھی دے سکتا ہے، اور یہاں تک کہ کسی بھی ایسے شخص کو فتح کر سکتا ہے جس کا بیرونی خول یکساں ہو۔ کیونکہ وہ محض انسان ہی نہیں ہے بلکہ انسان کے بیرونی خول کے ساتھ خدا ہے اور کوئی بھی اسے پوری طرح جان یا سمجھ نہیں سکتا۔ ایک غیر مرئی اور ناقابلِ لمس خُدا سے سب محبت کرتے ہیں اور اسے خوش آمدید کہتے ہیں۔ اگر خدا صرف ایک روح ہو جو انسان کو نظر نہ آئے تو انسان کے لیے خدا پر یقین کرنا بہت آسان ہے۔ لوگ اپنے تخیلات کو آزاد چھوڑ سکتے ہیں اور اپنے آپ کو راضی رکھنے اور اپنے آپ کو خوش کرنے کے لیے اپنی پسند کی کسی بھی شبیہ کو خدا کی تصویر کے طور پر منتخب کر سکتے ہیں۔ اس طرح، جو کچھ بھی ان لوگوں کا اپنا خدا سب سے زیادہ پسند کرتا ہے اور ان سے کروانا چاہتا ہے، وہ کسی نیک و بد کی تمیز کے بغیر کر سکتے ہیں۔ مزید یہ کہ لوگ یہ یقین رکھتے ہیں کہ خدا کا ان سے زیادہ وفادار اور عقیدت مند اور کوئی نہیں ہے، اور یہ کہ باقی سب غیر یہودی قوموں کے کتے ہیں، اور خدا سے بے وفائی کرتے ہیں۔ یہ کہا جا سکتا ہے کہ جن لوگوں کا خدا پر ایمان مبہم اور عقیدے پر مبنی ہے، وہ اسی کی جستجو کرتے ہیں؛ وہ جس چیز کی تلاش کرتے ہیں وہ سب کچھ تھوڑی سی تبدیلی کے ساتھ ایک جیسا ہے۔ صرف یہ ہے کہ ان کے تصورات میں خدا کی شبیہیں مختلف ہیں، لیکن ان کا جوہر دراصل ایک ہی ہے۔


  انسان خدا پر اپنے لاابالی عقیدے سے پریشان نہیں ہے اور خدا پر اپنی مرضی کے مطابق ایمان رکھتا ہے۔ یہ "انسان کے حقوق اور آزادیوں" میں سے ایک ہے، جس میں کوئی دخل نہیں دے سکتا، کیونکہ لوگ صرف اپنے خدا پر ایمان رکھتے ہیں اور کسی دوسرے کے خدا پر نہیں؛ یہ ان کی اپنی نجی ملکیت ہے، اور تقریباً ہر ایک کے پاس اس قسم کی نجی ملکیت موجود ہے۔ لوگ اس ملکیت کو ایک قیمتی خزانہ سمجھتے ہیں، لیکن خدا کے نزدیک اس سے زیادہ گھٹیا اور بے وقعت چیز کوئی نہیں ہے، کیونکہ انسان کی اس نجی ملکیت سے بڑھ کر خدا کی مخالفت کا کوئی زیادہ واضح اشارہ نہیں ہے۔ یہ مجسم خدا کے کام کی وجہ سے ہے کہ خدا ایک قابلِ ادراک حالت کے ساتھ ایک جسم بن جاتا ہے، اور جسے انسان دیکھ اور چھو سکتا ہے۔ وہ بے شکل روح نہیں ہے، بلکہ ایک جسم ہے جسے انسان دیکھ سکتا ہے اور جس سے رابطہ کر سکتا ہے۔ تاہم، لوگ جن زیادہ تر خداؤں پر یقین رکھتے ہیں وہ بےجسم دیوتا ہیں جو بےشکل ہیں، جو ایک غیر معین شکل کے بھی ہیں۔ اس طرح مجسم خدا ان لوگوں میں سے اکثر کا دشمن بن گیا ہے جو خدا کو تو مانتے ہیں لیکن خدا کی تجسیم کی حقیقت کو تسلیم نہیں کر سکتے اور اس طرح وہ خدا کے مخالف ہو گئے ہیں۔ انسان تصورات کا حامل ہوتا ہے اپنے سوچنے کے طریقے کی وجہ سے یا اپنی سرکشی کی وجہ سے نہیں بلکہ انسان کی اس ذاتی ملکیت کی وجہ سے۔ اسی ملکیت کی وجہ سے زیادہ تر لوگ مر جاتے ہیں، اور یہی مبہم خدا ہے جسے چھوا نہیں جا سکتا، دیکھا نہیں جا سکتا، اور جو حقیقت میں موجود ہی نہیں ہے، یہ انسان کی زندگی کو برباد کر دیتا ہے۔ مجسم خدا انسان کی زندگی کو ضبط نہیں کرتا ہے، اور آسمانی خدا کا ایسا کرنا تو اور بھی دور کی بات ہے، بلکہ ایسا انسان کے اپنے تصوراتی خدا کی طرف سے ہوتا ہے۔ مجسم خدا کے جسم میں آنے کی واحد وجہ یہ ہے کہ یہ بدعنوان انسان کی ضروریات ہیں۔ یہ انسان کی ضروریات کی وجہ سے ہے، خدا کی ضروریات کی وجہ سے نہیں ہے، اور اس کی تمام قربانیاں اور مصائب انسانوں کی خاطر ہیں، خدا کے اپنے فائدے کے لیے نہیں ہیں۔ خدا کے لیے کوئی نفع و نقصان یا انعامات نہیں ہیں؛ وہ مستقبل کی فصل نہیں کاٹے گا، بلکہ صرف وہی جو اصل میں اس کا بنتا تھا۔ وہ انسانوں کے لیے جو کچھ بھی کرتا ہے اور جو قربانیاں بھی دیتا ہے، وہ اس لیے نہیں ہیں کہ وہ اجر عظیم حاصل کر سکے، بلکہ یہ خالصتاً بنی نوع انسان کی خاطر ہیں۔ اگرچہ جسم کی حالت میں خُدا کے کام میں بہت سی ناقابلِ تصور مشکلات شامل ہیں، لیکن اُس کے اثرات جو بالآخر حاصل ہوتے ہیں وہ اُس کام سے کہیں زیادہ ہیں جو براہِ راست روح کے ذریعے کیا جاتا ہے۔ جسم کے کام میں بہت زیادہ مشقت ہوتی ہے، اور جسم روح جیسی عظیم شناخت کا مالک نہیں ہو سکتا، وہ روح کی طرح مافوق الفطرت کاموں کو انجام نہیں دے سکتا، اس کا روح جیسے اختیار کا مالک ہونا تو اور بھی دور کی بات ہے۔ پھر بھی اس نہایت معمولی جسم کے ذریعے کیے گئے کام کا جوہر اس کام سے کہیں زیادہ اعلیٰ ہے جو براہ راست روح کے ذریعہ کیا جاتا ہے، اور یہ جسم خود تمام بنی نوع انسان کی ضروریات کا جواب ہے۔ نجات پانے والوں کے لیے، روح کے استعمال کی قدر جسم کے مقابلے میں بہت کمتر ہے: روح کا کام پوری کائنات میں تمام پہاڑوں، دریاؤں، جھیلوں اور سمندروں کا احاطہ کرنے کے قابل ہے، پھر بھی جسم کا کام ہر اس شخص سے زیادہ موثر طریقے سے تعلق رکھتا ہے جو اس کے ساتھ رابطے میں آتا ہے۔ مزید یہ کہ خُدا کے جسم کے قابلِ لمس حالت میں ہونے کی وجہ سے انسان اسے بہتر طور پر سمجھ سکتا ہے اور اُس پر بھروسا کر سکتا ہے، اور یہ خُدا کے بارے میں انسان کے علم کو مزید گہرا کر سکتا ہے، اور انسان پر خُدا کے حقیقی اعمال کا زیادہ گہرا تاثر چھوڑ سکتا ہے۔ روح کا کام اسرار میں پوشیدہ ہے؛ فانی مخلوق کے لیے یہ سمجھنا مشکل ہے، اور ان کے لیے دیکھنا تو اس سے بھی زیادہ مشکل ہے، اور اس لیے وہ صرف کھوکھلے تصورات پر ہی بھروسا کر سکتے ہیں۔ جسم کا کام، تاہم، عمومی ہے، اور حقیقت پر مبنی ہے، اور بھرپور حکمت سے مالا مال ہے، اور ایک ایسی حقیقت ہے جسے انسان کی جسمانی آنکھ سے دیکھا جا سکتا ہے؛ انسان ذاتی طور پر خدا کے کام کی حکمت کا تجربہ کر سکتا ہے، اور اسے اپنے بے پناہ تخیل کو استعمال کرنے کی ضرورت نہیں ہے۔ یہ جسم میں خدا کے کام کی درستی ہے اور حقیقی قدر ہے۔ روح صرف وہ چیزیں کر سکتی ہے جو انسان کو نظر نہیں آتی ہیں اور اس کے لیے تصور کرنا مشکل ہوتا ہے، مثلاً روح کی بصیرت، روح کا متاثر کرنا، اور روح کی راہنمائی، لیکن انسان کے لیے، جو کہ دماغ بھی رکھتا ہے، یہ کوئی واضح معنی فراہم نہیں کرتے ہیں۔ یہ صرف ایک محرک، یا وسیع معنی فراہم کرتے ہیں، اور الفاظ میں کوئی ہدایت نہیں دے سکتے۔ جسم میں خدا کا کام، تاہم، بہت مختلف ہے: اس میں کلام کی درست راہنمائی شامل ہے، اس میں واضح ارادہ ہے، اور واضح مطلوبہ اہداف ہیں۔ اور اس لیے انسان کو ٹامک ٹوئیاں مارنے یا اپنے تخیل کو بروئے کار لانے کی ضرورت نہیں ہے، اندازے لگانے کی ضرورت تو بالکل بھی نہیں ہے۔ یہ جسم میں کام اور روح کے کام کے بہت زیادہ مختلف ہونے کی وضاحت ہے۔ روح کا کام صرف ایک محدود دائرہ کار کے لیے موزوں ہے اور یہ جسم کے کام کی جگہ نہیں لے سکتا ہے۔ جسم کا کام انسان کو روح کے کام سے کہیں زیادہ درست اور ضروری مقاصد اور کہیں زیادہ حقیقی، قیمتی علم دیتا ہے۔ بدعنوان انسان کے لیے سب سے زیادہ اہمیت کا حامل وہ کام ہے جو درست الفاظ اور حصول کے لیے واضح اہداف فراہم کرے اور جسے دیکھا اور چھوا جا سکے۔ صرف حقیقت پسندانہ کام اور بروقت راہنمائی ہی انسان کے ذوق کے مطابق ہوتی ہے اور صرف حقیقی کام ہی انسان کو اس کے بدعنوان اور بدچلن مزاج سے بچا سکتا ہے۔ یہ صرف مجسم خدا کے ذریعے ہی حاصل ہو سکتا ہے؛ صرف مجسم خدا ہی انسان کو اس کے سابقہ بدعنوان اور برے مزاج سے بچا سکتا ہے۔ اگرچہ روح خُدا کا جبلی جوہر ہے، لیکن ایسا کام صرف اُس کا جسم ہی کر سکتا ہے۔ اگر روح کسی کی مدد کے بغیر کام کرتی، تو اس کے کام کا موثر ہونا ممکن نہیں ہوتا۔ یہ ایک کھلی سچائی ہے۔ اگرچہ اس جسم کی وجہ سے اکثر لوگ خدا کے دشمن بن گئے ہیں، لیکن جب وہ اپنے کام کو ختم کر دے گا، تو وہ لوگ جو اس کے خلاف ہیں، وہ نہ صرف یہ کہ اس کے دشمن نہیں رہیں گے بلکہ اس کے برعکس اس کے گواہ بن جائیں گے۔ وہ ایسے گواہ بنیں گے جنھیں اس نے فتح کیا ہو گا، ایسے گواہ جو اس کے ساتھ مطابقت رکھتے ہیں اور اس سے الگ نہیں ہوسکتے۔ وہ انسان کو جسم میں اپنے کام کی اہمیت سے آگاہ کرے گا، اور انسان یہ جان لے گا کہ انسان کے وجود کے معنی کے لیے اس جسم کی کیا اہمیت ہے، انسان کی زندگی کی نشوونما کے لیے اس کی اصل قدر کو جان لے گا، اور اس کے علاوہ، جان لے گا کہ یہ جسم زندگی کا ایک ایسا زندہ سرچشمہ بن جائے گا جس سے الگ ہونا انسان برداشت نہیں کر سکتا۔ اگرچہ خدا کا مجسم جسم خدا کی شناخت اور مقام کے برابر ہونے سے بہت دور ہے، اور انسان کو لگتا ہے کہ یہ اس کی اصل حیثیت سے مطابقت نہیں رکھتا ہے، لیکن یہ جسم، جو خدا کی حقیقی شبیہ یا خدا کی حقیقی شناخت کا حامل نہیں ہے، وہ کام کر سکتا ہے جو خدا کی روح براہ راست کرنے سے قاصر ہے۔ یہی خدا کی تجسیم کی حقیقی اہمیت اور قدر ہے اور یہی وہ اہمیت اور قدر ہے جس کی تعریف کرنے اور تسلیم کرنے سے انسان قاصر ہے۔ اگرچہ تمام بنی نوع انسان خُدا کی روح کو تعظیم کی نظر سے دیکھتے ہیں اور خُدا کے جسم کو حقارت کی نظر سے دیکھتے ہیں، اس سے قطع نظر کہ وہ کس طرح دیکھتے یا سوچتے ہیں، جسم کی اصل اہمیت اور قدر روح سے کہیں زیادہ ہے۔ بے شک، یہ صرف بدعنوان بنی نوع انسان کے حوالے سے ہے۔ کیونکہ ہر وہ شخص جو سچائی کی تلاش کرتا ہے اور خدا کے ظہور کی آرزو رکھتا ہے، روح کا کام اسے صرف تحریک یا الہام فراہم کر سکتا ہے، اور حیرت کا احساس کہ یہ ناقابل وضاحت اور ناقابل تصور ہے، اور یہ احساس کہ یہ عظیم، ماورائی اور قابل تعریف ہے، لیکن اس کے ساتھ ہی۔ سب کے لیے ناقابل رسائی اور ناقابلِ حصول بھی ہے۔ انسان اور خدا کی روح ایک دوسرے کو صرف دور سے دیکھ سکتے ہیں، گویا ان کے درمیان بہت زیادہ فاصلہ ہے، اور وہ کبھی بھی یکساں نہیں ہو سکتے، جیسے کہ انسان اور خدا ایک غیر مرئی تقسیم سے جدا ہوئے ہیں۔ درحقیقت یہ روح کی طرف سے انسان کو دیا گیا ایک وہم ہے، جس کی وجہ یہ ہے کہ روح اور انسان ایک ہی قسم کے نہیں ہیں اور ایک ہی دنیا میں کبھی بھی ایک ساتھ نہیں رہیں گے، اور اس لیے کہ روح کوئی انسانی چیز نہیں رکھتی ہے۔ لہذا انسان کو روح کی ضرورت نہیں ہے، کیونکہ روح براہ راست وہ کام نہیں کر سکتی جس کی انسان کو سب سے زیادہ ضرورت ہے۔ جسم کا کام انسان کو کوشش کرنے کے لیے حقیقی مقاصد، واضح الفاظ، اور یہ احساس پیش کرتا ہے کہ وہ حقیقی اور عام ہے، کہ وہ عاجز اور معمولی ہے۔ اگرچہ انسان اس سے ڈر سکتا ہے، لیکن اکثر لوگوں کے لیے اس سے تعلق رکھنا آسان ہے: انسان اس کا چہرہ دیکھ سکتا ہے، اس کی آواز سن سکتا ہے، اور انسان کو دور سے اسے دیکھنے کی ضرورت نہیں ہے۔ یہ جسم انسان کو قابلِ رسائی محسوس ہوتا ہے، دور یا ناقابل ادراک نہیں، بلکہ نظر آتا ہے اور اسے چھوا جا سکتا ہے، کیونکہ یہ جسم اسی دنیا میں ہے جس میں انسان ہے۔


  جسم میں رہنے والے تمام لوگوں کو اپنے مزاج کو بدلنے کے لیے اہداف کو حاصل کرنے کی جستجو کرنے کی ضرورت ہوتی ہے، اور خدا کو جاننے کے لیے حقیقی اعمال اور خدا کے حقیقی چہرے کو دیکھنے کی ضرورت ہوتی ہے۔ دونوں کو صرف خدا کے مجسم جسم سے حاصل کیا جا سکتا ہے، اور دونوں کو صرف عام اور حقیقی جسم سے ہی حاصل کیا جا سکتا ہے۔ یہی وجہ ہے کہ تجسیم ضروری ہے، اور اسی وجہ سے تمام بدعنوان بنی نوع انسان کو اس کی ضرورت ہے۔ چونکہ لوگوں کے لیے خدا کو جاننا ضروری ہے، اس لیے مبہم اور مافوق الفطرت خداؤں کی شبیہوں کو ان کے دلوں سے نکال دینا ضروری ہے، اور چونکہ ان کو اپنے بدعنوان مزاج کو ترک کرنے کی ضرورت ہے، اس لیے انھیں پہلے لازمی طور پر اپنے بدعنوان مزاج کو جاننا چاہیے۔ اگر انسان صرف مبہم خداؤں کی شبیہوں کو لوگوں کے دلوں سے نکالنے کا کام کرے تو وہ صحیح اثر حاصل کرنے میں ناکام رہے گا۔ لوگوں کے دلوں میں موجود مبہم خداؤں کی شبیہوں کو صرف الفاظ کے ذریعے بے نقاب نہیں کیا جا سکتا، نہ ہی ترک کیا جا سکتا ہے اور نہ ہی مکمل طور پر نکالا جا سکتا ہے۔ ایسا کرنے سے، بالآخر ان گہری جڑ پکڑی ہوئی چیزوں کو لوگوں سے دور کرنا پھر بھی ممکن نہیں ہوگا۔ ان مبہم اور مافوق الفطرت چیزوں کو عملی خدا اور خدا کی حقیقی شبیہ سے بدل کر اور لوگوں کو آہستہ آہستہ ان سے آشنا کرنے سے ہی صحیح اثر حاصل کیا جا سکتا ہے۔ انسان تسلیم کرتا ہے کہ وہ خدا جس کی اس نے ماضی میں تلاش کی تھی وہ مبہم اور مافوق الفطرت ہے۔ جو اس اثر کو حاصل کر سکتا ہے وہ روح کی براہ راست راہنمائی نہیں ہے، کسی خاص فرد کی تعلیمات سے ایسا ہونے کا امکان تو اور بھی کم ہے، بلکہ یہ مجسم خدا کی راہنمائی سے ہی حاصل ہو سکتا ہے۔ انسان کے تصورات اس وقت کھل کر سامنے آتے ہیں جب مجسم خدا باضابطہ طور پر اپنا کام کرتا ہے، کیونکہ مجسم خدا کا معمول کے مطابق اور حقیقت ہونا انسان کے تخیل میں مبہم اور مافوق الفطرت خدا کے برعکس ہے۔ انسان کے اصل تصورات تب ہی سامنے آسکتے ہیں جب ان کا موازنہ مجسم خدا کے ساتھ ہو۔ مجسم خدا سے موازنے کے بغیر انسان کے تصورات ظاہر نہیں ہوسکتے؛ دوسرے الفاظ میں، تضاد کو نمایاں کرنے والی حقیقت کے بغیر، مبہم چیزوں کو ظاہر نہیں کیا جا سکتا۔ کوئی بھی اس کام کے لیے الفاظ استعمال کرنے کی صلاحیت نہیں رکھتا اور نہ ہی کوئی اس قابل ہے کہ اس کام کو الفاظ کے ذریعے واضح طور پر بیان کر سکے۔ صرف خدا ہی اپنا کام خود کر سکتا ہے اور اس کی طرف سے کوئی دوسرا یہ کام نہیں کر سکتا۔ انسان کی زبان خواہ کتنی ہی فصیح کیوں نہ ہو، وہ خدا کے حقیقی اور معمول کے مطابق ہونے کو بیان کرنے سے قاصر ہے۔ اگر خدا ذاتی طور پر انسانوں کے درمیان کام کرتا ہے اور اپنی شبیہ اور اپنے وجود کو پوری طرح سے ظاہر کرتا ہے تو ہی انسان خدا کو زیادہ عملی طور پر جان سکتا ہے، اور تب ہی اس کو زیادہ واضح طور پر دیکھ سکتا ہے۔ یہ اثر گوشت پوست کا کوئی انسان حاصل نہیں کر سکتا۔ یقیناً، خدا کی روح بھی اس اثر کو حاصل کرنے سے قاصر ہے۔ خُدا بدعنوان انسان کو شیطان کے اثر سے بچا سکتا ہے، لیکن یہ کام براہِ راست خُدا کی روح سے نہیں ہو سکتا؛ بلکہ یہ صرف اس جسم کے ذریعے کیا جا سکتا ہے جسے خدا کی روح خدا کے مجسم جسم کی صورت میں اوڑھتی ہے۔ یہ جسم انسان ہے اور خدا بھی ہے، عام انسانیت کا حامل ایک انسان ہے اور مکمل الوہیت کا حامل خدا بھی ہے۔ اور اس طرح، اگرچہ یہ جسم خدا کی روح نہیں ہے، اور روح سے بہت مختلف ہے، پھر بھی یہ مجسم خدا ہی ہے جو انسان کو بچاتا ہے اور جو روح بھی ہے اور جسم بھی۔ اس سے کوئی فرق نہیں پڑتا ہے کہ اسے کس نام سے پکارا جاتا ہے، بالآخر یہ خدا ہی ہے جو بنی نوع انسان کو بچاتا ہے۔ کیونکہ خُدا کی رُوح جِسم سے الگ نہیں اور جِسم کا کام بھی خُدا کی رُوح کا کام ہے؛ صرف ایسا ہے کہ یہ کام روح کی شناخت کا استعمال کرتے ہوئے نہیں کیا جاتا ہے، بلکہ جسم کی شناخت کا استعمال کرتے ہوئے کیا جاتا ہے۔ وہ کام جو براہ راست روح کے ذریعے کرنے کی ضرورت ہے اس کے لیے تجسیم کی ضرورت نہیں ہے، اور وہ کام جس کے لیے جسم کی ضرورت ہوتی ہے وہ براہ راست روح کے ذریعے نہیں کیا جا سکتا، اور صرف مجسم خدا کے ذریعے ہی کیا جا سکتا ہے۔ اس کام کا یہی تقاضا ہے، اور بدعنوان بنی نوع انسان کو بھی یہی مطلوب ہے۔ خُدا کے کام کے تین مراحل میں، صرف ایک مرحلہ براہِ راست روح کے ذریعے انجام دیا گیا تھا، اور بقیہ دو مراحل مجسم خُدا کے ذریعے انجام پاتے ہیں، اور براہِ راست روح کے ذریعے نہیں۔ قانون کے دور میں روح کے کیے گئے کام میں انسان کے بدعنوان مزاج کو تبدیل کرنا شامل نہیں تھا، اور نہ ہی اس کا خدا کے بارے میں انسان کے علم سے کوئی تعلق تھا۔ فضل کے دور اور بادشاہی کے دور میں خُدا کے جسم کے کام میں، تاہم، انسان کے بدعنوان مزاج اور خُدا کے بارے میں اُس کا علم شامل ہے، اور یہ نجات کے کام کا ایک اہم اور فیصلہ کن حصہ ہے۔ لہٰذا، بدعنوان بنی نوع انسان کو مجسم خدا کی نجات کی زیادہ ضرورت ہے، اور مجسم خدا کے براہ راست کام کی زیادہ ضرورت ہے۔ بنی نوع انسان کو مجسم خدا کی ضرورت ہے کہ وہ اس کی نگرانی کرے، اس کی مدد کرے، اسے پانی پلائے، اسے کھلائے، فیصلہ کرے اور اس کو سزا دے، اور اسے مجسم خدا کی طرف سے مزید فضل اور زیادہ نجات کی ضرورت ہے۔ جسمانی طور پر صرف خدا ہی انسان کا معتمد، انسان کا نگران، انسان کی اس وقت موجود مدد ہوسکتا ہے، اور ان سب کے لیے آج اور ماضی، دونوں میں مجسم ہونے کی ضرورت ہے۔


  انسان کو شیطان نے بدعنوان بنا دیا ہے اور وہ خدا کی تمام مخلوقات میں سب سے اعلیٰ ہے، اس لیے انسان خدا کی نجات کا محتاج ہے۔ خدا کی نجات کا ہدف انسان ہے، شیطان نہیں، اور جو بچایا جائے گا وہ انسان کا جسم ہے، اور انسان کی روح ہے، شیطان نہیں۔ خدا کا مقصد شیطان کو فنا کرنا ہے، خدا کی نجات کا ہدف انسان ہے، اور انسان کے جسم کو شیطان نے بدعنوان بنا دیا ہے، اس لیے سب سے پہلے نجات پانے والا لازماً انسان کا جسم ہونا چاہیے۔ انسان کا جسم سب سے زیادہ بدعنوان ہو گیا ہے، اور یہ ایک ایسی چیز بن گیا ہے جو خدا کی مخالفت کرتا ہے، یہاں تک کہ وہ کھلے عام خدا کے وجود کی مخالفت اور انکار کرتا ہے۔ یہ بدعنوان جسم بہت ہی پیچیدہ ہے، اور کوئی چیز جسم کی بدعنوانی سے نمٹنے یا تبدیل کرنے سے زیادہ مشکل نہیں ہے۔ شیطان انسان کے جسم میں خلل ڈالنے کے لیے آتا ہے، اور وہ انسان کے جسم کو خدا کے کام میں خلل ڈالنے اور خدا کے منصوبے کو خراب کرنے کے لیے استعمال کرتا ہے، اور اس طرح انسان شیطان بن چکا ہے، اور خدا کا دشمن بن گیا ہے۔ انسان کو بچائے جانے کے لیے، اسے لازمی پہلے مفتوح ہونا ہے۔ یہی وجہ ہے کہ خدا چیلنج کو قبول کرتا ہے اور جسم میں آتا ہے تاکہ وہ کام کرے جو وہ کرنا چاہتا ہے، اور شیطان کے ساتھ جنگ کرے۔ اس کا مقصد انسان کی نجات ہے، جو بدعنوان ہو چکا ہے، اور شیطان کی شکست اور فنا ہے، جو اس کے خلاف بغاوت کرتا ہے۔ وہ انسان کو فتح کرنے کے اپنے کام کے ذریعے شیطان کو شکست دیتا ہے، جبکہ اس دوران وہ بدعنوان بنی نوع انسان کو بچاتا ہے۔ اس طرح، یہ ایک ایسا کام ہے جو دو مقاصد فوراً حاصل کرتا ہے۔ وہ جسم کی حالت میں کام کرتا ہے، اور جسم کی حالت میں بولتا ہے، اور انسان کے ساتھ بہتر طور پر مشغول ہونے کے لیے، اور انسان کو بہتر طور پر فتح کرنے کے لیے جسم کی حالت میں تمام کام کرتا ہے۔ آخری بار جب خُدا جسم بنتا ہے تو جسم کی حالت میں اُس کا آخری ایام کا کام ختم ہو جائے گا۔ وہ تمام انسانوں کی قسم کے مطابق درجہ بندی کرے گا، اپنے پورے انتظام کو ختم کرے گا، اور جسم کی حالت میں اپنے تمام کام کو بھی ختم کر دے گا۔ زمین پر اپنا تمام کام ختم ہونے کے بعد، وہ مکمل طور پر فتح یاب ہو گا۔ جسم کی حالت میں کام کرتے ہوئے، خُدا نے بنی نوع انسان کو مکمل طور پر فتح کر لیا ہو گا، اور پوری طرح سے بنی نوع انسان کو حاصل کر لیا ہو گا۔ کیا اس کا مطلب یہ نہیں کہ اس کا سارا انتظام ختم ہو چکا ہو گا؟ جب خُدا جسم میں اپنا کام ختم کرتا ہے، جیسا کہ وہ شیطان کو پوری طرح سے شکست دیتا ہے اور فتح حاصل کرتا ہے، تو شیطان کو انسان کو خراب کرنے کا مزید موقع نہیں ملے گا۔ خدا کی پہلی تجسیم کا کام انسان کو گناہوں سے بچانا اور معاف کرنا تھا۔ اب یہ بنی نوع انسان کو فتح کرنے اور مکمل طور پر حاصل کرنے کا کام ہے، لہذا شیطان کے لیے مزید اپنا کام کرنے کا کوئی راستہ نہیں ہو گا، اور وہ مکمل طور پر ہار چکا ہو گا، اور خدا مکمل طور پر فتح یاب ہو چکا ہو گا۔ یہ جسم کا کام ہے، اور وہ کام ہے جو خدا نے خود کیا ہے۔ خُدا کے کام کے تین مراحل کا ابتدائی کام جسم کے ذریعے نہیں بلکہ براہِ راست روح کے ذریعے کیا گیا تھا۔ تاہم، خدا کے کام کے تین مراحل کا آخری کام براہِ راست روح کے ذریعے نہیں بلکہ مجسم خُدا کے ذریعے کیا جاتا ہے۔ درمیانی مرحلے میں خلاصی کا کام بھی خدا نے جسم کی حالت میں کیا تھا۔ پورے انتظامی کام میں سب سے اہم کام انسان کو شیطان کے اثر سے بچانا ہے۔ بدعنوان انسان کو مکمل فتح کرنا کلیدی کام ہے، اس طرح مفتوحہ انسان کے دل میں خدا کی اصل تعظیم کو بحال کرنا ہے، اور اسے ایک عام زندگی حاصل کرنے کی اجازت دینا ہے، جو کہ خدا کی مخلوق کی عام زندگی ہے۔ یہ کام بہت اہم ہے، اور یہ انتظامی کام کا مرکز ہے۔ نجات کے کام کے تین مراحل میں، قانون کے دور کے کام کا پہلا مرحلہ انتظامی کام کے مرکزی حصے سے بہت دور تھا؛ اس میں صرف نجات کے کام کی ہلکی سی جھلک تھی، اور یہ انسان کو شیطان کے قبضے سے بچانے کے خدا کے کام کا آغاز نہیں تھا۔ کام کا پہلا مرحلہ براہ راست روح کی طرف سے انجام دیا گیا تھا کیونکہ، قانون کے تحت، انسان صرف قانون کی پابندی کرنا جانتا تھا، اور انسان کے پاس زیادہ سچائی نہیں تھی، اور کیونکہ قانون کے دور کے کام میں انسان کے مزاج میں تبدیلیاں شامل نہیں تھیں، اس لیے اس کا اس کام سے تو دور کا تعلق بھی نہیں تھا کہ انسان کو شیطان کے تسلط سے کیسے بچایا جائے۔ اس طرح خدا کی روح نے کام کے اس انتہائی آسان مرحلے کو مکمل کیا جس کا انسان کے بدعنوان مزاج سے کوئی تعلق نہیں تھا۔ کام کے اس مرحلے کا نظم و نسق کے مرکزی حصے سے بہت کم تعلق تھا، اور اس کا انسان کی نجات کے باضابطہ کام سے کوئی زیادہ تعلق نہیں تھا، اور اس لیے اپنا کام کرنے کے لیے خدا کو ذاتی طور پر جسم بننے کی ضرورت نہیں تھی۔ روح کے ذریعے کیا جانے والا کام پوری طرح واضح نہیں ہے اور ناقابلِ فہم ہے، اور یہ انسان کے لیے انتہائی خوفناک اور ناقابلِ رسائی ہے؛ روح براہ راست نجات کا کام کرنے کے لیے موزوں نہیں ہے، اور انسان کو براہِ راست زندگی فراہم کرنے کے لیے موزوں نہیں ہے۔ انسان کے لیے سب سے زیادہ موزوں یہ ہے کہ وہ روح کے کام کو ایک ایسے نقطہ نظر میں بدل دے جو انسان کے قریب ہو، یعنی کہ جو چیز انسان کے لیے سب سے زیادہ موزوں ہے وہ یہ ہے کہ خدا ایک معمولی، عام انسان بن کر اپنا کام کرے۔ اس کے لیے خُدا کو اپنے کام میں روح کی جگہ لینے کے لیے مجسم ہونے کی ضرورت ہوتی ہے، اور انسان کی خاطر، خُدا کے کام کرنے کے لیے اس سے زیادہ کوئی مناسب طریقہ نہیں ہے۔ کام کے ان تین مراحل میں سے، دو مراحل جسم کے ذریعے انجام پاتے ہیں، اور یہ دو مراحل انتظامی کام کے کلیدی مراحل ہیں۔ دونوں تجسیمیں باہمی طور پر تکمیل کرنے والی ہیں اور وہ ایک دوسرے کی بہترین تکمیل کرتی ہیں۔ خدا کی تجسیم کے پہلے مرحلے نے دوسرے مرحلے کی بنیاد ڈالی، اور یہ کہا جا سکتا ہے کہ خدا کی دو تجسیمیں ایک مکمل کی تشکیل کرتی ہیں اور ایک دوسرے سے عدم مطابقت نہیں رکھتی ہیں۔ خُدا کے کام کے یہ دو مراحل خُدا کی طرف سے اپنی مجسم شناخت میں انجام پاتے ہیں کیونکہ یہ پورے انتظامی کام کے لیے بہت اہم ہیں۔ یہ تقریباً کہا جا سکتا ہے کہ، خدا کے دو مرتبہ مجسم ہونے کے کام کے بغیر، انتظام کا سارا کام ٹھپ ہو کر رہ جائے گا، اور بنی نوع انسان کو بچانے کا کام کھوکھلی باتوں کے سوا کچھ نہیں ہوگا۔ یہ کام اہم ہے یا نہیں، اس کی بنیاد بنی نوع انسان کی ضروریات، بنی نوع انسان کی اخلاقی بے راہ روی کی حقیقت، اور شیطان کی نافرمانی کی شدت، اور اس کے کام میں خلل ڈالنے پر ہے۔ کیے جانے والے کام کی نوعیت اور کام کی اہمیت اس بات کا فیصلہ کرتی ہے کہ کون سا کارکن اس کام کو کرنے کا صحیح طور پر اہل ہے۔ جب اس کام کی اہمیت کی بات آتی ہے تو اس لحاظ سے کہ کام کا کون سا طریقہ اختیار کیا جائے۔ براہ راست خدا کی روح کے ذریعے کیا گیا کام، یا مجسم خدا کے ذریعے کیا گیا کام، یا انسان کے ذریعے کیا گیا کام۔ سب سے پہلے جسے خارج کیا جاتا ہے وہ انسان کے ذریعے کیا جانے والا کام ہے، اور، کام کی نوعیت، اور جسم کے مقابلے میں روح کے کام کی نوعیت کی بنیاد پر، حتمی طور پر یہ فیصلہ کیا جاتا ہے کہ جسم کے ذریعے کیا جانے والا کام انسان کے لیے براہ راست روح کے ذریعے کیے جانے والے کام سے زیادہ فائدہ مند ہے؛ اور یہ کہ اس کے مزید فوائد ہیں۔ جب خدا نے فیصلہ کیا کہ کام روح سے کیا جائے یا جسم کی حالت میں، تو اُس وقت اس کی یہ سوچ تھی۔ کام کے ہر مرحلے کی ایک اہمیت اور بنیاد ہوتی ہے۔ وہ بے بنیاد تصورات نہیں ہیں، اور نہ ہی انھیں بے ترتیب انداز میں انجام دیا جاتا ہے؛ ان کے لیے ایک خاص حکمت ہے۔ خدا کے تمام کاموں کے پیچھے یہی حقیقت ہے۔ خاص طور پر، ایسے عظیم کام میں خُدا کا منصوبہ اور بھی بڑا ہے کیونکہ مجسم خُدا ذاتی طور پر انسانوں کے درمیان کام کر رہا ہے۔ لہٰذا، خدا کی حکمت اور اس کی مکمل ہستی اس کے کام میں ہر عمل، سوچ اور خیال سے ظاہر ہوتی ہے۔ یہ خدا کا زیادہ ٹھوس اور منظم وجود ہے۔ ان لطیف سوچوں اور خیالات کا انسان کے لیے تصور کرنا محال ہے، اور انسان کے لیے یقین کرنا محال ہے، اور اس کے علاوہ، انسان کے لیے جاننا بھی محال ہے۔ انسان کا کیا ہوا کام عام اصول کے مطابق ہوتا ہے، جو انسان کے لیے انتہائی تسلی بخش ہوتا ہے۔ پھر بھی خُدا کے کام کے مقابلے میں، بہت زیادہ فرق ہے؛ اگرچہ خدا کے اعمال عظیم ہیں اور خدا کا کام بہت بڑے پیمانے پر ہے، لیکن ان کے پیچھے بہت سے انتہائی چھوٹے اور درست منصوبے اور انتظامات ہیں جو انسان کے لیے ناقابل تصور ہیں۔ اس کے کام کا ہر مرحلہ نہ صرف اصول کے مطابق انجام پاتا ہے بلکہ ہر مرحلے میں بہت سی ایسی چیزیں ہوتی ہیں جو انسانی زبان سے واضح انداز میں بیان نہیں کی جا سکتیں اور یہ وہ چیزیں ہیں جو انسان کو نظر نہیں آتی ہیں۔ اس سے قطع نظر کہ یہ روح کا کام ہے یا مجسم خدا کا کام، ہر ایک میں اس کے کام کے منصوبے شامل ہیں۔ وہ بے بنیاد کام نہیں کرتا، اور نہ ہی وہ معمولی کام کرتا ہے۔ جب روح براہ راست کام کرتی ہے، تو یہ اس کے اہداف کے ساتھ ہوتا ہے، اور جب وہ کام کرنے کے لیے انسان بن جاتی ہے (جس کا مطلب ہے کہ جب وہ اپنے بیرونی خول کو تبدیل کرتی ہے)، تو اس کا اس کے مقصد کے ساتھ تعلق اور بھی زیادہ ہوتا ہے۔ ورنہ وہ فوراً اپنی شناخت کیوں بدلے گا؟ ورنہ وہ آسانی سے ایک ایسا شخص کیوں بن جائے گا جسے حقیر سمجھا جاتا ہے اور جسے ستایا جاتا ہے؟


  جسم کی حالت میں اس کا کام انتہائی اہمیت کا حامل ہے، جس کی کام کے حوالے سے بات کی جاتی ہے، اور وہ جو بالآخر کام مکمل کرتا ہے وہ مجسم خدا ہے، نہ کہ روح۔ کچھ لوگوں کا خیال ہے کہ خدا کسی نامعلوم وقت پر زمین پر آ سکتا ہے اور انسان پر ظاہر ہو سکتا ہے، جس کے بعد وہ ذاتی طور پر تمام بنی نوع انسان کا فیصلہ کرے گا، کسی کو چھوڑے بغیر فرداً فرداً ہر ایک کی آزمائش کرے گا۔ جو لوگ اس طرح سوچتے ہیں وہ تجسیم کے کام کے اس مرحلے سے واقف نہیں ہیں۔ خدا فرداً فرداً انسان کی جزا و سزا کا فیصلہ نہیں کرتا اور نہ ہی وہ انسان کو ایک ایک کرکے آزماتا ہے؛ ایسا کرنا فیصلہ کرنے کا کام نہیں ہوگا۔ کیا تمام انسانوں کی بدعنوانی ایک جیسی نہیں ہے؟ کیا تمام بنی نوع انسان کا جوہر یکساں نہیں ہے؟ جس چیز کا فیصلہ کیا جاتا ہے وہ بنی نوع انسان کا بدعنوان جوہر ہے، انسان کا جوہر جسے شیطان اور انسان کے تمام گناہوں نے بدعنوان بنا دیا ہے۔ خدا انسان کی معمولی اور غیر اہم غلطیوں کا فیصلہ نہیں کرتا۔ فیصلے کا کام تمثیلی ہے، اور یہ خاص طور پر کسی مخصوص فرد کے لیے انجام نہیں دیا جاتا ہے۔ بلکہ یہ ایسا کام ہے جس میں تمام بنی نوع انسان کے فیصلے کی نمائندگی کے لیے لوگوں کے ایک گروہ کا فیصلہ کیا جاتا ہے۔ لوگوں کے ایک گروہ پر ذاتی طور پر اپنا کام انجام دے کر، مجسم خدا اپنا کام تمام بنی نوع انسان کے کام کی نمائندگی کرنے کے لیے استعمال کرتا ہے، جس کے بعد یہ بتدریج پھیلتا ہے۔ فیصلے کا کام بھی ایسا ہی ہوتا ہے۔ خدا کسی مخصوص قسم کے افراد یا لوگوں کے ایک مخصوص گروہ کا فیصلہ نہیں کرتا، بلکہ پوری نوع انسانی کی بے ایمانی کا فیصلہ کرتا ہے۔ مثال کے طور پر، انسان کی خدا کی مخالفت، یا انسان کی طرف سے خدا کی بے ادبی، یا خدا کے کام میں انسان کا خلل وغیرہ۔ جس کا فیصلہ کیا جاتا ہے وہ خدا کی مخالفت میں بنی نوع انسان کے جوہر کا ہے، اور یہ کام آخری ایام کی فتح کا کام ہے۔ مجسم خدا کا کام اور کلام جو انسان نے دیکھا، یہ آخری ایام کے دوران عظیم سفید تخت کے سامنے فیصلے کا کام ہے، جس کا تصور انسان نے ماضی میں کیا تھا۔ وہ کام جو فی الحال مجسم خدا کی طرف سے کیا جا رہا ہے، وہ عین عظیم سفید تخت کے سامنے فیصلے کا کام ہے۔ آج کا مجسم خدا وہ خدا ہے جو آخری ایام میں تمام بنی نوع انسان کا فیصلہ کرتا ہے۔ یہ جسم اور اُس کا کام، اُس کا کلام، اور اُس کا تمام مزاج اُس کا مکمل پن ہے۔ اگرچہ اس کے کام کا دائرہ محدود ہے، اور اس میں براہ راست پوری کائنات شامل نہیں ہے، فیصلے کے کام کا جوہر تمام بنی نوع انسان کا براہ راست فیصلہ ہے۔ یہ صرف چین کے منتخب لوگوں کی خاطر، یا لوگوں کی ایک چھوٹی سی تعداد کی خاطر نہیں ہے۔ جسم کی حالت میں ہوتے ہوئے خدا کے کام کے دوران، اگرچہ اس کام کے دائرہ کار میں پوری کائنات شامل نہیں ہے، لیکن یہ پوری کائنات کے کام کی نمائندگی کرتا ہے، اور جب وہ اپنے جسم کے دائرہ کار میں کام کو ختم کرتا ہے، تو وہ فوری طور پر اس کو پوری کائنات کے لیے وسعت دے گا، اسی طرح جیسے یسوع کی خوشخبری اس کے دوبارہ زندہ ہونے اور آسمان پر بلند ہونے کے بعد پوری کائنات میں پھیل گئی تھی۔ اس سے قطع نظر کہ یہ روح کا کام ہے یا جسم کا کام، یہ وہ کام ہے جو ایک محدود دائرہ کار میں ہوتا ہے، لیکن جو پوری کائنات کے کام کی نمائندگی کرتا ہے۔ آخری ایام کے دوران، خُدا اپنی مجسم شناخت میں ظاہر ہو کر اپنا کام انجام دیتا ہے، اور جسم میں خُدا وہ خُدا ہے جو عظیم سفید تخت کے سامنے انسان کا فیصلہ کرتا ہے۔ قطع نظر اس کے کہ وہ روح ہے یا جسم، وہ جو فیصلے کا کام کرتا ہے، وہی خدا ہے جو آخری ایام میں بنی نوع انسان کا فیصلہ کرتا ہے۔ اس کی تشریح اس کے کام کی بنیاد پر کی گئی ہے، اور اس کی بیرونی حالت و صورت یا کئی دیگر عوامل کے مطابق اس کی تشریح نہیں کی گئی ہے۔ اگرچہ انسان ان الفاظ کے بارے میں تصورات پالتا ہے، لیکن کوئی بھی مجسم خدا کے فیصلے اور تمام بنی نوع انسان پر فتح کی حقیقت سے انکار نہیں کر سکتا۔ اس سے قطع نظر کہ انسان اس کے بارے میں کیا سوچتا ہے، حقائق، آخر کار، حقائق ہیں۔ کوئی بھی یہ نہیں کہہ سکتا ہے کہ "کام خدا کرتا ہے، لیکن خدا جسم کی حالت میں نہیں ہے۔" یہ بکواس ہے کیونکہ یہ کام جسم کی حالت میں خدا کے سوا کوئی نہیں کر سکتا۔ چونکہ یہ کام پہلے ہی مکمل ہو چکا ہے، اس کام کے بعد انسان کے بارے میں خدا کے فیصلے کا کام دوسری بار ظاہر نہیں ہو گا؛ خدا اپنی دوسری تجسیم میں پہلے ہی پورے انتظام کے تمام کام کو ختم کر چکا ہے، اور خدا کے کام کا کوئی چوتھا مرحلہ نہیں ہوگا۔ کیونکہ جس کا فیصلہ کیا جاتا ہے وہ انسان ہے، انسان جو جسم کا ہے اور بدعنوان ہو گیا ہے، اور یہ شیطان کی روح نہیں ہے جس کا براہ راست فیصلہ کیا جاتا ہے، لہٰذا فیصلے کا کام روحانی دنیا میں نہیں بلکہ انسانوں کے درمیان ہوتا ہے۔ انسان کی جسمانی بدعنوانی کے فیصلے کا کام کرنے کے لیے مجسم خدا سے زیادہ موزوں اور اہل کوئی نہیں۔ اگر فیصلہ براہ راست خدا کی روح کی طرف سے کیا جاتا تو یہ سب کے لیے قابل قبول نہ ہوتا۔ مزید برآں، چونکہ روح انسان کے سامنے آنے سے قاصر ہے، اس لیے انسان کے لیے ایسے کام کو قبول کرنا مشکل ہو گا، اور اس وجہ سے، اثرات فوری نہیں ہوں گے، اور اس کو تو امکان ہی نہیں ہے کہ انسان خدا کے متحمل مزاج کو زیادہ واضح طور سے دیکھنے کا اہل ہو سکے۔ شیطان کو مکمل طور پر تب ہی شکست دی جا سکتی ہے جب مجسم خدا بنی نوع انسان کی بدعنوانی کا فیصلہ کرے۔ عام انسانیت کے حامل انسان جیسا ہونے کے ناطے، مجسم خدا براہ راست انسان کی بے ایمانی کا فیصلہ کر سکتا ہے؛ یہ اُس کے فطری تقدس اور اُس کے غیر معمولی پن کا نشان ہے۔ صرف خدا ہی انسان کا فیصلہ کرنے کا اہل ہے، اور صرف وہی یہ حیثیت رکھتا ہے، کیونکہ وہ سچائی اور راستبازی کا حامل ہے، لہٰذا وہ انسان کا فیصلہ کرنے کا اہل ہے۔ جو لوگ سچائی اور راستبازی کے حامل نہیں ہیں وہ دوسروں کا فیصلہ کرنے کے لائق نہیں ہیں۔ اگر یہ کام خُدا کی رُوح انجام دیتی تو اِس کا مطلب شیطان پر فتح نہ ہوتا۔ روح فطری طور پر فانی مخلوقات سے زیادہ بلند ہے، اور خدا کی روح فطری طور پر مقدس ہے، اور جسم پر غالب ہے۔ اگر روح یہ کام براہ راست کرتی، تو وہ انسان کی تمام نافرمانیوں کا فیصلہ کرنے کی اہل نہ ہو پاتی اور انسان کی تمام بے ایمانیوں کو ظاہر نہ کر پاتی۔ کیونکہ فیصلے کا کام بھی خدا کے بارے میں انسان کے تصورات سے ہوتا ہے اور انسان کے روح کے بارے میں کبھی کوئی تصورات نہیں تھے، اور اسی وجہ سے روح انسان کی بے ایمانی کو بہتر طور پر ظاہر کرنے سے قاصر ہے، اس طرح کی بے ایمانی کو مکمل طور پر ظاہر کرنا تو اور بھی دور کی بات ہے۔ مجسم خدا ان تمام لوگوں کا دشمن ہے جو اسے نہیں جانتے۔ انسان کے تصورات اور اس کی خدا کی مخالفت کو پرکھتے ہوئے وہ بنی نوع انسان کی تمام نافرمانیوں کو ظاہر کرتا ہے۔ جسم کی حالت میں اس کے کام کے اثرات روح کے کام کے مقابلے زیادہ واضح ہیں۔ لہٰذا، تمام بنی نوع انسان کا فیصلہ براہ راست روح کے ذریعے نہیں کیا جاتا ہے بلکہ یہ مجسم خدا کا کام ہے۔ گوشت پوست کے خدا کو انسان دیکھ اور چھو سکتا ہے اور گوشت پوست کا خدا انسان کو مکمل طور پر فتح کر سکتا ہے۔ گوشت پوست کے خدا کے ساتھ اپنے تعلق میں، انسان مخالفت سے اطاعت کی طرف، اذیت سے قبولیت کی طرف، تصورات سے علم کی طرف، اور مسترد کرنے کی حالت سے محبت کرنے کی کیفیت کی طرف ترقی کرتا ہے۔ یہ مجسم خُدا کے کام کے اثرات ہیں۔ انسان صرف اسی کے فیصلے کو قبول کر کے نجات پاتا ہے، انسان اسے آہستہ آہستہ اس کے منہ سے کہی گئی باتوں سے پہچانتا ہے، انسان اس کی مخالفت کرتے وقت اس سے مغلوب ہوتا ہے، اور اس کی سزا کوقبول کر کے اس سے زندگی کا سامان حاصل کرتا ہے۔ یہ تمام کام جسم کی حالت میں خُدا کا کام ہے، اور یہ روح کی شناخت کے طور پر خُدا کا کام نہیں ہے۔ مجسم خدا کے ذریعے کیا گیا کام سب سے عظیم کام ہے، اور سب سے گہری بصیرت کا کام ہے، اور تجسیم کے کام کے دو مراحل خدا کے کام کے تین مراحل کا فیصلہ کن حصہ ہیں۔ انسان کی انتہائی زیادہ بدعنوانی مجسم خدا کے کام میں ایک بڑی رکاوٹ ہے۔ خاص طور پر آخری ایام کے لوگوں پر کیا گیا کام بہت زیادہ مشکل ہے، اور ماحول مخالفانہ ہے، اور ہر قسم کے لوگوں کی صلاحیت بالکل ناقص ہے۔ پھر بھی اس کام کے اختتام پر، یہ کسی خامی کے بغیر، مناسب اثر حاصل کرے گا؛ یہ جسم کی حالت میں کیے گئے کام کا اثر ہے، اور یہ اثر روح کے کام سے زیادہ قائل کرنے والا ہے۔ خُدا کے کام کے تین مراحل جسم کی حالت میں ہوتے ہوئے ختم کیے جائیں گے، اور اُن کا اختتام لازماً مجسم خدا کے ذریعے ہونا چاہیے۔ سب سے اہم اور سب سے فیصلہ کن کام جسم کی حالت میں ہوتے ہوئے کیا جاتا ہے، اور انسان کی نجات لازماً ذاتی طور پر خدا کی طرف سے جسم کی حالت میں ہوتے ہوئے انجام دی جانی چاہیے۔ اگرچہ تمام انسان محسوس کرتے ہیں کہ جسم کی حالت میں ہوتے ہوئے خدا کا انسان سے کوئی تعلق نہیں، لیکن درحقیقت اس جسم کا تعلق پوری نوع انسانی کی قسمت اور وجود سے ہے۔


  خدا کے کام کا ہر مرحلہ تمام بنی نوع انسان کی خاطر نافذ کیا جاتا ہے اور سب کا رخ بنی نوع انسان کی طرف ہوتا ہے۔ اگرچہ اس کا یہ کام جسم کی حالت میں ہے، پھر بھی اس کا ہدف تمام نوع انسانی ہے؛ وہ تمام بنی نوع انسان کا خدا ہے اور وہ تمام تخلیق شدہ اور غیر تخلیق شدہ مخلوقات کا خدا ہے۔ اگرچہ جسم کی حالت میں ہوتے ہوئے اس کا کام ایک محدود دائرہ کار میں ہے، اور اس کام کا مقصد بھی محدود ہے، لیکن جب بھی وہ اپنا کام کرنے کے لیے جسم بنتا ہے تو وہ اپنے کام کے لیے ایک ایسی چیز کا انتخاب کرتا ہے جو اعلیٰ ترین نمائندہ ہوتی ہے؛ وہ سادہ اور غیر قابل ذکر لوگوں کا ایک گروہ منتخب نہیں کرتا جس پر کام کرنا ہوتا ہے، بلکہ اس کی بجائے اپنے کام کے ہدف کے طور پر لوگوں کا ایک ایسا گروہ منتخب کرتا ہے جو جسم میں اس کے کام کے نمائندے بننے کے قابل ہوں۔ لوگوں کے اس گروہ کا انتخاب اس لیے کیا گیا ہے کہ جسم کی حالت میں ہوتے ہوئے اس کے کام کا دائرہ محدود ہے، اور خاص طور پر اس کے مجسم جسم کے لیے تیار کیا گیا ہے، اور خاص طور پر اس کے جسم کی حالت میں کیے جانے والے کام کے لیے چنا گیا ہے۔ خدا کا اپنے کام کی اشیاء کا انتخاب بے بنیاد نہیں ہے، بلکہ اصول کے مطابق کیا جاتا ہے: کام کا مقصد جسمانی خدا کے کام کے لیے فائدہ مند ہونا چاہیے، اور پوری نوع انسانی کی نمائندگی کرنے کے قابل ہونا چاہیے۔ مثال کے طور پر، یہودی یسوع کی ذاتی نجات کو قبول کرنے میں تمام نوع انسانی کی نمائندگی کرنے کے قابل تھے، اور چینی مجسم خدا کی ذاتی فتح کو قبول کرنے میں پوری نوع انسانی کی نمائندگی کرنے کے قابل ہیں۔ یہودیوں کی تمام بنی نوع انسان کی نمائندگی کی ایک بنیاد ہے، اور خدا کی ذاتی فتح کو قبول کرنے میں چینی عوام کی تمام بنی نوع انسان کی نمائندگی کی بھی ایک بنیاد ہے۔ بچائے جانے کی اہمیت کو یہودیوں کے درمیان کیے جانے والے کام سے زیادہ کوئی چیز ظاہر نہیں کرتی ہے، اور کوئی چیز فتح کے کام کی جامعیت اور کامیابی کو چینی لوگوں کے درمیان کیے جانے والے فتح کے کام سے زیادہ ظاہر نہیں کرتی ہے۔ مجسم خدا کے کام اور کلام کا مقصد صرف لوگوں کے ایک چھوٹے سے گروہ کے لیے ہوتا ہے، لیکن درحقیقت، اس چھوٹے گروہ کے درمیان اس کا کام پوری کائنات کا کام ہے، اور اس کا کلام پوری نوع انسانی کے لیے ہے۔ جسم میں اُس کا کام ختم ہونے کے بعد، اُس کی پیروی کرنے والے اُس کام کو پھیلانا شروع کر دیں گے جو اُس نے ان کے درمیان کیا ہے۔ جسم میں اس کے کام کے بارے میں سب سے اچھی بات یہ ہے کہ وہ صحیح الفاظ اور نصیحتیں، اور انسانوں کے لیے اپنا مخصوص ارادہ، ان لوگوں پر چھوڑ سکتا ہے جو اس کی پیروی کرتے ہیں، تاکہ اس کے بعد اس کے پیروکار اس کے جسمانی حالت میں کیے گئے تمام کاموں کو، اور تمام بنی نوع انسان کے لیے اس کے ارادے کو، زیادہ درست اور زیادہ ٹھوس طریقے سے ان تک آگے بڑھا سکیں جو اس طریقے کو قبول کرتے ہیں۔ انسان کے درمیان صرف جسم کی حالت میں خدا کا کام ہی خدا کا انسان کے ساتھ ہونے اور انسان کے ساتھ رہنے کی حقیقت کو صحیح معنوں میں پورا کرتا ہے۔ صرف یہی کام انسان کی خُدا کے چہرے کو دیکھنے، خُدا کے کام کا مشاہدہ کرنے اور خُدا کا ذاتی کلام سننے کی خواہش کو پورا کرتا ہے۔ مجسم خُدا اُس دور کا خاتمہ کرتا ہے جب صرف یہوواہ کی پشت بنی نوع انسان پر ظاہر ہوئی تھی اور وہ مبہم خُدا پر بنی نوع انسان کے اعتقاد کے دور کو بھی ختم کرتا ہے۔ خاص طور پر، آخری مجسم خدا کا کام تمام بنی نوع انسان کو ایک ایسے دور میں لاتا ہے جو زیادہ حقیقت پسندانہ، زیادہ عملی اور زیادہ خوبصورت ہے۔ وہ نہ صرف قانون اور عقیدے کے دور کا اختتام کرتا ہے بلکہ اس سے بھی اہم بات یہ ہے کہ وہ بنی نوع انسان پر ایک ایسے خدا کو ظاہر کرتا ہے جو حقیقی اور عام ہے، جو راستباز اور مقدس ہے، جو انتظامی منصوبے کے کام کو کھولتا ہے اور جو بنی نوع انسان کے اسرار اور منزل کو ظاہر کرتا ہے، جس نے بنی نوع انسان کو پیدا کیا اور جو انتظامی کام کو ختم کرتا ہے اور جو ہزاروں سالوں سے پوشیدہ ہے۔ وہ ابہام کے دور کو مکمل طور پر ختم کرتا ہے، وہ اس دور کا اختتام کرتا ہے جس میں تمام نوع انسانی نے خدا کے چہرے کو تلاش کرنا چاہا لیکن وہ اس سے قاصر تھی، وہ اس دور کو ختم کرتا ہے جس میں تمام بنی نوع انسان نے شیطان کی خدمت کی، اور وہ تمام بنی نوع انسان کی ایک بالکل نئے دور کی طرف راہنمائی کرتا ہے۔ یہ سب کچھ خدا کی روح کی جگہ جسم کی حالت میں خدا کے کام کا نتیجہ ہے۔ جب خُدا اپنے جسم میں کام کرتا ہے، تو اُس کی پیروی کرنے والے اُن چیزوں کی، جو ایسا لگتا ہے کہ موجود ہیں اور موجود نہیں ہیں، کی مزید تلاش نہیں کرتے اور انھیں ڈھونڈنے کے لیے ٹامک ٹوئیاں نہیں مارتے، اور وہ مبہم خُدا کی مرضی کے مطابق اندازہ لگانا چھوڑ دیتے ہیں۔ جب جسم کی حالت میں خُدا اپنے کام کو پھیلاتا ہے، تو جو لوگ اُس کی پیروی کرتے ہیں وہ اُس کے جسم کی حالت میں کیے گئے کام کو تمام مذاہب اور فرقوں تک پہنچائیں گے، اور وہ اُس کا سب کلام تمام بنی نوع انسان کے کانوں تک پہنچائیں گے۔ جو کچھ اس کی خوشخبری حاصل کرنے والے سنتے ہیں وہ اس کے کام کے حقائق ہوں گے، وہ چیزیں ہوں گی جو انسان نے ذاتی طور پر دیکھی اور سنی ہیں، اور وہ سنی سنائی باتیں نہیں بلکہ حقائق ہوں گے۔ یہ حقائق وہ ثبوت ہیں جن کے ساتھ وہ کام کو پھیلاتا ہے، اور یہ وہ اوزار بھی ہیں جنہیں وہ کام پھیلانے میں استعمال کرتا ہے۔ حقائق کے وجود کے بغیر، اس کی خوشخبری تمام ممالک اور تمام جگہوں پر نہیں پھیلے گی؛حقائق کے بغیر، صرف انسان کے تصورات کے ساتھ، وہ کبھی بھی پوری کائنات کو فتح کرنے کا کام نہیں کر سکے گا۔ روح انسان کے لیے ناقابل لمس ہے، اور انسان کے لیے پوشیدہ ہے، اور روح کا کام انسان کے لیے خُدا کے کام کے مزید ثبوت یا حقائق کو چھوڑنے کے قابل نہیں ہے۔ انسان کبھی بھی خدا کے حقیقی چہرے کو نہیں دیکھے گا، وہ ہمیشہ ایک مبہم خدا پر یقین رکھے گا جو کہ موجود ہی نہیں ہے۔ انسان کبھی بھی خدا کے چہرے کو نہیں دیکھے گا، اور نہ ہی انسان کبھی بھی خدا کی طرف سے ذاتی طور پر کہا گیا کلام سنے گا۔ انسان کے تصورات، آخرکار، کھوکھلے ہیں، اور خدا کے حقیقی چہرے کی جگہ نہیں لے سکتے؛ انسان خدا کی جبلی فطرت، اور خود خدا کے کام کی نقالی نہیں کر سکتا ہے۔ آسمان میں غیر مرئی خدا اور اس کے کام کو زمین پر صرف مجسم خدا کے ذریعے لایا جا سکتا ہے جو ذاتی طور پر انسان کے درمیان اپنا کام کرتا ہے۔ یہ خدا کا انسان کے سامنے ظاہر ہونے کا سب سے مثالی طریقہ ہے، جس میں انسان خدا کو دیکھتا ہے اور خدا کے حقیقی چہرے کو پہچانتا ہے، اور یہ غیر مجسم خدا سے حاصل نہیں ہوسکتا۔ اس مرحلے تک اپنے کام کو انجام دینے کے بعد، خدا کے کام نے پہلے ہی بہترین اثر حاصل کر لیا ہے، اور مکمل طور پر کامیاب ہوا ہے۔ جسم کی حالت میں خدا کا ذاتی کام اس کے پورے انتظام کا نوے فیصد کام پہلے ہی مکمل کر چکا ہے۔ اس جسم نے اپنے تمام کام کے لیے ایک بہتر آغاز اور اپنے تمام کام کا خلاصہ فراہم کیا ہے، اور اپنے تمام کام کا اعلان کیا ہے، اور اس تمام کام کو آخری مرتبہ مکمل طور پر پھر سے پورا کر دیا ہے۔ اس کے بعد، خدا کے کام کے چوتھے مرحلے کو انجام دینے کے لیے کوئی اور مجسم خدا نہیں ہوگا، اور خدا کی تیسری تجسیم کا کوئی حیرت انگیز کام کبھی نہیں ہوگا۔


  جسم کی حالت میں خدا کے کام کا ہر مرحلہ اس کے تمام دور کے کام کی نمائندگی کرتا ہے، اور انسان کے کام کی طرح یہ کسی خاص مدت کی نمائندگی نہیں کرتا ہے۔ اور اس طرح اس کی آخری تجسیم کے کام کے ختم ہونے کا مطلب یہ نہیں ہے کہ اس کا کام مکمل طور پر ختم ہو گیا ہے، کیونکہ جسم کی حالت میں اس کا کام پورے دور کی نمائندگی کرتا ہے، اور صرف اس مدت کی نمائندگی نہیں کرتا ہے جس میں وہ جسم کی حالت میں اپنا کام کرتا ہے۔ صرف ایسے ہے کہ جب وہ جسم کی حالت میں ہوتا ہے تو وہ پورے دور کا اپنا کام ختم کرتا ہے، جس کے بعد یہ تمام جگہوں پر پھیل جاتا ہے۔ مجسم خدا اپنی ذمہ داری کو پورا کرنے کے بعد اپنے مستقبل کا کام ان لوگوں کے سپرد کر دے گا جو اس کی پیروی کرتے ہیں۔ اس طرح اس کا پورے دور کا کام بغیر رکے چلتا رہے گا۔ تجسیم کے پورے دور کا کام صرف تب ہی مکمل سمجھا جائے گا جب یہ پوری کائنات میں پھیل جائے گا۔ مجسم خدا کا کام ایک نئے دور کا آغاز کرتا ہے، اور جو لوگ اس کے کام کو جاری رکھتے ہیں وہ وہی ہیں جنھیں وہ استعمال کرتا ہے۔ انسان کی طرف سے کیا گیا تمام کام جسم کی حالت میں موجود خدا کی ذمہ داری کے اندر ہے، اور یہ اس دائرہ کار سے باہر جانے کے قابل نہیں ہے. اگر مجسم خدا اپنا کام کرنے نہ آتا تو انسان پرانے دور کو ختم کرنے کے قابل نہیں ہوتا اور نئے دور کا آغاز نہ کر پاتا۔ انسان کی طرف سے کیا جانے والا کام محض اس کے فرض کے دائرے میں ہے جو انسان کے لیے کرنا ممکن ہے، اور یہ خدا کے کام کی نمائندگی نہیں کرتا ہے۔ صرف مجسم خدا ہی آکر اس کام کو مکمل کر سکتا ہے جو اسے کرنا چاہیے اور اس کے علاوہ کوئی اور اس کی طرف سے یہ کام نہیں کر سکتا ہے۔ بے شک، میں جو بات کر رہا ہوں وہ تجسیم کے کام کے حوالے سے ہے۔ یہ مجسم خدا پہلے کام کا ایک مرحلہ انجام دیتا ہے جو انسان کے تصورات کے مطابق نہیں ہوتا، اس کے بعد وہ مزید کام کرتا ہے جو انسان کے تصورات کے مطابق نہیں ہوتا۔ کام کا مقصد انسان کو فتح کرنا ہے۔ ایک لحاظ سے، خدا کی تجسیم انسان کے تصورات کے مطابق نہیں ہے، اس کے علاوہ وہ مزید کام کرتا ہے جو انسان کے تصورات کے مطابق نہیں ہوتا ہے، اور اس طرح انسان کے اس کے بارے میں تنقیدی نظریات اور بھی زیادہ بڑھ جاتے ہیں۔ وہ صرف ان لوگوں میں فتح کا کام کرتا ہے جو اس کے بارے میں انتہائی زیادہ خیالات رکھتے ہیں۔ اس سے قطع نظر کہ وہ اس کے ساتھ کیسا سلوک کرتے ہیں، ایک بار جب وہ اپنی ذمہ داری کو پورا کر لے گا تو تمام لوگ اس کی حاکمیت کے تابع ہو جائیں گے۔ اس کام کی حقیقت نہ صرف چینی لوگوں میں جھلکتی ہے بلکہ یہ اس بات کی بھی نمائندگی کرتی ہے کہ تمام بنی نوع انسان کو کس طرح فتح کیا جائے گا۔ ان لوگوں پر جو اثرات مرتب ہوتے ہیں وہ ان اثرات کا پیش خیمہ ہیں جو تمام بنی نوع انسان پر مرتب ہوں گے اور آئندہ جو کام وہ کرے گا اس کے اثرات ان لوگوں پر ہونے والے اثرات سے بھی بہت بڑھ جائیں گے۔ جسم کی حالت میں ہوتے ہوئے خدا کا کام بہت دھوم دھام والا نہیں ہے، اور نہ ہی یہ غیر یقینی دھندلاہٹ میں گھرا ہوا ہے۔ یہ حقیقی اور اصلی ہے، اور یہ وہ کام ہے جس کا سمجھنا ایک اور ایک دو کے برابر ہونے کی طرح آسان ہے۔ یہ کسی سے پوشیدہ نہیں اور نہ ہی کسی کو دھوکہ دیتا ہے۔ لوگ جو کچھ دیکھتے ہیں وہ حقیقی اور اصلی چیزیں ہیں اور انسان جو کچھ حاصل کرتا ہے وہ حقیقی سچائی اور علم ہے۔ جب کام ختم ہو جائے گا تو انسان کو اُس کے بارے میں ایک نیا علم حاصل ہو گا، اور جو لوگ حقیقی معنوں میں کوشش کرتے ہیں اُن کے پاس اُس کے بارے میں پھر کوئی تصور نہیں رہے گا۔ یہ صرف چینی لوگوں پر اس کے کام کا اثر نہیں ہے، بلکہ یہ تمام بنی نوع انسان کو فتح کرنے میں اس کے کام کے اثر کی نمائندگی بھی کرتا ہے، کیونکہ تمام بنی نوع انسان کو فتح کرنے کے کام کے لیے یہ جسم، اور اس جسم کے کام، اور اس جسم کی ہر چیز سے زیادہ فائدہ مند کوئی اور چیز نہیں ہے۔ وہ اس کے آج کے کام کے لیے فائدہ مند ہیں، اور مستقبل میں اس کے کام کے لیے فائدہ مند ہیں۔ یہ جسم تمام بنی نوع انسان کو فتح کرے گا اور تمام بنی نوع انسان کو حاصل کرے گا۔ اس سے بہتر کوئی کام نہیں جس کے ذریعے تمام بنی نوع انسان خدا کو دیکھے اور خدا کی اطاعت کرے اور خدا کو پہچانے۔ انسان کی طرف سے کیا گیا کام صرف ایک محدود دائرہ کار کی نمائندگی کرتا ہے، اور جب خدا اپنا کام کرتا ہے تو وہ کسی خاص شخص سے بات نہیں کرتا، بلکہ تمام بنی نوع انسان سے اور ان تمام لوگوں سے بات کرتا ہے جو اس کے کلام کو قبول کرتے ہیں۔ وہ جس انجام کا اعلان کرتا ہے وہ محض ایک مخصوص شخص کا خاتمہ نہیں ہے بلکہ تمام بنی نوع انسان کا خاتمہ ہے۔ وہ کسی کے ساتھ کوئی خاص سلوک نہیں کرتا، نہ ہی وہ کسی کو اذیت دیتا ہے، اور وہ پوری انسانیت کے لیے کام کرتا ہے اور اس سے بات کرتا ہے۔ اس لیے اس مجسم خدا نے تمام نوع انسانی کی پہلے ہی قسم کے لحاظ سے درجہ بندی کر دی ہے، تمام بنی نوع انسان کا پہلے ہی فیصلہ کر دیا ہے، اور تمام نوع انسانی کے لیے ایک مناسب منزل کا بندوبست کر دیا ہے۔ اگرچہ خدا صرف چین میں اپنا کام کرتا ہے لیکن درحقیقت اس نے پوری کائنات کا کام پہلے ہی طے کر رکھا ہے۔ وہ انتظار نہیں کر سکتا ہے کہ تمام بنی نوع انسان میں اپنے کام کے پھیلنے کے بعد ہی وہ مرحلہ وار اپنا کلام کہے اور انتظامات کرے۔ کیا یہ بہت تاخیر نہیں ہو گی؟ اب وہ مستقبل کے کام کو پیشگی مکمل کرنے کے قابل ہے۔ کیونکہ جو کام کر رہا ہے وہ جسم کی حالت میں خدا ہے، وہ ایک محدود دائرہ کار میں لامحدود کام کر رہا ہے، اور اس کے بعد وہ انسان سے وہ فرض ادا کروائے گا جو انسان کو ادا کرنا چاہیے؛ یہ اس کے کام کا اصول ہے۔ وہ صرف ایک مدت کے لیے انسان کے ساتھ رہ سکتا ہے اور وہ پورے دور کا کام ختم ہونے کے وقت تک انسان کا ساتھ نہیں دے سکتا۔ یہ اس لیے ہے کہ وہ خدا ہے اور وہ اپنے مستقبل کے کام کی پیشین گوئی کرتا ہے۔ اس کے بعد، وہ اپنے الفاظ کے مطابق تمام بنی نوع انسان کی قسم کے لحاظ سے درجہ بندی کرے گا، اور نوع انسانی اس کے کلام کے مطابق مرحلہ وار اس کے کام میں داخل ہو گی۔ کوئی بھی بچ نہیں پائے گا، اور سب کو لازمی اس کے مطابق عمل کرنا چاہیے۔ لہٰذا، مستقبل میں دَور کی راہنمائی روح کی طرف سے نہیں ہو گی بلکہ راہنمائی اس کے کلام سے ہو گی۔


  جسم کی حالت میں کیا جانے والا خدا کا کام لازماً جسم کی حالت میں ہونا چاہیے۔ اگر یہ براہِ راست خُدا کی روح کی طرف سے کیا گیا ہوتا تو اس کا کوئی اثر نہیں ہوتا۔ اگر یہ روح کی طرف سے بھی کیا جاتا تو بھی کام کی کوئی زیادہ اہمیت نہیں ہوتی، اور بالآخر غیر موثر ہو جاتا۔ تمام مخلوقات جاننا چاہتی ہیں کہ کیا خالق کے کام کی اہمیت ہے، اور یہ کس چیز کی نمائندگی کرتا ہے، اور یہ کس چیز کی خاطر کیا جاتا ہے، اور کیا خدا کا کام اختیار اور حکمت سے بھرپور ہے، اور کیا یہ انتہائی قیمتی اور اہم ہے؟ وہ جو کام کرتا ہے وہ تمام بنی نوع انسان کی نجات کے لیے، شیطان کو شکست دینے اور ہر چیز کے درمیان اپنی گواہی دینے کے لیے کرتا ہے۔ اس طرح، وہ کام جو وہ کرتا ہے لازمی طور پر بہت اہمیت کا حامل ہونا چاہیے۔ انسان کے جسم کو شیطان نے بدعنوان بنا دیا ہے، اور یہ سب سے زیادہ اندھا ہو گیا ہے، اور اسے بہت زیادہ نقصان پہنچا ہے۔ خُدا کے جسم کی حالت میں ذاتی طور پر کام کرنے کی سب سے بنیادی وجہ یہ ہے کہ اُس کی نجات کا مقصد انسان ہے، جو گوشت پوست کا ہے، اور کیونکہ شیطان بھی انسان کے جسم ہی کو خُدا کے کام میں خلل ڈالنے کے لیے استعمال کرتا ہے۔ شیطان کے ساتھ جنگ دراصل انسان کو فتح کرنے کا کام ہے، اور اس کے ساتھ ہی، انسان خدا کی نجات کا ہدف بھی ہے۔ اس طرح مجسم خدا کا کام ضروری ہے۔ شیطان نے انسان کے جسم کو بدعنوان بنا دیا ہے، اور انسان شیطان کا پیکر بن گیا ہے، اور خدا کی طرف سے شکست ملنے کی چیز بن گیا۔ اس طرح شیطان سے جنگ کرنے اور بنی نوع انسان کو بچانے کا کام زمین پر ہوتا ہے، اور شیطان سے جنگ کرنے کے لیے خدا کو لازماً انسان بننا چاہیے۔ یہ انتہائی عملی کام ہے۔ جب خُدا جسم کی حالت میں کام کر رہا ہوتا ہے، تو وہ دراصل شیطان کے ساتھ جسم کی حالت میں جنگ کر رہا ہوتا ہے۔ جب وہ جسم کی حالت میں کام کرتا ہے، تو وہ روحانی عالم میں اپنا کام کر رہا ہوتا ہے، اور وہ روحانی عالم میں اپنے تمام کام کو زمین پر حقیقی بنا دیتا ہے۔ جسے فتح کیا جاتا ہے وہ انسان ہے، انسان جو اس کا نافرمان ہے، اور جو شکست کھا گیا ہے، جو شیطان کا پیکر ہے (یقیناً یہ بھی انسان ہے)، جو اس کی دشمنی میں ہے، اور وہ جو بالآخر بچا لیا گیا گیا ہے، وہ بھی انسان ہے۔ اس طرح خدا کے لیے یہ اور بھی ضروری ہے کہ وہ انسان بن جائے جس کے پاس مخلوق کا بیرونی خول ہو، تاکہ وہ شیطان کے ساتھ حقیقی جنگ کر سکے، انسان کو فتح کر سکے، جو اس کا نافرمان ہے اور اسی کی طرح کا بیرونی خول رکھتا ہے۔ اور انسان کو بچانے کے لیے، جو اس کے جیسے ہی بیرونی خول کا ہے اور جسے شیطان نے نقصان پہنچایا ہے۔ اس کا دشمن انسان ہے، اس کی فتح کا ہدف انسان ہے، اور اس کی نجات کا ہدف انسان ہے، جسے اس نے پیدا کیا ہے۔ اس لیے اسے لازمی انسان بننا چاہیے، اور اس طرح اس کا کام بہت آسان ہو جاتا ہے۔ وہ شیطان کو شکست دینے اور بنی نوع انسان کو فتح کرنے کے قابل ہے، اور اس کے علاوہ، بنی نوع انسان کو بچانے کے قابل ہے۔ اگرچہ یہ جسم عام اور حقیقی ہے، وہ کوئی عام جسم نہیں ہے: وہ ایسا جسم نہیں ہے جو صرف انسان ہے، بلکہ وہ ایسا جسم ہے جو انسانی اور الوہی دونوں ہے۔ یہ اس کے اور انسان کے درمیان فرق ہے اور یہ خدا کی شناخت کا نشان ہے۔ صرف اس جیسا جسم ہی وہ کام کر سکتا ہے جو وہ کرنا چاہتا ہے، اور جسم میں خدا کی ذمہ داری کو پورا کر سکتا ہے، اور انسان کے درمیان اپنے کام کو پوری طرح سے مکمل کر سکتا ہے۔ اگر ایسا نہ ہوتا تو انسان کے درمیان اس کا کام ہمیشہ کھوکھلا اور عیب دار ہوتا۔ گو کہ خدا شیطان کی روح سے جنگ کر سکتا ہے اور فتح یاب ہو سکتا ہے، لیکن بدعنوان انسان کی پرانی فطرت کبھی ختم نہیں ہو سکتی، اور جو لوگ خدا کے نافرمان ہیں اور اس کی مخالفت کرتے ہیں وہ کبھی بھی صحیح معنوں میں اس کے تسلط کے تابع نہیں ہو سکتے، جس کا مطلب یہ ہے کہ: وہ کبھی بھی بنی نوع انسان کو فتح نہیں کر سکتا، اور پوری انسانیت کو کبھی حاصل نہیں کر سکتا۔ اگر زمین پر اس کے کام کو ختم نہیں کیا جاسکتا ہے، تو اس کے انتظام کو کبھی ختم نہیں کیا جا سکے گا، اور پوری انسانیت آرام میں داخل نہیں ہو سکے گی. اگر خدا اپنی تمام مخلوقات کے ساتھ آرام میں داخل نہیں ہو سکتا تو پھر اس طرح کے انتظامی کام کا کوئی نتیجہ نہیں نکلے گا، اور اس کے نتیجے میں خدا کی عظمت غائب ہو جائے گی۔ اگرچہ اس کے جسم کا کوئی اختیار نہیں ہے، لیکن جو کام وہ کرتا ہے اس کا اثر ہو چکا ہو گا۔ یہ اس کے کام کی ناگزیر سمت ہے۔ قطع نظر اس کے کہ اس کا جسم اختیار کا مالک ہے یا نہیں، جب تک وہ خود خدا کے کام کرنے پر قادر ہے، تب تک وہ خود خدا ہے۔ چاہے یہ جسم کتنا ہی عام اور معمولی کیوں نہ ہو، وہ وہی کام کر سکتا ہے جو اسے کرنا چاہیے، کیونکہ یہ جسم خدا ہے اور محض ایک انسان نہیں ہے۔ یہ جسم وہ کام کر سکتا ہے جو انسان نہیں کر سکتا، اس کی وجہ یہ ہے کہ اس کا باطنی جوہر کسی بھی انسان کے برعکس ہے، اور اس کے انسان کو بچانے کی وجہ یہ ہے کہ اس کی شناخت کسی بھی انسان سے مختلف ہے۔ یہ جسم بنی نوع انسان کے لیے بہت اہم ہے کیونکہ وہ انسان ہے اور اس سے بھی بڑھ کر وہ خدا ہے، کیونکہ وہ ایسے کام کر سکتا ہے جو کوئی عام جسم میں انسان نہیں کر سکتا، اور اس لیے کہ وہ بدعنوان انسان کو بچا سکتا ہے، جو اس کے ساتھ زمین پر رہتا ہے۔ اگرچہ وہ انسان سے مماثلت رکھتا ہے، لیکن مجسم خدا بنی نوع انسان کے لیے کسی بھی قابل قدر شخص سے زیادہ اہم ہے، کیونکہ وہ ایسا کام کرسکتا ہے جو خدا کی روح سے نہیں ہوسکتا، وہ خدا کی روح سے زیادہ قابل ہے کہ وہ خود اپنے خدا ہونے کی گواہی دے سکے، اور انسانوں کو مکمل طور پر حاصل کرنے کا خدا کی روح سے زیادہ قابل ہے۔ اس کے نتیجے میں، اگرچہ یہ جسم عام اور معمولی ہے، لیکن بنی نوع انسان کے لیے اس کی شراکت اور بنی نوع انسان کے وجود میں اس کی اہمیت اسے بہت قیمتی بناتی ہے، اور اس جسم کی حقیقی قدر و اہمیت کسی بھی انسان کے لیے ناقابلِ پیمائش ہے۔ اگرچہ یہ جسم شیطان کو براہ راست تباہ نہیں کر سکتا، لیکن وہ اپنے کام کو بنی نوع انسان کو فتح کرنے اور شیطان کو شکست دینے، اور شیطان کو مکمل طور پر اپنے تسلط کے تابع کرنے کے لیے استعمال کر سکتا ہے۔ یہ اس لیے ہے کہ خُدا مجسم ہے اور اس لیے وہ شیطان کو شکست دے سکتا ہے اور بنی نوع انسان کو بچانے کے قابل ہے۔ وہ شیطان کو براہِ راست تباہ نہیں کرتا، بلکہ اس کی بجائے بنی نوع انسان کو فتح کرنے کا کام کرنے کے لیے جسم بن جاتا ہے، جسے شیطان نے بدعنوان بنا دیا ہے۔ اس طرح وہ اپنی مخلوقات میں اپنی ذات کی گواہی دینے کے بہتر طور پر قابل ہے، اور وہ بدعنوان انسان کو بچانے کے زیادہ قابل ہے۔ مجسم خُدا کا شیطان کو شکست دینا زیادہ بڑی گواہی ہے، اور خُدا کے روح کے ذریعے شیطان کو براہِ راست تباہ کرنے سے زیادہ قائل کرنے والی ہے۔ جسم کی حالت میں خدا انسان کی خالق کو جاننے میں مدد کرنے کے زیادہ قابل ہے اور اپنی مخلوقات کے درمیان خود اپنی گواہی دینے کے زیادہ قابل ہے۔


  خدا کے مسکن بنائے گئے جسم کا جوہر


  خدا اپنی پہلی تجسیم میں زمین پر ساڑھے تینتیس سال تک زندہ رہا اور اس نے ان سالوں میں سے صرف ساڑھے تین سال تک اپنی ذمہ داری انجام دی۔ اپنا کام کرنے کے دوران اور اپنا کام شروع کرنے سے پہلے، دونوں اوقات کے دوران، وہ عام انسانیت کا حامل تھا؛ اس نے ساڑھے تینتیس سال تک اپنی عام انسانیت کی حالت میں سکونت اختیار کی۔ آخری ساڑھے تین سالوں میں، اس نے اپنے آپ کو مجسم خدا کے طور پر ظاہر کیا۔ اپنی ذمہ داری کو انجام دینے کے آغاز سے پہلے، وہ معمولی، عام انسانیت کے ساتھ ظاہر ہوا تھا جس میں اس کی الوہیت کا کوئی نشان نہیں تھا، اور اس کی الوہیت صرف اس وقت ہی ظاہر ہوئی جب اس نے اپنی ذمہ داری کو باضابطہ طور پر انجام دینا شروع کیا۔ ان ابتدائی انتیس برسوں کے دوران اس کی زندگی اور کام نے یہ ظاہر کیا کہ وہ ایک حقیقی انسان، انسان کا بیٹا، اور گوشت پوست کا ایک جسم تھا، کیونکہ اس کی ذمہ داری صرف انتیس سال کی عمر کے بعد ہی پوری سنجیدگی سے شروع ہوئی تھی۔ "تجسیم" کا مطلب خدا کا جسم کی صورت میں ظاہر ہونا ہے؛ خدا تخلیق شدہ انسانوں کے درمیان جسمانی شبیہ میں کام کرتا ہے۔ لہٰذا خدا کی تجسیم ہونے کے لیے ضروری ہے کہ وہ پہلے لازماً جسم بنے، ایک عام انسانیت والا جسم؛ یہ سب سے بنیادی اولین شرط ہے۔ درحقیقت مجسم خدا کا مفہوم یہ ہے کہ خدا جسم میں رہتا اور کام کرتا ہے، خدا اپنے جوہر میں جسم بن جاتا ہے، ایک انسان بن جاتا ہے۔ اس کی مجسم زندگی اور کام کو دو مراحل میں تقسیم کیا جا سکتا ہے۔ پہلی وہ زندگی ہے جو وہ اپنی ذمہ داری انجام دینے سے پہلے جیتا ہے۔ وہ ایک عام انسانی خاندان میں رہتا ہے، بالکل عام انسانیت کی حالت میں، عام انسانی ضروریات (کھانا، لباس، نیند، رہائش)، عام انسانی کمزوریوں اور عام انسانی جذبات کے ساتھ، انسانی زندگی کے معمول کے اخلاق اور قوانین کی پابندی کرتا ہے۔ دوسرے لفظوں میں، اس پہلے مرحلے کے دوران وہ تمام عام انسانی سرگرمیوں میں مشغول رہتے ہوئے، غیر الوہی، مکمل طور پر عام انسانیت میں رہتا ہے۔ دوسرا مرحلہ وہ زندگی ہے جو وہ اپنی ذمہ داری انجام دینے کے بعد بسر کرتا ہے۔ وہ اب بھی ایک عام انسانی خول کے ساتھ عام انسانیت میں رہتا ہے، جو مافوق الفطرت ہونے کی کوئی ظاہری علامت نہیں دکھاتا ہے۔ اس کے باوجود وہ خالصتاً اپنی ذمہ داری کی خاطر جیتا ہے، اور اس دوران اس کی عام انسانیت پوری طرح سے اس کی الوہیت کے معمول کے کام کو برقرار رکھنے کے لیے موجود ہوتی ہے، کیونکہ اس وقت تک اس کی عام انسانیت اس حد تک بالغ ہو چکی ہوتی ہے کہ اس کی ذمہ داری انجام دے سکے۔ لہذا، اس کی زندگی کا دوسرا مرحلہ اپنی ذمہ داری کو اپنی عام انسانیت میں انجام دینا ہے، جبکہ یہ زندگی، عام انسانیت اور مکمل الوہیت، دونوں ہی کی ہوتی ہے۔ اپنی زندگی کے پہلے مرحلے میں، اس کے مکمل طور پر عام انسانیت میں رہنے کی وجہ یہ ہے کہ اس کی انسانیت ابھی تک پورے الوہی کام کو برقرار رکھنے کے قابل نہیں ہوتی، ابھی تک بالغ نہیں ہوتی ہے؛ صرف اپنی انسانیت کے بالغ ہونے کے بعد ہی، وہ اپنی ذمہ داری کو سنبھالنے کے قابل ہوتا ہے، اور وہ اس ذمہ داری کو انجام دے سکتا ہے جو اسے انجام دینی چاہیے۔ چونکہ اُسے بحیثیت جسم، بڑھنے اور بالغ ہونے کی ضرورت ہوتی ہے، اِس لیے اُس کی زندگی کا پہلا مرحلہ عام انسانیت کا ہے۔ جب کہ دوسرے مرحلے میں، کیونکہ اُس کی انسانیت اُس کے کام کو قبول کرنے اور اُس کی ذمہ داری کو انجام دینے کے قابل ہو چکی ہوتی ہے، اس لیے وہ زندگی جو مجسم خدا اپنی ذمہ داری کے دوران بسر کرتا ہے، وہ انسانیت اور مکمل الوہیت دونوں کی ہوتی ہے۔ اگر، اپنی پیدائش کے لمحے سے، مجسم خُدا اپنی ذمہ داری کو سنجیدگی کے ساتھ شروع کر دیتا، مافوق الفطرت علامات اور عجائبات کا مظاہرہ کرتا، تو اس کا کوئی جسمانی جوہر نہ ہوتا۔ لہذا، اس کی انسانیت اس کے جسمانی جوہر کی خاطر موجود ہے؛ انسانیت کے بغیر جسم نہیں ہو سکتا اور انسانیت کے بغیر کوئی شخص انسان نہیں ہے۔ اسی طرح، خُدا کے جسم کی انسانیت خُدا کے مجسم جسم کی ایک باطنی صفت ہے۔ یہ کہنا کہ "جب خدا جسم بن جاتا ہے تو وہ مکمل طور پر الوہی ہو جاتا ہے، اور انسان بالکل نہیں رہتا ہے،" توہین ہے، کیونکہ یہ بیان سرے سے موجود ہی نہیں ہے، اور تجسیم کے اصول کی خلاف ورزی کرتا ہے۔ یہاں تک کہ جب وہ اپنی ذمہ داری کو انجام دینا شروع کر دیتا ہے تو وہ پھر بھی انسانی بیرونی خول کے ساتھ اپنی الوہیت میں ہی رہتا ہے جب وہ اپنا کام کرتا ہے؛ یہ صرف ایسا ہے کہ اس وقت، اس کی انسانیت اس کی الوہیت کو عام جسم میں کام کرنے کی اجازت دینے کا واحد مقصد پورا کرتی ہے۔ تو کام کا ذریعہ اس کی انسانیت میں مسکن پذیر الوہیت ہے۔ اس کی انسانیت نہیں، بلکہ اس کی الوہیت کام کر رہی ہے، پھر بھی یہ الوہیت اس کی انسانیت کے اندر چھپی ہوئی ہے؛ جوہر میں، اس کا کام اس کی مکمل الوہیت سے ہوتا ہے، اس کی انسانیت سے نہیں۔ لیکن کام کرنے والا اس کا جسم ہے۔ کوئی یہ کہہ سکتا ہے کہ وہ ایک انسان ہے اور خدا بھی ہے، کیونکہ خدا جسم میں رہنے والا خدا بن جاتا ہے، انسانی خول اور انسانی جوہر کے ساتھ لیکن خدا کے جوہر کے ساتھ بھی۔ کیونکہ وہ خدا کے جوہر کے ساتھ ایک انسان ہے اس لیے وہ تمام تخلیق کردہ انسانوں سے بلند ہے، کسی بھی ایسے انسان سے بلند ہے جو خدا کے کام کو انجام دے سکتا ہے۔ اور اس طرح، ان تمام لوگوں میں جن کے پاس اس کی طرح کا انسانی خول ہے، ان تمام لوگوں میں جو انسانیت کے حامل ہیں، صرف وہی خود مجسم خدا ہے۔ باقی سب تخلیق کردہ انسان ہیں۔ اگرچہ ان سب میں انسانیت ہے، مگر تخلیق کردہ انسانوں کے پاس انسانیت کے سوا کچھ نہیں ہے، جبکہ مجسم خدا مختلف ہے: اس کے جسم میں نہ صرف انسانیت ہے بلکہ، سب سے اہم، الوہیت ہے۔ اس کی انسانیت اس کے جسم کی ظاہری شکل اور اس کی روزمرہ کی زندگی میں دیکھی جا سکتی ہے، لیکن اس کی الوہیت کو سمجھنا مشکل ہے۔ کیونکہ اس کی الوہیت کا اظہار صرف اس وقت ہوتا ہے جب اس کے پاس انسانیت ہو، اور وہ اتنی مافوق الفطرت نہیں ہے جتنا کہ لوگ تصور کرتے ہیں، لوگوں کے لیے اسے دیکھنا انتہائی مشکل ہے۔ آج بھی، لوگوں کو مجسم خدا کے حقیقی جوہر کو سمجھنے میں انتہائی دشواری کا سامنا ہے۔ یہاں تک کہ جب میں نے اس کے بارے میں اتنی طویل بات کی ہے، تو میرا خیال ہے کہ یہ اب بھی تم میں سے اکثر کے لیے ایک راز ہی ہے۔ درحقیقت، یہ مسئلہ بہت آسان ہے: چونکہ خدا جسم بنتا ہے، اس لیے اس کا جوہر انسانیت اور الوہیت کا مجموعہ ہے۔ اس مجموعے کو خود خدا کہا جاتا ہے، زمین پر خدا خود۔


  یسوع نے زمین پر جو زندگی گزاری وہ جسمانی زندگی تھی۔ وہ اپنے جسم کی عام انسانیت میں رہتا تھا۔ اپنا کام کرنے اور اپنا کلام کہنے کے لیے، یا بیماروں کو شفا دینے اور بدروحوں کو نکالنے کے لیے، ایسے غیر معمولی کام کرنے کے لیے۔ زیادہ تر حصے کے لیے، اُس کا اختیار اس وقت تک ظاہر نہیں ہوا جب تک کہ اُس نے اپنی ذمہ داری کا آغاز نہیں کیا۔ انتیس سال کی عمر سے پہلے، اس کی اپنی ذمہ داری انجام دینے سے پہلے کی زندگی، اس بات کا ثبوت تھی کہ وہ صرف ایک عام گوشت پوست کا جسم تھا۔ اس وجہ سے، اور چونکہ اس نے ابھی اپنی ذمہ داری انجام دینا شروع نہیں کی تھی، لوگوں نے اس میں کوئی الوہی چیز نہیں دیکھی، اسے ایک عام انسان، ایک معمولی آدمی سے زیادہ کچھ نہیں سمجھا۔ بالکل اسی طرح جیسے اس وقت، کچھ لوگ اسے یوسف کا بیٹا مانتے تھے۔ لوگ یہ سمجھتے تھے کہ وہ ایک عام آدمی کا بیٹا ہے، ان کے پاس یہ بتانے کا کوئی طریقہ نہیں تھا کہ وہ مجسم خدا کا جسم تھا۔ یہاں تک کہ جب، اپنی ذمہ داری انجام دینے کے دوران، اس نے بہت سے معجزات دکھائے، تو پھر بھی زیادہ تر لوگ یہی کہتے تھے کہ وہ یوسف کا بیٹا تھا، کیونکہ وہ عام انسانیت کے بیرونی خول کے ساتھ مسیح تھا۔ اس کی عام انسانیت اور اس کا کام دونوں پہلی تجسیم کی اہمیت کو پورا کرنے کے لیے موجود تھے، یہ ثابت کرنے کے لیے کہ خدا مکمل طور پر جسم میں آیا ہے، اور یہ کہ وہ بالکل ایک عام انسان بن گیا ہے۔ اس کے کام شروع کرنے سے پہلے اس کی عام انسانیت اس بات کا ثبوت تھی کہ وہ ایک عام جسم تھا۔ اور اس نے بعد میں جو کام کیا اس نے بھی یہی ثابت کیا کہ وہ ایک عام انسان تھا، کیونکہ اس نے نشانیاں اور عجائبات دکھائے تھے، بیماروں کو شفا دی تھی اور عام انسانیت کے ساتھ جسم میں بدروحوں کو نکالا تھا۔ اس کے معجزات دکھانے کی وجہ یہ تھی کہ اس کا جسم خدا کا اختیار رکھتا تھا، وہ ایسا جسم تھا جسے خدا کی روح نے اوڑھا ہوا تھا۔ اس کے پاس یہ اختیار خدا کی روح کی وجہ سے تھا، اور اس کا یہ مطلب نہیں تھا کہ وہ جسم نہیں تھا۔ بیماروں کو شفا دینا اور بدروحوں کو نکالنا وہ کام تھا جو اسے اپنی ذمہ داری کے دوران انجام دینے کی ضرورت تھی، یہ اس کی انسانیت میں چھپی ہوئی اس کی الوہیت کا اظہار تھا، اور اس سے کوئی فرق نہیں پڑتا ہے کہ اس نے کون سی نشانیاں دکھائیں یا اس نے اپنے اختیار کو کیسے ظاہر کیا، وہ اب بھی معمول کی انسانیت کے مطابق زندگی گزار رہا تھا۔ اور اب بھی ایک عام جسم تھا۔ یہاں تک کہ وہ صلیب پر مرنے کے بعد دوبارہ زندہ کیا گیا تھا، اور وہ عام جسم میں رہا تھا۔ فضل عطا کرنا، بیماروں کو شفا دینا، اور بدروحوں کو نکالنا یہ سب اس کی ذمہ داری کا حصہ تھے، یہ سب وہ کام تھے جو اس نے اپنے عام جسم میں انجام دیے۔ اس سے قطع نظر کہ وہ جو کچھ بھی کر رہا تھا، صلیب پر جانے سے پہلے، وہ کبھی بھی اپنے عام انسانی جسم سے الگ نہیں ہوا تھا۔ وہ خود خُدا تھا، اور خُدا کا اپنا کام کر رہا تھا، پھر بھی چونکہ وہ مجسم خُدا کا جسم تھا، اس لیے اُس نے کھانا کھایا اور لباس پہنا، اُس کی عام انسانی ضروریات تھیں، عام انسانی عقل تھی، اور ایک عام انسانی ذہن تھا۔ یہ سب اس بات کا ثبوت تھا کہ وہ ایک عام انسان تھا، جس نے یہ ثابت کیا کہ مجسم خُدا کا جسم عام انسانیت کے ساتھ گوشت پوست کا تھا، اور مافوق الفطرت نہیں تھا۔ اس کا کام خدا کی پہلی تجسیم کے کام کو مکمل کرنا تھا، اس ذمہ داری کو پورا کرنا تھا جو پہلی تجسیم نے انجام دینی تھی۔ تجسیم کی اہمیت یہ ہے کہ ایک معمولی، عام انسان خود خدا کا کام کرتا ہے؛ یعنی یہ کہ خدا انسانیت میں اپنا الوہی کام انجام دیتا ہے اور اس طرح شیطان پر فتح حاصل کرتا ہے۔ تجسیم کا مطلب یہ ہے کہ خدا کی روح ایک جسم بن جاتی ہے، یعنی، خدا جسم بن جاتا ہے؛ جسم جو کام کرتا ہے وہ روح کا کام ہوتا ہے، جو جسم کی حالت میں کیا جاتا ہے، اور جس کا اظہار جسم سے ہوتا ہے۔ خدا کے جسم کے علاوہ کوئی بھی مجسم خدا کی ذمہ داری کو پورا نہیں کر سکتا۔ یعنی، صرف خُدا کا مجسم جسم، یہ عام انسانیت - اور کوئی بھی - الوہی کام کا اظہار نہیں کر سکتا ہے۔ اگر، اپنی پہلی آمد کے دوران، خدا کے پاس انتیس سال کی عمر سے پہلے عام انسانیت نہ ہوتی۔ اگر وہ پیدا ہوتے ہی معجزے دکھا سکتا، اگر بولنا سیکھتے ہی آسمان کی زبان بول سکتا، زمین پر پہلی بار قدم رکھتے ہی اگر وہ ان تمام دنیاوی معاملات کو سمجھ سکتا، ہر شخص کے خیالات اور ارادوں کو پہچان سکتا تو ایسے انسان کو عام انسان نہیں کہا جا سکتا تھا، اور ایسے جسم کو انسانی جسم نہیں کہا جا سکتا تھا۔ اگر مسیح کے ساتھ ایسا معاملہ ہوتا تو خدا کی تجسیم کے معنی اور جوہر ختم ہو جاتے۔ اس کے عام انسانیت کا حامل ہونے سے یہ ثابت ہوتا ہے کہ وہ جسم میں مجسم خدا ہے؛ یہ حقیقت کہ وہ ایک عام انسانی نشوونما کے عمل سے گزرتا ہے، مزید یہ ظاہر کرتی ہے کہ وہ ایک عام جسم ہے؛ مزید برآں، اس کا کام اس بات کا کافی ثبوت ہے کہ وہ خدا کا کلام ہے، خدا کی روح، جسم بن گئی ہے۔ خدا اپنے کام کی ضروریات کی وجہ سے جسم بن جاتا ہے؛ دوسرے لفظوں میں، کام کا یہ مرحلہ لازمی طور پر جسم کی حالت میں ہوتے ہوئے کیا جانا چاہیے، اسے لازماً عمومی انسانیت کی صورت میں انجام دینا چاہیے۔ یہ "کلام کے جسم بننے" کے لیے، "جسم میں کلام کے ظہور" کے لیے اولین شرط ہے، اور خدا کے دو مرتبہ مجسم کے پیچھے یہی سچی کہانی ہے۔ لوگ یقین کر سکتے ہیں کہ یسوع نے اپنی پوری زندگی میں معجزے دکھائے، اور یہ کہ اس نے زمین پر اپنا کام ختم ہونے تک انسانیت کا کوئی نشان نہیں دکھایا، اور یہ کہ اس کے پاس عام انسانی ضروریات یا کمزوریاں یا انسانی جذبات نہیں تھے، اسے زندگی کی بنیادی ضروریات کی ضرورت نہیں تھی یا وہ عام انسانی خیالات کو زیرِ غور نہیں لاتا تھا۔ وہ تصور کرتے ہیں کہ اس کے پاس صرف ایک مافوق الفطرت دماغ ہے، ایک مافوق الفطرت انسانیت ہے۔ وہ یہ یقین رکھتے ہیں کہ چونکہ وہ خدا ہے اس لیے اسے عام انسانوں کی طرح سوچنا نہیں چاہیے اور عام انسانوں کی طرح زندگی نہیں گزارنی چاہیے، کہ صرف ایک عام انسان، ایک حقیقی انسان ہی، عام انسانی خیالات سوچ سکتا ہے اور ایک عام انسانی زندگی گزار سکتا ہے۔ یہ تمام انسانی نظریات اور انسانی تصورات ہیں، اور یہ تصورات خدا کے کام کے اصل ارادوں کے خلاف ہیں۔ عام انسانی سوچ عام انسانی عقل اور عام انسانیت کو برقرار رکھتی ہے؛ عام انسانیت جسم کے معمول کے افعال کو برقرار رکھتی ہے؛ اور جسم کے معمول کے افعال جسم کی عام زندگی کو مکمل طور پر فعال کرتے ہیں۔ ایسے جسم میں کام کرنے سے ہی خدا اپنی تجسیم کا مقصد پورا کر سکتا ہے۔ اگر مجسم خدا کے پاس صرف جسم کا ایک بیرونی خول ہو، لیکن وہ عام انسانی خیالات نہ سوچے، تو یہ جسم انسانی عقل کا حامل نہیں ہوگا، حقیقی انسانیت کا ہونا تو اور بھی دور کی بات ہے۔ اس طرح کا جسم، انسانیت کے بغیر، اس ذمہ داری کو کیسے پورا کر سکتا ہے جو مجسم خدا کو انجام دینی چاہیے؟ ایک عام ذہن انسانی زندگی کے تمام پہلوؤں کو برقرار رکھتا ہے؛ ایک عام دماغ کے بغیر، انسان انسان نہیں ہوگا. دوسرے لفظوں میں، ایک شخص جو عام خیالات نہیں سوچتا وہ ذہنی طور پر بیمار ہے، اور ایک مسیح جس کے پاس کوئی انسانیت نہ ہو بلکہ صرف الوہیت ہو، اسے مجسم خدا کا جسم نہیں کہا جا سکتا۔ تو، یہ کیسے ہو سکتا ہے کہ خُدا کے مجسم جسم میں کوئی عام انسانیت نہ ہو؟ کیا یہ کہنا توہین نہیں ہے کہ مسیح میں انسانیت نہیں ہے؟ وہ تمام سرگرمیاں جن میں عام انسان مشغول ہوتے ہیں ایک عام انسانی دماغ کے کام پر انحصار کرتی ہیں۔ اس کے بغیر، انسان غیر معمولی طور پر برتاﺆ کریں گے؛ وہ سیاہ اور سفید، اچھے اور برے میں فرق بتانے سے بھی قاصر ہوں گے؛ اور ان کے پاس کوئی انسانی اخلاقیات اور اخلاقی اصول نہیں ہوں گے۔ اسی طرح، اگر مجسم خدا ایک عام انسان کی طرح نہیں سوچتا ہے، تو وہ ایک حقیقی جسم، ایک عام جسم نہیں ہوتا۔ اس طرح کے غوروفکر نہ کرنے والے جسم الوہی کام کرنے کے قابل نہیں ہوں گے. وہ عام طور پر عام جسم کی سرگرمیوں میں مشغول نہیں ہو سکے گا، زمین پر انسانوں کے ساتھ مل کر رہنا تو اور بھِی دور کی بات ہے۔ اور اس طرح، وہ مجسم خُدا کی اہمیت، خُدا کے جسم میں آنے کا جوہر، کھو چکا ہو گا۔ مجسم خدا کی انسانیت جسم میں عام الوہی کام کو برقرار رکھنے کے لیے موجود ہوتی ہے؛ اس کی عام انسانی سوچ اس کی عام انسانیت اور اس کی تمام عام جسمانی سرگرمیوں کو برقرار رکھتی ہے۔ کوئی یہ کہہ سکتا ہے کہ اس کی عام انسانی سوچ جسم میں خدا کے تمام کام کو برقرار رکھنے کے لیے موجود ہوتی ہے۔ اگر یہ جسم ایک عام انسانی دماغ کا حامل نہ ہوتا، تو خدا جسم میں کام نہیں کر سکتا تھا، اور جو کچھ اسے جسم میں کرنے کی ضرورت ہے وہ کبھی بھی پوری نہیں ہو سکتی تھی۔ اگرچہ مجسم خدا کے پاس ایک عام انسانی دماغ ہے، لیکن اس کا کام انسانی سوچ سے آلودہ نہیں ہوتا؛ وہ دماغ کے ساتھ انسانیت کی شرط کے تحت انسانیت کے کام کو ایک عام ذہن کے ساتھ قبول کرتا ہے، اور عام انسانی سوچ کے استعمال سے نہیں۔ اس کے جسم کے خیالات کتنے ہی بلند کیوں نہ ہوں، اس کا کام منطق یا سوچ سے داغدار نہیں ہوتا ہے۔ دوسرے لفظوں میں، اس کے کام کا تصور اس کے جسم کے ذہن سے نہیں ہوتا، بلکہ یہ اس کی انسانیت میں الوہی کام کا براہ راست اظہار ہے۔ اس کا تمام کام وہ ذمہ داری ہے جسے اس نے لازمی پورا کرنا ہے، اور اس میں سے کسی کا تصور بھی اس کے دماغ کی پیداوار نہیں ہے۔ مثال کے طور پر، بیماروں کو شفا دینا، بدروحوں کو نکالنا، اور مصلوب ہونا اس کے انسانی ذہن کی پیداوار نہیں تھا، اور یہ انسانی ذہن رکھنے والا کوئی بھی آدمی حاصل نہیں کر سکتا تھا۔ اسی طرح، آج کا فتح کا کام ایک ایسی ذمہ داری ہے جو لازماً مجسم خدا کی طرف سے ہی انجام دی جانی چاہیے، لیکن یہ انسانی مرضی کا کام نہیں ہے، یہ وہ کام ہے جو اس کی الوہیت کو کرنا چاہیے، یہ ایسا کام ہے جسے کوئی جسمانی انسان کرنے سے قاصر ہے۔ لہٰذا مجسم خدا کو لازماً ایک عام انسانی ذہن کا مالک ہونا چاہیے، اسے لازماً عام انسانیت کا مالک ہونا چاہیے، کیونکہ اسے انسانیت میں اپنا کام لازمی طور پر ایک عام دماغ کے ساتھ انجام دینا ہے۔ یہ مجسم خدا کے کام کا جوہر ہے، مجسم خدا کا خاص جوہر۔


  یسوع کے کام کو انجام دینے سے پہلے، وہ محض اپنی عام انسانیت میں رہتا تھا۔ کوئی یہ نہیں بتا سکتا تھا کہ وہ خدا ہے، کسی کو پتہ نہیں چلا کہ وہ مجسم خدا ہے؛ لوگ اسے صرف ایک عام انسان کے طور پر جانتے تھے۔ اس کی بالکل عام، معمول کی انسانیت اس بات کا ثبوت تھی کہ خُدا جسم میں مجسم تھا، اور یہ کہ فضل کا دور مجسم خُدا کے کام کا دور تھا، روح کے کام کا دور نہیں تھا۔ یہ اس بات کا ثبوت تھا کہ خُدا کی روح کو جسم میں مکمل طور پر حاصل کیا گیا تھا، کہ خُدا کی تجسیم کے زمانے میں اُس کا جسم روح کے تمام کام انجام دے گا۔عام انسانیت کے ساتھ مسیح ایک جسم ہے جس میں روح کا حصول ہوتا ہے اور یہ عام انسانیت، عام عقل اور انسانی فکر کی مالک ہوتی ہے۔ "حصول ہونے" سے مراد خدا کا انسان بننا، روح کا جسم بننا ہے؛ زیادہ واضح الفاظ میں کہا جائے تو، ایسا تب ہوتا ہے جب خدا بذات خود ایک عام انسانیت کے حامل بدن میں رہتا ہے، اور اس کے ذریعے اپنے الوہی کام کا اظہار کرتا ہے۔ حصول ہونے، یا مجسم ہونے کا یہی مطلب ہے۔ اپنی پہلی تجسیم کے دوران، خُدا کے لیے بیماروں کو شفا دینا اور بدروحوں کو نکالنا ضروری تھا، کیونکہ اُس کا کام خلاصی کرانا تھا۔ پوری نسلِ انسانی کی خلاصی کروانے کے لیے، اُسے ہمدرد ہونے اور معاف کرنے کی ضرورت تھی۔ وہ کام جو اُس نے مصلوب کیے جانے سے پہلے کیا، وہ بیماروں کو شفا دینا اور بدروحوں کو نکالنا تھا، جس نے اُس کی جانب سے انسان کو گناہ اور گندگی سے نجات دلانے کی پیشگی آگہی دی۔ چونکہ یہ فضل کا دور تھا، اس لیے یہ ضروری تھا کہ وہ بیماروں کو شفا دے، اس طرح وہ نشانیاں اور عجائبات دکھائے، جو اس دور میں فضل کے نمائندے تھے۔ کیونکہ فضل کا دور امن، خوشی اور مادی برکات کی عطا کے ساتھ فضل کے گرد مرکوز تھا، جو کہ سب لوگوں کے یسوع پر ایمان کی علامات تھیں۔ کہنے کا مطلب یہ ہے کہ، بیماروں کو شفا دینا، بدروحوں کو نکالنا، اور فضل عطا کرنا فضل کے دور میں یسوع کے جسم کی فطری صلاحیتیں تھیں، اور یہ وہ کام تھے جنھیں روح نے جسم کی حالت میں انجام دیا تھا۔ لیکن جب وہ ایسا کام انجام دے رہا تھا تو وہ جسم میں رہ رہا تھا اور جسم سے ماورا نہیں تھا۔ اس سے کوئی فرق نہیں پڑتا ہے کہ اس نے شفایابی کے کون سے اعمال انجام دیے، وہ تب بھی عام انسانیت کا مالک تھا، وہ تب بھی ایک عام انسانی زندگی بسر کرتا تھا۔ میں جب کہتا ہوں کہ خدا کی تجسیم کے دور میں جسم نے روح کے تمام کام انجام دیے، تو اس کی وجہ یہ ہے کہ اس نے جو بھی کام کیا، وہ اس نے جسمانی طور پر کیا۔ لیکن اس کے کام کی وجہ سے، لوگ اس کے جسم کو مکمل طور پر جسمانی جوہر کے طور پر نہیں مانتے تھے، کیونکہ یہ جسم حیرت انگیز کام کر سکتا تھا، اور بعض خاص لمحات میں ایسی چیزیں کر سکتا تھا جو جسم سے ماورا تھیں۔ یقیناً، یہ تمام واقعات اُس کے اپنی ذمہ داری شروع کرنے کے بعد پیش آئے، جیسے کہ اُس کا چالیس دن تک امتحان لیا جانا یا پہاڑ پر تبدیل ہونا۔ لہٰذا یسوع کے ساتھ، خدا کی تجسیم کا مفہوم مکمل نہیں ہوا، بلکہ صرف جزوی طور پر پورا ہوا۔ اپنے کام کو شروع کرنے سے پہلے وہ جسم میں جو زندگی گزارتا تھا وہ ہر لحاظ سے بالکل عام تھی۔ کام شروع کرنے کے بعد، اس نے اپنے جسم کے صرف بیرونی خول کو برقرار رکھا۔ چونکہ اس کا کام الوہیت کا ایک اظہار تھا، اس لیے یہ جسم کے معمول کے افعال سے زیادہ تھا بہرحال، خُدا کا مجسم جسم گوشت اور خون کے انسانوں سے مختلف تھا۔ بلاشبہ، اپنی روزمرہ کی زندگی میں، اسے خوراک، لباس، نیند اور رہائش کی ضرورت تھی، اسے تمام عام ضروریات کی ضرورت تھی، اور وہ ایک عام انسان کی عقل رکھتا تھا، اور ایک عام انسان کی طرح سوچتا تھا۔ لوگ اب بھی اسے ایک عام انسان ہی سمجھتے تھے، سوائے اس کے کہ اس نے جو کام کیا وہ مافوق الفطرت تھا۔ دراصل، اس سے کوئی فرق نہیں پڑتا ہے کہ اس نے کیا کیا، وہ ایک عام اور معمول کی انسانیت میں رہتا تھا، اور جہاں تک اس نے کام کیا، اس کی عقل خاص طور پر عام تھی، اس کے خیالات خاص طور پر کسی بھی دوسرے عام انسان سے زیادہ واضح تھے۔ مجسم خدا کے لیے ایسی سوچ اور فہم کا ہونا ضروری تھا، کیونکہ الوہی کام کا اظہار ایک ایسے جسم کے ذریعے کرنا ضروری تھا جس کی فہم بہت زیادہ عام تھی اور جس کے خیالات بہت واضح تھے۔ صرف اسی طرح اس کا جسم الوہی کام کا اظہار کر سکتا تھا۔ ساڑھے تینتیس سال کے تمام عرصے کے دوران جب تک یسوع زمین پر رہا، اس نے اپنی عام انسانیت کو برقرار رکھا، لیکن اس کی ساڑھے تین سالہ ذمہ داری کے دوران، اس کے کام کی وجہ سے لوگوں نے سوچا کہ وہ بہت ماورائی تھا۔ پہلے سے کہیں زیادہ مافوق الفطرت۔ درحقیقت، یسوع کی عمومی انسانیت میں، اُس کی اپنی ذمہ داری شروع کرنے سے پہلے اور بعد میں، کوئی تبدیلی نہیں آئی تھی؛ اُس کی انسانیت تمام عرصے میں ایک جیسی تھی، لیکن اُس کے اپنی ذمہ داری شروع کرنے سے پہلے اور بعد میں موجود فرق کی وجہ سے، اُس کے جسم کے بارے میں دو مختلف نظریات سامنے آئے۔ اس بات سے کوئی فرق نہیں پڑتا ہے کہ لوگوں نے کیا سوچا، مجسم خدا نے اپنی اصل، عام انسانیت کو تمام عرصے میں برقرار رکھا، کیونکہ جب سے خدا کی تجسیم ہوئی تھی، وہ جسم میں رہتا تھا، ایک ایسا جسم جس میں عام انسانیت تھی۔ اس سے قطع نظر کہ وہ اپنی ذمہ داری انجام دے رہا تھا یا نہیں، اس کے جسم کی عام انسانیت کو مٹایا نہیں جا سکتا تھا، کیونکہ انسانیت جسم کا بنیادی جوہر ہے۔ یسوع کے اپنی ذمہ داری انجام دینے سے پہلے، اس کا جسم مکمل طور پر عام رہا، وہ تمام عام انسانی سرگرمیوں میں مشغول رہا؛ وہ ذرا سا بھی مافوق الفطرت نظر نہیں آیا، کوئی معجزاتی نشانیاں نہیں دکھائیں۔ اس وقت، وہ محض ایک بہت ہی عام آدمی تھا جو خدا کی عبادت کرتا تھا، حالانکہ اس کی پیروی کسی سے بھی زیادہ ایماندارانہ، زیادہ مخلص تھی۔ اس طرح اس کی بالکل معمول کی انسانیت نے اپنا اظہار کیا تھا۔ کیونکہ اس نے اپنی ذمہ داری سنبھالنے سے پہلے کوئی کام نہیں کیا، اس لیے کوئی بھی اس کی شناخت سے واقف نہیں تھا، کوئی یہ نہیں بتا سکتا تھا کہ اس کا جسم باقی سب سے مختلف ہے، کیونکہ اس نے ایک معجزہ بھی نہیں دکھایا تھا، ذرا سا بھی خدا کا اپنا کام نہیں کیا تھا۔ تاہم، جب اس نے اپنی ذمہ داری انجام دینا شروع کی تو اس نے عام انسانیت کے بیرونی خول کو برقرار رکھا اور تب بھی عام انسانی عقل کے ساتھ ہی زندگی بسر کی، لیکن چونکہ اس نے خود خدا کا کام کرنا شروع کر دیا تھا، مسیح کی ذمہ داری کو سنبھالا تھا اور وہ کام کیا تھا جو فانی انسان، گوشت اور خون کے انسان، کرنے سے عاجز تھے، اس لیے، لوگوں نے فرض کر لیا تھا کہ اس کے پاس عام انسانیت نہیں ہے اور وہ مکمل طور پر عام جسم نہیں ہے، بلکہ ایک نامکمل جسم ہے۔ اس کے کام کی وجہ سے، لوگوں نے کہا کہ وہ جسم میں ایک خدا تھا جس میں عام انسانیت نہیں تھی۔ ایسا سمجھنا غلط ہے، کیونکہ لوگوں نے خدا کی تجسیم کی اہمیت کو نہیں سمجھا۔ یہ غلط فہمی اس حقیقت سے پیدا ہوئی ہے کہ خدا نے جس کام کا اظہار جسم میں کیا وہ الوہی کام تھا، جس کا اظہار ایک ایسے جسم میں ہوتا ہے جس میں عام انسانیت تھی۔ خُدا جسم میں ملبوس تھا، وہ جسم کے اندر رہتا تھا، اور اُس کی انسانیت میں اُس کے کام نے اُس کی انسانیت کی عمومیت کو دھندلا دیا تھا۔ اس وجہ سے، لوگوں کو یقین تھا کہ خدا کے پاس انسانیت نہیں ہے بلکہ صرف الوہیت ہے۔


  خدا نے اپنی پہلی تجسیم میں مجسم ہونے کا کام مکمل نہیں کیا؛ اُس نے صرف اُس کام کا پہلا مرحلہ مکمل کیا جو خدا کے لیے جسمانی طور پر کرنا ضروری تھا۔ لہٰذا، تجسیم کے کام کو ختم کرنے کے لیے، خدا جسم کے تمام معمولات اور حقیقتوں کے مطابق زندگی بسر کرتے ہوئے، ایک بار پھر جسم کی طرف لوٹ آیا ہے، یعنی یہ خدا کے کلام کو مکمل طور پر ایک عام اور معمولی جسم میں ظاہر کرتا ہے، اور اس طرح اس کام کو ختم کرتا ہے جو اس نے جسم میں ادھورا چھوڑ دیا تھا۔ جوہر میں، دوسرا مجسم جسم پہلے جیسا ہی ہے، لیکن یہ پہلے سے بھی زیادہ حقیقی، بلکہ زیادہ عمومی ہے۔ نتیجتاً، دوسرا مجسم جسم جس دکھ کو برداشت کرتا ہے وہ پہلی تجسیم سے زیادہ ہے، لیکن یہ تکلیف اُس کی جسمانی حالت میں ذمہ داری کا نتیجہ ہے، جو بدعنوان انسان کے دکھوں کی طرح نہیں ہے۔ یہ اس کے جسم کے معمول کے مطابق اور حقیقی ہونے کی وجہ سے بھی نمودار ہوتی ہے۔ چونکہ وہ اپنی ذمہ داری کو بالکل معمول کے مطابق اور حقیقی جسم میں انجام دیتا ہے، اس لیے جسم کو بہت زیادہ مشکلات برداشت کرنا پڑتی ہیں۔ یہ جسم جتنا زیادہ عمومی اور حقیقی ہوگا، وہ اپنی ذمہ داری انجام دیتے ہوئے اتنی ہی زیادہ تکلیف اٹھائے گا۔ خدا کے کام کا اظہار ایک بہت ہی عام جسم میں ہوتا ہے، جو کہ بالکل مافوق الفطرت نہیں ہے۔ چونکہ اس کا جسم معمول کا ہے اور اسے انسان کو بچانے کا کام بھی لازمی کرنا چاہیے، اس لیے وہ مافوق الفطرت جسم سے بھی زیادہ تکلیف اٹھاتا ہے۔ اور یہ ساری تکلیف اس کے جسم کے حقیقی اور عمومی ہونے کی وجہ سے ہوتی ہے۔ اپنی ذمہ داریوں کو انجام دینے کے دوران ان دو مجسم جسموں کو جن تکالیف سے گزرنا پڑا، اس سے کوئی بھی مجسم جسم کے جوہر کو دیکھ سکتا ہے۔ جسم جتنا عمومی ہوگا، کام کرتے وقت اسے اتنی ہی زیادہ مشقت برداشت کرنا ہوگی؛ کام کرنے والا جسم جتنا زیادہ حقیقی ہوگا، لوگوں کے خیالات اتنے ہی سخت ہوں گے، اور اس کے لیے اتنے ہی زیادہ خطرات لاحق ہو سکتے ہیں۔ اور پھر بھی، جسم جتنا زیادہ حقیقی ہوتا ہے، تو وہ جسم اتنا ہی زیادہ ایک عام انسان کی ضروریات اور مکمل فہم رکھتا ہے، وہ جسم میں خدا کا کام کرنے کا اتنا ہی زیادہ اہل ہوتا ہے۔ یہ یسوع کا جسم تھا جو صلیب پر میخوں سے جڑا گیا تھا، اس کا وہ جسم جسے اس نے گناہ کے کفارے کے طور پر چھوڑ دیا؛ یہ عام انسانیت کے ساتھ ایک جسم کے ذریعے ہی تھا کہ اس نے شیطان کو شکست دی اور انسان کو مکمل طور پر صلیب سے بچا لیا۔ اور یہ ایک مکمل جسم کے طور پر ہی ہے کہ خدا اپنی دوسری تجسیم میں فتح کا کام انجام دیتا ہے اور شیطان کو شکست دیتا ہے۔ صرف ایک جسم ہی جو کہ مکمل طور پر عام اور حقیقی ہو، فتح کا کام مکمل طور پر انجام دے سکتا ہے اور طاقتور گواہی دے سکتا ہے۔ کہنے کا مطلب یہ ہے کہ انسان کی فتح کو مافوق الفطرت معجزات اور الہامات کے ذریعے نہیں بلکہ جسم میں خدا کی حقیقت اور عمومی ہونے کے ذریعے ہی موثر بنایا جاتا ہے۔ اس مجسم خدا کی ذمہ داری بولنا ہے، اور اس طرح انسان کو فتح کرنا اور کامل کرنا ہے؛ دوسرے لفظوں میں، روح کا کام جو جسم کی حالت میں انجام دیا گیا، جسم کا فرض، یہ ہےکہ وہ بولے اور اس کے ذریعے انسان کو فتح کرے، ظاہر کرے، کامل کرے، اور مکمل طور پر باہر نکالے۔ اور اس طرح، یہ فتح کے کام میں شامل ہے کہ جسم میں خدا کا کام مکمل طور پر پورا ہو گا۔ خلاصی کرانے کا ابتدائی کام تجسیم کے کام کا صرف آغاز تھا؛ جسم جو فتح کرنے کا کام انجام دیتا ہے وہ تجسیم کا پورا کام مکمل کرے گا۔ جنس میں، ایک مرد ہے اور دوسری عورت، لہذا مجسم خدا کی اہمیت کو مکمل کرتے ہوئے، اور خدا کے بارے میں انسان کے تصورات کو ختم کرتے ہوئے: خدا مرد اور عورت دونوں بن سکتا ہے، اور جوہر میں، مجسم خدا بے جنس ہے۔ اس نے مرد اور عورت دونوں کو بنایا ہے، اور اس کے نزدیک جنس کی کوئی تقسیم نہیں ہے۔ کام کے اس مرحلے میں، خدا نشانیاں اور عجائبات نہیں دکھاتا تاکہ کام کلام کے ذریعے اپنے نتائج حاصل کرے۔ اس کی وجہ، مزید یہ ہے کہ اس مرتبہ مجسم خدا کا کام بیماروں کو شفا دینا اور بدروحوں کو نکالنا نہیں ہے بلکہ انسان کو بولنے سے فتح کرنا ہے، جس کا مطلب یہ ہے کہ خدا کی اس تجسیم کے جسم میں موجود فطری صلاحیت کلام کہنے اور انسان کو فتح کرنے کے لیے ہے، اور بیماروں کو شفا دینے اور بدروحوں کو نکالنے کے لیے نہیں ہے۔ عام انسانیت میں اس کا کام معجزات دکھانا نہیں ہے، بیماروں کو شفا دینا اور بدروحوں کو نکالنا نہیں ہے، بلکہ بولنا ہے، اور اس طرح دوسرا مجسم جسم لوگوں کو پہلے جسم سے زیادہ عمومی لگتا ہے۔ لوگ دیکھتے ہیں کہ مجسم خدا جھوٹ نہیں ہے؛ لیکن یہ مجسم خدا مجسم یسوع سے مختلف ہے، اور اگرچہ وہ دونوں مجسم خدا ہیں لیکن وہ مکمل طور پر ایک جیسے نہیں ہیں۔ یسوع عام انسانیت، معمولی انسانیت کا حامل تھا، لیکن اس کے ساتھ بہت سی نشانیاں اور عجائبات تھے۔ اس مجسم خدا میں، انسانی آنکھیں کوئی نشانیاں یا عجائبات نہیں دیکھ پائیں گی، نہ بیماروں کو شفا دینا، نہ بدروحوں کو باہر نکالنا، نہ سمندر پر چلنا، اور نہ ہی چالیس دن تک روزہ رکھنا۔۔۔۔ وہ وہی کام نہیں کرتا ہے جو یسوع نے کیے تھے، اس لیے نہیں کہ، جوہر میں، اس کا جسم یسوع سے کچھ مختلف ہے، بلکہ اس لیے کہ بیماروں کو شفا دینا اور بدروحوں کو نکالنا اس کی ذمہ داری نہیں ہے۔ وہ اپنے کام کو منہدم نہیں کرتا ہے، اپنے ہی کام میں خلل نہیں ڈالتا ہے۔ چونکہ وہ انسان کو اپنے حقیقی کلام کے ذریعے فتح کرتا ہے، اس لیے اسے معجزات سے مسخر کرنے کی ضرورت نہیں ہے، اور اسی لیے یہ مرحلہ تجسیم کے کام کو مکمل کرنے کا ہے۔ آج تو جس مجسم خدا کو دیکھتا ہے وہ مکمل طور پر ایک جسم ہے، اور اس کے بارے میں کوئی چیز مافوق الفطرت نہیں ہے۔ وہ دوسروں کی طرح بیمار ہوتا ہے، اسے دوسروں کی طرح خوراک اور کپڑے کی ضرورت ہوتی ہے۔ وہ مکمل طور پر ایک جسم ہے۔ اگر، اس مرتبہ، مجسم خدا نے مافوق الفطرت نشانیاں اور عجائبات دکھائے، اگر وہ بیماروں کو شفا دے، بدروحوں کو نکالے، یا ایک کلام سے مار ڈالے، تو فتح کا کام کیسے انجام پا سکتا ہے؟ کام کو غیر یہودی قوموں میں کیسے پھیلایا جا سکتا ہے؟ بیماروں کو شفا دینا اور بدروحوں کو نکالنا فضل کے دور کا کام تھا، یہ خلاصی کے کام کا پہلا قدم تھا، اور اب جب کہ خُدا نے انسان کو صلیب سے بچا لیا ہے، وہ اب یہ کام نہیں کرتا۔ اگر آخری ایام میں، یسوع کی طرح کا ایک "خدا" ظاہر ہو، جس نے بیماروں کو شفا بخشی، بدروحوں کو نکالا، اور انسان کے لیے مصلوب کیا جائے، تو وہ "خدا"، اگرچہ انجیل میں خدا کی خصوصیات سے مماثل ہے اور انسان کے لیے اسے قبول کرنا آسان ہے، لیکن اس کے جوہر میں، خدا کی روح کا اوڑھا ہوا جسم نہیں ہوگا، بلکہ ایک شیطانی روح کا اوڑھا ہوا جسم ہو گا۔ کیونکہ یہ خُدا کے کام کا اصول ہے کہ اُس نے جو کام پہلے مکمل کر لیا ہے اُسے کبھی نہیں دہرایا۔ اور اس طرح، خدا کی دوسری تجسیم کا کام پہلی تجسیم کے کام سے مختلف ہے۔ آخری ایام میں خدا فتح کرنے کے کام کو ایک عام اور معمولی جسم کی حالت میں مکمل کرتا ہے؛ وہ بیماروں کو شفا نہیں دیتا، وہ انسان کے لیے مصلوب نہیں ہو گا، لیکن صرف جسمانی حالت میں کلام کہتا ہے، اور جسمانی حالت میں انسان کو فتح کرتا ہے۔ صرف ایسا ہی جسم مجسم خدا کا جسم ہے؛ صرف ایسا جسم ہی خدا کے کام کو جسمانی حالت مکمل کر سکتا ہے۔


  چاہے اس مرحلے میں مجسم خدا مشکلات کو برداشت کر رہا ہو یا اپنی ذمہ داری انجام دے رہا ہو، وہ تجسیم کے معنی کو پورا کرنے کے لیے ہی ایسا کرتا ہے، کیونکہ یہ خدا کی آخری تجسیم ہے۔ خدا صرف دو بار ہی مجسم ہو سکتا ہے۔ تیسری بار نہیں ہو سکتا۔ پہلی تجسیم مرد تھا، دوسری تجسیم عورت ہے، اور اس طرح انسان کے ذہن میں خدا کے جسم کی تصویر مکمل ہو جاتی ہے؛ مزید یہ کہ، دو مرتبہ مجسم ہونا پہلے ہی جسم میں خدا کے کام کو ختم کر چکا ہے۔ پہلی بار، تجسیم کے معنی کو مکمل کرنے کے لیے مجسم خدا کے پاس عام انسانیت تھی۔ اس مرتبہ وہ بھی عام انسانیت کا حامل ہے، لیکن اس تجسیم کا مفہوم مختلف ہے: یہ گہری ہے، اور اس کا کام زیادہ اہمیت کا حامل ہے۔ خدا کے ایک بار پھر جسم بننے کی وجہ تجسیم کے معنی کو مکمل کرنا ہے۔ جب خُدا اپنے کام کے اس مرحلے کو مکمل طور پر ختم کر دے گا، تو تجسیم کا پورا مفہوم، یعنی جسم میں خُدا کا کام، مکمل ہو جائے گا، اور جسم میں کرنے کو مزید کوئی کام باقی نہیں رہے گا۔ جس کا مطلب یہ ہے کہ اب سے خُدا اپنا کام کرنے کے لیے دوبارہ کبھی جسم میں نہیں آئے گا۔ صرف انسان کو بچانے اور کامل کرنے کے لیے خدا تجسیم کا کام کرتا ہے۔ دوسرے لفظوں میں، خدا کا جسم میں آنا کسی لحاظ سے بھی معمول کی بات نہیں ہے، سوائے جب یہ کام کی خاطر ہو۔ جسم میں کام کرنے کے لیے آ کر، وہ شیطان کو دکھاتا ہے کہ خُدا ایک جسم ہے، ایک عام شخص ہے، ایک معمولی شخص ہے۔ اور اس کے باوجود وہ دنیا پر فتح حاصل کر سکتا ہے، شیطان کو شکست دے سکتا ہے، بنی نوع انسان کو بچا سکتا ہے، بنی نوع انسان کو فتح کر سکتا ہے! شیطان کے کام کا مقصد بنی نوع انسان کو بدعنوان بنانا ہے، جبکہ خدا کا مقصد بنی نوع انسان کو بچانا ہے۔ شیطان انسان کو اتھاہ گڑھے میں پھنساتا ہے، جبکہ خدا اسے اس سے بچاتا ہے۔ شیطان تمام انسانوں کو اپنی عبادت کرنے پر مجبور کرتا ہے، جبکہ خدا انہیں اپنے اقتدار کے تابع کرتا ہے، کیونکہ وہ مخلوق کا خداوند ہے۔ یہ سب کام خدا کے دو مرتبہ مجسم ہونے سے حاصل ہوتا ہے۔ جوہر میں، اس کا جسم انسانیت اور الوہیت کا اتحاد ہے، اور عام انسانیت کا حامل ہے۔ لہٰذا خدا کے مجسم جسم کے بغیر، خدا بنی نوع انسان کو بچانے کے نتائج حاصل نہیں کر سکتا تھا، اور اس کے جسم کی عام انسانیت کے بغیر، جسم میں اس کا کام اب بھی ان نتائج کو حاصل نہیں کر سکتا ہے۔ مجسم خدا کا جوہر یہ ہے کہ اسے لازمی عام انسانیت کا حامل ہونا چاہیے؛ کیونکہ دوسری صورت میں یہ مجسم ہونے میں خدا کے اصل ارادے کے خلاف ہوگا۔


  میں کیوں یہ کہتا ہوں کہ یسوع کے کام میں تجسیم کا مفہوم مکمل نہیں ہوا ہے؟ کیونکہ کلام مکمل طور پر جسم نہیں بنا تھا۔ یسوع نے جو کچھ کیا وہ جسم میں خدا کے کام کا صرف ایک حصہ تھا؛ اس نے صرف خلاصی کا کام کیا، اور انسان کو مکمل طور پر حاصل کرنے کا کام نہیں کیا۔ اسی وجہ سے، خدا آخری ایام میں ایک بار پھر جسم بن گیا ہے۔ کام کا یہ مرحلہ بھی ایک عام جسم میں کیا گیا ہے؛ یہ ایک بالکل عام انسان کی طرف سے انجام دیا گیا ہے، جس کی انسانیت بالکل بھی ماورائی نہیں ہے۔ دوسرے لفظوں میں، خدا ایک مکمل انسان بن گیا ہے؛ وہ ایک ایسا شخص ہے جو خدا کی شناخت رکھتا ہے، ایک مکمل انسان، ایک مکمل جسم، جو کام انجام دے رہا ہے۔ انسانی آنکھیں ایک گوشت پوست کے جسم کو دیکھتی ہیں جو بالکل بھی ماورائی نہیں ہے، ایک بہت ہی عام آدمی جو آسمانی زبان بول سکتا ہے، جو کوئی معجزاتی نشان نہیں دکھاتا، کوئی معجزہ نہیں دکھاتا، بڑی جلسہ گاہوں میں مذہب کی اندرونی سچائی کو بے نقاب کرنا تو اور بھی دور کی بات ہے۔ لوگوں کو، دوسرے مجسم جسم کا کام پہلے کے کام سے بالکل مختلف لگتا ہے، اس حد تک کہ دونوں میں کوئی چیز بھی مشترک نہیں لگتی ہے، اور اس بار پہلے مجسم جسم کے کیے ہوئے کام میں سے کوئی چیز بھی نظر نہیں آتی ہے۔ اگرچہ دوسرے مجسم جسم کا کام پہلے سے مختلف ہے، لیکن اس سے یہ ثابت نہیں ہوتا کہ ان کا ماخذ ایک نہیں ہے۔ آیا ان کا ماخذ ایک ہی ہے، اس کا انحصار جسموں کے کام کی نوعیت پر ہے، نہ کہ ان کے بیرونی خول پر۔ اپنے کام کے تین مرحلوں کے دوران، خدا دو بار مجسم ہوا ہے، اور دونوں بار مجسم خدا کا کام ایک نئے دور کا آغاز کرتا ہے، ایک نئے کام کا آغاز کرتا ہے؛ ایک سے زیادہ مرتبہ مجسم ہونا ایک دوسرے کی تکمیل کرتے ہیں۔ انسانی آنکھوں کے لیے یہ بتانا ناممکن ہے کہ دونوں جسم درحقیقت ایک ہی ماخذ سے آئے ہیں۔ یہ کہنے کی ضرورت نہیں ہے کہ یہ انسانی آنکھ یا انسانی دماغ کی صلاحیت سے باہر ہے۔ لیکن اپنے جوہر میں، وہ ایک جیسے ہی ہیں، کیونکہ ان کا کام ایک ہی روح سے شروع ہوتا ہے۔ آیا دونوں مجسم جسم ایک ہی ماخذ سے پیدا ہوئے ہیں اس کا اندازہ ان کے ظاہر کردہ الوہی کام سے لگایا جا سکتا ہے، اور اس زمانے اور اس جگہ سے جس میں وہ پیدا ہوئے تھے، یا اس طرح کے دیگر عوامل سے نہیں لگایا جا سکتا۔ دوسرا مجسم جسم کوئی بھی وہ کام انجام نہیں دیتا ہے جو یسوع نے کیا تھا، کیونکہ خدا کا کام روایت کی پابندی نہیں کرتا، بلکہ ہر بار ایک نیا راستہ کھولتا ہے۔ دوسری تجسیم کا مقصد لوگوں کے ذہنوں میں پہلے جسم کے تاثر کو گہرا یا مضبوط کرنا نہیں ہے، بلکہ اسے مکمل کرنا اور کامل بنانا ہے، خدا کے بارے میں انسان کے علم کو گہرا کرنا ہے، لوگوں کے دلوں میں موجود تمام اصولوں کو توڑنا ہے، اور ان کے دلوں میں خدا کی غلط شبیہوں کو مٹانا ہے۔ یہ کہا جا سکتا ہے کہ خدا کے اپنے کام کا کوئی بھی انفرادی مرحلہ انسان کو اس کا مکمل علم نہیں دے سکتا ہے؛ ہر ایک مرحلہ صرف ایک حصہ دیتا ہے، مکمل نہیں۔ اگرچہ خدا نے اپنے مزاج کو مکمل طور پر ظاہر کیا ہے، لیکن انسان کی فہم کی محدود صلاحیتوں کی وجہ سے، خدا کے بارے میں اس کا علم اب بھی نامکمل ہے۔ انسانی زبان کا استعمال کرتے ہوئے خُدا کے مکمل مزاج کو بیان کرنا ناممکن ہے۔ مزید یہ کہ، اس کے کام کا ایک مرحلہ خدا کا مکمل اظہار کیسے کر سکتا ہے؟ وہ اپنی عام انسانیت کی آڑ میں جسم کی حالت میں کام کرتا ہے، اور کوئی اسے صرف اس کی الوہیت کے اظہار سے ہی جان سکتا ہے، اس کے جسمانی خول سے نہیں۔ خُدا جسم میں آتا ہے تاکہ انسان اس کے مختلف کاموں کے ذریعے اُسے جان سکے، اور اُس کے کام کے کوئی دو مراحل ایک جیسے نہیں ہوتے ہیں۔ صرف اسی طریقے سے انسان جسم میں خدا کے کام کا مکمل علم حاصل کر سکتا ہے، یہ کسی ایک پہلو تک محدود نہیں ہے۔ اگرچہ دو مجسم جسموں کا کام مختلف ہے لیکن جسموں کا جوہر اور ان کے کام کا ذریعہ، ایک جیسا ہی ہے؛ صرف یہ ہے کہ وہ کام کے دو مختلف مراحل کو انجام دینے کے لیے موجود ہیں، اور دو مختلف ادوار میں پیدا ہوتے ہیں۔ کچھ بھی ہو، خدا کے مجسم جسم ایک ہی جوہر اور ایک ہی اصل کا اشتراک کرتے ہیں۔ یہ ایک حقیقت ہے جس سے کوئی انکار نہیں کر سکتا ہے۔


  خدا کا کام اور انسان کا عمل


  انسان کے درمیان خدا کا کام انسان سے جدا نہیں ہوتا، کیونکہ اس کام کا ہدف ہی انسان ہے، اور انسان ہی خدا کی بنائی ہوئی واحد مخلوق ہے جو خدا کی گواہی دے سکتی ہے۔ انسان کی زندگی اور انسان کی تمام سرگرمیاں خدا سے جدا نہیں ہو سکتی ہیں، اور یہ سب خدا کے ہاتھ سے قابو ہوتا ہے، اور یہ تک بھی کہا جا سکتا ہے کہ کوئی بھی شخص خدا سے آزاد ہو کر نہیں رہ سکتا۔ اس سے کوئی بھی انکار نہیں کر سکتا کیونکہ یہ ایک حقیقت ہے۔ خدا جو کچھ بھی کرتا ہے وہ انسانوں کے فائدے کے لیے ہوتا ہے اور شیطان کی سازشوں کے خلاف ہوتا ہے۔ وہ سب جس کی انسان کو ضرورت ہے وہ خدا کی طرف سے آتا ہے، اور خدا ہی انسان کی زندگی کا سرچشمہ ہے۔ اس لیے، انسان خدا سے الگ ہونے سے بالکل قاصر ہے۔ مزید یہ کہ، خدا کا بھی انسان سے الگ ہونے کا کبھی کوئی ارادہ نہیں تھا۔ خدا جو کام بھی کرتا ہے وہ تمام نوع انسانی کی خاطر کرتا ہے اور اس کے خیالات ہمیشہ مہربان ہوتے ہیں۔ انسان کے لیے، پھر، خُدا کا کام اور خُدا کے خیالات (یعنی خُدا کا ارادہ) دونوں "بصیرت" ہیں جن کا علم انسان کو ہونا چاہیے۔ ایسے بصائر بھی خدا کا انتظام ہیں اور یہ ایسے کام ہیں جنھیں انسان کرنے سے قاصر ہے۔ دریں اثنا، اپنے کام کے دوران خدا انسان سے جو تقاضے کرتا ہے، انھیں انسان کا "عمل" کہا جاتا ہے۔ بصائر خود خدا کا اپنا کام ہیں، یا وہ بنی نوع انسان کے لیے اس کا ارادہ ہیں یا اس کے کام کے مقاصد اور اہمیت ہیں۔ بصائر کو نظم و نسق کا ایک حصہ بھی کہا جا سکتا ہے، کیونکہ یہ نظم و نسق خدا کا کام ہے، اور یہ انسان کے لیے ہے، جس کا مطلب یہ ہے کہ یہ وہ کام ہے جو خدا انسانوں کے درمیان کرتا ہے۔ یہ کام ثبوت اور وہ راستہ ہے جس کے ذریعے انسان خدا کو پہچانتا ہے، اور یہ انسان کے لیے انتہائی اہمیت کا حامل ہے۔ اگر خدا کے کام کے علم پر توجہ دینے کی بجائے لوگ صرف خدا پر ایمان کے عقائد پر توجہ دیں یا بہت معمولی سی غیر اہم تفصیلات پر توجہ دیں تو وہ خدا کو ہرگز نہیں پہچانیں گے، اور اس کے علاوہ، وہ خدا کے پسندیدہ نہیں ہوں گے۔ خدا کا وہ کام جو انسان کے خدا کے بارے میں علم کے لیے بے حد مددگار ہوتا ہے اسے بصائر کہتے ہیں۔ یہ بصائر خدا کا کام، خدا کا ارادہ، اور خدا کے کام کے مقاصد اور اہمیت ہیں؛ وہ سب انسان کے لیے فائدہ مند ہیں۔ عمل سے مراد وہ ہے جو انسان کو کرنا چاہیے، جو خدا کی پیروی کرنے والی مخلوق کو کرنا چاہیے، اور یہ انسان کا فرض بھی ہے۔ انسان کو جو کچھ کرنا چاہیے وہ ایسا نہیں ہے جیسے انسان نے اسے آغاز میں سمجھا تھا، بلکہ یہ وہ تقاضے ہیں جو خدا اپنے کام کے دوران انسان سے کرتا ہے۔ جیسے جیسے خدا کام انجام دیتا ہے یہ تقاضے آہستہ آہستہ زیادہ گہرے اور مزید بلند ہوتے چلے جاتے ہیں۔ مثال کے طور پر، قانون کے دور میں، انسان کو قانون کی پیروی کرنا پڑی تھی، اور فضل کے دور میں، انسان کو صلیب برداشت کرنا پڑی تھی۔ بادشاہی کا دور مختلف ہے: انسان سے تقاضے ان تقاضوں سے بلند ہیں جو قانون کے دور اور فضل کے دور میں تھے۔ جیسے جیسے بصائر زیادہ ہوتے جاتے ہیں، انسان سے تقاضے بھی پہلے سے زیادہ بلند ہو جاتے ہیں، اور پہلے سے زیادہ واضح اور حقیقی ہو جاتے ہیں۔ اسی طرح، بصائر بھی زیادہ حقیقی ہو جاتے ہیں. یہ بہت سے حقیقی بصائر نہ صرف انسان کی خدا کی فرمانبرداری کے لیے موزوں ہیں، بلکہ اس کے علاوہ، اس کے خدا کے بارے میں علم کے لیے بھی موزوں ہیں۔


  پچھلے ادوار کے مقابلے میں، بادشاہی کے دور میں خُدا کا کام زیادہ عملی ہے، اور اس کا زیادہ رخ انسان کے جوہر اور اُس کے مزاج میں تبدیلیوں کی طرف ہے، اور خدا کی پیروی کرنے والے تمام لوگوں کے لیے خود خُدا کی گواہی دینے کے زیادہ قابل ہے۔ دوسرے لفظوں میں، جب خدا بادشاہی کے دور میں کام کرتا ہے، تو وہ ماضی کے کسی بھی وقت سے زیادہ انسان کو اپنی ذات دکھاتا ہے، جس کا مطلب یہ ہے کہ جو بصائر انسان کو معلوم ہونے چاہییں وہ کسی بھی گزشتہ دور سے بلند ہیں۔ چونکہ انسانوں کے درمیان خدا کا کام بے مثال دائرہ عمل میں داخل ہو چکا ہے، اس لیے بادشاہی کے دور میں انسان کو معلوم ہونے والے بصائر تمام انتظامی کام میں سب سے زیادہ بلند ہیں۔ خدا کا کام بے مثال دائرہ عمل میں داخل ہو چکا ہے، اور اس لیے انسان کو معلوم ہونے والے بصائر تمام بصائر سے بلند ترین ہو گئے ہیں، اور اس کے نتیجے میں انسان کا عمل بھی کسی بھی گزشتہ دور سے زیادہ بلند ہے، کیونکہ انسان کا عمل بصائر کے مطابق تبدیل ہو جاتا ہے، اور بصائر کی کاملیت انسان کی کاملیت کے تقاضوں کی بھی نشان دہی کرتی ہے۔ جیسے ہی خدا کا سارا انتظام رکتا ہے تو انسان کا عمل بھی رک جاتا ہے، اور خدا کے کام کے بغیر، انسان کے پاس ماضی کے عقیدے پر قائم رہنے کے سوا کوئی انتخاب نہیں ہو گا، ورنہ اس کے پاس رخ بدلنے کے لیے کوئی جگہ نہیں ہو گی۔ نئے بصائر کے بغیر، انسان کی طرف سے کوئی نیا عمل نہیں ہوگا؛ مکمل بصائر کے بغیر، انسان کی طرف سے کوئی کامل عمل نہیں ہو گا۔ بلند بصائر کے بغیر، انسان کی طرف سے کوئی بلند عمل نہیں ہوگا۔ خدا کے قدموں کے ساتھ انسان کا عمل بھی تبدیل ہو جاتا ہے اور اسی طرح خدا کے کام کے ساتھ انسان کا علم اور عملی تجربہ بھی تبدیل ہو جاتا ہے۔ اس سے قطع نظر کہ انسان کتنا قابل ہے وہ پھر بھی خدا سے الگ نہیں ہو سکتا ہے اور اگر خدا ایک لمحے کے لیے بھی کام کرنا بند کر دے تو انسان اس کے غضب سے فوراً ہی مر جائے۔ انسان کے پاس کچھ بھی قابلِ فخر نہیں ہے، کیونکہ آج انسان کا علم کتنا ہی اعلیٰ کیوں نہ ہو، اس کے عملی تجربات کتنے ہی گہرے کیوں نہ ہوں، وہ خدا کے کام سے الگ نہیں ہو سکتا- کیونکہ انسان کا عمل، اور وہ چیزیں جن کی اسے خدا پر اپنے ایمان میں تلاش کرنی چاہیے، وہ بصائر سے الگ نہیں ہو سکتی ہیں۔ خدا کے کام کی ہر مثال میں، ایسے بصائر ہوتے ہیں جن کا علم انسان کو ہونا چاہیے، اور، ان پر عمل کرنے کے لیے، انسان سے موزوں تقاضے کیے جاتے ہیں۔ بنیاد کے طور پر ان بصائر کے بغیر، انسان عمل کرنے کے قابل ہرگز نہیں ہوگا، اور نہ ہی انسان خدا کی غیر متزلزل طور پر پیروی کرنے کے قابل ہوگا۔ اگر انسان خدا کو نہیں جانتا یا خدا کے ارادے کو نہیں سمجھتا تو پھر انسان جو کچھ بھی کرتا ہے وہ سب بے کار ہے اور خدا کی طرف سے منظور کیے جانے کے قابل نہیں ہے۔ اس سے کوئی فرق نہیں پڑتا ہے کہ انسان کی صلاحیتیں کتنی ہی زیادہ کیوں نہ ہوں، وہ پھر بھی خدا کے کام اور خدا کی راہنمائی سے الگ نہیں ہو سکتا ہے۔ انسان کے اعمال خواہ کتنے ہی اچھے کیوں نہ ہوں یا انسان کتنے ہی اعمال کیوں نہ انجام دے، وہ پھر بھی خدا کے کام کی جگہ نہیں لے سکتے ہیں۔ اور اس طرح، انسان کا عمل کسی بھی حالت میں بصائر سے الگ نہیں ہو سکتا ہے۔ وہ لوگ جو نئے بصائر کو قبول نہیں کرتے ہیں ان کے پاس کوئی نیا عمل نہیں ہوتا ہے۔ چونکہ وہ عقیدے کی پابندی کرتے ہیں اور مردہ قانون پر قائم رہتے ہیں اس لیے ان کے عمل کا سچائی سے کوئی تعلق نہیں ہوتا ہے؛ ان کے پاس بالکل بھی کوئی نئے بصائر نہیں ہوتے ہیں، اور اس کے نتیجے میں، وہ نئے دور کی کسی بھی چیز پر عمل نہیں کرتے ہیں۔ وہ بصائرسے محروم ہو چکے ہیں، اور ایسا کرتے ہوئے وہ روح القدس کے کام سے بھی محروم ہو چکے ہیں، اور وہ سچائی سے محروم ہو چکے ہیں۔ جو لوگ سچائی کے بغیر ہیں وہ خرافات کی اولاد ہیں، وہ مجسم شیطان ہیں۔ اس سے کوئی فرق نہیں پڑتا کہ کوئی شخص کس قسم کا ہے، وہ خدا کے کام کے بصائر کے بغیر نہیں ہو سکتا، اور روح القدس کی موجودگی سے محروم نہیں رہ سکتا؛ جیسے ہی کوئی بصائر سے محروم ہوتا ہے، وہ فوراً پاتال میں اتر جاتا ہے اور تاریکی میں رہتا ہے۔ بصائر کے بغیر لوگ وہ ہیں جو خدا کی پیروی احمقانہ طور پر کرتے ہیں، یہ وہ لوگ ہیں جو روح القدس کے کام سے محروم ہیں، اور جو جہنم میں رہ رہے ہیں۔ ایسے لوگ سچائی کی جستجو نہیں کرتے ہیں بلکہ خدا کے نام کو ایک اشتہاری کتبے کی طرح لٹکا لیتے ہیں۔ وہ لوگ جنھیں روح القدس کے کام کا علم نہیں ہے، جو مجسم خدا کو نہیں جانتے ہیں، جو خدا کے انتظام کے مکمل کام میں تین مراحل کو نہیں جانتے ہیں – انھیں بصائر کا علم نہیں ہے، اور اس وجہ سے وہ سچائی کے بغیر ہیں۔ اور جو لوگ سچائی کے حامل نہیں ہیں کیا وہ سب بدکار نہیں ہیں؟ وہ لوگ جو سچائی پر عمل کرنے پر آمادہ ہیں، جو خدا کے بارے میں علم حاصل کو تیار ہیں، اور جو خدا کے ساتھ حقیقی تعاون کرتے ہیں، یہ وہ لوگ ہیں جن کے لیے بصائر ایک بنیاد کا کام کرتے ہیں۔ خدا نے انھیں منظور کر لیا ہے کیونکہ وہ خدا کے ساتھ تعاون کرتے ہیں، اور یہ وہ تعاون ہے جس پر انسان کو عمل کرنا چاہیے۔


  بصائر میں عمل کرنے کے بہت سے راستے موجود ہوتے ہیں۔ انسان سے کیے جانے والے عملی مطالبات بھی بصائر کے اندر موجود ہیں، جیسا کہ خدا کا کام ہے جس کا علم انسان کو ہونا چاہیے۔ ماضی میں مختلف جگہوں پر منعقد ہونے والے خصوصی اجتماعات یا عظیم الشان اجتماعات میں عمل کے راستے کے صرف ایک پہلو پر بات کی جاتی تھی۔ اس طرح کا عمل وہ تھا جس پر فضل کے دور میں عمل کیا جانا تھا، اور اس کا خدا کے بارے میں علم سے تعلق برائے نام ہی تھا، کیونکہ فضل کے دور کی بصیرت صرف یسوع کے مصلوب ہونے کی بصیرت تھی، اور کوئی زیادہ بڑے بصائر نہیں تھے۔ انسان کو بنی نوع انسان کی خاطر تصلیب کے ذریعے خدا کی نجات کے کام سے زیادہ کچھ معلوم نہیں ہونا چاہیے تھا، اور اسی طرح فضل کے دور میں کوئی اور بصائر نہیں تھے جن کا انسان کو علم ہوتا۔ اس طریقے سے انسان کے پاس خدا کے بارے میں علم بہت کم تھا اور یسوع کی محبت اور ہمدردی کے علم کے علاوہ اس کے پاس عمل کرنے کے لیے چند سادہ اور قابل رحم چیزیں تھیں، وہ چیزیں جو آج سے بہت مختلف تھیں۔ ماضی میں، اس سے کوئی فرق نہیں پڑتا تھا کہ اس کی مجلس جو شکل بھی اختیار کرتی تھی، انسان خدا کے کام کے عملی علم کے بارے میں بات کرنے سے قاصر تھا، اوراس بات کا امکان تو بہت کم تھا کہ کوئی واضح طور پر یہ بتانے کے قابل ہو کہ انسان کے عمل کرنے کے لیے داخل ہونے کا سب سے موزوں راستہ کون سا تھا۔ انسان نے تحمل اور صبر کی بنیاد میں محض چند سادہ تفصیلات کو شامل کیا۔ اس کے عمل کے جوہر میں بالکل کوئی تبدیلی نہیں آئی تھی، کیونکہ خدا نے اس دَور کے اندر کوئی زیادہ نیا کام نہیں کیا تھا، اور اس نے انسان سے جو تقاضے کیے تھے وہ صرف تحمل اور صبر کرنا تھا، یا صلیب کو اٹھانا تھا۔ اس طرح کے طریقوں کے علاوہ، یسوع کی تصلیب سے بڑھ کر بلند بصائر نہیں تھے۔ ماضی میں، چونکہ خدا نے بہت زیادہ کام نہیں کیا تھا، اور چونکہ اس نے انسان سے صرف محدود مطالبات کیے تھے اس لیے دوسرے بصائر کا کوئی ذکر نہیں تھا۔ اس طریقے سے، اس سے قطع نظر کہ انسان نے جو کیا، وہ ان حدود سے تجاوز کرنے سے قاصر تھا، وہ حدود جو محض چند سادہ اور معمولی چیزیں تھیں جن پر عمل کرنا انسان کے لیے ممکن تھا۔ آج میں دوسرے بصائر کی بات کرتا ہوں کیونکہ آج، زیادہ کام کیا گیا ہے، وہ کام جو قانون کے دور اور فضل کے دور سے کئی گنا زیادہ ہے۔ انسان کے تقاضے بھی ماضی کے ادوار کے مقابلے میں کئی گنا زیادہ ہیں۔ اگر انسان اس طرح کے کام کو مکمل طور پر جاننے سے قاصر ہے تو پھر یہ کوئی زیادہ اہمیت کا حامل نہیں ہو گا؛ یہ کہا جا سکتا ہے کہ اگر انسان اس کے لیے زندگی بھر کی محنت وقف نہ کرے تو اسے مکمل طور پر اس کام کو جاننے میں مشکل ہو گی۔ فتح کے کام میں صرف عمل کے راستے کی ہی بات کرنے سے انسان کو فتح کرنا ناممکن ہو جائے گا۔ انسان سے کوئی تقاضے کیے بغیر صرف بصائر کی بات کرنا بھی انسان کو فتح کرنا ناممکن بنا دے گا۔ اگر عمل کے راستے کے سوا کوئی اور بات نہ کی جاتی تو پھر انسان کی دکھتی رگ کو چھیڑنا یا انسان کے تصورات کو زائل کرنا ناممکن ہو جاتا اور اسی طرح انسان کو مکمل طور پر فتح کرنا بھی ناممکن ہو جاتا۔ بصائر انسان کو فتح کرنے کا اصل آلہ ہیں، پھر بھی اگر بصائر کے علاوہ عمل کا کوئی راستہ نہ ہوتا تو انسان کے پاس پیروی کرنے کا کوئی راستہ نہ ہوتا، اور اس کے پاس داخلے کے کوئی ذرائع ہونے کا امکان تو اور بھی کم ہوتا۔ آغاز سے لے کر اختتام تک خدا کے کام کا یہی اصول رہا ہے: بصائر میں وہ ہے جس پر عمل کیا جا سکتا ہے، اور اسی طرح عمل کرنے کے علاوہ بھی بصائر ہیں۔ انسان کی زندگی اور اس کے مزاج دونوں میں تبدیلیوں کا درجہ بصائر میں تبدیلی کے ساتھ آتا ہے۔ اگر انسان صرف اپنی کوششوں پر ہی بھروسہ کرتا تو اس کے لیے تبدیلی کا کوئی بڑا درجہ حاصل کرنا ناممکن ہوتا۔ بصائر خود خدا کے کام اور خدا کے انتظام کا مظہر ہیں۔ عمل سے مراد انسان کے عمل کرنے کا راستہ ہے، اور انسان کے وجود کا راستہ ہے؛ خدا کے تمام انتظام میں، بصائر اور عمل کے درمیان تعلق خدا اور انسان کے درمیان تعلق ہے۔ اگر بصائر کو ہٹا دیا جاتا، یا عمل کرنے کی بات کیے بغیر ان کی بات کی جاتی، یا صرف بصائر ہی ہوتے اور انسان کا عمل مٹ جاتا، تو پھر ایسی باتوں کو خدا کا نظم و نسق نہیں سمجھا جا سکتا تھا، اور یہ کہنے کا امکان تو اور بھی کم تھا کہ خدا کا کام بنی نوع انسان کی خاطر کیا جاتا ہے؛ اس طرح، نہ صرف انسان کا فرض ختم ہو جائے گا، بلکہ یہ خدا کے کام کے مقصد سے بھی انکار ہو گا۔ اگر آغاز سے اختتام تک، خدا کے کام کی شمولیت کے بغیر، انسان کو عمل کرنا پڑتا، اور اس کے علاوہ، اگر انسان کو خدا کے کام کو جاننے کی ضرورت نہ ہوتی، تو پھر ایسے کام کو خدا کا انتظام کم ہی کہا جاسکتا تھا۔ اگر انسان خدا کو نہ جانتا، اور خدا کے ارادے سے لاعلم ہوتا، اور آنکھیں بند کرکے مبہم اور تجریدی طریقے سے اپنے عمل کو انجام دیتا، تو وہ کبھی بھی ایک مکمل اہل مخلوق نہیں بن سکتا تھا۔ اور اس طرح، یہ دونوں چیزیں ہی ناگزیر ہیں۔ اگر صرف خدا کا کام ہوتا، جس کا مطلب یہ ہے کہ اگر صرف بصائر ہی ہوتے اور اگر انسان کا تعاون یا عمل نہ ہوتا تو ایسی چیزوں کو خدا کا نظم و نسق نہیں کہا جا سکتا تھا۔ اگر صرف انسان کا عمل اور داخلہ ہوتا تو پھر انسان کے داخل ہونے والا راستہ چاہے کتنا ہی بلند کیوں نہ ہوتا، یہ بھی ناقابل قبول ہوتا۔ انسان کے داخلے کو بتدریج عمل اور بصائر کے مطابق تبدیل ہونا چاہیے؛ یہ ایک اچانک خواہش کی وجہ سے تبدیل نہیں ہو سکتا۔ انسان کے عمل کرنے کے اصول آزاد اور بے لگام نہیں ہیں بلکہ کچھ حدود کے اندر ترتیب دیے گئے ہیں۔ ایسے اصول کام کے بصائر کے مطابق تبدیل ہوتے رہتے ہیں۔ لہذا، خدا کا نظم و نسق بالآخر خدا کے کام اور انسان کے عمل پر منتج ہوتا ہے۔


  نظم و نسق کا کام صرف بنی نوع انسان کی وجہ سے رونما ہوا، جس کا مطلب ہے کہ یہ صرف بنی نوع انسان کے وجود کی وجہ سے ہی پیدا ہوا ہے۔ بنی نوع انسان سے پہلے، یا آغاز میں، جب آسمان و زمین اور تمام چیزیں تخلیق ہوئی تھیں تو کوئی نظم و نسق نہیں تھا۔ اگرخدا کے سب کام میں، کوئی بھی عمل انسان کے لیے فائدہ مند نہ ہوتا، جس کا مطلب یہ ہے کہ، اگر خدا بدعنوان بنی نوع انسان سے موزوں تقاضے نہ کرتا (اگر، خدا کی طرف سے کیے گئے کام میں، انسان کے عمل کے لیے کوئی مناسب راستہ نہ ہوتا) تو پھر اس کام کو خدا کا نظم و نسق نہیں کہا جا سکتا تھا۔ اگر خدا کے تمام کام میں صرف یہ بتانا شامل ہوتا کہ بدعنوان انسانوں کو اپنا عمل کیسے انجام دینا ہے، اور خدا نے اپنے کسی بھی مشکل کام کو انجام نہ دیا ہوتا، اور ذرا سی بھی اپنی قدرتِ کاملہ یا حکمت نہ دکھائی ہوتی، تو پھر اس سے کوئی فرق نہیں پڑتا ہے کہ خدا کے انسان سے تقاضے کتنے ہی بلند کیوں نہ ہوں، اس بات سے کوئی فرق نہیں پڑتا ہے کہ خدا انسان کے درمیان کتنی ہی دیر تک کیوں نہ رہے، انسان کو خدا کے مزاج کے بارے میں کچھ علم نہیں ہو گا؛ اگر ایسا ہوتا تو پھر اس قسم کا کام خدا کا نظم و نسق کہلانے کے لائق نہیں ہوتا۔ سادہ الفاظ میں، خدا کا نظم و نسق کا کام خدا کی طرف سے کیا گیا کام ہے، اور سب کام خدا کی راہنمائی میں وہ لوگ کرتے ہیں جنھیں خدا نے اپنا لیا ہے۔ اس طرح کے کام کا نظم و نسق کے طور پر خلاصہ کیا جا سکتا ہے۔ دوسرے لفظوں میں، انسانوں کے درمیان خدا کا کام، نیز اس کی پیروی کرنے والے سب لوگوں کے اس کے ساتھ تعاون کرنے کو اجتماعی طور پر نظم و نسق کہا جاتا ہے۔ یہاں، خدا کے کام کو بصیرت کہا جاتا ہے، اور انسان کے تعاون کو عمل کرنا کہا جاتا ہے۔ خدا کا کام جتنا بلند ہوتا ہے (یعنی جس قدر بلند بصائر ہوتے ہیں)، خدا کا مزاج اتنا ہی زیادہ انسان پر واضح ہوتا ہے، اور یہ انسان کے تصورات سے اتنا ہی زیادہ متصادم ہوتا ہے، اور انسان کا عمل اور تعاون اتنا ہی زیادہ بلند ہو جاتا ہے۔ انسان کے تقاضے جتنے زیادہ ہوتے ہیں، خدا کا کام انسان کے تصورات سے اتنا ہی زیادہ متصادم ہوتا ہے، جس کے نتیجے میں انسان کی آزمائشیں، اور وہ معیارات بھی بلند ہو جاتے ہیں جن پر اسے پورا اترنا ہوتا ہے۔ اس کام کے اختتام پر تمام بصائر مکمل کیے جا چکے ہوں گے اور وہ چیز جس پر انسان کو عمل کرنے کی ضرورت ہے، وہ اوجِ کمال تک پہنچ چکی ہو گی۔ یہ وہ وقت بھی ہو گا جب ہر ایک کی اس کی قسم کے مطابق درجہ بندی کی جائے گی، کیونکہ جو چیز انسان کے لیے جاننا ضروری ہے وہ انسان کو دکھائی جا چکی ہو گی۔ لہٰذا جب بصائر اپنے بلند ترین مقام پر پہنچیں گے تو اس کے نتیجے میں کام اپنے انجام کو پہنچ جائے گا اور انسان کا عمل بھی اپنے انتہائی عروج پر پہنچ چکا ہو گا۔ انسان کے عمل کی بنیاد خدا کے کام پر ہے، اور خدا کا نظم و نسق صرف انسان کے عمل اور تعاون کی بدولت ہی مکمل طور پر ظاہر ہوتا ہے۔ انسان خدا کے کام کا اعلیٰ نمونہ ہے، اور خدا کے تمام نظم و نسق کے کام کا ہدف ہے، اور خدا کے تمام نظم و نسق کی پیداوار بھی ہے۔ اگر خدا انسان کے تعاون کے بغیر اکیلے کام کرتا، تو کوئی چیز ایسی نہ ہوتی جو اس کے تمام کام کو ٹھوس حتمی شکل دے سکتی، اور پھر خدا کے نظم و نسق کی معمولی سی اہمیت بھی نہ ہوتی۔ خدا کے کام کے علاوہ، خدا صرف اپنے کام کو ظاہر کرنے اور اپنی قدرتِ کاملہ اور حکمت کو ثابت کرنے کے لیے موزوں اشیاء کا انتخاب کرکے ہی خدا اپنے نظم و نسق کے مقصد کو حاصل کرسکتا ہے، اور شیطان کو مکمل طور پر شکست دینے کے لیے اس سب کام کو استعمال کرنے کا مقصد حاصل کرسکتا ہے۔ لہٰذا، انسان خدا کے نظم و نسق کے کام کا ایک ناگزیر حصہ ہے، اور صرف انسان ہی ہے جو خدا کے نظم و نسق کو کامیاب بنا سکتا ہے اور اس کے حتمی مقصد کو حاصل کر سکتا ہے؛ انسان کے علاوہ زندگی کی کوئی بھی دوسری شکل اس طرح کا کردار ادا نہیں کر سکتی ہے۔ اگر انسان نے خدا کے نظم و نسق کے کام کی حقیقی ٹھوس حتمی شکل بننا ہے تو پھر بدعنوان بنی نوع انسان کی نافرمانی کو مکمل طور پر لازماً دور کرنا ہوگا۔ اس کا تقاضا یہ ہے کہ انسان کو مختلف زمانوں کے لیے ایک مناسب طرزِ عمل دیا جائے، اور یہ کہ خدا انسان کے درمیان اس سے متعلق کام کو انجام دے۔ صرف اسی طریقے سے آخرکار لوگوں کا ایک گروہ حاصل ہو جائے گا جو کہ خدا کے نظم و نسق کے کام کی ٹھوس حتمی شکل ہیں۔ خدا کا انسانوں کے درمیان کام صرف خدا کے کام کے ذریعے خود خدا کی گواہی نہیں دے سکتا ہے؛ حاصل کر لیے جانے کے لیے، ایسی گواہی کو زندہ انسانوں کی ضرورت بھی ہوتی ہے جو خدا کے کام کے لیے موزوں ہوں۔ خدا پہلے ان لوگوں پر کام کرے گا جن کے ذریعے پھر اس کا کام ظاہر ہوگا اور اس طرح مخلوقات میں اس کے ارادے کی گواہی پیدا ہوگی اور اس میں خدا اپنے کام کا مقصد حاصل کر چکا ہوگا۔ خدا شیطان کو شکست دینے کے لیے اکیلے کام نہیں کرتا ہے کیونکہ وہ تمام مخلوقات میں خود اپنی براہِ راست گواہی نہیں دے سکتا ہے۔ اگر وہ ایسا کرتا تو انسان کو مکمل طور پر قائل کرنا ناممکن ہو جاتا، اس لیے فتح کرنے کے لیے خدا کو انسان پر لازمی کام کرنا چاہیے، اور صرف تب ہی وہ تمام مخلوقات میں گواہی حاصل کر سکے گا۔ اگر یہ صرف خدا ہی ہوتا جو انسان کے تعاون کے بغیر کام کرتا، یا اگر انسان کے تعاون کرنے کی ضرورت نہ ہوتی، تو پھر انسان خدا کی فطرت کو کبھی بھی نہ جان پاتا، اور ہمیشہ کے لیے خدا کی مرضی سے لاعلم رہتا؛ تو اس صورت میں خدا کے کام کو خدا کے نظم ونسق کا کام نہیں کہا جا سکتا۔ اگر خدا کے کام کو سمجھے بغیر انسان خود ہی کوشش کرتا، جستجو کرتا اور محنت کرتا، تو انسان مذاق کر رہا ہوتا۔ روح القدس کے کام کے بغیر، انسان جو کچھ بھی کرتا ہے وہ شیطان کا کام ہوتا ہے، اور وہ باغی اور ایک بدکردار ہے؛ بدعنوان بنی نوع انسان کے ہر کام میں شیطان کی نمائش ہوتی ہے، اور کوئی بھی چیز خدا کے ساتھ مطابقت نہیں رکھتی ہے، اور انسان جو کچھ بھی کرتا ہے وہ شیطان کا مظہر ہوتا ہے۔ جو کچھ کہا گیا ہے ہے اس سب میں کوئی بھی چیز بصائر اور عمل سے خالی نہیں ہے۔ بصائر کی بنیاد پر، انسان کو طرزِعمل اور اطاعت کا راستہ ملتا ہے، جس سے وہ اپنے تصورات کو ایک طرف رکھ کر ان چیزوں کو حاصل کر سکتا ہے جو ماضی میں اس کے پاس نہیں تھیں۔ خدا کا تقاضا ہے کہ انسان اس کے ساتھ تعاون کرے، اور انسان اس کے تقاضوں کی مکمل اطاعت کرے، اور انسان خدا کی قادر مطلق قوت کا تجربہ کرنے، اور خدا کی فطرت کو جاننے کے لیے خود خدا کے کام کو دیکھنے کا مطالبہ کرتا ہے۔ یہ، مختصراً، خدا کا نظم و نسق ہے۔ نظم ونسق انسان کے ساتھ خدا کا اتحاد ہے، اور یہی سب سے بڑا نظم ونسق ہے۔


  وہ جس میں بصائر شامل ہیں وہ بنیادی طور پر خود خدا کے کام کا حوالہ دیتا ہے، اور وہ جس میں عمل شامل ہے وہ انسان کو کرنا چاہیے اور اس کا خدا سے کسی قسم کا کوئی تعلق نہیں ہے۔ خدا کا کام خدا خود مکمل کرتا ہے، اور انسان کاعمل انسان خود حاصل کرتا ہے۔ وہ جو خود خدا کو کرنا چاہیے اسے انسان کو کرنے کی ضرورت نہیں ہے اور وہ جس پر انسان کو عمل کرنا چاہیے اس کا خدا سے کوئی تعلق نہیں ہے۔ خدا کا کام اس کی اپنی ذمہ داری ہے اور اس کا انسان سے کوئی تعلق نہیں ہے۔ انسان کو یہ کام کرنے کی ضرورت نہیں ہے، اور اس کے علاوہ، انسان وہ کام کرنے سے قاصر ہو گا جو خدا کو کرنا ہے۔ انسان کو جس پر عمل کرنے کی ضرورت ہے اسے لازمی طور پر انسان کو ہی پورا کرنا چاہیے، چاہے وہ اس کی جان کی قربانی ہو، یا اسے گواہی دینے کے لیے شیطان کے حوالے کرنا ہو، یہ سب لازمی طور پر انسان کو ہی پورا کرنا چاہیے۔ خدا خود وہ سب کام مکمل کرتا ہے جو اسے کرنا ہوتا ہے اور جو کام انسان کو کرنا چاہیے وہ انسان کو دکھا دیا جاتا ہے اور باقی کام انسان کے کرنے کے لیے چھوڑ دیا جاتا ہے۔ خدا اضافی کام نہیں کرتا ہے۔ وہ صرف وہی کام کرتا ہے جو اس کی ذمہ داری میں شامل ہے، اور صرف انسان کو راستہ دکھاتا ہے، اور صرف راستہ کھولنے کا کام کرتا ہے، اور راستہ ہموار کرنے کا کام نہیں کرتا؛ یہ سب کو سمجھ لینا چاہیے. سچائی پر عمل کرنے کا مطلب یہ ہے کہ خدا کی باتوں پر عمل کیا جائے، اور یہ سب انسان کا فرض ہے، اور یہ وہ ہے جو انسان کو کرنا چاہیے، اور اس کا خدا سے کسی قسم کا کوئی تعلق نہیں ہے۔ اگر انسان یہ مطالبہ کرتا ہے کہ خدا بھی انسان کی طرح سچائی کی خاطر عذاب میں مبتلا ہو اور تزکیے کے عمل سے گزرے تو یہ انسان کی نافرمانی ہے۔ خدا کا کام اپنی ذمہ داری کو انجام دینا ہے، اور انسان کا فرض ہے کہ وہ بغیر کسی مزاحمت کے خدا کی تمام راہنمائی پر عمل کرے۔ اس بات سے قطع نظر کہ خدا کس طریقے سے کام کرتا ہے یا کس طرح رہتا ہے، انسان پر جس چیز کا پورا کرنا فرض ہے وہ اسے ضرور پوری کرنی چاہیے۔ صرف خدا ہی انسان سے تقاضے کر سکتا ہے، جس کا مطلب یہ ہے کہ صرف خدا ہی انسان سے تقاضے کرنے کا اہل ہے۔ انسان کے پاس کوئی انتخاب نہیں ہونا چاہیے اور اسے مکمل اطاعت اور عمل کرنے کے علاوہ کچھ نہیں کرنا چاہیے۔ یہ وہ احساس ہے جو انسان کے پاس ہونا چاہیے۔ ایک بار وہ کام جو خود خدا کو کرنا چاہیے مکمل ہو جاتا ہے، تو انسان کو مرحلہ وار اس کا عملی تجربہ کرنا پڑتا ہے۔ اگر آخر میں، جب خدا کا تمام نظم و نسق مکمل ہو جائے، اور انسان نے اس وقت تک بھی وہ کام نہ کیا ہو جو خدا کو مطلوب ہے، تو پھر انسان کو سزا ملنی چاہیے۔ اگر انسان خدا کے تقاضوں کو پورا نہیں کرتا تو یہ انسان کی نافرمانی کی وجہ سے ہے؛ اس کا یہ مطلب نہیں ہے کہ خدا نے اپنا کام مکمل طور پر نہیں کیا ہے۔ وہ تمام لوگ جو خدا کی باتوں پر عمل نہیں کر سکتے، جو خدا کے تقاضوں کو پورا نہیں کر سکتے، اور جو وفادار نہیں ہو سکتے اور اپنا فرض نہیں ادا کر سکتے، ان سب کو سزا دی جائے گی۔ آج تمہیں جو کچھ حاصل کرنے کی ضرورت ہے وہ اضافی تقاضے نہیں بلکہ انسان کا فرض ہے جو کہ تمام لوگوں کو ادا کرنا چاہیے۔ اگر تم اپنا فرض ادا کرنے سے یا اس کو احسن طریقے سے انجام دینے سے قاصر ہو تو کیا تم خود اپنے اوپر مصیبت نہیں لا رہے ہو؟ کیا تم موت کو دعوت نہیں دے رہے ہو؟ تم اب بھی مستقبل اور امکانات کی توقع کیسے کر سکتے ہو؟ خدا کا کام بنی نوع انسان کی خاطر کیا جاتا ہے، اور انسان کا تعاون خدا کے نظم و نسق کی خاطر پیش کیا جاتا ہے۔ خدا نے جو کچھ کرنا ہے وہ کرنے کے بعد، انسان کو خدا کے ساتھ اپنے طرزِعمل میں فیاضانہ ہونے اور تعاون کرنے کی ضرورت ہے۔ انسان کو خدا کے کام میں کوئی کسر نہیں چھوڑنی چاہیے، اپنی وفاداری کو پیش کرنا چاہیے، اور بے شمار خیالات میں مبتلا نہیں ہونا چاہیے، یا بےعمل بیٹھ کر موت کا انتظار نہیں کرنا چاہیے۔ خدا انسان کے لیے اپنے آپ کو قربان کر سکتا ہے تو انسان خدا کے لیے اپنی وفاداری کیوں نہیں پیش کر سکتا؟ خدا انسان کے ساتھ مکمل تعاون کرتا ہے تو پھر انسان تھوڑا سا تعاون کیوں پیش نہیں کر سکتا؟ خدا بنی نوع انسان کے لیے کام کرتا ہے، تو پھر انسان خدا کے نظم ونسق کی خاطر اپنا کچھ فرض کیوں ادا نہیں کرسکتا؟ خدا کا کام یہاں تک پہنچ چکا ہے، پھر بھی تم دیکھتے ہو لیکن عمل نہیں کرتے، تم سنتے ہو لیکن حرکت نہیں کرتے۔ کیا ایسے لوگ دائمی عذاب کا سامان نہیں ہیں؟ خدا اپنا سب کچھ پہلے ہی انسان کے لیے وقف کر چکا ہے، تو پھر آج انسان اپنا فرض اخلاص کے ساتھ ادا کرنے سے کیوں قاصر ہے؟ خدا کے لیے، اس کا کام اس کی پہلی ترجیح ہے، اور اس کے نظم و نسق کا کام انتہائی اہمیت کا حامل ہے۔ انسان کے لیے اس کی اولین ترجیح خدا کی باتوں پر عمل کرنا اور خدا کے تقاضوں کو پورا کرنا ہے۔ یہ تم سب کو سمجھ لینا چاہیے۔ تم سے کہے گئے الفاظ تمہارے اصل جوہر کے بالکل مرکز تک پہنچ چکے ہیں، اور خدا کا کام بے مثال علاقے میں داخل ہو چکا ہے۔ بہت سے لوگ ابھی تک اس راستے کی سچائی یا جھوٹ کو نہیں سمجھتے؛ وہ ابھی تک انتظار کر رہے ہیں اور دیکھ رہے ہیں، اور اپنا فرض ادا نہیں کر رہے ہیں۔ اس کی بجائے، وہ خدا کے ہر قول اور فعل کا جائزہ لیتے ہیں، وہ اس بات پر توجہ مرکوز کرتے ہیں کہ وہ کیا کھاتا ہے اور کیا پہنتا ہے، اور ان کے تصورات مزید تکلیف دہ ہو جاتے ہیں۔ کیا ایسے لوگ بغیر کسی وجہ کے ہنگامہ نہیں کر رہے ہیں؟ ایسے لوگ کیسے وہ ہو سکتے ہیں جو خدا کے طالب ہوں؟ اور وہ ایسے لوگ کیسے ہو سکتے ہیں جو خدا کی اطاعت کرنے کا ارادہ رکھتے ہیں؟ وہ اپنی وفاداری اور فرض کو یاد نہیں رکھتے ہیں، اور اس کی بجائے خدا کے ٹھکانے پر توجہ دیتے ہیں۔ وہ دوسروں کا استحصال کرنے کی بدترین مثال ہیں! اگر انسان وہ سب کچھ سمجھ چکا ہے جو اسے سمجھنا چاہیے تھا، اور اس سب پر عمل کر چکا ہے جس پر اسے عمل کرنا چاہیے تھا، تو خدا انسان پر اپنی برکتیں ضرور نازل کرے گا، کیونکہ خدا جو انسان سے چاہتا ہے وہ انسان کا فرض ہے جو اسے ادا کرنا چاہیے۔ اگر انسان اس بات کو ذہن نشین کرنے سے قاصر ہے جو اسے سمجھنی چاہیے، اور اس پر عمل کرنے سے قاصر ہے جس پر اسے عمل کرنا چاہیے، تو پھر انسان کو سزا ملے گی۔ جو لوگ خدا کے ساتھ تعاون نہیں کرتے وہ خدا سے دشمنی میں ہیں، جو لوگ نئے کام کو قبول نہیں کرتے وہ اس کی مخالفت کرتے ہیں، خواہ ایسے لوگ کوئی ایسا کام نہ بھی کریں جو بظاہر اس کی مخالفت کرتا ہو۔ وہ سب لوگ جو خدا کی طرف سے مطلوب سچائی پر عمل نہیں کرتے وہ ایسے لوگ ہیں جو جان بوجھ کر مخالفت کرتے ہیں اور خدا کے کلام کی نافرمانی کرتے ہیں، چاہے ایسے لوگ روح القدس کے کام پر خصوصی توجہ ہی کیوں نہ دیں۔ جو لوگ خدا کی باتوں کی فرمانبرداری نہیں کرتے اور خدا کے تابع ہوتے ہیں وہ باغی ہیں، اور وہ خدا کے مخالف ہیں۔ جو لوگ اپنا فرض ادا نہیں کرتے وہ ایسے لوگ ہیں جو خدا کے ساتھ تعاون نہیں کرتے، اور جو لوگ خدا کے ساتھ تعاون نہیں کرتے وہ ایسے لوگ ہیں جو روح القدس کے کام کو قبول نہیں کرتے ہیں۔


  جب خدا کا کام ایک خاص مقام پر پہنچ جاتا ہے، اور اس کا نظم و نسق ایک خاص مقام پر پہنچ جاتا ہے، تو جو لوگ اس کی خواہش کے مطابق ہوتے ہیں وہ سب اس کے تقاضوں کو پورا کرنے کے قابل ہوتے ہیں۔ خدا انسان کے تقاضے اپنے معیار کے مطابق کرتا ہے اور اس کے مطابق کرتا ہے جس کو انسان پورا کرنے کی صلاحیت رکھتا ہے۔ اپنے نظم و نسق کی بات کرتے ہوئے، وہ انسان کے لیے راستے کی نشاندہی بھی کرتا ہے، اور انسان کو بقا کا راستہ بھی فراہم کرتا ہے۔ خدا کا نظم و نسق اور انسان کا عمل دونوں کا تعلق کام کے ایک ہی مرحلے سے ہے اور دونوں بیک وقت انجام پاتے ہیں۔ خدا کے نظم و نسق کے ذکر کا تعلق انسان کے مزاج میں ہونے والی تبدیلیوں سے ہوتا ہے، اور اس کا ذکر کہ جو انسان کو کرنا چاہیے اور انسان کے مزاج میں تبدیلیوں کا تعلق خدا کے کام سے ہے؛ کوئی وقت ایسا نہیں ہوتا ہے جس میں یہ دونوں الگ ہو سکیں۔ انسان کا عمل مرحلہ وار تبدیل ہو رہا ہے۔ اس کی وجہ یہ ہے کہ انسان سے خدا کے تقاضے بھی تبدیل ہو رہے ہیں، اور اس لیے بھی کہ خدا کا کام ہمیشہ بدلتا اور آگے بڑھتا رہتا ہے۔ اگر انسان کا عمل عقیدے میں ہی پھنسا رہے تو اس سے یہ ثابت ہوتا ہے کہ وہ خدا کے کام اور راہنمائی سے محروم ہے؛ اگر انسان کا عمل کبھی تبدیل نہیں ہوتا یا زیادہ گہرائی میں نہیں جاتا ہے، تو اس سے یہ ثابت ہوتا ہے کہ انسان کا عمل انسان کے ارادے کے مطابق ہوتا ہے، اور یہ سچائی کا عمل نہیں ہے؛ اگر انسان کے پاس چلنے کے لیے کوئی راستہ نہیں ہے، تو اس کا مطلب ہے کہ وہ پہلے ہی شیطان کے ہاتھ میں جا چکا ہے، اور شیطان کے قابو میں ہے، یعنی وہ بدروحوں کے قابو میں ہے۔ اگر انسان کا عمل زیادہ گہرائی میں نہیں جاتا ہے تو خدا کا کام ترقی نہیں کرے گا اور اگر خدا کے کام میں کوئی تبدیلی نہیں آتی ہے تو انسان کا داخلہ رک جائے گا؛ یہ اٹل ہے۔ خدا کے تمام کام کے دوران، اگر انسان ہمیشہ یہوواہ کے قانون کی ہی پابندی کرتا رہتا، تو خدا کا کام آگے نہیں بڑھ سکتا تھا، اس کا امکان تو اور بھی کم ہوتا کہ یہ پورے دور کو ختم کر سکتا۔ اگر انسان ہمیشہ صلیب پر رہے اور صبر اور عاجزی کا مظاہرہ کرے، تو خدا کے کام کا آگے بڑھتے رہنا ناممکن ہوگا۔ چھ ہزار سال کے نظم و نسق کو کبھی ان لوگوں کے درمیان ختم نہیں کیا جا سکتا جو صرف قانون کی پابندی کرتے ہوں، یا صرف صلیب پر رہ کر صبر اور عاجزی کا مظاہرہ کرتے ہوں۔ اس کی بجائے، خدا کے نظم و نسق کا سب کام آخری ایام کے ان لوگوں کے درمیان انجام پاتا ہے جو خدا کو جانتے ہیں، جنھیں شیطان کی گرفت سے نکالا جا چکا ہے، اور جنھوں نے اپنے آپ کو مکمل طور پر شیطان کے اثر سے دور کر لیا ہے۔ یہ خدا کے کام کی ناگزیر سمت ہے۔ یہ کیوں کہا جاتا ہے کہ مذہبی کلیسیا والوں کا طرزِعمل پرانا ہے؟ اس کی وجہ یہ ہے کہ وہ جس چیز پر عمل کرتے ہیں وہ آج کے کام سے الگ ہے۔ فضل کے دور میں، انھوں نے جس پر عمل کیا تھا وہ درست تھا، لیکن چونکہ دور گزر چکا ہے اور خدا کا کام تبدیل ہو چکا ہے، اس لیے ان کا طرزِعمل آہستہ آہستہ پرانا ہو گیا ہے۔ یہ نئے کام اور نئی روشنی سے پیچھے رہ گیا ہے۔ اس کی اصل بنیاد کی بنیاد پر، روح القدس کا کام گہرائی میں کئی مرحلے آگے بڑھ چکا ہے۔ لیکن وہ لوگ اب تک خدا کے کام کے اصل مرحلے پر پھنسے ہوئے ہیں، اور اب بھی پرانے طریقوں اور پرانی روشنی سے چمٹے ہوئے ہیں۔ خدا کا کام تین یا پانچ سالوں میں بہت زیادہ بدل سکتا ہے، تو کیا 2،000 سال کے عرصے میں اس سے بھی زیادہ بڑی تبدیلیاں نہیں ہوں گی؟ اگر انسان کے پاس کوئی نئی روشنی یا عمل نہیں ہے تو اس کا مطلب ہے کہ وہ روح القدس کے کام کے ساتھ ہم قدم نہیں رہا ہے۔ یہ انسان کی ناکامی ہے؛ خدا کے نئے کام کی موجودگی سے انکار نہیں کیا جا سکتا کیونکہ، آج، وہ لوگ جن کے پاس پہلے روح القدس کا کام تھا وہ اب بھی فرسودہ طریقوں کی پابندی کرتے ہیں۔ روح القدس کا کام ہمیشہ آگے بڑھ رہا ہے، اور وہ تمام لوگ جو روح القدس کے دھارے میں ہیں، انھیں بھی مرحلہ وار گہرائی میں آگے بڑھنا اور تبدیل ہونا چاہیے۔ انھیں کسی ایک مرحلے پر نہیں رکنا چاہیے۔ صرف وہی لوگ جو روح القدس کے کام سے لاعلم ہیں اس کے اصل کام میں ہی رہیں گے، اور روح القدس کے نئے کام کو قبول نہیں کریں گے۔ صرف وہی لوگ جو نافرمان ہیں روح القدس کے کام کو حاصل کرنے کے اہل نہیں ہوں گے۔ اگر انسان کا عمل روح القدس کے نئے کام کے ساتھ قدم سے قدم ملا کر نہیں چلتا ہے تو یقیناً انسان کا عمل آج کے کام سے کٹا ہوا ہے اور یقیناً آج کے کام سے ہم آہنگ نہیں ہے۔ اس طرح کے فرسودہ لوگ خدا کے ارادے کو پورا کرنے کے قابل بالکل نہیں ہیں، اور اس کا امکان تو بہت کم ہے کہ وہ ایسے لوگ بن سکتے ہیں جو بالآخر خدا کی گواہی دیں گے۔ مزید یہ کہ نظم و نسق کے سب کام کو لوگوں کے ایسے گروہ کے درمیان ختم نہیں کیا جا سکتا تھا۔ کیونکہ ان لوگوں کے لیے جو کبھی یہوواہ کے قانون پر قائم تھے، اور جنھوں نے ایک بار صلیب کے لیے مصائب کا سامنا کیا تھا، اگر وہ آخری ایام کے کام کے مرحلے کو قبول نہیں کر سکتے، تو پھر وہ سب جو انھوں نے کیا وہ بے کار، اور بے فائدہ ہو گا۔ روح القدس کے کام کا واضح ترین اظہار آج اور ابھی کو قبول کرنا ہے، ماضی سے چمٹا رہنا نہیں۔ وہ لوگ جو آج کے کام سے ہم قدم نہیں رہے، اور جو آج کے عمل سے الگ ہو گئے ہیں، یہ وہ لوگ ہیں جو روح القدس کے کام کی مخالفت کرتے ہیں اور اسے قبول نہیں کرتے ہیں۔ ایسے لوگ خدا کے موجودہ کام سے انکار کرتے ہیں۔ اگرچہ وہ ماضی کی روشنی کو تھامے ہوئے ہیں، لیکن اس سے انکار نہیں کیا جا سکتا کہ وہ روح القدس کے کام سے لاعلم ہیں۔ انسان کے طرزِعمل کی تبدیلیوں کے بارے میں، ماضی اور آج کے طرزِعمل میں فرق کے بارے میں، پچھلے دور میں یہ عمل کس طرح کیا جاتا تھا، اور آج کس طرح کیا جاتا ہے، یہ تمام باتیں کیوں کی گئی ہیں؟ انسان کے عمل میں اس طرح کی تقسیم کا ذکر ہمیشہ اس لیے کیا جاتا ہے کیونکہ روح القدس کا کام مسلسل آگے بڑھ رہا ہے، اسی وجہ سے انسان کے طرزِعمل کو بھی مسلسل بدلنے کی ضرورت ہے۔ اگر انسان ایک ہی مرحلے میں پھنسا رہتا ہے، تو اس سے ثابت ہوتا ہے کہ وہ خدا کے نئے کام اور نئی روشنی کے ساتھ قدم سے قدم ملا کر چلنے سے قاصر ہے؛ اس سے یہ ثابت نہیں ہوتا کہ خدا کا نظم و نسق کا منصوبہ تبدیل نہیں ہوا ہے۔ جو لوگ روح القدس کے دھارے سے باہر ہیں وہ ہمیشہ یہ سوچتے ہیں کہ وہ صحیح ہیں، لیکن درحقیقت، ان میں خدا کا کام بہت پہلے بند ہو گیا تھا، اور روح القدس کا کام ان میں سے غائب ہے۔ خدا کا کام بہت پہلے لوگوں کے ایک دوسرے گروہ کو منتقل ہو چکا تھا، ایک ایسا گروہ جس پر خدا اپنا نیا کام مکمل کرنے کا ارادہ رکھتا ہے۔ کیونکہ وہ لوگ جو مذہب میں ہیں وہ خدا کے نئے کام کو قبول کرنے سے قاصر ہیں، اور صرف ماضی کے پرانے کام سے چمٹے ہوئے ہیں، اس لیے خدا نے ان لوگوں کو چھوڑ دیا ہے، اور ان لوگوں پر اپنا نیا کام کرتا ہے جو اس نئے کام کو قبول کرتے ہیں۔ یہ ایسے لوگ ہیں جو اس کے نئے کام میں تعاون کرتے ہیں، اور صرف اسی طریقے اس کا نظم و نسق مکمل ہو سکتا ہے۔ خدا کا نظم و نسق ہمیشہ آگے بڑھتا رہتا ہے اور انسان کا عمل ہمیشہ بلند ہوتا جاتا ہے۔ خدا ہمیشہ کام کر رہا ہے، اور انسان کو ہمیشہ ہی ضرورت رہتی ہے، اس طرح کہ دونوں اپنے عروج پر پہنچ جاتے ہیں اور خدا اور انسان مکمل اتحاد کی کیفیت حاصل کر لیتے ہیں۔ یہ خدا کے کام کے پورا ہونے کا اظہار ہے، اور یہ خدا کے پورے نظم و نسق کا حتمی نتیجہ ہے۔


  خدا کے کام کے ہر مرحلے میں انسان کے لیے متعلقہ تقاضے بھی ہوتے ہیں۔ وہ تمام لوگ جو روح القدس کے دھارے کے اندر ہیں وہ روح القدس کی موجودگی اور نظم و ضبط کے حامل ہیں، اور وہ لوگ جو روح القدس کے دھارے میں نہیں ہیں وہ شیطان کے حکم کے تابع ہیں، اور وہ روح القدس کے کسی بھی کام کے بغیر ہیں۔ جو روح القدس کے دھارے کے اندر ہیں وہ لوگ ہیں جو خدا کے نئے کام کو قبول کرتے ہیں، اور جو خدا کے نئے کام میں تعاون کرتے ہیں۔ اگر وہ لوگ جو اس دھارے کے اندر ہیں وہ تعاون کرنے سے قاصر ہیں، اور اس وقت کے دوران خدا کی مطلوبہ سچائی پر عمل کرنے سے قاصر ہیں، تو پھر انھیں نظم و ضبط کا پابند کیا جائے گا، اور بدترین کیفیت ہونے کی صورت میں روح القدس انھیں چھوڑ دے گی۔ جو لوگ روح القدس کے نئے کام کو قبول کرتے ہیں، وہ روح القدس کے دھارے کے اندر زندگی بسر کریں گے، اور انھیں روح القدس کی دیکھ بھال اور تحفظ حاصل ہو گا۔ جو لوگ سچائی پر عمل کرنے کے لیے آمادہ ہیں وہ روح القدس سے آگہی حاصل کرتے ہیں، اور جو لوگ سچائی پر عمل کرنے کے لیے آمادہ نہیں ہوتے تو روح القدس انھیں نظم و ضبط کا پابند بناتی ہے، اور انھیں سزا بھی دی جا سکتی ہے۔ اگر وہ روح القدس کے دھارے کے اندر ہے تو پھر اس سے قطع نظر کہ وہ کس قسم کا شخص ہے، خدا ان تمام لوگوں کی ذمہ داری لے گا جو اس کے نام کی خاطر اس کے نئے کام کو قبول کرتے ہیں۔ جو لوگ اُس کے نام کی عظمت بیان کرتے ہیں اور اُس کے کلام پر عمل کرنے کے لیے آمادہ ہیں وہ اُس کی برکتیں حاصل کریں گے؛ جو لوگ اس کی نافرمانی کرتے ہیں اور اس کی باتوں پر عمل نہیں کرتے وہ اس کی سزا حاصل کریں گے۔ جو لوگ روح القدس کے دھارے کے اندر ہیں وہ لوگ ہیں جو نئے کام کو قبول کرتے ہیں، اور چونکہ وہ نئے کام کو قبول کر چکے ہیں، اس لیے انھیں خدا کے ساتھ مناسب تعاون کرنا چاہیے، اور ایسے باغیوں کی طرح کام نہیں کرنا چاہیے جو اپنا فرض ادا نہیں کرتے۔ خدا کا انسان سے یہی واحد تقاضا ہے۔ ان لوگوں کے لیے ایسا نہیں ہے جو نئے کام کو قبول نہیں کرتے ہیں: وہ روح القدس کے دھارے سے باہر ہیں، اور روح القدس کا نظم و ضبط اور ملامت ان پر لاگو نہیں ہوتی ہے۔ سارا دن، یہ لوگ جسم کے اندر رہتے ہیں، یہ اپنے دماغ کے اندر رہتے ہیں، اور یہ جو کچھ بھی کرتے ہیں وہ ان کے اپنے دماغوں کے تجزیے اور تحقیق سے تیار کیے ہوئے عقیدے کے مطابق ہوتا ہے۔ یہ وہ چیز نہیں ہے جس کی روح القدس کے نئے کام کو ضرورت ہے، اوراس کا امکان تو اور بھی بہت کم ہے کہ اسے خدا کے ساتھ تعاون سمجھا جائے۔ جو لوگ خدا کے نئے کام کو قبول نہیں کرتے ہیں وہ خدا کی موجودگی سے محروم ہیں اور اس کے علاوہ خدا کی برکتوں اور حفاظت سے بھی محروم ہیں۔ ان کے زیادہ تر الفاظ اور اعمال روح القدس کے ماضی کے کام سے ہی چمٹے ہوئے ہیں؛ وہ عقیدہ ہیں، سچائی نہیں۔ اس طرح کا عقیدہ اور ضابطہ یہ ثابت کرنے کے لیے کافی ہے کہ ان لوگوں کا اکٹھے جمع ہونا مذہب کے سوا کچھ نہیں ہے؛ وہ منتخب شدہ لوگ نہیں ہیں، یا خدا کے کام کے اہداف نہیں ہیں۔ ان میں سے تمام لوگوں کے اجتماع کو صرف مذہب کا عظیم الشان جلسہ کہا جا سکتا ہے، اور اسے کلیسیا نہیں کہا جا سکتا۔ یہ ایک ناقابل تغیر حقیقت ہے۔ ان کے پاس روح القدس کا نیا کام موجود نہیں ہے؛ جو کچھ وہ کرتے ہیں وہ مذہب سے مشابہ لگتا ہے، وہ جس انداز میں زندگی بسر کرتے ہیں وہ مذہب سے بھرپور لگتا ہے؛ وہ روح القدس کی موجودگی اور کام کے حامل نہیں ہیں، ان کے روح القدس کی جانب سے تربیت یا آگہی حاصل کرنے کا امکان تو اور بھی بہت کم ہے۔ یہ لوگ سب بے جان لاشیں ہیں اور ایسے کیڑے ہیں جو روحانیت سے محروم ہیں۔ انھیں انسان کی سرکشی اور مخالفت کا کوئی علم نہیں ہے، انھیں انسان کی تمام برائیوں کا ہی علم نہیں ہے، خدا کے سب کام اور خدا کے موجودہ ارادے کا علم ہونا تو اور بھی دور کی بات ہے۔ یہ سب جاہل ہیں، کمینے لوگ ہیں، اور ایسے نکمے ہیں جو اہلِ ایمان کہلانے کے لائق نہیں ہیں! وہ جو کچھ بھی کرتے ہیں اس کا خدا کے نظم و نسق پر کوئی اثر نہیں پڑتا ہے، اس کا امکان تو اور بھی کم ہے کہ یہ خدا کے منصوبوں کو بگاڑ سکے۔ ان کے قول و فعل انتہائی نفرت انگیز، انتہائی قابل رحم ہیں، اور بالکل بھی اس قابل نہیں ہیں کہ ان کا ذکر بھی کیا جائے۔ جو لوگ روح القدس کے دھارے کے اندر نہیں ہیں ان کے کیے ہوئے کسی بھی کام کا روح القدس کے نئے کام سے کوئی تعلق نہیں ہے۔ اس وجہ سے، اس سے قطع نظر کہ وہ کیا کرتے ہیں، وہ روح القدس کے نظم و ضبط کے بغیر ہیں، اور اس کے علاوہ، وہ روح القدس کی آگہی کے بھی بغیر ہیں۔ کیونکہ یہ سب وہ لوگ ہیں جن کو سچائی سے کوئی محبت نہیں ہے، اور روح القدس نے جن سے نفرت کی ہے اور جنھیں مسترد کر دیا ہے۔ وہ بدکردار کہلاتے ہیں کیونکہ وہ جسم کی حالت میں ہوتے ہیں اور خدا کے نام کے کتبے کے نیچے جو کچھ انھیں پسند ہوتا ہے وہی کرتے ہیں۔ جس وقت خدا کام کرتا ہے، وہ جان بوجھ کر اس کی مخالفت کرتے ہیں، اور اس کی مخالف سمت میں بھاگتے ہیں۔ خدا کے ساتھ تعاون کرنے میں انسان کی ناکامی خود اپنی جگہ انتہائی سرکشی ہے، تو وہ لوگ جو جان بوجھ کر خدا کے خلاف چلتے ہیں، کیا انھیں خاص طور پر ان کی جائز سزا نہیں ملے گی؟ ان لوگوں کی برائیوں کا ذکر کرنے پر کچھ لوگ ان پر لعنت بھیجنے کے شدید خواہشمند ہوتے ہیں جبکہ خدا انھیں نظر انداز کر دیتا ہے۔ انسان کو ایسا معلوم ہوتا ہے کہ اس کے اعمال کا تعلق خدا کے نام کے ساتھ ہے، لیکن درحقیقت ان کا خدا کے نام سے یا اس کی گواہی سے کوئی تعلق نہیں ہے۔ اس سے کوئی فرق نہیں پڑتا ہے کہ یہ لوگ کیا کرتے ہیں، اس کا خدا سے کوئی تعلق نہیں ہے: اس کا خدا کے نام اور خدا کے موجودہ کام دونوں سے کوئی تعلق نہیں ہے۔ یہ لوگ اپنے آپ کو ذلیل کرتے ہیں، اور شیطنت کا اظہار کرتے ہیں؛ یہ وہ بدکار ہیں جو غضب کے دن کے لیے ذخیرہ اندوزی کر رہے ہیں۔ آج، ان کے اعمال سے قطع نظر، اور بشرطیکہ وہ خدا کے نظم و نسق میں رکاوٹ نہ ڈالیں اور خدا کے نئے کام سے کوئی تعلق نہ رکھیں، تو ایسے لوگوں کو متعلقہ عذاب نہیں دیا جائے گا، کیونکہ غضب کا دن ابھی آنا ہے۔ بہت کچھ ایسا ہے جس کے بارے میں لوگوں کا خیال ہے کہ خدا کو پہلے ہی اس سے نمٹ لینا چاہیے تھا، اور ان کا خیال ہے کہ ان بدکاروں کو جتنی جلد ہو سکے سزا دی جانی چاہیے۔ لیکن چونکہ خدا کے نظم و نسق کا کام ابھی اختتام تک نہیں پہنچا ہے، اور غضب کا دن ابھی آنا باقی ہے، بدکار اب بھی اپنے برے کاموں کو جاری رکھے ہوئے ہیں۔ کچھ کہتے ہیں، "جو لوگ مذہب میں روح القدس کی موجودگی یا کام کے بغیر ہیں، اور وہ خدا کے نام کو شرم سار کرتے ہیں؛ تو پھر خدا ان کے بے لگام رویے کو برداشت کرنے کی بجائے انھیں تباہ کیوں نہیں کر دیتا؟" یہ لوگ، جو شیطان کا مظہر ہیں اور جو جسم کا اظہار کرتے ہیں، یہ جاہل، کمینے لوگ ہیں؛ یہ نامعقول لوگ ہیں۔ وہ خدا کے غضب کو آتے ہوئے نہیں دیکھیں گے جب تک کہ وہ یہ نہیں سمجھ لیتے کہ خدا انسانوں کے درمیان اپنا کام کیسے کرتا ہے، اور ایک بار جب وہ مکمل طور پر فتح کر لیے جائیں گے، تو ان سب بدکاروں کو ان کی سزا ملے گی، اور ان میں سے کوئی بھی اس غضب کے دن سے بچ نہیں سکے گا۔ ابھی یہ وقت انسان کی سزا کا نہیں ہے، بلکہ یہ فتح کے کام کو انجام دینے کا وقت ہے، جب تک ایسے لوگ ہیں جو خدا کے نظم و نسق کو بگاڑنے والے ہیں، تو اس صورت میں ان کے اعمال کی شدت کی بنیاد پر انھیں سزا ملے گی۔ خدا کے بنی نوع انسان کے نظم و نسق کے دوران، وہ سب لوگ جو روح القدس کے دھارے کے اندر ہیں خدا سے ایک تعلق رکھتے ہیں۔ یہ وہ لوگ ہیں جن سے روح القدس نفرت کرتی ہے اور جنھیں مسترد کرتی ہے وہ شیطان کے زیر اثر رہتے ہیں، اور جس پر وہ عمل کرتے ہیں اس کا خدا سے کوئی تعلق نہیں ہے۔ صرف انہی لوگوں کا خدا کے ساتھ تعلق ہوتا ہے جوخدا کے نئے کام کو قبول کرتے ہیں اور خدا کے ساتھ تعاون کرتے ہیں، کیونکہ خدا کے کام کا ہدف صرف وہ لوگ ہیں جو اسے قبول کرتے ہیں، اور اس کا ہدف سب لوگ نہیں ہیں، چاہے وہ اسے قبول کریں یا نہ کریں۔ خدا کی طرف سے کئے جانے والے کام میں ہمیشہ ایک مقصد ہوتا ہے اور وہ اچانک خواہش کی وجہ سے نہیں کیا جاتا۔ جو لوگ شیطان کے ساتھ تعلق رکھتے ہیں وہ خدا کی گواہی دینے کے قابل نہیں ہیں، خدا کے ساتھ تعاون کرنا تو اور بھی دور کی بات ہے۔


  روح القدس کے کام کا ہر مرحلہ بھی انسان سے گواہی کا تقاضا کرتا ہے۔ کام کا ہر مرحلہ خدا اور شیطان کے درمیان ایک جنگ ہے اور اس جنگ کا ہدف شیطان ہے جبکہ اس کام سے جو کامل بنایا جائے گا وہ انسان ہے۔ خدا کا کام کامیاب ہو سکتا ہے یا نہیں، اس کا انحصار انسان کے خدا کی گواہی دینے کے انداز پر ہے۔ یہ گواہی وہی ہے جس کا تقاضا خدا اپنے پیروکاروں سے کرتا ہے؛ یہ شیطان کے سامنے دی گئی گواہی ہے، اور یہ خدا کے کام کے اثرات کا ثبوت بھی ہے۔ خدا کا تمام نظم و نسق تین مراحل میں تقسیم ہے اور ہر مرحلے میں، انسان سے موزوں تقاضے کیے جاتے ہیں۔ مزید برآں، جیسے جیسے ادوار گزرتے ہیں اور ترقی کرتے ہیں، سب بنی نوع انسان سے خُدا کے تقاضے بڑھتے جاتے ہیں۔ اس طرح، مرحلہ وار، خدا کے نظم و نسق کا یہ کام اپنے عروج تک پہنچتا ہے، یہاں تک کہ انسان "جسم میں کلام کے ظاہر ہونے" کی حقیقت کو دیکھ لیتا ہے، اور اس صورت میں انسان سے تقاضے اور بھی بلند ہو جاتے ہیں، اسی طرح جیسا کہ انسان سے گواہی دینے کے تقاضے بلند ہو جاتے ہیں۔ انسان خدا کے ساتھ سچے دل سے تعاون کرنے کی جتنی زیادہ صلاحیت رکھتا ہے، خدا کو اتنی ہی زیادہ عظمت حاصل ہوتی ہے۔ انسان کا تعاون وہ گواہی ہے جو اسے دینی ہے اور جو گواہی وہ دیتا ہے وہ انسان کا عمل ہے۔ لہٰذا، خدا کے کام کا مطلوبہ اثر ہو سکتا ہے یا نہیں، اور سچی گواہی ہو سکتی ہے یا نہیں، یہ سب انسان کے تعاون اور گواہی سے پیچیدہ انداز میں جڑے ہوئے ہیں۔ جب کام ختم ہو جائے گا، جس کا مطلب یہ ہے کہ جب خدا کا تمام نظم و نسق اپنے اختتام کو پہنچ جائے گا، تو انسان کو اعلیٰ گواہی دینے کی ضرورت ہوگی، اور جب خدا کا کام اپنے اختتام کو پہنچ جائے گا، تو انسان کا عمل اور داخلہ اپنے عروج تک پہنچ جائے گا۔ ماضی میں، انسان کو قانون اور احکام کی تعمیل کرنے کی ضرورت تھی، اور اس سے صابر اور عاجز رہنے کا تقاضا کیا گیا تھا۔ آج، انسان سے خُدا کے تمام انتظامات کی تعمیل کرنے اور خُدا کی اعلیٰ ترین محبت رکھنے کا تقاضا کیا جاتا ہے، اور بالآخر اُسے سخت مصیبت کے درمیان بھی خُدا سے محبت کرنے کی ضرورت ہے۔ یہ تین مراحل وہ تقاضے ہیں جو خدا انسان سے اپنے تمام نظم ونسق میں مرحلہ وار کرتا ہے۔ خدا کے کام کا ہر مرحلہ گزشتہ سے زیادہ گہرا ہوتا ہے اور ہر مرحلے میں انسان سے تقاضے گزشتہ مرحلے سے زیادہ گہرے ہوتے ہیں اور اس طرح خدا کا تمام نظم و نسق رفتہ رفتہ ایک شکل اختیار کر لیتا ہے۔ یہ عین اس لیے ہے کہ انسان سے تقاضے ہمیشہ بلند ہوتے جاتے ہیں کیونکہ انسان کا مزاج ہمیشہ خدا کے مطلوبہ معیارات کے قریب تر ہوتا چلا جاتا ہے اور پھر تب ہی پوری نوع انسانی آہستہ آہستہ شیطان کے اثر سے نکلنا شروع کر دیتی ہے یہاں تک کہ جب خدا کا کام مکمل طور پر اختتام پذیر ہو جائے گا تو پوری نوع انسانی کو شیطان کے اثر سے بچایا جا چکا ہو گا۔ جب وہ وقت آئے گا تو خدا کا کام اپنے انجام تک پہنچ چکا ہو گا، اور انسان کا اپنے مزاج میں تبدیلیاں لانے کے لیے خدا کے ساتھ تعاون باقی نہیں رہے گا، اور پوری نوع انسانی خدا کی روشنی میں زندگی بسر کرے گی، اور اس کے بعد سے، خدا سے کوئی سرکشی یا مخالفت نہیں ہوگی۔ خدا بھی انسان سے کوئی مطالبات نہیں کرے گا، اور انسان اور خدا کے درمیان ایک زیادہ ہم آہنگ تعاون ہوگا، جس پر انسان اور خدا کی زندگی اکٹھی ہوگی، وہ زندگی جو خدا کے نظم و نسق کے مکمل طور پر ختم ہونے کے بعد آتی ہے، جب خدا انسان کو شیطان کے چنگل سے مکمل طور پر بچا چکا ہوگا۔ جو لوگ صحیح طریقے سے خدا کے نقش قدم پر نہیں چل سکتے وہ ایسی زندگی حاصل کرنے سے قاصر ہیں۔ وہ اپنے آپ کو تاریکی میں گرا دیں گے، جہاں وہ روئیں گے اور دانت پیسیں گے؛ یہ وہ لوگ ہیں جو خدا پر ایمان تو رکھتے ہیں لیکن جو اس کی پیروی نہیں کرتے ہیں، جو خدا پر ایمان تو رکھتے ہیں لیکن جو اس کے تمام کام کی اطاعت نہیں کرتے ہیں۔ چونکہ انسان خدا پر ایمان رکھتا ہے، اس لیے اسے مرحلہ وار خدا کے نقش قدم پر چلنا چاہیے؛ اُسے چاہیے کہ "برّہ جہاں بھی جائے وہ اس کی پیروی کرے۔" صرف یہی وہ لوگ ہیں جو سچے راستے کی تلاش کرتے ہیں، صرف یہی وہ ہیں جو روح القدس کے کام کا علم رکھتے ہیں۔ جو لوگ خطوط اور عقائد کی غلامانہ پیروی کرتے ہیں وہ ایسے لوگ ہیں جنھیں روح القدس کے کام سے باہر نکال دیا گیا ہے۔ خدا ہر زمانے میں نئے کام کا آغاز کرے گا اور ہر دور میں انسان کے درمیان ایک نئی شروعات ہوگی۔ اگر انسان صرف ان سچائیوں کی پابندی کرتا ہے کہ "یہوواہ خدا ہے" اور "یسوع مسیح ہے"، جو کہ ایسی سچائیاں ہیں جو صرف ان کے متعلقہ ادوار پر ہی لاگو ہوتی ہیں، تو انسان کبھی بھی روح القدس کے کام کے ہم قدم نہیں رہے گا، اور روح القدس کے کام کو حاصل کرنے سے ہمیشہ قاصر رہے گا۔ اس سے قطع نظر کہ خدا کس طرح کام کرتا ہے، اگر انسان بغیر کسی شک و شبہ کے پیروی کرتا ہے، اور وہ قریب سے پیروی کرتا ہے۔ تو اس طرح روح القدس انسان کو بھلا کیسے باہر نکال سکتی ہے؟ اس سے قطع نظر کہ خدا کچھ بھی کرے، جب تک انسان کو یقین ہے کہ یہ روح القدس کا کام ہے، اور بغیر کسی بدگمانی کے روح القدس کے کام میں تعاون کرتا ہے، اور خدا کے تقاضوں کو پورا کرنے کی کوشش کرتا ہے، تو پھر اسے سزا بھلا کیسے دی جا سکتی ہے؟ خدا کا کام کبھی ختم نہیں ہوا ہے، اس کے قدم کبھی رکے نہیں ہیں، اور اپنے نظم و نسق کے کام کے مکمل ہونے سے پہلے، وہ ہمیشہ مصروف رہا ہے، اور کبھی بھی رکتا نہیں ہے۔ لیکن انسان مختلف ہے: روح القدس کے تھوڑے سے کام کو حاصل کرنے کے بعد، وہ اسے ایسے سمجھتا ہے کہ جیسے یہ کبھی تبدیل نہیں ہو گا؛ تھوڑا سا علم حاصل کرنے کے بعد، وہ خدا کے زیادہ نئے کام کے نقش قدم پر چلنے کے لیے آگے نہیں بڑھتا ہے؛ خدا کا تھوڑا سا کام دیکھ کر، وہ فوراً خدا کو ایک مخصوص لکڑی کی شبیہ قرار دے دیتا ہے، اور یہ یقین کرتا ہے کہ خدا ہمیشہ اسی شکل میں رہے گا جسے وہ اپنے سامنے دیکھتا ہے، کہ یہ ماضی میں بھی ایسی ہی تھی اور مستقبل میں بھی ہمیشہ اسی طرح رہے گی؛ ایک سطحی علم حاصل کر لینے کے بعد انسان اتنا مغرور ہو جاتا ہے کہ وہ اپنے آپ کو بھول جاتا ہے اور اوٹ پٹانگ انداز میں خدا کے اس مزاج اور وجود کا اعلان کرنے لگتا ہے جس کا سرے سے وجود ہی نہیں ہے؛ اور روح القدس کے کام کے ایک مرحلے کے بارے میں یقین ہو جانے کے بعد، چاہے وہ کسی بھی قسم کا شخص ہو جو خدا کے نئے کام کا اعلان کرے، انسان اسے قبول ہی نہیں کرتا۔ یہ وہ لوگ ہیں جو روح القدس کے نئے کام کو قبول نہیں کر سکتے؛ وہ بہت زیادہ قدامت پسند ہیں، اور نئی چیزوں کو قبول کرنے سے قاصر ہیں۔ ایسے لوگ وہ ہوتے ہیں جو خدا پر ایمان تو رکھتے ہیں لیکن خدا کو مسترد بھی کرتے ہیں۔ انسان یقین رکھتا ہے کہ بنی اسرائیل کا "صرف یہوواہ پر ایمان لانا اور یسوع پر ایمان نہیں لانا" غلط تھا، پھر بھی لوگوں کی اکثریت ایک ایسا کردار ادا کرتی ہے جس میں وہ "صرف یہوواہ پر ایمان لاتے ہیں اور یسوع کو رد کردیتے ہیں" اور "مسیح کی واپسی کی شدید خواہش رکھتے ہیں۔ لیکن اس مسیح کی مخالفت کرتے ہیں جو یسوع کہلاتا ہے۔" تو کوئی تعجب کی بات نہیں ہے کہ لوگ روح القدس کے کام کے ایک مرحلے کو قبول کر لینے کے بعد بھی شیطان کی حاکمیت کے تحت رہتے ہیں، اور اس وجہ سے خدا کی برکات حاصل نہیں کرتے۔ کیا یہ انسان کی سرکشی کا نتیجہ نہیں ہے؟ دنیا بھر کے مسیحی جو آج کے نئے کام سے ہم قدم نہیں رہے ہیں وہ سب یہ فرض کرتے ہوئے کہ خدا ان کی ہر خواہش کو پورا کر دے گا، اس امید سے چمٹے ہوئے ہیں کہ وہ خوش قسمت ہوں گے۔ پھر بھی وہ یقین سے یہ نہیں کہہ سکتے ہیں کہ خدا انھیں تیسرے آسمان پر کیوں لے کر جائے گا، اور نہ ہی انھیں اس بارے میں یقین ہے کہ یسوع کیسے سفید بادل پر ان کا استقبال کرنے کے لیے آئے گا، اور ان کا مکمل یقین کے ساتھ یہ کہنے کا امکان تو اور بھی کم ہے کہ کیا واقعی یسوع ان کے تصور کردہ دن ایک سفید بادل پر آئے گا۔ وہ سب پریشان اور بے خبر ہیں؛ انھیں خود بھی یہ علم نہیں ہے کہ یہ مختلف قلیل مٹھی بھر لوگ جو ہر فرقے سے تعلق رکھتے ہیں، آیا خدا ان میں سے ہر ایک کو اوپر لے جائے گا۔ وہ کام جو خدا اب کرتا ہے، موجودہ دور، خدا کا ارادہ – انھیں ان میں سے کسی چیز کی بھی سمجھ نہیں ہے، اور وہ اپنی انگلیوں پر دن گننے کے علاوہ اور کچھ نہیں کر سکتے۔ صرف وہی لوگ آخری برکت حاصل کر سکتے ہیں جو آخر تک برّہ کے نقشِ قدم پر چلیں گے، جبکہ وہ "ہوشیار لوگ" جو آخر تک پیروی کرنے سے قاصر ہیں پھر بھی یہ یقین رکھتے ہیں کہ انھوں نے سب کچھ حاصل کر لیا ہے، وہ خُدا کے ظہور کو دیکھنے سے قاصر ہیں۔ ان میں سے ہر ایک کو یہ یقین ہے کہ وہ زمین پر سب سے زیادہ ذہین انسان ہے، اور وہ بغیر کسی وجہ کے خدا کے کام کی مسلسل ترقی میں دخل اندازی کرتے ہیں، اور ایسا لگتا ہے کہ وہ پورے یقین کے ساتھ یہ مانتے ہیں کہ خدا انھیں آسمان پر لے جائے گا، وہ جو "خدا کے انتہائی وفادار ہیں، خدا کی پیروی کرتے ہیں، اور خدا کی باتوں پر عمل کرتے ہیں۔" اگرچہ وہ خُدا کی کہی ہوئی باتوں کے "انتہائی وفادار" ہیں، لیکن اُن کے الفاظ اور اعمال اب بھی بہت نفرت انگیز ہیں کیونکہ وہ روح القدس کے کام کی مخالفت کرتے ہیں، اور دھوکا دیتے ہیں اور برے کام کرتے ہیں۔ وہ لوگ جو آخر تک پیروی نہیں کرتے، جو روح القدس کے کام سے ہم قدم نہیں رہتے، اور جو صرف پرانے کام سے ہی چمٹے رہتے ہیں، وہ نہ صرف خدا کے ساتھ وفاداری حاصل کرنے میں ناکام ہو چکے ہیں، بلکہ اس کے برعکس، وہ ایسے لوگ بن گئے ہیں جو خدا کی مخالفت کرتے ہیں، وہ ایسے لوگ بن گئے ہیں جنہیں نئے دور نے مسترد کر دیا ہے، اور جن کو سزا دی جائے گی۔ کیا ان سے زیادہ قابل رحم بھی کوئی ہے؟ بہت سے لوگ یہ تک یقین رکھتے ہیں کہ وہ تمام لوگ جو پرانے قانون کو مسترد کرتے ہیں اور نئے کام کو قبول کرتے ہیں وہ بے ضمیر ہیں۔ یہ لوگ، جو صرف "ضمیر" کی بات کرتے ہیں اور روح القدس کے کام سے لاعلم ہیں، بالآخر ان کے اپنے ضمیر ہی ان کے امکانات کو ختم کر دیں گے۔ خُدا کا کام عقیدے کی پابندی نہیں کرتا ہے، اور اگرچہ یہ اُس کا اپنا کام بھی ہو، پھر بھی خُدا اُس سے چمٹا نہیں رہتا۔ جس کا انکار کیا جانا چاہیے اس کا انکار کیا جاتا ہے، جس کو باہر نکال دینا چاہیے اسے باہر نکالا جاتا ہے۔ پھر بھی انسان خدا کے نظم و نسق کے کام کے صرف ایک چھوٹے سے حصے کو پکڑے ہوئے اپنے آپ کو خدا کی دشمنی میں ڈالتا ہے۔ کیا یہ انسان کی نامعقولیت نہیں ہے؟ کیا یہ انسان کی جہالت نہیں ہے؟ خدا کی برکتوں کو حاصل نہ کرنے کے خوف کی وجہ سے لوگ جتنے زیادہ بزدل اور حد سے زیادہ محتاط ہوتے ہیں، وہ اتنی ہی زیادہ بہتر برکتیں حاصل کرنے اور آخری برکت حاصل کرنے سے قاصر ہوتے ہیں۔ وہ لوگ جو غلامانہ انداز میں قانون کی پابندی کرتے ہیں وہ سب قانون سے انتہائی وفاداری کا مظاہرہ کرتے ہیں، اور جتنی زیادہ وہ قانون سے اس طرح کی وفاداری کا مظاہرہ کرتے ہیں، اتنے ہی زیادہ وہ ایسے باغی ہوتے ہیں جو خدا کی مخالفت کرتے ہیں۔ اس وقت بادشاہی کا دور ہے نہ کہ قانون کا دور، اور آج کے کام اور ماضی کے کام کا تذکرہ ایک ہی سانس میں نہیں کیا جا سکتا اور نہ ہی ماضی کے کام کا آج کے کام سے موازنہ کیا جا سکتا ہے۔ خدا کا کام بدل گیا اور انسان کا عمل بھی بدل چکا ہے۔ یہ عمل قانون پر قائم رہنے یا صلیب کو برداشت کرنے کے لیے نہیں ہے، لہذا قانون اور صلیب کے لیے لوگوں کی وفاداری خدا کی تائید حاصل نہیں کرے گی۔


  بادشاہی کے دور میں انسان کو مکمل طور پر کامل بنایا جائے گا۔ فتح کے کام کے بعد انسان کا تزکیہ کیا جائے گا اور وہ مصیبت میں مبتلا ہو گا۔ وہ لوگ جو اس مصیبت پر قابو پا سکتے ہیں اور گواہی دے سکتے ہیں، یہ وہی لوگ ہیں جنھیں بالآخر کامل بنایا جائے گا؛ وہی غالب ہیں۔ اس مصیبت کے دوران، انسان کو اس تزکیے کو قبول کرنے کی ضرورت ہے، اور یہ تزکیہ خدا کے کام کی آخری مثال ہے۔ یہ آخری موقع ہے کہ خدا کے نظم و نسق کے تمام کام کے اختتام سے پہلے انسان کا تزکیہ کیا جائے گیا، اور وہ سب لوگ جو خدا کی پیروی کرتے ہیں انھیں اس آخری امتحان کو لازمی قبول کرنا ہو گا، اور انھیں اس آخری تزکیے کو لازمی قبول کرنا ہوگا۔ وہ لوگ جو مصیبت میں گھرے ہوئے ہیں وہ روح القدس کے کام اور خدا کی راہنمائی کے بغیر ہیں، لیکن وہ لوگ جو حقیقی طور پر فتح ہو چکے ہیں اور جو واقعی خدا کی تلاش میں ہیں وہ بالآخر ثابت قدم رہیں گے؛ یہ وہ لوگ ہیں جو انسانیت کے حامل ہیں، اور جو واقعی خدا سے محبت کرتے ہیں۔ اس سے کوئی فرق نہیں پڑتا ہے کہ خدا کیا کرتا ہے، یہ فاتحین بصائر سے محروم نہیں رہیں گے اور پھر بھی اپنی گواہی میں ناکام ہوئے بغیر سچ پر عمل کرتے رہیں گے۔ یہی لوگ وہ ہیں جو آخرکار عظیم مصیبت سے باہر نکلیں گے۔ اگرچہ پریشان کن صورتحال سے فائدہ اٹھانے والے آج بھی مفت خوری کر سکتے ہیں، لیکن کوئی بھی آخری مصیبت سے بچ نہیں سکتا، اور کوئی بھی آخری امتحان سے بچ نہیں سکتا۔ ان لوگوں کے لیے جو غالب آتے ہیں، ایسی مصیبت ایک زبردست تزکیہ ہوتی ہے؛ لیکن جو لوگ پریشان کن صورتحال سے فائدہ اٹھاتے ہیں، ان کے لیے یہ مکمل طور پر باہر نکال دیے جانے کا کام ہے۔ اس سے فرق نہیں پڑتا ہے کہ انھیں کیسے آزمایا جاتا ہے، جن کے دل میں خدا ہے ان کی اطاعت برقرار رہتی ہے؛ لیکن وہ لوگ جن کے دل میں خدا نہیں ہے، جب خدا کا کام ان کے جسم کے لیے فائدہ مند نہیں رہتا ہے، تو وہ خدا کے بارے میں اپنا نقطہ نظر تبدیل کر لیتے ہیں، اور یہاں تک کہ خدا سے دور ہو جاتے ہیں۔ یہ ایسے لوگ ہیں جو آخر میں ثابت قدم نہیں رہیں گے، اورجو صرف خدا کی برکتوں کے طالب ہیں اور اپنے آپ کو خدا کے لیے خرچ کرنے اور اس کے لیے خود کو وقف کرنے کی خواہش نہیں رکھتے ہیں۔ جب خدا کا کام ختم ہو جائے گا تو ایسے سب کمینے لوگوں کو باہر نکال دیا جائے گا، اور وہ کسی ہمدردی کے لائق نہیں ہیں۔ جو لوگ انسانیت سے محروم ہیں وہ حقیقی معنوں میں خدا سے محبت کرنے کے قابل نہیں ہیں۔ جب ماحول محفوظ اور عافیت والا ہوتا ہے، یا فوائد حاصل کرنے ہوتے ہیں، تو وہ خدا کے مکمل فرمانبردار ہوتے ہیں، لیکن جب ان کی خواہش ادھوری رہ جاتی ہے یا آخرکار انکار کر دیا جاتا ہے، تو وہ فوراً بغاوت کر دیتے ہیں۔ یہاں تک کہ صرف ایک رات کے عرصے میں، وہ ایک مسکراتے ہوئے، "نرم دل" شخص سے بدصورت نظر آنے والے اور وحشی قاتل تک میں تبدیل ہو سکتے ہیں، اچانک اپنے کل کے محسن کو بغیر کسی معقول اور منطقی وجہ کے، اپنا جانی دشمن سمجھتے ہیں۔ اگر ان بدروحوں کو باہر نہ نکالا جائے تو یہ بدروحیں جو پلک جھپکائے بغیر مار ڈالتی ہیں، تو کیا یہ ایک پوشیدہ خطرہ نہیں بن جائیں گی؟ انسان کو بچانے کا کام فتح کے کام کے مکمل ہونے کے بعد حاصل نہیں ہوتا ہے۔ اگرچہ فتح کا کام ختم ہو چکا ہے، لیکن انسان کو پاکیزہ بنانے کا کام مکمل نہیں ہوا ہے؛ یہ کام تب ہی ختم ہو گا جب انسان کو مکمل طور پر پاکیزہ کردیا جائے گا، جب خدا کی سچی اطاعت کرنے والوں کو کامل بنا دیا جائے گا، اور جب ان بہروپیوں کو جو اپنے دل میں خدا کے بغیر ہیں، باہر نکال دیا جائے گا۔ وہ لوگ جو خُدا کو اُس کے کام کے آخری مرحلے میں مطمئن نہیں کرتے انھیں مکمل طور پر باہر نکال دیا جائے گا، اور جنھیں باہر نکال دیا جائے گا وہ شیطان میں سے ہیں۔ چونکہ وہ خدا کو مطمئن کرنے سے قاصر ہیں اس لیے وہ خدا کے خلاف باغی ہیں، اور اگرچہ یہ لوگ آج خدا کی پیروی کرتے ہیں مگر اس سے یہ ثابت نہیں ہوتا ہے کہ یہ وہی ہیں جو آخر تک پیروی کرتے رہیں گے۔ ان الفاظ میں کہ "جو لوگ آخر تک خُدا کی پیروی کرتے ہیں وہ نجات پائیں گے،" "پیروی کرنے" کا مطلب مصیبت کے درمیان ثابت قدم رہنا ہے۔ آج، بہت سے لوگ یہ یقین رکھتے ہیں کہ خدا کی پیروی کرنا آسان ہے، لیکن جب خدا کا کام ختم ہونے والا ہو گا، تو تجھے "پیروی کرنے" کا صحیح مطلب معلوم ہو جائے گا۔ صرف اس وجہ سے کہ تو فتح ہونے کے بعد بھی آج خدا کی پیروی کرنے کے قابل ہے، اس سے یہ ثابت نہیں ہوتا کہ تو ان لوگوں میں سے ہے جنھیں کامل بنایا جائے گا۔ وہ لوگ جو آزمائشوں کو برداشت کرنے کے قابل نہیں ہیں، جو مصیبت کے درمیان فتح حاصل کرنے کے قابل نہیں ہیں، بالآخر، ثابت قدم رہنے کے اہل نہیں ہوں گے، اور اس طرح وہ بالکل آخر تک خدا کی پیروی کرنے کے قابل نہیں ہوں گے۔ جو لوگ خلوص کے ساتھ خدا کی پیروی کرتے ہیں وہ اپنے کام کے امتحان کے سامنے ڈٹے رہنے کے قابل ہوتے ہیں، جب کہ وہ لوگ جو خلوص سے خدا کی پیروی نہیں کرتے وہ خدا کی کسی بھی آزمائش کے سامنے ڈٹے رہنے کے قابل نہیں ہوتے۔ انھیں جلد یا بدیر باہر نکال دیا جائے گا، جبکہ غالب آنے والے بادشاہی میں رہیں گے۔ کیا انسان واقعی خدا کی تلاش کرتا ہے یا نہیں اس کا تعین اس کے کام کے امتحان سے ہوتا ہے، یعنی خدا کی آزمائشوں سے، اور اس کا خود انسان کے فیصلے سے کوئی تعلق نہیں ہوتا ہے۔ خدا کسی بھی شخص کو اچانک خواہش پر رد نہیں کرتا؛ اس کا کیا ہوا ہر کام انسان کو مکمل طور پر قائل کر سکتا ہے۔ وہ کوئی ایسا کام نہیں کرتا جو انسان کے لیے غیر مرئی ہو یا کوئی ایسا کام جو انسان کو قائل نہ کر سکے۔ یہ حقائق سے ثابت ہوتا ہے کہ آیا انسان کا عقیدہ درست ہے یا نہیں، اور اس کا فیصلہ انسان نہیں کر سکتا۔ اس میں کوئی شک نہیں کہ "گندم کو جنگلی گھاس نہیں بنایا جا سکتا، اور جنگلی گھاس کو گندم نہیں بنایا جا سکتا"۔ وہ تمام لوگ جو خلوص کے ساتھ خُدا سے محبت کرتے ہیں بالآخر بادشاہی میں رہیں گے، اور خُدا کسی ایسے کے ساتھ برا سلوک نہیں کرے گا جو اُس سے سچی محبت کرتا ہو۔ غالب آنے والے اپنے مختلف کاموں اور گواہیوں کی بنیاد پر، بادشاہی کے اندر پادریوں یا پیروکاروں کے طور پر کام کریں گے، اور وہ سب لوگ جو مصیبت کے درمیان فتح یاب ہوں گے وہ بادشاہی کے اندر پادریوں کی جماعت بن جائیں گے۔ پادریوں کی جماعت تب قائم کی جائے گی جب پوری کائنات میں خوشخبری کا کام ختم ہو جائے گا۔ جب وہ وقت آئے گا تو جو کام انسان کو کرنا چاہیے وہ خدا کی بادشاہی کے اندر اس کے فرض کی انجام دہی ہو گی اور خدا کے ساتھ اس کا بادشاہی کے اندر اکٹھے رہنا ہوگا۔ پادریوں کی جماعت میں سردار پادری اور پادری ہوں گے، اور باقی خدا کے بیٹے اور لوگ ہوں گے۔ اس سب کا تعین مصیبت کے دوران ان کی خدا کے لیے گواہیوں سے ہوتا ہے۔ وہ ایسے القابات نہیں ہیں جو ایک اچانک خواہش پر دیے گئے ہوں۔ ایک بار جب انسان کی حیثیت قائم ہو جاتی ہے تو خدا کا کام ختم ہو جائے گا، کیونکہ ہر ایک کی قسم کے مطابق درجہ بندی ہو جاتی ہے اور وہ اپنے اصل مقام پر واپس آ جاتا ہے، اور یہ خدا کے کام کے پورا ہونے کا نشان ہے، یہ خدا کے کام اور انسان کے عمل کا حتمی نتیجہ ہے۔، اور یہ خدا کے کام اور انسان کے تعاون کے بصائر کی ٹھوس حتمی شکل ہے۔ آخر کار، انسان کو خدا کی بادشاہی میں جدوجہد کا پُرسکون اختتام ملے گا، اور خدا بھی، آرام کے لیے اپنی رہائش گاہ میں واپس آ جائے گا۔ یہ خدا اور انسان کے درمیان 6،000 سال کے تعاون کا حتمی نتیجہ ہوگا۔


  مسیح کا جوہر آسمانی باپ کی مرضی کی اطاعت ہے


  مجسم خُدا کو مسیح کہا جاتا ہے، اور مسیح وہ جسم ہے جسے خدا کی روح نے اوڑھا ہے۔ یہ جسم کسی بھی دوسرے انسانی جسم سے مختلف ہے۔ یہ فرق اس لیے ہے کہ مسیح گوشت اور خون سے نہیں بنا ہے؛ وہ روح کی تجسیم ہے؛ وہ عمومی انسانییت اور مکمل الوہیت، دونوں کا حامل ہے۔ اس طرح کی الوہیت کسی بھی انسان میں نہیں پائی جاتی۔ اس کی عمومی انسانیت جسم میں اس کی تمام عام سرگرمیوں کو برقرار رکھتی ہے، جبکہ اس کی الوہیت خود خدا کا کام سرانجام دیتی ہے۔ چاہے یہ اس کی انسانیت ہو یا الوہیت، دونوں آسمانی خدا کی مرضی کے تابع ہیں۔ مسیح کا جوہر روح ہے، یعنی الوہیت۔ لہذا، اس کا جوہر خود خدا کی ذات ہے؛ یہ جوہر اس کے اپنے کام میں خلل نہیں ڈالے گا، اور وہ ممکنہ طور پر ایسا کچھ بھی نہیں کر سکتا جو اس کے اپنے کام کو تباہ کر دے، اور نہ ہی وہ کبھی کوئی ایسا کلام کہے گا جو اس کی مرضی کے خلاف ہو۔ لہٰذا، مجسم خدا قطعاً کوئی ایسا کام نہیں کرے گا جو اس کے اپنے انتظام میں خلل ڈالے۔ یہ سب لوگوں کو سمجھنا چاہیے۔ روح القدس کے کام کا جوہر انسان کو بچانا ہے، اور خدا کے اپنے انتظام کی خاطر ہے۔ اسی طرح، مسیح کا کام بھی انسان کو بچانا ہے، اور خدا کی مرضی کی خاطر ہے۔ یہ دیکھتے ہوئے کہ خدا جسم بن جاتا ہے، وہ اپنے جسم کے اندر اپنے جوہر کو محسوس کرتا ہے، اس طرح کہ اس کا جسم اس کے کام کو انجام دینے کے لیے کافی ہے۔ لہٰذا، خدا کی روح کے تمام کام تجسیم کے وقت مسیح کے کام سے بدل جاتے ہیں، اور مسیح کا کام تجسیم کے تمام عرصے کے دوران سب کاموں کا مرکز ہے۔ اسے کسی اور دور کے کام کے ساتھ نہیں ملایا جا سکتا۔ اور چونکہ خُدا جسم بن جاتا ہے، اس لیے وہ اپنے جسم کی شناخت میں کام کرتا ہے؛ چونکہ وہ جسم میں آتا ہے، اس لیے اس کے بعد وہ جسم میں وہ کام مکمل کرتا ہے جو اسے کرنا چاہیے۔ خدا کی روح ہو یا مسیح ہو، دونوں خود خدا ہیں، اور وہ وہی کام کرتا ہے جو اسے کرنا چاہیے اور وہی ذمہ داری انجام دیتا ہے جو اسے انجام دینی چاہیے۔


  خُدا کی ذات کا جوہر خود اختیار رکھتا ہے، لیکن وہ مکمل طور پر اس اختیار کی اطاعت کرنے کے قابل ہے جو اُس کی طرف سے آتا ہے۔ چاہے وہ روح کا کام ہو یا جسم کا کام، کوئی کام بھی ایک دوسرے سے متصادم نہیں ہوتا ہے۔ خدا کی روح تمام مخلوقات پر حاکم ہے۔ خدا کے جوہر کے ساتھ جسم بھی اختیار کا مالک ہے، لیکن جسم میں خدا وہ تمام کام کر سکتا ہے جو آسمانی باپ کی مرضی کے تابع ہو۔ یہ کسی ایک شخص کے ذریعے حاصل نہیں کیا جا سکتا یا اس کا تصور نہیں کیا جا سکتا۔ خدا خود حاکم ہے، لیکن اس کا جسم اس کے اختیار کے تابع ہوسکتا ہے۔ جب یہ کہا جاتا ہے کہ "مسیح خُدا باپ کی مرضی کی تعمیل کرتا ہے،" تو اس سے یہی مراد ہے۔ خدا ایک روح ہے اور نجات کا کام کر سکتا ہے، کیونکہ خدا انسان بن سکتا ہے۔ بہرحال، خدا خود اپنا کام کرتا ہے؛ وہ نہ تو خلل ڈالتا ہے اور نہ ہی مداخلت کرتا ہے، اس کا امکان تو اور بھی کم ہے کہ وہ ایسا کام کرے جو خود سے متصادم ہو، کیونکہ روح اور جسم کے کیے گئے کام کا جوہر ایک جیسا ہے۔ روح ہو یا جسم، دونوں ایک ہی ارادے کو پورا کرنے اور ایک ہی کام کو سنبھالنے کے لیے کام کرتے ہیں۔ اگرچہ روح اور جسم میں دو مختلف خصوصیات ہیں لیکن ان کے جوہر ایک جیسے ہیں؛ دونوں میں خود خدا کا جوہر ہے، اور خود خدا کی شناخت ہے۔ خدا خود نافرمانی کے عناصر کا حامل نہیں ہے؛ اس کا جوہر اچھا ہے۔ وہ مکمل خوبصورتی اور اچھائی کے ساتھ ساتھ مکمل محبت کا اظہار ہے۔ جسمانی حالت میں بھی، خُدا ایسا کچھ نہیں کرتا جو خُدا باپ کی نافرمانی ہو۔ اپنی جان قربان کرنے کی قیمت پر بھی، وہ دل و جان سے ایسا کرنے کے لیے تیار ہو گا، اور وہ کوئی دوسرا انتخاب نہیں کرے گا۔ خدا اپنی راست بازی یا اپنی اہمیت کے عناصر یا تکبر اور غرور کے عناصر کا حامل نہیں ہے؛ وہ عیاری کے عناصر سے پاک ہے۔ ہر وہ چیز جو خدا کی نافرمانی کرتی ہے شیطان کی طرف سے آتی ہے؛ شیطان تمام بدصورتیوں اور برائیوں کا منبع ہے۔ انسان میں شیطان جیسی صفات ہونے کی وجہ یہ ہے کہ انسان کو شیطان نے بدعنوان بنا دیا ہے اور اس پر عمل کیا ہے۔ مسیح کو شیطان نے بدعنوان نہیں کیا ہے، اس لیے وہ صرف خدا کی خصوصیات کا مالک ہے، اور اس میں شیطان کی کوئی بھی خصوصیت نہیں ہے۔ اس سے کوئی فرق نہیں پڑتا ہے کہ کام کتنا مشکل ہے یا جسم کتنا کمزور ہے، خُدا، جسم میں رہتے ہوئے، کبھی بھی ایسا کچھ نہیں کرے گا جو خود خُدا کے کام میں خلل ڈالے، اس کا امکان تو اور بھی بالکل نہیں ہے کہ وہ نافرمانی کرتے ہوئے خُدا باپ کی مرضی کو ترک کر دے۔ وہ خدا باپ کی مرضی کے خلاف جانے کی بجائے جسمانی تکلیفیں برداشت کرنا پسند کرے گا؛ یہ بالکل ایسا ہی ہے جیسا کہ یسوع نے دعا میں کہا، "میرے باپ! اگر ہو سکے تو یہ پِیالہ مُجھ سے ٹل جائے۔ تو بھی نہ جیسا میں چاہتا ہُوں بلکہ جیسا تُو چاہتا ہے ویسا ہی ہو۔" لوگ اپنے انتخاب خود کرتے ہیں، لیکن مسیح ایسا نہیں کرتا۔ اگرچہ وہ خود خدا کی شناخت رکھتا ہے، پھر بھی وہ خدا باپ کی مرضی کی جستجو کرتا ہے، اور جو کچھ خدا باپ نے اس کے سپرد کیا ہے اسے جسمانی نقطہ نظر سے پورا کرتا ہے۔ یہ وہ چیز ہے جسے انسان حاصل نہیں کر سکتا ہے۔ جو شیطان کی طرف سے آتا ہے اس میں خدا کا جوہر نہیں ہو سکتا۔ اس میں صرف وہی ہو سکتا ہے جس میں خدا کی نافرمانی اور مزاحمت ہو۔ یہ مکمل طور پر خدا کی اطاعت نہیں کر سکتا اور اس کا امکان تو بہت کم ہے کہ خوشی سے خدا کی مرضی کی اطاعت کرے۔ مسیح کے علاوہ تمام انسان خدا کی مزاحمت کا کام کر سکتے ہیں، اور کوئی ایک انسان بھی براہ راست خدا کی طرف سے سپرد کیا گیا کام نہیں کر سکتا؛ کوئی ایک بھی خدا کے انتظام کو اپنا فرض سمجھ کر انجام دینے کے قابل نہیں ہے۔ مسیح کا جوہر خدا باپ کی مرضی کے تابع ہونا ہے؛ خدا کے خلاف نافرمانی شیطان کی خصوصیت ہے۔ یہ دونوں خصلتیں مطابقت نہیں رکھتی ہیں، اور جو کوئی بھی شیطان کی صفات رکھتا ہے اسے مسیح نہیں کہا جا سکتا۔ انسان کے خدا کا کام اس کی جگہ پر نہ کرنے کی وجہ یہ ہے کہ انسان کے پاس خدا کا کوئی بھی جوہر نہیں ہے۔ انسان، انسان کے ذاتی مفادات اور مستقبل کے امکانات کی خاطر خدا کے لئے کام کرتا ہے، لیکن مسیح خدا باپ کی مرضی کے مطابق کام کرتا ہے۔


  مسیح کی انسانیت اس کی الوہیت کے تابع ہے۔ اگرچہ وہ جسم میں ہے، لیکن اس کی انسانیت مکمل طور پر جسم کے انسان کی طرح نہیں ہے۔ اس کا اپنا منفرد کردار ہے، اور یہ بھی اس کی الوہیت کے تابع ہے۔ اس کی الوہیت میں کوئی کمزوری نہیں ہے؛ مسیح کی کمزوری اس کی انسانیت کی طرف اشارہ کرتی ہے۔ ایک حد تک، یہ کمزوری اس کی الوہیت کو روکتی ہے، لیکن اس طرح کی حدود ایک خاص دائرہ کار اور وقت کے اندر ہوتی ہیں، اور غیر محدود نہیں ہوتی ہیں۔ جب اس کی الوہیت کے کام کو انجام دینے کا وقت آتا ہے، تو یہ اس کی انسانیت کی پرواہ کیے بغیر کیا جاتا ہے۔ مسیح کی انسانیت مکمل طور پر اُس کی الوہیت سے ہدایت لیتی ہے۔ اس کی انسانیت کی عام زندگی کو چھوڑ کر، اس کی انسانیت کے دیگر تمام اعمال اس کی الوہیت سے متاثر اور ہدایت یافتہ ہیں۔ اگرچہ مسیح میں ایک انسانیت ہے، لیکن یہ اس کی الوہیت کے کام میں خلل نہیں ڈالتی، اور یہ بالکل اس لیے ہے کہ مسیح کی انسانیت اس کی الوہیت سے ہدایت لیتی ہے؛ اگرچہ اس کی انسانیت اس بات میں پختہ نہیں ہے کہ اسے دوسروں کے ساتھ کیسے برتاؤ کرنا ہے، لیکن یہ اس کی الوہیت کے معمول کے کام کو متاثر نہیں کرتی ہے۔ جب میں کہتا ہوں کہ اس کی انسانیت بدعنوان نہیں ہوئی ہے تو میرا مطلب یہ ہے کہ مسیح کی انسانیت کو براہ راست اس کی الوہیت کی طرف سے حکم دیا جا سکتا ہے، اور یہ کہ وہ عام انسان کی نسبت اعلیٰ شعور کا مالک ہے۔ اس کی انسانیت اس کے کام میں الوہیت کی طرف سے ہدایت لینے کے لیے سب سے زیادہ موزوں ہے؛ اس کی انسانیت الوہیت کے کام کا اظہار کرنے کی سب سے زیادہ اہل ہے، اور اس طرح کے کام کی اطاعت کرنے کے سب سے زیادہ قابل ہے۔ جب خُدا جسمانی طور پر کام کرتا ہے تو وہ اُس فرض کو کبھی نظر سے اوجھل نہیں ہونے دیتا جو جسم میں ایک انسان کو پورا کرنا چاہیے؛ وہ سچے دل سے آسمان پر خدا کی عبادت کرنے کے قابل ہے۔ اس کے پاس خدا کا جوہر ہے، اور اس کی شناخت خود خدا کی ہے۔ صرف اتنا ہے کہ وہ زمین پر آیا ہے اور ایک مخلوق بن گیا ہے، ایک تخلیق شدہ وجود کے بیرونی خول کے ساتھ اور، اب ایک ایسی انسانیت کا حامل ہے جو اس سے پہلے اس کے پاس نہیں تھی۔ وہ آسمانی خدا کی عبادت کرنے کے قابل ہے؛ یہ خود خدا کی ذات ہے اور انسان کے لیے ناقابلِ تقلید ہے۔ اس کی پہچان خود خدا ہے۔ یہ جسم کے نقطہ نظر سے ہے کہ وہ خدا کی عبادت کرتا ہے؛ لہٰذا، "مسیح آسمانی خدا کی عبادت کرتا ہے" کے الفاظ غلط نہیں ہیں۔ وہ انسان سے جس کا تقاضا کرتا ہے وہ بالکل اس کی اپنی ذات ہے؛ انسان سے مطالبہ کرنے سے پہلے اس نے وہ سب کچھ حاصل کر لیا ہے جس کا وہ انسان سے تقاضا کرتا ہے۔ وہ کبھی بھی دوسروں سے مطالبات نہیں کرے گا جب کہ وہ خود ان سے آزاد ہو، کیونکہ یہ سب اس کی ذات پر مشتمل ہے۔ اس سے قطع نظر کہ وہ اپنے کام کو کیسے انجام دیتا ہے، وہ اس طریقے سے کام نہیں کرے گا جس سے خدا کی نافرمانی ہو۔ چاہے وہ انسان سے کچھ بھی مانگے، کوئی مطالبہ اس سے زیادہ نہیں ہوتا جو انسان حاصل کرنے کے قابل ہے۔ وہ جو کچھ کرتا ہے وہ وہی ہے جو خدا کی مرضی کو پورا کرتا ہے اور اس کے نظم و نسق کے لیے ہوتا ہے۔ مسیح کی الوہیت تمام انسانوں سے بڑھ کر ہے؛ اس لیے وہ تمام مخلوقات کا اعلیٰ ترین حاکم ہے۔ یہ اختیار اس کی الوہیت ہے، یعنی خود خدا کا مزاج اور اس کا وجود، جو اس کی شناخت کا تعین کرتا ہے۔ لہٰذا، اس کی انسانیت کتنی ہی عمومی کیوں نہ ہو، یہ ناقابل تردید ہے کہ وہ خود خدا کی شناخت رکھتا ہے؛ اس سے کوئی فرق نہیں پڑتا ہے کہ وہ کس نقطہ نظر سے بولتا ہے اور جس طرح بھی وہ خدا کی مرضی کی تابعداری کرتا ہے، یہ نہیں کہا جا سکتا کہ وہ خود خدا نہیں ہے۔ بے وقوف اور جاہل لوگ اکثر مسیح کی عمومی انسانیت کو ایک خامی سمجھتے ہیں۔ اس سے کوئی فرق نہیں پڑتا ہے کہ وہ اپنی الوہیت کی ہستی کو کیسے ظاہر اور بے نقاب کرتا ہے، انسان یہ تسلیم کرنے سے قاصر ہے کہ وہ مسیح ہے۔ اور جتنا زیادہ مسیح اپنی فرمانبرداری اور عاجزی کا مظاہرہ کرتا ہے، احمق لوگ اتنی ہی زیادہ غیر سنجیدگی سے مسیح کی طرف توجہ دیتے ہیں۔ یہاں تک کہ وہ لوگ بھی ہیں جو اس کی طرف اخراج اور توہین کا رویہ اپناتے ہیں، پھر بھی ان اعلیٰ شبیہوں والے "عظیم آدمیوں" کو عبادت کرنے کے لیے میز پر رکھ دیتے ہیں۔ خدا کے خلاف انسان کی مزاحمت اور نافرمانی اس حقیقت کی وجہ سے ہوتی ہے کہ مجسم خدا کا جوہر خدا کی مرضی کی فرمانبرداری کرتا ہے، اس کے ساتھ ساتھ مسیح کی عمومی انسانیت کی طرف سے بھی؛ یہ انسان کی خدا کی مزاحمت کرنے اور خدا کی نافرمانی کا ذریعہ ہے۔ اگر مسیح نہ تو اپنی انسانیت کا روپ دھارتا اور نہ ہی کسی مخلوق کے نقطہ نظر سے خدا باپ کی مرضی کی جستجو کرتا بلکہ وہ ایک اعلیٰ انسانیت کا مالک ہوتا تو پھر یہ امکان تھا کہ انسانوں میں نافرمانی نہ ہوتی۔ انسان کے آسمان میں ایک غیر مرئی خدا پر ہمیشہ یقین کرنے کی وجہ یہ ہے کہ آسمانی خدا کی کوئی انسانیت نہیں ہے اور نہ ہی اس میں کسی تخلیق شدہ ذات کی ایک بھی صفت موجود ہے۔ لہٰذا، انسان ہمیشہ اسے سب سے زیادہ احترام کے ساتھ دیکھتا ہے، لیکن مسیح کی جانب توہین کا رویہ رکھتا ہے۔


  اگرچہ زمین پر مسیح خود خُدا کی طرف سے کام کرنے کے قابل ہے، لیکن وہ تمام انسانوں کو جسمانی طور پر اپنی شبیہ دکھانے کے ارادے سے نہیں آیا ہے۔ وہ اس لیے نہیں آیا کہ سب انسان اسے دیکھیں؛ وہ اس لیے آیا ہے کہ انسان کی اپنے ہاتھ سے راہنمائی کر سکے، اور اس طرح انسان نئے دور میں داخل ہو جائے۔ مسیح کے جسم کا کام خود خُدا کے کام کے لیے ہے، یعنی جسم میں خُدا کے کام کے لیے، اور انسان کو اُس کے جسم کے جوہر کو پوری طرح سے سمجھنے کے قابل بنانے کے لیے نہیں ہے۔ اس سے کوئی فرق نہیں پڑتا ہے کہ وہ کیسے کام کرتا ہے، وہ ایسا کچھ بھی نہیں کرتا ہے جو جسم کے ذریعے حاصل نہیں کیا جا سکتا۔ اس سے کوئی فرق نہیں پڑتا ہے کہ وہ کس طرح کام کرتا ہے، وہ جسمانی طور پر ایک عمومی انسانیت کے ساتھ ایسا کرتا ہے، اور انسان پر خدا کے حقیقی چہرے کو پوری طرح سے ظاہر نہیں کرتا ہے۔ مزید برآں، جسم میں اس کا کام کبھی بھی اتنا مافوق الفطرت یا بے حساب نہیں ہوتا جتنا کہ انسان تصور کرتا ہے۔ اگرچہ مسیح جسمانی طور پر خود خدا کی نمائندگی کرتا ہے اور ذاتی طور پر وہ کام انجام دیتا ہے جو خدا کو خود کرنا چاہیے لیکن وہ آسمان پر خدا کے وجود سے انکار نہیں کرتا، اور نہ ہی وہ اپنے کاموں کا ہیجانی انداز میں اعلان کرتا ہے۔ بلکہ، وہ اپنے جسم کے اندر عاجزی سے پوشیدہ رہتا ہے۔ مسیح کے علاوہ جو لوگ مسیح ہونے کا جھوٹا دعویٰ کرتے ہیں وہ اُس کی صفات کے مالک نہیں ہیں۔ جب اُن جھوٹے مسیحوں کے متکبرانہ اور خود کو بلند و برتر سمجھنے والے مزاج کا موازنہ کیا جائے، تو یہ ظاہر ہو جاتا ہے کہ حقیقی مسیح کے جسم کا طرزِ عمل کیسا ہے۔ ایسے جھوٹے مسیح جتنے زیادہ جھوٹے ہوتے ہیں، وہ اپنی خودنمائی اتنی ہی زیادہ کرتے ہیں، اور انسان کو دھوکا دینے کے لیے نشانیوں اور عجائبات کے کام کرنے کے اتنے ہی زیادہ اہل ہوتے ہیں۔ جھوٹے مسیحوں میں خدا کی صفات نہیں ہوتی ہیں؛ مسیح جھوٹے مسیحوں سے تعلق رکھنے والے کسی بھی عنصر سے داغدار نہیں ہے۔ خدا صرف جسم کے کام کو مکمل کرنے کے لیے جسم بنتا ہے، صرف اس لیے نہیں کہ انسان اسے دیکھ سکیں۔ بلکہ، وہ اپنے کام کو اپنی شناخت کی تصدیق کرنے دیتا ہے، اور جو کچھ وہ ظاہر کرتا ہے اسے اپنے جوہر کی تصدیق کرنے دیتا ہے۔ اس کا جوہر بے بنیاد نہیں ہے؛ اس کی شناخت اس کے ہاتھ کی وجہ سے ضبط نہیں ہوئی؛ اس کا تعین اس کے کام اور اس کے جوہر سے ہوتا ہے۔ اگرچہ اس کے پاس خُدا کا جوہر ہے اور وہ خود خُدا کا کام کرنے کی اہلیت رکھتا ہے، لیکن وہ پھر بھی، بالآخر، روح کے برعکس، جسم ہے۔ وہ روح کی خصوصیات کے ساتھ خدا نہیں ہے؛ وہ گوشت پوست کے خول کے ساتھ خدا ہے۔ لہٰذا، خواہ وہ کتنا ہی عمومی اور کتنا ہی کمزور کیوں نہ ہو، اور وہ چاہے جس طرح بھی خدا باپ کی مرضی کی جستجو کرتا ہو، اس کی الوہیت ناقابل تردید ہے۔ مجسم خدا کے اندر نہ صرف ایک عمومی انسانیت اور اس کی کمزوریاں موجود ہوتی ہیں بلکہ اس کے جسم میں اس کے تمام کاموں کے ساتھ اس کی الوہیت کی حیرت انگیزی اور ناقابل فہم ہونا بھی موجود ہوتا ہے۔ لہذا، انسانیت اور الوہیت دونوں مسیح کے اندر موجود ہیں، دونوں حقیقی اور عملی طور پر ہیں۔ یہ کم از کم کھوکھلی یا مافوق الفطرت چیز نہیں ہے۔ وہ زمین پر کام کرنے کے بنیادی مقصد کے ساتھ آیا ہے؛ زمین پر کام کرنے کے لیے ایک عمومی انسانیت کا ہونا ضروری ہے؛ بصورت دیگر، اس کی الوہیت کی طاقت کتنی ہی عظیم کیوں نہ ہو، اس کے اصل کام کو صحیح استعمال میں نہیں لایا جا سکتا۔ اگرچہ اس کی انسانیت بہت اہمیت کی حامل ہے، لیکن یہ اس کا جوہر نہیں ہے۔ اس کا جوہر الوہیت ہے؛ لہٰذا، جس لمحے وہ زمین پر اپنی ذمہ داری انجام دینا شروع کرتا ہے تو یہ وہ لمحہ ہوتا ہے جب وہ اپنی الوہیت کا اظہار کرنا شروع کرتا ہے۔ اس کی انسانیت صرف اس کے جسم کی معمول کی زندگی کو برقرار رکھنے کے لیے موجود ہے تاکہ اس کی الوہیت جسم میں معمول کے مطابق کام کر سکے؛ یہ الوہیت ہے جو اس کے کام کی مکمل طور پر راہنمائی کرتی ہے۔ جب وہ اپنا کام مکمل کر لے گا تو وہ اپنی ذمہ داری کو پورا کر چکا ہو گا۔ انسان کو جو کچھ جاننا چاہیے وہ اس کے کام کا مکمل حصہ ہے، اور یہ اس کے کام کے ذریعے ہی ہے کہ وہ انسان کو اس قابل بناتا ہے کہ وہ اسے پہچان سکے۔ اپنے کام کے دوران، وہ اپنی الوہیت کے وجود کو پوری طرح سے ظاہر کرتا ہے، جو ایسا مزاج نہیں ہے جو انسانیت سے داغدار ہو، یا سوچ اور انسانی رویے سے داغدار ہو۔ جب وہ وقت آئے گا کہ اس کی تمام ذمہ داری ختم ہو جائے گی، تو وہ پہلے سے ہی مکمل اور پورے طور پر اس مزاج کا اظہار کر چکا ہو گا جس کا اظہار اسے کرنا چاہیے۔ اس کا کام کسی انسان کی ہدایت سے راہنمائی نہیں حاصل کرتا؛ اس کے مزاج کا اظہار بھی بالکل آزاد ہے، اور دماغ کے تابع یا سوچ کے زیرِ اثر نہیں ہے، بلکہ قدرتی طور پر ظاہر ہوتا ہے۔ یہ وہ چیز ہے جسے کوئی انسان حاصل نہیں کر سکتا۔ یہاں تک کہ اگر ماحول سخت ہو یا حالات ناسازگار، وہ مناسب وقت پر اپنے مزاج کا اظہار کرنے پر قادر ہے۔ جو مسیح ہے وہ مسیح ہونے کا اظہار کرتا ہے، جبکہ جو نہیں ہے وہ مسیح کے مزاج کا حامل نہیں ہے۔ لہٰذا، خواہ سب لوگ اس کی مخالفت کریں یا اس کے بارے میں تصورات رکھتے ہوں، کوئی بھی انسان کے تصورات کی بنیاد پر اس بات سے انکار نہیں کر سکتا کہ مسیح کی طرف سے ظاہر کیا گیا مزاج خدا کا ہے۔ وہ تمام لوگ جو سچے دل سے مسیح کی پیروی کرتے ہیں یا اپنی مرضی سے خُدا کی جستجو کرتے ہیں وہ اقرار کریں گے کہ وہ اپنی الوہیت کے اظہار کی بنیاد پر مسیح ہے۔ وہ کبھی بھی مسیح کا انکار اس کے کسی ایسے پہلو کی بنیاد پر نہیں کریں گے جو انسان کے تصورات کے مطابق نہ ہو۔ اگرچہ انسان بہت بے وقوف ہے لیکن سب جانتے ہیں کہ انسان کی مرضی کیا ہے اور کس چیز کا آغاز خدا کی طرف سے ہوتا ہے۔ یہ محض ایسا ہے کہ بہت سے لوگ اپنے ارادوں کے نتیجے میں جان بوجھ کر مسیح کی مزاحمت کرتے ہیں۔ اگر ایسا نہ ہو، تو پھر کسی ایک انسان کے پاس بھی مسیح کے وجود سے انکار کرنے کی کوئی وجہ نہیں ہوگی، کیونکہ مسیح کی طرف سے ظاہر کردہ الوہیت واقعی موجود ہے، اور اس کے کام کو عام آنکھ سے دیکھا جا سکتا ہے۔


  مسیح کا کام اور اظہار اس کے جوہر کا تعین کرتا ہے۔ جو اس کے سپرد کیا گیا ہے اسے وہ سچے دل سے پورا کرنے پر قادر ہے۔ وہ آسمانی خدا کی سچے دل سے عبادت کرنے کے قابل ہے، اور سچے دل سے خدا باپ کی مرضی تلاش کر سکتا ہے۔ یہ سب اس کے جوہر سے طے شدہ ہے۔ اور اسی طرح اس کا فطری الہام بھی اس کے جوہر سے طے شدہ ہے؛ میں اسے "فطری الہام" اس وجہ سے کہتا ہوں کہ اس کا اظہار ایک تقلید، یا انسان کی تعلیم کا نتیجہ، یا انسان کی کئی سالوں کی کاشت کا نتیجہ نہیں ہے۔ اس نے اسے سیکھا یا خود کو اس سے آراستہ نہیں کیا ہے؛ بلکہ یہ اس کے اندر جبلی طور پر موجود ہے۔ انسان اس کے کام، اس کے اظہار، اس کی انسانیت، اور اس کی عمومی انسانیت کی پوری زندگی سے انکار کر سکتا ہے، لیکن اس سے کوئی انکار نہیں کر سکتا کہ وہ سچے دل سے آسمانی خدا کی عبادت کرتا ہے؛ اس سے کوئی انکار نہیں کر سکتا کہ وہ آسمانی باپ کی مرضی کو پورا کرنے آیا ہے، اور جس خلوص کے ساتھ وہ خدا باپ کی جستجو کرتا ہے اس سے کوئی انکار نہیں کر سکتا۔ اگرچہ اس کی شبیہ حواس کو خوش کرنے والی نہیں ہے، اس کی گفتگو کا انداز غیر معمولی نہیں ہے، اور اس کا کام، جیسا کہ انسان تصور کرتا ہے، زمین کے ٹکڑے کرنے والا یا آسمان کو ہلانے والا نہیں ہے لیکن وہ واقعی مسیح ہے، جو سچے دل کے ساتھ آسمانی باپ کی مرضی پوری کرتا ہے، مکمل طور پر آسمانی باپ کے تابع ہے، اور موت تک فرمانبردار ہے۔ یہ اس لیے ہے کہ اس کا جوہر مسیح کا جوہر ہے۔ اس سچائی پر یقین کرنا انسان کے لیے مشکل ہے لیکن یہ ایک حقیقت ہے۔ جب مسیح کی ذمہ داری مکمل طور پر پوری ہو جائے گی، تو انسان اس کے کام سے یہ دیکھ سکے گا کہ اس کا مزاج اور اس کی ہستی آسمان پر خدا کے مزاج اور وجود کی نمائندگی کرتی ہے۔ اس وقت، اس کے تمام کاموں کا خلاصہ اس بات کی تصدیق کر سکتا ہے کہ وہ واقعی وہ جسم ہے جو کلام بنتا ہے، اور ایک گوشت اور خون کے انسان کی طرح نہیں ہے۔ زمین پر مسیح کے کام کے ہر قدم کی اپنی نمائندہ اہمیت ہے، لیکن انسان جو ہر مرحلے کے حقیقی کام کا تجربہ کرتا ہے وہ اس کے کام کی اہمیت کو سمجھنے سے قاصر ہے۔ یہ خاص طور پر کام کے کئی مراحل کے لیے ہے جو خدا نے اپنی دوسری تجسیم میں انجام دیے تھے۔ ان میں سے زیادہ تر وہ لوگ ہیں جنھوں نے مسیح کا صرف کلام سنا یا دیکھا ہے لیکن جنھوں نے اسے کبھی نہیں دیکھا ہے، انھیں اس کے کام کے بارے میں کوئی تصور نہیں ہے؛ وہ لوگ جنھوں نے مسیح کو دیکھا ہے اور اُس کا کلام سنا ہے، اور ساتھ ہی اُس کے کام کا عملی تجربہ بھی کیا ہے، اُن کے لیے اُس کے کام کو قبول کرنا مشکل ہے۔ کیا یہ اس لیے نہیں ہے کہ مسیح کی ظاہری شکل اور عمومی انسانیت انسان کے ذوق کے مطابق نہیں ہے؟ جو لوگ مسیح کے چلے جانے کے بعد اُس کے کام کو قبول کرتے ہیں اُن کو ایسی مشکلات نہیں ہوں گی، کیونکہ وہ محض اُس کے کام کو قبول کرتے ہیں اور مسیح کی عمومی انسانیت کے ساتھ ان کا رابطہ نہیں ہوتا۔ انسان خدا کے بارے میں اپنے تصورات کو ترک کرنے سے قاصر ہے اور اس کی بجائے اس کی شدت سے جانچ پڑتال کرتا ہے؛ یہ اس حقیقت کی وجہ سے ہے کہ انسان صرف اس کی ظاہری شکل پر توجہ دیتا ہے اور اس کے کام اور اس کے کلام کی بنیاد پر اس کے جوہر کو پہچاننے سے قاصر ہے۔ اگر انسان مسیح کی شکل و صورت کی طرف سے آنکھیں بند کر لے یا مسیح کی انسانیت پر بحث کرنے سے گریز کرے اور صرف اس کی الوہیت کی بات کرے جس کا کام اور کلام کوئی بھی انسان حاصل نہیں کر سکتا تو انسان کے تصورات آدھے کم ہو جائیں گے، یہاں تک کہ انسان کی تمام مشکلات دور ہو جائیں گی۔ مجسم خدا کے کام کے دوران، انسان اسے برداشت نہیں کر سکتا اور اس کے بارے میں بے شمار تصورات سے بھرا ہوا ہے، اور مزاحمت اور نافرمانی کی مثالیں عام ہیں۔ انسان خدا کے وجود کو برداشت نہیں کر سکتا، مسیح کی عاجزی اور پوشیدگی کے لیے نرمی نہیں دکھا سکتا، یا مسیح کے جوہر کو معاف نہیں کر سکتا جو آسمانی باپ کی اطاعت کرتا ہے۔ لہٰذا، وہ اپنا کام ختم کرنے کے بعد ہمیشہ کے لیے انسان کے ساتھ نہیں رہ سکتا ہے، کیونکہ انسان اسے اپنے ساتھ رہنے کی اجازت دینے کو تیار نہیں ہے۔ اگر انسان اس کے کام کے دوران اس کے ساتھ نرمی نہیں دکھا سکتا، تو وہ کیسے برداشت کر سکتا ہے کہ وہ اپنی ذمہ داری پوری کرنے کے بعد، وہ انہیں آہستہ آہستہ اپنے کلام کا عملی تجربہ کرتے ہوئے دیکھنے کے لیے ان کے ساتھ رہے؟ کیا بہت سے لوگ اُس کی وجہ سے گر نہیں جائیں گے؟ انسان صرف اسے زمین پر کام کرنے دیتا ہے؛ یہ انسان کی نرمی کی سب سے بڑی حد ہے۔ اگر اس کا کام نہ ہوتا تو انسان بہت پہلے اسے زمین سے نکال چکا ہوتا، تو اس کا کام مکمل ہونے کے بعد وہ کس قدر رعایت کا مظاہرہ کریں گے؟ تو کیا انسان اسے موت کے گھاٹ نہیں اتار دے گا اور تشدد کر کے مار نہیں ڈالے گا؟ اگر وہ مسیح نہ کہلاتا، تو وہ ممکنہ طور پر بنی نوع انسان کے درمیان کام نہیں کر سکتا تھا؛ اگر وہ خود خدا کی شناخت کے ساتھ کام نہ کرتا، اور اس کی بجائے صرف ایک عام انسان کے طور پر کام کرتا، تو انسان اس کا ایک جملہ کہنا بھی برداشت نہ کرتا، اس کے معمولی سے کام کو برداشت کرنا تو اور بھی دور کی بات ہے۔ لہٰذا وہ اپنے کام میں صرف اس شناخت کو اپنے ساتھ رکھ سکتا ہے۔ اس طرح، اگر اس نے ایسا نہ کیا ہوتا تو اس کا کام اس سے کہیں زیادہ طاقتور ہوتا، کیونکہ سب انسان مرتبے اور عظیم شناخت کی اطاعت کے لیے تیار ہیں۔ اگر وہ خود خدا کی شناخت نہیں رکھتا ہے جیسا کہ اس نے کام کیا یا خود خدا کے طور پر ظاہر ہوا ہے تو اسے کام کرنے کا بالکل موقع نہیں ملے گا۔ اس حقیقت کے باوجود کہ اس کے پاس خدا کا جوہر اور مسیح کا وجود ہے، انسان نرمی نہیں کرے گا اور اسے بنی نوع انسان کے درمیان آسانی کے ساتھ کام کرنے کی اجازت نہیں دے گا۔ وہ اپنے کام میں خود خدا کی شناخت رکھتا ہے؛ اگرچہ ایسا کام اس شناخت کے بغیر کیے جانے والے کام سے کئی گنا زیادہ طاقتور ہے، لیکن انسان پھر بھی اس کا مکمل فرمانبردار نہیں ہے، کیونکہ انسان صرف اس کے مرتبے کے تابع ہوتا ہے نہ کہ اس کے جوہر کے۔ اگر ایسا ہے تو، جب شاید ایک دن مسیح اپنے عہدے سے دستبردار ہو جائے، تو کیا انسان اسے ایک دن بھی زندہ رہنے دے سکتا ہے؟ خدا انسان کے ساتھ زمین پر رہنے کو تیار ہے تاکہ وہ آنے والے سالوں میں اپنے ہاتھ سے کیے جانے والے کام کے اثرات کو دیکھ سکے۔ تاہم، انسان ایک دن کے لیے بھی اس کی موجودگی کو برداشت نہیں کر سکتا، اس لیے وہ صرف ہار مان سکتا ہے۔ یہ پہلے سے ہی انسان کی نرمی اور فضل کی سب سے بڑی حد ہے کہ وہ خدا کو انسانوں کے درمیان وہ کام کرنے کی جو اسے کرنا چاہیے اور اس کی ذمہ داری کو پورا کرنے کی اجازت دیتا ہے۔ اگرچہ جنھیں اس نے ذاتی طور پر فتح کیا ہے، وہ اس پر ایسا فضل ظاہر کرتے ہیں، اور پھر بھی اسے صرف اس وقت تک رہنے کی اجازت دیتے ہیں جب تک کہ اس کا کام ختم نہ ہوجائے، اور ایک لمحہ بھی زیادہ نہیں۔ اگر ایسا ہے تو ان کے بارے میں کیا خیال ہے جنھیں اس نے فتح نہیں کیا ہے؟ کیا اس کی وجہ یہ نہیں ہے کہ انسان مجسم خدا کے ساتھ اس طرح کا برتاؤ اس لیے کرتا ہے کیونکہ وہ ایک عام انسان کے خول کے ساتھ مسیح ہے؟ اگر اس کے پاس صرف الوہیت ہوتی اور عام انسانیت نہ ہوتی تو کیا انسان کی مشکلات انتہائی آسانی کے ساتھ حل نہ ہو جاتیں؟ انسان بغض کے ساتھ اس کی الوہیت کا اعتراف کرتا ہے اور اس کے ایک عام انسان کے خول میں کوئی دلچسپی ظاہر نہیں کرتا، اس حقیقت کے باوجود کہ اس کا جوہر بالکل وہی ہے جو مسیح کا ہے جو آسمانی باپ کی مرضی کی اطاعت کرتا ہے۔ اس طرح، وہ انسان کے درمیان خوشی اور غم دونوں میں شریک ہونے کے لیے موجود رہنے کے اپنے کام کو منسوخ کر سکتا ہے، کیونکہ انسان اس کے وجود کو مزید برداشت نہیں کر سکتا ہے۔


  انسان کی معمول کی زندگی بحال کرنا اور اسے ایک شاندار منزل تک لے جانا


  انسان آج کے کام اور مستقبل کے کام کو تھوڑا بہت سمجھتا ہے لیکن وہ اس منزل کو نہیں سمجھتا جس میں انسان داخل ہوگا۔ ایک مخلوق کے طور پر، انسان کو ایک مخلوق کا فرض ادا کرنا چاہیے: انسان کو خدا کی پیروی کرنا چاہیے جو کچھ بھی وہ کرتا ہے۔ تمہیں جس طرح سے میں تمہیںکہتا ہوں اسی طرح آگے بڑھنا چاہیے۔ تمہارے پاس اپنے لیے چیزوں کی مدیریت کا کوئی طریقہ نہیں ہے اور تمہیں اپنے آپ پر کوئی دسترس حاصل نہیں ہے۔ سب کو خدا کے رحم و کرم پر چھوڑ دیا جانا چاہیے اور سب کچھ اس کے ہاتھوں میں ہے۔ اگر خدا کے کام نے انسان کو وقت سے پہلے ایک انجام، ایک حیرت انگیز منزل فراہم کی اور اگر خدا نے اسے انسان کو راغب کرنے اور انسان کو اس کی پیروی کرنے کے لیے استعمال کیا – اگر اس نے انسان کے ساتھ کوئی معاہدہ کیا تو یہ فتح نہیں ہوگی اور نہ ہی اسے انسان کے لیے زندگی کہا جاسکتا ہے۔ اگر خدا انسان کے انجام کو اس پر قابو پانے اور اس کے دل کو حاصل کرنے کے لیے استعمال کرتا تو، پھر وہ انسان کو کامل نہیں کررہا ہوگا گا اور نہ ہی وہ انسان کو حاصل کرنے کے قابل ہو گا، بلکہ اس کے بجائے اس پر قابو پانے کے لیے منزل کا استعمال کررہا ہو گا۔ انسان مستقبل کے اختتام، حتمی منزل اور امید کرنے کے لیے کچھ اچھا ہے یا نہیں اس سے زیادہ کسی بھی چیز کی پرواہ نہیں کرتا ہے۔ اگر انسان کو فتح کے کام کے دوران ایک خوبصورت امید دی جائے اور اگر انسان کی فتح سے پہلے اسے تعاقب کے لیے ایک باقاعدہ منزل دے دی جائے تو نہ صرف انسان کی فتح اپنا اثر حاصل نہیں کر پائے گی بلکہ فتح کے کام کا اثر بھی متاثر ہو گا۔ کہنے کا مطلب یہ ہے کہ فتح کا کام انسان کی تقدیر اور امکانات کو چھین کر اور انسان کے سرکش مزاج کا انصاف کرنے اور سزا دینے کے ذریعے اپنا اثر حاصل کرتا ہے۔ یہ انسان کے ساتھ کوئی سمجھوتا کرنے سے حاصل نہیں ہوتا، یعنی انسان کو نعمتیں اور فضل دینے سے نہیں، بلکہ انسان کی "آزادی" چھین کر اس کی وفاداری آشکار کرنے سے اور اس کے امکانات کو ختم کرنے سے حاصل ہوتا ہے۔ یہ فتح کے کام کا جوہر ہے۔ اگر انسان کو ابتدا ہی میں ایک خوبصورت امید دے دی جاتی اور اس کے بعد سزا اور انصاف کا کام کیا جاتا تو انسان اس سزا اور انصاف کو اس بنیاد پر قبول کر لیتا کہ اس کے پاس امکانات ہیں اور آخر میں اس کی تمام مخلوقات کی طرف سے خالق کی غیر مشروط اطاعت اور عبادت حاصل نہیں ہو گی۔ وہاں صرف اندھی، جاہل فرمانبرداری ہو گی یا اس کے بجائے انسان بنا سوچے سمجھے خدا سے مطالبات کرے گا اور انسان کے دل کو مکمل طور پر فتح کرنا ناممکن ہوگا۔ نتیجتاً، فتح کے اس طرح کے کام کے لیے انسان کو حاصل کرنا یا اس کے علاوہ، خدا کی گواہی دینا ناممکن ہو جائے گا۔ ایسی مخلوقات اپنا فرض ادا کرنے سے قاصر ہوں گی اور صرف خدا کے ساتھ سودے بازی کریں گی۔ یہ فتح نہیں بلکہ رحم اور برکت ہو گی۔ انسان کے ساتھ سب سے بڑا مسئلہ یہ ہے کہ وہ اپنی قسمت اور امکانات کے سوا کچھ نہیں سوچتا اور ان چیزوں کو پرستش کی حد تک چاہتا ہے۔ انسان اپنی قسمت اور امکانات کی خاطر خدا کا پیچھا کرتا ہے؛ وہ خدا سے محبت کی وجہ سے خدا کی عبادت نہیں کرتا۔ لہٰذا انسان کی فتح میں انسان کی خود غرضی، لالچ اور وہ چیزیں جو خدا کی عبادت میں سب سے زیادہ رکاوٹ بنتی ہیں، ان سب سے لازماً نمٹنا چاہیے اور ان کا خاتمہ کرنا چاہیے۔ ایسا کرنے سے انسان کی فتح کے اثرات حاصل ہوں گے۔ نتیجتاً انسان کی فتح کے ابتدائی مراحل میں ضروری ہے کہ انسان کے وحشیانہ عزائم اور مہلک ترین کمزوریوں کو دور کیا جائے اور اس کے ذریعے انسان کی خدا سے محبت کو ظاہر کیا جائے اور انسانی زندگی کے بارے میں اس کے علم، خدا کے بارے میں اس کے نقطہ نظر اور اس کے وجود کے معنی کو تبدیل کیا جائے۔ اس طرح انسان کی خدا سے محبت پاک ہو جاتی ہے یعنی انسان کا دل فتح ہو جاتا ہے لیکن تمام مخلوقات کے بارے میں خدا کے رویے میں، خدا صرف فتح کرنے کی خاطر فتح نہیں کرتا ہے۔ بلکہ وہ انسان کو حاصل کرنے کے لیے اور اپنے جلال کی خاطر اور انسان کی قدیم ترین اور اصل مشابہت کو بحال کرنے کے لیے فتح کرتا ہے۔ اگر وہ صرف فتح کی خاطر فتح کرے گا تو فتح کے کام کی اہمیت ختم ہو جائے گی۔کہنے کا مطلب یہ ہے کہ اگر انسان کو فتح کرنے کے بعد خدا نے انسان سے اپنے ہاتھ دھو لیے اور انسان کی زندگی یا موت پر کوئی توجہ نہ دی تو یہ بنی نوع انسان کی مدیریت نہیں ہوگی اور نہ ہی انسان کی فتح اس کی نجات کی خاطر ہو گی۔ صرف اس کی فتح کے بعد انسان کا حصول اور ایک حیرت انگیز منزل پر اس کی حتمی آمد، نجات کے تمام کاموں کے دل میں ہے اور صرف یہی انسان کی نجات کے مقصد کو حاصل کر سکتا ہے۔ دوسرے لفظوں میں، صرف خوبصورت منزل پر انسان کی آمد اور راحت میں اس کا داخلہ وہ امکانات ہیں جو تمام مخلوقات کے پاس ہونے چاہییں اور وہ کام جو خالق کی طرف سے کیا جانا چاہیے۔ اگر انسان یہ کام کرے تو یہ بہت محدود ہو جائے گا: یہ انسان کو ایک خاص مقام تک لے جا سکتا ہے لیکن یہ انسان کو ابدی منزل تک نہیں پہنچا سکے گا۔ انسان، انسان کی قسمت کا فیصلہ کرنے کے قابل نہیں ہے اور نہ ہی، اس کے علاوہ، وہ انسان کے امکانات اور مستقبل کی منزل کو یقینی بنانے کے قابل ہے۔ تاہم، خدا کی طرف سے کیا گیا کام مختلف ہے۔ جب سے اس نے انسان کو پیدا کیا ہے، وہ اس کی راہنمائی کرتا ہے۔ چونکہ وہ انسان کو بچاتا ہے، وہ اسے مکمل طور پر بچا لے گا اور اسے مکمل طور پر حاصل کرے گا؛ چونکہ وہ انسان کی راہنمائی کرتا ہے، وہ اسے صحیح منزل تک لے جائے گا اور چونکہ اس نے انسان کو پیدا کیا اور اس کا انتظام کرتا ہے، اس لیے اسے لازماً انسان کی قسمت اور امکانات کی ذمہ داری لینی چاہیے۔ یہ وہی کام ہے جو خالق کی طرف سے کیا جاتا ہے۔ اگرچہ فتح کا کام انسان کو اس کے امکانات سے دور کر کے حاصل کیا جاتا ہے، لیکن انسان کو بالآخر خدا کی اس کے لیے تیار کردہ صحیح منزل پر لایا جانا چاہیے۔ یہ خاص طور پر اس لیے ہے کیونکہ خدا انسان پر کام کرتا ہے کہ انسان کی ایک منزل ہے اور اس کی قسمت یقینی ہے. یہاں، جس مناسب منزل کی طرف اشارہ کیا گیا ہے وہ انسان کی امیدیں اور امکانات نہیں ہیں جو ماضی کے زمانے میں نکال باہر کر دیے گیے تھے؛ یہ دونوں مختلف ہیں۔ وہ چیزیں جن کی انسان امید کرتا ہے اور ان کا تعاقب کرتا ہے۔ وہ انسان کی مطلوبہ منزل کے بجائے جسم کی فضول خواہشات کے حصول سے پیدا ہونے والی تمنائیں ہیں۔ دریں اثنا، خدا نے انسان کے لیے جو کچھ تیار کیا ہے، وہ وہ نعمتیں اور وعدے ہیں جو انسان کے پاک ہونے کے بعد اسے ملیں گے، جنہیں خدا نے دنیا کو پیدا کرنے کے بعد انسان کے لیے تیار کیا ہے اور جو انسان کے انتخاب، تصورات، خیالات، یا جسم سے داغدار نہیں ہوتے ہیں۔ یہ منزل کسی خاص شخص کے لیے تیار نہیں کی گئی ہے، بلکہ پوری بقیہ نوع انسانی کی جگہ ہے۔ لہٰذا یہ منزل بنی نوع انسان کے لیے موزوں ترین منزل ہے۔


  خالق، تخلیق کی گئی تمام مخلوقات کو منظم کرنے کا ارادہ رکھتا ہے۔ جو کچھ وہ کرتا ہے تو اسے ترک نہ کر اور نہ ہی اس کی نافرمانی کر اور نہ ہی اس سے سرکشی کر۔ جب وہ جو کام کرتا ہے وہ بالآخر اپنے مقاصد حاصل کر لے گا تو اس میں وہ جلال حاصل کرے گا۔ آج یہ کیوں نہیں کہا جاتا کہ تو مواب کی نسل سے ہے یا مہیب سرخ ڈریگن کی اولاد ہے؟ چنے ہوئے لوگوں کی بات کیوں نہیں کی جاتی اور صرف مخلوقات کی بات کیوں کی جاتی ہے؟ مخلوق- یہ انسان کا اصل لقب تھا اور یہ اس کی پیدائشی شناخت ہے۔ نام صرف اس وجہ سے مختلف ہوتے ہیں کہ کام کا دورانیہ اور مدت مختلف ہوتی ہے؛ حقیقت میں، انسان ایک عام مخلوق ہے۔ تمام مخلوقات، چاہے وہ سب سے زیادہ بدعنوان ہوں یا سب سے زیادہ مقدس، ان کا ایک مخلوق کے طور پر فرض ادا کرنا ضروری ہے۔ جب خدا فتح کا کام انجام دیتا ہے تو وہ تجھے، تیرے امکانات، قسمت یا منزل کا استعمال کرتے ہوئے قابو نہیں کرتا ہے۔ اصل میں اس طرح سے کام کرنے کی کوئی ضرورت نہیں ہے۔ فتوحات کے کام کا مقصد یہ ہے کہ انسان ایک مخلوق کا فرض ادا کرے، اپنے خالق کی عبادت کرے؛ اس کے بعد ہی وہ حیرت انگیز منزل میں داخل ہوسکتا ہے۔ انسان کی قسمت خدا کے ہاتھوں سے قابو کی جاتی ہے۔ تو اپنے آپ پر قابو پانے کے قابل نہیں ہے: اس کے باوجود کہ انسان ہمیشہ اپنی طرف سے اپنے تئیں جلد بازی کرتا اور مصروف رکھتا ہے، وہ اپنے تئیں قابو کرنے کے قابل نہیں رہتا ہے۔ اگر تو اپنے امکانات کو جان سکتا ہے، اگر تو اپنی قسمت کو قابو کرسکتا ہے تو کیا تو پھر بھی ایک تخلیق کردہ مخلوق ہو گا؟ مختصر یہ کہ اس سے قطع نظر کہ خدا کس طرح کام کرتا ہے، اس کا سارا کام انسان کی خاطر ہے۔ مثال کے طور پر آسمانوں اور زمین اور ان تمام چیزوں کو لے لو جنہیں خدا نے انسان کی خدمت کے لیے پیدا کیا ہے: چاند، سورج اور ستارے جو اس نے انسان کے لیے بنائے ہیں، حیوانات اور نباتات، بہار، موسم گرما، خزاں اور سردیاں وغیرہ، یہ سب انسان کے وجود کی خاطر بنائے گئے ہیں اور اس سے قطع نظر کہ خدا انسان کو کس طرح سزا دیتا ہے اور اس کا انصاف کرتا ہے، یہ سب انسان کی نجات کی خاطر ہے۔ اگرچہ وہ انسان کو اس کی جسمانی امیدوں سے محروم کر دیتا ہے لیکن یہ انسان کو پاک کرنے کی خاطر ہے اور انسان کی طہارت اس لیے کی جاتی ہے تاکہ وہ زندہ رہے۔ انسان کی منزل خالق کے ہاتھ میں ہے تو انسان اپنے تئیں کیسے قابو میں رکھ سکتا ہے؟


  فتح کا کام مکمل ہونے کے بعد انسان کو ایک خوبصورت دنیا میں لایا جائے گا۔ یقینا یہ زندگی اب بھی زمین پر رہے گی لیکن یہ آج کی انسانی زندگی کے بالکل برعکس ہوگی۔ یہ وہ زندگی ہے جو پوری نوع انسانی کو فتح کرنے کے بعد بنی نوع انسان کو ملے گی، یہ زمین پر انسان کے لیے ایک نئی شروعات ہوگی اور بنی نوع انسان کے لیے ایسی زندگی کا ہونا اس بات کا ثبوت ہوگا کہ بنی نوع انسان ایک نئے اور خوبصورت عہد میں داخل ہوچکی ہے۔ یہ زمین پر انسان اور خدا کی زندگی کا آغاز ہوگا۔ ایسی خوبصورت زندگی کی بنیاد یہ ہونی چاہیے کہ انسان کے پاک ہونے اور فتح حاصل کرنے کے بعد وہ خالق کے سامنے سر تسلیم خم کر دے اور اس طرح، فتح کا کام خدا کے کام کا آخری مرحلہ ہے اس سے قبل کہ بنی نوع انسان حیرت انگیز منزل میں داخل ہو۔ ایسی زندگی زمین پر انسان کی مستقبل کی زندگی ہے، زمین پر سب سے خوبصورت زندگی، جس طرح کی زندگی کے لیے انسان ترستا ہے، وہ قسم جو انسان نے دنیا کی تاریخ میں پہلے کبھی حاصل نہیں کی ہے. یہ مدیریت کے 6000 سالوں کے کام کا حتمی نتیجہ ہے۔ یہی وہ چیز ہے جس کے لیے انسان سب سے زیادہ ترستا ہے اور یہی انسان سے خدا کا وعدہ بھی ہےلیکن یہ وعدہ فوری طور پر پورا نہیں ہو سکتا: انسان مستقبل کی منزل میں صرف اس وقت داخل ہو گا جب آخری ایام کا کام مکمل ہو جائے گا اور وہ مکمل طور پر فتح ہو جائے گا، یعنی ایک بار جب شیطان مکمل طور پر شکست کھا چکا ہو گا۔ انسان اپنی اصلاح کے بعد، گنہگار فطرت کے بغیر ہو جائے گا، کیونکہ خدا نے شیطان کو شکست دے دی ہو گی، اس کا مطلب یہ ہے کہ دشمن قوتوں کی طرف سے کوئی قبضہ نہیں کیا جائے گا اور دشمن قوتیں بالکل بھی نہیں ہوں گی جو انسان کے جسم پر حملہ کر سکیںنیز اس طرح انسان آزاد اور پاک ہو جائے گا – وہ ابدیت میں داخل ہو جائے گا۔ اندھیرے کی دشمن قوتوں کو غلامی میں جکڑے جانے سے ہی انسان جہاں کہیں بھی جائے آزاد ہو گا اور یوں وہ سرکشی یا مخالفت سے پاک ہو جائے گا۔ شیطان کو بس صرف غلامی میں رہنا ہے اور انسان کے ساتھ سب کچھ ٹھیک ہو جائے گا؛ موجودہ صورت حال اس لیے وجود میں ہے کہ شیطان اب بھی زمین پر ہر جگہ مصیبت پیدا کرتا ہے اور اس لیے کہ خدا کے انتظام کا سارا کام ابھی اپنے انجام کو نہیں پہنچا ہے۔ ایک بار جب شیطان کو شکست دے دی جائے گی تو انسان مکمل طور پر آزاد ہو جائے گا؛ جب انسان خدا کو حاصل کرے گا اور شیطان کے دائرہ اختیار سے باہر آئے گا تو وہ راستبازی کے سورج کو دیکھے گا۔ عام آدمی کی مطلوبہ زندگی دوبارہ حاصل کی جائے گی؛ وہ سب کچھ جو عام آدمی کے پاس ہونا چاہیے – جیسے اچھائی کی برائی سے امتیاز کرنے کی صلاحیت اور اپنے تئیں کھانے اور کپڑے پہننے کا طریقہ سمجھنانیز معمول کے مطابق زندگی گزارنے کی صلاحیت – یہ سب کچھ دوبارہ حاصل کیا جائے گا۔ اگر حوا کو سانپ کی طرف سے آزمایا نہ گیا ہوتا تو انسان کو شروع میں پیدا ہونے کے بعد اس طرح کی عام زندگی گزارنی چاہیے تھی۔ اسے کھانا کھانا چاہیے تھا، کپڑے پہننے چاہیے تھے اور زمین پر عام انسانی زندگی گزارنی چاہیے تھی۔ اس کے باوجود جب انسان مسخ ہو گیا تو یہ زندگی ایک ناقابل حصول وہم بن گئی اور آج بھی انسان ایسی چیزوں کا تصور کرنے کی جرات نہیں کرتا۔ درحقیقت یہ خوبصورت زندگی جس کے لیے انسان ترستا ہے ایک ضرورت ہے۔ اگر انسان ایسی منزل سے محروم ہوتا تو زمین پر اس کی خستہ حال زندگی کبھی ختم نہ ہوتی اور اگر اتنی خوبصورت زندگی نہ ہوتی تو شیطان کی قسمت یا اس دور کا کوئی نتیجہ نہ نکلتا جس میں شیطان زمین پر غلبہ رکھتا ہے۔ انسان کو لازماً اندھیرے کی قوتوں کے ناقابل رسائی عہد میں پہنچنا چاہیے اور جب وہ ایسا کرتا ہے تو اس سے یہ ثابت ہوگا کہ شیطان کو شکست ہوئی ہے۔ اس طرح، ایک بار جب شیطان کی طرف سے کوئی خلل نہیں پڑے گا تو خدا خود انسان کو قابو کرے گا اور وہ انسان کی پوری زندگی کو حکم دے گا اور قابو کرے گا۔ تبھی شیطان کو حقیقی طور پر شکست ہو گی۔ آج انسان کی زندگی زیادہ تر غلاظت کی زندگی ہے؛ اس کی ابھی مصائب اور آفات کی زندگی ہے۔ اسے شیطان کی شکست نہیں کہا جا سکتا۔ انسان نے ابھی تو مصیبت کے سمندر سے رہائی حاصل کرنی ہے، ابھی تو اس نے انسان کی مشکلات بھری زندگی سے یا شیطان کے اثر و رسوخ سے چھٹکارہ پانا ہے اور وہ اب بھی خدا کے بارے میں لامحدود علم رکھتا ہے. انسان کی ساری مشکلات شیطان نے پیدا کی تھیں؛ یہ شیطان ہی تھا جو انسان کی زندگی میں مصائب لے کر آیا اور شیطان کو قید میں ڈالنے کے بعد ہی انسان مصیبت کے سمندر سے مکمل طور پر بچ سکے گا۔ اس کے باوجود شیطان کی قید انسان کی فتح اور دل کے حصول کے ذریعے، انسان کو شیطان کے ساتھ جنگ کا مال غنیمت بنا کر حاصل کی جاتی ہے۔


  آج، انسان کی فتح یاب ہونے اور کامل بنائے جانے کی جستجو وہ چیزیں ہیں جن کا وہ زمین پر عام انسانی زندگی سے پہلے تعاقب کرتا ہے اور یہ وہ مقاصد ہیں جو وہ شیطان کو قید میں رکھنے سے پہلے تلاش کرتا ہے، خلاصہ یہ ہے کہ انسان کے غالب ہونے اور کامل بنائے جانے یا اس کےنفع بخش ہونے کی جستجو کا مقصد شیطان کے اثر و رسوخ سے بچنا ہے: انسان کی جستجو غالب ہونا ہے لیکن حتمی نتیجہ شیطان کے اثر و رسوخ سے اس کا فرار ہو گا۔ صرف شیطان کے اثر و رسوخ سے بچ کر ہی انسان زمین پر عام انسانی زندگی، خدا کی عبادت کی زندگی گزار سکتا ہے۔ آج، انسان کی غالب بننے اور کامل بنائے جانے کی جستجو وہ چیزیں ہیں جو زمین پر عام انسانی زندگی سے پہلے پیروی کی جاتی ہیں وہ بنیادی طور پر پاک ہونے اور سچائی کو عملی جامہ پہنانے اور خالق کی عبادت کرنے کے لیے پیروی کی جاتی ہیں۔ اگر انسان کے پاس زمین پر عام انسانی زندگی ہے، ایک ایسی زندگی جو مشکلات یا تکلیف کے بغیر ہے تو پھر انسان ایک فاتح بننے کے حصول میں مشغول نہیں ہوگا. "غالب ہونا" اور "کامل بنایا جانا" وہ مقاصد ہیں جو خدا انسان کو حاصل کرنے کے لیے دیتا ہے اور ان مقاصد کے حصول کے ذریعے وہ انسان کو سچائی کو عملی جامہ پہنانے اور ایک بامعنی زندگی گزارنے کا سبب بنتا ہے۔ مقصد انسان کو کامل بنانا اور اسے حاصل کرنا ہے اور غالب ہونے اور کامل بنائے جانے کی جستجو محض ایک وسیلہ ہے۔ اگر مستقبل میں انسان حیرت انگیز منزل میں داخل ہو جائے تو غالب آنے اور کامل بنائے جانے کا کوئی حوالہ نہیں ملے گا؛ وہاں ہر مخلوق صرف اپنا فرض انجام دے گی۔ آج، انسان کو ان چیزوں کا پیچھا کرنے کے لیے صرف اس لیے لگایا جاتا ہے تاکہ انسان کے لیے ایک گنجائش کی وضاحت کی جا سکے تاکہ انسان کا تعاقب زیادہ باہدف اور عملی ہو سکے۔ بصورت دیگر، انسان مبہم تجریدیت کے درمیان زندگی بسر کرے گا اور ابدی زندگی میں داخل ہونے کی کوشش کرے گا اور اگر ایسا ہوتا ہے تو کیا انسان اس سے بھی زیادہ قابل رحم نہ ہوتا؟ اہداف یا اصولوں کے بغیر اس طرح سےتعاقب کرنا – کیا یہ خود فریبی نہیں ہے؟ آخر کار، یہ تعاقب فطری طور پر بے نتیجہ ہوگا؛ آخر میں، انسان اب بھی شیطان کے دائرہ اختیار میں رہے گا اور اپنے تئیں اس سے نکلنے کے قابل نہیں ہوگا. خود کو اس طرح کے بے مقصد تعاقب میں کیوں ڈالا جائے؟ جب انسان ابدی منزل میں داخل ہو گا تو انسان خالق کی عبادت کرے گا اور چونکہ انسان نے نجات حاصل کر لی ہے اور ابدیت میں داخل ہو چکا ہے، اس لیے انسان کسی مقاصد کی پیروی نہیں کرے گا اور نہ ہی اس کے علاوہ، اسے شیطان کے محاصرے میں آنے کے بارے میں فکرمند ہونے کی ضرورت ہو گی۔ اس وقت انسان کو اپنے مقام کا پتہ چل جائے گا اور وہ اپنا فرض ادا کرے گا اور اگر ان کی تادیب نہ بھی کی جائے اور ان کا انصاف نہ بھی کیا جائے تو بھی ہر شخص اپنا فرض ادا کرے گا۔ اس وقت انسان شناخت اور حیثیت دونوں لحاظ سے ایک مخلوق ہو گا۔ اب اونچ نیچ کی تمیز باقی نہیں رہے گی؛ ہر شخص بس ایک مختلف کام انجام دے گا۔ پھر بھی انسان ایک ایسی منزل پر رہے گا جو بنی نوع انسان کے لیے منظم اور موزوں ہے۔ انسان خالق کی عبادت کی خاطر اپنا فرض ادا کرے گا اور یہ وہ بنی نوع انسان ہے جو ابدیت والی نوع انسانی بن جائے گی۔ اس وقت، انسان نے خدا کی طرف سے روشن کی گئی زندگی، خدا کی دیکھ بھال اور حفاظت کے تحت ایک زندگی، خدا کے ساتھ مل کر ایک زندگی حاصل کر لی ہو گی۔ بنی نوع انسان زمین پر ایک عام زندگی بسر کرے گی اور تمام لوگ صحیح راستے پر داخل ہوں گے۔ 6000 سالہ انتظامی منصوبے نے شیطان کو مکمل طور پر شکست دے دی ہو گی، مطلب یہ ہے کہ خدا نے انسان کی اصل تصویر کو اس کی تخلیق کے مطابق بحال کر دیا ہو گا اور اس طرح، خدا کا اصل ارادہ پورا ہو جائے گا۔ ابتدا میں، شیطان کے ذریعہ بنی نوع انسان کے بدعنوان ہونے سے پہلے، بنی نوع انسان زمین پر ایک عام زندگی بسر کرتی تھی۔ بعد میں، جب انسان شیطان کے ہاتھوں بدعنوان ہو گیا تو انسان نے یہ عام زندگی کھو دی اور اس طرح خدا کا مدیریت کا کام شروع ہوا اور انسان کی معمول کی زندگی کو بحال کرنے کے لیے شیطان کے ساتھ جنگ شروع ہوئی۔ صرف اس وقت جب خدا کے مدیریت کے 6000 سالہ کام کا اختتام ہو گا، زمین پر تمام بنی نوع انسان کی زندگی باضابطہ طور پر شروع ہوگی۔ صرف اس کے بعد ہی انسان کو ایک حیرت انگیز زندگی ملے گی اور خدا شروع میں انسان کو پیدا کرنے میں اپنے مقصد کے ساتھ ساتھ انسان کی اصل مشابہت کو بھی بحال کرے گا اور اس طرح، ایک بار جب انسان زمین پر بنی نوع انسان کی معمول کی زندگی حاصل کر لے گا تو انسان غالب آنے یا کامل بنائے جانے کی کوشش نہیں کرے گا، کیونکہ انسان مقدس ہو گا۔ "غالبین" اور "کامل ہونا" جن کے بارے میں لوگ بات کرتے ہیں وہ مقاصد ہیں جو انسان کو خدا اور شیطان کے مابین جنگ کے دوران تعاقب کرنے کے لیے دیئے گئے تھے اور یہ صرف اس وجہ سے موجود ہیں کہ انسان بدعنوان ہوچکا ہے۔ یہ تجھے ایک مقصد دینے اور تجھے اس مقصد کے حصول پر لگانے سے ہی شیطان کو شکست دی جائے گی۔ تجھے غالب آنے یا کامل بنائے جانے یا استعمال کیے جانے کے لیے کہنے کا تقاضا ہے کہ شیطان کو شرمندہ کرنے کے لیے تو گواہی دے۔ آخر میں، انسان زمین پر عام انسانی زندگی بسر کرے گا اور انسان مقدس ہو گا؛ جب ایسا ہو گا تو کیا لوگ پھر بھی فاتح بننے کی کوشش کریں گے؟ کیا یہ سب مخلوقات نہیں ہیں؟ غالب ہونے اور کامل ہونے کی بات کرتے ہوئے، یہ الفاظ شیطان کی طرف اور انسان کی غلاظت کی طرف اشارہ کرتے ہیں۔ کیا یہ لفظ "غالب" شیطان اور دشمن قوتوں پر فتح کے حوالے سے نہیں ہے؟ جب تو کہتا ہے کہ تجھے کامل بنایا گیا ہے تو تیرے اندر کیا چیز کامل کر دی گئی ہے؟ کیا ایسا نہیں ہے کہ تم نے خود کو اپنے بدعنوان شیطانی مزاجوں سے الگ کر لیا ہے تاکہ تم خدا کے لیے انتہائی محبت حاصل کر سکو؟ اس طرح کی باتیں انسان کے اندر کی گندی چیزوں کے بارے میں اور شیطان کے بارے میں کہی جاتی ہیں؛ وہ خدا کے بارے میں بات کرنے کے لیے نہیں کہی جاتیں۔


  اگر تو اب غالب آنے اور کامل بنائے جانے کی کوشش نہیں کرتا ہے تو مستقبل میں جب بنی نوع انسان زمین پر معمول کی زندگی بسر کرے گی تو اس طرح کے تعاقب کا کوئی موقع نہیں ملے گا۔ اس وقت ہر قسم کے انسان کا انجام ظاہر ہو چکا ہو گا۔ اس وقت یہ بات واضح ہو جائے گی کہ تو کس قسم کی چیز ہے اور اگر تو غالب ہونا چاہتا ہے یا کامل بننا چاہتا ہے تو یہ ناممکن ہو جائے گا۔ یہ صرف اتنا ہو گا کہ، اس کی سرکشی کی وجہ سے، انسان کو ظاہر ہونے پر سزا دی جائے گی۔ اُس وقت انسان کا تعاقب دوسروں کے مقابلے میں بلند مقام والا نہیں ہو گا، کیونکہ کچھ غالب آئیں گے اور کچھ کامل ہو جائیں گے یا کچھ خدا کے پہلوٹھے بیٹے ہوں گے اور کچھ خدا کے بیٹے ہوں گے؛ وہ ان چیزوں کا پیچھا نہیں کریں گے۔ سب خدا کی مخلوق ہوں گے، سب زمین پر رہیں گے اور سب زمین پر خدا کے ساتھ مل کر رہیں گے۔ اب خدا اور شیطان کے درمیان جنگ کا وقت ہے، یہ ایک ایسا وقت ہے جس میں اس جنگ کا ابھی انجام ہونا باقی ہے، ایک ایسا وقت ہے جس میں انسان کو ابھی مکمل طور پر حاصل کیا جانا ہے؛ یہ منتقلی کا دور ہے۔ لہٰذا، انسان کے لیے ضروری ہے کہ وہ یا تو غالب آنے والا یا خدا کے لوگوں میں سے ایک بننے کا تعاقب کرے۔ آج مراتب میں امتیازات ہیں لیکن جب وقت آئے گا تو اس طرح کا کوئی امتیاز نہیں ہوگا: فتح پانے والوں کا مرتبہ ایک جیسا ہو گا، وہ سب بنی نوع انسان کے اہل افراد ہوں گے اور زمین پر یکساں طور پر زندگی بسر کریں گے یعنی وہ سب اہل مخلوق ہوں گے اور سب کو ایک ہی حیثیت دی جائے گی۔ کیونکہ خدا کے کام کے دورانیے مختلف ہیں اور اس کے کام کے مقاصد مختلف ہیں، اگر یہ کام تمہارے اندر کیا جاتا ہے تو تم کامل بنائے جانے اور غالب ہونے کے اہل ہو گے؛ اگر یہ بیرون ملک کیا جاتا ہے تو وہاں کے لوگ فتح ہونے والے لوگوں کا پہلا گروہ بننے کے اہل ہوں گے اور لوگوں کا پہلا گروہ جو کامل بنایا جائے گا۔ آج یہ کام بیرون ملک نہیں کیا جاتا اس لیے دوسرے ممالک کے لوگ کامل بننے اور فاتح بننے کے اہل نہیں ہیں اور ان کے لیے پہلا گروہ بننا ناممکن ہے۔ کیونکہ خدا کے کام کا مقصد مختلف ہے، خدا کے کام کا دور مختلف ہے اور اس کا دائرہ کار مختلف ہے، یہ پہلا گروہ ہے، یعنی، غالب آنے والے ہیں اور اسی طرح ایک دوسرا گروہ بھی ہو گا جو کامل بنایا جائے گا۔ ایک بار جب پہلا گروہ کامل بنا دیا گیا تو یہ ایک تمثیل اور نمونہ ہوگا اور اسی طرح مستقبل میں ان لوگوں کا دوسرا اور تیسرا گروہ ہو گا جو کامل بنائے جائیں گے لیکن ابدیت میں وہ سب ایک جیسے ہوں گے اور حیثیت کی کوئی درجہ بندی نہیں ہوگی۔ وہ صرف مختلف اوقات میں کامل بنائے گیے ہوں گے اور ان کی حیثیتوں میں کوئی فرق نہیں ہوگا. جب وہ وقت آئے گا کہ ہر ایک کو مکمل کر دیا جائے گا اور پوری کائنات کا کام مکمل ہو جائے گا تو حیثیت میں کوئی فرق نہیں ہوگا اور سب برابر حیثیت کے حامل ہوں گے۔ آج یہ کام تمہارے درمیان اس لیے کیا جاتا ہے کہ تم غالب ہو جاؤ۔ اگر یہ برطانیہ میں کیا جاتا تو برطانیہ کا پہلا گروہ ہوتا، بالکل اسی طرح جیسے تم پہلا گروہ ہو گے۔ بات صرف یہ ہے کہ تمہیں خاص طور پر فضل و کرم سے نوازا گیا ہے اس طرح سے کہ آج تمہارے اندر کام ہو رہا ہے اور اگر یہ کام تمہارے درمیان نہ کیا گیا ہوتا تو تم دوسرا یا تیسرا یا چوتھا یا پانچواں گروہ ہوتے۔ یہ محض کام کی ترتیب میں فرق کی وجہ سے ہے؛ پہلا گروہ اور دوسرا گروہ اس بات کی نشاندہی نہیں کرتا ہے کہ ایک دوسرے سے بلند یا کم تر ہے، یہ صرف اس ترتیب کی نشاندہی کرتا ہے جس میں ان لوگوں کو کامل بنایا گیا ہے۔ آج یہ الفاظ تم تک پہنچائے جاتے ہیں لیکن تمہیں پہلے کیوں نہیں بتایا گیا؟ کیونکہ، عمل کے بغیر، لوگ انتہا پسندی کی طرف مائل ہوتے ہیں۔ مثال کے طور پر، یسوع نے اپنے وقت میں کہا تھا: "جیسے میں چلا گیا، اسی طرح میں آؤں گا۔" آج، بہت سے لوگ ان الفاظ سے احمقانہ طور پر متاثر ہیں اور وہ صرف سفید لباس پہننا اور آسمان میں اپنی وجدانی کیفیت کے ساتھ جانے کا انتظار کرنا چاہتے ہیں۔ اس طرح، بہت سے الفاظ ہیں جو بہت جلدی نہیں بولے جا سکتے ہیں؛ اگر وہ بہت جلد بولے جاتے تو انسان انتہا پسندی کی طرف مائل ہو جاتا۔ انسان کی نمو بہت کم ہے اور وہ ان الفاظ کی سچائی کو دیکھنے کے قابل نہیں ہے۔


  جب انسان زمین پر اپنی حقیقی انسانی زندگی حاصل کر لے گا اور شیطان کی تمام قوتوں کو قید میں ڈال دیا جائے گا تو انسان زمین پر آسانی سے زندہ رہے گا۔ چیزیں اتنی پیچیدہ نہیں ہوں گی جتنی آج ہیں: انسانی تعلقات، معاشرتی تعلقات، پیچیدہ خاندانی تعلقات -وہ اتنی پریشانی، اتنا درد لاتے ہیں! یہاں انسان کی زندگی بہت تکلیف دہ ہے! ایک بار جب انسان فتح ہو جائے گا تو اس کا دل اور دماغ بدل جائے گا: اس کے پاس ایک ایسا دل ہوگا جو خدا کی تعظیم اور اس سے محبت کرتا ہو گا۔ ایک بار جب کائنات کے اندر وہ تمام لوگ جو خدا سے محبت کرنے کی جستجو کرتے ہیں فتح کر لیے جاتے ہیں، یعنی جب ایک بار شیطان کو شکست دے دی جاتی ہے اور ایک بار شیطان – تاریکی کی تمام قوتوں کو قید میں ڈال دیا جاتا ہے تو زمین پر انسان کی زندگی بے خوف ہو جائے گی اور وہ زمین پر آزادانہ طور پر رہنے کے قابل ہو جائے گا۔ اگر انسان کی زندگی جسمانی رشتوں اور جسم کی پیچیدگیوں کے بغیر ہوتی تو یہ بہت آسان ہوتا۔ انسان کے جسمانی تعلقات بہت پیچیدہ ہیں اور انسان کے لیے ایسی چیزیں ہونا اس بات کا ثبوت ہے کہ اس نے ابھی تک خود کو شیطان کے اثر و رسوخ سے آزاد نہیں کیا ہے. اگر تیرا اپنے ہر بھائی اور بہن کے ساتھ ایک جیسا رشتہ تھا، اگر تمھارا اپنے خاندان کے ہر فرد کے ساتھ ایک جیسا رشتہ تھا تو تمہیں کوئی تشویش نہیں ہو گی اور تمہیں کسی کے بارے میں فکر کرنے کی ضرورت نہیں ہو گی. اس سے بہتر کچھ بھی نہیں ہو سکتا تھا اور اس طرح انسان اپنی آدھی تکلیف سے چھٹکارا پا لے گا۔ زمین پر ایک عام انسانی زندگی گزارتے ہوئے، انسان فرشتوں کی طرح ہو گا۔ اگرچہ اب بھی جسم رکھنے کے باوجود، وہ بہت حد تک ایک فرشتے کی طرح ہو گا. یہ آخری وعدہ ہے، آخری وعدہ جو انسان کو عطا کیا گیا ہے۔ آج انسان تادیب اور انصاف سے گزر رہا ہے۔ کیا تجھے لگتا ہے کہ اس طرح کی چیزوں کے بارے میں انسان کا تجربہ بے معنی ہے؟ کیا تادیب اور انصاف کا کام بلاوجہ کیا جا سکتا ہے؟ اس سے پہلے یہ کہا گیا ہے کہ انسان کو تادیب کرنے اور اس کا انصاف کرنے کا مطلب یہ ہے کہ اسے اتھاہ گڑھے میں ڈال دیا جائے، جس کا مطلب ہے کہ اس کی قسمت اور امکانات کو چھین لینا۔ یہ ایک چیز کی خاطر ہے: انسان کی صفائی۔ انسان کو جان بوجھ کر اتھاہ گڑھے میں نہیں رکھا جاتا، جس کے بعد خدا اس سے ہاتھ دھو لیتا ہے۔ اس کے بجائے، یہ انسان کے اندر کی سرکشی سے نمٹنے کے لیے ہے تاکہ آخر میں انسان کے اندر کی چیزوں کو صاف کیا جا سکے تاکہ وہ خدا کا حقیقی علم حاصل کرے اور ایک مقدس شخص کی طرح ہو جائے۔ اگر ایسا کیا جاتا ہے تو پھر سب کچھ پورا ہو جائے گا۔ حقیقت یہ ہے کہ جب انسان کے اندر کی ان چیزوں سے نمٹا جائے گا جن سے نمٹنا مقصود ہے اور انسان زبردست گواہی دے گا تو شیطان بھی شکست کھا جائے گا اور اگرچہ ان میں سے کچھ چیزیں ایسی بھی ہوں گی جو اصل میں انسان کے اندر موجود ہیں جو مکمل طور پر پاک نہیں ہوں گی لیکن ایک بار جب شیطان شکست کھا جائے گا تو یہ کسی مشکل کا سبب نہیں بنے گا اور اس وقت انسان مکمل طور پر پاک ہو چکا ہو گا۔ انسان نے ایسی زندگی کا تجربہ کبھی نہیں کیا لیکن جب شیطان کو شکست ہو گی تو سب کچھ حل ہو جائے گا اور انسان کے اندر کی چھوٹی چھوٹی چیزیں حل ہو جائیں گی اور ایک بار جب وہ بڑا مسئلہ حل ہو جائے گا تو باقی تمام پریشانیاں ختم ہو جائیں گی۔ زمین پر خدا کے جسم ہونےکے دوران، جب وہ ذاتی طور پر انسان کے درمیان اپنا کام کرتا ہے تو وہ تمام کام شیطان کو شکست دینے کے لیے کرتا ہے، اور وہ انسان کی فتح اور تمہیں مکمل کرنے کے ذریعے شیطان کو شکست دے گا۔ جب تم زبردست گواہی دو گے تو یہ بھی شیطان کی شکست کی علامت ہو گی۔ انسان کو پہلے فتح کیا جاتا ہے اور بالآخر شیطان کو شکست دینے کے لیے مکمل طور پر کامل بنا دیا جاتا ہے۔ خلاصہ یہ ہے کہ شیطان کی شکست کے ساتھ ساتھ یہ مصیبت کے اس خالی سمندر سے تمام بنی نوع انسان کی نجات بھی ہے۔ اس سے قطع نظر کہ پوری کائنات میں کام کیا جاتا ہے یا چین میں، یہ سب شیطان کو شکست دینے اور پوری نوع انسانی کے لیے نجات لانے کے لیے ہے تاکہ انسان راحت کے مقام میں داخل ہو سکے۔ مجسم خدا، یہ عام جسم بالکل شیطان کو شکست دینے کی خاطر ہے۔ جسم میں خدا کا کام آسمان کے نیچے ان تمام لوگوں کے لیے نجات لانے کے لیے استعمال کیا جاتا ہے جو خدا سے محبت کرتے ہیں، یہ تمام بنی نوع انسان کو فتح کرنے کی خاطر ہے اور اس کے علاوہ، شیطان کو شکست دینے کی خاطر۔ خدا کے تمام مدیریت کے کاموں کا مرکزی جزو شیطان کی شکست سے لازم و ملزوم ہے تاکہ تمام بنی نوع انسان کو نجات مل سکے۔ کیوں، اس کام کے زیادہ تر حصے میں، ہمیشہ تمہارے گواہی دینے کی بات کی جاتی ہے؟ اور یہ گواہی کس کی طرف منسوب ہے؟ کیا یہ شیطان کی طرف اشارہ نہیں کرتی؟ یہ گواہی خدا کے سامنے پیش کی جاتی ہے اور یہ ثابت کرنے کے لیے دی جاتی ہے کہ خدا کے کام نے اپنا اثر حاصل کر لیا ہے۔ گواہی دینا شیطان کو شکست دینے کے کام سے متعلق ہے؛ اگر شیطان کے ساتھ جنگ نہ ہوتی تو انسان کو گواہی دینے کی ضرورت نہ پڑتی۔ اس کی وجہ یہ ہے کہ شیطان کو شکست دینی چاہیے کہ انسان کو بچانے کے ساتھ ساتھ خدا کا تقاضا ہے کہ انسان شیطان کے سامنے اس کی گواہی دے، جسے وہ انسان کو بچانے اور شیطان سے جنگ کرنے کے لیے استعمال کرے گا۔ نتیجتاً، انسان نجات کا مقصد اور شیطان کی شکست کا ایک آلہ کار ہے اور اسی طرح انسان خدا کے پورے مدیریت کے کام کی مرکزی حیثیت کا حامل ہے، جبکہ شیطان محض تباہی کا سبب، ایک دشمن ہے۔ تو محسوس کر سکتا ہے کہ تم نے کچھ نہیں کیا ہے لیکن تیرے مزاج میں تبدیلیوں کی وجہ سے، گواہی دی گئی ہے اور یہ گواہی شیطان کی طرف اشارہ کرتی ہے اور انسان کی طرف نہیں کی گئی ہے۔ انسان اس طرح کی گواہی سے فائدہ اٹھانے کے قابل نہیں ہے۔ وہ خدا کے کیے ہوئے کام کو کیسے سمجھ سکتا ہے؟ خدا کی لڑائی کا مقصد شیطان ہے؛ دریں اثنا، انسان صرف نجات کا ہدف ہے۔ انسان شیطانی مزاج کا حامل ہے اور اس کام کو سمجھنے سے قاصر ہے۔ یہ شیطان کی بدعنوانی کی وجہ سے ہے اور انسان کے لیے موروثی نہیں ہے لیکن شیطان کی طرف سے اس کی ہدایت کی جاتی ہے۔ آج، خدا کا بنیادی کام شیطان کو شکست دینا ہے یعنی انسان کو مکمل طور پر فتح کرنا تاکہ انسان شیطان کے سامنے خدا کی حتمی گواہی دے سکے۔ اس طرح، تمام چیزیں مکمل ہو جائیں گی۔ بہت سے معاملات میں، تمہاری سادہ آنکھوں سے یہ ظاہر ہوتا ہے کہ کچھ بھی نہیں کیا گیا ہے لیکن حقیقت میں، کام پہلے ہی مکمل ہو چکا ہے. انسان کا تقاضا ہے کہ تکمیل کا سارا کام ظاہر ہو، پھر بھی میں نے تجھے دکھائے بغیر اپنا کام مکمل کر لیا ہے، کیونکہ شیطان تسلیم ہو گیا ہے، جس کا مطلب یہ ہے کہ وہ مکمل طور پر شکست کھا چکا ہے کہ خدا کی تمام حکمت، قدرت اور اختیار نے شیطان کو شکست دے دی ہے۔ یہ بالکل وہی گواہی ہے جسے لازماً دیا جانا چاہیے اور اگرچہ انسان میں اس کا کوئی واضح اظہار نہیں ہے، اگرچہ یہ سادہ آنکھوں سے نظر نہیں آتا ہے، مگر شیطان پہلے ہی شکست کھا چکا ہے. اس کام کی کلیت شیطان کے خلاف ہے اور اسے شیطان کے ساتھ جنگ کی وجہ سے ہی انجام دیا جاتا ہے اور اس طرح، بہت سی چیزیں ایسی ہیں جو انسان کامیاب ہونے کے طور پر نہیں دیکھتا ہے لیکن جو خدا کی نظر میں، بہت پہلے کامیابی سے مکمل ہو گئی تھیں۔ یہ خدا کے تمام کاموں کی اندرونی سچائیوں میں سے ایک ہے۔


  ایک بار جب شیطان کو شکست دے دی جاتی ہے یعنی ایک بار جب انسان مکمل طور پر فتح ہو جاتا ہے تو پھر انسان سمجھ جائے گا کہ یہ سب کام نجات کی خاطر ہے اور یہ کہ اس نجات کا ذریعہ لوگوں کو شیطان کے ہاتھوں سے چھیننا ہے۔ خدا کے مدیریت کے 6000 سالہ کام کو تین مراحل میں تقسیم کیا گیا ہے: قانون کا دور، فضل کا دور اور بادشاہی کا دور۔ کام کے یہ تین مراحل بنی نوع انسان کی نجات کے لیے ہیں، یعنی یہ بنی نوع انسان کی نجات کے لیے ہیں، جسے شیطان نے بری طرح فاسد کر دیا ہے۔ تاہم اس کے ساتھ ساتھ وہ اس لیے بھی ہیں کہ خدا شیطان سے جنگ کرسکے۔ اس طرح جیسے نجات کا کام تین مراحل میں تقسیم کیا گیا ہے اسی طرح شیطان سے جنگ بھی تین مراحل میں تقسیم کی گئی ہے اور خدا کے کام کے یہ دونوں پہلو بیک وقت انجام دیے جاتے ہیں۔ شیطان سے جنگ دراصل بنی نوع انسان کی نجات کے لیے ہے اور چونکہ بنی نوع انسان کی نجات کا کام کوئی ایسی چیز نہیں ہے جسے ایک ہی مرحلے میں کامیابی سے مکمل کیا جا سکے، اس لیے شیطان کے ساتھ جنگ بھی مراحل اور ادوار میں تقسیم ہے اور انسان کی ضروریات اور شیطان کی طرف سے اسے فاسد کیے جانے کی حد کے مطابق جنگ چھیڑی جاتی ہے۔ شاید انسان اپنے تخیل میں یہ یقین رکھتا ہے کہ اس جنگ میں خدا شیطان کے خلاف اسی طرح ہتھیار اٹھا لے گا جس طرح دو فوجیں ایک دوسرے سے لڑیں گی۔ انسان کی عقل اسی تخیل کی اہل ہے؛ یہ ایک انتہائی مبہم اور غیر حقیقی خیال ہے، پھر بھی یہ وہی ہے جو انسان مانتا ہے اور چونکہ میں یہاں کہتا ہوں کہ شیطان کے ساتھ جنگ انسان کی نجات کا ذریعہ ہے، انسان تصور کرتا ہے کہ جنگ اسی طرح کی جاتی ہے۔ انسان کی نجات کے کام کے تین مراحل ہیں، جس کا مطلب یہ ہے کہ شیطان کے ساتھ جنگ کو تین مراحل میں تقسیم کیا گیا ہے تاکہ شیطان کو بار بار شکست دی جا سکے۔ پھر بھی شیطان کے ساتھ جنگ کے پورے کام کی اندرونی سچائی یہ ہے کہ اس کے اثرات کام کے کئی مراحل کے ذریعے حاصل کیے جاتے ہیں: انسان کو فضل دینا، انسان کے گناہ کا چڑھاوا پیش کرنا، انسان کے گناہ معاف کرنا، انسان کی تسخیر اور انسان کو کامل بنانا۔ حقیقت یہ ہے کہ شیطان کے ساتھ جنگ شیطان کے خلاف ہتھیار اٹھانے کے لیے نہیں ہے، بلکہ انسان کی نجات، انسان کی زندگی کا کام اور انسان کی فطرت کو تبدیل کرنے کے لیے ہے تاکہ وہ خدا کے سامنے گواہی دے سکے. اس طرح شیطان کو شکست ہوتی ہے۔ شیطان کو انسان کے بدعنوان مزاج کو تبدیل کرنے کے ذریعے شکست دی جاتی ہے۔ جب شیطان کو شکست ہو چکی ہو گی یعنی جب انسان مکمل طور پر نجات پا چکا ہو گا تو ذلیل و خوار شیطان مکمل طور پر بندھ جائے گا اور اس طرح انسان مکمل طور پر نجات پا چکا ہو گا۔ پس انسان کی نجات کا جوہر شیطان کے خلاف جنگ ہے اور یہ جنگ بنیادی طور پر انسان کی نجات میں جھلکتی ہے۔ آخری ایام کا وہ مرحلہ جس میں انسان کو فتح کیا جانا ہے، شیطان کے ساتھ جنگ کا آخری مرحلہ ہے اور یہ شیطان کے دائرہ اختیار سے انسان کی مکمل نجات کا کام بھی ہے۔ انسان کی فتح کا اندرونی مطلب شیطان کے مجسم کی واپسی ہے-انسان جسے شیطان نے بدعنوان کردیا ہے-اس کی فتح کے بعد خالق کی طرف، جس کے ذریعہ وہ شیطان کو چھوڑ دے گا اور مکمل طور پر خدا کی طرف لوٹ آئے گا۔ اس طرح انسان مکمل طور پر نجات پا چکا ہو گا۔یوں فتح کا کام شیطان کے خلاف جنگ میں آخری کام ہے اور شیطان کی شکست کی خاطر خدا کے انتظام میں آخری مرحلہ ہے۔ اس کام کے بغیر انسان کی مکمل نجات بالآخر ناممکن ہو جائے گی، شیطان کی مکمل شکست بھی ناممکن ہو جائے گی اور بنی نوع انسان کبھی بھی حیرت انگیز منزل میں داخل نہیں ہو سکے گی یا شیطان کے اثر و رسوخ سے آزاد نہیں ہو سکے گی. نتیجتاً، شیطان کے ساتھ جنگ ختم ہونے سے پہلے انسان کی نجات کا کام ختم نہیں کیا جا سکتا، کیونکہ خدا کے انتظام کا بنیادی کام بنی نوع انسان کی نجات کی خاطر ہے۔ ابتدائی نوع انسانی خدا کے ہاتھوں میں تھی لیکن شیطان کے لالچ اور بدعنوانی کی وجہ سے، انسان شیطان کی طرف سے باندھ دیا گیا تھا اورشیطان کے ہاتھوں میں گر گیا تھا۔ اس طرح، شیطان خدا کے انتظام کے کام میں شکست دینے کا ہدف بن گیا۔ کیونکہ شیطان نے انسان پر قبضہ کر لیا ہے اور چونکہ انسان وہ سرمایہ ہے جسے خدا تمام انتظام و انصرام کے لیے استعمال کرتا ہے، اگر وہ انسان کو بچاتا ہے تو اسے شیطان کے ہاتھوں سے واپس چھین لیا جانا چاہیے، جس کا مطلب یہ ہے کہ انسان کو شیطان کے ہاتھوں یرغمال بنائے جانے کے بعد واپس لے لیا جانا چاہیے۔ لہٰذا شیطان کو انسان کے پرانے مزاج میں تبدیلیوں کے ذریعے شکست دی جانی چاہیے، ایسی تبدیلیاں جو انسان کے عقل کے اصل احساس کو بحال کرتی ہیں۔ اس طرح انسان، جسے قیدی بنا لیا گیا ہے، شیطان کے ہاتھوں سے واپس چھینا جا سکتا ہے۔ اگر انسان شیطان کے اثر و رسوخ اور غلامی سے آزاد ہو جائے تو شیطان شرمندہ ہو جائے گا، انسان بالآخر واپس لے لیا جائے گا اور شیطان کو شکست ہو گی۔ چونکہ انسان شیطان کے تاریک اثر و رسوخ سے آزاد ہو چکا ہے اس لیے انسان اس ساری جنگ کا مال غنیمت بن جائے گا اور جنگ ختم ہونے کے بعد شیطان سزا پانے والا بن جائے گا جس کے بعد بنی نوع انسان کی نجات کا سارا کام مکمل ہو جائے گا۔


  خدا مخلوقات سے کوئی بغض نہیں رکھتا۔ وہ صرف شیطان کو شکست دینا چاہتا ہے۔ اس کا سارا کام خواہ وہ تادیب ہو یا انصاف، شیطان کی طرف متوجہ ہوتا ہے۔ یہ نوع انسانی کی نجات کی خاطر کیا جاتا ہے، یہ سب شیطان کو شکست دینے کے لیے ہے اور اس کا ایک ہی مقصد ہے: شیطان کے خلاف آخر تک جنگ کرنا! خدا اس وقت تک کبھی آرام نہیں کرے گا جب تک کہ وہ شیطان پر فتح یاب نہ ہو جائے! وہ تب ہی آرام کرے گا جب وہ شیطان کو شکست دے دے گا۔ کیونکہ خدا کی طرف سے کیے گئے تمام کام کا ہدف شیطان ہے اور کیونکہ جو لوگ شیطان کی طرف سے بدعنوان ہو چکے ہیں وہ سب شیطان کے قابومیں ہیں اور سب شیطان کے دائرہ اختیار میں رہتے ہیں، شیطان کے خلاف لڑنے اور اس کا ساتھ چھوڑنے کے بغیر، شیطان ان لوگوں پر اپنی گرفت کو ڈھیلا نہیں کرے گا اور وہ حاصل نہیں کیے جا سکتے۔ اگر وہ حاصل نہیں کیے جاسکے تو یہ ثابت کرے گا کہ شیطان کو شکست نہیں دی گئی ہے، یہ کہ اسے ہرایا نہیں گیا ہے۔ اور اس طرح، خدا کے 6000 سالہ انتظامی منصوبے میں، پہلے مرحلے کے دوران اس نے قانون کا کام کیا، دوسرے مرحلے کے دوران اس نے فضل کے دور کا کام کیا، یعنی مصلوب ہونے کا کام اور تیسرے مرحلے کے دوران وہ بنی نوع انسان کو فتح کرنے کا کام کرتا ہے. یہ سارا کام اس حد تک ہے کہ جس حد تک شیطان نے بنی نوع انسان کو خراب کیا ہے، یہ سب شیطان کو شکست دینے کے لیے ہے اور ان میں سے ہر ایک مرحلہ شیطان کو شکست دینے کے لیے ہے۔ خدا کے مدیریت کے 6000 سالہ کام کا جوہر مہیب سرخ ڈریگن کے خلاف جنگ ہے اور نوع انسانی کو منظم کرنے کا کام بھی شیطان کو شکست دینے کا کام ہے، شیطان کے ساتھ جنگ کرنے کا کام۔ خدا نے 6000 سال تک جنگ کی ہے اور اس طرح اس نے 6000 سال تک کام کیا ہے تاکہ بالآخر انسان کو نئے عہد میں لایا جا سکے۔ جب شیطان شکست کھا جائے گا تو انسان مکمل طور پر آزاد ہو جائے گا۔ کیا یہ خدا کے آج کے کام کی سمت نہیں ہے؟ یہ بجا طور پر آج کے کام کی سمت ہے: انسان کی مکمل آزادی اور بنا پابندی زندگی تاکہ وہ کسی بھی اصول کے تابع نہ ہو اور نہ ہی کسی پابندی یا پابندیوں کی طرف سے محدود ہو. یہ سب کام تمہاری کی نمو اور ضروریات کے مطابق کیا جاتا ہے یعنی تمہیں وہ سب کچھ فراہم کیا جاتا ہے جو تم حاصل کرسکتے ہو۔ یہ تم پر کچھ بھی مسلط کرنے کا معاملہ نہیں ہے یعنی "وہ کام کرانا جو کرنا تمہارے بس میں نہیں ہے"۔ بلکہ، یہ سب کام تمہاری اصل ضروریات کے مطابق کیا جاتا ہے. کام کا ہر مرحلہ انسان کی اصل ضروریات اور تقاضوں کے مطابق انجام دیا جاتا ہے؛ کام کا ہر مرحلہ شیطان کو شکست دینے کی خاطر ہوتا ہے۔ درحقیقت ابتدا میں خالق اور اس کی مخلوق کے درمیان کوئی رکاوٹ نہیں تھی۔ یہ تمام رکاوٹیں شیطان کی وجہ سے پیدا ہوتی ہیں۔ کیونکہ شیطان نے اسے جس طرح پریشان اور بدعنوان کیا ہے انسان کسی بھی چیز کو دیکھنے یا چھونے سے قاصر ہو گیا ہے۔ انسان شکار ہے، وہ ہے جسے دھوکہ دیا گیا ہے۔ ایک بار جب شیطان کو شکست دے دی جائے گی تو مخلوقات خالق کو دیکھیں گی اور خالق تخلیق شدہ مخلوقات کو دیکھے گا اور ذاتی طور پر ان کی راہنمائی کرنے کے قابل ہو جائے گا. صرف یہی وہ زندگی ہے جو انسان کی زمین پر ہونی چاہیے اور اس طرح، خدا کا کام بنیادی طور پر شیطان کو شکست دینے کے لیے ہے اور ایک بار جب شیطان کو شکست دے دی جائے گی تو سب کچھ حل ہو جائے گا. آج تو نے دیکھا ہے کہ خدا کا انسان کے درمیان آنا کوئی آسان بات نہیں ہے۔ وہ ہر روز تجھ میں عیب تلاش کرنے، یہ اور وہ کہنے، یا صرف تمہیں یہ دیکھنے کی اجازت دینے کے لیے نہیں آیا ہے کہ وہ کیسا نظر آتا ہے اور وہ کس طرح بولتا ہے اور کس طرح رہتا ہے. خدا محض اس لیے جسم نہیں بنا کہ تم اس کی طرف دیکھو یا تم اپنی آنکھیں کھولو، یا تمہیں ان رازوں کو سننے کی اجازت دے جن کے بارے میں اس نے بات کی ہے اور ان سات مہروں کے متعلق جو اس نے کھولی ہیں۔ بلکہ وہ شیطان کو شکست دینے کے لیے جسم بن گیا ہے۔ وہ انسان کو بچانے اور شیطان کے ساتھ جنگ کرنے کے لیے جسم میں انسان کے درمیان ذاتی طور پر آیا ہے؛ یہ اس جسم ہونے کی اہمیت ہے۔اگر شیطان کو شکست دینا مطلوب نہ ہوتا تو وہ ذاتی طور پر یہ کام نہ کرتا۔ خدا زمین پر انسان کے درمیان اپنا کام کرنے کے لیے آیا ہے، ذاتی طور پر خود کو انسان پر ظاہر کرنے اور انسان کو اسے دیکھنے کی اجازت دینے کے لیے؛ کیا یہ کوئی چھوٹا سا معاملہ ہے؟ یہ واقعی سادہ نہیں ہے! ایسا نہیں ہے جیسا کہ انسان تصور کرتا ہے کہ خدا اس لیے آیا ہے کہ انسان اس کی طرف دیکھے تاکہ انسان سمجھ سکے کہ خدا حقیقی ہے اور مبہم یا کھوکھلا نہیں ہے اور یہ کہ خدا بلند و بالا ہے بلکہ منکسرالمزاج بھی ہے۔ کیا یہ اتنا سادہ ہو سکتا ہے؟بالکل اس کی وجہ یہ ہے کہ شیطان نے انسان کے جسم کو فاسد کر دیا ہے اور انسان وہ ہے جسے خدا بچانے کا ارادہ رکھتا ہے، اس لیے خدا کو شیطان کے ساتھ جنگ کرنے اور انسان کی ذاتی طور پر گلہ بانی کرنے کے لیے لازماً جسمانی شکل اختیار کرنی چاہیے۔ صرف یہ اس کے کام کے لیے فائدہ مند ہے۔ خدا کی دو جسمانی حالتیں شیطان کو شکست دینے کے لیے اور انسان کو بہتر طور پر بچانے کے لیے بھی موجود تھیں۔ اس کی وجہ یہ ہے کہ شیطان کے ساتھ جنگ کرنے والا صرف خدا ہی ہو سکتا ہے، چاہے وہ خدا کی روح ہو یا خدا کی مجسم صورت ہو۔ مختصر یہ کہ یہ فرشتے نہیں ہو سکتے جو شیطان کے ساتھ جنگ کریں اور یہ انسان تو ہو ہی نہیں سکتا، جسے شیطان نے بدعنوان کر دیا ہے۔فرشتے اس جنگ کو لڑنے کے لیے بے اختیار ہیں اور انسان ان سے بھی زیادہ ناتواں ہے۔ اس طرح اگر خدا انسان کی زندگی کا کام کرنا چاہتا ہے، اگر وہ انسان کو بچانے کے لیے ذاتی طور پر زمین پر آنا چاہتا ہے تو اسے ذاتی طور پر جسم بننا ہوگا – یعنی، اسے ذاتی طور پر جسم کو سنبھالنا ہوگا اور اپنی موروثی شناخت اور اس کام کے ساتھ جو اسے کرنا چاہیے، انسان کے درمیان آنا اور ذاتی طور پر انسان کو بچانا ہوگا۔ اگر نہیں تو یہ خدا کی روح تھی یا انسان تھا جس نے یہ کام کیا تھا تو اس جنگ کا پھر کبھی کچھ بھی نہیں بنے گا اور یہ کبھی ختم نہیں ہوگی۔ صرف اس وقت جب خدا انسان کے درمیان شیطان کے خلاف ذاتی طور پر جنگ کرنے کے لیے جسم بن جاتا ہے تو انسان کو نجات کا موقع ملتا ہے۔ مزید برآں، اس کے بعد ہی شیطان شرمندہ ہو جاتا ہے اور اس کے پاس استحصال کرنے یا اپنے کسی منصوبے پر عمل درآمد کے مواقع نہیں بچتے۔ مجسم خدا کے ذریعے کیا گیا کام خدا کی روح کے لیے ناقابل حصول ہے اور کسی بھی جسمانی انسان کے لیے خدا کی طرف سے ایسا کرنا اور بھی ناممکن ہوگا، کیونکہ وہ جو کام کرتا ہے وہ انسان کی زندگی کی خاطر اور انسان کی بدعنوان فطرت کو تبدیل کرنے کے لیے ہوتا ہے۔ اگر انسان اس جنگ میں حصہ لیتا تو وہ صرف بدحال تذبذب کی حالت میں بھاگ جاتا اور اپنے بدعنوان مزاج کو تبدیل کرنے کے قابل نہ ہوتا۔وہ انسان کو صلیب سے بچانے یا تمام سرکش بنی نوع انسان کو فتح کرنے کے قابل نہیں ہوتا لیکن وہ صرف ایک چھوٹا سا پرانا کام کرنے کے قابل ہوتا جو اصولوں سے بالاتر نہیں ہے یا پھر ایسا کام جس کا شیطان کی شکست سے کوئی تعلق نہیں ہے پس پھر پریشان کیوں ہوا جائے؟ اس کام کی کیا اہمیت ہے جو بنی نوع انسان کو حاصل نہیں کر سکتا، شیطان کو شکست دینا تو دور کی بات ہے؟ اور اس طرح، شیطان کے ساتھ جنگ صرف خود خدا کی طرف سے ہی کی جا سکتی ہے اور انسان کے لیے ایسا کرنا فقط ناممکن ہو جائے گا۔ انسان کا فرض اطاعت کرنا اور اس کی پیروی کرنا ہے، کیونکہ انسان آسمانوں اور زمین کو پیدا کرنے جیسا کام کرنے سے قاصر ہے اور نہ ہی وہ شیطان سے لڑنے کا کام انجام دے سکتا ہے۔ انسان صرف خدا کی قیادت میں خالق کو مطمئن کر سکتا ہے، جس کے ذریعے شیطان کو شکست دی جائے گی؛ یہ واحد چیز ہے جو انسان کر سکتا ہے۔ چنانچہ جب بھی کوئی نئی جنگ شروع ہوتی ہے یعنی ہر بار جب نئے دور کا کام شروع ہوتا ہے تو یہ کام ذاتی طور پر خدا کی طرف سے کیا جاتا ہے، جس کے ذریعے وہ پورے دورکی راہنمائی کرتا ہے اور پوری نوع انسانی کے لیے ایک نئی راہ کھولتا ہے۔ ہر نئے دور کا آغاز شیطان کے ساتھ جنگ کا ایک نیا آغاز ہے، جس کے ذریعے انسان ایک نئے، زیادہ خوبصورت عہد اور ایک نئے دور میں داخل ہوتا ہے جس کی قیادت ذاتی طور پر خدا خود کرتا ہے۔ انسان ہر چیز کا مالک ہے لیکن جو لوگ حاصل کیے گیے ہیں وہ شیطان کے ساتھ تمام جنگوں کا پھل بنیں گے۔ شیطان ہر چیز کو فاسد کرنے والا ہے، یہ تمام جنگوں کے اختتام پر شکست خوردہ ہے اور یہ وہی ہے جس کو ان جنگوں کے بعد سزا دی جائے گی۔ خدا، انسان اور شیطان میں سے صرف شیطان ہی وہ ہے جس سے نفرت کی جائے گی اور اسے رد کر دیا جائے گا۔ وہ لوگ جو شیطان کی طرف سے حاصل کیے گیے تھے لیکن خدا کی طرف سے واپس نہیں لیے جاتے، دریں اثنا وہ شیطان کی طرف سے سزا پانے والے بن جاتے ہیں۔ ان تینوں میں سے، ہر چیز کی طرف سے صرف خدا کی عبادت کی جانی چاہیے۔ وہ لوگ جنہیں شیطان کی طرف سے خراب کر دیا گیا تھا لیکن خدا کی طرف سے واپس لے لیا جاتا ہے اور جو خدا کے طریقے پر چلتے ہیں۔ دریں اثنا، وہ لوگ بن جاتے ہیں جو خدا کا وعدہ قبول کریں گے اور خدا کے لیے برے لوگوں کا انصاف کریں گے۔ بے شک خدا فتح یاب ہو گا اور شیطان ضرور شکست کھا جائے گا لیکن انسانوں میں ایسے لوگ بھی ہیں جو جیتیں گے اور وہ بھی جو ہاریں گے۔ جیتنے والے غالب آنے والوں کے ساتھ ہوں گے اور جو ہاریں گے وہ نقصان اٹھانے والوں کے ساتھ ہوں گے؛ یہ ہر ایک کی اپنی قسم کے لحاظ سے درجہ بندی ہے، یہ خدا کے تمام کاموں کا حتمی اختتام ہے۔ خدا کے تمام کام کا مقصد بھی یہی ہے اور یہ کبھی نہیں بدلے گا۔ خدا کے انتظام کی منصوبہ بندی کا بنیادی کام انسان کی نجات پر مرکوز ہے اور خدا بنیادی طور پر اس بنیاد کی خاطر، اس کام کی خاطر اور شیطان کو شکست دینے کے لیے جسم بن جاتا ہے۔ پہلی بار جب خدا جسم بنا تو وہ بھی شیطان کو شکست دینے کے لیے تھا: وہ ذاتی طور پر جسم بن گیا اور ذاتی طور پر صلیب پر کیلوں سے جڑ دیا گیا تھا تاکہ پہلی جنگ کے کام کو مکمل کیا جا سکے، جو بنی نوع انسان کی خلاصی کا کام تھا۔ اسی طرح کام کا یہ مرحلہ بھی ذاتی طور پر خدا کی طرف سے کیا جاتا ہے، جو انسان کے درمیان اپنے کام کو کرنے کے لیے جسم بن گیا ہے، ذاتی طور پر اپنے کلام کو بولنے اور انسان کو اس کو دیکھنے کی اجازت دیتا ہے۔بے شک، یہ ناگزیر ہے کہ وہ راستے میں کچھ اور کام بھی کرتا ہے لیکن اس کی بنیادی وجہ یہ ہے کہ وہ اپنے کام کو ذاتی طور پر انجام دیتا ہے تاکہ شیطان کو شکست دے سکے، پوری نوع انسانی کو فتح کرے اور ان لوگوں کو حاصل کرے۔ لہذا، مجسم خدا کا کام واقعی آسان نہیں ہے۔ اگر اس کا مقصد صرف انسان کو یہ دکھانا ہوتا کہ خدا مسکین طبع اور پوشیدہ ہے اور خدا حقیقی ہے، اگر یہ صرف اس کام کو کرنے کی خاطر ہوتا تو پھر جسم بننے کی کوئی ضرورت نہیں ہوتی۔ یہاں تک کہ اگر خدا جسم نہ بھی بنتا تو بھی وہ اپنی عاجزی اور پوشیدگی، اپنی عظمت اور پاکیزگی کو براہ راست انسان پر ظاہر کر سکتا تھا لیکن اس طرح کی چیزوں کا بنی نوع انسان کی مدیریت کے کام سے کوئی تعلق نہ ہوتا۔ وہ انسان کو بچانے یا اسے مکمل بنانے کے قابل نہیں ہوتا، شیطان کو شکست دینا تو بہت دور کی بات ہے۔ اگر شیطان کی شکست میں صرف ایک روح کو ایک دوسری روح کے خلاف جنگ کرنے میں شامل کیا گیا ہوتا تو پھر اس طرح کے کام کی عملی قدر اور بھی کم ہوتی۔ یہ انسان کو حاصل کرنے کے قابل نہیں ہو گا اور انسان کی قسمت اور امکانات کو برباد کردے گا۔ اس طرح، آج خدا کا کام گہری اہمیت کا حامل ہے۔ یہ صرف اس لیے نہیں ہے کہ انسان اسے دیکھ سکے یا اس لیے کہ انسان کی آنکھیں کھل جائیں یا اس لیے کہ اسے تھوڑا سا احساس ہو اور اس کی حوصلہ افزائی ہو؛ اس طرح کے کام کی کوئی اہمیت نہیں ہے۔ اگر تو صرف اس قسم کے علم کے بارے میں بات کر سکتا ہے تو اس سے ثابت ہوتا ہے کہ تو خدا کے جسم ہونے کی حقیقی اہمیت کو نہیں جانتا ہے۔


  خدا کی پوری انتظامی منصوبہ بندی کا کام ذاتی طور پر خدا کی طرف سے خود کیا جاتا ہے۔ پہلا مرحلہ – یعنی دنیا کی تخلیق – ذاتی طور پر خود خدا نے کی تھی اور اگر ایسا نہ ہوتا تو کوئی بھی بنی نوع انسان کو پیدا کرنے کے قابل نہ ہوتا۔ دوسرا مرحلہ تمام بنی نوع انسان کی خلاصی تھا اور یہ بھی ذاتی طور پر خود خدا کی طرف سے کیا گیا تھا۔ تیسرے مرحلے کے لیے تو یہ کہنے کی ضرورت نہیں: خدا کے تمام کاموں کے خاتمے کے لیے اس سے بھی کہیں زیادہ ضرورت ہے کہ انہیں خود خدا کے ذریعہ کیا جائے۔ پوری نوع انسانی کو خلاصی دلانے، فتح کرنے، حاصل کرنے اور کامل کرنے کا کام ذاتی طور پر خدا کی طرف سے انجام دیا جاتا ہے۔ اگر اس نے یہ کام ذاتی طور پر نہ کیا ہوتا تو اس کی شناخت انسان کے ذریعہ پیش نہیں کی جاسکتی تھی اور نہ ہی اس کا کام انسان کے ذریعہ کیا جا سکتا تھا۔ شیطان کو شکست دینے کے لیے، بنی نوع انسان کو حاصل کرنے کے لیے اور زمین پر انسان کو ایک عام زندگی دینے کے لیے، وہ ذاتی طور پر انسان کی راہنمائی کرتا اور ذاتی طور پر انسان کے درمیان کام کرتا ہے؛ اس کے پورے انتظام کی منصوبہ بندی کی خاطر اور اس کے تمام کام کے لیے، اس کا ذاتی طور پر اس کام کو کرنا ضروری ہے۔ اگر انسان صرف یہ سمجھتا ہے کہ خدا اس لیے آیا ہے تاکہ انسان اسے دیکھ سکے، انسان کو خوش کرنے کی خاطر تو اس طرح کے اعتقادات کی کوئی قدر و قیمت نہیں ہے، کوئی اہمیت نہیں ہے۔ انسان کی سمجھ بہت سطحی ہے! صرف اس کام کو خود انجام دے کر ہی خدا اس کام کو اچھی طرح اور مکمل طور پر انجام دے سکتا ہے۔ انسان خدا کی طرف سے ایسا کرنے کے قابل نہیں ہے۔ چونکہ اس کے پاس خدا کی شناخت یا اس کا جوہر نہیں ہے لہذا وہ خدا کے کام کو کرنے کے قابل نہیں ہے اور اگر انسان نے یہ کام کیا بھی ہوتا تو اس کا کوئی اثر نہ ہوتا۔ پہلی بار جب خدا جسم بنا تو خلاصی کی خاطر تمام بنی نوع انسان کو گناہ سے خلاصی دلانے، انسان کو اس قابل بنانے کے لیے کہ وہ پاک صاف ہو جائے اور اس کو گناہوں کی معافی دی جائے۔ فتح کا کام بھی انسان کے درمیان خدا کی طرف سے ذاتی طور پر کیا جاتا ہے۔ اگر، اس مرحلے کے دوران، خدا کا کام صرف پیشن گوئی کرنا تھا تو کسی نبی یا کسی سند یافتہ کو اس کی جگہ لینے کے لیے پایا جا سکتا تھا؛ اگر یہ صرف پیشن گوئی کی جا رہی تھی تو انسان خدا کی جگہ کھڑا ہو سکتا تھا۔ پھر بھی اگر انسان نے ذاتی طور پر خدا کا کام خود کرنے کی کوشش کی ہوتی اور انسان کی زندگی پر کام کرنے کی کوشش کی ہوتی تو اس کے لیے یہ کام کرنا ناممکن ہو جاتا۔ اسے ذاتی طور پر خود خدا کی طرف سے کیا جانا چاہیے: خدا کا ذاتی طور پر اس کام کو کرنے کے لیے جسم بننا ضروری ہے۔ کلام کے دور میں، اگر صرف پیشن گوئی کی جانی تھی، تو یسعیاہ یا ایلیاہ نبی کو یہ کام کرنے دیا جا سکتا تھا اور خود خدا کو ذاتی طور پر ایسا کرنے کی ضرورت نہیں ہوتی. کیونکہ اس مرحلے میں کیا گیا کام محض پیشن گوئی کی بات نہیں ہے اور کیونکہ یہ زیادہ اہمیت کا حامل ہے کیونکہ کلام کا کام انسان کو فتح کرنے اور شیطان کو شکست دینے کے لیے استعمال کیا جاتا ہے، اس لیے یہ کام انسان کی طرف سے نہیں کیا جا سکتا اور اسے ذاتی طور پر خود خدا کی طرف سے کیا جانا چاہیے۔ قانون کے دور میں یہوواہ نے اپنے کام کا کچھ حصہ کیا، جس کے بعد اس نے کچھ کلام کیا اور نبیوں کے وسیلہ سے کچھ کام کیا۔ اس کی وجہ یہ ہے کہ انسان اُس کے کام میں یہوواہ کی جگہ لے سکتا ہے اور اہل بصیرت چیزوں کی پیشنگوئی کر سکتے تھے اور اس کی جگہ کچھ خوابوں کی تعبیر کر سکتے تھے۔ شروع میں کیا گیا کام براہ راست انسان کے مزاج کو تبدیل کرنے کا کام نہیں تھا اور انسان کے گناہ سے متعلق نہیں تھا اور انسان کو صرف قانون کی پابندی کرنے کی ضرورت تھی۔ اس لیے یہوواہ جسم نہیں بنا اور اس نے خود کو انسان پر ظاہر نہیں کیا؛ بلکہ اس نے موسیٰ اور دوسروں سے براہ راست بات کی، انہیں اپنی طرف سے بات کرنے اور کام کرنے پر لگایا اور انہیں براہ راست لوگوں کے درمیان کام کرنے پر مامور کیا۔ خدا کے کام کا پہلا مرحلہ انسان کی قیادت تھا۔ یہ شیطان کے خلاف جنگ کا آغاز تھا لیکن اس جنگ کا ابھی باضابطہ طور پر آغاز ہونا تھا۔ شیطان کے خلاف باضابطہ جنگ خدا کے پہلا جسم اختیار کرنے کے ساتھ شروع ہوئی اور یہ آج تک جاری ہے۔ اس جنگ کی پہلی لڑائی اس وقت ہوئی جب مجسم خدا کو صلیب پر کیلوں سے ٹھونک دیا گیا۔ خدا کے مصلوب ہونے نے شیطان کو شکست دی اور یہ جنگ کا پہلا کامیاب مرحلہ تھا۔ جب مجسم خدا نے انسان کی زندگی پر براہ راست کام کرنا شروع کیا تو یہ انسان کو دوبارہ حاصل کرنے کے کام کا باضابطہ آغاز تھا اور چونکہ یہ انسان کے پرانے مزاج کو تبدیل کرنے کا کام تھا، یہ شیطان کے ساتھ جنگ کرنے کا کام تھا۔ ابتدا میں یہوواہ کے ذریعہ کیے گئے کام کا مرحلہ محض زمین پر انسان کی زندگی کی قیادت تھا۔ یہ خدا کے کام کا آغاز تھا اور اگرچہ اس میں ابھی تک کوئی جنگ، یا کوئی بڑا کام شامل نہیں تھا لیکن اس نے آنے والی جنگ کے کام کی بنیاد رکھی۔ بعد میں، فضل کے دور کے دوران کام کے دوسرے مرحلے میں انسان کے پرانے مزاج کو تبدیل کرنا شامل تھا، جس کا مطلب یہ ہے کہ خدا نے خود انسان کی زندگی کو اچھی طرح بنایا۔ اسے ذاتی طور پر خدا کی طرف سے ہی کیا جانا تھا: اس کے لیے ضروری تھا کہ خدا ذاتی طور پر جسم بن جائے. اگر وہ جسم نہ بن جاتا تو کام کے اس مرحلے میں کوئی اور اس کی جگہ نہیں لے سکتا تھا، کیونکہ یہ شیطان کے خلاف براہ راست لڑنے کے کام کی نمائندگی کرنا تھا۔ اگر انسان نے یہ کام خدا کی جگہ پر کیا ہوتا تو جب انسان شیطان کے سامنے کھڑا ہوتا تو شیطان سر تسلیم خم نہ کرتا اور اسے شکست دینا ناممکن ہوتا۔ یہ خدا کا مجسم ہونا تھا جو اسے شکست دینے کے لیے آیا تھا، کیونکہ مجسم خدا کا جوہر اب بھی خدا ہے، وہ اب بھی انسان کی زندگی ہے اور وہ اب بھی خالق ہے۔ کچھ بھی ہو جائے، اس کی شناخت اور جوہر تبدیل نہیں ہوگا اور اس طرح، اس نے جسم کو قبول کیا اور شیطان کی مکمل تابعداری کا سبب بننے کا کام کیا۔. آخری ایام کے کام کے مرحلے میں اگر انسان یہ کام کرے اور اسے براہ راست کلام بولنے پر لگا دیا جائے تو وہ اسے بولنے سے قاصر رہے گا اور اگر پیشین گوئی کی جائے تو یہ پیشین گوئی انسان کو فتح کرنے کے قابل نہیں ہو گی۔ جسم کو اختیار کرنے سے، خدا شیطان کو شکست دینے اور اس کی مکمل اطاعت حاصل کرنے کے لیے آتا ہے۔ جب وہ شیطان کو مکمل طور پر شکست دے گا، انسان کو مکمل طور پر فتح کر لے گا اور انسان کو مکمل طور پر حاصل کر لے گا تو کام کا یہ مرحلہ مکمل ہو جائے گا اور کامیابی حاصل ہو جائے گی۔ خدا کی مدیریت میں، انسان خدا کی جگہ کھڑا نہیں ہو سکتا۔ خاص طور پر، دور کی قیادت کرنے اور نئے کام کو شروع کرنے کا کام خود خدا کی طرف سے ذاتی طور پر کیے جانے کی اس سے بھی زیادہ ضرورت ہے۔ انسان کو وحی پہنچانا اور اسے نبوت فراہم کرنا انسان کے ذریعہ کیا جا سکتا ہے لیکن اگر یہ کوئی ایسا کام ہے جو خدا کے ذریعے ذاتی طور پر کیا جانا چاہیے، جیسے خود خدا اور شیطان کے مابین جنگ کا کام ہے تو یہ کام انسان کے ذریعہ نہیں کیا جا سکتا ہے۔ کام کے پہلے مرحلے کے دوران، جب شیطان کے ساتھ کوئی جنگ نہیں ہوئی تھی، یہوواہ نے ذاتی طور پر نبیوں کے ذریعہ بیان کردہ پیشین گوئی کا استعمال کرتے ہوئے بنی اسرائیل کی راہنمائی کی۔ اس کے بعد، کام کا دوسرا مرحلہ شیطان کے ساتھ جنگ تھا اور خدا خود ذاتی طور پر جسم بن گیا اور اس کام کو کرنے کے لیے جسمانی شکل میں آیا۔ ہر وہ چیز جس میں شیطان کے خلاف جنگ شامل ہوتی ہے اس میں خدا کا جسم ہونابھی شامل ہوتا ہے، جس کا مطلب ہے کہ یہ جنگ انسان کے ذریعہ نہیں لڑی جا سکتی ہے۔ اگر انسان جنگ کرے تو وہ شیطان کو شکست دینے کے قابل نہیں ہو گا۔ وہ اس کے دائرہ اختیار میں رہتے ہوئے اس کے خلاف لڑنے کی طاقت کیسے حاصل کرسکتا ہے؟ انسان درمیان میں ہے: اگر تو شیطان کی طرف جھکاؤ رکھتا ہےتو تو شیطان سے تعلق رکھتا ہے اور اگر تو خدا کو مطمئن کرتا ہے تو تو خدا کا ہے۔ اگر انسان اس جنگ کے کام میں خدا کے لیے کھڑے ہونے کی کوشش کرتا تو کیا وہ ایسا کر پاتا؟ اگر وہ ایسا کرتا تو کیا وہ بہت پہلے ہلاک نہ ہو چکا ہوتا؟ کیا وہ بہت پہلے ہی نا موجود دنیا میں داخل نہیں ہو جاتا؟ لہذا، انسان اس کے کام میں خدا کی جگہ لینے سے قاصر ہے، جس کا مطلب یہ ہے کہ انسان میں خدا کا جوہر نہیں ہے اور اگر تو شیطان کے ساتھ جنگ کرتا تو تو اسے شکست دینے کے قابل نہیں ہوتا۔ انسان صرف کچھ کام کر سکتا ہے۔ وہ کچھ لوگوں کو جیت سکتا ہے لیکن وہ خود خدا کے کام میں خدا کی جگہ کھڑا نہیں ہو سکتا۔ انسان شیطان کے ساتھ جنگ کیسے کر سکتا ہے؟ شیطان تو تجھے یہ شروع کرنے سے پہلے ہی یرغمال بنا لے گا۔ صرف اس وقت جب خدا خود شیطان کے ساتھ جنگ کرتا ہے اور انسان اس بنیاد پر خدا کی پیروی کرتا ہے اور اس کی اطاعت کرتا ہے، تب ہی انسان خدا کے ذریعہ حاصل کیا جاسکتا اور شیطان کے بندھنوں سے بچ سکتا ہے۔ وہ چیزیں جو انسان اپنی حکمت اور صلاحیتوں سے حاصل کر سکتا ہے وہ بہت محدود ہیں؛ وہ انسان کو کامل بنانے، اس کی راہنمائی کرنے اور اس کے علاوہ شیطان کو شکست دینے کے قابل نہیں ہے۔ انسان کی عقل و دانش شیطان کے منصوبوں کو ناکام بنانے سے قاصر ہے تو انسان اس سے جنگ کیسے کر سکتا ہے؟


  وہ تمام لوگ جو کامل بننے کے لیے تیار ہیں ان کے لیے کامل بنائے جانے کا موقع ہے، لہذا ہر ایک کو مطمئن رہنا چاہیے: مستقبل میں تم سب منزل میں داخل ہوں گے۔ لیکن اگر تو کامل ہونے کے لیے تیار نہیں ہے اور حیرت انگیز عہد میں داخل ہونے کے لیے تیار نہیں ہے تو یہ تیرا اپنا مسئلہ ہے۔ وہ تمام لوگ جو کامل ہونے کے لیے تیار ہیں اور خدا کے وفادار ہیں، وہ سب جو اطاعت کرتے ہیں اور وہ سب جو ایمانداری سے اپنے کام کو انجام دیتے ہیں – ایسے تمام لوگوں کو کامل بنایا جا سکتا ہے۔ آج، وہ تمام لوگ جو وفاداری سے اپنا فرض ادا نہیں کرتے، وہ سب جو خدا کے وفادار نہیں ہیں، وہ سب جو خدا کے تابع نہیں ہیں، خاص طور پر وہ لوگ جنھوں نے روح القدس کی روشن ضمیری اور روشنی حاصل کی ہے لیکن اسے عملی جامہ نہیں پہنایا ہے- ایسے تمام لوگ کامل نہیں بنائے جا سکتے۔ وہ تمام لوگ جو وفادار ہونے اور خدا کی اطاعت کرنے کے لیے تیار ہیں، وہ کامل بنائے جا سکتے ہیں، چاہے وہ تھوڑے سے لاعلم ہی کیوں نہ ہوں۔ وہ تمام لوگ جو جستجو کرنے کے لیے تیار ہیں انہیں کامل بنایا جا سکتا ہے۔ اس کے بارے میں فکر کرنے کی کوئی ضرورت نہیں ہے۔ جب تک تو اس سمت میں جستجو کرنے کے لیے تیار ہے، تجھے کامل بنایا جا سکتا ہے۔ میں تم میں سے کسی کو بھی چھوڑنے یا نکالنے کو تیار نہیں ہوں لیکن اگر انسان نیکی کرنے کی کوشش نہیں کرتا تو پھر تو صرف اپنے تئیں برباد کر رہا ہے؛ یہ میں نہیں جو تجھے نکالتا ہے بلکہ تم خود ہو۔ اگر تو خود اچھا کام کرنے کی کوشش نہیں کرتا ہے، اگر توکاہل ہے یا اپنا فرض ادا نہیں کرتا یا وفادار نہیں ہے یا حق کی پیروی نہیں کرتا ہےاور ہمیشہ اپنی مرضی کے مطابق کام کرتا ہے، اگر تو لاپرواہی سے برتاؤ کرتا ہے تو تو اپنی شہرت اور خوش قسمتی کے لیے لڑتا ہے اور مخالف جنس کے ساتھ اپنے معاملات میں بے ایمان ہے تو پھر تو اپنے گناہوں کا بوجھ خود اٹھائے گا؛ تو کسی کے رحم کے لائق نہیں ہے۔ میرا ارادہ یہ ہے کہ تم سب کامل بن جاؤ اور کم از کم فتح ہو جاؤ تاکہ کام کا یہ مرحلہ کامیابی سے مکمل ہو سکے۔ خدا کی خواہش یہ ہے کہ ہر فرد کامل بنایا جائے، بالآخر اس کے وسیلہ سے حاصل کیا جائے، اس کے وسیلہ سے مکمل طور پر پاک کیا جائے اور ایسے لوگ بنیں جن سے وہ محبت کرتا ہے۔ اس سے کوئی فرق نہیں پڑتا کہ میں کہتا ہوں کہ تم پسماندہ یا ناقص صلاحیت کے ہو – یہ سب حقیقت ہے۔ میرے اس قول سے یہ ثابت نہیں ہوتا کہ میں تمہیں ترک کرنے کا ارادہ رکھتا ہوں، یہ کہ میں نے تم سے امید کھو دی ہے، یہ تو بہت دور کی بات ہے کہ میں تمہیں بچانے کے لیے تیار نہیں ہوں۔ آج میں تمہاری نجات کا کام کرنے آیا ہوں، جس کا مطلب یہ ہے کہ میں جو کام کرتا ہوں وہ نجات کے کام کا تسلسل ہے۔ ہرفرد کے پاس کامل ہونے کا موقع ہے: بشرطیکہ تو اس کے لیے تیار ہو جائے، بشرطیکہ تو پیروی کرے، آخر میں تم اس نتیجہ کو حاصل کرنے کے قابل ہو جاؤ گے اور تم میں سے کسی کو بھی ترک نہیں کیا جائے گا۔ اگر تو ناقص صلاحیت کا حامل ہے تو تجھ سے میرے تقاضے تیری ناقص صلاحیت کے مطابق ہوں گے۔ اگر تو اعلیٰ صلاحیت کا حامل ہے تو تجھ سے میرے تقاضے تیری اعلیٰ صلاحیت کے مطابق ہوں گے؛ اگر تو لاعلم اور ناخواندہ ہے تو تجھ سے میری مرادیں تیری ناخواندگی کے موافق ہوں گی۔ اگر تو پڑھا لکھا ہے تو تجھ سے میری مرادیں اس حقیقت کے مطابق ہوں گی کہ تو پڑھا لکھا ہے؛ اگر تو بزرگ ہے تو تجھ سے میرے تقاضے تیری عمر کے مطابق ہوں گے۔ اگر تو مہمان نوازی کی استطاعت رکھتا ہے تو تجھ سے میرے تقاضے اس استطاعت کے مطابق ہوں گے؛ اگر تو کہے کہ تو مہمان نوازی نہیں کر سکتا اور صرف کوئی خاص کام انجام دے سکتا ہے، چاہے وہ بشارت کی منادی ہو، کلیسیا کی دیکھ بھال کرنا ہو یا دیگر عمومی امور ادا کرنا ہوں تو تیرے بارے میں میرا کامل کرنا اس کے مطابق ہو گا جو تو کرتا ہے۔ وفادار ہونا، آخر تک اطاعت کرنا اور خدا کے لیے انتہائی محبت کی تلاش کرنا- یہ ہی وہ چیزیں ہیں جو تجھے پوری کرنی چاہییں اور ان تین چیزوں سے بہتر کوئی عمل نہیں ہے. بالآخر انسان کو ان تینوں چیزوں کو حاصل کرنے کی ضرورت ہے اور اگر وہ ان کو حاصل کر سکتا ہے تو وہ کامل بنا دیا جائے گا لیکن، سب سے بڑھ کر، تجھے واقعی پیچھا کرنا چاہیے، تمہیں فعال طور پر آگے اور اوپر کی طرف دباؤ ڈالنا چاہیے اور اس سلسلے میں غیر فعال نہیں ہونا چاہیے۔ میں نے کہا ہے کہ ہر شخص کو کامل بنانے کا موقع ملتا ہے اور وہ کامل بنائے جانے کی صلاحیت رکھتا ہے اور یہ سچ ہے لیکن تو اپنے تعاقب میں بہتر بننے کی کوشش نہیں کرتا ہے۔ اگر تم ان تین معیاروں کو حاصل نہیں کرتے ہو تو آخر میں تمہیں لازماً نکال دیا جانا چاہیے۔ میں چاہتا ہوں کہ ہر کوئی بڑھ کر پا لے، میں چاہتا ہوں کہ ہر کسی کو روح القدس کا کام اور روشن ضمیری حاصل ہو اور بالکل آخر تک اطاعت کرنے کے قابل ہو، کیونکہ یہ وہ فرض ہے جو تم میں سے ہر ایک کو انجام دینا چاہیے۔ جب تم سب اپنا فرض ادا کر چکو گے تو تم سب کامل ہو جاؤ گے اور تمہارے پاس بھی زبردست گواہی ہو گی۔ وہ سب جن کے پاس گواہی ہے، وہ لوگ ہیں جنھوں نے شیطان پر فتح حاصل کی ہے اور خدا کا وعدہ حاصل کیا ہے اور یہی وہ لوگ ہیں جو حیرت انگیز منزل میں رہنے کے لیے زندہ رہیں گے۔


خدا اور انسان ایک ساتھ حالت سکون میں داخل ہوں گے

شروع میں، خدا حالت سکون میں تھا۔ اس وقت زمین پر کوئی انسان یا کوئی اور چیز نہیں تھی، اور خدا نے ابھی تک کوئی کام نہیں کیا تھا۔ اس نے اپنا انتظام کا کام صرف نوع انسانی کے وجود میں آنے اور نوع انسانی کے بدعنوان ہونے کے بعد ہی شروع کیا۔ اس وقت کے بعد سے، اس نے سکون نہیں کیا، بلکہ اس کی بجائے نوع انسانی کے درمیان اپنے آپ کو مصروف کرنا شروع کر دیا۔ یہ نوع انسانی کی بدعنوانی اور بڑے فرشتے کی بغاوت کی وجہ سے بھی تھا کہ خدا نے اپنا سکون کھو دیا، اگر خدا شیطان کو شکست نہیں دیتا اور بدعنوان نوع انسانی کو نہیں بچاتا ہے، تو وہ دوبارہ کبھی بھی سکون میں داخل نہیں ہو سکے گا۔ جس طرح انسان میں سکون کی کمی ہے، اسی طرح خدا میں بھی ہے اور جب وہ ایک بار پھر سکون کرے گا تو انسان بھی سکون کریں گے۔ سکون میں ہونے کا مطلب خدا اور شیطان میں جنگ کے بغیر، گندگی کے بغیر اور کسی بھی مسلسل برائی کے بغیر زندگی ہے۔ کہنے کا مطلب یہ ہے کہ یہ ایک ایسی زندگی ہے جو شیطان کے خلل (یہاں "شیطان" سے مراد دشمن قوتیں ہیں) اور شیطان کی بدعنوانی سے پاک ہے اور نہ ہی یہ خدا کی مخالفت میں کسی طاقت کے حملے کی زد پر ہے؛ یہ ایک ایسی زندگی ہے جس میں ہر ایک چیز اپنی صنف کی پیروی کرتی ہے اور مخلوق کے خداوند کی عبادت کر سکتی ہے نیز جس میں آسمان اور زمین مکمل طور پر پُرسکون ہوتے ہیں - یہ ہے جو "انسانوں کی پرسکون زندگی" کے الفاظ کا مطلب ہے۔ جب خدا سکون کرے گا تو زمین پر برائی باقی نہیں رہے گی اور نہ ہی دشمن قوتوں کی طرف سے مزید کوئی حملہ ہو گا اور سب نوع انسانی ایک نئی دنیا میں داخل ہو جائے گی۔ اب شیطان کی طرف سے بدعنوان کی گئی نوع انسانی نہیں ہو گی، بلکہ ایک ایسی نوع انسانی ہو گی جو شیطان کی طرف سے بدعنوان ہونے کے بعد بچا لی گئی ہے۔ نوع انسانی کے سکون کا دن خدا کے بھی سکون کا دن ہو گا۔ خدا نے نوع انسانی کے سکون میں داخل ہونے میں ناکامی کی وجہ سے اپنا سکون کھو دیا، اس وجہ سے نہیں کہ وہ اصل میں سکون کرنے کے قابل نہیں تھا۔ سکون میں داخل ہونے کا مطلب یہ نہیں ہے کہ ہر چیز حرکت کرنا بند کر دیتی ہے یا ترقی کرنا بند کر دیتی ہے اور نہ ہی اس کا مطلب یہ ہے کہ خدا کام کرنا بند کر دیتا ہے یا انسان زندہ رہنا چھوڑ دیتے ہیں۔ سکون میں داخل ہونے کی نشانی یہ ہو گی جب شیطان کو ہلاک کر دیا جائے گا، جب وہ خبیث لوگ جو اس کی برائیوں میں اس کے ساتھ شامل ہو گئے تھے، انھیں سزا دے دی جائے گی اور ان کا صفایا کر دیا جائے گا اور جب خدا کی دشمن تمام قوتیں ختم ہو جائیں گی۔ خدا کے سکون میں داخل ہونے کا مطلب یہ ہے کہ وہ اب نوع انسانی کی نجات کے اپنے کام کو انجام نہیں دے گا۔ نوع انسانی کے سکون میں داخل ہونے کا مطلب یہ ہے کہ ساری نوع انسانی خدا کے نور کے اندر اور اس کی نعمتوں کے تحت زندگی بسر کرے گی، شیطان کی بدعنوانی سے پاک ہو گی اور اب مزید برائی نہیں ہو گی۔ خدا کی نگہداشت کے تحت، انسان زمین پر حسب معمول رہیں گے۔ جب خدا اور نوع انسانی ایک ساتھ سکون میں داخل ہوتے ہیں تو اس کا مطلب یہ ہے کہ نوع انسانی کو بچا لیا گیا ہے اور شیطان کو تباہ کر دیا گیا ہے اور یہ کہ انسانوں میں خدا کا کام مکمل طور پر پورا ہو چکا ہے۔ خدا اب انسانوں میں کام نہیں کرے گا اور وہ اب شیطان کے تسلط میں نہیں رہیں گے۔ اس طرح، خدا اب مصروف نہیں رہے گا اور انسان اب مسلسل حرکت میں نہیں رہیں گے۔ خدا اور نوع انسانی بیک وقت سکون میں داخل ہوں گے۔ خدا اپنی اصل جگہ پر لوٹ آئے گا اور ہر شخص بالترتیب اپنی جگہ پر لوٹ آئے گا۔ یہ وہ منزلیں ہیں جن میں خدا اور انسان اس وقت رہیں گے جب خدا کا سارا انتظام ختم ہو جائے گا۔ خدا کے پاس خدا کی منزل ہو گی اور نوع انسانی کے پاس نوع انسانی کی منزل ہو گی۔ سکون کرتے ہوئے، خدا زمین پر ان کی زندگیوں میں تمام انسانوں کی راہنمائی جاری رکھے گا اور اس کی روشنی میں، وہ آسمان میں ایک سچے خدا کی عبادت کریں گے۔ خدا اب نوع انسانی کے درمیان نہیں رہے گا اور نہ ہی انسان خدا کے ساتھ اس کی منزل میں رہ سکیں گے۔ خدا اور انسان ایک ہی دنیا میں نہیں رہ سکتے؛ بلکہ دونوں کا اپنا اپنا طرز زندگی ہے۔ خدا وہ ہے جو تمام نوع انسانی کی راہنمائی کرتا ہے اور تمام نوع انسانی خدا کے انتظام کے کام کی ٹھوس شکل ہے۔ انسان وہ ہیں جن کی راہنمائی کی جاتی ہے اور وہ خدا کی طرح کے جوہر کے حامل نہیں ہیں۔ "سکون" کرنے کا مطلب ہے کسی چیز کا اپنی اصل جگہ پر واپس جانا۔ لہٰذا، جب خدا سکون میں داخل ہوتا ہے، تو اس کا مطلب یہ ہے کہ وہ اپنے اصل مقام پر واپس آ گیا ہے۔ وہ اب زمین پر نہیں رہے گا اور نہ ہی نوع انسانی کے درمیان ان کی خوشی اور مصائب میں شریک ہونے کے لیے ان کے ساتھ ہو گا۔ جب انسان سکون میں داخل ہوتے ہیں تو اس کا مطلب یہ ہے کہ وہ حقیقی مخلوق بن گئے ہیں؛ وہ زمین پر خدا کی عبادت کریں گے اور عمومی انسانی زندگی گزاریں گے۔ لوگ اب خدا کی نافرمانی یا اس کی مخالفت نہیں کریں گے اور آدم اور حوا کی اصل زندگی کی طرف واپس آ جائیں گے۔ یہ خدا اور انسانوں کے سکون میں داخل ہونے کے بعد ان کی متعلقہ زندگیاں اور منزلیں ہوں گی۔ شیطان کی شکست اس کے اور خدا کے درمیان جنگ میں ایک ناگزیر رجحان بن گئے ہیں۔ اس طرح، خدا کا اپنے انتظامی کام کی تکمیل کے بعد سکون میں داخل ہونا اور نوع انسانی کی مکمل نجات اور سکون میں داخلہ اسی طرح ناگزیر رجحانات بن گئے ہیں۔ نوع انسانی کے سکون کی جگہ زمین پر ہے اور خدا کے سکون کی جگہ آسمان میں ہے۔ جبکہ انسان سکون سے خدا کی عبادت کرتے ہیں، وہ زمین پر رہیں گے اور جبکہ خدا باقی نوع انسانی کی سکون میں راہنمائی کرتا ہے تو وہ ان کی آسمان سے راہنمائی کرے گا، زمین سے نہیں۔ خدا اب بھی روح ہو گا، جبکہ انسان اب بھی جسم ہوں گے۔ خدا اور انسان دونوں مختلف انداز میں سکون کرتے ہیں۔ جب خدا سکون کرے گا تو وہ آئے گا اور انسانوں کے درمیان ظاہر ہوگا۔ جب انسان سکون کرتے ہیں، تو ان کی خدا کی طرف سے آسمان کا دورہ کرنے کے ساتھ ساتھ وہاں کی زندگی سے لطف اندوز ہونے کے لیے راہنمائی کی جائے گی۔ خدا اور نوع انسانی کے سکون میں داخل ہونے کے بعد، شیطان کا وجود باقی نہیں رہے گا؛ اسی طرح خبیث لوگ بھی ختم ہو جائیں گے۔ اس سے پہلے کہ خدا اور نوع انسانی سکون کرے، وہ خبیث لوگ جنھوں نے کبھی زمین پر خدا کو ستایا تھا اور ساتھ ہی وہ دشمن جو وہاں اس کی نافرمانی کر رہے تھے، پہلے ہی تباہ ہو چکے ہوں گے؛ وہ آخری ایام کی بڑی آفتوں سے فنا ہو چکے ہوں گے۔ ایک بار جب خبیث لوگ مکمل طور پر ختم کر دیے جا چکے ہوں گے تو زمین کا شیطان کے ستانے سے دوبارہ کبھی بھی واسطہ نہیں پڑے گا۔ صرف اسی وقت نوع انسانی مکمل نجات حاصل کرے گی اور خدا کا کام مکمل طور پر ختم ہو جائے گا۔ یہ خدا اور نوع انسانی کے سکون میں داخل ہونے کے لیے ضروری شرائط ہیں۔

تمام چیزوں کے خاتمے کا قریب آنا خدا کے کام کی تکمیل کے ساتھ ساتھ نوع انسانی کی پیشرفت کے خاتمے کی طرف بھی اشارہ کرتا ہے۔ اس کا مطلب یہ ہے کہ انسان، جنھیں شیطان نے بدعنوان بنایا ہے، ترقی کے اپنے آخری مرحلے تک پہنچ چکے ہوں گے اور یہ کہ آدم اور حوا کی اولاد نے اپنی نسلی افزائش مکمل کر لی ہو گی۔ اس کا مطلب یہ بھی ہے کہ ایسی نوع انسانی، جو شیطان کے ذریعے بدعنوان ہو چکی ہے، کے لیے ترقی جاری رکھنا ناممکن ہو جائے گا۔ شروع میں آدم اور حوا کو بدعنوان نہیں بنایا گیا تھا لیکن آدم اور حوا جو عدن کے باغ سے نکالے گئے تھے انھیں شیطان نے بدعنوان کر دیا تھا۔ جب خدا اور انسان ایک ساتھ سکون میں داخل ہوں گے تو آدم اور حوا – جنھیں عدن کے باغ سے نکال دیا گیا تھا – اور ان کی اولاد آخر کار ختم ہو جائے گی۔ مستقبل کی نوع انسانی اب بھی آدم اور حوا کی اولاد پر ہی مشتمل ہو گی لیکن وہ شیطان کے زیرِ تسلط رہنے والے انسان نہیں ہوں گے۔ بلکہ وہ ایسے لوگ ہوں گے جو نجات پا چکے ہوں گے اور خالص ہو چکے ہوں گے۔ یہ ایک ایسی نوع انسانی ہو گی جس کا فیصلہ ہو چکا ہوگا اور تادیب کر دی گئی ہو گی اور جو کہ مقدس ہو گی۔ یہ لوگ اس نسل انسانی کی طرح نہیں ہوں گے جیسی کہ یہ اصل میں تھی؛ یہ بھی کہا جا سکتا ہے کہ وہ شروع کی آدم اور حوا کی نوع انسانی سے مکمل طور پر مختلف قسم کے ہوں گے۔ یہ لوگ ان سب میں سے چنے گئے ہوں گے جنھیں شیطان نے بد عنوان کر دیا تھا اور یہی وہ لوگ ہوں گے جو بالآخر خدا کی عدالت اور سزا میں ثابت قدم رہے ہوں گے؛ وہ بدعنوان بنی نوع انسان میں بچ جانے والے انسانوں کا آخری باقی رہ جانے والا گروہ ہوں گے۔ صرف یہی لوگ خدا کے ساتھ آخری سکون میں داخل ہو سکیں گے۔ یہ وہ لوگ ہیں جو آخری ایام میں خدا کی عدالت اور سزا کے کام میں ثابت قدم رہنے کی صلاحیت رکھتے ہیں – یعنی پاکیزگی کے آخری کام کے دوران – یہ وہی لوگ ہوں گے جو خدا کے ساتھ حتمی سکون میں داخل ہوں گے؛ اس طرح، وہ تمام لوگ جو سکون میں داخل ہوتے ہیں وہ شیطان کے اثر و رسوخ سے آزاد ہو جائیں گے اور جنھیں خدا کی طرف سے پاکیزہ بنائے جانے کے آخری کام سے گزرنے کے بعد حاصل کیا جائے گا۔ یہ انسان، جنھیں آخر کار خدا کی طرف سے حاصل کیا جائے گا، آخری سکون میں داخل ہو جائیں گے۔ سزا اور عدالت کے خدا کے کام کا مقصد بنیادی طور پر نوع انسانی کو پاکیزہ بنانا ہے، حتمی سکون کی خاطر؛ اس طرح کی صفائی کے بغیر، نوع انسانی میں سے کسی کی بھی اپنی قسم کے مطابق مختلف زمروں میں درجہ بندی نہیں کی جا سکتی تھی یا سکون میں داخل نہیں کیا جا سکتا تھا۔ یہ کام سکون میں داخل ہونے کے لیے نوع انسانی کا واحد راستہ ہے۔ صرف خدا کا پاکیزہ بنانے کا کام ہی انسانوں کو ان کی برائی سے پاک کرے گا اور صرف اس کا سزا اور عدالت کا کام ہی نوع انسانی کے ان نافرمان عناصر کو روشنی میں لائے گا، اس طرح بچائے جانے والے لوگوں کو نہ بچائے جا سکنے والے لوگوں سے الگ کر دے گا۔ اور باقی رہ جانے والے لوگوں کو باقی نہ رہ جانے والے لوگوں سے الگ کر دے گا۔ جب یہ کام ختم ہو جائے گا تو وہ لوگ جنھیں رہنے کی اجازت دی جائے گی وہ سب پاک صاف ہو جائیں گے اور نوع انسانی کی ایک اعلیٰ حالت میں داخل ہو جائیں گے جس میں وہ زمین پر مزید حیرت انگیز دوسری انسانی زندگی سے لطف اندوز ہوں گے؛ دوسرے لفظوں میں، وہ اپنے سکون کے انسانی دن کا آغاز کریں گے اور خدا کے ساتھ مل جل کر رہیں گے۔ جن لوگوں کو رہنے کی اجازت نہیں ہو گی ان کو سزا دینے اور ان کے بارے عدالت کرنے کے بعد ان کے حقیقی رنگ مکمل طور پر بے نقاب ہو جائیں گے، جس کے بعد وہ سب تباہ کر دیے جائیں گے اور شیطان کی طرح انھیں زمین پر زندہ رہنے کی اجازت نہیں دی جائے گی۔ مستقبل کی نوع انسانی میں اب اس قسم کے لوگوں میں سے کوئی بھی شامل نہیں ہوگا؛ ایسے لوگ اس قابل نہیں ہیں کہ وہ حتمی سکون کی زمین میں داخل ہو سکیں اور نہ ہی وہ اس قابل ہیں کہ وہ اس سکون کے دن میں شامل ہوں جس میں خدا اور نوع انسانی شریک ہوں گے، کیونکہ وہ سزا کا نشانہ ہیں اور وہ خبیث اور برے لوگ ہیں۔ ان کی ایک بار خلاصی کروائی گئی تھی اور ان کی عدالت بھی کی گئی تھی اور انھیں سزا بھی دی گئی تھی؛ انھوں نے ایک بار خدا کی خدمت بھی کی تھی۔ تاہم جب آخری دن آئے گا تو ان کی خباثت اور نافرمانی اور خلاصی پانے سے قاصر ہونے کی وجہ سے انھیں باہر نکال دیا جائے گا اور تباہ کر دیا جائے گا؛ وہ مستقبل کی دنیا میں دوبارہ کبھی وجود میں نہیں آئیں گے، اور اب وہ مزید مستقبل کی نسل انسانی کے درمیان نہیں رہیں گے۔ چاہے وہ مردہ لوگوں کی روحیں ہوں یا وہ لوگ ہوں جو اب بھی جسم میں زندہ ہیں، تمام گناہ گار اور وہ سب لوگ جو بچائے نہیں جا سکے، وہ اس وقت تباہ ہو جائیں گے جب نوع انسانی کے مقدس لوگ سکون میں داخل ہو جائیں گے۔ جہاں تک ان گناہ گار روحوں اور انسانوں یا نیک لوگوں اور راستبازوں کی روحوں کا تعلق ہے، چاہے وہ کسی بھی دور میں ہوں، برائی کرنے والے آخر کار ہلاک ہو جائیں گے، اور وہ سب جو نیک ہیں زندہ رہیں گے۔ آیا کوئی شخص یا روح نجات حاصل کرے گی یا نہیں اس کا فیصلہ مکمل طور پر آخری دور کے کام کی بنیاد پر نہیں کیا جاتا، بلکہ اس کا تعین اس بات سے ہوتا ہے کہ آیا انھوں نے خدا کی مخالفت یا نافرمانی کی ہے یا نہیں۔ پچھلے دور کے وہ لوگ جنھوں نے برائی کا ارتکاب کیا اور نجات نہ پا سکے، بلاشبہ وہ عذاب کا نشانہ بنیں گے اور موجودہ دور میں جو لوگ برائی کا ارتکاب کرتے ہیں اور انھیں بچایا نہیں جا سکتا، وہ بھی یقیناً عذاب کا نشانہ ہوں گے۔ انسانوں کی درجہ بندی نیکی اور بدی کی بنیاد پر کی جاتی ہے، نہ کہ اس پر کہ وہ کس خاص دور میں رہتے ہیں۔ ایک بار اس طرح درجہ بندی کرنے کے بعد، انھیں فوری طور پر سزا یا انعام نہیں دیا جائے گا۔ بلکہ خدا بدی کی سزا دینے اور نیکی کا بدلہ دینے کے اپنے کام کو صرف اس وقت انجام دے گا جب وہ آخری ایام میں فتح کے اپنے کام کو ختم کر لے گا۔ دراصل، جب سے اس نے بنی نوع انسان کی نجات کا کام کرنا شروع کیا ہے، تب سے وہ انسانوں کو نیک اور بد میں تقسیم کر رہا ہے۔ یہ بالکل ایسے ہے کہ وہ راستبازوں کو صلہ اور خبیثوں کو سزا صرف اس وقت دے گا جب اس کا کام ختم ہو جائے گا؛ ایسا نہیں ہے کہ وہ اپنے کام کی تکمیل کے بعد انھیں زمروں میں تقسیم کرے گا اور پھر فوری طور پر بروں کو سزا دینے اور نیکوں کو صلہ دینے کا کام شروع کر دے گا۔ بلکہ یہ کام تبھی انجام پائے گا جب اس کا کام مکمل طور پر ختم ہو جائے گا۔ بدی کو سزا دینے اور نیکی کا بدلہ دینے کے خدا کے حتمی کام کے پیچھے پورا مقصد تمام انسانوں کو مکمل طور پر پاکیزہ بنانا ہے تاکہ وہ ایک خالص مقدس نوع انسانی کو ابدی سکون میں لا سکے۔ اس کے کام کا یہ مرحلہ سب سے اہم ہے۔ یہ اس کے پورے انتظامی کام کا آخری مرحلہ ہے۔ اگر خدا نے خبیثوں کو ہلاک نہ کیا، بلکہ انھیں باقی رہنے کی اجازت دی تو ہر انسان پھر بھی سکون میں داخل ہونے کے قابل نہیں ہوگا اور خدا پوری نوع انسانی کو ایک بہتر دنیا میں لانے کے قابل نہیں ہو گا۔ ایسا کام مکمل نہیں ہو گا۔ جب اس کا کام ختم ہو جائے گا، تو پوری نوع انسانی مکمل طور پر مقدس ہو جائے گی؛ صرف اسی طرح خدا پرامن طور پر سکون سے رہ سکے گا۔

لوگ آج کل بھی جسمانی چیزوں کو چھوڑنے سے قاصر ہیں، وہ جسم، دنیا، دولت یا اپنے بدعنوان مزاجوں کا لطف نہیں چھوڑ سکتے ہیں۔ بیشتر لوگ اپنے مشاغل کے بارے میں لاپرواہی سے کام لیتے ہیں۔ دراصل، یہ لوگ اپنے دلوں میں خدا کو بالکل بھی نہیں بساتے ہیں؛ اس سے بھی بدتر بات یہ ہے کہ وہ خدا سے نہیں ڈرتے۔ ان کے دلوں میں خدا نہیں ہے اور اسی وجہ سے وہ ان سب چیزوں کو نہیں سمجھ سکتے جو خدا کرتا ہے، اس کا امکان تو اور بھی کم ہے کہ وہ اس کلام پر یقین کرنے کے قابل ہوں جو وہ کہتا ہے۔ ایسے لوگ بہت زیادہ جسمانی فطرت کے ہوتے ہیں؛ وہ بہت گہری بدعنوانی کا شکار ہوتے ہیں اور کسی بھی قسم کی سچائی سے عاری ہوتے ہیں مزید یہ کہ وہ اس بات پر یقین نہیں رکھتے کہ خدا جسم بن سکتا ہے۔ ہر وہ شخص جو مجسم خدا پر یقین نہیں رکھتا – یعنی ہر وہ شخص جو ظاہری خدا یا اس کے کام اور کلام پر ایمان نہیں لاتا اور اس کی بجائے آسمان پر پوشیدہ خدا کی عبادت کرتا ہے – وہ ایک ایسا شخص ہے جس کے دل میں خدا نہیں ہے۔ ایسے لوگ سرکش اور خدا کے خلاف مزاحمت کرنے والے ہوتے ہیں۔ ان میں انسانی اقدار اور عقل کی کمی ہوتی ہے، وہ کوئی سچی بات نہیں کرتے۔ اس کے علاوہ، ان لوگوں کی جانب سے ظاہری اور قابل محسوس خدا پر تو بالکل یقین نہیں کیا جا سکتا، مگر پھر بھی وہ پوشیدہ اور غیر مرئی خدا کو سب سے زیادہ قابل اعتماد اور مسرورکن سمجھتے ہیں۔ وہ جس چیز کی تلاش کرتے ہیں وہ حقیقی سچائی نہیں ہے اور نہ ہی وہ زندگی کا حقیقی جوہر ہے۔ اور اس کا خدا کی مرضی ہونے کا امکان تو اور بھی کم ہے۔ بلکہ وہ جوش و خروش کی تلاش میں رہتے ہیں۔ جو بھی چیزیں انھیں اپنی خواہشات کو پورا کرنے کے زیادہ قابل بنا سکتی ہیں، بلا شبہ ایسی ہیں کہ وہ جن پر یقین رکھتے اور جن کی پیروی کرتے ہیں۔ وہ صرف اپنی خواہشات کو پورا کرنے کے لیے خدا پر ایمان رکھتے ہیں، نہ کہ سچائی کی جستجو کرنے کے لیے۔ کیا ایسے لوگ گناہ گار نہیں ہیں؟ وہ انتہائی خود اعتماد ہیں اور وہ بالکل بھی یہ یقین نہیں رکھتے ہیں کہ آسمان میں خدا ان جیسے "اچھے لوگوں" کو تباہ کر دے گا۔ اس کی بجائے، وہ یقین رکھتے ہیں کہ خدا انھیں باقی رہنے کی اجازت دے گا اور، اس کے علاوہ، خدا کے لیے بہت سے کام کرنے اور اس کے ساتھ کافی "وفاداری" کا مظاہرہ کرنے کی وجہ سے انھیں بڑے انعام دے گا۔ اگر وہ ظاہری خدا کی پیروی بھی کریں تو جیسے ہی ان کی خواہشات پوری نہیں ہوں گی تو وہ فوری طور پر خدا کے خلاف جوابی حملہ کریں گے یا غصے میں بھڑک اٹھیں گے۔ وہ اپنے آپ کو ان گھٹیا قابلِ مذمت لوگوں کے طور پر ظاہر کرتے ہیں جو ہمیشہ صرف اپنی خواہشات کو پورا کرنے کی کوشش کر رہے ہوتے ہیں؛ وہ سچائی کی جستجو کرنے والے دیانتدار لوگ نہیں ہیں۔ ایسے لوگ نام نہاد خبیث لوگ ہیں جو مسیح کی پیروی کرتے ہیں۔ وہ لوگ جو سچائی کی تلاش نہیں کرتے وہ ممکنہ طور پر سچائی پر یقین نہیں کر سکتے ہیں اور نوع انسانی کے مستقبل کے نتائج کو سمجھنے سے قاصر ہوتے ہیں، کیونکہ وہ ظاہری خدا کے کسی بھی کام یا کلام پر یقین نہیں کرتے ہیں اور اس میں نوع انسانی کی مستقبل کی منزل پر یقین نہ کرنا بھی شامل ہے۔ پس اگر وہ ظاہری خدا کی پیروی بھی کرتے ہیں تو بھی بدی کا ارتکاب کرتے ہیں اور حق کی تلاش بالکل بھی نہیں کرتے اور نہ ہی اس سچائی پر عمل کرتے ہیں جس کی مجھے ضرورت ہے۔ وہ لوگ جو اس بات پر یقین نہیں رکھتے کہ وہ تباہ ہو جائیں گے، اس کے برعکس، یہ وہی لوگ ہیں جو کہ تباہ ہو جائیں گے۔ وہ سب اپنے آپ کو بہت ہوشیار سمجھتے ہیں اور وہ سوچتے ہیں کہ وہ خود ایسے لوگ ہیں جو سچائی پر عمل کرتے ہیں۔ وہ اپنے برے طرز عمل کو حق سمجھتے ہیں اور اسی وجہ سے اس کی قدر کرتے ہیں۔ ایسے خبیث لوگ بہت خود اعتماد ہوتے ہیں۔ وہ سچائی کو نظریہ سمجھتے ہیں اور اپنے برے کاموں کو سچائی سمجھتے ہیں لیکن آخر میں، وہ صرف وہی کاٹ سکتے ہیں جو انھوں نے بویا ہوتا ہے۔ لوگ جتنا زیادہ خود اعتماد ہوتے ہیں اور وہ جتنے زیادہ مغرور ہوتے ہیں، اتنا ہی زیادہ وہ سچائی حاصل کرنے سے قاصر ہوتے ہیں؛ جتنا زیادہ لوگ آسمان کے خدا پر ایمان لاتے ہیں، اتنا ہی زیادہ وہ خدا کی مخالفت کرتے ہیں۔ یہی وہ لوگ ہیں جن کو سزا دی جائے گی۔ اس سے پہلے کہ نوع انسانی سکون میں داخل ہو، ہر قسم کے شخص کو سزا دی جائے گی یا انعام دیا جائے گا، اس کا تعین اس بنیاد پر کیا جائے گا کہ آیا انھوں نے سچائی کی تلاش کی ہے یا نہیں، آیا وہ خدا کو جانتے ہیں اور آیا وہ ظاہری خدا کے تابع ہو سکتے ہیں یا نہیں۔ وہ لوگ جنھوں نے ظاہری خدا کی خدمت تو کی ہے، مگر پھر بھی نہ تو اسے جانتے ہیں اور نہ ہی اس کے تابع ہیں، ان میں سچائی نہیں ہے۔ ایسے لوگ گناہ گار ہیں اور گناہ گار بے شک عذاب کا نشانہ ہوں گے؛ مزید برآں، انھیں ان کے برے کاموں کے مطابق سزا دی جائے گی۔ خدا انسانوں کے ایمان لانے کے لیے ہے اور وہ ان کی اطاعت کے لائق بھی ہے۔ وہ لوگ جو صرف مبہم اور پوشیدہ خدا پر ایمان رکھتے ہیں ایسے لوگ ہیں جو خدا پر ایمان نہیں رکھتے ہیں اور خدا کے تابع ہونے سے قاصر ہیں۔ اگر یہ لوگ اب بھی اس وقت تک ظاہری خدا پر ایمان لانے پر اپنے آپ کو آمادہ نہیں کر سکتے جب تک کہ اس کی فتح کا کام ختم نہ ہو جائے اور نافرمانی کرتے رہیں اور اس خدا کے خلاف مزاحمت کرتے رہیں جو جسم میں نظر آتا ہے تو یہ "مبہمی" بے شک، تباہی کا سامان بن جائیں گے – یہ بالکل اسی طرح ہے جیسے تم میں سے کوئی فرد جو زبانی طور پر مجسم خدا کو پہچانتا ہے لیکن مجسم خدا کے حضور سر تسلیم خم کرنے کی سچائی پر عمل نہیں کر سکتا تو آخر کار اسے باہر نکال دیا جائے گا اور وہ تباہ کر دیا جائے گا۔ اس کے علاوہ، جو کوئی بھی زبانی طور پر مجسم خدا کو پہچانتا ہے، اس کی طرف سے بیان کردہ سچائی کو کھاتا اور پیتا ہے جبکہ مبہم اور پوشیدہ خدا کی تلاش بھی کرتا ہے، تو وہ یقینی طور پر تباہی کا نشانہ بنے گا۔ ان لوگوں میں سے کوئی بھی اس وقت تک نہیں رہ سکے گا جب تک کہ خدا کے کام کے ختم ہونے کے بعد سکون کا وقت نہیں آئے گا اور نہ ہی ایسے لوگوں کی طرح کوئی بھی شخص سکون کے اس وقت میں رہ سکتا ہے۔ شیطانی لوگ وہ ہیں جو سچائی پر عمل نہیں کرتے ہیں؛ ان کا جوہر خدا کی مخالفت اور نافرمانی میں سے ایک ہے اور وہ اس کے سامنے جھکنے کا ذرہ برابر بھی ارادہ نہیں رکھتے ہیں۔ ایسے تمام لوگ تباہ ہو جائیں گے۔ آیا تیرے پاس سچائی ہے یا نہیں اور آیا تو خدا کی مخالفت کرتا ہے یا نہیں، اس کا انحصار تیرے جوہر پر ہے، نہ کہ تیری ظاہری شکل پر اور نہ اس پر کہ تو کبھی کبھار کس طرح بات کرتا ہے یا کیسا طرز عمل اختیار کرتا ہے۔ کسی فرد کو تباہ کیا جائے گا یا نہیں اس کا تعین اس کے جوہر سے ہوتا ہے؛ اس کا فیصلہ اس جوہر کے مطابق ہوتا ہے جو اس کے طرز عمل اور سچائی کی تلاش سے ظاہر ہوتا ہے۔ ان لوگوں میں سے جو کام کرنے میں ایک دوسرے کے برابر ہیں اور جو اسی طرح کے کام کرتے ہیں، اور وہ لوگ جن کے انسانی جوہر اچھے ہیں اور جو سچائی کے حامل ہیں، یہی وہ لوگ ہیں جنھیں باقی رہنے کی اجازت دی جائے گی، جبکہ وہ لوگ جن کے انسانی جوہر برے ہیں اور جو ظاہری خدا کی نافرمانی کرتے ہیں، یہ وہ لوگ ہیں جو تباہی کا نشانہ بنیں گے۔ نوع انسانی کی منزل سے متعلق خدا کے تمام کام یا کلام ہر فرد کے جوہر کے مطابق مناسب طریقے سے لوگوں کے ساتھ معاملہ کریں گے۔ ذرا سا بھی سہو نہیں ہو گا اور نہ ہی کوئی غلطی کی جائے گی۔ یہ صرف اس وقت ہوتا ہے جب لوگ ایسا کام کرتے ہیں جس میں انسانی جذبات یا ان کے معنی شامل ہوتے ہیں۔ خدا جو کام کرتا ہے وہ سب سے زیادہ مناسب ہے۔ وہ قطعی طور پر کسی مخلوق کے خلاف جھوٹے دعوے نہیں کرتا۔ اس وقت بہت سے لوگ ایسے ہیں جو نوع انسانی کے مستقبل کی منزل کو سمجھنے سے قاصر ہیں اور جو میرے کلام پر یقین نہیں کرتے ہیں۔ وہ تمام لوگ جو ایمان نہیں لاتے اور جو لوگ سچائی پر عمل نہیں کرتے، وہ بدروحیں ہیں!

آج کل جو لوگ تلاش کرتے ہیں اور جو نہیں کرتے وہ دو بالکل مختلف قسم کے لوگ ہیں جن کی منزلیں بھی بہت مختلف ہیں۔ وہ لوگ جو سچ کے علم کی پیروی کرتے ہیں اور سچائی پر عمل کرتے ہیں وہی لوگ ہیں جن کو خدا نجات دے گا۔ وہ لوگ جو سچا طریقہ نہیں جانتے وہ بدروحیں اور دشمن ہیں؛ وہ بڑے فرشتے کی اولاد ہیں اور تباہی کا سامان ہوں گے۔ یہاں تک کہ وہ لوگ جو ایک مبہم خدا کے متقی ایمان دار ہیں – کیا وہ بھی بدروحیں نہیں ہیں؟ وہ لوگ جو اچھے ضمیر کے مالک ہیں لیکن سچے راستے کو قبول نہیں کرتے وہ بدروحیں ہیں۔ ان کا جوہر خدا کے خلاف مزاحمت والا ہے۔ جو لوگ سچے راستے کو قبول نہیں کرتے ہیں، یہ وہی لوگ ہیں جو خدا کی مخالفت کرتے ہیں اور اگر ایسے لوگ بہت سی تکالیف برداشت کر بھی لیں تو بھی وہ تباہ ہو جائیں گے۔ وہ تمام لوگ جو دنیا کو چھوڑنے کے لیے آمادہ نہیں ہیں، جو اپنے والدین کے ساتھ علیحدگی برداشت نہیں کر سکتے ہیں اور جو اپنی جسمانی لذتوں کو چھوڑنا برداشت نہیں کر سکتے ہیں وہ خدا کے نافرمان ہیں اور وہ سب تباہی کا سامان ہوں گے۔ جو کوئی مجسم خدا پر ایمان نہیں لاتا وہ شیطانی ہے اور مزید یہ کہ وہ تباہ ہو جائے گا- وہ لوگ جو ایمان رکھتے ہیں لیکن سچائی پر عمل نہیں کرتے، وہ جو مجسم خدا پر ایمان نہیں رکھتے اور جو خدا کے وجود پر بالکل بھی یقین نہیں رکھتے، وہ بھی تباہی کا سامان ہوں گے۔ وہ تمام لوگ جنھیں باقی رہنے کی اجازت دی جائے گی یہ وہ لوگ ہیں جو پاکیزہ بنائے جانے کے مصائب سے گزر چکے ہیں اور ثابت قدم رہے ہیں۔ یہ وہ لوگ ہیں جنھوں نے واقعی آزمائشوں کو برداشت کیا ہے۔ جو کوئی خدا کو نہیں پہچانتا وہ دشمن ہے یعنی جو کوئی بھی مجسم خدا کو نہیں پہچانتا، چاہے وہ اس دھارے کے اندر ہو یا باہر، وہ مسیح مخالف ہے! شیطان کون ہے، بدروحیں کون ہیں اور خدا کے دشمن کون ہیں، اگر وہ خدا کی مخالفت کرنے والے، خدا پر ایمان نہ رکھنے والے نہیں ہیں تو پھر اور کون ہیں؟ کیا یہ وہ لوگ نہیں ہیں جو خدا کی نافرمانی کرتے ہیں؟ کیا یہ وہ لوگ نہیں ہیں جو ایمان لانے کا دعویٰ کرتے ہیں پھر بھی ان میں سچائی کی کمی ہے؟ کیا یہ وہ لوگ نہیں ہیں جو محض نعمتیں حاصل کرنے کی کوشش کرتے ہیں اور خدا کی گواہی دینے سے قاصر رہتے ہیں؟ تو اب بھی ان بدروحوں کے ساتھ گھل مل جاتا ہے اور ان کے ساتھ اخلاق سے پیش آتا ہے اور محبت رکھتا ہے لیکن اس معاملے میں کیا تو شیطان کے ساتھ نیک نیتی نہیں رکھتا ہے؟ کیا تو بدروحوں کے ساتھ اتحاد میں نہیں ہے؟ اگر لوگ آج کل بھی نیکی اور بدی میں تمیز کرنے سے قاصر ہیں اور خدا کی مرضی کو تلاش کرنے کے ارادے کے بغیر آنکھیں بند کر کے محبت اور رحم کرنے میں لگے رہیں گے یا کسی بھی طرح سے خدا کے ارادوں کو اپنے ارادے سمجھ کر اپناتے رہیں گے تو ان کا انجام اور بھی بدتر ہو جائے گا۔ جو کوئی جسمانی خدا پر ایمان نہیں لاتا وہ خدا کا دشمن ہے۔ اگر تو کسی دشمن کے ساتھ اخلاق سے پیش آ سکتا ہے اور محبت رکھ سکتا ہے تو کیا پھر تجھ میں راستبازی کے احساس کی کمی نہیں ہے؟ اگر تو ان لوگوں سے ہم آہنگی رکھتا ہے جن سے میں نفرت کرتا ہوں اور جن سے میں اختلاف کرتا ہوں اور پھر بھی تو ان سے محبت یا ذاتی جذبات رکھتا ہے تو کیا تو نافرمان نہیں ہے؟ کیا تو جان بوجھ کر خدا کی مخالفت نہیں کر رہا ہے؟ کیا ایسا شخص سچائی کا حامل ہے؟ اگر لوگ دشمنوں سے اخلاق سے پیش آتے ہیں، بدروحوں سے محبت کرتے ہیں اور شیطان کے لیے رحم کے جذبات رکھتے ہیں تو کیا وہ جان بوجھ کر خدا کے کام میں خلل نہیں ڈال رہے ہیں؟ وہ لوگ جو صرف یسوع پر ایمان رکھتے ہیں اور آخری ایام میں مجسم خدا پر ایمان نہیں لاتے ہیں اور ساتھ ہی وہ لوگ جو زبانی طور پر مجسم خدا پر ایمان لانے کا دعویٰ کرتے ہیں لیکن برے کام کرتے ہیں، وہ سب مسیح مخالف ہیں، ان لوگوں کا تو ذکر کرنے کی بھی ضرورت نہیں ہے جو خدا پر ایمان ہی نہیں رکھتے ہیں۔ یہ سب لوگ تباہی کا سامان ہوں گے۔ وہ معیار جس کے ذریعے انسان دوسرے انسانوں کی جانچ کرتے ہیں وہ ان کے طرز عمل پر مبنی ہوتا ہے؛ وہ لوگ جن کا طرز عمل اچھا ہے وہ نیک ہیں اور جن کا طرز عمل قابل نفرت ہے وہ خبیث ہیں۔ وہ معیار جس کے ذریعے خدا انسانوں کے فیصلے کرتا ہے اس کی بنیاد اس بات پر ہے کہ آیا ان کا جوہر خدا کے تابع ہے یا نہیں۔ جو شخص خدا کے سامنے سرتسلیم خم کرتا ہے وہ نیک ہے، جبکہ جو نہیں کرتا وہ دشمن اور خبیث ہے، اس سے قطع نظر کہ اس شخص کا رویہ اچھا ہے یا برا اور اس سے قطع نظر کہ اس کی بات صحیح ہے یا غلط۔۔ کچھ لوگ مستقبل میں اچھی منزل حاصل کرنے کے لیے اچھے کاموں کو استعمال کرنا چاہتے ہیں اور کچھ لوگ اچھی منزل حاصل کرنے کے لیے اچھے الفاظ کا استعمال کرنا چاہتے ہیں۔ ہر کوئی غلطی سے یہ یقین رکھتا ہے کہ خدا لوگوں کے رویے کو دیکھنے کے بعد یا ان کی تقریر سننے کے بعد ان کے نتائج کا تعین کرتا ہے؛ لہٰذا بہت سے لوگ اس کا فائدہ اٹھا کر خدا کو دھوکا دینا چاہتے ہیں تاکہ وہ انھیں ایک عارضی کرم عطا کرے۔ مستقبل میں جو لوگ سکون کی حالت میں زندہ رہیں گے وہ سب مصیبت کے دن کو برداشت کر چکے ہوں گے اور خدا کے لیے گواہی بھی دے چکے ہوں گے؛ یہ سب ایسے لوگ ہوں گے جنھوں نے اپنے فرائض پورے کیے ہیں اور جنھوں نے جان بوجھ کر خدا کے سامنے سر تسلیم خم کیا ہے۔ وہ لوگ جو محض اس موقع کو سچ پر عمل کرنے سے گریز کرنے کی نیت سے محض خدمت کرنے کے لیے استعمال کرنا چاہتے ہیں انھیں باقی رہنے کی اجازت نہیں دی جائے گی۔ خدا کے پاس ہر فرد کے انجام کے انتظام کے لیے مناسب معیار ہیں۔ وہ ان فیصلوں کو محض کسی کے قول و فعل کے مطابق نہیں کرتا اور نہ ہی وہ ان فیصلوں کو اس بنیاد پر کرتا ہے کہ ایک ہی مدت کے دوران انسان کس طرح عمل کرتا ہے۔ وہ کسی کی ماضی میں کی گئی اپنی خدمت کی وجہ سے اس کے برے طرز عمل کے بارے میں بالکل نرم نہیں ہو گا اور نہ ہی وہ خدا کے لیے کسی کے ایک مرتبہ کیے گئے خرچ کی وجہ سے اسے موت سے بچائے گا۔ کوئی بھی اپنی برائی کے عذاب سے بچ نہیں سکتا اور نہ ہی کوئی ان کے برے سلوک پر پردہ ڈال کر تباہی کے عذاب سے بچ سکتا ہے۔ اگر لوگ صحیح معنوں میں اپنا فرض ادا کر سکتے ہیں تو اس کا مطلب یہ ہے کہ وہ خدا کے ساتھ ہمیشہ کے لیے وفادار ہیں اور انعامات کے خواہاں نہیں ہیں، اس سے قطع نظر کہ وہ برکت حاصل کرتے ہیں یا بدقسمتی کا شکار ہوتے ہیں۔ اگر لوگ برکتوں کو دیکھ کر خدا سے وفادار ہوں لیکن جب وہ کوئی برکت نہ دیکھ سکیں تو اپنا ایمان کھو بیٹھیں اور آخر میں اگر، وہ خدا کے لیے گواہی دینے یا خود پر واجب فرائض کو پورا کرنے سے قاصر رہیں تو اس کے باوجود کہ انھوں نے پہلے ایک مرتبہ خدا کی پرخلوص خدمت کی تھی وہ پھر بھی تباہی کا نشانہ بنیں گے۔ مختصر یہ کہ خبیث لوگ ہمیشہ کے لیے زندہ نہیں رہ سکتے اور نہ ہی وہ سکون میں داخل ہو سکتے ہیں؛ صرف راستباز ہی سکون کے حامل ہیں۔ ایک بار جب نوع انسانی صحیح راستے پر آجائے گی تو لوگوں کی انسانی زندگی معمول پر آجائے گی۔ وہ سب اپنے اپنے فرائض انجام دیں گے اور خدا کے ساتھ مکمل طور پر وفادار ہوں گے۔ وہ اپنی نافرمانی اور اپنے بدعنوان مزاجوں کو مکمل طور پر ترک کر دیں گے اور وہ خدا کے لیے ہی زندہ رہیں گے اور خدا کی وجہ سے ہی، نافرمانی اور مزاحمت دونوں سے پاک رہیں گے۔ وہ سب مکمل طور پر خدا کے سامنے سر تسلیم خم کرنے کے قابل ہو جائیں گے۔ یہ خدا اور نوع انسانی کی زندگی ہو گی۔ یہ بادشاہی کی زندگی ہو گی اور یہ سکون کی زندگی ہو گی۔

وہ لوگ جو اپنے مکمل طور پر بے دین بچوں اور رشتہ داروں کو کلیسیا میں گھسیٹ کر لاتے ہیں وہ سب انتہائی خود غرض ہیں اور وہ صرف رحم دلی کا مظاہرہ کر رہے ہیں۔ یہ لوگ صرف محبت کرنے والا ہونے پر توجہ مرکوز کرتے ہیں، اس سے قطع نظر کہ وہ ایمان لاتے ہیں یا نہیں اور اس سے قطع نظر کہ آیا یہ خدا کی مرضی ہے یا نہیں۔ کچھ لوگ اپنی بیویوں کو خدا کے سامنے لاتے ہیں یا اپنے والدین کو خدا کے سامنے گھسیٹ کر لاتے ہیں اور چاہے روح القدس اس سے اتفاق کرتی ہے یا نہیں یا ان میں کام کر رہی ہے یا نہیں، وہ آنکھیں بند کر کے خدا کے لیے "باصلاحیت لوگوں کو اپنانے" کا سلسلہ جاری رکھتے ہیں۔ ان ایمان نہ رکھنے والوں کے ساتھ رحم دلی کرنے سے کیا فائدہ حاصل کیا جا سکتا ہے؟ یہاں تک کہ اگر وہ، جو روح القدس کی موجودگی کے بغیر ہیں، خدا کی پیروی کرنے کے لیے جدوجہد کرتے ہیں، تب بھی، جیسا کہ کوئی یقین کرتا ہے، وہ نجات نہیں پا سکتے۔ جو لوگ نجات حاصل کر سکتے ہیں اصل میں انہیں حاصل کرنا اتنا آسان نہیں ہے۔ وہ لوگ جو روح القدس کے کام اور آزمائشوں سے نہیں گزرے ہیں اور مجسم خدا کی طرف سے کامل نہیں کیے گئے ہیں، وہ مکمل ہونے کے بالکل قابل نہیں ہیں۔ لہٰذا، جس لمحے سے وہ برائے نام خدا کی پیروی کرنا شروع کرتے ہیں، ان لوگوں کے پاس روح القدس کی موجودگی کا فقدان ہوتا ہے۔ ان کے حالات اور اصل حالتوں کی روشنی میں، انھیں بالکل مکمل نہیں کیا جا سکتا۔ اس طرح، روح القدس ان پر زیادہ توانائی خرچ نہ کرنے کا فیصلہ کرتی ہے اور وہ انھیں کوئی آگہی فراہم نہیں کرتی ہے یا کسی بھی طرح سے ان کی راہنمائی نہیں کرتی ہے؛ وہ فقط ان کو پیروی جاری رکھنے کی اجازت دیتی ہے اور بالآخر ان کے انجام کو ظاہر کر دے گی- یہ کافی ہے۔ نوع انسانی کا جوش و خروش اور ارادے شیطان کی طرف سے آتے ہیں اور یہ چیزیں کسی بھی طرح سے روح القدس کے کام کو مکمل نہیں کر سکتیں۔ اس سے قطع نظر کہ لوگ کس طرح کے ہیں، ان کے پاس روح القدس کا کام ہونا ضروری ہے۔ کیا انسان انسانوں کو مکمل بنا سکتے ہیں؟ ایک شوہر اپنی بیوی سے محبت کیوں کرتا ہے؟ ایک بیوی اپنے شوہر سے محبت کیوں کرتی ہے؟ بچے اپنے والدین کے ساتھ فرمانبرداری سے کیوں پیش آتے ہیں؟ والدین اپنے بچوں کے ساتھ اتنی محبت کیوں کرتے ہیں؟ اصل میں لوگ کس قسم کے ارادے رکھتے ہیں؟ کیا ان کا ارادہ اپنے منصوبوں اور خود غرضی کی خواہشات کو پورا کرنے کا نہیں ہے؟ کیا وہ واقعی خدا کی انتظامی منصوبہ بندی کی خاطر کام کرنے کا ارادہ رکھتے ہیں؟ کیا وہ واقعی خدا کے کام کی خاطر کام کر رہے ہیں؟ کیا ان کا ارادہ ایک مخلوق کے فرائض کو پورا کرنا ہے؟ ان لوگوں نے جب سے خدا پر ایمان لانا شروع کیا ہے، وہ روح القدس کی موجودگی کو حاصل کرنے میں ناکام رہے ہیں، وہ کبھی بھی روح القدس کا کام حاصل نہیں کر سکتے؛ یہ لوگ یقینی طور پر تباہ ہونے والا سامان ہیں۔ اس سے کوئی فرق نہیں پڑتا ہے کہ کسی کے دل میں ان کے لیے کتنی ہی محبت ہے، یہ روح القدس کے کام کی جگہ نہیں لے سکتی ہے۔ لوگوں کا جوش و خروش اور محبت انسانی ارادوں کی نمائندگی کرتے ہیں لیکن خدا کے ارادوں کی نمائندگی نہیں کر سکتے اور نہ ہی وہ خدا کے کام کا متبادل ہو سکتے ہیں۔ یہاں تک کہ اگر کوئی ان لوگوں کی طرف محبت یا رحم کی ممکنہ حد تک بڑی مقدار کو بھی پیش کرتا ہے جو برائے نام خدا پر یقین رکھتے ہیں اور خدا پر ایمان لانے کا اصل مطلب جانے بغیر اس کی پیروی کرنے کا دکھاوا کرتے ہیں تو بھی وہ خدا کی ہمدردی حاصل نہیں کریں گے اور نہ ہی وہ روح القدس کا کام حاصل کریں گے۔ حتیٰ کہ وہ لوگ جو خلوص دل سے خدا کی پیروی کرتے ہیں مگر اچھی صلاحیت کے حامل نہیں ہیں اور بہت سی سچائیوں کو سمجھنے کے اہل نہیں ہیں، تو وہ کبھی کبھار روح القدس کے کام کو حاصل کر سکتے ہیں؛ تاہم وہ لوگ جو کافی اچھی صلاحیت کے حامل ہیں لیکن اخلاص کے ساتھ یقین نہیں رکھتے، وہ روح القدس کی موجودگی بالکل بھی حاصل نہیں کر سکتے۔ ایسے لوگوں کے پاس نجات کا کوئی امکان نہیں ہے۔ یہاں تک کہ اگر وہ خدا کا کلام پڑھتے ہیں یا کبھی کبھار وعظ سنتے ہیں یا یہاں تک کہ خدا کی تعریف کے گیت گاتے ہیں تو وہ آخرکار سکون کے وقت تک زندہ نہیں رہ پائیں گے۔ آیا لوگ خلوص دل سے جستجو کرتے ہیں یا نہیں اس کا تعین اس بات سے نہیں ہوتا کہ دوسرے ان کی جانچ کیسے کرتے ہیں یا آس پاس کے لوگ انھیں کس طرح دیکھتے ہیں، بلکہ اس بات سے ہوتا ہے کہ آیا روح القدس ان پر کام کرتی ہے یا نہیں اور آیا انھوں نے روح القدس کی موجودگی حاصل کر لی ہے یا نہیں۔ مزید برآں، اس کا انحصار اس بات پر ہے کہ آیا ان کے مزاج بدلتے ہیں یا نہیں اور اس بات پر ہے کہ آیا انھوں نے ایک خاص مدت کے دوران روح القدس کے کام سے گزرنے کے بعد خدا کا کوئی علم حاصل کیا ہے یا نہیں۔ اگر روح القدس کسی شخص پر کام کرتی ہے تو اس شخص کا مزاج بتدریج تبدیل ہو جائے گا اور خدا پر ایمان لانے کے بارے میں اس کا نقطہ نظر بتدریج خالص ہو جائے گا۔ اس سے قطع نظر کہ لوگ کتنے عرصے تک خدا کی پیروی کرتے ہیں، جب تک کہ وہ تبدیل ہوتے رہتے ہیں، اس کا مطلب یہ ہے کہ روح القدس ان پر کام کر رہی ہے۔ اگر وہ تبدیل نہیں ہوئے ہیں تو اس کا مطلب یہ ہے کہ روح القدس ان پر کام نہیں کر رہی ہے۔ یہاں تک کہ اگر یہ لوگ کوئی خدمت انجام دیتے ہیں تو، جو چیز انھیں ایسا کرنے پر مجبور کرتی ہے وہ برکات حاصل کرنے کی خواہش ہے۔ صرف کبھی کبھار خدمت کرنا ان کے مزاج میں تبدیلی دیکھنے کی جگہ نہیں لے سکتا ہے۔ آخر کار، وہ پھر بھی تباہ ہو جائیں گے، کیونکہ بادشاہی میں خدمت کرنے والوں کی کوئی ضرورت نہیں ہو گی اور نہ ہی کسی ایسے شخص کی ضرورت ہو گی جس کا مزاج ان لوگوں کی خدمت کے لیے تبدیل نہیں ہوا ہے جو کامل ہو چکے ہیں اور جو خدا کے وفادار ہیں۔ وہ کلام جو ماضی میں کہا گیا تھا، "جب کوئی خداوند پر ایمان رکھتا ہے تو قسمت اس کے پورے خاندان پر مسکراتی ہے،" یہ فضل کے دور کے لیے موزوں ہیں لیکن نوع انسانی کی منزل سے غیر متعلق ہیں۔ وہ صرف فضل کے دور کے دوران ایک مرحلے کے لیے مناسب تھے۔ ان الفاظ کا مفہوم ان امن اور مادی نعمتوں کی طرف تھا جن سے لوگ فیض یاب ہوئے تھے؛ ان کا مطلب یہ نہیں تھا کہ خداوند پر ایمان رکھنے والے کا پورا خاندان نجات پائے گا اور نہ ہی ان کا مطلب یہ تھا کہ جب کسی کو برکات ملتی ہیں تو اس کے پورے خاندان کو بھی سکون میں لایا جا سکتا ہے۔ کسی کو برکات ملتی ہیں یا مصیبت کا سامنا کرنا پڑتا ہے اس کا تعین اس کے جوہر کے مطابق ہوتا ہے، نہ کہ کسی ایسے عام جوہر کے مطابق جس کا اشتراک وہ دوسروں کے ساتھ کر سکتا ہے۔ بادشاہی میں اس طرح کے قول یا اصول کی کوئی جگہ نہیں ہے۔ اگر کوئی شخص بالآخر زندہ رہنے کے قابل ہے تو اس کی وجہ یہ ہے کہ اس نے خدا کے تقاضوں کو پورا کیا ہے اور اگر وہ آخر کار سکون کے وقت تک باقی رہنے کے قابل نہیں ہے تو اس کی وجہ یہ ہے کہ وہ خدا کی نافرمانی کر چکا ہے اور خدا کے تقاضوں کو پورا نہیں کرتا ہے۔ ہر ایک کے پاس ایک مناسب منزل ہے۔ ان منزلوں کا تعین ہر فرد کے جوہر کے مطابق کیا جاتا ہے اور ان کا دوسرے لوگوں سے کوئی لینا دینا نہیں ہوتا۔ ایک بچے کے برے رویے کو اس کے والدین کو منتقل نہیں کیا جا سکتا ہے اور نہ ہی ایک بچے کی راستبازی کا اس کے والدین کے ساتھ اشتراک کیا جا سکتا ہے۔ والدین کے برے رویے کو بچوں کی طرف منتقل نہیں کیا جا سکتا اور نہ ہی والدین کی راستبازی کا ان کے بچوں کے ساتھ اشتراک کیا جا سکتا ہے۔ ہر کوئی اپنے اپنے گناہوں کا بوجھ اٹھاتا ہے اور ہر کوئی اپنی اپنی نعمتوں سے لطف اندوز ہوتا ہے۔ کوئی بھی کسی دوسرے شخص کا متبادل نہیں ہوسکتا ہے؛ یہی راستبازی ہے۔ انسان کے نقطہ نظر سے اگر والدین کو نعمتیں ملتی ہیں تو ان کی اولاد کو بھی اس قابل ہونا چاہیے اور اگر بچے برائی کا ارتکاب کرتے ہیں تو ان کے والدین کو ان گناہوں کا کفارہ ادا کرنا چاہیے۔ یہ ایک انسانی نقطہ نظر اور چیزوں کو کرنے کا ایک انسانی طریقہ ہے؛ یہ خدا کا نقطہ نظر نہیں ہے۔ ہر ایک کے نتائج کا تعین اس جوہر کے مطابق کیا جاتا ہے جو اس کے طرز عمل سے آتا ہے اور اس کا تعین ہمیشہ مناسب طریقے سے کیا جاتا ہے۔ کوئی دوسرے کے گناہوں کا بوجھ نہیں اٹھا سکتا۔ اس سے بھی بڑھ کر یہ کہ کسی کو دوسرے کی جگہ سزا نہیں مل سکتی۔ یہ حتمی ہے۔ والدین کی طرف سے اپنے بچوں کی دیکھ بھال اس بات کی طرف اشارہ نہیں کرتی کہ وہ اپنے بچوں کی جگہ نیک کام کر سکتے ہیں اور نہ ہی کسی بچے کی اپنے والدین سے تابع فرمان محبت کا مطلب یہ ہے کہ وہ اپنے والدین کی جگہ نیک اعمال انجام دے سکتے ہیں۔ یہی ان الفاظ کا حقیقی مفہوم ہے "پھر دو میدان میں ہوں گے؛ ایک کو لے لیا جائے گا اور دوسرے کو چھوڑ دیا جائے گا۔ مل میں دو عورتیں چکی پیس رہی ہوں گی؛ ایک کو لے لیا جائے گا اور دوسری کو چھوڑ دیا جائے گا۔" لوگ اپنی گہری محبت کی بنا پر اپنے گناہگار بچوں کو سکون میں لا سکتے اور نہ ہی کوئی اپنی بیوی (یا شوہر) کو اپنے نیک عمل کی بنیاد پر سکون دے سکتا ہے۔ یہ ایک انتظامی قاعدہ ہے؛ اس میں کسی کے لیے کوئی استثنا نہیں ہو سکتا۔ آخر کار نیکی کرنے والے نیک ہیں اور برائی کرنے والے برے ہیں۔ بالآخر راستبازوں کو زندہ رہنے دیا جائے گا اور بد اعمالوں کو ہلاک کر دیا جائے گا۔ مقدس، مقدس ہیں؛ وہ گندے نہیں ہیں۔ گندے، گندے ہیں اور ان کا کوئی ایک حصہ بھی پاک نہیں ہے۔ جو لوگ ہلاک کیے جائیں گے وہ سب خبیث ہیں اور جو بچ جائیں گے وہ سب راستباز ہیں– خواہ خبیثوں کی اولاد نیک کام ہی کیوں نہ کرے اور نیکوں کے والدین برے کام ہی کیوں نہ کریں۔ ایمان رکھنے والے خاوند اور ایمان نہ رکھنے والی بیوی کے درمیان کوئی رشتہ نہیں ہے اور ایمان رکھنے والی اولاد اور ایمان نہ رکھنے والے والدین کے مابین کوئی رشتہ نہیں ہے؛ ان دونوں قسموں کے لوگ بالکل بھی مطابقت نہیں رکھتے ہیں۔ سکون میں داخل ہونے سے پہلے، ہر کسی کے جسمانی رشتہ دار ہوتے ہیں لیکن ایک بار سکون میں داخل ہونے کے بعد، اس کا کوئی جسمانی رشتہ دار نہیں ہو گا کہ جس کا ذکر کیا جا سکے۔ جو لوگ اپنا فرض ادا کرتے ہیں وہ ان لوگوں کے دشمن ہیں جو ایسا نہیں کرتے؛ جو لوگ خدا سے محبت کرتے ہیں اور جو اس سے نفرت کرتے ہیں وہ ایک دوسرے کے مخالف ہیں۔ وہ لوگ جو سکون میں داخل ہوں گے اور جو تباہ ہو چکے ہوں گے وہ دو متضاد قسم کی مخلوقات ہیں۔ جو مخلوقات اپنے فرائض کو پورا کرتی ہیں وہ زندہ رہنے کے قابل ہوں گی، جبکہ جو اپنے فرائض کو پورا نہیں کریں گی وہ تباہی کا سامان ہوں گی؛ اس سے بھی بڑھ کر، ایسا ابدیت تک رہے گا۔ كيا تو اپنے خاوند سے محبت كرتى ہے تاكہ تو مخلوق كى حیثیت سے اپن فرض ادا كر سكے؟ کیا تو اپنی بیوی سے محبت کرتا ہے تاکہ ایک مخلوق کی حیثیت سے اپنا فرض ادا کر سکے؟ کیا تو اپنے ایمان نہ رکھنے والے والدین کا تابع فرمان ہے تاکہ ایک مخلوق کی حیثیت سے اپنا فرض ادا کر پائے؟ آیا خدا پر ایمان لانے کے بارے میں انسانی نقطہ نظر صحیح ہے یا غلط؟ تو خدا پر کیوں ایمان رکھتا ہے؟ تُو کیا حاصل کرنا چاہتا ہے؟ تُو خدا سے کیسی محبت رکھتا ہے؟ وہ لوگ جو مخلوقات کی حیثیت سے اپنے فرائض کو پورا نہیں کر سکتے اور جو پوری تندہی سے کوشش نہیں کر سکتے، وہ تباہی کا سامان بن جائیں گے۔ آج کے لوگوں کے درمیان جسمانی تعلقات موجود ہیں اور ساتھ ہی خون کی نسبت سے رفاقتیں بھی ہیں لیکن مستقبل میں، یہ سب ٹکڑے ٹکڑے ہو جائیں گے۔ ایمان رکھنے والے اور ایمان نہ رکھنے والے ایک دوسرے سے مطابقت نہیں رکھتے؛ بلکہ وہ ایک دوسرے کے مخالف ہیں۔ جو لوگ سکون میں ہوں گے وہ ایمان لائیں گے کہ خدا ہے اور وہ خدا کے تابع ہو جائیں گے اور جو لوگ خدا کی نافرمانی کرتے ہیں وہ سب ہلاک ہو چکے ہوں گے۔ خاندان اب زمین پر موجود نہیں رہیں گے؛ تو پھر یہاں والدین یا بچے یا ازدواجی تعلقات کیسے ہو سکتے ہیں؟ ایمان اور کفر کی عین عدم مطابقت نے اس طرح کے جسمانی تعلقات کو مکمل طور پر منقطع کر دیا ہو گا!

پہلے نوع انسانی میں کوئی خاندان نہیں تھا؛ صرف ایک مرد اور ایک عورت موجود تھے – دو مختلف قسم کے انسان۔ کوئی ملک نہیں تھے، خاندانوں کا تو ذکر ہی کیا لیکن نوع انسانی کی بدعنوانی کے نتیجے میں، ہر طرح کے لوگوں نے خود کو انفرادی قبیلوں میں منظم کیا، جو بعد میں ممالک اور نسلوں کی صورت میں ظاہر ہوئے۔ یہ ممالک اور نسلیں چھوٹے انفرادی خاندانوں پر مشتمل تھیں اور اس طرح، ہر طرح کے لوگوں کو زبان اور حدود میں تفریق کی بنیاد پر مختلف نسلوں میں تقسیم کیا گیا۔ دراصل، خواہ دنیا میں کتنی ہی نسلیں کیوں نہ ہوں، نوع انسانی کے اجداد ایک ہی ہیں۔ ابتدا میں انسانوں کی صرف دو قسمیں تھیں اور یہ دونوں قسمیں مردوں اور عورتوں کی تھیں۔ تاہم، خدا کے کام کی پیشرفت، تاریخ کی حرکت اور جغرافیائی تبدیلیوں کی بدولت، جو مختلف درجوں میں ہوئیں، ان دو قسم کے انسانوں سے دیگر قسم کے انسان تشکیل پائے۔ بنیاد میں، اس بات سے قطع نظر کہ کتنی نسلیں نوع انسانی کو تشکیل دے سکتی ہیں، تمام نوع انسانی اب بھی خدا کی تخلیق ہے۔ اس سے کوئی فرق نہیں پڑتا ہے کہ لوگ کس نسل سے تعلق رکھتے ہیں، وہ سب پھر بھی اس کی مخلوق ہیں۔ یہ سب آدم اور حوا کی اولاد ہیں؛ اگرچہ وہ خدا کے ہاتھوں سے نہیں بنائے گئے تھے، لیکن وہ سب آدم اور حوا کی اولاد ہیں، جنھیں خدا نے ذاتی طور پر پیدا کیا تھا۔ اس سے کوئی فرق نہیں پڑتا کہ لوگ کس قسم کے وجود سے تعلق رکھتے ہیں، وہ سب اس کی مخلوق ہیں؛ چونکہ وہ نوع انسانی سے تعلق رکھتے ہیں، جسے خدا کی طرف سے پیدا کیا گیا تھا، اس لیے ان کی منزل وہی ہے جو نوع انسانی کی ہونی چاہیے تھی، اور انھیں ان قوانین کے مطابق تقسیم کیا گیا ہے جو انسانوں کو منظم کرتے ہیں۔ یعنی سب بدکار اور سب نیک لوگ آخر، مخلوق ہیں۔ برائی کا ارتکاب کرنے والی مخلوقات بالآخر تباہ ہو جائیں گی اور نیک اعمال انجام دینے والی مخلوقات زندہ رہیں گی۔ یہ ان دو قسم کی مخلوقات کے لیے سب سے مناسب انتظام ہے۔ بدکار اپنی نافرمانی کی وجہ سے اس بات سے انکار نہیں کر سکتے کہ اگرچہ وہ خدا کی مخلوق ہیں، لیکن شیطان نے انھیں پکڑ لیا ہے، اور اس وجہ سے انھیں بچایا نہیں جا سکتا۔ وہ مخلوقات جو اپنے آپ کو راستبازی سے چلاتی ہیں، اس حقیقت کی بنیاد پر کہ وہ زندہ رہیں گی، اس بات سے انکار نہیں کر سکتیں کہ انھیں خدا نے پیدا کیا ہے اور پھر انھیں شیطان کے ذریعے بدعنوان ہونے کے بعد نجات ملی ہے۔ بدکار وہ مخلوق ہیں جو خدا کی نافرمان ہیں۔ وہ ایسی مخلوق ہیں جنھیں بچایا نہیں جا سکتا اور وہ پہلے ہی مکمل طور پر شیطان کے قبضے میں آ چکے ہیں۔ برائی کرنے والے بھی لوگ ہی ہیں؛ وہ ایسے انسان ہیں جو انتہائی حد تک بدعنوان ہو چکے ہیں اور جنھیں بچایا نہیں جا سکتا۔ جس طرح کہ وہ بھی مخلوق ہی ہیں، نیک عمل کرنے والے لوگ بھی بدعنوان ہو چکے ہیں لیکن یہ وہ انسان ہیں جو اپنے بدعنوان مزاجوں سے آزاد ہونے کے لیے تیار ہیں اور خدا کے سامنے سر تسلیم خم کرنے کے قابل ہو چکے ہیں۔ راستباز لوگ راستبازی سے بھرے ہوئے نہیں ہیں بلکہ انھوں نے نجات حاصل کی ہے اور اپنے بدعنوان مزاجوں سے آزاد ہو گئے ہیں؛ وہ خدا کے سامنے سر تسلیم خم کر سکتے ہیں۔ وہ آخر میں ثابت قدمی سے کھڑے رہیں گے، اگرچہ اس کا مطلب یہ نہیں ہے کہ وہ شیطان کی طرف سے کبھی بھی بد عنوان نہیں ہوئے ہیں۔ خدا کا کام ختم ہونے کے بعد، اس کی تمام مخلوقات میں، وہ لوگ ہوں گے جو تباہ ہو جائیں گے اور وہ لوگ ہوں گے جو زندہ رہیں گے۔ یہ اس کے انتظامی کام کا ایک ناگزیر پہلو ہے۔ اس سے کوئی انکار نہیں کر سکتا۔ بدکاروں کو زندہ رہنے کی اجازت نہیں دی جائے گی؛ وہ لوگ جو آخر تک خدا کی تابعداری اور پیروی کرتے ہیں ان کا زندہ رہنا یقینی ہے۔ جیسے کہ یہ کام نوع انسانی کے انتظام کا ہے، تو وہاں وہ لوگ ہوں گے جو باقی رہیں گے اور وہ جو نکال باہر کیے جائیں گے۔ یہ مختلف قسم کے لوگوں کے لیے مختلف انجام ہیں اور وہ خدا کی مخلوقات کے لیے سب سے زیادہ مناسب انتظامات ہیں۔ بنی نوع انسان کے لیے خدا کا حتمی انتظام یہ ہے کہ خاندانوں کو توڑ کر، نسلی امتیاز کو کچل کر اور قومی سرحدوں کو توڑ کر خاندانوں یا قومی سرحدوں کے بغیر ایک انتظام میں تقسیم کیا جائے، کیونکہ انسان، آخرکار، ایک آباؤ اجداد کی نسل سے ہیں اور خدا کی تخلیق ہیں۔ مختصر یہ کہ بدکار مخلوقات سب تباہ ہو جائیں گی اور وہ مخلوقات جو خدا کی فرمانبرداری کرتی ہیں زندہ رہیں گی۔ اس طرح، آنے والے سکون کے وقت میں کوئی خاندان، کوئی ملک اور خاص طور پر کوئی نسلیں نہیں ہوں گی۔ اس قسم کی نوع انسانی، نوع انسانی کی مقدس ترین قسم ہو گی۔ ابتدا میں آدم اور حوا کو اصل میں اس لیے پیدا کیا گیا تھا تاکہ نوع انسانی زمین کی ہر چیز کی دیکھ بھال کر سکے؛ انسان پہلے ہر چیز کے مالک تھے۔ انسانوں کو پیدا کرنے میں یہوواہ کا ارادہ یہ تھا کہ انھیں زمین پر موجود رہنے دیا جائے اور وہ اس پر موجود تمام چیزوں کا خیال رکھیں، کیونکہ نوع انسانی ابتدا میں بدعنوان نہیں ہوئی تھی اور برائی کے ارتکاب کے قابل نہیں تھی۔ تاہم، انسانوں کے بدعنوان ہونے کے بعد، وہ اب ہر چیز کی دیکھ بھال کرنے والے نہیں تھے۔ خدا کی نجات کا مقصد نوع انسانی کے اس فعل کو بحال کرنا، بنی نوع انسان کی اصل عقل اور اصل فرمانبرداری کو بحال کرنا ہے؛ سکون میں نوع انسانی اس نتیجے کی نمائندگی کرے گی جو خدا اپنی نجات کے کام کے ساتھ حاصل کرنے کی امید کرتا ہے۔ اگرچہ یہ اب عدن کے باغ کی طرح کی زندگی نہیں ہو گی لیکن ان کا جوہر ایک ہی ہو گا؛ نوع انسانی اب محض ان کی پہلے جیسی بدعنوان فطرت والی نہیں رہے گی بلکہ ایک ایسی نوع انسانی ہو گی جو بدعنوان ہو گئی تھی اور جس نے بعد میں نجات حاصل کر لی۔ یہ لوگ جنھوں نے نجات حاصل کر لی ہے بالآخر (یعنی خدا کا کام مکمل ہونے کے بعد) سکون میں داخل ہوں گے۔ اسی طرح جن لوگوں کو سزا دی جائے گی ان کے انجام بھی آخر میں پوری طرح ظاہر ہو جائیں گے اور وہ صرف خدا کے کام کے ختم ہونے کے بعد ہی تباہ کیے جائیں گے۔ دوسرے لفظوں میں، اس کا کام ختم ہونے کے بعد، بدکار اور نجات پانے والے سب بے نقاب ہو جائیں گے، کیونکہ ہر قسم کے لوگوں کو بے نقاب کرنے کا کام (چاہے وہ بدکار ہوں یا نجات پانے والوں میں سے) بیک وقت ہر ایک پر کیا جائے گا۔ بدکاروں کو جنھیں کہ باہر نکال دیا جائے گا اور جن کو باقی رہنے کی اجازت دی جائے گی وہ بیک وقت ظاہر کیے جائیں گے۔ لہٰذا ہر قسم کے لوگوں کے نتائج ایک ہی وقت میں سامنے آئیں گے۔ خدا بدکاروں کو ایک طرف رکھنے اور انھیں ایک وقت میں انصاف کرنے یا تھوڑی سی سزا دینے سے پہلے، ان لوگوں کے ایک گروہ کو جو نجات دیے گئے ہیں سکون میں جانے کی اجازت نہیں دے گا؛ ایسا حقائق سے مطابقت نہیں رکھے گا۔ جب بدکار تباہ ہو جائیں گے اور جو زندہ بچ سکتے ہیں وہ سکون میں داخل ہو جائیں گے تو پوری کائنات میں خدا کا کام مکمل ہو جائے گا۔ برکت پانے والوں اور مصیبت میں مبتلا ہونے والوں کے مابین ترجیح کی کوئی ترتیب نہیں ہو گی؛ جو لوگ نعمتیں حاصل کرتے ہیں وہ ہمیشہ زندہ رہیں گے، جبکہ جو لوگ مصیبت میں مبتلا ہیں وہ ہمیشہ کے لیے ہلاک ہو جائیں گے۔ کام کے یہ دونوں مراحل بیک وقت مکمل کیے جائیں گے۔ بالکل نافرمان لوگوں کے وجود کی وجہ سے ہی فرمانبرداروں کی راستبازی ظاہر ہو جائے گی اور عین اس وجہ سے کہ ایسے لوگ بھی ہیں جنھوں نے نعمتیں حاصل کی ہیں کہ بدکاروں کو ان کے برے برتاؤ کی وجہ سے جو مصیبت کا سامنا کرنا پڑا ہے، وہ ظاہر ہو جائے گا۔ اگر خدا بدکاروں کو ظاہر نہ کرتا تو وہ لوگ جو سچے دل سے خدا کے فرمانبردار ہیں سورج کو کبھی نہ دیکھ پاتے۔ اگر خدا نے اپنے فرمانبرداروں کو مناسب منزل تک نہ پہنچایا تو جو لوگ خدا کی نافرمانی کرتے ہیں وہ اپنے مستحق عذاب کو حاصل نہ کر سکیں گے۔ یہ خدا کے کام کا طریقہ کار ہے۔ اگر اس نے برائی کو سزا دینے اور نیکی کا بدلہ دینے کا یہ کام انجام نہ دیا تو اس کی مخلوق کبھی بھی اپنی اپنی منزلوں میں داخل نہ ہو سکے گی۔ ایک بار جب نوع انسانی سکون میں داخل ہو جائے گی، تو بدکار تباہ ہو جائیں گے اور ساری نوع انسانی سیدھی راہ پر چل پڑے گی؛ تمام اقسام کے لوگ اپنے کیے جانے والے افعال کی مطابقت سے اپنی اپنی قسم کے ساتھ ہو جائیں گے۔ تو تب ہی یہ نوع انسانی کے سکون کا دن ہوگا، یہ نوع انسانی کی نشوونما کے لیے ناگزیر رجحان ہو گا اور جب نوع انسانی سکون میں داخل ہو جائے گی تو خدا کی عظیم اور حتمی کامیابی تکمیل تک پہنچے گی؛ یہ اس کے کام کا آخری حصہ ہو گا۔ یہ کام نوع انسانی کے جسم کی تمام زوال پذیر زندگی کے ساتھ ساتھ بدعنوان نوع انسانی کی زندگی کو بھی ختم کر دے گا۔ اس کے بعد انسان ایک نئی دنیا میں داخل ہو جائیں گے۔ اگرچہ تمام انسان جسم میں رہیں گے، لیکن اس زندگی کے جوہر اور بدعنوان نوع انسانی کی زندگی کے درمیان واضح فرق ہوں گے۔ اس وجود کی اہمیت اور بدعنوان نوع انسانی کے وجود کی اہمیت بھی مختلف ہے۔ اگرچہ یہ کسی نئی قسم کے انسان کی زندگی نہیں ہو گی لیکن اسے ایک ایسی نوع انسانی کی زندگی کہا جا سکتا ہے جس نے نجات حاصل کی ہے، اس کے ساتھ ساتھ ایک ایسی زندگی بھی ہے جس میں انسانیت اور عقل کو دوبارہ حاصل کیا گیا ہے۔ یہ وہ لوگ ہیں جو کبھی خدا کی نافرمانی کرتے تھے، جنھیں خدا نے فتح کیا اور انھوں نے پھر اس کے وسیلے سے نجات پائی۔ یہ وہ لوگ ہیں جنھوں نے خدا کی توہین کی اور بعد میں اس کی گواہی دی۔ جب وہ اس کی آزمائش سے گزر جائیں گے اور بچ جائیں گے تو ان کا وجود سب سے بامعنی وجود ہو گا؛ یہ وہ لوگ ہیں جنھوں نے شیطان کے سامنے خدا کی گواہی دی اور وہ انسان ہیں جو زندہ رہنے کے لائق ہیں۔ وہ لوگ جو تباہ ہو جائیں گے یہ وہ ہیں جو خدا کی گواہی نہیں دے سکتے اور زندگی جاری رکھنے کے قابل نہیں ہیں۔ ان کی تباہی ان کے برے طرز عمل کا نتیجہ ہو گی اور اس طرح کی تباہی ان کے لیے بہترین منزل ہے۔ مستقبل میں جب نوع انسانی خوبصورت دنیا میں داخل ہو گی تو شوہر اور بیوی کے درمیان، باپ اور بیٹی کے درمیان یا ماں اور بیٹے کے درمیان کوئی بھی ایسا رشتہ نہیں ہو گا جو لوگ تصور کرتے ہیں کہ انھیں مل پائے گا۔ اس وقت، ہر انسان اپنی اپنی قسم کے ساتھ ہو گا اور خاندان پہلے ہی بکھر چکے ہوں گے۔ مکمل طور پر ناکام ہونے کے بعد، شیطان پھر کبھی نوع انسانی کو پریشان نہیں کرے گا اور انسانوں میں اب بدعنوان شیطانی مزاج نہیں ہوں گے۔ وہ نافرمان لوگ پہلے ہی تباہ ہو چکے ہوں گے اور صرف فرمانبردار لوگ ہی باقی رہ جائیں گے۔ اس طرح، بہت کم خاندان صحیح و سالم بچیں گے؛ لہذا جسمانی تعلقات کیسے قائم رہ سکتے ہیں؟ جب نوع انسانی کے جسم کی پچھلی زندگی پر مکمل طور پر پابندی عائد کر دی جائے گی؛ تو پھر لوگوں کے درمیان جسمانی تعلقات کیسے قائم رہ سکتے ہیں؟ بدعنوان شیطانی مزاجوں کے بغیر، انسانی زندگی اب ماضی کی پرانی زندگی نہیں ہو گی، بلکہ ایک نئی زندگی ہو گی۔ والدین بچوں کو کھو دیں گے اور بچے والدین کو کھو دیں گے۔ شوہر بیویوں کو کھو دیں گے اور بیویاں شوہروں کو کھو دیں گی۔ یہ جسمانی تعلقات جو فی الحال لوگوں کے مابین موجود ہیں، جب ہر کوئی سکون میں داخل ہو جائے گا تو پھر یہ موجود نہیں رہیں گے۔ صرف اس قسم کی نوع انسانی ہی راستبازی اور تقدس کی حامل ہو گی؛ صرف اس طرح کی نوع انسانی ہی خدا کی عبادت کر سکتی ہے۔

خدا نے انسانوں کو پیدا کیا ہے اور انھیں زمین پر رکھا اور اس کے بعد سے اس نے ان کی راہنمائی کی ہے۔ اس کے بعد اس نے انھیں بچایا اور نوع انسانی کے لیے گناہ کے کفارے کے طور پر ان کی خدمت کی۔ آخر میں، اسے پھر نوع انسانی کو فتح کرنا ہو گا، انسانوں کو مکمل طور پر بچانا ہو گا اور انھیں ان کی اصل شبیہ میں بحال کرنا ہو گا۔ یہ وہ کام ہے جس میں وہ شروع سے ہی مصروف رہا ہے – نوع انسانی کو ان کی اصل شبیہہ اور شباہت میں بحال کرنا۔ خدا اپنی بادشاہی قائم کرے گا اور انسانوں کی اصل شباہت کو بحال کرے گا، جس کا مطلب یہ ہے کہ خدا زمین پر اور تمام مخلوقات میں اپنا اختیار بحال کرے گا۔ نوع انسانی نے اپنے خدا سے ڈرنے والے دل کے ساتھ ساتھ خدا کی مخلوقات پر شیطان کی طرف سے بدعنوان بنائے جانے کے بعد اپنی ذمہ داری کو کھو دیا، اس طرح وہ خدا کے نافرمان دشمن بن گئے۔ اس کے بعد نوع انسانی نے شیطان کے زیر تسلط زندگی بسر کی اور شیطان کے احکامات پر عمل کرتی رہی؛ اس طرح، خدا کے پاس اپنی مخلوق کے درمیان کام کرنے کا کوئی راستہ نہیں تھا اور وہ ان کے خوفزدہ احترام کو جیتنے کے قابل نہیں تھا۔ انسانوں کو خدا کی طرف سے پیدا کیا گیا تھا اور انھیں خدا کی عبادت کرنی چاہیے تھی لیکن انھوں نے اصل میں اس سے پیٹھ پھیر لی اور اس کی بجائے شیطان کی عبادت کی۔ شیطان ان کے دلوں میں بت بن گیا۔ اس طرح، خدا نے ان کے دلوں میں اپنی حیثیت کھو دی، جس کا مطلب یہ ہے کہ اس نے نوع انسانی کی اپنی تخلیق کا مقصد گنوا دیا۔ لہذا، نوع انسانی کی اپنی تخلیق کے مقصد کو بحال کرنے کے لیے، اسے ان کی اصل شباہت کو بحال کرنا ہو گا اور بنی نوع انسان کو ان کے بدعنوان مزاجوں سے چھٹکارا دلانا ہو گا۔ انسانوں کو شیطان سے واپس لینے کے لیے ضروری ہے کہ وہ انھیں گناہ سے بچائے۔ صرف اسی طرح خدا بتدریج ان کی اصل شباہت اور افعال کو بحال کر سکتا ہے نیز آخر میں، اپنی بادشاہی کو بحال کر سکتا ہے۔ نافرمانی کے ان بیٹوں کی حتمی تباہی بھی کی جائے گی تاکہ انسان خدا کی بہتر عبادت کر سکیں اور زمین پر بہتر زندگی گزار سکیں۔ کیونکہ خدا نے انسانوں کو پیدا کیا ہے، وہ انھیں اپنی عبادت کرنے پر مامور کرے گا کیونکہ وہ نوع انسانی کے اصل کام کو بحال کرنا چاہتا ہے، وہ اسے مکمل طور پر اور بغیر کسی ملاوٹ کے بحال کرے گا۔ اس کے اختیار کو بحال کرنے کا مطلب یہ ہے کہ انسان اس کی عبادت کرے اور اس کے تابع ہو۔ اس کا مطلب یہ ہے کہ خدا انسانوں کو اس کی وجہ سے زندہ کرے گا اور اپنے اختیار کے نتیجے میں اس کے دشمنوں کو ہلاک کر دے گا۔ اس کا مطلب یہ ہے کہ خدا اپنے بارے میں ہر چیز کو کسی کی مزاحمت کے بغیر انسانوں کے درمیان برقرار رکھے گا۔ خدا جس بادشاہی کو قائم کرنا چاہتا ہے وہ اس کی اپنی بادشاہی ہے۔ وہ جس نوع انسانی کی خواہش کرتا ہے وہ ہے جو اس کی عبادت کرے گی، وہ جو مکمل طور پر اس کے تابع ہو گی اور اس کے جاہ و جلال کو ظاہر کرے گی۔ اگر خدا بدعنوان نوع انسانی کو نہیں بچاتا ہے تو پھر نوع انسانی کی اس کی تخلیق کے پیچھے اس کے معنی کھو جائیں گے؛ انسانوں کے درمیان اس کا کوئی اختیار باقی نہیں رہے گا اور اس کی بادشاہی زمین پر باقی نہیں رہ سکے گی۔ اگر خدا ان دشمنوں کو ہلاک نہ کرے جو اس کی نافرمانی کرتے ہیں تو وہ اپنا پورا جاہ و جلال حاصل نہیں کر سکے گا اور نہ ہی زمین پر اپنی بادشاہی قائم کر سکے گا۔ یہ اس کے کام کی تکمیل اور اس کی عظیم کامیابی کی نشانیاں ہوں گی: نوع انسانی میں سے ان لوگوں کو مکمل طور پر تباہ کرنے کے لیے جو اس کی نافرمانی کرتے ہیں اور ان لوگوں کو سکون میں لانے کے لیے جو مکمل کیے گئے ہیں۔ جب انسانوں کو ان کی اصل شباہت میں بحال کر دیا جائے گا اور جب وہ اپنے اپنے فرائض کو پورا کر سکیں گے، اپنے اپنے مناسب مقامات پر موجود ہوں گے اور خدا کے تمام انتظامات کے تابع ہوں گے تو خدا نے زمین پر لوگوں کا ایک ایسا گروہ حاصل کر لیا ہو گا جو اس کی عبادت کرتا ہو گا اور اس نے زمین پر ایک بادشاہی بھی قائم کر لی ہو گی جو اس کی عبادت کرتی ہو گی۔ وہ زمین پر ابدی فتح حاصل کرے گا اور جو لوگ اس کے مخالف ہیں وہ ہمیشہ کے لیے ہلاک ہو جائیں گے۔ یہ نوع انسانی کو پیدا کرنے میں اس کے اصل ارادے کو بحال کرے گا۔ یہ ہر چیز کو پیدا کرنے میں اس کے ارادے کو بحال کرے گا اور یہ زمین پر، تمام چیزوں کے درمیان اور اس کے دشمنوں کے درمیان اس کے اختیار کو بھی بحال کرے گا۔ یہ اس کی مکمل فتح کی علامتیں ہوں گی۔ اس کے بعد، نوع انسانی سکون میں داخل ہو جائے گی اور ایک ایسی زندگی کا آغاز کرے گی جو صحیح راستے پر ہو گی۔ خدا بھی نوع انسانی کے ساتھ ابدی سکون میں داخل ہو جائے گا اور ایک ابدی زندگی کا آغاز کرے گا جو خود اس کے اور انسانوں دونوں کے مابین مشترکہ ہو گی۔ زمین کی گندگی اور نافرمانی ختم ہو چکی ہو گی اور تمام رونا دھونا ختم ہو چکا ہو گا اور اس دنیا میں ہر چیز جو خدا کی مخالفت کرتی ہے ختم ہو جائے گی۔ صرف خدا اور وہ لوگ جن کے لیے وہ نجات لایا ہے باقی رہیں گے؛ صرف اس کی تخلیق باقی رہے گی۔

جب تک تُو یسوع کا روحانی جسم دیکھے گا، خدا دوبارہ زمین و آسمان بنا چکا ہو گا

کیا تُو یسوع کو دیکھنا چاہتا ہے؟ کیا تُو یسوع کے ساتھ رہنا چاہتا ہے؟ کیا تُو یسوع کے بولے گئے الفاظ سننا چاہتا ہے؟ اگر ایسا ہے تو پھر تُو یسوع کی واپسی کا خیر مقدم کیسے کرے گا؟ کیا تُو پوری طرح تیار ہے؟ تُو کس انداز میں یسوع کی واپسی کا خیر مقدم کرے گا؟ میرے خیال میں وہ سب بھائی اور بہن جو یسوع کی پیروی کرتے ہیں، اس کا اچھا استقبال کرنا چاہیں گے۔ لیکن کیا تم نے اس پر غور کیا ہے کہ: کیا تمھیں واقعی پتا ہو گا جب وہ واپس آئے گا؟ کیا تجھے سب کچھ سمجھ آ جائے گا جو وہ کہے گا؟ کیا تُو واقعی وہ تمام کام غیر مشروط طور پر قبول کر لے گا جو وہ کرے گا؟ وہ سب لوگ جنھوں نے انجیل پڑھی ہے، وہ یسوع کی واپسی کے متعلق جانتے ہیں، اور وہ سب لوگ جنھوں نے انجیل پڑھی ہے وہ اس کی آمد کے شدت سے منتظر ہیں۔ تم سب اس لمحے کی آمد پر یقین رکھتے ہو، اور تمھارا خلوص قابل تعریف ہے، تمھارا عقیدہ واقعی قابلِ رشک ہے، لیکن کیا تمھیں احساس ہے کہ تم سے کوئی سنگین غلطی ہوئی ہے؟ یسوع کس انداز میں واپس آئے گا؟ تم لوگ یقین رکھتے ہو کہ یسوع ایک سفید بادل پر واپس آئے گا لیکن میں تم سے پوچھتا ہوں کہ: اس سفید بادل سے کیا مراد ہے؟ یسوع کے اتنے زیادہ پیروکاروں میں سے، جو اس کی واپسی کے منتظر ہیں، وہ کن لوگوں میں نازل ہوگا؟ اگر تم ان اولین لوگوں میں ہو جن میں یسوع کا نزول ہو گا، تو کیا دوسرے لوگ اسے صریح ناانصافی نہیں سمجھیں گے؟ مجھے معلوم ہے کہ تم یسوع کے ساتھ بہت مخلص اور وفادار ہو، لیکن کیا تم کبھی یسوع سے ملے ہو؟ کیا تم اس کا مزاج جانتے ہو؟ کیا تم کبھی اس کے ساتھ رہے ہو؟ تم حقیقتاً اس کے متعلق کتنا سمجھتے ہو؟ کچھ لوگ کہیں گے کہ یہ الفاظ انھیں عجیب مخمصے میں ڈال دیتے ہیں۔ وہ کہیں گے کہ "میں نے کئی بار انجیل پوری پڑھی ہے۔ تو میں یسوع کو کیسے نہیں سمجھ سکتا؟ یسوع کے مزاج سے قطع نظر – مجھے ان کپڑوں کا رنگ بھی پتا ہے جو وہ پہننا پسند کرتا تھا۔ تو یہ کہہ کر کہ میں یسوع کو نہیں سمجھتا، کیا تُو میری تذلیل نہیں کر رہا؟" میرا مشورہ ہے کہ تُو ان مسائل پر اختلاف نہ کر؛ درج ذیل سوالات کے بارے میں پرسکون رہنا اور رفاقت رکھنا بہتر ہے: اول، کیا تجھے معلوم ہے کہ حقیقت کیا ہے اور نظریہ کیا ہے؟ دوم، کیا تجھے پتا ہے کہ تصورات کیا ہیں اور سچائی کیا ہے؟ تیسرا، کیا تُو جانتا ہے کہ تخیل کیا ہے اور حقیقت کیا ہے؟

کچھ لوگ اس حقیقت سے انکار کرتے ہیں کہ وہ یسوع کو نہیں سمجھتے۔ اور پھر بھی میں کہتا ہوں کہ تمھیں اس کی معمولی سی بھی سمجھ نہیں ہے، اور تم یسوع کا ایک لفظ بھی نہیں سمجھتے۔ اس کی وجہ یہ ہے کہ تم میں سے ہر ایک انجیل کے واقعات کی وجہ سے، دوسروں کے کہے جانے کی وجہ سے اس کی پیروی کرتا ہے۔ تم لوگوں نے کبھی یسوع نہیں دیکھا، کجا یہ کہ اس کے ساتھ زندگی گزاری ہو، اور تم تھوڑی دیر کے لیے بھی اس کی صحبت میں نہیں رہے۔ اس طرح، کیا یسوع کے بارے میں تیری فہم صرف نظریہ نہیں ہے؟ کیا یہ حقیقت سے عاری نہیں ہے؟ شاید کچھ لوگوں نے یسوع کی تصویر دیکھی ہو، یا کچھ لوگوں نے ذاتی طور پر یسوع کے گھر کا دورہ کیا ہو۔ ہو سکتا ہے کہ کسی نے یسوع کے کپڑے چھُوئے ہوں۔ پھر بھی اس کے بارے میں تیری فہم اب بھی نظریاتی ہے نہ کہ عملی، خواہ تُو نے خود یسوع کے کھائے ہوئے کھانے کا مزہ چکھا ہو۔ جو بھی ہو، تُو نے کبھی یسوع نہیں دیکھا اور کبھی بھی جسمانی شکل میں اس کی صحبت میں نہیں رہا، اور اس طرح تیری یسوع کے متعلق سمجھ ہمیشہ ایک کھوکھلا نظریہ رہے گی جو حقیقت سے عاری ہے۔ شاید میرے الفاظ تیرے لیے بہت کم دل چسپی کے حامل ہوں لیکن میں تجھ سے یہ پوچھتا ہوں کہ: اگرچہ تُو نے اس مصنف کی بہت سے تصنیفات پڑھی ہوں گی جسے تُو سب سے زیادہ سراہتا ہے، کیا تُو اس کے ساتھ وقت گزارے بغیر اسے پوری طرح سمجھ سکتا ہے؟ کیا تُو جانتا ہے کہ اس کی شخصیت کیسی ہے؟ کیا تُو جانتا ہے کہ وہ کس قسم کی زندگی گزارتا ہے؟ کیا تجھے اس کی جذباتی حالت کے بارے میں کچھ معلوم ہے؟ تُو ایسے شخص کو بھی پوری طرح نہیں سمجھ سکتا جسے تُو سراہتا ہے، تو تُو یسوع مسیح کو کیسے سمجھ سکتا ہے؟ یسوع کے بارے میں جو کچھ تُو سمجھتا ہے وہ تخیلات اور تصورات سے بھرا ہوا ہے اور اس میں کوئی سچائی یا حقیقت نہیں ہے۔ یہ بدبودار ہے اور گوشت پوست سے بھری ہے۔ اس طرح کی سمجھ تمھیں یسوع کی واپسی کا خیر مقدم کرنے کے قابل کیسے بنا سکتی ہے؟ یسوع ان لوگوں کو قبول نہیں کرے گا جو تخیلات اور جسمانی تصورات سے بھرے ہیں۔ جو لوگ یسوع کو نہیں سمجھتے وہ اس کے ماننے والے کیسے ہو سکتے ہیں؟

کیا تم حقیقی سبب جاننا چاہتے ہو کہ فریسیوں نے یسوع کی مخالفت کیوں کی؟ کیا تم فریسیوں کا جوہر جاننا چاہتے ہو؟ ان میں مسیح کے متعلق تخیلات کی بھرمار تھی۔ مزید یہ کہ ان کا محض یہ عقیدہ تھا کہ مسیح آئے گا، اس کے باوجود انھوں نے زندگی کی سچائی کی جستجو نہیں کی، اور آج بھی وہ مسیح کے منتظر ہیں کیونکہ ان کے پاس زندگی کا کوئی علم نہیں ہے اور انھیں سچائی کا طریقہ نہیں معلوم۔ تو تم کیسے کہہ سکتے ہو کہ ایسے احمق، ضدی اور جاہل لوگ خدا کی رحمت حاصل کر سکتے ہیں؟ وہ مسیح کا کیسے مشاہدہ کر سکتے ہیں؟ انھوں نے یسوع کی مخالفت کی کیونکہ وہ روح القدس کے کام کی سمت نہیں جانتے تھے کیونکہ وہ یسوع کی بتائی سچی راہ نہیں جانتے تھے، مزید برآں وہ مسیح کو نہیں سمجھتے تھے، نیز چونکہ انھوں نے کبھی مسیح کو دیکھا نہیں تھا اور نہ کبھی اس کی صحبت میں رہے، اس لیے انھوں نے ہر ممکن طریقے سے مسیح کے جوہر کی مخالفت کرتے ہوئے محض مسیح کے نام سے جُڑے رہنے کی غلطی کی۔ یہ فریسی اپنے جوہر میں ضدی اور مغرور تھے اور سچائی نہیں مانتے تھے۔ خدا پر ان کے ایمان کا اصول یہ تھا: اس سے فرق نہیں پڑتا کہ تیری منادی کتنی ہی مستحکم کیوں نہ ہو، تیری بات میں کتنا ہی وزن کیوں نہ ہو، تُو مسیح نہیں ہو سکتا جب تک کہ تجھے مسیحا نہ کہا جائے۔ کیا یہ عقیدہ بےہودہ اور مضحکہ خیز نہیں ہے؟ میں تم سے مزید پوچھتا ہوں: کیا تمھارے لیے اولین فریسیوں جیسی غلطیوں کا ارتکاب کرنا زیادہ آسان نہیں ہے، بشرطیکہ تمھیں یسوع کے بارے میں ذرا سا بھی فہم نہ ہو؟ کیا تُو سچائی کی راہ میں فرق کرنے کے قابل ہے؟ کیا تُو واقعی ضمانت دے سکتا ہے کہ تُو مسیح کی مخالفت نہیں کرے گا؟ کیا تُو روح القدس کے کام کی پیروی کر سکتا ہے؟ اگر تجھے یہ معلوم نہیں ہے کہ آیا تُومسیح کی مخالفت کرے گا یا نہیں، تو میں کہتا ہوں کہ تُو پہلے ہی موت کے دہانے پر ہے۔ جو لوگ مسیح کو نہیں جانتے تھے وہ سب یسوع کی مخالفت کرنے، یسوع کو جھٹلانے، اس پر لعن طعن کرنے کی صلاحیت رکھتے تھے۔ جو لوگ یسوع کو نہیں سمجھتے وہ سب اسے جھٹلانے اور اس کی تحقیر کرنے کی صلاحیت رکھتے ہیں۔ مزید برآں، وہ یسوع کی واپسی کو شیطان کے فریب کے طور پر دیکھنے کے قابل ہیں اور زیادہ سے زیادہ لوگ جسمانی صورت میں واپس آنے والے یسوع کی مذمت کریں گے۔ کیا یہ سب تم لوگوں کو خوفزدہ نہیں کرتا؟ جس چیز کا تمھیں سامنا ہے وہ روح القدس کی توہین، کلیسیاؤں کے لیے روح القدس کے الفاظ کی بربادی اور وہ تمام چیزیں مسترد کرنا ہے جس کا اظہار یسوع نے کیا ہے۔ اگر تم اتنے مخمصے میں ہو تو تم یسوع سے کیا حاصل کر سکتے ہو؟ جب یسوع سفید بادل پر جسمانی صورت میں واپس آئے گا اور اگر تم اپنی غلطیاں تسلیم کرنے سے انکار کرو گے تو یسوع کا کام کیسے سمجھ سکو گے؟ میں تمھیں یہ بتاتا ہوں: جو لوگ سچائی حاصل نہیں کرتے، اس کے باوجود سفید بادل پر یسوع کی آمد کا آنکھیں بند کر کے انتظار کرتے ہیں، وہ یقیناً روح القدس کی توہین کریں گے، اور اس زمرے کے لوگ فنا کر دیے جائیں گے۔ تم محض یسوع کے فضل کی خواہش رکھتے ہو، اور محض جنت کی نعمتوں سے لطف اندوز ہونا چاہتے ہو، پھر بھی تم نے کبھی یسوع کے کہے ہوئے الفاظ پر عمل نہیں کیا اور کبھی وہ سچائی حاصل نہیں کی جس کا اظہار یسوع کے جسم میں واپس آنے پر کیا گیا ہے۔ تم یسوع کی سفید بادل پر واپسی کی حقیقت کے بدلے میں کیا دو گے؟ کیا یہ وہ اخلاص ہے جس میں تم بار بار گناہ کرتے ہو، اور پھر بار بار اعتراف کرتے ہو؟ تم اس یسوع کو بدلے میں کیا قربانی پیش کرو گے جو سفید بادل پر لوٹے گا؟ کیا یہ وہ سالہا سال کا کام ہے جس پر تم خود ستائی کرتے ہو؟ واپس آنے والے یسوع کو خود پر بھروسا دلانے کے لیے تم کیا چیز رکھو گے؟ کیا یہ تمھاری وہ فطرت ہے جو کسی سچائی کو نہیں مانتی؟

 تمھاری وفاداری محض لفظی ہے، تمھارا علم محض عقلی اور تصوراتی ہے، تمھاری محنت صرف جنت کی نعمتوں کے حصول کے لیے ہے، تو تمھارا ایمان کیسا ہونا چاہیے؟ حتیٰ کہ آج بھی، تم سچائی کی ہر بات ان سنی کر دیتے ہو۔ تم نہیں جانتے کہ خدا کیا ہے، تم نہیں جانتے کہ مسیح کیا ہے، تم نہیں جانتے کہ یہوواہ کی تعظیم کیسے کی جائے، تم نہیں جانتے کہ روح القدس کے کام میں کیسے داخل ہونا ہے، اور تم خدا کے اپنے کام اور انسان کے فریب میں فرق کرنا نہیں جانتے۔ تم صرف خدا کی طرف سے بیان کردہ کسی بھی سچائی کی مذمت کرنا جانتے ہو جو تمھارے اپنے خیالات سے مطابقت نہیں رکھتی۔ تمھاری عاجزی کہاں ہے؟ تمھاری اطاعت کہاں ہے؟ تمھاری وفاداری کہاں ہے؟ تمھاری سچائی کی تلاش کی خواہش کہاں ہے؟ تمھاری خدا کے لیے تعظیم کہاں ہے؟ میں تمھیں بتاتا ہوں کہ جو لوگ نشانیوں کی وجہ سے خدا پر ایمان رکھتے ہیں وہ یقیناً برباد ہونے والوں میں سے ہیں۔ وہ لوگ جو جسم میں واپس آنے والے یسوع کے الفاظ کو حاصل کرنے سے قاصر ہیں، وہ یقیناً جہنم کا ایندھن ہیں، بڑے فرشتے کی اولاد ہیں، ان لوگوں میں سے ہیں جو ابدی تباہی کا شکار ہوں گے۔ شاید بہت سے لوگ میری بات پر توجہ نہ دیں، لیکن پھر بھی میں ہر اس نام نہاد مقدس کو بتانا چاہتا ہوں، جو یسوع کی پیروی کرتا ہے کہ جب تم یسوع کو اپنی آنکھوں سے ایک سفید بادل پر آسمان سے اترتا دیکھو گے، تو یہ راست بازی کے سورج کا ظہورِ عام ہو گا۔ شاید وہ تیرے لیے بہت پرجوش وقت ہو، اس کے باوجود تجھے معلوم ہونا چاہیے کہ جب تُو یسوع کو آسمان سے نازل ہوتا دیکھے گا، یہی وہ وقت ہو گا جب تُو سزا کے لیے جہنم میں بھیجا جائے گا۔ یہ خدا کے انتظامی منصوبے کے خاتمے کا وقت ہو گا اور یہ تب ہو گا جب خدا اچھوں کو اجر اور بدکاروں کو سزا دے گا۔ کیونکہ خدا کا انصاف انسان کے نشانیاں دیکھنے سے پہلے ختم ہو جائے گا، جب صرف سچائی کا اظہار ہوگا۔ جو لوگ سچ کو نشانیوں کے بغیر تلاش کرتے ہیں، اور پاکیزہ ہو چکے ہیں وہ خدا کے تخت کے روبرو واپس آئیں گے اور خالق کی رحمت میں داخل ہو جائیں گے۔ صرف وہی لوگ جو اس عقیدے پر قائم رہتے ہیں کہ "جو یسوع سفید بادل پر سوار نہیں آئے گا وہ جھوٹا مسیح ہے" ہمیشہ کے لیے سزا ان کا مقدر ہو گی، کیونکہ وہ صرف اس یسوع پر یقین رکھتے ہیں جو نشانیاں دکھاتا ہے، لیکن اس یسوع کو تسلیم نہیں کرتے جو کڑی عدالت کرتا ہے اور سچی راہ اور زندگی جاری کرتا ہے۔ یسوع ان کے ساتھ اس طرح کا معاملہ فقط اس وقت کر سکتا ہے جب وہ سرعام سفید بادل پر واپس آئے۔ وہ اپنی ذات میں بہت ضدی، بہت پراعتماد اور بہت مغرور ہیں۔ ایسے بگڑے ہوئے لوگوں کو بھلا یسوع کیسے اجر دے سکتا ہے؟ یسوع کی واپسی ان لوگوں کے لیے بہت بڑی نجات ہے جو سچ قبول کرنے کی اہلیت رکھتے ہیں، لیکن جو لوگ سچ قبول کرنے سے قاصر ہیں ان کے لیے یہ مذمت کی علامت ہے۔ تمھیں اپنا راستہ خود منتخب کرنا چاہیے اور روح القدس کی توہین نہیں کرنی چاہیے اور سچائی کو رد نہیں کرنا چاہیے۔ تمھیں جاہل اور مغرور انسان نہیں بننا چاہیے، بلکہ ایسا انسان بننا چاہیے جو روح القدس کی راہنمائی پر عمل کرتا ہے اور سچ کی تمنا اور اسے تلاش کرتا ہے؛ صرف اسی طرح تم فائدے میں رہو گے۔ میں تمھیں نصیحت کرتا ہوں کہ خدا پر ایمان کے راستے پر احتیاط سے چلو۔ فوراً نتیجے پر نہ پہنچ جایا کرو؛ مزید یہ کہ خدا پر اپنے ایمان میں لاپروا اور بے فکر نہ رہو۔ تمھیں یہ جان لینا چاہیے کہ کم از کم خدا پر ایمان رکھنے والوں کو عاجز اور تعظیم کرنے والا ہونا چاہیے۔ وہ لوگ جنھوں نے سچ سن لیا اور پھر بھی اس پر ناک بھوں چڑھاتے ہیں وہ بے وقوف اور جاہل ہیں۔ وہ جو سچ سن چکے ہیں اور پھر بھی لاپروائی سے کسی نتیجے پر پہنچتے ہیں یا اس کی مذمت کرتے ہیں، وہ تکبر میں مبتلا ہیں۔ یسوع پر ایمان رکھنے والا کوئی بھی فرد دوسروں پر لعنت بھیجنے یا مذمت کرنے کا اہل نہیں ہے۔ تم سب کو عقل مند اور سچائی قبول کرنے والا بننا چاہیے۔ غالباً، سچائی کا راستہ سن کر اور زندگی کے الفاظ پڑھ کر تجھے یقین ہے کہ ان 10،000 الفاظ میں سے صرف ایک لفظ تیرے اعتقادات اور انجیل کے مطابق ہے، اور پھر تجھے ان 10،000 الفاظ میں اس کی تلاش جاری رکھنی چاہیے۔ میں اب بھی تجھے نصیحت کرتا ہوں کہ عاجزی اختیار کر، زیادہ پُراعتماد نہ بن، اور اپنی بہت زیادہ ستائش نہ کیا کر۔ اپنے دل میں خدا کے لیے اس قدر معمولی تعظیم رکھنے سے بھی تجھے زیادہ روشنی حاصل ہو گی۔ اگر تُوان الفاظ کا بغور جائزہ لے اور متواتر ان پر غور کرتا رہے، تو تُوسمجھ جائے گا کہ یہ سچ ہیں یا نہیں، اور ان کا تعلق زندگی سے ہے یا نہیں۔ شاید صرف چند جملے پڑھنے کے بعد کچھ لوگ آنکھیں بند کر کے یہ کہہ کر ان الفاظ کی مذمت کریں گے کہ، "یہ روح القدس کی تھوڑی سی آگاہی سے زیادہ کچھ نہیں ہے" یا "یہ جھوٹا مسیح ہے جو لوگوں کو دھوکا دینے آیا ہے۔" ایسی باتیں کہنے والے جہالت سے اندھے ہوتے ہیں! تجھے خدا کے کام اور اس کی حکمت کی بہت معمولی فہم ہے اور میں تجھے مشورہ دیتا ہوں کہ دوبارہ شروع سے آغاز کر! آخری ایام میں جھوٹے مسیحاؤں کے ظہور کی وجہ سے تمھیں خدا کے بیان کردہ الفاظ کی آنکھیں بند کرکے مذمت نہیں کرنی چاہیے، اور تمھیں محض دھوکے کے خوف سے ایسا فرد نہیں بننا چاہیے جو روح القدس کی توہین کرے۔ کیا یہ نہایت افسوس کی بات نہ ہو گی؟ اگر اس سب جانچ پڑتال کے بعد تم اب بھی یقین رکھتے ہو کہ یہ الفاظ سچ نہیں ہیں، یہ طریقہ نہیں ہیں اور یہ خدا کے بیان کردہ نہیں ہیں، تو تجھے بالآخر سزا ملے گی اور تُو نعمتوں کے بغیر ہو گا۔ اگر تُو اتنی صاف اور واضح سچائی قبول نہیں کر سکتا تو کیا تُو خدا کی نجات کے لائق ہے؟ کیا تو ایسا فرد نہیں ہو جو خدا کے عرش کے سامنے آنے کے لیے زیادہ برکت نہیں رکھتا؟ اس بارے میں سوچ! جلد باز اور مضطرب نہ بن اور خدا پر ایمان کو کھیل نہ سمجھ۔ اپنی منزل کی خاطر، اپنے امکانات کی خاطر، اپنی زندگی کی خاطر سوچ، اور اپنی ذات سے مت کھیل۔ کیا تُو یہ الفاظ قبول کر سکتا ہے؟


  مسیح کے ساتھ مطابقت نہ رکھنے والے لوگ یقیناً خدا کے مخالف ہیں


  تمام لوگ یسوع کے حقیقی چہرے کو دیکھنا چاہتے ہیں، اور سب کو اس کے ساتھ رہنے کی خواہش ہے۔ میرا نہیں خیال کہ کوئی بہن یا بھائی یہ کہے گا کہ وہ یسوع کو دیکھنا یا اس کے ساتھ رہنا نہیں چاہتا۔ اس سے پہلے کہ تم نے یسوع کو دیکھا ہو – اس سے پہلے کہ تم نے مجسم خدا کو دیکھا ہو – تم ہر طرح کے خیالات پر غور کرنا پسند کرو گے، مثال کے طور پر، یسوع کی ظاہری صورت، اس کے بولنے کا طریقہ، اس کے طرز زندگی کے بارے میں، اور اسی طرح مزید۔ لیکن ایک بار جب تم واقعی اسے دیکھ چکے ہو گے، تمہارے خیالات فوراً بدل جائیں گے۔ ایسا کیوں ہے؟ کیا تم جاننا چاہتے ہو؟ انسان کی سوچ کو نظر انداز نہیں کیا جا سکتا، جو کہ سچ ہے – لیکن اس سے بڑھ کر، مسیح کا جوہر انسان کی طرف سے تبدیلی کو گوارا نہیں کرتا۔ تم مسیح کو لافانی یا بہت دانا سمجھتے ہو، لیکن کوئی بھی اسے ایک ایسا عام آدمی نہیں مانتا جو اُلوہی جوہر کا حامل ہے۔ اس طرح، بہت سے وہ لوگ جو دن رات خدا کو دیکھنے کے مشتاق ہیں، دراصل خدا کے دشمن ہیں، اور اس کے ساتھ مطابقت نہیں رکھتے۔ کیا یہ انسان کی غلطی نہیں ہے؟ حتیٰ کہ اب بھی تم سمجھتے ہو کہ تمہارا عقیدہ اور وفاداری تمہیں مسیح کا چہرہ دیکھنے کا اہل بنانے کے لیے کافی ہے، لیکن میں تمہیں نصیحت کرتا ہوں کہ تم ماضی، حال اور مستقبل کے لیے، اپنے آپ کو مزید ایسی چیزوں سے آراستہ کرو جو عملی ہیں! مسیح کے ساتھ رابطے میں آنے والے بہت سے لوگ ناکام ہو چکے ہیں یا ناکام ہو جائیں گے؛ وہ سب فریسیوں کا کردار ادا کرتے ہیں۔ تمہاری ناکامی کی کیا وجہ ہے؟ یہ بالکل اس لیے ہے کہ تمہارے تصورات میں ایک خدا موجود ہے جو بلند و بالا اور تعریف کا مستحق ہے۔ لیکن سچ ایسا نہیں ہے جیسا کہ انسان چاہتا ہے۔ مسیح نہ صرف بلند و بالا نہیں ہے، بلکہ وہ خاص طور پر چھوٹا ہے؛ وہ نہ صرف ایک آدمی ہے، بلکہ وہ ایک عام آدمی ہے؛ وہ نہ صرف آسمان پر نہیں چڑھ سکتا ہے بلکہ زمین پر بھی آزادانہ گھوم پھر نہیں سکتا۔ اور ایسا ہونے کی وجہ سے لوگ اس کے ساتھ ایسا ہی سلوک کرتے ہیں جیسا کہ وہ ایک عام آدمی کے ساتھ کرتے ہیں؛ جب وہ اس کے ساتھ ہوتے ہیں تو وہ اس کے ساتھ سرسری انداز میں سلوک کرتے ہیں، اور اس سے لاپرواہی سے بات کرتے ہیں، جبکہ اس دوران وہ "سچے مسیح" کے آنے کا انتظار بھی کرتے ہیں۔ تم مسیح کو دیکھو جو پہلے ہی ایک عام آدمی کے لیے آ چکا ہے، اور اس کے لیے اس کے الفاظ ایک عام آدمی کے ہیں۔ اس وجہ سے، تم نے مسیح کی طرف سے کچھ حاصل نہیں کیا، اور اس کی بجائے اپنی بدصورتی کو پوری طرح سے روشنی میں ظاہر کر دیا ہے۔


  مسیح سے رابطہ کرنے سے پہلے، تجھے یقین ہو سکتا ہے کہ تیرا مزاج مکمل طور پر تبدیل ہو چکا ہے، کہ تو مسیح کا وفادار پیروکار ہے، کہ کوئی اور تجھ سے زیادہ مسیح کی برکات حاصل کرنے کے لائق نہیں ہے – اور یہ کہ، بہت سی راہوں پر سفر کرنے، بہت کام کرنے، اور زیادہ کامیابی کے بعد، تو یقیناً ان لوگوں میں سے ہو گا جنہیں آخرکار تاج ملے گا۔ اس کے باوجود ایک سچائی ہے جسے ہو سکتا ہے کہ تو نہیں جانتا: انسان کا بدعنوان مزاج اور اس کی سرکشی اور مزاحمت اس وقت ظاہر ہو جاتی ہے جب وہ مسیح کو دیکھتا ہے، اور اس موقع پر ظاہر ہونے والی سرکشی اور مزاحمت کسی بھی دوسرے موقعے سے زیادہ مکمل طریقے سے اور پوری طرح بے نقاب ہوتی ہے۔ یہ اس لیے ہے کہ مسیح ابنِ آدم ہے – ابن آدم جو عام انسانیت کا مالک ہے – کہ انسان نہ تو اُس کی عزت کرتا ہے اور نہ ہی اُس کا احترام کرتا ہے۔ یہ اس لیے ہے کہ خُدا جسم میں رہتا ہے تاکہ انسان کی سرکشی کو بہت اچھی طرح اور بہت واضح تفصیل کے ساتھ سامنے لایا جائے۔ اس لیے میں کہتا ہوں کہ مسیح کی آمد نے بنی نوع انسان کی تمام سرکشیوں کا پردہ فاش کر دیا ہے اور بنی نوع انسان کی فطرت کو بہت زیادہ راحت میں ڈال دیا ہے۔ اسے "شیر کو لالچ دے کر پہاڑی سے نیچے لانا" اور "ایک بھیڑیے کو لالچ دے کر اس کے غار سے باہر نکالنا" کہا جاتا ہے۔ کیا تجھ میں یہ کہنے کی ہمت ہے کہ تو خدا کا وفادار ہے؟ کیا تو یہ کہنے کی ہمت کرتا ہے کہ تو خدا کی مطلق اطاعت کرتا ہے؟ کیا تو یہ کہنے کی ہمت رکھتا ہے کہ تو باغی نہیں ہے؟ بعض کہیں گے: "جب بھی خدا مجھے نئے ماحول میں لاتا ہے، میں ہمیشہ بڑبڑائے بغیر عرض کرتا ہوں، اور اس کے علاوہ میں خدا کے بارے میں کوئی گمان نہیں رکھتا۔" کوئی کہے گا: "خدا مجھے جو بھی کام سونپتا ہے، میں اپنی بہترین صلاحیت کے مطابق کرتا ہوں اور کبھی بھی اپنے فرائض سے غافل نہیں ہوتا۔" اس صورت میں، میں تم سے یہ پوچھتا ہوں: جب تم مسیح کے ساتھ رہتے ہو تو کیا تم اس کے ساتھ مطابقت رکھ سکتے ہو؟ اور کب تک تم اس کے ساتھ مطابقت رکھو گے؟ ایک دن؟ دو دن؟ ایک گھنٹہ؟ دو گھنٹے؟ ہو سکتا ہے کہ تمہارا ایمان قابلِ تعریف ہو، لیکن تم زیادہ مستقل مزاج نہیں ہو۔ ایک بار جب تو واقعی مسیح کے ساتھ رہے گا، تو تیری خود راستبازی اور خودی کی اہمیت، تھوڑا تھوڑا کر کے، تیرے قول و فعل کے ذریعے ظاہر ہو جائے گی، اور اسی طرح تیری تکبرانہ خواہشات، تیری نافرمان ذہنیت اور بے اطمینانی فطری طور پر ظاہر ہو گی۔ آخر میں، تیرا تکبر اور بڑھتا جائے گا، یہاں تک کہ تو مسیح کے ساتھ اتنا ہی متصادم ہو گا جتنا پانی آگ سے ہے، اور پھر تیری فطرت مکمل طور پر بے نقاب ہو جائے گی۔ اس وقت تیرے تصورات پر مزید پردہ نہیں ڈالا جا سکتا، تیری شکایات بھی قدرتی طور پر سامنے آئیں گی اور تیری گھٹیا انسانیت پوری طرح بے نقاب ہو جائے گی۔ اس کے باوجود، تاہم، تو پھر بھی اپنی سرکشی کو تسلیم کرنے سے انکار کرتا ہے، اس کی بجائے یہ یقین رکھتا ہے کہ اس جیسے مسیح کوقبول کرنا انسان کے لیے آسان نہیں ہے، کہ وہ انسان سے بہت زیادہ سخت کوشش کرنے کا متقاضی ہے، اور یہ کہ اگر وہ ایک زیادہ مہربان مسیح ہو تو تب تُومکمل طور پر فرمانبرداری کرے گا۔ تم یقین رکھتے ہو کہ تمہاری سرکشی جائز ہے، کہ تم صرف اس وقت اس کے خلاف بغاوت کرتے ہو جب وہ تمہارے معاملے میں حد سے زیادہ بڑھتا ہے۔ تم نے کبھی ایک مرتبہ بھی غور نہیں کیا کہ تم مسیح کو خدا کے طور پر نہیں دیکھتے، کہ تمہارا اس کی اطاعت کرنے کا ارادہ نہیں ہے۔ بلکہ تو اس بات پر اصرار کرتا ہے کہ مسیح تیری اپنی خواہشات کے مطابق کام کرے، اور جیسے ہی وہ کوئی ایک بھی ایسا کام کرتا ہے جو تیری اپنی سوچ سے متصادم ہو، تو تو یقین کر لیتا ہے کہ وہ خدا نہیں بلکہ ایک انسان ہے۔ کیا تم میں سے بہت سے ایسے نہیں ہیں جنھوں نے اس سے اس طرح جھگڑا کیا ہے؟ آخر یہ کون ہے جس پر تم یقین رکھتے ہو؟ اور تم کس انداز میں تلاش کرتے ہو؟


  تم ہمیشہ مسیح کو دیکھنا چاہتے ہو، لیکن میں تم سے تقاضا کرتا ہوں کہ اپنے آپ کو اس قدر بلندی پر نہ رکھو؛ کوئی بھی مسیح کو دیکھ سکتا ہے، لیکن میں کہتا ہوں کہ کوئی بھی مسیح کو دیکھنے کے لائق نہیں ہے۔ کیونکہ انسان کی فطرت برائی، تکبر اور سرکشی سے لبالب بھری ہوئی ہے، جس وقت تو مسیح کو دیکھے گا، تیری فطرت تجھے تباہ کر دے گی اور تجھے موت کی سزا دے گی۔ کسی بھائی (یا بہن) کے ساتھ تیری رفاقت تیرے بارے میں زیادہ ظاہر نہیں کر سکتی ہے، لیکن جب تو مسیح کے ساتھ تعلق رکھتا ہے تو یہ اتنا آسان نہیں ہے۔ کسی بھی وقت، تیرے تصورات جڑ پکڑ سکتے ہیں، تیرا تکبر بڑھ سکتا ہے، اور تیری سرکشی کامیاب ہو سکتی ہے۔ ایسی انسانیت کے ساتھ تو مسیح کے ساتھ رفاقت کے لیے کس طرح موزوں ہو سکتا ہے؟ کیا تو واقعی اس قابل ہے کہ ہر دن کے ہر لمحے اسے خدا مان سکے؟ کیا تو واقعی خدا کے سامنے سر تسلیم خم کرنے کی حقیقت حاصل کرے گا؟ تم اپنے دلوں میں بلندوبالا خدا کی عبادت یہوواہ کی طرح کرتے ہو جبکہ ظاہری مسیح کو ایک آدمی کے طور پر دیکھتے ہو۔ تمہاری حس بہت کمتر ہے اور تمہاری انسانیت بھی گھٹیا ہے! تم مسیح کو ہمیشہ خدا کے طور پر دیکھنے سے قاصر ہو؛ صرف کبھی کبھار، جب یہ تمہیں پسند ہوتا ہے، تو تم اسے پکڑ لیتے ہو اور خدا کی طرح اس کی عبادت کرتے ہو۔ اس لیے میں کہتا ہوں کہ تم خدا کے ماننے والے نہیں ہو، بلکہ مسیح کے خلاف لڑنے والے ساتھیوں کا ٹولہ ہو۔ حتیٰ کہ جو لوگ دوسروں کے ساتھ مہربانی کرتے ہیں ان کو صلہ دیا جاتا ہے، اور پھر بھی مسیح نے، جس نے تمہارے درمیان ایسا کام کیا ہے، نہ تو اسے انسان کی محبت حاصل ہوئی ہے اور نہ ہی اس کا بدلہ اور تابعداری۔ کیا یہ دل دہلا دینے والی چیز نہیں ہے؟


  ہو سکتا ہے کہ خدا پر اپنے تمام سالوں کے ایمان میں، تو نے کبھی کسی پر لعنت نہ کی ہو اور نہ ہی کوئی برا کام کیا ہو، پھر بھی مسیح کے ساتھ اپنی رفاقت میں، تو سچ نہیں بول سکتا، ایمانداری سے کام نہیں کر سکتا، اور نہ ہی مسیح کے کلام پر عمل کر سکتا ہے؛ اس صورت میں، میں کہتا ہوں کہ تو دنیا کا سب سے زیادہ شریر اور بدکردار انسان ہے۔ تو اپنے رشتہ داروں، دوستوں، بیوی (یا شوہر)، بیٹوں اور بیٹیوں اور والدین کے ساتھ غیر معمولی طور پر ملنسار اور مخلص ہو سکتا ہے، اور کبھی بھی دوسروں سے فائدہ نہیں اٹھاتا، لیکن اگر تو مسیح کے ساتھ مطابقت کے قابل نہیں ہے، اگر تو اس کے ساتھ ہم آہنگی کے ساتھ تعامل کرنے سے قاصر ہے، تو پھر حتیٰ کہ اگر تو اپنا سب کچھ اپنے پڑوسیوں کی امداد میں خرچ کر دے یا بہت احتیاط سے اپنے والد، والدہ، اور اپنے گھر کے افراد کی دیکھ بھال کرے، تو میں یہ کہوں گا کہ تو اب بھی خبیث ہے، اور اس کے علاوہ چالاک چالوں سے بھرا ہوا ہے۔ اور صرف اس لیے کہ تو دوسروں کے ساتھ گھل مل جاتا ہے یا چند اچھے کام کرلیتا ہے، تو تُو اپنے آپ کو مسیح کے ساتھ مطابقت رکھنے والا نہ سمجھ۔ کیا تو سوچتا ہے کہ تو اپنے کارِخیر سے متعلق ارادے کے ساتھ دھوکے سے جنت کی نعمتوں کو حاصل کر سکتا ہے؟ کیا تو سمجھتا ہے کہ چند نیک اعمال کرنا تیری اطاعت کا متبادل ہے؟ تم میں سے کوئی بھی اس بات کو قبول کرنے کے قابل نہیں ہے کہ اس کے ساتھ نمٹا جائے اور اس کی تراش خراش کی جائے، اور تم سب کو مسیح کی معمول کی انسانیت کو اپنانا مشکل لگتا ہے، اس کے باوجود کہ تم مسلسل خُدا کی فرمانبرداری کا اعلان کر رہے ہو۔ تمہارے جیسے عقائد ایک موزوں صلہ لے کر آئیں گے۔ فرضی وہموں میں پڑنا اور مسیح کو دیکھنے کی خواہش کرنا بند کرو، کیونکہ تمہاری حیثیت بہت کمتر ہے، اس قدر کم کہ تم اسے دیکھنے کے لائق بھی نہیں ہو۔ جب تو اپنی سرکشی سے مکمل طور پر پاک ہو جائے گا، اور مسیح کے ساتھ ہم آہنگ ہونے کے قابل ہو جائے گا، تو اس وقت خدا قدرتی طور پر تجھ پر ظاہر ہو گا۔ اگر تو تراش خراش یا فیصلے کے بغیر خدا کے پاس جاتا ہے، تو تُو یقیناً خدا کا مخالف بن جائے گا اور ہلاکت تیرا مقدر ہو گی۔ کیونکہ تمام انسان شیطان کی شدید ترین بدعنوانی کا نشانہ بنے رہے ہیں، اس لیے انسان کی فطرت جبلی طور پر خدا سے دشمنی رکھتی ہے۔ اگر انسان اپنی بدعنوانی کے ہوتے ہوئے خدا کے ساتھ تعلق قائم کرنے کی کوشش کرے تو یقینی بات ہے کہ اس سے کچھ بھی اچھا نہیں نکل سکتا؛ اس کے اعمال اور اقوال ہر موڑ پر اس کی بدعنوانی کو ضرور بے نقاب کریں گے اور خدا کے ساتھ تعلق میں اس کی سرکشی ہر پہلو سے ظاہر ہو گی۔ انجانے میں، انسان مسیح کی مخالفت کرنے، مسیح کو دھوکا دینے، اور مسیح کو ترک کرنے کے لیے آتا ہے؛ جب ایسا ہوگا تو انسان اس سے بھی زیادہ غیر محفوظ حالت میں ہو جائے گا اور اگر یہ جاری رہا تو وہ عذاب کا نشانہ بن جائے گا۔


  کچھ لوگ اس بات پر یقین کر سکتے ہیں کہ، اگر خدا کے ساتھ رفاقت اتنی خطرناک ہے، تو خدا سے دور رہنا بہتر ہوگا۔ اس طرح کے لوگوں کو کیا فائدہ ہو سکتا ہے؟ کیا وہ خدا کے وفادار ہو سکتے ہیں؟ بے شک، خدا کے ساتھ تعلق بہت مشکل ہے – لیکن اس کی وجہ یہ ہے کہ انسان بدعنوان ہے، اس لیے نہیں کہ خدا اس کے ساتھ تعلق قائم کرنے سے قاصر ہے۔ تمہارے لیے بہتر ہو گا کہ خود کو جاننے کی سچائی کے لیے مزید کوششیں وقف کرو۔ تم پر خدا کا فضل کیوں نہیں ہوا؟ تمہارا مزاج اس کے نزدیک کیوں مکروہ ہے؟ تمہاری تقریر کیوں اس کی نفرت کو جنم دیتی ہے؟ جیسے ہی تم تھوڑی سی وفاداری کا مظاہرہ کرتے ہو، تم خود اپنی تعریفیں کرنے لگتے ہو، اور تم تھوڑی سی کوشش کے لیے انعام کا مطالبہ کرتے ہو؛ جب تم نے معمولی اطاعت کا مظاہرہ کیا ہوتا ہے تو تم دوسروں کو حقیر سمجھتے ہو، اور کسی معمولی کام کو پورا کرنے پر خدا کی توہین کرتے ہو۔ خدا کا استقبال کرنے کے لیے، تم پیسے، تحائف اور تعریفیں مانگتے ہو۔ ایک یا دو سکے عطیہ کرنے سے تمہارا دل دُکھتا ہے۔ جب تم دس دیتے ہو تو تم برکت اور امتیازی سلوک کی خواہش کرتے ہو۔ تمہارے جیسی انسانیت کے بارے میں بات کرنا یا سننا واقعی ناگوار ہے۔ کیا تمہارے قول و فعل میں کوئی قابل تعریف بات ہے؟ وہ جو اپنا فرض ادا کرتے ہیں اور وہ جو نہیں کرتے؛ وہ جو قیادت کرتے ہیں اور وہ جو پیروی کرتے ہیں؛ وہ جو خدا کا استقبال کرتے ہیں اور وہ جو نہیں کرتے۔ وہ جو عطیہ کرتے ہیں اور وہ جو نہیں کرتے؛ وہ لوگ جو تبلیغ کرتے ہیں اور وہ جو کلام کو قبول کرتے ہیں، وغیرہ: ایسے تمام لوگ اپنی تعریف کرتے ہیں۔ کیا تمہیں یہ مضحکہ خیز نہیں لگتا؟ اچھی طرح جانتے ہوئے کہ تم خدا پر یقین رکھتے ہو، اس کے باوجود تم خدا کے ساتھ مطابقت نہیں رکھ سکتے۔ اچھی طرح جانتے ہوئے کہ تم مکمل طور پر قابلیت کے بغیر ہو، تم اسی طرح فخر کرنے میں لگے رہتے ہو۔ کیا تم محسوس نہیں کرتے کہ تمہاری حس اس حد تک خراب ہو گئی ہے کہ اب تمہیں خود پر قابو نہیں ہے؟ اس طرح کے حواس کے ساتھ، تم خدا کے ساتھ تعلق رکھنے کے لئے کس طرح موزوں ہو؟ کیا تم اس مقام پر اپنے لیے خوفزدہ نہیں ہو؟ تمہارا مزاج پہلے ہی اس حد تک خراب ہوچکا ہے کہ تم خدا کے ساتھ مطابقت کے قابل نہیں ہو۔ ایسا ہونے سے کیا تمہارا عقیدہ مضحکہ خیز نہیں ہے؟ کیا تمہارا عقیدہ لغو نہیں ہے؟ تم اپنے مستقبل سے کیسے رجوع کرو گے؟ تم کس طرح انتخاب کرو گے کہ کہ تمہیں کون سا راستہ اختیار کرنا ہے؟


بہت سے لوگوں کو بلایا جاتا ہے، لیکن چند ہی کو منتخب کیا جاتا ہے

میں نے زمین پر بہت سے لوگوں کو اپنا پیروکار بنانا چاہا۔ ان پیروکاروں میں، وہ لوگ ہیں جو پادریوں کی حیثیت میں خدمت کرتے ہیں، وہ جو قیادت کرتے ہیں، وہ جو خدا کے بیٹے ہیں، وہ جو خدا کے لوگ ہیں، اور وہ جو خدمت کرتے ہیں۔ میں ان کی درجہ بندی اس وفاداری کی بنیاد پر کرتا ہوں جس کا اظہار وہ مجھ سے کرتے ہیں۔، جب سب کی قسم کے لحاظ سے درجہ بندی کر دی گئی، جب ہر قسم کے فرد کی فطرت واضح کر دی گئی، تو میں ان میں سے ہر ایک کو اس کے جائز زمرے میں شمار کروں گا اور ہر ایک کو اس کے مناسب مقام پر رکھوں گا، تاکہ بنی نوع انسان کی نجات کا میرا مقصد حاصل ہو سکے۔ میں ان لوگوں کو گروہ در گروہ اپنے گھر بلاتا ہوں جنھیں میں بچانا چاہتا ہوں، اور پھر ان سب سے اپنے آخری ایام کے کام کو قبول کرواتا ہوں۔اس کے ساتھ ہی میں قسم کے مطابق میں ان کی درجہ بندی کرتا ہوں، اور پھر ان کے اعمال کے مطابق انھیں جزا یا سزا دیتا ہوں۔ یہ وہ اقدامات ہیں جو میرے کام پر مشتمل ہیں۔

آج، میں زمین پر رہتا ہوں، اور میں انسانوں کے درمیان رہتا ہوں۔ لوگ میرے کام کا تجربہ کرتے ہیں، اور میرے کلام کو دیکھتے ہیں، اور اس کے ساتھ ہی میں اپنے ہر پیروکار کو تمام سچائیاں عطا کرتا ہوں، تاکہ وہ مجھ سے زندگی حاصل کر سکے اور اس طرح وہ راستہ حاصل کرے جس پر وہ چل سکے۔ کیونکہ میں زندگی عطا کرنے والا خدا ہوں۔ میرے کام کے متعدد برسوں کے دوران، لوگوں نے بہت کچھ حاصل کیا ہے، اور بہت کچھ چھوڑ دیا ہے، تاہم میں اب بھی یہی کہتا ہوں کہ وہ حقیقی طور پر مجھ پر ایمان نہیں لاتے ہیں۔ کیونکہ لوگ مجھے صرف زبان سے خدا تسلیم کرتے ہیں، لیکن وہ میری بولی گئی سچائیوں سے متفق نہیں ہوتے ہیں، اور اس کے علاوہ، ان سچائیوں پر عمل نہیں کرتے جن کا میں تقاضا کرتا ہوں۔ جس کا مطلب ہے، کہ لوگ صرف خدا کے وجود کو تسلیم کرتے ہیں، لیکن سچائی کو نہیں؛ لوگ صرف خدا کے وجود کو تسلیم کرتے ہیں، لیکن زندگی کے وجود کو نہیں؛ لوگ صرف خدا کے نام کو تسلیم کرتے ہیں، لیکن اس کے جوہر کو نہیں۔ میں ان کے جوش و خروش کی وجہ سے ان سے نفرت کرتا ہوں، کیونکہ وہ صرف مجھے دھوکا دینے کے لیے اچھے الفاظ استعمال کرتے ہیں؛ لیکن ان میں سے کوئی بھی حقیقت میں میری عبادت نہیں کرتا۔ تمہارے الفاظ میں سانپ جیسی تحریص ہے؛ مزید یہ کہ وہ انتہائی خود پسند ہیں، یہ بڑے فرشتے کی جانب سے ایک سچا اعلان ہے۔ اس کے علاوہ، تمہارے اعمال شرمناک حد تک ٹوٹے اور بکھرے ہوئے ہیں؛ تمہاری بہت زیادہ خواہشات اور لالچی ارادے کانوں پر ناگوار گزرتے ہیں۔ تمہارا وجود میرے گھر میں ایسے کیڑوں جیسا ہے، جنھیں نفرت کے ساتھ ضائع کر دیا جاتا ہے۔ کیونکہ تم میں سے کوئی بھی سچائی سے محبت نہیں کرتا؛ اس کے باوجود، تم برکت یافتہ ہونا چاہتے ہو، آسمان پر بلند ہونا چاہتے ہو، زمین پر اپنی طاقت کو چلانے والے مسیح کا شاندار منظر دیکھنا چاہتے ہو۔ لیکن کیا تم نے کبھی سوچا ہے کہ تم جیسا کوئی شخص، جو بہت زیادہ بدعنوان ہو، جسے یہ معلوم ہی نہیں کہ خدا کیا ہے، خدا کی پیروی کرنے کے لائق کیسے ہوسکتا ہے؟ تم آسمان پر کیسے بلند ہو سکتے ہو؟ تم ایسے شاندار مناظر دیکھنے کے لائق کیسے ہو سکتے ہو، ایسے مناظر جن کی شان بے نظیر ہے؟ تمہارے منہ فریب اور غلاظت، بے وفائی اور تکبر کے الفاظ سے بھرے ہوئے ہیں۔ میرے کلام کا عملی تجربہ کرنے پر تم نے کبھی بھی مجھ سے پرخلوص الفاظ نہیں کہے، کوئی مقدس الفاظ نہیں کہے، کوئی اطاعت کے الفاظ نہیں کہے۔ آخر تمہارا ایمان کیسا ہے؟ تمہارے دلوں میں خواہشات اور پیسوں اور تمہارے دماغ میں مادی چیزوں کے سوا کچھ بھی نہیں ہے۔ ہر روز، تم یہ حساب لگاتے ہو کہ مجھ سے کیسے کچھ حاصل کیا جائے۔ ہر روز، تم یہ حساب لگاتے ہو کہ تم نے مجھ سے کتنی دولت اور کتنی مادی چیزیں حاصل کیں۔ ہر روز، تم خود پر مزید برکتوں کے نازل ہونے کے منتظر رہتے ہو، تاکہ تم زیادہ سے زیادہ مقدار میں اعلیٰ معیار کی چیزوں سے لطف اندوز ہو سکو۔ تمہارے خیالات میں ہر لمحہ میں نہیں ہوتا ہوں، اور نہ ہی وہ سچائی ہوتی ہے جو میری طرف سے نازل ہوتی ہے، بلکہ اس میں تمہارا شوہر یا تمہاری بیوی، تہمارے بیٹے، بیٹیاں، اور وہ چیزیں ہوتی ہیں جو تم کھاتے اور پہنتے ہو۔ تم زیادہ سے زیادہ اور بہتر طور پر لطف اندوز ہونے کے طریقوں کے بارے میں سوچتے ہو۔ لیکن جب تم اپنے پیٹ پھٹنے کی حد تک بھر لیتے ہو، تو کیا تب بھی تم ایک لاش نہیں ہوتے ہو؟ ظاہری طور پر خود کو خوبصورت لباس میں ملبوس کر لینے کے بعد بھی، کیا تم تب بھی زندگی سے خالی ایک چلتی پھرتی لاش نہیں ہوتے ہو؟ تم اپنے بالوں کے سفید ہونے تک، اپنے پیٹ کی خاطر سخت محنت کرتے ہو، تاہم تم میں سے کوئی بھی اپنا ایک بال تک میرے کام کے لیے قربان نہیں کرتا۔ جسمانی مشقت کرتے ہوئے اور مسلسل سوچتے ہوئے، تم مسلسل سرگرداں رہتے ہو، اپنے جسم کی خاطر، اور اپنے بیٹوں اور بیٹیوں کی خاطر – تاہم تم میں سے کوئی بھی میری مرضی کے لیے کسی فکر یا تشویش کا اظہار نہیں کرتا۔ ایسا کیا ہے جو تم اب بھی مجھ سے حاصل کرنے کی امید رکھتے ہو؟

کام کرتے وقت مجھے کبھی جلدی نہیں ہوتی ہے۔ اس سے قطع نظر کہ لوگ میری پیروی کیسے کرتے ہیں، میں اپنے کام کو ہر مرحلے کے مطابق، اپنے منصوبے کے مطابق کرتا ہوں۔ لہذا میرے خلاف تمہاری تمام تر سرکشی کے باوجود، میں اب بھی رکے بغیر کام کرتا ہوں، اور میں اب بھی وہ بات کہتا رہتا ہوں جو مجھے لازمی کہنی ہے۔ میں اپنے گھر ان لوگوں کو بلاتا ہوں جن کی تقدیر میں نے پہلے طے کر دی تھی تاکہ وہ میرے کلام کو سن سکیں۔ وہ تمام لوگ جو میرے کلام کی اطاعت کرتے ہیں، جو میرے کلام کے لیے تڑپتے ہیں، انھیں میں اپنے تخت کے سامنے لاتا ہوں؛ وہ تمام لوگ جو میرے کلام سے منہ موڑتے ہیں، جو میری اطاعت نہیں کرتے، اور کھلم کھلا میری نافرمانی کرتے ہیں، میں انھیں ان کے آخری عذاب کے انتظار کے لیے چھوڑ دیتا ہوں۔ تمام لوگ بدعنوانی کے درمیان اور شیطانی ہاتھ کے نیچے رہتے ہیں، اور بہت سے لوگ جو میری پیروی کرتے ہیں وہ سچائی کے لیے غمزدہ نہیں ہیں۔ یعنی، زیادہ تر لوگ میری حقیقی عبادت نہیں کرتے؛ وہ میری عبادت سچائی کے ساتھ نہیں کرتے، بلکہ وہ بدعنوانی اور سرکشی کے ذریعے، دھوکا دہی کے ذریعے میرا اعتماد حاصل کرنے کی کوشش کرتے ہیں۔ یہی وجہ ہے کہ میں کہتا ہوں: بہت سے لوگوں کو بلایا جاتا ہے، لیکن چند ہی کو منتخب کیا جاتا ہے۔ جنھیں بلایا جاتا ہے وہ انتہائی بدعنوان ہیں اور سب ایک ہی زمانے میں رہتے ہیں – لیکن جنھیں چنا گیا ہے وہ ان کا ایک حصہ ہیں، وہ ایسے ہیں جو سچائی کو مانتے ہیں اور تسلیم کرتے ہیں، اور جو سچ پر عمل کرتے ہیں۔ یہ لوگ اس مکمل کا ایک بہت چھوٹا سا حصہ ہیں، اور ان سے مجھے مزید عظمت حاصل ہوگی۔ ان الفاظ کے پیمانے پر، کیا تمہیں لگتا ہے کہ تم چنے ہوئے لوگوں میں سے ہو؟ تمہارا انجام کیسا ہو گا؟

جیسا کہ میں نے کہا، میری پیروی کرنے والے تو بہت ہیں لیکن ان کی تعداد بہت کم ہے جو مجھ سے سچی محبت کرتے ہیں۔ شاید کچھ لوگ یہ کہیں کہ، "اگر مجھے تجھ سے محبت نہ ہوتی تو کیا میں اتنی بڑی قیمت چکاتا؟ کیا تجھ سے محبت کیے بغیر میں اس مقام تک تیری پیروی کرتا؟" بے شک تیرے ذہن میں بہت سی وجوہات ہیں، اور تیری محبت یقیناً بہت عظیم ہے، لیکن تیری مجھ سے محبت کا جوہر کیا ہے؟ "محبت"، جیسا کہ اسے کہا جاتا ہے، اس سے مراد ایک ایسا جذبہ ہے جب تو اپنے دل کو محبت کرنے، محسوس کرنے اور سوچنے کے لیے استعمال کرتا ہے اور جو خالص اور ہر عیب سے پاک ہے۔ محبت میں کوئی شرط، کوئی رکاوٹ اور کوئی فاصلہ نہیں ہوتا۔ محبت میں کوئی شک، کوئی فریب اور کوئی چالبازی نہیں ہوتی۔ محبت میں نہ کوئی تجارت ہوتی ہے اور نہ ہی کوئی آلودگی۔ اگر تو محبت کرتا ہے، تو تُو نہ دھوکا دے گا، نہ شکایت کرے گا، نہ ہی غداری، سرکشی، مطالبہ کرے گا ، یا کوئی چیز حاصل کرنے یا ایک خاص رقم حاصل کرنے کی کوشش کرے گا۔ اگر تو محبت کرتا ہے تو تُو اپنے آپ کو بخوشی وقف کر دے گا، بخوشی مشکلات کا سامنا کرے گا، تو مجھ سے ہم آہنگ ہو جائے گا، جو کچھ تیرے پاس ہے تو میرے لیے وہ سب چھوڑ دے گا، تو اپنے اہل وعیال، اپنے مستقبل، اپنی جوانی اور اپنی شادی کو ترک کر دے گا۔ اگر نہیں کرتا تو پھر تیری محبت ہرگز محبت نہیں بلکہ دھوکا اور فریب ہو گی! تیری محبت کیسی ہے؟ کیا یہ سچی محبت ہے؟ یا جھوٹی ہے؟ تو نے کتنا ترک کیا ہے؟ تو نے کتنا پیش کیا ہے؟ مجھے تجھ سے کتنی محبت ملی ہے؟ کیا تجھے معلوم ہے؟ تمہارے دل برائی، دغا اور فریب سے بھرے ہوئے ہیں – اور ایسا ہونے کی وجہ سے، تمہاری کتنی محبت غیر خالص ہے؟ تم سمجھتے ہو کہ تم نے پہلے ہی میرے لیے کافی کچھ ترک کر دیا ہے؛ تم سمجھتے ہو کہ میرے لیے تمہاری محبت پہلے ہی کافی ہے۔ لیکن پھر تمہارے قول و فعل ہمیشہ سرکش اور پُرفریب کیوں ہوتے ہیں؟ تم میری پیروی کرتے ہو، پھر بھی تم میرے کام کو تسلیم نہیں کرتے۔ کیا اسے محبت سمجھا جا سکتا ہے؟ تم میری پیروی کرتے ہو، پھر بھی مجھے ایک طرف نکال دیتے ہو۔ کیا اسے محبت کہتے ہیں؟ تم میری پیروی کرتے ہو، پھر بھی تم مجھ سے بدگمان رہتے ہو۔ کیا اسے محبت کہتے ہیں؟ تم میری پیروی کرتے ہو، پھر بھی تم میرے وجود کو قبول نہیں کر سکتے ہو۔ کیا اسے محبت کہتے ہیں؟ تم میری پیروی کرتے ہو، پھر بھی تم مجھ سے میری شان کے مطابق سلوک نہیں کرتے، اور تم ہر موڑ پر میرے لیے مشکلات پیدا کرتے ہو۔ کیا اسے محبت کہتے ہیں؟ تم میری پیروی کرتے ہو، پھر بھی تم مجھے بے وقوف بنانے کی کوشش کرتے ہو اور ہر معاملے میں مجھے دھوکا دیتے ہو۔ کیا اسے محبت کہتے ہیں؟ تم میری خدمت کرتے ہو، پھر بھی تم مجھ سے نہیں ڈرتے۔ کیا اسے محبت کہتے ہیں؟ تم ہر طرح سے اور ہر چیز میں میری مخالفت کرتے ہو۔ کیا یہ سب محبت ہے؟ تم نے بہت کچھ وقف کیا ہے، یہ سچ ہے، پھر بھی تم نے کبھی اس پر عمل نہیں کیا جو میں تم سے چاہتا ہوں۔ کیا اسے محبت کہا جا سکتا ہے؟ محتاط جائزہ ظاہر کرتا ہے کہ تمہارے اندر میرے لیے محبت کا ذرہ برابر شائبہ بھی نہیں ہے۔ اتنے برسوں کے کام کے بعد اور تم تک پہنچائے گئے تمام کلام کے باوجود، تم نے درحقیقت کتنا حاصل کیا ہے؟ کیا یہ اس لائق نہیں ہے کہ اس کا محتاط جائزہ لیا جائے؟ تمہیں میری نصیحت ہے: جنھیں میں اپنے پاس بلاتا ہوں وہ ایسے لوگ نہیں ہیں جو کبھی بدعنوان نہیں ہوئے؛ بلکہ، جنھیں میں منتخب کرتا ہوں وہ ایسے لوگ ہیں جو مجھ سے واقعی محبت کرتے ہیں۔ اس لیے، تمہیں لازماً اپنے قول و فعل کے حوالے سے محتاط رہنا ہوگا، اور تم اپنے ارادوں اور خیالات کی جانچ پڑتال کرو تاکہ وہ حد سے تجاوز نہ کریں۔ آخری ایام کے وقت، تم اپنی محبت کو میرے سامنے پیش کرنے کی پوری کوشش کرو، ایسا نہ ہو کہ میرا غضب تم سے کبھی دور نہ ہو!


تجھے مسیح کے ساتھ مطابقت کا راستہ تلاش کرنا چاہیے 

میں نے انسان کے درمیان بہت کام کیا ہے اور اس دوران میں نے بہت سے کلام کا اظہار بھی کیا ہے۔ یہ تمام کلام انسان کی نجات کے لیے ہے اور وہ اس لیے بیان کیے گیا ہے تاکہ انسان مجھ سے مطابقت رکھ سکے۔ تاہم، زمین پر مجھے صرف چند ہی ایسے لوگ حاصل ہوئے ہیں جو میرے ساتھ مطابقت رکھتے ہیں اور اسی لیے میں کہتا ہوں کہ انسان میرے کلام کی قدر نہیں کرتا – اس کی وجہ یہ ہے کہ انسان مجھ سے مطابقت نہیں رکھتا۔ اسی طریقے سے، جو کام میں کرتا ہوں اس کا مقصد محض یہ نہیں ہوتا کہ انسان میری عبادت کرے؛ بلکہ زیادہ اہم بات یہ ہے کہ انسان میرے ساتھ مطابقت رکھے۔ انسان بدعنوان ہو چکا ہے اور وہ شیطان کے نرغے میں رہتا ہے۔ تمام لوگ جسم میں رہتے ہیں، نفسانی خواہشات کی پیروی کرتے ہیں اور ان میں سے ایک بھی ایسا نہیں ہے جو میرے ساتھ مطابقت رکھتا ہو۔ ایسے لوگ ہیں جو کہتے ہیں کہ وہ مجھ سے مطابقت رکھتے ہیں، لیکن ایسے تمام لوگ سب مبہم بتوں کی پوجا کرتے ہیں۔ اگرچہ وہ میرے نام کو مقدس تسلیم کرتے ہیں، لیکن وہ ایک ایسے راستے پر چلتے ہیں جو میرے خلاف ہے اور ان کے الفاظ تکبر اور خود اعتمادی سے بھرے ہوئے ہیں۔ اس کی وجہ یہ ہے کہ بنیادی طور پر وہ سب میرے خلاف ہیں اور میرے ساتھ مطابقت نہیں رکھتے۔ ہر روز، وہ انجیل میں میرے آثار تلاش کرتے ہیں اور بے ترتیبی سے "مناسب" اقتباسات تلاش کرتے ہیں جنہیں وہ مسلسل پڑھتے اور صحیفوں کے طور پر ورد کرتے ہیں۔ وہ یہ نہیں جانتے کہ میرے ساتھ مطابقت کیسے رکھنی ہے اور نہ ہی وہ میرے خلاف ہونے کا مطلب جانتے ہیں۔ وہ صرف آنکھیں بند کرکے صحیفے پڑھتے ہیں۔ انجیل کے اندر، وہ ایک مبہم خدا کے پابند ہوتے ہیں جسے انہوں نے کبھی نہیں دیکھا اور وہ اسے دیکھنے سے قاصر ہیں اور اسے فراغت کے اوقات میں دیکھنے کے لیے باہر نکالتے ہیں۔ وہ صرف انجیل کے دائرہ کار میں میرے وجود پر یقین رکھتے ہیں اور وہ مجھے انجیل کے مساوی ٹھہراتے ہیں؛ انجیل کے بغیر میں نہیں اور میرے بغیر انجیل نہیں۔ وہ میرے وجود یا افعال کو درخورِ اعتنا نہیں سمجھتے، بلکہ اس کی بجائے کتابِ مقدس کے ہر ایک لفظ پر انتہائی اور خصوصی توجہ دیتے ہیں۔ بہت سے لوگ یہ بھی مانتے ہیں کہ جب تک کتابِ مقدس میں پیش گوئی نہ کی جا چکی ہو، مجھے وہ کام نہیں کرنا چاہیے جو میں کرنا چاہتا ہوں۔ وہ کتابِ مقدس کو بہت زیادہ اہمیت دیتے ہیں۔ یہ کہا جا سکتا ہے کہ وہ کلام اور تفسیرات کو بہت اہم سمجھتے ہیں، اس حد تک کہ وہ انجیل کی آیات کو میرے کہے ہوئے ہر لفظ کی پیمائش کرنے اور میری مذمت کرنے کے لیے استعمال کرتے ہیں۔ وہ جس چیز کی تلاش کرتے ہیں وہ میرے ساتھ مطابقت کا راستہ یا سچائی کے ساتھ مطابقت کا راستہ نہیں ہے، بلکہ انجیل کے الفاظ کے ساتھ مطابقت کا راستہ ہے اور ان کا ماننا ہے کہ کوئی بھی چیز جو انجیل کے مطابق نہیں ہے، بغیر کسی استثنا کے، وہ میرا کام نہیں ہے۔ کیا ایسے لوگ فریسیوں کی فرماں بردار اولاد نہیں ہیں؟ یہودی فریسیوں نے یسوع کی مذمت کے لیے موسیٰ کی شریعت کا استعمال کیا۔ اُنہوں نے اُس وقت کے یسوع کے ساتھ مطابقت کی جستجو نہیں کی، لیکن پوری تندہی سے لفظ بہ لفظ قانون کی پیروی کی، اس حد تک کہ – اُن پر عہد نامہ قدیم کے قانون کی عدم پیروی اور مسیحا نہ ہونے کا الزام لگانے کے بعد – آخرکار اُنہوں نے بے گناہ یسوع کو مصلوب کر دیا۔ ان کا جوہر کیا تھا؟ کیا ایسا نہیں تھا کہ انہوں نے سچائی کے ساتھ مطابقت کے طریقے کی جستجو نہیں کی؟ ایک طرف تو وہ کتابِ مقدس کے ایک ایک لفظ کے گرویدہ تھے جب کہ دوسری طرف نہ تو میری مرضی اور نہ ہی میرے کام کے طریقہ کار پر دھیان دیتے تھے۔ یہ وہ لوگ نہیں تھے جو سچائی کی تلاش میں تھے، بلکہ یہ وہ لوگ تھے جو الفاظ سے سختی سے چمٹے ہوئے تھے؛ یہ وہ لوگ نہیں تھے جو خدا پر ایمان رکھتے تھے، بلکہ یہ وہ لوگ تھے جو انجیل پر ایمان رکھتے تھے۔ بنیادی طور پر، وہ انجیل کے محافظ تھے۔ انجیل کے مفادات کی حفاظت کی غرض سے، انجیل کے وقار کو برقرار رکھنے اور انجیل کی ساکھ کی حفاظت کے لیے، وہ اس حد تک چلے گئے کہ مہربان یسوع کو میخوں سے صلیب پر جڑ دیا۔ انہوں نے محض انجیل کے دفاع نیز لوگوں کے دلوں میں انجیل کے ہر لفظ کی حیثیت برقرار رکھنے کی خاطر ایسا کیا۔ لہٰذا انہوں نے یسوع کو، جو کتابِ مقدس کے عقیدے کے مطابق نہیں تھا موت کی سزا دینے کے لیے اپنا مستقبل اور گناہ کے کفارے کو ترک کرنے کو ترجیح دی۔ کیا وہ سب کتابِ مقدس کے ہر ایک لفظ کے خادم نہیں تھے؟

اور آج کے لوگوں کے بارے میں کیا ہے؟ مسیح حق کو آزاد کرنے کے لیے آیا ہے، پھر بھی وہ اس کا ساتھ دینے کی بجائے اسے اس دنیا سے نکالنا پسند کریں گے تاکہ وہ آسمان میں داخل ہو سکیں اور فضل حاصل کر سکیں۔ بلکہ وہ انجیل کے مفادات کے تحفظ کی خاطر سچائی کی آمد سے مکمل طور پر انکار کریں گے اور انجیل کے لازوال وجود کو یقینی بنانے کے لیے وہ جسمانی شکل میں واپس آئے مسیح کو دوبارہ مصلوب کر دیں گے۔ جب انسان کا دل اس قدر کینہ پرور اور اس کی فطرت میرے تئیں اس قدر مخاصمانہ ہو تو وہ میری نجات کیسے حاصل کر سکتا ہے؟ میں انسان کے درمیان رہتا ہوں پھر بھی انسان میرے وجود سے لاعلم ہے۔ جب میں انسان کو اپنی روشنی سے منور کرتا ہوں، تب بھی وہ میرے وجود سے بے خبر رہتا ہے۔ جب میں انسان پر اپنا غضب نازل کرتا ہوں تو وہ اور بھی زیادہ قوت سے میرے وجود کا انکار کرتا ہے۔ انسان کلام کے ساتھ مطابقت اور انجیل کے ساتھ مطابقت تلاش کرتا ہے، لیکن ایک بھی شخص میرے سامنے سچائی کے ساتھ مطابقت کی راہ تلاش کرنے کے لیے نہیں آتا۔ انسان آسمان میں میری طرف دیکھتا ہے اور آسمان میں میرے وجود کی خاص فکر رکھتا ہے، پھر بھی کوئی میرے جسم میں ہونے کی پروا نہیں کرتا، کیونکہ انسانوں کے درمیان رہنے والا میں بہت ہی معمولی ہوں۔ وہ لوگ جو صرف انجیل کے کلام کے ساتھ مطابقت چاہتے ہیں اور جو صرف ایک مبہم خدا کے ساتھ مطابقت چاہتے ہیں وہ میرے لیے ایک افتادہ منظر ہیں۔ اس کی وجہ یہ ہے کہ وہ مردہ کلام کی پرستش کرتے ہیں اور ایک خدا جو ان کو بے شمار خزانے عطا کرنے پر قادر ہے؛ وہ جس کی عبادت کرتے ہیں وہ ایک ایسا خدا ہے جو خود کو انسان کے رحم و کرم پر چھوڑ دے گا – ایک ایسا خدا جو موجود نہیں ہے۔ تو ایسے لوگ مجھ سے کیا حاصل کر سکتے ہیں؟ انسان کلام کے لیے بہت ہی کم حیثیت ہے۔ جو لوگ میرے خلاف ہیں، جو مجھ سے بے حد و حساب مطالبات کرتے ہیں، جو سچائی سے پیار نہیں کرتے، جو مجھ سے باغی ہیں – وہ کیسے مجھ سے مطابقت رکھ سکتے ہیں؟

جو میرے خلاف ہیں یہ وہ لوگ ہیں جو مجھ سے مطابقت نہیں رکھتے۔ یہی معاملہ ان لوگوں کے ساتھ بھی ہے جو حق کو پسند نہیں کرتے۔ جو میرے خلاف بغاوت کرتے ہیں وہ اور بھی زیادہ میرے خلاف اور میرے ساتھ ناموافق ہیں۔ میں ان تمام لوگوں کو جو میرے ساتھ مطابقت نہیں رکھتے شیطان کے حوالے کر دیتا ہوں اور میں انہیں شیطان کی بدعنوانی کے لیے چھوڑ دیتا ہوں اور انہیں اپنی بدنیتی کو منکشف کرنے کے لیے بے لگام چھوڑ دیتا ہوں اور آخر کار ان کو شیطان کے حوالے کر دیتا ہوں تاکہ وہ انہیں پھاڑ کھائے۔ مجھے اس بات کی پروا نہیں کہ کتنے لوگ میری عبادت کرتے ہیں، کہنے کا مطلب یہ ہے کہ، مجھے اس بات کی پروا نہیں کہ کتنے لوگ مجھ پر ایمان رکھتے ہیں۔ مجھے بس اس بات کی فکر ہے کہ کتنے لوگ مجھ سے مطابقت رکھتے ہیں۔ اس کی وجہ یہ ہے کہ جو لوگ مجھ سے مطابقت نہیں رکھتے وہ برے لوگ ہیں جو مجھ سے بد عہدی کرتے ہیں؛ وہ میرے دشمن ہیں اور میں اپنے گھر میں اپنے دشمنوں کو "پناہ" نہیں دوں گا۔ جو مجھ سے مطابقت رکھتے ہیں وہ ہمیشہ میرے گھر میں رہیں گے، میری خدمت کریں گے اور جو میرے خلاف جائیں گے وہ ہمیشہ مستوجب سزا ہوں گے۔ جو لوگ صرف انجیل کے الفاظ کو خاطر میں لاتے ہیں اور سچائی کی پروا کرتے ہیں اور جنھیں میرے نقش قدم کی جستجو نہیں ہوتی ہے، وہ میرے خلاف ہیں کیونکہ وہ مجھے انجیل کے مطابق محدود کرتے ہیں، مجھے انجیل کے اندر پابند کرتے ہیں اور اسی طرح میری طرف انتہائی گستاخی کا ارتکاب کرتے ہیں۔ ایسے لوگ میرا سامنا کیسے کرسکتے ہیں؟ وہ میرے اعمال، یا میری مرضی یا سچائی پر کوئی توجہ نہیں دیتے بلکہ ان پر الفاظ کا جنون سوار ہے – الفاظ جو مار ڈالتے ہیں۔ ایسے لوگ مجھ سے کیسے مطابقت رکھ سکتے ہیں؟

میں نے بہت سا کلام بیان کیا ہے اور اپنی مرضی اور مزاج کا بھی اظہار کیا ہے لیکن اس کے باوجود، لوگ مجھے جاننے اور مجھ پر یقین کرنے سے قاصر ہیں۔ یا یہ کہا جا سکتا ہے کہ لوگ اب بھی میری اطاعت کرنے سے قاصر ہیں۔ وہ جو انجیل کے مطابق زندگی گزارتے ہیں، وہ جو قانون کے دائرے میں رہتے ہیں، وہ جو صلیب کے پیروکار ہیں، وہ جو عقیدے کے مطابق زندگی گزارتے ہیں، وہ جو اس کام کو اپنا مقصد بناتے ہیں جو آج میں کر رہا ہوں – ان تمام لوگوں میں سے کون میرے ساتھ مطابقت رکھتا ہے؟ تم صرف برکات و انعامات حاصل کرنے کے بارے میں سوچتے ہو، لیکن تم نے کبھی بھی یہ نہیں سوچا کہ فی الواقع میرے ساتھ مطابقت کیسے رکھی جائے یا خود کو میرے خلاف ہونے سے کیسے روکا جائے۔ میں تم سے بہت مایوس ہوں، کیونکہ میں نے تم کو بہت کچھ دیا ہے اور بدلے میں تم سے مجھے بہت کم حاصل ہوا ہے۔ تمہارا فریب، تمہارا کِبر و غرور، تمہاری طمع، تمہاری غیر معقول خواہشات، تمہاری خیانت، تمہاری نافرمانی – ان میں سے کون سی چیز میری نظروں سے بچ سکتی ہے؟ تم میرے راستے سے ہٹ رہے ہو، تم مجھے بیوقوف بناتے ہو، تم میری توہین کرتے ہو، تم میری خوشامد کرتے ہو، تم مجھ سے طلب کرتے ہو، قربانیوں کے لیے مجھ سے جبراً حاصل کرتے ہو – ایسی بددیانتی میری سزا سے کیسے بچ سکتی ہے؟ یہ تمام برائیاں مجھ سے تمہاری مخاصمت کا کھلا ثبوت ہیں اور میرے ساتھ تمہاری عدم مطابقت کا ثبوت ہیں۔ تم میں سے ہر ایک اپنے بارے میں یہ خیال کرتا ہے کہ وہ مجھ سے بہت زیادہ مطابقت رکھتا ہے، لیکن اگر اسے درست تسلیم کر لیا جائے، تو یہ ناقابل تردید ثبوت کس پر منطبق ہوں گے؟ تم اپنے طور پر یہ یقین رکھتے ہو کہ تم میرے ساتھ انتہائی مخلص اور وفادار ہو۔ تم سمجھتے ہو کہ تم بہت ہی مہربان اور بہت ہی رحم دل ہو اور تم نے میرے لیے بہت کچھ وقف کر دیا ہے۔ تم سمجھتے ہو کہ تم میرے لیے ضرورت سے زیادہ کام کر چکے ہو۔ لیکن کیا تم نے کبھی اسے اپنے اعمال کے مقابلے میں رکھ کر دیکھا؟ میں کہتا ہوں کہ تم بہت مغرور ہو، بہت زیادہ لالچی اور بہت زیادہ لا پروا ہو؛ جن حیلوں سے تم مجھے بے وقوف بناتے ہو وہ بہت ہوشمندانہ ہیں اور تمہارے پاس نہایت قابل مذمت ارادے اور طریقے ہیں۔ تمہاری وفاداری بہت کم ہے، تمہارا اخلاص بہت خفیف ہے اور تمہارے ضمیر میں اور بھی زیادہ کمی ہے۔ تمہارے دلوں میں بہت زیادہ خبث ہے اور تمہارے خبث سے کوئی بھی نہیں بچ سکا ہے، یہاں تک کہ میں بھی نہیں۔ تم مجھے اپنے بچوں، یا اپنے شوہر، یا اپنے تحفظ نفس کی خاطر بے دخل کر دیتے ہو۔ میری پروا کرنے کی بجائے، تم اپنے خاندان، اپنے بچوں، اپنی حیثیت، اپنے مستقبل اور اپنی تسکین کی فکر کرتے ہو۔ تم نے جب کبھی بھی کچھ کہا یا عمل کیا تو تم نے میری فکر کب کی؟ سخت سرد ایام میں، تمہارے خیالات تمہارے بچوں، تمہارے شوہر، تمہاری بیوی، یا تمہارے والدین کی طرف مڑ جاتے ہیں۔ سخت گرم ایام میں بھی، تمہارے خیالات میں میری کوئی جگہ نہیں ہوتی۔ جب تو اپنا فرض ادا کرتا ہے، تو تُو اپنے مفادات، اپنے ذاتی تحفظ، اپنے خاندان کے اراکین کے بارے میں سوچ رہا ہوتا ہے۔ تو نے اب تک ایسا کیا کیا ہے جو میرے لیے تھا؟ تو نے میرے بارے میں کب سوچا ہے؟ تو نے کب، کسی بھی قیمت پر، خود کو میرے اور میرے کام کے لیے وقف کیا ہے؟ میرے ساتھ تمہاری مطابقت کا ثبوت کہاں ہے؟ میرے ساتھ تیری وفاداری کی حقیقت کہاں ہے؟ میری اطاعت کرنے کی تیری حقیقت کہاں ہے؟ کب تیرے ارادے میری نعمتوں کے حصول کے لیے نہیں رہے؟ تم مجھے بے وقوف بناتے اور فریب دیتے ہو، تم سچ کے ساتھ کھیلتے ہو، سچ کے وجود کو چھپاتے ہو اور سچائی کے جوہر سے خیانت کرتے ہو۔ اس طرح میرے خلاف جانے پر مستقبل میں تمہارے ساتھ کیا کچھ ہو گا؟ تم محض ایک مبہم خدا کے ساتھ مطابقت تلاش کرتے ہو اور محض ایک مبہم عقیدے کی جستجو رکھتے ہو، تاہم تم مسیح کے ساتھ مطابقت نہیں رکھتے ہو۔ کیا تمہاری بددیانتی کا صلہ وہی نہیں ہو گا جو مفسدوں کا مقدر ہے؟ اس وقت، تم کو احساس ہو گا کہ کوئی بھی جو مسیح کے ساتھ مطابقت نہیں رکھتا ہے، غضب کے دن سے بچ نہیں سکتا اور تم کو یہ بھی معلوم ہو گا کہ جو لوگ مسیح کے خلاف ہیں ان پر کس قسم کا عذاب نازل ہوگا۔ جب وہ دن آئے گا تو تمہارا خدا پر ایمان لانے اور آسمان میں داخل ہونے کا خواب چکنا چور ہو جائے گا۔ تاہم، یہ ان لوگوں کے لیے نہیں ہو گا جو مسیح کے ساتھ مطابقت رکھتے ہیں۔ اگرچہ انہوں نے بہت کچھ ضائع کر دیا ہے، اگرچہ انہوں نے بہت تکلیفیں برداشت کی ہیں، لیکن وہ تمام میراث حاصل کریں گے جو میں بنی نوع انسان کو صلے میں دیتا ہوں. بالآخر، تم سمجھ جاؤ گے کہ واحد میں ہی راستباز خدا ہوں اور یہ کہ صرف اکیلا میں بنی نوع انسان کو اس کی خوبصورت منزل تک پہنچانے پر قادر ہوں۔


کیا توخدا پر سچا ایمان رکھتا ہے؟

ہو سکتا ہے کہ تو ایک یا دو سال سے زیادہ عرصے تک خدا پر ایمان کی راہ پر چلتا رہا ہو اور شاید ان سالوں میں تو نے اپنی زندگی میں بہت زیادہ مشکلات برداشت کی ہوں؛ یا شاید تو نے زیادہ سختی برداشت نہ کی ہو اور اس کی بجائے بہت فضل حاصل کیا ہو۔ یہ بھی ہو سکتا ہے کہ تو نے نہ تو سختی کا سامنا کیا ہو اور نہ ہی فضل کا بلکہ شاید تو نے ایک نہایت معمولی زندگی ہی گزاری ہو۔ اس سے قطع نظر تو اب بھی خدا ہی کا پیروکار ہے، اس لیے آ، ہم خدا کی پیروی کے موضوع پر تبادلہ خیالات کریں۔ تاہم میں یہ الفاظ پڑھنے والے تمام لوگوں کو یہ ضرور یاد دلانا چاہتا ہوں کہ خدا کا کلام ان لوگوں کے لیے ہے جو اسے تسلیم کرتے ہیں اور اس کی پیروی کرتے ہیں اور ان تمام لوگوں کے لیے نہیں ہے جو چاہے اسے تسلیم کرتے ہیں یا نہیں کرتے۔ اگر تجھے یہ یقین ہے کہ خدا عوام سے، دنیا کے تمام لوگوں سے بات کرتا ہے تو خدا کے کلام کا تجھ پر کوئی اثر نہیں ہو گا۔ لہذا، تجھے اس سب کلام کو اپنے دل میں یاد رکھنا چاہیے اور خود کو کبھی اس سے باہر نہیں سمجھنا چاہیے۔ بہر صورت، آ اپنے گھر میں ہونے والے واقعات کے بارے میں بات کرتے ہیں۔

اب تم سب کو خدا پر ایمان کا حقیقی مطلب سمجھنا چاہیے۔ خدا پر ایمان کا وہ مفہوم جس کے بارے میں میں نے پہلے بات کی تھی اس کا تعلق تمھارے مثبت داخلے سے تھا۔ آج کی صورتحال مختلف ہے: آج میں خدا پر تمھارے ایمان کے جوہر کا تجزیہ کرنا چاہوں گا۔ یقیناً یہ ایک منفی پہلو سے تمھاری راہنمائی کرنا ہے؛ اگر میں نے ایسا نہ کیا تو پھر تم اپنے اصلی چہرے کو کبھی نہیں جان پاؤ گے اور ہمیشہ اپنی پارسائی اور وفاداری کے متعلق ڈینگیں مارتے رہو گے، یہ کہنا مناسب ہے کہ اگر میں نے تمھارے دلوں کی گہرائیوں میں موجود بدصورتی کو بے نقاب نہ کیا تو تم میں سے ہر ایک اپنے سر پر تاج رکھ لے گا اور تمام جاہ و جلال کو اپنے لیے رکھ لے گا۔ تمھاری مغرور اور متکبر فطرتیں تمھیں اپنے ضمیروں سے غداری کرنے، مسیح کے خلاف بغاوت اور مزاحمت کرنے اور اپنی بدصورتی کو ظاہر کرنے پر آمادہ کرتی ہیں اور اس طرح تمھارے ارادوں، تصورات، حد سے بڑھی ہوئی خواہشات اور لالچ سے بھری آنکھوں کو منظر عام پر لاتی ہیں۔ اور پھر بھی تم مسیح کے کام کے لیے اپنے زندگی بھر کے شوق کے بارے میں فضول باتیں کرتے ہو اور مسیح کی طرف سے بہت پہلے بیان کی گئی سچائیوں کو بار بار دہراتے ہو۔ یہ تمھارا "ایمان" ہے – تمھارا " بغیر ملاوٹ کے ایمان۔" میں نے ہمیشہ انسان کو ایک سخت معیار پر رکھا ہے۔ اگر تمھاری وفاداری نیتوں اور شرائط کے ساتھ آتی ہے تو میں تمھاری نام نہاد وفاداری کے بغیر ہی رہوں گا کیونکہ میں ان لوگوں سے نفرت کرتا ہوں جو مجھے اپنے ارادوں کے ذریعے دھوکا دیتے ہیں اور مجھے شرائط کے ساتھ لوٹتے ہیں۔ میں صرف یہ چاہتا ہوں کہ انسان میرے ساتھ مطلق وفادار رہے اور سب چیزیں اس ایک لفظ کی خاطر اور اسے ثابت کرنے کے لیے کرے جو ہے: ایمان۔ مجھے خوش کرنے کی کوشش کے لیے، تمہاری خوشامد کے استعمال سے میں نفرت کرتا ہوں، کیونکہ میں ہمیشہ تمھارے ساتھ خلوص سے پیش آیا ہوں اور اس لیے یہ خواہش رکھتا ہوں کہ تم بھی میرے ساتھ سچے ایمان کے ساتھ معاملہ کرو۔ جب ایمان کی بات آتی ہے تو بہت سے لوگ یہ سوچ سکتے ہیں کہ چونکہ ان کا ایمان ہے اس لیے وہ خدا کی پیروی کرتے ہیں اور بصورت دیگر وہ اس طرح کی تکلیفوں کو برداشت نہ کرتے۔ پس میں تجھ سے یہ پوچھتا ہوں: کہ اگر تُو خدا کے وجود پر ایمان رکھتا ہے تو پھر اس کا احترام کیوں نہیں کرتا اگر تُو خدا کے وجود پر ایمان رکھتا ہے تو تیرے دل میں اس کا ذرا سا بھی خوف کیوں نہیں ہے؟ تُو یہ تسلیم کرتا ہے کہ مسیح خدا کی تجسیم ہے تو پھر تو اس کی توہین کیوں کرتا ہے؟ تو اس کے ساتھ بے ادبی سے کیوں پیش آتا ہے؟ تو اس کی کھلے عام جانچ کیوں کرتا ہے؟ تو ہمیشہ اس کی نقل و حرکت کی جاسوسی کیوں کرتا ہے؟ تو اس کے انتظامات کے تابع کیوں نہیں ہوتا؟ تو اس کے کلام کے مطابق عمل کیوں نہیں کرتا؟ تو اس کو پیش کیے گئے نذرانوں کو زبردستی چھیننے اور لوٹنے کی کوشش کیوں کرتا ہے؟ تُو مسیح کی جگہ پر کیوں بولتا ہے؟ تو کیوں یہ جانچتا ہے کہ آیا اس کا کام اور اس کا کلام صحیح ہے یا نہیں؟ تو اس کی پیٹھ پیچھے اس کی توہین کرنے کی جرات کیوں کرتا ہے؟ کیا یہ اور دوسری چیزیں وہ ہیں جو تمھارے ایمان کی تشکیل کرتی ہیں؟

تمھارے الفاظ اور طرز عمل میں مسیح پر تمھارا ایمان نہ ہونے کے عناصر ظاہر ہوتے ہیں۔ جو سب کچھ تم کرتے ہو اس کے محرکات اور مقاصد بے اعتقادی سے بھرے ہوئے ہیں۔ یہاں تک کہ مسیح پر بے اعتقادی تمھاری آنکھوں سے عیاں ہے۔ یہ کہا جا سکتا ہے کہ ہر لحظہ، تم میں سے ہر کوئی بے اعتقادی کے عناصر کو پناہ دیتا ہے۔ اس کا مطلب یہ ہے کہ ہر لمحے، تمھاری طرف سے مسیح کے ساتھ دھوکے بازی کا خطرہ ہے کیونکہ جو خون تمھارے جسم میں دوڑتا ہے وہ مجسم خدا پر بے اعتقادی سے بھرا ہوا ہے۔ پس، میں کہتا ہوں کہ خدا پر ایمان کی راہ میں تم جو قدموں کے نشان چھوڑتے ہو وہ حقیقی نہیں ہیں؛ جب تم خدا پر ایمان کی راہ پر چلتے ہو تو اپنے پاؤں زمین پر مضبوطی سے نہیں ٹکاتے ہو – تم محض سرسری ظور پر ایسا کرتے ہو۔ تم مسیح کے کلام پر کبھی بھی مکمل یقین نہیں کرتے اور اس پر فوری عمل کرنے سے قاصر ہو۔ یہی وجہ ہے کہ تمھارا مسیح پر ایمان نہیں ہے۔ ہمیشہ اس کے بارے میں گمان رکھنا تمھارے اس پر ایمان نہ ہونے کی ایک اور وجہ ہے۔ مسیح کے کام کے بارے میں ہمیشہ کے لیے شکوک و شبہات کا شکار رہنا، مسیح کے کلام پر عمل نہ کرنا، مسیح کے ذریعے جو بھی کام کیا جاتا ہے اس پر اپنی رائے رکھنا اور اس کام کو صحیح طور پر سمجھنے کے قابل نہ ہونا، اپنے تصورات کو ایک طرف رکھنے کی جدوجہد کرنا، چاہے تمھیں کوئی بھی وضاحت ملے، وغیرہ – بے اعتقادی کے یہ سب عناصر تمھارے دلوں کے اندر گھل مل گئے ہیں۔ اگرچہ تم مسیح کے کام کی پیروی کرتے ہو اور کبھی پیچھے نہیں رہتے لیکن تمھارے دلوں میں بہت زیادہ بغاوت رچی ہوئی ہے۔ یہ بغاوت خدا پر تمھارے عقیدے میں ایک آلودگی ہے۔ شاید تم یہ نہیں سمجھتے کہ ایسا معاملہ ہے لیکن اگر تو اس کے اندر سے اپنے ارادوں کو پہچاننے سے قاصر ہے تو تُو لازمی ہلاک ہونے والوں میں شامل ہو جائے گا کیونکہ خدا صرف ان لوگوں کو کامل کرتا ہے جو اس پر صحیح معنوں میں ایمان لاتے ہیں، ان کو نہیں جو اس کے بارے میں شکوک و شبہات رکھتے ہیں اور ان لوگوں کو تو بالکل کامل نہیں کرتا جو کبھی بھی اسے خدا نہ سمجھنے کے باوجود چاروناچار اس کی پیروی کرتے ہیں۔

کچھ لوگ سچائی پر خوش نہیں ہوتے، اور فیصلے پر تو بالکل بھی نہیں۔ بلکہ وہ اقتدار اور دولت سے خوش ہوتے ہیں؛ ایسے لوگوں کو طاقت کے متلاشی کہا جاتا ہے۔ وہ دنیا میں صرف اثر و رسوخ والے فرقوں کی تلاش کرتے ہیں اور وہ صرف ان پادریوں اور اساتذہ کی تلاش کرتے ہیں جو دینی تربیت گاہوں سے آتے ہیں۔ اگرچہ انھوں نے سچائی کا راستہ قبول کر لیا ہے لیکن وہ صرف نصف ایمان والے ہیں؛ وہ اپنے تمام دل و دماغ دینے سے قاصر ہیں، ان کے منہ خدا کے لیے اپنے آپ کو خرچ کرنے کی بات کرتے ہیں لیکن ان کی نظریں بڑے پادریوں اور اساتذہ پر مرکوز ہیں اور وہ مسیح پر ایک دوسری نگاہ بھی نہیں ڈالتے۔ ان کے دل شہرت، خوش بختی اور شان و شوکت کے دیوانے ہیں۔ وہ اس بات کو ناممکن سمجھتے ہیں کہ ایسا معمولی شخص اتنے زیادہ لوگوں کو فتح کرنے کی صلاحیت رکھ سکتا ہے، اور یہ ایک معمولی انسان کسی انسان کو کامل بنا سکتا ہے۔ وہ اسے ناممکن تصور کرتے ہیں کہ دھول اور گوبر کے ڈھیروں میں بسنے والے یہ کم حیثیت انسان خدا کی طرف سے منتخب کردہ لوگ ہیں۔ ان کا خیال ہے کہ اگر ایسے لوگ خدا کی نجات کا ہدف ہوتے تو آسمان اور زمین الٹ جاتے اور تمام لوگ ان کو احمق سمجھ کر ان کا مذاق اڑاتے۔ وہ سمجھتے ہیں کہ اگر خدا نے ایسے کم حیثیت انسانوں کو کامل بنانے کے لیے منتخب کیا ہے تو وہ بڑے لوگ تو خود خدا بن جائیں گے۔ ان کے نقطہ ہائے نظر بے اعتقادی سے آلودہ ہیں؛ یقین نہ کرنے سے زیادہ، وہ فقط بے ہودہ جانور ہیں۔ کیونکہ وہ صرف حیثیت، وقار اور طاقت کی قدر کرتے ہیں اور وہ صرف بڑے گروہوں اور فرقوں کا احترام کرتے ہیں۔ ان کی نظر میں مسیح کی قیادت میں کام کرنے والوں کی ذرا بھی وقعت نہیں ہے؛ وہ محض غدار ہیں جنھوں نے مسیح، سچائی اور زندگی سے منہ موڑ لیا ہے۔

جس چیز کو تو سراہتا ہے وہ مسیح کی عاجزی نہیں ہے بلکہ وہ نمایاں حیثیت کے جعلی نگہبان ہیں۔ تو مسیح کے حسن یا حکمت کو قبول نہیں کرتا بلکہ ان اوباشوں کو قبول کرتا ہے جو دنیا کی گندگی میں ڈوب جاتے ہیں۔ تو مسیح کے درد پر ہنستا ہے جس کے پاس اپنا سر چھپانے کی کوئی جگہ نہیں ہے لیکن تو ان لاشوں کی تعریف کرتا ہے جو چڑھاوے اور نذرانوں کا شکار کرتی ہیں اور عیاشی کی زندگی گزارتی ہیں۔ تو مسیح کے ساتھ دکھ اٹھانے کو تیار نہیں لیکن تو خوشی سے اپنے آپ کو ان لاپروا مسیح مخالفین کی بانہوں میں پھینک دیتا ہے، حالانکہ وہ تجھے صرف گوشت، الفاظ اور اختیار مہیا کرتے ہیں۔ اب بھی تیرا دل ان کی طرف، ان کی شہرت کی طرف، ان کی حیثیت کی طرف، ان کے اثر و رسوخ کی طرف مڑتا ہے اور پھر بھی تو ایک ایسا رویہ اختیار کیے رہتا ہے جس سے تجھے مسیح کے کام پر یقین کرنا مشکل لگتا ہے اور تو اسے قبول کرنے کو تیار نہیں۔ یہی وجہ ہے کہ میں کہتا ہوں کہ تجھ میں مسیح کو تسلیم کرنے کے ایمان کی کمی ہے۔ اگر آج تک تو نے اس کی پیروی کی ہے تو اس کی وجہ صرف یہ ہے کہ تیرے پاس کوئی اور انتخاب نہیں تھا۔ بلند و بالا شبیہوں کا ایک سلسلہ ہمیشہ کے لیے تیرے دل پر چھایا ہوا ہے؛ تو ان کے کسی قول و فعل کو فراموش نہیں کر سکتا اور نہ ہی ان کے الفاظ اور ہاتھوں کو۔ وہ تیرے دل میں ہمیشہ کے لیے سب سے اعلیٰ اور ہمیشہ کے لیے محبوب و مقبول ہیں لیکن آج کے مسیحِ کے لیے ایسا نہیں ہے۔ وہ تیرے دل میں ہمیشہ کے لیے غیر اہم ہے اور ہمیشہ کے لیے ناقابلِ احترام ہے۔ کیونکہ وہ بہت زیادہ معمولی ہے، اس لیے اس کا اثرورسوخ بہت ہی کم ہے اور وہ بلند بانگ دعووں سے بہت دور ہے۔

بہرحال میں کہتا ہوں کہ وہ سب لوگ جو حق کی قدر نہیں کرتے وہ سب کافر ہیں اور سچ کے غدار ہیں۔ ایسے لوگوں کو مسیح کی تائید کبھی نہیں ملے گی۔ کیا اب تو نے یہ شناخت کر لی ہے کہ تیرے اندر کتنا کفر ہے اور تیرے اندر مسیح کے ساتھ کتنی غداری ہے؟ میں تجھ کو اس طرح نصیحت کرتا ہوں کہ چونکہ تو نے سچ کا راستہ اختیار کیا ہے تو پھر تجھے اپنے آپ کو دل سے وقف کر دینا چاہیے؛ اور مذبذب یا نیم دل مت ہو۔ تجھے سمجھنا چاہیے کہ خدا کا تعلق دنیا سے نہیں ہے اور نہ ہی کسی ایک شخص سے ہے بلکہ ان سب سے ہے جو اس پر صحیح معنوں میں ایمان لاتے ہیں، ان سب سے ہے جو اس کی عبادت کرتے ہیں اور ان سب سے ہے جو اس کے عقیدت مند اور وفادار ہیں۔

آج تمھارے اندر بہت زیادہ بے اعتقادی باقی ہے۔ اپنے اندر غور سے دیکھو اور تم یقینا اپنا جواب تلاش کر لو گے۔ جب تجھے اصل جواب مل جائے گا تو تُو یہ تسلیم کرے گا کہ تُو خدا پر ایمان نہیں رکھتا ہے بلکہ تو وہ شخص ہے جو دھوکا دیتا ہے، گستاخی کرتا ہے اور اس کے ساتھ خیانت کرتا ہے اور جو اس سے بے وفائی کرتا ہے۔ پھر تجھے احساس ہو جائے گا کہ مسیح کوئی انسان نہیں بلکہ خدا ہے۔ جب وہ دن آئے گا تو تُو مسیح کا احترام کرے گا، اس سے ڈرے گا اور اس سے حقیقی محبت کرے گا۔ فی الحال تمھارے دل کا صرف تیس فیصد حصہ ایمان سے بھرا ہوا ہے جبکہ باقی ستر فیصد شک سے بھرا ہوا ہے۔ مسیح جو کچھ بھی کرتا ہے اور کہتا ہے اس سے تمھارے دل میں خدا کے بارے میں گمان اور آراء پیدا ہوں گی، وہ گمان اور آراء جو تمھاری اس پر مکمل بے اعتقادی سے پیدا ہوتی ہیں۔ تم آسمان میں صرف ان دیکھے خدا کی تعریف کرتے ہو اور اسی سے ڈرتے ہو اور زمین پر زندہ مسیح کی کوئی پروا نہیں کرتے کیا یہ بھی تمھاری بے اعتقادی نہیں ہے؟ تم صرف اس خدا کے شدید آرزومند ہو جس نے ماضی میں کام کیا تھا لیکن تم آج کے مسیح کا سامنا نہیں کرتے۔ یہ سب وہ "ایمان" ہے جو ہمیشہ کے لیے تمھارے دلوں میں ملا ہوا ہے، وہ ایمان جو آج کے مسیح پر ایمان نہیں رکھتا۔ میں کسی بھی طرح تمھیں کم تر نہیں سمجھ رہا ہوں لیکن چونکہ تمھارے اندر بہت زیادہ بے اعتقادی ہے، تمھارے اندر بہت زیادہ آلودگی ہے اور اس کا ٹکڑے ٹکڑے کرنا ضروری ہے۔ یہ آلائشیں اس بات کی علامت ہیں کہ تمہارے پاس کوئی ایمان نہیں ہے؛ وہ تمھارے مسیح سے قطع تعلق کی نشانی ہیں اور وہ تمھیں مسیح کے غدار کے طور پر پیش کرتی ہیں۔ وہ تمھارے مسیح کے بارے میں علم کے لیے ایک پردہ ہیں، جو مسیح کی طرف سے تمھیں حاصل کرنے کی راہ میں ایک رکاوٹ ہے اور مسیح کے ساتھ تمھاری ہم آہنگی میں مزاحم ہے اور اس بات کا ثبوت ہے کہ مسیح تمھیں پسند نہیں کرتا۔ اب وقت آ گیا ہے کہ تم اپنی زندگی کے تمام حصوں کا جائزہ لو! ایسا کرنے سے تمھیں ہر ممکنہ طریقے سے فائدہ ہو گا!


مسیح عدالت کا کام سچائی کے ساتھ کرتا ہے

آخری ایام کا کام سب کو ان کی قسم کے مطابق الگ کرنا اور خدا کے انتظامی منصوبے کو مکمل کرنا ہے، کیونکہ وقت قریب ہے اور خدا کا دن آچکا ہے۔ خدا ان سب کو، جو اس کی بادشاہی میں داخل ہوتے ہیں – وہ سب جو اس کے آخری حد تک وفادار ہیں – خود خدا کے دور میں لاتا ہے۔ پھر بھی خدا کا دور آنے سے پہلے، خدا کا کام انسان کے اعمال کا مشاہدہ کرنا یا اس کی زندگی کے بارے میں جاننا نہیں بلکہ انسان کی نافرمانی کی عدالت کرنا ہے، کیونکہ خدا ان سب لوگوں کو پاک کرے گا جو اس کے تخت کے سامنے آئیں گے۔ آج تک جنہوں نے بھی خدا کے نقشِ قدم کی پیروی کی ہے وہ وہی ہیں جو خدا کے تخت کے سامنے سر ِتسلیم خم کرتے ہیں، اور اس طرح ہر ایک شخص جو خدا کا کام اس کے آخری مرحلے میں قبول کرتا ہے وہ خدا کے پاک کرنے کے عمل کا ہدف ہے۔ دوسرے لفظوں میں، ہر وہ شخص جو خدا کا کام اس کے آخری مرحلے میں قبول کرتا ہے وہ خدا کی عدالت کا ہدف ہے۔

خدا کے گھر سے شروع ہونے والی عدالت میں، جس کے متعلق ماضی میں بتایا گیا تھا، ان الفاظ میں "عدالت" سے مراد وہ عدالت ہے جو خدا آج ان لوگوں کے لیے کرتا ہے جو آخری ایام میں اس کے تخت کے سامنے آتے ہیں۔ شاید کچھ ایسے لوگ ہیں جو اس طرح کے مافوق الفطرت تصورات پر یقین رکھتے ہیں کہ جب آخری ایام آئیں گے تو خدا آسمانوں میں ایک بڑی میز نصب کرے گا جس پر ایک سفید میزپوش بچھا دیا جائے گا اور پھر جب وہ شاندار تخت پر بیٹھا ہو گا اور تمام لوگ اس کے سامنے گھٹنوں کے بل جھکے ہوں گے، تو وہ ہر فرد کے گناہ آشکار کر کے طے کرے گا کہ آیا انھیں جنت میں بھیجنا ہے یا انھیں آگ اور گندھک کی جھیل میں اتارا جائے گا۔ خواہ انسان کچھ بھی تصور کرے، یہ خدا کے کام کا جوہر تبدیل نہیں کر سکتا۔ انسان کے تصورات انسان کی سوچ کے سوا کچھ نہیں ہیں؛ ان کا تعلق انسان کے دماغ سے ہے، یعنی جو کچھ انسان نے دیکھا اور سنا اس کا خلاصہ اور مجموعہ۔ اس لیے میں کہتا ہوں کہ تصاویر چاہے کتنی ہی شاندار بنائی گئی ہوں، وہ محض کارٹون خاکے ہیں اور وہ خدا کے کام کا منصوبہ بدلنے سے قاصر ہیں۔ آخر کار جب انسان کو شیطان نے بدعنوان کر دیا ہے، تو وہ خدا کے خیالات کیسے سمجھ سکتا ہے؟ انسان خدا کے عدالت کے کام کو ایک شاندار چیز تصور کرتا ہے۔ اس کا ماننا ہے کہ چونکہ عدالت کا کام خود خدا کرتا ہے، اس لیے یہ کام سب سے بڑے پیمانے پر اور فانی انسانوں کے لیے ناقابل فہم ہونا چاہیے، اور اس کی گونج آسمانوں پر ہونی چاہیے اور اسے زمین ہلا دینی چاہیے؛ اور اگر ایسا نہیں ہے تو یہ خدا کی جانب سے عدالت کا کام کیسے ہو سکتا ہے؟ اس کا ماننا ہے کہ چونکہ یہ عدالت کا کام ہے، اس لیے خدا کو خاص طور پر اپنے کام کے دوران جابر اور جلیل القدر ہونا چاہیے، اور جن کی عدالت کی جانی ہے انھیں اپنے گھٹنوں کے بل جھک کر روتے ہوئے اس سے رحم کی بھیک مانگنی چاہیے۔ ایسے مناظر یقیناً قابل دید اور انتہائی متاثر کن ہوں گے۔۔۔۔ ہر کوئی خدا کے عدالت کے کام کو معجزانہ تصور کرتا ہے۔ تاہم، کیا تجھے پتہ ہے کہ عرصہ دراز سے جب سے خدا نے انسانوں کے درمیان اپنا عدالت کا کام شروع کیا ہے، تُو کاہلانہ غنودگی میں گرفتار ہے؟ یعنی جب تُو سوچتا ہے کہ خدا کا عدالت کا کام باضابطہ طور پر شروع ہو چکا ہے، تب تک خدا نے آسمان اور زمین کو نئے سرے سے بنا لیا ہو گا؟ اس وقت، شاید تجھے ابھی محض زندگی کا مطلب ہی سمجھ میں آیا ہو گا، لیکن خدا کے بے رحم عذاب کا کام تجھے تیری گہری غنودگی میں ہی جہنم میں لے جائے گا۔ تبھی تجھے اچانک احساس ہو گا کہ خدا کی عدالت کا کام پہلے ہی ختم ہو چکا ہے۔

آؤ ہم اپنا قیمتی وقت ضائع نہ کریں اور ان ناگوار اور قابل نفرت موضوعات پر مزید بات نہ کریں۔ اس کی بجائے ہم اس پر بات کرتے ہیں کہ عدالت میں کیا شامل ہے۔ لفظ "عدالت" کے ذکر پر تُو شاید ان الفاظ کے بارے میں سوچے جو یہوواہ نے ہر علاقے میں لوگوں کو ہدایت دینے کے لیے کہے اور وہ الفاظ جو یسوع نے فریسیوں کو ملامت کرنے کے لیے کہے تھے۔ ان کی تمام تر شدت کے باوجود، یہ الفاظ انسان کے بارے میں خدا کی عدالت نہیں تھے؛ یہ محض وہ الفاظ تھے جو خدا نے مختلف ماحول میں کہے تھے، یعنی کسی مختلف پس منظر کے حوالے سے۔ یہ الفاظ آخری ایام کے مسیح کی طرف سے کہے گئے الفاظ کے برعکس ہیں، جب وہ انسان کی عدالت کرتا ہے۔ آخری ایام کا مسیح انسان کو سکھانے، انسان کا مادّہ منکشف کرنے، اور انسان کے قول و فعل پرکھنے کے لیے مختلف قسم کی سچائیوں کا استعمال کرے گا۔ یہ الفاظ مختلف سچائیوں پر مشتمل ہیں، جیسا کہ انسان کا فرض کیا ہے، انسان کو خدا کی اطاعت کیسے کرنی چاہیے، انسان کو خدا کا وفادار کیسے ہونا چاہیے، انسان کو معمول کی انسانیت والی زندگی کیسے گزارنی چاہیے نیز خدا کی حکمت اور مزاج وغیرہ۔ یہ تمام الفاظ انسان کے مادے اور اس کے بدعنوان مزاج پر مبنی ہیں۔ خاص طور پر وہ الفاظ جو یہ ظاہر کرتے ہیں کہ انسان خدا کو کیسے ٹھکراتا ہے، اس حوالے سے کہے گئے ہیں کہ انسان شیطان کا مجسم کیسے ہے اور خدا کے خلاف ایک دشمن قوت ہے۔ اپنا عدالت کا کام انجام دینے میں، خدا صرف چند الفاظ سے انسان کی فطرت واضح نہیں کرتا؛ وہ اسے بے نقاب کرتا ہے، اس سے نمٹتا ہے، اور طویل مدت کے لیے اس کی تراش خراش کرتا ہے۔ منکشف کرنے، نمٹنے اور تراش خراش کے ان تمام مختلف طریقوں کو عام الفاظ سے نہیں بدلا جا سکتا، بلکہ صرف سچائی ہی اس کا متبادل ہے جس سے انسان بالکل عاری ہے۔ صرف یہ طریقے ہی عدالت کہے جا سکتے ہیں؛ صرف اس قسم کے فیصلوں کے ذریعے ہی انسان کو محکوم اور خدا کے بارے میں مکمل طور پر قائل کیا جا سکتا ہے اور خدا کی صحیح معنوں میں معرفت حاصل کی جا سکتی ہے۔ عدالت کا کام جو چیز لاتا ہے وہ انسان کا خدا کی حقیقی معرفت اور اپنی سرکشی کی سچائی حاصل ہونا ہے۔ عدالت کا کام انسان کو خدا کی مرضی، خدا کے کام کے مقصد، اور ان رازوں کے بارے میں زیادہ سمجھ بوجھ حاصل کرنے کے قابل بناتا ہے جو اس کے لیے ناقابلِ ادراک ہوتے ہیں۔ یہ انسان کو اپنے بدعنوان جوہر اور اس بدعنوانی کی جڑوں، نیز انسان کی بدصورتی پہچاننے کے قابل بناتا ہے۔ یہ تمام اثرات عدالت کے کام سے رونما ہوتے ہیں، کیونکہ اس کام کا جوہر دراصل سچائی، راہ اور خدا کی زندگی کو ان تمام لوگوں کے لیے کھولنے کا کام ہے جو اس پر ایمان رکھتے ہیں۔ یہ کام خدا کی عدالت کا کام ہے۔ اگر تم یہ سچائیاں اہم نہیں سمجھتے، اگر تم ان سے بچنے یا کوئی ایسا نیا راستہ تلاش کرنے کے طریقے کے علاوہ کچھ اور نہیں سوچتے، جس میں وہ شامل نہ ہوں، تو میں کہوں گا کہ تم سنگین گناہ گار ہو۔ اگر تم خدا پر ایمان رکھتے ہو لیکن پھر بھی سچائی یا خدا کی منشا تلاش نہیں کرتے، نہ ہی اس راستے سے محبت کرتے ہو جو تمھیں خدا کے قریب کرتا ہے، تو میں کہتا ہوں کہ تم وہی ہو جو عدالت سے بچنے کی کوشش کر رہا ہے اور یہ کہ تم ایک کٹھ پتلی اور غدار ہو جو عظیم سفید تخت سے بھاگتا ہے۔ خدا اپنی نظروں کے نیچے سے فرار ہونے والے کسی غدار کو نہیں بخشے گا۔ ایسے لوگوں کو اور بھی سخت سزا ملے گی۔ وہ جو خدا کے سامنے عدالت کے لیے پیش ہوتے ہیں اور مزید برآں پاک بھی کیے جا چکے ہیں، وہ ہمیشہ خدا کی بادشاہی میں رہیں گے۔ بلاشبہ یہی وہ چیز ہے جس کا تعلق مستقبل سے ہے۔

عدالت کرنا خدا کا اپنا کام ہے، اس لیے اسے فطری طور پر خود خدا کو ہی انجام دینا چاہیے؛ انسان اس کی جگہ ایسا نہیں کر سکتا کیونکہ عدالت انسانیت فتح کرنے کے لیے سچائی کا استعمال ہے۔ اس میں کوئی شک نہیں کہ خدا اب بھی انسان کے درمیان یہ کام انجام دینے کے لیے مجسم صورت میں ظہور پذیر ہو گا۔ کہنے کا مطلب یہ ہے کہ آخری زمانے کا مسیح سچائی کا استعمال پوری دنیا کے لوگوں کو سکھانے اور تمام سچائیاں انھیں بتانے کے لیے کرے گا۔ یہ خدا کا عدالت کرنے کا کام ہے۔ بہت سے لوگ خدا کے دوسری بار مجسم ہونے کے متعلق برا خیال رکھتے ہیں، کیونکہ لوگوں کے لیے یہ یقین کرنا مشکل ہے کہ خدا عدالت کرنے کا کام کرنے کے لیے جسمانی صورت میں آئے گا۔ بہرحال، میں تجھے بتانا چاہتا ہوں کہ خدا کا کام اکثر انسان کی توقعات سے ماورا ہوتا ہے، اور انسانی ذہن کے لیے اسے قبول کرنا مشکل ہوتا ہے کیونکہ انسان زمین پر کیڑے مکوڑے کی حیثیت رکھتا ہے، جبکہ خدا عظیم ہے جو کائنات کو پُر کرتا ہے؛ انسان کا دماغ گندے پانی کے ایک جوہڑ کی مانند ہے جو صرف کیڑے مکوڑے ہی پالتا ہے، جبکہ خدا کے خیالات سے چلنے والے کام کا ہر مرحلہ خدا کی حکمت سے بھرپور ہے۔ لوگ ہمیشہ خدا کے ساتھ مقابلہ کرنے کی کوشش کرتے ہیں، جس کے بارے میں، میں کہتا ہوں کہ یہ ظاہر ہے کہ آخر میں شکست کسے ہو گی۔ میں تم سب کو نصیحت کرتا ہوں کہ اپنے آپ کو سونے سے زیادہ قیمتی نہ سمجھو۔ اگر دوسرے لوگ خدا کی عدالت قبول کر سکتے ہیں تو تُو کیوں نہیں کر سکتا؟ تُو دوسروں سے کتنا اعلیٰ و ارفع ہے؟ اگر دوسرے سچائی کے سامنے سر تسلیم خم کر سکتے ہیں تو تُو کیوں نہیں؟ خدا کے کام کی ایک نہ رکنے والی رفتار ہے۔ تُو نے جو "تعاون" کیا ہے وہ صرف اس کی وجہ سے فیصلوں کا کام نہیں دہرائے گا اور تُو اتنا حسین موقع گنوانے پر پچھتاوے سے دوچار ہو جائے گا۔ اگر تجھے میری باتوں پر یقین نہیں تو محض آسمان سے اس عظیم سفید تخت کا انتظار کرتا رہ جو تجھ پر اپنی عدالت نافذ کرے گا! تجھے معلوم ہونا چاہیے کہ بنی اسرائیل کے تمام لوگوں نے یسوع کو جھٹلایا تھا اور اس کا انکار کیا تھا، اس کے باوجود بنی نوع انسان کے لیے یسوع کی خلاصی کی حقیقت اب بھی پوری کائنات اور پوری دنیا میں پھیلی ہوئی ہے۔ کیا یہ حقیقت نہیں ہے جسے خدا نے بہت پہلے بنایا تھا؟ اگر تُو ابھی تک اس بات کا منتظر ہے کہ یسوع تجھے آسمانوں پر لے جائے گا، تو میں کہتا ہوں کہ تُو بے جان لکڑی کا ایک سخت ٹکڑا ہے۔[ا] یسوع تجھ جیسا جھوٹے عقیدے والا شخص قبول نہیں کرے گا جو سچائی سے بے وفائی کرتا ہے اور صرف برکت کا طالب ہے۔ اس کے برعکس، وہ تجھے ہزاروں سال تک جلنے کے لیے آگ کی جھیل میں ڈالنے میں کوئی رحم نہیں دکھائے گا۔

کیا اب تُو سمجھ گیا ہے کہ عدالت کیا ہے اور سچائی کیا ہے؟ اگر ایسا ہے تو میں تجھے نصیحت کرتا ہوں کہ عدالت کیے جانے کے لیے فرمانبرداری سے سرتسلیم خم کر، ورنہ تجھے خدا کی جانب سے تعریف یا اس کی بادشاہی میں آنے کا موقع نہیں ملے گا۔ وہ جو صرف عدالت قبول کرتے ہیں لیکن کبھی پاک نہیں ہو سکتے، یعنی وہ جو عدالت کے کام کے درمیان میں ہی بھاگ جاتے ہیں، وہ ہمیشہ کے لیے خدا کی طرف سے ناپسندیدہ اور مسترد کیے جائیں گے۔ ان کے گناہ فریسیوں کے گناہوں سے زیادہ اور سنگین ہیں، کیونکہ انھوں نے خدا سے غداری کی ہے اور خدا کے باغی ہیں۔ ایسے لوگ جو خدمت کرنے کے بھی لائق نہیں ہیں انھیں زیادہ سخت سزا ملے گی، ایسی سزا جو ابدی ہو گی۔ خدا کسی ایسے غدار کو نہیں بخشے گا جس نے پہلے کبھی زبانی کلامی وفاداری ظاہر کی لیکن پھر اس سے غداری کی۔ ایسے لوگوں کو نفس، روح اور جسم کی سزا کے ذریعے بدلہ ملے گا۔ کیا اس سے خدا کا راست باز مزاج کھل کر آشکار نہیں ہوتا؟ کیا یہ انسان کی عدالت کرنے اور اسے آشکار کرنے میں خدا کا مقصد نہیں ہے؟ خدا ان تمام لوگوں کو شیطانی ارواح کی بھرمار والی جگہ پر بھیج دیتا ہے جو عدالت کے وقت ہر طرح کے برے اعمال کرتے ہیں، اور ان شیطانی ارواح کو اجازت دیتا ہے کہ ان کے گوشت پوست کے جسموں کو جیسے چاہیں برباد کریں، اور ان لوگوں کے جسم سے لاشوں جیسی بدبو آتی ہے۔ یہی ان کا موزوں بدلہ ہے۔ خدا ان بے وفا، جھوٹا ایمان رکھنے والوں، جھوٹے رسولوں اور جھوٹے کارکنوں کا ہر گناہ ان کے اندراج کی کتابوں میں درج کرتا ہے؛ پھر جب موزوں وقت آتا ہے تو وہ انھیں ناپاک روحوں میں پھینک دیتا ہے اور ان ناپاک روحوں کو مرضی کے مطابق ان کے پورے جسم کو ناپاک کرنے کی اجازت دیتا ہے تا کہ وہ کبھی دوبارہ جنم نہ لے سکیں اور پھر کبھی اجالا نہ دیکھ پائیں۔ وہ منافقین جو کچھ وقت کے لیے خدمت کرتے ہیں لیکن آخر تک وفادار رہنے سے قاصر رہتے ہیں، انھیں خدا بدکاروں میں شمار کرتا ہے، تا کہ وہ بدکاروں کے ساتھ سازش میں شامل ہو جائیں اور ان کی بے راہ روی کا حصہ بن جائیں؛ آخر میں، خدا انھیں برباد کر دے گا۔ خدا ان لوگوں کو نکال باہر کرتا ہے اور ان پر کوئی توجہ نہیں دیتا جنہوں نے کبھی مسیح کے ساتھ وفاداری نہیں کی یا کبھی اپنی طاقت سے فائدہ نہیں پہنچایا، اور دور کے بدلنے پر وہ ان سب کو فنا کر دے گا۔ وہ روئے زمین پر مزید موجود نہیں رہیں گے، خدا کی بادشاہی میں جانے کا راستہ حاصل کرنے کا امکان تو اور بھی کم ہے۔ وہ لوگ جو کبھی خدا کے لیے مخلص نہیں رہے لیکن حالات کی وجہ سے اس کی طرف سے لاپروائی سے نمٹے جانے پر مجبور ہو جاتے ہیں، انھیں ان لوگوں میں شمار کیا جاتا ہے جو اس کے لوگوں کی خدمت کرتے ہیں۔ ایسے لوگوں کی صرف قلیل تعداد ہی باقی رہے گی جبکہ اکثریت ان لوگوں کے ساتھ فنا ہو جائے گی جو معیار کے مطابق خدمات انجام نہیں دیں گے۔ بالآخر، خدا اپنی بادشاہی میں ان تمام لوگوں کو لائے گا جو خدا کے حکم کے مطابق سوچتے ہیں، خدا کے لوگ اور بیٹے، اور وہ جنھیں خدا نے پادری بننے کے لیے پہلے ہی منتخب کر رکھا ہے۔ وہ خدا کے کام کا عرق ہوں گے۔ جہاں تک ان لوگوں کا تعلق ہے جو خدا کے مقرر کردہ کسی بھی زمرے میں شامل نہیں ہو سکتے، انھیں ایمان سے محروم افراد میں شمار کیا جائے گا – اور تم یقیناً اندازہ لگا سکتے ہو کہ ان کا انجام کیا ہو گا۔ مجھے جو تم سے کہنا چاہیے تھا وہ میں پہلے ہی کہہ چکا ہوں؛ تمھارا منتخب کردہ راستہ صرف تمھارےانتخاب پر منحصر ہے۔ تمھیں جو بات سمجھنی چاہیے وہ یہ ہے کہ: خدا کا کام کبھی بھی کسی ایسے شخص کا انتظار نہیں کرتا جو اس کے ساتھ نہیں چل سکتا، اور خدا کا راست باز مزاج کسی انسان پر رحم نہیں کرتا۔

حاشیہ:

ا۔ بے جان لکڑی کا ٹکڑا: ایک چینی محاورہ جس کا مطلب ہے "ناقابل بہتری۔"


کیا تجھے معلوم ہے؟ خدا نے انسانوں میں عظیم چیز کی ہے

پرانا دور گزر گیا اور نیا دور آچکا ہے۔ سال ہا سال اور دن بہ دن خدا نے بہت کام کیا ہے۔ وہ دنیا میں آیا اور پھر چلا گیا۔ اس سلسلے نے کئی نسلوں میں خود کو دہرایا ہے۔ آج، خدا پہلے کی طرح اپنا لازمی کام جاری رکھے ہوئے ہے، وہ کام جو اسے ابھی مکمل کرنا ہے، کیونکہ اس دن تک اس نے آرام نہیں کیا۔ تخلیق کے وقت سے لے کر آج تک خدا نے بہت کام کیا ہے۔ لیکن کیا تم جانتے ہو کہ خدا آج پہلے سے کہیں زیادہ کام کرتا ہے، اور اس کے کام کا حجم پہلے سے کہیں زیادہ ہے؟ اسی لیے میں کہتا ہوں کہ خدا نے انسانوں کے مابین عظیم کام کیا ہے۔ خدا کے تمام کام بہت اہم ہیں، خواہ وہ بشر کے لیے ہو یا خدا کے لیے، کیونکہ اس کے ہر کام کا تعلق بشر سے ہے۔

چونکہ خدا کا کام نہ تو دیکھا جا سکتا ہے اور نہ ہی چھُوا جا سکتا ہے – کجا یہ کہ دنیا اسے دیکھ سکے – تو یہ کوئی عظیم چیز کیسے ہو سکتی ہے؟ آخر کس قسم کی چیز عظیم سمجھی جا سکتی ہے؟ یقیناً، اس سے کوئی انکار نہیں کر سکتا کہ خدا جو بھی کام کرتا ہے اسے عظیم سمجھا جا سکتا ہے، لیکن میں یہ اس کام کے متعلق کیوں کہتا ہوں جو خدا آج کرتا ہے؟ جب میں کہتا ہوں کہ خدا نے ایک عظیم کام کیا ہے تو اس میں بلاشبہ بہت سے راز شامل ہیں جنھیں بشر ابھی تک سمجھ نہیں پایا۔ آؤ اب ان کی بات کرتے ہیں۔

یسوع ایک کُھرلی میں ایسے زمانے میں پیدا ہوا جو اس کا وجود برداشت نہیں کر سکا، لیکن پھر بھی دنیا اس کے راستے میں رکاوٹ نہیں بن سکی اور وہ تینتیس سال تک انسانوں کے درمیان خدا کے زیر سایہ رہا۔ زندگی کے اتنے سارے سالوں میں اس نے دنیا کی تلخیوں کا تجربہ کیا اور زمین پر مصائب کی زندگی برداشت کی۔ اس نے تمام بنی نوع انسان کے گناہوں کا ازالہ کرنے کے لیے مصلوب ہونے کا بڑا بوجھ اپنے کندھوں پر سنبھالا۔ اس نے ان تمام گناہ گاروں کو خلاصی دی جو شیطان کے اثر میں زندگی گزار رہے تھے، اور بالآخر اس کا دوبارہ زندہ کیا گیا جسم اپنی آرام گاہ پر واپس چلا گیا۔ اب خدا کا نیا کام شروع ہو گیا ہے اور یہ ایک نئے دور کا آغاز بھی ہے۔ خدا اپنے گھر میں ان لوگوں کو لاتا ہے جنھیں خلاصی دی جا چکی ہو تاکہ وہ اپنا نجات دینے کا نیا کام شروع کر سکے۔ اس بار، نجات کا کام ماضی کے مقابلے میں زیادہ جامع ہے۔ بشر کو اپنے طور پر بدلنے کا یہ کام روح القدس نہیں کر رہی، اور نہ ہی یہ یسوع کا جسم ہے جو یہ کام کرنے کے لیے انسانوں کے درمیان ظاہر ہو رہا ہے، اور دوسرے ذرائع سے تو یہ کام بالکل نہیں کیا جاتا ہے۔ بلکہ یہ مجسم خدا ہے جو کام کر رہا ہے اور خود اس کی ہدایت دے رہا ہے۔ وہ یہ اس طرح کرتا ہے تا کہ بشر کو نئے کام میں لے جائے۔ کیا یہ عظیم چیز نہیں ہے؟ خدا یہ کام انسانیت کے کسی جزو یا پیشین گوئیوں کے ذریعے نہیں کرتا؛ بلکہ خدا خود یہ کرتا ہے۔ کچھ لوگ کہہ سکتے ہیں کہ یہ کوئی بڑی چیز نہیں ہے اور یہ بشر کو آسمان میں نہیں لے جاسکتی ہے۔ لیکن میں تمھیں کہوں گا کہ خدا کا کام صرف یہ نہیں ہے بلکہ اس سے بھی عظیم تر اور اس سے بہت زیادہ ہے۔

اس بار، خدا روحانی جسم میں نہیں بلکہ بہت ہی عام جسم میں کام کرنے آتا ہے۔ مزید برآں، یہ نہ صرف دوسری بار مجسم ہونے والے خدا کا جسم ہے بلکہ یہ وہ جسم بھی ہے جس کے ذریعے خدا گوشت پوست کی صورت میں آتا ہے۔ یہ نہایت عام بدن ہے۔ تُو کوئی ایسی چیز نہیں دیکھ سکتا جو اسے دوسروں سے منفرد بنائے، لیکن تُو ان سنی سچائیاں اس سے حاصل کر سکتا ہے، یہ غیر معمولی جسم خدا کی جانب سے سچائی کے تمام الفاظ مجسم کرتا ہے، آخری ایام میں خدا کا کام انجام دیتا ہے اور بشر کے سمجھنے کے لیے خدا کے تمام تر مزاج کا اظہار کرتا ہے۔ کیا تُو جنت میں خدا کو دیکھنے کی شدید خواہش نہیں رکھتا؟ کیا تُو جنت میں خدا کو سمجھنے کی شدید خواہش نہیں رکھتا؟ کیا تُو بنی نوع انسان کی منزل دیکھنے کی شدید خواہش نہیں رکھتا؟ وہ تجھے یہ تمام راز بتائے گا – وہ راز جو کوئی بشر تجھے بتانے کے قابل نہیں تھا، اور یہ تجھے وہ سچائیاں بھی بتائے گا جو تُو نہیں سمجھتا۔ وہ بادشاہی کے لیے تیرا دروازہ ہے، اور نئے دور میں تیرا راہنما۔ ایسا معمولی جسم اپنے اندر بہت سے ناقابل ادراک راز لیے ہوئے ہے۔ ہو سکتا ہے کہ اس کے اعمال تیرے لیے ناقابلِ فہم ہوں لیکن اس کے انجام دیے گئے کام کا پورا مقصد تجھے یہ دیکھنے کے قابل بنانے کے لیے کافی ہے کہ وہ، جیسا کہ لوگ مانتے ہیں، کوئی معمولی جسم نہیں ہے۔ کیونکہ وہ خدا کی مرضی اور آخری ایام میں بنی نوع انسان کے لیے خدا کی نگہداشت کا اظہار ہے۔ اگرچہ تجھے اس کی باتیں آسمان و زمین ہلا دینے والی نہیں لگیں گی، اگرچہ اس کی آنکھیں آگ کے شعلے کی مانند نہیں لگیں گی اور اگرچہ تجھے اس کا نظم و ضبط لوہے کی سلاخ کی طرح سخت نہیں ملے گا، اس کے باوجود تُو اس کی باتوں سے سمجھ سکے گا کہ خدا غضب ناک ہے اور یہ جان سکے گا کہ خدا بنی نوع انسان پر رحم کر رہا ہے؛ تُو خدا کا راست باز مزاج اور حکمت دیکھ سکے گا نیز تمام بنی نوع انسان کے لیے خدا کی منشا محسوس کر سکے گا۔ آخری ایام میں خدا کا کام یہ ہو گا کہ بشر زمین پر دیگر لوگوں کے درمیان رہتے ہوئے آسمان پر اسے دیکھ سکے، اسے جان سکے اور اس کی عبادت، تعریف اور اس سے محبت کر سکے۔ اسی لیے وہ مجسم ہو کر دوسری بار آیا ہے۔ اگرچہ آج بشر کو جو نظر آتا ہے وہ بشر کی طرح کا ہی خدا ہے، ایک ناک اور دو آنکھوں والا بے مثال خدا، آخر میں خدا تمھیں دکھائے گا کہ اگر اس بشر کا وجود نہ ہوتا تو زمین و آسمان ایک بہت بڑی تبدیلی سے گزرتے۔ اگر یہ بشر نہ ہوتا تو آسمان مدھم پڑ جاتا، دنیا افراتفری میں غرق ہو جاتی اور تمام بنی نوع انسان قحط اور بیماریوں میں گِھر جاتی۔ وہ تمھیں دکھائے گا کہ اگر آخری ایام میں خدا تمھیں بچانے کے لیے مجسم نہ ہوتا، تو خدا بہت پہلے تمام انسانوں کو جہنم میں تباہ کر چکا ہوتا۔ اگر یہ جسم موجود نہ ہوتا تو تم ہمیشہ گناہ گار رہتے اور ہمیشہ کے لیے محض لاشیں بنے رہتے۔ تمھیں معلوم ہونا چاہیے کہ اگر یہ جسم موجود نہ ہوتا تو تمام بنی نوع انسان کو ایک ناقابل تلافی آفت کا سامنا کرنا پڑتا اور اس سے بھی زیادہ، سخت عذاب سے بچنا ناممکن ہو جاتا جو خدا آخری ایام میں بنی نوع انسان کو دے گا۔ اگر یہ عام جسم پیدا نہ کیا جاتا تو تمھاری حالت یہ ہوتی کہ زندگی کی بھیک مانگتے لیکن جی نہ سکتے، مرنے کی دعا کرتے لیکن مر نہ سکتے؛ اگر یہ جسم موجود نہ ہوتا تو آج تم سچائی حاصل کرنے اور خدا کے عرش کے سامنے آنے کے قابل نہ ہوتے بلکہ تمھیں اپنے سنگین گناہوں کی وجہ سے خدا کی طرف سے سزا ملتی۔ کیا تمھیں پتا ہے کہ اگر خدا کی جسم میں واپسی نہ ہوتی تو کسی کو نجات کا موقع نہ ملتا اور اگر یہ جسم نہ ہوتا تو خدا بہت پہلے بڑھاپا ہی ختم کر دیتا؟ اب جب کہ ایسا ہے تو کیا تم اب بھی خدا کا دوسرا مجسم ظہور مسترد کر سکتے ہو؟ چونکہ تم اس عام انسان سے بہت سے فوائد حاصل کر سکتے ہو، تم اسے بخوشی کیوں قبول نہیں کر سکتے؟

خدا کا کام ایک ایسی چیز ہے جس کا تُو ادراک نہیں کر سکتا۔ اگر تُو نہ تو پوری طرح سمجھ سکتا ہے کہ آیا تیرا انتخاب درست ہے یا نہیں، اور نہ ہی یہ جان سکتا ہے کہ آیا خدا کا کام کامیاب ہو سکتا ہے یا نہیں، تو کیوں نہ تُو اپنی قسمت آزما اور دیکھ کہ آیا یہ عام آدمی تیری کافی مدد کر سکتا ہے یا نہیں، اور یہ کہ آیا خدا نے واقعی بہت عظیم کام کیا ہے؟ تاہم، میں تجھے لازماً بتانا چاہتا ہوں کہ نوح کے زمانے میں لوگ اتنا حد سے زیادہ کھاتے پیتے تھے، خوشیاں مناتے تھے اور شادیوں میں مشغول تھے کہ خدا کے لیے یہ سب دیکھنا ناقابل برداشت تھا، اس لیے اس نے بنی نوع انسان کو تباہ و برباد کرنے کے لیے ایک بہت بڑا سیلاب بھیجا، اور صرف نوح کے آٹھ لوگوں کے خاندان اور ہر قسم کے پرندوں اور حیوانوں کو بچایا۔ تاہم، آخری ایام میں، جن لوگوں کو خدا نے بچایا، وہ سب ایسے لوگ ہیں جو آخری وقت تک اس کے وفادار رہے۔ اگرچہ دونوں ادوار بے حد فساد کے زمانے تھے جنہیں خدا کے لیے دیکھنا ناقابل برداشت تھا، اور دونوں ادوار میں نوع انسانی اس قدر بدعنوان اور خدا کو اپنا خداوند ماننے سے منکر ہو گئی تھی، خدا نے صرف نوح کے زمانے میں ہی لوگوں کو تباہ و برباد کیا۔ دونوں ادوار میں بنی نوع انسان نے خدا کو بہت تکلیف دی، پھر بھی خدا نے اب تک آخری دور کے لوگوں کے ساتھ تحمل سے کام لیا ہے۔ ایسا کیوں ہے؟ کیا تمھیں کبھی حیرانی نہیں ہوئی کہ ایسا کیوں ہے؟ اگر تم واقعی نہیں جانتے تو میں تمھیں بتاتا ہوں۔ آخری زمانے میں خدا کے لوگوں پر فضل کرنے کی وجہ یہ نہیں ہے کہ وہ نوح کے زمانے کے لوگوں سے کم بدعنوان تھے، یا یہ کہ انہوں نے خدا سے توبہ کا اظہار کیا ہے، اور ایسا تو بالکل نہیں ہے کہ چونکہ آخری زمانے میں ٹیکنالوجی اس قدر ترقی یافتہ ہے اس لیے خدا خود انھیں تباہ نہیں کر سکتا ہے۔ بلکہ یہ ہے کہ خدا نے آخری زمانے میں لوگوں کے ایک گروہ میں کام کرنا ہے، اور یہ کام خدا خود مجسم شکل میں کرے گا۔ مزید برآں، خدا اس گروہ کے ایک حصے کو منتخب کرے گا کہ وہ اس کی طرف سے نجات میں شامل ہو سکیں اور اس کے انتظامی منصوبے کا فائدہ اٹھا سکیں، اور اس لیے کہ وہ ان لوگوں کو اگلے زمانے میں لائیں۔ اس لیے، خواہ کچھ بھی ہو، خدا کی طرف سے ادا کی گئی یہ قیمت مکمل طور پر اس کام کی تیاری کے لیے ہے جو اس کا مجسم جسم آخری ایام میں کرے گا۔ یہ حقیقت کہ تم آج کے دور تک پہنچے ہو، وہ اس جسم کی وجہ سے ہی ہے۔ تمھارے پاس بقا کا موقع اسی لیے ہے کہ خدا جسم میں رہتا ہے۔ ساری خوش قسمتی صرف اس عام بشر کی وجہ سے ہے۔ صرف یہی نہیں بلکہ ہر قوم کو اس عام بشر کی عبادت کرنی چاہیے نیز اس غیر اہم انسان کا شکریہ ادا کر کے اس کی اطاعت کرنی چاہیے کیونکہ یہ سچائی، زندگی اور اس کے لائے ہوئے راستے ہیں، جس نے تمام نوع انسانی کو بچایا، بشر اور خدا کے درمیان تصفیہ کیا، ان کے درمیان فاصلہ کم کیا، اور خدا اور بشر کے درمیان ایک تعلق قائم کیا۔ یہ وہ بھی ہے جس نے خدا کے لیے عظیم تر شان حاصل کی۔ کیا ایسا عام بشر تمھارے بھروسے اور تقلید کے قابل نہیں ہے؟ کیا ایسا عام جسم مسیح کہلائے جانے کے لیے مناسب نہیں ہے؟ کیا ایسا عام فرد انسانوں کے درمیان خدا کا اظہار نہیں بن سکتا؟ کیا ایسا بشر جس نے بنی نوع انسان کو آفات سے بچایا ہے، تمھاری محبت اور تمھارے اسے تھام لینے کی خواہش کا مستحق نہیں؟ اگر تم اس کی زبان سے ادا ہونے والی سچائیاں رد کرتے ہو اور اپنے درمیان اس کے وجود سے نفرت کرتے ہو، تو آخر میں تمھارا کیا بنے گا؟

آخری ایام میں خدا کا سارا کام اس عام بشر کے ذریعے انجام دیا جائے گا۔ وہ تجھے سب کچھ عطا کرے گا اور اس سے بڑھ کر وہ تجھ سے متعلق ہر چیز کا فیصلہ کرنے پر قادر ہو گا۔ کیا ایسا بشر ویسا ہو سکتا ہے جیسا تم اسے مانتے ہو: اتنا سادہ بشر جس کا تذکرہ کرنا بھی ضروری نہ ہو؟ کیا فقط اس کی سچائی تمھیں مکمل قائل کرنے کے لیے کافی نہیں؟ کیا اس کے اعمال کی گواہی تمھیں مکمل قائل کرنے کے لیے کافی نہیں؟ یا ایسا ہے کہ جو راستہ وہ لایا ہے وہ اس لائق نہیں کہ تم اس پر چلو؟ جب سب کہہ اور کر لیا جائے تو ایسی کیا چیز ہے جو تمھیں اس سے نفرت کرنے اور اسے دور بھگانے اور اس سے کنارہ کشی کرنے پر مجبور کرتی ہے؟ یہ وہ بشر ہے جو سچائی کا اظہار کرتا ہے، یہی وہ بشر ہے جو سچائی فراہم کرتا ہے نیز یہی وہ بشر ہے جو تمھیں پیروی کرنے کا راستہ بتاتا ہے۔ کیا ایسا ہوسکتا ہے کہ تم ان سچائیوں میں خدا کے کام کا سراغ پانے سے قاصر ہو؟ یسوع کے کام کے بغیر، نوع انسانی صلیب سے نجات نہیں پا سکتی تھی لیکن آج کے مجسم ہونے کے بغیر، وہ لوگ جو صلیب سے نجات حاصل کرتے ہیں، وہ کبھی خدا کی رضا حاصل نہیں کر سکتے اور نہ ہی نئے دور میں داخل ہو سکتے ہیں۔ اس عام بشر کی آمد کے بغیر، تمھیں کبھی خدا کا حقیقی چہرہ دیکھنے کا موقع نہیں ملتا اور نہ ہی تم اس کے اہل ہوتے کیونکہ تم وہ تمام چیزیں ہو جنھیں بہت پہلے فنا ہو جانا چاہیے تھا۔ خدا کے دوسری بار مجسم ہو کر آنے کی وجہ سے، خدا نے تمھیں معاف کر دیا اور تم پر رحم کیا۔ اس کے باوجود، آخر میں جو الفاظ میں تم سے کہوں گا وہ یہ ہیں: یہ عام بشر، جو خدا کا مجسم ہے، تمھارے لیے انتہائی اہمیت کا حامل ہے۔ یہ وہ عظیم چیز ہے جو خدا پہلے ہی انسانوں میں کر چکا ہے۔


صرف آخری ایام کا مسیح ہی انسان کو ابدی زندگی کا راستہ دے سکتا ہے

زندگی کا راستہ ایسی چیز نہیں ہے جس کا کوئی بھی حامل ہوسکتا ہو، اور نہ ہی یہ ایسی چیز ہے جسے کوئی بھی آسانی سے حاصل کر سکے۔ اس کی وجہ یہ ہے کہ زندگی صرف خدا کی طرف سے مل سکتی ہے، یعنی زندگی کا جوہر بھی صرف خدا کے پاس ہے اور زندگی کا راستہ بھی صرف خدا ہی کے پاس ہے۔ اور اس طرح صرف خدا ہی زندگی کا سرچشمہ ہے اور آبِ حیات کا ہمیشہ بہنے والا چشمہ ہے۔ جب سے خدا نے دنیا تخلیق کی ہے، تب سے اس نے قوتِ حیات شامل کرتے ہوئے بہت سے کام کیے ہیں، ایسے بہت سے کام کیے ہیں جو انسان کو زندگی بخشتے ہیں، اور اس کی بہت بڑی قیمت ادا کی ہے تا کہ انسان زندگی حاصل کر سکے۔ یہ اس لیے ہے کہ خدا بذاتِ خود ابدی زندگی ہے، اور خدا خود ہی وہ راستہ ہے جس کے ذریعے انسان دوبارہ جی اٹھتا ہے۔ خدا انسان کے دل سے کبھی غیر حاضر نہیں ہوتا اور وہ ہر وقت اس کے اندر رہتا ہے۔ وہ انسان کی زندگی کا محرک، انسان کے وجود کی بنیاد اور پیدائش کے بعد انسان کے وجود کے لیے ایک بھرپور ذخیرہ ہے۔ وہ انسان کے دوبارہ جنم کا سبب بنتا ہے اور اسے اپنے ہر کردار میں مضبوطی سے قائم رہنے کے قابل بناتا ہے۔ اس کی قدرت اور اس کی لافانی قوتِ حیات کی بدولت انسان نسل درنسل زندہ رہا ہے، جس کے دوران خدا کی زندگی کی قوت ہی انسان کے وجود کی اصل بنیاد رہی ہے اور خدا نے وہ قیمت ادا کی ہے جو کسی عام انسان نے ادا نہیں کی۔ خدا کی زندگی کی قوت، کسی بھی طاقت پر غلبہ پا سکتی ہے۔ مزید برآں، یہ کسی بھی قوت سے بالاتر ہے۔ اس کی زندگی دائمی، اس کی قوت غیر معمولی، اور اس کی زندگی کی قوت کسی بھی تخلیق کردہ وجود یا دشمن قوت سے مغلوب نہیں ہو سکتی۔ خدا کی زندگی کی قوت موجود ہے، اور وقت اور جگہ سے قطع نظر اپنی شاندار چمک ظاہر کرتی ہے۔ آسمان اور زمین بڑی تبدیلیوں سے گزر سکتے ہیں، لیکن خدا کی زندگی ہمیشہ یکساں رہتی ہے۔ تمام چیزیں ختم ہوسکتی ہیں لیکن خدا کی زندگی تب بھی باقی رہے گی، کیونکہ خدا تمام چیزوں کے وجود کا سرچشمہ اور ان کے وجود کی بنیاد ہے۔ انسان کی زندگی کی بنیاد خدا ہے، آسمان کے وجود کا سبب خدا ہے اور زمین کا وجود خدا کی قوت ِحیات سے ہے۔ قوتِ حیات رکھنے والی کوئی بھی چیز خدا کی حاکمیت سے بالاتر نہیں ہو سکتی اور کوئی بھی چیز اپنے زور کے بل پر خدا کے اختیار کے دائرے سے باہر نہیں ہو سکتی۔ اس طرح، خواہ وہ کوئی بھی ہو، سبھی کو خدا کی حاکمیت تسلیم کرنی چاہیے، ہر کسی کو خدا کے حکم کے مطابق رہنا چاہیے اور اس کی گرفت سے کوئی فرار نہیں ہو سکتا۔

شاید اب تیری خواہش زندگی حاصل کرنا ہے، یا شاید تُو سچائی حاصل کرنا چاہتا ہے۔ کچھ بھی ہو، تُو خدا کو تلاش کرنا چاہتا ہے، اس خدا کو تلاش کرنا چاہتا ہے جس پر تُو بھروسا کر سکے اور جو تجھے ابدی زندگی فراہم کر سکتا ہے۔ اگر تُو ابدی زندگی حاصل کرنا چاہتا ہے تو تجھے سب سے پہلے ابدی زندگی کے ماخذ کو سمجھنا چاہیے اور پہلے یہ جاننا چاہیے کہ خدا کہاں ہے۔ میں پہلے ہی بتا چکا ہوں کہ صرف خدا ہی ناقابل تغیر زندگی ہے اور زندگی کا راستہ صرف خدا کے پاس ہے۔ چونکہ خدا ہی ناقابل تغیر زندگی ہے، اسی لیے وہ ابدی زندگی ہے۔ چونکہ صرف خدا ہی زندگی کا راستہ ہے، اسی لیے خدا خود ابدی زندگی کا راستہ ہے۔ اس طرح، تجھے پہلے سمجھنا چاہیے کہ خدا کہاں ہے، اور ابدی زندگی کا یہ راستہ کیسے حاصل کیا جائے۔ آ اب ہم مل کر یہ دونوں معاملات الگ الگ سمجھتے ہیں۔

اگر تُو واقعی ابدی زندگی کا راستہ حاصل کرنا چاہتا ہے، اور اگر تُو اس کی تلاش کے لیے کوشاں ہے تو پہلے اس سوال کا جواب دے: آج خدا کہاں ہے؟ شاید تُو جواب دے کہ "خدا آسمان پر رہتا ہے، بلاشبہ – وہ تیرے گھر میں نہیں رہے گا، ہے نا؟" شاید تُو کہے کہ بلاشبہ خدا ہر چیز میں رہتا ہے۔ یا تُو کہہ سکتا ہے کہ خدا ہر شخص کے دل میں رہتا ہے، یا یہ کہ خدا روحانی دنیا میں ہے۔ میں اس میں سے کسی چیز کو مسترد نہیں کرتا لیکن میرے لیے اس مسئلے کی وضاحت ضروری ہے۔ یہ کہنا مکمل طور پر درست نہیں ہے کہ خدا انسان کے دل میں رہتا ہے، لیکن یہ مکمل غلط بھی نہیں ہے۔ اس کی وجہ یہ ہے کہ خدا کو ماننے والوں میں ایسے لوگ شامل ہیں جن میں کچھ کا عقیدہ سچا اور کچھ کا عقیدہ باطل ہے، کچھ ایسے ہیں جن سے خدا راضی ہے اور کچھ وہ ہیں جنھیں وہ ناپسند کرتا ہے، کچھ وہ ہیں جن سے وہ خوش ہے اور کچھ وہ ہیں جن سے وہ ناخوش ہے، کچھ وہ ہیں جنھیں وہ کامل بناتا ہے اور کچھ وہ لوگ ہیں جنھیں وہ نکال باہر کرتا ہے۔ اور اسی لیے میں کہتا ہوں کہ خدا صرف کچھ لوگوں کے دلوں میں رہتا ہے، اور بلاشبہ یہ وہ لوگ ہیں جو خدا پر سچا ایمان رکھتے ہیں، جنھیں خدا پسند کرتا ہے، جو اسے خوش رکھتے ہیں اور جنھیں وہ کامل بناتا ہے۔ یہ وہ لوگ ہیں جن کی راہنمائی خدا کرتا ہے۔ چونکہ خدا ان کی راہنمائی کرتا ہے، تو یہ وہ لوگ ہیں جو پہلے ہی خدا کی ابدی زندگی کے راستے کو سن اور دیکھ چکے ہیں۔ وہ لوگ جن کا خدا پر عقیدہ باطل ہے، جنھیں خدا قبول نہیں کرتا، جن سے خدا نفرت کرتا ہے، جنھیں خدا نکال باہر کرتا ہے – لازمی ہے کہ خدا انہیں مسترد کر دے، وہ زندگی کے راستے کے بغیر رہنے کے پابند ہیں، اور لازمی ہے کہ وہ یہ جاننے سے محروم رہیں کہ خدا کہاں ہے۔ اس کے برعکس، جن کے دلوں میں خدا رہتا ہے وہ جانتے ہیں کہ وہ کہاں ہے۔ یہ وہ لوگ ہیں جنھیں خدا ابدی زندگی کا راستہ عطا کرتا ہے اور یہ وہی لوگ ہیں جو خدا کی پیروی کرنے والے ہیں۔ اب کیا تجھے معلوم ہے کہ خدا کہاں ہے؟ خدا انسان کے دل میں بھی ہے اور انسان کے پہلو میں بھی۔ وہ صرف روحانی دنیا میں نہیں ہے، اور ہر چیز سے بالاتر ہے، بلکہ اس سے زیادہ اس زمین پر بھی ہے جس پر انسان بستا ہے۔ اور اس طرح آخری ایام کی آمد خدا کے کام کے مراحل کو ایک نئے علاقے میں لے گئی ہے۔ سب چیزوں میں خدا ہر چیز پر حاکمیت رکھتا ہے، اور وہ انسان کے دل میں اس کا ستون ہے، نیز وہ انسان کے درمیان موجود ہے۔ صرف اسی طریقے سے وہ بنی نوع انسان کو زندگی کا راستہ دکھا سکتا ہے اور انسان کو زندگی کی راہ پر لا سکتا ہے۔ خدا زمین پر آچکا ہے اور انسان کے درمیان رہتا ہے تا کہ انسان زندگی گزارنے کا طریقہ حاصل کر سکے، اور تاکہ انسان باقی رہ سکے۔ اس کے ساتھ ہی، خدا تمام چیزوں میں ہر چیز کو اس انتظام میں معاونتی سہولت کا حکم بھی دیتا ہے جو وہ انسانوں کے مابین کرتا ہے۔ اور اس طرح، اگر تُو صرف یہ عقیدہ تسلیم کرتا ہے کہ خدا آسمان میں اور انسان کے دل میں ہے، لیکن پھر بھی انسان کے مابین خدا کے وجود کی حقیقت تسلیم نہیں کرتا، تو تجھے کبھی زندگی نہیں ملے گی، اور نہ ہی کبھی سچائی کا راستہ مل سکے گا۔

خدا خود زندگی اور سچائی ہے، اور اس کی زندگی اور سچائی ایک ساتھ وجود رکھتے ہیں۔ جو لوگ سچائی حاصل کرنے سے قاصر ہیں وہ کبھی زندگی حاصل نہیں کر سکتے۔ سچائی کی راہنمائی، حمایت اور فراہمی کے بغیر، تجھے صرف حروف، عقائد اور سب سے بڑھ کر موت ملے گی۔ خدا کی زندگی ابد سے موجود ہے، اور اس کی سچائی اور زندگی ایک ساتھ وجود رکھتے ہیں۔ اگر تُو سچائی کا ماخذ تلاش نہیں کر سکتا، تو تُو زندگی کی غذائیت حاصل نہیں کر سکے گا؛ اگر تُو زندگی کی رسد حاصل نہیں کر سکتا تو بلاشبہ تجھے اس سے کوئی سچائی نہیں ملے گی، اور اس لیے تخیلات اور تصورات کے علاوہ تیرا پورا جسم صرف تیرے گوشت پر ہی مشتمل ہو گا – بدبودار گوشت۔ جان لے کہ کتابوں کے الفاظ کو زندگی نہیں سمجھا جا سکتا، تاریخ کے مندرجات کی بطور سچ پرستش نہیں کی جا سکتی اور ماضی کے ضابطے خدا کے اب کہے جانے والے کلام کے حوالے کے طور پر استعمال نہیں کیے جا سکتے۔ جب خدا زمین پر آتا ہے اور انسانوں کے درمیان رہتا ہے تو جو خدا کی طرف سے ظاہر ہوتا ہے، صرف وہی سچائی، زندگی، خدا کی منشا اور اس کے کام کا موجودہ طریقہ کار ہے۔ اگر تُو ماضی سے آج تک خدا کے کہے گئے کلام کے مندرجات لاگو کرتا ہے، تو یہ تجھے آثار قدیمہ کا ماہر بناتا ہے، اور تیرا بہترین تعارف تاریخی ورثے کے ماہر کے طور پر ہے۔ اس کی وجہ یہ ہے کہ تُو ہمیشہ اس کام کے آثار پر یقین رکھتا ہے جو خدا نے ماضی میں کیا تھا، صرف خدا کے اس سائے پر یقین رکھتا ہے جو اس نے پہلے انسانوں کے درمیان کام کرتے ہوئے چھوڑا تھا، اور صرف اس راستے پر یقین رکھتا ہے ہو جو خدا نے پچھلے ادوار میں اپنے پیروکاروں کو دیا تھا۔ تُو خدا کے آج کے کام کی سمت پر یقین نہیں رکھتا، اور خدا کے آج کے پُرجلال چہرے پر یقین نہیں رکھتا، اور خدا کی طرف سے اظہار کردہ موجودہ سچائی کی راہ پر یقین نہیں رکھتا۔ اور اس طرح تُو بلاتردید دن میں خواب دیکھنے والا ہے جو حقیقت سے یکسر دور ہے۔ اگر تُو اب بھی ایسے الفاظ سے چمٹا ہوا ہے جو انسان کو زندگی دینے سے قاصر ہیں، تو تُو مردہ لکڑی کا ایک بے کار ٹکڑا ہے،[ا] کیونکہ تُو بہت قدامت پرست، بہت خود سر، عقل سے بالکل عاری ہے۔

خدا کا مجسم ہونا مسیح کہلاتا ہے اور اس لیے وہ مسیح جو لوگوں کو سچی راہ دے سکتا ہے وہ خدا کہلاتا ہے۔ اس میں کوئی مبالغہ نہیں ہے کیونکہ وہ خدا کے جوہر کا مالک ہے اور وہ خدا کے مزاج اور کام میں اس کی ایسی حکمت رکھتا ہے، جو کوئی انسان حاصل نہیں کر سکتا۔ وہ جو اپنے آپ کو مسیح کہتے ہیں اور پھر بھی خدا کا کام نہیں کر سکتے، دھوکے باز ہیں۔ مسیح دنیا میں خدا کا صرف مظہر نہیں ہے بلکہ وہ مخصوص جسم ہے جو خدا انسانوں کے درمیان اپنا کام کرنے اور اسے کامل کرنے کے لیے اختیار کرتا ہے۔ اس جسم کی جگہ کوئی انسان نہیں لے سکتا بلکہ یہ ایسا جسم ہے جو زمین پر خدا کے کام کا بوجھ مناسب طور پر اٹھا سکتا ہے، خدا کے مزاج کا اظہار کرسکتا ہے، خدا کی بہتر نمائندگی کرسکتا ہے اور انسان کو زندگی فراہم کر سکتا ہے۔ جلد یا بدیر، مسیح کا بہروپ بھرنے والے سبھی لوگ زوال پذیر ہوں گے کیونکہ اگرچہ وہ مسیح ہونے کا دعویٰ کرتے ہیں تاہم وہ مسیح کا کوئی جوہر نہیں رکھتے اور میں یہ بھی کہتا ہوں کہ مسیح کی صداقت کی انسان وضاحت نہیں کر سکتا بلکہ خدا خود اس کا فیصلہ کرتا ہے۔ اس طرح، اگر تُو واقعی زندگی کی راہ تلاش کرنا چاہتا ہے تو سب سے پہلے تجھے یہ تسلیم کرنا چاہیے کہ خدا زمین پر آ کر انسان کو زندگی گزارنے کا طریقہ عطا کرنے کا کام انجام دیتا ہے اور تجھے یہ تسلیم کرنا ضروری ہے کہ آخری دور میں وہ زمین پر انسان کو زندگی کا راستہ عطا کرنے کے لیے آئے گا۔ یہ ماضی نہیں ہے؛ یہ آج ہو رہا ہے۔

آخری دور کا مسیح زندگی لائے گا اور سچائی کا دیرپا اور جاوداں راستہ لائے گا۔ یہ وہ سچا راستہ ہے جس سے انسان زندگی حاصل کرتا ہے اور یہی واحد راستہ ہے جس کے ذریعے انسان خدا کو جانے گا اور اس سے توثیق پائے گا۔ اگر تُو آخری ایام کے مسیح کے فراہم کردہ زندگی کے راستے کی جستجو نہیں کرتا تو تجھے کبھی یسوع کی تائید حاصل نہیں ہو سکے گی اور تُو آسمانوں کی بادشاہی کے دروازے سے داخل ہونے کا کبھی اہل نہیں ہو پائے گا، کیونکہ تُو صرف ایک کٹھ پتلی اور تاریخ کا قیدی رہے گا۔ جو لوگ ضابطوں، حروف، اور تاریخ کی زنجیروں میں جکڑے جاتے ہیں، وہ کبھی زندگی حاصل نہ کر پائیں گے اور نہ ہی دائمی زندگی کا راستہ حاصل کر سکیں گے۔ یہ اس وجہ سے ہے کیونکہ ان کے پاس صرف وہ گدلا پانی ہے جو ہزاروں سال سے رکا ہوا ہے، وہ زندگی کا پانی نہیں ہے جو تخت سے بہتا ہے۔ جن تک زندگی کا پانی نہیں پہنچتا، وہ ہمیشہ لاشیں، شیطان کے کھلونے اور دوزخ کے بیٹے رہیں گے۔ پھر وہ خدا کو کیسے دیکھ سکیں گے؟ اگر تُو صرف ماضی سے جڑے رہنے کی کوشش کرتا ہے، صرف جامد رہ کر چیزوں کو برقرار رکھنے کی کوشش کرتا ہے اور جمود تبدیل کرنے اور تاریخ کو ترک کرنے کی کوشش نہیں کرتا، تو کیا تُو ہمیشہ خدا کے خلاف نہیں رہے گا؟ خدا کے کام کے مراحل بہت پھیلے ہوئے اور زبردست ہیں، جیسے لہریں اور گرجتی بجلی – پھر بھی تُو بس بیٹھ کر کاہلی سے تباہی کا انتظار کرتا ہے، اپنی حماقت سے چمٹا ہوا ہے اور کچھ نہیں کر رہا ہے۔ اس طرح، تُو کچھ ایسا کیسے بن سکتا ہے جو برّے کے نقش قدم پر چلے؟ تُو جس خدا کو خدا کے طور پر دیکھتا ہے، اس کا جواز کیسے پیش کرے گا جوہمیشہ نیا اور کبھی پرانا نہیں ہوتا؟ اور تیری خستہ حال کتابوں کے الفاظ تجھے نئے دور میں کیسے لے کر جا سکتے ہیں؟ وہ خدا کے کاموں کے نقش قدم کی جستجو کی طرف تیری راہنمائی کیسے کر سکتے ہیں؟ اور وہ تجھے جنت میں کیسے لے کر جائیں گے؟ تیرے ہاتھوں میں جو لغوی الفاظ ہیں، وہ عارضی سکون تو فراہم کر سکتے ہیں، لیکن زندگی کا راستہ فراہم کرنے والی سچائیاں فراہم نہیں کر سکتے۔ تُو جو صحیفے پڑھتا ہے وہ صرف تیری زبان کو تقویت دے سکتے ہیں اور وہ فلسفے کے الفاظ نہیں ہیں جو تجھے انسانی زندگی کے متعلق جاننے میں مدد دے سکیں، نہ ہی وہ راستے جو تجھے کمال کی طرف لے جا سکتے ہیں۔ کیا یہ نقص تجھے غور و فکر کی بنیاد فراہم نہیں کرتا؟ کیا یہ تجھے اندر موجود رازوں کا ادراک نہیں دیتا؟ کیا تُو اپنے طور پر خدا سے ملنے کے لیے جنت میں جانے کے قابل ہے؟ خدا کی آمد کے بغیر، کیا تُو خدا کے ساتھ خاندان والی خوشیوں سے لطف اندوز ہونے کے لیے خود کو جنت میں لے جا سکتا ہے؟ کیا تُو اب بھی محو خواب ہے؟ پھر میری تجویز ہے کہ تُو خواب دیکھنا چھوڑ دے اور یہ دیکھ کہ اب کون کام کر رہا ہے – دیکھ کہ آخری دور میں انسان کو بچانے کا کام کون کر رہا ہے۔ اگر تُو ایسا نہیں کرتا تو تُو کبھی سچائی تک نہیں پہنچ سکتا اور کبھی زندگی حاصل نہیں کر سکتا۔

جو لوگ مسیح کی طرف سے کہی گئی سچائی پر بھروسا کیے بغیر زندگی حاصل کرنا چاہتے ہیں، وہ دنیا میں سب سے زیادہ مضحکہ خیز لوگ ہیں اور جو لوگ مسیح کا لایا ہوا زندگی کا راستہ قبول نہیں کرتے وہ تصورات میں کھو جاتے ہیں اور اسی لیے میں کہتا ہوں کہ جو آخری دور کے مسیح کو قبول نہیں کرتے خدا ان سے ہمیشہ نفرت کرے گا۔ آخری دور میں مسیح بادشاہی کا دروازہ ہے اور اسے کوئی بھی نظر انداز کر کے آگے نہیں جا سکتا۔ خدا صرف مسیح کے ذریعے ہی کمال بخشے گا۔ تُو خدا پر یقین رکھتا ہے اور اس لیے تجھے اس کا کلام قبول کرنا چاہیے اور اس کے طریقے کی اطاعت کرنی چاہیے۔ تُو فقط برکت کے حصول کا تصور نہیں کر سکتا جب تک تُو سچائی اور زندگی کی فراہمی قبول کرنے کے قابل نہ ہو۔ مسیح آخری ایام میں آئے گا تاکہ وہ سب جو دل سے اس پر یقین رکھتے ہیں انھیں زندگی دی جا سکے۔ اس کا کام پرانے دور کو ختم کرنا اور نئے دور میں داخل ہونا ہے اور اس کا کام وہ راستہ ہے جو ان تمام لوگوں کو اختیار کرنا چاہیے جو نئے دور میں داخل ہوں گے۔ اگر تُو اسے تسلیم کرنے کے قابل نہیں ہے اور اس کی بجائے اس کی مذمت کرتا ہے، توہین کرتا ہے، یا حتیٰ کہ اسے ستاتا ہے تو تُو ہمیشہ کے لیے جہنم میں جلے گا اور خدا کی بادشاہی میں کبھی داخل نہیں ہو پائے گا کیونکہ یہ مسیح خود روح القدس اور خدا کا اظہار ہے، جسے خدا نے زمین پر اپنا کام کرنے کے لیے مقرر کیا ہے اور اس لیے میں کہتا ہوں کہ اگر تُو آخری ایام کے مسیح کی طرف سے کیے گئے تمام کام قبول نہیں کر سکتا تو تُو روح القدس کی توہین کرتا ہے۔ روح القدس کی توہین کرنے والوں سے جو بدلہ لیا جائے گا وہ سب پر واضح ہے۔ میں تجھ سے یہ بھی کہتا ہوں کہ اگر تُو آخری ایام کے مسیح کی مخالفت کرے گا، اگر تُو آخری دور کے مسیح کو مسترد کرے گا، تو تیری طرف سے اس کے نتائج کوئی اور برداشت نہیں کرے گا۔ مزید برآں، اس دن سے تجھے خدا کی منشا حاصل کرنے کا ایک اور موقع نہیں ملے گا؛ خواہ تُو توبہ کرنے کی کوشش کرے، تب بھی تُو خدا کا چہرہ نہیں دیکھ پائے گا کیونکہ تُو جس کی مخالفت کرے گا وہ کوئی انسان نہیں ہے جسے تُو ٹھکرا رہا ہے وہ کوئی عام فرد نہیں ہے بلکہ مسیح ہے۔ کیا تجھے معلوم ہے کہ اس کے نتائج کیا ہو سکتے ہیں؟ تُو نے کوئی معمولی غلطی نہیں کی ہوگی بلکہ ایک بہت بڑا جرم کیا ہوگا اور اس لیے میں سب کو نصیحت کرتا ہوں کہ سچائی پر تنقید، یا بے جا تنقید نہ کر کیونکہ صرف سچ ہی تجھے زندگی بخش سکتا ہے اور سچائی کے سوا کوئی اور چیز تجھے دوبارہ جنم لینے اور خدا کے چہرے کا مشاہدہ کرنے کی اجازت نہیں دے سکتی۔

حاشیہ:

ا۔ بے جان لکڑی کا ٹکڑا: ایک چینی محاورہ جس کا مطلب ہے "ناقابل بہتری۔"


اپنی منزل کے لیے کافی بہتر اعمال تیار کرو

میں نے تمھارے درمیان بہت سا کام کیا ہے اور یقیناً میں نے بہت سی باتیں کہی ہیں، تاہم میں یہ محسوس کِیے بغیر نہیں رہ سکتا کہ میرے کلام اور میرے کام نے میرے آخری ایام کے کام کا مقصد مکمل طور پر پورا نہیں کیا ہے۔ کیونکہ آخری ایام میں میرا کام کسی خاص فرد یا مخصوص لوگوں کی خاطر نہیں ہے بلکہ میرے فطری مزاج کا مظہر ہے۔ اس کے باوجود بے شمار وجوہات کی بنا پر – شاید وقت کی کمی یا کام کا مصروف جدول – لوگوں نے میرے مزاج سے میرے بارے میں کوئی علم حاصل نہیں کیا۔ اس لیے میں اپنے کام کا ایک نیا صفحہ کھولتا ہوں، میں اپنے نئے منصوبے، اپنے آخری کام کا آغاز کرتا ہوں، تاکہ وہ سب جو مجھے دیکھیں گے میرے وجود کی وجہ سے مسلسل سینہ کوبی کریں گے اور بلک بلک کر روئیں گے۔ اس کی وجہ یہ ہے کہ میں دنیا میں بنی نوع انسان کا خاتمہ لاتا ہوں، اور اس مقام سے، میں اپنا پورا مزاج بنی نوع انسان کے سامنے آشکار کرتا ہوں، تاکہ وہ سب جو مجھے جانتے ہیں اور وہ سب جو نہیں جانتے اپنی آنکھیں کھولیں اور دیکھیں کہ میں واقعی انسانی دنیا میں آیا ہوں، اس زمین پر آیا ہوں جہاں تمام چیزیں پروان چڑھتی ہیں۔ یہ میرا منصوبہ ہے، اور بنی نوع انسان کی تخلیق کے بعد سے میرا واحد "اعتراف" ہے۔ تم میری ہر حرکت پر غیر منقسم توجہ دو، کیونکہ ایک بار پھر میرا ڈنڈا بنی نوع انسان کے قریب ہو چلا ہے، ان سب کے قریب جو مجھ سے مخالفت رکھتے ہیں۔

میں آسمانوں کے ساتھ، وہ کام شروع کرتا ہوں جو مجھے لازماً کرنا ہے۔ اور اس طرح میں لوگوں کے سمندر میں سے کسی کو اپنی حرکت یا اپنی باتوں کا احساس دلائے بغیر، اپنا راستہ بناتا ہوا آسمان اور زمین کے درمیان چلتا ہوں۔ لہٰذا، میرا منصوبہ ہموار انداز میں آگے بڑھ رہا ہے۔ صرف یہ ہے کہ تمھارے تمام حواس اس قدر بے حس ہو چکے ہیں کہ تم میرے کام کے اقدامات سے غافل ہو۔ لیکن ایک دن ضرور آئے گا جب تمھیں میرے ارادوں کا احساس ہو جائے گا۔ آج، میں تمھارے ساتھ مل کر رہتا ہوں اور تمھارے ساتھ مل کر دکھ جھیلتا ہوں، اور میں بہت عرصے سے اس رویے کو سمجھ چکا ہوں جو بنی نوع انسان میرے ساتھ روا رکھتے ہیں۔ میں اس بارے میں مزید کچھ نہیں کہنا چاہتا ہوں، نہ ہی میں اس تکلیف دہ موضوع کی مزید مثالیں دے کر تمھیں شرمندہ کرنا چاہتا ہوں۔ میں صرف یہ امید کرتا ہوں کہ تم وہ سب کچھ دلوں میں یاد رکھو جو تم نے کیا ہے، تاکہ جس دن ہم دوبارہ ملیں تو ہم اپنے حساب کتاب آپس میں ملا سکیں۔ میں تم میں سے کسی پر جھوٹا الزام نہیں لگانا چاہتا، کیونکہ میں نے ہمیشہ مناسب، منصفانہ اور عزت وآحترام کا سلوک روا رکھا ہے۔ یقیناً، میں یہ بھی امید کرتا ہوں کہ تم راستباز رہو گے، اور ایسا کچھ نہ کرو گے جو آسمان و زمین یا تمھارے اپنے ضمیر کے خلاف جاتا ہو۔ صرف یہ ایک چیز ہے جو میں تم سے چاہتا ہوں۔ بہت سے لوگ سکون کے لمحات میں خود کو بے چین اور بیمار محسوس کرتے ہیں کیونکہ انہوں نے گھناؤنے گناہ کیے ہوتے ہیں اور بہت سے لوگ اپنے آپ سے شرمندگی محسوس کرتے ہیں کیونکہ انہوں نے کبھی کوئی اچھا کام نہیں کیا ہوتا۔ تاہم بہت سے لوگ ایسے بھی ہیں جو، اپنے گناہوں کی وجہ سے ذلت محسوس کرنے کی بجائے، بد سے بدتر ہوتے چلے جاتے ہیں، اپنے گھناؤنے نقوش چھپانے والا نقاب مکمل طور پر نوچ پھینکتے ہیں – جو ابھی تک مکمل طور پر بے نقاب نہیں ہوئے تھے – تاکہ میرا مزاج جانچ سکیں۔ میں ایسے کسی شخص کےاعمال کی پروا نہیں کرتا، اور نہ ہی اس پر دھیان دیتا ہوں۔ بلکہ، میں وہ کام کرتا ہوں جو مجھے کرنا چاہیے، چاہے وہ معلومات اکٹھی کرنا ہو، یا زمین کا سفر، یا اپنے مفادات کے اندر کچھ کرنا۔ اہم اوقات میں، میں انسانوں کے درمیان اپنے کام کے ساتھ آگے بڑھتا ہوں جیسا کہ اصل میں منصوبہ بندی کی گئی تھی، آسانی اور پھرتی، دونوں کے ہمراہ، نہ ہی ایک سیکنڈ کی تاخیر کے ساتھ اور نہ ہی بہت جلدی۔ تاہم، میرے کام کے ہر اقدام کے ساتھ، کچھ کو ایک طرف رکھ دیا جاتا ہے، کیونکہ میں ان کی چاپلوسی کے طریقوں اور ان کی دکھاوے کی تابعداری کو ناپسند کرتا ہوں۔ جو لوگ مجھ سے نفرت کرتے ہیں انھیں یقینا ترک کر دیا جائے گا، چاہے جان بوجھ کر یا غیر ارادی طور پر۔ مختصراً، یہ کہ میں ان تمام لوگوں کو، جن کو میں حقارت کی نظر سے دیکھتا ہوں، اپنے سے دور رکھنا چاہتا ہوں۔ یہ کہنے کی بھی ضرورت نہیں، کہ میں اپنے گھر میں رہنے والے خبیثوں کو بھی نہیں چھوڑوں گا۔ کیونکہ انسان کی سزا کا دن قریب ہے، میں ان تمام قابل حقارت روحوں کو اپنے گھر سے نکالنے کی جلدی نہیں کرتا، کیونکہ میرا اپنا منصوبہ ہے۔

یہی وہ وقت ہے جب میں ہر شخص کے لیے انجام کا تعین کرتا ہوں، نہ کہ وہ مرحلہ جس میں میں نے انسان پر کام کرنا شروع کیا۔ میں اپنی مندرجات کی کتاب میں، ہر ایک کے قول و فعل کو، ایک ایک کر کے لکھتا ہوں، وہ راستہ جس کے ذریعے انہوں نے میری پیروی کی، ان کی موروثی خصوصیات، اور آخر کار انہوں نے خود کو کس طرح ہم آہنگ کیا ہے۔ اس طرح، خواہ وہ کسی بھی قسم کے انسان ہوں، میرے ہاتھ سے کوئی نہیں بچ سکے گا، اور سب اپنی اپنی قسم کے ساتھ ہوں گے جیسا کہ میں تفویض کرتا ہوں۔ میں ہر شخص کی منزل کا فیصلہ عمر، بزرگی، مصائب کی مقدار اور سب سے کم، اس درجے کی بنیاد پر نہیں کرتا جہاں تک وہ رحم طلب کرتے ہیں بلکہ اس کے مطابق کرتا ہوں کہ آیا وہ سچائی کے حامل ہیں یا نہیں۔ اس کے سوا کوئی چارہ نہیں ہے۔ تمھیں یہ احساس ہونا چاہیے کہ جو لوگ خدا کی مرضی پر عمل نہیں کرتے انھیں بھی سزا دی جائے گی۔ یہ ایک غیر متنازع حقیقت ہے۔ پس سزا یافتہ تمام لوگوں کو خدا کی راست بازی کے لیے اور ان کے بے شمار برے اعمال کے لیے بطور بدلہ سزا دی جاتی ہے۔ میں نے اپنے منصوبے کے آغاز سے اب تک اس میں ایک بھی تبدیلی نہیں کی ہے۔ یہ سادہ سی بات ہے، کہ جہاں تک انسان کا تعلق ہے، جن لوگوں کو میں اپنے کلام سے ہدایت دیتا ہوں، جیسا کہ وہ لوگ جنھیں میں واقعی عزیز رکھتا ہوں، لگتا ہے ان کی تعداد کم ہو رہی ہے۔ تاہم، میں کہتا ہوں کہ میرا منصوبہ کبھی تبدیل نہیں ہوا ہے؛ بلکہ، یہ انسان کا ایمان اور محبت ہے جو مسلسل بدل رہی ہیں، مسلسل کم ہو رہی ہیں، اس حد تک کہ ہر شخص کے لیے ممکن ہے کہ میری خوشامد کرتے کرتے سردمہری اختیار کر لے، یہاں تک کہ مجھے نکال باہر کرے۔ تمھارے بارے میں میرا رویہ نہ گرم ہو گا اور نہ ہی سرد، تاوقتیکہ کہ مجھے کراہیت اور نفرت محسوس ہو، تو آخر کار سزا دوں گا۔ البتہ، تمھاری سزا کے دن، میں تو پھر بھی تمھیں دیکھ سکوں گا، لیکن تم مجھے مزید دیکھنے کے قابل نہیں رہو گے۔ جیسا کہ اب تمھارے درمیان زندگی پہلے ہی میرے لیے تھکا دینے والی اور پھیکی پڑ چکی ہے، چنانچہ، یہ کہنے کی ضرورت نہیں ہے کہ میں نے تمھارے بغض بھرے الفاظ کی تکلیف سے بچنے اور تمھارے ناقابل برداشت حد تک ناروا سلوک سے اجتناب کی خاطر، اپنے رہنے کے لیے مختلف ماحول کا انتخاب کر لیا ہے، تاکہ تم مجھے مزید بے وقوف نہ بناؤ اور نہ ہی میرے ساتھ لاپروائی سے پیش آؤ۔ اس سے پہلے کہ میں تمھیں چھوڑوں، میں اب بھی تمھیں لازماً یہ نصیحت کروں گا کہ ایسے کاموں سے باز رہو جوسچائی کے مطابق نہ ہوں۔ بلکہ، تم وہ کرو جو سب کو پسند ہو، جس سے سب کو فائدہ پہنچتا ہو، اورجس سے تمھاری اپنی منزل کو فائدہ پہنچے، ورنہ مصیبت میں مبتلا ہونے والا کوئی اور نہیں تم خود ہی ہوگے۔

میری رحمت ان لوگوں پر ظاہر کی جاتی ہے جو مجھ سے محبت کرتے ہیں اور خود اپنے آپ کو جھٹلاتے ہیں۔ اس کے ساتھ خبیثوں کو جو سزا دی گئی ہے وہ میرے راست باز مزاج اور اس سے بھی بڑھ کر میرے غضب کی گواہی ہے۔ جب آفت آئے گی تو میری مخالفت کرنے والے سب روئیں گے جب، وہ قحط اور طاعون کا شکار ہوں گے۔ جنھوں نے ہر طرح کی شرارت کی ہے لیکن جو میرے پیچھے کئی سال سے چل رہے ہیں وہ اپنے گناہوں کی قیمت ادا کرنے سے نہیں بچیں گے۔ وہ بھی تباہی میں ڈوب جائیں گے، جس کی مثال لاکھوں سالوں میں شاذ و نادر ہی ہو گی، اور وہ مسلسل خوف اور غم کی حالت میں رہیں گے۔ اور میرے پیروکاروں میں سے جنہوں نے مجھ سے وفاداری کا اظہار کیا ہے وہ خوشیاں منائیں گے اور میری طاقت کی تعریف کریں گے۔ وہ ناقابل تسخیر اطمینان کا تجربہ کریں گے اور ایسی خوشی کے درمیان رہیں گے جس سے میں نے پہلے کبھی بنی نوع انسان کو نہیں نوازا۔ کیونکہ میں انسان کے نیک کاموں کی قدر کرتا ہوں اور ان کے برے اعمال سے نفرت کرتا ہوں۔ جب سے میں نے پہلی بار بنی نوع انسان کی قیادت شروع کی ہے، میں بے صبری سے لوگوں کا ایک گروہ اپنانے کی امید کر رہا ہوں جو میرا ہم خیال ہو۔ جو لوگ میرے ہم خیال نہیں ہیں، میں انھیں کبھی نہیں بھولتا؛ میں ہمیشہ ان سے دل میں نفرت کرتا ہوں اور ان پر قصاص لانے کے موقع کا انتظار کرتا ہوں جسے دیکھ کر مجھے مزہ آئے گا۔ اب میرا دن آخر کار آ گیا ہے، اور مجھے اب مزید انتظار کرنے کی ضرورت نہیں ہے!

میرا آخری کام نہ صرف انسان کو سزا دینے کے لیے ہے، بلکہ انسان کی منزل کا انتظام کرنے کی خاطر بھی ہے۔ مزید برآں، یہ اس لیے ہے کہ تمام لوگ میرے اعمال اور افعال تسلیم کر لیں۔ میں چاہتا ہوں کہ ہر ایک فرد یہ دیکھے کہ میں نے جو کچھ بھی کیا ہے وہ درست ہے، اور یہ کہ میں نے جو کچھ کیا ہے وہ میرے مزاج کا ایک اظہار ہے۔ یہ انسان کا کام نہیں ہے، فطرت کا کام تو بالکل بھی نہیں ہے، جس نے انسانوں کو پیدا کیا، بلکہ میں ہوں جو مخلوق میں ہر جاندار کی پرورش کرتا ہوں۔ میرے وجود کے بغیر، بنی نوع انسان صرف فنا ہو جائے گا اور آفت کے غضب کا شکار ہو جائے گا۔ کوئی بھی انسان پھر کبھی خوبصورت سورج اور چاند یا ہری بھری دنیا کو نہیں دیکھ سکے گا؛ بنی نوع انسان کا سامنا صرف سرد رات اور موت کے سائے کی بے رحم وادی سے ہو گا۔ میں بنی نوع انسان کی واحد نجات ہوں۔ میں ہی بنی نوع انسان کی واحد امید ہوں، اور اس سے بھی بڑھ کر، میں وہ ہوں جس پر تمام بنی نوع انسان کا وجود قائم ہے۔ میرے بغیر بنی نوع انسان فوری طور پر ساکت ہو جائے گی۔ میرے بغیر، نوع انسانی تباہی کا شکار ہو جائے گی اور ہر طرح کے بھوتوں کے پاؤں تلے روندی جائے گی، تاہم کوئی میری طرف توجہ نہیں دیتا۔ میں نے وہ کام کیا ہے جو کوئی دوسرا نہیں کر سکتا، اور صرف امید ہے کہ انسان کچھ اچھے کاموں سے مجھے بدلہ دے گا۔ اگرچہ چند ہی لوگ میرا قرض چُکانے کے قابل رہے ہیں، لیکن پھر بھی میں انسانی دنیا میں اپنا سفر ختم کروں گا اور اپنے آشکار ہوتے ہوئے کام کا اگلا مرحلہ شروع کروں گا، کیونکہ ان کئی سالوں میں انسان کے درمیان میری تمام تر بھاگ دوڑ نتیجہ خیز رہی ہے، اور میں بہت خوش ہوں۔ مجھے لوگوں کی تعداد کی نہیں، بلکہ ان کے اچھے کاموں کی پروا ہوتی ہے۔ بہر حال، میں امید کرتا ہوں کہ تم اپنی منزل کے لیے نیک اعمال کی کثیر مقدار تیار کرو گے۔ پھر میں مطمئن ہو جاؤں گا؛ ورنہ، تم میں سے کوئی بھی اپنے اوپر پڑنے والی اس آفت سے نہیں بچ سکتا۔ آفت میرے ساتھ شروع ہوتی ہے اور بے شک میری طرف سے ہی ترتیب دی گئی ہے۔ اگر تم میری نگاہوں میں اتنے اچھے دکھائی نہیں دے سکتے، تو تم آفت سے نہیں بچ پاؤ گے۔ مصیبتوں کے دوران، تمھارے اعمال اور افعال پوری طرح مناسب نہیں سمجھے گئے، کیونکہ تمھارا ایمان اور محبت کھوکھلی تھی اور تم نے اپنے آپ کو صرف ڈرپوک یا سخت جان ظاہر کیا۔ اس تناظر میں، میں صرف اچھا یا برا فیصلہ کروں گا۔ میری فکر یہ ہے کہ تم میں سے ہر ایک جس طرح سے عمل اور اپنا اظہار کرتا ہے، اس کی بنیاد پر میں تمھارے انجام کا تعین کروں گا۔ تاہم، مجھے لازماً یہ واضح کرنا ہوگا: اُن لوگوں پر، جنہوں نے مصیبت کے وقت مجھ سے ذرہ برابر بھی وفاداری نہیں دکھائی، میں مزید رحم نہیں کروں گا، کیونکہ میری رحمت صرف اس حد تک ہی پھیلتی ہے۔ میری کوئی پسند نہیں ہے، مزید برآں، مجھے کسی ایسے شخص سے کوئی رغبت نہیں جو ایک دفعہ مجھے دھوکا دے چکا ہو، اور نہ ہی میں ان لوگوں سے ملنا چاہتا ہوں جو اپنے دوستوں کے مفادات کو بیچ دیتے ہیں۔ یہی میرا مزاج ہے، خواہ وہ کوئی بھی شخص ہو۔ مجھے تمھیں یہ بتانا ضروری ہے: کہ جو کوئی میرا دل توڑے گا۔ دوسری بار مجھ سے معافی نہیں پائے گا، جو کوئی میرے ساتھ وفادار رہا ہے وہ ہمیشہ میرے دل میں رہے گا۔


تو کس کا وفادار ہے؟

اس وقت، تمھارا جیا ہوا ہر دن اہم ہے، اور یہ تمھاری منزل اور تقدیر کے لیے انتہائی اہم ہے، تو لازم ہے کہ تمھارے پاس جو کچھ ہے اسکی قدر کرو اور ہر گزرتے لمحے کو انمول جانو۔ تمھیں زیادہ سے زیادہ وقت نکالنا چاہیے تاکہ اپنے لئے عظیم ترین فائدے حاصل کرسکو، یوں تم نے اپنی زندگی بیکار نہیں گزاری ہو گی۔ تم شاید الجھن محسوس کرو کہ میں ایسے الفاظ کیوں استعمال کر رہا ہوں۔ اگر کھل کر اظہار کروں تو میں تم میں سے کسی کے بھی رویئے سے خوش نہیں، کیوں کہ میری جو تم سے امیدیں وابستہ تھیں، تم آج ویسے نہیں ہو۔ لہٰذا، میں یوں کہہ سکتا ہوں کہ تم میں سے ہر ایک تباہی کے دہانے پر ہے اور تمھاری مدد کے لئے ماضی کی چیخ و پکار اور سچائی اور روشنی کی جستجو کی سابقہ خواہشات اپنے اختتام کو پہنچ رہی ہیں۔ یہ ہے تمھاری تلافی کا آخری مظاہرہ، اور یہ وہ ہے جس کی میں نے کبھی توقع نہیں کی تھی۔ میں حقائق کے منافی بات نہیں کرنا چاہتا، کیونکہ تم لوگوں نے مجھے انتہائی مایوس کیا ہے۔ شاید تم اسے اپنی تزلزل کی حالت میں تسلیم کرنا نہیں چاہتے، حقیقت کا سامنا نہیں کرنا چاہتے—پھر بھی مجھے تم سے سنجیدگی سے پوچھنا لازم ہے: ان تمام برسوں، میں تمھارے دلوں میں کیا بھرا رہا؟ ان کی وفاداری کس کے ساتھ ہے؟ یہ مت کہنا کہ یہ سوالات کہاں سے وجود میں آ گئے، اور مجھ سے یہ نہیں پوچھنا کہ میں نے ایسی باتیں کیوں پوچھیں۔ یہ جان لو: ایسا اس لئے ہے کہ میں تمھیں خوب جانتا ہوں، تمھارا بہت زیادہ خیال کرتا ہوں، اورتمھارے طرزعمل اور کارناموں پراپنا بہت زیادہ دل لگایا ہے جس کی وجہ سے میں نےتمھیں بلا روک ٹوک حساب کتاب کرنے کے لیے بلایا ہے اور سخت مشقت اٹھائی ہے۔ پھر بھی تم نے مجھے بدلے میں بے حسی اور ناقابل برداشت لاتعلقی کے علاوہ کچھ نہیں دیا۔ تم مجھ سے اس قدرغافل ہوگئے ہو؛ کیا یہ ممکن ہے کہ میں اس بارے میں کچھ نہیں جانتا؟ اگر تمھارا یہ ایمان ہے، تو اس سے مزید یہ ثابت ہوتا ہے کہ تم میرے ساتھ واقعی حسن سلوک نہیں کرتے۔ اوراس لئے میں کہتا ہوں کہ تم اپنے سرریت میں دفن کر رہے ہو۔ تم لوگ اتنے ہوشیار ہو کہ تم یہ بھی نہیں جانتے کہ تم کر کیا رہے ہو – تو بھلا تم مجھے حساب دینے میں کیا استعمال کرو گے؟

 میرے نزدیک سب سے تشویش ناک سوال یہ ہے کہ دراصل تمھارے دلوں کی وفاداری کس کے ساتھ ہے۔ میں بھی، امید کرتا ہوں، کہ تم میں سے ہرایک اپنے خیالات کو ترتیب دے گا اور اپنے آپ سے سوال کرے گا کہ تم کس کے ساتھ وفادار ہے اور کس کے لئے جی رہے ہو۔ شاید تم نے ان سوالات پر کبھی توجہ نہیں دی، تومیں تمھارے سامنے ان جوابات کو کیسے ظاہر کردوں؟

حافظے والا کوئی بھی اس حقیقت کو تسلیم کرے گا: انسان اپنے لیے جیتا ہے اور اپنے آپ سے ہی وفادار ہے۔ میں تمھارے جوابات کو مکمل طور پر درست نہیں مانتا، کیونکہ تم میں سے ہر ایک اپنی اپنی زندگی میں موجود ہے اور ہرایک اپنی اپنی تکلیف سے نبرد آزما ہے۔ یوں، تمھاری وفاداری ان لوگوں کے ساتھ ہے جن سے تمھیں محبت ہے اور ان چیزوں سے ہے جو تمھیں خوشی دیتی ہیں؛ تم اپنے آپ سے مکمل طور پر وفادار نہیں ہو۔ کیونکہ تم میں سے ہرایک لوگوں، واقعات، اوراپنے اردگرد کی اشیاء سے متاثر ہے، تم حقیقت میں اپنے آپ سے وفادار نہیں ہو۔ میں یہ الفاظ تمھارے وفادار ہونے کی توثیق کے لیے نہیں، بلکہ تمھاری کسی ایک چیز سے وفاداری کو بےنقاب کرنے کے لئے کہتا ہوں، کیونکہ اتنے سالوں پرمحیط عرصے میں، مجھے تم میں سے کسی ایک سے بھی وفاداری نہیں ملی۔ ان تمام برسوں میں تم نے میری پیروی کی ہے، پھربھی مجھ سے ذرہ برابر بھی وفاداری نہیں کی۔ بلکہ، تم ان لوگوں کے گرد گھومتے رہے جن سے تمھیں محبت ہے اور جن چیزوں سے تمھیں مسرت ملتی ہے – اتنا کہ ہر وقت، اور جہاں بھی جاتے ہو، انہیں اپنے دل کے قریب رکھتے ہو اور انہیں کبھی نہیں چھوڑتے ہو۔ جب بھی تم کسی ایک چیز کے بارے میں بے تاب یا جذباتی ہوتے ہو جس سے تمھیں محبت ہے، وہ تب ہوتا ہے جب تم میری پیروی کر رہے ہوتے ہو یا تب بھی جب میرا کلام سن رہے ہوتے ہو۔ اسی لئے، میں یہ کہتا ہوں کہ تم اس وفاداری کو، جس کا میں تم سے مطالبہ کرتا ہوں، اسے اپنے "پالتو جانوروں" کے ساتھ وفادار رہنے اوران کی محبت میں استعمال کرتے ہو۔ گو کہ تم میرے لئے اکا دکا چیزوں کی قربانی دے دیتے ہو، پر یہ تمھاری کُلی طور پر نمائندگی نہیں کرتا، اور یہ ظاہر نہیں کرتا کہ وہ میں ہوں جس کے تم حقیقت میں وفادار ہو۔ تم لوگ خود کو ان مصروفیات میں شامل کرتے ہو جن کے بارے میں تم جذباتی ہوتے ہو: کچھ لوگ بیٹوں اور بیٹیوں کے، دیگر شوہروں، بیویوں، امارت، کام، برتر شخصیات، اعلی حیثیت یا عورتوں کے وفادار ہوتے ہیں۔ تم ان چیزوں سے جن سے تم وفادار ہو کبھی نہیں تھکتے یا تنگ ہوتے ہو؛ اس کے بجائے، تم ان چیزوں کو زیادہ مقدار میں، اور اعلیٰ معیار کے ساتھ حاصل کرنے کے لیے مزید بے تاب ہو جاتے ہو اور تم کبھی ہار نہیں مانتے۔ میں اور میرا کلام ہمیشہ ان چیزوں کے پیچھے دھکیل دیے جاتے ہیں جن کے بارے میں تم جذباتی ہو۔ اور تمھارے پاس کوئی چارہ نہیں ہوتا سوائے اس کے کہ انہیں آخری درجہ پر رکھو۔ اور کچھ ایسے بھی ہیں جو اس آخری جگہ کو بھی ان چیزوں کے لئے چھوڑ دیتے ہیں جن سے وہ وفادار ہیں مگر جو ابھی انھوں نے دریافت کرنی ہیں – ان کے دلوں میں کبھی میری ذرہ برابر جھلک تک نہیں رہی۔ تم شاید یہ سوچو کہ میں تم لوگوں سے بہت زیادہ مانگ رہا ہوں یا تم پر غلط الزام لگا رہا ہوں – لیکن تم نے کبھی اس حقیقت کے بارے میں سوچا ہے کہ جب تم خوشی خوشی اپنے اہل وعیال کے ساتھ وقت گزار رہے ہوتے ہو، تم ایک بار بھی مجھ سے وفادار نہیں ہوتے ہو؟ کیا ایسے اوقات میں تمھیں یہ تکلیف نہیں دیتا؟ جب تمھارے دل خوشی سے سرشار ہوتے ہیں، اور تمھیں تمھاری محنت کا صلہ مل جاتا ہے، تو کیا تم دلبرداشتہ محسوس نہیں کرتے کہ تم نے خود کو سچائی سے کافی حد تک آراستہ نہیں کیا؟ تم میری رضا مندی نہ ملنے پر کب روئے ہو؟ تم اپنے بیٹوں اور بیٹیوں کی خاطر اپنے دماغ خرچ کرتے ہو اور بہت درد سہتے ہو، پھر بھی تم مطمئن نہیں ہوتے؛ پھر بھی تمھیں یہ یقین ہوتا ہے کہ تم ان کی طرف سے محتاط نہیں رہے، کہ تم نے ان کے لئے وہ سب کچھ نہیں کیا جو تم کر سکتے ہو۔ میرے لئے، البتہ، تم ہمیشہ غافل اور لاپرواہ رہے؛ میں صرف تمھاری یادوں میں ہوں، مگر میں تمھارے دلوں میں نہیں رہتا۔ میری لگن اور کوششیں ہمیشہ تمھیں محسوس ہوئے بغیر ہی رہ جاتی ہیں، اور تم نے کبھی بھی ان کی قدر نہیں کی۔ تم محض معمولی سا ہی غور و فکر کرتے ہو اور یقین رکھتے ہو کہ یہ کافی ہو گا۔ ایسی "وفاداری" وہ نہیں جس کی میں طویل عرصے سے تمنا کررہا ہوں، بلکہ ویسی ہے جسے میں نے عرصے سے حقیر جانا ہے۔ اس کے باوجود، چاہے میں کچھ بھی کہوں، تم ایک یا دو چیزیں ہی تسلیم کرتے ہو؛ تم مکمل طور پر اسے قبول نہیں کر سکتے، کیونکہ تم سب بہت "پراعتماد" ہو، اور تم ہمیشہ میرے کہے ہوئے کلام میں سے اپنے لئے قابل قبول بات کو منتخب کرتے اور چنتے ہو۔ اگر تم آج بھی ایسے ہی ہو، تو تمھاری خود اعتمادی سے نمٹنے کے لیے میرے پاس یقیناً کچھ طریقے ہیں – اور، اس سے زیادہ یہ کہ میں تم سے تسلیم کرواؤنگا کہ میرا تمام کلام سچا ہے اوراس میں سے کچھ بھی حقائق کو مسخ نہیں کرتا۔

اگر میں ابھی تمھارے سامنے کچھ پیسے رکھوں اور تمھیں انتخاب کرنے کی آزادی دوں – اور اگر میں نے تمھارے انتخاب پر ملامت نہ کی ہوتی – تو تم میں سے اکثر پیسوں کو منتخب کرتے اورسچائی کو ترک کر دیتے۔ تم میں سے بہتر پیسوں کو چھوڑ کر سچائی کو ہچکچاتے ہوئے منتخب کر لیں گے، جبکہ وہ جو درمیان میں ہیں، وہ ایک ہاتھ سے پیسے کو اپنے قبضے میں لیں گے اور دوسرے سے سچائی کو۔ تو کیا تمھارے اصلی رنگ خود واضح نہیں ہو جائیں گے؟ جب بھی سچائی اور کوئی ایسی چیز جس سے تم وفادار ہو، کے درمیان ایک کو منتخب کرنا ہوگا، تم سب یہی انتخاب کرو گے اور تمھارا رویہ یہی رہے گا۔ کیا ایسا نہیں ہے؟ کیا تم میں سے بہت سے ایسے نہیں جو صحیح اور غلط کے درمیان ڈگمگاتے رہے ہیں؟ مثبت اور منفی، سفید اورسیاہ کے درمیان مقابلے میں، تم یقیناً ان انتخابات سے واقف ہو گے جو تم نے اپنے اہل و عیال اور خدا، بچوں اور خدا، امن اور انتشار، امارت اور غربت، خواص اورعوام، حمایت حاصل ہونے اور ایک طرف چھوڑ دیے جانے، اور اسی طرح دیگر کے بیچ میں کئے ہیں۔ ایک پر امن خاندان اور ایک ٹوٹے ہوئے خاندان کے درمیان، تم نے پہلے کو منتخب کیا، اور یہ تم نے بغیر کسی ہچکچاہٹ کے کیا؛ دولت اور فرض کے درمیان، تم نے دوبارہ پہلے ہی کو چنا، تم میں برائی سے باز رہنے کا ارادہ تک نہیں؛[ا] آسائش اورغربت کے درمیان، تم نے پہلے کا انتخاب کیا۔ اپنے بیٹے، بیٹیوں، بیویوں اور شوہروں اور میرے درمیان انتخاب کے وقت تم نے پہلے کو چنا، اور تصور اور سچائی کے درمیان دوبارہ تم نے ایک بار پھر پہلے کو ہی چنا۔ تمھاری تمام بداعمالیوں کے طورطریقوں کا سامنا کرنے کے بعد میرا تم پر سے اعتماد اٹھ گیا ہے۔ یہ بات بس مجھے حیران کردیتی ہے کہ تمھارے دلوں میں نرم ہونے کے لئے کتنی مزاحمت ہے۔ کئی سالوں کی لگن اور کوشش نے بظاہر مجھے تمہاری جانب سے سوائے ترک کیے جانے اور مایوسی کے کچھ نہیں ملا، لیکن تم سے میری امیدیں ہر گزرتے دن کے ساتھ بڑھتی جا رہی ہیں، کیونکہ میرا دن مکمل طور پر ہر ایک کے سامنے بے نقاب کر دیا گیا ہے۔ پھر بھی تم اندھیرا اور بری چیزیں ڈھونڈ رہے ہو، اور ان پر اپنی گرفت ڈھیلی کرنے سے انکار کر رہے ہو۔ پھر، تمھارا انجام کیا ہوگا؟ کیا تم نے کبھی اس پر سنجیدگی سے غور کیا ہے؟ اگر تمھیں دوبارہ انتخاب کرنے کو کہا جائے، تو پھر تمھارا نقطہ نظر کیا ہو گا؟ کیا وہ پہلے والا ہی ہو گا؟ کیا تم اب بھی میرے لئے مایوسی اور شدید غم لے کر آؤ گے؟ کیا تمھارے دلوں میں اب بھی گرم جوشی فقط برائے نام ہو گی؟ کیا تم تب بھی واقف نہیں ہو گے کہ میرے دل کو سکون پہنچانے کے لئے کیا کرنا ہو گا؟ اس لمحے، تم کس کا انتخاب کرو گے؟ کیا تم میرے کلام کے سامنے سرتسلیم خم کرو گے یا ان سے اکتا جاؤ گے؟ میرا دن تمھاری نظروں کے سامنے عیاں کر دیا گیا ہے، اور تمھیں جس کا سامنا ہے وہ ایک نئی زندگی اور ایک نیا نقطہ آغاز ہے۔ البتہ، میں تمہیں یہ ضرور بتا دوں کہ یہ نقطہ آغاز ماضی کے نئے کام کی شروعات نہیں، بلکہ پرانے کا اختتام ہے۔ مطلب کہ یہ آخری عمل ہے۔ میرے خیال میں تم سب سمجھ سکتے ہو کہ اس نقطہ آغاز کے بارے میں کیا غیر معمولی ہے۔ عنقریب ایک دن، البتہ تم اس نقطہ آغاز کا حقیقی مطلب سمجھ جاؤ گے، تو چلو مل کر اس سے آگے بڑھیں اور آنے والے آخر کا خیرمقدم کریں! تاہم، جو چیز مجھے تمھارے بارے میں مسلسل فکر مند کرتی رہتی ہے وہ یہ ہے کہ جب ناانصافی اور انصاف کا سامنا ہوتا ہے، تم ہمیشہ پہلے کو منتخب کرتے ہو۔ گو، کہ وہ، سب تمھارے ماضی میں ہے۔ میں بھی، تمھارے ماضی کا سب کچھ بھلانے کے لئے پرامید ہوں گو کہ یہ کرنا بہت مشکل ہے۔ اس کے باوجود، میرے پاس اس کو کرنے کا بہت اچھا طریقہ ہے: مستقبل کو ماضی کی جگہ لینے دو، اور اپنے ماضی کے سایوں کو اپنے آج کے حقیقی خود سے تبدیل ہونے کی اجازت دو۔ اس طرح لازماً مجھے تمھیں انتخاب کی دوبارہ زحمت دینی چاہیے: تم درحقیقت کس کے وفادار ہو؟

حاشیہ:

ا۔ ساحل پر واپسی: ایک چینی محاورہ، جس کا مطلب ہے "کسی کا برائی کے اطوار سے باز آنا۔"


منزل کی بابت

جب بھی منزل کا ذکر ہوتا ہے، تم اس پر خصوصی سنجیدگی سے توجہ دیتے ہو؛ علاوہ ازیں، یہ ایک ایسی چیز ہے جس کے حوالے سے تم سب خصوصی طور پر حساس ہو۔ کچھ لوگ بہتر منزل کے حصول کے لیے خدا کے سامنے زمین پر سر پٹخنے، سجدہ کرنے میں تاخیر نہیں کرتے۔ میں تمھارا شوق سمجھ سکتا ہوں، جسے الفاظ میں بیان کرنا ضروری نہیں ہے۔ یہ اس سے زیادہ کچھ نہیں ہے کہ تم نہیں چاہتے کہ تمھارے جسم پر کوئی آفت آئے، اور اس سے بھی کم، تم مستقبل میں دائمی عذاب میں مبتلا ہونا نہیں چاہتے۔ تمھاری امید صرف اتنی ہے کہ تمھیں تھوڑی زیادہ آزادی، تھوڑی زیادہ آسانی کے ساتھ زندگی گزارنے کا موقع مل سکے۔ اور اس طرح منزل کا ذکر ہوتے ہی تم خصوصی طور پر بے تاب ہو جاتے ہو، اس بات سے بہت زیادہ خوف زدہ کہ، اگر تم پوری طرح متوجہ نہ ہوئے، تو تم خدا کو ناراض کر سکتے ہو اور پھر تمھیں وہ سزا ملے گی جس کے تم مستحق ہو۔ تمھیں اپنی منزل کی خاطر سمجھوتا کرنے میں کوئی ہچکچاہٹ محسوس نہیں ہوئی، اور یہاں تک کہ تم میں سے بہت سے لوگ جو کبھی دھوکے باز اور گستاخ تھے اچانک خاصے نرم اور مخلص ہو گئے ہیں؛ تمھارے خلوص کا اظہار لوگوں کو ہڈیوں کے گودے تک یخ کر دیتا ہے۔ اس کے باوجود، تم سب کے دل "بے ریا" ہو، اور تم نے اپنے دلوں کے راز مجھ پر کچھ چھپائے بغیر کھولے ہیں، خواہ وہ شکایت ہو، فریب ہو یا عقیدت۔ مجموعی طور پر، تم نے مجھ سے ان اہم چیزوں کا "اعتراف" کیا ہے جو تمھارے وجود کی گہرائیوں میں موجود ہیں۔ بیشک میں نے کبھی بھی ایسی چیزوں سے پہلو تہی نہیں کی، میں ان سب سے مانوس ہو چکا ہوں۔ تم خدا کی خوشنودی کے حصول کے لیے اپنے بال کی ایک لٹ کا نقصان کرنے کی بجائے اپنی حتمی منزل کے لیے آگ کے سمندر میں داخل ہو جاؤ گے۔ ایسا نہیں ہے کہ تمھارے ساتھ میرا رویہ بہت متعصبانہ ہے؛ بلکہ ایسا ہے کہ تمھارے دلوں میں عقیدت کی اتنی کمی ہے کہ تم میرے کیے گئے کاموں کے سامنے بھی نہیں آ سکتے۔ میں نے جو ابھی کہا، ممکن ہے تم اسے سمجھنے سے قاصر ہو، اس لیے مجھے اس کی آسان الفاظ میں وضاحت کرنے دو: تمھیں جو چاہیے وہ سچائی اور زندگی نہیں ہے، نہ ہی تمھارے اپنے طرز عمل کے اصول ہیں، میرا محنت طلب کام ہونے کا امکان تو بالکل بھی نہیں ہیں۔ بلکہ تم جو چاہتے ہو، یہ وہ سب چیزیں ہیں جو تم جسمانی طور پر رکھتے ہو – دولت، حیثیت، خاندان، شادی اور ایسی ہی دیگر چیزیں۔ تم میرا کلام اور کام یکسر مسترد کرتے ہو، لہٰذا میں تمھارے ایمان کا خلاصہ ایک لفظ میں بیان کر سکتا ہوں: غیر سنجیدہ۔ تم ان چیزوں کے حصول کے لیے کسی بھی حد تک جاؤ گے جن کے لیے تم مکمل طور پر وقف ہو، لیکن میں نے دریافت کیا ہے کہ تم خدا پر اپنے ایمان سے متعلق معاملات کی خاطر ایسا نہیں کرو گے۔ بلکہ، تم نسبتاً عقیدت مند، اور نسبتاً مخلص ہو۔ اسی وجہ سے میں کہتا ہوں کہ وہ لوگ جن کے دلوں میں مکمل خلوص نہیں ہے وہ خدا پر اپنے ایمان کے حوالے سے ناکام ہیں۔ احتیاط سے سوچو – کیا تم میں بہت سی کوتاہیاں ہیں؟

تمھیں پتہ ہونا چاہیے کہ خدا پر ایمان میں کامیابی لوگوں کے اپنے اعمال کی وجہ سے حاصل ہوتی ہے؛ جب لوگ کامیاب نہیں ہوتے بلکہ ناکام ہوتے ہیں تو وہ بھی ان کے اپنے اعمال کی وجہ سے ہوتا ہے، اور اس میں کسی اور عنصر کا کوئی کردار نہیں ہوتا ہے۔ میں سمجھتا ہوں کہ تم ایسا کچھ حاصل کرنے کے لیے کچھ بھی کرو گے جو زیادہ مشکل ہو اور جو خدا پر ایمان رکھنے سے زیادہ تکلیف دہ ہو، اور یہ کہ تم اسے بہت سنجیدگی سے کرو گے، اتنی سنجیدگی سے کہ تم اس میں ذرہ برابر بھی غلطی نہیں چاہو گے؛ یہ وہ ان تھک کوششیں ہیں جو تم اپنی زندگیوں میں کرتے ہو۔ تم ایسے حالات میں بھی میرے جسم کو دھوکا دینے کے قابل ہو جس میں تم اپنے اہل خاندان میں سے کسی کو دھوکا نہیں دو گے۔ یہ تمھارا مستقل رویہ ہے اور وہ اصول ہے جس پر تم زندگی گزارتے ہو۔ کیا تم اب بھی اپنی منزل کے لیے میرے سامنے اپنا جھوٹا چہرہ ظاہر نہیں کر رہے ہو، تاکہ تمھاری منزل انتہائی خوبصورت اور تمھاری خواہش کے عین مطابق ہو؟ میں جانتا ہوں کہ تمھارے خلوص ہی کی طرح، تمھاری عقیدت بھی عارضی ہے۔ کیا تمھارا عزم اور تمھاری ادا کردہ قیمت مستقبل کی بجائے لمحہ موجود کے لیے نہیں ہیں؟ تم صرف تجارت کی غرض سے، ایک خوبصورت منزل محفوظ بنانے کے لیے ایک آخری کوشش کرنا چاہتے ہو۔ تم سچائی کے مقروض ہونے سے بچنے کے لیے یہ کوشش نہیں کرتے اور جو قیمت میں نے ادا کی ہے اسے مجھے لوٹانے کی خاطر تو بالکل بھی نہیں کرتے۔ مختصراً، تم جو چاہتے ہو اسے حاصل کرنے کے لیے صرف اپنی مکارانہ چال بازیوں کا استعمال کرنا چاہتے ہو، اس کے لیے کھلی جنگ نہیں کرنا چاہتے۔ کیا یہ تمھاری دلی خواہش نہیں ہے؟ تمھیں خود کو چھپانا نہیں چاہیے، اور نہ ہی اپنے دماغ کو اپنی منزل کے حوالے سے اس حد تک کھپانا چاہیے کہ تم کھانے اور سونے کے قابل بھی نہ رہو۔ کیا یہ سچ نہیں ہے کہ تمھارے انجام کا تعین آخر میں ہو چکا ہو گا؟ تم میں سے ہر ایک کو اپنی بہترین صلاحیت کے مطابق، کھلے اور صدق دل سے، اپنا فرض ادا کرنا چاہیے، اور اس کے لیے ہر ضروری قیمت ادا کرنے کو تیار رہنا چاہیے۔ جیسا کہ تم نے کہا ہے، جب وہ دن آئے گا، خدا کسی ایسے شخص کو نظرانداز نہیں کرے گا جس نے اس کے لیے تکلیف اٹھائی ہو یا اس کے لیے قیمت ادا کی ہو۔ اس قسم کا یقین برقرار رکھے جانے کے قابل ہے، اور یہ درست ہے کہ تمھیں اسے کبھی نہیں بھولنا چاہیے۔ صرف اس طریقے سے میں اپنا ذہن تمھارے حوالے سے مطمئن رکھ سکتا ہوں۔ ورنہ تم ہمیشہ کے لیے ایسے لوگ رہو گے جن کے بارے میں، میں اپنا ذہن مطمئن نہیں رکھ سکتا، اور تم ہمیشہ کے لیے میری ناراضی کا ہدف رہو گے۔ اگر تم سب اپنے ضمیر کی پیروی کر سکتے ہو اور اپنا سب کچھ میرے سپرد کر سکتے ہو، میرے کام کے لیے کوئی کسر نہیں چھوڑتے ہو، اور زندگی بھر کی توانائی میرے خوش خبری کے کام کے لیے وقف کرتے ہو، تو کیا میرا دل اکثر خوشی سے تمھارے لیے نہیں اُچھلے گا؟ اس طرح، میں تمھارے بارے میں اپنا ذہن مکمل مطمئن رکھ سکوں گا، کیا ایسا نہیں ہے؟ یہ شرم کی بات ہے کہ تم میری توقع کا ایک حقیر حصہ انجام دے پاتے ہو۔ اس صورت میں، تمھیں مجھ سے جس چیز کی امید ہے وہ کیسے حاصل کر سکتے ہو؟

تمھاری منزل اور تمھاری تقدیر تمھارے لیے بہت اہم ہیں – وہ شدید تشویش کا باعث ہیں۔ تمھیں لگتا ہے کہ اگر تم بہت احتیاط کے ساتھ کام نہیں کرتے ہو، تو اس کا مطلب یہ ہوگا کہ تم نے منزل کے حصول کی سعی چھوڑ دی ہے، کہ تم نے اپنی قسمت خود ہی تباہ کر لی ہے۔ لیکن کیا کبھی تمھارے ذہن میں یہ بات آئی ہے کہ جو لوگ صرف اپنی منزل کی خاطر محنت کرتے ہیں وہ بے کار کی محنت ہے؟ اس طرح کی کوششیں حقیقی نہیں ہیں – یہ فرضی اور فریب ہیں۔ اگر ایسا ہے تو جو لوگ صرف اپنی منزل کے حصول کے لیے کام کرتے ہیں وہ اپنی آخری شکست کی دہلیز پر ہیں، کیونکہ خدا پر یقین نہ ہونے کا سبب فریب ہے۔ میں پہلے کہہ چکا ہوں کہ مجھے خوشامد یا جی حضوری پسند نہیں ہے، یا جوشیلا طرزعمل پسند نہیں ہے۔ میں ایمان دار لوگوں کو پسند کرتا ہوں تاکہ وہ میری سچائی اور میری توقعات کا سامنا کریں۔ اس سے بھی زیادہ، مجھے یہ پسند ہے کہ لوگ میرے دل کے لیے انتہائی احتیاط اور فکر کرنے کے قابل ہوں، اور وہ میری خاطر سب کچھ ترک کرنے کے قابل بھی ہوں۔ صرف اسی طریقے سے میرے دل کو سکون مل سکتا ہے۔ اس وقت، تمھارے بارے میں کتنی چیزیں ہیں جو مجھے ناپسند ہیں؟ تمھارے بارے میں کتنی چیزیں ہیں جو مجھے پسند ہیں؟ کیا ایسا ہو سکتا ہے کہ تم میں سے کسی کو بھی اپنی منزل کی خاطر بدصورتی کے تمام مختلف مظاہر کا ادراک نہ ہو؟

 اپنے دل میں، میں کسی ایسے دل کو دُکھانا نہیں چاہتا جو مثبت ہو اور بلند عزائم رکھتا ہو، اور میں ایسے شخص کی توانائی ہرگز کم نہیں کرنا چاہتا ہوں جو اپنا فرض ایمانداری سے انجام دے رہا ہے۔ تاہم، مجھے تم میں سے ہر ایک کو تمھاری کوتاہیوں اور اس گندی روح کی یاددہانی کروانی چاہیے جو تمھارے دلوں کی گہرائیوں میں موجود ہے۔ میں اس امید کے ساتھ ایسا کرتا ہوں کہ تم میرے کلام کے سامنے آنے پر خود کو اپنا سچا دل پیش کرنے کے قابل پاؤ گے، کیونکہ جس چیز سے مجھے سب سے زیادہ نفرت ہے، وہ لوگوں کا میرے ساتھ دھوکا ہے۔ میں یہی امید کرتا ہوں کہ، میرے کام کے آخری مرحلے میں، تم اپنی بہترین کارکردگی پیش کر پاؤ گے، اور یہ کہ خود کو دل سے وقف کرو گے، نہ کہ بے دلی سے۔ بےشک، مجھے یہ بھی امید ہے کہ تم سب کو اچھی منزل مل سکتی ہے۔ تاہم، مجھے اب بھی اس کی ضرورت ہے کہ تم مجھے اپنی مکمل اور حتمی عقیدت پیش کرنے کا بہترین فیصلہ کرو۔ اگر کسی کے پاس یہ مکمل عقیدت نہیں ہے تو وہ یقیناً شیطان کی ملکیت ہے اور میں اسے مزید استعمال کے لیے نہیں رکھوں گا بلکہ اسے گھر بھیج دوں گا تاکہ اس کے والدین اس کی نگہداشت کریں۔ میرا کام تمھارے لیے کافی معاون ہے؛ میں تم سے جو حاصل کرنے کی امید کرتا ہوں وہ ایک ایسا دل ہے جو ایماندار ہے اور جو بلند عزائم رکھتا ہے، لیکن میرے ہاتھ اب تک خالی ہیں۔ اس کے بارے میں سوچو: اگر ایک دن میں بدستور اتنا غمگین ہوں، جسے الفاظ میں بیان نہ کیا جا سکے، تو اس کے بعد تمھارے ساتھ میرا رویہ کیا ہوگا۔ کیا میں اس وقت تمھارے لیے اتنا ہی مہربان رہوں گا جتنا کہ میں اب ہوں؟ کیا میرا دل اس وقت اتنا ہی مطمئن ہوگا جتنا اب ہے؟ کیا تم اس شخص کا احساس سمجھتے ہو جس نے محنت سے کھیت میں کاشتکاری کی، لیکن اناج کا ایک دانہ بھی پیدا نہ ہوا؟ کیا تمھیں اس بات کا ادراک ہے کہ کسی شخص کو جب بڑا دھچکا لگتا ہے تو اس کا دل کتنا زیادہ مجروح ہوتا ہے؟ کیا تم کسی ایسے شخص کی تلخی محسوس کر سکتے ہو، جو پہلے امید سے بھرا ہو، اور جسے برے تعلقات کی وجہ سے الگ ہونا پڑا ہو؟ کیا تم نے ایسے شخص کے غیظ و غضب کا اظہار دیکھا ہے جسے مشتعل کیا گیا ہو؟ کیا تم جان سکتے ہو کہ جس شخص کے ساتھ دشمنی اور فریب کا سلوک کیا گیا ہو، وہ انتقام لینے کے لیے کتنا بے تاب ہو گا؟ اگر تم ان لوگوں کی ذہنیت سمجھتے ہو، تو میرے خیال سے تمھارے لیے یہ تصور کرنا مشکل نہیں ہونا چاہیے کہ عذاب کے وقت خدا کا رویہ کیا ہو گا! آخر میں، مجھے امید ہے کہ تم سب اپنی اپنی منزل کی خاطر سنجیدگی سے کوشش کرو گے، اگرچہ بہتر ہوتا اگر تم نے اپنی کوششوں میں دھوکا دہی کے طریقوں سے کام نہ لیا ہوتا، ورنہ میں اپنے دل میں تم سے مایوس ہوتا رہوں گا۔ اور ایسی مایوسی کا نتیجہ کیا ہوتا ہے؟ کیا تم خود کو بے وقوف نہیں بنا رہے ہو؟ وہ لوگ جو اپنی منزل کے بارے میں سوچنے کے باوجود اسے تباہ کرتے ہیں وہ لوگ سب سے کم بچائے جانے کے قابل ہیں۔ اگر وہ غیظ و غضب میں آ جائے تو ایسے شخص پر کون رحم کرے گا؟ خلاصہ یہ ہے، کہ میری خواہش اب بھی یہی ہے کہ تمھاری ایک ایسی منزل ہو جو مناسب اور اچھی ہو، اور اس سے بھی بڑھ کر، مجھے امید ہے کہ تم میں سے کوئی بھی تباہی کا شکار نہیں ہو گا۔


تین نصیحتیں

خدا پر یقین رکھنے والے کے طور پر، تمہاری وفاداری ہر معاملے میں اس کے علاوہ کسی اور کے لیے نہیں ہونی چاہیے اور تمہیں ہر معاملے میں اس کی مرضی سے ہم آہنگ ہونے کے قابل ہونا چاہیے۔ پھر بھی اگرچہ ہر کوئی اس پیغام کو سمجھتا ہے، لیکن انسان کی بے شمار مشکلات کی وجہ سے، مثلاً اس کی جہالت، لغویت اور بدعنوانی کی وجہ سے – یہ سچائیاں، جو سب سے زیادہ ظاہر اور بنیادی ہیں، اس میں پوری طرح واضح نہیں ہیں اور اس لیے، اس سے پہلے کہ تمہارا انجام پتھر پر لکیر ہو جائے، مجھے سب سے پہلے تمہیں چند باتیں بتا دینی چاہییں جو تمہارے لیے بے حد اہم ہیں۔ اس سے پہلے کہ میں جاری رکھوں، پہلے تمہیں اسے سمجھ لینا چاہیے: میرے ذریعے کہا گیا کلام وہ سچائیاں ہیں جو تمام بنی نوع انسان کے لیے ہیں؛ ان کا مخاطب کوئی مخصوص شخص یا خاص قسم کا شخص نہیں ہے۔ لہٰذا، تمہیں چاہیے کہ تم میرے کلام پر سچائی کے نقطہ نظر سے توجہ مرکوز کرو اور غیر منقسم توجہ اور اخلاص کا رویہ رکھو؛ اور جو میں کہتا ہوں اس کے کسی لفظ یا سچائی کو نظر انداز نہ کرو اور میں جو کہتا ہوں ان تمام الفاظ کے حوالے سے غیر سنجیدہ رویہ نہ اپناؤ۔ تمہاری زندگیوں میں، میں تمہارے کیے گئے بہت سے کام دیکھتا ہوں جو سچائی سے غیر متعلق ہیں، لہذا میں واضح طور پر تم سے کہتا ہوں کہ تم سچائی کے خادم بنو، کہ تم خباثت اور بدصورتی کے غلام نہ بنو اور یہ کہ تم سچائی کو پامال نہ کرو اور خدا کے گھر کے کسی کونے کی بے حرمتی نہ کرو۔ یہ تمہیں میری نصیحت ہے۔ اب میں زیر بحث موضوع پر بات کروں گا۔

پہلی بات تو یہ ہے کہ تمہیں اپنی قسمت کی خاطر خدا کی خوشنودی حاصل کرنی چاہیے۔ اس کا مطلب یہ ہے کہ چونکہ تم یہ تسلیم کرتے ہو کہ تم خدا کے گھر کے ایک رکن ہو، لہٰذا تمہیں چاہیے کہ تم خدا کے لیے ذہنی سکون کا موجب بنو اور اسے ہر طرح سے مطمئن کرو۔ بالفاظ دیگر، تجھے چاہیے کہ تو اپنے اعمال کے لحاظ سے بااصول رہ اور ان کی سچائیوں سے موافقت رکھ۔ اگر ایسا کرنا تیرے بس میں نہیں ہے تو خدا تجھ سے نفرت کرے گا اور مسترد کر دے گا اور ہر شخص تجھے ٹھکرائے گا۔ اس مصیبت میں مبتلا ہونے کے بعد پھر خدا کے گھر میں تیرا شمار نہیں کیا جا سکتا اور یہ وہی حالت ہے جسے دوسرے الفاظ میں خدا کی جانب سے نامنظور کیا جانا کہتے ہیں۔

دوسری بات یہ ہے کہ تمہیں جاننا چاہیے کہ خدا ان لوگوں کو پسند کرتا ہے جو ایماندار ہیں۔ خلاصہ یہ ہے کہ، خدا وفادار ہے اور اس لیے اس کے الفاظ پر ہمیشہ بھروسہ کیا جا سکتا ہے؛ اس کے علاوہ، اس کے اعمال سوالوں سے بالاتر ہیں، اسی لیے خدا ان لوگوں کو پسند کرتا ہے جو اس کے ساتھ مکمل طور پر ایماندار ہیں۔ ایمانداری سے مراد اپنا دل خدا کے سپرد کرنا، ہر چیز میں خدا کے ساتھ بے ریا ہونا، ہر چیز کے حوالے سے اس کے ساتھ کھل کر بات کرنا، حقائق کو کبھی نہ چھپانا، اپنے سے اوپر اور نیچے والوں کو دھوکا دینے کی کوشش نہ کرنا اور صرف خدا کی خوشامد کے لیے کام نہ کرنا ہے۔ مختصراً، ایماندار ہونے سے مراد یہ ہے کہ تو اپنے اعمال اور الفاظ میں پاکیزہ رہ اور نہ خدا کو دھوکا دے اور نہ ہی انسان کو۔ میں جو کہتا ہوں وہ بہت آسان ہے، لیکن تمہارے لیے یہ دوگنا مشکل ہے۔ بہت سے لوگ ایمانداری سے بولنے اور کام کرنے کی بجائے جہنم کی سزا کو ترجیح دیتے ہیں۔ اس میں حیرت نہیں کہ میرے پاس ان لوگوں کے لیے جو بے ایمان ہیں، دوسرا علاج موجود ہے۔ بیشک، میں بہتر طور پر جانتا ہوں کہ تمہارے لیے ایماندار ہونا کتنا مشکل ہے۔ چونکہ تم سب اتنے چالاک ہو، لوگوں کو اپنے ادنیٰ پیمانے سے ماپنے میں اتنے بہتر ہو، اس سے میرا کام بہت آسان ہو جاتا ہے۔ اور چونکہ تم میں سے ہر ایک اپنے سینے میں رازوں کو نہاں رکھتا ہے، تو پھر، میں یکے بعد دیگرے تم پر تباہی نازل کروں گا تاکہ تم آگ سے "سبق" سیکھو، تاکہ اس کے بعد تمہیں میرے کلام پر پکا یقین ہو جائے۔ بالآخر، میں تمہارے منہ سے یہ الفاظ نکلواؤں گا کہ "خدا ایک وفادار خدا ہے"، جس پر تم لوگ سینہ کوبی کرو گے اور افسوس کرو گے، کہ "انسان کا دل پرفریب ہے!" اس وقت تمہاری دماغی حالت کیا ہو گی؟ میں تصور کرتا ہوں تم اس وقت اتنے کامیاب نہیں ہو گے جتنے کہ اب ہو۔ اور جتنے تم اب "گہرے اور دشوار" ہو، تمہارا اتنا ہی ہونے کا امکان تو اور بھی کم ہو گا۔ خُدا کی موجودگی میں، کچھ لوگ متین اور مہذب ہوتے ہیں، وہ "اچھا سلوک کرنے والا" ہونے کے لیے تکلیفیں اٹھاتے ہیں، پھر بھی وہ روح کی موجودگی میں اپنے زہریلے دانت دکھاتے ہیں اور اپنے پنجوں کی نمائش کرتے ہیں۔ کیا تم ایسے لوگوں کا شمار ایماندار لوگوں کی صف میں کرو گے؟ اگر تو منافق ہے، کوئی ایسا شخص ہے جو "باہمی تعلقات" میں مہارت رکھتا ہے، تو میں کہتا ہوں کہ تو یقیناً ایسا شخص ہے جو خدا کے ساتھ غیر سنجیدہ رویہ رکھنے کی کوشش کرتا ہے۔ اگر تیرے الفاظ بہانوں اور فضول جوازوں سے بھرے ہوئے ہیں تو میں کہتا ہوں کہ تو وہ شخص ہے جو سچائی پر عمل کرنے سے گریزاں ہے۔ اگر تیرے پاس بہت سے راز ہیں جنھیں تو بتانے سے ہچکچاتا ہے، اگر تو اپنے رازوں - اپنی مشکلات - دوسروں کے سامنے ظاہر کرنے کے انتہائی خلاف ہے، تو پھر میں کہتا ہوں کہ تو وہ ہے جو آسانی سے نجات حاصل نہیں کرے گا اور جو اندھیرے سے بآسانی نہیں نکل پائے گا۔ اگر سچائی کی راہ کی تلاش تجھے خوش رکھتی ہے، تو تُو وہ ہے جو ہمیشہ روشنی میں رہتا ہے۔ اگر تو خدا کے گھر کا خدمت گار بن کر خوش ہے، خود کو غیر اہم سمجھتے ہوئے مستعدی اور خلوص سے کام کرتا ہے، تُو ہمیشہ دیتا ہے اور کبھی لیتا نہیں ہے، تو میں کہتا ہوں کہ تو ایک وفادار بزرگ ہے، کیونکہ تو اس کا کوئی صلہ نہیں چاہتا اور بس ایک ایماندار شخص ہے۔ اگر تو صاف دل ہونا چاہتا ہے، اگر تو اپنا سب کچھ خرچ کرنا چاہتا ہے، اگر تو خدا کے لیے اپنی زندگی قربان کرنے کے قابل ہے اور اپنی گواہی پر ثابت قدم رہتا ہے، اگر تو اس حد تک ایماندار ہے جہاں تو خود پر توجہ دینے اور اپنے لیے کچھ لینے کی بجائے صرف خدا کو راضی کرنا جانتا ہے، تو میں کہتا ہوں کہ ایسے لوگ وہ ہیں جن کی پرورش روشنی میں ہوتی ہے اور جو ہمیشہ بادشاہی میں رہیں گے۔ تجھے معلوم ہونا چاہیے کہ آیا تیرے اندر سچا ایمان اور سچی وفاداری موجود ہے، آیا تیری خدا کے لیے مصائب برداشت کرنے کی تاریخ ہے اور آیا تو نے پوری طرح خدا کے سامنے سر تسلیم خم کیا ہے۔ اگر تجھ میں ان چیزوں کی کمی ہے تو تیرے اندر نافرمانی، فریب، لالچ اور شکایت باقی ہے۔ چونکہ تیرا دل ایمانداری سے دور ہے، اس لیے تجھے کبھی بھی خدا کی جانب سے مثبت پہچان نہیں ملی اور نہ ہی کبھی تو روشنی میں رہا ہے۔ آخر میں کسی کی تقدیر کا نتیجہ کیا نکلے گا اس کا انحصار اس پر ہے کہ آیا اس کے پاس ایماندار اور خون جیسا سرخ دل اور پاکیزہ روح ہے۔ اگر تو کوئی ایسا شخص ہے جو بہت بے ایمان ہے، تو دل میں کوئی بغض رکھنے والا ہے، تیری روح گندی ہے، تو یقیناً تیرا انجام اسی جگہ پر ہوگا جہاں انسان سزا پاتا ہے، جیسا کہ تیرے نوشتہ تقدیر میں درج ہے۔ اگر تیرا دعویٰ بے حد ایماندار ہونے کا ہے اور پھر بھی تو کبھی سچائی کے مطابق بول نہیں پاتا یا تیرے منہ سے سچ بات نہیں نکلتی ہے، تو کیا تو پھر بھی اس انتظار میں ہے کہ خدا تجھے انعام سے نوازے گا؟ کیا تجھے اب بھی خدا سے امید ہے کہ وہ تجھے اپنی آنکھ کا تارا سمجھے گا؟ کیا ایسی سوچ مضحکہ خیز نہیں ہے؟ تو خدا کو ہر چیز میں دھوکا دیتا ہے؛ تو پھر تجھ جیسا شخص خدا کے گھر میں کس طرح رہ سکتا ہے جس کے ہاتھ گندے ہیں؟

تیسری چیز جو میں تجھے بتانا چاہتا ہوں وہ یہ ہے: خدا پر ایمان کی اپنی زندگی گزارنے کے دوران، ہر شخص نے، ایسے کام کیے ہیں جو خدا کی مزاحمت اور خدا سے دھوکا دہی ہیں۔ کچھ غلط اعمال کو جرم کے طور پر درج کرنے کی ضرورت نہیں ہے، لیکن کچھ ناقابل معافی ہیں؛ کیونکہ بہت سے ایسے اعمال ہیں جو انتظامی احکام کی خلاف ورزی کرتے ہیں، جو خدا کے مزاج کو برہم کرتے ہیں۔ بہت سے لوگ جو اپنی قسمت کے حوالے سے فکر مند ہیں وہ پوچھ سکتے ہیں کہ یہ اعمال کیا ہیں؟ تمہیں معلوم ہونا چاہیے کہ تم فطرتاً خودسر اور مغرور ہو اور حقائق کے سامنے سر تسلیم خم کرنا نہیں چاہتے ہو۔ اسی وجہ سے، جب تم خود پر غور کر چکو گے تو میں تمہیں تھوڑا تھوڑا بتاؤں گا۔ تمہیں میری نصیحت ہے کہ تم انتظامی احکام کے مواد کو بہتر طور پر سمجھو اور خدا کے مزاج کو جاننے کی کوشش کرو۔ اگر یہ نہیں ہوتا ہے، تو تمہارے لیے اپنے ہونٹوں کو خاموش رکھنا مشکل ہو گا، تمہاری زبانیں بے لگام مبالغہ آرائی کریں گی اور تم غیر ارادی طور پر خدا کے مزاج کو برہم کرو گے اور روح القدس اور روشنی کے وجود کو کھو کر اندھیرے میں غرق ہو جاؤ گے۔ کیونکہ تم اپنے اعمال میں بے اصول ہو، کیونکہ تو وہ کرتا اور کہتا ہے جو تجھے نہیں کرنا اور کہنا چاہیے، اس لیے تجھے اس کے مطابق سزا ملے گی۔ تجھے معلوم ہونا چاہیے کہ اگرچہ تو اپنے قول وہ فعل کے حساب سے بے اصول ہے، لیکن خدا ان دونوں میں بہت بااصول ہے۔ تجھے سزا ملنے کی وجہ یہ ہے کہ تو نے خدا کی نافرمانی کی ہے، کسی انسان کی نہیں۔ اگر تو اپنی زندگی میں خدا کے مزاج کی متعدد خلاف ورزیاں کرتا ہے، تو تُو یقیناً جہنم میں جائے گا۔ ممکن ہے انسان کو ایسا لگتا ہو کہ تیرے چند اعمال ہی سچائی کے خلاف ہیں اور اس سے زیادہ کچھ نہیں۔ پر کیا تجھے ادراک ہے کہ خدا کی نظروں میں تو ایسا شخص بن چکا ہے جس کے گناہوں کا مزید کفارہ نہیں ہے؟ چونکہ تو نے ایک سے زیادہ بار خدا کے انتظامی احکام کی خلاف ورزی کی ہے اور اس کے علاوہ توبہ کا کوئی عندیہ نہیں دیا ہے، اس لیے تجھے جہنم میں پھینکے جانے کے سوا کوئی چارہ نہیں ہے، جہاں خدا انسان کو سزا دیتا ہے۔ تھوڑے سے لوگوں نے، خدا کی پیروی کرتے ہوئے کچھ ایسے کام کیے ہیں جن سے اصولوں کی خلاف ورزی ہوئی ہے، لیکن ان سے نمٹنے اور ہدایت دیے جانے کے بعد، بتدریج انھوں نے اپنی بدعنوانی دریافت کر لی، اس کے بعد حقیقت کی درست راہ پر گامزن ہو گئے اور وہ آج بھی اس پر بہتر طور پر قائم ہیں۔ یہ وہ لوگ ہیں جو آخر میں باقی رہیں گے۔ تاہم، یہ ایماندار شخص ہے جس کی مجھے تلاش ہوتی ہے؛ اگر تو ایک ایماندار شخص ہے اور اصول کے مطابق کام کرنے والا ہے تو تُو خدا کا معتمد ہو سکتا ہے۔ اگر تو اپنے اعمال سے خدا کے مزاج کو برہم نہیں کرتا اور خدا کی مرضی کو تلاش کرتا ہے اور خدا کے لیے دل میں تعظیم رکھتا ہے تو تیرا ایمان معیاری ہو گا۔ جو شخص خدا کی تعظیم نہیں کرتا اور جس کا دل خدا کے خوف سے کانپتا نہیں ہے، تو اس کا بہت زیادہ امکان ہے کہ وہ خدا کے انتظامی احکام کی خلاف ورزی کرے گا۔ کئی لوگ اپنے جذبے کی قوت سے خدا کی خدمت کرتے ہیں لیکن انھیں خدا کے انتظامی احکام کا کوئی ادراک نہیں ہوتا، اور انھیں اس کے کلام کے نتائج کا اندازہ کم ہی ہوتا ہے۔ اور اس طرح، اپنے نیک ارادوں کے ساتھ، وہ اکثر ایسے کام کر گزرتے ہیں جو خدا کے انتظام میں خلل انداز ہوتے ہیں۔ سنگین معاملات میں، انہیں اس کی پیروی کرنے کا دوسرا موقع دیے بغیر، باہر پھینک دیا جاتا ہے اور جہنم میں ڈال دیا جاتا ہے، ان کا خدا کے گھر کے ساتھ تمام تعلق ختم ہو جاتا ہے۔ یہ لوگ خدا کے گھر میں اپنی جاہلانہ نیک نیتی کے زور پر کام کرتے ہیں اور جس کے نتیجے میں وہ خُدا کے مزاج کو برہم کر دیتے ہیں۔ لوگ خُدا کے گھر میں حکام اور آقا کی خدمت کے اپنے طریقے وضع کر لیتے ہیں اور ان کو عملی جامہ پہنانے کی کوشش کرتے ہیں، یہ سوچ کر کہ ان کا اطلاق یہاں آسانی سے کیا جا سکتا ہے۔ وہ کبھی یہ تصور نہیں کرتے کہ خدا کا مزاج بھیڑ کا نہیں، بلکہ شیر کا ہے۔ لہٰذا، جو لوگ پہلی بار خدا کے ساتھ خود کو جوڑ رہے ہیں وہ اس سے ابلاغ نہیں کر پاتے، کیونکہ خدا کا دل انسانوں کی طرح نہیں ہے۔ کئی سچائیوں کو سمجھنے کے بعد ہی تُو خدا کو مسلسل جان سکتا ہے۔ یہ علم الفاظ اور عقیدوں پر مشتمل نہیں ہے بلکہ اسے ایک خزانے کے طور پر استعمال کیا جا سکتا ہے جس کے ذریعے تو خدا کا قریبی اعتماد حاصل کرتا ہے اور یہ اس بات کا ثبوت ہے کہ وہ تجھ سے خوش ہے۔ اگر تو حقیقت کے علم سے عاری ہے اور تو سچائی سے لیس نہیں ہے تو تیری پرجوش خدمت ہی تیرے لیے خدا کی نفرت اور کراہت کا باعث بن سکتی ہے۔ اب تک تجھے یہ سمجھ لینا چاہیے تھا کہ خدا پرایمان لانا صرف دینیات کا مطالعہ نہیں ہے!

اگرچہ کہ وہ الفاظ جن کے ذریعے میں تمہیں نصیحت کرتا ہوں وہ مختصر ہیں لیکن جو بھی میں نے بیان کیا ہے وہ ایسی چیزیں ہیں جس کی تم میں سب سے زیادہ کمی ہے۔ تمہیں معلوم ہونا چاہیے کہ میں جو ابھی بولتا ہوں وہ انسانوں میں میرے حتمی کام کے لیے ہے، انسان کے انجام کے تعین کے لیے ہے۔ میں وہ کام مزید نہیں کرنا چاہتا جس کا کوئی مقصد نہ ہو اور نہ ہی میں ان لوگوں کی راہنمائی جاری رکھنا چاہتا ہوں جو گلی سڑی لکڑی کی طرح ناامید ہیں، اور میں ان لوگوں کی راہنمائی تو بالکل جاری نہیں رکھنا چاہتا جو لوگ خفیہ طور پر برے ارادے رکھتے ہیں۔ شاید ایک دن تو میرے الفاظ میں پوشیدہ مخلصانہ ارادوں اور بنی نوع انسان کے لیے میرے تعاون کو سمجھ لے گا۔ شاید ایک دن تو اس پیغام کو سمجھے گا جو تجھے اپنے انجام کا فیصلہ کرنے کے قابل بناتا ہے۔


خطائیں انسان کو جہنم میں لے جائیں گی

میں نے تمہیں کئی مرتبہ تنبیہ کی ہے اور تمہیں بہت سی سچائیاں عطا کی ہیں جن کا مقصد تم پر غالب آنا تھا۔ اب تک، تم سب ماضی کے مقابلے میں نمایاں طور پر زیادہ بہتر محسوس کرتے ہو، ان بہت سے اصولوں کو سمجھ چکے ہو کہ ایک شخص کو کیسا ہونا چاہیے، اور تمہارے پاس اتنی عقل آ گئی ہے جو وفادار لوگوں کے پاس ہونی چاہیے۔ یہ سب وہ فصل ہے جو تم نے کئی سالوں کے دوران کاٹی ہے۔ میں تمہاری کامیابیوں سے انکار نہیں کرتا، لیکن مجھے یہ بھی صاف صاف کہنا ہے کہ میں ان بے شمار نافرمانیوں اور بغاوتوں کا بھی انکار نہیں کرتا جو تم نے ان سالوں میں میرے خلاف کی ہیں، کیونکہ تم میں سے ایک بھی درویش نہیں ہے۔ تم بغیر کسی استثناء کے وہ لوگ ہو جن کو شیطان نے بگاڑ دیا ہے؛ تم مسیح کے دشمن ہو۔ آج تک تمہاری خلاف ورزیاں اور نافرمانیاں اتنی زیادہ رہی ہیں کہ ناقابلِ شمار ہیں، اس لیے یہ بات شاید ہی عجیب سمجھی جائے کہ میں ہمیشہ تمہیں برا بھلا کہتا ہوں۔ میں اس طرح تمہارے ساتھ مل کر رہنا نہیں چاہتا – لیکن تمہارے مستقبل کی خاطر، تمہاری منزلوں کی خاطر، یہاں اور اب، ایک بار پھر، میں تمہیں تنگ کروں گا۔ مجھے امید ہے کہ تم میری حوصلہ افزائی کرو گے اور مزید یہ کہ تم میری ہر بات پر یقین کرنے اور میرے کلام کے گہرے مضمرات کا اندازہ لگانے کے قابل ہو جاﺆ گے۔ میری باتوں میں شک نہ کرنا، اور میرے کلام کو اپنی چاہت کے مطابق اٹھانے اور اپنی مرضی سے ایک طرف پھینک دینے کی تو بات رہنے ہی دو؛ یہ میرے لیے ناقابل برداشت ہے۔ میرے کلام پر تنقید نہ کرو، اور انہیں غیر اہم سمجھنا بھی نہیں یا یہ کہنا کہ میں تمہیں ہمیشہ لبھاتا رہتا ہوں یا، اس سے بھی بدتر یہ کہ میں نے جو کچھ تمہیں بتایا ہے وہ غلط ہے۔ یہ چیزیں مجھے بھی ناقابل برداشت لگتی ہیں۔ چونکہ تم میرے ساتھ اور جو کچھ میں کہتا ہوں اس کے ساتھ اتنے شکوک و شبہات والا برتاؤ کرتے ہو، کہ میرے الفاظ کو کبھی بھی تسلیم نہیں کرتے اور مجھے نظر انداز کرتے ہو، میں تم میں سے ہر ایک کو پوری سنجیدگی سے کہتا ہوں: میں جو کہتا ہوں اسے فلسفے سے مت جوڑو۔ میرے کلام کو جعلسازوں کے جھوٹ سے مت جوڑو۔ چہ جائیکہ تم میرے کلام کا جواب حقارت کے ساتھ دو۔ جو میں تمہیں اب بتا رہا ہوں، شاید مستقبل میں کوئی بھی تمہیں یہ نہیں بتا سکے گا، یا کوئی تم سے اتنی فیاضی سے بات نہیں کر سکے گا، یا اس بات کا امکان تو اور بھی کم ہے کہ ان نکات پر اتنے صبر کے ساتھ تمہاری راہنمائی کرے۔ تم آنے والے دنوں کو، اچھے وقتوں کو یاد کرتے ہوئے، یا اونچی آواز میں سسکیاں لیتے ہوئے یا درد سے کراہنے میں گزارو گے، یا تم اندھیری راتوں میں بغیر کسی شمہ بھر سچائی یا زندگی کی فراہمی کے، یا صرف ناامیدی سے انتظار کرتے ہوئے، یا اتنے تلخ رنج میں گزارو گے کہ تم سب استدلال کھو بیٹھو گے۔۔۔۔ عملی طور پرتم میں سے کوئی بھی ان امکانات سے نہیں بچ سکتا۔ کیونکہ تم میں سے کوئی بھی ایسی نشست پر نہیں ہے جہاں سے تم حقیقی معنوں میں خدا کی عبادت کرو، بلکہ اپنے آپ کو بدکاری اور برائی کی دنیا میں غرق کر دیتے ہو، اور بہت سی ایسی چیزیں تمہارے عقائد میں، تمہارے جذبوں، روحوں اور جسموں میں گھل مل جاتی ہیں، جن کا زندگی اور سچائی سے کوئی تعلق نہیں ہے اور جو حقیقت میں ان کی مخالف ہیں۔ اس لیے میں تمہارے لیے جو امید رکھتا ہوں وہ یہ ہے کہ تمہیں روشنی کی راہ پر لایا جا سکتا ہے۔ میری واحد امید یہ ہے کہ تم اپنے آپ کو سنبھالنے، اپنا خیال رکھنے کے قابل بن سکتے ہو، اور یہ کہ تم اپنے رویے اور خطاؤں کو بے حسی سے دیکھتے ہوئے اپنی منزل کی اہمیت پر اتنا زور نہیں دیتے ہو۔

جو لوگ خدا پر ایمان رکھتے ہیں، وہ سب ایک طویل عرصے سے، پوری شدت سے ایک خوبصورت منزل کی امید کر رہے ہیں، اور خدا کے تمام ماننے والے امید کرتے ہیں کہ اچانک ان کے پاس خوش قسمتی آجائے گی۔ وہ سب امید کرتے ہیں کہ اس سے پہلے کہ انہیں علم ہو، وہ خود کو جنت میں کسی نہ کسی جگہ پر سکون سے بیٹھے ہوئے پائیں گے۔ لیکن میں کہتا ہوں کہ یہ لوگ اپنے خوش کن خیالات سے کبھی یہ نہیں جان سکے ہیں کہ کیا وہ آسمان سے نازل ہونے والی ایسی اچھی قسمت حاصل کرنے یا وہاں کسی نشست پر بیٹھنے کے اہل بھی ہیں۔ تم فی الحال، اپنے بارے میں اچھی طرح جانتے ہو، پھر بھی تم آخری ایام کی آفات سے، اور قادر مطلق کے ہاتھ سے جب وہ بدکاروں کو سزا دیتا ہے، بچنے کی ابھی بھی امید رکھتے ہو۔ ایسا لگتا ہے جیسے سہانے خواب دیکھنا اور اپنی پسند کی چیزوں کی خواہش کرنا ان تمام لوگوں کی مشترکہ خصوصیت ہے جن کو کسی اکیلے فرد کی طرف سے کسی اچھوتے ذہین خیال نے نہیں بلکہ شیطان نے بگاڑ دیا ہے۔ اس کے باوجود، میں اب بھی تمہاری ان فضول خواہشات کو ختم کرنا چاہتا ہوں، اور ساتھ ہی تمہارے برکتوں کے حصول کے شوق کو بھی ختم کرنا چاہتا ہوں۔ یہ دیکھتے ہوئے کہ تمہاری خطائیں بے شمار ہیں، اور یہ کہ تمہاری سرکشی کی حقیقت مسلسل بڑھ رہی ہے، یہ چیزیں تمہارے مستقبل کے خوبصورت نقشوں کے ساتھ کیسے مطابقت رکھ سکتی ہیں؟ اگر تو اپنی مرضی سے بغیر کسی رکاوٹ کے غلطیاں کرنا چاہتا ہے، اس کے باوجود تُو پھر اسی وقت یہ بھی چاہتا ہے کہ تیرے خواب پورے ہوں، تو میں تجھے نصیحت کرتا ہوں کہ اپنی مدہوشی جاری رکھ اور کبھی بیدار نہ ہو – کیونکہ تیرا خواب ایک کھوکھلا خواب ہے اور راستباز خدا کی موجودگی میں، وہ تیرے لیے کسی استثناء سے کام نہیں لے گا۔ اگر تو بس یہ چاہتا ہے کہ تیرے خواب پورے ہوں، تو کبھی خواب نہ دیکھ؛ بلکہ، ہمیشہ سچ اور حقائق کا سامنا کر۔ یہ واحد راستہ ہے جس سے تجھے بچایا جا سکتا ہے۔ ٹھوس لفظوں میں اس طریقہ کار کے کیا مراحل ہیں؟

پہلے، اپنی تمام خطاؤں پر ایک نظر ڈال، اور اپنے کسی بھی ایسے طرز عمل اور خیالات کا جائزہ لے جو سچائی کے مطابق نہیں ہیں۔

یہ ایک ایسا کام ہے جو تو آسانی سے کر سکتا ہے، اور مجھے یقین ہے کہ تمام ذہین لوگ یہ کرنے کے قابل ہیں۔ تاہم، وہ لوگ جو کبھی نہیں جانتے کہ خطا اور سچائی سے کیا مراد ہے، وہ مستثنیٰ ہیں، کیونکہ بنیادی سطح پر، وہ ذہین لوگ نہیں ہیں۔ میں ان لوگوں سے بات کر رہا ہوں جو خدا کی طرف سے خوشنودی کے حامل ہیں، دیانتدار ہیں، جنہوں نے کسی بھی انتظامی حکم کی سنگین خلاف ورزی نہیں کی ہے، اور جو آسانی سے اپنی خطاؤں کو پہچان سکتے ہیں۔ اگرچہ یہ ایک چیز جو میں تم سے چاہتا ہوں جسے پورا کرنا آسان ہے، لیکن یہ واحد چیز نہیں ہے جو میں تم سے چاہتا ہوں۔ اس بات سے قطع نظر، میں امید کرتا ہوں کہ تم اس تقاضے پر اکیلے میں نہیں ہنسو گے، اور خاص طور پر یہ کہ تم اسے حقیر نہیں سمجھو گے اور نہ ہی اسے غیر اہم سمجھو گے۔ تمہیں اس کو سنجیدگی سے لینا چاہئے، اور اسے مسترد نہیں کرنا چاہئے۔

دوسری بات یہ ہے کہ تجھے اپنی خطاؤں اور نافرمانیوں کے لیے ان سے متعلقہ سچائی تلاش کرنی چاہیے اور پھر ان مسائل کو حل کرنے کے لیے ان سچائیوں کو استعمال کرنا چاہیے۔ اس کے بعد، اپنے فاسقانہ اعمال اور نافرمانی کے خیالات اور اعمال کو سچائی پر عمل سے بدل دینا چاہیے۔

تیسرے، تمہیں ایک ایماندار شخص ہونا چاہیے، نہ کہ وہ شخص جو ہمیشہ چالاک اور مسلسل دھوکے باز ہو۔ (یہاں میں تمہیں دوبارہ کہہ رہا ہوں کہ ایماندار شخص بنو)۔

اگر تو ان تینوں چیزوں کو پورا کر سکتا ہے، تو پھر تُو خوش نصیبوں میں سے ایک ہے – ایک ایسا شخص جس کے خواب پورے ہوتے ہیں اور جسے خوش نصیبی ملتی ہے۔ شاید تم ان تینوں ناخوشگوار تقاضوں کو سنجیدگی سے لو گے، یا شاید تم ان کو غیر ذمہ دارانہ انداز میں لو گے۔ جیسے بھی ہو، میرا مقصد تمہارے خوابوں کو پورا کرنا اور تمہارے نظریات کو عملی جامہ پہنانا ہے، نہ کہ تمہارا مذاق اڑانا یا تمہیں بیوقوف بنانا۔

میرے مطالبات سادہ ہو سکتے ہیں، لیکن جو میں تمہیں بتا رہا ہوں وہ اتنا آسان نہیں ہے جیسے کہ ایک جمع ایک دو ہوتا ہے۔ اگر تم صرف یہ کرتے ہو کہ اس کے بارے میں سرسری انداز میں بات کرتے ہو، یا کھوکھلے، اونچی آواز والے بیانات پر بھٹکتے پھرتے ہو، تو تمہارے نقشے اور تمہاری خواہشات ہمیشہ ایک خالی صفحہ ہی رہیں گی۔ مجھے تم میں سے ان لوگوں کے لیے ترس کا احساس نہیں ہو گا جو اتنے سالوں سے دکھ سہتے ہیں اور اتنی محنت کرتے ہیں، پھر بھی ان کے پاس اس کے لیے دکھانے کو کچھ نہیں ہے۔ اس کے برعکس، جنہوں نے میرے مطالبات کو پورا نہیں کیا، میں ان لوگوں کے ساتھ سزا کا سلوک کروں گا، جزا کا نہیں، کسی ہمدردی کا تو سوال ہی پیدا نہیں ہوتا۔ تم تصور کر سکتے ہو کہ اتنے سالوں سے پیروکار رہنے کے بعد، قطع نظر اس کے کہ تم نے جو بھی سخت محنت کی ہے، اور تمہیں خدا کے گھر میں صرف ایک خدمت گزار ہونے کی وجہ سے چاول کا ایک پیالہ دیا جانا چاہیے۔ میں یہ کہوں گا کہ تمہاری اکثریت اسی طرح سوچتی ہے، کیونکہ تم نے ہمیشہ اس اصول پر عمل کیا ہے کہ چیزوں سے کیسے فائدہ اٹھایا جائے اور اس طرح نہیں کہ تم سے کیسے فائدہ اٹھایا جائے۔ اس لیے میں اب تمہیں پوری سنجیدگی کے ساتھ بتا رہا ہوں: مجھے اس کی پروا نہیں ہے کہ تمہاری محنت کتنی قابلِ تعریف ہے، تمہاری قابلیت کتنی متاثر کن ہے، تم کتنی توجہ سے پیروی کرتے ہو، تم کتنے نامور ہو، یا تم نے اپنا رویہ کتنا بہتر کیا ہے؛ جب تک تم میرے مطالبات کو پورا نہیں کرتے، تم میری توصیف کبھی بھی حاصل نہیں کر پاؤ گے۔ اپنے ان تمام خیالات اور حساب کتاب کو جلد از جلد ختم کر دو، اور میرے تقاضوں کو سنجیدگی سے لینا شروع کر دو؛ ورنہ میں اپنے کام کو ختم کرنے کے لیے سب کو راکھ کر دوں گا اور، بدترین طور پر یہ ہو گا کہ میں اپنے سالوں کے کام اور مصائب کو ضائع کر دوں گا، کیونکہ میں اپنے دشمنوں اور ان لوگوں کو اپنی بادشاہی میں نہیں لا سکتا یا میں انہیں اگلے دور میں نہیں لے جا سکتا جو برائی کا تعفن پھیلاتے ہیں اور شیطان کی صورت رکھتے ہیں۔

مجھے بہت امیدیں ہیں۔ مجھے امید ہے کہ تم اپنے آپ کو صحیح اور اچھے طریقے سے چلا سکتے ہو، اپنی ذمہ داری کو ایمانداری سے ادا کر سکتے ہو، سچائی اور انسانیت کے حامل ہو سکتے ہو، ایسے لوگ بن سکتے ہو جو اپنا سب کچھ اور یہاں تک کہ اپنی جان بھی خدا کے لیے قربان کر دیں اور اسی طرح مزید۔ یہ تمام امیدیں تمہاری نااہلیت اور تمہاری بدعنوانی اور نافرمانی سے پیدا ہوتی ہیں۔ میں نے تمہارے ساتھ جو گفتگو کی ہے اگر اس میں سے کوئی بھی تمہاری توجہ مبذول کرنے کے لئے کافی نہیں ہے، تو اس بات کا امکان ہے کہ اب میں صرف اتنا کر سکتا ہوں کہ مزید کچھ نہ کہوں۔ تاہم، تم سمجھتے ہو کہ اس کے کیا نتائج ہوں گے۔ ایسا اکثر نہیں ہوتا کہ میں آرام کروں، لہٰذا اگر میں نہ بولوں تو میں لوگوں کے دیکھنے کے لیے کچھ ایسا کروں گا۔ میں کسی کی زبان کو سڑا سکتا ہوں، یا کسی کے ٹکڑے ٹکڑے کر کے مار سکتا ہوں، یا لوگوں کے اعصاب میں معذوریاں پیدا کر سکتا ہوں اور بہت سے طریقوں سے ایسا کر سکتا ہوں کہ وہ گھناؤنے نظر آئیں۔ تب پھر، میں لوگوں کو ان اذیتوں کو برداشت کرنے پر مجبور کر سکتا ہوں جو میں نے خاص طور پر ان کے لیے تیار کی ہیں۔ اس طرح میں مسرور، بہت خوش، اور بہت زیادہ مسرت محسوس کروں گا۔ یہ ہمیشہ کہا گیا ہے کہ "اچھائی کا بدلہ اچھائی سے اور برائی کا بدلہ برائی سے دیا جاتا ہے"، تو اب ایسا کیوں نہیں؟ اگر تو میری مخالفت کرنا چاہتا ہے اور میرے بارے میں کوئی رائے قائم کرنا چاہتا ہے تو میں تیرا منہ سڑا دوں گا اور یہ بات مجھے بے انتہا خوش کرے گی۔ اس کی وجہ یہ ہے کہ آخرکار، تو نے جو کچھ کیا ہے وہ سچ نہیں ہے، اس کا زندگی سے کوئی تعلق تو بالکل بھی نہیں ہے، جب کہ میں جو کچھ بھی کرتا ہوں وہ سچ ہے؛ میرے تمام اعمال میرے کام کے اصولوں اور ان انتظامی احکام کے مطابق ہیں جو میں نے مرتب کیے ہیں۔ اس لیے میں تم میں سے ہر ایک کو نصیحت کرتا ہوں کہ کچھ نیکی جمع کرو، اتنی برائیاں کرنا چھوڑ دو، اور اپنے فارغ وقت میں میرے مطالبات پر توجہ دو۔ تب میں خوشی محسوس کروں گا۔ اگر تم سچائی کے لئے اس کوشش کا ہزارواں حصہ بھی ڈالتے (یا عطیہ) کرتے جو تم جسم کے لیے کرتے ہو، تو پھر میں کہتا ہوں کہ تو اکثر اوقات خطائیں نہیں کرے گا اور تیرا منہ سڑا ہوا نہیں ہو گا۔ کیا یہ ظاہر نہیں ہے؟

تو جتنی زیادہ خطائیں کرے گا، تجھے اچھی منزل حاصل کرنے کے اتنے ہی کم مواقع ملیں گے۔ اس کے برعکس، تو جتنی کم خطائیں کرے گا، خدا کی طرف سے تیری تعریف کیے جانے کے اتنے ہی بہتر امکانات ہوں گے۔ اگر تیری خطائیں اس حد تک بڑھ جائیں کہ میرے لیے تجھے معاف کرنا ناممکن ہو، تو تُو معافی کے اپنے امکانات کو بالکل ضائع کر چکا ہو گا۔ اس طرح، تیری منزل اوپر نہیں بلکہ نیچے ہو گی۔ اگر تو مجھ پر یقین نہیں کرتا، تو ہمت کر اور غلط کام کر، اور دیکھ کہ اس سے تجھے کیا ملتا ہے۔ اگر تو ایک ایسا شخص ہے جس کا سچائی پر عمل بہت پختہ ہے، تو پھر یقیناً تجھے اپنی خطاؤں کی معافی کا موقع ملے گا، اور تو تھوڑی اور کم مرتبہ نافرمانی کرے گا۔ اگر تو ایسا شخص ہے جو سچ پر عمل کرنے کو تیار نہیں ہے، تو پھر یقیناً خدا کے نزدیک تیری خطاؤں کی تعداد بڑھتی جائے گی اور تو زیادہ بار نافرمانی کرے گا، یہاں تک کہ تو حد کو پہنچ جائے گا، جو کہ تیری مکمل تباہی کا وقت ہو گا۔ یہ تب ہو گا جب تیرا برکت حاصل کرنے کا خوشگوار خواب برباد ہو جائے گا۔ اپنے گناہوں کو کسی نادان یا بے وقوف کی محض غلطی نہ سمجھ؛ اس عذر کا استعمال نہ کر کہ تو نے سچائی پر عمل نہیں کیا، کیونکہ تیری کمزور صلاحیت نے ایسا کرنا ناممکن بنا دیا تھا۔ مزید برآں، اپنے خطاؤں کو محض کسی ایسے شخص کا فعل نہ سمجھ جو اس سے بہتر نہیں جانتا تھا۔ اگر تو اپنے آپ کو معاف کرنے اور خود اپنے ساتھ سخاوت سے پیش آنے میں اچھا ہے؛ تو میں کہتا ہوں کہ تو ایک بزدل ہے جو کبھی سچ کو حاصل نہیں کر سکے گا اور نہ ہی تیری خطائیں کبھی تجھَے پریشان کرنا ختم کریں گے؛ وہ تجھے ہمیشہ سچ کے تقاضوں کو پورا کرنے سے روکیں گی اور تجھے ہمیشہ کے لیے شیطان کا وفادار ساتھی بنا دیں گے۔ تجھے اب بھی میرا یہ مشورہ ہے: اپنی پوشیدہ خطاؤں کو محسوس کرنے میں ناکام رہتے ہوئے صرف اپنی منزل پر توجہ نہ دے؛ خطاؤں کو سنجیدگی سے لے، اور اپنی منزل کی فکر میں ان میں سے کسی کو بھی نظر انداز نہ کر۔


خدا کا مزاج سمجھنا بہت اہم ہے

ایسے بہت سے امور ہیں جن کی انجام دہی کی میں تم سے امید کرتا ہوں، تاہم تمھارے تمام اعمال، تمھاری زندگی سے متعلق ہر چیز میرا مطالبہ پورا کرنے کی قدرت نہیں رکھتے، لہٰذا میرے پاس اس کے علاوہ کوئی چارہ نہیں کہ میں تم سے اپنی مرضی کی وضاحت کے لیے سیدھا موضوع پر آؤں۔ یہ دیکھتے ہوئے کہ تمھاری فہم ناقص ہے اور ٹھیک اسی طرح تمھاری قدرشناسی بھی ناقص ہے، تم میرے مزاج اور جوہر سے تقریباً بالکل ناواقف ہو – لہٰذا فوری بات یہ ہے کہ میں تمھیں ان کے بارے میں آگاہ کروں۔ اس سے کوئی فرق نہیں پڑتا کہ تم پہلے کتنا سمجھ چکے ہو، اور اس سے بھی قطع نظر کہ آیا تم یہ مسائل سمجھنا چاہتے ہو یا نہیں، بہرحال تمھیں تفصیل سے یہ امور سمجھانا مجھ پر لازم ہے۔ تم ان مسائل سے مکمل طور پر اجنبی نہیں ہو، تاہم تم لوگ ان کے اندر موجود مفہوم سے زیادہ آشنا نہیں ہو، تمھارے اندر زیادہ فہم و فراست نہیں ہے۔ تم میں سے بہت سے لوگ ان کے متعلق صرف ایک مبہم سی، جزوی اور نامکمل سمجھ رکھتے ہیں۔ سچائی پر بہتر طریقے سے عمل کرنے کے لیے – میرے کلام پر بہتر طریقے سے عمل کرنے کے لیے - میرا خیال ہے یہ وہ مسائل ہیں جن سے تمھیں لازماً سب سے پہلے آگاہ ہونا چاہیے۔ اگر نہیں تو تمھارا ایمان مبہم، منافقانہ اور مذہبی پھندوں سے بھرا رہے گا۔ اگر تُو خدا کا مزاج نہیں سمجھتا تو تیرے لیے وہ کام کرنا ناممکن ہو جائے گا جو تجھے اس کے لیے کرنا چاہیے۔ اگر تُو خدا کا مزاج نہیں جانتا تو تیرے لیے اس کی تعظیم اور خوف رکھنا ناممکن ہو جائے گا۔ اس کی بجائے، صرف لاپروائی، نیم دلی اور حیلہ سازی ہو گی، اور اس کے علاوہ، ایسی گستاخی ہو گی جس کا کفارہ ممکن نہیں۔ اگرچہ خدا کا مزاج سمجھنا واقعی بہت اہم ہے، اور خدا کا جوہر نظر انداز نہیں کیا جا سکتا، لیکن کسی نے بھی ان مسائل کا اچھی طرح سے جائزہ نہیں لیا یا تحقیق نہیں کی۔ دیکھنے کی واضح بات یہ ہے کہ تم نے میرے جاری کردہ انتظامی احکام مسترد کر دیے ہیں۔ اگر تم خدا کا مزاج نہیں سمجھتے، تو غالب امکان یہ ہے کہ تم اس کا مزاج برہم کرو گے۔ خدا کا مزاج برہم کرنا خود اس کے غضب کو مشتعل کرنے کے مترادف ہے، اس صورت میں تیرےاعمال کا حتمی نتیجہ انتظامی احکام کی خلاف ورزی کی شکل میں برآمد ہوگا۔ اب تجھے یہ احساس ہونا چاہیے کہ جب تُو خدا کا جوہر جان لے گا تو تُو اس کا مزاج بھی سمجھ جائے گا اور جب تُو اس کا مزاج سمجھ جائے گا تو تجھے انتظامی احکام بھی سمجھ میں آ جائیں گے۔ یہ کہنے کی ضرورت نہیں رہتی کہ انتظامی احکام میں شامل زیادہ تر باتیں خدا کا مزاج چھُوتی ہیں، لیکن انتظامی احکام میں اس کا پورا مزاج ظاہر نہیں ہوتا، لہٰذا، تمھیں اپنی خدا کے مزاج کی سمجھ پروان چڑھانے کے لیے ایک قدم آگے بڑھنا ہوگا۔

میں آج کسی عام گفتگو کی طرح تم سے کلام نہیں کر رہا ہوں، لہٰذا تمھارے لیے مناسب ہے کہ تم میرے الفاظ غور سے سنو اور اس کے علاوہ، ان پر گہرائی سے غور کرو۔ اس سے میرا مطلب یہ ہے کہ تم نے میرے کہے ہوئے الفاظ پر بہت کم کوشش کی ہے۔ تم خدا کے مزاج پر غور کرنے کے تو اس سے بھی کم خواہاں ہو؛ شاذ و نادر ہی کوئی اس کی کوشش کرتا ہے۔ اس لیے میں کہتا ہوں کہ تمھارا ایمان پُرشکوہ الفاظ سے زیادہ کچھ نہیں ہے۔ ابھی تک، تم میں سے کسی ایک نے بھی اپنی سب سے اہم کمزوری دور کرنے کے لیے کوئی سنجیدہ کوشش نہیں کی ہے۔ میں نے تمھارے لیے اتنی تکالیف برداشت کیں پھر بھی تم نے مجھے مایوس کر دیا ہے۔ کوئی حیرت کی بات نہیں ہے کہ تمھیں خدا کی کوئی پروا نہیں ہے اور تمھاری زندگی سچائی سے عاری ہے۔ ایسے لوگ مقدسین کیسے سمجھے جا سکتے ہیں؟ آسمانی قانون ایسی چیز برداشت نہیں کرے گا! چونکہ تمھیں اس کی بہت کم سمجھ ہے، اس لیے میرے پاس سانسوں میں مزید توسیع کے سوا کوئی چارہ نہیں ہے۔

خدا کا مزاج ایک ایسا موضوع ہے جو ہر کسی کو بہت ہی تجریدی معلوم ہوتا ہے اور وہ ہے بھی، مزید برآں، یہ ایک ایسا موضوع ہے جسے قبول کرنا کسی کے لیے بھی آسان نہیں ہے، کیونکہ اس کا مزاج انسان کی شخصیت سے مختلف ہے۔ خدا کے بھی خوشی، غصہ، غم اور مسرت کے اپنے جذبات ہیں، لیکن یہ جذبات انسان کے جذبات سے مختلف ہیں۔ خدا جو ہے، سو وہ ہے اور جو اس کے پاس ہے، سو ہے۔ جو کچھ وہ بیان اور منکشف کرتا ہے وہ اس کی ذات اور اس کی شناخت کا اظہار ہے۔ وہ جو ہے اور جو کچھ اس کے پاس ہے، نیز اس کا جوہر اور شناخت، یہ ایسی چیزیں ہیں جنہیں کوئی انسان بدل نہیں سکتا۔ اس کا مزاج بنی نوع انسان کے لیے اس کی محبت، بنی نوع انسان کی تسکین، بنی نوع انسان کی نفرت، اور اس سے بھی زیادہ بنی نوع انسان کی مکمل تفہیم کا احاطہ کرتا ہے۔ تاہم، انسان کی شخصیت رجائیت پسند، خوش طبع یا بے حس ہو سکتی ہے۔ خدا کا مزاج تمام اشیا، تمام جانداروں، اور اس طرح تمام مخلوق کے حاکم کا ہے۔ اس کا مزاج شرف، طاقت، شرافت، عظمت اور سب سے بڑھ کر حاکمیت کا اظہار ہے۔ اس کا مزاج اختیار کی علامت ہے، ان تمام چیزوں کی علامت ہے جو راست باز ہیں، ان تمام اشیا کی علامت ہے جو خوبصورت اور اچھی ہیں۔ اس سے بھی بڑھ کر، یہ خود اس کی علامت ہے جس پر ظلمت یا اور کوئی دشمن طاقت غلبہ نہیں پا سکتی اور نہ ہی اس پر حملہ کر سکتی ہے، ساتھ ہی یہ خدا کی علامت ہے جو ناراض نہیں ہو سکتا (اور نہ ہی وہ ناراض کیا جانا برداشت کرے گا)۔ اس کا مزاج اعلیٰ ترین طاقت کی علامت ہے۔ کوئی بھی فرد یا افراد اس کے کام یا اس کے مزاج میں خلل نہیں ڈال سکتے۔ لیکن خدا کے برعکس انسان کی شخصیت حیوان پر انسان کی معمولی برتری کی علامت سے زیادہ کچھ نہیں ہے۔ انسان کے پاس بذات خود کوئی اختیار، کوئی آزادی، اور نفس سے ماورا ہونے کی کوئی اہلیت نہیں ہے، لیکن وہ اپنی ذات میں ایسا ہے جو ہر طرح کے لوگوں، واقعات اور اشیا کے رحم و کرم پر ہوتا ہے۔ خدا کی خوشی، راست بازی اور روشنی کے وجود اور ظہور کی وجہ سے ہے، ظلمت اور بدی کی تباہی کی وجہ سے ہے۔ وہ بنی نوع انسان کے لیے روشنی اور بہتر زندگی لانے میں خوشی محسوس کرتا ہے؛ اس کی خوشی راست بازی والی خوشی ہے، تمام مثبت چیزوں کی موجودگی کی علامت ہے اور اس سے بھی بڑھ کر بابرکت ہونے کی علامت ہے۔ خدا کا غضب اس نقصان کی وجہ سے ہے جو ناانصافی کے وجود اور مداخلت سے اس کی نوع انسانی کو پہنچتا ہے، بدی اور ظلمت کے وجود کی وجہ سے ہے، کہ حقیقت کو نکال باہر کرنے والی اشیا کے وجود کی وجہ سے ہے، اور اس سے بھی زیادہ، ان اشیا کے وجود کی وجہ سے ہے جو اچھی اور خوبصورت چیز کی مخالفت کرتی ہیں۔ اس کا غصہ اس بات کی علامت ہے کہ تمام منفی چیزیں اب موجود نہیں ہیں اور اس سے بھی کہیں زیادہ یہ اس کے تقدس کی علامت ہے۔ اس کا دکھ نوع انسانی کی وجہ سے ہے، جس سے وہ امیدیں رکھتا ہے لیکن جو ظلمت میں غرق ہو گئی ہے، کیونکہ جو کام وہ انسان پر کرتا ہے وہ اس کی امیدوں پر پورا نہیں اترتا، اور اس لیے کہ جس بنی نوع انسان سے وہ محبت کرتا ہے وہ سب روشنی میں نہیں رہ سکتے۔ وہ معصوم بنی نوع انسان کے لیے، ایمان دار لیکن جاہل انسان کے لیے، اور اس انسان کے لیے جو اچھا ہے لیکن اپنے نظریات سے محروم ہے، کے لیے غم محسوس کرتا ہے۔ اس کا غم اس کی نیکی اور اس کی رحمت کی علامت ہے، حسن اور مہربانی کی علامت ہے۔ اسے یقیناً اپنے دشمنوں کو شکست دینے اور انسان کی نیک نیتی حاصل کرنے سے خوشی حاصل ہوتی ہے۔ اور اس سے بھی کہیں زیادہ، یہ تمام دشمن قوتوں کے خاتمے اور تباہی سے پیدا ہوتی ہے، اور اس لیے کہ بنی نوع انسان کو ایک اچھی اور پرامن زندگی ملتی ہے۔ خدا کی خوشی انسان کی خوشی کے برعکس ہے؛ بلکہ، یہ اچھے ثمرات جمع کر لینے کا احساس ہے، شادمانی سے بھی زیادہ بڑا احساس۔ اس کی خوشی آج کے بعد سے بنی نوع انسان کے مصائب سے آزاد ہونے کی علامت ہے، اور بنی نوع انسان کے روشنی کی دنیا میں داخل ہونے کی علامت ہے۔ دوسری طرف، بنی نوع انسان کے تمام جذبات راستبازی، روشنی، یا جو کچھ خوبصورت ہے، اس کے لیے نہیں، بلکہ اس کے اپنے مفادات کی خاطر پیدا ہوتے ہیں، اور آسمان کی طرف سے عطا کردہ فضل کے لیے تو بالکل بھی نہیں ہوتے۔ بنی نوع انسان کے جذبات خود غرضانہ ہیں اور ان کا تعلق ظلمت کی دنیا سے ہے۔ خدا کے منصوبے کے لیے تو درکنار، وہ اس کی مرضی کی خاطر موجود نہیں ہوتے، اس لیے کبھی بھی ایک ہی سانس میں انسان اور خدا کے بارے میں بات نہیں کی جا سکتی۔ خدا تا ابد سب سے اعلیٰ اور ہمیشہ کے لیے قابل احترام ہے، جب کہ انسان ہمیشہ کے لیے رذیل، ہمیشہ کے لیے بے وقعت ہے۔ اس کی وجہ یہ ہے کہ خدا تا ابد قربانیاں دیتا ہے اور خود کو بنی نوع انسان کے لیے وقف کرتا ہے۔ جب کہ اس کے برعکس انسان، ہمیشہ صرف اپنے بارے میں سوچتا اور کوشش کرتا ہے۔ خدا انسانوں کی بقا کے لیے مستقل تکلیفیں اٹھاتا ہے، اور انسان کبھی بھی روشنی یا راستبازی کے لیے کوئی تعاون نہیں کرتا۔ اگر انسان ایک وقت کے لیے بھی کوشش کرے تو ایک ضرب برداشت نہیں کر سکتا کیونکہ انسان ہمیشہ صرف اپنے لیے کوشش کرتا ہے دوسروں کے لیے نہیں۔ انسان ہمیشہ سے خود غرض رہا ہے جبکہ خدا ہمیشہ کے لیے بے لوث ہے۔ خدا ہر اس شے کا منبع ہے جو منصفانہ، اچھی اور خوبصورت ہے، جب کہ انسان وہ ہے جو ہر بدصورتی اور برائی کو ظاہر کرتا ہے۔ خدا اپنی راست بازی اور خوبصورتی کا جوہر کبھی نہیں بدلے گا، جب کہ انسان کسی بھی وقت اور کسی بھی حالت میں، راستبازی میں خیانت کرنے اور خدا سے دور بھٹکنے کی پوری قدرت رکھتا ہے۔

میرے ہر جملے میں خدا کا مزاج مضمر ہے۔ تم میرے الفاظ پر اچھی طرح سے غور کرو گے، اور یقیناً تمھیں اس سے بہت فائدہ حاصل ہو گا۔ خدا کا جوہر سمجھنا بہت مشکل ہے، لیکن مجھے یقین ہے کہ تم سب کو کم از کم خدا کے مزاج کے بارے میں کچھ نہ کچھ اندازہ ضرور ہے۔ پس مجھے امید ہے کہ تمھارے پاس مجھے دکھانے کے لیے ایسی بہت سی چیزیں ہوں گی جو تم نے کی ہیں اور جو خدا کا مزاج برہم نہیں کرتیں۔ تب مجھے اطمینان ہو جائے گا۔ مثال کے طور پر ہر وقت خدا کو اپنے دل میں رکھ۔ جب تُو کوئی کام کرے تو اس کے کلام کے مطابق کر۔ ہر چیز میں اُس کے ارادوں کی جستجو کر، اور ایسے کام سے پرہیز کر جو خدا کی بے توقیری اور بے عزتی کرتا ہو۔ اس سے بھی کم، تیرے لیے مناسب نہیں کہ تُو اپنے دل میں مستقبل کا خلا پُر کرنے کے لیے خدا کو اپنے لاشعور میں رکھے۔ اگر تُو ایسا کرتا ہے تو تُو خدا کا مزاج برہم کرے گا۔ ایک بار پھر، فرض کر لے کہ تُو نے اپنی پوری زندگی میں کبھی بھی خدا کے خلاف توہین آمیز کلمات استعمال نہیں کیے یا شکایتیں نہیں کیں، اور ایک بار پھر، یہ فرض کر لے کہ اس نے تجھے جو فریضہ سونپا ہے، تُو اس کی مکمل ادائیگی پر قادر ہے اور یہ بھی کہ تُو زندگی بھر اس کے تمام کلام کے تابع بھی رہا ہے، اگر ایسا ہے تو پھر تُو نے اس کے انتظامی احکام کی خلاف ورزی کرنے سے خود کو بچا لیا ہے۔ مثال کے طور پر، اگر تُو نے کبھی یہ کہا ہے، "میں کیوں نہیں سوچتا کہ وہ خدا ہے؟" "میں سمجھتا ہوں کہ یہ الفاظ روح القدس کی آگہی سے زیادہ کچھ نہیں ہیں،" "میری رائے میں، ضروری نہیں کہ خدا جو کچھ بھی کرتا ہے وہ سب درست ہو" "خدا کی انسانیت مجھ سے اعلیٰ نہیں ہے،" "خدا کا کلام سرے سے قابلِ یقین ہی نہیں ہے"، یا اس طرح کے دیگر فیصلہ صادر کرنے والے فقرے ادا کیے ہیں تو میں تجھے نصیحت کرتا ہوں کہ اپنے گناہوں کا اعتراف کر لے اور کثرت سے توبہ کر۔ بصورت دیگر، تجھے کبھی معافی کا موقع نہیں ملے گا، کیونکہ تُو کسی انسان کو نہیں بلکہ خود خدا کو ناراض کر رہا ہے۔ ہوسکتا ہے کہ تُو سوچ رہا ہو کہ تُو ایک انسان کے بارے میں بدگمان رائے قائم کر رہا ہے، لیکن خدا کی روح اس طرح نہیں سوچتی۔ تیرا اس کے جسم کی توہین کرنا خود اس کی اپنی توہین کرنے کے برابر ہے۔ ایسا کر کے کیا تُو نے خدا کا مزاج برہم نہیں کیا ہے؟ تجھے یاد رکھنا چاہیے کہ جو کچھ بھی خُدا کی روح کرتی ہے وہ اُس کے جسم کی حالت میں کام کرنے کی حفاظت کے لیے ہوتا ہے اور وہ یہ کام بحسن و خوبی انجام دیتی ہے۔ اگر تُو اسے نظر انداز کرتا ہے تو میں کہوں گا کہ تُو ان لوگوں میں سے ہے جو خدا پر ایمان لانے میں کبھی کامیاب نہیں ہو سکتے۔ کیونکہ تُو نے خدا کا غضب بھڑکایا ہے، اس لیے وہ تجھے سبق سکھانے کے لیے قرار واقعی سزا کا استعمال کرے گا۔

خدا کا جوہر جاننا کوئی معمولی بات نہیں ہے۔ اس کے لیے تجھے لازماً اس کا مزاج سمجھنا ہو گا۔ اس طرح تُو رفتہ رفتہ اور لاعلمی میں خدا کی ذات کو جان لے گا۔ جب تجھے یہ معرفت حاصل ہو جائے گی تو تُو دیکھے گا کہ تُو ایک بلند تر اور مزید خوبصورت کیفیت میں داخل ہو چکا ہے۔ آخر میں، تجھے اپنی مکروہ روح پر شرمندگی محسوس ہوگی، اور، علاوہ ازیں، تو یہ محسوس کرے گا کہ اپنی شرمندگی سے چھپنے کے لیے تیرے پاس کوئی جگہ نہیں ہے۔اس وقت تُو اپنے طرز عمل سے خدا کے مزاج کو کم سے کم تر برہم کرے گا، تیرا دل خدا سے قریب تر ہوتا جائے گا اور تیرے دل میں خدا کے لیے محبت بتدریج بڑھتی جائے گی۔ یہ بنی نوع انسان کے ایک خوبصورت حالت میں داخل ہونے کی علامت ہے۔ لیکن ابھی تک، تم یہ حاصل نہیں کر سکے۔ جیسا کہ تم سب اپنی تقدیر کی خاطر دوڑتے پھرتے ہو، کیا خدا کی ذات جاننے کی کوشش میں بھی کسی کو دلچسپی ہے؟ اگر یہ سلسلہ جاری رہا تو تم نادانستہ طور پر انتظامی احکام کی خلاف ورزی کرو گے، کیونکہ تم خدا کا مزاج بہت کم سمجھتے ہو۔ تو کیا یہ سب کچھ کر کے تم خدا کے مزاج کے خلاف اپنے جرائم کی بنیاد نہیں ڈال رہے ہو؟ میں تم سے یہ کہہ رہا ہوں کہ خدا کا مزاج سمجھنا میرے کام سے الگ نہیں کیا گیا ہے۔ کیونکہ اگر تم اکثر انتظامی احکام کی خلاف ورزی کرتے رہو گے تو تم میں سے کون سزا سے بچ سکے گا؟ تو کیا میرا کام مکمل طور پر رائیگاں نہیں چلا جائے گا؟ اس لیے، میں اب بھی یہ تاکید کروں گا کہ، اپنے طرزعمل کی جانچ پڑتال کے علاوہ، تم جو اقدامات کرتے ہو ان میں محتاط رہو۔ یہ زیادہ بڑا مطالبہ ہے جو میں تم سے کرتا ہوں، اور میں امید کرتا ہوں کہ تم سب اس پر احتیاط سے غور کرو گے اور دل سے اس کا احترام کرو گے۔ اگر کوئی دن ایسا آئے جب تمھارے اعمال مجھے شدید غصے میں مبتلا کریں تو اس کے نتائج پر غور کرنا تنہا تمھارا کام ہے اور تمھاری جگہ سزا کاٹنے والا کوئی دوسرا نہیں ہو گا۔


زمین پر خدا کو کیسے جانا جائے

تم سب چاہتے ہو کہ خدا کے حضور تمہیں نوازا جائے اور خدا کی طرف سے تم پر احسان کیا جائے؛ ہر کوئی جب خدا پر ایمان لانا شروع کر دیتا ہے تو وہ ایسی چیزوں کی امید کرتا ہے، کیونکہ ہر کسی کو اعلیٰ چیزوں کی جستجو کا خبط ہے اور کوئی دوسروں سے پیچھے نہیں رہنا چاہتا۔ لوگ اسی طرح کے ہیں۔ عین اسی وجہ سے تم میں سے بہت سے لوگ آسمانی خدا کی خوشامد کی مسلسل کوشش کر رہے ہیں، پھر بھی دراصل خدا کے ساتھ تمہاری وفاداری اور اخلاص تمہاری اپنے آپ سے وفاداری اور اخلاص سے کہیں کم ہے۔ میں یہ کیوں کہتا ہوں؟ کیونکہ میں خدا کے ساتھ تمہاری وفاداری بالکل تسلیم نہیں کرتا اور، اس کے علاوہ کیوں کہ میں اس خدا کے وجود سے انکار کرتا ہوں جو تمہارے دلوں میں بستا ہے۔ کہنے کا مطلب یہ ہے کہ جس خدا کی تم عبادت کرتے ہو، وہ مبہم خدا جس کی تم تعریف کرتے ہو، قطعاً وجود نہیں رکھتا۔ میں یہ بات اتنی قطعیت سے اس وجہ سے کہہ سکتا ہوں کہ تم سچے خدا سے بہت دور ہو۔ تمہاری وفاداری کی وجہ تمہارے دلوں کے اندر والا بت ہے؛ جہاں تک میرا تعلق ہے، اس دوران میں جس خدا کو تم بڑا دیکھتے ہو اور نہ چھوٹا، تم اسے محض لفظی طور پر تسلیم کرتے ہو۔ جب میں یہ کہتا ہوں کہ تم خدا سے دور ہو تو میرا مطلب ہے کہ تم سچے خدا سے دور ہو جبکہ مبہم خدا بہت قریب محسوس ہوتا ہے۔ جب میں کہتا ہوں کہ "عظیم نہیں"، تو یہ اس بات کے حوالے سے ہے کہ جس خدا پر تم آج کے دن یقین رکھتے ہو وہ محض ایک ایسا فرد ہے جس میں بڑی صلاحیتیں نہیں ہیں، وہ شخص جو زیادہ عالی مرتبہ نہیں ہے۔ اور جب میں "چھوٹا نہیں" کہتا ہوں تو اس کا مطلب یہ ہے کہ اگرچہ یہ شخص ہوا کو طلب نہیں کر سکتا اور بارش کو حکم نہیں دے سکتا لیکن اس کے باوجود وہ خدا کی روحِ کو ایسا کام کرنے کی دعوت دینے پر قادر ہے جو آسمانوں اور زمین کو ہلا دیتا ہے اور لوگوں کو مکمل طور مبہوت کر دیتا ہے۔ بظاہر تم سب زمین پر اس مسیح کے بہت ہی فرمانبردار نظر آتے ہو پھر بھی خلاصہ یہ ہے کہ تم اس پر ایمان نہیں رکھتے اور نہ ہی تم اس سے محبت کرتے ہو۔ کہنے کا مطلب یہ ہے کہ جس پر تم واقعی یقین رکھتے ہو وہ تمہارے اپنے احساسات کا مبہم خدا ہے اور وہ جس سے تم سچی محبت کرتے ہو وہی خدا ہے جس کے لیے تم رات اور دن تڑپتے ہو، پھر بھی تم نے اسے ذاتی طور پر کبھی نہیں دیکھا۔ اس مسیح کی طرف تمہارا ایمان صرف جزوی ہے اور تمہاری محبت کچھ بھی نہیں ہے۔ ایمان کا مطلب یقین اور اعتماد ہے؛ محبت کا مطلب یہ ہے کسی کی دل میں تعظیم اور تحسین، کبھی جدا نہ ہونے والی ہو۔ پھر بھی آج کے مسیح پر تمہارا ایمان اور محبت اس سے کم تر ہے۔ جب ایمان کی بات آتی ہے تو تم اس پر کیسے ایمان رکھتے ہو؟ جب محبت کی بات آتی ہے تو تم کس طرح اس سے محبت کرتے ہو؟ تمہیں تو اس کے مزاج کی سرے سے کوئی سمجھ ہی نہیں ہے، پھر بھی تم اس کے جوہر سے کم واقف ہو، تو تم اس پر کیسے ایمان رکھتے ہو؟ اس پر تمہارے ایمان کی حقیقت کہاں ہے؟ تم اس سے کیسے محبت کرتے ہو؟ اس سے تمہاری محبت کی حقیقت کہاں ہے؟

بہت سے لوگوں نے آج تک بغیر کسی ہچکچاہٹ کے میری پیروی کی ہے۔ تو کیا تمہیں بھی پچھلے کئی سالوں میں بہت تھکاوٹ کا سامنا کرنا پڑا ہے۔ تم میں سے ہر ایک کا پیدائشی کردار اور عادات میں نے انتہائی صراحت کے ساتھ سمجھی ہیں؛ تم میں سے ہر ایک کے ساتھ تعامل کرنا بے حد دشوار رہا ہے۔ افسوس کی بات یہ ہے کہ اگرچہ میں نے تمہارے بارے میں بہت کچھ سمجھ لیا ہے لیکن تم میرے بارے میں کچھ نہیں سمجھتے۔ اس میں کوئی تعجب نہیں کہ لوگ کہتے ہیں کہ تم الجھن کے ایک لمحے کے دوران کسی کی چال کا شکار ہو گئے ہو۔ بے شک تم میرے مزاج کی کوئی بات نہیں سمجھتے، تم میرے ذہن میں جو کچھ ہے اس کا اندازہ بہت کم لگا سکتے ہو۔ آج میرے بارے میں تمہاری غلط فہمیاں مسلسل بڑھ رہی ہیں اور مجھ پر تمہارا ایمان بدستور ایک الجھا ہوا ایمان ہے۔ یہ کہنے کی بجائے کہ تم مجھ پر ایمان رکھتے ہو، یہ کہنا زیادہ مناسب ہو گا کہ تم سب خوشامد کرنے کی کوشش اور میری چمچہ گیری کر رہے ہو۔ تمہارے مقاصد بہت سادہ ہیں: میں اس کی پیروی کروں گا جو مجھے نواز سکتا ہے اور میں اس پر ایمان لاؤں گا جو مجھے بڑی آفات سے بچائے گا، چاہے وہ خدا ہو یا کوئی اور مخصوص خدا۔ مجھے اس میں سے کسی سے کچھ لینا دینا نہیں ہے۔ تم میں ایسے بہت سے لوگ ہیں اور یہ حالت بہت سنجیدہ ہے۔ اگر ایک دن یہ امتحان ہوتا کہ تم میں سے کتنے لوگوں کا مسیح پر اس کے جوہر کی بصیرت کی وجہ سے ایمان تھا تو مجھے ڈر ہے کہ تم میں سے ایک بھی میرے لیے تسلی بخش نہ ہو گا۔ پس تم میں سے ہر ایک کے لیے اس سوال پر غور کرنا تکلیف نہیں دے گا: جس خدا پر تم ایمان رکھتے ہو وہ مجھ سے بہت مختلف ہے اور ایسا ہونے کی وجہ سے پھر خدا پر تمہارے ایمان کا نچوڑ کیا ہے؟ تم جتنا زیادہ اپنے نام نہاد خدا پر ایمان رکھتے ہو تم مجھ سے مزید بھٹکتے رہو گے تو پھر اس مسئلے کا نچوڑ کیا ہے؟ یہ یقینی ہے کہ تم میں سے کسی نے بھی اس طرح کے سوال پر کبھی غور نہیں کیا ہے، لیکن کیا اس کی سنگینی تمہیں محسوس ہوئی ہے؟ کیا تم نے اس طرح سے ایمان کو جاری رکھنے کے نتائج پر غور کیا ہے؟

آج تمہیں بہت سے مسائل کا سامنا ہے اور تم میں سے کوئی بھی مسائل حل کرنے میں مہارت نہیں رکھتا۔ اگر یہ صورتحال جاری رہے تو ہار صرف تم ہی لوگوں کا مقدر بنے گی۔ میں مسائل شناخت کرنے میں تمہاری مدد کروں گا، لیکن انہیں حل کرنا تم پر منحصر ہے۔

میں ان لوگوں سے مسرور ہوتا ہوں جو دوسروں کے بارے میں مشکوک نہیں ہیں اور میں ان لوگوں کو پسند کرتا ہوں جو آسانی سے سچائی قبول کرتے ہیں۔ میں ان دو قسم کے لوگوں کا بڑا احترام کرتا ہوں کیونکہ میری نظر میں وہ ایمان دار لوگ ہیں۔ اگر تم فریبی ہو تو تم سب لوگوں اور معاملات کے بارے میں محتاط اور شک کرنے والے ہو گے اور اس طرح مجھ پر تمہارا ایمان شک کی بنیاد پر قائم ہو گا۔ میں اس طرح کا ایمان کبھی تسلیم نہیں کر سکتا تھا۔ سچے ایمان کی کمی کی وجہ سے، تم سچی محبت سے اور بھی زیادہ محروم ہو۔ اور اگر تم خدا پر شک کرنے اور اس کے بارے میں اپنی مرضی سے قیاس کرنے کے ذمہ دار ہو تو تم بلا شبہ سب لوگوں میں سب سے زیادہ فریبی ہو گے۔ تم قیاس کرتے ہو کہ کیا خدا انسان کی طرح ہو سکتا ہے: ناقابل معافی گناہ گار، معمولی کردار کا، غیر جانبداری اور دلیل سے عاری، انصاف کے احساس سے مبرا، شیطانی ہتھکنڈوں کا عادی، مکار اور دھوکے باز، برائی اور تاریکی سے خوش ہونے والا، وغیرہ۔ کیا اس کی وجہ یہ نہیں ہے کہ لوگ اس طرح کے خیالات رکھتے ہیں کیونکہ ان میں خدا کے بارے میں ذرا سی بھی معلومات نہیں ہیں؟ اس طرح کا ایمان گناہ سے کسی طرح کم نہیں ہے! یہاں تک کہ کچھ لوگ ایسے بھی ہیں جو یہ سمجھتے ہیں کہ جو لوگ مجھے خوش کرتے ہیں وہ بالکل خوشامد کرنے والے اور چاپلوسی کرنے والے ہیں اور جو لوگ اس طرح کی مہارتوں سے محروم ہیں وہ خدا کے گھر میں ناپسندیدہ ہوں گے اور وہاں وہ اپنا مقام کھو دیں گے۔ کیا یہ واحد علم ہے جو تم نے ان تمام سالوں میں حاصل کیا ہے؟ کیا تم نے یہی حاصل کیا ہے؟ اور میرے متعلق تمہارا علم ان غلط فہمیوں پر ہی نہیں رکتا، اس سے بھی بدتر بات یہ ہے کہ تم خدا کی روح کی بے ادبی اور عرش کی توہین کرتے ہو۔ یہی وجہ ہے کہ میں کہتا ہوں کہ تمہارے جیسا ایمان صرف تمہیں مجھ سے مزید بھٹکانے اور میرے خلاف زیادہ مخالف بنانے کا سبب بنے گا۔ کام کے کئی سالوں کے دوران، تم نے بہت سی سچائیاں دیکھی ہیں، لیکن کیا تم جانتے ہو کہ میرے کانوں نے کیا سنا ہے؟ تم میں سے کتنے لوگ سچائی قبول کرنے کو تیار ہیں؟ تم سب سمجھتے ہو کہ تم سچائی کی قیمت ادا کرنے کو تیار ہو، اور تم میں سے کتنے لوگوں نے واقعی سچائی کی وجہ سے مصائب جھیلے ہیں؟ تمہارے دلوں میں بے انصافی کے سوا کچھ نہیں ہے، جس کی وجہ سے تم یہ سوچتے ہو کہ ہر کوئی، چاہے وہ کوئی بھی ہو، اتنا ہی دھوکے باز اور بدعنوان ہے – یہاں تک کہ تم یہ بھی سمجھتے ہو کہ مجسم خدا ایک عام فرد کی طرح، مہربان دل یا ہمدردانہ محبت کے بغیر ہوسکتا ہے۔ اس سے بھی بڑھ کر، تمہارا خیال ہے کہ ایک نیک کردار اور ایک رحمدل، اور مہربان فطرت صرف آسمانی خدا کے اندر ہی موجود ہے۔ تمہارا خیال ہے کہ ایسا کوئی بزرگ وجود ہی نہیں رکھتا، اور زمین پر صرف اندھیرا اور برائی کا راج ہے، جب کہ خدا، جس کو لوگ بھلائی اور خوبصورتی کے لیے اپنی خواہشات سونپتے ہیں، ایک افسانوی شخصیت ہے جو ان کی طرف سے تراشی گئی ہے۔ تمہارے ذہنوں میں آسمانی خدا بہت محترم، نیک اور عظیم، عبادت اور ستائش کے لائق ہے؛ جبکہ زمینی خدا، آسمانی خدا کا متبادل اور ایک آلہ ہے۔ تم سمجھتے ہو کہ یہ خدا آسمانی خدا کے برابر نہیں ہو سکتا، اتنا کم تر ہے کہ اس کا ذکر، ایک ہی سانس میں، اس کے ساتھ نہیں کیا جا سکتا۔ جب خدا کی عظمت اور توقیر کی بات آتی ہے تو یہ چیزیں آسمانی خدا کی شان سے تعلق رکھتی ہیں، لیکن جب انسان کی فطرت اور بدعنوانی کی بات آتی ہے تو یہ وہ خصوصیات ہیں جن میں زمینی خدا کا ایک حصہ ہے۔ آسمانی خدا دائماً عالی مرتبہ ہے جبکہ زمینی خدا ہمیشہ کے لیے غیر اہم، کمزور اور نااہل ہے۔ آسمانی خدا جذبات سے نہیں بلکہ صرف راستبازی سے منسوب کیا جاتا ہے، جبکہ زمینی خدا صرف خود غرضی کے مقاصد رکھتا ہے اور بغیر کسی انصاف یا دلیل کے ہے۔ آسمانی خدا میں ٹیڑھے پن کا شائبہ تک نہیں ہے اور وہ ہمیشہ سے وفادار ہے جبکہ زمینی خدا کا ہمیشہ ایک بد دیانت پہلو ہوتا ہے۔ آسمانی خدا انسان سے بے حد محبت کرتا ہے جبکہ زمینی خدا انسان کی نامناسب دیکھ بھال کا مظاہرہ کرتا ہے، یہاں تک کہ اسے مکمل طور پر نظر انداز کرتا ہے۔ یہ غلط علم طویل عرصے سے تمہارے دلوں کے اندر رکھا گیا ہے اور مستقبل میں بھی اسے دوام بخشا جا سکتا ہے۔ تم مسیح کے تمام اعمال گمراہوں کے نقطہ نظر سے سمجھتے ہو اور اس کے تمام کاموں کے ساتھ ساتھ اس کی شناخت اور جوہر کا مکارانہ نقطہ نظر سے جائزہ لیتے ہو۔ تم نے ایک سنگین غلطی کی ہے اور وہ کیا ہے جو تم سے پہلے آنے والوں نے کبھی نہیں کیا ہے۔ یعنی تم صرف بلند آسمانی خدا کی خدمت کرو جس کے سر پر تاج ہے اور اس خدا کی طرف کبھی حاضری نہ دو جسے تم اتنا غیر اہم سمجھتے ہو کہ جیسے وہ تمہیں نظر ہی نہیں آتا ہے۔ کیا یہ تمہارا گناہ نہیں ہے؟ کیا یہ خدا کی فطرت کے خلاف تمھارے جرم کی عمدہ مثال نہیں ہے؟ تم آسمانی خدا کی عبادت کرتے ہو۔ تم بلند و بالا تصاویر کو پسند کرتے ہو اور اپنی فصاحت و بلاغت کی بدولت ممتاز حیثیت اختیار کرنے والے افراد کی عزت کرتے ہو۔ تم بخوشی اس خدا کے احکامات پر عمل کرتے ہو، جو تمہارے ہاتھوں کو دولت سے بھر دیتا ہے اور اس خدا سے التجائیں کرتے ہو جو تمہاری ہر خواہش پوری کر سکتا ہے۔ تم صرف اُس خدا کی عبادت نہیں کرتے ہو جو بلند و بالا نہیں ہے؛ تمہیں صرف اس خدا کے ساتھ وابستہ ہونے سے نفرت ہے جسے کوئی بھی انسان بلند مرتبے والا نہیں سمجھ سکتا۔ تم صرف اس خدا کی خدمت کرنے کو تیار نہیں ہو جس نے تمہیں کبھی ایک پیسہ بھی نہیں دیا اور یہ صرف وہی بدصورت خدا ہے جو تمہیں اپنے لیے تڑپانے سے قاصر ہے۔ یہ خدا تمھیں اپنے آفاق کو وسیع کرنے کے قابل نہیں بنا سکتا، ایسا محسوس کرنے کے قابل کہ جیسے تمہیں کوئی خزانہ مل گیا ہو، چہ جائیکہ وہ تمہاری ہر خواہش پورا کرے۔ تو پھر تم اس کی پیروی کیوں کرتے ہو؟ کیا تم نے اس طرح کے سوالات پر غور کیا ہے؟ جو کچھ تم کرتے ہو وہ محض اس مسیح کو ناراض نہیں کرتا بلکہ اس سے بھی اہم بات یہ ہے، کہ اس سے آسمانی خدا ناراض ہوتا ہے۔ میں سمجھتا ہوں کہ یہ خدا پر تمہارے ایمان کا مقصد نہیں ہے!

تم خدا سے شدید خواہش رکھتے ہو کہ وہ تمہارے اندر خوشی بھر دے، پھر بھی تم خدا سے بہت دور ہو۔ یہاں کیا معاملہ ہے؟ تم صرف اس کی باتوں کو قبول کرتے ہو، لیکن اس کے سلوک یا اس کی تراش خراش کو نہیں، اس سے کہیں کم تم اس کے ہر انتظام کو قبول کرنے کے قابل ہو، تاکہ تم اس پر مکمل اعتماد کرسکو۔ تو پھر یہاں کیا معاملہ ہے؟ آخری تجزیے میں، تمہارا ایمان انڈے کا ایک خالی خول ہے، جو کبھی چوزہ پیدا نہیں کر سکتا۔ کیونکہ تمہارے ایمان نے تمہیں سچائی سے ہمکنار کیا ہے اور نہ ہی تمہیں زندگی دی ہے بلکہ اس کی بجائے تمہیں رزق اور امید کا ایک خیالی احساس دیا ہے۔ رزق اور امید کا یہ احساس ہی خدا پر ایمان لانے کا تمہارا مقصد ہے، نہ کہ سچائی اور زندگی۔ اسی لیے میں کہتا ہوں کہ خدا پر تمہارے ایمان لانے کا مقصد غلامی اور بے شرمی کے ذریعے خدا کی چاپلوسی کرنے کے سوا کچھ اور نہیں رہا ہے اور اسے کسی طرح بھی سچا ایمان نہیں کہا جا سکتا۔ اس طرح کے ایمان سے ایک چوزہ کیسے پیدا ہوسکتا ہے؟ دوسرے لفظوں میں، اس طرح کا ایمان کیا کامیابی حاصل کر سکتا ہے؟ خدا پر تمہارے ایمان کا مقصد یہ ہے کہ اسے اپنے مقاصد کے حصول کے لیے استعمال کیا جائے۔ کیا یہ خدا کے مزاج کے خلاف تمہارے جرم کی مزید ایک حقیقت نہیں ہے؟ تم آسمانی خدا کے وجود پر ایمان رکھتے ہو اور زمین پر خدا کے وجود کا انکار کرتے ہو پھر بھی میں تمہارے خیالات کو نہیں مانتا؛ میں صرف ان لوگوں کی تعریف کرتا ہوں جو اپنے پاؤں زمین پر ٹکائے رکھتے ہیں اور زمینی خدا کی خدمت کرتے ہیں لیکن ان لوگوں کی کبھی نہیں جو اس مسیح کو تسلیم نہیں کرتے جو زمین پر ہے۔ ایسے لوگ آسمان میں خدا کے کتنے ہی وفادار کیوں نہ ہوں، آخر میں وہ میرے ہاتھ سے نہیں بچیں گے جو شریروں کو سزا دیتا ہے۔ یہ لوگ شریر ہیں اور یہ وہ برے لوگ ہیں جو خدا کی مخالفت کرتے ہیں اور انہوں نے مسیح کی کبھی خوشی سے اطاعت نہیں کی۔ یقیناً ان میں وہ تمام لوگ بھی شامل ہیں جنھیں علم نہیں ہے اور مزید یہ کہ وہ مسیح کو تسلیم نہیں کرتے ہیں۔ کیا تم یہ گمان رکھتے ہو کہ جب تک تم آسمانی خدا کے وفادار ہو، تم مسیح کے ساتھ جو چاہو کر سکتے ہو؟ غلط! تمہاری مسیح سے ناواقفیت، آسمانی خدا سے تمہاری ناواقفیت ہے۔ تم آسمانی خدا کے ساتھ کتنے ہی وفادار کیوں نہ ہو، یہ محض خالی خولی بات اور دکھاوا ہے کیونکہ زمینی خدا نہ صرف انسان کے سچائی اور زیادہ گہرا علم حاصل کرنے میں اہم کردار ادا کرتا ہے بلکہ اس سے زیادہ انسان کی مذمت اور اس کے بعد بدکرداروں کو سزا دینے کے حقائق کو گرفت میں لینے کے لیے سرگرم ہے۔ کیا تم یہاں کے مفید اور نقصان دہ نتائج سمجھ چکے ہو؟ کیا تم نے ان کا تجربہ کر لیا ہے؟ میں چاہتا ہوں کہ جلد ہی کسی دن تم یہ سچائی سمجھ لو: خدا کو جاننے کے لیے تجھے نہ صرف آسمانی خدا کو بلکہ اس سے بھی اہم بات یہ ہے کہ زمین پر موجود خدا کو بھی جاننا چاہیے۔ اپنی ترجیحات کو مت الجھا یا ثانوی کو اصل پر فوقیت حاصل کرنے کی اجازت نہ دے۔ صرف اسی طرح تو صحیح معنوں میں خدا کے ساتھ اچھے تعلقات قائم کر سکتا ہے، خدا کے قریب ہو سکتا ہے اور اپنے دل کو اس کے قریب لا سکتا ہے۔ اگر تو کئی سالوں سے ایمان رکھتا ہے اور مجھ سے طویل عرصے سے وابستہ ہے، پھر بھی مجھ سے دور رہتا ہے تو میں کہتا ہوں کہ ضرور ایسا ہوگا کہ تو اکثر خدا کا مزاج برہم کرے گا، اور تیرے انجام کا اندازہ لگانا بہت مشکل ہو گا۔ اگر میرے ساتھ کئی سالوں کی وابستگی نہ صرف تجھے انسانیت اور سچائی کے حامل شخص میں تبدیل کرنے میں ناکام رہی ہے بلکہ مزید برآں، تیری فطرت میں تیرے برے خصائل کو بھی گہرائی تک شامل کر دیا ہے اور تیرا تکبر نہ صرف پہلے سے دگنا ہو گیا ہے بلکہ میرے بارے میں تیری غلط فہمیاں بھی کئی گنا بڑھ گئی ہیں، جیسے کہ تو مجھے اپنا چھوٹا سا مددگار سمجھنے لگا ہے، تو پھر میں کہتا ہوں کہ تیری بیماری اب فقط جلد کی گہرائی تک ہی نہیں رہی ہے بلکہ تیری ہڈیوں تک رسائی حاصل کر چکی ہے۔ باقی جو بچتا ہے وہ یہ ہے کہ تو اپنے جنازے کے انتظامات ہونے کا انتظار کر۔ تو اب تجھے مجھے منت سماجت کر کے اپنا خدا بنانے کی بھی ضرورت نہیں، کیونکہ تو نے ایک ایسا گناہ کیا ہے جو موت کا مستحق ہے اور ایک ناقابل معافی گناہ ہے۔ اگر میں تجھ پر رحم کر بھی سکوں تو بھی آسمانی خدا تیری جان لینے پر اصرار کرے گا کیونکہ خدا کے مزاج کے خلاف تیرا جرم کوئی معمولی مسئلہ نہیں ہے بلکہ یہ ایک انتہائی سنگین نوعیت کا مسئلہ ہے۔ جب وہ وقت آئے تو مجھ پر یہ الزام نہ لگانا کہ میں نے تجھے پہلے نہیں بتایا تھا۔ یہ سب کچھ اس پر لوٹ آتا ہے: جب تو مسیح – زمینی خدا - کو ایک عام شخص سمجھتے ہوئے، اس کے ساتھ وابستہ ہو جائے گا، یعنی جب تو یہ مانے گا کہ یہ خدا ایک فرد کے سوا کچھ نہیں ہے، تو پھر اس وقت تو ہلاک ہو جائے گا۔ تم سب کو میری صرف یہی سرزنش ہے۔

  بہت جلد، میرا کام ختم ہو جائے گا اور کئی سال ایک ساتھ ایک ناقابلِ برداشت یاد بن گئے ہیں۔ میں نے اپنے کلمات بار بار دہرائے ہیں اور اپنا نیا کام مسلسل پھیلایا ہے۔ بلاشبہ، میری نصیحت ہر اس کام کا ضروری جزو ہے جو میں کرتا ہوں۔ میری راہنمائی کے بغیر، تم سب بھٹک جاؤ گے یہاں تک کہ خود کو مکمل طور پر خسارے میں پاؤ گے۔ میرا کام اب ختم ہونے والا ہے اور حتمی مراحل میں ہے۔ میری اب بھی خواہش ہے کہ میں راہنمائی کا کام کروں، یعنی تمھاری سماعت کے لیے تمھیں کچھ نصیحت کے الفاظ پیش کروں۔ مجھے صرف یہ امید ہے کہ تم لوگ اس قابل ہوگے کہ میری یہ تکالیف ضائع نہیں ہونے دو گے اور اس سے بھی بڑھ کر یہ کہ تم سمجھ سکتے ہو کہ میں نے جو سوچ سمجھ کرخیال رکھا ہے اور میرے کلام کو اس بات کی بنیاد سمجھو کہ تم بحیثیت انسان کیسے برتاؤکرتے ہو۔ خواہ وہ ایسے الفاظ نہ ہوں جنھیں تم سننے کے خواہش مند ہو، خواہ تم انھیں بخوشی قبول نہ کرو یا صرف مجبوری میں ہی قبول کرو، تمھیں انھیں سنجیدگی سے لینا پڑے گا۔ ورنہ، تمھارا لاپروا اور بے فکری والا مزاج اور برتاؤ مجھے حقیقت میں پریشان کرے گا بلکہ سچ تو یہ ہے کہ مجھے متنفر کرے گا۔ مجھے بہت زیادہ امید ہے کہ تم سب میراکلام بار بار پڑھ سکتے ہو – ہزاروں بار – اور حتیٰ کہ تمھیں یہ کلام زبانی بھی یاد ہو سکے۔ صرف اس طرح ہی تم اس قابل ہوجاؤگے کہ میری خود سے توقعات میں ناکام نہیں ہو پاؤ گے۔ تاہم، تم میں سے کوئی بھی اس طرح زندگی نہیں گزاررہا۔ بلکہ اس کے برعکس، تم سب ایک عیاش زندگی میں غرق ہو، ایسی زندگی جس میں اپنے دل کے حسب ِخواہش کھانا پینا ہے اور تم میں سے کوئی بھی اپنا دل اور روح مالامال کرنے کے لیے میرا کلام استعمال نہیں کرتا۔ اس لیے، میں بنی نوع انسان کے حقیقی روپ کے حوالے سے اس نتیجے پر پہنچا ہوں: انسان مجھے کسی بھی وقت دھوکا دے سکتا ہے اور کوئی بھی میرے کلام سے مکمل وفادار نہیں ہوسکتا۔


  "انسان کو شیطان نے اتنا بدعنوان کر دیا ہے کہ اب اس کا حلیہ انسانوں جیسا نہیں رہا۔" زیادہ تر لوگ اب یہ قول ایک حد تک سمجھ گئے ہیں۔ میں یہ اس لیے کہتا ہوں کیونکہ جس "پہچان" کا مثال حوالہ میں دیتا ہوں وہ صرف ایک قسم کا سطحی اعتراف ہے جو سچے علم کے خلاف ہے۔ کیونکہ تم میں سے کوئی بھی صحیح طریقے سے اپنا تخمینہ نہیں لگا سکتا اور نہ ہی اچھی طرح اپنا تجزیہ کرسکتا ہے، تم میرے کلام کے بارے میں مشکوک رہے۔ لیکن اس بار، میں تم لوگوں کے اندر موجود ایک نہایت سنجیدہ مسئلے کے متعلق بتانے کے لیے حقائق استعمال کر رہا ہوں۔ یہ مسئلہ دھوکا دہی ہے۔ تم سب لفظ "دھوکا دہی" کے متعلق جانتے ہو کیونکہ تم میں سے زیادہ تر لوگوں نے کوئی ایسا کام کیا ہے جو دوسروں سے دھوکا ہوتا ہے، جیسا کہ شوہر اپنی بیوی کو دھوکا دیتا ہے، بیوی اپنے شوہر کو دھوکا دیتی ہے، بیٹا اپنے باپ کو دھوکا دیتا ہے، بیٹی اپنی ماں کو دھوکا دیتی ہے، ایک غلام اپنے مالک کو دھوکا دیتا ہے، دوست ایک دوسرے کو دھوکا دیتے ہیں، رشتہ دار ایک دوسرے کو دھوکا دیتے ہیں، بیچنے والے خریدنے والوں کو دھوکا دیتے ہیں وغیرہ وغیرہ۔ ان تمام مثالوں میں دھوکا دہی کا عنصر موجود ہے۔ مختصراً، دھوکا دہی رویے کا ایسا روپ ہے جس میں کوئی وعدہ خلافی کرتا ہے، اخلاقی اصولوں کی خلاف ورزی کرتا ہے یا انسانی اقدار کی خلاف ورزی کرتا ہے اور انسان کے نقصان کا مرتکب ہوتا ہے۔ عمومی بات کرتے ہوئے کہا جا سکتا ہے کہ اس دنیا میں پیدا ہونے والے ایک انسان کے طور پر، تُو نے کچھ ایسا کیا ہو گا جو سچائی سے دھوکے پر مبنی ہوگا، خواہ تجھے کسی دوسرے فرد کو دھوکا دینے کے لیے کچھ کرنا یاد ہو یا نہ ہو یا تُو نے دوسروں کو کئی بار پہلے دھوکا دیا ہو۔ چونکہ تُو اپنے والدین یا دوستوں کو دھوکا دے سکتا ہے، تو تُو دوسروں کو بھی دھوکا دے سکتا ہے اور تُو مجھے بھی دھوکا دینے اور ایسے کام کرنے کے قابل ہے جن سے مجھے نفرت ہے۔ دوسرے لفظوں میں، دھوکا سطحی غیر اخلاقی رویہ نہیں ہے، بلکہ یہ ایسی چیز ہے جو سچائی سے متصادم ہے۔ یہ بنی نوع انسان کی مجھ سے مزاحمت اور عدم اطاعت کا ماخذ ہے۔ اسی لیے میں نے درج ذیل بیان میں خلاصہ بیان کیا ہے: دھوکا دہی فطرتِ انسانی ہے اور یہ فطرت، انسان کے مجھ سے کیے گئے وعدے کی بہت بڑی دشمن ہے۔


  ایسا رویہ جو میری پیروی نہیں کر سکتا وہ مطلقاً دھوکا ہی ہے۔ وہ رویہ مجھ سے وفادار نہیں ہے وہ دھوکا ہے۔ مجھے دغا دینا اور فریب دینے کے لیے جھوٹ بولنا دھوکا ہے۔ بہت سے تصورات رکھنا اور انھیں ہر طرف پھیلانا دھوکا ہے۔ میری گواہیوں اور مفادات کو برقرار رکھنے سے قاصر رہنا دھوکا دہی ہے۔ دل میں مجھ سے دور ہوتے ہوئے جھوٹی مسکراہٹ پیش کرنا دھوکا دہی ہے۔ یہ سب دھوکا دہی کے کام ہیں جن کے تم ہمیشہ قابل رہے ہو اور یہ تمھارے درمیان عام ہیں۔ تم میں سے کوئی یہ مسئلہ نہیں سمجھ سکتا لیکن میرے خیال میں ایسا نہیں ہے۔ میں کسی شخص کے اپنے ساتھ دھوکے کو معمولی بات نہیں سمجھ سکتا اور میں یقینی طور پر اسے نظر انداز نہیں کر سکتا۔ اب، جب میں تم لوگوں کے درمیان کام کر رہا ہوں تو تم اس طرح برتاؤ کرتے ہو – اگر ایسا دن آتا ہے جب تم پر نظر رکھنے والا کوئی نہ ہو تو کیا تم ان ڈاکوؤں کی طرح نہیں ہو گے جنھوں نے خود کو اپنے چھوٹے چھوٹے پہاڑوں کے بادشاہ قرار دیا ہو؟ جب ایسا ہوتا ہے اور تم کسی تباہی کا سبب بنتے ہو، تو تمھارے بعد کون صفائی کے لیے آئے گا؟ تم سوچتے ہو کہ دھوکا دہی کی کچھ حرکتیں محض کبھی کبھار ہونے والے واقعات ہیں، نہ کہ تمھارا مستقل رویہ اور یہ اس قابل نہیں ہے کہ اس پر اتنی شدت کے ساتھ تبادلہ خیال کیا جائے، جس سے اس طرح وہ تمھارا فخر مجروح کرتے ہیں۔ اگر تم واقعی ایسا سوچتے ہو تو تم میں عقل کی کمی ہے۔ ایسا سوچنا بغاوت کا نمونہ اور اس کی مثال ہے۔ انسان کی فطرت اس کی زندگی ہے؛ یہ وہ اصول ہے جس پر وہ زندہ رہنے کے لیے انحصار کرتا ہے اور وہ اسے تبدیل نہیں کر سکتا۔ مثال کے طور پر دھوکا دہی کی نوعیت ہی لے لیں۔ اگر تم کسی رشتہ دار یا دوست کو دھوکا دینے کے لیے کچھ کر سکتے ہو تو یہ ثابت کرتا ہے کہ یہ تمھاری زندگی اور فطرت کا حصہ ہے جس کے ساتھ تم پیدا ہوئے تھے۔ یہ ایسی چیز ہے جس سے کوئی انکار نہیں کر سکتا۔ مثال کے طور پر، اگر کوئی فرد دوسروں سے چُرانے میں لطف اٹھاتا ہے تو چوری کا یہ لطف ان کی زندگی کا حصہ ہے، اگرچہ وہ کبھی چوری کرسکتے ہے اور کبھی چوری نہیں کرسکتے۔ خواہ وہ چوری کریں یا نہ کریں، اس سے یہ ثابت نہیں ہوتا کہ چوری محض ایک قسم کا رویہ ہے بلکہ، یہ ثابت کرتا ہے کہ ان کی چوری ان کی زندگی کا حصہ ہے – یعنی، ان کی فطرت۔ بعض لوگ پوچھیں گے: چونکہ یہ ان کی فطرت ہے توکیوں، جب وہ اچھی چیزیں دیکھتے ہیں توکیا کبھی کبھار انھیں چوری نہیں کرتے؟ جواب بہت سادہ ہے۔ ان کے چوری نہ کرنے کی بہت سی وجوہات ہیں۔ ہو سکتا ہے کہ وہ کوئی چیز اس لیے چوری نہ کر سکیں کیونکہ وہ اتنی بڑی ہے کہ وہ دیکھنے والوں کی نظروں سے نہیں بچ سکتی یا اس وجہ سے کہ عمل کرنے کا مناسب وقت نہیں ہے یا کوئی چیز بہت مہنگی ہے، اس کی بہت سختی سے نگرانی کی جاتی ہے یا شاید انھیں اس میں کوئی خاص دلچسپی نہیں ہے یا وہ دیکھ نہیں سکتے کہ اس کا ان کو کیا فائدہ ہو سکتا ہے وغیرہ وغیرہ۔ سبھی وجوہات ممکن ہیں لیکن اس سے کوئی فرق نہیں پڑتا کہ وہ کچھ چوری کرتے ہیں یا نہیں، یہ ثابت نہیں کر سکتا کہ یہ سوچ صرف ایک لمحاتی، گزرتی ہوئی چمک کے طور پر موجود ہے۔ اس کے برعکس، یہ ان کی فطرت کا ایک حصہ ہے جسے بہترکے لیے تبدیل کرنا مشکل ہے۔ ایسا شخص صرف ایک بار چوری کرنے سے مطمئن نہیں ہوتا؛ دوسروں کے مال کو اپنی ملکیت قرار دینے کے اس طرح کے خیالات اس وقت پیدا ہوتے ہیں جب انھیں کسی اچھی چیز یا مناسب صورتحال کا سامنا ہوتا ہے۔ اس لیے میں کہتا ہوں کہ اس فکر کی اصل کوئی ایسی چیز نہیں ہے جو کبھی کبھار اختیار کی جاتی ہے بلکہ اس شخص کی اپنی فطرت میں ہے۔


  کوئی بھی فرد اپنے الفاظ اور اعمال اپنے حقیقی چہرے کی نمائندگی کے لیے استعمال کر سکتا ہے۔ یہ حقیقی چہرہ بلاشبہ ان کی فطرت ہے۔ اگر تُو ایسا فرد ہے جولچھے داراندازمیں بات کرتا ہے، تو تیری فطرت فریبی ہے۔ اگر تیری فطرت شاطر ہے، تو تُو مکارانہ انداز میں کام کرتا ہے اور دوسرے با آسانی تمھارے ذریعے دھوکے میں آ جاتے ہیں۔ اگر تیری فطرت بری ہے، تو تیری باتیں سننے میں خوش گوار لگ سکتی ہیں لیکن تیرے اعمال تیری مذموم چالیں چھپا نہیں سکتے۔ اگر تیری فطرت کاہل ہے تو تُو جو کچھ بھی کہتا ہے اس کا مقصد تیرا اپنی بے دلی اور سستی کے متعلق اپنی ذمہ داری سے بچنا ہے اور تیرے اعمال سستی پر مبنی اور لاپرواہی پر مشتمل ہوں گے اور حقیقت چھپانے میں کافی ماہر ہو گا۔ اگر تیری طبیعت ہمدرد ہے تو تیرے الفاظ معقول ہوں گے اور تیرے اعمال بھی سچائی کے مطابق ہوں گے۔ اگر تیری فطرت وفادار ہے تو یقیناً تیرے الفاظ مخلص ہیں اور تیرے کام کرنے کا طریقہ ذہنی اور جذباتی طور پر مستحکم ہے، کسی بھی ایسی چیز سے پاک جو تیرے مالک کو پریشان کر سکتا ہے۔ اگر تیری فطرت ہوس پرست یا دولت کی لالچی ہے تو تیرا دل اکثر ان چیزوں سے بھرا ہو گا اور تُو نادانستہ انحراف، غیر اخلاقی کاموں کا ارتکاب کرے گے جنھیں لوگ آسانی سے نہیں بھولیں گے اور جو لوگوں کو متنفر کر دیں گے۔ جیسا کہ میں نے کہا ہے، اگر تُو دھوکا دہی کی فطرت کا حامل ہے تو تُو بمشکل ہی خود کو اس سے نکال سکتا ہے۔ قسمت پر بھروسا نہ کر کہ اگر تو نے دوسروں سے کچھ غلط نہیں کیا تو تجھ میں دھوکا دہی کی فطرت نہیں ہے۔ اگر تیرا یہی خیال ہے تو واقعی تُو بغاوت کر رہا ہے۔ میں جب بھی بولتا ہوں تو میرا تمام کلام تمام لوگوں کے لیے ہوتا ہے، نہ کہ کسی ایک شخص یا ایک قسم کے افراد کے لیے۔ صرف اس لیے کہ تو نے ایک معاملے میں مجھے دھوکا نہیں دیا یہ ثابت نہیں کرتا کہ تُ و کسی معاملے میں مجھے دھوکا نہیں دے سکتا۔ کچھ لوگ اپنی شادی میں ناکامیوں کے دوران سچائی کی تلاش میں اپنا اعتماد کھو دیتے ہیں۔ کچھ لوگ خاندانی ٹوٹ پھوٹ کے دوران میرے ساتھ وفادار رہنے کی اپنی ذمہ داری چھوڑ دیتے ہیں۔ کچھ لوگ خوشی اور جوش کے لمحے کی تلاش میں مجھے چھوڑ دیتے ہیں۔ کچھ لوگ روشنی میں رہنے اور روح القدس کے کام کی لذت حاصل کرنے کے بجائے تاریک گھاٹی میں گرنا پسند کریں گے۔ کچھ لوگ دولت کی ہوس کی تسکین کے لیے دوستوں کی نصیحتیں نظر انداز کر دیتے ہیں اور اب بھی اپنی غلطی تسلیم کر کے اپنی روش نہیں بدل سکتے۔ کچھ لوگ میری حفاظت حاصل کرنے کے لیے میرے نام کے زیر سایہ عارضی طور پر رہتے ہیں، جبکہ کچھ لوگ مجبوری میں میرے لیے صرف معمولی سا وقف کرتے ہیں کیونکہ وہ زندگی سے جُڑے رہتے ہیں اور موت سے ڈرتے ہیں۔ کیا یہ اور دیگر غیر اخلاقی اعمال نہیں ہیں، جو مزید برآں، دیانت داری کے بغیر، صرف وہ رویے ہیں جن کے ساتھ لوگوں نے طویل عرصے سے اپنے دل کی گہرائیوں سے مجھے دھوکا دیا ہے؟ بلاشبہ، میں جانتا ہوں کہ لوگ مجھے دھوکا دینے کا پہلے سے منصوبہ نہیں بناتے؛ ان کی دھوکا دہی ان کی فطرت کا فطری انکشاف ہے۔ کوئی مجھے دھوکا نہیں دینا چاہتا اور کوئی خوش نہیں ہے کیونکہ انھوں نے مجھے دھوکا دینے کے لیے کچھ کیا ہے۔ اس کے برعکس، وہ خوف سے کانپ رہے ہیں، کیا ایسا نہیں ہے؟ تو، کیا تم سوچ رہے ہو کہ یہ دھوکا دہی کیسے چھوڑنا ہے اور موجودہ صورتحال کیسے بدلنی ہے؟


  ایک نہایت سنگین مسئلہ: دھوکا دہی (2)


  انسان کی فطرت میرے جوہرسے بالکل مختلف ہے، کیونکہ انسان کی بدعنوان فطرت کُلی طور پر شیطان سے پھوٹتی ہے؛ یعنی انسان کی فطرت پر شیطان نے عمل کیا ہے اور اسے بدعنوان بنا دیا ہے یعنی انسان اپنی بدی اور بدصورتی کے زیر اثر رہتا ہے۔ انسان سچائی کی دنیا یا مقدس ماحول میں پرورش نہیں پاتا، کُجا یہ کہ انسان روشنی میں زندگی گزارے۔ اس لیے یہ ممکن نہیں ہے کہ کوئی پیدائش سے ہی اپنی فطرت میں سچائی رکھتا ہو، کُجا یہ کہ کوئی اس جوہر کے ساتھ پیدا ہو کہ جو خدا سے ڈر رکھے اور اس کی اطاعت کرے۔ اس کے برعکس، لوگ خدا کے خلاف مزاحمت والی فطرت رکھتے ہیں، خدا کی نافرمانی کرتے ہیں اور سچائی سے محبت نہیں کرتے۔ یہ فطرت وہ مسئلہ ہے جس پر میں بات کرنا چاہتا ہوں – یعنی دھوکا بازی۔ دھوکا بازی ہر شخص کی خدا کے خلاف مزاحمت کا ماخذ ہے۔ یہ وہ مسئلہ ہے جو صرف انسان میں موجود ہے، مجھ میں نہیں۔ کچھ لوگ پوچھیں گے: چونکہ تمام انسان دنیا میں اسی طرح رہتے ہیں جیسے مسیح رہتا ہے، تو ایسا کیوں ہے کہ تمام انسانوں کی فطرت ایسی ہے کہ وہ تو خدا کو دھوکادیتے ہیں لیکن مسیح نہیں دیتا؟ یہ ایسا مسئلہ ہے جس کی تمھارے لیے ٹھیک وضاحت ہونی ضروری ہے۔


  بنی نوع انسان کے وجود کی بنیاد روح کا بار بار دوبارہ جنم لینا ہے۔ دوسرے لفظوں میں، ہرشخص اس وقت جسم میں ایک انسانی زندگی حاصل کرتا ہے جب ان کی روح دوبارہ جنم لیتی ہے۔ انسان کے جسم کی پیدائش کے بعد اس کی زندگی تب تک جاری رہتی ہے جب تک کہ جسم اپنی حتمی حد کو نہ پہنچ جائے، جو کہ آخری لمحہ ہے، جب روح اپنا خول چھوڑ دیتی ہے۔ یہ عمل بار بار دہرایا جاتا ہے، جس میں انسان کی روح وقتاً فوقتاً آتی اور جاتی رہتی ہے اور بنی نوع انسان کا وجود برقرار رہتا ہے۔ جسم کی زندگی بھی انسان کی روح کی زندگی ہے اور انسان کی روح انسان کے جسم کے وجود کی معاونت کرتی ہے۔ کہنے کا مطلب یہ ہے کہ ہر شخص کی زندگی اس کی روح سے حاصل ہوتی ہے اور زندگی جسم سے متصل نہیں ہے۔ اس طرح، انسان کی فطرت کا تعلق اس کی روح سے ہے نہ کہ جسم سے۔ صرف ہر انسان کی روح ہی جانتی ہے کہ اس نے شیطان کے بہکاووں، مصیبتوں اور بدعنوانی کا کیسا تجربہ کیا ہے۔ انسان کا جسم ان چیزوں سے ناواقف ہوتا ہے۔ اس لیے، بنی نوع انسان نادانستہ طور پر تاریک تر، غلیظ تر، اور بدتر ہوتی چلی جاتی ہے جبکہ انسان کا اور میرا فاصلہ بڑھتا جاتا ہے اور بنی نوع انسان کے لیے زندگی تاریک تر ہوتی چلی جاتی ہے۔ شیطان بنی نوع انسان کی ارواح کو اپنی گرفت میں رکھتا ہے اور بلاشبہ اسی وجہ سے انسان کا جسم بھی شیطان کے قبضے میں ہے۔ ایسا جسم اور ایسا انسان خدا کے خلاف مزاحمت کیسے نہیں کرے گا؟ وہ اس سے کیسے فطری طور پر ہم آہنگ ہو سکتے ہیں؟ میرے شیطان کو فضا میں پھینکنے کی وجہ یہ ہے کہ اس نے مجھے دھوکا دیا۔ تو پھر انسان اپنے ملوث ہونے سے کیسے آزاد ہو سکتے ہیں؟ اسی لیے دھوکا دہی انسانی فطرت ہے۔ مجھے یقین ہے کہ جب تم یہ دلیل سمجھ لو گے، تو تمھیں مسیح کے جوہر کا بھی کسی حد تک یقین حاصل ہو جائے گا۔ خدا کی روح جس جسم میں ہے وہ خدا کا اپنا جسم ہے۔ خدا کی روح اعلیٰ ترین ہے؛ وہ قادرِ مطلق، مقدس اور راست باز ہے۔ اسی طرح اس کا جسم بھی اعلیٰ ترین، قادرِمطلق، مقدس اور راست باز ہے۔ ایسا جسم صرف وہی کام انجام دے سکتا ہے جو راستبازانہ اور بنی نوع انسان کے لیے مفید ہو، جو مقدس، شاندار اور زبردست ہو؛ وہ ایسا کچھ بھی کرنے سے قاصر ہوتا ہے جو سچائی کے خلاف ہو، جو اخلاقیات اور انصاف کے خلاف ہو، کُجا یہ کہ وہ کوئی ایسا کام کرے جو خدا کی روح کو دھوکا دے۔ خدا کی روح پاک ہے اور اس لیے اس کے جسم کو شیطان بدعنوان نہیں بنا سکتا؛ اس کے جسم کا جوہر انسانی جسم سے مختلف ہے کیونکہ شیطان نے انسان کو بدعنوان کیا ہے، خدا کو نہیں؛ شیطان کے لیے ممکن نہیں کہ وہ اس کا جسم بدعنوان بنائے۔ پس، اس حقیقت کے باوجود کہ انسان اور مسیح ایک ہی جگہ رہتے ہیں، یہ صرف انسان ہی ہے جو شیطان کے قبضے میں آتا ہے، اس کی طرف سے استعمال ہوتا اور جال میں پھنستا ہے۔ اس کے برعکس، مسیح ابدی طور پر شیطان کی بدعنوانی سے بے نیاز ہے کیونکہ شیطان کبھی بلند ترین مقام پر چڑھنے اور خدا کے قریب پہنچنے کے قابل نہیں ہو سکے گا۔ آج، تم سب کو جان لینا چاہیے کہ یہ انسان ہے جسے شیطان نے اس طرح بدعنوان بنایا ہے جو مجھے دھوکا دیتا ہے۔ دھوکا دینا کبھی ایسا معاملہ نہیں ہو گا کہ مسیح اس میں شامل ہو۔


  شیطان کی طرف سے بدعنوان کی گئی تمام روحیں اس کے قابو میں ہوتی ہیں۔ صرف مسیح پر یقین رکھنے والے لوگ ہی الگ کیے گئے ہیں، شیطان کے حلقےمیں جانے سے بچایا گیا ہے اور آج کی بادشاہی میں انھیں لایا گیا ہے۔ یہ لوگ مزید شیطان کے زیر اثر نہیں رہتے۔ اس کے باوجود، انسان کی فطرت اب بھی انسان کے جسم میں پنہاں ہے یعنی اگرچہ تمھاری روحیں بچ گئی ہیں لیکن تمھاری فطرت اب بھی ویسی ہی ہے جیسی پہلے تھی اور اس بات کا امکان اب بھی سو فیصد ہے کہ تم مجھے دھوکا دو گے۔ اسی لیے میرا کام اتنی دیر تک ہے کیونکہ تمھاری فطرت خودسر ہے۔ اب تم اپنے فرائض کی ادائیگی کے دوران اپنی بہترین استطاعت کے مطابق مشکلات سے نمٹ رہے ہو، پھر بھی تم میں سے ہر کوئی مجھے دھوکا دینے اور شیطان کے تسلط اور اس کے حلقے میں لوٹنے نیز اپنی پرانی زندگی کی طرف لوٹنے کے قابل ہے – یہ ایک ناقابل تردید حقیقت ہے۔ اس وقت تمھارے لیے یہ ممکن نہیں ہو گا کہ انسانیت کا احساس یا انسان جیسی فطرت پیش کر سکو جیسے تم اب کرتے ہو۔ سنگین صورتوں میں، تمھیں تباہ کر دیا جائے گا اور اس سے بھی بڑھ کر کہ ابدی طور پر برباد کر دیے جاؤ گے، سخت سزا پاؤ گے اور دوبارہ کبھی جنم نہیں لے سکو گے۔ یہ مسئلہ تمھارے سامنے رکھا گیا ہے۔ میں تمھیں اس طریقے سے یاد دلا رہا ہوں؛ اول: تاکہ میرا کام رائیگاں نہ جائے اور دوم: تا کہ تم سب روشنی کے ایام میں رہو۔ سچ یہ ہے کہ میرا کام بیکار ہے یا نہیں، یہ اہم مسئلہ نہیں ہے۔ اہم یہ ہے کہ تم خوش گوار زندگی اور شاندار مستقبل رکھنے کے قابل ہو۔ میرا کام لوگوں کی جان بچانے کا کام ہے۔ اگر تیری روح شیطان کی گرفت میں آ جاتی ہے تو تیرا جسم سکون سے نہیں رہے گا۔ اگر میں تیرے جسم کی حفاظت کر رہا ہوں تو یقیناً تیری روح بھی میری نگہداشت میں ہو گی۔ اگر میں واقعی تجھ سے نفرت کروں تو تیرا جسم اور روح فوراً شیطان کی گرفت میں آ جائیں گے۔ کیا پھر تُو اپنی صورت حال کا تصور کر سکتا ہے؟ اگر کسی دن میرا کلام تم پر ضائع ہو گیا تو یا میں تمھیں مکمل طور پر شیطان کے حوالے کر دوں گا، جو تمھیں اس وقت تک اذیت ناک تشدد کا نشانہ بنائے رکھے گا جب تک کہ میرا غصہ بالکل ختم ہو جائے یا میں تم ناقابلِ اصلاح انسانوں کو خود سزا دوں گا کیونکہ تمھارے مجھے دھوکا دینے والے دل کبھی نہیں بدلیں گے۔


  تم سب کو اب جلد از جلد اپنے اندر جھانکنا چاہیے، تا کہ دیکھ سکو کہ میرے لیے تمھارے اندر کتنا دھوکا دہی باقی ہے۔ مجھے بے صبری سے تمھارے جواب کا انتظار ہے۔ میرے ساتھ معاملت میں بے پروائی نہ برتو۔ میں لوگوں سے کبھی کھیل نہیں کھیلتا۔ اگر میں کہوں کہ میں کچھ کروں گا تو ضرور کروں گا۔ مجھے امید ہے کہ تم میں سے ہر کوئی میری باتیں سنجیدگی سے لے گا اور یہ نہیں سوچے گا جیسے یہ کوئی سائنسی کہانی ہیں۔ مجھے تمھارے خیالات نہیں، ٹھوس عمل چاہیے۔ اس کے بعد، تمھیں میرے سوالات کے جواب دینے ہوں گے جو یہ ہیں:


  1. اگر تُو واقعی خدمت گزار ہے تو کیا تُو وفاداری سے مجھے خدمات پیش کر سکتا ہے، جس میں کسی قسم کی سستی یا منفیت نہ ہو؟


  2. اگر تجھے پتہ چلے کہ میں نے کبھی تیری تعریف نہیں کی تو کیا پھر بھی تُو زندگی بھر میری خدمت کر پائے گا؟


  3. اگر تیری بہت زیادہ محنت کے باوجود میں تجھے سرد مہری دکھاؤں تو کیا تُو گم نامی میں میرے لیے کام جاری رکھ سکے گا؟


  4. اگر تیری جانب سے میری راہ میں خرچ کرنے کے باوجود میں تیرے معمولی مطالبات پورے نہیں کرتا تو کیا تُو مجھ سے مایوس اور بد دل ہو جائے گا یا حتیٰ کہ مشتعل ہوجائے گا اور چیخ چیخ کر گالیاں بکے گا؟


  5. اگر تُو ہمیشہ انتہائی وفادار رہا ہے، مجھ سے بہت زیادہ محبت رکھتا ہے اور پھر بھی تجھے بیماری، غربت اور اپنے عزیزواقارب کے چھوڑ جانے کی مصیبت یا زندگی کی کوئی اور تکلیف برداشت کرنی پڑے، تو کیا تب بھی تیری مجھ سے وفاداری اور محبت برقرار رہے گی؟


  6. اگر تُو نے اپنے دل میں جو تصور کیا ہے وہ اس سے میل نہیں کھاتا جو میں نے کیا ہے تو تُو اپنے مستقبل کے راستے پر کیسے چلے گا؟


  7. اگر تجھے اپنی ان چیزوں میں سے کچھ حاصل نہیں ہوتا جن کی تجھے امید تھی تو کیا پھر بھی تُو میرا پیروکار رہ سکتا ہے؟


  8. اگر تُو نے میرے کام کا مقصد اور اہمیت کبھی نہیں سمجھی تو کیا تُو ایسا فرمانبردار شخص بن سکتا ہے جو من مانے فیصلے نہ کرے اور نتائج اخذ نہ کرے؟


  9. کیا تُو میرے کہے گئے تمام الفاظ اور وہ کام محفوظ کر سکتا ہے جو میں نے انسانوں کے ساتھ رہنے کے دوران کیے ہیں؟


  10. کیا تُو میرا وفادار پیروکار بننے کے قابل ہے، زندگی بھر تکالیف برداشت کرنے کے لیے تیار ہے، خواہ تجھے کچھ نہیں ملتا؟


  11. میری خاطر، کیا تُو اپنی بقا کے مستقبل کے راستے پر غوروخوض، منصوبہ بندی یا تیاری چھوڑ سکتا ہے؟


  یہ سوالات تمھارے لیے میرے حتمی تقاضوں کی عکاسی کرتے ہیں اور مجھے امید ہے کہ تم سب مجھے جواب دے سکتے ہو۔ اگر تُو ان سوالات میں پوچھی جانے والی ایک یا دو چیزیں پوری کر سکتا ہے تو تجھے کوشش جاری رکھنی چاہیے۔ اگر تُو ان تقاضوں میں سے کوئی ایک بھی پورا نہیں کر سکتا تو یقیناً تُو ایسا فرد ہے جو جہنم میں پھینک دیا جائے گا۔ ایسے لوگوں کے لیے مجھے مزید کچھ کہنے کی ضرورت نہیں ہے، کیونکہ بلاشبہ وہ مجھ سے مطابقت نہیں رکھتے۔ میں کوئی ایسا فرد اپنے گھر میں کیسے رکھ سکتا ہوں جو کسی بھی صورت حال میں مجھے دھوکا دے سکتا ہے؟ جہاں تک ان لوگوں کا تعلق ہے جو اب بھی زیادہ تر حالات میں مجھے دھوکا دے سکتے ہیں، میں دیگر انتظامات کرنے سے پہلے ان کی کارکردگی کا مشاہدہ کروں گا۔ تاہم وہ تمام لوگ جو مجھے دھوکا دینے کی اہلیت رکھتے ہیں، خواہ حالات کیسے بھی ہوں، میں انھیں کبھی نہیں بھولوں گا؛ میں انھیں اپنے دل میں یاد رکھوں گا اور ان کے برے اعمال کا بدلہ لینے کے موقع کا انتظار کروں گا۔ میں نے جو تقاضے بتائے ہیں یہ وہ تمام مسائل ہیں جن کا تمھیں اپنے اندر جائزہ لینا چاہیے۔ مجھے امید ہے کہ تم سب ان پر سنجیدگی سے غور کرو گے اور میرے ساتھ بدتہذیبی نہیں کرو گے۔ مستقبل قریب میں، میں ان جوابات کی جانچ کروں گا جو تم نے مجھے میرے تقاضوں کے خلاف دیے ہیں۔ تب تک، میں تم سے مزید کچھ نہیں مانگوں گا اور تمھیں اس سے زیادہ سنجیدہ تنبیہ نہیں کروں گا۔ اس کے بجائے میں اپنا اختیار استعمال کروں گا۔ جنھیں رکھنا چاہیے انھیں رکھا جائے گا، جنھیں انعام دیا جانا چاہیے انھیں انعام دیا جائے گا، جنھیں شیطان کے حوالے کیا جانا چاہیے انھیں شیطان کے حوالے کر دیا جائے گا، جنھیں سخت سزا دی جانی چاہیے انھیں سخت سزا دی جائے گی اور جنھیں فنا ہو جانا چاہیے انھیں برباد کر دیا جائے گا۔ اس طرح، میرے ایام میں مجھے پریشان کرنے والا کوئی نہیں رہے گا۔ کیا تُو میرے کلام پر یقین رکھتا ہے؟ کیا تُو خمیازے پر یقین رکھتا ہے؟ کیا تجھے یقین ہے کہ میں ان تمام شریروں کو سزا دوں گا جو مجھے دھوکا اور دغا دیتے ہیں؟ کیا تجھے اس دن کے جلد آنے یا بعد میں آنے کی امید ہے؟ کیا تُو ایسا فرد ہے جو سزا سے خوفزدہ ہے یا ایسا فرد ہے جو سزا برداشت کرنے کے باوجود میری مخالفت کرے گا؟ جب وہ دن آئے گا تو کیا تُو تصور کر سکتا ہے کہ تُو ہنسی خوشی زندگی گزارے گا یا روئے گا اور اپنے دانت پیسے گا؟ تجھے کس قسم کے انجام کی امید ہے؟ کیا تُو نے کبھی سنجیدگی سے غور کیا ہے کہ تُو مجھ پر سو فیصد یقین رکھتا ہے یا مجھ پر سو فیصد شک کرتا ہے؟ کیا تُو نے کبھی احتیاط سے سوچا ہے کہ تیرے اعمال اور طرزِعمل تجھ پر کس قسم کے نتائج اور انجام لے کرآئیں گے؟ کیا تجھے واقعی امید ہے کہ بدلے میں میری تمام باتیں پوری ہوں گی یا تُو دہشت زدہ ہے کہ بدلے میں میری باتیں پوری ہوں گی؟ اگر تجھے امید ہے کہ میں اپنا کلام پورا کرنے کے لیے جلد ہی رخصت ہو جاؤں گا تو تجھے اپنے قول و فعل سے کیا برتاؤ کرنا چاہیے؟ اگر تجھے میرے رخصت ہونے کی امید نہیں ہے اور میری تمام باتیں فوراً پوری ہونے کی امید نہیں ہے تو تُو مجھ پر ایمان ہی کیوں رکھتا ہے؟ کیا تُو واقعی جانتا ہے کہ تُو میری پیروی کیوں کر رہا ہے؟ اگر تیری دلیل محض اپنا افق وسیع کرنا ہے تو تجھے خود کو پریشان کرنے کی کوئی ضرورت نہیں ہے۔ اگر برکت حاصل کرنی ہے اور آنے والی آفت سے بچنا ہے تو تُو اپنے طرز عمل کی فکر کیوں نہیں کرتا؟ تُو خود سے کیوں نہیں پوچھتا کہ کیا تُو میرے تقاضے پورے کر سکتا ہے؟ تُو خود سے یہ سوال کیوں نہیں کرتا کہ کیا تُو آئندہ کی نعمتیں حاصل کرنے کا اہل ہے؟


  تمھیں اپنے اعمال پر غور کرنا چاہیے

  تمھاری زندگی کا ہرعمل اور فعل یہ ظاہر کرتا ہے کہ تمھیں ہر روز میرے کلام کا ایک اقتباس فراہم کیا جانا چاہیے جو تمھیں دوبارہ بھر سکے، کیونکہ تم بہت ناقص ہو، اور حاصل کرنے کے لیے تمھارا علم اور تمھاری صلاحیت بہت قلیل ہے۔ اپنی روزمرہ کی زندگیوں میں، تم ایک ایسی فضا اور ماحول کے درمیان زیست کررہے ہو جو سچائی یا اچھی حسِ سے عاری ہے۔ تمھارے پاس زندہ رہنے کے لیے سرمائے کی کمی ہے، اور تمھارے پاس مجھے یا سچائی کو جاننے کی بنیاد نہیں ہے۔ تمھارا ایمان مبہم اور تجریدی عقیدے یا انتہائی اعتقادی علم اور مذہبی رسومات کے سوا کسی چیز پر قائم نہیں ہے۔ میں ہر روز تمھاری حرکات و سکنات کو دیکھتا ہوں، تمھارے ارادوں اور برے ثمرات کا جائزہ لیتا ہوں، اور مجھے کوئی بھی ایسا شخص نہیں ملا جو واقعتاً اپنا دل اور روح میری اٹل قربان گاہ پر رکھتا ہو۔ چنانچہ میں وہ تمام کلام بیان کرنے میں وقت ضائع کرنے کو تیار نہیں ہوں جن کا اظہار میں ایسی بنی نوع انسان کے لیے کرنا چاہتا ہوں؛ میرے دل میں جو منصوبے ہیں وہ صرف میرے نامکمل کام کے ہیں اور بنی نوع انسان میں سے ان لوگوں کے لیے ہیں جنہیں مجھےابھی بچانا ہے۔ تاہم، میری خواہش ہے کہ وہ تمام لوگ جو میری پیروی کرتے ہیں میری نجات اور سچائیاں حاصل کریں جو میرا کلام انھیں عطا کرتا ہے۔ مجھے امید ہے کہ ایک دن جب تُو آنکھیں بند کرے گا تو تجھے ایک ایسی قلمرو نظر آئے گی جہاں فضاؤں میں خوشبو ہوگی اور زندہ پانیوں کی نہریں رواں ہوں گی – یہ ایک تاریک، سرد دنیا نہیں ہوگی جہاں سیاہ بادل آسمان کو داغدار کر تے ہیں اور چیخ و پکار کی آوازیں کبھی ختم نہیں ہوتیں۔


  ہر روز، ہر ایک کے اعمال اور خیالات ایک کی نظروں سے دیکھے جاتے ہیں، اور، ساتھ ہی ساتھ، وہ اپنے آنے والے کل کی تیاری میں ہوتے ہیں۔ یہ وہ راستہ ہے جس پر تمام زندہ لوگوں کا چلنا لازم ہے؛ یہ وہ راستہ ہے جو میں نے سب کے لیے پہلے سے مقدر کر رکھا ہے، اور کوئی بھی نہ تو اس سے بچ سکتا ہے اور نہ ہی اس سے مستثنیٰ ہو سکتا ہے۔ میں نے جو کلمات کہے ہیں ان کا کوئی شمار نہیں، اور، مزید برآں، جو کام میں نے کیا ہے، وہ بے حساب ہے۔ ہر روز، میں دیکھتا ہوں کہ ہر شخص فطری طور پر وہ سب کچھ کرتا ہے جو اسے اپنی جبلی فطرت اور اپنی فطرت کی نشوونما کے مطابق کرنا ہے۔ نا دانستہ طور پر، بہت سے لوگ پہلے ہی "صحیح راستے،" پر قدم رکھ چکے ہیں، جسے میں نے مختلف اقسام کے لوگوں کی توضیح کے لیے وضع کیا ہے۔میں نے ان مختلف قسم کے لوگوں کو عرصہ دراز سے مختلف ماحول اور، ان کی متعلقہ جگہوں پر رکھا ہے، ہر ایک نے اپنی موروثی صفات کا اظہار کیا ہے۔ انھیں کوئی باندھنے والا نہیں، انھیں کوئی ورغلانے والا نہیں۔ وہ مکمل طور پر آزاد ہیں اور وہ جو اظہار کرتے ہیں وہ قدرتی طور پر آتا ہے۔ صرف ایک چیز انھیں قابو میں رکھتی ہے: میرا کلام۔ چنانچہ کچھ لوگ میرا کلام بغض کے ساتھ پڑھتے ہیں، کبھی اس پر عمل نہیں کرتے، ایسا صرف موت سے بچنے کے لیے کرتے ہیں؛ دیگر، دریں اثنا، کہ اگر انھیں اپنی رہنمائی اور رزق کے لیے میرا کلام نہ ملے تو ان کا دن گزارنا مشکل ہو جاتا ہے، اور اس لیے وہ قدرتی طور پر میرے کلام کا ورد کرتے رہتے ہیں۔ جیسے جیسے وقت گزرتا جاتا ہے، وہ انسانی زندگی کا راز، بنی نوع انسان کی منزل، اور انسان ہونے کی قدر دریافت کرتے ہیں۔ میرے کلام کی موجودگی میں بنی نوع انسان بالکل اسی طرح ہے، اور میں صرف معاملات کو اپنے راستے پر چلنے دیتا ہوں۔ میں کوئی ایسا کام نہیں کرتا جس سے لوگ میرے کلام کو اپنے وجود کی بنیاد بنانے پر مجبور ہو جائیں۔ تو وہ لوگ جن کا کبھی ضمیر نہیں رہا، اور جن کے وجود کی کبھی کوئی قدروقیمت نہیں رہی، وہ میرے کلام کو دیدہ دلیری سے ایک طرف رکھ دیتے ہیں اور خاموشی سے دیکھ کر کہ چیزیں کیسی جا رہی ہیں، جیسا وہ چاہتے ہیں، کرتے ہیں۔ وہ سچائی سے اور ہر اس شے سے جو میری طرف سے آتی ہے، نفرت کرنے لگتے ہیں۔ مزید برآں، وہ میرے گھر میں رہنے سے نفرت کرتے ہیں۔ اپنی منزل کی خاطر، اور سزا سے بچنے کے لیے، یہ لوگ میرے گھر میں ایک وقت تک، خواہ وہ خدمت ہی کیوں نہ کر رہے ہوں، سکونت پذیر ہوتے ہیں۔ تاہم، ان کے ارادے اور اعمال کبھی نہیں بدلتے۔ یہ نعمتوں کے تئیں ان کی خواہش میں اضافہ کرتا ہے، اور بادشاہی میں ایک بار داخل ہونے – یہاں تک کہ ابدی جنت میں داخل ہونے اور بعد ازاں ہمیشہ کے لیے رہنے کی خواہش کو بڑھاتا ہے۔ میرے دن کے جلد آنے کے لیے وہ جتنا زیادہ تڑپتے ہیں، اتنا ہی وہ محسوس کرتے ہیں کہ سچائی ان کے راستے میں ایک رکاوٹ، ایک سنگِ راہ بن گئی ہے۔ وہ آسمانی بادشاہی کی برکات سے ہمیشہ کے لیے لطف اندوز ہونے کی خاطر بادشاہی میں قدم رکھنے کے لیے مشکل سے ہی انتظار کر سکتے ہیں – سب کچھ سچائی کی پیروی کیے بغیر یا انصاف اور تادیب قبول کیے بغیر اور، سب سے بڑھ کر، میرے گھر کے اندر رینگنے کی ضرورت اور میرے حکم کے تابع ہوئے بغیر۔ یہ لوگ میرے گھر میں نہ تو سچائی کی جستجو کی اپنی خواہش پوری کرنے اور نہ ہی میری حکمت عملی کے ساتھ تعاون کرنے کے لیے داخل ہوتے ہیں؛ ان کا مقصد صرف ان لوگوں میں شامل ہونا ہوتا ہے جو آنے والے زمانے میں تباہ نہیں ہوں گے۔ اس لیے ان کے دلوں نے کبھی نہیں جانا کہ سچائی کیا ہے، یا سچائی کیسے قبول کی جائے۔ یہی وجہ ہے کہ ایسے لوگوں نے کبھی سچائی پر عمل نہیں کیا اور نہ ہی اپنے بگاڑ کی گہرائی کا احساس کیا اور پھر بھی میرے گھر میں ہمیشہ "خادمین" کی طرح رہے ہیں۔ وہ " صبرسے" میرے دن کی آمد کے منتظر ہیں اور ان تھک ہیں،چاہے میرے کام کا طریقہ انھیں کتنا بھی ادھر ادھر پھینکے۔ لیکن اس سے کوئی فرق نہیں پڑتا کہ ان کی کتنی بڑی کوششیں ہیں یا وہ کیا قیمت ادا کرتے ہیں، کسی نے انھیں کبھی سچائی کے لیے تکلیف اٹھاتے یا میری خاطر کچھ دیتے ہوئے نہیں دیکھا۔ وہ اپنے دلوں میں، وہ دن دیکھنے کی اضطراب انگیز خواہش رکھتے ہیں جس دن میں پرانا دور ختم کردوں گا، علاوہ ازیں، وہ یہ جاننے کے لیے انتظار نہیں کر سکتے کہ میری طاقت اور اختیار کتنا عظیم ہے۔ جس کام میں انھوں نے کبھی جلدی نہیں کی، وہ ہے خود کو بدلنا اور سچائی کی پیروی کرنا۔ جس سے میں تنگ آ چکا ہوں وہ اس سے محبت کرتے ہیں اور جس سے میں محبت کرتا ہوں وہ اس سے تنگ ہیں۔ وہ اس چیز کی آرزو کرتے ہیں جس سے میں نفرت کرتا ہوں، لیکن جس سے میں نفرت کرتا ہوں وہ اسے کھونے سے ڈرتے ہیں۔ وہ اس پُرخباثت دنیا میں رہتے ہیں، اس سے کبھی نفرت نہیں کرتے، بلکہ اس بات سے بہت ڈرتے ہیں کہ میں اسے تباہ کر دوں گا۔ اپنے متضاد ارادوں کے درمیان، وہ اس دنیا سے محبت کرتے ہیں جس سے میں نفرت کرتا ہوں، لیکن ساتھ ہی یہ آرزو بھی رکھتے ہیں کہ میں اسے جس قدر جلد ممکن ہو تباہ کر دوں تاکہ وہ تباہی کے عذاب سے بچ جائیں اور اگلے زمانے کے آقاؤں میں تبدیل ہو جائیں، قبل اس کے کہ وہ سچے راستے سے بھٹکیں۔ اس کی وجہ یہ ہے کہ وہ سچائی سے محبت نہیں کرتے اور میری طرف سے آنے والی تمام چیزوں سے بے زار ہیں۔ ہو سکتا ہے کہ وہ برکات سے محروم نہ ہونے کی خاطر تھوڑے وقت کے لیے "فرمانبردار لوگ" بن جائیں، لیکن ان کی فیض یاب ہونے کی بے چینی، اور فنا ہونے اور دہکتی ہوئی آگ کی جھیل میں داخل ہونے کا خوف، کبھی چھپایا نہیں جا سکتا۔ جیسے جیسے میرا دن قریب آ رہا ہے، ٹھیک اسی طرح ان کی خواہش توانا ہوتی جا رہی ہے۔ اور جتنی بڑی آفت آئے گی اتنا ہی زیادہ بے بس کر دے گی، انھیں یہ معلوم نہیں ہوگا کہ مجھے خوش کرنے کے لیے کہاں سے شروع کریں اور ان نعمتوں سے محروم ہونے سے کیسے بچیں جن کے لیے وہ طویل عرصے سے ترس رہے ہیں۔ جیسے ہی میرا ہاتھ اپنا کام کرنا شروع کرتا ہے ایسے لوگ ہراول دستہ کے طور پر کام کرنے کے لیے بے چین ہوتے ہیں۔ وہ صرف فوجیوں کے ہراول تک بڑھنے کے بارے میں سوچتے ہیں، اس بات سے بہت ہی خوفزدہ ہیں کہ میں انھیں نہیں دیکھوں گا۔ وہ وہی کرتے اور کہتے ہیں جسے وہ صحیح سمجھتے ہیں، یہ بالکل نہیں جانتے کہ ان کے اعمال و افعال کبھی بھی سچائی کے مطابق نہیں رہے ہیں، اور یہ کہ ان کے اعمال محض میرے منصوبے میں خلل ڈالتے اور مداخلت پیدا کرتے ہیں۔ ممکن ہے کہ انھوں نے بہت کوشش کی ہو، اور مشکلیں برداشت کرنے کی اپنی مرضی اور ارادے میں سچے ہوں، لیکن جو کچھ وہ کرتے ہیں ان کا مجھ سے کوئی تعلق نہیں، کیونکہ میں نے کبھی نہیں دیکھا کہ ان کے اعمال نیک نیتی کی پیداوار ہوں، کجا یہ کہ میں نے انھیں اپنی قربان گاہ پر اکچھ بھی رکھتے ہوئے دیکھا ہو۔ یہ وہ اعمال ہیں جو انھوں نے ان برسوں میں میرے سامنے کیے ہیں۔


  اصل میں، میں تم لوگوں کو مزید سچائیاں فراہم کرنا چاہتا تھا، لیکن مجھے اس سے گریز کرنا پڑا کیونکہ سچائی کے بارے میں تمھارا رویہ نہائت سرد اور لاتعلقی والا ہے؛ میں یہ نہیں چاہتا کہ میری کوششیں رائیگاں جائیں، اور نہ ہی میں یہ دیکھنا چاہتا ہوں کہ لوگ میرا کلام پکڑے رہیں اور ساتھ ہی ہر لحاظ سے وہ کام کریں جو میری مخالفت کرتے ہیں، مجھے بدنام کرتے ہیں، اور میری گستاخی کرتے ہیں۔ تمھارے رویوں اور تمھاری انسانیت کی وجہ سے، میں تمھیں صرف ایک چھوٹا سا اور، تمھارے لیے، اپنے کلام کا بہت اہم حصہ فراہم کرتا ہوں، جو بنی نوع انسان کے درمیان میری طرف سے آزمائش کا کام کرتا ہے۔ صرف اب میں نے صحیح معنوں میں اس بات کی تصدیق کی ہے کہ میں نے جو فیصلے کیے اور منصوبہ بنایا ہے وہ تمھاری ضروریات کے مطابق ہے اور، مزید یہ کہ، بنی نوع انسان کے لیے میرا ایک درست رویہ ہے۔ میرے سامنے تمھارے کئی سالوں کے رویے نے مجھے ایک جواب دیا ہے جس کی کوئی نظیر نہیں ہے، اور اس جواب کا سوال یہ ہے کہ: "سچائی اور سچے خدا کے سامنے انسان کا رویہ کیا ہے؟" میں نے جو کوششیں انسان کے لیے وقف کی ہیں وہ انسان کے لیے میری محبت کا جوہر ثابت کرتی ہیں، اور میرے سامنے انسان کا ہر عمل سچائی کے تئیں اس کی نفرت اور میری مخالفت کا جوہر ثابت کرتا ہے۔ میں ان سب کے لیے ہمہ وقت، فکر مند رہتا ہوں جو میری پیروی کرتے ہیں، پھر بھی جو لوگ میری پیروی کرتے ہیں وہ کبھی بھی میرا کلام حاصل کرنے کے اہل نہیں ہوتے؛ یہاں تک کہ وہ میری تجاویز قبول کرنے کے بھی اہل نہیں ہوتے۔ یہ وہ چیز ہے جو مجھے سب سے زیادہ دکھ دیتی ہے۔ مجھے کبھی کوئی نہیں سمجھ سکا اور نہ ہی، اس کے علاوہ کبھی کوئی مجھے قبول کرنے کے قابل ہو سکا ہے، حالانکہ میرا رویہ مخلصانہ ہے، اور میرے کلمات نرم ہیں۔ میں نے انھیں جو کام تفویض کیا ہے اسے ہر کوئی اپنے اپنے خیالات کے مطابق کرنے کی کوشش کرتا ہے؛ وہ میرے ارادے کی جستجو نہیں کرتے، یہ پوچھنا تو درکنار کہ میں ان سے کیا چاہتا ہوں۔ جب وہ میرے خلاف بغاوت کرتے ہیں تب بھی وہ وفاداری سے میری خدمت کرنے کا دعویٰ کرتے ہیں۔ بہت سے لوگوں کا خیال ہے کہ جو سچائیاں ان کے لیے ناقابل قبول ہیں یا جن پر وہ عمل نہیں کر سکتے وہ سچائیاں ہی نہیں ہیں۔ ایسے لوگوں میں، میری سچائیاں ایسی بن جاتی ہیں جنھیں جھٹلایا جاتا ہے اور جنہیں ایک طرف کر دیا جاتا ہے۔ اس کے ساتھ ہی، لوگ مجھے لفظی طور پر خدا کے طور پر پہچانتے ہیں، پھر بھی مجھے خارجی مانتے ہیں جو سچائی، راستہ، یا زندگی نہیں ہے۔ یہ سچائی کوئی نہیں جانتا: میرا کلام ہمیشہ کے لیے اٹل سچائی ہے۔ میں انسان کے لیے زندگی کا سامان اور بنی نوع انسان کے لیے واحد راہنما ہوں۔ میرے کلام کی اہمیت اور معنی کا تعین اس بات سے نہیں ہوتا کہ بنی نوع انسان کی طرف سے اسے پہچانا جاتا یا قبول کیا جاتا ہے، بلکہ خود کلام کے جوہر سے اس کا تعین ہوتا ہے۔ یہاں تک کہ اگر اس روئے زمین پر کوئی ایک شخص بھی میرا کلام حاصل نہ کر سکے، تب بھی میرے کلام کی قدر اور بنی نوع انسان کے لیے ان کی مدد کسی بھی انسان کے لیے ناقابل تخمین ہے۔ لہٰذا، جب بہت سے ایسے لوگوں کا سامنا کرنا پڑتا ہے جو میرے کلام سے بغاوت کرتے ہیں، اس کی تردید کرتے ہیں، یا اس کی سراسر توہین کرتے ہیں، تو میرا موقف صرف یہ ہوتا ہے: وقت اور حقائق میرے گواہ ہیں اور وہ یہ ظاہر کریں گے کہ میرا کلام ہی سچائی، راستہ اور زندگی ہے۔ اسے یہ ظاہر کرنے دیں کہ میں نے جو کچھ کہا ہے وہ صحیح ہے، یہ وہی ہے جس سے انسان کو مزین کیا جانا چاہیے اور، علاوہ ازیں، انسان کو قبول کرنا چاہیے۔ میں اپنے تمام پیروکاروں کو اس حقیقت سے آگاہ کروں گا: وہ لوگ جو میرا کلام پوری طرح سے قبول نہیں کر سکتے، جو میرے کلام پر عمل نہیں کر سکتے، جو میرے کلام میں کوئی مقصد نہیں تلاش کر سکتے، اور جو میرے کلام کی وجہ سے نجات حاصل نہیں کر سکتے، یہ وہ لوگ ہیں جن کی میرے کلام سے مذمت کی گئی ہے اور، علاوہ ازیں، میری نجات سے محروم ہو چکے ہیں، اور میری لاٹھی کبھی بھی ان سے دور نہیں ہوگی۔

انسان کی زندگی کا ماخذ خدا ہے

جس لمحے تو روتے ہوئے اس دنیا میں آتا ہے، اسی وقت سے تو اپنا فرض ادا کرنا شروع کر دیتا ہے۔ خدا کے منصوبے اور اس کے فرمان کے نفاذ کے لیے تو اپنا کردار ادا کرتا ہے اور اپنی زندگی کا سفر شروع کرتا ہے۔ تیرا پس منظر کچھ بھی ہو اور آگے جو بھی سفر ہو، کوئی بھی آسمانی ترتیب اور انتظامات سے بچ نہیں سکتا اور کسی کو بھی اپنی تقدیر پر اختیار حاصل نہیں ہے کیونکہ صرف وہی اس طرح کے کام کرنے کا اہل ہے جو ہر شے پر قادر ہے۔ انسان جس دن سے وجود میں آیا ہے، خدا نے ہمیشہ اسی طرح کام کیا ہے، کائنات کا نظم و نسق، ہر شے کے بدلنے کے قوانین کی ہدایات نیز ان کی حرکت کا راستہ۔ تمام چیزوں کی طرح، انسان خاموشی اور انجانے میں خدا کی جانب سے حلاوت اور بارش اور شبنم سے پرورش پاتا ہے۔ تمام چیزوں کی طرح، انسان انجانے میں خدا کے ہاتھوں کی ترتیب کے تحت رہتا ہے۔ انسان کا دل اور روح خدا کے ہاتھ میں رہتے ہیں، اس کی زندگی کی ہر شے خدا کی نظر میں ہوتی ہے۔ اس بات سے قطع نظر کہ تو اس پر یقین رکھتا ہے یا نہیں، کوئی بھی شے یا تمام اشیا، خواہ جاندار ہوں یا بےجان، خدا کے خیالات کے مطابق منتقل ہو جائیں گی، تبدیل ہوں گی، نئی ہوں گی اور غائب ہوں گی۔ یوں خدا ہر چیز کی نگرانی کرتا ہے۔

جوں جوں رات خاموشی سے قریب آتی ہے انسان بے خبر ہوتا ہے کیونکہ انسان کا دل نہیں سمجھ سکتا کہ رات کیسے آتی ہے اور نہ ہی یہ کہ کہاں سے آتی ہے۔ جب رات خاموشی سے ڈھلتی ہے تو انسان دن کی روشنی کو خوش آمدید کہتا ہے لیکن یہ روشنی کہاں سے آئی اور اس نے رات کی تاریکی کو کیسے دور کیا، انسان اسے اور بھی کم جانتا ہے نیز اس سے اور بھی کم واقف ہوتا ہے۔ دن اور رات کی یہ بار بار کی تبدیلیاں انسان کو ایک دور سے دوسرے دور میں، ایک تاریخی تناظر سے دوسرے تاریخی تناظر میں لے جاتی ہیں، ساتھ ہی اس بات کو بھی یقینی بناتی ہیں کہ ہر دور میں خدا کا کام اور ہر دور کے لیے اس کی منصوبہ بندی جاری رہے۔ انسان خدا کے ساتھ ان ادوار سے گزرا ہے لیکن وہ یہ نہیں جانتا کہ خدا تمام چیزوں اور جانداروں کی تقدیر پر حکمرانی کرتا ہے اور نہ ہی یہ کہ کس طرح خدا ہر چیز کو ترتیب دیتا ہے اور انھیں حکم دیتا ہے۔ اس نے زمانہ قدیم سے لے کر آج تک انسان کو اس سے دور رکھا ہے۔ جہاں تک سبب کی بات ہے تو اس کی وجہ یہ نہیں ہے کہ خدا کے اعمال بہت زیادہ مخفی ہیں اور نہ ہی اس وجہ سے کہ خدا کے منصوبے کا ابھی پورا ہونا باقی ہے بلکہ اس لیے کہ انسان کا دل اور روح خدا سے اس حد تک دور ہیں کہ انسان خدا کا اطاعت گزار ہونے کے باوجود شیطان کی خدمت میں مصروف ہوتا ہے اور پھر بھی وہ نہیں جانتا۔ کوئی بھی فعال ہو کر خدا کے نقش قدم اور خدا کے ظہور کی جستجو نہیں کرتا اور کوئی بھی خدا کی نگہداشت اور حفاظت میں زندگی بسر کرنے کے لیے تیار نہیں ہے۔ اس کی بجائے، وہ اس دنیا کے عین مطابق ہونے نیز بقا کے ان اصولوں پر عمل کرنے کے لیے جن کی پیروی بدکار انسانیت کرتی ہے، شیطان کی تحلیل پر بھروسہ کرنا چاہتے ہیں۔ اس وقت انسان کا دل اور روح شیطان کے لیے انسان کا نذرانہ اور شیطان کی خوراک بن چکے ہیں۔ اس سے بھی بڑھ کر، انسان کا دل اور روح شیطان کی آماجگاہ بن چکے ہیں جس میں شیطان رہ سکتا ہے اور اس کے لیے کھیل کا مناسب میدان بن گئے ہیں۔ اس طرح انسان نادانستہ طور پر انسان ہونے کے اصولوں اور انسانی وجود کی قدر و اہمیت کی تفہیم سے محروم ہو جاتا ہے۔ خدا کے قوانین اور خدا اور انسان کے درمیان عہد وپیمان، انسان کے دل سے بتدریج ختم ہو جاتے ہیں اور وہ خدا کی جستجو یا اس پر دھیان دینا چھوڑ دیتا ہے۔ وقت گزرنے کے ساتھ، انسان اس فہم و بصارت سے بھی محروم ہو جاتا ہے کہ خدا نے اسے کیوں پیدا کیا اور نہ ہی وہ خدا کے منہ سے نکلے ہوئے الفاظ اور جو کچھ خدا کی طرف سے آتا ہے اسے سمجھنے کا اہل ہوتا ہے۔ اس کے بعد انسان خدا کے قوانین اور احکام کی مخالفت شروع کر دیتا ہے اور اس کا دل اور روح مردہ ہو جاتے ہیں۔۔۔۔ خُدا اُس انسان کو کھو دیتا ہے جسے اُس نے اصل میں بنایا تھا اور انسان اُس جڑ کو کھو دیتا ہے جو اُس کی اصل میں تھی: اِس انسانی نسل کا یہی دکھ ہے۔ درحقیقت، ابتدا سے اب تک، خدا نے بنی نوع انسان کے لیے ایک المناک واقعہ کا اہتمام کیا ہے، جس میں انسان مرکزی کردار اور شکار دونوں ہے اور کوئی بھی یہ جواب نہیں دے سکتا کہ اس المیے کا ہدایت کار کون ہے۔

دنیا کی عظیم وسعت میں بار بار، سمندر کھیتوں میں ڈھل رہے ہیں، کھیت بہہ کر سمندروں میں جا رہے ہیں۔ سوائے اس ذات کے جو ہر چیز پر حاکم ہے، کوئی اس نسل انسانی کی راہنمائی اور قیادت پر قادر نہیں ہے اور اس سے بھی کم، کوئی اس قدر طاقت ور نہیں ہے کہ اس نسل انسانی کے لیے محنت یا تیاری کرے نیز اس نسل انسانی کو روشنی کی منزل کی طرف لے جائے اور اسے زمینی ناانصافیوں سے نجات دلائے۔ خدا بنی نوع انسان کے مستقبل پر ماتم کرتا ہے، وہ بنی نوع انسان کے زوال پر غمگین ہے اور اس بات پر تکلیف میں ہے کہ بنی نوع انسان قدم بہ قدم روبہ زوال ہے اور ناقابل واپسی راستے پر گامزن ہے۔ کبھی کسی نے یہ نہیں سوچا کہ خدا کے دل کو توڑ کر اور اس سے دست بردار ہوکر شیطان کی جستجو کرنے والا بنی نوع انسان کس سمت گامزن ہو سکتا ہے۔ یہی وجہ ہے کہ کسی کو خدا کے غضب کا احساس کیوں نہیں ہوتا، کیوں کوئی خدا کو راضی کرنے کا راستہ نہیں تلاش کرتا اور خدا سے قربت کی کوشش کیوں نہیں کرتا اور اس سے بھی بڑھ کر یہ کہ کوئی خدا کے غم اور درد کو سمجھنے کی کوشش کیوں نہیں کرتا۔ خدا کی آواز سننے کے بعد بھی انسان اپنے ہی راستے پر چلنا جاری رکھتا ہے، خدا سے دور رہنے پر مصر رہتا ہے، خدا کے فضل اور نگہداشت سے بچتا ہے اور اس کی سچائی سے کنارہ کشی کرتا ہے، خود کو خدا کے دشمن شیطان کے ہاتھ بیچنے کو ترجیح دیتا ہے۔ کسی نے کبھی یہ سوچا ہے– کیا انسان کو اپنی ہٹ دھرمی پر مصر رہنا چاہیے – کہ خدا کو اس بنی نوع انسان کے ساتھ کس طرح کا سلوک کرنا چاہیے جس نے اسے پیچھے مڑ کر دیکھے بغیر ہی مسترد کر دیا ہے؟ کوئی نہیں جانتا کہ خدا کی بار بار کی یاددہانیوں اور نصیحتوں کی وجہ یہ ہے کہ اس نے اپنے ہاتھوں میں ایک ایسی آفت تیار کر رکھی ہے جو پہلے کبھی نہیں آئی تھی، جو انسان کے جسم اور روح کے لیے ناقابل برداشت ہو گی۔ یہ آفت محض جسم کی سزا نہیں ہے بلکہ روح کی بھی ہے۔ تجھ کو یہ جاننے کی ضرورت ہے: جب خدا کا منصوبہ پورا ہو جائے گا اور جب اس کی نصیحتیں اور یاددہانیوں پر عمل نہیں ہو گا، تو وہ کس قسم کا غصہ نکالے گا؟ یہ کسی ایسی چیز کی طرح نہیں ہو گا جس کا تجربہ کسی تخلیق شدہ مخلوق نے پہلے کیا ہو یا سنا ہو اور اسی لیے میں کہتا ہوں، یہ آفت بے نظیر ہے اور کبھی نہیں دہرائی جائے گی کیونکہ خدا کا منصوبہ بنی نوع انسان کو صرف ایک بار پیدا کرنا ہے اور بنی نوع انسان کو صرف ایک بار بچانا ہے۔ یہ پہلی بار ہے اور یہ آخری بھی ہے۔ لہٰذا، کوئی بھی اُن محتاط ارادوں اور پرجوش توقعات کو نہیں سمجھ سکتا جس کے ساتھ خدا اس بار بنی نوع انسان کو بچا رہا ہے۔

خدا نے یہ دنیا بنائی اور ایک جاندار مخلوق انسان کو لایا جسے اس نے زندگی عطا کی۔ اس کے بعد، انسان کو والدین اور خاندان ملا اور اب وہ اکیلا نہیں تھا۔ جب سے انسان نے پہلی بار اس مادی دنیا پر نگاہ ڈالی ہے، تب سے خدائی ترتیب کے سائے میں رہنا اس کا مقدر بن گیا۔ خُدا کی طرف سے زندگی کی سانس ہر ایک جاندار مخلوق کی بلوغت تک افزائش میں مدد کرتی ہے۔ اس عمل کے دوران، کوئی بھی یہ محسوس نہیں کرتا کہ انسان خدا کی نگہداشت میں پروان چڑھ رہا ہے؛ بلکہ ان کا خیال ہے کہ انسان اپنے والدین کی محبت بھری دیکھ بھال میں پروان چڑھ رہا ہے اور یہ کہ اس کی اپنی زندگی کی جبلت ہی اس کی نشوونما کرتی ہے۔ اس کی وجہ یہ ہے کہ انسان کو نہیں معلوم کہ اسے زندگی کس نے عطا کی ہے یا یہ کہاں سے آئی ہے، اس کے بارے میں تو وہ بالکل ہی واقف نہیں ہے کہ زندگی کی جبلت کس طرح معجزات کو جنم دیتی ہے۔ وہ صرف اتنا جانتا ہے کہ خوراک ہی وہ بنیاد ہے جس پر اس کی زندگی کا دارومدار ہے، یہ کہ استقامت اس کے وجود کا سرچشمہ ہے اور یہ کہ اس کے ذہن میں موجود عقائد وہ سرمایہ ہیں جن پر اس کی بقا کا انحصار ہے۔ انسان خدا کے فضل اور اس کے رزق سے بالکل غافل ہے اور اس طرح وہ خدا کی عطا کردہ زندگی کو ضائع کر دیتا ہے۔۔۔۔ اس بنی نوع انسان میں سے جس کا خدا شب و روز خیال رکھتا ہے کوئی ایک بھی ایسا نہیں ہے جو بغیر کہے خود سے اس کی عبادت کرتا ہو۔ خُدا صرف انسان پر کام کرتا رہتا ہے، جیسا کہ اُس نے منصوبہ بنایا ہے اور جس کے لیے وہ کوئی توقعات نہیں رکھتا۔ وہ اس امید پر ایسا کرتا ہے کہ ایک دن، انسان اپنے خواب غفلت سے بیدار ہو جائے گا اور اچانک زندگی کی قدر و اہمیت کا احساس کرے گا، اس کو دینے کے لیے خدا نے جو قیمت ادا کی ہے اسے محسوس کرے گا اور اس شدید اشتیاق کو محسوس کرے گا جس کے ساتھ خدا انسان کی واپسی کا انتظار کر رہا ہے۔ انسان کی زندگی کی ابتدا اور تسلسل پر حکمرانی کرنے والے اسرار و رموز پر کسی نے کبھی غور نہیں کیا۔ صرف خدا ہی ہے جو ان سب باتوں کو سمجھتا ہے اور خاموشی سے اس تکلیف اور ضرب کو برداشت کرتا ہے جو خدا سے سب کچھ حاصل کرنے والا ناشکرا انسان بدلے میں اسے دیتا ہے۔ انسان ان تمام چیزوں سے لطف اندوز ہوتا ہے جو زندگی یقینی طور پر لاتی ہے اور اسی طرح، یہ "یقینی امر ہے" کہ انسان خدا کو دھوکا دیتا ہے، انسان اسے فراموش کرتا ہے اور انسان زبردستی کرتا ہے۔ کیا یہ ہو سکتا ہے کہ خدا کا منصوبہ واقعی اس قدر اہمیت کا حامل ہو؟ کیا یہ ہو سکتا ہے کہ وہ انسان، وہ جاندار جو خدا کے ہاتھ سے وجود میں آیا ہے، واقعی اتنی اہمیت کا حامل ہو؟ خدا کا منصوبہ یقیناً اہمیت کا حامل ہے تاہم، خدا کے ہاتھ سے تخلیق شدہ یہ جاندار مخلوق اس کی منصوبہ بندی کی خاطر موجود ہے۔ لہٰذا، خدا اس نسل انسانی سے نفرت کی وجہ سے اپنے منصوبے کو ضائع نہیں کر سکتا۔ یہ اُس کے منصوبے کی خاطر اور اُس سانس کے لیے ہے جو اُس نے چھوڑی کہ خُدا انسان کے جسم کے لیے نہیں بلکہ انسان کی زندگی کے لیے تمام عذاب برداشت کرتا ہے۔ وہ ایسا انسان کے جسم کو واپس لینے کے لیے نہیں بلکہ اس زندگی کو واپس لینے کے لیے کرتا ہے جو اس نے پھونکی تھی۔ یہی اس کا منصوبہ ہے۔

اس دنیا میں آنے والے تمام لوگوں کو لازماً زندگی اور موت سے گزرنا ہے اور ان میں سے اکثریت موت اور دوبارہ جنم لینے کے دور سے گزر چکی ہے۔ جو زندہ ہیں وہ جلد ہی مر جائیں گے اور جو مر چکے ہیں وہ جلد ہی واپس آئیں گے۔ یہی زندگی کی روش ہے جسے خدا نے ہر جاندار کے لیے مرتب کیا ہے۔ پھر بھی یہ روش اور یہ دَور بالکل وہی سچائیاں ہیں جن کے بارے خدا چاہتا ہے کہ انسان انھیں دیکھے: کہ خدا کی طرف سے انسان کو عطا کی گئی زندگی لامحدود ہے، جسمانی اور زمان و مکان کی قید سے آزاد۔ خدا کی طرف سے انسان کو عطا کی گئی زندگی کا راز یہی ہے اور یہ ثبوت بھی کہ زندگی اسی کی عطا کردہ ہے۔ اگرچہ بہت سے لوگ یہ یقین نہیں کرتے کہ زندگی خدا کی عطا کردہ ہے، انسان لامحالہ ان تمام اشیا سے لطف اندوز ہوتا ہے جو خدا کی طرف سے ودیعت کی گئی ہیں، خواہ وہ اس کے وجود پر یقین رکھے یا نہ رکھے۔ اگر کسی دن خدا کا ارادہ اچانک بدل جائے اور وہ دنیا میں موجود تمام اشیا کو واپس لے لے اور وہ زندگی بھی جو اس نے دی ہے، تو پھر کچھ بھی باقی نہیں بچے گا۔ خدا اپنی زندگی کو تمام جاندار اور غیر جاندار اشیا کی فراہمی کے لیے استعمال کرتا ہے، اپنی طاقت اور اختیار سے سب کو اچھی ترتیب میں لاتا ہے۔ یہ ایک ایسی سچائی ہے جس کا کوئی تصور یا ادراک نہیں کر سکتا، اور یہ ناقابل فہم سچائیاں خدا کی قوت حیات کی مظہر اور سند ہیں۔ اب مجھے ایک راز کی بات بتانے دے: خدا کی زندگی کی عظمت اور اس کی زندگی کی قدرت کسی بھی مخلوق کے لیے ناقابلِ فہم ہے۔ آج بھی ایسا ہی ہے، جیسا کہ یہ ماضی میں تھا اور آنے والے وقت میں بھی ایسا ہی ہوگا۔ دوسرا راز جو میں تیرے علم میں لاؤں گا وہ یہ ہے: تمام مخلوقات کے لیے، خواہ وہ شکل یا ساخت میں کتنی ہی مختلف کیوں نہ ہوں، زندگی کا منبع خدا کی طرف سے ہے۔ تو جس قسم کا بھی جاندار ہے، خدا کی طرف سے مقرر کردہ زندگی کے راستے کے خلاف نہیں جا سکتا۔ کسی بھی صورت میں، میری خواہش یہ ہے کہ انسان یہ سمجھے: خدا کی نگہبانی، حفاظت اور رزق کے بغیر، انسان وہ سب کچھ حاصل نہیں کر سکتا جو اسے حاصل کرنا تھا، خواہ وہ کتنی ہی جانفشانی سے کام کیوں نہ کرے یا کتنی ہی سخت جدوجہد کیوں نہ کرے۔ خدا کی طرف سے زندگی کی فراہمی کے بغیر، انسان زندگی کی قدر اور زندگی کے معنی کا احساس کھو دیتا ہے۔ خُدا کسی ایسے انسان کو جو بے معنی چیزوں میں اپنی زندگی کی قدر ضائع کر رہا ہے، اِس قدر بے فکر رہنے کی اجازت کیسے دے سکتا ہے؟ جیسا کہ میں نے پہلے کہا ہے: یہ مت بھولو کہ خدا تیری زندگی کا منبع ہے۔ اگر انسان خدا کی طرف سے ودیعت کردہ نعمتوں کی قدر کرنے میں ناکام رہتا ہے، تو نہ صرف خدا اس کو واپس لے لے گا جو اس نے شروع میں دیا تھا، بلکہ وہ، انسان سے بدلہ کے طور پر، اپنی عطا کردہ تمام اشیا کی دوگنی قیمت وصول کرے گا۔

قادر مطلق کی آہ و زاری

تمہارے دل میں ایک بہت بڑا راز ہے جس کا تمہیں کبھی علم نہیں ہوا کیونکہ تم روشنی سے خالی ایک دنیا میں رہ رہے تھے۔ تمہارا دل اور تمہاری روح شیطان نے چھین لی ہے۔ تمہاری آنکھیں تاریکی نے ڈھانپ رکھی ہیں، اور تم نہ آسمان میں سورج دیکھ سکتے ہو اور نہ ہی رات کا وہ چمکتا ہوا ستارہ۔ تمہارے کان فریب آمیز الفاظ سے بند ہو چکے ہیں اور نہ تو تم یہوواہ کی گرج دار آواز سنتے ہو، اور نہ ہی تخت سے بہنے والے پانیوں کی آواز۔ تم نے ہر وہ چیز کھو دی ہے جس پر تمہارا جائز حق ہے، وہ سب کچھ جو قادر مطلق نے تمہیں عطا کیا تھا۔ تم مصیبت کے ایک لامتناہی سمندر میں داخل ہو چکے ہو، اپنے آپ بچانے کی کوئی طاقت تمہارے پاس نہیں ہے، بقا کی کوئی امید نہیں، اور تم صرف جدوجہد اور ہر چیز میں جلد بازی کرتے ہو۔۔۔ اسی لمحے سے، تم شیطان کی جانب سے مصیبت سے دوچار ہو گئے ہو، قادر مطلق کی نعمتوں سے بہت دور، قادر مطلق کی عنایتوں کی پہنچ سے دور، ایسی سڑک پر چل رہے ہو جس سے واپسی ممکن نہیں۔ لاکھوں بلاوے بمشکل تمہارے دل اور روح کو جگا سکتے ہیں۔ تم شیطان کے ہاتھوں میں گہری نیند سوتے ہو، جو تمہیں لبھا کر سمت یا راستے کے نشانات کے بغیر والے ایک لامحدود دنیا میں لے گیا ہے۔ اس کے بعد، تم اپنی اصل معصومیت اور پاکیزگی کھو دی ہے اور قادر مطلق کی نظر کرم سے دور رہنے لگے ہو۔ تمہارے دل کے اندر، شیطان تمہیں ہر معاملے میں چلاتا ہے اور تمہاری زندگی بن گیا ہے۔ اب تم نہ اس سے ڈرتے ہو اور نہ ہی اس سے بچتے ہو۔ نہ اس پر شک کرتے ہو؛ اس کی بجائے، تم اس کے ساتھ اپنے دل میں ایسا برتاؤ کرتے ہو جیسے کہ وہ خدا ہے۔ تم نے اسے زیارت گاہ بنا لیا ہے اور اس کی عبادت شروع کر دی ہے اور تم دونوں جسم اور سایہ کی طرح لازم و ملزوم ہو گئے ہو اور ایک ساتھ جینے اور مرنے کے لیے پرعزم ہو۔ تمہیں اس بات کا کوئی اندازہ نہیں ہے کہ تم کہاں سے آئے تھے، تم کیوں پیدا ہوئے تھے، یا کیوں مرو گے۔ تم قادر مطلق کو بطور ایک اجنبی دیکھتے ہو؛ تم اس کی اصل نہیں جانتے، اور اس نے تمہارے لیے جو کچھ کیا ہے اسے جاننے کا امکان تو اور بھی کم ہے۔ جو کچھ اس کی طرف سے آتا ہے وہ تمہارے لیے نفرت کا باعث بن گیا ہے؛ تم نہ تو اسے عزیز رکھتے ہو اور نہ ہی اس کی قدر جانتے ہو۔ اس دن سے لے کر جس دن سے تمہیں قادر مطلق کا رزق ملا تھا تم شیطان کے ساتھ ساتھ چلتے ہو۔ تم نے ہزاروں سال تک شیطان کے ساتھ مل کر بڑی بڑی آندھیوں اور طوفانوں کو برداشت کیا ہے اور تم اس کے ساتھ اس خدا کے خلاف کھڑے ہو جو تمہاری زندگی کا منبع تھا۔ تم توبہ کے متعلق کچھ نہیں جانتے، اس بارے میں تو تم بالکل بھی نہیں جانتے کہ تم ہلاکت کے دہانے پر پہنچ چکے ہو۔ تم بھول گئے ہو کہ شیطان نے تمہیں بہکایا اور مشکل میں پھنسایا؛ اور تم اپنی شروعات بھول گئے ہو۔ اسی طرح شیطان نے آج تک ہر قدم پر تمہیں تکلیف پہنچائی ہے۔ تمہارا دل اور تمہاری روح بے حس ہو چکی ہے اور گل سڑ چکی ہے۔ تم نے انسان کی دنیا کی پریشانیوں کی شکایت کرنا چھوڑ دیا ہے؛ اب تم دنیا کو ناانصاف نہیں سمجھتے۔ پھر بھی تمہیں اس بات کی پروا کم ہے کہ آیا قادر مطلق موجود بھی ہے یا نہیں۔ اس کی وجہ یہ ہے کہ تم نے بہت پہلے ہی شیطان کو اپنا حقیقی باپ سمجھ لیا تھا اور اس سے الگ نہیں ہو سکتے۔ یہ تمہارے دل کے اندر کا راز ہے۔

صبح ہوتے ہی مشرق میں صبح کا ستارہ چمکنے لگتا ہے۔ یہ ایک ایسا ستارہ ہے جو اس سے پہلے کبھی نہیں تھا، اور یہ پرسکون، چمکتے آسمانوں کو روشن کرتا ہے، جو انسانوں کے دلوں میں بجھی ہوئی روشنی دوبارہ جلاتا ہے۔ نوع انسانی اب اس روشنی کی بدولت تنہا نہیں رہی، جو تمہارے اور دوسرے لوگوں کے اوپر یکساں طور پر چمکتی ہے۔ پھر بھی تم اکیلے اندھیری رات میں گہری نیند میں غرق رہتے ہو۔ تمہیں کوئی آواز سنائی دیتی اور نہ ہی کوئی روشنی نظر آتی ہے؛ تم ایک نئے دور کے نئے آسمان اور زمین کی آمد سے ناواقف ہو، کیونکہ تمہارا باپ تمہیں بتاتا ہے، "میرے بچے، اٹھو مت، ابھی بہت سویرا ہے۔ موسم سرد ہے تو باہر نہ جاؤ کہیں تلوار اور نیزے سے تمہاری آنکھوں میں چھید نہ ہو جائیں۔" تم صرف اپنے باپ کی نصیحتوں پر بھروسا کرتے ہو کیونکہ تمہارا خیال ہے کہ صرف تمہارا باپ ہی صحیح ہے، جیسے کہ تمہارا باپ تم سے بڑا ہے اور وہ تم سے بے حد محبت کرتا ہے۔ اس طرح کی نصیحتوں اور ایسی محبت کی وجہ سے تم اس داستان پر یقین کرنا چھوڑ دیتے ہو کہ دنیا میں روشنی ہے؛ وہ تمہیں اس بات کی پروا کرنے سے باز رکھتے ہیں کہ اس دنیا میں سچائی اب بھی موجود ہے یا نہیں۔ اب تم قادر مطلق کی طرف سے اپنے بچاؤ کی امید کرنے کی جرات نہیں کرتے۔ تم موجودہ حالت کے جاری رہنے سے مطمئن ہو، اب تم روشنی کی آمد کی امید نہیں رکھتے، اب جیسا کہ داستان میں بتایا گیا ہے، تم قادر مطلق کے آنے کی آرزو نہیں کرتے۔ جہاں تک تمہارا تعلق ہے، جو کچھ بھی خوبصورت ہے اسے دوبارہ زندہ نہیں کیا جا سکتا، وہ قائم نہیں رہ رکھ سکتا۔ تمہاری نظر میں، بنی نوع انسان کا کل، بنی نوع انسان کا مستقبل، بس غائب ہو چکا ہے، مٹ چکا ہے۔ تم اپنے باپ کے کپڑوں سے پوری طاقت کے ساتھ چمٹے رہتے ہو، اس کی مشکلات بانٹنے کو تیار رہتے ہو، اپنے سفر کے ساتھی اور اپنے دور کے سفر کی سمت کھونے سے سخت خوفزدہ ہوتے ہو۔ انسانوں کی وسیع اور دھند آلود دنیا نے تم جیسے بہت سارے لوگوں کو تشکیل دیا ہے جو اس دنیا کے مختلف کرداروں کی جگہ لینے میں بے باک اور جرات مند ہیں۔ اس نے موت کے خوف سے عاری بہت سے "جنگجو" پیدا کیے ہیں۔ اس سے بھی بڑھ کر، اس نے بے حس اور مفلوج انسانوں کے گروہ در گروہ بنا دیے ہیں جو اپنی تخلیق کے مقصد سے ناواقف ہیں۔ قادر مطلق کی نظریں گہری مصیبت زدہ انسانی نسل کے ہر ایک رکن کا جائزہ لے رہی ہیں۔ جو کچھ وہ سنتا ہے وہ دکھ اٹھانے والوں کا رونا ہے، جو کچھ وہ دیکھتا ہے وہ مصیبت زدہ لوگوں کی شرم ناک حالت ہے اور جو کچھ وہ محسوس کرتا ہے وہ ایک انسانی نسل کی بے بسی اور خوف ہے جس نے نجات کا فضل کھو دیا ہے۔ بنی نوع انسان اس کی مہربانی مسترد کرتی ہے، اپنے راستے پر چلنے کا انتخاب کرتی ہے، اور اس کی آنکھوں کی جانچ پڑتال سے بچنے کی کوشش کرتی ہے، دشمن کی صحبت میں گہرے سمندر کی تلخی کا مزہ لینے کو، آخری قطرے تک، ترجیح دیتی ہے۔ اب قادر مطلق کی آہ و بکا بنی نوع انسان کو سنائی نہیں دیتی؛ اب قادر مطلق کے ہاتھ اس الم رسیدہ بنی نوع انسان سے پیار کرنے کو تیار نہیں ہیں۔ بار، بار وہ دوبارہ قبضہ کرتا ہے اور بار، بار وہ پھر ہار جاتا ہے اور اس طرح کا یہ کام ہے جو وہ بار بار کرتا ہے۔ اسی لمحے سے، وہ تھکنے لگتا ہے، اکتاہٹ محسوس کرتا ہے، اور اس طرح وہ اپنا جوش و جذبہ گنوا بیٹھتا ہے۔ اور بنی نوع انسان کے درمیان چلنا چھوڑ دیتا ہے۔۔۔ بنی نوع انسان ان تبدیلیوں میں سے کسی سے بھی بالکل ناواقف ہے، قادر مطلق کے آنے جانے، اس کی اداسی اور افسردگی سے بے خبر ہے۔

اس دنیا کی ہر چیز تیزی سے قادر مطلق کے خیالات کے ساتھ اور اس کی آنکھوں کے نیچے تبدیل ہو جاتی ہے۔ وہ چیزیں جن کے بارے میں بنی نوع انسان نے کبھی نہیں سنا اچانک پہنچ جاتی ہیں، جبکہ وہ چیزیں جو نوع انسانی طویل عرصے سے نادانستہ طور پر اپنے پاس رکھتی چلی آتی ہے، ہاتھ سے پھسل جاتی ہیں۔ کوئی بھی قادر مطلق کے مسکن کا اندازہ نہیں لگا سکتا، کجا یہ کہ کوئی بھی قادر مطلق کی قوتِ حیات کی فضیلت اور عظمت کا اندازہ لگا سکے۔ وہ اس لحاظ سے افضل ہے کہ وہ اس کا ادراک کر سکتا ہے جو انسان نہیں کر سکتا۔ وہ اس لحاظ سے عظیم ہے کہ بنی نوع انسان کی طرف سے اسے ترک کر دیا گیا ہے اور پھر بھی وہ انسانوں کو بچاتا ہے۔ وہ زندگی اور موت کا مفہوم جانتا ہے اور اس سے بڑھ کر وہ کائنات کے وجود کے ان قوانین کو جانتا ہے جن پر بنی نوع انسان کو عمل کرنا چاہیے۔ وہ انسانی وجود کی بنیاد ہے اور وہ ایسا نجات دہندہ ہے جو بنی نوع انسان کو دوبارہ زندہ کرتا ہے۔ وہ خوشی بھرے دلوں کو غم سے بوجھل کرتا ہے اور غم زدہ دلوں کو خوشی سے ابھارتا ہے، سب اس کے کام کی خاطر اور اس کے منصوبے کی خاطر ہے۔

بنی نوع انسان قادر مطلق کی طرف سے زندگی کی عطا سے بھٹکنے کے بعد، اپنے وجود کے مقصد سے ناواقف ہے لیکن اس کے باوجود موت سے خوف زدہ ہے۔ وہ مدد یا معاونت سے محروم ہیں، پھر بھی اپنی آنکھیں بند کرنے سے گریزاں ہیں، اور وہ خود کو اس دنیا میں ایک ناپاک وجود گھسیٹنے کے لیے فولاد کرتے ہیں، جو گوشت کی ایسی بوریاں ہیں جنہیں اپنی روحوں کا کوئی احساس نہیں ہے۔ تم اسی طرح رہتے ہو، امید کے بنا، دوسروں کی طرح، بغیر کسی مقصد کے۔ صرف افسانوی مقدس ہستی ہی ان لوگوں کو بچا سکے گی جو اپنے دکھوں کے مابین کراہتے ہوئے اس کی آمد کے بڑی شدت کے ساتھ منتظر ہیں۔ اب تک ایسے عقیدے کا ادراک ان لوگوں میں نہیں ہوا جن میں شعور کی کمی ہے۔ اس کے باوجود، لوگ اب بھی اس کے لیے اسی طرح ترس رہے ہیں۔ قادر مطلق ان لوگوں پر رحم کرتا ہے جنہوں نے گہری تکالیف اٹھائی ہیں؛ اس کے ساتھ ساتھ وہ ان لوگوں سے تنگ آ چکا ہے جن میں شعور کی کمی ہے کیونکہ اسے بنی نوع انسان کی طرف سے جواب کے لیے بہت زیادہ انتظار کرنا پڑا ہے۔ وہ چاہتا ہے کہ وہ تلاش کرے، تمہارے دل اور تمہاری روح تلاش کرے، تمہیں پانی اور کھانا پہنچائے اور تمہیں بیدار کرے، تاکہ تم مزید بھوکے اور پیاسے نہ رہو۔ جب تم تھک جاؤ اور جب تم اس دنیا کی تاریک ویرانی کا کچھ احساس کرنے لگو تو کھو نہ جاؤ اور رونے نہ لگو۔ قادر مطلق خدا، نگران، کسی بھی وقت تمہاری آمد کو گلے لگا لے گا۔ وہ تمہارے پہلو کی طرف سے تمہاری نگرانی کر رہا ہے، تمہارے پلٹنے کا انتظار کر رہا ہے۔ وہ اس دن کا انتظار کر رہا ہے جس دن اچانک تمہاری یادداشت بحال ہو جائے گی: جب تمہیں احساس ہو گا کہ تم خدا کی طرف سے آئے ہو، کہ، کسی نامعلوم وقت پر تم اپنی سمت کھو بیٹھے، کسی نامعلوم وقت پر تم سڑک پر اپنے ہوش کھو بیٹھے، اور کسی نامعلوم وقت پر ایک "باپ" حاصل کر لیا؛ مزید برآں، جب تمہیں احساس ہو گا کہ قادر مطلق ہمیشہ نظر رکھتا ہے اور تمہاری واپسی کے لیے بہت طویل عرصے سے انتظار کرتا رہا ہے۔ وہ ناامید آرزو کے ساتھ دیکھ رہا ہے، ردعمل کے بغیر جواب کا انتظار کر رہا ہے۔ اس کا دیکھنا اور انتظار کرنا کسی بھی قیمت سے ماورا ہے اور وہ انسانی دل اور انسانی روح کی خاطر ہیں۔ شاید یہ دیکھنا اور انتظار کرنا ایک غیر معینہ مدت کے لیے ہو، اور شاید وہ ایک اختتام پر ہیں۔ لیکن تمہیں بالکل صحیح معلوم ہونا چاہیے کہ تمہارا دل اور تمہاری روح اس وقت کہاں ہیں۔

28، مئی 2003


  دس انتظامی احکام جن پر بادشاہی کے زمانے میں خُدا کے منتخب شدہ لوگوں نے لازمی عمل کرنا ہے


  1۔ انسان کو اپنی بڑائی نہیں کرنی چاہیے اور نہ ہی اپنی تعریف و توصیف کرنی چاہیے۔ اسے خدا کی عبادت اور تعریف و توصیف کرنی چاہیے۔


  2۔ ہر وہ چیز کرو جو خدا کے کام کے لیے فائدہ مند ہے اور ایسا کچھ بھی نہ کرو جو خدا کے کام کے مفادات کے لیے نقصان دہ ہے۔ خدا کے نام، خدا کی گواہی اور خدا کے کام کا دفاع کرو۔


  3۔ پیسہ، مادی اشیاء، اور خدا کے گھر کی تمام جائیداد وہ نذر نیاز ہے جو انسان کو دینی چاہیے۔ اس سب نذر نیاز سے پادری اور خدا کے سوا کوئی لطف اندوز نہیں ہو سکتا، کیونکہ انسان کی نذر نیاز خدا کے لطف اندوز کے لیے ہے۔ صرف خدا اس نذر نیاز کو پادری کے ساتھ بانٹتا ہے؛ کوئی اور اس کے کسی بھی حصے سے لطف اندوز ہونے کا اہل یا حقدار نہیں ہے۔ انسان کی تمام نذر نیاز (بشمول رقم اور مادی چیزیں جن سے لطف اٹھایا جاسکتا ہے) خدا کو دی جاتی ہے، انسان کو نہیں، اور اس لیے انسان کو ان چیزوں سے لطف اندوز نہیں ہونا چاہیے؛ اگر انسان ان سے لطف اندوز ہوتا ہے تو وہ نذر نیاز کو چوری کرتا ہے۔ جو بھی ایسا کرتا ہے وہ یہوداہ ہے، کیونکہ، غدار ہونے کے علاوہ، پیسے کے تھیلے میں جو کچھ رکھا تھا یہوداہ نے اس میں سے خود اپنے لیے نکالا تھا۔


  4۔ انسان بدعنوان مزاج رکھتا ہے اور اس کے علاوہ جذبات کا حامل بھی ہوتا ہے۔ اس لیے، جنسِ مخالف کے دو ارکان کا خدا کی خدمت کے دوران کسی ساتھ کے بغیر کام کرنا بالکل ممنوع ہے۔ اور جو کوئی بھی ایسا کرتے ہوئے پایا جائے گا، بغیر کسی استثنا کے نکال دیا جائے گا۔


  5۔ خدا کے بارے میں فیصلہ نہ کرو اور نہ ہی خدا سے متعلق معاملات پر سرسری انداز میں بحث کرو۔ جیسا انسان کو کرنا چاہیے ویسا ہی کرو اور جیسا انسان کو بولنا چاہیے ویسا ہی بولو اور حد سے تجاوز نہ کرو اور نہ ہی حدود کی خلاف ورزی کرو۔ خود اپنی زبان کی حفاظت کرو اور جہاں قدم رکھتے ہو وہاں احتیاط کرو، تاکہ کوئی بھی ایسا کام کرنے سے گریز کرو جس سے خدا کا مزاج برہم ہوتا ہے۔


  6۔ وہی کر جو انسان کو کرنا چاہیے، اور اپنے فرائض کو ادا کر، اور اپنی ذمہ داریوں کو پورا کر، اور اپنے فرض پر قائم رہ۔ چونکہ توخدا پر ایمان رکھتا ہے، اس لیے تجھے خدا کے کام میں اپنا حصہ ڈالنا چاہیے؛ اگر تو ایسا نہیں کرتا ہے، تو پھر تو خدا کا کلام کھانے اور پینے کے لائق نہیں ہے اور خدا کے گھر میں رہنے کے لائق نہیں ہے۔


  7۔ کلیسیا کے کام اور معاملات میں، خدا کی اطاعت کے علاوہ، ہر چیز میں اس آدمی کی ہدایات پر عمل کر جسے روح القدس استعمال کرتی ہے۔ معمولی سی خلاف ورزی بھی ناقابل قبول ہے۔ اپنی تعمیل میں کامل رہ، اور صحیح یا غلط کا تجزیہ نہ کر۔ کیا صحیح یا غلط ہے اس سے تیرا کوئی تعلق نہیں ہے۔ تجھے لازمی طور پرصرف اپنی مکمل اطاعت کے متعلق فکرمند ہونا چاہیے۔


  8۔ جو لوگ خدا پر ایمان رکھتے ہیں انھیں خدا کی اطاعت اور اس کی عبادت کرنی چاہیے۔ کسی بھی شخص کی تعریف و توصیف یا تعظیم نہ کر: خدا کو پہلے نمبر پر، جن لوگوں کی تو تعظیم کرتا ہے انھیں دوسرے اور اپنے آپ کو تیسرے پر نہ رکھ۔ کوئی بھی شخص تیرے لیے جذباتی طور پر اہم نہیں ہونا چاہیے، اور تجھے لوگوں – خاص طور پر جن کا تو نہایت احترام کرتا ہے – کو خدا کے برابر یا اس کے مساوی نہیں سمجھنا چاہیے۔ خدا کے لیے یہ ناقابل برداشت ہے۔


  9۔ اپنے خیالات کو کلیسیا کے کام پر مرکوز رکھ۔ اپنے جسم کے امکانات کو ایک طرف رکھ دے، خاندانی معاملات کے بارے میں فیصلہ کُن بن، خلوصِ دل سے اپنے آپ کو خُدا کے کام کے لیے وقف کر دے، اور خُدا کے کام کو پہلے اور اپنی زندگی کو دُوسرے مقام پر رکھ۔ یہ ایک ولی کی شائستگی اور شرافت ہے۔


  10۔ وہ رشتہ دار جو ایمان نہیں رکھتے ہیں (تیرے بچے، تیرا شوہر یا تیری بیوی، تیری بہنیں یا تیرے والدین، وغیرہ) ان کو کلیسیا میں زبردستی نہیں شامل نہیں کیا جانا چاہیے۔ خدا کے گھر کو ارکان کی کمی نہیں ہے، اور اس کی تعداد کو ایسے لوگوں کے ساتھ بڑھانے کی ضرورت نہیں ہے جن کا کوئی فائدہ نہیں ہے۔ وہ تمام لوگ جو خوشی سے ایمان نہیں لاتے انھیں کلیسیا میں نہیں لے جانا چاہیے۔ یہ حکم تمام لوگوں کے لیے ہے۔ تمہیں اس معاملے کی جانچ اور نگرانی کرنی چاہیے، اور ایک دوسرے کو یاد دہانی کروانی چاہیے؛ کوئی بھی اس کی خلاف ورزی نہیں کر سکتا۔ حتیٰ کہ جو رشتے دار ایمان نہیں رکھتے ہیں جب وہ ہچکچاتے ہوئے کلیسیا میں داخل ہو بھی جاتے ہیں، تو انھیں کتابیں جاری نہ کی جائیں اور نہ ہی کوئی نیا نام دیا جائے؛ ایسے لوگ خدا کے گھرانے میں سے نہیں ہیں، اور کلیسیا میں ان کا داخلہ کسی بھی طریقے سے لازمی طور پر روک دیا جانا چاہیے۔ اگر شیاطین کے حملے کی وجہ سے کلیسیا پر مصیبت آتی ہے، تو تجھے خود کو نکال دیا جائے گا یا تجھ پر پابندیاں عائد کی جائیں گی۔ مختصراً، اس معاملے میں ہر کسی کی ایک ذمہ داری ہے، پھر بھی تجھےغیر محتاط نہیں ہونا چاہیے، اور نہ ہی اسے ذاتی حساب برابر کرنے کے لیے استعمال کرنا چاہیے۔


ضمیمہ 1:　 خدا کے ظہور نے ایک نئے دور کا آغاز کیا ہے

خدا کا چھ ہزار سالہ انتظامی منصوبہ اختتام پذیر ہونے والا ہے، اور بادشاہی کا دروازہ ان سب کے لیے پہلے ہی کھل چکا ہے جو اس کے ظہور کی جستجو کرتے ہیں۔ عزیز بہن بھائیو، تم سب کس کا انتظار کر رہے ہو؟ تمہیں کس چیز کی تلاش ہے؟ کیا تم خدا کے ظاہر ہونے کا انتظار کر رہے ہو؟ کیا تم اس کے قدموں کے نشانات تلاش کر رہے ہو؟ خدا کے ظہور کے لیے آرزو کیسے کرنی ہے! اور خدا کا نقش قدم تلاش کرنا کتنا مشکل ہے! اس طرح کے دور اور اس طرح کی دنیا میں، ہمیں اس دن کی گواہی کے لیے کیا کرنا چاہیے جب خدا کا ظہور ہو گا؟ ہمیں خدا کے نقش قدم پر چلنے کے لیے کیا کرنا چاہیے؟ اس قسم کے سوالات ان تمام لوگوں کو درپیش ہیں جو خدا کے ظہور کا انتظار کر رہے ہیں۔ تم سب نے ایک سے زیادہ مواقع پر ان پر غور کیا ہے – لیکن نتیجہ کیا نکلا؟ خدا کہاں ظاہر ہوا ہے؟ خدا کے نقش قدم کہاں ہیں؟ کیا تم لوگوں کو جواب ملا؟ بہت سے لوگ اس طرح جواب دیں گے کہ: "خدا ان سب لوگوں میں ظاہر ہوتا ہے جو اس کی پیروی کرتے ہیں اور اس کے نقش قدم ہمارے درمیان ہیں؛ یہ اتنا آسان ہے!" کوئی بھی اس طرح کے فارمولے کے مطابق جواب دے سکتا ہے، لیکن کیا تم سمجھتے ہو کہ خدا کے ظہور یا اس کے نقش قدم سے کیا مراد ہے؟ خدا کے ظہور سے مراد زمین پر اس کی آمد ہے تاکہ وہ ذاتی طور پر اپنا کام کر سکے، اپنی شناخت اور مزاج کے ساتھ، اور اس طریقے سے جو اس کے لیے جبلی ہے، وہ بنی نوع انسان میں ایک دور کا آغاز اور ایک دور کا اختتام کرنے کے لیے نازل ہوتا ہے۔ اس طرح کا ظہور کسی تقریب کی صورت نہیں ہے۔ یہ کوئی نشان، تصویر، معجزہ، یا کوئی عظیم الشان رُویا نہیں ہے، کُجا یہ کہ یہ ایک مذہبی عمل ہو۔ یہ حقیقی اور اصل حقیقت ہے جسے کسی کے ذریعے بھی چھُوا یا دیکھا جا سکتا ہے۔ اس طرح کا ظہور بے دلی سے کیے گئے اعمال یا کسی قلیل مدتی کام کے لیے نہیں ہے؛ اس کی بجائے یہ، اس کے انتظامی منصوبے میں کام کا ایک مرحلہ ہے۔ خدا کا ظہور ہمیشہ بامقصد ہوتا ہے اور ہمیشہ اس کے انتظامی منصوبے سے تعلق رکھتا ہے۔ جسے یہاں ظہور کہا گیا ہے وہ مکمل طور پر اس "ظہور" سے مختلف ہے جس میں خدا انسان کی راہنمائی اور قیادت کرتا اور اسے آگہی عطا کرتا ہے۔ جب بھی خدا ہر بار اپنے آپ کو آشکار کرتا ہے، وہ عظیم کام کا ایک مرحلہ بجا لاتا ہے۔ یہ کام کسی بھی دوسرے دور میں کیے جانے والے کام سے مختلف ہے۔ یہ انسان کے لیے ناقابل تصور ہے، اور کبھی انسان کو اس کا تجربہ نہیں ہوا۔ یہ کام نئے دور کا آغاز کرتا ہے اور پرانے دور کو اختتام تک پہنچاتا ہے، اور یہ بنی نوع انسان کی نجات کے لیے کام کی ایک نئی اور بہتر شکل ہے؛ علاوہ ازیں یہ وہ کام ہے جو بنی نوع انسان کو نئے دور میں لاتا ہے۔ خدا کا ظہور اسی کی اہمیت کو ظاہر کرتا ہے۔

ایک دفعہ تم نے یہ سمجھ لیا کہ خدا کے ظہور کا کیا مطلب ہے، اور خدا کے قدموں کے نشانات کیسے تلاش کرنے چاہییں؟ اس سوال کی وضاحت کرنا مشکل نہیں ہے: خدا جہاں بھی ظاہر ہو گا، تمہیں اس کے قدموں کے نشانات ملیں گے۔ اس طرح کی وضاحت آسان لگتی ہے، لیکن عملی طور پر اتنی آسان نہیں ہے کیونکہ بہت سے لوگ نہیں جانتے کہ خدا کہاں ظاہر ہوتا ہے، کجا یہ کہ وہ کہاں ظاہر ہونا چاہتا ہے، یا اسے کہاں ظاہر ہونا چاہیے۔ کچھ لوگ اضطراری طور پر یقین رکھتے ہیں کہ جہاں بھی روح القدس کام کرتی ہے، وہیں خدا ظاہر ہوتا ہے۔ یا وہ یہ یقین رکھتے ہیں کہ جہاں بھی روحانی شخصیات ہوتی ہیں، وہیں خدا ظاہر ہوتا ہے۔ یا وہ یہ یقین رکھتے ہیں کہ جہاں بھی اچھی شہرت والے لوگ ہوتے ہیں وہاں خدا ظاہر ہوتا ہے۔ ایک لمحے کے لیے، آو اس بات کو ایک طرف رکھتے ہیں کہ آیا کہ ایسے عقائد غلط ہیں یا صحیح۔ اس قسم کے سوال کی وضاحت کے لیے، ہمارے پاس سب سے پہلے ایک واضح مقصد ہونا چاہیے: ہم خدا کے قدموں کے نشانات تلاش کر رہے ہیں۔ ہم روحانی شخصیات تلاش نہیں کر رہے، کجا یہ کہ ہم معروف شخصیات تلاش کریں؛ بلکہ ہم خدا کے قدموں کے نشانات تلاش کر رہے ہیں۔ اس لیے چونکہ ہم خدا کے قدموں کے نشانات تلاش کر رہے ہیں، تو یہ ہمیں خدا کی منشا، خدا کے کلام، اس کے اقوال کی تلاش کا پابند بناتا ہے – کیونکہ جہاں کہیں بھی خدا کے نئے کلمات بولے جاتے ہیں، خدا کی آواز وہاں ہوتی ہے، اور جہاں خدا کے قدموں کے نشانات ہوتے ہیں، خدا کے کام وہیں ہوتے ہیں۔ جہاں کہیں خدا کا اظہار ہوتا ہے، وہاں خدا ظاہر ہوتا ہے اور جہاں خدا ظاہر ہوتا ہے وہیں سچائی، راستہ اور زندگی موجود ہوتی ہے۔ خدا کے قدموں کے نشانات کی تلاش میں، تم نے یہ الفاظ نظر انداز کیے ہیں کہ "خدا ہی سچائی، راستہ اور زندگی ہے۔" اس طرح بہت سے لوگ جب سچائی حاصل کر لیتے ہیں، تو وہ پھر بھی یہ یقین نہیں کرتے کہ انہیں خدا کے قدموں کے نشانات مل گئے ہیں، اور وہ خدا کا ظہور کم ہی تسلیم کرتے ہیں۔ کتنی سنگین غلطی ہے! خدا کے ظہور کی انسانی اصولوں کے ساتھ موافقت نہیں پیدا کی جا سکتی، خدا انسانی حکم پر کم ہی ظاہر ہوسکتا ہے۔ خدا جب اپنا کام کرتا ہے تو وہ اپنا انتخاب اور اپنے منصوبے خود بروئے کار لاتا ہے؛ مزید برآں، اس کے اپنے مقاصد اور اپنے طریقے ہیں۔ وہ جو بھی کام کرتا ہے، اسے انسان کے ساتھ مشورہ کرنے اور اس کی نصیحت کی ضرورت نہیں ہوتی، بہت کم ایسا ہوتا ہے کہ وہ ہر ایک کو اپنے کام کے بارے میں مطلع کرے۔ مزید برآں، یہ خدا کا مزاج ہے جسے ہر ایک کو پہچاننا چاہیے، اگر تم خدا کے ظہور کی گواہی دینا چاہتے ہو، اس کے نقش قدم پر چلنا چاہتے ہو، تو پھر تمہیں پہلے اپنے تصورات ترک کرنا ہوں گے۔ تمہیں یہ مطالبہ نہیں کرنا چاہیے کہ خدا یہ کرے یا وہ کرے، کجا یہ کہ تمہارا اسے اپنی مرضی کی حدود میں یا اپنے نظریات کی حدود میں رکھنا۔ اس کی بجائے، تمہیں اپنے آپ سے یہ تقاضا کرنا چاہیے کہ تمہیں خدا کے قدموں کے نشانات کیسے تلاش کرنے چاہییں، تمہیں خدا کا ظہور کیسے قبول کرنا چاہیے، اور تمھیں خدا کے نئے کام کے سامنے کیسے سر تسلیم خم کرنا چاہیے: انسان کو یہی کرنا چاہیے۔ چونکہ انسان سچائی نہیں ہے اور نہ ہی سچائی کا حامل ہے، اسے جستجو کرنی چاہیے، قبول کرنا چاہیے اور اطاعت کرنی چاہیے۔

 اس سے قطع نظر کہ تم امریکی، برطانوی یا کوئی اور قومیت رکھتے ہو، تمہیں اپنی قومیت کی حدود سے باہر نکلنا چاہیے، اپنی ذات ماورا کرتے ہوئے اور خدا کے کام کو مخلوق کے مقام سے دیکھنا چاہیے۔ اس طرح تم خدا کے قدموں کے نشانات پر پابندیاں نہیں لگا سکو گے۔ اس کی وجہ یہ ہے کہ آج کل بہت سے لوگ اسے ناممکن سمجھتے ہیں کہ خدا کسی خاص قوم یا مخصوص لوگوں کے درمیان میں ظاہر ہو گا۔ خدا کے کام کی اہمیت کتنی گہری ہے، اور خدا کا ظہور کتنا اہم ہے! انسان کے نظریات اور سوچ ان کی پیمائش کیسے کر سکتے ہیں؟ اور اسی لیے میں کہتا ہوں، کہ خدا کے ظہور کی تلاش کے لیے تمہیں قومیت اور نسب کے نظریات میں سے نئی راہیں ڈھونڈھنی چاہییں۔ اسی طرح تم صرف اپنے تصورات کے پابند نہیں ہو گے؛ صرف اسی طرح تم خدا کے ظہور کو خوش آمدید کہنے کے اہل ہو سکو گے۔ ورنہ تم ابدی تاریکی میں رہو گے اور خدا کی رضا کبھی حاصل نہیں کر سکو گے۔

خدا پوری نسل انسانی کا خدا ہے۔ وہ اپنے آپ کو کسی قوم یا لوگوں کی نجی ملکیت نہیں سمجھتا، بلکہ اپناکام اپنی منصوبہ بندی کے مطابق کرتا ہے، کسی شکل، قوم یا لوگوں تک محدود ہوئے بغیر۔ شاید تُو نے اس شکل کا کبھی تصور نہیں کیا ہے، یا شاید تیرا یہ رویہ انکار کی ایک شکل ہے، یا شاید وہ قوم جس میں خدا اپنے آپ کو ظاہر کرتا ہے اور جن لوگوں کے درمیان ظاہر کرتا ہے، اس کے متعلق ہر کوئی امتیاز برتتا ہے اور وہ زمین پر سب سے زیادہ پسماندہ ہوتی ہے۔ پھر بھی خدا کے پاس اپنی حکمت ہے۔ اپنی عظیم قدرت اور اپنی سچائی اور اپنے مزاج کے ذریعے، اس نے واقعی لوگوں کا ایک گروہ حاصل کیا ہے جو اس سے ذہنی ہم آہنگی رکھتا ہے اور لوگوں ایک ایسا گروہ جنھیں وہ کامل بنانا چاہتا ہے – ایسا گروہ جو اس کے ذریعے مسخر ہوا اور جو ہر طرح کی آزمائشوں، مصیبتوں اور ہر طرح کے ظلم و ستم برداشت کر کے آخر تک اس کی پیروی کر سکتا ہے۔ خدا کے ظہور کا مقصد، جو کسی شکل یا قوم تک محدود نہیں، اُسے اس قابل بنانا ہے کہ وہ اپنا کام اپنے منصوبے کے مطابق مکمل کر سکے۔ یہ بالکل ویسے ہی ہے جیسے جب خدا یہودیہ میں مجسم ہوا: تو اس کا مقصد پوری نسل انسانی کی خلاصی کے لیے تصلیب کا کام مکمل کرنا تھا۔ پھر بھی یہودیوں کا یقین تھا کہ خدا کے لیے ایسا کرنا ناممکن ہے اور انھوں نے اسے ناممکن سمجھا کہ خدا مجسم ہو کر خداوند یسوع کی شکل اختیار کر سکتا ہے۔ ان کا "ناممکن" وہ بنیاد بنا جس پر انہوں نے خدا کی مذمت اور مخالفت کی، اور جو بالآخر اسرائیل کی تباہی کا باعث بنی۔ آج، بہت سے لوگوں نے اس سے ملتی جلتی غلطی کی ہے۔ وہ اپنی پوری طاقت کے ساتھ خدا کے ناگزیر ظہور کا اعلان کرتے ہیں، لیکن اس کے ساتھ ہی اس کے ظہور کی مذمت کرتے ہیں؛ ایک بار پھر ان کا "ناممکن" خدا کے ظہور کو ان کے تخیل کی حدود میں محدود کر دیتا ہے۔ اس لیے میں نے بہت سے لوگوں کو خدا کا کلام دیکھنے کے بعد جاہلانہ اور بے ہودہ قہقہے لگاتے دیکھا ہے۔ لیکن کیا یہ قہقہے یہودیوں کی جانب سے مذمت اور توہین سے کسی طرح مختلف ہیں؟ تم لوگ سچائی موجود ہوتے ہوئے بھی اس کا احترام نہیں کرتے، تمہارے پاس شدید آرزو کا رویہ تو اس سے بھی کم ہے۔ تم صرف بلا تفریق مطالعہ کرتے ہو اور بے فکری سے انتظار کرتے ہو۔ تم اس طرح مطالعہ اور انتظار کر کے کیا حاصل کر سکتے ہو؟ تمہارا کیا خیال ہے کہ تمہیں خدا سے ذاتی راہنمائی ملے گی؟ اگر تُو خدا کے کلام کا ادراک نہیں کر سکتا تو تُو کس طرح خدا کے ظہور کی گواہی دینے کااہل ہو سکتا ہے؟ خدا جہاں بھی ظاہر ہوتا ہے، وہیں سچائی کا اظہار ہوتا ہے، اور وہیں خدا کی آواز ہو گی۔ صرف وہی لوگ جو سچائی قبول کر سکتے ہیں، خدا کی آواز سن سکیں گے، اور صرف وہی لوگ خدا کے ظہور کی گواہی کے اہل ہوں گے۔ اپنے تصورات چھوڑ دے! خود کو خاموش رکھ اور ان الفاظ کا بغور مطالعہ کر۔ اگر تُو سچائی کی شدید خواہش رکھتا ہے، تو خدا تیرا دل منور کرے گا اور تُو اس کی منشا اور اس کا کلام سمجھ پائے گا۔ "ناممکن" کے متعلق اپنی آراء سے چھٹکارا پا لے! جتنا زیادہ لوگ کسی چیز کے ناممکن ہونے پر یقین رکھتے ہیں، اس کے ہونے کا امکان اتنا ہی زیادہ ہوتا ہے، کیونکہ خدا کی حکمت آسمانوں سے کہیں بلند ہے، خدا کے خیالات انسان کے خیالات سے بلند ہیں، اور خدا کا کام انسان کی سوچ اور تصورات کی حدود سے ماورا ہے۔ جتنی کوئی چیز ناممکن ہے، اتنی ہی اس میں سچائی ہے جسے تلاش کیا جا سکتا ہے؛ کوئی چیز جتنی انسان کے تصورات اور تخیل سے باہر ہوتی ہے، اتنی ہی اس میں خدا کی مرضی شامل ہوتی ہے۔ اس کی وجہ یہ ہے کہ، اس سے قطع نظر کہ وہ اپنے آپ کو کہیں بھی ظاہر کرے، خدا پھر بھی خدا ہے، اور اس کا جوہر اس کے مقام کے سبب یا اس کے ظہور کے انداز کی وجہ سے کبھی نہیں بدلے گا۔ خدا کا مزاج ایک جیسا رہتا ہے۔ اس سے قطع نظر کہ اس کے قدموں کے نشانات کہاں ہیں، چاہے خدا کے قدموں کے نشانات کہیں بھی ہوں، وہ تمام بنی نوع انسان کا خدا ہے، جیسا کہ خداوند یسوع نہ صرف بنی اسرائیل کا خدا ہے بلکہ ایشیا، یورپ اور امریکا کے تمام لوگوں کا خدا بھی وہی ہے اور اس سے بھی بڑھ کر وہ پوری کائنات میں واحد اور ایک خدا ہے۔ تو آؤ خدا کی منشا تلاش کریں اور اس کے کلمات میں اس کا ظہور دریافت کریں، اور اس کے قدموں کے نشانات کے ساتھ رفتار برقرار رکھیں! خدا ہی سچائی، راستہ اور زندگی ہے۔ اس کے الفاظ اور اس کی ظاہری شکل ساتھ ساتھ موجود ہیں، اور اس کی فطرت اور قدموں کے نشان ہر وقت بنی نوع انسان کے لیے کھلے ہیں۔ پیارے بھائیو اور بہنو، مجھے امید ہے تم ان الفاظ میں خدا کا ظہور دیکھ سکتے ہو، اس کے نقش قدم پر چلتے ہوئے ایک نئے دور کی طرف پیش قدمی کر سکتے ہو، اور اس خوبصورت نئی جنت اور زمین میں داخل ہو سکتے ہو جو خدا نے ان لوگوں کے لیے تیار کی ہے جو اس کے ظہور کا انتظار کرتے ہیں!


ضمیمہ 2:　خدا تمام نوع انسانی کی تقدیر پر اختیار رکھتا ہے

نسل انسانی کے ارکان اور متقی مسیحیوں کے طور پر، یہ ہم سب کی ذمہ داری اور فرض ہے کہ ہم اپنے دماغ اور جسم خدا کے حکم کی تکمیل کے لیے پیش کریں، کیونکہ ہمارا پورا وجود خدا کا مرہون منت ہے، اور یہ خدا کی حاکمیت کی بدولت موجود ہے۔ اگر ہمارے دماغ اور جسم خدا کے حکم کے لیے نہیں ہیں اور نوع انسانی کے نیک مقصد کے لیے نہیں ہیں، تو ہماری روحیں ان لوگوں کے لیے بے وقعت محسوس ہوں گی جو خدا کا حکم بجا لانے کے لیے شہید ہوئے تھے، اور اس سے بھی زیادہ خدا کے لیے بے وقعت ہوں گی، جس نے ہمیں سب کچھ عطا کیا ہے۔

خدا نے یہ دنیا بنائی، اس نے یہ نوع انسانی بنائی اور اس کے علاوہ وہ قدیم یونانی ثقافت اور انسانی تہذیب کا معمار تھا۔ صرف خدا ہی اس نوع انسانی کی دل جوئی کرتا ہے، اور صرف خدا ہی اس نوع انسانی کی شب و روز نگہداشت کرتا ہے۔ انسانی پیش رفت اور ترقی خدا کی حاکمیت کا لازمی جزو ہیں، اور نوع انسانی کی تاریخ اور مستقبل کو بھی خدا کے ارادوں سے الگ کرنا ممکن نہیں ہے۔ اگر تُو سچا مسیحی ہے، تو تُو بلاشبہ یہ یقین کرے گا کہ کسی بھی ملک یا قوم کا عروج و زوال خدا کے ارادوں کے مطابق ہوتا ہے۔ صرف خدا ہی کسی ملک یا قوم کی تقدیر کو جانتا ہے، اور اس نوع انسانی کی روش کی باگ ڈور صرف خدا کے ہاتھ میں ہے۔ اگر نوع انسانی اچھی تقدیر کی خواہش رکھتی ہے، اگر کسی ملک کی خواہش ہے کہ اس کا نصیب اچھا ہو تو انسان کو چاہیے کہ وہ خدا کے حضور سجدہ ریز ہو، توبہ کرے اور خدا کے حضور اقرار کرے، بصورت دیگر انسان کی تقدیر اور منزل کی تباہی ناگزیر ہوگی۔

ماضی میں اس وقت پر نظر ڈالو جب نوح نے کشتی بنائی: نوع انسانی بہت زیادہ بدعنوان تھی، لوگ خدا کی نعمت سے دور بھٹک گئے تھے، خدا نے ان کی نگہداشت بند کر دی تھی، اور وہ خدا کے وعدوں سے محروم ہو چکے تھے۔ وہ خدا کی روشنی کے بغیر، ظلمت میں زندگی گزارتے تھے۔ پھر وہ فطرتاً بدکار ہوگئے اور خود کو گھناؤنی بدکاریوں کے حوالے کر دیا۔ ایسے لوگ اب خدا کا وعدہ حاصل نہیں کر سکتے تھے۔ وہ خدا کا چہرہ دیکھنے یا خدا کی آواز سننے کے قابل نہیں تھے، کیونکہ انھوں نے خدا کو چھوڑ دیا تھا، جو کچھ خدا نے انھیں عطا کیا تھا، انھوں نے ایک طرف پھینک دیا تھا، اور خدا کی تعلیمات بھول گئے تھے۔ ان کا دل خدا سے دور سے دور بھٹک گیا اور جب ایسا ہوا تو وہ ہر طرح سے عقل اور انسانیت سے پرے بدچلن ہوتے چلے گئے۔ پھر وہ موت کے قریب پہنچ گئے اور خدا کے غضب اور سزا کی زد میں آ گئے۔ صرف نوح نے خُدا کی عبادت کی اور برائی سے پرہیز کیا، اور یوں وہ خُدا کی آواز اور اُس کی ہدایات سننے کے قابل تھا۔ اُس نے خُدا کے کلام کی ہدایات کے مطابق کشتی بنائی، اور اس میں ہر طرح کے جان دار اکٹھے کیے۔ اور اس طرح، ایک بار جب سب کچھ تیار ہو گیا تو خدا نے دنیا پر اپنی آفت نازل کر دی۔ صرف نوح اور اُس کے خاندان کے سات دیگر افراد تباہی سے بچے، کیونکہ نوح نے یہوواہ کی پرستش کی اور بُرائی سے پرہیز کیا تھا۔

اب موجودہ دور پر نظر ڈالو: نوح جیسے راست باز انسان، جو خدا کی عبادت کر سکیں اور برائیوں سے بچے رہیں، ختم ہو چکے ہیں۔ اس کے باوجود خدا اب بھی اس نوع انسانی پر مہربان ہے اور اس آخری دور میں بھی اس سے درگزر کرتا ہے۔ خُدا اُن لوگوں کی جستجو میں رہتا ہے جو اُس کے ظاہر ہونے کی تمنا کرتے ہیں۔ وہ ان لوگوں کی جستجو میں رہتا ہے جو اس کا کلام سن سکیں، جو اس کا حکم نہیں بھولے ہیں اور اپنے دل اور جسم اس کے حوالے کرتے ہیں۔ وہ ان لوگوں کی جستجو میں ہوتا ہے جو اس کے سامنے بچوں کی طرح فرمانبردار رہیں اور اس کی مخالفت نہ کریں۔ اگر تُو کسی طاقت یا زور سے بے نیاز ہو کر خود کو خدا کے لیے وقف کرتا ہے، تو خدا تیری طرف نظر کرم کرے گا اور تجھے اپنی رحمتوں سے نوازے گا۔ اگر تُو اعلیٰ مقام پر فائز، باوقار شہرت کا حامل، بہت زیادہ علم کا مالک، بے شمار اثاثوں کا مالک اور بہت سے لوگوں کا حمایت یافتہ ہے، تب بھی یہ چیزیں تجھے خدا کے سامنے آنے، اس کی دعوت قبول کرنے اور اس کا حکم بجا لانے سے نہیں روکتیں، تو پھر تُو جو کچھ کرے گا وہ زمین پر سب سے زیادہ معنی خیز اور نوع انسانی کا سب سے زیادہ نیک فریضہ ہوگا۔ اگر تُو مقام اور اپنے مقاصد کی خاطر خدا کی دعوت رد کرتا ہے تو تُو جو کچھ بھی کرے گا، خدا اس پر لعنت بھیجے گا، یہاں تک کہ اس سے نفرت بھی کرے گا۔ شاید تُو صدر، سائنس دان، پادری، یا بزرگ ہے، لیکن اس سے کوئی فرق نہیں پڑتا ہے کہ تُو کتنے اعلیٰ عہدے پر فائز ہے، اگر تُو اپنے کاموں میں اپنے علم اور قابلیت پر بھروسا کرے گا تو تُو ہمیشہ ناکام رہے گا اور ہمیشہ خدا کی نعمتوں سے محروم رہے گا، کیونکہ خدا تیری کوئی بھی چیز قبول نہیں کرتا، اور وہ یہ تسلیم نہیں کرتا کہ تیرا عہد نیک ہے، یا یہ قبول نہیں کرتا ہے کہ تُو نوع انسانی کی بھلائی کے لیے کام کر رہا ہے۔ وہ کہے گا کہ تُو جو کچھ بھی کرتا ہے وہ نوع انسانی کا علم اور طاقت استعمال کرتے ہوئے انسانوں سے خدا کے تحفظ کو دور کرنے کے لیے کرتا ہے، اور یہ کہ خدا کی نعمتیں جھٹلانے کے لیے کرتا ہے۔ وہ کہے گا کہ تُو نوع انسانی کو تاریکی کی طرف، موت کی طرف، اور ایک لامحدود زندگی کے آغاز کی طرف لے جا رہا ہے جس میں انسان خدا اور اس کی نعمتوں سے محروم ہو چکا ہے۔

جب سے نوع انسانی نے سماجی علوم ایجاد کیے ہیں، انسان کے ذہن پر سائنس اور علم قابض ہو گئے ہیں۔ تب سے سائنس اور علم نوع انسانی کی حکمرانی کے آلات بن چکے ہیں، اور اب انسان کے لیے خدا کی عبادت کرنے کی مزید گنجائش نہیں رہ گئی اور نہ ہی خدا کی عبادت کے لیے حالات ہی زیادہ سازگار رہے ہیں۔ انسان کے دل میں خدا کا مقام ہمیشہ کے لیے اور نیچے آ گیا ہے۔ خدا کے بغیر انسان کے دل کی اندرونی دنیا تاریک، ناامید اور خالی ہے۔ بعد ازاں بہت سے سماجی سائنس دان، مورخین، اور سیاست دان سماجی علوم کے نظریات، انسانی ارتقا کے نظریے، اور دیگر نظریات کے اظہار کے لیے جو اس حقیقت سے متصادم ہیں کہ خدا نے انسان کو تخلیق کیا ہے، نوع انسانی کے دلوں اور دماغوں کو بھرنے کے لیے منظر عام پر آئے ہیں۔ اور اس طرح، ان لوگوں کی تعداد پہلے سے بھی کم ہوتی گئی جو یہ مانتے ہیں کہ سب کچھ خدا نے تخلیق کیا ہےاور نظریہ ارتقا پر یقین رکھنے والوں کی تعداد پہلے سے زیادہ ہوتی گئی۔ زیادہ سے زیادہ لوگ عہد نامہ قدیم کے زمانے میں خدا کے کام اور اس کے کلام کے اندراج کو روایات اور افسانوں کے طور پر دیکھتے ہیں۔ ان کے دل خدا کی عظمت اور وقار نیز اس نظریے سے کہ خدا موجود ہے اور ہر چیز پر حاکمیت رکھتا ہے، بے حس ہو جاتے ہیں۔ نوع انسانی کی بقا اور ملکوں اور قوموں کی تقدیر اب ان کے لیے اہم نہیں ہے اور انسان ایک کھوکھلی دنیا میں رہتا ہے جسے صرف کھانے پینے اور لذت کے حصول کی فکر ہے۔ ۔۔۔ بہت کم لوگ اس بات کی جستجو کرنے کی کوشش کرتے ہیں کہ آج خدا اپنا کام کہاں کر رہا ہے، یا یہ دیکھنے کی کوشش کرتے ہیں کہ وہ کس طرح انسان کی منزل کی راہنمائی اور انتظام کرتا ہے۔ اور اس طرح انسان کی لاعلمی میں، انسانی تہذیب انسان کی خواہشات پوری کرنے کی قدرت سے محروم ہوتی جاتی ہے، اور بہت سے لوگ ایسے بھی ہیں جو یہ محسوس کرتے ہیں کہ اس دنیا میں رہتے ہوئے وہ ان لوگوں سے کم خوش ہیں جو پہلے مر چکے ہیں۔ یہاں تک کہ ان ممالک کے لوگ بھی اس قسم کی شکایات کرتے ہیں جو انتہائی مہذب ہوا کرتے تھے۔ کیونکہ خدا کی راہنمائی کے بغیر، حکمران اور ماہرینِ سماجیات انسانی تہذیب بچانے کے لیے کتنا یھی سر کھپا لیں، اس کا کوئی فائدہ نہیں ہے۔ انسان کے دل کا خلا کوئی پر نہیں کر سکتا، کیونکہ کوئی بھی انسان کی زندگی نہیں ہو سکتا، اور کوئی سماجی نظریہ انسان کو اس کھوکھلے پن سے آزاد نہیں کر سکتا جس سے وہ دوچار ہے۔ سائنس، علم، آزادی، جمہوریت، تفریح، آرام: یہ انسان کی عارضی دل جوئی کے سامان ہیں۔ ان چیزوں کے باوجود بھی انسان لامحالہ گناہ کرتا ہے اور معاشرے کی ناانصافیوں پر ماتم کرتا ہے۔ یہ چیزیں انسان کی دریافت کرنے کی طلب اور خواہش کو نہیں روک سکتیں۔ اس کی وجہ یہ ہے کہ انسان کو خدا نے بنایا ہے اور انسان کی بے وقوفانہ قربانیوں اور دریافتوں کا نتیجہ مزید پریشانی کی شکل میں برآمد ہو سکتا ہے اور انسان کے خوف کی ایک مستقل حالت میں رہنے کا سبب بن سکتا ہے، وہ یہ نہیں جانتا کہ نوع انسانی کے مستقبل کا سامنا کیسے کرنا ہے یا جو راستہ سامنے ہے اس پر کیسے چلنا ہے۔ انسان سائنس اور علم سے بھی خوف کھاتا ہے، اور اس سے بھی کہیں زیادہ وہ کھوکھلے پن کے احساس سے خوف کھاتا ہے۔ اس دنیا میں، اس بات سے قطع نظر کہ تُو آزاد ملک میں رہتا ہے یا انسانی حقوق سے محروم ملک میں، تُو نوع انسانی کی تقدیر سے فرار حاصل کرنے پر قطعاً قادر نہیں ہے۔ خواہ تُو حاکم ہو یا محکوم، تُو نوع انسانی کی تقدیر، اسرار اور منزل دریافت کرنے کی خواہش سے فرار حاصل کرنے پر بالکل قادر نہیں ہے، تُو کھوکھلے پن کے سٹپٹا دینے والے احساس سے بچنے کی قدرت تو اور بھی کم رکھتا ہے۔ ایسے مظاہر، جو تمام نوع انسانی کے لیے مشترک ہیں، انھیں ماہرین سماجیات کی طرف سے سماجی مظاہر کہا جاتا ہے، پھر بھی کوئی عظیم انسان ایسے مسائل کے حل کے لیے سامنے نہیں آ سکتا۔ انسان، آخر، انسان ہے، اور کوئی انسان خدا کے مقام اور زندگی کی جگہ نہیں لے سکتا۔ نوع انسانی کو صرف ایک ایسے منصفانہ معاشرے کی ضرورت نہیں ہے جس میں ہر ایک کو اچھی غذا ملے، مساوی حقوق ملیں اور وہ آزاد ہو۔ انسانوں کو جس چیز کی ضرورت ہے، وہ یہ ہے خدا کی نجات اور اس کے لیے زندگی کا رزق۔ جب انسان کو خدا کی طرف سے زندگی کا رزق اور اس کی نجات حاصل ہو جاتی ہے تب ہی ضروریات، دریافت کرنے کی تڑپ اور انسان کا روحانی خلا دور کیا جا سکتا ہے۔ اگر کسی ملک یا قوم کے لوگ خدا کی نجات اور نگہداشت حاصل کرنے سے قاصر ہیں تو ایسا ملک یا قوم زوال کے راستے پر، تاریکی کی طرف گامزن ہو جائے گی، اور خدا کی طرف سے فنا کر دی جائے گی۔

ہوسکتا ہے کہ تیرا ملک اس وقت ترقی کر رہا ہو، لیکن اگر تُو اپنے لوگ خدا سے بھٹکنے دے گا تو وہ خود کو خدا کی نعمتوں سے زیادہ سے زیادہ محروم پائیں گے۔ تیرے ملک کی تہذیب تیزی سے پاؤں تلے روندی جائے گی اور جلد ہی لوگ خدا کے خلاف اٹھ کھڑے ہوں گے اور آسمان پر لعنت بھیجیں گے۔ اور اس طرح، انسان کی لاعلمی میں، ایک ملک کی تقدیر برباد ہو جائے گی۔ خدا، ان خدا کی طرف سے لعنت یافتہ ممالک سے نمٹنے کے لیے طاقتور ممالک کھڑے کرے گا اور انھیں روئے زمین سے نیست و نابود بھی کر سکتا ہے۔ کسی ملک یا قوم کے عروج و زوال کی پیشین گوئی اس بات پر ہوتی ہے کہ آیا اس کے حکمران خدا کی عبادت کرتے ہیں، اور کیا وہ اپنے لوگوں کو خدا کے قریب ہونے اور اس کی عبادت کرنے کی طرف مائل کرتے ہیں یا نہیں۔ اور پھر بھی، اس آخری دور میں، کیونکہ ایسے لوگ بہت کم ہوتے جا رہے ہیں جو حقیقی معنوں میں خدا کی جستجو کرتے اور اس کی عبادت کرتے ہیں، اس لیے خدا ان ممالک پر خصوصی احسان کرتا ہے جہاں عیسائیت سرکاری مذہب ہے۔ وہ ان ممالک کو اکٹھا کر کے دنیا کا نسبتاً راست باز لشکر بناتا ہے، جبکہ ملحد ممالک اور وہ لوگ جو سچے خدا کی پرستش نہیں کرتے، راست باز لشکر کے مخالف بن جاتے ہیں۔ اس طرح، خدا نہ صرف نوع انسانی کے درمیان ایک مقام رکھتا ہے، جس میں وہ اپنا کام انجام دیتا ہے، بلکہ ایسے ممالک بھی حاصل کرتا ہے جو راست باز اختیار کا استعمال کر سکتے ہیں، اور مخالف ممالک پر جرمانے اور پابندیاں عائد کر سکتے ہیں۔ اس کے باوجود اب بھی مزید لوگ خدا کی عبادت کے لیے آگے نہیں آتے کیونکہ انسان اس سے بہت دور بھٹک چکا ہے اور انسان خدا کو بہت دیر سے بھولا ہوا ہے۔ زمین پر صرف ایسے ممالک باقی ہیں جو راست بازی کا مظاہرہ کرتے ہیں اور بے انصافی کا مقابلہ کرتے ہیں۔ لیکن یہ بھی خدا کی مرضی سے بہت دور ہے، کیونکہ کسی بھی ملک کے حکمران خدا کو اپنے لوگوں پر حاکمیت کی اجازت نہیں دیں گے، اور کوئی سیاسی جماعت اپنے عوام کو خدا کی عبادت کے لیے جمع نہیں کرے گی؛ خدا نے ہر ملک، قوم، حکمران جماعت، حتیٰ کہ ہر شخص کے دل میں اپنا جائز مقام کھو دیا ہے۔ اگرچہ اس دنیا میں راست باز قوتیں موجود ہیں، لیکن جس حکومت میں عوام کے دل میں خدا کا کوئی مقام نہیں ہے، وہ کمزور ہے۔ خدا کی رحمت کے بغیر سیاسی میدان بدامنی کا شکار ہو جائے گا اور ایک بھی ضرب برداشت کرنے کے قابل نہیں ہو گا۔ نوع انسانی کے لیے، خدا کی نعمت کے بغیر ہونا سورج کے بغیر ہونے کے مترادف ہے۔ اس سے قطع نظر کہ حکمران اپنے لوگوں کے لیے کتنی محنت سے اپنا تعاون پیش کرتے ہیں، اس سے قطع نظر کہ نوع انسانی راست بازی کے کتنے ہی اجلاس منعقد کرے، ان میں سے کوئی بھی صورتحال کو پلٹ نہیں سکتا اور نہ ہی نوع انسانی کی تقدیر بدل سکتا ہے۔ انسان کا خیال ہے کہ جس ملک میں لوگوں کو کھلایا اور پہنایا جائے، جس میں وہ مل جل کر سکون سے رہتے ہوں، وہ ایک اچھا اور بھلی قیادت والا ملک ہے۔ لیکن خدا ایسا نہیں سوچتا۔ خدا کا کہنا ہے کہ ایسا ملک جس میں کوئی اس کی عبادت نہیں کرتا، اسے وہ فنا کر دے گا۔ انسان کا سوچنے کا انداز خدا سے بہت زیادہ متصادم ہے۔ پس اگر کسی ملک کا سربراہ خدا کی عبادت نہ کرے تو اس ملک کا انجام الم ناک ہو گا اور اس ملک کی کوئی منزل نہیں ہوگی۔

خدا انسان کی سیاست میں حصہ نہیں لیتا، پھر بھی کسی ملک یا قوم کی تقدیر خدا کے اختیار میں ہے۔ خدا اس دنیا اور پوری کائنات کا اختیار رکھتا ہے۔ انسان کی تقدیر اور خدا کے منصوبے کا آپس میں گہرا تعلق ہے اور کوئی بھی انسان، ملک یا قوم خدا کی حاکمیت سے مستثنیٰ نہیں ہے۔ اگر انسان اپنی قسمت جاننا چاہتا ہے تو اسے لازماً خدا کے حضور حاضر ہونا چاہیے۔ خدا ان لوگوں کو ترقی دے گا جو اس کی پیروی اور اس کی عبادت کرتے ہیں اور ان لوگوں پر زوال مسلط کرے گا اور انھیں نیست و نابود کر دے گا جو اس کی مخالفت کرتے ہیں اور اسے مسترد کرتے ہیں۔

انجیل مقدس کا وہ منظر یاد کرو جب خدا نے سدوم کو غارت کیا اور یہ بھی سوچو کہ لوط کی بیوی نمک کا ستون کیسے بن گئی۔ ماضی کا سوچو کہ نینوا کے لوگوں نے ٹاٹ اور راکھ میں اپنے گناہوں سے کیسے توبہ کی اور یاد کرو کہ 2،000 سال قبل یہودیوں کی طرف سے یسوع کو صلیب پر میخوں سے جڑ دینے کے بعد کیا ہوا۔ یہودی اسرائیل سے نکال دیے گئے اور وہ دنیا بھر کے ممالک میں در بدر بھٹکتے رہے۔ بہت سے لوگ مارے گئے، اور پوری یہودی قوم کو اپنے ملک کی تباہی کے بے مثال درد کا سامنا کرنا پڑا۔ انھوں نے خُدا کو صلیب پر میخوں سے جڑا تھا – ایک گھناؤنا گناہ کیا تھا – اور خُدا کا مزاج مشتعل کیا تھا۔ انھوں نے جو کچھ کیا، انھیں اس کی قیمت چکانا پڑی، اور انھیں اپنی حرکتوں کے تمام نتائج بھگتنے پڑے۔ انھوں نے خُدا کی مذمت کی، خُدا کو رد کیا، سو ان کے مقدر میں صرف یہی تھا: خُدا کی طرف سے سزا پانا۔ یہ وہ تلخ نتیجہ اور تباہی تھی جو ان کے حکمران اپنے ملک اور قوم پر لے کر آئے۔

آج، خدا اپنا کام کرنے کے لیے دنیا میں واپس آیا ہے۔ اس کا پہلا پڑاؤ آمرانہ حکمرانی کی مثال: چین ہے، الحاد کا مضبوط گڑھ۔ خدا نے اپنی حکمت اور قدرت سے لوگوں کا ایک گروہ حاصل کیا ہے۔ اس عرصے میں، چین کی حکمران جماعت نے ہر طرح سے اس کا تعاقب کیا ہے اور اسے بڑی مصیبتوں کا سامنا کرنا پڑا ہے، اسے اپنے سر کو آرام سے ٹکانے کی جگہ نہیں ملی، اسے پناہ گاہ نہیں مل سکی۔ اس کے باوجود، خُدا اب بھی وہ کام جاری رکھے ہوئے ہے جو وہ کرنے کا ارادہ رکھتا ہے: وہ اپنی آواز بلند کرتا ہے اور خوش خبری پھیلاتا ہے۔ خدا کی قدرت کاملہ کوئی نہیں سمجھ سکتا۔ خدا نے چین میں، جو ایک ایسا ملک ہے جو خدا کو دشمن مانتا ہے، کبھی اپنا کام بند نہیں کیا۔ اس کی بجائے، مزید لوگوں نے اس کا کام اور کلام قبول کیا ہے، کیونکہ خدا نوع انسانی کے ہر ایک فرد کو جہاں تک ہو سکے بچاتا ہے۔ ہمیں یقین ہے کہ کوئی بھی ملک یا طاقت اس کی راہ میں رکاوٹ نہیں بن سکتی، جو خدا حاصل کرنا چاہتا ہے۔ جو لوگ خدا کے کام میں رکاوٹ ڈالتے ہیں، خدا کے کلام کی مخالفت کرتے ہیں اور خدا کے منصوبے میں خلل ڈالتے ہیں اور اسے نقصان پہنچانے کی کوشش کرتے ہیں، وہ بالآخر خدا کی طرف سے سزا پائیں گے۔ جو خدا کے کام کی مخالفت کرتا ہے اسے جہنم رسید کر دیا جائے گا۔ کوئی بھی ملک جو خدا کے کام کی مخالفت کرتا ہے، تباہ ہو جائے گا۔ کوئی بھی قوم جو خدا کے کام کی مخالفت کے لیے اٹھے گی، وہ اس زمین سے مٹا دی جائے گی اور معدوم ہو جائے گی۔ میں تمام قوموں، تمام ممالک اور یہاں تک کہ تمام صنعتوں کے لوگوں سے پُر زور درخواست کرتا ہوں کہ وہ خدا کو نوع انسانی کے درمیان سب سے مقدس، سب سے معزز، بلند ترین اور واحد معبود بنانے کے لیے خدا کی آواز سنیں، خدا کا کام دیکھیں اور نوع انسانی کی تقدیر پر توجہ دیں تاکہ تمام نوع انسانی نعمت خداوندی کے تحت زندگی گزار سکے، جس طرح ابراہیم کی اولاد یہوواہ کے وعدے کے تحت زندگی گزارتی تھی، اور بالکل اسی طرح جیسے آدم اور حوا، جنھیں خدا نے پہلے پیدا کیا، باغ عدن میں رہتے تھے۔

خدا کا کام ایک زبردست لہر کی طرح آگے بڑھتا ہے۔ کوئی اُسے محدود نہیں کرسکتا، اور کوئی اُس کی پیش قدمی نہیں روک سکتا۔ صرف وہی لوگ، جو اس کی باتیں غور سے سنتے ہیں، اور جو اس کی جستجو اور پیاس رکھتے ہیں، وہ اس کے نقش قدم پر چل سکتے ہیں اور اس کا وعدہ حاصل کر سکتے ہیں۔ جو لوگ ایسا نہیں کرتے وہ زبردست تباہی اور سزا کا نشانہ بنیں گے جس کے وہ خوب مستحق ہیں۔


ضمیمہ 3:　انسان صرف خدا کے انتظام ہی سے بچایا جا سکتا ہے

ہر شخص کی نظر میں خدا کا انتظام ایک بہت ہی اجنبی چیز ہے کیونکہ لوگوں کا خیال ہے کہ اس کا انتظام ان سے بالکل دور کر دیا گیا ہے۔ لوگ سوچتے ہیں کہ خدا کا انتظام صرف اس کا ہی کام ہے اور اس کا تعلق صرف اسی سے ہے – اور اس لیے بنی نوع انسان اس کے انتظام سے لاتعلق ہے۔ اس طرح بنی نوع انسان کی نجات مبہم اور غیر واضح ہو گئی ہے اور اب یہ کھوکھلی بیان بازی کے سوا کچھ نہیں ہے۔ اگرچہ انسان نجات حاصل کرنے اور شاندار منزل میں داخل ہونے کی خاطر خُدا کی پیروی کرتا ہے، لیکن اُسے اس بات سے کوئی سروکار نہیں ہے کہ خُدا اپنے کام کو کس انداز میں انجام دیتا ہے۔ انسان اس بات کی پرواہ نہیں کرتا ہے کہ خدا نے کیا منصوبہ بنایا ہے، اور نہ ہی اس کردار کی پروا کرتا ہے جو اسے بچائے جانے کے لیے لازمی طور پرادا کرنا ہے۔ یہ بہت افسوسناک ہے۔ انسان کی نجات کو خدا کے انتظام سے الگ نہیں کیا جا سکتا اور نہ ہی اس کے منصوبے سے الگ کیا جا سکتا ہے۔ پھر بھی انسان خدا کے انتظام کے بارے میں کچھ نہیں سوچتا، اور اس طرح ہمیشہ اس سے مزید دور ہوتا چلا جاتا ہے۔ اس کی وجہ سے لوگوں کی بڑھتی ہوئی تعداد جو نجات کے سوال سے متعلق مسائل سے مکمل طور پر بے خبر ہے – جیسے کہ مخلوق کیا ہے، خدا پر ایمان کیا ہے، خدا کی عبادت کیسے کی جائے وغیرہ – اس کے پیروکاروں کی صف میں شامل ہوئی ہے۔ لہٰذا، ہمیں اب لازمی طور پر خدا کے انتظام پر بحث کرنی چاہیے تاکہ اس کے پیروکاروں میں سے ہر ایک یہ واضح طور پر سمجھ لے کہ اس کی پیروی کرنے اور اس پر ایمان لانے کا کیا مطلب ہے۔ ایسا کرنے سے ہر فرد کو خدا کی پیروی کر کے صرف برکتیں حاصل کرنے، یا آفات سے بچنے، یا دوسروں کے درمیان کھڑا ہونے کی بجائے اس راستے کو زیادہ درست طریقے سے منتخب کرنے میں مدد ملے گی جس پر اسے چلنا چاہیے۔

اگرچہ خدا کا انتظام بہت گہرا ہے، لیکن یہ انسان کی سمجھ سے باہر نہیں ہے۔ اس کی وجہ یہ ہے کہ خدا کا تمام کام اس کے انتظام اور بنی نوع انسان کو بچانے کے اس کے کام سے مربوط ہے، اور اس کا تعلق بنی نوع انسان کی زندگی، طرزِ زندگی اور منزل سے ہے۔ یہ کہا جا سکتا ہے کہ خدا جو کام انسانوں کے درمیان اور انسانوں پر کرتا ہے، وہ بہت ہی عملی اور بامعنی ہے۔ انسان اسے دیکھ سکتا ہے اور اس کا عملی تجربہ کر سکتا ہے، اور یہ کوئی تجریدی چیز ہونے سے بہت دور ہے۔ اگر انسان خدا کے کیے گئے تمام کاموں کو قبول کرنے سے ہی قاصر ہو تو پھر اس کے کام کی کیا اہمیت رہ جاتی ہے؟ اور ایسا انتظام انسان کو نجات کی طرف کیسے لے کر جا سکتا ہے؟ خدا کی پیروی کرنے والے بہت سے لوگوں کی دلچسپی صرف اس چیز سے ہوتی ہے کہ برکتیں کیسے حاصل کی جائیں یا تباہی کو کیسے ٹالا جائے۔ جیسے ہی خدا کے کام اور انتظام کا ذکر ہوتا ہے تو وہ خاموش ہو جاتے ہیں اور تمام دلچسپی کھو دیتے ہیں۔ وہ یہ سوچتے ہیں کہ اس طرح کے بیزار کن مسائل کی سمجھ بوجھ ان کو زندگی میں آگے بڑھنے میں مدد نہیں دے گی اور نہ ہی کوئی فائدہ پہنچائے گی۔ اس کے نتیجے کے طور پر، اگرچہ انہوں نے خدا کے انتظام کے بارے میں سن رکھا ہے، لیکن وہ اس پر کم توجہ دیتے ہیں۔ وہ اسے قبول کرنے کے قابل کوئی قیمتی چیز نہیں سمجھتے، اور ان کا اسے اپنی زندگی کے حصے کے طور پر وصول کرنے کا امکان تو اور بھی کم ہے۔ ایسے لوگوں کا خدا کی پیروی کا صرف ایک ہی آسان مقصد ہوتا ہے اور وہ مقصد برکتیں حاصل کرنا ہے۔ ایسے لوگوں کو کسی اور ایسی چیز پر توجہ دینے کی زحمت نہیں دی جا سکتی جس میں یہ مقصد براہ راست شامل نہ ہو۔ اُن کے نزدیک، خُدا پر ایمان رکھنے کا سب سے زیادہ جائز مقصد یہ ہے کہ برکات حاصل کی جائیں – اُن کے ایمان کی یہی قیمت ہے۔ اگر کوئی چیز اس مقصد میں حصہ نہیں ڈالتی ہے تو وہ اس سے بالکل متاثر نہیں ہوتے ہیں۔ آج خدا پر ایمان رکھنے والوں میں سے اکثر کا یہی معاملہ ہے۔ ان کا مقصد اور ارادہ جائز معلوم ہوتا ہے، کیونکہ وہ خدا پر ایمان رکھتے ہیں، اس لیے وہ خدا کے لیے خرچ بھی کرتے ہیں، خود کو خدا کے لیے وقف کر دیتے ہیں اور اپنا فرض ادا کرتے ہیں۔ وہ اپنی جوانی چھوڑ دیتے ہیں، خاندان اور پیشے کو چھوڑ دیتے ہیں، اور یہاں تک کہ گھر سے دور اپنے آپ کو سالوں مصروف رکھتے ہیں۔ اپنے حتمی مقصد کی خاطر، وہ اپنے مفادات، زندگی کے بارے میں اپنے نقطہ نظر، اور یہاں تک کہ وہ سمت بھی بدل لیتے ہیں جس کی وہ تلاش کرتے ہیں؛ اس کے باوجود وہ خدا پر اپنے ایمان کے مقصد کو تبدیل نہیں کر سکتے۔ وہ اپنے بہترین تصورات کے مطابق مثالی انتظام کے لیے بھاگ دوڑ کرتے ہیں؛ چاہے سڑک کتنی ہی دور کیوں نہ ہو، اور چاہے راستے میں کتنی ہی مشکلات اور رکاوٹیں کیوں نہ ہوں، وہ ثابت قدم رہتے ہیں اور موت سے نہیں ڈرتے۔ کون سی طاقت انھیں اس طرح خود کو وقف رہنے پر مجبور کرتی ہے؟ کیا یہ ان کا ضمیر ہے؟ کیا یہ ان کا عظیم اور عالی نسب کردار ہے؟ کیا یہ ان کا بدی کی قوتوں سے آخری دم تک لڑنے کا عزم ہے؟ کیا یہ ان کا ایمان ہے کہ انعام کی طلب کے بغیر خدا کی گواہی دیتے ہیں؟ کیا یہ ان کی وفاداری ہے کہ وہ خدا کی رضا کو حاصل کرنے کے لیے اپنا سب کچھ خوشی سے ترک کر دیتے ہیں؟ یا یہ ان کی عقیدت کا جذبہ ہے کہ وہ ہمیشہ اپنے بہت زیادہ ذاتی تقاضوں کو ترک کر دیتے ہیں؟ کسی ایسے شخص کے لیے جس نے خدا کے انتظام کے کام کو کبھی بھی نہیں سمجھا ہے، پھر بھی اتنا کچھ دینا، بالکل آسان الفاظ میں، ایک معجزہ ہے! فی الحال ہم اس بات پر بحث نہیں کرتے ہیں کہ ان لوگوں نے کتنا کچھ دیا ہے۔ تاہم، ان کا طرزِسلوک ہمارے تجزیے کا بہت زیادہ مستحق ہے۔ ان فوائد کے علاوہ جن کا ان سے بہت قریبی تعلق ہے، کیا کوئی اور وجہ ہو سکتی ہے کہ وہ لوگ جو خدا کو کبھی نہیں سمجھتے ہیں وہ بھی اس کے لیے اتنا کچھ کیوں دے دیتے ہیں؟ اس بارے میں، ہم ایک مسئلہ دریافت کرتے ہیں جس کی پہلے شناخت نہیں ہوئی تھی: انسان کا خدا کے ساتھ تعلق محض ایک کُھلی خود غرضی ہے۔ یہ برکات وصول کرنے والے اور عطا کرنے والے کے درمیان ایک تعلق ہے۔ صاف لفظوں میں، یہ ملازم اور مالک کے درمیان تعلق کے مترادف ہے۔ ملازم صرف مالک کی طرف سے عطا کردہ انعامات حاصل کرنے کے لیے کام کرتا ہے۔ ایسے رشتے میں پیار نہیں ہوتا، صرف لین دین ہوتا ہے۔ کوئی حبیب یا محبوب نہیں ہے، صرف خیرات اور رحم ہے۔ کوئی ہم آہنگی نہیں ہے، صرف روکا ہوا غصہ اور دھوکا ہے۔ کوئی گہرا تعلق نہیں ہے، صرف ایک ناقابل عبور کھائی ہے۔ اب جب کہ معاملات اس مقام تک پہنچ چکے ہوں تو کون ایسے راستے کو پلٹ سکتا ہے؟ اور کتنے لوگ ہیں جو صحیح معنوں میں یہ سمجھنے کی صلاحیت رکھتے ہیں کہ یہ رشتہ کتنا المناک ہو چکا ہے؟ مجھے یقین ہے کہ جب لوگ برکت یافتہ ہونے کی خوشی میں خود کو سرشار کر لیتے ہیں تو کوئی بھی یہ گمان نہیں کر سکتا کہ خدا کے ساتھ ایسا رشتہ کتنا شرمناک اور بدصورت ہے۔

خدا پر انسان کے ایمان کے بارے میں سب سے افسوسناک بات یہ ہے کہ انسان خدا کے کام کے درمیان اپنا انتظام خود کرتا ہے اور اس طرح خدا کے انتظام پر کوئی توجہ نہیں دیتا ہے۔ انسان کی سب سے بڑی ناکامی اس میں ہے کہ کس طرح خدا کی اطاعت کرنے اور اس کی عبادت کرنے کی کوشش کے ساتھ ساتھ انسان اپنی مثالی منزل خود بنا رہا ہے اور یہ تدبیر کر رہا ہے کہ کس طرح سب سے عظیم برکت اور بہترین منزل حاصل کی جائے۔ حتیٰ کہ اگر کوئی یہ سمجھتا ہے کہ وہ کتنا حقیر، قابل نفرت اور قابل رحم ہے تو پھر بھی کتنے لوگ اپنے نظریات اور امیدوں کو فوراً چھوڑ سکتے ہیں؟ اور کون اپنے قدموں کو روک سکتا ہے اور صرف اپنے بارے میں سوچنا ختم کر سکتا ہے؟ خدا کو ان لوگوں کی ضرورت ہے جو اس کے انتظام کو مکمل کرنے کے لیے اس کے ساتھ قریبی تعاون کریں۔ اسے ان لوگوں کی ضرورت ہے جو اپنے پورے تن من کو اس کے انتظام کے کام کے لیے وقف کر کے اس کے تابع ہو جائیں۔ اسے ایسے لوگوں کی ضرورت نہیں ہے جو ہر روز اس سے بھیک مانگنے کے لیے ہاتھ پھیلاتے ہیں، ان لوگوں کی تو بالکل ضرورت نہیں ہے جو تھوڑا سا دیتے ہیں اور پھر انعام کا انتظار کرتے ہیں۔ خدا ان لوگوں سے نفرت کرتا ہے جو حقیر سا حصہ ڈالتے ہیں اور پھر اپنے اس کارنامے پر مطمئن ہو کر بیٹھ جاتے ہیں۔ وہ ان سفاک لوگوں سے نفرت کرتا ہے جو اس کے انتظام کے کام سے ناراض ہیں اور صرف آسمان میں جانے اور برکتیں حاصل کرنے کے متعلق بات کرنا چاہتے ہیں۔ اسے ان لوگوں سے اور بھی زیادہ نفرت ہے جو اس کے بنی نوع انسان کو بچانے کے لیے کیے گئے کام کے ذریعے ملنے والے موقع سے فائدہ اٹھاتے ہیں۔ ایسا اس لیے ہے کہ ان لوگوں نے کبھی اس بات کی پرواہ نہیں کی ہے کہ خدا اپنے انتظام کے کام سے کیا پانا اور حاصل کرنا چاہتا ہے۔ انہیں صرف اس بات کی فکر ہوتی ہے کہ وہ کس طرح خدا کے کام کے ذریعے ملنے والے موقعے کو برکت حاصل کرنے کے لیے استعمال کر سکتے ہیں۔ وہ مکمل طور پر اپنے امکانات اور قسمت کے متعلق سوچتے ہوئے خدا کی مرضی کی پرواہ نہیں کرتے ہیں۔ وہ لوگ جو خدا کے انتظام کے کام سے ناراض ہیں اور اس میں ذرا سی بھی دلچسپی نہیں رکھتے ہیں کہ خدا بنی نوع انسان کو کس طرح بچاتا ہے اور اس کی مرضی کیا ہے، وہ صرف وہی کرتے ہیں جو ان کا دل چاہتا ہے اور اس انداز میں کرتے ہیں جس کا خدا کے انتظام کے کام سے تعلق نہیں ہوتا ہے۔ ان کے طرز عمل کو خدا نہ تو یاد رکھتا ہے اور نہ ہی اس کی تائید کرتا ہے – خدا کا اس کی حوصلہ افزائی کرنا تو اور بھی دور کی بات ہے۔

کائنات اور آسمان کی وسعت میں، لاتعداد مخلوقات رہتی ہیں اور اپنی نسل جنم دیتی ہیں، زندگی کے گردشی قانون کی پیروی کرتی ہیں، اور ایک مستقل اصول پر عمل کرتی ہیں۔ وہ جو مر جاتے ہیں اپنے ساتھ زندوں کی کہانیاں لے جاتے ہیں اور وہ جو زندہ ہیں وہ مر جانے والوں کی اسی المناک تاریخ کو دہراتے ہیں۔ اور اس طرح، بنی نوع انسان خود سے پوچھے بغیر نہیں رہ سکتا: ہم کیوں جیتے ہیں؟ اور ہمیں کیوں مرنا ہے؟ اس دنیا کو کون حکم دیتا ہے؟ اور کس نے اس نوع انسانی کو تخلیق کیا ہے؟ کیا انسان کو واقعی مادر فطرت نے تخلیق کیا تھا؟ کیا نوع انسانی واقعی اپنی قسمت کے قابو میں ہے؟ ۔۔۔ یہ وہ سوالات ہیں جو بنی نوع انسان نے ہزاروں سالوں سے مسلسل پوچھے ہیں۔ بدقسمتی سے، انسان نے جتنا زیادہ ان سوالات کے متعلق سوچا ہے، سائنس کے لیے اس کی پیاس اتنی ہی زیادہ بڑھ گئی ہے۔ سائنس مختصر تسکین اور جسم کا عارضی لطف پیش کرتی ہے، لیکن انسان کو تنہائی، اکیلے پن، اور اس کی روح کی گہرائی میں بمشکل چھپی ہوئی دہشت اور بے بسی سے آزاد کروانے کے لیے کافی نہیں ہے۔ بنی نوع انسان سائنسی علم کو جسے وہ اپنی ننگی آنکھ سے دیکھ سکتا ہے اور اپنے دماغ سے سمجھ سکتا ہے، محض اپنے دل کو بے حس بنانے کے لیے استعمال کرتا ہے۔ اس کے باوجود اس طرح کا سائنسی علم بنی نوع انسان کو اسرار دریافت کرنے سے روکنے کے لیے کافی نہیں ہے۔ بنی نوع انسان سرے سے یہ جانتا ہی نہیں ہے کہ کائنات اور تمام چیزوں کا حاکم کون ہے، نوع انسانی کی ابتدا اور مستقبل کو جاننا تو اور بھی دور کی بات ہے۔ بنی نوع انسان محض ناگزیر طور پر اس قانون کے درمیان زندگی بسر کرتا ہے۔ نہ کوئی اس سے بچ سکتا ہے اور نہ ہی کوئی اسے تبدیل سکتا ہے، کیونکہ سب چیزوں میں اور آسمانوں میں ہمیشہ سے ہمیشہ تک ایک ہی ہے جو ہر چیز پر حاکمیت رکھتا ہے۔ وہی ایک ہے جسے انسان نے کبھی نہیں دیکھا، وہ ایک جسے انسان نے کبھی نہیں جانا، جس کے وجود پر بنی نوع انسان نے کبھی یقین نہیں کیا – پھر بھی وہی ایک ہے جس نے بنی نوع انسان کے آباؤ اجداد میں سانسیں پھونک کر بنی نوع انسان کو زندگی بخشی۔ وہی ایک ہے جو نوع انسانی کو سامان مہیا کرتا ہے اور اس کی پرورش کرتا ہے، اسے موجود رہنے دیتا ہے۔ اور وہی ایک ہے جس نے آج تک نوع انسانی کی راہنمائی کی ہے۔ مزید برآں، وہ اور اکیلا وہ ہی ہے جس پر نوعِ انسانی بقا کے لیے انحصار کرتی ہے۔ وہ تمام چیزوں پر حاکمیت رکھتا ہے اور کائنات کے تمام جانداروں پر حکمرانی کرتا ہے۔ وہ چاروں موسموں کو حکم دیتا ہے، اور یہ وہی ہے جو ہوا، پالا، برف اور بارش کو لاتا ہے۔ وہ بنی نوع انسان پر سورج کی روشنی لاتا ہے اور رات کا آغاز کرتا ہے۔ یہ وہی تھا جس نے آسمانوں اور زمین کو بچھایا، انسان کو پہاڑ، جھیلیں، ندیاں اور ان کے اندر تمام جاندار چیزیں مہیا کیں۔ اس کے اعمال ہمہ گیر ہیں، اس کی طاقت ہمہ گیر ہے، اس کی حکمت ہمہ گیر ہے، اور اس کا اختیار ہمہ گیر ہے۔ ان قوانین اور اصولوں میں سے ہر ایک اس کے اعمال کا مجسم ہے، اور ہر ایک اس کی حکمت اور اختیار کو ظاہر کرتا ہے۔ اس کی حاکمیت سے کون خود کو مستثنیٰ کر سکتا ہے؟ اور کون اس کے منصوبوں سے خود کو نکال سکتا ہے؟ تمام چیزیں اس کی نظروں کے نیچے موجود ہوتی ہیں، اور اس کے علاوہ، تمام چیزیں اس کی حاکمیت کے تحت رہتی ہیں۔ اس کے اعمال اور اس کی طاقت بنی نوع انسان کے پاس اس حقیقت کو تسلیم کرنے کے سوا کوئی انتخاب نہیں چھوڑتی کہ وہ واقعی موجود ہے اور ہر چیز پر حاکمیت رکھتا ہے۔ اس کے علاوہ کوئی بھی چیز کائنات کو حکم نہیں دے سکتی، اس بنی نوع انسان کو سامان کی مستقل فراہمی تو اور بھی دور کی بات ہے۔ اس بات سے قطع نظر کہ تو خدا کے اعمال کو پہچاننے کے قابل ہے یا نہیں، اور اس بات سے قطع نظر کہ تو خدا کے وجود پر یقین رکھتا ہے یا نہیں، اس میں کوئی شک نہیں ہے کہ تیری تقدیر کا فیصلہ خدا ہی کرتا ہے، اور اس میں کوئی شک نہیں ہے خدا سب چیزوں پر اپنی حاکمیت ہمیشہ برقرار رکھے گا۔ اس کے وجود اور اختیار کا دارومدار اس بات پر نہیں ہے کہ آیا انسان ان کو پہچانتا اور سمجھتا ہے یا نہیں۔ صرف وہی انسان کے ماضی، حال اور مستقبل کو جانتا ہے، اور صرف وہی بنی نوع انسان کی تقدیر کا فیصلہ کر سکتا ہے۔ اس بات سے قطع نظر کہ تو اس حقیقت کو قبول کرنے کے قابل ہے یا نہیں، اس میں زیادہ دیر نہیں لگے گی کہ بنی نوع انسان اس سب کو اپنی آنکھوں سے دیکھ لے گا، اور یہ وہ حقیقت ہے جس پر خدا جلد ہی عمل کرے گا۔ نوعِ انسانی خدا کی نظروں کے نیچے جیتی اور مرتی ہے۔ انسان خدا کے انتظام کی خاطر جیتا ہے اور جب اس کی آنکھیں آخری مرتبہ کے لیے بند ہوتی ہیں تو وہ بھی خدا کے اسی انتظام کی خاطر بند ہوتی ہیں۔ انسان بار بار آگے پیچھے آتا اور جاتا ہے۔ بغیر کسی استثنا کے، یہ سب خدا کی حاکمیت اور اس کے منصوبے کا حصہ ہے۔ خدا کا انتظام کبھی ختم نہیں ہوا ہے؛ یہ مسلسل آگے بڑھ رہا ہے۔ وہ بنی نوع انسان کو اپنے وجود سے باخبر کرے گا، اپنی حاکمیت پر بھروسہ کروائے گا، اس کے اعمال کو دیکھے گا، اور اپنی بادشاہی میں واپس آ جائے گا۔ یہ اس کا منصوبہ ہے اور یہ وہ کام ہے جس کا انتظام وہ ہزاروں سالوں سے کر رہا ہے۔

خدا کے انتظام کا کام دنیا کی تخلیق سے شروع ہوا، اور انسان اس کام کا مرکز ہے۔ یہ کہا جا سکتا ہے کہ خدا کی تمام چیزوں کی تخلیق انسان کی خاطر ہے۔ چونکہ اس کے انتظام کا کام ہزاروں سالوں پر محیط ہے اور یہ محض منٹوں یا سیکنڈوں کے دوران یا پلک جھپکنے میں یا ایک یا دو سال میں نہیں کیا جاتا ہے، اس لیے اسے بنی نوع انسان کی بقا کے لیے ضروری چیزیں بنانا تھیں جیسے کہ سورج، چاند، ہر قسم کے جاندار، خوراک، اور ایک مہمان نواز ماحول۔ یہ خدا کے انتظام کا آغاز تھا۔

اس کے بعد، خدا نے بنی نوع انسان کو شیطان کے حوالے کر دیا، اور انسان شیطان کے زیر تسلط رہنے لگا، جو آہستہ آہستہ خدا کے پہلے دور کے کام کی طرف بڑھا: شریعت کے دور کی کہانی۔۔۔۔ شریعت کے دور کے کئی ہزار سالوں کے دوران، نوعِ انسانی شریعت کے دور کی راہنمائی کی عادی ہو گئی اور اسے قدر کی نگاہ سے نہیں دیکھا۔ انسان رفتہ رفتہ خدا کی دیکھ بھال سے نکل گیا۔ اور اس طرح شریعت کی پیروی کرتے ہوئے وہ بتوں کی پوجا بھی کرتا تھا اور برے کام بھی کرتا تھا۔ وہ یہوواہ کی حفاظت کے بغیر تھا، اور صرف ہیکل میں قربان گاہ کے سامنے اپنی زندگی بسر کرتا تھا۔ درحقیقت، خُدا کا کام تو بہت پہلے ہی اُسے چھوڑ چکا تھا، اور اگرچہ بنی اسرائیل اب بھی شریعت پر قائم رہے، اور یہوواہ کا نام لیتے رہے، اور وہ فخر سے یہ تک یقین رکھتے تھے کہ صرف وہی یہوواہ کے لوگ ہیں اور یہوواہ کے منتخب کردہ ہیں۔ خدا کے جاہ و جلال نے خاموشی سے انہیں چھوڑ دیا ۔۔۔

جب خدا اپنا کام کرتا ہے تو وہ ہمیشہ خاموشی سے ایک جگہ چھوڑ دیتا ہے اور نرمی سے اس نئے کام کو انجام دیتا ہے جو وہ دوسری جگہ شروع کرتا ہے۔ یہ ان لوگوں کو ناقابل یقین لگتا ہے جو بے حس ہیں۔ لوگوں نے ہمیشہ پرانی چیزوں کو بہت قیمتی سمجھا ہے اور نئی، اجنبی چیزوں کو دشمنی کی نظر سے دیکھا ہے یا انہیں پریشانی سمجھا ہے۔ اور اس طرح، خدا جو بھی نیا کام کرتا ہے، شروع سے لے کر بالکل آخر تک، سب چیزوں میں انسان ہی کو اس کے بارے میں سب سے آخر میں علم ہوتا ہے۔

جیسا کہ ہمیشہ ہوتا رہا ہے، شریعت کے دور میں یہوواہ کے کام کے بعد، خُدا نے دوسرے مرحلے کے اپنے نئے کام کا آغاز کیا: جسم کی شکل اختیار کرنا – دس، بیس سال تک انسان کے طور پر مجسم ہونا – اور ایمان رکھنے والوں کے درمیان بولنا اور اپنا کام کرنا۔ پھر بھی بغیر کسی استثنا کے، کسی کو بھی اس کا علم نہیں تھا، اور صرف بہت کم لوگوں نے یہ تسلیم کیا کہ خُداوند یسوع کے صلیب پر میخوں سے جڑے جانے اور دوبارہ زندہ ہونے کے بعد یہ وہ خدا ہے جو جسم بن گیا ہے۔ مشکل یہ ہوئی کہ، پولس نامی ایک شخص نمودار ہوا، جس نے خود کو خُدا کا شدید دشمن بنا لیا۔ یہاں تک کہ جب وہ گرایا گیا اور ایک رسول بن گیا تو پھر بھی پولس نے اپنی پرانی فطرت کو تبدیل نہیں کیا، اور وہ خدا کی مخالفت کی راہ پر ہی چلتا رہا۔ اپنے کام کے دوران، پولس نے بہت سے خطوط لکھے؛ بدقسمتی سے، بعد کی نسلوں نے اس کے خطوط سے خدا کے کلام کا لطف اٹھایا، اور یہاں تک کہ ان کو عہدنامہ جدید میں شامل کر دیا اور وہ خدا کے کہے گئے کلام کے ساتھ الجھا دیے گئے۔ مقدس صحیفے کی آمد کے بعد سے یہ ایک سراسر توہین رہی ہے! اور کیا یہ غلطی انسان کی انتہائی حماقت کی وجہ سے نہیں ہوئی؟ انھیں اس کا علم ہی نہیں تھا کہ فضل کے دور میں خدا کے کام کے اندراج میں، خدا کے کام اور کلام کی طرح نظر آنے والے خطوط یا انسان کی روحانی تحریریں سرے سے ہونی ہی نہیں چاہیے تھیں۔ لیکن یہ غیر متعلقہ ہے، تو آؤ اپنے اصل موضوع کی طرف لوٹتے ہیں۔ جیسے ہی خُدا کے کام کا دوسرا مرحلہ مکمل ہوا – تصلیب کے بعد – خُدا کا انسان کو گناہ سے چھڑانے کا کام (جس کا مطلب ہے کہ انسان کو شیطان کے ہاتھوں سے چھڑانا) مکمل ہو گیا۔ اور اس طرح، اس لمحے کے بعد سے، بنی نوع انسان کو خُداوند یسوع کو ہی نجات دہندہ کے طور پر قبول کرنا تھا، اور اُس کے گناہ معاف کر دیے جانے تھے۔ مفروضے کے طور پر بات کرتے ہوئے، انسان کے گناہ اب اس کی نجات کے حصول اور خُدا کے سامنے آنے میں رکاوٹ نہیں رہے تھے، اور اب مزید ان کا فائدہ اٹھا کر شیطان انسان پر الزام نہیں لگا سکتا تھا۔ اس کی وجہ یہ ہے کہ خُدا نے خود حقیقی کام کیا تھا، وہ گناہ آلود جسم کی مشابہت اور پیشگی توقع بن گیا تھا، اور خُدا خود گناہ کا کفارہ تھا۔ اس طرح، انسان صلیب سے اُترا، اور خُدا کے جسم کے وسیلے سے – اس گناہ آلود جسم کی مشابہت والے جسم کے وسیلے سے، خلاصی ہوئی اور بچا لیا گیا۔ اور اس طرح، شیطان کا اسیر بن جانے کے بعد، انسان اپنی نجات کو قبول کرنے کے لیے خُدا کے سامنے ایک قدم آگے آیا۔ بلاشبہ، کام کا یہ مرحلہ شریعت کے دور میں خدا کے انتظام سے زیادہ گہرا اور زیادہ ترقی یافتہ تھا۔

خدا کا انتظام ایسا ہے: نوعِ انسانی کو شیطان کے حوالے کرنا – ایک ایسی نوع انسانی جو یہ نہیں جانتی کہ خدا کیا ہے، خالق کیا ہے، خدا کی عبادت کیسے کرنی ہے، یا خدا کے تابع ہونا کیوں ضروری ہے – اور شیطان کو خود نوع انسانی کو بدعنوان بنانے دیتی ہے۔ مرحلہ وار، خدا پھر انسان کو شیطان کے ہاتھوں سے چھڑاتا ہے، یہاں تک کہ انسان مکمل طور پر خدا کی عبادت کرتا ہے اور شیطان کو مسترد کر دیتا ہے۔ یہ خدا کا انتظام ہے۔ یہ ایک افسانوی کہانی لگ سکتی ہے، اور یہ پیچیدہ معلوم ہوسکتی ہے۔ لوگ محسوس کرتے ہیں کہ یہ ایک فرضی کہانی ہے کیونکہ انہیں اس بات کا کوئی اندازہ ہی نہیں ہے کہ پچھلے کئی ہزار سالوں میں انسان کے ساتھ کتنا کچھ ہو چکا ہے، ان کو یہ علم ہونے کا امکان تو اور بھی کم ہے کہ کائنات اور آسمان میں کتنی کہانیاں رونما ہو چکی ہیں۔ اور اس کے علاوہ، اس کی وجہ یہ ہے کہ وہ اس سے زیادہ حیران کن، زیادہ خوف پیدا کرنے والی دنیا کا اندازہ ہی نہیں کر سکتے جو کہ مادی دنیا سے باہر موجود ہے لیکن جسے ان کی فانی آنکھیں نہیں دیکھ سکتی ہیں۔ یہ انسان کو ناقابل فہم محسوس ہوتا ہے کیونکہ انسان کو بنی نوع انسان کے لیے خدا کی نجات کی اہمیت یا اس کے انتظام کے کام کی اہمیت کا کوئی ادراک ہی نہیں ہے، اور وہ یہ نہیں سمجھتا ہے کہ آخر خدا بنی نوع انسان کو کیسا ہونا دیکھنا چاہتا ہے۔ کیا یہ شیطان کی طرف سے بالکل بدعنوان نہ ہونا ہے، جیسا کہ آدم اور حوا تھے؟ نہیں! خدا کے انتظام کا مقصد لوگوں کے ایک گروہ کو حاصل کرنا ہے جو خدا کی عبادت کرتے ہیں اور اس کے تابع ہوتے ہیں۔ اگرچہ ان لوگوں کو شیطان نے بدعنوان بنا دیا ہے، لیکن وہ اب شیطان کو اپنے باپ کے طور پر نہیں دیکھتے ہیں؛ وہ شیطان کے مکروہ چہرے کو پہچانتے ہیں اور اسے مسترد کرتے ہیں، اور وہ خدا کے فیصلے اور سزا کو قبول کرنے کے لیے خدا کے سامنے آتے ہیں۔ وہ یہ جان لیتے ہیں کہ کیا بدصورت ہے اور یہ مقدس سے کیسے متصادم ہے، اور وہ خدا کی عظمت اور شیطان کی برائی کو پہچانتے ہیں۔ اس طرح کی نوعِ انسانی اب شیطان کے لیے مزید کام نہیں کرے گی، یا شیطان کی پرستش نہیں کرے گی، یا شیطان کی تقدیس نہیں کرے گی۔ اس کی وجہ یہ ہے کہ وہ لوگوں کا ایک ایسا گروہ ہیں جنھیں خدا نے واقعی حاصل کر لیا ہے۔ یہ خدا کے بنی نوع انسان کے انتظام کے کام کی اہمیت ہے۔ خدا کے اس وقت کے انتظام کے کام کے دوران، بنی نوع انسان شیطان کی بدعنوانی اور خدا کی نجات دونوں کا مقصد ہے، اور انسان وہ پیداوار ہے جس کے لیے خدا اور شیطان لڑ رہے ہیں۔ خدا اپنا کام کرتے ہوئے انسان کو آہستہ آہستہ شیطان کے ہاتھوں سے چھڑا رہا ہے، اور اسی طرح انسان خدا کے زیادہ قریب آتا جاتا ہے ۔۔۔

اور پھر بادشاہی کا دور آ گیا، جو کام کا زیادہ عملی مرحلہ ہے، اور پھر بھی جسے قبول کرنا انسان کے لیے سب سے مشکل ہے۔ اس کی وجہ یہ ہے کہ انسان جتنا زیادہ خدا کے قریب آتا ہے، خدا کی لاٹھی بھی انسان کے اتنا ہی قریب آتی ہے، اور خدا کا چہرہ اتنا ہی زیادہ واضح طور پر انسان پر ظاہر ہو جاتا ہے۔ بنی نوع انسان کی خلاصی کے بعد، انسان باضابطہ طور پر خدا کے خاندان میں واپس آ جاتا ہے۔ انسان نے سوچا کہ اب لطف اندوز ہونے کا وقت ہے، پھر بھی اس پر خدا کی طرف سے سامنے سے ایک ایسا بھرپور حملہ کیا گیا ہے جس کا کوئی تصور بھی نہیں کر سکتا تھا: جیسا کہ معلوم ہوتا ہے، یہ ایک بپتسمہ ہے جس سے خدا کے لوگوں نے "لطف اندوز" ہونا ہے۔ اس طرح کے سلوک کے تحت لوگوں کے پاس اس کے سوا کوئی چارہ نہیں ہوتا کہ وہ رکیں اور خود سے سوچیں، "میں کئی سالوں سے کھویا ہوا برّہ ہوں جسے خدا نے واپس خریدنے کے لیے اتنا خرچ کیا ہے، تو پھر خدا میرے ساتھ ایسا سلوک کیوں کرتا ہے؟ کیا یہ خدا کا مجھ پر ہنسنے اور مجھے بے نقاب کرنے کا طریقہ ہے؟ ۔۔۔" برسوں گزر جانے کے بعد، انسان تزکیے اور سزا کی سختیوں کا سامنا کر کے موسم گزیدہ ہو گیا ہے۔ اگرچہ انسان گزشتہ زمانے کے "جاہ و جلال" اور "رومانویت" کو کھو چکا ہے، لیکن انجانے میں، وہ انسانی طرز عمل کے اصولوں کو سمجھ گیا ہے، اور اس نے بنی نوع انسان کو بچانے کے لیے خُدا کی برسوں کی لگن اور کوشش کی قدر کرنا شروع کر دی ہے۔ انسان آہستہ آہستہ اپنی بربریت سے نفرت کرنے لگتا ہے۔ اس بات سے کہ وہ کتنا وحشی ہے، خُدا کے متعلق اپنی سب غلط فہمیوں سے، اور اُس سے کیے گئے غیر معقول مطالبات سے، وہ نفرت کرنے لگتا ہے۔ گزرا وقت واپس نہیں لایا جا سکتا۔ ماضی کے واقعات انسان کی افسوسناک یادیں بن جاتے ہیں، اور خدا کا کلام اور محبت انسان کی نئی زندگی کا محرک بن جاتے ہیں۔ انسان کے زخم دن بدن بھرتے جاتے ہیں، اس کی طاقت واپس آتی ہے، اور وہ کھڑا ہوتا ہے اور قادرِ مطلق کے چہرے کو دیکھتا ہے ۔۔۔ صرف یہ جاننے کے لیے کہ وہ ہمیشہ اس کے ساتھ رہا ہے، اور یہ کہ اس کی مسکراہٹ اور اس کا خوبصورت چہرہ اب بھی دل میں بہت ہلچل مچا رہا ہے۔ اس کے دل میں اب بھی اپنی تخلیق کردہ نوعِ انسانی کی فکر ہے، اور اس کے ہاتھ اب بھی اتنے ہی گرم اور طاقتور ہیں جتنے کہ وہ آغاز میں تھے۔ یہ ایسا ہی ہے جیسے انسان باغِ عدن میں واپس آیا ہے، لیکن اس مرتبہ انسان سانپ کی ترغیب پر مزید کان نہیں دھرتا اور یہوواہ کے چہرے سے مزید منہ نہیں موڑتا ہے۔ انسان خدا کے سامنے گھٹنے ٹیکتا ہے، خدا کے مسکراتے ہوئے چہرے کی طرف اوپر دیکھتا ہے، اور اپنی سب سے قیمتی قربانی پیش کرتا ہے – اوہ! میرے خداوند، میرے خدا!

خُدا کی محبت اور شفقت اُس کے انتظام کے کام کی ہر ایک تفصیل پر چھائی ہوئی ہے، اور اس بات سے قطع نظر کہ لوگ خُدا کے نیک ارادوں کو سمجھ سکتے ہیں یا نہیں، وہ اب بھی تھکے بغیر اُس کام کو انجام دے رہا ہے جو اُس نے پورا کرنے کے لیے مقرر کیا تھا۔ اس سے قطع نظر کہ لوگ خدا کے انتظام کے بارے میں کتنا سمجھتے ہیں، انسان کو جو مدد اور فوائد خدا کے کام کی وجہ سے پہنچے ہیں ان کی ہر کوئی تعریف کر سکتا ہے۔ شاید، آج، تو نے خدا کی طرف سے فراہم کردہ محبت یا زندگی میں سے کوئی چیز محسوس نہیں کی ہے، لیکن جب تک تو خدا کو نہیں چھوڑے گا اور سچائی کی جستجو کرنے کے اپنے عزم سے دستبردار نہیں ہو گا، تب تک وہ دن نہیں آئے گا کہ خدا کی مسکراہٹ تجھ پر ظاہر ہو۔ کیونکہ خدا کے انتظام کے کام کا مقصد ان لوگوں کو چھڑانا ہے جو شیطان کے زیر تسلط ہیں، نہ کہ ان لوگوں کو ترک کرنا جنہھں شیطان نے بدعنوان بنا دیا ہے اور جنھوں نے خدا کی مخالفت کی ہے۔

 ضمیمہ 4:　خدا کے ظہور کو اس کی عدالت و سزا میں دیکھنا

خُداوند یسوع مسیح کی اتباع کرنے والے دیگر لاکھوں افراد کی طرح، ہم انجیل کے قوانین و فرامین کی پابندی کرتے ہیں، خُداوند یسوع مسیح کے کثیر فضل سے لطف اندوز ہوتے ہیں اور جمع ہوتے ہیں، مناجات کرتے ہیں، حمد و ثنا بیان کرتے ہیں اور خُداوند یسوع مسیح کے نام پر خدمت کرتے ہیں – اور یہ سب ہم خُداوند کی دیکھ بھال اور تحفظ میں کرتے ہیں۔ ہم اکثر کمزور ہوتے ہیں اور ہم اکثر طاقتور بھی ہوتے ہیں۔ ہمارا یقین ہے کہ ہمارے تمام اعمال خداوند کی تعلیمات کے مطابق ہوتے ہیں۔ اب یہ کہنے کی ضرورت نہیں کہ ہم بھی اپنے بارے میں یہ خیال کرتے ہیں کہ ہم آسمان میں باپ کی مرضی کو پورا کرنے کے راستے پر گامزن ہیں۔ ہم خُداوند یسوع کی واپسی کی، اُس کے شاندار نزول کی، روئے زمین پر ہماری زندگی کے اختتام کی، بادشاہی کے ظہور کی اور ہر شے کے لیے جیسا کہ مکاشفہ کی کتاب میں پیشین گوئی کی گئی ہے، شدید آرزو رکھتے ہیں: خُداوند آتا ہے، وہ تباہی لاتا ہے، وہ نیک کو صلہ دیتا ہے اور بد کو سزا دیتا ہے اور وہ تمام لوگوں کو جو اس کی اتباع کرتے ہیں، جو اس کی واپسی کا خیرمقدم کرتے ہیں ملاقات کے لیے اپنے ساتھ آسمان میں لے جاتا ہے۔ جب بھی ہم اس بارے میں سوچتے ہیں، ہم جذبات اور خوشی سے مغلوب ہوئے بغیر نہیں رہ پاتے، کہ ہم آخری ایام میں پیدا ہوئے ہیں اور ہمیں خُداوند کی آمد کا مشاہدہ کرنے کی خوش بختی حاصل ہے۔ اگرچہ ہمیں ظلم و ستم کا سامنا کرنا پڑا ہے، لیکن بدلے میں ہمیں "ایک از حد بھاری اور ابدی جلال والی" اعلیٰ نعمت ملی ہے! یہ تمام آرزو اور خداوند کی طرف سے عطا کردہ فضل ہمیں عبادت کے لیے مستقل سنجیدہ بناتا اور ہمیں ایک ساتھ جمع ہونے میں مزید مستعد کرتا ہے۔ شاید اگلے سال، شاید کل اور ممکن ہے کہ انسان کے تصور سے بھی کم وقت کے اندر، خُداوند اچانک نازل ہو، اُن لوگوں کے درمیان ظاہر ہو جو بے تابی کے ساتھ اُس کا انتظار کر رہے ہیں۔ ہم ایک دوسرے سے آگے نکلنے کے لیے دوڑتے ہیں، کوئی بھی پیچھے ہٹنے کے لیے تیار نہیں، یہ سب کچھ اس لیے ہے کہ خداوند کا ظہور دیکھنے والے پہلے گروہ میں ہوں، ان لوگوں میں سے ہوں جو یسوع مسیح کے استقبال کے لیے آسمان میں بلند کیے جائیں گے۔ ہم اس دن کی آمد کے لیے، قیمت سے بے نیاز، سب کچھ دے چکے ہیں؛ کچھ نے اپنی نوکری چھوڑ دی، کچھ نے اپنے اہل خانہ کو چھوڑ دیا، کچھ نے شادی ترک کر دی اور یہاں تک کہ کچھ نے تو اپنی ساری بچت عطیہ کر دی۔ کتنی بے لوث عقیدت کے کام ہیں! ایسا خلوص اور ایسی وفاداری یقیناً ماضی کے درویشوں سے بھی ماورا ہے! جیسا کہ خداوند جس پر چاہتا ہے فضل کرتا ہے اور جس پر چاہتا ہے رحم کرتا ہے، اس لیے ہمیں یقین ہے کہ ہماری عقیدت اور انفاق کے اعمال، بہت پہلے سے اس کی نگاہوں میں ہیں۔ اسی طرح، ہماری دل کو متاثر کرنے والی دعائیں اس کی سماعت تک پہنچی ہیں اور ہمیں یقین ہے کہ خداوند ہمیں ہمارے پرخلوص جوش و جذبے کی جزا عطا کرے گا۔ مزید برآں، خدا دنیا تخلیق کرنے سے قبل ہم پر رحیم و کریم تھا اور جو نعمتیں اور وعدے اس نے ہمیں دیے ہیں وہ کوئی نہیں چھین سکتا۔ ہم سب مستقبل کی منصوبہ بندی کر رہے ہیں اور قدرتی بات ہے کہ یسوع مسیح کے خیرمقدم کے لیے آسمان میں بلند کیے جانے کے بدلے میں ہم نے اپنے وقف اور مصارف کو کاؤنٹر چپس یا سرمائے میں تبدیل کر دیا ہے۔ مزید یہ کہ، ہم نے ذرہ بھر ہچکچاہٹ کے بغیر، تمام اقوام اور تمام لوگوں کا اختیار سنبھالنے یا بادشاہوں کے طور پر حکومت کرنے کے لیے، خود کو مستقبل کے تخت پر بٹھا دیا ہے۔ یہ سب ہم ایک متوقع چیز کے مفروضے کے طور پر لیتے ہیں۔

ہم ان تمام لوگوں سے نفرت کرتے ہیں جو خداوند یسوع کے خلاف ہیں؛ ان تمام لوگوں کا انجام فنا ہو گا۔ کس نے ان سے کہا کہ وہ یقین نہ کریں کہ خداوند یسوع نجات دہندہ ہے؟ بلاشبہ، ایسے اوقات ہوتے ہیں جب ہم دنیا کے لوگوں کے ساتھ ہمدردی کرنے میں خداوند یسوع کی نقل کرتے ہیں، کیونکہ وہ نا سمجھ ہیں اور یہ درست ہے کہ ہم ان کے ساتھ تحمل اور درگزر کا معاملہ اختیار کریں۔ ہم جو کچھ بھی کرتے ہیں وہ انجیل کے الفاظ کے مطابق ہے، کیونکہ ہر وہ چیز جو انجیل کے مطابق نہیں ہے وہ الحاد اور بدعت ہے۔ اس قسم کا عقیدہ ہم میں سے ہر ایک کے ذہن میں مضبوطی سے جاگزین ہے۔ ہمارا خداوند انجیل میں ہے اور اگر ہم انجیل سے الگ نہیں ہوتے، تو ہم خداوند سے الگ نہیں ہوں گے؛ اگر ہم اس اصول پر عمل کریں گے تو ہمیں نجات ملے گی۔ ہم ایک دوسرے کی حوصلہ افزائی کرتے ہیں، ایک دوسرے کی حمایت کرتے ہیں اور جب بھی ہم ایک ساتھ جمع ہوتے ہیں، ہم امید کرتے ہیں کہ ہم جو کچھ کہیں گے اور کریں گے وہ خداوند کی مرضی کے مطابق ہو گا اور خداوند کی طرف سے قبول کیا جائے گا۔ ہمارے اطراف شدید نفرت و خصومت کے باوجود ہمارے دل مسرت سے لبریز ہیں۔ جب ہم ان نعمتوں کے بارے میں سوچتے ہیں جو ہماری بہت آسان دسترس میں ہیں، تو کیا ایسی کوئی چیز ہے جسے ہم ایک طرف نہیں رکھ سکتے؟ کیا ایسی کوئی چیز ہے جس سے ہم الگ ہونے سے گریزاں ہیں؟ یہ سب کچھ کہے بغیر ہو جاتا ہے اور یہ سب خدا کی چوکس نگاہوں کے سامنے ہے۔ ہم، یہ مٹھی بھر ضرورت مند جو گوبر سے اٹھائے گئے ہیں، خداوند یسوع کے تمام معمولی پیروکاروں کی طرح ہیں، جو یسوع مسیح کا استقبال کرنے کے لیے آسمان میں بلند کیے جانے، فیض پانے اور تمام اقوام پر حکومت کرنے کا خواب دیکھتے ہیں۔ ہماری بدعنوانی خدا کی نظروں میں عیاں ہو چکی ہے اور ہماری خواہشات اور حرص خدا کی نظروں میں قابل مذمت ٹہرائی جا چکی ہیں۔ بہرحال، یہ سب کچھ اس قدر حسب معمول اور اس قدر منطقی طور پر ہوتا ہے کہ ہم میں سے کوئی بھی اس بات کو نہیں سوچتا کہ آیا ہماری خواہشات درست ہیں یا نہیں، یہ تو بہت دور کی بات ہے کہ ہم میں سے کسی کو بھی ہر اس چیز کی درستی پر شک ہو جو ہم رکھتے ہیں۔ خدا کی مرضی کو کون جان سکتا ہے؟ یہ واقعی کس طرح کا راستہ ہے جس پر انسان چلتا ہے، ہمیں تلاش کرنا یا دریافت کرنا نہیں آتا؛ اور پوچھ گچھ کرنے میں تو ہمیں اور بھی کم دلچسپی ہے۔ کیونکہ ہم صرف اس بات کی فکر کرتے ہیں کہ کیا ہم یسوع مسیح کے استقبال کے لیے آسمان مں بلند کیے جا سکتے ہیں، کیا ہم فیض یاب ہو سکتے ہیں، کیا آسمان کی بادشاہی میں ہمارے لیے کوئی جگہ ہے اور کیا ہمیں بحر حیات کے پانی اور شجر حیات کے پھل کا حصہ ملے گا۔ کیا ان چیزوں کو حاصل کرنے کی خاطر ہم خداوند پر ایمان نہیں لاتے اور اس کے پیروکار نہیں بنتے؟ ہمارے گناہ معاف ہو گئے ہیں، ہم نے توبہ کر لی ہے، ہم شراب کا تلخ پیالہ نوش کر چکے ہیں اور ہم نے صلیب کو اپنی پشت پر رکھ لیا ہے۔ کون کہہ سکتا ہے کہ جو قیمت ہم نے ادا کی ہے وہ خداوند قبول نہیں کرے گا؟ کون کہہ سکتا ہے کہ ہم نے کافی تیل تیار نہیں کیا؟ ہم ان بے وقوف کنواریوں یا متروک لوگوں میں سے ایک نہیں بننا چاہتے۔ مزید برآں، ہم مسلسل مناجات کرتے ہیں، خُداوند سے درخواست کرتے ہیں کہ وہ ہمیں جھوٹے مسیحوں کے فریب میں آنے سے بچائے، کیونکہ انجیل میں کہا گیا ہے: "اُس وقت اگر کوئی تُم سے کہے کہ دیکھو مسِیح یہاں ہے یا وہاں ہے تو یقِین نہ کرنا۔ کیونکہ جُھوٹے مسِیح اور جُھوٹے نبی اُٹھ کھڑے ہوں گے اور اَیسے بڑے نِشان اور عجِیب کام دِکھائیں گے کہ اگر مُمکِن ہو تو برگُزِیدوں کو بھی گُمراہ کر لیں" (متّی 24: 23-24)۔ ہم سب نے انجیل کی ان آیات کو یاد رکھنے کا عہد کیا ہے۔ ہم انھیں زبانی یاد رکھتے ہیں اور ہم انھیں ایک قیمتی خزانے کے طور پر، زندگی کے طور پر اور اعتبار نامہ کے طور پر دیکھتے ہیں جو یہ فیصلہ کرتا ہے کہ آیا ہمیں بچایا یا یسوع مسیح کے استقبال کے لیے اوپر آسمان میں اٹھایا جا سکتا ہے ۔۔۔

ہزاروں سال سے زندہ لوگ اپنی آرزوؤں اور خوابوں کو اپنے ساتھ لے کر رخصت ہو چکے ہیں، لیکن یہ کوئی نہیں جانتا ہے کہ کیا وہ آسمان کی بادشاہی میں گئے ہیں۔ مردے واپس لوٹتے ہیں، ان تمام کہانیوں کو فراموش کر کے جو کبھی واقع ہوئی تھیں اور وہ اب بھی آباؤاجداد کی تعلیمات اور راستوں کی پیروی کرتے ہیں۔ اور اس طرح، جیسے جیسے ماہ و سال گزرتے جاتے ہیں، کوئی نہیں جانتا کہ آیا ہمارا خُداوند یسوع، ہمارا خُدا، ہمارے ہر کام کو واقعی قبول کرتا ہے یا نہیں۔ ہم صرف یہ کر سکتے ہیں کہ نتیجہ آنے کا انتظار کریں اور ہر اس چیز کے بارے میں قیاس آرائی کریں جو سامنے آئے گی۔ اس کے باوجود خُدا نے اپنی خاموشی کو ہمیشہ برقرار رکھا ہے، کبھی ہم پر ظاہر نہیں ہوتا، کبھی ہم سے بات نہیں کرتا۔ اور اس طرح، انجیل کی پیروی کرتے ہوئے اور نشانیوں کے مطابق، ہم خودسری سے اپنی مرضی کے مطابق خدا کی مرضی اور مزاج کے بارے میں فیصلے کرتے ہیں۔ ہم خدا کی خاموشی کے عادی ہو چکے ہیں؛ ہم خود اپنی طرزِ فکر سے اپنے طرزِ عمل کے صحیح اور غلط کی پیمائش کرنے کے عادی ہو چکے ہیں۔ خدا جو مطالبات ہم سے کرتا ہے؛ ان کی بجائے ہم اپنے علم، تصورات اور اخلاقیات پر بھروسہ کرنے کے عادی ہو چکے ہیں۔ ہم خدا کے فضل سے لطف اندوز ہونے کے عادی ہو چکے ہیں؛ ہم عادی ہو چکے ہیں کہ جب بھی ہمیں ضرورت ہو خدا مدد فراہم کرے؛ ہم ہر چیز کے لیے خدا کے سامنے ہاتھ پھیلانے کے عادی ہو چکے ہیں اور اس کے بارے میں خدا کو حکم دینے کے عادی ہو چکے ہیں؛ ہم ضابطوں کی تعمیل کرنے کے بھی عادی ہو چکے ہیں؛ اس بات پر توجہ نہیں دیتے کہ روح القدس ہماری راہنمائی کیسے کرتی ہے؛ اور، اس سے بھی بڑھ کر، ہم ان دنوں کے عادی ہو چکے ہیں جن میں ہم اپنے مالک خود ہوتے ہیں۔ ہم ایسے خدا پر یقین رکھتے ہیں، جس سے ہم کبھی آمنے سامنے نہیں ملے۔ سوالات جیسے کہ اس کا مزاج کیسا ہے، اس کے پاس کیا ہے اور وہ خود کیا ہے، اس کی شبیہ کیسی ہے، جب وہ آئے گا تو ہم اسے جان پائیں گے یا نہیں، وغیرہ – ان میں سے کچھ بھی اہم نہیں ہے۔ اہم بات یہ ہے کہ وہ ہمارے دلوں میں ہے اور ہم سب اس کا انتظار کر رہے ہیں اور اتنا کافی ہے کہ ہم اس کے بارے میں یہ تصور کرنے پر قادر ہیں کہ وہ ایسا ہے یا ویسا ہے۔ ہم اپنے ایمان کی قدر کرتے ہیں اور اپنی روحانیت کی قیمتی سمجھتے ہیں۔ ہم ہر چیز کو گوبر کی طرح دیکھتے ہیں اور ہر چیز کو پاؤں تلے روندتے ہیں۔ کیونکہ ہم خداوند ذوالجلال کے ماننے والے ہیں، اس سے کوئی فرق نہیں پڑتا کہ سفر کتنا دراز اور کٹھن ہے، اس سے کوئی فرق نہیں پڑتا کہ ہمیں کتنی مشکلات اور خطرات کا سامنا ہے، کوئی بھی چیز ہمیں خداوند کی پیروی کرنے سے نہیں روک سکتی۔ "آبِ حیات کا ایک بلور کی طرح چمکتا ہُؤا دریا، جو خُدا اور برّہ کے تخت سے نِکلا۔ اور دَریا کے آرپار زِندگی کا درخت تھا۔ اُس میں بارہ قِسم کے پَھل آتے تھے اور ہر مہِینے میں پَھلتا تھا: اور اُس درخت کے پتّوں سے قَوموں کو شِفا ہوتی تھی۔ اور پِھر لَعنت نہ ہو گی اور خُدا اور بَرّہ کا تخت اِس میں ہو گا؛ اور اُس کے بندے اُس کی عِبادت کریں گے۔ اور وہ اُس کا مُنہ دیکھیں گے اور اُس کا نام اُن کے ماتھوں پر لِکھا ہُؤا ہو گا۔ اور پِھر رات نہ ہو گی اور وہ چراغ اور سُورج کی روشنی کے مُحتاج نہ ہوں گے کیونکہ خُداوند خُدا اُن کو رَوشن کرے گا اور وہ ابدُالآباد بادشاہی کریں گے" (مُکاشفہ 22: 1-5)۔ جب بھی ہم یہ الفاظ گاتے ہیں، ہمارے دل بے پناہ خوشی اور اطمینان سے بھر جاتے ہیں اور ہماری آنکھوں سے آنسو جاری ہونے لگتے ہیں۔ ہم خُداوند کے شکر گزار ہیں کہ اس نے ہمیں چُنا، ہم خُداوند کے شکر گزار ہیں کہ اس نے ہمیں اپنے فضل سے نوازا۔ اس نے ہمیں اس زندگی میں سو گنا دیا ہے اور آنے والی دنیا میں ہمیشہ کی زندگی دی ہے۔ اگر وہ اب ہم سے مرنے کو کہے تو ہم ذرہ بھر شکایت کے بغیر اپنی جان قربان کر دیں گے۔ اے خداوند! براہ کرم جلد آ! یہ دیکھتے ہوئے کہ ہم کس شدت سے تیرے لیے تڑپ رہے ہیں اور تیرے لیے سب کچھ چھوڑ چکے ہیں، ایک منٹ، ایک سیکنڈ سے بھی زیادہ تاخیر نہ کر۔

خدا خاموش ہے اور ہم پر کبھی ظاہر نہیں ہوا، پھر بھی اس کا کام کبھی نہیں رکا۔ وہ ساری زمین کا جائزہ لیتا ہے اور ہر چیز کو حکم دیتا ہے اور انسان کے تمام اقوال و افعال کو دیکھتا ہے۔ وہ اپنے انتظام کو نپے تلے انداز میں اور اپنے منصوبے کے مطابق خاموشی اور ڈرامائی اثر کے بغیر چلاتا ہے، پھر بھی اس کے نقوشِ قدم ایک ایک کر کے بنی نوع انسان کے قریب تر ہوتے چلے جاتے ہیں اور اس کی عدالت کی کرسی کائنات میں بجلی کی رفتار سے تعینات ہے، جس کے بعد اس کا تخت فوراً ہمارے درمیان اترتا ہے۔ یہ کیسا شاندار منظر ہے، کیا ہی شاہانہ اور پُر شکوہ تمثیل ہے! ایک فاختہ کی طرح اور ایک دھاڑتے ہوئے شیر کی طرح، روح ہمارے درمیان آتی ہے۔ وہ حکمت ہے، وہ راستباز اور پُر جلال ہے اور وہ ہمارے درمیان خفیہ طور پر آتی ہے، اختیار کو استعمال کرتی ہے اور محبت اور رحم سے لبریز ہے۔ کوئی اس کی آمد سے واقف نہیں، کوئی اس کی آمد کا خیرمقدم نہیں کرتا اور اس سے بڑھ کر، کوئی بھی یہ ہرگز نہیں جانتا کہ وہ کیا کرنے والی ہے۔ انسان کی زندگی پہلے کی طرح چلتی ہے، اس کا دل مختلف نہیں ہوتا اور دن معمول کے مطابق گزرتے ہیں۔ خدا ہمارے درمیان رہتا ہے، دوسرے انسانوں کی طرح ایک انسان، پیروکاروں میں سب سے زیادہ غیر اہم اور ایک عام ایمان رکھنے والے کے طور پر۔ اس کے اپنے اہداف ہیں، اس کے اپنے مقاصد ہیں۔ اور مزید یہ کہ اس کے پاس الوہیت ہے جو عام انسانوں کے پاس نہیں ہے۔ اس کی الوہیت کو کسی نے محسوس نہیں کیا اور کسی نے اس کے اور انسان کے جوہر کے درمیان فرق کو نہیں سمجھا۔ ہم اُس کے ساتھ مل جل کر رہتے ہیں، آزادانہ اور بے خوف، کیونکہ ہماری نظر میں وہ بس ایک عام ایمان رکھنے والا ہے۔ وہ ہماری ہر حرکت کو دیکھتا ہے اور ہمارے تمام خیالات اور تصورات اس کے سامنے کھلے پڑے ہوتے ہیں۔ کوئی بھی اس کے وجود میں دلچسپی نہیں لیتا، کوئی بھی اس کے کام کے بارے میں کوئی تصور نہیں کرتا اور اس سے بھی بڑھ کر کسی کو اس کی شناخت کے بارے میں ہلکا سا شبہ بھی نہیں ہے۔ ہم صرف اپنی جستجو جاری رکھے ہوئے ہیں، گویا اس کا ہم سے کوئی سروکار نہیں ہے ۔۔۔

اتفاقاً، روح القدس اُس کے "ذریعے" کلام کا ایک اقتباس بیان کرتی ہے اور اگرچہ یہ بہت غیر متوقع محسوس ہوتا ہے، پھر بھی ہم اسے خُدا کی طرف سے آنے والے کلام کے طور پر تسلیم کرتے ہیں اور خُدا کی طرف سے اسے فوراً قبول کر لیتے ہیں۔ اس لیے کہ، اس بات سے قطع نظر کہ ان الفاظ کا اظہار کون کرتا ہے، جب تک وہ روح القدس کی طرف سے آتے ہیں، ہمیں ان کو قبول کرنا چاہیے اور ان کا انکار نہیں کرنا چاہیے۔ اگلا کلام میرے ذریعے، یا تیرے ذریعے، یا کسی اور کے ذریعے آ سکتا ہے۔ یہ جو کوئی بھی ہے، سب خدا کا فضل و کرم ہے۔ پھر بھی اس سے کوئی فرق نہیں پڑتا ہے کہ یہ کون ہے، ہم اس شخص کی عبادت نہیں کر سکتے ہیں، کیوں کہ معاملہ جو بھی ہو، یہ شخص ممکنہ طور پر خدا نہیں ہو سکتا ہے اور نہ ہی ہم کسی بھی طرح سے ایسے ایک عام انسان کو اپنے خدا کے طور پر منتخب کر سکتے ہیں۔ ہمارا خدا بہت بڑا اور عزت و تکریم والا ہے؛ اتنا معمولی شخص اس کی جگہ کیسے لے سکتا ہے؟ مزید یہ کہ ہم اس انتظار میں ہیں کہ خدا آئے اور ہمیں آسمان کی بادشاہی میں واپس لے جائے، تو کوئی اتنا معمولی انسان اس قدر اہم اور مشکل کام کیسے کر سکتا ہے؟ اگر خُداوند دوبارہ آتا ہے تو یہ سفید بادل پر ہونا ضروری ہے تاکہ تمام لوگ اسے دیکھ سکیں۔ یہ کتنا شاندار ہو گا! یہ کیسے ممکن ہے کہ وہ عام لوگوں کے گروہ کے درمیان چپکے سے چھپ جائے۔

اور پھر بھی لوگوں کے درمیان روپوش یہ عام انسان ہے، جو ہمیں بچانے کا نیا کام کر رہا ہے۔ وہ ہمیں کوئی وضاحت پیش نہیں کرتا اور نہ ہی وہ ہمیں یہ بتاتا ہے کہ وہ کیوں آیا ہے، بلکہ صرف وہ کام کرتا ہے جو وہ نپے تلے قدموں کے ساتھ اور اپنے منصوبے کے مطابق کرنا چاہتا ہے۔ اس کے الفاظ اور اقوال اور زیادہ عام ہوتے جاتے ہیں۔ تسلی دینے، نصیحت کرنے، یاد دلانے اور تنبیہ کرنے سے لے کر ملامت اور تادیب تک؛ دھیمے اور نرم لہجے سے لے کر غضبناک اور جلالی الفاظ تک – یہ سب انسان پر رحم کرتے اور اس کے اندر اضطراب جاگزین کرتے ہیں۔ ہر وہ چیز جو وہ کہتا ہے وہ ہمارے اندر گہرائی چھپے اسرار پر نشانے پر لگتی ہے؛ اس کے الفاظ ہمارے دلوں کو ڈنک مارتے ہیں، ہماری روحوں کو ڈنک مارتے ہیں اور ہمیں ناقابل برداشت شرمندگی سے بھر دیتے ہیں، اور ہمیں بالکل علم نہیں ہوتا کہ خود کو کہاں چھپائیں۔ ہم سوچنے لگتے ہیں کہ کیا اس شخص کے دل میں موجود خدا واقعی ہم سے محبت کرتا ہے اور وہ در اصل کرنا کیا چاہتا ہے۔ شاید ہم ان مصائب کو برداشت کرنے کے بعد ہی یسوع مسیح کے استقبال کے لیے آسمان پر بلند کیے جا سکتے ہیں؟ اپنے دماغ میں، ہم حساب لگا رہے ہیں ۔۔۔ آنے والی منزل کے بارے میں اور اپنے مستقبل کی قسمت کے بارے میں۔ اس کے باوجود، پہلے کی طرح، ہم میں سے کوئی بھی یہ نہیں مانتا کہ خدا نے ہمارے درمیان کام کرنے کے لیے جسم کو پہلے سے ہی اختیار کر لیا ہے۔ حالانکہ اس نے اتنے لمبے عرصے تک ہمارا ساتھ دیا ہے، باوجود اس کے کہ وہ ہم سے روبرو کئی باتیں کہہ چکا ہے، ہم ایسے معمولی انسان کو اپنے مستقبل کا خدا ماننے کو تیار نہیں ہیں اور یہ تو بہت دور کی بات ہے کہ ہم اپنے مستقبل اور اپنی تقدیر کا تسلط اس معمولی شخص کے سپرد کر دیں۔ اُس کی طرف سے ہم زندگی کے پانی کی لامتناہی فراہمی سے لطف اندوز ہوتے ہیں اور اُس کے ذریعے ہم خُدا کے ساتھ آمنے سامنے رہتے ہیں۔ لیکن ہم صرف آسمان والے خُداوند یسوع کے فضل کے شکر گزار ہوتے ہیں اور اُس عام شخص کے جذبات پر کبھی توجہ نہیں دیتے جو الوہیت کا حامل ہے۔ پھر بھی، پہلے کی طرح، وہ جسم میں روپوش رہتے ہوئے اپنا کام عاجزی سے کرتا ہے، اپنے دل کے نہاں خانوں کا اظہار کرتا ہے، گویا بنی نوع انسان کی طرف سے مسترد کیے جانے کی کوئی فکر کیے بغیر، گویا انسان کے بچگانہ پن اور جہالت کو ہمیشہ کے لیے معاف کر دیتا ہے اور اپنے بارے میں انسان کے گستاخانہ رویے کو ہمیشہ کے لیے برداشت کر لیتا ہے۔

ہمارے لیے اجنبی، اس معمولی انسان نے ہمیں ایک ایک قدم خدا کے کام کے قریب کیا ہے۔ ہم لاتعداد آزمائشوں سے گزرتے ہیں، بے شمار اذیتیں برداشت کرتے ہیں اور موت کے ذریعے آزمائے جاتے ہیں۔ ہم خُدا کے راستباز اور پُرجلال مزاج کے بارے واقف ہوتے ہیں، اُس کی محبت اور رحمت سے بھی لطف اندوز ہوتے ہیں، خُدا کی عظیم قدرت اور حکمت کی تعریف کرتے ہیں، خُدا کی محبت کا مشاہدہ کرتے ہیں اور انسان کو بچانے کے لیے خُدا کی بے تاب خواہش کو دیکھتے ہیں۔ اس عام انسان کے الفاظ میں، ہم خدا کے مزاج اور جوہر سے آشنا ہوتے ہیں، خدا کی مرضی کو سمجھتے ہیں، انسان کے مزاج اور جوہر سے واقف ہوتے ہیں اور نجات اور کمال کا طریقہ دیکھتے ہیں۔ اُس کے الفاظ ہمارے "مرنے" کا باعث بنتے ہیں اور وہ ہمارے "دوبارہ پیدا ہونے" کا باعث بنتے ہیں؛ اُس کے الفاظ ہمیں سکون بخشتے ہیں اور ساتھ ہی ہمیں احساسِ جرم سے نڈھال اور ممنونیت کے احساس سے دوچار کر کے چھوڑتے ہیں؛ اُس کے الفاظ ہمیں خوشی اور سکون، لیکن ساتھ ہی لامحدود درد سے بھی نوازتے ہیں؛ بعض اوقات ہم اس کے ہاتھوں میں ذبح ہونے والے میمنے کے مانند ہوتے ہیں؛ کبھی کبھی ہم اس کی آنکھ کے تارے کی طرح ہوتے ہیں اور اس کی شفیق محبت سے لطف اندوز ہوتے ہیں؛ اور بعض اوقات ہم اس کے دشمن کی طرح ہوتے ہیں اور اس کی نظروں کے سامنے اس کے غضب سے راکھ ہو جاتے ہیں۔ ہم اس کی طرف سے بچائی گئی نسل انسانی ہیں، ہم اس کی نظروں میں کیڑے مکوڑے ہیں اور ہم وہ کھوئے ہوئے میمنے ہیں جنہیں، دن رات وہ ڈھونڈنے پر تلا ہوا ہے۔ وہ ہم پر مہربان ہے، وہ ہمیں حقیر سمجھتا ہے، وہ ہمیں اوپر اٹھاتا ہے، وہ ہمیں تسلی دیتا ہے اور نصیحت کرتا ہے، وہ ہماری راہنمائی کرتا ہے، وہ ہمیں آگہی عطا کرتا ہے، وہ ہمارا تزکیہ اور ہماری تادیب کرتا ہے اور وہ ہم پر لعنت بھی بھیجتا ہے۔ رات دن، وہ ہماری فکر کرنے سے کبھی باز نہیں آتا اور ہماری حفاظت کرتا اور خیال رکھتا ہے، رات دن، کبھی ہمارا ساتھ نہیں چھوڑتا، بلکہ ہماری خاطر اپنے دل کا خون بہاتا ہے اور ہمارے لیے کوئی بھی قیمت ادا کرتا ہے۔ گوشت کے اس چھوٹے اور عام جسم کے اقوال کے اندر، ہم نے خدا کی کاملیت کا لطف لیا ہے اور اس منزل کو دیکھا ہے جو خدا نے ہمیں عطا کی ہے۔ اس کے باوجود، غرور اب بھی ہمارے دلوں میں پریشانی پیدا کرتا ہے اور ہم ابھی تک اس جیسے شخص کو اپنا خدا ماننے کے لیے مکمل طور پر راضی نہیں ہیں۔ اگرچہ اس نے ہمیں بہت زیادہ من دیا ہے، اتنا کچھ لطف اندوز ہونے کے لیے، لیکن ان میں سے کوئی بھی ہمارے دلوں میں خداوند کی جگہ نہیں لے سکتا۔ ہم اس شخص کی خصوصی شناخت اور حیثیت کا احترام صرف بڑی ہچکچاہٹ کے ساتھ کرتے ہیں۔ جب تک وہ ہم سے یہ تسلیم کروانے کے لیے اپنا منہ نہیں کھولتا کہ وہ خُدا ہے، ہم اُسے اُس خُدا کے طور پر کبھی بھی تسلیم نہیں کریں گے جو جلد آنے والا ہے اور جو ابھی تک ہمارے درمیان کام کر رہا ہے۔

خُدا، مختلف طریقوں اور نقطہ نظر کو استعمال کرتے ہوئے ہمیں نصیحت کرنے کے لیے کہ ہمیں کیا کرنا چاہیے، ساتھ ہی ساتھ، اپنے دل کی باتوں کو زبان پر لاتے ہوئے، اپنا کلام جاری رکھتا ہے۔ اس کے الفاظ زندگی کی طاقت رکھتے ہیں، ہمیں وہ راستہ دکھاتے ہیں جس پر ہمیں چلنا چاہیے اور ہمیں یہ سمجھنے کا اہل بناتے ہیں کہ سچائی کیا ہے۔ ہم اُس کے الفاظ کی طرف متوجہ ہونے لگتے ہیں، ہم اُس کے بولنے کے لہجے اور انداز پر توجہ مرکوز کرنے لگتے ہیں اور لاشعوری طور پر ہم اُس معمولی شخص کے اندرونی احساسات میں دلچسپی لینا شروع کر دیتے ہیں۔ وہ ہماری جانب سے کام کرنے میں اپنے دل کا خون تھوکتا ہے، ہمارے لیے اپنی نیند اور بھوک ختم کرتا ہے، ہمارے لیے روتا ہے، ہمارے لیے آہیں بھرتا ہے، ہمارے لیے بیماری میں کراہتا ہے، ہماری منزل اور نجات کی خاطر ذلت برداشت کرتا ہے اور ہماری بے حسی اور سرکشی اس کے دل سے آنسو اور خون نکالتی ہے۔ جو کچھ خدا کے پاس ہے وہ کسی عام انسان کے پاس نہیں ہے اور نہ ہی کسی بدعنوان انسان کے پاس ہو سکتا ہے اور نہ ہی اسے حاصل ہو سکتا ہے۔ وہ تحمل اور صبر کا مظاہرہ کرتا ہے جو کسی عام انسان کے پاس نہیں ہے اور اس کی محبت کوئی ایسی شے نہیں جو کسی مخلوق کو عطا کی گئی ہو۔ اس کے علاوہ کوئی بھی ہمارے تمام خیالات کو نہیں جان سکتا، یا ہماری فطرت اور جوہر پر اتنی واضح اور مکمل گرفت نہیں رکھتا، یا بنی نوع انسان کی سرکشی اور بدعنوانی کی عدالت نہیں کر سکتا، یا آسمانی خدا کی جانب سے اس طرح ہم سے بات نہیں کر سکتا اور ہم پر کام نہیں کر سکتا ہے۔ اس کے سوا کسی کو خدا کی قدرت، حکمت اور عظمت حاصل نہیں ہے؛ خُدا کا مزاج اور جو کچھ خُدا کے پاس ہے اور جو وہ خود ہے، کلی طور پر، اسی میں سامنے لایا گیا ہے۔ اس کے سوا کوئی ہمیں راستہ نہیں دکھا سکتا اور کوئی ہمیں روشنی نہیں دے سکتا۔ اس کے علاوہ کوئی بھی ان اسرار و رموز کو ظاہر نہیں کر سکتا جن کو خدا نے تخلیق سے لے کر آج تک ظاہر نہیں کیا۔ اُس کے سوا کوئی ہمیں شیطان کی غلامی اور ہمارے اپنے بدعنوان مزاج سے نہیں بچا سکتا۔ وہ خدا کی نمائندگی کرتا ہے، وہ خُدا کے دل کے اندرونی گوشوں کا اظہار کرتا ہے، خُدا کی نصیحتوں اور تمام بنی نوع انسان کے لیے خُدا کی عدالت کے کلام کا اظہار کرتا ہے۔ اس نے ایک نیا عہد، ایک نیا دور شروع کیا ہے اور ایک نئے آسمان اور زمین اور نئے کام کا آغاز کیا ہے اور اس نے ہمیں امید دی ہے، اس زندگی کو ختم کیا ہے جس کو ہم نے مبہم حالت میں گزارا ہے اور ہمارے پورے وجود کو مکمل طور پر، دیکھنے کے قابل بنایا ہے، اس نے ہمیں نجات کے راستے پر گامزن کیا ہے۔ اس نے ہمارے پورے وجود کو فتح کر لیا ہے اور ہمارے دلوں کو حاصل کر لیا ہے۔ اس لمحے کے بعد سے، ہمارے دماغ ہوش میں آ گئے ہیں اور ہماری روحیں زندہ ہوتی دکھائی دیتی ہیں: یہ عام سا، معمولی شخص، جو ہمارے درمیان رہتا ہے اور جسے ہم نے طویل عرصے سے مسترد کر رکھا ہے – کیا یہ خداوند یسوع نہیں ہے، جو ہمیشہ ہمارے خیالوں میں، ہمارے سوتے اور جاگتے میں ہمارے ساتھ رہتا ہے اور ہم رات دن جس کے مشتاق ہیں؟ یہ وہی ہے! یہ واقعی وہی ہے! وہ ہمارا خدا ہے! وہ سچائی، صحیح طریقہ اور زندگی ہے! اس نے ہمیں دوبارہ جینے اور روشنی دیکھنے کے قابل بنایا ہے اور ہمارے دلوں کو بھٹکنے سے روکا ہے۔ ہم خدا کے گھر واپس آ گئے ہیں، ہم اس کے تخت کے سامنے واپس آ گئے ہیں، ہم اس کے روبرو ہیں، ہم نے اس کے خد و خال دیکھے ہیں اور ہم نے اس راستے کو دیکھا ہے جو آگے ہے۔ اس وقت، وہ ہمارے دلوں کو مکمل طور پر فتح کر چکا ہے؛ ہم اب شک نہیں کرتے کہ وہ کون ہے، اب اس کے کام اور اس کے کلام کی مخالفت نہیں کرتے اور ہم اس کے آگے سجدہ ریز ہو جاتے ہیں۔ ہم اس کے علاوہ اور کچھ نہیں چاہتے کہ ہم ساری زندگی خدا کے نقش قدم پر چلتے رہیں اور اس کے ذریعے کامل بنائے جائیں اور اس کے فضل کا بدلہ چکائیں اور ہمارے لیے اس کی محبت کا صلہ دیں اور اس کے نظم و ترتیب اور انتظامات کو مانیں اور اس کے کام میں تعاون کریں اور جو کچھ اس نے ہمیں تفویض کیا ہے اسے پورا کرنے کے لیے ہم ہر ممکن کوشش کریں۔

خدا کے ذریعہ فتح کیا جانا مارشل آرٹس کے مقابلے کی طرح ہے۔

خُدا کا ہر کلام ہمارے ہلاکت آفریں مقامات میں سے کسی ایک پر حملہ کرتا ہے، ہمیں زخمی کرتا اور خوف سے بھر دیتا ہے۔ وہ ہمارے تصورات، ہمارے تخیلات اور ہمارے بدعنوان مزاج کو بے نقاب کرتا ہے۔ ہم جو کچھ کہتے اور کرتے ہیں، ہمارے ہر ایک خیال اور تصور تک، ہماری فطرت اور جوہر اس کے کلام میں ظاہر ہوتے ہیں، ہمیں خوف اور لرزش کی ایسی حالت میں ڈالتے ہیں کہ ہماری شرم کو چھپانے کی کوئی جگہ نہیں ہوتی۔ ایک ایک کر کے، وہ ہمیں ہمارے تمام اعمال، ہمارے مقاصد اور ارادوں کے بارے میں بتاتا ہے، یہاں تک کہ اس بدعنوان مزاج کے بارے میں بھی جو ہم نے خود کبھی دریافت نہیں کیا تھا، ہمیں اپنے تمام تر شدید نقائص کے ساتھ بے نقاب ہونا محسوس کراتا ہے اور اس سے بھی زیادہ، وہ مکمل طور پر جیت لیتا ہے۔ وہ اپنی مخالفت کرنے پر ہماری عدالت کرتا ہے، اپنی توہین اور مذمت کرنے پر ہمیں سزا دیتا ہے اور ہمیں یہ احساس دلاتا ہے کہ، اس کی نظر میں، ہمارے پاس ایک بھی ایسی خصوصیت نہیں جو ہمیں نجات دلا سکے اور یہ کہ ہم زندہ شیطان ہیں۔ ہماری امیدیں دم توڑ گئی ہیں؛ ہم اب اس سے کوئی غیر معقول مطالبہ کرنے یا اس پر کوئی منصوبہ بندی کرنے کی ہمت نہیں رکھتے اور یہاں تک کہ ہمارے خواب بھی راتوں رات غائب ہو جاتے ہیں۔ یہ ایک ایسی حقیقت ہے جس کا ہم میں سے کوئی بھی تصور نہیں کر سکتا اور جسے ہم میں سے کوئی قبول نہیں کر سکتا۔ ایک لمحے کے اندر، ہم اپنا باطنی توازن کھو بیٹھتے ہیں اور یہ نہیں جانتے کہ آگے کی راہ پر کیسے چلنا ہے، یا کیسے اپنے عقائد پر عمل جاری رکھنا ہے۔ ایسا لگتا ہے جیسے ہمارا ایمان واپس نقطہ آغاز پر چلا گیا ہے اور گویا ہم نے کبھی خُداوند یسوع سے ملاقات ہی نہیں کی یا اسے کبھی جانا ہی نہیں ہے۔ ہماری آنکھوں کے سامنے کی ہر چیز ہمیں الجھن میں مبتلا کر دیتی ہے اور ہم تذبذب میں لڑکھڑاتے ہیں۔ ہم دہشت زدہ ہیں، ہم مایوس ہیں اور ہمارے دلوں میں ناقابل برداشت غصہ اور ذلت ہے۔ ہم باہر نکالنے کی کوشش کرتے ہیں، کوئی راستہ تلاش کرنے کی کوشش کرتے ہیں اور اس سے بڑھ کر، اپنے نجات دہندہ یسوع کا انتظار جاری رکھنے کی کوشش کرتے ہیں، تاکہ ہم اپنا دل اُس کے سامنے نکال کر رکھ سکیں۔ اگرچہ ایسے وقت بھی آتے ہیں جب ہم باہر سے پُر تسلی دکھائی دیتے ہیں، نہ ہی مغرور اور نہ ہی عاجز، لیکن اندر اپنے دلوں میں ہم اس نقصان کے احساس سے دوچار ہوتے ہیں جو ہم نے پہلے کبھی محسوس نہیں کیا تھا۔ اگرچہ بعض اوقات ہم باہر سے غیر معمولی طور پر پرسکون نظر آتے ہیں، لیکن ہمارے اذہان طوفانی سمندر کی طرح اذیت میں طیش کھا رہے ہوتے ہیں۔ اس کی عدالت اور سزا نے ہم سے ہماری تمام امیدوں اور خوابوں کو چھین لیا ہے، ہماری فضول خواہشات کو ختم کر دیا ہے اور ہمیں یہ یقین کرنے کے لیے آمادہ نہیں چھوڑا ہے کہ وہ ہمارا نجات دہندہ ہے اور ہمیں بچانے کے قابل ہے۔ اُس کی عدالت اور سزا نے ہمارے اور اُس کے درمیان ایک کھائی کھول دی ہے اور یہ اتنی گہری ہے کہ کوئی اُسے عبور کرنے کو تیار نہیں۔ اس کی عدالت اور سزا پہلی بار ہے کہ ہمیں اپنی زندگی میں اتنا بڑا دھچکا، اتنی بڑی ذلت کا سامنا کرنا پڑا ہے۔ اس کی عدالت اور سزا نے ہمیں واقعی خدا کی تکریم اور انسان کے جرم کے لیے عدم برداشت کی قدر کرنے کے قابل بنایا ہے، جس کے مقابلے میں ہم انتہائی رذیل اور انتہائی ناپاک ہیں۔ اس کی عدالت اور سزا نے ہمیں پہلی بار یہ احساس دلایا ہے کہ ہم کتنے مغرور اور متکبر ہیں اور انسان کبھی بھی خدا کے برابر یا خدا سے اوپر نہیں ہو سکتا۔ اس کی عدالت اور سزا نے ہمارے اندر یہ اشتیاق پیدا کر دیا ہے کہ ہم اس طرح کے بدعنوان مزاج کے ساتھ مزید زندگی نہ گزاریں اور جس قدر جلد ممکن ہو سکے اس فطرت اور جوہر سے چھٹکارا حاصل کریں اور اس کے لیے ناپاک اور قابل نفرت ہونا چھوڑ دیں۔ اُس کی عدالت اور سزا نے ہمیں اُس کے کلام پر عمل کرنے میں خوشی بخشی ہے، اب ہم اُس کے نظم و ترتیب اور انتظامات کے خلاف بغاوت نہیں کرتے۔ اس کی عدالت اور سزا نے ہمیں ایک بار پھر زندہ رہنے کی خواہش بخشی ہے اور ہمیں اسے اپنا نجات دہندہ قبول کرنے میں خوشی دی ہے۔۔۔۔ ہم فتح کے کام سے باہر نکلے ہیں، جہنم سے، موت کے سائے کی وادی سے باہر نکل آئے ہیں۔۔۔۔ قادر مطلق خدا نے ہمیں، لوگوں کے اس گروہ کو حاصل کر لیا ہے، اس نے شیطان پر فتح حاصل کر لی ہے اور اپنے بے شمار دشمنوں کو شکست دے دی ہے!

ہم لوگوں کا ایسا ہی ایک عام گروہ ہیں، جو بدعنوان شیطانی مزاج کے حامل ہیں، وہ لوگ ہیں جن کی تقدیر خدا نے زمانوں پہلے مقدر کر دی ہے اور وہ محتاج لوگ ہیں جنھیں خدا نے گوبر کے ڈھیر سے اٹھایا ہے۔ ہم نے کبھی خدا کو رد کیا تھا اور اس کی مذمت کی تھی، لیکن اب ہم اس سے مغلوب ہو چکے ہیں۔ خدا کی طرف سے ہمیں زندگی ملی ہے، ابدی زندگی کا راستہ۔ ہم زمین پر کہیں بھی ہوں، چاہے جتنے بھی ظلم و ستم سہیں، ہم قادر مطلق خدا کی نجات سے الگ نہیں ہو سکتے۔ کیونکہ وہ ہمارا خالق ہے اور ہماری واحد خلاصی ہے!

خدا کی محبت چشمے کے پانی کی طرح پھیلتی ہے اور تجھے، مجھے، دوسروں کو اور ان تمام لوگوں کو سرشار کرتی ہے جو سچائی کی جستجو کرتے ہیں اور خدا کے ظہور کا انتظار کرتے ہیں۔

جس طرح سورج اور چاند یکے بعد دیگرے طلوع ہوتے ہیں، اسی طرح خدا کا کام کبھی ختم نہیں ہوتا اور تجھ پر، مجھ پر، دوسروں پر اور ان تمام لوگوں پر ہوتا ہے جو خدا کے نقش قدم پر چلتے ہیں اور اس کی عدالت اور سزا کو قبول کرتے ہیں۔

23 مارچ 2010


  无内容

OEBPS/Images/cover.png
fg/ﬁ'/nﬁ K1

Lf.‘.’b/bﬁ,é&w/)(? 5







OEBPS/Misc/rules.json
{

  "arrows": [

    "Section0001--.xhtml",

    "Section2000--.xhtml",

    "Section2200--.xhtml",

    "Section3100-.xhtml",

    "Section3200-.xhtml",

    "Section3300-.xhtml",

    "Section3400-.xhtml"

  ],

  "bolds": [

    "Section0001--.xhtml",

    "Section2000--.xhtml",

    "Section2200--.xhtml",

    "Section3000--.xhtml",

    "Section3100-.xhtml",

    "Section3200-.xhtml",

    "Section3300-.xhtml",

    "Section3400-.xhtml"

  ]

}



